
«Ўзбекистон миллий энциклопедияси» Давлат илмий нашриёти ТОШКЕНТ
ФАН СОҲАЛАРИ БЎЙИЧА ИЛМИЙ МАСЛАҲАТ КЕНГАШЛАРИ АЪЗОЛАРИ*
Адабиёт. Б. ВАЛИХЎЖАЕВ, Р. ИНОҒОМОВ, Т. МИРЗАЕВ, У. НОРМАТОВ, О. ШАРАФИДДИНОВ, А. ҲАЙИТМЕТОВ, И. ҲАҚҚУЛОВ. Амалий ва тасвирий санъат. Н. АБДУЛЛАЕВ, Б. Ф. ЖАЛОЛОВ, А. А. ҲАКИМОВ. Астрономия, геодезия ва космонавтика. С. П. ИЛЁСОВ, А. А. ЛАТИПОВ, М. М. МАМАДАЗИМОВ, К. Т. МИРТОЖИЕВА, Н. НИШОНБОЕВ, С. Н. НУРИТДИНОВ, И. САТТОРОВ. Биология. Ж. АЗИМОВ, О. АШУРМЕТОВ, О. МАВЛОНОВ, Ў. ПРАТОВ, Б. О. ТОШ-МУҲАМЕДОВ, Ж. Ҳ. ҲАМИДОВ. География, геология ва геофизика. Қ. Н. АБДУЛЛАБЕКОВ, Ш. А. АЗИМОВ, Ҳ. А. АКБАРОВ, Б. О. БАҲРИДДИНОВ, О. БЎРИЕВ, Ш. С. ЗОКИРОВ, Б. А. ИСАҲОЖИЕВ, Т. МИРЗАЛИЕВ, И. М. МИРХЎЖАЕВ, Р. А. НИЁЗОВ, Ф. А. УСМОНОВ, Т. Ш. ШОЁҚУБОВ, А. А. ҚАЮМОВ, П. Н. ҒУЛОМОВ. Динтарихи. А. АЗИМОВ, М. ИМОМНАЗАРОВ, _А. МАНСУРОВ, А. Қ. МЎМИНОВ, А. А. ҲАСАНОВ. Жисмоний тарбия ва спорт. А. ИМОМХЎЖАЕВ, Т. С. УСМОНХЎЖАЕВ. Журналистика. X. ДЎСТМУҲАММАД, А. МЕЛИБОЕВ, Т. ПИДАЕВ. Иқти-содиёт. С. САЛИМОВ, М. ШАРИФХЎЖАЕВ, Ш. ШОДМОНОВ, А. ЎЛМАСОВ, О. ХИКМАТОВ. Киме. С. Н. АМИНОВ, М.АСҚАРОВ, Қ.АХМЕРОВ, Ф.ЙЎЛДОШЕВ, А.ЙЎЛЧИБОЕВ, Т.ОТАҚЎЗИЕВ, Н.ПАРПИЕВ, С.ҲАМРОЕВ. Математика. Т.АЗЛАРОВ, А.АЪЗАМОВ, Ш.А.АЮПОВ, Ш.ЁРМУХАМЕДОВ, Т.ЖЎРАЕВ, М.САЛОХИДДИНОВ, А.САЪДУЛЛАЕВ, Б. ШОИМҚУЛОВ, Ж.ХОЖИЕВ. Меъморлик. П. Ш. ЗОҲИДОВ, Ҳ. ПЎЛАТОВ, Э. В. РТВЕЛАДЗЕ. Мусиқа. Р. С. АБДУЛЛАЕВ, А.Ф.НАЗАРОВ, Р. Ю. ЮНУСОВ, Т. Б.ҒАФУРБЕКОВ. Педагогика. Й. АБДУЛЛАЕВ, Қ. ЙЎЛДОШЕВ, Д. Ш. ШОДИЕВ, К. ҲОШИМОВ. Тарих. А. АСКАРОВ, О. БЎРИЕВ, Ҳ. ДАДАБОЕВ, X. ЖУМАНАЗАРОВ, А. ЗИЁЕВ, Ҳ. ЗИЁЕВ, М. ИСҲОКОВ, А. Р. МУХАММАДЖОНОВ, Ш. ПИРИМҚУЛОВ, Қ. РАЖАБОВ, Т. ҒИЁСОВ, X. ҒУЛОМОВ. Театр, кино, цирк, хореография, балет.Т. БАЯНДИЕВ, Ж. ТЕШАБОЕВ, Т. ТУРСУНОВ, М. X. ҚОДИРОВ. Техника. Ф. АБДУЛЛАЕВ, Э. ЁКУБОВ, Р. ЗОХИДОВ, Т. РАШИДОВ, Р. ТОЖИЕВ, X. ХУДОЙНАЗАРОВ, Т. ШИРИНҚУЛОВ, С. ҚОДИРОВ, Э. ҚОСИМОВ. Тиббиёт. С.АРИФОВ, С. БАХРОМОВ, Ў. Б. ЗОКИРОВ, Ш. И. КАРИМОВ, Н. М. МАЖИДОВ, Ш. Ш. ШОВАҲОБОВ, Н. Х-ШОМИРЗАЕВ, Э. Й.ҚОСИМОВ. Тилшунослик. А. АБДУАЗИЗОВ, А. ДАВЛЕТОВ, Н. МАХМУДОВ, М. МИРТОЖИЕВ, А. НУРМОНОВ, Ш. ШОАБДУРАҲМОНОВ. Фалсафа. Ў. АВИЛОВ, Ҳ. АЛИҚУЛОВ, А. М. ЖАЛОЛОВ, Қ. Н. НАЗАРОВ, Б. О. ТЎРАЕВ, М. М. ХАЙРУЛЛАЕВ, Ғ . Б. ШОУМАРОВ, М. ҚОДИРОВ. Физика. К. МУКИМОВ, Э. НАЗИРОВ, А. С. НУЪМОНХЎЖАЕВ, Ў. Ҳ. РАСУЛОВ, Н. Й.ТЎРАЕВ, К- Ғ. ҒУЛОМОВ, П. Қ. ҲАБИБУЛЛАЕВ. Халқаро муносабатлар ва сиёсатшунослик. Ш. М. АБДУЛЛАЕВ, Р. 3. ЖУМАЕВ, В. С. КИМ, М. Ҳ. РАҲМОНКУЛОВ, А. X. САИДОВ, И. К. ФОЗИЛХЎЖАЕВА, А. М. КОСИМОВ. Қишлоқ хўжалиги. Б.Ж.АЗИМОВ, Ш. АКМАЛХОНОВ, С.Н. АЛИМУҲАМЕДОВ, Ҳ. БЎРИЕВ, У. НОСИРОВ, Ш.НУРМАТОВ, А.ЭРМАТОВ. Ҳуқуқ. Ғ. А. АБДУМАЖИДОВ, Й. О. ЖЎРАЕВ, А. ИНОЯТОВ, Э. X. НОРБЎТАЕВ, Ҳ. Р. РАҲМОНК.УЛОВ, А. С. ТУРСУНОВ, А. ТЎЛАГАНОВ, М. М. ФАЙЗИЕВ.
* Бош таҳрир ҳайъати аъзолари рўйхатга киритилмади.
«ЎЗБЕКИСТОН МИЛЛИЙ ЭНЦИКЛОПЕДИЯСИ» ДАВЛАТ ИЛМИЙ НАШРИЁТИ
Директор — Н.ТЎХЛИЕВ.
Маданият   ва санъат   илмий     таҳририяти. М. АШИРОВА
Директор ўринбосарлари — Д. А. ШОРАҲМЕДОВ,
(мудир), Ш. АЛИМОВА, О. БЕКОВ, М. ҒАФФОРОВА (етак-
М. Н. АМИНОВ.
чи  илмий  муҳаррирлар).
Масъул котиб — Ф. ҲАСАНОВ.
Тарих илмий таҳририяти. Г. ХЎЖАЕВА (етакчи илмий му-
Илмий-методика   ва   сўзлик бўлими.     М.ИСЛОМБЕКОВА
ҳаррир), И. МЕЛИКУЛОВА (1-тоифали  илмий  мухаррир).
(етакчи илмий муҳаррир), С. МИРЗАБЕКОВА   (1-тоифали
Хил   ва адабиёт илмий таҳририяти.   А.МАДВАЛИЕВ   (му-
илмий     му\аррир),   Ф.       ШАМСИЕВА,   3. ҒУЛОМОВА
дир);   Ҳ.АБДИЕВ (1-тоифали илмий муҳаррир).
(2-тоифали илмий муҳдррирлар)

Фалсафа  ва ҳуқуқ илмий таҳририяти.  С.МУСАЕВ (мудир),

рБАРАТОВ
ПОВ (етакчи илмий муҳаррирлар).
_
География ва геология илмий таҳририяти. А.АБДУРАХИ-

MOB (мудир), Ҳ.АЛИМУХАМЕДОВА, А.МЕЛИКУЛОВ
Э.ИНОҒОМОВ   (мудир), М. МИРБОБОЕВ   М РАСУЛОВА
(етакчи илмий муҳаррирлар),    И.КАРИМОВ (1-тоифали
(етакчи илмии мухдррирлар^Х.ПУЛАТХУЖАЕВ (1-тоифали
илмий муҳаррир).
шмШ муҳаррир), Ж.ЮНУСОВ (2-тоифали илмии муҳаррир).
Иқтисодиёт  ва     қишлоқ хўжалиги        илмий    таҳририяти.
Ишлаб чиқариш, харитаграфия ва безак бўлими. И.Р.ҲОДИЕВ
С. ХОЛНАЗАРОВ (мудир), И. АБДУЛЛАЕВА, Л. РАХМАТОВ
(бошлиқ), А.БУРҲОНОВ (бош рассом), М.ОЛИМОВ (етак-
(1-тоифали илмий муҳаррирлар), С. ЙЎЛДОШЕВ (2-тоифа-
чи техник муҳаррир),   А. ЭГАМБЕРДИЕВ   (етакчи илмий
ли   илмий мухаррир).
муҳаррир), А.ЁҚУБЖОНОВ (етакчи   илмий   программист),
Комплекс   мақолалар   ва     педагогика илмий таҳририяти.
А.СУЛАЙМОНОВ (суратчи), М.АБДУЛЛАЕВА, С. ИСЛО-
А.МАЖИДОВ (мудир), С.ТОИРОВ (етакчи илмий муқаррир).
МОВА,  Д. ХАСАНОВА (операторлар).
м
МИРИЙ (тахаллуси; асл исм-шарифи Очилдимурод Неъматилла ўғли) (1830 — Каттақўрғон—1899) — шоир ва хат-тот. Каттақўрғондаги Нақибхўжа ва Бу-хоро мадрасаларида ўқиган. Каллиқўр-ғон мавзеида қозилик қилган (1888). М.нинг мукаммал девони, иккита баё-зи, қатор эпик асарлари сақланган. М. ижодининг асосий қисмини унинг дос-тонлари эгаллайди. «Раъно ва Зебо» (1884) достонини форсийда ёзган. М. тарихий воқеалар асосида романтик услубда «Қиссаи Салим Жавҳарий» (1887), «Рустам ва Суҳроб» (1898), «Маждиддин ва Фахрунисо» (1899) достонларида адолатли тузум, фаровон турмуш, комил инсон ҳақидаги илғор фикрлари акс этган. «Гулнома», «Чой-нома» каби маснавийларида ҳаёт ҳақидаги фалсафий-эстетик қарашла-ри ўз ифодасини топган.
М. Фирдавсий «Шоҳномаси»нинг бир қисмини ва Ҳусайн Воиз Коши-фийнинг «Анвори Сухайлий» асари-ни шеърий йўлда туркийга таржима қилган. Навоий, Жомий, Саъдий ва б. шоирларнинг айрим асарларини насх ва настаълиқ хатларида кўчир-ган.
М. ғазалларида ҳаёт зиддиятлари, тур-мушдаги тартибсизликлар, ноҳақлик-ларни тасвирлаган. Ҳажвий шеърлари-да эса риёкор қозилар ва миршаблар-ни фош этган. Шоир лирикаси, ҳаж-виёти ва эпик асарлари юксак бадиий хусусиятлари б-н ажралиб туради. М. асарлари Ўзбекистон ФА Шарқшу-нослик ин-ти, СамДУнинг асосий ку-тубхонаси фондларида сакланади.
Ас: Танланган асарлар, Т., 1965.
Ад.: Абдуллаев В., Валихўжаев Б., Мирий ва унинг замондошлари, Т., 1977; Орзибеков Р., Мирий. XIX аср узбек адабиёти тарихига дойр материаллар, Самарканд, 1985.
Бегали Қосимов.
МИРИЙ, Шоиқ (тахаллуси; асл исм-шарифи Мираҳмадхон Мирабдураҳмон ўғли) (1833 - Тошкент -1916) -шоир, хаттот, таржимон. Марғилон ва Бухорода ўқиган. Тошкент мадрасаларида мударрислик қилиб араб ва форс тилларидан даре берган, шогирдлари-га настаълиқ ва насх хатларини ўргат-

ган. Узбек, араб ва форс тилларида ижод қилган. Бедил ғазалларига мухам-маслар боғлаган. Шеърларининг кўпчи-лиги анъанавий ишқий мавзуда («Эй жамолинг шавқидин...», «Ётдим адам сахросида...»). Айниқса, 20-а. бошларида кам ёзилган таърих устаси бўлган. «Фиқҳи Акбар» номли арабча асарни «Икди дурар шарҳи фикҳ ал-Акбар» номи б-н шеърий таржима қилиб (1898), Тошкентда 1908 й.да чоп эт-тирган.
Шеърлари турли баёзларда ва Мўминжон Муҳаммаджонов — Тошқиннинг «Тошкентлик ва Тошкентда бўлган узбек шоирларининг тар-жимаи хрллари» китобида учрайди.
Ад.: Муродов А., Ўрта Осиё хаттот-лик санъати тарихидан, Т., 1971.
МИРКАРИМ ОСИМ (1907 - Тошкент — 1984) — ёзувчи ва таржимон. Ўзбе-кистонда хизмат кўрсатган ўқитувчи (1944), Ўзбекистонда хизмат кўрсатган маданият ходими (1977). Дастлаб эски мактабда, сўнгра «Шамс ул-урфон» бошланғич мактаби (1917—20), Нари-монов номидаги таълим ва тарбия тех-никуми (1921—24)датаҳсил олган. Мос-квадаги Бубнов номидаги педагогика ин-тини тугатган (1926—30). Самар-қандда ўқитувчилар тайёрлаш курсида даре берган (1930). Давлат нашриётида муҳаррир (1931), Тошкент Пед. фанла-ри и. т. ин-тида илмий ходим (1932— 49), Ғафур Ғулом номидаги Адабиёт ва санъат нашриётида муҳаррир (1959-72).
«Янги ариқ» илк қиссаси (1925) Қўқон хонлигини идеаллаштирган асар сифатида босилмай қолган. М.О. 1935—36 й.ларга келиб шеър ёза бош-лаган. Дастлабки йирик асари — «Аст-робод» тарихий қиссаси Алишер Навоий ҳаётига бағишланган. Шундан кейин у Навоий ҳақида туркум қисса ва ҳикоялар ёзган (1937—40). М.О. Ўрта Осиё халклари тарихининг энг қад. дав-ридан 1917 й.га қадар кечган вакт ичида ўтган муҳим тарихий воқеаларни ва шу даврда яшаган ўзбек халқи улуғ сий-молари ҳаётини акс эттирувчи ўнлаб қисса ва ҳикоялар муаллифи. «Тўма-

рис», «Широқ», «Искандар ва Спи-тамен», «Темур Малик», «Маҳмуд Торобий», «Ўтрор» каби қиссаларида аждодл аримизнинг хорижий истилочи-ларга қарши муста-қиллик учун олиб борган кураши тас-вирланган. М.О. ўз
асарларида Амир Темур, Улуғбек, Ал-Хоразмий, Беруний, Ибн Сино, Маш-раб сингари ўзбек халқи улуғ фарзанд-ларининг ёрқин образларини яратиб берган. Унинг «Зулмат ичра нур», «Аж-додлар қиссаси», «Жайхун устида бу-лутлар», «Алжабрнинг тугилиши», «Ибн Сино қиссаси», «Синган сетор» сингари асарлари узбек тарихий қис-сачилигининг юксак намуналаридан-дир.
М.О.нинг тарихий қисса ва ҳикоя-ларига хос асосий фазилатлар уларда тарихий ҳақиқат б-н бадиий тўқима-нинг ўзаро ўйғунлиги, тарихий шахе образининг тарихий давр фонида яра-тилганлиги, халқпарварлик ва ватан-парварлик ғояларининг бу асарлар оша «кизил ип» ўлароқ ўтганлиги ҳамда бадиий тил ва услубнинг соддалиги, ширалилиги, ўзбекона-лигидир.
М.Шолоҳовнинг «Тинч оқар Дон» (2-китоб), С. Бородиннинг «Елдирим Бо-язид» романлари ва Л.Г.Батнинг «\аёт бўстони» қиссаси ва б. асарларни узбек тилига таржима қилган. «Буюк хизмат-лари учун» ордени б-н мукофотланган (2002).
Ас: Карвон йўлларида, Т.,  1987.
Ад.: Норқулов Н., Сатторов М., Миркарим Осим, Т., 1977.
Наши Каримов.
МИРКАРИМОВА Қундуз (1928.8.3, Тошкент) — раққоса, балетмейстер ва педагог. Ўзбекистон халқартисти (1966). Тамарахоним номидаги балет мактаби-да таълим олган (1937—41), Катта театр (Москва) кршидаги хореография билим юртини тугатган (1951). Янгийул мусиқали драма ва комедия театрида
МИРКОМИЛБОЙ
Қундуз Миркари-мова («Пилла» рак,-си).
(1943-46), Му-қимий театр и да (1946-49), На-воий театрида (J 95 1 -53), Ўзбекистон дав-лат филармони-ясида (1953 — 56) якка раққо-са. «Баҳор» ан-самблида якка раққоса ва педагог-репетитор (1957—67), бадиий раҳбар (1979—88), Тошкент давлат миллий раке ва хореография олий мактабида педагог (1964-79 ва 1988 й.дан; 1996 й.дан проф.). М. ижросидаги рақслар самимий, нафис ва жозибадорлиги, ҳаракатлари шўх ва жўшқинлиги б-н ажралиб тура-ди. «Ғайратли қиз», «Катта ўйин», «Хо-размча рақс», «Уйғурча раке», «Роҳат», «Жонон», «Най навоси», «Баҳор тон-ги», «Танавор», «Занг ўйин», «Помир-ча рақс», «Дилдор», «Гулрух», «Гулноз» каби мумтоз, халқ, замонавий ва б. халклар рақсини маҳорат б-н ижро эт-ган. Шунингдек, у мақом куйларига тушган рақслари б-н машҳур.
Балетмейстер сифатида ўзбек рақс санъатининг энг яхши анъаналарини ривожлантирди. У мумтоз, халқ ва замонавий рақсларни саҳналаштирган. «Хотира», «Она қалби» композицияла-ри, «Мустазод», «Занг», «Узбекистан қизлари», «Наврўз», «Доира рақси», «Танавор 2», «Танавор 3», «Сийнахи-рож», «Сурнай навоси». «Эй сарви ра-вон», «Ўзбек миниатюраси», «Хамса», «Катта бухорча» каби оммавий, «Насри сегоҳ», «Савти муножот», «Тоғ қизи», «Дилхирож», «Ўрик гуллаган-да», «Нурхон», «Ўйна, ўйна Гулнора» каби якка рақслари ўзбек хореография-сининг олтин фондидан ўрин олган. Бир қанча чет давлатлар (Франция, Япония, Австрия, Хиндистон, Судан, Ливия, Миср ва б.)да гастролда бўлган. «Дўстлик» (1997) ордени ва «Шухрат» медали (1994) б-н мукофотланган. МИРКОМИЛБОЙ, Миркомил Мирмўминбоев (1882 — Андижон — 1918) — узбек саноатчиси. «Рус-Осиё» («Русско-Азиатский») банки му-ассисларидан бири. М.нинг Андижон-да 5 та пахта з-ди, бир неча шаҳарда савдо расталари, боғлари, катта ерла-ри булиб, олтин пул ҳисобида 14 млн.

сўм маблағга эга эди (1911). М. Туркис-тон ва Европа мамлакатлари ўртасида савдо муносабатига асос солганлардан бири ҳисобланади. У Германиянинг Шлоссберг, Крафт фирмалари б-н савдо алоқаси ўрнатган, Берлин, Лондон, Париж ва Истанбулга бориб, маҳал-лий саноатчилар б-н савдо ишини йўлга қўйишга интилган. М. Андижон ш.да 30 ўқувчига мўлжалланган интернат мактаб, 100 талабага мулжаллан-ган Мадраса, касалхона қурмоқчи бўлиб, лойиҳа тайёрлатган. Бироқ ма-ҳаллий маъмурлар бу лойиҳаларни амалга оширишга рухсат бермаган. М. «Шурой ислом» ташкилотининг Андижон булимига раҳбарлик қилган (1918) ва жадидларни моддий жиҳат-дан қўллаб-кувватлаб турган. Больше-виклар томонидан отиб ташланган.
Сирожиддин Аҳмедов.
МИРКОМИЛОВ Тўлқин Миромило-вич (1939.30.6, Тошкент) — кимёгар олим, Узбекистан ФА акад. (1995). Техника фанлари д-ри (1983), проф. (1985). Тошкент политехника ин-тини тугат-ган (1962), шу ин-т кимё кафедраси мудири (1973—92), Тошкент кимё-тех-нология ин-ти рек-тори (1992—94). Тошкент техника ун-ти ректори (1994-2001), про-ректори (2001 й.дан). М.нинг ил-мий ишлари эколо-гик тоза технологи-яларни ишлаб чи-қиш, пахта саноати чиқиндиларини қайта ишлаш ҳамда маҳаллий хом ашёлардан фойдаланган ҳолда пласт-массаларнинг янги турларини олишга бағишлаган. Унинг раҳбарлигида тар-кибида целлюлоза бўлган хом ашёлар-нинг тузилиши б-н уларнинг хоссала-ри орасида ўзаро боғлиқлик борлиги тўғрисидаги назария; сорбитлар, ионитлар ва физиологик фаол поли-мерлар олиш мақсадида целлюлозани кўп функционал кислоталар б-н мо-дификациялаш усуллари; таркибида целлюлоза бўлган саноат чиқиндила-ридан юқори сифатли целлюлоза олиш технологияси ишлаб чиқилди. Янги олигомерлар ва полимерлар олинди ҳамда уларнинг қўлланиши соқалари аниь^ланди. Иккинчи чақириқ Узбекистан Республикаси Олий Мажлиси де-путати.
Ас: Технология хлопковой целлюлозы., Т., 1996; ЯМР— Спектроскопия высокого разрешения полисахаридов и их производных   (Т. И.Усмонов б-н ҳамкорликда),

Т., 1994; Химия и технология получения пиридиновых оснований(С. М. Туробжонов б-н ҳамкорликда), Т., 1998.
МИРМУҲАМЕДОВ Қодир Мирқоси-мович (1920.10.12, Тошкент) — тар-жимон ва киносценарийчи. Узбекис-тонда хизмат кўрсатган санъат арбоби (1999), Ўзбекистонда хизмат кўрсатган маданият ходими (1981). 2-жахрн уру-ши қатнашчиси. Тошкентдаги кечки педагогика ин-тини тугатган (1950). Узбекистан радиоқўмитасида катта муҳаррир (1956—58). Узбекистан теле-видениеси адабиёт тахририятида бош муҳаррир (1958—59). Ғафур Ғулом но-мидаги нашриётда таржима бўлими бошлиғи (1959—61), «Узбекфильм» киностудиясида сценарий бўлимида муҳаррир, дубляж гуруҳида бош муҳар-рир ва бадиий раҳбар (1961—89). М. тар-жимонлик фаолиятини 1951 й.да бо-лалар учун эртак ва ҳикоялар таржима қилишдан бошлаган. Биринчи йирик таржимаси индонез ёзувчиси Абдул Муиснинг «Сурапати» (1958) романи-дир. Шундан кейин у жаҳонга таникли ёзувчилар Жек Лондоннинг «Мартин Идеи» (1968), Рабиндранат Тагорнинг «Хонадон ва жаҳон», «Сўнгги достон» (1973). Максим Горькийнинг «Клим Самгиннинг ҳаёти» (2, 3-қисм, 1974— 75), Кришан Чандарнинг «Бир қизга минг ошиқ» (1976), Ж. Боккаччонинг «Декамерон» (1978—79), Виктор Гю-гонинг «Бюг Жаргаль» (1982), М. Бул-гаковнинг «Уста ва Маргарита» (1987), Гомернинг «Илиада» (1988) асарлари-ни рус тилидан узбек тилига таржима қилган. М. булардан ташқари, чет эл ёзувчиларининг қатор драмаларини, кўплаб, бадиий фильмларни ҳам узбек тилига таржима қилган. МИРМУҲСИН Мирсаидов (1921.3.5, Тошкент) — шоир ва ёзувчи. Узбекистан халқ ёзувчиси (1981). Узбе-кистонда хизмат кўрсатган маданият ходими (1970). Тошкент педагогика ин-тини тугатган (1942). Республика радиоқўмитасида муҳаррир (1944—46), Узбекистон Ёзувчилар уюшмаси котиби (1947—61), «Кизил Узбекистон» газ.да бўлим мудири (1961—63), «Шарқ юлдузи» (1950-60, 1972-81), «Муштум» (1963-71), «Гулистон» (1982-94) жур.ларининг бош муҳаррири. Даст-лаб шоир сифатида танилган. Илк дос-тони «Қамар» 1938 й.данашр этилган. «Вафо» (1944), «Кдцрдон дўстлар» (1948), «Фарғона» (1951), «Ватандош-лар» (1952), «Ирмоқлар» (1959), «Қалб ва фалсафа» (1960), «Шеърлар» (1964)
МИРОН
ва б. шеърий тўп-ламлар муаллифи. «Уста Ғиёс» (1946), «Дўнан», «Яшил қишлоқ» (1948), «Широк.» (1969), «Невара», «Авесто» (1970) каби дос-тонларида замон-дошларимиз ва та-рихий қаҳрамонлар сиймоси чизилган. Биринчи узбек шеърий романи «Зиёд ва Адиба» (1954) М. қаламига мансуб. Шеър ва достонлари образ, тасвирий воситалари ҳамда тили жиҳатидан содда ва равонлиги, ҳаётийлиги б-н ажралиб туради. Илк насрий қиссаси «Жамила» 1956 й.да эълон қилинган. «Оқ мармар» (1957), «Чўри» (1962), «Тунги чақмоқ-лар» (1964) қиссалари тарихий мавзу-да, «Араб ҳикоялари» (1960), «Чодра-ли аёл» (1979) қиссалари хорижий мамлакатЛарга сафар таассуротлари асосида яратилган. Қиссаларида зулм-истибдодга қарши курашган мард, оли-жаноб, жасур қаҳрамонлар сиймоси тасвирланган. М.нинг «Чиниқиш» (1969), «Дегрез ўғли» (1972), «Чотқол йўлбарси» (1977) романлари ўзбек иш-чиларининг ҳаёти ва меҳнатига бағиш-ланган. «Умид» (1969) романида илм кишилари, пахташунос олимларнинг заҳматли изланишлари ва кураши тур-ли зиддиятлар, мураккаб тўқнашувлар воситасида ҳаётий гавдалантирилган. М. романларидаги Алижон, Умид, Ҳафи-за, Арслон, Субҳия каби образлар ба-диий психологизми, содда ва самимий, ҳаётий бўёкларда чизилганлиги, оли-жаноблиги б-н ажралиб туради. М. ижодида тарихий мавзу муҳим ўрин эгаллаган. «Меъмор» (1974) романида Темурийлар даври меъморлиги анъа-налари, истеъдодли меъмор-санъаткор Нажмиддин Бухорийнинг фожиали қисмати ёритилган. «Темур Малик» (1986) романида мўғул босқинчиларига қарши мардона курашган буюк қаҳра-монлар — саркарда Темур Малик ва султон Жалолиддин Мангубердилар-нинг жанговар образлари ёрқин акс этгирилган. М. нинг «Илдизлар ва яп-роқлар» (1982), «Илон учи» (1995), «Турон маликаси» (1997) романлари ҳам бор. М. болалар учун хам кўплаб шеър ва достонлар, ҳикоялар яратган («Шералининг мардлиги», «Овчи болалар», «Лукмон ва Ўроқбой» ва б.). Асарлари кўплаб хорижий тилларга таржима қилинган. Ҳамза номидаги Ўзбекистон Давлат мукофоти лауреати

(1974), «Эл-юрт ҳурмати» ордени б-н мукофотланган (1998).
Ас: Сайланма [4 ж.ли], Т., 1981-85;
Ад.: Насриддинов Ф., Мирмуҳсин, Т., 1972; Норматов У., Абдуллаев О.,  Ижоднинг қўш қаноти, Т., 1981.
Ортиқбой Абдуллаев.
МИРМУҲСИН (тахаллуси; асл исм-шарифи Шермуҳамедов Мирмуҳсин) (1895 — Тошкент — 1929.4.8) — журналист, ёзувчи. Узбек матбуотининг асосчиларидан бири.
1916—17 й.ларда Уфадаги «Олия» мадрасасида ўқиган. 1917 й. Тошкентга қайтган. 1917 й. Фев. инқилоби муноса-бати б-н «Турон» газ.га ёзган «Тарихий икки воқеа» мақоласи катта жанжалга сабаб булган.      Себзор
қозикалони ҳукми б-н М.га ўлим жа-зоси берилади. Лекин бу ҳукм қамоқ жазоси б-н алмаштирилади. М. қамоқ-дан қочиб, Уфага кетади. Фукаролар уруши бошланиб кетгач, М. Шарқий фронтнинг 1 — 5-армиялари сиёсий бўлимида жангчи-журналист сифатида хизмат қилади. 1920 й.нинг бошларида Тошкентга кайтиб, дастлаб «Иштиро-киюн», сўнг «Қизил байроқ», «Туркис-тон» ва б. газ.ларда муҳаррирлик қила-ди. М.нинг ҳозирча маълум шеърлари 700 мисра атрофида. Бундан ташқари, у ҳикоялар, мақолалар ёзган. «Бефар-занд Очилдибой» (1914) номли биринчи узбек романи муаллифи. Адиб илм-маърифат орқали ҳамма одамлар бахт-ли, ҳаёт эса фаровон булишига астой-дил ишонади, «авом»ни илм олишга даъват этади («Миллий адабиёт», «Аҳволи одамдин бир намуна», «Адабиёт» ва б.). Халқнинг оғир ва машақ-қатли, фожиага туда турмушини тас-вирлайди («Ашъор», «Бизни»). М.нинг «Йигирманчи асрда Туркистон бобой», «Зиндон» (1914) каби ҳикояларида та-раққиётдан орқада қолган Туркистон қиёфаси, идора усулига оид карашла-ри баён этилган. У инқилобнинг даст-лабки йилларида шуроларга ишонган, улар тарафида туриб курашган эди. Бироқ, шовинизмнинг «йўқсуллик» рангига буялиб, янада кескинроқ туе олгани, миллий-диний қадриятлар-нинг оёқости қилингани М. умидлари-ни пучга чиқарди. Мақолаларидаги қувонч ва кўтаринки руҳ йўқолиб, умидсизлик кучайиб борди, алданга-нини чуқур ҳис этди ва булар охир-

оқибатда ҳаётининг бевақт, фожиали якунланишига олиб келди.
Ад.: Ёдгоров Ҳ., Нурли йўл, Т., 1968; Мели Жўра, Умрим дафтари, Т., 1970; Қосимов Б., Мирмуҳсин Шермуҳаме-дов, Т., 1967; Исёнкор қалб, Т., 1985.
Бегали Қосимов.
МИРОБ — сув тақсимоти ва суғо-риш тармоқларини назорат қилувчи шахе. Қадимдан Ўрта Осиёда даре во-дийлари ва деҳқончилик воҳаларида суғориш тармокларининг бош тўғон-ларини тиклаш, соҳиллар бўйлаб дам-балар ўрнатиш, суғориш тармокла-рини лойқадан тозалаш, сувни навбат б-н тақсимлаш, ортиқча сув ва за-хобларни захкашлар орқали партов-ларга чикариб юбориш каби барча сув хўжалиги ишлари ирригация ва ме-лиорацияни яхши билган тажрибали соҳибкорлар бошчилигида амалга оширилган. Ўрта Осиё хонликларида махсус М.лик лавозимлари бўлган. Мае, Бухоро ва Хива хонликларида 16— 18-а.ларда бош вазир (оталиқ), давлат назоратчиси (мирохур) каби олий мансабдор шахслар хонликнинг бош М. и унвонига эга булишган. Бош суғориш тармоғи — каналдан асосий сугориш тармоклари (катта ариқлар) га мироббоши, катта ариқлардан қишлоқ ариқларига ариқ оқсоқоли («арбоб»), қишлоқ ариқларидан шоҳ-ариқ ва даҳаналарга қишлоқ М.и («жўйбонлар») сув тақсимотига масъ-ул бўлган. М.лик авлоддан-авлодга ўтган. Мироббоши хизмат ҳақи учун давлат хазинасидан маош олган. Ҳар йили кузда шоҳариқлар М.лари деҳ-қонлардан ҳосилдан маҳсулот ҳисо-бида 1— 2 ғалвир ғалла («миробона») ундирар эди. Ҳоз. магистрал канал-лар бошқармаларида хўжаликларга сув тақсимотини назорат қилувчи гидротехник.
Ад., Муҳам маджонов А., Ўзбекис-тоннинг қадимги гидротехника иншоотлари, Т., 1997.
Машариф Боқиев.
МИРОН (Muron, мил. ав. 5-а.) — юнон ҳайкалтароши, илк классика-нинг йирик намояндаси. Афинада ишлаган. М. асарларида инсон танаси гўзаллигини ҳаракат б-н уйғунликда тасвирлаган. М. асарлари (асосан, брон-задан ишланган) сақланмаган, улар ҳақида қад. муаллифларнинг ёзмалари ва Римда мармардан ишланган нусха-лари орқалигина тасаввурга эга бўла-миз. «Диск ирғитувчи», «Афина ва Марсий» гуруҳи ва б. М. торевтика устаси бўлган, бўртма тасвирли кубок-лар ишлаган.
МИРОНОВ
МИРОНОВ Николай Назарович (1870.11.10, Самара губерняси — 1952.6.7, Москва) — композитор, дирижёр, фольклоршунос, педагог. Ўзбе-кистонда хизмат кўрсатган санъат ар-боби (1930), Узбекистан халқ артисти (1937). Марғилон ша\ридаги ҳарбий оркестр дирижёри (1887 й.дан), ке-йинчалик Марғилон, Қўқон, Тошкент ш.ларида концерт гурухларининг таш-килотчиси ва раҳбари. 1904 й.дан Тур-кистон, Ғарбий Сибирь, Қрим, Кавказ ва б. жойларга фольклор экспеди-цияларни ташкил к.илган ва юзлаб халқ куй ва қўшикларини ёзиб олган. Са-марқанд мусиқа ва хореография ин-ти ташкилотчиларидан ва директори (1928—32), Узбек давлат филармония-си халқ чолғулари оркестри дирижёри (1936—38). Композиторлик ижодидан 4 опера, 3 мусиқали драма, симфоник, вокал-симфоник, хор ва камер асар-лари ўрин олган. Узбек, тожик, рус, қалмоқ ва б. халклар куйларини кайта ишлаган.
Ас: Музыка узбеков, 1929; Обзор музыкальных культур узбеков и других народов Востока, 1931; Песни Ферганы, Бухары и Хивы, 1931; Музыка таджиков,  1932.
МИРОНШОҲ, Жалолиддин Амираншоҳ (1366—1408) — Хуро-сон (1380), Эрон, Ироқ (1393) ва Эрон Озарбайжони (1402) қукмдори. Амир Темурнинг 3-ўғли. Онаси Минглибий оғо. М. Темурнинг Хуросон юришида қатнашган (1380). Темур М.ни Хуросон-га ҳоким, 1393 й. Эрон ва Ироқ ҳукм-дори қилиб тайинлайди. Темур 1397 й. М. б-н бирга Эрон Озарбайжонига юриш қилиб 1402 й. уни эгаллайди ва М.га топширади. М. ўз пойтахтини Таб-риздан Озарбайжоннинг Султония ш.га кучиради. 1382 й.да марҳум акаси Жа-ҳонгир Мирзонинг катта беваси Хон-зода (Севин бека) бегимга уйланади. Хонзода бегим Ўзбекхоннинт набираси бўлгани туфайли «Кўрагон» деган ном-ни олишга мушарраф бўлади. 15-а.нинг охиридаги дипломатик ёзишмалардан ҳозиргача сақланиб қолган ва лотин тилида бўлган икки ҳужжат (хусусан, Англия қироли Генрих IV б-н ёзиш-малар) М. номи б-н боғлиқ. Кейинги пайтларда М. маишатга берилиб, давлат ишларига қарамай кўяди. Узлуксиз базм ва кўнгил очар ўйинлар хазинага сезиларли даражада зарба беради. Мам-лакатда тартиб бузилади. Бундан хабар топган Амир Темур 1399 й. Султонияга келиб М.ни ҳокимиятдан четлатади. 1408 й. 21 апр.да М. Озарбайжон ҳукм-дори Кора Юсуф б-н бўлган жангда

ўлдирилади ва Сурхоб туманига дафн қилинади. Бир неча муддат ўтгач, унинг хоки Шахрисабзга — Темурийлар дах-масига, кейинчалик эса Самарқандга олиб келиниб Гўри Амирга дафн эти-лади.
МИРОХУР — Ўрта Осиё хонликлари-да мансабдор шахе; сарой отхоналари бошлиғи. Бухоро амирлигида М. — ҳукмдорнинг энг яқин кишиларига бе-риладиган тўртинчи шарафли рутба. М. сарой отбоқарларига етакчилик қилишдан ташқари, амир ҳарамини э\тиётлаш, у ерга озиқ-овқат, кийим-кечак ва ҳ.к. зарурий нарсалар келти-риш б-н ҳам машғул бўлган. Бобур, Огаҳий асарларида М.нинг ҳарбий юришларда иштирок этиб, муайян қисм ва бўлинмала^га саркардалик қилганлиги ҳақида маълумот келтири-лади.
МИРОҚИ — Қашқадарё вилояти Ша\-рисабз туманидаги шаҳарча (1986 й. 27 майдан). Вилоят маркази (Қарши ш.)га-ча 127 км, туман марказигача 16 км. Яқин т.й. станцияси — Китоб (29 км). Аҳолиси 7,9 минг киши (2002). Шаҳар-чада маҳаллий саноат корхоналари, савдо, маданий ва маиший хизмат кўрсатиш шохобчалари, умумий таъ-лим мактаби, касб-хунар, мусиқа мак-таблари, кутубхона, клуб, касалхона, санаторий бор. Аҳолиси Мироқи кана-лидан сув олади.
МИРОҚИ АДИРЛАРИ - Ҳисор тиз-ма тоғларининг жан.-ғарбий тармоқ-лари этакларида жойлашган адирлар. Оқсув дарёси б-н Қуруқсой (Қашқа-дарё ирмоқлари) оралиғида жойлашган. Шим.-шарқдан жан.-ғарбга йўналган. Энг баланд жойи 2108 м. Жан.-шарқий ён бағри нисбатан тик ва кучли ўйилган. Шим.-ғарбий ён бағри аста-секин пасайиб боради. Адирларнинг сувайирғичи Оқсув дарёси яқинидан ўтган. Шу сабабли ён бағирлар кескин кўринишга эга (дарё водийсига қараган томони жуда баланд, қисқа ва калта, қарама-қарши-си эса қия ва паст). Юқори неоген-нинг қумтош, гил ва конгломератла-ридан ташкил топган. Мавжуд тўқ бўз тупроқлар ювилган, дағал механик таркибга эга. Турли ўтли буғдойиқзор-лар буталар б-н мажмуа хрлда ўсади. М.а.дан яйлов сифатида фойдалани-лади.
МИРОҚИЛОВ Миршоҳид (1899, Қўқон — 1959.21.10, Тошкент) — ўзбек театрининг атоқли актёри, реж. Ўзбе-кистон халқ артисти (1937). Ижодий фаолиятини 1915 й.да бошлаган. Даст-лаб акалари Мирҳамид ва Мирзоҳид б-н Абдулла Авлоний рахбарлигидаги

«Турон» труппасининг (Тошкентдан Қўқонга бориб кўрсатган) спектаклла-рида қатнашган. Кейинчалик Хамза б-н бирга Қўқонда театр ташкилотчи-си ва раҳбари (1918—25). Бу ерда «Ёрил-тош» (П. Мўмин), «Уйланиш» (Н. Гоголь), «Бой ила хизматчи» (Ҳамза) каби асарларни саҳналаштирган.1925— 27 й.ларда Самарқанддаги Марказий намуна труппасида директор ва актёр. 1927 й.да Қўқонда янги театр ташкил этган. 1929—59 й.лар Тошкентдаги Хамза театри актёри. М. Республика комедия театри (ҳоз. Муқимий meampu) ташкилотчиларидан. Театр М. саҳналаштир-ган «Майсаранинг иши» (Ҳамза) спектакли б-н очилган. М. илк бор «Туркистон табиби» (М. Уйғур) коме-диясидаги Эшимқул роли б-н танил-ган (1920). У халқ қизиқчилари анъа-наларини янги театр услуби б-н боғлаган. М. ўз ижросида таклид, ми-микага катта ўрин берган, хатти-ҳара-катларини бир оз бўрттирган, сўзлар-ни дона-дона талаффуз қилган, кич-кина ролда бўлса-да, \ар томонлама ҳаётий, тўлақонли образ яратган. «Ки-чик роллар» устаси, комик актёр сифатида машҳур бўлган. Айниқса, Ак-барали, Ҳасан элликбоши, Мулладўст (Ҳамза, «Туҳматчилар жазоси»,«Бой ила хизматчи», «Майсаранинг иши»), Гўрков (У. Шекспир, «Ҳамлет»), Ма-марасул (Уйғун, «Калтис ҳазил»), Боб-чинский (Н. Гоголь, «Ревизор»), Риза-мат (А. Қаҳҳор, «Огриқ гишлар») каби
Миршоҳид Мироқилов Самоварчи р о л и д а («Шоҳи сў-зана»).
ҳажвий ва кулгили образлари машҳур. М. концертларда конферансьелик қилган, воқеавий ҳикоялар, латифа-лар айтган. 1937 й.да «Ўзбек халқи-нинг санъати» номли 2 қисмли инс-ценировкани саҳналаштиришда М. Уйғурга ёрдамлашган. «Насриддин Бу-хорода», «Насриддиннинг саргузашт-лари» «Қутлуғ қон», «Мафтунинг-ман», «Кушик, парвоз этади» фильм-ларида суратга тушган.
Муҳсин Қодиров.
МИРТЕМИР
МИРПЎЛАТОВ Кошиф Исҳоқович (1898- Тошкент — 1991) — энтомолог, Ўзбекистонда хизмат кўрсатган фан ва техника арбоби (1970), қ.х. фан-лари д-ри (1969). Ўрта Осиё пахтачи-лик ин-тини тугатган (1934). СоюзНИ-ХИ ўсимликларни ҳимоя қилиш ст-ясида илмий ходим, директор (1937— 57), Ўрта Осиё ўсимликларни ҳимоя қилиш ин-ти директори (1957—62), лаб. мудири (1963—70), маслаҳатчи (1970 й.дан). Ғўза ва беда касалликлари ҳамда зараркунандаларига қарши кимёвий йўл б-н курашишда ишлатиладиган пуркагичнинг биринчи конструкция-сини яратган. Илмий ишлари қ.х. экин-лари зараркунадалари ва уларга карши курашиш усулларига бағишланган. МИРРИҲ - к. Марс. МИРРЛИС (Mirrlees) Жеймс (1936.5.7, Миннигэффе, Шотландия) — инглиз иқтисодчиси. Эдинбург ун-тини тугатган (1957). Кембриж ун-тининг халка-ро муаммолар марказида маслаҳатчи (1962—63), Оксфорд ун-ти иқтисодиёт проф. (1968), Швейцария ҳукумати маслаҳатчиси (1963), 1968—86 й.ларда Кембриж ун-ти ва Берклидаги Калифорния ун-тларида проф.
М.нинг илмий ишлари монетар ва солиққа тортиш назариялари, инсти-туционал иқтисодиёт муаммоларига бағишланган. М. асимметрик ахборот-лар назариясида солиққа тортиш ва ижтимоий суғурта муаммоларига ба-ғишланган ишлари б-н катта муваф-фақиятларга эришди. Кичик мамлакат-ларнинг очиқ иқтисодиётида чет эл товарларига тарифлар кўллашнинг мақ-садга мувофиқ эмаслигини, меҳнат ва капиталга солинадиган солиқнинг ис-теъмолчиларга юклатилишини асослаб берди. Нобель мукофоти лауреата (1996; У. Викри б-н биргаликда). МИРСАНЖАЛИ — Фарғона гуруҳига мансуб маҳаллий ўрик нави. Дарахти бал. 6 м, 70—150 й. яшайди. Ёш новда-лари ингичка. Июнь ойининг охирида мевалари баробар пишиб етилади. Пусти юпқа, меваси ўртача қаттиқ, юзаси бир оз тукли, туей сариқ. Эти сариқ, май-ин, хушбўй, ширин, таркибида 13—21% қанд, 0,8—1,2% кислоталар, 18—23% қуруқ модда бор. Данаги этидан яхши ажралади. Кўчат экилгач, 4—5-йили ҳосилга киради. Совуққа чидамсиз. Ян-гилигида истеъмол қилинади, қурити-лади. Юқори сифатли баргак ва шарбат тайёрланади. Асосан, Фарғона водийси-да экилади.
МИРСОАТОВ Анвар (тахаллуси М и р -зо Анвар, 1939.13.2, Тошкент) — манзарачи рассом, рангтасвир устаси, Узбекистан халқ рассоми (2001). П.

А.Мирсоатов. «Фарғйна ҳовлиси» (1986).
Беньков номидаги Республика рассом-лик билим юрти (1962) ва Низомий номидаги Тошкент педагогика ин-ти (1972) ни тугатган. М. Ғарбий Европа санъати, француз импрессионистла-ри, айниқса, неоимпрессионистлари ижодини ўрганди, улардан таъсирлан-ди («Менинг қўшиғим», 1974 ва б.). Рас-сом ижодида Ўзбекистоннинг гўзал та-биати, унинг гуллаган боғлари етакчи ўрин эгаллайди: «Ургут» туркуми (1980), «Фарғона ҳовлиси» (1986), «Ойдин кеча» (1988), «Биринчи қор» (1994), «Тоғдаги эрта баҳор» (1994), «Сижжак» (1998), «Боғистон» (2000), «Чорбоғ» (2000), «Ватан ҳақида қўшиқ» (2000), «Қишки Чимён» (2001) ва б. М. асарлари республика ва хорижий (АҚШ, Япония, Англия, Швеция, Туркия ва б.) мамлакатлар музейлари ва хусусий тўпламларида сакланади. 2002 й. дан «Мирзо Анвар манзара га-лереяси» ишлайди.
МИРТЕМИР (тахаллуси; асл исм-ша-рифи Турсунов Миртемир) (1910.30.5, Туркистон — 1978.25.1, Тошкент) — Узбекистан халқ шоири (1971). Эски мактабда таълим олгач (1919—20), Тошкентга келиб, Алмаий номидаги намуна иш мактаби (1920—23) ва Узбек эрлар билим юртида (1925—29) таҳсил курган. 1929 й. Самарқандга бо-риб Узбекистан МИК раиси Й. Охун-бобоевнинг котиби бўлиб хизмат қил-ган ва, айни пайтда, Педакадемиянинг тил ва адабиёт ф-тида ўқий бошлаган. У шу йилларда «Кизил калам» адабий ташкилотининг аъзоси сифатида Боту, Олтой сингари «миллатчилар» б-н ало-қада бўлганлиги учун ГПУ томонидан хибега олинган (1932.8.8.). Камокдан озод бўлгач, «Янги ҳаёт» газ.да адабий ходим (1936), республика радиоқўмитасида бош муҳаррир (1941).   Ўздавнашрда   муҳар-

рир (1942), Опера ва балет театрида адабий эмакдош (1943—44), Ёзувчи-лар уюшмасида бўлим мудири ва маслаҳатчи (1957— 64), бадиий адабиёт нашриётида муҳар-рир (1965—66) ла-возимларида хизмат қилган.
М.нинг илк шеърлар тўплами — «Шуълалар қўйнида» (1928) миллий шеъриятимиз учун янги жанр — сочма (насрий шеър) жанрида ёзилган бўлиб, даврнинг муҳим масалаларига бағиш-ланган. Шундан кейин М. «Зафар» (1929), «Қайнашларим» ва «Бонг» (1932) шеърий тўпламларини эълон қилган.
30-й.лар узбек шеъриятида достон жанри катта мавқе касб этади. М. ҳам шу даврда «Барот» (1930), «Хидир» (1932), «Дилкушо», «Сув қизи» (1937), «Ойсанамнинг тўйида» (1938), «Қўзи» (1939) каби достонларни ёзади ва улар-нинг аксарида оддий меҳнат ахли ва-киллари образини яратади. Умуман, М.нинг шеър ва достонларига хос ху-сусият шундаки, у оддий кишилар ҳаёти ва меҳнатида «шеъриятбоп» жи-ҳатларни, улар руҳий оламидаги гўзал-лик жилваларини ўзига хос нозиклик ва закийлик б-н кўради ва акс эттира-ди. Бу миртемирона фазилат шоир ижо-дининг урушдан кейинги даврида, ай-ниқса, ёрқин кўринади.
2-жаҳон урушидан кейинги йилларда-ги адабий сиёсат натижасида М.Га ижод этиш ва ёзган асарларини эълон қилиш имкони берилмаган. Натижада у таржи-ма ва таҳрир ишлари б-н шуғулланишга мажбур бўлган. Қорақалпоқ шеърияти-дан қилган таржималари ва «Кррақал-поқ дафтари» (1959) шеърий туркуми-нинг катта муваффақият қозиниши М.нинг «эркин» ижодкорлар сафига қай-тиши ва ижодий яшаришига сабабчи бўлди. «Қорақалпоқ дафтари»да (1957) намоён бўлган халқлар ўртасидаги дўстлик ва ҳамкорлик гоялари шоирнинг қозоқ, қирғиз ва туркман диёрларига қилган сафарлари таъсирида ёзилган шеърларида катта маҳорат б-н давом эт-тирилди. М.нинг «Қорақалпоқ дафтари» туркумидан ўрин олган «Сурат» лирик қиссаси эса 60—70-й.ларда ўзбек шеъриятида достон жанрига эътиборнинг кучайиши ва лирик достон жанрининг камол топишига катта таъсир кўрсатган.
М.нинг 60—70-й.ларда яратган аксар шеърлари 20-а. ўзбек шеъриятинингтом

маънодаги дурдоналаридир. У шу давр-да шеърий техникани мукаммал эгал-лаган шоир сифатидагина эмас, балки тарих ва Ватан туйғулари б-н яшаган, шу муқаддас туйғуларни ёнар сўз б-н ифодалаган шоир сифатида ҳам шуҳ-рат қозонди. М. оддий меҳнат ахлига руҳан яқин, унинг табиатини, маиший хаётини, тилининг камалак ранглари-ни, дилидаги орзу ва армонларини яхши билган, инсон қалбидаги руҳий коллизияларни теран ҳис қилган ва тасвирлаган шоирдир. М.нингчин маъ-нода халқ шоири, миллий шоир бўлганлиги унинг, айниқса, «Онаги-нам», «Тошбу», «Норбуви», «Патти-нинг ҳасратлари» сингари узбек аёл-ларига хос ме\р-муҳаббат, ор-номус, малоҳат, сабр-тоқат ва меҳнатсеварлик фазилатлари куйланган шеърларида ўз тажассумини топган. М. бу ва б. шеър-лари б-н узбек шеъриятига хос халқ-чиллик руҳини беҳад даражада ошир-ди. Айни пайтда М. шеърлари сюжет-лилиги, тасвир этилаётган замон ва маконнинг аниклиги, лирик қаҳрамон руҳий оламининг ёрқинлиги ва боки-ралиги б-н ажралиб туради.
М. шеърий ижодининг муҳим бир қисмини қўшиқлар ташкил этади. Шоир Катта Фарғона канали курилишига ба-ғишланган «Яли-яли», шунингдек, «Боғ кўча», «Бир гўзал», «Қаро кўзли», «Ўйнасин», «Боқиши», «Устина» сингари қўшиклар б-н ўзбек қўшиқчилик санъати равнақига бебаҳо ҳисса қўшди. Шу б-н бирга, М. бир қанча публицис-тик ва адабий-танқидий мақолалар му-аллифи. М. ўтган асрнинг 60-й.ларида ўзбек шеъриятига кириб келган талай-гина ёшларга устозлик қилиб, ўзининг адабий мактабини яратди.
Бадиий таржима М.нинг ижодий фаолиятида катта ўрин эгаллайди. У Абай, Маҳтумқули, Бердақ шеърлари-дан ташқари, қирғиз халқининг «Ма-нас» эпосини (ҳамкорликда), Шота Руставелининг «Йўлбарс терисини ёпинган паҳлавон» (ҳамкорликда), А. С. Пушкиннинг «Руслан ва Людмила», «Ойимқиз-қишлоқи қиз», М.Ю. Лер-монтовнинг «Исмоилбек», «Савдогар Калашников ҳақида қисса», Н.А.Нек-расовнинг «Русияда ким яхши яшай-ди» каби достон, қисса ва эртаклари-ни, Г. Гейне, А. М. Горький, Пабло Неруда, Нозим Ҳикмат, Самад Вур-ғун ва б.нинг шеърларини узбек тили-га таржима қилган. «Кармен» ва «Улуғ-бек» опералари, «Наталка-полтавка», «Баядера», «Кето ва Котэ» сингари му-сиқали драмалар М. таржимасида ўзбек тилида саҳналаштирилган.

М. Ҳамза номидаги Узбекистан Дав-лат мукофоти (1979), Бердақ номидаги Қорақалпоғистон Давлат мукофоти (1977) лауреати. «Буюк хизматлари учун» ордени б-н мукофотланган (2002). Тошкентдаги кўча ва Андижон вилоя-ти, Бўз туманидаги мактаблардан бири М. номи б-н аталган. Шоир туғилган Эски Иқон қишлоғида М. уй-музейи барпо этилган.
Ac: Асарлар [4-ж.ли], 1—4-ж.лар, Т., 1980-83.
Ад.: Азизов Қ., Миртемир, Т., 1969; Халилов Т., Миртемир маҳорати, Т., 1980; Миртемир замондошлари хотирасида, Т., 1982; XX аср ўзбек адабиёти тарихи, Т., 1999.
Наим Каримов.
МИРТОЖИЕВ Жалолиддин Турсуно-вич (1954.15.2, Тошкент) — ҳайкалта-рош, Узбекистан халқ рассоми (2003). Тошкент театр ва рассомлик санъати ин-тини тугатган (1977). М.нинг гипс, бронзада яратган асарлари профессионал маҳорати б-н диққатга сазовор, асарларидаги образлар етук, пухтали-ги б-н ажралиб туради. Илк асарлари «Лола», «Нигора», «Профессор Расу-лов», «Шум бола» ва б. Узбекистан мус-тақиллиги йилларида М. ижоди юксак поғонага кўтарилди: «Бобур» (1993 й., Андижонда), «Абдулла Қодирий» (1994, Тошкентда), «Абдурауф Фит-рат» (1996—97, Бухорода), «Абдул-ҳамид Чўлпон» (1997, Андижон), «Али-шер Навоий» (2001, Москвада), «Ка-молиддин Беқзод» (2003, Чанчунь ш., Хитойда), Амир Темур таваллудининг 660 й.лигига бағишлаб, «Темур Малик», «Мирзо Улуғбек», «Амир Темур», «Човгон ўйинида Бобур» ва б. асарларини яратди. МИРХОНД, Мир Муҳаммад ибн Сайид Бурҳонуддин Хованд-шоҳ ибн Камолиддин Махмуд (1433.22.6 — 1498.24.2) — тарих-чи олим. Ота-боболари асли бухоролик бўлиб, фиқҳ илмида машҳур бўлиш-ган. М. Бухорода мадрасани тугатиб, отаси вафотидан кейин Ҳиротга келган. Алишер Навоий М.га йирик бир тарихий асар ёзишни топширган. Унга Халосия хонақоҳида жой, маош тай-инлаб, ўзининг бой кутубхонасидан фойдаланиш учун имкон яратади. М. шу ерда 1494 й.гача 7 жил дли «Равзат ус-сафо фи сийратул-анбиё вал-мулук вал-хулафо» («Пайғамбарлар, подшолар ва халифаларнинг таржимаи ҳоли ҳақида жаннат боғи») асарининг 6 жилдини ёзиб тугатади. «Равзат ус-сафо»нинг мазмуни қуйидагичадир: 1-жилд (даф-тар) — дунёнинг яратилишидан со-сонийлар сулоласи инқирозигача; 2-жилд Муҳаммад (ас.) ва тўрт халифа

тарихи; 3-жилд умавий ва аббосийлар халифалари тарихи; 4-жилд — умавий ва аббосийлар даврида Ўрта Осиё; 5-жилд — Чингизхон ва чингизийлар тарихи; 6-жилд — Амир Темурдан Абу Сайд вафотигача бўлган давр тарихи; 7-жилд — Султон Ҳусайн ва унинг ав-лоди даври тарихи. Бу жилднинг даво-мини набираси Хондамир (бобоси вафотидан кейин) ёзиб тугатади. Даст-лабки 6 жилд матни Алишер Навоий тахриридан ўтади. Асар матни Бомбай (1845, 1848), Теҳрон 1850-56, 1860; ва Лакҳнав 1874, 1883, 1890 й.лар)да чоп этилган; ўзбекчага таржимаси Му-ҳаммад Раҳимхон Феруз даври (1865— 73)да амалга оширилади.
Ад.: Аҳмедов   Б., Узбекистан тарихи манбалари, Т., 2001.
Наим Норқулов.
МИРШАБ (араб, мир — ҳукмдор ва шаб — тун) — Ўрта Осиё хонликларида маъмурий лавозим; тунги шаҳар соқчи-си ва уларнинг бошлиғи. Унинг зим-масига шаҳарда тунги осойишталикни таъминлаш масъулияти юклатилган. Ўрта Осиё Россия томонидан истило қилингач, М., асосан, тунги соқчилик ҳамда тартиб ва интизом бажарилиши-ни таъминлаган ва полиция вазифаси-ни бажарган. М. мингбоши ва катта оқсо-қоллар ихтиёрида хизматда бўлган. Mac, Тошкентда Окт. тўнтаришигача М.лар тунги шаҳар соқчиси. Миршаб-хона бошлиғи қўрбоши дейилган. М.лар тун бўйи шақилдоқ б-н кўча ва маҳал-лаларни айланиб, шаҳар осойиштали-гини таъминлаган. Тошкентнинг 4 да-ҳасида 10 тадан М., бир миршаббоши бўлган. 1892 й.гача М. катта оқсоқолга, кейинчалик Эски шаҳар полицмей-стерчга бўйсунган.
МИРШАКАР (тахаллуси; асл исм-ша-рифи Миршакаров Мирсаид) (1912.23.4, Тожикистон, Шуғнон ту-мани — 1993.31.8, Душанба) — тожик шоири, драматург. Тожикистон халқ шоири (1962). Тожик адабиётида шеъ-риятнинг эпик жанрларини ривож-лантирган. «Зафар байроғи» (1934) дос-тонида Вахшдаги қурилишлар акс эт-ган. Халқ афсонаси асосида яратилган «Олтин қишлоқ» (1942) достони тожик шеъриятининг энг яхши намуна-сидан бири ҳисобланади. «Нотинч Панж» (1949), «Муҳаббат ва бурч» (1962) ва б. достонларида тожик халқи ҳаётида-ги тарихий воқеалар ифодаланган. М. «Олтин қишлоқ» (1949), «Усмонов фо-жиаси» (1957) ва б. драмалар, «Илҳом» шеърий тўплами (1967), «Ёшлик айёми» (1972) китоби ва б. асарлар муал-лифи. М. тожик болалар адабиётининг асосчиларидан. «Ишқ устози» (1945), «Менинг   шаҳрим»   (1963)   пьесалари
мис

кенг оммалашган. «Биз Помирдан-миз», «Қобил киму, ноқобил ким?», «Ҳаммавақт аъло ўқингиз», «Ўрмон-да», «Кучукча», «Кулгили маймун» ва б. китобларига кирган турли жанрдаги шеър, достон ва қиссаларида болалар психологияси усталик б-н очилган. «Олтин қишлоқ» (1948), «Биз Помир-данмиз» (1952), «Тоғ қизининг ишқи» (1968) китоблари ўзбек тилида нашр қилинган.
МИРШАРОПОВ
Миркомил
1920 и  i:i X   ой-
(1900.24.12, Авлиёота - 1938.4.10, Тошкент) — ҳарбий арбоб, узбек ди-визияси қўмондони. Рус-тузем макта-бини тугатган (1914). 1917 й.да Тош-кентга кўчиб келган. лик командирлар курсини тугатгач, унинг жанговар ҳаёти бошланган. Хорезм Халқ Совет Республик а си (ХХСР) ҳарбий но-зири (1921), нозир муовини (1924). М. ХХСР да миллий қўшин тузишга эътибор каратди, республика ҳудуди-дан халқнинг маданий меросига оид бойликларнинг олиб чиқиб кетилиши-ни тақиклади. Жунаидхон б-н сулҳ ту-зиб, «Бирлик шартномаси»ни имзола-ган (1921.5.11) комиссия таркибида бўлганлиги учун коммунистлар тарафи-дан бошқа нозирлар қаторида лавози-мидан олиб ташланди ва Хоразмдан чиқариб юборилди. Москвадаги ҳарбий академияда ўқиди (1925—29). Самар-қанддаги алоҳида Ўзбек отлиқ аскар-лар полкининг командири ва комис-сари (1929—36). 19-тоғли отлиқ Узбек ди-визияси қўмондони ва комиссари (1932—35). Мўғулистон Халқ Респуб-ликасида ҳарбий маслаҳатчи (1935). Шим. Кавказ ҳарбий округи Алоҳида отлиқ бригадаси қўмондони ва комиссари (1936—37). М. совет режими томо-нидан Майкопда қамоққа олинди (1937.28.10) ва Тошкентга жўнатилди. У Узбек дивизиясини миллийлаштириш ва бу дивизия ёрдамида Ўзбекистонни СССР таркибидан ажратиб олиш ва мус-тақил давлатни барпо этишга уринишда айбланди. Дастлабки Узбек дивизияси тарқатиб юборилди ва М. бошчилигида-ги 16 та ҳарбий командир ва кўплаб од-дий аскарлар отиб ташланди.
Ад:. Маткаримов М., Хоразм Респуб-ликаси: давлаттузилиши, нозирлари ва иқти-соди, Урганч, 1983; Ўзбекистоннинг янги та-рихи. 2-китоб [Ўзбекистон совет мустамла-качилиги даврида], Т., 2000; Узбекистан дав-латчилиги тарихи очерклари, Т., 2001.

МИРШОДИ НЕФТЬ КОНИ - Сур
хондарё вилоятининг Шўрчи тумани-да жойлашган. 1984 й.да очилган. Ке-йинчалик саноат аҳамиятига молик нефть олинадиган қудуқлар сони ор-тиб борди. Нефть 1-, 2- ва 3-горизонт-ларда учрайди.
1-горизонт кесманинг юқорисида жойлашган бўлиб, доломитлашган ёрикли битумли оҳактошлардан тузил-ган. Орасида тўқ кулранг мергеллар ҳам учрайди. Қалинлиги 18—20 м га тенг бўлиб, 8—15 м ли ангидрит катлами б-н ажралган.
2-горизонт ёрикли кулранг оҳактош-лардан ташкил топган. Улар ангидрит, мергель ва қумтошлар б-н аралашган. Умумий қалинлиги 25—35 м ва 5—11 м бўлган ангидрит мергелли қатлам б-н ажралган.
3-горизонт кесманинг ўртасида жойлашган бўлиб, ғовакли, битумли, ёриқли оҳактошлардан тузилган. Улар орасида мергель қатламлари учрайди. Қалинлиги 20—40 м бўлиб, 53 м ангидрит б-н ажралган.
Маҳсулдор қатламларнинг ўртача ғоваклига 10—19% , баъзан 20% дан зиёд. Ўтказувчанлик 10 миллидарсигача. Шу сабабли қудуқларнинг карбонат оҳак-тошли жинслари анчагина ёриқпикка эга ва юқори маҳсулдорлиги шундан.
Бухоро ва оқжар қатларидаги нефтлар таркиби бир хил, уларнинг зичлиги 0,900—0,958 г/см3 га тенг, олтингугурт миқдори юқори (3,25—4,7%). Смола 65— 90%, парафин 3,2—3,8%, асфальтенлар 4,2—7,0% атрофида ўзгаради. Нефть қуюқ, қовушқоқ, 1—20° да қотади. Нефть конидан 15 та қудуқ орқали қарийб 80 минг т нефть олинмоқда (2001). МИРҒИЁСОВ Турди (1896, Тошкент — 1951) — ўзбек археолог ва этног-рафларидан. 1913 й.да диний мактабни тугатиб, ўқитувчилик қилган. 1921—25 й.ларда халқ маорифи бўлимида инструктор ва Тўқмоқдаги ўзбек мактабла-рида ўқитувчилик қилган.1926 й.дан умрининг охиригача Урта Осиё тарих музейида катта илмий ходим. 1927—29 й.ларда дунганлар орасида этнографик материаллар йиққан, Қашқадарёдаги ярим кўчманчи аҳоли турмушини ўрганган, археологик экспедициялар-да иштирок этган (Қизилқумдаги тош асри ёдгорликлари, Тўйтепадаги қабр-лар, қад. Термиз ва б.ни ўрганган). 1930—34 й.ларда Лейпцигдаги халқаро кўргазма учун Урта Осиёга оид материаллар тўплаган. Қирғизистондаги қад. кумуш конларини ўрганган. 1942 й.да Урта Осиё халқларининг турмуши ва маданиятига бағишланган кўргазма ташкил этган. М. тўплаган қимматли

материаллар Ойбек номидаги Узбеки-тон халқлари тарихи музейида сақ-ланмокда.
МИС (лот. Cuprum — Кипр о. номидан олинган), Си — Менделеев даврий сис-темасининг 1 гуруҳига мансуб кимё-вий элемент. Тартиб рақами 29,ат. м. 63,546. Табиий М. иккита баркарор изотоп 63Си(69,1%) ва 65Си(30,9%)дан ибо-рат. Сунъий радиоактив изотоплардан 61Cu, MCu муҳим.
М. — қадимдан маълум металлардан. Қадимда М. рудасини Кипр о.дан казиб олинган, шунинг учун уни о.нинг но-ми б-н Cuprum деб аталган. М. табиат-да нисбатан кам тарқалган. Ер пусти-нинг масса жиҳатдан 4,7-10~3% ини ташкил қилади. М. таркибида баъзан темир, кумуш, камдан-кам олтин бўла-ди. М.нинг кўп сонли минераллари (250 дан ортиқ) орасида халькопирит CuFeS2, халькозин Cu2S, ковеллин CuS, борнит Cu5FeS4, малахит CuCO,Cu(OH)2, куприт Си2О, хриза-колла CuSiO32H2O ва б. аҳамиятли-дир.
М. юмшоқ, чузилувчан, болғаланув-чан кизғиш металл. Зичлиги 8,96 г/м3 (20° да), суюқланиш т-раси 1083°, қайнаш т-раси 2567°, Моос бўйича қаттиклиги 3,0. М. иссиклик ва электр токини жуда яхши ўтказади, бу жиҳатдан фақат ку-мушдан кейинда туради. М. кимёвий жиҳатдан унчалик фаол эмас. Ҳавода оксидланиб қораяди. Нам ҳавода гидрок-сикарбонат ҳосил булгани учун кўкара-ди. М. бирикмаларида +1 ва +2 валентли бўлади. М. ҳавода қиздирилса, аввал мис (1)-оксид Си2О (377° гача), сўнгра қора М. — мис (П)-оксид СиО (377° дан юқорида) ҳосил бўлади. М. галогенлар б-н осон бирикади. Нам хлор одатдаги т-радаёқ М.га таъсир этиб, сувда эрий-диган мис (Н)-хлорид хрсил қилади (яна қ. Мис галогенидлари). Азот, водород, углерод б-н юқори т-рада ҳам реакцияга киришмайди. Нитрат кислотада эриб, мис (П)-нитрат ва азот оксиди, концен-трланган иссиқ сульфат кислота б-н би-рикиб, мис (П)-сульфат ва сульфид ангидрид беради. М.нинг тузлари заҳарли. М. кўпгина металлар б-н кртишмалар ҳосил қилади. Бир ва икки валентли М. жуда кўп барқарор комплекс бирикма-лар вужудга келтиради.
М., асосан, сульфидли мис рудала-ридан олинади. М. электр симлари, электр асбоблар ва ускуналар и.ч.да, бадиий буюмлар тайёрлашда, кртишмалар олишда, тузлари эса пигмент-лар ва сунъий ипак олишда, ўсимлик зараркунандаларига карши, тери (кун) саноатида, микроўғит сифатида ва тиб-биётда ишлатилади.

МИС ВАН
Мис бирикмалари — мис 1 ва 2 валент-ли барқарор бирикмалар; баъзан 3 ва-лентли беқарор бирикмалар хам ҳосил қилади.
Мис (1)-хлорид, CuCl — ранг-сиз кристалл модда. Суюкланиш т-раси 430°, қайнаш т-раси 1490°, зичлиги 4,14 г/см3. Сувда ва спиртда эримайди, органик эритувчиларда яхши эрийди. Газ-ларни ютувчи, катализатор, антиокси-дант сифатида қўлланади.
Мис (П)-хлорид, СиС12 — тўқ жигарранг кристалл модда. Суюкланиш т-раси 596°, зичлиги 3,386 г/см3. 993° да CuCl ва хлорга ажралади. Сувли эрит-маларидан 2, 3, 4 молекула сувли кри-сталлогидратлар кўринишида кристал-ланади. CuCI22H2O (эрнохальцит мине-рали) — ромбик панжарали кристалл модда. Зичлиги 2,54 г/см3. Металларни мислашда, катализатор сифатида, ма-толарни бўяшда қўлланади. Табиатда миснинг олтингугуртли бирикмалари ковеллин CuS, халькозин Cu2S, анилит Cu7S4> халькопирит CuFeS2, борнит Cu5FeS4 ва б. минераллар кўринишида учрайди. Мис и.ч.да, бўёқлар учун пигмент, яримўтказгич қотишмалар ком-поненти сифатида қўлланади.
Мис (П)-гидроксид, Си(ОН)2
· ҳаворанг аморф ёки кристалл мод
да. Зичлиги 3,686 г/см3, сувда эримай
ди, 70—90° да СиО ва сувга ажралади.
Кислоталар б-н тегишли Си (II) туз-
лари, ишкррларнинг сувдаги эритма-
лари б-н ёрқин ҳаворанг беқарор куп-
ратлар MP2[Cu0H4|, аммиакнинг сув
даги эритмаси б-н тўқ ҳаворанг амми
акат [Cu(NH)3]4 (швейцар реактиви),
водород сульфид б-н CuS ва сув ҳосил
қилади. Мис каробонатлари табиатда
тўқ яшил кристалл малахит минерали
CuCO3Cu(OH)2 ва ҳаворанг кристалл
· азурит минерали   2CuCO3Cu(OH)2
кўринишида учрайди.  Мис  и.ч. да,
бўёқлар тайёрлашда (мае, «малахит
яшили»), қимматбаҳо тош сифатида
ишлатилади. Сариқ рангли кристалл
ҳолдаги     мис      (1)-карбонат
Си2СО3 нинг мавжудлиги ҳақида ҳам
маълумотлар бор.
Мис (П)-нитрат, Cu(NO3)2-ҳаворанг гифоскопик кристалл модда. Сувда, органик эритувчиларда яхши эрийди. Сувли эритмаларидан 3, 6, ва 9 молекула сувли кристаллогидратлар кўринишида кристалланади. 1,5 ва 2,5 молекула сувли кристаллогидратлари ҳам маълум. Мис и.ч.да, мисли катализатор ва фунгицит сифатида, мато-ларни бўяшда ишлатилади.
Омонулла Хўжаев.
МИС ВАН ДЕР РОЭ (Mis van der Rohe) Людвиг (1886.27.3, Ахен, Германия - 1969.17.8, Чикаго, АҚШ) -

немис меъмори, функционализм на-мояндаларидан. 1919—24 й.ларда тур-кум экспериментал лойихалари (яхлит ойнали, кўп қаватли) б-н чикди, 20-а. 2-ярмида турар жой биноларини пўлат синчда оқилона намунада яратди ва ички лойиҳасини ўзгартирди. Кейин-чалик М.в.д.Р. голланд «Услуб» гуруҳи таъсирида композицион қурилмаларни қайта ишлади (Брнодаги Тугендхат уйи, 1930 ва б.). Дессаудаги «Баухауз» ижодий уюшмаси директори (1930—33). 1938 й.дан АКД1да ишлаб, Чикагода-ги Иллинойс технология ин-ти меъ-морлик ф-тини бошкарди (1938—58). 40—50-й.ларда «универсал меъморлик шакллари» ғоясини илгари сурди (Иллинойс штатидаги Фарнсуорт уйи, 1950—51 ва б.). М.в.д.Р. яратган оддий геометрик шакллар кўп каватли бино-ларда қўлланилди: Чикагодаги Лейк Шор Драйв (1946—50), Коммонуэлс Променад (1957) турар жоилари, Нью-Йоркдаги Сигрем-билдинг биноси (1956—58), Канаданинг Торонтодаги До-минион-сентр биноси (1967) ва б. М.вд.Р. ижоди АКД1 ва Ғарбий Европа меъмор-лари ижодига катта таъсир этган. МИС ДАВРИ - к. Энеолит. МИС КУПОРОСИ, тўтиёйи -қ. Мис сульфат.
МИС ОКСИДЛАРИ, Мис (1)-ок с и д, Си2О — қизғиш-жигарранг крис-таллар. Суюкланиш т-раси 1242°, зичлиги 6,1 г/см3. Сувда эримайди, иш-қорлар б-н реакцияга киришади. Водород, ис гази ва фаол металлар (Mg, A1, Zn) таъсирида металл ҳолатгача қай-тарилади. Қиздирилганда оксидланиб CuO га айланади. Табиатда куприт минерали кўринишида учрайди. NaCl эритмасини мис электродларни қўллаб электролиз қилиш, лаб.да СиО ни 1100° гача қиздириш йўли б-н олинади. Шиша, керамика, сирлар учун пигмент, бўёклар компоненти ва фунгицид сифатида ишлатилади.
Мис (П)-оксид, СиО — кора рангли кристаллар. Суюкланиш т-раси 1447° (О2босими остида), зичлиги 6,51 г/см3. Сувда эримайди. 1100° гача қиз-дирилса Си2О ва О2 га парчаланади. Фаол металлар, водород, углерод, ис гази, аммиак ва алканлар СиО ни Си гача кайтаради. Кислоталар таъсирида Си (II) тузлари аммиакнинг сувдаги эритмалари б-н аммиакат [Cu(NH3)4]4 (ОН)2, ишқорлар б-н купратлар MeCuO2 (Me — ишқорий металл) ҳосил қилади. CuSO4ra NaOH ёки КОН таъсир эттириб, лаб.да Си ни 400—500° гача қиздириб олинади. Оксид катали-заторлар олишда, шиша, керамика, эмаллар учун пигмент, гальванотехни-када электродлар тайёрлашда қўллана-

ди. Тўқ қизил рангли м и с сескви-оксид Си2О3 мавжудлиги ҳақида ҳам маълумотлар бор. У K2S2O2 га Си(ОН)2 таъсир эттирилганда ҳосил бўлади; 400° да CuO ва О2 га парчаланади. МИС РУДАЛАРИ — миснинг саноат аҳамиятига эга бўлган минераллари. Улар 170 дан ортиқ бўлиб, шундан фақат 17 таси саноатда фойдаланила-ди. М.р. бой (мис 3%дан ортиқ), ўрта (мис 0,3—1%), жуда паст (мис 0,3% дан кам) сифатли гуруҳларга бўлина-ди. Халькопирит CuFeS2(Cu—34,6%), борнит Cu5FeS4(Cu—52—65%), халькозин Cu2S (Си—79,8%), ковеллин CuS(Cu — 64,4%),малахит Cu2[CO3][OH]2 (Cu-57,4%) муқим М.р.дир. М.р.нинг парагенетик боғла-ниши хилма-хил. Халькопирит баъзи сульфид рудаларининг гидротермал конларида бўлади. Кўпчилик конларда у рудаларнинг асосий таркибий қис-мидир. Халькопирит ўрнида псевдо-морфозалар ҳосил қилган иккиламчи мис сульфидлари — борнит, халькозин ва ковеллинлар мис конларининг иккиламчи сульфидли бойиш зонала-рида кенг тарқалган. Малахит — ок-сидланган М.р.да энг кўп учрайдиган минерал. М.р. таркибида олтин, молибден, рений ва б. хам бўлади. М.р.нинг муҳим турларига мис-порфирли ва мис-молибденли, мис-қумтошли ва сланецли, мис-никелли (сульфидли), полиметалл, томирли, кварц-сульфид -ли, скарнли (мис-ванадийли), мис-ко-бальтли, мис-висмутли, мис-темирли, мис-олтинли ва б. киради. Жаҳонда ишлаб чиқариладиган миснинг 90% сульфидли рудалардан олинади. М.рг-конлари РФ (Урал), Закавказье, Кр-зоғистон, АҚШ, Чили, Конго, Зам-бияда бор. Ўзбекистонда М.р. конлари Олмалиқ рудали р-ни — Қалмоққир, Саричеку, Қизота ва б. жойларда мав-жуд. Шулардан ҳоз. кунда Калмоққир ва Саричекуда М.р. қазиб олинмокда. Олмалиқнинг М.р. таркибида нодир компонентлар борлиги жиҳатидан улар комплексли ҳисобланади. Улардан 15 дан ортиқ энг нодир руда ҳосил қилув-чи элементлар — мис, олтин, кумуш, молибден, рений ва б. олинади. МИС САНОАТИ — қ. Рангли металлургия.
МИС СУЛЬФАТ, мис купороси, тўтиёйи, CuSO4 — тиниқ кристалл модда. Суюкланиш т-раси 200°, зичлиги 3,603 г/см3. Киздирилганда (650° ат-рофида) парчаланади: CuSO4= CuO+SO2+'/2O2. Сувда яхши эрийди. Сувли эритмаларидан CuSO45H2O — мис купороси кристалланади (ранги оч
МИСКАРЛИК

кўк), у 105° дан юқори т-рада икки молекула сув йўқотиб CuSO43H2O (зан-гори ранг)га, 150° да моногидрат CuSO4H2O га айланади. 250° да бутун-лай сувсизланади. Табиатда халькантит CuSO45H2O минерали ҳолида учрайди. Минерал бўёклар тайёрлашда, қ.х.да зараркунандаларга ва ўсимлик касал-ликларига қарши курашишда, кўнчи-ликда, гальваник элементларда ишла-тилади. Мис (1)-сульфат Cu2SO4 ҳам маълум. Оч кулранг кристалл, зич-лиги 3,605 г/см3. 200" дан юқорида CuO ва CuSO4 гача оксидланади. Сувли эрит-мада Си ва CuSO4 га парчаланади. Кучли қайтарувчи; Cu2O б-н (CH3)2SO4hh ўзаро таъсир эттириб олинади. МИС ТАНГАЛАР — мисдан зарб қилинган қадимги танга пуллар. Шарқ-да мисдан турли нарсалар ясаш мил. ав. 4-минг йилликдан бери маълум. М.т. мил. ав. 8-а.нинг охири —7-а.нинг бош-ларида Қад. Лидия давлатида пайдо бўлган, Ўрта Осиёда мил. ав. 4-а.дан бошлаб муомалага кирган. Афросиёб ҳудудида Салавкийлар давлати подшо-си Антиох 1 номи ёзилган М. т. (мил.ав. 3-а.), Бухоро воҳасидан камончи тас-вири туширилган майда М. т. (мил. ав. 4-а.) топилган. 4-а.да Сугдиёна ва унга тобе ерлардаги аҳоли М. т.дан фойда-ланган. 7-а. ўрталарида Сугдиёна давлатида 1 кг мисдан ўртача 425 танга, 8-а. ўрталарида эса 1 кг мисдан ўртача 963 танга зарб қилинган. Афросиёбни археологик қазишлар вақтида турли даврларга оид М.т. хазинаси топил-ди.М.т. кумуш тангаларга қўшимча си-фатида ишлатилган.
Ад.: Смирнова О.И., Каталог монет с городища Пенджикент, М., 1963; Смирнова О. И., Очерки из истории Согда, М., 1970.
МИС ЮГУРТИРИШ, мислаш -пўлат ёки рух буюмлар, баъзан пўлат симлар сиртига гальваник усулда (қ. Гальванотехника) мис қатлами қоплаш. Буюмларни хромлаш ва никеллашда оралиқ қатлам ҳосил қилиш, металлар сиртининг электр ўтказувчанлигини яхшилаш, металларнинг кавшарлани-шини осонлаштириш ва б. учун қўлла-нилади. Оралиқ қатлам ҳосил қилина-диган М.ю. усули энг кенг тарқалган. Бунда мис қатлами устидан никель қатлами, унинг устидан юпқа (0,25 мкм) хром қатлами югуртирилади. Мис электролитларнинг оксидли ва ишқор-ли хиллари бор. Пўлат буюмларни уг-леродлаш (цементлаш) ва уларнинг уг-леродланмаслиги лозим бўлган сиртқи қатламини ҳимоялашда ҳам М.ю.дан фойдаланилади.

МИС ЯЛТИРОҒИ — минерал, мис сульфиди (қ. Халькозин). МИС ҚОТИШМАЛАРИ — мис асо-сидаги қотишмалар. Инсон яратган би-ринчи металл қотишма (қ. Жез даври). Бронза, жез ва асосий легирловчи элемента никель бўлган мис-никель қотиш-малари (қ. Мельхиор) М.қ. жумласига киради. М.қ. қуйма, деформациялана-диган ва кукунсимон хилларга бўли-нади. Қуйма М.қ. суюқланганда оқув-чан бўлади, қотганда унча киришмай-ди. Деформацияланадиган М.қ. иссиқ-лайин ёки совуқлайин босим б-н яхши ишланади. Кукунсимон М. қ. кукунсимон материллар жумласига киради (қ. Кукун металлургияси). М.қ. антифрикцион (ишқаланишга қарши), иссиқбар-дош, конструкцион, коррозиябардош (занглашга қарши), пружинабоп ва электротехника материаллари сифати-да кенг қўлланади. Булар асбобсозлик, машинасозлик, авиация ва кемасоз-ликда, сув-буғ арматураси, бадиий буюмлар, идиш-товоклар ясаш ва б. со-ҳаларда ишлатилади. МИСКАРЛИК — ҳунармандликнинг қад. соҳаси; мис ва унинг металлар б-н қотишмасидан қуроллар, уй-рўзғор буюмлари ва б. ясаш касби. М.да буюмлар 2 хил усулда — эритиб қуйиб ёки болғалаб ясалади. Иш жараёнида металл тез-тез қиздириб турилади. Мураккаб шаклли буюмлар ясашда аввал айрим бўлаклар қуйилиб, сўнг улар бир-би-рига қалайланади. Буюмлар қолипдан кўчирилгач тозаланиб, сўнг унга нақ-қошлар чизма, кандакори ёки босма усулида гул (нақш) ишлайди (яна қ. Кандакорлик).
Қадимда соф миснинг ўзидан болға-лаб буюмлар ясалган, буюмлар юм-шоқ ва мўрт бўлган. Жез даври (мил. ав. 2-минг йиллик)дан мис ва унинг қалай, қўрғошин, рух аралашмасидан иборат металлар қотишмасидан бир-мунча пишиқ бўлган буюмлар ясалган.
Узбекистан ҳудудида М. қадимдан ривожланган, ушбу ҳудуддан топилган таркибида мис кўп бўлган жез идиш-лар бунга мисол бўла олади. Жез даври-га оид муҳрларда ўсимлик, ҳайвонлар (илон, бургут ва б.) тасвирлари ишланган. Бухоро нақшланган мис идишлар ясашнинг қад. мар-кази бўлган; бу ерда мил. ав. 1-минг йилликда металл қуйиш, мис ва жез буюмла-рини қолипларга қуйиб ишлаш яхши йўлга қўйилган. Mac, Фарғонадаги Чуст ма-даниятига оид пичоқ, ўроқ ва зираклар қолипларга қуй-

иб ишланган. Бу давр маданиятига оид Ўзбекистон жан.даги мис ва жез бу-юмларига хилма-хиллик хос бўлиб, қад. буюмларни безашда чизма, кандакори, бўртма нақшлар ишлаш кенг қўлланил-ган.
5—8-а.ларда Суғд ва Хоразм бадиий металл буюмлари кенг тарқалди; 10— 12-а.ларда меҳнат қуроллари, қурол-аслаҳалар, рўзғор буюмлари б-н бир қаторда ислимий нақшлар, ёзувлар, тасвирий мавзулар б-н қопланган мураккаб шаклли юксак бадиий буюмлар тайёрланган, айниқса, ҳайвонлар шак-лидаги идишлар диққатга сазовор, бош-қа металлардан, қимматбаҳо тошлардан қадаб безаш (қадама) усули қўлланила бошланган. 10-а. араб сайёҳи ва геогра-фи Муқаддасий ёзишича, Самарканд-дан катта мис қозонлар, нафис мис қадаҳлар, Бухородан мис чироклар араб мамлакатларига келтирилган. 11 —12-а.ларда термизлик усталарнинг майда гулли нафис накш мужассамотли буюмлари шуҳрат қозонган.
14—16-а.ларда Самарқанднинг Ре-гистон майдонидан топилган жез буюмлар хазинаси М.нинг юксак тарақ-қиётидан гувоҳлик беради: идишлар кандакори, қадама (тилла, кумуш, кизил мис) усулида безатилган; Бухоро М. буюмлари б-н шуҳрат қозонган. 16—17-а.ларда Ўрта Осиёда жез буюмлар тайерлашга кўп эътибор берилган.
18—20-а.ларда қизил ва сариқ мисдан буюмлар тайёрлаш ривожланди. 19—20-а. бошларида Ўрта Осиёга Россия ф-каларида тайёрланган буюмлар-нинг кўплаб келтирилиши б-н М. буюмлари тайёрлаш кескин қисқарди. Маҳаллий усталар келтирилган буюм-ларга тақлидан янги шаклдаги (оф-тоба-самовар ва б.) буюмлар тайёр-ладилар, келтирилган буюмлар (самовар ва б.)ни анъанавий миллий накшлар б-н безадилар.
20-а.да Қўқон, Самарқанд, Бухоро, Тошкент, Хивада М.нинг ўзига хос мактаблари шаклланган; моҳир усталар тайёрлаган буюмлар шухрат қозонди. Иш, асосан, қўл ме\натига асослан-
Офтоба-самовар (19-а. 2-ярми, Бухоро). Ғаладон (19-а., Қўқон).

мискин
Мискарлар.
ган. М. артелларида ҳозир ҳам анъана-вий буюмлар — чойдиш, чойжўш, офтоба, лаган, кўза, коса, шамдон, дастшўй ва б., заргарлик буюмлари тайёрланади; шунингдек, янги шакл-ли буюмлар хам пайдо бўлмокда, улар янги мавзулар, нақшлар, тасвирлар б-н безатилади. Усталар турли шаклда-ги идишларни қуйиб тайёрлайди, на-фис ўйма нақшлар б-н безайди, анъа-навий шакллар, нақш қисмларини тур-лича қўллаб нақш мужассамотини бо-йитади ва бадиий ҳунармандлик асарлари яратади. Республика музейларида 19—20-а.ларда яратилган М. буюмлари саклана-ди, улар шакли анъанавий мукаммал нисбатлари ва нақшинкор безаклари б-н ажралиб туради.
Турсунали Кўзиев.
МИСКИН (тахаллуси; асл исм-шари-фи Ғуломхалил Тошмуҳаммад ўғли), (1880—Тошкент—1937) — шоир. Ота-си темирчилик, михчагарлик б-н шу-ғулланган. Баландмачитдаги мактаб-да, сўнг «Кўкалдош» мадрасасида ўқиган. Дастлабки шеърлари муҳаббат мавзуида. Кўп ўтмай, шеъриятига за-мон садолари кириб келган. Халқимиз-нинг миллий-ижтимоий уйғонишида катта хизмат қилган «Шуҳрат» газ.ни шеър б-н қувватлаб чиққан.
М. шеърларида халқ оммасини асрий жаҳолатдан уйгонишига чақирган. Халқ-қа эрк ва озодлик ру\ини сингдириш, уларни ҳақ-хуқуқучун курашга уйғотиш-да ўз ҳиссасини қўшган. М.нинг автоби-ографик шеърлари шоир ҳаётининг оғир ва мураккаб кечганини кўрсатади.
М. шеърларидан 2 девон тузган. 200 саҳифадан кўпроқ 1-девондан 1925 й.гача ёзилган ва чоп этилган шеърлари жой олган. Сўнгги шеърлари эса 2-девонда жамланган бўлиб, 160—170 саҳифани ташкил қилган. Бироқ улар-нинг такдири номаълум. 70 га яқин шеърларигина сақпанган. Ушбу шеър-

лар шоирнинг ўз қаламига, ўз овози-га эга бўлган, адабиётимиз тарихида сезиларли из қолдирган истеъдод со-ҳиби эканлигини кўрсатади. Шеърлари шу пайтга қадар тўпланган, ўрга-нилган эмас. Тошкентда М. номида кўча ва маҳалла бор.
Ад.: Асрлар нидоси, Т., 1982; Қосимов Б., Салом, келажак, Т.,  1986.
МИСКИН (араб. — фақир, бечора, бахтсиз) — мақом услуби ва шаклла-рида яратилган туркумли куй ва ашула йўллари. Ўтмишда яшаб ижод этган бастакорнинг тахаллуси б-н аталган. Туркум 5 қисмдан иборат бўлиб, унинг I, II ва V қисмлари «М.» III—IV қисм-лари «Адоий I—II» номи б-н машҳур. Улар товушқатори, лад тузилиши ҳамда куй-оҳанглари жиҳатидан ўзаро яқин бўлса-да, асосан, усул замини б-н фа-ркланади. Жумладан, «M.I» наср, «М.П» соқийнома, «M.III» («Адоий 1») чапан-доз, «M.IV» («Адоий II») тарона усул-ларидан бирида, «M.V» уфар доира усулларида келади. «М.» йўллари ифо-дали, таъсирчан, хилма-хил кайфият бағишловчи бадиий баркамол асарлар сифатида гавдаланади. Улар чолғу ва ашулар тарзида ижро этилади. «М.» ашула йўлларидан «Фарҳод ва Ширин» мусиқали драмасида (Хуршид, В. Успенский, 1934—36) фойдаланилган. МИСКИН ҚИЛИЧ (тахаллуси; асли исми Мулла Қилич; тахм. 1847, Хива — 1906, Гўрон) — туркман халқ шои-ри, бастакор ва созанда. Бухоро мадрасасида таҳсил олган. Шоирнинг қўшиқ-лари халқ ўртасида шуҳрат топган. Унинг қўлёзмалари сакланмаган, 100 га яқин ишқий, ахлоқий, ижтимоий мавзулардаги қўшиклари, «Ботир На-пис», «Бекзода Қурбон», «Товқи» дос-тонлари шогирдлари ва халқ қўшиқ-чиларидан ёзиб олинган. «Топмадим», «Нишон», «Оппоққина», «Ғамзанг ўқи», «Доғлар», «Янглиғ» сингари шеърларида халқнинг оғир аҳволи тас-вирланган.
МИСЛИ ЎҒИТЛАР - таркибида ўсимликлар ўзлаштира оладиган шакл-да мис бўлган микроўғитлар. М.ў. сифатида мис сульфат (мис купороси), пирит (колчедан) чиқинди ва таркибида мис бўлган ҳар хил саноат чи-қиндилари ишлатилади. М.ў.га буғдой, сули, арпа, кунгабоқар, қанд лавлаги анча талабчан. М.ў. 4—6 й.да бир марта 5—6 кг/га микдорида кузги шудгор-лашда солинади. Мис купоросидан, шунингдек, экиш олдидан уругликка ишлов бериш (0,1—0,2% ли эритма-си), бордо суюцлиги тайёрлашда фой-даланилади.

МИСР, Қадимги Миср — Афри-канинг шим.-шарқида, Нил дарёси-нинг қуйи оқимида жойлашган қад. давлат.
Тарихи. М.да одамлар палеолит дав-ридан бошлаб яшаган. Мил. ав. 10—6-минг йилликда Нил атрофидаги саван-наларда тарқоқ яшаган қабилалар те-римчилик, овчилик, кейинроқ эса ба-лиқ овлаш б-н шугулланишган. Улар орасида кад. сом халқларига мансуб қабилалар, барбарлар ва кушитлар • бўлиб, уларнинг аралашувидан мил. ав. 4-минг йилликда М. халқи вужудга келган. Аҳоли нуфусининг ортиши чорва-чилик ва деҳқончиликка ўтишни тез-лаштирган, бу эса ҳудудий жамоалар-нинг пайдо бўлишига олиб келган.
Деҳқончилик қилиш учун каналлар, тўғонлар қуриш зарурияти туғилган, бунинг учун эса ўзаро урушларда асир туш ган қуллар меҳнатидан фойдаланилган. Натижада жамоада ижтимоий табақаланиш рўй бериб, уруғ зодагон-лари ажралиб'чиққан, қабила сардор-лари подшоҳчаларга айланган. Бир қан-ча майда қулдорлик давлатлар вужудга келган. Кейинчалик улар ўртасидаги кураш натижасида, шим.да Қуйи Миср, жан.да Юқори Миср подшолик-лари тузилган. Мил. ав. тахм. 3-минг йилликда иккала подшолик бирлашиб, ягона давлат барпо бўлган. М.нинг кей-инги тарихи 4 асосий даврга бўлинади: Илк подшолик (мил. ав. тахм. 3000— 2800), Қадимги подшолик (мил. ав. тахм. 2800—2250), Ўрта подшолик (мил. ав. тахм. 2050—1700), Янги подшолик (мил. ав. 1580—1070), Сўнгги (Ливия-Саис ва Эрон) давр  (мил. ав. тахм. 1070—332).
Илк подшолик даври суғориш тар-моқларининг ривожланиши, тош ва мис куролларининг мукаммаллашуви, кулолчилик чархининг пайдо бўлиши, айирбошлаш савдосининг тараққий этиши б-н характерлидир. Бу даврда давлат аппарати ва унга хизмат қилув-чи амалдорлар — котиблар табакаси шаклланган, маъмурий округлар — номлар ташкил топиб, уларни нома рхл ар бошқарган, мунтазам ра-вишда босқинчилик юришлари уюш-тирилиб турилган, жумладан, жан.га — Куш (Нубия)га, шим.-ғарбга — ли-вияликларга ва Синай я.о.даги бада-вийларга қарши (бу ерда мис конлари бор эди) юришлар қилинган.
Қад. подшолик даврида қ.х., ҳунар-мандчилик, савдо ва қурилиш ривож-ланишда давом этган. Хусусий ер эга-лиги пайдо бўлган. Олий мансабдор — тчати (вазир) бош бўлган давлат аппарати мустаҳкамланган. Фиръавнлар,
МИСР

лар б-н кураш олиб борилган. Мил. ав. 13-а.нинг 2-ярми —12-а. бошида, фиръавнлар Мернептах ва Рамсес IV даврида «денгиз халклари» ва ливия-ликлар босқини қайтарилган.
Узок, давом этган урушлар М.нинг иқтисодий, сиёсий ва ҳарбий жиҳат-дан заифлашувига олиб келган; XX сулола ҳукмронлигининг охирига келиб Сурия ва Кушнинг жан. вилоятларида-ги мулклар қўлдан кетган. Рамсес XII даврида (мил. ав. тахм. 1070 й.) Фива-даги ҳокимият амалда Амон маъбуд-нинг олий коҳини — Херихор қўлига ўтган.
Сўнгги (Ливия — Саис ва Эрон) даврида темирдан фойдаланиш, пул муомаласи кенг тарқалган. 11-а.нинг 2-ярми —10-а. бошида М.нинг навбатда-ги парчаланишидан сўнг ливиялик \ар-бийлар раҳбари Шешоик 10-а. ўртаси-да Бубастисда хркимиятни қўлга олиб, XXII сулолани бошлаб берган. Бу сулола фиръавнлари М.ни ягона давлат қилиб бирлаштиришга интилганлар. Мил. ав. 8-а. 2-ярмида М. Кушга тобе бўлиб қолган (XXV сулола), мил. ав. 671 й. эса оссурияликлар томонидан босиб
Сугорнлаяиган ерлар
 Эҳромляр
 Тош |фнлари
 М
 Олтин конларн
 Асосий клрвон йўллари
 Қадимги Миср ноиларн
Кдлимги юкон номлари
шунингдек, бош коҳин ҳам бўлиб, бар-ча ер ва фуқароларнинг эгаси ҳисоб-ланган. Жамоа аъзолари ва қисман кел-гиндилар (асосан, Куш аҳолиси)дан тузилган мунтазам қўшин барпо қилин-ган. Илоҳийлаштирилган фиръавнлар-нинг мутлақ ҳокимияти ғояси маҳо-батли мақбаралар — эҳромлар қурили-шида мужассамлантирилган. Бу айниқса III —IV сулолалар даврида (Снофру, Хеопс, Хефрен, Микерин эҳромлари) авж олган. Уларни бунёд этишда қул ва деҳқонлар меҳнатидан кенг фойда-ланилган.
Мил. ав. 23—22-а.ларда М. ўзаро ни-зода бўлган бир қанча номлар ва май-да давлатларга бўлиниб кетган. Тахм. 2050 й. Ментухотеп I даврида мамла-кат Фива ш. гегемонлиги остида қайта бирлашган. Бу шахар М.нинг пойтах-тига айланган.
Ўрта подшолик даврида, асосан, XII сулола вакиллари ҳукмронлик қилиш-ган. Файюм воҳасида йирик ирригация ишлари олиб борилган. Жез (бронза) буюмлари пайдо бўлган. Сурия, Крит, жан.да — Пунт б-н алоқалар кучайган. Сенусерт III даврида Куш (Нубия)нинг бир қисми М.га қўшиб олинган. XII сулолага мансуб дастлаб-ки фиръавнлар даврида ўзаро ички низолар давом этмоқда эди. Фақат Аменемхет III даврида (19-а.нинг 2-ярми) исёнкор номархлар бўйсунди-рилиб, марказий ҳокимият мустаҳкам-ланган. Иттаун ш. М. пойтахтига айланган. Бироқ мулкий табақаланишнинг кучайиши камбағалларнинг қўзғоло-нига сабаб бўлган, натижада тахм. 1750 й. мамлакат яна парчаланиб кетган. Тахм. 1700 й. М.га шим.-шарқдан гик-сослар бостириб кириб, мамлакатнинг катта қисмини деярли 110 й. эгаллаб турганлар. Аварисда қўним топган уларнинг подшохлари XV ва XVI су-лолани ташкил этишган. Фивада ма-ҳаллий \укмдорлар сакланиб қолган (XVI1 сулола). Ушбу сулолага мансуб фиръавнлардан Секененра ва Камос озодлик урушини бошлаб юборишган, бу кураш уларнинг вориси XVIII сулола асосчиси Яхмос I (Амасис) то-монидан муваффақиятли якунланган. У тахм. 1580 й. гиксосларни М.дан қувиб чиқарган. Шундан сўнг тиклан-ган М. давлати Янги подшолик деб аталган. Бу даврда жездан кенг қўлла-нила бошланган, темирдан ишланган дастлабки буюмлар пайдо бўлган, ме-таллсозлик, тўқимачилик дастгоҳи ва омоч такомиллашган, ғилдиракли ара-валар кенг тарқалган, шишасозлик ривожланган. Бўйсундирилган ва қўшни мамлакатлардан  ўлпон   сифа-

тида ва айирбошлаш йўли б-н хом ашё олиб келинган, жумладан, кумуш, қўрғошин, мис, ёғоч материаллари Сурия ва Фаластиндан, олтин, фил суяги Кушдан, хушбўй атирлар, олий нав дарахт кўчатлари Пунтдан келти-рилган. Малика Хатшепсут томонидан Пунтга жўнатилган флот ҳақидаги маълумот сакланган. Хусусий қулчилик ниҳоятда кенг ривожланган. Муваффа-қиятли ҳарбий юришлардан сўнг 10 минглаб қуллар келтирилган. Тиним-сиз давом этган урушлар XVIII—XX сулолалар фиръавнларини қўшин ту-зилишини такомиллаштиришни ўйлашга мажбур қилган, қўшин асо-сини зодагон аравакашлар ташкил қилган. Пиёда қўшин учун намунавий қурол, хусусан, улама камон жорий этилган. Бу тадбирлар армиянинг жан-говарлик қобилиятини оширган. Ях-моснинг ворислари Тутмос I, айниқ-са, Тутмос III, Аменхотеп II шим.да Сурия ва Фаластинни, жан.да — Куш-нинг бир қисмини М.га қўшиб олган-лар. Митанни, Бобил ва Хетт подшо-лиги б-н мунтазам дипломатик алока-лар ўрнатилган. Аменхотеп III даврида (15-а.нинг 2-ярми) М. ўз қудратининг юксак чўққи-сига етган. Фиръавнлардан катта ерлар, қуллар, олтин ва б. олиб турган ибодатхо-налар мавқеининг ортиши коҳинларни подшо ҳоки-мияти б-н тўқнашувига олиб келган. Коҳинлар ва зодагон номлар мавқеини пасайтириш мақсадида Аменхотеп IV (Эхнатон) майда ва ўрта ер эгаларига таянган ҳолда диний исло-ҳот ўтказган, хусусан, эски маъбудларга сиғинишни бекор қилиб, ягона қуёш маъбуди — Атонга сиғи-нишни жорий қилган. Эхнатон ўз қароргоҳини янги қурган шаҳри Ахетатонга (ҳоз. Ал-Амарна) кўчирган. Фиръавн б-н коҳинлар ўртасидаги кураш М.ни за-ифлаштирган; 14-а.нинг 1-ярмида у шим.даги барча мулклардан ажралган. Эх-натоннинг вафотидан сўнг фиръавнлардан Тутанха-мон ва Хоремхеб даврида коҳинлар ва зодагонлар эски динни тиклашга эришганлар. XIX сулола-нинг энг машҳур вакили Рамсес И даврида Су-рияни эгаллаш учун хетт-

Фиръавн Жосер ўликлар ибодатхонасида (Саккара мақбарасидаги ҳайкалнинг бош кис-ми, мил. ав. тахм. 2600; Қоҳира, Миср музейи).
олинган. Саис ҳокими Псамметих 1 (663—610) юнон ва кариялик ёлланма қўшин ёрдамида мамлакатни озод қилишга ва уни бирлаштиришга эриш-ган. У ва унинг вориси Нехо II даврида Юнонистон ва Шарқий Ўрта денгиз-нинг бошқа мамлакатлари б-н мустаҳ-кам савдо алоқалари ўрнатилган, Дель-тада юнонлар манзилгоҳи (колонияси) Навкратисга асос солинади, Нилни Қизил денгиз б-н боғловчи канал кази-лади; Нехо II томонидан юборилган финикиялик денгизчилар Африка қитъасини Шаркдан Ғарбга айланиб ўтишган. Нехо II, Псамметих II ва Априй Сурия ва Фаластинга эгалик қилиш учун Бобил б-н кураш олиб бо-ришган. Бироқ заифлашиб қрлган М. Эрон подшоси Камбис қўшини зарба-сини қайтара олмаган ва мил. ав. 525 й. Ахоманийлар давлати таркибига қўшиб юборилган. Мил. ав. 331 й. Александр (Искандар Мақдуний) ахоманийларга қарши юриши чоғида М.ни босиб ол-ган. Шундан сўнг М. эллинистик дунё-нинг бир қисмига айланган. Македо-ниялик Искандар томонидан асос со-линган Искандария ш. энг йирик савдо ва маданий марказга айланган. М.да ҳунармандчилик ва савдонинг янги марказлари вужудга келган, савдо ало-қалари (Арабистон ва Ҳиндистонгача) кенгайган, Ғарб ва Шарқ давлатлари маданиятларининг уйғунлашуви содир бўлган. Мил. ав. 2-а.нинг охирига келиб и.ч. пасайган, бозорлар камайган, иқти-содий ва сиёсий тушкунлик рўй бер-ган. Мил. ав. 2-а. бошларида Сшавкий-лар давлати ва Македония б-н бўлган урушлардан сўнг М. кўп ерларидан аж-ралган. Мамлакатда ўзаро ички низо-лар, халқ галаёнлари авж олган. Бу даврда Рим М.нинг ички ишларига ара-лаша бошлаган. М. зодагонлари унинг ёрдамида галаёнларни бостиришга ҳаракат қилган. Бу М.ни римликлар

Мисрликлар маъбуди Тот—иерогриф ёзуви ижодкори (папирус; Лондон, Британия музейи).
томонидан босиб олинишига имкон берган, натижада мил. ав. 30 й.дан М. — Рим вилояти. Мил. 395 й. Рим импе-рияси бўлингач, Шарқий Рим импе-рияси (Византия) вилояти. 619 й. Эрон шоҳи Хусрав II Византиянинг заифлашиб қолганидан фойдаланиб, М.ни босиб олган. 639—642 й.ларда М.ни араблар забт этган. М.нинг кейинги тарихи ҳақида Миср Араб Республикаси мақоласига қаранг.
Қад. Миср ҳукмдорлари. И л к п о д -шолик. 1-сулола: Менее, Жер, Ден, Семерхет, Ка. 2-сулола: Хотеп-Сехе-муи, Небра, Перибсен, Хасехем, Ха-сехемуи. Қад. подшолик. 3-суло-ла: Жосер, Сехемхет, Неферка. 4-су-лола (мил. ав. 28—26-а. ўрталари): Сноф-ру, Хеопс (Хуфу), Хафра (Хефрен), Микерин (Менкаура), Шебеескаф. 5-сулола (мил. ав. 26—25-а.лар): Усеркаф, Нефериркара, Неусерра, Исеси, Уна. 6-сулола: (мил. ав. 25—23-а. ўрталари); Тети I, Пиопи I, Меренра I, Пиопи II, Меренра II. 7, 8, 9-сулолалар (мил. ав. 23—22-а. ўрталари). 10-сулола (мил. ав. 22—21-а. ўрталари). 11-сулола: Ан-теф 1 Сехертауи, Менхухотеп III Неб-хепетра.
Ўрта подшолик. 11-сулола: Ментухотеп IV Санхкара (2015—2007), Ментухотеп V Небтауира (2007—2000). 12-сулола (2000—1787): Аменемхет I (2000-1970), Сенусерт I (1970-1934), Аменемхет II (1934—1896), Сенусерт III (1884—1849), Аменемхет III (1849— 1801). 13- сулола (1785—1700). 14-суло-ла (1680 й.гача). 15- ва 16- (гиксос-лар) сулола (1700—?). 17-сулола (1680— 1580): Сенененра, Камос. Янги подшолик. 18-сулола (1580—14-а. ўрталари): Яхмос I (1580—1559), Аменхотеп I (1559-1538), Тутмос I (1538-1525), Тутмос II ва Хатшепсут (1523—1503), Тутмос III (1503—1491), Аменхотеп III (1455—1419), Аменхотеп IV (Эхнатон, 1419—1400), Тутанхамон (1400—1392),

Хоремхеб (14-а. ўрталари). 19-сулола (1342-1206): Сети I (1337-1317), Рамсес II (1290—1224). 20-сулола (1204— 1085): Рамсес IV (1204—1180), Рамсес XII (1112—1070). Сўнгги подшолик (мил. ав. 11—4-а.лар). 21-сулола (1085—950): Херихор (Фива), Смендес (Танис) (1035—1054). 22-(ливиялик) сулола (950-730): Шешоик (950-929). Осоркон I (929-893), Такелот 1 (893-870), Осоркон II (870—847), Шешоик III (823-772). 23-сулола (817-730): Пе-дубаст (817—763), Шешоик IV (763— 757). 24-сулола (730—715): Бокхорис (720 — 715). 25- (нубийлар) сулола (751-656): Пианхи (751-716), Шаба-ка (716-701), Шабатака (701-689), Тахарка (689—663), Танутамон (663— 656). 26- саис (сулола) (663 — 525): Псамметих I (663—610), Нехо II (610-594), Псамметих II (594—588), Априй (588-569), Яхмос II (569-525). 27-(форелар) сулола (525—404, яна қ. Ахоманийлар), 28-сулола (404—398). 29-сулола (398—378). 30-сулола (378—341). 31- (форелар) сулола (341—322, яна қ. Ахоманийлар).
Маорифи. Қад. подшолик даврида фиръавнлар саройида бўлажак мирза-ларни тайёрлайдиган мактаблар таш-кил қилинган. Кейинчалик ибодатхо-налар ва йирик давлат идоралари қошида хам мактаблар очилган. Мак-табда 5 ёшдан 16 ёшгача бўлган бола-лар ўқитилган; 12 ёшдан бошлаб та-лабалар идораларда мирзалик қилиш-ган. Машғулотлар тонг сахардан кеч-гача давом этган; мактабда қаттиқ интизом жорий этилган, тан жазоси қўлланилган. Ўқув, ёзув ва \исоб асо-сий фанлар бўлган. Ўқув предметла-ридан ташқари, мактабда гимнастика машғулотлари ва сузиш, яхши муома-
Шаҳзода Рахотеп ва Нофрет (бўяма оҳак, мил. ав. тахм. 2600; Қоҳира, Миср музейи).
МИСР

17
лага ўргатилган. Ибодатхоналар қоши-даги мактабларда умумий ва диний билимлар б-н бирга астрономия, тиб-биёт ўргатилган. Зодагонларнинг бо-лалари қўшин бошликлари тайёрлай-диган ҳарбий мактабларда таълим олишган.
Техника ва фани. Нил водийсида палеолит давридаёқ меҳнат қуролла-ри ишланган. Кейинчалик неолит дав-рида (мил. ав. 5-минг йиллик) аҳоли овчиликдан чорвачилик, сўнгра деҳ-қончиликка ўтиши б-н тош, суяк ва ёғочдан ишланган дастлабки қ.х. асбоб-лари— чўкич, ўроқ ва б. пайдо бўлган. Мил. ав. 4-минг йилликдан бошлаб, мис ишлатила бошланган, кулолчи-лик дастгоҳи пайдо бўлган. 3-минг йилликдан шишасозлик ривожлана бош-лаган. 2-минг йилликдан жездан фой-даланила бошланган. Темирдан ясал-ган илк буюмлар мил. ав. 2-минг йиллик ўрталарига оиддир. Мисрлик-лар олтин ва кумушдан ҳақиқий санъат асарларини яратганлар. Сунъий суғо-ришдан кенг фойдаланилган, канал ва тўғонлар бунёд этилган. Юқорига сув чиқариш учун лайлак (ҳавоза-шадуф), чиғир (саккис)дан фойдаланишган. Илк подшолик даврида омоч пайдо бўлган.
Қад. Мисрда асосий қурилиш мате-риали сифатида лой ва қамишдан фойдаланилган. Фиръавнлар саройи ва қалъалар қурилишида хом ғишт ишла-тилган. Тошларга сайқал беришда миср-ликлар ажойиб ютукларга эришганлар. Эҳромлар қуришда ишлатиладиган кат-та тош плиталарни юқорига ричаг, ҳавоза ёрдамида кўтарганлар. Мат., астрономия тараққий этган. Коҳинлар ва мирзалар оддий асбоблар (чизгич, тош боғланган ип) ёрдамида сайёралар ва юлдузларнинг ҳолатини белгилашган. Вақтни белгилаш учун қуёш ва сув со-атлари (клепендралар)дан фойдалан-ганлар. Содда географик хариталар ва шаҳар лойиҳаси режалари тузилган. М.ликлар планиметрия, айниқса, стереометрия соҳасида билимли бўлиш-ган; тўғри тўртбурчаклар, учбурчаклар, айланалар юзаси, оддий ва кесик пи-рамидалар сирти ва ҳажмини ҳисоблаб чиқишган. Йил 3 мавсум (тошқин, ўрим, қурғоқчилик) ва 12 ойга бўлин-ган. Ҳар ой 30 кундан иборат бўлган, йил охирида қўшимча 5 кун киритил-ган, бу ҳар 4 йилда астрономик йил б-н календарь йили ўртасидаги 1 кунга фарқ қилинишига имкон берган. Жар-роҳлик ривожланган, табиблар бош мияни очганлар, тишларга пломба қўйганлар. Жасадларни мумиёлашда
2-А-5017

Беш поғонали эҳром (Саккара мил. ав. 2640, меъмор Имхотеп).
турли анвои хушбўйликлар, дори-дар-монлар, бўёқлар ва б.ни тайёрлашган.
М.ликларнинг турли соҳалардаги би-лимлари жаҳон фанининг ривожига муҳим ҳисса қўшган. Юнонлар М.ни қад. донишмандлар юрти деб, М.лик-ларни эса ўз устозлари деб ҳисоблаб келишган.
Мифология ва дини. М. мифлари ора-сида марказий ўринни дунёни ярати-лиши, инсонларни қилган гунохлари учун жазолаш, қуёш худоси Ра б-н илон Апоп образидаги зулмат кучла-ри ўртасидаги кураш, Осириснинг ўлими ва қайта тирилиши ва б. эгал-лайди.
М.ликлар дини илк уруғдошлик жамоаларида вужудга келган. Диний анъаналар мустаҳкам ва турғун бўлган. Фетишизм, тотемизм айниқса, ҳай-вонларга топиниш, М.да узоқ вақт да-вом этган. Политеизм мавжуд бўлган. Деярли ҳар бир маъбуд қандайдир ҳай-вон кўринишида тасвирланган. Mac, Анубис маъбуди бўри, маъбуда Баст — мушук кўринишида тасвирланган. Кейинчалик маъбудлар инсоний қиёфа олган. Аҳоли деҳқончилик ва чорвачилик б-н шуғуллана бошлагач, турли хил табиат кучларини ўзида ифодалов-чи маъбудларга, жумладан, осмон (маъбуд Нут), Ер (маъбуд Геб), Қуёш (маъбуд Ра), Ой (маъбуд Тот) ва б. га сиғиниш кучайган. Хапи маъбуди об-разида М.лик деҳқонлар Нил дарёсига сиғинишган. М.да жуда бой диний ва жоду китоблари яратилган. Афсунлар, дуолар, шархлар, маъбудларга илтижо-лар тўплам қилинган (мае, «Эҳром матнлари», «Сарқофа матнлари», «Мурдалар китоби» ва б.). Қад. М. ило-ҳиёти антик дунё динларида кенг тар-қалиб, христиан ақидалари, урф-одат-ларига катта таъсир кўрсатган.
Адабиёти. М. тилида ёзилган энг қад. ёдгорликлар мил. ав. 3-минг йилликка, сўнггилари эса мил.нинг бошларига оиддир. М. адабиёти намуналари бизга-ча кўплаб иероглиф, иератик ва демо-тик матнларда етиб келган. М. адабиёти

Фиръавн Тахарка улкан лочин киёфасидаги маъбуд, Горга сажда қилмокда (зарҳал жез; Париж, Лувр).
дунёдаги энг кад. адабиётлардан бири-дир. М. адабиётининг асосий жанрла-ри: эртаклар, қиссалар, мадҳиялар ва дуолар, дидактик асарлар, масаллар, достонлар, севги лирикаси ва б.дир.
Бадиий адабиёт ёдгорликлари б-н бирга М. адабиётига эҳром матнлари ва адабий салоҳиятга эга бўлган шоҳлар ва амалдорларнинг битиклари ҳам ки-ритилади. М. адабиёти қадимда бошқа халклар адабиётига, жумладан, юнон адабиётига (айниқса, юнон-Рим) ҳам таъсир кўрсатган. Баъзи сюжетлар юнонлар орқали Европа халклари адабиётига кириб келган.
Меъморлик, тасвирий ва амалий-бе-зак санъати. Дин ва илоҳийлаштирил-ган фиръавн культи эҳтиёжларига хиз-мат қилиши лозим бўлган М. санъати ўз ғояларини қатъий белгиланган шаклда ифодалаган. Меъморлик фиръавнлар ҳокимиятининг қудратини, улуғворлигини ва машҳурлигини кўрса-тишга қаратилган, шу мақсадда бино (эҳром, ибодатхона, сарой ва б.) лар-нинг улкан, ҳашаматли бўлишига аҳамият берилди.
Нил дарёси водийсидаги бадиий ма-даният ёдгорликлари қадимдан маълум. Мил. ав. 5—4-минг йилликларда лой ва қамишдан қурилган турар жойлар ўрнига аста-секин ёғоч ва хом ғишт-дан тўғри тўртбурчак тархли турар жойлар қурилган. Илк подшолик даврида қад. М. санъати тамойиллари, турлари ва жанрлари шаклланган. Бу даврда диний меъморликнинг асосий тури — мастабалар тўғри тўртбурчак тархда кўплаб қурилган. Ҳайкалтарошликда геометрик уйғунлик, симметрия ва ста-тистикага эътибор берилган (фиръавн Хасахем хайкали, мил. ав. 3-минг йиллик бошлари).
Қад. подшолик даврида бадиий усул-лар такомиллашган, янги меъморий типлар пайдо бўлган. Меъмор Имхотеп эхромнинг меъморий типини яратади. У фиръавн Жосер учун Саккарада мар-ҳумлар руҳига бағишлаб маросимлар
18

ўтказиладиган мажмуа бунёд этади, унинг марказида поғонали мақбара — э\ром (бал. 60 м., асоси 109,2x121 м) қурган. Кейинчалик Қад. подшолик меъморлари фақат эҳром шаклларини такомиллаштирганлар. Гизада меъмор Хемнун фиръавн Хеопс учун қурган эҳром (бал. 146,59 м, асоси 233x233 м), шунингдек, фиръавнлар Хефрен (бал. 143,3 м, асоси 215,25x215,25 м), Ми-керин (бал. 62 м, асоси 108,4x108,4 м) эҳромлари (барчаси Гизада) шундай иншоотлар қаторига киради. Қад. подшолик даврида ибодатхоналарнинг янги типи пайдо бўлган, улар одатда М.нинг бош маъбуди — Қуёш маъ-буди Рага бағишланган. Тўғри тўртбур-чак тарҳли бундай ибодатхонани, одатда, очиқ қовлиси бўлиб, унинг чеккаларида саждагохлар ва учига ол-тин қопланган обелиск жойлашган. Мақбара ва ибодатхоналар деворий расмлар, рельеф ва ҳайкаллар б-н бе-затилган. Бу даврда ҳайкал портретлар санъати тараққий этди. М.ликлар та-саввурича ҳайкал портретлар марҳум-ларнинг қиёфадоши ролини ўтаб, ма-рҳумларнинг рухлари жойлашган жой вазифасини ўташган.
Ўрта подшолик даврида М. санъатида бир қатор янги хусусият-лар пайдо бўлган. Фиръавнларнинг мақбаралари ўз маҳобатини йўқотган, улар кўпинча қоя тошларга ўйиб иш-ланган, ирригация иншоотлари (ка-наллар, тўғонлар, дамбалар, Файюм теварагидаги сув омборлари) қурил-ган, шаҳарларнинг роли ошган. Ша-ҳар қисмлари табақавий бўлиниш асо-сида қурилиб, улар девор б-н ажра-тилган. Ўрта подшолик тасвирий санъатида реалистик тенденциялар кучайган. Номархларнинг мақбара-ларидаги деворий расмлардаги маи-ший кўринишлари жонли ишлашга, ўсимлик, ҳайвон, қушларни жозиба-дор кўрсатишга, ҳайкалларда модел-нинг характерини, ёшини ва б.ни ифо-далашга аҳамият берилди (фиръавнлар
Жанг саҳнаси. Тутанхамон мақбараси (ёғоч қутидаги нақш, Фива, 18-сулола).

Сенусерт 111 ва Аменемхет 111 пор-третлари ва ҳайкаллари, мил. ав. 19-а.).
Гиксослар истилоси (мил.ав. 1700— тахм. 1580 й.лар)дан кейин Кдц. М. санъати тушкунлик даврини бошидан ке-чириб, Янги подшолик даврида катта равнақ топди. Осиёга қилин-ган зафарли юришлар, М. бойлигини орттирди, биноларда ҳашам кўпайди. Расмлар ва деворий расмларда зиёфат-лар, тантаналар, ов манзаралари акс эттирилди, манзара жанрига алоҳида эътибор берилди (Рехмир, Нахт, Жес-серкарасенеб мақбараларидаги деворий расмлар, мил. ав. 15-а. охири). Янги подшолик даври меъморлигида очиқ тип-даги ибодатхона — саждагохлар кенг тарқалган. Бу ибодатхона деворларига фиръавнларнинг ғалабалари акс этган деворий расмлар ишланган (Амон-Ра маъбуднинг Карнакдаги, мил. ав. 16— 12-а.лар ва Луқсордаги ибодатхонаси, мил. ав. 15—13-а.лар). Фиръавн Эхнатон ҳукмронлиги даврида эски маъбудлар-га сиғиниш бекор қилинган, янги маъ-буд — Атонга сиғиниш жорий қилин-ган. Янги пойтахт — Ахетатон қурил-ган. Ҳайкалтарош Тутмес яратган фиръавн ва унинг хотини Нефертити портретлари Қад. М. санъатининг но-дир намуналари сифатида ҳоз.гача етиб келган. Мил. ав. 14-а.нинг 1-ярмида тасвирий санъатда қуруқ декоративлик кўпроқ кўзга ташланди (фиръавн Тутанхамон мақбарасидан топилган ол-тин ниқоб ва б.). Мил. ав. 14-а.нинг 2-ярмидан ибодатхоналар курилиши кен-гайган бу даврда биноларнинг дабда-бали ва маҳобатли бўлишига эътибор қаратилди (Карнакдаги 134 колон на-ли, девор ва колонналарига рангдор рельефлар ишланган ибодатхона). Қоя ибодатхоналари ҳам кўплаб қурилган (Абу Симбалдаги Рамсес II нинг катта ибодатхонаси).
Қад. М.да амалий-безак санъати юк-сак даражада тараққий этганлигига бизгача сақланиб қолган шифер, ганч, биллурдан ишланган идишлар, фил суяги ва ёғочдан ясалган қошиқ-чалар, тилла балдоқ, узук, мунчоқ-

лар, қимматбаҳо тошлар қадаб, ўйма нақш, тасвир ишланган қутичалар, бадиий мебель ва б. мисол бўлиши мумкин.
М. Александр томонидан босиб олин-гач, мамлакат эллинистик маданият, кейинчалик Қад. Рим маданияти таъ-сир доирасига кирган (Эдфудаги маъ-буд Гор ибодатхонаси, мил. ав. 3—1-а.лар; Файюм воқасидан топилган ранг-тасвир портретлар, мил. 1—4-а.лар). М. Византия хукмронлиги остига ўтиши б-н (4-а. охири), мамлакатда христиан санъатининг ўзига хос ма\аллий кўри-ниши шаклланган. Мамлакатни араб-лар фатҳэтгач (7-а.), М. араб маданияти тарқалган вилоятлардан бирига ай-ланган.
Мусиқаси. М. мусиқа маданияти — энг кдц. маданиятлардан бири. Бизгача етиб келган мусиқа маданиятининг илк моддий ёдгорликлари мил. ав. 3-минг йилликка мансуб. Булар турли мусика асбоблари — шиқилдоқ, тар-тарак, ҳамда чиғаноқлардан ясалган ҳуштаклардир. Мақбаралар деворларига ишланган барельефлар маиший тур-мушда мусиқа кенг тарқалганига гу-вохлик беради. Оммавий байрамлар, диний маросимлар, меҳнат жараёнла-ри мусиқасиз ўтмаган. М.да бир овоз-ли мусиқа ривож топган. Янги подшолик даврида кўп овозли мусиқанинг содда шакллари ҳам пайдо бўлган. Рақ-слар, саҳна томошалари, бадиий ада-биёт мусиқа б-н узвий боғлиқ бўлган. Арфа, най, ёғоч ва жез карнай, орган, урма мусиқа асбоблари кенг таркал-ган. Қад. М.да мусиқа ижрочилари — профессионал мусиқачи — шоирлар мўътабар зот саналиб, фиръавнларга қариндош деб ҳисобланишган. Эллинистик ва Рим даврида М.да мусиқа ўзига хослигини саклаб қолган. Рим ҳукмронлиги барҳам топгач, турк, араб ва б. халклар мусиқа маданияти б-н узвий боғлиқбўлган. М. мусиқа маданияти тараққиётининг янги босқи-чига кўтарилган.
Осирис суди. «Ўликлар китоби», Папирус, 19-сулола.

Ad.: Хрестоматия по истории Древнего Востока, под. ред. В. В. Струве и Д. Г. Редера, М., 1963; Струве В. В., Қадимги Шарқ тари-хи, Т., 1956;Тураев Б. А., Египетская литература, т. I, М., 1920; Матье М. Э., Искусство Древнего Египта, М., 1958; Всеобщая история архитектуры, т. I, M., 1970; Закс К., Музыкальная культура Египта, в кн.: Музыкальная культура древнего мира, |Сб. статей|, Л., 1937; Л а у эр Ж. Ф., Загадки египетских пирамид, пер. с франц., М., 1966; Нейгебауер О., Точные науки в древности, пер. с англ., М., 1968.
МуҳаммаОжон Рахимов, Абдухалил Маврулов.
МИСР, Миср Араб Республи-каси (Жумҳурия Миср ал-Арабия) — Африканинг шим.-шарқи ва қисман Осиё (Синай я.о)да жойлашган давлат. Майд. 1001,4 минг км2. Аҳолиси 69,5 млн. киши (2001). Пойтахти — Қоҳира ш. Маъмурий жиҳатдан 27 муҳофазага бўлинади.
Давлат тузуми. М — республика. Амал-даги конституцияси 1971 и. II сент.да-ги референдумда маъқулланган, кей-инчалик унга ўзгартиришлар киритил-ган. Давлат бошлиғи — президент (1981 й.дан Муҳаммад Ҳусний Муборак). Ва-колат муддати — 6 й. Чекланмаган марта қайта сайланиши мумкин. Қонун чи-қарувчи ҳокимиятни президент амалга оширади; у бош вазир ва ҳукумат аъзо-ларини тайинлайди ҳамда лавозимла-ридан озод қилади.
Табиати. М. ҳудудининг деярли хдм-маси чўл зонасида жойлашган. Шун-дан фақат 3,5% (35 минг км2) Нил да-рёси дельтаси ва водийсига тўғри ке-лади. Рельефи ва геологик тузилиши жиҳатидан М. ҳудуди шартли равишда тўрт зонага бўлинади: 1) Ливия чўли; 2) Арабистон чўли; 3) Синай я.о.; 4) Нил дарёси водийси ва дельтаси. Рельефи, асосан, текислик; Қизил денгиз-га яқин ерлар тоғликдир. Ливия чўли платосининг баландлиги шим.да 100 м, жан.да 600 м, жан.-гарбда 1000 м гача бўлиб, ер юзаси қум ва тошлоқ. Арабистон чўли ясситоғлиги шарқда 700 м гача кўтарилган, бу ерда бал. 2000 м гача бўлган тизмалар бор. Нил водийсига яқин жойларнинг бал. эса 100— 200 м. Ясситоғлик кристалли жинслар-дан тузилган. Нил водийсининг кенг-лиги (М. чегарасида) жан.да 1—3 км, дельтага яқин жойда 20—25 км. Синай я.о.нинг У, қисмини Ат-Тих қирлари эгаллаган. Ярим оролнинг жан.да бал. 2641 м гача бўлган тоғлар бор. Фойда-ли қазилмалардан: темир, марганец, мис, рух, қўрғошин, вольфрам, молибден, уран ва олтин, шунингдек, нефть, табиий газ, фосфорит, ош тузи, оҳактош бор. Синай я.о.да кумир кон-лари мавжуд.

Мамлакатнинг катта қисмида ҳаво қуруқ ва кам булутли, тропик конти-нентал чўл иклими, ёғин аҳён-аҳён-дагина ёғади. Ҳароратнинг суткалик фарқи катта. Mac, чўдда кундузи т-ра 50° бўлса, кечаси 0°. Ўрта денгиз бўйи-да субтропик, ёзи иссиқ ва қуруқ, қиши юмшоқ ва серёғин. Энг иссиқ ойлари (июль—авг.)нинг ўртача т-раси Искандарияда 25°, Қоҳирада 27°, Ас-вонда 33°. Энг салқин ойлари (янв.— фев.)нинг т-раси Искандарияда 14°, Қоҳирада 12°, Асвонда 16°. Апр. ва май ойларида 50 кунгача чўл шамоли (хас-мин) эсиб туради. Ўртача йиллик ёғин Искандарияда 180 мм, Қоҳирада 34 мм, Асютда 7 мм, Асвонда 3 мм. Ёғин аксари қисқа муддатли жала бўлиб ёғади.
Мамлакатдан биргина Нил дарёси ўтади. Унинг суви тўғонлар б-н тар-тибга солинган. Баланд Асвон тўғони қурилгач, мамлакат жан.да Носир но-мидаги катта сув омбори вужудга кел-ди. Воҳаларда сизот сувлардан кенг фойдаланилади. Майда кўл кўп. Нил дельтасида каналлардан суғоришда фойдаланилади. Айрим каналларда кема катнайди.
Жан.дан шим.га томон дастлаб са-риқ-қўнғир чўл тупроғи, сўнгра бўз тупроқ (араблар бодия — «чўл» тупроғи дейишади), тақир бўз тупроқ, шўрхок-лар, Нилнинг дельта қисми — ботқоқ тупроқ. Мамлакатнинг ғарбий қисмида кўчма кумлар бор. Нил водийси ва дель-тасининг тупроғи жуда унумдор.
М. ҳудудининг катта қисми сувсиз ва ўсимликсиз чўллардир. Ксерофит ва ли-шайниклар, қисман дарахтсимон усим-ликлар, Ливия чулининг шим.да қиш-да эфемерлар ўсади. Кўпроқ бутасимон ва ут ўсимликлар тарқалган. Нил водий-сида, асосан, маданий усимликлар эки-лади. Ўрта денгиз соҳилларида чалов, чўл пиёзи, наъматак, янтоқ ва б. бор.
Ҳайвонлардан судралувчилар, жум-ладан, калтакесак кўп. Чулларда чия-бўри, тулки, сиртлон ва б. ҳайвонлар учрайди. Нил бўйида ғоз, оққур, ўрдак, шунингдек, йиртқич қушлар бор.
Аҳолисининг 98% мисрлик араблар. Нубийлар, барбарлар, копт (қибт)лар (маҳаллий христианлар) М.нинг туб аҳолиси бўлиб, мамлакатга келган араблар б-н аралашиб кетган қад. миср-ликларнинг авлодларидир. Греклар, арманлар, итальянлар, инглизлар, французлар ҳам яшайди. Расмий тил — араб тили, деярли бутун аҳоли шу тилда гаплашади. Аҳоли, асосан, ислом ди-нининг суннийлик йўналишида; христианлар 10% ни ташкил этади. Аҳоли-нинг    43,9% шаҳарларда истиқомат

қилади. Энг йирик шаҳарлари: Қоҳи-ра, Искандария, Порт-Саид, Исмои-лия, Танта, Сувайш, Ал-Мансура, Даманхур, Ал-Маҳаллат-ул-Кубро.
Тарихи. М. — инсоният тамадцуни (цивилизацияси)нинг илк маконлари-дан бири (қ. Миср, Қадимги Миср). 3— 4-а.ларда М. Рим империяси таркиби-га кирган. Рим империяси емирилгач (395), Византиянинг бир вилояти бўлиб қолди.7-а. бошларида бутун М. аҳолиси Византиянинг расмий право-слав черковига қарши бўлган христи-анларнинг монофисит мазҳабини қабул қилди. Аҳоли копт (қибт) тили-да сўзлашар эди. Шу даврда М.ни со-сонийлар, 639—642 й.ларда эса араблар босиб олди ва мамлакатда ислом дини тарқала бошлади. Кейинчалик тулунийлар (868 — 905), аббосийлар (905—935), ихшидийлар (935—969) сулолалари ҳукмронлик қилди. Фоти-мийлар даври (969—1171 )да Фаластин, Шом (Сурия) ва Ғарбий Арабистон М.га қарам бўлган. 1113 й. салиб юри-ши қатнашчилари М.га бостириб кир-ди. Шим. Сурия ва Ирокдаги салжу-қийлар ноиби Нуриддин Маҳмуд ибн Занги (1146—74) салибчиларга қарши курашда Фотимий халифа Адид (1160—71) га катта ёрдам берди. Бу-нинг эвазига халифа уни вазир қилиб тайинлади (1169). 1171 й. айюбийларсу-лоласи (1171 —1250) нинг асосчиси Салоҳиддин тахтга чикди. 1174 й. эса у султон номини олди. 1187 й. Сурия ва М. ҳарбий кучлари бирлашиб, салибчиларга қақшатқич зарба берди ва Фаластин б-н Сурияни улардан озод қил-ди. М.да 13-а. ярмигача Айюбийлар, 14—15-а.ларда мамлуклар ҳукмронлик қилди.
1517 й. турк султони Салим I М.ни эгаллаб, уни Усмонли турк давлати таркибига қўшиб олди. 18-а. 2-ярмидан Усмонли турк салтанати таназзулга уч-рай бошлади. Бундан фойдаланган мам-лук бекларидан Алибей мустақил давлат тузишга эришди (1769), Алибей-нинг вафотидан сўнг тахт учун кураш кучайди. 18-а. охири — 19-а. бошларида Франция ва Англия М.ни босиб олиш-га ҳаракат қилдилар. 1798 й. М.ни Наполеон армияси эгаллади. 1801 й. да ин-глиз флоти француз флоти устидан ғалабага эришди. 1805 й. да ҳокимнят Муҳаммад Али пошо қўлига ўтди. Му-ҳаммад Али М.ни кучли, мустақил дав-латга айлантириш мақсадида мамлук бейларига қарши кураш олиб борди. Мамлакат иқтисодиётининг асоси бўлган қ.х.ни ривожлантирди. Бу даврда биринчи мовут, тўқимачилик ф-ка-лари, металлургия, қанд, ойна з-дла-

ри қурилди. Европа усулидаги мактаб-лар очилди, ёшлар ғарб давлатларига ўқишга юборилди. Француз ҳарбий мас-лаҳатчилари ёрдамида армия қайта тузилди. Маҳаллий аҳоли армияга оли-на бошлади (илгари фақат ёлланма ас-карлар бўлар эди). Муҳаммад Али Су-рия, Фаластин ва Арабистон я.о.нинг бир кисмини босиб олди (1831—33). Туркияга қарамликдан қутулиш учун 1831 й.да унга қарши уруш очиб, турк армиясини мағлубиятга учратди. Лекин Англиянинг иккинчи Туркия-М. уру-ши (1839—40)га аралашуви натижаси-да М. армияси енгилди. Бундан ташқа-ри, Англия 1838 й.ги инглиз-турк сав-до битимидаги шартларни М.га маж-буран қабул қилдирди. Бу эса мамлакатга инглиз моллари кўплаб кириб келишига йўл очиб берди. Су-вайш канали ишга туширилиши (1869) б-н Англия ва Франция М.да зўр бе-риб ўз ҳукмронлигини ўрнатишга урин-ди. 1882 й. инглизлар армияси М.ни эгаллаб олди ва халқ қўзғолонини ша-фқатсиз бостирди. Мамлакатда мустам-лака тартиби ўрнатилди. Инглизлар банк ва молия ишларини, ирригация қурилишлари, алоқа йўлларини ўз қўлларига олди. М. фақат пахта етиш-тирадиган давлатга айланиб қолди. 20-а. бошларида Мустафо Комил (1874— 1908) раҳбарлигида миллий озодлик ҳаракати авж олди. Аммо мустамлака-чилар халқ ҳаракатини бостирдилар. 1914 й.да М.да Британия протекторати ўрнатилди.
1918 й.да Зағлул Саъд бошчилигида «Миср делегацияси» (кейинчалик «Вафд») партияси тузилди. Бу партия 1919—1924 й.ларда инглизларга қарши кўтарилган қўзғолонга бошчилик қил-

ди. Халқнинг кураши натижасида инглиз протекторати бекор қилиниб, М. мустақил подшохлик деб эълон қилин-ди (1922). 1923 й. М. конституцияси кабул этилди. Бу конституция парламент тузишни назарда тутди. У айрим эркинликлар — сиёсий ташкилотлар тузиш ва матбуот эркинлигини берди, шу б-н бирга, подшоҳга депутатлар па-латасини тарқатиш, парламент чақи-риклари муддатини суриш, вазирлар-ни тайинлаш ва бўшатиш ҳуқуқини ҳам берди. Шундай бўлса-да, Англия М.да ўз мавқеини, яъни давлат идоралари ҳамда ҳарбий кучлар устидан назора-тини, мамлакатда инглиз армиясини сақлаб қолди. Парламент сайловида «Вафд» партияси ғалабага эришди ва Зағлул Саъд бошчилигида янги хуку-мат тузилди. Бироқ мамлакатда миллий озодлик кураши тўхтамади.
МИСР
1:18 750 000
V
1936 й. Англия б-н М. ўртасида шарт-нома тузилди. Шартномага мувофиқ, инглизлар М.ни босиб олишни тўхтат-дилар, лекин мамлакатда ҳарбий база-лар ва армия сакдаш ҳуқуқини олди-лар. 2-жаҳон уруши даврида М. Италия-Германия ва Англия армиялари ўрта-сидаги жанг майдонига айланди. Урушдан кейин М.да миллий озодлик ҳаракати янада кучайди. Араб-Исроил уруши даври (1948—49)да мамлакатда реакция авж олди, сўл вафдчиларни, талабалар ҳаракати раҳбарларини қамаш бошланди. Бунга қарши халқ ҳаракати янада авж олди. Парламент 1936 й. ги Англия-М. шартномасини бекор қилиш тўғрисида қарор қабул қил-ди. Шундан кейин Англия М.га қарши агрессия уюштирди. М. халқи мустам-лакачиларга қарши партизан урушини бошлади. 1952 й. 23 июлда Жамол Абдул Носир бошчи-лигидаги «Зуббот ал-а\рор» («Озод зобитлар») уюшма-си армияга таяниб, давлат тўнтариши ўтказди. Давлат ҳокимияти Инқи-лобга раҳбарлик кенгаши ихтиёрига ўтди. Генерал М. Нажиб кенгаш раиси ва ҳукумат рахбари этиб тай-инланди; амалда кенгашга Носир раҳбарлик қилди. Янги ҳукумат аг-рар ислоҳот ўтка-зиб, фаллоҳларни ер б-н таъминла-ди,     мамлакатни

индустрлаштириш, иқтисодий муста-қилликка эришиш сиёсатини олиб бор-ди. 1953 й. 23 июнда М. республика деб эълон қилинди. 1953 й. ўрталарида янги тузум раҳбарлари орасида икки оқим — Нажиб бошчилигидаги эски демократия ва Ж. А. Носир раҳбарлигидаги инқилобий демократия тарафдорлари пайдо бўлди. Зидцият кескинлашиб, на-тижада Нажиб ҳукуматдан четлатилди, Жамол Абдул Носир бош вазир бўлиб крлди (1954). Англия - М. шартномаси (1954)гамувофиқ, 1956 й. 18 июнда охир-ги инглиз аскари М.дан чиқиб кетди. М.нинг сиёсий суверенитети тикланди.
1956 й. 23 июнда М. Республикаси-нинг конституцияси қабул қилинди ва Жамол Абдул Носир президент этиб сайланди. Президент Сувайш канали компанияси давлат ихтиёрига олинган-лигини эълон қилди. Шундай қилиб, иқтисодий тараққиёт дастурини маб-лағ б-н таъминлашнинг мухим манбаи қўлга киритилди. Шундан кейин М.га қарши Англия—Франция —Исроил тажовузи бошланди. Халқ босқинчи-ларга қарши қўзғалди. Тинчликсевар халкларнинг талаби б-н инглиз, француз (1956 й. дек.) хамда Исроил (1957 й. март) армияси М.дан чиқиб кетиш-га мажбур бўлди.
1958 й. 1 фев.да М. ва Сурия ҳукумат-ларининг ўзаро келишуви натижасида янги унитар (бирлашган) давлат — Бирлашган Араб Республикаси (БАР) тузилди. Сурияда 1961 й. 28 сент.да давлат тўнтариши ўтказилиб, Сурия БАР таркибидан чикди. М. БАР номини сақ-лаб қолди. 1971 й. сент.дан БАР М. Араб Республикаси деб номланди.
1963 й.да Ж.А.Носир раҳбарлигида Араб Социалистик Иттифоқи (АСИ) тузилди. АСИ 1952 й. июль инқилоби-нинг мақсад ва тамойилларини химоя қилиш, қолокдикни тугатишни ўзи-нинг асосий бурчи деб билди. 1964 й. 23 мартда янги муваққат конституция қабул қилинди. Конституцияга муво-фиқ, ҳамма корхоналар халқники деб ҳисобланди. Шу б-н бирга, хусусий ва кооператив мулк хдм сақланиб қолди. Ж. А. Носир президентлиги даврида муҳим ижтимоий-иқтисодий ислоҳот-лар ўтказилди. Банклар, кўпгина йи-рик ва ўрта савдо ҳамда саноат компа-ниялари давлат ихтиёрига олиниши, кенг миқёсда янги корхоналар қури-лиши туфайли иқтисодиётда қудратли давлат сектори барпо этилди.
1967 й. баҳоридаЯқин Шарқдаги мо-жаро кескинлашди. 5—10 июнь кунла-ри Исроил қўшинлари Синай я.о.ни босиб олиб, Сувайш каналининг шар-қий соҳилига етиб келди. Халқаро жа-

моатчилик ва аввало БМТ Хавфсизлик Кенгашининг талаби б-н уруш ҳара-катлари тўхтатилди. Аммо уруш нати-жасида М.нинг иқтисодиётига катта талафот етди. Уруш туфайли Сувайш канали зонасидаги иқтисодий ҳаёт издан чиқди. Каналдаги кема қатнови 1975 й.гача тўхтаб крлди.
1968 й. 30 мартда Ж.А.Носир Исро-ил тажовузи оқибатларини тугатиш учун барча куч ва воситаларни сафар-бар этиш дастурини баён қилди. 2 май умумхалқ референдуми бу дастурни маъқуллади.
1970 й. 28 сент.да Ж.А.Носир вафот этди. Ўша йил 15 окт.да А. Садат президент этиб сайланди. Унинг даврида бозор муносабатларини ривожланти-риш, иқтисодиётнинг хусусий секто-рини кучайтириш ва фаоллаштириш, мамлакатда ишлаб чиқариладиган маҳ-сулотлар ва аввало истеъмол моллари хамда хизматлар ҳажмини ошириш, хорижий инвестицияларни жалб этиш йўлини амалга оширишга киришилди. Бироқ 1967 й. «олти кунлик» урушда Исроил томонидан босиб олинган М. ерларини (Синай я.о.ни) қайтариб олиш муаммоси ҳал бўлмай қолаётган эди. 1973 й. окт.да М. армияси Сувайш каналидан ўтиб, унинг шарқий соҳи-лига тушди. Уруш натижасида муаммо-ни ҳал этишнинг иложи бўлмагач, ўт очиш тўхтатилди ва 1974 й.да қўшин-ларни бир-биридан йироклаштириш ҳақида битим имзоланди. 1979 й.да Кэмп-Дэвид (АҚШ)да тузилган сулх. шартномаси асосида Исроил узи босиб олган ерларни М.га қайтариб бер-ди. Бу сулҳга бошқа араб давлатла-ри қарши чикди ва М.ни Араб дав-латлари уюшмасидан чиқарди. 1981 й. 6 окт.да А. Садат диний ташкилот аъзо-лари томонидан ўлдирилди ва ўша йил 13 окт.да Ҳусний Муборак президент этиб сайланди. Янги раҳбарият ички сиёсий вазиятни, халқ норозилигини юмшатиш тадбирларини кўрди, ижти-моий турмушни бирмунча эркинлаш-тирди, иқтисодиётни соғломлаштириш йўлида катта қадамлар қўйди. И.ч. тар-мокларини жадал ривожлантириш орқ-али иқтисодиётдаги номутаносибликни бартараф этиш йўли тутидди. Мамла-катни замонавий бозор муносабатларини шакллантириш  йўлидан    ривож-

лантиришни жадаллаштиришга қара-тилган ислоҳотлар амалга оширилди. Халқаро майдонда оғир-вазмин ва эп-чил сиёсат ўтказила бошлади. Жумла-дан, Қўшилмаслик ҳаракати, Араб дав-латлари уюшмаси, Ислом конферен-цияси ташкилоти б-н ҳамкорлик фа-оллаштирилди. Яқин Шарқдаги тинчлик жараёнини давом эттириш, араб-исроил можаросини бартараф қилиш М. ташқи сиёсатининг асосий масаласи қилиб қўйилди. 1989 й.да М.нинг Араб давлатлари уюшмасига аъзолиги тикланди. М. — 1945 й. дан БМТаъзоси. ЎзРсуверенитетини 1991 й. 26 дек.да тан олган ва 1992 й. 23 янв.да дипломатия муносабатлари ўрнатган. Миллий байрами — 23 июль — Инқилоб куни (1952).
Сиёсий партиялари, касаба уюшмала-ри. Миллий демократик партия, 1978 й.да ташкил этилган; Миллий тарақ-қийпарвар (сўл) партия, 1976—77 й.ларда тузилган; Меҳнат партияси, 1978 й.да асос солинган; Либераллар партияси, 1976—77 й.ларда ташкил этилган, 1990 й. янв.гача Либерал-со-циалистик партия деб аталган; «Ал-Вафд» партияси, 1978 й.да тузилган; «Ал-Умма» («Миллат») партияси, 1983 й.дан ошкора фаолият юрита бошла-ган. М. мехнат федерацияси касаба уюшмаси, 1957 й.да асос солинган, Африка касаба уюшмалари бирлиги ташки-лотига киради.
Хўжалиги. М. — аграр-индустриал мамлакат. Жаҳон бозорига юқори си-фатли узун толали пахта ва ундан тўқилган газламаларни кўп микдорда етказиб беради. 70-й.лар охири —80-й.лар бошларида нефть қазиб олиш ва экспорт қилиш купая бошлади. Иқти-содий тараққиётга, айниқса, саноат ва унга кўмаклашувчи тармоқларни ри-вожлантиришга эътибор кучайди. 90-й.ларнинг ўрталарида ялпи ички маҳ-сулотда саноатнинг улуши 28,5%, қ.х. улуши 20% га етди.
С а н о а т и мустақилликка эришгун-га қадар, асосан, майда ҳунарманд-чилик корхоналаридан иборат эди. Ис-кандарияда нефтни қайта ишловчи, автомобиль шиналари ишлаб чиқарув-чи з-длар, Сувайш-Қоҳира нефть қуву-ри мавжуд. 1952 й.дан бери 1000 дан ортиқ янги саноат объектлари ишга туширилди. Саноат корхоналари, асосан, Қоҳира, Искандария ва Нил дель-тасидаги бошқа йирик шаҳарларда жойлашган. 1958 й.да Қоҳира яқинида қурилган Ҳулвон металлургия з-ди мамлакатнинг дастлабки йирик металлургия корхоналаридандир. Бу з-д Ас-вон яқинидан қазиб олинган  сифатли

темир (40—60%) рудаси асосида иш-лайди. Асвон ш.да йилига 300 минг т пўлат ишлаб чиқарадиган металлургия маркази бор. Машинасозлик саноати ҳам қайта қурилган. Мостородда электр кабеллари з-ди ва металл буюмлар ишлаб чиқариш ф-каси, Ҳулвонда ва-гонсозлик, автомобиль, пўлат қувур-лар з-длари, Искандарияда тўқимачи-лик саноати ускуналари з-ди, Қоҳира-да велосипед ва телевизор з-длари, Порт-Фуод, Искандарияда кемасозлик корхоналари, кейинги йилларда ишга туширилган автомобиль, трактор, со-виткич, металл қирқиш станоклари ишлаб чиқарувчи корхоналар ҳам бор. Сувайш, Қоҳира, Искандария, Танта ш.лари нефтни қайта ишлаш марказ-ларидир. Киме саноати фақат минерал ўғит и.ч.дан иборат. Кафр-уз-Зайят ва Абу-Заъбалдаги з-длар йилига 200 минг т суперфосфат и.ч. қувватига эга. Асют-да йилига 200 минг т суперфосфат чи-қарадиган з-д мавжуд. Абу-Заъбалда қурилган антибиотиклар з-ди фармацевтика саноатига асос солди. Яна 5 фармацевтика корхонаси қурилди. Бу-лардан ташқари, Асвонда кальций, Су-вайшда аммоний сульфат, Искандария ёнида сода з-длари, Хулвонда кокс-кимё з-ди бор. Қурилиш ашёлари саноати корхоналари Ҳулвон, Ал-Маъ-сара, Ал-Тур ва Искандария атрофла-рида бўлиб, асосан, цемент ишлаб чи-қаради. Йирик тўқимачилик корхоналари Ал-Маҳаллат-ул-Кубро, Кафр-уд-Даввар ва Кафр-уз-Зайят ш.ларидадир. Озиқ-овқат саноати қ.х. маҳсулотини қайта ишлайди. Армант, Кўм-Умбў, Адфу ш.ларида йирик қанд з-длари бор. Асвон гидроэнергетика мажмуига кирувчи электр ст-ялар ва ёқилғи б-н ишлайдиган электр ст-ялар йилига ўртача 525 млрд. кВт-соатдан ортиқ электр энергия ишлаб чиқаради.
Қишлоқ хўжалигининг етакчи тармоғи — деҳқончилик. Қ.х., асосан, Нил дельтаси ва водийсида ривожлан-ган, бу ерда 3 млн. гектарга яқин (мамлакат ҳудудининг 3%) майдонда йилига 2 марта, Асвон тўғони қурилган-дан бери 3 марта (қишда ҳам) экин экиб, ҳосил олинади. Биринчи навбатда кўпроқ даромад келтирадиган шоли-корлик ва пахтачилик (ингичка толали пахта тайёрлаш бўйича дунёда 1-

ўрин) ривожланган. Бундан ташқари, буғдой, арпа, маккажўхори, дуккакли-лар ва сабзавот, шакарқамиш, хашаки экинлар экилади. Цитрус мевалар (апельсин, мандарин, лимон), хурмо, банан, анжир, узум, асосан, мамла-кат шим.да етиштирилади.
Табиий яйлов ва ем-хашак камлиги сабабли чорвачилик дуруст ривожлан-маган. Ўтроқ аҳоли (деҳқончилик во-ҳаларида) қорамол (сут учун), қўй, эчки ва хонаки парранда, кўчманчи-лар эса туя, қўй ва эчки боқади. Асал-аричилик ривожланган. Нил дарёси ва ички кўлларда, шунингдек, Ўрта ден-гизда балиқ овланади.
Транспорти. Мамлакат ичида юклар, асосан, автомобиль транспор-тида (85%) ташилади. Юк ташишнинг салкам 10% т.й.ларга, 5% часи сув транспортига тўғри келади. Автомобиль йўллари уз. 48,8 минг км. Энг муҳим автомагистраллари: Қоҳира — Искан-дария, Искандария — Марсо Матруҳ, Қоҳира — Сувайш, Сувайш — Порт-Саид, Қоқира — ал-Ғардақа, Қоҳира — Асют. Т.й. узунлиги — 8,8 минг км. Асосий т.й. магистраллари: Қоҳира — Асвон, Қоҳира — Искандария, Қоҳи-ра — Сувайш, Порт-Саид — Исмои-лия. Нил ва магистрал каналлардаги кема қатнови йўллари уз. — 3 минг км дан ортиқ. Денгиз савдо флотининг тон-нажи — 1,68 млн. тонна дедвейт.
Ташқи савдо юклари, асосан, хори-жий денгиз кемалари ва самолётларда ташилади. Асосий денгиз порти — Искандария (Ўрта денгизда), бошқа йи-рик портлари — Порт-Саид ва Сувайш (Сувайш каналида), Рас-Шукейр ва Сафага (Қизил денгизда), Қоҳирада йирик халқаро аэропорт бор.
М. четга нефть ва нефть маҳсулотла-ри, пахта, ип газлама ва калава ип, алюминий ва б. чиқаради. Четдан машина ва асбоб-ускуна, дон ва б. озиқ-овқат махсулотлари, цемент, металл, ёғоч ва б. олади. Ташқи савдодаги асосий мижозлари:  Италия, Франция,
Қоҳира шаҳрининг умумий кўриниши.

Германия, Япония, АҚШ. Чет эл сай-ёҳлиги анчагина даромад келтиради. Пул бирлиги — Миср фунти.
Тиббий хизмат аралаш тарзда ташкил этилган. Соғлиқни сақлаш вазирлиги, муҳофазаларда соғлиқни сақлаш депар-таментлари бор. Мамлакатда бепул тиббий хизмат йўлга қўйилган. Хусусий шифохоналар ҳам бор. Врачлар ун-тлар-нинг 9 та тиббиёт, 4 та стоматология, 6 та фармацевтика ф-тида, шунингдек, чет элларда тайёрланади. Ўрта малака-ли тиббий ходимлар тайёрлайдиган 276 та мактаб бор. Ун-тларнинг тиббиёт ф-тларида и.т.лар ўтказилади.
Маорифи, илмий ва маданий-маъри-фий муассасалари. М.ни 7-а.да араб-лар истило қилганидан кейин ислом диний мактаблари кўплаб очила бош-лади. 10-а.да ал-Азҳар мусулмон ун-тига асос солинди. Дастлабки дунёвий ўқув юртлари 19-а. 2-ярмида пайдо бўлди. Хорижий ва маҳаллий хусусий мактаблар барпо этилди. 4 й.лик бош-ланғич мактаб энг кўп тарқалган ўқув юрти эди.
.1952 й.дан кейин бошланғич ва ўрта мактаб ислоҳ қилинди. 1956 й.да барча болаларга 6 ёшдан мажбурий бепул бошланғич таълим бериш ҳақида қонун қабул қилинди. 1962 й.ги декрет мак-табгача тарбиядан то олий ўқув юрти-гача бўлган барча давлат ўқув юртла-рида бепул таълимни жорий этди. Эн-диликда болалар учун 6 ёшдан бошлаб 6 й.лик бошланғич таълим, сўнгра 3 й.лик тўлиқсиз тайёрлов мактаби, 3 й.лик тўлиқ ўрта мактаб мавжуд. Барча босқичларга эга бўлган хусусий мактаблар бор. Ҳунар-техника тайёргарли-ги ҳунар билим юртлари, ҳунар мар-казлари, ўрта махсус ўқув юртлари, шунингдек, 5 й.лик техника мактабла-рида олиб борилади.
Олий таълим тизимига ун-т, ин-т ва 4 й.лик коллежлар киради. Тўлиқ-сиз олий маълумот берадиган 2 й.лик техника ин-тлари хам бор. Мамлакат-даги 14 та ун-тнинг энг йириклари: К,оҳира, Айн уш-Шамс, Искандария ун-тлари, Қоҳира-даги Америка ун-ти, Ал-Азҳар ун-ти. Энг йирик ин-тлари: Ал-Мансура ва Қоҳирадаги политехника ин-тлари, Асвондаги индустриал ин-т ва б.
Йирик кутубхо-налари: Қоҳирада-ги Миллий кутуб-хона (1870), М. ин-тининг    кутуб-

хонаси (1859), Қоқирадаги Миллий мажлис кутубхонаси (1924), Қоҳира ун-ти кутубхонаси (1908), Искандария ун-ти кутубхонаси (1942), Қоҳирадаги Ҳулвон ун-ти кутубхонаси, Исканда-риядаги Муниципал кутубхона (1892).
Йирик музейлари: Ислом санъати музейи (1882), Геол. музейи (1899), М. музейи, Замонавий санъат музейи (1920), Пахта музейи (1923), Т.й. музейи (1933), Ҳарбий музей — ҳаммаси Қохирада, Искандариядаги Юнон-Рим осори атиқалари музейи (1892).
Илмий муассасалари: Қоҳирадаги М. ин-ти (1798), И.т. ва технология акаде-мияси (1971, таркибида и.т. маркази, Атом энергияси маркази, металлургия марказий тадқиқот ин-ти, Океанография ва балиқ и.т. ин-ти, Астрономия ин-ти, Нефть тадқиқот ин-ти, Ахбо-рот ва ҳужжатлаштириш миллий маркази мавжуд). Қоҳирада Пед. тадқиқот-лари миллий маркази, ал-Жизада Араб тили академияси, қ.х. тадқиқот маркази ва б. бор.
Матбуоти, телекўрсатуви ва радио-эшиттириши. М.да вақтли нашрлар сони 300 дан ошади. Энг йириклари: «Ал-ақром» («Эҳром», кундалик газ., 1875 й.дан), «Ал-ахбор» («Хабарлар», кундалик газ., 1944 й.дан), «Ал-жум-ҳурия» («Республика», кундалик газ., 1953 й.дан), «Ал-ахрли» (кундалик газ., 1978 й.дан), «Ахбор ал-Яум» («Кун янгиликлари», кундалик газ., 1944 й.дан). «Ал-аҳрор» («Либераллар», ҳафталик газ., 1977 й.дан), «Ал-Вафд» («Делегация», ҳафталик газ., 1984 й.дан), «Ахер саа» («Сўнгги соатда», ҳафталик жур., 1934 й.дан), «Ал-Ка-вакиб» («Юлдузлар», ҳафталик жур., 1952 й.дан), «Октобр» («Октябрь», ойлик жур., 1976 й.дан) — ҳаммаси араб тилида; «Журналь д'Эжипт» («Миср газетаси», француз тилида чикадиган кундалик хусусий газ., 1936 й.дан), «Ижипшн газетт» («Миср газетаси», инглиз тилида чиқадиган кундалик газ., 1880 й.дан), «Ижипшн мейл» («Миср почтаси», инглиз тилида чикадиган газ., 1910 й.дан) ва б. Яқин Шарқ ахборот агентлиги (МЕНА), М.нинг расмий ахборот агентлиги, 1955 й.датузилган. М. радиоэшиттириш ва телекўрсатув уюшмаси 1928 й.да ташкил этилган.
Адабиёти энг қад. адабиётлардан бўлиб, мил. ав. 3-минг йилликда пайдо бўлган. Қад. М. ва қибт адабиёти ривожланган. Расмий ва тарихий воқеалар баёни, меҳнат жараёнини куйловчи қўшиклар каби адабий ёдгорликлар-нинг кўпгина намунаси шохлар саға-

налари деворларига ёзиб қолдирилган. Ўрта ва Янги шохлик (мил. ав. 16—11-а.лар) папирусларида ёзилган кўпги-на ривоятлар сақланган. Уларнинг му-аллифлари маълум эмас. Асосий жанр-лари: эртак, ривоят, мадҳия, марсия, дуо, насиҳат, масал, эпос, ишқий лирика кабилар. Мил. 7—15-а.ларда араб адабиёти шаклланиб, равнақ топди. Адабий жанр ва мавзулар кенгайди. Янги М. адабиёти турклар ҳукмронли-ги (16—18-а.лар) туфайли ривожлан-май қолган эди. 19-а. бошларидан М. адабиёти Европа мустамлакачиларига қарши кураш таъсирида араб тилида ривожланди. 19-а.нинг 1-ярмида Му-ҳаммад Алининг ислоҳоти муносабати б-н М.да дунёвий мактаблар очилди, китоблар нашр этила бошлади, бирин-чи араб газ. чоп этилди. Ана шу даврда Муқаммад Абдо, Абдуллоҳ Нодим, Адиб Исҳоқ каби маърифатпарвар адиблар хорижий келгиндилар зулми-га қарши чиқиб, ижтимоий ислоҳот-ларнинг зарурлиги ҳақида ёздилар, Маҳмуд Сами ал-Барудий (1837—1904) ўз шеърларида инглиз мустабидларига қарши курашишга чақирди. Ҳофиз Иброҳим (1871 — 1932) ва «шоирлар амири» Аҳмад Шавқий (1869—1932) \ам ўз асарларида инглизлар ҳукмрон-лигига қарши курашни тасвирлади. Янги М. адабиёти ва публицистикаси-нинг асосчиси Мустафо Комил (1874— 1908) \ам ўша даврнинг йирик маъ-рифатпарваридир. 1919—24 й.ларда М. халқининг инглизларга қарши қўзғо-лонларидан кейин Тоҳо Ҳусайн, Тав-фиқ ал-Ҳаким каби адиблар самарали ижод қилдилар. 20-й.лар М. адабиётида маиший мавзудаги новеллалар асосий ўринни эгаллади. Унинг асосчиси «Шайх Жума ва бошқа ҳикоялар» ном-ли илк новеллалар тўплами муаллифи Маҳмуд Таймурдир. Салом Мусо ва Иб-роҳим Амин каби кекса тараққийпар-вар адиблар ҳам меҳнаткашларнинг инглизлар ҳукмронлигига қарши кураши-ни акс эттирувчи асарлар яратиб, мил-лий озодлик ғояларига содиқ қолдилар. 20-й.ларда М. адабиётида маиший мавзудаги драмалар ҳам пайдо бўдди. М. Тай-мурнинг «Ҳалокат», Фарах Антуаннинг «Янги ва кўҳна Миср», Антуан Язбек-нинг «Уйда бўрон» ва «Қурбон» пьеса-ларида замонавий мавзулар ўз ифодаси-ни топган. 20—30-й.ларда атокли драматург Аҳмад Шавқий қад. М. адабиёти та-рихига оид «Клеопатранинг ўлими», «Антара» каби шеърий трагедиялар ярат-ди. 30-й.ларда шеърият тараққиётида «Аполо» («Аполлон») тўгараги муҳим рольўйнади. М. адабиёти 2-жаҳон уру-шидан   кейинги   йилларда, айниқса,

гуркираб ривожланди. Бу давр адабиётида демократик ғояларни куйлаган бир қанча истеъдодли ёшлар пайдо бўлди. Тинчлик ва келажак учун кураш адибларнинг асосий мавзуи бўлди. 40— 50-й.лар ҳикоянавислигида Абдураҳмон ал-Ҳамисий ва Абдураҳмон аш-Шар-кавий ижоди асосий ўринни эгаллай-ди. Ҳамисийнинг «Қонли кўйлак», «Қотмаган қон», «Биз ўлмаймиз» ва Шаркавийнинг «Байроқ», «Марказий кўча ортидан» каби тўпламларида мил-лий мустақиллик учун кураш акс эт-ган. Худди шу мавзу романтик рухда Юсуф ас-Сибойининг «Юрагимни қайтариб бер» ва Исҳоқ Абдул Қуддус-нинг «Ўйимизда эркак бор» асарларида ўз ифодасини топган. Бу даврдаги ижтимоий-маиший мавзуни акс эттир-ган романлар диққатга сазовор. Нагиб Маҳфуз инқилобгача ва ундан сўнгги давр ҳақида йирик асарлар яратди. «Ов-лоқкўчалар», «Ибтидо ва интиҳо» ном-ли романлари ва «Байн ал-Қасрайн», «Ас-Суккария» трилогияси адибга шуҳ-рат келтирди. У 50-й.ларда танқидий реализм анъаналарини давом эттириб, замонавий мавзудаги «Кузги бедана-лар», «Йўл», «Гадо» каби романлар ёзди. М. жамияти ҳаётида юз бераётган ижтимоий ҳодисаларни акс эттириш-га уриниш адабиётдаги асосий йўна-лишдир. 60—90-й.лар адабиётнинг дол-зарб мавзудаги асарлари орасида ал-Ҳитанийнинг «Заъфарон» кўчасидаги ҳангомалар», ал-Куайиднинг «Миср диёридаги жанг», «Қишки туш», С Иб-роҳимнинг «Август юлдузи» романлари бор.
Меъморлиги. М. қад. меъморий ёдгор-ликларга бой мамлакат. 4 минг йиллик ривожланиш даврини ўз ичига олувчи Қад. М. меъморлигида эҳром, мақбара-ларнинг нодир шакл ва турлари яра-тилди. Булар жаҳон санъатининг ноёб намуналаридир. Юнон- Рим даври (мил. 300 й.)да қад. меъморий анъаналар б-н ёнма-ён янги меъморий оби-далар юзага келди. Христиан-лик эса Бавит, Водий На-трун, Сўҳож саҳроларидаги монастирларда акс эттирил-ди. М.га араблар келиши на-тижасида мусулмон меъмор-лигининг ривожланишига асос солинди. Масжид, шоҳ саройи, ҳаммомлар ва ҳарбий қалъалар шаҳар меъморлиги-нинг асосий унсурлари бўлиб қолди. Нилнинг шарқий қирғоғида қурилган Фустат қалъаси (640—41) араблар-нинг М.да қурган даст-лабки   меъморий    иншооти-

дир. 8—9-й.лардаёқ тўғри бурчакли, ҳовлили, атрофи устунли айвонлар б-н ўралган ўзига хос масжид бинола-ри пайдо бўлди (Амир масжиди, 641 — 827; Ибн Тулун масжиди, 876—79 ва б.). Фотимийлар Фустатни босиб олиб, унинг шим.да М.нинг ҳоз. пойтахти — Ал-Қоҳира (ғолиб)ни қурдилар (969). Фотимийлар (10—12-а.лар) ва айюбий-лар (12—13-а.лар) давридан Қоҳирада кўп масжидлар, иншоотлар, шу жум-ладан, Қоҳиранинг уч шаҳар дарвоза-си, Қоҳира қалъаси қолган. Мамлук-лар даври (13—16-а. бошлари)да катта масжидлар, мадрасалар қурилиши му-ҳим ўрин эгаллади. Бу бинолар безаги-да кошинкорлик, тош ва ойна катта ўрин олди. 16-а.дан иморатлар, асосан, турк анъаналари асосида қурилди. Mac, Муҳаммад Али масжиди (қалъада, 1630—48). 19-а. охири — 20-а. бошлари-да М. меъморлигида қад. миллий анъа-наларни тиклашга интилиш кучайди. Бироқ, айни вақтда Европа классициз-мининг ҳам таъсири зўрайди. Сувайш каналининг қазилиши (1835—69) б-н янги шаҳарлар: Порт-Саид, Сувайш, Исмоилия қурилди. М.нинг ўзига хос шароитида Европа меъморлигини тат-биқ этиш тажрибаси фақат ташқи си-фатларни юзаки равишда қабул қилиш йўли б-нгина борди. 20-а. бош-ларида Қоҳира Гезир ва Род о.ларида қурилган янги бинолар ҳисобига анча кенгайди. 20-а.нинг 30—50-й.ларида М.нинг ижтимоий ва маданий ҳаётида олдинга силжиш юз бериши натижа-сида М. меъморлигида замонавийлик асосий ўрин эгаллади. Искандария қай-та қурилиб, шарқда ал-Мунтаз, ғарб-да Рас ат-Дин қалъалари б-н туташди. Ораликда истироҳат боғлари, спорт клублари қурилди. М. халқининг мус-тақиллик учун кураши утмишдаги миллий меросни ижодий тиклаш байроғи
Асвон тўғони.

остида ўтди. Ан-Нахда «Уйғониш» но-мини олган бу ҳаракат, айниқса, ада-биёт ва санъатга кучли таъсир этди, меъморлик ҳам бундан четда қолмади. Шу даврдаги М. меъморлари ўзининг янги йўналишида жаҳрн замонавий меъморлигининг назария ва амалиёти-ни инобатга олиб борди. Крхира (1955) ва Искандария (1958) ш.ларини қайта қуриш режаси тузилди. 60-й.ларда янги меъморлик учун олиб борилган кураш, асосан, ғалаба қозонди. Замонавий ус-лубда кўпгина жамоат бинолари (Қо-ҳира аэропорти, Искандарияда «Фа-ластин» меҳмонхонаси, Қоҳиранинг янги Мадинат-ан-Носир тумани, 1959—62, бош меъмор Сайд Карим), Ҳукумат уйи, ун-т шаҳарчаси, касал-хоналар, 100 минг ўринли стадион, сайёҳлар маркази қурилди. Уларда ўрта аср араб меъморлиги анъаналаридан ҳам фойдаланилган.
Тасвирий санъати. М.да қад. санъат обидалари кўп сакланган (қ. Миср, Қа-димги Миср). Мусулмон тасвирий санъ-атининг бизгача етиб келган илк на-муналари фотимийлар даврига мансуб-дир. Фустатдаги хаммом деворига чизилган расмлар, тош, ёғоч, фил су-ягига ўймакорлик усулида ишланган созандалар, раққосалар, чавандозлар қиёфалари, ов ва зиёфат манзаралари, миниатюралар, «Мақомот» китобига ишланган суратлар шу жумлага кира-ди. Уларнинг тасвирий услубида юнон ва қибт санъати анъаналари таъсири сезилади. Ўрта аср манзарали-амалий
Миср эҳроми.

санъатида кашта, тўқима ёки босма гулли матолар, ранг-баранг гулли со-пол буюмлар, тог биллуридан тараш-лаб ва ўйиб нақшланган идишлар, сир-корлик б-н ишланган шиша буюмлар, нафис ўйма ва қадама анжомлар, жим-жимадор ёғоч меҳроблар, минбарлар ясаш кенг урф бўлди. М.даги араб санъ-атининг барча турларида нақш ва ҳус-нихат алоҳида ўрин олади. 10— 12-а.лар санъат асарларининг безакларида одам ва жониворлар тасвири кўп учрайди, кейинги даврларда эса табиат ва ўсим-ликлар тасвири, турли чизикдар устун-лик қилди.
19-а. охири — 20-а. бошларида М.да янги тасвирий санъат вужудга келди. Бу воқеа, бир томондан, янги даврдаги европалик усталар тажрибаси ва санъатини ўзлаштириш, иккинчи томондан, миллий озодлик ҳаракати таъ-сирида қад. ва ўрта аср миллий бади-ий анъаналарини қайта тиклаш муд-даоси б-н изохланади. Замонавий М. санъати нисбатан ёш. Илк даврда у ғарб модерн оқимлари таъсирида бўлса-да, тезликда миллий анъаналар ва қад. ме-росни ўрганишга киришди. Янги санъ-атнинг асосчилари Маҳмуд Мухтор ва Маҳмуд Саиднинг ижоди 20-а.нинг 20—30-й.ларида гуллаш даврини бош-дан кечирди. Буларга 40-й.ларда янги давр санъатининг йирик вакили Му-ҳаммад Нағи қўшилди. Уларнинг ижоди ўз халқининг қад. бадиий мадания-тига интилиши, инсонпарварлиги ва халқпарварлиги б-н ажралиб туради. Мухторнинг йирик асарларидан «Уй-ғонаётган Миср» монументи кенг шуҳ-рат қозонган. Нағининг «Эфиопия ҳаётидан парча», «Пардоз», «Қоҳира-даги кўприк» ва б. асарлари машҳур. 1952 й. ги инқилоб ёш реалист рассом-лар: манзарачи Георг Сабах, Лабиб Тадрос, Саид ас-Садр, портретчи Ҳусан Бакар, Латиф Насим, Муҳам-мад Увайс ва б.нинг ижодига кенг йўл очди. 50-а.лар рассомлигида безак кар-тиналар ҳам кенг тарқалди. Машҳур Жамол ас-Сағиннинг «Озодлик», «Тинчлик ғалабаси», «Африканинг уйғониши» каби рамзий ҳайкаллари муаллифнинг инсонпарварлик, халқ ғалабасига ишончидан далолат бера-ди. Ҳайкалтарошлардан М. Мусо, А. Ус-моний, ҳайкалтарош ва рассом Диа Саккофлар миллий мавзуни ифода-лашнинг реалистик усулларига муро-жаат этадилар. Баъзи ёш рассомлар Ғарбдаги энг янги модернистик оқим-лар йўлидан боришга интилади. Анъа-навий манзарали-амалий санъат тур-лари, суяк, ёғоч, металл ўймакорли-ги, заргарлик, тўқувчилик, кулоллик

тараққий этган. Сураткашлик ҳам ри-вожланди: Абдул Вофий, Фуод, Из-зат, ал-Бухгўри, Зухдий Роҳа ва б. халқ амалий санъатида чинни, ойна, тош ва замонавий синтетик материаллар-дан фойдаланила бошлади. Қоҳирада-ги нафис санъат мактаби бадиий ин-тга айлантирилди.
Мусиқа — М. маданий қаётининг ажралмас қисми. Қад. драматик диний жанрлардан тортиб мақамларгача маш-хур. Араб мақамлари Шаркдаги бошқа халклар орасига ҳам ёйилган. Чолғу ас-боблари бениҳря хилма-хил. Мустам-лакачилик асорати М. маданияти та-раққиётига ғов бўлди. Саид Дарвиш (1892—1923) янги М. мусиқасининг қалдирғочидир. Унинг ёрқин ватанпар-варлик руҳидаги қўшиқлари кўпгина араб мамлакатларига ёйилган. «Ал-Ба-рух», «Шаҳризода», «Ўнлик ғиштин» каби мусиқали саҳна асарлари М. замонавий мусиқасига асос бўлди. 19-а. охири — 20-а. бошларида М. мусиқа-сида концертлар катта ўрин олди. Янги концерт жанрлари вужудга келди. 1910—20 й.ларда араб опереттаси де-ган жанр юзага келди. Композитор С. Дарвиш бу жанрнинг энг атокли ар-боби эди. 1914 й.да Кохирада асос со-линган мусиқа клуби кейинчалик Шарқ мусиқаси мактабига (1929 й.дан Араб мусиқаси ин-тига) айлантирилди. 1927 й.да М. мусиқа жамияти ташки л этилди.
1952 й. инқилобидан сўнг М. муси-қий ҳаёти жонланди. Бир қатор ўрта ва олий ўқув юртларида мусиқачилар тайёрлана бошлади. 60—80-й.ларда, айниқса, шаҳарларда оммавий мусиқа кенг ёйилди. Қоҳира консерваторияси пойтахт опера театрининг миллий кад-рлар ўчоғидир. 1962 й.да Коҳирада Оперетта театри очилган. М. мусиқа-сида янги ғоявий-бадиий замин кучай-ди, маҳаллий мавзуларга эътибор кўпайди. М. санъаткорлари орасида Ум Кулсум, Шамс, Сағира, Шодия, Файз, Аҳдам, Сабоҳ сингари яккахон-лар машҳур.
Теятри. М.да театр санъати унсурла-ри энг қад. диний маросим ва байрам томошаларига бориб тақалади. Ўрта ас-рларда соя театри бўлган. Мамлуклар ҳукмронлиги урф-одатларини мазаҳ қилувчи комедиялар муаллифи Ибн Даниала бу театрнинг таникли арбоби эди. Бу даврда қўғирчоқ театрлари қам кенг ёйилди. «Арагуз» қўғирчоқ театри, айниқса, машҳур бўлди. 1869 й.да Сувайш канали тантанали очилиши муносабати б-н Опера театри қурилди ва Ж. Вердининг «Риголетто», 1871 й.да «Аида»   опералари   кўрсатилди.    1869

й.да Ё. Саннуа раҳбарлигида биринчи миллий профессионал театр труппаси ташкил этилди ва ўзининг араб тили-даги опереттасини кўрсатди. Кейинча-лик Қоҳира ва Искандарияда ҳам профессионал драма театрлари очилди. Булар орасида И. Фарраҳ томонидан тузилган (1891) театр труппаси ижоди миллий мусиқали драмага асос бўлди. Кўпгина ҳаваскорлик жамоалари ҳам ишлади. М. театри тараққиётининг кей-инги даври Ж. Абёд, М. Таймур, Ю. Ваҳ-бий, Т. ал-Ҳаким каби истеъдодли театр арбоблари номи б-н боғлиқ. 1920 й.да «Ал-Эзбакия» театри, 1923 й.да Ю. Ваҳбий бошчилигида «Рамзес» театри, 1933 й.да «Миллий труппа», 1935 й.да ал-Ҳаким бошчилигида «Миллий театр» ташкил этилди. М. секин-аста араб театр маданиятининг марказига айлан-ди. 1952 й. ги инқилобдан кейин араб халқлари ҳаётидаги сиёсий ва ижтимо-ий-иқтисодий ўзгариш миллий санъ-ат, жумладан, театр санъати тараққи-ётида муҳим роль ўйнади. Қоҳирадаги Миллий театр, Халқ театри, «Араб театри» каби давлат театрларининг фао-лияти янги босқичга кўтарилди. Театр санъати ин-ти (1952), «26 июль театри» (1959), «Ал-Жумҳурия» (1961) театри очилди. Қоқирада хусусий театр-лар ҳам бор. Искандариядаги Муҳам-мад Али театр труппаси, «Клеопатра» театри, Миллий театр, шунингдек, Қоҳира, Порт-Саид, Даманҳур, Танта каби шаҳарлардаги ҳаваскорлик труп-палари ҳам машҳур. Театрлар реперту-арларидан Ё. Саннуа, Ю. Ваҳбий, А. Эзбак, Т. ал-Ҳаким, М. Таймур, А. Фар-раҳ, Ю. Идрис каби миллий ҳамда жа-ҳон классикларининг асарлари ўрин олган. Уларда М. кўча халқ театри усул-ларидан ҳам фойдаланилади. Саҳна санъатининг бошқа турлари каби халқ рақс санъати ҳам қадимийдир. Ҳар бир театр труппаси рақсга катта ўрин бе-ради. Мумтоз балетга қизиқиш М. саҳ-насига Ғарб мумтоз балетининг кириб келиши б-н бошланди. Мамлакатда хусусий балет мактаблари ташкил этилди, қобилиятли ёшлар балет санъати-ни ўрганиш учун Европа шаҳарларига юборилди. 1959 й.да миллий хореография мактаби очилди.
Кииоси. 1896 й. да Искандарияда биринчи кинотеатр очилган, унда хо-рижий фильмлар кўрсатилган. 1912 й.да ҳужжатли ленталар ишлаб чиқа-рила бошлаган. Дастлабки араб бадиий фильмлари — «Жар ёкасида» ва «Узилган гул» 1917 ва 1918 й.ларда экранга чиқарилган бўлса-да, улар-ни муттасил и.ч. 1927 й.дан бошлан-ган.  Илк араб овозли фильмлари

(«Лайло», реж. А. Жалол; «Қалб қўшиғи», реж. Ж. Абёд ва Надра; «Бой-ларнинг болалари», реж. М. Карим) 1931 й.да Парижда суратга олинган. 30-й.лар охири — 40-й.лар бошида миллий кинони ривожлантириш ҳара-кати бошланди. 1935 й.да Қоҳирада «Миср» миллий киностудиясининг очилиши б-н араб кинематография-си тез ривожлана бошлади. 1927—38 й.лар мобайнида 70 та кинофильм, 1952 й.дан эса ҳар йили 60—70 тадан кинофильм ишлаб чиқарилди ва М. кинематографияси халқаро миқёсда танила бошлади. «Юракдаги ўқ», «Оқ гул» (реж. М. Карим), «Дўзах осмони», «Жамила» (реж. Ю. Шахин), «Ирода» (реж. К. Салим), «Севги ва кўз ёшла-ри» (реж. К. аш-Шайх), «Қора кўзой-нак» (реж. X. Мустафо) каби араб фильмлари мамлакат ва чет эл кино-экранларида шуҳрат қозонган. 1963 й.да Кино, радио ва телекўрсатув бош бошқармаси тузилди. 60-й.ларда Г. Ба-ракатнинг «Гуноҳ», Т. Салоҳнинг «Қаҳрамонлар кураши», С. Сайфи-нинг «Севиш мавриди эмас» фильмларида хотин-қизлар озодлиги маса-ласи, Ю. Шахин, К. аш-Шайхнинг фильмларида деҳқонлар ва зиёлилар-нинг онги уйгониши муаммолари кўтарилди. 70—80-й.ларда экранга чи-қарилган бадиий тасмалар халқ ҳаёти, турмуш жумбоқлари, маориф исло-ҳоти ва б. мавзуларга бағишланган. 1975 й.дан миллий кино фестиваллари, 1976 й.дан Қоҳира халқаро кинофес-тиваллари мунтазам ўтказила бошлади. М.нинг кўплаб фильмлари Женева, Байрут, Тошкент кинофестивал-ларида олтин соврин ва фахрий ёр-ликдар б-н такдирланган. Мамлакатда 8 киностудия,  350 кинотеатр бор.
Узбекистан — М. муносабатлари. 1992 й. янв.да М. расмий делегациясининг Ўзбекистонга ва 1992 й. дек.да ЎзР Президенти И. Каримовнинг М.гаташ-рифи вақтида иккала мамлакатнинг турли соҳалардаги ҳамкорликни чуқур-лаштириш ва кенгайтириш муддаола-ри тасдикланиб, уларга аниклик ки-ритилди. 2000 й.гача мамлакатлар ўрта-сида 10 та икки томонлама ҳужжат имзоланди. ЎзР б-н М. ўртасидаги му-носабат ва ҳамкорлик асослари, инве-стицияларни рағбатлантириш ва ўзаро ҳимоя қилиш, иқтисодий, илмий ва техникавий ҳамкорлик, авиация қат-нови ва ҳаво транспорти соҳасидаги ҳамкорлик, Тошкент шарқшунослик ин-ти б-н М.нинг Ал-Азҳар ун-ти ўрта-сида фан ва маданият соҳасидаги ҳам-корлик, Ўзбекистон ва М. ташки иш-лар вазирликлари ўртасида ҳамкорлик

ва маслаҳатлашувлар тўғрисидаги би-тимлар шу ҳужжатларнинг энг муҳим-ларидир.
МИСР ЁЗУВИ — мил. ав. 4-минг йил-ликдан то мил. 3—4 а.гача қадимги миср тили учун хизмат қилган сўз-бўғинли ёзув тизими. Унинг дастлабки асосини 500 дан ортиқ иероглиф (белги-расм) ташкил этган бўлиб, улар тасаввурий ҳолда муайян тушунчалар б-н боғла-ниб, тушунчаларни сўзларда ифодала-ганлар. Бу даврдаги ёзувда, асосан, ундошлар ифодаланиб, унлилар ихти-ёрий қўлланган. Кейинчалик, мил. ав. 2-минг йилликдан бошлаб М.ё.нинг иератик (муқаддас) тури яратилди. Унда иероглифлардан ҳам маълум да-ражада фойдаланилган булса-да, сўзларни ёзишда фонетик маъно ва ўхшашликларга эътибор берилади, асосан, тез ёзиш кўзда тутилади. Мил. ав. 7-а.дан бошлаб иератик ёзув асосида М.ё.нинг янги тез ёзув усули — де-мотика (халқона тез ёзув) ишлаб чиқилди. Демотик ёзувда белгилар ан-чагина соддалаштирилиб, бир неча ундошни ифодаловчи белгилар камай-тирилиб, уларнинг ўрнига бир ундошни ифодалайдиган белгилар қўллана бошлаган. Демотик М.ё. мил. 3—4-а.лар-гача қўлланиб келган. МИСР СЕБАРГАСИ - к, Берсим. МИСР ТИЛИ, қадимги миср тили — ҳоз. Миср ҳудудида тарқал-ган, сом-хом тиллари оиласига мансуб. Араб тилининг миср лаҳжаси томонидан сиқиб чиқарилган ва мил. 5-а.дан улик тилга айланган. М.т.да ёзил-ган дастлабки ёдгорликлар мил. ав. 4-минг йиллик охири — 3-минг йиллик бошига тўғри келади. Ўзининг 35 а.дан иборат тарихида М.т. бир-биридан фар-кланувчи 4 та тараққиёт босқичини бо-сибўтган: кад. М.т. (мил. ав. 32—22-а.лар), ўрта М.т. (мил. ав. 22—14-а.лар), янги М.т. (мил. ав. 14—7-а.лар), демотик М. т. (мил. ав. 7-а. — мил. 5-а.); ёзувининг ўта му-раккаблиги сабабли, М.т.нинг грамматик қурилиши, лаҳжалари ҳақидаги бар-ча маълумотлар тахм. характерга эга. М.т.ни ва унинг негизида пайдо бўлган копт тилини, бу тилларнинг ёзувлари-ни ўрганиш давом этмокда. МИСР ҒЎЗАСИ — узун толали перу ғўзаси навларининг бир йиллик экологи к гуруҳи. Кўп йиллик перу ғўзаси шакллари Америка (Перу)дан Мисрга (1818—20) келтирилган ва бу ерда Мисрнинг машҳур ингичка толали Ашмуни (1863—65), Афифи (1887), Янович ва б. ғўза навларини яратишга асос бўлган. 1928—29 й.ларда Тожикис-тон, Туркманистон ва Ўзбекистонда М.ғ. навлари экилиши натижасида Ўрта

МИСРЛИКЛАР
Осиё республикаларининг жан. ҳудуд-ларида бу ғўза навларидан юқори ҳосил олиш имконияти борлиги аник,-ланди. 1932—33 й. лардан бошлаб якка танлаш усули б-н яхшиланган Пима, кейинчалик Маарад навлари экила бошлади. 1935 й.да, М.ғ.нинг Янович навидан якка танлаш асосида Йўла-тан селекция ст-яси (Туркманистон)-да Ўрта Осиёда биринчи 2ИЗ ингичка толали ғўза нави яратилди ва 1938 й.дан Туркманистон ва Тожикистон-да р-нлаштирилди. М.ғ. юқори ҳосил-дорлиги, тезпишарлиги, сўрувчи за-раркунандалар ва замбуруғли касал-ликларга чидамлилиги б-н ажралиб туради. М.ғ. толаси ниҳоятда қиммат-баҳо бўлиб, битта кўсак вазни 2,5— 4,0 г, штапель-масса уз. 37—44 мм (қ. Ингичка толали ғуза).
Абдумавлон Абдуллаев.
МИСРЛИКЛАР, Миср араблари — халқ. Мисрнинг асосий аҳолиси (54,2 млн. киши). Умумий сони 54,6 млн. киши (1990-й.лар ўрталари). Араб мам-лакатлари, Германия, Австралия, Канада ва б. давлатларда ҳам яшайдилар. Европеоид ирқига мансуб. Диндорла-ри — сунний мусулмонлар. Араб каби-лалари Мисрга мил. ав. 1-минг йиллик-да кириб келишган. Миср 7-а.да Араб халифалиги томонидан эгаллангач, арабларнинг маҳаллий копт (қибтий), барбар ва б. аҳоли б-н аралашуви нати-жасида Миср араблари шаклланган. Деққончилик, чорвачилик, ҳунарман-дчилик (заргарлик яхши ривожланган) б-н шуғулланадилар. МИСРШУНОСЛИК - шарқшунос ликнинг Кдд. Миср тили ва ёзуви, та-рихи, маданияти ва археологик ёдгор-ликларини ўрганувчи соҳаси. Парижда Қадимги ёзувлар академиясида француз олими Ф. Шампольон миср иерог-лифик ёзувларини ўқиш устидан олиб борган тадқиқотлари тўғрисида ахбо-рот берган вақти (1922 й. 22 сент.) М.ка асос солинган кун деб қабул қилинган. У Розет ш. яқинида топилган тошдаги 3 тилда ёзилган матнларни ва ёдгорликларни ўрганиш жараёнида бу ёзувларни ўқиш йўлини топган ва шу асосда миср ёзуви луғати ва граммати-касини тузган. 1820—30 й.ларда Шампольон Мисрга экспедиция уюштирди. У ерда бир қанча ёдгорликларни тўплаб, улар тўғрисида илмий хулоса-лар берди. 1851 й.дан Мисрда систематик равишда қазиш ишлари олиб бо-рилди. Француз олими О. Мариет Мемфис яқинидаги Саккарада олиб борган қазиш ишларидан кейин Миср музейи ва «Меросни ўрганиш» жамия-

тини очди. М. ривожланишида 19-а.нинг 90-й.ларида А. Эрман асос сол-ган Берлин мактаби муқим роль ўйна-ди. Бу мактаб филол. соҳасида тадқи-қотлар олиб борди ва кўп жилдлик миср луғатини тузди. 19-а. охири ва 20-а. бошида француз археологи Ж. де Морган ва инглиз археологи У. Питри Флиндерс Қад. Миср фиръавнлари су-лоласи ҳукмронлигигача бўлган давр ва илк сулола ҳукмронлиги даврини ўрганди.
Россияда М.ни ўрганиш 19-а.нинг 1-ярмида бошланди. Декабрист Г. С. Ба-теньков 1824 й. Шампольоннинг «Иероглифик тартиб очерклари» аса-рини қисқача таҳлил қилди. 1826 й. Император ФА Миланда Қад. Миср осори-атиқаларини сотиб олиб, улар-ни Эрмитажга берди (1862). 19-а.нинг охирида В. С. Голенишчев Мисрга бир неча бор экспедициялар уюштирди. Қоҳира ун-тида М. кафедрасини очди. 20-а.нинг 20-й.ларида немис олимла-ри ва б. европалик олимлар миср тили ва матнларини ўргандилар. Янги под-шолик даври ёдгорликларини ўрга-нишда немис, инглиз, америка олим-ларининг Амарнада олиб борган қазишмалари муқим ўрин эгаллайди. Илк сулола ҳукмронлиги ва Қад. под-шолик даври тарихини ўрганишда инглиз археологи К. Эмери ва Миср олими Салим Ҳассан ва Абу Бакрлар-ни Саккара ва Ғаззодаги қабристон-ларда олиб борган изланишларининг натижалари муҳим аҳамиятга эга. Ас-вон тўғони қурилиши даврида сув ости зонасида қолиши мумкин бўлган та-рихий обидаларни сақлаб қолиш мақ-садида 1960 й. ЮНЕСКО қошида хал-қаро қўмита тузилди.
Ўзбекистонда Тошкент шарқшунос-лик ин-ти, ЎзМУ, ЎзР Президенти ҳузуридаги Стратегик ва минтақалара-ро тадқиқотлар ин-ти олимлари ва му-тахассислари М.га тааллукли сиёсий-иқтисодий, ижтимоий, мафкуравий, ҳарбий, маънавий ва диний масалалар-ни тадқиқ этмоқдалар. Тошкент шарқ-шунослик ин-тида нашр этиладиган «Шарқ машъали», «Шарқшунослик» илмий тўпламларида М.ка оид долзарб масалалар юзасидан илмий-тахлилий мақолалар чоп этилмокда. Пойтахтда «Ўзбекистон-Миср» дўстлик жамияти фаолият кўрсатаётир. Мазкур жамият Миср б-н маданий-маърифий ва илмий алоқаларни кенгайтиришга хизмат қилмокда. Юртимизда ўтказилаётган илмий-амалий анжуманлар, дўстлик кунлари, киноанжуманлар, талабалар ўртасида ўтказилаётган танловлар, вик-

ториналар, икки халқни бир-бирига янада яқинроқ таништиришга хизмат қилмоқда. I ва II Тошкент тиббиёт ин-тлари шифокорлари ўзаро таш-рифлар, биргаликда олиб борилаёт-ган тадқиқотлари орқали мисрлик ҳамкасблари б-н жонли алоқа боғла-ганлар.
Ад.: Мунавваров 3., Узбекистан и арабский мир: перспективы сотрудничества, Т., 1997; М ах м у д б е ко в Ш., Борьба Египта за независимость, Т., 1992; Гиясов Б. Т., Мохаммад Хосни Муборак — политик и дипломат, Т., 1999; Гиясов Б., Хаса-нов Э., Дипломатия Египта, Т., 2001; Са-лоҳуддинов X. А., Фиръавнлар мамлака-ти, Т., 1992; Борисов Б. Т., Роль ислама во внутренней и внешней политике Египта, М., 1991.
Бобур Ғиёсов.
МИССИОНЕРЛИК (миссия сўзидан), табшир, мубашширлик —би-рор динга эътиқод қилувчи халқлар орасида бошқа бир динни тарғиб қилиш. М., асосан, христианликка хос. 4-а.дан пайдо бўлган. 13—16-а.ларда христиан миссионерлиги Ҳиндистон, Хитой, Японияга кириб борди. Католик черковида М. Испания ва Португалия империялари ташкил топгач (15—16-а.лар), фаолиятини кучайтир-ди. М. Рим империясига янги ерларни ўз таъсири остига олишда катта ёрдам берди. Католик миссионерлигига раҳ-барлик қилиш учун папа Григорий XV 1662 й.да Диний тарғибот конгрегаци-ясини таъсис этди. М.19-а.да фаол-лашди, айниқса, христиан миссио-нерлари Африкада фаолиятларини кучайтирдилар ва ўз мамлакатлари-нинг сиёсатини ўтказишга ёрдам бердилар.
ЎзРнинг «Виждон эркинлиги ва диний ташкилотлар тўғрисида»ги қонуни 5-моддасига кўра, Ўзбекис-тонда ҳар қандай М. фаолияти ман этилади.
МИССИСИПИ (маҳаллий индейслар тилида — катта даре) — АҚШдаги даре, дунёдаги энг катта дарёлардан бири. Уз. 3950 км (Миссури дарёсининг бошидан ҳисоблаганда 6420 км), ҳав-засининг майд. 3268 минг км2. Миннесота штатининг шим. қисмидаги кўлдан бошланади, Марказий текисликлар ва Мексика бўйи пасттекислигини шим.-дан жанубга кесиб ўтиб, дельта ҳосил қилиб (32 минг км2) Мексика қўлти-ғига қуйилади. Энг йирик ирмоклари: ўнгдан — Миннесота, Де-Мойн, Миссури, Арканзас, Ред-Ривер, чапдан — Висконсин, Иллинойс, Огайо. Водий-сининг морфологик тузилиши ва сув режимига кура, М. 3 қисмга бўлинади.
МИСТРАЛ

Юқори қисми дастлаб кичикроқ кўллар орқали ўтади, остоналар бор. Миннеаполис ш.дан бошлаб, дарё ўзани шлюз-ланган, Миссури дарёси қуйилиш жой-игача бир неча ўнлаб тўғон қурилган. Ўрта қисмида дарё, асосан, бир ўзан-да оқади; водийсининг кенглиги 10— 15 км. Миссури ирмоғи қўшилгач, унинг лойқа суви М.нинг тиниқ суви б-н 150—180 км гача ёнма-ён оқади. Қуйи қисми кенг текисликдан ўтади, водийсининг кенглиги 25 км дан 70— 100 км гача. Қирғоқларига тошқинга қарши дамбалар қурилган. М. денгизга йилига 350 млн. т дан ортиқ оқизиқ келтиради. Дарёнинг қуйи қисмида сув кўпайганда сувининг бир қисми Пон-шартрен кўлига ва М.дан 15—40 км ғарбда оқувчи Атчафалайа дарёсига оқади. Дарё қор ва ёмғир сувларидан тўйинади. Баҳор ва ёз ойларида М.нинг ўрта ва қуйи қисмида кучли тошқин-лар бўлади. Юқори қисми қишда муз-лайди. Дарёнинг йиллик ўртача сув сар-фи 19 минг м3/сек (энг юқориси 50— 80 минг м3/сек). Дарё сувининг саноат корхоналари чиқиндилари б-н ифлос-ланишини камайтириш чоралари кўрилмоқда. М.нинг транспорт аҳами-яти катта: кема қатнайдиган дарё ва каналлар орқали Буюк кўллар ва чу-қур сув йўли қисобланган Сан-Лаврентий дарёси орқали Атлантика океани б-н боғланган.
Миссисипи дарёси.
Миннеаполис ш.гача (3000 км) дарё кемалари, Батон-Руж ш.гача океан ке-малари қатнайди. М. дарё системасидаги барча кема қатнови йўллари уз. 25 минг км дан ортиқ. Гидроэнергия ресурсига бой (27,5 ГВт). Энг ахамиятли ГЭС Кио-как ш. яқинида қурилган. М. соҳилида Миннеаполис, Давенпорт, Сент-Луис, Мемфис, Батон-Руж, Янги Орлеан ш.лари жойлашган.
МИССИСИПИ - АҚШнинг жан. қис-мидаги штат. Майд. 123,5 минг км2. Ахолией 2,8 млн. киши (2002). Аҳолининг 47% шаҳарларда яшайди. Маъмурий маркази ва энг йирик шаҳри — Жэксон. Ер юза-сининг катта қисми пасттекислик,

штатнинг ғарбий чегараси бўйлаб ўтган Миссисипи дарёсининг сўл ирмокла-ри б-н кесилган. Иклими субтропик сернам иклим. Янв.нинг ўртача т-раси 8°, июлники 27°. Шим.да кенг баргли, жан.да игна баргли ўрмонлар, Мексика қўлтиғи соҳилида ботқоқ сарви ўсади.
М. — аграр штат. Асосий экини — пахта. Пахта ҳосили етиштиришда мам-лакатда Техас штатидан кейин 2-ўринда. Соя, маккажўхори, шоли, буғ-дой, шакарқамиш экилади. Қорамол, чўчқа боқилади. Паррандачилик б-н шуғулланилади.
Нефть, табиий газ қазиб чиқарила-ди. Асосий саноат тармоклари: нефтни қайта ишлаш, озиқ-овқат, целлюло-за-қоғоз, кимё, тўқимачилик, тикув-чилик ва кемасозлик. Миссисипи дарёсида соҳилида Галфпорт порти бор.
МИССИЯ (лот. missio — жўнатмоқ) — 1) муайян топшириқ б-н бошқа мам-лакатга юборилган вакиллар; 2) бир давлатнинг бошқа давлатдаги (элчихо-надан фаркли равишда) вакили томо-нидан бошқариладиган доимий дипло-матик ваколатхонаси. МИССУРИ (маҳаллий индейслар ти-лида — лойқа дарё) — АҚШдаги дарё, Миссисипи дарёсининг энг катта ўнг ирмоги. Уз. 4740 км, ҳавзасининг майд. 1370 минг км2 (шундан 10 минг км2 Канада ҳудудида). Қояли тоғларнинг шарқий ён бағридан бошланади. Ўрта оқими Миссури платоси (баъзида да-ралардан оқиб, остоналар ҳосил қила-ди) ва қуйи қисми Марказий текис-ликлар орқали ўтган. Суви жуда лойқа. Йирик ирмоклари: Йеллоустон, Платт, Канзас. М. юқори оқимида қордан, ўрта ва қуйи оқимида кўпроқ ёмғирдан сув олади. Баҳорда суви кўпаяди (этагида сув сатқи 8—12 м гача кўтарилади), кучли тошқинлар бўлади. Ўртача сув сарфи 2600 м3/сек., тошганда 19000 м3/ сек., суви камайганда 150—170 м3/сек. бўлади. Дарё йилига 220 млн. т оқизиқ келтиради. Катта сув омборлари (Форт-Пек, Гаррисон, Оахе) қурилган бўлиб, улардан сув оқимини тартибга солиб туриш, ирригация ва энергетика мақ-садларида фойдаланилади. Дарёда йирик кемалар Су-Сити ш.гача, кичик-роқ кемалар Форт-Бентон ш.гача қат-найди. М. бўйида Омаха, Канзас-Сити ва б. шаҳарлар жойлашган. МИССУРИ — АҚШнинг марказий қисмидаги штат. Миссисипи ва Миссури дарёлари ҳавзасида. Майд. 180,5 минг км2. Аҳолиси 5,67 млн. киши (2002), шундан 69% шаҳарларда яшай-

ди. Маъмурий маркази — Жефферсон-Сити ш.; йирик шаҳарлари — Сент-Луис ва Канзас-Сити. М.нинг ер юза-си тўлқинсимон текислик. Жан.да Озарк платоси (энг баланд жойи 540 м) бор. Иқлими мўътадил иклим. Янв.нинг ўртача т-раси —Г, июлники 26°. Йиллик ёғин 1000 мм; тез-тез қурғоқ-чилик бўлиб туради. Дарёлари кучли тошади.
М. — индустриал-аграр штат. Иқти-содий фаол аҳолининг 25% саноатда банд. Қўрғошин, темир рудаси, тошкў-мир, барий, қурилиш материаллари қазиб чиқарилади. Машинасозлик ва озиқ-овқат саноатлари ривожланган. Авиаракета, автомобилсозлик, радиоэлектроника, кимё, гўшт-консерва, ун тортиш корхоналари бор. Йўл қуриш ва қ.х. машиналари, кўн-пойаб-зал, цемент ишлаб чиқарилади. Кора ва рангли металлургия корхоналари мавжуд. Қ. х.нинг етакчи тармоғи — чорвачилик. Қорамол, чўчқа боқила-ди. Асосий қ.х. экинлари: маккажўхо-ри, соя, бугдой. Озарк платосида сули, Миссисипи дарёси водийсида пахта экилади.
МИССУРИ УНИВЕРСИТЕТИ -АКШ даги йирик ун-тлардан бири. 1839 й. Колумбия ш.да ташкил этилган. Колумбия, Роли, Канзас-Сити, Сент-Луис ш.ларида жойлашган ун-т шаҳар-ча-кампуслари ҳуқуқидаги 4 мустақил ўқув юртини бирлаштиради. Санъат ва фан, муҳандислик, пед., қ.х., тибби-ёт, ветеринария, жамиятшунослик ва ижтимоий муносабатлар, журналистика, ҳуқуқ, кутубхоначилик, кончилик, металлургия ва б. соҳалар бўйича мута-хассислар тайёрлайди. 54 мингга яқин талаба таълим олади. Кутубхонаси ва унинг бўлимларида 1,6 млн.дан ортиқ асар сақланади.
МИСТРАЛ (Mistral) Габриела (тахал-луси; асл исм-шарифи Лусила Гадой Алькаяга) (1889.7.4, Викунья — 1957.10.1, Хемпстер, США) — чили шоираси, педагог, жамоат арбоби. 16 й. ўқитувчилик қилган. 1922 й. Мексика таълим вазирлигига таклиф қилингач, Мексика мактаблари ва кутубхонала-рини ислоҳ қилиш лойиҳасини ишлаб чиққан. 1924—46 й.ларда Чили элчиси сифатида Италия, Испания, Португалия, Бразилия, АҚШда ишлаган. БМТ ташкил бўлган даврдан Миллатлар ли-гаси ишларида қатнашиб келган. Би-ринчи шеърий тўплами — «Ўлим со-нетлари» (1914). Лирикасида испан шеърияти анъаналари б-н индейслар мифологиясидаги анимистик образли-лик қўшилиб кетган. «Нозиклик» (1924)  шеърий тўпламида оналик
28

МИСУРОТА
бахтидан махрум аёлнинг дардлари акс этган. «Яксон қилиш» (1938) шеърий тўпламида фашизм крралан-ган. М. «Тушкунлик» (1922), «Тала» (1938), «Тахтакач» (1954) каби шеърий ва «Лаънатланган сўз» (1950) публицистик мақрлалар тўплами му-аллифи. Нобель мукофоти лауреати (1945).
МИСУРОТА — Ливиянингшим.-ғар-бий қисмидаги шаҳар. Ўрта денгиз бўйидаги воҳада. Аҳолиси 340 минг кишидан зиёд (1990-й.лар ўрталари). Денгиз бўйидаги савдо-транспорт маркази. Қ.х. маҳсулотлари қайта иш-ланадиган йирик марказ. Озиқ-овқат саноати корхоналари мавжуд. Металлургия мажмуаси ташкил этилган. Ҳунармандчиликда гилам тўқилади, металл буюмлар ясалади. Мисурота-Марина аванпорти бор (шаҳардан 10 км).
МИСҚОЛ — қад. оғирлик ўлчов бир-лиги; Шарқ (араб) мамлакатларида қимматбаҳо буюмларнинг оғирлиги М. б-н ўлчанган. 1 М.нинг оғирлиги 100 дона арпа (ёки буғдой) дони оғирли-гига тенглаштирилган. Агар бир дона арпа донини қадимда ўртача 0,0409512 г га тенг қилиб олингани ҳисобга олин-са, у ҳолда 1 М= 100 арпа дони = 1000,04095122 = 4,09512 г бўлади. Самарканд (6—8-а.) да 4,46 г га, Бухоро (16—19-а.) да 4,8—5 г га, Хоразм (14-а.) ва Фарғона водийсида 4,55 г га тенг бўлган.
Миср ва Суданда 1 М. 4,68 г, Сури-яда 4,45 г, Ирокда 4,46 г. Эрон (14-а.)да 4,3 г га, 19-а. охиридан эса 4,639 г га, Ҳиндистонда 4,583 г га тенг бўлган. М. Яқин Шаркда ҳозир ҳам ишлатилади.
МИТАЛАР — омборларда, хонадон-ларда ва б. жойларда сакланаётган қ.х. маҳсулотлари — галла донлари, ёрма, ун, қоқилар ва б.ни зарарлайдиган ҳар хил ҳашаротлар ва каналарнинг уму-мий номи. М. сирасига ун канаси, ом-бор филчаси, шоли филчаси, жан. ом-бор капалаги, суринам донхўри, кичик ун қўнғизи, катта ун қўнғизи, жуда куп турдаги куялар ва б. киради. Омбор зараркунандалари халқ хўжалигига жуда катта иқтисодий зарар етказади, улар сакланаётган қ.х. маҳсулотларини-гина эмас, озиқ-овқат, кийим-кечак-ларнинг \ам сифатини бузади. Ўрта Осиёда ҳашаротлар ва кана (М.)лар-нинг 100 дан ортиқ, хусусан, каналарнинг 51, қўнғизларнинг 41, тангақа-нотлилар ёки капалакларнинг 15 тури мавжуд (қ. Омбор зараркунандалари).

МИТАН, м ў й т о н — ўзбек ва крра-қалпоқ халқи таркибига сингиб кетган кабила. М.нинг кўпчилиги ҳоз. Қора-қалпоғистоннинг Тахтакўпир ва Мўйноқ туманларида яшаган (Қўнғи-рот туманидаги ўзбеклар таркибида ҳам учрар эди). М. ларнинг айрим гурухда-ри Афғонистон (Балх вилояти)да яшай-ди. Қорақалпоқ М.лари ўтмишда бир қанча катта ва кичик қабила-уруғларга бўлинган. Ўзбек М.ларининг кўпчили-ги 19-а.нинг охири ва 20-а.нинг бош-ларида Зарафшоннинг ўрта оқимида яшаган. 1920 й.да Самарқанд вилояти М.лардан 7 мингга яқин киши рўйхат-га олинган. Иштихон, Нурота, Булун-ғур туманларида озроқ қисми Кармана атрофларида ҳамда Қашқадарёнинг қуйи оқимларида яшаган. Зарафшон водийсида яшовчи М.ларнинг бир кис-ми ўтроқ ўзбекларга аралашиб, ўз уруғ номларини унутганлар.
М. этногенези тўлиқ ўрганилмаган. Айрим олимлар мил. ав. 6-а. ва мил. 1-а. ўрталарида Шим. Месопотамияда, Эронда, Озарбайжонда (Урмия кўли атрофида), Арманистоннинг тоғли ҳудудларида яшаган, Геродот, Гекатей, Страбон, Полибий каби антик тарих-чилар матиенлар деб номлаган халқларни М.ларнинг илк аждодлари деб тахмин қиладилар.
Ад.: Материалы Всероссийской переписи, вып. 5, ч. Т., 1923; Материалы по районированию Средней Азии, кн.1,ч,1, Бухара — Т., 1926.
МИТАН — Самарканд вилояти Иштихон туманидаги шаҳарча (1986 й. дан). Туман маркази (Иштихон)дан 8 км, Самарканд ш.дан 68 км. Яқин т.й. станцияси — Каттақўрғон (30 км). Ахрлиси 5,7 минг киши (2000). М. Нурота tof тизмасининг Оқтов адирлари адоғида, ўртача 250 м баландликда жойлашган. 1926—58 й.ларда Митан туманининг маркази бўлган. 1958 й.да Митан тумани тугатилгач, Иштихон тумани таркибига кирган. «Митан» сўзи шаҳарча ҳудудида яшовчи ўзбеклар-нинг қад. «митан» (муйтан) уруғи но-мидан келиб чиққан. М.да пахта тоза-лаш з-ди, МТП, деҳқон бозори, 2 уму-мий таълим мактаби, иктидорли ўқув-чилар уйи, кутубхона, маданият уйи, маданият ва истироҳат боғи, савдо ва маиший хизмат кўрсатиш шохобчала-ри мавжуд. Болалар касалхонаси, туман касалхонасининг терапия бўлими, до-рихоналар фаолият кўрсатади. МИТИНГ (инг. Meeting — учрашмоқ, йиғилишмоқ) — муҳим воқеа, кўпин-ча сиёсий масалаларни муҳокама қилиш учун ўтказиладиган оммавий йиғилиш.

МИТОЗ (юн. mitos — ип), кариокинез — эукариот ҳужайраларнинг бўли-ниб кўпайиш усули. М.дан олдин ҳужайра бўлинишга тайёргарлик дав-ри (интерфаза)ни ўтади. Интерфазада ДНК, оқсил, АТФ синтез бўлади. На-тижада хромосомалардаги ДНК миқ-дори икки ҳисса ортади (қ. Хромосома-лар). Бу жараён репликация дейилади. М. 4 фаза: профаза, метафаза, анафаза, телофазадан иборат. Профазада хромо-сомалар спираллашиб, йириклаша бошлайди; ядро мембранаси ва ядроча емирилиб, хромосомалар цитоплазма-га таркалиб кетади. Профаза охирида центросомалар ҳужайра қутбларига жойлашиб олади; улар ўртасида мик-ронайчалардан иборат ахроматин ип-чалар пайдо бўлиб, бўлиниш дуки ҳосил бўлади. Метафазада хромосома-ларнинг спираллашиб йўғонлашуви давом этади. Метафаза охирида хромосомалар ҳужайра марказида бўлиниш ўқи экваторида жойлашиб олади. Бу фазада ҳар бир хромосома 2 та хрома-тиддан иборат бўлиб, улар центроме-раси орқали ўзаро бириккан, хрома-тидлар эса бўлиниш дуки ипларига илашган бўлади. Анафазада хроматид-лар ўртасидаги боғланиш узилиб, ҳар бир хромосома 2 та мустақил хрома-тидга ажралади. Ахроматин ипчалар-нинг қисқариши туфайли хромосомалар қарама-қарши қутбларга тарқала бошлайди. Телофазада хромосомалар кугбларга жойлашади; спирали ёйилиб улар яна узун ипчалар — хроматидлар шаклига киради ва ёруғлик микроскоп-да кўринмайдиган бўлиб қолади; ядроча қайта тикланади; ядро мембранаси ҳосил бўлади. Цитоплазма ўртасида ботиқлик пайдо бўлиб, чуқурлаша бо-риши ва ҳужайранинг тенг иккига бўлиниши б-н телофаза тугалланиб, яна қайтадан интерфаза бошланади.
Митоз:  /—интерфаза; 2,3— профаза; 4— метафаза; 5,6— анафаза;  7,8— телофаза.
МИФ

М.да содир бўладиган жараенлар нерв системаси ҳамда буйрак усти бези, гипофиз, қалқонсимон без, жинсий без-лар ва б. секреция безлари ишлаб чи-қарадиган гормонлар орқали нейрогу-морал система томонидан бошқарила-ди. М.нинг кеча-кундузлик мароми муҳитдаги кеча-куидуз давомида содир бўлиб турадиган ўзгаришлар ва орга-низмлар активлиги б-н боғлиқ. М.нинг давомийлигига ҳужайранинг ўлчами, ядронинг плоидлиги, атроф муҳит ша-роити (хусусан, ҳарорат) таъсир қила-ди. М ҳайвон ҳужайраларида 30—60 мин., ўсимлик ҳужайраларида 2—3 соат давом этади. М.нинг биологик аҳамияти бўлинишга киришган даст-лабки она ҳужайра хромосомалари-нинг бўлинишдан кейин хрсил бўла-диган иккита янги қиз ҳужайралар ўртасида тенг тақсимланишидан ва битта \ужайра бўлиниб, унга айнан ўхшаш иккита ҳужайранинг вужудга келишидан иборат. М.даорганизмнинг ўсиши ва ривожланиши, шикастлан-ган ҳужайраларнинг тикланиши, ўлган ҳужайралар ўрнига янги ҳужайралар ҳосил бўлиши таъминланади. Баъзан М. тугалланмай қолиши туфайли кўп ядроли — полиплоид ҳужайралар пай-до бўлади ёки политен хромосомалар вужудга келади (яна қ. Мейоз, Амитоз, Эндомитоз).
МИТОХОНДРИЯ (юн. mitos - ип, chondrios — донача) — эукариот ҳужайралар органоиди. М. икки қават мембрана б-н ўралган; ички мембра-наси кристалар (бурмалар) ҳосил қила-ди. М.нинг ички мембрана б-н ўралган бўшлиғи матрикс дейилади. Ҳужайра-да М. сони бир нечтадан мингтагача етади. М.нинг асосий функ-цияси энергия ҳосил қилишдан иборат. М. энер-гияси манбаи биологик оксидланиш бўлиб, унда гликолизда ҳосил бўлган пироузум кислота митохондрия мат-риксида СО2 ва Н2О гача парчаланади. Бу жараён мураккаб кимёвий реакци-ялардан иборат. Унинг 1-босқичида пируват парчаланади ва учкарбон кис-лоталар цикли амалга ошади; 2-босқ-ичда электронлар ташилади ва АТФ синтезланади.
М. матриксида ДНК, РНК, рибосо-малар ва оқсил синтезида қатнашувчи ферментлар мавжуд бўлгани туфайли ўз оқсилларининг бир қисми синтезланади. Шунинг учун М.ни ярим авто-ном органоид дейилади. Митохондри-ялар симбиогенез гипотезасига бино-ан, аэроб бактериялардан келиб чиқ-қан бўлиши мумкин. М. бўлиниш орқали кўпаяди.

МИТРА — қадимда Ҳиндистон, Эрон-да бош худолардан бири. М.га ёруғлик, покизалик ва ҳақиқат худоси сифати-да эътиқод қилинган. Мил. ав. 6-а.дан М. га сиғиниш Кичик Осиё ҳамда Фу-рот ва Дажла дарёлари оралиғида тар-қалди. Кейинроқ М.га сиғиниладиган алоҳида дин—митраизм пайдо бўлди. Бу дин эллинлар орасида, мил. 1-а.дан бошлаб Римда, 2-а.дан бутун Рим им-периясида машҳур эди. МИТРИДАТ I (юн. Mithridates), Аршак VI (? — тахм. мил. ав. 136) — Парфия шоҳи (мил. ав. 170—138/137). М. I Ca-лавкийлар давлатининг таназзулга уч-раганлигидан фойдаланиб, унинг шар-кий сатрапиялари — Мидия, Месопо-тамиянинг катта қисми (мил. ав. 140), Элам, Форс ва Бақтрияни босиб ол-ган. Арманистон ҳам Парфия сиёсий таъсири остида бўлган. М. I даврида Парфия йирик давлатга айланган. МИТРОПОЛИТ (юн. metropolites) — православ христиан черковидаги олий диний унвон.
МИТТИ ЮЛДУЗЛАР, карлик юл д у з л а р — ўртача катталикдаги юлдуз-лардан кўра кичик ва унчалик ёруғ бўлмаган юлдузлар. М. ю.нинг кўпчи-лиги Герцшпрунг — Ресселл диаграмма-садаги асосий чизиқнинг пастки кис-мида жойлашган. М.ю.нинг ўртачазич-лиги 1 дан 60 г/см3 гача. М.ю. оқ ва қизил юлдузларга бўлинади. Оқ М. ю.нинг ҳажми ер хажмига яқин бўлиб, жуда катта зичликка эга. МИТТИЛИК — қ. Паканалик. МИТЧЕЛЛ (Mitchell) Питер (1920.29.9, Митчем, Суррей графлиги, Буюк Британия) — инглиз биокимё-гари. Фалсафа д-ри (1950). Эдинбург ун-тининг зоология кафедраси биокимё гуруҳи (1955—63), 1964 й.дан Корну-элледаги Глинновск илмий тадқиқот лаб. раҳбари. Ҳужайрадаги биоэнергетик жараёнларни тадқиқ қилган. Хеми-осмотик назария (биологик мембрана-да АТФ синтезида энергиянинг ўзга-риш механизми)ни ишлаб чиққан. Нобель мукофоти лауреати (1978). МИФ (юн. mithos — афсона, ривоят, асотир) — қад. одамнинг борлиқ олам ҳақидаги ибтидоий тасаввурлари маж-муи бўлиб, коинотнинг яратилиши, инсон, ўсимликлар ва ҳайвонот дунё-сининг вужудга келиши, самовий жисмларнинг пайдо бўлиши, табиий ҳодисаларнинг сабаблари ва моҳияти, афсонавий қаҳрамонлар, маъбудлар ва илоҳлар тўғрисидаги эътиқодий қараш-ларни ўз ичига олган. М. қад. одамнинг воқеликка бўлган онгсиз ҳиссий муно-сабати ифодаси бўлиб, табиат ва жа-мият ҳаётининг турли қирралари мо-

ҳиятини тушунтирувчи энг қад. тасав-вурлар силсиласидир. Мифологик та-саввурлар муайян воқелик моҳиятини хаёлий уйдирма воситасида изохласа-да, М. яратилган ва оммалашган жойи-да ўз ижодкори ва ижрочилари томонидан ҳақиқатда бўлиб ўтган воқеалар баёни сифатида қабул қилинган.
Қад. одамнинг олам ҳақидаги тасав-вурларини ўзида ифодалаган ва авлод-дан авлодга етказишга мўлжалланган М.ларнинг оммалашиш усуллари ҳам турлича бўлиб, асосан, жонли оғзаки ижро орқали, яъни сўз воситасида ҳикоя қилиб берилган.
Мифологик тасаввурлар тизими ибтидоий удум ва маросимларнинг мағ-зини ташкил этувчи рамзий хатти-ҳара-катлардан иборат ритуал ўйинлар сифатида хам намойиш қилинган. Қад. тасаввурлар асосида яратилган осори атиқалар ҳамда халқ ҳунармандчилиги буюмларидаги рамзий чизгиларда ҳам мифик сюжетлар акс эттирилган.
М.лар қуйидаги турларга бўлинади: 1) ибтидо ҳақидаги М.лар (оламнинг яратилиши ва ерда ҳаётнинг пайдо бўлиши тўғрисидаги М.лар); 2) самовий М.лар (осмон жисмлари ва табиат ҳодисаларининг пайдо бўли-ши ҳақидаги М.лар); 3) антропоге-ник М.лар (ғайриоддий хислатга эга бўлган афсонавий паҳлавонлар, мае, Геракл, Гильгамеш, Одами Од, Ҳубби ва б. ҳақидаги М.лар); 4) си-ғиниш М.лари (муайян эътиқодий ишончлар б-н боғлиқ, мае, хреилдор-лик, сув, ўсимлик, оловга сиғиниш ҳақидаги М.лар); 5) этногенетик М.лар (уруғ-қабилаларнинг келиб чиқиши б-н алоқадор М.лар; мае, 92 ўзбек уруғларининг пайдо бўлиши ҳақидаги М.); 6) календарь М.лар (йил, ой, кун ҳисоби б-н боғлиқ М.лар, мае, аямажуз, аҳман-даҳман, чилла, тўқсон ҳисоби б-н боғлиқ М.лар); 7) эсхатологик М.лар (оламнинг интиҳоси ҳақидаги, мае, охирзамон тўғрисидаги М.).
Эзгулик кучларининг зулматни ўзи-га макон қилган ёвузликка қарши ку-рашини ўзида акс эттирган қад. М.лар бадиий тафаккурнинг шаклланишида муҳим роль ўйнаган. Воқеликни эстетик категория сифатида идрок этиш ҳамда бадиий сўз воситасида талқин қилиш анъанаси келиб чиққач, қадим-ги М. ларнинг асосий қисми сўз санъ-атининг турли жанрларига сингиб кетган. Ўзбек халқ оғзаки бадиий ижодиётидаги кўплаб эпик сюжет ва анъанавий мотивларнинг генетик ил-дизлари   бевосита   мифик    тасаввур-

МИФОЛОГИК ОБРАЗЛАР
лар қатламига бориб тақалади. М.лар «Авесто», «Илиада», «Рамаяна», «Шоҳ-нома», «Калевала», «Алпомиш», «Гўрўғли» каби адабий ёдгорликлар-нинг яратилишида \ам салмокди ўрин тутган.
Ад.: Мелетинский Е. М., Поэтика мифа, М., 1976; Стебл и н - Каменски й М. И., Миф, Л., 1976; Мифы народов мира. В двух томах, М., 1991; Жўраев М., Шомусаров Ш., Узбек мифологияси ва араб фольклори, Т., 2001.
Маматқул Жўраев.
МИФОЛОГИК ОБРАЗЛАР - халк, оғзаки бадиий ижодиёти, ёзма адаби-ёт ва санъат асарларидаги мифологик негизга эга бўлган асотирий персонаж -лар. М.о. муайян воқеа-ҳодисанингжон-лантирилган тимсолий ифодаси бўлиб, воқеликнинг моҳиятини метафорик, рамзий ва истиоравий ҳолатда ўзига кўчиради ва унинг шаклий тажассуми ҳисобланади.
М.о. ибтидоий бадиий уйдирма-фан-тазия маҳсули бўлиб, коинот, табиат ва жамиятдаги турли-туман ҳодисалар, кад. одам тасаввурида мавжуд бўлган ғайриоддий кучларнинг келиб чиқиш сабабларини изоҳлашга хизмат қилган. Бадиий тафаккур шакллангач, қад. ми-фологиянниг таркибий қисми саналган асотирий образлар адабиёт ва санъатга кўчган. Узбек мумтоз адабиёти намо-яндаларининг асарлари, «Алпомиш», «Кунтуғмиш», «Рустамхон» ҳамда «Гўрўғли» туркумига мансуб достонлар, узбек халк, афсоналари ва эртаклари-даги М.о. шулар жумласидандир. Фольклор ва ёзма адабиётдаги М.о. бадиий талқиннинг тўлақонли чиқиши ҳамда поэтик тафаккурнинг кенг қам-ровлилигини кўрсатиш вазифасини бажаради.
Ўзбек фольклорида «Авесто» асотир-ларига алоқадор Каюмарс, Анахита, Ахриман, дев, пари, аждар; сув культи б-н боғлиқ Ҳубби, Суст хотин, Сув хотин, Чала хотин; шамол «пири» си-фатида тасаввур қилинган Ҳайдар, Ялли момо, Яланғоч ота, Чоймомо; халқ тақвимига алоқадор Аямажуз, Азиз момо, Аҳман-Даҳман; момақал-дирок, ва чақмоқ «эгаси» Гулдур момо; афсонавий пахдавонлар сифатида тас-вирланувчи Одами Од, Оланғасар, До-рокўз; ёвуз кучлар ҳақидаги қарашлар-ни ўзида ифода этган алвасти, ялмо-ғиз  каби купгина М.о. мавжуд.
Ад.: Саримсоқов Б., Зпик жанрлар диффузияси //Ўзбек фольклорининг эпик жанрлари, Т., 1981; Жўраев М., Шомусаров Ш., Ўзбек мифологияси ва араб фольклори, Т., 2001.
Маматқул Жўраев.

МИФОЛОГИЯ (миф... ва ... логия) — 1) муайян халқ томонидан яратилган мифологик тасаввурларнинг изчил тартиб-га солинган тизими, асотирлар мажмуи. Мае, юнон М.си, ҳинд М.си, узбек М.си. Инсоният маънавий тараққиёти-нинг илк босқичи сифатида муҳим ама-лий аҳамият касб этган М. ибтидоий маданиятнинг негизи, оламни идрок этишнинг асосий воситаси, бадиий тафаккурнинг ибтидоси ҳисобланган. М.нинг асосини кад. одамнинг коинот, табиат, инсон, само жисмлари, нарса ва ҳодисаларнинг пайдо бўлиши ҳақида-ги асотирлар ташкил этади.
М.нинг архаик қатлами қуёш, ой ва юлдузлар тўғрисидаги шамсий, қама-рий ва астраль мифлар, оламнинг пайдо бўлиши ҳақидаги самовий мифлар, одамзотнинг яратилиши ҳақидаги ан-тропогеник мифлар, қад. эътиқодий қарашларни ўзида ифода этган тоте-мистик, анимистик ва культ мифлари-дан ташкил топган. Деҳқончилик ма-данияти юксак даражада ривожланган ҳудудларда эса табиий-ик/шмий ўзга-ришларнинг рамзий-метафорик тал-қинлари асосига қурилган тақвимий (календарь) мифлар ва улиб-тирилув-чи табиат культлари ҳақидаги мифлар кенг тарқалган. Хусусан, Осирис (Қад. Миср), Адонис (Финикия), Дионис (Юнонистон), Сиёвуш (Ўрта Осиё) ҳақидаги мифологик сюжетлар шу та-риқа юзага келган. Ўзининг илк тарак,-қиёт босқичида энг содда ибтидоий ишончлардангина иборат бўлган М. инсоният тафаккурининг тадрижий ривожи давомида олам, жамият ва табиат ҳақидаги асотирий сюжетлар, мифик образ ва тасаввурлар силсила-сини ўз ичига олган мукаммал тизим-га айланган.
Ижтимоий онгнинг анимизм, тотемизм, фетишизм каби қад. шакллари М. б-н чамбарчас боғлиқ. Ибтидоий дунё-караш тизими сифатида шаклланган М. қад. диний эътиқодларнинг илк куртак-лари, аждодларимизнинг фалсафий, ахлокий ва ижтимоий қарашлари, олам ва одам ҳаётига дойр энг содда илмий талқинлар, воқеликни онгсиз-ҳиссий англаш асосига қурилган рамзий-метафорик образлар, шунингдек, сўз санъ-ати, маросимлар тизими ва мифологик тафаккурнинг турли хил шаклларини ўз ичига камраб олган. У кад. одамнинг борлиқ оламни идрок этишга дойр тасаввур ва қарашларини ўзида жамлаган изчил тизим сифатида ибтидоий маф-куранинг етакчи ғояси бўлиб хизмат қилган. М. ибтидоий инсоннинг илмий, диний, фалсафий ва бадиий карашла-рини ўзида мужассамлаштирган син-

кретик ҳодисадир. Шу боис М. фольклор, ёзма адабиёт, санъат ва маънавий қадриятларнинг шаклланиши учун илк замин вазифасини ўтаган;
2) мифларни тадқиқ этувчи, ўрга-нувчи фан, мифшунослик. Мифологик тасаввурлар моҳиятини англаш ва улар-ни илмий талқин қилишга бўлган илк уринишлар антик давр олимлари томонидан амалга оширилган. Хусусан, Платон асотирларни фалсафий-рамзий нуқтаи назардан талқин қилган бўлса, юнон файласуфи Эвгемер (мил. ав. 3-а.) мифик образларни ўтмишда яшаб ўтган реал тарихий шахсларнинг тимсолий ифодаси деб билган. 19-а.нинг 1-ярмида Германияда «мифологик мак-таб» юзага келган. Мифологик мактаб-нинг назарий асослари немис филолог-лари ака-ука Я. ва В. Гриммларнинг «Немис мифологияси» китобида баён килинган. Улар халқ эртакларини тах.-лил қилиш жараёнида қад. мифологик тасаввурларнинг эпик сюжетлар тарки-бидаги крлдикларини аниқлашган ва ҳинд-европа халкдари М.си ягона негизга бориб тақалади, деган муҳим илмий хулосага келишган. Ана шу на-зарияни ривожлантирган А. Кун, В. Шварц, В. Маннхардт (Германия), М. Бреаль (Франция), М. Мюллер (Англия), Ф. И. Буслаев, А. Н. Афанасьев, О. Ф. Мюллер, А. А. Потебня (Россия) каби олимлар мифларни қиёсий тадқиқ этишган. Кейинчалик жаҳон мифшу-нослигида кўплаб янги илмий йўна-лишлар юзага келган. Хусусан, инглиз қиёсий этнографиясининг ютуклари асосига қурилган «антропологик мак-таб» (Э. Тайлор, Э. Ланг, Г. Спенсер, Ж. Фрейзер); миф ва маросимларни ўзаро узвийлиқда тадқиқ этган кемб-рижлик мифшуносларнинг «ритуалис-тик мактаб»и (Д. Харрисон, Ф. М. Корнфорд, А. Б. Кук, Г. Марри); ибтидоий маданиятнинг руҳий асосларини ўрганган француз этнологларининг «ижтимоий мактаби» (Э. Дюркгейм, Л. Леви-Брюль); мифологик тафаккурнинг интеллектуал ҳодиса сифатидаги ўзига хослигини ёритиб берган «сим-волистик мактаб» (Э. Кассиер, В. Вундт, К. Г. Юнг—Германия); «структуруал мактаб» (К. Леви-Стросс—Франция) вакилларининг асарларида мифлар турли нуқтаи назардан тахдил килинган. Узбек М.си эса Ғ. Акрамов, Б. Сарим-соқов, Т. Ҳайдаров, Т. Раҳмонов (миф ва эпос), М. Жўраев, Ш. Турдимов (узбек М.сининг образлар силсиласи ва генетик асослари), Ш. Шомусаров (узбек ва араб М.сининг қиёсий таҳ-лили) каби олимлар томонидан тадқиқ этил га н.
МИЦАР

Ад.:Л ан г Э., Мифология, пер. с англ. М., 1901; М е л ети н с к и й Е. М., Поэтика мифа, М., 1976; Стебл и н - Каменски й М. И., Миф, Л., 1976; Акрамов Г., Мифология в узбекском народном творчестве, АКД, Баку, 1980; Саримсоқов Б., Эпик жанрлар диффузияси // Узбек фольклори-нинг эпик жанрлари, Т., 1981;Тайлор Э., Первобытная культура, М., 1989; Дьяконов И. М., Архаические мифы Востока и Запада, М„ 1990; Хук С. Г., Мифология Ближнего Востока, М., 1991; Сагалаев А. М., Урало-алтайская мифология, Новосибирск, 1991; Жўрае в М., Шомусаров Ш., Узбек мифологияси ва араб фольклори, Т., 2001.
Маматқул Жўраев.
МИХАИЛ ФЁДОРОВИЧ (1596.12.7 -Москва — 1645.13.7) — Россия тари-хида романовлар сулоласининг асосчи-си (1613Й. 21 авг.дан). Бояр Ф. Н. Романов (кейинрок, патриарх Филарет)нинг ўғли. Москвадан поляк босқинчилари ҳайдаб чиқазилгач, боярлар ташаббу-си б-н Земство собори 16 ёшли М.Ф.ни подшо қилиб кўтарган. Иродасиз, ка-салманд М. Ф. подшолик даврида дав-лат ишларини идора этиш унинг яқин қариндошлари ва отаси (расмий ра-вишда улуғ ҳукмдор унвонига эга бўлган) Филарет (1619—33 й.гача), кейин боярлар қўлида бўлган. М. Ф. ҳукумати мамлакатда урушни тўхтатиш мақсадида Швеция б-н Столбов сулҳи (1617), Польша б-н Деулин яраш ахди-ни (1618) тузган. Лекин Смоленск ва б. рус ерларини қайтариб олиш мақса-дида 1632—34 й.ларда Польша б-н яна уруш олиб борган. М. Ф. даврида Си-бирни эгаллаш бўйича тадбирлар да-вом эттирилган, қрим татарларига қар-ши мудофаа истеҳкомларини қуриш жадал олиб борилган. МИХАЙЛОВ Евгений Николаевич (1905.15.4, Петроград - 1999.9.10, Тошкент) — биолог олим, Ўзбекис-тонда хизмат кўрсатган фан ва техника арбоби (1950), қ.х. фанлари д-ри (1947), проф. (1947). Ўрта Осиё ун-тини тугатган (1929). Ўрта Осиё ипакчилик илмий тадқиқот ин-тида илмий ходим (1929—37), Тошкент қишлоқ хўжали-ги ин-ти ипакчилик кафедрасида доц. (1937-47), кафедра мудири (1947-59), ипакчилик ва ўсимликларни ҳимоя қилиш ф-ти декани (1944—59). Ўрта Осиё фитопатология и.т. ин-ти дирек-тори муовини (1959—65), директори (1965—72), Тошкент қишлоқ хўжали-ги ин-ти ипакчилик кафедраси мудири (1972—85). «Ипак» («Шёлк») жур-нали бош муҳаррири (1960—85). Илмий ишлари ипакчиликнинг назарий ва амалий масалалари, тут ва дуб ипак қурти биол.си, ипак қуртини боқиш, ипак қурти уруғчилиги ва наслчили-

ги, касалликлари ва зараркунандала-рига қарши кураш муаммоларига ба-ғишланган.
Ас: Шелководство [Дарслик], М., 1950; Қурт боқиш, Т., 1953; Биология тутового и дубового шелкопряда, М., 1958; Экология и выкормка шелкопрядов, М., 1959; Инфекционные болезни тутового шелкопряда, Т., 1982.
МИХАЙЛОВ Сергей (1976.3.5, Ўш ш., Қирғизистон) — боксчи, «Ўзбекистон ифтихори» (2002), «Ўзбекистон Респуб-ликасида хизмат кўрсатган спортчи» (2000). Андижон шаҳар республика олимпия ўринбосарлари билим юрти-да ўқиган (1989—92). Андижон ун-тини тугатган (2002). «Динамо» спорт жами-ятининг бокс йўриқчиси (2003). Узбекистан чемпиони (1997—2001), 3 кар-ра Осиё чемпиони (1997, Бангкок; 1999, Тошкент; 2002, Серембран), 2 марта Осиё ўйинлари ғолиби (1998, Бангкок; 2002, Пусан), 2000 й. Сидней ш.да бўлган олимпиадада 81 кг вазнда бронза медалини қўлга кирит-ган. «Дўстлик» ордени (2001) б-н му-кофотланган.
МИХАЛКОВ Сергей Владимирович [1913.27.2 (12.3), Москва] - рус ёзув-чиси, жамоат арбоби. Россияда хизмат кўрсатган санъат арбоби (1967), Меҳ-нат Қаҳрамони "(1973). М. Горький но-мидаги Адабиёт ин-тида ўқиган (1935— 37). РСФСР Ёзувчилар уюшмаси бошқ-аруви раиси (1970—90). М.нинг «Бола-лар учун шеърлар» китоби (1936) ёшларни меҳнатга мухаббат рухдца тар-биялайди. 2-жаҳон урутии йилларида бир қанча очерк, ҳикоя, ҳажвий шеър ва фельетонлар яратган. «Хушчақчақ қуён» (1963), «Сузмоқ истайман» (1965) тўпламлари нашр этилган. У «Том Кен-ти» (1938), «Махсус вазифа» (1945), «Мактанчоқ қуёнча» (1951), «Ўзига ёд-горлик» (1953), «Кўпик» (1975), «Акс садо» (1980), «Пуэрто Муэртодаги қўрқинчли тун» (1982) сингари драма-лар муаллифи. Урушдан кейинги даврда ёзган «Том тоға ва қизча», «Биллур ваза», «Ўттиз олти ва беш», «Сашанинг кашаси», «Стёпа амаки» ва б. асарлари-да болалар ҳаёти, уларнинг ўзига хос характери ифодаланган. СССР гимни матнини ёзган ( Г. Эль-Регистан б-н ҳамкорликда). Айрим асарлари узбек тилига   таржима қилинган.
Ас.: Уйимга кетаман, Т., 1951.
ЛЛ:Александров В. П ., Сергей Михалков, М., 1983.
МИХИРАКУЛА (6-а.) — оқ ҳунлар — эфталийлар сардори (515—6-а. ўртаси). Шим.-Ғарбий Ҳиндистон (пойтахти — Шакала ш., ҳоз. Сиалкот)да ҳукмрон-лик қилган. М. тасарруфидаги мулклар Жамна — Ганг водийсига, Гвалиорга-

ча тарқалган. 528 й. ҳинд ҳукмдорлари бирлашган қўшини томонидан мағлу-биятга учраган, бу эфталийларнинг Ҳиндистонга кейинги юришларига барҳам берган. Уларнинг ихтиёрида фақат Ҳинд дарёси водийсигина сақ-ланиб қолган. Ҳинд халқи тарихий анъ-анасида М. золим, мустабид подшоҳ ва шафқатсиз, қаҳрли истилочи сифати-да акс эттирилган.
МИХХАТ — қадимда Олд Осиёда қўлланган, мих ёки поначаларга ўхшаш чизиқча (белги)ларни лой тахтачалар-га ўйиб туширишдан иборат идеографии ёзув тури, мил. ав. 3-минг йиллик бошларида шумерлар томонидан яра-тилган. Бунда айрим буюмлар ва уму-мий тушунчаларнинг номи расмлар б-н ифодаланган, мае, оёқ тасвири «юриш», «туриш», «олиб кетиш» маъ-ноларини англатган. Бундай белгилар миқдори 1000 тагача етган. Шумер М.и дастлаб юқоридан пастга, кейинчалик горизонтал ҳолда — чапдан ўнгга қараб ёзилган. Мил. ав. 3-минг йилликнинг ўрталарида М.нинг сўз-бўғинли шакли пайдо бўлган, белгилар микдори 600 тагача қисқартирилиб, расм-белгилар соддалаштирилган. Айни шу даврда шумер М.и аккадликлар (бобилликлар ва оссурияликлар) томонидан ўзлаштири-либ, сомий тилларга мослаштирилган, белгилар сони 300 тага туширилган. Аккадликлар ишлаб чиққан М. кейинчалик, мил. ав. 2— 1 -минг йилликлар даврида бир қанча қўшни халклар тиллари (хетт, элам, урарт, қад. форс ва б.)га мослаштирилган ҳолда қўллана бошлаган. Бу даврда М.лар ҳарф-товуш-бўғин ёзувла-рига анча яқинлашиб, шундай ёзувлар-нинг келиб чиқишига асос бўлган. Мил. ав. 1-минг йиллик охирларида М.лар ўрнини оромий ё'зуви эгаллаган.
М.да битилган жуда кўп ёдгорлик-лар — тарихий ёзувлар, турли расмий ҳужжатлар, оғзаки ижод намуналари, луғатлар, илмий асарлар, диний матн-лар сакланиб қолган. Турли халкларга мансуб М.ларни ўрганиш, дешифров-калаш 19-а.дан, аниқроғи, 1802 й.дан бошланиб, 20-а.нинг ўрталаригача да-вом этган. Немис, француз, инглиз, чех, рус олимлари М.ларни дешифров-калашда фаол иштирок этиб, бу соҳа-да кўплаб и.т.лар олиб борганлар.
Ад.: Фридрих И., История письма, пер. с нем., М., 1979.
МИЦАР — Катта Айиқ юлдуз турку-мидаги юлдуз. У учта кичик юлдуздан ташкил топган, кўринма юлдуз катта-лиги 2,0. Ёрқинлиги Қуёшникидан 74 марта кучлидир. Қуёшдан узоклиги 27 парсек. М. компонентларидаги спектр чизикларининг силжиши кузатилган (1889).

МИЦЕЛИЙ
МИЦЕЛИЙ (юн. Mykes — замбуруғ) — замбуруғларнинг вегетатив танаси (таллом). М. ингичка ипчалар — гиф-лардан иборат. Одатда, субстрат ичи-да, баъзан унинг сиртида ривожлана-ди; субстратдан органик моддаларни осматик йўл б-н сўриб олиш функци-ясини бажаради. Хитридийли замбуруғ-лар, зигомицетлар ва сомицетларнинг М.си тўсиқсиз, битта ҳужайрадан иборат бўлиб, уз. бир неча ўн см ни (мае, моғор) ташкил этади. Хитридийли замбуруғларда М. кучеиз ривожланган бўлиб, ризомицелий дейилади. Аксо-мицетлар, базидияли замбуруғлар М.си тўсикдар (секталар)га бўлинган кўп ҳужайрали. М.нинг бир қисми ор-қали замбуруғлар вегетатив кўпаяди. М.дан замбуруғларнинг репродуктив органлари ва мевали танаси ҳосил бўлади.
МИЦКЕВИЧ Адам (1798.24.12, Ново-грудка яқинидаги Заосье қишлоғи — 1855.26.11, Истанбул) — поляк шои-ри, миллий озодлик ҳаракати арбоби. Поляк романтизмининг асосчиси. Ви-лен ун-тини тугатган (1819), поляк ёшларининг «Фи-ломатлар» («Фан дўстлари»), «Фила-ретлар» («Яхшилик дўстлари») ташки-лотларида фаол иштирок этган. М.нинг илк тўпла-ми («Шеърият», 1-ж., 1822) Польша адабиётида романтик оқимнинг манифести бўлди. М. «Шеърият» (2-ж., 1823)га кирган романтик рухдаги «Гражина» лиро-эпик дос-тони б-н Польшада «шеърий қисса» жанрига асос солди.
«Филаретлар» ташкилоти иши бўйи-ча қамалган (1823) М.ни чор маъмур-лари Литвадан чиқариб юборган; Рос-сияда яшаб, А. С. Пушкин б-н яқин алоқада бўлган (1824—29). Бу йиллар унинг ғоявий ва ижодий ўсишида му-ҳим давр бўлди («Қрим сонетлари», 1826; «Конрад Валленрод», 1828 ва б.). М. 1830 й.дан Парижда яшади. «Дзяд-лар» драматик достонининг 3-қисми (1832)ни ва миллий мустақиллик учун кураш руҳи б-н сугорилган 12 қўшиқ-дан иборат «Пан Тадеуш» достони (1834)ни нашр эттирди. Реалистик ғоялар, интилишлар ёрқин намоён бўлган «Пан Тадеуш» достони миллий эпопеядир, у персонажлари юксак да-ражада типиклашган ва индивидуал-лашган дурдона асар, эски поляк тур-мушининг қомуси, сержило сўз санъ-ати саналади. М. лирик шеърлар турку-

мини (1838—39) яратган. Ижтимоий ва маданий хаётда фаол иш олиб борган: 1840—44 й.ларда Парижда славянлар адабиётидан маърузалар ўқиган. 1848 и. Австрия зулмига қарши курашаётган италияликларга ёрдам бериш учун поляк легионини тузган. 1849 й.дан демок-ратик рухдаги «Халқ минбари» газ.да муҳаррирлик қилган. М. шеърлари М. Шайхзода, Шуҳрат, Муҳаммад Али, Сайёр ва б. томонидан узбек тилига таржима қилинган. МИЧИГАН (маҳаллий индейслар ти-лида — катта кўл) — Шим. Америка-даги кўл, АҚШ ҳудудида, Буюк кўллар системасида. Майд. 58 минг км2, уз. 490 км, эни 189 км гача. Энг чукур жойи 281 м. Сув сатҳининг бал. 177 м. Қир-ғоклари кам парчаланган, паст-баланд. Сув қалқиши ярим суткалик. Макино бўғози орқали Гурон кўли б-н, кема катнайдиган Чикаго-Локпорт канали орқали Миссисипи дарёси системаси б-н боғланган. Н.нинг шим. қисми дек. — апр.да музлайди. Сувининг саноат чиқиндилари б-н ифлосланиши нати-жасида ундаги жониворлар сони кес-кин камайган. Йирик портлари: Чикаго ва Милуоки.
МИЧИГАН — АҚШнинг шим. қисми-даги штат. Буюк кўллар соҳилида, Канада б-н чегарадош. Майд. 151,5 минг км2. Аҳолиси 10,05 млн. киши (2002), шундан 70% шаҳарларда яшайди. Маъ-мурий маркази — Лансинг ш.; энг катта шаҳри, иқтисодий маркази ва порти — Детройт.
М. ҳудуди Юқори кўл, Гурон ва Мичиган кўллари оралиғидаги иккита ярим оролда жойлашган. Ер юзаси сер-тепа текислик, энг баланд жойи 604 м. Икдими мўътадил иклим, шим.да қиш совуқ. Янв.нинг ўртача т-раси —7°, июлники 21°. Йиллик ёғин 800 мм.
М. — АҚШнинг саноати ривожланган штати. Ишлаб берувчи саноат кор-хоналарида иқтисодий фаол аҳолининг 35% ишлайди. Металлургия, машина-созлик ва металлсозлик ривожланган. Детройт ва унинг атрофида ҳамда Флинт, Лансинг ва б. шаҳарларда «Же-нерал моторе», «Форд» ва «Крайслер» каби йирик автомобиль з-дла-ри жойлашган. Махсус пўлат ва тунука и.ч., қора ва рангли метал-лардан   буюмлар

қуйиш, станок, прибор, электр ус-куналари, лок-бўёқ, резина и.ч. ав-        . томобилсозлик саноати б-н боғлиқ.        : Ҳарбий,  кимё, силикат-керамика,        i озиқ-овқат,  ёғочсозлик,   мебель, қоғоз саноатлари ҳам ривожланган. Темир ва мис рудалари,  ош тузи қазиб чиқарилади.
Қ.х. сут ва сабзавот етиштиришга их-тисослашган. Мева, узум етиштирила- : ди, қанд лавлаги экилади. К-"- товар маҳсулотининг 55% ни чорвачилик бе-ради. Туризм ривожланган. МИЧИГАН УНИВЕРСИТЕТИ - АКШ даги етакчи ўқув ва илмий марказлар-дан бири. 1817 й. Детройт ш.да ташкил этилган. Дастлаб олий ўқув юрти макр-мига эга бўлмаган. Олий ўкув юрти си-фатида 1837 й. Анн-Арбор ш.да таъсис этилган. Меъморлик, мухдндислик, ада-биёт, санъат, фармацевтика, стоматология, пед., ҳуқуқ, кутубхонашунослик, тиббиёт, мусиқа, жамиятшунослик ҳамда ижтимоий муносабатлар ва б. со-ҳалар бўйича мутахассислар тайёрлайди. 37 мингга яқин талаба таълим олади. Кутубхонасида 4 млн. дан ортиқ асар сакданади.
МИЧОАКАН, Мичоакан-де-Окампо — Мексиканинг жан.-ғар-бий қисмидаги штат. Тинч океан соҳи-лида, Лерма ва Бальсас дарёлари \ав-засида жойлашган. Майд. 59,9 минг км2. Аҳолиси 3979 минг киши (2000). Маъ-мурий маркази — Морелия ш. М. ҳуду-дининг ярмидан ортиқ қисми Мексика тоғлигининг жан.-ғарбий чеккаси-даги кўллар қавзасидан иборат. Соҳил бўйлаб Сьерра-де-Коалькоман тизма-лари (энг баланд жойи 2764 м) жойлашган. Сейсмик фаол х^дуд. Икдими тоғ-тропик иқлим. Мексика тоглигида ўртача ойлик т-ралар 20°, йиллик ёғин 900 мм. Ички р-нларда чала чўл ўсим-ликлари, тоғларда сернам барг тўкувчи ва доим яшил тропик ўрмонлар ўсади.
Мичиган штатининг иқтисодий маркази ва порти — Детройт шаҳри.
МИЯ ЧАЙҚАЛИШИ

Иқтисодиётнинг асосини қ.х. таш-кил этади. Суғориладиган ерларда пахта, шоли, шакарқамиш, қулуп-най, картошка, сабзавотлар, гладиолус (экспорт учун) экилади. Уруапан ш. атрофларида кофе, Бальсас дарё-си қуйилиш жойида тропик мевалар етиштирилади. Тоғларда маккажўхо-ри, дуккакли экинлар экилади. Балиқ овланади. Кимё, озиқ-овқат, целлю-лоза-қоғоз, ёғочсозлик, тўқимачилик саноатлари ривожланган. Соҳил бўйлаб портлар, кема верфи, металлургия к-ти қурилган. МИЧУРИН И в а н Владимирович [1855.15(27).10, Рязань вилояти, Пронск тумани —1935.7.6, Тамбов вилояти Мичуринск ш.] — рус амалиёт-чи селекционери, Россияда мевали, резавор мевали ва б. ўсимликлар илмий селекцияси асосчи-си. ВАСХНИЛ акад. (1935). Махсус маъ-лумоти бўлмаган. Дастлаб т. й. хизмат-чиси, соатсоз бўлиб ишлаб, бўш вақт-ларида боғдорчи-лик б-н шуғуллан-ган. 1875 й. Козлов ш. (ҳоз. Мичуринск)да 500м2 ча ерни ижа-рага олиб, ўсимликлар коллекциясини тўплаш ва дурагайлаш усули б-н мевали, резавор мевали ўсимликлар-нинг янги навларини етиштириш ус-тида иш бошлади. 1899 й. шаҳар чети-дан 13 га чамаси ер олиб, умрининг охиригача шу жойда яшади, ишлади.
1928 й.да М.нинг тажриба боги ба-засида давлат селекция-генетика ст-яси ташкил этилди (1934 й.дан М. но-мидаги Марказий генетика лаб.). М. ча-тиштириш учун дастлабки шакллар танлаш назариясини, географик узок, шаклларни дурагайлашнинг назарий асосларини, чатиштиришдаги номута-носибликларни бартараф этиш усул-ларини яратди ва баъзи амалий усул-ларни қўллади. 300 дан ортиқ мева ва резавор мевалар навларини яратиш ва такомиллаштиришга эришди. М. яратган олма, нок, олча ва б. мевали дарахтларнинг кўпгина навлари Ўзбе-кистонда ҳам р-нлаштирилган. М. ток, ўрик, гилос, беҳи ва б. жануб ўсим-ликларини шим. ҳудудларда ўстириш ишига асос солган.
Ас: Итоги шестидесятилетних работ, М., 1950; Танланган асарлар, Т., 1961.
ЛЛ.Азизов П. Б., И. В. Мичурин — буюк рус олими, биологи, Т., 1955.

МИШКОЛЬЦ — Венгриянинг шим.-шарқий қисмидаги шаҳар. Шайо дарё-си бўйида, Бюкк тоғи этакларида жойлашган. Боршод-Абауй-Земплен медьесининг маъмурий маркази. Аҳолиси 178 минг киши (1999). Аҳамияти жиҳатидан мамлакатда 2-ўриндаги (Будапештдан кейин) сано-ат маркази. Қора металлургия, маши-насозлик (жумладан, станоксозлик, оғир машинасозлик, электротехника, транспорт), цемент, тўқимачилик, ойна-шиша, тикувчилик, ёғочсозлик, озиқ-овқат саноати корхоналари мав-жуд. Қурилиш материаллари ишлаб чиқарилади. Политехника ин-ти, му-зейлар, театр бор. 13—16-а.ларда қурил-ган меъморий обидалари сақланган. М. шаҳар яқинидаги Лиллафюред курорт-лари б-н Бюкк миллий боғи таркиби-да. Шаҳар яқинида қўнғир кўмир қазиб олинади.
МИШЬЯК (рус. мыш — сичқон, яд — заҳар) — қ. Маргимуш. МИЯ — 1) одам ва ҳайвонлар нерв системасининг марказий бўлими, М. организмнинг энг мураккаб ҳаётий функциялари ва муҳит ўзаро муноса-батларининг бошқарилишини таъмин-лайди. Умуртқасиз ҳайвонларда М. кўндаланг ва бўйлама туташтиргичлар орқали ўзаро туташган нерв ҳужайра-лари тўплами — нерв тугунлари (ганг-лийлар)дан иборат. Ҳалқали чувалчанг-лар, тубан моллюскалар ва бўғим-оёклиларда нерв тугунлари қорин нерв занжирини ҳосил қилади. Бу ҳайвон-ларнинг кўпчилигида қорин нерв зан-жирининг ҳалқум усти ва ҳалқум ости нерв тугунлари кучли ривожланган бўлиб, бош мия дейилади.М. қаттиқ , ўргимчак уясисимон ва томирли парда б-н қопланган. Бўғимоёклилар ва бош-оёқли моллюскаларнинг ҳалқум усти нерв тугунлари 2—3 бўлимдан ташкил топган. Тубан хордали ҳайвонлар М.си найсимон, алоҳида қисмларга бўлинма-ган. Умуртқали ҳайвонлар ва одам М.си бош ҳамда орқа миядгм иборат. Эволюция жараёнида бош М. олдинги, ўрта ва кейинги ёки ромбсимон М.ни, бун-дан кейинги ривожланиш давомида олдинги М. охирги ва оралиқ М.ни, ромбсимон М. орқа ва узунчоқ мияни ҳосил қилади. Бир қанча умуртқалиларда охирги мия (М. катта ярим шарлари) кучли ривожланади. Сут эмизувчилар ва одамда органлар фаолиятини бош-қарувчи сифатида М. катта ярим шарлари пўстлоғи шаклланади. Охирги М.нинг остки юзасида 2 та ҳидлаш пиёзчаси жойлашган. Оралик, М.да кўриш бўртиклари ва 2 та ўсимта: уст-ки эпифиз ва пастки гипофиз ҳосил

бўлади. Ўрта М. тубан умуртқалиларда яхши ривожланган. Юксак умуртқали-ларнинг ўрта М.сида кўриш, эшитиш ва мувозанат органлари б-н боғланган 4 тепалик шаклланади. Баликлар, сув-да ва қуруқликда яшовчилар, судралиб юрувчилар, қушларда ромбсимон М. миячадан иборат. Сут эмизувчиларда ромбсимон М.нинг пастки қисмида Вароли кўприги ҳосил бўлади. Узунчоқ М. ҳамма ҳайвонларда бир хилда тузил-ган; орқа М. унинг бевосита давоми ҳисобланади. Умуртқали ҳайвонлар М.си М. пўсти б-н қопланган. М. пўстла-ри оралиғида орқа М. суюклиги (лик-вор) бўлади. М. одамда тафаккур орга-ни ҳисобланади; 2) одам ва умуртқали ҳайвонлар суяги бўшлиқларини тўлди-риб турадиган тўқима (кўмик). МИЯ ПАРДАСИ — умуртқали ҳай-вонлар ва одамнинг бош мияси ҳам-да орқа миясини ўраб турадиган мембрана. Бириктирувчи тўқимадан иборат. М.п. устма-уст жойлашган учта пардадан иборат; қаттиқ парда — калла суягининг ички юзасига, умурт-қа канали деворига (орқа мияда) ёпи-шиб туради ва томирларга бой; тўрпарда — юпқа ва жуда кўп те-шикли бўлиб, унинг остидаги бўшлиқ-ларда тиниқ мия суюқлиги (ликвор) туради; томирл и парда —конто-мир ва нервларга бой юпқа парда бўлиб, пўстлоқ эгатларининг орасига кириб жойлашган. Парда томирлари мия суюқлигини чиқаришда қатна-шади.
МИЯ ЧАЙҚАЛИШИ, коммоция — бош миянинг ёпиқ шикастланиши; бунда бош миянинг ҳаммаси зарарла-нади, мия тўқималарининг яхлитлиги бузилмайди, лекин мия ҳужайралари ва мия бўлаклари ўртасидаги ўзаро боғ-ликлик вақтинча йўқолади. Бу эса бош мия фаолиятининг бузилишига олиб келади. М.ч., одатда, чайқалишнинг оғир-енгиллигига қараб енгил, ўртача ва оғир босқичда бўлади.
Енгил босқичда шикастланган киши ҳушдан кетади (кўпинча қисқа муддат — 1—2 мин.), сал боши айла-нади, кўнгли айнийди, баъзан қусади, шикастланиш қандай содир бўлгани-ни эслай олмайди. Бунда ранги оқара-ди, томир уриши сусаяди, нафас но-текис бўлади. Бу белгилар 1—2 ҳафта давомида аста-секин ўтиб кетади. Те-гишли даво қилинса, бемор тезда со-ғаяди. Ўртача босқичда бемор 1—2 соат ҳушини йўқотади, ҳушига келган-дан кейин ҳам қимирламай ётади, ат-рофдагиларга бефарқ қарайди. Оғир босқичда киши шикастланган заҳоти қаттиқ ҳушдан кетади ва бир неча сут-
34

МИЯГА ҚОН ҚУЙИЛИШИ
кагача ўзига келмайди, нафас ва юрак фаолияти ўзгаради. Узоқ вақт боши оғриб, айланиб туради, кўнгли айниб, қусади. Шикастланган киши 4—5 ҳафта ўринда ётиши, унга тамоман тинч ҳолат яратилиши зарур. Шикастланган киши-ни, албатта, касалхонага ётқизиб да-волаш лозим.
МИЯГА ҚОН ҚУЙИЛИШИ - қ. Инсульт.
МИЯЧА — бош мия устунининг бир қисми; у икки ярим шардан иборат бўлиб, кулранг модда (М. пўстлоғи) б-н қопланган, чуқур жойлашган го-ризонтал эгатлар уни бўлакчаларга бўлади. М.нинг марказий қисми оқмод-дадан иборат, унда кулранг модда — М. ўзаги тўпламлари жойлашган. М. 3 жуфт оёқчалари б-н мия устунига ту-ташган. М. гавдани мувозанатда сакдаш ва ҳаракатларни уйғунлаштиришда му-ҳим роль ўйнайди.
МИКДОР, катталик (математика -да) — асосий математик тушунча; кес-ма узунлиги, сирт юзи, жисм ҳаж-ми ва массаси каби тушунчалар-нинг умумлашмаси. Булар скаляр М.лар деб аталади. Бир хил скаляр М.ларни ўзаро таққослаш учун ўлчов бирлиги танлаб олинади (мае, узунлик-ни ифодаловчи М.лар учун метр, мас-сани ифодаловчи М.лар учун грамм ва б.). М.лар ўлчов бирлигига нисбатан сон б-н ифодаланади. Мат.да М.нинг физик табиатига боғлиқ бўлмаган хусусиятла-ри олинади. М.лар учун тенглик, тенг-сизлик (катта, кичик), қўшиш, айириш ва б. муносабатлар аникданади. Бу муно-сабатлар Мларнинг табиатига мое бул-ган аксиомаларга бўйсунади [мае, a + b = b + a;a + (b + с)=(а + b) + c;a<b бўлса, а + с < b + с, Архимед аксиомаси ва б.|.
Маълум йўналишдаги кесма, тезлик, куч ва б. тушунчалар вектор М. тушунча-сига олиб келади. Геометрия, механика ва б. соҳаларда векторлардан ҳам умумий-роқ бўлган тензор, кватернион тушун-чалари қўлланилади. Р. Декарт мат.га изчил равишда ўзгарувчи М. тушунча-сини киритди. Бу тушунча мат. тараққи-ётида, жумладан, дифференциал ва интеграл ҳисоб яратилишида мухим роль ўй найди (қ. Дифференциал ҳисоб, Интеграл ҳисоб). М. баъзи ҳрлларда қиймат деб юритилади.
МИКДОР(фал сафада) — объект -нинг ташқи кўрсаткичлари (унинг кат-талиги, сони, ҳажми, хоссаларининг ривожланиш даражаси ва ҳ.к.)ни ифодаловчи тушунча. Биринчи марта М. масалаларини пифагорчилар тахдил қилишга уриниб, сонлар табиатини ўрганишган. Аристотель М.ни алоҳида

категория деб ҳисоблаган. М. ҳодисалар, нарсалар, жараёнларнинг сифати б-н муайян бирликни ташкил этиб, бу бирлик уларнинг меъёри бўлади. Нар-саларнинг миқдорий муайянлиги ўзга-риб маълум бир меъёрга етиши сифат ўзгаришига олиб келади. Яна қ. Миқдор ўзгаришларининг сифат ўзгаришларига ўтиши қонуни.
МИКДОР АНАЛИЗИ, миқдорий анализ — аналитик кимёнинг асосий бўлимларидан бири; текширила-ётган намуна таркибидаги компонент-лар микдори (массаси, концентрация-си ва ш.к.) ёки микдорий нисбатлар-ни аникдаш усуллари. Компонентлар сифатида атомлар, молекулалар, изо-топлар, функционал гуруҳлар, фаза-лар ва ш.к. бўлиши мумкин. Анализ қилиш учун олинган модданинг мик,-дорига кўра, макроусуллар (намуна массаси 0,1 г дан ортиқ), яриммикро-усуллар (0,01—0,1 г), микроусуллар (0,001—0,01 г), субмикроусуллар (0,1— 1 мг) ва ультрамикроусуллар (0,1 мг дан кам) фарқ қилинади. Анализ қили-наётган модда компонентларини намуна таркибидаги микдорига кўра, шартли равишда асосий (массасига нисбатан 1 — 100%), асосий бўлмаган (0,01 — 1%) ва из ёки қўшимчаларга (0,01% дан кам) бўлинади. МИҚДОР ЎЗГАРИШЛАРИНИНГ СИФАТ ЎЗГАРИШЛАРИГА ЎТИШИ ҚОНУНИ — диалектиканинт қонун-ларидан бири. Табиат, жамият ва та-факкур тараққиётининг энг умумий тарзини очиб беради. Уни Гегель таъ-рифлаб берган. Ривожланиш мураккаб жараён бўлиб, унда миқдор ва сифат ўзгаришлари содир бўлади. Предмет ёки ҳодисанинг ривожланиши аввал аста-секин рўй берадиган микдор ўзгариш-ларидан бошланади. Миқдор ўзгариш-лари маълум даражага етгач, меъёрнинг бузилиши туб сифат ўзгаришларига олиб келади. Микдор сифатга ўтади. Микдор ўзгаришлари турли шаклда содир бўлади. Микдор ўзгаришлари объект қисмлари сонининг ўзгариши шаклида, маконий шаклларнинг ёки элементлар алоқадорлиги тартиби-нинг ўзгариши ва ҳ.к. шаклларда содир бўлиши мумкин. Объектив воқелик-да фақат микдор ўзгаришлари сифат ўзгаришларига олиб келмай, сифат ўзгаришлари ҳам микдор ўзгаришла-рига олиб келади, вужудга келган янги сифат доирасида микдор кўрсат-кичлари ривожланади. Мае, Узбекистан Республикасининг мустақилликка эришганлиги — сифат ўзгариши. На-тижада халқ хўжалиги, иқтисодий та-раққиёт учун янги имкониятлар вужуд-

га келди, халқнинг иқтисодий, сиёсий, маданий равнақи учун кенг йўл очилди.
Микдор ўзгаришлари нисбатан со-кин, узлуксиз давом этса, сифат ўзга-ришлари узилишли, сакрашсимон бўлади. Ривожланиш жараёнида эски сифатнинг янги сифатга айланиши уз-луксизликнинг узилиши ёки сакраш деб аталади. Сакраш — ривожланиш жараёнида қонуний содир бўладиган бурилиш нуқтаси, тараққиёт занжири-даги зарурий ҳалқадир. Сакраш ўзга-ришнинг энг интенсив шакли, ривожланиш маромининг олий нуқтасидир, унинг натижасида эски нарса емири-лади, янги нарса вужудга келади. Бир сифатдан иккинчи сифатга ўтиш сакраш орқали бўлиши умумий қоида бўлиб, у хали бу сакраш ҳар бир тайин вазиятда тайин нарса ва ҳодисаларга нисбатан қандай амалга ошишини кўрсатиб бермайди. Ҳодисанинг бир сифат хрлатдан бошқа ҳолатга ўтиши йўқолиш ва пайдо бўлишнинг, мавжуд-лик ва йўқликнинг, инкор ва тасдиқ-нинг бирлигидан иборат (қ. Қарама-қаршиликлар бирлиги ва кураши қонуни). Сакрашда янги юзага келаётган ҳоди-са эскисини инкор этади; бунда сифат ва микдор ўзгаришлари бир-бирини тақозо этади (қ. Инкорни инкор қонуни). Диалектика сакрашларнинг, бир сифатдан иккинчи сифатга ўтиш шакл-ларининг хилма-хиллигини жиддий ҳисобга олишни, ҳар бир муайян вазиятда шу ўтишнинг тайин шакллари-ни аниқлаб, билиб олган ҳолда иш кўришни талаб қилади. Энг муҳими — сакрашнинг, ўсишнинг тайин шакли-ни пайқаб олиш, топиш, ифодалаш ва шунга қараб ҳаракат қилиш керак.
М.ў.с.ў.ў.қ. диалектиканинг бошқа қонунлари сингари илмий билиш ва амалий фаолият учун катта аҳамият-га эга. У бизга объектив дунёнинг ривожланиш жараёнини тўғри тушуниб олиш, нарса ва ҳодисаларнинг сифат жиҳатидан ўзгариш тарзини англаш ва ундан жамиятни янада ривожланти-ришда фойдаланиш имконини беради. Абдулла Аюпов.
МИҚҚИЙ (Falco tinnunculus) — ло-чинсимонлар оиласига мансуб йирт-қич қуш. Гавдасининг уз. 31—38 см, вазни 180—240 г. Қаноти камбарси-мон, учки қисми ингичкалашган, уз. 23—27 см. Осиё, Европа, Африкада тарқалган. Осиё ва Африканинг тропик ва субтропик ҳудудларида қиш-лайди. Ўрта Осиёда ўтроқ яшайди. До-имий жуфт ҳосил қилади. Жарлар ва
МОВАРОУННАҲР

Миққий.
қоялардаги ковакларга ҳамда дарахтларга уя қуради. 4—5 та тухум қўйиб, нари ва модаси навбатлашиб босиб ётади. Тухумларини 25 кундан сўнг очиб чи-қади. М. майда кеми-рувчилар, ҳашаротлар, калтакесаклар б-н озиқланади. Зарарку-нанда ва касал тар-қатувчи кемирувчилар ва ҳашаротларни қириб қ.х.га фойда келтиради.
МНЕМОНИКА (юн. mnemonika — эс-лаб қолиш санъати) — сунъий ассо-циациялар ҳрсил қилиш йўли б-н эсда олиб қолишни осонлаштирувчи ва хо-тира ҳажмини кенгайтирувчи усуллар тизими. Баъзи мнемонистлар ўзлашти-ришда ҳар хил сунъий усулларни қўллашга ўрганганлиги туфайли катта ҳажмдаги, ҳатто маъносиз материал-ни тез эсда олиб қолиш қобилиятига эришадилар. Лекин хотира самарадор-лигини туб маънода ошириш учун сунъий усуллардан фойдаланиш ик-кинчи даражали ҳамда ёрдамчи бўлиб ҳисобланади. Умуман, механик равиш-да ёд олишга Караганда маъносига ту-шуниб ёд олиш маъқул ва самарали уеулдир.
МНЕМОСХЕМА — бошқариладиган объектнинг бошқариш пульти, шчити, панели ёки сигнал таблосига ўрна-тиладиган шартли тасвири. М. объектнинг ҳолатини ёки и.ч. жараёни-нинг боришини яққол кўрсатиб тура-ди. Ишорали (белгили) ва ёруғлик-ли хилларга бўлинади. Бошқарилади-ган (ёки назорат қилинадиган) объект элементлари умумий қабул қилинган электр, технологик, транспорт ва б. схемаларда тасвирланади. Mac, электр ст-я М. сида двигатель ва генераторлар дойра б-н, виключателлар квадрат б-н белгиланади. Кучланишнинг қандайли-гига қараб, бу элементлар турли ранг-га бўяб қўйилади. М.нинг операторлик ва диспетчерлик хиллари бор. Операторлик М.сида барча технологик ком-плекслар бир жойга жамланган бўла-ди, диспетчерлик М.сида эса кўп объектлар ва техник комплекслардан иборат тизим бутун территория бўйлаб тақсимланади. М. бошқариладиган объект мураккаб бўлган, и.ч. жараёни кўп параметрлар бўйича назорат қили-надиган ва б. жойларда ишлатилади. М.дан техника кўргазмаларида намой-иш қилинадиган моделлар ва ўқув қўлланмаси сифатида \ам фойдалани-лади.

МНЕМОТЕХНИКА (юн. mneme - хотира, techne — маҳорат) — инсоннинг эслаб қолиш қобилиятини намойиш этувчи цирк ёки эстрада томошаси. Турли нарсалар номини, ҳужжат ёки пул купюраларини, сонини махсус ишлаб чиқилган услуб ёрдамида эслаб қолиш ва аниқ айтиб беришга асос-ланган М. томошасини, одатда, икки киши ижро этади. Биринчиси томоша-бинларнинг қўлидаги турли нарсалар (рўмолча, калит, кўзойнак, соат ва ҳ.к.)ни кўрсатиб, савол беради, иккин-чиси эса кўзи боғланган ҳолда кўрса-тилган нарсаларни ёки сон рақамла-рини бехато айтиб беради. М. асосини турли шифр (код)лар ташкил этиб, улар томошабинга сезилмайдиган интонация, саволнинг тузилиши, махсус товуш сигналлари орқали биринчи ижрочидан иккинчисига юборилади. М. санъатига 18-а.да франциялик машҳур фокусчи Пинетти асос солган. 20-а.да М.нингривожланишигаАрраго, И. Сун ва Г. Агароновлар катта ҳисса қўшди-лар. Ўзбек циркида Е. ва А. Шоҳқулов-лар, Ф. ва Ш. Ражабовлар, П. Эгамбер-диев фаолият кўрсатиб келишмокда. М. санъати анъанавий цирк гурухлари да-стурида ҳам учрайди.
Пўлат Тошканбаев.
МОБИЛИЗМ (лот. mobilis — харакат-чан) — Ер пусти (литосфера) материк бўлакларининг геологик давр мобай-нида бир-бирига нисбатан (бир неча минг км гача) горизонтал ва қутбий силжиши ҳақидаги илмий фараз (гипотеза). М. фиксизм, яъни бундай сил-жишини инкор этувчи ва Ер пусти ривожланишини вертикал ҳаракатларга боғловчи гипотезага муқобил қўйила-ди. Материкларнинг силжиши ҳақида-ги илмий далиллар б-н асосланган да-стлабки гипотеза 1910—12 й.ларда аме-рикалик олим Ф. Тейлор ва немис гео-физиги А. Вегенерлар томонидан таклиф қилинган. М.нинг ҳоз. замон ва-рианти — «янги глобаль тектоника» (ёш плиталар тектоникаси), асосан, океан-лар туби тузилиши ва магнит майдон-ларини ўрганиш натижаларига, шу-нингдек, палеомагнитизм маълумотла-рига асосланган. Бу тасаввурларга му-вофиқ, материк бўлакларидан ташқари унга ёндош океан туби Ер пўстининг мантия юқори қисми катта майдонла-рини ҳам қамраб олувчи яхлит плита жуда секинлик б-н (йилига ўртача 1 — 5 см) ҳаракатланади. Плиталар океан ўрта тизмаларидан ёш бурмаланган минтақаларга ва ороллар ёйига қараб ҳар икки томонга силжиб боради. Бу ерда ўзаро яқинлашаётган плиталардан

бирининг олд чеккаси эгилма синиқ бўйлаб анча чуқурликка чўкади, на-тижада катта сейсмик ҳаракатлар ву-жудга келади; бошқа плитанинг материк пўстида сиқилиши оқибатида бур-ма ва сурилмалар ҳосил бўлади. Су-рилган палахсалар ортида чўзилиш структуралари — рифтлар вужудга келади. Плиталар ажралган жойдаги ёриққа юқори мантиядан моддалар кўтарилиб рифт зоналарида янги пуст шаклланади; бу б-н океан туби май-дони кенгаяди. Бир-биридан ажралиб кетган палеозой материклари — Гонд-вана (Жан. Америка, Африка, Хинди-стон, Австралия ва Антарктидани ўз ичига олган) ва Лавразия (Шим. Америка, Европа, Осиёнинг шим.ярми)-нинг геологик тузилиши ва улар материк ён бағри чизикларининг ўзаро ўхшашлигидан келиб чиқиб палеотек-тоник бир бутунлик ғояси таклиф қилинган. Буни палеоиклим ва палео-магнит маълумотлари ҳам тасдиқлай-ди. Мезозой ва кайнозой даврларида содир бўлган силжишлар натижасида Тетис геосинклиналь океани бутунлай барҳам топиб, янги — Ҳинд ва Атлантика океанлари вужудга келди. Мате-риклар ҳаракатининг асосий сабабчи-си сифатида мантия моддасининг конвенция оқими кўрсатилади. МОВАРОУННАҲР (араб. — дарёнинг нариги томони) — ўрта асрларда ис-лом мамлакатларида кенг тарқалган географик атама. Унинг худди шу маънони англатган форс тилидаги «Вароруд» ва «Варожайхун» шакллари ҳам мавжуд бўлиб, уларнинг барчаси аввал (11 -а. гача) Хуросон вилоятининг давоми сифатида, 11-а. бошидан эътиборан эса Туркистон, яъни Қорахонийлар давла-ти ва ундан кейинги туркий давлатлар таркибидаги маъмурий бирлик сифатида тушунилган. 11-а.да Европа тарих-шунослигида мазкур араб атамасининг лотинча таржимаси бўлмиш янги «Трансоксиана» ёки «Трансоксания» атамалари муомалага киритилган.
Ҳоз. замон тарихий-географик илмий адабиётда М. деганда, асосан, Турк-манистондан ташқари бўлган Ўрта Осиё ҳудудлари, яъни, Ўзбекистон, Тожикистон, Қирғизистон ва Қозоғис-тоннинг жан. қисми тушунилади.
М. атамаси илк бор пайғамбаримиз Муҳаммад (сав) ҳақидаги ҳадисларда тилга олинган. Афтидан бу атама араб-лар орасида исломгача бўлган даврлар-да ҳам маълум бўлиб, у вақтда (мил. 6-а.) Сосонийлар давлатидан шим.-шарқда, Жайхун, яъни Амударёнинг орқасида жойлашган Турк хоқоняигига

қарашли ерларни англатган. Қад. форс манбаларидаги маълумотларга таянган араб географ олими Ёқут Ҳамавий М. атамасини Турон мамлакатининг номи деб билган. Араблар ўзларининг шарққа қилган илк юришлари давомида (7-а.нинг 2-ярми — 8-а.нинг боши) икки хил тушунча ҳақида маълумотга эга бўлганлар: «ма дуна-н-наҳр», яъни «да-рёнинг пастки томони», ва «ма варо-ан-наҳр» — «дарёнинг нариги томони». Улардан биринчиси Хуросондан шарқ-да Амударёдан жан.да Ҳиндукуш тоғ-ларигача бўлган Тохаристон ерларини; иккинчиси эса, Амударёдан шим.да жойлашган Шим. Тохаристон ва Суғд ерларини ўз ичига олган. 9—10-а.ларда яшаган ва Ўрта Осиё ҳудудларига тав-сиф берган араб географларидан фа-қат ал-Истахрий ва Ибн Ҳавқал улар-га нисбатан М. атамасини махсус иш-латганлар. Бошқа араб географлари эса Ўрта Осиё ҳудудлари хдқида сўз юрит-ганларида М. атамасини жуда тор маъ-нода ишлатиб, уни Хуросоннинг да-воми ёки ал-Машриқ (Шарқ)нинг бир қисми сифатида тасвирлаганлар. Ал-Машриқ тушунчасига эса улар Хуро-сон ва М. ерларидан ташқари, Хинди-стон, Хитой ерларини ва ҳатто Ҳинд ва Тинч океанларидаги Япониягача бўлган оролларни киритганлар (Ибн Хурдодбеҳ).
11-а. бошидан эътиборан М. истилоҳи ҳудуд жиҳатдан айрим манбаларда Суғд ва Хоразм, бошқаларида эса Суғд ва Шим. Тохаристон ерларини ўз ичига олган. Маъно жиҳатдан эса бу атама энди Туркистон, яъни Қорахонийлар давлати, кейинчалик эса Хоразмшоҳ-лар, Чиғатоийлар, Темурийлар ва Шайбонийлар давлатларининг тарки-бидаги маъмурий бирликни англатган.
Шундай қилиб, М. атамаси ўрта аср манбаларида турлича талқин қилиниб, географик ҳудуд сифатида аввал Турон, Турк хоқонлиги ёки Туркистон мам-лакати (7-а. гача), кейин Хуросон (7— 10-а.ларда) ундан ҳам кейин Туркистон (11-а.дан бошлаб), маълум вақт эса Хоразм (12-а.нинг охири — 13-а.нинг боши) таркибига киритилган. Демак, бу атама фақат географик маънога эга бўлиб, ҳар хил даврларда турли дав-латлар — Турк хокрнлиги, Араб хали-фалиги, шунингдек, Сомонийлар, Қорахонийлар, Хоразмшохлар ва б. дав-латларнинг таркибига маъмурий бир-лик сифатида кирган. Бу атама ҳақида турли манбаларда келтирилган маълу-мотларнинг йиғиндиси \ам ҳудудий жиҳатдан «Ўрта Осиё» атамасини анг-латадиган Туркистон табиий-географик ўлкасининг барча ерларини қамраб

олмайди. Чунки, мазкур минтақа таркибига кирган Шим. Хуросон (Туркма-нистон), Еттисув (Қозоғистон) ва Жан. Тохаристон (Афғонистон) ерлари ҳеч қандай манбаларда М. таркибига кири-тилмаган. Шунинг учун, М. атамаси-нинг ўрта асрларда ишлатилган энг кенг маънодаги тушунчаси таркибига шартли равишда фақат Амударё ва Сирдарё оралиғида жойлашган ерларни киритиш мумкин.
Лд.: Маҳмуд Кошғарий, Девону лу-ғотит турк (Туркий сўзлар девони, таржи-мон ва нашрга тайёрловчи С. М. Муталли-бов), 3 ж.ли, Т., 1960—1963; Маҳмуд ибн Вали, Море тайн относительно доблестей благородных, Т., 1977; Кама лиддинов Ш. С, Историческая география Южного Согда и Тохаристана по арабоязычным источникам IX— начала XIII вв., Т., 1996.
Шамсиддин Камолиддинов.
МОВИЙ ҚИРҒОҚ, Франция Ри-вьераси — Франциянинг Ўрта ден-гиз бўйидаги тоғли соҳил қисми. Шарқда Италия чегарасидан ғарбда Фрежюс қўлтиғигача давом этган. Шим.дан Денгиз бўйи Альп тоғлари б-н тўсилган. Қирғоқдари қояли, ман-зарали қўлтиқ кўп. Ёзи иссиқ, қуруқ; қиши юмшоқ, серқуёш. Июлнингўрта-ча т-раси 22—23°, янв.ники 7°. Ўсим-лик дунёсига бой. М.қ. йирик курорт р-н бўлиб, боғ кўп. Соҳилда меҳмон-хона, пансионат, хусусий виллалар қурилган. Боғдорчилик, токчилик, гул-чилик ривожланган. Асосий курорт-лари: Ницца, Канн, Ментона ва б. М.қ.да Монако давлати жойлашган. МОВУТ — жун толалардан ёки уларга бошқа толалар аралаштириб тўқилади-ган жун ёки ярим жун газлама. Майин ва дағал хиллари бўлади. Майин М. майин ва ярим дағал толалардан, дағал М. дағал толалардан тайёрланади. М. тай-ёрлаш учун толалар махсус машина-ларда бевосита кигизга ўхшатиб боси-лади ёки олдин тўқув дастгоҳида хом газлама тўқиб олиб, уни машина вал-лари орасидан ўтказиб зичланади. Хом газлама тўқиш учун тўқувчилик усул-ларининг асосийлари —гарнитура, саржа ва сатин ўрилишлар қўлла-нилади. М., асо-сан, шинеллар, пальтолар ва б. тикиш учун иш-латилади. МОГАДИШО (маҳаллий номи Хамар) — Сомали пойтахти. Бе-надир вилояти-нинг маъмурий

маркази. Ҳинд океани соҳилида жойлашган. Аҳолиси 900 минг киши (1996). Иклими субэкваториал иклим, янв.нинг ўртача т-раси 28°, июлники 26°. Йиллик ёғин 400 мм дан зиёд. Мамлакатнинг асосий порти (четдан саноат хом ашёлари, машина, жиҳозлар, озиқ-овқат маҳсу-лотлари келтирилади). Аэропорти халк,-аро аҳамиятга эга. Автомобиль йўллари тугуни. Мамлакатнинг энг йирик саноат маркази, ишлаб берувчи саноат корхо-наларининг 1/2 қисми шу ерда. Нефтни қайта ишлаш, ёғочсозлик, сут маҳсу-лотлари з-длари, гўшт ва ун тортиш к-тлари ишламокда. Кўн-пойабзал, парфюмерия, тамаки, гугурт, пахта тозалаш ф-калари, кемасозлик ва кема таъмир-лаш корхоналари мавжуд. Ҳунармандчи-лик ривожланган.
Шаҳарга 12-а.да араб ва форс савдо-гарлари томонидан асос солинган. Кей-инроқ Африканинг шарқий соҳилида-ги йирик савдо маркази бўлган. 12—17-а.ларда Могадишо давлати пойтахти, 17-а.да Уммон султонлиги қўл остида бўлган. 1905—60 й.ларда Италия Сома-лисининг маъмурий маркази. 1960 й.дан мустақил Сомали пойтахти. Меъморий ёдгорликлардан шаҳар марказида мино-рали масжид (1238), Фахриддин мас-жиди (1269, қрлдиқлари), муниципалитет (1905) сакланган. Янги шаҳар қисмида саноат корхоналари, аэропорт, порт, спорт ва соғломлаштириш зона-лари жойлашган. Миллий театр, Халқ саройи, Миллий ун-т, коллежлар, ден-гизда сузиш ва балиқ овлаш мактаби, и. т. муассасалари, тиббиёт ва тропик гигиена жамияти, Миллий ун-т кутубхо-наси, Миллий музей ва б. бор. МОГАР (Setaria italica convar moharia), Италия тариғи — бошокдошлар оиласига мансуб ўтсимон бир йиллик ўсимлик; ем-хашак ва дон экини. Ва-тани — Шарқий Осиё. Мил. ав. 2700 йил олдин маълум бўлган. Монголия, Хитой, Италия, Руминия, Венгрияда кенг тарқалган. Ўрта Осиёда экиладиган қўноқнинг бир тур хили.
Мовий қирғоқдаги дам олиш уйлари.

Илдизи яхши ривожланган попук ил-диз, тупроққа 1 м кириб боради. По-яси ингичка, ичи ковак, бал. 50—150 см. Барги оддий, уз. 20—50 см, эни 1 — 3 см, Гултўплами бошоқсимон рўвак. Дони ялтироқ, силлиқ, сариқ, жигар-ранг гул қобиқлари б-н қопланган. 1000 та дони вазни 1,5—3,0 г.
Ўсув даврининг бошида се-кин, най ўрашдан рўвакланиш давригача тез ўсади. М. ис-сиқсевар ўсимлик, уруғи 8— 10° да униб чиқади, майсаси — 2—3° совуқда нобуд бўла-ди. Қурғоқчиликка чидамли.
М.нинг 100 кг кўкатида 17 озуқа бирлиги ва 1,8 кг ҳазм бўладиган протеин, 100 кг пичанида 55 озуқа бирлиги ва 5,5 кг протеин бўлади. Дони озиқ-овқат маҳсулоти, қуш- Могар. лар учун тўйимли озуқа. М. кузги ғалла, дуккакли ва қатор орасига ишлов бериладиган экинлардан бўшаган ерларга экилади. Кўк пояси учун суғориладиган шароитда гекта-рига 18—20 кг, лалми ерларга 12—15 кг уруғ экилади. Экиш чуқ. 2—3 см. Ўсув даврида қатор орасига ишлов берила-ди, суғорилади. Кўкат ва пичан учун рўвакланиш даврида ўрилади. Кеч ўрилса пояси дағаллашади. Ҳосилдор-лиги кўкати бўйича 100—250 ц/га, пичани — 40—50, дони — 15—20 ц/га ни ташкил қилади.
Касал л и клари : куя, занг, бактериоз. Зараркунандалари: тариқ чивини, симқурт, поя бургаси.
Ҳалима Отабоева.
МОГИЛЁВ — Белоруссиядаги шаҳар, Могилёв вилояти маркази. Днепр дарё-си соҳилларида жойлашган. Т.й. ва автомобиль йўллари тугуни. Днепр дарё-сидаги пристань. Аэропорт бор. Аҳоли-си 371,4 минг киши (1998). М. вилоят саноат маҳсулотининг ярмини беради. Муҳим тармоқлари: металлсозлик ва машинасозлик (автомобиль, қурлиш материаллари саноати учун асбоб-уску-налар ишлаб чиқариладиган «Стром-машина», «Электродвигатель», металл конструкциялар, лифт з-длари), кимё («Лавсан» синтетик тола, кимё к-т-лари, сунъий тола з-ди), озиқ-овқат (гўшт к-тлари, кондитер ф-каси, нон, консерва, ёғ-пишлоқ з-длари), енгил саноатлари (тикувчилик, трикотаж, лента тўқиш, пойабзал ф-калари) ривожланган. Қурилиш материаллари (силикат буюмлар, темир бетон буюм-лар, қурилиш материаллари, к -тла-ри) ишлаб чиқарилади. Ёғочсозлик корхоналари, 2 ТЭЦ ишлаб турибди.

М.да 2 олий ўқув юрти, ўрта махсус ўқув юртлари, 2 театр, ўлкашунос-лик, этнография ва б. музейлари бор. Шаҳар 1267 й. дан маълум, 1569 й.дан Польша, 1772 й.дан Россия таркибида. Николай черкови (17-а.) сакланган. МОГИЛЁВ ВИЛОЯТИ — Белоруссиядаги вилоят. 1938 й. 15 янв.да ташкил этилган. Майд. 29 минг км2. Аҳоли-си 1245,8 минг киши (1998). Белорус-лар, шунингдек, рус, яҳудий, украин ва б. миллат вакиллари ҳам яшайди. Ша-ҳар аҳолиси 67,6%, 13 шаҳар, 11 ша-ҳарча бор. Маркази — Могилёв ш. М.в.нинг ер юзаси бал. 150—200 м ли текисликдан иборат. Шим.-шарқида Орша-Могилёв текислиги, жан.-карбида Марказий Березина текислиги бор. Фойдали қазилмалари: торф, бор, це-ментли мергель, фосфоритлар, гил, қум. Иклими мўътадил континентал. Янв.нинг ўртача т-раси —7°, июлни-ки 17,8° (Могилёвда). Йиллик ёғин микдори 580—650 мм. Вегетация даври 183—193 кун. Йирик дарёлари Днепр ва унинг ирмоқлари — Березина, Сож. Тупроклари чимли подзол, торфли ботқоқ ва аллювиал тупроклар. Ҳуду-дининг 31% ўрмон, 1% ботқоклик. Тулки, тийин, сувсар, сассиқкўзан, кўрсичқон, оқ товушқон, бўрсиқ ов аҳамиятига эга. Ўрмонларда лось, елик, қобон яшайди. Бўри, силовсин, сувлар-да қундуз, норка, вихухоль учрайди. Енотсимон ит икдимлаштирилган. 200 га яқин қуш, 20 га яқин балиқ тури бор.
М.в. энергетика асосини йирик ТЭЦ ва ГЭСлар ташкил қилади, маҳаллий ёқилғи сифатида, асосан, торф ишла-тилади. Саноатида машинасозлик ва металлсозлик муҳим ўрин эгаллайди. Автомобиль, «Электродвигатель», «Стром-машина» металлургия, автомат лифтлар з-длари бор. Кимё, ёғочсозлик саноати ривожланган.
Қурилиш материаллари саноатининг салмоғи катта. Устки ва ички трикотаж ишлаб чиқарилади. Зиғир, тола, кўн з-длари, тикувчилик, кўн-пойабзал, ки-гиз этик ф-калари ишлаб турибди. Озиқ-овқат саноати муҳим ўрин эгаллайди.
Қ.х. ғаллачилик ва чорвачиликка их-тисослашган. Донли, ем-хашак, техника экинлари, картошка, сабзавот экилади. Яйлов ва ўтлоқлар қ.х.га яроқяи ерларнинг қарийб 20% га яқин    май-

Могилёв. Мир шоҳкўчаси ва «Могилёв» меҳ-монхонаси.
донини эгаллайди. Чорвачилик сут-гўшт етиштиришга ихтисослашган, қорамол (сигир), чўчқа, қўй ва эчки, парранда боқилади. Т.й. ва автомобиль йўллар транспорти, ҳаво йўллари ало-қаси ривожланган. Днепр, Березина, Сож дарёларида кема қатнайди. 4 олий ўқув юрти, ўрта махсус ўқув юртлари, Белоруссия ФАнинг физика-техника, физика ин-тлари филиаллари, 5 музей, 2 театр бор.
МОДА (лот. modus — меъёр, усул, қоида) — 1) турмуш ёки маданиятда муайян дид ёки қизиқишнинг маълум вақтгача қарор топиши. Услубдан фарқ-ли ўлароқ турмуш буюмлари ва бади-ий асарнинг ташқи шаклларининг қисқа муддатли ҳамда юзаки ўзгариш-ларини ифодалайди; 2) тор маънода — кийим шакли ва намуналари ўзгари-ши; 3) вақтинчалик, тез ўтиб кетади-ган шон-шуҳрат.
МОДАЛ СЎЗЛАР (лот. modalis — ўлчов, усул) — сўзловчининг ўз фикрига тур-лича муносабатини англатадиган ва фикрнинг аниклиги, ростлиги, гумон-ли ёки шартлилигини ифодалаш учун хизмат қиладиган сўзлар; шаклан ўзгар-маслиги б-н тавсифланади, ran бўлаги вазифасида келмайди, гапнинг бошқа бўлаклари б-н синтактик алоқага ки-ришмайди; бутун фикрга ёки унинг бирор қисмига тааллукли бўлиб, одат-да, кириш сўз бўлиб келади. М.с. 2 катта гуруҳга бўлинади: фикрнинг аниқлигини ифодаловчи М.с. Буларга ростлик, тасдиқ-ишонч, қатъ-ийликни билдирувчи сўзлар (дарҳақи-қат, ҳақиқатан; албатта, шубҳасиз, сўзсиз ва ш.к.) киради. Фикрнинг ноаниқлигини ифодаловчи М.с. Буларга тахмин, гумон, тусмол каби маъноларни ифодаловчи сўзлар (шекилли, чоғи, чамаси; эҳтимол, балки, афтидан ва б.) киради. М.с.нутқда пауза, ёзувда вергул б-н ажратилади. М.с. такрор қўлланса ёки эмоционал мазмунли сўз б-н бирга келса, маъно

кучаяди. Сўзлашув нутқида бирдан op-тик модал сўз қўлланиши мумкин. М.с.ни фикрнинг ўзаро муносабати (хуллас, демак, бинобарин, қисқаси, умуман, масалан, чунончи, жумладан, аксинча, аввало, авваламбор, ниҳоят), эътиборни тортиш (айтгандай, айтмоқ-чи, зотан), таъкид (хусусан, айниқса), эмоционал маъно (кошки, зора, ях-шиямки, хайрият, аттанг, афсуски, ажабо) кабиларни англатувчи модал маъноли сўзлардан фарклаш керак. М.с. ва модал маъноли сўзлар ўзаро яқин бўлиб, уларнинг ҳар бирига хос бел-ги-хусусиятларни аниқлаш функционал грамматиканинг долзарб вазифа-ларидандир.
Ибодулла Мирзаев.
МОДАЛЛИК (лот. modalis — ўлчов, усул) — фикрнинг воқеликка бўлган муносабатларининг турли хил кўри-нишларини, шунингдек, билдирилаёт-ган нарсаларнинг субъектив тарзда тас-нифланишининг турлича кўринишла-рини ифодаловчи функционал-семан-тик категория. «М.» тушунчасини фанга Аристотель олиб кирган. «М.» терми-ни маънавий ҳажми, грамматик хусу-сиятлари ҳамда тил қурилишининг турли сат\ларида шаклланганлиги даража-сига кўра хилма-хил бўлган ҳодисалар-ни ифодалаш учун қўлланади. М. шахс ва замон маънолари б-н биргаликда предикативлик категориясини ҳосил қилади. М. объектив ва субъектив бўли-ши мумкин. Объектив М. билдирилаёт-ган фикрнинг воқеликка муносабати (реал ва нореал, имконият ва имкон-сизлик, зарурият ва эҳтимоллик каби)-ни англатади ҳамда грамматик ва лек-сик воситалар (майл, модал сўз, юк-лама, интонация) ёрдамида ифодала-нади. Субъектив М. эса сўзловчининг айтилаётган фикр (ишонч ёки ишонч-сизлик, розилик ёки норозилик, экс-прессив баҳо)га муносабатини кўрса-тади ва сўз тартиби, интонация, лек-сик такрор, модал сўз, юклама, ун-дов, кириш сўз, сўз бирикмаси ва кириш гаплар б-н ифодаланади.
Аристотелнинг шогирд ва шар\лов-чилари Теофраст, Евдем Родосский ва б. М.ка кўра ҳукмлар орасидаги тафо-вутларни ўрганганлар. Бугунги мантиқ ва фалсафада ҳукмларнинг И. Кант так-лиф этган таснифи кенг қўлланади. Мазкур таснифга биноан, қукмлар ас-серторик (воқелик муҳокамаси), апо-диктик (зарурият му\окамаси) ва му-аммоли (имконият муҳокамаси) тур-ларга бўлинади. М. аслий (мутлақ) ва нисбий (шартли) бўлиши мумкин. «Рост» ва «ёлғон», «исботли» ва «ис-

ботсиз» ёки «инкор этиладиган» ҳукм-лар ҳам мантиқ ва мантиқий семантика фанларида М. доирасига киритилади.
Ибодулла Мирзаев. МОДАРИХОН МАДРАСАСИ - Бу-
хородаги меъморий ёдгорлик (1566— 67). Абдуллахон мадрасаси қаршисида жойлашган. Иккаласи қўш Мадраса мажмуа-сини ташкил қилади. М.м. Аб-дуллахоннинг онаси шарафига қурил-ган (номи ҳам шундан). Мадраса чор-си тарҳли (67x45 м), 2 қаватли. Бош тарзида улкан пештоқ ва унинг 2 ёни-даги 2 қаватли, олди равоқли 3 кием-га ажратилган хоналар олди ҳанда-сий услубда кошинкори нақшлар б-н безатилган. Бурчакларида сиркор ғиш-тлар б-н нақшланган гулдасталар жойлашган. Хоналарнинг ҳар бирида эшик ва унинг тепасида ганчкори панжара мавжуд. М.м.нинг бошқа то-монлари безаксиз. Ўртасидаги тўғри
Модарихон малрасаси.
тўртбурчакли ҳовли атрофида айвон-ли ҳужралар бор. Бош тарзидаги ми-ёнсарой, дарсхона ва масжид, ҳовли тўрининг 2 бурчагида жойлашган хоналар чархи гумбаз б-н қопланган. Бағаллари ганчдан тўрсимон шаклда ишланган. М.м. девори қурилмаси 16-а. Бухоро меъморлигига хос бўлиб, икки чеккаси пишиқ ғиштдан терил-ган, ўртаси синиқ ғишт бўлаклари б-н тўлдирилган. Мадраса биноси 1997— 98 й.ларда таъмирланган. МОДДА — тинч ҳолатда массага эга бўлган зарралар мажмуи; умумий тинчлик массаси нолга тенг бўлмаган элементар зарралар (асосан, электрон, протон ва нейтрон). М. газ, су-юклик, қаттиқ жисм ва плазма ҳоли-да бўлади. М. — материянмт асосий шаклларидан бири. Квант механика, электродинамика ва элементар зарралар физикаси тараққиёти натижаси-да физик реалликнинг М.дан бошқа шаклда — майдон шаклида бўлиши ҳам аниқланди. Кимёда М.ни бир кимёвий элемент атомларидан ибо-рат оддий ва кимёвий бирикмалар-дан тузилган мураккаб М. ларга бўлиш қабул қилинган.

МОДДА ВА ЭНЕРГИЯНИНГ АЙ-ЛАНМА ҲАРАКАТИ — географик қобиқ ва айрим ландшафтлардаги ком-понентлараро алоқаларни ифодаловчи қонуният. Айланма ҳаракатлар турли-туман — океан сувлари, атмосфера, сувнинг айланма ҳаракати, биологик, литологик айланма қаракат ва б. шулар жумласидандир. М. ва Э. А. Ҳ.даги тафо-вутлар туфайли Ер юзасида турли хил табиий ҳудудий комплекслар вужудга келган. Табиатдаги М. ва Э. А. Ҳ. географик қобиқнинг ҳар бир табиий ҳуду-дий комплексларнинг бир бутунлиги ифодасидир.
МОДДАЛАР АЛМАШИНУВИ, метаболизм — тирик организмларнинг ўсиши, ҳаёт фаолияти, кўпайиши, ташқи муҳит б-н муносабатларини до-имий таъминлайдиган кимёвий ўзга-ришлар мажмуи. М.а. туфайли хужайра таркибига кирадиган молекулалар пар-чаланади ва синтезланади, ҳужайра структуралари ва ҳужайралараро мод-далар ҳосил бўлади, емирилади ва ян-гиланади. Мае, одамда барча тўқима оқсилларининг ярмиси тахм. 80 сутка-да парчаланиб, янгидан ҳосил бўлади; жигар ва қон зардобидаги оқсиллар-нинг ярми ҳар 10 кунда, мускул оқсиллари 180 кунда, айрим жигар ферментлари хар 2—4 соатда янгила-ниб туради.
М.а. энергия алмашинуви б-н чам-барчас боғланган бўлиб, уларни бир-биридан ажратиб бўлмайди. Ҳужайра-ларда содир бўладиган М.а. б-н энергия алмашинуви биологик катализа-торлар — ферментлар иштирокида амалга ошади. Энергия алмашинувида мураккаб органик молекулалардаги кимёвий боғлар шаклида мавжуд бўла-диган потенциал энергия кимёвий ўзгаришлар туфайли ҳужайра структу-раси ва функциясини, тана ҳарорати-ни сақлаб туриш, иш бажариш ва б. жараёнлар учун сарф бўладиган энер-гияга айланади.
М.а. ҳужайрада бир вақтнинг ўзида кечадиган ва ўзаро боғлиқ бўлган икки жараён — анаболизм ва катаболизмаан иборат. Катаболик жараёнларда мураккаб молекулалар оддий молекулаларга парчаланиб, кўп микдорда энергия аж-ралади. Бу энергия махсус кимёвий энергияга бой макроэргик боғлар, асосан, аденозинтрифосфат кислота (АТФ) ва б. молекулалар шаклида жам-ғарилади. Катаболик ўзгаришлар, одат-да, гидролитик ва оксидланиш реак-циялари натижасида амалга ошади. Бу реакциялар кислородсиз (анаэроб йўл — гликолиз, бижғиш) ҳамда кислород иштирокида (аэроб йўл  —  нафас

олиш) содир бўлади. Иккинчи йўл эво-люцион нуқтаи назардан анча ёш ва энергетик жиҳатдан анча самарали бўлиб, унда органик моддалар СО2 ва сувгача тўлиқ парчаланади.
Ҳужайрада катаболизм ва анаболизм реакциялари бир вақтда кечади; ката-болик ўзгаришларнинг охирги босқи-чи анаболизмнинг бошланғич реакциялари ҳисобланади. Бирок, М.а.нинг анаболитик ва катаболитик йўллари ўзаро мое келмайди. Мае, гликоген-нинг лактат кислотагача парчаланиши-да 12 та фермент иштирок этиб, улар-нинг \ар бири бу жараённинг алоҳида босқичини катализлайди. Гликогеннинг лактат кислотадан ҳосил бўлиши жа-раёни эса 9 та ферментатив реакция-лардан иборат бўлиб, улар тегишли катаболик реакцияларнинг акси ҳисоб-ланади. Худди шунга ўхшаш оқсиллар б-н аминокислоталар ёки ёғлар б-н фаоллашган ацетат кислота ўртасида кечадиган анаболик ва катаболик ре-акциялар хам ўзаро мое келмайди. М.а.нинг реакциялари ҳужайранинг маъ-лум қисмлари — компартаментларда амалга ошади. Мае, гликолиз жараёни ҳужайра цитоплазмасида, гидролитик парчаланиш реакциялари — лизосо-маларда, липидларнинг ҳосил бўлиши силлиқ эндоплазматик тўрда, оқсиллар биосинтези рибосомаларда рўй беради. М.а.нинг умумий босқичлари бир-бири б-н доимо боғланган бўлади. М.а.нинг асосий оралиқ моддаси пируват кислота углеводлар, липидлар ва оқсил-лар алмашинуви реакцияларини ўзаро боғлаб туради.
Барча тирик организмлар учун хос бўлган ҳужайра даражасидаги М.а., асосан, бир хил усулда бошқарилади. Бунда биокимёвий жараёнларнинг жа-даллиги ва йўналтирилганлиги фер-ментлар фаоллигига таъсир кўрсатиш, уларнинг ҳосил бўлиши ёки парчала-нишини бошқариш орқали амалга ошади. Юксак даражада ривожланган орга-низмларда М.а. қўшимча бошқарув ме-ханизмларига эга. М.а. нерв системаси орқали ва гормонал йўл б-н ҳам бош-қариб турилади (яна қ. Ассимиляция, Диссимиляция).
МОДДАНИНГ АГРЕГАТ ҲОЛАТЛА-РИ — айни бир модда (мае, сув, те-мир, олтингугурт ва б.) нинг қаттиқ, суюқ ва газ ҳолатлари. Кўпчилик мод-даларнинг қаттиқ ҳолати кристалл ту-зилишга эга. Мае, деярли барча ми-нераллар ва барча металлар қаттиқ ҳолатида кристалл бўлади. Айрим мод-даларнинг қаттиқ ҳолати аморф тузи-лишга эга бўлиб, бундай жисмга ўта совитилган суюқлик деб қараш мум-

кин. Моддаларнинг асосий қисми 3 агрегат ҳолатда бўлиш эҳтимоли бор. Агар модданинг қаттиқ ҳолати кристаллдан иборат бўлса, унинг бир ҳолатдан ик-кинчисига ўтиши аниқ т-ра ва аниқ босимда юз беради ҳамда бу ўтишлар-да зичлик, эркин энергия, энтропия каби физик катталиклар сакраб ўзга-ради. Мае, сув нормал босим (р= 101325 Па) ва 0° т-рада кристалланиб музга айланади; нормал босим ва 100° т-рада эса қайнаб буғга айланади. Модданинг қайси агрегат ҳолатда бўлиши унинг таркибидаги молекулаларнинг ё ўзаро боғланиш энергиясига ёки уларнинг бетартиб ҳаракатдаги кинетик энергия-сига боғлиқ бўлади.
Газни ташкил қилувчи молекулалар орасидаги масофа жуда катта бўлган-лигидан уларнинг ўзаро тортишиш куч-лари эътиборга олинмайди. Шунинг учун газ аниқ шакл ва аниқ ҳажмга эга бўлмаганлигидан ўзи турган идишнинг бутун ҳажмини эгаллайди ҳамда идиш шаклига эга бўлади. Суюкликларда молекулалар бир-бирларига жуда яқин жойлашганликлари туфайли, ҳар бир молекула ўзининг атрофидаги қўшни молекулалар б-н ўзаро таъсирлашиб туради. Бу молекулалар қандайдир вақт оралиғида ўтроқ ҳолат деб аталувчи ҳолатдаги мувозанат вазият атрофида тебранма ҳаракатда бўлиб, вақт-вақти б-н ўз ўлчамларига яқин бўлган масо-фага тенг узокдикка ўтиб, янги мувозанат вазиятни эгаллаб боради. Шу тарз-да суюклик молекулалари ҳажми бўйи-ча бетартиб равишда кўча бошлайди. Натижада суюклик аниқ ҳажмга эга бўлишига қарамай, маълум шаклни саклаб қола олмайди ва идишни ўзи эгаллаган қисмининг шаклини олади. Суюклик хоссалари уни ташкил этув-чи молекулаларнинг узлуксиз бетартиб харакати ва молекулалар орасидаги ўза-ро таъсир кучларининг қўшган хисса-ларига боғлиқ.
Қаттиқ ҳолатдаги моддани ташкил этувчи молекулалар орасида кучли уза-ро таъсир кучлари мавжуд бўлиб, бу кучлар ҳам ўзаро итариш кучларидан, ҳам ўзаро тортишиш кучларидан иборат. Ҳар бир молекула ўзи турган қисм-даги ўртача вазият атрофида тебранма ҳаракат қилади. Тебраниш йўналиши ва амплитудаси вақт ўтиши б-н ўзгариб туради. Лекин молекула ўзи турган қисмдан бошқа қисмларга кўчиб ўта олмайди. Шунинг учун қаттиқ ҳолат-даги ҳар қандай модда ўзининг аниқ ҳажмини ва аниқ шаклини саклаб қола-ди. Бу ҳажм ва шаклнинг ўзгариш ин-тенсивлиги ташқи таъсирга боғлиқ бўлади.

Модданинг 3 агрегат ҳолатидан таш-қари, яна плазма ҳолати ҳам мавжуд. Унинг алоҳида ҳолатга ажратилиш-га сабаб, плазма зарядланган зарралар (ионлар ва электронлар)дан ташкил топган газ бўлиб, бу зарядланган зарралар катта масофаларда ҳам ўзаро таъ-сирлашади. Бунинг натижасида плазма-нинг ўзига хос хусусиятлари вужудга келади.
МОДДИЙ БОЙЛИК, моддий неъмат — муайян инсоний эҳтиёж-ларни қондирадиган нарса, ҳодиса, меҳнат маҳсулоти; миллий бойликнннг таркибий қисми. Табиатдаги табиий инъомлар (мае, ер, ҳаво, иклим ва б.); ишлаб чиқарилган маҳсулотлар (озиқ-овқат маҳсулотлари, бинолар, иншо-отлар, машиналар, асбоб-ускуналар ва б.). Баъзан айрим иқтисодчилар (мае, А. Маршалл) М.б.ларни ўзлаштириш бўйича муносабатлар (патентлар, му-аллифлик ҳуқуқи, пул қўйилмалари)-ни ҳам М.б.га киритадилар. МОДДИЙ ЁРДАМ — корхона ва му-ассасаларнинг муҳтож ходимларга, маҳаллаларнинг муҳтож фуқароларга ёки бошқа шахсларга буюм ёки пул шаклида кўрсатадиган ёрдами. Ижти-моий ҳимоя тадбирларига киради (қ. Ижтимоий нафақа, Ижтимоий ҳимоя). МОДДИЙ ЖАВОБГАРЛИК - меҳнат ҳуқуқи бўйича меҳнат шартномаси та-рафлари (ходим ва иш берувчи)нинг бир-бирларига етказган зарартл қонун-да белгиланган миқдор ва тартибда қоплаш мажбурияти. Меҳнат шартномаси ёки унга қўшимча равишда ту-зилган ёзма шаклдаги келишувда, шу-нингдек, жамоа шартномасипз. меҳнат шартномаси тарафларининг моддий жавобгарлиги аниқлаштириб қўйили-ши мумкин. Бунда шартнома бўйича иш берувчининг ходим олдидаги жавобгарлиги қонунда назарда тутилганидан кам, ходимнинг иш берувчи олдидаги жавобгарлиги эса назарда тутилганидан кўп бўлиши мумкин эмае Зарар етказилганидан кейин меҳнатга оид муносабатларнинг бекор қилинганли-ги меҳнат шартномаси тарафларини М.ж.дан озод қилишга сабаб бўлмайди. Қонунга биноан, меҳнат шартномаси-нинг бир тарафи ғайриқонуний ножўя хулқ-атвори (ҳаракати ёки ҳаракатсиз-лиги) натижасида бошқа тарафга ет-казилган зарар учун моддий жавобгар бўлади. Баъзан иш берувчи айби бўлма-ган ҳолларда ҳам М.ж. бўлади. Мае, иш берувчи юқори хавф манбаи натижасида ходимнинг соғлиғига етказилган зарар учун моддий жавобгар қилини-ши мумкин. Зарар ким томонидан ет-казилганига қараб, М.ж.нинг 2 тури:

иш берувчига етказилган зарар учун ходимнинг моддий жавобгарлиги ҳамда и.ч.да ходимнинг соғлиғига шикает ет-казилгани учун, шунингдек, ходимни меҳнат қилиш имкониятидан маҳрум этгани (ғайриқонуний равишда ишдан бўшатганлик) учун иш берувчининг моддий жавобгарлиги фаркланади. М.ж. б-н боғлиқ масалалар ЎзРнинг Меҳнат кодекси (12-боб), «Ходимларга уларга меҳнат вазифаларини бажариш б-н боғлиқ ҳолда жароҳатланиши, касб касалликларига чалиниши ёки саломат-ликнинг бошка хил шикастланиши туфайли етказилган зарарни иш берув-чилар томонидан тўлаш қоидалари» (1994 й. 1 фев.) асосида ҳал этилади. Бундан ташқари, тарафларнинг моддий жавобгарлиги тўғрисидаги ишлар-ни кўришда судлар амал қиладиган бошқа тегишли норматив-ҳуқуқий хуж-жатлар бор.
Меҳнат қонунчилигида М.ж.нинг 2 тури: чекланган ва тўлиқ М.ж. белгиланган. Чекланган миқдордаги М.ж.нинг ҳам 2 тури мавжуд: а) ходимнинг ўртача ойлик иш ҳақидан ошмайдиган микдордаги бевосита етказилган ҳақиқий зарар учун М.ж.; б) ходимнинг 3 ойлик маошидан ошмайдиган микдордаги М.ж. Тўлиқ М.ж.да эса етказилган зарар ҳеч қандай чек-лашларсиз тўлиқ қопланади. Амалиёт-да ходимнинг ўртача ойлик иш ҳақидан ортиқ бўлмаган чекланган микдордаги М.ж. кўпроққўлланади. ЎзР Меҳнатко-дексининг 201-моддасида ўз меҳнат бурчини бажараётганда етказилган ҳақиқий зарар миқдори ходимнинг ўртача ойлик иш ҳақи микдори доира-сида М.ж.ни келтириб чиқариши таъ-кидланган. Меҳнат шартномасини ғай-риқонуний равишда бекор қилиш ёки ходимни ғайриқонуний равишда бошка ишга ўтказишда айбдор бўлган мансабдор шахслар 3 ойлик маоши микдорида М.ж.ка тортилиши кўзда ту-тилган. Ўртача ойлик иш ҳақи зарар ет-казилгани аникданган кундан бошлаб ҳисобланади. Қоидага кўра, етказилган зарар микдори ходимнинг охирги 2 ойлик иш ҳақи маоши юзасидан ҳисоб-лаб чикарилади. Агар зарар микдори ундан ортиқ бўлмаса, фақат ҳақиқий зарарнинг ўзи ундирилади. Қонунда корхона, муассаса ва ташкилотларнинг раҳбар ходимлари ва мансабдор шахслар ҳам етказилган зарар учун қуйида-ги ҳолларда ўртача ойлик маошидан ортиқ бўлмаган микдорда М.ж.к.га тортилиши белгиланган: меҳнат дафтар-часи берилмагани сабабли корхона томонидан ходимга — мажбурий прогул вақти учун ҳақ тўланган тақдирда; ва-

гонларнинг белгиланган вақтдан ортиқ туриб қолишида ходим айбдор бўлган тақдирда.
Амалдаги меҳнат қонунчилигига му-вофиқ, етказилган зарар учун қуйида-ги ҳолларда ходимга тўлиқ М.ж. юкла-тилади: махсус ёзма шартнома асосида унга ишониб топширилган қимматлик-ларнинг сакданишини таъминламаган-лик учун; бир галлик ҳужжатлар асосида олинган қимматликларнинг сақ-ланишини таъминламаганлик учун; қасддан зарар етказилганда, алкогол-ли ичимликдан, гиёҳвандлик ва ток-сик модда таъсиридан мастлик ҳола-тида зарар етказилганда; ходимнинг суд ҳукми б-н аникданган жиноий ҳара-катлари натижасида зарар етказилганда; тижорат сирлари ошкор этилганда; қонунларда, шунингдек, ЎзР ҳукумат қарорларида назарда тутилган бошқа ҳолларда. 18 ёшга тўлмаган ходимлар фақат қасддан етказилган зарар учун, алкоголлик ичимликдан, гиёҳвандлик ёки токсик модда таъсиридан мастлик ҳолатида ёки жиноят содир этиш натижасида етказилган зарар учун тўлиқ моддий жавобгар бўлади.
Анвар Иноятов.
МОДДИЙ ИШЛАБ ЧИҚАРИШ -жамият ҳаёти ва тараққиёти учун за-рур бўлган моддий неъматларни яра-тиш жараёни (қ.Ишлаб чиқариш). МОДДИЙ МАНФААТДОРЛИК - му-айян жамият, қатламлар, гурухдар ва айрим кишиларни ўз иқтисодий ва меҳнат фаолиятлари юқори самарали бўлишидан манфаатдор этадиган ва фаолликка ундайдиган объектив-иқти-содий тамойиллар.
Кишиларнинг моддий эхтиёжлари моддий неъматлар б-н қондирилади. Шунинг учун ҳам, табиатни, табиий неъматларни ўзлаштириш (ўзиники-лаштириш), улардан ҳаётий макон ва моддий-табиий ресурелар сифатида фойдаланиш, ижтимоий зарур маҳсу-лот и.ч. ва истеъмол қилиш инсон учун тарихан энг биринчи моддий эхтиёж, манфаат-рағбат, объектив мақсад бўлган ва ривожланиб келган.
Кишилик жамияти тараққиётининг турли даврларида М.м. турли хилда ва турли даражаларда намоён бўлади. Mac, ибтидоий жамоа тузуми даври-да, табиатни ва унинг неъматларини бирлашиб ўзлаштириш ва эгалик қилишдан, маҳсулотларни биргаликда умумий меҳнат б-н қўлга киритиш ва тенг тақсимлаш шароитида ўзларига тегишли ерларни ва б. неъматларни турли хил тажовузлардан биргаликда ҳимоя қилишдан, маҳсулотларни кўпроқ и.ч.дан ва истеъмол килишдан

юқори даражада моддий манфаатдор эдилар; уларда умумий манфаат кучли эди. Қулдорнинг ўз хўжалигидаги қул-ларнинг ва ўзининг (оила хўжалиги) эхтиёжлари учун етарли ва ундан кўпроқ миқдорда маҳсулот етиштири-лишидан моддий манфаатдорлиги бор эди. Қуллар эса ўз мулкларига эга эмас-ликлари, мулк орттиришга ҳақ-ҳуқуклари бўлмаганликлари, аксинча, ўзлари қулдорларнинг мулки бўлган-ликлари сабабли кўпроқ ва самарали меҳнат қилишдан манфаатдор эмас эдилар, балки, кўпроқ истеъмол қилишдан манфаатдор эдилар. Замин-дорлик ва шахсий қарамлик ҳукмрон жамиятларда қарам деқхрнлар ўзлари-га ажратилган ерларда унумли, самарали мехмат килишдан манфаатдор эдилар, чунки ерлардан олинган маҳсулот-лар уларнинг ўзларига тегишли бўлар эди (қ.Замшдор, Замшдори).
Ишлаб чиқарувчи кучлар ва ижтимоий меҳнат тақсимоти ривожланиб, мулкий муносабатлар такомиллашиб бозор муносабатлари ривожланди, на-турал и.ч. ўрнига товарли-бозорли хўжа-ликлар ва и.ч. вужудга келди; уларнинг табақаланиши натижасида миллий иқтисодиётлар шаклланди ва ривожланди. \оз. пайтда эса бозор иқтисодиё-тининг турли хиллари, турлари, миллий моделлари мавжуд бўлиб, уларда умумдемократик-инсоний муносабатлар, тамойиллар тобора кўпроқ қарор топмокда. Бундай жараёнлар кишилик жамиятида иқтисодий муносабатлар-нинг ва манфаатларнинг ҳамда М.м.нинг хилма-хиллигини кучайтир-мокда. Шу б-н бирга, бозор иқтисодиё-тининг ижтимоий-иқтисодий муқобил хиллари ва моделлари қандай бўлиши-дан қатъи назар, улар учун умумий бўлган баъзи манфаат ва рағбатлар ҳам борки, улар М.м.ни таъминлашда ва кучайтиришда ва шу орқали иқтисо-дий тараққиётни жадаллаштиришда жуда муҳим аҳамиятга эгадир.
Бозор иқтисодиётига хос бўлган хил-ма-хил мулкчилик, эркин соҳибкорлик ва кўп укладли хўжалик тизими, нарх белгилаш механизми, рақобат ва б. барча кишиларнинг, хўжалик субъектлари-нинг ўз иқтисодий фаолиятлари ва меҳ-натлари натижалари ҳамда шартнома-вий мажбуриятлари бўйича масъулият-ларини, М.м.ини ниҳоятда кучайтира-ди, ҳар бир шахс ўзининг иқтисодий фаолияти, меҳнат орқали ўз даромад-лари ва мулкини кўпайтиришга ин-тилади. Иш ҳақи, фойда, фоиз, рента, дивиденд каби даромад турлари, уларни кўпайтириш имконияти шахс-ларнинг М. м.ни ва фаоллигини оши-
МОДЦИЙ ФАРОВОНЛИК

41


рувчи жуда муҳим иқтисодий рағбат, дастак ва шарт-шароитдир.
Ўзбекистонда бозор иқтисодиёти не-гизлари — и.ч. воситаларига ва б. неъматларга хилма-хил мулкчилик ва кўп укладли хўжалик асослари яратил-ди, бошқариладиган бозор муносабат-лари, асосан, шаклланди ва такомил-лашмоқда, мулкка ва хўжаликка мус-тақил эгалик қилиш, хусусий ва эр-кин хўжалик юритиш, эркин меҳнат қилиш ва даромад олиш имкониятла-ри вужудга келди ва кенгаймокда.
Ад.: Каримов И. А., Озод ва обод Ва-тан, эркин ва фаровон ҳаёт—пировард мақ-садимиз, Т., 2000; Смит А., Исследование о природе и причинах богатства народов, М., 1962.
Эрлис Алщулов.
МОДДИЙ НУҚТА - кузатилаётган шароитда катталиги ва шакли аҳами-ятсиз бўлган ҳаракати ўрганилаётган жисм. Муайян жисмни М.н. деб қабул қилиш мумкин ёки мумкин эмаслиги жисмнинг ўлчамларига эмас, балки масаланинг шартларига боғлиқ. Mac, ўртача радиуси 6371 км бўлган Ер шари Қуёш атрофидаги орбитасида ҳар се-кундда 29,75 км дан йўл босиб, бир йил давомида бир марта айланиб чи-қади. Бундай шароитда Ер шарининг катталиги, шакли ва унинг ичида со-дир бўлаётган мураккаб жараёнлар унинг орбита бўйлаб ҳаракати ўргани-лаётганда аҳамиятсиз бўлади. Демак, Ернинг Қуёш атрофидаги орбита бўйлаб ҳаракати ўрганилаётганда уни М. н. деб қабул қилиш мумкин. Аммо Ер сиртидаги бирор транспорт восита-сининг ҳаракати ўрганилаётган бўлса, бундай шароитда Ер шарининг катталиги ва шакли, албатта, эътиборга оли-ниши шарт, яъни бу шароитда Ерни М.н. деб кабул қилиш мумкин эмас. М.н. тушунчаси физика фанига оид жуда кўп ҳодисаларни тушунтиришда ва масала-ларни ҳал этишда катта ёрдам беради. МОДДИЙ РАҒБАТЛАНТИРИШ -кишиларнинг ўз меҳнат натижалари-дан манфаатдорлигини таъминлашга, меҳнатга фаол жалб этишга, иш ва маҳсулот сифатини оширишга қаратил-ган иқтисодий шакллар ва тадбирлар тизими. Бозор иқтисодиёти шароитида хўжалик юритиш, меҳнатни ташкил этишнинг муҳим омили ҳисобланади. М.р.да ходимларнинг бажараётган иш сифати, касб маҳорати, меҳнат инти-зоми, шахсий ташаббускорлиги, меҳ-нат жараёнини такомиллаштириш ва сифатини ошириш борасидаги таклиф-лари ҳисобга олинади. М.р.да, маош, иш ҳақи даражаси ва мукофот тизими муҳим ахамият касб этади. М.р. тизи-

мига маош микдорини ошириш, шахсий пул мукофотлари, совғалар бериш, ходимлар иш шароитини яхшилаш, соғлиғини сақлаш бўйича тадбирлар ва б. киради.
МОДДИЙ РЕСУРСЛАР - иқтисодиёт тараққиёти ва и.ч. жараёни учун зарур бўлган моддий-ашёвий неъматлар йи-ғиндиси, моддий-ашёвий шаклдаги иқтисодий ресурслар. М.р.га табиий бойликлар, материаллар, машина-ме-ханизмлар, бино-иншоотлар, асбоб-ускуна ва қурилмалар киради. М.р. иш-лаб чиқаришнинг буюмлашган ёки моддий омилини ташкил қилади.
М.р. ишлаб чиқариш жараёнида бе-восита иштирок этади, маълум маҳсу-лот турини яратищда ўзининг дастлаб-ки кўринишини ўзгартириб, и.ч. ёки шахсий истеъмол учун ярокди бўлган маҳсулот кўринишини олади. М.р. мав-жудлиги жиҳатидан 2 га бўлинади: амалда ишлатилаётган М.р. (мае, табиий бойликлар М.р. сифатида ҳисоб-га олиниши, қазиб олиниб, қайта иш-ланиши ва тайёр маҳсулотга ёки хом ашёга айлантирилиши); ишлатилиши келажақда кўзда тутилган М.р.
М.р. бир мамлакат доирасида тарки-бан ҳар хил микдор ва даражада бўли-ши мумкин. Улар Ер юзида текис тақ-симланмаган ва чекланган микдорда мавжуд. М.р.нинг камёблиги умумий ҳодиса. Ер ости ва ер усти бойликлари-нинг чекланганлиги энергия ресурс-ларининг етишмаслигида ўз аксини топали. Мае, кейинги 100 йил ичида Ер куррасида аҳоли сони қарийб 3 мар-тага ошди, лекин моддий захиралар кўпайгани йўқ.
М.р.чеклангани боис улардан тежам-корлик б-н фойдаланиш, М.р.ни иш-латишда ноанъанавий йўлларни қўллаш, фан-техника тараққиёти на-тижаларидан унумли фойдаланиб, те-жамкор технологияларни яратиш ва қўллаш муҳим аҳамиятга эга.
Рустам Ҳасанов.
МОДДИЙ ФАРОВОНЛИК - жамият, айрим кишилар ва ижтимоий гурухлар-нинг моддий неъматлар б-н таъминланганлиги; кишилар моддий эҳтиёжлари-нинг крндирилиш даражаси.
Ғарб мамлакатлари амалиётида М.ф. аҳоли даромаддари даражаси б-н боғ-ланиб, аҳоли жон бошига ялпи ички маҳсулот (ЯИМ) кўрсаткичи асосида изоҳланади. М.ф.ни халқаро таққослаш-лар учун ҳам ЯИМ кўрсаткичи қабул қилинган. Бироқ, ЯИМ мамлакат иқти-содий тараққиётининг муҳим кўрсат-кичи бўлса-да, М.ф.ни, унинг моддий асосини аниқ ва тўла ифодаламайди.

Ҳар қандай жамиятда кишилар М.ф.нинг моддий асоси шу мамлакат -нинг миллим моддий бойлигидир. Жа-миятнинг, кишиларнинг М.ф. уларга тегишли бўлган, улар ихтиёридаги моддий неъматлар йиғиндисига ҳамда жо-рий моддий и.ч. даражасига, олинаёт-ган даромадларга, истеъмол қилинаё-тган моддий неъматлар миқдори ва сифатига боғлиқ.
Ҳар бир муайян даврда бутун жами-ятнинг, унинг барча аъзоларининг энг муҳим моддий эхтиёжлари, яъни ҳаётий маконга ва табиий ресурслар-га, и.ч. воситаларига ва истеъмолбоп неъматларга бўлган моддий эхтиёжлари шу жамиятда мавжуд бўлган жами моддий-ашёвий бойлик б-н қондири-лади. Жамиятнинг, кишиларнинг таби-ий ва ишлаб чиқарилган моддий неъматлар б-н умуман ва аҳоли жон бошига таъминланганлиги улар моддий фаровонлигининг асосидир. Шунинг учун ҳозирги пайтда дунёда ҳар бир мамлакат миллий бойлигини, шу жум-ладан, миллий табиий ва ишлаб чика-рилган бойлигини ҳисоблашга алоҳи-да аҳамият берилмоқда (қ. Миллий бой-лик). Моддий ашёвий бойлик таркиби-даги табиий бойликнинг ва ишлаб чиқарилган (жамғарилган) бойликнинг алоҳида-алоҳида ҳисобга олиниши, табиий бойликларни асраб-авайлаб, ундан оқилона фойдаланиб, и.ч. ва жамғарилган бойликнинг узлуксиз кен-гайтирилган такрор ишлаб чикарили-ши ва кўпайтирилиши М.ф.ни сакдаш ва оширишнинг энг муҳим шартидир.
Моддий-ашёвий бойликнинг ҳажми ва сифати, унинг аҳоли жон бошига тўғри келадиган даражаси юқори бўлган мамлакатларда М.ф. ҳам, моддий и.ч. самарадорлиги ҳам, аҳоли да-ромадлари ҳам, истеъмол даражалари ҳам юқоридир. Бироқ, Ғарб мамлакатлари статистикаси ва иқтисодчилари-нинг эътироф этишларича, ривожлан-ган мамлакатларнинг кўпчилигида бойликнинг ва даромадларнинг аҳоли ўрта-сида тақсимланиши фавқулодда ёки жуда нотекисдир. Кам ривожланган ва постсоциалистик мамлакатларнинг кўпчилигида миллий моддий-ашёвий бойлик аҳоли жон бошига жуда паст даражада. Шунинг учун ҳам дунёда 1,2 млрд.дан ортиқроқ киши жуда ҳам кам-бағалликда, қашшокдикда яшамоқца.
Миллий бойликни сақлаш ва кўпай-тиришда ва шу йўл б-н М.ф.ни таъ-минлашда ва оширишда давлат ва унинг миллий ижтимоий-иқтисодий сиёсати муҳим ўрин тутади. Давлат бу-юртмалари ва инвестициялари иш жойларини кўпайтиришга, аҳоли да-

ромадларининг ўсишига ижобий таъ-сир этади. Солиқларнинг ва давлат ха-ражатларининг оптималлаштирилиши эса солиқ юкини камайтиради, киши-лар ихтиёридаги даромадларни кўпай-тиради ва М.ф.га ижобий таъсир этади. Шу б-н бирга М.ф. ва истеъмол бўйи-ча оптимал норматив ва нормалари, аҳолини ижтимоий ҳимоялаш механиз-ми ва дастурларининг такомиллашти-рилиши катта ижтимоий-иқтисодий аҳамиятга эга.
Узбекистан Республикаси мустақил-ликка эришганидан кейинги йилларда мамлакатдаги барча табиий неъматлар (ерлар, ер ости ва ер усти бойликлари ва б.) умумиллий мулкка, бойликка айланди, жамият аъзолари эса унинг ҳаммулкчилари бўлиб қолдилар. Шу б-н бирга, улар хусусийлаштирилган корхоналарнинг мулкчиларига айлан-дилар; ерга ва б. мулкларга ижара асо-сида эгалик жорий этилди; ерлар якка, ГУРУҲ, ширкат, жамоа, корпоратив хўжалик юритиш учун, фермерлик ва деҳқон хўжаликлари ташкил этиш учун жисмоний ва юридик шахсларга тақ-симлаб берилди. Мамлакатнинг ишлаб чиқарилган ва жамғарилган моддий бойликлари кўпайди ва такомиллаш-ди; аҳолининг номинал ва реал даро-мадлари ўсди, кундалик истеъмолбоп моллар ва узок, муддат фойдаланила-диган товарлар б-н таъминланганлиги ошди. Шу б-н бирга аҳолининг кескин ва катта даражада табақаланишининг олдини олиш ҳамда миллий моддий бойлик ва фаровонликни кжсалтириш бўйича изчил ижтимоий сиёсат амалга оширилмокда.
Ад.: Каримов И.А., Озод ва обод Ва-тан, эркин ва фаровон қаёт—пировард мак,-садимиз, Т.; 2000; Мэнкью Н. Грегори , Принципы Экономикс. Пер.с англ. Санк-Петербург, 1999; Самуэльсон П.А., Нордхаус В., Экономика, 15-е изд., Пер.с. англ., М., 2000.
Эрлис Алиқулов.
МОДЕХОҚОН, Ботур Тангриқут (Моў Ду, Модэ, Буду, Мата) (? — мил. ав. 174) — Улуғ ҳун (ҳунну) хоқонли-ги (мил. ав. 209 — мил. 216) асосчиси, Туман Тангриқутнннг валиахд ўғли. Отаси бошқа ўғлини валиахд қилиш мақсадида уни ўз рақиби юечжилар ҳузурига гаров тариқасида жўнатиб, кўп ўтмай уларга хиёнаткорона ҳужум қила-ди. М.х. отасининг ҳийласини фаҳмлаб вақтида қочишга улгуради. Сўнг, атро-фига ишончли одамларни тўплаб, отаси ва ўгай укаларини қатл қилади-да, тангриқут бўлади (мил. ав. 209—174). М.х. отил ганда ўзидан ҳуштак овози чиқа-рувчи ўқ-ёй ихтиро қилади, мунтазам

қўшин тузиб, аввал тунгғус (дунг хў)ларни тор-мор келтиради, ҳунну, чуше, шинли каби ҳун хонликларини ва динглинг (тўро), гекун (қирғиз) элатларини бирлаштиргач, қудрати янада ортади, кейин Хитойга юриш қилиб, ҳунларнипг хитойлар истило қилган ерларини озод этади. Ҳунлар давлатининг кун сайин қудратли бўлиб бораётганини кўрган кўплаб хитой сар-кардалари М.х. томонига ўтадилар. Мил. ав. 200 й. Хань сулоласига мансуб император Говзу (мил. ав. 206—195) 325 минг кишилик қўшин б-н М.х.га қар-ши урушга отланади. М.х. бундан хабар топиб, 400 минг отлиқ аскар б-н Говзу қўшинига пешвоз чиқади-да, улар-ни Фингчинг (Дотунг) ш. шарқидаги Байтинг адирида қуршаб олади. Аммо, 7 кун деганда Говзу очликдан бирин-кетин қирила бошлаган ўз кўшинини вазири ишлатган бир ҳийла туфайли қуршовдан олиб чиқиб кетишга муваф-фақ бўлади [мазкур воқеа Хитой тари-хида «Байтинг муҳосараси (қуршови)» номи б-н машҳур]. Шундан сўнг Говзу, гарчи қуршовдан қутилиб чиққан бўлса-да, енгилганини тан олиб, қизи-ни М.х.га хотинликка беради (мил. ав. 192) ва ҳунларга хирож тариқасида кимхоб, шойи, атлас, шароб, ғалла каби маҳсулотларни юбориб туриш мажбуриятини олади. М.х. ҳам, ўз нав-батида, агар юқоридаги мажбурият тўла-тўкис адо этилса, Хитойга ҳужум қилмасликни ўз бўйнига олади. Мил. ав. 177—176 й.ларда М.х. уйшун, қанғли (қонқа), йўжи (юечжи) ва аорсларнк бўйсундириб, марказлашган йирик хоқонлик тузади. Унинг давлати шарқ-да Улуғ муҳит (Тинч океан)дан ғарбда Каспий денгизигача, шим.да Бойкўл (Байкал) ва Энасой (Енисей)дан жан. да Буюк Хитоп девори ва Шим. Ҳинди-стонгача бўлган ҳудудни эгаллаган.
Абдухолиқ Айтбоев.
МОДЕЛЛАШ — физик ҳодиса ва жа-раёнларни модель ёрдамида тадқиқ қилиш; объектлар (жонли ва жонсиз тизимлар, муҳандислик конструкция-лари, физик, кимёвий, биологик, ижтимоий жараёнлар хамда лойиҳала-надиган объектлар)нинг моделларини ясаш. Физик, математик, электр, кибернетик ва б. хилларга бўлинади. Физик М.да тадқиқот текширилаётган жараённинг физик табиати ва геометрик тузилиши асл нусхадагидек, аммо ундан микдор (ўлчами, тезлиги) жи-ҳатидан фарқ қиладиган моделда олиб борилади. Физик М. гидротехника ин-шоотлари, самолёт, кема ва б.ни тек-ширишда қўлланилади. Математик

М.да берилган физик жараёнларнинг математик ифодалари моделланади. Электр М. ҳам кенгтарқалган. Бунда актив, индуктив ва сиғим қаршиликлар-дан фойдланилади. Тирик орган измлар-даги бошқариш жараёнларини ўрганиш учун кибернетик моделлар яратилган.
М.нинг яна бир тури ан а л о г М.дир. У физик табиати ҳар хил бўлган, ле-кин бир хил математик (алгебрик, дифференциал ва б.) тенгламалар б-н ифодаланадиган ҳодисаларнинг анало-гияси (ўхшашлиги)га асосланади.
М. хар доим бошқа илмий ва махсус усуллар б-н бирга қўлланади. Аввало, М. эксперимент б-н чамбарчас боғлиқ. Бирор ҳодисани унинг моделида ўрга-нишни экспериментнинг алоҳида хили деб караш мумкин.
Киме реакторл арин и М. берилган шартларга мувофиқ, исталган ўлчамдаги аппаратларда ўтадиган кимёвий технология жараёнларининг на-тижаларини олдиндан билиш учун қўлланади.
Баъзи мураккаб ҳодисалар (мае, тур-булентлик, ҳаво ёки суюклик оқими-нинг узилиш соҳасидаги пульсланиш-лар ва б.) учун стохастик М.дан фой-даланилади. У ҳодисаларнинг эҳтимол-лигини аниқлашга асосланади. Бундай моделлар айни ҳодисадаги айрим жараёнларнинг ўтишини тўла акс эттир-майди, балки қандайдир ўртача, сум-мар натижани беради.
Ад.: Чавчанидзе В. В..Гельман О. Я., Моделирование в науке и технике, М., 1966; Усмонхўжаев Ҳ. Ҳ., Механизм ва машиналар назарияси, Т.,  1970.
МОДЕЛЬ (лот. modulus — ўлчов, меъёр) — 1) машинасозликда — кўплаб ишлаб чиқариш учун эталон (стандарт) сифатида ишлатиладиган намуна (мае, автомобиль, кийим ва б. модели); бирор маҳсулот, конструкци-янинг тури, маркаси; 2) санъатда —а) буюм (мае, ҳайкал)нинг лой, мум, гипс, ёғоч ва б. материалдан тай-ёрланган намунаси; кейинчалик ундан қолип ёки андоза олиб, бошқа чидам-ли материал (бронза, гранит, мармар, металл ва б.) дан асл нусха (монумент, ҳайкал) ишланади; б) рассом расми-ни чизаётганда маълум вазиятда тура-диган киши (натурачи) ва, умуман, тасвирланадиган объект; 3) қури-лишда — бино, иншоот, механизм ва б.нинг илмий, амалий мақсадларда қўлланиладиган кичик (баъзан, катта) масштабдаги нусхаси, макети; 4) математика ва мантиқда — муай-ян аксиомалар системасининг М.ли объектлари бўлиб, хоссалари ва улар ўртасидаги муносабатлар муайян акси-

омаларни қаноатлантиради; 5) тил-шуносликда — бирор (морфоло-гик, грамматик ва б.) система этало-ни (намунаси)ни билдирувчи мавҳум тушунча; тил системаси ёки унинг бирор тармоғи таърифининг умумий схе-маси. Кенг маънода М. — бирор объект ёки объектлар тизимининг об-рази ёки намунаси. Мае, Ернинг модели — глобус, осмон ва ундаги юл-дузлар модели — планетарий. МОДЕРАТО (итал. moderato — мўъта-дил) — мусиқада аллегро ва аллегретто ўртасидаги суръат (одатда, «аллегро модерато»нинг қисқартирилган шакли сифатида тушунилади). Баъзида «М.»га мустақил, аллегретто ва андантино ўртасидаги суръат маъносида ҳам қаралади.
МОДЕРН (франц. moderne — энг янги, замонавий) — 19-а. охири —20-а. бош-ларида Европа ва Америка санъатида мавжуд бўлган бадиий услуб. М. турли мамлакатларда турлича аталади: Англия, Франция, Бельгия, АҚШ да «ар-нуво» (Art Nouveau), Германияда «югендстиль» (Jugendstil), Австрияда «сециссион» (Sezession), Италияда «либерти» (Liberty), Испанияда «модернизм» (modernismo) ва б. М. эклектизм-дан қутулишга ва «янги услуб» (ягона синтетик санъат) яратишга ҳаракат қилишлар натижасида юзага келган; индустриал жамият жадал ривожлана-ётган, ижтимоий қарама-қаршиликлар ўткирлашиб бораётган шароитда шакл-ланган. М. тарафдорлари классик санъат шаклларидан холис бўлишга интил-дилар. Жумладан, меъморликда қатъ-ий режали ордер тизими унсурларидан воз кечилди. Айнан шу меъморликда М. нинг ўзига хос томонлари ўзининг яққол ифодасини топди; меъморлар янги давр ютуклари, янги қурилиш ва безак материаллари (темир-бетон, ме-
Модерн услубида қурилган Тошкентдаги князь Н.К. Романов саройи.

талл, ойна ва б.) дан фойдаланиш, хом ашёлар технологияси, техника қури-лиш конструкциялари воситаларидан ижодий фойдаланиб, биноларни эркин режалаштириш, симметрия қонуният-ларидан чекиниш ҳисобига янги ўзига хос услуб ва композициялар яратишга эришдилар, улар яратган бино компо-зицияси ва унсурлари ягона нақш рит-ми ва асар ғоясининг образли-рамзий мазмунига бўйсунади.
19-а.нинг охирига келиб саноатнинг жадал ривожланиши М. нинг кенг кўлам-да ривожланиши ва ёйилишига ҳам са-баб бўлди. Дастлаб Англияда, кейинча-лик бошка Европа мамлакатларига кенг тарқала бошлади. М. тарафдорлари барча санъат турларининг ягона мажмуи (яъни санъатлар синтези)пж яратиш орқали гўзаллик муҳитини яратишга ҳаракат қидци. М. услубида қурилган биноларнинг конструктив тузилиши ва безак ечими-ни ажратиш қийин, бинонинг ички фа-зовий ечими бинонинг ташқи кўрини-шини белгилаган. Бинонинг ташқи кўри-ниши эса шакллар бойлиги ва эгилув-чан чизиқлар мўллиги б-н ажралиб турган (бельгиялик Анри Ван де Ведде, испаниялик А. Гауди, россиялик Ф.О. Шехтель ва б.нинг асарлари). Дастгоҳ ва амалий безак санъати ўзаро бир-бири-га қўшилиб уйғунлашиши ҳам М. га хос: рассомлик асари намоён тарзида, ҳайкалтарошлик эса рельеф — бўртма тасвир шаклида ўз мустақиллигини йўқотиб хона (бино) мажмуига қўши-либ кетади. Графикада М. нингривожи китобат санъати ва журналлар, плакат-лар нашр этилиши ва кенг тарқалиши б-н боғлиқ. Бу даврда графика (литография, ксилография, китоб санъати) юксак тараққий этди (графикада ин-глиз О. Бердсли, норвег Э. Мунк ва б., россиялик А. Бенуа, К. Сомов ва б.; плакатчи француз А.де Тулуз-Лотрек, Э. Грассе ва б.).
Амалий безак санъатида М. кенг ри-вож топди, амалий санъат усталари буюмларни ифода-ли шаклларда яратишга ҳаракат қилиб, безак ва шаклларда эгри чи-зикларга эътибор-ни қаратдилар ҳамда ясси текис шакллардан фойда-ландилар (испан А. Гаудининг сопол ва металл буюмлари, бельгиялик X. Ван де Велде ва шот-ландиялик Макен-тош мебеллари, Россияда — Абрам-

цево ва Талашкино устахоналарида тайёрланган буюмлар ва б.).
Ўзбекистонда М. услубига хос ху-сусиятлар 19-а. охири —20-а. бошла-рида меъморлик ва рассомлик санъатида кузатилади. Тошкент, Қўқон, Бу-хорода қурилган айрим биноларда шу хусусиятлар (М. белгилари)ни кўриш мумкин: Тошкентдаги князь Н. К. Романов саройи (ҳоз. Ташқи ишлар ва-зирлиги қабулхонаси ва б.); графикада бу услубларни 1895 й. нашр этилган «Ўрта Осиё» альманахида, рангтас-вирда эса А. Волков, Уста Мўмин (А. Николаев), В. Уфимцев асарлари-да кўриш мумкин.
Неъмат Абдуллаев.
МОДЕРНИЗАЦИЯ, модернизация л а ш (франц. moderne — энг янги, замонавий) — бирор нарсани янги-лаш, унга замонавий туе бериш, уни замонавий талабларга мувофиқ ўзгар-тириш. М.да машина, аппарат, турли технологик қурилмалар, муҳим каш-фиётлар техника тараққиёти талабла-рига мувофиқ қайта ишланади. МОДЕРНИЗМ - 1) 19-а.нинг 2-ярми —20 а. нинг 50—60-й.ларида Европа, АҚШ адабиёти ва санъатида ривож топ-ган оқим ва йўналишларнинг умумий номи. Дастлаб, Францияда ташкил топтан символизм, акмеизм, импрессионизм (мае, 1863 й.да Парижда очилган «Хўрланганлар салони») вакиллари, мусиқада К.Дебюсси, М.Равель каби композиторлар ижодига нисбатан қўлланган. М. декадентлик термини б-н ҳам юритилган. Бадиий ижоднинг мум-тоз анъаналаридан воз кечиш, ижод-кор ўз шахеий кечинма, таассурот ва тасаввурларини устун қўйиши, бадиий шаклларни янгилаш жараёнига ало-ҳида аҳамият бериш улар ижодига хос бўлган хусусиятлардир. М. вакиллари реализмга карши курашди, классицизм (академизм)га хос бўлган ижодий та-мойилларни инкор этишга интилди. М. нафақат мазкур давр санъати, балки илм (3. Фрейднинг психоанализ назарияси, Ф. Де Соссюрнинг струк-турал лингвистикаси, А.Эйнштейн-нинг нисбийлик назарияси, Н. Винер-нинг кибернетикаси) ва фалсафа (Ф. Ницше, А. Бергсон, М. Хайдеггер ва б.нинг ғоялари) б-н ҳам боғлиқ бўлган.
20-а. бошида ривож топган авангардизм йўналишларида 19-а. М. принцип-лари ўз ривожини топди. М.нинг янги босқич хусусиятлари тасвирий санъат-да анъанавий тасвирлаш усулларидан бутунлай воз кечиш, реал образлар шаклини ўзгартириш ёки умуман йўқо-

МОДИЛЬЯНИ
С. Дали. «Нохуш ўйин».
тиш (кубизм, экспрессионизм, сюрреализм, дадаизм) каби кўринишларда намоён бўлган. Мусиқада М. куй ва лад тамойилларини инкор этиш (додекафония, алеаторика, сонористика), ада-биётда — баённинг мантиқсизлигига асосланиш (дадаизм, онг оқими, футуризм) етакчи омилга айланган. М.нинг энг йирик назариётчиси Ортега-и-Гас-сет санъатнинг халқчиллигига қарши чиқци: «Модернистик санъат... халққа бегонадир, бунинг устига у халққа... зид экан. Ҳақиқий санъат санъаткорлар учун, омма учун эмас...». Бу ижодий қарашлар 20-а.нинг 2-ярмида ташкил топган абстракт санъат, минимализм, абсурд драма каби постмодернизм йўналишларида ҳам ўз аксини топди. 1960—70 й.лар санъатида пайдо бўлган М.нинг асосий тамойилларига қарши бўлган поп-арт, оп-арт, кинетик санъ-
Шавкат Музаффар ўғли. «Нажотга чорлов» («Билол»,  1999).

ат, гиперреализм каби йўналишларни баъзи тадқиқотчилар М. тизими нуқ-таи назаридан баҳолашган.
М. Ўзбекистонга 20-а. бошларидаёқ кириб келган (А. Нюренберг, В. Уфим-цев, А. Волков, А. Николаев, Ў. Тан-сиқбоев ва б.). 1970-й.лар охиридан М.нинг кўринишлари айрим ўзбекис-тонлик рассомлар ижодида кўзга таш-ланади (мае, абстракт санъат — В. Охунов, Н. Шин; гиперреализм — А. Икромжонов, С. Рахметов каби). Узбек адабиётшунослари эса М.га хос айрим унсурлар 1920—30 й.лар адабиё-тида кўзга ташланганини, бу жараён 1990-й.ларда нисбатан кучайганини таъкидлайдилар; 2) салбий маънода — ижодда моданинт устунлиги, яъни ижодий услублар моҳияти, бадиий асарлар мазмунининг тез-тез ўзгариб турувчи бадиий эҳтиёж ва дидларга бўйсуниши. Шу маънода (модага бўйсунадиган) М. ҳақиқий новатор-лик, янгиланиш жараёнига қарама-қаршидир.
Ад.: Модернизм, М., 1980; Гройс Б., Утопия и обмен, М., 1993.
Неъмат Абдуллаев, Олимжон Беков, Баҳодир Каримов.
МОДИЛЬЯНИ (Modigliani) Франко (1918.18.6, Рим) — америкалик иқти-содчи. Ҳуқуқ д-ри (1939), иқтисодиёт адъюнкт-проф. (1949), Иллинойс ун-ти иқтисодиёт проф. (1950—52), Кар-неги технология ин-тида иқтисодиёт ва саноатни бошкариш проф. (1952— 60), Кембриж ун-ти проф. (1970). М. кейнечилик сиёсий иқтисодини неоклассик иқтисодий назария ва моне-тар таҳлил б-н уйғунлаштиришга эришди. М. макроиқтисодий назария-да рационал кутиш концепциясини ривожлантиришга, пул ва фоиз на-зариясига, «ҳаётий цикл» модели ва инвестиция қарорлари моделларини яратишга катта ҳисса қўшди. Нобель мукофоти лауреати (1985). МОДИФИКАТОРЛАР (лот. modifico -ўлчайман, ўлчовни аниқлайман) — суюқлантирилган металлар (қотишма-лар)га модификациялаш пайтида қўшиладиган моддалар. Металлар (қотишмалар)да қўшимча кристаллизация марказлари ҳосил қилув-чи, оқувчанликка таъсир этувчи ва зарраларнинг ўсишига тўсқинлик қилувчи (ингибиторлар) М. мавжуд. Пўлат ва чўянларнинг М. и сифатида магнит, литий, кремний, сийрак-ер элементлари ва қотишмалари, ферро-бор, ферроцерий, феррованадий ва баъзи кимёвий бирикмалар (мае, церий    оксиди,    ванадий    нитриди)

қўлланади. Чўянга қўшиладиган М. гра-фитловчи (мае, силикокальций, кремний-марганец-цирконий лигату-раси) графитлашга имкон берувчи, стабиллаштирувчи (хром лигатураси), марганец-кремний, феррохромкрем-ний ва б.), унга тўсқинлик қилувчи ва комплекс М.га бўлинади. Магний қотишмалари ва мис қотишмалари учун цирконий, титан, ванадий ва бор аралашмаси, алюминий кртишмалари учун титан, бор, ниобий, сийрак-ер элементлари ва цирконий қўлланади. М. металлургия з-дларида ковшга ёки печдан қуйилаётган металл оқимига, шунингдек, тўғридан-тўғри металл қуйиш қолипларига солинади. МОДИФИКАЦИЯЛАР (лот modifi-catio, modus — ўлчов, кўриниш ва facio қилиш) — ташқи муҳит омиллари таъ-сирида бир хил генотипга эга бўлган организмлар ўртасида вужудга келади-ган фенотипик фарклар. Мае, Хитой наврўзгули (Primula sinensis)HHHr гул-лари нисбатан паст ҳароратда парва-риш қилинганда қизил, 30° ва ундан юқори ҳароратда ўстирилганда оқ бўла-ди. Унинг гуллари шаклланаётган давр-да ҳароратни бошқариш орқали қизил, оч қизил ва оқ гулли ўсимликларни етиштириш мумкин. Одатда, М. кейин-ги авлодларга берилмайди, аммо да-вомли М.да фенотипик ўзгаришлар ташқи омиллар таъсири тўхтаганидан кейин ҳам бир неча авлод давомида сакланиб, аста-секин йўқолиб боради. Бундай М. механизми ҳозиргача аниқ-ланмаган, уларнинг намоён бўлиши, цитоплазматик тузилмаларнинг ўзгари-ши б-н боглиқлиги тахмин қилинади. М. фенотипнинг генотип б-н ташқи шароитнинг ўзаро таъсири туфайли намоён бўлиши, ташқи шароитнинг ўзгариши генотипга дахлсиз бўлмасдан фенотипнинг ўзгаришига олиб кели-ши б-н боглиқ. М.нинг эволюциядаги аҳамияти организмнинг онтогенез давомида ўзгарадиган ташқи муҳит омил-ларига мосланишини таъмин этишдан иборат. Морфозлар ва феноко-пиялар М.нинг хусусий ҳолатлари ҳисобланади (яна қ. Мутация). МОДУЛЬ (лот. modulus — меъёр, ўлчов) — 1) меъморлик ва қурилишда — мажмуалар, иншо-отлар ва уларнинг кисмлари ўлчамла-рини ифодалаш учун қабул қилинган асбоб, ўлчов. М.ни қўллаш натижаси-да бино, иншоот ёки унинг қисмлари ўлчамларидаги такрорланувчан (карра-ли) нисбатлари берилади, қисмлар уйғунлашади, қисмларнинг мутаносиб-лиги таъминланади ҳамда қурилиш ишлари осонлашади. М. сифатида узун-

модули
лик ўлчови (фут,метр), бино элемент-ларидан бирининг ёки қурилиш бую-мининг ўлчами қабул қилинади. Меь-морлик ордерлари тизимида М. колонна-нинг пастки қисми радиусининг ўлча-мидан олинган. Қад. Ўрта Осиё меъморлигида ҳам М. кенг қўлланил-ган. 14—15-а.ларда газ, қари, қадам каби ўлчов бирликлари асосида бинолар тар-ҳи тузилганлиги маълум.
Абу Наср Форобий турли ўлчов асбоб-лари (мае, шовун, режа, паргар, газчўп ва б.) ўлчов меъёри сифатида меъмор-усталарнинг доимий иш қуроли бўлган-лигини таъкидлайди. Қад. Мисрдаги ёдгорликлардан бирида меъёр Хесира қўлида газчўп ва режа ипи ушлаб тур-ган қиёфада тасвирланган.
Меъморликнинг илк ривожланиши давридан бошлаб қурилиш майдонча-сида мўлжалдаги бинонинг шакли, яъни лойиҳасини ясаш учун асосан оддий режа ипидан фойдаланилган. Режа ипи ва қозиқлар ёрдамида текис ер сатҳига жуда мураккаб шакллар ту-шириш мумкин. Булар паргар ва чиз-ғич вазифасини ўтаган.
Сомонийлар мақбараси, Масжиди ка-лон, Минораи калон, Амир Темур мақба-раси, Улуғбек мадрасаси ва б. геометрик таркиб ва уйғунлик жиҳатидан М. асосида бунёд этилган, гириҳ нақшлар ҳам динамик квадратдан фойдаланиш на-тижасида пайдо бўлган ва ривожлан-ган. Ўрта Осиё меъморларининг 16-а.да М. асосида чизган бир неча тарҳлари Ўзбекистон ФА Шарқшунослик ин-ти қўлёзмалар фондида сақланмоқда. М. ҳозирги замон меъморлигида бино қисмларини стандартлаш, бирхиллаш-тириш ва умуман бадиий ва техник тар-тибга эришишда кенг қўлланади; 2) радиоэлектроникада — радиоэлектрон аппаратларнинг мустақил функционал узели. Тузилишига кура, ясси, ҳажмий ва ҳажмий-ясси; электрон асбоблар типига қараб, транзис-торли ва лампали хилларга бўлинади. М., кўпинча, босма плата (асос)га йи-ғилади. М.ни мустакил созлаш ва тек-шириш мумкин; бу эса радиоэлектрон аппаратларни таъмирлаш вақтида М.ни қўшимча тузатмай ва созламай алмаш-тиришга имкон беради. М. аппаратларни лойиҳалаш муддатини қисқартира-ди, аппаратлар тайёрлашни арзонлаш-тиради, аппаратларни соддалаштиради ваб.; 3) машинасозликда — тиш-ли ғилдирак (шестерня)нинг геометрик параметри. Тўғри тишли ғилдирак учун М. (т) бўлувчи айлана диаметри (d6) нинг тишлар сони (z) га ёки тиш-лар қадами (ts) нинг я сонига нисба-тига тенг:

Z         Л
Қийшиқ тишли ғилдираклар учун: а)
б) нормал М. —  mn""      •  в) ўқавий
к
модуль та
> — бунда: t, t   ва t  —
к
тиш қадамлари. М. қийматлари давлат стандартларида қатъий белгилаб қўйи-лади; 4)математикада — а) сон-ли М. — исталган икки элементнинг йиғиндиси ва айирмасини ҳам ўз ичига олган сонлар тўплами. Сонлар наза-риясида бирор т сонга каррали бўлган сонлардан тузилган М.лар қаралади. Агар а ва b бутун сонларнинг Ь—а ай-ирмаси т га қолдиқсиз бўлинса, а ва b сонлар т М. бўйича таққосланувчи дей-илади ва а = b (modni) деб ёзилади; 2) d асосли логарифмлар системасида b асосли логарифмлар системасига ўтиш
М=-
1
logab
га тенг   (қ. Лога-
\
рифм); в) вектор фазо тушунчасининг скалярлар ҳалқа ташкил қилган ҳол учун умумлашгани. МОДУЛЬОН, модильон (итал. то-diglione) — меъмо-рий қисм. Карнизни кутариб туриш б-н бирга безак вазифасини ҳам ўтайди. Асосан, мумтоз — до-рий, коринф ва б. Модульон. мураккаб ордерларда қўлланилган (қ. Меьморлик ордерлари). МОДУЛЯТОР (радиотехника ва алоқада) — модуляцияловчи қурил-ма (қ. Модуляция). Асосан, электр алоқа ва радиоэшиттиришдаги узатувчи қурил-маларнинг таркибий кисми. М.да = 104— 1015 гц частотали тўлқинлар ёки гармоник тебранишлар ахборот элтувчи хисоб-ланади. Гармоник тебранишлар ёки тўлқинларнинг қандай параметри ўзгар-тирилишига қараб, тебранишлар моду-ляцияси амплитудали, частотали, фаза-ли ёки аралаш хилларга бўлинади. М.лар ҳам шунга яраша ҳар хил бўлади. Ҳар қандай М.нинг асосий кисми — бошқа-рувчи элемент (транзистор, электрон лампа, клистрон ва б.); унинг ёрдамида сигнал модуляцияланадиган тебранишлар ёки тўлқинларга таъсир қилади.

МОДУЛЯЦИЯ (лот. modulatio — бир текислилик) — 1) физика ва ра-диотехникада — бирор ўзгармас физик жараённи ифодаловчи катталик-нинг муайян қонун бўйича ўзгариши. М. ташқи таъсир ёрдамида амалга оши-рилади.
Электроникада кўпгина электрон асбобларнинг иши электрон оқимла-рини М.лашга асосланган. Мае, кинес-копларда экранга узатилувчи телеви-зион шаклларни ҳосил қилувчи электрон нури интенсивлиги М.ланади. Кли-стронларда электрон оқимининг тезлиги бўйича М.лаш оқимда элект-ронларни гурухлашга олиб келади. Бу эса, ўз навбатида, гурухлашган элект-ронлар кинетик энергиясини ўта юқори частотали тебранишлар энергия-сига айлантирилишига олиб келади. Радио- ва оптик диапазонларда электромагнит тебранишларнинг ҳамда акустик тўлқинларнинг М.лари катта ама-лий аҳамиятга эга. Маълумотлар узатиш самарадорлигини ошириш, турли ти-зим ва қурилмаларда частота тақсимо-тини таъминлаш, сигналларнинг вақт-га боғлиқ параметрларини ўлчаш учун техник қурилма ва тизимларда тебранишлар М.си зарур ҳисобланади. М.жа-раёнида тебранишнинг ўзгарадиган па-раметрлари (частотаси, амплитудаси, фазаси)га қараб унинг номланиши бел-гиланади (частотали, амплитудали, фазали М.).
Кўпинча, М.ланган сигнал импульс тарзида, натижаси эса юқори частотали импульелар тўплами ёки радиоимпульс кўринишда бўлади. Ҳоз. пайт-да тўрт турдаги импульели М мавжуд: амплитуда-импульели, частота-импульели, фазавий-импульели ва кенг-лик-импульели М. Импульели М. узлук-сиз гармоник тебранишли М.га кара-ганда шовқинга нисбатан кучайтирил-ган таянчга эгалиги б-н ажралади; 2) ёруғлик техникасида — ёруғ-лик нури ёрқинлигини ёки ёруғ доғ ўлчамини келаётган сигналларга муво-фиқ равишда ўзгартириш; овозни оптик усулда ёзиб олиш, фототелеграф ва б. соҳаларда қўлланади. МОДУС (лот. modus) — 1) тур, меъёр, усул; 2) предметга фақат айрим ҳол-лардагина тааллуқли бўладиган хусуси-ятларни ифодаловчи фалсафий тушун-ча. Бунда у предметнинг туб, ажралмас хусусиятини ифодаловчи атрибутдан фарқ қилади; 3) мантиқда — силлогизм-нинг кўринишларидан бири. МОЖАЙСКИЙ Александр Фёдорович (1825, Финляндия — 1890, Петербург)

— учиш аппаратлари яратиш соҳаси-даги тадқиқотчи ва ихтирочи. Петербург (Россия) даги Денгиз кадет корпуси-ни тугатган (1841), харбий-денгиз фло-тида хизмат қилган (1841—62, 1879— 82). Генерал-майор унвонида истеъфо-га чиққан (1882, 1886 й.дан контр-адмирал). М. ҳаводан оғир учиш аппарати (самолёт) яратиш борасида назарий ва амалий ишлар б-н шуғулланган, 1876 й. ўз моделларининг учишини намой-иш қилган. Ўзи ясаган самолёт («ҳаво-да учувчи снаряд») га патент олган (1881). Самолётга икки (бири 20 о.к.-га, иккинчиси 10 о. к.га эга бўлган) буғ машинаси ўрнатган. М. самолётида \оз. самолётларнинг беш асосий қисми: тана (корпус), қанот, куч қурилмаси (двигатели), қуйруқ қанот ва шасси бўлган. Самолётнинг учганлиги тўғри-сида расмий ҳужжатлар сакланмаган. МОЗАИК ЭВОЛЮЦИЯ - юксак так-сонларга мансуб организмлар янги гу-рухларининг пайдо бўлишида ҳар хил органлар қайта тузилишининг бир хил тезликда бормаслиги. М.э. айрим органлар ва улар эволюциясининг мустақил бориши б-н боғлиқ. М.э. туфайли «мозаик» белгиларга эга аралаш формалар вужудга келади. Мае, одам аждодла-рида жуда эрта пайдо бўлган тик юриш-га мосланиш белгилари б-н бирга бош миянинг кичик ва қўлнинг калта бўли-шидан иборат маймунлар учун хос бел-гилар, археоптериксда қушларга хос белгилар б-н бир қаторда судралиб юрувчиларга хос белгилар ҳам бўлган. М.э. принципини Г.де Бир (1954) ар-хеоптериксни урганиш асосида шакл-лантирган. Ундан анча олдин инглиз палеонтологи Д. Уотсон (1919) сеймур-лар (судралиб юрувчилар аждодига ухшаш хайвонлар) тузилишидаги мо-заикликни аниклаган. М.э. принципла-ри у ёки бу даражада барча организмлар филогенезида содир булади.
Мозаика. Узбекистан консерваторияси би-носи ички безакларидан лавҳа (2001).

МОЗАИКА (франц. masaique — музаларга бағишланган) — бир хил ёки турли хом ашё (кошин, тош, ёгоч, мармар, металл ва б.) булакларидан ишланган тасвир, нақш. Маҳобатли (монументал) безак санъатининг асосий турларидан. Асосан, бинолар, амалий санъат асарларини бе-зашда, дастгох. санъати асарлари яратиш-да қўлланади. М. йиғишнинг 2 хил усули фарқланади: нақш (тасвир) мустахкам-ловчи модда (оҳак, цемент, мум ва б.) суртилиб безатилаётган юзага майда бўлаклардан тўғридан-тўғри териб ҳосил қилинади; те с кар и теришда расмли қоғоз ёки матога бўлаклар ўнг томони б-н ёпиштирилади, сўнг тес-кари томонига мустаҳкамловчи модда суртилиб, безатилаётган юза (девор ёки шифт) га бириктирилади. М.нинг ало-хида тури —инкрустация.
Турли рангларда бўялган доиралардан иборат энг қад. М. мил. ав. 3-минг йил-ликка мансуб. М. Қад. Шарқ мамлакат-ларида, антик давр ва ўрта асрларда Византия, Италия, Грузия, Қад. Русда ривожланган. Ғарб. Европа санъатида безак М.лар кенг тарқалган. Ислом мам-лакатларида 13—14-а.ларда кошинли М. ривожланган, қолиплар асосида ишланган бўлаклар йиғилиб мураккаб нақш (тасвир)лар \осил қилинган. 14—15-а.ларда Самарқанд ва Бухородаги бинолар пештоқига ишланган М.лар жо-зибадорлиги б-н диққатни тортади.
18-а.да Европада (жумладан, Россия-да М.Ломоносов томонидан) М. қайта тикланган (дастгоҳ портретлар ва батал композициялари яратилган). «Модерн» ва миллий романтик оқим усталари майолика (кошин)ли М. усулидан фойдалан-ганлар (испан А. Гауди, рус В. Васнецов, М. Врубель ва б.). Йирик бўлаклар-дан тузилган М.да кўзга ташланувчи маҳаллий ранглар уйғунлаштириб тузилган композициялар куп учрайди (Р. Гуттузо, Д. Ривера ва б.). 20-а.нинг 30-й.ла-ридан санъатлар синтези масалаларига қизиқиш ортди, М. ҳам ривожланди. Ўзбекистонда 60-й.лардан (айниқса, Тошкент зилзиласидан кейин) М. кенг тарқалди, жамоат ва турар жой бинола-ри безагида кенг қўлланил-моқда (Тошкентдаги Амалий санъат музейи, «Пахтакор» метро бекати безаклари ва б.). Асрлар давомида ривожланиб келаётган қад. кошинкорлик анъаналари кенг қўлланилган ҳолда жамоат бинолари, меъ-морий обидалар ажойиб М. намуналари б-н безатилмок,-да: Имом Бухорий ёдгорлик мажмуи, Олий Мажлис би-носи, Узбекистан консерваторияси биноси ва б.

МОЗАМБИК (Mocambique), Мозамбик Республикаси (Republica de Mozambique) — Африканинг жан,-шарқий соҳилидаги давлат. Майд. 801,6 минг км2. Аҳолиси 19,4 млн. киши (2001). Пойтахти — Мапуту ш. Маъмурий жи-ҳатдан 11 вилоят (provincia)ra бўлина-ди. Мапуту ш. \ам вилоят мақомига эга.
Давлат тузуми. М. — республика. Буюк Британия бошчилигидаги Ҳамд-ўстлик аъзоси. 1990 й. 30 нояб.да қабул қилинган конституция амал қилади. Давлат бошлиғи — президент (1986 й.дан Жоаким Алберту Чиссано). У умумий яширин туғри овоз бериш йули б-н 5 й. муддатга сайланади. Қонун чи-қарувчи хркимият — Республика Ас-самблеяси (бир палатали парламент). Ижроия ҳокимият президент зиммаси-га юклатилган. У Вазирлар Кенгашига раҳбарлик қилади, вазирларни, шу жумладан, бош вазирни тайинлайди.
Табиати. Қирғоқнинг умумий уз. 3000 км га яқин. Қирғоқлари қояли, тик, ўртача баландликда, жан.да паст, ясси, айрим жойларда ботқоқликлар бор. Мамлакатнинг шим. қисмида Шарқий Африка ясситоғлиги жойлашган, у ғарбдан шарққа зинапоясимон пасай-иб боради. Ҳудуднинг каттагина семики Мозамбик паеттекислиги эгал-лайди. Фойдали қазилмалардан кумир, уран ва темир рудалари, асбест, фосфорит, слюда, олтин, шаркда бериллий, ниобий, тантал, литий руда кон-лари бор.
М.нинг шим. қисмида иқлим субэкваториал муссонли, жан.да тропик, пассатли. Мозамбик паеттекислигида янв.нинг Уртачи т-раси 26°—30°, июл-ники 15°—20°, ясситоғликда (қиш ва езда) 3°—5° дан паст. Йиллик ёгин 750—1000 мм, соҳилда 1500 мм гача. Йирик дарёлари — Замбези, Лимпопо, Сави, Рувума. Ҳайвонот дунёси бой ва хилма-хил. Йирик сут эмизув-чилар, асосан, қўриқхона ва миллий боғларда сақланиб қолган. Чунончи, Горонгоза миллий боғида фил, бегемот, арелон, тимсоҳлар, Маррумеу қўриқхонасида кафр буйволлари яшайди. Ўрмонларда маймун куп. Турли илон ва қушлар учрайди. М.да Ба-ньине, Зинаве, Базаруто миллий бог-лари ҳам бор.
Аҳолиси, асосан, банту тили оила-сига мансуб халклар (макуа, тсонга, малави, шона)дан иборат. М.нинг шим. қисмида шарқий банту халклари, жан. қисмида жан. -шарқий банту халклари яшайди. Европа ва Осиёдан кучиб кел-ганлар (португаллар, ҳиндлар, покис-тонликлар), араблар, мулатлар ҳам бор. Расмий тил — португал тили. Маҳал-

лий тиллардан — шим.да имакуа ва чиньянжа, жан.да чишона ва шангоа-лан тилларида кўпроқ гаплашилади. Аҳолининг 70% маҳаллий анъанавий динларга эътиқод қилади; қолганлари христиан ва мусулмонлар. Аҳолининг 17% шаҳарларда яшайди. Йирик шаҳар-лари: Бейра, Мапуту, Нампула.
Тарихи. М.нинг энг қад. аҳолиси буш-менлар ва готтентотяаранр. Кейинча-лик М.га банту тилида сўзлашувчи қабилалар келиб ўрнашган. Мил. 1-минг йилликнинг охири ва 2-минг йилликнинг бошларида М. ҳудудида Мономотап давлати вужудга келди. 8-а.даараблар, 16-а. бошларида португал-лар бостириб келди. 1629 й.ги оғир шартли битимдан сўнг Мономотап давлати Португалияга тобе бўлиб қолди. 17—18-а.ларда Португалия мустамлака-чилари М. ҳудудида қул савдоси б-н шуғулланди. 1752 й.дан Португалия-нинг Шарқий Африка соҳилидаги ер-ларида генерал-капитан бошлиқ мус-тамлака маъмурияти таъсис этилди. 1909 й. Португалия Жан. Африка Итти-фоқи маъмурияти б-н \ар йили М. ма-ҳаллий аҳолисидан 100 минг ишчини Трансваалдаги кумир ва олтин конла-рига мажбуран юбориш ҳақида конвенция тузди.
1920 й. М.дан келган африкалик та-лабалар Лиссабонда ватанпарварлар ташкилоти — Африка лигасини тузди. Кейинчалик М.да Африка ассоциаци-яси, мозамбикликлар ассоциацияси ва б. ташкилотлар юзага келди. Бу ташки-лотлар мустамлакачиликка қарши ту-зилган эди. 1925 й. транспорт ишчила-ри ва докерлар, 1949 й. Лоренсу-Мар-киш (ҳоз. Мапуту)да ишчи ва докерлар-нинг иш ташлашлари бўлиб ўтди. 1964 й. 25 сент.да М.ни озод қилиш фронти - ФРЕЛИМО (1962 й.да тузилган) раҳ-барлигида қуролди қўзғолон бошланди. Португалия қўшинларига қарши қуролли кураш жараёнида ФРЕЛИМО ўз армиясини тузди ва дастлаб Кабу-Делгаду, Ньяса округларида, 1968 й.дан Тете округи атрофида жанг бошлади. 1973 й. охирида мамлакат ҳудудининг '/4 қисми ФРЕЛИМО назоратига ўтди.

1974 й. 25 апр. да Португалияда фашис-тлар истибдоди ағдарилгач, 1974 й. 5 сент. дан Португалия муваққат ҳукума-ти б-н ФРЕЛИМО ўртасида музокара олиб борилди ва 20 сент.да М.да ҳоки-мият муваққат ҳукумат қўлига ўтди. 1975 й. 25 июнда М. расман мустақил давлат мақомига эга бўлди. 1990 й. нояб.гача мамлакат М. Халқ Республикаси, сўнг М. Республикаси деб аталди. М.ни озод қилиш фронти ҳамда республика ҳуку-мати кенг ижтимоий ва иқтисодий ўзга-ришларни назарда тутган дастур иш-лаб чиқци ва уни амалга оширишга ки-ришди. Бироқ португаллар кўплаб ке-тиб қолиши натижасида малакали мутахассислар етишмай қолди. Кўпги-на саноат корхоналари тўхтади, қ.х. экинзорлари ҳувиллаб қолди. Ташқи қарз ошди, ташқи савдо қийинлашди. ФРЕЛИМО партияси саноат ва қ.х.ни ривожлантиришга интилиб, муҳим иқтисодий ва ижтимоий-сиёсий тад-бирлар ўтказди. Анъанавий хусусий хўжаликларга кенг йўл очилди. Қўшил-маслик ва барча мамлакатлар б-н дўстлик ташқи сиёсатга асос қилиб олинди. М. — 1975 й.дан БМТ аъзоси. 1991 й. 27 дек.да ЎзР суверенитетини тан олди. Миллий байрами —25 июнь — Мустақиллик куни (1975).
Сиёсий партиялари ва касаба уюш-малари. М.ни озод қилиш фронти (ФРЕЛИМО) партияси, 1962 й. 25 июнда тузилган; М. миллий қаршилиги партияси, 1976 й.да асос солинган. М. меҳ-наткашлари ташкилоти касаба уюшмаси, 1983 й.да ташкил этилган.
Хўжалиги. М. — аграр мамлакат. Ялпи ички маҳсулотда қ.х. нинг улуши 46%, саноатнинг улуши 27%.
Қишлоқ хўжалиги. М.да ер фонди 78,3 млн. гектарни ташкил эта-ди, унинг 44,4 млн. гектари пичанзор ва яйлов, 19,4 млн. гектари ўрмон ва сийрак ўрмон. Деҳқончиликка яроқли 15 млн. гектар ернинг фақат 5—6 млн. гектаридан фойдаланилади, қурғоқчи-лик йилларида бундан ҳам камаяди. Озиқ-овқат маҳсулотлари орасида мой-ли пальма, ер ёнғоқ, кунгабоқар асо-сий ўрин олади. Мапуту, Бейра, Нампула ш.лари атрофида озиқ-овқат му-аммоси қисман банан, ловия, помидор ва б. сабзавот ҳисобига ҳал этилади. Иньямбане ва Нампула вилоятларида маниок, Замбезия ва Мапуту вилоятларида маккажўхори, оқ жўхори кўпроқ экилади. Энг муҳим экинлар қаторига кешью ёнғоғи, пахта, шака-рқамиш, копра, цитрус мевалар ки-ради ва кўп қисми экспорт қилинади. Сизаль, жут, тамаки, чой ҳам етиш-тирилади.

Мозамбик байроғи.
Чорвачилиги, асосан, ички истеъ-молни таъминлайди. Цеце пашшаси бўлмаган Газа, Мапуту вилоятлари, шунингдек, Маника ва Софала вило-ятларининг бир қисми муҳим чорва-чилик маконларидир. Қорамол, эчки, чўчқа, қўй боқилади. Денгизда балиқ ва б. сув жониворлари овланади.
С а н о а т и нинг асосий тармоқлари, озиқ-овқат ва енгил саноат, энергетика, нефть саноати, кимё саноати, кора металлургия, қурилиш матери-аллари саноати ва б. Мапуту ва Бейра ш.ларида ун, арахис,кунгабоқар ёғи, пиво, қанд-шакар, балиқ консерва, гўшт ва кешью ёнғоғини қайта иш-лаш корхоналари бор. Шимойодаги мева консервалари ва шарбат и. ч. з-ди Африкадаги энг йирик шундай кор-хоналардан бири ҳисобланади. Мам-лакатдаги 40 та тўқимачилик корхо-насидан 14 таси Мапутуда жойлашган. Уларда пахта, шунингдек копра, сизаль ва жутдан турли буюмлар ишлаб чиқарилади. Бейрада пайпоқ ф-каси, Шимойода жутдан қоп-қанор, Нака-лада сизалдан йўғон ва ингичка ар-қонлар тўқийдиган ф-ка бор. Мапуту пойабзал ф-каси йилига 1 млн. жуфт

Мапуту шаҳридаги миллий театр, оёқ кийим ишлаб чиқаради. Мапуту, Бейра, Нампула, Шимойо, Иньямин-геда ёғочсозлик ва мебель ф-калари, целлюлоза-қоғоз к-ти мавжуд. Мапуту-даги машинасозлик корхоналарида ва-гонлар ишлаб чикарилади, автобус, мотоцикл, велосипед, совиткич йиғи-лади, кабель ишлаб чиқарилади, ке-малар таъмирланади. Мапуту, Дондо, Накалада цемент з-длари бор. Тошкў-мир, мис, сийрак металли рудалар, диатомит қазиб олинади. Йилига ўртача 490 млн. кВт-соат электр энергия ҳосил қилинади.
М.нинг асосий транспорт йўллари М. портлари орқали қўшни мамлакатлар — Зимбабве, Малави, Свазиленд ва ЖАР ўртасида транзит юк ташилишини таъ-минлашга хизмат килади. Т.й. — транс-портнинг энг муҳим тури. Уз. 3843 км. Автомобиль йўллари тармоғининг уз. 39 минг км. Бейра — Мутаре нефть кувури қурилган. Асосий денгиз портлари: Мапуту, Бейра, Накала, Келимане. Халқа-ро аэропортлари: Мавалане (Мапутуда) ва Бейра. М. четга майда қисқичбақа, кешью ёнғоғи, копра, цитрус мевалар, чой, пахта, сизаль, ёғоч сотади. Четдан машина ва ускуналар, озиқ-овқат, пиш-лоқ, истеъмол буюмлари, нефть маҳсу-лотлари олади. Ташқи савдодаги мижоз-лари: Португалия, ЖАР, АҚШ, Япония, Испания. Пул бирлиги — метикал.
Денгиз бўйи манзараси.

Тиббий хизмати.
Мустақиллик эълон қилинганидан сўнг аҳолига тиббий хизматни яхшилаш чоралари кўрилди: хусусий касалхона ва диспансерлар давлат ихтиёрига олинди, бепул тиббий хизмат жорий этилди, баъзи дори-дармонлар бепул бериладиган бўлди; аҳолини қизамиқ, безгак, сил касаллигига кар-ши эмлаш йўлга қўйилди. Мапутуда безгак ва б. юқумли касалликларни та-дқиқ қилувчи халқаро марказ очилган. Мапуту ун-тининг тиббиёт ф-тида врачлар тайёрланади. М.лик ёшлар чет эллардаги тиббиёт олий ва ўрта ўқув юртларида ҳам таълим олиб келаётир. Маорифи, илмий ва маданий-маъри-фий муассасалари. М. мустақилликка эришгач (1975), маориф ишлари авж олди. Саводсизликни тугатиш ва катта ешдагиларга таълим бериш миллий бо-шқармаси тузилди, муаллимлар тайё-рловчи 6 ойлик махсус курслар очил-ди. Ягона дунёвий халқ таълими давлат тизими, умумий мажбурий бошланғич таълим жорий этилди. Ҳунар-техника таълими кенгайтирилди. Мапуту якини-даги Матол ш.часида ҳунар-техника билим юрти, Нампулада индустриал пед. техникуми, Бейра, Тете, Мапуту, Имойро, Шаква ва б. шаҳарларда ҳунар-техника коллежлари ва оширил-ган тоифадаги техника коллежлари курилди. М.даги 6 та махсус ўқув юрти қ.х. учун механизаторлар тайёрлайди. Мазкур ўқув юртлари ва мактаблар учун ўқитувчилар Э. Монддане номи-даги ун-тда ва махсус марказларда тайёрланади. Кўпгина ёшлар чет элларга бориб ўқиб келади.
Мапутуда Э. Мондлане номидаги ун-т, пед. ин-ти, М. илмий-тадқиқот-лар ин-ти, астрономия ва метеорология расадхонаси, пахта тадқиқоти ин-ти, соғлиқни сақ-лаш ин-ти, геол. ва кончилик хизмати бор. Мапутуда миллий кутубхона, ун-т кутубхонаси, Геол. хизмати кутубхонаси, Муниципал кутубхона, Ахборот ва ҳужжатлашти-риш марказининг кутубхонаси, Нампулада индустриал-

пед. техникумининг кутубхонаси мавжуд. 1980 й. Мапутуда ишчилар учун мамлакатда биринчи оммавий кутубхона очилди. Мапутуда этн. ва табиат та-рихи музейи, геол. музейи, Инкилоб му-зейи, Миллий тарих музейи, Миллий санъат музейи, Бейрада Этн. музейи, Нампулада Бадиий галерея бор.
Матбуоти, радиоэшиттириши ва те-лекўрсатуви. М.да бир неча газ. ва жур. лар нашр этилади. Йириклари: «Вангу-арда» («Авангард», португал тилида чикадиган ойлик газ., 1989 й.дан), «Диариу ди Мозамбик» («Мозамбик кундалик газетаси», португал тилида чикадиган газ., 1981 й.дан), «Домин-гу» («Якшанба», португал тилида чи-кадиган якшанбалик газ., 1981 й.дан), «Кампу» («Дала», португал тилида чи-қадиган ойлик газ., 1984 й.дан), «Но-тисиаш» («Янгиликлар», португал тилида чиқадиган кундалик газ., 1926 й.дан), «Темпу» («Вақт», португал тилида чиқадиган ойлик жур., 1970 й.дан). М. ахборот агентлиги ҳукумат ахборот агентлиги бўлиб, 1975 й.да ту-зилган. М. радиоси қукуматга қарашли радиост-я, 1975 й.да асос солинган. М. телевидениеси, ҳукумат хизмати, 1981 й.да тузилган.
Адабиёти. М. халкларининг фолькло-ри кўп жанрли ва кўп тилли бўлишига қарамай, кам ўрганилган ва ёзма ада-биётда тўлиқ ифодаланмаган. Аммо кўпгина шоир ва ёзувчиларнинг ижо-дида фольклорнинг таъсири сезилиб туради. М.да маданий ва ижтимоий ўзлик намоён бўлишининг илк шакли журналистика бўлган. Журналистика 20-а. бошларида португал мустамлака-чилари ўтказаётган маънавий қоришиш сиёсатига қарши норозилик ифодаси тарзида пайдо бўлди. 1918 й.да асос солинган «Браду африкану» ҳафтано-масининг африкаликлар уюшмаси му-стамлакачиликка қарши рухда бўлиб, унда ака-ука Жуан ва Жозе Албазини ҳамда атокли журналист, М. адабиёти асосчиси Э. Диаш ҳамкорлик қилдилар. М.да бадиий адабиёт португал тилида 20-а.нинг 20-й.ларида пайдо бўлди, унда 2 та — мустамлакачиликка тараф-дор ва унга қарши йўналиш таркиб топди. Халкчил адабиёт намояндалари Ж. Албазини («Ғам-ғусса китоби»), Р. ди Норонья ва б. мустақиллик руҳида китоблар ёзишди. 2-жахрн урушидан кейин М. адабиётида реалистик тамой-ил кучайди. Ж. Кравейринье ва Ноэ-мия ди Сознинг оташин шеърлари, М. |, душ Сантушнинг жўшқин публицис- : тикаси халқни озодлик курашига руҳ- ! лантирди. Ж. Диашнинг ҳикоялар тўп- [ лами — «Годидо» қулларча итоатгўй-  i
мозли

ликни итқитиб ташлашга чақирди. Кей-инги йилларда Л. Бернарду Онвана ва О. Мендиш қуролли кураш босқичла-ри, шоирлардан Р. Ногар, Э. Гебуза, С. Виейра атроф дунёни қайта қуриш ҳақида ёздилар. Адабиётнинг бадиий шакли ўзгариб, тили сўзлашув нутқи-га яқинлашиб бораётир. Ёзувчилар ма-халлий банту гуруҳи тили га тобора тез-тез мурожаат қила бошлади.
Меъморлиги, тасвирий ва амалий санъати. Вумба тоғи ён бағирларидаги суратлар М. ҳудудидаги энг қад. ёдгор-ликлардир. Улар оҳуларнинг, яланғоч ва кийимли одамларнинг қизил бўёқда тасвирланган расмларидан иборат. Ўрта асрлардан бир қанча шаҳарларда пор-тугал истеҳкомлари (Мозамбик ш.да-ги қалъа, Мозамбик о.даги Сан-Себаш-тьян қалъаси) қолган. Замонавий меъ-мор А. Гуедиш лойиҳаси асосида қурил-ган мураккаб тузилишдаги турар жойлар ва жамоат бинолари (Чикум-бандаги қ.х. мактаби, Иньямбанедаги коттеж ва б.) шаҳарлар меъморий қиёфасига ўзига хослик бахш этган. Одатда, М. халкларининг уйлари 2 то-ифада қурилади. Денгиз соҳилида турар жойлар ёғоч ва чивиқлардан, тўғри бурчак тарҳли қилиб солинади ва ус-тидан лой б-н сувалади, томи 2 томонга нишаб қилиб, ўт-ўлан б-н ёпилади. Мамлакат ичкариларида эса уйлар ду-малоқ, ўртасига устун ўрнатилиб, томи конус шаклида қамиш ва шох-шабба б-н ёпилади. Уй деворларига кўпинча ранг-баранг бўёкларда жониворлар су-ратлари ва турли расмлар солинади. Деразаларга нақшлар туширилади. 20-а.нинг 2-ярмида шаҳарларда европача иморатлар курила бошлади.
Амалий ва тасвирий санъатида ёғоч-дан эркак ва аёлларнинг, бола кўтар-ган оналарнинг ҳайкалчаларини, турли шаклларни ясаш, сават ва бордон тўқиш, заранг идишлар ясаш ва улар-ни безаш одат бўлган. Ошқовоқ пўст-лоғидан идишлар қилинади, сопол идишларга ботиқ ва бўртма нақшлар туширилади. Уй эшиклари, мебеллар ўймакорлиги урф бўлган. 19-а.нинг 40-й.ларидан миллий рангтасвир мактаби вужудга кела бошлади (биринчи рас-сом аёл Бертина Лопиш). 50-й.ларда бир гуруҳ рассом ва ҳайкалтарошлар вояга етди (рассомлар В.Г. Малангатан ва А. Чиссану, ҳайкалтарош Н. Ланга, рангтасвирчи В. Манкеу, Машаана, Мукавели ва б.).
Мусиқаси. М. мусиқий маданияти қад. Халқ урф-одатлари, тўй-томошалар, чақалоқ туғилишини нишонлаш каби маросимлар мусиқасиз ўтмайди. Қўшиқ, рақс, машшоқлик халқ кун-

далик ҳаётига сингиб кетган. Уриб ча-линадиган асбоблар хилма-хил бўлса ҳам, аммо ксилофон асосий ўринда ту-ради, унинг 50 дан ортиқ тури мавжуд. Ансамблларда дўмбира ва ксилофон-дан ташқари, қарсилдоқ, шиқилдоқ ва қўнғироқлар катта ўрин тутади. Пуф-лама чолғулар орасида бамбук ва қамиш найлар, суяк ва ёғоч ҳуштак-лар, бурғулар, тилчали-клавишли чол-ғулардан мбира, бир торли созлардан камонсимон читенде, катимбва, ғиж-жакка ўхшаган такаре, ребека ва б., кўп торли цитра (бангуэ, панго) оммалаш-ган. Мусиқий асбоблар чалиш, асосан, эркакларнинг иши бўлса, қўшиқлар-ни эркаклар ҳам, аёллар ҳам айтавера-ди (аммо аралаш хор камдан-кам уч-райди). М.да анъанавий мусиқа б-н бир қаторда араб ва португал мусиқий маданияти таъсиридаги қўшиқ ва рақс-лар ҳам пайдо бўлди. Мусиқа санъати-ни тарғиб қилиш учун Миллий қўшиқ ансамбли тузилган.
Киноси. Дастлабки ҳужжатли лента-лар: «Начингвеа» (1974) ва «Ровумдан Мапутугача» (1975)да миллий озодлик курашидаги ғалабалар акс эттирилди. Уларда саводсизликни тугатиш, тур-мушдаги поклик ва озодлик мавзулари ҳам акс этган. 1975 й.да тузилган Миллий кино ин-ти фильмлар и.ч. ва прокат қилиш, кино ахборот тарқатиш ва б. мамлакатлар б-н кино айирбошлаш б-н шуғулланади. «Йигирма беш» (1977, реж. З.С. Корреа ва С. Лукаш), «Муста-қиллик йили» (1978, реж. Ф. Силва), «Леопольд» операцияси» (1980, реж. К. ди Соза), «Озод овозлар» (1981, реж. Ж. Кошта) салмоқли фильмлар жум-ласига киради. «Муэда: қирғинбарот хотиралари» (1980, реж. Р. Герра) деб аталган биринчи туда метражли бадиий фильм миллий озодлик кураши-ни ифодалайди. Биринчи рангли фильм «Куйла, биродарим» (1982) миллий мусиқий фестивалларга ба-ғишланган. Мультфильмлар ҳам яра-тила бошлади.
МОЗАМБИК БЎҒОЗИ - Тинч оке-андаги бўғоз, Мадагаскар о. билан Африка оралигида. Уз. 1760 км, энг кам-бар жойининг кенглиги 422 км, фар-ватерида энг саёз ерининг чуқ. 117 м. М.б.да сув оқими, асосан, шим.дан жанубга йўналган. Портлари: Мозамбик ва Бейра (Мозамбик), Мадхадзанга (Мадагаскар).
МОЗАНДАРОН — Эрондаги тарихий вилоят. Гилон б-н Хуросон оралигида. Ҳоз. маъмурий бўлиниш бўйича остон (вилоят). 9—12-а. манбаларида Таба-р и с т о н номи б-н маълум. 13-а.дан эса М.деб аталган. Сосонийлар даврида

мустақил ҳокимлик бўлган; кейинча-лик араблар, сомонийлар, салжуқий-лар, мўғуллар қўл остига ўтган, аммо ҳокимиятни маҳаллий ҳокимлар бош-қарган. М.ни 14-а. охирида Амир Темур қўшинлари эгаллаган. 16-а. бошида М. яна маҳаллий ҳукмдорлар кўлига ўтган. Аббос I даврида М.да маҳаллий сулола тугатилиб, М. Сафавийлар давлатига қўшилган. 1920—21 й.ларда М.дадемок-ратик ҳаракатлар авж олган. 1946—51 й.лари М.нинг айрим шаҳарлари (Бо-бил, Сари)да Англия-Эрон нефть ком-паниясига қарши оммавий митинг ва намойишлар бўлиб ўтган. МОЗАНДАРОНЛАР - Эрон (Мозан-дарон остони)даги халқ. 2,2 млн. киши (1990-й.лар ўрталари). Эрон тил гуру-ҳига мансуб тилда сўзлашади. Диндор-лари — шиа мусулмонлар. Тоғлиқ ту-манларда қабилавий одатлар сакланган. Йирик қабилалари: кадикулоҳи, пала-ни. Ҳоз. форсларга сингиб кетмоқда. Деҳ-қончилик (шоли, бугдой), чорвачилик (қўй, эчки) б-н шуғулланади. «МОЗИЙДАН САДО» — илмий-ама-лий, маънавий-маърифий, рангли журнал. Узбекистан Республикаси Ма-даният ишлари вазирлиги, Бадиий ака-демияси, Матбуот ва ахборот агентли-ги нашри. 1999 й. 1 янв.дан Тошкент ш.да 3 ойда бир марта узбек, рус, инг-лиз тилларида нашр этилади. Жур. Узбекистан тарихини асл ҳолда тиклаш соҳасида мамлакатда олиб борилаёт-ган сиёсатни халқ орасида кенг ом-малаштириш ва тушунтириш, музей-лар, музейшунослик соҳасини ривож-лантиришга хизмат қилади, аҳоли-ни тарих, умуминсоний, миллий қадриятлар б-н таништиради, музей ва музейшуносликка оид ютук^ларни ташвиқ этади, ўзбек халқининг бой маданий мероси, инсоният тарихида-ги ўрни, тараққиёт босқичларини акс эттиради. Мамлакат ҳамда жаҳон жа-моатчилигини хорижий мамлакатлар-да сақланаётган осори-атиқалар, музейшунослик соҳасидаги халқаро ало-қалар, республика ва хорижда таш-кил этилган кўргазмалардан хабардор қилиб боради.
МОЗЛИ (Moseley) Генри Гвин Жеф-рис (1887.23.11, Уэймут, Англия — 1915.10.8, Галлиполи, ҳозирда Галибо-ли, Туркия) — инглиз физиги. Рент-геноспектроскопия асосчиси. Оксфорд ун-тини тугатган (1910). Манчестер ва Оксфорд ун-тларида ишлаган (1910— 14). Э. Резерфорд лаб.да р ва у-спектро-скопияси соҳасида, шунингдек, рентген нурлари спектроскопияси устида и. т. ишларини олиб борган. Кимёвий элемент рентген нурланишининг спектр

МОЗЛИ ҚОНУНИ
чиз'иклари частотаси б-н унинг тартиб рақами орасидаги боғликликни (Моз-ли қонунинн) математик ифодалаган ва тажрибада мустақил тарзда аник/тган (1913). 1-жаҳон уруши (1914—18) да Туркияда ҳалок бўлган. МОЗЛИ ҚОНУНИ — нурланувчи ким-ёвий элемент рентген нурланиши спектр чизиклари частотасининг унинг тартиб рақамига боғлиқлигини ифода-ловчи қонун. 1913 й.да Г.Мозли тажри-ба йўли б-н аниқлаган. М. қ.га биноан, элементнинг бирор спектр сериясига тегишли рентген нурланиши чизиғи частотаси v нинг квадрат илдиз ости-даги қиймати унинг атом тартиб раками   Z га пропорционалдир:
 = a(Z-a),
бунда R — Ридберг доимийси, а — Z ўсиши б-н сует ўсувчи экранлаш доимийси, а— энергетик ўтиш содир бўлувчи қобиқлардаги квант сонларш-га боғлиқбўлган ўзгармас катталик. М.қ. элементларнинг Менделеев даврий сис-темасиаэ. тўғри жойлашганлигини ис-ботловчи қонун ҳисобланади. Бу қонун атомларнинг кимёвий хусусиятини атом оғирлиги бўйича эмас, балки атом ядросининг зарядини белгиловчи атом тартиб рақами б-н аниқланишини кўрсатди.
МОЗОР — қ. Қабристон. МОЗОРИ ШАРИФ — Афғонистон-нинг шим. қисмидаги шаҳар. Балх ви-лоятининг маъмурий маркази. Балх во-х,асида. Аҳолиси 150 минг киши (1990-й.лар бошлари).
Ўрта аерда М. Ш. ўрнида кичик Хайр қишлоғи (кейинчалик Хўжа-Хайрон) бўлган. Нақлга кўра, бу ерга ҳазрат Али кўмилган эмиш. 1481—82 й.лардауерга мақбара (форс, мозори шариф — му-қаддас мозор; шаҳар номи шундан) қурилгач, зиёратгоҳга айланган.
М. Ш. — Бақтрия иқтисодий-геогра-фик р-нининг йирик ҳунармандчилик,
Мозори Шариф масжиди.

савдо, саноат шаҳри ва транспорт йўллари пункти. Машина таъмирлаш ва металлсозлик, озиқ-овқат (шакар-қанд, ун, ёғ-мой), тўқимачилик (ип газлама ва шойи), тери ошлаш, пахта тозалаш, ғишт ва ойна корхоналари бор. Иссиклик электр ст-яси ва азотли ўғит-лар з-ди қурилган. Гилам тўқилади. Ҳунармандчиликда шойи ва ип газлама, дўппи, уй-рўзғор буюмлари тайёр-ланади. Шаҳарда қоракўл тери, жун, дон, мева, ёнғоқ ва кўн-чарм б-н савдо қилинади. М. Ш.дан жан-ғарбда йирик олтингугурт кони бор. МОЗОРИ ШАРИФ МАДРАСАСИ -Хивадаги меъморий ёдгорлик (1882). Муҳаммад Раҳимхон 11 (Феруз) буй-руги б-н уста Қаландар Кочим қурган. Мадраса (28,6x15,8 м) бир қаватли, бош тарзи жан.га қараган. Пештоғи яшил рангли сиркор кошинлар б-н «бантак» услубида безатилган. Дарвоза-си ва унинг тепасидаги тўсин ёғоч ўймакорлигида ишланган. Бош тарзи-даги хочеимон гумбазли миёнсарой op-кали ҳовлига ўтилади. Ҳовли (11,6x6,2 м) атрофида балхи гумбазли ҳужралар жойлашган. М.ш.м.да дарехона ва мас-жид учун алохида хоналар қурилмаган. МОЗОРҚЎРҒОН (археология-д а) — чорвадор қабила сардорларининг мозори. Узоқўтмишда мулкий тенгеиз-лик ва синфий табакаланиш жараёни жадал кечаётган замонларда, айниқса, чорвадор қабилалар жамоасида оламдан ўтган бадавлат уруғ ва қабила сардорларининг жасадини оддий кабиладош-ларидан алоқида кўмиш одат тусини олган. Анъанага кўра, ёғоч ёки лойдан махсус жасадхона қурилиб, унинг қоқ ўртасига шоҳона кийимдаги сардор жасади солинган тобут ўрнатилган. То-бут атрофига ва бутун хона бўйлаб сар-дорга тегишли қурол-аслаҳалар, металл (олтин, кумуш, жез) ва сопол идиш-ларда марҳумга овқат қўйилган. Хона-нинг деворларига гилам, нақш солинган намат ёки гулдор матолар осилиб, хона томи хари ва хасчўплар б-н ёпил-ган. Сардор жасад-хонаси этагига унинг хотинлари-дан бир ёки бир нечасини шахеий бойликлари б-н бирга, байрамона либосда кўмилган. Жасадхона атрофига, М. остига«нари-ги дунёда» сардор-га хизмат қилиши учун унинг отлари-дан ва хизматкорла-ридан бир нечаси-

ни ўлдириб кўмиш одат бўлган. Сўнг, қабрлар устига сон-саноқсиз тошлар уюми ҳосил қилиниб, унинг устига қалин тупроқтортилган. Натижада, ба-ландлиги ва диаметри бир неча метрли сунъий тепалик ҳосил бўлган. Археоло-гияда бундай сукунат маскани М. номи б-н юритилади. Ана шундай М.лар чорвадор қабилалар яшаган минтақаларда жез, илк темир ва антик даврда Қора денгиз ва Каспий денгизи атрофидаги чўлларда (Солоха, Келермес), Закав-казьенинг тоғ олди минтақаларида (Майкоп, Триалети), Олтой ва Жан. Сибирь ерларида (Башадар, Позирик, Салбик, Аржан), Орол денгизи атроф-ларида (Тагискен) қамда Қозоғистон чўлларида (Дандибой, Бегози) пайдо бўлган. М.ларнинг асоси, одатда, ярим шар, овал, квадрат шаклида бўлган. Уларнинг диаметри 3—4 м дан то 50 м гача, бал. эса 2—3 м дан то 20 м гача бўлган. Ҳар бир М. оила хилхонаси ёки уруғ қабристони ҳисобланган. Мулкий табақаланиш ўсиши б-н бой ва камба-ғаллар кўмилган М.лар ўртасидаги фарқ кучайган. Шарқий Европа, Жан. Сибирь, Шим. Кавказ, Олтой ва Қозоғи-стон чўлларидаги уруғ ва кабила оқсо-қолларининг М.лари ўзларининг бой-лиги ва катталиги б-н ажралиб турган. Аҳмадали Асқаров.
МОИСЕЕВ Игорь Александрович [1906.8 (21).1, Киев] - рус балет ар-тисти, балетмейстер. Халк, артисти (1953). Янги саҳна халқрақси («Ўтмиш картинкалари», «Славянча концерт», «Сиртаки») жанрининг асосчиси. 1930 й. «Футболчи» (В. Оранский), «Спартак» (А. Хачатурян) каби балетларни сахналаштирди. 1937 й.дан ўзи ташкил этган Россия халқ рақс ансамблининг раҳбари. 1966 й. «Ёш балет» ансамбли (1977 й.дан Москва давлат балет теат-ри)ни ташкил этди. МОЙ — глицерин б-н бир асосли ёғ кислоталарнинг тўлиқ мураккаб эфир-лари (триглицеридлар); липидлар син-фига мансуб. Тирик организмлардаги углеводлар ва оқсиллар сингари ўсим-ликлар ҳужайраси ва микроорганизм-ларнинг таркибий қисми (қ, Ёғ, Ўсим-лик мойлари) қисобланади. Нефтдан, ёнувчи сланец ва кўмирдан олинади-ган М. минерал мой дейилади. МОЙ КИСЛОТА (бутан кислота, этилсирка кислота), СН3—СН2 —СН2 —СООН — рангеиз суюклик. Мол. м. 88,11. Суюкланиш т-раси — 5,26°, қай-наш т-раси 163,5°; зичлиги 957,7 кг/м3. Сувда эрийди, органик эритувчи-лар б-н аралашади. Сув б-н азеотроп аралашма хреил қилади (қайнаш т-раси 99,4°, масса жиҳатидан  18,4%
г

М.к.). Сигир сутида (3—4%) ва нефтда оз миқдорда бўлади. Саноатда мой альдегид ёки бутанолни катализатор иш-тирокида оксидлаш, шунингдек, тар-кибида крахмал бўлган қ.х. чиқинди-ларини бижғитиш (мой кислотали бижғитиш) орқали олинади. М.к. иш-қорий-ер металлар (Са, Sr, Mg, Ва)-ни нодир-ер элементларидан тозалаш-да, экстрагент тузларни (мае, кальций тузларини) йўқотиш (кўн саноа-тида), хушбўй моддалар синтезида ва б.да қўлланади.
МОЙБАЛИҚЛАР (Chalcalburnus) -карпсимонлар оиласига мансуб балик,-лар тури. Уз. 40 см гача, вазни 800 г гача. Танасининг қорин ва анал сузгич-лари оралиғидаги териси тангачалар б-н тўлиқ қопланмаган. Ўрта Осиё ва Европа дарёлари, Тигр ва Ефрат дарё-лари ҳавзаларида бир неча тури учрай-ди. Орол денгизи, Сирдарё ва Амуда-рёнинг қуйи оқими ва Зарафшон да-расида орол мойбалиғи кенжа тури;
Мойбалиқ.
Каспий, Азов ва Қора денгизда оддий мойбалиқ тарқалган. Орол мойбалиғи ўтроқ, оддий мойбалиқ ўткинчи ҳисоб-ланади. М. 2—3 й.да вояга етади; ёзда 2,6—23,5 мингтагача увилдириқ таш-лайди. Планктон ва баликлар чавоғи б-н озиқланади. Овланади. Сони кама-йиб кетганлиги туфайли айрим жой-ларда сунъий кўпайтирилади. МОЙБУЁҚ РАССОМЛИГИ - бади-ий мойбуёкларда (баъзан лок ҳам иш-латиб) яратиладиган рангтасвир тури. Бунда бўёқ неорганик пигментларни оқартирилган зиғир мойида (баъзан ёнғоқ ва кунгабоқар мойи қўшилади) ийланиб ҳосил қилинади. Мойбўёқ б-н, асосан, махсус грунт (дастгоҳ М.р.да) ёки о\акди сувоқ (маҳобатли М.р.да) б-н қопланган матога, шунингдек, картон, ёғоч, металлга ишлана-ди. М.р. тасвир усулининг ифодалилиги ва динамикаси б-н бошқа рассомлик техникаларидан ажралиб туради. Текис юзада ҳажм ва кенглик тасаввурини яратиш, бой ранглар таассуротини ва туслар нафислигини кўпроқ ҳосил қилиш имконини беради. М.р. техника усуллари хилма-хил: қоплама (хира) ва лессировкали (шаффоф), қобиқли (қуюқ) ва фактурали (рель-ефли), нафис ва силлиқ қилиб бўёқ бериш мумкин. 19-а. бошигача картина

сиртини лок аралашмали бўёқ б-н кўп қатламли (бир неча бор) бўяш ва сўнгги бўяш асосига қурилган. М.р. учун 19-а. бошидан тоза грунтга ёки юпқа рангли ёки тусли хомаки бўёқ устига алла прима (тез суръатда дадил) бўёқ ётқизиш кўпроқ характерли; лок кам ишлатилади. М.р. ҳақидаги айрим ёзма маълумотлар антик давр ва ўрта асрларда яратилган қўлёзмаларда уч-райди. 15-а. 1-ярмида Я. ван Эйк то-монидан такомиллаштирилган даст-гоҳли М.р. кенг тарқалди, 16-а.дан у рассомлик санъатининг етакчи техни-касига айланди.
МОЙЛИ ЭКИНЛАР — уруғи ва мева-сидан мой олиш учун экиладиган экин-лар гуруҳи. Гулхайридошлар (ғўза), мураккабгулдошлар (кунгабоқар, мах-сар), лабгулдошлар (перилла, лаллеман-ция), бутгулдошлар (рапс, хантал), дук-какдошлар (соя, ер ёнғоқ) ва б. турли ботаник гурухларга мансуб бир йиллик ва кўп йиллик ўсимликларни ўз ичига олади. Булардан баъзилари қотувчи мой берадиган дарахтлар (кокос пальмаси ва мойли пальма, какао, тунга), бош-қалари суюқ^ мой берадиган ўтсимон ўсимликлар (соя, кунгабоқар, зиғир) ҳисобланади. М.э. уруғи, меваларида, айримлари (чуфа) туганакларида мой тўплайди. М.э.нинг уруғи ва мевасида тўпланадиган мой миқдори (мутлақ қуруқ моддага нисбатан % ҳисобида): канопда 18—20, чигитда 17—29, сояда 13—37, кунгабоқарда 29—57, ер ёнғоқ-да 41—57, рапсда 48—50, кўкнорда 46— 56, мойли зиғирда 35—52, канакунжут-да 48—55, кунжутда 50—65. М.э. мой-лари суюқ, ярим суюқ ва қотувчи бўлиб, пресслаб ёки экстракциялаб олинади. Ўсимлик мойлари бевосита озиқ-овқат мақсадларида, консервалар тайёрлашда, кондитер маҳсулотлари, маргарин олишда, лок-бўёқ, совун пи-шириш, тўқимачилик, атир-упа сано-атлари, тиббиётда, шунингдек, мой-лаш материали сифатида ишлатилади. Ёғ-мой и.ч. чиқиндиларидан кунжара ва шрот чорва моллари учун концентрат озуқа ҳисобланади.
М.э.нинг келиб чиқиши турлича. Ёв-войи кунгабоқарнинг ватани — Шим. Америка. Канакунжут ва кунжут эса Африкадан, рапс ва кўкнор Ўрта ден-гиз атрофларидан тарқалган, ер ён-ғоқнинг ватани — Жан. Америка; ғўза Ҳиндистон, Хитой, Перудан тарқал-ган. Жаҳон деҳқончилигида соя, ер ёнғоқ, кунгабоқар, зайтун, рапс, кунжут, канакунжут, мойли зиғир катта аҳамиятга эга.
Узбекистан флорасида ёввойи М.э. нинг 500 тури аниқланган. Ўзбекистон-

да ёғ-мои саноатининг асосий хом аше базасини бир йиллик мойли экинлар-дан ғўза ташкил этади. Шунингдек, зиғир, соя, рапс, кунжут, махсар ва б.нинг уруғлари ҳам қайта ишланади. Ҳалима Отабоева.
МОЙЛИСОЙ — Қирғизистон Респуб-ликаси Жалолобод вилоятидаги шаҳар (1956 й.дан), Мойлисув дарёси (Қора-дарёнинг ўнг ирмоғи) соҳилида, Фар-ғона тизмасининг ғарбий тармоқлари орасида. Тентаксой т.й. тугунидан 50 км. Аҳолиси 30 минг киши (1990-й.лар ўрталари). М.да электр лампалари ва электр изоляция материаллари з-дла-ри, гўшт к-ти, тикувчилик ф-каси, ТЭЦ, электромеханика техникуми, тиб-биёт билим юрти, умумий таълим мак-таблари, кутубхоналар бор. М. яқинида нефть ва газ кони ишлаб турибди. М.дан Ўшга газ қувури ўтказилган. МОЙЛИСУВ — Фарғона водийсидаги даре (суви таркибида нефть булгани-дан даре М. деб аталган). Фарғона тиз-масидаги Бойбошота тоғининг шим.-ғарбий ён бағридаги Катмонкўл кули-дан (4000 м), Керей номи б-н бошла-нади. Сарасувсой, Мусту, Самандиқ, Сарибия, Асиваз сойлари б-н қўши-либ М.ни қосил қилади. Уз. 87 км, энг йирик ирмоғи б-н 107 км. Ҳавзаси 748 км2. М. юқори оқимида Кўприкбоши қишлоғигача чуқур доирасимон водий-сида, Избоскан қишлоғигача адирлар-дан (бал. 1000—1500 м) оқади. Қор, ём-ғир ва булоқлардан тўйинади. Ўртача йиллик сув сарфи 9,15 м3/сек. Мартдан августгача М. серсув бўлади (77,6%). Андижон вилоятининг Избоскан тума-ни ерларини суғоради. Сой водийсида Қирғизистоннинг Мойлисой ш., Кўктош шаҳарчаси ва Ўзбекистоннинг Избоскан қишлоғи жойлашган. МОЙЛИСУВ НЕФТЬ-ГАЗ КОНИ -Қирғизистоннинг Жалолобод вилоятидаги кон. Мойлисой ш.дан 6 км жан. да. 1907 й.да топилган. Жами 5 та струк-туранинг туртинчиси саноат аҳамиятига молик. Кон жойлашган ҳудуд шим.дан жан. томон 1600 м дан 600 м гача па-сайиб боради. Дастлабки нефть 1948 й. ковланган қудуқдан отилиб чиққан. 1950 й.дан нефть ва газ олина бошла-ди. Газ уюмлари бўр ётқизиқлари го-ризонтларида аниқланган.
М.н.-г.к. палеозой, мезозой ва кайнозой эрасига мансуб жинсларда жойлашган. Палеозой ётқизиқлари тўқ яшил аргиллитдан иборат. Мезозой ёт-қизиқлари юра ва бўр қатламларидан ташкил топган, қалинлиги 60—70 м бўлган кулранг ва қизғиш қумтош, алевролит ҳамда гилтошлардир. Бур даври ётқизиқлари умумий қалинлиги 900—1000 м қалинликдаги гилтош ва

алевролитлардан тузилган. Палеоген-нинг умумий қалинлиги эса 250—286 м. Бақтрия ётқизиқларида структура-нинг уз. 13—14 км, эни 3,5 км. Кон-нинг 9 та горизонтида газ мавжуд. Горизонтларнинг умумий қалинлиги 52 м гача, ғоваклиги 10—25%. Қатлам босимини дастлабки кўрсаткичи 16,8— 33,2 Мпа. Уюмнинг уз. 2,5—5 км, эни 1,0—2,1 км. Қудуқлар дебити 5—523 минг м3/сут. Газнинг ҳавога нисбатан зичлиги 0,626—0,670. Метан микдори 94,6—96,8%. Қатлам сувлари, асосан, хлоркальцийли.
.4- ~л.
МОЙЧЕЧАК (Matrigaria) — мураккаб-гулдошлар оиласига мансуб бир йил-лик ўтсимон ўсимлик туркуми, дори-вор экин. 50 дан ортиқ тури бор. Асосан, Европада, Жан. Сибирда, Кавказ, Ўрта Осиёда учрайди. Кўпгина мамла-катларда, шу жумладан, Ўзбекистон-нинг Тошкент, Наманган вилоятлари-даги доривор экинлар етиштирилади-ган хўжаликларда доривор  М. (М.
Доривор мойче-чак.
recutito) тури (читтигул) экилади. Доривор М.нинг бўйи 40 см. Пояси бир ёки бир нечта, тик усади, тепа қисми-дан шохланади. Барглари икки карра патсимон қирқилган. Тўпгули (саватча-си) оқ, тилсимон уруғчи гуллардан иборат. Гуллари оқ, сариқ, хушбўй. Июнь—июль ойларида гуллаб уруғлай-ди. Таркибида 0,8% эфир мойи, кума-ринлар, флавоноидлар, каротин ва б. моддалар бор. Тиббиётда қўлланилади. М. ҳосили (тўпгули) бир неча марта йиғиштириб олинади.. Ҳосилдорлиги: қуруқ тўпгули 3—4ц/га, уруғи 0,8—1 ц/га. Яна қ. Доривор ўсимликлар. МОЙҚАРАҒАН (Calophaca tianscha-nica) — бурчокдошлар оиласига мансуб бута. Бўйи 20—75 см. Барги патсимон, қаттиқтукли, уз. 4—5 мм. Гули 2— 8 тадан тўдаланган. Дуккаги бир уяли, цилиндрсимон, уз. 22—32 мм. Уруғи қўнғир, уз. 3—4 мм. Июнь—июлда гуллаб, июль—авг.да мева тугади. М. Тошкент ва Сурхондарё вилоятларининг тоғлиқ туманларида усади. Манзарали ўсимлик сифатида хам ўстирилади.

МОЙҚУТЛАР (Sylviidae) — чумчуқси-монлар туркумига мансуб сайроқи қуш-лар оиласи. Уз. 10—25 см. Пати хира кул-ранг, қўнғир ёки яшил тусга яқин. 40 тача уруғга мансуб 240 тури маълум. Евросиё, Африка, айрим турлари Австралия ва битта тури Шим. Америка (Аляска) да тарқалган. Ўрмон, бутазор, боғлар, қамишзор ва даштларда яшай-ди. Ҳашаротлар, баъзи турлари мевалар б-н озиқланади. Айрим турлари, мае, кррабош М. яхши сайрайди. Ўзбекис-тонда М.нинг 9 та уруғи (пеноч-калар, курга-лаклар, асл мойқутлар, тўқай чумчуқ-
Мойқут.
лар, жиқ-жиклар ва б.) ва 28 тури учрайди. Тоғ ўрмонлари ва боғларда кул-ранг мойқут ва завирушка, Қизил-қумда чўл мойқути уя қуради. МОКИ — 1) тикув машинаси асосий кисмлардан бири — махсус мослама. Чок тикилаётган пайтда тикув машинаси иг-наси ҳосил қиладиган устки ип изма-сига пастки ипни ўтказиб беради; 2) тўқув дастгоҳица танда иплари ораси-дан арқоқ ипларини олиб ўтадиган мослама. М. ичида арқоқипи ўралган найча бўлади. М. ҳомуза (арқоқ ипи б-н танда ипи орасида ҳосил қилинадиган кўз) ичида эркин ёки мажбурий ҳаракат қилиб, бир қутидан иккинчисига ўта-ди. М. ҳаракати давомида арқоқипи най-чадан бўшалиб хрмузага ташланади. Найчадаги арқоқ ипи бир марта (кўп ҳомузали дастгохдар учун) ёки кўп марта ташлаб ўтишга етарли бўлиши керак. Қад. тўқув дастгохларида М.ни ҳомуза тирқишидан тўқувчи қўлда олиб ўтка-зарди. Ҳоз. автоматик тўқув дастгохда-рида зарб механизмлари ёрдамида М. ўз-ўзидан бориб келади (қ. Тўқувчилик).
Илгари М. ёғоч (пальма, шамшод, ўрик ва б.), ҳайвон шоҳидан ясалган, ҳозир, асосан, темир ва пўлатдан яса-лади. М.ларнинг ўртаси тўртбурчак шаклида ўйилиб, икки ёнида тешик
4  6     5    '3     1

Моки: а-автоматик тўқув станогиники; 1— қисқич; 2—машина; 3— мисок; 4— пластинка; б-тўқувстаногинингарқоқташлагичи; I— корпус; 2— парчин михлар; 3— пружина; 4— қисқич; 5,6—тешиклар.

(кўз) қилинади (найчадаги ип учи шу тешикдан ўтказилади). М. кўзи, одат-да, чиннидан қилинади. Ёғоч М.нинг икки учи ўткирланиб, металл учлик кийдирилади.
Қандай тўқув дастгохларида ишлати-лишига караб, М.лар автомат дастгоҳ М.си (ичидаги узунчоқ бўшлиққа ипли найча жойлашади), механик дастгох. М.си (ўртасида ипли найча ўрнатиш учун металл стержень бўлади), мовут тўқишда ишлатиладиган М. ва б. хил-ларга бўлинади (расмга к,.). Механик да-стгохларда М. ичидаги найча арқоқ ипи тугаса, бўш найчани тўлиқ найчага ал-маштириш учун дастгох, тўхтатилади, автомат дастгохларида эса бу иш улар ишлаб турган пайтда автоматик тарзда бажарилади.
Ад.: О л и м бое в Э. ваб., Тўқувчилик тех-нологияси ва тўқув станоклари, Т., 1987.
МОЛ, чорва — сут эмизувчилар оиласига мансуб асосий гуруҳ уй хай-вонлари. Келиб чиқиши, тараққиёти ва ҳаётининг биологик хусусиятларига кўра, хонаки—уй ҳайвонлари, турлари бўйича — қорамол, майда мол (қўй-эчки, чўчқа), йилқи, туя ва ҳ.к. булина-ди. Наел сифатига нисбатан «зотли М.», «наелдор М.», «хашаки М.» гурухларига бўлинади. Фойдали хужалик белгилари, асосан, маҳсулдор М.лар (қорамол, қўй, эчки, чучқа ва ҳ.к.) ва юк ҳайвонлари (туя, от, эшак, хачир) гуруҳини таш-кил этади. Емишини хазм қилиш хусусиятларига биноан, М.лар кавш кайта-рувчи (қорамол, куй, эчки, туя) ва кавш қайтармайдиган ҳайвонлар (от, эшак, чўчқа) гуруҳини \осил қилади. Хонаки М.лар туёқ тузилишига кўра, туёқли (тоқ) ҳайвонлар (от, эшак, хачир) ва айри (жуфт) туёкли ҳайвонлар (қорамол, куй, эчки, чўчқа)га бўлинади. МОЛАЛАШ, мола бостириш — ерда намни сақлаш, экишни сифатли ўтказиш ва суғориш учун қулай шаро-ит яратиш мақсадида экинлар экиш олдидан ўтказиладиган агротехникавий тадбир; шудгор ўнқир-чўнқирини йўқ қилиш, ердаги намни саклаш, экишни сифатли ўтказиш ва суғориш учун шароит яратиш мақсадида мола ёрдамида бажарилади. Ҳайдалган ер юзаси-нинг текисланиш даражаси мола юри-тиш тезлиги ва йўналишига боғлиқ. Молани ер ҳайдаш йўналишига нисбатан кўндалангига ёки участканинг диагонали бўйича юргизилса, ер текис-лаш сифатли бўлади. Ёғоч мола бости-рилганда шудгор юзаси 7,5 см гача зич-лашади. Кўклам қурғоқчил келганда М. фойдали, шунинг учун экин кечки муддатларда экилаётганда далага 2—3

марта мола бостирилади. Етилган ерга-гина мола бостириш керак. М.дан асо-сий мақсад: баҳорда, асосан, тупроқ-нинг пастки қаватларидан капилляр ғоваклар орқали намнинг буғланиши-ни камайтириш, йирик кесакларни увоқлаш. Кейинги вақтларда енгил туп-роқли ерларни М.да занжир б-н бир-бирига уланган 4 та чорқиррали сихмо-ладан фойдаланилмокда (қ. Бороналаш). МОЛАМЬЯЙН, Моулмейн — Мьянмадаги шаҳар. Мои миллим ви-лоятининг маъмурий маркази. Аҳоли-си 250 минг кишидан зиёд (1990-й.лар ўрталари). Йирик т.й. станцияси. Анда-ман денгизининг Моутама қўлтиғи со-ҳилидаги порт (асосан, ўрмон маҳсу-лотларини четга чиқариш учун мўлжал-ланган). Тахта тилиш, шоли оклаш, кема таъмирлаш корхоналари, тўқима-чилик ф-калари бор. Ҳунармандчилик ривожланган. Балиқ овланади. МОЛАССЛАР (франц. moleasse, лот. mollis — юмшоқ) — бурмаланган мин-такалар ривожланишининг ороген бос-қичида литосфера плиталарининг ора-сида сиқилиши натижасида ҳосил бўлган tof жинслари комплекси. М. деярли да-ғал бўлакли жинслар мажмуасидан ибо-рат. Асосан, тоғ одди ва тоғ этаги май-донларида ётқизилган бўлиб, қумтош, алевролит, конгломерат, гил, мергель ва оҳактош қатламларидан ташкил топган. Альп тоғлари яқинида М.нинг қалин-лиги 2500—3000 м. Марказий Осиёда кайнозой эрасига мансуб М. ўрганилиб. улар чекка (геосинклиналь областлар) ва континентал турлар ҳамда майда стратиграфик бўлимларга ажратилган. М. денгиздаги кулранг гиллар, алевро-литлар ва қумтошлардан ташкил топган қуйи ва континентал конгломерат -лардан тузилган юқори қисмларга бўлинади. Кўпинча М. таркибига эва-поритлар ва кўмир ётқизиклари кира-ди, қуйи М.лар эса нефть ва газли (мае, Кавказда). Вулканик тоғ жинслари бўлакларидан тузилган қатлам-лар вулканоген М.лар деб юритилади. МОЛГУЗАР ТОҒЛАРИ, М о р г у з а р тоғлари — Туркистон тизмасининг шим. этаклари (Жиззах вилояти)даги тоғлар. Молгузор номини тадқиқотчи-лар мор — илон изи йўл ёки марғзор — майсазор сўзларидан деб изоҳлай-дилар. Тоғлар жан.-шаркдан шим.-ғарб-га йўналган. Уз. 70 км. Энг баланд жойи (Қизилчагат баландлиги) 2620 м. Нур-ота тизмасидан Илонўтти тоғ йўлаги орқали ажралган. Шим.-шарқий ён бағирларидан бошланадиган кўпгина сойларнинг (Зоминсув, Пишағар-сой, Равотсой ва б.) конус ёйилма-лари қўшилишидан пролювиал шлейф вужудга келган. Жан.-ғарбий ён

бағри Сангзор дарёси водийсига тик тушган. Герцин бурмаланишида ҳосил бўлган. М.т. силур-девон даврларининг қумтош, сланец, оҳактош, порфирит-ларидан ташкил топган. Тоғларнинг рельеф хусусиятлари уларни ташкил қил-ган жинсларнинг литологик таркибига қараб турлича шаклларга эга. Тоғлар кучли парчаланган. Қояли найзасимон чўққилар кўпинча чуқур даралар, пла-тосимон юзалар ва кенг тоғ беллари б-н алмашиб келади. Иқлими континентал. Янв.нинг ўртача т-раси —9°, июлники 15° (Кўлсой). Йиллик ёғин миқдори 440 мм. Қуйи паст тоғли қисмида чала чўл субтропик минтақа 700—1200 м гача ифодаланган. Туб жинслар калин лёсси-мон ётқизиқиар б-н қопланган. Тўқ бўз тупроқларда турли ўтли буғдойиқзорлар, 1200—1800 м, баъзан 2000 м гача ўрта-ча баландликдаги тоғ ён бағирларида ювилган жигарранг тупроқларда бутазор ва сийрак арчазорлар тарқалган. Қуйи ярусда буғдойиклар ва б. бошоклилар ўсади. 2600 м баландликда дашт минта-қаси мавжуд. М.т.нинг Туркистон тиз-маси б-н туташган жойида Зомин халқ ўрмон давлат қўриқхонаси, Зоминсой-нинг юқори оқимида Зомин халқ боғи (миллий боғ) жойлашган. Тоғлар бой рекреация ресуреларига эга. МОЛДАВАН ТИЛИ — роман тиллари-дан бири, Молдавия Республикасида ва унга қўшни давлатларда тарқалган; 3 млн. га яқин киши сўзлашади. Шевалари шим.-ғарбий, шим.-шарқий, марказий ва жан.-ғарбий гурухдарга ажратилади. М.т. румин тилига яқин бўлиб, грамматик хусусиятларига кўра, бир-бирига ўхшайди; фақат адабий меъёр соҳасида, хусусан, фонетикада (талаффуз жонли тилга яқин) ва лексикада (рус тилидан ўзлашган сўзлар кўп) баъзи тафовутлар кузатилади. М.т.да 4 артикль, лабланма-ган унлилардан Ы, Э, дифтонглар, 2 та грамматик жинс категорияси мавжуд. Адабий М.т.нинг шаклланиши 16— 17-а.ларда бошланиб, 19-а.нинг 2-ярми-да ниҳоясига етган. Ёзуви 19-а.гача славян алифбоси (кириллица), 19-а.дан рус алифбоси асосида (1932—39 йларда ло-тин графикаси амшвда бўлган). 1989 й.да лотин алифбоси асосидаги ёзувга ўтиш ҳақида қарор қабул қилинган. МОЛДАВАНЛАР (ўзларини молдовень деб аташади) — Молдавияда яшовчи халқ (2,8 млн. киши, 1990-й.лар ўрта-лари). Шунингдек, Украина (324 минг кишидан ортиқ), Россия (170 минг кишидан ортиқ), Қозоғистон (33 минг киши) ва б. мамлакатларда яшайдилар. Молдаван тилида сўзлашадилар. Дин-дорлари — православлар.

МОЛДАВИЯ, Молдова Респуб-ликаси (Republika Moldova) — Ев-ропанинг жан.-шарқий қисмидаги давлат. Майд. 33,7 минг км2. Аҳолиси 4,432 млн. киши (2001). Пойтахти — Кишинёв ш. Маъмурий жиҳатдан 40 туман, 21 шаҳар ва 48 шаҳарчага бўлинади.
Давлат тузуми. М. — республика. 1994 й. 29 июлда кабул этилган конституция амал қилади. Давлат бош-лиғи — парламент томонидан сайла-надиган президент (2000 й.дан В. Воронин). Қонун чиқарувчи олий орга-ни — бир палатали парламент (Мажлис), ижрочи органи — ҳукумат (Вазирлар кенгаши).
Табиати. М. Шарқий Европа текис-лигининг жан.-ғарбий қисмида жойлашган. Ер юзаси ўр-қирли текислик, даре водийлари ва жарликлар бор. Марказий қисмида Кодру қирлари жойлашган. Энг баланд жойи 429,5 м. Днестрнинг ўнг соҳилини Днестр бўйи қирлари (бал. 250—300 м, энг баланд жойи 347 м) эгаллаган. Шим. Молдавия текислиги (250—300 м), Жан. Молдавия текислиги бор. Оҳак-тош, гипс, шиша қуми, шағал, шунингдек, нефть ва газ конлари топил-ган.
Иқлими — мўътадил континентал. Қиши қисқа, илиқ, қор кам ёғади, ёзи узоқ ва илиқ. Июлнинг ўртача т-раси — шим.да 19,5° ва жан.да 22°; энг юқори т-ра 41°; янв.нинг ўртача т-раси шим.да — 5° ва жан.да — 3°; энг паст т-ра —36°. Йилига шим.да 560 мм, жан.-ғарбда 370 мм, қирларда 500—560 мм, текисликларда 400—450 мм ёғин ёғади. Дарёлари Қора денгизга қуйила-

ди. Энг катта дарёлари — Днестр (ир-моклари — Реут, Бик, Ботна), Прут (ирмоклари — Чугур, Каменка, Лар-га, Лапушна, Сарата). Тупроқлари — асосан, қоратупроқ (75%), қўнғир ва кулранг ўрмон тупроғи (10%); даре қай-ирларида — аллювиал-ўтлоқи тупроқ-лар. Ҳудудининг аксарияти дашт ва ўрмон дашт минтақасида жойлашган бўлиб, кўп қисми ҳайдалиб, экин эки-лади. Мамлакат майдонининг 9% ни эгаллаган ўрмонларда дуб, шумтол, граб, қора қайин, жўка ўсади. Чалов, бетага каби дашт ўсимликлари камай-иб кетган. Ҳайвонлардан ўрмонда елик, тўнғиз, бўри, тулки, бўрсиқ, олмахон, оқсичқон яшайди. Қушларнинг 260 га яқин тури (сўфитўрғай, майна, қора-шақшақ, қарчиғай, бойқуш, бедана ва б.) учрайди. «Кодру», «Грэдина Тур-часкэ», «Ягорлик», «Плаюл Фагулуй», «Прудил де Жос» каби қўриқхоналар ташкил этилган.
Аҳолисининг 65% молдаванлар; укра-инлар, руслар, руминлар, гагауз ва болгарлар ҳам бор. Давлат тили — молдаван тили. Кўпчилик аҳоли (95%) христиан динининг православие оқимига мансуб. Шаҳар аҳолиси 47%. Йирик ша-ҳарлари: Кишинёв, Тирасполь, Бэлць, Тигиня.
Тарихи. Ҳозирги М. ҳудудидаги Брин-зени, Рашков, Чутулешти ва б. жой-лардан топилган кўхна манзилгоҳлар-нинг далолат беришича, бу ерда аҳоли палеолит давридаёқ ўтроклашган. Неолит даврининг манзилгоҳларидан Буг-Днестр маданияти ёдгорликлари топилган (мил. ав. 6—5 минг йилликлар). Бу даврда одамлар уруғчилик жамиятига бирлашиб, овчилик, деҳқончилик, ба-лиқовлаш б-н шуғулланган. Мил. ав. 4-минг йилликда ҳукмронлик қилган Триполи маданияти даврида кўпгина манзилгоқлар (Варваровка, Караку-шан, Кубан) барпо этилган, кулолчи-лик ривожланган.
Мил. ав. 1-минг йилликдан мил. 1-минг йилликкача М. қудудида даклар-нинг қабилавий бирлашмалари ва дав-латлари мавжуд бўлган. Мил. 2-а. бош-ларида римликлар Дакияни босиб олди ва уни аста-секин Римнинг вилоятига айлантирди. Лотин тили ёйилиб, у шар-

кий роман, шунингдек, молдаван тил-ларига асос бўлди. 2—4-а.ларда бу ерда сарматлар, скифлар, \уннлар, готлар яшаганлиги тахмин қилинади. 10—12-а. бошларида М. нинг бир қисми Қад. Русь давлати таъсир доирасига, сўнг Галиция ва Галиция-Волинь князлиги таркибига кирган. Лекин 12-а.да кўчманчи бижанақ ва қипчокларнинг ҳужумидан кейин славянлар деярли бархам топди. 13—14-а.ларда М. ҳудуди мўғуллар қўл остига ўтди. Босқинчи-лар венгерлар томонидан ҳайдаб юбо-рилгандан кейин М. ерлари Венгрия қарамоғига ўтди, 1359 й. озодлик кура-ши натижасида мустақил М. князлиги (пойтахти Ясси ш.) вўжудга келди. 14-а. 2-ярмида Карпат б-н Днестр ора-лиғидаги ерлар унга қарашли бўлди. Шу даврда валахлар ва шарқий славянлар б-н алоқа ривожланиб, натижада молдаван элати шаклланди. 16—18-а.ларда М. Усмонийлар империяси хукмронли-гида бўлди ва 300 й. мобайнида ўлпон тўлаб турди. Аввалига Тира, Бендери, Килия, 18-а.да Хотин М.дан ажратиб олинди ва уларга турк гарнизонлари жойлаштирилди. Чет эл босқинчилари-га қарши миллий озодлик кураши тур-ли шаклларда олиб борилди. 18-а. 2-ярми ва 19-а. бошларидаги Россия-Тур-кия урушлари натижасида М. озод этил-ди. Аммо Европа давлатларининг ўзаро рақобати туфайли М. яна Туркияга қай-тариб берилди. 1775 й. М. князлигининг шим. қисми Австрияга, 1791 й. Ясси сулҳ шартномасига биноан, Днестр-нинг сўл соҳили Россияга, яна бир қисми кейинчалик Речь Посполитага қўшиб олинди. 1812 й. Бухарест сулҳ шартномасига кўра, М. князлигининг Прут ва Днестр оралиғидаги ерлари Россияга ўтди ва Бессарабия вилоя-ти номини олди. Кишинёв ш. унинг маъмурий маркази бўлиб қолди. Бессарабия Россиянинг аграр ўлкаси сифатида ривожлана бошлади. 1917 й. Россиядаги Фев. инқилобидан кейин бу ерда ҳам қўш ҳокимиятчилик вужудга келди. 1917 й. нояб.-дек.да айрим шаҳар ва қишлокларда ҳоки-мият шўролар қўлига ўтди. Ваколат-ли ҳокимият органи — «Сфатул Цэ-рий» («Ўлка кенгаши») 1917 й. 2 дек. да М.ни Демократик республика деб эълон қилди. 1918 й. 24 янв.да ўзи-нинг Россиядан мустақил эканини билдирди. 1918 й. 27 мартда М. Демократик Республикам (Бессарабия)-ни Руминияга қўшишга қарор қилди. 1918—19 й.ларда М. сўл соҳил туман-ларида Австрия-Германия, Антанта қўшинлари ҳукмронлик қилди. 1920 й. фев.да бу ерда шўро ҳокимияти

Молдавия байроғи.
ўрнатилди. 1924 й. 12 окт.да Украина таркибида М. мухтор шўро республи-каси тузилди. 1939 й.ги Риббентроп-Молотов пактининг қўшимча мах-фий баённомаси асосида Совет Итти-фоқи 1940 й. 26 ва 27 июнда Руми-ниядан Бессарабия ва Шим. Буковинани дарҳол СССР га топ-ширишни талаб қилди. 1940 й. 2 авг.да М. Шўро Республикаси тузилди. 2-жаҳон уруши йилларида М. жанг майдонига айланди ва 1944 й. авг.да босқинчилардан озод қилинди. Шун-дан кейин М.нинг салкам ярим аср-лик тарихи СССР б-н боғлиқ бўлди. 1987—89 й.лардаги қайта қуриш даврида миллий тикланиш қаракати бош-ланди. 1990 й. 23 июнда М. Республикаси суверенитета эълон қилинди. 1991 й. 27 авг.да М. Республикасининг мус-тақиллиги тўғрисида Декларация қабул этилди. Бироқ мустақилликнинг даст-лабки йилларида айирмачилик ҳарака-ти юзага келиб, бу нарса мамлакатда ички қуролли можарога сабаб бўлди. Кейинги пайтда низони бартараф этиш учун музокара олиб борилаётир. М. — 1992 й.дан БМТ аъзоси, шунингдек, МДХ таркибига киради. ЎзР суверени-тетини 1994 й. 23 авг.да тан олган ва шу куниёқ дипломатия муносабатлари ўрнатган. Миллий байрами — 27 авг. — Мустақиллик куни (1991).
Сиёсий партиялари. Аграр-демокра-тик партия, Коммунистлар партияси, Социалистик партия, Христиан-демок-ратик халқ партияси, Тикланиш ва иноклик партияси.
Хўжалиги. М. — индустриал-аграр мамлакат. Миллий даромад таркибида саноатнинг улуши 38%, қ.х.нинг улу-ши 42%, қурилиш, транспорт ва ало-қанинг улуши 11%.
Саноати'. Озиқ-овқат саноатида мева-сабзавот консервалари тайёрлаш, виночилик, қанд-шакар, ёғ-мой и.ч. асосий тармоклардир. Оғир саноат маж-муасида машинасозлик, электрон, кимё, металлургия саноати етакчи ўринда. Енгил саноат (тикувчилик, тўқимачилик ва б.) тармоқлари х.ам мавжуд. Консерва саноатида 20 дан ортиқ корхона бор, улар мева ва саб-завотдан 100 хилдан кўпроқ консерва тайёрлайди. Қанд-шакар саноати мам-

лакатнинг шим.да жойлашган. Тамаки-ферментация, парфюмерия, фармацевтика ва қандолатчилик, шунингдек, гўшт, мой-пишлоқ, ун-ёрма саноати тармоқлари ҳам ривожланган. Маши-насозлик ва металлсозлик корхонала-ри автоматлаштириш воситалари, те-мирчилик-пресс машиналари, озиқ-овқат саноати учун технология уску-налари, электр юк орткичлар, трактор, қ.х. машина-механизмлари, насослар, ўзгарувчан ток электр двигателлари, совиткичлар, кир ювиш машиналари, паст вольтли электр аппаратлари, кабель ишлаб чиқаради. Сунъий тери, резина-техника буюмлари, лок-бўёқ, кимё, биокимё, бинокорлик ашёлари, ўрмон ва ёгочсозлик, полиграфия кор-хоналари бор. Йилига ўртача 15,7млрд. кВт-соат электр энергияси ҳосил қили-нади.
Қишлоқ хўжал игида токчилик ва боғдорчилик етакчи ўринда. Узум-нинг хўраки ва винобоп турлари етиш-тирилади. М. жан. ва шим.да .кунгабо-қар экилади. Тамаки эса шим. ва мар-казий туманларда ўстирилади. Ғаллачи-ликнинг маккажўхори ҳамда буғдой етиштириш тармоқлари ривожланган. Сабзавот ва резавор мева етиштириш ҳам муҳим аҳамиятга эга. Чорвачилик-да қорамол, чўчқа, қўй ва эчки, пар-ранда боқилади.
Мамлакат мустақилликка эришгач, хўжаликда бозор иқтисодиёти шаклла-рини жорий этишга киришилди, жум-ладан, давлат корхоналари хусусий-лаштирила бошлади, хусусий, қўшма корхоналар барпо этилди. Қ.х.да деҳ-қон (фермер) хўжаликлари тузиш учун ерларни хусусий мулк қилиб беришга киришилди.
Транс порти. Т.й. узунлиги —1,1 минг км, автомобиль йўллари — 10,2 минг км. Днестрда кема қатнайди. Ки-шинёвда халқаро аэропорт бор.
Соғлиқни сақлаш. 2001 й. М.да 12,8 минг врач, 545 тиббиёт муассасаси, 25 мингўринли касалхоналар ишлади. Че-мал тоғ иқлимий курорти, болалар са-наторийлари бор.
Маорифи, илмий ва маданий-маъри-фий муассасалари. 2001/2002 ўқув йи-лида 1577 мактаб, гимназия, лицей-ларда 618,4 минг ўқувчи таълим олди, 42,5 минг ўқитувчи ишлади. 82 ўрта ҳунар таълим тизимида 23 минг, 67 коллежда 17 минг бола ўқиди. 47 олий ўқув юртида 86,4 минг талаба таълим олди, шу жумладан, давлатга қарашли бўлмаган 31 ин-тда 22,9 минг талаба ўқиди. 2001 й. М.да докторантурага эга бўлган 45 и.т. муассасаси ишлади. Рес-публикада и.т.ларни мувофиқлашти-

рувчи М. Фанлар академияси фаолият кўрсатади. Миллий табиат ва этн. му-зейи, Тарих, Археология, Этн., Тас-вирий санъат, Халқ ҳунармандчилиги, Гагауз тарих-этн. му-зейлари бор. Ҳамма-си бўлиб 71 та музей, 1,4 минг кутуб-хона, 1,2 минг клуб муассасаси мавжуд.
Матбуоти, радио-эшиттириши ва телекурса гуви. М.да 2001 й. 1,7 минг ном-даги китоб ва рисола 0,8 млн. нусхада, газ.лар 1,2 млн., жур. ва б. даврий нашрлар 3,4 млн. нусхада нашр этилди. М.да нашр этиладиган асосий газ.лар: «Молдова суверанэ» («Суверен Молдавия»), «Независимая Молдова» («Мустақил Молдавия»), «Цара» («Ва-тан»). «Молдпресс» ахборот агентлиги ишлайди. 1930 й.дан радиоэшиттириш, 1958 й.дан телекўрсатув олиб бори-лади.
Адабиёти. Дастлабки ёзма ёдгорлик-лар бой халқ оғзаки ижоди (эртак, қаҳрамонлик эпослари, афсона, қўшиқ, балладалар) асосида 9—10-а.ларда яратилган. Черков-славян (ўрта болгар) тилидаги биринчи молдаван китоби «Казания» (Инжилнинг изоҳи) 1643 й.да нашр этилди. 17-а.да йилно-малар, 18-а.да Д. Кантемир (1673— 1723) томонидан бадиий-тарихий асарлар яратилди. 19-а.нинг 2-ярмида Й. Крянгэ (1837—1889) ва М. Эминес-ку (1850—1889) ижоди реалистик наср ва шеърият ривожида катта роль ўйна-ди. 20-а. бошларида А. Матеевич, Т. Роман ўз шеърлари б-н адабиётга ки-риб келди. 2-жаҳон урушигача ижод қилганлар орасида Д. Милев, Л. Барский, Н. Марков, Л. Корняку, М. Анд-риеску ва б. ёзувчиларни кўрсатиш мумкин. Уруш даврида Э. Буков, Б. Истру, А. Лупан, Т. Менкж каби адиблар босқинчиларга қарши курашга бағиш-ланган асарлар ёзишди. 50-й.ларда поэзия етакчи жанр бўлган бўлса (Е. Бу-ковнинг «Андриеш», «Менинг мамла-катим», А. Лупаннинг «Юзма-юз», Л. Делянунинг «Мангу ёшлик», Ф. По-номарнинг «Дўстлик» достонлари ва шеърий тўпламлари), кейинги йиллар-да салмокли насрий асарлари яратилди (Е. Дамиан, В. Василаке, Р. Лунгу, Л. Дамиан, Г. Виеру, П. Боцу, Э. Лотяну ва б.нинг роман ҳамда қиссалари). Андрей Лупан, Самсон Шляху, Емельян Буков  ва   б. ларнинг айрим    асарла-

Кишинёв шаҳри. Янги турар жой бинолари.
ри, молдаван ёзувчиларининг «Ҳаж-вий ҳикоялар» тўплами ўзбек тилида нашр этилган.
Меъморлиги. М. ҳудудидан мил. ав. 3—2-минг йилликларга оид маданият ёдгорликлари топилган. 10— 11-а.лар-да ёғоч, тош ва лойдан иморат ҳамда иншоотлар қурилган шаҳарлар пайдо бўлди. 14-а. ўрталаридан меъморлик ри-вожлана бошлади, шаҳар атрофлари тош девор б-н ўраб олинди. 16-а.дан минорали ва равокли қалъалар қурил-ди. Сахарна, Жабкадаги ғор-монастир-ларнинг қолдиқлари сақланган. 18-а.да шаҳарлар тез ривож топди, маҳаллий меъморлар лойиҳаси асосида гўзал ва ғаройиб ибодатхона бинолари қурили-ши авж олди. Анъанавий шаҳар ва қишлоқ уйлари ёғоч ва тошдан, жа-моат бинолари замонавий конструк-циялардан барпо этила бошлади. 19-а. охири ва 20-а. бошларида М.нинг Россияга қўшиб олинган қисмида классицизм услуби, Руминияга карам қис-мида модерн услуби устунлик қилди. 20-а. 2-ярмида қурилган бино ва ин-шоотларда миллий меъморлик анъана-ларидан фойдаланилди (Кишинёвнинг Мирва Вельский кўчасидаги турар жой-лар,  «Интурист»  меҳмонхонаси ва б.).
Тасвирий санъати. М. ҳудудида мил. ав. 2—1-минг йилликларга мансуб металл тақинчоклар, мил. 1-минг йил-ликка дойр қуроллар, сопол, жез, ку-муш, олтин идиш ва буюмлар топилган. Улар заргарлик ва металлни бади-ий ишлаш ривожланганидан дарак беради. 13—14-а.ларда халқ амалий санъатида Византия ва мусулмон Шарқининг таъсири кучли бўлган. 14— 17-а.ларда зардўзлик, 18—19-а.ларда гиламчилик юксалди. 19-а.дан бошлаб дунёвий тасвирий санъат, айниқса, портрет рассомлиги ривож топди, рас-сомлик ўқув юртлари очилди. 19-а. охири ва 20-а. бошларида ҳаётий манза-

ралар, турли жанрлардаги расмлар, психологик портретлар яратилди (В. Окушко, Е. Малешевская ва б.). 20-а. 2-ярмида рангтасвирчилардан М. Гамбурд, В. Руссу-Чобану, портретчи-лардан К. Китайка, И. Богдеско, Г. Са-инчук, ҳайкалтарошлардан К. Кобизе-ва, Б. Марченко кабилар тасвирий санъат ривожига ҳисса қўшдилар. Халқ санъатида тош ўймакорлиги, гилам тўқиш, каштадўзлик, кулоллик, ёғоч-созлик равнақ топди.
Мусиқаси ўзига хос миллий фольклор асосида шаклланган ва қўшни халклар бадиий маданияти б-н ҳамоҳанг ри-вожланган. Халқ қўшиқлари, асосан, бир овозли, оҳанглари хилма-хил. Афсонавий воқеий қўшикларда қаҳра-монлик ва озодлик ғоялари акс этган. Меқнат, маросим, муҳаббат, ҳазил, дав-ра қўшиклари бор. Энг кўп тарқалган халқ мусиқаси дойна деб аталади. Жок, молдовеняска деб аталган жўшқин ва ўйноқи халқ рақслари дунёга танилган. Торли чолғулардан кобза, цимбала, тил-чали асбоблардан дримба (варган), пуфлаб чалинадиган асбоблардан флу-ер ва кавал (най), чимпа, бучум кабилар бор. 19-а.да илк композиторлар (Г. Музическу, К. Микули, Э. Кауделли, Ч. Порумбеску) ижод қила бошлади-лар. Замонавий композиторлар орасида А. Стирча, Г. Няга, Э. Лазарев, Ч. Ткач, Е. Дога, дирижёрлардан Т. Гуртовой, Д. Гоя, А. Самоилэ, хонандалардан Т. Чебан, Т. Алёшина, М. Биешу ва б. машҳур. 1955 й. Кишинёвда М. опера ва балет театри очилган, давлат филармо-нияси (1940) қошида симфоник оркестр, «Дойна» хор капелласи, «Жок», «Лэутарлар», «Флуераш» каби ансамбл-лар фаолият кўрсатади. Ўзбекистонда Т. Чебан, М. Биешу ва қатор ансамбллар гастролда бўлган.
Театр сарчашмалари халқ ўйинлари-дан бошланади. Колиндэ-колада деб аталган қад. халқ маросимлари, хэитул деб аталган янги йил кугловлари ва турли-туман ўйинларда театр санъати

унсурлари бўлган. Ирозий (ироди) деб аталган томо-шалар, полвон, акробат (пеҳливан, соптар)ларнинг ма-ҳоратларини на-мойиш этишлари ва гайдукларнинг ўзига хос театри машҳур бўлган. Ўрта асрларда сарой ва сайёр труппалари томоша кўрсатиш-ган. 1816 й.да ёзувчи ва маърифатчи Г. Асака раҳбарлигида молдаван тилида биринчи спектакль кўрсатилган. Профессионал театрни барпо этишда В. Александри, К. Негруцци, А. Руссо, М. Когэлничану ва б. драматурглар катта хизмат қилдилар. 20-а.нинг 20-й.лари-да ташкил топган драма тўгараклари асосида Балта ш.да мусиқали драма труппаси (кейинчалик драма студияси) тузилди. Шу студияни битириб чиқув-чилар 1933 й.да Тирасполда ташкил этилган драма театри (ҳоз. М. академик мусиқали театри)нинг ўзаги бўлди. Эн-диликда М.да 14 театр, шу жумладан, «Лучафэрул» театри, «Ликурич» қўғир-чоқ театри, Бэльц мусиқали драма театри, филармония, цирк ва б. ишлаб турибди. Уларда А. Лупан, Л. Корняну, Э. Буков каби маҳаллий муаллифлар-нинг пьесалари б-н бир қаторда жаҳон мумтоз драматургиясининг асарлари ҳам саҳналаштирилган. Теат_р арбобла-ри орасида Д. Дариенко, Н. Массальская, Е. Уреке, К. Штирбу, И. Шкуря-ларни кўрсатиш мумкин. Театрлар учун кадрларни Кишинёвдаги Г. Музическу номидаги санъат ин-ти тайёрлайди. ц Кино тарихи 1927 й.дан бошланади. Ўша йили биринчи ҳужжатли фильм яратилди. 1940 й.дан Кишинёвда иш бошлаган киновакиллик пункти 1952 й.да хроника (воқеий) фильмлар ки-ностудияси (1957 й. дан «Молдова-фильм»)га айлантирилди. 1955 й. да биринчи молдаван фильми — «Молдавия тароналари» (реж. А. Золотниц-кий) дунё юзини кўрди. Шундан кейин «Атаман Кодр» (1958), «Куз-нинг сўнгги куни» (1965, реж. В. Дербенёв), «Қотилликда айбланади» (1969, реж. Б. Волчек), «Лаутари» (1971, реж. Э. Лотяну), «Ёнингда эр-как бўлса» (1978, реж. В. Гажиу) ва б. яратилди. Кино актёрларидан Д. Дариенко, М. Волонтир, К. Тирцэу, С. Тома, М. Сагайдак, Г. Григориулар машҳур. М.да 100 кинотеатр бор.
Ўзбекистон — М. муносабатлари. Мустақиллик йилларида ЎзР б-н М.

ўртасида Дўстлик ва ҳамкорлик тўғри-сида, Эркин савдо, Иккиёклама солиқ солишга йўл қўймаслик, Халқаро автомобиль қатнови, Молия-саноат гу-рухлари тузиш қоидалари, и.ч. коопе-рацияси, Савдо-иқтисодий ҳамкорлик қоидалари тўғрисида шартномалар ту-зилган. Кўп томонлама ҳамкорлик ма-салалари бўйича Узбекистан — М. қўшма комиссияси ишлаб турибди. Икки мамлакат ўртасидаги товар ай-ланмаси 2000 й.даги 4,2 млн. АҚШ дол-ларидан 2001 й.да 7,7 млн. долларга етди. ЎзР да М. сармояси иштирокидаги 1 корхона рўйхатга олинган. МОЛДИБОЕВ Абдилас [1906.24.6 (7.7), Қирғизистон, Кемин тумани — 1978.31.5, Бишкек] — қирғиз компо-зитори ва хонанда (тенор). Қирғизис-тон халқ артисти (1937), қирғиз ком-позиторлик мусиқаси асосчиларидан. Москва консерваториясида таълим ол-ган (1940—41 ва 1947—50). Қирғизистон мусиқали драма театрида (1933 й.дан), Қирғизистон опера ва балет театрида (1942 й.дан) хонанда. Қиргизистон композиторлар уюшмаси раиси (1939— 67). В. Власов, В. Фере б-н хамкорликда «Ойчурек» (1939), «Манас» (1946) биринчи қирғиз опералари, А. Веприк, М. Абдраев б-н ҳамкорликда Қирғиз давлат мадҳияси (1946), «Тўхтағул» операси (1958) ни яратган. Оммавий ва болалар қўшиқлари, романслар, хор асарлари муаллифи. Мусикали драма ва операларда Кулчоронун, Сиргак («Ойчурек», «Манас»), Телтей («Айдар ва Ойша», А. Омонбоев ва б.), Аскер («Аршин мол олон», У. Ҳожибеков), Тўле-ген («Қиз Жибек», Е. Брусиловский) ва б. партияларни махррат б-н ижро этган. Тўхтағул номидаги Қирғизистон Давлат мукофоти лауреати (1970). Киргиз опера ва балет театрига М. номи берилган.
МОЛЕКУЛА (лот. moles — масса) -муайян модданинг барча кимёвий хос-саларини намоён қиладиган энг кичик заррачаси. Бир хил (оддий моддалар-да) ёки ҳар хил (кимёвий бирикма-ларда) атомлардан ташкил топиши мумкин. Мустақил равишда мавжуд бўла олади. М.нинг хоссаси унинг ту-зилишига — қандай атомлардан ташкил топганига, уларнинг сонига, атом-ларнинг фазовий жойлашиш тартиби-га, улар ўртасидаги тортишиш кучи-нинг табиатига боғлиқ.
Ҳоз. вақтда М.нинг тузилишини кимёвий усуллар б-н бир каторда мукам-мал физик асбоблар воситасида аник, билиш мумкин. М.ларнинг тузилиши б-н уларнинг хоссалари ўртасидаги боғланишни билиш мўлжалланган хос-

сага эга бўлган моддалар олиш йўлла-рини анча осонлаштиради. М.да атом-ларнинг сони иккитадан (мае, водород молекуласи Н2, азот (П)-оксид N0) тортиб бир неча мингга (мае, оқсилларда, полимерларда) етиши мумкин. М. тўғрисидаги тушунчани 17-а.да илк бор Л. Гассенди айтган, 18-а.да М. В. Ломоносов М. («корпускула») тушунчасини таърифлади. 1811 й.даА. Авогадро М.нинг атомдан фарқини, моддаларнинг кимёвий реакцияга ки-ришувчи энг кичик бўлаги эканлиги-ни қайд қилди. М. тушунчаси 1860 й.да кўпчилик олимлар томонидан узил-кесил эътироф этилди. М.нинг мавжуд-лиги турли ҳодисалар — диффузия, Броун ҳаракати, рентген нурларини дифракциялаш сингари қатор ҳодиса-ларда билвосита тасдикланди.
Квант механикаси назарияси ёрда-мида М.нинг тузилишини чуқур ўрга-ниш мумкин бўлди. М. илгарилама ва айланма ҳаракатда бўлиши б-н бир қаторда, унинг таркибий қисмлари \ам турлича ҳаракат қилади. М.ни таш-кил этган атомларнинг ядроси тебран-ма ҳаракатда бўлади ва ядро бу ҳара-катида ўзи б-н тортишиб турган электрон қатламларини эргаштиради. Элек-тронлар ядрога эргашишдан ташқари, мустақил ҳаракатлана олади. Бу ҳара-катларнинг ҳаммаси квант механикаси қонунига бўйсунган ҳолда рўй бе-ради ва М. бир неча хил квант ҳолатда бўлиб, потенциал энергияга эга. М.нинг потенциал энергияси, асо-сан, атомлар ядролари уртасидаги ма-софага боғлиқ.
Атомнинг сатҳ энергияси биргина ҳаракатга — электроннинг атом ядро-сига нисбатан қаракатига боғлиқ. Шунга кўра, унинг спектри айрим чизиклар-дан иборат (чизикли спектр беради). М.даги ички ҳаракат бир неча хил бўлиб, анчагина мураккаб. Шунга кўра, унинг спектри ҳам мураккабдир. Элек-тронларнинг М.ни ташкил қилган атомлар ядросига нисбатан харакати б-н бир қаторда, юқорида айтилган-дек, атом ядролари тебранма ва айланма ҳаракатда бўлади. Шунга қараб, М.нинг спектри — электрон, тебранма ва айланма спектрига бўлинади. Шу ҳаракатларда содир бўладиган энергия ўзгаришлари натижасида йўл-йўл спектр олинади. М. спектри ультраби-нафша, кўзга кўринадиган ва инфра-қизил соҳаларда кўрилади. М.нинг спектрларини текшириб, унинг кандай элементлардан ташкил топгани, атомлар орасидаги боғларнинг табиати ва мустаҳкамлиги ҳақида мулоҳаза юри-тиш мумкин.

МОЛЕКУЛЯР АКУСТИКА — моддаларнинг таркиби ва хоссаларини акустик усул б-н, уларнинг акустик хосса-сини эса молекуляр нуқтаи назардан ўрганадиган физик акустика бўлими. М.а.да товуш тўлқинларининг акустик хоссалари, яъни моддаларда тарқалиш тезлиги ва ютилиш коэффициентлари-нинг т-ра, босим ва б. омиллар б-н боғликлиги ўрганилади. М.а. 20-а. 30-й.ларидан бошлаб, яъни кўпгина моддаларда товушнинг тарқалишида дисперсия ҳодисаси кузатилганидан кейин, айниқса, тез ривожлана бошлади. М.а.да текширилувчи объект сифатида, одатда, ультратовуш олинади: газлар-да частоталари W—W Гц ли ультра-товушлар, суюқлик ва қаттиқ моддаларда 105—10* Гц ли ультратовушлар, частотаси ~1010 Гц (қ. Гипертовуш) ли товушлар текширилади. Қисқа, вақт да-вомида содир бўладиган жараенларнинг кинетикасини ўрганадиган акустик усулни кам миқдордаги моддаларни юқори босим ва турли т-рада катта аниклик б-н текширишга имкон бера-диган ягона усул деса бўлади. Суюқ-ликларда товуш тезлигини ва унинг т-рага боғлиқ равишда ўзгаришини, мае, эритмалардаги ионларнинг ўзаро таъ-сири ва б.ни аниклаш муҳим аҳамият-га эга. Товушнинг ютилиш коэффициента моддалардаги ички ишкаланиш, иссиклик ўтказувчанлик ва релаксация б-н боғлиқ бўлган жараёнлардан аниқ-ланади. М.а.нинг кўпгина масалалари оптик, спектроскопик ва б. комплекс усуллар б-н ҳал қилинади. Молекуляр кучлар табиати, молекуляр жараёнлар кинетикаси, иссиклик сиғими назарияси, ёруғликнинг сочилиши ва ш.к. му-ҳим масалаларни хал қилишда М.а.нинг аҳамияти катта. МОЛЕКУЛЯР БИОЛОГИЯ - ҳаёт-нинг асосий хусусиятлари намоён бўлишини молекуляр даражада ўргана-диган фан. М. б.нинг муҳим йўналиш-ларига ирсий ахборотни амалга оши-риш механизмлари ва ҳужайранинг генетик аппарати структураси хамда функционал тузилишини текшириш (молекуляр генетика), вирусларнинг ҳужайра б-н ўзаро таъсири механизм-ларини ўрганиш (молекуляр вирусология), организмнинг иммун реакцияла-ри крнуниятларини аниклаш (молекуляр иммунология), энергиянинг ҳосил бўлиши ва ўзгаришининг молекуляр асослари (молекуляр биоэнергетика) ва б. киради. М. б. ҳаётий ҳодисаларни макромолекулалар, яъни оқсил ва нуклеин кислоталар ёки жуда содда тузи-лишга эга бўлган хаётий объектлар — ҳужайра компонентлари, яъни мито-

хондрий, хлоропласт, рибосома, ядро, ҳужайра мембраналари, вируслар ва прионлар даражасида текширади.
М.б. 20-а.нинг 50-й.ларида биокимё фанидан ажралиб чиқди ва мустақил фан сифатида шаклланди. М. б. терми-нини биринчи марта инглиз олими У. Астбери қўллаган. М.б.нинг вужудга келиши кўпинча Ф. Крик ва Ж. Уотсон томонидан 1953 й.да ДНК молекуласи гипотетик моделининг кашф этилиши б-н боғланади. Бу моделда ДНК нинг биологик функцияси унинг кимёвий тузилиши б-н боғлиқ эканлиги кўрса-тилган. Шуни таъкидлаш керакки, ДНК молекуласи ўзида ирсий ахборотни саклаши ҳақидаги дастлабки маълумот 1944 й.да О. Эвери ва унинг ходимлари томонидан аниқланган. М.б.нинг шаклланишида генетика, микробиология, вирусология соҳасида-ги тадқиқотлар катта аҳамиятга эга бўлди. Шу б-н бирга аник, фанлар — физика, кимё, мат., кристаллография ва, айниқса, рентген структура тахли-ли бўйича эришилган ютуқлар М.б.нинг ривожланишига ижобий таъ-сир кўрсатди. М.б. соҳасидаги кашфи-ётларга айрим оқсилларнинг структу-равий тузилиши ва улар бажарадиган функцияси б-н структураси ўртасида-ги боғланишнинг аниқланиши (М. Пе-рутц, Ж. Кендрю, Ф. Сенгер, К. Ани-фенсен, Ю. Овчинников ва б.); нуклеин кислоталар ва рибосомаларнинг тузилиши ҳамда биологик функциялари механизмларнинг ўрганилиши (Ж. Уотсон, Ф. Крик, Р. Холли, Н. А. Белозерский, А. Баев), қайтар транскрип-таза ферментининг кашф этилиши (X. Темин, Д. Балтимор), генетик коднинг маъноси очиб берилиши (М. Нирен-берг, С. Очоа), оқсил биосинтезининг асосий боскичлари (Ф. Крик, Ф. Жа-коб, Ж. Моно, А. Спирин) ва нуклеин кислоталарнинг ҳосил бўлиш механизмлари аниқланиши (А. Коренберг, С. Очоа), вирусларнинг структуравий тузилиши ва улар репликацияси механизмлари ҳамда генетик муҳандис-лик методларининг ишлаб чиқилиши (П. Берг, В. Арбер, Г. О. Смит, Д. Натане), геннинг синтезланиши (X. Корана), прионларнинг структуравий ва функционал хусусиятлари аниклани-ши (С. Пруснер), одам геномининг тўлиқ ўрганилиши ва эмбрионал ўқ ҳужайраларининг кашф этилиши (М. Эвене, Ж. Томпсон, Ж. Беккер) ми-сол бўла олади.
Ўзбекистонда М.б.нинг ривожлани-ши ўтган аернинг 60-й.ларига тўғри келади. Унинг ривожланиши биокимё соҳасидаги тадқиқотлар б-н чамбарчас

боғлиқ. М.б. фан сифатида дастлаб ҳоз. ЎзМУ нинг биокимё кафедрасида 1966 й.дан ўқитила бошланди (Ё. Тўрақулов).
М.б. сохасидаги и.т. ишлари Ўзбекис-тон ФА Биокимё институти фаолия-ти б-н боғлиқ. Бу соҳада эришилган ютукларга олимларимиздан Ё. Тўраку-лов, А. Ибрагимов, Т. Соашов, Б. Тош-муҳамедов, А. Абдукаримов, М. Рахимов, Ш. Солиҳов, Ш. Азимова, Т. Юсупов, О. Одилова ва б. катта ҳисса қўшган. М.б. қишлоқ хўжалигида (кўп маҳсулот бе-радиган зотлар ва ҳосилдор навлар олиш мақсадида ҳайвон ва ўсимлик-ларнинг ирсий аппаратни бошқариш ва йўналтирилган ўзгаришлар ҳосил қилишда), микробиология саноати (биологик фаол полипептидлар, оқсил-лар ва аминокислоталарни бактерия-лар ёрдамида синтезлаш)да, тиббиёт турли соҳалари (вирусология, иммуноло-гия)нпнт назарий асоси сифатида катта амалий аҳамиятга эга. Ҳоз. даврда М.б. олдида хавфли ўсмалар ва ирсий ка-салликларнинг молекуляр муаммола-рини ўрганиш, уларнинг олдини олиш, каталитик реакциялар, гормонлар, за-ҳарли ва доривор моддалар таъсири-нинг молекуляр механизмларини аниқлаш, хотира механизми ва нерв жараёнлари табиатини аниклаш каби муаммоларни ҳал қилиш вазифалари турибди. М.б. биокимё, биофизика, биоорганик кимё ва биотехнология б-н бирга биол. нинг битта умумий йўна-лиши бўлган физик-кимёвий биологи-яга киради.
Ад.: Тўрақулов Ё., Молекуляр биология, Т., 1994; Спирин А., Молекулярная биология, М., 1986; Албертес Т. ва б., Молекулярная биология клетки, М., 1—5 т., 1987. Абдукарим Зикирёев.
МОЛЕКУЛЯР ГЕНЕРАТОР - коге-рент (фазалари орасидаги нисбат ўзгар-мас бўлган) электромагнит тебраниш-ларни молекулаларнинг мажбурий квант ўтишлари ҳисобига генерация-лайдиган (ҳосил қиладиган) махсус қурилма. Унда молекулалар дастлабки энергетик ҳолатдан пастроқ ички энергетик ҳолатга ўтади. М.г.да когерент тебранишларнинг генерацияланиши юз бериши учун ушбу 2 шарт бажарили-ши лозим: асбобнинг иш хажмида дастлабки хрлатидаги зарралар сони ички энергияси кичикроқ бўлган ҳолатдаги зарралар орасидаги боғликлик (мусбат тескари алока) таъминланиши лозим. М.г.да биринчи шарт молекулалар да-стасини электростатик усулда саралаш йўли б-н, иккинчи шарт (тескари алоқа) тебранишнинг тарқалиш час-тотасига созланган хажмий резонатор ёрдамида амалга оширилади. Молеку-

лалар дастаси молекулалар манбадан вакуумга тор тирқишлар ёки капилляр орқали чиқаётганда шаклланади. М.г.ни рус олимларидан Н. Г. Басов, А. М. Прохоров ва улардан мустақил равишда америкалик олимлар У. Таунс, Ж. Гордон, X. Цейгер 1954 й.да ихтиро қил-ган. Бу курилма аммиак (NH3) моле-кулаларида ишлаб, юқори монохрома-тик ва турғун (24840 МГц) частотата-ли, микротўлқин диапазонли (1=1,24 см) электромагнит тебранишларни ҳосил қилади. М.г.даги аммиак моле-кулалари дастасининг қуввати 10~8 Вт, турғунлик частотаси эса 10 7— 10~'' бўлади.
Кейинчалик см ва мм ли тўлқинлар диапазонида ишлайдиган М. г.лар ва 21 см ли тўлқин узунлигида ишлайдиган (водород атомлари дастасидан фойда-ланиладиган) квант генераторлари яра-тилди. Бу асбоблар квант кучайтиргич-лар каби, мазер деб хам аталади. Моле-куляр газлар б-н ишлайдиган оптик диапазонли квант генераторларни (қ. Лазерпар) ҳам М.г. деса бўлади, чунки улар тузилиши ва б. хоссалари б-н М.г.га ўхшаб кетади. МОЛЕКУЛЯР ГЕНЕТИКА - молеку ляр биологиянинг асосий йўналишла-ридан бири, ирсий ахборот структура-си ва функциясини, унинг юзага чи-қиши механизмларини ўрганадиган фан. М.г.нинг ривожланиши 1928 й.да Ф. Гриффит томонидан бактерияларда трансформация ҳодисасини кашф эти-лишидан бошланади. О. Эйвери ва шо-гирдлари (1944) трансформация асо-сида ҳужайрага ёт ДНК (дезоксирибо-нуклеин кислота) кириб ирсий ахбо-ротни ўзгартиришиини аниқлашди. Кейинчалик трансдукция (бакте-риофаглар орқали бир ҳужайрадан ик-кинчисига ДНК қисмларининг кўчи-риб ўтказилиши) ҳодисасининг кашф этилиши ирсий модданинг моддий асоси нуклеин кислотаси эканлигини узил-кесил тасдиклади. Бидль ва Тей-тум (1948) томонидан «бир ген — бир фермент» гипотезасининг яратилиши генетикани биокимё б-н боғликлиги-ни кўрсатди. Бу кашфиётлар нуклеин кислоталарни ўрганишга бағишланган тадқиқотларнинг кенг ривожланиши-га сабаб бўлди. М. Уилкинс ва Р. Франклин (1950—52) ДНК молекуласининг рентгенограммасини олишди. Э. Чар-гафф (1947—50) ДНКдаги азотли асос-ларнинг комплементарлиги принципи-ни аниклашди. Бу тадқиқотлар Д. Уот-сон ва Ф. Крик (1953) томонидан ДНК молекуласи қўш спирал моделининг яратилиши учун асос бўлди. Бу модел-га асосан ДНК 2 полинуклеотид зан-

жиридан иборат. Занжирда ДНК моле-кулалари комплементар азот асослари-нинг водород боғлари орқали ўзаро бирикади. ДНК моделининг яратилиши туфайли ДНКнинг матрица прин-ципи асосида редупликацияси, генетик коднинг ва ирсий ахборотнинг кўчирилиши (транскрипция)нинг, мутация механизмлари ва ДНК мутация-ларининг қайта тикланиши (репарация) механизмларини олдиндан башо-рат қилиш мумкин бўлди. Бу кашфиётлар ген назариясининг яратилиши учун асос бўлди. Кейинчалик ирсий ахборот юзага чиқишининг янги механизмлари ва генлар фаолиятининг идо-ра қилиниши кўрсатиб берилди; ген-ларнинг экзонинтрон тузилиши, сплайсинг, процессинг жараёнлари, мобил генлар, псевдогенлар, онкоген-лар, рекомбинацияланувчи генлар кашф этилди. М.г. генетик инженери-янинг назарий асоси қисобланади.
М.г.га оид тадқиқотлар Узбекистан ФА Биокимё (Ё. X. Тўрақулов, Ж. X. Ҳамидов), Генетика (А. А. Абдукаримов, Ж. А. Мусаев)и.т. институтларида олиб борилади.
Кураш   Ншионбоев.
МОЛЕКУЛЯР МАССА — кимёвий би-рикма молекуласининг углерод бирли-ги (углерод нуклиди |2С ат.м.нинг '/|2 қисми)да ифодаланган массаси, моле-кулани ташкил қилган элементлар ат.м. ларининг йиғиндиси. Баъзан маълум таркибли турли моддалар аралашмаси учун ҳам мол. м. аникланади. Мае, ҳаво, гарчи бир қанча газлар аралашмасидан иборат бўлса ҳам, унинг ўртача мол. м. бор. Ҳавонинг ҳисоблаб топилган ўрта-ча мол. м. 29 га тенг. Мол. м. — модданинг асосий тавсифларидан бири. У, шунингдек, полимер моддаларнинг хоссаларини белгиловчи асосий омил-дир. Мол. м., асосан, буғнинг зичлиги-ни ўлчаш орқали, осмотик босим ор-қали (Вант—Гофф крнуни асосида), буғ босимининг тушиши, эритмалар-нинг тоза эритувчига нисбатан музлаш т-раси пасайиши (криоскопия) ёки кайнаш т-раси кўтарилишини (эбули-оскопия) ўлчаш орқали топилади. Учувчан моддаларнинг мол. м. масс-спектрометрия усулида, турли бирик-малар аралашмасининг мол. м. хрома-то-масс-спектрометрия усулида аникланади.
МОЛЕКУЛЯР ФИЗИКА — физика-нинг модца тузилишини ва унинг хоссаларини шу модданинг зарра (молекула, атом, ион) лардан ташкил топ-ганлиги, бу зарраларнинг хамма вакт бетартиб ҳаракат ҳолида бўлиши ва улар орасида ўзаро таъсир кучлари мав-

жудлиги асосида ўрганадиган соҳаси. Ҳар қандай модда бир турдаги жуда кўп сонли зарралардан ташкил топганли-ги учун М.ф. масалаларини \ал этишда статистик ва термодинамик усуллар-дан фойдаланилади. М.ф. нинг дастлаб шаклланган бўлими газлар кинетик на-зарияситр- Бу бўлимни ривожланти-ришга Ж. К. Максвелл, Л. Больцман, Ж. У. Гиббс катта қисса қўшдилар. Статистик усулни физика фанига бирин-чи бўлиб А. Больцман 1868—77 й.ларда киритган. 1877-1902 й.ларда Ж. У. Гиббс уни ривожлантириб, классик статистик физика соҳасини яратили-шига замин бўлди.
Муайян суюклик айрим қаттиқ жисмларни ҳўллаши, бошқасини эса ҳўлламаслиги мумкин. Бунинг натижа-сида ингичка найчаларда суюклик сат-ҳи баландлигининг ўзгариш ҳодисаси, яъни капиллярлик вужудга келади. Молекулаларнинг ўзаро таъсир кучла-ри асосида капиллярлик ҳодисалари назариясини яратишда француз олим-лариА. Клеро(1743), П.Лаплас (1806), Т. Юнг (1805), К. Ф. Гаусс (1830-31), Ж. У. Гиббс ва б. салмокли қисса қўшган.
20-а. бошларида М. ф. тараққиёти ўзи-нинг янги босқичига кўтарилди. Француз физиги Ж. Перрен, А. Эйнштейн (1904), польшалик физик М. Смолухов-ский (1906), француз физиклари П. Панжевен (1908), де-Бройль (1909) ва б.нинг броун ҳаракати, А. Эйнштейн томонидан яратилган броун ҳаракати назарияси ҳамда Авогадро сонинч аниқ-лаш бўйича олиб борилган и.т. ишлари қатор муқим хулосалар чиқариш б-н бир қаторда молекулаларнинг ҳақиқатда мавжуд эканлигини исботлади. Кейин-чалик рентген, электрон ва нейтрон нурлари ёрдамида суюк, ва қаттиқ жисм-ларнинг тузилиши ўрганилди. Модда тузилиши, унинг бир фазадан иккинчи фазага ўтишидаги ўзгариши ҳамда модда тузилишининг т-рага, босимга, электр, магнит майдонларга ва б. пара-метрларга боғлиқ эканлиги аникланди.
М.ф.нинг энг катта масалаларидан бири берилган жисмнинг механик ва диалектик хусусиятлари шу жисмнинг кимёвий таркибига, уни ташкил этув-чи молекулаларнинг тузилишига ва ниҳоят, молекулаларнинг бир-бирига нисбатан қандай тартибда жойлашган-лигига боғлиқлигини ўрганишдан иборатдир. Бу масаланинг ҳал этили-ши техника ва саноатда зарур бўлган, кўзланган физик хусусият-ларни ўзида мужассамлаштирган янги металл қотишмалар, полимер мате-риаллар, диэлектриклар, қурилиш ма-териаллари   ва  б.   ҳосил   қилишнинг

янги усулларини яратишга имкон бе-ради. М.ф.нинг жадаллик б-н ривож-ланиши ундан статистик физика, физик кинематика, қаттиқ жисм физи-каси, суюқликлар физикаси, физик кимё, молекуляр биол. каби мустақил бўлимларининг ажралиб чиқишига олиб келди. М.ф.да эришилган ютуқ-лар металлар физикаси, полимерлар физикаси, кристаллография каби со-ҳаларнинг кенг кўламда ривожланиши-га сабаб бўлди.
МОЛИБДАТЛАР — молибден кисло-таларнинг тузлари. Мономолибдатлар (молибден кислота Н2МоО4 тузлари), мезомолибдатлар (мезомолибден кислота Н4МоО5 тузлари), ортомолибдат-лар (ортомолибден кислота Н6МоО6 тузлари), полимолибдатлар ва гетеро-полимолибдатлар каби турлари бор. Кальций молибдат легирланган пўлат, натрий молибдат пигмент, сирлар, лок ва бўёклар и.ч.да ишлатилади. РЬМоО4 — пигмент; РЬМоО4 ва РЬ2МоО5 — акустик материаллар. МОЛИБДЕН (юн. molibdos — қўрғо-шин; лот. Molybdaenum), Mo — Менделеев даврий системасининг VI гуруҳ элементи. Тартиб раками 42, ат. м. 95,94. М.ни 1778 й. молибдат кислотаси ва унинг тузлари сифатида К. Шееле оч-ган, 1790 й. П. Гьельм ажратиб олган металл ҳолдаги М. намунаси таркиби-да углерод ва М. карбиди бўлган. Металл ҳолдаги соф М.ни 1817 й. Й. Я. Берцелиус олган.
М. табиатда кам тарқалган, Ер пўсти-даги массаси — 3-10~4%. 20 га яқин минерали мавжуд, булардан муҳими графитни эслатувчи молибденит MoS (молибден ялтироғи)дир. Повелит СаМоО4, молибдит Fe2(MoO4)3nH2O ва вульфенит РЬМоО4 минераллари ҳам саноат аҳамиятига эга бўлиб, кварц-ланган жинслар ва гидротермал ҳоси-лалар таркибида учрайди. Рудаларда М. шеелит, вольфрамит, касситерит, мис ва темир сульфидлари, баъзан берилл тоши б-н ассоциацияланган ҳолда бўла-ди. АҚШ, Мексика, Чили, Канада, Норвегия, Австралия ва Россияда кон-лари мавжуд. М.нинг табиатда масса сони 92, 94, 95, 96, 97, 98 ва 100 бўлган 7 та баркарор изотопи бор. Ок-сидланиш даражаси +2 дан +6 гача.
М. парамагнит, 0,916 К да ўта ўтка-зувчанлик ҳолатига ўтади, механик хоссалари уни и.ч. пайтидаги механик ва термик шароитларга боғлиқ. Оддий шароитда баркарор, 400° дан юкррида оксидланади, 600° дан юкррида эса М. (III)- оксид МоО3 ни ҳосил қилади. Фтор, хлор ва бром б-н қиздирилган-да галогенидлар вужудга келади. Олтин-

гугурт ва водород сульфид б-н қизди-риб юқори \ароратларда М. (П)-суль-фид MoS2 олинади, кремний б-н 1200° дан юкррида силицид беради. М. зар суви, нитрат кислотаси ва водород пер-оксидда эрийди, сульфат ва нитрат кислоталари аралашмаси унга тез таъсир этади. Оддий шароитда ишкррлар эритмаси таъсирига чидамли, аммо қиздирилганда қаттиқ эритмалар ҳосил қилади. 1000° да 100 г М. 0,5 см3 водо-родни ютиши мумкин. 1100—1200°да углерод, углеводородлар ва углерод (П)-оксид М. б-н бирикиб, Мо2С ни ҳосил қилади. Унинг МоВ2, МоВ ва Мо2В5 каби боридлари маълум. Улар кулранг кристаллар бўлиб, сув ва органик эритувчиларда эримайди. Электрон асбобларда, керметлар ва оловбардош материаллар сифатида ишлатилади.
М.нинг гексакарбонили Мо(СО)() сувда эримайди, концентрланган H2SO4, HNO3, HC1 таъсирида парча-ланади. Ундан металлар, керамик бу-юмлар ва графитни крплашда (молиб-денлашда) фойдаланилади. М. диселе-нид MoSe2 қаттиқ мойлагич сифатида қўлланади. М. дисилицид MoSi2 эса электр печлари қиздиргичлари матери-али сифатида ва молибден буюмларни қоплашда ишлатилади.
Саноатда М. рудалардан ажратиб олинади. М.ни алюмотермия йўли б-н МоО3 дан олиш истиқболли усуллар-дан ҳисобланади.
М. пўлат и.ч.да легирловчи қўшим-ча, авиация, ракета ва атом техника-сида иссикликка чидамли ҳамда анти-коррозион қотишмалар тайёрлашда қўлланади.
Ад.: Базарова Ж. Г., Сложные оксиды молибдена и вольфрама с элементами 1—IV групп., М., 1990; Ахметов Н. С, Общая и неорганическая химия, М., 1981.
Кудрат Ахмеров.
МОЛИБДЕН РУДАЛАРИ — таркиби-даги Мо микдори саноат йўли б-н ажратиб олиш иқтисодий жиҳатдан мақ-садга мувофиқ бўлган табиий минерал ҳосилалар. Йирик конлардаги рудаларда Мо нинг ўртача микдори 0,06—0,3%, майдароқ конларда эса 0,5—1%. Бошка рудалардан эса йўлдош компонент сифатида ажралиб олинади. М.р. эндоген ва экзоген шароитларда ҳосил бўлади. Эндоген йўл б-н ҳосил бўлган рудалар скарнли, грейзенли ва гидротермал гуруҳ конлар б-н боғлиқ. Асосий минерал рудаси молибденит (MoS2) бўлиб, унда Мо микдори 60% ни ташкил қилади. М.р.да Мо б-н турли нис-батларда Си, W, озроқ микдорда Bi, Be, Sn учрайди; бундан ташқари, мо-либденитда Re доимий мавжуд. М.р.

ҳудудий ва генетик жиҳатдан интрузив жинслар (мис-молибденли тури моноцит, гранодиорит, граносиенитлар; монометалл молибденли тури биотит-шох алдамчили гранитлар; вольфрам-молибденлиси лейкократ камроқ иш-қорли гранитлар) б-н боғлиқ. Экзоген М.р. эса баъзан кўмир қатламларида гил, кремнийли сланецларда, шунин-гдек, қаттиқ нефть битумларида учрай-ди. Улардаги Мо органик моддалар б-н узвий боғлиқ бўлиб, Y, U, Ge б-н бир ассоциацияда бўлади. Бу конларда Мо жуда оз миқдорни ташкил этади. М.р.нинг асосий қисми йирик скарн-ли ва штокверли конлардан қазиб оли-нади. М.р. бойитилиб, таркибида 51% гача бўлган концентрат олиш мумкин. М.р.нинг йирик конлари Ўзбекистон-да (Олмалиқ, Қорамозор, Зирабулоқ-Зиёвуддин, Нурота), Қозоғистон, АҚШ, Канада, Чили, Мексика, Хи-той, Австралия ва б. мамлакатларда мавжуд.
МОЛИБДЕН ҚОТИШМАЛАРИ -асосини молибден ташкил қиладиган қотишмалар. Асосан, иссиқбардош кон-струкцион материаллар сифатида иш-латилади. ВМ-1, ЦМ-2 ва ВМ-2 мар-кали М.қ. таркибида 0,1—0,4% гача углерод бўлади. ВМ-2 қотишмасидан чи-виқ, поковка ва штамповкалар, ВМ-1 ва ЦМ-2 қотишмаларидан эса чивиқ, лист ва қувурлар тайёрланади. М.қ.дан тайёрланган деталлар вакуумда юқори (1800° гача) т-рали шароитда узоқ муд-дат ишлайди. Бу қотишмалардан 2300— 2500° т-рали газлар оқимида қисқа муд-дат (5 мин. гача) ишлайдиган деталлар ҳам тайёрлаш мумкин. М.қ.дан тайёр-ланадиган ҳимоя қопламали деталлар-нинг ҳавода ёки бошка оксидловчи муҳитларда 1200—2000° даги хизмат муддати — 5—500 соат. Одатда, М.қ. ёйли вакуум печларда, электрон нур-ли ва гарнисаж печларда эритиб оли-нади. М.қ. кукун металлургияси усулида олинганда анча ифлосланади, натижада технологик хоссалари (айниқса, пай-вандланувчанлиги) ёмонлашади.
Молибденни легирлаш учун титан (Ti), цирконий (Zr), гафний (Hf), ванадий (V) ишлатилади (0,1 — 1,5%). Ле-гирловчи элементларнинг кўпчилиги молибденни мўртлаштиради. Титан, цирконий, ниобий ва б. б-н легирлан-ган молибденнинг иссиқбардошлиги анча юқори, аммо пластиклиги паст-роқ. Молибденнинг пластиклилигини оширувчи бирдан-бир элемент — рений. Цирконий ва титан М.қ.нинг пластик деформацияланувчанлигини оши-ради. М.қ.нинг механик пухталиги т-рага боғлиқ.  М.қ.дан соплолар, учиш

аппаратларининг қопламалари, ракета деталлари, атом реакторларининг қисмлари, электротехника ва радиотехника саноатида ишлатиладиган тур-ли деталлар ва б. тайёрлашда фойда-ланилади.
МОЛИБДЕНИТ, молибден ялти-р о г и — сульфидлар синфига мансуб минерал, кимёвий таркиби MoS2; 60% Мо ва 40% S дан иборат. Ҳар вақт оз микдорда Re қўшимчаси бўлади. Гек-сонал сингонияли. Варақсимон ва тан-гасимон агрегатлардан иборат. Ранги қўрғошсимон кулранг, металлсимон ялтироқ. Қаттиқлиги 1, зичлиги 4620— 4800 кг/м3. М. ниҳоятда юқори т-рали шароитда грейзенли, кам ҳолларда пег-матитли конларда вольфрамит, топаз, кассетерит, флюорит, халькопирит, пирит ва б. минераллар б-н бирга ҳосил бўлади. Ренит изотоплардан бирининг изобар ўзгариши ҳисобига ниҳоятда қимматбаҳо ҳисобланган радиогенли изотоп ҳосил бўлади. М.нинг йирик конлари контактли метасоматик гра-нат-пироксенли скарнларда, шунинг-дек, гипотермал ва мезотермал кварц-молибденли руда томирларида мавжуд. Йирик конлари Ўрта Осиё, Кавказ, АҚШ, Мексика, Норвегияда, Ўзбеки-стонда эса, асосан, Олмалиқ атрофи-да бор.
МОЛИБДЕНЛАШ — металл буюмлар сиртига молибден югуртириш. М. усули пўлат, титан, ниобий ва б. металл буюмлар учун қўлланади. Ушбу усуллари бор: 1) молибден ёки ферромолибден кукуни б-н водород оқимида (200—1000°да) М; 2) газ му-ҳитида М.: а) молибден ёки ферромолибден иштирокида водород ва хлорат кислота оқимида (газ аралашмаси 300— 400° да ҳосил бўлади, 800—1000° С да буюмда молибден ажралади); б) молибден пентахлорид (МоС15) орқали ўтадиган водород оқимида (300° да); в) молибден гексакарбонал [Mo(Co)J буг-лари б-н водород ёки аргон аралашма-сида (250 - 850°да) М.; 3) суюқ муҳитда М.: а) натрий молибдат (Na2 MoO4) эритмаси солинган ван-нада электролиз б-н М.; б) шу ванна орқали водород ёки диссоциланган аммиак ўтказиш йўли б-н Na2MoO4 дан молибденни кайтариш. М. натижасида буюм қаттиклашади, сирти мустаҳкам-ланади, азот кислотасига чидамлили-ги ошади.
МОЛИБДЕНЛИ ПЎЛАТ - таркибида 0,15—0,55% молибден ва 0,1—0,45% углерод бўлган конструкцион пўлат; легирланган пўлатлар жумласига кира-ди. Молибден пўлатнинг тобланиш ва механик хоссаларини, ёйилувчанлик

хусусиятини яхшилайди. М. п. коррозия-бардош, иссиқбардош, юқори т-ралар-да оксидланмайди, шу сабабли, юқори т-раларда ишлайдиган деталлар тайёрлашда, мае, қозонсозлик, турбинасоз-лик, ракетасозлик ва б. да ишлатилади.
МОЛИБДЕНЛИ ЎҒИТЛАР - тарки бида ўсимликлар ўзлаштира оладиган шаклда молибден бўлган микроўғит-ларцан бири. М.ў. сифатида аммоний молибдат, аммоний-натрий молибдат, молибденли суперфосфат ва таркибида молибден бўлган турли саноат чи-қиндилари қўлланади. Одатда, водород иони кўрсаткичи рН 5,2 дан паст бўлган тупроқларда ўсимликлар М.ў. га кўпроқ зарурат сезади. Экинлардан дуккаклилар (нўхат, соя, беда, себар-га), сабзавот экинлари (карам, помидор), техника экинлари (қанд лавла-ги, зиғир) ва б. анча талабчан. Мае, молибден суперфосфатдан экиш пай-тида ерга 50—100 кг/га микдорида со-линади.
МОЛИК ибн АНАС Абу Абдуллох. (713, Мадина — 795) — фақиҳ, муҳаддис, моликийлик мазҳабининг асосчиси. Бодал и кдан линий илм олди, Қуръони каримни ўрганди. Ислом ҳуқуқини пух-та эгаллаб, «Мадина имоми» унвонига сазовор бўлди. М. ибн А. бирор сиёсий оқимга эргашмаса-да, ҳокимиятнинг сайлаб қўйилиши қоидасини афзал ҳисобларди, лавозимларга маъмурий тайинланишларга қарши эди. М. ибн А. Муҳаммад (сав) саҳобалари айтган ҳадисларни муайян мавзуларга ажра-тиб, «ал-Муваттаъ» (оммавий, барчага тушунарли маъносида) деб аталган тўплам тузди. Муҳаддис бунинг учун 40 й. умрини сарфлади. Бу илк ҳадис тўпламларидан бири бўлиб, бир неча минг ҳадисни ўз ичига олган.
М. ибн А. мударрислик фаолияти б-н шуғулланган. Шогирдлари орасида та-никли муҳаддис Муҳаммад Шайбоний (805 й.в.э.), шофиъийлик асосчиси Му-ҳаммад ибн Идрис Шофиъий (820 й.в.э.) бўлган. М. ибн А.нинг ижтимо-ий-сиёсий қарашлари асосида ҳокими-ят халифа қўлида бўлиши, халифа эса қурайшийлардан сайланиши, алоҳида ваколатли шахслардан ташкил топган гуруҳ (шўро) уни тасдиқлаши керак, деган фикр ётади. Умуман у Муҳаммад (сав) давридаги анъаналарни ёқлаб чиққан, яъни «асҳоб ал-\адис» («ҳадис тарафдорлари») оқимининг йирик на-мояндаси бўлган. Умрининг охирида зо-ҳидликка берилган ва узлатда яшаган. МОЛИКИЙЛИК — суннипликааги ди-ний-ҳуқуқий мазҳаблардан бири. Мо-лик ибн Анас асос солган. М. Мадинада

пайдо бўлди, Арабистон я.о.га, кейин Миср, Шим. Африка ва Андалусияга тарқалди. Молик ибн Анаснинг «ал-Муваттаъ» (оммавий, барчага тушунар-ли маъносида) асари М. таълимотининг асосий манбаи ҳисобланади. М. тараф-дорлари Муҳаммад (сав) ҳаётлиги вақ-тида илк исломда шаклланган фиқҳ меъёрларини тан олади, фиқҳнинг асосий манбаи сифатида Қуръон ва сун-нага таянади, Мадинанинг саводли аҳолиси якдиллик б-н маъқуллаган қоидаларнигина ижмо деб ҳисоблайди. Шу б-н бирга мусулмонларнинг уму-мий манфаатларига жавоб берувчи шариат ҳукмларига монелик қилмай-ди. Ҳоз. вақтда хам бу мазҳаб қоидала-рининг Марокаш, Тунис, Жазоир ва Ливия никоҳ-оила ва мулкка оид ҳуқуқига сезиларли таъсири бор. У Ли-виянинг бир қанча жиноят қонунлари асосини ташкил этади.
Ад.: Ҳусниддинов  3., Ислом: йўна-лишлар, мазҳаблар, оқимлар, Т., 2000.
МОЛИШ — ўзбек мусиқа безаклари-дан бири. Торли мусиқа чолғулари (мае, ғижжак, рубоб)да созанда бар-моқни бир пардадан иккинчи пардага оҳангдор, оҳиста сирғалтириш йўли 6-н бажарилади. Европа мусиқа безак-лари (мелизмлари)дан глиссандо га мое келади.
МОЛИЯ — мақсадли пул фондларини ҳосил этиш, жамлаш, тақсимлаш ва ишлатиш юзасидан пайдо бўладиган иқтисодий муносабатлар. М. иқтисо-диётнинг пул секторида юзага келади ва даромадлар асосида юз беради. Пул сектори пул ва пулга тенглаштирилган активларнинг ҳаракати бўлиб, бунинг натижасида пул фондлари вужудга келади. Мақсадли пул фондлари — бу М. ресурслари ёки М. объектидир. М. субъекти шу фондларни яратиш, тақ-симлаш ва ишлатишда иштирок этув-чилар, яъни корхоналар (фирмалар), турли хўжаликлар, хонадонлар, нодав-лат жамоат ташкилотлари ва давлат идораларидан иборат. М. даромад ҳосил қилиш ва уни сарфлашни англатади. Даромадлар илк бор, яъни бирламчи тақсимланганда корхона, давлат ва хонадон М.си юзага келади. Бу ўринда бирламчи даромадлар ҳосил бўлади, корхона М. фондларини ташкил этади, ишловчилар иш ҳақи олади ва бу хонадон даромадини ҳосил этади, корхоналар бюджетга солиқ тўлайдилар ва бу давлат даромадини юзага келтиради. Даромадлар иккилам-чи тақсимланганда бюджетдан транс-фертлар (тўловлар) ва турли махсус фондлар ажратилади. Даромадлар кай-

та тақсимланганда турли нодавлат ва жамоат ташкилотлари корхоналардан, аҳолидан ва бюджетдан пул олиб, ўзи-нинг махсус фондларини ҳосил этади. М. пул муносабатлари сифатида иқти-содиётда муҳим вазифаларини бажара-ди: 1. Тақсимлаш вазифаси — жамият даромади бўлган ялпи ички маҳсулот (ЯИМ) пул, қиймат шакли-да иқтисодиёт субъектлари ўртасида бўлинади, улардан ҳар бири ўз ҳисса-сини олади, ўз даромадига эга бўлади. 2. Ри вожл а н ти ри ш вазифаси — М. фондларидан пул бериш орқали иқтисодиёт субъектларининг фаолли-ги юзага келтирилади. Рағбатлантириш М. воситаларини қўллаш орқали, чу-нончи мукофотлаш, субсидия, субвенция ажратиш, жарима солиш, санация ва солиқларни қўллаш воситасида амалга оширилади. Бозор шароитида асосий рағбатлантириш воситаси солиқ ҳисобланади. Солиқдан имтиёзлар бериш солиқ тўловчиларни қўлига тек-кан даромадини оширади. Мақсадли имтиёзлар уларни яхши ишлашга ун-дайди. 3. Ижтимои й ҳимоя вазифаси — ночор аҳоли қатламлари дав-латдан, корхона ва хар хил нодавлат ташкилотларидан ва пулдор фуқаролар-дан молиявий ёрдам олади. Мазкур ва-зифани давлат бюджетининг ижтимо-ий ҳимоя учун ажратилган маблағлари бажаради. 4. Ахборот бериш вазифаси — мамлакат ва айрим субъектларнинг молиявий аҳволи ҳақида ахборот. Молиявий аҳволни тав-сифловчи ахборот (кўрсаткичлар) иқтисодиётга ташҳис қўйишга хизмат қилади. 5. Назорат вазифаси — молиялаштириш йўсинида ажратилган пулни нақадар мақсадли ишлатилиши-ни пул берувчилар назорат қиладилар. Шу пулни ўринли ёки ўринсиз ишла-тилишига қараб молиялаштириш кўпай-тирилади, қисқартирилади ёки умуман тўхтатилади.
Миллий иқтисодиётнинг бўғинлари-га қараб турли даражада М. амал қила-ди. Унинг асосий бўғини қуйи даража-даги ёки микромолиядир. Бунга корхона М. си (буни корпоратив М. деб юритилади), хонадон М.си, жамоат ташкилотлари М.си, суғурталаш М.си кабилар киради. Давлат М.си макрода-ражадаги М.ни ташкил этади ва миллий манфаатларга хизмат қилади. Ни-қоят миллий иқтисодиётнинг энг юкрри даражаси бу метимолия бўлиб, бу табиатан халқаро М. муносабатлари ҳисобланади, мамлакатлараро юз беради, халқаро М. ташкилотлари орқа-ли амалга оширилади. Турли даража-даги М. ўзининг кўлами б-н ажралиб

туради. М. турли даражадаги молиялаштириш усуллари жиҳатидан ҳам фарқ-ланади. Корхона, суғурта ва хонадон М.си ўзини ўзи молиялаштириш қоидасига таянади. Давлат молияси бюджетдан молиялаштириш тамойил-ларини қўллайди. Турли нодавлат ташкилотлари ва жамоат ташкилотлари қисман ўзини ўзи молиялаштиради. Миллий иқтисодиётнинг моҳияти ва функциялари молия тизими фаолияти-да ўз ифодасини топади.
Аҳмаджон Улмасов.
МОЛИЯ БОЗОРИ — олди-сотди объекти пул (пулга тенглаштирилган қоғозлар) бўлган бозор. Бу бозорда молия маблағларини вақтинча ҳақ тўлаб ишлатиш ёки уларни сотиб олиш юзасидан бўлган муносабатлар; пул маблағларининг уни жамғарган-лардан қарзга олувчиларга ўтишини таъминлайдиган бозор ин-тлари. Ор-тиқча маблағларга эга бўлган хўжа-лик субъектлари ўз молиявий ресурслари ни маблағларга муҳтож субъект-ларга таклиф қилади. М.б. банкларда, фонд биржасида ва аукционларда ўтказилади.
Молиявий битимларнинг характери-га караб, М.б.ни туркумлашнинг бир неча усуллари мавжуд. Қайтаришлик тамойили бўйича М.б. 2 га ажралади: қарз мажбуриятлари (истеъмолни крн-дирадиган пул) ва капитал (мулк) бо-зори. Қарз мажбуриятлари бозорида пул вақтинча қарз сифатида бозорга чиқа-ди ва олинган пул шахеий истеъмол учун ишлатилади. Мулк бозорида қўйилган пулдан даромад олиш ҳуқуқи сотилади ва сотиб олинади. Бу бозорда маблағлар капитал сифатида ишга со-линиб, фойда келтиради. Шуни ҳисоб-га олиб капитал бозорини 2 бўғинга ажратиш мумкин: ссуда капитали бо-зори ва қимматли қоғозлар бозори. Ссуда капитали бозори — пул шаклидаги капиталнинг фоиз тўлаш шарти б-н карзга берилишидир. Бу бозорда қисқа муддатли мажбуриятлар муомалада бўлади. Булар, асосан, давлат ва банк-ларнинг мажбуриятлари ҳисобланади. Қимматли қоғозларнинг бирламчи ва иккиламчи бозорларида акция, облигация, вексель ва б. олди-сотди қили-нади. Хўжалик ҳаётининг байналмилал-лашуви натижасида жаҳон М.б. пайдо бўлди.
МОЛИЯ ГУРУҲЛАРИ - бир неча оила ёки гуруҳларнинг иттифоқи. Иқти-содий бирлашиш негизида ташкил топ-ган йирик молия-саноат бирлашмала-ри, саноат, банк, транспорт, савдо, су-гурта, хизмат кўрсатиш ва б. соҳалар-нинг йирик уюшмаси. 19-а. охири —20-

молия йили
а.нинг бошларида капиталнинг кон-центрацияси ҳамда марказлашуви асо-сида шаклланган. М.г. йирик капиталга эга бўлган монополияларнинг гигант иттифоқидир. М.г. дастлаб АҚШ да, кейинчалик Англия, Франция, Германия, Япония ва б. давлатларда ташкил топди. Бундай гуруҳларга Рокфеллер-лар, Морганлар, Дюпонлар, Меллон-лар, Жианини кабилар мисол була ола-ди. \ар бир М.г.нинг маркази давлат-нинг маълум ҳудудида жойлашган була-ди. Аммо 20-а.нинг 70-й.дан уларнинг таъсир доираси байналмилаллашиб-трансмиллий туе ола бошлади. Корпо-рациялар кўпайди. Mac., Ротшильд гу-руҳи тасарруфидаги активларнинг қарийб 60% Франциядан ташқаридаги ҳудудларда жойлаштирилган. Етакчи М.г. фаолияти универсал характерга эгадир. АҚШ, Ғарбий Европа ва Япония иқтисодиётида 5—10 та М.г. асо-сий ўрин эгаллайди. Етакчи ўрин АҚШ М.г.га тегишли. М.г.нинг йирик савдо-саноат корпорациялари бошқа М.г.нинг банклари ва суғурта компа-ниялари б-н кредит алоқаларини ўрнатган. Mac, Калифорния ва Техас (АҚШ) гуруҳлари Уолл-стрит банки кредитларидан фойдаланади. Мамла-катлараро иқтисодий интеграция жа-раёни янги типдаги бирлашмалар — халқаро корпорацияларни вужудга кел-тирди. Улар 2 турга ажратилади: транс-миллий корпорациялар ва кўп миллат-ли корпорациялар. \оз. пайтда жаҳон-да 37 мингга яқин халқаро корпорациялар ва уларнинг 206 мингдан ортиқ филиаллари фаолият кўрсатмокда. 1980-й.лар охирида 100 та йирик М.г.дан 38 таси Ғарбий Европада, 29 таси АҚШ-да, 16 таси Японияда, 10 таси Фран-цияда, крлганлари, Австралия, Канада, Янги Зеландия ва б. индустриал мамлакатларда жойлашган эди.
Абдухапил Раззоқов.
МОЛИЯ ЙИЛИ — давлат бюджети амал қиладиган ёки молия ҳисоботла-ри муддати ҳисобланадиган 12 ойдан иборат давр. Календарь йил б-н муво-фиқ келмаслиги мумкин. Мае, Буюк Британияда М.й. 1 апр.дан бошланиб, кейинги йилнинг 31 мартида, АҚШда 1 окт.дан бошланиб 31 сент.да тугайди. Буюк Британия хукуматининг молия йили эса 6 апр.дан бошланиб, кейинги йилнинг 5 апр.ида тугайди. АҚШда эса бу муддатлар 1 июль — кейинги йилнинг 30 июни. Ўзбекистонда календарь йилга мувофиқ келади (1 янв.дан бошлаб, 31 дек.да тугайди). МОЛИЯ КАПИТАЛИ - пул капита-ли, пул воситалари шаклидаги капитал; саноат капиталининг банк капи-

тали б-н ўзаро қўшилиб кетиши нати-жасида юзага келадиган капитал. М.к. иқтисодий категория сифатида 19-а. охири — 20-а.бошларида и.ч. ва банк соҳасида капиталнинг юқори даражада йириклашиши асосида вужудга кел-ди. Бунга қадар саноатчилар ва банкир-лар бир-биридан мустақил ҳолда иш кўрар, банклар саноатга хизмат курса-тар, саноатчилар саноат фойдасини олса, банклар банк фойдасига эга бўлар эди. Банклар қўлида капитал йирикла-ша бошлагандан кейин, улар узлари-нинг бўш турган маблағларини саноатга фақат қисқа муддатга эмас, балки узок, муддатга қарз бериб, корхоналар-нинг фаолиятига таъсир кўрсатадиган бўлди, ҳатто айрим ҳолларда уларнинг тақдири банкларга боғлиқ бўлиб қол-ди. Банк маблағлари ҳар хил акциялар сотиб олиш ва «иштирок этиш тизими» асосида саноатга кўча бошлади. Натижада йирик банклар айни бир вақ-тда, саноат магнатларига, йирик саноатчилар эса йирик банк магнатларига айланди. АҚШдаги энг йирик 2 молия монополистик гуруҳ —Морганлар ва Рокфеллерлар М.к.нинг шаклланишига яққол мисол бўла олади, чунки Морган дастлаб банкир, Рокфеллер эса нефть саноатчиси эди. М.г. ривожлан-ган давлатлар иктисодиётининг барча соҳалари — саноат, қ.х., транспорт, савдо, сугурта ва б. мавжуд бўлиб, капиталнинг турли хил шакллари (товар, пул, савдо, кредит)ни ҳаракатга кел-тиради ва юкрри даражада фойда олиш-га эришади. М.к. давлат сиёсатида қам му-ҳим роль ўйнайди.
Аҳмаджон Ўлмасов.
МОЛИЯ НАЗОРАТИ - 1) молиявий қужжатларнинг юритилишини, унинг белгиланган меъёрлар ва кридаларга мувофиқлигини назорат қилиш; 2) жисмоний ва юридик шахслар томо-нидан молиявий операциялар, бити-шувларни амалга оширишда қонунлар ва меъёрий ҳужжатларга риоя этили-шини назорат қилиш. МОЛИЯ ОЛИГАРХИЯСИ (юн. oligarhio — озчилик ҳокимияти) — энг йирик саноат корпорациялари ва банклар эгалари гуруқи, амалда мамлакат иқтисодиётида, шунингдек, сиёсий хаётида ҳукмронлик қилади. МОЛИЯ РЕСУРСЛАРИ - иқтисодий субъект ихтиёрида, унинг тасарруфи-да бўлган жами пул маблағлари, молиявий активлари мажмуи. М.р.ни давлат, фирма ва корхоналар, хонадон ва жамоат ташкилотлари ташкил этади.
М.р. молия ва молия тизимининг моддий асоси, молия сиёсатини утка-зишнинг асосий воситаси.  М.р. ялпи

ички маҳсулот ва миллий даромадни тақсимлаш ва қайта тақсимлаш жараё-нида яратилади. М.р. манбаи, биринчи навбатда мамлакат иктисодиётининг фаолияти, асосан, маҳсулотлар ва хиз-матларни и.ч. ва сотиш б-н боғлик, бўлган пул даромадларидир. М.р., одат-да давлат бюджетларида, шунингдек, бюджетдан ташқари фондларда, давлат мулкидан келадиган даромадларда, қарзларда тўпланади.
Ҳоз. давлатлар М.р.ни яратишнинг асосий усули тарзида соликлардан ташкил топадиган солиқтизимини қўллай-ди. Давлат М.р. — давлат ташкил эта-диган ва ўз вазифаларини бажариш учун тасарруф қиладиган пул маблағ-ларидир. Фирма ёки корхона М.р. ялпи пул тушуми, банкдан олган кредити, уз мулкини сотишдан келган тушум, уз акцияларини сотишдан келган маблағ х.исобидан шакллантирила-ди. Хонадон М.р. — иш ҳақи, пенсия, ижара хаки, банк берган фоиз ва, ниҳоят, тадбиркорлик келтирган фой-дадан ташкил топади. Хонадондаги М.р., асосан, истеъмол ва жамғариш учун ажратилади.
МОЛИЯ СИЁСАТИ, бюджет с и ё -сати — давлат умумий иқтисодий сиёсатининг муҳим таркибий қисми; давлат фаолиятини таъминлаш, мамлакат фаровонлигини ошириш мақсад-ларида молия тизимини ташкил этиш, молиявий ресурсларни сафарбар этиш ва улардан фойдаланиш, давлат олди-да турган ички ва ташқи сиёсат вазифаларини бажариш буйича амалга оши-риладиган барча давлат тадбирларини уз ичига олади.
М.с. таъсир кўрсатадиган асосий объектлар — аҳолининг турли катлам-лари, давлат институтлари (ташкилотлари), саноат ва хўжаликнинг б. соҳа-лари, минтакалар ва мамлакатларнинг умумий ҳудуди. М.с.нинг асосий қуро-ли ва таркибий қисми — давлат бюджети даромадлари ва харажатлари, заёмлари, солиқ имтиёзларидир. Давлат томонидан танлаган иктисодий сиё-сатга ва мақсадларга қараб айрим банд-лар буйича харажатларни купайтириш ёки камайтириш орқали мамлакат ҳаётининг у ёки бу томонларига, давлат институтлари га, иктисодиёт тар-мокларига, мае, ҳарбий харажатларни ёки илмий техник тараққиёт учун харажатларни купайтириб ёки камай-тириб, фаол таъсир этиш мумкин. Давлат даромадлар, уларнинг микдори, со-ликлар тизими орқали иктисодий усиш суръатига, аҳоли фаровонлигига таъсир кўрсатиши, инфляция жараёнла-рини ва ҳ.к.ни бошқариши мумкин.
МОЛЛЮСКАЛАР

Доимий даромадлардан олинадиган молиявий ресурслар етишмаган ҳоллар-да қарзлар қўлланилади, уларнинг \ажми ва уларга хизмат кўрсатиш тар-тиби ҳам иқтисодиёт ҳолатига таъсир кўрсатади. Солиқ имтиёзлари М.с.нинг муҳим усулларидан бири ҳисобланади, уларнинг ёрдами б-н давлат иқтисо-диётнинг муҳим тармоклари тараққиё-тини тезлаштириши, аҳолининг ай-рим қатламлари ёки тоифаларининг да-ромадига билвосита таъсир этиши мум-кин. Имтиёзлар ва солиқсолиш бўйича преференциялар кейинги ўн йиллик-ларда тараққий этган мамлакатлар иқтисодиётида айниқса кенг ривожлан-моқда. Mac, АҚШда имтиёзларнинг умумий микдори (яъни давлатнинг со-лиқлар тўғрисидаги қонунга биноан олинадиган солиқлардан мақсадли воз кечиши) федерал бюджетнинг ярмига яқинини ташкил этади. М.с. пул-кредит сиёсати б-н қўшилиб кетади ва ўз тадбирларини ўтказишда унинг усулларидан фойдаланади. М.с.нинг муҳим томони шундаки, бу сиёсат одатда ҳукумат ва унинг қарорларини тасдиқ-лайдиган давлат органларининг бево-сита тасарруфида ва бошқарувида бўла-ди, пул-кредит тадбирлари б-н пул ҳукмдорлари — Марказий банк типи-даги корхонлар шуғулланади. Макро-даражада М.с. давлат сиёсати, микро-даражада корхона, ташкилотлар ва хо-надонлар М.с.дан иборат. М.с.нинг тар-кибий қисми — бюджет сиёсатининг мақсади давлат харажатларини муқим равишда пул б-н таъминлашдир. Бу-нинг учун бюджетнинг даромад қисми таъминланади, бюджет даромади ва ха-ражатлари баланслаштирилади, бюджет тақчиллигини меъёрида (ЯИМга нис-батан 3%) бўлишига эришилади.
Фирманинг М.с. — бу фирманинг ўз молия ресурсларини ҳосил қилиш ва уларни самарали ишлатишга қаратил-ган чора-тадбирларидир. Бундан мақ-сад фирманинг рентабель бўлиши, ликвидлигини таъминлаш ва ўз-ўзи-ни молиялаштиришга эришишдир. Фирма М.с. унинг пул фондларидан оқилона фойдаланишига, унинг қарз-дорлигининг меъёрида бўлишига, пул маблагларининг ўз вақтида айланиб туришига, молиявий мажбуриятлар-нинг вақтида бажарилишига қарати-лади. Фирма М.с.ни унинг эгалари ишлаб чиқади, амалга оширилишини эса молия менежери таъминлайди. Хо-надон М.с. — унинг даромадлари ва харажатларини баланслаштириш, яъни даромад манбаларини топиш, да-ромадларни оқилона ишлатиш ва фа-ровонликни  оширишни  кўзлайди.

М.с.нинг натижаси унинг асосланган бўлиши, реал имкониятлардан келиб чиқиши ва уни изчил амалга ошири-лишига боғлиқ.
Аҳмаджон Улмасов.
МОЛИЯ ТИЗИМИ — иқтисодиёт пул секторининг бир қисми, молия ама-лиёти. М.т. фақат молия муносабатла-рини эмас, балки молияга тааллукли сиёсий, ташкилий муносабатларни ҳам қамраб олади. Бу тизим таркибига қу-йидагилар киради: а) молия объекти-ни ҳосил этувчи пул фондлари ёки молия ресурслари; б) корхоналар, хо-надонлар, давлат идоралари ва нодав-лат ташкилотларидан иборат молия му-носабатларининг субъектлари — иш-тирокчилари; в) молия механизми, яъни молия муносабатларида қўллани-ладиган ва пул б-н боғлиқ воситалар (фойда, зарар, рентабеллик, ликвидлик, бюджет, бюджетдан ташкари фондлар, субсидия, субвенция, дотация, санация, молия нормативлари, молиявий санкция ва б.); г) молия ин-тлари ва давлатнинг молия идоралари (молия компаниялари, молия жамғармалари, молия вазирлиги, унинг маҳаллий бўлинмалари, солиқ идоралари, ғазна-чилик хизмати, солиқ полицияси ва б.); д) молия бозори — фонд бозори, суғурта хизмати бозори, валюта бозори; е) молия сиёсати — иқтисодиёт субъектларининг молияга оид йул-йўриклари ва хатти-ҳаракати.
М.т. иқтисодий тизимнинг муҳим унсури, унинг ёрдамида иқтисодиёт тартибланади, иқтисодий ўсиш рағбат-лантирилади.
МОЛИЯ-САНОАТ ГУРУҲЛАРИ - и.ч. самарадорлигини кўтариш учун ўзла-рининг моддий ёки номоддий актив-ларини бирлаштирувчи асосий ёки қўшимча жамият сифатида фаолият курсатувчи юридик шахслар мажмуа-лари. М.с.г. манфаати, стратегияси ва унга эришиш йўллари умумий бўлган и.ч. сохалари ва йирик банк монопо-лияларининг бирлашмаси ҳисоблана-ди. Бунда саноат капитали б-н банк капиталининг бирлашуви рўй беради. Дастлаб йирик М.с.г. оилавий молия гурухлари, мае, Рокфеллерлар, Мор-ганлар, Дюпонлар, Меллонлар ва б. атрофида шаклланди. Кейинчалик бу гурухлар аниқ ҳудудлар бўйича уюшди ва турли оилавий гурухларнинг молиявий капиталини бирлаштирди (Кливленд, Калифорния, Чикаго М.с.г. ва б.). Молия капиталининг вужудга келиши ва ривожланиши молия олигархияси табақасининг пайдо бўлишига олиб келади. М.с.г. ва молия олигархияси жамият ҳаётида муҳим ўринни эгаллай-

ди. Бу уларнинг қўлида иқтисодий по-тенциалнинг жамланиши, компания (фирмалар) акциялари назорат паке-тига эгалик қилиш ҳамда сиёсий ин-ститутлар ва оммавий ахборот восита-ларига бевосита таъсир этиш имкони-ятлари б-н белгиланади.
Абдухалил Раззоқов.
МОЛЙИҒАР — янги тушган келинчак-нинг уйига ёйилган сепларни йиғиш маросими. Узбек хонадонларида келин тушдининг эртасига келиннинг сепла-ри куёвнинг қариндошлари, қўни-қўшнилар ва келин кўрдига келганлар-нинг кўриши учун келин тушган хо-нага ёйиб қўйилади. Маълум муддат ўтгач, келин-куёв томон аёллари, қўшнилар тўпланишиб, ёйилган сеп-лар йиғиб олишади. М. маросими то-бора таомилдан қолиб бормоқда. МОЛЛЮСКАЛАР (Mollusca) — умурт-қасиз ҳайвонлар типи. Гавдаси, одатда, бош, тана ва оёқ бўлимларидан иборат (икки паллалилардан ташкари). Танаси мантия деб аталадиган тери бурмаси б-н ўралган. Мантия б-н танаси оралиғида мантия бўшлиғи бўлади. Бу бўшликда жабралар ва бошқа органлар жойлашган. Айириш, орка чи-қарув ва жинсий тешиклар ҳам мантия бўшлиғига очилади. Мантия тана-нинг орқа томонида чиғаноқ ҳосил қилади. Чиғаноқ танани ҳимоя қилиб туради. Ҳаракат органи тананинг қорин томонидан ҳосил бўладиган ясси ёки понасимон ягона оёқдан иборат. Ик-киламчи тана бўшлиғи ғовак бирикти-рувчи тўқима б-н тўлган; целом ва унинг қолдиғи юраколди халтаси (пе-рикардий)ни ва жинсий безлар атро-фидаги бўшлиқни ҳосил қилади. Қон айланиш системаси туташмаган; қон томирлардан. ҳамда тана бўшлиғи қол-дикдари— лакунлар ва синуслар орқа-ли оқиб ўтади. Юраги қоринча ва бўлмача деб аталадиган 2 ёки 4 та ка-мерадан иборат. Нафас органлари кте-нидий деб аталадиган жабралардан, қурукликда ва кўпчилик чучук сувда яшайдиган М.да ўпкадан иборат. Айириш органи ҳалқали чувалчангларнпнт метанефридийларига ўхшаш тузилган бир жуфт найсимон буйраклардан ташкил топган. Буйраги юраколди халта-сидан бошланиб, чиқариш сифони деб аталадиган мантия бўшлиғига очилади. Нерв системаси кўпчилик М.да тананинг турли қисмида жойлашган 3 ёки 5 жуфт нерв тугунларидан иборат. Ту-бан тузилган М. нерв системаси хал-кум атрофи нерв ҳалқаси ҳамда тана бўйлаб жойлашган нерв стволларидан тузилган. Айрим М.нинг бош нерв ту-гуни кучли ривожланиб, бош мияни

МОЛ-МУЛК СОЛИҒИ
Моллюскалар: /—япон тароқчаси; 2— гигант тридакна; 3— ғадир-будир лима; 4— кўк шил-лиқ; 5—хомберг тритонияси (яланғоч жаб-ралар); б—осьминог; 7—наутилус.
ҳосил қилади (бошоёкдилар). Фаол ҳаёт кечирувчи турларида сезги органлари (кўзлар, пайпаслагичлар) ривожланган. М. айрим жинсли ёки гермафродит (қ. Гермафродитизм). Денгиз М.и. тухумидан трохофора ёки велигер (елканча) личин-каси чиқади. Бошоёклилар, қуруклик ва чучук сув қориноёкдилари метаморфоз-сиз (ўзгаришсиз) ривожланади.
М. ёнбош нервлилар ва чиғанокли-лар кенжа типига бўлинади. 1-кенжа тип 2 ёки 3 та синфга, 2-тип 5 та синф-га бўлинади. 130 мингга яқин тури маъ-лум. Ер юзида жуда кенг тарқалган; бир қанча турлари қурукликда ва чучук сув-ларда; кўпчилик турлари денгизларда ҳаёт кечиради. Кўпчилик М. сув туби (бентос)да яшайди. М. сув хайвонлари учун озиқсифатида катта аҳамиятга эга. Бир қанча турлари (устрицалар, каль-марлар, мидиялар, денгиз тароқчалари, ток шиллиғи) истеъмол қилинади. Марвариддорлардан марварид олина-ди. Марвариддорлар, мидиялар махсус кўпайтирилади (қ. Аквакультура). Қу-рукликдатарқалган айрим М. (ток шил-лиқ қурти, яланғоч шиллиқ) экинлар-ни еб, катта зиён келтиради. Чучук сув шиллиғи жигар қуртининг оралиқ хўжайини ҳисобланади.
Лд.:Мавлонов О., Хуррамов Ш., Норбоев 3., Умуртқасизлар зоологияси, Т., 2002.
МОЛ-МУЛК СОЛИҒИ - маҳаллий солиқларнинг бир тури, юридик ва жисмоний шахслардан ундирилади. Жаҳондаги деярли барча мамлакатларда мавжуд. Ўзбекистонда юридик шахс-ларга қарашли асосий воситалар ва номоддий активларининг ўртача йил-лик баланс қиймати солиқ солиш объекти ҳисобланади. Мулк сифатида қонунга мувофиқ сотиб олинган ерлар қиймати бундан мустасно. Юридик

шахслар учун солиқ ставкаси мол-мулк-нинг ўртача йиллик баланс қиймати-нинг 3% миқдори-да белгиланган. Юридик шахслар ўзлари ишлаб чи-қарган товарлар-нинг 50% ва ундан ортиғини экспорт-га чиқарса, мол-мулк солиғидан озод этилади, 25% дан 50% гачасини чиқарса, солиқ суммаси 50% фоизга ка-майтирилади. Жисмоний шахслар эса уй-жойлари, квартиралари, чорбоғ ва боғ уйлари, гаражлар ва б. иморатлар, бинолар, иншоотлар қиймати, автомо-билларнинг барча турлари (юк, енгил, автобуслар, микроавтобуслар ва б.), моторли қайиклар, вертолётлар, само-лётлар ва б. транспорт воситалари дви-гателларининг қувватига қараб солиқ тўлайдилар. Уларга қарашли бўлган уй-жойлар, квартиралар, дала ва боғ ҳов-лилардаги уй-жойлари, иншоотлар ва б. қийматининг, агар уларнинг 1998 й. 1 янв.гача қайта инвентарлаштириш қиймати ҳисоблаб чиқилган бўлса 0,5%, қайта ҳисоблаб чиқилмаган бўлса, 7% микдорида М.-м. с тўлайди-лар (2003). ЎзР Солиқкодекси, Республика Вазирлар Маҳкамасининг махсус қарорларида юридик ва жисмоний шахслардан ундириладиган М.-м. с.ни ка-майтириш, бу солиқ бўйича имтиёз-лар бериш ёки озод этиш тартиби мавжуд.
Муҳаммаджон Ниғматов. МОЛОГА — РФнинг Тверь, Новгород ва Вологда вилоятларидаги даре. Вол-ганинг чап ирмоғи. Рибинск сув омбо-рига қуйилади. Уз. 456 км, хавзасининг майд. 29700 км2. Кррдан тўйинади. Ўрта-ча сув сарфи қуйилиш жойидан 58 км да 172 м3/сек. Дек. бошларида музлаб май бошларида муздан бўшайди. Пес-тово ш.дан қуйилиш жойигача кема қатнайди, М. бўйида Бежецк, Песто-во, Устюжна ш.лари жойлашган. «МОЛОДЁЖЬ УЗБЕКИСТАНА» («Узбекистан ёшлари») — республика ёшлар газетаси. Тошкент ш.да рус ти-лида ҳафтада 3 марта чиқади. Муасси-си: Ўзбекистон Республикаси «Камо-лот» ёшлар ижтимоий харакати ҳамда «Karera Servis» ахборот-нашр фирмаси. 1-сони 1926 й. 7 нояб.да «Комсомолец Востока» («Шарқ комсомоли»), 1935 й. янв.дан «Комсомолец Узбекистана» («Узбекистан комсомоли») номи б-н чиққан. 1991 й. янв.дан ҳоз. номда. 2-

жаҳон уруши йилларида нашр этил-маган. Саҳифаларида мамлакат ёшла-рининг ҳаёти, меқнат, маданият ва спортга оид материаллар ва б. ёри-тилади.
МОЛОТОВ (Скрябин) Вячеслав Михайлович (1890.25.2, Киров вилояти Номенск ш. — 1986.8.11, Москва) — СССР сиёсий арбоби, Октябрь тўнта-ришини амалга оширишда фаоллик қилган. 1918 й.дан партия ва совет идо-раларида масъул лавозимларда ишла-ди: 1921-57 й.ларда партия МК аъзо-си; Украина КП(б) МК котиби (1920-21), ВКП(б) МК котиби (1921-30). 1930-41 й.ларда СССР ХКС раиси, 1941-57 й.ларда СССР ХКС (МС) ра-исининг 1-ўринбосари, айни вақтда 1941—45 й.ларда Давлат мудофаа ко-митети раиси ўринбосари. 1939—49 ва 1953—56 й.ларда СССР ташқи ишлар халқ комиссари, ташки ишлар вазири. 1957 й.дан Монголияда элчи. И.В.Ста-линнинг яқин сафдошларидан бири. М. 20-а.нинг 30—50-й.ларининг бошида-ги оммавий қатағонларнинг фаол таш-килотчиларидан ҳисобланади. 50-й.лар ўрталарида Сталин шахсига сиғиниш-нинг танқидига қарши чикди. 1962 й.дан кейин сиёсий фаолиятини тўх-татган.
МОЛУККА ОРОЛЛАРИ - Малай архипелагининг шарқий қисмидаги ороллар гуруҳи. Индонезия ҳудуди. Су-лавеси ва Янги Гвинея о.лари орали-ғида. Майд. 83,7 минг км2. Шим.дан жануб ва жан.-шарққа 1300 км масо-фага чўзилган. Йирик ороллари: Халь-махера, Серам, Буру. Ер юзаси тоғлик, энг баланд жойи — 3019 м, Биная тоғи (Серам о.да). Тез-тез зилзила бўлиб ту-ради. Вулкан кўп. Иклими экваториал, жан.да субэкваториал иклим. Соҳилла-рида т-ра 25—27°. Йиллик ёғин 800— 2000 мм, тоғларда 4000 мм гача. М.о.-нинг 80% дан ортиқ ҳудуди доим яшил ва барг тўкувчи тропик ўрмонлар б-н банд. Пасттекисликларда бутазорлар учрайди. Орол фаунаси Шарқий Осиё ва Австралияга хос хайвон турларидан иборат. Шоли, маккажўхори, зиравор-лар экилади. Кокос пальмаси планта-циялари бор. Бош шахри ва порти — Амбон (Амбон о.да). МОЛХОНА — мол бокиладиган бино. Боқиладиган мол тури га қараб қўйлар учун қўралар, қўтонлар, қорамоллар учун оғилхоналар, отлар учун отхона-лар қурилади. Уларнинг ҳар бири ўзига хос тузилишга эга. Кррамоллар М.да бог-лаб ва боғламай боқилади. Моллар 2 қатор қилиб боғлаб боқиладиган М.да оғилхона бино бўйлаб қатор жойлашти-рилади  ва   1,5 м ли  кўндаланг йўллар

б-н секцияларга бўлинади, ўртадаги 1,5 м ли йўлдан ем-хашак охурларга тарқа-тилади, икки четдаги 1,2 м ли йўллар-дан гўнг ташилади. Тўрт қаторли М.да озуқа тарқатиладиган иккита ва гўнг чи-қариладиган учта йўл қилинади. Олти қаторлисида оғилхоналар учта қўш қаторга жойлаштирилиб, озуқа тарқати-ладиган учта йўл, гўнг чиқариладиган тўртта йўл бўлади. М.даги ҳар бир оғил-хонада мол боғлаш ускуналари, охур ва суғоргич ўрнатилади. Оғилхоналарнинг катгалиги, молларнинг маҳсулдорлиги ва зотдорлигига қараб, эни 1—1,2 м, бўйи 1,7—2 м қилинади. М.да қўшимча бино-лар: ем, тўшама ва асбоб-ускуналар сақ-ланадиган хоналар, вентиляция камера-си, ходимлар хонаси бўлади. М. яқинига сут блоки қурилади, унда лаб., сут қуйи-ладиган, идиш ювиладиган жойлар, вакуум-насос, қозонхона ва б. бўлади.
Моллар боғламай боқиладиган М. ёпиқ ёки уч томони ўралган ярим очиқ (айвон кўринишида) бўлади. Ҳаво ҳарорати —20° дан паст бўлмайдиган р-нларда ярим очиқ М. қурилади. Бун-дай М. олиб қўйиладиган тўсикдар б-н секцияларга бўлинади. Ҳар қайси секция 60 тагача сигирга мўлжалланади. Механизмларда гўнг чиқариш, ем-хашак ва тўшама ташиб келиш учун сек-циялар ўртасидан ўтадиган йўл қили-нади. М. майдони учун сутчилик хўжа-ликларида ҳар бир сигирга 4—5 м2, гўшт етиштириладиган хўжаликларда бузоғи б-н сигирга 7 м2 ҳисобидан жой ажратилади. М. яқинида молларни яй-ратиш майдончаси (ҳар бир сигирга 7— 10 м2) бўлади, бу ерга ҳамма моллар учун умумий охурлар ва суғоргичлар қурилади. М. яқинига сигир соғилади-ган бино қурилиб, соғиш ускуналари ўрнатилади (Чорвачилик фермаси).
Рўзимат Ҳамроқулов.
МОЛЧАНОВ Лев Александрович (1878—1962) — табиий географ, икдим-шунос, зоолог, кўлшунос олим. Ўзбе-кистонда хизмат кўрсатган фан арбо-би (1943). Проф. (1922), геогр. фанла-ри д-ри (1938). 1907-18 й.ларда Ўрта Осиё (Амударё, Помир)да биологик, гидрологик ва метеорологик кузатувлар олиб борган. 1921 —1938 й.ларда Турки-стон (Урта Осиё) метеорология илмий тадқиқот ин-тида ишлаган ва Ўрта Осиё ун-тининг проф. 1938 й.дан умрининг охиригача Тошкент қ.х. ин-тида метеорология ва иклимшунослик кафедраси мудири. Илмий ишлари, асосан, Ўрта Осиё иқлими, гидрологияси ва умумий табиий геогр.сига бағишланган. МОЛЬ — Халқаро бирликлар тизими СИ да модда миқдори бирлиги. 1971 й.да қабул қилинган. Массаси 0,012 кг га

тенг бўлган углерод 12С изотопи тарки-бидаги атомлар сонига тенг бўлган тар-кибий элементлар (молекулалар, атомлар, электронлар ва б. бир хилдаги зар-ралар) дан ташкил топган модда миқ-дорига тенг. Ҳар қандай модданинг бир моли бир хил сондаги таркибий эле-ментлардан ташкил топган. Бу сон, одатда, Авогадро доимийси деб атала-ди ва унинг тажрибалар асосида аниқ-ланган қиймати ^=6,022-1023 моль"' га тенг. Шунинг учун М. қайси заррага тегишли эканлиги курсатилиши керак. Мае, сув молекулаларининг бир моли деганда 6,022-1023 та сув молекулалари тушунилади. 6,022-1023 та сув молекулалари таркибида эса водород атомла-рининг 2 моли, кислород атомлари-нинг 1 моли, протонларнинг 10 моли, нейтронларнинг 8 моли ва электрон-ларнинг 10 моли мавжуддир. Берилган модда молекулалари 1 молининг массаси, одатда, шу модданинг моляр массаси деб аталади. М. тушунчадан молекуляр физика, кимё, термодинамика ва б. соҳалардан назарий ҳамда амалий ҳисоб-китоб ишларини бажа-ришда кенг қўлланилади. МОЛЬБЕРТ (нем. Malbrett сўзидан) — рассомлик санъатида қўлланиладиган дастгоҳ. Рассом асар ишлаш жараёнида картина, раем ва ҳ.к.ни ўрнатадиган мослама, таглик; одатда, ёғочдан тай-ёрланади. Уч оёкди ва вертикал тик устунлари горизонтал асосга мустаҳ-камланган турлари бор. Кўпроқ М.нинг оддий, енгил ва ихчам шаклларидан фойдаланилади; рассомлик устахонала-рида, шунингдек, йирик асарларни ишлаш учун турли баландлик, зарур бур-чакларга қия қилиб ишлаш имконини берадиган, бир вақтнинг ўзида иккита полотно ўрнатиш мумкин бўлган оғир, кўчмас, металл, замонавий (пластик) хом ашёлардан тайёрланган М.лардан фойдаланилади. Оғир бўлишига қарамай иш жараёнида баъзи мосламалар (мае, ғилдирак) туфайли уни силжитиш енгил ва кулай. М. Узбекистан БА устахо-наларида, қисман, «Файз Холдинг» компаниясида ишлаб чикарилади. МОЛЬЕР (Moliere) (тахаллуси; асл исм-шарифи Жан Батист Поклен) (1622.15.1 - Париж - 1673.17.2) -француз драматурги, актёри, театр ар-боби, саҳна санъати ислоҳотчиси. Ло-тин тили, антик адабиётни ўрганган. 1645—48 й.ларда сайёр театр труппа-сида актёрлик қилган. Халқ театр анъ-аналари б-н классицизм ютукдарини умумлаштириб, ижтимоий-маиший комедия жанрини яратди. 1658 й.дан М. ўз труппаси б-н Париж ва сарой театр-ларида пьесалар қўйди. Шоҳ асари —

«Тартюф» (1664) комедиясида ҳур-фикрликнинг ашаддий душмани — христиан черкови кирдикорларини фош этди. Дон Жуан ҳақидаги халқ афсона-ларини қайта ишлаб, «Дон Жуан» (1665) реалистик пьесасини яратди. «Зўраки никоҳ» (1664), «Мизантроп», «Амфитрион», «Жорж Данен», «Хасис» (1668), «Дворянлар орасидаги мешчан» (1670), «Ўқимишли аёллар» (1672), «Сохта бемор» (1673) ва б. комедиялар муаллифи. М. комедияларида чуқур фал-сафий ва ахлоқий масалалар қўйилган. Уларда яхши фазилатли кишилар тас-вирланган, лекин пьеса қахрамонлари ҳаддан ташқари талаблар қўйиб, соғлом фикр юритишдан воз кечадилар, нати-жада бу, амалда, яхши фазилатнинг йўқ бўлишига олиб келади. М. ижоди жаҳон театри ривожига самарали таъсир этган. 19-а. бошида Француз академиясига М.нинг бюсти қўйилган. Ҳар йили 17 фев.да — буюк француз комедиографи 1673 й. 17 фев.да сўнгги бор сахнага чи-киб роль ўйнаган кунда Париждаги маш-ҳур «Комеди Франсез» театрида М. пье-салари намойиш этилади. М.нинг айрим асарлари ўзбек тилига таржима қилин-ган: «Хасис» (1925), «Тартюф» (1941), «Скапен найранглари» (1950) ва б. МОЛЯР ЭРИТМА — 1 л эритмада эри-ган модданинг грамм-молекула (моль)-лари сони б-н ифодаланадиган эритма концентрацияси. Бундай эритма М ҳарфи б-н белгиланади. Бу ҳарфнинг олдига эритманинг «молярлигини», яъни унинг 1 литрида эриган модданинг моллар сонини кўрсатадиган коэффициент қўйилади. Mac, 2 М эритманинг 1 литрида 2 моль эриган модда борлигини, 0,3 М эритманинг 1 литрида 0,3 моль эриган модда борлигини кўрсатади (яна қ. Концентрация). МОМАҚАЛДИРОҚ — қисқа вақт да-вом этадиган, чақмоқ чақиб, электр разряди — яшин б-н кузатиладиган атмосфера ҳодисаси; яшин йўли бўйлаб ҳаво-нинг тезда исиб кенгайишидан ҳосил бўладиган портлаш тўлқини. М. вақтида булутлар орасида ёки булут б-н Ер ора-сида яшин пайдо бўлиб, қаттиқ гумбур-лаган товуш чикдди. Товуш яшин йўли-нинг ҳар хил нуқгаларидан кузатувчига бир вактда келмайди, балки булут б-н Ер сиртида бир неча марта қайтиб, ҳар хил вактда келгани учун гумбурлаш да-вомли бўлади. М., одатда, 15—20 км гача эшитилади. М. ёмғирли булутлар-да ҳамда намликка тўйинган, ҳаракат-чан ҳаво массасида вужудга келади. Ёмғирли булутларнинг бал. 7—15 км, юқори қисми т-раси 15° —20° дан ошмайди. Улар сув томчилари ва муз кристалларидан иборат. М.ли булутлар-

МОМАҚАЛДИРОҚ ҚАЙД  ҚИЛГИЧ
нинг ҳажми бир неча юз км1 дан минг км3 гача бўлиб, ундаги сув ва муз зарра-ларининг массаси 106 — 107 т, потенциал энергияси 1013—10'4 Ж, яъни мега-тон қувватли термоядро бомбасининг энергиясига тенг. М.даги электр заряди 10—100 Кл, орасидаги масофа 1—2 км дан 10 км гача, электр разрядлари вақ-тида электр токи кучи 10—100 А гача етади. Сайёрамизда бир вактда 1800 та-гача М. кузатилиши мумкин. М шим. кен-гликларда жуда кам булади, лекин ёз ой-ларида Марказий Арктикада ҳам куза-тилади. Ўрта кенгликларда йилнинг 10— 15 куни М. б-н ўтади. М. езда қуруқпикда, қишда океанлар устида кўп бўлади. М. субтропик ерларда жуда кам бўлиб, эк-ваторда ҳаво ҳарорати юқори, намлиги катта бўлган пайтларда кучли ўтади. МОМАҚАЛДИРОҚ ҚАЙД ҚИЛГИЧ
—
бир неча ўн километр узоқликда
бўладиган электр разрядлари   (яшин)-
ни қайд қилиб, уларни ёзиб боради-
ган радиоқурилма; оддий ва автоматик
ёзиб борадиган хиллар бор. Катта худуд-
даги электрсизланиш вақтида кузати-
ладиган қисқа вақтли импульслар шак-
лидаги электромагнит тўлқинлар (ат-
мосфериклар)ни қайд қилиш учун ра
диопеленгация қўлланади.
МОМБАСА —Кениядаги шаҳар, Ҳинд
океанидаги маржон оролида, материк
б-н дамба ва кўприк орқали боғланган.
Соҳилбўйи провинциясининг маъму-
рий маркази. Аҳолиси 450 минг киши-
дан зиёд (1990-й.лар ўрталари). Шар-
қий Африка ва мамлакатнинг йирик
порти (йиллик юк ортиб-тушириш 6
млн.т дан ортиқ) бўлиб, чуқур сув ости
причаллари б-н жиҳозланган, океан
кемалари ҳам кира олади. Т.й. орқали
Уганда ва Танзания б-н боғланган.
Аэропорти халқаро ахамиятга эга. Не-
фтни қайта ишлаш, кимё, озиқ-овқат
(гўшт к-ти, ун тортиш, шоли оқлаш),
тамаки, тўқимачилик саноати корхо-
налари, кема верфи мавжуд.
Шаҳар 12-а.дан маълум. Йирик сав-до шахри бўлган. 1593 й.дан Португа-лиянинг Шарқий Африка соҳиллари-даги мустамлакаси маркази эди. 18-а.дан уммонийларнинг Мазруий суло-ласи қўл остига ўтди. 1837 й.дан Занзибар султонлиги таркибида бўлди. Меъморий ёдгорликлардан Иисус фор-ти (16-а.), соборлар, масжидлар, ибо-датхоналар сакданган. Туризм ривож-ланган. Денгиз курорти. МОМЕНТ (лот. moveo — силжитаман, қўзғатаман) (математика ва фи-зикада) — айрим ўлчов, микдор ва векторлар номи.
Эҳтимоллар назариясида М.
—
тасодифий миқдорларнинг сонли ха-

рактеристикаси. Тасодифий микдор \ нинг fc-тартибли М. и деб %к нинг ўрта қийматига, Л-тартибли абсолют М. и деб |^k| нинг ўрта қийматига айтилади. Mac, тасодифий микдорнинг математик кутилмаси Mi, унинг биринчи тар-тибли М.идир. Тасодифий микдор Ъ, нинг Л-тартибли марказий М.и деб (I, —Щ)к нинг ўрта қийматига айтилади. Mac, дисперсия гз2= Di,= M(i,— Mi,)2 иккинчи тартибли марказий М.дир.
Механикада М. — моддий нуқта-лар тизимида массалар тақсимотининг сонли характеристикаси. Агар тўгри чи-зикдаги хрх2,... координаталарида т,, тр (т>0) массали нуқталар бўлса, бу тизимининг саноқ тизими 0 нуқтасига нисбатан      к     даражадаги      М.и
Мк = х\т + х\т + ...бўлади. к=1 бўлса,
— статик М., к=2 бўлса, — инерцион М. дейилади. Физикада куч моменти, харакат микдори моменти, инерция моменти каби тушунчалар мавжуд. МОМИҚ — 1) з-дларда пахтагг иш-лов бериш жараёнида толаси ажратиб олинган чигитда қоладиган калта то-ладан тайёрланадиган майин пахта. Унга циклонларда йиғиладиган ифлос ва чангли момиқ пахта қам киради. Асо-сан, пахта целлюлсиаси (35% гача)дан иборат. М. жингалакланиб қолган калта тола кўринишида бўлади. Ранги — окдан сарғишгача. М.дан момиқ пахта, сунъий тола, плёнка, целлюлоза, қоғоз ва б. олишда фойдаланилади; 2) туя, қуён ва б. майин жунли ҳайвонларнинг жуни. Майин газлама ва рўмол тўқиш учун ишлатилади.
МОМИҚ ПАХТА — хар хил йўналиш-да тартибсиз равишда кучсизгина би-риккан калта толалардан иборат майин пахта. Асосан, толаси ажратиб олинган чигитлар сиртида қоладиган калта тола (линт) дан тайёрланади. М.п. тайёрлаш учун хом ашё (калта толалар) хар хил аралашмалардан тозаланади ва титиш-саваш агрегатида титилиб ва савалаб майин' массага айлантирила-ди. Махсус ишлов берилиб (кимёвий моддалар б-н кайнатилиб) зарарсиз-лантирилган М.п. тиббиётда, оддийла-ри техника мақсадларида ишлатилади. М.п. гигроскопик (намни яхши шима-диган) ва компресс қилиш хилларига бўлинади. Гигроскопик М.п. оппоқ бўлади, қатламларга осонгина ажрала-ди, қон ва йирингни яхши шимгани учун яраларни боғлашда ишлатилади. Компресс қилиш М.п.си бинт б-н боғ-ланган яра газак олиб кетмаслиги учун уни иссиқ тутиш мақсадида боғлам ус-тидан қўйилиб, устидан бинтланади. У синган    жойларни гипслашда ҳам

қўлланилади. М.п.нинг алоҳида хили — ватин бир ёки икки томондан эмульсия суркалган материал бўлиб, кий-им-бош тикишда ишлатилади. Пахта-дан бошка толалардан ҳам момиқ толалар массаси тайёрлаш мумкин. Уларни табиий ва сунъий хилларга ажратса бўлади. Табиий толалар — жун, ипак, зиғир, пенька, асбест толалар; сунъий толалар — целлюлоза, шиша, металл, шлак, базальт толалар. Табиий момиқ толалар тикувчилик, мебел-лсозлик ва техника мақсадларида, сунъий момиқ толалар қурилиш ва кимё саноатида ишлатилади. МОМОҲАВО (қад. яҳудийча ва ислом манбаларида Ҳавво — ҳаёт манбаи)
—
исломга   кўра,   Одаматонкт  хо-
тини,  биринчи  аёл  ва  инсон  зоти-
нинг онаси (Инжилда Ева номи б-н
маълум).    М.  Одаматонинг қовурға-
сидан    яратилган,   деб   шарҳланади.
У   Иблиснинг   сўзига   кириб, Одам-
атони   ман   қилинган   мевани тотиб
кўришга ундайди.  Шу сабабли М.
Одамато  б-н  жаннатдан  чиқарилиб,
ерда   яшашга маҳкум этилади. Улар
Макка яқинида яна учрашишади. М.
Одамато ўлимидан кўп ўтмай қазо
қилади ва унинг ёнига дафн этилади.
МОНАДА (юн. monas — ягона, бўлин-
мас) — турли фалсафий таълимотлар-
да борлиқнинг тузилиш элементлари-
ни ифодалаш учун ишлатиладиган ту-
шунча: пифагорчилар таълимотида
сон, неоплатонизмда ягоналик. Ж.Бру
но фикрича, М. воқеликнинг жисмо-
ний ва айни вақтда психик элемента.
М.лар ҳақидаги таълимот (монадоло-
гия)нинг асосчиси Г. Лейбниц ҳисоб-
ланади. Унинг фикрича,    М.     руҳий
табиатга эга бўлган, бутун дунёни ўзи-
га камраб,  акс  эттира оладиган од
дий  (бўлинмас)  ва   фаол    бирламчи
субстан-циядир.   Монадология ғояси
19-а.да   немис    файласуфи   И.   Гер-
барт,   Г.  Лотце,   20-а.да  Э.   Гуссерль
(Германия), А. Уайтхед (Буюк Брита
ния)  ва б.нинг қарашларида ўз акси-
ни топди.
МОНАКО      (Monaco),   Монако князлиги   (Principaute de Monaco)
—
Жан.   Европада,   Ўрта денгиз  со-
ҳилидаги давлат. Майд. 2 км2. Аҳолиси
31,8 минг киши  (2001).  Пойтахти —
Монако ш. М.да монегасклар, фран-
цузлар,  итальянлар яшайди.  Расмий
тил — француз тили.  Дини —  като
лицизм. Маъмурий   жиҳатдан    3 ок-
ругга    бўлинади.    Бу округлар   бир-
бири   б-н қўшилиб   кетган   Монако,
Кондамин ва Монте-Карло ш.лари-
дан иборат.
МОНАРХ

Монако герби.
М. — конституцияли монархия (княз-лик). Амалдаги конституцияси 1962 й. 17 дек. да қабул қилинган. Давлат бош-лиғи — князь (1949 й. 9 майдан Ренье III). Қонун чиқарувчи ҳокимиятни князь б-н Миллим кенгаш (парламент) амал-гаоширади. Ижроия хркимиятини князь номидан Давлат вазири бошчилигида-ги Ҳукумат кенгаши бошқаради.
Мил. ав. 10— 1-а.ларда ҳоз. М.ҳудуди-да финикий, кейинроқ юнон манзил-гоҳлари бўлган. Мил. ав. 1-а.да М.дарим-ликлар, кейинчалик араблар, мил. 11-а.нинг 2-ярмида генуяликлар ҳукм-ронлик қилган. 1419 й.дан М. мустақил князлик, 1524 й.дан Испания, 1641 й.дан Франция протекторати. Франция инқилоби натижасида М.да князлик ҳркимияти ағдарилиб, мамлакат Фран-цияга қўшиб олинди (1793). 1814 й.ги Париж сулҳи М. князлигини тиклади, Вена конгресси (1814—15) қарори б-н М. Сардиния қироллиги протекторатига айланди. 1861 й.дан Франция протекторати. 1865 й.да Франция б-н божхо-на иттифоқини тузди. Француз Морис Блан М.да қиморхона очишга концессия олди. «Денгизда чўмилиш жамия-ти» тузилди ва у Монте-Карлода қиморхона мажмуасини қурди. Франция б-н М. ўртасидат.й. қурилгач (1868), Монте-Карлодаги қиморхона дунёга машхур бўлди ва М.нинг асосий даро-мад манбаларидан бирига айланди.
1899 й. М.да Океанография музейи ташкил этилди ва у халкаро океанография тадқиқотлари маркази бўлиб Монте-Карло шақри.

Монако байроғи.
қолди. 1911 й. биринчи конституция жорий қилинди, унда сайлаб қўйила-диган Миллий кенгаш (парламент) кўзда тутилган эди. 1959 й.да князь Ренье III Миллий кенгашни таркатиб, конституциянинг амал қилишини тўх-татди. 1962 й.да янги конституция жорий этилди. 1963 й. 18 майда Франция б-н М. ўртасида тузилган битимдаги конвенцияга мувофиқ, Франция М.да-гиларга эркин солиқ солиш ҳуқуқига эга бўлди. М. — 1993 й.дан БМТ аъзоси. Миллий байрами — 19 нояб. — Мил-лат кун и.
М.да озиқ-овқат, электротехника ва радиоэлектроника, кимё, фармацевтика, полиграфия, кема таъмирлаш кор-хоналари бор. 800 га яқин халкаро компания ва 50 банк бошқаруви ишлайди. М. — туризм марказларидан бири. Бу ерда дунёга машҳур курортлар мавжуд. Хорижий сайёхларга хизмат кўрсатиш, курортлар ва қиморхоналар асосий да-ромад манбаидир. Пул бирлиги — француз франки.
М.да расмий сиёсий партиялар йўқ; турли сиёсий ташкилотлар парламент сайлови вактида фаолият юритади. М. касаба уюшмалари бирлашмасига 1944 й.да асос солинган. М.да ойлик «Газет Монако — Кот д' Азюр» («Монако газе-таси — Ложувард сохил», 1976 й.да асос солинган), ҳукуматнинг ҳафталик «Журналь де Монако» («Монако газе-таси», 1858 й.дан), «Монако актюали-те» («Монако янгиликлари», 1985 й.дан) газ.лари чиқади. Монте-Карло ра-диоси ва Монте-Карло телевидениеси 1954 й.дан мавжуд.
М. да    бошлан-ғич   ва  ўрта   мак-таблар,  ҳунар-тех-ника  билим   юрт-лари,       Монако ш.да Мусиқа   ака-демияси    бор.   М. _^   ҳудудида топилган £ «С   қад.  маданият из-l-_i     лари   палеолит  ва неолит   даврлари-га       мансуб   (Ра-садхона,   Боссе-Руссе ғорлари ва б.

жойлардаги то-пилмалар). Фи-никияликлар ҳукмронлиги даврида афсо-навий қаҳрамон Мелькарт ёки Гераклга бағиш-ланган ибодат-хона қурилган. Греция ва Рим хукмронлиги даврларига оид сопол, ол-тин буюм ва зеб-зийнатлар, айниқса, кўп топилган. 1215 й.да генуяликлар М. қўлтиғи атрофидаги қоя тепасига курган қалъа 16-а.да саройга айлантирил-ди ва у Монако шаҳри тарихий марка-зининг ўзаги бўлиб қодди.
М. санъати Франция ва Италия ба-диий маданияти таъсирида ривожлан-ди. Бу ердаги барча муҳташам иншоот ва бинолар француз меъморлари лойи-ҳаси асосида қурилган. Турар жойлар, асосан, 2—3 қаватли иморатлар тарзи-да барпо этилган. Кейинги йилларда баланд бинолар, кўнгилочар муассаса-лар кўплаб қурилди. МОНАКО — Монако пойтахти. Ўрта денгиз бўйидаги Денгиз бўйи Альп тоғларининг туртиб чиққан қояли қисмида жойлашган. Аҳолиси 2 минг киши чамасида. Ўрта денгиз бўйидаги порт. М. — йирик океанография маркази: и.т. ин-ти, музей, аквариум; Халкаро гидрография бюроси ишлаб турибди. Электротехника, радиоэлектроника, кимё, фармацевтика, озиқ-овқат саноати корхоналари мавжуд. Ботаника боги, музейлар, кутубхона бор. Меъморий ёдгорликлардан сарой (16— 19-а.лар), собор ва б. сакланган. Туризм ривожланган, курорт шаҳар. МОНАРХ (юн. monarchos) — давлат-нинг якка ҳукмдори. Одатда, ҳокими-ят унга мерос бўлиб ўтади. Барча мо-нархлик мамлакатларида М. қонун бўйича дахлсиз одам ва у ҳар қандай Монако ша\рининг соҳил қисми.

масъулиятдан озод ҳисобланади. Турли мамлакатларда М. турлича: Буюк Британия, Испания, Дания, Швеция, Бельгияда —қирол, Малайзия, Бруней, Уммонда — султон, Қувайт, БААда — амир, Люксембургда — буюк герцог, Лихтенштейн да —князь деб аталади. МОНАРХИЯ (юн. monarchia — якка ҳокимлик) — давлат бошқаруви шак-ли. Бунда давлат бошлиги монарх ҳисоб-ланади. М.нинг 2 тури мавжуд: мут-лақ (абсолют) М., бунда монархнинг тўла хркимиятини чеклайдиган бирон-бир давлат органи бўлмайди; ко нети-туциявий М., бунда монарх ҳоки-мияти конституция асосида амал қила-диган муайян ваколатли орган б-н чек-ланган бўлади, яъни қонунчиликни парламент, ижро хркимиятини ҳуку-мат олиб боради. Айрим мамлакатларда давлат бошлиғи айни вақтда линий раҳбар ҳам ҳисобланади. МОНАСТИРЛАР (юн. monasterion — монахлар маскани) — черковнинг муайян йўл-йўриқлари асосида биргалик-да яшовчи монах (роҳиб)лар жамоаси; монахлар жамоаси фойдаланадиган ибо-датхона, турар жой ва хўжалик бино-лари мажмуи. Биринчи буддистлар М.и мил. ав. 1-минг йиллик ўрталарида Ҳин-дистонда пайдо бўлган. Будда М. и кейинчалик Бирма ва Таиланд (2—3-а.лар)да, Вьетнам ва Хитой (4-а.)да, Корея ва Япония (6—8-а.лар)да ҳамда Индонезия (7-а.)да вужудга келди. Христиан М.и эса дастлаб 3—4-а.ларда Мисрда, сўнгра Рим империяси (4—5-а.лар)да, кейинчалик Европада юзага келган. М. йирик ер эгаларига айланиб, диний мафкура маркази бўлиб қолган. М. вужудга келган дастлабки пайтлар-
Чирчиқ шаҳридаги Свято Георгиевск эркаклар монастири.

да иқтисодиёт ва маданият тараққиё-тида муайян роль ўйнаган. Ўзбекистонда Рус православ черкови Тошкент ва Ўрта Осиё епархиясига қарашли 3 та монастирь бор: Свято Никольск Троицк аёллар монастири (Тошкент ш., Миробод тумани), Свято Покровск аёллар монастири (Тошкент вилояти, Қуйи Чирчиқ тумани), Свято Георгиевск эркаклар монастири (Чирчиқ ш.). Камолжон Комилов.
МОНАХЛАР, роҳиблар (юн. monachos— ёлғиз) — ижтимоий диний гуруҳ. Улар тарки дунё қилиши, мол-мулкдан воз кечиши, нафеини тийи-ши (оила қурмаслиги), қариндошлик ва ижтимоий алоқалардан холи бўли-ши, қатъий интизомга риоя қилиши керак ва ҳ. к. М. монастирда яшаши ва унинг қоидаларини бажариши шарт ҳисобланади.
Монахлик дастлаб мил. ав. 1-минг йилликда Хиндистон (буддизм)д,а, кейинчалик Хитой, Япония, Тибет, Жан,-Шаркий Осиё ва Қад. Шарқ мамлакат-ларида пайдо бўлган. Христианлика,а монахлик 3—4-а.ларда вужудга келган. Бу динда монахликка ўтган киши сочини олдириб, янги исм қабул қила-ди, алоҳида кийим кияди. Ислом ди-нида М. бўлмаган, лекин моҳиятан уларга яқин турган ўзига хос оқим ва-киллари — суфийлар деб аталади (қ. Тасаввуф).
МОНАХЛИК ОРДЕНЛАРИ - като-лицизмдз. марказлашган монахлик уюш-малари. Улар ўз фаолиятларида Рим папаси тасдиклаган уставларга амал қиладилар. Илк М. о. бенедиктчилар уюшмаси бўлиб, унга 6-а.да Италияда асос солинган. 12—13-а.ларда Франция-да католикларнинг бир неча М.о. ту-зилди. Католик М.о. аъзоларининг кўпчилиги монастирларяа яшайди. 1970-й.ларда 180 га яқин М.о. бор эди. МОНАЦИТ (нем. monazit, юн. monazo — якка яшайман) — минерал; церий гуруҳига мансуб нодир ер элементлари фосфати. Кимёвий таркиби (Ce,La...) [Ро4]. Моноклин сингонияли. Кўпинча турли қўшимчалари бўлади, булардан асосийлари: ТЮ2(28% гача), SiO2 (6% гача), V2O5(5% гача) ва б. Пластинка-симон, баъзан қалин тахтачасимон кристаллар, турли шаклли доначалар, доначали массалар ҳосил қилади. Кўпинча кучли радиоктив. Ранги са-риқ, сариқ-яшилдан қўнғир, қизил-қўнғиргача. Каттиклиги 5—5,5, зичли-ги 4,9—5,5 г/см3. М. конлари, одатда, гранитли пегматитлар б-н, баъзан ишурий гранит, сиенитларда гидротер-мал карбонатли томирлар б-н боғлиқ.

М., асосан, дарё ва денгиздаги сочма-лардан (Ҳиндистон, Бразилия, Шри Ланка) олинади. Ўрта Осиё, жумладан, Ўзбекистонда Чоркесар, Оқтов ва Чат-қол-Курама тоғларида ва б. жойларда акцессор кўринишида куп учрайди. Церий ва торий олишда хом ашё. МОНБЛАН (франц. ва итал. — Оқтоғ)
—
Ғарбий Альп тоғларидаги тоғ мас-
сиви, Франция, Италия ва Швейца
рия чегараси бўйлаб 50 км масофага
чўзилган. Энг баланд жойи 4807 м, Ғар-
бий Европада энг баланд чўққи. Гра
нит, гнейс ва кристалл жинслардан
тузилган. Тоғ тепасидаги музликлар-
нинг майд. 200 км2 дан ортиқ, энг йи-
риги Мер-де-Глас музлиги (уз. 15 км).
Альпинизм, туризм ривожланган. Аст
рономия ва метеорология расадхонаси
бор. М. орқали уз. 11,6 км ли автомо
биль тоннели қурилган.
МОНГОЛ ТИЛИ, мўғул   тили   -
мўғул тиллариаан бири, Монголиянинг
расмий тили (1921 й.дан), халха лаҳ-
жаси асосида ривожланмокда, шунинг
учун «халха-монгол тили» деб ҳам ата
лади; ХХРнинг Ички Монголия ҳуду-
дида хдм қабилалараро тил сифатида
қўлланади. 5 млн.дан ортикрок, киши
сўзлашади. 14—15-а.ларда шаклланган.
Бир қанча лаҳжа ва шевалари бўлиб,
улар, асосан, дж,    дз, ц, ч сингари
қоришиқ ундошларнинг қўлланиш-
қўлланмаслиги б-н ўзаро ажралиб  ту-
ради. Кдд. ёзувли М.т. мўғулларнингёзма
адабий тили ҳисобланади. Ички Мон-
голияда қўлланади. Монголияда 1945
й.дан рус алифбоси асосида унга 2 та
ҳарф қўшиш б-н янги мўғул ёзуви жо-
рий қилинган.
МОНГОЛИЯ (Монгол Улс) - Мар-казий Осиёда жойлашган давлат. Майд. 1565 минг км2. Аҳолиси 2 млн. 655 минг киши (2001). Пойтахти — Улан-Батор ш. Маъмурий жиҳатдан 18 аймоқ (ви-лоят)га, аймоклар сомон (туман)ларга бўлинади. Улан-Батор, Дархан ва Эр-дэнэт ш.лари мустакил маъмурий бир-лик бўлиб, бевосита марказий ҳоки-мият органларига бўйсунади.
Давлат тузуми. М. — парламентли республика. Амалдаги конституцияси 1992 й. 13 янв.да қабул қилинган ва 12 фев.да кучга кирган. Давлат бошлиғи
—
президент (1997 й. дан Нацагийн Ба-
габанди), у умумий тўғри ва яширин
овоз бериш йўли б-н 4 й. муддатга сай-
ланади, я на бир муддатга қайта сайла-
ниши мумкин. Қонун чиқарувчи ҳоки-
миятни Буюк давлат хурали (парла
мент) амалга оширади. Ижроия ҳоки-
миятни ҳукумат бошқаради. Ҳукумат
бош вазирнинг таклифига биноан, пре
зидент б-н келишилган ҳолда Буюк
МОНГОЛИЯ

давлат хурал и томонидан тузилади. Ва-зирлар маҳкамаси бошлиғининг ном-зодини президент Буюк давлат хурали муҳркамасига тақдим этади.
Табиати. М. ҳудуди аксари қисмининг бал. 1000—2000 м. Йирик тог тизмала-ри: Монголия Олтойи (бал. 4362 м гача), Гоби Олтойи, Хангай ва Хэнтэй. Тоғ тепалари, асосан, ясен. Жан. ва жан.-шарқида Гоби чўлининг бир кис-ми бор. Бу ерда вулкан тепалари қад кўтарган. Шим. ва шим.-ғарбида бир неча сойлик ва водийлар бор. М.нинг шарқий қисми шим.-шарқ, жан. ва жан.-шарқ томон пасайиб борувчи те-кисликдир. Катта Кўллар сойлиги ва Гоби чўлида 30 минг км2 ер кум б-н қопланган. М. ҳудудидаги Марказий Осиё бурмали минтақасининг шим. қисми каледон, жан. қисми герцин бур-маларига ажралган.
Иқлими қуруқ, кескин континентал. Қиши совуқ, кам қорли, серқуёш. Янв. нинг ўртача т-раси —10°, —35° (энг паст т-ра —50°), ёзи илиқ, қисқа, июл-нинг ўртача т-раси 18—26° (энг юқори т-ра 40°). Йиллик ёғин 100—300 мм, тогаарда 500 мм гача. Монголия Ол-тойида музликлар бор. Йирик дарё-лари: Селенга, Керулен, Онон, Дзаб-хан ва Кобдо. Дарёлари қор ва музлик-лардан сув олади, баҳор ва езда тўлиб оқади. Йирик кўллари: Убсу-Нур, Хир-гис-Нур, Хубсугул ва Хара-Ус-Нур. М. ҳудудининг аксари қисми (60%)да каштан, шунингдек, қўнғир, тоғларда қора, водийларда ўтлоқи тупроқлар тарқалган. Ўсимликларнинг 2 мингдан зиёд тури ўсади. Мамлакатнинг шим. ва шим.-шарқи дашт, жан. ва жан.-шарқи чала чўл ва чўлдан иборат. Чала чўлда саксовулзорлар учрайди. М. ҳудудининг 10% ўрмон. Тоғ ён бағирларида тило-ғоч, кедр, қарағай ва қайинзорлар бор. Ҳайвонот дунёси хилма-хил. Сут эми-зувчиларнинг 100 дан ортиқ тури учрайди. Қумсичқон, қўшоёқ, толай қуёни, ондатра, соболь, тийин, жай-ран, марал, бўри, тулки ва ҳ.к. бор. Баъзи ҳайвонлар (ёввойи туя, ёввойи от, гоби айиғи) М.дан бошқа ерда уч-рамайди. Улан-Батор яқинида Богдо-Ўла қўриқхонаси ташкил этилган.
Аҳолисининг 90% дан ортиғи мон-голлар. Мамлакат шим.да бурятлар, шим.-ғарбда қозоқлар, тувалар яшай-

ди. Расмий тили — монгол тили. Дин-дорлар будда динининг ламаизм йўна-лишига эътиқод қилади. Шаҳар аҳоли-си 60%. Йирик шаҳарлари: Улан-Батор, Дархан, Эрдэнэт.
Тарихи. М. ҳудудида одамлар қуйи палеолит охиридан яшаб келади. Илк палеолит даврида матриархал-уруғчи-лик, жез даврида патриархал-уруғчи-лик тузумлари шаклланди. Мил. ав. 4— 3-а.лардан хусусий мулкчилик вужуд-га келди, темир буюмлар ясала бош-лади, қабилалар иттифоқи юзага келди. Мил. 4—10-а.ларда Жужан, Турк, Уй-ғур, Қирғиз хоқонликлари вужудга келди. 10—12-а.ларда М. ҳудуди Кидонлар салтанати таркибига кирди. 13-а. бошида кўпгина мўғул қабилалари бирлашиб, Темучин ҳукмронлигидаги мўғул дав-латини ташкил этди. 1206 й. мўғул ной-онларининг қурултойида Темучин буюк хон — Чингизхон деб эълон қилинди. 1211 й. дан Чингизхон ва во-рисларининг босқинчилик урушлари бошланди. 13-а. ўрталарида Шим. Хи-той, Тангут давлати, Ўрта Осиё, Закавказье, Эрон, Россиянинг бир кис-ми Чингизхон қўл остига ўтди. Нати-жада йирик Мўғуллар давлати ташкил топди. Бироқ ягона иқтисодий базаси бўлмаган салтанат босқинчилик урушлари натижасида вужудга келган ички зиддиятлар оқибатида парчаланиб кет-ди. 1368 й. Хитой, 1380 й.да Россия, 14-а.нинг 2-ярмида Эрон, Закавказье ва Ўрта Осиё мўғуллар зулмидан озод бўлди. 14-а.нинг охирги чорагида Мўғуллар давлати батамом барҳам топди. 15-а.да Эсонхон (1440— 55 й.ларда хонлик қилган) ва Даянхон (1479—1543 й.ларда хонлик қилган) каби ҳукмдор-лар бирлашган Мўғул давлатини тик-лашга ҳаракат қилдилар. Даянхоннинг ўлимидан кейин мамлакат Жан. Мўғу-листон ва Шим. Мўғулистонга бўлиниб кетди. Шим. Мўғулистон ҳам ўз навба-тида Ғарбий ва Шарқий қисмларга аж-ралди. 16-а.да М. нинг учала қисмида жами 200 хонлик бўлган. 16-а. охирига келиб М.да будда динининг ламаизм йўналиши ёйилди ва 17-а. бошида давлат динига айланди. 1616 й.да Шим.-Шарқий Хитой ҳудудида вужудга келган Манжурлар давлати 1634 й. Жан. Мўғулистонни бо-сиб олди ва уни Ички Монголия деб атади. 1688 й.да Шарқий Мўғулис-тон манжурлар асос

солган Цин сулоласи (1644— 1911) ҳокимиятини тан олди. Шундан кейин Шарқий Мўғулистон (ҳозирги М. худуди) Ташқи Монголия деб атала бошлади.
М.да ягона мустақил давлат — Ойрот хонлиги ҳам 1758 й.да манжурлар томонидан тугатилди ва унинг ярим миллиондан ортиқ аҳолиси қириб таш-ланди. Ўз ҳукмронлигини абадийлаш-тириш мақсадида Цин сулоласи М.ни ташқи дунёдан ажратиш чораларини кўрди. 20-а. бошларида М. Осиёнингэнг қолоқ мамлакатларидан бири эди. М.да 19-а. охирида бошланган миллий озод-лик ҳаракати 20-а. бошларида янада ку-чайди. 1911 й. аратларнинг йирик қўзғо-лони бўлиб ўтди. 1911 й. нояб.да Урга (ҳоз. Улан-Батор)да Цин сулоласи ҳокимияти ағдарилиб, мустақил М. давлати тузилганлиги эълон қилинди. Мамлакатдаги лама ибодатхонасининг олий руҳонийси — Бўғдихон тузган ҳукумат М. суверенитетининг давлат-лар томонидан тан олиниши учун 3 й. дан ортиқроқ ҳаракат қилди. 1915 й.да Россиянинг Кяхта ш.да чор Россияси, Хитой ва М. вакилларининг уч томон-лама конференцияси бўлди, унинг қарорларига мувофиқ, М.нинг мақо-ми Хитой суверенитети остидаги ва Россия ҳомийлигидаги кенг мухтори-ят б-н чекланди. 1919 й.да Хитой М.га қўшин киритди ва унинг ҳукмрон юқори табақасини мухторият мақоми-дан воз кечишга мажбур қилди. Аммо монгол халқи мустақиллик учун ку-рашни давом эттирди.
1921 й. июлда Урга ш.да М. муста-қиллиги эълон қилинди. 1924 й. 26 нояб.да мамлакат парламенти — Буюк халқ курали Монголия Халқ Респуб-ликаси (МХР) тузилганлигини маълум қилди ва биринчи конституцияни қабул этди. 1992 й.гача мамлакат шу ном б-н юритилди. Шу йили қабул қилинган конституция кучга киргач, М. деб атала бошлади. 1990 й.ларнинг бошларидан М. тараққиётнинг янги босқичига ўтди —   марказлашган ре-
ж

жали иқтисодиёт ўрнига бозор иқти-содиёти жорий этила бошлади, бир партияли сиёсий тизимдан кўп парти-яли тизимга, тоталитар давлатдан ҳуқуқий давлатга айлана бошлади.
М. — 1961 й. дан БМТ аъзоси. ЎзРб-н дипломатия муносабатларини 1992 й. 25 янв.да ўрнатди. Миллий байрами — 11 июль —   Халқ Инқилоби куни (1921).
Сиёсий партия ва ташкилотлари, ка-саба уюшмалари М. халқ-инқилобий партияси, 1921 й.да тузилган, 1999 й. мартда М. халқ партияси унинг тарки-бига кирган; М. миллий демократик партияси, 1992 и. окт.да ташкил этил-ган; М. бирлашган консерватив партияси, 1993 й.да асос солинган; М. демократик уйғониш партияси, 1994 й.да тузилган; М. «кўкатпарварлар» партияси, 1990 й.да асос солинган; М. ишчи партияси, 1992 й.да тузилган; М. рес-публикачилар партияси, 1992 й.да ташкил этилган; М. социал-демократик партияси, 1990 й.да тузилган; М. демократик иттифоқи, партиялар блоки, 1990 й.да асос солинган; «Ватан», коалиция, 1999 й.да тузилган, Янги демократик социалистик партия б-н М. ишчи партиясини бирлаштиради; Тўрт иттифоқ федерацияси, 1993 й.да ташкил этилган (М. демократик иттифоқи, Янги тараққийпарвар иттифоқ, М. ёш-лари иттифоқи ва М. талабалари итти-фоқидан иборат). М. эркин касаба уюшмалари иттифоқи, 1990 й. тузилган; М. касаба уюшмалари федерацияси, 1927 й. ташкил этилган.
Хўжалиги. М. — аграр-индустриал мамлакат. Ялпи ички маҳсулотда сано-атнинг улуши 34%, қ.х.нинг улуши 16%.
Қишлоқ хўжалиги. 20-а.нинг 20-й.ларига қадар иқтисодиётнинг бир-дан бир тармоғи мавжуд бўлиб, у ҳам бўлса кўчманчи яйлов чорвачилиги эди. Аста-секин қ.х.нинг бошқа тармокла-ри, жумладан, деҳқончилик вужудга
Монголия табиати кўриниши.

келтирилди. Буғдой, картошка, сабза-вот, ем-хашак етиштирила бошлади. Чорвачиликда қўйчилик етакчи ўрин-да; қорамол, эчки, туя, йилқи, мам-лакатнинг айрим жойларида қўтос, бугу, шаҳар атрофида чўчқа ва парран-да боқилади. Аҳоли жон бошига тўғри келадиган чорва мол жиҳатидан М. ду-нёда олдинги ўринлардан бирини эгал-лайди. 1991—92 й.ларда собиқ 255 қ.х. бирлашмаси (қ.х. кооперативлари) ак-циядорлик компанияларига (салкам 400 та) айлантирилди. Мамлакатда чор-вани хусусийлаштириш асосан тугал-ланди. Чорва молларнинг 90% хусусий-лаштирилди. Илгари деҳқончилик ҳамда соф зотли ва дурагай чорва мол-лари етиштириш б-н шуғулланиб кел-ган кўп давлат хўжаликлари ўрнига ҳам акциядорлик компаниялари ташкил этилди.
Саноати. М.да дастлаб енгил ва озиқ-овқат саноати, 20-а.нинг 40—60-й.ларида оғир саноат (кончилик, энергетика, ёғочсозлик, қурилиш ашёла-ри, металлсозлик) ривожланди. Ке-йинги йилларда кончиликка кўпроқ эътибор қаратилди. М. ер остида фой-дали қазилма хазиналари кўп. Ҳозирча 30 дан кўпроқ турдаги фойдали казил-маларнинг 500 дан зиёд кони аниклан-ган, улар орасида тошкўмир, қўнғир ва коксланувчи кумир, уран, олтин, кумуш, мис, молибден, калай, флюорит, темир рудаси, фосфорит, қиммат-баҳо тошлар ва б. конлар очилган. Тур-ли қурилиш ашёлари, керамзит ва керамика гиллари, оҳактош, қум, шағал, каолин, ганч, алебастр, мармар, гранит ва ш.к.нинг катта захиралари топилган. Нефть конлари қидирилмоқда. 400 дан кўпроқ иссиқ ва совуқ маъ-данли сув манбалари топилган ва урга-нилган. Улардан фойдаланиш учун кўпгина қўшма корхона ва бирлашма-лар барпо этилган. Электр энергияси ГЭСларда ҳосил қилинади. Йилига ўртача 2,2 млрд. кВт-соат электр энергия ишлаб чиқари-лади. Бирлашган энергия тизими барпо этилган. И.ч. саноатида гушт, ун к-тлари, нон з-ди, гилам ф-каси, пўстин-мўйна, ойна ва чинни кор-хоналари, босмахо-налар бор. Цемент, ғишт, уй блокла-ри, дори-дармон, пойабзал, жун- газ-лама ишлаб чика-рилади.

Транспорти. Кўп юклар т.й. ва автомобиль транспортида ташилади. Т.й. узунлиги — 1,8 минг, автомобиль йўллари уз. — 46 минг км. Хубсугул кўли, Селенга ва Орхон дарёларида кема қатнайди. Ҳаво флоти 1956 й.дан ишлайди. Энг катта аэропорти Улан-Баторда.
Ташқи савдоси. 1980-й.ларнинг охиригача мамлакат савдоси бир то-монлама, фақат Ўзаро Иқтисодий Ёр-дам Кенгаши мамлакатларига йунал-тирилган эди. Асосий мижози собиқ СССР бўлган. 1990-й.лар бошида М. «очиқ эшик» сиёсатини фаол утказа бошлади, бошқа мамлакатлар, чунон-чи Япония, АҚШ, Германия, Жач. Корея, Сингапур, Гонконг ва б. б-н муносабатлар ривожланди. Экспор-тда чорвачилик, кончилик, енгил ва озиқ-овқат саноати маҳсулотлари му-ҳим урин тутади. Четдан машина-уску-налар, нефть маҳсулотлари, қора ме-таллар, кимё маҳсулотлари, озиқ-ов-қат, кенг истеъмол моллари харид қилади. Ташқи савдодаги мижозлари: МДҲ давлатлари, Хитой, Япония. Пул бирлиги — тугрик.
Маорифи, илмий ва маданий маъри-фий муассасалари. 2000 й.да 660 уму-мий таълим мактабида 381 минг бола, 47 олий ўқув юрти, жумладан, 27 та давлат ун-ти, институт ва коллежларда 60 ихтисослик буйича бакалавр, 32 ихтисослик бўйича магистр унвонини олиш учун 26265 талаба таълим олди. Улан-Батор ш.да Монголия ФА иш олиб боради. М.да бир қанча и.т. муассасалари хам мавжуд. М.да 424 та ку-тубхона (4,2 млн. асар) бор. Йирикла-ри: Давлат халқ кутубхонаси, ФА ва ун-т кутубхоналари. Музейлари: Давлат марказий музейи, Нафис санъат му-зейи, Дин тарихи музейи ва б.
Матбуоти, радиоэшиттириши ва те-лекўрсатуви. М.да бир қанча газ. ва жур.лар нашр этилади. Асосийлари: «Унэн-уу?» («Ҳақиқатми?», ҳафтада З марта чиқадиган газ., 1920 й.дан; 1996 й. урталаригача «Унэн» номи б-н нашр этилган; 1996 й. сент.дан ҳоз. номда), «Залгамжлагч» («Ўринбосар», 2 ойда бир марта чиқадиган жур., 1926 й.дан), «Худулмур» («Меҳнат», ҳафтада 3 марта чиқадиган газ., 1928 й.дан), «Хуму-ун» («Инсон», газ., 1990 й.дан), «Ар-дин тур» («Халқ ҳокимияти», йилига 4 марта чиқадиган жур., 1950 й.дан), «Монголии дуу хоолой» («Монголия овози», газ., 1992 й.дан), «Монголии худоо» («Монгол қишлоғи», ҳафталик газ., 1970 й.дан), «Ардчилал тайме» («Демократия вақти», газ., 1993 й.дан),

«Ертонц» («Коинот» газ., 1990 й.дан), «Цог» («Машъала», 2 ойда бир марта чиқадиган жур., 1994 й.дан). Монгол телеграф агентлиги (МОНЦАМЭ), қукумат агентлиги, 1921 й.да тузилган; Монголия овози, ахборот агентлиги, 1992 й.да ташкил этилган; Сан-пресс, ахборот агентлиги, 1992 й.да асос со-линган. Монгол радиоаси 1934 й.да, Монгол телекўрсатуви 1967 й.да ташкил этилган.
Ааабиёти. Монгол халқ оғзаки ижо-диётида қўшиқ, достон, эртак, мад-ҳия, панд-насиҳат, афсона, топиш-моқ, мақоллар кўп. Ёзма адабиёти 12— 13-а.ларда бошланган. «Аргасун хуурч қиссаси», «Етим боланинг тўққиз чин-гизий бахрдир б-н суҳбати», «Тогон-тэмурнинг йиғиси» каби асарлар кенг тарқалган. 17-а.да йилномалар вужудга келди. 19-а.да яратилган «Кўк китоб» трилогияси (муаллифи Инжинаш) ва б. кўпгина асарлар халқ орасида маш-ҳур. 20-а.да М. адабиёти фольклорга, адабий мероснинг энг яхши анъанала-рига таяниб, илғор жаҳон адабиёти б-н алоқани кучайтириб, ривож топа бошлади. 1929 й.да адиблар тўгараги ташкил топди, у 1930 й.да М. ёзувчи-лари уюшмасига айлантирилди. Д. На-цагдорж, Ц. Дамдинсурэн каби ёзувчи-лар пьесалари, шеърлари б-н монгол адабиёти ривожида муҳим роль ўйна-дилар. 40— 50-й.ларда С. Дашдэндэв, Д. Цэвэгмид, Ч. Лхамсурэн, Д. Тарва, Б. Бааст каби адиблар тарихий мавзулар-да, халқлар дўстлиги ва ҳамкорлиги самаралари тўғрисида асарлар яратди-лар. 50— 60-й.ларда йирик полотно-романлар ижод қилинди. Д. Сэнгээ халқ қаҳрамони ҳақида «Аюши» қиссасини (1947), Б. Ринчен «Чўл тонги» рома-нини (1955), Ч. Лодойдам «Олтойда» романини (1949) яратдилар. Бу асар-ларда монгол халқининг ҳаёти ёрқин акс эттирилди. Б. Басст, М. Гаадамба, С. Удвал каби адибларнинг ҳикоялари ахлоқ масалаларига, монгол аёллари қисматига бағишланди. Ҳоз. давр ада-биётида Ц. Гайтав, Б. Явухулан, Ч. Чи-мид, Д. Пуревдорж ва б. шоирларнинг шеърлари алоҳида ажралиб туради. Жа-ҳон адабиётининг энг яхши асарлари-ни таржима қилишга алоҳида аҳамият берилди. Ҳамза, Ойбек, Ғ. Ғулом, Мир-муҳсин, Раҳмат Файзий, Туроб Тўла ва б. ўзбек ёзувчиларининг асарлари монгол тилига, шунингдек, монгол ёзувчиларининг бир қанча асарлари ўзбек тилига таржима қилинган (Л. Ту-дэвнинг «Сухэ-Батор» қиссаси, Д. На-цагдоржнинг «Танланган асарлари», «Монгол эртаклари» ва б.)

Меъморлиги ва тасвирий санъати. М.
ҳудудидан жез даврининг бошларига оид қояларга ўйиб туширилган ёки бўёқ б-н ишланган ҳайвон (от, қулон, ёв-войи эчки, бўри, илон)ларнинг тасвир-лари топилган. Ховд сомони (тумани)-даги қоя тошларига ишланган одамлар ва тўртта от қўшилган тўрт ғилдирак-ли арава тасвири айниқса диққатга са-зовор. 6—8-а.ларда ҳунармандчилик ривожланиб, матолар, кигиз, кучман-чи чорвадорлар ва жангчиларнинг от абзаллари ва қурол-яроғлари ўсимлик-симон нақшлар б-н безатила бошла-ган. 6—9-а.лардаги шаҳар вайроналари-дан тошга ишланган бўртма ва босма усулда нақшланган сопол идишлар топилган. М.нинг турли жойларида ғишт ва гуваладан тикланган дахмалар тепа-сига ҳайкалчалар ўрнатилган. 10-а.даги мамлакат пойтахти Ўрда Балиқ (кей-инроқ Хара Балгас) харобалари орасида мудофаа истеҳкомлари, уйлар, ибодатхоналар кўзгаташланади. 10—12-а.ларда шаҳарлар жадал қурилди. Одат-да, шаҳар иморатлари ёруғлик туши-шига қараб режаланган, зовурлар ва тепаликлар б-н ўралган, дарвозалари ва миноралари бўлган. Бир ёки бир неча кўча четларидаги маъмурий бинолар, ибодатхоналар ва турар жойлар атро-фи девор б-н ўралган. Иморатсиз жой-ларда аҳоли ва жангчиларнинг ўтов ҳамда чодирлари бўлган. Қад. Барс-Хот (10—12-а.лар) ш. кавланганда будда ибодатхонаси ва пагодалари қолдиқла-ри, маъбуда ва ҳайвонларнинг лойдан ишланган ҳайкалчалари, ўйма ёғоч бе-заклар ва меъморий бўлаклар чиққан. 16-а.дан 20-а. бошларигача шаҳар ва қишлоқлардаги асосий турар жойлар ёғоч синчли, сурма панжара деворли, эшикли ўтовлардан иборат бўлган. Мо-настир ва ибодатхоналар кўплаб қурил-ган.
20-а.нинг 20-й.ларидан эски шаҳар-лар (Улан-Батор) қайта қурилиб, янги шаҳарлар (Дархан, Налайха, Сайн-Шанд) барпо этилди. Бинолар куриш-да 20— 30-й.ларда конструктивизм таъ-сири кўринди. 40—50-й.ларда бинолар-нинг олд томонлари ҳашамли — ко-

лоннали, миллий безакли қилиб иш-ланди (Улан-Батордаги ун-т). 50-й.лар-нинг ўрталаридан бошлаб иклим ҳисоб-га олинган ҳолда биноларни кенг ва қулай қилиб қуришга аҳамият берилди. 60—90-й.ларда қурилишда индустриал ва йиғма уйсозлик усулларидан кенг фойдаланилди. Кейинги даврлар-да металлсозлик, ёғоч ўймакорлиги, каштачилик каби анъанавий тармоқ-лар б-н бир қаторда чинни пишириш, кулолчилик, гиламчилик, суяк ўйма-корлиги ривож топа бошлади.
Мусиқаси қад. анъаналарга бой. Қўшиқчи, созанда, халқ достонлари-ни куйловчи бахшилар азалий халқ ижодий меросини сақлаб қолганлар. Қаҳрамонлар ҳақидаги ривоятларни қўшиқ қилиб айтиш қадимдан одат бўлган. Халқ айтишувлари (икки хонан-да басма-бас айтадиган қўшиқлар) ай-ниқса кенг оммалашган. М.да томоқ-дан икки хил товуш чиқариб қўшиқ айтишнинг ўзига хос усули ҳам урф бўлган. Ишқий, маиший, инқилобий, тарихий, диний қўшиқлар, сафарга чиққанда айтиладиган ва ҳазил-мутой-иба қўшиклари кўп. Халқ чолғу асбоб-лари: лимба (найнинг бир тури), мо-ринхур ва хучир (торли камонча), шанз (чертиб чалинадиган асбоб), ёочин (чангнинг бир тури) ва б.
Замонавий М. мусиқаси 20-а.нинг 20—30-й.ларида вужудга келиб, ривож-лана бошлади. «Шивэ Кяхта» деб атал-ган биринчи партизанлар қўшиғи 1921 й.да ижод қилинди. С. Гончиксумла, У. Лубсанхурчи ва М. Дугоржав каби ком-позиторлар танилган. Турли мусиқий жанрлар (хор, опера, симфония) ри-вожлана бошлади. Улан-Баторда Опера ва балет театри о"чилди, унда ма-ҳаллий ва чет эл муаллифларининг асарлари саҳналаштирилди. М. халқ ашула ва рақс ансамбли, симфоник оркестр, духовой оркестр, аймоқ мар-казларида мусиқали драма театрлари, Улан-Баторда мусиқали-хореография билим юрти бор.
Улан-Батор шаҳри. Сухэ-Батор номидаги майдон.

МОНГОЛИЯ ОЛТОЙИ
Театрнинг келиб чиқиш илдизлари қадим замонларга бориб тақалади. Халқ томошаларининг шакллари хилма-хил бўлган. Хонандаларни хурч, бахшилар-ни улигерч деб атаганлар. Яхши ният тилагувчи ёролч ва магталчлар баланд овозда гапираётганда рақс ижро этиб турилган. Биелэг рақсларида театр ун-сурлари кўзга ташланади. Тўйлар, фар-занд туғилишига бағишланган маро-симлар, ҳосил байрамларида воқеий томошалар кўрсатилган. 17-а.дабу жой-ларда буддавийлик ёйилиши муноса-бати б-н вужудга келган цам деб атал-ган диний театрларга ва дунёвий са-рой театрларига ҳам ушбу театр шакллари кириб келди. Янги йил байрами кунлари кўчаларда қўғирчоқ спектакл-лари кўрсатилади. 20-а. бошларида ҳаваскорлик тўгараклари ривожлана бошлади. 20-й.ларда Улан-Баторда ташкил этилган драма тўгараклари асоси-да профессионал театрлар вужудга келди. 1930 й. пойтахтда театр студияси очилди ва ўша йилиёқ унинг негизида Давлат мусиқали драма театри ташкил этилди. 1948 й.дан Улан-Баторда қўғир-чоқ театри, 1950 й.дан Марказий бо-лалар театри ишлайди. Уларда монгол халқининг тарихи ва ҳоз. ҳаётини акс эттирувчи пьесалар б-н бир қаторда жаҳон классикаси дурдоналари ҳам ўрин олган.
Киноси. 1935 й. Улан-Баторда « М о н -голкино» студияси ташкил қилин-гач, кино санъати ривож топди. 1936 й.дан ҳужжатли фильмлар чиқарила бошлади. «Норжманинг йўли» бирин-чи бадиий фильми 1938 й.да суратга олиндц. «Бўри галаси» (1939), «Бирин-чи сабоқ» (1940), «Икки чорвадор» (1955), «Йўлимиздаги тўғаноқлар» (1956), «Қалб амри» (1966), «Тош-қин» (1966) каби фильмлар монгол халқининг ҳаётини тасвирлади. Кейин-ги йилларда «Куёв», «Висол», «Мотор шовқини», «Довон кетидан довон» фильмлари яратилди. Йилига бир неча бадиий фильм, 30 га яқин қисқа мет-ражли ҳужжатли фильм ишлаб чиқа-рилади.
Ўзбекистон — М. муносабатлари. 1977 й.дан 1994 й.гача Тошкентда М.нинг Бош консулхонаси ишлади, М.нинг молиявий аҳволи ёмонлашуви муносабати б-н Бош консулхона ёпиб қўйилди. Хоз. пайтда иккала мамлакат ўртасидаги дипломатия муносабатлари М.нинг Қозоғистон Республикасидаги элчихонаси орқали амалга оширилмоқ-да. 1996 й. 11— 13 фев. кунлари М. де-легацияси ЎзР га ташриф буюрди, Ўзбекистон ва М. ташки ишлар вазир-ликлари ўртасида ҳамкорлик ва мас-

лаҳатлашувлар ҳақида баённома им-золанди. ЎзР б-н М. ўртасида озроқ ҳажмда бўлса-да, савдо-сотиқ йўлга қўйилган. 1998 й.да икки мамлакат ўрта-сидаги товар айланмаси 1,8 млн. АҚШ долларини ташкил қилди. 1999— 2002 й.ларда ҳам товар айирбошлаш давом этди.
МОНГОЛИЯ ОЛТОЙИ - Монголия ва Хитойдаги тоғ системаси, Олтой тоғларининг жан.-шарқий қисми. Шим.-ғарбдан жан.-шарққа 1000 км га чўзилган, эни 150—300 км. Энг баланд жойи 4362 м (Мунххайрхон-Ўла тоғи). Бўйлама тектоник водийлар б-н ажрал-ган ўзаро параллел тизмалардан ибо-рат. Тоғ тепалари платосимон. М. О., асосан, палеозой кристалли сланецла-ри, порфир ва гранитлардан тузилган. Тоғ тепаларида доимий қор ва музлик-лар (энг каттасининг уз. 20 км) бор. Сернам жан.-ғарбий ён бағри ўрмон, тоғ этаклари дашт, тоғ тепалари альп ўтлоқлари, шим.-шарқий ён бағри дашт ва чала чўлдан иборат. М.о.нинг давоми Гоби Олтойидир. МОНГОЛИЯ ФАНЛАР АКАДЕМИЯ-СИ — Монголиянинг етакчи илмий муассасаси. 1961 й. майда Фанлар қўми-таси (1921; 1929 й.гача илмий қўмита) негизида Улан-Батор ш.да ташкил этилган. 50 ҳақиқий аъзоси, 7 секция, 60 дан ортиқ и.т. института, расадхо-на, и.т. станцияси бор. МОНГОЛЛАР, мўғуллар (ўзлари-ни монгол деб атайди) — Монголияда яшайдиган асосий халқ. Ўтган асрнинг ўртасида М. яшаган ҳудуднинг жан. кис-ми ХХР таркибига киритилиб унга Ички Монголия деб ном берилгандан сўнг, улар Монголия М.и ва ХХР М.ига бўлиниб кетган.
Монголияда 1,64 млн. киши, ХХРда 5,24 млн. киши (1990-й.ларўрталари), Россия Федерацияси таркибидаги Бу-рятияда ҳам яшайди. «Мўғул» этнони-ми  Чингизхон даврида тарихга кириб
Монголлар анъанавий либосда.

Ўтов.
келган бўлиб, у таркиби мураккаб      ' бўлган қабилалар иттифоқи номини англатган.
М.нинг келиб чиқиши масаласида ҳам турли фикрлар мавжуд. Айрим хи-той манбаларида М.нинг келиб чиқи- . ши туркий бўлиб, уларнинг илк аж-додлари татар (тат, дадан)га бориб та-қалади деб кўрсатилади. Хорижий олимларнинг аксарияти, жумладан, айрим Япония ва Хитой тадқиқотчи-лари М. ҳуннларнинг авлоди деб ҳисоб-лайди. Мўғул олимлари, жумладан, Сурен Бадалах (Сури-бадалаха) М.нинг қад. туркий халқ бўлмиш «ди»ларнинг авлоди, мил. ав. 3-а.да говчилардан аж-раб чиққан муогэ қабиласи М.нинг илк аждодидир деб ҳисоблайди. Ҳоз. замон : хитой олимлари ичида М. тунгуслардан (дунгху — шарқий хўрлар демакдир) келиб чиққан деган фикр чуқур ўрна-шиб бормоқда.
Хитой манбаларининг гувохлигига қараганда, М. нилун-мўғул (соф мўғул) ва хамухэ-мўғул (омухта, яъни ара-лашган мўғул) каби 2 тоифага бўли-нади. 1-тоифага дастлаб 30 кабила кир-ган. Булар ичида кўк кўзликлар кўп учраб турган. Чингизхоннинг отаси Ясу-гай баҳодир (Асугай-батур) тобе бўлган авлод ҳам кўк кўз бўлган. Шу боис у хитой манбаларида «ланьян чияти» (кўккўз чият) деб номланган. Булар таркибига кирган қабилаларнинг энг йириклари татар (дадан — алухай, ду-таут, алчи ва чаган каби йирик қаби-лалардан ташкил топган иттифоқ), қиёт (кэле), найман, жалойир, мер-кит (меэрчити, вудуйивути, меличи, мелижи) ва б. бўлган.
12-а.нинг 1-чорагида татар ва б. Чингизхон бошчилигида ўзларининг ғар-бидаги ва жан.даги қўшинларини [ки-донлар, қипчоқлар, уйғурлар, найман-лар, кераитлар, меркитлар (марқит-лар) ва тангутлар] бўйсундириб, йирик давлатни барпо этганлар. Мўғул элати шу даврда шаклланган. Шу са-бабли М. номи 13-а.дан бошлаб Чин-гизхонга тарафдор ва тобе барча кабила ва элатларнинг умумий номига ай-ланган.
монизм

13— 14-а.лар кўчманчиликка асослан-ган мўғул салтанатининг гуллаган дав-ри ҳисобланади. Айни замонда М. халқ сифатида шаклланган. 15-а. бошларида маълум сиёсий воқеаларга кўра, М.нинг ғарбий қисми (4 катта қабила-дан иборат бўлган ойротлар, дербен ойрот) ажралиб чиқиб, 1635 й.да ўз давлати — Жунғор хонлиги (1635— 1758) ни ташкил этган ва Марказий Осиёдаги йирик кучга айланган. 16-а. ўрталарида эса шарқий М. шим. (халха-ликлар) ва жан. (узумчинлар, ордос-лар) каби қисмларга бўлиниб кетган.
16—17-а.лардан М. ламаизмга эъти-қод қила бошлади. 17-а. бошларида Монголияни манжурлар босиб олган. М. деярли 3 аср (1691 — 1911) мобайнида миллий асоратда яшаганлар. 1921 й.да ғалаба қилган Халқ инқилобидан ке-йин М. социализм ғоясига берилиб ўз давлатини Мўғулистон Халқ Республи-каси деб эълон қилганлар. 1992 й. дан бу давлат Монголия деб аталди. ХХРда яшайдиган монгол элатлари (хочин-лар, баринлар, ордослар, узумчинлар ва б.) ўз номларини саклаб келмоқда. Уларнинг хўжалиги ва моддий мада-ниятида хитойлар ва манжурларнинг таъсири кучли. М.нинг азалий машғу-лоти чорвачилик ҳисобланади. Деҳқон-чилик М.га кидонлар давридан бери маълум, асосий экин лалмикор ғалла-чилик (буғдой, арпа), овчилик (хў-жалиги ва маданияти ҳақида қ. Монголия).
Абдулаҳад Хўжаев.
МОНГОЛОИД ИРҚИ, Осиё-Америка ирқи — инсониятнинг энг катта ирқларидан бири. Буғдой ранглиги, қалин қора сочи, юз ва баданида тук-нинг камлиги, кичик бурни, ёноқ су-якларининг бўртиб чиққанлиги, юзи юмалоқдан келганлиги, қисиқ кўзлиги б-н характерли. Шарқий Осиё, Индонезия, Марказий Осиё, Сибирь, Аме-рикада таркалган.
МОНЕ (Monet) Клод Оскар (1840.14.2, Париж — 1926.6.12, Нормандиянинг Живерни ш.) — француз манзарачи рассоми, импрессионизмнинг асосчила-ридан бири. Э. Буден (1858—59), Сюис академияси (1859—60) ва Ш. Глейр устахонаси (1862—63)да таҳсил кўрган. Барбизон мактаби рассомлари ва Э. Буденнинг плэнер рангтасвирида эриш-ган ютукдарини ривожлантириб, 1860-й.ларнинг 2-ярмидан ифода воситала-ри орқали ҳаво-нур ҳолатидаги ўзга-ришлар ҳиссини, олам гўзаллигини тасвирлашга интилди («Майса устида нонушта», 1866; «Аёллар боғда», 1867 ва б.). 1860-й.лар охиридан ижодини инсон табиатнинг табиий бир бўлаги

К. Моне. «Варенжевия яқинидаги божхона назоратхонаси» (1882).
сифатида талқин этилган манзаралар яратишга бағишлади; манзаралари чек-сиз ички ҳаракатдаги тирик табиатнинг бир зарраси сифатида акс эттирилди («Париждаги Капуцинок хиёбони», 1873; «Бел-Илдаги қоя», 1886 ва б.); маълум бир мавзуни танлаб олиб, уни куннинг турли вақтларида, турли об-ҳаво шароитларида, табиатнинг турли ҳолатлардаги кўринишлари мухрланган туркум картиналар яратди («Пичан ғарами», 1890—91; «Руан собори», 1893—95 ва б.). Сўнгги даврларга оид асарларида моддий бўлмаган му-ҳитга сингиб кетаётган нарсалар дунёси тасвирланди («Лондонда туман», 1903; «Нилуфарлар» туркуми, 1914-22 ва б.).
МОНЕТАРИЗМ (лот. moneta — танга, пул) — давлатни иқтисодий бошқа-ришга оид иқтисодий назария ва ама-лий концепция. 20-а. нинг 50-й.ларида Милтон Фридмен асос солган. М. М. Фридмен, Г. Хаберлер (АҚШ), О. Файт (ГФР), Ж. Рюефф (Франция) ва б. асарларида ривожлантирилган. Фридмен ва унинг сафдошлари Ж. М. АГейнснинг пулсиз омиллар (мае, инвестициялар) ўрнига айнан пулли омилларни афзал кўрадилар. М. иқтисодиёт назариясидаги неолиберализм оқимига киради, таъ-минлаш ва иктисодий ўсиш механиз-мини яратиш муаммолари б-н шуғул-ланади ва бу механизмда асосий эъти-борни пулга қаратади.
М.га кўра, иқтисодий жараёнларда, хўжалик юритишда муомаладаги пул миқдори ва пул массаси б-н товар мас-саси ўртасидаги алоқалар белгиловчи ўринда туради. Монетаристлар пул эмиссиясини тартибга солиш, миллий пул бирлигининг валюта курси, кредит фоизи, солиқ ставкалари ва бож тарифларини иқтисодиётга таъсир кўрсатишнинг асосий усуллари деб биладилар. Фискал сиёсат ўрнига фаол пул-кредит сиёсатини қўллаш таклиф этилади. 1963 й. Фридмен томонидан

«АҚШнинг 1867—1960 й.ларда пул тарихи» китоби (Анна Шварц б-н ҳам-муаллифликда) босилиб чикди. Бу ки-тобда М. концепцияси узининг ишонч-ли тасдиғини топди. Мазкур китобда АҚШдаги Буюк депрессиянинг асосий сабабчиси Марказий банк эканлиги курсатилган. Монетар концепция АҚШ амалиётида яхши натижа берди. М. ғоялари 20-а.нинг 80-й.ларидан Ғарб мамлакатларида давлат иқтисодий си-ёсатига сингдирилди, унинг тавсияла-ри амалиётга жорий қилинди. АҚШда «рейгономика» (АҚШ президенти Р. Рейган номи б-н боғлиқ) сиёсати шу тавсиялар асосида ишлаб чиқилди ва амалга оширилди. Натижада АҚШ иқтисодиёти 70-й. ларда юз берган тангликдан чиқиб ривожланиш йулга утди.
Абдухалил Раззоқов.
МОНИЕЗИОЗЛАР — кавш кайтарув-чи ҳайвонларнинг ингичка ичагида паразит ҳолида яшовчи Moniezia тур-кумига мансуб цестодалар чақирувчи инвазион касаллик. Цестодлар оралиқ хўжайин-зирҳли каналар иштирокида ривожланади. Ёш моллар шароити но-қулай бўлган яйловларга олиб чиқил-гач, ўт б-н бирга каналларни ютиб юбориб, касалланади. Касалланган ҳайвон лоҳасланади, ичи кетади, ориқлайди, ичаги оғриб, айланма ҳаракат қила бошлайди. Ташҳис ахлат намуналарида гельминтлар ва уларнинг тухумлари аниқланишига кўра қўйилади.
Даволаш: фенасал, мис сульфа-ти, панакур, мишьяк-қўрғошин окси-ди препаратлари берилади.
Олдини олиш: маданий яйлов-ларда ўтлатиш, молларни дегельмин-тизациялаш.
МОНИЗМ (юн. monas — якка, ягона) — дунёдаги турли ҳодисалар негизида битта ибтидо, ягона субстанция ётади деб ҳисоблайдиган таълимот. М. дуализм ва плюрализмнинг акси. Фалсафа тари-хида материалистик ва идеалистик М. мавжуд бўлган. Материалистик М. та-рафдорлари сувни (Фалес), апейрон (ноаниқ модда)ни (Анаксимандр), ҳавони (Анаксимен), гомеомерия (зар-ра)ни (Анаксагор), атомни (Демокрит, Эпикур), оловни (Гераклит) дунёнинг ягона моддий асоси деб ҳисоблаганлар. Идеалистик М.нинг йирик вакили Гегель дунё ва унинг ҳодисалари асосига дунёвий ғояни қўйган. Фалсафада М. бутун борлиқни — табиат, жамият, инсон маънавий дунёсини бир деб би-лиш, улар ягона асосдан келиб чиқ-қан, бир-бирларидан мутлақо ажрал-мас деб ҳисоблашдир.

моний
Табиатшуносликда М. жонсиз (ноор-ганик) ва жонли (органик) табиат бос-қичлари — ўсимлик дунёси, ҳайвонот дунёси, инсоният дунёсини бир асос-дан узоқ ривожланиш жараёнини бо-сиб ўтиб, бир-биридан келиб чиққан-лиги ҳақидаги таълимотдир. МОНИЙ ибн Фатак (тахм. 216 — тахм. 277) — монийяик таълимоти асосчиси. 3-а.нинг 30-й.ларида Эрон, Ўрта Осиё, Ҳиндистонга сафар қилиб, буддизм, брахманизм ва б. динлар б-н танишган. Кейинчалик ўз таълимотини тарғиб этган. Бу таълимотни Эрон шоҳи Шо-пур I қувватлаб, уни христианлик ва маҳаллий динларга қарши қўйган. М. зардушт коҳинларининг қаршилигига учраб, Эрондан қочишга мажбур бўлган. Унинг тарафдорлари Ўрта Осиё, Миср, Шарқий Туркистон (Синьцзян), Рим империясининг шарқий вилоят-ларида кенгтарқалган. 273 й. М. Эронга қайтган, бир оз вақтдан сўнг қатл қилинган. Турли ривоятларда М.нинг ўз даврида истеъдодли наққош, рас-сом хам бўлгани ҳақида ҳикоя қили-нади.
МОНИЙЛИК — 3-а.да Эронда вужуд-га келган дин. Асосчиси Моний. М. ко-инотда нур б-н зулмат, руҳий асос б-н моддий асос, яхшилик б-н ёмонлик ўртасидаги ўзаро курашни эътироф этишга асосланади. Hyp, руҳий асос, яхшилик оламида худо, иккинчисида — шайтон (иблис) ҳукм суради. М.ка кўра, икки олам кураши фалокат б-н тугайди, натижада моддий асос олами ҳалокатга учраб, руҳ озодликка чиқа-ди. М. таълимотига кўра, бу дунё ёвуз-лик дунёсидир. Инсон 2 унсур (руҳ — нур фарзанди, жисм — зулмат фарзан-ди)дан иборат мавжудот бўлгани учун зулмат кучларига қарши курашда нур кучларига ёрдам бера олади. Моний само нури элчиси ҳисобланган. М.да зардуштийлик ва христианлик ғоялари мавжуд. М. дунёнинг кўп мамлакатла-рига, жумладан, Италиядан то Хитой-га қадар тарқалган. 8-а.да Уйғур хон-лигида ҳукмрон динга айланган. М. 8— 9-а.ларда ислом тарафдорларининг таъқибига учради. Кейинчалик Европа ва Осиёда барҳам топди. Хитойда у 14-а.га келиб тақикданди. МОНИЛИОЗ, мева чириш ка-саллиги — олма, нок ва баъзан да-накли мева дарахтларида учрайдиган касаллик. Monilia туркумига мансуб зам-буруғлар кўзғатади. Касалланган мева-лар қўнғир туе олади, пустила сарғиш майда дўмбоқчалар пайдо бўлади, мева эти ҳовол бўлиб қолади, таъмини йўқо-тади, чириб, жигарранг тусга киради. Касаллик қўзғатувчи замбуруғ спора-

лари емғир, шамол, ҳашаротлар ерда-мида тарқалади. М. қўзғатувчилари ўсимликка асосан механик шикастла-нишдан юқади. Касалланган мевалар-нинг кўпчилиги тўкилиб кетади, ай-римлари шохларда осилганча қотиб қолиб, баҳорда касаллик манбаига ай-ланади. М. мевалар омборларда сакла-наётган даврда ҳам пайдо бўлади.
Кураш чоралари: ёз давомида чириган, тўкилган мевалар йўқотила-ди, дарахтларга гуллашдан олдин ва гул дан тушганидан кейин 1% ли бордо суюқлиги ёки бошқа фунгицидлар эритмаси пуркалади; мева омборлари тоза тутилади, ҳаво намлиги мўътадил сақланади.
МОНИТОРИНГ (инг. monitoring — кузатиш, назорат қилиш) — маълум бир ҳодиса ёки жараённинг ҳолатини кузатиш, ҳисобга олиш, баҳолаш ва ис-тиқболини белгилаш. М. кундалик ҳаёт-нинг барча соҳаларида қўлланади. Mac, экология соҳасида ер фонди ҳолати бўйича кузатишлар тизими ер М.и деб аталади. Бундай М. ердаги ўзгаришлар-ни ўз вақтида аниклаш, уларни баҳо-лаш, салбий жараёнларнинг олдини олиш ва бартараф этиш мақсадини кўзлайди.
Кредит соҳасида қўлланиладиган М., яъни кредит М.ининг моҳияти берил-ган ссуда (қарз)ни қоплаш ва унга фоиз тўлаш жараёнининг бориши устидан назорат қилишда намоён бўлади. Кредит архиви кредит М.и учун асос ҳисобланади. Бу архивда молиявий ҳисобланган, гаров хусусидаги ҳужжат-лар, мижознинг кредитга лаёқатлили-гини аниқлаш юзасидан қилинган ҳисоб-китоблар ва б. зарур маълумот-лар мавжуд бўлади. Кредит М.ини амал-га ошириш тартиби банкнинг мақоми-га, ихтисослашувига, унда қабул қилинган мижозларнинг кредитга лаё-қатлилигини аниқлаш усулига боғлиқ.
Ўзбекистонда Республика Олий Мажлиси ҳузурида махсус Амалдаги конун ҳужжатлари мониторинги институты фаолият кўрсатади. Кейинги вақт-да оммавий ахборот воситалари М.и ҳам ташкил қилинди. Бу ишни Ўзбе-кистон матбуот ва ахборот агентлиги таркибида тузилган (2002 й. 3 июль) Оммавий ахборот воситалари мониторинги ва уларни лицензиялаш марка-зи амалга оширади. Марказнинг асо-сий вазифаси — оммавий ахборот воситалари муассислари ва тахририятла-ри томонидан ЎзР оммавий ахборот воситалари, ноширлик, матбаачилик-ка тааллукли ЎзР қонунлари, ЎзР Пре-зиденти фармонлари, фармойишлари

ва ЎзР Вазирлар Маҳкамаси қарорла-ри талабларига риоя этилиши устидан М.ни амалга оширишдан иборат. Мар-каз матбуот ва ахборот воситаларида фуқаролар, оммавий ахборот воситалари таҳририятлари хамда ходимлари-нинг қадр-қимматини ҳимоя қилиш бўйича ЎзР Конституциясида ва амалдаги бошқа қонунларда кўзда тутилган талабларнинг бузилишига йўл қўйил-маслигини тахлил этиб боради. Марказнинг телевидение ва радиоэшитти-риш соҳасида оммавий ахборот воситалари М.и, босма оммавий ахборот воситалари М.и, лицензиялашни ташкил этиш бўлимлари бор.
Шунингдек, мамлакатимизда М.нинг давлат тизимидан ташқари но-давлат ташкилотлардаги кўринишлари ҳам мавжуд. Бу борада «Ижтимоий фикр» жамоатчилик фикрини ўрганиш марказипА амал қилиб келаётган матбуот нашрларида мавзулар ва мазмун М.и бўлими фаолиятини мисол кел-тириш мумкин. Мазкур бўлим матбуот саҳифаларида эълон қилиб борилаёт-ган ахборотлар мажмуини контент-таҳ-лил услубида ўрганади. М. ижтимоий тараққиётни фаоллаштиришда муҳим омил саналганлиги боис, уни халқ хўжалигининг турли жабҳаларига фаол ва кенг жорий этиш мақсадга мувофиқ-дир. Хусусан, М. оилада фарзанд тар-бияси, таълим тизимида ўзлаштириш ҳолати ва даражаси, ўз-ўзини бошқа-риш органларида аҳолини мақсадли ижтимоий-ҳимоялаш каби ишларни оптималлаштиришда муҳим вазифани бажаради.
Ад.: Бекмуродов М., Ўзбекистонда жамоатчилик фикри, Т., 2001.
Рустам Баратов, Мансур Бекмуродов. МОНИШ (Moniz) Антониу Каэтану ди Абреу Фрейри Эгаш (1874—1955) — португалиялик невропатолог ва нейрохирург. Коимбркс ун-тини ту-гатган. Илмий ишлари руҳий касал-ликларга ташҳис қўйиш ва даволаш масалаларига оид. Церебрал ангиография усулини ишлаб чиққан (1927); биринчи бўлиб лейкотомия (лобото-мия) операциясини ўтказган (1936). Айрим руҳий касалликларни даво-лашда лоботомиянинг терапевтик таъ-сирини кашф этган. Нобель мукофо-ти лауреати (1949, В. Р. Хесс б-н ҳам-корликда).
МОН-КХМЕР ТИЛЛАРИ - «анъана вий мон-кхмер тиллари» деб аталувчи ва бутун Хиндихитойда, Таиланд ва Мьянмада, Хитойнинг жан. ҳудудлари-да тарқалган тиллар гуруқи. М.-к.т.да сўзловчи халқларнинг энг йириклари кхмерлар (7 млн. кишидан ортиқ), мои-

лар (500 мингдан ортиқ) ва куйлар
(500 мингдан ортиқ)дир; қолганлари-
нинг сони  100 мингтагача етмайди
/1987). М.-к.т.нинг чегараси, миқцори
ҳақида ягона фикр йўқ. Кўпчилик тад-
қиқотчилар, кхмер, мон, пеар, шим.
бахнар, жан. бахнар, ғарбий бахнар,
кату, кхму, палаунг гуруҳчаларини М.-
к.т.га киритадилар.
Анъанавий М.-к.т.да сўз ўзгартув-чи қўшимчалар йўқ. Синтактик муно-сабатлар сўз тартиби ва ёрдамчи сўзлар орқали ифодаланади. Содда ran қурилишида эга аввал, кесим ун-дан кейин, тўлдирувчи эса кесимдан сўнг жойлашади. Уларнинг ўрин ал-машуви ran мазмунига таъсир қили-ши мумкин. Анъанавий М.-к.т. уму-мий луғат таркибида тай, австронез, \инд-орий, хитой ва б. тиллардан ўзлашган сўзлар анчагина. М.-к.т.дан кхмер ва мон тиллари қадимдан ўз ёзувларига (ҳинд ёзувидан келиб чиқ-қан) эга бўлган тиллардир; қолган-лари эса ўз ёзувига эга эмас ёки яқин-дагина эга бўлган.
МОНЛАР (талаин) — Мьянманинг жан. ва Таиланднинг жан.-ғарбидаги халқ. 820 минг киши (1990-й.лар ўрта-лари). Мон-кхмер тиллари гуруҳига ман-суб тилларда сўзлашади. Диндорлари — буддавийлар. Шоликорлик ва хунарман-дчилик (кулолчилик ва б.) б-н шугул-ланади. М. Ҳиндихитойнинг туб жой халқи. 15-а.да ўз давлатига эга бўлган. Ҳоз. М. мьянма ва каренларга сингиб кетган.
МОНО Жак Люсьен (1910-1976) -француз биологи ва микробиологи. Сорбонна ун-тини тугатган (1931). 1940 й.дан бошлаб Пастер ин-тида ишлаган. Сорбонна, кейинчалик де Франс коллежи проф. Илмий ишлари бактериялар ирсияти ва бактерия ҳужайраси энзимологиясининг моле-куляр-биологик аспектларига багиш-ланган. Ферментлар ва вируслар син-тезини ирсий назорат қилишни кашф қилган. Нобель мукофоти лауреати (1965; Ф.Жакоб ва А. М. Львов б-н ҳам-корликда).
МОНО... (юн. monos — бир, якка, ягона) — ўзлашма қўшма сўзларнинг тар-кибий қисми бўлиб, маъносига кўра, «бир», «ягона», «ёлғиз» сўзларига тўғри келади (мае, моногамия, моносаха-ридлар).
МОНОГАМИЯ (моно... ва юн. gamos — қўшилиши) (бир никоҳлилик) — никоҳ ва оиланинг тарихий шакли. Ибтидоий жамиятнинг емирилиши даврида жуфт никохдан пайдо бўлиб, М. никоқнинг ҳукмрон шаклига айлан-ган.

МОНОГАМИЯ — ҳар хил жинсли ҳайвонлар ўртасидаги муносабат шакли; битта эркак ҳайвоннинг мавсум да-вомида фақат битта урғочиси б-н жуфт-лашиши. М.да эркак ҳайвон ҳам наел учун ғамхўрлик қилади. Сут эмизувчи-ларда М. полигамията нисбатан кам уч-райди. Одатда, бир мавсумлик М. бўри, тулки, бўрсикда бўлади. Одамсимон маймунлардан гиббонларда эса бундай жуфтлик бир неча йиллар давом этади. Моногам организмларда жинсий диморфизм кучеиз намоён бўлади. М. қуш-ларда кенг тарқалган. Оққушлар, лай-лаклар, бургутларда жуфтлик бир неча йилгача, ҳатто умр бўйи давом этади. Жўжа очувчи қушларда М. б-н бир қаторда полигамия ҳам кузатилади. Эволюция жараёнида М. полигамияга нисбатан кучлироқ ихтисослашган ҳодиса сифатида ривожланган. Баъзан хонакилаштирилган ёввойи ҳайвонлар-нинг эркакларида битта урғочи организм б-н жуфтлашиш инстинкти йўқо-лади. Мае, тулкилар табиатда моногам, аммо тутқунликда боқилганида уларнинг эркаги бир неча урғочилари б-н жуфтлашади. М. ҳашаротларда ҳам кузатилади.
МОНОГЕНЕЯЛАР, моногенетик сўрғичлилар, кўп сўрғичли-лар (Monogenea) — ясси чувалчанг-лар типига мансуб синф. Уз. 0,2— 3 см. Эктопаразитлар. Асосан, баликлар те-риси ва жабраларида, баъзан сувда ва қуруқликда яшовчилар ҳамда судралиб юрувчилар (тошбақалар) ички орган-ларида паразитлик қилади. Танасининг кейинги қисмида ёпишувчи диски булиб, унда турли хил ёпишув орган-лари (илмоклар, клапанларга ухшаш сўрғичлар) жойлашган. Огзи танасининг олдинги қисмида. Ичаги халтаси-мон ёки шохланган. Айириш система-си протонефридий типида, айириш тешиклари танасининг 2 ёнида. Гермафродит, қўшилув органлари бор. Ту-хум қўяди, баъзан тирик туғади. Одатда, наел галланмасдан кўпаяди (бақа кўп сурғичлиси бундан мустасно). Эр-кин яшовчи личинкаси 10—16 илмоқ-чалар б-н қуролланган бўлиб, янги хўжайинни зарарлайди. 200 га яқин тури маълум. Бир қанча турлари ёш балиқларни зарарлаб, ёппасига қириб юборади. М. балиқчилик хўжаликлари-га катта зиён келтиради. МОНОГРАФИЯ (моно... ва ... графия) — муайян мавзу ёки муаммони, би-рор олим ёки ёзувчи ҳаёти ва фаолия-тини атрофлича, чуқур тадқиқ этувчи илмий асар. М.да ёритилаётган масала бўйича мавжуд адабиёт умумлаштири-лади ва таҳлил этилади, фанни ривож-

лантиришда ёрдам берадиган фараз ва хулосалар илгари сурилади. МОНОДИЯ (юн. — яккахон хонанда қўшиғи) — 1) Юнонистонда жўрсиз ёки чолғу (кифара, авлос) журлигида-ги яккахон хонанда ижроси; 2) 16-а. Италияда юнон драмасига таклидан юзага келган мусиқа услуби, чолғулар аккордлари журлигида яккахон хонанда куйлаши (Я. Пери, Ж. Каччини, К. Монтевердиларнинг опера ва мадри-галлари; 3) кенг маънода — ҳар қан-дай бир овозли куй; 4) 1970-й.лардан бошлаб (шу жумладан, Ўзбекистонда) мусиқашунослар томонидан М. атама-си мусиқий тафаккур тури маъносида ҳам тушунилади. Унда гармония, полифония йўналишидаги кўп овозли му-сиқадан фаркли ўлароқ овозларнинг ўзаро нисбатлари ички уйғунликка асосланади; яъни М. таркибидаги овоз-лар куйнинг умумий йўналишига бўйсунади.
МОНОКАРП ЎСИМЛИКЛАР (моно... ва юн. karpos — мева) — ҳаётида бир марта гуллаб уруғлайдиган, кейин нобуд бўладиган ўсимликлар. М.ў.га, асосан, бир йиллик (буғдой, арпа, лолақиз-ғалдоқ ва б.) ва икки йиллик (сабзи, карам, пиёз ва б.) ўсимликлар, кўп йил-ликлардан баъзи бамбуклар, пальмалар, агавалар ва сассиқ коврак киради. МОНОКЛИНАЛЬ (моно... ва юн. klino — энгашаман) — тоғ жинслари қат-ламларининг бир томонга бир тартиб-да қияланиб ётиши. Одатда, бирорта кенг ва кия ётган кўтарилма ёки қат-ламлар букилмасидан иборат бўлади. М., айниқса, антеклиза ва синеклиза қанотларига мансуб бўлиб, платфор-малар учун характерли. Катта антиклиналь ёки синклиналь букилмаларнинг бир ён қаноти ҳам М. деб аталади. Бун-га Болтиқ кристалли қалқони жан. ён бағридаги палеозой қатламлари ҳосил қилган структура мисол бўлади. МОНОКРИСТАЛЛ — кристалл пан-жарасн тартибли, маълум симметрия-га эга (тўғри кўп ёқли), анизотроп хос-сали битта кристалл. Кўпчилик қаттиқ жисмларнинг М.дан фарқи шундаки, улар майда кристалл ва кристаллитлар-дан таркиб топган поликристаллитлар-дир. М. маълум т-ра, босим ва кимёвий таркибли суюқ, қаттиқ, газеимон мод-дадан ҳосил бўлади (мае, флюорит, фторли литий ва б.). М. олиш учун реактив тоза бўлиши, ташқи шароит ва т-ра ўзгартирилмасдан сақлаб турили-ши керак.
М. моддани эритиш, эритма ҳосил қилиш, газ ва қаттиқ ҳолга келтириш жараёнлари орқали ҳосил қилинади. Бу ҳолатларни ҳосил қилиш усуллари жуда

кўп бўлиб, уларни танлашда модданинг физик ва кимёвий хоссалари эътибор-га олинади. Эриши қийин бўлган мод-далар (молибден, вольфрам)дан М. олиш жуда қийин. М. олишда пайдо бўлган асосий нуқсон вакансиялар ва дислокацияларцир. М, секин ҳосил қилинганида вакансия ортса, тез ҳосил қилинганида дислокация ортади. Дислокация ортганида мозаик (рангдор) кристалл ҳосил бўлади. М. халқ хўжа-лигида, радиоэлектроника, акустика, ҳисоблаш техникаси ва ҳ.к. да ишлати-лади.
МОНОКУЛЬТУРА (моно... валот. culture — экиш, етиштириш) — алмашлаб экишга амал қилмаган ҳолда даланинг ўзида фақат бир хил экинни мутассил етиштириш (қ. Бир экинли деҳқончилик). МОНОЛОГ (моно... ва юн. logos — сўз, нутқ) — бадиий асар компонентлари-дан бири бўлиб, асарда иштирок этувчи шахсларнинг ўз-ўзига, ўзгаларга қара-тилган нутқи. Адабиётда М. персонажлар руҳий дунёси, кечинмаларини ифода-лашдаги муҳим воситалардан бири си-фатида қўлланади (қ. Монологик нутқ). МОНОЛОГИК НУТҚ - сўзловчининг ўзига қаратилган, бошқа шахснинг тинглаш ва жавоб беришини эътибор-да тутмайдиган нутқ шакли. Айрим дра-матик асарларда персонажнинг М.н.и томошабинга қаратилган бўлади. М.н. насрий асарларда ҳам бор. Назмда эса асосий нутқ шаклларидан бири ҳисоб-ланади. Баъзан М.н.да асарнинг куль-минацион нуқтаси баён этилади. М. н. учун, одатда, тузилиш ва мазмун жи-ҳатдан ўзаро боғлиқ, ўзига хос компо-зицион қурилишга ва мантиқий тугал-ликка эга бўлган матннинг маълум бўлаги хос бўлади. М.н. оғзаки (нутқ баён қилиш) ёки ёзма (публицистика, мемуарлар, кундаликлар) шакли-да ифодаланиши мумкин. М.н.нинг оғзаки шаклида оҳанг (интонация) муҳим ўрин эгаллайди, ёзма М.н.да эса оҳанг матннинг синтактик конструк-циясига, мантиқий урғу тушувчи сўзларнинг жойлашиш ўрнига боғлиқ. М.н. нотиқнинг асосий нутқий шаклларидан ҳисобланади; лингво-стилис-тик усул бўлиб, бир қанча турлари мавжуд. Мае, таъсир қилувчи (тарғиб қилувчи) М.н., дра-матик М.н., лирик М.н., ҳикоя қилувчи (ахборот беру вч и ) М.н. М.н.нинг очиқ нутқ ва ички нутқ каби кўринишлари мавжуд; очиқ М.н.да персонаж ўз нутқини овоз чиқариб баён этади; ички М.н.да монолог персонажнинг ички нутқи, ўйла-ри шаклида намоён бўлади.
Неъмат Маҳкамов.

МОНОМЕРЛАР (моно... ва юн. meros — қисм) — молекулалари ўзаро таъ-сирланиб (полимерланиш ёки поликон-денсатланиш) ёки бошқа моддаларнинг молекулалари б-н реакцияга киришиб полимерлар ҳосил қиладиган қуйи мо-лекулали моддалар. Полимерланишда қатнашувчи кўпчилик М. қуйидаги икки синфдан бирига тааллукди бўла-ди: 1) каррали боғлар С=С, С=С, С=О, C=N ва б.нинг бузилиши нати-жасида полимерланувчи бирикмалар (олефинлар, диен ва ацетилен углево-дородлари, альдегидлар, нитриллар ва ҳ.к.); 2) циклик гурухдарнинг бузилиши натижасида полимерланувчи бирикмалар, мае, олефин оксидлари, лактамлар, лактонлар. Функционал гу-руҳи бор бўлган бирикмалар (мае, дикарбон кислоталар, аминокислота-лар, гликоллар, феноллар, диаминлар) ҳам М. сифатида ишлатилиши мумкин. Сополимерланиш ёки сополиконден-сатланиш реакцияларида иштирок этувчи М. сомономерлар деб ата-лади.
МОНОМЕТАЛЛИЗМ (моно... ва металл) — бир металл умумий эквивалент ва пул муомаласининг асосини ташкил этадиган пул тизими. М.да му-омалада бўлган тангалар ва қиймат бел-гилари (қоғоз пуллар) қимматбаҳо ме-талларга алмаштирилади.
19-а. охиридан янги олтин конлари-нинг очилиши б-н кўпгина мамлакат-лар бирин-кетин олтинга асосланган пул тизимига ўтдилар ва М. биметаллизм ўрнини эгаллади. 20-а.ниннг 70-й.ларидан деярли барча давлатларда олтин М. олтин валюта стандарти б-н алмаштирилди (қ. Ямайка битими). МОНОПЛАКОФОРАЛАР (Мопо-placophora) — чиғанокли моллюска-ларнинг энг тубан тузилган синфи. Қа-зилма ҳолда Кембрийдан Девонгача учрайди. Биринчи тирик вакили нео-пилина 1952 й.да топилган. Ҳозир 8 тури маълум. Танаси қалпоқчага ёки ясси спиралга ўхшаш чиғаноқ б-н қоп-ланган. Мантия бўшлиғида 1 жуфтдан 8 жуфтгача бўлган мускуллар жойлаш-ган. 5—6 жуфт патсимон жабралари қорин томондаги мантия эгатчаларида жойлашган. Буйраклари 6 жуфт. Юраги 2 тадан қоринча ва бўлмачадан иборат. Қон айланиш системаси туташмаган. Мувозанат сакдаш органи бор. Айрим жинсли, жинсий безлари жуфт. Сув тубида 200—700 м чуқурликда учрайди.
МОНОПЛАН (моно... ва лот. planum — текислик) — бир қанотли самолёт. Қаноти юпқа ва ясси бўлганлиги учун у текислик деб аталган. Қанотнинг

фюзеляжта нисбатан ўрнатилиш усули-га кўра, М. юкрриплан, ўртаплан ва пастплан каби хилларга бўлинади. М. енгил авиация ва спорт авиациясида қўлланади.
МОНОПОДИАЛ ШОХЛАНИШ -ўсимликларнинг шохланиш типи; бунда уларнинг асосий пояси бутун ҳаёти давомида ўсади (қ. Шохланиш). МОНОПОЛ НАРХ — монопол мавқе-даги субъект (фирма)лар бозорда бел-гилайдиган нарх, монопол фойда олишнинг асосий воситаси. Монополия шароитида бу сотувчи нархи бўлса, мо-нопсония шароитида харидор нархи шаклига эга бўлади. М.н. эркин бозор нархидан рақобат асосида шаклланмас-лиги б-н фарқ қилади. М.н.ни белги-лашнинг асосий мақсади олинадиган фойдани максималлаштиришдир. Моно-полиянинг нарх белгилашдаги ҳукм-ронлиги унинг бозордаги ҳокимияти ҳисобланади. М.н. ўрнатилгандатанлаш имконияти бўлмаганлиги сабабли харидор даромадининг бир қисмини йўқотади. Лекин монополия М.н.ни чегарасиз ошира олмайди, чунки ҳар қандай нархнинг юқори чегарасини харид қобилияти белгилайди. Шуни ҳисобга олиб М.н. бозор кўтарадиган нархнинг энг юқориси қилиб белгила-нади, аммо бундай нарх талабнинг эла-стиклигини юзага келтирмайди, яъни талаб нархининг ортишига нисбатан тезроқ пасаяди.
М.н.га ресурелар нархининг ортиши ҳам таъсир этади, чунки харажатлар ортиб, фойда қисқаради. Монопсония шароитидаги М.н. харидор нархи ҳисоб-ланиб, у ишлаб чиқарувчиларнинг ўртача харажатлари даражасида бўла-ди. Бунинг натижасида монопсонистга товар сотганлар минимал фойда кўра-ди, монопсонист эса нархни пастли-гидан ютиб чиқади. Бу ерда сотувчи-ларнинг йўқотиши харидор — моноп-сонистнинг ютуғига айланади. М.н. бо-зорнинг асосий воситаси бўл-ганлигидан, давлат бу нархларни на-зорат қилади, уларнинг ҳаддан зиёд юқори ёки ласт белгиланишига йўл бермайди, нархни ошириш ҳисобидан топилган фойдани давлат ўз бюджети-га олиб қўяди.
Хидирназар   Аллацулов.
МОНОПОЛ РЕНТА — кўчмас мулк эгаларининг ўз мулкини ижарага бе-ришдан оладиган даромади; ижара ҳақи шакли. М.р.ни ер ва б. кўчмас мулк — бинолар, иншоотлар, турар жой ва тур-ли хўжаликлар беради. М.р.нинг асосий манбаи мулкни ишлатувчи (ижарага олувчи) топадиган даромад ҳисоб-ланади. Бу даромадга мулкни ишлатув-

чига тегадиган даромад ва мулк эгаси-га тегадиган даромад бўлинади. Аммо М.р.ни ҳар қандай мол-мулк эмас, балки ноёблиги б-н бошқалардан фарқ-ланувчи ва қўшимча наф келтирувчи мол-мулк ҳосил этади. Mac, ep ҳосил-дорлигининг юқори бўлиши; ер ости ва ер устидаги табиий бойликларни қазиб олишга кетадиган сарф-харажат-нинг камлиги, коммуникация б-н таъ-минланганлиги, географик қулай жой-лашуви, қурилган бино-иншоотлар-нинг экологик тоза зонада бўлиши ва б. Мазкур ноёблик кўчмас мулкка бўлган талабни оширади, ижара ҳақини бошқаларникидан юқори қилади. Бунда реал ижара \ақи одатдаги ижара ҳақига устама (ноёблик ҳақи)ни қўшиб қисобланади. Кўчмас мол-мулкнинг ноёблиги абадий эмас, вақт ўтиши б-н ўзгаради. Шунга кўра, М.р. бир ҳосил бўлса, бир йўқолиб туради. Мае, ерда бой қазилмалар топилганда М.р. вужуд-га келади, улар ишлатиб бўлингач, ернинг нафлилиги қолмайди, натижа-да М.р. йўқолади.
Хидирназар Аллақулов. МОНОПОЛИЯ (юн. mono — танҳо, poleo — сотаман) — иқтисодиётнинг бир соҳасида танҳо ҳукмронлик; бозор-ни ташкил этиш шакли. Бундай бозор-ларда ягона сотувчи ўз товари б-н фа-олият кўрсатади, бошқа тармоқларда бундай товарнинг ўринбосари бўлмай-ди. М. ишлаб чиқариш воситалари, иш кучи ва яратилган маҳсулотлар асосий қисмининг озчилик корхоналар, со-ҳибкор шахслар ёки давлат қўлида тўпланиши натижасида пайдо бўлади. М. кўринишлари қадимдан мавжуд. Ноёб махсулот етиштириладиган ерлар, конлар, сув ҳавзалари, ўрмонлар ва б. табиий манбалар озчилик қўлида тўпланиб, эгаларига монопол мавқе берган, улар маълум маҳсулотни бозор-гатанҳо етказиб берувчиларга айланиб, у ерда ҳукмрон бўлганлар. М. ўз табиа-тига кўра и.ч. да турғунлик пайдо қила-ди, чунки монопол мавқега таяниб, сарфларни камайтирмай фойда кўриш, рақобатнинг йўқлиги ёки заифлигидан фойдаланиб бозорга ўз измини ўтка-зиш мумкин. М. бозор муносабатлари-ни чеклайди, шу сабабли ҳатто бозор иқтисодиёти ҳукмрон давлатлар моно-полияга қарши чора-тадбирларни кўра-дилар. М.нинг асосий шакллари — картель, синдикат, трест, концернлар ҳисобланади (қ. Монополияга карши цонунчилик).
МОНОПОЛИЯГА ҚАРШИ ҚОНУНЧИ-ЛИК — давлатнинг монополияга карши кураш сиёсати. Дунё тажрибасига кўра, М.к.қ., асосан, қуйидаги йўна-

лишлар бўйича шаклланди. Биринчи-дан, и.ч. (тармоқ)ни бошқарувчи қонунлар. Бу қонунларга биноан, одат-да, ҳеч бир корхона (корпорация)нинг бирор турдаги маҳсулот и.ч.нинг ярми-дан ортиғини назорат қилишга ҳуқуқ берилмайди. Иккинчидан, барча йирик корпорациялар иштирокчилари бошқа корпорациялар акцияларининг маълум чекланган микдоридан ортиғига эга бўла олмаслиги белгилаб қўйилади. Учинчидан, нархларни бозор мувоза-нати белгилаган даражадан юқори ёки паст туришини, нарх устидан келишиб олишни тақиқловчи картелларта карши қонунлар жорий қилинади.
Давлатнинг монополияларга қарши сиёсати миллий иқтисодиётида рақо-бат оддиндан шаклланиб бўлган мам-лакатларда рақобатчилик муҳитини та-комиллаштиришга, бозор иқтисодиё-тига ўтаётган мамлакатларда эса бу муҳитни шакллантиришга қаратилган. Бозорда монополияни ўрнатишга ури-нишлар ва монопол мавқени суиистеъ-мол қилишни тақикдайдиган трестлар-га қарши биринчи қонун — Шерман қонуни АҚШда 1890 й.да қабул қилин-ган. М.қ.қ. ва уни амалга ошириш учун зарур бўлган чора-тадбирлар ҳар бир мамлакатда шароит тақозо этган шакл-ларда амал қилади. Ривожланган барча давлатларда соғлом рақобат муҳитини ҳимоя қилиш мақсадида турли кўри-нишдаги, монополистик фоалиятлар устидан давлат томонидан тартибга со-лиш амалга оширилади. Mac, АҚШда монополияга қарши давлат сиёсати — Федерал савдо комиссияси ва Адлия департаментининг трестларга қарши бошқармаси, Россияда — Монополияга қарши сиёсат ва тадбиркорликни қўллаб-қувватлаш вазирлиги, Япония ва Жан. Кореяда — Ҳалол рақобат бўйи-ча комиссия, Европа Иттифоқида эса — Рақобат бўйича комиссия томонидан амалга оширилади.
Ўзбекистонда монополияга қарши орган 1992 й. да Узбекистан Республи-каси Молия вазирлигининг Монополияга карши ва нарх сиёсати бош бош-қармаси сифатида ташкил қилинди. 1996 й. 15 майда ушбу бошқарма неги-зида Молия вазирлиги ҳузурида Мо-нополиядан чиқариш ва рақобатни ривожлантириш қўмитаси ташкил этилди. 2000 й. 2 авг.да Узбекистан Рес-публикаси Президентининг «Узбекистан Республикаси Монополиядан чи-қариш ва рақобатни ривожлантириш Давлат қўмитасини ташкил этиш тўғрисида»ги фармонига асосан монополияга қарши орган Молия вазирлиги таркибидан чиқарилиб, мустақил давлат қўмитасига айлантирилди.

Ўзбекистон давлатининг рақобатчи-лик муҳитини шакллантиришга қара-тилган сиёсатида хусусийлаштириш, давлат мулки ҳисобидан мулкчиликнинг бошқа шаклларини вужудга келтириш асосий ўрин тутади. Хусусийлаштириш натижасида, биринчидан, мулк ўз эга-лари қўлига топширилса, иккинчидан, кўп укладли иқтисодиёт ва рақобатчи-лик мухити вужудга келади.
Рақобатни шакллантиришда иқтисо-диётнинг давлат корхоналари сакланиб қолиши керак бўлган соҳалардаги корхоналар учун уларнинг бозор шароит-ларига таркибан мослашувига имкон берадиган хўжалик юритиш механиз-мини и.ч. муҳим ўрин эгаллайди. Бу механизм давлат корхоналари иқтисо-дий жиҳатдан эркин бўлишини, уларнинг фаолияти тижоратлашган бўли-шини назарда тутади. Бозор иқтисоди-ётига ўтиш даврида рақобатнинг асосий усули нарх бўлганлиги сабабли, нархларни эркин қўйиб юбориш рақо-батли муҳитни вужудга келтиришнинг асосий талаби ҳисобланади. Шу мақ-садда Ўзбекистонда «Монополистик фаолиятини чеклаш тўғрисида»ги қонун (1992 й. 3 авг.) қабул қилинди ҳамда унинг асосида рақобатчиликни ривожлантиришга каратилган бир тур-кум норматив ҳужжатлар ишлаб чиқил-ди. Мазкур қонунга кўра, бозорда атай-лаб такчиллик яратиш, нархларни мо-нополлаштириш, рақобатчиларнинг бозорга кириб боришига тўсқинлик қилиш, рақобатнинг ғирром усуллари-ни қўллаш ман этилади.
Ҳоз. даврда Ўзбекистонда, агар корхона ишлаб чиқарган муайян маҳсулот-лар товарлар бозоридаги шундай маҳ-сулотнинг 35% дан ортиқ бўлса, бу корхона монополист корхона сифатида Давлат реестрига киритилади (озиқ-овқат товарлари гуруҳи учун бундай мезон даражаси 20% қилиб белгилан-ган).
Республикада монополиялар рўйха-тига кирган корхона (тармоқ)ларнинг бозордаги мавқеини тартибга солишда бир қатор усуллардан: а) монопол мав-қедаги маҳсулотларга нархларнинг энг юқори даражасини ёки рентабеллик чегарасини белгилаб қўйиш; б) ўз монопол мавқеини суиистеъмол қилган монополик бирлашмаларни булиб таш-лаш ёки майдалаштириш усулларидан фойдаланилади. Ўзбекистон Республи-касининг «Истеъмолчиларнинг ҳу-қукдарини ҳимоя қилиш туғрисида» (1996 й. 26 апр.) қонуни асосида ғир-ром рақобатга, шу жумладан, бозор-ларга белгиланган талабларга жавоб бермайдиган товарларнинг киришига

йўл қўймайдиган механизмни яратиш-га ҳам алоҳида эътибор берилган.
Ўзбекистон Республикасининг «Товар бозорларида монополистах фаолиятни чеклаш ва рақобат тўғрисида» қонуни (1996 й. 27 дек.) монополистлар томо-нидан ҳукмронлик мавқеини суиистеъ-мол қилишнинг олдини олиш ва мо-нополиядан чиқариш ва соғлом рақо-бат муҳитини яратиш мақсадларини кўзлайди. Иқтисодиётнинг айрим тар-мокдарида рақобат муҳитини шакллан-тириш иқтисодий жиҳатдан мақсадга мувофиқ эмас. Бу тармоқдаги корхона-лар, одатда, «табиий монополиялар» деб аталади. Ўзбекистон Республикасининг «Табиий монополиялар тўғрисида»ги қонунида (1997 й. 25 апр; янги таҳрирда 1999 й. 19 авг.) республикада табиий мо-нополияларга нисбатан давлат сиёсати-нинг ҳуқуқий асослари белгилаб берил-ди. Ўзбекистонда иктисодий ислоҳртлар-нинг туб моҳиятидан келиб чиққан ҳолда монополияларга қарши ва табиий монополиялар тўғрисидаги қонун-чилик такомиллаштирилиб, уларнинг Европа Иттифоқи ва б. ривожланган қонунчилик андозаларига мое келиши таъминлаб борилмоқца.
Салимжон Дўсматов.
МОНОПОЛИЯДАН ЧИҚАРИШ -иқтисодиётдаги монополиядан эркин, тенг хуқукли рақобатга асосланган тад-биркорлик фаолиятига қайтиш (қайта ўтиш). Монополия эркин рақобатга йўл бермай, иқтисодиётда турғунликни ву-жудга келтиради. М.ч. соғлом иктисодий беллашувга йўл бериш мақсадларида амалга оширилади. Натижада монопол корхоналар ва бирлашмалар ўрнига ўза-ро рақобатлашувчи кўплаб корхоналар пайдо бўлади. М.ч. 2 йўл б-н амалга оширилади; йирик монопол мавқедаги бирлашмалар, компаниялар тарқатилиб, улардан мустақил корхоналар ажралиб чиқади; монопол корхона ёки бирлашмалар, компаниялар сакданган ҳолда улар б-н рақобат қила оладиган, бир хилдаги ёки бир-бирининг ўрнини босувчи маҳсулот чиқарувчи корхона ёки бирлашмалар ташкил этилади. М.ч. бозор иқтисодиётига ўтишда ёки унинг ўсиши учун янги имкон яратиш-да ғоят муҳим. М.ч. Ўзбекистонда 1990-й.лар бошидан босқичма-босқич амалга оширидди (қ. Монополияга қарши қонун-чилик).
МОНОПОЛЛАШГАН БОЗОР - оз-чилик сотувчилар ва харидорлар ҳукм-рон, рақобат чекланган ёки мавжуд бўлмаган бозор. Унинг монопол рақо-батли, олигополистик, соф монополия бозори турлари бор. Монопол рақобат-

ли бозорда фирмалар кўп бўлганидан улардан ҳар бирининг товарлар сотиш-даги ҳиссаси кичик бўлади, натижада улар бозорни чекланган ҳолда назорат қиладилар. Улар яширин келишув асо-сида ўзаро тил бириктира олмайдилар, бу б-н мазкур бозор олигополистик бозор (гуруҳ монополияси)дан фарқлана-ди. М.б.да фирмалар мустақил бўлга-нидан ўз бозорида бир-бири б-н ра-қобатлашади. Лекин рақобатнинг асо-сий усули нарх б-н рақобатлашув эмас, балки сифат жиҳатидан бир-биридан фарқланувчи маҳсулот б-н бозорга чи-қиш ҳисобланади. М.б. янги фирмалар-нинг кириб келиши учун очиқ ҳисоб-ланади. Шу боис бу ерда рақобат чек-ланмайди, аксинча, кенгайиб туради. Янги фирмалар кириб келганда таклиф кўпайиб, нархлар тушиб кетади, натижада зарар ҳам кўтарилади. Зарар кўрганлар бозордан чиқиб кетишгач, нархлар ошади, фойда максимумлаша-ди. Бундай бозорда товарларни мукам-маллаштириш сотиш ҳажмини оши-риб, фойда миқдорини кўпайтиради. Рақобатда модернизациядан ташқари, реклама ҳам кенг қўлланади. М.б.нинг монополлашув даражаси америкалик иқтисодчи А. П. Лернер (1903—1983) индекси (L) б-н аникланади:
P-Wm
бу ерда Р — нарх; Wm — меъёрий хара-жатлар. Индекс қиймати 0 дан 1 гача ўзгаради. Унинг қиймати 1 га канча-лик яқин бўлса, фирма монополияси шу қадар кучли ҳисобланади.
Хидирназар Аллақулов.
МОНОПСОНИЯ (моно... ва юн. opsonia — сотиб олмоқ) — бозор ҳолати, бозорда харидорнинг ҳукмрон мавқега эга бўлиши. М.да бир нечта сотувчилар ва бир йирик харидор иштирок этади. Бозорда харидор ўз ҳукмини ўтказиб, етакчи мавқени эгаллайди, харид ҳаж-мини камайтириб, ишлаб чиқарувчи-ларни нархни пасайтиришга мажбур этади. Аксарият ресурелар бозорида пайдо бўлади (ишлаб чиқарувчи ютуғи харидор-истеъмолчига ўтади). Ресурс-ларни давлат қатъий нархларда харид этганда, давлат буюртмаларида ҳам М. вужудга келади. Мае, давлат авианосец, космик-ракета объектлари каби қиммат ва мураккаб қурол-аслаҳалар харидори бўлади. Бу ҳолда олди-сотди битишувчи томонлар учун келишув-нинг нархини ҳам ўз ичига оладиган, ўзаро мажбуриятларини назарда тута-диган контрактлар — битимлар бўйи-ча амалга оширилади. Кенг маънода — нархлар шаклланишига харидорлар,

товар ва хизматлар истеъмолчилари ҳал қилувчи таъсир кўрсатадиган барча бозорларга нисбатан қўл-ланади.
МОНОРЕЛЬС ЙЎЛ - йўналтирувчи балкаси (монорельси) битта таянчда ёки эстакадада жойлашадиган транспорт ти-зими; йўловчилар тушган вагонлар ва кж ортилган вагонеткалар осма (якка) рельс бўйлаб ҳаракатланади. М.й.нинг вагонлар монорельснинг устида ва остида ҳаракатланадиган хиллари бор (раем). Йўловчилар М.й. — электр юритма, пневматик ёки резиналанган йўналти-рувчи ғилдираклар б-н таъминланади. Шовқинсиз ҳаракатланади. Вагонларга 120—140 киши сиғади. Тезлиги 240 км/ соатгача боради. Юк М.й. — саноат корхо-наларида саноат транспорт воситаси (цех ичида ва цехлараро) сифатида ишлати-либ, бир неча км гача узунликда бўли-
Монорельс йўл: а — вагонлар монорельснинг устида ҳаракатланадиган «Альвег» ти-зими (Германия); 6 — вагонлар монорельснинг остида ҳаракатланадиган «Сафеже» ти-зими (Франция).
ши мумкин. Бунда ҳаракат, юкларни ортиш ва тушириш ишлари автоматик бошқарилади. Вагонеткаларнинг юк кўта-рилувчанлиги — 0,2 — 2т (баъзан, 5 т), тезлиги — 2—4 км/соат. Нисбатан юқори тезликка эришиш мумкинлиги, харакат-даги хавфеизлиги, йўлни қисқа йўл бўйича ўтказиш мумкинлиги, йўл ётқи-зишнинг жой танламаслиги, металл кам сарф бўлиши ва энергия юқори тежа-лиши, тўла автоматлаштириш имкони борлиги туфайли М.й. саноатда ишлати-ладиган, ша\арда, шаҳар атрофида қат-найдиган транспортнинг ривожланган тури ҳисобланади. Шаҳарлараро қатнов-да ҳаво ёстиғидан фойдаланиб ҳаракат-ланиш қўлланилади. М.й. Германия, АҚШ, Франция, Япония, Швейцария, Канада, Италия ва б. мамлакатларда қурилган.
МОНОСАХАРИДЛАР - органик би-рикмалар, углеводларнинг асосий гу-руҳларидан бири. Таркибида гидроксил гуруҳлари, альдегид гуруҳи (альдоза-лар) ёки кетогуруҳ (кетозалар) бўла-ди. Умумий формуласи CnH2nOn (бу ерда
МОНОФТОНГ

п=3+9). Занжиридаги углерод атомла-рининг сонига қараб М., одатда, қуйи М. (занжирида 3 ва 4 та углерод атоми бўлган) триозалар (С3Н6О3) ва тетрозалар (С4Н8О4), оддий М. пентозалар (С5Н10О5) ва гексо-залар (С6Н|2О6), юқори М. гепто-залар (С7Н|4О7), октозалар (C8HI6OS), нонозалар (C,Hi8O9)ra бўлинади. Булардан, гексозалар (мае, глюкоза, галактоза, манноза, фруктоза) ва пентозалар (арабиноза, ксилоза, рибоза ва б.) муҳим. М. сувда яхши, спиртда оз эрийди, эфирда эса эри-майди. Ҳайвонлар, ўсимликлар орга-низмида эркин ҳолда ва полисахарид-лар, глюкозидлар ҳолида кўп учрайди. М., айниқса, фосфор эфирлари (гек-созодифосфат, гексозомонофосфат) ҳолида организмдаги моддалар алма-шинуви жараёнларида иштирок этади, энергетик жараёнларда, шунингдек, углевод ва б. мураккаб бирикмалар син-тезида қатнашади. М., асосан, полиса-харидларни гидролизлаб олинади. М. ва уларнинг ҳосилалари, мае, глюкоза, фруктоза озиқ-овқат саноатида ва тиб-биётда ишлатилади.
МОНОСЕМИЯ (моно... ва юн. sema — белги), бир маънолилик — сўзларнинг матнида ҳам, матндан таш-қарида ҳам фақат битта маънога эга бўлиши. Илмий-техник терминлар, касб-ҳунар сўзлари, айрим якка тушун-чаларни ифодаловчи сўзлар М.га ми-сол бўла олади (яна қ. Кўп маънолилик). МОНОСИЛЛАБИЗМ (моно ... ва юн. syllabe — бўғин) — маълум бир тилда сўзлар (лексемалар)нинг бир бўғинли бўлиши. Бу хусусият тиллар-ни типологик (лекин генеалогик эмас) жиҳатдан таснифлаш учун асос бўла-ди.М. кўпгина хитоп-тибет тиллари учун хос хусусиятдир. Қад. туркий сўзлар архитектоникаси ҳам унинг ўзак морфемаси бир бўғинли экан-лигини кўрсатиб туради(мас, бор, ол, қоч, тор).
М0Н0С0М ТАҲЛИЛ - генетик та-дқиқот усули; анеуплоидия ҳоди-саси типларидан бири — моносо-мияга (қ. Гетероплоидия) асосланган. Генотипдаги айрим хромосомалар-нинг ирсий аҳамиятини аниқлашга хизмат қилади. Моносомиклар ташқи ва ички (физиологик, генетик) омил-лар таъсирида хромосомаларнинг қут-бларга тарқалишидаги бузилишлар туфайли вужудга келади. Бундай бузилишлар хам соматик, ҳам жин-сий ҳужайраларда бўлиши мумкин. Шунинг учун моносомиклар мито-тик ва мейотик бўлади. Бироқ гомо-логик    хромосомаларнинг    қутблар-

га тарқалмаслиги меиозаа, яъни гомо-логик хромосомаларнинг конъюгаци-яланиш ва бивалентлар ҳосил қилиш жараёнида кўпроқ юз беради, чунки бунда бивалент батамом бир ҳужайра-га ўтиб кетиши туфайли иккинчи ҳужайрада етишмовчилик кузатилади. М.т. ҳайвон ва ўсимликлар генетика-сида қўлланади.
МОНОТЕИЗМ, якка худолик (моно ... ва юн. treos — худо) — ягона худо ҳақидаги тасаввурларга асосланув-чи диний эътиқодлар. Кўп худолик (полите изм)нкнг акси. Христианлик, иудаизм ва ислом М.га асосланган дин-лардир.
МОНОТЕМАТИЗМ (моно... ва tema — мавзу) — кўп овозли мусиқа асарла-рини тузилиш принципи; М. маълум бир мусиқий мавзу (куй)нинг ўзига хос ривожлантириш усули б-н боғлиқ бўлиб, соната-симфоник туркуми ёки унга асосланган бир қисмли шакллар-ни ўзаро боғлайди. М.нинг илк наму-наси — Л. Бетховеннинг 5-симфония-си. М., айниқса, мусиқий романтизм даврида ривож топган (Г. Берлиоз, Ф. Лист ва б.). Узбек композиторлари асар-лари (мае, М. Тожиевнинг 3- симфо-нияси)да \ам кенг қўлланилган. МОНОТИП (моно... ва юн. typos —.нус-ха) — мураккаб матнларни териш учун ҳарф куядиган автомат машина. Асосий қисмлари: ҳарф териш-дастурлаш ап-парати ва ҳарф қуйиш аппарати. Айрим литералирдан иборат сатрлар ҳосил қилади. М.ни 1897 америкалик Т. Лан-стон ихтиро қилган. Ҳарф қуйиш авто-матини бошқариш дастури махсус қурилма ёрдамида ҳосил қилинади. Да-стур кенг перфолентадан иборат; ҳар қайси белгига 1—4 тешикни ўз ичига олган маълум комбинация тўғри келади. Ҳарф қуйиш аппаратида матрица рамкаси, қуйиш қолипи ва аппарати бўлади. Матрица рамкасига матрицалар маҳкамланади, перфолента «буйруғи»-га мувофиқ, матрица рамкаси сурила-ди ва матрица қолип устига туриб крла-ди. Сўнгра матрицадаги чуқурчалар б-н бирга қолипга босим остида суюқ қотишма тўлади, натижада зарур бел-гилар литераси ёки пробеллар (сўзлар ораси) куйилади. Тайёр литера ва пробеллар сатр каналига туртиб чикарила-ди. Айрим литера ва пробеллардан бир хил узунликдаги шрифт сатрлари шакл-ланади-, сатрлардан эса набор гранкаси тузил ади.
МОНОТИПИЯ (моно... ва юн. tupos — нусха) — босма графика тури. Босма қолип (форма)нинг текис юзасига бўёқни бевосита қўлда суркаб рангла-

нади. Сўнг шу қолипдан махсус даст-гохда босилади, қоғозга босилган бу нусха доим ягона (ноёб) нусха ҳисоб-ланади. М. усулида яратилган асарлар ранглар уйғунлигининг нозиклиги, нафислиги б-н акварелга ўхшаб кетади. М. 17-а.дан маълум, факат 19-а.дагина кенг тарқалди.
МОНОТОН ФУНКЦИЯ - ўсувчи ёки камаювчи функциялар. Берилган функция бирор ораликда монотон бўлиши учун унинг орттирмаси
Af(x)=f(x+Ax)-f(x), Дх>0, оралиқда ишорасини ўзгартирмаслиги лозим. Агар Ах>0 бўл ганда Д/(х) нол-дан қатъий катта ёки қатъий кичик бўлса, у ҳолда f(x) қатъий монотон функция дейилади.
Бирор ораликдд дифференцияла-нувчи функция шу ораликда монотон бўлиши учун унинг ҳосиласи ўзгар-мас ишорани саклаши зарур ва етар-лидир.
МОНОФАГЛАР (моно... ва юн. phagos — еб қўювчи) — озикланишга ўта их-тисослашган, яъни фақат бир тур озуқа б-н яшашга мослашган организмлар. Ҳашаротлар, чувалчанглар, қисқичба-қасимонлар ва юмшоқ танлилар ора-сида М. кўп учрайди. Ҳашаротлардан яй-доқчи афелинус (Aphelinus mali Hald.) фақат қон битларида, псевдафикус (Pseudaphycus malinus Gah.) эса ком-сток қуртида паразитлик қилади. Су-ғорма деҳқончилик биоценозида учрай-диган зараркунандалар сонини ка-майтиришда катта хўжалик аҳамияти-га эга бўлган энтомофаг М.дан Stethorus
Монофаглар.
Стеторус: a — личинкаси; — қўнғизи.
punctillum Wse., Scolothrips acariphagus Takh., Orius (Triphleps) albidipennis Reut. — ўргимчаккана йиртқичлари; Apanteles congestus wees, Microptilis spectabills Hal., Rhogas dimidiatus Spin., Sinophorus xantostomus Grav., Barylypa hemeralis Brauns ва б. — кузги тунлам йиртқичлари; Habrobracon hebetor Say., Apanteles kazak Tel., Anilasta prinzi Meyer., Barylypa chloratica Meyer — ғўза тунламининт паразитларидир (яна қ. Паразит ҳашаротлар). МОНОФТОНГ (моно... ва юн. phton-gos — овоз, товуш) — унли товуш-ларнинг артикуляцион-акустик бел-гиларига кўра, бир хилликка эга бўлиши, яъни артикуляция давомида

турғун талаффузга эга бўлган, бир ҳолатдан иккинчи ҳолатга кўчмайди-ган товушлар. Айнан шу хусусиятлари б-н улар дифтонг (икки унлининг бир бўғин ҳосил қилиши) ва трифтонг (уч унлининг бир бўғин қосил қилиши)-лардан ажралиб туради. Бироқ М.лар-нинг бир хиллиги нисбий бўлиб, кўп ҳолларда унлини ўраб турган ундош-ларга ҳам боглиқ. Одатда, кўпгина тил-ларнинг унлилар тизимида М. асосий ўринни эгаллайди.
УУг
МОНОХРОМАТИК ЁРУҒЛИК (моно... ва юн. chromatos — ранг) — муайян ва ўзгармас частотали электромагнит тўлқин. Ёруғлик тўлқинларининг ўза-ро фаркд туфайли бу ёруғлик одамнинг кўзига турли рангларда бўлиб кўрин-ганлигидан шундай аталган. Кўзга кўри-надиган электромагнит тўлқинлар ўз физик табиати б-н бошқа диапазонда-ги тўлқинлар (инфрақизил, ультраби-нафша, рентген ва ҳ.к.)дан фарқ қил-майди. Ёруғликнинг монохроматлик
даражаси
нисбат б-н   ифодала-
нади, бунда ^-v \/2 — спектрал чизиқ-нинг кенглиги, яъни v0   — частотали
ёруғлик интенсивлиги ярмига камай-гандаги частоталар фарқи. Оптик гене-раторлар кашф қилингунга қадар, эр-кин атомларнинг спектрал чизиклари М. ё.га якин деб хисобланарди. Бу спектрал   чизиқнинг  табиий   кенглиги
_ 1 Av'у - j.   бунда т — атомнинг ғалаён-
 янада орта-
ланган ҳолатда бўлиш вақти. Атом таш-қи таъсир остида бўлганида, мае, бош-қа атом б-н таъсирлашганида спектрал
чизиқнинг кенглиги
ди. Атомларнинг иссиклик ҳаракати ҳам чизиқ кенглигини оширади. Бу, асосан, Доплер эффекты ҳисобига содир бўла-ди.   Чизиқнинг  табиий   кенглиги
-7
Ду1//vo ~ 1и •     Доплер эффектидан
кейин эса   ~ 10 .   Номонохроматик
ёруғликлардан квазимонохроматик ёруғликни ажратиб олиш учун ҳар хил монохроматорлар ишлатилади. МОНОХРОМАТОР (моно... ва юн. hroma — ранг), оптикада — оптик нурланиш (кўринадиган ёруғлик, ин-фрақизил ёки ультрабинафша нурлар)-нинг мураккаб спектридан тўлқин узун-ликларининг тор қисмини ажратиб бе-радиган асбоб; спектрометр, спектрофотометр, спектрограф ва б. асбобларнинг асосий қисми. Кириш ва

чиқиш коллиматорлари ва дисперелов-чи (таркатувчи) тизим (призма, диф-ракцион панжара)аан иборат бўлади. М. объективлари (коллиматорли ва фокус -ловчи) линзали ёки кўзгули бўлиши мумкин. Кириш ва чикиш коллиматорлари қўзғалмас қилиниб, чиқаётган нурларнинг тўлқин узунлиги 1 дисперс-ловчи тизим ва ёрдамчи кўзгулар ёрда-мида ўзгартирилади. М.да ёруғлик кириш коллиматори тирқишидан ўтиб, параллел нурлар ҳосил қилувчи ва дис-переловчи элементга юборувчи объек-тивга тушади. Чикиш коллиматорининг фокал текислигида нурланиш манбаи-нинг барча тўлқин узунликлари 1 га мое монохроматик (бир рангли) тасвирлар тўплами ҳосил бўлади.
Нурланиш спектрининг ультрабинафша қисмини ажратиб берадиган М.да флюорит (СаҒ2), литий фторид (Li F) ва кварц (SiO2) дан ясалган дис-переловчи призмалар, ясси ва ботиқ панжаралар қўлланилади. Спектрнинг инфрақизил соҳасида ишлатиладиган. М.да сферик, параболик кўзгулар, шиша ва кварццан ясалган призма ва панжаралар қўлланади. МОНОХРОМИЯ (моно... ва юн. chroma — ранг) — санъат асарининг ранг (колорит) ечими; бирор-бир рангнинг бир туей ёки унинг тусланиши (бир рангга бўяш)га асосланади. Мае, гризайль.
МОНОЦИТЛАР (моно... ва юн. kytos — ҳужайра) — донасиз лейкоцитлар (агранулоцитлар)нинг бир тури. Кўмик-нинг бошланғич ўзак ҳужайраларидан ҳосил бўлади. М. периферик қон тар-кибидаги энг катта ҳужайра, унинг ҳажми 12—20 мкм. Ядроси протоплаз-мага нисбатан катта, овалсимон, кўпинча «тақа» кўринишида, ранги (нейтрофил лейкоцитлар ва лимфоцит -ларникига нисбатан) очроқ; прото-плазмаси лейкоцитларнинг зангори, оч кўк рангига қараганда оч. Протоплаз-мада бир неча вакуолалар бўлиб, улар ҳужайра ядроси атрофида жойлашган. Соғлом одам қонида М. лейкоцитларнинг 3—10% ини ташкил қилади. М. фагоцитоз қилиш хусусиятига эга ва қондан тўқимага ўтганда макрофаг-ларта айланади. МОНРЕАЛЬ - Ка-наданинг жан.-шар-қий қисмидаги ша-ҳар. Сан-Лаврентий дарёси бўйида, Квебек провинция-сида жойлашган.

Транспорт йўлларининг йирик тугуни; денгиз кемалари кира оладиган йирик порт (йилига 15 млн. т юк ортиб-туши-рилади), асосан, дон экспорти учун мўлжалланган. Аэропортлари халқаро аҳамиятга эга. Аҳолиси 1,03 млн. киши (.100V). M. — мамлакатаинг йирик сав-до-молия ва саноат марказларидан. Машинасозлик (умумий, самолётсоз-лик, кемасозлик, вагонсозлик ва б.), металлсозлик, нефтни қайта ишлаш ва кимё саноатлари ривожланган. Рангли металлургия, мебель, кўн-пойабзал, тўқимачилик, тикувчилик, полиграфия ва озиқ-овқат саноати корхоналари мав-жуд. 3 ун-т, консерватория, кутубхона-лар, нафис санъат музейи, метрополитен бор. Шаҳарга 1642 й.да индейс-ларнинг Хочелага қишлоғи ўрнида французлар томонидан фактория ва форт (қалъа) сифатида асос солинган. 18-а.нинг 1-ярмида муҳим савдо мар-кази бўлган. 1760 й.да инглизлар бо-сиб олган. 1844—49 й.ларда Канада инглиз мустамлакаси пойтахти бўлган. 17—18-а.ларда қурилган меъморий би-нолардан черков, Рамзе саройи ва б. сақ-ланган. М.да 1967 й.да Халқаро кўргаз-ма, 1976 й.да 11-Олимпиада бўлиб ўтган.
МОНРЕАЛЬ УНИВЕРСИТЕТЫ - Ка-нададаги француз тилида даре ўтила-диган йирик ун-тлардан бири. Квебек-даги Лаваль ун-ти (1852)нинг филиали сифатида 1876 й.да ташкил этилган. Теология, ҳуқуқ, тиббиёт, фалсафа, филол., табиий фанлар, фармацевтика, ижтимоий фанлар, мусиқа ва б. соҳалар бўйича мутахассислар тайёр-лайди. 50 мингга яқин талаба таълим олади. Кутубхонасида 1,2 млн.дан ор-тиқ асар сакланади. МОНРОВИЯ — Либерия пойтахти (1847 й.дан). Монтсеррадо графлиги-нинг маъмурий маркази. Сент-Пол да-рёсининг Атлантика океанига қуйилиш ерида жойлашган. Аҳолиси 450 минг кишидан зиёд. Иклими субэкваториал,
Монреаль шаҳрининг Сан-Лаврентий дарёси соҳилидаги қисми.
МОНТЕВИДЕО

янв.нинг ўртача т-раси 28°, июлники 25°. Йилига 4800 мм дан ортиқ ёғин ёғади. М. — йирик порт (йиллик юк ортиб-тушириш 12 млн. т). Т.й. ва автомобиль йўллари тугуни. Четга темир рудаси, каучук, пальма меваси мағзи ва мойи чиқарилади. 2 аэропорти хал-қаро аҳамиятга эга. Мамлакат саноат корхоналарининг 60% М.да жойлаш-ган. Асосий саноат тармоклари: озиқ-овқат, енгил, нефтни к,айта ишлаш, кимё. Ёғочсозлик ва қурилиш матери-аллари и.ч. ҳам ривожланган. Шаҳарга 1822 й.да АҚШда қулликдан озодлик-ка чиқиб кўчиб келган негрлар томо-нидан асос солинган ва АҚШ президента Ж.Монро (1758—1831) номи б-н аталган. М.да давлат ун-ти, кутубхона, миллий музей ва ва б. бор. МОНТАЖ (франц. monter — кўтар-моқ) — 1) аппаратлар, асбоблар, би-нолар, иншоотлар, жиҳозлар, маши-налар ва б. қурилмаларни тайёр детал-лар, қисмлар ва элементлардан йиғиш, тўплаш. Қурил и шда — бино ва ин-шоотларни йирик панеллар, блоклар ва плиталардан йиғиш. М.да кўтариш кранлари, пайвандлаш қурилмалари, турли мосламалар ва асбоблардан фой-даланилади. Радиоэлектрон и када
· радиоэлектрон аппаратлар (радио
приёмник, магнитофон, телевизор ва
б.) ни айрим элементлар, электр изо
ляция деталлари, симлар,  платалар,
транзисторлар ва б.дан йиғиш.  Бунда
кавшарлаш, пайвандлаш, улаш ишла-
ри асосан автоматлаштирилади. Мик
роминиатюр электр ва радиоэлемент-
ларнинг пайдо бўлиши М. ишларини
анча осонлаштиради, сифатини оши-
ради, бутун жараённи тўлиқ автомат-
лаштиришга имкон беради.
МОНТАЖ (франц. montage — йиғиш)
· радиоэшиттириш, телевидение, эс
трада санъати, сураткашлик ва, айниқ-
са, фильм яратишдаги ижодий ва тех
ник жараён; суратга олинган алоқида

кадрларни танлаш ва уларни бир-бири б-н боғлаш. Одатда, эшиттириш, кўрса-тув тайёр бўлгач, фильмни суратга олиш тугаллангач, М. ишлари бошла-нади. М. вақтида сценарий ва режиссура талаблари асосида сурат парчалари ажратиб олинади ва улар мазмунига қараб бир-бирига ёпиштириб бирлаш-тирилади, фонограммалар қайта ёзи-лади ва ҳ.к. Фильм мазмунини очиб беришда М.нинг аҳамияти катта. М. нинг эмоционал ва жонли чиқиши во-қеанинг характерига ва актёрнинг иж-росига боғлиқ бўлади, унинг асосий ва-зифаси — кадрларнинг алмашинув суръ-атини белгилаш ва реж. ғоясига кўра, тегишли жоиларни таъкидлаб кўрсатиш. МОНТАЛЕ (Montale) Эуженио (1896.12.10, Генуя - 1981.12.9) -итальян шоири ва танқидчиси. 20-й.лар
—
40-й.ларнинг 1-ярмида герметизм —
ўзига хос белгилари хавотир, ғам-алам,
фожиавийлик, айни пайтда -фашизм-
ни тан олмасликдан иборат адабий
оқимнинг тарафдори бўлган. М. шеъ-
рияти мазмунининг бойлиги ва мурак-
каблиги б-н ажралиб турса-да, шаклий
мураккаблик унга хос бўлмаган. Бирин-
чи шеърлар тўплами — «Каракатица
косачаси»  (1925) ўша давр  итальян
шеъриятидаги анъанавий усулларда
ёзилган. М. «Божхоначининг уйи» ва
бошқа шеърлар» (1932), «Ҳолатлар»
(1939), «Финистерре» (1943) ва б. асар-
лар муаллифи. Урушдан кейинги йил-
ларда маълум даражада герметизм кўри-
нишларидан қутула олган («Бўрон ва
бошқа шеърлар», 1956; «Сатура», 1972;
«Тўрт йиллик дафтар»,  1977).  Мусиқа
ва адабиёт соҳалари танқидчиси бўлган.
Нобель мукофоти лауреати (1975).
МОНТАНА — АҚШнинг шим.-ғарбий
қисмидаги штат. Тоғли штатлар гуру-
хида. Канада б-н чегарадош. Майд. 380,8
минг км2. Аҳолиси 909,4 минг киши
(2002),  шундан  шаҳар аҳолиси 52%.
Маъмурий маркази — Хелина ш. Йи
рик шаҳарлари: Биллингс ва Грейт-
Фолс. Штатнинг ғарбий қисмини Қоя-
ли тоғлар эгаллаган, шарқий қисми
Прерий платосидан иборат. Иклими
мўътадил,  континентал  иқлим. Янв.
нинг ўртача т-раси —8°, июлники 20°.
Йиллик ёғин 350—400 мм. Йирик дарё-
лари: Миссури ва унинг ирмоғи Йел-
лоустон. М. ҳудудида Глейшер ва Йел-
лоустон миллий паркларининг бир
қисми жойлашган.
М. иқтисодиётининг етакчи тармоғи
—
кон саноати ва экстенсив қ.х. Мис,
қўрғошин ва рух эритиш, ёғочсозлик,
озиқ-овқат саноати корхоналари бор.
Асосий қ.х. экинлари: буғдой ва қанд
лавлаги. Миллий паркларга кўплаб ту-
ристлар келади.

МОНТГОМЕРИ (Montgomery) Бернард Лоу (1887—1976) — Буюк Брита-ниянинг ҳарбий арбоби, фельдмаршал (1944), Ал-Аламайн виконти (1946). 1908 й.дан армияда. Сандхерстдаги ҳар-бий академияни тугатган. 1—2-жаҳон урушлари қатнашчиси. 2-жаҳон уруши-да Шим. Африкадаги 8-армия (бу армия Ал-Аламайн остоналаридаги жанг-да ғалаба қозонган) қўмондони (1942 й.дан). Нормандия, Бельгия, Шим. Гер-манияда 21-армия гуруҳлари қўмондо-ни (1944—45); империя Бош штаби бошлиғи (1946—48), НАТО қуролли кучлари бош қўмондонининг 1-ўрин-босари (1951—58). Буюк Британия ва чет мамлакатларнинг олий орденлари кавалери.
МОНТЕВЕРДИ (Monteverdi) Клаудио Жованни Антонио (тахм. 1567.15.5, Кремона — 1643.29.11, Венеция) — итальян композитори. Опера жанри-нинг илк классик намуналарини ярат-ган, биринчи оммавий опера театри (1637, Венеция) ташкилотчиларидан. Мантуя ва Венеция ш.ларида хонан-да, созанда, капелла бошлиғи сифатида хизмат қилган. Франция ва б. Европа мамлакатларида ижодий сафарларда бўлган. Асосан, полифония услубида вокал ва хор асарларини ижод қилиб, мадригал жанри устаси сифатида шуҳ-рат қозонган. 1587—1638 й.ларда нашр эттирган мадригалларининг 8 та тўпла-мида янги, «ҳаяжонли» мусиқий-дра-матик услубни яратган. Унда нуткдош оҳангларнинг ифодавийлиги, ариялар-нинг куйчанлиги, ансамбль шакллари-нинг ривожланганлиги, оркестр жўрлигининг бойлиги ўзаро қоришиб кетган. «Орфей» (1607), «Поппеягатож кийгизиш» (1642) опералари машҳур. МОНТЕВИДЕО — Уругвай пойтахти. Монтевидео департаментининг маъмурий маркази. Ла-Плата қўлтиғининг шим. соҳилида жойлашган. Аҳолиси 1,4 млн. киши (1997). Иклими субтропик, сернам иклим; янв.да ўртача т-ра 23°, июлда 10°. Йиллик ёғин 1000 мм.
М.га 1726 й.да испанлар асос солган. 1777 й.да Португалия, 1807 й.да Буюк Британия босиб олган. 1816—28 й.ларда Бразилия таркибида бўлган. 1828 й. авг. дан мустақил Уругвай пойтахти.
М. — мамлакатнинг муҳим саноат, савдо ва молия маркази. М.даги йирик саноат корхоналарида мамлакат саноат маҳсулотининг 80% ишлаб чиқари-лади. Озиқ-овқат, нефтни қайта ишлаш, цемент, металлургия ва шина з-длари, кимё (олтингугурт к-таси ва ўғитлар и.ч.), фармацевтика ва тўқи-мачилик саноатлари, металлсозлик, электроника, кўн-пойабзал корхона-

лари, мамлакатда энг йирик қоғоз ф-каси ва б. бор. М.да чет эл монопо-лиялари ва банкларининг филиаллари жойлашган. М. — йирик т.й. ва шоссе йўллар тугуни. Денгиз порти. Аэропорта халқаро аҳамиятга эга. Четга гўшт маҳсулотлари, жун, тери хом ашёси, ўсимлик ёғи экспорт қилинади; четдан машина ва жиҳозлар, қора металл, нефть, ўрмон махсулотлари келтири-лади.М. ва унга ёндош Ла-Плата қўл-тиғи со\иллари денгиз икдими курор-ти р-ни ҳисобланади.
Шаҳар 3 қисм: янги шаҳар (маъму-рий марказни ўз ичига олади) ва эски шаҳар қисми (саноат корхоналари ва ишчилар кварталлари) ҳамда шим.-шарқий курорт р-нидан иборат. М. — мамлакатнинг муҳим илмий ва мада-ний маркази. М.да миллий адабиёт ака-демияси, миллий муҳандислик акаде-мияси, Республика ун-ти, Уругвай меҳнат ун-ти, миллий кутубхона, миллий тарих музейи, нафис санъат му-зейи ва б. музейлар, ботаника боғи, те-атрлар бор. Боғ ва хиёбон кўп.
Меъморий ёдгорликларидан эски шаҳар қисмида мустамлакачилик дав-рида қурилган собор, ратуша, театр, парламент биноси ва б. сакланган.
Монтевидео шаҳри. Атлантика океани соҳи-ли (пляж.)

МОНТЕ-КАРЛО — Д/онакодаги шаҳар, Мовий қирғокда жойлашган. Аҳолиси 13,2 минг киши (1990-й.лар ўрталари). Ўрта денгиз бўйидаги порт. Иқлим ку-рорти. Халқаро туризм ва банк опера-цияларининг йирик маркази. Ўзининг казинолари б-н дунёга танилган. Кема таъмирлаш корхоналари, опера теат-ри, нафис санъат музейи бор. Ҳар йили халқаро цирк санъати ва б. фестивал-лар ўтказилади. М.-К.да туризм бўйича Халқаро академиянинг штаб-квартира-си жойлашган.
МОНТЕ-КАРЛО УСУЛИ, Статистик синаш усули— тасодифий миқдорларни моделлаш ёрдамида математик масалаларни тақрибий ечиш усули. Бунда бирор а микдорнинг такри-бий қийматини топиш учун математик кутилмаси а булган тасодифий микдор % олинади. Бирор усул б-н Ъ, тасодифий микдорнинг кўп сондаги xv х2, ..., хп қийматлари       ҳосил       қилиниб,
 микдор а нинг тақрибий
қиймати деб олинади (қ. Катта сонлар қонуни). Мае,  J f\x) dx ни ҳисоблаш
керак бўлсин (f(x) интегралланувчи функция). [0,1] кесмада текис тақсим-ланган тасодифий микдорнинг хг х2, ..., ха қийматлари бўйича тузилган
, _ f(x,)+f(x2)+...+f(xn)
микдор \f\x) dx  нингтақрибийқий-
мати бўлади. М.-К. у., асосан, кўп ўлчовли масалаларни ечишда қўллани-лади. М.-К. у.нинг ривожланишига АҚШ математиги Ж. Нейман, рус ма-тематиги B.C. Владимиров ва б. катта ҳисса қўшишган. М. -К. у.нинг назарий асоси аввалдан (1940) маълум бўлса-да, Э\М яратилгандан сўнг кенг татбиқ қилина бошла-ди.
МОНТЕРРЕЙ — Мексика-нинг шим.-шарқий қисми-даги шахар, Санта-Катари-на дарёси водийсида. Нуэ-во-Леон штатининг маъму-рий маркази. Аҳолиси 1,1 млн. киши (2000). Аэропорта халқаро ахдмиятга эга. Мамлакатнинг йирик иқти-содий маркази (Мехикодан кейин 2-ўринда). Қора ва рангли металлургия саноат-лари ривожланган. Металл-созлик, машинасозлик (жумладан, электротехни-

ка, қ.х. машинасозлиги), кимё, ёғоч-созлик, тўқимачилик, кўн-пойабзал, озиқ-овқат саноати корхоналари мав-жуд. Қурилиш материаллари ишлаб чиқарилади. Рейнос ш.дан қувурлар орқали газ, Тампико ш.дан нефть маҳ-сулотлари келтирилади. Ун-тлар бор. Шаҳарга 16-а.да асос солинган. Меъморий ёдгорликларидан 17—18-а.лар-да қурилган бинолар сакланган. М. яқинидан полиметалл рудалар олинади, шаҳар ёнида йирик ГЭС қурилган. МОНТМОРИЛЛОНИТ (Франциядаги Монморийон ш. номидан) — қатлам-ли силикатлар синфига мансуб гилли минерал. Кимёвий таркиби ўзгарувчан (Ca.Na) (Mg, Al, Fe)2 [(Si, Al)4O10(OH)2 nH2O. Моноклин сингонияли, кристаллик структураси қат-қат. Ранги оқ, кул-ранг, қўнғир. Қаттиклиги 1,5—2,5; зич-лиги 1700—2900 кг/м3. Кўп алюминий-ли М. — бейделлит, магнийлиги —сапонит, темирлилиги — нонтронит деб аталади. Ишқорли муҳитда \ар хил жинсларнинг нурашидан вужудга ке-лади. Денгиз муҳитида гидрослюдалар-нинг трансформацияси, лагунали ҳавза ва қуруқ иқлимли тупроқларда эса кул-симон майда заррачаларнинг чириши-дан \осил бўлади. М. бентонит гиллар-нинг асосий минерали. Юқори сорбци-яли, намланганда бўкади, қажми кўпайиб ёриқ ва ғовакларни тўлдира-ди ва сув ўтказмайди. М.ли гиллар нефть ва газ уюмлари учун яхши тўсиқ вази-фасини ўтайди. М.ли гилмоя конлари Ўзбекистонда Бухоро, Самарқанд, Фарғона, Қашқадарё, Сурхондарё, Навоий вилоятларида мавжуд. М.ли гиллар нефть, тўқимачилик, совун-гарлик, цемент саноатларида ишла-тилади.
МОНУМЕНТ (лот. monumentum — ёд-горлик) — йирик тарихий воқеа, буюк жамоат арбоби ва б. шарафига бунёд этилган йирик ҳажмдаги ёдгорлик, ҳайкал. Одатда М. меъморий ансамблда ғоявий ва ҳажмли кенгликнинг асоси-ни қосил қилади ёки ҳайкалли меъморий мажмуанинг таркибига киради (яна қ. Монументал ҳайкалтарошлик). МОНУМЕНТАЛ РАНГТАСВИР -рангтасвиряинг меъморлик б-н боғлиқ тури; биноларнинг ички қисми, шифт-лари, қисман бинонинг ташқи томо-ни деворларига ишланган тасвирлар. М.р. жамият ҳаётидан олинган муҳим воқеа ва ҳодисалар, чуқур фалсафий тушунчаларни акс эттиради. Узоқдан кўришга мўлжалланганлиги учун образ-ларни умумлашма тарзда тасвирлашга, майда қисмлардан камроқ фойдала-нишга қаракат қилинади. Ранглар ҳам бирмунча шартли олиниши мумкин.
МОНУМЕНТАЛ   ҲАЙКАЛТАРОШЛИК

Монумента.! рангтасвир. «Буюк соҳибқирон — буюк бунёдкор» (1996, Темурийлар тари-хи давлат музейида).
Ишланиш усулига кўра, фреска, плафон ва намоён (панно)ларга бўлинади (яна к, Деворийрассомлик). М.р. қад. санъат тури бўлиб, ибтидоий одамларнинг ғор деворларига ишлаган расмлари (мае, Зараутсой расмлари ва б.) унинг илк намуналаридир. Қад. ва ўрта аср-ларда ниҳрятда ривожланди ва етакчи санъат турларидан бирига айланди. Қад. Миср ва Юнонистонда кенг ривожланди, кейинроқ Византия ва б.да ҳам М.р.нинг нодир намуналари яратилди. Айниқса Уйғониш даврида ўзининг қақиқий ривожланиш босқичига эриш-ди. Микеланжелонынг Ватикан саройи-га ишлаган деворий расмлари, Веро-незенинг композициялари шу даврнинг нодир ёдгорликларидир. Ўрта Осиёда, жумладан, Ўзбекистонда бу санъат қад. ва ўрта асрлар даврида ривожланди. Бу даврда шоҳлар, зодагонларнинг уйла-ри, сарой ва ибодатхоналар кўп шакл-ли, ҳаракатга бой рассомлик асарлари б-н зийнатланди (Тупроққалъа, Варах-ша, Болаликтепа, Афросиёб ва б.), Те-мур ва темурийлар даврида ҳам М.р. нинг ажойиб намуналари яратилган.
Ўзбекистонда М.р.нинг янги ривожланиш босқичи 20-а. 30—50-й.ларига тўғри келади. Шу йиллардан жамоат ва маъмурий биноларни безаш ривожланди. Узбекистан табиати, кундалик тур-муш, фан, меҳнат мавзуидаги компо-зициялар яратилди, мумтоз узбек ада-биётидан олинган сюжетларга расмлар чизилди (Навоий театри биноси деворларига ишланган намоёнлар; муаллиф-лари Ч. Аҳмаров, Ў. Тансиқбоев, В. Чепраков ва б.). 60—80-й.ларда ҳам М.р.да юксак даражадаги асарлар яратилди. В. Жмакин, Қ. Соипов, Б. Жалолов, И. Липене, В. Бурмакин ва б.нинг фреска, мозаика, витраж ва б. асарлари

юзага келди. Ўзбе-кистон мустақил-ликка эришганидан кейинги йилларда М.р. янги миллий мазмун-мавзулар б-н бойимокда (Темурийлар тарихи давлат музейи, Ўз-бекистон тарихи давлат музейи ва б.). МОНУМЕНТАЛ САНЪАТ - нафис санъат тури, меъ-морий (айрим ҳол-ларда табиий) му-ҳит б-н уйғунликда ғоявий образ тугал-лигига эга бўладиган асарлар. М.с.га ҳайкал ва монументлар, биноларнинг ҳайкалтарошлик, рангтасвир, мозаика безаклари, витражлар ва б. киради (айрим тадқиқотчилар меъморий обида-ларни ҳам М.с.га киритадилар). Меъ-морлик б-н уйғунлашган М.с. ансамбл-нинг асосий мазмуни ёки шаклига ай-ланади (қ. Санъатлар синтезы). Бинолар тарзи ва интерьеридаги мавзули тасвир-лар, майдонлардаги ҳайкаллар даврнинг энг умум фалсафий ва ижтимоий ғояларини ўзида акс эттиради, буюк арбоблар ва муҳим воқеаларни абадий-лаштиради. Кўтаринкилик, умумаҳами-ятга эга ғояларни тасвирлашга инти-лиш асарга улуғворлик ва мухим шакл бахш этади. Айрим М.с. асарлари меъ-морликда унинг шаклий ифодалили-гини оширади, деворий тўсиқлар, тарз-лар ва б.нинг эстетик таъсирчанлиги-ни кучайтиради.
М.с. асарлари буюк гоявий мазмуни ва аҳамияти б-н ажралиб туради ҳамда қатъ-ий умумлашма шаклга эга бўлиб, узоқ муддатга чидамли хом ашёлардан яра-тилади; омма орасида мухим ижтимоий ғояларни тарғиб қилади ва тарқатади. М.с.нинг вазифаси ижтимоий кўтари-лишлар ва санъат таракдиёти даврлари-да ортиб боради (мае, Уйғониш даврида Рафаэль, Микеланжело ва б.нинг фрескалари, Темурийлар даврида меъморий обидалар, амалий санъат ва б.). МОНУМЕНТАЛ ҲАЙКАЛТАРОШ-ЛИК — ҳайкалтарошликттг меъмор-лик ва шаҳарсозлик б-н боғлиқ тури. Ўз кўринишига кўра, думалоқ (мукаммал) ва/)елбе0турларигабўлинади. М.ҳ. асарлари ўзида катта мазмун ифода этади ҳамда мустақил ижтимоий хусусиятга эга бўлиб, бевосита атроф муҳит, меъморий бинолар б-н уйғунлаштирила-ди. Асарлари узокдан томоша қилишга мўлжалланганлиги учун катта-катта, яхлит шакллардан кенг фойдаланила-

ди; майдонлар, истироҳат боғлари, хиёбонлар, кўча ва б.га ўрнатилади, шунингдек, бино деворларига ишланган ҳайкаллар ҳам М.ҳ.га тааллуклидир. М.ҳ.га муҳим тарихий воқеалар, атоқ-ли шахслар хотирасини абадийлашти-риш мақсадида ўрнатилган монумент, ёдгорликлар, ҳайкалтарошлик мажму-алари, шунингдек, безак ҳайкалтарош-лиги (мае, Навоий театри биноси ол-дидаги фаввора ва б.) асарлари киради. Асар рангини ҳайкал учун ишлати-лаётган хом ашё (мармар, гранит, бронза ва б.) белгилайди.
М.ҳ. ижтимоий тараққиёт б-н боғлиқ ҳолда ривожланган. Қад. Мисрда, Ғар-бий Осиё, Ҳиндистон, Хитой ва б. шарқ мамлакатларида муҳим ўрин эгаллаган. Юнонистон ва Римда унинг нодир намуналари яратилган. Ўрта аср Европа мамлакатлари санъатида муҳим роль ўйнаган: собор, ибодатхоналар, улар-ни ўраб турган майдонлар ҳайкалта-рошлик асарлари б-н безатилган. Уй-ғониш даврида инсонпарварлик ғояла-ри б-н суғорилган М.ҳ. намуналари ишланди (Донателло, Микеланжело ва б.), 17—20-а.ларда янги мазмун ва нафис ғоялар б-н бойиди (Л. Бернини, О. Роден, Ф. Крамер ва б.).
Ўзбекистон ҳудуди (Холчаён, Дал-варзинтепа, Айритом, Қува ва б.)да қадимда М.ҳ.нинг ажойиб намуналари яратилган. Араблар истилосидан ке-йин бу санъат тури амалиётдан чиқиб кетган; фақат 19-а. охири —20-а. бош-ларидан яна жонланди. Тошкент, Са-марқандда илк намуналари (Самар-қандда «Озодлик», Тошкентда Навоий ҳайкали ва ҳ.к.) бунёд этилди.
Тошкент вилояти Бўка туманида 2-жаҳон уруши қатнашчилари шарафига ўрнатилган ёдгорлик.
монцонит
М.ҳ.нинг янги тараққиёт даври 60—80-й.ларга тўғри келади (А. Икромов, Ой-бек, С. Раҳимов, \амид Олимжон ва б. ҳайкаллар). Айниқса, мустақилликдан кейин М.х,. янги миллим мавзулар б-н бойиди: Ўзбекистоннинг буюк шахс-ларига меъморий ҳайкалтарошлик маж-муалари, маҳобатли ҳайкаллар (Амир Темур, Алишер Навоий, Бобур, Жа-лолиддин Мангуберди, Ал-Фарғоний, Алпомиш ва б.) барпо этилди. МОНЦОНИТ (Италиядаги Монцони тоғи номидан) — кристалли магматик тоғ жинси; тахм. тенг микдордаги ка-лий-натрийли дала шпати (ортоклаз ва Лабрадор) ва темирли магнезиал ми-нераллардан тузилган. М.нинг нордон-роқ хилларида озроқ миқдорда кварц бўлади. Таркибидаги минералларнинг нисбатига кўра, М.ли жинслар габбро ва сиенит оралиғида бўлади. Текстура-си, асосан, массивли. Ранги кулранг, кулранг-пушти. Қорамтир минерал бўйича авгитли, биотитли ва ҳ.к. бўла-ди. Физикавий хоссаси диоритга яқин М.лар зич, йирик донадор жинс си-фатида алоҳида массивларни ҳосил қилади. Мураккаб таркибли интрузив-лар тузилишида иштирок этади. М.нинг порфирли турлари Ўзбекистонда Қу-рама тоғларида учрайди. Хорижда Украина, РФ (Байкал атрофида), Италия, Норвегия ва б. мамлакатларда бор. Жи-лоланувчи турларидан қурилиш мате-риали сифатида фойдаланилади. МОНЮШКО (Moniuszko) Станислав (1819.5.5, Минск яқинидаги Убель қишлоғи — 1872.4.6, Варшава) — поляк композитори, дирижёр, органчи, педагог, миллий композиторлик мак-таби асосчиларидан. Вильнюс (1840— 58), Варшава (1858 й.дан) опера театр-ларида дирижёр, Варшава консервато-риясида проф. (1864 й.дан). Биринчи миллий опера («Галька», 1848), мум-тоз камер вокал асарлари (400 дан ор-тиқ қўшиқ, романс ва б.), бир нечта водевиль ва оперетта, 6 месса, реквием, кантаталар, симфоник асарлар муаллифи. Мусиқа услуби ифодавий воситаларнинг халқчиллиги, мавзу-ларнинг куйчанлиги, лирик кайфиятга бойлиги, фольклор о\англаридан кенг фойдаланганлиги, саҳна асарлари эса мусиқий образларнинг ёрқинлиги, драматургик маҳорати б-н ажралиб ту-ради.
МООНЗУНД АРХИПЕЛАГИ, Ғар-бий Эстония архипелаги — Болтиқ денгизидаги ороллар гуруҳи, Эстония таркибида. Рига қўлтиғидан шим., шим.-ғарбда жойлаган. М.а. Са-аремаа, Хийумаа, Муху ва Вормси каби йирик ороллар ва 500 дан ортиқ майда оролдан иборат. Майд. 4 минг км2. Ер

юзаси аксари пасттекислик. Энг баланд жойи 54 м. Ороллар, асосан, оҳактош-дан таркиб топган бўлиб, усти денгиз ётқизиқлари б-н қопланган. Иқлими мўътадил илиқ. Йиллик ёғин миқдори 550 мм. Тупроклари чимли-карбонат-ли ва ботқокдашган тупроқлар. Ўтлоқ ва ботқоқлар кўп. М.а.да балиқ овла-нади, деҳқончилик, чорвачилик қили-нади. Вийдумяз ва Вильсанди қўриқ-хоналари бор. Энг йирик шаҳри Курес-сааре (Сааремаа оролида). МООС ШКАЛАСИ — минераллар нис-бий қаттиқлигининг ўн баллик шкала-си. Немис олими Ф. Моос томонидан 1811 й.да таклиф қилинган. Қаттиклик-нинг 10 та эталонидан иборат. М.ш. бўйича уларнинг жойлашиш тартиби қуйидагича: тальк — 1; гипс—2; кальцит —3; флюорит—4; апатит—5; ортоклаз—6; кварц—7; топаз—8; корунд—9; олмос—10. Нисбий каттиклик М.ш. эта-лони б-н синалаётган объект юзасига чизиб аниқланади. Минералларнинг фаол ва пассив қаттиқлиги фарқ қили-нади. Агар минерал б-н ўзининг бўла-ги тирналганда из қолдирса, у фаол қаттик/шкка эга бўлади (мае, олмос). Қаттиқлиги 5 бўлган эталон б-н тадқиқ қилинаётган намуна тирналганда из крлдирса ва у ўз навбатида каттиклиги 4 бўлган эталонда из қолдирса, у ҳолда ўртадаги минералнинг қаттиклиги 4,5 га тенг бўлади. М.ш.дан минералларга тез ташҳис қўйишда фойдаланилади. Аниқ қаттиқлик эса приборлар ёрда-мида аникланади. Минераллар к.аттиқ-лиги уларнинг зичлиги б-н бир қатор-да минералларнинг энг муҳим констан-ти ҳисобланади.
МОПАССАН (Maupassant) Ги (тўлиқ номи Анри Рене Альбер Ги) де (1850.5.8, Турвилясюр-Арк яқинидаги Миромениль калъаси —1893.6.7, Париж) — француз ёзувчиси, Руан ли-цейини тугатган. 1870—71 й.лардафран-ко-прус урушида қатнашган, Г. Фло-бернинг шогирди, рус алиби И.С. Тур-геневни устоз санаб, унга бағишлаб мақолалар ёзган. Адабиётга 1880 й.да шеърлар тўплами ва «Дўндиқ» новел-ласи б-н кириб келган. У 6 роман, 18 қикоялар тўплами, очерк ва пьесалар, кўплаб мақолалар ва б. асарлар муаллифи. М. ижоди учун турмушни объектив тасвирлаш, тилининг содда (таби-ий) ва таъсирчанлиги, «ҳаётни ўзидан-да ишончли тасвирлаш», қаҳрамонлар образини уларнинг характер ва хис-туйғулари орқали яратишга интилиш характерли. М. маънавий қашшоқ, му-нофиқ кишилар образининг бутун бир силсиласини яратган («Жавоҳирот», «Оила бағрида», «Васиятнома» «Боч-

кача», «Иблис» ва б.). Унинг «Дайди», «Шкаф», «Гадой» каби новеллалари-да турмуш қаърига улоқтирилган нота-вонлар ҳаёти тас-вирланган. Муҳаб-батни мол-дунёдан иборат деб билув-чи, шу боис ҳар қадамда ўзини со-тишга тайёр аёллар образи «Иветта», «Ҳаққоний тарих» ва б. асарларида ма-ҳорат б-н чизилган. М. соф муҳаббат («Ой ёғдуси», «Бахт»)ни куйлайди ва маънавий юксак оддий кишиларни қадрлайди («Симон ота», «Мартен қизалоғи»), ватанпарвар ва жасоратли инсонларни тараннум этади («Дўндиқ», «Мадмуазель Фифи», «Милон амаки»). Унинг «Ҳаёт» (1883), «Азизим» (1885), «Монт-Ориоль» (1886), «Пьер ва Жан» (1887—88) каби романларида умумба-шарий мавзулар, мансабпарастлар қис-мати, бойлик орттиришга хуруж қилиш юксак маҳорат б-н тасвирлаб берилган. «Ўлимдек кучли» (1889), «Бизнинг қалб» (1890) романларида эса психологик руҳ кучли. «Ҳаёт», «Азизим» романлари (Иброҳим Ғафуров таржимаси) ва бир қанча ҳикоялари ўзбек тилига таржима кдлинган.
Ад.: Раскин Б. Л., Ги де Мопассан, в сб., Писатели Франции, М., 1964; История французской литературы, М., 1987.
Ибодулла Мирзаев.
МОРАВИА (Moravia) Альберто (тахал-луси; исми Пинкерле) (1907.28.11, Рим) — итальян ёзувчиси. М.нинг биринчи «Бепарволар» романиёк, унга шухрат келтирган, унда итальян хал-кининг (жамиятининг) фашизм дик-татураси давридаги руҳияти ва ахлоқий кечинмаларининг хароблашуви (реал) аник, акс эттирилган. Фашизмга кар-ши оппозицияда бўлганлиги учун ку-затув остида бўлган. У ўзининг уруш-дан кейинги роман ва асарларида Ита-лиянинг буржуа ҳаётини, унинг ижти-моий қарама-қаршиликларини аниқ кўрсатиб берган. «Римлик қиз» (1947), «Нафрат» (1954), «Чочара» (1957), «Мен ва у» (1971) каби романлар ҳамда «Рим ҳикоялари» (1954), «Янги Рим ҳикоялари» (1959), «Жаннат» (1970) тўпламлари муаллифи. МОРАВИЯ (Morava) — Чехияда шу ном б-н аталган тарихий вилоят ва дастлабки давлатнинг номи. Қад. ақоли-си — кельтлар. Мил. 3—4-а.ларда буерга славянлар (мораванлар ва б.) келиб жойлашганлар. 623—658 й.ларда Само

давлати, 9—10-а.ларда Буюк Моравия давлати таркибида, 1029 й.дан Прже-мисловичлар мулки. 1526—1918 й.лар-да Габсбурглар қўл остида. 1918 й.дан Чехословакия Республикаси таркибида. 1938—39 й.ларда Германия томо-нидан босиб олиниб, «Богемия ва Моравия протекторати»га киритилган. 1945 й. апр.—майда озод қилингандан сўнг Чехословакия (Чехия) таркибига кирган.
МОРАСТЕЛЬ, Монастель — вино-боп кечпишар узум нави. Ватани — Испания. Франциянинг жан. ва Италияда ўстирилади. 1890—1900 й.ларда Қрим-га келтирилган. Қозоғистон, Қирғи-зистон, Ўзбекистон ва Тожикистонда р-нлаштирилган. Баргидиам. 15—16 см, кертикли, тўқ яшил, орқа томони сий-рак тукли. Гули икки жинсли. 15—20 майда гуллайди, июль охирида пиша-
Морастель узум нави.
ди. Узум боши 175—200 г, цилиндрси-мон, ўртача тиғиз. Ғужуми думалоқ, тўқ зангори, усти мумғубор б-н қопланган, пўсти ўртача қалинликда, эти серсув, ширин. Фаол ҳарорат йиғиндиси 3100— 3200° бўлганда 140—150 кунда пиша-ди. Таркибида 30% гача қанд бор. Ҳосил-дорлиги 100—150 ц/га. Ўзбекистоннинг кўпчилик вилоятларида экилади. Узу-мидан қизил портвейн ва кагор десерт винолари тайёрланади. МОРАТОРИЙ (лот. moratorius — се-кинлатувчи, муддатни орқага сурувчи) — муайян мажбурият ва харакатлар-нинг ижро этиш муддатини ҳукумат то-монидан маълум вақтга узайтириш, тўхтатиб қўйиш (мае, ядро қуроллари синови М.и.). Бирор фавқулодда ҳолат (мае, уруш, табиий офат) муносаба-ти б-н ҳам эълон қилинади. МОРГАН (Morgan) Томас Хант (1866.25.9, Лексингтон, Кентукки — 1945.4.12, Пасадена, Калифорния) — америкалик зоолог, генетика асосчи-ларидан бири, АҚШ Миллий ФА пре-зиденти (1927—31). Лондон Қироллик жамияти аъзоси (1919 й.дан). Кентук-

ки (1886) ва Ж. Хопкинс ун-тлари-ни (1891) тугатган. Брин-Мордаги хо-тин-қизлар коллежи (1891 — 1904) ва Нью-Йоркдаги Колумбия ун-тида (1904—28) проф., Пасаденадаги Калифорния технология ин-тининг биол. лаб. бошлиғи (1928—45). М. эксперимен-тал эмбриология, регенерация, ҳай-вонлар жинсини аниклаш ва ирсиятга оид тадқиқотлар олиб борган; ирсият-нинг хромосома назариясини асослаб берган. М. ва унинг ходимлари томони-дан хромосомалар чалкашуви ва крос-синговер ҳодисасининг кашф этилиши Мендель қонунларининг цитологик ме-ханизмини тўлиқ тушуниб олишга ва табиий танланиш назариясининг мо-ҳиятини тушунтиришга имкон берди. Нобель мукофоти лауреати (1933). МОРГАНИДА (инг. Morgan-unit. Америка биологи Т. X. Морган исмидан) — 1% кроссинговер частотаси б-н ифода-ланувчи икки ген локуси орасидаги генетик масофанинг ўлчов бирлиги. Хромосомалар генетик харитасини ту-зишда қўлланади.
МОРГАНЛАР (Morgan) - АҚШдаги энг кекса ва йирик молия гуруҳлари-дан бири. 19-а.нинг охирида шакллан-ган. Бу гуруҳга Морган (1813—90) асос солган. Таъсир соҳалари: банк иши, кайта ишлаш саноати, т. й. транспорти. Етакчи молиявий институтлар: «Морган гранти траст компани» тижорат банки, «Ж. П. Морган энд компани» банк уйи, «Морган Стенли энд компани» инвестиция банки. М. «Пруден-шел» ва «Нью-Йорк лайф» суғурта ком-паниясининг 50% га яқин активлари-ни, «Юнайтед Стейтс стил», «Жене-рал Электрик», «Женерал Моторс» саноат корпорациялари, инвестиция банклари тармоғини назорат қилади. 20-а.нинг 70-й.лари назоратидаги ак-тивлар миқдори 90 млрд. доллардан ор-тиқроқ бўлиб, шундан 40 млрд. доллар кредит-молия соҳасига тўғри келган. Гуруҳ кўпгина банк ва саноат монопо-лиялари иттифоқидан иборат. 2-жаҳон ўрушигача молиявий гўруҳнинг бош-қарув маркази Нью-Йоркда жойлашган. М., шунингдек, кўмир, тўқимачилик, нефть, кимё ва б. саноат тармокларида ўз ҳиссасига эга.. 25 мамлакатда 560 та офиси фаолият олиб боради, ходимлар сони 60 мингдан ортиқ. 2001 й. соф фойдаси 3,6 млрд. долларни ташкил қилди.   Таъсир   доирасида   ҳоз. замон

илмий-техника инқилоби б-н боғлиқ соҳалар (радиоэлектроника, ракета ясаш ва б.) йўқлиги учун мавқеи анча пасайган. М.нинг молиявий-саноат манфаатлари барча етакчи мамлакат-ларда мавжуд. Гурух. АҚШ нинг сиё-сий ҳаётида муҳим роль ўйнайди.
Абдухалил Раззоқов.
МОРДВА ТИЛЛАРИ —финн-угор тил-лари оиласига мансуб мокша (мокша-мордва) ва эрзя (эрзя-мордва) тилла-ри; Мордовия, Бошқирдистон, Тата-ристон, Чувашистон республикалари-да, РФнинг Нижний Новгород, Самара, Пенза, Оренбург, Саратов, Челябинск каби вилоятларида тарқал-ган, 1 млн.дан ортиқ киши сўзлашади.
М.т.да жуда кўп аралаш шевалар бор. Фонетик-фонологик жиҳатдан мокша тилида 40 фонема (7 унли ва 33 ун-дош), эрзя тилида 33 фонема (5 унли ва 28 ундош) мавжуд; уларнинт талаф-фузида муайян фарклар кузатилади. М.т.нинг ўзаро яқинлиги энг аввало грамматика ва лексикада куринади; ҳар иккала тилга агглютинативлик хос, грамматик жинс категорияси эса йўқ. Отлар 10 дан ортиқ келишик б-н тур-ланади. Лугат таркибида русча сўзлар анчагина, шунингдек, туркий, болтиқ, эроний тиллардан ўзлашган сўзлар хам бор. Синтаксис соҳасида рус тилининг кучли таъсири сезилади. М.т.даги та-фовутлар тилнинг барча сатҳларида (ур-ғунинг қайси бўғинга тушиши, луғат таркиби) учрайди.
Бир пайтлар ягона ҳисобланган мордва тилининг мокша ва эрзя лаҳ-жалари асосида 2 та адабий тил: мокша адабий тили ва эрзя адабий тили шаклланган (20-а.нинг 30-й.ла-ри). 18-а. ўрталаридан рус алифбоси асо-сидаги ёзувга эга.
МОРДВАЛАР — халқ, Мордовиянинг туб ақолиси (313 минг киши). РФда 1073 минг киши (1990-й.лар ўрталари). Уму-мий сони 1150 минг киши. Эрзя ва мокша, каратай ва терюханлар этник гурухларига бўлинади. Мордва тилла-рида сўзлашади. Диндорлари — право-славлар.
МОРДИН — Туркиянинг жан.даги ўрта аерларга оид калъа. 13-а. 20-й.ла-рида М. мустақил бўлиб, унинг ҳоки-ми Носириддин Ортук, Арслон Ман-сур (1201—39). М. ва Майофарикинда ҳукм сурган ортуқийлар сулоласига мансуб эди. Шарафиддин Али Яздийнинг ёзишича, Амир Темур 1394 й. 3 янв. да М.га келиб, унинг ҳокими Султон Али-га киши юбориб, «Биз Миср ва Шом сори мутаважжиҳ бўлдук. Сен бизнинг сўнгимизда бот келгайсен!»,

деган. М. ҳокими ахду шартиға вафо қил-май, «мухолифат тариқаси андин зоҳир бўлди». Соҳибқирон 1394 й. 29 янв.да М.га юриш қилиб, уни қамал қилган, 1394 й. 16 апр.да 2-марта қамал қилган. Шарафиддин Али Яздийнинг ёзиши-ча, «Мординга етиб, шаҳарни ўртада олиб ўлтурдилар... соҳибқирон била шаҳзодалар ва беклар отланиб наққо-ра ва нафир чалдируб, қалъаға мута-важжиҳ бўлдилар. Уруш солиб барча-дин бурун ғўлнинг кишиси қалқонлар бошлариға тортиб юридилар. Ва черик тўрт ёнидин сурон солиб, бари бир йўла ҳамла қилиб, қалъаға етишиб, шотулар қўйуб, қалъа устига чиқиб, анда турғон мухолифларни сурдилар, шаҳарға кириб ша\арни олдилар». Шу аснода Улуғбек таваллуд топгани ҳақидаги хушхабар келиши муносаба-ти б-н соҳибқирон М. аҳолисига омон-лик берган. Кўния султонлиги ва Жапо-лиддин Мангуберди М.ни ўз томонла-рига оғдириш учун кўп ҳаракат қилиш-ган. Ниҳоят М. ҳокими Жалолиддин тобелигига ўтган.
Ад.: Шарафиддин Али Яздий,3а-фарнома, Т.,  1997.
Фахриддин Ҳасанов.
МОРДОВИЯ, Мордовия Республик а с и — Россия Федерацияси тар-кибидаги республика. Шарқий Европа текислигида Волга ҳавзасида жойлаш-ган. Майд. 26,2 минг км2. Аҳолиси 937,1 минг киши (1999). Пойтах-ти— Саранск ш. Маъмурий жихатдан 22 туман, 7 шаҳарга бўлинади.
Давлат тузуми. М.— республика. Дав-лат бошлиғи — республика бошлиғи. Қонун чиқарувчи органи — давлат маж-лиси (парламент). Ижроия ҳокимият-ни ҳукумат амалга оширади.
Табиати. М.нинг шим.-ғарбий щемила Ока-Дон текислиги, жан.-шар-қий қисмида Волга бўйи қирлари бор. Фойдали қазилмалари: оҳактош, доломит, торф, мергель, гил, қумтош. Иклими   мўьтадил   континентал.  Янв.

Мордин қалъа-си.
нинг ўртача т-раси —11,2°, июлники 19,2°. Йиллик ёғин 450-525 мм. М. ҳудудидан Оканинг ир-
.--   «.,..«.

моғи — Мок-
ша ва Сура дарёлари оқиб ўтади. Туп-роғи — подзоллашган қора тупроқ, кулранг ўрмон, чимли подзол, даре во-дийларида аллювиал ва торф-ботқоқ-ли тупрокдар. Республика ҳудудининг 1/4 қисми ўрмон. Бўри, лось, бўрсиқ, қундуз, крот, ондатра, тулки, оқ ва малла товушқонлар, қушлардан қур, кулранг каклик, карқур бор, сувда ба-лиқ кўп учрайди. М. қўриқхонаси ташкил этилган.
Аҳолиси. М.да мордвалар (32%), рус-лар (61%), татарлар (5%) яшайди. Рас-мий тил —рус тили. Шахар аҳолиси — 57,8%. Йирик шаҳарлари — Саранск, Рузаевка, Ковилкино.
п   ,нижн
Тарихи. М. ҳудудидан топилган қад. ёдгорликлар неолит даврига мансубли-ги аникланган. Мил. ав. 7-а.дан — мил. 5-а.гача яшаган қабилалар ўтроқ қаёт кечириб, деҳқончилик, чорвачилик, овчилик ва балиқчилик б-н шуғулла-нишган. Мордва кабилалари биринчи марта 6-а.га оид ёзма манбаларда кайд этилган. 10-а.да Византия императори Константин VII Мордию (Mordiu) мамлакатини тилга олган. 13—15-а.лар-да мўғуллар зулмига қарши мордвалар рус халқи б-н бирга курашди. Қозон хонлиги кулагач (1552), мордвалар Россия давлати таркибида. Аммо деҳкрн-лар ва ҳунармандларга оғир солиқлар солиниши, мордваларга христиан дини зўрлик б-н тиқиштирилиши са-бабли улар оммавий равишда Волга орқасига, кейинча-лик Урал ва Си-бирга қочишга мажбур бўлдилар. Шундан кейинги йилларда Россия империяси тарки-бидаги бошқа мил-латлар бошига туш-ган кулфатларга мордва халқи ҳам дучор бўлди. Октябрь инкилобидан сўнг М.да шўро ҳокимияти ўрна-

тилди. 1928 й.да Ўрта Волга ўлкаси таркибида Мордва округи ташкил этилди. У 1930 й.да мухтор округга, 1934 й.да мухтор республикага айлантирилди. 1990 й.дек.да республиканинг давлат суверенитети ҳақида Декларация қабул қилинди. 1991 й.да президент ла-возими жорий этилди. 1994 й.дан Мордовия Республикаси деб атала бошлади.
Хўжалиги. М. — индустриал-аграр ўлка. Ялпи маҳсулотнинг 70% саноатда ҳосил қилинади. Машинасозлик ва металл ишлаш (электротехника, асбоб-созлик, оғир ва кимё машинасозлиги), кимё, ёғочсозлик, енгил ва озиқ-ов-қат саноати, бинокорлик материал-лари и.ч. саноатнинг асосий тармокла-ри ҳисобланади. Саноат и.ч.да маши-насозликнинг салмоғи 50% ни, енгил ва озиқ-овқат тармоғининг салмоғи эса 30% ни ташкил этади. «Лисма», «Лайме» акциядорлик жамиятлари электр чироклар, ёриткич техникаси ускуналари, рангли телевизорлар, «САРЭКС», «Центролит» корхоналари экскаваторлар, автомобиль саноати учун узель ва деталлар ишлаб чикара-ди. Умет, Киселевка, Ардатовда ёғоч-созлик, Кондровка, Темниковда цел-люлоза-қоғоз, Ширингуши, Инсарда енгил саноат, Саранскда резина-техника корхоналари бор. Тиббиёт асбоб-анжомлари ва дори-дармонлар ҳам ишлаб чиқарилади. Йилига ўртача 1,5 млрд. кВт-соат электр энергия хреил қилинади.
Қ.х. гўшт-сут чорвачилигига (70%) ихтисослашган. М.нинг шим.-шарқида чўчқачилик ва паррандачилик ривож-ланган. Донли экинлардан арпа, жав-дар, буғдой кўпроқ экилади. Қанд лав-лаги, картошка, сабзавот, тамаки, кунгабокар хам етиштирилади. Асал-аричилик б-н шуғулланилади. Боғлар кўп.
Халқ хўжалиги юклари, асосан, автомобиль (уз. —5 минг км дан ортиқ) ва т.й. (уз. — 543 км) транспортида та-

шилади. Саранск оркали газ қувури ўтказилган. Саранск аэропорти бор. М. четга, асосан, машина ва жиҳозлар (кўпроқ электр товарлари), шунинг-дек, телевизорлар, газмол чиқаради.
Соғлиқни сақлаш. 1913 й. М. да ҳам-маси бўлиб 517 ўринли 29 касалхона бўлган. 2000 й. республикада 4,5 минг-дан ортиқ врач ишлаган (10 минг ки-шига 44 врач). Врачлар ва тиббиёт хо-димлари М. ун-ти ҳамда тиббиёт би-лим юртларида тайёрланади. М.да 2 санаторий ва балчиқ шифохонаси бор.
Маорифи, маданий-маърифий ва ил-мий муассасалари. 2000 й. республика-даги 823 мактабда 133 минг ўқувчи, 21 ўрта махсус ўқув юртида 14 минг ўқув-чи, 2 олий ўқув юртида 21,4 минг тала-ба таълим олди. И. т., лойиҳа конструк-торлик ин-тлари мавжуд. М.да 600 дан ортиқ оммавий кутубхона, 800 дан зиёд клуб муассасаси, киноқурилмалар, 12 музей, 3 театр, филармония бор.
Матбуоти, радиоэшиттириши ва те-левидениеси. М.да бир канча газ. ва жур. лар нашр этилади. «Мордовия» давлат телерадиокомпанияси ишлайди. Мос-квадан радио ва телекўрсатувлар ретрансляция қилинади. Саранск ш.да те-лемарказ бор.
Адабиёти. Мордва халқининг ёзма адабиёти 20-а.нинг 20-й.ларида вужудга келди. Эрзя ва мокша адабий тиллари бор. Халқ оғзаки ижоди ривожланган. З.Ф. Дорофеев (1890-1952) ва Я.П. Григошин (1888—1938) замонавий мордва адабиётининг асосчиларидир. 30-й.ларнинг ўрталарига келиб республика ёзувчилари поэма, драма, қисса жанрида ижод қилди. Шу йилларда A.M. Лукьяновнинг «Кинель», А. Д. Ку-торкиннинг «Қора устун», Т.А. Рапта-новнинг «Чихангора остида» романла-ри яратилди. Мордва адабиётининг классиклари П. С. Кириллов, М. И. Без-бородов ва б. ҳам ўз ижодий фаолият-ларини шу даврларда бошлаганлар.
Саранск шаҳри.

50-й.лар охири ва 60-й.лар бошидан социал роман вужудга кела бошлади (К. Г. Абрамовнинг «Ўрмон шовуллаш-ни қўймади» трилогияси, С. С. Бебан-нинг «Баҳорги қушлар» романи ва б.). 90-й.лардан мордва адабиёти ривожи-да янги давр бошланди. Адабиёт май-донига кириб келган ёшлар халқнинг машаққатли ҳаёти ва келажак орзула-рини ифодалай бошладилар.
Меъморлиги ва тасвирий санъати. М. ҳудудидан жез даврига оид нақшли со-пол идишлар топилган. Илк темир дав-ридаёқ қароргоҳлар вужудга кела бош-лаган. Шокша ва Кельгинин қабристон-ларидан 9— 11 -а.ларга оид жез тақин-чоқлар топилган.
М. деҳқонларининг турар жойлари русларникига ўхшаш бўлса-да, лекин яшаш жойи ва хўжалик иморатлари қўрғоннинг ичкари қисмида бўлган. Эски қишлоқлар уя режасида эди. 18-а.дан улар кўча режаси бўйича қайта курила бошлади. Кейинги даврда ша-ҳарларни қайта қуришга киришилди. М.да каштачилик, ёғоч ўймакорлиги, металл безаклар ясаш авж олган. Тасвирий санъат ривожлана бошлади. 20-а.нинг бошларидан ҳайкалтарош С. Д. Эрьзининг ишлари машҳур бўлди. Кейинги йилларда И. Н. Абрамов, Н.Б. Ерушев, В. А. Березин ва б.нинг асар-лари юзага келди.
Мусиқаси Волга бўйи халклари ижо-дига яқин. Мавсум ва меҳнат (деҳқон-чилик) қўшиқлари мордва халқининг қад. қўшиқ жанри ҳисобланади. Лирик ва эпик қўшиқлар б-н бир қаторда ла-парлар, рақс тушиб ва хор бўлиб ай-тиладиган қўшиқлар ҳам тарқалган. Кад. мусиқа асбоблари — қамиш най, скрипка; кейинчалик гармонь, балалайка, гитара, баян раем бўлди. Профессионал мусиқа маданияти 1930-й.лардан ривожлана бошлади. Саранск-даги опера ва балет театри (1937—48) миллий мусиқа маданиятининг ривож-ланишига катта ҳисса қўшди. «Умари-на» қўшиқ ва рақс ансамбли, Л. П. Ки-рюков номидаги мусиқа билим юр-ти, Халқ ижодиёти уйи, унинг қошида «Келу» қўшиқ ва рақс халқ ансамбли, болалар мусиқа мактаблари бор.
Театри. М. миллий театр санъати-нинг илдизлари тўй маросимлари ва халқ ўйинларига бориб тақалади. 1891  й.да Судосев

қишлоғи (ҳоз. Чамза тумани)да деҳ-қонларнинг опера труппаси ташкил этилди. Унда «Ғаним кучи», «Ермак», «Илья Муромец», «Россия тонгги» каби опералар саҳналаштирилди. Жамоа кўпгина шаҳарларда томоша кўрсатди ва 1914 й.да ўз фаолиятини тўхтатди. 1901 й.да Ичалка қишлоғида ташкил этилган халқ театри бир неча йил фа-олият кўрсатди. 20-й.лар арафасида миллий ҳаваскорлик театри вужудга келиб, долзарб мавзуларда ва эртаклар асосида спектакллар кўрсатди. 1930 й. Саранскда биринчи мусиқали драма студияси ташкил этилди. 1932 й. у М. давлат драма театрига айлантирилди ва «Момақалдироқ», «Айбсиз айдорлар», «Ревизор» каби мумтоз асарлар ҳамда мордовиялик драматургларнинг пьеса-лари саҳналаштирилди. 1959 й.дан у му-сиқали драма театри сифатида ишлай бошлади. Кейинги йилларда маҳаллий муаллифларнинг асарларига кўпроқ эътибор берила бошлади. Саранскда қўғирчоқ театри (1935 й.дан) ишлайди. Театр арбоблари орасида С. И. Колга-нов, А. А. Аржадеева, В. В. Долгов, Н. А. Иванов, И. Г. Куделькина, Г. М. Меле-хин ва б. бор.
МОРЕЛИЯ — Мексиканинг жан. қис-мидаги шаҳар, ўртача 1940 м баланд-ликда. Мичоакан штатининг маъмурий маркази. Аҳолиси 620 минг киши (2000). Панамерика шоссесидаги йирик транспорт йўллари тугуни. Қ.х. районининг савдо маркази. Озиқ-овқат, кимё, кўн-пойабзал, целлюлоза-қоғоз, ўрмон са-ноати корхоналари мавжуд. Бадиий ҳунармандчилик ривожланган. Йирик маданий марказ: ун-т, технология ин-ти, нафис санъат мактаби, музейлар бор. Меъморий ёдгорликлардан 16—18-а.ларда қурилган монастирь, собор, ҳукумат саройи, акведук сақланган. Шаҳарга 1541 й.да асос солинган ва 1828 й.гача Вальядолид деб аталган. МОРЕЛОС — Мексиканинг марказий қисмидаги штат. Майд. 4,9 минг км2. Аҳолиси 1,55 млн. киши (2000). Маъмурий маркази — Куэрнавака ш. Штат Кўндаланг Вулканли Сьерра тоғлари-нинг жан. ён бағри ва Морелос тоғла-рида (ўртача бал. 1500 м) жойлашган. Шим.да Попокатепетль (5452 м) ҳара-катдаги вулкани бор. Иклими тоғ тропик, мўътадил нам иқлим. Куэрнавака ш. атрофида ўртача ойлик т-ралар 15° дан 22° гача, йиллик ёғин 1000 мм. Штат ҳудудини Бальсас дарёси ва унинг ирмоқлари кесиб ўтган. Хўжали-гининг асосини қ.х. ташкил қилади. Экин майдонларининг маълум қисми суғорилади. Асосий товар экинлари — шоли ва шакарқамиш. Мевачилик ри-
МОРЕНА
вожланган. Озиқ-овқат саноати корхо-налари мавжуд. Бадиий ҳунармандчилик ривожланган. Куэрнавака — Мексика-нинг энг муҳим тоғ курортларидан бири. МОРЕНА (франц. moraine) — музлик-лар эриб чекингандан кейин қолган тоғ жинслари уюми. Ғўлатошлар, палахса тошлар, шағал, гил, қум шаклида бўла-ди. М.лар силжийдиган (ҳаракатдаги) ва ётқизилган (қўзғалмас)ларга бўли-нади. Си л ж и й ди ган М.лар тоғмуз-ликларида хрсил бўлади. Улар устки, ички ва қуйи М.ларга бўлинади. Устки М. чақиқ жинслардан ҳосил бўлади. Ички М. муз қатлами орасида ётади. Устки ва ички М.лар муз крпламлари учун хос эмас. Қуйи М. тоғ музликла-ри, шунингдек, муз крпламларида уч-райди. Силжийдиган М. музлик б-н бир-галикда ҳаракат қилади. Ётқизилган М. музлик эригандан кейин парчалан-ган жинслардан \осил бўлади ва М. мар-залари ва таг М.га, улар эса, ўз навба-тида, бўйлама, чекка қирғоқ М. лари ва б.га бўлинади. Тоғли ўлкаларда ётқизил-ган М. майда жинслар, тупроқ аралаш-ган харсанг тошлар ҳолида учрайди. Мларни ўрганиш улар б-н боғлиқбўлган конларни топиш ва музлик бўлган жой-ларни аниклашда аҳамиятга эга. МОРЕНАЛИ ЛАНДШАФТ - ер юза-сини морена ётқизиклари қоплаб ёт-ган жойлар ландшафти. М.л.да морена тепалари, улар орасида сойликлар, йи-рик ғўлатошлар, сойликларда кўллар, ботқокликлар бўлади. МОРЕНАЛИ РЕЛЬЕФ - музликлар таъсирида пайдо бўладиган рельеф. Музликлар тоғ жинсларини емириб, уларни бир жойдан иккинчи жойга кўчиради. Чекинган музликлар йирик (ғўлатош, харсанг тошлар), майда (шагал) тошлар ва қум хамда қумоқ жинс-ларни қолдириб кетади. Бу ётқизиқлар кўпдан-кўп тепалар, чуқурликлар (кўпинча кўллар) ҳосил қилади. М.р. Россиянинг Европа қисмида кенг тар-қалган ва тупроқ қатлами қалин бўлга-нидан анча текис кўринади. Тоғларда ҳам М.р.ни учратиш мумкин. Тоғларда водий ён бағирларида мореналардан ҳосил бўлган айрим ва қатор тепалик-лар ажралиб туради. Охирги морена ёт-қизиқларидан ёй шаклидаги морена уюмлари ва хилма-хил тепаликлар пайдо бўлади. Тоғлардаги морена ётқизиқ-ларида тупроқ қатлами юпқароқ, ле-кин, унумдор бўлади. М.р. Ўрта Осиё тоғларида кенг тарқалган. МОРЖ (Odobenus rosmarus) — курак-оёқлилар туркумига мансуб сут эмизув-чи. 3 та кенжа турни хрсил қилади. Уз. 410 см гача, вазни 2000 кг гача. Боши олдинги томондан тўмтоқ; тумшуғи-нинг 2 ёнида 300—350 тадан вибрисса-

Морж,
лар (туйғу қиллари) бор. Қулоқ супраси ва думи бўлмайди. Юқори жағидан чи-қиб, пастга осилиб турадиган йиртқич тишларининг уз. 60—80 см (урғочисида ингичка ва калтароқ). Териси қалин, жуда кўп бурмалардан иборат. М. яхши кўрмайди, лекин қидни тез сезади. Қу-руқликда орқа оёқларини гавдасининг остига букиб, ҳаракатланади. Сув муҳи-тига мослашиши туфайли жуни жуда сийраклашган; янги туғилган болалари-нинг жуни қалин ва узун. М. Шим. Муз океани сохиллари ва қутб оролларида, жумладан, Беринг, Чукот, Шарқий Сибирь, Лаптев, қисман Баренц денги-зида тарқалган. Миграция кутадя. Асосан, сув тубидаги моллюскалар б-н озикла-нади. Муз устига чиқиб болалайди. Бўғозлик даври 1 йилга яқин; боласи-ни 2 йилгача эмизади. Сони камайиб кетганлиги туфайли фақат маҳал-лий аҳолига овлаш рухсат этилган. Халқаро ва миллий Қизил китобларга киритилган.
МОРЗЕ (Morse) Сэмюэл Финли Бриз (1791.27.4, Чарлотаун — 1872.2.4, Нью-Йорк) — америка рассоми ва телеграфия соҳасидаги ихтирочиси. Тарихий композициялар ва портретлар муалли-фи. Миллий рассомлик академияси (Нью-Йорк) асосчиси ва биринчи президента (1826—45). М. 1837 й. электромагнит телеграф аппаратини ихти-ро қилган, 1838 й. шу аппарати учун Морзе коди (телеграф коди) ни иш-лаб чиққан. Амалда ишлатиш учун ярокли аппаратни 1844 й. яратди. Морзе аппараты биринчи марта Вашингтон — Балтимор телеграф линиясида ишлатилган.
МОРЗЕ АППАРАТИ — сигналларни Морзе коди воситасида узатувчи ва қабул қилувчи электромагнит телеграф аппарати. С. Морзе 1844 й. яратган ва
Қабул қилгич
Морзе аппарати схемаси.

амадда қўллаган. Тузилиши оддий, пух-та ишлайди, лекин сигналларни уза-тиш ва кабул килиш тезлиги кичик. М. а., асосан, узаткич (калит) ва кабул қилгичдан иборат (расмга к,.). Сигналларни узатиш учун калит К б-н батарея Б токи занжирини Морзе кодига мое ҳолдаулаб-узилади. Электромагнит Э дан ток ўтиб, ўзак якорь Я ни торта-ди. Натижада бўёқ суртилган ёзув ғап-таги (ПК) лентага тегиб, унда узун-қисқа из қолдиради. Лентани соат ме-ханизми узлуксиз суриб туради. Лента-нинг тезлиги 160—180 см/мин, бўлиши мумкин. М. а. воситасида соатига 950— 1100 сўзни 5 мм ли пўлат сим орқали 500 км гача узатиш мумкин. МОРЗЕ КОДИ,  Морзе  алифбоси
—
телеграф алоқада қўлланиладиган
шартли белгилар тизими; нуқта ва ти-
релардан иборат. С. Морзе тужт. Ҳарбир
ҳарфга муайян нуқта ва тирелар уйғун-
лашуви (комбинацияси) тўғри келади.
Нуқта ва тирелар электр токи импульс-
лари тарзида узатилади. Узатиладиган
импульс — код жуда қисқа бўлиб, ҳар
қайси белгини белгилашда элементлар
сони \ар хил (ўзгарувчан код) ёки бир
хил (ўзгармас код) бўлиши мумкин. Код
элементлари сонига қараб, 5 элемент-
ли, 6 элементли ва б. хилларга бўлина-
ди. М.к. Морзе аппарати ёрдамида уза
тилади. Ўзгарувчан коддан камроқ,
ўзгармас коддан кўпроқ фойдалани-
лади. Бунда нуқта ва тире ўрнида плюс
(+) ва минус (—) белгилари ишла-
тилади.   М. к. ҳозир асосан радиоҳа-
васкорлик алоқа тизимида қўллани-
лади (2003).
МОРИАК      (Mauriac)      Франсуа (1885.11.10, Бордо — 1970.1.9, Париж)
—
француз ёзувчиси. Франция ФА аъзо-
си. Ижодий фаолиятини шоирликдан
бошлаган.  Биринчи романи «Занжир
жафосини тортган бола» (1913)да қиш-
локлик йигитнинг Париждаги саргу-
заштлари тасвирланган. «Моховга ҳадя
этилган бўса» (1922), «Волида» (1923),
«Тереза Дескейру» (1927), «Илонлар
ўрами»  (1939),  «Боши берк кўча»
(1939) каби романлари машқур.  1943
й.да Франция Кдршилик ҳаракатига
қўшилиб, Форез тахаллуси б-н фашизм-
га қарши мақолалар ёзган («К,ора даф-
тар»), Унинг урушдан кейин ёзилган
асарларидан «Маймун» (1951), «Худо-
йига аталган қўзичоқ» (1954), «Ўтмиш
ўспирини»    (1969)    каби   романлари
машҳур. М. 1952—70 й.ларда Франция-
да чиқадиган «Экспресс» ва «Фигаро»
газ.ларида ўзининг сиёсий, ахлоқий ва
эстетик мавзуларда ёзилган «Ён даф-
тарлар» ини эълон қилди. Унинг ижо-
ди учун иллатларни ру\ий тахлил
қилиш ва табиий деталлаштириш хос.
МОРФЕМА

«Роман» (1928), «Романнавис ва унинг персонажла-ри» (1938), «Руқи-ят хотиралари» (1956) каби асарла-рида ёзувчининг бадиий-эстетик ка-рашлари ўз ифода-сини топтан. Сўз санъатидаги ҳар қандай модернизмта қарши турган М. ҳаётни қандай бўлса, шундайлигича тасвирлашга интилган. Нобель мукофоти лауреати (1952). МОРО (Мого) Альдо (1916-1978) -Италия давлат ва сиёсий арбоби, дипломат. М. Италия ташқи ишлар вазири ўринбосари (1948—50); парламентда Христиан-демократик партияси (ХДП) фракцияси етакчиси (1953—55); адлия вазири (1955—57); маориф ишлари вазири (1957—59); ХДП сиёсий котиби (1959-63); Италия Бош вазири (1963— 68, 1974—76); ташқи ишлар вазири (1965-66, 1969-72 ва 1973-74); ХДП Миллий кенгаши раиси (1976—78). Халқаро кескинликни юмшатиш ҳамда социалистик мамлакатлар б-н дўстона муносабатларни ривожлантириш тараф-дори бўлган. Террорчи «Қизил бригада-лар» ташкилоти томонидан ўлдирилган. МОРО (испанча того — мавр) — Филиппиннинг жан.даги халклар гу-ру\и (сулу, самаль, магинданао, ма-ранао, яканлар ва б.). 1,97 млн. киши (1990-й.лар ўрталари). Индонез тил гу-ру\ига мансуб тилларда сўзлашади. Диндорлари - сунний мусулмонлар. МОРПЕЧ (форс, мор — илон) — 1) хршия нақш; илон изи шаклидаги ис-лимий нақш. Амалий безак санъати (мискарлик, ганчкорлик, ёғоч ўйма-корлиги ва б.)да кенг тарқалган. «Илон изи» деб \ам юритилади; 2) ганч ўйма-корлигида юмалоқ сирт кесиш учун (ўйма нақшларнинг четларига ярим доиралар. бўртиқлар ҳосил қилиш,
Морпеч.
ўровларни қирқиш ҳамда рельефларга лўла пардоз беришда) ишлатиладиган кескич, металл қалам (устун) ва ёғоч дастадан тузилган асбоб. МОРРИСОН (Morrison) Тони (1932, АК.Ш) — америкалик ёзувчи. Дастлаб-ки 2 романи — «Кўк кўзлар» (1970) ва «Сула» (1974), шунингдек, маиший

мавзудаги «Сулай-мон' қўшиғи» (1977) романи машҳур. Унда бир қоратанли авлоди-нинг 100 йилдан ортиқроқ давр-даги ҳаёти мисоли-да умуман америкалик қоратанли-ларнинг миллий ўз-ўзини англаш жараёни ёритилган. «Сула» (1974) романи ҳаётнинг жабру ситамлари ва ишқцаги ёлғизликни енгишга уриниш, мутелик ва қатьийлик ҳақида. «Қора-мой суртилган қўриқчи» романи (1981) да қоратанлилар муаммосига доир ҳоз. нуқтаи назарлар акс эттирилган. «Маъ-шуқа» (1987) асарида ўтмиш б-н замонавий саҳналар уйғунлаштирил-ган бўлса, «Жаз» (1992) асарида 1920-й.лардаги ижтимоий ҳаёт, бу даврнинг ўзига хос «шамоли» ва ёлғизликдаги руҳий ҳолатлар моқирона тасвирланган. Нобель мукофоти лауреати (1993). МОРТИЛЬЕ (Mortillet) Габриель (1821.29.8, Мелан - 1898.25.9, Сен-Жермен-ан-Ле) — француз археологи. 1868—85 й.ларда Сен-Жермен музейи-да қад. давр бўлимининг ходими ва бошлиғи. Тош қуролларнинг шакли, вазифаси ва геологик санасига қараб, палеолит маданияти ривожланишининг бир неча босқичга бўлинишини кўрсат-ган ва хронологик таснифини ишлаб чиққан. У Ч. Дарвин тарафдори, эволюционист бўлган. Бироқҳайвон ваўсим-ликлар дунёсининг ривожланиш қонунларини ибтидоий жамият ва мод-дий маданият предметларининг шакл-лари ривожига татбиқ этиш мумкин деб хатога йўл қўйган.
МОРУА (Maurois) Андре (тахаллуси; асл номи Эмиль Эрзог; 1885.26.7, Эль-бёр — 1967.9.10, Париж) — француз ёзувчиси. Франция академияси аъзоси (1938 й.дан). «Камсухан полковник Брамл» (1918) ва «Сергап доктор ОТреди» (1922) романларида ўзи иш-тирок этган 1-жаҳон урушидан олган таассуротларини акс эттирган. «Бернар Кенэ» (1926), «Тақдир ўйинлари» (1928), «Оилавий давра» (1932), «Она замин» (1945) романлари француз хал-қи олий табақаси хаёти ҳақида.
М. адабий-танқидий эсселари, тари-хий шахслар ҳақидаги китоб ва хотиралари б-н машҳур. У «Ариель ёки Шелли ҳаёти» (1923), «Байрон» (1930), «Тургенев» (1931), «Лелия ёки Жорж Санд ҳаёти» (1952), «Олимпио ёки Виктор Гюго ҳаёти» (1954), «Уч Дюма» (1957), «Прометей ёки Бальзак ҳаёти»

(1965) сингари асарлари б-н хорижий адабиётда биографик роман жанрига тамал тошини қўйган. М. бу асарлари-да машҳур кишилар ҳаёти ва ижтимоий фаолияти фактларидан четга чиқ-маган ҳолда улар ҳақида бадиийлаш-тирилган ҳужжатли роман ёзиш мум-кинлигини исботлаб берди. М. ўз қаҳрамонларига бўлган меҳрли муно-сабатини ифодалаш орқали адабиёт-нинг инсонсеварлик моҳиятининг те-ранлашишига қисса қўшди.
М.нинг «Чоршанба бинафшалари» туркумидаги ҳикоялари узбек тилига таржима қилинган.
Ас: Мемуары, М., 1970. МОРФ, морфа (юн. morphe — шакл) — тил (сўз)нинг энг кичик маъноли қисми, морфеманкж алоқида бир кури-ниши, варианти. Турли сўз шакллари-да иштирок этувчи М.лар мажмуи мор-фемани ташкил этади. Мае, уйга, эшикка, ётоққа сўз шаклларида-ги 3 шакл (-га, -ка, -ка) бир морфема ҳисобланади.
МОРФЕМА (юн. morphe — шакл) — ўзига хос шакл ва маънога эга бўлган, бошқа маъноли қисмларга бўлинмай-диган, сўз (лексема) ясаш ёки сўзнинг шаклини ҳосил қилиш учун хизмат қиладиган лисоний бирлик. Морфема-лар узбек тилида, асосан, аффикс (қ.) \олатида бўлади. Mac, -чи (курашчи), -шунос (сиёсатшунос), -қ (тароқ), -ки (тепки), -ли (аклли), -чан (ишчан), -ла (тузла), -илла (тақилла), -лар (бо-лалар), -рок, (каттароқ), -мтир (кррам-тир) ва б.
М.лар асосий вазифасига кўра, 2 тур-га бўлинади; сўз ясовчилар; сўзнинг шаклини ясовчилар. Суз ясовчи М.лар янги-янги лексемалар ҳосил қилиш учун қўлланади ва узбек тили луғат (лексик) қатламининг бойиши-да муҳим роль ўйнайди. Сўз шакли ҳосил қилувчи М.лар сўзнинг қўшимча маъно ифодаловчи шаклини ясайди. Мае, дарахтлар (дарахт сўзи-нинг кўплик шакли), баландроқ (баланд сўзининг даража шакли), сарғиш (са-риқ сўзининг озайтирма шакли) кел-дим (кел феълининг ўтган замон би-ринчи шахе бирлик шакли) ва б. М.лар мустақил қўлланмайди, луғавий маъно ифодалай олмайди, фақат сўзнинг луғавий ва грамматик маънолари шакл-ланишига хизмат қилади. Сўз таркиби-да М. иштирок этмаслиги ҳам мумкин. «М.» термини ва тушунчасини тилшу-носликка поляк-рус тилшуноси И.А.Бодуэн де Куртенэ киритган. Ле-кин М.нинг И.А.Бодуэн де Куртенэ талқини б-н ушбу, ҳозирги талқини ўртасида бир қадар фарқ бор.
Азим Ҳожиев, Неъмат Маҳкамов.

МОРФИН
МОРФИН — афюн (опий)нинг асо-сий алкалоиди. Афюндан кимёвий йўл б-н ажратиб олинади. Оғриқ қолдирув-чи кучли наркотик моддалар туркуми-га киради. Тиббиётда М.нинг гидрохлорид тузи ишлатилади. М., асосан, мар-казий нерв системасига таъсир этади: оғриқ сезгисини камайтиради, нафас, йўтал ва қусиш марказларини сусай-тиради, адашган ҳамда кўзни ҳаракат-лантирувчи нервлар марказини қўзға-тади. Уни бир неча бор қабул қилин-ганда киши ўрганиб қолиши (морфинизм) мумкин.
МОРФИНИЗМ — гиёҳвандлик турла-ридан бири, морфинга ўрганиб қолиб, уни қабул қилмай тура олмаслик, ху-морлик. М.да руҳият (шахснинг хусу-сиятлари, феъл-атвори, иродаси) бу-зилади, хумор (абстиненция) синдро-ми ривожланади, одам тиришиб қола-ди, тинкаси қурийди,юрак-томир, меъда-ичак ва жинсий аъзолар фаолия-ти издан чиқади; териси «ғоз териси»-га ўхшаб кетади, оёқ-қўл бўғимларида кучли оғриқ, мускуллар тортишиши, талвасалар тутиши кузатилади. Тушга ҳар хил қўрқинчли воқеалар киради, қўрқув босади. Морфин қабул қилини-ши б-н бу аломатлар тезда ўтиб кетади. М.да наркотик модда — морфий тери остига ва вена қон томирига юборил-гани учун беморнинг билак, сон ва би-қинларида қотиб қолган томир чандиқ-лари ва игна ўрни яққол кўзга ташла-нади. М.нинг олди олинмаса, бемор ҳалок бўлиши мумкин. МОРФОГЕНЕЗ (юн. morphe — шакл ва genesis — ривожланиш) — организм-ларнинг онтогенези ва филогенезида янги шакллар ва тузилмаларнинг ҳосил бўлиш жараёни. М. жараёнида ҳужай-раларнинг кўпайиши, жойининг ўзга-риши, танланиши, баъзи ҳужайра гу-ру\ларининг олдиндан ирсий белгилаб қўйилган ўлими ва ихтисосланиши кузатилади. Муртакҳужайраларининг ихтисосланиши туфайли ҳар хил тузи-лишга ва функцияга эга бўлган ҳужай-ралар шаклланади. Ихтисослашган ҳужайралар муайян йўналишда ривож-лана бошлайди. Бу жараён детерминация дейилади. Унда ҳужайра гурухдари ўзаро таъсир қилиб, бир-бирининг ри-вожланишини бошқаради. Бу ҳодиса эмбрионал индукция дейилади (яна қ. Онтогенез, Филогенез). МОРФОЛОГИЯ (юн. morphe — шакл ва... логия) (тилшуносликда) — 1) тилнинг морфологик қурилиши; 2) сўз шакллари ҳақидаги таълимот. Биринчи маъносида объектни англатса, иккинчи маъносида тилшуносликнинг шу объектни ўрганувчи бўлимини билдиради.

М. сўз туркумлари, уларга хос грамматик маъноларни, ҳар бир туркумга хос грамматик категориялар, бу кате-горияларни юзага келтирувчи грамматик шакл ва грамматик маънолар ва ш.к.ни ўрганади. Тил тизимдан иборат бўлганидек, унинг М.си ҳам ўзига хос тизимни ташкил этади. Ўз навбатида, морфологик тизим ҳам ўзига хос ки-чик тизимлардан ташкил топади. Улар-дан ҳар бирининг моҳияти ёритилиши б-н, тилнинг М.си яхлит ҳолда, тизим сифатида ўрганилади.
Ҳар бир сўз туркумига хос ички тизим (тизимча)ларни шу туркумга хос морфологик категориялар ташкил этади. Морфологик категориялар сўз туркумига хос маълум бир ҳодисага оид умумий ва хусусий маънолар ва бу маъноларни ифодаловчи сўз шакллари бирлигидан иборат бўлади. Ана шу сўз шакллари ва уларга хос умумий ва хусусий маънолар ёритилиши б-н муайян морфологик категорияларнинг мо-ҳияти белгиланади. Бошқача айтганда, морфологик тизим ичидаги ички тизимлардан бирининг моҳияти белгиланади. Мае, феълнинг замон категори-яси феъл М.сида алоҳида тизимни ташкил этади. Шунинг учун феълнинг за-монларига нисбатан «феъл замонлари тизими» деган ибора ҳам қўлланади. Феълнинг замон категорияси, замон тизимининг моҳияти шундан иборат-ки, замон шаклларининг барчаси ҳара-катнинг нутқ вақтига (нутқ моменти-га) муносабатини билдиради. Бу — замон шаклларининг барчаси учун умумий бўлган хусусият. Шу б-н бирга хар бир замонга оид феъл шакли (шакллари) ўзига хос хусусиятга эга. Мае, ўтган замон шакллари ҳаракатнинг нутқ вақтигача, ҳоз. замон шакллари ҳаракатнинг нутқ вақтида, келаси замон шакллари ҳаракатнинг нутқ вақ-тидан кейин бажарилишини билдиради. Феъл замон шаклларига хос ана шу умумий ва хусусийликлар замон кате-гориясининг, феъл замонлари тизимининг моҳиятидир. Демак, феъл туркумига оид ҳар бир морфологик катего-риянинг моҳиятини аниклаш б-н феълнинг морфологик тизими ёритилади. Азим Ҳожиев.
МОРФОЛОГИЯ (биологияда) — одам, ҳайвонлар ва ўсимликлар орга-низмининг индивидуал ва тарихий ривожланиш жараёнида тузилиши ҳамда шаклини ўрганадиган фан (қ. Ҳайвонлар морфологияси, Ўсимликлар морфологияси).
МОРФОНОЛОГИЯ (морфология ва фонология) — турли морфемаларнинг фонологик тузилмасини ва фонологик

фаркланишларнинг морфологик мак,-садда қўлланишини илмий тадқиқэтув-чи тилшунослик бўлими. М. — фонология ва морфология оралиғидаги тил босқичи бўлиб, бу терминни биринчи марта рус-чех тилшуноси Н. С. Трубецкой таклиф этган. Бунда М. бир мор-фемадаги турли фонемаларнинг алма-шинуви сифатида жуда тор изоҳданган. М.га кенг маънода каралганда, у: 1) сўз ва морфемаларнинг фонологик тар-киби ҳамда ўзак ва аффиксал морфемаларнинг ўзаро фаркланишини назар-да тутади; 2) сўз ясаш ва сўз шаклла-рини ясаш жараёнида морфемалар ва уларнинг бир-бирига уланишида бўла-диган турли ўзгаришларни эътиборга олади; 3) морфемалар оралиғидаги ва чегарага ажратишдаги турли хусуси-ятларни М.да ўрганади. Морфемалар-даги фонемалар алмашинуви мор-фонема деб юритилади. Мае, тара — тароқ сўзлари а/о, сез — сескан-моқ сўзлари з/с морфонемасига эга. М. урғунинг морфологик вазифа ба-жаришини ҳам назарда тутади: олма (от, меванинг тури), олма (феълнинг инкор шакли) сўзлари урғунинг ўрни б-н фаркланади. М. баъзи тилларда кўпроқ (славян), баъзиларида эса камроқ (туркий тилларда) бўлиши мумкин.
Абдузуҳур Абдуазизов.
МОРФОСТРУКТУРА (юн. morphe -шакл ва structure — тузилиш) — ер юзаси рельефининг узок, геологик давр мобайнида эндоген ва экзоген кучлар-нинг ўзаро таъсири натижасида, хусу-сан эндоген жараёнлар таъсирида ву-жудга келган кисмлари. Уларнинг морфологик фарклари Ер пусти айрим уча-сткаларида геологик тарихнинг бир хил эмаслигидадир. Энг йирик (планета микёсидаги) ёки геотектуралар Ер пўстининг энг йирик структура эле-ментлари (материклар ва океанларда-ги ботиқлар, оралиқ зоналар ва б.)дан иборат. Планета миқёсидаги М.лар ки-чикроқ М.ларга — айрим қирлар, ясси тоғлар, тоғ занжирлари, тизма тоғлар, тоғ водийлари, платолар, паеттекис-ликлар, ботиқ ва б.га бўлинади. Бун-дай М.ларнинг ҳар бири ўзига хос тек-тоник структураларга эга. МОРХЎР, бурама шохли эчки (Capra falconeri) — тоғ эчкилари уру-ғига мансуб сут эмизувчилар тури. Гав-дасининг уз. 170 см, бўйи яғринидан 90 см га, вазни 90 кг га яқин. Шохла-ри пармага ўхшаш буралган. Жуни жи-гарранг, баъзан оқиш. Эркакларининг бўйни ва кўкрагида узун жунлари бор. Шим. ва Шим.-Ғарбий Ҳиндистон, Жан.-Шарқий Эрон ва Афғонистонда тарқалган. Ўзбекистонда Кўҳитанг ва
МОСКВА

Боботоғда учрайди. Қоя тошли тик тоғ ён бағирларида яшайди. Сони жуда ка-майиб кетган. Ўзбекистон ва халқаро Қизил китобга киритилган. МОСКВА, Москва-река — РФнинг Москва ва қисман Смоленск вилоятларидаги дарё. Оканинг чап ир-моғи (Волга ҳавзаси). Уз. 473 км, ҳавза-сининг майд. 17,6 минг км2. Москва қирларидан бошланади. Коломна ш. яқинида Ока дарёсига қуйилади. Крр, грунт ва ёмғир сувларидан тўйинади. Уртача сув сарфи 109м3/сек. Нояб.-дек. дан март охиригача музлайди. Асосий ирмоқлари: чапда — Руза, Истра, Яуза; ўнгда — Пахра, Северка. М.да сув ом-борлари ва тўғонлар бор. 1937 й.да М.ни Волга б-н бевосита боғлайдиган Москва номли канал қурилди. Дарё Москва ш.ни сув б-н таъминлайди. Москва канали орқали М.га Волгадаги Иваньково сув омборидан йилига 1,8 км3 сув қуйилади. М. бўйида Можайск, Звенигород, Москва, Жуковский, Бронни-ци, Воскресенск, Коломна ш.лари жойлашган.
МОСКВА — РФ пойтахти, Москва вилояти маркази, федерал ахамияти-даги шахар. РФнинг йирик сиёсий, иқтисодий, илмий ва маданий маркази. М.да Россия Федерацияси Президента, Федерал Мажлис, РФ \укума-ти, Конституцией Суд, Олий Суд, Олий арбитраж суди, РФ Прокурату-раси қароргоҳлари жойлашган. 10 маъ-мурий округга (Марказий, Шарқий, Жан.-Шарқий, Жанубий, Жан.-Ғар-бий, Ғарбий, Шим.-Ғарбий, Шимо-лий, Шим.-Шарқий ҳамда Зеленоград ш.) бўлинган. Шаҳар чегараси, асосан, Москва ҳалқа автомобиль йўлидан ўта-ди. Майдони (М. мэриясига карашли бўлган Зеленоград ва б. аҳоли пунктла-ридан ташкари) 994,0 км2, шу жумла-дан, Москва ҳалқа автомобиль йўли доирасида 878,7 км2. Ахрлиси 8305,0

минг киши (2001; М. шаҳар маъмурия-тига қарашли аҳоли пунктлари б-н 8600 минг киши)дан зиёд. Россиянинг Европа қисмида Смоленск-Москва қирлари, Ока-Москворецк текислиги ва Мешчёра пасттекислиги туташган жойда, Ока ва Волга дарёлари ораси-да, Москва дарёси соҳилларида жойлашган. Шаҳар ҳудудининг асосий кис-ми 120 м баландликда, кенг тарқалган қайирлар ва қайир усти террасаларига эга бўлган Москва дарёси ва унинг ирмоклари (Яуза, Сетуни ва б.)нинг кенг водийли морена ва флювиогля-циал текисликлари чегараси ичида ўрнашган. Сувайирғичлар (шу жумла-дан, «етти тепалик» — Кремль, Сре-тень, Тверь, Трёхгорка, Таган, Лефорт, Воробьёв тепаликлари)нинг бир оз кўтарилган қисмлари дарё водийла-ри ва жарликлар б-н алмашиб боради. Рельефнинг энг юқори нуқталари Теп-лостан қирлари (бал. 254 м гача) ки-риб борган жан.-шарқ ва Смоленск-Москва қирларининг жан. ён бағрида-ги Химки сув ҳавзаси худудида жойлашган. Шаҳарнинг шарқий, жан.-шарқий қисмлари Мешчёра пасттекис-
МОСКВА

лигининг ғарбий чеккасида ўрнашган. М.нинг марказий р-нларида қайта ишланган грунт, кўчалар ва ҳ.к. қол-диқларидан таркиб топган маданий қатламнинг қалинлиги 4—6 м (кўмил-ган жарликлар, кичкина сойлар, ҳовуз ва ботқоқликлар ўрнида 10—20 м)га етади. 100 дан зиёд сой, шу жумладан, Неглинная ер ости қувурлари орқали ўтказилган. М. иқлими мўътадил континентал. Қиши мўътадил совуқ. Янв.нинг ўртача т-раси —10,2°. Ёзи ис-сиқ, июлнинг ўртача т-раси 18,1°. Ша-ҳар маркази т-раси чеккаларга нисба-тан ўрта ҳисобда 1,5—2° юқори. Йил-лик ёғин 540—650 мм (энг купи июль— авг.да). Россияда илк бор барпо қилинган Лось Ороли миллий боғи М. ҳудудида жойлашган.
М. тўғрисидаги дастлабки маълумот 1147 й.даги солномада берилган. Суздаль ва Буюк Киев князи Юрий Долгорукий анъана бўйича М.нинг асосчиси ҳисобланади. 1156 й. чамаси Боровицк тепалигида, Неглинная да-рёсининг Москва дарёсига қуйилиш жойида дастлабки қўрғонча ўрнида ке-йинроқ Кремль номини олган ёғоч-

Москва шаҳри марказининг даре ортидан кўриниши.
тупроқдан истеҳком қурилган (қ. Кремль). Владимир-Суздаль Русининг чекка шаҳри ҳисобланган. М. Чернигов-дан Киевга борадиган йўллар чорраҳа-сида шаклланган. 1237 й.да, мўғуллар босқини даврида, Ботухон қўшинлари-нинг бостириб кириши натижасида М. вайрон қилинди, лекин, тез орада қай-та тикланиб кичикроқ удел князлиги-нинг маркази бўлди. Князь Юрий Данилович (1303—25 й.ларда бошқарган) князликка ёрлиқ олган биринчи Москва князи бўлди. 14—15-а.ларда М. рус ерларини бирлаштириш, мўғуллар зул-мидан озод бўлишга қаратилган кураш-нинг ташкилотчиси, марказига айлан-ди. М. атрофида рус ерларининг астой-дил бирлаштиришни бошлаган князь И. Д. Калитанинг (1325—40) фаолияти катта аҳамиятга эга бўлди. Тахм. 1326 й.да М.га Владимир ш.дан Русь право-слав черкови митрополитларининг қароргоҳи кўчирилди. КнязьД. И.Донской (1359—89) даврида М. мўғуллар зулмига қарши кураш марказига айлан-ди. 1380 й.да Куликово майдонида мўғуллар қўшинини мағлубиятга учрат-ган умумрус қўшини М.да шаклланди. 15-а. охирида улуғ князь Иван III Васильевич (1462—1505) даврида М. яго-на Русь давлатининг пойтахти бўлди. 15-а. охири — 16-а. бошларида Кремлни қайта қурилиши, унинг ҳудудида Москва давлатининг бош соборлари — Успение, Архангельский ва Благовешче-ние қад кўтарди. 1547 й.да улуғ князь Иван IV Грозний (1533—84) подшо ун-вонини қабул қилди. Романовлар сулоласининг биринчи подшолари Михаил Фёдорович ва Алексей Михай-ловичларнинг ҳукмронлиги даври — нотинч йилларда ёқиб ташланган М. янгидан қурилди. 1687 й.да Славян-грек -лотин академияси очилди. 1708 й.да шаҳар М. губернясининг маркази бўлди.

Россия пойтахтининг Санкт-Петербург-га кўчирилиши (1712) б-н Москва биринчи пойтахт, муҳим сиёсий, иқти-содий ва маданий марказ сифатидаги аҳамиятини саклаб қолди. М.да импе-раторларга тож кийгизиш маросимла-ри ўтказиб келинган. 1703 й.дан бош-лаб подшо Петр I нинг ташаббуси б-н «Ведомости» биринчи рус босма газ. нашр қилина бошланди. 17-а. охиридан шаҳарнинг ўзини ўзи бошқариш тизи-ми шаклланди. Изчилликб-н шаҳар бо-шқаруви органи сифатида Бурмистр па-латаси, Ратуша, Магистрат, 1785 й.дан — Умумий ва Олти овозли Дума, ке-йинроқ (1870 й.да) шаҳар Думаси ту-зилди, 1812 й.даги уруш даврида Москва сент.-окт. ойларида Наполеон I нинг француз қўшинлари қўлида эди. Катта ёнғин шаҳар биноларининг 2/3 қисмини йўқ қилди. Французлар М.ни ташлаб чиқиб кетдилар. Саноат ва т.й. қурилишининг ривожланиши б-н М. Россиянинг иқтисодий ва транспорт марказларидан бирига айланди. 1917 й. ноябрда шаҳарда большевиклар хрки-мияти ўрнатилди. 1918 й. 12 мартда пойтахт яна М.га кўчирилди. СССР таш-кил қилингандан кейин (1922 й. 30 дек. да) М. унинг пойтахти бўлди. 1929 й.дан М. — Москва вилояти маркази. 1935 й.да М.ни биринчи Бош плани қабул қилин-ди. Ўша йили М.да метрополитен ишга туширилди. 1941 й. дек.да немис қўшин-лари М. остоналарига етиб келди ва ша-ҳарни бомбардимон қила бошлади. Ке-йинроқ немислар чекинишга мажбур бўлди. 1945 й. 24 июнда М.да Ғалаба Паради бўлиб ўтди. 1965 й. 8 майда М.га қахрамон шаҳар унвони берилди. 1950-й.лар ўрталаридан шахарда кенг миқёсда уй-жой ва маданий қурилиш авж олди. 1980 й.да М.да 22-олимпиада ўйини бўлиб ўтди. СССР қулагач, М. (1991 й. 25 дек.дан) — РФ пойтахти.
М.да авиация, ракета-космик, радиоэлектроника, приборсозлик сано-атларининг етакчи корхоналари жой-

лашган. Шунингдек, машинасозлик-нинг му\им тармокларидан станок-ас-бобсозлик (М.да Россия металл кесув-чи станокларнинг 9,3% ҳамда асбоб-лар, темирчилик-пресс ускуналари, саноат роботлари, автомат ва ярим автомат линиялар ва б.), турли электроника, автомобилсозлик (6,8% Россия юк автомобиллари ва 6,3% енгил автомобиллар) саноати ривожланган. Совиткич, компрессор ва кўтаргич (Россия лифтларининг 64%) ускуна-лар, подшипник, соатлар ва б. ишлаб чиқарилади, кимё саноати (шу жумла-дан, автомобиль шиналари, техник резина маҳсулотлари, бўёклар, маиший кимё моллари), нефтни қайта ишлаш з-длари мавжуд. Кора металлургия кор-хоналарида сифатли пўлатдан турли хил маҳсулотлар, қувурлар, металл буюм-лар ишлаб чиқарилади. М. — енгил, асо-сан, тўқимачилик (Россия ип газлама и.ч.нинг 5,9%, ипакнинг 9,4%, ҳамда жун газламалар) ва тикувчилик сано-атининг анъанавий маркази. Полиграфия, озиқ-овқат (Россия қандолатпаз-лик маҳсулотларининг 22% ҳамда кўпгина тамаки маҳсулотлар) саноат-лари бор. АМО «ЗИЛ», АЗЛК автомобиль з-ди, «Москва подшипники» ва авиация корхонаси ишлаб турибди. Шаҳардан турли йўналишларда т.й. ли-нияси кетган. Ҳар куни М.нинг 9 та т. й. вокзали орқали 2 млн. га яқин йўловчи келиб-кетади. М.да 3 йирик даре порти (Ғарбий, Шим. ва Жан.) бор. М. 13 автойўл орқали Россиянинг йирик шаҳарлари, узоқ ва яқин хориж давлатлари б-н боғланган. М. мамлакат ҳаво йўлларининг энг йирик тугуни-дир (Шереметьево, Домодедово, Внуково, Биково аэропортлари). М.да Россиянинг тўнғич ва энг катта масофага чўзилган (1999 й. да 160 станция) мет-рополитени мавжуд. Пойтахтда Россия ФА, Россия тиббиёт фанлари академияси, Россия қ. х. академияси, Россия
Москва ша\ар мэрияси биноси.

Москва Кремлининг тарихий обидалари. Успение собори (15-а.), Иван Великий қўнғи-роқхонаси (16-а.) ва Царь-колокол (17-а.).
таълим академияси, Россия бадиий академияси ва б. фаолият кўрсатади. 1000 дан зиёд и.т. институти ва конст-рукторлик бюролари ишлаб турибди. 80 дан зиёд олий ўқув юрти, шу жумла-дан, 13 ун-т мавжуд. Шаҳарда 140 дан зиёд профессионал театр бор, шулар-дан: Катта театр, К. С. Станиславский ва В. И. Немирович-Данченко но-мидаги, Оперетта театрлари; драматик театрлар — Кичик театр, М. Горький номидаги Москва бадиий академик те-атри, Евгений Вахтангов номидаги, В. Маяковский, Моссовет, М. Н. Ермолова номидаги, Россия Армияси Мар-казий театри, Таганкадаги, Кичик Бронний, Сатира, «Современник», А. И. Райкин номидаги «Сатирикон», С. В. Образцов номидаги Марказий қўғир-чоқ театри ва б. 2 цирк, консерватория, П. И. Чайковскийнинг концерт зали ва б. бор. М.да «Мосфильм» кино-концерни ва б. киностудиялар жойлаш-ган. М. мамлакат теле- ва радиоэшит-тириш тизимининг маркази, бу ерда машҳур Останкино телеминораси мавжуд.
М.да 70 дан зиёд музей бор. Улар орасида А. С. Пушкин номидаги тасви-рий санъат музейи, Тарихий музей, Политехника музейи, Кремлнинг Қу-рол-аслақа палатаси, А. В. Шчусев номидаги меъморлик музейи, Москва тарихи музейи, А. А. Бахрушин номидаги Театр музейи, Адабиёт музейи, В. М. Васнецов уй-музейи, М. Горький, М. Ю. Лермонтов, А. Н. Островский, А. С. Пушкин, Л. Н. Толстой, М. И. Цветаева, А. П. Чехов, Ф. И. Шаляпин му-зейлари ва б. мавжуд.

М.нинг эски қисми радиал-ҳалқа щаклидаги тузилишга эга. М.нинг тарихий маркази — Москва Кремли ан-самблидир, унинг ёнида Кизил май-дон, Василий Блаженний ибодатхона-си жойлашган. Сакланиб қолган едгорликлар орасида — Коломенскоедаги Вознесение черкови, монастирлар меъ-морий мажмуаси (Андроников, Донской, Свято-Данилов, Новодевичьий, Симонов ва б.), қўрғонлар ансамблла-ри (Кусково, Останкино, Кузьминки, Царицино ва б.), 17-а. черков ва ай-рим бинолари, 18-а. — 19-а. ларнинг 1-ярмидаги классицизм услубидаги турар жой ва жамоат бинолари — Пашков уйи (ҳоз. Россия давлат кутубхонаси биноси), Олий Мажлис биноси, М. университетининг эски биноси, Катта театр бор. 1920—70 й.ларда М. маркази ва йирик магистраллар қайта тиклан-ди (бу жараён давомида кўпгина но-дир тарихий ва меъмории едгорликлар бузиб ташланди). 50-й.лар ўрталаридан замонавий лойиха бўйича катта шаҳар р-нлари қурилди, янги микрорайон ва йирик жамоат иншоотлари, баланд бинолар (шу жумладан, Воробьев те-палигидаги ун-т), Лужникидаги Марказий стадион мажмуаси, Кремлдаги съездлар саройи, Янги Арбат ансамбли, олимпия объектлари барпо қилин-ди. 1990-й.лар бошларидан кўпгина меъмории ва тарихий едгорликлар (шу жумладан, Исо пайғамбар ибодатхона-си) таъмирланмокда. Поклонная тепа-лигидаги Зафар боғи мемориал мажмуаси ва Манеж майдонидаги савдо мажмуаси қурилди, Лужникидаги Марказий стадион таъмирланди, шаҳар ва унинг атрофи транспорт инфраструктурам яхшиланди. Москва атрофида РФ даги энг йирик шақар агломера-цияси вужудга келди. 2001 й.да М.даги Добрининск майдонида Алишер Наво-ийга ҳайкал ўрнатилди (\айкалтарош Ж. Миртожиев).
МОСКВА БАДИИЙ АКАДЕМИК ТЕАТРИ (МХАТ), М. Горький номидаги Москва бадиий академик театри — 1898 й. К. С. Станиславский ва Вл. И. Немирович-Данченко томонидан ташкил этилган. 1901 й.га қадар Москва Бадиий-ҳаммабоп театр деб юритилган, 1932 й.дан М. Горький номида. Театр репертуари, актёрлик санъати, режиссурада ислоҳ амалга оширилди. А. Чехов («Чайка» ва б.) ва М. Горький («Тубанликда» ва б.)ларнинг пьесаларини саҳналашти-риш театрнинг ижодий йўналишини белгилаб берди. Кейинчалик М. Булгаков («Турбинлар куни» ва б.), Вс. Иванов («Бронепоезд 14—69») пьесалари ҳам қўйилди. А. Н. Островскийнинг

«Қайноқ қалб», Л. Толстойнинг «Як-шанба», «Анна Каренина» каби мум-тоз асарларининг қўйилишида ижти-моий чуқур таҳлилга эришилди.
М. Ф. Андреева, А. Р. Артём, О. Л. Книппер-Чехова, М. П. Лилина, В. Э. Мейерхольд, И. М. Москвинлар театрнинг биринчи актёрлари. 1987 й.дан театр иккига бўлинган: О. Табаков ра\-барлигидаги 1989 й.дан Чехов номида, Т. В. Доронина раҳбарлигидаги М. Горький номида. «Олчазор» (А. Чехов), «Макбет» (У. Шекспир) ва б. сўнгги йиллар спектаклларидир. Л. Губанов, Г. Калиновская, В. Расцветаев, К. Ростовцева, Г. Шевцов етакчи актёрлардир. «Москва хори» (Л. Петрушевская), «Кутилган учрашув» (П. Барц), «Уч опа-сингиллар» (А. Чехов) каби спектакл-лар А. Чехов номидаги театрда саҳна-лаштирилган. Актёрлари: И. Смоктуновский, С. Пилявская, И. Мирошниченко, А. Калягин, В. Невинний, И. Саввина ва б. Ўзбекистоннинг кўпгина актёр ва реж.лари МХАТда ўз малака-ларини ошириб келганлар. МОСКВА БУЮК КНЯЗЛИГИ - пой тахти Москва ш. бўлган ягона Русьдав-латининг ҳудудий маркази. 14-а. бош-ларида Москва князлиги Коломна (1301), Переяславль-Залесск (1302), Можайск (1303) лар қўшилиб анча кенгайган. Владимир улуғ князлигидан 13-а.нинг 60—70-й.ларида ажралиб чиққан ва Шим.-Шарқий Руснинг йирик давлатига айланган. М.б.к.нинг юк-салишида деққончилик, ҳунармандчи-лик ва савдонинг ривожланиши му\им омил бўлган. Москва князлиги Русь ерида сиёсий устунликни қўлга олиш учун кураш олиб борган. 14-а.нинг 60-й.ларида Буюк князлик унвонини Д. И. Донской ўз қўлига олган (1359—89). Шу вақтдан бошлаб Москва мўғул исти-лочиларига қарши курашувчи кучлар-нинг марказига айланган. 1380 й. Куликово жангицан сўнг, М. б. к.нинг рус ерларини бирлаштиришдаги марказлик роли мустаҳкамланган. 15-а.нинг 1-чо-рагида рус князлари ўртасида ўзаро урушлар бошланган, у Василий If Тёмний ғалабаси б-н тугаган. М.б.к. янги ташкил топаётган ва марказлашган Русь давлатининг негизи бўлиб қол-ган.
МОСКВА ВИЛОЯТИ - РФ таркиби-даги вилоят. 1929 й. 14 янв.да ташкил этилган. Марказий иқтисодий р-нга киради. Майд. 47 минг км2. Аҳолиси (Москва ш.дан ташқари) 6564,1 минг киши (1998), Москва ва Москва ш. маъмуриятига қарашли шаҳар ва ша-ҳарчалар б-н бирга 15193,3 минг киши. Асосий аҳолиси руслар (93,5%), шу-

нингдек, украин, белорус, татар ва б. миллат вакиллари ҳам яшайди. Шаҳар аҳолиси — 79,7% (Москвадан ташқари), Москва ва Москва маъмуриятига караш-ли шаҳар ва шаҳарчалар б-н — 91,2%. М. в. да Москва ш. атрофида РФ даги энг йирик шаҳар агломерацияси жойлаш-ган. М.в. 39 туманга бўлинган, 74 шаҳар, 111 шаҳарча бор. Маркази — Москва ш.
М.в. Шарқий Европа текислигининг марказий қисмида, Волга ва Ока дарё-лари оралигида жойлашган. Ер юзаси, асосан, текислик. Вилоятнинг шим. қисмида Москва қирлари бор. М.в.нинг жан.-шарқий қисмида Мешчёра паст-текислигинмнг гарбий чеккаси, жан. қисмида Ўрта Россия қирларининг шим. давоми (бал. 150—200 м) жойлашган. Иқлими мўътадил, континентал. Янв. ўртача т-раси —10°, июлники 17°. Баъзан —45°, —50°гача совуқ, ёзда — 38°—40° гача иссиқ бўлиши мумкин. Йиллик ўртача ёғин 450—650 мм. Вегетация даври 170 кунга яқин. М.в. да-рёлари Волга ҳавзасига мансуб. Шимо-лида Волга ва унинг ирмоклари, жан.да Ока ва унинг ирмоклари оқади. М.в.нинг шим. қисмидан Москва ном-ли канал кесиб ўтади. Кўллари: Трос-тенское, Нерское, Святое ва б. Ҳар хил чимли подзол, крратупроклар асосий ўрин тутади. Вилоят ҳудудининг 50% ўрмон (қайин, тоғтерак, қорақарағай, қарағай ва ҳ.к.). Лось, сувсар, қора сас-сиқкўзан, бўрсиқ, тулки, қобон, оқ товушқон, тийин, ҳар хил қушлар, сув ҳавзаларида баликлар яшайди. Вилоят ҳудудида Лось Ороли миллий боғи, Ока бўйи-терраса қўриқхонаси бор.
М.в. эски саноат р-ни. Мануфактура, кейинчалик ф-ка саноати (асосан, тўқимачилик)нинг дастлабки марказ-лари 18—19-а.ларда вужудга келган. Ҳозирги М.в. шаҳар атрофи интенсив қишлоқ хўжалиги б-н бирга юксак да-
Химки шаҳрида Москва каналига қурилган кўприк.

ражада ривожланган индустриал р-н. М.в. хўжалигининг ривожланиши Москва ш. б-н чамбарчас боғлиқ. М.в. ҳуду-дида Москва ш.нинг хўжалик объект-лари, дам олиш зоналари жойлашган. Саноати, асосан, четдан келтирил-ган хом ашё, малакали кадрлар ва қуд-ратли илмий-техника базасига таяна-ди. Саноатининг асосий тармоклари: машинасозлик (энергетика, оғир саноат, транспорт, станоксозлик, аниқ машинасозлик), енгил, кимё, қурилиш материаллари и.ч. Фойдали қазилмалар-дан фосфорит, торф, норуда қурилиш материаллари қазиб олинади. Машина-созликнинг йирик корхоналари — Подольск машинасозлик з-ди (иссиқлик электр станциялари учун қозонлар иш-лаб чиқарилади), «Электростальтяж-маш» з-ди (прокат ускуналар), Дмитров, Егорьев, Коломна станоксозлик з-длари (металл кесувчи станоклар), Митишчи «Метровагонмаш (метрополитен вагонлари, юк автомобиллари), Лика автобус з-ди (шаҳар автобусла-ри), Серпухов автомобиль з-ди («Ока» енгил автомобиллари), Коломна машинасозлик з-ди (магистрал тепловоз-лар), Люберецк қ.х. машиналари з-ди (силос босиш техникаси), Подольск механика з-ди (тикувчилик машиналари), Красногорск механика з-ди (фо-тоаппаратлар, оптик техника). Енгил саноат корхоналари (вилоят умумрос-сия газмоллар и.ч.нинг 15% га яқини, трикотаж маҳсулотларининг 10% га яқинини беради) — «Ореховтекстиль», «Глуховтекст», «Ока» тўқимачилик фирмаси (пахта ипи, газламаси), Мо-шин, Павлов-Посад камвол к-тлари, Купава юпқа мовут ф-каси (жун ип ва жун газлама). Наро-Фомин ипакчилик к-ти, Ивантеев трикотаж бирлашма-си, Ногинск пайпоқ корхонаси, Люберецк гилам к-ти бор; кимё саноати корхоналари: фосфоритлар ва минерал ўғитлар и.ч. корхоналари (фосфор ва азот ўғитлари), «Клинволокно» (кимё толаси ва ипи), «Карболит» (пластмасса маҳсулотла-ри), Сергиев-Посад лок-бўёқ з-ди; «Строй индустрия» қурилиш материаллари саноати, Шатура ва Кашира ГРЭСлари ишлаб турибди. Қишлоқ хўжалигида шаҳар атрофи қ.х. асосий ўрин тутади (сут-гўшт чорвачилиги, чўчқачилик,  пар-

рандачилик). Деҳқончиликда озуқа етиштириш етакчи ўринда (экин май-донларининг 3/5 қисми озуқа экинла-ри б-н банд), шунингдек, ғаллакорлик, картошкачилик, сабзавотчилик, шу жумладан, ёпиқ грунтда (асосан, вилоятнинг Москвага ёндошган р-нларида).
Т.и. узунлиги 2703 км, шу жумладан, 2120 км электрлаштирилган. Қаттиқ қопламали йўллар 10 минг км. Йўллар зичлиги 321 км/минг км2. Волга, Ока, Москва дарёлари ва Москва каналида кема қатнайди. Дарё портлари — Дубна, Серпухов, Коломна, Зарайск, Вос-кресенск, Москвага Рязань ва Ярос-лавльдан нефть қувури ўтказилган. Москва атрофида тақсимловчи ҳалқа газ қувури бор. 4 аэропорт: Шереметьево, Домодедово, Внуково, Биково. Москва ш. атрофида 50 км радиусда дам олиш зоналари бўлган ўрмон-парк химоя минтақаси ажратилган.
Вилоятнинг илмий мажмуаси муҳим аҳамиятга эга. Асосий илмий марказ-лар: мудофаа йўналишидаги — Королёв, Химки, Балашиха, Жуковский, Троицк; фундаментал тадқиқотлар бўйича — Пушчино (биология фанла-ри), Черноголовка (кимё фанлари), Дубна ва Протвино (ядро физикаси).
М.в. даги машҳур меъморий тарихий ёдгорликлар — Сергиев Посад, Звенигород, Волколамск, Коломна, Верея ш.лари ва б. 19—20-а.ларда рус мада-нияти марказлари ҳисобланган кўп сонли музей-усадьбалар — Абрамцево, Мураново, Остафьево, Архангельское. Вилоятнинг халқ ҳунармандчилиги — Гжель керамикаси, Федоскино лок миниатюраси, Жостовонинг металлга гул солиш, Звенигороднинг ўйинчоқ ва мусика асбоблари машхур. Сергиев-Посад ш.да Троица-Сергиев лавраси мавжуд. Бир қанча монастирлар (Иосиф-Волоцк, Хотьков ва б.) бор. МОСКВА ЖАНГИ - 2-жаҳон уруши даги йирик жанглардан бири (1941.30.9 — 1942.20.4). Мудофаада турган (1941.5.12 гача) совет қўшинларининг Ғарб (генерал-полковник И. С. Конев, 10 окт.дан армия генерали Г. К. Жуков), Резерв (маршал С. М. Будённий), Брянск (генарал-полковник А. И. Еременко, окт.дан генерал-майор Г. Ф. Захаров) ва Калинин (генерал-полковник И. С. Конев) фронтлари шиддатли жанглардан сўнг, немис қўшинлари-нинг «Марказ» армиялар гуруҳи (генерал-фельдмаршал Ф. Бок) ҳужумини Волга сув омборидан жан. рокда, Дмитров, Яхрома, Красная Поляна (Москвадан 27 км нарида), Истрадан шарқ-роқда, Кубинкадан ғарброқда, Наро-Фоминск,  Серпуховдан  ғарброқда,

Алексин, Туладан шарқрокда тўхтатиб душманни ҳолдан тойдирганлар. 5—6 дек.да совет қўшинлари қарши ҳужум-га ўтиб, 1942 й. 7—10 янв.да бутун фронт бўйлаб ялпи ҳужумга ўтганлар. 1942 й. янв. — апр.да Шим.-Ғарбий (генерал-лейтенант П. А. Курочкин), Калинин, Ғарбий ва Брянск (генерал-полковник Я.Т. Черевиченко) фронтла-рининг сўл қанот қўшинлари рақибни мағлубиятга учратиб, уни 100—250 км нарига улоқтириб ташлашган. 2-жаҳон урушида немислар армияси устидан илк бор йирик ғалабага эришилган. МОСКВА КОНСЕРВАТОРИЯСИ, П.И. Чайковский номидаги Москва давлат консерватория с и — Россиядаги энг йирик му-сиқа ўқув юрти. Рус мусиқа жамияти томонидан, Н. Рубинштейн (М.к. нинг биринчи директори) ташаббуси б-н 1866 й.да очилган. Композитор ва му-сиқашунослар, опера-симфоник ва хор дирижёрлари, хонанда, созандалар тайёрловчи ва малака ошириш ф-тла-ри, аспирантура, бир нечта лаб.лар, илмий-мусиқий кутубхона, турли ижодий жамоалар бор (2002). М.к.да таълим олганлар орасида С. Рахманинов, А. Скрябин, С. Рихтер, Л. Коган, М. Ростропович каби йирик рус му-сиқа арбоблари ҳамда миллий компо-зиторлик мактаби асосчилари — 3. Палиашвили, А. Спендиаров, А. Хачатурян, ўз фаолиятини ўзбек мусиқаси б-н боғлаган А. Козловский, Б. Надеж-дин, Г. Мушель, Я. Пеккер, Н. Яблоновс-кий, Р. Глиэр, С. Василенко ва б. бор. М.к. қршида 1930—50 й.лар Москва узбек опера студияси фаолият кўрсатган. М.к.да ўзбек композиторларидан М. Бурбонов, С. Юдаков, Ўзбекистонда хиз-мат кўрсатган артистлар П. Ҳолиқов, А. Икромов, дирижёрлар 3. Ҳақназаров, Н. Олимов, хонандалар И. Жалилов, Қ. Муҳитдинов, созандалар Ўзбекистон-да хизмат кўрсатган артист, проф. А. Шарипова, халкаро танловлар лауре-атлари Н. Аҳмедова, В. Султонов, Э. Мирқосимова, Ўзбекистон миллий консерваторияси профессорлари В. Пўлатов, А. Ҳошимов, Б. Қурбоновлар таълим олган Жуда кўп мусиқашунос ва ижрочилар малака оширган. МОСКВА УНИВЕРСИТЕТИ, М . В . Ломоносов номидаги Москва давлат университети — Россиядаги илмий ва педагог кадрлар тай-ёрлайдиган энг йирик олий ўқув юрти. 1755 й. М. В. Ломоносов ташаббуси б-н ташкил қилинган. Дастлаб фалсафа, ҳуқуқ ва тиббиёт ф-тлари бўлган. Ун-т подшо Россиясида илғор фан ва маъ-рифат маркази бўлган. Унда йирик олимлар  тупланиб,   турли   илмий

йўналишлар шаклланган. Ун-тда А. Н. Радишчев, А. С. Грибоедов, М. Ю. Лермонтов, В. Г. Белинский, А. И. Герцен, А. Н. Островский, И. С. Тургенев, К. Д. Ушинский, А. П. Чехов ва б. машҳур ки-шилар ўқиган. 1940 й. М. В. Ломоносов номи берилган. Физика, мат., кимё, биол., геол., геогр., филол., тарих, фалсафа, психология, ҳуқуқ ва б. со-ҳалар бўйича мутахассислар тайёрлай-ди. Таркибида 18 ф-т, Осиё ва Африка мамлакатлари ин-ти, олий ўқув юрти-дан кейинги таълим ва ўқитувчилар ма-лакасини ошириш муассасалари, дар-слар француз тилида олиб борилади-ган коллеж бор. Ун-тда 200 дан ортиқ кафедра ва 430 и.т. лаборатория ва ст-я, 4 и.т. институти (механика, ядро фи-зикаси, П. К. Штернберг номидаги астрономия, Д. Н. Анучин номидаги антропология), ҳисоблаш маркази, 4 ра-садхона, 3 музей, Ботаника боғи, илмий кутубхона (1756 й. ташкил этил-ган; 6 млн.дан ортиқ асар сакланади), нашриёт (1927 й. ташкил этилган) мав-жуд. 1992 й. ун-т ўзини ўзи бошқарувчи Россия давлат олий ўқув юрти макр-мини олди. Ун-тда 25 мингдан ортиқ талаба таълим олади, 9 мингга яқин илмий педагогик ходим ишлайди. МОСКВА ЧЎҚҚИСИ — Помирнинг шим.-ғарбий қисмидаги Петр I тизма-сининг энг юқори нуқтаси, Тожикис-тонда. Бал. 6785 м. Ён бағирларидан Ган-до, Сагран, Фортамбек музликлари бошланади. Чўққига биринчи бўлиб 1956 й.да Д. Оболадзе бошлиқ альпи-нистлар чиқишган.
МОСКВА УЗБЕК ДРАМА СТУДИЯ-СИ — узбек профессионал актёр ва режиссёрлари тайёрлаб берган биринчи театр ўқув юрти. Узбекистан ҳуку-матининг карори б-н 1924 й. Узбекистан маориф комиссарлигининг Мос-квадаги маориф уйи қошида очилган. Чўлпон студиянинг адабий эмакдоши, аввалига А. Отауллаев, Абдулҳай Тожи-ев, кейин Ш. Раҳимий директори бўлган. Студияга даставвал Маннон Уйғур бошлиқ намуна узбек давлат драма театри (собиқ «Турон»)нинг Аброр Ҳидоятов, Ятим Бобожонов, Му-заффар Мухамедов, Турсуной Саида-зимова, Сора Эшонтўраева, Обид Жалилов, Фатхулла Умаров, Замира Хидо-ятова, Тошхон Султонова, Ҳожисид-диқ Исломов сингари 24 кишидан иборат узбек миллий театр пойдевори-ни яратган жамоаси юборилади. Мак-сад театр студияларига хос вазифа — янги ўқув-ижодий изланишлар утка-зиш, Москва етакчи театр жамоалари саҳна амаллари б-н яқиндан танишиш, тажрибаларини ижодий ўзлаштириш, ўз амалиётига жорий қилиш эди. Сту-

дия машғулотларини Уйғур, Чўлпон-лар б-н Москва театр студияси ва би-лим юртларининг кўзга кўринган му-аллим, реж. ва актёрларидан Р. Симонов, И. Толчанов, О. Басов, В. Канцель, Л. Свердлинлар олиб борганлар. 1924— 27 й.лар орасида узбек студиячилари «Хасис», «Ревизор», «Акс садо» (хдм-масининг реж. В. Канцель), «Қоровул уйқуси» (реж. Л. Свердлин), «Яна уйла-наман» (реж. В. Канцель, Л. Свердлин), «Маликаи Турондот» (реж. В. Канцель, Л. Свердлин, О. Басов), «Ёрқиной» (реж. М. Уйғур) каби спектаклларни саҳналаштириб жаҳон театр стандарт-лари даражасида саҳна асари яратиш тажрибаларини амалга оширадилар. 1927 й. 3 йиллик муддаттугагач, 1928 й. студияга 2-қабул амалга оширилади. Лекин 1-студиядан фарқли ўлароқ бу сафар бир жамоада ишлаган ҳамфикр-лар эмас, терма аъзолар қабул қили-нади. Студияга қабул қилинганлар Ўзбекистоннинг турли вилоят театрла-рида ишлашга режалаштирилган бў-либ, ўзлари ҳам турли шаҳар театрла-ридан эдилар. Улар Назира Аҳмедова, Холида Хўжаева, Анвара Алимова, Пўлатой Раҳмонова, Миробид Мусаев, Раҳим Пирмуҳамедов, Ҳамидулла Hapu-монов, Афандихон Исмоилов, Жўра Кўлдошев, Занжирали Мирзатов, Баҳо-дир Жамолов, Мамадали Ҳайдаров, Аъзам Ҳасанов ва б.дир. 1930 й. ўқиш тугагач, битирувчилар Ўзбекистоннинг турли театрларига ишга юборилади ва студия уз фаолиятини тугатади.
Тошпўлат Турсунов.
МОСКВА УЗБЕК ОПЕРА СТУДИЯ-СИ — узбек опера санъати учун хонанда, дирижёр, композитор ва хор-мейстерлар тайёрловчи мактаб. 1935 й. М. Крриёкубов ташаббуси ва Узбекистан ҳукумати қарори б-н Москва консерваторияси кршида ташкил этилган. 1935-37, 1939-41 ва 1947-51 й.ларда фаолият курсатган. Унда узбек опера ва санъати асосчиларидан М. Қориёқубов, Ҳ. Носирова, М. Ашрафий, миллий ком-позиторлик мактаби биринчи вакилла-ри М. Бурҳонов, С. Юдаков, хонандалар Б. Мирзаев, К. Зокиров, Н. Ҳошимов, С. Крбулова, С. Ярашев, А. Азимов каби-лар таълим олган.
МОСКВА ҚИРЛАРИ - РФ Москва ва Владимир вилоятлари ҳудуди шим.да-ги қирлар. Ворь ва Москва дарёлари-нинг юқори оқимидан Колокша дарё-сининг юқори оқимигача чўзилган. Энг баланд жойи 310 м. Замини, асосан, бўр ва юра даврларининг қумли-гил ётқизикларидан тузилган бўлиб, усти-ни музлик ётқизиқлари қоплаган. Эрозия-морена рельеф шакли кўп. Аралаш ўрмонлар (қайин, тоғтерак, қорақара-ғай) б-н қопланган.

МОСКВА  ҚЎЗҒОЛОНИ
МОСКВА ҚЎЗҒОЛОНИ (1382) - Ол-тин Ўрда хони  Тўхтамишнинг юриши вақтида Москвани ташлаб қочган зода-гонлар ва князлик маъмурияти ходим-ларига қарши кўтарилган қўзғолон. Куликово жанги (1380)дан сўнг,  Олтин Ўрда ўз мавқеини тиклаш учун Тўхта-миш бошчилигида Русь ерларига ҳужум қилишга қарор қилган. Мўғулларнинг яқинлашиб келаетганидан хабар топган Москва князи Д. И. Донской кўнгилли аскарлар тўплаш учун Костромага жўна-ган. Шаҳарликлар «ечеси ва қўшни қиш-лоқ деққонлари  Москва мудофаасини ташкил этишган. Қамал пайтида  моск-валиклар  Русда 1-марта ўт очар қурол-ни қўллаб душман хужумини қайтариш-ган, 3 кунлик (23—26 авг.) қамалдан сўнг, Тўхтамиш қўшинида бўлган Суздаль-Нижний Новгород князлари Василий ва Семён Дмитриевичларнинг хо-инлиги туфайли Кремлни мўғуллар бо-сиб олиб, шаҳарни вайрон қилишган. М.қ.да 24 минг киши ҳалок бўлган. МОСЛАШУВ (тилшуносликда) — тобе (боғлиқ) алоқанинг бир тури бўлиб, бунда бирикманинг тобе қис-ми ўз шаклини хрким қисмнинг шак-лига мослайди, шу б-н ҳоким қисмга боғланади.  Ҳоким қисмнинг шакли ўзгариши б-н тобе қисм ҳам маъно жиҳатдан шу шаклга мое бўлган шакл-ни олади. Ўзбек тилида М. алоқаси, асо-сан, қаратқич-қаралмиш ва эга-кесим алоқасида кўринади ва бу мослик шахс ва сон жиҳатидан бўлади, яъни қарат-қич ёки эга қайси шахс-сонни билдир-са,  қаралмиш  ёки  кесим  худди  шу шахс-сонни билдирувчи шаклда бўла-ди: мен   ёзяпман, сен ёзяпсан, у   ёзяпти,   биз   ёзяпмиз,   сиз ёзяпсиз, улар ёзишягтти.  Ме-нинг   укам,    сенинг   уканг, унинг   укаси...
Ҳоким қисм (қаратқич ёки эга) 3-шахсни билдирувчи отлардан ифода-ланганда, ҳоким ва тобе қисм сонда мослашиши ҳам, мослашмаслиги ҳам, яъни ҳоким қисм кўплик сон, тобе қисм бирлик сон шаклида бўлиши мум-кин: созандалар келдилар (ке-лишди) ёки созандалар кел-д и . Эга 3-шахсдаги шахс билдирмай-диган сўзлардан бўлганида, эга кўплик, кесим эса бирлик шаклида қўлланади, яъни сон жихатдан мослашиш бўлмай-ди: гуллар   очилди.
Азим Ҳожиев.
МОСУЛ, ал-Мавсил — Ироқнинг шим. қисмидаги шаҳар. Дажла дарёси бўйида. Найнова муҳофазасининг маъ-мурий маркази. Аҳолиси 670 минг киши (1990-й.лар ўрталари). Ғалла, мева, чорва моллари б-н савдо қили-надиган  муҳим  марказ. Транспорт

иўллари тугуни. Тўқимачилик (муслин газламаси и. ч.), озиқ-овқат, кўн-пойабзал, металл-созлик, цемент са-ноати корхоналари мавжуд. Ун-т, тарих ва б. музейлар бор. М. яқинидан олтин-гугурт ва нефть қазиб олинади.
М. 6-а. да вужудга келган. 641 й. уни араблар эгаллаган. Умавийлар ва Аббо-сийлар даврида Шарқнинг савдо ҳамда ҳунармандчилик маркази бўлган. 10— 12-а.ларда турли давлатлар пойтахти. 1095—96 й.лар М.ни Салжуқийлар эгаллаган. 1261 й.да мўғуллар ҳужуми-га учраган. 14-а.нинг 2-ярмидан Тему-рийлар, 1514—1918 й.лар Усмонли турк салтанати таркибида бўлган. 1920 й.дан Ироқ таркибида.
М.да ал-Жомиъ ал-Кабир мадрасаси (минораси б-н) (1170—72), ал-Иззия мадрасаси (12-а.), Қорасарой қалъаси харобалари (13-а.) ва б., шаҳар яқини-да Наби Юнус мақбара-масжиди (10-а.) бор.
«МОСФИЛЬМ» — Россиядаги бади-ий фильмлар ишлаб чиқарувчи энг йи-рик киностудиялардан. 1924 й. Мос-квада ташкил топган. Турли ном л ар б-н аталган. 1935 й.дан ҳоз. номида. С. Эйзенштейн, В. Пудовкин, А. Довженко, М. Ромм, А. Тарковский ва б. машҳур реж.лар фаолият кўрсатган. Шунингдек, М. Калатозов, А. Птушко, В. Шукшин, Г. Александров, С. Бондарчук, Г. Данелия, А. Зархи, Ю. Озеров, Г. Чухрай кабиларнинг ижоди «М.» фаолияти б-н чамбарчас боғлиқ-дир. «Қувноқболалар» (Г. Александров), «Аэроград» (А. Довженко), «Иван Гроз-ний» (С. Эйзенштейн), «Инсон такди-ри» (С. Бондарчук), «Ҳалоскорлик» (Ю. Озеров) сингари фильмлари б-н шухрат крзонган. 1945 й.дан киностудия қошида «Киноактёр театр-студия-си» ишлаб турибди. 1991 й.дан бошка киностудияларни суратга олиш пави-льонлари б-н таъминловчи киноконцерн вазифасини ҳам ўтамокда. МОТ (форс. — ўлди) — 1) шахмат (шоҳмот) атамаси; ўйинда шоҳнинг рақиб донаси (доналари) кишт(лар)и-дан ҳимоя тополмай қолган хрлати. «Бо-лаларча М.» (1. е4 е5 2. Фс 4 Фс5 3. ФргЗ Осб 4. Фрх7Х), «телба М.» (1. f4 еб 2. g4 ФрЬ4Х), «Легаль М.и» (1.е4 е5 2. Фс4 d6. 3 Of3 Осб 4. ОсЗ Фg4 5. Ое5 ФШ 6. Of7 Ше7 7. Od5X), «зиқ М.» (бунда ўз доналари қуршовида қолган шоҳ рақиб оти томонидан М. қилинади) кўриниш-

Мосул шақрининг дарё соҳили қисми.
лари ҳам бор; 2) кўчма маънода — енг-моқ, мулзам қилмоқ шакллари ҳам қўлланади (мае, ran б-н мот қилмоқ). МОТАМ МАРОСИМЛАРИ - киши нинг вафоти муносабати б-н марҳум-нинг хотирасини ёд этиб ўтказилади-ган маросимлар. М.м. барча халкларда мавжуд, у географик шароит, ижтимо-ий-иқтисодий тузум, кишиларнинг илмий, диний тасаввурлари ва б. омил-лар таъсирида ўзгариб борган. М.м. мар-ҳум вафотининг маълум кунларида, фасл мавсумларида ҳамда диний бай-рамларда ўтказиладиган маросимларга бўлинади. Бу маросимларда марҳумнинг арвоҳи ёд этилган, арвоҳни шод этиш учун турли расм-русмлар бажо келти-рилган (қ. Аза). Ибтидоий даврларда , одамлар ўзларини гўё арвоҳлардан \имоя қилиш мақсадида таналарини j қора ёки қизил рангга бўяганлар, ке- : йинчалик кийимлари рангини ўзгар- j тирганлар (азадорларнинг қора, кўк, одми кийим кийишлари шундан келиб чиққан). Ўрта Осиё халқдарида мотам-нинг 1-белгиси овоз чиқариб йиғлаш-дир. Марҳумнинг энг яқин кишилари (аёл ва эркаклар) жудолик белгиси си-фатида бел боғлайдилар. Марҳум дафн этилгандан кейин, уч, етти, мар-ҳум вафотининг 17—19-куни йигир-ма, сўнгра қирқ ўтказилади. М.м.нинг энг сўнггиси йилдир. Йил марҳум вафотига бир йил тўлганда (баъзан олдинроқ) ўтказилади. Мотам либосларини ечадилар, оқ кийим ки-ядилар. Бу маросим Тошкент воҳасида оқ солар, Фарғона оқ кийди деб номланади. М.м.нинг фасл б-н боғлиқлиги: баҳорда гул, кузда қовун-узум, қовоқ оши, қор ёққанда қор ёғди ва б. Рамазон ва қурбон ҳайитида азадор уйга қарин-дошлар, маҳалладошлар келиб марҳум хотирасига фотиҳа ўқиганлар, азадор-лардан кўнгил сўраганлар. Эндиликда маълум муддатда ўтказиладиган М.м. марҳум хотирасини ёд этиш мазмуни-даги маросимларга айланиб бормоқда.
МОТТЕЛЬСОН

Кишилар марҳумнинг тириклик чоғи-да хдётда қолдирган иши, фаолияти, жамият учун қилган хизматларини тақ-дирлаб, унинг хотирасини доимо ёд этадилар (яна қ. Дафн маросими). МОТЕЛЬ (лот. motel, motor — мотор ҳаракатланмоқ ва hotel — меҳмонхо-на, отель сўзларидан) — автотурист-лар учун меҳмонхона. М.лар катта автомагистраль бўйларида, йирик шаҳар-лар атрофида, курортларда ва турист-лар эътиборини жалб қиладиган хушманзара жойларда қурилади. М. кўпроқ йил бўйи ишлайдиган ва 100— 200 кишига мўлжалланган бир неча бўлинмалар (меҳмонхона, ресторан, техник хизмат кўрсатиш ст-яси, ёнил-ғи шохобчаси, гаражлар ва б. ёрдамчи хоналар)дан иборат бўлади. МОТИВ (лот. moveo — ҳаракатланти-раман сўзидан) — қ. Оҳанг. МОТИВ (психологияда) — инсон фаолиятида муайян мақсадни бажа-ришга сабаб бўлувчи омил, важ. М. шахсни ҳаракатга ва фаолиятга ундов-чи, эҳтиёжнинг юксак шакли сифати-да пайдо бўлувчи ички туртки ҳисоб-ланади. Эҳтиёж ва инстинкт, майл ва ҳиссиёт, идеал ва б. М.лар жумласига киради. Ҳоз. замон психологиясида М. атамаси субъектни фаоллаштирувчи турли ҳодиса ва ҳолатларни ифодалаш учун қўлланади. Хатти-ҳаракат ва фао-лият М.ларининг мажмуаси мотивация дейилади. М. эҳтиёж негизида вужудга келади ва шаклланади. Эҳтиёжнинг бар-қарорлашуви мотивациянинг самара-ли шаклланишини таъминлайди. Ҳара-кат фаолиятнинг таркиби бўлганлиги туфайли у фаолиятнинг мақсади ва М.и орқали бошқарилади. Баъзан «М.» ту-шунчасини «эмоция», «мақсад», «установка» атамалари б-н алмаштириш ҳоллари учрайди. Гоҳо туртки, қўзғов-чи, ундовчи тушунчалари б-н айнан-лаштирилади.
МОТО... (лот. motor — ҳаракатга келти-рувчи) — қўшма сўзлар бўлаги. Моторга алоқадорликни, шунингдек, моторлаш-тирилган маъносини англатади (мае, мотовоз, мотодром, мотоколонна). МОТОЦИКЛ (мото... ва юн. kyklos — дойра, ғилдирак) — ички ёнув двигатели б-н таъминланган 2 ёки 3 ғилди-ракли транспорт воситаси. Ички ёнув двигатели ўрнатилган биринчи М.ни немис ихтирочиси Г. Даймлер 1885 й. ясаган. Транспорт, спорт ва махсус (ўт ўчириш, санитария, ҳарбий ва б.) М.лар бор. Асосий қисмлари: двигатель, куч узатмаси (трансмиссия), юриш қисми, электр жиҳозлари тизими, руль бошкармаси, тормоз тизими. М.га 2 ёки 4 тактли карбюраторли двигатель ўрна-

тилади. Двигатель табиий ҳаво оқими б-н (баъзи М.лар, мае, спорт М.лари-да суюклик б-н) совитилади. Транспорт М.ларига ўрнатиладиган 2 тактли двигателнинг литр қуввати 51,5— 98,2 кВт/л (70—130 о. к./л), 4 тактли двигателники 37 — 66 кВт/л (50—90 о. к./л), спорт М.лариники 146—220 кВт/л (200—300 о. к./л). Транспорт М.ларининг тезлиги 215 км/соат гача, спорт М.лариники — 300 км/ соатгача (рекорд — 513 км/соат, 1978) етади.
МОТОЦИКЛ СПОРТИ - спортнинг техник тури, мотоцикл б-н ўтказила-диган мусобакалар. Мотодром, шоссе, трек, отчопарларда тезликка эришиш (пойга), паст-баланд жойларда ҳайдай билиш (кросс), ёнилғини тежаш, сунъий ғов қўйилган жойлар ва шаҳар ҳаракати шароитида руль бошқариш, турли ўйинлар намойиш қилиш, тепа-ликка кўтарилиш, чуқурликка шўнғиш кабилардан иборат. Дастлаб 1895 й. Париж—Бордо—Париж йўналиши бўйи-ча автомобиль пойгаси б-н биргаликда тош йўлда биринчи бор мотоцикл пойгаси ҳам ўтказилган. Халқаро федерация — FIM (1904 й. асос солинган, Узбекистан спортнинг техник турлари республика маркази унга 1994 й. қабул қилинган) 60 дан ортиқ мамлакатни бирлаштиради. 1924 й.дан жаҳон, 1936 й.дан Европа чемпионатлари ўтказиб келинади.
Ўзбекистонда М.с. 20-а. 40-й.ларининг охири — 50-й.ларининг бошида омма-лаша бошлади. Узбекистан спортнинг техник турлари республика маркази мамлакатда М.с.га бошчилик қилади. М. с. учун кўплаб спорт иншооотлари бунёд этилган. Жиззахдаги «Наврўз булок» автомотодроми, Сурхондарё ви-лоятидаги «Қизил мозор» (Жарқўрғон), Навоий тоғ-металлургия комбинати-нинг «НГМК», Олмалиқдаги «Қалмоқ-қир», Зарафшон ш.даги «Золотинка», Самарканддаги «Мотодром-Улуғбек», Тошкент ш.даги «Юнусобод», Фарғо-на ш.даги спорт мажмуи мотодромла-ри ва б. мото трассалар М. с. турларига ихтисослаштирилган. 25 дан ортиқ

спорт клуб-жамоалари Узбекистан чем-пионати ва кубок мусобақаларида қат-нашади. М. с.ни болалар ўртасида кенг ёйишга алох.ида эътибор берилади. Болалар 9 ёшдан бошлаб М. с. б-н шуғул-ланиши ва мусобақаларда қатнашиши мумкин. Узбекистан спортчилари хал-қаро мусобақаларда, Россия, Қозоғи-стон, Туркманистон, Тожикистон ва Қирғизистон чемпионатларида мунта-зам иштирок этади. 1992 й.дан буен Узбекистонда ҳар йил и мотокросс бўйича кўп босқичли республика чем-пионати, «Эндуро» бўйича Узбекистон чемпионати, Узбекистон ва Марказий Осиё кубоги мусобақалари ўтказилади. Спортнинг техник турлари республика маркази ҳар йили ўзининг «Супермотокросс» соврини учун кросс таш-кил қилиш б-н спорт мавсумини очади.
МОТОЎҚЧИ ҚЎШИНЛАР - қуруқ-ликдаги қўшинлар тури. Мотоўқчи бир-лашмалар, қисмлар ва бўлинмалардан ташкил топган бўлиб, уларнинг тар-кибига мотоўқчи, артиллерия, танк ва б. қисм ҳамда бўлинмалари киради. Хо-рижий армияларда пиёда, мотопиёда, механизациялашган қўшинлар деб ата-лади. Узбекистон Қуролли Кучлари, асосан, М. қ.дан иборат. МОТТ (Mott) Невилл Фрэнсис (1905.30.9, Лидс - 1996.8.8, Милтон Кейнес, Бекингемшир графлиги) — инглиз физиги, Лондон Қироллик жа-мияти аъзоси (1936). Кембриж ун-тини тугатган (1927). Бристоль ун-ти проф. (1933—54), Кавендиш лаб. директори (1954—71). Илмий ишлари агомлар тўқнашишлари назарияси ва қаттиқ жисм физикасига оид. Тартибланмаган тизимларнинг электр ўтказувчанлиги назариясини яратган. Шаффоф бўлма-ган (аморф) яримўтказгичларнинг магнит ва электр хоссаларини ўрганган. Нобель мукофоти лауреати (Ф. Андерсон ва Ж. Ван Флек б-н хамкорликда; 1977).
МОТТЕЛЬСОН (Mottelson) Бенжамин (Бен) Рей (1926.9.7, Чикаго) — келиб чиқиши америкалик бўлган даниялик физик. Пердью ун-тини (Индиана шта-ти) тугатган (1947). 1951 й.да Данияга кўчиб келган. Европа ядро тадкикотла-ри марказида ишлаган (1953—57). Ко-пенгагендаги Нордит назарий атом физикаси ин-ти проф. (1957 й.дан), 1981 й.дан директори. Илмий ишлари ядро физикасига, асосан, ядро наза-риясига бағишланган. О. Бор б-н ҳам-корликда ядронинг коллектив модели-ни ишлаб чиққан. Нобель мукофоти лауреати (О. Бор ва Д. Репнуотер б-н ҳамкорликда; 1975).

МОТУРИДИЙ
МОТУРИДИЙ, Абу Мансур ал-Мотуридий (тўлиқ номи Абу Мансур Муҳаммад ибн Муҳаммад ибн Махмуд ал-\анафий ал-Мотуридий ас-Са-марқандий) (870 — Самарқанд — 944) — имом, фикдолими, калом илмининг мотуридийлик оқими асосчиси. «Имом ал-худо», «Имом ал-мутакаллимин» («Ҳидоят йўли имоми», «Мутакаллим-лар имоми») номлари б-н улуғланган. Мотурид қишлоғи (ҳоз. Жомбой тума-ни)да таваллуд топиб, то умрининг охиригача шу ерда яшаган, бу ерда катта боғ ҳам барпо этган. М. Самар-қанддаги ал-Айозий мадрасасида ўқиди, маҳаллий ҳанафий фақихлар-дан таълим олди, Абу Бакр Аҳмад ал-Жузжоний, Абу Наср Аҳмад ибн ал-Ҳусайн ал-Иёдий, Нусайр ибн Яҳё ал-Балхий, Муҳаммад ибн Муқотил ар-Розий унга устозлик қилишди. Кейин ўзи фиқҳ ва калом илмларидан даре берди. Абу Аҳмад ал-Иёдий, Абулҳасан Али ибн Саййид ар-Рустуғфаний, Абу Бакр ас-Самарқандий, Макҳул ан-На-сафий, Абулмуъин ан-Насафий, Абулйуср ал-Паздавий каби шогирдлар етиштирди. Васиятига кўра, Самар-қанддаги Чокардиза қабристонига дафн этйлди.
М.нинг асосий асарлари «Китоб ат-тавҳид» («Яккахудолик ҳақидаги китоб»), «Таъвилот ахл ас-сунна» («Сун-нийлик анъаналари шарҳи»)дир. «Китоб ат-тавҳид» билиш назарияси баён қилинган мусулмон илоҳиётшуносли-гининг биринчи асари ҳисобланади. Китобнинг калом илми таърифи бе-рилган муқаддимасида билимнинг 3 манбаи: ҳиссий (сезги) аъзолари во-ситасида, накл — ривоятлар восита-сида ва акл-идрок воситасида ахборот-лар олиш мумкинлиги ҳақида гапири-лади. М. соф дин доирасидан чиқма-ган хрлда акл-идрокни улуғлайди ва мантиқан асосланган билимнинг аҳамиятини таъкидлайди. Китобда ўша даврдаги адашган фирқалар қарашла-рининг ҳақиқатдан йироқ эканлиги тахлил этилган. М. «дин йўлидаги барча адашувларнинг сабаби — риёкор ким-саларга кўр-кўрона эргашишдадир», деб таъкидлаган эди.
М. илоҳиётчи олим сифатида муҳим ақидавий масалалар — жузъий ихти-ёр, эътиқод, охират ҳаёти кабиларни қамраб олувчи рисолалар битди. «Маъ-хаз аш-шариъа» («Шариат асослари сараси»), «Китоб ал-усул» («Диний таъ-лимот асослари китоби»), «Китоб ал-жадал» («Диалектика ҳақидаги китоб») каби асарлари шулар жумласидандир. М. Абу Ҳанифа қарашларини тушун-тириб бериб, уни ривожлантирди. Абул

Хасан ал-Ашъарий (873—935) ишлаб чиққан ислом ақидаси асосларини такомиллаштириб, уни суннийлик эъти-қодига кириб қолган нотўғри, ғайри саҳиҳ ақидалардан тозалади. М. қараш-лари ўз даврида минтақанинг маданий ва илмий равнақита сабаб бўлган. Чунки М. дин асосларини мантиқан тушунтир-ган, танлов ҳуқуқи, динлараро бағри-кенглик, ижтимоий ҳамжиҳатликни қарор топдириш ғояларини ривожлан-тирган. М. жами 15 га яқин асар таълиф этган. Унинг каломга оид 7 та ва ҳуқуққа оид 2 та асари бўлиб, улар сақланиб қол-маган. М.нинг бизгача етиб келган асарлари қисман тадқиқ қилинган. Унинг Қуръон тафсирига бағишланган «Таъвилот ал-Қуръон» асари ва унинг узвий да-воми ҳисобланмиш «Иршод ал-мубта-дийин фий тажвиди Каломи раббил ола-мин» («Қуръон ўқишга киришганлар учун қўлланма») китоби Узбекистан ФА Шарқшунослик ин-тида сакланади.
Мотуридий ёдгорлик мажмуи.
Мамлакатимизда М. меросини ўрга-нишга фақат мустақилликдан кейин-гина киришилди. ЎзР Вазирлар Маҳ-камасининг қарорига биноан 2000 й.да М. таваллудининг 1130 й.лиги Ўзбекис-тонда кенг нишонланди. Президент И. Каримов ташаббуси б-н Самарқандда аллома хотирасига ёдгорлик мажмуи бунёд этилди (қ. Мотуридий ёдгорлик мажмуи). Тошкент ва Самарқандда М. таълимоти ва унинг ислом оламида тут-ган мавқеига бағишланган халқаро илмий анжуманлар ўтказилди. М. ҳаёти-нинг турли қирраларини ёритувчи ма-қолалар, рисолалар ва тадқиқотлар чоп этилди. М. меросини ўрганган хориж-

лик олимлар б-н самарали ҳамкорлик алоқалари ўрнатилди. 2001 й.да Гёттин-ген (ГФР) ун-тининг проф. Улрих Рудольф қаламига мансуб «Ал-Мотуридий ва Самарқанд суннийлик илоҳиё-ти» китоби ўзбек тилида нашр этилди.
2002
й.да мазкур китобнинг кенг омма-
га, жумладан, олий ўқув юртларининг
талабалари ва ўрта мактабларнинг
юқори синф ўқувчиларига мўлжаллан-
ган нашри амалга оширилди. Эндилик-
да халқимиз М. мероси б-н ўз она ти
лида танишиш имконига эга бўлди.
Ад:. Каримов И. А., Ватан равнақи учун ҳар биримиз масъулмиз [Имом Мотуридий таваллудининг ИЗО йиллигига бағишланган тантанали маросимда сўзланган нутқ], 9-ж, Т., 2001; Ал-Мотуридий таълимоти ва унинг Шарқ халклари маданиятидаги ўрни 1Маъ-рузалар тўплами], Т., 2000; Уватов У., Имом ал-Мотуридий ва унинг таълимоти, Т., 2000; Катта ев К, Имом ал-Мотуридий ва Чокардиза, Самарқанд, 2000; Абдулазиз Мансур, Ал-Мотуридий таълимоти, Т.,
2003
; Зиёдов Ш., Ал-Мотуридий ҳаёти ва
мероси, Т., 2000.
Абдулазиз Мансур.
МОТУРИДИЙ ЁДГОРЛИК МАЖМУИ — Самарқанддаги меъморий ёдгорлик. Имом ал-Мотуридий таваллудининг ИЗО й.лиги (2000) муносаба-ти, Узбекистон Республикаси Президента И. А. Каримов ташаббуси б-н Самарқанд ш. марказида бунёд этилиб, рамзий мақбараси ўрнатилган (худуди 4 гектарга яқин). Ёдгорлик Регистон ансамбли яқинида, Вобкент, Ғиждувон ва Бухоро кўчалари оралиғида жойлашган. Бош кириш қисми Вобкент кўчасида-ги хиёбон орқали. Лойиҳага кўра, 3 қисм (марказий, боғ ва хўжалик ин-шоотлари)га бўлинган, улар ўзаро бир-бири б-н хиёбонли йўлка орқали боғ-ланган. Лойиҳа ўқи манзарали мужас-самотда яратилиб, рамзий мақбара би-носига туташган. Шаршарали фавворалар хиёбонли йўлка марказида қурилиб, атрофи ободонлаштирилган. Ёдгорлик меъморий лойиҳаси ва ба-диий ечимида ўзбек миллий ма\обатли санъатининг энг яхши анъаналари қўлланган. Мақбара пишиқ ғиштдан, мурабба тархли (12x12 м), шифти гум-базли (бал. 15 м), пойгумбази 24 кичик равоқчаларга бўлиниб, ганчкори пан-жаралар б-н безатилган. Панжаралар юқориси мураккаб тузилишдаги муқар-наслар б-н тўлдирилган. Хона маркази-га қўйилган сағанада араб ёзувида буюк олимнинг ҳадис сўзлари битилган. МОТУРИДИЙЛИК - каломшн оқим, Абу Мансур Мотуридий асос солган. 9-а. охири — 10-а.да Мовароун-наҳрда турли ақидавий оқимларнинг ақидаларига қарши жавоб тарзида ву-жудга келган.
МОХОРОВИЧИЧ   ЮЗАСИ

М.нинг кенг ёйилишига унинг мўътадиллик йўлини тутганлиги, ақи-давий масалаларда Қуръон, ҳадис ва ақлу идрок, мантиқ ҳамда ҳақиқатга энг яқин турганлиги сабаб бўяди. Имом Мотуридий тарафдорлари билишда фақат ақлга суяниш керак, деган муъ-газилийлардан фаркли ўлароқ, ақл б-н нақлни қўшиб фойдаланиш зарур, деб ҳисоблаганлар. Муътазилийлар Қуръонни яратилган десалар, мотури-дийлар уни қадим, азалий, деб била-дилар. Имон-эътиқод хусусида М. таъ-лимоти, айниқса, диққатга сазовор. Муътазилийлар имоннинг шартлари 3 та, яъни тил б-н иқрор, дил б-н тас-диқ ва амал б-н ижро этиш, десалар, М.да имоннинг шартлари 2 та, яъни тил б-н иқрор этиш ва дил б-н тас-диклаш, амалларнинг ўрни эса бошқа, деб таъриф қилинади.
М. ҳар бир инсоннинг тақцири Аллоҳ томонидан белгилаб қўйилганига қара-май, у ўз хатти-ҳаракатлари учун жавоб-гардир, деб билади. М.ка кўра, инсон имтиҳонлар учун яратилган. Шу б-н бир вактда унга ушбу синовлардан муваф-фақиятли ўтиш ва тўғри йўлни топиш учун кенг имкониятлар бериб қўйилган. У ўз хатти-ҳаракатларида ихтиёрлидир.
М. таълимоти ривожланиб, 13-а.дан кейин Мовароуннаҳр ҳудудидан чиқиб, мусулмон Шарқи мамлакатларига ёй-илди. Салжуқийлар ҳукмронлиги даври-да ҳамма жойда ислом ақидаларида М. татбиқ қилинди. Суннийликнинг ҳана-фийлик мазҳабига эътиқод қилувчилар-нинг барчаси ақида бобида имом Мотуридий, унинг шогирдлари ҳамда из-дошлари ёзиб қолдирган асарларга тая-ниб иш кўрадилар. Ислом оламининг аксарият минтақаларида, Сурия, Ироқ, Туркия, Покистон, Ҳиндистон, Шим. Африкада бу таълимот ҳозир ҳам ўрта ва олий диний ўқув юртларида муста-қил фан сифатида ўқитиб келинади. МОХАЧ ЖАНГИ (1526 й. 29 авг.) -Дунайнинг ўнг соҳилидаги Мохач ш. (Венгрия) да, турк султони Сулаймон 1 ва Венгрия қироли Лайош II қўшин-лари б-н бўлган жанг. Турк қўшини-нинг ғалабаси натижасида Венгрия қироллиги ҳудудининг кўп қисми Ус-монли турк империяси қўлига ўтган. МОХОВ (араб, махв — йўқ қилиш ёки четлатиш), лепра, проказа — бу-тун организмни, хусусан, тери, нерв системаси ҳамда ички аъзоларни зарар-лайдиган сурункали инфекцион касал-лик. Уни кислотага чидамли мохов ми-кобактерияси (Mycobactererium leprae Hansen) қўзғатади.
Касаллик тарихи узоқ ўтмишга бо-риб тақалади. Айрим тарихий қўлёзма-

ларда таъкидланишича, милоддан 3— 3,5 минг йил аввал М. Мисрда учраган. Мўғулистон, Хитой каби давлатларда эса милоддан 2—2,5 минг йил илгари бу касалликка чалинган беморлар тўғрисида маълумотлар бор.
М. Европа давлатларида лепра деб юритилади ва шу ном б-н жаҳон тиб-биёт номенклатурасига киритилган.
М. қўзғатувчисини биринчи бўлиб, Норвегия врачи Герхард Хансен 1871 й.да аниклаган ва унинг номи б-н Хансен таёқчалари деб юритилади. Таёқча-лар тузилиши ҳамда айрим хусусият-лари б-н сил таёқчаларига ўхшаб ке-тади.
М. б-н фақат одамлар касалланади. Бе-мор соғ одам б-н узоқ вакт маиший му-лоқотда бўлганда юқади. М.га катталарга қараганда болалар кўпроқ мойил бўла-ди. Шунинг учун аксарият ҳолларда хас-талик беморнинг яқин қариндошлари-га, айниқса, фарзандларига тез юқади.
Касаллик аста-секин бошланади. Инкубацион даври 4—6 ойдан 5—6 йилгача, баъзан бундан ҳам узоқроқ. Спиртли ичимликларга ружу қилиш, кўп чекиш, ёлчитиб овқатланмаслик, санитария-гигиена қоидаларига риоя қилмаслик бу даврни қисқартириши мумкин. Инкубацион давр охирига ке-либ, беморнинг дармони қурийди, иситмаси кўтарилади, невралгик оғриқ, чов ва сон лимфа тугунлари-нинг катталашиши, бурун қуриб, қонаб туриши кузатилади.
М.нинг дифференциалланмаган, ту-беркулоид ва лепроматоз шакллари бор.
Дифференциалланмаган (доғли) шаклида терининг айрим жой-ларида қизғиш-оқимтир, оқимтир-пушти рангли катта-кичик доғлар пай-до бўлади. Улар тери дамидан бир оз кўтарилиб туради. Соч тўкилади: терининг сезувчанлиги олдин ошиб, кейин йўқолади. Қулоқорқаси, бўйин, елка ва тирсак нервлари йўғонлашади. Бу шакл 4—5 й.дан кейин туберкулоид ёки лепроматоз шаклига ўтади. Туберкулоид М.да терида катта-кичик кизил тугунчалар ҳосил бўлиб, бир-би-рига қўшилиб кетади. Лепроматоз М. ўта юқумли ва оғир ўтади. Беморнинг пешонасида, оғзи-бурни атрофи-да, жағлари териси ва қулоқ супраси-да жойлашган тугунлар унинг қиёфа-сини ўзгартириб қўяди. Касаллик ўчоғи соҳасидаги тери сезувчанлиги йўқолиб, айниқса, қош ва киприклар тўкилиб, беморни хунук қилиб қўяди.
Тугун ва дўмбоқчалар қаттиқлашади, улар мошдек, ҳатто нўхатдек бўлиши мумкин. Баъзан тўқиманинг геморра-гик компонентлари қўшилиб, унинг

ранги зангсимон бўлиб қолади. Оқибат-да тўқималарнинг қон б-н таъминла-ниши ёмонлашади, терида, айниқса, қўл-оёқ терисида ҳадеганда битавер-майдиган тропик яралар пайдо бўлади. Катта тугунлар ва инфильтратлар чу-қур яралар ҳосил қилади.
Кўз мугуз пардасининг инфильтрат-ланиб яраланиши баъзан беморни бу-тунлай кўр қилиб қўяди. Марказий нерв системасидаги ўзгаришлар беморда невротик бузилишларга (невроз, психоз), периферик нерв системасининг яллиғланиши эса қаттиқ оғриқ б-н ке-чадиган неврит ва полиневритга сабаб бўлади. Қўл ва оёқларда (бармоқлар ва панжаларда) оғриқ, т-ра ва тактил се-зувчанлик йўқола бошлайди. Трофик ўзгаришлар натижасида беморнинг бар-моқлари худди қурбақа ёки тюлень пан-жаларига ўхшаб қолади. Оёқ ва қўл де-формацияланиб, мутиляция (бармоқ-ларнинг тушиб кетиши) кузатилади.
Кўз қовоқлари мускулларининг кич-райиши оқибатида беморнинг кўзи охиригача ёпилмай қолади (лого-фтальм). Юз нервининг зарарланиши оқибатида мимика мускуллари атро-фияланиб, беморнинг юз кўриниши ниқоб кийган ёки қайғули одамга ўхшаб қолади.
М.лар махсус ташкил этилган леп-розорийларда даволанади. Беморнинг оила аъзолари тери касалликлари дис-пансери назоратига олинади.
Сўнгги йилларда касалликнинг ол-дини олиш ва даволашга оид мукам-мал чора-тадбирлар ишлаб чиқил-ган. Жаҳон соғлиқни сақлаш ташки-лоти маълумотларига қараганда, бутун дунёда М. касаллиги 2005 й.га келиб деярли йўқотилади. МОХОРА, нўхат шўрва — суюқ таом. Қўй ёки мол гўштини бўлакларга бўлиб, суяклари чопилади, қозонга со-вуқ сув қуйиб, ивитиб қўйилган нўхат б-н бирга 1,5 соат давомида милдира-тиб қайнатилади. Қайнаб чиққач, юзи-даги кўпигини олиб, тўғралган пиёз, бутун ёки бўлакларга бўлинган сабзи б-н картошка солинади, қайнатиш суст оловда давом эттирилади. Тузини рост-лаб, ҳар бир косага бир бўлакдан гўшт, сабзи ва картошка солиб, юзига майда тўғралган укроп сепиб, дастурхонга тортилади.
МОХОРОВИЧИЧ ЮЗАСИ - Ер пўсти б-н мантияси орасидаги чегара. М. ю. дастлаб 1909 й.да Болкрн зилзи-лаларидан тарқалган сейсмик тўлқин-ларни ўрганиш натижасида аниклан-ган. Бўйлама сейсмик тўлқинлар тез-лиги М. ю.ни кесиб ўтганда (юқоридан пастга) сакраб боради. М. ю.да бўйлама

сейсмик тўлқинлар тезлиги М. ю. усти-да 6,9—7,5 км/сек., остида 8,0—8,2 км/ сек.га тенг. Кўндаланг тўлқинларнинг тезлиги М. ю. устида 3,6—4,2 км/сек., остида 4,4—4,7 км/сек. М.ю. океанлар тубида 10—12 км, тоғлик жойларда 60— 70 км чуқурликда жойлашган. Ўзбеки-стоннинг Фарғона водийсида 55 км, Тошкент воҳасида 40—45 км, Қизил-қумда 35 км га етади. Помир тогларида эса 80—85 км. М.ю.нинг табиати ҳақида сейсмолог олимлар орасида ҳанузгача ягона фикр йўқ. Бу соҳада амалий ва назарий изланишлар давом этмокда. М.ю.ни илмий ўрганиш Ер пусти эво-люциясини аниқлаш ва қазилма бой-ликларнинг пайдо бўлиши жараёнини билиш, уларни қидириб топишда аҳамияти катта. М.ю. уни кашф қилган хорватиялик сейсмолог А. Мохорови-чич (1857—1936) номи б-н аталган. Яна қ. Ер.
МОЦАРТ (Mozart) Вольфганг Амадей (1756.27.1, Зальцбург - 1791.5.12, Вена) — австриялик композитор. Вена классик мактабининг йирик намоян-даси. Созанда, ўқитувчи ва композитор. Леопольд М.нинг ўғли ва шогир-ди. Ёшлигиданоқ ноёб мусиқий истеъ-дод ва хотира эгаси, виртуоз созанда (пианиночи, скрипкачи), моҳир дирижёр ва композитор сифатида танилган: 5 ёшидан илк мусиқа асарларини ижод этган, 6 ёшдан бутун Европа бўйлаб гастролда бўлган. 1770 й.дан Болонья Филармония академияси аъзоси. Зальцбург князь-архиепископ саройи-да концертмейстер (1769—77) ва орган-чи (1779—81), Австрия императори Иосиф II саройида мусиқачи ва композитор (1787 й.дан).
Маърифатчилик даври ғоялари таъ-сири остида камол топган М.нинг ижо-ди 18-а.нинг бадиий чўққиларидан бири. М. услубида классицизмгахос рационализм мезонлари б-н бирга сентиментализм хусусиятлари ўзаро туташ-ган. Кенг қамровли мусиқий-бадиий об-разлар дунёсида жўшқинлик ва чуқур эҳтирос, ирода ва матонат, айни пайт-да нафислик ва майинлик хусусиятлари кенг ўрин олган. Унинг шодлик, хушчақчақ туйғуларга бой, ҳаётбахш ижодида фожиа мавзулари, дард-алам кайфиятлари ҳам чуқур ифода топган. Энг йирик мусиқа усталари ўртасида М. ўз ижодининг серқатламлиги ва кенглиги б-н ажралиб туради. М. деяр-ли барча мусиқа жанрларига мурожаат этиб, 600 га яқин асар яратган, му-сиқа тарихида гўзаллик ва мукаммал гармония тимсоли сифатида ўз номи-ни қолдирган. М. операнинг янги тур-ларини яратган. «Фигаронинг уйлани-

ши» опера-комеди-яси (1786), «Дон Жуан» опера-дра-маси (1787), «Сехр-ли флейта» миллий опера-эртаги (1791) ва б. (жами 17 та) жаҳон мусиқали те-атри хазинасининг дурдоналарига ай-ланган. Булардан «Заида» (1780), «Ҳарамдан олиб қочиш» (1782), «Қо-ҳира ғози» (1783) каби операларида Шарқ мавзуларига мурожаат қилган. М. ижодида симфония (50 га яқин), чолғу концерт (40 га яқин), торли квартет (23 та), фортепиано сонатаси (21 та) ри-вож топди. М., шунингдек, турли чол-ғу асарлар, кантата, месса, камер ан-самбллар, қўшик/iap муаллифи. Унинг сўнгги асари — «Реквием» (1791, шо-гирди Ф. Зюсмайер тугаллаган) мазкур жанрнинг мумтоз намунасига айланган. Зальцбургда халқаро «Моцартеум» (тар-кибида илмий, ўқув, концерт бўлим-лари мавжуд) муассасаси фаолият кўрсатмоқца (1880 й.дан).
Ад.: Л е в и к В.,Чет эл мусиқаси тарихи Т., 1984.
МО-ЦЗИ, Мо Ди (мил. ав. 479-400) — кад. Хитой файласуфи ва сиёсий ар-боби, мочилар мактаби (мо-цзя)нинг асосчиси. М. ва унинг шогирдлари қарашлари «Мо-цзи» (мил. ав. 3-а. охи-ри — мил. ав. 2-а. боши) китобида жам-ланган. М. таълимотининг асосида «уму-мий муҳаббат ва ўзаро фойда» тўгри-сидаги ғоя ётади. Бу ғоя барча киши-ларнинг тенглигини ўзига хос ахлоқий асослашга уринишдан иборат. Унинг фикрича, бу таълимот идеал давлатда-ги ижтимоий ҳаётнинг мезони бўлиб хизмат қилиши керак. М. ва унинг та-рафдорлари конфуцийчиликка қарши ғоявий кураш олиб бордилар. М.нинг мазкур таълимоти конфуцийчиларнинг жамиятни «оддий одамлар» б-н «асл-зодалар»га, бошқарувчи б-н бошқари-лувчига бўлиш қоидаларига қарама-қарши қўйилган. М. урушлар давлатлар учун зарарли ва фойдасиз эканлиги ҳақидаги фикрни билдириб, ўзаро ни-золарни тинчлик йўли б-н ечишга чақирган. М. фикрича, дабдабали маро-симлар исрофгар-чиликка олиб кела-ди, бу эса давлат-нинг заифлашиши сабабларидан бири-дир. М. ўтмишга кўр-кўрона эрга-

шишга қарши ва утмишдаги нарсалар-дан реал воқеликни яхшилашда оқило-на фойдаланиш тарафдори бўлиб чиқ-ди. У халқ бахт-саодати ва кишилар эҳтиёжларини қондириш давлат бош-қарувининг олий мақсади бўлиши керак, деб ҳисоблаган. М. қадимги Хитой фалсафий ва ижтимоий-сиёсий тафак-кури ривожига катта ҳисса қўшди. МОЧЕВИНА - қ. Карбамид. МОЧЕВИНА-ФОРМАЛЬДЕГИД СМОЛАЛАР, карбамид смола-лар — мочевинанинг формальдегид б-н ўзаро поликонденсатланишидан ҳосил бўлган синтетик термореактив олигомер маҳсулотлар. Иссиққа чидам-ли, электроизоляцион хоссалари яхши, ёруғлик нурига бардошли, рангсиз, бош-қа ёрқин рангларга осон бўялади. М.-ф.с. аминопластлар, карбамид елимлар, пе-нопластлар, локлар и.ч.да қўлланади. МОЧЕВИНА-ФОРМАЛЬДЕГИД ЎҒИТЛАР — секин таъсир этувчи азотли ўғитлар. Зарраларинингдиамет-ри 0,5 мм дан кичик бўлган оқ кукун; унча нам тортмайди, муштланиб қол-майди. Таркибида 37—40%, шу жумла-дан, сувда эрийдиган 4—12% азот бўла-ди. М.-ф.ў. азоти бошқа азотли ўғитлар-нинг азотидан тупроқца секин мине-раллашуви б-н фарқ қилади, шу сабабли уларни катта дозаларда солиш мумкин. Суғорма деҳқончилик минта-қаларида турли экинлар (ғўза, чой, мевали дарахтлар)га асосий ўғит тар-зида қўлланилади (бир неча йил учун бир марта солинади). МОЧИКА — Перунинг шим.даги со-ҳилбўйи индейслар маданияти (тахм. мил. ав. 1-минг йилликнинг 2-ярми — мил. 1-минг йиллик ўрталари). Унинг маркази Моче дарёси қуйи оқимида жойлашган (номи шундан). М. учун бадиий жиҳатдан юксак даражада ишлан-ган сопол буюмлар хос (улар инсон ва ҳайвон шаклида ясалган). М. индейсла-рининг асосий машғулоти — суғорма деҳқончилик, балиқ овлаш, овчилик; улар олтин, кумуш ва мис қотишмаси-дан хабардор бўлишган. Каналлар ва
Мочика. / — ҳайвон шаклида ясалган нақшинкор идишлар; 2 — лойлан ишланган идиш.
моэм

йўлларнинг крлдиклари ҳозиргача сакла-ниб қолган. Бинолар хом ғишт (адобе) дан қурилган, жамоат бинолари — зина-симон пирамида ёки супа (платформа) кўринишида бунёд этилган. Ўликлар мумиёлаб дафн этилган. МОЧИН (Улуғ Чин, Буюк Чин) -қадимда Хитойнинг шим. ва шим.-ғар-бида яшаган халқлар номидан келиб чиққан жой номи. М.нинг ўрни ижти-моий-сиёсий вазият ёхуд халқларнинг кўчиши натижасида ўзгариб турган. Маҳмуд Кошғарий «Девону луғотит турк»да 20 она турк қабиласидан бири, Юқори Чинда истиқомат қилган табғачларни кейинги даврда «Мочин» деб аталганлигини айтиб ўтиб, жумла-дан, «Чин ва Мочин халқларининг ало-ҳида тиллари бўлса ҳам, шаҳарликлар туркийчани яхши билади. Бизга ёзган хатларини туркий ёзув б-н ёзади», деб хабар берган. Маҳмуд Кошғарий чиз-ган харитада М.нинг 3 томони денгиз б-н ўралган бўлиб, унинг Япония (Жабрқа) б-н денгиз орқали ажралиб турганлиги кўрсатилган. Бундан М. деб Манжурия ҳудуди назарда тутилганли-ги аён бўлади. Шунингдек, асарда «Рум ўлкасидан М.гача бўлган турк эллари яшаган қудуднинг уз. 5 минг фарсанг, эни 3 минг фарсанг» бўлганлиги ай-тилган. 19-а.да НМ.Пржевальский берган маълумотга кўра, М.ликлар Шар-қий Туркистоннинг қад. туб жой қаби-ласи бўлиб, ушбу мамлакатнинг жан.-шарқий қисмида, Хўтандан Керийя орқали Чарчанга борадиган қад. карвон йўлидаги Қоронғутоғ этакларида яша-ганлар. 19-а.да тоғлик М.ликлар 2000 га яқин оилани ташкил этиб, улар монголоид ва европеоид ирқига ман-суб бўлганлар.
А).:Маҳмуд   Кош ғари й , Девону лу-ғотит турк, 1-ж., Т., 1960.
Абдухолиқ Айтбоев.
МОШ (Phaseolus aureus) — дуккакдош-лар оиласига мансуб бир йиллик дук-какли экин; ловия турларидан бири. Ҳиндистон, хитой ва эрон кенжа тур-ларига бўлинади. М.нинг ватани — Жан.-ғарбий Осиё, мил. ав. 4—3-минг йилликда экила бошлаган. Ҳозир М. Ўрта Осиёда, Ҳиндистон, Покистон, Афғонистон, Эрон, Хитой, Япония ва б. мамлакатларда экилади. Ўқ илдизи тупроққа 1,5 метргача кириб боради, азот тўплайдиган туганаклар ҳосил қилади. Сершох пояси 20—100 см ёйи-либ, тик ёки чирмашган ҳолда ўсади, барглари кенг, йирик. Гули икки жинс-ли, капалаксимон, барг қўлтикларида 3—12 та бўлиб жойлашади, ранги сариқ ёки сарғиш-яшил. Меваси дук-как, ингичка, цилиндрсимон, уз. 6— 18 см, ичида 6—15 та уруғ бўлади. Уруғи

Мош: / — дук-какли шохча-си; 2 — гули; 3 — дони.
сариқ, яшил ва қора; 1000 дона уруғи вазни 40—80 г. М. иссиқсевар, уруғи 12—15° ҳароратда 5—7 кунда униб чикали. Майсалари —1°, —2° да нобуд бўлади. М. намсевар ўсимлик. Уруғининг кўкариб чиқиши учун вазни баробарида сув бериш керак. Айниқса, шоналаш даврида сувни кўп талаб қилади. Соя жойларда яхши ривожланмайди. Унум-дор ўтлоқи тупрокда яхши ўсади. Асо-сан, ўзидан чангланади. Ўзбекистонда дони баҳорда экилгани 85—95, ёз охи-рида экилгани 60—65 кунда етилади. Ҳосил дуккакларининг 75—80% пиш-ганда йиғилади. Дони таркибида 24— 28% оқсил, 46—50% крахмал, 2—4% мой ва витаминлар бор. М. озиқ-овқатда қўлланилади, осон ҳазм бўлади, уни-дан макарон тайёрлашда фойдаланила-ди. Кўкати чорвачилиқца тўйимли озуқа, поясидан силос бостириш мумкин.
Ўзбекистонда Победа 104 (1948 й.дан) ва Радость (1984 й.дан) навла-ри экилади. Суғориладиган ерларда гектаридан 10—16, анғизга экилгани-да 8—12 ц ҳосил олинади.
Касалл иклари : фузариоз, бактериоз, аскохитоз, сариқ мозаика; за-р а р к у н а н д а л а р и : чертмакчи қўнғизлар, яланғоч шиллиқ қурт, дала қандаласи.
Ҳалима Отабоева.
МОШАКЛАР (Calidris) - балчиқчи-лар туркумига мансуб қушларнинг бир уруғи. М. бармоқларининг орасида суз-гич парда бўлмаслиги б-н бошқа бал-чиқчилардан фарқ қилади. Шим. ярим шарда кенг тарқалган. Денгиз, даре ва кўл қирғоқдарига уя ясайди. 3—4 та тухум қўяди. Қишлаш учун кузда Аф-рикага учиб кетади. Ўзбекистонда М.нинг қизилтомоқ, қорато-моқ, оқдум турлари учрайди. М. ҳашаротлар ва уларнинг личинкалари, моллюскалар, чувал-чанглар б-н озиклана-ди. Гўшти учун овлана-ди.
Сувмошак.

МОШЕШ I (Moshesh), Мшешве (тахм. 1786—1870) — басуто (суто) қабиласининг олий (бош) сардори. Басуто қўшини 1852 й.да M.1 қўмон-донлиги остида инглиз ҳарбий отряди-ни тор-мор этган. M.I 1868 й.да бурлар Басутонинг ҳамма ҳудудини босиб оли-ши хавфи остида Буюк Британия про-текторатини ўрнатилишига рози бўлган.
МОШКИЧИРИ - қуюқ таом. Қийма-ли М., пўстдумбали М., пиёздоғли М., сабзавотли М., М.-мухашшир (моши алоҳида қайнатилиб пўсти ажратиб олинган мошдан) ва б. турлари бор. Қиймали М. — пиёз ва лўнда-лўнда тўғралган гўшт доғланган ёғда яхши-лаб қовурилади. Сўнгра қозонга сув қуйиб, ювилган мош солинади ва милдиратиб қайнатилади. Мош очилгач, туз, зираворлар, гуруч солинади, бир оз ўтгач суви тортилади ва М. қозонга ёпишиб қирмоч олмаслиги учун ков-лаб турилади. Тайёр М.ни 10—15 мин. «дам едириб» лаганга сузилади. Қийма пиёз б-н ёғда қовурилиб, сардак тай-ёрланади, лаганга сузилган М. бетига солинади. Пўстдумбали М. гўшт ўрнига тузи ювилиб, майда тўғралган сур пўстдумбадан тайёрланади.
Ад.\ Маҳмудов К., Ўзбек тансиқ таом-лари, Т., 1989.
МОШХЎРДА — суюқ таом. Масаллиғи ва тайёрлаш усулига кўра, қиймали М., гўштли жазлама М., пўстдумбали М. каби турлари бор. Гўштли ёки пўстдум-бали М. тайёрлаш учун гўшт ёки пўстдумба майда қилиб тўғралади. Пиёз, помидор, кубик қилиб тўғрал-ган сабзи ва б. масалликлар доғланган ёғда яхшилаб қовурилади, сўнгра сув қуйилади, зираворлар, ювилган мош солинади ва милдиратиб қайнатилади, мош очилгач, туз ва гуруч солинади, яна 20—25 мин. қайнатилади. Тайёр таом оловдан олиниб, бир оз «дам едирила-ди», сўнгра косаларда, майда тўғрал-ган кашнич, кўк пиёз, райҳон сепиб, дастурхонга тортилади. Алоҳида идиш-да қатиқ ёки сузма қўйилади. МОЭМ (Maughem) Уильям Сомерсет (1874.25.1, Париж - 1965.16.12, Сен-Жан-Кап-Ферра, Франция) — инглиз ёзувчиси. Франциядаги Британия элчи-хонасида хизмат қилган. Гейдельберг ун-тида, кейин Лондондаги тиббиёт ин-тида таҳсил кўрган. М.нинг шу йилларда кечирган ҳаёти материалла-ри асосида ёзилган «Ламбетлик Лиза» (1897) романи машҳур. Шундан кейин М. врачлик ихтисосидан воз ке-чиб, ёзувчилик б-н шуғулланган. У асо-сан Франциянинг жан. томонларида

яшаб, 60 й.лик адабий фаолияти да-вомида кўплаб роман, ҳикоя, пьеса, адабий-танқидий этюд ва мемуар асар-лар ёзган.
М. 1-жаҳон уруши йилларида Британия разведкасининг ходими сифа-тида бир қанча мамлакатлар, шу жум-ладан, Россияда ҳам бўлган ва «Эшен-ден ёки Британия агенти» (1928) ҳико-ялар тўпламида шу ҳақда накл қилади. М. 1-пьесаси — «Леди Фредерик» (1907) нинг катта муваффақият қозон-ганидан рағбатланиб, «Номаълумлик» (1920), «Садоқатли хизмати учун» (1932) ва «Шеппи» (1933) пьесалари-ни ёзган. М. пьесаларида 20-а.нинг 1-ярмидаги инглиз жамияти ҳаёти ман-заралари акс этган. «Ой ва чойчақа» (1919), «Ширин кулча ва пиво» (1930), «Театр» (1937) ва б. асарлар муаллифи. М.нинг «Инсоний эҳтирослар залво-ри» (1915) автобиографий романи, айниқса, машҳур бўлиб, унда роман қаҳрамони — ёш йигит ва у б-н тўқнашган кишилар талқинидаги но-зик психологизм ҳаёт манзаралари-нинг кенг тасвири б-н туташган ҳолда асарга ўзгача бадиий латофат бағиш-лаган. «Нотаниш одам Парижда» романи ўзбек тилига таржима қилинган (2002).
МОЯ (араб. — асл, соф) — қ. Ўн икки мақом.
МОЯК, уругдон — эркаклар жин-сий бези; ёргоқ ичида жойлашган. М.да организмдаги бир қанча функциялар-га таъсир кўрсатадиган эркаклар жин-сий гормони ишланиб, қонга ўтади. Ба-лоғатга етган даврда М. тўлиқ етилади, ёш утиши б-н бир оз кичрайиб боради. Эмбрионда М. қорин бўшлиғида белнинг юқоридаги иккита умуртқаси соҳасида пайдо бўлади ва туғилиш даврига келиб ёрғоққа тушади (яна к,. Жинсий аъзолар). МОЯК ИСТИСҚОСИ, гидроцеле — мояк пардалари орасида суюқлик йиғилиши. Туғма ва орттирилган (ял-лиғланиш касалликларида моякка шикает етганда вужудга келади), шунинг-дек, ўткир ва сурункали хиллари аж-ратилади. Мояк катталашиб оғрийди, бемор юришга, сийишга ёки жинсий мулоқотда бўлишга қийналади, меҳнат фаолияти сусаяди. Ўткир М.и. тўсатдан бошланади, беморнинг т-раси кўтари-лади, ёрғоқ атрофи қизариб, пайпас-лаб кўрганда қўлга қаттиқ уннайдиган шиш пайдо бўлади. Сурункали хили аста-секин ривожланади, мояк пардалари орасига узоқ вақт суюқлик йиғи-лиши натижасида унинг шакли ўзга-риб, худди нокка ўхшаб қолади. М.и.га хос аломатлар пайдо бўлганда дарҳол хирург ёки урологга кўриниш лозим.

М.и.га хирургик (опереция) даво қили-нади. Касалликнинг олдини олишда мо-якнинг турли яллиғланишлар ва ши-кастланишларини ўз вақтида давола-тиш муҳим.
MOFOP ЗАМБУРУҒЛАР - озиқ-ов-қат маҳсулотлари, мевалар, ўсимлик қолдиқлари, чарм ва б. нарсалар, баъ-зан тирик ўсимликларда ўзига хос ғубор (моғор) ҳосил қиладиган замбу-руғлар гуруҳи. Турли систематик гуруҳ-ларга мансуб бўлган фикомицетлар, аскомицетлар ва шаклланмаган замбу-руғлардан иборат. Кўп М. з. сабзавот, мева ва донга катга зарар етказади. Баъ-зилари фойдали, мае, бир тури антибиотик — пенициллин ҳосил қилади, иккита бошқа тури сир (пишлоқ)нинг айрим хилларини и.ч.да, аспергилл лимон кислота олишда ишлатилади. МОҲЕНЖО-ДАРО (синдхи тилида — ўликлар тепалиги) — Хараппа мадани-яти (Покистон)нинг асосий марказла-ридан бирининг харобаси (мил. ав. 3— 2-минг йилликлар). Синднинг марказий шахри. 1922 й.да ҳинд археологи Р. Ба-нержи очган. Кейинчалик инглиз архе-
Моҳенжо-Даро.
Стеатитдан иш-ланган муҳр. Ко-ҳин ҳайкали (мил. ав. 3-минг йиллик ўртаси).
ологлари Ж. Маршалл, Э. Маккей ва Р. Уиллер томонидан текширилган.
М.-Д. йирик ҳунармандчилик ва сав-до маркази бўлган, металл ва тошга ишлов бериш, кулолчилик тараққий этган. Унда умумшаҳар канализацияси ва сув таъминоти тизими бўлган. Уйла-ри пишиқ ғиштдан 2—3 қават қилиб қурилган. Қазишлар М.-Д. Қад. Ҳиндис-тон, Миср, Месопотамия б-н бир қаторда қад. маданият ўчоғи бўлганли-гини тасдиқлайди. М.-Д.ни ўрганиш асосида Хараппа маданиятининг асосий босқичлари ва унинг характерли белгилари аниқланди.
Ад.: Маккей Э., Древнейшая культура долины Инда, пер. с англ., М., 1951
«МОҲИЯТ» — Тошкентда ҳафтада бир марта нашр этиладиган ижтимоий-сиё-сий йўналишдаги газ. 2000 й. 25 июл-дан чиқа бошлаган. Муассиси — «Тур-кистон-пресс» нодавлат ахборот агент-лиги. Газ.нинг асосий мақсад ва вази-фалари мамлакатимизда ҳамда хорижда

рўй бераётган сиёсий, ижтимоий-иқтисодий жараёнлар ҳақида холисо-на маълумотлар тарқатиш, юртимизда амалга оширилаётган иқтисодий исло-ҳотлар тўғрисида ахборот беришни та-комиллаштириш, Марказий Осиё ва, умуман, дунё миқёсидаги иқтисодий ҳамкорликни кенг ёритиш, Узбекистан Республикасининг ахборот тизи-мини ривожлантиришга ҳисса қўшиш-дан иборат.
МОҲИЯТ ВА ҲОДИСА - фалсафий тушунчалар. Моҳият нарсаларнинг ички мазмуни бўлиб, уларнинг турли-туман хоссалари ва муносабатларини яхлит акс эттиради. Ҳодиса нарса-нинг бирор тарзда зо\ир бўлиши, таш-қи мавжудлик шаклидир. Инсоннинг билиши дастлаб ҳодисаларни билиш-дан бошланади, сўнг унинг моҳияти-ни тушуна бошлайди. Моҳият нарсалар-ни чуқур тахлил қилиш натижасида, амалиёт жараёнида билиб борилади. Фаннинг вазифаси борликдаги хрди-саларни уларнинг белги ва хусусият-лари остида ётган мохиятни излаб то-пишдан иборат. М. ва ҳ. тушунчалари инсон билимлари тизимининг қамма соҳаларига тегишли бўлиб, дунёни би-лишнинг методологик воситаси ҳисоб-ланади. Нарсаларнинг доимо ўзгариб ва ривожланиб туриши жараёнида уларнинг моҳияти, шунга мое тарзда ҳоди-салар ҳам ўзгариб туради. Моҳиятдаги ҳар қандай жузъий ўзгариш муқаррар равишда ҳодисада ифодаланади. МОҲОНДАРЁ — Бухоро вилоятидаги қуруқ ўзан. Уз. 58 км (кум босган сорили б-н ҳисоблаганда 150 км), эни 25— 250 м. Зарафшон дарёси қадимда шу ўзандан оқиб, Амударёга қуйилган. М. Яккатут қишлоғидан бошланиб, шим,-ғарбий, сўнг жан.-ғарбий йўналишда давом этган ва Чуқуркўл, Моҳонкўл, Ўртакўл ва Чандиркўлларни ҳосил қил-ган. Моҳонкўлдан сўнг иккига бўлиниб, шим.дагиси М. ва жан.дагиси Гужайли (Бу жойли) ёки Гурдуш деб аталган. Шим. тармоқ, ўз навбатида, иккига ажралиб яна бир қанча майда кўллар-дан ўтиб, Чоржўй (ҳоз. Туркманобод) ш.дан 100 км куйида Амударё б-н туташган.
1950—64-й.ларда акад. Я.Ғ.Ғуломов раҳбарлигида археологик экспедиция М. водийсида текширишлар олиб бор-ди. 1960—61 ва 63 й.ларда М. бўйлаб Лўҳликўл, Эчкиқирон, Кичиктузкон ва Каттатузкон кўллари атрофида 4—3 минг йилликка оид 40 дан ортиқ неолит даври маконларининг қолдикла-ри, шунингдек, Замонбобо ва Кичиктузкон атрофида мил. ав. 2-минг йилликка тааллуқли 20 дан ортиқ жез дав-

ри ёдгорликлари топиб текширилди. Археологи к тадқиқотлардан маълум бўли-шича мил. ав. 4—3-минг йилликларда М. ва Гужайли ўзанлари орқали Зарафшон дарёсининг оқими узлуксиз равишда Амударёга қуйилиб турган. Мил. ав. 2-минг йиллик бошларида М.нинг оқими сусайиб, қуйи қисми сувсизликдан қуриб қолган ва Зарафшон Амударёга қуйилишдан тўхтаган. Аммо унинг юқори қисмига сув келиб турган. Зарафшон дарёсидан йирик суғориш ка-наллари чиқарилиб, дарё сувининг экин далаларига таралиши натижаси-да қад. М. тамоман сувсизликдан қуриб қолган.
Ад.\ Муқаммаджонов А.Р., Қуйи Зарафшон водийсининг суғорилиш тарихи (қадим даврдан то XX аср бошларигача), Т., 1972.
МОҲТОБИ — эртапишар ўрик нави. Шредер номидаги Боғдорчилик, узум-чилик ва виночилик и.т. ин-тининг Самарканд филиалида чиқарилган. Да-рахти бўйи ва шохланиши ўртача. Март охири — апр. бошларида гуллайди. Ар-зами ва Кўрсодиқ навлари б-н яхши чангланади. Июннинг охирларида пи-
Моҳтоби
шади. Меваси вазни 30—40 г. Мева чоки сезилмайди. Пўсти ялтироқ, юпқа, туси сарғиш, мева юзасида пушти нуқталар учрайди. Этининг ранги оч сариқ, ши-рали, серсув, хушбўй, бир оз нордон-роқ. Қурғоқчиликка чидамли. Кўчати экилгач, 7—8-йили ҳосилга киради, 15—16 ёшида яхши ҳосил беради. Бир тупидан 150 кг ҳосил олинади. Мева-лари баробар пишмайди. Янгилигида истеъмол қилинади, повидло ёки жем тайёрланади. Зарафшон водийсида кўп экилади.
МОҲУР (форс.) — ўтмишда Ўн икки мақом таркибидаги шўъба; мунгли, таъ-сирчан ва нозик ашула йўлларидан. Ҳозирда Озарбайжон ва Эрон халқла-ри анъанавий мусиқасида М., Ўрта М., М.и ҳинди каби чолғу ва ашула йўлла-ри (муғом ва дастгохдар) мавжуд. МУАВР ФОРМУЛАСИ - тригоно-метрик шаклда тасвирланган комплекс сонни л-даражага кўтариш фор-муласи. Инглиз математиги И. Муавр 1707 й.датопган. М. ф. қуйидаги кўри-нишга эга:
Z"=[(pcos9 + /sirup)]" = p"(cosmp + + /sin/tcp)],

бунда, р — Z комплекс соннинг модули, ф — унинг аргумента. М. ф.дан фой-даланиб, cosmp ва sinmp функциялар-ни coscp ҳамда этф функцияларнинг да-ражалари орқали ифодалаш мумкин. М. ф. комплекс сондан илдиз чиқаришга асос бўлди.
МУАЗЗАМХОН Мирсаид қизи (19-а.нинг 2-ярми, Хўжанд — 1917, Жиз-зах) — шоира. М. узбек ва форс мумтоз адабиёти намояндаларининг ижоди б-н чуқур танишган, аруз вазнини му-каммал ўзлаштирган ва ҳар иккала тилда ҳам ижод қилган. М.нинг 1000 мисрадан ортиқроқ девон тартибида ту-зилган газаллари ва синглиси Муаттар-хон баёзига кирган шеърлари мавжуд. Унинг ғазаллари услубнинг равонли-ги, фикрнинг равшанлиги, ифоданинг аниклиги б-н ажралиб туради. Шеър-ларида давр, фалакдан норозилик са-долари акс этган («Фалакнинг жаври-диндур кўнглима озор ҳар соат...»). Аммо М. «кўзидан хуноба оқиб, ҳиж-рон ҳар тарафдан қилич тортиб» кела-ётган дамларда ҳам «матонатли» бўлиш-га, «сабр-таҳаммул» б-н яшашга даъ-ват қилган.
МУАЗЗИН (араб. — эълон этувчи, ча-қирувчи) — масжидда азон айтиб, на-мозга чорловчи шахе; халқ тилида сўфи деб ҳам аталади.
МУАЗЗИНХОНА (араб, миъзана) — маежид ёнида минора тепасидаги кўшксимон қурилма, қафаса. Зиналар орқали юқоридаги М.га муаззин чиқиб намозхонларни намозга чорлайди. «МУАЙЙИД ул-ФУЗАЛО» («Фозиллар ёрдамчиси») — 16-а.нинг 1-чорагида Ҳиндистонда Муҳаммад ибн Лод ибн Абдуваҳоб томонидан яратилган форсча изоҳпи луғат. Унда форсча ҳамда форс тилига ўтган арабча, туркий сўз ва ибо-ралар изоҳланган. Бу асардан Муҳаммад Ғиёсиддин Томпурий ўзининг «Ғиёс ул-луғат»ини ёзишда фойдаланган. Лу-ғат сўзларнинг бош ҳарфи тартибида китобларга, ҳар бир китоб сўзларнинг охирги ҳарфи тартибида бобларга бўлинган. Ҳар бир боб 3 фаслдан ибо-рат бўлиб, биринчисига арабча, иккин-чисига форсча ва учинчисига туркий сўз ва иборалар киритилган. Бу асарнинг қўлёзма нусхалари Париж, Берлин, Лондон, Бомбай қўлёзма фондларида ва Узбекистан ФА Шарқшунослик ин-тида сақланади (инв. №2215). МУАЙТАЙ, таиландча кураш, таиландча бокс — спорт кураши тури. Бунда спортчилар (боксдагидек) қўлларига қўлқоп кийган ҳолда арқон-лар б-н ўралган 6x6 м ўлчамли махсус ринг (супа)да вазн тоифалари бўйича яккама-якка  мусобақалашадилар.

Ҳаваскор М.чилар мусобақаси 2 мин.-дан 4 раунд давом этади (профессионал М.да 3 мин.дан 5 раунд). Раундлар орасида 1 мин.дан (профессионаллар-да 2 мин.дан) танаффус берилади. М.чилар 45, 48, 51, 54, 57, 60, 63,5, 67,71,75, 81, 91 кг гача ва 91 кг дан зиёд вазн тоифаларида куч синашади-лар. М.да қўл, тирсак, оёқ ва тизза б-н зарба берилади, шунингдек, рақибни қучоклаб йиқитишга рухсат этилади.
М. қадимий якка кураш турларидан бири бўлиб, Хитойда шаклланган де-ган тахминлар бор. Асосан, 18-а.нинг охиридан Таиланд (Сиам)да кенг ри-вожлана бошлади.
1994 й.да Халқаро ҳаваскорлик М. фе-дерацияси (IFMA)ra асос солинди, унга 80 дан ортиқ давлат аъзо бўлиб кирган (2003). Узбекистан 1996 й.дан аъзо. 1FMA 1994 й.дан жаҳон чемпио-натини ўтказиб келади. 1998 й.дан М. Осиё ўйинлари дастурига киритилган. М. Таиланд, Бельгия, Буюк Британия, Голландия, Малайзия, Франция дав-латларида ривожланган. М. Ўзбекистон-га 1993 й. кириб келди, 1995 й.да Узбекистан М. федерацияси рўйхатга олин-ди. Федерациянинг вилоятларда бўлим-лари, 10 мингдан зиёд аъзоси бор. 200 дан ортиқ мураббий М. машғулотлари-ни олиб боришади. Ўзбекистонлик М.чиларнинг 23 нафари халқаро ми-қёсдаги спорт устаси, 35 нафари спорт устаси унвонига эга (2003). Замирбек Қосимбеков, Раҳматжон Рўзиохунов, Фурқат Қурбонов ва б. мураббийлар Еркин Куттибоев, Тоҳир Мирсаматов, Нуриддин Ҳожиёров, Камолиддин Юсупов, Диёр Пўлатов сингари жаҳон ва Осиё чемпионларини ҳамда Осиё ўйинлари ғолибларини тарбиялашди. Асрор Мўминов.
МУАЛЛАҚ ТОШ — Ақсо масжиди яқинидаги Қуббат ас-Сахра масжиди ичидаги тош. Қуддус ш. да. Ушбу М.т.нинг сахди тахм. 7—8 кв. метр келади. Унинг пастки қисмида 2 киши сиғадиган ғорча бор. Fop ичига кирил-са 7 киши сиғадиган жой бўлиб, у ерга жойнамоз тўшаб қўйилган, кирган одам икки ракаат намоз ўқиб чиқади. Ушбу тош атрофи 1 м баландликда пан-жара б-н ўраб қўйилган. Ривоятларга қараганда, Расулуллоҳ тош орқали Бурок деб номланувчи уловга миниб Меърожга чиққан. Расулуллоҳ осмонга кўтарилганида тош ҳам орқасидан эр-гашиб, ҳавога кўтарилган-у, пайғам-бар «тўхта» деганида, у ердан 2 м кўта-рилганича қолаверган, деган ривоят машҳур. Мусулмонларга бу тошни му-қаддаслаштириш ёки зиёрат қилиш буюрилмаган.

МУАЛЛАҚЧИЛИК - цирк санъати жанрларидан бири. Ўзбек циркининг (акробатика машқларидан иборат бўлган) анъанавий турларидан, тана харакатлари б-н чиройли шакллар ясаш санъати. М. санъатига оид илк маълу-мотларни ўрта асрларда яратилган ада-бий манбаларда учратиш мумкин. Му-аллақчилар одатда бозор майдонлари-да, карвонсаройларда, чойхоналарда 2—3 киши бўлиб томоша кўрсатганлар. Улар орқа ва ён б-н камалак шаклида сакраш, икки қўлда, бир қўлда, бош-да муаллақ туришдан бошлаб мурак-каб ўйинларга ўтишган. Мае, енгил-роқ, чаққонроқ муаллақчи шеригининг турткиси б-н ҳавода 2—3 марта умба-лоқ ошган, айланиб у елкадан бу ел-кага қўнган, шерикларининг оёғи, қўли, боши, елкасида муаллақ турган, 3-ўйинчи бир-бирига пайванд бўлиб ғилдираган. М. машкдари катта дорда, симдорда, чиғирикда, чопаётган от ёки туя устида ижро этилади. Миллий цирк санъатида «бесуяк» М. жанри кенг тар-қалган. Ўзбекистоннинг жан. ҳудудла-рида, хусусан Бухоро ва Хоразмда му-аллақчилар «зангбоз» деб аталган. Улар оёқларига кичкина қўнғироқча — «занг»ларни боғлаб, М. машкларини ижро этишган, пичоқ б-н рақсга ту-шишган, оғзидан олов учқунларини пуркашган.
Муаллақчилик. Тоҳир ва Мурод Тошканбо-евлар ҳамда Алмира Сагнаевалар чиқиши.
20-а.да М. санъатининг ривожлани-шига 3. Парпиев, Н. Нурматов, К. Ғу-ломов, М. Хўжаев, К. Зариповлар катта ҳисса кўшишган. Ҳоз. кунда М. ўйин-лари хам профессионал, ҳам анъанавий циркда ижро этилади.
Пўлат Тошканбоев.
МУАЛЛИМ (араб.) қ. — Ўқитувчи. МУАЛЛИФ, автор   — муайян бади-ий,  илмий ёки публицистик асар, лойиҳа, ихтиро ва б. ижодкори. МУАЛЛИФЛИК ТАБОҒИ — муаллиф томонидан такдим қилинган адабий, бадиий, сиёсий, тарихий, шеърий ва б.

тур асар, график материал ҳажмининг ўлчов бирлиги. Ўзбекистонда 1 М. т. мат-ни 40 минг босма белгига ёки 700 шеърий сатрга, ё бўлмаса, 3 минг кв. см босма график материал (расмлар, жад-валлар, хариталар) га тенг, деб қабул қилинган. Муаллифга қалам ҳақи (гонорар) тўлашда М.т. асос бўлиб хизмат қилади.
МУАЛЛИФЛИК ҲУҚУҚИ - кенг маънода — фан, адабиёт ва санъат асар-ларини яратиш, фойдаланиш ва қуқуқий ҳимоя қилишда вужудга кела-диган муносабатларни тартибга солув-чи ҳуқуқий нормалар йиғиндиси; фу-қаролик ҳуқуқининг бир бўлими. Top маънода — асар муаллифига тегишли бўлган ва қонунларда мустаҳкамланиб қўйилган шахсий ва мулкий ҳуқуклар тизимини ташкил этади. М.ҳ- бўйича муносабатлар \ар бир давлатга хос қонунлар ва халқаро конвенциялар б-н тартибга солинади.
М.ҳ- бўйича 1952 й.ги Жаҳон (Женева) конвенцияси ҳамда адабий ва бадиий асарларни ҳимоя қилиш тўғри-сидаги Берн конвенцияси (1886) мав-жуд. Берн конвенцияси М.ҳ.ни ҳимоя қилишнинг қатъий тизимини ўзида ифодалайди. Ўзбекистонда М.ҳ.нинг асосий нормалари ЎзР Фуқаролик ко-декси (1041 — 1073-моддалар) ва «Муаллифлик ва турдош қуқуклар тўғри-сида»ги ЎзР қонуни (1996 й. 30 авг.)да белгиланган.
М.ҳ. ижодий фаолият натижаси бўлмиш фан, адабиёт ва санъат асар-ларига нисбатан, уларнинг мақсади ва қадр-қиммати, шунингдек, ифодалаш усули (қўлёзма, тасвир, аудио-видео ёзув, хайкал ва ҳ.к.)дан қатьи назар, татбиқ этилади. Барча турдаги компь-ютерлар учун дастурлар ва маълумот-лар базалари ҳам М.ҳ. объекти ҳисоб-ланади. Муаллиф ўз асарига нисбатан қуйидаги шахсий номулкий ва мулкий ҳуқуқларга эга: муаллиф сифатида эътироф этилиши ҳуқуқи; асарни ўз исми, тахаллуси ёки аноним тарзда эълон қилиш ҳуқуқи; асар дахлсизли-гига бўлган ҳуқуқ; асардан ҳар қандай шаклда ва усулда фойдаланиш ҳуқуқи; асарни эълон қилиш ҳуқуқи; асардан фойдаланилганлик учун \ақ олиш ҳуқуқи; асарни тасарруф қилиш ҳуқуқи. Асардан муаллиф ёки унинг меросхў-ри б-н муаллифлик шартномаси тузиш орқалигина фойдаланиш мумкин. Чоп этилган бегона асардан муаллифнинг розилигисиз ва муаллифлик ҳақини тўламаган ҳолда шахсий мақсадларда фойдаланишга, башарти бунда асардан нормал фойдаланишга зиён етмайди-ган ва муаллифнинг қонуний манфа-атларига путур етмайдиган бўлса, йўл

қўйилади. Асардан муаллифнинг исм-шарифини ва олинган манбани кўр-сатган ҳолда ҳамда асардан нормал фойдаланишга зарар етказмаслик ва муаллифнинг қонуний манфаатларини камситмаслик шарти б-н илмий тад-қиқотларда, таълим ва ўқув нашрла-рида, ахборот мақсадларида қисман ёки тўлиқ такрорлашга рухсат берила-ди. Асарга бўлган М.ҳ. у яратилган пайт-дан бошлаб амал қилади. М.ҳ. муаллифнинг бутун ҳаёти давомида ва вафоти-дан кейинги йилнинг 1 янв.дан бошлаб 50 йил давомида амал қилади. Муаллиф вафотидан кейинги М.ҳ. унинг меросхўрларига тегишли бўлади ва мерос бўйича бир шахсдан 2-шахс-га ўтади. М.ҳ.нинг амал қилиш мудда-ти тугаганидан кейин асар ижтимоий бойликка айланади, яъни ҳар қандай шахе муаллифлик ҳақини тўламаган ҳолда эркин фойдаланишга ҳакли. Муаллифлик шахсий номулкий ҳуқукла-ри муддатсиз амал қилади.
М.ҳ. бузилган тақдирда у суд орқали ҳимоя қилинади. М.ҳ. бузилишининг кенг тарқалган турларига плагиат (кўчирмачилик, маданий ўғирлик), асардан муаллиф рухсатисиз тижорат мақсадларида фойдаланиш (маданий қароқчилик) киради. Бундай \олларда ҳуқуқбузар муаллиф ҳуқукларини тик-лаши, унга етказилган зарарларни тўла-ши лозим. М.ҳ.ни бузишга қаратилган воситалар (асарнинг контрафакт нус-халари) йўққилибташланади. М.ҳ. эга-си ўзига тегишли хуқукларни ўз хоҳи-шига кўра шахсан амалга оширишга ҳақлидир. Ҳукуқ эгасидан бошқа шахс-лар М.ҳ.ларини фақат ҳуқуқ эгасининг розилиги б-н ва у берган ваколатлар доирасида бошқаришлари мумкин (мае, ишончнома орқали). М.\. эгала-ри ўз зиммасига М.ҳ.ларини бошқариш юклатиладиган ташкилотларни тузиш-лари мумкин. Муаллифнинг ўз асарига нисбатан мутлақ ҳуқуқлари (мулкий ҳуқуклар) тижорат муомаласида ҳара-катда бўлиши, ҳақ эвазига бошқа шахс-ларга тўлиқ ёки қисман ўтказилиши, \адя қилиниши мумкин. ЎзР Жиноят кодексида М.ҳ.ни ўзлаштирганлик, ҳаммуаллифликка мажбур этганлик учун жиноий жавобгарлик белгиланган (яна қ. Интеллектуал мулк ҳуқуқи). М.ҳ.ни муҳофаза этишни ташкилий-ҳуқуқий таъминлаш, бу борада давлат сиёсатини амалга ошириш учун Ўзбе-кистонда Муаллифлик ҳуқуқини ҳимоя қилиш агентлиги фаолият кўрсатади.
Ад.:Тошеъ Б., Муаллифлик ҳуқуқи, Т., 2002; Насриев И. Муаллифликҳуқуқи маз-муни ва шахсий номулкий хуқукдар ҳимоя-си, Т., 2003.
Омон Оқюлов.
МУБОРАК

МУАММО (араб. — кўр, кўр қилин-ган) — узбек мумтоз адабиётида шеъ-рий жанр; поэтик санъат тури. Унда бирор сўз, исм (ёки бош ҳарфлари), сана ва б. яшириб берилади. Кўпинча 1 байт, баъзан 2 байтдан иборат бўлиб, унда бирор сўз ёхуд фикр сўз ўйини асосида яширинган бўлади. Агар шеъ-рий байт бошдан охир шу асосга қурил-ган ва тугалланган бўлса, М. дейилади. Шунчаки байтлар орасида келса, шеъ-рий восита, поэтик санъат деб қарала-ди. М.ни тузиш (яратиш) ва очиш (ечиш)нинг бир неча усуллари мавжуд. Кўпинча ундаги бирор сўз очқич ва-зифасини ўтайди. Араб тили грамма-тикаси қоидалари, араб алифбоси ҳарфларининг шаклий рамзлари, аб-жад ҳисоби ва б.ни билиш М. учун за-рур. Узбек мумтоз адабиётида М.чилик зехн ва идрокни тарбия қилиш мак-таби ҳисобланган. Шоирнинг маҳора-ти М.ни еча олиш қобилиятига қараб белгиланган.
Дастлаб Шарафиддин Али Яздий («Ҳулали мутарраз дар фанни муаммо ва луғз» — «Муаммо ва луғз фани тўғрисида безатилган ипак кийимлар»), сўнг Абдураҳмон Жомий («Рисолаи му-аммои кабир» — «Муаммо ҳақида кат-та рисола»; «Рисолаи муаммои сағир»
—
«Муаммо ҳақида кичик рисола»),
Алишер Навоий («Рисолаи муфрадот»)
ва б. М. ёзиш қоидалари хақида асарлар
ёзганлар. Навоийнинг 500 га яқин, Бо-
бурнинг   600   га   яқин   М.лари етиб
келган.
Ад.: Атоуллоҳ Ҳусайний, Бадойи ус-санойи, Т., 1981; Орзибеков Р., Ли-рикада кичик жанрлар, Т., 1976.
МУАССАН (Moissan) Анри (1852.28.9
-
Париж —  1907.20.2) — француз
кимёгари. Париж ФА аъзоси (1891),
Париж Олий фармацевтика мактаби
(1887-1900), Париж ун-ти проф. (1900
й.дан). Илк бор эркин ҳолдаги фторни
олиб (1886), унинг ва бирикмалари-
нинг хоссаларини ўрганган. Электр ёйи
ёрдамида ишлайдиган  печь кашф
қилиб, унда кальций карбид (1892),
калий карбид ва натрий карбид (1894),
электротермик усулда молибден (1895),
вольфрам (1897) ва б. олган. Нобель
мукофоти лауреати (1906).
МУАШШАР (араб. — ўнлик) — ҳар
бир банди ўн мисрали, бир неча ўнлик
бандлардан ташкил топувчи шеър шак-
ли. Мусамматларнкнт бошқа турлари-
да бўлгани каби М.ларнинг ҳам бирин-
чи ўнлик банди мисраларида ўзаро
оҳангдош сўзлар қофиялашади (а—а—
а—а—а—а—а—а—а—а), қолган бандла-
рининг 8 ё 9 мисраси ўзаро қофияла-
шиб, охирги 9- ёки 10-мисра 1-банд-

даги мисралар б-н қофиялашади. Фу-зулийнинг катор шундай шеърларида, Нодиранинг «Фироқнома» деб юрити-лувчи М.ида ҳар бир ўнликда охирги бир байти накаротдек айнан такрорла-ниб туради. Бундай М.ларнинг қофия-ланиш тартиби: а—а—а—а—а—а—а— а—б—б, в—в—в—в—в—в—в—в—б—б... тарзидадир. Улар таржеъ байтли М.лар дейилади. М.лар мусамматлар таркиби-да энг кўп ўхшаш қофиялар топиб иш-латишни, уларни поэтик мазмунни очишга хизмат қилдира олишни талаб қилувчи мураккаб усуллардан биридир. Шунинг учун М. намуналари мумтоз адабиётимизда кўп эмас. Узбек адабиё-тидаги айрим намуналари Шавқий Кат-тақўрғоний, Нодира, Аҳмад Табибий, бармок, вазнидаги намуналари эса Fa-фур Ғулом («Эмукдошлар мусобақа-си»), Абдулла Орипов («Табиат») каби шоирлар ижодида учрайди. МУБОЛАҒА, гипербола — образ-ли ифода: адабий асарда воқеликда мавжуд ва йўқ, бўлиши даргумон шахе, жонли ва жонсиз нарса, воқеа, ҳоди-саларнинг нисбийлик мезонлари асосида катталаштириб, бурттириб, лоф-қофли акс эттирилиши. М.ли акснинг бош аломатлари ҳаётийликдан чеки-ниш, фавқулоддавийлик, ғайритаби-ийликдир. М.ли инъикослар ўхшатиш, истиора, сифатлаш, жонлантириш, таъриз, тазод ва б. бадиийлик восита-ларининг муайян даражадаги хизмат-лари туфайли яратилади. М. кўпроқ оғзаки ва ёзма адабиётлардаги эртак, афсона, ривоят ва б. жанрларда, романтик, юмористик, сатирик усулларда яратилган асарларда учрайди. М.ларга бой асарлар ғоят катта қизиқиш, завқ-шавқ б-н ўқилади. М. воситасида яратилган ижобий образлар ўқувчини маф-тун этиб, унинг меҳр-муҳаббатини қозонса, салбийлари китобхон қалби-да чексиз ғазабу нафрат ҳисларини уй-ғотади. Адабиёт назариясида М.нинг кўп хиллари бор. Асосийлари: таблиғ, иғроқ, ғулув. Таблиғда бўрттирилган белги, хусусиятларнинг ҳақиқатга ан-чайин яқинлиги сезилиб туради. Mac: «Анингдек тешадин сакраб ушоқ тош, Ки нозир бир йигочдин қочуруб бош» (Навоий, «Фарҳод ва Ширин»). Иғроқда бўрттирилган белги, хусу-сиятлар, хатти-ҳаракатларни уқувчи ха-ёлан тасаввур эта олса ҳам, уларнинг ҳаётийлигига ишонгиси келмайди. Mac: «Бола бориб-бориб шундай келбатли, келишган, бақувват йигит бўлиб ети-шибдики, бир қўлида ҳўкизни кўтарар-миш, куринган дарахтни илдиз-пилди-зи б-н суғуриб олиб, бир жойдан ик-кинчи жойга кўчира олар эмиш. Унинг

олдига тушадиган, у б-н олишиб ё бел-лашиб, унга тенг келадиган на одам топилибди, на ҳайвон зоти...» («Қай-роқгош бола» эртагидан). Ғул у в — бе-адад М. Унда бўрттирилган, лоф-қоф-ли инъикосларнинг ҳаётда борлиги у ёқда турсин, бўлиши мумкинлигига ҳам мутлақо ишониб бўлмайди. Mac, «Алпомиш» достонидаги «бир кам тўқсон» қалмоқ алпларининг қиёфала-ри ғулув воситасида тасвирланган. Ҳам-масининг «калласи кападай, танаси те-падай». Бирининг «шомурти ёқалаб ҳар ёққа кетган, ичида сичқонлар болалаб ётган, изидан тушган пишак олти ойда етган». Иккинчисининг «одам тушмас (тушунмас)... айтган тилига, беш юз қулоч арқон етмас белига». Учинчиси «оҳ урса, оламни бузар товуши, тўқсон молнингтерисидан ковуши» ваҳ.к. Қал-моқ алпларини юқоридагидай ноҳаётий ошириб-тошириб, лоф-қофли тасвир-лашдан асосий мақсад Алпомиш ва унинг дўсти Қоражон қаҳрамонлигини, куч-қудратини бадиий тасдиқлаш, ис-ботлашдан иборат.
Мурод Иброҳимов.
МУБОРАК Муҳаммад Ҳусний (1928.4.5, Минуфия вилоятининг Кафр-эл Мусейлиха қишлоғи) — Миср давлат арбоби. Авиация марша-ли. Москвадаги Ҳарбий академия-ни тугатган (1957). 1967—69 й.ларда Миср Ҳарбий ҳаво академияси бош-лиғи, 1969—72 й.ларда Миср Ҳар-бий ҳаво кучлари штаби бошлиғи, 1972 — 75 й.ларда қўмондони, ҳарбий вазир ўринбосари. 1975—81 й.ларда Миср Араб Республикаси вице-прези-денти, 1981 й. окт.дан президента, Қу-ролли кучлар олий бош қўмондони. Айни пайтда 1981 й. окт. - 1982 й. янв.да бош вазир. 1980—82 й.ларда Мил-лий демократик партиянинг бош коти-би, 1982 й. янв.дан раиси. 1989 й. июл-дан Африка бирлиги ташкилоти раиси. МУБОРАК — Қашқадарё вилояти Му-борак туманидаги шаҳар (1974 й.дан). Туман маркази. Қарши—Бухоро т.й.да-ги станция. Китоб—Қарши—Бухоро поезди қатнайди. Вилоят маркази (Қар-ши ш.)дан 78 км шим.-ғарбда. Аҳоли-си 23,8 минг киши (2002). Асосан ўзбек-лар, шунингдек, тожик, рус, туркман, украин, озарбайжон ва б. миллат ва-киллари ҳам яшайди. М.да туман ҳо-кимияти биноси, газни қайта иш-лаш з-ди, «Муборакнефтгаз» корхона-

си, босмахона, 4 автокорхона, 10 қури-лиш-таъмирлаш корхонаси, деҳқон бо-зори, савдо, маданий ва маиший хиз-мат кўрсатиш шохобчалари бор. Умумий таълим мактаблари, мактабгача тарбия муассасалари, саноат касб-ҳунар, тиб-биёт, пед.-иқтисодиёт коллежлари, касб-ҳунар мактаби, телемарказ, кутуб-хона, клуб, стадион, ёшлар спорт маж-муаси, теннис корти, маданият ва ис-тироҳат боғи, марказий касалхона ва б. тиббий муассасалар мавжуд. Сув б-н даволаш физиотерапия шифохоналари фаолият кўрсатади. М. яқинида Мубо-рак газ-конденсат кони жойлашган. М.дан Косон, Қарши, Бухоро йўна-лишлари бўйича автобуслар қатнайди. Баъзи маҳаллий ривоятларга кўра, М. номи Имом Бухорийнинг устозларидан бири деб саналган Абдуллоқ ибн Му-борак ал-Марвазийга атаб барпо қилинган «Хўжамуборак» кддшлоғи номи дан олинган.
МУБОРАК ГАЗ-КОНДЕНСАТ КОНИ — Муборак ш. яқинидаги Жан. ва Шим. Муборак конлари. Жан. Муборак газ-конденсат кони Муборак ш.дан 15—20 км жан.-шаркда жойлашган. Кон структураси 1955 й.да Л. Г. Чер-кашина ва Н. И. Камолиддиновларнинг сейсмик тадқиқотлари натижасида аникланган. Коннинг газлилиги куйи бўрга мансуб 12- ва 13-горизонтлар б-н боғлиқ. 12-маҳсулдор горизонт 1160—1470 м чуқурликда жойлашган ва қумтош ва алевролитлардан ташкил топган. Умумий қалинлиги 62—67 м, самарали қалинлиги 16—27 м, очиқ ғоваклилиги 18—22%, самарали ғовак-лилиги 12—18%, ўтказувчанлиги 125— 578 миллидарсини ташкил этади. Уюм-нинг уз. 12,6 км, эни 4,3 км ва қалин-лиги 130 м. Газ зичлиги 0,640 (хавога нисбатан), таркибидаги метан 85— 93%, СО2 гази 0,1 — 1,5%, азот ва но-диргазлар 1,8—5%. Конденсатнинг зич-
Муборак газни қайта ишлаш заводи.

лиги 0,74; қовушоклиги 1,03 сантипуз, таркибидаги олтингугурт 0,03%. Газ тар-кибида эриган конденсат микдори 95 см3/м3. 13-горизонт 1230—1450 м чуқур-ликда жойлашган бўлиб, асосан, қум-тош, гравелит, гил ва қисман мергел-дан тузилган. Умумий калинлиги 80 м гача, самарали қалинлиги 30 м, очиқ ғоваклилиги 16—24%, самарали ғовак-лилиги 12—18%, ўтказувчанлиги 298 миллидарси. Уюмнинг уз. 10 км, эни 3,75 км, қалинлиги 82 м. Бошланғич қатлам босими 133 атм, т-раси 65°. Газ-нинг зичлиги 0,63 (ҳавога нисбатан) ва таркибидаги метан 84,8—92,7%, оғир углеводородлар 7—8%, азот ва нодир газлар 2—5,8%, конденсат микдори 80,6 см3/м3. 12—13-горизонтлардаги конденсат физик-кимёвий хоссалари бўйича бир хил.
Шим. Муборак газ-конденсат кони Муборак ш.дан 8—10 км масофада жойлашган. Конда нефть ва газ уюмлари юра даври ётқизиқлари б-н боғлиқ. 18-горизонт газ-конденсат -ли, 15- а-горизонт нефть ҳошияли газ уюми, 15-горизонт газ уюмидан ибо-рат. 15 ва 15- а-горизонтлар келловей-оксфорд ётқизиқларига мансуб бўлиб, ғовак оҳактошлардан тузилган. Гори-зонтларнинг умумий қалинлиги 66— 116 м, самарали қалинлиги 1 — 103 м, ғоваклилиги 17,8, ўтказувчанлиги 78 миллидарси. Уюмнинг уз. 11,6 км, эни 3 км, газли қисмининг калинлиги ПО м, нефтли қисмники — 17 м, чуқур-лиги 1795—2190 м. Бошланғич қатлам босими газ уюмида 199,01 атм, нефть уюмида 200,47 атм. Газнинг зичлиги 0,568—0,630, унинг таркибида метан 91,9—89,3%, азот ва нодир газлар 1,2— 2,1%, СО2 гази 0,1—0,2%, олтингугурт 0,1% микдорида. Нефтининг зичлиги 0,857% г/см3, унинг таркибида олтингугурт 0,89%, асфалтенлар 0,07%, ак-цизли қатронлар 14%.
18-горизонт ўрта юра ётқизикдарида бўлиб, асосан, қумтошлардан тузилган. Газ-конденсат уюмининг умумий калинлиги 60—65 м, самарали калинли-ги 25—31 м, ғовак-лилиги 15,6%, ўтказувчанлиги 220 миллидарси. Чуқур-лиги 2080—2400, уз. 11,5 км, эни 2,5 км, к,алинлиги 140 м. Бошланғич қатлам босими 234,9 атм. Уюмдаги газнинг зичлиги 0,600— 0,723, олтингугурт-

сиз, таркибида метан 85—91%, азот ва нодир газлар 2,7—8,2%, СО2 гази 0,1 — 10% микдорда. Газдаги барқарор конденсат микдори 100 см3/м3 ва зичлиги 0,758 г/см3.
Қатлам сувлари хлор-калышйли тур-да бўлиб, минерализация 0,5—6,2 г/л, таркибида йод (218,5 мг/л), бром (5760,0 мг/л), бор (114,7 мг/л) ва аммоний (600 мг/л) бор.
Бахшилло Акрамов.
МУБОРАК ГАЗНИ ҚАЙТА ИШЛАШ ЗАВОДИ — Узбекистан ёқилғи-энер-гетика саноатининг йирик корхонаси. Қашқадарё вилояти Муборак ш.да жойлашган. «Ўзбекнефтгаз» миллий холдинг компаниясининг «Ўзгеонефтгаз-қазибчиқариш» акциядорлик компани-яси таркибида. Асосан, қайта ишлан-ган табиий газ, қаттиқ ва суюқ ҳолатдаги олтингугурт, барқарорлаш-тирилган газ конденсати, суюлтирил-ган газ (пропан ва бутан фракцияси) ишлаб чиқаради.
1965 й. 10 сент.да Муборак ш.дан 12 км жан.-шаркда Муборак олтингугурт з-ди (1972 й.дан Муборак газни қайта ишлаш з-ди) курила бошлади. 1971 й. 31 дек.да йилига Ўртабулоқ конлари, Муборак гурухидаги конлардан олина-диган 5 млрд. м3 олтингугуртли ва 3,7 млрд. м3 олтингугуртсиз табиий газни тозалаш қувватига эга бўлган корхона ишгатуширилди. 1976 й. завод 1-навба-тининг олтингугуртдан тозалаш иншо-отлари реконструкция қилиниб, унинг йиллик қуввати 6,2 млрд. м3 га етка-зилди. 1978—80 й.ларда з-дни кенгай-тиришнинг 2- ва 3- навбатлари амал-га оширилиб, умумий қуввати йилига
Муборак газни қайта ишлаш заводи техно-логик қурилмалари.

Муборак газни қайта ишлаш заводи. Бошқа-рув пульти.
10 млрд. м3 га етказилди. 1984 й.да з-днинг 4-навбати қуриб тамомланди. Шу йили март ойида олтингугурт и.ч. нинг 4-навбати ҳам ишга туширилди. Унинг йиллик и.ч. қуввати 183 минг т. Олтингугурт тозаловчи 6 та блок ва олтингугурт ишлаб чиқарувчи 2 та блок-дан ташкари 4-навбат мажмуига суюл-тирилган газ олиш ва бир йўла газ кон-денсатини барқарорлаштириш қурил-маси ҳам киради.
1992 й.нинг дек. ойига келиб газни қайта ишлаш қувватлари йилига 25 млрд.м3 га оширилиб, газни кайта ишлаш блоклари сони 18 тага етказилди. 2000 й. 25 майдан бошлаб корхона «Ўзгеонефтгазқазибчиқариш» акция-дорлик компанияси таркибидаги Муборак газни кайта ишлаш з-ди шўъба-унитар корхонасига айлантирилди. Кор-хонанинг Низом жамгармаси 10 млрд. 199 млн. 245 минг сўм (2003). М.г.қ.и.з. АҚШ, Франция, Испания, Германия, Чехия, Россия, Япония, Украина дав-латлари б-н иқтисодий алоқалар ўрнат-ган. Бу давлатлардан корхонага абсор-бентлар, катализаторлар, кимёвий ре-агентлар, кимёвий реактивлар, кимёвий асбоб-ускуналар етказиб берилади.
2000 й.да кайта ишланган газ 27324 млн. м3, олтингугурт и.ч. 217,5 минг т., баркарорлаштирилган конденсат и.ч. 556 минг т, суюлтирилган газ и.ч. 13,5 минг т ни ташкил этди.
Ўктам Умаров.
МУБОРАК ТУМАНИ - Қашқадарё вилоятицат туман. 1978 й. 13 сент.да ташкил этилган. Ғарбда Бухоро вилоя-ти, шим.да Навоий ва Самарканд ви-лоятлари, шаркда вилоятнинг Косон тумани, жан.да Касби ва Миришкор туманлари б-н чегарадош. Майд. 3,07 минг км2. Аҳолиси 62 минг кишига яқин (2003). Туманда 4 қишлоқ фуқаролар йиғини (Муборак,  Сариқ,  Қарлук,

 Қорақум), 1 шаҳар  (Муборак) бор. Туман маркази — Муборак ш.
Т а б и а т и . Туман Қашқадарё-нинг қуйи қисми-да, Қарши чўли зо-насида жойлашган. Ер усти текислик, адир ва қирлардан иборат. Бал. 450— 550 м. Ёзи узун ва иссиқ, июлда т-ра 42" гача кутарилади. Янв.да энг паст т-ра —27°. Нояб. ўрталаридан ҳаво совийди ва намгарчи-лик бошланади. Йиллик ёғин 190—200 мм. Вегетация даври 270—280 кун. Туман ҳудудидан Қашқадарё оқиб ўтади. Аҳолиси, асосан, ўзбеклар, шу-нингдек, рус, туркман, татар, арман, украин, озарбайжон ва б. миллат ва-киллари ҳам яшайди. Аҳолининг ўрта-ча зичлиги 1 км2 га 20 киши (2003).
Хўжалиги. Туманҳудудиданнефть ва газ конлари топилган. Жан. Муборак, Шим. Муборак ва б. конлардан нефть ва газ чиқарилмоқда. Муборак— Зирабулоқ, Муборак—Когон, Муборак—Навоий газ узатиш қувурлари ишлаб турибди. М.т. ҳудудида табиий газни қайта ишлаш з-ди бор. Туманда «Муборакнефтгаз» корхонаси ва унга қарашли Зеварди, Кўкдумалоқ, Алан, Ўртабулоқ, Култоқ, Помуқ, Шимолий Ўртабулоқ, Курик каби газ конлари ишлаб турибди. Туманда 1 қўшма корхона, 850 дан зиёд кичик ва хусусий корхона, 16 акциядорлик жамияти мавжуд. Қ.х.да пахтачилик, ғаллачилик ва чорвачилик етакчи ўринда. 4 шир-кат хўжалиги, 6 фермерлар уюшмаси,

Қадимий Муборак замини.
ҳамда наслчилик ва қоракўлчиликка ихтисослашган хўжалик бор. Жами 23,7 минг га экин майдонининг 22,9 минг га си суғорилади, 11 минг га майдонга пахта, 10,5 минг га майдонга ғалла, 100 га майдонга сабзавот ва полиз, 108 га майдонга ем-хашак экинлари экилади, 142 га майдонни боғлар эгаллаган. Туман жамоа ва шахсий хўжаликларида 12,5 минг қорамол, 137 минг қўй ва эчки, 20 минг парранда бор. Туман марказини қишлоқлар ва қўшни туман-лар б-н боғлайдиган йўллар асфальтлан-ган. Муборак—Косон (50 км), Муборак—Қарши (78 км), Муборак—Бухоро (90 км) ва б. йўналишларда автобус-лар қатнайди. М.т. ҳудудидан т.й. ўтган. Туманда 2001 й.дан «Янги аср» телесту-дияси фаолият кўрсатади.
М.т.да 30 умумий таълим мактаби, саноат касб-ҳунар, тиббиёт, пед.-иқти-содиёт коллежлари ва касб-ҳунар мактаби,    9 кутубхона, 3 клуб, 2 ёшлар
МУБОРАК ТУМАНИ

клуби, ёшлар спорт мажмуаси, теннис корти, марказий стадион ва футбол майдонлари бор. «Машъал» футбол жамоаси республиканинг олий табақа-сида қатнашади. Туман марказий касал-хонасининг 12 бўлими ва қишлоқ врач-лик, фельдшер-акушерлик пунктлари ҳамда б. тиббий муассасаларда 95 врач ва 217 ўрта тиббий ходим ишлайди. 1978 й.дан «Муборак ҳаёти» туман газ. чи-қади (адади 1500).
МУБОРАКОВ Ёрмуҳаммад Нурупович (1944.22.4, Олмаота вилояти, Уйғур ту-мани - 1999.18.11, Тошкент) — механик олим. Ўзбекистон ФА акад. (1994), техника фанлари д-ри (1989), проф. (1991). ТошДУ ни тугатган (1970). Узбекистан ФА нинг Механика ва иншоотлар-нинг сейсмик мус-таҳкамлиги ин-тида илмий ходим, кат-та илмий ходим, лаб. мудири, директор ўринбосари, директори (1970—97). Ўзбекистон ФА нинг физика-мат, ва техника фанлари комплекси раиси ўринбосари (1998—99). Асосий илмий ишлари ер ости фазовий иншоотлари-ни сейсмик кучлар таъсирида дефор-мацияланиш-зўриқиш ҳолатларини тадқиқ қилишнинг назарий асосла-рини  яратишга оид.
Ас: Сейсмодинамика подземных сооружений типа оболочек, Т., 1987.
МУБОРАКШОҲ (7-1266) -. Чиғатой улуси хони (1265—1266). Қора-Ҳулагу ва Эргэнэ (Орқина) хотун ўғли. Жамол Қаршийтт ёзишича, 1265 й. март ой-ида Оҳангаронда хон деб эълон қилин-ган. Чиғатой авлодларидан 1-бўлибис-лом динини қабул қилган. Шундай қилиб Ўрта Осиёни илк маротаба Ху-билай қоон томонидан тайинланмаган мўғул ҳукмдори бошқара бошлаган. Бу ҳолга қарши бўлган Хубилай Туркис-тонга бошқа бир чиғатоий шаҳзода Бароқ (Бароқхон)ни юборган. 1266 й. сент.да М. Хўжанд яқинидаги жангда мағлубиятга учраб, асир олинган, шун-дан сўнг Бароқ Ўзгандда ўзини хон деб эълон   қилган.
МУБОРҚА (араб. — чодирга ўралган) — Ўн икки мақом таркибидаги шўъба. М. куйлари товушқаторнинг икки та-янч поғонаси нотурғун поғоналар б-н пастдан ва юқоридан гўё «ўралган»ли-ги учун унга шундай ном берилган бўлиши мумкин. Озарбайжон муғомла-рида мубаррига номи б-н юритилади.

МУБОШИР (араб. — иш юритувчи) — бирор ишга бошчилик қилувчи, бош-қарувчи, бошлиқ. 1) Сомонийлар ва салжуқийлар даврида амир ва султон-ларнинг ишончли кишиси; 2) Усмон-ли турк империясида марказий давлат идорасидан вилоятларга ҳар хил топ-шириклар б-н юбориладиган вакил; 3) 17—18-а.ларда Бухоро хонлигида марказий давлат идорасининг молия де-вонидаги амалдор; 4) Яқин ва Ўрта Шарқ мамлакатларида марказий давлат идораларида ҳар хил топшириклар-ни бажарувчи, баъзан девонда иш бош-қарувчи кичик амалдор. МУБОҲ (араб. — умумий, ихтиёрий иш-ҳаракат) — шариат тушунчалари-дан бири. Унга кўра, қилиш ва қил-маслик баробар бўлган амал. Уни қил-ган кишига ҳам, қилмаган кишига ҳам савоб ҳам, гуноҳ ҳам йўкдир. Ҳаром бўлмаган, ман қилинмаган (қайтарил-маган) ишларнинг ҳаммаси М. дир. Mac, ўтириш, туриш, юриш, ётиш, ухлаш, \алол таомларни ейиш ва б. М. амалларнинг адади беҳисоб. М. б-н жоиз тушунчаси мазмунан бир. МУВАНГ [асл исми Жиман, Мутянзи («Тангри фарзанди My») деб ҳам атала-ди! (? — мил. ав. 947) — қад. Хитойдаги Ғарбий Чжоу хонлиги (мил. ав. 11-а. — 777 й.)нинг 5-ҳокими (мил. ав. 1001—947 й.лар), сайёқ. Помир ва Кунлун тоғла-ридан чиқадиган нефрит тошини излаб Ғарбга сафар қилган. М. ҳамрохлари б-н Чингхай ўлкаси (Тибет тоғларининг юқори қисми) орқали Тарим воҳасига келган. У ерда Оққош (Байюйхэ) ва Қорақош (Хэйюяхэ) дарёларидан ўтиб Помирга етиб борган. Маҳаллий ҳоким-лар М.га Хўтаннинг нефрит тошлари-дан ясалган буюмларни совға қилишган. Помир орқали ғарб томон юриб Тошқўр-ғонда тўхтаган. Кейин Сюнчи кўлига етиб борган. Бу ердан М. анча йўл юриб Си-вангму давлатига келган, сўнгра шим.-ғарбга бурилиб сафарини давом эттирган. М. Қиршзистон яйловлари ор-қали юртига қайтган. Агар М. яшаган давр ҳисобга олинса, унинг ғарб сафари бун-дан 3 минг йил муқаддам Ўзбекистон Хитой оралиғидаги Буюк ипак йўли ор-қали амалга ошганлиги маълум бўлади. Бу ушбу йўлнинг ундан ҳам одцин мав-жуд бўлганлигидан далолат беради.
Абдулаҳад Хўжаев.
МУВАШШАҲ (араб. - безатилган, зийнат берилган), акростих — Шарқ халқлари (араб, форс, эски ўзбек) мумтоз шеъриятида бадиий-ифодавий усуллардан бири. «Тавшиҳ» (араб. — «боғламоқ») деб ҳам юритилган. М. асосан қасида жанрида ишлатилиб, унда шеърнинг ҳар бир байти ёки мис-

расининг биринчи ҳарфларидан бирор сўз ёки жумла (кўпинча шеър бағиш-ланган шахснинг номи) ҳосил бўлади. М.дан оят, қадис ва ҳикматли сўзлар-ни шеър таркибига жойлаш мақсадида ҳам фойдаланилган. Ўзбек адабиёти та-рихида шеърнинг бош қисмида киши исми берилган М.лар кенг тарқалган. Муқимий, Фурқат каби шоирлар кўплаб М. ёзишган.
МУВАШШАҲ - Андалусия (Араб Испанияси) маданиятида 8—10-а.лар-да шаклланган айтим-чолғу туркум жанри. Кейинчалик, 11 —13-а.ларда М. Шимолий Африка ва Яқин Шарқ маданиятида кенг тарқалиб, араб муси-қасининг мумтоз шаклий-андозавий турига айланди. Замонавий араб муси-қасида «М. ал-Андалусия», «М. ал-Мис-рия», «М. ал-Ҳалабия» (Ҳалаб, Сурия) ва бошқа М. турлари, ижровий услуб-лари мавжуд. М. машҳур араб хонанда-си У мм Кул сум ижодида асосий ўрин эгаллаб, энг мукаммал мусиқий айтим-чолғу жанр даражасида тан олинди. М. «давр» (чолғу кириш қисми), «хона», «қасида», «қафла» (айтим қисмлари), «қитьа», «силсила» (айтим — чолғу ора-лиқ ва якунловчи қисмлар) каби тар-кибий бўлимлардан иборат.
Ад.: Еолян И. Традиционная музыка арабского Востока, М., 1990.
Абдуманнон Назаров.
МУВАҚҚАТ ФАРҒОНА ҲУКУМАТИ,
Фарғона муваққат мухтори-ят ҳукумати — Фарғона водийси-да Мадаминбек бошчилигида тузилган ҳукумат (1919.22.10—1920.6.3).
Совет режимига ва қизил армияга қарши курашаётган Фарғона ҳарбий мухолифати томонидан Помирнинг Эргаштом овулида бўлган анжуманда ташкил топган. Ҳукумат таркибига Мадаминбек бош вазир ва олий бош қўмондон, крестьянлар армиясининг рахбари полковник К. Монстров унга ўринбосар, генерал-майор Муханов ҳарбий вазир, йирик савдогар Ҳаким-жон Азизхонов молия вазири, адвокат Ненсберг ички ишлар ва адлия вазири, шунингдек, Сулаймон Кучуков, Плотников, Фенин ва б. (16 мусулмон ва 8 рус) вазир сифатида киритилган.
1919 й. окт.да Мадаминбекнинг қароргоҳида кўп давлатларнинг расмий вакиллари бўлган. М.Ф.ҳ.нинг нуфузи эса Фарғона халқи ўртасида жуда куч-ли бўлган. 1919 й. окт.да 150 тача қўрбо-ши дасталари 4 та йирик лашкарбоши: Мадаминбек, Катта Эргаш, Шерму-ҳаммадбек, Холхўжа Эшон бошчилигида бирлаштирилган. Мазкур дасталар-нинг ҳар бирида собиқ подшо армия-си офицерлари ва турк зобитларидан
МУВОЗАНАТЛАШ

ташкил топган ҳарбий йўриқчи лаво-зими жорий қилинди. Шунингдек, ис-тиқлолчилар қўшини орасидан муста-қиллик ғоясига садоқатли, мард ва жасур йигитлар танлаб олиниб, улар қўрбошиларни тайёрлаш махсус курс-ларида ўқитилди. Улар тажрибали қўмондонлардан Шарқ ҳарбий санъа-тини ўргандилар. Ўша давр воқеалари-нинг бевосита шоҳиди Алихонтўра Со-ғунийнинг ёзишича, бу курсларда ҳар-бий машғулотлар «Темур тузуклари» асари асосида ўргатилган.
М.Ф.ҳ- ҳузурида хорижий мамлакатлар-дан қурол-яроғ сотиб олиш б-н шуғул-ланадиган махсус идора, шунингдек, ҳукуматнинг мақсад ва вазифаларини халққа тушунтириш б-н шуғулланувчи ғоявий уюшма ҳам ташкил этилган. Уюшма, асосан, варақалар, чақириқ-лар, мурожаатномалар ва баёнотлар нашр қилиш ҳамда уларни қўшин ва халқ ўртасида тарқатиш б-н шуғулланган.
1920 й. бошларида Россия маркази-дан Фарғона водийсига кизил армия-нинг янги қисмлари ташлангач, бир қатор жангларда Мадаминбек йигитла-ри мағлубиятга учраган. Монстров ва Муханов қизил армия томонига ўтган. Мадаминбек б-н большевиклар ўрта-сида сулҳ тузилгач (1920.6.3), М.Ф.Ҳ. ўз-ўзидан тарқалиб кетди.
Ад.: Туркестан в начале XX века: в истории истоков национальной независимости, Т., 2000; Ўзбекистоннинг янги тарихи [2-ки-тоб], Ўзбекистон совет мустамлакачилиги даврида, Т., 2000; Ражабов К,., Хай-даров М ., Туркистон тарихи (1917—1924), Т., 2002.
МУВАҚҚАТ ҲУКУМАТ ( Рос сия-
да) — император Николай II тахтдан ағдарилгандан сўнг барпо этилган 1-демократик ҳукумат. Фев. инқилобидан сўнг Давлат думаси аъзолари Мувақ-қат (Вақтли) комитет томонидан, Пет-росовет раҳбарларининг розилиги б-н, таъсис мажлиси чақирилгунга қадар тузилган. Олий ижроия-бошқарув орга-ни қонун чиқариш функцияларини ҳам бажарган. 1917 й. 2(15) мартдан 25 окт. (7 нояб.) гача фаолият юритган; М.\.нинг 4 та таркиби алмашган: 1-тар-киб (2 октябрист, 8 кадет ва уларга қўшилган 1 трудовик, сўнг — эсер; раис — кадет Г. Е. Львов) — 6 (19) майгача; 2-таркиб (1 октябрист, 8 кадет ва уларга қўшилганлар, 3 эсер, 2 меньшевик, раис — Львов) — 24 июл (6 авг.)гача; 3-таркиб (7 кадет ва уларга қўшилганлар, 5 эсер ва халқ социа-листлари, 3 меньшевик; раис — эсер А. Ф. Керенский) — 1(14) сент.гача (ҳоки-миятни «Директория»га топширган); 4-таркиб   (6 кадет   ва  уларга   қўшил-

ганлар, 2 эсер, 4 меньшевик, 6 парти-ясиз; раис — Керенский) — 25 сент. (8 окт.) гача.
М.Ҳ.нинг 6(19) мартдаги Россия фуқароларига қилинган мурожаати ва декларацияда [3(16) мартда нашр қилинган] баён қилинган дастурида «ҳокимият ворислиги» ва «ҳуқуқнинг узлуксизлиги» тамойилини эълон қил-ган, урушни «то ғалабага қадар» давом эттириш ва иттифоқдош давлатлар б-н тузилган барча битим ва шартномаларга риоя этилишини билдирган. Полиция аппарати тор-мор этилишини, Ми-нистрлар Совети аъзолари қамоққа олинганини қонунлаштирган, каторга ва сургунни бекор килган, сиёсий амнистия эълон қилган. Сиёсий эркин-ликлар жорий қилишга, таъсис маж-лисини чақиришга, полицияни халқ милициясига айлантиришга ваъда бер-ган. Мажлис ва иттифоқ эркинлиги ҳақида қонун қабул қилган; император хонадонига тегишли ерларни давлат их-тиёрига ўтказиш ҳақида, саноат корхо-наларидаги ишчилар комитети ҳақида фармон чиқарган; нон монополияси жорий этилган. 1(14) сент.да Россияни республика деб эълон қилган. Окт. тўнта-риши натижасида ағдариб ташланган. МУВОЗАНАТ — 1) механикада — бирон-бир аниқ механик тизимга (жисмга) таъсир кўрсатаётган барча кучлар ўзаро тенглашган ҳолат. Жисм барқарор, нобарқарор ва бефарқ М.да бўлиши мумкин. Жисм М. ҳолатидан бироз оғганидан сўнг яна эски ҳолати-га қайтса, бундай ҳолат барқарор М. ҳолати деб аталади (раем, а). Агар жисм М. ҳолатидан бир оз оғганидан кейин бу ҳолатдан борган сари узоклаша бош-ласа, бундай ҳолат нобарқарор М. ҳола-ти бўлади (расм, 6). Жисм М. хрлатидан бироз оғганидан кейин янги ҳолатида қолса, бундай ҳолатга бефарқ М. ҳола-ти дейилади (мае, горизонтал сиртда-ги шар) (расм, в); 2) термодина-
а
б
Мувозанат: а — барқарор мувозанат; 6 — нобарқарор мувозанат; в — бефарқ мувозанат ҳолати.
м и к М. — бирон-бир тизимнинг барча қисмларида т-ра, босим ва б. макроскопик параметрлар бир хил бўладиган ҳолат. Ҳар қандай изоляци-яланган тизим вақт ўтиши б-н шундай М. ҳолатига эришади; 3) кимёвий М. — кимёвий реакция бораётган тизимнинг фақат қайтар реакциялар юз

берадиган ҳолати. Бундай М. ҳолатида-ги тизимнинг ҳолати параметрлари вақтга боғлиқ бўлмайди, таркиби бар-қарор бўлади.
МУВОЗАНАТ ОРГАНЛАРИ - одам ва кўпчилик хайвонларда гавда ҳолати-нинг фазода ўзгариши, Ернинг тортиш кучи ва тезланишининг организмга таъсирини қабул қиладиган органлар. Умуртқасиз ҳайвонлар (бир ҳужайра-лилар, пластинкасимонлар, ғовактан-лилардан бошқа) М.о. статоцистлар, яъни эшитиш пуфакчаларидан иборат. Статоцистлар ичида отолитлар деб ата-ладиган эшитиш тошчалари бўлади. Статоцистлар тузилиши ва танада жой-ланиши б-н бир-биридан фарқ қилади. Мае, сцифомедузалар ва гидромеду-заларнинг статоцистлари соябони че-тида жойлашган. Қисқичбақасимонлар-нинг юмалоқ халтачага ўхшаш М.о. мўйловлари асосида; бошоёкли мол-люскаларнинг ёпиқ пуфакчага ўхшаш М.о. бош скелети капсуласи ичида жойлашган. Ҳашаротларда ҳақиқий статоцистлар бўлмайди. Одам-лар ва умуртқали ҳайвонларнинг М.о. вестибуляр аппаратная иборат. Одамда мувозанатни сақлашда вестибуляр ап-паратдан ташқари, тери, мускул-бўғим ва кўриш сезувчанлиги рефлекси кат-та роль ўйнайди. Шу рефлекслар жара-ёнида ҳосил бўлган мураккаб муноса-батлар мувозанатни таъминлайди. МУВОЗАНАТЛАГИЧ, балансир — 1) машиналарда харакатни узатувчи ва ўқ олдида тебранма ҳаракат қилувчи икки елкали (баъзан бир елкали) ри-чаг. Локомотив (паровоз, тепловоз) лар ва вагонларда рессораларга узатилади-ган кучларни мувозанатлаш учун хиз-мат қилади. М. кемалардаги насослар, металл кесиш станокларида, бур-ғилаш қурилмалари ва б.да қўлланади (қ. Мувозанатлаш)\ 2) соат механизмида маятникнинг ўрнини босувчи асосий ростлагич (қ. Балансир, Соат). МУВОЗАНАТЛАШ — машиналарнинг айланувчи қисмлари (турбина ёки электр двигатель ротори, автомобил-ларда тирсакли валлар, шкивлар, ғил-дираклар ва б.) ни барқарорлаш. Буюмнинг бош марказий инерция ўқи, айланиш ўқи ва ўз ўқи бир-бири-га нисбатан қандай жойлашганлигига қараб, М. статик, динамик ва қайишқоқ (эластик) усулларга бўлинади. С т а т и к М. бош марказий инерция ўқи айланиш ўқига нисбатан параллел тарзда силжиган ҳолларда қўлланилади. Динамик М.дан бош марказий инерция ўқи айланиш ўқига нисбатан бирор бурчакка силжиганда, яъни ўқлар буюмнинг оғирлик марказида кесишганда фойдаланилади. Қайишқоқ М. усу-

ли бош марказий инерция ўқининг айланиш ўқига нисбатан силжишига буюмнинг ўқи эгилиши сабаб бўлган ҳолларда қўл келади.
II-/-■
ш
с    ,—- ■ ' шмқ
Мувозанатлаш: статик ва динамик мувоза-натлаш: I—I — бош марказий инерция ўқи; II—II — айланувчи қисмнинг айланиш ўқи; р — барқарорлашмаган масса; с — айланувчи қисмнинг масса маркази; е — айланувчи қисм эксцентритети; т — қўшимча масса.
М. сифатли чиқиши учун ҳар бир бу-юмга «ўзининг» М. аниқлик меъёри белгиланиши лозим. Бу меъёр (норма) оғирлик марказининг йўл қўйиладиган силжиши е (мкм) ёки йўл қўйилган но-барқарорлик U = гР (бунда: г — кжча-ни ўрнатиш радиуси, Р — посанги) тарзида шартли равишда ифодаланади. МУВОЗАНАТСИЗ ЖАРАЁНЛАР -мувозанатсиз ҳолатл&рнумт узлуксиз кетма-кетлигидан ташкил топган физик жараёнлар. Улар қайтмас жараён-лар ҳисобланади. М.ж.да диффузия, ис-сиклик ўтказувчанлик, суюклик (газ)-нинг қовушқоқ оқиши ва б. жараёнлар ўз-ўзидан фақат бир йўналишда — мае, иссиқликнинг бир йўналишда равон тарқалиши йўналишида юз бе-ради (қ. Қайтар .жараёнлар). МУВОЗАНАТСИЗ ҲОЛАТ - бирон бир термодинамик тизимнинг нобар-қарор ҳолати; ташқи майдон бўлмаган ва тизим яхлит айланадиган шароитда тизимнинг т-раси, босими, зичлиги, таркибидаги компонентларнинг кўп-камлиги ёки баъзи макроскопик пара-метрларнинг бир жинсли бўлмаслиги. М.\. термодинамик тизимда қайтмас жараёнлар юз беришига сабаб бўлади. Бу жараёнлар натижасида изоляция-ланган тизим мувозанатга эришади. МУГУЗЛАНИШ, кератинланиш — бирор тўқимада кератин, кератоги-алин ва ёғ кислотасидан иборат мугуз (шох) модда хреил бўлиши. Терининг юза қавати — эпидермиса», (бунда тери зичлашади, дағаллашади, пишиқбўлиб қолади, у организмни механик ши-кастланишдан, унга ёт микроорганизм-лар тушишидан, терини қуриб қолиш-дан ҳимоя қилади) ва унинг ҳосила-лари (соч, тирноқ ва б.)да М. нормал ҳисобланади. М.га гормонлар ва витамин-лар таъсир этади. Патологик М.да жара-

ен жадал еки сует кечади, шунингдек, М. юзага келиши лозим бўлмаган жой-да (мае, тил, ўрта қулоқ ва б. аъзолар-да) кузатилади.
МУДАРРИС (араб. — даре берувчи) — Мадраса ўқитувчиси. М.лар ўқитилади-ган муайян фандан даре берган. Ҳозир хорижий Шарқ мамлакатлари, шунингдек, Ўзбекистондаги Мадраса ва диний ун-тларда фақат диний илмлар-дан эмас, дунёвий фанлардан даре бе-рувчилар ҳам М. деб аталади. МУДОФАА — жанговар ҳаракат тур-ларидан бири. Душман кучлари хужу-мини қайтариш, уларга жиддий тала-фот етказиш, жанговар позицияни қўлда тутиб туриш ва шиддатли ҳужум-га ўтиш учун қулай шароит яратиш мақсадида қўлланилади. Жанглар ва операциялар шаклида олиб борилади. МУДОФАА ДЕВОРЛАРИ - аҳолини душман ҳужумидан саклаш мақсадида қад. деҳқончилик воҳалари атрофига қурилган деворлар. Бундай деворлар Осиё, Европа ва Африка қитъасидаги кўпгина мамлакатларда қурилган (мае, Буюк Хитой девори, Антонин девори ва б.). Ўзбекистон ҳудудида Шахрисабз, Китоб, Нурота деҳқончилик р-нлари ва Мароканда ш. атрофидаги қишлоқ-лар теварагига М.д. қурилган. 1956 й.да Я. Ғ. Ғуломов бошчилигида Ўзбекистон-да М.д. излари аникланиб, уларнинг қурилиш техникаси ўрганилади. Ёзма манбаларда бу деворлар: Ҳоитул хори-жи (Ташқи девор), Ҳоитул кабири (Катта девор), Сурул аъзами (Улуғвор девор), Канпир девор, Девори Канди бузург (Катта вилоятнинг девори), Девори Канди дизак (Истеҳкомли вило-ят девори) деган номлар б-н аталган. Ўзбекистондаги қад. деҳқончилик во-ҳалари атрофида М.д. бунёд қилишдан асосий мақсад воҳани кўчманчилар-нинг ҳужумидан ҳимоя қилиш, шунингдек, воҳадаги ўтроқ аҳолини чет эл босқинчилари истилоси ва ҳукмрон-лиги ҳамда маҳаллий зўравонларни уларга ёрдамлашиб турган кўчманчи қабилалардан ажратиб, яккалаб қўйиш, итоаткорликда сақлаш эди. Ўрта Осиё, жумладан, Ўзбекистонда-ги М.д. тарихини 3 даврга бўлиш мум-кин: 1-давр мил. ав. 6—4-а. — мил. 5—6-а.лар; 2-давр 6-а.дан 8-а.гача давом эт-ган; 3-давр 8-а.нинг охири ва 9-а.нинг бошларига тўғри келади. Қад. Бухоро, Суғд, Усрушона воҳалари атрофидаги деворлар ўзаро туташтирилиб, алоҳи-да воҳаларнигина эмас, балки бутун бир мамлакатни ураган ягона мудофаа тизимига айлантирилган.
Ад.: Муҳам едов Ҳ., Кддимий мудофаа деворлари, Т., 1961; Муҳамедов Ҳ., Ўзбекистоннинг қадимий иншоотлари тари-хидан, Т.,  1961.

МУДОФАА ИНШООТЛАРИ - ўт
очиш, жанг майдонини кузатиш ва қўшинларни бошқариш, шахеий тар-киб, жанговар техника ва транспорт воситаларини қимоя қилиш сингари тадбирлар учун мўлжалланган иншо-отлар. М.и.га турли типдаги окоялар, траншеялар, ўт очиш воситалари учун майдончалар, кузатиш пунктлари, пана жойлар, блиндажлар, махсус ўқ-дори омборлари, алоқа йўллари ва б. киради. М.и. барпо қилиш жуда узоқ тарихга эга. Қадимда шаҳар ёки қўрғон-ларни душман ҳужумидан ҳимоя қилиш учун мудофаа деворлари қурилган, қўрғонлар атрофида чуқур хандақлар қазилиб, улар сув б-н тўлдириб қўйил-ган. Қалъа ёки қўрғон деворларида ўт очиш туйнуклари (шинаклар), бурж-лар бўлган. Ҳоз. ҳарбий техниканинг тараққий этганлиги натижасида М.и. кўпинча, темир-бетондан қурилади. Шунинг учун ҳам замонавий М.и. пух-та ниқобланиши, оммавий қирғин қуролларицан ҳимоя қилишга мўлжал-ланган бўлиши керак. МУДОФАА ОПЕРАЦИЯСИ - қўшин нинг муайян режа асосида ўтказадиган жанговар ҳаракатлари. Мақсади — ол-диндан тайёрланган муҳандислик ин-шоотларига жойлашиб, ракета-ядро, авиация ва артиллерия зарбаларидан фойдаланган ҳолда душманга катта та-лафот етказиш, ўз жанговар позиция-ларини саклаб қолиш ҳамда ҳал қилув-чи қарши ҳужумга ўтиш учун қулай шароит яратишдир. М.о. армия, фронт (армиялар гуруҳи), фронтлар гуруҳи кўламида бўлади. М.о.ни муваффақи-ятли амалга ошириш учун барча мав-жуд қуроллардан унумли фойдаланиш, тез-тез манёвр қилиш талаб этилади. Пухта режа асосида ўтказилган М.о. душманга катта талафот етказади, қўшиннинг қарши ҳужумга ўтишига имкон яратади.
МУЖИБУР РАҲМОН, Шайх My жибур Раҳмон (1920.17.3, Шарқий Бенгалия, Фаридпур округи — 1975. 15.8, Дакка) — Бангладешнинг давлат ва сиёсий арбоби; бош вазир (1972— 75, янв.); президент (1975, янв.-авг.). М. Р. мустамлакачиликка қарши хара-катларда қатнашган. Бангладешнинг ташкил қилинишига олиб келган бен-гал халқ харакати йўлбошчиси ва Аво-ми лиг (Халқ лигаси) партияси (1949) ташкилотчиларидан бири. 1975 й.даги ҳарбий тўнтариш вақтида ўлдирилган. МУЖОҲИД (араб. — эътиқод учун, муқаддас иш учун курашчи; айнан — жиҳод урушининг иштирокчиси) — дин, худо йўлида жанг қилувчи киши. Илк исломда ва ўрта асрларда М. ту-шунчаси шу маънода талқин этилган.
МУЗ

Йирик ислом руҳонийлари ёки таш-килотлари бирор урушни жиҳод (ғаза-вот) деб фатво берган ҳолдагина шу уруш қатнашчилари М.лар ҳисоблан-ган. 20-а. бошларида Туркистон минта-қасида совет режимига қарши кураш олиб борганлар ҳам узларини М.лар деб номлашган. Ҳоз. даврда мусулмон мам-лакатларида демократик ҳаракатларга ва миллим ҳукуматларга қарши кура-шаётган турли гуруҳлар М. номидан фойдаланадилар.
МУЖРИМ-ОБИД — (тахаллуси; асл исми-шарифи Миракхўжа ўғли, 18-а.нинг 2-ярми — ҳоз. Бухоро вилояти Вобкент тумани Кумушкент қишлоғи — 19-а.нинг 1-чораги) — зуллисонайн шоир. Ўз даври Бухоро адабий муҳити-нинг забардаст вакили. Таржимаи ҳоли-га оид маълумотлар етарли эмас. Баъзи манбаларда шоирнинг исми Обидхўжа, отасининг исми Миракхўжа эканлиги қайд қилинган. Мирараб мадрасасида таҳсил кўрган. Дастлаб Мужрим тахаллуси б-н шеърлар ёзган. 19-а.нинг бошларида Амир Ҳайдар унга Обид тахал-лусини берган. Лекин у Мужрим тахал-лусидан ҳам воз кечмай, ҳар иккала тахаллус б-н ижод этган. У Амир Хай-дар саройида мубоширлик вазифасида ишлаган. 80 йилча умр кўрган шоир ҳаётининг сўнгги йилларида қашшоқ-ликдаяшаган. Шеърларида бевафо дун-ёдан, адолатсиз замондан, оқибатсиз одамлардан нолиш — шикоят оҳанг-лари акс   этган.
Туркий ижодида Навоий ва Машраб, форсий шеърларида Бедилга издошлик қилган. Унинг туркий девонида 459, форсий девонида 206 ғазал бор. Де-вонларида, шунингдек, мухаммаслари, қитъалари, рубоийлари, «Ҳасби ҳол» маснавийси мавжуд. Асарлари тўлиқ ҳолда нашр этилмаган. Ғазалларидан намуналар хамда қитъа ва рубоийлари босилиб чиққан. Форсий девони мукам-мал эмас.
М.-О. анъанавий услубда гўзал иш-қий ғазаллар яратган. Уларда сўфиёна руҳ кучли. Оғир ҳаёт йўлини босиб ўтган шоирнинг аксар шеърларида шикоят, қасрат оҳанги устун. Форсий-арабий сўзлар кўп учраши жиҳатдан шеърларининг тили мураккаб, лекин услуби содда, ифода тарзи равон. Шарқ адабиётини чуқур билиши, етук истеъ-дод соҳиби эканлиги шеърларидан се-зилиб туради. Шеърлари оҳорли ва гўзал ташбе\у тимсоллар, теран фал-сафий умумлашмалар, кескин ижтимо-ий фикрларга бой. Қитъа ва рубоийла-рида шоирнинг ахлоқий қарашлари, панд-насиҳатлари акс этган. Умуман, дунёнинг номукаммаллиги, жамият қусурлари, одамлар феълидаги иллат-

ларни танқид қилиш шоир шеърияти-нинг асосини ташкил этади.
М.-О.нинг туркий ва форсийда би-тилган девонларининг қўлёзма нусха-лари Ўзбекистон ФА Шарқшунослик ин-тида сақланади (инв. №976, 1797, 3798, 991).
Ас: Мужрим-Обид, Ғазаллар, Т., 1960; Мужрим-Обид, Рубоий ва қитъалар, Т., 1996.
Ад.: Ўзбек адабиёти тарихи [5 ж.ли], 5-ж., Т., 1978; Э ш м о н о в Ғ., Мужрим Обиднинг туркий ижодиёти, Т., 2002.
Эргаш Очилов.
МУЖТАҲИД (араб. — интилувчи, ғай-рат қилувчи) — ўрта асрларда ислом-да ижтиҳод ҳуқуқига эга бўлган, яъни мустақил равишда линий ақидавий ва ҳуқуқий масалалар бўйича хулоса бера оладиган ва ҳукм чиқара оладиган шахе. Суннийларда диний ҳуқуқ мазҳаблари-нинг асосчилари, шиаларда юқори мартабали руҳонийлар ва диний ҳуқуқшунослар М.лар деб аталади.
Ислом уламолари иттифоқига кўра, Муҳаммад (ас)нинг кўп саҳобалари ҳам М. бўлганлар. Чунки кейинги авлодлар улардан исломнинг аввалидаги фикд-ий илмларни олганлар. 8-а.нинг 2-яр-мидан бошлаб мазхаб асосчилари ва уларнинг усулларини ишлаб чиққан из-дошлари М. деб атала бошланган. М.лар 3 даражага ажратилган: 1. Шариат да-ражасидаги М. (мужтаҳид фиш-шар); у амалиётда қўллаган манбаларини ўзи аниқлаган, ўзи шарҳлаган. У ҳеч ким-нинг эътирозини қабул қилмаслиги мумкин бўлган. 2. Мазҳаб даражасида-ги М. (мужтаҳид фи-л-мазҳаб); у ҳар қандай масалани фақат ўз мазҳаби асос-чиси манбаларига суянган ҳолда ҳал этган. 3. Айрим масалаларни ечиш да-ражасидаги М. (мужтаҳид фи-т-таржих); у ўзидан аввалги М.лар ҳал этмаган масалаларни тадқиқ этиш ҳуқуқига эга бўлган. Агарда кўрилаётган масала бўйича ҳукмлар бир неча бўлса, у ўзи-нинг илмий салоҳиятига кўра улардан бирини қувватлаши мумкин бўлган. М. даражасига даъвогар фақиҳ фиқхий би-лимларни мукаммал эгаллаган, бош-қа М.лар б-н бўладиган мунозараларда ва оммавий чиқишларда ўз қарашла-рини ҳимоя қилиши лозим бўлган. Ун-дан ташқари, М. араб тилини мукаммал эгаллаган, Қуръон ва унинг таф-силотларини ёд олган, камида 3 минг хадисни шарҳлари б-н билиши шарт бўлган. М. одоб-ахлоқи, турмуш тарзи намунали бўлиши лозим. Ҳатто исломнинг дастлабки даврларида ҳам фақиҳ-лар ижтиҳоднинг биринчи ва иккинчи даражасига камдан-кам ҳолларда эришганлар. Кўпинча улар вафотидан сўнг шу даражада эътироф этилганлар. 11 -а.дан бошлаб «ижтиҳод эшиклари

ёпилгач» диний ва ҳуқуқий масалалар бўйича мустақил фикр юритиш мумкин бўлмай қолди. Суннийликда олий даражадаги М.лар деб мазҳаблар асосчилари эътироф этилади. Ҳоз. вақтда айрим муфтийлар, йирик жамоа (қавм)-лар раҳбарлари, диний ун-тлар ректор-лари ва б. баъзан учинчи даражадаги М. деб эътироф қилинади. МУЗ — қаттиқ ҳолатдаги сув. М. асли шаффоф, рангсиз, фақат катта хажмда-гиси мовийроқ рангда. Қор ва қиров ҳам аслида М. дан иборат. Эриш т-раси — 0°. М.нинг 0°даги зичлиги 0,9168 г/см3, яъни сувникидан камроқ, шунинг учун сувда чўкмайди. М.нинг молекуляр ту-зилиши бўшлиқларни вужудга келти-ради ва шу туфайли унинг зичлиги кам. 0° даги М.нинг эриш иссиклиги 79,4 кал/г, сублимация иссиклиги (қаттиқ ҳолатдан тўғридан-тўғри буғга айлани-ши) 677 кал/г, иссиклик сиғими 0,487 кал/г. Тоза М. электр ўтказмайди. М. пластик масса, т-ра пасайган сари пла-стиклиги камаяди. Юқори босим таъ-сирида (2000 атм дан бошлаб) М.нинг янги крисгалли хиллари вужудга кела-ди. Табиатдаги М. сувга нисбатан анча тоза бўлади, чунки М.да моддалар (1МН4Ғдан ташқари) жуда ёмон эрий-ди. М. таркибида механик аралашмалар — қаттиқ зарралар, концентрациялаш-ган эритмаларнинг томчилари, газ пу-факчалари бўлиши мумкин. Туз крис-таллчалари ва намакоб томчилари туфайли денгиз музи шўрроқ бўлади. Ер шарида М.нинг умумий захираси 30 млн. км3 чамасида. Қуёш системасидаги сайёралар ва кометаларда ҳам М. бор-лиги тўғрисида маълумотлар мавжуд. Ер шаридаги М.нинг аксари қисми қут-бий ўлкаларда, асосан, Антарктидада тўпланган (бу ерда М.нинг қалинлиги 4 км га етади). Ўрта Осиё тоғларининг денгиз сатҳидан 3000 м дан баланд жойларида музликлар бор. Текислик-ларда эса қиш совуқ келган пайтларда дарё ва б. сув ҳавзаларида пайдо бўла-ди. Ана шундай пайтларда, мае, Сир-дарё қуйилиш жойидан бошлаб 2000 км масофада М. б-н қопланади.
М.нинг баъзи хоссалари бошқа моддалар хоссаларидан кескин фарқ қила-ди: бу эса табиат жараёнларида муҳим роль ўйнайди. М. сувга нисбатан енгил бўлганидан сув юзидаги М.лар дарёлар-ни ва б. сув ҳавзаларини тубигача муз-лаб қолишдан сақлайди. М. (0,45) ва хусусан қорнинг (0,95) ёруғликни қай-тариш хоссаси катта бўлганидан М. ва қор б-н қопланган ҳудуд (ҳар иккала ярим шардаги юқори ва ўрта кенглик-ларда йилига ўрта ҳисобда 72 млн. км2 майдонни М. ва қор қоплаб ётади)

МУЗ  ЗОНАЛАРИ
қуёшдан меъёрдагидан 65% кам иссик,-лик олади ва ер шари юзасини сови-тиб турадиган кучли манба ҳисоблана-ди: ҳоз. иклим зоналари кўп жиҳатдан ана шу манбага боғлиқ.
Атмосфера, сув ичи ва устидаги, ер юзасидаги ва Ер пўстидаги М. ўсимлик ҳамда ҳайвонларнинг яшаш шароити ва хаёт фаолиятига таъсир қилади. М. бир қанча табиий офатларни келтириб чиқаради (учувчи аппаратлар, кемалар, иншоотлар, т.й. ва тупроқнинг музла-ши, дўл уриш, қор бўронлари, қор босиши, даре ўзанига муз тиқилиб қолиб тошқин бўлиши, экинларни совуқ уриши ва ҳ.к.). Бундай зарарли ҳодисаларни олдиндан айтиб бериш, уларга қарши курашиш ва М.дан тур-ли мақсадларда фойдаланиш (далалар-да қорни тутиб қолиш, муздан кечув-лар, изотермик омборхоналар ясаш, омборларнинг юзини қоплаш ва ҳ.к.), гидрометеорологик ва муҳандислик-техник билимларнинг, махсус хизмат-лар (муз разведкаси, қор кўчкиларини кўчириш, дўлга қарши кураш ишла-ри)нинг вазифасидир. Спорт мусобақа-лари ўтказиш мақсадида сунъий яхма-лаклар ишланади. Табиий М.дан озиқ-овқат маҳсулотларини, биологик ва тиббий препаратларини саклаш ҳамда музлатишда фойдаланилади.М.ларнинг йиғиндиси Ернинг узлукли пўсти — криосферани хрсил қилади, уларнинг энг кўп сони музликлар шаклида мав-жуд. М.ни ўрганиш б-н гляциология, геокриология, қисман гидрология, метеорология ва иқлимшунослик фанлари шу-ғулланади.
МУЗЗОНАЛАРИ, Арктика совуқ саҳролари зоналари ёки қут-бий зоналар — Шим. қутб б-н Жан. кугб атрофларидаги ўлкалар. Шим. ярим шарда М.з. тахминан 70° ш.к. гача бо-ради, жан. ярим шарда Антарктида ва унинг ён-веридаги оролларни ўз ичига олади. М.з.да иқлим ниҳоятда совуқ бўлганидан қурукликларнинг кўп қис-мини кўп йиллик қор ва музлар қоп-лаб ётади. Муз қопламаган ерлар тош-локли совуқ чўллардан иборат. Бундай жойларда жуда сийрак йўсин, мох усади. Ер юзаси кўп жойда ёрилиб кетган. МУЗ ОҚИШИ — музнинг дарё ва кўлларда сув оқими ёки шамол таъси-ридаги ҳаракати. Баҳорги М.о.да муз қопламининг эриб парчаланиши нати-жасида ҳосил бўлган, кузги М.о.да майда муз парчалари (шуга)нинг ўзаро бирикишидан вужудга келган катта муз бўлаклари ҳаракатланади. Кўпчилик дарёларда кузги М.о.дан олдин шуга оқиши бўлиб ўтади. М.о. пайтида дарёларда муз тиқилиши кузатилади.

МУЗ ТИҚИЛИШИ - муз окиши вақ-тида дарё ўзанининг торайган жойла-ри, тирсаклар ва саёзликларда муз йи-ғилиб, дарёни тўсиб қўйиши. Шим.га оқадиган дарёларда юқори оқимда муз кўчиб қуйи қисмига келиб тўпланиши-дан ҳам М.т. бўлади. Амударёнинг қуйи оқимида ҳам кузатилади. М.т. баъзан тошқинларга сабаб бўлади. МУЗАЙЯНААЛАВИЯ (1909.20.4. Тош-кент вилояти Пискент тумани — 1988.3.3, Тошкент) — шоира, фольк-лоршунос. Ўзбекистонда хизмат кўрсат-ган маданият ходими (1968). Самар-қанд педбилим юрти (1928—30), Ни-зомий номидаги Тошкент пед. ин-ти (1934—38)да ўқиган. Тошкент шаҳар мактабларида ўқитувчи (1930—40), Узбекистан ФА Тил ва адабиёт ин-тида кичик (1940—59), катта илмий ходим (1959—88). М.А.нинг «Бугунги мен» номли биринчи шеъри 1927 й. «Мао-риф ва ўқитувчи» жур.да босилган. Халқ ижодкорларидан кўплаб фольклор асарларини ёзиб олган ва нашрга тай-ёрлаган («Оқ олма, қизил олма», 1972; «Совет даври қўшиқлари», 1983 тўпламлари; «Интизор», 1964, «Дал-ли», 1972 достонлари). Ўзбек халқ қўшикларининг бадиий-эстетик хусу-сиятлари, маросим фольклори бўйича тадқиқотлар олиб борган. «Одамийлик» (1964), «Дил нидоси» (1967), «Ён қўшним, жон қўшним» (1974) каби рисолалари одоб-ахлоқ масалаларига бағишланган. Беруний номидаги Ўзбе-кистон Давлат мукофоти лауреати (1973).
Ас: Севинчларим, Т., 1959; Ўзбек халқ қўшиклари, Т., 1959; Ўзбек халқ маросим қўшиклари, Т., 1974.
Ад.: Қодирова М., Музайяна Алавия, Т., 1968.
МУЗАЛАР (юн. musa) — 1) юнон мифо-логиясида санъат, фан ва поэзия маъбу-далари, Зевс ва Мнемосинанинг 9 қизи. Антик шоирлардан Гесиод (мил. ав. 7-а.) 9 музани эслатиб ўтади. Хусусан, Клио — тарих, Евтерпа — лирик поэзия, Талия — комедия, Мельпомена — трагедия, Терпсихора — ўйин, Эрато — му-ҳаббат лирикаси, Полигимния — гимн-лар, Урания — астрономия, Каллиопа
Музалар ва Мусей торли чолғу асбоб-лар билан (Аттика ам-форасидаги сурат, мил. ав. тахм. 440 й.).

—
эпос маъбудаларидир. Парнас ва Ге-
ликан тоғлари М.нинг ёктирган жойла-
ри ҳисобланган. М.нинг раҳбари Апол
лон бўлган. М.нинг айрим номлари кей-
инчалик санъатнинг турли кўринишла-
рида синоним сифатида қўлланила
бошланган. М. образлари антик ва Евро
па тасвирий санъатида (С. Боттичелли,
Я.Тинторетто ва б. асарларида) ўз ифо-
дасини топган. 2) Кучма маънода М. —
илҳом парилари. М. шоир ва санъаткор-
ларга илҳом беради деб ҳисобланган.
МУЗАФФАР (1819 — Бухоро — 1885)
—
Бухоро    амири    (1860.23.9    —
1885.13.12). Манттлардан Насруллахон-
нинг ўғли. Отаси даврида Карманага
ҳокимлик қилган. Амир Насрулла ва-
фотидан сўнг, Бухоро тахтига ўтирган.
Отаси томонидан Карманага сургун
қилинган кишиларни Бухорога кайта-
риб, юқори лавозимларга тайинлаган.
Марказий ҳокимиятга бўйсунишни
истамаётган Ҳисор, Шахрисабз, Дар-
воз, Кўлоб, Балжувон бекликлари ва
Қўқон устига юриш қилиб, уларнинг
қаршилигини енгди (1863—65). Малла-
хон томонидан тахтдан туширилган
Қўкрн хони Худоёрхон Бухорога қочиб
келганида хонлик тахтини қайта эгал-
лаши учун унга ҳарбий ёрдам берган
(1861). М.нинг ҳукмронлик даври Рос-
сиянинг Ўрта Осиё хонликларига қар-
ши ҳарбий ҳаракатлари кучайган давр-
га тўгри келади. Россия б-н бўлган ке-
лишмовчиликларни тинч йўл б-н бар-
тараф этишдан умидини узмай, у
Нажмиддинхўжа бошлиқ элчиларни
Петербургга жўнатди (1865 й. июль). Би
рок., кўзланган мақсадга эришилмай,
икки ўртада ҳарбий ҳаракатлар бош-
ланди. М. қўшини б-н генерал Рома
новский бошчилигидаги Россия қарбий
кучлари ўртасидаги дастлабки тўқна-
шув Жиззах б-н Ўратепа ўртасидаги Эр-
жар (Майдаюлғун)да бўлиб, унда Бу
хоро қўшини мағлубиятга учраган
(1866.8.05). М. муфти Муҳаммад Порсо
бошчилигидаги элчиларни Афғонистон
ва Ҳиндистон орқали ёрдам сўраб Ис-
танбулга юборса ҳам, рад жавобини
олган.. 1868 й. 2—3 июнда Зирабулоқ
жангиая мағлубиятга учрагач,  1868 й.
23 июнда Самарқандда имзоланган
Россия—Бухоро сулҳ шартномасига
кўра, Бухоро амирлиги Россияга тобе
булиб крлган. Ўғли ва валиахд Абдул-
малик (Катта тура) Россия босқини ва
отаси ҳукмронлигига қарши Шахрисабз
ва Китобда қўзғолон кўтарганда М. рус
қўшинлари ёрдамида уни бостирган
(1870). М. даврида Бухоро амирлигининг
Россияга қарамлиги кучайиши б-н бир
қаторда агиаларнинг таъсири ҳам орт-
ган. Бухородаги Эшон Имло мозорида
МУЗБЕЛ ТИЗМАСИ

дафн этилган М. фаолияти Аҳмад До-ниш, Мирзо Абдулазим Сомий Бустоний, Мирзо Салимбек, С. Айний, Фитрат каби бухоролик тарихчилар асарлари-да ўзининг талқинини топган.
Ад.: Мирза Абдалазим Сами,Та-рих-и салатин-и мангитиййа, М., 1962; Трактат Ахмад Даниша, История мангитской династии, Душанбе, 1967; Аи ни С, История мангытских эмиров [Собрание сочинений, т. 6 (в 6 томах)], М., 1975; Фитрат, Амир Олимхоннинг ҳукмронлик даври, Т., 1992.
Қаҳрамон Ражабов.
МУЗАФФАР АЛИ (16-а.) - миниатю-рачи мусаввир, Ҳирот миниатюра мак-табинмнг намояндаси. Камолиддин Беҳзодниж жияни. Ҳиротда, кейинча-лик Табриз, Исфаҳонда яшаб ижод этган. Беҳзод анъаналарини давом эт-тирган, кўплаб шогирдлар тайёрлаган.
Музаффар Али. «Баҳром Гўр овда» (1539—43, Британия музейида).
Низомийнинг «Хамса» (1539—43, Британия музейида), Фирдавсийнинг «Шоҳнома» (1537, Париждаги Ротшильд мажмуасида) асарлари ва б. қўлёзмаларни, Исфаҳондаги «Чиҳил сутун» қасрини нақш ва тасвирлар б-н бадиий безаган.
МУЗАФФАР МИРЗО, Музаффар Ҳусайн Мирзо (1473-1509) -Ҳусайн Бойқаронпнт 6-ўғли. Онаси — Хадича бегимдир. М. М. табиатан худбин, ўжар ватантиқэди. Хадичабегим М. М.ни валиаҳд этиб тайинлашга уринган. Би-роқудумга кўра, валиахдлик Султоннинг катта ўғли Бадиуззамон Мирзонинг ҳаққи эди. Севикли хотини Хадича бегим таъсирига тушиб қолган Султон

М. М.ни кўпроқ суярди. Султоннинг бу ҳаракати бошқа ўғилларига ёқмас, на-тижада улар доим оталарига қарши ҳаракатда бўлардилар. 1497 й. Ҳусайн Бойқаро М. М.га энг бой ва маъмур Ас-тробод вилоятини инъом қилади. 1506 й. май ойида Ҳусайн Бойқаро Шайбо-нийхонга қарши йўлга чиқиб, Бобо Илоҳий мавзеида вафот этади. Хадича бегимнинг иродаси б-н мамлакат тах-тига Бадиуззамон Мирзо ва М.М.лар ўтиради. Мамлакатда қўш х,укмдорлик вужудга келади. Ҳар 2 шаҳзода ўз тахт-гоҳини Ҳиротнинг 2 чеккасига қуради. 1507 й. Муҳаммад Шайбонийхон Ху-росонга кириб, 1-жангдаёқ ҳар 2 шаҳ-зоданинг қўшинини тор-мор этиб Ҳиротни эгаллайди. Бадиуззамон Мирзо Синдга, М. М. эса, Астрободга қоча-ди. 1509 й. М. М. Астрободда бедаво дард-га учраб 37 ёшида вафот этади. МУЗАФФАРИЙЛАР ДАВЛАТИ - 14 а.нинг 40—50-й.лари бошида Эронда мавжуд бўлган давлат. Ҳулокуийлар дав-латинннг инқирозидан кейин вужудга келган. Унга мўғулларнинг Язддаги но-иби Муборизиддин Муҳаммад ибн Музаффар (Элхонийларнинг Язддаги ноиби) асос солган. У Эрондаги мўғул давлатининг таназзулга учраганидан фойдаланиб, Кермон (1340), Форс (1353) ва Исфаҳон (1356)ни ўз давла-тига қўшиб олган. Амир Темур 1393 й.да Жан. Эронни босиб олгандан кейин М.д. барҳам топган. Ҳ. Қазвинийнинг «Та-рихи гузида» («Танланган тарихлар») асарида М.д. тарихини Маҳмуд Қутбий (15-а. боши) ёзганлиги қайд этилган. М. д. ҳукмдорлари: Муборизиддин Му-ҳаммад ибн Музаффар (1314—58); Шоҳ Маҳмуд (1358—64); Жалолиддин Шоҳ Шужоъ (1364-84); Мансур (1387-93). МУЗАФФАРОВ Аҳрор Музаффарович (1909.1.9, Чимкент ш. -J987.22.5, Тошкент) — биолог олим. Узбекистан ФА акад. (1960), Ўзбекистонда хизмат кўрсатган фан арбоби (1969), биол. фанлари д-ри (1952), проф. (1955). Тошкент билим юртини тугатган (1929). Фарғона педагогика ин-ти доценти (1944 й.дан), Марғилон ўқитувчилар ин-ти директорининг ўқув ва илмий ишлар бўйича ўринбосари (1945 й.дан), Узбекистан ФА Ботаника ва зоология ин-тида катта илмий ходим (1946—48), ихтиология ва гидробиология бўлими бошлиги (1949—50), Ўзбекистон ФА Ботаника ин-ти спорали ўсимликлар лаб. мудири (1950—56), директори (1956—60). ТошДУ биол. ва тупроқшу-нослик ф-ти тубан ўсимликлар кафед-раси мудири (1955—62), Узбекистан ФА Президиуми аъзоси ва биол. бўли-ми бошлиғи (1960—70), ФА микроби-

ология бўлими бошлиғи (1970— 77), 1985 й.дан ФА Президиуми биол. фанлари бўлими-нинг акад. котиби. М. Ўрта Осиё тоғла-ридаги сув ҳавзала-рининг сувўтлар флорасини, бирин-чи марта сувўтлар-нинг тарқалиш қо-нуниятларини ўрганди. Сувўтларни сунъий йўл б-н кўпайтириб, улардан халқ хўжалигининг турли тармоқлари-да фойдаланиш мумкинлигини исбот-лаб берди. Шогирдлари б-н сув ўсим-ликларидан ифлосланган сувларни биологик усулда тозалаш, атмосфера азотини тўпловчи кўк-яшил сувўтлар-дан пахтачилик, ғаллачилик ва шоли-корлиқда фойдаланиш йўлларини иш-лаб чиқди. Беруний номидаги Узбекистан Давлат мукофоти лауреати (1979).
Ас: Флора водорослей горных водоёмов Средней Азии, Т., 1958; Флора водоёмов Средней Азии, Т., 1965; Хлорелла, Т., 1974 (ҳамкорликда).
МУЗАҲҲИБ (араб. — зарҳалловчи) — ҳал берувчи уста. Китобат санъатида қўлёзма китобларнинг мукрва, сарлав-ҳа, унвон ва саҳифаларини, наққош-ликда бино ва буюмларнинг нақшла-рини олтин ёки кумуш суви югурти-риб безаган.
МУЗБЕЛ ДОВОНИ - Чатқол тизма тоғлари (Тошкент вилояти)даги довон. Бал. 3060 м. Оҳангарон водийсидаги Янгиобод ш.дан чиққан йўловчилар Дукантсой, Алатанга, Музбел сойла-рининг водийларидан М.д.га, ундан Музбел тизмаси сувайирғичи орқа-ли Тераклисой, Оқбулоқсой, Чатқол-дарёси водийларига, сўнгра Бурчмул-ла қишлоғига ўтишлари мумкин. До-вондан июнь-сент. ойларида фойдаланиш хавфсиз.
МУЗБЕЛ ТИЗМАСИ - Чатқол тоғла-ри таркиби (Тошкент вилояти)даги тизма. Тераклисой қавзасида жойлаш-ган. Жан.-ғарбдан шим.-шарққа йўнал-ган. Уз. 20 км. Энг баланд жойи 2510 м. Ўрта карбон даврининг гранодиорит, гранит, оҳактош, сланец, қумтошла-ридан тузилган. Унчалик парчаланма-ган, симметрик жойлашган, ён бағир-лардаги сойлар (Қорабузуқсой, Реваш-те) булоқлардан тўйинади. Жигарранг тупроқларда сиИрак арчазорлар тар-қалган. Қуйи ярусда буталар, буғдойиқ ва б. турли ўтлар ўсади. Ёзги яйлов си-фатида фойдаланилади, маҳсулдорли-ги гектарига 3—5 ц.
8-А-5017

МУЗЕЙЛАР
МУЗЕЙЛАР (юн. musion — музаларга бағишланган жой) — тарихий, моддий ва маънавий ёдгорликларни тўплаш, сақлаш, ўрганиш ва тарғиб қилиш ишларини амалга оширувчи илмий, илмий-маърифий муассасалар. М. хази-насида, асосан, моддий ва тасвирий нарсалар, шунингдек, санъат асарла-ри жамланади, шу б-н бирга ёзма ман-балар (қадимдан ҳоз. давргача бўлган тарихий қимматга эга қўлёзмалар, бос-ма ҳужжатлар, китоблар) сақланади.
Замонавий М.нинг кўпларига тад-қиқот ва таълим-тарбиявий вазифалар-нинг бир бутунлиги хос. М.нинг ўзига хос илмий оммавий ва тарбиявий шакллари — экспозиция, кўргазмалар.
Замонавий илмий таснифда М. тур ва соҳалар бўйича фарқланади. Ижтимо-ий вазифасига кўра илмий тадқи-қот-маърифат (М.нинг асосий қисмини ташкил этади, баъзан улар халқ М., оммавий М. деб ҳам аталади), тадқиқот (илмий тадқиқот ин-тлари қошида ўзига хос лаб. вазифасини ўтов-чи) ва ўқув М.ига бўлинади. Соҳалар бўйича тарих, қ.х., табиатшунослик, санъатшунослик, адабиёт, техникага оид ва бошқа М.га бўлинади. Шунингдек, М.нинг мемориал музейлар, маж-муа ўлкашунослик каби турлари бор.
М. катта илмий тадқиқий ва тарбиявий ишларни олиб боради: тўпламлар-ни бутлайди ва ўрганади; илмий қуж-жатларни тайёрлайди, музей ашёлари-ни сақлаш ва таъмирлаш тартибини яратади, монография, каталог, йўл-кўрсаткичлар нашр этади; замонавий музейшунослик ишлаб чиққан илмий усул ва методология асосида экспози-цияларда илмий ташвиқотлар олиб боради. Томошабинлар б-н ишлашнинг энг муҳим шакли экскурсиядир.
Сиёсий, илмий, маданий, иқтисо-дий эҳтиёжларни қондирувчи М.нинг пайдо бўлиш тарихи узоқ қадимга бо-риб тақалади. М.нинг ўтмишдошлари табиат ва ижтимоий ҳаётдан олинган асл буюмларни хўжалик мақсадларида ва моддий бойлик сифатида эмас, балки мемориал гувоҳнома ва эстетик қимматли асл нарсалар сифатида сақ-лана бошлаган даврда юзага келган. Критдаги Кнос сарой хазинаси (мил. ав. 16-а.), Ванлар саройи ва инк ко-ҳинларининг архиви (мил. ав. 13—12-а.лар, Хитой), Ниневия сарой кутуб-хонаси (мил. ав. l-з..) ва б. шулар жум-ласидан. Кдцимдан ибодатхона, кейин-роқ хусусий тўпламларда (мил. ав. 3-а.дан) асосан санъат асарлари жам-ланган (Варрес, Сулла галереялари, Сервилий, Красе, Лукулл, Помпеи,

Цезарь ва б. тўпламлари). Византия собор ва монастирларида, кейинроқ Франция, Италия, Германия ва б. мам-лакатлар соборларида турли хил тўпламлар сақланган. Европада илмий вазифалар юклатилган М.нинг пайдо бўлиши буюк географик кашфиётлар, амалга ошаётган давр — Уйғониш дав-рига тўғри келади; бу даврда хайвонот ва ўсимлик дунёси намуналари, мине-раллар, геодезия ва астрономия асбоб-лари, этнографик аҳамиятга эга нарсалар жамланган; табиий, илмий, этнография ва тарихий-бадиий ноёб нарсалар жамланган сарой тўпламлари (кунсткамералар, мюнц-кабинетлар ва б.) шухрат крзонган. Дастлаб М. ва улар ҳақидаги дастлабки тавсифлар, шунингдек, музейшунослик ҳақидаги на-зарий асарлар ҳам шу даврда пайдо бўлди. Флоренция (Л. Медичи, 15-а.), Рим (Ватикан музейи, 16-а.), Дрезден (Август Саксонский, 16-а.) ва б. жой-лардаги антик давр ёдгорликлари тўпламлари шу даврга мансуб. 17—18-а.ларда кейинчалик кўплари давлат миллий М. негизини ташкил қилган хусусий тўпламлар (тарихий, археоло-гик, табиатшунослик, санъатшунослик) шаклланди.
Ўзбекистонда М. 19-а.нинг 2-ярмида ташкил этила бошлаган. 20-а. бошида Ўзбекистонда фақат 3 музей — Тош-кент ўлкашунослик музейи (1876, ҳоз. Ўзбекистон тарихи музейи), Самарканд халқ музейи (1896, ҳоз. А. Икромов но-мидаги Узбекистан халқлари мадания-ти ва санъати тарихи музейи), Фарғо-на халқ музейи (1899, ҳоз. Фарғона ви-лоят ўлкашунослик музейи) бор эди. Уларнинг тўпламлари кам, экспози-цияларининг купи тасодифий матери-аллардан ташкил топтан. 20-а. 20-й.ла-ридан турли соҳадаги М. ташкил этила бошлади. Музейлар ва маданият ёдгорликлари давлат ихтиёрига ўтказилиб, муҳофаза қилина бошланди. Илмий экспедициялар уюштирилиб, М. учун коллекциялар тўплаш иши йўлга қўйилди, кўплаб М. ташкил этилди. Ҳозир Ўзбекистондаги М.нинг асосий қисми Ўзбекистон маданият ишлари вазирлиги қарамоғида. Йирик М.: Ўзбе-кистон тарихи музейи, Темурийлар тарихи давлат музейи, Узбекистан санъат музейи (1918), А. Икромов номидаги Ўзбекистон халқлари маданияти ва санъати тарихи музейи, Узбекистан табиат музейи (1876) ва б., Республи-канинг деярли барча вилоятларида ўлкашунослик М.и, жаҳон а\амиятига молик мемориал М. бор.
М., таълим-тарбия ва илмий вазифа-ларга эга бўлган М. тизими тараққиётига

объектив эҳтиёжлар ортиб бормокда. АҚШ, Италия, Франция, Буюк Британия, Германия, Россия ва б. мамлакат-лар энг тараққий этган М. тизимига эга.
М.нинг халкаро майдонга чиқиши б-н уларнинг таъсир доираси кен-гайиб бормокда. Бунда кўргазмалар ай-ирбошлаш биринчи ўринда туради. М. жаҳоннинг турли мамлакатларига ўз ха-зиналарини юборади, айни пайтда чет мамлакатларнинг кўргазмаларини ўзла-рида қабул қилади ва кўргазма ҳамда М.да намойиш этади. М. халкаро маданий алокаларни кенгайтиришга ёрдам бермоқда, миллий маданиятларнинг ўзаро бойиши ва халқлар ўртасида ҳам-фикрликни ривожлантиришга катта ҳисса қўшмокда.
Жаҳон М.и халқаро ташкилотга бир-лашган, ЮНЕСКО таркибида Музейлар халкаро кенгаши (ИКОМ) мавжуд, унинг таркибига миллий М.нинг қўми-талари кирган.
Ад.: С а д ы к о в а Н. С, Музейное дело в Узбекистане, Т., 1975; Садыков X., Гласе Ю. И., Цой Е., Музеи Узбекистана, Т., 1978; Содиқова Н. С, Маданий ёдгорликлар хазинаси, Т.,  1981.
Нафиса Содицова.
МУЗЕЙШУНОСЛИК, музеология — музейлар тарихи, уларнинг ижтимоий вазифалари, музей иши назария-си ва методикаси масалаларини ўрга-надиган фан тармоғи. М. тизимига музей иши назарияси, музей иши тарихи (музей тарихшуносли-ги б-н), музей манбашуносли-г и , музейлар ва музей тадқиқотлари фаолиятига дойр барча ўзига хос то-монларни ўрганувчи илмий методика киради. М. музей буюмларини жамлаш, музейга келувчиларни ўрга-ниш жараёнида дала тадқиқотлари усул-лари ва бевосита мунтазам кузатув ишлари, ижтимоий усулларни қўллайди. М.нинг бошқа фанлар б-н хар томон-лама узвий боғлиқлиги унинг объектив жиҳатдан мураккаблигини белги-лайди. М. хам ижтимоий, хам табиий фанлар б-н бирдек боғлиқ, айниқса, музейнинг мавзуига оид фанлар ва ёрдамчи фан соҳалари (тарих, археология, геология, этнография, адабиёт-шунослик, зоология, санъатшунослик ва б.) б-н умумий томонлари кўп. М.да музейларнинг табиат ва жамиятни ўрга-ниш б-н узвий боғлиқ бўлган манба-ларни жамлаш, музей буюмларини илмий ҳужжатлаштириш, ўрганиш ва сақлаш, экспозиция ва кўргазмалар ташкил этиш, илмий-маърифий, ғоявий-тарбиявий фаолияти ва б.да намоён бўладиган ижтимоий вазифалари устида тадқиқотлар олиб боради.
МУЗЛИК  НАЗАРИЯСИ

Музейларни тўлдириш, ёдгорликлар-ни ҳисобга олиш, саклаш ва реставрация қилишнинг илмий тамойиллари ишлаб чиқилади.
М, соҳасидаги ишлар йирик музейлар, таъмирлаш устахоналари ва и. т. ин-тла-рида амалга оширилади. Халқаро миқёс-да музей ишини мувофиклаштириш ва тажриба алмашиш ишларини кўп мам-лакатларда миллим қўмиталари бўлган ЮНЕСКО қошидаги Халқаро музейлар кенгаши (ИКОМ) амалга оширади.
Жахрндаги кўплаб мамлакатларда М. масалаларига бағишланган жур.лар чоп этилади (ЮНЕСКО нинг «Museum» жур. ва б.), илмий тадқиқот ин-тлари, илмий марказлар, кафе-дралар мавжуд.
Ўзбекистондаги йирик музейларда М.ка дойр и.т. ишлари олиб борилади. Айниқса, «Музейлар фаолиятини туб-дан яхшилаш ва такомиллаштириш тўғрисида» ЎзР Президентининг 1998 й. 12 янв.даги фармони М. соҳасида бури-лиш ясади. Унга кўра, мамлакат Мада-ният ишлари вазирлиги, бошка вазир-лик ва идораларга тегишли барча тур-даги мавжуд музейлар фаолиятини мувофиклаштириш, қўллаб-кувватлаш ва уларга зарур илмий-услубий ёрдам кўрсатишни таъминлаш мақсадида ва-зирлик қошида музейларни қуллаб-қув-ватлаш республика «Ўзбекмузей» жам-ғармаси ташкил этилди. Унинг фаоли-ятининг асосий йўналишлари қаторида М.да умумий сиёсатни амалга ошириш-ни таъминлаш, М. соҳасида халқаро алоқаларни, ўзаро фойдали ҳамкорлик-ни ривожлантириш, Ўзбекистон ва хорижда кенг кўргазма фаолияти орқа-ли мамлакатнинг бой тарихи, бугунги ютуқларини дунё жамоатчилигига тани-тиш, музейларда сакланаётган ноёб экс-понатларни жаҳон миқёсида тарғиб этиш; М.ка замонавий техника восита-ларини татбиқ этиш, улардан самарали фойдаланишга оид дастурлар и.ч. ва уларни амалга оширишга кўмаклашиш белгиланди. М. соҳасига оид илмий-ама-лий, маънавий-маърифий, рангли «Мо-зийдан садо» жур. нашр этилади.
Машҳура Шарипова, Гавҳар Фузаилова.
МУЗЕЙ-ҚЎРИҚХОНА - табиий та-рихий, моддий ва маънавий ёдгорлик-ларни сақловчи илмий-тадқиқий ва маданий-маърифий муассаса; таркиби-га экспозициядан ташқари қўриқхона ҳудудида жойлашган меъморий, тари-хий ва б. ёдгорликлар ҳам кирадиган музейлар. М.-қ.нинг тарихий-бадиий, тарихий-меъморлик, тарихий-мада-ний, ҳарбий-тарихий, шунингдек комплекс (мажмуа) турлари бор.

МУЗЁРАР — музлаб қоладиган сув ҳав-залари (кўллар, дарёлар, океанлар) да кемалар қатнови учун йўл (канал) очиб берадиган эшкак винтли кема. У музни тумшуғи б-н ўз оғирлик кучи таъсири-да ёриб ва ёни б-н синдириб йўлни кенгайтириб боради. М.нинг тумшуғи ва қуйруғи ўткир қиррали қилиб, мус-таҳкам пўлат қоплаб ясалади. Тумшуғи муз сиртига чиқиб туриши учун 20— 35° қия қилинади. Эшкак винтлари бит-та, баъзида иккита ёки учта бўлади. М. бош турбинаси (двигатели)нинг қувва-ти — 55мВт га етади. Биринчи кучли М. — «Пайлот» 1864 й. Россияда қурилган (двигателининг қуввати 44,2 кВт). Кей-инчалик СССР, АҚШ, Канада, Финляндия, Швеция, Данияда йирик М.лар ясалган.
МУЗКЎЛ ТИЗМАСИ - Шарқий По-мир (Тожикистон)даги тизма. Мурғоб дарёсидан шим.да. Асосан кенглик бўйлаб чўзилган, шим.га ёйсимон бу-килган. Уз. 110 км. Энг баланд жойи 6233 м. Аксари метаморфик сланец, оҳак-тош ва қумтошлардан таркиб топган. Баланд жойлари тоғ-музлик рельефи-га эга; музликлар бор. Тик ён бағирла-рида қоя ва қурум тошлар, этакларида баланд тоғ сийрак чўл ўсимликлари учрайди.
МУЗЛАГАН TOF ЖИНСЛАРИ - тар-кибида муз сакдовчи табиий минерал ва органик-минерал агрегатлар. Ер пўстининг энг юқори қатламида унинг қисқа муддат, мавсумий ва кўп йил-лик яхлашидан вужудга келади. Узлук-сиз музлаган қолатда бўлган вақтига қараб қисқа муддатли ва мавсумий музлаган (бир йилдан кам муддат), бир йилдан икки йилгача ва кўп йиллик (икки йилдан ортиқ) музлаган тог жинсларига бўлинади. Агар тоғ жинс-лари 0° дан паст т-рада совиб таркиби-да муз сақламаса улар совуқ тоғ жинслари дейилади. МУЗЛАНИШ — 1) Ер юзасида узоқ давр мавжуд бўлган табиий музлар, асосан музликларнинг йиғиндиси. Мае, Кавказ, Помирдаги тоғ музлик-лари, ёки Антарктида, Гренландияда-ги материк типидаги музликлар; 2) иклимнинг совиши натижасида музликлар майдонининг анча кенгайиш жараёни. Қ. Музлик даври, Антропоген система (давр).
МУЗЛИК — шароит қулай жойларда қор тўпланишидан ҳосил бўлиб, қия томонга силжиб турувчи муз массаси. Қор чегарасидан юқорида рельефнинг ботиқ жойида тўпланадиган қорнинг зичланишидан вужудга келади. Ер юзасида ҳоз. вақгдаги М.лар майд. 16,1 млн. км2 дан ортиқ (қ. Музликлар). М.лар

жойлашган ўрни ва шаклига кўра тоғ М. ва текислик М.га бўлинади. М. ни-шаб томонга сурилиб туради. 1 ° қиялик-да ерда М. силжиши учун калинлиги 55—60 м бўлиши керак. 45° қияликда 1,5—2 м калинликдаги муз силжийди. М.нинг силжиш тезлиги муз т-расига, жойнинг қиялигига ва муз қалинлиги-га боғлиқ. М. кунига бир неча мм дан 2—3 м гача силжиши мумкин. Тоғ муз-ликлари дарёларни сув б-н тўйинти-рувчи манбадир. Баъзан силжиб бориб, водийларни тўсиб қўяди ва сув тош-қинларига сабаб бўлади. МУЗЛИК ДАВРИ — Ернинг геологик тарихида нисбатан узок, давом этган давр. У даврда иклимнинг умумий нисбий совиши натижасида жуда совуқ бўлган вақт (бунда йирик материк музликлари вужудга келган) илиқ икдимли вакт б-н кўп марта алмашиниб турган. Иклим илиқлашганда (музликлараро давр) материк музликларининг кўп қисми эриб кетган. Шим. Американинг қуйи протерозойида, Африка ва Авст-ралиянинг юқори рифейида, Осиё ва Шим. Американинг вендида, Африка-нинг ордовикида, Гондвана материги-нинг карбон охири ва пермь бошида аникланган. Плейстоцен М.д. энг куп ўрганилган (қ. Тўртламчи система (давр). МУЗЛИК ЁТҚИЗИҚЛАРИ - ҳосил бўлиши ҳоз. ёки қад. тоғ музликлари ва материк муз қопламлари б-н генетик боғлиқ бўлган геологик ётқизиқ-ларнинг катта гуруҳи. Музлик (гляци-ал ёки морена) ва сув-музлик ётқи-зиқларига бўлинади. М.ё. музлик ўр-нида муз б-н келтирилган чақиқ жинслардан вужудга келади. Ҳар хил ўлчамдаги бўш тоғ жинслари, валун-лар, қумтошлар, қум ва ҳ.к.дан ибо-рат. Сув-музлик ётқизиклари музлик ичида ва чеккаларида эриган сув оқими б-н ҳосил бўлади. М.ё.нинг барча турлари мураккаб бирикмадир. Антропоген даврида катта материк музликлари бепоён майдонларни крп-лаб ётган.
МУЗЛИК НАЗАРИЯСИ - Ер юзасида бир неча марта жуда катта майдонларни крплаган музликларнинг ривож-ланиши ҳақида илмий тасаввурлар сис-темаси. Тоғларда қад. музликларнинг ҳоз.га қараганда бир неча марта кўп тарқалганлиги ҳақида ғоя Альп тоғла-рини тадқиқ этган олимлар томонидан 18-а. охиридаёқилгари сурилган эди. Европа ва Шим. Америкадаги катта май-донларда сочилиб ётган ва ўзининг асли пайдо бўлган жойидан юзларча ва минглаб км узоққа олиб борилган тоғ жинсларининг келиб чиқиши ўрганил-

ди. Ётқизиклар ва валунлар тоғ олди ва теклисликларга музлик ҳаракати б-н келтирилганлиги маълум бўлди ва кўпчилик олимлар томонидан эътироф этилди. М.н., асосан, Ер тарихининг охирги босқичига тааллукли бўлиб, бу даврда кенг майдонлар муз б-н қоп-ланган. Бу ғояга асосан музлик б-н қоп-ланиш бир неча марта такрорланган (полигляциализм). Плейстоцен давоми-да совуқ (муз крпланиши, гляциаллар) ва илиқ (музликлараро, интергляци-аллар) даврлар алмашиниб, ўрта кенг-ликларда муз қоплами гоҳо эриб, гоҳо яна босиб турган. Ҳоз. замон тасавву-рига кўра иклимнинг бир неча марта алмашиниши илмий асосланган. Иқлимнинг бир неча марта кучли со-виб кетиши натижасида муз босиши-нинг такрорланиши Ернинг геологик тарихида охирги даврдан ташқари анча қад. геологик ўтмишда қам содир бўлганлиги аникланган. МУЗЛИКЛАР — силжиб турадиган та-биий муз тўпламлари. Бир суткада бир неча см дан ўнлаб м гача силжийди. М. кўп йиллар давомида тўпланган кррлар-дан пайдо бўлади. Қутб ўлкаларида (Антарктида, Гренландия ва шим. ороллар-да) калинлиги 2 —3 км га етадиган муз қатламлари \осил бўлади. М. м о р ф о -логик жи\атдан 3 турга: ер усти муз-лиги, тоғ музлиги ва қирғокдаги ден-гизга томон ястаниб ётган шельф ту-ридаги музликка бўлинади. Тоғ музли-гининг йириклари: Аляскадаги Беринг (170 км), Помирдаги Федченко (77 км), Қорақурумдаги Сиачен (75 км) ва б. Энг йирик тоғ музлиги Ўрта Осиё тоғларида. Ер юзидаги М.нинг умумий майд. 16,1 млн. км2 дан кўпроқ (қу-рукликнинг тахм. 11%), ҳажми тахм. 30 млн. км3. Шундан 15 млн. км2 кугб музлиги ҳисобланади. Тяньшан-да 8622 км2, Помирда 8400 км2,   Катта
Чогори тоғидаги музлик.

Эльбурс тоғ мас-сивидаги муз-ликлар.
Кавказда 1430 км2 , Франц-Иосиф ерида 13735 км2, Новая Земляда 22423 км2. Северная Земляда 12472 км2, Кам-чаткада 866 км2, Олтойда 800 км2 дан кўпроқ музлик бор.
М. кўриниши ва хусусиятлари жиха-тидан хам бўлинади. Мае, остки қава-ти қаттиқ муздан иборат фирн музлиги, сўнган вулкан кратерларида жой-лашган кальдера музлиги, юқори қисмига қор тўпланадиган ҳавза, қуйи қисми музлик тилидан иборат в о д и й музлиги ва Х..К. Булардан ташқари, во-дийда шаршарага ўхшаб осилив турган осма водий музлиги, тоғнинг икки ён бағрига оқиб тушган х у р ж у н шакли-даги музлик (Помирдаги Наливкин музлиги), ясситоғларда жойлашган Скандинавия типидаги музлик, материкни қоплаб олган Гренландия типидаги материк музлиги (Арктика ва Антарктидада) бор. М. чучук сув манбаи хисобланиб, айниқса, қурғоқ-чил р-нларда (мае, Ўрта Осиёда) катта аҳамиятга эга. Ўрта Осиё тоғларида 7000 гаяқин катта-кичик М. бор. Уларда тахм. 2000 км3 сув бўлиб, у Ўрта Осиё дарё-ларидан деярли 12 йил давомида оқади-ган сув миқдорига тенг. Ўзбекистонда-ги кўпгина йирик дарёлар, мае, Аму-дарё, Сирдарё, Зарафшон, Чирчиқ, Сўх ва б. М.дан бошланади ва республика халқ хўжалигидаги ширкат ва деҳқон фермер хўжаликлари ерларини .сув б-н таъминлашда катта аҳамиятга эга. М.даги сув ресуреларидан тўғри ва рационал фойдаланиш учун музлик режимини, ташки ва ички жараёнла-рини билиш лозим. Бу ишлар б-н асосан, гляциология фани шуғулланади. Ўрта Осиёдаги М., асосан, Ўзбекис-тон ФА, Ўрта Осиё Гидрометеорология ин-ти ва қўшни мамлакат-лар илмий марказ-лари томонидан ўрганилмоқда.

МУЗЛИКЛАРАРО ДАВР (интергляци-ал) — тўртламчи система (давр)даги совуқ музлик эпохалари орасида иклимнинг нисбатан иликланиш дав-ри. М.д.да мўътадил кенгликларда муз қоплами бутунлай эриб кетган. МУЗЛОҚ ЕРЛАР — қ. Абадий музлоқ ер. МУЗОРАЪА (араб. — чоракорлик) — ислом мамлакатларида суғориладиган ердан олинадиган ҳосилнинг бир қис-ми эвазига ижарага бериш. М. тахм. 14-а.дан бошланиб, шартномаси ёзма шаклда тузилиб, натура б-н тўланади-ган ижара ҳақи аниқ белгиланган. М. амалда ерсиз деҳқонларни йирик ер эгаларига тобе қилиб қўйган. МУЗРАБОТ ТУМАНИ - Сурхондарё вилоятидаги туман. 1968 й. 25 дек.да ташкил этилган. 1994 й.гача Гагарин тумани деб аталган. Вилоят хдаудининг энг жан. қисмини эгаллайди. Шим.да вилоятнинг Шеробод ва Қизириқ, шарқда Ангор туманлари, жан.-шаркда Термиз тумани, жан.да Амударё орқали Афғонистон, ғарбда Туркманистон б-н чегарадош. Майд. 0,74 минг км2. Ахрлиси 99,1 минг киши (2002). Туман-да 9 қишлоқ фуқаролар йиғини (Беш-қўтон, Болдир, Гулистон, Музработ, Навбаҳор, Ободон, Халқобод, Шўроб, Қоракамар) бор. Туман маркази — Халқобод қишлоғи.
Табиати. Туман ҳудуди асосан, текисликдан иборат, шим.дан жан.га Амударёга томон пасайиб, ғарби Қўҳи-танг тоғининг жан. қисмига ёндашади. Ўртача т-ра янв.да 0° дан 2° гача, июл-да 37°—42 . Ёзи узок,, иссиқ ва қуруқ. Йиллик ёғин микдори 110—120 мм. Вегетация даври 250—280 кун. Туман-да Афғон шамолининг таъсири кучли. М.т. худудидан Қорасув дарёси, Муз-
Музработ дарвозаси.
МУИН  ХАЛФА  БОБО   МАҚБАРАСИ

1. Термиз тумани
2. Туркманистон
МУЗРАБОТ ТУМАНИ
ШАРТЛИ БЕЛГИЛАР
 Туман маркази о Бошқа аҳоли пунктлари
М-6 1:750 000
7
работсой ва Занг канали оқиб ўтади. Тупроғи бўз тупроқ, шўрхок, тақир-лар ҳам учрайди. Ёввойи ўсимликлар-дан янтоқ, ғижмалоқ (туяқорин), сак-совул, қамиш ўсади, ёввойи ҳайвон-лардан бўри, тулки, чиябўри, жайра, илон, тошбақа, Амударё соҳилларида қобон, қоплон учрайди.
Аҳолиси, асосан, ўзбеклар; шу-нингдек, тожик, рус, туркман ва б. миллат вакиллари ҳам яшайди. Аҳоли-нинг ўртача зичлиги 1 км2 га 133 киши (2002).
Хўжалигининг асосини қ.х. таш-кил этади. Пахта тозалаш ва асфальт, ёғ-мой з-длари, 1 қўшма корхона, 8 пахта тайёрлаш пункта, маиший хиз-мат кўрсатиш, дон маҳсулотлари к-тла-ри ва б. корхоналар бор. Қ.х, асосан, пахта етиштириш ва деҳқончиликка их-тисослашган. Суғориладиган ерлар 36066 га, шу жумладан, 15505 га ерга пахта, 13298 га ерга ғалла, 473,5 га ерга беда, 206,5 га ерга картошка, 745 га ерга ем-хашак экинлари, 571 га ерга саб-завот ва полиз экинлари экилади, 18 га ер боғлардан иборат. Туманда 9 шир-кат хўжалиги, чорвачилик мажмуоти, 562 фермер хўжалиги, 6 фермер хўжа-ликлар уюшмаси мавжуд. Туман жа-моа ва шахсий хўжаликларида 27,4 минг кррамол, 34,6 минг куй ва эчки, 60,5 минг парранда бор. Туманнинг жан. дан т.й. ўтган. 54 умумий таълим макта-би (30 мингга яқин ўқувчи), 4 коллеж ва лицей, 25 кутубхона, 29 клуб ва маданият уйлари ишлаб турибди. 3 касалхона, поликлиника, 12 дорихона Музработ туманидаги ун комбинати.

ва б. тиббий муасса-саларида 124 врач ва 745 ўрта тиббий ходим ишлайди. 1969 й.дан «Меҳнат зафа-ри» туман газетаси чиқарилади (адади 2000). Туман худуди-да жез даврига оид Сополлитепа, Кам-пиртепа (мил. ав. 3— мил. 3-а.), Қорака-мар ғорлар мажмуоти (1-а.), Бузрукота меъморий мажму-аси (15-а.) ва б. қад. ёдгорликлар бор. МУЗРАБОТСОЙ (ўрта оқимида Кам-пиртепасой) — Сурхондарё вилояти Шеробод ва Музработ туманлари ҳуду-дидаги сой. Қўҳитанг тоғининг жан.-шарқий ён бағридан (3139 м) бошла-нади. Уз. 62 км, ҳавзасининг майд. 126 км2 . М.нинг бош қисми Мачайлисой деб юритилади. Баҳорда унга умумий уз. 63 км бўлган 30 га яқин сой қўши-лади. М.нинг йирик ирмоклари Том-чилисой, Анжирбулоқ. М.дан Шеробод чўлидаги хўжаликлар сув олади. МУЗРОБШОҲ ХОРАЗМИЙ МАҚБА-РАСИ — Хоразм вилояти Ҳазорасп туманидаги меъморий ёдгорлик (16—18-а.лар). Мақбара Хоразм давлат ва дин арбоби Музробшоҳга аталган. Вир хо-нали, пештоқ гумбазли, пишиқ ғишт-дан қурилган, безаксиз. Мақбара тарҳи 7,3x8,3 м, гўрхона мурабба тарҳли 4,9x4,9 м. Пештоқи хоразм меъморли-гига хос услубда — киравериши чуқур равокли, икки ён томонларига ва те-пасига майда равоқчалар ишланган. Юқориси ғиштин шарафа б-н якунлан-ган.
Ад.: Ман ьковская Л., Булатова В., Памятники зодчества Хорезма, Т., 1978. МУЗТОҒ — қ. Айсберг. МУЗТОҒОТА — Қашқар тоғ тизмаси-даги гумбазсимон чўққи (7555 м), Хи-тойнинг ғарбий қисмида. Гнейс ва кри-сталли сланецлардан таркиб топган. Калин муз қатлами б-н қопланган (номи шундан). Фирн қоплами музликларни (уз. 16 км гача) таъминлаб туради. Чўққига чиқиш жуда қийин. МУЗҚАЙМОҚ, мороженое — ту-хум-қаймоқ ёки турли мевалардан тай-ёрланадиган яхна ширинлик. М. учун дастлаб асосий масаллиқ бирикмаси-ни тайёрлаш ва бирикмани музлатиш жараёни талаб этилади. Қай м о қл и М. учун тухум ёки тухум сариғи шакар б-н қориштириб ийланади, шакари эригач, иссиқ сут қуйилади ва чил-чўп б-н бе-тўхтов айлантириб турилади. Идишда яхши аралашган қуюқ масса ҳосил бўла-ди. Унга ванилин қўшилади, сўнгра қолип идишларга қуйилиб, совитиб,

Музробшох Хоразмий мақбараси.
музлатилади. 1 кг М. олиш учун масал-лиқлар (г ҳисобида): сут 600, қаймоқ 75, шакар 250, ванилин 0,1, тухум 3 дона. М е в а л и М. учун мева кайнатиб пиширилади, сўнгра сим элакдан ўтка-зилиб, пюре тайёрланади. Қайноқ сув-да шакар эритилади. Масалликлар со-вигач, пюре б-н қиём аралаштирила-ди ва қолипларга солиб музлатилади. 1 кг М. учун 200 г мева (қулупнай, мандарин ва б.), 325 г шакар, 1 г лимон кислотаси керак бўлади. МУИН ХАЛФА БОБО МАҚБАРАСИ — Тошкентдаги меъморий ёдгорлик (19-а.). Самарқандлик халфа (қурувчи, уста) Муин ўзи учун қурдирган. Мак-бара пештоқ гумбазли, бир хонали. Умумий тарҳи 5,48x6,16 м, гўрхона
Муин Халфа бобо мақбараси.
мурабба тарҳли (3,05x3,05 м). Унда Муин бува ва ўғли Умархон сағанаси сакланган. Хонага ёруғлик ғарбий де-воридаги панжара б-н безатилган то-бадондан тушади. Қурилишида силлиқ-ланган пишиқғишт (24x25x3,5 см) дан фойдаланилган.
Ад.: Булатова В., Ман ьковская Л., Памятники зодчества Ташкента XIV—XIX вв., Т., 1983.

МУКАММАЛ   СОНЛАР
МУКАММАЛ СОНЛАР - ўзидан фаркли бўлувчиларнинг йиғиндисига тенг натурал сонлар. Мае, 6=1+2+3, 28=1+2+4+7+14. М. с. Евклиднннг «Не-гизлар» асарида учрайди. Унда 4 та жуфт М. с. берилган. Айни вақтда 20 та жуфт М. с. маълум. Улардан энг каттаси 24422 (244И— 1) сони бўлиб, 1962 й.да аниқ-ланган. Жуфт М. с. эса, фақат 2р-1О?— 1) кўринишда бўлиши маълум, бунда р ва 2" —1 туб сонлар. Тоқ М. с.лар шу кунга-ча маълум эмас. Агар улар маълум бўлса ҳам жуда катта сонлар бўлиши эҳтимол. МУКАРРАМОВ Муқаддам (? — Бухо-ро — 1936) — кандакор, Бухоро кан-дакорлик мактабининг йирик вакили. Уста Олим Абдусаломовдан ҳунар ўрганган. Кандакорлик усулларини яхши билган М., айниқса, анъанавий нақшларни ма\орат б-н бажарган, ижо-дида анъанавий нақшлар б-н эрон кан-дакорлиги нақшларини уйғунлаштириб қўллаган, нақш мужассамотларида қус-нихат муҳим ўрин тутган, баъзан у буюм юзасини тулиқ қоплаган; безак-лар сайқали, турунж ва айлана ҳошия-ларни уйғунлаштириш б-н буюмлар-нинг бадиийлиги ва ифодалилигини оширишга, безаксиз сайқалланган металл буюмларда нодир ифодалиликка эришган. М. яратган буюмлар (жумла-дан, лаъли, дастшўй ва б.) республика музейларида сакланади. МУКОР ЗАМБУРУҒЛАР (Mycorales) — фикомицетлар синфига мансуб ту-бан замбуруғлар тартиби, кўп ядроли ҳужайрасиз мицелийдан ривожланади. Жинссиз кўпайиш органлари — спорангий. Жинсий кўпайиши — зигогамия. Зигоспоралар битта ёки бир нечта мицелий тармокларининг қўшилиши-дан ҳосил бўлади. М.з.нинг 6—8 оила-си (250 га яқин тури) бор. Кўпчилик М.з. сапрофит, органик субстратларда яшайди; баъзилари бошқа М.з.да, юк-сак замбуруғларда, меваларда ва ўсим-ликларнинг бошқа қисмларида яшаб, ҳар хил касалликлар қўзғатади. Улар одам ва ҳайвонларни ҳам касалланти-риши мумкин. Айрим М.з., мукор ачит-қилар бижғитиш хусусиятига эга бўл-ганлиги учун алкоголли ичимликлар тайёрлашда фойдаланилади. МУКОРОЗЛАР — ўсимликларнинг замбуруғ касалликлари. Мукор замбуруғ-лар кўзғатади. Rhizopus nigricans Ehr. ry-руҳига мансуб вакиллари ғўза кўсакла-ри мукорозига сабаб бўлади. Замбуруғ-лар ғўза тунлами, беда қандаласи, усим-лик битлари ва б. ҳашаротлар зарарлаган етилмаган кўсакларгатушади. Касаллан-ган кўсаклардаги тола сарғиш-жигар-ранг, касаллик авж олганда эса қиз-ғишроқ сариқ-жигарранг тусга киради.

Кураш чоралари: сўрувчи ҳашаротларни инсектицидлар ёрдами-да йўқотиш, оптимал кўчат қалинли-гини таъминлаш.
МУКОФОТ — бирон-бир фаолият со-ҳасидаги алохдда ютуклар учун рағбат-лантириш шакли. ЎзР да пул ва натура кўринишидаги, якка шахсларга ёки жа-моага бериладиган М.лар мавжуд. М.лар ўзининг даражасига кўра: давлат М.лари, жамоат бирлашмалари ва б. нодав-лат ташкилотларининг М.лари, корхо-на, муассасаларнинг ўз ходимларига берадиган М.лари, халқаро М.ларга; шаклига кура эса — орденлар, медал-лар, фахрий унвонлар, қимматбаҳо сов-ринлар, пул М.лари ва б.га бўлинади.
Давлат М.лари фуқароларнинг мамлакат ижтимоий-иқтисодий, сиё-сий, маданий, фан-техника, санъат ва адабиёт ҳамда бошқа соқаларда улкан муваффақиятларни қўлга киритганли-ги, тараққиётга катта \исса қўшганли-гини расман эътироф этилишини бил-диради. Давлат М.ларининг турлари, такдирланиш шартлари, тартиблари қонунлар ва б. расмий ҳужжатларда бел-гилаб қўйилади. Ўзбекистонда фан ва техника соҳасида Беруний (Абу Рапҳон Беруний) номидаги Ўзбекистон Респуб-ликаси Давлат мукофоти, бадиий ижод соҳасида Алишер Навоий номидаги Узбекистан Республикаси Давлат мукофоти, тасвирий ва амалий санъат, халқ ҳунар-мандчилиги сохасида Камолиддин Беҳ-зод номидаги Ўзбекистон Республикаси Давлат мукофоти, адабиёт ва санъат со-ҳасида Абдулла Қодирий номидаги Ўзбе-кистон Республикаси Давлат мукофоти, иқтидорли қизлар учун Зулфия номидаги Давлат мукофоти таъсис этилган. «Давлат мукофотлари тўғрисида» ЎзРнинг қонуни (1995Й. 22 дек.)га кўра, «Ўзбекистон Ҳаҳрамони» унвони, ЎзРнинг орденлари, медаллари, фахрий унвонлари ва Фахрий ёрлиғи давлат М.лари ҳисобланади (қ.Ўзбекистон Республикасининг орден ва медаллари, Фахрий унвонлар).
Айрим шахсларни жамият ҳаётидаги салмоқли ҳиссасини тақдирлаш мақса-дида Жамоат бирлашмалари ва б. нодавлат ташкилотларининг М.и ҳам таъсис этилади (мае, Ўзбекистон Ёзувчилар уюшмаси, рас-сомлар уюшмаси ёки б. жамоат бирлаш-маларининг М.лари).
Корхона, муассасаларнинг ўз ходимларига берадиган М.лари — меҳнат интизомкпч мус-таҳкамлашнинг асосий ҳ^куқий усул-ларидан ҳисобланади. Корхонада хо-димларни М.лаш ички меҳнат тартиби қоидалари, М.лашга оид ички ни-зомлар,    бошқа    локал    меъе'рий

ҳужжатлар асосида амалга оширилади. У моддий ва маънавий тусда бўлади. Моддий йўсиндаги М.лар жумласига қимматбаҳо буюм б-н ёки пул кўри-нишида бериладиган М.лар киради. Пул М.и корхонада иш қақи тўлаш тизимида назарда тутилган (иш нати-жасига кўра мунтазам бериб борила-диган) ва иш ҳақи тизимида назарда тутилмаган (бир марталик) М.ларга бўлинади. Иш ҳақи тўлаш тизимида назарда тутилган (шу жумладан, корхона йиллик иш натижаларига кўра туланадиган «ўн учинчи» ва ҳатто «ўн тўртинчи» ойлик деб аталувчи) М.лар-ни бериш мезонлари, шартлари, тартиблари корхонанинг бевосита ўзида иш берувчи томонидан ходимлар вакил-лик органи б-н келишиб тасдикдана-диган ички меъёрий ҳужжатлар б-н белгиланади. Корхоналарда ташаккур эълон қилиш, ҳурмат китобига номи-ни ёзиш, корхона фахрий унвонлари-ни бериш ва ҳ.к. шакллардаги маънавий рағбатлантиришлардан фойдалани-лиши мумкин. Ходимларни мукофот-лашда қар бир ходимнинг корхона ютуғига қўшган қиссасини алоҳида ва муносиб баҳолаш иш самарадорлигини оширишга таъсир қилади.
Халқаро М.лар — халқаро таш-килотлар, жамғармалар, хорижий ху-сусий шахслар томонидан муайян со-ҳада оламшумул аҳамият касб этувчи ютукларга эришган кишиларни тақдир-лаш (пул ёки махсус унвонлар, халқа-ро грантлар ва б. бериш) учун таъсис этилади (мае, Нобель мукофоти, ЮНЕСКО халқаро М.и ва ҳ.к.).
Йўлдош Турсунов.
МУКУРРА — Нил дарёси водийсида (Нубияда) жойлашган кад. давлат (ҳоз. Судан ҳудуди)(мил. 6 — 7 — 16-а.лар). Пойтахти — Эски Донгола. Аҳолиси — нобатлар, улар 569 — 570 й.ларда хрис-тианликни қабул қилишган. 7-а.нинг бошида Набатея давлати б-н бирлашиб, Нубия давлати тузилган. Араблар 652 й.да М.ни босиб олиб, уларга ўлпон (йилига 360 тадан қул етказиб бериш) солишган. Мусулмонларнинг кириб ке-лиши, мамлукларнинг қайта-қайта ҳужу-ми (13-а.), араблар ҳукмронлигининг ку-чайиши натижасида ислом дини кенг тарқалган. М. 12-а.да чорва, темир ва кул савдоси туфайли гуллаб-яшнаган. МУЛАТЛАР (испанча mulato; араб, му-валлад — бошқа миллат қони аралаш-ган) — қора танлиларнинг европеоид ирқи вакиллари б-н бўлган никоҳидан пайдо бўлган авлод. М. Лотин Америка-сидаги давлатлар, шунингдек, Африка-нинг баъзи мамлакатлари (асосан, ЖАР; уларни «рангли» деб аташади) аҳоли-сининг кўпчилигини ташкил этади.
МУЛК РАЖ АНАНД

МУЛК — моддий ва маънавий неъмат-ларнинг муайян кишилар эгалигида бўлиши ва улар томонидан ўзлашти-рилиши; М.га эгалик ҳуқуқи ҳамда мулк объектларига эгалик, уларни бўлиш, тақсимлаш бўйича кишилар ўртасида юзага келадиган иқтисодий муносабатлар. М. объекти ер ва ер ости бойликлари, корхона, бино, иншоот-лар, машина ва ускуналар, тайёр маҳ-сулот, пул, қимматли қоғозлар, санъ-ат ва адабиёт асарлари, илмий ва тех-никавий ишланмалар ва б. бўлиши мум-кин. Моддий ва маънавий неъматларни амалда ўзлаштирувчилар мулк субъект-лари, яъни эгалари ҳисобланади. Бу-ларга айрим кишилар, оилалар, жамо-алар ва, ниҳоят, давлат киради. Мулк-дан амалда фойдаланиб, бундан наф кўриш мулкни иқтисодий тасарруф қилиш ҳисобланади.Кишиларнинг моддий неъматларни яратишдаги, уларни тақсимлаш ва истеъмол этиш-даги ўрни, сиёсий ҳаётда тутган мав-қеи, асосан, и.ч. воситаларига эгалик қилишларига боғлиқ. Жамият тараққиё-ти тарихида эгалик қилиш шаклига кўра М.нинг бир неча тури бор: ибти-доий жамоа тузумида ишлаб чиқарув-чи кучлар ғоят паст ривожланганидан кишилар биргаликда, гуруҳ-гуруҳ бўлиб меҳнат қилишган. Шубҳасиз, шундай шароитда меҳнат қуроллари ва маҳсулотлари жамоанинг умумий М.и бўлган. Меҳнат қуроллари ва меҳнат малакаси юксалгач, кишилар якка ҳолда меҳнат қила оладиган бўлди. Бу ўзгариш туфайли жамоа М.и парчала-ниб, хусусий М.ка айланган. Хусусий М. — бу мулкни ўзлаштиришнинг хусусий усулига асосланган шакли. У 2 хил бўлади: 1) индивидуал — якка хусусий М, яъни айрим шахслар ёки оила-ларга тегишли М.; 2) корпоратив хусусий М., бу ҳам айрим кишиларга қарашли, лекин акциядорлар жамия-тидаги умумий М.нинг бир кисми си-фатида мавжуд бўлган М.. Корпоратив М. дивиденд келтирувчи М.дир. Жамоа М.и — бу жамоага ихтиёрий равишда бирлашган кишиларнинг умумий М.и бўлиб, бу М.нинг эгалари шу жамоада мехнат қилиши шарт. Бу ерда М. эгаси айни бир вақтда шу М.ни амалда иш-латувчи ҳам ҳисобланади. Давлат м у л к и — давлат ихтиёрида бўлган М., давлат ҳокимияти органлари томонидан тасарруф этиладиган монополлаш-ган М.дир. Бундай М. объекти — ер, табиат ресурслари, асосий воситалар, бинолар, молия, моддий ресурслар, ахборот, моддий ва маънавий бойлик-лар бўлиши мумкин. Бу М. ижтимоий неъматларни яратишга хизмат қилади.

Давлат бор ерда унинг М.и мавжуд, лекин ушбу М.нинг миллий иқтисо-диётдаги улуши турли мамлакатларда фаркланади ва мамлакат иқтисодиёти-нинг моделига боғлиқ (қ. Давлат мул-ки). Фуқаролик жамияти доирасида давлат М.и тобора ижтимоий йўналиш олмокда, яъни умуммиллий манфаат-ларни ҳимоя қилишга йўналтирилган. Ижтимоий М. — тарихан собиқ со-циалистик мамлакатларда мавжуд бўлган. Бунда кишилар М. эгаси сифатида тенг бўлади, шунинг учун ҳар бир кишининг жамиятдаги мавқеи, турмуш даражаси унинг меҳнати б-н белгиланган.
М.га эгалик ва уни тасарруф этиш муайян иқтисодий муносабатларни пайдо этади вау мулкчилик м у -носабатлари деб аталади. М. пайдо бўлиши учун мулкка айланадиган нар-салар наф келтира олиши зарур. М.чи-лик муносабатлари М.ни кишиларнинг ўзиники ёки ўзганики эканлигини бил-диради. Бундай муносабатларнинг 3 жиҳати бор: 1) М.ка эгалик қилиш, яъни мулкдорлик ҳуқуқининг М. эга-сида сакланиб туриши; 2) М.дан фой-даланиш ва уни амалда ишлатиш. М.дан фойдаланилганда шахсий эҳтиёжларни қондириш ёки даромад топиш юз бе-ради. Мулкдор ўз М.ини ишлатганда эгалик қилиш ва М.дан фойдаланиш бир қўлда тўпланади, М. келтирган нафни унинг эгаси танҳо ўзлаштиради. М. ўзгалар қўлида ишлатилганда бундан олинган даромадни мулкдор М.ни амалда ишлатувчи б-н баҳам кўради; 3) М.ни тасарруф этиш — бу М. тақ-дирини мустақил ҳал қилиш, яъни М.ни сотиш, меросга қолдириш, ҳадя этиш, гаровга қўйиш каби хатти-ҳара-катларни эркин амалга оширилишидир. Мулкий муносабатларда М.ни ижара-га бериш муҳим ўрин тутади. Ер, сув ҳавзалари, бино ва иншоот каби кўчмас М.лар оддий ижарага берила-ди. Қимматбаҳо машина ва ускуналар (трактор, комбайн, самолёт, тепловоз, пароход, юк автомашиналари ва вагон-лар) ижараси лизинг шаклида амалга оширилади. М. бўлган пул маблағлар-ни ўз эгаси томонидан, ўзгаларга фойдаланиб туриш учун бериш кредит шаклига киради. М. миллий бойликни ҳосил этади.
Ад:. Шодмонов   Ш.,   Алимов   Р.,
Жўраев Т., Иқтисодиёт назарияси,Т., 2002.
Аҳмаджон Ўлмасов.
МУЛК ИЖАРАСИ — ҳақ эвазига мол-мулкни вақтинча эгалик қилиш ва фойдаланиш учун топшириш. Ушбу муно-сабатда 2 мустақил тараф — ижарага берувчи (яъни, мол-мулк эгаси ёки у вакил қилган шахе) ва ижарага олув-чи қатнашади. Улар ўртасида М.и. шарт-

номаси тузилади. М.и.дан ижарага берувчи ҳам, ижарага олувчи ҳам ман-фаатдордир. Ижарага берувчи муайян хақ (даромад) олади, ижарага олувчи хам ундан мақсадга мувофиқ равишда фойдаланиб, даромад олади. Ижарага берувчи ижарага олувчига мол-мулк-ни шартнома шартлари ва мол-мулк-нинг вазифасига мувофиқ ҳолда топ-шириши лозим. Мол-мулкни топши-ришга тайёрлаш, топшириш далолат-номасини тузиш ва имзолашга такдим этиш ижарага берувчининг бурчи бўлиб, унинг ҳисобидан амалга оширилади. Ижарага олувчи мол-мулкни яхши ҳолда сақлаши, ўз ҳисобидан жорий таъмирлаши ва сақлаш бўйича бошқа харажатларни қилиши лозим (агар қонун ёки шартномада бошқача тартиб белгиланмаган бўлса). М.и. шартномада кўзда тутилган муддатга тузилади. Агар шартномада муддат кўрса-тилмаса, у номуайян муддатга тузил-ган ҳисобланади. Бунда тарафлардан ҳар бири бошқа тарафни 1 ой олдин, кўчмас мулк ижарасида эса — 3 ой олдин ёзма равишда огоҳлантириб, ис-талган пайтда шартномадан воз кечи-ши мумкин. М.и. шартномаси бекор бўлгандан кейин ижарага олувчи ижарага берувчига мол-мулкни ўзига топ-ширилган ҳолатда, нормал эскириши-ни ҳисобга олиб ёки шартномада ке-лишилган ҳолатда қайтариши лозим. Айни вақтда ижарага олинган мол-мулкни ижарага олувчи шартномада кели-шилган сотиб олиш баҳосини тўлаган ҳолда мулк ҳуқуқини ҳам қўлга кири-тиши мумкин. М.и.нинг прокат, транспорт воситалари, бинолар ва иншоот-лар ижараси, корхоналар ижараси, лизинг (молия ижараси) каби турлари фаркланади.
Миродил Баратов.
МУЛК РАЖ АНАНД (1905.12.12 -Пешовар — 2002.15.9) — ҳинд ёзувчи-си ва жамоат арбоби. Лондон ун-тини тугатган (1929). Инглиз ва ҳиндий тил-ларида ижод қилган. Сажжод Зоҳир б-н ҳамкорликда Ҳиндистон тараққий-парвар езувчилари ассоциациясига асос солган (1936). Дастлабки асарлари — «Дахлсиз» (1935), «Ҳаммол» (1936), «Қишлоқ» (1939), «Қилич ва Ўроқ» (1942), «Катта қалб» (1945) романлари ҳамда «Сартарошлар иттифоқи» (1944), «Трактор ва дон маъбудаси» (1947) ҳикоялар тўпламлари ва б. публицистик мақолаларида чой плантацияларида ишлайдиган ишчи ва деҳқонларнинг оғир ҳаёти тасвирланган. «Ҳиндис-тон рожасининг ҳаёти» (1953), «Йўл» (1961), «Қаҳрамон ўлими» (1963) каби роман ва ҳикояларида мустамлакачилик иллатларини   фош   этади,   аёллар

ҳуқуқини ёқлайди. «Етги йил» (1951), «Тонг жамоли» (1944), «Ошиқнинг тав-баси» (1976) автобиографик трило-гиясида мустамлакачилик оқибатларига қарши, озодлик учун курашган қаҳра-мон характерининг шаклланиши акс этган. «Ҳинд театри» (1950), «Ҳинд халқ рақслари» (1957) ва б. илмий асарлар муаллифи.
МУЛК ҲУҚУҚИ — моддий неъмат-ларнинг конкрет шахсларга тегишли-лиги (ўзлаштирилганлиги)ни мустаҳ-камловчи, тартибга солувчи ва мухр-фаза қилувчи нормалар йиғиндиси; фуқаролик ҳуқуқининг асосий тарти-ботларидан бири. Узбекистан Респуб-ликаси ФКха кўра, М.ҳ. шахснинг ўзи-га қарашли мол-мулкка ўз хоҳиши б-н ва ўз манфаатларини кўзлаб эгалик қилиш, ундан фойдаланиш ва уни та-сарруф этиш, шунингдек, ўзининг М.ҳ-ни, ким томонидан бўлмасин, ҳар қандай бузишни бартараф этишни та-лаб қилиш ҳуқуқидан иборат. ЎзР Кон-ституциясининг 36-моддасига биноан, «ҳар бир шахс мулкдор бўлишга ҳақли». Ўзбекистон иқтисодиётининг негизи-ни хилма-хил шакллардаги мулк таш-кил этади. Давлат барча мулк шаклла-рининг тенг ҳуқуқлилигини ва хуқуқий жиҳатдан баб-баравар му\офаза этили-шини кафолатлайди. «Ўзбекистон Рес-публикасида мулкчилик тўғрисида»ги қонун (1990 й. 31 окт.) асосида бозор муносабатларининг ташкил топиши учун иқтисодий манба ҳисобланган хусусий мулкчиликка йўл очилди. Ху-сусий мулкчиликнинг ривожланиши-да «Давлат тасарруфидан чиқариш ва хусусийлаштириш тўғрисида»ги қонун (1991 й. 19 нояб.) муҳим аҳамият касб этди. Ушбу қонунга асосан шўролар давридаги давлат мулкининг ҳукмрон-лик қилишига барҳам берилди, хусусий мулкнинг ташкил топиши учун имконият яратилди. ЎзРнинг амалдаги ФҚца мулкни ўтмишда социалистик жамиятнинг синфларга бўлинишига асосланиб (давлат, колхозкооператив, шахсий) шаклларга ажратилишига ва қайси шаклда, кимга тегишлилигига қараб ўрнатилган тенгсизликка барҳам берилди. Шўролар даврида мулк эгала-рининг ҳуқуклари тегишли қоидалар-да, шунингдек, амалиётда ҳам доимо чекланиб келинган. Эндиликда мулк эгасига тегишли бўлган мол-мулкни турли сабаблар ва хар хил йўл б-н давлат идоралари ва мансабдор шахслар томонидан олиб қўйилиши, мулкдан эркин фойдаланиш учун тўсқинликлар вужудга келтирилиши ғайриқонуний ҳисобланади. М.қ. муддатсиздир. Мулк эгаси ўз мулкидан абадий фойдаланиш,

уни хохлаган вақтида тасарруф этиш ҳуқуқига эга. Ушбу қоиданинг манти-қий давоми сифатида ФКнинг 166-мод-дасида мулкнинг дахлсизлиги ва қонун б-н муҳофаза қилиниши белгилаб қўйилган.
Ҳожиакбар Раҳмонқулов. МУЛКДОР — мулк субъекта; мулк объектига нисбатан эгалик, фойдаланиш, тасарруф этиш ҳуқуқий тамо-йиллари асосида мустаҳкамланган ҳуқуқларга эга бўлган жисмоний ёки юридик шахс. Ўзбекистонда М.лар қат-ламини шакллантириш мулкни давлат тасарруфидан чщарши ва хусусийлаштириш жараёнлари орқали амалга оши-рилди. 1991 — 94 й.ларда кичик хусусийлаштириш деб аталган иқтисодий ислоҳотларнинг 1-босқичида аҳоли ихтиёрида бўлган давлат уй-жой фонд-лари текин ёки имтиёзли тарзда хусу-сийлаштирилди. Умумий овқатланиш ва хизмат кўрсатиш шохобчалари бевоси-та аҳолига сотилди. Акциядорлар жами-ятита ўтиш, фермер ва деҳқон хўжа-ликлар, ижара корхоналарининг тузи-лиши ҳам бу борада муҳим роль ўйнади. Мамлакатимизда ўрта мулкдорлар таба-қасини шакллантиришга алоҳида эъти-бор қаратилмоқца (қ. Давлат мулки, Давлат мулкини хусусийлаштириш). «МУЛКДОР» — ҳафталик иқтисодий газета. 1994 й. 31 авг.да «Ёғду» номи б-н чиқа бошлаган. 1995 й. 21 янв.дан қозир-ги номда. Муассислари: Узбекистан Республикаси Давлат мулкини бошқа-риш ва тадбиркорликни қўллаб-қувват-лаш давлат қўмитаси, Кўчмас мулк биржаси ва «Матбуот тарқатувчи» ак-циядорлик компанияси. Ўзбекистонда бозор иқтисодиётига ўтиш давридаги иқтисодий ислоҳотларнинг бориши, кичик ва ўрта бизнеснинг фаолияти, ишбилармонлар, деҳқон ва фермерлар-нинг илғор тажрибалари кенг ёрити-лади. Бевосита кичик ва ўрта бизнес тузилмаларига оид хуқуқий-норматив ҳужжатлар, жаҳон иқтисодиётига доир маълумотлар, маҳсулотлар ва хизмат-лар рекламаси, хориж иқтисодий ян-гиликлари, турли мавзулардаги илмий-оммабоп мақолалар эълон қилинади. Газ.нинг «Тадбиркор ва ҳуқуқ», «Мулкдор — спорт» каби илова-нашрлари бор. Газ. 16 саҳифа (А-3 бичим)да босилади. Адади 3,5 минг нусха (2003). Бош му-ҳаррири М.А.Абдураҳмонов. МУЛКИЙ ЖИНОЯТЛАР (ЎзРда) -иқтисодий жиноятлардан бири. М.ж. ўзгалар мулкини талон-торож қилиш б-н боғлиқ бўлган ва боғлиқ бўлмаган жиноятларга бўлинади. Мулкни талон-торож қилиш ва талон-торож қилиш б-н боғлиқ бўлмаган, аммо жиноят туфайли мулкий зарар келиб чиқадиган

жиноятлар учун жавобгарлик ЖК «Махсус қисми»нинг 11 — 13-бобла-рида назарда тутилган. Мулкни талон-торож қилиш учун жавобгарлик ЎзР ЖКнинг 10-бобида берилган бўлиб, буларга босқинчилик (ЖК, 164-модда), товламачилик (ЖК, 165-модда), талончилик (ЖК, 166-мод-да), ўзлаштириш ёки растрата қилиш (ЖК, 167-модда), фирибгарлик (ЖК, 168-модда), ўғрилик (ЖК, 169-модда) жиноятлари киритилган. Мулкни талон-торож қилиш — ўзганинг мулкини ёхуд мулкий ҳуқукларни қ.асддан қонунга хилоф равишда ғараз ниятлар-да қайтариб бермаслик мақсадида қону-ний эгаси ёки мулк учун жавобгар бўлган ёхуд мулкнинг ғайриқонуний эгалланишига тўсқинлик қилган шахс-дан айбдорнинг ўз ихтиёрига ёки бо-шқанинг ихтиёрига олинишидир. М.ж.нинг предмети — инсонларнинг меқнати натижасида яратилган, иқти-содий жиҳатдан фойдали сотиш, со-тиб олиш ва алмашув қийматига эга бўлган, инсонларнинг моддий ва маъ-навий эҳтиёжларини қондирадиган буюмлар, саноат ёки қ.х. маҳсулотла-ри, шунингдек, Узбекистан пули ёки чет эл валютаси ҳисобланади. Ўзга-лар мулкини талон-торож қилиш б-н боғлиқ бўлмаган жиноятларга, айбдорнинг қарака-ти туфайли мулк шаклидан қатьи на-зар, ўзгаларнинг мулкига зарар етка-зувчи ёки мулкни нобуд қилувчи жиноятлар (ЖКнинг 170— 174-моддала-ри), иқтисодий асосларга путур етказувчи жиноятлар (ЖКнинг 175— 185-моддалари) ҳамда хўжалик соқа-сидаги жиноятлар (ЖКнинг 186—192-моддалари) киради.
Мирзаюсуф Рустамбоев. МУЛКИЙ ЗАРАР (ЎзРда) - жисмоний ёки юридик шахсга етказилган моддий зарар. М.з. ва уни қоплаш ма-салалари фуқаролик хуқуқига тааллук,-ли масалалардир. Умумий қоидага биноан, етказилган М.з. тўла миқдорда қопланиши керак. Етказилган М.з.ни камроқ миқдорда қоплашга фақат қонун ёки шартномада назарда тутилган ҳолларда йўл қўйилади. М.з. «ҳақиқий зарар» ва «бой берилган фой-да» каби туркумларга бўлинади. Ҳақиқий зарар деганда, бузилган мулкий ҳуқуқни тиклаш учун қилин-ган ёки қилиниши керак бўлган хара-жатлар, мол-мулкнинг йўқолиши, ка-майиши, нобуд бўлиши, шикастлани-ши тушунилади. Бой берилган фойда деганда, зарар кўрган шахснинг ҳуқуқлари бузилмаганида олиниши мумкин бўлган, лекин олинмай крл-ган даромад тушунилади. Амалдаги фу-

қаролик кодексида М.з. мулкий ва ашё-вий ҳуқуқлар бузилган такдирда қўлла-ниши мумкин бўлган жавобгарлик си-фатида белгиланган. Давлат органлари, фуқароларнинг ўзини ўзи бошқариш органлари ёки ушбу органларнинг ман-сабдор шахсларининг ғайриқонуний ҳаракатлари (ҳаракатсизлиги), шунинг-дек, ушбу органларнинг қонунга му-вофиқ бўлмаган ҳужжатлари М.з. етка-зилишига сабабчи бўлиши мумкин. ЎзР Конституциясига кўра, ҳар бир шахс-га давлат органлари, мансабдор шахс-лар, жамоат бирлашмаларининг ғайри-қонуний хатти-ҳаракатлари устидан судга шикоят қилиш ҳуқуқи кафолат-ланади (44-модда). Бу асосий қоида Фуқаролик кодексида ҳам ўз ифодаси-ни топган. Унга кўра, давлат органлари, фуқароларнинг ўзини ўзи бошқа-риш органлари фуқаро ёки юридик шахснинг ҳуқуқ ва манфаатларини ғай-риқонуний равишда бузишга қаратил-ган ҳужжат қабул қилса, бундай ҳуж-жатни ҳақиқий эмас деб топиш ва бундай ҳужжат натижасида етказилган М.з.ни ундириш ҳақида фуқаролар, юридик шахслар судга мурожаат қилишлари мумкин. Етказилган М.з.ни давлат органлари, фуқароларнинг ўзи-ни ўзи бошқариш органлари ёки мансабдор шахс тўлайди.
Ҳожиакбар Раҳмонқулов. МУЛКНИ ХАТЛАШ (ЎзРда) — мол-мулкни рўйхатга олиш ва уни тасар-руф этиш ман этилганлигини эълон қилиш, зарур ҳолларда эса, мол-мулк-дан фойдаланиш ҳуқуқини чеклаш, уни олиб қўйиш ва сақлашга топши-риш. Фуқаролик процессида М.х. суд қал қилув қарорларини ижро қилиш босқичида, даъвони таъминлашнинг бир чораси сифатида қўлланилади. Жиноят процессуал қонунчилигида эса, фуқаровий даъволарни таъминлаш мақсадида терговчи ҳам М.х.и мумкин. Бундай пайтда баённома тузилиб, унинг нусхаси тилхат асосида мулк эга-сига берилади. Мулк хатлангач, унинг эгаси: мулкни сотиб юбориш, совға қилиш, алмаштириш, гаровга қўйиш каби ҳуқуқлардан маҳрум бўлади. М.х. далолатнома орқали расмийлаштири-лади. Далолатномада: у тузилган вақт ва жойи, суд ижрочисининг, далолатнома тузилишида иштирок этган шахс-ларнинг исм-шарифлари, М.х. учун асослар, ундирувчи ва қарздорнинг исм-шарифлари, мулк ҳақидаги маъ-лумотнома, унинг тавсифи ва қийма-ти, мулкни сақлашга берилган шахснинг номи, М.х. жараёнида қатнашган шахсларнинг эътирозлари ва ш.к. кўрса-тилади. Далолатномага суд ижрочиси,

карздор ва далолатнома тузилишида иштирок этган шахслар имзо чекади. М.х. жараёнида суд ижрочиси ноқону-ний хатти-ҳаракатлар қилган (мае, қонун бўйича хатлаш мумкин бўлма-ган мулкни рўйхатга олган) бўлса, манфаатдор шахслар судга шикоят б-н мурожаат қилишлари мумкин.
Музаффаржон Мамасиддиқов. МУЛЛА (араб.) — Ўрта Шарқ, Марка-зий Осиё мамлакатларида Мадраса таъ-лимини олган шахс. Кучма маънода — билимдон, доно, саводли, илмли одам. МУЛЛА АБДУЛҚАҲҲОР, Қаҳ\ор-бек (1884, Ғиждувон туманидаги Са-идкент қишлоғи — 1924, Қизилқум) — Бухорода кизил армияга қарши ҳара-кат раҳбарларидан бири, йирик уламо. Бухородаги Мир Араб мадрасасида таҳ-сил олган. Бухоро босқинип&н сўнг, со-биқ хукмдор Сайд Олимхоннинт фар-мони б-н М.А. Ғарбий Бухородаги 15000 нафар аскарга Бош қўмондон қилиб тайинланди (1920 й. кузи). Унинг раҳбарлигида Бухоро, Кармана, Нуро-тадаги 20 дан ортиқ қўрбоши гурухла-ри бирлаштирилди.
1921 й.да М.А. Ғиждувон, Шофиркон, Вобкент, Ромитанда ўз ҳокимиятини ўрнатгач, Нурота вилоятига юриш қил-ди. Ўз қароргоҳини Нуротада жойлаш-тиргач, бу ердан атроф туманларга ва-килларини жўнатиб, аҳолини қизил аскарларга қарши курашга кўтарди. Сайд Олимхоннинг ёзишича, бу пайтда унинг қўл остида 25000 йигит тўпланган. М.А. Бухорога юриш қилиб унинг бир кис-мини эгаллади, Баҳоуддин Нақшбанд зиёратгоҳини қизил аскарлардан озод қилди (1922 й. март). Бироқ, Туркистон фронти жангчилари, Закаспийдан етиб келган С. М. Будённийнннг отлиқарми-яси ва қизил аскарларнинг бошқа куч-лари М.А. қўшинини Бухородан сиқиб чиқарди. Бу мағлубиятдан сўнг у 1923— 24 й.ларда ўз ҳаракатларини Кармана ва Нурота вилоятла-рида яна фаоллаш-тирди. М.А. б-н Иб-роҳимбек ва Сайд Олимхон ўртасида доимий алоқалар бўлган. М.А. ва Сайд Аъзам Хўжа имзола-ри б-н «Бухоро, Туркистон ва Кав-казнинг барча му-сулмонларига» му-рожаатнома чиқа-рилтан (1924 й. март). Кизил аскарлар б-н бўлган тўқнашув-ларнинг бирида (1924.21.6) у оғир

ярадор бўлди ва мағлубиятга учради. 1924 й. ёзи ва кузида Ғиждувон туманининг Ғишти ва Катта Ғамхўр қишлокдари-да, Нурота тоғларида, Шофиркон ту-манига туташ Кизилқумнинг Жилвон қумликларида қаттиқ тўқнашувлар бўлди. Кизилқумда бўлган ана шундай жангларнинг бирида М.А. ҳалок бўлди. Ад.: Амир Саййид Олимхон, Бухоро халқининг ҳасрати тарихи, Т., 1991; Ўзбекистоннинг янги тарихи. 2-китоб [Ўзбе-киетон совет мустамлакачилиги даврида], Т., 2000; Ражабов Қ., Бухорога қизил армия босқини ва унга қарши кураш, Т., 2002.
Қаҳрамон Ражабов. МУЛЛА МИР ҲАКИМ ХОНАҚОҲИ -
қ. Ҳакии Мулло Мир хонақоҳи. МУЛЛА ТЎЙЧИ ТОШМУҲАМЕДОВ
— қ. Тўйчи ҳофиз.
МУЛЛА ШОДИ (16-а.) — тарихчи. Унинг ҳаётига оид маълумотлар жуда кам. М.Ш. Шайбонийхоннинг иниси Махмуд Султон саройида хизмат қил-ган, форс тилида ёзилган «Фатҳнома» асари муаллифи. Достонни Маҳмуд Султон топшириғига биноан ёзган. Асарда Шайбонийхоннинг Самарканд-ни босиб олгунига қадар Дашти Қип-чоқ, Мовароуннаҳр ва Хоразмдаги ҳаёти ва фаолияти б-н боғлиқ асосий сиёсий вокеалар; Хоразмнинг топони-микаси, асосан, Вазир ва Адак ша-ҳар-қалъалар тўғрисида, Қоракўлдаги халқ қўзғолонининг бостирилиши, урушларда кўплаб аҳолининг қони тўкилганлиги ва уларнинг оғир аҳволи \ақида маълумотлар келтирилган. Асарнинг қўлёзма нусхалари Россия, Тожикистонда ва Ўзбекистонда ФА Шарқшунослик ин-тида сакданади.
Ад.: Ахмедов Б.А., Историко-географи-ческая литература Средней Азии XVI—XVIII вв.,   Т., 1985.
МУЛЛА ҚИРҒИЗ МАДРАСАСИ -Намангандаги      меъморий    ёдгорлик
Мулла Қирғиз мадрасаси.

МУЛЛА ҒОЙИБ
(20-а.)- Махаллий уста мулла Қирғиз (Мулла Бозор Охунд) номи б-н боғ-лиқ. Мулла Бозор Охунд фиқҳ, қадис, адабиёт ва б. илмларни яхши эгаллаган йирик олим, 17-а.нинг 1-ярмида яшаб ижод этган. Бухородаги мадрасада ўқиб, донишманд олим Мирзо Баҳодир Бу-хорийдан таълим олган, у зотдан ир-шод хатини — пирнинг ёрлиғини ол-гач, Ўрта ва Яқин Шарқ мамлакатла-рига саёҳат қилган.
Мадраса шаҳар марказида қурилган. Бино тарҳи нотекис, 5 қиррали бўлиб, ҳужралар б-н ўраб олинган. Бундай шаклни Мадраса қурилган жой шаро-итлари тақозо қилган. Масжид ва дарс-хона гумбазли, бир-бирига туташ қилиб қурилган, ҳужралар қўшқават-ли. Ҳовлида минора бор. Бош тарзи меъ-морлигида хужралар қиёфасига кўркам-лик бахш этиб турган мехробий равоқ кўзга ташланади. Пештоқни безашда кўк, яшил, сариқ, оқ рангли кошин-лар қўлланган. Мулла Қирғиз яратган Мадраса анъанавийлиги б-н эмас, балки тарх, ечимининг алоҳидалиги б-н диққатга сазовор.
МУЛЛА ҒОЙИБ, Кўр Ғойиб, Ғойиб — халқ ижодида яратилган афсонавий образ, бахшилар пири. Фо-зил Йўлдош ўғлидан 1934 й.да ёзиб олинган. Достонда тасвирланишича, М. Ғ. бу-хоролик бўлиб, шу ерда тахсил олган. Устози Эшон Намоз имомлик қилаёт-ганда, орқада имомга иқтидо қилиб намоз ўқиётган қизларга икки бор на-зарташлагани учун кўр қилинган. Эшон М.Ғ.га кўзининг хуни эвазига бахши-ларнинг дастлабки илҳом макони Му-родбахш ғорига бориб тунашга рухсат берган. Муродбахш ғори ҳақидаги аф-сонага кўра, ғор олдида булоқ бўлиб, ғорнинг тўрида васса (тоқи) йўниб турган уста (дев) бор. Агар бўлажак бах-ши ғор олдида тунаб, булоқ сувидан ичиб, унга кира олса, уста дўмбира ясаб бериб, жуда оз фурсатда бахши-лик йўлларини ўргатар экан. Муродбахш ғори олдида тунаган М. Ғ. ҳам бе-хосдан шоирлик салоҳиятига эга бўлиб, Бухоро кўчаларида қўшиқ айтиб юр-ганда, шеъриятни гуноҳ санаган амир уни зиндонга ташлатади. М. Ғ. зиндон-да ҳам сўз ва сознинг қадимийлигини, унинг Одам Атодан қолганлигини куй-лаб, зиндондан қутулиб кетади. Достон-чиликни илоҳий, сирли санъат сифа-тида тушунишдаги қад. тасаввурларга кўра, бахшилар М. Ғ. ни ўз пирлари ҳисоблайдилар.
МУЛЛАБОЙ МАНСУРОВ ЦИРКИ -биринчи профессионал узбек цирк труппаси. Муллабой Мансуров 20-а.нинг бошида кўчма цирк ва турли томошаларни уюштиришда донг тарат-

ган. Ўзининг ташкилотчилиги ва халқ санъатини яхши билиши туфайли, тар-қоқ цирк тўпларини бирлаштириб, 1903 й. Тошкентда Европа шаклидаги дастлабки узбек цирк труппасини туз-ди. Труппада ака-ука Раҳмон ва Пар-зин Абдухалиловлар (чиғириқчи ва муаллақчилар), Мухаммад (Чаққон) Хўжаев б-н Қодир бола (акробат), Карим Зарипов б-н Ортиқ қизиқ (бамбук; бири 4—5 метрли ёғочни қорнига қўйиб, иккинчиси ўша ёғоч устига чи-қиб ўйнаган), Муқиддин Шокиров («бесуяк»), Кал Шокир (жонглёр), Саид-афғон (қиличбоз), Юсуфжон қизиқ Шакаржонов, Собир қори ва Рафиқ қизиқ (қизиқчилар), Зокиржон Овулов (жарчи), Аширмат ва Кенжа-бой (сурнайчи) сингари 20 дан ортиқ киши уюшган. Муллабой Мансуров ўзи бошлиқ ва бадиий раҳбар бўлган хамда ўргатилган отлар б-н манежга чиққан.
1904—06 й.ларда М.М.ц. Туркистон ўлкаси, Бухоро амирлиги, Хива хон-лиги, ҳаттоки Шарқий Туркистон (Синьцзян) шаҳар ва қишлокларида ўз томошалари б-н гастролда бўлган. 1908—09 й.лар М.М. ц. яна бир нечта майда тўпларга бўлиниб кетди. Ўзбек цирк артистлари учун М.М.ц. профессионал мактаб вазифасини ўтади ва улар бу ерда фаолият кўрсатиб, ўз маҳорат-ларини бирмунча оширишди ва мурак-каб машкларни ўзлаштириб, реперту-арни кучайтиришди. М.М.ц.нинг таш-кил бўлиши тарқоқ цирк ўйинчилари бирлашиб, яхлит дастур б-н майдонга чиқишида  муҳим аҳамият касб этди.
Пўлат Тошканбоев.
МУЛЛАЖОНОВА Шоиста Рубиновна (1925.3.9, Душанба) — опера хонанда-си (лирик сопрано), Тожикистон халқ артисти (1957). Ниҳоятда кенг нафасли, кучли, айни пайтда ўзига хос ва ёқим-ли овоз соҳибаси. Москва консервато-риясини тугатган (1953). 1941—43 й.лар (яна 1958 й.дан) Тожик филармония-сида, 1944—58 й.лар Тожик опера ва балет театрида ишлаган. Энг яхши партиялари: Моҳим (Ленский, «Тоҳир ва Зуҳра»), Гулузор (Баласанян, «Восе қўзғолони»), Марфа (Римский—Корсаков, «Шоҳ қайлиғи»), Гулчеҳра (У. Ҳожибеков, «Аршин мол-олон») ва б. М. тожик халқ қўшиклари, Тожикистон ва Узбекистон композиторларининг асарлари ва б. халқлар қўшикларининг моҳир ижрочиси сифатида танилган. МУЛЛАНАФАС Қодирберди ўғли [1810, Серахс яқинида (хоз. Ашхобод вилояти) — 1862] — туркман шоири, мусиқачи. Мадрасада тахсил олган. Ин-соний севги, меҳр-муҳаббат М. лири-касининг бош мавзуси ҳисобланади.

Асарларида ўз даврининг илғор киши-си сифатида аёлларни, уларнинг аклу заковати, гўзаллиги ва самимийлиги-ни акс эттирган («Севгилим», «Кела-қол», «Унутма», «Дурдахонга» ваб.). М. шеърияти ҳаётий воқеаларга бой. Шеър-ларида халқнинг ҳаёти ва урф-одатла-ри тасвирланган. Айрим шеърлари бахшилар репертуаридан ёзиб олинган. М.нинг «Зуҳра ва Тоҳир» ижтимоий-романтик достони машҳур. Шарқхалқ-лари ўртасида машҳур сюжет асосида ёзилган мазкур достон туркман шеъ-риятининг энг салмокли асарларидан биридир. Бу достон асосида мусиқали драма ва опера яратилган.
Асарлари узбек тилига таржима этил-ган, ҳофизлар репертуаридан ўрин олган.
Ад.: Кекилов А., Великий лирик, Ашхабад,  1963.
МУЛЛАҚАНДОВЛАР — ака-ука ма-қомчи хонанда ва созандалар. Узбекистон халқ артистлари (1936). Михаил Аронович (1896—Самарканд — 1956). Ота Жалол Носиров, Левина ҳофиз Бобохоновлардан мақомларнинг чолғу ва ашула йўлларини урганган. Акалари Насим, Або, Шаламо, Мана-ши ва укаси Габриэл М. б-н биргалик-да мақом ижрочилигида танилган. Са-марқанддаги турли маданият ва театр муассасалари (1923—41 ва 46—48), Узбек давлат филармонияси (1941—46), Узбекистон радиоси кршидаги узбек халқ чолғулари оркестри (1949—52) да хонанда ва созанда (танбур, дойра). Мақомларнинг чолғу ва, айниқса, ашула йўлларини маҳорат б-н ижро этган. У ижро этган Талқини Уззол, Насри Уззол, Талқини Ушшоқ, Насри Ушшоқ, Савти калон, Мўғулчаи На-во  ва  б. мураккаб  ашула  йўлларини
Ака-ука Габриэл ва Михаил Муллақандовлар.
МУЛЬТИПЛИКАТОР

Ю. Ражабий нотага олиб, Шашмақом нашрларида келтирган. Репертуаридан узбек, тожик ашулалари кенг урин ол-ган. Габриэл Аронович (1900— Самарқанд — 1971). Самарқанддаги бухоро яҳудийлари клуби (1921—23), Узбек давлат мусиқали театри (1932— 35)да хонанда ва созанда (тор, танбур, дутор, дойра), Самарқанддаги яҳудий-лар театрида актёр, хонанда ва созанда (1935—41), Узбек давлат филармония-сида (1941—50) хонанда ва созанда. Репертуаридан Самарканд Ушшоғи, Қўқон Ушшоғи, Оромижон, Қашқарчаи Буз-рук, Ироқ, Тошкент Ироғи каби мақом йўллари б-н бирга узбек бастакорлари ашулалари («Бебокча», «Гулузорим» ва б.), тожик («Дилиман», «Хокистари дил» ва б.), озарбайжон («Қурбон ўлам» ва б.) ашулалари ўрин олган. МУЛЛИТ — 1) силикатлар синфига мансуб минерал. Кимёвий таркиби доим бир хил эмас (ЗА12О3- 2SiO2). Ромб сингонияли. Қаттиқлиги 6—7; зичлиги 3,2 г/см3. Эриш т-раси 1810°. Соф М. рангсиз; темир ва титан оксиди қўшил-ганлари пушти ва кўк рангда. М. А12О3 нинг SiO2 б-н ягона бирикмасидир; юкори т-para бардошли. Табиатда кам учрайди. Табиий шароитда юкори т-ра-да каолин ва силлиманит гуруҳидаги минераллардан ҳосил бўлади. Малл (Mull, Шотландия) о.даги тўртламчи давр лаваларида юқори т-рада эриган гилли қўшимчаларда топилган. Электр печларда гилтупрок ва кварцнинг, шунингдек, кианит, силлиманит ва андалузит аралашмасини эритиб оли-нади. Ўзбекистонда М. Ангрен қўнғир кўмир-каолин конида учрайди. У кон-да содир бўладиган ер ости ёнғинлари (глиеж) натижасида ҳосил бўлади; 2) синтетик М. оловбардош материал -лар, чинни ва б. тех. маҳсулотлар олиш-да муҳим қўшилма ҳисобланади; электр печларда алюминий силикатларини эритиб олинади.
МУЛОЙИМАТ (араб. — муносиблик, ҳамоҳанглик) — мусулмон Шарқ му-сиқаси назариясида ёқимли, ҳамоҳанг товушлар ва бўъд (интервал)лар. Акси — мунофират.
«МУЛОҚОТ» — миллий, ижтимоий-сиёсий ва тарихий-бадиий журнал. Муассиси: Ўзбекистон халқ демокра-тик партияси Марказий кенгаши. 1991 й. янв.дан нашр этила бошлаган. Жур. саҳифаларида ЎзРнинг ижтимоий-сиё-сий, маданий-иктисодий, маънавий-маърифий ҳаёти ёритиб борилади. Мус-такиллик замонида халқ ва юрт ҳаёти-да содир бўлган ўзгаришлар, ислоҳот-лар илмий-оммабоп равишда таҳлил килинган мақолалар босилади. Жур. саҳифаларида турли жамоа ташкилот-

лари, жамғармалар фаолиятининг дол-зарб муаммолари юзасидан танқидий тахлиллар ва амалий таклифлар ўртага қўйилади. Адади 5.190 (2003). Бош му-ҳаррири Барот Бойқобилов. МУЛЬДА (нем. mulde — тоғора) ( г е о -логияда) — қия синклиналь бурма-ланиш ёки тектоник чўкиш натижасида шаклланган товоқсимон ётқизиклар. Баъ-зан синклиналь бурмаларнинг пастки қисми хам М. деб аталади. Геосинкли-наль-ороген ва платформа структурала-рининг оралиғида қўшимча деформация натижасида вужудга келган ва кўпинча қўнғир кўмир ҳавзалари пайдо бўлиши б-н боғлиқ М.лар фарқ қилинади.
иш2
Конларни қазиб олиш натижасида пайдо бўладиган ва таъсири ер юзаси-гача тарқаладиган жинсларнинг силжиш ҳоллари чўкиш ёки силжиш М.си деб юритилади. Ер остидан фойдали қазил-малар казиб олинадиган ҳудудларда чўкиш эҳтимоли бўлган, яъни силжиш М.сида бино ва иншоотлар қурилиши тақикланади, бу майдонлар конга аж-ратилган ҳудуд деб ҳисобланади. МУЛЬТИ... (лот. multum — кўп, анча) — ўзлашма қўшма сўзларнинг таркибий қисми бўлиб, бирор нарсанинг кўпли-гини, кўп кайтарилиши (карралилиги)-ни билдиради (мае, мультивибратор). МУЛЬТИВИБРАТОР (мульти... ва лот. vibro — тебратаман) — икки кучайтир-гич (лампа) ли электр тебранишлар генератори. Иккала кучайтиргич ўзаро мусбат тескари алоқа б-н боғланган. М.нинг электрон лампалар, транзистор, тиристор ва интеграл схемапардан ясалган бир неча вариантлари бор. М.да тебраниш бирданига бир ҳолатдан (лампа Л1 — очиқ, лампа Л2 — берк) иккинчи тескари ҳолатга (лампа Л, — берк, лампа Л2 — очиқ) ўтади (1-расм). М.да Гц дан мингларча кГц частотали тўлқинлар ҳосил қилиш мумкин. Тран-
Уиқш
Мультивибратор. 1 -раем. Мультивибраторнинг электр схемаси: Л,, Л2 — лампалар (триод-лар); Rar Ra2 — анод нагрузкалари; Rp R2 — тескари боғланишли занжирлардаги қарши-ликлар; С,, С2 — конденсаторлар; Еи — анод-ни таъминлаш манбаи.
зисторли М. кенг қўлланади. Агар бир типдаги (р—п—р ёки п—р—п) транзис-торлардан фойдаланилса, кучайтиргич-лар    галма-гал      уйғонади (Г, вақтда

2-расм. Мультивибратор чиқишидаги сигнал шакли: Г — тебраниш даври; Tt, Т2 — иш тактларининг давомийлиги; / — вақт.
бир кучайтиргич, Т2 вақтда иккинчи кучайтиргич уйғонган ҳолатда бўлади, 2-расм). Бундай М. икки фазали М. де-йилади. Кўп фазали (п фазали) М.лар ҳам бор. М. телевидение, радиолокация ва б.да алоқа импульелари олиш, час-тотани кўпайтириш ва бўлиш ҳамда электр занжирларни контактсиз ал-машлаб улашда қўлланади. МУЛЬТИПЛИКАТОР (инг. multiplier — кўпайтирувчи, оширувчи) — иқти-содиётдаги молиявий окимларнинг икки (баъзан иккитадан кўпрок) кўрсаткич (параметр)лари ўртасидаги боғланишларни [мае, давлат бюджета харажатларининг ўсиши б-н ялпи ички маҳсулот (ЯИМ)нинг \ажми, депозит-лар ҳажми б-н муомалада бўлган пул массаси ўртасидаги) тавсифловчи кўрсаткич. Акселератор (и.ч. ҳажмини ошириш натижасида и.ч.га жалб эти-ладиган янги инвестициялар неча марта кўпайишини акс эттирадиган макро-иқтисодий кўрсаткич) б-н биргаликда қўлланади. «М.» тушунчасини иқтисо-дий амалиётга биринчи марта Ж. М. Кепнс киритган. П. Самуэльсон ва б. то-монидан ривожлантирилган. Харажат-лар, даромадлар, инвестициялар ёки бошка молиявий окимларнинг кайси то-ифаси бошланғич асос тарзида олини-шига қараб М.ларнинг инвестиция ха-ражатлари М.и., ҳукумат харажатлари М.и., харажатлар М.и. ва б. турлари бор. Мультипликатив самара (М. самара-си) асосида иктисодиётнинг бир субъекти харажатлари бошка субъект-нинг даромадини ҳосил килиш \оди-саси ётади. Мае, давлат бюджетининг харажатлари (ижтимоий эҳтиёжлар, соғликни сақлаш, янги курилишлар, ҳарбий техника сотиб олиш, давлат аппаратини саклаш ва ҳ.к.) турли кор-хоналар, муассасалар даромадларини (соғлиқни сақлаш муассасалари ва тиб-биёт ходимлари, қурилиш ташкилот-лари, ҳарбий қурол-яроғ ишлаб чиқа-рувчи корхоналар) ҳамда, умуман, фукаролар (пенсионерлар, давлат муассасалари ходимлари ва б.) даромадларини яратади. Ўз навбатида бу корхоналар, ташкилотлар ва фукаролар-нинг харажатлари улар б-н технологик занжир бўйича боғлиқ бўлган корхоналар даромадини ҳосил қилади; бюджет ҳажмининг бир бирликка ортиши ЯИМ ҳажмини 2, 3 ва ундан ортиқ

Мультипликацией фильм. 1. «Ўн икки ой» (Япония). 2. «Янги шохча ва ёз ёмғири ҳақида» (Узбекистан) фильмларидан кадрлар.
бирликка кўпайишига олиб келиши мумкин. Худди шунга ўхшаш давлат харажатлари кўламининг камайиши М.га, ЯИМ хджмини тегишлича паса-йишига олиб келади. Бу давлат харажатлари М.идебаталади. Солиқ М.и — солиқ тўловлари ҳажми ошган-да (камайганда) ЯИМ ҳажмининг па-сайиши (кўпайиши) кўламини кўрса-тади. М у возанатл и бюджет М.и — давлат харажатларининг кўпайиши (қисқариши) солиқларни ошириш (па-сайтириш) б-н қопланадиган шароит-ларда ЯИМ ўсиши (пасайиши)ни тав-сифлайди. Пул М.и — пул базасининг (бевосита Марказий банк томонидан муомалага чиқариладиган пуллар) ўси-ши натижасида пул массасининг кўпай-ишини тавсифлайди. Пул М.и умуман иқтисодиётнинг, хусусан банк тизими-нинг муомаладаги пул массасини кўпай-тириш имкониятларини акс эттиради.
Пул М. баъзан кредит М.и. депозит-
лар М.и ёки банк М.и деб ҳам аталади.
Аҳмаджон Ўлмасов.
МУЛЬТИПЛИКАТОР - 1) машина валининг айланишлар частотасини (со-нини) ошириш учун мўлжалланган қурилма. Кучайтирувчи тишли узатма-лардан иборат. Алоҳида механизм тар-зида тайёрланади. Машина валининг айланишлар частотаси муайян опера-цияни бажариш учун етарли бўлмаган ҳолларда М.дан фойдаланилади. М. асо-сан турли синов ишларида, лаб.да қўлланади; 2) суюкликнинг босими-ни ошириш учун мўлжалланган гидравлик қурилма. Бир-бирига туташти-рилган икки цилиндрдан иборат (раем). Цилиндрлардан бири юқори босимга, иккинчиси паст босимга мўлжаллана-ди. Паст босим цилиндрида катта диаметр (D) ли поршень жойлашган. У юқори босим цилиндрида жойлашган кичик диаметр (d) ли плунжер б-н би-риктирилган. Иш цилиндрига боради-
ган босим Р дан -г- марта (40—60 мар-
кИш цилин-\дрига-Рц
та) катта бўлади. М. гидравлик пресс-ларда, пневмогид-равлик кучайтир-гичларда қўлланади.
Гидравлик мультипликатор схема-си: / —кичик ди-аметрли плунжер;
2
— катта    диа-
метрли   поршень;
3
— иш суюқлиги.

МУЛЬТИПЛИКАЦИОН   ФИЛЬМ
(лот. multiplicatio — кўпайтириш) — кино санъати тури. Киноасарлари чи-зилган (расмли мультипликация) ёки ҳажмий (ҳажмий мультипликация) объектлар ҳаракатининг кетма-кет фа-заларини суратга олиш йўли б-н тайёрланади. Тасмага туширилган раем ва хджмий образларнинг секундига 24 кадр тезлигидаги проекция тасвири экранда ҳаракатни, яъни «жонланиш» ни юзага келтиради.
Мультипликация расмли ва ҳажмий бўлиб, уларнинг ҳар бири яна чизма, силуэтли, қўғирчоқ, барельефли тур-ларга бўлинади. Кейинги пайтда ком-пьютерли мультипликация ҳам кенг тараққий этиб боряпти. Мультипликация кинематография ихтиро этилгуни-га қадар бунёд этилган. Расмли кино биринчи марта француз рассоми ва муҳандиси Э. Рейнонинг анча мукам-малроқ мосламаси орқали 1892 й.да намойиш қилинган. Кадрма-кадр суратга олиш йўсини бўйича ишланган даст-лабки расмли фильмлар муаллифи — Э. Коль. Ҳажмий мультипликация-нинг асосчиси рус оператори ва реж. В. Старевич («Гўзал Люканида ёки Шохдорлар ва мўйловдорлар уруши»).
Расмли М.ф.нинг кейинги тараққи-ёти персонажларида ҳайвонот дунёси вакилларига мурожаат этишдан бош-ланади. Ўз ижодида Микки Маус ла-қабли сичқон, ўрдак — Дональд, ит — Плутолардан кенг фойдаланган америкалик мультипликатор — рассом, реж. У. Диснейпннт довруғи, айниқса, овоз-ли кино пайдо бўлганидан сўнг кенг тарқалди. Дисней фильмларидаги пер-сонажларни «жонлантириш» маҳорати, мультипликацион қаракат таъсирчан-лиги, ритми жаҳон мультипликаторла-ри диққатини тортди («Оппокрй ва етти гном», «Пиноккио», «Бэмби» ва б.).
Ўзбекистонда биринчи М. ф. «6x6 квадратида» (реж. Д. Салимов.  1965),

биринчи расмли М.ф. — «Жасур чум-чуқча» (В. Арсентьев, 1969). 1978 й.да «Ўзбекфильм» кино студияси қошида қўрирчоқ. ва расмли фильмлар ижодий уюшмаси ташкил этилгач, расмли мультипликацияда жанр ва мавзу дои-ралари кенгайди; ҳаракат ва воқеа тез-лигига, юморга эътибор кучайди («Кваква квартети», «Лочин ва Юлдуз ҳақида баллада», «Сеҳрли самовар», «Юлдуз-ли эртак», «Саҳрода кўл» ва б.). 80-й.ларда турларининг имкониятларини алмаштириб туриш услубига асосланиб, ясси қўғирчоклардан кенг фойдала-нишга ўтилди, мультипликация б-н расмли фигура ва жонли персонажлар-ни қўшиб, суратга олиш тажрибаси ижобий самара берди («Кор одам», «Хризантемалар боғи», «Бегона», «Хўжа Насриддин», «Ойимнинг жумбоклари» ва б.). Ички имкониятлардан дадил фой-даланиши, умуминсоний мавзулардан фалсафий хулосалар чиқара олиш узбек мультипликациясига муваффақият кел-тирди. 1984 й. Лейпцигда бўлиб ўтган 27-Халқаро фестивалда америкалик фантаст ёзувчи Рэй Бредбери ҳикояси асосида яратилган «Ёқимли ёмғир ёғади» (реж. Н. Тўлахўжаев, рассом С. Алибеков, композитор Ф. Янов-Яновский) фильми фестивалнинг   бош     соврини «Олтин
кабутар» б-н тақдирланди. 1987 й.да «Ўзбектелефильм» ҳам ўзининг М.ф. «Нонвой ва ялкрв» (реж. М. Боймуҳа-медов)ни яратди.
Узбекистан мустақиллигидан сўнг фильмлар узбек тилида суратга олина бошлади. Улар «Ўзбекфильм» акция-дорлик жамиятининг мультфильмлар устахонасида ишланади. Узбек мумтоз шоири ва ёзувчиларининг адабий ме-рослари мультипликация тасвирий во-ситалари ёрдамида экранлаштирилмоқ-да. Мультипдикациянинг имкониятла-ри янада кенгайиб бормокда. Кейинги йилларда замонавий суратга олиш ки-нокамералари б-н бир қаторда компьютер ёрдамида фильмлар яратишга
МУМИЁ

ўтилмоқда. «Синдбаднинг саргузаштла-ри», «Биллиардхона воқеаси», «Баҳром ва Дилором» (М. Маҳмудов), «Олтин кетмон», «Кора сарой» (В. Никитин), «Яюгар қуён» (Д. Власов), «Даладаги гуллар» (Н. Тўлахўжаев) ва б. сўнгги йиллар яратилган энг яхши фильмлар-дир. М.ф.лар болаларни ўзаро ёрдам, эзгулик, дўстлик, аҳиллик, меҳнаткаш бўлишга ўргатади. Ўзбек М.ф. лари-ни дунёга танитишда реж.лардан Д. Са-лимов, Н. Тўлахўжаев, М. Маҳмудов, А. Акбархўжаев, Д. Власов, Қ. Камоло-ва ва б.нинг хизматлари катта.
Маҳсура Мирзамуҳамедова. МУЛЬТИПРОГРАММАЛАШ (муль-ти... ва программа) — турли масалаларга тааллуқли бир неча дастур (программа) ни рақамли ҳисоблаш машинаси (РҲМ) да бир вақтда бажариш усули. Кўп дастурли режимда РҲМ хотирасида бир йўла бир неча масала дастури бўла-ди. Бир дастур тугаши б-н (ёки бир дастурни бажариш кечикса) М. 2-дас-турга ўтишга имкон беради. Агар РҲМ бир вақтда бир неча абонентнинг дастури б-н банд бўлса, у кўп дастурли режимда, бир абонентнинг дастури б-н банд булса, бир дастурли режимда иш-лаётган ҳисобланади. М.дан асосий мак-сад — РҲМ қурилмаларининг бўш ту-риб қолишига йўл қўймаслик, иш унумдорлигини ошириш. Бошкарувчи дастур (монитор) бир дастур тугаши б-н 2-дастурнинг бажарилишини таъ-минлайди. М. аппарат ва дастур восита-лари б-н амалга оширилади. Аппарат во-ситаларига хотира муҳофазаси ва тўхта-тишларни ташкил қилиш киради. Дастур воситалари диспетчер-дастурлар ва программалаш тилларидан иборат. МУЛЬЧАЛАШ (инг. mulch — қоплаш) — тупроқ бетини калин мульчақоғоз ёки ҳавол (похол, торф, чиринди, гўнг ва б.) материаллар б-н ёппасига ёки қатор оралатиб ёпиш. М. ўсимликнинг ўсиши шароитига ижобий таъсир эта-ди; ер бетидан намнинг буғланишини камайтиради, сутка давомида ҳарорат-нинг ўзгариш амплитудаси муқобил бўлишини таъминлайди, ер бетини сув ювиб кетиши ва шамол учириб кети-шидан ҳимоя қилади, тупроқ структу-расини саклаш ва яхшилаш имконини беради, тупрокда кечадиган биокимё-вий фойдали жараёнларни кучайтира-ди; натижада ўсимликнинг озикдани-ши яхшиланади, ер бетини қатқалоқ босишдан сақлайди.
Ўрта Осиёнинг суғориладиган енгил механик таркибли ва қумоқ тупрокла-ри шароитида экинларни етиштириш-да, тупроқнинг устки қисмини мустаҳ-камловчи ва уни ювилиши ҳамда ша-

мол кўтариб кетишидан сакловчи ора-лиқ экинлар анғизи мульча вазифаси-ни бажаради. М. кучли шамол эрозия-си кузатиладиган ерларда чекланган майдонларда қўлланади. 20-а.нинг 90-й.лар охирида Ўзбекистонда чигитни Андижон технологияси асосида плёнка остига экишда М.нинг янги усули катта майдонларда амалга оширилмок,-да. Бунда чигит экиш б-н бир вактда пушта устига сеялкага ўрнатилган мах-сус мослама ёрдамида плёнка тўшалиб, ҳар бир уяга 3—4 тадан чигит экилади, уя устидаги плёнка тешиб кетилади. Ғўза қийғос шоналангандан кейин плёнка йиғиштириб олинади.
Зиёмиддин Артукметов. МУЛЯЖ (франц. mouler сўзидан — қолипламоқ, қуймоқ) — бирор-бир объектдан гипс, мум, папье-машеда олинган нусха; одатда бўялган, асосан, кўргазмали қурол вазифасида хизмат қилади (табиий ёки патологик ўзгарти-рилган тана аъзолари, тана бўлаги, саб-завотлар, баликлар ва б.). М. натурадан олинган қолипда қуйилади ёки ўлчов-лар асосида кўлдатайёрланади. Ҳайкал-тарошликда баъзан мурданинг юзидан (ниқоб), машҳур композиторнинг кули-дан олинган, ўқув мақсадларида мум-тоз асарлардан туркумли такрорлаб қилинган нусха ҳам М. деб аталади. МУМ — 1) ҳайвон ёки ўсимлик маҳ-сулоти бўлган ёғсимон модда, асосан, юқори ёғ кислоталарнинг мураккаб эфирлари ва юқори молекуляр спирт-лардан иборат. М. — аморф, пластик, қиздирилганда осон юмшайдиган модда, 40—90° орасида суюкланади. М.нинг қазилма хиллари ҳам бўлади. Асалари муми, қўй жуни ювилганда чиқадиган М., кашалот ёғидан олинадиган спермацет ҳайвон маҳсулоти М.ига, Бразилия пальмаси баргидан олинадиган карнауба, канделил, пальма муми ва б. ўсимлик маҳсулоти М.ига, озокеритни тозалаб олинадиган церезин, қўнғир кўмир ёки торфдан ажра-тиладиган монтан М.и қазилма М.ига киради. Саноатда синтетик М. ҳам ишлаб чиқарилади. Ҳайвон маҳсулоти-дан олинган, қазилма ва синтетик М.лар техникада ишлатилади. Ўсимлик М.и ўсимликларда сув режимини тартибга солишда мухим биологик функцияни бажаради. М. дан амалий ва тасвирий санъатда ҳам фойдаланилади; 2) асалари мум безларида ишлаб чикарилади-ган ёғсимон суюклик (қ. Асалари муми). МУМ РАССОМЛИГИ - боғловчи моддаси мум бўлган бўёкда ишланади-ган рангтасвир усули. Кимёвий актив-лигининг сустлиги ва намга чидамли-лиги туфайли бу усулда яратилган асар-

лар кўп асрлар давомида ўзининг даст-лабки колорити, софлиги, пишиқли-ги ва бўёқ қатламининг сифатини сақ-лабтуради. Мил. ав. 14-а.дан Қад. Миср-да ибодатхоналарни бўяшда қўлланган. Мил. ав. 5-а.да Юнонистонда иссиқусул деб аталувчи (энкаустика) энг мустаҳ-кам М.р. технологияси яратилган: бунда қиздирилган мум бўёклар қиздирил-ган жез куракча ёрдамида асосга суртилади. Бу усул, асосан, дастгоҳ санъатида қўлланган, шунингдек, ма-ҳобатли расмларда ноқулай ташқи ша-роитга чидамли мустаҳкам бўёқ қатла-ми талаб қилинганда ишлатилган. Фай-юм портретлари ва Византия иконала-рида (12-а.гача) энкаустика ўрнини унча пишиқ бўлмаган ҳамда ишлани-ши осонроқ скипидарли мум бўёқлар (совуқ усул деб аталади) ва мумли темпера (учувчан мойли эмульсия аралаш-маси) эгаллай бошлаган. М.р. ҳозир асосан расмларни таъмирлашда, йўқо-тилган бўёқ қатламини тўлдириш ва уни мустаҳкамлашда ишлатилади. МУМДАРАХТ (Hoya carnosa) — печак-дошлар оиласига мансуб чирмашиб усадиган доим яшил бута. Барги этли, ялтироқ, гули хушбўй, пушти, мум-дан ясалганга ўхшайди, тўпгули соя-бонсимон. Жан.-Шарқий Осиё ва Шар-қий Австралиянинг нам субтропик ўрмонларида усади. Хонада тувакда ҳам ўстирилади.
МУМИЁ (араб., лот. mumia), муми-ёйи асл, тоғ бальзами, браг-шун, баргшун, чаотун — фи-зиологик функцияларни кучайтирадиган мураккаб биологик табиий маҳсулот, кряларнинг ёрикларидан сизиб чикади-ган смоласимон модда. Умуман Мни биологик, геологик ва биоминералогик ўзгаришлар маҳсулоти дейиш мумкин.
Табобатда қадимдан ишлатиб келин-ган. Абу Бакр-ар Розий бош оғриғи, бош айланиши, юз нерви фалажи, тутка-ноқ, юрак-қон томир системаси, на-фас йўллари ва б. аъзолар касалликла-рида М. ишлатган. Абу Али ибн Сино ўзининг «Тиб қонунлари»да М.ни меъ-дани мустаҳкамлайдиган, нафас олиш-ни енгиллаштирадиган, бинобарин энг такомиллашган универсал дори деб тавсифлаган. М.нинг келиб чиқиши ҳақида жуда кўп фикрлар мавжуд.
М. хамирдай мулойим, таъми аччиқ, сувда эрийди. Таркибида турли органик моддалар ва микроэлементлар бор. Ўрта Осиё ҳудудида М.нинг манбала-ри куп. Тилла ранг (кизил), кумуш ранг (оқиш), мис ранг (кукиш) ва темир ранг (қорамтир-қўнғир) М. булади. Темир ранг М. кўпроқтарқалган. Асосан, тиббиётда қўлланади. М. йиринглатув-

чи микробларни ўлдиради, жароҳат, яра ва синган суякларни тез тузатади. Лат еган, синган суякларни даволаш-да М.дан фойдаланиш сир-асрорлари-ни Ўзбекистонда проф. О. Ш. Шокиров илмий жиҳатдан асослаб берди.
М.ни мембрана орқали тозалаш, пур-каш усулида қуритиш ва кукунга ай-лантириш, таблеткасини қобиқлаш технологияси, таркибидаги микроэле-ментлар, аминокислоталар, ёғ кисло-таларининг сифат ва микдор анализи, стандартлаш усуллари Тошкент фармацевтика ин-тида ишлаб чиқилди (С. Н. Аминов, В. Е. Ким, Л. М. Солиева). Ҳоз. М. Ўзкимёфарм ОАЖ да таблетка ҳоли-да (М. Усуббоев) ишлаб чиқарилади.
М.дан ўз билгича фойдаланиш яра-майди, уни фақат врач тавсия этган ҳоллардагина қуллаш мумкин.
Ад.: Шакиров А. Ш., Мумиё асиль в комплексном лечении переломов костей, Т., 1976; Бурды кин Б., Мумиё. Санкт-Петербург, 2001.
МУМИЁЛАШ — к, Бальзамлаш. МУМЛИ ПАЛЬМАЛАР - мум бера-диган пальмалар туркумига мансуб ўсимликлар. Энг машҳурлари — брази-лия ва анд мумли пальмалардир. Бразилия М.п. ёки карнаубанинг бўйи 10— 12 м, барги елпиғичсимон (диаметри 2 м гача). Бразилия, Боливия ва Парагвай саванналарида учрайди. Мум котлами (0,5 см ча) ёш баргларни нам йўқотишдан сақлайди. Баргидан бўйра ва б. буюмлар тўқилади. Муми турмуш-да ва техникада ишлатилади. Анд М.п.нинг танаси мум б-н крплангани-дан оппоқ, бўйи 30 м, барги патси-мон, уз. 6—7 м. Колумбия Анд тоғла-рининг ён бағирларидаги ўрмонларда (денгиз сатҳидан 2500 м баландликда) усади. Битта пальмадан йилига 10 кг мум олиш мумкин.
МУМТОЗ АДАБИЁТ - миллий ва жаҳон бадиий маданияти хазинасини ташкил этган, кўпчилик томонидан тан олинган машҳур асарлар силсила-си (қ. Классика, классицизм). МУМТОЗ МАҲАЛ БЕГИМ (асл исми Аржуманд бону) (тахм. 1594, Машҳад — 1631.17.6, Бур\онпур) — бобурий маликалардан. Шоҳ Жаҳонннж суюкли хотини. У асли эронлик бўлиб бобоси ва ота-онаси Ҳиндистонга кўчиб ке-либ, Акбаршоҳ хизматига киради. 1611 й.да Аржуманд бонунинг аммаси Нур-жаҳон (Меҳринисо) Жаҳонгиршоҳга турмушга чиққач, Аржуманд бонунинг бобоси Эътимод уд-Давла бош вазир-лик мансабига, отаси Эътиқодхон (Осафхон) эса сарой бошқарувчиси лавозимига кўтарилади. 1613 й. 19 ёшли Аржуманд бону 21 ёшли шаҳзода Хур-

рам (Шоҳ Жаҳон)га турмушга чиқади. Аржуманд бону тез кунда тадбиркор-лиги, нозик табиати, иффати, тенгсиз ҳусн-латофати, айрим келишмовчи-ликларни осон хал қилиши б-н сарой аъёнлари ўртасида катта эътибор крзо-нади. Шунинг учун кўп ўтмай у Мум-тоз маҳал бегим (саройнинг курки) дея атала бошланди. 14-фарзандини туғиш-да вафот этган. Ўлими олдидан унга атаб дунёда тенги йўқ мақбара бунёд этиш-ни эридан илтимос қилган, катта қизи Жаҳоноро бегимцан эса Шоҳ Жаҳоннинг ҳрлидан хабар олиб, унга ғамхўрлик қилиб туришни васият қилган. Шоҳ Жаҳон М.м.б.га атаб Агра да Тожмаҳал-ни бунёд этган.
МУМТОЗ РАҚС — узбек миллий раке туркуми; авлоддан-авлодга утиб, сай-қал топиб, асосан профессионал рақс усталари томонидан ижро этиб келин-ган, шакли ва ҳаракатлари тартиблаш-ган рақслар. Мавзу рамзий воситалар, тимсоллар ва шартли-умумлашма хара-
Танавор» рақси (М. Турғунбоева).
катлар б-н ифода қилиниши, иллюст-ратив ҳаракатлар, маиший унсурлар деярли ишлатилмаслиги М.р.нинг энг муҳим хусусиятидир. М.р. марказида — инсон, унинг эҳтирослари, ҳис-туйғу-лари туради. М.р. бир киши ёки гуруҳ булиб ижро этилади. Таркибига қуйи-дагиларни киритиш мумкин: 1) мақом рақси (мақом оҳангларида ижро эти-ладиган рақслар); 2) катта ўйин (Фар-ғона рақслари); 3) созанда ва маври-гихонларнинг рақслари; 4) лазги (Хо-разм туркум рақслари). Ўзбекистон ҳудудида М.р. исломгача бўлган давр-лардаёқ (1—7-а.лар) шаклланган. Бу-хоро, Самарқанд, Тошкент ва Шаҳри-сабздан чиққан раққосаларнинг Хитой императори саройида М.р.ларни на-мойиш этганлиги ҳақида маълумотлар сақланган. Уйғониш даврида (9—12-а.лар), айниқса Амир Темур ва тему-рийлар қукмронлиги даврида М.р. рав-нақтопди. 20-а.да замонавий саҳналарда

«Муножот» рақси (М. Эргашева).
намойиш қилина бошлади. Бунда Мирза ХамДам. Макайлик (Уста Муҳаммад-хон), Тамарахоним, Мақкам ҳофиз, Мукаррама Турғунбоева ва б.нинг хиз-матлари катта. «Дилхирож», «Пилла», «Роҳат», «Танавор», «Баҳор» каби саҳ-навий рақсларни М.р. тушунчасига киритиш мумкин.
Ад.: Авдеева   Л., Узбек миллий рақси тарихидан, Т., 2001.
Муҳсин Қодиров.
МУНАББАТ (араб. — ўстирмоқ) — тўғри тўртбурчак шаклли асосга эга бўлган нақш тақсими. М.нинг тўрт то-монга қараб такрорланишидан нақш мужассамоти яратилади. Наққош М.нинг тўртдан бир қисмини чизиб олади, сунгра шу чизмадан фойдала-ниб нақш ахтаси (улги)ни тайёрлайди. Ахта ёрдамида безатиладиган сатҳга туширилган М. буяма, уйма, тирнама усулларда ишланади. М. Ўрта Осиё нақ-қошлигида, айниқса, катта юзадарни безашда куп қўлланади. Мужассамоти-га кура, М.нинг усимликсимон (исли-мий М., М.и гулзор), хандасий (гириҳ М.), рамзий ва б. турлари бор.
Ислимий Мунаббат.
МУНДА  ТИЛЛАРИ

МУНАВВАРҚОРИ, Абдурашид-хонов М у н а в в ар қо р и (1878, Тошкент — 1931.23.4, Москва) — Ўрта Осиё жадидчилик ҳаракатининг йўлбошчиси, 20-а. узбек миллим мат-буоти ва янги усулдаги миллий мактаб асосчиси, янги миллий театр ташки-лотчиларидан бири, адиб ва шоир. Тош-кентнинг Шайхонтоҳур даҳасидаги Дархон махалласида зиёли оиласида туғилган. Отаси Абдурашидхон Соти-болдихон ўғли мударрис, онаси Хоси-ят отин Хонхўжа Шораҳимхўжа мударрис қизи отинойи бўлган. У оклада учинчи ўғил бўлиб, катта акалари Аъзамхон (1872—1919) ва Муслимхон (1875—1954) муаллим бўлишган. Ота-сидан ёш етим крлгани туфайли даст-лабки таълим-тарбияни онасидан ол-ган. Сўнг ўз даврининг машҳур ўқитув-чиси Усмон домладан илми қироат ва тажвидни ўрганиб, ҳофизи Қуръон бўлган. 1885—90 й.ларда Бухородаги Мирараб мадрасасида таҳсил олган, аммо таҳсилни охирига етказмай, Тош-кентга қайтиб, имомлик ва муаллим-лик б-н шуғулланган. Эшонқули дод-хоҳ мадрасасида таҳсилни давом эттир-ган. 1901 й.да усули жадид мактабини очган ва шу мактаблар учун махсус ўқув дастурини тузган, дарсликлар ёзган. 1904 й.дан ижтимоий-сиёсий, маданий хаётга аралаша бошлаган. 1906 й.дан «Ўрта Осиёнинг умргузорлиги, тарақ-қий», «Тараққий» газ.ларида адабий ходим. Шу йили ношир ва муҳаррир сифатида «Хуршид» газ.ни ташкил эт-ган. «Шуҳрат» (1907), «Тужжор» (1907), «Осиё» (1908) газ.ларини ғоявий бош-қарган ва адабий ходим вазифасини бажарган. Сўнг «Садойи Туркисшон» (1914—15) газ.да масъул муҳаррир муо-вини, «Ал-ислоҳ» жур. (1915—17)да мах-фий мухаррир, «Нажот» ва «Кенгаш» (1917) газ.ларида масъул муҳаррир.
М. турли жамият ва уюшмалар таш-килотчиси. У «Жамияти Имдодия» (1909), «Турон» (1913), «Туркистон кутубхонаси» (1914), «Умид» (1914), «Мактаб» (1914), «Кўмак» (1921) жамият, ташкилот, ширкат ва уюшмала-рида муассис, муовин, раис, аъзо. Шўролар ҳукумати даврида Халқ до-рилфунуни шўросининг раиси, Туркистон Маориф халқ комиссарлиги турк шўъбасининг иш юритувчиси (1918), Тошкент ш. маориф нозири, Шарқ халқлари съезди (1920, Боку) делегата ва ҳайъати аъзоси. БХСР Маориф нозирлиги вақф бўлими бош-лиғи (1920—21), Тошкент ш. ижтимо-ий тарбия бўлими мудири (1921), Ака-деммарказ раиси (1922), Навоий но-мидаги мактаб, Наримонов номидаги пед. техникуми, аёллар пед. ин-тида

муаллим (1923 — 25), Самарқанд ш. музейида илмий ходим, Ўзбекис-тон осори-атиқа-ларни сақлаш қў-митасининг Тош-кент-Фарғона бўлимида масъул котиб (1927-28).
М.    бир    қанча дарслик муаллифи-
дир. Унинг «Алиби аввал» (1907), «Адиб ус-соний» (1907), «Усули ҳисоб», «Та-рихи қавм турк», «Тажвид» (1911), «Ҳавойижи диния», «Тарихи анбиё», «Тарихи исломия» (1912), «Ер юзи» (1916—17), 4 қисмдан иборат «Ўзбек-ча тил сабоклиги» (Шорасул Зуннун ва Қаюм Рамазон б-н бирга, 1925—26, 4-қисми мусодара қилинган) дарслик-лари бир неча марта чоп этилган. 1914 й.да тараққийпарвар узбек шоирлари-нинг шеърларини жамлаб, «Сабзавор» номи б-н нашр этган.
М. ижтимоий-педагогик фаолият б-н бирга бадиий ижод б-н ҳам шуғуллан-ган. Унинг ихчам ҳикоялари, талайги-на шеърлари ўша даврдаги матбуот ва ўзи тузган ҳамда ёзган дарсликларга киритилган. Шунингдек, у ўткир публицист адиб сифатида танилган. Макр-лаларида инсон ва жамият, дин ва дин-дорлик, ахлоқ, мустамлакачилик ва хуррият, зиёлилик, уюшма, ташкилот, давлат идораси масалаларига ало\ида эътибор қаратган.
М. ўз фаолияти давомида педагогик, матбуотчилик, муҳаррирлик, адиблик б-н чекланмай, жиддий сиёсий фаолият ҳам олиб борган, шу сабабли мус-тамлака ҳукумати томонидан бир неча бор ҳибс қилинган.
Европа савдо-саноат, илм-фанини ўрганишга чақирган, маънавий қолоқ-ликни қоралаган. Чор ва шўро ҳукумат-лари олиб борган мустамлакачилик си-ёсатига карши изчил кураш олиб бориб, 1917—1924 й.ларда «Шўройи ислом», «Турк адам марказият», «Иттиҳод ва та-раққиёт», «Миллий иттиҳод», «Нашри маориф» каби жамият, фирқа ва таш-килотлар фаолиятига раҳбарлик қилган. У виждон эркинлигини инкор этмаган дунёвий демократик давлат тарафдори бўлган. Шу сабабли Қўқон ш.да ташкил топган Туркистон мухториятинм (1917) қўллаб-қувватлаган. Умр бўйи ўз ватани-ни мустақил кўришни истаган.
М. 1929 й. 6 нояб.да қамоққа олиниб, Москва ш.даги Бутирка қамоқхонаси-да қатл қилинган ва Ваганкова қабрис-тонига дафн этилган. 1991 й.да расман реаблитация қилинган.

Ас: Хотираларимдан, Т., 2001; Танланган асарлар, Т., 2003.
Ад.: Зиё Сайд, Танланган асарлар, Т., 1974; Ўзбекистоннинг янги тарихи, 1-китоб [Туркистон чор Россияси мустамлакачилиги даврида], Т., 2000; Марказий Осиё XX аср бошида: ислоҳотлар, янгиланиш, тараққиёт ва мустамлакачилик учун кураш, Т., 2001.
Сирожиддин Аҳмедов.
МУНАЖЖИМЛИК (араб.), астрология — айрим кишилар ва халклар-нинг такдирини осмон ёритқичлари-нинг вазиятларига қараб башорат қилиш (фол очиш) б-н шуғулланади-ган таълимот, касб (қ. Илми нужум). М. б-н шуғулланувчи шахслар мунаж-жи м деб аталган. Абу Райхрн Беруний астрономияга оид «ал-Қонун ал-Масъ-удий» («Маъсуд қонуни») асарида му-нажжим атамасини кўпроқ фалакшу-нос (астроном) маъносида қўллайди. У мунажжимларни фолбинлар деб атай-ди. Қадимда муҳим воқеалар, мае, урушларни бошлаш мунажжимларнинг башоратлари б-н амалга оширилган. МУНДА (ўзларини х о р о к о — одам-лар дейишади) — Ҳиндистондаги халқ. Асосан, Биҳар штатида 2 млн. дан ор-тиқ (1990-й.лар ўрталари), Бангладеш-да тахм. 20 минг киши, Ғарбий Бенга-лия, Орисса ва Мадҳья-Прадешда яшайди. Хиндистоннинг энг кад. ахолией аждоди. Уларни дравидлар, сўнгра орий қабилалар Марказий Хиндистоннинг тоғли, ўрмон р-нларига суриб чи-қарганлар. М. 18-а. охиридан инглизлар-нинг мустамлака асоратига тушган. 1818—20, 1855—95 й.ларда М.ларнинг йирик миллий озодлик қўзғолонлари бўлиб ўтган. М.лар мунда тилларида сўзлашади. Диндорлари — асосан, ҳин-дуизм, христиан ва анъанавий динларга эътиқод қилишади. М. деҳқончилик, балиқ овлаш, овчилик, ҳунармандчи-лик ва теримчилик б-н машғул, бир қисми конларда ва металлургия сано-атида ишлайди. Гўштни кам истеъмол қилишади, сут ичиш ман қилинган. МУНДА ТИЛЛАРИ — австралоосиё тиллари оиласининг ғарбий гуруҳи. Ҳиндистоннинг шарқий ва ғарбий ҳудудида (асосан, Биҳар, Ғарбий Бен-галия, Орисса штатларида) тарқалган. Сўзлашувчиларнинг умумий сони 9 млн. кишидан ортиқ. Сантали — М.т. ичида энг кўп киши сўзлашадиган тил (5,5 млн. дан ортиқ). М.т. 17 та деб тах-мин килинади, лекин улар ҳануз тўла тасниф этилмаган. Шим. ва марказий-жан. гурухларга бўлинади.
Бир қатор фонетик (жарангли ва жарангеиз ундошларнинг, нафасли ва нафас иштирокисиз ундошларнинг ўзаро қарши қўйилиши, ўзига хос бу-

рун ундошларининг мавжудлиги, баъ-зи ундошларнинг сўз бошида учрамас-лиги) ва грамматик (сўз ўзгариши ва сўз ясалишида префикс ва инфикслар-нинг фаоллиги, редупликация, ўзаклар-ни қўшиш усуллари борлиги, гапда бўлакларнинг алоҳида тартиб б-н жой-лашиши) хусусиятлари б-н шу оила-даги бошқа гуруҳ тилларидан ажралиб туради.
Кўпчилик М.т. учун лотин алифбоси асосидаги ёзув мавжуд бўлса-да, у чек-ланган қолда қўлланадй. Бу тиллар учун деванагари ёзуви асосида қўшимча бел-гилар қўшиб яратилган алифбо ҳам бирон-бир муваффақият қозонмаган. МУНДИГАК - Қандаҳор ш. (Афғони-стон)дан 55 км шим.-ғарбдаги энеолит, жез ва илк темир даврига оид қарор-гоҳ қолдиғи. Француз экспедицияси то-монидан кавланган (1951—58). М.нинг юқори қатламидан терракотадан ясал-ган ҳайкалчалар ва тош муҳрлар, ўрта қатлам (мил. ав. 3-минг йиллик ўртала-ри) дан мис ва жездан ясалган қуйма идишлар, жамоа учун мўлжалланган дафн хоналари топилган. Қуйи қатлам-лардан (4-минг йиллик охири) ўтроқ ахрли яшаган турар жой қолдиклари ва кулолчилик чархида тайёрланган гул-дор сопол идишлар (Эрон сопол идиш-ларига ўхшаш) топилган. 3-минг йиллик охири ва 2-минг йиллик бошла-рида маҳаллий маданият гуллаб яшна-ган. Ҳашаматли меъморий ёдгорлик (эқром, махаллий ҳукмдорнинг қарор-гоҳи) ва тош \айкаллар топилган. То-пилмалардан М.да яшаган қабилалар Шим. Балужистон (Кветта мадания-ти), Ўрта Осиё (Қоратепа), Эрон (Ҳисор) ва Ҳиндистон (Хараппа мада-нияти) халклари б-н маданий алоқада бўлганлигини кўрсатади. Мил. ав. 2-минг йилликда М. инқирозга учраган (турар жойлар камайган, сопол идишлар қўлда ясалган).
МУНЖОН, М и н ж о н — Бадахшон тарихий вилоятидаги рустоқ. Ҳиндукуш тоғларида, Бадахшоннинг Кофиристон б-н чегара ҳудудида жойлашган. М. рус-тоги Ибн ал-Фақиҳ асарида 826—827 й.ларда тоҳирийлардан Абдуллоҳ ибн Тоҳирга хирож тўлаган Тохаристон ви-лоятлари қаторида ал-Мизжон ёхуд ал-Муттажон шаклида қайд этилган.
«М.» атамаси Бадахшондаги энг қад. номлардан ҳисобланади. Мил. ав. 1-минг йиллик ўрталарида қад. ҳинд адиби Па-нини Мунжаён мамлакати ва «Мунжи» қабила бирлашмасини қайд этиб ўтган. 7-а.нинг 1-ярмида Сюань-Цзан бу мул-кни Мун-ки-йен шаклида келтирган. Унинг маълумотига кўра, М. Ху мулки (яъни Қундуз)дан шарқца жойлашган.

М. рустоғи ўзининг қад. номини ҳозир-гача саклаб қолган бўлиб, у Кишм ва Жирм ўртасида жойлашиб, маъмурий жиҳатдан Зейбоққа қарайди. М.нинг иқлими совуқ, аҳолиси оқ юзли, асо-сан, тўқимачилик б-н шуғулланади. 19-а.да М. аҳолиси Кофиристондан Бадах-шонга мунтазам суратда босқинчилик қилиб турган «кофирлар» б-н уруш олиб борганлар. М. чегарасида работ қурил-ган бўлиб, у М. водийсини душманлар ҳужумидан муҳофаза қилиб турган.
Жавли Турсунов.
МУНЖОНЛАР — Помир халқлари тар-кибидаги этник гуруҳ. Афғонистон Ба-дахшони, Панж дарёсининг юқори оқимлари ҳавзасида яшаган. 1-минг йиллик бошида Ҳиндукуш, Помир, ҳоз. Тожикистоннинг тоғли р-нларида яшаган бақтрияликларнинг аждодлари. М.нинг умумий сони ҳақида маълумот йўқ. Қишлокларда яшайди. Тожик ти-лида сўзлашади. Диндорлари — сунний мусулмонлар.
МУНИС Хоразмий (тахаллуси; асл исм-шарифи Шермуҳаммад Амир Авазбий ўғли) (1778— Хива яқинида-ги Қиёт қишлоғи — 1829) — шоир, тарихнавис, таржимон, хаттот ва маъ-рифатпарвар. Дастлабки маълумотни туғилган қишлоғида олган, кейинча-лик Хива мадрасаларида ўқиган. 1800 й.да отаси вафот этгач, Аваз Муҳаммад Иноқ М.ни саройнинг фармоннавис котиби қилиб тайинлаган. М. замона-сининг машхур олим, шоир ва санъат-корлари б-н яқин алоқада бўлиб, би-лими, салоҳияти ва куч-қувватини шеъриятга, илм-фан ва маърифатга бағишлаган. М. 1804 й.дабиринчи шеър-лар девони — «Девони Мунис»ни ярат-ган. 1806 й.да Элтузархон М.га Хива хонлиги ҳақида китоб ёзишни топшир-ган. М. ўз асарини Шерғозихон даври-гача ёзиб етказганда, Элтузархон фо-жиали ҳалок бўлади. М. китобини да-вом эттиради ва 1819 й.да Мирхонднинг «Равзат ус-сафо» («Софлик боги») тарихий асарини туркий тилга таржима қилишни бошлайди. М. бу асарнинг 1-жилдини таржима қилишга улгура-ди. У бу икки асарни ҳам тугата олмай вафот этади. Унинг «Фирдавс ул-иқбол» («Бахтлар боги») асарини ва «Равзат ус-сафо» таржимасини шогирди Огаҳий ниҳоясига етказади. М.нинг «Фирдавс ул-иқбол» асари узок, даврни камраб олган бўлиб, Марказий Осиё, айниқ-са, Хива хонлиги тарихини ўрга-нишда қимматли манбадир. Асарда Хоразмнинг қад. даври б-н бир қаторда, Хива хонлигининг 1825 . й.гача бўлган сиёсий тарихи баён этилган, тож-тахт, бойлик учун олиб бо-

рилган курашлар ва, шунингдек, Хива хонларининг қўшни туркман ва қорақалпоқ халклари б-н бўлган му-носабатлари ҳақида ҳам кўплаб маълу-мотлар келтирил-ган.
Асар муқаддима, 5 боб ва хотимадан иборат. 1-бобда Одам Атодан то Нуҳ пайғамбар авлодигача бўлган қодиса-лар ёритилган. 2-бобда Ёфасдан Қўнғи-рот шўъбасигача бўлган мўғул ҳукмдор-лари даври хусусида фикр юритилган. 3-бобда Курлос авлодига мансуб под-шохлар даврида содир бўлган воқеалар тўғрисида ёзилган. 4-бобда Элтузархон-нинг ота-боболари хаёти тасвирланган. 5-бобда Элтузархоннинг туғилишидан бу асарнинг ёзилиб тамом бўлишига қадар бўлган воқеалар хусусида қалам тебратилган. Хотима эса олимлар, ав-лиё, амир, бек, шоир, ҳунармандлар хақида маълумотларни ўз ичига олади.
М. ўз давридаги суғориш иншоотла-ри ва ер-сув муносабатларига доир «Ар-налар» (арна-анҳор, канал) номли ри-сола ҳам ёзган. Бу рисола 18-а. охири ва 19-а. бошларидаги дехдончилик б-н боғлиқ, ижтимоий муносабатларни ўрганишда аҳамиятли. М.нинг асосий адабий мероси — 1815—20 й.ларда ту-зилган «Мунис ул-ушшоқ» («Ошиклар дўсти») девони ғазал, мухаммас, каси-да, рубоий, қитъа ва б. жанрлардан иборат бўлиб, 20000 дан зиёд мисра-ни ўз ичига олган. У хаттотлар томони-дан қайта-қайта кўчирилиб, 1880 й.да Хива тошбосмасида нашр этилган.
М. Навоийнинг «Мезон ул-авзон», «Ҳолоти Саййид Ҳасан Ардашер» асар-ларини китобат қилган (1794, 1797). Айниқса, «Мезон ул-авзон»ни олдин-ги айрим хаттотлар йўл қўйган хато-ларни тузатиб, саводли кўчирган. Бу унинг аруз илмининг хос билимдони эканлигидан   ҳам далолат беради.
М.нинг савод чиқаришни енгилла-тиш ва хуснихат санъатини ривожлан-тириш масалаларига бағишланган «Са-води таълим» (1804) шеърий рисоласи ҳам бор. Девонларининг бир неча қўлёз-ма нусхалари Ўзбекистон ФА Шарқ-шунослик ин-ти Шарқ қўлёзма асар-лари фондида сакланади.
Ас: Танланган асарлар, Т., 1957.
Ад.: Юнусов М., Мунис Хоразмий, Т.. 1953; Каримов Ғ., Ўзбек адабиёти тарихи, 3-китоб, Т., 1966; Маънавият юлдуз-лари, Т., 2001.
Нусратулло Жумаев.

МУНИЦИПАЛИТЕТ (нем. Munizi-palitat, лот. municipium — ўзини ўзи идора қилувчи жамоа) — бир қанча мамлакатларда маҳаллий бошқарув ва ўзини ўзи бошқарувчи сайлаб қўйила-диган органларнинг мажмуи. Айрим мамлакатларда (мае, АҚШ, Буюк Британия) шаҳар бошқарув органлариги-на М. деб аталади. Москва ш.да маҳал-лий ўзини ўзи бошқарувчи орган М. деб аталади, у муниципал йиғилиш ва ма-ҳаллий маъмурият бошлиғи (М. раҳ-бари)ни ўз ичига олади. М. тегишли маъмурий-ҳудудий бирлик аҳолиси то-монидан сайланади ва унга конститу-циявий ҳуқуқда халқ-ҳуқуқий корпо-рациялари сифатида қаралади. Одатда, М. мэр, бургомистр ва ш.к. бошчилиги-даги сайлаб қўйиладиган раёсат ҳамда ижрочи мулозимлар девонидан иборат бўлади. М. муниципал корхоналар, ту-рар жой фонди ва б. мулклар эгаси бўлиши мумкин; у давлат мактаблари, санитария хизмати идоралари, маҳал-лий полиция, бир қанча мамлакатларда эса тиббий хизмат ва ижтимоий таъ-минот бўйича турли муассасаларни бошқаради. М.нинг асосий даромад манбаи аҳолидан йиғиладиган маҳал-лий соликлардир.
МУНК, М и н к — ўрта асрлардаги (10-а.) Хутталон вилоятининг энг йи-рик шаҳри. Қизилсув дарёси (Тожики-стон)нинг юқори оқимида, Обимозор дарёсининг ўнг қирғоғида, Ҳовалинг қишлоғидан 1 км шим.-ғарбдажойлаш-ган Шаҳри Минг харобаси ўрнида бўлган. М.да ҳаёт Кушон подшолиги даври (1—4-а.)дан мўғуллар истилоси-гача (13-а. боши) давом этган.
М. дастлаб Авестода ва «Шоҳно-ма»да тилга олинган. Илк ўрта асрлар-да М. кичик шаҳар бўлса-да, кенг рус-тоққа эга бўлган. М. обод, чиройли шаҳар бўлиб, аҳолиси жанговарлиги б-н ажралиб турган. В. В. Бартольд М.ни ҳоз. Балжувон ўрнида бўлган деб ҳисоб-лайди. М.нинг қабристони ҳоз. Хонақо қишлоғи ёнида бўлган, маййитлар ёғоч тобутларда, шим.га қаратиб дафн қилинган. Маййитларнинг бир қисми (10—14-а.) монголоид ирқига мансуб бўлган, 10—12-а.ларда М.да ҳунарманд-чилик тараққий этган. МУНКАР ВА НАКИР - исломий та-саввурга кўра, ўлганларни Раббинг ким, дининг нима, пайғамбаринг ким, деб қабрда дастлабки сўроқ қилувчи фаришталар. М. ва Н. тақводор бўлган маййитларни то қиёмат бўлгунга қадар тинч қўяди, гуноҳкорларни эса, аксин-ча, Аллоҳ қанча хоҳласа, шунча азоб-лайди. М. ва Н. номлари ҳадисларда эс-латилади, Қуръонда эса бу фаришталар тилга олинмайди.

МУНКАЧИ (Mynkacsy), асли Либ (Lieb) Михай (1844.20.2, Украина-нингҳоз. Мункачево ш. — 1900.1.5, Гер-маниянинг Бонн ш. яқинида) — вен-гер рассоми, 19-а. венгер тасвирий санъатида реализм асосчиларидан. Э. Самоши (1862—6Э), Вена ва Мюнхен БА (1865—68), Дюссельдорфда Л. Кна-ус (1868—69)да таҳсил кўрган. Дюссельдорф ва барбизон мактаблари рассом-лари ҳамда Г. Курбедан илҳомланган. Дастлабки асарлари романтик оханг-ларга бой («Даштда момақалдироқ», 1867 ва б.). 1870- й.ларда инқилобий де-мократик ғоялар таъсирида ижтимоий танқидий рухдаги ўткир психологик ишончлилиги ва ёрқин халқ вакиллари б-н ажралиб турган асарлар яратди. «Ўлимга ҳукм қилинганлар камераси» асари рассомга оламшумул шуҳрат кел-тирди. Кўп шаклли лавҳалар устида иш-лаган М. асарларида драматик қудрат ва композиция яхлитлигига эришди. 1870-й.лардан ўткир ифодали манзара ва портретлар («Ласло Паал», тахм. 1876—77 ва б.) б-н бир қаторда салон ва академизм хусусиятларига эга бўлган асарлар («Мана одам», 1896 ва б.) ҳам ишлади.
МУНКЭ, Мангу (1208-1259) -Мўғуллар давлатининг 4-буюк хони (крони), Чингизхоннинг набираси, Ту-лихоннинг тўнғич фарзанди. 1251 й. Қорақурумт бўлган қурултойда Боту-хоннинг қарорига биноан қоонлик шоҳсупасига ўтирган. Қурултой пайти-да М.нинг ҳукмдор этиб сайланишига қарши чиқмоқчи бўлган Ўқтойхон та-рафдорлари ҳибсга олинади. 77 киши қурултойдан кейин қатл этилади, Ше-рамун ва б. хонзодалар афв этилади ва мамлакатнинг турли чекка вилоятла-рига жўнатилади. М. душманлик руҳи-да бўлган Чиғатой ва Ўқтой улуслари-ни бўйсундириш ҳамда тасарруфидаги ерлар чегарасини Ботухонга тегишли бўлган Жўжи улуси сарҳадларигача ет-казишга муваффақ бўлади. Чиғатой улусига Эргана хотун (Орқина хотун) ҳукмдор этиб тайинланади. Чингизий-лар империясида Чингизхон асос сол-ган якка ҳокимлик ўрнида Ботухон ва М. раҳбарлигидаги икки ҳокимлик ву-жудга келади. Шарқий Туркистон, Қул-жин, Еттисув М. тасарруфига киради. Мовароуннаҳр Ботухонга бўйсунади. М. даврига муайян вилоят ёки юртнинг миллати ва динини эътибордан қочир-маган ҳолда бошқаришга катта эъти-бор қаратилади. Шу боис қоон дево-нида барча миллат вакиллари фаолият кўрсатар, бирор-бир юрт, элат халқи-га қарата қабул қилинадиган қарор ёки

мурожаатномалар шу халқнинг тилида ва ёзувида битилар эди.
М. солиқ ундиришнинг Ўқтойхон вақтида ўрнатилган тартибини қайта жорий этади ва бу борадаги мавжуд бошбошдоқликка чек қўяди. Солиқнинг миқдори аниқ белгиланган, асосан, пул шаклида йиғилган. Рашидуддиннинг фикрича, жонбош солиғи Хитой ва Мовароуннаҳрда энг купи 15 динор, Хуросон ва Эронда энг кўпи 7 динор, энг ками эса, 1 динорни ташкил қилган.
М. Чингизхон вафотидан сўнг қабул қилинган барча ёрлиқ ва пайзаларни бекор этади. Натижада хонзодалар барча амалларини буюк қооннинг ноиблари б-н маслаҳатлашган ҳолда амалга оши-ришга мажбур бўлдилар.
М. 1259 й. Хитойга қарши олиб бори-лаётган уруш чоғида вабо касалига ча-линади ва 8 кунлик хасталикдан сўнг вафот этади. Унинг жасади ўғли Асу-той томонидан Мўғулистонга келтири-лади. М. Бурҳон Холдун мавзеида Чингизхон ва Тулихон қабрлари яқинига дафн этилади.
Ад.: Рашид ад дин, Сборник летописей, т. 2, М. —Л., 1960; Бартол ьд В. В., Сочинения, т. 1, М., 1963; Абулғози, Шажарайи турк, Т., 1992; Мирзо Улуғ-бек, Тўрт улус тарихи, Т., 1994.
Ҳамидулла Дадабоев.
МУНОЖОТ (араб. — махфий сухбат, илтижо) — исломдаги фарз намозлар-дан ташқари, ихтиёрий равишда ўқила-диган намозлар. Ҳар қандай диндор-нинг ихтиёрий худога илтижо ва ибо-дат қилиши ҳам М. ҳисобланади. Бун-дай намоз ва ибодатлар кўпинча кечалари адо этилган. М. фақат намоз ичида бўлиши шарт эмас. М.ни Аллоҳ-га илтижо қилиб, дуо кўринишида ҳамма вақт ҳам қилиш мумкин. МУНОЖОТ — шарқ мумтоз адабиё-тининг анъанавий унсурларидан бири. Одатда, М.да нажот умиди, тавба ва илтижолар тангрига оташин мурожаат шаклида ифодаланади. М. кўпроқэпик ҳамда лиро-эпик асарларнинг бош — муқаддима қисмида Аллоҳга ҳамд ва пайғамбаримиз Муҳаммад (сав)га наътдан олдин келтирилади. М. дастлаб мусулмон кишининг Аллоҳга мурожаат этиб, ўз ҳожатларини сўраши, яли-ниб-ёлвориши тарзида юзага келган. 9— 10-а.лардан бошлаб бадиий адабиётда М. ёзиш анъана тусини олган. М. баъ-зан насрий шаклда ва мустақил асар тарзида ҳам ёзилган. Алишер Навоий-нинг шу номдаги асари ва «Хамса» дос-тонлари таркибидаги М.лари хайрат-ланарли асарлардир.  М. намуналари

узбек эпик достонларининг қарийб ҳаммасида учраб, асар муаллифлари-нинг тасаввуфий майл ва эътиқодла-рини ифодалайди. М. лиро-эпик асар-лар охирида берилиши ҳам мумкин. «МУНОЖОТ» (араб. — ялиниш, ёл-вориш) — йирик шаклдаги узбек мум-тоз чолғу куйлар туркуми. 3 асосий қисмдан ташкил топган: «М.», «Савти М.» ва «Уфари М.». Туркумли ижрода баъзан «Савти М.»дан кейин «Ороми-жон» номли куй уланиб, сўнгра «Уфари М.» янграйди. Умумий парда тузи-лиши ҳамда бош куй мавзуи бўйича улар Дугоҳ ва Чоргоҳ мақом йўлларига мое келади. «М.» туркумининг тарки-бий қисмлари бир-биридан асосан усул негизи б-н фаркланади (сарахбор, каш-қарча, уфар). Шу б-н бирга узбек му-сиқа меросида «Мўғулчаи М.», «Му-хайяри М.», «Қашқарчаи М.» номли чолғу куйлар хам мавжуд.
Ўтмишда «М.» Аллохдан нажот, ма-дад тилаб килинадиган тунги ёки яши-рин ибодат, унинг руҳий ҳолати б-н боғлиқ ҳолда юзага келган бўлса-да, «М.» куйлари кенг дунёвий мохиятга эга, лирик кайфиятни акс эттиради-ган жозибали, мафтункор, бадиий етук асарлардир. Шунингдек, И. Икромов 1940-й.ларда Навоий қаламига мансуб «Кеча келгумдур дебон ул сарви гулрў келмади» ғазални «М.» куйига моҳи-рона боғлаб, ашула йўлини яратган. Уни А. Ҳайдаров, Б. Довидова, Б. Ис-ҳоқова каби атокли хонандалар ўзига хос ижро услублари б-н кенг оммага танитган. «М.»нинг «Оромижон» кис-ми эса «Қошлари қаламлар» халқсўзла-ри б-н айтилиб келинади. «М.» куйла-ридан узбек бастакорлари ва компози-торлари томонидан ҳар хил шакл ва жанрларда унумли фойдаланилган (мае, Ф. Мамадалиев — кўп қисмли янгича «М.» туркуми, Д. Соатқулов — «Фарғонача квартети», М. Тожиев — 3, 11-симфониялари ва б.).
«М.» атамаси бошқа Шарқ халклари (мае, уйғур, эрон, татар ва б.) мусика меросида ҳам турли (диний айтим, қўшиқ ва б.) маъноларда учрайди.
Равшан Юнусов.
МУНОЗАРА — 1) баҳс, фикрлар тор-тишуви; 2) мумтоз адабиётда кенг Tap-калган жанр. Фикрлар кураши шакли-да ёзилган бадиий асар. М.да турли нар-са, хрдиса, тушунча, хрлат ва б. конф-ликтга киришади. Образлар кўпинча рамзий мо\ият касб этиб, мунозара қиладилар. Баъзан М. да мактов (пане-герик) қисм ҳам бўлади. Унда мазкур асарни ёзишга туртки берган одам мак,-талади. Аммо бу хамма асарларда ҳам бўлавермайди. М.нинг қиссадан қисса

чиқариш ёки муаллифнинг муайян масала ҳақидаги хулосаси б-н тугаллан-ган шакллари ҳам бўлади. Асади Тусий-нинг (11-а.) «Кеча ва кундуз муноза-раси», «Найза ва ёй мунозараси», Ами-/шйнинг «Банг ва Чоғир орасидаги мунозара» (15-а.), ЯқиниРтннт «Ўқ ва ёй орасидаги мунозара» (15-а.). Фузулий-нинг «Бангу бода», «Сиҳат ва мараз» асарлари М.нинг намуналаридир. Ҳоз. замон ўзбек шеъриятида ҳам бу жанр-да асарлар яратилган (Султон Жўра, «Тиниш белгилар мажлиси»), МУНОСАБАТ (фалсафада) — муайян тизимдаги элементларнинг жойланиш характери ва уларнинг ўз-аро боғликдигини ифодаловчи фалса-фий тушунча; бирор нарса ёки ҳоди-сага нисбатан шахс мавқеининг ифо-даси; турли объектларни ёки бирор объектнинг турли томонларини фик-ран таққослаш.
М.лар тегишли элементлардан турли даражадаги мураккаб тизимларни келтириб чиқаради. Mac, ҳар қандай қонун нарсалар, ҳодисалар ўртасидаги муҳим М. ҳисобланади ва, аксинча, айни бир нарса бошқа нарсалар б-н турли М.да бўлиши мумкин. Бу эса у ёки бу нарсанинг кўп хоссага эга экан-лигини билдиради. Ҳар қандай нарса-ни уни ташкил этувчи элементларнинг ўзаро нисбати деб қараш мумкин. Бу нисбатнинг ўзгариши б-н нарсалар ҳам ўзгаради. Жамиятда кишиларнинг фа-олияти жараёнида юзага келган ўзаро М.лар ижтимоий М.лар саналади.
Мантиқда М. табиий тиллардаги бирдан ортиқ эгаси (ёхуд бир эга ёки бир неча тўлдирувчиси) бўлган гаплар кесими б-н ифода қилинади. Гап эга-лари (эга ва тўлдирувчилар)нинг сонига қараб бинар (2 ўринли, 2 бўлакли), тернар (3 ўринли, 3 бўлакли) ва уму-ман, п—ар (п — ўринли, п — бўлак-ли) М.лар бўлади. Бу турдаги М.ларни муносабатлар мантиқи ўрганади. Математик мантиқнинг формаллаштирил-ган тилларида М. тушунчаси ўрнида предикат тушунчаси қўлланилади. МУНОФИРАТ, мунофарат (араб. — номуносиблик, ҳамоҳангсизлик) — мусулмон Шарқ мусиқа назариясида ёқимсиз эшитиладиган товушлар ва бўъд (интервал)лар номи. Акси — мулойимат. МУНОФИҚЛИК - сўзи б-н иши бир-бирига тўғри келмаслик, носамимий-лик, иккиюзламачиликни, сўзидан қайтишни ифодаловчи салбий ахлокий сифат. Ҳалоллик, тўғрилик, самимий-лик тушунчаларига зид. Қуръонда ти-лида имон келтириб, дилида кофир бўлиб қолган кишиларнинг мунофиқ эканликлари таъкидланади (Мунофи-қун сураси).

МУНТАЗАМ КЎПБУРЧАК - барча томонлари ва ички бурчаклари тенг бўлган ясси, қавариқ кўпбурчак. М. к. лар чексиз кўп бўлиб, уларнинг ҳам-масини циркуль ва чизғич ёрдамида ясаб бўлмайди. Гаусс циркуль ва чизғич ёрдамида мунтазам и-бурчакни ясаш мумкинлигини исботлаган (бунда, и=2*р, Р2---Р„ кўринишидаги сон, p~22k+\ эса кўринишидаги ҳар хил Ферма сонлари).
Мунтазам кўпбурчак.
Ҳар қандай М. к.ка битта ташқи ва ички айлана чизиш мумкин. Ҳар камлай М. к.нинг симметрия маркази бўла-ди. Томонларининг сони 2и жуфт бўлган ҳар қандай М. к.нинг (2и+1) та симметрия ўқи бўлиб, бўлардан 2« таси М. к.нинг текислигида ётади, биттаси эса М. к. нинг марказидан унинг те-кислигига перпендикуляр ўтади. Томонларининг сони тоқ (2и+1) бўлган М. к.нинг (2и+1) та симметрия ўқи бўлиб, бу ўкларнинг ҳаммаси М. к. нинг текислигида ётади.
МУНТАЗАМ КЎПЁҚ — ҳамма ёклари мунтазам тенг кўпбурчаклар ва ҳамма кўп ёкли бурчаклари тенг бўлган қава-риқ кўпёқ. М. к.нинг ҳар бир учидан чиқувчи қирралари сони бир хил.
Евклид М. к.нинг фақат 5 тури бор эканини исбот этган: мунтазам тетраэдр, куб, мунтазам октаэдр, мунтазам додекаэдр, мунтазам икосаэдр. М. к.лар-нинг ҳар бирини кубни текисликлар б-н кесиш орқали ҳосил қилинади. Мунтазам тетраэдрдан бошқа хамма М. к.ларнинг симметрия маркази бор. Ҳар қандай М. к.ка ташқи ёки ички сфера чизиш мумкин.
МУНТАЗАМ ҚЎШИНЛАР - қатъий белгиланган штат асосида ташкил эти-ладиган, қонун ва уставга кўра комп-лектланадиган, муайян хизмат ва ўқув муддатини ўтайдиган доимий армия қўшинлари.
МУНТАЗИР (тахаллуси; исми Юсуф-қори) (1831, Қўқон — 1889, Андижон) — шоир. Қўқондаги «Мадрасаи олий»-ни тугатгач, мударрислик қилган. У Низомий, Ҳофиз, Навоий, Бедил асарларини чуқур ўрганган. Муқимий, Фурқат, Завқий, Писандий, Муҳай-йир, Рожий Марғинонийлар б-н яқин-дан танишган, адабий ҳамкорлик қил-ган. Худоёрхон ўғли Насриддинбекни Андижонга ҳоким этиб тайинлаганда,
МУНЧОҚТЕПА ЁДГОРЛИКЛАРИ

М.ни унга маслаҳатчи қилиб юборади (1860). Шу сабабли умрининг охирига-ча Андижонда яшаб ижод қилади.
М. ўзбек ва форс-тожик тилларида ёзган зуллисонайн шоир сифатида шуҳ-рат қозонган. Мумтоз шеъриятнинг анъанавий жанрларида ижод қилган, кўпроқ ғазал, мухаммас, мувашшаҳ, рубоийлар ёзган. Уларда замонадан ши-коят, эрк ва маърифат ғоялари ифода-ланган. М.нинг «Баёзи Мунтазир» шеъ-рлар тўплами бизгача етиб келган. Баё-зга 800 мисрадан кўпроқ шеърлари кирган.
Ад:. Асрлар нидоси, Т., 1982; Аҳмаджо-нова Ф., Адабиётимизнинг ўчмас сиймо-лари, Т., 1983.
МУНТАСИР Исмоил ибн Нуҳ Абу Иброҳим (? — 1005) — сомонийлардан. Сулоланинг охирги ҳукмдори Абдул-малик ибн Нуҳ (999— 1000)нинг биро-дари. 1000 й. иликхонлартн Наср М. б-н Абдулмаликни тутиб Ўзганда зиндон-га ташлаган. М. бир хотин қиёфасида зиндондан қочиб, Бухорода яшириниб юрган, Хоразмга бориб сомонийлар-нинг қолган-қутган аскарларини тўплаб ўзига «Мунтасир» («Ғолиб») деган унвон олган ва салтанатни тик-лаш учун кураш бошлаган. 1000 й. Ху-росон, Ғазна, Нишопур тарафида Иликхон, Қобус ва Маҳмуд Ғазнавий-га қарши жанг қилган. Ғазна аҳолиси-нинг ёрдами б-н Иликхонни 2 бор мағ-лубиятга учратган бўлса-да, ана шу Ғазна а\олисининг хиёнати туфайли 1005 й.да Маҳмуд Ғазнавийдан енгил-ган ва қатл этилган. МУНТАХАБ (араб. — ажратиб олинган, танланган) — 1) бирор ижодкорнинг танланган асарлари тўплами; 2) фан, адабиёт ва санъатга оид масалаларнинг энг муҳимларини қисқача тушунтириб берувчи асар. Одатда, бир неча муал-лифнинг асарларидан олинган парча-лардан тузилади.
МУНЧОҚ — қимматбаҳо ва ранг-ба-ранг тош, шиша ва ш.к. нарсалардан турли (думалоқ, узунчоқ ва б.) шаклда тайёрланадиган доначалар. Доначалар-ни ипга тизиб ясаладиган ҳамда бўйин-га тақиладиган тақинчоқ (маржон)лар ҳам М. деб аталади. Ўзбекистонда аёл-лар ва болаларнинг безак буюми бўлган кўзмунчоқ тури бўйин ва қўлга тақила-ди, кийим (кўйлак, нимча, дўппи ва б.) га тикилади. М. қадимдан кўпгина халклар орасида кенг тарқалган. Тош (неолит) ва суякдан, жез даврида ме-таллардан ишланган. Қад. Мисрда ши-шанинг ихтиро қилиниши б-н шиша М.лар кенг тарқадди. Ўрта асрларда Италия, Россия, Ўрта Осиё ва б. жойларда ҳам шиша М. пайдо бўлган.

МУНЧОҚГЕПА — қалъа харобаси (мил. 2—3-а.). Наманган — Қўқон т.й.нинг Урганжий ст-ясидан 1,5 км шим.-шарқ-да, қум барханлари орасида бино қилинган. М.нинг уз. 94 м, эни 82 м, бал. 10 м. М.нинг атрофида чуқур хан-дақ изи, жан.-шарқий бурчагида қалъа арки харобалари, шунингдек, сопол идишлар синиғи, хумдон қолдиклари сақланган. Бундай буюмлар қалъадан ташқарида, қум барханлари устида ҳам учрайди. Бу ҳол М.дан ташқарида ҳам аҳоли яшаганлигидан далолат беради. М. 7—8-а.ларда араб истилочилари томо-нидан харобага айлантирилган. МУНЧОҚГЕПА — Кубодиён вилоятига мансуб қад. шаҳар харобаси (мил. ав. 1-минг йил ўрталари — мил. 10—11-а.). Кофарниҳон дарёси (Тожикистон)нинг ўнг қирғоғидан 1 км масофада, паром кечувидан 6 км узоқликдаги ҳудудда жойлашган. Мил. ав. 1-мингйилликўрта-ларида М. ўрнида кичик қишлоқ вужудга келган, милоднинг бошларида у катта шаҳарга айланиб, 11-а.гача мавжуд бўлган. М.нинг 6—8-а.ларга оид мада-ний қатламидан усти гумбаз б-н ёпил-ган маҳобатли бино қолдиқлари очил-ган, ундан ўртаси думалоқ тешик бўлган Тохаристон мис тангалари топилган. Хи-той сайёҳи Сюань-Цзан (7-а.)нинг қайд этишича, бу ерда будда монастири (ибо-датхонаси) жойлашган. У милоднинг бошлари — 5—6-а.ларда мавжуд бўлган қад. бинолар харобаси устига қурилган. МУНЧОҚТЕПА, Қоровултепа -қад. шаҳар харобаси (мил. ав. 1-а. — мил. 14—15-а.лар). Жан.-Сурхон сув омбо-рининг шим. чеккасида жойлашган. Арк ва мудофаа девори б-н ўралган шаҳри-стондан иборат. Мил. ав. 1— мил. 6—7-а.ларда шаҳар ҳаёти тараққий этган. МУНЧОҚТЕПА ЁДГОРЛИКЛАРИ -қад. археологик ёдгорликлар мажмуаси. Наманган вилояти, Поп ш.дан 2 км жан.да, Сирдарё бўйида жойлашган. Мунчоқтепа, Баландтепа, Темирқас-моқтепалардан иборат. Археологик қазишмаларга кўра, Баландтепа (1—8-а), Темирқасмоқтепа шаҳар харобалари, Мунчоқтепа эса шаҳар қабристо-ни (1—8-а.) ҳисобланади. М.ё. гуруҳи-да 1988 й. жаҳоншумул аҳамиятга мо-лик археологик кашфиёт қилинди. Мунчоқтепа I ёдгорлигида якка тартиб-даги қабрлар, Мунчоқтепа II да эса, 5—8-а.ларга оид ер ости хилхоналари кавлаб очилди. Уларни бунёд этишда лой, ғишт, ёгоч каби қурилиш мате-риалларидан фойдаланилмаган. Хилхо-на тузилиши 4 қисмдан иборат: 1) ки-риш қисми олдидаги махсус текислан-ган майдон; 2) кириш қисмидаги ин-шоот (пешайвон); 3) ер ости йўлаги

ва унинг охирида пастга (жасадхона-га) тушиладиган зинапоя; 4) жасад-хона. Кейинги 2 қисм: йўлак (зинапоя б-н) ва жасадхона ер остида гил-лой қатламларда ўйиб ясалган. Жасадхона худди уйга ўхшаб шифтлари арксимон қилиниб, деворлари ва полига жуда усталик б-н жило берилган. Хилхона-лар сейсмик жиҳатдан жуда мустаҳкам қилиб қурилган, уларга кучли ер сил-кинишлари ҳам таъсир эта олмаган.
Хилхона ичига қамиш тобутларда марҳумлар жасади қўйилган. Тобутлар — сараланган қамиш поялари юмалоқ-ланиб ёғоч поналар ёрдамида бир-би-рига бириктирилиб, уларга ўзига хос қути (тобут) шакли берилган. Ҳамма тайёрланган тобутлар қамишдан қилинган қопқоқ б-н беркитилиб, ус-тидан яна қамишдан белбоғ (қилиб) боғлаб қўйилган. Қамиш тобутлар хилхона поли устига қаторма-қатор қилиб, бир қатор тўлгач устига кейингиси қўйилиб жойлаштирилган. Хилхоналар-нинг 8 таси очилган.
Марҳумлар тобутларига уст-бошла-ри, қурол-яроғлари, зеб-зийнатлари, идиш-товоқлари ва асбоб-ускуналари б-н дафн этилган. Булардан ташқари, кўпчилик марҳумлар ёнига ҳар хил таом ва мевалар ҳам қўйилган. Қўй ва парранда гўшти, мевалардан: шафто-ли, ўрик, гилос, ёнғоқ, хандон листа ва ер ёнғоқ (хотин ёнғоқ) данаклари топилган. Топилмалар орасида пахта кўсаклари диққатни тортади, улар ҳоз. ипак пахта кўсагига жуда ўхшайди.
Ер ости хилхоналаридан чиққан топилмалар орасида кулолчилик, темир-чилик, тўқимачилик, заргарлик, кўн-чилик маҳсулотлари кўплаб учрайди. Марҳумлар ёнида аниқланган зеб-зий-нат ва тақинчоклар сони салкам 10000 га, меҳнат ва жанговар қурол-яроғлар эса 3000 га боради. Кийган либоси ва ёни-
Мунчоқтепа ёдгорликлари: 1 — қабристон-дан топилган сердоликдан ишланган мунчоқ шода (5—6-а.); 2 — сағанадан топилган қўлда тўқилган сават; 3 — қамиш тобутга солиб кўмилган маййит.

даги буюмларга қараб марҳумларнинг ҳаётлигидаги касб-ҳунарларини аниқ-лаш мумкин. Mac, мусиқачи тобути ичидан мусиқа асбоблари, этикдўзни-кидан ёғоч қолип ва махсус пичоқ, овчиникидан ўқ-ёй топилган. Хилхона-лардан топилган энг қизиқарли буюм-лар ичида кийим қолдиқлари аҳамият-га эга. Хусусан, ипакли, ипли, жунли матолар нафақат Узбекистан, балки Ўрта Осиё халклари кийимлари тарихининг шу вақтгача маълум бўлмаган саҳифа-ларини тўлдиришга ёрдам беради. Бун-дан ташқари, оёқ кийим намуналари, пешонабанд, рўмол қолдикдари ҳам қайд этилди. Булар барчаси, яъни ма-тодан тайёрланган кийимлар, чарм ва оёқ кийим қрлдиқлари аждодларимиз-ни кундалик кийим-бош тайёрлашга алоҳида эътибор берганлигини кўрса-тади. Топилмалар орасида яна махсус ёғоч ғилофга солинган мусиқа асбоб-ларини келтириш мумкин. Улардан бири сўзсиз ҳоз. қўшнайнинг ўзгина-сидир. Бундан келиб чиқадики, қўшнай камида   1500 й.лик тарихга эга.
Демак, М.ё.дан топилган буюмлар кўҳна фарғоналикларнинг хўжалик юритиш, турмуш тарзи ва энг асосий-си исломга қадар мавжуд бўлган дафн маросимлари хусусида муҳим маълу-мотлар беради.
Боқижон Матбобоев.
МУНШАОТ (араб.—иншо этилганлар, яъни ёзилганлар, битилганлар) — Шарқ шеъриятидаги жанрлардан бири, муаллифнинг назмда ёки насрда ёзил-ган мактублар тўплами. Бундай тўплам-лар бир ёки бир неча муаллиф кала-мига мансуб хатлар йиғиндисидан ибо-рат бўлган. Мактублар шунчаки битил-ган хатлар бўлмай, бадииятнинг ўзига хос тури — иншо санъати сифатида юзага келган, чуқур мазмунга ва гўзал бадиий ифодага эга бўлган. Баъзи мактублар юксак санъат б-н ўта жимжи-мадор ёзилган. Асосан араб ва форс тилларида яратилган. Ўзбек адабиёти тарихида М.нинг шаклланиши ва ри-вожланиши Алишер Навоий ижоди б-н боғлиқ. Навоий «Муншаот» асари-нинг муқаддимасида форсча мактублар шаклланган юксак услубга эга экани-ни, туркий халкларда бу услубда ҳали ҳеч иш қилинмаганини ва ўзи М.га биринчи бўлиб кўл урганини қайд қил-ган. Навоийнинг ушбу асаридаги мак-тубларнинг аксарияти султон Ҳусайн Бойқаро ва унинг фарзандлари бўлмиш шаҳзодаларга ёзилган. Уларда Навоий мактуб эгаларига давлатни идора этиш, ҳукумат ишларини бажаришга доир ўзининг қимматли маслаҳат ва таклиф-ларини баён этади, адолат ва ҳушёр-

ликка чорлайди. М. баъзан «руқъаот», «мактубот» деб ҳам юритилган. М.лар-нинг талайгина қўлёзма нусхалари Ўзбекистон ФА Шарқшунослик ин-ти-нинг қўлёзмалар фондида сақланади. Уларнинг баъзилари, мае. «Муншаоти Мирзо Содиқ» (инв. № 302—1, 4423— II), «Муншаоти Юсуфий» (инв № 5046—III) муаллифларнинг ўзлари то-монидан, баъзилари эса котиблар то-монидан тартибга келтириб кўчирилган. МУНШИЙ, м у н ш и (араб. — котиб, ижодкор) — Ўрта Осиё хонликлари даврида хонлар ёки айрим ҳокимлар-нинг шахсий котиби, ёзув-чизув ишларини олиб борган шахе. М. лавози-мига, одатда, маълумотли ва ҳуснихат кишиларгина олинган. М.лар олим ва фозил кишилар бўлганлиги учун оддий котиб (қ. А/ирза)лардан фарқ қилган. Улар зиммасига хон ва амирларнинг мактуб ва фармонларини ёзиш юкла-тилган. Тарихий асарларнинг аксарияти ана шу М.лар қаламига мансуб. М. лавозимида бўлган кишилар М. сўзини тахаллус сифатида ўз номларига кўшиб айтишган (мае, Искандар Мунший, Мирза Муҳаммад Содиқ Мунший ва б.). МУНЬЕ (Mounier) Эмманюэль (1905.1.4, Гренобль — 1950.22.3, Париж) — француз файласуфи, персонализм асосчиси. 1932 й.да «Эспри» («Esprit») жур.га асос солган. М. таъли-мотининг асосида шахснинг мутлақ қадр-қимматини тан олиш ётади. М. шахе тушунчасини индивид тушунча-сидан кескин фарклади. Унингча, индивид ўз бахтини кўзласа, шахс жами-ят манфаатлари тўғрисида қайғуриши, дунёвий идеаллар б-н қаноатланмай, пировардида табиат ва жамият шарт-шароитларидан устун турмоғи лозим. М. шахсни кураш ва инсониятга фаол хиз-мат қилишга даъват этган, маънавий камолотга интилишни қар бир шахснинг асосий вазифаси деб билган. МУОВИЯ I (? - 680) - умавийлар сулоласи асосчиси ва шу сулоладан бўлган дастлабки халифа (661—680). Қурайш қабиласи зодагонларидан. 639 й.дан Сурияда ноиб. 657 й. халифа Али ва унинг ўлимидан сўнг хорижийлар б-н кураш олиб борган, 661 й. халифа деб эълон қилинган. Халифалар ҳоки-миятини меросий қилган. М. даврида ха-лифалик пойтахти Дамашқ ш.га кўчи-рилган. М. сиёсати араб қабила зодагон-ларининг манфаатини ифодалаган. Йи-рик дипломат ва маъмур бўлган. МУОМАЛА (иқтисодиётда) — меҳнат маҳсулотларини олди-сотди во-ситасида айирбошлаш. Товар хўжалиги учун хос. М. бевосита айирбошлашпзм пул воситачилиги б-н фарқ қилади. М.

ибтидоий жамоа тузумининг охирлари-да, натурал хўжалик асосида товар хўжалигининг пайдо бўлиши б-н бош-ланган. Алмашув учун мақсулот (товар) и.ч. шакллана бошлагач, алмашувга за-рурият туғилган, натижада М. келиб чиққан. Товарларнинг оддий, бевосита алмашуви (Т—Т)дан фаркли равишда М.да томонлар пул орқали боғланади-лар (Т— П—Т). Алмашув иштирокчила-ридан бирининг қўлига ўтган пул маълум вақтдан сўнг товарлар ва хизмат-лар сотиб олишга сарфланади, жараён тўхтовсиз давом этади. Мех.нат маҳсул-ларининг товарга айланиши М.нинг келиб чиқишига шарт-шароит яратади. Қийматнинг пул шакли келиб чиқи-ши натижасида М. функционал муста-қиллик касб этди. Дастлабки босқич-ларда товар М. си маҳаллий бозорлар доирасида чекланган эди. Ижтимоий меҳнат тақсимотининт чуқурлашуви, товар—пул муносабатларининг кенгай-иши натижасида ягона ички бозор ва жаҳон бозори шаклланди. Кейинчалик товар М.си ривожланиб, товарларни етказиб бериш вақти уларнинг қийма-тини қоплаш вақтидан фарқ қила бош-лади. Йирик машиналашган и. ч. мод-дий-техника асосининг шаклланиши кредит, кейинчалик қимматли қоғоз-лар М.сини ривожлантирди.
М. ижтимоий маҳсулотни и.ч.дан ис-теъмолга йўналтиришда алоҳида вази-фаларни бажаради. М. соҳасида товар ишлаб чиқарувчиларнинг абстракт меҳ-нати ўзининг ижтимоий баҳосини ола-ди, зарур меҳнат воситалари ва буюм-ларини сотиб олиш орқали и.ч.нинг янги цикли учун шароит яратилади, тайёр маҳсулот истеъмол фазасига ека-зиб берилади, аҳолининг талаб дара-жаси аникланади.
Иуриддин Йўлдошев.
МУОМАЛА ВАҚТИ —капиталнинг муомала доирасида бўлиш вақти. М.в.га тайёр маҳсулот омборга келиб тушган-дан бошлаб у сотилгунча кетган вақт ( бу вақт ўз ичига тайёр маҳсулотнинг и. ч. ва савдо (улгуржи ва чакана) кор-хоналари омборхоналарида турган вақ-тини, уларни ташишга, сотишга кетган вақтни ҳам ўз ичига олади) ва тайёр махсулотларни сотишдан келган ту-шумга и.ч.нинг янги цикли учун зарур бўлган янги и.ч. воситалари сотиб олишга кетган вақт киради.
М.в. товарларнинг бир марта айлани-шига (Т—П) сарфланган кунлар сони ёки бир ой, бир квартал, бир йилда юз берган айланишлар сони б-н ўлча-нади. М.в. давомийлигига товарга бўлган талаб ва таклиф нисбати; товарларнинг истеъмол хусусиятлари; товар ассорти-
т

ментининг мураккаблиги; минтақанинг географик ўрни; ташиш-келтириш им-кониятлари; савдо ходимларининг ма-лакаси ва б. омиллар таъсир кўрсатади. Нуриддин Йўлдошев.
МУОМАЛА ЛАЁҚАТИ (ҳуқуқда) — фуқаро ёки юридик шахснинг ўз ха-ракатлари б-н ҳуқуққа эга бўлиш ва ўзи учун мажбурият яратиш қобилияти. Фукаронинг М.л. тўла ёки тўла бўлма-ган ҳажмда бўлиши мумкин. Тўла ҳажм-да М.л.га шахс 18 ёшга тўлгач эга бўла-ди. 14 ёшдан 18 ёшгача бўлган ва 14 ёшга тўлмаган вояга етмаганларнинг М.л. тўла ҳажмда бўлмайди. Ушбу ёшдаги вояга етмаганлар қонунда назарда ту-тилган харакатларни қонуний вакил-ларининг розилиги ёки мустақил ра-вишда бажаришларига йўл қўйилади (қ. Вояга етмаганлар). Фуқаронинг тўла ҳажмда М.л.га эга бўлиши унинг ўз хатти-ҳаракатларининг аҳамиятига баҳо бера олиш, улар қандай оқибатларга олиб келиши мумкинлигини тушуниш қобилиятига эгалиги б-н белгиланади. Фуқаронинг ўз хатти-ҳаракатларининг аҳамиятига тушуниш қобилияти унинг руқий жиҳатдан соғлом, ақли расо бўлишига ҳам боғлиқ. Бундай жиҳат-ларга эга бўлмаган фуқаролар муома-лага лаёқатсиз деб ҳисобланади.
Ҳожиакбар Раҳмонқулов. МУОМАЛА ХАРАЖАТЛАРИ —товар муомаласи жараёни б-н боғлиқ бўлган жами сарфлар. М.х. моҳиятига кўра соф ва қўшимча харажатларга бўлинади. Соф харажатлар товарларни бе-восита олди-сотди қилиш б-н боғлиқ харажатлардир. Соф харажатларга бе-восита савдони ускуналар б-н жиҳоз-лаш, биноларни иситиш, ёритиш, савдо ходимларига ҳақ тўлаш ва ҳ.к. харажатлар киради. Қўшимча харажатларга товарларни ташиб истеъмолчиларга етказиш, уларни саклаш, қисмли то-варни йиғиш (мае, мебель), уларни жойлаштириш, ўраш, реклама ва бош-қа харажатлар киради.
М.х. нинг асосий кўрсаткичи унинг даражаси ҳисобланади ва товар айлан-маси ҳажмига нисбатан фоиз б-н ўлча-нади. М.х. товар нархи таркибига киради. Шунинг учун ҳам унинг даражаси аҳоли турмуш даражасига бевосита таъсир кўрсатади.
Савдо маданиятининг юксалиши М.х.ни пасайтиришда муҳим аҳамият касб этади.
Мухтор Расулое.
МУР (Moore) Станфорд (1913.4.9, Чикаго - 1982.23.8, Нью-Йорк) — америкалик биокимёгар. АҚШ Миллий ФА ва Америка фан ва санъат акаде-мияси аъзоси. Нью-Йоркдаги Рокфел-

лер тиббиёт тадқиқотлари ин-ти проф. (1952 й.дан). Илмий ишлари оқсиллар-нинг тузилиши ва ферментлар кимё-сига оид. Аминокислоталар микдори-ни аниқлаш, уларни хроматографик усулда ажратиш учун автоматик қурил-мани таклиф этган. Нобель мукофоти лауреати (1972, К. Анфинсен ва У. Стайн б-н ҳамкорликда). МУРАББА (араб. — тўртлик) — шарқ шеъриятидаги лирик жанрлардан; қофияланиш тартиби асосида тузилган шеър. Мусаммат турига мансуб бошқа шеър шаклларига ўхшаш а—а—а—а, б—б—б—а, в—в—в—а тартибида крфи-яланади. Мисралар сонига кўра ҳар бир банди рубоий ва туюкларга ўхшаса ҳам, бир неча тўртлик бандлар тарзида ту-зилиб, бир асарни ташкил этиши, арузнинг турли вазнларида ёзилиши ва охирги тўртликда шоир тахаллусининг кўрсатилиши каби хусусиятлари б-н улардан фарқ қилади. М. энг қадимий шакллардан бўлиб, мустақил тўртлик-лар шаклидаги намуналари «Девону лу-ғотит-турк», «Қутадғу билиг» асарла-рида учрайди. Мусаммат-М., ҳикмат М. шаклидаги илк намуналари Ахмад Яс-савийнинг «Девони ҳикмат»ида келти-рилган. 16-а.дан бошлаб Фузулий, Машраб ижоди б-н М. ривожининг янги босқичи кўзга ташланади. Бу шо-ирлар орифона ва ошиқона ғазалларга хос ғоявий ва бадиий хусусиятларни мусаммат-М.ларга сингдирдилар. Улар-нинг анъаналарини Огаҳий, Муқимий, Баёний, Аваз каби 19-а. шоирлари ижо-дий давом эттирдилар. Айниқса, Му-қимий бу жанр ривожига алоҳида ҳисса қўшди. М. халқона шеър шаклларидан бири сифатида 20-а. шеъриятида ҳам ривожлантирилди.
МУРАББИЙЛИК — ёшларга ахлоқ-одоб, касб-ҳунар, илм-фан соҳалари-ни ўргатиш, санъат, спорт машғулот-ларига раҳбарлик қилиш фаолияти. М. оилада, маҳаллада, таълим-тарбия му-ассасаларида, меҳнат ва жамоат таш-килотларида амалга оширилади. Бола-лар ва ўсмирларнинг турли ёш давр-ларида М. турлича мазмун ва йўналишда олиб борилади. Гўдаклик ва боғча ёши даврларида боланинг нутқи, ахлоқ-одо-би ва илк дунёқарашини шаклланти-ришга ота-она, тарбиячи ва энагалар М.лик қилади. Мактаб, академик лицей, касб-хунар коллежи, олий ўқув юртида педагог-ўқитувчилар, и.ч. кор-хоналарида эса ўз касбини пухта эгал-лаган, педагоглик кўникмаларни ўз-лаштирган, уста номини олган тажри-бали устозлар М. қиладилар. ЎзРда энг яхши мураббийларга «Узбекистан Рес-публикасида хизмат кўрсатган ёшлар

мураббийси» фахрий~ унвони таъсис этил га н.
МУРАББО — ҳўл мева, резаворлар ҳамда шакардан тайёрланадиган ши-ринлик. Ишлатиладиган мева турлари-га қараб беҳи М., анжир М., нок М., олма М., узум М., олхўри М., олча М., қулупнай М., қовун М., сабзи М. ва б. турлари бор. Беҳи М. — беҳи 4 га бўлиниб, уруғи олиб ташланади, сўнгра эни 0,5 см келадиган тилимча-лар кесилади ва крзонига солиб усти-дан кўмиб турадиган қилиб сув қуйи-лади, бир қайнаб чиққач, човли б-н сузиб олинади, шарбати сузгичдан ўтказилади. Қозонга шакар солиб ус-тидан беҳи шарбати қуйилади (1,2 кг шакарга 0,5 л шарбат) ва киём кайна-тилади. Қайнаб турган қиёмга сузиб олинган беҳи солинади. М. 5—6 мин. қайнагач, олови пасайтирилади ва қиём қизил тусга киргунига кадар пи-шириш давом эттирилади. 1кг беҳига 1,2 кг шакар керак. Олхўри М . — яхши пишган олхўрининг бандларини олиб ташлаб, иссиқ сувга 5—6 мин. солиб қўйилади. Сўнгра олхўрининг бир неча ери тешилади (баъзан пичок, би-лан ўртасидан тилинади). Қиём алоҳи-да тайёрланади. Иссиқ қиёмни олхўри устидан қуйиб, 15—20 соат олиб қўйи-лади. Учинчи марта қиём мева б-н бирга қайнатилади. 1 кг олхўрига 1,2 кг шакар, 0,5 л сув, тайёр М.га қўшиш учун 10—15 томчи олхўри эссенцияси керак.
М. пишириш учун қиёмнинг сифа-ти катта аҳамиятга эга. М. батамом пишган бўлса, мева идиш юзасида қалқимасдан қиём ичида бир текис тарқалади, қиём эса тиниқ тусга киради, сифатли қиём томчиси совуқ сувга томизиб кўрилганда дарров эриб кетмайди. М. таъми ва рангини яхши-лаш учун мевалар эссенцияси, лимон кислотаси, ванилин, заъфарон ва б. солинади.
Ад.: М аҳмудов. К., Узбек тансик, таом-лари, Т., 1989.
МУРАККАБ РЕАКЦИЯЛАР - айрим боскичлари турли кимёвий табиатга эга бўлган кимёвий реакциялар. Ҳамма босқичлари кимёвий табиати жиҳати-дан ўхшаш ёки бир-биридан фақат йўналиши б-н фарқ қилган реакциялар, аксинча, оддий (элементар) ре-акциялардир. Бунда бир вақтда атиги битта, М.р.да эса ёнма-ён ёки кетма-кет бир неча реакция боради. М.р. таркибига кирган оддий реакция унинг бир босқичи бўлади. М.р.га кайтар, параллел, кетма-кет, занжир, катали-тик ва ҳ.к. реакциялар киради. Қайтар реакциялар — бир шароитда бир вақт-
134

МУРАККАБ СОНЛАР
да қарама-қарши томонга борувчи ре-акциялар. Бунда реакция учун олинган моддаларнинг бир қисми реакцияга киришади, бир қисми эса киришмай қолади. Қарама-қарши томонга бораёт-ган оддий жараёнларнинг тезлиги бир-бирига тенглашганда мувозанат карор топади. Реакцияда иштирок этаётган моддаларнинг концентрациялари мувозанат ҳолатига қараб узлуксиз равиш-да ўзгаради (дастлабки олинган моддалар концентрацияси камаяди, ҳосил бўлган маҳсулотлар концентрацияси эса кўпаяди), мувозанат қарор топ-гандан сўнг ўзгармай қолади. Мувозанат ҳолатдаги концентрация мувозанат концентрация дейилади. Дастлабки олинган модданинг қанча қисми янги моддага айлангани (реакциянинг чикими)ни мувозанат константа тавсифлайди.    Қайтар   реакцияга
СО2 + Н2 ^± СО + Н.О     реакцияси
мисол бўла олади. Тенглик аломати ўрнига ёзилган <=* аломати реакциянинг икки томонга боришини кўрса-тади.
Параллел (ёнма-ён борадиган) ре-акцияларда бир вақтнинг ўзида дастлабки моддалардан бевосита икки (ёки бундан кўп) хил модда ҳосил бўлади.
4КСЮ
4КС1 + 6О2 ЗКС1О4 +КС1
Реакциянинг умумий тезлиги иккала оддий реакция тезлигининг йиғинди-сига тенг.
Кетма-кет (консекутив) реакция л а р қатор оралиқ моддалар ҳосил қилиш б-н боради. Оралиқ моддалар-ни реакциянинг боришини кузатишда қўлланадиган одатдаги усуллар б-н аниқлаб бўлмайди, лекин уларнинг концентрациясини спектроскопик ва б. физик усуллар воситасида аниқлаш мумкин. Ўз навбатида қайтар ва параллел реакциялар ҳам консекутив бори-ши мумкин. Азот (У)-оксид И203қуйи-дагича парчаланади:
1) N2O5 <=> NO2 + NO3
1
2) NO2 + NO3 -ч> NO2 + О2 + NO         V2
3) NO + NO3 -» 2NO2
'/2
N2O5 = 2NO2 + V2Or
Бу реакция 3 босқичда боради. NO3 ва NO лар оралиқ моддалардир. Асо-сий реакциянинг тенгламасини келти-риб чиқариш учун ҳамма босқичлар-нинг тенгламасини қўшиш керак (асо-сий реакцияга оралиқ моддалар кир-

маслиги учун босқичларни қўшишдан олдин уларни 1-, 2-, 3- босқичларнинг ўнг томонига ёзилган стехиометрик ко-эффициентларига кўпайтириш лозим). Баъзан оралиқ моддаларни ажратиб олиш ҳам мумкин. мае, кўп асосли органик кислоталарни спирт б-н эфир-ланганда аввал нордон эфир (оралиқ модда), сўнг ўрта эфир ҳосил бўлади. МУРАККАБ СОНЛАР - иккитадан ортиқ бўлувчига эга бўлган натурал сонлар. Мае, 4 нинг бўлувчилари 1, 2, 4; 10 нинг бўлувчилари 1, 2, 5,10 бўла-ди. М. с.ни доим туб кўпайтувчиларга ажратиш мумкин (к,. Туб сонлар). МУРАККАБ ФУНКЦИЯ - бир нечта функцияларнинг композицияси ёрда-мида ифодаланадиган функция. Мае, z ўзгарувчи у нинг функцияси, ўз навбатида у эса х нинг функцияси бўлса, у xpjmaj{x)=z[y(x)} функция М.ф. бўлади. Бунда х ўзгарувчи / мураккаб функ-циянинг эркли ўзгарувчиси, у эса ора-лиқ ўзгарувчи деб аталади. Бир нечта функцияларнинг композицияси ёрда-мида ҳосил қилинадиган М. ф. ҳам шу каби аникланади.
М.ф.ни ҳосил килган функцияларнинг кўп хоссалари М. ф.лар учун ҳам ўринли бўлади. Мае, узлуксиз, п марта диффе-ренциалланувчи (и=1, 2,...), монотон ўсувчи (камаювчи) функцияларнинг композицияси ёрдамида ҳосил қилин-ган М. ф.лар ҳам мое равишда узлуксиз, п марта дифференциалланувчи, монотон ўсувчи (камаювчи) бўлади. МУРАККАБ ЧАТИШТИРИШ - к, Дурагайлаш.
МУРАККАБ ЭФИРЛАР — органик бирикмалар. М.э.да углеводород ради-кали органик ёки анорганик кислота-лар радикаллари б-н кислород атоми орқали боғланган бўлади:
I —С—О—С
о
Сирка кислотанинг этил эфири (этил ацетат) СН3СООС2Н5 ва нитрит кислотанинг этил эфири (этилнитрит) С2Н2 ONO М.э.га мисол бўла олади.
М.э. табиатда ёғлар ва восклар сифа-тида учрайди. Фосфат кислота эфирла-ри инсон ва ҳайвонлар организмида моддалар алмашинуви жараёнларида мухим роль ўйнайди.
М.э.нинг аксариси сувда эримай, органик эритувчиларда эрийди. М.э.дан мевалар ҳиди келади. Асосан, этерифи-кация йўли б-н олинади. М.э. учун с о -вунланиш реакцияси тавсифлидир. Спирт ва кислотадан эфир ҳосил бўли-

ши қайтар реакция ҳисобланади. Бунда тўғри реакцияни этерификаци-ялаш, тескари реакцияни эса гидролиз дейилади. М.э. эритмаларида электр токини утказмайди.
Қуйи М.э., асосан, эритувчилар (мае, этилацетал), ўрталари озиқ-ов-қат саноатида эссенциялар (мае, нок эссенцияси) сифатида қўлланади. Сульфат кислота эфирлари (диметилсуль-фат) органик синтезда, нитрат кислота эфирлари — портловчи моддалар (нитроглицерин) олишда хом ашё сифатида, М.э. фармацевтика, лок-бўёқ, полимер ва пластмассалар, синтетик тола и.ч.да ва б. саноат тармокларида ишлатилади.
МУРАККАБ ЎҒИТЛАР - таркибида ўсимликлар озиқланиши учун зарур бир неча элемент (азот ва фосфор, азот ва калий, фосфор ва калий ёки азот, фосфор, калий) бўлган ва ягона технологи к жараёнда олинадиган кимёвий бирикмалар. М.ў.да балласт моддалар бўлмайди, улар юқори концентрация-ли озиқ элементларга эга, уларни та-шиш, сақлаш ва тупроққа солиш анча арзонга тушади ва таркибидаги озиқ элементларини оддий ўғитларга кара-ганда ўсимлик яхши ўзлаштиради. М.ў. га аммофос, диаммофос, аммонийлаш-ган суперфосфат, калийли селитра, нитроаммофоска, нитрофоска, кальций полифосфати, суюклантирилган калий метафосфати ва калий, кальций пирофосфати, мочевина-фосфатлар, фосфоаммомагнезия ваб. киради. М.ў.да озиқ моддалари NPK нисбати б-н бел-гиланади, мае, 1:1:0,5. Озиқ моддаларнинг умумий микдорини билиб, ўғит-даги азот, фосфор ва калий микдорини топиш осон. М.ў.ни ҳамма турдаги тупроқларда ҳар хил экинлар учун қўллаш мумкин. Ўғитларни ишлатиш меъёрлари ўғит таркибидаги NPK миқ-дори, ўсимлик эҳтиёжи ва тупроқ ху-сусиятларига қараб белгиланади. МУРАККАБОТ (араб. — мураккаб бирикмалар) — мусулмон Шарқ мусиқа назариясида парда тузилмаларидан бири. М. турлари 24 та бўлиб, уларнинг ҳар бири икки мақом ёки мақом ва шўъба, маком ва ввоза, шўъба ва овозалар то-вушқаторлари қисмларидан таркиб топ-ган. Ҳижози Мухолиф (Ҳижоз ва Ироқ мақомлари асосида), Чоргох.и Ажам (Чоргоҳ ва Ажам шўъбалари асосида), Зирафкани Бузрук (Бузрук ва Мойа овоз-лари асосида) каби номлар б-н аталган. Сафиуддин ал-Урмавий рисоласидаги жадвалда келтирилган куйларда М.лар мақом йўллари таркибидаги намудларгя ўхшаш вазифани бажарганлиги қайд этилган. Шашмақомнмт ашула қисмла-рида М.ларга ўхшаш шўъбалар учрайди.
МУРИНАК  ҒОРИ

МУРАМИДАЗА - қ. Лизоцим.
МУРАТОВА Раҳимахон (1950.10.12, Қувасой ш.) — Ўзбекистон Республи-каси халқ ўқитувчиси (1995). Фарғона пед. ин-тини тугатган (1973). 1973 й.дан Қувасой ш.даги 2-мактабда немис тили ўқитувчиси. Дарсларни янги педагогик технологиялар асосида ташкил этади. МУРАҚҚАЪ (араб, руқъа — мактуб, қоғоздаги ёзув) — 1) мактублардан тузилган мажмуа. М.да ҳуснихат (ёзув) намуналари, алоҳида расмлар тўплан-ган. Улар муқоваланиб, китоб ҳолига келтирилган. Одатда шох/iap, шаҳзода-лар М. тўплаган ва улар тўгаювчилар номи б-н аталган. Mac, «Баҳром Мирза М.си», «М.и Гулшан» (Жаҳонгир Мирзо тузган М.) ва б.; 2) нақш тури. Махсус рангли қоғозга чизилган нақш бўлаклари қирқиб олиниб, шифт ёки деворларга туширилган ахта чизиқла-ри устидан ёпиштириб чиқилади. Хи-вадаги Тошҳовлининг айрим бинола-ри шу усулда безатилган. МУРВЕДР, Мурведр Нуар, Мурведр Эспар, Эспар, Пино флери, Агач сап — ис-пан винобоп кечпишар узум нави. Ғар-бий Европа навлари экологик-геогра-фик гуруҳига киради. Қрим, Красно-
дар ўлкасида, Озар-байжон, Узбекистан, Туркман истон ва б. минтақаларда экилади. Тупи куч-ли ўсади. Барглари
ўртача, юмалоқ ёки сал чўзиқ, тиғиз, четлари пастга эгикроқ. Гули икки жинсли. Узум боши юмалоқ-узунчоқ, тиғиз. Ғужуми ўртача думалоқ ёки бир оз чўзиқ, тўқ зангори, хушбўй, усти мум-ғубор б-н қопланган, пўсти қалин, эти серсув. Фаол ҳарорат йиғиндиси 2650°—3100° бўлганда 127—157 кунда (сент. охирларида) пишади. Ҳосилдор-лиги 120—200 ц/га. Замбуруғли касал-ликларга, совуққа чидамсиз. М.дан тур-ли хил винолар тайёрланади. МУРЖИЪИЙЛАР (араб. — кечиктир-моқ, муддатни чўзмоқ) — исломдаги илоҳиёт оқимларидан бири. 7—8-а.лар-да пайдо бўлган. Халифаликда умавий-лар ҳокимиятига қарши кураш кучай-ган даврларда илоҳиётда гуноҳкор ва унинг тақцири масаласи муҳим ўрин

олган. Хорижийлар катта гуноҳ қилган-ни дарҳол жазолаш тарафдори бўлса-лар, М. жазолашни кечиктиришни ёқлаб чиққанлар. Уларнинг номи шун-дан олинган. М. бу дунёда инсон ҳола-тини муҳокама қилишни «кечикти-риш», яъни инсоннинг хатти-ҳарака-тини, унинг имконини ёлғиз Аллоҳ-нинг ўзигина билади ва инсон устидан ҳукм қилиш унинг ўзигагина хос деб ҳисоблаганлар.
МУРЗАК-КОБА — мезолит даврига оид ғор. Қримнинг Севастополь ш. яқинида жойлашган. 1936 й. С.Н. Бибиков ва Е. В.Жиров топган ва ўрганган. Унинг маданий қатламида микролит-лар, хусусан, кесгичлар, қирғичлар, тарашланган тош парракчалар, призма-тик нуклеуслар ва б. чақмоқтош қурол-лар, суякдан ясалган бигизлар, теш-гичлар ва гарпунлар учрайди. Ғордан кроманъонларнинг жуфт-жуфт кўмил-ган (эр ва хотин) қабри очилган. Мур-да чалқанча ётқизилиб, қабр усти тош б-н беркитилган. Топилган скелетлар-нинг бош суяклари асосида антрополог М.М.Герасимов уларнинг ташқи қиёфасини тиклаган. Ғордан буғу, тўнғиз, ёввойи қўй, айиқ, тулки, хо-накилаштирилган ит, бўрсиқ ва б. суя-ги ҳам топилган.
Ад.: Гераси мов  М.М., Люди каменного века, М., 1964.
МУРИД (араб.— эргашувчи) — пир ёки эшон (муршид)га қўл бериб, су-фийлик йўлига кирган шахс. Тасаввуф-да тариқат муршидларидан дарс олув-чи шогирд маъносида ишлатилади. М.-муршидлик муносабатлари М.нинг ўз пирига сўзсиз итоат этиши, хизмат қилиши ва унинг изидан боришини тақозо қилган. Умуман, М. атамаси суфий ва ҳатто оддий мусулмон маъно-ларини ҳам англатади. МУРИДИЙЛИК, муридизм — та-саввуфнкнг Кавказда тарқалган шакли. У тасаввуф таълимотининг зоҳидлик, муршидлик ва имомлик ғояларига асос-ланган. М. 19-а.нинг 20-й.ларида бағ-додлик йирик суфий Холид Сулаймон, ширвонлик шайх Исмоил ва бухоро-лик уламо Хос Муҳаммад орқали Шим. Кавказга тарқалди. Маҳаллий қози Ку-рали Муҳаммад (Муҳаммад Ярогский) ва Жамолиддин унинг назарий асоси-ни яратишди. Кейинчалик Шомил уни яхлит тариқат шаклига кўтарди. М. До-ғистон ва Чеченистонда ташкил топган давлат — имомлик (имомлар: Ғози Муҳаммад, Ҳамзатбек, Шомил)нинг диний-сиёсий ва ҳарбий асосини ташкил қилиб, Кавказ урушлари даврида тоғликларнинг Россия империясига қарши олиб борган курашларида ғоя-

вий мафкура сифатида хизмат қилди. Лекин тоғликларнинг мустақиллик учун олиб борган курашлари муваффа-қиятсизликка учраган. Чор ва совет Россияси даврида М. диний мутаассиб-ликка асосланган реакцион таълимот деб қораланди.
Ад.: Казиев Ш., Имам Шамиль, М., 2001; Дегоев В., Имам Шамиль: пророк, властитель, воин, М., 2001.
МУРИЛЬО (Murillo ) Бартоломе Эс-тебан (1618.1.1 — Севилья — 1682.2.4) — испан рассоми, Севилья БА асос-чиларидан ва унинг биринчи президен-ти. Севильяда ўқиган ва ишлаган. М.нинг караважизм таъсири кузатила-диган дастлабки асарларидаёқ диний саҳналар халқ ҳаётидан лавҳалар кўри-нишида тасвирланади. 1650-й.лардан асарларини тилла рангли нурсоя б-н бойитилган ўта тасвирий услубга (ай-ниқса,   манзарали заминларда) ўта бо-
Мурильо. «Мева сотувчи қизча» («Мева тут-ган болалар» туркумидан,  1645—54).
риб, диний композициялар, шу жум-ладан, биби Марям ҳаётидан олинган лавҳаларда (мае, «Миср йўлида хор-диқ», 1665—70 ва б.) илоҳийлашти-рилган ва ғамгин миллий испан аёли-ни ажойиб лиризм б-н тасвирлайди. М. ижодининг реалистик хусусиятлари ай-ниқса унинг жанрли картиналарида, Севилья болалари ҳаётини очиқ кўнгил-лик б-н енгил юморли тасвирловчи тур-кум асарлари («Мева тутган болалар» ва б.) да яққол намоён бўлади. МУРИНАК ҒОРИ - Самарканд ви-лояти Ургут туманидаги ғор. Чақилка-лон (Зарафшон) тизмасининг шим. ён бағрида. 2370 м баландликда жойлашган. Силур даврига мансуб оҳактошлар-да ҳосил бўлган. Ғорнинг оғзи равоқ-симон, шим.-ғарб томон очилган (эни

ва бал. 14 м). Унинг шипи ва деворла-ридан ҳар томонга бир қанча йўлаклар тарқалган. Ғорнинг саҳни ичкарига то-мон кўтарилиб боради, ва қалинлиги 3—4 м ли гил, тош парчалари б-н қоп-ланган. Ғорда кўршапалак ва ҳар хил қушлар яшайди. Шипи ва деворлари-дан сув томчилаб туради. Махаллий ахрли томонидан ноқулай об-ҳаво ша-роитларида чорва молларини саклаш-да фойдаланилади. Ғорнинг умумий уз. 41 м, майд. 1612 м2, ҳажми 8187 м3. МУРМАНСК (1917 й.гача Романов на Мурмане) — РФ Мурманск вилояти-даги қаҳрамон шаҳар (1985), Мурманск вилояти маркази, Баренц денгизининг Кола қўлтиғи соҳилидаги музламайди-ган порт. Т.й. станцияси. Аҳолиси 388,3 минг киши (1998). Саноатининг асосий тармоқлари — балиқ овлаш ва балиқ-ни қайта ишлаш, кема тузатиш, қури-лиш материаллари и.ч. М.да трал, сельдь овлаш ва қабул-транспорт флот-лари бор. Қутб и. т. ва денгиз балиқхўжа-лиги ва океанография лойиҳалаш ин-тлари, 3 олий ўқув юрти, 3 театр, ўлкашунослик, бадиий, ҳарбий-денгиз музейлари бор. М. Кола қўлтиғида денгиз порти қурилиши ва Мурманск т. й. ўтказилиши муносабати б-н вужудга келган. 1930 й.дан М. Шим. денгиз йўли-нинг бошланиш жойи. 2-жаҳон уруши й.ларида М. порти му\им стратегик аҳамиятга эга бўлди. МУРМАНСК ВИЛОЯТИ - РФ тар-кибидаги вилоят. 1938 й. 28 майда таш-кил қилинган. Шимолий иқтисодий р-нга киради. Россия Европа қисми-нинг шим.-ғарбида, Кола я.о. ва мате-рикнинг бир қисмида жойлашган. Оқ ва Баренц денгизлари б-н ўралган. Fap-бда Норвегия ва Финляндия б-н чега-радош. Майд. 144,9 минг км2. Аҳолиси 1016,6 минг киши (1998). Асосий аҳолиси руслар (82,3 %), шунингдек, украин, белорус, саамлар, кареллар ва б. яшайди. Шаҳар аҳолиси 91,8 %. Маркази — Мурманск ш. 5 маъмурий туманга бўлинган. 16 шаҳар ва 16 шаҳарча бор. М.в. ер юзаси паст тоғлар, қирлар ва ботиклардан иборат. Колая.о.нингмайд.
Мурманск шаҳри.

100 минг км2га яқин. Шим. соҳили баланд, тик, жан. дагиси паст, қия. Ярим оролнинг ғарбий қисмида Хибин тоғ-лари (бал. 1191 м гача) жойлашган. Марказий қисмида Кейви сувайирғич грядаси бор. Кола я.о. Болтиқ қалкрни-нинг шим.- шарқий чеккасини ташкил қилади. М.в. да апатит рудалари, глинозем хом ашёси, никель ва б. бор. Иқлими Кола я.о. жанубий кисмида мўътадил, денгиз иқлими, шим. кисмида субарктик, нисбатан юмшоқ. Янв. нинг ўртача т-раси шим.да —8°, марказий қисмида —13° гача, июлники шим.да 8° ва марказий қисмида 14°. Йиллик ёғин 350 мм дан 1000 мм гача (тоғли р-нларда). М.в.да қутб куни ва қутб туни алмашиниб туради. Вегетация даври 80—130 кун. Кўп сонли ос-тонали дарёлар ва кўллар бор. Шимоли йўсин-лишайникли тундра, жан.роғи ўрмонли тундра ва тайгадан иборат. Тупроклари, асосан, подзол, ботқоқ, шим.да тундра тупроклари. Ёввойи ҳай-вонлардан буғу, лось, росомаха, айиқ, тийин, сувсар, тулки, оқ тулки, ондатра, норка, оқ сичқон, қуён яшайди. Балиқ тури кўп. М.в.да Лапландия, Кандалакша, Пасвик қўриқхоналари бор. Кончилик, рангли металлургия ва балиқ саноатлари ривожланган. М.в.да денгиз суви кўтарилиши (қалқиши) ва кайтиши б-н ишлайдиган Кислая Губа электр станцияси қурилган. Йирик ГРЭС бор. Саноатининг асосий тармоқ-лари: кончилик (темир рудаси, апатит-нефелин, мис-никель рудалари), рангли металлургия (бирламчи алюминий, тозаланган мис, никель), балиқ сано-ати, кимё (апатит концентрати), қора металлургия (темир рудапи концентрат). Йирик корхоналари — «Северони-кель», «Печенганикель» к-тлари (тозаланган мис, никель, кобальт, олтин-гугурт кислотаси), Кандалакша алюминий з-ди (бирламчи алюминий), Оленегорск, Ковдор руда бойитиш к-тлари, «Мурманрибпром» корхонаси, «Нерпа» кема-ремонт з-ди. Кола АЭС, дарёларида ГЭС каскадлари бор. Асосий саноат шаҳарлари: Мурманск, Апатит, Кандалакша, Мончегорск, Кировск, Оленегорск. Қ. х.нингетак-чи тармоғи — чор-вачилик. Кррамол (сут-гўштли зотла-ри), чўчқачилик, буғучилик, парран-дачилик ривожланган. Т.й. 900 км дан зиёд, шундан 341 км    электрлашти-

рилган. Денгиз транспорти мухим роль ўйнайди. (асосий порти — Мурманск). Автомобиль йўллари — 2 минг км. Аэропорт бор. Мунтазам ҳаво линиялари Мурманский Москва, Санкт-Петербург, Архангельск, Петрозаводск ш.ла-ри б-н боғлайди. 3 олий укув юрти, Россия ФА нинг Кола филиали, Қутб и. т. маркази, дунёда энг шим. Қутбий ботаника боғи ва б. илмий муассасалар мавжуд. 2 музей, 2 театр, санаторий бор.
МУРОБИТЛАР (араб. — работда яшов-чилар) — Шим. Африкадаги зоҳид, дарвишларнинг ҳарбийлашган диний жамоаси аъзолари. 11 —12-а.ларда М. Марокашни забт этган ва Ал-Муроби-тун сулоласи ва давлатига асос солган. Кейинроқ мусулмон авлиёларини, йўлбошчиларини ёхуд дарвиш жамоа-ларининг ташкилотчиларини ҳам М. деб аташган.
МУРОД 1Ғозий, Худовандигор (1326—1389) — Усмонлилар сулоласита мансуб Туркия султони (1362—89). Сул-тон Ўрхон Ғозийнинг ўғли. Тахт тепа-сига келган МЛ биродарлари Иброҳим ва Халилларни қатл этгач, Кичик Осиёнинг шарқий ва жан. худудларини ўз тасарруфига киритади. Тез орада мамлакатнинг илгари қўлдан чиққан ғарбий ерларини қайтариб олади. 1362 й. болгарларнинг Филиппополь (Пловдив) ш.ни забт этади. Орадан 2 йил ўтгач, болгар шоқи Шишман усмоний-лар султонига хирож тўловчига айла-нади. M.I 14-а.нинг 70-й.ларида пой-тахтни Эдирне (Адрианополь)га кўчи-ради. М.1 1376 й. Византия тасарруфига ўтган Галлиполи я.о.ни қайтариб олади; 70—80-й.ларда Болкрндаги барча ерларни босиб олади. 1389 й.нинг июнида М.1 улкан армияси б-н серб ерларига киради. Косово майдонида князь Лазар бошлик, серб кучлари б-н тўқнашади (1389 й. 15 июнь). M.I қарор-гоҳига Лазар армияси ҳақида маълумот бермоқчи бўлган серб-крчоқ Милош-ни олиб келишади, у тусатдан М.1 нинг юрагига ханжар санчади. Бироқ, M.I нинг қўшини жангда ғалаба қозонади. Асирга олинган Лазар жон бераётган M.I кўз ўнгида қатл қилинади. M.I нинг тўнғич фарзанди Боязид I Йилдирим султонлик шоҳсупасига ўтиради.
Ад.:Новичев А. Д., История Турции, т. 1, Л., 1963; Петросян Ю.А., Османская империя. Могущество и гибель, М., 1990.
МУРОД II, Султон Мурод II Ғозий (1404—1451) — Усмонлилар сулоласита мансуб Туркия султони (1421—44, 1446—51), Меҳмед I Чалабийнинг ўғли. М.П тахтга ўтиргандан кейин усмоний-ларга тегишли ерларнинг маълум кис-

мини эгаллашга муваффақ бўлган, ис-ёнкор Мустафога қарши кураш бош-лаган. 1422 й. Бурсадан узоқ бўлмаган Улубад дарёсининг бўйидаги жангда Мустафонинг лашкари тор-мор этила-ди ва ўзи қочади. Тез орада Мустафо қўлга олиниб, осиб ўлдирилади. 1424— 26 й.ларда МП илгарироқ қўлдан кет-ган Айдин, Ментеше, Гермиян, Са-рухан ва Ҳамид бейликларини қайта ўз тасарруфига киритади. 1422 й. 24 авг. да Константинополга қилинган \ужум самара бермайди. 1424 й. Византия сул-тонга хирож тўлашга мажбур бўлади. 1440 й. М.П Сербияга юриш қилади. 1444 й.нинг 10 нояб.да Варна яқинида М.П Янош Хуньяди бошлиқ чех-венгер лаш-карини мағлуб этади. 1444 й.да М.П ўз ихтиёри б-н ўғлининг фойдасига тахт-дан воз кечади, аммо ички ва ташки вазият 1446 й.да уни яна тахтга қайтиш-га мажбур қилади. 1447 й.да Пелопон-несни ғорат қилади, Коринфни забт этади. 1448 й.нинг 17—19 дек.да Косово жангида Хуньядини яна бир бор мағлуб этади. 1449—50 й.лари Албанияга 2 марта юриш қилади. У адолатли ва инсофли ҳукмдор сифатида ном қолдирган.
Ад.: Новичев А. Д., История Турции, т.1, Л., 1963; Петросян Ю. А., Османская империя. Могущество и гибель, М., 1990.
МУРОДБАХШ (1621-61) - бобурий-лардан Шоҳ Жаҳоннинт 4-кенжа ўғли, онаси Мумтоз Маҳал (Аржуманд бону) бегимдир. Шоҳ Жаҳон М.га Гужарот ҳокимлигини инъом қилган эди. 1657 й.да кичик акаси Аврангзеб б-н итти-фоқ тузиб, тахт соҳиби — катта акаси Дорошукуҳга қарши курашади. Бу пайт-да отаси ШоҳЖаҳон касал ётарди. 1657 й. дек.да у ўзини Оллохрбодда подшоҳ деб эълон қилади. 1658 и. 15 апр.да акаси Аврангзеб б-н бирга Ужайна яқини-да Дорошукухга қарши жанг қилади. Жанг Дорошукуҳнинг мағлубияти б-н тугайди. 2-жанг Агра яқинидаги Саму-гарҳда бўлади. Бу жангда Дорошукуҳ саркардаларининг хиёнати б-н мағлу-биятга учрайди. Аврангзеб акаси Доро-шукуҳни асирга олгач, Аграга кириб тахтни эгаллайди. 1658 й. июнь ойида Аврангзеб М.ни ушлатиб зиндонга таш-лайди. М. Гвалиор зиндонида 3 йил ётади. Ниҳоят, 1661 й.да Аврангзебнинг буйруғи б-н 41 ёшида қатл этилади. МУРОДОБОД — Ҳиндистоннинг шим. қисмидаги шаҳар. Рамганг дарёси (Ганг ирмоғи) бўйида. Уттар-Прадеш штатида. Аҳолиси 500 минг киши чамасида. Т.й. тугуни. М. — кустарь усулда ип газлама тўқиш, ёғоч ва жездан тайёрланган ва лок ҳамда қалай б-н безатилган бади-ий буюмлар и.ч.нинг маркази. Шаҳар-га 1625 й.да асос солинган. Меъморий

ёдгорликларидан 17-а.да қурилган Жоме масжиди сакланган. МУРОДОВ Абдуқодир (1893 - Тош-кент — 1974.6.3) — хаттот, шарқшу-нос олим. Абулқосим мадрасасида та\-сил кўрган (1907—17). Дастлаб ўқитув-чи, кейин Ўздавнашрда хаттот бўлиб ишлаган. Навоий юбилейи қўмитасида илмий ходим (1940—42), 2-жаҳон уру-ши қатнашчиси. 1944 й.дан Ўзбекистон ФА Шарқшунослик ин-тида илмий ходим, хаттот бўлиб ишлаган. Ин-т фон-дидаги қўлёзмаларни ўрганиш, тартиб-га келтириш, муаллифи ва котибини аниқлашда катта хизмат қилган, ин-т фондидаги қўлёзмаларга муаллифлар каталогини тузган. 30 га яқин китоб кўчирган. Араб тилидан Ибн Синонинг «Тиб қонунлари» (1—3-жилдлар)ни, араб адабиётидан намуналар, Ёқут Ҳамавийнинг «Муъжам ул-булдон» («Мамлакатлар луғати») асарининг Ўрта Осиё тарихи ва геогр.сига оид қисмини таржима қилган.
Ас: Ўрта Осиё хаттотлик санъати тарихи-дан, Т.,  1971.
МУРОДОВ Байрамгелди (1939.23.1, Туркманистон, Ашхобод тумани) — қорақалпоқраққоси, балетмейстер. Узбе-кистон халқ артисти (1977). Тошкент театр ва рассомлик санъати ин-тини тугатган (1962). 1963—82 й.лар Қо-рақалпоқ давлат фи-лармонияси қоши-даги «Ойқулаш» ашула ва раке ан-самблида якка рақ-қос, балетмейстер. 1982 й.дан директор. «Айтиш», «Балик,-чилар», «Чўпонлар», «Чавандозлар», «Орол йигитлари», «Овулда тўй», «Кр-рақалпоқ сюитаси», «Молдаванча хоре-ографик сюита», «Доғистон ёшлари», русча, венгерча, руминча, оммавий рақслар ва хореографик композиция-ларда бош партияларни ижро этган. Балетмейстер сифатида «Учрашув», «До-ғистон лезгинкаси», «Қорақалпоқ қиз-лари лирик рақси», «Халклар дустли-ги» ва б. рақсларни саҳналаштирган. Ҳамза номидаги Узбекистан Давлат му-кофоти лауреати (1974). МУРОДОВ Жўрабек (1942.24.12, Тожи-кистон, Айний тумани) — тожик хо-нандаси (лирик тенор) ва бастакор. Миллий мумтоз, замонавий композитор ҳамда бастакорлар асарларининг моҳир ижрочиси. Тожикистон халк, артисти (1971). Хўжанд пед. ин-тини тугатган (1962).  1963 й.дан Тожикистон

филармонияси як-кахони. Ўзининг ширадор ва таъсир-чан овози б-н шеър мазмуни ва назока-тини, инсоний туй-ғуларни тингловчи қалбига тугал ва моҳирона етказиш М. талқинига хос. Репертуарида тожик халқ қўшикла-
ри ва замонавий ашулалар муқим ўрин тутади. «Ватан», «Она», «Замин», «Нон ушоғи», «Дўстларни йўқотма», «Ме-нинг кўзларим», «Рўдакий қўшиғи», «Ёр дийдори», «К,алб зорини қайдан биласан?», «Ул лоларухсор» каби қўшиқлари машҳур. Шунингдек, тур-ли халқларнинг қўшиклари М. ижро дастурини бойитди. Бастакор сифатида Ҳофиз Шерозий, Жомий, Румий, Бе-дил ғазаллари ва М. Турсунзода шеър-ларига яратган куйлари машҳур. Осиё, Европа, Америка мамлакатларида, шу жумладан, Ўзбекистонда бир неча бор гастролда бўлган.
МУРОДОВ Камол (1974.29.11, Олот тумани) — курашчи, халқаро миқёс-даги спорт устаси, «Ўзбекистон ифти-хори» (1999). М. Ўзбекистон жисмоний тарбия ин-тини (1997), Тошкент иқти-содиёт ун-тини (2002) тугатган. 1997 й.дан Марказий ҳарбий спорт клубида хизмат қилади. Дастлаб дзюдо мусоба-қаларида муваффақиятларга эришди. Дзюдо бўйича Ўзбекистон чемпиони (1994, 1995, 1997—2001), Осиё ўйин-лари бронза медали совриндори (1998, Бангкок), Осиё чемпиона™ кумуш медали соҳиби (2000, Осака), Гран-При мусобақалари ғолиби (1998, Мюнхен; 1999, Нью-Йорк; 2000, Тунис). Кураш бўйича Узбекистоннинг мутлақ чемпиони (1997), Узбекистан Президента соврини учун ўтказилган халқ-аро мусобақада вазни 90 кг бўлишига қарамасдан 205 кг вазнлик украиналик Валентин Росляковни мағлуб этган (1998, Тошкент), жаҳоннинг биринчи чемпиони (1999, Тошкент). МУРОДОВ Малик (1933.20.7, Янгиқўр-ғон тумани — 2001.25.12, Тошкент) — фольклоршунос олим. Узбекистан Рес-публикаси фан арбоби (1997). Филология фанлари д-ри (1977), проф. (1980). Тошкент ун-ти филология ф-тини тугатган (1955). Узбекистан ФА Тил ва адабиёт ин-тининг фольклор бўлимида катта илмий ходим (1961—67), Навоий номидаги Адабиёт музейида бўлим му-дири (1967—78), Тошкент маданият ин-тида кафедра мудири (1979—2001). М.нинг   илмий   фаолияти    Жанубий

Узбекистан достончилик мактаблари-нинг эпик анъаналари ва бугунги тари-хий-фольклорий жараенининг ўзига хос хусусиятларига бағишланган. У 1959 й.дан фольклор экспедицияларида қатнашиб, ўнлаб халқ бахшиларининг ижодий фа-олияти, достон куйлаш маҳоратини та-дқиқ этган. М.нинг «Ижод дурдоналари-ни излаб» (1967), «Сарчашмадан том-чилар» (1984) китоблари достончилик-нинг назарий масалаларига бағишланган. МУРОДОВ Мансуржон Носирович (1955.28.10, Тошкент) — ганчкор, Узбекистан халқустаси (2001). Тошкент шаҳар 63-касб-ҳунар техника билим юртининг ганчкорлик бўлимини тугат-ган (1974). 1974 й.дан «Усто» бирлаш-маси (уста Маҳмуд Усмонов гуруҳи)да ганчкор уста; 1985 й.дан ўзи тузган ганчкорлик гуруҳига раҳбар; 1997 й.дан «Устазода» бирлашмасида ганчкорлар ижодий гуруҳига раҳбарлик қилади. 1985 й.дан бошлаб Узбекистонда, жумладан, Темурийлар тарихи давлат музейи
Узбек миллий академик драма театри биноси гумбаз ости безагидан лавҳа (2002).
(1995), Юнусобод теннис корти (1997), Оқсарой (1999), Шаҳидлар хотираси музейи (2002), Узбек миллий академик драма театри (2002) ва б.; шунинг-дек, Малайзия, Германия, Қозоғис-тон каби мамлакатларда жамоат ва давлат бинолари интерьерларини ганчкорлик безаклари б-н зийнатлади. МУРОДОВ Нормой (1947.6.8, Қамаши тумани) — Узбекистан Республикаси халқ ўқитувчиси (2001). Бухоро пед. ин-тини тугатган (1973). 1966 й.дан Бухоро ш.даги 24-кўзи ожиз болалар мах-сус интернат мактабида мат. фани ўқитувчиси. М. дарсларни кўзи ожиз бо-лаларнинг ўзига хос хусусиятларини ҳисобга олган ҳолда ўтказади.

МУРОДОВ Нуъмон (1915.5.5 — Анди-жон — 1988.13.9) — Узбекистан халқ артисти (1970). Ижодий фаолиятини ҳаваскорлик театр жамоаларида бошла-ган. 1934—88 й.лар Андижон театрида актёр (1949—52 й.лар директор). М.нинг актёрлик санъати А. Манатов ва А. Баки-ров ижоди таъсири-да шаклланди. Қаҳ-рамонларнинг ички кечинмалари ва туйғуларини таби-ий ва ҳароратли ифода этиш, образ-нинг кўп қиррали-лигини ёрқин акс эттириш М. ижоди-га хос. Алишер Навоий («Алишер На-воий»), Қоработир («Тоҳир ва Зуҳра»), Юсуф («Холисхон»), Яровой («Любовь Яровая»), Муродов («Ирода»), Баҳодир («Баҳодир»), Тибальт («Ромео ва Жуль-етта»), Ҳусайн Бойқаро («Алишер Навоий»), шаҳар ҳокими («Ревизор»), Карл Моор («Қароқчилар»), Эзоп («Эзоп») каби образларида актёр ма-ҳорати намоён бўлган. МУРОДОВ Рўзимбек (1928.21.3, Тўрткўл тумани) — бахши, Узбекис-тон халқ артисти (1989). Достон йўлла-рини бобоси Амин бахши ва отаси Мурод бахшилардан ўрганган. Тошкент консерваториясини тугатган (1956).
Узбекистан радио ва телевидениесидаги ўзбек халқ чолғулари оркестрида дирижёр (1957—65), Тошкент мусиқа билим юртида (1952—92), Абдулла Крдирий номидаги маданият ин-тида (2001 й.дан) педагог. М. Хоразм достончилик санъати анъаналарини эроний ва ширвоний ус-лубларини омухта йўналишида ўзига хос овоз б-н ижро этади. Сўз айтиши бурро, юқори нутқ санъати б-н тингловчини тезда ўзига жалб қила олади. Репертуа-ридан 20 дан ортиқ достон ўрин олган: «Ошиқ Ғариб ва Шоҳсанам», «Гўрўғли», «Нажаб ўғлон», «Хирмон Дали», «Саёд-хон Ҳамро», «Махтумқули», «Пайғам-бар Иброхим халилуллоҳ», «Фидоий» (Э. Охунова б-н биргаликда) ва б. «Она шабрим Тошкентим», «Санъат саодатим-дир», «Мудом орзу айлаб» каби қўшиқ-ларга мусиқа ёзган.

МУРОДОВ Ҳотамбой (1929.13.5, Ну-рота тумани) — Узбекистан Республикаси халқ ўқитувчиси (1998). СамДУ-нинг геогр. ф-тини тугатган (1953). 1953—99 й.ларда Нурота туманидаги 2-мактабда геогр. ўқитувчиси, директор-нинг ўқув тарбиявий ишлар бўйича уринбосари. М.нинг геогр. фанини уқитишда маҳаллий материаллардан кенг фойдаланиш, ўқувчиларда ўлка-ни севиш, унинг табиат, ўсимлик ва ҳайвонот дунёсига меҳр-муҳаббат уй-ғотиш, уларга экологик тарбия бериш соҳасидаги тажрибаси туман ва вилоят микёсида кенг оммалаштирилган. МУРОДОВА Ҳанифа Нуриллаевна (1919.22.10, Каттақўрғон ш.) — хирург, Узбекистонда хизмат кўрсатган фан арбоби (1969); тиббиёт фанлари д-ри (1964), проф. (1966). 2-Москва тиббиёт ин-тини тугатгач (1943), ҳарбий врач (1943—46), 1-Москва тиббиёт ин-тида ординатор (1946—49), МХРда Чойбал-сан номидаги ин-т хирургия кафедра-сида ўқитувчи, айни вақтда касалхона хирурги (1953-56), СССР Тиббиёт ФА Юрак-томир касалликлари и.т. ин-тида илмий ходим (1956—63), Тошкент врачлар малакасини ошириш ин-ти 1-хирургия кафедраси мудири (1964—80). Илмий ишлари турли хирургик касал-ликларни, хусусан, сурункали коро-нар етишмовчиликни хирургик усулда даволаш муаммоларига бағишланган. МХРнинг «Қутб юлдузи» ордени б-н мукофотланган.
Ас: Хирургическое лечение при хронической коронарной недостаточности, Т., 1970.
МУРОДХОН (? - 1845) - Қўқон хони (1845). Олижхоннкж угли. Исфараҳоки-ми Сотиболди додхоҳ Қўқон хони Ше-ралихонга қарши фитна уюштиради, бу ишга М. ҳам тортилади. Улар Мусулмон-қул мингбоши қирғизлар исёнини бо-стириш учун кетганидан фойдаланиб хонни асирга оладилар ва М.ни хон деб эълон қиладилар. 3 кундан сунг Шера-лихон улдирилган, саройи таланиб, ўғиллари қамоққа олинган. Қўқон аҳолиси тахт ўзгаришидан норози эди, бунинг устига янги хон ўзини Бухоро амирининг ноиби деб эълон қилган. Мусулмонқул бу воқеадан хабардор бўлиб ўз қабиладошлари бўлган қип-чокдарни тўплаб, М.га қарши ҳужум қилди. Улар Наманган беги Худоёр-хонни ўзлари б-н олиб келишади. Қип-чоклар уни оқ кигизга ўтқазиб хон қилиб кўтарадилар. Мусулмонқул қўшини М.нинг қирғизлардан иборат унчалик катта бўлмаган қўшинини тез-лик б-н енгиб, ўрдасини эгаллаб ола-ди ва атиги 7 кун хон бўлган М. қатл этилади.
г

Ад.: Наливкин В. П., Краткая история Кокандского ханства, Казань, 1886; На-биев Р. Н., Феодальное хозяйство Худояр-хана, Т.,  1972.
«МУРОДХОН» — «Рустамхон» турку-ми достонларидан. Фозил Йўлдош ўғли-дан ёзиб олиниб, нашр этилган. Тур-кум 5 достон («Султонхон», «Мурод-хон», «Офтоб пари», «Рустамхон», «Рустамнинг яраланиши»)дан иборат. Унда Муродхоннинг бошига давлат куши қўниб, Оқтош элига подшо бўли-ши, гўзал Орзигулга ошиқ бўлиб, уни излашидаги саргузаштлари, Орзигулни олиб, юртига қайтиши воқеалари тас-вирланган. «М.»да мардлик, ватанпар-варлик, адолат ва ҳақиқатгўйлик ғояла-ри куйланади. Муродхон ёрини излаб, сафарга отланарэкан, ўзўрнига қўйган оталиқ. — бек ва амалдорлардан мам-лакатни адолат б-н бошқаришни, бева-бечораларнинг ҳолидан доим хабардор бўлишни тайинлайди. Бу нарса дос-тонда халқ ижодига хос демократик руҳ янада ёрқин намоён бўлганлигини кўрсатади.
МУРОДХЎЖАЕВ Наримон Қодирович (1928.17.6, Тошкент) — онколог-радиолог олим. Узбекистан ФА акад. (2000), Ўзбекистонда хизмат кўрсатган фан арбоби (1992), тиббиёт фанлари д-ри (1969), проф. (1970). ТошТИни тугатгач (1951), хдрбий врач (1951 — 55), Ленинград Ҳарбий тиббиёт академияси ходими ва рентген-радиотерапия бўлими бошлиғи (1955— 63), Ўзбекистон Рентгенология, радиология ва онкология и. т. ин-ти радиология бўлими мудири (1963—68), шу ин-т директорининг илмий ишлар бўйича ўринбосари (1968—73), дирек-тори (1977-2000). 1973 й.дан ТошТИ онкология кафедраси мудири, 2001 й.дан проф.-консультант. Асосий илмий ишлари радиология, ички аъзоларда-ги хавфли ўсмаларни радиоактив мод-далар ёрдамида аниқлаш ва даволаш, шунингдек, нур б-н даволашга оид. «Эл-юрт ҳурмати» ордени б-н мукофот-ланган (1998). Ракка қарши жамият президента (1980 й.дан).
Ас: Очерки современной онкологии, Т., 1998; Онкология (дарслик), Т., 2002.
МУРОМ — РФ Владимир вилоятида-ги шаҳар. Ока дарёсининг чап сох.или-даги пристань. Т.й. тугуни. Аҳолиси 144 минг киши (1998). М. муҳим саноат маркази. Машинасозлик (тепловоз,

электровоз, «Ока» совиткичлари), радио (радиола, автомобиллар учун радиопри-ёмниклар, электр мусиқа асбоблари), ёғочсозлик (фанер к-ти), зиғир тола, йигирув-тўқув, озиқ-овқат саноатлари ривожланган. Тиббиёт ва пед. билим юр-тлари, Владимир-Суздаль тарихий-меъ-морий музей-қўриқхонасининг фили-али, тасвирий санъат академияси, И.С.Куликов уй-музейи бор. 12-а. ўрта-ларидан 15-а.нинг бошларигача Муром князлигининг марказий шаҳри . 1778 й.дан уезд шаҳри. М.да 16—19-а.ларга оид меъморий ёдгорликлардан Косьма ва Да-миан черковлари (16-а.), Троицк мона-стири (17-а.) сакланиб қолган. МУРРЕЙ Марри — Австралиядаги энг катта даре. Уз. 2570 км, ҳавзасининг майд. 1057 минг км2. Австралия Альп тоғ-ларидан бошланиб, Ҳинд океанининг Александрина қўлтиқ-лагунасига куйи-лади. Кўп қисми текисликдан, муҳим қ.х. районидан оқиб ўтади. Асосий ирмокла-ри: Дарлинг ва Маррамбижи. Қор ва ём-ғир сувидан тўйинади. Баҳор ва ёзда тўлиб оқади, қишда саёзлашиб қолади. Ўртача сув сарфи 390 м3/сек., ўртача йиллик оқим 10,5 км3 (материкдаэнгсерсувдарё). Суғоришда фойдаланилади. Қуйилиш жойидан Олбери ш.гача кема қатнайди. М. ва унинг ирмокларида сув омборла-ри, ГЭСлар қурилган. Балиқ овланади. МУРСАК, м у р а с с а (араб. — зийнат-ланган, безатилган) — авра-астарли, узун енгли, қад. устки кийим. Бичиғи тўғри бичимли, тўн ёқали, олди чуқур-роқ ўйилган, этак барлари бир-бирига кирган, икки ён томонида майда бур-маларга йиғилган. М. четлари жияклар б-н ҳошияланган. М. бахмал, парча, кимхоб, адрас, шойи (астари шойи, ип матолар)дан тайёрланган. М.нинг ичига юпқа пахта солиб қавилган (қиш-ки) ҳамда яланг қаватли (авра-астар-дан иборат ёзги) турлари бор. Шарқ халқдари орасида кенг тарқалган, ҳат-то қизларнинг сепига киритилган. Кўйлакнинг устидан кийилган, бели-га белбоғ боғланган. 19-а. гача аёллар учун устки кийим ва ёпинчиқ вазифа-сини бажарган, кейинчалик тўй ва аза-ларда фойдаланилган. Ҳозирда аёллар-нинг тобути устига ёпиладиган ёпин-чиқ сифатидагина ишлатилади. МУРТАД (араб. — орқага қайтган, че-кинган) — ислом тарихида диндан қайт-ган, ундан воз кечган одам. Бундай одам-лар энг катта гуноҳ (қ. Кабира) қилган ҳисобланиб, ўлимга ҳукм этилган. МУРТАЗАЕВ Асан Муртазаевич (1900.20.11, Евпатория — 1983, Тошкент) — физик кимёгар. Ўзбекистонда хизмат кўрсатган фан арбоби (1961),

кимё фанлари д-ри (1950), проф. (1950), Ўрта Осиё ун-тини тугатган (1930). Ўрта Осиё геол.-қидирув ин-ти ходими (1930—31), Ўрта Осиё ун-тида доцент (1936—42), Низомий номида-ги Тошкент педагогика ин-тида (1937— 42), Тошкент фармацевтика ин-тида (1943—77) кафедра мудири. Илмий ишлари физик кимё ва электрокимёга оид. М. раҳбарлигида металланган графит электродни потенциометрик титр-лашда қўллаш усули ишлаб чиқилган. МУРТАК — ўсимликларда янги индивид бошланғичи. Муртак халтача-смдаги тухумҳужайранинг уруғлани-шидан вужудга келадиган зиготадан ёки нуцеллус хужайрасидан ривожла-нади.
МУРТАК БЕЗЛАРИ, бодом безла-р и — одам ва умуртқали ҳайвонлар лимфа системасининг аъзолари, лим-фоид тўқималар тўплами. Оғиз бўшлиғи ва ҳалқумнинг шиллиқ қаватида жой-лашган. Танглай, тил (тил илдизида), бурун-ҳалқум гумбазида ва най (эши-тув найларинингтешикларида) М.б. бор. Улар ҳиқилдоқда жойлашган лимфа фолликулалари б-н биргаликда ҳимоя қиладиган тўсиқ — лимфаденоид хал-кум ҳалқасини ҳосил қилади. Танглай М.б. шакли бодомга ўхшайди (уни гланда деб ҳам аташади) ва танглайнинг ик-кала томонида (танглай равокларининг оралиғида) жойлашади. Танглай муртак-ларида жуда кўп учрайдиган сурункали яллиғланиш (қ. Тонзиллит, Ангина) жа-раёнида уларнинг ҳимояланиш хусуси-яти бузилади ва улар организм учун хавфли йиринг ҳосил қиладиган мик-роблар ўчоғига айланади. М.б.нинг кат-та-кичиклиги уларнинг функционал ҳолатига боғлиқ эмас. М.б.да лимфоцит-лар ҳосил бўлади ва бу ердан қисман лимфа оқимига, қисман оғиз б-н хал-кум бўшлиғига чиқади. М.б. организм-ни касаллик кўзғатадиган микроорга-низмлардан ҳимоялаш ва иммунитет ҳосил қилишда қатнашади. МУРТАК ХАЛТАЧАСИ, му рта к қопчаси (Saccus emryonalis) — ну-целлусдаги ҳужайралардан (археоспо-ралардан) бири. Икки марта бўлиниб, хромосомалар сони редукцияланади. Янги ҳосил бўлган тўртта ҳужайрадан биттаси тез ўсиб, катталашади ва қол-ган учтасини ҳамда нуцеллуснинг ан-чагина қисмини сиқиб чиқара бошлай-ди. Ана шу катталашган ҳужайра мегаспора (макроспора) бўлиб, муртак халтачаси деб аталади. МУРУНТОВ — Навоий вилоятидаги шаҳар (1976 й.дан). Зарафшон шаҳар Кенгашига қарашли. Қизилкум чўли-нинг ўртасида, Томдитов ва Бўкантов тоғ тизмалари ҳудудида жойлашган.

МУРУНТОВ ОЛТИН КОНИ
Ўртача 610 м. баландликда. Июлда юқори т-ра 46°. Янв.да энг совуқ т-ра —31°. Яқин т.й. станцияси — Янги Зарафшон. Вилоят маркази (Навоий ш.) дан 200 км узоқликда. Аҳолиси 4320 киши (2002). Асосан, ўзбеклар; шунингдек, қозоқ, рус, украин, татар ва б. миллат вакиллари ҳам яшайди. Шаҳар Мурунтов олтин конининг очилиши муноса-бати б-н Мурунтов геол. қидирув парти-яси посёлкаси сифатида 1959 й.да ву-жудга келган. М.да 3 кичик корхона, умумий таълим мактаби (900 ўқувчи), мусиқа мактаби, 2 кутубхона, музей, спорт саройи, қишлоқ врачлик пунк-ти мавжуд. Мурунтов— Зарафшон йўна-лишида автобус қатнови йўлга қўйил-ган. М. атрофида муҳим фойдали қазил-малардан нодир металлар, норуда қазилма бойликлардан фосфорит, кварцли қум ва ҳ.к. аниқланган. МУРУНТОВ ОЛТИН КОНИ - Мар-казий Қизилқумнинг Мурунтов руда майдони минтакасидаги кон. Навоий ш.дан 180 км шим.да, Зарафшон ш.дан 40 км шарқда, Томдитовнинг жан. эта-гида жойлашган. Руда захираларининг кўлами, рудани қазиб олиш техноло-гик шароитларининг қулайлиги, иш-лаб чиқарилаётган маҳсулот сифатининг юқорилиги ва б. хусусиятларига кўра дунёдаги ноёб конлар сирасига киради. Марказий Осиё, хусусан, Марказий Қизилқум ва Нурота тоғларида, олтин рудалари мавжудлиги мил. ав. 6—5-а.лардан маълум бўлган. Ўлкада олтин конларини излаш бўйича дастлабки махсус тадқиқот ишлари И.В.Мушкетов, Г.Д.Романовский, Г.Д.Обручев ва б. томонидан амалга оширилган. Марказий Қизилқумда олтин конлари бўлиши мумкинлигини геолог олимлар А.Е.Ферсман ва Д.И.Шчербаковлар 20-а.нинг 30-й.ларидаги геологик тадқи-қотлари асосида башорат қилганлар. 1930-й.ларда Томдитовнинг жан. этак-ларида олтин зарралари бўлган бир неча кварц ва кварц-дала шпати томир-
Мурунтов олтин кони карьери.

лари аниқланди, 1934 й.да Бесапан қишлоғи яқинида олтин минерализа-цияси зонаси белгиланди. Шундан ке-йин Бесапан, Олтинтов, Тахтатов ман-зилларида, Томдитовнинг жан. ён баг-ридаги кремнийли сланецларда кенг кўламда олтин қидирув ва разведка ишлари олиб борилди. 1951—53 й.лар-да И.\.Ҳамробоев Ўзбекистоннинг ғар-бий ҳудудида олтинни кўпинча марги-муш б-н узвий боғлиқ ҳолда учраши қонуниятини аниқлади. Шу асосда 1954—56 й.ларда Ўзбекистоннинг ғар-бий қисмида 2 хил олтин конлари бор-лиги: бирида олтин маргимуш колче-дани (арсенопирит минерали) б-н, иккинчисида жуда сийрак хрлда кварц томирларида учраши маълум бўл-ди.1958 й. олтин-маргимуш богликли-ги асосида Мурунтов ёнида маргимушга бой бўлган аномалия майдонлари белгиланди. Ўша йили маргимушнинг юқори концентрацияси мавжуд бўлган аномалиялардан бири — Мурунтов ру-дали майдонида олиб борилган изла-нишлардан кейин бу руда майдони ўта истиқболли деб баҳоланди. Мазкур руда майдонида 1959—62 й.ларда олиб борилган батафсил қидирув ишлари на-тижасида коннинг асосий ҳудуди белгиланди ва олтинга бой участкалари-нинг ўлчамлари жуда йириклиги аниқ-ланди. М. о.к.нингочилишигасалмокли ҳисса қўшган бир гуруҳ геолог олим ва мутахассислар (И. Ҳ. Ҳамробоев, Ҳ.Т.Тўлаганов, П.В.Хромишкин, В.Г.Гарьковец ва б.) мамлакатнинг олий мукофотига сазовор бўлдилар (1966). 1965—69 й.ларда М.о.к.нинг са-ноат ўзлаштириши ишлари бажарилиб, 1969 й. 21 июлда дастлабки маҳсулот — Мурунтов қуйма олтини чиқарила бош-ланди ва бу кон номи дунёга машҳур бўлди. Дунёда энг йирик карьерлардан бири — «Мурунтов» карьерининг уз. 3,5 км, эни 2,7 км ва чуқурлиги 430 м. Карьердан йилига 35—37 млн. м3 ҳаж-мида тоғ жинслари қазиб олинади, шу б-н боғлиқ бўлган Зарафшон ш.даги олтин и.ч. комплекси йилига 24 млн. т

рудани (2001 й.) қайта ишлайди. Бу комплекс жаҳонда олтин ишлаб чиқа-риш б-н машҳур бўлган энг йирик кор-хоналар қаторида 2-ўринда (Индоне- : зиядаги «Гросберг» корхонасидан кейин) туради.
М.о.к.да 1995 й.дан «Зарафшон-Нью-монт»  қўшма корхонаси фаолият      ■ кўрсатиб келмоқда. Мазкур қўшма корхона 1995—2001  й.лар мобайнида ба-лансдан ташқари бўлган ва жуда катта ҳажмда йиғилиб қолган  минералли       ; жинслар ағдармасининг 84 млн. т сини       ' қайта ишлаб 82 т соф олтин ажратиб олишга эришди.
М.о.к. протерозой эрасининг бошла-нишида ҳосил бўлган чўкинди мета- ; морфик тог жинсларидан ташкил топ- | ган тошқазиган ва бесапан свиталари кдтламларидан иборат. Ушбу катлам-ларнинг қуйи қисми юқори даражали метаморфизмга учраган яшил амфи-болли ва кварц-слюдали сланецлардан, кварцит ва оҳактошлардан тузилган. Юқори қисмида яшил сланецлар миқ-дори камайиб, терриген тоғ жинсла-рининг миқдори ортиб боради. Конда к олтинли рудалар катламларнинг айни шу қисмида алевролит, қумтош ва филлитсимон сланецлардан ташкил топган терриген тог жинсларининг ордовик-силур даврига мансуб бесапан свитаси қатламларида намоён бўлган. 1 Бевосита олтин рудасини ўзида мужас-сам этган мазкур свита катламларини 3 қисмга бўлиш мумкин: руда усти кат-лами («яшил» бесапан) — қалинлиги 1600 м гача; рудали қатлам («аралаш» бесапан) — қалинлиги 2000 м гача; руда ости катлами («кулранг» бесапан) — қалинлиги 2000 м гача. Олтин руда-си, асосан, свитанинг ўрта қисми — «аралаш» бесапан қатламида жойлашган. Олтин зарралари мавжуд бўлган ай-рим кварц томирлари свитасининг ост-ки «кулранг» бесапан ва устки — «яшил» бесапан қатламларида ҳам уч-
Мурунтов карьеридаги майдалаш ва юклаш пунктлари.

райди. Мазкур бесапан свитасидаги ол-тин минерализациясини қуйидан тош-қазиган свитасига мансуб чўкинди че-гаралаб туради.
Магматизм ҳосилалари томирсимон структура (дайка) ларда жойлашган лейкократ тартибли тоғ жинсларидан иборат. Дайкалар кон ҳудудида турли томонларга йўналган бир неча тасма-лар ҳрсил қилган, уз. 70 м гача. Тарки-би эса сиенит-диорит-гранофирли Мурунтов магматик комплексига ки-рувчи гранит-порфир, сферолит-пор-фир ва монцонит порфирлардан тузил-ган. М.о.к.нинг жан.-шарқий чегараси-да Марказий Осиёда ягона бўлган энг чуқур бурғи қудуғи СГ-10 ёрдамида ер қаърининг 4000 м дан ортиқ чуқурли-гида Мурунтов гранитоид интрузиви мавжудлиги аникланди. Бу далил ол-тин конининг қосил бўлиш жараёни-даги асосий омилларидан биридир. Мазкур интрузив массиви калий-натрий қўшслюдали лейкократ ва биотит-ли гранитлардан ташкил топтан. Кон-нинг ҳоз. тузилишини юзага келиши-да, шунингдек, руда тарқалиши ва жойлашишида муҳим аҳамиятга эга структуралар қуйидагилардир: 1) ўқ чизиғи М.о.к.дан жануброкда ўтувчи Тошқазиган антиклиналининг шим. қанотини шакллантирувчи Мурунтов антиклинали ва жан. синклиналь; 2) Мурунтов «жуфт» ер ёриғини ташкил қилган жан. ва структурали ер ёриқла-ри, кенглик йўналишида жойлашган, вертикал ёки анча тик жан. оғиш хрла-тига эга, руда тарқалиши ва жойлашишида асосий аҳамиятга эга; 3) шим.-ғарбга 60—70° бурчак остида оғиб ётув-чи шим-шарқий йўналишдаги ер ёриқ-лари. Тик жойлашган рудали зоналар олтинга энг бой бўлиб, ўзаро парал-лел жойлашган кварц томирларидан ва кварцли, кварц-сульфидли, кварц-тур-малинли ва карбонатли томирчалардан иборат. Қия ётувчи руда зоналарида олтин микдори кам. Руда таркиби ол-тин, пирит, арсенопирит.халькопирит, галенит, сфалерит, молибденит, шее-литдан, норуда минераллар эса кварц, дала шпати, биотит, турмалин, акти-нолит, мусковит, кальцит кабилардан ташкил топган. Олтин йирик ва ўрта донали кварц томири ва томирчалари-да бир канча сульфидли минераллар, соф висмут ва кумуш сульфасоллари б-н биргаликда учрайди. М.о.к. рудала-рининг асосий қисми (85% гача) шее-лит-олтин-карбонат-калий шпати-кварц минералларининг парагенетик ассоциациясини ташкил этади. Ассо-циацияда бўлган олтиннинг пробаси 830 дан 980 гача ўзгаради ва бу олтин-

нинг таркибида қўшимча 3,84 — 9,36 % кумуш \ам учрайди. Иккинчи даражали бўлган минераллар ассоциацияси (кон-даги олтин рудаларининг 5 % ини ташкил қилади) — бу олтин-арсенопирит-кварц минераллари ассоциацияси. М.о.к. рудаларининг кимёвий таркиби турлича бўлиб, ўртача 1,0 — 29,0 г/т олтин, 0,8 — 7,2 г/т кумуш, 0,003 — 0,6% вольфрам оксиди, 0,07 — 2,19% олтингугурт, 0,03 — 1,73% маргимуш ва б. ноёб элементлар кам микдорда бор.
Кон рудасидаги 50—60% олтин зар-раларининг катталиги 0,01—0,02 мм бўлиб, уларни фақат микроскопда кўриш мумкин. Бу ўта майда дисперсли руда таркибидан олтин зарраларини ажратиб олишда махсус фаол кимёвий моддалардан фойдаланилади. Бундай ҳолларда олтин ажратиб олиш техноло-гик жараёнида атроф муҳитга зарар ет-казмаслик мақсадида бир қанча махсус ускуналар ва мосламалар қўлланилади ва зарур технологик тадбирлар бажари-лади. Сўнгги йилларда М.о.к.ни қўшим-ча ўрганиш мақсадида 20 дан ортиқ и. ч. ташкилотлари томонидан и.т. муассаса-лари б-н х.амкорликда бир неча дастур-лар амалга оширилмокда.
Ад.: Далимов Т.Н. и др., Геология и полезные ископаемые Республики Узбекистан, Т., 1998; Золоторудное месторождение Мурунтау, Т., 1998; Куче реки й Н. И., Золото Кызылкумов, Т., 1998.
Муҳаммаджон Мансуров, Абдураҳим Абдуваҳобов.
МУРУНТОВ ТОҒЛАРИ - Томдитов таркибидаги тоғлар. Марказий Қизил-қум (Навоий вилояти)да жойлашган. Жан.-шарқцан шим.-ғарбга йўналган. Уз. ўртача 26 км. Энг баланд жойи 816 м. Жан.-ғарбий ён бағри тикроқ. М.т. ён бағирларида қуруқ сой ўзани кўп. Су-вайирғич қисмида кескин ифодаланган қоятошли тик ён бағир мавжуд. Қуйи силур, (бесапан свитаси), қуйи девон (женгелди свитаси), ўрта девон (жану-бий боздон свитаси), юқори карбон (белқудуқ свитаси) даврларининг ёт-қизиқлари қатма-қат жойлашган. Ўрта карбон даврида тоғ ҳосил бўлиш жараёнида денгиз чекиниб қуруклик пай-до бўлган, ётқизиклар бурмаланиб тоғ тизмаси вужудга келган. Мураккаб тоғ ҳосил бўлиши ва вулканик ҳаракатлар натижасида фойдали қазилмалар шакл-ланган. М.т.да Мурунтов олтин кони ва уран конлари бор. М.т. этакларидаги бўз-қўнғир тупроқларда эфемерлар, шувоқ, кейреуқ, боялич, бурган Tap-калган. Улардан яйлов сифатида фойдаланилади. Яйловлар маҳсулдорлиги гектарига 1—3,5 ц.

МУРЧ (Piper nigrum) — мурчдошлар оиласига мансуб илашиб ўсувчи кўп йиллик ўсимлик (лиана). Поясинингуз. 15 м ча, диаметри 8—12 мм. Барги кенг, тухумсимон, найза учли. Гуллари майда, сарғиш, тўпгули шингилсимон. Меваси бир уруғли, қизил, пишгач сарғаяди, пишмагани қуритилса қора-йиб бужмаяди. Ҳиндистон, Ҳиндихи-той, Цейлон, Суматра, Ява ва Борнео, Лагос, Гана, Маврикий ва Мадагаскар-да, Катта Антиль о.ларида ва Бразили-яда кўп экилади. Узбекистонда аксари-ят иссиқхоналарда ўстирилади. Қалам-часидан кўпайтирилади, 2—3-йили мева тугиб, йилига икки марта ( тупи-дан 2—4 кг) ҳосил беради. Дунё бўйи-ча йилига 55—60 минг т М. етиштири-лади. Мевасини юмшоқ эти б-н қури-тиб, қора мурч, этидан тозалаб ва ян-чиб оқмурч олинади. Меваси озиқ-овқат саноатида ва ошпазликда ишлатилади. Таркибида пиперин, пиперидин алка-лоидлари ва эфир мойи (1 — 1,5 %) бор. МУРЧИЛ — жанговар тартиб; Амир Темур армияси ҳарбий юришга отлан-ганда мавжуд интизом ва қоидага буйсу-нилган. М.га биноан ҳар бир саркарда ўз бўлинма ёки қисмлари б-н эгаллаб турган мансабига кўра сафдан ўрин олган. Шарафуддин Али Яздийнинг «За-фарномаси»да қайд этилишича, юзлик, минглик, қўшин беклари ўз аскарла-рига бошчилик қилган ҳолда гуруҳ-гуруҳ бўлиб, М.ни ташкил қилган. М.нинг бузилиши, муайян, юзлик, минглик ёки туман ўрнини бошқа юзлик, минглик ёхуд туманнинг эгаллаши қатъий тақикланган. М.да уз гуруҳидан адаш-ган жангчиларга жазо берилган. МУРШИД (араб. — йўл кўрсатувчи) — тасаввуфцл тариқат одобларидан са-боқ берувчи пир, шайх ва устоз. МУРҒОБ — Афғонистон ва Туркма-нистондаги дарё. Уз. 978 км, хавзаси-нинг майд. 469 минг км2. Афғонистон ҳудудидаги Паропамиз тоғларидан бошланиб, Банди-Туркистон ва Са-федкўҳ тизмалари оралиғидаги тор во-дийдан оқади. Туркманистон ҳудудида водий кенгаяди, бу ерда ирригация тар-моклари барпо этилган. Дарё Қорақум чўлига чиққандан сўнг қуруқ дельта \осил қилади. Мари ш.дан юқорироқ-да М.ни Қорақум канали кесиб ўтган. Қор, ёмғир ва ер ости сувларидан тўйи-нади. Ўртача сув сарфи ўрта оқимида 52м3/сек. Март-май ойларида суви кўпа-яди, қишда дарё тошади. Сувининглой-қалиги 4500 г/м3. Ирмоқлари: унгда — Обиқайсар, чапда — Кашан, Кушка. М. суви суғоришга сарфланади. М. бўйида Йўлўтан, Мари, Байрамали ш.лари жойлашган.

МУСА ЖАЛИЛ
МУСА ЖАЛИЛ (тахаллуси; асл исм-шарифи Жалилов Мусо Мустафоевич) (1906.2(15).2, Оренбург губерлияси Мустафин қишлоғи — 1944.25.8, Берлин) — татар шоири. Татар опера ва балет театри асосчиларидан бири. Оренбург ш.даги «Ҳусайния» мадрасасида ўқиган. 1922 й.да Қозон ш.га келиб, Татар ишчи-ёшлар мактабида таълим олган. Москва ун-тининг адабиёт ф-тини тугатган (1931). Москвада чик,-қан «Кичкина ўртоқлар» («Кечкенэ ип-тэшлэр») номли татар жур. муҳаррири (1927). Татаристон ёзувчилар уюшмаси раиси (1939—41). 2-жаҳон уруши йил-ларида фашизмга қарши курашда гит-лерчилар қўлига тушиб, Берлиндаги Маобит турмасига ташланган ва Плет-цензе ҳарбий турмасида қатл этилган (1944 й. 25 авг.). М. Ж.нинг машҳур «Маобит дафтари» (1942—44) шеърлар тур-куми шу концлагерда ёзилган. «Ўртоқ-лар» (1929) шеърлар тўплами, «Хат ташувчи» (1940) достони, «Олтин соч» (1941), «Элдор» (1941) опера либрет-толари, «Окопдан хат» (1946) китоби ва б. асарлар муаллифи. «Маобит дафтари» шеърлар туркуми узбек тилига таржима қилинган (1956).
Шерали Турдиев.
МУСА ТУРА МАДРАСАСИ - Хивада-ги меъморий ёдгорлик. Ичан калъа мар-казида жойлашган. Оллокулихон на-бираси Муса тўра қурдирган (1841). Мадраса трапециясимон тархли (38,7x28,2 м), орка ва икки ён тарзи оддий безаксиз. Бош тарздаги пештоқи Хоразм меъморлигига хос шарафали, сиркори кошин б-н қопланган, ғишт-лар мавжли шаклда терилган. Икки ён қанотидаги 3 равокли ҳужралар пештоқ-дан пастроқ қилиб ишланган. 4 бурча-гида гулдасталар бор. Дарвозаси ёғоч ўймакорлигида безатилган, орасида ёзувлар сақланган. 2 гумбазли, бўғим-бўғимли миёнсарой орқали ҳовлига ўти-лади. Миёнсаройнинг 2 ёнида масжид (6,0x6,0 м) ва дарсхона (4,2x4,2 м) жойлашган. Ҳовли (21,5x14,28 м) ат-рофидаги ҳужралар олди қатор равоқ-ли, томи балхи гумбазли, масжид, дарсхона ва миёнсарой чархи гумбазли, ички гумбаз ости қалқонсимон ба-ғаллар б-н безатилган. Ҳужралар дарча-сига ганчкори панжаралар ўрнатилган. Ад.: Маньковская Л., Булатова В., Памятники зодчества Хорезма, Т., 1978.
МУСАББА (араб. — еттилик) — мусам-мат усулидаги, хар бир банди 7 мисра-дан иборат шеър шаклларидан бири. Унинг биринчи бандидаги ҳамма мис-ралар ўзаро уйғун қофиялашади, ке-йинги бандларнинг эса 6 мисраси ўзаро қофияланиб, охирги 7-мисраси М. 1-бан-

дидаги мисраларга мое қофияланади (а-а-а-а-а-а-а, б-б-б-б-б-б-а, в-в-в-в-в-в-а, г-г-г-г-г-г-а ва ҳ.к.). Айрим ҳолларда агар М.ларнинг ҳар банди охирида 1 ёки 2 миера ўзгаришсиз такрорланиб борса, унинг қофия тартиби ҳам бошқачароқ бўлиши мумкин. Форс-тожик, озарбай-жон мумтоз адабиёти тадқиқотчилари бу адабиётларда М. намуналари умуман яратилмаганлигини қайд этадилар. М. бандларидаги 7 миерани ўхшаш қофи-ялаштириш қийинчилиги, афтидан, бу шаклга камроқ мурожаат қилинишига сабаб бўлган бўлиши мумкин. Машраб, Комил, Мирий, Табибий, Восит Саъ-дулла М.лар ёзишган. МУСАБОЕВ Исҳоқ Қурбонович (1910.22.10, Фарғона вилоятининг Новкат қишлоғи) — инфекционист олим, Узбекистан ФА акад. (1966), Узбекистан (1955) ва Қорақалпоғис-тонда (1965) хиз-мат кўрсатган фан ва техника арбоби. Ўзбекистонда хиз-мат кўрсатган врач (1944). 2-жаҳон уруши қатнашчиси. СамТИ ни тугатган (1935). Шу ин-т юқумли касаллик-лар кафедрасида ассисент (1938— 41), доцент (1944—49), мудир ва ша-ҳар инфекцион касаликлар клиник ка-салхонаси бош врачи (1949—51). Тош-кент врачлар малакасини ошириш ин-ти инфекцион касалликлар кафедраси мудири (1951—88), илмий маслаҳатчи (1988 й.дан). Айни вақтда Ўзбекистон эпидемиология, микробиология ва инфекцион касалликлар и.т институтида илмий ишлар бўйича директор ўрин-босари (1962—70), мазкур ин-тнинг асосий ташкилотчиларидан. Илмий ишлари Марказий Осиёда кенг Tap-калган меъда-ичак системасида учрай-диган инфекцион касалликларнинг па-тогенези, клиник хусусиятлари, даво-лаш ва олдини олиш муаммоларига ба-ғишланган. Россия тиббиёт ФА мухбир аъзоси (1961), Беруний номидаги Ўзбе-кистон Республикаси Давлат мукофо-ти лауреати (1990).
Ас: Профилактика, клиника, диагностика и лечение дифтерии, Т., 1984; Узбекистан Республикасида вабо касаллигига кар-ши ўтказилган тадбирлар (ҳамкорликда), 1984; Дифференциальная диагностика гепатитов А, В, С, Д, Е. Т., 1999; Искусство, методы врачевания и дифференциальная диагностика, Т., 1999; Гепатит С (этиология, эпидемиология, патогенез, клиника, лечение, профилактика), Т., 2000.
Ад.: Бахтиёр Омон, Алижон Зо-ҳидий, Умр дафтари, Т., 2000.

МУСАБОЕВ Мухтор Набиевич (1929.21.11, Фаргона тумани) — ҳай-калтарош, Ўзбекистонда хизмат кўрсатган санъат арбоби (1976). П. Бень-ков номидаги Республика рассомлик билим юрти (1950—55) ва Тошкент театр ва рассомлик санъати ин-ти (1957—63)да таълим олган. М. ижодида реалистик услубга қатъий амал қилган ҳолда композицияси аниқ, реал нафис шакл, ғоявий ёрқин асарлар яратиш, ҳаётий лавҳалар, меҳнаткашлар қиёфа-сини тасвирлаш алоҳида ўрин тутади: Уста Ширин Муродов (мармар, 1964, Тошкентда), Улуғбек (гранит, 1968, Самарқандда), Беруний (бронза, 1973, Тошкентда), Ал-Хоразмий (бронза, 1978 — 81, Урганчда) портретлари, «Дўстлик» монументи (бронза, гранит, 1987, Нукусда) ва б. МУСАВВИР (араб. — рассом) — тур-ли тасвирлар ишловчи, расм чизувчи ижодкор (қ. Рассом). Санъатшунослик-да Ўрта Осиё тасвирий санъатида ўрта асрларда ижод қилган санъаткор (рас-сом)ларга нисбатан қўлланилган. МУСАДДАС (араб. — олтилик) — ҳар банди 6 мисрадан тузилган мусаммат хилларидан бири. Арузнингтурли вазн-ларида, турли мавзуларда ёзилади, а-а-а-а-а-а, б-б-б-б-б-а, в-в-в-в-в-а... ёхуд такрор, тарже мисралари, байт-лари бўлса — а-а-а-а-а-а, б-б-б-б-б-а, в-в-в-в-в-а; а-а-а-а-а-а, б-б-б-б-а-а, в-в-в-в-а-а тарзида қофияланиб кела-ди. М.да ҳам мусамматларнинг бошқа хилларидаги каби шоир ёхуд икки шоир тахаллуси келтирилади. Шу тахаллуслар-га қараб М. шеър мустақил ёки тазмин усулида яратилганлиги аниқланиб оли-нади. Биринчи усулда шоир ўзининг миераларидан иборат олтиликлар яра-тади. У шеърий девон, мажмуа ва баёз-ларда баъзан «табъи худ (ўзининг) М.» изоҳи б-н берилган. Иккинчи усулда эса шоир ўзига ёққан устоз ёки замондош шоир ёхуд ўз ғазалидан танлаб, шу ғазал байтлари олдидан унга тўрт-тўрт янги миералар қўшиб, ғазал байтларини ол-тиликларга айлантирганлар. 17—20-а.ларда яшаб ижод этган шоирлардан Машраб, Нишотий, Увайсий, Мунис, Ҳувайдо, Амирий, Огаҳий, Нодира, Фурқат, Аваз, Сидқий Хондайлиқий, Табибий, Камий ва б. М.лар ёзишган. Узбек шеъриятидаги М.лар орасида, айниқса, Фурқат қаламига мансуб «Сайдинг қўябер, сайёд», «Этмадим», «Уч хароботий» М.лари давр рухининг ифодаланиши, ижтимоий мазмунининг чукурлиги, поэтик жиҳатларининг ўзига хослиги б-н ажралиб туради.
МУСАИЛИМА

МУСАЕВ Жўра Азимбоевич (1928.5.12, Янгийўл ш.) — генетик олим, Узбекистон ФА акад. (1984), Ўзбекистонда хизмат кўрсатган фан арбоби (1980), биол. фанлари д-ри (1973), проф. (1975). Ўрта Осиё ун-тини тугатган (1948). ТошДУ дарвинизм ва генетика кафед-раси ассистенти (1952-56), доцен-ти (1956-1974), тайёрлов ф-ти уму-мий назарий фан-лар кафедраси му-дири (1961-66), ғўза хусусий гене-тикаси —проблема лаб. мудири (1974 й.дан), дарвинизм ва генетика кафедраси мудири (1981—84), Узбекистон ФА Ўсимликлар экспериментал биоло-гияси ин-ти директори (1982—84), ФА Президиуми аъзоси (1984—88), Прези-диумнинг бош илмий котиби (1985—88), Узбекистон ФА Ўсимликлар экспере-ментал биологияси ин-ти ғўза хусусий генетикаси лаб. мудири (1989—92), ФА Генетика ин-ти ташкилотчиларидан. Шу ин-т ўсимликлар генетикаси бўлими бошлиғи (1992—2000), илмий масла-ҳатчиси (2000 й.дан). ЎзМУ биол. - туп-роқшунослик ф-ти генетика ва цито-эмбриология кафедраси мудири (2000 й.дан). М. ғўзанинг ирсий тоза генетик коллекциясини яратган. Биринчи бўлиб аллотетраплоид ғўзалар белги ва хусу-сиятларини, генларнинг комбинатив таъсирида ирсийланиши тўғрисидаги генетик назарияга асос солган. М. ва шо-гирдлари ғўзанинг моносомик, транс-локацион ва цитологик маркерланган линиялари коллекциясини яратишган. М. ғўзанинг «Гулбаҳор», «Навбаҳор», «Армуғон» навлари муаллифларидан бири. «Узбекистон миллий энциклопе-дияси» Бош таҳрир ҳайъати аъзоси (1997 й.дан). «Эл-юрт ҳурмати» ордени б-н мукофотланган (1998) .
Ас: Генетическая коллекция хлопчатника и проблемы наследования признаков, Т., 1979.
МУСАЕВ Махмуд Мусаевич (1919.17.11, Хўжанд — 2003.22.1, Тошкент) — та-рихчи олим. Узбекистонда хизмат кўрсат-ган фан арбоби (1972). Тарих фанлари д-ри (1965), проф. (1966). Қўқон пед. би-лим юртини (1938), Тошкент юридик ин-тини тугатган (1948). 2-жаҳон уруши қатнашчиси. 1954—56 й.ларда Москва ижтимоий фанлар академиясида ўқиган. 1950—58 й.ларда партия ишида масъул ходим; Партия тарихи ин-ти директори ўринбосари (1958—61). Тошкент халқ хўжалиги ин-тида кафедра мудири (1961-86), маслахатчи проф. (1987—

2003). Илмий ишлари партия тарихи ма-салаларига, ёшлар тарбияси муаммола-рига багишланган. МУСАЕВ Мели (1914.1.1 — Тошкент
—
1969.17.12) — театр рассоми, Узбе
кистон халқрассоми (1950). Самарканд
рассомлик билим  юртида ўқиган
(1928—30). 1931й.дан Узбекистон дав
лат мусикали театрида ишлаган. Даст-
лабки йирик иши — «Фарҳод ва Ши
рин» (1937, Хуршид) спектаклини (ус-
този С.Афанасьев б-н ҳамкорликда)
безаган. М. яратган саҳна безаклари ёр-
қинлиги, маҳобатли ва таъсирчанли-
ги, спектакль руҳига мослиги б-н диқ-
қатга сазовор: «Наргиз» (1939, М.Ма-
гомаев), «Оқ билак» (1943, С. Василен
ко), «Гулсара» (1949, Т.Содиқов ва
Р.Глиэр), «Етти гўзал» (1955, Қ.Қора-
ев), «Майсаранинг иши» (1959,С.Юда-
ков),   М.Ашрафийнинг «Дилором»
(1958), «Шоир қалби» (1967), «Севги
тумори» (1969, Ҳамза мукофоти, 1970),
«Хоразм қўшиғи» (1964,   М. Юсупов)
ва б.
МУСАЕВ Улуғбек Раззоқович (1948.12.9, Урганч — 2002.5.6, Тошкент) — композитор, Узбекистонда хизмат кўрсатган санъат арбоби (1981). Тошкент консерваториясини тугатган (1972). Урганч (1973—75), Тошкент (1975—80) мусиқа билим юртида ўқитувчи, Узбекистон композиторлар уюшмаси бошқарув котиби (1982—92), раиси (1992—95). «Тантана» симфоник поэмаси, фортепиано ва оркестр учун поэмалари, камер-чолғу асарлари, «Мангулик» ва «Робия» опералари, хор асарлари, романс ва қўшиқлар муал-лифи. Айниқса, балетлари машҳур: «Ҳинд достони» Москвадаги Катта театр (1981)да, «Тўмарис» Қирғиз опера ва балет театри (1982)да саҳналаштирил-ган. Мусиқа услуби оркестр воситала-рининг ёрқинлиги, драматургик маҳо-рати, образларнинг ранг-баранглиги б-н ажралиб туради. Ҳамза номидаги Узбекистон Давлат мукофоти лауреати (1983). МУСАЕВ Элбек (1935.15.8, Тошкент)
—
тележурналист, кичик ҳажмдаги
ҳикоялар (миниатюра) устаси. Узбекис
тонда хизмат кўрсатган санъат арбоби
(1990). Узбекистонда хизмат кўрсатган
маданият ходими (1972). Урта Осиё ун-
тини тугатган (1958). Узбекистон теле-
видениеси   Болалар   ва   ўсмирлар
таҳририятида кичик муҳаррир, катта
муҳаррир (1957—62), «Ёшлик» бош
таҳририятининг    бош    муҳаррири
(1962-67,  1969-86), дастурлар бош
директори (1986—88), Узбекистон те-
левидениеси ва радиоэшиттириш қўми-
таси раисинингўринбосари (1988—92).

М.нинг телевидениедаги ижодий фао-лияти «Истиқбол эгалари», «Ғазалхон ёшлигим», «Романтика» телевизион театри, «Талабалик — олтин даврим», «Она шахрим — Тошкентим», «Зеҳн» туркум кўрсатувлари б-н боғлиқ. У Нав-рўзга бағишланиб ўтказиладиган узлук-сиз телекўрсатув ташкилотчиларидан. У айниқса, ўзи асос солган «Телеминиа-тюралар театри», «Оталар сўзи — акд-нинг кўзи» дастурлари б-н элга танил-ди. 1962 й.дан бери кўрсатиб келинади-ган «Оталар сўзи — ақлнинг кўзи» кўрсатуви ўзбек халқининг энг яхши урф-одатлари, анъаналари, одамийлик, меҳр-шафқат, адолат, садоқат каби хис-латларни тараннум этиб ўзбек телеви-дениеси тарихида муайян из қолдирди.
Ас: Учрашув (миниатюралар), Т., 1978. МУСАЕВ Юсуфали (1869 — Андижон — 1947.6.12) — меъмор, халқ устаси. Меъморликни отаси Муҳаммад Мусо ва акаси Исахон Мусаевдан ўрганган. Андижон жоме масжиди мажмуаси қурилишида қатнашган ва зилзиладан сўнг уни қайта тиклаган. М. бино қури-лишида 1—1,5 м қалинликдаги девор-ларни ихчамлаштирди, йўғон ва оғир равоқлар ўрнига зинали равоқлар қўллади. М. хилма-хил гумбаз томлар яратиш б-н бирга гумбазлар тузилиши-ни маълум тартибга солди, бинонинг айрим мураккаб қисмлари ва лойиҳа-сини яратди ва гумбаз устаси сифати-да шухрат қозонди. М. қурган бинолар ёруғ, ихчам ва кўркамлиги б-н Самарканд, Бухоро ва Хива усталари қурган бинолардан фарқ қилади. Фарғона во-дийсидаги 40 га яқин ҳаммом унинг лойиҳаси ва раҳбарлигида бунёд этил-ган. Муқимий театри биноси М. раҳбар-лигида шогирдлари уста Эшонхон, Иван Минаков ва Уста Эргаш Хожи-лар б-н ҳамкорликда қурилган йирик бинолардан биридир. М. Узбекистон ФА фахрий акад. (1944).
Ад.: Ашрафов А., Уста Юсуфали, Т., 1955. МУСАЕВ Ҳамид (1933, Пастдарғом тумани) — Узбекистон Республикаси халқ ўқитувчиси (1994). СамДУни тугатган (1955). 1955 й.дан Пастдарғом ту-манидаги 6-, 46-, 31-, 1962 й.дан 1-мактабда она тили ва адабиёт ўқитув-чиси. Педагогик фаолияти давомида дарсни ташкил этишнинг янгича, ил-ғор усулларини яратди, пульт бошқа-руви ёрдамида ишлайдиган техника во-ситалари б-н жиҳозланган она тили ва адабиёт хонаси ташкил қилди. МУСАИЛИМА (асл исми Маслама, 634 й. в.э.) — Арабистон я.о.да Муҳаммад пайғамбар вафотидан кейин пай-ғамбарликни даъво қилганлардан бири, Ямома воҳасида яшаган Бану

ханифа қабиласининг диний раҳнамо-си. Халифа Абу Бакр даврида у мутанаб-бийлар (сохта пайғамбарлар) сафига ки-ритилган ва мусулмонларнинг бу каби-лага қарши жангида ҳалок бўлган. МУСАИЯБ ибн ЗУҲАЙР - Араб холи-фалигининг Хуроеондаги ноиби (779— 780). Ноиблик маркази Марв ш. бўлган. Гардизийнинг ёзишича, Муқанна қўзт-лонини бостиришда қатнашган. М. ибн 3. Хуросонда 8 ой ноиблик қилиб, маж-бурий хирож солиғини оширган. Раият ундан норози бўлиб халифа Махдийга шикоят қилишгач, вазифасидан олин-ган. Мовароуннаҳрда пул ислоҳоти ўтка-зиб унинг номи б-н аталувчи қадри паст мусайябий дирҳам тангалари зарб эт-ган. Бу дирҳамлар мис ва рух қотишма-■сидан тайёрланган.
МУСАЛЛАС — 1) енгил виноларнинг умумий номи; 2) винонинг хонаки тури. Янги пишган узумдан оқ (фақат шар-батни бижғитиш йўли б-н), кизил (шар-бат ва турпини бирга бижғитиш йўли б-н) М.лар тайёрланади. Таркибида 9— 12% спирт бўлади, соф (таркибида қанд йўқ) ва ярим ширин (2—8% қанд бор) хилларига бўлинади. Ўзбекистон ҳуду-дида қадимдан машҳур шароб, май ном-лари ҳам бор. М. тайёрлашнинг қад. усул-лари ҳозиргача сакланиб келади. М. ало-ҳида бир хил узум навидан ёки ҳар хил   навларидан  тайёрланади.
Пишиб етилган узум ювилмасдан шингили б-н ғужумлари ажратиб оли-ниб, қўлда ёки махсус эзгичда эзила-ди ва хумга, ёғоч бочкага ёки сирли, зангламайдиган идишга солиб, иссиқ жойда 7—10 кун бижғитилади. Бижғи-тиш жараёни тез ўтиши учун унга ха-миртуруш, эски вино ёки жийда — ачитқи солинади. Бижғитиш давомида узум тўпонлари (шингил бандлари, ғужум пўстлари) юқорига кўтарилади. Бижғиган узум суви сузиб олинади, қайнатиб етилиши давом эттирилади, оғзи зич ёпиладиган идишга солинади. Бу жараёнда пайдо бўладиган газлар чиқиб кетиши учун ингичка шлангнинг бир учини идиш ичига, иккинчи учини ташқаридаги сувли идишга солиб қўйилади. Қайнаш тугагач, у тиник, ҳолга келгунча тиндириб, кейин лой-қалатмай кийик ўти қайнатмаси б-н чайилиб, олтингугурт тутуни б-н сте-рилланган (микроблардан тозаланган) идишга қуйилиб, оғзи ҳаво кирмайди-ган қилиб, чақичлаб беркитилади ва салқин жойда сакланади. Шунингдек, М.ни сувда ивитиб, сўнгра эзилган майиздан ҳам тайёрлаш мумкин. МУСАЛЛАС (араб. — учлик, учлама) — мусаммат шеър шаклларидан бири. М. узбек шеъриятидаги на эмас, балки аруз системаси қўлланган бошқа қўшни ада-

биётлар тарихида ҳам жуда кам учрай-ди. Бунинг сабаби учликнинг 1- ва 2-жуфт мисрасидан кейинги 3- мисра-нинг қофия жих,атидан тоқ бўлишида-дир (а-а-б). Бундай ҳолат шеърда фик-рий нотамомликка, узилишга сабаб бўлиши мумкин. У ғарб адабиётидаги терциналарга ўхшаб кетади. Унинг да-стлабки намунаси 16-а. тожик шоири Мушфиқий ижодида учрайди. Ўзбек шоирларидан эса Увайсий (19-а.) девонидаучрайди, холос. У ҳам а-а-а; б-б-б; в-в-в қофия тартибига эга. Бирок. 20-а. шоирларидан Ҳамза, Ғафур Ғулом, Ойбек, Восит Саъдулла, Омон Матжон, Анвар Обиджон аруз ва бар-моқ вазнларида М.нинг янги намуна-ларини яратганлар. МУСАММАН (араб. — саккизлик) — 1) араб, форс-тожик ва узбек мумтоз шеъриятидаги шеърий турлардан бири. М. 8 мисрали бир неча банддан таш-кил топади. Биринчи банд ягона қофи-яга эга бўлади, кейинги бандларнинг фақат 7 мисраси қофиядош бўлиб, 8-мисраси биринчи банд б-н қофияла-нади: а-а-а-а-а-а-а-а, б-б-б-б-б-б-б-а, в-в-в-в-в-в-в-а каби; 2) арузда ҳар байтда бир рукннинг 8 марта такрор-ланишидан вазн ҳосил бўлиши. Mac,
Бир пари мен телбани ҳусниға мойил қилғудекдур,
Кўзим ичра, ер тутиб, кўнглума манзил қилғудекдур.
Фоилотун / фоилотун / фоилотун / фоилотун
(Бобур)
Ҳар бир баҳр доирасида солим (рукни
бутун) ва зиҳофли (рукни қисқарган)
вазнлар бўлади. Юқоридаги байтда «фо
илотун» рукни рамал баҳрига бутун
(ўзгармай) киргани учун бу вазн «рама-
ли мусаммани солим» деб аталади.
МУСАММАТ (араб. — шеър шаклла
ридан бир) — ижтимоий-фалсафий
рухдаги шеърлар бўлиб, алоҳида-ало-
ҳида қофияланувчи бандлардан иборат.
Биринчи банднинг охирги мисрасида-
ги қофия кейинги бандларнинг охир
ги мисраларидаги крфиялар б-н бир
хил бўлади. Бандлардаги мисралар сони
3 тадан 10 тагача етади, шунга кўра
қуйидаги М.лар фаркланади: мусаллас
(3 мисрали), мурабба (4 мисрали), му-
хаммас (5 мисрали), мусаддас (6 мис
рали), мусабба (7 мисрали), мусамман
(8 мисрали), мутасса (9 мисрали), му-
ашшар (10 мисрали).
МУСАМУҲАМЕДОВ
Ризамат
(1881.24.2 - Тошкент - 1979.13.3) -соҳибкор боғбон, узумчилик амалиёти новатори. Ўзбекистонда хизмат кўрсат-ган агроном (1971), Ўзбекистонда хизмат кўрсатган со\ибкор (1935), Меҳ-нат Қахрамони (1962). 1893—47 й.лар-да Тошкент ш. ва Тошкент вилоятида

узумчилик хўжа-ликларида соҳиб-кор бўлиб ишлаган. Тошкент вилояти қ.х. бошқармасида токчилик бўйича йўриқчи (1947 — 50), Ўзбекистон Қишлоқ хўжалиги вазирлигида боғ-дорчилик ва токчилик бўйича бош агроном (1950). Боғ ва токзорлар барпо этиш, токка шакл бериш, ток кесиш, токзорларни қайта тиклаш ва ток ўсти-риш, ҳосилдорликни оширишнинг янги ва илғор усулларини ишлаб чиқ-қан. М. раҳбарлигида Ўрта Осиё ва Қо-зоғистонда 3250 га намунали боғ ва токзорлар барпо этилган. «Токчилик бўйича қўлланма» (1939) «Мўл узум ҳосили етиштиришдаги тажрибаларим» (1959) каби китоблар муаллифи. Узбекистан ўсимликшунослик ин-тида чи-қарилган ва Узбекистан, Тожикистон-да р-нлаштирилган серҳосил ток нави М. шарафига Ризамат деб аталган. М. ҳақида «Гулга бурканган ҳаёт» (1961), «Ризамат отанинг 100 баҳори» ҳужжат-ли фильмлари яратилган. Тошкент вилояти Қибрай туманидаги узумчилик, Сирдарё вилояти Оқолтин туманидаги боғдорчилик-узумчилик ширкат хўжа-ликларига, Тошкент ш.даги кўчалар-дан бирига М. номи берилган. МУСАМУҲАМЕДОВ Юсуф (1888 -Тошкент — 1968) — Узбекистан мат-баасининг асосчиларидан. Меҳнат фа-олиятини 20-а. бошида В.М.Илинга қарашли хусусий типографияда бош-лаган. 1920—22 й.ларда Тошкентдаги 1-босмахонани ташкил этишда қатнаш-ган ва шу босмахонада 1932 й.гача ишлаган. Узбекистан Матбуот бошқар-маси бошлиғи муовини (1931—34). 50-й.ларда республикада матбаа кадрлари-ни тайёрлаш, босмахоналар ташкил этишда катта ташкилотчилик ишлари олиб борган. Матбаачилар учун мўлжал-ланган «Босма ишлари» (1939, 1950) китоби нашр этилган. Ўғли Юсупов Юнус Юсупович (1907—1995) -ўзбек матбааси асосчиларидан, Ўзбе-кистонда хизмат кўрсатган маданият ходими (1967). 1924—35 й.ларда Тош-кентнинг Эски шаҳар намунали бос-махонасида ҳарф терувчига шогирд, ҳарф терувчи ва босмахона директори. 1935—37 й.ларда партия ишларида, 1944—45 й.ларда Тошкентдаги I-босмахона директори. 1946 й.дан Узбекистан Матбуот бошқармаси, кейинчалик Узполиграфнашр бошлиғи. 1964—78 й.ларда «Фан» нашриёти директори.
Ад.: Бобохонов А., Узбек матбааси та-рихидан. Т.,  1979.
МУСИҚА

145
МУСАННАФ (араб. — танлаб олинган, танланган) — ҳадис тўпламларининг махсус тури. Унда ҳадислар муснад ту-ридаги тўпламлардан фарқ қилган хрлда мавзулар бўйича тўпланган бўла-ди. Шунинг учун маълум соҳа ёки мав-зуга оид ҳадисни қидириб топиш М. тўпламларида нисбатан осонроқ бўлган. Муснад тарихан илгарироқ, М. эса ке-йинроқ вужудга келган. Имом Бухорий, Муслим ибн Ҳажжож, Ибн Можа, Абу Довуд, Исо Термизий, Имом Насаий-нинг ҳадис тўпламлари М. туридаги тўпламларнинг энг машҳурларидан ҳисобланади.
МУСАХОНОВ Мирзаюсуф Мирза-маҳмудович (1943.10.9, Тошкент) — физик олим, Узбекистан ФА акад. (1995), физика-мат, фанлари д-ри (1982), проф. (1982). Москва ун-тини тугатган (1967). Тошкент ун-ти (\оз. Ўзбекистон миллий ун-ти) на-зарий физика ка-федраси мудири (1982 й.дан). Ил-мий ишлари эле-ментар зарралар физикасига, асо-сан, квант хромо-динамикаси (КХД) га оид. Унинг раҳбарлигида кичик импульсли пи-онлар усули асосида пионлар ва оз заррали нуклонлар системасининг ўзаро таъсири учун янги кўп мар-тали сочилиш назарияси ишлаб чи-қилди, КХД нинг кирал хоссалари-ни ҳисобга оладиган янги кварк модели — кирал бэг модели таклиф қилинди. Кирал кварк моделлари; квантланган майдонлар назарияси; нуклонлар учун кирал назария; кичик энергияли соҳа учун КХДнинг эффектив таъсири ва б. ишлаб чи-қилди. Улар асосида КХД даги физик жараёнлар илмий изоҳлаб бе-рилди.
Беруний номидаги Узбекистан Дав-лат мукофоти лауреати (1983). МУСАҲҲИҲ (араб.), корректор — босмахона нусхаларида теришда йўл қўйилган хатоларни тузатувчи таҳри-рият, нашриёт, босмахона ходими. М.нинг вазифасига муаллиф қўлёзма-сини текшириш (орфографик, пунк-туацион хатоларни тузатиш, абзацлар қўйиш ва ҳ.к.) ҳам киради (яна қ. Корректура).
МУСБАТ СОНЛАР - нолдан катта ҳақиқий сонлар. Рационал (каср) М. с. натурал сонларнинг нисбати бўлиб, ир-рационал М. с. рационал М. с.лар кетма-

кетлигининг лимити ҳисобланади. М. с.лар сонлар ўқида саноқ бошидан, яъни нол нуқтадан ўнг томонда жойлашган ҳақиқий сонлар. Мае: 2, 3, ^д ва ҳ. к. М.
с. олдига, одатда, «+» ишора ёзилмайди (қ. Манфий сонлар).
МУСИЧА (Streptopelia senegalensis) — каптарсимонлар оиласи ғурраклар уру-ғига мансуб қуш. Думи узун, бошқа каптарсимонларга нисбатан кичик. Та-насининг орқа томонидаги патлари бир хил кулранг, бўйни орқасида қора рангли ярим ҳалқаси бор. Уруг-нинг бошқа турларидан гавдасининг кичиклиги (уз. 14—30 см), дарахтлар
Мусича.
"т.
шохига ин қур-маслиги б-н фарқ қилади. Ўрта Осиёда кенг тарқалган, турар жойлар яқинида яшай-ди. Бинолар-нинг бўғотларига ин қуради, 2—3 та тухум қўяди. Бир йилда бир неча марта бола очади. Ўтроқяшайди. Ўсимлик-лар уруғи, жумладан, дон ва нон увоқ-лари б-н озикланади. МУСИҚА (юн. mousiche —музалар санъ-ати) — инсон ҳиссий кечинмалари, фикрлари, тасаввур доирасини муси-қий товуш (тон, нағма)лар изчиллиги ёки мажмуи воситасида акс эттирувчи саньат тури. Унинг мазмуни ўзгарув-чан руҳий ҳолатларни ифодаловчи му-айян мусиқий-бадиий образлардан иборат. М. инсоннинг турли кайфият-лари (мае, кўтаринкилик, шодлик, завкланиш, мушоҳадалик, ғамгинлик, хавф-қўрқув ва б.)ни ўзида мужассам-лаштиради. Бундан ташқари, М. шахс-нинг иродавий сифатлари (катъиятлик, интилувчанлик, ўйчанлик, вазминлик ва б.)ни, унинг табиати (мижози)ни ҳам ёрқин акс эттиради. М.нинг ушбу ифодавий-тасвирий имкониятлари юнон олимлари — Пифагор, Платон, Аристотель ва Шарқ мутафаккирлари — Форобий, Ибн Сино, Жомий, На-воий, Бобур, Кавкабий, тасаввуф ар-боблари — Имом Ғазолий, Калободий Бухорий ва б. томонидан юқори баҳо-ланган, шарҳ ва илмий тадқиқ қилин-ган. М.нинг одам онги ва ҳиссиётига таъсир этишнинг ажойиб кучи унинг руҳий жараёнларга ҳамоҳанг бўлган процессуал — муайян жараёнли табиати б-н боғлиқцир. М. асарлари мазму-нида бадиий ғоялар умумлашган ҳолда берилиб, мусиқали образларнинг ўза-

ро муносабатлари (таққосланиш, тўқнашув, ривожланиш каби) жараё-нида шаклланади. Мазкур жараённинг хусусиятларига кўра М. мазмуни ҳам турли — эпик, драматик, лирик бел-гиларга эга бўлиши мумкин. Булардан инсоннинг ички дунёси, руҳий ҳолат-ларини ифодалашга мойил бўлган лирика М.нинг «ботиний» табиатига анча яқиндир. М.нинг мазмуни — шахеий, миллий ва умумбашарий бадиий қий-матларнинг бирлигидан иборат бўлиб, бунда маълум халқ, жамият ва тари-хий даврга хос руҳий тароват, суръат, ижтимоий фикр ва кечинмалар умумлашган ҳолда ифодаланади. М. шаклла-ри \ар бир даврнинг маънавий-маъри-фий талабларига жавоб берган ҳолда, айни вактда инсон фаолиятининг кўп-гина жабҳалари (муайян жамоавий тад-бирлар, одамларнинг ўзаро этик ва эстетик таъсир этиш, мулоқот қилиш жараёнлари) б-н муштаракдир. М.нинг, айниқса, инсоннинг ахлоқий ва эстетик дидини шакллантириш, ҳиссий туй-гуларини ривожлантириш, ижодий қобилиятларини рағбатлантириш воси-таси сифатида роли жуда муҳимдир.
Нутқ, товушли сигнал бериш ва б. товушли—маъноли жараёнлар синга-ри, М. ҳам муайян маълумотларни са-долар воситасида ифодалаш имкони-ятига эга. Жумладан, товушларнинг баланд-пастлиги, ингичка-йўғонлиги, узун-қисқалиги, кучлилиги ва б. во-ситалар ёрдамида одамнинг ички ҳолатини ифодалаш имконияти жиҳа-тидан М. нутққа (нутқ интонацияла-рига) ўхшайди. Аммо, санъат тури сифатида М. факат унгагина хос бўлган хусусиятлар (мае, бадиий-эстетик мақсадларни кўзлаши, мазмун ва шакл бадиий қиймат сифатида касб этилиши, айниқса, М. товушларининг муайян мусика тизимларида ташкил этилиши) б-н нуткдан фарқ қилади. Хар бир алоҳида олинган М. товуши бирламчи ифодавий имкониятга эга бўлса-да М. товушларининг баланд-пастлик муносабатлари лад тузил-маларида, муваққат нисбатлари эса — мусиқий ритм ва метрда ўз аксини топади. Дунёнинг аксарият халклари М. маданияти, жумладан, ўзбек мусиқа фольклори, анъанавий мусиқа ва бас-такорлик ижодиётида лад асосини турли кўринишдаги диатоника ташкил этади. Композиторлик М.да (айниқса, 20- а.да ривож топтан йўналишларда) диатоника б-н бирга хроматика ҳам кенг ўрин олган.
М.да асосий бадиий восита — куй (мелодия)дир. М.нинг огзаки анъанада-ги (монодия) услубларида куй бадиий
10-А-5017

образнинг ягона ва тугал мусиқий ифо-даси \исобланади. Кўп овозли компо-зиторлик йўналишларда гармония, полифония унсурлари ҳам муҳим ўрин эгаллайди. М. асаридаги куй (мавзу)лар ривожи унинг композициясн (шакл)ни ташкил этади. Мусиқа шакли асар маз-мунининг моддий тажассуми ва вужуд-га келиш воситаси бўлиб хизмат қила-ди. М. асарлари шаклига мунтазам так-рорланувчи таркиб ва унсурлар хос бўлиб, булар бадиий мазмундаги ўзга-рувчанлик, ҳаракатчанлик каби хусу-сиятларга маълум даражада зиддир. Ўзаро алоқа ва бирлик доирасидаги бундай диалектик зиддиятлар М. аса-рини яратиш ва ижро этиш жараёнида ҳамиша хилма-хил равишда ўз ечими-ни топади. Турли халклар М. мадания-ти ва анъаналарида М.нинг баркарор ва беқарор унсурларининг ўзаро муно-сабатлари ҳам ўзгачадир. Mac, анъа-навийлик мезонига асосланган оғзаки йўналишдаги М. услубларида муайян бадиий мазмун, эстетик қоидалар б-н бирга М. асарлари шаклига бадихагўй-лик хусусиятлари, номусиқавий (асар-нинг ижро этиш вақти, жойи, шарои-ти каби) ҳолатлар ўз таъсирини ўтка-зади. Индивидуал бадиий образларни ифодалашга қаратилган ёзма анъана-даги композиторлик санъати асарлари эса кўпроқ айнан мусиқий ривожла-ниш қоидаларига, яъни тугалланган, яхлит ва барқарор шаклларга асосла-нади. Шунинг учун, композиторлик мусикада мазкур шаклларни ифодалашга ҳамда объектив ҳолатда сақлаш-да асосий омил бўлган нота ёзуви му-ҳим ўрин тутади.
М. инсон маданиятида ва жамоавий ҳаётда ўзига хос ўринга эгадир. У дам олиш ва кўнгил очиш пайтлари, турли маросим, байрам, базм ва сайиллар, диний ва расмий тадбирлар, оммавий ва ҳарбий юришлар, спорт машклари ва меҳнат жараёнида муайян вазифа-лар бажаради. Шунинг учун М. асарлари ўз мазмунига мувофиқ ҳолда бир нечта услуб, тур ва жанр гуруҳларига ажратилади. Алла, зикр, марсия, сарбоз-ча, вальс, марш, месса каби жанрлар ҳаётдаги маиший ва б. шароитлар б-н боғлиқ бўлади. Ашула, дастгоҳ, чолғу куй, мақом йўллари, концерт, миниатюра, романс ва б.да эстетик таъсир ўтказиш вазифалари асосий ўрин тутади. Жанрлар, ўз навбатида, диний мусща, ёшлар мусикаси, маиший мусиқа, оммавий мусща, ҳарбий мусика, камер мусиқа, симфоник мусща, хор мусикаси каби М.турларига бирлашади. Тари-хий, миллий, маҳаллий, шахсий (индивидуал) М. услублари ҳам мусиқий

тафаккур тарзи, оҳанг, ритм, шакл каби мусиқий унсурларни ўзига қам-раб олиб, муайян бир давр ёки миллий маданиятга мансуб бўлган турли жанрдаги асарлар умумиятини акс эт-тиради (қ. Авангардизм, Барокко, Классицизм, Оғзаки анъанадаги мусика, Романтизм, Сентиментализм).
Бастакор ва композиторпар бадиий образларни кенгроқ қамрашга интили-шиб, М. ва бошқа санъат турлари қоришмаси (синтези)дан фойдалани-шади. Аниқ тушунчага эга бўлган сўз, саҳна ҳаракати, кино тасвири ва б. унсурлар б-н қоришиқ М. асарининг ифо-давий имкониятлари кенгаяди (қ. Вокал мусикаси, Кино мусикаси, Раке мусикаси, Театр мусикаси). М., шунинг-дек, бошқа санъат тури ва жанрларида ҳам мухим роль ўйнайди. Mac, опера жанрида, ўзбек мусиқали драмаси ва комедиясида хонандалик, хор санъати хамда оркестр мусиқасчнк драма б-н боглайди. Балет ва б. рақс шакллари ҳам узининг бадиий образларини М. ёрда-мида ифодалайди.
Инсоннинг М. фаолияти асосан 3 бос-қичда амалга оширилади: ижод, ижро ва тинглаш (уқув). Ҳар бир босқичда асарнинг мазмун ва шакли узгача кури-нишга эга бўлади. Ижод босқичида бадиий ғоя ва шакл муаллиф онгида муштарак ҳолда туғилади. Ижро жараёнида шакл ва мазмун ижрочи томони-дан унинг дунёкараши, эстетик тасав-вурлари, шахсий тажриба ва махрра-тига мое равишда узгартирилади. М. ихлосмандлари ҳам ижро этилаётган асарни узларининг хусусий диди, ҳаётий ва бадиий тажрибасига асосла-ниб қабул қилишади. Шундай қилиб, М. фаолияти ҳамма босқичларда ижо-дий табиатга эга булади.
Турли (композиторлик ва оғзаки анъанадаги) услубларда мусща ижрочилиги а\амияти турличадир. Профессионал йуналишдаги маданият тизимида М. кўпинча бадиий асарларни ижро эта-диган санъаткорлар фаолияти орқали намоён бўлади. Шунинг учун М. ижрочи (созанда, хонанда)ларининг акса-рияти композитор ва бастакорларнинг ҳақиқий ҳамкорларидир. Улар устоз-шогирд муносабатлари жараёнида узлаштирган ёки нота ёзуви ёрдамида ўрганган асарларни жонли равишда тингловчилар олдида талқин этадилар. Мусиқий фольклор тизимида М. наму-налари омма онгининг бадиий маҳсу-лоти сифатида юзага келиб, ҳаваскор қўшиқчи, созанда ёки жамоавий тарз-да ижро этилади. М. ижрочилиги мусща чолғулари ҳамда инсон овозк воситаси-да амалга оширилади. Булар якка тарз-

да, ансамбль, хор, оркестр каби бирик-ма шаклларида намоён булади.
М. ижодиёти, ижрочилиги ва тинг-ланиши М. фаолияти нинг бошка турлари — мае, мусиқа тарбияси, мусиқа таъл и м и , и. т. (Мусщашу-нослик), м у си қи й танқид ва бош-калар б-н бирга жамият М. маданият и тизимини ташкил этади.
Мусиқа тарихи. М.нинг пайдо бўлиши масаласида турли илмий фа-разлар вужудга келган: ҳиссиётга тўлган нутқ оханги (Г. Спенсер), қушларнинг сайраши ва ҳайвонларнинг уз жуфтла-рини чақириши (Ч. Дарвин), ибтидо-ий одамларнинг меҳнат усуллари (К. Бюхер) ва уларнинг чақириқ товуш-лари (К. Штумпф), жоду-сеҳрлаш ма-росимлари (Ж. Комбарье) М.нинг илк манбалари ҳисобланади. Шарқ мута-факкирлари ҳам М.нинг вужудга келиш муаммоси ҳақида илмий мулоҳа-залар қолдиришган. М. тарихини Фо-робий инсон нутқининг шаклланиш жараёни ва ҳиссиётлари б-н бевосита боғлиқ ҳолда, Ибн Халдун (14-а.) эса — ижтимоий тизимларнинг шаклланиш крнуниятларига асосланган хрлда тушунтиришган.
Замонавий мусиқашунослик фани археология ва этн. маълумотларидан келиб чиқиб, М. санъатини ибтидоий жамиятда инсоннинг амалий фаолияти жараёнида бошқа санъат турлари (раке, шеърият ва қ.к.) б-н крришма (синкретик) ҳолда пайдо булишини асослаб беради. Бунда М. ижтимоий мулоқот воситаси, меҳнат ва маросим жараёнларини ташкил этиш воситаси булиб хизмат қилади ва, айни вақтда, жамиятга зарур ахлокий-маънавий ху-сусиятларни тарбиялаш мақсадларини кузлайди. Ибтидоий даврнинг охирги босқичида дастлабки қоришма санъат мажмуасидан бир қанча санъат турлари, жумладан, М. ҳам ажралиб чиқади. Ушбу даврга мансуб афсоналарда М. табиатга, ёввойи ҳайвонларни ўрга-тишда таъсир курсатиш, инсонни турли касалликлардан даволовчи куч сифатида таърифланади (қ. Аликамбар, Ибтидоий санъат, Мавсум кўшиклари, Маросим қўшиқлари).
Қулдорлик ва илк феодал тузумига асосланган қад. дунё давлатлари — Миср, Шумер, Бобил, Ўрта Осиё (тахм. мил. ав. 1-минг йиллик даври), Хитой, Ҳиндистон, Юнонистон, Рим мадани-ятларида касбий мусиқачилар мактаб-лари шаклланган. Улар махсус (баста-корлик, мусиқа илми каби фанда-ги) билим ва қоидаларга асосланиб ижод қилган. Натижада айтим, чолғу, раке, достон ва б. жанрлар пайдо булган.
МУСИҚА

Турли хил М. асбоблари (чанг, уд, танбур, лира, кифара, пуфлама ва урма асбоблар) такомиллаштирилиб, улар барқарор товушқатор ва шаклларга эга бўлган. М.нинг ушбу даврда асосан оғзаки анъанада ривожланишига қара-май, айни вақтда, унинг илк ёзув (иероглиф, ҳарфий ва б.) тизими их-тиро этилган, М. эстетикаси ва наза-рияси таълимотлари шаклланган: Хи-тойда — Конфуций, Юнонистонда — Пифагор, Гераклит, Демокрит, Аристотель, Платон, Аристоксен ва б., Ўрта Осиёда — Борбад.
Ўрта аср Ғарбий Европада профессионал черков (бир овозли григо-риан хорали, кейинчалик кўп овозли хор ва вокал-чолғу жанрлари — орга-нум, кондукт ва б.), дунёвий (Фран-цияда — трубадурлар, труверлар; Гер-манияда — миннезингерлар санъати) ҳамда халқ Мхи ривож топади. 12-а.да Францияда Биби Марям ибодатхона-сида биринчи композиторлик мактаби (Нотр-Дам мактаби), 14-а.да Франция ва Италияда «Аре нова» услуби юзага келган. Гвидо д 'Ареццо ихтиро этган тўрт чизиқли нота ёзуви товуш баландлиги ва нағмалар узунлигини аниқ қайд этишга имкон яратган.
Ушбу даврда Ўрта ва Яқин Шарқ (Араб халифалиги)да эркин речитатив ва парда тузилмаларига асосланган мусулмон касбий М. (азон, тартил, таж-вид) жанрлари шаклланган. Улар бош-ка М. турларидан мустақил равишда ривожланиб, кейинчалик Ўн икки маком тизимининг шаклланишига ҳам маълум даражада таъсир кўрсатган. 8— 13-а.лар мусулмон Шарк, халклари оғза-ки анъанадаги касбий М. си дастон (М. назариясида) ёки парда (шеърият ва М. амалиётида) тизимлари асосида шаклланган. Ўрта Осиё, Эрон ва араб халклари М.сида муттасил давом этган ўзаро таъсир ва алоқа жараёнлари натижасида ушбу халклар учун умумий бўлган вокал (савт, ғино, амал, мулам-мо, қавл ва б.) ва чолғу (равошин, пешрав каби) турлари вужудга келган. Машҳур бастакор, хонанда ва созан-далар Иброҳим Мавсилий, Исҳоқ Мав-силий, Зирёб, Мансур Залзал, Ибн Сурайж, Ибн Ахвас ас-Сўғдий, Сафи-уддин ал-Урмавий ва б. ижод қилган. Мусиқа илмида ҳам муҳим ютуқларга эришилган. Юнон М. назарияси ҳамда маҳаллий халклар М. анъаналарига асосланган мусиқий эстетика ва ил-мий-назарий таълимотлар дастлаб мат. фанлари доирасида (ал-Киндий, Фо-робий, Ибн Сино), кейинчалик мус-тақил фан сифатида (Урмавий) шаклланган. Исҳоқ Мавсилий ва Киндий

Шарқца илк бор мусиқа (ҳарфий) ёзу-вини ихтиро этишган. Урмавий эса ушбу ёзувни парда тизимига мослаш-тирган.
Уйғониш даври Европа мадани-ятида тараққий этган инсонпарварлик ғоялари ва дунёвий мазмунга асосланган М. санъатида бадиий-эстетик мақ-садлар асосий вазифа даражасига кўта-рилди, чолғу (лютня, виола) ва вокал {мадригал) ижрочилиги ривож топган. Профессионал М.да полифония услуби, жумладан, а капелла хор ижрочилиги (мотет, месса ва б. жанрлар) ўз чўққи-сига кўтарилди. Янги композиторлик (Англияда — Д. Данстейбл, Нидерланд мактаби, Римда — Палестрина, Вене-цияда — А. ва Ж. Габриели) мактабла-ри шаклланди.
17—18-а.нинг 1-ярмида янги жанрлар — опера (Италияда — К. Монте-верди, А. Скарлатти; Францияда — Ж.Б.Люлли, Ж. Б. Рамо; Англияда —Г. Пёрселл), оратория (Г. Ф. Гендель), кантата (Г. Шютц, И. С. Бах), концерт (А. Корелли, А. Вивальди, И. С. Бах, Гендель), камер ансамбль, соната (А. Корелли, Д. Скарлатти), сюита ва б. жанрлар ривож топган. Орган (Ж. Фреско-бальди, Бах, Гендель), клавесин (У. Бёрд, Г. Пёрселл, Ф. Куперен, Ж. Рамо) учун асарлар яратилган. Ушбу даврда замонавий камонли чолғу асбоблар (скрипка, альт, виолончель)нинг буюк усталари А. ва Н. Амати, Ж. Гварнери, А. Страдивари, фортепиано ихтирочи-си Б. Кристофори ижод этишган, опера театрлари, филармониялар, мусиқа нашриётлари, мусиқа таълими (консер-ваториялар) ривож топган. 18-а. ўрта-лари — 19-а.нинг бошида Европа М.си Маърифатчилик даври ҳамда Буюк Франция инқилоби ғоялари таъсири остида ривожланган (француз компо-зиторлари К. Глюк, Л. Керубини, Ж. Ф. Лесюэрларнинг опера ижоди, Вена классик мактаби вакиллари ижоди, симфонизм мусиқатафаккури). 19-а.да рус (М. Глинка, «Қудратли туда» вакиллари, П. Чайковский), поляк (Ф. Шопен, С. Монюшко), чех (Б. Сметана, Д. Дворжак), венгер (Ф. Эркель, Ф. Лист), норвег (Э. Григ), испан (И. Альбенис, Э. Гранадос), фин (Я. Сибелиус) янги миллий композиторлик мактаблари шаклланган, етакчи ижодий оқим сифатида романтизм карор топган (К. М. Вебер, Ф. Шуберт, Р. Шуман, Ф. Мендельсон, Г. Берлиоз, Н. Паганини ваб.). 20-а. М. тарихида алоҳида ўрин тута-ди. М. маданиятининг барча жабҳала-рида туб ўзгаришлар юз берган. Ижо-дида янги-янги услуб ва йўналишлар (мусиқий авангардизм, модернизм) ри-

вож топган. 20-а.да юз берган илмий-техник ва информацион инқилоблар (радио, телевидение, граммпластинка ва магнит ёзувларини ихтиро этиш) натижасида М.нинг тингловчиларга етказиш ва эшитиш соҳаларида янги имкониятлар пайдо бўлди. Бунинг натижасида оммабоп мусиқа маданияти ривож топди. Композиторлик ижодида соф мусиқий (симфония, концерт, камер-чолғу М. каби) жанрлар ўрнига вокал М.си, театр М.си, кино М.си каби «аралаш» турлар етакчилик қила бошлади. Композиторлик ижоди б-н бирга анъанавий М. ижоди ҳам янги, замонавий шароитларга мослашиб ривож топди. Жумладан, Шарк, мамлакат-лари мумтоз М. жанрлари (мае, ҳинд рагалари, покистон қавалли, озарбай-жон муғом, узбек ва тожик мақомлари ва ҳ.к.) узининг миллий доираларидан чиқиб жаҳон саҳналарида ижро этила бошлади, композиторлик ҳам оммавий М. йўналишларига ўз таъсирини ўтказди.
Ўзбекистонда М., асосан, халқ ва оғза-ки анъанадаги профессионал М. сифатида қадимдан ривожланиб келган. Халқ М.сидалапар, терма, яма, қўшиқларттт турли хиллари (маросим, маиший, меҳ-нат, ўйин, рақс, лирик, насиҳатомуз ва б.), оғзаки анъанадаги узбек профессионал М.сида эса достон, катта ашула, ашула, мақом, чолғу йўллари каби жанрлар мавжуд. Ўзбек М. меросида 4 асосий маҳаллий услубни фарклаш мумкин (қ. Бухоро-Самарқанд мусика услуби, Хо-разм мусика услуби, Фарғона — Тошкент мусика услуби, Сурхондарё-Қашқадарё муеща услуби). 20-а.да узбек ва б. Ўрта Осиё халклари М. меросини ёзиб олиш ва ўрганиш бўйича муҳим ишлар бажа-рилди, юзлаб нота тўпламлари ва и. т.лар нашр этилди. Бастакор, хрфиз ва созан-далар ўзбек М. мероси дурдоналари (Шашмаком, Хоразм макомлари, Фарю-на-Тошкент маком йўллари ва б.) ни кенг тарғиб қилибгина қолмай, янги чолғу куй ва ашулалар яратдилар, даст-лабки мусиқали драма ва комедия асар-ларининг муаллиф ёки ҳаммуаллифи бўлишди. 1930—40 й.ларда Ўзбекистонда авваллари бўлмаган янги (опера, балет, симфоник М., камер М., концерт каби) М. жанрлари юзага келди. Улар, айниқ-са, 1950—60 й.лардан бошлаб Узбекистан композиторлари ижодида кенг ривож топди, шунингдек, оммавий М.нинг эстрада мусиқаси, ёшлар му-сиқаси каби йўналишлари ҳам кенг ёйилган.
М. таълими тизими ЎзР Маданият ишлари вазирлиги тасарруфида булиб, 311 болалар мусиқа мактаблари, 3 мах-
f

сус академик лицей, 30 га яқин санъат, М. ҳамда маданият коллежлари, Ўзбекистон давлат консерваторияси, Тошкент давлат маданият ин-ти, М. Уйғур номидаги санъат ин-ти ва б. олий ўқув юртларида амалга оширилади.
Ҳозирда Ўзбекистонда М. фаолияти асосан ижрочи жамоалар (турли оркестр, хор ва ансамбллар), «Ўзбекна-во», Узтелерадиокомпанияси таркиби-даги ижрочи гурухлар ва яккахонлар, ҳамда мустақил равишда ижрочилик б-н шуғулланаётган айрим хонанда ва созандалар томонидан амалга оширил-мокда.
Абдуманнон Назаров, Олимжон Беков.
МУСИҚА БЕЗАКЛАРИ — узбек анъ-анавий мусиқа ижрочилигида оҳанг ифодавийлигини бойитиш мақсадида кенг қўлланиладиган мусиқа воситала-ри. Куйнинг асосий погона (товуш)ла-рини турли усулда — тебратиш (тўл-қинлатиш), қўшимча товушлар б-н безаш ( гирифт, сайқал, кашиш, молиш, нола, нолиш ва б.) йўли б-н ҳосил қилинади (яна қ. Мелизмлар). МУСИҚА ИЖРОЧИЛИГИ - ижод тури; мусиқа асарларини хонанда ёки созанда томонидан бадиий талқинда ижро этилиши. М.и. вокал, чолгу ёки аралаш (вокал-чолғу), ижрочилар со-нига кўра яккахон (якканавоз), ансамбль, оркестр, хор ижрочилигига аж-ратилади. Ижрочининг услуби, унинг савияси, махррати ва б.га караб асар мазмуни ижрочилик воситалари (артикуляция, динамика, суръат, агогика ва б.) ёрдамида турлича ифодаланиши мумкин. Асар яратилган давр ва ком-позиторнинг эстетик қарашлари, бош-қа ижрочиларнинг услубларини ўрга-ниш ҳамда бадиий ифода воситалари (мусика безаклари ва б.)ни ўз ўрнида қўллаш ижрочи учун муҳим аҳамиятга эга. Халқ М.и.да ижрочилар, асосан, ўзининг ички ҳиссиётлари, амалий тажриба ва хотирасига таянади. Огзаки анъанадаги профессионал мусиқада М.и. анъаналари устоз-шогирд муноса-батлари оркали сакланиб ривож топа-ди, созанда ва хонандалар эса махсус (аруз, мусика илми, бастакорлик каби) билим ва қоидаларга бўйсунади. Мусул-мон Шарк, мутафаккир ва мусиқашу-нослари (Форобий, Ибн Сино, Исфа-хоний, Урмавий, Жомий, Навоий, Бобур, Кавкабий, Дарвишали Чангий ва б.) М.и. масалаларига бағишлаб ри-солалар ёзган, М.и.га оид афсона ва ривоятлар, аниқ қоидалар баён" этиш-ган. Дирижёрликнииг барча турлари \ам М.и.га киради.

МУСИҚА МАКТАБЛАРИ, бол ал ар
мусиқа мактаблари — бошлан-ғич мусиқа таълимини берувчи махсус ўқув юртлари. М.м.га асосан умумтаъ-лим мактабларида ўқийдиган истеъдод-ли болалар ва ўсмирлар қабул қилина-ди. М.м.да мусиқа чолгу асбоблари (фортепиано, скрипка, виолончель, труба, кларнет, аккордеон ва б., ўзбек халқ чолгуларидан — дойра, қашқар рубо-би, дутор, ғижжак, чанг, най ва б.)да чалиш ўргатилади; мусиқа саводи ва элементар мусиқа назарияси, сольфе-жио, мусиқа адабиёти, хор қўшиқчи-лиги бўйича таълим берилади. Ўқиш муддати 5 (халқ, урма ва пуфлама чол-ғулари бўлимларида) ва 7 (Европа чолгу асбоблари бўлимида) йил. Ўзбекис-тонда М.м. 20-а.да ташкил қилинган. Туркистон халқ консерваторияси (Тошкент, 1918), Халқ консерваториялари (Самарқанд, Фарғона, 1919)да талаба-ларга 1-босқич мусиқа таълими берил-ган. 1920 й. Бухорода Шарқ мусиқа мак-таби очилиб, унда Шашмақом услуб-лари ўргатилган. Ҳозирда Ўзбекистонда 300 дан ортиқ 7 йиллик М.м. мавжуд. Улардан ташқари Тошкентда Глиэр номидаги, В. Успенский номидаги, Узбекистан давлат консерваторияси қоши-даги Республика махсус мусика академик лицейлари, Республика пуфлама ва урма чолғу созандалари тарбияловчи, шунингдек, Андижон, Каттақўрғон, Фарғона ш. мусика интернат мактаблари мавжуд.
МУСИҚА ТАНЛОВЛАРИ ВА ФЕСТИ-ВАЛЛАРИ — хонанда, созанда, композитор, бастакор, мусиқа жамоалари ва б.нинг ижодий мусобакалари ва концерт тадбирлари. Одатда, олдиндан эълон қилинган шартлар асосида ўтказилади. Юнонистонда мил. ав. 590- й.ларда пайдо бўлган (Пифия ўйинлари). Ҳоз. кўринишда 19-а.нинг бошида юзага келган (1803, Парижда-ги «Нафис санъатлар академиям»). Илк халқаро мусиқа танлови 1856 й. Брюс-селда ўтказилган. Ҳозирда Америка, Европа ва Осиё мамлакатларида юзлаб халқаро М.т. ва ф. мунтазам равишда ўтказилмоқда. Уларда бир қатор Ўзбе-кистон ижрочилари қатнашиб ғалаба қозонган, узбек профессионал мусиқа ижрочилиги ютукларини намоён этиш-ган (Уста Олим Комилов, М. Қориёқу-бов, Тамарахоним, Т. Жалилов, А. Исмо-илов (найчи), Т. Алиматов, Б. Алиев, Қ. Дадаев, А. Исмоилов (ғижжакчи), Ў. Ра-сулов, М. Йўлчиева, Н. Сатторова, С. Ниёзов, А. Иброҳимов ва б.). Европача ижрочилик танловларида 3. Ҳакназаров, И. Жалилов, М. Тошматов, А. Султонов, У. Полвонов, Г. Алимова ва б., компо-зиторлик ижодиётига оид кўрик-танлов-

ларда Р. Абдуллаев, С. Абсаломов, Д. Омо-нуллаева, М. Отажонов, У. Мусаев, Д. Янов-Яновский ва б. ғолибликка эриш-ган. Шарқ, жумладан, Ўрта Осиё халк,-лари маданиятида М.т. ва ф. кддимдан ривожланиб, ҳозиргача узининг анъа-навий шаклида сакланиб келган: мае, қозоқ оқинлари, узбек бахшилари, қорақалпоқ жировлари, қирғиз манас-чиларининг айтис (айтишув)лари ва б.
Ўзбекистонда 20-а.нинг 2-ярмидан турли мусиқачи ва қўшиқчиларнинг кўпгина танловлари ўтказилади: мае, «Санъат байрами», «Марҳабо, талант-лар!», халқ чолғулари, пуфлама ва урма чолғулар, анъанавий ижрочилик ва бастакорлар асарлари буйича, бахши-лар, тўй-маросим қўшиқлари, фольк-лор-этнографик ансамбллари, «Алла» ижрочилари (2003 й.дан Ҳ. Охунова номида) Республика танловлари ва б. Улар айниқса мустақиллик даврида кенг ривож топди. Ўзбекистоннинг барча ҳудудларида ўтказиладиган «Қўшиқ байрами» (1992 й.дан), Ю. Ражабий номидаги мақом ижрочилари (1983 й.дан, Тошкент), Маъмуржон Узоқов номидаги (1997 й.дан, Марғилон ш., 2001 й.дан Ж. Султонов ва М. Узокрв номида), Ф. Мамадалиев ва О. Юсупов номидаги (2001 й.дан, Андижон), Ҳожи Абдулазиз Абдурасулов номидаги (1997 й.дан, Самарканд), Комилжон Отаниёзов номидаги (1997 й.дан, Хо-разм) хонандалар танловлари ва б. «Аср-лар навоси» кў\на миллий созлар (тан-бур-сато, най ва дутор) ижрочилари-нинг Республика танлови (1998, Бухо-ро), «Узбекистан — Ватаним маним» (1996, Тошкент), «Янги тароналар» миллий эстрада қўшиқ ва куйлари Республика танлови (1998, Жиззах; 2002, Гулистон); «Азиз она юртим наволари» миллий эстрада қўшиклари Республика танлови, «Бойсун баҳори» хал-каро фольклор жамоалари очиқ фестивали (2002 й.дан, Бойсун ш.) ва б.
Тошкентда 1995 й.дан қар йили ўтка-зилаётган «Илҳом-ХХ» Халқаро замо-навий мусиқа, 1998 й.дан ҳар икки йилда ўтказилаётган Халқаро симфоник мусиқа фестиваллари, 1997 й.дан ҳар икки йилда ўтказилаётган «Шарқ таро-налари» (Самарқанд) Халқаро мусиқа фестивали доирасидаги ижрочилар танлови ва мусиқашунослар анжумани ҳам жаҳон миқёсида тан олинмоқда. МУСИКА УҚУВИ - инсоннинг му-сиқа асаридаги товушлар (баланд-паст-лик, метр, ритм, тембр хусусиятлари)-ни эшита билиш, уларнинг изчиллик мазмунини тушуниб овоз ёки бирор чолғуда ижро эта олиш қобилияти. М.у.нинг асосий икки погонасини аж-ратиб кўрсатиш мумкин. Мусиқий фи-

зиология нуқтаи назаридан М.у. бу товушларни эшита олиш аппаратидир. У кенг диапазони ҳамда товушларнинг ўзгарувига ўта сезгирлиги б-н белги-ланади. М.у. орқали одам мусиқатовуш-ларининг баландлигини (16 дан тахм. 20000 г(<гача, цент ҳисобида), кучи (децибел ҳисобида), туси (тембрни) ва давомийлигини ажрата олади. Бунда абсолют (мутлақ, яъни товушлар баландлигини бошқа товушлар баланд-лигига таққосламасдан идрок этиш) ва нисбий М.у. ажратилади. Мусиқий психология нуқтаи назаридан М.у. мусиқий товушларнинг функционал нисбатлари, бадиий хусусиятларини идрок этиш крбилияти: лад ҳисси (куй товушларидаги лад функцияларини ажратиш қобилияти), гармоник уқув (кўп овозли мусиқани идрок этиш, интервал ва аккордларннж хусусиятларини ҳис этиш қобилияти), интонация уқуви (маълум яо/томлардаги интонацияни, ундаги товушларнинг баланд-пастлигини ҳамда оғишмалари-ни эшитиш ва такрорлаш қобилияти), тембр уқуви (овоз ёки чолғу садолари-нинг бир-биридан фарқини ажратиш қобилияти), композиция ҳисси (мусиқа асаридаги шаклий тузилмаларнинг ўза-ро нисбатларини идрок этиш) ва б. Illy б-н бирга мусиқа асарини эшитмай, ижро этмай туриб уни нота ёзувицан ўқиб тасаввур эта олиш ҳамда ижро жа-раёнида куй ва асарни хотирада яратиш ички М.у.га киради. М.у.ни ривожлан-тирадиган махсус ўқув фани сольфежи-одир. М.у.ни ўрганиш тарихи Европа ил-мида 19-а.нинг 2-ярмидан бошланган (Г. Гельмгольц, К. Штумпф). 20-а.да Н. Гарбузов, П. Барановский, Е. Юцкевич-лар М.у.нинг нисбийлигини исботлаб берди (қ. Зона). К. Сишор (АҚШ), Б. Теп-лов, Е. Назайкинский (Россия), Ўзбе-кистонда — Л. Коваль М.у.ни ўрганиш-га катта \исса қўшдилар. М.у. хусусият-лари янги (айниқса, электрон) мусиқа чолғуларини ишлаб чиқишда, концерт залларини қуриш, радио, телевидение ёзувларида эътиборга олинади (яна қ. Акустика, мусиқа к,исми).
Олимжон Беков.
МУСИҚА ЧОЛҒУ АСБОБЛАРИ -мусиқий тон ёки ўзига хос жарангдор товушлар ҳамда маълум ритмик тузил-маларни ҳосил этишга мўлжалланган чолғу асбоблар; мусиқани якканавоз ёки жамоа (турли ансамбль, оркестр ва б.) тарзда ижро этишда ишлатилади. Ҳар бир М.ч.а.нинг садоси ўзига хос тембр, маълум диапазотм товушқатор ва ифо-давий имкониятларга эга. М.ч.а. садоси-нинг сифати, кўпинча, муайян чолғу асбобининг    шакли,    умумий тузили-

ши, қурилмаси ва уни тайёрлашда иш-латилган материалга боғлиқ. М.ч.а. қадимдан қамиш, бамбук, ёғоч, тош, суяк, металл, тери, ипак, кокос ёнғоғи, қовоқ ва б.дан тайёрланган. Са-доланиш хусусиятини қўшимча воси-талар (мае, сурдинаяан фойдаланиш), ижрочилик услублари (мае, торли соз-ларни тирнаб-чертиб чалиш, флажолет ва б.), баъзи мусика безаклари ёрда-мида ўзгартириш мумкин. Пайдо бўли-ши инсоният тарихининг илк даврла-рига тўғри келади; мукаммалланиши эса мусиқа санъати ва ижрочиликнинг ривожланиши ҳамда М.ч.а.ни и. ч. техника тараққиёти б-н боғлиқ.
М.ч.а. товуш манбаларига қараб гу-рухдарга, ижрочилик услуби (ёки иш-латилган механизми)га қараб гуруҳча-ларга, ўзига хос қўшимча белгиларига қараб хилларга бўлинади. М.ч.а., асо-сан, торли (хордофонлар), п у ф л а б чалинадиган (аэрофонлар), тери қопламали (мембранофонлар), т и л -чал и (гемидиофонлар), пластин-кали, электр ва электрон мусиқа чол-ғулари, идиофонлар гуруҳларига бўли-нади. Торли чолғу асбобларнинг гурух.-чалари: камонли созлар (скрипка, альт, виолончель, контрабас, виола, узбек со-зларидан ғижжак, кўбиз, сато ва б.), чертиб чалинадиган созлар (арфа, гусли, цитра, гитара, домра, балалайка, дутор, танбур, рубоб, сетор, дўмбира ва б.), уриб чалинадиган торли созлар (чанг, цимба-ли ва б.), клавишли уриб чалинадиган созлар (клавикорд, фортепиано, рояль), клавишли чертиб чалинадиган созлар (клавесин ва унинг турлари). Пуфлаб чалинадиган чолғу асбобларнинг гуруҳча-лари: тилчали созлар (сурнай, қўшнай, бўламон, шохнай, кларнет, гобой ва б.), тилчасиз созлар (найлар, флейталар), мундштукли созлар (труба, валторна, туба, карнай ва б.), пневматик клавишли созлар (орган ва унинг турлари). Тилчали    чолғу    асбобларнинг

бўлинмалари: пневматик клавишли созлар (фисгармония, баян, аккордеон ва б.), чертиб чалинадиган созлар (чангкўбиз ва унинг турлари), уриб чалинадиган созлар (флексатонлар). Тери қопламали уриб чалинадиган чолғу асбобларнинг гуруҳчалари: созланадиган (литавралар), созланмайдиган (ноғора, дойра, барабан, тамбурин ва б.) чолғу асбоблар. Пластинкали чолғу асбобларнинг гуруҳчалари: уриб чалинадиган резонаторсиз созлар (ксилофонлар ва б.), уриб чалинадиган резонаторли созлар (овоз берадиган пластинкалари остида маълум ҳажмдаги резонаторлар — трубкалар, бўш идишлар ва ҳ. к. ўрнатилган металлофон, маримба, вибрафон ва б.), клавишли уриб чалинадиган созлар (челеста ва б.).Идиофонлар-нинг гуруҳчалари: созланадиган (оркестр колоколи, кўнғироқчалар, гонг ва б.), созланмайдиган (тарелкалар, там-там, ма-ракас, қайроқ, қошиқ, сафоил, ликоп, патнис, мис лаган, занг ва б.) чолғу асбоблар.
М.ч.а. баъзида халқ ва профессионал (оркестр) турларга ҳам бўлинади. Оркестр чолғулари композитор томони-дан яратилган, темперацияли товуш-қаторга асосланган кўп овозли мусика асарлари ижросига мослаштирилган. Халқ чолғулари эса маълум миллат (элат) монодик мусиқа ижроси учун қўлланилади ва мусиқий товуш қуро-ли бўлиш б-н бирга, моддий маданият маҳсули ҳамдир; мукаммал шаклида халқ бадиий тафаккури, нафосат тасав-вурлари, рамзий маънолар акс этган. Чолғулар халқ ҳаётида соф эстетик ва-зифа бажаришдан ташқари шомон-бах-шилар, афсунгарлар ру\иятга таъсир ўтказишда, ҳарбийлар, чўпонлар, деҳ-қрнлар томонидан бошқарувчи, қўрқи-тувчи, чорловчи товуш қуроли сифа-тида фойдаланиб келинган.
Ўзбек мусиқа чолғу асбоблари.

МУСИҚА ШАКЛИ
МУСИҚА ШАКЛИ - 1) кенг (фал-сафий, эстетик) маънода — муайян ғоявий-бадиий мазмунни мусиқада мужассамлаштирувчи ифода воситала-ри (куй, ритм, гармония ва б.) маж-муи; 2) тор маънода — мусиқа асари-нинг ички тузилиши — композициясн. М.ш. бадиий образларни намоён этиш-да муайян ижодий принциплар (мае, куй ёки мавзуни такрорлаш, ўзгарти-риш, қайта ишлаш, янги, кескин фаркланувчи куй киритиш ва б.)га та-янади. Оғзаки анъанадаги мусиқада, шунингдек, вокал, театр, кино муси-қаларида соф мусиқий омиллар б-н бирга мазкур санъат турларига хос (мае, шеърий асар тузилиши, саҳна асари драматургияси, кинофильм монтажи каби) композиция хусусият-лари ҳам муҳим ўрин тутади. Дастурли (муайян мавзули) мусиқа асарлари (мае, симфоник поэма, баллада)ла М.ш. умумий сюжетга мое равишда ўзгаради. М.ш.нинг энг кичик ифода-вий бирлиги оҳанг, бирламчи тугал мусиқа тузилмаси мавзудир. Ҳар бир асардаги композиция ўзига хос кўри-нишга эга бўлса-да, М.ш.нинг аерлар давомида ривожланиб, қонунлашган турлари мавжуд (давр, куплет, икки қисмли, уч қисмли шакл, соната шак-ли, вариация, рондо, фуга ва б.). Шунингдек, бир қисмли аралаш (рондо-соната), кўп қисмли туркум М.ш.лари тарқалган (сюита, соната туркуми ва б.). Йирик вокал-симфо-ник (оратория, кантата, месса ва б.) ва мусиқали саҳна (мусиқали драма ва комедия, опера, балет) асарлари кўп қисмдан ташкил топади. Уларнинг айрим қисмлари (увертюра, ария ва ҳ. к.), одатда, унча мураккаб бўлмаган М.ш.ларида ёзилади.
Шарқ (жумладан, Ўрта Осиё) халқ-ларининг оғзаки анъанадаги профессионал мусиқасида турли хил М.ш.ла-ри мавжуд бўлган (амал, кор, савт, пешрав ва б.).
Ад.: Ра жаб о в И., Мақомлар масаласига дойр, Т., 1963; Асафьев Б., Музыкальная форма как процесс, 2 изд., М., 1971; Спо-собин И., Мусиқа шакли [Махсус муҳар-рир F. Ғафурбеков], Т., 1982.
МУСИҚАЛИ ДРАМА - 1) мусиқа (вокал ва чолғу) ҳамда сўз санъатига асос-ланган сах.на асари, мусикали театр жанри. Илк намуналари Шарқ (мае, 5-а. Хиндистон, 12-а. Хитой)да шакл-ланган. Мазкур жанр Озарбайжонда 20-а. бошида, Ўрта Осиё ва Қозоғистонда 1920-й.ларда вужудга келган. М.д.да саҳна воқеалари, қаҳрамонларнинг ички кечинма ва ҳолатлари, ўзаро му-носабатлари сўз, мусиқа, драматик

ҳаракат, шунингдек, рақс орқали ифо-даланади, мусиқа ва сўз бир-бирини тўлдириб, асар мазмунини очишга хиз-мат қилади. Ўзбекистонда М.д. жанри 1910—20 й.лардан миллий адабий-ба-диий томоша санъати ва мусика меро-си заминида шакллана бошлади. Унинг таркиб топишида ўзбек халқ томоша-ларида мусиқадан фойдаланиш тажри-балари, шунингдек, озарбайжон теат-рининг мусиқали драматик спектакл-лари муҳим роль ўйнади. Ҳамзанинг «Ҳой, ишчилар», «Қармоқ», «Қузғун-лар» каби инсценировкалари, «Фарғо-на фожиаси» тетралогияси; Ғулом За-фарийнинг «Ҳалима» пьесаси; Хуршид-нинг Навоий достонлари асосида яра-тилган «Фарҳод ва Ширин», «Лайли ва Мажнун» асарларида М.д.нинг ўзига хос жиҳатлари мустаҳкамлана бошлади. Ўзбек М.д.си ўз тараққиётида бир неча даврни босиб ўтди. Даставвал пье-сага мое мусиқа материали халқ ижо-дидан саралаб олинган бўлса, 1930-й.ларнинг бошида С Абдулланинг «Пўртана», М. Муҳамедов ва К. Яшин-нинг «Ичкарида» каби замонавий асарлари саҳналаштирилганида халқ мусиқа мероси намуналарини қайта ишлашга урғу берилган. Ўзбек бастакор ва ком-позиторлари М.д. мусиқасининг ифо-давий имкониятларини кенгайтириш-ди. «Лайли ва Мажнун» (Навоийнинг шу номли достони асосида Хуршид либреттоси; Т. Содиқов ва Н. Миронов мусиқаси), «Фарҳод ва Ширин» (На-воий-Хуршид, В. Успенский), «Гулса-ра» (К. Яшин; Р. Глиэр) каби М.д.лар шулар жумласидандир. М.д.нинг адабий ва мусиқа жиҳатидан юксалишида дра-матурглардан К. Яшин, С. Абдулла ва бастакор Т. Жалиловнинг хизматлари катта. Улар қаламига мансуб «Нурхон», «Равшан ва Зулхумор» (К. Яшин; Т. Жалилов), «Тоҳир ва Зуҳра», «Алпо-миш», «Муқимий», «Гул ва Наврўз» (С. Абдулла, Т. Жалилов) каби етук М.д.лар мавжуд. 1950-й.лардан бошлаб бу жанрда мустақил ижод қилувчи узбек композиторлари етишиб чикди: М. Левиев, А. Муҳамедов, С. Бобоев, Ҳ. Раҳимов. Ик. Акбаров, Д. Зокиров, Д. Соатқулов, С. Жалил, М. Юсупов, С. Ҳайитбоев, М. Бафоев, М. Маҳмудов, Ф. Олимов ва б. Улар ўзбек мусиқа мероси, Европа профессионал мусиқа ус-луби, ифода воситалари ва шакллари (жумладан, ария, дуэт ва б. ансамбл-лар, хор ва рақс саҳналари)га таяниб, ўз М.д.ларида ҳақиқий мусиқий драматургия ҳосил қилишга интилишди. Драматург, композитор ва ижрочилар-нинг малакаси ошиши натижасида М.д. замонавий профессионал мусиқали-

драматик жанр даражасига кўтарилди ва узига хос хусусиятларига эга бўлди. «Ватан ишқи» (3. Фатхуллин, Ш. Саъ-дулла; С. Бобоев), «Момо ер» (Ч. Айтматов қиссаси асосида Т. Тула инсце-нировкаси; И. Акбаров мусикаси), «Навоий Астрободда» (И. Махсумов; Ю. Ра-жабий, С. Жалил), «Прометей» (Ю. Марцинкявичюс; М. Бафоев), «Юсуф ва Зулайҳо» (Р. Бобожон; Ф. Олимов), «Кумуш шаҳар маликаси» (И. Султон; Ик. Акбаров) каби М.д.лар бунга ми-солдир. Соф драма каби М. д. ҳам му-сикали драма, мусиқали фожиа, мусикали комедия каби турларни ўз ичига олади. Узбек композиторлари ижоди-дан катта урин олган мусиқали коме-дияни мусиқашунослар мустақил жанр сифатида тадқиқ қиладилар; 2) опера-нинг дастлабки номларидан бири (итал. dramma in musica, dramma per(la) musica). 16-a. охири — 17-a. бошларида Италия (мае, К. Монтеверди ижоди)-да пайдо бўлган. 1639 й. пайдо булган янги «опера» номи М.д. урнини эгал-лай бошлаган. 19-а. ўрталарида Р. Вагнер ўзининг юксак мусиқали-драма-тик ривожига эга бўлган «Нибелунг-лар узуги» тетралогияси, «Тристан ва Изольда», «Парсифаль» операларини М.д. деб таърифлаган, М. Мусоргский эса «Борис Годунов», «Хованшчина» каби асарларини халқ М.д.лари деб атаган.
Ад.: Жабборов А., Мусикий драма ва комедия жанрлари Узбекистан композитор-ларининг ижодиётида, Т., 2000.
Аҳмаджон Жабборов.
МУСИҚАЛИ КОМЕДИЯ - кулгили, ҳажвий мазмун асосида (франц. водевиль, нем. зингшпиль, итал. буфф опера, оперетта каби) яратилган мусика-вий саҳна асари. Таркибан муещали дра-мата яқин бўлса-да, лекин ундан му-сиқий тили ва ҳажвий мазмуни б-н ажралиб туради. Бу жанрнинг илдизла-ри қадим замонларга, Шарқ ва Ғарб халкларининг оғзаки ижодиёти, қизиқ-чи ва масхарабозлар санъатларига бо-риб тақалади. Ўзбекистонда М.к. юзага келиши, мусиқали драманинг жадал ривожи, мавзу доирасининг кенгайи-ши б-н узвий боғлиқ. Дастлаб (1920-й.лар охирида) ҳажвий сюжетга асос-ланган мусиқали спектакллар қўйилиб, уларга мусиқаларни режиссёр (баъзан драматург)лар узбек халқ куй ва қўшиқ (хусусан лапар, ялла)ларидан танлаш-ган. Ҳамзанинг «Қармоқ» ва «Майса-ранинг иши», К. Яшиннинг «Ажи-ажи», Хуршиднинг «Ёмон ўғил», «Тул-лак», «Баҳор», Б. Халилнинг «Ошиқ-лар», С. Абдулланинг «Узунқулоқли қазрат» каби асарлари шу тарзда саҳ-

налаштирилган. 1940-й.лар охирида ўзбек М.к.си мустақил жанр сифатида шаклланди. Асардаги мавзу ва ғоя ҳаж-вий-юмористик вазият, хрлат, харак-терлар билангина эмас, балки уларга монанд мусиқа (якка қўшиқ, ашула, хор ва рақсбоп куйлар) воситасида ифодаланди: халқ театри хусусиятлари, диалогларда аския анъаналарига кенг таянилди. Уйғун ва М. Левиевнинг «Ол-тин кўл» (1949) асари М.к.нинг илк юксак намунасидир. 50—60-й.ларда М.к.га эътибор кучайиб, мазкур жанр ўзбек бастакор ва композиторлари ижо-дидан мустаҳкам ўрин эгаллади. Mac, Ҳ. Ғулом пьесалари асосида М. Левиев «Тошболта ошиқ», «Ажаб савдолар», Ғ. Ғулом пьесаси асосида «Замонали ва Омонали», Ҳ. Муҳаммад пьесаси асосида «Тошкентнинг нозанин малика-си», Ж. Жабборов пьесалари заминида Ик. Акбаров «Ўжарлар» ва «Йиллар ўтиб», Туроб Тўла пьесаси асосида «Қизбулоқ», К. Шанғитбоев асари асосида А. Муҳаммедов «Жон қизлар» М.к.лари яратилган. Кейинчалик М. То-жиев («Чол ва кампир»), М. Маҳмудов («Ҳийлаи шаърий», «Тўйлар муборак»), М. Бафоев («Еттинчи жин»), Ф. Олимов («Сойибхўжа операцияси», «Суперқай-нона») каби композиторлар М.к. жан-рида муваффақиятли ижод қилишди.
Аҳмаджон Жабборов.
МУСИҚАЛИ ФИЛЬМ - кино ва телевидение асари; унда мусиқа асосий ўринни эгаллаб, фильмнинг жанри ва драматик қурилишини белгилайди, сюжет ривожланиши, асар ғояси ва қаҳрамонлар ички дунёсини очишга хизмат қилади. 20-й.ларнинг охирида овозли кино б-н бир вақтда М.ф. ҳам ривожлана бошлади. Ривожланишнинг турли босқичларида М.ф.нинг тузили-ши ўзгариб борди. Драматургия, му-сиқа, вокал, хореография ва ижрочи-лик санъати синтези турли кўриниш-ларда шакллана бошлади.
Биринчи М.ф. АҚШ («Жаз хонанда-си» ва б.)да, кейинчалик Германия («Табассумлар мамлакати», «Кўршапа-лак» ва б.)да яратилган. 30-й.ларга ке-либ М.ф.нинг асосий жанрлари — лирик кинокомедия, фильм-ревю, оперетта, опера, балет шаклланди.
Ўзбекистонда М.ф. яратиш 40-й.лар-дан бошланди. 2-жаҳон уруши йилла-рида яратилган фильмларнинг аксари-ятини фильм-концертлар ташкил этди. «Фильм-концерт» (Й. Аъзамов), «Фронтдаги дўстларга», «Ватан совға-си» (К. Ёрматов), «Беш республика кон-церти» (3. Собитов) ва б. шулар жумла-сидан. «Дойра рақсга чорлайди», «Му-сиқий торларимиз сири» фильм-кон-

цертлари, «Дилбарим» фильм-комеди-яси, «Дилором» биринчи узбек фильм-операси, «Жонланган миниатюралар» («Суҳайл ва Мехри», Л. Файзиев; М. Левиев) фильм-балети ва б. фильмларда мусиқадан ўринли фойдаланишга, мав-зуга ҳамоҳанг экран тилини кашф этишга муваффақ бўлдилар. «Ўзбекте-лефильм» да яратилган «Шашмақом» (Т. Акромов), «Менга қўшиқчизиб бер» (Л. Иноземцева), «Мен балерина» (Ш. Маҳбубов) каби фильмларда миллий маданиятни, ўзликни англаш, қадри-ятларимизни эъзозлаш ва янги ижодий изланишлар кўзга ташланади. Анъана-вий узбек айтим (вокал) ва чолғу му-сиқа санъатини тиклаш ва ривожлан-тиришни тарғиб қилувчи «Хива вақти б-н соат еттида», «Бойсунда қор эри-ганда», «Қалбингда халқ оҳангларини эъзозла» каби фильм-концертлар ўзи-нинг миллийлиги б-н ажралиб туради. 1987 й. Узбекистан телевидениесида биринчи бор «Тўмарис» (реж. Н. Маҳму-дов; У. Мусаев) телебалети қўйилди. «Майсаранинг иши» (М. Абзалов), «Юлдузимни бер, осмон» (Ф. Давлет-шин), «Монолог», «Севги қўшиғи» (Баҳодир Зокиров), «Меш полвон» (М. Абзалов) ва б. кейинги йиллар яратилган энг яхши М.ф.лардир.
Моҳина Ашироеа.
МУСИҚАШУНОСЛИК - санъатшу-нослик соҳаси, мусиқа ҳақидаги фан. Мусиқа назарияси, мусиқа тарихи, му-сиқий фольклористика (этномусиқашу-нослик), мусиқий танқид ва мусиқий журналистика каби асосий қамда бошқа фанларга алоқадор (мусиқий акустика, мусиқий психология, мусиқий палеография, мусиқий эстетика, мусиқий социология, мусиқий шарқшунослик, мусиқий библиография ва нотография ва б.) соҳаларни ўз ичига олади.
Назарий М., умуман мусиқа санъати ёки муайян давр, бирор халқ, шу-нингдек, баъзи йирик композиторлар асарлари тузилиш қоидалари, мусиқа тили ва композиция хусусиятларини тадқиқ қилади. Мусиқанинг айрим ифо-давий воситалари гармония, полифония, мусиқа шакли таҳлили, оркестрлаш, чолғушунослик каби фанларда ўргани-лади. Мусиқа уқувини ривожлантиришда сольфежионнт аҳамияти катта.
Тарихий М. мусиқа маданияти та-раққиётига ҳар томонлама таъриф бе-ришни ўз олдига асосий мақсад қилиб қўйиб, уни тарихий жараён, фалсафа, мафкура, адабиёт, театр ва санъатнинг бошқа турлари ривожи б-н боғлиқ ҳолда ёритади. Мусиқанинг умумий та-рихидан ташқари йирик минтақалар (Европа, Осиё каби), буларнинг му-

носабати (Ғарб-Шарқ ёки Шарқ-Ғарб), айрим мамлакатлар ва халқаро ёки муайян давр мусиқа тарихи (классицизм, романтизм, импрессионизм), шунинг-дек, мусиқий услуб, жанр ва шакллар (опера, симфония, концерт ва ҳ.к.), ижрочилик санъати ва б.нинг юзага келиш тарихини ўз ичига олади. Мусиқа ижодиётини тадқиқ қилишда тарихий М. мусиқий-назарий тахлил маълумот-ларига таянади, ўз ўрнида назарий М. хулосалари тўлиқ ва илмий бўлиши мақ-садида ўрганилаётган ҳодисаларга тари-хан ёндашади. Назария ва тарихийлик-нинг чуқур, узвий алоқадорлиги М.нинг асосий шартларидандир.
Ўрта ва Яқин Шарқ халқлари му-сиқа санъати қонун-қоидалари тизими-ни ўрганувчи илми мусиқий (му-сиқа илми) 8—9-а.ларда (Юнус ал-Котиб, Халил ибн Аҳмад) шакл топ-ган. Илми тпаълиф, илми ийқо ва илми адворпан таркиб топиб, мусика назарияси, тарихи, ижодиёти ва ижрочи-лиги масалалари ҳақида баҳс юритган. 14—15-а.лар манбаларида «илми адвор» деб ҳам аталган. Марказий Осиё мада-ниятида илми мусиқий асосан 3 та ус-лубий йўналишда ривожланган: 1) мусиқа ижодиёти анъаналарини Юно-нистон (Аристотель, Аристоксен, Птолемей) мантиқ илми, мат.си ва физи-каси қонун-қоидалари негизида умум-лаштиришга асосланган илмий-раци-оналистик йўналиш (Форобий, Ибн Сино, Абу Абдуллох, ал-Хоразмий, Умар Хайём, Қутбиддин аш-Шерозий, Фахриддин ар-Розий ва б.); 2) муайян бир ижодий услуб, мактаб ёки муси-қанинг маълум бир сохаси (ашула ёки чолғу ижрочилиги ва \. к.)ни амалий ўзлаштиришга мўлжалланган амалий-эмпирик йўналиш (Бану Мусо, Яҳё ал-Мунажжим, Сафиуддин ал-Урма-вий, Нажмиддин Кавкабий, Дарвиша-ли Чангий ва б.); 3) Қуръон, ҳадис-лар, шариат арконлари ва тасаввуф ғоялари нуқтаи назаридан келиб чиқ-қан ҳолда мусиқанинг маънавий мо-ҳияти, тарбиявий аҳамияти масалала-рини ўрганишга бағишланган диний-маънавий йўналиш (Калободий Бухо-рий, Абу Х°мид Ғазолий, Боқиё Ноиний, Зиёуддин Нахшабий, Нура-сад Чиштий, Абдулҳақ Дехлавий, Ҳуж-вирий, Аббодий ва б.). Охирги йўна-лишда илми мусиқий кўп ҳолларда «са-моъ» деб аталган. Темурийлар даврида илмий-рационалистик ва амалий-эм-пирик услубларни ўзаро мужассам-лаштиришга йўналтирилган таълимот-лар вужудга келди (Абдулқодир Ма-роғий, Абдураҳмон Жомий, Зайнуло-биддин    ал-Ҳусайний,    Кавкабий ва

б.)- Илми мусиқийнинг муаммолар ти-зими мусиқанинг келиб чиқиши, унинг ижтимоий, маънавий, тарбия-вий аҳамияти, куй турлари (алҳон) ва жанрлари, нағма, буъд, жинс, жам, ийқо, интилоқот (интонация), таълиф (ижод, композиция), чолғушунослик (синоатил-олат) ва б. масалалардан тар-киб топиб, уларни ўрганишда мат. (риё-зиёт), физика (илми табиий), геометрия (ҳандаса), мантиқ ва б. фанлар крнун-қоидалари, исбот воситалари кенг татбиқ этилган. 20-а.нинг бошла-ридан илми мусиқий Европа ва жаҳон мусиқашунослигининг илғор услубий тамойиллари б-н бойитилиб, замона-вий мусиқа шарқшунослигининг тари-хий, услубий негизи ва таркибий кис-ми сифатида ривожланган (мае, А. Фитратнинг «Ўзбек классик мусиқаси ва унинг тарихи», 1927 — араб алиф-босида; янги нашри, Т.,  1993).
Ўзбекистонда кенг қамровли М. 20-а.дан ривож топа бошлади. 1920— 30 й.ларда пайдо бўлган илк М. асар-лари, асосан, шу даврда тўплана бош-лаган ўзбек мусиқа меросини тизимли ўрганишга (В. Успенский, Н. Миронов, Е. Романовская, Ил. Акбаров ва б.нинг мақола ва китоблари), миллий чолғу асбобларни таснифлашга (В. Беляев) қаратилган. Узбекистан композиторлик мусиқа маданиятига оид биринчи йи-рик тадқиқот («Ўзбек мусиқасининг ривожланиш йўллари», рус тилида) 1946 й.да яратилган. Кейинги даврда ўзбек мусикашунослиги, асосан, мусика меросини кенг миқёсда тўплаш ва тадқиқ қилиш (мае, «Ўзбек халқ мусиқаси», 1—9-ж.лар, Т., 1955—66; «Шашмақом», I—VI жилдлар, Т., 1966—75; И. Ражабов, «Мақомлар ма-саласига дойр», Т., 1963; Ф. Карома-тов, «Узбек халқ мусиқаси мероси», 1 — 2:ж., Т., 1978—83; Т. Ғафурбеков, «Узбек профессионал мусиқа ижоди-нинг фольклор манбалари», Т., 1984»), айрим жанрларнинг шаклланиши (мае, Я. Пеккер, «Узбек операси», М., 1963, 2-нашр, 1984; Н. Янов-Яновская, «Узбек симфоник мусикаси», Т., 1979, рус тилида; Т. Ғафурбеков, «Миллий монодиянинг ижодий ресурелари ва бу-ларнинг замонавий ўзбек мусиқасида сайкал топиши», Т., 1987, рус тилида); ўзбек мусиқасининг 20-а. тарихи («Узбек совет мусикаси тарихи», 1—3 ж., Т., 1972—1991, рус тилида), Шарқ алломалари илмий мероси (мае, О. Матёқубов, «Форобий Шарқ мусиқа асослари ҳақида», рус тилида, Т., 1986; А. Назаров, «Форобий ва Ибн Сино мусиқий ритмика хусусида», Т., 1995), узбек  созанда  ва    хонандалари

фаолияти («Узбек халқ созандалари», 1—2-китоб, Т., 1959—74), мусика чол-ғулари ва чолғу мусиқаси (Ф. Карома-тов, «Узбек чолғу мусиқаси», Т., 1972; Т. Визго, «Урта Осиё мусика чолғула-ри», М., 1981, рус тилида) ва б. маса-лаларга оид йирик асарлар, тадқиқот-лар, тўпламлар яратилди. 20-асрнинг сўнгги чорагида тан олинган бир қан-ча дареликлар узбек тилига (Т. Ғафур-беков таҳририда) таржима қилинди, илк мусиқа луғатлари (Ил. Акбаров) ва янги дареликлар (Т. Қурбонов, О. Азимова) яратилди. Узбек мусикашуносла-ри халқаро мусиқа анжуманларида фаол қатнашади, уларнинг асарлари чет эл-ларда нашр этилган. Узбекистон муси-қашунослигига Ил. Акбаров, Я. Пеккер, Т. Визго, Ф. Кароматли, И. Ражабов, А. Жабборов, С. Галицкая, Н. Янов-Яновская, Т. Ғафурбеков, Р. С. Абдулла-ев, О. Матёқубов, А. Назаров, Р. Юнусов ва б. салмокли қисса қўшган.
Тошкент (2002 й.дан Узбекистон) давлат консерваториясида 1940-й.лар-дан эътиборан М.нинг тарихий, наза-рий, фольклоршунослик, 1972 й.дан мусиқий шарқшунослик, мусиқий тан-қид ва журналистика йўналишлари бўйича юқори малакали мутахассислар тайёрланади. Санъатшунослик илмий тадқиқот и-тида номзодлик (1981—92), д-лик ҳамда номзодлик (1992 й.дан шу кунга қадар) диссертациялари бўйича ихтисослашган кенгаш фаолияти дои-расида Узбекистон, Марказий Осиё ва Закавказье М.ги учун илмий даража-ли кадрлар тадқиқотлари ҳимояси ўтка-зилади. Иккала муассасада М.ка дойр аспирантура ва докторантура очилган. Абдуманнон Назаров, Тўхтасин Ғафурбеков. МУСИҚОР (араб. — мусиқачи) — 1) Урта ва Яқин Шарқ адабиётида мо-ҳир, олий малакали бастакор, хонан-да ва созанда; 2) Шарқ халкларининг қад. пуфлама чолғу асбоби. Бир томо-ни ёпиқ, турли узунликда ва бир хил диаметрдаги бир неча (8—13) найча-ларнинг параллел, учбурчак шаклида-ги бирикмаси. М. чолғу асбоби илк бор Абу Абдуллоҳ Хоразмий (780—850) нинг «Мафотих ал-улум» («Илмлар ка-литлари», Лейден, 1899) қомусида шархланган. Урта аср Шарқ миниатю-раларида тасвирланган. Тахм. 18-а.дан кейин Урта Осиё мусика амалиётидан чиқиб, кейинчалик унутилган. М.нинг айрим турлари Руминия, Болгария, Молдавия ва Туркияда мускал, Гре-цияда цевница, Грузияда ларчеми, соинари, Литвада скудучяй номлари б-н машҳур; 3) Шарқ адабиётида афсонавий қақнус қушининг номла-ридан бири.

МУСКАТ (франц. muscat, лот. muscus) — 1) мушк ҳидини эслатадиган хушбўй узум навлари: александрия М.и, оқ М., венгер М.и, ВИР М.и, Гамбург М.и, Дербент М.и, ереван ва б. М.лар бор. М. янги навлар ҳисобига кўпайиб бормоқ-да. М. орасида юқори сифатли десерт винолар тайёрланадиган ва турли муд-датда пишадиган навлари бор. Италия, Франция, Испания, Португалия, ГФР, Бельгия, Буюк Британия, Рос-сияда кенг тарқалган. Ўзбекистонда ҳоз. Узбекистон усимликшунослик и.т. ин-тида яратилган кечпишар хўраки Узбекистон М.и (каттақўрғон ва александрия М.и навларини чатиштириб чиқа-рилган), ВИР М.и (оқ М. б-н гам-бург М.ини чатиштириб чикарилган), Каҳрабо  М.  (Қибрай эртаги  М.ини
Мускат: 1 — ВИР мускати; 2 — Гамбург мускати; 3— ереван мускати; 4 — каҳрабо мускати.
Шарқ М.и. б-н чатиштириб чиқарил-ган), шунингдек, қора, венгер, александрия, Гамбург М.и кўп экилади; 2) узумнинг М. навларидан тайёрланадиган десерт ним ширин, ширин, ли-кёрли, баъзан овкат устида ичилади-ган ним ширин винолар. Таркибида 13— 16% ҳажм спирт, 14—21 г/100 см3 қанд бор. Хуштаъм. Оқ, қора ва пушти М. навли узумлардан жахрнга машҳур энг яхши винолар тайёрланади. МУСКАТ ДАРАХТЛАРИ - доим я шил дарахтлар туркуми. 100—120 тури маъ-лум. Эски Дунёнинг тропик қисмида тарқалган. Иккала ярим шарнинг тро-пикларида ўстирилади. Хушбўй М.д. (жавабова)нинг меваси (ёнғоғи) зира-вор сифатида ишлатилади, ундан эфир мойи олинади.
МУСКОВИТ (инг. Muscovy) — слю-далар гуруҳига мансуб минерал. Кимё-вий     таркиби     H2KAI2(Si04),    ёки
МУСКУЛЛАР

KjO • ЗА12О3 ■ 6SiO2 • 2Н2О. Кристаллари тахтасимон, кам қолларда устунсимон. Моноклинал сингонияли. Тангачасимон агрегатлар, тахтасимон донадор. М. одатда рангсиз, яшилроқ, кизил. Қайишқоқли-ги мукаммал. Зичлиги 2,7—3,0 г/см3, каттиклиги 2,5—3. Турли хили маълум. М. кристаллик структурасига мувофиқ юпқа қаватларга осон ажралади. Шишасимон ялтирайди. Табиатда кенг тарқалган. Магматоген ва метоморфик жинслар-нингтаркибий кисми. Пегматит томир-ларда йирик кристалл ва уюм кўрини-шида учрайди. Яхши электр изоляция хусусиятига эга. Саноатда тахтасимон слюда, слюда кукуни ва слюдали фабрикат кўринишида фойдаланилади. Ўзбекистонда кенгтар-қалган, бироқ алоҳида кристалл кўри-нишида жуда кам учрайди. Йирик кри-сталли хиллари амалий аҳамиятга эга. Хорижда РФ, Ҳиндистон, Мадагаскар Республикаси, Канада, АҚШ, Брази-лияда конлари бор.
МУСКУЛ СИСТЕМАСИ - мускуллар ва уларнинг тутамлари мажмуи; одатда, бириктирувчи тўқима б-н бирлаш-ган бўлади. Ҳаракатланишда асосий роль ўйнайди. Бир ҳужайралилар ва булутларда М.с. бўлмайди, умуртқали-ларда эса яхши ривожланган (гавданинг 1/3—1/2 қисмини ташкил этади). Орга-низмнинг ҳаракатланишини, гавда мувозанатини, шунингдек, нафас олишни, организмда овқат ва қоннинг силжишини таъминлайди. М.с. тўқима-ларида кимёвий энергия механик энер-гияга айланади, натижада организм б-н атроф муҳит ўртасида иссиклик ал-машиниб туради.
МУСКУЛ ТЎҚИМАСИ - мускуллар-нинг асосий қисмини ташкил этиб, уларнинг қисқаришини таъминлайди-ган махсус ингичка толалар. Унинг асосий қисқарувчи элементи миофибрил-ларщр. М.т. оралиқ пардалар б-н ўзаро бирлашиб алоҳида мускулни ҳосил қилади, уларнинг сирти ҳам алоҳида парда б-н ўралган бўлади.
Организмдаги барча М.т. тузилиши-га қараб силлиқ М.т., кўндаланг тар-ғил М.т. ва юрак М.т.га ажратилади. Силлиқ М.т. бир ядроли дуксимон тузилишга эга; мезенхимадан (тери, меъда-ичак деворлари, сийдик-тано-сил аъзолари, кон томирлар М.т.) ва эктодермадан (сўлак, тер ва сут безла-ри М.т.) ривожланади. Кўндаланг-тарғил М.т. кўп ядроли мускул тола-сидан тузилган бўлиб, скелет ва юрак мускулидан иборат; онтогенезда мезо-дермадан ривожланади. Юрак М.т. (миокард) кўндаланг-тарғил мускул толаларидан тузилган бўлса ҳам ғайри-

ихтиёрий қисқаради. М.т.нинг вазифа-си ҳаракат элементларининг қисқари-шидан иборат. М.т.да қисқарувчи ту-зилма (миофибриллар), трофик тузил-ма (ҳужайра ядроси ва органеллалари), мускул элементларининг қобиғи ҳамда телофрагмалардан иборат таянч тузил-ма фарқ қилинади. Барча мускул тўқи-маларида махсус нерв охирлари бўлиб, улар тўқимага нерв системасидан ҳара-кат импульсларини олиб келади ва унда бўлаётган ўзгаришлар ҳақида марка-зий нерв системасига маълумот бериб туради.
МУСКУЛ ҚИСҚАРИШИ - нормал нерв импульсига жавобан мускулнинг калта тортиши, мускулларнинг асосий физиологик хоссаларидан бири. Қис-қариш мускулнинг калталаниши ёки тарангланишида намоён бўлади. М.қ., одатда, бирор иш бажарилишини таъминлайди. М.қ.да миофибриллар тарки-бига кирувчи оқсиллар: миозин ва актин иштирок этади. М.қ. чоғида ҳар икки оқсил ўзаро таъсир этиб, акто-миозин комплексини ҳосил қилади. М.қ. учун зарур энергия, актомиозин ва аденозинтрифосфат кислотаттт ўзаро таъсирлашувидан юзага келади. Бундан ташқари, муҳитда маълум миқ-дорда кальций ионлари Са+2 бўлганда-гина М.қ. рўй бериши аникланган. МУСКУЛЛАР, мушаклар — одам ва ҳайвонлар гавдаси аъзолари; нерв им-пульслари таъсирида қисқариш хусусиятига эга тўқима (мускул тўқимаси)-дан ташкил топган. Силлиқ, кўндаланг-тарғил ва юрак мускуллари биргалик-да организмнинг мускул системасини ташкил этади. Ҳаракатланишда асосий роль ўйнайди. Кўндаланг-таргил ва сил-лиқ М.га бўлинади. Силлиқ мускул лардан ички аъзолар, қон ва лимфа томирлари деворининг мускул пар-далари, шунингдек, тери мускуллари ҳосил бўлади. Силлиқ М. киши ихтиё-ридан ташқари қисқаради, шунинг учун улар ғайриихтиёрий М. дейилади. Силлиқ мускул нуқул мезенхимадан вужудга келади. Мускул толаси узуна-сига кетган мускул хужайрасидан иборат бўлиб, юпқа эластик пардаси — сарколеммаси, цитоплазмаси — сар-коплазмаси, кўп ядролари ва органо-идлари бор. Мускул толасининг қис-қарувчи тузилмаси — узун ипга ўхшай-диган миофибриллар толанинг бир учидан иккинчи учигача давом лади. Кўндалан г-тарғил М.га скелет мускуллари ва юрак мускули (миокард) киради. Кўндаланг-тарғил мускуллар тўқимаси кишининг ихтиёрига бўйсу-нади. \ар қайси мускул юмалоқ ёки ясси пай воситасида бир суякдан бош-ланиб, иккинчисига ёпишади. Мускул

бўғим яқинида бўлса, албатта, шу бўғимдан ўтиб, унинг ҳаракатланиши-ни таъминлайди. М. шаклига кўра узун, қисқа, юмалоқ, ялпоқ бўлиб, жойла-шишига қараб юза, чуқур, оралиқ гу-рух^арга бўлинади. Бажарадиган вази-фасига кўра қисувчи, кенгайтирувчи, кўтарувчи, туширувчи, ёзувчи, букув-чи, чайновчи ва ҳ. к. М.га ажратилади. Узун ёки дуксимон мускулнинг йўғон-роқ қисми қорни, охирги пай қисм-лари боши вадуми деб аталади. Баъ-зи М.нинг бир эмас, балки 2—3 ва ҳатто 4 та боши бор (мае, елканинг икки бошли, соннинг тўрт бошли мускули). М.нинг қўшимча аппаратига фасция-лар, фиброз-суяк каналлари, синови-ал қин ва халталар киради. М.да кон томирлар кўп, улар кон б-н мўл таъ-минланган, лимфа томирлари яхши ривожланган. Ҳар бир мускулда ҳаракат-лантирувчи ва сезувчи нерв толалари бор, улар ёрдамида марказий нерв сис-темаси б-н алоқа қилади. Бир ҳаракат-ни бажарадиган М. синергистлар, қара-ма-қарши ҳаракатларни бажарадиганла-ри антагонистлар дейилади. Скелет М.и. топографик жиҳатдан тана, бош, бўйин, кўл ва оёқ мускулларига ажратилади.
Тана мускуллари орқа, кўкрак ва қорин М.идан иборат. Орқа М.и юза ва чуқур бўлади. Улар куракни кўтаради, уни яқинлаштиради ва ёпиштиради, бўйинни ёзади, елка ва қўлни орқага ва ичкарига тортади, нафас олиш ва чиқаришда қатнашади. Орқанинг чуқур М.и умуртқа поғонасини тиклайди.
Кўкрак М.и хусусий ташқи ва ички қовурғалараро М., елка камари ва қўл б-н боғланган катта ва кичик кўкрак М.и, ўмров усти ва олдинги тишеимон М.га бўлинади. Ташқари қовурғалар-аро М. қовурғаларни кўтаради, ички М. эса нафас олиш ва чикаришда иштирок этади.
Қорин М.и ташки ва ички қийшиқ М., қориннинг кўндаланг ва тўғри М.и, шунингдек, белнинг квадрат мускулидан ташкил топган. Қорин М.и тўғри танани оддинга букади, қийшиқ М.и ён томонларга эгилишини таъминлайди. Бу М. қорин прессини ташкил этиб, асосий функцияси қорин аъзоларини функционал қулай ҳолатда ушлаб туришдан иборат. Бундан ташқари, қорин пресси М.ининг қисқариши сийиш, ичак бўша-ши, туғиш жараёнларини таъминлайди. Қорин М.и фасция б-н крпланган. Мун-тазам машқ қилиб, жисмоний иш б-н шуғулланиб мускул толаларида миофиб-рилларни кўпайтириш ва шу тарика мускул кучини ошириш мумкин.
Барча М.нинг асосий хусусияти уларнинг қисқаришидир (қ. Мускул кисқа-

риши), бунда муайян иш бажарилади. М. кучи мускул толаларидаги миофиб-риллар сонига боғлиқ; яхши ривожлан-ган М.да улар кўп, сует ривожланган-ларида кам. Юз ва бошнинг барча мус-куллари 2 гуруҳга: мимика ва чайнов М.ига бўлинади. Улар юз мимикасида, чайнашда ва пастки жағни ҳаракатлан-тиришда қатнашади. Булардан ташқа-ри, бўйин ҳамда қўл М.и бор. Скелет М.ининг деярли \аммаси ричаглар қонунига мувофиқ бўғимлардаги суяк-ларни ҳаракатга келтиради. Одам гав-дасида 600 га яқин мускул бор. Одам гавдасидаги барча эркин ҳаракатлар ўза-ро боғланган бўлиб, мураккаб шартли ва шартсиз рефлекслар ёрдамида юза-га чиқади ва марказий нерв система-си томонидан бошқарилади. Артерия ва веналар деворининг асосий қисми, ҳазм йўлининг деярли ҳаммаси, ўт пу-фаги ва крвуқ, бачадон найи, бача-дон силлиқ М.дан тузилган.
Ички аъзолар девори силлиқ М.ининг қисқариши секин ва чувалчанг ўрмалашисимон бўлади. Силлиқ М. рефлекс йўли б-н автоматик қисқара-ди. Улар ҳаддан ташқари кучли қис-қарганда оғриқ пайдо бўлади (мае, жигар ва буйрак санчиғи, ичак спаз-ми ва ҳ.к.).
Юрак мускули тузилиши ва вазифа-сига кўра кўндаланг-таргил ҳамда сил-лиц М.дан фарқ қилади. Унда бошқа мускулларда бўлмайдиган хусусият — маълум ритм ва кучга эга бўлган қис-қаришлар автоматизми бор. Юрак мускули умр бўйи ритм б-н тўхтамасдан ишлайди, унинг фаолиятини нерв сис-темаси бошқаради.
МУСКУС (лот. muscus — ёрғоқ, тухум) — қ. Мушк.
МУСЛИМ, м у с у л м о н (араб. — узи-ни Аллохга бағишлаган) — ислом ди-нига эътиқод қилган шахе. М.нинг кўплик шакли (муслимун)ни бузиб та-лаффуз қилиниши туфайли Эронда «мусалмон», Ўрта Осиёда «мусулмон», Россияда «басурман» атамалари ке-либ чиққан.
МУСЛИМ ибн ҲАЖЖОЖ, имом Муслим (817 ёки 821—Нишопур — 875) — муҳаддис, имом. Имом Бухо-рийдан кейинги ҳадис илмининг би-лимдони. Фиқхдан ҳам яхши хабардор бўлган. Ёшлигида кўп мамлакатларга сафар қилган, жумладан, Ҳижоз, Миср, Сурия, Ирокда бўлган. Уламо-ларнинг қайд этишларича, у 300 минг-дан зиёд ҳадисни ўрганиб чиқиб, улар-дан 12 мингтасини ишончли (саҳиҳ) деб топган ва ўзининг «ас-Саҳиҳ» («Саҳиҳи Муслим») асарига киритган. Тўплам мусаннаф шаклида тузилган.

Мазмунан уни «Саҳиҳи Бухорий»нинг ўзгинаси дейиш мумкин, лекин у бош-ка манбаларга асосланиб ёзилган. М. ибн Ҳ. иснодга алоҳида ахдмият берган. Ки-тоб 52 бўлимдан иборат, бўлимларнинг ҳар бирида ўзига тегишли ҳадислар тўпланган (мае, диннинг 5 аркони тўғрисидаги, никоҳга дойр, мерос кридаларига бағишланган, қурбонлик-ка оид, пайғамбарлар ва са\обалар тўғрисидаги, охират ҳақидаги, ахлоққа оид ва тиббий мазмундаги ҳадислар). Тарихий ва биографик мазмундаги ҳадислар бу китобнинг бой манба си-фатидаги қийматини оширади. «Ас-Саҳиҳ» китоби шариат бўйича қўллан-ма вазифасини ўташи лозимлиги на-зарда тутилган. Бу асар ахли сунна наз-дида 6 та машҳур саҳиҳ китобнинг иккинчисидир.
М. ибн Ҳ. бундан ташқари фикдга оид асарлар ва муҳаддисларга бағишланган биографик тўпламлар яратган, лекин ёзганлари сакланиб қолмаган, бизгача биргина «ас-Саҳиҳ» асари етиб келган. МУСЛИМОВАКифоят(1916.1.5 -ҳоз. Бишкек — 1996.20.4) — Узбекистан халқ артисти (1954). Саҳна фаолиятини 1933 й. Ўш ўзбек мусиқали драма театрида бошлаган. 1934—37 й.лар Тош-кент ишчи ёшлар театрида, 1937—87 й.лар Самарканд ўзбек мусиқали драма ва комедия театрида ишлаган. М. ўткир характерли образларнинг етак-чи ижрочиларидан бўлиб, алоҳида мав-қега эга бўлган. Сўзда қочирим М. ижодвда му-ҳим ўрин тут-ган. У яратган образлар ўзига хослиги, тўла-
Кифоят Мусли-мова Ҳамропош-шо ролида («Рустам»).
қонлилиги, жўшқин ва ишонарли тас-вирланиши б-н ажралиб туради. Мильфордхоним («Макр ва муҳаббат»), Меҳинбону («Фарҳод ва Ширин»), Кабаниха («Момақалдироқ»), Холниса, Бўстон («Шоҳи сўзана», «Аяжонла-рим»), Майсара («Майсаранинг иши»), Сурмахон («Юрак сирлари»), Огудало-ва («Сепсиз қиз»), Амалия («Отелло»), Ойдин опа («Зарафшон қизи»), Рисо-лат пари («Тошболта ошиқ») каби рол-лари б-н шухрат қозонган. МУСНАД (араб. — асосланган, далил-ланган, яъни иснодга асосланган) — ҳадис тўпламларининг илк тури. М.да мусаннафяан фарқ қилган ҳолда, ҳадис-

лар уларни бир-биридан эшитган шахс-лар силсиласига асосланган ҳолда (хар бир ҳадис уни хабар қилган шахснинг исми б-н боғланган ҳолда) жойлаш-тирилган. Шариатнинг илк вакиллари
—
Молик ибн Анас ва Ибн Ҳанбалнит
ҳадис тўпламлари М. турдаги тўплам-
лардир.
МУСО — Қуръонда тилга олинган пай-ғамбарлардан бири. Қад. яҳудий манба-ларида Моше, христиан манбаларида Моисей номи б-н маълум. Яҳудийлик-ка эътиқод қилувчилар М.ни иудаизм асосчиси деб ҳисоблайдилар. Қуръон-нинг бир неча сураларида М.нинг номи қайд этилган. Баъзи ривоятларда М. «Бани Исроил» қабиласида туғилиши, Миср подшоҳи (фиръавн)нинг тахтдан кетишига сабабчи бўлиши, тақдир та-қозоси б-н Мисрдан қочиб кетиши ва араб қизига уйланганлиги айтилади. Худо М.ни Исроил қабиласини Фиръ-авн зулмидан озод қилиб, Мисрдан олиб чиқиб кетишга даъват қилади. Унга Сино тоғида «10 васият» тош ла-вҳасини такдим этади. М. қўлидаги таё-қнинг илонга айланиши, чўнтагидан қўлини чиқарганда ойна каби ялтираб кўзларни қамаштириши каби мўъжи-заларга эга бўлган. Унга Таврот нозил этилган. М.ни яҳудийлар, мусулмон-лар, христианлар пайғамбар деб ҳисоб-лайдилар.
Ад.: Пайғамбарлар қиссаси, Т., 1993.
МУСО ибн НУСАЙР (?—716 ёки 717)
—
Умавийларнинг Африкадаги лашкар-
бошиси, Шарқий барбарлар ёрдамида
Африканинг шим.даги денгиз соҳил-
ларини Танжер ш.га қадар босиб ол-
ган (706—709). Византия томонидан
Цеута қалъаси бошлиғи этиб тайинлан-
ган граф Юлиан ҳам арабларга бўйсун-
ган. Кенг тарқалган ривоятга кўра, ай-
нан Юлиан арабларни Испанияга қар-
ши юриш қилишга ундаган; бунга
унинг қизини вестготлар қироли Род-
риг томонидан ҳақорат қилиниши са-
баб бўлган. М.   ибн   Н.нинг мавлоси
Ториқ ибн Сайд 7 минг барбар б-н
бўғоздан Испания соҳилига ўтган (қ.
Гибралтар) ва 711 й. Кадикс (баъзи
маълумотларга кўра Херес дела Фрон-
тер) яқинида ғалаба қозонган ва осон-
лик б-н бошқа шаҳарларни бирин-ке-
тин эгаллай бошлаган. М. ибн Н.нинг
бунга ғайирлиги келиб 712 й. 18 минг
қўшини б-н ўзи ҳам Испанияга ўтган,
Ториқни ҳибсга олиб, Испанияни забт
этишни ўзи ниҳоясига етказган. М. ибн
Н.нинг қудрати кучайиб кетишидан
хавфсираган халифа уни Дамашққа
чақиртириб олган (715); М. ибн Н. нинг
мол-мулки тортиб олинган.
МУСРЕПОВ

МУСО САЙРАМИЙ, Мулла Мусо ибн Мулла Исохўжа Сайрамий (1836.23.8, Сайрам тумани, Шарқий Туркистон — 1917) — тарихчи, дав-лат арбоби, мударрис, адиб ва шоир. М. С. уйғур олими Мулла Усмон охунд халфадан Қуръон, ҳадис, тарих, ада-биёт, илми нужум, геогр., араб ва форс тилларини ўрганган. «Мулла Мусо», «Бола мулла», «Мулла абжад» номлари ҳамда «Сайрамий» тахаллу-си б-н шу\рат қозонган. 19-а.нинг ўрталарида Шарқий Туркистонда ташкил топтан уйғур давлати маъму-риятида ҳар хил лавозимларда ишла-ган. М. С. «Тазкиратул-авлиё, фи муф-тахул имон» («Авлиёлар тазкираси — имон калити», 1885), «Дар баёни Ас-ҳобул қа\ф» («Ғор кишилари ҳақида», 1903), «Тарихи Аминия» (1903), «Та-рихи Ҳамидия» (1908) каби тарихий асарлар ва «Девони маснавий» (1907) шеърлар тўплами, «Саломнома» (1916) номли асарлар муаллифи. «Тарихи Аминия» асарида Туркистон — Мўғулистонда ҳукм сурган хонликлар ва хонлар, Ёркенд хонлиги (1465 — 1759), уни Манжур-Хитойлар томо-нидан босиб олиниши, ерли аҳолининг мустақиллик учун курашлари ҳикоя қилинган. М. С. асарлари Туркистоннинг 14—19-а.лар тарихини ўрганишда му-ҳим манба ҳисобланади. МУСОБЕК (19-а.) — Бухоро амирли-гининг Россияга юборган элчиси, ми-рохур, 1867 й. май ойи бошларида Оренбургга келган ва Россия б-н бўлган музокараларда қатнашган. М. Бухоро амирлиги б-н Россия ўртасидаги чега-рани 1866 й. сент.да Сирдарёнинг сўл қирғоғи бўйлаб белгилашни таклиф қилган. Бирок, Россия Ўратепа ва Жиз-захдан айрилиб қолишни истамай, фақат Янгиқўрғонни беришга кўнган. Янги битимда товон тўлаш хдқида та-лаб бўлмаган. М. 1867 й. дек.да Тошкент-га, К. П. Кауфман ҳузурига келиб амир-нинг руслар талабларига рози эканли-гини билдирган. М. 1868 й. мартигача Тошкентда бўлган, уни маҳаллий аҳоли ва рус армиясида хизмат қилувчи му-сулмонларни русларга қарши курашга даъват этганликда айблашган. Россия Каттақўрғонни босиб олгач (1867), М. амир элчиси сифатида 10 июнда руслар б-н музокара олиб бориш учун Са-марқандга келган. Амир тахтдан воз ке-чишини, Маккага, ҳажга боришга рух-сат олиш учун император б-н учраш-моқчи эканлигини билдирган. Бирок, Бухоро амирлигини тугатишни Россия режалаштирмаганди. Шунинг учун амирлик саклаб қолиниб, оғир шарт-лар асосида битим имзоланган.

«МУСОВОТ» (араб. — тенглик) — Озарбайжондаги тараққийпарварлар ташкил қилган миллий партия (1911 — 1920). Ганжа ва Боку ш.ларида тузил-ган, дастлаб «Мусовот мусулмон де-мократик партияси» номи б-н яширин фаолият кўрсатган. Асосан зиёлилар, миллий буржуазия вакиллари ва ула-молардан иборат бўлган. Партиянинг ғоявий ра\бари ва ташкилотчиси М. Расулзода, нашри дастлаб «Очиқ сўз», кейинчалик «Истиклол» ва «Наш путь» газ.лари. Шиорлари — турклашмоқ, ис-ломлашмоқ, замонавийлашмоқ бўлган. Мусовотчилар б-н Туркистондаги та-раққийпарварлар ўртасида алоқалар мавжуд эди. Окт. тўнтаришидан сўнг «М.» озарбайжон халқининг мустақил-лик учун курашига раҳбарлик қилди. 1918 й. сент.да Бокуни қизил аскарлар-дан озод қилиб, ҳокимият тепасига келган мусовотчилар полиция, армия ва бошқарув аппаратини ташкил этиш-ди. Туркия б-н ҳарбий ва сиёсий итти-фоқ тузилиб, турк қўшинлари мамла-катга киритилди. Бироқ минтақада большевиклар таъсирининг кучайиши оқибатида «М.»чилар ҳукумати фаоли-яти заифлашди. 1920 й. 28 апр.да Озарбайжон Республикаси кизил аскарлар томонидан ағдариб ташланди ва совет режими ўрнатилди. Партия фаоллари қамоққа олинди. Озодликда қолганла-ри яширин фаолият кўрсатиб, кейинчалик хорижга кетишга мажбур бўлди. Ад.: История национальных политических партий России, М., 1997.
МУСОДАРА — шахсга тегишли мулк-ни пул тўламасдан, мажбурий равиш-да давлат ихтиёрига ўтказиш. Мулк унинг эгасидан фақат қонунда назарда тутилган ҳолларда жиноят ёки ўзга ҳуқуқбузарлик учун суд қарорига му-вофиқ олинади ва баҳоси белгиланиб, М. қилинади, Ўзбекистон Республика-сида маҳкумнинг мулкини М. қилиш жазоси 2001 й. авг.да бекор қилинган (ЖК, 53-модда). Пекин жиноят йўли б-н орттирилган ёки жиноят содир этиш воситаси бўлган мулк, албатта, М. қилинади (ЖПК, 211-модда).
Маъмурий ҳуқуқбузарликни содир этиш қуроли ёки буюми туман (шаҳар) судьяси, баъзи ҳолларда — божхона ва солиқ органлари томонидан М. қили-нади (Ўзбекистон Республикаси, МЖК, 27-модда). Жумладан, божхона назорати чоғида топилган ҳуқуқбузар-лик ашёлари, транспорт воситаси олиб қўйилиб, баҳоланади ва судья ёхуд божхона органининг бошликлари томонидан М. қилинади (Божхона кодек-си, 186-модда).

МУСОРГСКИЙ Модест Петрович [1839.9(21).3, Псков вилояти, Карево қишлоғи — 1881.16(28).3, Петербург] — рус композитори. «Қудратли туда» гу-руҳи аъзоси. Ижодий изланишлари марказида опера жанри туради. «Борис Годунов» (1869) ва «Хованшчина» (Н. Римский- Корсаков томонидан ёзиб ту-галланган) опера («халқ мусиқали драма»)лари рус ре-алистик мусиқаси-нинг дурдоналарига айланган. Мазкур асарларида М. халқ ҳаёти, орзу-умидла-рини ҳаққоний акс эттириб, халқ, ай-ниқса, оғзаки нутқ оҳангларидан ижодий фойдаланган. Кишиларнинг жонли образларини кичик драматик саҳна тар-зида яратган романсларида тасвирлар экан, ҳаётнинг зиддиятли ижтимоий мавзуларига мурожаат этган («Каллис-трат», «Етимча», «Раёк» ва б.). «Соро-чинск ярмаркаси» операси, «Кўргазма-даги расмлар» фортепиано туркуми, «Офтобсиз», «Ажал қўшиқ ва рақсла-ри», «Болалик» вокал туркумлари ма-шҳур. Ўзбекистонда «Борис Годунов» операси, айрим симфоник ва камер (чо-лғу, вокал) асарлари мунтазам ижро этилмокда.
МУСРЕПОВ Ғабит Маҳмудович [1902.9(22).3 — Қозоғистон, Кустанай вилояти — 1985, Олмаота] — қозоқ адиби ва жамоат арбоби, Крзоғистон ФА акад. (1958). Ижоди 20-й.ларнинг ўрталарида бошланган. Илк ҳикоя ва очерклари, «Гирдоб» (1928) қиссаси фуқаролар уруши ҳақида. М. 30-й.ларда драматик асарлар яратди. «Қиз-Жибек» (1934), «Омонгелди» (ҳамкорликда, 1936), «Қўзи Кўр-пеш ва Баян Сулув» (1939), «Окон-сери ва Оқ-туқти ёки Шоир фожиаси» (1942) каби саҳна асарлари машҳур. «Қозоқ солдати» (1949), «Уйғонган ўлка» (1953) ро-манлари ёзувчига катта шуҳрат кел-тирган. «Онанинг жасорати» (1958), «Довонда» (1965), «Бир кун ва бир умр» (1967), «Йилларимиз ҳикоялари» (1979) сингари ҳикоя ва қиссалар тўпламларига кирган асарларида, «Уч-рашмай кетган бир сиймо» (1970) нас-рий достонида қозоқ халқи ҳаётининг турли босқичлари ҳаққоний тасвирлан-

МУССОЛИНИ
ган. «Ҳикоялар» (1961), «Қисса ва ҳико-ялар» (1970) тўпламлари, «Қозоқ сол-дати» романи (1962) ўзбек тилига тар-жима қилинган.
МУССОЛИНИ (Mussolini) Бенито (1883.29.7, Форли - 1945.28.4, Донго яқини) — Италиянинг фашист дикта-тори (1922—43). Сиёсий йўлини Соци-алистик партия сафида бошлаган, бу партиядан 1914 й. ўчирилган. 1919 й. фашистлар партиясига асос солди ва унинг раҳбари (дуче) бўлди. «Римга юриш»ни уюштириб, ҳокимиятни қўлга олди (1922). М. ҳукумати мамла-катда террорчи режимни жорий қил-ди, босқинчиликдан иборат ташқи сиё-сат олиб борди (1935 й. Ҳабашистон-ни, 1939 й. Албанияни ва б.ни босиб олди), Германия б-н биргаликда 2-жа-ҳон урушини очди. 1945 й. Италия партизанлари томонидан қўлга олин-ди ва қатл этилди.
МУССОН ОҚИМЛАРИ - муссон ша-моллари таъсирида океанлар ва денгиз-лар юзасида вужудга келадиган оқим-лар; 100 м чуқурликкача етади. Ҳинд океанининг шим. қисмидаги оқим, Ара-бистон денгизи ва Бенгалия қўлтиғи-даги оқимлар, қисман, Сомали оқими (Африканинг шим.-шарқий қирғокла-рида) энг кучли М.о. ҳисобланади. М.о. ҳам муссон шамолларига ўхшаб қишда Осиёдан Африка ва Австралия томон-га, ёзда эса қарама-қарши томонга йўналади. М.о.нинг тезлиги соатига 1—2 км, сув т-раси 25°, 28° бўлади. МУССОНЛАР (франц. moussons; араб, мавсум — йил фасллари) — Ер юзасида ва тропосферанинг қуйи қисмида доимо бир томонга эсадиган ва фа-қат йил фаслларининг алмашиниши б-нгина ўз йўналишини қарама-қарши томонга ўзгартирадиган ҳаво оқими. Бунда қуруқ, кам булутли ҳаво ўрни-ни сернам, серёғин ҳаво олади (ёки, аксинча бўлади). М.нинг ҳосил бўли-шида материк б-н океаннинг турлича исиши сабаб бўлади. Бунда босимнинг ўзгариши ҳал қилувчи ўрин эгаллайди. Ҳаво атмосфера босими юқори бўлган совуқ жойлардан босими паст бўлган иссиқ жойларга силжийди (М. юқори босимли ва паст босимли мавсумий жойлар орасида вужудга келади). Қиш-да босим материк устида юқори бўлга-нида М. материкдан океан томонга, ёзда эса босим океан устида юкрри бўлга-нида тескари томонга эсади. Қишки М. кетидан, албатта, ёзги М. келади.
М.нинг тропик ёки экваториал ва тропик бўлмаган хиллари бор. М. тропик минтақада кучлироқ намоён бўлиб, Ҳинд океанининг шим. қисми-га, Африканинг тропик қисмига, Осиёнинг жан., Ҳиндистон, Ҳиндихи-

той ярим о.лари, Индонезия о.лари ва Австралиянинг шим.ига эсиб туради. Мўътадил минтақада Хитойнинг шар-қи, шим.-шарқ. қисмига, Япония, Корея ярим о.ларига, Россиянинг Узок. Шарқига таъсир этади.
Тропиклардаги М.лар (тропик М.) экваториал депресссия ва у б-н боғ-лиқ конвергенция зоналари йил даво-мида олдин экватордан жан. ярим шар-га, сўнгра шим. ярим шарга, яъни жорий ярим йилликда ёз қаерда бўлса ўша ерга сурилади. Шу б-н бир каторда пассат шамолларининг шарқий мароми, яъни қишки М. гарбий шамоллар мароми ёзги М. б-н алмашади. М. атмос-феранинг пастки қатламларида хрсил бўлади, қалинлиги 3—4 км га етади. М. материк ичкарисига 1000 км гача ки-риб бориб, жойнинг асосий ик^имий хусусиятларини белгилайди.
Тоҳир Myxmopoe.
МУСТАБИДЛИК, деспотия — якка шахе ҳукмронлигига асосланган сиёсий тузум шакли. Мустабид ҳокимия-ти, одатда, зўравонлик, босиб олиш, баъзан эса, қонуний ҳокимиятни ағда-риб ташлаш натижасида ўрнатилади. М. мил. ав. 7—6-а.ларда Юнонистон шахар-давлатлари (полислар)да мавжуд бўлган (мае, Афинада мустабид Писистрат). Бундай давлатда ҳуқуқий, ахлоқий асослар бўлмайди, қонунлар ишламай-ди, уларнинг ўзи жуда кам бўлади. У зўравонлик, баъзан эса террор ва геноцид асосига қурилади. Мустабид ҳокимият шафқатсиздир. М. тузумида ҳар бир одам унинг зарбига учрайди. Ўрта аср Шим. ва Ўрта Италия шаҳар-давлатларидаги сиёсий тузум шакли ҳам М.нинг намунаси эди. Бунда фу-қаролик ва ҳарбий ҳукумат тўлалигича ягона ҳукмдор — синьор қўлида жам-ланган. М. режими инсонияттараққиё-тининг дастлабки босқичларига хос бўлса-да, айрим ҳоз. замон давлатла- . рида хам унинг ўзига хос жиҳатлари-ни кўриш мумкин.
МУСТАЗОД, мустаъзод, муста х з о д (араб. — орттирилган) — узбек мусиқа меросидан ўрин олган ашула йўлларидан; шеърий М. асосида узил-кесил шаклланган бўлиб, куй жумла-лари охирида орттирма сўзларга мое келувчи қўшимча куй-оҳанг боғлани-ши натижасида вужудга келади. Баста-корлик ижодида якка ҳамда туркумли М.ларнинг айрим намуналари мақом мажмуалари таркибидан ўрин олган (мае, М.и Наво шохобчалари б-н). Айниқса, Хоразмда кенг тарқалган (М., Талқини М., Савти М., Гулуфо-ри М. ва б.). Ўзбек мусиқа меросида М. номли чолғу, жумладан, сурнай куй-лари ҳам бор.
Равшан Юнусов.

МУСТАЗОД (араб.) — лирик жанр. М.да узун миералар (14 ва ундан ортиқ бўғинли) қисқа миералар (6 бўғинли) б-н ўзаро алмашиб келади. Узун миера узун миера б-н, қисқа мисра киска миера б-н қофияланади. Бир бандда миералар сони ҳар хил (2 миерадан 10 узун ва қисқа мисрагача) бўлиши мумкин. Қофияланиш тизими: биринчи банд (мухаммасда) — аб, аб, аб, аб, аб,; иккинчи банд — вг, вг, вг, вг, аб; учинчи — де, де, де, де, аб... ва ш.к. Агар М. икки жуфт миерадан иборат бўлса, биринчи бандда қофия кесишув-чи — аб, аб; кейингиларида биринчи миералар крфияланмай, иккинчилари биринчи банддаги қофияни такрорлай-ди. М. Машраб ижодида кўп учрайди, Али-шер Навоий, Огаҳийлар ҳам М. яратган. МУСТАЙ КАРИМ (тахаллуси; асл исм-шарифи Каримов Мустафо Сафиг) (1919.20.10, Бошқирдистон, Чишмин тумани Кляшево қишлоғи) — бош-қирд ёзувчиси. Бошқирдистон халқ шо-ири (1963). Бошқирдистон педагогика ин-тининг адабиёт ф-тини тугатган (1941). 2-жахрнуру-ши қатнашчиси. «Баҳор садолари» (1940), «Менинг тулпорим» (1943), «Шеърлар» (1944), «Қайтиш» (1947), «Танланган асар-лар», «Европа— Осиё» (1954) ва б. шеърий тўпламлар муаллифи. М.К.нинг «Тўй давом этади» (1947), «Ёлғиз ка-йин» (1950), «Қиз уғирлаш» (1959), «Айтилмаган қўшиқ» (1961), «Ой ту-тилган тунда» (1964), «Ойгул Ватани» (1969) каби пьесалари замонавий ва тарихий мавзуларда ёзилган бўлиб, уларда бошқирд халқининг турмуш тар-зи уз ифодасини топган. «Узундан-узоқ болалик» (1974—78) автобиографик қиссаси ва «Оловни ташлама, Прометей» (1976) трагедияси бор. Алишер Навоий, Ойбек, Ҳ. Олимжон, Зулфия ҳақида бир қанча макрлалар ёзган. «Ой тутилган тунда» асари Зулфия томонидан узбек тилига таржима қилиниб (1972), Узбек миллий академик драма театрида саҳналаштирилган.
Ас: Оиламиз қувончи, Т.,  1956; Қирғоқ-лар, Шеърлар, Т.,  1970. МУСТАМЛАКАЧИЛИК - кучли дав латлар томонидан зўрлик б-н эгаллан-ган мамлакат ёки ҳудудни сиёсий ва иқтисодий мустақилликдан  маҳрум этиб,  ўзига  бўйсундириш,   қарам қилиш, талаш сиёсати.    15-а. охирида Европа давлатлари (Португалия,  Ис-

пания, Англия, Франция, Голландия) ана шундай сиёсат юрита бошлайди-лар. Бундай амалиёт 20-а. бошида ав-жига чикди, натижада дунёнинг катта қисми бир неча империялар ўртасида бўлиб олинди. Бу даврга келиб эски мустамлакачи давлатлар ёнига янгила-ри: АҚШ, Германия, Бельгия, Япония, Россия қўшилди. 2-жаҳон уруши (1939—45) туфайли кучайиб кетган миллий озодлик ҳаракатлари саноқли йиллар ичида мустамлака империяла-рини тезда емирилиб, қулашига олиб келди. БМТнинг Бош Ассамблеяси мустамлака мамлакатлари ва халқларига мустақиллик бериш тўғрисида Декларация қабул қилди (1960), унда М. ин-сониятга қарши жиноят сифатида ба-ҳрланади. 20-а.нинг 60-й.лари бошида ўнлаб собиқ мустамлакалар мустақил-ликка эришишди ва суверен давлатларга айланди. Жумладан, «Африка йили» деб ном олган 1961 й.да қитъанинг 21 дав-лати мустақилликка эришган эди. Ҳоз. вақтда айрим кичик ҳудудлар (асосан, орол қудудлари) АҚШ, Буюк Британия, Франция, Нидерландия ва б. мам-лакатлар ҳукмронлиги остида қолиб келмокда. Лекин бу ҳудудларнинг ахолией метрополия аҳолиси ҳуқуқларига ўхшаш ёки унга яқин ҳуқуқларга эга бўлди, махаллий ўзини ўзи бошқариш-дан кенг фойдаланади, метрополия мамлакатларидан молиявий-иқтисодий ёрдам олади. Шу боис том маънода М. амалда йўқолган, дейиш мумкин. 19- ва 20-а.да Россия империяси, сўнг собиқ СССРҳам М. сиёсатини олибборди. 1991 й. СССР парчаланиб унинг ўрнида мус-тақил тараққиёт йўлини танлаган 15 мамлакат ташкил топди. Узбекистан М. дан халос бўлиб, мустақилликка эриш-гани ана шу оламшумул жараён тарки-бида юз беради.
МУСТАНГ (испанча mustango) — хо-наки отларнинг ёввойилашган авлоди. Европаликларнинг истилосидан кейин улар Шим. Америкага келтирган хо-наки отларнинг ёввойилашувидан келиб чиққан. Эгасиз қолган, қўралардан чиқиб кетган отлар ҳосилдор яйловлар — прерияларда ёввойилашиб, катта-катта уюрларга айланган. Маҳаллий аҳоли М.ларни гўшти, териси учун овлаган, қўлга ўргатган. 18—19-а.ларда уларнинг сони 4 млн.га етган. М. 20-а.га келиб бир неча ўн минг нафаргача камайиб кетган. Австралияда ҳам ёввойилашган йилқилар — брамби (Австралия мустанги) сакланиб қол-ган. Америка ва Австралияда М.лар яшайдиган ҳудудлар қўриқхоналарга айлантирилган.

МУСТАФИН Ғабиден [1902.13(26).11, Акмолинск уезди, ҳрз. Қарағанда ви-лояти Тельман тумани — 1985, Олма-ота] — Қозоғистон халқ ёзувчиси (1984). Қозоғистон ФА мухбир аъзоси (1958). Қозоғистон Ёзувчилар уюшмаси раи-си (1953—56), масъул котиб (1962—64). Илк ҳикоялар тўплами — «Ер Шойин» (1929). Ишчилар ҳаётига бағишланган «Ҳаёт ва ўлим» романи (1941) қозоқ прозасининг илк намуналаридан, «Чи-ғаноқ» (1945), «Қарағанда» (1952), «Бўрондан сўнг» (1959), «Кўз кўрган» (1-қисм, 1963) каби қисса ва роман-ларида қозоқ халқи турли табақалари-нинг ҳаёти, ишчи-шахтёрлар ва ёшлар-нинг фидокорона меҳнатлари ўз ифо-дасини топган. М. Ўзбекистонга бир неча марта келган (1958, 1960). Ўзбек адиблари б-н яқин алоқада бўлган. Асарлари ўзбек тилига таржима қилин-ган. Абай номидаги Қозоғистон Давлат мукофоти лауреати (1953).
Ac: Қараганда, Роман, Т., 1956; Чиғаноқ, Роман, Т., 1962.
МУСТАФО ЧЎҚАЙ (Чўқаев) (1886, Оқмачит, Қозоғистон — 1941.27.12, Берлин) — Туркистон мустақиллиги учун курашчи, Туркистон мухторияти ҳукумати Бош вазири. Отаси Чўқайбей Тўрғай додхоҳ ўғли (1912 й.в.э.) бўлис (волость) бошлиғи эди. М.Ч. бошлан-гич маълумотни Оқмачитда олгач, Тошкентдаги рус гимназиясида ўқиди (1902—10), Петербург ун-тининг ҳуқуқ ф-тини тугатди (1917). Россия 4-Дав-лат думасининг мусулмонлар фракци-ясида Туркистон ишлари бўйича котиб бўлиб ишлади (1917 й. фев.гача). Кейинчалик Муваққат ҳукумат Бош вазири А. Ф. Керенский бошчилигидаги комиссия таркибида Туркистонда бўдди. 1917 й. апр.да Петрограддан Тош-кентга қайтди ва сиёсий воқеалар ичида бўлди. Туркистон ўлкаси мусулмонла-ри Марказий Шўроси раиси, «Бир-лик туғи» (қозоқча) газ.нинг муҳарри-ри. Туркистон мухторияти ҳукумати-нинг ташқи ишлар вазири (1917—18), Бош вазир (1918 й. янв. дан). Мухторият қизил аскарлар томонидан тугатилгач, М.Ч. Тошкентга келиб, большевиклар-дан яширинди. Кейин Тифлисда мусулмонлар учун «Янги дунё», «Шафақ» газ.ларини чиқарди. 1919 й. фев.да у Европа давлатларига махсус меморандум б-н мурожаат қилиб, Туркистон-даги истиқлолчилар курашини қўллаб-қувватлашга, большевикча режимни ағдаришгачақирди. М.Ч. муҳожирлик-да яшаб, турли халқаро анжуманларда иштирок этди, матбуотда мақолалари б-н қатнашиб турди. Жумладан, «Тур-

кистондаги миллий кураш» (Париж, 1923) мақоласида ўлканинг мустақил-лик йўлидаги вази-фаларини кўрсатиб берди. «Туркистон-даги босмачидик ҳаракати» (Лондон, 1928) асарида бу ҳаракат миллий ис-тиқлол кураши эканлигини таъкидлади.
«Ўрта Осиёдаги Советлар» (Париж, 1928) китобида Туркистонда ўрнатил-ган совет режимининг асл моҳиятини очиб ташлади. М.Ч. 1929 й.дан бошлаб Туркистон Миллий Бирлиги Марказий қўмитасининг раиси бўлди. Париж ва Берлинда ўзбек тилида «Ёш Туркистон» жур.ни чиқариб, унга муҳаррирлик қил-ди (1929—39). Парижда немислар томонидан қамоққа олиниб, Компьен концлагерида тутқунликда сакланди. У ерда юқумли касалликка чалиниб ва-фот этди. М.Ч. Берлиндаги мусулмонлар қабристонига дафн этилган (1942 й. 2 янв.).
М.Ч. рус, узбек, қозоқ, турк, француз, инглиз, немис, поляк тилларида Туркистоннинг 20-а. тарихига оид кўплаб мақолалар, китоблар ёзди. «1917 йил, хотира парчалари» (Берлин, 1937; узбек тилида) китоби шуҳрат қозонди. Бу асари турк (Анқара, 1988), рус (Германия, 1989; Токио—Москва, 2001), ўзбек (Тошкент, 1992) тилларида алоҳида китоб бўлиб нашр қилинди. 2 жилдли «Танланган асарлар» китоби (Олмаота, 1998— 99) қозоқ ва қисман рус тилида босилиб чикди.
Ас: Туркестан под властью Советов, Париж, 1935; Истиқлол жаллодлари (1917 й. хотиралари), Т., 1992.
Ад.: Шарафиддинов О., Мустафо Чўқай, Чўлпон, Отажон Ҳошим, Т., 1993; Из истории Российской эмиграции: письма А. 3. Валидова и М. Чокаева (1924-1932 гг.), М., 1989; Ўзбекистоннинг янги тарихи, 2-китоб [Ўзбекистон совет мустамлакачилиги даврида], Т., 2000; Ражабов К,., Ҳайда-ров  М., Туркистон тарихи, Т., 2002.
Қаҳрамон Ражабов.
МУСТАФОХОН (15-а.) - Узбек улуси хонларидан бири. М.нинг улуси Ишим ва Отбосар дарёлари бўйида жойлаш-ган. 1428 й. Абулхайрхон б-н иттифоқтуз-ган. Кейинчалик Отбосар яқинидаги у б-н бўлган жангда мағлубиятга учра-гач, Манғишлоққа қочган. Вазир ш.га асос солган.
МУСТАҚИЛ ДАВЛАТЛАР ҲАМДЎСТ-ЛИГИ (МДҲ) — давлатлараро ташки-лот. 1991 й. 8 дек.да Минскда Белорус-

сия, Россия, Украина томонидан тузил-ган. Ана шу давлат раҳбарлари имзо чек-кан Битимда СССР чуқур таназзулга учраб парчаланиб кетиш натижасида йўқ бўлганлиги қайд қилинди, учала давлат сиёсий, иктисодий, гуманитар, маданий ва б. соҳаларда ҳамкорликни ривожлан-тиришга интилишини баён этди. 1991 й. 21 дек.да Битимга Озарбайжон, Арма-нистон, Қозоғистон, Қирғизистон, Молдавия, Тожикистон, Туркманистон, Ўзбекистон кўшилди, улар Белоруссия, Россия ва Украина б-н бирга МДҲнинг мақсад ва қоидалари тўғрисидаги Дек-ларацияга Олмаота ш.да имзо чекдилар. 1993 й. МДҲга Грузия қўшидди. 1993 й. МДҲ Устави қабул қилинди, у давлат-ларнинг инсон ҳуқуклари ва эркинлик-ларини таъминлаш, ташки сиёсий фао-лиятини мувофиклаштириш, умумий иқтисодий маконни вужудга келтириш, транспорт ва алоқа тизимларини ривож-лантириш, аҳоли соғлиғи ва атроф му-ҳитни муҳофаза қилиш, ижтимоий ма-салалар ва иммиграция сиёсати, уюш-ган жиноятчиликка карши кураш, му-дофаа сиёсатида ҳамкорлик қилиш ва ташқи чегараларни қўриклашда бирга-ликда фаолият юритишни назарда тута-ди. МДҲ ҳақиқий аъзолари б-н бирга МДҲ фаолиятининг айрим турларида қатнашувчи аъзолар бўлиши мумкин. МДҲнинг қуйидаги органлари ташкил килинган: Давлат бошликлари кенгаши, Ҳукумат бошликлари кенгаши, Ташки ишлар вазирлари кенгаши, Давлатлар-аро иктисодий кўмита, маркази Санкт-Петербургда бўлган Парламентлараро ассамблея ва б. МДҲнинг доимий ишлов-чи органи Минск ш.да жойлашган Му-вофиқлаштирувчи-маслаҳат қўмита ҳисобланади. Унинг қошида доимий ко-тибият ишлайди. Давлат бошлиқлари кенгаши 1 й.да камида 2 марта ўткази-лади. МДҲ органларининг фаолияти МДҲ Низоми б-н тартибга солинади.
МДҲ собиқ СССР ҳудудида фуқаро-лик уруши келиб чиқишининг олдини олди, мамлакатларни босқичма-бос-қич халқаро муносабатлар тизимига кириб, мустақилликлари, суверените-тини мустаҳкамлашга кўмак берди. МДҲ ўз фаолияти давомида ҳаддан та-шқари кўп қарорлар қабул қилди-ю, лекин аксарият ҳолларда уларнинг купи бажарилмади. Ҳозир МДҲ га ки-рувчи давлатларнинг аҳолиси 283 млн. кишини ташкил этади. Бу аҳолининг 120,5 млн. иқтисодиётда машғулдир. Уларнинг 29,4 фоизи саноат ва қури-лишда, 21,5 фоизи қ.х., ўрмон ва ба-лиқчилик соҳасида ишлайди.
Узбекистан ўз миллий манфаатлари-дан келиб чиққан ҳолда МДҲда ишти-

рок этмокда. У МДҲга давлатлар усти-дан тузилган ташкилот сифатида эмас, балки мустақил давлатларнинг ҳаракат-ларини мувофиклаштирувчи орган сифатида қарайди. МДҲ ҳудудида давлатларнинг тенг ҳуқуқлиги асосида ягона иқтисодий маконни яратиш, ташкилот-да умуман иқтисодий муносабатларнинг устуворлигига эришиш, давлатлар ўрта-сида савдо-иқтисодий алоқаларни ри-вожлантириш учун ҳаракат қилади.
Ад.: Ўзбекистонда политология [2001 й. 18 окт.да Тошкент ш.да ўтказилган республика илмий-амалий конференцияси материалла-ри], Т., 2002; Нешатаева Т. Н., Международные организации и право. Новые тенденции в международно-правовом регулировании, М., 1999.
Сайфиддин Жўраев.
МУСТАҚИЛ ДАВЛАТЛАР ҲАМДЎСТ-ЛИГИ ИКТИСОДИЙ ИТТИФОҚИ -
СССРдан ажралиб чиққан давлатларнинг иқтисодий иттифоқи. Иқтисодий иттифоқ тўғрисидаги шартномага кўра 1993 й.да ташкил этилган. Товарлар, хизматлар, капиталлар ва ишчи кучи-ни эркин кўчиб юришини, ўзаро ке-лишилган пул-кредит, бюджет, солиқ, нарх, ташқи иқтисодий фаолият, бож-хона, валюта сиёсатини олиб бориш, умумий статистика базасига амал қилиш ва б.ни назарда тутади.
Иттифоқнинг мақсадлари: МДҲ до-ирасида халқаро мажбуриятларга қать-ий риоя қилиш; аҳолининг турмуш да-ражасини кўтаришда аъзо давлатларнинг манфаатларига мое равишда бар-қарор иқтисодий ривожланиш шароитларини яратиш; бозор муноса-батлари негизида босқичма-босқич умумий иқтисодий маконни барпо этиш; хўжалик юритувчи субъектлар, тадбир-корлар учун тенг имкониятлар ва ка-фолатлар яратиш; умумий манфаатли бўлган иқтисодий лойиҳаларни ҳамкор-ликда амалга ошириш, экология муам-моларини биргаликда ҳал этиш, таби-ий офатлар оқибатларини тугатишда ҳамкорлик. Аъзо давлатлар хукумат бошликлари ўринбосарларидан иборат Ха-лқаро иқтисодий кўмита Иттифоқ иши-ни мувофиқлаштириб боради ва унинг доимий ишловчи органи ҳисобланади. Штаб-квартираси Минск ш.да. МУСТАҚИЛЛИК — давлатнинг ички ва ташқи ишларда бошқа давлатларга қарам бўлмай фаолият кўрсатиши. М. тамойилларига риоя этиш давлатлараро ўзаро муносабатларда етакчи, ҳукм-рон қоидадир. Ҳар бир давлатнинг мус-тақиллигини тан олиш ўзаро тинч-тотув яшашнинг принципларидан биридир. У БМТ Устави ва халқаро шартномалар ва декларацияларт мустаҳкамлаб қўйилган.

Унга риоя қилиш ҳоз. замон халқаро ҳуқуқининг асосий вазифасидир. Давлатнинг суверенитеты унинг бошқа давлатлар б-н муносабатларидаги муста-киллигини ҳам билдиради. М. давлатнинг фақат сиёсий эмас, балки иқтисодий мустақиллигини ҳам англатади.
М. инсониятнинг азалдан орзу-умиди бўлиб келган. Ана шу ғоя асосида АҚШ, Франция, Лотин Америкаси мамлакат-ларида инқилоблар юз берди. 20-а.нинг 90-й.ларига келиб социалистик мамла-катларда инсон ҳуқуқларини ҳимоя қилиш ва озодликка интилишнинг янги босқичи бошланди. Шарқий Европа мамлакатларида қарийб ярим аср ҳукм сурган тоталитар давлат тузуми инқи-розга юз тутиб, демократик тартибот-лар қарор топа бошлади. Югославия Социалистик Федератив Республикаси парчаланиб, унинг ўрнида бир неча му-стақил республика, Чехославакия Социалистик Республикаси иккига бўли-ниб, Чехия ва Словакия суверен дав-латлари вужудга келди. Германия Федератив Республикаси ва Германия Демократик Республикаси бирлашиб, немислар яшайдиган ҳудудда социалистик тузум барҳам топди. Айни чоғда, собиқ СССР парчаланиб унинг ўрнида мустақил тараққиёт йўлини танлаган 15 мамлакат ташкил топди. Бошқача қилиб айтганда, бу даврга келиб М.ка эришиш масаласи дунёни кенг қамраб олган жараёнга айланди. Ўзбекистоннинг М.ка эришиши ана шу оламшумул жараён таркибида юз берди.
М. имкониятларини олдиндан пай-қаган, мамлакат ижтимоий-сиёсий жа-раёнларининг боришини тўғри куза-тиб, тўғри баҳолай билган Узбекистан иттифокдошлари орасида биринчилар-дан бўлиб, ўз мустақиллигини эълон қилди: 1991 й. 31 авг. куни кабул килинган Узбекистан Республикасининг Давлат мустақиллиги тўғрисидаги Баёнот Узбекистан ҳукуматининг сиёсий йўли-ни тўла қонунлаштириб берди. 1991 й.нинг авг.ида «Узбекистан Республикасининг Давлат мустақиллиги асослари тўғрисида»ги қонун қабул қилинди ва ана шу қонун доирасида Узбекистон Республикаси Олий Кенгашининг бун-дан кейин Узбекистон ССРни Узбекистон Республикаси деб аташ, 1-сентябр-ни Мустакиллик куни деб эълон қилиш, Узбекистон Конституциясига ўзгартиш ва қўшимчалар киритиш, шунингдек, иттифоқнинг ва унинг таркибига кира-диган барча мустақил давлатларнинг олий қонун чиқарувчи идораларига, барча хорижий давлатларга ва жаҳон ҳам-жамиятига мурожаат қилиб, уларни рес-публиканинг давлат мустақиллиги эълон қилинган ҳужжатни тан олишга даъват

этиш тўғрисида қарор қабул қилди. Бу Ўзбекистон мустақиллигининг дастлаб-ки ҳуқуқий пойдевори эди.
«Ўзбекистон Республикасининг Давлат мустақиллиги асослари тўғри-сида»ги қонун 17 моддадан иборат бўлиб, у Ўзбекистон Республикасининг асосий белгиларини аниқлаб берди. Қонунга кўра, Ўзбекистон Рес-публикаси ўз таркибидаги Қорақал-поғистон Республикаси б-н бирга му-стақил демократик давлат деб эълон қилинди. Ўзбек халқи ўз тақдирини ўзи белгилаш ҳуқуқига эга бўлди, халқ давлат ҳокимиятининг бирдан-бир соҳиби, эгаси, хўжайини бўлиб қолди. Ўзбекистон мустақиллиги рес-публикада адолатли, демократик, инсонпарвар жамият қуриш учун йўл очиб берди, ўз миллий давлат-чилигини барпо қилишга имконият яратди.
М. туфайли Ўзбекистон халқаро миқ-ёсда ўзини танитиш, айни чоғда халқ-аро ҳуқуқ меъёрлари асосида жаҳонда-ги барча давлатлар б-н тенг ҳамкорлик қилиш имкониятини қўлга киритди. Жаҳон харитасида Ўзбекистон янги, ёш мустақил давлат сифатида ўз ўрнига эга бўлди.
Иқтисодиётда туб ўзгаришлар қилиш учун имконият яратилди. Яъни жаҳон амалиёти исботлаган бозор иқтисодиётига ўтиш учун шароит барпо этилди. Мулкка муносабат тубдан ўзгариб, жамиятда янги мулкдорлар синфини шакллантириш учун имкон очилди.
М. халқнинг маънавий уйғониши учун тўла имконият яратди. Юрт тарихи, қади-мий маданият тиклана бошлади. Халқи-нинг азалий урф-одатлари, маънавий қадриятлари унга қайтариб берилди. Дин-га муносабат мутлақо ижобий томонга ўзгарди. Шундай қилиб, қўлга киритил-ган М. ўзбек халқи тарихида тамоман янги даврни бошлаб берди, миллий дунёқарашда янгича тафаккур шаклла-на борди. Халқ келажакка ишонч б-н қарай бошлади. Ўз юртининг тўла хўжай-ини эканлигини, ўзтакдирини ўзи белгилаш имкониятини қўлга киритган-лигини ҳис   қила бошлади.
Даврон Шораҳмедов.
МУСТАҚИЛЛИК ДАРСЛАРИ - Ўзбе-кистондаги таълим муассасаларида 1991 й.дан жорий қилинган ўқув машғулот-лари. Ўқувчи ва талабаларга Ўзбекис-тон Республикаси истиклоли учун ку-раш тарихи, унинг мазмун-моҳияти, бунёдкор ғоялари, ҳоз. куни, истиқ-боли тўғрисида аниқ ва мукаммал би-лимлар беришга бағишланган. Ўзбе-

кистоннинг барча умумий ўрта таълим мактаблари, олий ҳамда ўрта мах-сус ва ўрта касб-ҳунар ўқув юртлари-да янги ўқув йилнинг биринчи дарси ҳар йили 2 сент.да М.д. б-н бошлана-ди. М.д. махсус режа ва дастур асосида олиб борилади. М.д.нинг ўқув дас-турларига киритилиши ёшлар онгида мафкуравий бўшлиққа ўрин бермас-лик, уларда ғоявий, мафкуравий им-мунитетни шакллантириш, уларни жамият олдидаги ўз вазифаларини фидойилик б-н амалга оширишга йўналтириш имкониятини беради. 2001 й.дан бошлаб М.д. бутун ўқув йили давомида «Миллий истиқлол ғояси: асосий тушунча ва тамойиллар» фанининг бир қисми сифатида ўтка-зиладиган бўлди.
М.д.да «Ватан мустақиллиги учун ку-раш тарихидан», «Ватан мустақилли-гининг қўлга киритилиши», «Огоҳ бўлайлик», «Жамиятни демократлаш-тириш йўлидан», «Тараққиётнинг ўзбек модели», «Маънавий-маданий юкса-лиш йўлидан», «Ватан хавфсизлиги-нинг таъминланиши», «Халқаро ҳам-корлик» каби мавзулар бўйича машғу-лотлар ўтказилади.
МУСТАҚИЛЛИК ДЕКЛАРАЦИЯСИ (1776 й. 4 июль) — Шим. Америкада-ги мустақиллик учун уруш даврида (1775—83) инглиз мустамлакалари ва-килларининг 2-Континентал конгрес-си қабул қилган. М.д. Т. Жефферсон-нинг республика ва демократия руҳи б-н тузилган лойиҳасига асосланган. М.д. мустамлакаларнинг метрополия-дан ажралганлигини ва янги муста-қил давлат — Америка Қўшма Штат-

лари барпо этилганлигини, шунинг-дек, халқ эркинлигини, барча ки-шиларнинг қонун олдида тенглиги-ни эълон қилди. М.д. катта тарихий ахамиятга эга бўлган. МУСТАҚИЛЛИК ДЕКЛАРАЦИЯСИ (1990 й. 20 июнь) — Узбекистан ССР Олий Советининг 2-сессиясида қабул қилинган. У Ўзбекистоннинг муста-қилликка эришишида муҳим қадам бўлди. М.Д.да «Ўзбекистон Совет Со-циалистик Республикаси Олий Кен-гаши ўзбек халқининг давлат қурили-шидаги тарихий тажрибаси ва таркиб топган бой анъаналари, ҳар бир мил-латнинг ўз тақдирини ўзи белгилаш ҳуқуқини таъминлашдан иборат олий мақсад ҳақи, Ўзбекистоннинг кела-жаги учун тарихий масъулиятни чу-қур ҳис этган ҳолда халқаро ҳуқуқ қоидаларига, умумбашарий қадрият-ларга ва демократия принципларига асосланиб, Ўзбекистон Совет Социа-листик Республикасининг давлат му-стақиллигини эълон қилади», деб ёзиб қўйилганди. Ана шу ҳужжат асосида Ўзбекистоннинг иқтисодий ва сиёсий ҳаётига доир масалалар мус-тақил тарзда ҳал қилина борди ва 1991 й. 31 авг.да «Узбекистан Республикасининг Давлат мустақиллиги асослари тўғрисида» қонун қабул қилинди (яна қ. Мустақиллик). МУСТАҚИЛЛИК МАЙДОНИ - Тош-кентнинг марказий майдони. Пойтахт аҳолисининг оммавий тантаналари ва б. тадбирлар ўтказиладиган жой. Ўзбе-кистон, Навоий ва Шароф Рашидов кўчалари оралиғида, Анҳор канали со-ҳилида жойлашган. Майдон перимет-
Мустақиллик майдонидаги байрам тантанаси.

рал тарзда қурилган. 1917 й.гача Собор
майдони, 1917—66 й.ларда Қизил май-
дон, 1966—91 й.лар Ленин номидаги
майдон, Узбекистан мустақилликка
эришгач, 1992 й.дан
М.м. деб ата-
ла бошлаган. М.м. ҳажмий тузилиши жа-н.дан шим.га чўзилган кўпёкли ҳудудий мужассамотни ташкил қилади. Ансамбль меъморий услуб ва кўлами жиҳатидан яхлит турли маъмурий бинолардан ибо-рат. Бир неча марта реконструкция қилинган. Ҳукумат уйининг дастлабки лойиҳаси (1931, меъморлар В. Архангельский, А. Петлина ва А. Сидоров) ўрта аср маҳобатли меъморий шакл йўналишида (серустунли, равокли, май-да гумбазли) бўлган. Кейинчалик мум-тоз ва миллий меъморий анъаналар ўзлаштирилган ҳолда ордер тизими йўналиши амалга оширилган (меъморлар А. Бобохонов, В. Вольчак, С. Полупанов) ва замонавийлик руҳи берилиб қайта ишланган (1946, 1954—65), хоз. кунда бу бинолар ўрнида янги бино барпо этилиши лойихалаштирилмокда.
1936 й.да В. И. Ленинга хайкал ўрна-тилган. 1975 й. ҳайкал қайта ишланган. Тошкент зилзиласи (1966)дан кейин майдон тубдан қайта реконструкция қилинган (меъморлар С. Одилов, Л. Адамов ва б.). Чўзиқ сув хавзасига эга бўлган баланд терраса ва унинг пасти-даги шаршара маидонни баланд ва паст сатхларга ажратади. Ўзбекистон муста-қилликка эришгач, Ленин қайкали олиб ташланди, ўрнига Мустақиллик обидаси (1992) ўрнатилди. Майдонда-ги Маъмурий бинолар (ЎзР Вазирлар маҳкамаси, Физкультура ва спорт дав-лат қўмитаси, санъатшунослик и.т. ин-ти, 20 каватли вазирликлар жойлаш-ган бино ва б.) эркин жойлаштирил-ган. 1999 йил 16 фев. воқеасидан кейин М.м.даги вайрон бўлган маъмурий бинолар қайта қурилиб, атрофи ободон-лаштирилди.
М.м.даги кўндаланг йўлка Хотира майдони (1998)га олиб боради. Хотира майдонидаги ёдгорлик маҳаллий меъ-морлик анъаналари асосида айвон ва серҳашам қатор устунли, деворларига китоб саҳифалари шаклида 1941—45 й.лар урушида ҳалок бўлган ўзбек ўғлонларининг рўйхати берилган. «Мо-тамсаро она» ҳайкали, урушда ҳалок бўлганлар хотирасига ўрнатилган ман-гу олов ёниб турибди.
М.м. яқинида, «Мустақиллик майдони» метро ст-яси ва б. жойлашган. Турли дарахт ва гуллар б-н кўкаламзор-лаштирилган.
«МУСТАҚИЛЛИК» ОРДЕНИ -ЎзРнинг давлат мукофотларидан бири. Бу орден б-н ЎзР фуқаролари муста-қил ҳуқуқий давлат барпо этиш ва уни

«Мустақиллик» ордени.
мустаҳкамлашга, республикада тинч-лик ва тараққиётни таъминлашга қўшган улкан ҳиссалари учун мукофот-ланадилар. Айрим ҳолларда ЎзР фуқа-роси бўлмаган шахслар ҳам мукофот-ланиши мумкин. 1994 й. 5 майдаги ЎзР қонуни б-н таъсис этилган. Орден 1 микрон қалинликда олтин қопланган 925 даражали кумушдан тайёрланиб, икки ён бағридан зарҳал нур таралган саккиз қиррали мусамман кўриниши-да. Орденнинг марказида мустақиллик рамзи бўлган Хумо куши кумуш ранг-да тасвирланган. «М.»о. кўкракнинг ўнг томонига тақилади. Бу орден б-н мар-ҳум адиблар Абдулла Қодирий (1994), Чўлпон (1999), ЎзР Президенти Ислом Каримов (1996) мукофотланган. МУСТАҲАБ (араб. — севилган, ёқти-рилган) — шаръий амал; уни бажар-ган киши савобли бўлади, бажармаган киши гуноҳкор бўлмайди. Шаръий ҳукмлар китобларида мўмин-мусул-монлар қилишлари маъқул бўлган ўнлаб М. амаллар (нафл намозларини ўқиш, нафл рўзасини тутиш, садақа-лар бериб юриш, турмушда оддий одоб қоидаларига риоя этиш, атрофдаги одамлар учун турли фойдали ишлар қилиш ва ҳ. к.) кўрсатиб ўтилган. МУСТАҲКАМЛИК, пишиқлик -тор маънода — материаллар (металл, ёғоч, темир-бетон ва б.)нинг таш-қи куч таъсирида емирилишга чидам-лилик хусусияти; кен г маънода — материалларнинг ҳам емирилишга, ҳам шаклини ўзгартиришга (пластик деформация, яъни қайтмас шакл ўзгариши-га) қаршилик қилиш хоссаси. Матери-алнинг ҳам ташқи куч, ҳам ички куч таъсирида («ўз-ўзидан») емирилишга чидамлилиги пишиқлик деб атала-ди. Пишиклик М.ни ҳам ўз ичига ола-ди. М. жисмни ташкил қиладиган атом-лар, молекулалар ва ионларнинг ўзаро таъсирлашув кучларига (бу кучларнинг катта-кичиклигига) боғлиқ бўлади. М. фақат материалнинг ўзига эмас, балки унинг қанчалик зўриққанлиги (чўзил-ганлиги, қисилганлиги, эгилганлиги ва

б.)га, материалдан фойдаланиш шаро-ити [т-ра, куч таъсир этиш тезлиги ва такрорланиш (цикллари) сони, атроф муҳитнинг таъсири ва б.]га хам боғлиқ бўлади.
Юқорида айтиб ўтилган омилларнинг қайси бири мавжудлигига қараб, М. пишиклик чегараси, оқувчанлик чегараси, толиқиш чегараси ва б. ўлчовлар б-н ифодаланади. Материалларнинг М.ги чегаралари қиймати давлат стандартла-рида белгилаб қўйилади. М. шу қийматга етганда материалдан фойдаланиш хавф-ли ҳисобланади. Материалларнинг М. чегараси Н/м2 (яъни муайян юзага таъсир қиладиган куч) б-н ўлчанади.
Материалларнинг М.гини ошириш жуда муҳим тадбир қисобланади. Бу-нинг учун материалга термик (иссиқ-лик) ёки механик ишлов берилади, қотишмаларга легирловчи қўшимчалар қўшилади (қ. Легирлаш), материал радиоактив моддалар б-н нурлантирила-ди, арматуралар ва б. мустаҳкамловчи элементлар б-н кучайтирилади (мае, темир-бетон материалларда бетон ичига темир арматуралар қўйиб кетилади).
Материалларнинг М.ги масалалари б-н материаллар қаршилиги фани шу-ғулланади. Бирон-бир материални муайян бир мақсадда ишлатиш учун (мае, машина деталлари ясаш, имо-рат қуриш, рельелар тайёрлаш ва б.) у М.ка синаб кўрилади (қ. Материаллар-ни синаш). Бунинг учун турли усуллар, асбоблар, машиналар, стендлар, хисоб-китоблар, формулалардан фой-даланилади. Синаш натижалари давлат стандартлари кўрсаткичларига, албат-та, мое келиши шарт. МУСТЕЛИНУМ ҒЎЗАСИ (Gossypium mustelinum Miers ex Watt.) — ёввойи ғўза тури. Геноми (АД)4, хромосомалар сони 2п=52.  Биринчи марта Гарднер
Мустелинум ғўзаси: / — поянинг бир қисми; 2 — кўсаги; 3 — чаноғи.

таърифлаб берган (1888). Жан. Бразили-янингтоғли жойларида учрайди. М.ғ. кўп йиллик, ўсув шохлари кучли ривожлан-ган, жуда калта туклар б-н қопланган бута. Ҳосил шохлари калта, 2—3 бўғим-ли. барглари яшил, йирик, барг плас-тинкаси 3 та, тухумсимон-учбурчак, учи ништарсимон, бўлакчали; томир безла-ри йирик, оч яшил. Гуллари ўртача кат-таликда. Гулёнбарглари майда, узун, энсиз шокилали. Кўсаклари майда, ту-хумсимон. Учи ўткир, уч чанокли, сир-ти ғадир-будур чуқурчали. Чигитлари майда (0,5—0,8 мм), яшил қўнғир туклар б-н қопланган, сертук, қобиғи тош-дек қаттиқ. Толаси сийрак, калта, май-ин, қўнғир ранг. М.ғ. фотодавр ўзгариш-ларига жуда таъсирчан, у факат киска кундагина гуллаши мумкин.
Абдумавлон Абдуллаев. МУСТОВФИЙ, муставфий — сарой мансаби. 1) Ғазнавийлар давла-тица молия девонида кирим-чиқим, пул ва б. қимматбаҳо бойликларни ҳисобга олиш б-н шуғулланувчи амал-дор; 2) Хоразмшоҳлар давлатица. ва ви-лоят молия органи (девон ал истифоъ) раҳбари, молия маслаҳатчиси, вилоят бошқарув органи аъзоси; 3) Бухорода Аштархонийлар давлат маблағларининг кирим-чиқими ишлари бўйича мута-садди амалдор.
МУСТЬЕ МАДАНИЯТИ, м устье даври — илк палеолит давринингэнг сўнгги маданияти (мил. ав. 150—40 минг йиллик). 19-а.нинг 60-й.ларида француз археологи Г. Мортилье Франция-нинг жан.-ғарбидаги Ле-Мустье (Le Moustier) ғоридан суяк ва тош қурол-
Мустьс маданиятига оид тош қуроллар.

лар топганлиги учун шу ном б-н юри-тилади. Бу даврда яшаган одамлар не-андерталлар номи б-н фанга кирган. М.м. учун гардишсимон нуклеус ва 3 бурчакли тош парракчалар хос бўлиб, улар ёғоч йўниш, ишлаш, кийим ва қурол тайёрлашда ишлатилган. Мустье даврида найзасимон тош қурол, ўроқ, ранда, қумтош ёки о\актошдан ясал-ган шарлар, М.м.нинг охирида эса кес-кич асбоблар — қирғич, пичоқ ҳамда суяк қуроллар пайдо бўлган. Мустье даврида одамнинг жисмонии қиёфаси такомиллаша борган. Қад. одам (питекантроп ва синантроп) ўзгариб, ҳоз. типдаги одамга яқинроқ бўлган неан-дерталь шаклига киради. Бу одам мия-сида нутқ маркази юзага келади ҳамда унинг жисмонии қиёфаси ўзгара бора-ди, бу унинг иш вақтида эркин ҳара-кат қилишини таъминлайди. Оловни сақлаб қўйишдан уни ишқалаш йўли б-н ҳосил қилишга ўтилиши Мустье даврининг муҳим ютуғидир. Тошни иш-лашда леваллуа техникасидан фойда-ланилган. М.м.да ғор ва очиқ манзил-гохларда неандерталь одамлар яшаб, мамонт, айиқ, шим. буғуси каби ҳай-вонларни овлаб, истеъмол қилишган ҳамда теримчилик б-н шуғулланган. Мустье даври қароргоҳларида ўчоқ, куйган суяк ва кабрлар учрайди. Қабр-лар ва улардан топилган буюмлар дафн маросимларида диний эътиқодлар турила бошлаганини кўрсатади. М.м. ёд-горликлари Европа, Африка, Яқин Шарқда, Россиянинг Европа қисмида, Кавказ, Ўрта Осиё ва Қозоғистонда топиб текширилган. Ўзбекистонда — Сурхондарё (Тешиктош ғори), Самарканд (Омонқўтон ғори, Қўтирбулоқ ма-кони, Зирабулоқ, Хўжамазгил макони), Тошкент вилояти (Обираҳмат ғори, Кўлбулоқ макони, Хўжакент макони, Палтов), Фарғона водийси (Қалъача маконлари, Сўх дарёсидаги маконлар), Навоий вилояти (Учтут)да М.м. ёдгор-ликлари топилган ва текширилган. Ҳоз. вақтда Ўрта Осиёда неандерталь замон-дошлари яшаган маконлар 90 дан ор-тиқ жойда учратилган.
Ад.: Узбекистан халклари тарихи, 1-ж., Т.. 1992.
МУСУЛМОН - қ. Муслим. «МУСУЛМОН БИРОДАРЛАР» («ал-Ихвон ал-муслимун») — диний- сиё-сийташкилот. 1928 й. Мисрнинг Исмо-илия ш.да тузилган. Асосчиси — Шайх \асан ал-Банно (1906—49). Унинг сиё-сий қарашлари Муҳаммад ал-Ғазолий, Муҳаммад Абду, Жамолиддин ал-Аф-ғоний, Рашид Ризо каби панисломий модернистларнинг таъсирида шакллан-ган. У исломнинг суннийлик оқими

таълимотидан четга чиқмаган ҳолда «жиҳод», «исломий миллиятчилик», «исломий давлат»концепцияларини ишлаб чикди. Саййид Қутб, Мустафо ас-Сибои ташкилотнинг таникли маф-курачилари бўлган. Саййид Қутбнинг «Исломда ижтимоий адолат» асари уюшма таълимотининг шаклланишига катта таъсир кўрсатди. Ташкилотнинг мақсади мусулмон ўлкаларда «исломий адолат» тамойилларига асосланган жамият барпо этишдан иборат. Бунга эса «исломий тараққиёт йўли» б-нги-на эришиш мумкин. «М.б.» мафкура-сининг ғоявий асосини «ислом фақат-гина диний эътиқод бўлмасдан, балки мукаммал дунёқараш ҳамда ижтимоий тузумдир», деган ақида ташкил этади. «М.б.» мураккаб тузилмали, ҳар-бийлашган бўлимларни ўз ичига ол-ган. Мисрдан бошқа мамлакатлар (Су-рия ва Ливан)да \ам бўлимлари бор. Унинг фаолияти кенг ижтимоий қат-ламларни қамраб олган бўлса-да, ташкилот аъзолари талаба-ёшларни ўзларининг асосий зарбдор кучи деб ҳисоблаганлар. «М.б.» хайр-эҳсон қилиш ва маърифатчилик фаолияти-дан (1928—36) то сиёсий ҳаётда террор методини кенг қўллашда фаол иштирок этишгача бўлган мураккаб тараққиёт йўлини босиб ўтди. 1930-й.ларнинг ўрталаридан халифалик шаклидаги «исломий давлат» қуриш ғояси тарғиботига зўр бера бошлади. Ҳасан ал-Банно вафотидан сўнг «М.б.» фаолияти янада сиёсийлашиб борди. Натижада у 3 йўналишга бўли-ниб кетди: «мўътадил биродарлар» (асосан, Ҳасан ал-Банно ва Саййид Қутб издошлари); «исломий демок-ратлар» «исломий социализм» таълимотининг турли куринишлари тараф-дорлари; харбийлашган экстремистик исломий ташкилотлар («Катоиб Му-ҳаммад», «Жунуд Аллоҳ», «ат-Такфир ва-л-ҳижра», «ат-Таҳрир ал-исло-мий»). «Хизб ут-тақрир ал-исломий» диний-сиёсий партияси хам шулар жумласига киради. «М.б.» уюшмаси бўлиниши туфайли ягона ташкилот сифатини йўқотди ва 1950-й.лардан «М.б.» ҳаракати («ал-Ихвониййа») деб юритила бошлади. Шу даврдан бошлаб «М.б.» ҳаракати экстремистик фаолияти учун фақат Мисрда эмас, балки бошқа давлатларда ҳам ғай-ри қонуний деб эълон қилиниб ман этилган. «М.б.» ҳаракати Миср, Сурия, Иордания ва Ливанда фао-лият кўрсатиб, бу мамлакатлар-даги сиёсий жараёнларга катта сал-бий таъсир қилмокда. «М.б.»нинг биринчи жур. «ал-Ихвон ал-муслимун»    1933   й.дан     чиқа   бошлаган.

1980-й.лардан бошлаб «ад-Даъва» («Даъват») жур. «М.б.» нинг асосий нашридир.
Ад.: Милославская Т. П., Деятельность «Братьев-мусульман» в странах Востока, М., 1982; Коровиков Ф. В., Исламский экстремизм в арабских странах, М., 1990; Борисов А. Б., Роль ислама во внутренней и внешней политике Египта. XX век, М., 1991; Ҳусниддинов 3., Ислом: йўна-лишлар, мазҳаблар, оқимлар, Т., 2000.
Зоҳидилло Мунаеваров. МУСУЛМОН ҲУҚУҚИ - жаҳондаги асосий ҳуқуқий тизимдардан бири (континентал ва англосаксон ҳуқуқ тизимлари б-н бир қаторда). Араб ха-лифалигида 7—10-а.ларда юзага келган М.ҳ.нинг асосий моҳиятини ислом та-лабларидан келиб чиқадиган, мусул-монларнинг ўзаро муомала ва ахлоқ қоидалари ҳамда уларни бузганликла-ри учун қўлланиладиган (одатда, ди-ний рухдаги) жазолар ташкил этади (қ. Шариат). Қурьон, сунна, ижмо, қиёс, урф-одат М.ҳ.нинг асосий манбалари \исобланади. М.ҳ. фақат мусулмонлар ўртасидаги муносабатларда амал қила-ди. Бирок, мусулмонлар аҳолининг асосий кўпчилигини ташкил этган Осиё ва Африка мамлакатларида қам М.ҳ.нинг мавқеи кучли бўлишига кара-май, у янги ижтимоий муносабатлар-ни ҳисобга олган ҳолда қонун ва одат-лар б-н тўлдирилиб келинган. Шунинг учун диний М.\. б-н мусулмон давлат-лари ҳуқуқини фаркдаш лозим. 1869— 77 й.ларда М.ҳ.нинг мажбурият ва про-цессуал нормалари кодификациялаш асосида, Усмонли турк империясида фуқаровий кодекс вазифасини бажар-ган ал-Мажалла эълон қилинди. М.ҳ. Туркияда 1926, Ливанда 1932, Сурия-да 1949, Ироқда 1951 й.гача амалда бўлди. Бу кодекснинг таъсири қисман Иордания, Исроил ва Кипрда ҳам сақ-ланган. 19-а.нинг 2-ярмидан бошлаб мусулмон мамлакатларида Ғарбий Европа мамлакатларининг ҳуқуқидан фойдаланиш асосида жиноят, савдо, процессуал ва б. кодекслар қабул қилинди. М.х,. оила, мерос ва б. муно-сабатларни тартибга солишда муҳим ўрин тутади. М.ҳ.нинг бу тармокдари-ни кодекслаш MAP, Сурия, Ироқ, Иордания, Тунис, Марокаш, Хинди-стон, Покистон ва б. мамлакатларда махсус қонунлар қабул қилиш шакли-да амалга оширилмокда. Айрим араб мамлакатларида, Ҳиндистон, Покистон, Индонезия ва б. да мусулмонлар-нинг шахсий мақоми (статути) маса-лалари юзасидан (айрим масалалар бўйича мусулмон бўлмаганларга нис-батан ҳам) кодекслаштирилган М.ҳ.нинг таъсири сакданиб қолган. Бир

қанча араб мамлакатларининг консти-туцияларида М.ҳ. қонунчиликнинг асо-си ҳисобланиб, фуқаролик ҳуқуқи ва б. соҳаларда уни қўллашга рухсат эти-лади; бу мамлакатларда шариат асосида иш кўрадиган судлар сақланган. Шарқий ва Марказий Африкадаги айрим мамлакатларда М.ҳ. оддий ҳуқуқ тарзида қўлланади.
Аъзамжон Раҳмонов.
МУСУЛМОНЛАР БЮРОСИ (Мусбю ро) — Туркистон миллий коммунист-лари томонидан ташкил қилинган раҳ-бар ташкилот (1919—20).
Туркистон Коммунистик партияси (ТКП)нинг 2-ўлка конференциясида — Т. Рисқулов (раис), Н. Хўжаев, А. Му-қитдинов, Й. Иброҳимов, Ю. Алиев (аъзолар)лардан иборат таркибда тузил-ди (1919.30.03, Тошкент). 1918 й. 1 ва 6 апр.да ТКП ўлка комитетининг вази-фа ва функцияларини белгилаб берди. М.б.га «Иштирокиюн» (ҳоз. «Ўзбекис-тон овози») газ.сига муҳаррирлик қилиш вазифаси юклатилди. 1918 й. 23 апр.да бўлган йиғилишида Фарғона водийсидаги кескин сиёсий вазият му-ҳокама қилинди: совет ҳокимиятидан вазиятни барқарорлаштириш, иқтисо-диётни тиклаш учун қўрбошилар ва уларнинг йигитларига умумий афв эълон қилиш, аҳолини тинч меҳнатга қайтариб вайрон қилинган хўжаликни қайта тиклаш, совет ташкилотлари ва кизил армия сафларини миллатчилик, буюк давлатчилик шовинизми ва мус-тамлакачилик руҳидаги унсурлардан тозалаш, арман дашнокдарини қурол-сизлантириш (қ. «Дашнақцутюн»), миллий зулмга чек қўйиш, Фарғона вило-ятига махсус комиссия юбориш каби кескин талабларни қўйишди.
М.б. ўз сафларига миллий раҳбарлар-ни бирлаштириб, совет режимининг мустамлакачилик сиёсатини танқид қилди. Унинг фаолиятида А. Авлоний ва Мунавварқори ҳам иштирок қилди. М.б.нинг сўнгги 3-конференцияси (1920.20—27.1 )да Турккомиссиянинг тазйиқи б-н ўз фаолиятини тўхтатди.
Ад.: Мусбюро РКП (б.) в Туркестане, 1, 2 и 3 Туркестанские Краевые Конференции РКП. 1919—1920 гг. с введением тов. Рыску-лова. Т., 1922; Рыскулов Т., Революция и коренное население Туркестана. Часть I. 1917-1919 гг., Т., 1925; Ражабов Қ., Ҳайдаров М., Туркистон тарихи (1917— 1924 й.), Т., 2002.
МУСУЛМОНҚУЛ (тахм. 1794—1852) — Қўқон хонлмгидаги қипчоқлар раҳба-ри. 1844 й.гача Андижонда қўшинлар бошлиғи (ботирбоши). 1847 й.дан минг-боши. Қўқонни Бухоро амири Насрул-лахон ҳужумидан мудофаа этиш рахбар-ларидан бири (1842). Қўқон хони Ше-

ралихонниит солиқ сиесатига қарши хонликнинг қатор туманларида қўзғо-лонлар кўтарилган. 1845 й. Ўшдаги қўзғолонни бостириш учун М. юборил-ган. Унинг йўқлигидан фойдаланган Мурод (Олимхоннинг ўғли) Шерали-хонни ўлдириб, ўзини хон ҳамда Бухоро амирининг ноиби деб эълон қил-ган. Қўқонликлар бундан норози бўлиб, уни қўллаб-қувватламаганлар. М. бу во-қеалардан хабардор бўлиб, қизини Ше-ралихоннинг ўғли Худоёрхонга турмуш-га беради ва у б-н бирга Қўқонга келиб, бир неча кунгина хон бўлган Му-родни ўлдиради, ёш Худоёр хон деб эълон кдлинади. М. эса муваққат хрким бўлади. Шу даврдан бошлаб Қўқонда фақат қипчокдар тўдасининг ҳукмрон-лиги бошланади. М. хоннинг ёшлиги-дан фойдаланиб хонликни деярли мус-тақил равишда ўзи бошқаради. 1852 й. фарғоналик мулкдорлар тошкентлик-лар ёрдамида қипчокдар хркимиятига қарши қуролли кураш бошлашган. Бил-қиллама (Фарғонанинг шарқида) жан-гида қипчоқлар енгилган. М. шу жанг-да ўлдирилган.
Ад.: Бобобеков \., КЎқон тарихи, Т., 1996; Бейсембиев Т. К., «Тарихи -и LLJax-рухи» как исторический источник, Алма-Ата, 1987.
МУСҲАФ (араб. — саҳифаланган) — халифа Абу Бакр Сиддиқ даврида Куръ-онни кийик терисидан бўлган саҳифа-ларга ёзилган тўплами, саҳифаланган Қуръон, халифа Усмон ибн Аффон даврида кўчирилган Қуръон нусхалари М.лар деб номланган. Кейинчалик ки-тоб шаклидаги Қуръоннинг ҳар бир нусхаси М. деб номланаверган. Тош-кентда Ўзбекистон мусулмонлари идорасида сакданадиган Қуръон қўлёз-маси (7-а.) \ам М.нинг энг қадим нус-халаридан биридир. МУТААССИБЛИК, фанатизм -бирон эътиқодга ёки дунёқарашга ўта берилганлик, бошқа ҳар қандай қараш-ларга тоқат қила олмаслик (мае, диний М.).
МУТАВАЛЛИ (араб. — ишбоши, бош-қарувчи) — ислом тарихида вақф мул-кига ва ундан келадиган даромадга ва-сийлик қилувчи, уни тақсимловчи диний амалдор. Вақф ерларини ижарага бериш, вақф мулкида хўжалик ишла-рини юритишни \ам М. бажарган. Хо-рижий Шарқ мамлакатларида М.лар ҳозир ҳам бор, улар вақфларни бош-қаради. Айрим мусулмон мамлакатларида М. йирик зиёратгохлар (мақбара, мо-зор ва б.)ни, улардан келадиган даро-мадларни ҳам бошқаради. Ўзбекистон-да масжиднинг хўжалик ва молия ишларини бошқарувчилар М. дейилади.
МУТАЦИОНИЗМ

МУТАГЕНЕЗ (мутация ва ... генез) — физик, кимёвий мутагенлар таъсири-да сунъий мутация олиш. Мутация кел-тириб чиқарадиган омилларни мутагенлар дейилади. Мутагенлар мута-цияларни тезлаштиради (қ. Мутация). Мутаген омиллар физик (ионловчи нурлар, рентген нурлари, протонлар, нейтронлар, ультрабинафша нурлар, юқори ва паст ҳарорат), кимёвий (пе-стицидлар, гербицидлар), биологик (паразит организмларнинг ҳаёт маҳсу-лотлари, токсинлар) бўлиши мумкин. М.дан селекцияда қайвон, ўсимлик ва микроорганизмларнинг янги зот, нав ва штаммларини, фойдаланиладиган мутантларни олишда фойдаланилади (яна қ. Мутант, Мутагенлар). МУТАГЕНЛАР (мутация ва ... генез) — физик ва кимёвий омилларнинг тирик организмларга таъсир этиб, уларда мутациялар пайдо қиладиган омиллар. Физик М. ичида ионловчи нурлар муҳим ўрин тутади. Улар, ўз навбатида, электромагнитли (тўлқин-ли) ва корпускуляр омилларга бўли-нади. Биринчи гуруҳга рентген, гамма ва космик нурлар киради. Иккинчи гу-руҳга бета заррачалар (электрон ва по-зитронлар), протонлар, нейтронлар, альфа заррачалар, юқори ва паст ҳаро-рат киради. Ионловчи нурларнинг бар-чатурлари мутагенлик хоссаларига эга, аммо сунъий мутацияларни олишда, асосан, рентген ва гамма нурлари қўлланади. Кимёвий мутагенларга кўпчилик алкилловчи бирикмалар (ди-метилсульфат, диэтилсульфат, этиле-нимин, N нитрозоалкилмочевина, нитрозометилмочевина, нитрозоэтил-мочевина, этилметан сульфонат, ди-этилнитрозомочевина ва б.), нуклеин кислоталар азотли асосларининг ана-логлари, алкалоидлар ва б. киради. М. орасида канцероген ва тератоген хос-саларга эга бўлганлари ҳам учрайди. Шу сабабли кўпчилик мамлакатларда барча янги кимёвий бирикмаларнинг мутагенлик хусусиятини текшириш учун махсус ин-т ва лаб. ташкил этил-ган.
МУТАКАЛЛИМЛАР — мусулмон ило-ҳиёт олимлари. Улар ислом диний-ақидавий таълимоти — каломни асос-лаб берган. Ҳоз. ислом руҳонийлари ва уламоларига нисбатан М. атамаси қўлланилмайди, у тарихий тушунчага айланган.
МУТАЛЛИБОВ Солиҳ (1900, 19. 3 -Тошкент — 1979.18.3) — тилшунос олим. Ўзбекистонда хизмат кўрсатган фан арбоби (1971). Бошланғич таълим-ни эски мактабда олган, сўнг мадраса-да ўқиган (1912—16). Ўқитувчилар

курсини (1918) тамомлаб, интернат, мактабларда даре берган. Самарканд Пед. академиясида ўқиган (1928—31). Тош-кентда 3-хотин-қизлар билим юртида ўқитувчи (1932—34). Пед. илмий тадқи-қот ин-тида ходим (1934-36). Узбекистан ФА Тил ва адабиёт ин-тида илмий ходим (1938—78). «11- аср ёдгорликла-рида феъл категорияси» (1955), «Морфология ва лексика тарихидан қисқача очерк» (1959), «Алишер Навоийнинг афоризмлари» (1940; 1968) каби илмий асарлар муаллифи. М. Маҳмуд Кошғарий-нинг «Девону луютит турк» («Туркий сўзлар девони») асарини узбек тилига таржима қилиб нашр эттирган (3 ж.ли, 1960—63). Илмий фаолияти Маҳмуд Кошғарийнинг «Девону луғотит турк» асарининг узбек тилига таржимаси тал-қини ва тадқиқотига бағишланган. МУТАНАББИЙ, (тахаллуси; асл исм-шарифи Абу Таййиб Аҳмад ибн ал-Ҳусайн ал-Мутанаббий) (915, Куфа — 965, Рахт) — араб шоири. Араб мумтоз адабиётининг йирик намояндаларидан ва араб шеъриятида фалсафий лирика асосчиларидан бири. 12 ёшидан каси-да, ғазал ва ҳажвий шеърлар устаси сифатида шуҳрат қозонган. Сурия, Миср ва Ироқ амирлари ҳузурида са-рой шоири бўлган. Ҳажвий шеърлари учун душманлари томонидан ўлдирил-ган. М. асарлари (100 дан ортиққасида ва 200 га яқин шеърий парчалар) ти-лининг бойлиги, мазмундорлиги ва бадиий етуклиги б-н ажралиб туради. Уларда исёнкорлик, ватанпарварлик, эрксеварлик руҳи жуда кучли бўлиб, араб ва форс шеърияти тараққиётига катта таъсир кўрсатган. МУТАНТ — мутация натижасида орга-низмнинг ирсий ўзгарган формаси. М. табиий ёки мутагенлар таъсирида пайдо бўлиши мумкин. Аксарият М. бош-ланғич организмлар (ёввойи форма-лар)дан турли хил структуравий тузи-лиши, функциясининг бузилиши ва кўп ҳолларда ҳаётчанлиги пасайиши б-н фарқ қилади. Айрим ҳолларда одатдаги муҳит шароитида ҳам (шу жумладан, сунъий танлаш жараёнида) қимматли хўжалик белгилари бўйича селектив устунликка эга бўлган М.лар пайдо бўлади. Бундай М. ўсимликлар-нинг бошқа навлари, хайвонларнинг янги зотлари ва микроорганизмларнинг янги штаммларини яратишда кенг қўлланади. Генетикада М.дан мутаци-он жараён крнуниятлари, генетик ап-паратнинг ишлаши ёки ҳар хил мод-далар биосинтези йўлларини ўрганиш-да фойдаланилади. М.лар табиий тан-ланиш учун бошланғич материал бериши туфайли организмлар эволю-циясида муҳим аҳамиятга эга.

МУТАЦИОН НАЗАРИЯ - наелдан-наелга бериладиган узилишли (дискрет) ўзгарувчанликни тан олувчи на-зария. Голландиялик ботаник X. Де Фриз томонидан ишлаб чиқилган (1901—03). М.н.нинг асосий хоссалари: мутация оралиқ формаларсиз тўсатдан пайдо бўлади; формалар бутунлай констант, яъни барқарор; мутациялар си-фат ўзгаришлар бўлиб, узлуксиз қатор-лар ҳосил қилмаслиги ва ўртача тип (мода) атрофида гурухланмаслиги б-н ирсийланмайдиган ўзгаришлар (флук-тациялар)дан фарқ қилади; мутациялар турли йўналишда содир бўлади, улар фойдали ва зарарли бўлиши; айнан бир мутациянинг ўзи қайта такрорланиши мумкин. Де Фриз М.н.ни табиий тан-ланиш назариясига қарши қўйиб, мутациялар туфайли табиий танланиш-нинг иштирокисиз бирданига янги тур-лар пайдо бўлади, деган нотўғри хуло-сага келган. Ҳақиқатда эса мутацион ўзгарувчанлик комбинатив ўзгарувчан-лик б-н бир қаторда эволюцион жара-ёнда янги турларнинг шаклланишига олиб келадиган табиий танланиш учун материал беради. Кейинчалик Де Фриз-нинг хатоси у эксперимент ўтказган энотера (Oenothera Iamarkina) ўсимли-гининг мураккаб полигетерозигота (қ. Гетерозигота) эканлиги, Де Фриз мутация сифатида қабул қилган ўзгариш-лар эса ана шу гетерозиготаннг ажра-лиши б-н боғлиқлиги аниқланди. Шун-дай бўлса-да, кейинчалик мутацион ўзгарувчанликнинг мавжудлиги кўплаб тадқиқотчилар томонидан тасдиқлан-ди ва М.н.нинг асосий ғоялари янада ривожланиб, тажрибаларда ўз исботи-ни топди (қ. Мутация). МУТАЦИОНИЗМ — йирик ўзгариш-лар туфайли эволюцияни сакраш йўли б-н содир бўладиган жараён сифатида қарайдиган биол.даги концепция. М.нинг асосчиси эволюциянинг мутацион назариясини яратган X. Де Фриз ҳисобланади. М.га биноан макрому-тациялар ёки сальтациялар деб аталган йирик ўзгаришлар бошланғич тур индивидларида вужудга келиб, янги ҳаётий формаларни ҳосил қилади. Бу формалар муҳитнинг қулай шароитла-рида янги турларнинг бошланғич ман-баи сифатида намоён бўлади. М. ирсий ўзгаришни эволюциянинг ҳаракатла-нувчи бош кучи сифатида тан олади; табиий танланишнинг вазифаси мутация туфайли вужудга келган турларни сақлаб қолиб, муҳит шароитига мое келмайдиганларини нобуд этишдан иборат, деб ҳисоблайди. Бундай дунё-қарашлар преадаптацион (Л. Кено ва Ч. Девенпор), сальтацион (Р. Гольдшмидт), гибридогенез (Я. Лотси) каби назария-ларнинг ҳам асосини ташкил этади.

МУТАЦИЯ
МУТАЦИЯ (юн. mutatio — ўзгариш, ал-машиш) — 1) балоғатга етган ўғил болалар овозининг узгариши; 2) ўрта аср Европа мусиқа назариясида олти товушқатор (гексахорд)дан бошқасига ўтиш; 3) оркестр ижроси жараёнида чолғулар алмашуви. МУТАЦИЯ — организм у ёки бу бел-гиларининг ўзгаришига олиб келувчи генетик материалнинг тўсатдан таби-ий ёки сунъий ирсий ўзгариши. М. ҳақидаги таълимотга голландиялик ботаник X. Де Фриз асос солган (1901). М.нинг молекуляр механизми 20-а.нинг ўрталарида олиб борилган молекуляр генетика соҳасидаги тадқиқот-лар б-н боғлиқ. М. ҳосил қилиш вирус ва микроорганизмлардан бошлаб бар-ча юксак ўсимликлар, ҳайвонлар ва одам учун хос бўлган тирикликнинг универсал хоссасидир. Агар М. белги-ларнинг ёввойи типга хос ҳолатдан четга чиқишига олиб келадиган бўлса, бу ҳолат тўғри М. дейилади. Бундай М. табиатда кенг тарқалган. Ёввойи типга хос белгининг тўла ёки қисман тикла-нишига олиб келадиган М. эса тескари М. ёки реверсия деб аталади. Орга-низмнинг генератив (жинсий) хужай-раларида содир бўладиган М. (генератив М.) наслга берилади. Соматик хужайраларда юз берадиган М. эса фа-қат вегетатив кўпайиш орқали наслга берилади. Ядро хромосомаларида содир бўладиган ва цитоплазматик (ҳужайра органоидлари — митохондриялар, пластидалар ва б.да юз берадиган) М. ҳам мавжуд. Генетик аппаратнинг ўзга-риш хусусиятига кўра айрим генлар-нинг ўзгаришига боғлиқ бўлган ген, яъни нуқтали М., хромосома тўплами сонининг ўзгариши орқали содир бўла-диган геном М., айрим хромосомалар сонининг ўзгариши б-н боғланган ане-уплоидия; хромосоманинг қайта ту-зилиши орқали намоён бўладиган сег-ментли М. ажратилади. Ген М.си дан ташқари қолган барча М. «хромосома аберрациялари» деб аталадиган умумий ном б-н юритилади.
Ген ёки нуқтали М. айрим ген-ларнинг барқарор ўзгарувчанлиги бўлиб, барча М. нинг энг кўп қисмини ташкил этади. Ген М.си янги ирсий хромосомалар пайдо бўлишининг асо-сий сабабчиси бўлиб, генлар хилма-хиллиги ва комбинатив узгарувчанлик-нинг асоси ҳисобланади. Ген М.си ке-либ чиқишининг асосий сабабчиси ДНК таркибидаги нуклеотидлар жуфт-лиги (РНКдаги нуклеотидлар изчилли-ги)нинг ўзгаришидан иборат. Бу тои-фадаги М. транзиция, трансверсия каби 4 гуруҳга бўлинади:

1) транзиция — пурин-пиримидин жуфтлиги ўзгармаган ҳолда жуфт нук-леотиднинг алмашиниши   (AT<=>GC)
туфайли содир бўладиган М.; 2) трансверсия — пурин-пиримидин жуфтлиги ўзгарган қолда жуфт нуклеотид-ларнинг алмашиниши  (AT<=>GC,
АТ<=>ТА, GC<=>CG) туфайли содир
бўладиган М.; 3) жуфт нуклеотидлар-нинг қўшилиши орқали содир бўлади-ган М.; 4) жуфт нуклеотиднинг тушиб қолиши туфайли келиб чиқадиган М.
Хромосома тўплами сонининг ўзгариши б-н боғлиқ бўлган геном М. Ҳар бир тур учун хромосомаларнинг муайян тўплами хос бўлади. Бу тўпламдаги хромосомаларнинг ҳар бири бир мартагина учрай-диган хромосома тўплами (п) б-н бел-гиланади.
Диплоид ҳужайраларда хромосомалар икки тўплам (2п)га, гаплоид хужайра-ларда эса битта тўплам (п)га эга бўла-ди. М. натижасида организм ҳужайра-ларида хромосомалар сони гаплоид тўпламига нисбатан бир неча карра ортади, яъни полиплоид ҳолатга ўтади. Хромосомалар тўплами 3 марта ортган, яъни Зп бўлса, триплоид, 4 марта ортган (4п) бўлса, тетраплоид, беш марта ортган (5 п) булса, пентаплоид дейилади. Полиплоидлар аутополиплоидлар (айнан бир хил хромосома тўплами-нинг бир неча мартага ортиши) ва ал-лополиплоидлар (турлараро дурагай-ларда икки, баъзан ундан ортиқҳар хил хромосомалар тўпламининг бир неча мартага ортиши)га ажратилади.
Айрим хромосома сонининг ўзгариши б-н боғлиқ (анеуплоидия) М., яъни гетероп-лоидия деб аталадиган М. нормал сон-даги хромосома тупламида айрим хромосомаларнинг нормадаги гомологлар сонига нисбатан ортиши, мае, икки гомолог урнига 3 та булиши (трисомия, 2п+1) ёки камайиши — икки гомолог Урнига битта хромосома бўлиши (мо-носомия, 2п—1) ёки жуфт хромосома булмаслиги (нуллисомия) туфайли келиб чиқади.
Хромосомаларнинг қайта тузилиши б-н боғлиқ М. — сегментли М.да хромосомалар сони узгармайди, лекин бир ёки бир неча хромосоманинг қайта тузилиши куза-тилади. Хромосомаларнинг қайта тузилиши дефишенсия, делеция, дупликация, инверсия ва транслокациялар ор-қали содир булади.
М.нинг купчилиги организм учун зарарли. Кўп ҳолларда мутант генлар ирсий касалликлар келтириб чикара-

ди; организмнингг майиб-мажруҳ булиши, ҳатто нобуд булишига олиб келади.
Жуда кам хрлларда вужудга келадиган ген М.си у ёки бу хоссаларнинг ях-шиланишига сабабчи булади ва айнан мана шундай М. табиий танланиш ва сунъий танлаш учун материал беради; табиатда эволюция учун зарур шароит яратади; селекция учун фойдали фор-маларни етказиб беради. МУТЛАҚ, абсолют — шак-шубҳа-сиз, шартсиз, ҳеч қандай шарт-шаро-итларга боғлиқ булмаган, чекланмаган, поёнига етган, мукаммал деган маъ-ноларни билдирувчи тушунча (мае, М. ҳақиқат, М. монархия, М. чемпион ва б.). Нисбий тушунчасининг тескариси. М. тушунчаси кўпроқ фалсафада қулла-нади. Ф. Шеллинг М. борлиқ деб чек-ланган вокеликни, Гегель М. руҳ де-ганда оламнинг абадий ўзгармас бир-ламчи асосини, яъни олий дунёвий ақлни тушунган.
МУТЛАҚ БАЛАНДЛИК (альтитуда) -Ер юзасида муайян нуқтанинг денгиз ёки океан сувларининг ўртача сатхидан бошлаб улчанган тик баландлиги (м ларда улчанади). Бу баландликни ифо-даловчи сонга белги дейилади. Океан сатхдцан баланддаги нуқталар белгиси мусбат ишора (+), пастдаги манфий ишора (—) б-н белгиланади. Мае, Жо-молунгма чуққисининг М.б.и 8848 м, Қорагиё — 132 м (Манғишлоқ плато-сида; Қозоғистон), Мингбулоқ ботиғи — 12 м (Қизилқумда; Ўзбекистон). М.б. нивелирлаш ёрдамида аникланади.
Денгиз ва океан сувларининг кўп йиллик уртача сатҳи гидрометрик пост-ларда қузғалмас қилиб ўрнатилган ва горизонтал чизиқлар б-н бўлакларга бўлинган мис тахтача — футштокцй белгиланган бўлади. Ўзбекистон ҳудуди-да нуқталарнинг М.б.ини Болтиқ ден-гизидаги Кронштадт кўприги устунига ўрнатилган футштокнинг нолига нисбатан ҳисоблаш қабул қилинган. Географик хариталарда бериладиган барча баландликлар М.б.ини билдиради. МУТЛАҚ ГЕОЛОГИК ЁШ - тоғ жинсларининг ёши, вақтнинг мутлақ бирлигида ифодаланади; минерал таркибидаги радиоактив элементлар (уран, торий, калий, рубидий ва б.)нинг парчаланишини ўрганиш асо-сида аникланади. Одатда млн. йиллар б-н ҳисобланади. Ёшни аниқлаш ҳоз. вақтдан ўтмишга қараб олиб борилади. Аниқ натижа олиш учун танлаб олин-ган минераллар тоза, аралашмаларсиз ва нурашга учрамаган бўлиши керак. МУТЛАҚ НАМЛИК — ҳавонинг ҳажм бирлигидаги сув буғи микдори. Бирли-ги г/м3. М.н. атмосферада 0,1 — 1,0 г/м3
МУТРИБ ХОНАХАРОБИЙ

дан (қишда материклар устида, шим. кенгликларда) 30 г/м3 гача (экватор зонасида) ва ундан кўп бўлади. МУТЛАҚ НОЛЬ — Цельсий шкаласи жадвали бўйича олинган ноль т-радан 273,16° пастда ётган нуқта; термодинамик т-ра шкаласида т-ра ҳисобининг боши. Одатда, сувнинг учлама нуқтаси деб қабул қилинган М.н.да модда мо-лекулаларининг тартибсиз иссиқлик ҳаракати тўхтайди. М.н.га жуда яқин т-раларда гелийдан бошқа ҳамма модда-лар қаттиқ кристалл ҳолатда бўлади. Гелий ўта оқувчан, бир қатор метал -лар эса ўта электр ўтказувчан бўлиб қолади. М.н.да жисм энтропияш нолга тенг бўлади, демак, иссик/ihk сиғим-лари, иссикликдан кенгайиш коэффи-циентлари каби термодинамик микдор-лар ҳам нолга тенг бўлади. Ҳеч қандай усул б-н М. н. т-рага амалда эришиш мумкин эмас.
МУТЛАҚ РУҲ - Гегель фалсафасидаги тушунча. Руҳ, тараққиётининг мутлақ билимга кўтарилиш босқичлари орқали ўтадиган охирги бўгини (ҳалқаси) ту-шунилади. Руҳ ўз тараққиётида мутлақ ядаи санъатда мушоҳада ва ҳиссиёт ор-қали, кейин динда — сиёсий кечинма-лар орқали англайди, пировардида фалсафада — ўзини англовчи тушунча сифатидаги ғояни шакллантиради. Фа-оллаштирилган М.р. ўз-ўзидан ривожла-нишига қобилиятли, онгли, эркин ва чексиз жараён ҳисобланади. МУТЛАҚ ТЕМПЕРАТУРА - мутлақ ноль (—273,16°С) дан ҳисобланадиган т-ра, Тму11 б-н белгиланади. М.т. тушун-часини У. Томсон (Кельвин) киритган; шусабабли М.т. шкаласи Кельвин шкаласи ёки термодинамик т-ра шкаласи деб юритилади. М.т. Цельсий шкаласи t" б-н Тиугл =/"+273,16° тенглик восита-сида боғланган. М.т. шкаласи, одатда, К {Кельвин) б-н белгиланади. М.т.ни турли шкалалардан ўлчаш мумкин. Термодинамик ва халкаро т-ра шкаласи энг кўп ишлатилади (яна қ. Температура шкаласи).
МУТЛАҚ ҚОРА ЖИСМ - ҳар қандай т-рада ўзига тушаётган барча нурла-нишларни (тўлқин узунлигидан қатъи назар) юта оладиган жисм; ютиш крби-лияти бирга тенг. М.қ.ж. нурлатган ёруғликнинг спектрал таркиби ва энер-гияси фақат шу жисм т-раси б-н аниқ-ланади, аммо унинг кимёвий тарки-бига боғлиқ бўлмайди. М.к, ж. табиатда мав-жуд эмас, уни
Мутлақ қора жисм.
Нурнинг мутлақ қора жисм ичидаги йўли.

фақат сунъий йўл б-н ҳосил қилиш мумкин. Бунинг учун ичи ковак, но-шаффоф жисм бирор аниқт-рагача қиз-дирилади. Тешик А дан жисм коваги С га кирган ҳар қандай нур S ички девор-дан кўп марта кайтиши натижасида тўлиқ ютилади, орқага қайтиб чиқмай-ди (расмга қ.). Юқорида кўрсатилган тарзда бирор т-рагача қиздирилган жисмнинг тешигидан чиқаётган нурла-нишни М.қ.ж.нинг нурланиши дейиш мумкин. М.қ.ж. қонунлари жисм-ларнинг хоссаларини аниклашга имкон беради ва муҳим илмий ва амалий аҳами-ятга эга. Mac, М.қ.ж.нинг Планк нурла-ниш қонуни энергия квантлари ҳақидаги ғояни илгари сурди. Бу эса, ўз навбати-да, квант механикага асос солди. МУТЛАҚҒОЯ — Гегель фалсафасида барча мавжудотнинг биринчи асосини бил-дирувчи тушунча. Табиат ва руҳ М.ғ. мав-жудлигининг турли шакллари сифатида қаралади. М.ғ. ўз тараққиётида 3 босқич-ни — субъектив руҳ, объектив руҳ ва мутлақ руҳ босқичларини босиб ўтади. МУТЛАҚ ҲАҚИҚАТ - қ. Ҳақиқат. МУТЛАҚ ҲУҚУҚ — интеллектуал мулк объектига нисбатан унинг эгасига те-гишли бўлган мулкий ҳуқуқлар маж-муи. М.ҳ. эгаси интеллектуал мулк объектидан ўз хоҳишига кўра ҳар қан-дай шаклда ва ҳар қандай усулда мут-лақ қонуний фойдаланишга ҳақли. Ушбу объектдан бошқа шахсларнинг фойдаланишига ҳуқуқ эгасининг рози-лиги б-н йўл қўйилади. М. ҳ. эгаси бу ҳуқуқни бошқа шахсга тўлиқ ёки қис-ман ўтказишга, интеллектуал мулк объектидан бошқа шахснинг фойдаланишига рухсат беришга ва қонун дои-расида уни бошқача тарзда тасарруф этишга ҳақли. М.ҳ. саноат мулки объект-лари, селекция ютуқлари бўйича патент орқали товар белгиларига, хиз-мат кўрсатиш белгилари бўйича гувоҳ-нома орқали, фирма номига нисбатан далолатнома орқали расмийлаштири-лади. Муаллифлик ва турдош ҳуқуқ объектлари, компьютер дастурларига нисбатан эса М.ҳ.лар муаллифга (иш берувчига ёхуд буюртмачига) асар яра-тилиши факти асосида тегишли бўла-ди. М.х.ларнинг амал қилиш муддати қонунларда белгилаб қўйилади (мае, ихтирога нисбатан патент 20 йил, ба-диий асарга нисбатан муаллифнинг бутун ҳаёти ва унинг вафотидан кейин 50 йил давомида амал қилади ва ҳ.к.). М.ҳ. универсал ворислик (мае, мерос тартибида) ёки шартнома асосида бош-қа шахсларга ўтказилиши мумкин. М.ҳ. б-н боғлиқ масалалар ЎзР Фуқаролик кодексининг 1034—1040-моддаларида белгилаб қўйилган.
Омон Оқюлов.

МУТЛАҚЛИК ВА НИСБИЙЛИК -
фалсафий тушунчалар. Мутлаклик мут-лақ тушунчасига тегишлидир. Нисбий-лик мутлақликнинг акси. Барча нарса ва ҳодисалар, улар ҳақидаги билимлар вақтга, шарт-шароитга боғлиқ, вақт ўтиши, шарт-шароитлар ўзгариши б-н нарса ва ҳодисалар, улар ҳақидаги билимлар ҳам ўзгаради. Нисбийлик ҳар қандай билимнинг вақтга, шарт-шароитга боғлиқлигини, у қотиб қолган, ўзгармас эмаслигини англатади. Аммо нисбийликни мутлақлаштириш мумкин эмас. У релятивизмта олиб боради. М. ва н. объектив жараённинг бир-би-рига боғлиқ бўлган икки томони бўлиб, уларни қарама-қарши қўйиш ҳам мумкин эмас.
МУТРИБ ХОНАХАРОБИЙ (тахаллу-си; асл исми Муҳаммад Ҳасан Ҳожи Табиб ўғли), (1865-Хива-1925) -шоир. Хивадаги Муҳоммад Аминхон мад-расасияа таҳсил олган. Мақомчи-баста-кор сифатида ҳам машҳур бўлган (Мут-риб—созанда, тахаллуси шундан). М.Х.нинг серқирра иқтидорини юқори баҳолаган Феруз уни саройга жалб этиб, девонбегилик вазифасига тайин-лаган. Бу йилларда М.Х. ёзган ғазал ва мухаммаслар кўплаб баёз-мажмуалар-дан ўрин олган, жумладан, Табибий тузган иккала тазкирада шоир асарла-ридан кўплаб намуналар учрайди. М.Х. 20-а.нинг 20-й.ларида сарой тугатилгач, Хоразмда пайдо бўлган маҳаллий мат-буотда фаол иштирок этади, «Хоразм хабарлари», «Инқилоб қуёши» газ.ла-рида адабий ходим лавозимида хизмат қилади. Илк шеърларини 1890 й.да ёза бошлаган. Унинг баёз, девон ва мажму-алар орқали 14 минг мисрага яқин ғазал, мухаммас, мусаддас, қасидалардан ибо-рат адабий мероси етиб келган.
М.Х. қолдирган ижодий мерос асосини ишқ-муҳаббат мавзуида битилган ғазал, мурабба, маснавий, мухаммас, мусаддас ва рубоийлар ташкил этади. Унинг хон ва шоир Феруз шаънига бағишланган қасидалари ҳам мавжуд. М.Х.нинг илм-маърифатга даъват, ҳур-рият мавзуларида ёзилган шеърлари маҳаллий матбуот саҳифаларида, шу-нингдек, Хивада 1924 й.да нашр этил-ган «Юғурмия» тўпламида чоп этилган. Бу туркум шеърларида («Кўрунг эмди халойиққа...», «Билинглар, эй ха-лойиқ», «Кўнглума бир турфа сўз кел-ди равон» ва б.) тарғибий-ташвиқий руҳ, хитоб, даъват оҳанглари ҳукмрон-лик қилади.
М.Х. меросининг асосий қисми 1909 й.да Муҳаммад Шариф ибн Муҳаммад Ёқуб — Ҳаррот тартиб берган девон (300 саҳифа)да жамланган. Ўзбекистон

МУТРИБИЙ
ФА Шарқшунослик ин-ти фондида 2 кичик девони (инв. №903, 906) сакла-нади. Лаффасийнинт Феруз давридаги хоразмлик ижодкорларга бағишланган тазкирасида М.Х.нинг «Шоҳ Комрон» шеърий асари борлиги хақида маълу-мот берилган.
Абдурашид Абдуғафуров.
МУТРИБИЙ, Ноий (тахаллуслари; асл исм-шарифи Мавлоно Султонму-ҳаммад Мутрибий Ноий Самарқан-дий) (1558, Самарканд — 17-а.нинг 30-й.лари) — шоир, адабиётшунос, хаттот ва созанда. Форсийда ижод қилган. Самарканд мактаб ва мадра-саларида ўқиган. Маълумотини оши-риш учун Бухорога бориб, замонаси-нинг етук олимлари қўлида таълим олган. 16-а. охирида Самарқандга қай-тиб, ижод б-н шуғулланган. М.нинг Самарқандда тузган «Тазкират уш-шуаро» (1605) ва Ҳиндистонда ёзган «Нусхаи зебои Жаҳонгир» (1625) номли адабий ва тарихий асарлари ҳамда «Хотироти Мутрибий» мемуа-ри сақланган. «Тазкират уш-шуаро»-да 16-а. 2-ярми — 17-а. бошларида Ўрта Осиё ва Озарбайжонда яшаб ижод эт-ган 320 нафардан ортиқ шоирнинг ҳаёти ва ижоди ҳақида маълумот берилган. Асар кириш қисм ва 2 фасл-дан иборат. Шоирларнинг номлари аб-жад тизими асосида жоилаштирилган. М. тазкирада келтирилган асарларнинг вазн турлари, бадиий воситалари ҳақида \ам фикр билдирган. Шоирларнинг форсий \амда туркий ғазал-ларидан намуналар берилган. Асар ўша давр адабий муҳитини ўрганиш-да муҳим манба ҳ.исобланади.
«Нусхаи зебои Жаҳонгир» тазкира-сини М. Ҳиндистонда бўлганида (1625—27) ёзиб, Жаҳонгир шоҳга туҳ-фа этган. Мазкур асар охирига шох,-нинг таклифи б-н Жаҳонгирнинг ўзи тузган тазкира илова қилинган. Унда 292 шоир \ақида маълумот келтирилган. М. Самарқандга қайтгач, «Хотироти Мутрибий» асарини ёзган. Унда Ўрта Осиё ва Ҳиндистон ўртасидаги адабий-маданий, сиёсий алоқалар акс этган. М. шеърларидан намуналар тур-ли манбаларда учрайди. «Тазкират уш-шуаро» асари Узбекистан ФА Шарқ-шунослик ин-ти фондида (инв. №2253), «Нусхаи зебои Жаҳонгир» ва «Хотироти Мутрибий»нинг Ҳиндис-тонда кўчирилган нусхаси (1665) Лон-дондаги Индия оффис кутубхонасида сақланади (инв. №3023).
ЛЛ.Ахмедов Б. А., Историко-геогра-фическая литература Средней Азии XVI— XVIII вв. (Письменные памятники), Т., 1985.
Бегали Крсимое.

МУТЬА (араб. — вақтинча фойдалани-ладиган нарса) — маълум маблағ эва-зига қилинадиган муваққат никоҳ. М. асосида шиалик шариати қози тасдиқ-лаган расмий шартнома асосида эркак-ларга вақтинча хотин олишга ижозат беради. М.нинг мухлати 1 кундан 99 й.гача белгиланиши мумкин. М. никоҳ-ли хотин ва ундан туғилган болалар қонуний хотин ва ундан туғилган бо-лалардан ҳуқуқий жиҳатдан чекланган-роқ бўлган. Қиз болага М. никоҳидан ўтиш тақикланган. М. никох.и шиалик тарқалган хорижий мамлакатларда ҳозир ҳам амалда, лекин у кўпинча яширин қилинади. Аҳл ас-сунна вал-жамоанинг тўрттала мазҳабида ҳам М. ҳаром дейилган.
МУФЕЛЬ (нем. Myffel) — печда қиз-дириладиган буюмни ташқи муҳит ёки ёқилғи ёнганда ажраладиган газлар таъ-сиридан ҳимоялайдиган камера. М. печь ичига жойлаштирилади. Ёниш маҳсу-лотлари М. ташқарисида ҳаракатланади ва иссиклик унинг девори орқали ичига ўтади. Ёнилғи (газ) иссиқ-бардош қувурлар ичида ёна-диган М. ҳам бор. Бунда қувурлар печнинг иш бўшлиғидан ўтказилади. М. ўтга чидамли ғишт (шамот ёки карборунд) дан ёки ис-сиқбардош металл қотиш-малардан ясалади. М. бир те-кис қизийди, кул ёки қурум б-н иф-лосланмайди. Қиздирилаётган металлни оксидланишдан саклаш учун М. мах-сус газ б-н тўлдирилади. М. кичик де-талларни термик, кимёвий-термик иш-лаш ва б.да ишлатилади. Электр б-н қиз-дириладиган М. ҳам бор. Ичига М. жоилаштирилган печь муфелли печь деб аталади. Бундай печларнинг иш унум-дорлиги — 70—600 кг/соат, иссиклик сарфи — 5000—7000 кж/г. Камера ичи-даги т-рани 1300° гача етказиш мумкин. МУФРАДОТ (араб. — битта, ёлғиз) — қ. Фард.
МУФТА (нем. Muffe) (техникада) — валлар, тишли ғилдираклар, трубалар, кабелларни бир-бирига улаш учун иш-латиладиган деталь ёки узел. Доимий бириктирувчи М.; бошқариладиган ёки илашма М.; ўз-ўзидан бошқариладиган (автомат) М.; сирпанма М. ва махсус М.ларбор. Доимий бириктирув-ч и М.лар воситасида икки бўлак вал бирлаштирилиб, битта яхлит вал хрсил қилинади. Бундай М.нинг қўзғалмас, қўзғалувчан (компенсацияловчи) ва эластик (қайишқоқ) хиллари бор. Вал-ларни исталган вақтда улаш ёки ажра-тиш учун бошқариладиган (илашма)

Муфта. 1-расм. Бириктириш (улаш) муфта-лари: а — втулкали бикр муфта; б — тишли бикр муфта; в — шарнирли асинхрон муфта.
М.лар ишлатилади. Уларнинг кулачок-ли ёки фрикцион хиллари бор. Уларни механик, гидравлик ёки электромагнит мосламалар воситасида автоматик тарз-да ёки қўлда исталган вақтда узиб-улаш мумкин. Сирпанма М.лар сирпаниш юз берганда, мае, етакланувчи ярим М. етакчи ярим М.дан орқада крлганда ишга тушади. Уларнинг гидродинамик ва электродинамик хиллари бор. Ма-
2-раем. Ўзи бошқариладиган муфта: а — эр-кин юриш муфтаси; б— марказдан қочма муфта; / — етакчи юлдузча; 2— роликлар; 3 — етакланувчи халқа; 4 — корпус; 5 — фрикцион қоплама.
шиналарнинг айланиб ишлайдиган де-талларига таъсир этаётган куч ва момент тўсатдан ортиб кетганда уларни сақлаш мақсадида махсус сақлагич М.лар ишлатилади. Валдаги куч ва момент мўлжалдагидан ошиб кетганда, аввало М.нинг болтлари синиб, вал-ларни бир-биридан ажратади. Автоматик ишлайдиган саклагич М.лар хам бор. Мае, марказдан қочма М.лар ёр-дамида валлар автоматик тарзда ула-ниб-узилиб туради. МУФТИЙ (араб. — фатво берувчи), муфт и — мусулмонларда олий лаво-зимли руҳоний. М. диний-ҳуқуқий ма-салаларни изоҳлаш, талқин қилиш, шариатни татбиқ этиш борасида ҳал қилувчи ҳуқуққа эга. Одатда, унинг фикр ва қарорлари фатволарда баён этилиб, мусулмонлар учун қўлланма ҳисобланади.
Ўзбекистон мусулмонлари идорасига М. бошчилик қилади. У Уламолар кенга-ши йиғилишида 5 й. муддатга сайланади.
МУХОЛАФАТ

МУФУЛИРА — Замбиянинг марказий қисмидаги шаҳар. Аҳолиси 153 минг кишидан зиёд (1990-й.лар ўрталари). Т.й. станцияси. Мис қазиб чиқариладиган р-ннинг муҳим саноат маркази. Қора ва рангли металлургия ривожланган. Полиграфия, енгил ва озиқ-овқат са-ноати корхоналари, портловчи модда-лар ва металл буюмлар ишлаб чиқарув-чи з-длар, иссикдик электр ст-яси бор. МУХАИЯР (араб. — танлаб олувчи) — ўрта аср Ўн икки мақом таркибидаги шўьбалардан бири. Шашмақом мажму-идаги Ироқ мақомининг ашула були-мида М.и Ироқ номли наср йўлида яра-тилган шўъба мавжуд. Унинг куй мав-зуи бир оз ўзгартирилган ҳолда кўплаб мақрм шўъбалари авжларида Мухайя-ри Чоргоҳ намуди сифатида кенг қўлла-нади. М. и Ироқ куйи илк бор Сафиуд-дин ал-Урмавий томонидан ёзиб олиниб, француз олими д'Эрланже, кейинчалик уни ўзбек мақомшуноси И. Ражабовлар замонавий нота ёзувига кўчиришган.
Ад.: Ражабов И., Мақомлар масаласига дойр, Т.,  1963.
МУХАЛИ НЎЁН (1169-1223) -мўғуллар саркардаси. Чингизхоннинт энг яқин 4 сафдоши (Дурбан хулук) дан бири. Чингизхон Шим. Хитойни эгал-лагач, М.н.га (1217) Го-ван унвонини (Го — мамлакат, ван — шоҳ) бериб, ўзини Хитойдаги ноиби сифатида қол-дирган. М.н. жалойир қабиласинингчат уруғидан бўлган. М.н. Хитойдаги кўплаб шаҳарларни босиб олган. М.н. жасур, мард, аклли саркарда бўлган. Бир неча бор Чингизхонни кулфатдан омон сақ-лаб крлган.
МУХАЛЛИС (Serophularia integrifolia) — сигирқуйруқдошлар оиласига мансуб кўп йиллик ўт. Пояси бир нечта. Ҳар бир поя рўваксимон тўпгул б-н тугай-ди. Барги оддий, чўзиқ ёки тухумсимон, чети қирқилган. Гули икки жинсли, қиз-ғиш-яшил, косачаси 5 бўлакли. Июнь— августда гуллаб, мева беради. Ўрта Оси-ёнинг тоғли р-нларида 8 тури учрайди. Ўзбекистоннинг ҳамма тоғли р-нларида чағиртошли қояларда ўсади. Айрим тур-лари гулширага бой. Манзарали турла-ри ҳам бор.
МУХАММАС (араб. — бешлик) — шарқ шеъриятидаги шеърий шакллар-дан, қофияланиш тартибига кўра ту-зилган шеър. М.нинг ҳар бир банди 5 мисрадан иборат бўлиб, а—а—а—а—а, б—б—б—б—а, в—в—в—в—а, баъзан эса а—а—а—а—а, б—б—б—а—а тарзи-да қофияланади. Бандларнинг охирида шоиртахаллуси келтирилади. М. 1-бан-дининг 5-мисрасида қофия сифатида қўлланган сўз шу мисра бўйлаб 2—3 марта такрорланадиган намуналари ҳам

учрайди (мае, Дилкаш, Комил Хораз-мий, Феруз, Муаззамхон ва б. ижоди-да). М.нинг 2 тури бор: табъи худ (мус-тақил) ва тазмин (тахмис). Биринчиси-да барча бешлик миералар бир муал-лифники, иккинчиси (тахмис)да ижодкор биронта устоз, замондош шоир ёхуд ўз ғазаллари байтларининг ҳар би-рини бешлик бандларга айлантиради. Икки шоир мисралари пайвандидан иборат шеър пайдо қилинади. Ғазалнинг ҳар бир байти олдидан ўзининг уч мис-расини қўшади. М. шоир учун фикр-ке-чинмаларини чуқурроқ ифодалаш, бо-шқа шоирлар б-н мусобақалашиш, куч синаш, баҳслашув воситаси бўлган.
М.нинг узбек шеъриятидаги илк намуналари Ҳофиз Хоразмий ва Гадоий девонларида учрайди. Навоий даврида унинг тазмин намуналари яратилган. М. навислик, айниқса 17-а.дан бошлаб тез ривожланган. Машраб, Вафоий, Увай-сий, Нодира, Маҳзуна, Мунис, Фур-қат, Хиромий, Муқимий ва б. шоирлар мумтоз М.лар яратганлар. М. 20-а. шеъриятида ҳам анъана сифатида да-вом этди. Мае, Собир Абдулла, Чар-хий каби шоирлар бошка шоирларнинг ғазалларига М.лар боғлаганлар. МУХАММАС (мусиқада) - 1) Ўрта аср Шарқ мусиқа назариясида ийқо давра (усул)ларидан бири; 2) Шашмакрм ва Хоразм мақомлари тур-кумларининг чолғу бўлимларидан ўрин олган асосий қисмлардан бири. М.лар-нинг дойра усули давомли ва мурак-каб бўлиб, 2/4 ёки 4/4 ўлчовида 16 такт-ни ташкил этади. Шашмақом таркибида 16 М., Хоразм мақомлари таркибида 10 М. мавжуд. Барча М.ларда бозгўй ва хоналар ҳажми тенг келади. Усули 5 ритмик бўлаклардан ташкил топгани учун (мае, Хоразмда 4+3+2+3+4) М. номини олган бўлса керак. Композитор М. Маҳмудов анъанавий мусиқа ижодиёти қонуниятларидан унумли фойдаланиб камер оркестр учун 2 қисмли «Мухаммас ва Уфар» 1, 2, 3 асарларини яратди. МУХАТОВ Вели (Велимуҳаммад) [1916.22.4 (5.5), ҳоз. Ашхобод тумани] — туркман композитори, миллий ком-позиторлик мактаби асосчиларидан. Москва консерваториясини тугатган (1951). Туркманистон композиторлар уюшмаси раиси (1954—59). Ашхобод консерваториясини проф. (1987). Ижо-дида туркман халқ мусиқа меросига хос куй-оҳанглардан кенг фойдаланиб, уларни профессионал маҳорат б-н замонавий ифода воситалари ёрдамида қайта ишлаган. «Туркманча сюита» (1950), «Менинг Ватаним» симфоник поэмаси (1951), «Маҳтумқули хотира-сига»    симфонияси    (1974),      «Крнли

айиргич ниҳояси» операси (1967) каби йирик асарлар, шунингдек, халқ чол-ғулари оркестри учун поэма, қўшиқ ва романслар, бадиий ва ҳужжатли фильмлар учун мусиқалар яратган. Маҳтумқули номидаги Туркманистон Давлат мукофоти совриндори (1972). МУХБИР (араб. — хабар берувчи, ха-барчи) — 1) таҳририят таркибида журналист сифатида хизмат қилувчи ходим; 2) бевосита таҳририятда ишламайди-ган, аммо оммавий ахборот воситала-рида мунтазам ижодий ҳамкорлик қилувчи шахс; 3) бошқа оммавий ахборот воситаларида чиқиш уюштирув-чи газ., жур., радио, телевидение таҳ-ририяти ходими (жамоатчи М.). МУХОЛАФАТ, мухолифат (араб. — тескарилашиш, келишмовчилик) — расмий ҳукумат, унинг сиёсати б-н келишмай бошқача сиёсий йўл тутиб, фаолият юритиш. М.нинг мавжудлиги фуқаролик жамиятининг сиёсий мада-ниятини белгилаб берувчи муҳим хусу-сиятҳисобланади. М. бўлишнинг асосий талаблари қуйидагилардир: ҳокимият-ни бошқариш, ташкил этиш бўйича ўз дастурига, ўз «команда»сига, ўз фаоли-ятининг ғоявий, мафкуравий асосига эга бўлиш; амалдаги ҳуқуқий норма-лар асосида фаолият олиб бориш; ўз да-стурини мафкуравий йўллар б-н кенг жамоатчиликка етказиш; ўз электорати (сайловчилар доираси)га эга бўлиш, улар манфаатини кузлаб қонун доира-сида курашиш; ҳал қилиниши керак бўлган вазифаларни ечиш учун альтернатив (муқобил) йўлларни таклиф этиб, унинг тўғрилигини амалда исбот-лашга ҳаракат қилиш.
Ҳоз. даврда М.нинг ривожланган шаклини Буюк Британия ва АҚШда куриш мумкин. М. бу мамлакатларда ҳар томонлама қўллаб-қувватланади, унинг раҳбарлари расмий лавозимларга ҳам тайинланади.
Ўзбекистонда М.нинг вужудга кели-ши, фаолият юритиши учун ҳуқуқий асослар яратилди, бу асослар тобора ривожлантириб борилмокда. ЎзР Кон-ституииясида «Ўзбекистон Республика-си фукаролари касаба уюшмаларига, сиёсий партияларга ва бошка жамоат бирлашмаларига уюшиш, оммавий ҳаракатларда иштирок этиш ҳуқуқига эгадирлар. Сиёсий партияларда, жамоат бирлашмаларида, оммавий ҳаракатлар-да, шунингдек, ҳокимиятнинг вакил-лик органларида озчиликни ташкил этувчи мухолафатчи шахсларнинг ҳуқуқпари, эркинликлари ва қадр-қим-матини ҳеч ким камситиши мумкин эмас» (34-модда), деб ёзиб қуйилган. Чунки М.нинг булиши, унинг амаддаги

қонун ва тартиботлар доирасида фаоли-ят юритиши жамият ривожига катта қисса қўшади. М. ўзининг ғоялари, так-лифлари, дастурлари б-н расмий ҳуку-мат кўрмаган томонларга ишора қилиб туради. Бунинг натижасида расмий ҳуку-мат яхшироқ ишлашга, доимо изланиб, олдинга интилишга ҳаракат қилади.
Сайфиддин Жўраев.
«МУХТАСАР» — За\ириддин Мухаммад Бобурнтг аруз вазни назарияси хақидаги асари (тахм. 1521—23). Манбаларда «Му-фассал», «Рисолаи аруз» деб ҳам юри-тилади. Унда аруз вазнидаги барча ютуқ ва камчиликлар кўрсатилган. Бобур аруз-нинг баъзи ноаниқ масалаларига аниқ-лик киритди ва уни янги фикрлар б-н бойитди, узбек, араб, форс арузларини бир-бири б-н қиёслаб, аруз вазнининг 248 турини аниклади.
Бобур арузда зиҳофлар сонини 44 тага етказди. У тақтиъ бобида эски узбек тили фонетик меъёрлари асосида Навоийнинг «Мезон ул-авзон»ида ишлаб чиқилган арузнинг қонун-қоидаларини тизимга солиб, баъзи бахрлар орасида ўхшаш-ликлар топди ва янги дойра ихтиро қил-ди. Асарда қўшикларнинг тархоний, тур-кий, ўланг, шунингдек, туюқ ва унинг ранг-баранг турлари ҳақида янги фикрлар айтилган. Бобур бу асари б-н узбек шеъриятида қўлланадиган аруз баҳрла-рининг кўп янги вазн, зиҳоф ва фаръ-ларини аниклади. «М.»да рукнлар тўлиқ берилган. Уларнинг сонини аниқдашда талаффуз ҳисобга олинган. «М.» вазнлар-нинг кўплиги ва уларга берилган изоҳ-ларнинг аникдиги б-н бошқа асарлар-дан ажралиб туради. Рисоланинг котиб Ҳожи Му\аммад Самарқандий кўчирган (1533—34) ягона қўлёзмаси Париж Миллий кутубхонасида сакланмокда.
Нашрлари: Мухтасар, Т., 1971; Трактат об арузе,  М.,  1972.
МУХТОРИЯТ — конституциявий ҳуқукда бирон-бир ҳудуднинг унга конституция йўл қўйган чегараларида дав-лат ҳокимиятини мустақил амалга ошириш ҳуқуқи. М. марказлашган ти-зимдан марказлашмаган тизимга ўтиш-нинг муайян даражасини билдиради, аммо бу — федератив давлатдагига нис-батан камроқ даражада бўлади. 20-а. бошларида Туркистон жадидлари М. ҳаракатига мустақил давлат тузиш йўлидаги алоҳида босқич сифатида қараганлар ва бу йўлда курашганлар (қ. Туркистон мухторияти). Россияда боль-шевиклар хркимият тепасига келгач, дастлаб Туркистон Автоном (Мухтор) Совет Республикасини ташкил килиш-ди (1918 й. 30 апр.). Узбекистан ССР тузилгач, унинг таркибида Қорақалпо-ғистон АССР (1936 й. 5 дек.дан) бўлган.

М. кенг маънода — бирон-бир илмий муассаса (мае, ун-т), турли ташкилот-ларнинг муайян масалаларни ўз ҳоли-ча, мустақил ҳал қилиш ҳуқуқи. МУХТОРОВ Абдураҳим (1931.1.1, Самарқанд) — кулол, майда шакллар устаси. Узбекистан Республикаси санъат арбоби (1998). Уста У. Жўрақуловдан ҳунар ўрганган. 1962 й. дан муста-қил ишлайди. М. Самарқанд кулолли-ги (майда ҳайкалтарошлик)да мавзу-ли композициялар йўналишига асос солди. Ижодида халқ анъаналарини ривожлантирган. М. нинг асарларида халқ оғзаки ижодига хос жўшқин-лик,     беғубор   ҳазил    руҳи    ўз   ак-
Уста
Абдураҳим Мухторов.
сини топган. Терракота усулида кунда-лик маиший ҳаёт, халқ оғзаки ижоди манзаралари акс этган миллий ўйинчоқ-лар (одамлар, ҳайвонлар ва б.) яратади: «Чойхоначи», «Бешик», «Бозорда», «Фарҳод ва Ширин», «Улоқ», «Хўжа Насриддин», «Туя ва бўталоқ», «Маш-шоқ ва қиз», «Ота» ва б.
1982 й.дан Самарқанд ш. ўқувчилар уйида кулоллик тўгарагини бошқара-ди. Кўплаб шогирдлар тайёрлади. М. асарлари б-н республика ва чет мам-лакатлар кўргазмалари (Япония, Германия, Швейцария, Москва ва б.)да иштирок этади; асарларидан намуна-лар республика ва чет мамлакатлар музейларида сакланади. МУХТОРОВ Асрол (1948.21.11, Тош-кент) — ганчкор уста, наққош; Узбекистан халқ устаси (1999). Уста Маҳмуд Усмоновцзм ҳунар ўрганган; устози б-н бирга ишлаб (1966—79), республикада-ги жамоат бинолари ва хусусий турар жойларни безашда қатнашади. Республика ўқувчилар ва ёшлар саройидаги ганчкорлик тўгарагига раҳбарлик қил-ди (1975). 1979 й.дан ганчкорлар бри-гадасига бошчилик қилиш б-н муста-қил фаолиятини бошлади. Фаолиятида ганчкорлик, кулоллик ва наққошлик-ни уйғун ҳолда олиб бориб, безак-лар яратди. «Салом» чойхонаси (Қашқ-адарё), «Дилором» қаҳвахонаси (Тош-кент) ва б. жамоат биноларини ганч ўймакорлиги     б-н   безади.   Тошкент

Уста Асрол Мухторов.
ЙЬ/м,,
ш.даги Узбекистан ташқи ишлар ва-зирлиги, Тошкент ш. ҳокимияти, «Туркистон» саройи, Байналмилал маданият маркази, Олий Мажлис, Фарғонадаги «Ал-Фарғоний» театри зали ва б. бино-ларни ганч ўймакорлиги б-н безади. М. кўплаб шогирдлар тайёрлаган.
Ас: Уста ва шогирд одоби, Т., 1999.
МУХТОРОВ Дилшод Тоҳирович (1975.4.1, Тошкент) — мерган, халка-ро микёсдаги спорт устаси (1997). «Узбекистан ифтихори» (2001). Атланта (АҚШ)да бўлиб ўтган жахрн кубоги му-собақасида (2001) кичик калибрли тўппонча (МП)дан 50 м масофада ўқ узишда олтин медални қўлга киритди. М. ЎзМУ нинг амалий мат. факультети-ни тугатган (1997). Ўзбекистон ФА «Кибернетика» илмий и.ч. бирлашмаси ин-тининг илмий ходими (1997 й.дан). М. Ўзбекистоннинг кўп карра чемпио-ни (1990—92, 1994, 1997, 1999-2002), Марказий Осиё ўйинлари (1995, 1999) ғолиби, Осиё ўйинлари (1998, Бангкок) кумуш медали совриндори. Бундан таш-қари, бир неча халқаро турнирларда (1991, Львов, 1-ўрин; 1991, Минск, 2-ўрин; 1999, Атланта, 2-урин), Олимпиада мусобақаларида (2000, Сидней, 5-ўрин) муваффақиятга эришган. МУЦИНЛАР (лот. mucus — шиллиқ) — гликопротеидларга мансуб углевод-оқсилли бирикма, шилимшиқнинг асо-сий таркибий қисми, шиллиқ модда. Одам ва ҳайвонларнинг нафас, овқат ҳазм қилиш, сийдик-таносил йўллари шиллиқ қаватларидаги, шунингдек, жағ ости, тил ости сўлак безларидаги эпи-телиал ҳужайраларидан ажралади. Чўзи-лувчан масса, протеолитик ферментлар таъсирига чидамли. М. оғиз бўшлиғи ва меъда-ичак йўли шиллиқ қаватини турли механик ва кимёвий таъсирлардан сакдайди.
МУЧАЛ, мучал йил ҳисоби — Шарқий ва Марказий Осиёда кенг тар-қалган йил ҳисоби. М. асосида милод-дан 2000 йиллар олдин киритилган хи-тойларнинг циклик календари ётади. 60
МУЧАЛ

«осмон шохобчаси»нинг вертикал ус-туни ва «ер шохобчаси»нинг горизон-тал йўли кесишган катакда жойлашиб, қўшма — «қуён-олов», «маймун-ме-талл» ёхуд «от-сув» каби номлар б-н аталадиган бўлган ва айнан шу ном-ларга мое равишда, 60 йилдан сўнгги-на қайтарилган. 60-йиллик циклга эга бўлган бу тақвим ҳоз. кунда Хитой, Япония, Корея, Вьетнам ва Монголия-да қўлланади. Хитой ва Кореяда «осмон шохобчаси»ни ташкил этган унсурлар иккиламчи — ижобий ва салбий (баъ-зан икки жинс — эр ва аёл) хусусият-ларига кўра иккига бўлингани ҳолда, Японияда улар ёш хусусиятларига кўра — катта ва кичик ном б-н, Монголияда эса 5 унсур фақат ранглар б-н кўк (баъ-зан яшил), кизил, сариқ, оқ ва қора деб қўлланилади   (жадвалга қ.).
Қад. ёзма манбаларда кўрсатилиши-ча, М.ни дастлаб Юнон-Бақтрия под-шолиги   даврида   (мил.   ав. 250— 140-
йиллик цикл б-н йилнинг номлари қайтариладиган бу тақвим аслида Қуёш — Ой календари (қ. Календарь) бўлиб, у Ойнинг Ер атрофида айланиш дав-рига (бу давр синодик ой дейилиб, 29,53 суткага тенг) ва тропик йилга (365,2422 сутка) таянади. Йилнинг узунлиги оддий йилларда 12 ойлик бўлиб, 354 кунга, кабиса йилларда эса 13 ойлик бўлиб, 384 кунга тенг. 60 йиллик циклда кайси йил 12 ойлик, қай-сиси 13 ойлик (эмболисмик) бўлиб келиш тартиби маълум Ой фазаси (мае, янги ой) йилнинг аник, бир са-насига тўғри келиш даврига (бу давр 19 йилга тенг бўлиб, унинг ихтирочи-си шарафига Метон даври ёки цикли дейилади) кўра аникланади. 19 йиллик циклнинг 2-, 5-, 7-, 10-, 13-, 15- ва 18-й.ларида 13-ой қўшилиб, крлганла-ри оддий — 12 ойдан иборат бўлади. 20-а.да ушбу календарнинг 19-йиллик цикллари боши 1924, 1943, 1962, 1981, 2000 йилларга тўғри келди. Қад. Хитой календарида 60 йиллик циклнинг ке-либ чиқиш тарихи қуйидагича. Кдц. да Олам 5 та — сув, олов, тупроқ, металл ва ёғоч каби унсурлардан ташкил топ-ган ҳамда улар ижобий ва салбий ху-сусиятларни мужассамлантирган, деб қаралар эди. Бу 5 унсур ўзининг 2 хусу-сияти б-н «Осмон шохобчаси» белги-лари (цзя, и, бин, дин, у, цзи, гэн, син, жен, гуй) орқали ифодаланган. 60 йиллик циклнинг пайдо бўлишида ана шу 5 унсур уни ташкил этувчи кўпай-тирувчилардан бири бўлиб, иккинчи-си — 12 эса осмоннинг энг ёруғ «юл-дуз»ларидан бўлган Юпитер (Мушта-рий^нинг йилларида ифодаланган дав-ридан олинган.
Юпитернинг 12 йиллик ҳаракат йўли 30° дан қилиб 12 бўлакка бўлинган (30°х 12=360°) ва хар бир бўлагига «ер шохобчаси» деб аталувчи 12 ойнинг белгилари (цзи, чоу, ин, мао, чэн, си, у, вэй, шэн, ю, сюй, хай) қўйиб чи-қилган. Кейинчалик милод бошларида бу белгиларга ушбу ҳайвонларнинг номлари қўшиб қўйилган: каламуш, сигир, йўлбарс, қуён, аждаҳо, илон, от, қўй, маймун, товуқ, ит, чўчқа. Бу-лар Қуёшнинг йиллик кўринма хара-кати йўлида жойлашган (зодиак соха деб юритилувчи соҳада) ушбу юлдуз туркумлари эгаллаган ҳудудларга мое келади: Ҳамал, Савр, Жавзо, Саратон, Асад, Сумбула, Мезон, Ақраб, Қавс, Жадий, Дале ва Хут. Оқибатда қад. хи-тойликлар «осмон шохобчаси» ва «ер шохобчаси» белгиларидан ташкил бўлган ва 60 (12x5) йилни ўз ичига олган циклик жадвал-тақвимни тузган-лар. Мазкур тақвимда маълум йил —

ёхуд 130й.) кўчманчи чорвадор халқ-лар яратган, сўнгра Мўғулистон, Хитой, Япония, Ҳиндистон, Миср, Ироқ, Эрон, Афғонистон, Ўрта Осиё мамлакатлари ва б. мамлакатларга Tap-калган. Бу ҳисобнинг ватани Хитой ва Миср деган маълумотлар хам бор. Ки-шиларнинг туғилган йилларини ҳай-вонлар номи б-н аташ одати айрим хай-вонларга сиғиниш асосида келиб чиқ-қан: 12 йиллик ҳисобга киритилган ҳайвонлар «хосиятли» ва «муқаддас» ҳисобланган. Қайси мамлакатда қандай ҳайвонга кўпроқ сиғинилса, шу ҳай-вон мазкур йиллик ҳисобга киритилган. Mac, Хитойда балиқ ўрнига афсо-навий аждаҳо, Африкадаги баъзи хал-қлар орасида балиқ ўрнига тимсоҳ, Мисрда сичқон ўрнига мушук, от ўрнига эшак ва ҳ.к. қўлланган. Ўрта Осиё мамлакатлари, Мўғулистон, Хитой ва б. мамлакатларнинг халклари орасида турли буюмларни М. йил ҳисобига ки-
	
	
	
	Мучал
	йил ҳисоби
	
	
	

	"Осмон шохобчаси» унсурлари
	Ранги
	Жинси
	Мучал йил ҳисобида номи
	Янги йил киради-ганкун
	Григорий календари бўйича йил
	60
йиллик цикл бўйича тартиб рақами

	
	
	Аёл (салбий)
	Эр (ижобий)
	
	
	
	

	Сув
	Қора
	
	+
	От
	12.02
	2002
	19

	Сув
	Қора
	+
	
	Қўй
	01.02
	2003
	20

	Ёғоч
	Кўк
	
	+
	Маймун
	22.01
	2004
	21

	ЁҒОЧ
	Кўк
	+
	
	Товуқ
	09.01
	2005
	22

	Олов
	Қизил
	
	+
	Ит
	29.01
	2006
	23

	Олов
	Қизил
	+
	
	Чўчқа
	18.02
	2007
	24

	Ер (тупроқ)
	Сариқ
	
	+
	Сичқон
	07.02
	2008
	25

	Ер (гупроқ)
	Сариқ
	+
	
	Сигир
	26.01
	2009
	26

	Металл
	Оқ
	
	+
	Йўлбарс
	14.01
	2010
	27

	Металл
	Оқ
	+
	
	Қуён
	13.02
	2011
	28

	Сув
	Қора
	
	+
	Балиқ
	23.01
	2012
	29

	Сув
	Қора
	+
	
	Илон
	10.02
	2013
	30

	Ёғоч
	Кўк
	
	+
	От
	31.01
	2014
	31

	Ёғоч
	Кўк
	+
	
	Қўй
	19.02
	2015
	32

	Олов
	Қизил
	
	+
	Маймун
	08.02
	2016
	33

	Олов
	Қизил
	+
	
	Товуқ
	28.01
	2017
	34

	Ер (тупроқ)
	Сариқ
	
	+
	Ит
	16.02
	2018
	35

	Ер (тупроқ)
	Сариқ
	+
	
	Чўчқа
	05.02
	2019
	36

МУШАК САБЗИ
ритилган ҳайвонларнинг тасвири б-н безаш одат бўлган. Олтин ва кумушдан илон шаклида ишланган билагузуклар, балиқ ва б. ҳайвонларнинг тасвири ўйиб ишланган мис товоклар бунга мисол бўлади. Қад. ривоятларга кўра, М. йил ҳисобидаги ҳар бир йилда муайян воқеа-қодисалар содир бўлар эмиш. Мае, «илон йили»да қурғоқчилик, қимматчилик бўлар, қиш совуқ келар, «тўнғиз йили»да эса ёғингарчилик кўп, нарх-наво арзон бўлар эмиш. Туғилган боланингтақдири, феъл-атвори \ам гўё унинг қайси йилда туғилганлигига боғ-лиқ экан (хусусан, «қуён йили»да ту-ғилган ўғил бола яхши киши бўлиб етишиб, фойдали ишлар қилади, узоқ, бадавлат хаёт кечиради ва ҳ.к.). МУШАК САБЗИ, Мушак 195 - эр-тапишар сабзи нави. Узбекистан саб-завот, полиз экинлари ва картошкачи-лик и.т. ин-тида яхшиланган маҳаллий нав. 1947 й.дан р-нлаштирилган. Барг-лари бўзранг, баъзан сарғиш-яшил, қалин, майин тукли. Сабзиси шакли калта, учи тўмтоқ, баргларга яқин кис-ми яшил, ерга қадалиб турган қисми, эти ва ўзагининг ранги сариқ. Уз. 8—13 см, диаметри 3,5—4,0 см, ўзаги ки-чик, ингичка серсув. Ўзбекистонда етиштириладиган сариқ сабзилар ора-сида энг ширини. Вазни 30—43 г, қуруқ модда миқдори 14%, қанд 11,9%. Ҳосилдорлиги 190—200 ц/га. Уруғи униб чиққандан сўнг 85—95 кунда пи-шиб етилади. Ноқулай об-қаво шарои-тида эркаклаб кетишга мойил. Ўзбекис-тоннинг барча вилоятларида р-нлаштирилган. Тошкент вилоятида кўп эки-лади. Озиқ-овқат ва консерва саноатида ишлатилади.
МУШАКЛАР - қ. Мускуллар. МУШАРРАФ Парвиз (1943.11.8, Деҳ-ли) — Покистон давлат арбоби, генерал-лейтенант (1995). 1975—61 й.ларда Карочи ва Лоҳурдаги билим юртлари-да, Буюк Британия Қироллиги Мудо-фаа тадқиқотлари коллежида ўқиган. Покистон ҳарбий академиясини тугатган (1964). 1964 й.дан Покистон қурол-ли кучлари сафида. 1965—71 й.ларда махсус «Коммандос» батальони,1991 й.дан пиёда қўшинлари дивизияси, 1995 й.дан корпус қўмондони. 1998 й.окт.дан армия штаби бошлиғи, 1999 й. апр.дан Покистон қуролли кучлари штаб бошлиқлари Бирлашган қўмита-си раиси. 1999 й. 12 окт.даги ҳарбий тўнтариш натижасида ижроия ҳокими-ят раҳбари. 2001 й. 20 июндан Покистон Ислом Республикаси президенти. МУШЕЛЬ Георгий Александрович (1909.29.7, Тамбов - 1989.27.12, Тошкент) — композитор, пианиночи, пе-

дагог. Ўзбекистонда хизмат кўрсатган санъат арбоби (1944). Москва консер-ваториясини тугатгач (1936), Тошкент консерваториясида ўқитувчи, проф. (1976). Ўз ижодида Европа композитор-лик (мае, М.Равель, С. Прокофьев) мусиқаси анъаналарини давом эттириб, ўзбек мусиқа меросига хос усул ва оҳангларга, шакл ва услубларга ижо-дий таянган. Ўзбекистонда биринчилар катори симфония (1938), балет, камер мусиқа жанрлари ривожига асос солган. «Фархрд ва Ширин» операси (В.Успенский б-н ҳамкорликда, 1957), «Муқи-мий» (1953), «Равшан ва Зулхумор» (Т.Жалилов б-н, 1957) каби мусиқали драмалар, «Раққоса» (1952), «Вахт гули» (1959), «Кашмир афсонаси» (1961), «Самарқанд ҳақида афсона» (1971) балетлари, 3 симфония, фортепиано ва оркестр учун 6 концерт, скрипка ва оркестр учун концерт, орган асарлари, камер мусиқа (жум-ладан, «24 прелюдия ва фуга», 1975), романс, қўшиқ, кинофильмларга му-сиқалар муаллифи. М. рассом сифатида турли жанрларда 100 дан ортиқ тасви-рий асар яратган. Тошкентда М. номи-даги ёш мусиқачилар танлови ўткази-лади (1994 й.дан).
Ад.:  Пеккер  Я., Георгий Мушель, М., 1966.
МУШК, ипор, уфор, мускус — ҳайвон ёки ўсимликларнинг ўткир ҳидли моддаси. Ҳайвон М.и М. безла-ридан ҳосил бўлади. Ҳайвон ўзи яша-ётган ҳудудни белгилашда, ўз турига мансуб бошқа жинсли ҳайвонларни жалб қилишда ва б. ҳолларда кимёвий сигнал вазифасини ўтайди, шунинг-дек, сувда яшайдиган баъзи сут эми-зувчи ҳайвонларда жунини мойлашга хизмат қилади. Ўсимлик М.и коврак илдизи, гулҳайрилар меваси ва б.дан олинади. Ҳайвон М.ининг ҳид берувчи моддаси асоси макроциклик кетонлар-дан, ўсимлик М.иники — макроциклик лактон (тибетолид, амбреттолид)-лардан иборат. М.дан парфюмерия саноатида фойдаланилади. Табиий М. ўрнига кучли ҳид таратадиган синтетик моддалар (мае, ксилол-М., кетон-М. ва б.) ҳам ишлатилади. МУШКЕТОВ Иван Васильевич [1850.9 (21).1, Алексеевская станицаси, ҳоз. Волгоград вилояти — 1902.10(23). 1, Петербург] — рус геологи ва географи. Петербург кончилик ин-тини тугатган (1872), 1877 й.дан Геология қўмитаси адъюнкт-проф. 1874-75, 1877-80 й.ларда Ўрта Осиёнинг геол.сини ўрга-ниб, бир неча фойдали қазилма кон-ларини очган. Илмий изланишлари на-тижасини «Туркистон» асарида (1—2 т.,

1886-1906) баён этди. М. Ўрта Осиёнинг геологик ва орографик тавси-фини езди. Сирдарё водийсини ўрганди. 1881 й.да Г.Д.Рома-новский б-н бирга-ликда Туркистон-нинг геологик ха-ритасини тузди. М., шунингдек, Кав-казнинг геологик тузилиши, музликла-ри, минерал сувлари ва фойдали казил-маларини ўрганди. 1887 и. Верний (ҳоз. Олмаота) ш.да бўлиб ўтган кучли зил-зиланинг сабаб ва оқибатларини тадқиқ этди. М. «Физик геология» қўлланмаси-ни ҳам ёзган (1888—91). М. номига Сибирь, Ўрта ва Марказий Осиёда бир қан-ча географик объектлар (Мушкетов тоғи, Мушкетов музлиги ва б.) қўйилган.
Ас: «Физическая геология» (ч. 1—2, СПБ, 1888—91, охирги нашри 1935); Верненское землетрясение 1887, СПБ, 1890.
Ад.: Вайнер Л. А., И. В. Мушкетов и его роль познании геологии Средней Азии, Т., 1954.
МУШКЕТОВ МУЗЛИГИ - Марказий Тяньшандаги Сарижаз тизмасининг шим.ён бағрида жойлашган тоғ-водий музлиги, Сарижаз дарёсининг бош то-монида, кенглик бўйлаб шарқцан ғарб-га томон чўзилган. Уз. 20 км чамасида, эни 1—1,8 км, майд. 49,25 км2. Музлик-нинг 5 км узунликдаги пастки қисми морена б-н қопланган. М.м. вақт-вақти б-н балқиб, қуйи томон чўзилади ва кейин яна қисқаради. 20-а.нинг 50-й.ла-ри охирида 2500 м сурилди ва майдо-ни 4 км2 га кўпайди. Ҳоз. музлик қисқ-ариб бормоқца. Музлик чеккасидан Адиртўр дарёси (Сарижаз дарёсининг чап ирмоғи) бошланади. И. В. Мушкетов номи б-н аталган. МУШКУЛОТ, мушкилот (араб. -қийинчиликлар, оғирликлар) — Шаш-мақом таркибидаги мақомларнинг чол-ғу бўлимлари. М. одатдаги тасниф, тар-жеь, гардун, мухаммас, сақил қисм-ларидан ташқари, ҳар бир мақомнинг ўзига хос чолғу йўлларидан ташкил топади. Шашмақом таркибида жами 46 та чолғу куй мавжуд. Гардун, мухаммас ва сақиллар шу номли доира усуллари жўрлигида ижро этилади. Ўзбек мусиқа меросида мақом мажмуаларига киритилмаган, бироқ М. деб номланган туркумли ва туркумсиз чолғу асарлар ҳам мавжуд. Улар йирик шакддаги халқ куй-лари, кўпроқ мақомларнинг чолғу, баъзида ашула йўллари негизида яра-тилган (мае, «Мушкилоти Сегоҳ», «Мушкилоти Дугоҳ»), Ушбу  М.ларнинг
«МУШТУМ»

юзага келишида асосан сурнай мақом йўллари усулсиз куй услубининг таъ-сири катта.
МУШМУЛА (Mespilus) — раънодош-ларга кирувчи мевали дарахт. 2 тури мавжуд: 1) Япон Мхи ёки локва — бу доим яшил ўсимлик ватани — Шар-қий Осиё. Дарахт бал. 6—8 м, танаси-нинг ва шохларининг ранги тўқкулранг. Барглари йирик, дағал, шакли узун-чоқ, баъзан овалсимон, учи ўткир, юзаси ялтироқ, япроқнинг остки то-мони тукли. М. кеч кузда ёки қиш бо-шида гуллайди. Гуллари гулшодага тўпланган бўлиб, жуда нозик ва хушбўй, ранги оч-сариқ. Мевалари шингил бўлиб, ҳар бир шингилда 12 тадан ноксимон ва, баъзан, думалоқ шаклдаги мевалар жойлашган. Мева-нинг юзаси бир оз тукли. Эти серсув, майин, таъми ширин - нордон. Мева таркибида 39% сув, 0,35% протеин, 0,06% мой, 8,95% сахароза, 0,94% декстроза ва 0,26% кул мавжуд. Ҳар бир мева ичида 2—3 тадан йирик уруғи бўлиб, мева оғирлигининг 20—25% ни ташкил этади. Меваси апр. охири — майнинг бошларида пишади. М. дарах-ти 5—6-йили \осилга киради. 8—12 ёшлигида 30—50 кг ҳосил беради. Меваси истеъмол қилинади, консерва са-ноатида қайта ишланади. Уруғидан ликёр тайёрланади, гули парфюмери-яда ишлатилади. 2) Герман М.си ёки оддий М. — бутасимон, баъзан, дарахт шаклида бўлиб, бўйи 3—6 м. Эрон, Кичик Осиё ва Болқон ярим оролла-рининг сернам зоналарида, Кавказда, Қримда учрайди ва экилади. Шунинг-дек, АҚШда қам экилади. Ёввойи тур-ларининг новдалари тиканли. Барг шакли лентасимон ёки тухумсимон, гули якка, йирик, ранги оқ. Меваси данак-ча, эти қаттиқ, пишгач юмшайди. Таъми ширин. Мева таркибида 10% канд, 1,1% олма кислотаси, 1,6—11,8 мг% витамин С мавжуд. М.нинг иккалатури ҳам мевали экинларга кирмайди. М., асосан, уруғдан кўпаяди, беҳи ва дўла-нага пайванд қилиш ҳам мумкин. МУШОИРА (араб. — шоирлар мусо-бакаси) — 1) шеъриятнинг ўзига хос жанри. Одатда, ижодий ҳамкорликнинг бир кўриниши. Бу жанрда 2 ёки ундан ортиқ шоир шеър айтишади, ижодий мусобақалашади. Шеър бир мавзу, бир вазн, бир хил қофия тизимида бўлиб, улар гоявий-эстетик ва поэтик жиҳат-дан узвий бирикади ва яхлит асарни вужудга келтиради. Фирдавсийнинг машҳур қаламкашлар — Унсурий, Ас-жадий ва Фаррухий б-н М. қилиб, ғолиб чиққани қақида ривоятлар бор. Гўё шу М.дан кейин Фирдавсий «Шоҳ-нома»ни ёзишга киришган экан. Ўзбек

мумтоз адабиётида М.нинг машҳур на-мунаси Фазлий ва Махзуна (19-а.) ўрта-сида бўлиб ўтган айтишув (ғазал)дир.
М. оғзаки ёки ёзма тарзда яратилиб, халқижодиётида хам кенгтарқалган. М.га монанд жанр бошқа халкларда ҳам бор (мае, қозоқ ва қирғизларда «айтисув»); 2) шеърхонлик, адабиётчилар йиғини. МУШРИКИЙЛИК (араб. - шерик-лик) — кўпхудоликнинг араб қабила-лари ўртасида ислом вужудга келиши-дан олдин кенг тарқалган содда шакли. Мушрикий қабилалар турли санам, тош ва ҳ.к.га, шунингдек, бир қанча эркак ва аёл худоларга эътиқод қилган. М. тушунчаси Қуръонда худони якка деб эътироф этмай, унинг шериклари бор, яъни худолар кўп, деб тасаввур қилинадиган қабилавий динлар таъ-лимотига нисбатан ишлатилган. Муҳам-мад (сав) яккахудолик таълимотини тарғиб қилиб, М.ни қоралаган, ислом таълимоти М.ка қарши кураш жараё-нида шаклланган (яна қ. Ширк). МУШРИФ (тахаллуси; исми Мирзо Қаландар) (? — Исфара — 1825) — шоир ва олим. Қўқон мадрасасида ўқиган. 1818 й.дан Умархон саройида лашкар қозиси вазифасини бажарган. Муҳаммад Алихон даврида Исфарада қози бўлган. Форсий ва туркийда ижод қилган. Ғазал ва қасидаларида Умархонни мадҳ этган, табиат гўзалликларини тасвирлаган, инсоф ва адолатни улуғлаган.
М. Умархон таклифи б-н «Шаҳно-майи нусратпаём» («Ғалабадан хабар берувчи Шоқнома») асарини ёзган (1822). Асар Фазлийниж «Умарнома» достони асосида яратилган. Унда Умар-хоннинг болаликдан вафотига қадар ҳаёти акс эттирилган. Асар 19-а. Қўқон адабий муҳитини ўрганишда муҳим аҳамиятга эга. М. шеърларидан намуна-лар Фазлийнинг «Мажмуаи шоирон» тазкирасида учрайди. «Рисолайи аска-рий» китоби ҳамда диний мавзудаги «Далойил ул-ҳайрот» асарининг араб-чадан форсийга қилган таржимаси ҳали топилмаган. «Шаҳномайи нусратпаём» нинг қўлёзмаси Россия ФА Осиё мам-лакатлари ин-тининг Санкт-Петербург бўлимида (инв. № 471) сакланади.
Лй.: Қай юмов П., Тазкирайи Қайюмий, Т.,  1998.
МУШРИФ (араб. — бошқарувчи) —1) Сомонийлар даврида сарой иш бошқа-рувчиси (девони М.); 2) Байҳақийнннт маълумотига кўра, ғазнавийлар даврида (11-а.) —а) давлат назоратчисидан тортиб, алоҳида идора ёки муассасани текширувчи оддий назоратчигача бўлган турли даражадаги расмий ман-сабдор шахс. Унинг вазифаси — иш юритишни кузатиб бориш ва турли хил-

даги суиистеъмолларнинг олдини олиш бўлган; б) подшоҳ хонадони аъзолари, амалдорлар ва айрим кишиларнинг ор-қасидан яширин равишда кузатиб юриш учун тайинланган махфий жосус (ху-фия) ва хабарчи; 3) 12—13-а.ларда Хо-размшоҳлар давлатиля. молия-назорат бошқармаси (девон ул-ишраф) да хиз-мат қилувчи амалдор; 4) 16—17-а.ларда Бухоро хонлигица хазинадан бериладиган совға-саломларни ажратувчи, ҳисобга олувчи амалдор; 5) Мирза Бадеъ Девон-нинг «Мажмаал-арқом» асарида айтили-шича, Бухоро амирлигида М. —а) олий давлат назоратчиси (М.и калон); б) амирнинг шахсий котиби; 6) 19-а.нинг 50-й.ларига қадар Хива хонлигиш мол, маҳсулот (натура) б-н йиғиладиган солили бошқарувчи амалдор. МУШТАРИЙ (тахаллуси; исми Сао-дат) (1810/11, Қўқон — ?) — шоира. Худоёрхон саройида котибалик, мун-шийлик қилган. Шеърларида кишилар-ни яхшилик, камтарлик, поклик ва адолатга чақирган. Ижодида достончи-лик ва қиссанавислик етакчи ўринда туради. Шоира халқ оғзаки достонла-рининг ёзма шеърий намунасини ярат-ган. «Маликаи Дилором» достони оғза-ки адабиётдаги «Орзигул» достонига мазмунан яқин. М.нинг «Маликаи Дилором» достони ва халқ қўшиқлари усулида ёзилган ғазаллари Ўзбекистон ФА Шарқшунослик ин-ти фондида (инв. № 9922) сакланади. МУШТАРИЙ (араб.) - Юпитер сай-ёрасининг арабча номи. «МУШТУМ» — ҳажвий журнал. Тош-кентда ойда 1 марта чикади. «М»нинг 1-сони 1923 й. 18 фев.да «Туркистон» газ.га илова (3 минг нусхада), 1924 й.дан «Қизил Узбекистан» нашри си-фатида чоп этилган. Жур.нинг 1-сони-да унинг ташкилотчиларидан Абдулла Қодирийнинг «Муштум таърифида» деган бош макрласи берилган. Мазкур макрлада «М.»нинг йўналиши белги-ланган: «Бу «Муштум» зўрлик мушту-ми эмас, қақлик муштумидир, бу «Муштум» золимлар муштуми эмас, мазлумлар муштумидир. Шунинг учун бунинг маъноси ҳам бошқачадир...»
«М.»га турли даврларда ижод қилган Ғози Юнус, Чўлпон, Ҳожи Муин, Рафик Мўмин, Ғафур Ғулом, Комил Алиев, Абдулла Қаҳҳор, Носир Сайд, Ғайратий, Собир Абдулла, Сайд Аҳмад, Анвар Муқимов, Худойберди Тўхтабо-ев, Анвар Обиджон ва б. ижодкорлар ўз асарлари б-н иштирок этган. «М.» да чоп этилган кўпгина қажвий асарлар адабиё-тимизнинг бебаҳо дурдоналарига айлан-ган. Mac. F. Ғуломнинг «Шум бола»-си, А.Қахдор, С. А\маднинг энг сара

ҳажвиялари, Э.Воҳидовнинг «Дониш-қишлоқ ҳангомалари», А. Ориповнинг «Жаннатга йўл» драмаси. Юзлаб тан-қидий мақолалар, фельетонлар жами-ятни турли иллатлардан тозалашда «М.»нинг асосий қуроли ҳисобланган. Халол ва ошкора танқид жамият ва одамлар учун ҳақиқий малҳам булиши-га эришиш жур.нинг бош мезони ҳисобланади. Жур. ўз фаолиятида турли ижодий шакллардан, жумладан Нас-риддин Афанди, Алдар Кўса каби халқ оғзаки ижодидаги образлардан кенг фойдаланади. Унинг саҳифаларида му-ҳим воқеаларга бағишланган фельетон, памфлет, ҳажвия, ўртоқлик ҳазиллари ва б. қизиқарли танқидий материаллар ёритилади.
«М.» ўз карикатуралари б-н ҳам маш-ҳур. Унинг биринчи рассоми Иштван Тулля бўлган, кейинчалик жур.да турли йилларда Т.Муҳамедов, Д. Синиц-кий, М. Воробейников, Н.Иброҳимов, А.Холиқов, С. Субҳонов, А.Қамбаров, С.Салоҳиддинов, Ҳ.Содиқов ва б. иш-лади. «М.»га Ғози Юнус, Зиё Саид, Ғ.Ғафуров, Ҳусайн Шамс, Ж. Маҳму-дов, М. Муҳамедов, Акмал Пўлат, З.Йўлдошев, Мирмуҳсин, Иброҳим Раҳим, Н. Аминов, Максуд Қориев ва б. муҳаррирлик қилган. 1998 й. 28 авг.да жур.нинг ҳафталик иловаси —«Афанди» газ. ташкил этилган. Газ.да даврнинг долзарб муаммолари, танқидий мақо-лалар ҳам кенг ёритилади. Ҳоз. «М.»нинг бош муҳаррири Ашурали Жўраев (1996 й.дан). Адади 10000 (2003).
Ашурали Жўравв.
МУШУККЎЗ - минерал, 1) хризобе-риллнинг қимматбаҳо хили (цимофан); 2) кварцнит яшилроқ, кулранг, оч са-риқ рангли, асбест ва б. толали ҳамда игнасимон минераллар қўшилган хили. Ипаксимон товланади. Қаттиклиги 7; зичлиги 2,6 г/см3. Безак тошлари си-фатида ишлатилади. Сайқал берилган-да йўл-йўл товланади. Ўзбекистонда ҳозирча топилмаган. МУШУКЛАР (Felis) — мушуксимонлар оиласига мансуб йиртқич сут эмизув-чилар уруғи. Бўйи думғаза қисмида яғринига нисбатан баланд. Тирноқла-ри тўлиқ тортилади. Евросиё, Африка, Шим. ва Жан. Америкада тарқалган; 30 тури, жумладан, Ўзбекистонда 6 тури (силовсин, қорақулоқ, тўқай мушуги, манул, қум мушуги, ёввойи мушук) бор. Куйикиш даврида эркаклари баланд овоз б-н миёвлайди ва бир-бири б-н уришади. Йилига 2 марта 1—7 та-дан болалайди. Янги туғилган боласи-нинг кўзи юмуқбўлади. М.нинг кўпчи-лик турлари майда сут эмизувчилар (кемирувчилар) ва қушлар б-н, Суматра М. и ўсимликлар меваси, балиқчи

М., асосан, балиқ б-н озиқланади. Ай-рим турларининг (мае, силовсин) мўйнаси қимматбаҳо. Ливия М.и кен-жа тури барча хонаки М.нинг наел боши ҳисобланади. Хонаки М. кемирув-чиларни қириб, фойда келтирса, қуш-ларни еб зарар келтиради. 7 тури ва 4 та кенжа тури Халқаро Қизил китоб-га, Ўзбекистонда учрайдиган барча турлари ҳам Қизил китобга киритилган (яна қ. Хонаки мушуклар). МУШУКСИМОНЛАР (Felidae) -йиртқич сут эмизувчилар туркуми оиласи. Катталиги ҳар хил. Боши юма-лоқ, думи одатда узун. Оёқлари нисбатан узун, бармокларида юради. Олдин-ги оёклари 5 бармокли (1-бармоғи бош-қаларидан баландроқда жойлашган), орқа оёклари 4 бармокли. Тирноклари юрганида оёғи ичига тортилади (ге-пардларда тортилмайди). Йиртқич, тун-да фаол ҳаёт кечиради, йиртқич тиш-лари яхши ривожланган, озиқ тишла-ри ўткир қиррали. Жуни одатда қисқа, ҳар хил рангли. 4 уруғ (йирик мушуклар, мушуклар, қор қоплонлари, гепард-лар), 36 тури Австралия ва Антаркти-дадан ташқари барча қитъаларда тар-қалган. Ўзбекистонда 8 тури (ирбис, гепард, силовсин, қоракулок, тўқай мушуги, манул, қум мушуги, ёввойи мушук) яшайди. Кўпчилиги йилига бир марта 1—7 тадан бола туғади. Ўлжасига пана жойда пойлаб туриб ташланади. Кўпчилик тури тутқинликда ҳам кўпа-яди. Айрим турлари мўйнаси учун ов-ланади; чорвачиликка қисман зиён келтиради. 15 тури Халқаро Қизил китобга киритилган.
МУШУКТИРНОҚ
(Astragalus
corrugatus) — дуккакдошлар оиласига мансуб бир йиллик ўт. Поясининг уз. 5—15 см, тубидан шохланади. Барги тоқ, патсимон мураккаб. Гули бинаф-ша ранг, тўпгули шингилсимон. Дуккагининг уз. 2—4 см, эни 2—2,5 мм, ёйсимон эгик, учи илгаксимон кайрилган, мушук-нинг тирноғини эслатади (номи шундан олинган). Уруғи 14—20 та. Апрелда гуллаб, майда уруглайди. М. Бухоро, Қаш-қадарё, Сурхондарё ва Қора-қалпоғистоннинг қумли ерла-рида ҳамда тоғ ён бағирларида тарқалган.
МУШУКЎТ, сассиқматал (Adonis parviflora) — айиқто-вондошлар оиласига мансуб бир йиллик ўт. Бўйи 50—60 см. Барги патсимон, туб барглари қисқа бандли, поядагилари бандсиз. Гули майда, қизғиш. Меваси шохларининг учида.

Ўзбекистонда тоғ этакларида ва адирла-рида, экинлар орасида, ташландиқ ер-ларда ва йўл ёқаларида усади. Апрелда гуллайди, июнда мевалайди. Поя ва барг-ларида сапонин, гликозидлар бор. Бу моддалардан тиббиётда турли касаллик-ларни даволашда фойдаланилади. МУШУКҚУЙРУҚ (Alopecurus) - буғ-дойдошлар оиласига мансуб кўп йиллик, баъзан бир йиллик ўсимликлар туркуми. Бошоклари бир гулли; меваси — гул қипиғи б-н бирга тўкилади-ган донча. 50 га яқин тури маълум. Ик-кала ярим шарнинг мўътадил ва совуқ иклимли минтақаларида, тропик тоғ-ли р-нларда ўсади. Кўпчилигидан ем-хашак тайёрланади. Ўрта Осиёда яйлов мушук қуйруғи вахуппак кўп тарқалган.
МУШФИҚИЙ Абдурраҳмон (1525 -Бухоро —1588) — шоир. Бухоро мадра-саларида таълим олган. 1564 й.гача Бу-хорода яшаган. 1568—72 й.ларда Самарканд ҳокими Султон Саид саройида ки-тобдор бўлган. 1572—73 й.ларда Ҳиндис-тонда Акбаршоҳ саройида, 1578 й.дан Бухоро амири Абдуллахон саройида хиз-мат килган ва «Малик уш-шуаро» унво-нини олган. М. бой адабий мерос қол-дирган. Шоирнинг ҳажвия, ғазал ва қасидалари «Девони мутоибот», «Дево-ни ғазалиёт», «Девони касоид», «101 тугун» («Саду як бувад») кабиларда жам-ланган. М. гўзаллик ва муҳаббат хақида «Эрам боғи», шунингдек, «Соқийнома» ва «Жаҳоннома» каби поэтик асарларни яратган. М. асарлари халқ орасида кенг таркалган ва унинг узи ҳам Мулла Муш-фиқий номи б-н тожик халқ латифала-ри кахрамонига айланиб кетган.
Ас: Мунтаҳабот, Душанбе, 1958; Избранные стихи и поэмы, М., 1973.
Мушуксимонлар: / — гепард; 2 — қор қопло-ни; 3 — силовсин; 4— ёввойи ўрмон мушуги; 5 — леопард.

Ад.: Бертельс Е.Э., История персидской и таджикской литературы, М., 1970.
«МУШФИҚИЙ» — ҳажвий журнал. «Овози тожик» газ.га илова тарзида Самарканд ш.да 2 ҳафтада 1 марта чиқ-қан. Жур. дастлаб 1926—29 й.ларда «Мулла Мушфиқ» номи б-н аталган. 1930 й.да қайта ташкил этилиб, «М.» номи б-н 1937 й.гача мунтазам чиқиб турган. Жур. номи форс-тожик тилида ижод қилган бухоролик шоир Абдур-ра\мон Мушфиқий (1525—88) номи б-н боғлиқ бўлиб, у лирик шеърлар б-н бирга халқнинг туз-насибасига ше-рик бўлган, инсофсиз, диёнатсиз, риё-кор кишиларни фош этувчи ичакузди шеърлар ҳам ёзган. Шунинг учун ҳам Мулла Мушфиқий номи тожик халқ латифалари қаҳрамонига айланиб кет-ган. Жур.да, асосан, самарқандлик ва бухоролик тожикзабон ёзувчиларнинг ҳажвий асарлари босилган. Ҳожи Муин жур.га масъул котиблик қилган. МУЪИНИДДИН НАТАНЗИЙ (14-а 2-ярми — 15-а. боши) — тарихчи олим. Эроннинг Исфаҳон вилоятидаги На-танз қасабасидан. Давлатшоҳ Самар-қандийнинт «Тазкират уш-шуаро» («Шоирлар тазкираси») асарида ёзи-шича, 15-а. бошларида Шерозда Мирзо Искандар саройида Ҳайдар Хоразмий, Ҳофиз Хоразмий каби шоирлар б-н бирга М.Н. ҳам яшаб, ижод қилган. 1414 й.дан Ҳиротда яшаган. Бизгача М.Н.нинг форс тилида ёзилган «Мун-тахаб ут-таворихи Муъиний» («Муъи-нийнинг сайланма тарихи») номли асари етиб келган. Бу асар энг қад. за-монлардан Амир Темур вафотигача бўлган даврдаги Марказий Осиё ва б. бир қатор ўлкалар тарихига бағиш-ланган.
«Мунтахаб ут-таворихи Муъиний»-нинг қўлёзма нусхалари Англия, Франция, Россия ва Эрон кутубхоналарида сакланади. Асарнинг илмий жиҳатдан аҳамиятли бўлган сўнгги қисмлари (асосан, 13—14-а.лар тарихи) матни француз шарқшуноси Жан Обен тара-фидан 1957 й.да Теҳронда чоп қилин-ган. Шунингдек, асардан айрим пар-чалар француз, рус ва узбек тилларига таржима қилиниб, турли тўпламларда нашр этилган.
Лд.: Аҳм едов Б. А., Ўзбекистон халқла-ри тарихи манбалари, Т., 1991; Амир Темур ва Улуғбек замондошлари хотирасида, Т., 1996; Амир Темур жаҳон тарихида [2-нашри], Т., 2001.
МУЬТАЗИЛИЙЛАР (араб. — ажралиб чиққанлар, узоклашганлар) — ислом-даги илоҳиёт оқимларидан бири. 8-а. ўртасида Араб халифалигида вужудга

келган. Асосчилари Восил ибн Ато (699—748) ва Амир ибн Убайд (761 й. в.э.). Улар ўз гуруҳи б-н устозлари Хасан ал-Басрий (728 й. в.э.) мактаби-дан ажралиб чиққан.
М. Қуръонни диний ҳақиқатнинг манбаи деб эътироф этади, уни сўзма-сўз эмас, мажозий талқин қиладилар, ривоятларга кўр-кўрона ишонишга қарши чиқадилар. М. қадарийларнинг инсон ирода эркинлиги ҳақидаги таъ-лимотини ривожлантирдилар ва асос-ладилар. Улар 9-а.да ўзларининг ақида-лар тизимини яратдилар. Бунгача ис-ломда давлат дини ва барча учун маж-бурий деб эътироф этилган ягона ақидалар тизими бўлмаган. Чунки, дастлабки икки юз йиллик давомида ислом турли фикр, мактаб, мазҳаб, ҳуқуқий фирқалар йиғиндисидан ибо-рат бўлган. Шунингдек, халифалар диний, сиёсий мухолафатдаги ҳаракат (хорижийлар, шиалар ва б.)га қарши курашувчи мафкуравий қуролга зару-рат сезаётган эди. Шунинг учун халифа Маъмун (813—833) М. таълимоти-ни давлат дини деб эълон қилди. Халифа фармони б-н барча қозилар, ило-ҳиётчилар, амалдорлар шу эътиқоддами, йўқми, синаб кўрилди. М. ақидаси (хусусан, Қуръоннинг яра-тилганлиги)ни тан олмаганларни иш-дан бўшатди, ҳатто ўлим жазо чораси-ни қўллади. Махсус жазо муассасаси — «миҳна» ташкил этди. Аммо, мажбурий чораларга қарамасдан М. таълимоти ха-лифаликда умуман қабул қилинмади, халифа Мутаваккил даври (847—861)да эса М. таълимоти «шаккоклик» деб эълон қилинди. М. ақл-идрокни ило-ҳиёт асоси деб эътироф этган, тасав-вуфни инкор этишга уринган, ўзла-рини яккахудолик (тавҳид) ва адолат (адл) тарафдорлари, деб атаган. М.нинг асосий ғоялари вақти келиб шиа илоҳиётчилари томонидан ўзлаш-тириб олинди. М. кейинчалик Ироқ ва Эронда 11 — 12-а.ларга, Ўрта Осиёда 13—14-а.ларга келиб йўқолиб кетган. Унинг охирги вакилларидан бири За-махшарийдпр.
Ад.: Ҳусниддинов 3., Ислом: йўна-лишлар, мазҳаблар, оқимлар, Т., 2000.
МУҚАДДАС ЖОЙЛАР, қадамжо-л а р — диндорлар муқаддас деб ҳисоб-лайдиган ва сиғинадиган жойлар. Бу-лар — пайғамбар, шайх, эшон, авлиё-лар номи б-н боғлиқ ҳисобланган ва зиёратгоҳга айланиб кетган шаҳар, мақбара, чашма, дарахт, тепалик, гор ва б.дир. М.ж. турли динларга эътиқод қилувчи ҳамма халқларда, кўпгина ша-ҳар ва мамлакатларда бор. Бунга Имом Бухорий (Самарқанд вилояти), Баҳо-

уддин Нақшбанд (Бухоро ш.), Занги ота (Тошкент вилояти), Аҳмад Ясса-вий (Туркистон ш.) дафн этилган жойлар ва б.ни мисол қилиб кўрсатиш мумкин. Исломда Макка ва Мадина, шиаларда, шунингдек, Карбало ва Нажаф ш.лари умумий М.ж. ҳисобла-нади ва зиёрат қилинади. Ҳиндлар учун Ганг дарёси, яҳудийлар, христианлар учун Қуддус ш. муқаддас саналади. МУҚАДДАС КИТОБЛАР, ил ох.и й китоблар — муайян динда муқад-дас ва илоҳий ҳисобланадиган китоблар. Буддизмда Трипитака, ҳиндуий-ликда ведалар ва упанишадлар, хрис-тианликда Библия, яҳудийликда Тав-ропг, исломда Қуръон шундай китоблардан ҳисобланади. Ислом дини таълимотига кўра, Аллоҳ ўтган пай-ғамбарларнинг баъзиларига саҳифалар, баъзиларига эса китоблар нозил қил-ган. Улар 100 саҳифа ва 4 китобдан иборат. 100 саҳифадан 10 саҳифани Одам (ас) га, 50 саҳифани Шис (ас)-га, 30 саҳифани Идрис (ас)га, 10 са-ҳифани Иброҳим (ас)га юборган. Мусо (ас)га Тавротни, Довуд (ас)га Забурнн, Исо (ас)га Инжилнн ва Муҳаммад (са-в)га Қуръонни нозил қилган. Қуръон-дан бошқа М.к. ва саҳифалар бир йўла бир дафъада нозил қилинган, деб ҳисобланади. Қуръон Жаброил орқали 23 й. мобайнида оят-оят, сура-сура шак-лида юборилган. Диний ақидага кўра, Аллоҳ бандаларининг руҳий ва моддий аҳволларини яхши билган ҳолда ҳар бир пайгамбарга унинг умматларига муносиб ҳукмлар баён этилган китоб ва саҳифалар юбориб турган. Улар ўз даврида умматлар учун ҳидоят манбаи бўлган. Ислом таълимоти бўйича, Қуръ-он Аллоҳнинг қиёматгача ҳукми ўзгар-майдиган, тилларда ва дилларда сақ-ланиб қоладиган охирги китобидир.
Абдулазиз Мансур.
«МУҚАДДАС РИМ ИМПЕРИЯСИ» -
ўрта асрлардаги империя (962—1806). Герман қироли Оттон I томонидан Шим. ва Ўрта Италия (Рим б-н бирга) бўйсундирилгач (962 й.), ташкил топ-ган. «М.Р.и.» таркибига: Чехия, Бургундия (Арелат), Нидерландия, Швейцария ерлари ҳам кирган. Бу империя гер-ман зодагонларининг манфаатини ҳимоя қилган ва босқинчилик сиёсати олиб борган. «М.Р.и.» 11 —13-а.ларда Рим папалари б-н инвеститура ҳуқуқини олиш, Италияга хукмронлик қилиш учун курашганлар. Ўттиз йиллик уруш (1618—48)дан кейин император ҳокимияти номигагина сақланиб қолган. Наполеон I нинг ғалабаси ту-файли «М.Р.и.» нинг бир қисми забт этилиши ва Ғарбий Германияда бир

МУҚАДДАС УЧЛИК
қанча ҳудудий ўзгаришлар қилиниши охирги император Франц II ни тахт-дан воз кечишга мажбур қилган. Шун-дан сўнг «М.Р.и.» расман тугатилган. МУҚАДЦАС УЧЛИК, троица — 1) христианликнинг асосий ақидаларидан бири. Унга кўра, худо моҳиятан ягона-дир, лекин у 3 қиёфада намоён бўла-ди: ота-худо, ўғил-худо (Исо Масиҳ), муқаддас руҳ-худо. М.у. ақидаси 1- (325 й.) ва 2- (381 й.) Жаҳон соборида рас-мийлаштирилди. Кўп секталар рацио-налистик мавқедан туриб уни инкор этдилар; 2) христианликнинг асосий байрамларидан бири. Пасхадан кейин 50-куни нишонланади. Бу байрам шу куни апостолларга «муқаддас руҳ» ту-шиши шарафига белгиланган. МУҚАДДАСИЙ, Мақдисий (тўлиқ исм-шарифи Абу Абдуллоҳ Муҳаммад ибн Аҳмад ибн Абубакр ал-Муқадда-сий) (946/947, Қуддус - тахм. 1000) — араб географи, сайёҳ. Мусулмон Шарқ-ининг деярли барча мамлакатларида бўлган. М. ўзининг шахсий кузатишла-ри ва ўзидан олдинги салафларининг асарларини ижодий ўрганиши натижа-сида ўзининг «Аҳсан ат-тақосим фи маърифат ал-ақолим» («Иқлимларни ўрганиш учун энг яхши қўлланма») аса-рини ёзган. Асарнинг иккита тахрири мавжуд. Биринчи таҳрир (986 й.) Со-монийларга, кейингиси (989 й.) Фо-тимийларга бағишланган. Асар муқад-дима ва 2 қисмдан иборат. 14 та бобида Араб халифалигига кирувчи вилоят (ёки регион)ларнинг географик ҳолати, та-биий шароитлари, йирик шаҳарлари, меъморий ёдгорликлари, аҳолиси, хўжалиги, карвон йўллари, урф-одат-лари, солиқ ва жарима турлари, ҳар бир мамлакатнинг машҳур кишиларигадоир аниқ маълумотлар берилган.
Асарнинг кейинги бобларида ажам мамлакатлари (Хуросон, Сейистон, Мовароуннаҳр) тавсифланган. «Аҳсан ат-тақосим» Ўрта аср Шарқ мамлакатлари, жумладан, Ўрта Осиё ҳамда Закавказье халқларининг ижтимоий-иқтисодий, тарихий ҳамда маданий ҳаётига оид аниқ маълумотлар келтирилганлиги б-н бош-қа географик асарлардан фарқ қилади ва шу мамлакатларнинг ижтимоий-иқти-содий ҳамда сиёсий тарихини ўрганиш-да муҳим манбадир. Асарнинг немисча матни 1877 й. де Гуе томонидан Лейден-да нашр этилган. 1906 ва 1967 й.ларда асар қайта нашр қилинган.
Ад.: Крачковский И.Ю., Изб. соч., т.4, М.—Л., 1957; Древние и средневековые источники по этнографии и истории народов Африки южнее Сахары: [т.2] — Арабские источники X—XII веков, М. —Л., 1965; Б. Аҳмедов, Узбекистан тарихи манбала-ри, Т., 2001.

МУҚАДДИМА (араб.) — адабий-бади-ий, илмий, мусиқий асарлар ва б.нинг бошланиш қисми. Хусусан, адабий-ба-диий асарлардаги М.ларда айрим хрл-ларда муаллифларнинг ижтимоий ва эстетик қарашлари баён қилинади. Mac, Навоийнинг ўз шеърий девон-ларига ёзган 2 машҳур М.сида буюк шоирнинг таржимаи ҳолига, ижоди тарихига, замонаси ҳақидаги фалсафий карашларига оид маълумотлар бор. М. баъзан ижодкорнинг тарғиботчиси, асарни нашрга тайёрловчи шахслар томонидан ҳам ёзилади. Бу анъана узбек адабиётида ҳам мавжуд (я на қ. Дебоча). МУҚАЛЛИД (араб. — тақлидчи) — узбек анъанавий театрининг жанри; шу жанр ижрочиси. Мшаклидаги томоша-ларда қуш ва ҳайвонларга тақлид қилинган, ҳаётдаги баъзи кишилар хулқ-атвори, қизиқ воқеалар кулгили тарзда акс эттирилган. М. 3 хил: ҳаж-вий М.лар («Хум ўғриси», «Қиморбоз-лар», «Судхўр акам жон беради»), па-родиялар («Улоқчилик», «Келин тушди», «Ёғоч полвон», «Новвойлик»), пантомималар («Кийик ўйин», «Тўрғай», «Бедана ўйин»). М. томоша-ларида нутқдан кўра ижрочи масхара-боз ва қизиқчининг саҳнавий ҳарака-ти, ҳолатлари, юз ва кўз ифодалари муҳимроқ.
М. жанри жуда қадим замонларда шаклланган. Навоий даврида у яхши тараққий этган. Хожа Дехдор, Ғиёсид-дин Муҳаммад, Абдулла Девона каби М.лар ўтган. 19-а.нинг 2-ярми —20-а.нинг бошида Зокир эшон, Тўла мас-хара, Мизроб масхара, Одил дупиёза, Ризо куюк кабилар М. жанрида катта ютукларга эришганлар. Шўролар даврида Хоразм масхарабозлари (Матчон Бақай, Бобосари, Ҳайитбой масхара-боз ва б.) шухрат топдилар. 20-а.нинг сўнгги ва мустақиллик йилларида бу жанр анъаналарини Мирзабек Холме-дов, Ҳоживой Тожибоев, Обид Асо-мов ва б. давом эттириб келмокда.
Муҳсин Қодиров.
МУҚАННА (тахм. 719, Марв яқинида-ги Коза қишлоғи —783, Шаҳрисабз) — Мовароуннаҳрда Араб халифали-ги ҳукмронлигига қарши кўтарилган озодлик ҳаракатининг бошлиғи (8-а.нинг 70—80-й.лари). Асл исми Ҳошим ибн Ҳаким бўлиб, Нарша-хийнинг ёзишича, у кўп ўқиган, ғо-ят зийрак бўлиб, кимёгарлик, сеҳр ва тилсим илмларини ўрганган. Араб, форс тилларини яхши билган. Бир кўзи кўр, боши кал ва башараси хунук бўлганлигидан боши ва юзи-га кўк парда тутиб юрган. Шунинг учун ҳам «Муқанна», яъни «Ниқобдор»

лақаби б-н машҳур бўлган. Яъқубий-нинг тасвирлашича, М.ни Ҳошим ул-аъвар, яъни бир кўзли Ҳошим деб ҳам атаганлар. М. ёшлик чоғида ку-дунгарлик (матоларга оҳор берувчи) касби б-н шуғулланган. Хуросон ноиб-ларидан Абу Муслим даврида сарҳанг-лик (кичик лашкарбоши) ва Абдулжаб-бор Аздий даврида (757—759) эса ва-зирлик даражасига кўтарилган. 759 й.да Хуросон амири Абдулжабборнинг ха-лифага қарши исёнида қатнашгани учун зиндонга ташланган. Бир неча йилдан сўнг зиндондан қочган. 769 й.да М. Марвга қайтиб келган, шу йилдан бошлаб умрининг охиригача Моваро-уннақрда Араб халифалигига қарши кўтарилган халқ ҳаракатига бошчилик қилган (қ. Муқанна қўзғолони). У мазда-кийлик таълимотини тарғиб қилган. Қўзғолон мағлубиятга учрагач, ўзини олов ёниб турган тандир ичига таш-лаб, ҳалок бўлган. Ҳамид Олимжон М. жасоратига бағишланган «Муқанна» (1943) драмасини, Садриддин Айний «Муқанна исёни» (1944) тарихий-ада-бий очеркини ёзган. МУҚАННА ҚЎЗҒОЛОНИ - Моваро-уннаҳрда Араб халифалигига қарши кўтарилган халқ озодлик харакати (8-а.нинг 70—80-й.лари), Муцанна раҳбар-лик қилган. Қўзғолончилар оқ кийим кийганлари учун «оқ кийимликлар қўзғолони» номи б-н \ам машқур. Қўзғолонда деҳқонлар, қишлоқ ҳунар-мандлари ва маҳаллий бойларнинг бир қисми қатнашган. Муқанна Маздактаъ-лимотининг давомчиси сифатида ижтимоий тенгликни кенг тарғиб қилган-лиги таъсирида қўзғолончилар иқтисо-дий тенгсизлик ва ўлкада араблар қукм-ронлигига қарши кураш бошлаганлар. Муқанна ўзига қароргоҳ қилиб Сом тоғидаги қалъани (Шақрисабз ш. яқинида) танлади. Самарқанд, Бухоро, Кеш, Наршах ш.лари қўзғолон марка-зига айланган. Халифа Мансур 775 й.да Жаброил ибн Яҳёни Озарбайжондан катта ҳарбий куч б-н Мовароуннахрга. юборган, аммо Жаброил қўзғолончи-лардан енгилган. 10 минг аскар б-н Жаброилга ёрдамга юборилган Уқаба ибн Салим биринчи марта Кеш ва Са-марқандда Ғарича бошлиқ, иккинчи марта 14 минг аскар б-н Термиз яқини-да Сархама ва Кайёки Ғузий бошлиқ қўзғолончилар томонидан тор-мор кел-тирилди. Натижада Нахшаб ва Чағониён вилоятлари қўзғолончилар қўлигаўтди. Қўзғолон 776 й.дан Бухоро воҳасида кучайиб кетди. Наршах қалъаси қўзғо-лончиларнинг қўрғонига айлантирил-ган. Бунда «оқ кийимликлар»нинг катта қисми тўпланган. Шу йили Наршах
МУҚИМИЙ

қалъаси яқинида «оқ кийимликлар» б-н араблардан Бухоро амири Ҳусайн ибн Маоз ва Самарқанд ноиби Жаб-роилнинг бирлашган қўшинлари ўрта-сида 4 ой мобайнида жанг бўлди. Жанг-да «ок, кийимликлар»нинг қўли баланд келди, аммо сон жихатдан кўп бўлган араб қўшинлари Наршах қалъаси де-вори остидан узунасига 50 газлм ла-\им кавлаб, уни қулатгач, қалъага бос-тириб кирганлар. Қалъа ичида давом этган шиддатли жангларда қўзғолончи-лар енгилган, қўзғолон бошлиқлари-дан Ҳаким ибн Аҳмад ва Ҳашвийлар ўлдирилган. Наршахдаги қўзғолон бос-тирилгач, араблар асосий кучни М.қ.нинг маркази бўлган Самарқанд ва Кешга ташладилар. Халифа Маҳдий 777 й.да М.қ.га зарба бериш учун Нишо-пурга келди. Хуросон ноиби Маоз ва Ҳирот амири Сайд Хараший бошлиқ катта қўшин Самарқандга юборилди. Қўзғолончилар б-н бўлган жангда араб қўшинлари мағлубиятга учради. Нати-жада Маоз Хуросон ноиблигидан ис-теъфога чикди. 2 йиллик тўқнашувлар-дан сўнг Самарқанд таслим бўлди. Сўнгра арабларнинг бирлашган қўшин-лари Муқаннага қарши ташланди. Наршах ва Самарқандда «оқ кийимлилар» енгилгач, маҳаллий бойлар сотқинлик қилиб, арабларга ёрдам бера бошлади-лар. Улар араблар б-н бирга Муқанна-нингСом тоғидаги истеҳкомини қамал қилишда қатнашдилар. Узоқ давом этган қамалдан сўнг тинкаси қуриган муқанначилар таслим бўлдилар. Муқан-нанинг укаси Қабзам 3000, Сом қўрғо-ни мудофаасига қўмондонлик қилаёт-ган Сархама 3300 кишилик қўшини б-н Сайд Харашийга таслим бўлдилар. Аммо, арабларга таслим бўлишни ис-тамаган Муқанна ўзини ёниб турган тандирга ташлаб ҳалок бўлди.
Ад.: Наршахий, Бухоро тарихи, Т., 1991; Узбекистан тарихи, Т., 1997; Каримов Ш., Шамсутдинов Р., Ватан тарихи, Т., 1997.
Нуриддин Мусаев.
МУҚАРНАС (араб.) — меъморий бе-зак тури; равокли коса (уя)чаларнинг устма-уст жойлашишидан хрсил бўла-диган мураккаб шакл. Меъморликда асоси 4,6,8 бурчак бўлган мехроб, тах-мон, токча ва б.нинг тепа қисмини гумбаз, ярим гумбаз кўринишига кел-тиришда, бинолар девори б-н шифти оралиғи, устунлар бошасч ва б.ни бе-затишда кенг қўлланилади. Дастлаб сод-да шаклга эга бўлган, кейинроқ мураккаб кўринишга кирган ҳамда безак мақ-садларида ишлатила бошланган. М. ишланадиган жойига қараб ҳар хил мураккабликда бўлади. Эгри сиртга эга

бўлган равоқчаларнинг учлари олдин-га чиқарилиб, юқори қатор учун таянч хрсил қилинади. Тарвда бу равоқчалар кўпинча тенг томонли учбурчакни бе-ради, 2 ва ундан ортиқ равоқчалар тур-ли бурчаклар остида ўзаро бирикиб косачалар ҳосил қилади. М.нинг паст-дан кўриниши ва чизмаси гириҳга ўхшаганлигидан уни ҳажми гириҳ (ги-риҳнинг чўзилгани) деб ҳам аталади. Гириҳ қатьий қонунга асосланганлиги учун тақсим асосини ташкил этган юлдузлар ва б. ҳандасий шаклларни наққош ўз ихтиёри б-н ўзгартира ол-майди; мужассамотни тенг бўлакларга бўлиб, шундан бир бўлагига такрорла-нувчи нусха (тақсим) чизади. Кенг маъ-нода М. шакли жиҳатидан бир неча кўринишга эга: шарафа, М. (тор маъ-нодаги), калла М. ва ироқи М. Шарафа равокли косачалар қаторлари горизон-тал йўналиш бўйича такрорланишидан ҳосил бўлади. Тор маънодаги М.нинг ўзи икки кўринишга эга: равокли косачалар қаторлари вертикал ўқ атро-фида ичкарига қаратиб 180° (пештоқ, токча ва б. да) ва 360° (гумбазда) ай-лантирилиши натижасида ҳосил қили-нади. Шарафалар қаторлари б-н гумбаз ва ярим гумбаз қаторлари ўртасида фарқ бор, яъни шарафада косачалар қатори ўзгармайди, гумбаз ва ярим гумбаз қаторларида косачалар ўлчамлари ўзгармаган ҳолда косачалар сони паст-дан юқорига томон камайиб боради. Косачалар қаторлари ташқи томонга қаратиб вертикал ўқ атрофида 360° ай-лантирилиши натижасида калла М. (боша) ҳосил қилинади. М.нинг энг мураккаб тури — ироқи М.; М.нинг бошқа турларида равокли косачалар томонлари вертикал (тик) тарзда шаклланса,  ироқи М.да қия бўлган
Амир Темур мақбарасига ишланган муқарнас (15-а.).

Муқарнас чизмаси.
ҳолда шаклланади. Ироқи М. нисбатан кейинроқ 16—17-а.ларда тарқалган.
Ўзбекистон ҳудудида М. илк бор Тим қишлоғидаги Араб ота мақбараси (997 й.)да қўлланилган. Ғиёсиддин Коший «Муфтаҳул қисоб» асари (15-а.)да М.ни аниқ ва равшан таърифлаган; унинг сўзича, М. «уя(косача)лар поғона (қатор) ларидан ташкил топган ёпма-дир..., у адлаъ (яъни қирра)лардан ҳосил бўлади...». Бу б-н Коший М.нинг икки асосий аломати — қирра (равоқ-ча)лар ва поғона (қатор)ларини кўрса-тиб берган. М. темурийлар даври меъ-морлигида кенг қўлланилган. Бухоро-даги Мир Араб, Абдулазизхон, Самар-қанддаги Улуғбек мадрасаларида, Амир Темур мақбараси, Шоҳизинда ансамбли ва б.да М.нинг ажойиб намуналари яра-тилган.
М. замонавий бинолар меъморлиги-да ҳам қўлланади. Мае, Тошкент ку-ранти, Навоий meampu ва б. биноларда М.дан фойдаланилган. Тошкентдаги Хотира майдонидаги калла М., Али-шер Навоий, Шаҳидлар хотираси хиё-бонларидаги гумбазлар остидаги шарафалар, Самарқанддаги Имом Бухорий меъморий мажмуи ва б. кўп биноларда М. анъаналари давом эттирилмоқда.
Хайрулла Пўлатов, Шуҳрат Рейембаев. МУҚАРРИБУН (араб. — яқинлашти-рилганлар) — Қуръонда тўрт бош фа-ришта (Жаброил, Азроил, Микоил, Ис-/ю$ш?)нингумумий номи. Ислом ақида-ларида улар Аллоҳга энг яқин фариш-талар деб таърифланади. МУҚАТТА (араб. — кесик парчалар) — ёғоч бўлакларидан йиғилган безак, нақш (қадама нақш); я на қ. Хотамкори. МУҚИМИЙ (тахаллуси; асл исм-ша-рифи Муҳаммад Аминхўжа Мирзахў-жа ўғли) (1850 — Қўқон —1903.25.5) — шоир ва мутафаккир. Ўзбек демо-кратик адабиёти асосчиларидан. Отаси тошкентлик, онаси Ойшабиби хўжанд-лик бўлиб, Қўқонда яшаганлар. М. бош-ланғич маълумотни маҳалласидаги мак-табда олган. Онаси Муҳаммад Аминхў-жада шеъриятга ҳавас уйғотган. М. Қўқондаги Нодира бино қилдирган «Мохлар ойим» мадрасасида, сўнг Бухоро мадрасаларидан бирида ўқиган (1864—65; 1875—76). 1876 й.да Қўқон-

га қайтгач, ер қурилиши маҳкамасида мирзалик қилган. 70-й.лар охирларида Қўқонга қайтган ва ижод б-н шуғул-ланган. Отаси вафотидан сўнг моддий аҳволи оғирлашгач, «Ҳазрат» мадраса-сининг кичик бир ҳужрасига кўчиб ўтган (1885), бутун умри қашшоклик-да кечган. Бир неча бор Тошкентга са-ёҳат қилган (1887—88, 1892), Тошкент-даги янгиликлар б-н танишган. Тош-кент маданий ва адабий ҳаётини чуқур ўрганган. Алмаий, Нодим каби илғор рухдаги ижодкорлар б-н алоқа боғлаб, ижодий ҳамкорлик қилган.
М. яшаб ижод этган давр адабий ҳаёти мураккаб эди. Бундай муҳит М. ижоди-га кучли таъсир кўрсатди. Ижодининг илк даврида қисман шаклбозлик ун-сурлари, санъатпардозлик майлларига берилиш ҳам учрайди. Лекин тезда бу хил анъаналардан воз кечиб, жамият-даги иллатларга, эскилик ақидаларига танқидий назар б-н қаради. Навоий, Жомий, Низомий ва Фузулийдан ўрганди, улар ғазалларига мухаммас-лар боғлади. Жомийни ўзига устоз бил-ди. Ўзбек, форс мумтоз шоирлари анъ-аналарини давом эттирди. Ўзбек ада-биётида демократик йўналишнинг ву-жудга келиши ва шаклланиши М. номи б-н боғлиқ. У бошлиқ Фурқат, Зав-қий, Аваз, Комил каби илғор фикрли шоирлар узбек адабиети тарихида янги саҳифа очдилар.
М. лирикаси чуқур оптимизм б-н су-ғорилган, қаётийлик ушбу лириканинг асосий ва етакчи хусусиятларидан. М. реал муҳаббатни, инсонни куйлаган. Шеърларининг туб моҳиятини инсон кечинмалари, севинч ва аламлари, ис-так ва армонлари, курашлари ташкил этган. Уларда дўстлик, садоқат, сами-мият, вафодорлик, сабот ва матонат улуғланган ва булар орқали шоир ки-шиларда яхши хусусиятларни тарбия-лашга интилган. Адолатли ва бахтли замонни орзу қилган, шундай кунлар келишига ишонган («Келур охир сени ҳам йўқлағудек бир замон яхши» ва б.). Ҳасрат, шикоят, норозилик мотивла-ри мавжуд бўлган шеърларида ҳам ке-лажакка ишонч, фаровон ҳаёт ҳақида-ги орзу-идеаллари акс этган.
М. дунёқараши ва интилишлари б-н муҳит ўртасидаги зиддият унинг ижо-дида танқидий йўналишни майдонга келтирган. Бу унинг хджвиётида кўпроқ акс этган. Ҳажвиёти мазмунан сатира ва юморга бўлинади. Сатираларида чор амалдорлари, айрим маҳаллий бойлар-нинг кирдикорлари очиб ташланган («Танобчилар» ва б.)- «Сайлов», «Дар мазаммати замона» ва б.да ўлкага ки-риб келаётган капиталистик ва ғай-

Муқимий (рассом А. Фадеев асари, 1945).
риахлоқий муносабатлар ҳамда улар-нинг оқибатлари кўрсатилган. Баъзан, ўша даврдаги ҳукмрон қарашларга эр-гашиб, Дукчи эшон ҳақида ҳам ҳаж-вий асарлар ёзган («Ҳажви ҳалифаи Мингтепа»).
От, арава, лой, пашша, безгак каби мавзуларда 30 га яқин ҳажвий асар ярат-ган. Уларда шоир турмушнинг қолоқ ва чиркин томонлари, ижтимоий онгдаги нуқсонлар устидан кулган, мустамлака-чилик азоби, харобаликни заҳарханда-лик б-н тасвирлаган («Девонамен», «Кўсамен» «Ҳайрон қилди лой», «Паш-шалар», «Шикояти безак» ва б.). Бошқа бир қатор ҳажвияларида жамият ҳаёти-даги ўзгаришларга янгича муносабат акс этган («Таърифи печ», «Ароба қурсин», «Лой» ва б.).
М. ўзбек адабиёти га ишчилар мавзу-ини олиб кирди, типлар галереясини яратди («Масковчи бой таърифида», «Воқеаи Виктор» ва б.). Турли шахар ва қишлоқларга қилган саёҳатлари та-ассуротлари асосида 4 қисмли «Саё-ҳатнома» асарини ёзди. Асар енгил, ўйноқи вазнда ёзилган, 4 мисрали бан-длардан ташкил топган. Унда халқтур-мушининг оғирлиги, қишлокларнинг вайроналиги реалистик тасвирланган. Шоир яхшиликни маъқуллаб, гўзаллик-ни мадҳ этган, камчиликлар устидан кулиб, танбеҳ берган, ёвузликни, турли иллатларни танқид қилган. М.нинг наср ва назмдаги мактублари эпистоляр ада-биёт намунаси ҳисобланади. 10 шеърий, 20 га яқин насрий мактублари сақ-ланган.   Шеърлари   қўлёзмалар,   баёз-

лар, 20-а. бошларида литографияда нашр қилинган китоблар, Тошкент ва Петербургда босилган вақтли матбуот саҳифаларида бизгача етиб келган.
М. ижодини ўрганиш, асарларини тўплаш ва нашр эттириш у ҳаёт даври-даёқ бошланган. Дастлаб Остроумов «Девони Муқимий» тўпламини (Т., 1907) нашр қилган, сўнг 1910,1912 й.ларда «Девони Муқимий маа ҳаж-виёт» номи б-н асарлари тўплами босилган. Кейинги даврларда Ғ. Ғулом, Ойбек, X,. Зарифов, Ҳ. Ёқубов, Ҳ. Раз-зоқов, Ғ. Каримов, А. Хайитметов ва б. М. ижодини тадқиқ этганлар. Шеър-ларидан намуналар чет тилларга тар-жима қилинган. Қўқонда уй-музейи ташкил этилган. Фарғона вилоятидаги шаҳарча, Тошкент кўчаларидан бири, Ўзбек давлат мусиқали драма театри М. номи б-н аталади. Шоир ҳақида Собир Абдулла «Мавлоно Муқимий» романи ва «Муқимий» драмасини яратган. М.нинг аксарият ғазаллари ашулага айланган.
Ас: Асарлар тўплами [2жли], Т., 1960— 1961; Асарлар, Т.,  1974.
Ад.: Ёқубов Ҳ., Ўзбек демократ шоири Муқимий, Т., 1953; Зарифов Ҳ., Муҳам-мад Амин Муқимий, Т., 1955; Каримов F., Муқимий. Ҳаёти ва ижоди, Т., 1970; Каримов F., Узбек адабиёти тарихи, 3-китоб, Т.,  1966,  1975,  1987.
Суннатилла Аҳмедов.
МУҚИМИЙ — Фарғона вилоятишн шаҳарча (1989 й.дан). Қўқон шаҳар кен-гашига қарашли. Аҳолиси 7,4 минг киши (2003), асосан, ўзбеклар, шу-нингдек, рус, татар, корейс ва б. мил-лат вакиллари ҳам яшайди. Яқин т.й. станцияси — Қўқон. М.дан вилоятмар-кази (Фарғона)гача 100 км.
М. Янги Қўқон кимё з-дининг қури-лиши муносабати б-н 1982 й.да Қўқон ш.дан жануброқда йўлдош шаҳарча сифатида вужудга келган. М.нинг асосий саноат корхонаси — спирт з-ди (экологик сабабларга кўра фаолияти тўхтатилган минерал ўғитлар ишлаб чи-қарувчи кимё з-ди спирт и.ч.га ихти-сослаштирилган). Шаҳарчада умумий таълим, мусиқа мактаблари, кутубхо-на, поликлиника, савдо, маиший ва маданий шохобчалар мавжуд. М. худу-дидан Фарғона — Яйпан, Сариқўрғон — Сўҳ йўллари б-н туташган Қўқон — Сариқўрғон автомагистрали ўтган. МУҚИМИЙ ТЕАТРИ, Муқимий номидаги Ўзбек давлат му-сиқали драма театри — Ўзбе-кистоннинг йирик театрларидан бири. 1939 й. 30 ноябрда комик актёр М. Мир-оқилов ташаббуси б-н Республика комедия ва сатира театри сифатида ташкил этилиб, фаолиятини «Бурунги

қозилар ёки Майсаранинг иши» (Ҳам-за) спектакли (реж. М. Мироқилов) б-н бошлаган. Ижодий гуруҳ 45 кишидан иборат бўлиб, Миршоҳид Мироқилов
· бадиий раҳбар, Ф. Умаров, Б.Хўжаев
· реж.лар; М. Кузнецова, С. Хўжаев, А.
Бакиров, М. Ёқубова, М. Холмуҳамедов,
А. Болтаев, О. Фаёзова, А. Юсупов, У.
Абдуллаев, М. Ғофуров, М. Миртолипов,
3. Шерматова сингари актёрлар ташкил
этди. «Ўжар хоним» (Лопе де Вега),
«Ошиклар» (Б. Халил), «Қозихона» (Ғ.
Ғафуров) каби спектакллар театрнинг
дастлабки спектакллари бўлди.
1940 й. театр мусиқали драма ва комедия театри номи б-н қайта ташкил бўлди. Т. Жалилов — бадиий раҳбар, А. Азимов — бош реж. этиб тайинланди.
Театрнинг биринчи катта иши «То-ҳир ва Зуҳра» (С. Абдулла; Т. Жалилов, 1941) мусиқали драмаси бўлди. Халқ бадиий анъаналарига яқинлиги б-н ажралиб турган бу спектаклнинг ютуғи миллий мусиқа мероси намуналарида ва Т. Жалиловнинг ўзига хос оригинал куйларида намоён бўлди. 2-жаҳон уру-ши даврида театр ўзбек халқининг фронт орқасидаги мардонавор меҳна-ти ва жасорати хақида ҳикоя қилувчи «Қурбон Умаров» (С. Абдулла, Чустий; Т. Жалилов), «Қасос» (Ш. Туйғун, А. Умарий; Ю. Ражабий, Б. Надеждин), «Офтобхон» (К. Яшин; X. Тўхтасинов) каби спектакллар б-н ўз репертуари-ни бойитди. Ўша йиллар сахналашти-рилган «Нурхон» (К. Яшин; Т. Жалилов) ўзбек мусиқали драма жанрининг юксак намунасига айланди.
Урушдан кейинги йиллар театр ре-пертуарида кичик мавзуларга мурожа-ат этиш, сохта жўшқинлик кайфияти етакчилик қилди. Спектакллар саҳна-лаштириш ва ижро маҳорати жиҳати-дан анча саёзлиги натижасида театр мавкеи анча тушиб кетди ва кўпгина ижодкорлар театрни ташлаб кетди. 40-й.ларнинг охири — 50-й.ларнинг бош-ларига келиб театр ҳаёти анча жонлан-ди, чунки театр 1948 й. Тошсовет но-мидаги Янгийўл мусиқали драма театри б-н бирлаштирилди ва театр жамоаси янги бинога кўчиб ўтди.
Театрнинг ижодий таркиби Р. Ҳамро-ев (1959—76 й.лар бош. реж.), Ҳ. Умаров, М. Исроилов, У. Қорабоев, М. Орифбоев, кейинчалик С. Пўлатов, Б. Ихтиёров, Ҳ. Шарипов, М. Ихтиёрова, Н. Пўлатова, Ф. Аҳмедов, Т. Назарова, М. Миртолипов, В. Райкова каби актёр ва реж.лар б-н мустаҳкамланди. Нати-жада «Алпомиш» (С. Абдулла; Т. Жалилов), «Фарҳод ва Ширин» (К. Яшин; Ю. Ражабий, Г. Мушель), «Муқимий» (С. Абдулла; Т. Жалилов, Г. Мушель),

«Сурмахон» (Б. Раҳ-монов; Т. Жалилов, Л. Степанов), «Рав-шан ва Зулхумор» (К. Яшин; Т. Жалилов, Г. Мушель) сингари спектакллар б-н театр ўз мавқеини кўтариб олди.
50 — 60-й.ларга келиб мусиқали драмалар яратишда нафақат бастакор-лар, балки компо-зиторлар ҳам фаол қатнаша бошлади-лар. «Олтин кўл» (Уйғун; М. Левиев), «Ва-тан ишқи» (Ш. Саъдулла, 3. Фатхуллин; С. Бобоев), «Тошболта ошиқ» (Ҳ. Ғулом; М. Левиев), «Момо ер» (Ч. Айтматов; И. Акбаров), «Нодира» (X. Раззоқов; К. Жаб-боров, С. Ҳайитбоев) ва б. шулар жум-ласидан. Бу спектакллардан кейин тур-ли мавзудаги асарларни мусиқий ва саҳ-на талқинини ҳал этишда театрнинг ижодий имкониятлари кенглиги намоён бўлди. Шу даврда яратилган энг яхши спектаклларнинг саҳна юзини кўриши-да Маннон Уйгур, Я. Бобожонов, М. Му-ҳамедов, 3. Қобулов, Э. Юнгвальд-Хиль-кевич, Р. Ҳамроев, М. Миртолипов каби реж.лар, Ф. Шамсутдинов, Н.Гинзбург, Ф. Назаров, Г. Дониях сингари дири-жёрлар, Г. Визель, Ш. Шорахимов, 3. Ғойибов, П. Коваль ва б. рассомлар, В. Губская, Е. Барановский, Н. Гордон, Р. Ваҳобов, Р. Каримова каби балетмейстер-ларнинг хизматлари катта бўлди. Ички кечинмаларни етказиш б-н бирга хонан-далик ва драматик маҳорат уйғунлиги Х. Аҳмедов, М. Ғафуров, Ф. Раҳматова, Э. Жалиловалар ижросида, ифода восита-ларининг ҳис-туйғуга тўлалиги, бир об-раздан иккинчи образга тез ута билиш санъати Л. Саримсоқовада, бетакрор колорит, ўзига хос халқ юмори б-н йуғрил-ган ижро С. Хужаевда, киноя, яхлит-лик, ижро маданияти Ҳ. Умаровда ало-хдда ажралиб турди.
70—80-й.ларга келиб театрнинг му-ваффақиятли спектакллари асосан тар-жима асарлардан иборат бўлди. «Қон-ли тўй» (Гарсия Лорка; И. Акбаров), «Режа» (Р. Тагор; М. Бафоев), «Прометей» (Ю. Марцинкявичус; М. Бафоев), «Жон қизлар» (К. Шанғитбоев, К. Бой-сеитов; А. Муҳамедов), «Малиновкада тўй» (Л. Юхвид; Б. Александров), «Момо ер» (Ч. Айтматов; И. Акбаров), «Ун иккинчи кеча» (У. Шекспир), «Хонума хоним» (А. Цагарели; Г. Канчели) каби мусиқали драмалар шулар жумласидан.
Мураккаб фалсафий мавзулар ёри-тилган бу спектаклларда мусиканинг роли кутарилиши б-н бирга хор, балет

Муқимий театри биноси. вазифалари кенгайтирилди, метафора, символика, шартли театр қулланмала-ридан кенг фойдаланилди, шунингдек, бой саҳна композицияси, образлар тал-қинида мусиқий куп овозлилик қулла-нилди.
1972 й.дан театр Узбек давлат муси-кий театрига айлантиридди. «Зулдир» (А. Иброҳимов; М. Бафоев), «\ийлаи шаръий» (Р. Гунтекин; М. Маҳмудов) каби сатирик комедияларда мусиқада ҳам, актёрлар ижросида ҳам ҳазил-му-тойиба, узига хос уткир киноя, истеҳ-зо устунлик қилди. Лекин 70—80-й.лар тажрибаси шуни курсатдики, театр ре-пертуари ўша даврда яратилган адабий асарлардан анча орқада қолиб кетди. Саҳна ривожланиши жуда паст бўлиб, мураккаб мавзулардан крчилди, маи-ший комедиялар яратишга, бир хил қолиддги спектакллар саҳналаштириш-га эътибор қаратидци. Бунга катта ав-лод урнига келган ёш ижодкорларнинг мустақил ижодга ҳали тайёр эмаслик-лари сабаб бўлди.
80-й.лар охири — 90-й.ларнинг бош-ларида театр репертуарини кўпроқ эр-так ва афсоналар эгаллади. «Гул ва Навруз», «Юсуф ва Зулайҳо», «Туяқуш бояқиш», «Шайтон ва муридлар» ка-билар шулар жумласидан. Шунингдек, долзарб мавзулар, қайта қуриш ва қай-та қуришдан кейинги давр ёритилган спектакллар хам саҳналаштирилди. Лекин спектаклларда ижтимоий ҳодиса-лар чуқур тахлил қилинмаган ҳолда, юзаки ҳал этилди. Замонавий маиший мавзу мусиқали комедиялар («Куёвлар конкурси», «Дилафрузга 4 ошиқ» ва б.) б-нгина чегараланиб қолди.
1993—94 й.лар театр репертуари «Бир кам дунё» (Т. Юнус, А. Юнус), «Тўйлар муборак» (Ў. Ҳошимов, О. Мухтор; М. Махмудов), «Тошкентга саёҳат» (Б. Дар-веш; Н. Халилов) ва б. мусиқали комедиялар б-н бойиди. Бу спектаклларда халқ лирик куйлари, ҳазил, ўйинбоп

МУҚИМОВ
«Тўйдан кейин томоша» спектаклидан саҳна.
қўшиклар асосий ўрин тутди. Ўша йил-ларда саҳналаштирилган «Нодирабегим» (Т. Тўла; Ф. Олимов), «Ҳар кимки вафо қилса» (Ҳ. Муҳаммад; А. Исмоилов, С. Хайитбоев, М. Отажонов) каби спек-таклларда тарихий мавзуга қайтиш, миллий маданиятимиз ривожига катта ҳисса қўшган йирик тарихий шахслар-ни гавдалантиришда театр сифат жиҳа-тига алоҳида эътибор берди.
1995—97-й.лар «Фотима ва Зуҳра» (Ў. Умарбеков; Ф. Олимов), «Оқибат» (Р. Маъдиев; Б. Умиджонов), «Девона» (Р. Маъдиев, Ф. Олимов) ваб. спектакл-ларда реалистик анъаналар таъсирчан мелодрамалар б-н уйғунлашиб кетди.
Кейинги йилларда сюжет чизиғи ҳазил-мутойиба, кизиқчилик, актёрнинг янги топилмалари б-н қоришиб кетган «Бу қандай бало» (Э. Юсуфалиев; Н. Ха-лилов), «Суперқайнона» (С. Исмоилов; Ф. Олимов), шунингдек, «Туйдан кейин томоша» (Шукрулло; Н. Норхўжа-ев), «Тақдир» (Р. Маъдиев; Б. Лутфулла-ев), «Ўлдинг, азиз бўддинг» (X. Хурсан-дов; Ф. Олимов) каби бир қанча муваф-фақиятли спектакллар саҳналаштирилди.
Бугунги кунда театр изланишда, ҳара-катда, Ф. Раҳматова, М. Ихтиёрова, С Пўлатов, Н. Пўлатова, Д. Сафоева, М. Ёқубова, М. Қаюмова, А. Мирзаевалар б-н бир қаторда Р. Солиҳов, Т. Бекназа-ров, М. Салимов, Т. Пиржонов, X. Тўхта-ев, 3. Бойхонова, Б. Холмирзаев, М. Бекжонова, А. Бекжонов, Н. Рустамов, Г. Рустамова, Д. Узоқов каби ёшлар ҳам театрнинг етакчи актёрларидир.
«Суперқайнона» спектаклидан кўриниш.

Театрнинг бош реж.и — Баҳодир Назаров, бош дирижёр — Жўра Ортиқов, бош балетмейстер — Шокир Ахмедов.
М.т. биноси қад. ва замонавий меъ-морлик услубларини ўзаро уйғунлаш-тириш асосида барпо этилган (1943, бе-заклари —1951, меъморлар Д. Хазанов, В. Тихонов; муҳандис А. Рабинович; халқ усталари Ю. Мусаев, М. Қосимов, Уста Ширин, Ш. Ғофуров, Уста Мўмин ва б. қатнашган). Бош тарзи 3 равокли, пештоқли, тепаси шарафали. Пештоки-нинг 2 ёнига ганчкори панжарали на-моён ишланган. Уста Юсуфали дахлиз залларини қобирғали гумбазлар б-н кўтарган, устунлар орасига устма-уст равоқлар ўрнатиб, интерьери ганч ўймакорлигида безатилган. Уста Мўмин томоша зали деворига узум ва унинг барглари тасвирини ганчга ўйиб иш-лаган, фойесида эса гуллаётган ўрик дарахти тасвирланган. Томоша зали 800 томошабинга мўлжалланган. Мустақил-лик йилларида театр илк бор реконструкция қилинди.
Марфуа Ҳамидова.
МУҚИМОВ     Комил    Муқимович (1940.14.2, Бухоро вилояти, Ғиждувон тумани) — физик олим, Узбекистан ФА акад. (2000), физика-мат, фанлари д-ри (1988), проф. (1989). Ўрта Осиё унт-ида (1957—61) ўқиган ва Москва унт-ини тугатган (1964). Тошкент ун-тининг физика кафедраси-да ўқитувчи, доцент   (1967-75), оптика кафедраси мудири (1975—92), физика ф-ти дека-ни (1990-92). 1992 й.дан Бухоро ун-ти ректори.   Илмий ишлари магнитооптика, ферро-, ферримагнитик ди-электрикларда магнитооптик ҳодисалар ва б.га оид. Унинг изланишлари туфай-ли магнит ҳодисалар физикаси соҳа-сида янги — «кучли магнит майдонида нодир элементлар магнитооптикаси» илмий йўналиши яратилди.
Ас: Магнитооптика в прозрачных редкоземельных диэлектриках, Т., 1999.
МУҚОБИЛ САРВАРАҚ, контртитул — китоб саҳифасининг чап томо-нида жойлашган қўшимча сарварақ. М.с, одатда, кўп жилдли нашрлар, туркум ёки йирик асарлар ва ш.к.да берилади. Унда бутун нашрга теги шли маълумотлар, агар таржима китоб бўлса, таржима қилинган тил (ориги-нал)даги маълумотлар (китоб номи,

муаллифи, тахрир ҳайъати аъзолари ва б.) ёзилади. Мае, кўп жилдли ушбу Узбекистан миллий энциклопедияси М.с.ида нашрнинг Бош тахрир ҳайъа-ти аъзолари рўйхати берилган. МУҚОВА — китоб, альбом, журнал, дафтар ва ш.к.ни яхлит қилиб бирик-тириб турувчи устки қисми. М.да нашрнинг номи, муаллифлари ёзилади, турли безаклар ишланади. М. китоб блокини кай даражада ушлаб ту-ришига караб, олд ва орка, туб (ко-ришок) томонларга ажралади. М. нинг жузланган вараклар сарбандига бирик-тирилган қисми М. сарбанди дейила-ди. М. томонлари картон ва б. хом аш-ёлардан тайёрланиб, сиртига чарм, қоғоз, мато ва б. сирилади; ичига қоғоз ёпиштирилиб китоб блокига бирлаш-тирилади. М.лар юпқа, қаттиқ (қалин), юмшоқ бўлиши мумкин. Юпқа М. қоғоздан иборат бўлиб, уни тайёрлаш нисбатан осон ва арзон бўлганлиги учун, одатда оммавий китоблар, ри-сола, жур.ларда фойдаланилади. Қалин М. мустаҳкам бўлиб (1—9 рақамли тур-ларга эга), китоб ва нашрларни яхши сакланишини таъминлайди. Булардан 5- ва 7-рақамли М.лар кенг ишлати-лади. 5-рақамли М.да томонлари (кар-тон)га қоғоз сирилиб, М. сарбандида алоҳида материал (мато) б-н улана-ди; дарсликлар, сиёсий, илмий, ада-бий асарларда кўп қўлланади. 7-рақам-ли М.да томонларига сирилган материал (чарм, лидерин ва б.) М. сарбанди б-н яхлит туташиб кетади; энциклопедиялар, йирик илмий ва ба-диий асарлар нашрида қўлланади. Юмшоқ М.да картон ўрнига қалин бу-килувчан қоғоз ишлатилади. М. яхши сакланиши учун жилд (суперобложка) кийгизилади.
Ўзбекистон ҳудудида қадимдан қўлёзма китоблар тайёрлаш ривож-ланган. Бу қўлёзма китоблар М.си, асосан чарм, шунингдек, қоғоз, ма-тодан тайёрланган. М.га ёзувлар би-тилмаган. М. марказига вертикал чи-зиқ бўйлаб йирик ва майда турунж (медальон)лар жойлашган, атрофи нафис ислимий нақшлар б-н ҳошия-ланган. Китоб М.ларини шу усулда безаш 20-а.гача давом этган (яна қ. Муқовасозлик).
МУҚОВАСОЗЛИК, муқовачи-лик, саҳҳофлик — китоб, журнал ва б.ни муқовалаш касби; мат-баа жараёнларидан бири. Муқовалаш китоб блокини ишлаш (жузланган дафтарларни тикиш, елимлаш, пресс-лаш, уч томонидан текислаб ке-сиш), муқова ғилофини тайёрлаш (ғилофни йиғиш, унгатасвир ва матн-ни   тушириш)   ва   муқовани   китоб
МУҚОНОВ

Қуръонга ишланган кумуш муқова (19-а., Бухоро) ва Алишер Навоийнинг «Фарҳод ва Ширин» асарига ишланган муқова (рассом И. Икромов, 1956).
блоки б-н бириктириш каби жараён-лардан иборат. Бу жараёнлар поток ли-нияларда машиналар ёрдамида амалга оширилади.
М. қад. соҳа бўлиб унинг юзага кели-ши ёзув ва қоғознинг ихтиро қилини-ши б-н боғлиқ. Ўрта Шарқда ўрама қўлёзмалар ўрнини кодекс (яъни ало-\ида жузланган ва муқоваланган) қўлёзмалар эгаллаши б-н боғлиқ хрлда ривожланган. Ислом динигача бўлган тарихий манбаларга кўра муқовага қим-матбаҳо хом ашёлар (чарм, парча, шойи, жавоҳирлар) ишлатилган. Ўрта Осиё учун намуна вазифасини ўтаган муқовали араб китоблари (7—11-а.лар) қатъий кўринишга эга бўлиб, босма усулида оддий хандасий нақшлар б-н безатилган. Шарада энг қимматли қўлёзма китобларга қўшимча қопқоқ-ли чарм муқова ҳам ишланган. Ғарб қўлёзма китобларига эса алоҳида қулф вазифасини ўтовчи илгак-безак сифатида яратилган. Айрим муқоваларда китобни, ёзувни улуғловчи шеърий парчалар зарб этилган. 16-а.да Византия муқовалари Шарқ ва Ғарбда уму-мий бўлган турунж (медальон) мужас-самотли муқова учун намуна вазифасини ўтаган. Мўғуллар истилосидан кейин Темурийлар ҳукмронлиги дав-рида М. ривожланди, муқовани безаш усули янада такомиллашди, 15—16-а.ларда юксак даражага кўтарилди: ту-рунжли мужассамотлар нафис нақш безаги, ўйма гули ҳамда бўёқларининг уйғунлиги б-н бойитилди; бўяма ўсим-ликсимон нақшли муқовалар юзага келди, улар ёрқин бўёқларда ишланиб, лок б-н жило берилди. Бу кўринишда-ги муқова барча тарихий, бадиий ада-биётлар муқоваларида ўз ифодасини топган. 15—16-а.ларда жидд нақшлари устига олтин-кумуш югуртирилган. Бу

даврда яратилган ажойиб чарм муқовалар (жумладан, Алишер Навоий девон ва дос-тонлари қўлёзмаларига ишланган чарм муқовалар) Узбекистан ФА Шарқшунос-лик ин-тида мавжуд.
18—19-а.лар Ўрта Осиё М.ида қўлёзмалар муқоваси икки қалин картон қрпқоқ ҳамда текис тубдан (баъзан қуйи қопқоққа бириктирил-ган ва қўлёзмани ташқи таъ-сирдан сақловчи қўшимча қопқоқцан) тузилган. Муқо-ванинг ғилофини тайёрлаш-да турли (қўй, эчки, от, эшак ва б.) тери қопламалардан фойдала-нилган, улар рангдорлиги б-н ажралиб турган. 17-а., айниқса, 18-а.да Бухоро, Қўқон хонлигида М.да аралаш муқо-валар (чармдан қопқоқнинг ён томон-ларини бирлаштирувчи адип сифатида фойдаланилган), Хива хонлигида қора рангли сипо чарм муқовалар, шунинг-дек ярим чарм муқовалар ҳам кенг ишлатилган. Бу сохада ижод этган кўплаб саҳҳофлар номи сақланиб қолган. Му-қова қопламаси учун сирти локланган ўсимликсимон нақшли папье-маше (мағзи сохта), гулдор мато, айрим ҳол-лардагина ёғоч (чинор), қуйма кумуш-дан (мўътабар китоблар, мае, Қуръ-онда) фойдаланилган. Муқовага китоб номи ёзилмаган, уларга нақшли безак (вертикал ўқ бўйлаб жойлаштирилган турунжларнинг турлича мужассамоти) ва содда айланма чизиқли ҳошиялар ифодалилик бахш этган. Муқоваларда-ги «лола» нақш орасига уста номи ва яратилиш тарихи битилган. Расмлар босма усулида бажарилган ёки тасвир яратилиб устидан лок юритилган. Бу-хорода зардўзлик б-н безатилган му-қовалар ҳам учрайди. 19-а. охири —20-а. бошларида қўқонлик муқовасозлар-нинг ишлари машҳур бўлган: усталар мисдан ўзига хос безакли махсус шакл-ли «муҳр» қолиплар тайёрлаган; муқо-ва қопқоғи ва муқованинг ички томо-ни ҳам шу қолипларда безатилган, қопқоқ сирти муқова қопқоғининг безак шаклига мослаб тузилган. Форзац-нинг жимжимадор «бута», ўсимликси-мон ва ҳандасий нақшлари «абрбанди» усулида безатилиб, баъзан форзацлар безагида муқова безагидаги ҳошиялар такрорланган.
М. иши 1930- й.ларгача ҳунарманд-лик усулида давом этган. Шу усулда тайёрланган Навоий асарлари ва б. қўлёзма китоблар ҳозиргача сакланган. Китобат санъатинп қайта тиклашга бўлган уринишлар самарали якунлан-

ди: 70—80-й.ларда қўлёзма китоб яра-тиш анъанаси, шу жумладан, муқова, муқова безаги, анъанавий М. ҳам қай-та тикланди.
Абдумажид Мадраимов. МУҚОМ (мақом сўзидан) — уйғур мумтоз мусиқасининг асосий жанри. Рок, Чаббият, Мушовирак, Чаригяҳ (Чоргоҳ), Панжигях, Ўзҳол (Уззол), Ажам, Ушшак, Баёт, Нава, Сигяҳ ва Ироқ деб номланувчи 19-а.да шакл топган 12 М. туркуми мавжуд. М.ларнинг ҳар бири муайян мавзу б-н боғ-лиқ чолғу, ашула ва рақс куйлари тур-кумидан иборат йирик шаклдаги асар-лардир. Ҳар бир М. ўзига хос пардада ижро этилиб, муқом боши, чўнг нағма, достон нағма (достон марғули б-н) вамашрап нағма қисмларидан ташкил топган. М. боши ва чўнг нағмадаги ашула йўллари, асо-сан, мумтоз (Навоий, Залилий, Но-зимий, Ҳувайдо, Машраб ва б.) шо-ирларнинг ғазаллари б-н айтилади. Достон нағмаларнинг ашула йўллари уй-ғур достонлари қўшикларига ҳамоҳанг бўлиб, уйғур халқ лирик-эпик асарлари матнлари б-н ижро этилади. Маш-рап нағмаларнинг куй-оҳанглари тўй-сайил, давра (машрап)ларда ижро эти-ладиган рақсбоп қўшиклардан иборат. М.лар ижросида ҳофиз (М.боши), ашу-лачи ва созандалар гуруҳи (қолган қисмларда) ҳамда раққосалар гуруҳи (Машрап нағма) қатнашади, асосан, танбур, сато, дутор, рубоб, чанг, дап (доира), най каби мусиқа чолғу асбоб-ларидан фойдаланилади. Уйғур 12 М.и-нинг Дўлан, Қашқар, Турфон, Хўтан, Или М.лари каби маҳаллий турлари мавжуд. Улар бир-биридан парда тузил-малари, куй-оҳанглари, ички таркиби б-н фаркланади. М.ларнинг бизгача етиб келишида Ҳалим ва Салим (19-а.), Муҳаммад Аҳмад Боқи ўғли (Оху-ним Корушонг, 1849—1926), Турди Охун (1881—1956), Рўзи танбурларнинг хизмати катта. Турди Охун раҳбарли-гидаги М. чилар ижросида 1951—54 й. лари Шарқий Туркистон (Синьцзян)-да 12 Мларнинг Қашқар варианти ёзиб олинган ва Пекинда нота ёзувида нашр этилган. Узбекистан телерадиосида Рўзи танбурнинг шогирдлари М. Ҳасанов, Н.Носиров, Қ.Рози (Муҳаммедов), F. Қодирхўжаев, С. Розамовлардан 12 М.ларнинг Или варианти ёзиб олинган (1968—72) ва граммпластинкада чиқарилган. Уйғур М.ларини А.Ҳоши-мов тадқиқ этиб келган. МУҚОНОВ Собит Муқонович (1900.13.4, ҳоз. Шимолий Қозоғистон вилояти Жамбул тумани — 1973.18.4, Олмаота) — қозоқ ёзувчиси ва жамоат

арбоби. Қозоғистон ФАакад. (1954). Фу-қаролар уруши қат-нашчиси (1918— 20). 1930-35 й.лар-да Москвадаги Кизил профессура ин-тидаўқиган. Қо-зоғистон Ёзувчилар уюшмаси раиси (1936-37; 1943-1952). «Бой ўғли»
(1928), «Соф севги» (1931), «Темир-тас» (1935), «Бўтакўз» (1938) роман-ларида қозоқ халқининг босиб ўтган тарихий йўли акс этган. «Бўтакўз» ро-мани асосида пьеса ва киносценарий-лар яратилган. «Менинг мактабим» (1939—53) автобиографии: қиссасида ёзувчининг болалиги тасвирланган. «Сирдарё» роман и (1947—48) 2-жаҳон урушига бағишланган. «Менинг мактабим» қиссаси асосида «\аёт мактаби» трилогиясини яратган (1949—53). М. «Чўқон Валихонов» (1954), «Сакен Сайфуллин» (1970) драмалари, «Бўз тўлқинлари» (1956) романи, «Замон-дошлар ҳақида афсона» қиссаси (1962) ва б. асарлар муаллифи. У 3 китобдан иборат «Оққан юлдуз» асарини (1967— 70) ёзган. Ойбек, Ҳамид Олимжон, Аб-дулла Қахдор, Зулфия асарларидан на-муналарни қозоқ тилига таржима қил-ган. Асарлари ўзбек тилида чоп этил-ган. Абай номидаги Қозоғистон Давлат мукофоти лауреата (1967).
Ac: Ҳаёт мактаби, Т., 1954; Чўпон бола, Т., 1961; Бўтакўз, Т., 1962; Чўлоқ полвон. Ҳикоялар, қиссалар, Т.,  1970.
МУҒ (форс.) — зардуштийликка эъти-қод қилган кишининг мусулмонларда аталиши. Мумтоз шеъриятда «М.» сўзи майхона эгаси, соқий маъноларида ишлатилган.
МУҒ ҚАЛЪА, Қалъаи Муғ — ис-теҳқом қалъа харобаси (5—6-а.лар). Қум дарёсининг Зарафшон дарёсига келиб қуйилиш бурчагидаги (Тожикистон) тоғ чўққиси устига қурилган 2 қаватли қаср-қўрғон. Бу қурилиш ундан аввал-ги иншоот ўрнида амалга оширилган бўлиши э\тимол. Чунки, қад. юнон ман-баларида забт этиш мушкул бўлган «суғд қоялари» ҳақида маълумотлар учрайди. Олимларнинг фикрича, М.қ. шундай истеҳком «қоя»лардан бири бўлган. Ўрта аср ёзма манбаларида М.қ.га нисбатан абаргар номи ишлатилган и ҳам маълум. Бу суғдча ата-манинг маъноси «тоғ устидаги» демак-дир. М.қ.да 1932 й.да тасодифан бир суғдча ҳужжат топилиши унинг хароба қолдикларида археологик қазиш иш-лари бошланишига сабаб бўлди. 1932—

33 й.ларда А.В.Васильев, 1947 й.да В.А. Воронин ўрганган. М.қ.да ўтказилган қазишмалар натижасида мустаҳкам де-вор б-н ўралган ихчам ҳовли юзаси ҳамда қамал ҳолатда яшашга мўлжал-ланган хўжалик ва турар жой бинолари мажмуидан иборат қўш қаватли иншоот қолдиклари намоён бўлди. Юзлаб моддий ашёвий топилмалар б-н бир қаторда М.қ. харобаларида суғд, қад. тур-кий, хитой ва араб ёзувлари б-н битил-ган 80 та ҳужжатдан иборат қад. архив қўлга киритилди (яна қ. Муғ қалъа ҳужжатлари). М.қ. ёзма ёдгорликлари-нинг гувохдик беришича, қалъа араб ис-тилоси даврида (722 й.) вайронага ай-лантирилган. М.қ.да Панч (илк ўрта аср Панжикенти) қокими Деваштич ўз яқинлари ва аркони давлати б-н қамал қилиниб асир олинган, кейинчалик қатл этилган. Иншоот эса бузиб ташланган.
Ад.: Согдийский сборник. Сборник статей о памятниках согдийского языка и культуры, найденных на горе Муг, Л., 1934; Согдийские документы с горы Муг, М., 1962— 1963; Исҳоқов М ., Сўғдиёна тарих чор-раҳасида, Т., 1990; Унутилган подшоликдан хатлар, Т.,  1992.
МУҒ ҚАЛЪА, Муғтепа, Муғ қўрғон — археологик ёдгорлик (мил. 1—13-а.боши). Наманган вилоятининг Косонсой ш. яқинида жойлашган. М.қ. 2 қисмдан иборат: арк ва шаҳристон; қўрғон (майд. 4 га). Ҳар 2 қисм кузатув миноралари бўлган мудофаа девори б-н ўралган. Арк шаҳристоннинг жан.-ғарб томонида, Косонсой дарёсининг тик ён бағрида жойлашган. Ундан милод-нинг бошлари ва ўрта асрларга оид топилмалар чиққан. Тарихий манбаларга кўра, аркда қуёш ибодатхонаси бўлган. Ушбу ибодатхона, Шаҳристонийнчнт ёзишича, халифа Муътасим даврида (833—842) бузиб юборилган. 1983 й.ги текширишлар натижасида Шаҳристон-дан илк ўрта асрларга оид археологик мажмуа очилган. Тадқиқотчилар фикрича, шаҳристон душмандан усталик б-н ҳимоя қилинган: душман ҳужуми кутиладиган томон қўшимча девор б-н мустаҳкамланган. Бу ҳолат ғаним ҳужумини ҳар 2 мудофаа деворидан туриб қайтариш имконини берган, чунки шаҳар дарвозаси шу ерда жойлашган бўлиб, агар душман дарвоза-дан кирган тақдирда ҳам ичкарига ўта олмасди ва ўзига хос «қопқон»га ту-шарди. М.қ.нинг қўрғон қисми арк ва шаҳристондан кейин қурилган, ундан нотинч даврларда ўзига хос панагоҳ сифатида фойдаланганлар. Қўрғоннинг алоҳида дарвозаси бўлган. Тадқиқотчи-лар фикрича, М.қ. Фарғонанинг «ҳар-бий пойтахти» ҳисобланган. Ёзма ман-

балар эҳтимол айнан шу шаҳарни Фар-ғонанинг 8-а.охири — 9-а. бошларида-ги пойтахти сифатида қайд этган бўлса-лар керак.
Ад.: Бернштам А.Н., Древняя Фергана, Т., 1951; Матбобоев Б. X., Шам-сутдинов Р.Т., Мамажонов А., Буюк ипак йўлидаги Фарғона шаҳарлари, Андижон, 1994.
Боқижпн Матбобоев.
МУҒ ҚАЛЪА ҲУЖЖАТЛАРИ - Муғ
қалъа харобаларидан топилган ҳужжат-лар мажмуидан иборат ўзига хос архив қолдиғи (мил. 7-а. охири — 8-а. боши). Унинг таркибидаги жами 80 хужжат-дан 74 таси фанда шартли равишда «миллий суғд ёзуви» ёки Самарқанд суғд ёзуви деб номланган ёзувда би-тилган. 3 та ҳужжат хитой ёзувида бўлиб, мазкур архив мазмунига дахл-дор эмас. Хитойча матн битилган қоғоз-нинг орқа тоза юзасидан ёзув матери-али сифатида фойдаланилган. 2 та ҳуж-жат араб ёзувини куфа усулида битилган ва архив мазмунига алоқадор. 1 та ҳужжат тери юзасига қад. турк-руний ёзувда битилган. Ҳужжатлар битилган материаллар турлича. 20 дан ортиқҳуж-жат толдан кесилган таёкчаларда, 20 дан ортиқроқ ҳужжат ошланган тери юзасида ва бир қанча ҳужжат хитой қоғозларда етиб келган.
Ҳужжатларнинг мазмун доираси хил-ма-хил, уларнинг бир туркуми ҳуқуқий (никоҳ ва бу муносабат б-н оила мул-кий муносабатлари ҳақидаги масала-ларни акс эттиради) муносабатларга оид. Ҳужжатларнинг яна бири тегир-мон ижараси, иккинчиси ер мулкчи-лиги ҳақидаги ҳужжатлардир.
Бир туркум ҳужжатлар дипломатик ёзишмалар тоифасига киради. Ҳужжат мазмун эътибори б-н араб боскинчи-лиги воқеалари б-н бевосита алоқадор, унда халифалик ноибининг Мовароун-нахрдаги омили Абдурраҳмон бинни Суб\нинг Панч ҳокими Деваштичп огохлантириш ва дўқ-пўписаси ифода топган. Яна бири дипломатик мактуб Деваштич томонидан Руст хркими Афа-рунга ёзилган бўлиб арабларга қарши ҳарбий кучларни бирлаштириш маса-ласига ишорат қилади.
Архив ҳужжатларнинг каттагина гу-руҳи фрамандар (хўжалик ишлари бўйи-ча нозир) номига ёзилган Деваштичнинг буйруқларидир. Яна бир қанча ҳужжат-лар Суғд давлатининг хўжалик муноса-батларини акс эттиради. Улар орасида тери ошлаш, чармгарлик, зироатчилик, боғдорчилик ва б. хўжалик соҳаларининг араб истилоси кунларидаги аҳволини кўрсатувчи бир қанча ҳужжат намуна-лари бор. Яна бир гуруҳ ҳужжатларда
МУҲАББАТ

181
молиявий муносабатлар акс этган бўлиб, аввало сарой эҳтиёжлари учун харажат-лар рўйхати, турли хил тўловлар ҳақида-ги ахборотлар, солиқ ва бож йиғмалари каби бевосита молия иқтисод муноса-батлари акс этган.
М.қ.ҳ.нинг тарихий манбалик аҳами-яти ғоят даражада юксак баҳоланади.
М.қ.ҳ. бугунга қадар тўлиқ илмий нашр этилган. Уларнинг дастлабки илмий нашрлари рус олимлари А. А. Фрей-ман, М. Н. Боголюбов, В. А. Лившиц, О. И. Смирновалар томонидан 1960- й.лар-нинг бошларида амалга оширилган.
1990—92 й.ларда суғдшунос олим М. Исҳоқов сўнгги даврларда суғдшунос-лик соҳасидаги янги натижа ва хуло-салар асосида М.қ.ҳ- катта туркумини ўзбек тилига таржима қилиб, илмий изохлар б-н нашр эттирди.
Ад.: Согдийский сборник. Сборник статей о памятниках согдийского языка и культуры, найденных на горе Муг, Л., 1934; Согдийские документы с горы Муг, М., 1962—63.
Мирсодиқ Исҳоқов.
МУҒАННИЙ Сафо (тахаллуси; асл исм-шарифи Оллоберганов Сафо; 1882, Хива яқинидаги Гандимиён қиш-лоғи — 1940) — шоир, бастакор-со-занда, жамоат арбоби. Меҳнат Қаҳра-мони (1936). ХХСР маориф нозирли-гида маданият бошқармаси бошлиғи (1920—22), ер-сув ислоҳотини ўтказиш даврида ер шўъбаси раиси (1925—26), Урганч тумани ижроия қўмитаси раиси (1927—28), Хоразм округ театрида режиссёр (1929—37); айни пайтда ўқитувчилик б-н шуғулланган (1935— 37). Ёшлик кезларида мусиқа санъати-га қизиқиб, замонасининг кўзга кўрин-ган созанда ва хонандаларидан танбур, дутор ва б. мусиқа асбобларида куй ча-лиш ҳамда ашула айтишни ўрганган. Комил Хоразмийаан таълим олган. Со-зандалик ва хонандалик маҳоратини ошириш б-н бирга устози таъсирида шеърлар ҳам ёзган. Хоразм шоирлари-нинг, шунингдек, ўзининг шеърлари-га куй басталаган. М.нинг бизга қадар етиб келган шеърларида маърифатни улуғлаш, Хоразм ахлининг нурли ке-лажагига умид, ёшларни миллат ва ва-тан бахт-саодати йўлида ишлашга даъ-ват оҳанглари устуворлик қилади. М. 1937 й. 28 авг.да «халқ душмани» сифа-тида қамоққа олиниб, ўша йилнинг 28 нояб.да 10 йиллик қамоқ жазосига ҳукм қилинган ва мустабид тузумнинг лагерларидан бирида вафот этган.
Наим Каримов.
МУҒЛОН — Қашқадарё вилояти Кае-би туманидаги қишлоқ. Туман маркази. Яқин т.й. станцияси — Косон (20 км). М.дан вилоят маркази (Қарши ш.)гача

50 км. Аҳолиси 7 минг киши (2003). Обиҳаёт ва Касби каналларидан сув олади. Маъмурий идоралар, алоқа бўли-ми, автостанция, Ўзбекистон—Туркия қўшма корхонаси, деҳқон бозори, 2 умумий таълим мактаби, лицей-интернат, маданият саройи, стадион, мар-казий касалхона, дорихона ва б. тиббий муассасалар, маданий, савдо ва маиший хизмат кўрсатиш шохобчалари бор. М.— Қарши, М.—Косон йўналишларида автобус қатнови йўлга қўйилган. МУҒОЖАР ТОҒИ (қозоқча Мўғалжар) — Қозоғистон Республикасининг Оқ-тўба вилоятидаги тоғ. Каспийбўйи паст-текислиги б-н Тўрғай сойлиги орасида жойлашган. У шим.да Урал дарёси во-дийсидан жан.да Турон текислигидаги Шағирай баландлигигача давом этади. Уз. 200 км, эни 30 км гача. Энг баланд жойи 657 м (Катта Бахтибой тоғи). Тоғ геологик тузилиши жиҳатидан Урал тоғларининг давоми ҳисобланиб, асо-сан, оҳактош, кўмирли сланец, қум-тош, кристалли сланец каби жинслар-дан тузилган. Ғарбий ва шарқий Муғо-жар тоғига бўлинади.
Иқлими кескин континентал, ёзи ис-сиқ ва қуруқ, киши совуқ, қор кам ёғади. Янв.нинг ўртача т-раси —16, —17°, июл-ники 23—25°. Йиллик ёғин 200—250 мм. Ёғин асосан, баҳорда тушади. М.т.нинг ғарбий ён бағридан Эмба, Ўр (Каспий денгизи ҳавзаси), шарқий ён бағридан Ирғиз дарёсининг ўнг ирмоклари бош-ланади. Асосан, дашт ва чала чўл ландшафта мавжуд бўлиб, жан. қоратупроқ ва каштан тупроқдан иборат. Асосий ўсимликлари: чалов, бетага, шувоқ, бур-ган, дарё водийларида терак, тол, қа-йин ўсади. Баҳорги-ёзги яйловлар бор. Хром рудаси, фосфорит, мис, никель, кўмир конлари заминида кончилик са-ноати ривожланган.
МУҒОМ — 1) Озарбайжон халқ му-сиқасида лад. Жами 70 дан ортиқ М.лар маълум бўлиб, асосийлари — раст, шур, сего\, шуштэр, чаргяҳ, баяти шираз, ҳумаюн. Қолганлари шулар заминида ташкил топган. М. товушқатор-ларида орттирилган секунда интерва-ли учрайди; кўпларининг диапазони октавадан кенг бўлиб, айрим товуш-лар турлича вариантларда келиши мум-кин. М.ларда тоника уларнинг паст қис-мидагина эмас, балки ўрта қисмлари-да ҳам учрайди; 2) Озарбайжон ва Тоғ-ли Қорабоғда тарқалган туркумли вокал-чолғу асар. М.лар муайян ладга асосланиб, одатда, шу лад (мае, раст, шур ва ҳ.к.) номи б-н аталади. Улар бадиҳа услубига асосланган ашула, рақс ва чолғу куйларидан иборат. 19-а.дан бошлаб М.лардан А. Магомаев, У. Ҳожибеков, Н. Тигранов, Р. Глиэр

ва б. композиторлар турли жанрларда-ги асарларида фойдаланишган. А. Тер-Гевондян («Раст»), Ф. Амиров («Шур», «Кюрди Овшар», «Баяти Гулистан»), Ниёзий («Раст»), С. Алескеров («Баяти Шираз») ва б. М.ларни оркестр учун, Ж. Жангиров («Чаргяҳ»), А. Аливердибеков («Баяти Шираз») а капелла хори учун қайта ишлаганлар.
Ад.: Гаджибеков У., Основы азербайджанской музыки, 2 изд., Баку, 1957.
МУҒОН, Муқон (?—572) — турк хо-қонларидан бири. Бумин хоқоннинг ўғли. Асли исми Қушу бўлиб, М. унво-ни б-н тахтга ўтирган. М.нинг бир неча исмлари бўлган — Қуш, Йегин — невара, жиян; Янди — ғолиб; унвони — М.; М. қаҳрли, жасур, ақлли бўлиб, уни жангу жадалдан бошқа ҳеч нарса қизиқ-тирмаган. 553 й. кузида у жужанларни қайта тор-мор этган. Жужанлар Ци императоридан бошпана топганлар. 555 й. Ци императори ўз еридан жужанларни ҳайдаб чиқарган, чунки улар қароқ-чилик қилишга ўтгандилар. Бундан фойдаланган М. ва киданлар жужанларни тор-мор килганлар. 554 й. М. давлати кичик бир мулкдан империяга айлан-ган. Шим.да Цигу давлати ҳам забт этилган. Чжоу империяси б-н тузилган шартномага кўра, Чжоу М.га ҳар йили 100 минг парча ипак мато солиғи тўлаб турган. 572 й. М. вафот этган. Тахтга ўтир-ган укаси Тобохон Ци империяси б-н сулҳ тузган. Чжоу солиқлан бош торт-ганда унга ҳужум қилган ва Чжоу яна солиқ тўлашга мажбур бўлган. МУҒХОНА, қурум, муғтош — 1) оташпарастлар қароргоҳи; 2) ўтов шак-лида тошдан ясалган қабр иншооти (мил. ав. 3—2 — мил. 5—6-а.лар). Наманган вилоятидаги Косонсой яқинидан топилган М. Шим. Фарғонанинг ярим ўтроқ қабилаларига мансуб. Иншоот деворлари синиқ ва юпқа тошлардан қоришма ишлатилмай овал шаклида (5x8,5 м) қурилган. Ички хонанинг чи-қиш туйнуги бўлиб, тоштахта б-н бер-китиб қўйилган. М.дан одам суяклари, тувак, кўза, дастали пиёла, қилич, пи-чоқ, жез ва темир ўқ учи, жез кўзгу, зирак, узук, мунчоқ, нафис мўйчинак ва б. топилган. Идишлар қизил, қора ангоб б-н тирнаб ҳошияланган. МУХАББАТ, с е в г и — 1) бирор шахс-га ёки кишилар гуруҳига, ғояга ёки амалий фаолиятга нисбатан интим ва кучли туйғу. Нафратнинг акси. Шахс ички дунёсининг энг эркин ифодаси си-фатида юзага келади. М. туйғусининг улуғворлиги ва мураккаблиги шундаки, унда биологик ва маънавий, шахсий ва ижтимоий, интим ва умумий ҳолатлар бамисоли бир нуқтага тўпланади.

Ижтимоий фикрлар тарихида М.га турлича маъно берилган. Юнонистон-да М.ни кишилар ва табиат устидан ҳукмронлик қилувчи афсонавий куч деб тушунганлар, натижада М. худоси — Эрот (Эрос) ҳақида тасаввурлар ву-жудга келган. Эмпедокл М. оламни — инсонлар ва табиат ҳодисаларини уюш-тириб, бирлаштириб турувчи омил деб қараган, Платон М.ни 2 турга — миссий М. ва ақлий М.га ажратади. Унинг фикрича, ҳиссий М. ташқи гўзаллик-ни ҳис қилишдан ҳосил бўлади ва М.нинг қуйи босқичини ташкил эта-ди. Ақлий М. эса гўзалликни кенг маъ-нода — ахлоқий-эстетик, илмий тушу-нишдан пайдо бўлади. У аклий (маъна-вий) М.ни устун қўяди.
Ўрта Осиё мутафаккирлари ҳам М. масаласига катта эътибор берганлар. Улар инсонлар орасидаги, жумладан, эркак ва аёл орасидаги М.ни юксак муносабат деб тушунишган. Ибн Сино М. ҳақида махсус илмий асар ёзгани маълум. Юсуф Хос Ҳожиб назарида, М. мустаҳкам оилавий турмуш, ижтимоий такомилнинг заминидир. Лутфий фикрича, М. инсонни қадрлаш, садо-қат ва вафодорлик б-н чамбарчас бог-лик.. Алишер Навоий М.ни 3 турга: эркак б-н аёл никоҳида амалга ошади-ган жинсий М.га, умуман инсонлар ўртасидаги муносабатларда намоён бўладиган М.га, Аллоҳга бўлган М.га ажратади. Европада М. муҳим ижтимоий ҳиссиёт сифатида табиатни ўрга-нишга, шахснинг гармоник такомилига хизмат қилувчи куч сифатида талқин қилинди. 3. Фрейд М.ни физиологик инстинкт деб билли ва ота-оналик, фар-зандлик меҳри ҳам шу инстинктнинг айрим кўриниши деб ҳисоблади.
Севги, меҳр, садоқат даражасидаги М. одамлар ва ҳайвонларнинг генетик дастурида мавжуд бўлган биологик ҳодиса сифатида ўзидан авлод крлди-риш, уни ҳаётга тайёрлашга қаратил-ган кучли ҳис-туйғунинг намоён бўли-шидир. Бу, ҳайвонда ҳам, одамда ҳам ўз зўрриётини сақлаб қолишга қаратил-ган эхтиросли эҳтиёжларни жинсий муносабатлар шаклида юзага чиқара-ди. М. фақат 2 жинснинг бирлашишига бўлган кучли эҳтиросдан иборат бўлиб-гина қолмай, айни чоғда у одамнинг ота-онаси, қариндош-уруғлари, яқин кишилари, дўстлари, қўни-қўшни-лари, ўқув ва меҳнат жамоалари, ўз халқи ва Ватани ҳамда умуман баша-рият б-н руҳан яқинлашишнинг кучли воситаси ҳамдир. М. туфайли индивид гўзал феъл-авторни, хулқни ўзида гавдалантириб, муайян жамоа ва жа-мият олдида юксак қадр топади, бош-

қаларда ўзига нисбатан самимий меҳр-оқибатни уйғота олади. Шунинг учун ҳам билиш назариясида М. олам ва одам муносабатларини англаш жараенининг бошланиши ва шарт-шароити ҳам ҳисобланади. Одам оламни, ўзини кур-шаган табиий ва ижтимоий муҳитни уларга бўлган М.и даражасида англай-ди. М. одамлар ва нарсалар моҳиятини билиб олиш учун ақлга йўл очади, қоронғу дунёни ёруғ этади, эзгуликни ёвузликдан, ростни ёлғондан фарқлаш мезони сифатида ҳам намоён бўлади. М. одамларни, турли жамоаларни, халкларни, миллатларни бир-бирига яқинлаштиради. М. бор жойда мурак-каб муаммолар ҳам осонликча ҳал бўла-ди, ҳатто урушларга, жанжалларга ўрин қолмайди. Шунинг учун ҳам бир гуруҳ файласуфлар инсоният тарихида М. ди-нини яратиш орқали халкларни, одамларни бирлаштириш, ҳамкор-ҳамна-фас қилиш мумкин, деган ғояни ҳам ишлаб чиққанлар.
Фан-техника инқилоби шитоб б-н давом этаётган, инсонга ирода ва индивидуал эрк бериш орқали ижтимоий тараққиётни тезлаштириш ва бино-барин, энг қулай турмуш шароитини вужудга келтириш мумкинлиги аён бўлган ҳоз. даврда анъанавий турмуш тарзи издан чиқиб, янги замонга мо-нанд келадиган ҳаёт тарзи ҳали шакл-ланиб улгурганича йўқ. Бундай шаро-итда одамлардаги М. ҳис-туйғулари сий-қалашиб, дағаллашиб бораётгани, якка никоҳликка асосланган оилаларнинг қадрсизланиши (айниқса, Ғарбда) на-тижасида чинакам М.га путур етаётга-ни ҳам кузатилмоқда.
2) Тасаввуфда Аллоҳга етишиш («ҳақиқатга эришиш»)нинг асосий воситаси. Ахмад Яссавий, Сулаймон Бо-қирғоний, Сўфи Оллоёр ва ш.к. шоир-лар шеърларида инсонни бу дунёга эмас, Аллоҳга М. қўйишга чақиради. Яссавий фикрича, киши бутун ҳаёти-ни Аллоҳга, илоҳий М.га бағишлаши керак, ҳаётнинг моҳияти Аллоҳ — «ҳақиқат»га эришишдир. Аллоҳдан ўзга-га бўлган М. соликлар назарида мажо-зий М. саналган. Тасаввуфона битилган ғазал ва шеърларда мажозий М. орқа-ли ҳақиқий М. тараннум этилади.
Иброҳим Каримов.
МУҲАББАТНОМА — нома жанрининг мумтоз адабиётдаги бир тури. М.да ошиқ-маъшуқанинг ўзаро муносабати, кайфияти ва истак-орзуси баён этилади. М.нинг бош қаҳрамони, одатда, ошиқ — шоирнинг ўзидир. У севги та-ронасининг куйчиси сифатида майдон-га чиқади. Лирик қаҳрамон маъшуқани таъриф-тавсиф этади, фироқ алами ва висол шодлигини ифодалайди. Унда

лирика б-н эпик тасвир унсурлари уйғ-унлашади. М.да шоир ошиқ образи тим-солида ўзининг ижтимоий-фалсафий қарашларини, жамиятнинг айрим муам-моларига муносабатларини бадиий ифодалайди. М.нинг композицией курили-ши мактуб, унга жавобнинг, ғазал, фард, маснавий ва рубоийлардаги изчил баёнидан иборат бўлади. Хоразмийнжт «Муҳаббатнома», Хўжандийнмнт «Лато-фатнома» ва Амирийнмнг «Даҳнома» каби асарлари М.нинг намунасидир. МУҲАДДИС (араб. — ҳадис ривоят қилувчи) — ҳадисларни тўплаш, са-ралаш ва шархлаш б-н шуғулланган илоҳиётчи. Муҳаммад (сав) вафотидан кейин ҳадисларни тўплаш кенг анъа-нага айлана бошланиши натижасида илоҳиётчиларнинг бир қисми бу соҳа-да ихтисослашган ва улар М.лар деб ном олган. Ҳадис тўпламлари ислом анъанасида эътибор қозониб, М.лар (мае, Имом ал-Бухорий, Муслим ибн ал-Ҳажжож, Ибн Можа ва б.) ислом тарихида машҳур бўлиб кетган. МУҲАЙЙИР (тахаллуси; асл исми Муҳаммадқул Муҳаммадрасул ўғли) (1842, Кўқон — 1918, Риштон тума-ни) — шоир, таржимон ва хаттот. Ўзбек ва форс-тожик тилларида ижод қилган. 1875—85 й.ларда Бухоро мадрасалари-да ўқиган. М.нинг ўз қўли б-н кўчир-ган мукаммал девонининг 2 нусхаси мавжуд. Девонида 350 ғазал, 35 мухам-мас, 3 мусаддас, 6 мурабба, 2 таржеъ-банд, 73 рубоий ва «Қирқ \адис»нинг шеърий йўл б-н қилинган таржимаси бор. М., шунингдек, «Салоти Масъу-дий» номли фиқҳ илмига оид форсча китобни ўзбек тилига таржима қилган. 1870 й.да Алишер Навоийнинг терма девонини ҳам настаълиқ хатида кўчир-ган. Муқимий, Фурқат, Муҳйи, Зав-кий, Нодим Намангоний ва Мунтазир-лар б-н яқин ижодий муносабатда бўлган. Лутфий, Жомий, Ҳофиз Шеро-зий ва Алишер Навоий ғазалларига му-хаммаслар боғлаган, назиралар ёзган. Шеъриятида тасаввуфий оҳанглар, рамз ва ишоралар ҳам бор. Ижодий мероси-нинг умумий ҳажми 10000 мисрадан ошиқроқ. 3 қўлёзма девони Ўзбекистон ФА Шарқшунослик ин-ти (инв. №7493, 19111) ва Узбекистан ФА Давлат ада-биёт музейида сакланади (инв. №241). Ад.: Танланган шеърлар, Т., 1967; Девон, Т., 2000.
Акрам Деҳқонов.
МУҲАМЕДОВ Абдураҳим (1923.10.7 -Тошкент — 1980.10.2) — композитор, Ўзбекистонда хизмат кўрсатган санъат арбоби (1975). Тошкент консерватория-сини тугатган (1955). 2-жаҳон уруши қатнашчиси (1942—43). Ўзбек давлат

филармониясида созанда (1945—52), мусиқа раҳбари (1965—71 ва 1975—77), Маданият вазирлигида йўриқчи, бош-қарма бошлиғи (1955—56, 1960—64), Узбекистан телевидениеси (1958—60) ва Ғафур Ғулом номидаги Адабиёт ва санъат нашриётида (1972—74) мусиқа муҳаррири. Ижодида мусиқали комедия ва қўшиқ жанрлари асосий ўрин эгал-лаган. Куйлари ўзбек мусиқа мероси анъаналарига таянган, ўзига хос инто-национ-ритмик услуби б-н ажралиб ту-ради. М. «Жон қизлар» (К. Шанғитбоев, К. Бойсеитов пьесаси, 1963), «Гавҳари шамчироқ» (С. Улуғзода, 1967), «Тоғ гўзали» (С. Саидмуродов, 1972), «Олиф-та» (Ф. Мусажонов; Н. Халилов б-н ҳам-корликда, 1974) каби мусиқали драма ва комедиялар ёзган. М.нинг «Жон киз-лар», «Етти қиз», «Жон Узбекистан», «Шоҳи сўзана», «Алла», шунингдек, болалар қўшиқлари («Капалак», «Арча қўшиғи», «Қўғирчоғим, алла-ё» ва б.) оммавийлашган.
МУҲАМЕДОВ Музаффар (1902.1.1 -Тошкент — 1995.18.11) — актёр, реж., театр ташкилотчиларидан бири. Узбе-кистонда хизмат кўрсатган санъат ар-боби (1937), Узбекистан халқ артиста (1959). Москва ўзбек драма студи-ясини тугатган (1927). Ижодий фа-олиятини Ҳамза раҳбарлигидаги «Турк кучи» труп-пасида актёрликдан бошлаган (1918). 1919-24 й.лар Узбек давлат намуна драма труппасида актёр. Андижон теат-рида бош реж. (1928—30), Узбек давлат мусиқали театрида (1930—39), Навоий театрида (1939—43 ва 1950 й.дан) реж., Мукимий театрида бош реж. (1943—50). Маҳмудхон («Заҳарли ҳаёт»), Муслим («Ҳалима»), Улмас Ботир («Ёркиной»), Мирзабоши («Арслон») ва б. унинг саҳ-нада яратган энг яхши ролларидир. М. реж.лик фаолиятининг дастлабки давр-ларида В. Мейерхольд йўлидан борди, кейинчалик М. режиссураси ўзига хос ривож топди. У мусиқали театр реж.и си-фатида шаклланди ва бу соҳада ўзига хос реж.лик мактабини яратди. «Ҳали-ма» (F. Зафарий), «Гулсара» (К. Яшин, М. Мухамедов; Т. Жалилов), «Лайли ва Мажнун» (Хуршид; Р. Глиэр, Т. Со-диқов), «Даврон ота» (К. Яшин, С. Абдулла, Чустий; Т. Содиқов, А. Козловский), «Тоҳир ва Зуҳра», «Алпомиш» (С. Абдулла; Т. Жалилов), «КИМга» (Рославец, Т. Жалилов), «Ғунчалар» (3.   Фатхуллин;    Т.    Жалилов),   «Оф-

тобхон» (К. Яшин; Т. Жалилов) каби спектаклларни сахналаштирди. «Ичкари-да» пьесасини, «Гулсара», «Дилором», С. Абдулла б-н «Майсаранинг иши» опе-раларининг либреттосини ёзган. МУҲАМЕДОВ Сафо (1914.24.6 - Тошкент — 1990.19.3) — рангтасвир устаси, педагог. Узбекистонда хизмат кўрсатган санъат арбоби (1971). Тошкент рассомлик билим юртини (1938), Тошкент театр ва рассомлик санъати ин-тини (1960) тугатган. 1940 й.дан Республика рассомлик билим юртида педагог; Тошкент политехника ин-ти (меъморлик ф-ти)да доцент (1963), проф. (1988), 1968 й.дан кафедра мудири. М. асарларида мехнат ахли ва зиёлилар, уларнинг қиёфалари, мехнати ва кайфиятлари жонли ҳаётий тасвирланган: «Эски мактаб» (1940), «Меҳнат Қаҳрамони С. Нуриддинов» (1956); «Тунгги сугориш» (1963), «Проф. Р. Қ. Исломбеков» (1968), «Алишер На-воийнинг султан Ҳусайн Бойқаро б-н сўнгти учрашуви» (1972) ва б. М. рассомлик санъати ва ҳайкалтарошлик соҳаси-дан илмий асар, дастур, қўлланмалар ва услубий тавсияномалар ёзган.
Ас:   Керамик     плиталар   учун   миллий нақшлар, Т.,  1974.
МУХАМЕДОВ Собир (1912.25.5 -Тошкент — 1978.12.4) — кинодраматург, жамоат арбоби. Узбекистонда хизмат кўрсатган санъат арбоби (1965). 1939 й. Боку киностудиясида, 1941—48 й.лар «Узбекфильм» киностудиясида (1955— 57 й.лар директор) турли лавозимлар-да ишлаган. 1948—55 й.лар Тошкент театр ва рассомлик санъати ин-тида ўқитувчи. Узбекистон маданият ишла-ри вазири муовини (1957—59), вазир (1959—63), Узбекистон кинематография Давлат қўмитаси раиси (1963—64), Ҳужжатли ва илмий-оммабоп фильм-лар киностудиясининг директори (1966—67), Узбекистон Кинематограф-чилар уюшмаси бошкарувининг раиси (1967—76), «Узбекфильм»да бош му-ҳаррир (1977—78), Узбекистон кино и.ч. бошқармасининг бошлиғи (1978 й. ян-вардан). Кўпгина ҳужжатли, бадиий, мультипликацион филъмларнинг сце-нарийларини ёзган: «Фронтга концерт», «Узбекистонимизга келинг» (М. Каравкин б-н ҳамкорликда), «Ҳамза» (К. Яшин б-н ҳамкорликда), «Шиддат» (Д. Василиу ва У. Назаров б-н), «Утган кунлар», «Зулматни тарк этиб» (А. Қо-дирий асарлари асосида), «Юнус Ра-жабий», «Ёруғ йўл», «Узбекистон ўрмонлари» ва б. шулар жумласидан. В. Яннинг «Чингизхон» романини рус тилидан ўзбек тилига таржима қилган.
Ас: Киносценарий, Т.,  1974; Фильмы и годы (А. Абдуллаев б-н ҳамкорлиқда), Т., 1980.

МУҲАММАД, Муҳаммад ибн Абдуллоҳ (570/571, Макка — 632, Мадина) — ислом дини ва биринчи му-сулмонлар жамоаси асосчиси. Мусул-монлар эътиқодига кўра, Аллоҳнинг охирги пайғамбари ва унинг элчиси. Шу маънода уни Расулуллоҳ, Расули Акрам деб аташ одат тусига кирган. Баъзи диний манбаларда М.нинг 99 номи келтирилади. Ислом таълимотига кўра, М. номини айтган ёки эшитган киши «саллалоҳу алайҳи васаллам» (сав) ёки «алайҳиссалом» (ас) деб саловат айтиб қўйиш вожиб ҳисобланади.
М. орқали одамларга Куръон нозил қилинган. Қурайш қабиласининг ҳошимийлар уруғига мансуб, унча бой бўлмаган, лекин Макка зодагон-ларига яқин оилада туғилган. М.нинг болалик ва ўсмирлик йиллари ҳақида-ги маълумотлар жуда кам. М. гўдакли-гидаёқ етим қолган; туғилмасидан ав-вал отаси Абдуллоҳ, 6 ёшлигида эса — онаси Омина вафот этган. М.ни ўз тарбиясига олган бобоси Абдулмутта-либ ҳам кўп ўтмай оламдан ўтади. Етим болани тарбия қилишни амаки-си Абу Толиб ўз зиммасига олади. 12 ёшида М. бир муддат Абу Толибнинг подасини боқади, кейин тижорат ишларига жалб қилинади. Абу Толиб М.ни 21 ёшида Ҳувайлид ибн Асъад-нинг қизи, бадавлат бева аёл Хадича хонадонига дастёрликка беради. Хади-чанинг савдо ишлари б-н шуғуллан-ган М. Сурияга сафар қилади, хусу-сан, Ҳалаб ва Дамашқ шаҳарларига боради. М. 25 ёшида (595 й.) 40 ёшлар-га бориб қолган Хадичага уйланади. М.дан Хадича 3 ўғил (Қосим, Тоҳир, Таййиб) ва 4 қиз (Руқия, Зайнаб, Умму Кулсум, Фотима) кўрган. Уғил-лари гўдаклигидаёқ вафот этган. Қиз-ларидан Фотимагина М. наслини да-вом эттирган. Хадича вафотидан сўнг М. бир неча бор уйланган (лекин, Ой-шадан бошқа бокира хотин олмаган), улардан фарзанд кўрмаган. Фақат жо-рияси Мориядан Иброҳим исмли ўғли бўлган. У ҳам жуда ёшлигида оламдан ўтган.
М. 40 ёшга тўлганида ўзини бошқача сеза бошлайди. Ёлғизликни қўмсаб, Макка ёнидаги Ҳиро тоғида жойлаш-ган ғорга бориб ибодат б-н машғул бўлар, ўйга толарди. Тахм. 610 й.да М. Маккада ўзининг худодан ваҳий олаёт-ганлигини эълон қилади. Буни бирин-чилардан бўлиб Хадича, М.нинг ама-киваччаси Али ибн Абу Толиб ҳамда асранди ўғли Зайд ибн Ҳориса эъти-роф этиб имон келтиришган. Кўп ўтмай, Макканинг энг нуфузли савдо-

гарларидан Абу Бакр, Зубайр, Талҳа, Саъд ибн Абу Ваққос, Абдураҳмон ибн Авф ва Усмон ибн Аффон М.ни чин пайғамбар деб тан олишган. М. издош-лари жамоаси дастлабки пайтларда 50 кишидан ошмаган. Макканинг асосий аҳолиси, айниқса, нуфузли қурайшли-лар эса М. таълимотини очикдан-очиқ душманлик б-н қарши олган. Бунинг натижасида М. тарафдорларидан 11 хо-надон Ҳабашистон (ҳоз. Эфиопия) га кўчиб кетган. М. жамоасига жасур жанг-чилар сифатида танилган Ҳамза ва Умар ибн Хаттобнинг қўшилиши жа-моанинг мавқеини оширди. Айни вақт-да қурайш зодагонларининг М. ва унинг тарафдорларига душманлиги янада ку-чайди. 620 й.да Хадичанинг, сўнгра Абу Толибнинг вафотидан сўнг Маккада вазият ёмонлашади, М. муайян хатар остида қолади. Ҳар йилги анъанавий Макка зиёратига келган ясриблик Авс ва Ҳазраж қабилаларининг вакиллари М. б-н учрашиб, содиклик билдириша-ди ва ёрдам қилишга ваъда беришади, М.ни Ясрибга кўчиб боришга даъват қилишади. Аввал М.нинг издошлари (асҳоблар) ўз оилалари б-н қурайш зодагонларидан махфий равишда гуруҳ-гуруҳ бўлиб кўчади. Охирида М.нинг ўзи Абу Бакр б-н жўнаб кетади. 622 й.да юз берган бу кўчиш пайти (араб, ҳиж-/ш)дан мусулмонлар эраси — ҳижрий йил ҳисоби бошланади. Ясриб эса Ма-дина ан-Набий («Пайғамбар шахри») ёки қисқача, Мадина деб аталадиган бўлди.
Мадинада биринчи масжид қурилди, ислом аркон (рукн)лари ишлаб чиқи-ла бошланди, Каъба қибла қилиб бел-гиланди. Жамоани жипслаштириш ва уни кенгайтириш учун маккалик муш-рикларга қарши курашиш зарур эди. Маккаликларга қарши уюштирилган иқтисодий уруш улар фаровонлигининг асосий манбаи бўлган савдо карвонла-ри ишини чиппакка чиқарди. 624 й.да Бадр қудуқлари олдида (қ. Бадр жан-ги), 625 й.да Уҳуд тоғи этагида (қ. Уҳуд жанги) жанглар бўлди. 626 й.да макка-ликлар мадиналикларга узил-кесил зарба бериш мақсадида йирик ҳарбий сафарга отланишди. М. Мадинани узоқ қамал шароитига тайёрлади, шаҳар ат-рофига чуқур хандаклар қазилди ва у ерларга камончи ўқчилар жойлашти-рилди. Кутилмагандаги изғирин, куч-ли шамоллар қамал қилувчиларни то-лиқтирди, улар орасида низолар бошланди. Натижада Мадина қамали бекор қилинди, бу ғалаба Мадина жамоаси-ни янада жипслаштириш б-н бирга, унга янги-янги бадавий қабилаларнинг қўшилишига олиб келди. Ҳижранинг 6-

йилида маккалик қурайш зодагонлари мавжуд муаммоларни келишувчилик йўли б-н бартараф этиш учун М. б-н тенгма-тенг музокара олиб боришга мажбур бўлишди (қ. Худайбия битими). Мадинага қарши курашнинг етакчила-ридан бири бўлган Абу Суфён М. тара-фига ўтди. 630 й.да Макка М.га жанг-сиз таслим бўлди, маккаликлар М. жа-моаларига қўшилди. 631 й.да кўп қаби-лалар М.га бўйсунди ва исломни қабул қилди. Ҳижранинг 10-йили (632 й. мар-тида) М. ўз оила аъзоларини олиб, Мадина атрофларидаги 100 мингдан ортиқ киши б-н Маккага биринчи ва охирги марта зиёрат (ҳаж)га борди. Бу видолашув ҳажи бўлган. Мана шу зиёрат Макканинг ислом дини маркази сифа-тидаги мавқеини узил-кесил ҳал этди. Ўшандан буён ўтган барча асрлар даво-мида мусулмонлар бу шаҳарни зиёрат қилади. Ҳаж сафаридан 81 кун кейин узоқ давом этмаган касалликдан сўнг М. Мадинада вафот этди. Пайғамбар (ас)ни ўз ҳужрасига дафн қилишган, мақбара-си кейинчалик у ерда қурилган катта масжид ичида қолган, мусулмонларнинг зиёратгоҳига айлантирилган.
М.нинг ҳаёти ва таржимаи ҳоли сий-радя, унинг сўзлари ва қилган ишлари ҳақидаги ривоятлар ҳадисларда баён этилган. Ислом таълимотида М. комил инсон сифатида таърифланади. Суннат пайғамбарнинг ҳаёти барча мусулмонлар учун намуна бўлиши кераклиги таъ-кидланади. Ислом анъанасида М. ҳеч қан-дай ғайритабиий, илоҳий хусусиятга эга эмаслиги, балки ҳамма каби оддий одам, лекин Аллохдшнг чин ва охирги пай-ғамбари эканлиги қайд этилади.
М.нинг шаклу шамоиллари, сийра-ту сифатлари, инсоний фазилатлари, бошқа пайғамбарлардан фарқ этадиган хусусиятлари тўғрисида у б-н бирга юрган, суҳбатларидан баҳраманд бўлган саҳобалар ҳамда никоҳида бўлган аёллари томонидан накл қилин-ган ривоятлар асосида кўплаб асарлар битилган. Улардан Абу Исо Термизий-нинг «Шамоили набавия», Муҳаммад Бусирийнинг «Қасидаи бурда», Абу Жаъфар Барзанжийнинг «Мавлидин-Набий», Муҳаммад ибн Солиҳнинг «Муҳаммадия», Мавлоно Муъиннинг «Сияри шариф», Акбарободийнинг «Нодирул-меърож», Саййид Маҳмуд Тарозийнинг «Ширин калом», «Нурул калом», «Нурул-басар» ва б. кўплаб му-аллифларнинг асарларини мисол қилиб келтириш мумкин. Имом Тер-мизийнинг «Шамоили Муҳаммадийя» китоби улар ичида қадимийлиги ва ри-воятларининг саҳихлиги б-н ажралиб туради. Унда М.нинг жисмоний ва ах-

лоқий хусусиятларига батафсил таъриф берилган. Мае, икки кифтлари ўрта-сида «Муҳаммадун-Расулуллох» дея битилган муҳри нубувватлари бўлгани, соч-соқолларининг оқу қораси нечта бўлганидан тортиб, кийим-кечаклари, оёқ кийимлари, таққан узуклари, қилич-қалқонлари, салла-чопонлари, еган ва ёқтирган таомлари, овқатдан олдин ва кейин ўқиган дуолари, сув ичишлари, хушбўй нарсаларни истеъ-мол қилишлари, сўзлашиш одоблари, хулқ-одоблари, кулиш ва ҳазил-муто-йибалари, мусиқа ва шеъриятга муно-сабатлари, ибодат ва риёзатлари, ти-ловат ва муножотлари, ётиш-туришла-ри, тиббиётга муносабатлари, кунда-лик тирикчиликлари, ному лақаблари, умрларининг микдори, хасталик ва ва-фотлари, қолдирган мерослари ва б. сифатлари тўғрисида алоҳида-алоҳида боб ва фасллар орқали баён этилган. Жисмоний тузилишлари тўғрисида жумла-дан шундай накл қилинади: «Ул зот-нинг бўйлари унчалик новча ҳам, паст қам эмас, бош, қўл, оёқ ва кифтлари йўғон, юзлари қизғиш, кўзлари катта, оқи жуда оқ, қораси ўта қора, ўткир, сочлари қулоқларининг юмшокларита-ча ёпиб, елкаларига тегиб-тегмай ту-рар, бўйинлари сочлари орасидан тов-ланиб, гўё кумуш кўздек кўриниб ту-рар, терласалар, маржондек терлари-дан муаттар ҳид таралар, бирор кишига қайрилиб қарамоқчи бўлсалар бошла-ринигина буриб қарамай, балки бутун гавдалари б-н ўгирилиб қарар эдилар. Олд томонларини қандай кўрсалар, орқа томонларини ҳам шундай кўрар эдилар. М.нинг сояси ер узра намоён бўлмас эди».
Ад.: Ҳадис (Ал-Жомиъ ас-саҳиҳ), 1—4-ж.лар (2-нашри), Т., 1997; Имом ат-Тер-мизий, Шамоили Муҳаммадийя, Т., 1991; Соғуний А., Тарихи Муҳаммадий (1—2-китоб), Т., 1997; Ҳазрати пайғамбар ҳаёти (2-нашри), Т., 1997; Ҳасанов А., Қадим-ги Арабистон ва илк ислом (1-китоб: Жоқи-лия асри). Т., 2001.; Лутфий Аҳмад, Саодат асри қиссалари [1-китоб. Интизор кутилган тонг], Т., 2003.
Абдулазиз Мансур.
МУҲАММАД Хоразмшоҳ, Му-ҳаммад II Алоиддин, Алоид-дин Муҳаммад (тўлиқ исми Қут-биддин Муҳаммад ибн Такаш ибн Эларслон ибн Ануштегин) (тахм. 1182— 1220 й. дек.) — Ануштегинийлар суло-ласидан бўлган Хоразмшоҳлар давлати ҳукмдори (1200 й. 3 авг. — 1220 й. дек.). Отаси — Такаш хоразмшоҳ, онаси Тур-кон хотун қипчоқ хони Жонкишининг қизи. М. 1193 й. дек.да отаси томонидан Нишопур ш.га волий (ҳоким) қилиб тайинланган 1198 й.да халифа Носир

Такашга ва унинг ўғли Қутбиддин Муҳаммадга шараф либоси ва Хуро-сон, Туркистон ва Ироқ ажами султо-ни эканини тасдиқловчи маншур (ёрлиқ) жўнатган. Такаш вафотидан сўнг Хоразмшоҳлар давлати тахтига Қутбиддин Муҳаммад ўтирди. У отаси-нинг Алоиддин лақабини, кейинроқ эса Санжар (иккинчи) номини қабул қилди. М. даврида салтанат ҳам ҳуду-дий, ҳам куч-қудрат жиҳатидан ўзи-нинг юксак чўққисига етган. М. даврида Хоразмшоҳлар давлати шим.да Орол, ғарбда Каспий денгизигача, жан. да Ироқ ва Ғазнагача, шарқда Етти-сувгача кенгайган. 1207 й.да Хуросонда ва Форс Ироқида ўз мавқеини мустаҳ-камлаб олган М. эътиборини Моваро-уннахрга қаратди. Бунга сабаб қорахо-нийларнинг сўнгги ҳукмдори Усмон ибн Иброҳимнинг қорахитойларга қар-ши курашда (қ. Малик Санжар қўзғоло-ни) ёрдам сўрагани бир баҳона бўлди. Хоразмшоҳ қўшинлари қорахитойлар-нинг Тайангу бошлиқ қўшини б-н Иламиш саҳросида тўқнашди. Бу жанг-да кррахитойлар мағлуб бўлиб, Мова-роуннаҳрдан Ўзгандгача бўлган ерлар Хоразмшоҳ тасарруфига ўтди. М. ўзига Искандари Соний лақабини ҳам олди ва саройда Зулқарнайн навбаси (шоҳ кириши шарафига мусиқий мадҳия)-ни жорий қилди. Қорахитойлар давла-тини тор-мор қилиб, шарқий чегара-ларидан хотиржам бўлгач, Форс Иро-қини, Мозандарон, Аррон, Озарбай-жон, Ширвон, Микрон, Мингқишлоқ, Кеш, Сижистон, Ғур, Ғазна, Бомиён-ларни забт этиб, Хиндистон чегарала-ригача етиб борди. М. Мовароуннаҳрни бутунлай эгаллагач, Хитойга қўшин тортмоқчи бўлган, аммо 1215 й. Чин-гизхоннкж Пекинни босиб олганини эшитгач, у ҳақида тўлиқ маълумот тўплаш учун Баҳоуддин Розий бошчи-лигида Мўғулистонга элчилар юборди. Шу тариқа ҳар икки томон бир неча марта бир-бирларига элчилар юбориб турганлар. 1218 й. Чингизхоннинг шах-сий вакили Уҳуна бошлиқ 500 туядан ортиқ элчи ва савдогарлар карвони Ўтрорга кириб келди. Ўтрор ҳокими Инолчиқ, карвонни ушлаб, элчиларни қатл эттирган (қ. Ўтрор воқеаси). М.нинг давлатини яхши ўрганган Чингизхон Хоразмга қарам халкларнинг норози-лигидан, лашкарбошилар орасидаги низолардан, М.нинг онаси Туркон хо-тун қариндошлари орасидан чиққан амалдорлардан фойдаланиши ҳамда М.нинг мўғуллар ҳужуми хабарини эшитиб амалга оширган нотўғри тад-бирлари (ҳар бир шаҳар ўз-ўзини ҳимоя  қшшши; раиятдан   1 йил  учун

3 баробар хирож йиғиши) сабабли му-ваффақиятга эришди. Чингизхон Хоразмга юриш қилиб Ўтрор (1219), Бу-хоро ва Самарқанд (1220)ни босиб олди. М. Мовароуннаҳрни ташлаб Хуросон тарафга қочди. Чингизхоннинг 20 мин-глик қўшинининг тинимсиз таъқиб қилиши М.га ўз кучларини қайта тўплаб, нафасини ростлашга имкон бермади. Каспий денгизининг Ашур о.га бориб қолган М. қаттиқбетоб бўлиб қолди ва умрининг охирида олдинги қарорини ўзгартириб, ўғли Қутбиддин Ўзлоқшоҳнинг ўрнига Жалолиддин Мангубердини валиахд деб эълон қил-ди. Ўша оролда вафот этди ва шу ерда дафн этилди. Кейинчалик Жалолиддин-нинг фармойишига кўра, М.нинг жа-сади Исфаҳондаги хоразмшохларнинг хотирасига қурилган мадрасага кўмиш учун Ардаҳн қалъасига келтирилган.
Манба: Шиҳобиддин Муҳаммад ан-Насавий, Султон Жалолиддин Ман-губерди ҳаёти тафсилоти, Т., 1999.
Ад.: Буниёдов 3., Ануштегин хоразмшоҳ-лар давлати (1097-1231), Т., 1998.
Неъмат Полвонов.
МУҲАММАД АБДУ - қ. Абду Муҳам-мад.
МУҲАММАД АЛИ (тахаллуси; асл исм-шарифи Аҳмедов Муҳаммад Али) (1942.1.3, Бўз тумани) — Ўзбе-кистон халқ ёзувчиси (1992), филол. фанлари номзоди (1992). Москвадаги М. Горький номидаги Адабиёт ин-тини ту-гатган (1966). «Шарқ юлдузи» жур.да адабий ходим (1966), Ғафур Ғулом номидаги Адабиёт ва санъат нашриётида муҳаррир (1967), бўлим мудири (1982), бош муҳаррир (1982—85), Ўзбекистон телевидениесида бош муҳаррир (1985— 88), ТошДУда этика ва эстетика ка-федраси мудири (1994—96), Ғафур Ғу-лом номидаги нашриётда ўзбек адабиё-ти таҳририяти мудири (1997—98), Хал-қаро «Олтин мерос» хайрия жамғармаси бошқаруви раиси (1999— 2003). 2003 й.дан Халқаро Амир Темур жамғармаси раиси.
М.А. «Фазодаги хислар» (1967), «Ша-фақ» (1968), «Оталар юрти» (1970), «Достонлар» (1974), «Оқ нур» (1977), «Илҳом парией» (1980), «Сен бир гул-сан» (1989), «Она дуоси» (1994) ва б. шеърий асарлар муаллифи. «Машраб» достонида (1966) Бобораҳим Машраб-нинг фожиали ҳаётини тасвирлаган. «Бешгул» (1986), «Заминда яшаймиз» (1971), «Мухаббат» (1983) достонлари замонавий мавзуларда ёзилган. Узбек халқининг 19-а. охири — 20-а. бошла-ридаги ҳаётини тасвирлашга бағишлан-ган «Боқий дунё» (1981) шеърий ро-манида Жиззах қўзғолони воқеалари

бадиий  лавҳаларда
акс     эттирилиб,
Дукчи  Эшон об-
рази    яратилган.
«Сарбадорлар»
(1989) дилогияси
М. А. нинг   проза-
даги дастлабки аса-
ри. «Улуғ салтанат»
(1999) тарихий ро-
манида ўзбек халқ-
ининг    14-а.даги
ҳаёти тасвирланаркан, тарихий ҳодиса-
лар оқимида Амир Темур образининг
тадрижий ўсиб бориши, унинг характе-
ридаги    адолатпарварлик,    ҳалоллик,
мардлик ва ватанпарварлик фазилатла-
ри кўрсатилган. М.А.нинг давр ва тарих-
нинг долзарб масалаларига бағишланган
публицистик асарлари ҳам бор («Ошиқ
бўлмай Ҳақ дийдорин курса бўлмас»
1992; «Мен кўрган Америка», 2000).
Ҳинд эпоси «Рамаяна»дан парчалар, қорақалпоқ эпоси «Шаҳриёр», Р. Берне, Г. Табидзе шеърий китоблари, Байрон, Пушкин, Р. Ҳамзатов ва б. асарларини ўзбек тилига таржима қил-ган. Бердақ номидаги Қорақалпоғистон Республикаси Давлат мукофоти лауре-ати (1984), «Меҳнат шуҳрати» ордени б-н мукофотланган (1999).
Ас: Сайланма, Т., 1997.
МУҲАММАД АЛИ (1769, Кавала ш., Македония — 1849.2.8, Искандария) — Миср ҳукмдори (подшоси) (1805— 49). 1952 й. июль инқилобигача ҳукм-ронлик қилган сулола асосчиси, асли албан, яничарлардан. М.А. тамаки со-тиш б-н шуғулланган, 45 ёшида ўқиш-ни ўрганган. 1799—1801 й.ларда турк армияси таркибидаги албан отрядига бошчилик қилиб, Мисрдаги Туркия— Франция урущида қатнашган. Умар Макрам бошчилигидаги Қоҳира мусул-мон уламоларига таяниб ҳокимиятни эгаллаган (1805). М.А. дастлаб Умар Макрамни қатл этган, сўнгра мамлук бекларини қириб ташлаб, номигагина Туркияга тобе, аслида Мисрнинг якка ҳокимига айланган. Мунтазам армия ту-зиб, унинг ёрдамида Арабистон я.о. (1811-18), Шарқий Судан (1820-22)ни босиб олган, Грек мштлий озод-лик инқилобини бостиришда қатнаш-ган (1824—28), Туркия султонига қар-ши урушлар олиб борган (1831—33 ва 1839—40). Харажатларни қоплаш мақ-садида вақф, мамлуклар ва ижарадор-ларнинг ерларини давлат ихтиёрига тортиб олган. 1829 й.дан ерларни ўз яқинларига бўлиб бера бошлаган. М.А. маъмурий идораларни қайтадан таш-кил этган, қ.х., саноатни ривожлан-

тириш тадбирларини кўрган. Бу ишлар-ни амалга оширишда чет эл, асосан, француз мутахассисларига таянган. Унинг даврида ташқи савдо ривожлан-ган; бир неча дунёвий мактаблар оч-ган. Миср ёшларини чет элларга ўқишга юборган.
МУҲАММАД АЛИ (15-а.) - шоир. Ғарибий тахаллуси б-н шеърлар ёзган. Алишер Навоийттт тоғаси. Даврининг обрўли хаттотларидан, мусиқада эъти-борли киши бўлган. Созларни яхши чалган. Шеърларининг аксарияти тур-кий тилда ёзилган бўлиб, уларда асосан ишқ-мухдббат куйланган. МУҲАММАД АЛИ — америкалик боксчи, қ. Али Муҳаммад. МУҲАММАД АЛИХОН (тахм. 1803/ 06—1842, Қўқон) — Қўқон хони (1822—41). Умархон ва Нодиранмнг ўғли. Отаси Умархон вафотидан кейин 17 ёшида тахтга ўтирган. Ҳукмронлик даврида хонлик ҳудудини кенгайтиришга уринган. Жан. Олай тоғ этагидаги то-жиклар бўйсундирилган. Қоратегин бу-тунлай, Дарвоз, Шуғнон, Рошан, Во-ҳон фақат номигагина забт этилган. 1829 й. Қашқарга юриш қилган. Унинг бу ҳаракатидан фойдаланган Қашқар мусулмонлари хитойларга қарши бош кўтарган. Мағлуб бўлган уйғурлардан 70 минги М. А. б-н бирга қайтиб, Қўқон хонлигидаги шаҳарларга (жумладан, Тошкентга) жойлаштирилган. М. А. Қашқарга қилган қайта-қайта ҳужуми натижасида Шарқий Туркистон шаҳар-ларидан бож йиғиш ҳукуқини олган. М. А. ҳукмронлиги даврида суғориш иш-лари йўлга қўйилган. Тошкент яқини-да Хонариқ қазилган. Тошкент ҳокими Лашкар қушбеги М. А. нинг яқин мас-лаҳатчиси бўлиб қолган. Россия б-н савдо ва дипломатик алоқалар яхши йўлга қўйилган. 1828 й. Қўқондан Санкт-Петербургга элчилар боради ва улар яхши кутиб олинади. 1830 й. Қўқонга Россия элчиси хорунжий Потанин келади.
М.А.нинг ҳукмронлик даврида Қўқон—Бухоро муносабатлари кескин ёмонлашади. Улар орасида бўлиб ўтган урушлар натижасида Бухоро амири Насруллахон Қўқон қўшинини тор-мор қилади. М.А. ўзини ноилож амирнинг ноиби деб эътироф қилади. Орадан икки йил ўтгач, 1841 й. окт.да Қўқонда хон зулмига қарши халқ қўзғолони кўтарилади.
М. А. ичкиликбозлик ва ахлоқсизлик-ка берилади. Бухоро—Қўқон ўртасида-ги муносабатлар емонлашуви ва тез-тез такрорланиб турадиган ҳарбий тўқна-шувлар шунга олиб келдики, М. А. 1841 й. нояб.да укаси Султон Маҳмуд фой-дасига тахтдан воз кечади, шундай

бўлса ҳам 1842 й. апр.да Бухоро амири Насруллахон Қўқонни забт этди ва М.А.НИ, укаси Султон Маҳмудхонни, онаси Нодира бегимни қатл эттиради.
М. А. ғазаллар ёзган, унинг буйруғи-га биноан, хаттотлар Алишер Навоий асарларини миниатюралар б-н безатиб кўчиришган, кўплаб тарихий асарлар форс ва араб тилларидан узбек тилига таржима қилинган. М. А. даврида мак-таб ва мадрасалар қурилган (мае, Ма-далихон мадрасаси), Қўқоннинг эски ўрдаси таъмирланган.
Ад.: Мирзоолим    Мушриф,     Қўқон
хонлиги тарихи, Т.,  1995; Бобобеков  Ҳ.
Н., Қўқон тарихи, Т., 1996; Набиев Р. Н.,
Из истории Кокандского ханства, Т., 1973.
Ҳайдарбек Бобобеков.
МУҲАММАД АМИН БУХОРИЙ, Муҳаммад Амин ибн Мирза Муҳаммад Замон Бухорий Сўфиёний (17-а.) — бухоролик та-рихчи олим. Бухоро ш.нинг Сўфиён маҳалласидан бўлган, Ҳаёти тўғриси-да маълумотлар деярли сақланмаган. Тахм. 60 ёшида «Муҳит ат-таворих» — «Тарихлар океани» (1700) асарини ёзган. Асар 10 бобдан иборат бўлиб, унинг кейинги боблари сомонийлар ва аштар-хонийлар даврини ўз ичига олади. Асарда олимлар, хаттотлар ва нақкршлар ҳақида ноёб маълумотлар мавжуд. Айниқса, Суб-ҳонқулихон (хукмронлиги: 1681 — 1702) даврида юз берган сиёсий воқеалар. Бу-хородаги марказий ҳокимиятга бўйсу-нишни хоҳламаган Балх вилояти устига юришлар, Хива хонининг Қоракўл, Кармана, Вардонзега босқинлари тасвири-га катта ўрин ажратилган. Бу асар у б-н тахм. бир пайтда ёзилган Муҳаммад Юсуф Муншийнит «Тарихи Муқимхоний» ва Мир Муҳаммад Амин Бухорийнчнт «Убай-дулланома» асарлари б-н биргаликда аштархонийлар даврини ёритишда му-хим манба ҳисобланади. Асарнинг Тошкент, Санкт-Петербург, Парижда қўлёз-ма нусхалари мавжуд.
Ад.: Ҳамроев У., Муҳаммад Амин Бухорий, Т., 1970.
МУҲАММАД АМИН ИНОҚ (тахм. 1730—1790. 14.4) — Хива хонлигини идора қилган қўнғирот сулоласи асос-чиси. Иноқлардан. М.А.и. 1761 й. инок-лик лавозимига кўтарилган. Туркман-ларнинг ёвмут ва човдур кабилаларига қарши кураш олиб борган, лекин му-ваффақиятсизликка учраб Бухорога, Дониёлбий оталиқ ёнига кетган. Хо-размни бутунлай эгаллаб олган ёвмут-лар Хива тахтига Ғойибхоннинг ўғли Жаҳонгирхонни кўтарганлар. Унинг даврида (1769—70) беш қалъа (Ҳазорасп, Хонқа, Урганч, Кат ва Шоҳобод)да очарчилик ва вабо тарқалиб ўзбеклар

Орол ва Бухорога кетганлар. 1770 й. М. А.и. Бухородан қайтиб келиб ёвмутлар-ни Хоразмдан қувғин қилган, Тахтга Абулхайрхоннинг ўғли Бўлакайхонни ўтқазган. М.А.и. хон авлодидан бўлмага-ни учун тахтга қўғирчоқ хонларни ўтқа-зиб, ҳокимиятни улар номидан бошқа-ра бошлаган. М.А.и. 20 йил мобайнида 13 марта Хива хонини алмаштирган. Хо-размлик тарихчилар (Мунис, Огаҳий, Баёний ва б.) М.А.и. хусусида анча илиқ фикр биддирганлар. М.А.и. даврида Хива ш.да Муҳаммад Амин иноқ мадрасаси қурилди (1765), шаҳарнинг Нодиршоҳ босқинида вайрон бўлган девори ва дар-возалари қайта тикланди (1785), Хива-нинг Жоме масжиди қайта қурилиб, унинг ёнида чиройли минора қад кўтар-ган (1789).
Ад.: Камолов С. К., Каракалпаки в XVIII-XIX вв., Т., 1968; Йўлдошев М. И., Хива хонлигида феодал ер эгалиги ва давлат тузилиши, Т., 1959; Худойберганов К., Хива хонлари шажараси, Хива, 1996.
МУХАММАД АМИН ИНОҚ МАДРАСАСИ — Хивадаги меъморий ёдгорлик (18-а.). Муҳаммад Амин иноқ томони-дан қурдирилган. Ичан қалъа маркази-да жойлашган. Муҳаммад Амин инок, ва унинг ўғли шу мадрасага дафн қилин-ган деб тахмин қилинади.
Мадраса бош тарзи майдонга қара-ган. Жан. пештокдан 3 гумбазли миён-сарой орқали тўғри тўртбурчак тархли ҳовлига (25,4x24 м) кирилади. Ҳовли атрофида бир қаватли \ужралар ва қарама-қарши жойлашган 2 айвон бор. Ҳовлининг кесик бурчакларидан ҳуж-рага кириш учун тор йўлаклар ишлан-ган. Миёнсарой Ўрта Осиё мумтоз меъ-морлигига хос бўлмаган тарзда ишлан-ган. Унинг гумбазлари ўзаро равоклар орқали боғланган. Ғарбдагиси кенгроқ ҳажмда бўлиб, айвон вазифасини ўта-ган. Унга масжиднинг гумбазли зали туташган. Пештоқининг 2 қанотида 1 қаватли, 2 қаторли ҳужралар ва бур-чакларида гулдасталар, дарсхона ва масжид жойлашган. МУҲАММАД АМИНХОН (1817-55) — Хива хони (1846—55). Оллоқулихон-нинг ўғли. Хива хонлигини иқтисодий ва сиёсий жиҳатдан мустаҳкамлашга қаратилган олдинги хонлар сиёсатини давом эттирди. Атрофидаги барча исён-кор туркман қабилаларини бўйсундир-ди ва хонлик даромадини оширди. М. А. ўз ҳукмронлиги даврида Хуросон ва Марвга 10 мартадан кўпроқ қўшин тортиб борди. Хонлик пойтахти бўлган Хива ш.да ва унинг атрофида кенг миқ-ёсда қурилиш ва ободонлаштириш ишларини олиб борди. Хива ш.да қурилган Муҳаммад Аминхон Мадраса-

си ва унинг ёнидаги ҳашаматли Кўк (Калта) минора шулар жумласидандир. Ҳали битмаган минорани шу давр шо-ирлари «Фалак айвонига қўйилган ус-тундек» деб таърифладилар. М. А. Хо-разм пойтахтини Кўҳна Урганч (қад. Гур-ганж)га кўчириш учун у ерда ҳам кўп қурилиш ва ободонлаштириш ишлари-ни амалга оширди. Лекин, Сарахс (Туркманистон)да туркманлар б-н бўлган жангда ҳалок бўдди.
Ад.: Маньковская Л., Хива, Т., 1982; Худойберганов К., Хива хонлари ша-жараси, Урганч, 1996; Абдурасулов А., Хива [тарихий-этнографик очерклар], Т., 1997.
МУҲАММАД АМИНХОН МАДРАСА-СИ — Хивадаги меъморий ёдгорлик (1852—55). Муҳаммад Аминхон қурдир-ган. Ичан қалъанинг ғарбий қисмида жойлашган. Мадраса икки қаватли. Би-ринчи қаватидаги ҳужралар даҳлизли, иккинчи қаватдагилар айвонли. Бу ус-луб Хива мадрасалари меъморлигида илк бор шу бинода қўлланилган. Ай-вонларнинг қурилиши содда, ҳовли-нинг умумий меъморлигига мое. Икки қаватли айвонлардаги қанослар ва қарама-қарши қўйилган пештоқлар сиркор парчинлар б-н нақшланган. Ҳужралар томи балхи гумбаз б-н бер-китилган. Шарқий қанотидаги масжид ва ғарбий қанотидаги дарсхонанинг гумбазлари бурчакларидан чиқарилган тоқили қия сатҳ-бағалга қўйилган. Пеш-тоқининг 6 қиррали куркам равоғи ҳам сиркор парчинлар б-н безатилган. Мас-жиднинг баланд гумбази пештокидан анча юқори кўтарилиб туради. Мадра-санинг баланд ва безакдор пештоқи ўзига хос майда равоқчаларга бўлин-ган, бурчакларидаги мезанали гулдас-талар бинога салобат ва гўзаллик ба-ғишлайди. Бинода Хива меъморлик мактабига хос услубларнинг энг яхши намуналари қўлланган. Бош тарзидаги
Муҳаммад Аминхон мадрасаси.

миёнсарой 2 ошёнли, 5 гумбазли бўғимларга ажратилган. Ёғоч ўймакор-лигида ишланган эшик ва панжаралар ноёб санъат асари ҳисобланади. Умумий тарҳи — 77x60,0 м; ҳовли 38,0x38,0 м; масжид 9,4x8,4 м; дарс-хона 5,6x5,6 м. Мадраса таъмирланиб, меҳмонхона учун мослаштирилган, ўтмишда йирик ўқув даргоҳи ва шаҳар девонхонаси бўлган. МУҲАММАД БАШОРО МАҚБАРА-СИ — Тожикистон (Мозори Шариф) даги меъморий ёдгорлик (11 — 12-а.лар). Тоғ ёнбағрида дарахтлар орасидаги гўзал хушманзара майдонда жойлашган. Мураккаб ҳажмда ўзига хос тарҳца қурилган. Дастлаб 3 қисм [мақбара, масжид ва ер ости 2 хона (гўрхона)]-дан иборат бўлган. 1342—43 й.ларда ара-лаш қилиб кенг, чуқур равокли зиё-ратхона ва бурчагида кичик хоналар, шунингдек, бир-биридан ўтиладиган қатор йўлаклар қурилган. М.Б.м. балхи гумбазли. Гумбаз ости бағалларига му-қарнаслар ишланган. Бош тарзидаги пештоқ ҳашаматли безатилган, ўйма ҳошияли майда гириҳ нақшлар, оқ, кўк ва ҳаво рангдаги сирли сопол б-н қопланган. Заминига ўсимликсимон нақшлар ишланиб, девони хати б-н тўлдириб услублаштирилган. Мақбара ва зиёратхонадаги сағаналар турли рангдаги кошинкори нақшлар ва ўйма нақшли мармардан ишланган. МУҲАММАД БИН АБДУЛЛА Саид ал-Ҳасан (тахм. 1860—1920.21.12, Эфиопия, Ими р-ни) — Сомали халқининг миллий қаҳрамони, Буюк Британия ва Италия мустамлакачиларига қарши озодлик қўзғолони раҳбари (1899— 1920). Сомали я.о. инглиз мустамлака-чилари томонидан босиб олиниб, тақ-симлангандан кейин бошланган қўзғо-лон миллий озодлик тусини олган. Қўзғолон «Муқаддас уруш» (жиҳод), «динсизлар»га қарши кўриниш шакли-ни олиб, Сомали халқининг кенг ом-масини қамраб олган. Натижада инглиз мустамлакачилари ички р-нлардан қўшинларини олиб чиқишга мажбур бўлишган. Озод қилинган ҳудудларда марказлашган давлат тузиш ҳаракати бошланган. 1920 й. дагина инглиз мустамлакачилари авиация ёрдамида М.б.А. нинг қўшинини мағлубиятга учратиш-ган. М.б.А. уюшқоқлик б-н қўшинини Эфиопияга ўтказишга эришган, лекин кўпгина қўзғолончилар ва унинг ўзи касалликдан вафот этишган. МУХАММАД БУРУНДУҚ БАРЛОС (тўлиқисми Муҳаммад Бурундуқ ибн Али ибн Бурундук, ибн Жаҳоншоҳ ибн Жоку Бар-лос)   (тахм.  15-а. ўрталари —  16-а.

боши) — Султон Ҳусайн Бойқаронкнг лашкарбошиси. Ҳусайн Бойқаро 1495— 96 й.ларда Ҳисор, Хутталон ва Бадах-шонга юриш қилганида М.Б.Б.ни Хут-талонга жўнатган. «Бобурнома»да ёзили-шича М. Б. Б. темурийлардан дастлаб Абулқосим Бобур Мирзонинг, кейинча-лик Абу Сайд Мирзонинг беки бўлган. Абу Caud уни ҳурмат қилиб, унга ва Жаҳонгир Барлосга Кобулни берган, ўғли Улуғбек Мирзога оталиқ (отка) этиб тайинлаган. Бобурниж ёзишича, М. Б. Б. «билимлик, бисёр сардор киши эди». М.Б.Б. Ҳусайн Бойқаро ва унинг су-юкли хотини Хадича бегимнинг ўғли Музаффар Ҳусайн Мирзога соҳибих-тиёр бек этиб тайинланганди. Ҳусайн Бойқаро вафотидан сўнг (1506) М.Б.Б., Зуннунбек ва б. беклар кели-шиб Бадиуззамон Мирзо ва Музаффар Ҳусайн Мирзоларни тахтга ўтқазган-лар. Зуннунбек Бадиуззамон ҳузурида, М.Б.Б. Музаффар Ҳусайн Мирзо ҳузу-рида бош бек (соҳибихтиёр) бўлган-лар. Шайбонийхон Балхни қамал қила-ётган эди. Беклар Бодҳизга етишганда уларга бошқа шаҳзодалар келиб қўшил-ган. М. Б. Б. Бобурни ҳам бу юришга так-лиф этиш учун унинг ҳузурига борган. Бобур М.Б.Б. б-н сафарга отланган. Мирзолар Ҳиротдан чиқиб Мурғобга етиб келгунларигача 3 ой вақт ўтган. Бу орада Балх таслим бўлган, Шайбонийхон Самарқандга қайтиб кетган. Тему-рий шаҳзодалар қўшини тарқаб кетган. 1507 й. Шайбонийхон Ҳиротни қамал қилганида М.Б.Б. шаҳар мудофаасига бош бўлган, бироқ рақибига дош бе-ролмай шаҳарни ташлаб қочган. МУХАММАД БУХОРИЙ (тўлиқ номи Муҳаммад Саид бинни Мирзо Бухорий, 17-а.) — мусаввир; Камолиддин Бех-зод, Махмуд Музаххиб, Муҳаммад Мурод Самарқандш анъаналарининг давомчи-си. М.Б. яратган миниатюралар адабий асарларнинг, тасвирий баёни бўлиши б-н бирга маҳаллий халқнинг кўчман-чилик турмуши, қишлоқ ҳаётининг ба-диий ифодаси сифатида ҳам қимматли. Жумладан, Ўзбекистон ФА Шарқшу-нослик ин-тида сақланаётган Дурбек-нинг «Юсуф ва Зулайҳо» достонига ишлаган 5 та мўъжаз расмлари саклан-ган. М.Б. расмларидан бири «Юсуф ва унинг оғалари» (1616) асарида тиниқ ранглар, асар сюжетининг аниқ тафси-лоти орқали монументал руҳдаги миниатюра яратишга муяссар бўлган. МУҲАММАД ВОРИС (17-а.) - тарих-чи ва адиб. Аврангзеб даврида яшаган. М. В. «Шоҳ Жаҳоннома» («ШоҳЖаҳон даври тарихи») ва «Зубдат ул-ҳикоёт» («Ҳикоялар сараси») номли форс ти-лида ёзилган асарлар муаллифи. «Зуб-

дат ул-ҳикоёт» бир неча тарихий асар-лар («Тарихи Табарий», Муҳаммад Ав-фийнинг «Лубоб ул-албоб», «Бобур-нома», Абулфазл Алломийнинг «Тарихи Акбаршоҳий» ва б.) асосида ёзилган бўлиб, ундаги ҳикояларнинг кўпчилиги Аврангзебга бағишланган. «Зубдат ул-ҳикоёт»ни Огаҳий ўзбек тилига таржима қилган. Бу асар Узбекистан ФА Шарқшунослик ин-тида сакланмокда.
МУҲАММАД ГАРАЙ, Герай, Гирей (? - 1523) - Қрим хони (1515— 23). Менгли-Гарайнмт катта ўғли. Ота-си давридаёқ у Русь давлатига нисба-тан адоват б-н қараган. Катта қўшинга бошчилик қилиб, Русь давлатининг жан. вилоятларига чопқун уюштирган (1507, 1512, 1513, 1515 й.лар). 1515 й.да тахтга ўтириб, Қрим хонлигига 8 та рус шаҳарлари — Брянск, Новгород-Се-верск ва б.ни, поляк қироли Сигиз-мундга Смоленск ш.ни беришни талаб қилган. 1516—17 й.ларда Русь ерларига янги талончилик юришлари ташкил этишда қатнашган. Қримда Русь давла-ти тарафдори бўлган Мирза Оппоқтаъ-сирининг ортиши қисқа муддатли рус-қрим иттифоқига олиб келган. М. Г. рус-ларга қарши Сигизмунд б-н иттифоқ-да бирлашиб (1520), 1521 й.да Қозонда Шоҳ Алихон (Москванинг буюк князи Василий III Ивановичнинг гумаш-таси)га қарши фитна уюштирган ва укаси Соҳиб-Гарайнит хон бўлишига ёрдам берган. М.Г. Москвани эгаллаш учун Қрим ва Қозон татарларига бош бўлиб юриш қилган. М.Г.нинг қўшини Москвадан 60 км жан.да тўхтаган, рус қўшинларининг яқинлашаётганидан хабардор бўлгач, жуда кўп аҳолини асир олиб қайтиб кетган. 1522 й. дек.да нўғайлар б-н бирга Астрахонга юриш уюштирган, шунда нўғайлар мирзаси Агиш томонидан ўлдирилган. МУҲАММАД ДАРВИШ САМАРҚАН-ДИЙ (16-а. охири — 17-а. боши) — мусаввир ва хаттот. Асарларида Ўрта Осиё миниатюра мактабига хос хусу-сиятлар ўз ифодасини топган. Унинг «Достони зебу зевар» қўлёзмасига иш-лаган тўрт расми (1618, Британия му-зейида), Саъдийнинг «Бўстон» асари қўлёзмасига ишлаган миниатюралари (1570, Дублиндаги Честер Битти кутуб-хонасида) ва ёзган қитъаси (Теҳрон-даги Салтанат кутубхонасида) бизгача етиб келган.
МУҲАММАД ДОВУД (1908-1978) -Афғонистон давлат арбоби, генерал. Қандаҳор ва Шарқий вилоятлар гене-рал-губернатори (1933—46), Марказий армия корпуси қўмондони, ички иш-лар вазири (1946—47), Афғонистон-

нинг Франция, Бельгия ва Швейца-
риядаги элчиси (1947—49), миллий
мудофаа вазири (1949—50), бош вазир
(1953-63). М.Д. 1973 й. 17 июлда армия
ёрдамида давлат тўнтариши ўтказиб,
Афғонистонни республика деб эълон
қилган. М. Д. президент килиб сайлан-
ган ҳамда бош вазир қилиб тайинлан-
ган.
МУҲАММАД ДЎСТ Мурод (1949.12.4,
Самарқанд вилояти Жом қишлоғи) —
ёзувчи ва жамоат арбоби. ТошДУ тарих
ф-тининг фалсафа
бўлимини тугатган
(1971), Москвадаги
Адабиёт ин-тида
ўқиган (1974-79).
«Ўзбекфильм» ки-
ностудиясида сце-
нарийчи   (1979—
84), «Шарқ юлду-
зи» жур.ида бўлим
мудири, бош му-
ҳаррир ўринбосари
(1984—89), «Литературная газета»нинг
мухбири (1989—90), Президент дево-
нида масъул ходим (1990—92), ЎзР
Миллий ахборот агентлиги бош дирек-
тори    (1992-93; 1999-2002), Прези-
дентнинг матбуот котиби (1993—99).
2002 й.дан «Ўзбеккино» давлат акция-
дорлик компанияси раиси.
М. Д.нинг «Қайдасан, қувонч садо-си?» номли дастлабки ҳикоялар тўпла-ми 1976 й.да эълон қилинган. Шундан кейин унинг «Мустафо» (1977), «Бир тойчоқнинг хуни» (1979), «Дашту да-лаларда» (1987) сингари ҳикоя ва қис-салари нашр этилган. М. Д.нинг «Гала-тепага қайтиш» қиссаси (1983) истиқ-лол арафаси ўзбек насрида муҳим воқеа бўлди. Ёзувчи бу ва бошқа қиссаларида олис қишлоқларда яшаётган оддий кишиларнинг кундалик меҳнат оғуши-да кечаётган ҳаётини диққат-эътибор б-н кузатади, уларнинг ўзига хос та-биати ва инсоний сажиясини ёрқин гавдалантиради. М. Д. бу асарлари б-н адабиётимизнинг китобийлашган тили-ни янгилаб, унга жонли халқ тили ранглари ва оҳангларини олиб кирди, шева доирасида қолиб кетаётган сўз ва ибораларнинг адабий тилдан ўрин олишга тўла ҳуқуқли эканини исбот-лаб берди. Ёзувчи ўз ижодида фольклор услубидан кенг фойдаланади, унинг тили юморга бой, унинг ҳар бир қахрамони ўз фикрлаш тарзига эга. М. Д.нинг «Лолазор» (1988) романи тур-ғунлик йилларидаги мураккаб ҳаётий жараёнга бағишланган. Романда шўролар тузумининг емирилиши ва коммунистик мафкуранинг таназзулига олиб келган ижтимоий сабаблар ишонарли тасвир-

ланади, инсон ва ҳокимият муносаба-тидек қад. мавзу муайян давр мисолида чуқур тадқиқ этилади. М. Д.нинг асарлари асосида бадиий фильмлар сурат-га олинган
МУҲАММАД ЁҚУБ ЧИНГИЙ (17 а. 2-ярми — 18-а. бошлари, Ҳиндистон) — луғатшунос олим. Бобурийлар сулола-си вакилларидан Аврангзеб ҳукмронли-гидаври (1658—1707)даяшаган. М. Ё. Ч. таржимаи ҳоли бўйича унинг саройда хизмат қилгани, «Келурнома» номли ўзбекча-форсча луғат тузганидан бошқа маълумот мавжуд эмас. Ушбу луғат 15 бобдан иборат бўлиб, унинг 1 —14-боб-ларида 400 га яқин туркий (ўзбекча) феъллар араб алифбоси тартибида ҳар бири 15 тагача шаклда берилган. Mac, айтмоқ феъли асосий шакл сифатида келтирилиб, ундан кейин айтти — ай-типтур — айтур — айтибиди — айтадур
· айтмади — айтмаптур — айтмас —
айтмабиди — айтмадур — айт — айтма
· айтарбиз — айтмасбиз каби замон
ва майл шакллари форсча таржимаси
б-н берилган. Луғатнинг сўнгги, 15—
боби, ўз навбатида, 9 та қисмга бўли-
нади: бунда 820 га яқин сўз ва шакл-
лар мавзу гуруҳларига бўлиб берил
ган.
М.Ё.Ч. «Келурнома»ни тузишда 17-а.да Ҳиндистонда яшаган туркийзабон аҳолининг оғзаки нутқидаги луғавий бирликларни қамраб олишга ҳаракат қилган. Бундай бирликларнинг аксари-яти ҳоз. ўзбек тилида ҳам қўлланса, айримлари (арна, атан, ача, эгачи, энгак, бут, илдирим ва б.) узбек тили шеваларида учрайди, баъзи бирлари эса архаиклашиб, ҳоз. ўзбек тилида қўллан-майди. Луғатнинг 2 та қўлёзма нусхаси мавжуд бўлиб, уларнинг бири Ўзбекис-тон ФА Шарқшунослик ин-ти қўлёз-малар фондида (инв. №5052), иккин-чиси Британия музейида сакланади.
Ад.: Муҳаммад Якуб Чинги, Келур-наме (староузбекско-персидский словарь XVIII в.). Введение, транскрипция, перевод текста, глоссарий А. Ибрагимовой, Т., 1982.
МУҲАММАД ЖАҲОНГИР МИРЗО,
Жаҳонгир Мирзо (1356 й. ёзи — 1376 й. ўрталари) — Амир Темуриннт тўнғич ўғли. 1355 й. Соҳибқирон амир Қазағоннинг набираси, Ҳусайн ибн Му-саллабнинт синглиси Ўлжой Туркон оғога уйланади. 1356 й. ёзида уларнинг никоҳидан М.Ж.М. туғилади. Ўлжой Туркон оғо 1366 й. охирида вафот эта-ди. Соҳибқироннинг бу хотинидан М.Ж.М. дан ташқари қизи Султонбахт бегим ҳам бор эди. Мовароуннаҳрни бирлаштириш учун бўлган курашлар-да Жаҳонгир отасига фаол ёрдам берган.  1374 й. июнида Хоразм ҳокими
МУҲАММАД   МИРОЛИМ   БУХОРИЙ

Юсуф Сўфийнинг укаси Оқ Сўфий-нинг қизи Севин бекага уйланган. Оқ Сўфий Олтин Ўрда хони Ўзбекхоннкнг қизи Шакарбекага уйланган эди. Шу-нинг учун буларнинг қизи Севин бека кўпроқ Хонзода номи б-н маълум эди. Амир Темур Мўғулистонта. юриши чо-ғида суюкли ўғли Жаҳонгир оғир бе-тоб бўлганидан хабар топиб дарҳол орқага қайтган. М.Ж.М. 1376 й. ўртала-рида 20 ёшида вафот этади. Уни Шаҳ-рисабз (Дор-ус-сиёдат)га дафн этадилар. Ундан икки фарзанд: Хонзодадан туғил-ган 11 ойлик Муҳаммад Султон ва ота-сининг ўлимидан қирқ кун кейин Илёс Ясовурийнинг қизи Бахт Мулк оғодан туғилган Пирмуҳаммад қолган. МУҲАММАД ЖЎГИЙ МИРЗО (1402—1444) — темурий шаҳзода. Шоҳ-рухнинт ўғли. Онаси — Гавҳаршодбегим. 1433 й. Гармсир вилояти ҳокими, 1443 й.дан Балх ҳокими. 1419 й. Мўғулистон хони Шамъи Жаҳрннинг қизи Меҳр Нигор оғога уйланган. 1427 й. 15фев.да отасининг топшириғига кўра, Бароқ-хонга қарши ҳарбий юриш қилган ака-си Улуғбекка ёрдам бериш учун Ҳирот-дан қўшин б-н отланган ва Самарқанд-дан Сиғноққа борадиган йўлда унга қўшилган. Сиғноқ яқинидаги қирлар-да сон жиҳатдан кўп бўлса-да, рақибга нисбатан тегишли хавфсизлик тадбир-ларини кўрмаган шаҳзодалар Бароқхон қўшинидан мағлубиятга учрашган. Улуғбекнинг шу йилнинг апр.да уюш-тирган қайта юришида М.Ж.М. бетоб-лиги сабабли Самарқандда қолган. Шоҳрухнинг М.Ж.М. ни ўзига валиахд қилиш нияти бор эди, лекин Ҳиротда амалдаги ҳокимият Гавҳаршодбегим қўлида бўлиб, девондаги муҳим маса-лаларни ҳал қилишга уни яқинлаштир-мас эди. М.Ж.М. кўп вақтини Ҳиротда ўтказган, отасининг Ғарбий Эронга қилган юришларида қатнашган. Ҳирот-даги Гавҳаршодбегим мадрасасидаги Бойсунқур мақбарасига дафн этилган. МУҲАММАД ЗАМОН Мирзо (1496— 1539) — Ҳусайн Бойқароншнт набира-си, Бадиуззамоннинг 2-ўғли. 1506 й. Дамғон учун бўлган жангда амакиси Фаридун Хусайн мирзо б-н Шапбоний-хонга асир тушиб қолган, лекин Шай-бонийхон уларни қўйиб юборган. 1506 й. майдан Балх ва унинг вилоятига эга-лик қилиш учун амир Ўрда Шайх б-н курашган. Бироқ, Ўрда Шайх Балхни Бобурга топшириш ниятида элчи юбо-ради. М.З. уни хоинликда айблаб қатл этади. Ўрда Шайхнинг укаси Қавомбек бундан хабар топиб, қўшин тўплаб, Кобулга, Бобур ҳузурига элчи юбора-ди. Бу орада Бобурнинг Зафарбек бош-чилигидаги қўшини шаҳар атрофида

эди, Қавомбек шаҳардан чиқиб шаҳар калитларини унга топширади. Мана шу ҳолат сабабли М.З. Санучаҳоряк мав-зеига кетади, у ерда Бобур ҳузурига Муҳаммад Боқини элчи қилиб жўна-тиб, тобелигини изҳор қилган. Кейин-чалик М.З. Шибирғон ҳокими Имин-бек б-н Бобурга қарши иттифоқ тузиш-га интилган ва шу мақсадда Сарипулга йўл очган. Бироқ Бобур ундан чаққон-роқ ҳаракат қилиб Қораёғочга юриш қилиб, М.З.нинг ўғруқини эгаллаб ол-ган. Шундан сўнг М.З. ҳам Гарчистонга кетиб, тоғли вилоятларда тентираб юрган, Балхни олиш учун бир неча бор уриниб кўрган, сўнг Санучаҳоряк вилоятига, у ердан Шибирғонга йўл ол-ган. Бу ерда у Иминбек ва Иброҳим чопуқларнинг бирлашган қўшинидан енгилган, асир тушган ва Бобур ҳузу-рига, Кобулга жўнатилган. Хондамир-нинг гувоҳлик беришича, Бобур М.З. нинг барча гуноҳларини кечирган, яқинлари қаторидан жой берган ва икки ойдан кейин унга Балхни инъом этган. М.З. Балхда 1523 й. сент.гача ҳокимлик қилган.
МУҲАММАД ЗОҲИРШОҲ - қ. Зоҳир-шоҳ.
МУҲАММАД ибн ОТСИЗ - ўрта аср-да яшаб ижод этган сарахслик меъмор. Марвдаги султон Санжар мақбараси-ни қурган (12-а.) ва унга ўз номини ёзиб қолдирган.
МУҲАММАД ибн ҲУСАЙН Мира-кий Самарқандий (16-а.) — хат-тот. У настаълиқ хатида кўчирган Али ибн Ҳусайн ал-Ансорийнинг доришу-носликка оид «Ихтиёроти Бадийъий» (Бадийъийга бағишланган сайланма-лар», 1541, ЎзФА ШИ, инв. №1598) асарини кўчирган. Бу қўлёзма ниҳоят-да чиройли безалган, унга 602 расм ишланган; уларда дори сифатида иш-латиладиган гиёҳ, дарахт ва жонивор-лар тасвирланган. Немис олими К. Броккелманнинг таъкидлашича, М. и. Ҳ. Аҳмад ибн Ҳожар ал-Ҳайсамийнинг «Итҳоф ихвон ас-сафо би нубиз мин ахбор ал-хулафо» («Оқ кўнгиллилар-нинг халифалари тарихидан олинган мақолалар туҳфаси», 1574) асарига шарҳ ёзган.
МУҲАММАД КОЗИМ (1720/21, Марв — 1753) — Эрон тарихчиси, вазир, Нодиршоҳнинг акаси Иброҳимхон са-ройидаги амалдор оиласида туғилган. Отаси ва М.К. Нодиршоҳ ва унинг ўғил-лари саройида хизмат қилишган. М.К. Нодиршоҳнинг катта ўғли Ризоқули Мирзо саройида лашкарнавис (1739— 41) бўлиб, Нодиршоҳ саройида девон хизматчиси (1744—47) ва 1747 й. Марвдаги қурол-аслаҳа вазири бўлган. Но-

диршоҳнинг ҳарбий юришларида қат-нашган ҳамда унинг турли топшириқ-ларини бажарган хонга яқин тўралар-дан бири ҳисобланган. М. К. «Номаи оламарои Нодири» («Машҳур Нодир-шоҳга бағишланган рисола») номли асар муаллифи. Асар 3 жилддан иборат. 1-жидд — Эрондаги асосий воқеалар, 1689—1736 й.лардаги Нодиршоҳнинг туғилганидан то Эрон шоҳи этиб сай-ланган давригача мамлакатнинг сиёсий ва ижтимоий-иқтисодий ҳаёти баён этилган. 2-жилд — Эрон, Афғонистон, Ўрта Осиё, Шим. Ҳиндистон ва б. мам-лакатлардаги воқеаларни (1736—43) (Нодиршоҳнинг тахтга ўтиришидан, Ширвондаги қўзғолоннинг бостирили-шигача бўлган даврни) ўз ичига олади. 3-жилд — Эрон, Ўрта Осиё, Туркия ва Закавказьедаги сиёсий воқеалар ёри-тилган (1743—47). М.К.М. нинг асари Эрон ва Ўрта Осиёнинг 18-а. ярмига оид муҳим манбадир. МУҲАММАД (МАМАТ) МАҲРАМ МАЖМУАСИ — Хиванинг Дишан қалъа қисмидаги меъморий ёдгорлик (1903). Хива хони Муҳаммад Раҳимхон II нинг яқин мулозимларидан бўлган Мамат Маҳрам томонидан қурилган. Мадраса, гузар масжиди, минора ва б. қўшимча хоналардан иборат. Мажмуа (21,0 х39,0 м) бош тарзи (эни 27,0 м) жан.га қараган, бир қаватли, ғиштин ра-воқли. Пештоқ ҳамда 2 гумбазли миён-сарой орқали ҳовлига кирилади. Миён-саройнинг шарқида ярми очиқ 2 устун-ли айвон б-н боғланган 2 узун жамоат-хона, жан.да масжид, минора ҳамда кўндалангига турли ҳажмдаги тор ҳуж-ралар ва б. қўшимча хоналар жойлашган. Минора бал. — 9 м, диаметри — 4,2 м, ғиштдан белбоғлар ҳосил қилиб безатил-ган. Қафасаси кичик дарчали, тепаси мурқарнас ва қубба б-н якунланган. МУҲАММАД МИРОЛИМ БУХОРИЙ (19-а.) — бухоролик тарихчи олим. Амир Насруллахон (ҳукмронлиги: 1826—1860) даврида Ҳузор (Ғузор) ҳокими Муҳаммад Олимбекнинг хиз-матида бўлган ва унинг топшириғи б-н «Фатҳномаи Султоний» («Султон фатҳ-номаси») тарихий китобини ёзган. Асар муқаддима ва 29 бобдан иборат. У амир Шохмурод (ҳукмронлиги: 1785—1800) давридан то амир Насруллахон ҳукм-ронлигининг дастлабки йилларигача Бухоро амирлигида бўлиб ўтган воқеа-ларни ўз ичига олади. Шоҳмуроднинг Афғонистон ҳукмдори Темуршоҳга қар-ши ҳарбий юришлари тасвирланган. Муаррих Насруллахон даври воқеа-ларини батафсил ёритади. Унинг ва-фоти туфайли асарнинг 2-қисми ёзил-маган.   «Фатҳномаи      Султоний»нинг

Муҳаммад Мурод Самарқандий. «Рустам фил-ни ўлдириши» (16-а. охири, Фирдавсийнинг «Шоҳнома» асарига ишланган).
1-қисми О. Чехович томонидан рус ти-лига таржима қилинган (лекин, нашр этилмаган). Асар қўлёзмаси ва русча таржима Узбекистан ФА Шарқшунос-лик ин-тида сакланади.
Ад.: Саидқулов Т., Ўрта Осиё халқ-лари тарихининг тарихшунослигидан лавҳа-лар, Т., 1993; Аҳмедов Б., Ўзбекистон тарихи манбалари, Т., 2001.
МУҲАММАД МУРОД САМАРҚАН-
ДИЙ (16-а.) — мусаввир, Самарқанд миниатюра мактабинчнг йирик ваки-ли. Ўзига хос услуби, юксак бадиий са-виядаги асарлари б-н Ўрта Осиёда миниатюра санъати ривожига катта ҳисса қўшган. Фирдавсийнинг «Шоҳнома» (1556 й.да кўчирилган нусхасини беза-ган 115 та миниатюраси ЎзФА ШИда), Саъдийнинг «Бўстон» (Дублиндаги Честер Битти кутубхонасида) асарларига ишлаган миниатюралари бизгача етиб келган. М.М.С. ижодида бадиий усуллар-ни янгилашга интилган; анъанавий сюжет ва композициялар тузилишидан қочган мусаввир кескин сюжетларни танлаб олиб (мае, ўзининг орқасидан оммани зулмга қарши эргаштира олган темирчи Кова қўзғолони, ўзининг бе-гунохлигини оловда синаш б-н исбот-лаган Сиёвуш ва б.), кишиларнинг қиёфаларини таъсирчан руҳий ҳолатда бера олган; кам шакллар орқали қўшин-лар, уларнинг саркардалари ўртасида-ги қизғин жанг лавҳаларини яратишга эришган. Асарлар колорити жиддий, кенг бўёкдар гаммасида ёрқин ранглар б-н бир қаторда уларнинг хилма-хил тусларидан ҳам фойдаланилган; мусав-вирнинг ҳар бир асар учун алоҳида қатъ-ий ранглар уйғунлигини танлаб олиши диққатга сазовор.
МУҲАММАД МУСО ТУРКИСТО-НИЙ Ғойиб Назар ўғли (1904, Фарғо-на вилояти, Олтиариқ тумани — 1991, Мадина) — тарихчи олим ва маъри-фатпарвар. Уламо оиласида туғилган. 2 ёшлигида ота-онаси б-н Андижонга кўчиб келган. Араб, форс ва рус тил-ларини пухта ўрганган. «Иттиҳоди ис-лом» жамияти аъзоси (1919). Ота-она-

си б-н бирга Қашқарга муҳо-жирликка жўнаб кетишга мажбур бўлган (1926). Ҳаж сафарига бориб, Саудия Ара-бистонида яшаган ва савдо-тижорат б-н шуғулланган (1929-31). 1931 й.да Қашқар-га қайтиб, уйғур халқининг Хитойга қарши миллий озод-лик ҳаракатига фаол катнашган. Тазйиқ кучайгач, Қаш-қардан кетиб Кобул (1934— 37), Макка ва Мадинада яшаган. Араб матбуотида тарихий, адабий ва сиёсий мақолалар б-н қатнашган. М.М.Т. «Ком-мунизмнинг чеҳраси» (1966), «Улуғ Тур-кистон фожиаси» (1979, 1-жилд), «Ақо-йид», «Беш масала», «Замзам ва тарихи» ва б. асарлар ёзган. МУҲАММАД МУҚИМ (ёки Хожа Му-қим, 17-а.) — мусаввир. Аштархоний-лардан Абдулъазизхон (1645—80) ва Субхонқулихон (1680—1702) кутубхонасида ижод қилган. М.М. кишилар тас-вирига алоҳида аҳамият беради, тас-вирлар нафис ишланиши, қиёфалар ифодалилиги, композициялар мутано-сиблиги, кам шакллилиги хамда шакллар йириклиги б-н диққатга сазовор. Хожа Гадо, Аваз Муҳаммад, Мулла Беҳзод каби мусаввирлар ва Мирзо Барқий, Мулла Мир Мунший, Ибн Арабшоҳ каби хаттотлар б-н бирга ишлаб, Низомийнинг «Хамса» (1669, Дублиндаги Честер Битти кутубхонасида), Фирдавсийнинг «Шоҳнома» (1664, Ўзбекистон ФА Шарқшунос-лик ин-тида, инв. №3463) асарларини бадиий безаган. Шунингдек, Фирдавсийнинг «Шоҳнома», «Наримоннома», «Баённома», «Фарамузнома» қўлёзма-лар мажмуасига (1670, О. Олебер маж-муасида) расмлар ишлашда катнашган.
Муҳаммад Муқим. «Сиёвушни ўтда синаш» (Фирдавсийнинг «Шоҳнома» асарига ишланган, 1664, Узбекистан ФА Шарқшунослик институти).

МУҲАММАД НОДИР Самарқан-дий (16-а. охири — 17-а.) — мусаввир, йирик портретчи. Асли Самарк,анд-лик, кейинроқ Ҳиндистонга бориб Жа-ҳонгир (1605 — 27) ва Шоҳ Жақон (1627—58) саройида ижод қилган. М. Н. ижодида Ўрта Осиё ва Ҳиндистон миниатюра мактаблари анъаналари уй-ғунлашган; портретларида кишиларнинг руҳий ҳолати, ички оламини ёри-
Муҳаммад Нодир. «Савдогарлар Юсуфни қудуқдан тортиб олмоқдалар» (1616, Россия миллий кутубхонаси).
тишга интилиш сезилади. «Савдогарлар Юсуфни қудуқцан тортиб олмокда-лар» (Россия миллий кутубхонасида) каби кўп шаклли композициялар, Жа-ҳонгир, Шоҳ Жаҳон, шаҳзода Дониёл (Британия музейида) ва Хусрав (Лувр-да), давлат арбоблари Халилуллохон, Иззатхон, Асафхон ўғли Мирзо, Шер Муҳаммад (Британия музейида) порт-ретларини яратган. МУҲАММАД ОДИЛШОҲ МАҚБАРА-СИ — Бижапур (Хиндистон)даги меъ-морий ёдгорлик (1626—1660). «Гол-гум-баз» мақбараси деб ҳам номланади. Мақбара мурабба тархди (60x60 м), бал. 65 м, ичи равокли, устунсиз ва безак-сиз. Гумбаз (диаметри 41 м) катталиги жиҳатидан жаҳонда 2-ўринни эгалла-ган. Доира шаклида пишиқ ғиштдан те-рилган. Унинг асос қалинлиги 3 м, юқори қисми қалинлиги эса 2,72 м дир. Ичи равоқлари ва баландлиги ҳисоби-га анча кенг кўринади, 4 бурчагида бир

Муҳаммад Одилшоҳ мақбараси. хилда алоҳида миноралар ишланган. Миноралар жимжимадор шаклда, ай-лана тархли, майда равоқчали дарчалар-дан ташкил топган. 7 қатламли, юқори-сидаги қафасаси гумбазча б-н якунлан-ган. Бу миноралар ўзига хос кўриниши б-н ҳашаматли бинони ихчам қилиб кўрсатади. Бош тарзи 3 қисмли, ўртада-ги киравериш турли шаклдаги майда равоқчалар ва шарафалар б-н безатил-ган. Мақбара Бобурийлар ҳукмронлиги даврида қурилган. Тузилиши Исмоил Сомоний мафарасжг. ўхшаш. Унда Ўрта Осиё ва Ҳиндистон меъморлиги ўзаро уйғунлашган. М.О.М. муҳандис-қурилиш соҳасидаги буюк намунадир. МУҲАММДД VI, Муҳаммад ибн Ҳасан (1963.21.8, Работ)-Марокаш давлат арбоби. Работ ун-тини тугатган (1985). Дивизион генерали (1994). 1985 й.дан Марокаш Қуролли кучлари бош қўмондонлиги мувофиқлаштириш ва хизмат бюроси бошлиғи. 1999 й. 30 июл-дан Марокаш Подшохдиги подшоҳи. МУҲАММАД РАФИ (1924.4.12, Пан-жоб штати — 1981.31.7, Бомбай) — ҳинд хонандаси. Ниҳоятда жозибали, кенг диапазонли овоз соҳиби. Дастлаб-ки мусиқа сабоқларини Абдул Воҳид-дан олган. 13 ёшидан ўз хушовозлиги б-н танилиб, йирик шаҳар (Бомбай, Деҳли ва б.) ларда концерт берган. 1940-й.лардан бошлаб Бомбай радио-си ва киностудияларида ишлаган. Қа-рийб 40 йиллик фаолияти давомида кўпгина ҳинд кинофильмларида («Бав-жу бавра», «Дунё», «Сангам», «Тож-маҳал», «Қасос ва қонун» ва б.) минг-лаб қўшиқ куйлаган. Репертуаридан, шунингдек, ҳинд мумтоз «ғазал»лари, панжоб, бенгал, тамил тилларида ай-тилган қўшиклари ўрин олган. Ҳиндис-

тондаги «Фильм-феер» фестивали ҳамда «Йилнинг энг яхши қўшиғи» учун бериладиган Давлат мукофотига бир неча бор сазовор бўлган (1961—80). МУХАММАД РАҲИМ, Муҳаммад Раҳимбий оталиқ (1709— 1758.24.3) — манғитлар сулоласининг асосчиси, қушбеги, Бухоро хони (1756—58). Муҳаммад Ҳакимбийнмнг ўғли. Отасининг кўмаги б-н Аштархо-нийлардан Абулфайзхон саройида юқори лавозимларда хизмат қилган. Эрон ҳукмдори Нодиршоҳнинг Бухорога ҳужумидан кейин мамлакатда унинг мавқеи янада ошган ва Абулфайзхон-нинг қизига уйланган. Бухоронинг об-рўли кишиларидан 12000 нафарга бош бўлиб, уларни оқ уйлик сифатида Эрон пойтахти — Машҳадга олиб келган. Кейинчалик каттақўрғонлик Ибодул-лоҳбий бошчилигида хитой-қипчоқ қавмлари кўтарган исённи бостириш учун Нодиршоҳнинг буйруғи б-н Бухорога қайтади (1745) ва қушбеги — бош вазир лавозимини эгаллайди. Ай-нан шу пайтдан бошлаб у Бухоро хон-лигинииг амалдаги ҳукмронига айлан-ган. М.Р. буйруғи б-н 1747 й.да Абулфайзхон Мир Араб мадрасаси ҳужрала-ридан бирида ўлдирилади. Тахтга Абдулмўминхон (ҳукмронлиги: 1747— 51), Убайдуллахон III ибн Абдул-мўминхон (ҳукмронлиги: 1751—54), Шерғози (ҳукмронлиги: 1754—56)ни ўтқазиб, бу қўғирчоқ хонлар даврида марказий ҳокимиятга бўйсунишни хоҳ-ламаётган Миёнкол, Нурота, Ургут, Жиззах, Ўратепа, Хўжанд, Тошкент, Шахрисабз, Бойсун, Ҳисор, Қубодиён ва б. бекликлар устига юриш қилиб, уларни бўйсундиради. Бурқут, баҳрин, кена-гас, қипчоқ, юз, сарой ва б. қавмларни мамлакатнинг турли ҳудудларига кўчи-риб, хонликнинг яхлитлиги ва хавфсиз-лиги учун изчил курашган. Урушлар ту-файли вайрон бўлган Дарғом каналини қайта тиклаттирган. Бухоро ш.нинг му-дофаа девори мустаҳкамланиб, бал. 2 м.ли янги девор қурилган (1752—53). М. Р. Бухоро тахтига расмий равишда хон бўлиб ўтиргач (1756.16.12), манғитлар сулоласининг хукмронлиги бошланди. У Хива хонлигидаги сиёсий низолардан фойда-ланиб, тахтга ўз одамларини ўтқазган. Бу-хоролик тарихчи Мирзо Абдулазим Со-мий Бўстонийнинг ёзишича, Ғиждувон туманидан қайтаётганда йўдда вафот эт-ган. Бухородаги Шоҳруд анҳори бўйида, Мозор дарвозасидаги Абу Бакр Тархон қабристонида дафн этилган.
Лй.:Мирза Абдал' азим Сами, Тарихи салатини мангитиййа, М., 1962; Узбекистан давлатчилиги тарихи очерклари, Т., 2001.
Қаҳрамон Ражабов.

МУҲАММАД РАҲИМ I (тўлиқ исми Муҳаммад Раҳимхон ибн Аваз иноқ ибн Муҳаммад Амин иноқ) (1775—1825) — Хива хони (1806—1825). Акаси Элтузархон вафотидан кейин тахтга ўтирган (1806). М. Р. I Хива хонлигинн бирлаштиришда ижобий натижаларга эришган; бир қан-ча сиёсий, иқтисодий, маъмурий ис-лоҳотлар ўтказган. Хон саройи қошида доимий фаолият кўрсатувчи Кенгаш (Девон) таъсис этилган.
M.P.I мамлакатни кенгайтириш учун туркман — човдурлар устига юриш қилган (1808-1809). Шу йили Ҳасан-бой элини бўйсундириб Қўнғиротга ҳужум қилган, бироқ у ерда қаттиқ қаршиликка учраган. Оймирза ҳукм-ронлик қилаётган қорақалпоқларнинг бир қисмини Оқ ёқш деган мавзега кўчирган. M.P.I Орол бўйи қорақалпоқ-ларини бўйсундириш учун бир неча марта юриш қилиб, 1811 й.да Тўраму-род сўфини енгиб хонликни мустаҳ-камлаган. 1812—18 й.лар давомида Сир-дарё бўйи қозоклари ва Марвдаги така туркманлар устига юриш қилиб, уларни хонликка қўшиб олган. Бу ғалаба-лар Хива хонлигининг мавқеини мус-таҳкамлаб, уни мустақил қудратли дав-латга айлантирган. 1823—1824 й.ларда Бухоро амирлигига тегишли Қоқишти-вон, Оғор ва Пойкенд қалъаларига та-лончилик юришлари қилган. Бухоро амири Ҳайдар б-н сулҳ тузган (1825).
M.P.I даврида Дашти Қипчоқ, Хуро-сон Хива хонлигига солиқ тўлаб тур-ган. Хонлик ҳудуди жан.да Хуросон, шим.да Орол денгизи ва Сирдарёнинг қуйи оқимидаги ерлар, шарқда Бухоро амирлигига туташ ҳудудлар, ғарбда Каспий денгизи қирғокларигача бўлган ер-ларни ўз ичига олган. M.P.I ўзи қурдир-ган Пахлавон Махмуд мақбараситт катта хонақоҳнинг тўрига дафн этилган.
M.P.I араб, форс тилларини билган. Илм аҳлига ҳомийлик қилган. Олим, шоир ва донишмандлар б-н суҳбатлар ўтказиб турган. Муниаа Элтузархон даврида бошланган «Фирдавс-ул-иқбол» асарини давом эттиришга шароит яра-тиб берган. 1813 й. Мунисга «Равзат-ус-сафо» асарини таржимасини топшир-ган. Мамлакатда бир қанча каналлар қаздириб ободонлаштиришга эътибор берган. Аркда зарбхона ташкил қилиб олтин ва кумуш тангалар чиқарган. M.P.I даврида ичкилик ва бангилик тақикланган. Пахлавон Маҳмуд мақба-раси қайта қурилган. Хивада бир қанча Мадраса ва масжидлар қурилган. Бож-хона ва б. муассасалар ишга тушган (яна қ. Хива хонлиги).
Ад.: М у н и с , Фирдавс-ул-иқбол, Т., 1952; Муҳаммад Юсуф Баёний, Шажа-райи Хоразмшоҳий, Т.,  1964.
Неьмат Полвонов.
192

МУҲАММАД   РАҲИМХОН   II
Муҳаммад   Раҳимхон мадрасаси.
Қ.
МУҲАММАД РАҲИМХОН II
Феруз.
МУҲАММАД РАҲИМХОН МАДРАСАСИ — Хивадаги меъморий ёдгорлик (1871). Муҳаммад Раҳим 11 (Феруз) қур-дирган. Кўҳна аркнинг шарқий дарво-заси қаршисида жойлашган. М.Р.м. мас-жид, айвон, дарсхона, кутубхона ва ҳужралардан иборат. Мадрасанинг олд томони 2 қаватли, қолган томонлари бир қаватли. Бурчакларига гулдасталар ишланган. Хива меъморлигига хос ус-лубда пештокли кошинкори нақшлар б-н безатилган. Сирли ғиштлар «қўш» ва «бантак» услубида терилган. Пешто-қининг икки қанотида 2 қаватли олди чуқур равоқли 5 та ҳужрага ганчкори панжаралар ўрнатилган. Бош тарзидаги миёнсарой 9 та гумбазли хонадан иборат. Масжид ва дарсхона ҳужралар б-н ўзаро боғланган. Ҳовли мурабба тарҳ-ли, уч томони 76 та ҳужра б-н ўралган. Жанубида гумбазли айвон ва б. қўшим-ча хоналар бор. Кейинроқ, мадрасанинг олд томонига бир қаватли савдо раста-лари қаторидан иборат ҳовли қурилган. М.Р.м.нинг умумий тузилиши ва ички тарҳи анъанавий Хива мадрасалари меъ-морлигидан бир оз фарқ қилади.
Умумий тарҳи —62,4x49,7 м; ҳовли —28,3x28,8 м; дарсхона —5,4x5,4 м; масжид — 7,0*7,0 м; савдо қаторлари — 25,0x50,0 м; ҳовли 16,9x42,5 м. МУҲАММАД РИЗО ПАҲЛАВИЙ (1919-1980) - Эрон шохи (1941-79), бош қўмондон. Пахлавийлар сулоласи асосчиси Ризошоҳ Лаҳлавийнкнг ўғли. Швейцария коллежида (1931—36), Теҳ-рон ҳарбий академияси (1936—38) да ўқиган. Отаси Ризошохнинг истеъфоси-дан сўнг тахтга ўтирган. 1979 й. тахтдан ағдарилган ва мамлакатдан қувғин қилинган.

МУҲАММАД СО-ДИК КОШҒАРИЙ
(Қашқарий) (1740—Қашқар — 1849) — тарихчи, файласуф, тилшу-нос олим, адиб ва шоир. Қашқардаги «Сочия» мадрасаси-да дунёвий ва ди-ний илмлар, араб, форс тиллари, шарқ мумтоз адабиётини мукаммал эгалла-ган. М.С.К. «Тазки-раи азизон» («Азиз-лар тазкираси») (1768-69), 1844 й.да ёзилган «Таз-кираи Асҳоб ул-
қаҳф» («Ғор эгалари тазкираси») ва «Рисолаи касбдор» («Косиблар рисола-си») каби асарлар муаллифи. «Тазки-раи азизон» да Махдуми Аъзам ва унинг авлодларининг Шарқий Туркистон — Ёркенд хонлиги (1465—1759) даги фа-олияти, Ёркенд хонлигининг 16—18-а.даги сиёсати, ижтимоий-иқтисодий ва маданият тарихини ёритиб берган. Асарда Нақшбандия тариқати вакил-лари ва уларнинг тариқатлари тўғри-сида муҳим маълумотлар берилган. М.С.К. фалсафа ва пед.га оид асарлар ҳам ёзган. М.С.К. тилшунос олим ва уста таржимон. Табарийнинг «Тарихи Таба-рий» ҳамда Муҳаммад Ҳайдарнннг «Тарихи Рашидий» асарларини форс ти-лидан турк (уйғур) тилига таржима қилган. Тарихий асарларнинг туркий таржимаси Марказий Осиё, Туркистон, Кавказ, Каспий денгизининг жан. этаги, Тибет, Шим. Ҳиндистон ва Аф-ғонистонда яшаётган халклар тарихини ўрганишда муҳим аҳамиятга эга. М.С.К. «Содиқ» тахаллуси б-н турк ва форс тилларида ғазал, мухаммас, ру-боий, маснавий, қитъалар яратган. М.С.К. адиб сифатида ўз замонасида яшаб ижод этган ёзувчи, шоирлар ижо-ди ҳақида бизга янги-янги маълумотлар беради. Ўша қимматли маълумотлар асосида уйғур мумтоз адабиёти тарихи янги намояндалар б-н тўлдирил-ди. М.С.К. Қашқардаги Юсуф Хос Ҳожиб мақбараси олдидаги «Оқ мозор» қабристонига дафн этилган.
Омонбек Жалилов.
МУҲАММАД СОЛИҲ (1455, Хоразм — 1535, Бухоро) — шоир. Хоразм ҳоки-ми амир Нурсаидбек оиласида туғил-ган. Бобоси Шоҳмалик Улуғбек саро-йида, отаси Нурсаидбек эса Улуғбек, Жўги Мирзо, Абу Саид саройларида эътиборли   арбоблардан бўлган.   М.С.

Хоразмда савод чиқаргач, Ҳиротга бо-риб, Абураҳмон Жомийдян илм ўрган-ган. Отаси вафот этгач, Ҳусайн Бойқа-ро ва б. темурийлар саройида маълум муддат хизмат қилган. Бироқ отасининг ўлимига сабабчи бўлган темурийзода-лар б-н ишлашни хохламай, 1499 й. Шайбонийхон хизматига кирган. Бухоро, Чоржўй, Нисо вилоятларига ҳокимлик қилган. «Амир ул-уламо», «Малик уш-шуаро» унвонларига сазо-вор бўлган. 1507—10 й.ларда Ҳиротда яшаган. Шайбонийхон вафотидан сўнг Бухорога қайтган.
М.С. туркий ва форсийда ижод қил-ган. Шеърлари ишқий, биографик, сиёсий мавзуда. Ўзбек адабиёти тари-хида илк реалистик тарихий достон — «Шайбонийнома»ни ёзган. Достон 8880 мисра, 76 бобдан иборат. 15-а. охири — 16-а. бошларидаги воқеалар акс этган бу асар тарихий, этнографик, географик, лингвистик жиҳатлардан ҳам, ба-диийлигига кўра ҳам муҳим аҳамиятга эга. Достоннинг асл нусхаси топилган эмас, аммо шоир ҳаётлигида Қосим котиб томонидан 1510 й.да кўчирил-ган қўлёзма нусхаси Венада сакланади. 1904 й.да Санкт-Петербургда (1904), Тошкентда (1961, 1989) нашр этилган.
Вамбери М.С.нинг «Лайло ва Маж-нун» номли туркча гўзал достони бор-лигини хабар берган, лекин у топилган эмас. «Қомус ул-аълом»цА «Ноз ва Ниёз» манзумаси М.С.га нисбат берилган, бироқ Нисорий «Музаккири аҳбоб»да унинг муаллифини Бақоий деб кўрсатади.
Ас: Шайбонийнома, Т., 1961; 1989.
Ад.: Акра мов A., Муҳаммад Солиҳ, Т., 1966; Иброҳимов А., 16 аср узбек ада-биётининг асосий хусусиятлари, Т., 1976.
Бегали Крсимов.
МУҲАММАД СОЛИҲ Раҳим Корахў-жа ўғли (тахм. 1830—Тошкент — 1890) — тарихчи ва географ олим. М. С. бобоси мулла Абдураҳимхўжа ўз насабно-маси б-н Шайх Хованди Тоҳур (14-а.)га боғланишини ва у Тошкентнинг Қиёт маҳалласидаги Бекмуҳаммадбий мас-жидида имомлик қилганлигини ва даре ҳам берганлигини таъкидлайди. Отаси домла Раҳим Қорахўжа ўз даврининг билимдон зиёлиларидан бўлган. М.С. илк сабоқни бобосидан олган. Сўнгра Тошкентдаги Эшонқули додхоҳ, Бек-ларбеги, Хожа Аҳрор, Қўқондаги Азимбой ва Бухородаги Кўкалдош мад-расаларида таҳсил олган. 1863 й.да Тошкентнинг Қиёт маҳалласидаги бобоси имомлик қилган масжидда имом бўлган ва даре ҳам берган. М.С. Туркистоннинг турли жойларига сафар қилган. 1863—

88 й.ларда ёзган «Тарихи жадидаи Тош-канд» («Тошкентнинг янги тарихи») асари Тошкент тарихига бағишланган бирдан-бир китобдир. Унинг муаллиф достонидан иборат нусхаси Ўзбекистон ФА Шарқшунослик ин-ти қўлёзмалар фондидасакданади (№7791). Ин-тфон-дида асарнинг аслидан кўчирилган яна икки нусхаси мавжуд (1936, 1940 й.лар; №11072, №11073).
«Тарихи жадидаи Тошканд» 2 жилд-дан иборат. 1-жилд — умумий тарих, Туркистон ва қўшни мамлакатлар тарихи илгариги тарихий асарлар маълу-мотлари асосида ёзилган; 2-жилд — ўз навбатида 3 қисмдан тузилган; 1-қисм — 15—16-а.лардаги Фарғона тарихи, 2-қисм — 15— 19-а.лардаги Туркистон тарихи, жумладан, Қўқон хонлиги ва Тошкент тарихи, 3-қисм — Тошкентнинг географик тавсифи ва муаллиф-нинг ўзи ҳақида ёзганлари. 2-жилд ёзма манбалар, мушоҳидлар ҳикоялари ва муаллифнинг ўз кўрганлари асосида ёзилган ва илмий нуқтаи назардан энг қимматлидир.
Асарнинг Тошкентга бағишланган қисмида шаҳар топографияси (сувла-ри, қўрғони, дарвозалари, тўрт даҳа-си, маҳаллалари, Мадраса, масжид, мақбаралар, ҳаммом ва б.), Россия империяси томонидан Тошкентнинг босиб олиниши (1865), шунингдек, Тошкент вилоятига оид қисмида эса вилоятдаги мевали дарахтлар, полиз экинлари, Туркистоннинг катта қис-мида таркалган доривор гиёхлар, фой-дали қазилмалар, ўсимлик ва ҳайво-нот олами ва турли касалликлар (без-гак, зотилжам, кўзапушт, вабо, сар-сом, истискр, куланж ва б.) ҳақида маълумотлар бор. Тошкентнинг шарқ-идаги тоглар тавсифи айниқса муфас-салдир. Шаҳарнинг муаллиф даври-даги тарихи ҳам батафсил ва аниқ ёритилган.
Ад.: Ўринбоев А., Бўриев О., Тошкент Муҳаммад Солиҳ тавсифида, Т., 1983; М у н и р о в К., Ирисов А., Носиров А., Тошкент тарихида баъзи сиймолар,  1983.
МУҲАММАД СУЛТОН Мирзо (1375-1403) — темурий шаҳзода; Амир Темур-нинг набираси. Муҳаммад Жаҳонгир Мирзонинг тўнғич ўғли. У Ўзбекхоннинт набираси Хонзода (Севин бека) бегим-дан туғилган. Амир Темур суюкли ўғли Жаҳонгир Мирзо вафотидан сўнг, ўзи-нинг барча орзу-умидларини М. С.га боғлаб, уни ўзидан кейин тожу тахт-нинг ягона вориси деб биларди. М.С. бобоси Амир Темурга ўхшаб жасорат-ли,    қатъиятли,    зукко,    душманга

нисбатан шафкатсиз, довюрак жанг-чи эди. 1397 й. қишида Амир Темур Хитойга қарши бўлажак юришга тайёргарлик кўриш чоғида М.С.га Ет-тисувда Ашпара истеҳкомини қуриш-га ва у ерда деҳқончиликни ривожлан-тиришга фармон берганди. Шу мақсад-да М.С.га 40 минг қўшин берилган. 1399 й. М.С. мана шу чегара истеҳко-мидан мўғулларга қарши курашда фойдаланмоқчи бўлган, бироқ Фар-ғона ҳокими Искандар мирзо ундан аввалроқ ўзбошимчалик б-н Шарқий Туркистонга зафарли юриш қилган. Шу туфайли шаҳзодалар ўртасида низо туғилиб, 1400 й. М.С. буйруғига кўра, Искандар Самарқандга келтирилиб, ҳибсга олинган, унинг отабеги ва 26 навкари қатл этилган. 1399 й. Амир Темур «Етти йиллик» юришга кетар экан, Самарканд ҳукмронлигини 23 ёшли М.С.га топшириб кетади. 1401 й. март ойида Амир Темур Сурияда ту-риб М.С.га собиқ Ҳулагухон тасарру-фида бўлган вилоятларни (Ироқ ёки Шим.-Ғарбий Эрон) бошқариш ҳақида фармон юборади. 1402 й.да Амир Темурнинг Боязид I Йилдирим-га қарши юришида М.С. фаол қатна-шади. У Кичик Осиёнинг ғарбий чек-касигача боради. У ердан қайтаётиб, 1403 й. 12 мартда Қора Ҳисор мавзеи-да шамоллаб 27 ёшида вафот этади. М.С.ни у қурган мадрасага дафн қилишган.
Бобурнинг таъкидлашича, М.С. Са-марқанд қалъаси жан.да Тошқўрғон-Чақарда Мадраса ва хонақоҳ қурдир-ган. М.С. вафотидан сўнг Амир Темур унинг хотирасига атаб мақбара қуриш ҳақида фармон берган. Мақбара Мадраса ҳовлисининг тўрига бунёд этилган.
Турғун Файзиев!
МУҲАММАД ТЕМУР СУЛТОН (? -
1521, Самарқанд) — шайбонийларпан. Шайбонийхонннж ўғли. Шайбонийлар Мовароуннаҳрни эгаллаганларида М.Т.с.га пойтахт Самарканд ва унинг вилояти берилган (1501), унинг ўғли Пўлод султонга Хоразм теккан. Балх (15О5)ни эгаллаган. 1505—07 й.ларда М.Т.с. Убайдулла султон б-н бирга те-мурийлардан Фаридун Ҳусайн мирзо ва унинг укаси Ибн Ҳусайн мирзони Работи Дудар мавзеида тор-мор этган. 1507 й. Шайбонийхон Ҳиротни олгач, М.Т.с. ва Убайдулла султонларни Абул-муҳсин мирзо ва Кепак мирзога қар-ши Машҳадга юборган, улар зафар қозонишган. Отаси Исмоил I Сафавий б-н Марв ёнида жанг қилганида (1510) ёрдамга кеч қолган. 1511 — 12 й. ларда Мовароуннахр ва Тошкент учун шай-

бонийларнинг Бобур б-н бўлган кураш-ларида қатнашган. Туркистон, Сирдарё бўйидаги шаҳарларга эгалик қилиш учун қозоқ султонлари (Қосимхон ва б.) б-н курашган (1513 й.дан). 1511 й. мартда Суюнчхўжахон Бобурни қизил-бошлилар б-н иттифокликда Мовароун-наҳрга ҳужум қилишидан хавфсираб Чағониён мулкини Махдий султон ва Ҳамза султонлардан ажратиб олиб, у ерга М.Т.е.ни жўнатган. 1512 й. Кўли Малик жангица Убайдулла султон, Жонибек султон ва М.Т.с.ларнинг бир-лашган қўшини Бобур устидан тўлиқ ғалабага эришган. 1513 й. 11 мартда Убайдулла султон б-н биргаликда Марвни эгаллаган. М.Т.с. даврида Са-марқандда ободончилик -қурилиш иш-лари олиб борилган. Олияи хония мад-расаси ва М.Т.с.нинг хотини Меҳр Султон хоним томонидан қурилган Хония мадрасаси ложувард ва зарҳал кошин-лар б-н безатилган жуда катта пештоқ б-н бирлаштирилган эди. Мадраса су-пасида, аниқроғи, дахмада самарқанд-лик шайбонийлар авлод-аждоди дафн этилган. Самарқанднинг шарқий қис-мида янги маҳалла (Нав) пайдо бўлиб, бу ерда Самарканд зодагонларининг боғлари жойлашган, улар орасида Дил-афрўз боғи ўзининг гўзаллиги б-н ай-ниқса шуқрат қозонган эди. М.Т.с. даврида Самарқандда илм-фан, мадани-ят, санъат ривожланган, кўплаб маш-ҳур шоир, адиблар, тарихчилар ижод қилган (қ. Бухоро хонлиги).
Фахриддин Ҳасанов.
МУҲАММАД ТУҒЛОҚ (? - 1351) -Деҳли султонлиги ҳукмдори (1325—51). Ҳукмронлигининг дастлабки йилла-рида мамлакат ҳудудини кенгайтир-ган. М.Т. Деҳли ш.да туриб Деканни бошқариш мумкин эмаслигини тушу-ниб, шим. пойтахт аҳолисини Дева-гири ш.га кўчириб, янги пойтахтни Давлатобод деб атаган. Лекин бу б-н мамлакатдаги сепаратик ҳаракатни тўхтата олмаган, Жан. Ҳиндистон, Декан, Бенгалия Деҳли султонлиги-дан ажралиб чиққан. М.Т.нинг иқти-содий тадбирлари: солиқларнинг кес-кин ошиши (деҳқонлар қишлоклар-ни ташлаб кетишган, натижада дала-лар ишловсиз қолган), давлат хазинасини тўлдириш учун қиймати паст тангаларнинг жорий қилиниши ва б. мамлакат хўжалигининг барбод бўлишига олиб келган. М.Т. ўз даври-нинг ўқимишли кишиларидан бўлиб, астрономия, фалсафа, математика ва б. фанлардан хабардор бўлган, форс тилида шеърлар ёзган.
13-А-5017

МУХАММАД ШАЙБОНИЙХОН - қ.
Шайбонийхон.
МУҲАММАД ШАРИФ - самарқанд-лик меъмор, гумбаз барпо этиш бўйича мутахассис. Тожмаҳал мақбара-сини қуришда иштирок этган (1632—50). МУҲАММАД ШАРИФ (16-а. охири -17-а. бошлари) — мусаввир, Ўрта Осиё миниатюра мактаби намояндаси. Му-ҳаммад My род Самарқандий ва Муҳам-мад Дарвиш Самарқандий б-н Саъдий-нинг «Бўстон» асари қўлёзмасини (1570, Дублиндаги Честер Битти кутуб-хонасида) безашда қатнашиб, 4 та раем ишлаган. Шунингдек, ҳамкорликда «Йигит расми» (Луврда) ва «Гўзал қиз» (шахсий мажмуада) каби алоҳида асар-лар ҳам яратган.
МУҲАММАД ШАРИФ ибн Му-ҳаммад Нақий (19-а.) — бухоро-лик тарихчи олим. Ҳаётига оид маълу-мот сақланмаган. Бухоро хонлиги та-рихига оид «Тож ут-таворих» («Йил-номалар тожи») асарини ёзган (1800). Унда Чингизхон ва авлодлари, шайбо-нийлар ва аштархонийлар тарихи, ман-ғитларнинг шажараси, амир Ҳайдар ҳукмронлигининг дастлабки йиллари-даги воқеалар хусусида сўз боради. Асарнинг 2 нусхаси Ўзбекистон ФА Шарқшунослик ин-ти қўлёзмалар фон-дида сак,панада.
МУҲАММАД ШАРИФ БУХОРИЙ, ал-Алавий, Муҳаммад Шариф ибн Муҳаммад ал-Ҳусайний ал-Бухорий (1609—1697) — бухоролик файласуф ва тарихчи. Фалсафа, тасаввуф, тарих, фиқх., тилшунослик, шеърият, астрономия соҳасида 20 дан ортиқ асарлар ёзган. «Ар-рисола ад-даврия» («Даврий-лик ҳақида рисола») асари макон ва замон масалаларига бағишланган, Аду-диддин ал-Иджийнинг «Адудиййа ақидалари шарҳига ҳошия» ва Саъдуд-дин Тафтазонийнинг «Мавлавий Шариф таҳзиб шарҳига ҳошия» асарлари-га шарҳлар ёзган. Файласуфнинг «Де-вони Шариф» ёки «Ғазалиёти Шариф» номи б-н танилган девони ҳам мавжуд бўлиб, турли котиблар томонидан кўчи-риб келинган. Унинг араб тилшуносли-гига оид «Ҳошияи Мавлавийи Шариф бар фавойиди Зиёиййа» («Мавлавийи Шарифнинг Зиёий фойдаларига изоҳи») асари бўлиб, у «Ал-Қофия»га шарҳ сифатида ёзилган. Бундан ташқа-ри, «Жомеъ ул-масойил» («Масалалар мажмуи»), «Зубдат ул- афкор», «Ақоид асослари ҳақида рисола», «Мавлавий Шариф рисоласи», «Назм ул-мухтасар» ва б. асарлар муаллифи.
М.Ш.Б. Мир арабмадрасасиая мудар-рислик қилган. Унинг «Китоби фавой-

иди хоқониййа» («Хоқонга фойдали масла\атлар китоби») асари 25 боб ва 32 фаслдан иборат бўлиб, унда шариат қонун-қоидалари, ижтимоий ҳаёт ва ахлоқий муаммоларга оид маълумот-лар, ҳукмдорлар тўғрисида қизиқарли лавҳалар мавжуд.
Ад.: Ўзбекистонда ижтимоий-фалсафий фикрлар тарихидан, Т., 1995; Нуритди-нов М., Из истории общественно-философской мысли Средней Азии в XVI—XVII веках, Т., 1996; Маънавият юлдузлари, Т., 2001; Ҳошимхонов М., Машраби мўъта-бар ўзим, Т., 2002.
Қаҳрамон Ражабое.
МУХАММАД ЮНУС ТОИБ Муҳаммад Амин ўғли (?, Тошкент — 1907, Қўқон) — шоир ва хаттот. Ёркенд ва Қўқонда яшаган. Шарқ классиклари асарларини ўрганган. Уларга назиралар боғлаган, қасидаларига жавоб ёзган (мае, Жомий қасидасига жавоб ва б.), таърих ва мар-сиялар яратган. Уларда ўз даврининг турли ижтимоий масалалари акс этган. Фарғона тарихи ҳақидаги «Ҳадоиқ ул-анвор» асари (1859) да Қўқон хонли-гининг Муҳаммадалихон ҳукмронлиги даври тўлиқбаён этилган. 1905 й.да «Туҳ-фаи Тоиб» асарини ёзган. М. асарлари қўлёзмалари Узбекистан ФА Шаркшу-нослик ин-тида сақланади (инв. № 6696, 596).
МУХАММАД ЮСУФ (тахаллуси; асл исм-шарифи Юсупов Муҳаммаджон) (1954.26.4, Мар\амат тумани — 2001.31.7, Элликқалъа тумани) — Узбекистан халқ шоири (1998), жамоат арбоби. Рус тили ва адабиёти ин-ти-нинг рус тили ва адабиёти ф-тини ту-гатган (1978). Республика китобсевар-лар жамияти (1978—80), «Тошкент оқшоми» газ. (1980—86), Ғафур Ғулом номидаги Адабиёт ва санъат нашриё-ти (1986—95)да турли лавозимларда ишлаган. 1995—97 й.лар «Тафаккур» жур.да бўлим мудири, 1997—2001 й.ларда Ўзбекистон Ёзувчилар уюш-масида раис ўринбосари. 2-чақириқ Ўзбекистон Республикаси Олий Маж-лиси депутати.
М.Ю.нинг дастлабки шеърлари «Узбекистан адабиёти ва санъати» ҳаф-талигида босилган (1976). Шундан бош-лаб республика матбуотида унинг шеър, очерк ва мақолалари мунтазам равишда чоп этила бошлаган. Илк шеърлар китоби — «Таниш тераклар» (1985). «Булбулга бир гапим бор» (1987), «Илтижо» (1988), «Уйқудаги қиз», «Ҳалима энам аллалари» (1989), «Ишқ кемаси» (1990), «Кўнглимда бир ёр» (1991), «Бевафо кўп экан», «Ёлғончи ёр» (1993), «Эрка кийик» (1995) ва

«Осмонимга олиб кетаман» (1998) шеъ-рий китоблари нашр этилган. Мазкур китобларга кирган шеърларда М.Ю. мансуб бўлган авлоднинг энг олижа-ноб ва юксак инсоний фазилатлари б-н бирга ёшлик сурури, ишқ ва му-ҳаббатнинг нафис наволари, ўзбеко-на, содда, айни пайтда эзгу, боки-ра ва бетакрор 1'%Ш -* туйғу \амда кечин-малари ўзининг ёрқин ифодасини топган. Сўзнинг ба-диий имкониятла-ридан маҳорат б-н фойдаланиш, муси-қий равонлик, туйғулар тиниклиги, са-мимийлик ва майинлик, руҳият ман-зараларини лўнда ва яккрл ифодалай би-лиш М.Ю. шеърий услубининг етакчи ху-сусиятларидир. Унинг кяламига мансуб аксарият шеърлар таникли хонандалар томонидан ижро этилмоқда. М.Ю. ижоди айни гуллаб яшнаган пайтда, Эллик-қалъа туманида шеърият мухлислари б-н учрашиш мақсадидаги ижодий са-фарида вафот этган. Андижонда дафн этилган.
Тошкент шаҳри ва Марҳамат тума-нидаги кўчалардан бири, шунингдек, Андижон шахридаги болалар кутубхо-наси ва Марҳамат туманидаги санъат мактаби М.Ю. номи б-н аталади.
Ас: Сайланма, Т., 2001.
МУХАММАД ЮСУФ МУНШИЙ ибн
Хўжа Бақо (17-а.) — балхлик тарихчи олим, аштархонишшраан. Субҳон-қулихон (ҳукмронлиги: 1680—1702; Балх ҳокими: 1651—80), шунингдек, Му-ҳаммад Муқимхон (Балх ҳокими: 1702—07) саройларида мунший бўлиб хизмат қилган. У Му\аммад Муқимхон-га бағишланган «Муқимхон тарихи» («Тарихи Муқимхоний», 1697—1704) асарида Балх ва қисман Бухоро хонли-гмнинг 17-а.даги ижтимоий-сиёсий та-рихини баён этади. Бу асар мукаддима ва 3 бобдан иборат бўлиб, 1-бобда шай-бонийлар даврида Мовароуннаҳрнинг умумий аҳволи тасвирланади. Асарнинг 2—3-боблари оригинал бўлиб, унда Бухоро хонлиги ва Балхнинг Ҳиндис-тон, Эрон, Туркия ва Қашқар б-н бўлган сиёсий муносабатлари, Бухоро ва Балх ўртасидаги қуролли кураш (1702—04) хусусида сўз боради. Асарда суфийлик тариқатларининг раҳбарла-ри, нуфузли эшонлар, \укмдорлар (мае, Балх ҳокимлари Соли\ Хўжа, Маҳмудбий оталиқ, Бадахшон ҳукмдо-ри  Мирёрбек), хаттотлар,  шоирлар,

шунингдек, Қундуз (Қатағон), Термиз (Қўнғирот), Балх (Қурама), Лағмон (Олчин)да яшовчи ўзбек қавмлари ҳамда сарой мансаблари ва ҳарбий ун-вонлар тўғрисида маълумотлар мавжуд. Асарнинг 2-қисми номаълум сабаблар-га кўра ёзилмай қолган.
Аштархонийлар тарихини ўрганиш-да муҳим манба саналган бу асар («Убайдулланома» ва «Абулфайзхон тарихи» асарлари унинг мантиқий да-воми ҳисобланади) 19-а. 20-й.ларида Россия орқали Европага тарқалди. Асардан парчалар француз тилида босилди (1824), тўла равишда эски ўзбек тилига таржима қилинди (1861). А. Семёнов томонидан рус тилида чоп этилган.
Ас: Муким-ханская история, Т., 1956.
Ад.: Ахме до в Б., Историко-географи-ческая литература Средней Азии XVI—XVIII вв., Т., 1985.
Қаҳрамон Ражабов.
МУҲАММАД ЮСУФ ТАБРИЗИЙ -
ўрта асрда яшаб ижод қилган табриз-лик меъмор ва наққош. Шаҳрисабзда-ги Оқ саройни қуришда иштирок этган (14-а.). Сарой пештоқини кошин б-н безаб нақшлар орасига ўз исмини ёзиб қолдирган.
МУҲАММАД ЯЪҚУБ БУХОРИЙ, Муҳаммад Яъқуб Кенжа ибн Али Мирзо Бухорий (тахм. 1771 — 1831) — бухоролик тарихчи олим, ман-ғитлар сулоласининг амалдаги 2-ҳукм-дори Дониёлбий оталиқ (1758—85) нинг ўғли. Унинг бизгача «Гулшан ул-мулук» («Подшохлар гулшани») номли тарихий асари етиб келган. Асар 1825—31 й.ларда ёзилган бўлиб, ўз мазмуни ҳамда ёзи-лиш услуби б-н 18-а. охири ва 19-а. 1-ярмида яратилган тарихий асарлардан фарққилади. Асарнинг 1-қисмида Бухо-ронинг қад. тарихи, унинг хукмдорлари шажараси баён қилинган, 2-қисми эса муаллиф яшаган давр тарихига бағиш-ланган.
МУҲАММАД ҒУРИЙ, Муизиддин Муҳаммад (?—1206) — ғурийлар сулоласидан бўлган султон; Ҳиндистон фотиҳи. 1173 й. акаси Ғиёсиддин Муҳам-мад Ғурий Ғазни вилоятини босиб ол-гач, М.Ғ. унга ҳоким этиб тайинланган. 1175 й. Шарқий Афғонистон ва Шим. Ҳиндистонга босқинчилик юришлари қилишни бошлаган. 1186 й. сўнгги ғаз-навийлар пойтахти Лоҳурни босиб олиб, Ғазнавийлар давлатига хотима берган. 1192 й. Гораин ёнида Шим. Ҳиндистон-нинг ражпут ҳукмдорлари қўшинлари-ни тор-мор келтирган ва бир неча йил ичида Ганг дарёси водийсидаги кўплаб ерларни эгаллаб олган. Ғиёсиддиннинг

вафотидан сўнг (1203), Ғурийлар дав-лати султони бўлган. Бу давлат ҳудуди Афғонистоннинг катта қисми ва Шим. Ҳиндистондан таркиб топган. Х,инд-ларнинг гакҳар қабиласи томонидан ўлдирилган (1206). М.Ғ. салтанати ха-робаларида Деҳли султонлиги барпо этилган.
МУҲАММАД ҲАЙДАР Дуғлот, Мирзо Ҳайдар (1499, Тошкент — 1551, Қашқар) — тарихчи, давлат ар-боби. Муҳаммад Ҳусайн кўрагоннинг ўғли, онаси Хуб Нигорхоним Юнусхон-нинг кичик қизи, Бобурнинг онаси — Кутлуғ Нигорхонимнинг синглиси эди. 1508—09 й.ларда Шайбонийхон буйруғи б-н отаси қатл қилингач, ёш М.Ҳ.нинг ҳаёти хавф остида қолади. Муҳаммад Ҳусайннинг ишончли кишиларидан бири Мавлоно Муҳаммад кўп қийин-чиликлар б-н М.Ҳ.ни Бухородан Ба-дахшонга олиб қочади. 1509 й. Кобулга — Бобур саройига олиб келади. Бобур унга юксак эҳтиром кўрсатади. Мирзо Ҳайдарнинг ёзишича, Бобур унга ота ўрнида оталик қилади. 3 йилдан сўнг Мирзо Ҳайдар Андижонга — Султон Саъидхон ҳузурига кетади ва хоннинг охирги кунигача у б-н бирга бўлади. 1514 й. Қашқарда Султон Саъидхон ҳокимияти ўрнатилгач, Мирзо Хай-дар у б-н бирга Қашқарга келади. Хон барча қўшин салоҳияти ва салтанат ишларини унга ишониб топшириб, чекланмаган ҳуқуққа нойил қилади, шунингдек, Султон Саъидхоннинг ўғли — валиахд Абдурашиднинг тар-биясини хам унга топширади. Султон Саъидхон даврида Мирзо Ҳайдар Ба-дахшон, Кофиристон, Тибет, Лодак ва б. кўпгина ҳарбий экспедициялар-га раҳбарлик қилади. 1533 й.да Султон Саъидхон вафот этгач, тахтга унинг ўғли Абдурашид ўтиради. Аммо, Дуғлотлар хонадонида вужудга келган қарама-қаршиликлар М.Ҳ.ни мамла-катни ташлаб кетишга мажбур кидали. М.Ҳ. аввал Бадахшонда саргардон-ликда юриб, сўнгра Лоҳурга — Бобурнинг ўғли Комрон Мирзо ҳузу-рига боради. 946/1539—40- й.ларда М.Ҳ. Аграда Ҳумоюнга қўшилади.948/ 1541 й.да Қашқар забт этилгач, М.Ҳ. бобурийлар номидан Қашқарда ҳукм-ронлик қилади. Ҳақиқатда эса ўз-ўзига мустақил ҳукмрон эди. Тоғ қабилалари б-н бўлган тўқнашувда М.Ҳ. ҳалок бўлган.
М. Ҳ. машҳур «Тарихи Рашидий» номли асар ва «Жаҳоннома» номли геогра-фияга оид туркий шеърий рисола му-аллифи. «Тарихи Рашидий» Шарқий Туркистон, Қозоғистон ва Ўрта Осиё-

нинг 15— 16-а. 1-ярмидаги тарихига оид қимматли манбадир. М.Ҳ. бу асарини Кашмирда, бир неча йил мобайнида ёзган. Асар 2 қисм — «дафтарлар» (ки-тоблар)дан иборат. 1-қисмда Мўғулис-тон ва Қашқарда ҳукмронлик қилган чиғатоийлар тарихи — Туғлуқ Темур давридан Абдурашидхон (Рашидхон) давригача изчил баён этилган бўлиб, у 1546 й., яъни 2-қисмдан кейин ёзилган. 2-қисм 1541—42 й.ларда тугатил-ган, у ҳажм жиҳатдан 1-қисмдан тўрт марта катта бўлиб, муаллифнинг хо-тираларидан иборат. Бу асар «Бобурно-ма» каби мемуар адабиётнинг ёрқин намунаси ҳисобланади.
Ас: Мирзо Мухаммад Хайдар, Тарихи Рашиди (Введение, пер. с перс. А.Урунбаева, Р.П.Джалиловой, Л.М.Епифановой), Т., 1996.
Турғун Файзиев\
МУХАММАД ҲАКИМБИЙ оталиқ
Худоёрхон оталиқ ўғли(? — 1743) — ну-фузли манғшп бийларидан, оталик,, бош вазир. Бухоро хони Муҳаммад Ра-ҳимнпт отаси. Дастлаб мирохўр ва пар-воначи бўлган. М.Ҳ. тез орада Бухорода-ги манғит қавмининг йўлбошчисига ай-ланди ва аштархонийлараян Абулфайзхон даврида хонликда уларнинг таъсири ниҳоятда кучайган. Қатағон ва кенагас (хусусан, шаҳрисабзлик Иброҳим кенагас) қавмларига қарши марказий ҳоки-миятни мустаҳкамлаш учун курашади. Саройда девонбеги лавозимини эгал-лайди. М.Х- барча шаҳзодалар оталиқ-ларининг бошлиғи деб тан олинган. Қар-шида хркимлик даврида Эрон ҳукм-дори Нодиршоҳнинг ўғли Ризоқули бош-чилигидаги қўшинларни бу ерда тўхтатиб қолди (1736). Нодиршоҳнинг Бухорога ҳужуми пайтида у б-н музо-каралар олиб борди ва аҳолини Эрон қўшинларига қаршилик кўрсатмаслик-ка чақирди (1740). Бу хизматлари учун уни Нодиршоҳ Бухоронинг туда вако-латли ҳокими, яъни Абулфайзхон са-ройининг қўшбеги — бош вазири қилиб тайинлаган. М.Ҳ.нинг укаси Дониёлбий (Бухоро амири Шоҳмуроднинг отаси) Кармана ҳокими, ўғли Муҳаммад Ра-ҳим эса Нодиршоҳнинг яқин кишиларидан бири бўлиб қолган. У манғитлар сулоласининг ҳокимият тепасига кели-ши учун етарли шарт-шароит яратиб берган. Марказий ҳокимиятга бўйсу-нишни хохдамаган амирлар ва турли қавмларнинг етакчиларига қарши му-росасиз курашган.
Ад.: Абдурахман -и Тали, История Абулфейз-хана, Т., 1959; Узбекистан тарихи: давлат ва жамияти тараққиёти, 1-қисм, Т., 2000.

МУҲАММАД  ҲУСАЙН
МУҲАММАД ҲУСАЙН Мирзо (1476— 1503) — темурий шаҳзода. Ҳусайн Бой-қаронит 4-ўғли. Онаси — Минглибий Оғача бегим. Султон Ҳусайн Бойқаро Бадиуззамон Мирзо исён кўтарган вақтда Астрободни М.Ҳ.га инъом қил-ган (1499). М. Ҳ. Астробод б-н чеклан-май, янги-янги ерларни ўз тасарруфига киритиш хаёлига тушади. 1500 й. у Ис-фароинга ҳужум қилади. Исфароин ҳукмдори амир Бадриддин Ҳусайн Бой-қаронинг энг яқин кишиларидан эди. Жангда амир Бадриддин қўшини ен-гилиб, ўзи ҳам қалок бўлади. Бу хабар-ни эшитган Музаффар Ҳусайн Мирзо укаси М.Ҳ.га қарши қўшин юборади, лекин жанг унинг мағлубияти б-н ту-гайди. М.Ҳ. қўшини Нишопургача ғорат қилиб боради. Жоҳил фарзандларини тинчлантириш учун Ҳусайн Бойқаро Ҳиротни амир Алишер Навоий ва амир Муҳаммад Валибек ихтиёрига топши-риб, ўзи Астрободга аскар тортади. М.Ҳ. отасининг катта қўшинига дош берол-маслигини сезиб, Астрободни ташлаб қочади. Ҳусайн Бойқаро Астрободга келиб, 3—4 кунда осойишталик ўрна-тади. Шу аснода М.Ҳ. ўз отасига қил-ган хатти-ҳаракатларидан афсусланиб, шаҳаншохдан узр сўраб, элчи юборади. Ҳусайн Бойқаро ўғлининг гунохла-рини кечириб, Журжон мулкини инъом қилиб, ўзи Ҳиротга қайтади. Аммо, қўп ўтмай (1503 й.) М.Ҳ. хасба (қора безгак) касалига учраб, 28 ёшида ва-
фот этади.
.
.
| Турғун Фапзиев\
МУҲАММАДАЛИ ХАЛФА СОБИР ЎҒЛИ, Дукчи эшон, Мадали эшон (1856, Фарғона вилояти Чимён қишлоғи — 1898.12.6, Андижон) — Андижан     қўзғолониннж    раҳбари.
Ўрта ҳол деҳқон ва ҳунарманд Му-ҳаммад Собир халфа оиласида туғил-ган. Аждодлари асли қашқарлик бўлган. 10 ёшларида ота-онаси б-н Мингтепа (ҳоз. Андижон вилояти Марҳамаш туманы ҳудуди) яқинидаги Тожик қиш-лоғига кўчиб келишган. М.х.С.ў. мус-тақил ўқиб, ислом илмини, араб ва форс тилларини ўрганган.
1876 й.да акаси Муҳаммадсоқи б-н Пойтуғда яшовчи нуфузли уламо Сул-тонхон тўра эшон хизматига кириб, унинг энг яқин шогирдига айланган. Пахсакашлик ва дук (йик)чилик б-н шуғулланган, табиблик ҳам қилган.
1886—88 й.ларда у Маккага бориб, ҳаж амалини бажарган. Туркий тилда «Ибрат ул-ғофилийн» («Ғофиллар учун ибрат китоби») асарини ёзган. Асар панд-насиҳат тарзида бўлиб, тасаввуф ғоялари тарғиб қилинган.

М.х.С.ў. Асака, Шаҳрихон, Марғи-лон, Ўш аҳолиси, хусусан, чорвадор қавмлар ўртасида обрў-эътиборли бўлган. Бу вақтда унинг минглаб му-ридлари бор эди. 1879 й.да у турк султони Абдулҳамид II га мактуб ёзиб, Фарғона водийсида Россия империя-си юритган мустамлакачилик сиёсати-ни қоралайди ва дипломатик йўллар орқали Россия императори Николай II га таъсир қилишини сўрайди.
Бу даврда улкадаги мустамлакачилик сиёсати туфайли кенг меҳнаткашлар оммаси ғоят қашшоқлашибгина қол-май, миллий ва диний қадриятлар ҳам оёқ ости қилина бошланган эди. Ма-ҳаллий аҳоли ҳуқуқсизлик, зулм ва зўравонлиқцан азоб чекарди. Халқ но-розилигининг жиловлаб бўлмайдиган даражада кучайиб кетганлигини кўрган М.х.С.ў. Фарғона вилоятининг турли бўлисларидан келган вакиллар б-н кен-гаш ўтказиб, бир вақтда қўзғолон кўта-ришга чақирди. Қўзғолон 1898 й. 17 майда Андижон ҳарбий лагерига ҳужум қилишдан бошланди. Лекин бошқа жойга унча ёйилмай, тезда мағлубият-га учради.
19 майда кечқурун М.х.С.ў. қўлга оли-ниб, 5 та яқин сафдоши б-н Андижон-да дорга осилган. Унинг оила аъзолари (онаси, хотинлари, фарзандлари, жи-яни Мусулмонқул ва б.) Пензага сур-гун қилинган. Эшоннинг мол-мулки, жумладан 755 та нодир қўлёзма китоб-лари мусодара қилинган. Мингтепа қишлоғи тўплардан ўққа тутилиб, ўрнида рус мужиклари учун Русское село қасабаси (посёлкаси) қурилган.
Андижон қўзғолони мустамлакачилик зулмига қарши бўлса ҳам, М.х.С.ў. бошчилигидаги қўзғолончилар диний ғоялар (жиҳод ва ғазовот) б-н майдонга чиқишган эди.
МУҲАММАДВАЛИ ҒОРИ -Андижон вилояти Хўжаобод туманидаги ғор. Чи-лустун тоғининг шим. ён бағрида, 1085 м баландликда жойлашган. Девон дав-рига мансуб оҳактошларда ҳосил бўлган. Ғорни биринчи бўлиб акад. Д.И.Шчер-баков текширган (1931). Ғор оғзи шим.-шарқ томон очилган (эни 1,6 м, бал. 2,5 м) . Ғор шипи ва деворлари кальций минералидан ташкил топган ҳоси-лалар б-н қопланган гумбазсимон хона-дан бошланади (уз. 3 м, бал. 2,7). Ундан ичкарига томон бир қанча йўлаклар (уз. 3,5 м гача, бал. 2 м гача, эни 2,5 м гача) давом этади ҳамда яна 4 та хона (уз. 3,5— 22 м, эни 2,5—4 м, бал. 1,7—5 м ) ту-ташган. Ғор саҳни нотекис, охирида пасайиб тор ёриққа айланади. Бу қисми-да сув йиғилиб қолган. Ғорнинг умумий уз. 57 м, майд. 92 м2, ҳажми 276 м3.

МУҲАММАДДИНОВ Нажимаддин (1937.26.8, Қорақалпоғистон, Тахта-кўпир тумани) — қорақалпоқ компо-зитори. Қорақалпоғистон (1974) ва Узбекистан (1977)да хизмат кўрсатган санъат арбоби. Олмаота консерватори-ясини тугатган (1971). Бердақ номида-ги Қорақалпоқ филармонияси бадиий раҳбари (1971—77), Қорақалпоғистон композиторлар уюшмаси раиси (1977— 88), Қорақалпоғистон Республикаси маданият ишлари вазири (1986—99), Нукус санъат коллежи директори (1999 й.дан). «Биринчи қорақалпоқ симфони-яси», биринчи миллий опера («Ажи-ниёз», 1987) ва балети («Айжамал», 1997) ни яратган. Симфоник ва вокал-симфоник, камер-чолғу (фортепиано учун соната, вариациялар ва б.) ва ка-мер-вокал (мае, «Нэресте» балладаси) асарлари, «Кенг дала», «Қувноқ ўлкам», «Бўлмас», «Ер-ёр айтайин», «Мустақиллик гуллари» қўшиклари му-аллифи.
\
МУҲАММАДЖОНОВ Абдулаҳад Ра-қимжонович (1928.26.12, Тошкент) — шарқшунос ва археолог олим. Узбекистан ФА акад. (2000). Тарих фанларид-ри (1973), проф. (1989). Ўрта Осиё ун-тини тугатган (1951). 1956-70 й.ларда Узбекистан ФА Тарих ва археология ин-тида катта илмий ходим, сектор мудири ва 1970 й.дан Археология ин-тининг сектор мудири, 1980—83 й.ларда директори. Узбекистан ФА вице президента (1996—98), Узбекистан ФА Тарих ин-ти директори (1996—98). 1998—2003 й.ларда Узбекистан ФА Шарқшунослик ин-тида бош илмий ходим. 1998 й.дан Узбекистон миллий ун-тида проф. Айни вақтда 1997 й.дан «Узбекистонда ижтимоий фан-лар» жур.ининг бош муҳаррири. Унинг илмий ишлари Урта Осиёда суғорма деҳ-қончилик, ирригация, гидротехника ҳамда деҳкрнчилик воҳаларини вужудга келиши ва тараққиёти тарихига бағиш-ланган. М. Бухоро, Тошкент ш.лари қад. тарихи, айниқса, уларнинг ёшини илмий асослашга муайян ҳисса қўшган.-Ватанимиз тарихий топонимияси бўйи-ча илмий асарлар ва мақолалар нашр этиб, тарихий манбашунослик бўйича янги илмий йўналишга асос солди.
Ac: Ўзбекистоннинг қадимги гидротехника иншоотлари, Т., 1997; Населённые пункты Бухарского эмирата, Т., 1999; Узбекистон тарихи, Т., 2003; Қадимги Тошкент, Т., 2002.

МУҲАММАДЖОНОВ Ато Самиғидди-нович (1940.2.9, Душанба) — Тожикистон халқ артисти (1981). 1958 й.дан Лохутий номидаги театрда ишлайди. То-жикистоннинг машҳур фильмлари М. номи б-н боғлиқ. Энг яхши роллари: Атҳам («Олим Атҳам»), Чол («Чолнинг ҳикояси»), Клаудио («Ҳамлет»), Бобо-жон Ғофуров («Миллат драмаси»), Қи-рол Лир («Қирол Лир») ва б. М. ўзбек киноси ривожига ҳам ўз ҳиссасини қўшган. Ота («Алвидо, ғўр ёшлигим»), Қози («Майсаранинг иши»), Амир ибн Мансур («Дах,онинг ёшлиги»), Раис («Карахтлик»), Сайидали ота («Буюк Амир Темур») ва б. роллари машҳур. Рудакий номидаги Тожикистон Давлат мукофоти лауреати (1983). МУҲАММАДЖОНОВ Зикир (Зокир) (1921.1.1, Тошкент) — Ўзбекистон халқ артисти (1962). Ўзбекистон Қаҳ-рамони (2003). Тошкент театр ва рас-сомлик санъати ин-тини тугатган (1949). 1938 й.дан Ҳамза театри (ҳоз. Ўзбек миллий академик драма театри)да актёр. 1977—82 й.лар Узбекистан Театр арбоб-лари уюшмасининг раиси. М. кенг қам-ровли актёр бўлиб, спектаклда, кино ва телевидениеда жаҳон драматургия-сининг мумтоз намуналарида, ўзбек адибларининг умуминсоний мавзула-ридаги асарларида образларни махррат б-н яратган. Фердинанд («Макр ва му-ҳаббат»), Жалолиддин («Жалолиддин Мангуберди»), Абдуллатиф («Мирзо Улуғбек»), Навоий («Алишер Наво-ий»), Горацио («Ҳамлет»), Кассио («Отелло»), Фурқат («Фурқат»), Еди-гей («Асрга татигулик кун»), Саман-дар («Самандар»), Синтаро («Ўғирлан-ган умр»), Октавия Цезарь («Юлий Цезарь»), Деҳқонбой (Шоқи сўзана»),
Зикир Муҳаммаджонов «Алибобо ва қирқ қароқчи» фильмида Юсуф ролида.

Жабборов («Пар-воз»), Юсуфбек ҳожи («Ўтган кун-лар»), Беруний («Абу Райхрн Беруний») каби ролла-рида М.нинг ўзига хос ижод нафаси овоздаги жўшқин эҳтирос, фикран те-ранлик ва вазмин-лик б-н тўлдири-
либ, имконият кучи намоён бўлган. М. бир қанча фильмларда (Максуд, «Фи-дойи»; проф. Каримов, «Кониют ғори-нинг сири»; Шоҳ Бахром, «Дилором»; Жунаидхон, «Узоқ-яқин йиллар»; Юсуф, «Алибобо ва қирқ қароқчи» ва б.) ҳам суратга тушган. Айниқса, «Генерал Раҳимов» фильмидаги Собир Рахимов роли алохдда ўрин тутади. Гене-ралга хос жўшқинлик, шижоат, жасур-лик, бағри кенглик М. ижросида ўз ак-сини тўла топа олган. Актёр видеофильм ва телеспектаклларда қам бир қанча об-разлар яратган: Улуғбек («Улуғбек ха-зинаси»), Ҳусайн Бойқаро («Алишер Навоий»), Исомиддин ака («Ер фарзан-ди»), проф. Комилов («Имон») ва б. шулар жумласидан. Бир қанча чет эл фильмларида ҳам суратга тушган. М. яратган образлар кучли психологик драматизми, романтик кўтаринкили-ги б-н ажралиб туради. «Шухрат» медали (1994), «Дўстлик» (1996), «Буюк хиз-матлари учун» (1998) орденлари б-н такдирланган.
Ас: Таъзим, Т., 1996; Ўзим кўрган ва билганларим, Т., 1998; Улуғлар орасида, Т., 2003.
Тошпўлат Турсунов.
МУҲАММАДЖОНОВ Мирзаали Вали-евич (1914.1.12 — Бағдод тумани, Ко-низар қишлоғи — 2000.18.3) — агроном олим, давлат арбоби, Узбекистан ФА акад. (1952), Ўзбекистонда хизмат кўрсатган фан арбоби (1964), қ.х. фан-лари д-ри (1962), проф. (1964). Самар-қанддаги Узбекистан қишлоқ хўжали-ги ин-тини тугатган (1936). Бухоро ви-лояти Шофиркон МТСида бош агроном (1936-37), СоюзНИХИда аспирант, бўлим мудири (1937—41), ЎзССР Давлат контроли халқ комис-сарининг биринчи ўринбосари (1941— 45), Деҳқончилик халқ комиссари, вазири, ЎзССР с-злар вазири (1946— 50), Ўзбекистон ФА Қишлоқ хўжали-ги ин-ти (Ўсимликлар экспериментал биологияси ин-ти) директори (1948— 50), Узбекистан ФА Президиумининг бош илмий котиби (1952), Узбекистан Қишлоқ хўжалиги вазири (1953—57), УзССР Министрлар Совети раиси

ўринбосари (1957— 60), Узбекистон ФА Усимликлар экспериментал биологияси ин-тида бўлим мудири (1960-62), ин-т директори (1963— 66). Афғонистон (1967-70) ва Ҳин-дистон (1972—76)да СССР элчихонаси-
да маслаҳатчи бўлиб ишлади. Бутунит-тифоқ Усимликшунослик ин-ти Урта Осиё тажриба ст-яси директори (1970— 72), ВАСХНИЛ Урта Осиё бўлими Президиуми раиси ўринбосари (1977— 78). 1979 й.дан Узбекистон ФА Усимликлар экспериментал биологияси ин-тида лаб. мудири, 1981 й.дан ЮНЕСКОнинг «Инсон ва биосфера» Узбекистон миллий қўмитаси раиси. Республика Агросаноат комплекси олий мактабида кафедра мудири (1987-92).
М.нинг илмий ишлари ғўза, мак-кажўхори, беда ва қ.х. экинлари биологияси, агротехникаси, алмашлаб экиш, суғориладиган тупроклар унум-дорлигини ошириш, суғорма интенсив деҳқончилик, шунингдек, қ.х. иқтисо-диёти масалаларига бағишланган. «Шуҳрат» медали б-н мукофотланган (1994).
Ас: Агротехника хлопчатника, Т., 1953; Севообороты и углубление пахотного слоя почвы в районах хлопководства, Т., 1962; Новая система земледелия по коренному повышению плодородия орошаемых почв, Т.,  1978.
Ад.: Академик Мирзаали Валиевич Мухам-маджоновнинг ҳаёт йўли, Т., 1995.
МУҲАММАДЖОНОВ Мўминжон (та-халлуси Тошқин; 1883 — Тошкент 1964) — ёзувчи, маърифатпарвар, жа-дидчилик ҳаракатининг намояндаси.
Шарофбой, Беклар беги (Тошкент), Олия (Уфа) каби мадрасаларда таҳ-сил олган. Айни пайтда эски мактаб-ларда даре берган. Тошкент, Наманган, Қўқон, Андижон, Уш, Жалоло-бод, Хўжанд, Шаҳрисабз ва б. шаҳар-ларда янги усулдаги мактаблар очган. «Садойи Туркистон», кейинчалик «Иштирокиюн» газ.лари ва «Мао-риф», «Муштум» жур.ларида ишлаган. Андижонда Чўлпон ва Тошкентда Ҳамза б-н ҳамкорлик қилган. ХХСР маориф нозирлигида хизмат қилган (1920—21). Кейинчалик Узбекистон ФА Шарқшунослик ин-тида ишлаган (1944—50). М. «Қонли тун» (1926; Зиё   Сайд   б-н   ҳамкорликда)    пье-

саси, «Турмуш уринишлари» (1926) хо-тиралар китоби ва турли ҳажвий шеър-лар муаллифи.
Ас: Турмуш уринишлари [4-нашр], Т., 1969.
МУҲАММАДЖОНОВ Шомаҳмуд Шо-ҳодиевич (1954.27.4, Тошкент) — ми-ниатюрачи рассом, китобат санъати устаси. Ўзбекистон БАакад. (1997). Узбекистон халқ рассоми (2001). Беньков номидаги Республика рассомлик билим юртини тугатган (1974). Узбекистон ФА Шарқшунослик инутида рассом. 1970-
й.ларда Алишер Навоий номидаги Ада-биёт музейида проф. Ч.Аҳмаров ва Ҳ. Сулаймонлардан рассомлик ва миниатюра санъатини ўрганди. Шарқмини-атюраси ва китобат санъати соҳасида чуқур изланишлари натижасида қад. қоғоз тайёрлаш усули ва саҳифа беза-гининг абри баҳор турини қайта тикла-ди, миниатюра соҳасида самарали ижод қилмоқда. Ўрта аср Шарқ миниатюра-сига оид чуқур билим ва академик даст-
Ш. Муҳаммаджонов  «Ипак йўли ҳикояла-ри» (1999).

гохли рангтасвир малакалари М.нинг
ўзига хос бадиий услубининг шакл-
ланишини таъминлади: қиёфа, вази-
ят, имо-ишоралар, рангларнинг рам-
зий маънолари орқали қаҳрамонлари-
нинг руҳий ҳолатини акс эттиради,
миниатюра санъатининг анъанавий
тизимига замонавий муаллифнинг
ўзига хос бадиий тафаккурини ҳам
сингдиради. А.Қодирийнинг «Меҳроб-
дан  чаён»  асаригаўў
расмлар
(1974, Тошкентдаги Адабиёт музейида), Шарқадабиёти (Фирдавсий, Ни-зомий ва б. асарлари) мавзуида лок-ли миниатюра намуналарини яратди (1983—84, Амалий санъат музейида). Китобат санъати усулида «Навоий ли-рикаси» тўплами (1983, Японияда), «Калила ва Димна» асари боблари бўйича 2 та (1985, 1991; Метрополитен музейида), М. Кошғарийнинг «Девону луғотит турк» асари (1985, Узбекистон тарихи музейида), «Темур ту-зуклари» (1991) қўлёзма нусхалари-ни тайёрлади. «Ипак йўли ҳикоялари» асарлар туркуми (1999) ва б. асарлари машҳур.
М. асарлари республика ва чет мам-лакатлардаги (жумладан, Эрон, 1998, 2000; Туркия, 1999) кўргазмаларда намойиш этилган. Ҳамза номидаги Узбекистон Давлат мукофоти лауреати (1989). «Шухрат» медали б-н мукофот-ланган (1996).
МУҲАММАДИЕВ Авлиёхон (1906.16.8, Марғилон — 1988.21.10, Фарғона) — гидробиолог олим, Узбекистон ФА акад. (1968), Узбекистонда хизмат кўрсатган фан арбоби (1966), биология фанлари д-ри (1959), проф. (1960). Урта Осиё ун-ти-нинг тайёрлов бў-лимини (1931), Фарғона педаго-гика ин-тини (1934) тугатган. Шу ин-т кимё ва биол. кафедраларида ассистент (1935—36), катта ўқитувчи (1937—39), зоология        кафедраси
мудири (1939—1979), Узбекистон ФА Зоология ин-ти гидробиология ва ихтиология лаб. мудири (1979— 1981), Фарғона педагогика ин-ти зоология ва умумий биол. кафедраси проф. (1981—88). Узбекистон гидробиология жамияти раиси (1969—84). М.нинг илмий ишлари Урта Осиё сув хавзалари типологи-яси, қисқичбақасимонлар экологи-яси,   систематикаси    ва     зоогеогра-

фиясини ўрганишга бағишланган. Сув ҳавзаларидан унумли фойдаланишга оид амалий тавсиялар ишлаб чиққан. Фарғ-она ва Марғилон шаҳарларидаги кўча-лардан бирига, Фарғона давлат ун-ти табииёт ф-тига унинг номи берилган
Ас: Материалы к гидробиологии рисовых полей Ферганской долины, Т., 1969; Гидробиология водоёмов Ферганской долины, Т., 1967; Умуртқасиз ҳайвонлар зоологияси, Т., 1964; 1976; Ракообразные водоёмов Ферганской долины, Т., 1986; Табиат муҳофазаси ва экология, Т., 1986 (ҳамкорликда).
МУҲАММАДИЕВ Раҳмон Омонович (1946.14.5, Денов тумани, Чағон қиш-лоғи) — кўз касалликлари мутахасси-си, Узбекистон Қахрамони (2001). Тиб-биёт фанлари номзоди (1974). СамТИни тугатган (1969), шу ин-т кўз касалликлари клиникасида ординатор (1969— 71), Бурденко номидаги нейрохирургия ин-тида аспирант (1971-74). Самарканд ш., ке-йинчалик Сурхон-дарё вилоят кўз касалликлари клиникасида турли лаво-зимларда ишлаган (1974—81). Афғонистонда хизмат қил-ган (1981-83). 1984-85 й.лар Денов тумани, 1986 й.дан Сурхондарё вило-яти кўз касалликлари касалхонаси бош врачи. Илмий ишлари кўз касалликлари хирургиясига оид. 2-чақириқ Узбекистон Республикаси Олий мажлиси депутати.
МУҲАММАДИЕВ
Тоштемир
(1968.1.5, Бойсун тумани) — кураш бўйича оғир вазнда жаҳоннинг мутлақ чемпиони (1999, Тошкент), халқаро миқёсдаги спорт устаси (1999). М. ал-Ҳаким ат-Термизий хотирасига бағиш-ланган халқаро мусобақа ғолиби (1995, 1999, Термиз), Узбекистон чемпиони (1998). Тадбиркорлик фаолияти б-н шу-ғулланади. «Эл-юрт ҳурмати» ордени б-н мукофотланган (1999). МУҲАММАДИЕВ ^Қарши (1932.20.7, Шўрчи тумани) — Узбекистон Республикаси халқ ўқитувчиси (1995). Бухоро пед. ин-тини тугатган (1962). 1954—97 й.ларда Шўрчи туманидаги 10-мак-табда она тили ва адабиёти ўқитув-чиси.
МУҲАММАДИЙ, Устод Муҳам-мадий (16-а.) — мусаввир. Султон Муҳаммаднинт ўғли. Нафис санъатни отасидан ўрганган; Камолиддин Беҳ-зод анъаналарини давом эттириб ўзига

Муҳаммадий. «Қишлоқ қаёти» (1578, Лувр).
хос бадиий услуб яратди. Инсон, ҳай-вонотни ҳаётий, манзарани батафсил тасвирлаган: «Шаҳзода тасвири» (Бос-тондаги Голобо мажмуасида, АҚШ), «Шарафнома» (асар қўлёзмасидаги «Шаҳзода» расми), Низомийнинг «Хамса»сига ишланган миниатюралар, «Дарвиш ва деҳқонлар» асари (Лувр-да) ва б. Замондош мутахассисларнинг таъкидлашича, М. асарларида демокра-тик анъаналар, дунёвий ва ҳаётий лав-ҳалар, оддий кишилар ҳаётининг реал тасвири ўз аксини топган. МУҲАММАДРАСУЛ РАСУЛИЙ (1884 — Тошкент — 1935) — ўзбек маъри-фатпарвари, педагог. Тошкентдаги Бек-ларбеги мадрасасида ўқиган. 1907 й.дан рус-тузем мактабларида дарс берган. 1917 й.дан кейин мактабларда ўқитув-чилик қилган, саводсизликни тугатиш-да фаол иштирок этган. Рус-тузем ва янги усулдаги мактаблар учун дарслик-лар («Раҳбари форсий», «Қироати фор-сий ёхуд мунтахаби гулистон», «Бола-лар боғчаси») ёзган. «Раҳбари форсий» китоби (1911, 1914, 1917 й.ларда нашр этилган)да форс тили қоидалари ўзбек тилида баён қилинган. «Қироати форсий ёхуд мунтахаби гулистон» (1916) хрестоматия китобида қисқа-қисқа форсча матнлар 56 дарсга бўлиб берил-ган, баъзи форсча сўзларга ўзбекча изоҳ ёзилган. «Болалар боғчаси» алифбе китоби бўлиб, товуш усулида тузилган. Унинг 2-нашри 1917 й. Тошкентда чиққан. Бу дарсликда К.Д.Ушинс-кий, Л.Н.Толстой, СМ. Граменицкий-нинг ўқув китобларидан таржималар берилган.

МУХАММЕДОВ Амин Муҳаммедович (1916.14.4 - Тошкент - 2000.16.5) -гидротехник олим, Ўзбекистонда хиз-мат кўрсатган фан ва техника арбоби, техника фанлари д-ри (1966), проф. (1968), ВАСХНИЛ мухбир аъзоси (1970). Ленинград индустриал ин-тини тугат-ган(1937). Октепа ва Фарҳод ГЭС, Шим. Тошкент канали қурилишларида ишла-ган. Узбекистан ФА Иншоотлар, Сув муаммолари ва гидротехника инт-ларида илмий ходим, гидравлика ва лаб. бошлиғи (1950—61), Ўрта Осиё ирригация и.т. ин-тида даре ўзанларини бо-шқариш бўлими бошлиғи (1961—86), етакчи илмий ходим (1986—2000). М. айни пайтда Тошкент ирригация ва қишлоқ хўжалигини механизациялаш инженерлари ин-тида катта ўқитувчи, доцент, проф. (1956—2000).
М. илмий ишлари даре ўзанлари, улар-нинг чўкинди-оқизикларини тўғонлар-дан ўтказиб юбориш, Амударёнинг қуйи қисмида учрайдиган дейгиш ҳодисаси ва унинг олдини олиш муаммоларига ба-ғишланган. Сибирь дарёларини Ўрта Осиёга оқизиш лойиҳасида бош канал-нинг гидравлик ўлчамларини аниклаш, сув манбаларидан оқилона фойдаланиш, Орол денгизининг экологик муаммолари масалалари ҳам унинг илмий изла-нишларида муҳим ўринда туради. МУҲАНДИС (араб), инженер — техниканинг муайян бир соҳасига их-тисослашган мутахассис; техника со-ҳаларидан бири бўйича олий маълумот-ли касб эгаси. Илгари Шарқца бино-кор, ер ўлчовчи, бино ва иншоотлар-ни лойиҳаловчи, ҳандаса (геометрия) б-н шуғулланувчи кишилар М. деб атал-ган. Бағдод, Дамашқ, Бухоро, Хива, Самарқанд, Тошкент, Қўқон ва б. ша-харларда ҳозиргача сакланиб қолган қад. бино ва иншоотлар қурилишида фой-даланилган мураккаб ҳандасавий (геометрик) шакллар, арклар, гумбазлар, қуббалар; суғориш ва сув чиқариш иншоотлари (кориз, сардоба), чархпа-лак (чиғир) М.лик қадимдан тараққий этганлигини билдиради. Хусусан, Ащад ал-Фарғонийнинг Нил дарёсига қурил-ган сув микдорини ўлчаш иншооти ҳам М.лик намунаси ҳисобланади.
Европада, дастлаб, ҳарбий машина-ларни бошқарган кишилар инженер (лот. ingenium — қобилият) деб ном-ланган. Бу тушунча 16-а.да Голландия-да кўприк ва йўл қурувчиларга нисба-тан ишлатилган, сўнгра Англия ва б. Европа мамлакатларига таркалган.
М.нингҳозир механик-М., гидротехник -М., кон М.си, ҳарбий М., лойи-ҳаловчи М., физик-М., технолог-М., қурувчи-   М., ирригатор-М. ва б. тур-

лари бор. М. лар саноат, транспорт, қурилиш ва халқ хўжалигининг турли тармокларида, и.т. муассасаларида иш-лайди, муҳандислик академияларида, техника ин-тлари ва ун-тларида, олий техника билим юртлари ва б. муассаса-лардатайёрланади. Ўзбекистонда М.лар Тошкент техника ун-ти, Тошкент ин-формациялар технологияси ун-ти, республика вилоятларидаги олий техника ўқув юртлари, Тошкент архитектура-қурилиш ин-ти, Тошкент кимё-техно-логия ин-ти, Тошкент давлат авиация ин-ти, Тошкент автомобиль-йўллар ин-ти, Тошкент ирригация ва қишлоқ хўжалиги ин-ти, Тошкент т. й. транспорта муҳандислари ин-ти, Тошкент тўқимачилик ва енгил саноат ин-ти ва б. муассасаларда тайёрланади. МУҲАНДИСЛИК ГЕОЛОГИЯСИ -геологиянинг Ер пусти юқори қатлам-ларининг ҳоз. геологик шароитлари ва динамикасини муҳандислик-қурилиш ва б. хўжалик тадбирлари нуқтаи наза-ридан ўрганадиган соҳаси.
М.г.нинг асосий вазифаси — геологиянинг турли иншоотларни лойиҳа-лаш, қуриш ва ундан фойдаланиш б-н боғлиқ амалий масалаларни ечиш. Шу-нингдек, М.г. географик муҳитдан оқилона фойдаланиш ва уни муҳофаза қилишда муҳим роль ўйнайди. М.г.нинг илмий йўналишлари: муҳандис-лик-грунтшунослик — тоғ жин-сларининг таркиби ва муҳандислик-геологик хоссаларини табиий жойлаш-ган ерида ва лаб.да ўрганади. Регионал грунтшунослик яхши ривожланган бўлиб, алоҳида тоғ жинслари ва туп-роқнинг М.г. хусусиятлари ва тарқалиш қонуниятларини тадқиқ этади; м у -ҳандислик геодинамикаси — табиат ҳодисалари ва одамларнинг му-ҳандислик ва хўжалик фаолияти б-н боғлиқ ўзгариш ва жараёнлар (сурил-малар, сел, карст, чўкиш ва ҳ.к.)ни ўрганади ва уларнинг олдини олиш, бартараф этиш ҳақида тавсиялар иш-лаб чиқади; регионал М.г. — Ер пусти турли қисмларида муҳандислик-геологик шароитларининг ўзгариш қону-ниятлари характерини ўрганади. Шу-нингдек, муҳандислик геоэкологияси, сейсмология, шахарлар, денгиз М.г. ва б. ривожланмокда. М.г. хариталарида барча геологик омиллар кўрсатилади.
Иншоотларнинг замини ҳақидаги би-лимлар қадим замонлардан тўплаб ке-линган. Қадимда маҳобатли саройлар, мақбара ва миноралар, гидротехника иншоотлари, ибодатхоналар қуришдан олдин муҳандислар амалий тажрибала-ри ва устоз-шогирд ворислиги асосида қурилиш бўладиган ерни пухта ўрга-

ниб, иншоотларга салбий таъсир кўрса-тувчи чўкиш, ер қимирлаш, сув бо-сиш каби жараёнлар ҳисобга олинган, уларни олдини олиш учун зарурий чо-ралар кўрилган. М.г. амалиётига риоя қилиб тикланган ёдгорликлардан Миср эҳромлари, Ҳиндистон ва Ҳиндихитой-даги ибодатхоналар, Хива, Бухоро, Тошкент, Самарқанд, Шаҳрисабз ва б. қадимги шаҳарлардаги Мадраса, минора ва б. меъморий иншоотларнинг ак-сарияти ҳозиргача сақланган. М.г.нинг Европада пайдо бўлиши ва ривожла-ниши 19-а.нинг 2-ярмида, т. й., туннель, кўприк, метрополитенлар қури-лиши б-н боғлиқ бўлган.
Ўзбекистонда М.г.нинг ривожлани-ши ирригация иншоотлари (Катта Фар-ғона, «Дўстлик» ва б. каналлар), гидротехника иншоотлари (Чирчиқ — Бўзсув ГЭСлар каскади, Чорвоқ сув омбори ва ГЭС), Мирзачўл, Далвар-зин, Қарши чўлларини ўзлаштириш, эски шаҳарларни қайта қуриш, янги шаҳарлар бунёд этиш б-н боғлиқ бўлди. М.г. 20-а. 30-йилларидан тез ривожла-на бориб, алоҳида фанга айланди. Тош-кентда 1927 й.дан турли лойиҳалаш ташкилотлари таркибида М.г. бўлимла-ри, геология муассасаларида отрядлар ва ҳ.к. бўлган. 1952 й. «Ўзбекгидрогео-логия» трести ва унинг таркибида М.г.экспедицияси, 1960 й.даТошкент-да Гидрогеология ва муҳандислик гео-логияси илмий тадқиқот ин-ти («Гид-роингео») ташкил этилди. Ўзбекистон-да М.г. соҳасидаги тадқиқотлар ва илмий ишланмалар жаҳон андозасидан кам эмас. М.г. ривожига К. Терцаги (АҚШ), М. Арнольд (Франция), Д. Смит (Англия), Р. Вольтер (Германия), Ф. П. Саваренский, В. А. Приклонский (РФ), Ўзбекистонда О. К. Ланге, F. О. Мавлонов, К. П. Пўлатов, Э. В. Мавло-нов ва б. ҳисса қўшганлар.
Ад:. Қодиров Э. В., Шерматов М. Ш., Акбаров X. А., Мавлонов Э. В., Одилов А. А., Табиий муҳитни му-қофазалашнинг геологик асослари, Т., 1999; Назаров М. 3., Инженерлик геологияси, Т., 1985; Эргашев И., Инженерлик геологияси ва гидрогеология, Т., 1990.
МУХАНДИСЛИК ГЕОЛОГИЯСИ ХАРИТАСИ — қурилиш мўлжалланган ер майдонига тегишли хар хил мухандис-лик-геологик омиллар (тектоник, гео-морфологик, гидрогеологик, гидрологик, геологик ва муҳандислик-геоло-гик жараёнларнинг таркалиш даража-си ва б.) акс эттирилган харита. М.г.х.да tof жинсларининг таркиби, физик-механик хоссалари эътиборга олинади. Хариталар мазмунига қараб бир неча гуруҳга — муҳандислик-геоло-гик   шароитлар   (ер усти иншоот-

лари қурилиши мўлжалланган ҳудуд-лар учун энг муҳим маълумотлар кўрса-тилади), муҳандислик-геологик р а й о н л а ш ти р и ш (регион, область, район ва айрим майдонлар му-ҳандислик-геологик шароити ҳисобга олинади), махсус муҳандислик (алоҳида қурилиш объекти учун тузи-либ, лёссларнинг намлик таъсирида чўкиши, сурилмалар ўрни мукаммал тасвирланади ва башоратланади) ва б. хариталарга бўлинади.
Ҳар бир харитага тушунтириш мат-ни, муҳандислик-геологик кесим ва шартли белгилар илова қилинади. Хариталар турли масштабларда тузилади. Ўзбекистон ва Ўрта Осиё ҳудудлари-нинг М.г.х. тузилган. МУҲАНДИСЛИК ПСИХОЛОГИЯСИ — психология соҳаси; инсон б-н машина (техника) ўртасидаги муноса-батни, инсонга машинанинг психологик таъсирини, инсоннинг техника б-н муносабат жараёни психологик қонуниятларини ўрганади. М.п. фан-техника тараққиёти натижасида вужудга келган. У қуйидаги муаммо-ларни текширади: инсоннинг бошк,-арув тизимларидаги, автоматик қурилмалар, хусусан, ЭҲМ б-н му-носабатдаги вазифалари; ЭҲМ опе-раторларининг фаолиятида мулоқот жараёни ва уларнинг ўзаро таъсири; оператор фаолиятининг психологик тузилиши; оператор ишининг сифати, тезлиги, самарадорлигига таъсир қилувчи омилларни таҳлил қилиш; операторлар учун психодиагностика ва касбга йўллаш методларини ишлаб чиқиш ва ҳ.к.
МУХАНДИСЛИК ҚЎШИНЛАРИ -барча қўшин турларининг жанговар ҳаракатларига ёрдам берадиган муҳан-дислик иншоотлари ва воситаларини барпо этувчи махсус қўшинлар. Дастлаб Францияда 17-а.да, Россияда 18-а. бо-шида пайдо бўлган. Замонавий қўшин-ларда М.қ. муҳандислик сапёрлик (сапёр), муҳандислик-йўл, понтон-кўприк қурувчи, муҳандис-қурувчилик, кечиб ўтувчи-десант ва б. бирлашма, қисм ва бўлинмалардан таркиб топган. Ҳозирда М.қ. қурукликдаги қўшинлар-нинг жанговар ҳаракатларини осонлаш-тиради, мудофаа иншоотлари қуради, ҳужум операцияларини таъминлайди ва кечув воситалари тайёрлайди. Душман истеҳкомларини аниклаб, уларни яксон килишга ёрдам беради. Мудофаа жой-ларининг иҳотасини, душман авиаци-яси ва артиллерияси ўтидан яширина-диган жойларни мустаҳкамлаш, команда ва кузатув пунктлари учун иншоот-лар қуриш, армияни сув ва энергия б-н таъминлаш, миналар қўйиш ва жойлар-

ни минадан тозалаш ишларини бажа-ради; ҳарбий аэродромлар қуради ва ҳ.к. М.қ. томонидан кўриладиган муҳандис-лик тадбирлари қўшинларнинг жанг майдонида кенг масштаб бўйлаб ҳара-кат қилишини таъминлашга ва уларни оммавий қирғин қуролларидан ҳимоя килишга қаратилган. Узбекистан Қурол-ли Кучларида ҳам бор. МУҲАНДИСЛИК-ГЕОЛОГИК РАЙ-ОНЛАШТИРИШ — муҳандислик ва геологик шароитлари ўхшаш бўлган ер майдонларини районларга бўлиш. М-г.р.да қуриладиган иншоотларнинг тур-лари, улардан фойдаланишга салбий ва ижобий таъсир қилувчи геологик, гео-морфологик, гидрогеологик маълумотлар ҳамда табиий ва инсон фаолияти б-н боғлиқ жараёнлар асос қилиб олинади. Районлаштирилаётган ҳудудлар тектоник структураларидан келиб чи-қиб регионларга, геоморфологик тузи-лишига кўра вилоятларга, тоғ жинсларининг мажмуига қараб р-нларга ва ер ости сувларининг таркиби, tof жинсларининг хоссалари, геологик жараёнлар фаоллиги ҳисобга олиниб кичик-роқ майдонларга бўлиб чиқилади.
М.-г.р. умумий ва махсус районлаш-тиришга бўлинади. У му м и й район-лаштириш хариталари лойихалаш-тиришнинг дастлабки босқичида катта майдонларга (республика, вилоят ми-қёсида) барча турдаги қурилишлар ва ўзлаштириладиган р-нлар учун тузилади. Мае, Узбекистан ва унинг ўзлаш-тирилган айрим қисмлари (Мирзачўл, Қарши чўли, Кўкорол, Далварзин, Сурхондарё водийси ҳудудлари) умумий районлаштирилган.
Махсус районлаштириш эса айрим типдаги қурилишлар — шаҳар ва қишлоқларни жойлаштириш ва қуриш, автомобиль, т.й. ва юқори воль-тли электр узатиш симларини ўтказиш, гидроэнергетика иншоотларини қуриш бўйича, ер ости фойдали қазилмалар-ни қазиб олиш шароитларига кўра амалга оширилади. Булардан ташқари, М.-г.р. ҳудудларининг ўзига хос табиий шароитлари бўйича ҳам бажарила-ди. Лёсс ва лёссимон жинсларнинг чўкиш даражаси, карст ва суффозион ғовакларнинг тарқалиши ва ривожла-ниши, кўчкиларнинг турлари ва тар-қалиши, сейсмик ва микросейсмик \олатлари ҳисобга олинади.
Ўзбекистондаги чўл ва тоғ олди зо-наларини ўзлаштиришда М.-г.р. ишла-рига олимлардан Ғ. О.Мавлонов, А. И. Исломов, Р.А.Ниёзов, С.М.Қосимов ва б. салмокли ҳисса қўшган.
Ад:. Ломтадзе В. Д., Инженерная геология, Л.,  1988.
МУҲИДДИНОВ

МУҲАРРАМ (араб. — тақиқланган, муқаддас) — қад. арабларнинг Ой тақ-вимида, шунингдек, мусулмонлар-нинг ҳижрий йил ҳисобит биринчи ой. М. исломдан илгари ҳам арабларда му-қаддас ой ҳисобланган, бу ойда қаби-лалар ўртасидаги уруш-жанжаллар ва қон тўкишлар тақиқланган. Бу М. ойи-нинг номидан ҳам кўриниб туради. М. ойининг биринчи ўн кунида шиалар имом Ҳусайнни ёдлаб мотам тутади, турли диний маросимлар ўтказади (қ. Ашуро).
МУҲАРРИР (араб), редактор — 1) нашриёт ва б. масъул нашрларда муай-ян матнни турли жиҳатдан таҳрир қилиб, босмага тайёрловчи ходим; 2) айрим матбуот органлари (мае, газе-та)га раҳбарлик қилувчи шахс. МУҲАҚҚАҚ (араб.) —хаттотлик ус-луби, араб ёзувидаги мумтоз олти хат услубидан бири. Куфий хати асосида Ибн Муқлаъ ихтиро қилган дейилади. Ҳарфларнинг 1—2-қисмлари доираси-мон, 4—5-қисмлари тўғри чизиқлар-дан иборат. М.да «алиф», «лом», «дол» ва «каф» ҳарфлари асосан юқорига қараб ҳаддан ташқари чўзиқ қилиб ёзилади. Қад. маъқалий ёзувига ўхшаб кетади. 7—17-а.ларда кенг қўлланган. Ўрта аср хаттотлари М.ни энг мукам-мал ва аниқ ёзув деб ҳисоблаганлар; бу хатда аниқ (табиий) фанларга оид ри-солалар, Қуръон, ҳадислар битилган, бинолар китобаларида ҳам қўлланган. Ибн Баввоб, Ёқут Мустаъсимий, Жа-лол Жаъфар Ҳиравийлар бу хат уста-сидир.
МУҲИДДИН ҚИЗИҚ Дарвешов (1938.26.2 — Бувайда тумани — 1995.25.9) — қизиқчи. Самарқанд қиш-лоқ хўжалиги ин-тини тугатган (1959). Теша қизиқ Комилов ва Охунжон қизиқ Ҳузуржоновларга эргашиб, «Сартарош», «Самолёт», «Ичкилик-нинг оқибати»; «Ашулачининг калтак ейиши» кулки-хикояларни ижро этган. Ҳаётий воқеалар асосида ўзи мустақил кулки-ҳикоя, латифа ва ҳангомалар тўқиб ижро этган. М.қ. репертуари ни-ҳоятда бой бўлиб, у гарчи асосан кул-ки-ҳикоя, латифа ва ҳангома жанрла-рида ижод қилган бўлса-да, ўз чиқиш-ларида уларни бир-бирига боғлаб на-мойиш этиши туфайли қуйидаги дастур-туркумлар яратган: 1) ўз ҳаёти ҳамда устоз қизиқлар ҳаётидан олин-ган ҳангомаларни ҳикоя қилиш; 2) устоз қизиқлар ҳаётидан олинган кул-ки-ҳикоя ва латифаларни ижро этиш; 3) Абдурайим довдир ва Мамарайим эркак саргузаштлари; 4) ҳаётий воқеа-лардан сўзлаш, латифалар айтиш. Ҳар бир туркум қаҳрамони қиёфасига бир

зумда кира олиш, сўзларни салмоклаб, чертиб-чертиб айтиш, кўзлари, қош-ларини ўйнатиб, қўлларни ҳаракатга келтириш, лаҳзаларда бўлса-да, ҳикоя-да сўз бораётган турли қиёфаларда гав-даланиш, ҳар сафар ажиб бир томоша яратиш М.қ. ижодига хос. «Телефон», «Футбол», «Шахмат», «Бедана» пайров-ларида тортишган. Аскияни воқеабанд қилиб қуришга уста бўлган («Келин-куёв», «Шифокор ва бемор» пайров-лари). 1986 й.да Бувайда тумани мада-ният уйи қошида «Қаҳқаха» гуруҳини ташкил этган. 1967 й. халқ ижодиёти кўриги, 1984, 1986, 1988 й.ларда ас-киячи ва қизиқчиларнинг республика кўрик-танловининг ғолиби. Қизиқчи-лардан Рустам Ҳамроқулов, Ҳожибой Тожибоев, Баҳодир Шокиров, Абдул-ла Акбаров, Абдураҳмон Сиддиқовлар М.қ.нинг шогирдларидир.
Муҳсин Крдиров.
МУҲИДДИНБЕК, Мўйдинбек, Муҳиддинбек Каттабек Усмон Алиев (тахм. 1877, Олай воҳасидаги Навқат қишлоғи —1922.26.8, Ўш) — Фарғона водийсида совет режлмига қарши ҳара-кат раҳбарларидан бири. Туркистон мух-торияти ҳукуматини фаол қўллаб-қув-ватлаб, большевикларга қарши кураш-нинг сарчашмасида турган. Катта Эргаш, Мадаминбек ва Шермуҳаммадбекнинт ўринбосарларидан бири (1918—22). Мингтепада Йўлчи, Усмон Понсод, Булоқбошида Янгибой, Аҳмад Полвон, Аравонда Шермат қирғиз, Ўзганда Жонибек қози каби қўрбошилар М.нинг энг нуфузли сардорлари эди, ихтиёри-да 4500 йигит бўлган. Унинг йигитлари 1918—21 й.ларда қизил аскарларга зар-балар бериб, Ўш уездини душмандан муҳофаза қилишган. 1922 й. фев.да унга қарши большевиклар фаол жанг ҳара-катларини бошлади. Ўш уезди атрофи-да бир ой давом этган шиддатли жанг-ларда М. лашкари мағлубиятга учради. М. ва унинг 7 та сафдоши Ўш ш.даги Азрет масжидида бўлган Инқилобий ҳарбий трибунал мажлисининг ҳукми б-н отиб ўлдирилди.
Ад.: Туркестан в начале XX века; к истории истоков национальной независимости, Т., 2000; Ўзбекистоннинг янги тарихи. 2-ки-тоб [Узбекистан совет мустамлакачилик дав-рида], Т., 2000; Ражабов К,., Ҳайдаров М., Туркистон тарихи (1917-1924), Т., 2002; История Узбекистана (1917—1991), Т., 2002.
МУҲИДДИНОВ Аҳмаджон (1951, Хўжаобод тумани) — Ўзбекистон Рес-публикаси халқ ўқитувчиси (1995). Фар-ғона пед. ин-тининг мат. ф-тини тугат-

ган (1974). 1974 й.дан Хўжаобод тумани-даги 1-мактабда мат. ва чизмачилик ўқитувчиси, 1995 й.дан шу мактаб ўқув бўлими мудири.
МУҲИДДИНОВ Маҳмудали (1926.1.3, Фарғона тумани)— Узбекистан Респуб-ликаси халқ ўқитувчиси (1992). Фарғо-на пед. ин-тини тугатган (1951). 1943— 56 й.ларда Фарғона ва Қува туманида-ги мактабларда она тили ва адабиёт ўқитувчиси, мактаб ўқув бўлими мудири. 1956 й.дан Фарғона вилояти педагог ходимлар малакасини ошириш ин-тида она тили ва адабиёт бўлими бошлиғи. 10—11-синфлар учун «Узбек тили» дарелигини тайёрлашда иштирок этган; «7—8-синфларда она тили дарс-лари» қўлланмаси ва «Тажрибалар кўзгуси» тўплами муаллифи. МУҲИДДИНОВ Қўрқмас (1946.20.3, Янгийўл ш.) — опера хонандаси (бас). Ўзбекистон халқартисти (1986). Москва консерваториясини тугатган (1975). 1975 й.дан1 Навоий номидаги опера ва балет театрида яккахон хонанда. Узбекистан давлат консерваториясида кафедра мудири, доцент (2002 й.дан). М. узбек театрида Европа мумтоз опера-ларидаги асосий партияларни ижро этувчи етакчи опера солисти. Чет эл операларида рус, инглиз ва итальян тилларида асосий партияларни маҳо-рат б-н ижро этган. Галицкий («Князь Игорь»), Хон Бобохон («Тоҳир ва Зуҳ-ра»), Генерал-губернатор («Бўрон»), Мефистофель («Фауст»), Борис Годунов, Пимен («Борис Годунов»), Дон Базилио («Севилья сартароши»), Ара-сту («Суғд элининг қоплони»), Мон-тероне («Риголетто»), Рамфис («Аида»), Қирол Рене («Иоланта»), Пётр («Пётр I»), Қози («Майсаранинг иши»), Мухаммад Сайд («Зебуннисо»), Юнон элчиси («Буюк Темур») ва б. М. саҳнада яратган асосий образлари-дан. Концерт-ижрочилик соҳасида \ам фаол қатнашмокда. Замонамиз-нинг энг кучли опера ижрочилари-дан     бўлиб,     кенг диапазондаги ово-
Қўрқмас Му-ҳиддинов Борис Годунов ролида («Борис Годунов»),

зи, мусиқада сўзларнинг дона-дона ифода этилиши, ижрода ҳис-ҳаяжон, юқори бас, ёқимли тембри б-н ажра-либ туради. Германия, Финляндия, Чехословакия, Россия ва б. мамлакат-лар саҳналарида ўзбек ва жаҳон опера-сини намойиш этган. Ҳамза номидаги Узбекистон Давлат мукофоти лауреати (1981).
МУҲИДДИНХЎЖА ҚОЗИ (1841 -Тошкент —1902 й. март) — узбек маъ-рифатпарвари. Сўнгги Тошкент қози-калони — Ҳакимхўжа ўғли. Тошкент, Бухоро мадрасаларида таҳсил олган. Тошкентнинг Себзор даҳасидаги Иса-хонхўжа мадрасасида мударрислик қил-ган. Тошкент рус аскарлари томонидан қамал қилиниб аҳоли қирилиб кетиш арафасида турган. 1865 й. июнида М.қ. Абулқосим эшон, Солиҳбек охунд ва ўз отасининг топшириғига кўра, ғоят хавфли вазиятда MX. Черняев қарорго-ҳига борган, унга махсус мактуб топ-шириб, шаҳарни нисбатан енгил шарт-лар б-н таслим бўлиши тадбирларини кўрган. Отаси вафотидан сўнг, 60-й.лар охиридан — Себзор даҳаси қозиси. 80-й.лар бошида Сатторхон, кейинроқ Фурқат б-н янги ўзбек маърифатпар-варлигига асос солишда қатнашган, замонавий илм-фан, техника ва илғор маданият тарғиботи б-н шуғулланган.
М.қ. 1884 й.дан «Туркистон вилоя-тининг газети» б-н ҳамкорлик қилиб, илк ўзбек публицистларидан бири си-фатида танилган. М.қ. ўтмиш маданий обидаларини авайлаб сақлашга жид-дий эътибор қаратган. Шарафиддин Али Яздийнинг «Зафарнома» асарининг жа-ҳонда ягона мукаммал нусхаси М.қ. ва авлодлари саъй-ҳаракати б-н бизгача етиб келган ва республикамиз муста-қилликка эришгач, тўлалигича нашр этилган.
М.қ. 1886 й. Себзор даҳасидаги 3-сон рус-тузем мактабини қурдирган ва ум-рининг охиригача унга фахрий нозир бўлган. Маърифатпарварлик фаолияти, шунингдек, 1892 й. «вабо қўзғолони»га хайрихохдиги учун М.қ. чор маъмурла-■рининг кўплаб таъқиб ва тазйикларига учраган, шунга қарамай ўз илғор ғояла-рига содиқ қолган.
Ад.: Юсупов Щ., Ўзбек маърифатпарварлик адабиёти ва Фурқат, Т., 1992; Тарих ва адаб бўстони, Т., 2003.
Шариф Юсупов.
МУҲИТДИНОВ Абдулқодир (1892, Бухоро — 1934.1.6, Тошкент) — Бухо-родаги жадидчилик ҳаракати намоян-даси, сиёсат арбоби. Бошланғич таъ-лимни Бухорода олгач, Истанбул мадрасасида ўқиди. Отаси йирик савдогар Мирза Муҳитдин Мансуров илк жадид

газ. «Бухоройи шариф»ни моддий жи-ҳатдан таъминлаб турган, янги усул мактабларига \омийлик қилган. М.нинг илк мақолалари Оренбургдаги «Вақт» газ.да эълон қилинган (1910).
Бухорода 1917 й. апрель намойишиаян кейин ё'ш бухороликлар партияси МКга аъзо бўлди. Колесов воқеасшхш кейин Самарқанд, Тошкент, Москвада муҳо-жирликда яшаган. Туркистон мусул-монлари бюроси аъзоси (1919—20). «Қу-тулиш» газ. муҳаррири (1920). Бухоро инқилобий кўмитаси раиси, БХСР деқ-қончилик нозири (1920—21). БХСР нинг дастлабки Конституциясини иш-лаб чиқишда қатнашган, Бухорода ер-сув ислоҳоти ўтказилиши ташкилотчи-ларидан бири. М. БХСР нинг хорижий мамлакатлар б-н Россия воситачилиги-сиз мустақил алоқа ўрнатиш, босқин-чи қизил армияни олиб чиқиб кетиш, халқ милицияси сингари миллий армия тузишни қатъий талаб қилган. 1921— 24 й.ларда БХСР савдо ва саноат вазири, Бухоро Халқ хўжалиги Олий кенгаши раиси, Бухоро Иқтисодий кенгаши раиси, БХСР нозирлар шўроси раисининг 2-муовини лавозимларида ишлаган. Ўрта Осиёда миллий ҳудудий чегараланиш ўтказилиб, Ўзбекистон ССР таркибида Тожикистон АССР ташкил қилингач, М. Тожикистон АССР Халқ Комиссар-лари Совета раиси қилиб тайинланди (1925—29). Тожикистон ССР тузилгач, у Узбекистон ССР таъминот Халқ Ко-миссарлигида ишлади. 1933 й. 21 авг.да совет режими томонидан М. қамоққа олиниб, унга «буржуа миллатчиси» там-ғаси ёпиштирилди ва 1934 й. 1 июнда отиб ташланди.
Ад.: Аи н и й С, Бухоро инқилоби тарихи учун материаллар, М., 1926; Ражабов К,., Бухорога қизил армия босқини ва унга кар-ши кураш, Т., 2002.
Қаҳрамон Ражабов.
МУҲИТДИНОВ Мамажон (1927.5.5, Наманган — 2002.8.2, Тошкент) — шахмат бўйича Марказий Осиёдаги биринчи спорт устаси (1956), 4 марта Узбекистан^ (1952,1954, 1957, 1965) чемпиони, Ўзбекистонда хизмат кўр-сатган мураббий (1965), халқаро тои-фадаги ҳакам (1986). Тошкент т.й. транспорта муҳандислари ин-тини тугатгач (1949), т.й. бошқармасида муҳандис (1949—60), республика ўқувчилар са-ройи ва мамлакат шахмат терма жамо-асида катта мураббий (1960—71).
Узбекистон ФА Тарих ин-тида ил-мий ходим (1971—81). Ўзбекистонда шахмат маданияти тарихи мавзусида тадқиқотлар олиб борган. Шахмат на-зарияси ва услубиятга бағишланган дарслик, оммабоп китоблар езди, тар-

жима қилди. «Дўстлик» ордени б-н му-кофотланган (1997).
Асарлари: «Шарқ — шахмат ватани», «Узбекистонда шахматчилик», «Аъза-мовлар сулоласи», «От ўйнатиб, фил суриб», «Катакларга яширинган олам», «Ақл мўъжизаси», «Соҳибқирон дона сурганда» ва б.
МУҲИТДИНОВ Нуриддин Акрамович (1917.19.11, Тошкент) — давлат ва сиё-сат арбоби, дипломат. Москвадаги сав-до-кооператив ин-тини тугатиб (1938), турли лавозимларда ишлади. 2-жаҳон уруши қатнашчиси. 1946й.дан унинг сиёсий фаолияти бошланди. Наманган вилоят партия қўмитаси котиби ва 1-котиби (1947— 50), Узбекистон Компартияси МК котиби (1950—51), Узбекистон ССР Министрлар Сове-ти раиси (1951—53, 1954-55), Узбекистон Ташқи ишлар вазири (1953— 54), Узбекистон Компартияси МК 1-котиби (1955—57), КПСС МК котиби (1957—61). КПСС МК Президиуми аъзолигига номзод (1956—57), аъзо (1957—61). Центросоюз бошкаруви раиси ўринбосари (1962—66), СССР Министрлар Совети Хорижий мамлакат-лар б-н маданий алокдлар комитети ра-исининг 1-ўринбосари (1966—68), СССРнинг Суриядаги элчиси (1968— 77), СССР савдо-саноат палатаси раи-сининг ўринбосари (1977—85), Узбекистон ССР Министрлар Советининг маслаҳатчиси (1986—87), «Ёдгорлик» тарихий маданий мерос жамияти раиси (1987—96), «Олтин мерос» Халқаро хайрия жамғармаси бош маслаҳатчиси (1996 й.дан).
Ас: Кремлда ўтган йилларим, 1-китоб, Т., 1995; Река времени, М., 1995.
МУҲИТДИНОВ Қутбиддин (1906.19.11 — Самарканд вилояти Ургут тумани — 1983.17.12) — матншунос, манбашу-нос, луғатшунос олим. Филол. фанла-ри номзоди (4972). 1956—61 й.ларда Тожикистон ФА Тил ва адабиёт ин-тида, 1961 — 1982 й.ларда Узбекистон ФА Тил ва адабиёт ҳамда Шарқшунос-лик ин-тларида катта илмий ходим бўлиб ишлаган. Қутб, С. Саройи, Хўжандий асарларининг замонавий имлода нашр этилишига, Алишер Навоий асарлари тилининг изохли лу-ғатини тузиш, изохлаш ва ундаги араб-ча,форсча сўзларни, мураккаб байтлар-
МУҲСИНИИ

ни шархлашга катта ҳисса қўшган. Маҳ-дийхонниит туркийча-форсча «Санглоҳ» луғати устида иш олиб борган. МУҲИТИ КАБИР - Океаннинг ўрта аср Шарқ тарихи ва адабиётидаги номи. «Муҳит» термини ўша даврда денгиз, океан маъносида кенг қўлланилган. Айниқса, Берунийнинг «Ҳиндистон», «Ат-Тафқим» асарларида Атлантика океани — Ўқиёнус, Муҳити Мағрибий (Ғарбий океан), Шимолий Муз океани — Дарёи Муҳити Шимолий, Тинч океан — Дарёи муҳити Машриқий (Шарқий Океан) тарзида келтирилган. МУҲЙИ (тахаллуси; асл исм-шарифи Муҳаммад Ризо Охунд ўғли) (1835, Қандаҳор, Афғонистон — 1911, Анди-жон) — шоир. Туркий ва форсий тил-ларда ижод қилган. Ҳирот ва Бухоро мадрасаларида таҳсил олган. М. 19-а.нинг 60-й.лари ўрталарида Андижон ш.да яшаган. Андижон ҳокими — Ху-доёрхоннинг катта ўғли Насриддинбек (1865 — 75) М.га «Тож уш-шуаро» («Шоирлар тожи», 1869) фахрий ун-вонини берган. 1871 й. ҳаж зиёратидан сўнг у «Ҳожи Муҳйи» тахаллусини олган. 1876 й.да Қўқон хонлиги тугатил-гач, М. Қўқонда, Соибзода ҳазрат мад-расасида яшаган.
М.дан салмоқли ижодий мерос қол-ган. Булар жумласига шоир девонининг турли котиблар томонидан кўчирилган 6 қўлёзма нусхасини, М.нинг ўзи туз-ган 1 шеърий тўпламни киритиш мум-кин. Форсий ва туркий девонлари 1 муқовада 1912 й.да Тошкентда, Пор-цев матбаасида чоп этилган. Форсий девонида 242 ғазал, 6 қасида, 4 масна-вий, 91 қитъа, 19 фард ва 3 рубоий бор (230 саҳифа), туркий девони эса 148 ғазал, 1 мусаддас, 1 мураббаъ, 74 қитъа, 1 қасида ва 11 муфрадот (130 саҳифа)дан ташкил топган.
М., асосан, лирик шеърлар ёзган. Ғазалиётида Навоий, Лутфий, Сўфи Оллоёр ижодининг таъсири сезилади. Сатирик асарларида, хусусан, машҳур Виктор воқеаси ҳақидаги мухаммаси-да ўлкага кириб келаётган рус сармоя-дорларининг кирдикорлари, уларга ишониб алданган маҳаллий бойлар қажв остига олинган.
Ад:. Қайюмов П., Тазкираи Қайюмий |3-китоб|, Т.,  1998.
Акром Деҳқонов.
МУҲЛАТ (ҳуқуқда) — қонун б-н белгиланган ва ўтиб кетиши ҳуқуқий оқибатларга олиб келадиган муддат; мае, М.га амал қилмаслик даъво қилиш ҳуқуқининг йўқолишига (даъво М.и), суд, арбитраж ва б.нинг қарорларини мажбурий ижро этиш ҳуқуқи йўқолишига (ижро М.и), жи-

ноий жавобгарликнинг ёхуд айблов ҳукмини ижро этиш имконининг ис-тисно этилишига сабаб бўлади. МУҲОЖИРЛАР — ўзи фуқаро бўлиб турган ёки доимий яшаётган мамлака-тини ташлаб бошқа давлатга доимий яшаш учун жўнаб кетувчи кишилар. Фуқаролик ва сиёсий ҳуқуклар тўғри-сидаги 1966 й.ги халқаро пактнинг 12-модда 2-банди ҳар бир кишининг ҳар қандай мамлакатни (жумладан, ўз мам-лакатини) ташлаб кетиш ҳуқуқи, яъни муҳожир бўлиш ҳуқуқини назарда ту-тади. Бироқ бу хуқукда давлат хавфсиз-лигини, жамоат тартибини, аҳолининг соғлиғи, бошқа шахсларнинг ҳуқуқ ва эркинликларини муҳофаза қилиш мақ-садида қонун б-н белгиланган айрим чеклашлар ҳам бўлиши мумкин. «МУҲОКАМАТ ул-ЛУҒАТАЙН» («Икки тил муҳокамаси», 1499) — Алишер Навоийнинт тилшуносликка оид асарларидан бири. Навоий «М.ул-л.»да ўзбек тилининг бойлигини, қудрати-ни, ўша замоннинг адабий тиллари қаторидан ўрин олишга қодир ва ҳақли эканлигини илмий томондан исботла-ди. Асарда ўзбек (туркий) ва форс тиллари унли товушлар, лексика ва морфология доирасида ўзаро қиёсланади. Дастлаб ҳар икки тилдаги унлилар қиёсланганда, шоир форс тилида унлилар сони чекланганлиги, узбек тилида эса унлилар бир қанча маъно фарк,-ловчи вариантларга эга эканлиги ва улар узаро узун-қисқалиги б-н ажра-либ туришини далиллар орқали кўрса-тиб берган.
Алишер Навоий узбек ва форс тиллари лексикасини қиёслаш учун таби-ат манзаралари, уй-рўзғор буюмлари, ов жараёни, ҳайвон ва қушларнинг турлари каби жуда кўп соҳага оид юз-лаб сўзларни келтириб, бу сўзларнинг мукрбаласи форсчада йўклигини, форс-лар кўпинча ўша ўзбекча сўзларнинг ўзини ишлатишларини таъкидлаб, ўзбек тилининг бой имкониятларини ҳар томонлама кўрсатган. Мана шун-дай фикрларидан айримлари: «...хўбларнинг кўз ва қошлари орасин-ки, қабоғ дерлар, форсийда бу узвнинг оти йўқтур..».
Алишер Навоий сўзларнинг кўп маъ-нолилиги, синонимлар жиҳатидан ҳам ўзбек тилининг имконияти кенглиги-ни, уларнинг шеъриятда турли нозик маъноларни ифодалашдаги аҳамияти-ни (от, ит, туш, ён, ёқ, бор, соғин, туз, кўк каби сўзлар талқинида) кўрса-тади. Навоий грамматик жиҳатдан ҳам ўзбек тили форс тилига нисбатан баъ-зи имкониятларга эга эканлигини таҳ-

лил этади. Маълумки, қайси тил маъ-нони қисқа йўл б-н ифодалай олса, шу тил ривожланган тил ҳисобланади. Ўзбек тилининг ривожланган тил эканлигини шоир зарурий мисоллар б-н кўрсатиб беради. Мае, узбек тилида биргалик нисбат қисқагина -ш аффик-си орқали ясалади: «ва масдарға бир шин ҳарфи илҳақ қилмоқ била ул мақ-судни топибдурлар. Андоқки чопишмоқ ва топишмоқ ва қучушмоқ ва ўпушмоқ ва бу шое лафздур». Форслар бу маъно-ни сўз бирикмаси орқали ифодалайди-лар. Навоий шахе оти ясовчи қўшим-чанинг хусусиятини 30 га яқин сўз мисолида исботлаб (қўрчи, сувчи, най-зачи, юртчи, қушчи, барсчи, қўйчи, турначи, кийикчи ва ҳ.к.), узбек тилининг сўз ясаш ва фикр ифодалаш жиҳатидан ҳам ўзига хос имконияти мавжудлигини кўрсатган.
Навоий узбек тилининг бойлиги ва қудратини, ифодавий имкониятини асосли таҳлил этиб, қуйидаги хулоса-га келади: узбек тилида бу хилдаги нозик маъноли суз ва иборалар кўп, аммо «бу кунга дегинча ҳеч киши ҳақиқатиға мулохаза қилмоғон жиҳатидан бу яшу-рун қолибдур... ҳунарсиз туркнинг ситам зариф йигитлари осонлиққа бўла форсий алфоз била назм айтурға маш-ғул бўлубтурлар». Шунинг учун Навоий ўзбек шоирларини уз тилида ижод қилишга даъват этади.
Нашри: Навоий, Асарлар [15 ж.ли], 14- ж., Т., 1967; Навоий, Мукаммал асарлар тўпла-ми [20 ж.ли],  16-ж., Т., 2000.
Эргаш Умаров.
МУҲР — юридик ёки жисмоний шахс-нинг номи тўлиқ ёзилган матннинг (матн ва расмнинг) қабариқ ёки ботиқ тасви-ри бўлган босма шакл (асбоб). Крғоз, сурғуч, мум ва б. материалларга нусха туширишга хизмат қилади. М. нусхасига штамп нусхасидан фаркли ўлароқ туза-тишлар ва қўшимчалар қилиш мумкин эмас. Айрим хиллари герб муҳри деб атал-ган кўриниш ҳосил қилиб, давлат герби тасвири бўлган юмалоқ шаклда бўлади. Ўтмишда М.нинг сопол, мис, пўлат, бронза, кумуш, олтиндан қилинган хиллари ҳам бўлган. Шакли тўртбурчак, дойра, эллипссимон ва ҳ.к. Қадимда Ўрта Осиёдаги ҳар бир эътиборли одам, эшон, муфтий, қози, амир, хонларнинг ўз М.и бўлган. М. юзасига эгасининг номи, мансаби ва ясалган йили қайд этилган.
МУҲР — китобга эгалик белгиси (қ. Экслибрис).
МУҲСИНИЙ (тахаллуси; асл исм-шарифи Ҳусайнқул Сулаймонқул ўғли) (1860—Қўқон)—1917) — шоир, таржи-

мон ва хаттот. Ўзбек ва форс тиллари-да ижод қилган. Мирзо Ёдгор ва Ҳоким-ойим мадрасаларида таҳсил кўрган. Мадрасада ўқиб юрган йилларида Му-қимий ва Фурқат б-н танишади. М.нинг 4 та шеърий девони бор. У Шарқ мум-тоз адабиётининг ғазал, мустазод, му-хаммас, қасида, таърих, рубоий, мас-навий, мусаддас, таржеъбанд каби жанрларида қалам тебратган. Унинг «Риёз ул-аном фи мусобиҳ уз-залом» номли фалсафий, ахлоқий достонида инсоний ва илоҳий муҳаббат, илм-маъ-рифат, ҳунар ва фазл аҳлини улуғлаш ўз аксини топган. Кўпгина шеърларида Туркистоннинг чоризм томонидан асо-ратга солинаётгани, халқнинг қадр-қиммати, дини, диёнати поймол қили-наётганидан норозилиги ифодаланган. Халқ ва мамлакатнинг жаҳолат, разо-латдан чиқишида илм-маърифат асо-сий нажот эканлигини тушунган ва тарғиб қилган.
М. Бедилнпт «Девон»и ва Фузулий-нинг «Лайли ва Мажнун» асарларини кўчирган. «Лайли ва Мажнун» досто-нига миниатюралар ишлаган. Машҳур файласуф олим Мавлоно Юсуф К,о-рабоғийнинг «Ҳафт беҳишт» ва тарих-чи Ҳакимхон Тўранинг «Мунтаҳаб ут-таворих» асарларини форс тилидан ўзбек тилига таржима қилган. Девон-ларининг қўлёзма нусхаси Ўзбекистон ФА Шарқшунослик ин-тида (инв. №7392), Қўқон адабиёт музейида (инв. №1135), қўқонлик Тўхтасин Нуридди-нов (шоирнинг набираси)нинг шахсий кутубхонасида сақланади.
Ад.: Холиқов  P., Серқирра ижод соҳи-
би, Т., 1972; Неъматов У., Муҳсинийнинг
Муқимийга бағишланган қасидаси, Т., 1977.
Усмонжон Неъматов.
МУҲТАРАМ, Ҳожи Неъматулло, Нозик (тахаллуслари; асл исм-шари-фи Мулла Муҳаммад Неъматулла қози Шарафиддин ўғли) (1880— Бухоро — 1920) — шоир ва тазкиранавис. Бухо-рода таҳсил кўрган. Бухоро амири Аб-дулаҳадхон саройида хизмат қилган. Асосан, форсийда ёзган, кўпроқ таз-кираси б-н танилган. «Тазкират уш-шу-аро» (1908)си 2 қисм — «Тазкират уш-шуаро» ва «Латойиф ул-афкор фи ра-доиф ул-ашъор»дан иборат. Тазкира-нинг фақат биринчи қисмининг муаллиф дастхати ва Садр Зиё томонидан кўчирилиб, 59 шоир ҳақида маъ-лумот илова қилинган нусхаси саклан-ган. Унда 19-а. охири —20-а. бошларида яшаб ижод этган 133 шоир хдқида маъ-лумот берилган. Шоирлар араб алиф-боси тартибида жойлаштирилган бўлиб, номлари «алиф»дан «қоф»гача бўлган ҳарфлар б-н бошланадиган шо-

ирлар зикр қилинган, қолганларини Садр Зиё тўлдирган. Асар 19—20-а. ада-бий муҳитини ўрганишда муҳим ман-ба ҳисобланади.
МУҲТАСИБ (араб. — назорат қилув-чи) — ўрта аср мусулмон давлатлари-да ислом маросимлари, урф-одатлари ва шариат қонунларининг бажарили-ши, одамларнинг жамоат жойларида юриш-туриши устидан назорат қилув-чи амалдор. Шариат тизимига хос ман-сабдор шахслар тоифасига кирган. Ўрта Осиёда улар раис деб аталган. М.лар бозорлардаги нарх-наво ва ўлчов асбоб-ларининг тўғрилиги устидан назорат қилиш, урф-одатларнинг бажарилиши-ни кузатиш, диний вазифаларини ба-жармаган кишиларни жазолашга хукм чиқариш кабилар б-н шуғулланган. Бухоро амирлигида М.шайх ул-ислом ва муфтийдан кейин учинчи мансаб ҳи-собланган.
МЦХЕТА — Грузиядаги шаҳар. Арагви дарёси Кура дарёсига қуйиладиган жой-да. Грузия ҳарбий йўли ёқасида, Т.й. стан-цияси. Ахрлиси 9,9 минг киши (1990-й.лар ўрталари), «Промсвязь», тахта ти-лиш, керамика з-длари, трикотаж ф-каси, озиқ-овқат, маҳаллий саноат корхоналари, Мцхета музей-қўриқхона-си, театр бор. М. Грузиянинг қад, шахри. Мил.ав. 1-минг йилликнинг 2-ярмида вужудга келган. М. 5-а.нинг охиригача Шарқий Грузия давлати — Картли (Ибе-рия)нинг пойтахти бўлган. Ўрта асрлар-да М.муҳим шаҳар, савдо-ҳунармандчи-лик ва, айниқса, диний марказ бўлиб қодди. Археологик ёдгорликлардан Све-тицховели ва Самтавро соборлари (11-а.) мавжуд. Жвари ибодатхонаси (6-а охири —7 а. бошлари) сакланган. МШАНКАЛАР (Bryozoa) — пайпасла-гичлилар типига мансуб колония бўлиб яшайдиган умуртқасиз ҳайвонлар син-фи. Танаси дарахтсимон, пўстлоқси-мон, бир неча см катталиқда. Уларнинг айрим индивидлари зооидлар (уз. 1 мм гача) дейилади. Ҳар бир индивиднинг колониядан бир оз кўтарилиб туради-ган олдинги қисми — полипидлари безовта қилинганида кутикула б-н қоп-ланган кейинги қисми — цистид ичига тортилиб киради. Полипидда пайпас-лагичлар б-н ўралган оғзи ва орқа чи-қариш тешиги бор. Иккиламчи тана бўшлиғи (целом) юпқа тўсиқ орқали олдинги пайпаслагичли ва кейинги тана бўлимларига бўлинган. Ичаги қал-қасимон. Нафас олиш ва айириш сис-темаси бўлмайди. Крн айланиш систе-маси йўқ бўлиб кетган. Нерв система-си битта нерв ганглийсидан ва ундан кетадиган нервлардан иборат. Гермафродит. Тухумлари сувда, тана бўшли-

ғида еки махсус чиқариш камерасида ривожланади. Личинкаси ҳар хил ту-зилган, баъзан 2 палла чиғаноқли. Личинкаси сув тубига ёпишгач, куртак-ланиб колонияни ҳосил қилади. Ден-гиз М. колониясидаги индивидлар ҳар хил тузилган (полиморф), 4 туркум ва 4000 га яқин тури маълум. Кўпчилик турлари денгизларда, айрим турлари чучук сувларда яшайди. МЬЕЙ, Мергуи — Андаман денги-зидаги ороллар гуруҳи, Мьянма қир-ғоқлари яқинида. Ҳиндихитой я.о. мар-казий қисмидаги тоғ тизмаларининг сув остидаги давоми. Жами 800 дан ортиқ орол ва гранит қоялардан иборат бўлиб, майд. 3,5 минг км2 чамасида. Ер юзаси тепалик ва паст тоғлардан иборат, энг баланд жойи 767 м. Тропик ўрмонлар б-н қопланган, со\ил қис-мида мангра ўрмонлари учрайди. Ба-лиқ овланади, марварид йиғилади. МЬЯНМА (ўзларини мран деб аташа-ди) — халқ, Мьянманинг асосий аҳолиси (33 млн. киши). Ҳиндистон, Камбоджа, Лаос ва б. мамлакатларда ҳам яшайдилар. Умумий сони 33,4 млн. киши (1990-й.лар ўрталари), Бирма тилипя сўзлашади. Диндорлари — асосан, буддавийлар.
МЬЯНМА, Мьянма Иттифоқи Республикаси (Republic of the Union of Myanmar) — Жан. -Шаркий Осиёда, Ҳиндихитой я.о.нинг шим. -ғарбий қисмида жойлашган давлат. Майд. 678,5 минг км2. Аҳолиси 42 млн. киши (2002). Пойтахти — Янгон ш. Маъ-мурий жиҳатдан 7 миллим вилоят ва 7 маъмурий вилоятга бўлинади.
Давлат тузуми. М. — республика. 1994 й. 9 апр.даги М. Иттифоқи Республикаси конституцияси амал қилади. Консти-туцияга биноан, давлат бошлиғи — президент, қонун чиқарувчи ҳокимият — Миллат мажлиси; ижрочи ҳокимиятни ҳукумат амалга оширади. Парламент сай-ловигача давлат ва қонун чиқарувчи ҳокимиятнинг олий органи Тинчлик ва тараққиёт давлат кенгашидир.
Табиати. М. — асосан, тоғли мамла-кат. Энг баланд жойи 5881м (Кхакабо-рази тоғи). Шарқида Шан тоғлиги ва унинг денгиз бўйигача чўзилган тиз-малари, ғарбида Ракхайн (Аракан-Йома), Паткай ва б. тизмалар бор. Тоғ-ларнинг замини кембрийгача пайдо бўлган кристалли ва чўкинди жинслар-дан таркиб топган. Иравади текислиги қуруқлик, дарё, кўл ва денгиз ётқи-зик^лари қоплаган депрессиядан иборат. Муҳим қазилма бойликлари: нефть, қалай, вольфрам, кумуш, мис, қим-матбаҳо тошлар, қўрғошин ва pyx, та-биий газ ва б.
г

МЬЯНМА

205
Мьянма  герби.
Иклими иссиқ, ўзгарувчан нам иклим. Энг иссиқ ой — апр.нинг ўртача т-раси 30—32°, янв. ники 13—15° дан (шим.-да) 20—25° гача (жан.да); тоғларнинг шамолга рўпара ён бағирларига 6000— 6500 мм гача ёғин тушади. Серёғин ой-лари июнь—окт. Март ва апр. энг қурғ-оқчил ва иссиқойлардир. Дарёлари муссон ёмғирлари мавсумида тўлиб оқади. Ҳар йили тошқинлар бўлиб туради. Энг катта дарёлари — Иравади, Салуин. Кўл кам, энг йирик кўли — Инле. Тоғли жойларда таркибида озиқ моддалари кам ўрмон тупроклари, сариқ-қўнғир ва кизил тупроклар тарқалган. Қурғоқ-чил марказий вилоятларда ювилган қизғиш-қўнғир тупроклар, саванна тупроклари, шунингдек, жигарранг тупроклар кўпроқ учрайди.
Ҳудудининг 60% ўрмон. Тоғларнинг серёғин қуйи минтақаларида доим яшил тропик ўрмонлар (пальма, бамбук, каштан, сарв, қарағай ва б.), юқорирокда дуб, 1200 м дан бошлаб игна баргли ўрмонлар, бутазорлар, ўтлоклар, текис-ликларда барг ташлайдиган тропик ўрмонлар, айрим жойларда тик дарах-ти ўрмонлари, саванналар, дарё дель-талари ҳамда соҳилларида мангра чака-лакзорлари бор. Ҳайвонлардан маймун, буғу, тапир, жайра, пантера, мангуста, йўлбарс, бўрсиқ, фил ва айиклар яшайди. Ҳар хил парранда, судралиб юрувчилар ва балиқ кўп.
Аҳолиси. М. — кўп миллатли давлат. У ерда 76 га яқин миллат ва элат бор. Мьянма (бирмаликлар), карен, шан, чин, качин, мон ва б. халқлар яшайди. Ҳинд-лар, хитойлар, европаликлар (асосан, инглизлар) ҳам бор. Аҳоли нотекис жой-лашган. Расмий тили — мьянма тили. Диндорлари, асосан, буддавийлар (70%), мусулмон, ҳинду ва христиан жамоалари ҳам бор. Йирик шаҳарлари: Янгон, Мандалай, Моламьян.
Тарихи. М.даги энг қад. археология ёдгорликлари қуйи палеолит даврига оиддир. Неолит даврида ҳоз. мон халқ-ининг аждодлари — монкхмерлар қаби-ласи яшаган. Мил. ав. 2-минг йилликда шим.дан тибет-бирма қабилалари ке-либ ўрнашган. Мил. бошларидан бу ерда шаҳар-давлатлар пайдо бўла бош-лади (Аракан, Шрикшетра, Раманадас ва б.). 7—9-а.ларда Иравади водийсига

Хитойнинг шим.-ғарби ва жан. -ғарби-дан ҳоз. мьянмаликларнинг аждодлари кўчиб келган. Мьянмалар 9— 12-а.лар-дан бир бутун халқ сифатида ташкил топа бошладилар. 11 —13-а.ларда М. ҳудудида Паган давлати мавжуд бўлиб, будда дини қарор топди. Археология қазилмалари ва тарихий манбаларнинг гувохлик беришича, Паган давлатида деҳқончилик, ҳунармандчилик, диний адабиёт, мусиқа, шеърият, наққошлик санъати, меъморлик ривож топган. 13-а. охирига келиб, Паган давлати таназ-зулга учрай бошлади. Ички зиддиятлар, ўзаро низо ва жанглар, мўғуллар бос-қини Паган инқирозини тезлаштирди. М. яна майда давлатларга бўлиниб кет-ди. 14—17-а.ларда тарқоқ давлатлар ўртасида кураш кучайиб, натижада Ава давлати бошқа давлатлар устидан ғолиб чиқди. 16-а.дан М.да европалик (пор-тугал, голланд, инглиз) савдогарлар ва истилочилар пайдо бўлди.
18-а. 2-ярмида юқори М.да Конбаун-лар давлати пайдо бўлди. У қўшни майда давлатларни ўзига бўйсундирди. Кон-баунлар давлатида тарқоқлик тугатил-ди. Барча ернинг давлат мулкига айла-ниши марказлашган ҳокимиятнинг асосий моддий негизи бўлиб қолди. Конбаунлар давлати Ҳиндихитойдаги энг кучли давлатга айланди. 1785 й.да Аракан, 19-а. 1-ярмида Манипур ва Ассам М.га қўшиб олинди. Бу даврда маданият, санъат ва адабиёт ривожлан-ди. Ҳашаматли қаср ва саройлар, ма-ҳобатли будда ибодатхоналари қурил-ди, биринчи театр, босмахона ташкил этилди. 19-а. дан инглиз мустамлакачи-лари М.ни босиб олишга киришдилар. 1824 й. 5 мартда Англиянинг Ост-Индия компанияси М.га қарши уруш бошлади. Аракан, Тенсарим вилоятла-рини босиб олди. Пекин инглизлар кат-тик, қаршиликка дуч келиб, урушни давом эттиролмадилар. 1852 й. мамла-катда мон, шан ва карен халқлари ғалаён кўтарди. Шу вақтда Ост-Индия компанияси М.нинг Пегу вилоятини эгаллади. 1885 й. инглизлар мустақил Ава давлатини енгиб, бутун М.ни ўз мустамлакасига айлантирди ва уни Британия Ҳиндистони таркибига қўшиб олди. Мустамлакачилар барча ҳосилдор ерларни тортиб олиб, мил-лий бойликларни талади. Бунга жаво-бан миллий озодлик ҳаракати авж олди. 1920 й. талабаларнинг Янгондаги биринчи ғалаёни мьянмаларнинг миллий озодлик қаракати ривожланиши-га туртки бўлди. 1930—32 й.ларда мустамлакачилар ва маҳаллий ҳукмдорлар-га қарши катта ғалаёнлар бўлиб ўтди. Миллий озодлик ҳаракати 30-й.ларнинг 2-ярмида   бутун   мамлакатга   ёйилди.

Мьянма байроғи.
Мустамлакачилар халқ ғалаёнларини тўхтатиш мақсадида М.ни Британия Ҳиндистони таркибидан ажратдилар (1937). Лекин бу тадбир миллий озодлик ҳаракатининг ривожланишига тўсқинлик қилолмади. 1942 й.да М.ни Япония босиб олди. М. халқи япон бо-сқинчиларига қарши курашди. 1944 й.да М. халқининг миллий қахрамони Аун Сан Халқ озодлиги антифашист лига-сини тузди. Аун Сан ва Не Вин бошчи-лигидаги Миллий армия ва халқ лаш-карлари босқинчиларга қарши қурол-ли қўзғолон кўтардилар. Японлар мам-лакатдан қувиб чиқарилди (1945). Англиялик мустамлакачилар М. ҳукума-ти раҳбарларига қарши суиқасд уюшти-риб, Аун Сан ва унинг бир неча сафдо-шини ўлдирдилар (1947). Шунга қарамай, ватанпарварлар ички ва ташқи реак-цияга қарши курашни янада кучайтир-

дилар. Ниҳоят, Англия М. миллий мус-тақиллигини тан олишга мажбур бўлди ва таъсис мажлиси ўтказишга розилик берди (1947 й. янв.). 12 фев.да М.даги турли халқлар вакиллари Панлоне кон-ференциясида мустақил давлат — Бирма Иттифоқини тузиш тўғрисида ке-лишиб олдилар (1989 й.гача мамлакат шу ном б-н аталди). 1947 й. 24 сент.да бўлиб ўтган таъсис мажлиси М. кон-ституциясини қабул қилди. 17 окт.да имзоланган шартномага биноан, М. Британия империясидан чиқци. 1948 й. 4 янв.да расмий равишда мустақил давлат деб эълон қилинди. У Ну раҳбар-лигида ҳукумат тузилди. 1962 й.да бир гуруҳ зобитлар давлат тўнтариши ўтказ-ди. Ҳукумат генерал Не Вин бошчили-гидаги Инқилобий кенгаш қўлига ўтди. 1988 й. март— авг. ойларидаги оммавий халқ ғалаёнлари натижасида Не Вин ва унинг тарафдорлари истеъфога чикди. Ўша йил 18 сент.да ҳарбий тўнтариш бўлиб, ҳокимият Қонунийлик ва тар-тибни тиклаш Давлат кенгаши қўлига ўтди. 1992 й.дан кенгашга раҳбарлик қилиб келаётган генерал Тан Шве мам-лакатда парламент сайлови ўтказилган-дан кейин ҳокимиятни фуқаро ҳуку-мати қўлига топширишини билдирган.
М. —1948 й.дан БМТ аъзоси. ЎзР б-н дипломатия муносабатлари 2001 й. фев.да ўрнатилган. Миллий байрами — 4 янв. — Мустақиллик куни (1948).
Сиёсий партиялари ва касаба уюш-малари. Халқозодлиги антифашист ли-гаси, 1945—47 й.ларда мустамлакачи-ларга қарши халқ курашига бошчилик қилган, 1988 й. да қайтадан тузилган; Демократик партия, 1988 й.да ташкил этилган; Халқ демократик партияси, 1988 й.да асос солинган; Демократия учун миллий лига, 1988 й.да тузилган; Миллий бирлик партияси, 1962 й.да ташкил этилган, 1988 й.гача Бирма со-циалистик дастури партияси деб атал-ган. Деҳқонлар бирлиги ташкилоти ка-

саба уюшмаси, 1969 й.да тузилган Марказий халқдеҳ-қонлар кенгаши не-гизида 1977 й.да ташкил этилган; Ишчилар бирлиги ташкилоти касаба бирлашмаси, 1977 й.да тузилган; М. касаба уюшмалари федерацияси, 1988 й.да асос солинган. Хўжалиги. М. — аграр мамлакат. Ялпи ички маҳсу-лотда қ.х.нинг улу-
ши ЭЬ,Ь7с, саноатнинг улуши — 8,7%. Кддимдан шоли етиштириш б-н маш-ҳур (йилига 13 млн. тонна). Аҳолининг 2/3 қисмидан кўпроғи қ.х.да банд.
Қишлоқ хўжалиги М. иқтисо-диётининг негизидир. Шоликорлик, асосан, М. жан.да ривожланган. Буғдой, тариқ, маккажўхори, ер ёнғоқ, кунжут, дуккакли экинлар ҳам етиштири-лади. Боғлар (цитрус мевалар, банан, ананас, манго), полиз экинлари, чой плантациялари, шакарқамиш, тамаки, ғўза ҳам анчагина майдонни эгаллай-ди. Айрим қ.х. экинларидан 2—3 марта ҳосил олинади. Чорвачилигида кора-мол, чўчқа, парранда боқилади. Кора-мол ва филлардан ўрмонларда ёғоч та-шишда фойдаланилади. Ички сув ҳав-залари ва денгизда балиқ овланади. Ўрмонларда қимматбаҳо (айниқса, тик ва каучук) дарахтлар кўп.
Саноатида кон-руда, нефть қазиб олиш, энергетика, озиқ-овқат ва тўқи-мачилик тармоклари асосий ўрин ола-ди. Қўрғошин-рух к-ти, нефтни қайта ишлаш ва металлургия з-длари бор. Йилига ўртача 3 млрд. кВт-соат электр энергия ҳосил қилинади. Иравади дарё-сининг юқори оқими, Ракхайн (Ара-кан) тизмаси, Пегу тоғлари, Шан пла-тосининг ғарбий ва жан. қисмларида ёғоч тайёрланади. Денгиз портлари ва ёғоч оқизиладиган дарё бўйларида тахта тилиш ва ёғочсозлик корхоналари қурилган. Нефть, табиий газ, кумуш, қалай, рух, мис, қўрғошин ва қиммат-баҳо тош қазиб олинади. Асосий шоли оқлаш марказлари: Янгон, Бассейн, Пегу, Хинтада, Моламьян. Тўқимачи-лик саноати Янгон, Инсейн ва Мейт-хиладаги давлат ва хусусий корхоналар-дан иборат бўлиб, уларда шойи ва ип газлама, қоп-қанор, нейлон газлама-лар ишлаб чиқарилади. Кемасозлик, автомобиль ва трактор йиғиш, цемент ва совунгарлик з-длари бор. Ҳунарманд-чилик ривожланган.

Транспорти. Темир йўллар уз. 3,1 минг км, автомобиль йўллари уз. 23,5 минг км. Дарё ва денгизларда кема қат-найди. Энг кўп юк Иравади дарёсида ташилади. Янгон—Туанте, Пегу—Сита-ун каналларида ҳам кема қатнайди. Асосий портлари: Янгон, Бассейн, Моламьян, Ситуэ. Пойтахтида халкаро аэропорт бор.
Мамлакатга четдан машина ва асбоб-ускуналар, эҳтиёт қисмлар, хом ашё ва материаллар, ўғит, озиқ-овқат кел-тирилади. Денгиз ва қ.х. маҳсулотлари, ёғоч-тахта, рангли металлар, қиммат-баҳо тошлар экспорт қилинади. Ташқи савдодаги асосий мижозлари: Хитой, Таиланд, Сингапур, Ҳиндистон, Япония, Гонконг, Малайзия ва Европа ҳамжамияти мамлакатлари. Пул бирлиги — кьят (маҳаллий номи — чжа).
Матбуоти, радиоэшиттириши ва теле-кўрсатуви. М.да бир қанча газ. ва жур. лар нашр этилади. Асосийлари: «Бота-таун» («Илғор», мьянма тилида чика-диган кундалик газ., 1958 й.дан), «Гар-диан» («Посбон», инглиз тилида чиқа-диган ойлик газ., 1953 й.дан), «Мьянма Алин» («Янги Мьянма нури», инглиз ва мьянма тилларида чикадиган кундалик газ., 1963 й.дан), «Дочаунда» («Биз-нинг талаба», мьянма тилида чикади-ган ёшлар ойлик жур.), «Мьявади» (жой номи, мьянма тилида чиқадиган ада-бий-бадиий жур., 1952 й.дан), «Пати-ейя» («Партия турмуши», мьянма тилида чикадиган ойлик жур., 1964 й.дан). М. ахборот агентлиги (МНА) ҳукумат хизмати бўлиб, 1963 й.да тузилган. М. радио ва телевизион хизмат 1946 й.да ташкил этилган. Телевидение (рангли) 1980 й.дан ишлай бошлаган.
Адабиёти. Мил. бошларига оид пальма япрокдари, тошларга битилган шеъ-рий ва насрий ёзувлар М.нинг кад. ада-бий анъаналаридан дарак беради. М. адабиётининг пайдо бўлиши ва шакл-ланиши 9—13-а.ларгатўғри келади. 14— 16-а.ларда М. мумтоз шеърияти ривож-ланди. Шин Махатилавунта, Шин Ма-харататара, Шин Оун Ньоунинг диний достонларида ўша давр ҳаёти, табиат гўзаллиги акс эттирилган. Навадейжа, Натшиннаун, Таунбила Схаядо (16— 17-а.лар) шеърий шаклларни (могун, пьоу, эчхин ва ҳ.к.) такомиллаштир-дилар. 18-а.нинг 2-ярми ва 19-а.да мумтоз шеърият анъаналарини давом эт-тирган У Toy, Леветоундара кабилар шеъриятда самарали ижод қилдилар. 18-а.да пали, санскрит, ҳинди тиллари-дан таржималар қилинди. 18-а. охирида миллий драмалар шуҳрат қозонди. Шоир, ҳарбий бошлиқ У. Са Таиланд эпоси ва халқ ривоятлари асосида дра-

маларёзди. 19-а. охири ва 20-а. бошла-рида М. адабиётида Жеймс Хла Жо, У Жи, У Лат каби адиблар янги роман жанрини ривожлантирдилар. Ҳоз. замон романларининг пайдо бўлиши Пи Моу Нин номи б-н боғлииқ («Кечки қуёш»). Мах Схвей романларида («Онамиз») ижтимоий мавзулар акс эттирилган. 20-а.нинг 1-ярми адабиётида халқнинг мустамлакачилик зулмига қарши озод-лик кураши ифодаланган. Ватанпарвар-лик ҳаракати ташкилотчиларидан бири ёзувчи Такин Кодо Хмайндир. У Ба Чхоу, У Ян Аун каби адиблар ижодида жамият ҳаётининг турли томонлари очиб берилган. Кўп ёзувчилар буддизм-ни ташвиқ қилди. М. мустақилликка эришгач (1948), ёзувчилар адабиётни янги ғоя ва мавзу б-н бойитдилар (Да-гоун Тая, Тин Моу). Турли авлодга мансуб адиблар (Ма Ма Ле, Аун Лин ва ҳ.к.) жаҳон адабиёти тажрибаси ва М. насрчилигининг энг яхши анъана-лари негизида бадиий шаклларни та-комиллаштирди, муҳим ижтимоий, ах-лоқий-маиший муаммоларни кўтариб чикди. Адабиётда ватанпарварлик, тинч-лик учун кураш, янги жамият қуриш каби етакчи мавзулар кенг ўрин олган. Меъморлиги ва тасвирий санъати. Татон, Пьи каби қад. шаҳарлардаги археологик қазишлар натижасида то-пилган Будда ибодатхоналарининг ха-робалари ва бронза буюмларида ҳинд меъморлиги \амда санъатининг таъси-ри кўзга ташланади. Паган ва б. шаҳар-ларда ўрта асрларга оид кўпгина санъ-ат ва меъморлик ёдгорликлари саклан-ган. Ананда (1090), Дхамаянд (1160), Табинью (1144) ибодатхоналари қурил-ган. Ёдгорликлар маҳобатли бўлиб, мураккаб жимжимадор безакларга бой, серхашам. Пагандаги ибодатхоналар ёнида қад. китоблар сакланадиган ку-тубхона (тайк)лар бўлган. Булардан энг машқури Питакаттейкдир (1508). Ке-
Мьянмадаги «сузиб юрувчи бозор»лардан бири.

йинги даврда қурилган биноларнинг меъморий тузилишида ўрта аср бино-ларига нисбатан янгилик йўқ, фақат ҳажмининг катталиги б-н фарқланади. Улар қад. ступалар ёнига қурилган. Mac, Янгондаги Шуэдагоун ступаси ўзининг зийнатли безаклари, катталиги б-н машҳур. Бу Осиёдаги энг баланд (107 м) ва катта (70000 м2) бинолар-дан бири. У қанотли шерлар, кўп бош-ли илонлар тасвири б-н безатилган. Ёғоч безаклар устига тилла суви югур-тирилган. Кейинги йилларда миллий ва чет эллик меъморларнинг лойиҳалари асосида замонавий бинолар қуршши. М. ҳайкалтарошлиги (асосан, Будда ҳай-каллари)да нафислик ва нозиклик кўзга ташланади. Ҳоз. замон тасвирий санъати, айниқса, рассомчилигида миллий-ликка аҳамият берилган (рассом У. Кин Маун, ҳайкалтарош У Хан Тин ва б.). М. халқ амалий санъатида уймакорлик, каштачилик ва б. машҳур.
Мусиқаси театр ва рақслар б-н боғ-лиқ. Унинг манбаи кад. диний маро-симларга бориб такалади. Буддавий-ликдан анча олдин (9-а.) чолғу му-сиқа шаклланган. Паган давлати (11 — 13-а.лар) даврида юксак ривожи диний пагода (қаср) деворларидаги суратлар-да раққослар б-н машшоқлар ифода-сида тасвирланган. Хитой йилномала-рида эса қўшиқ ва рақслар б-н мусика асбобларининг тасвири ва тавсифи берилган. Оммалашган М. оркестри — сайнвайн 1538 й.да пайдо булган; то-вушқатори бўйича дойра уртасига те-риб осилган 21 барабан (патсайи), та-ёқча б-н уриб чалинадиган 18 гонг, сурнайсимон хне, катта-кичик зиллар (лингвин ва кхеквин), 13 эшма ипак тор урнатилган қайиқ шаклидаги арфа — саун, тимсоҳ шаклидаги 3 торли чертма — тоунлоунсаун, буғ шаклидаги потауку, чанг шаклидаги патта-ла, хилма-хил қунғироқчалар, тарта-рак каби асбоблар. Қўшиқчи раққос-лар қадимда кўпроқ жанговар тарона-лар ижро қилишган. Кейинги вақтда замонавий профессионал мусиқа санъати ривожлана бошлади. Янгон ва Мандалай ш.лари-да давлат мусиқа ва драма мактаблари очилган. Бу ерда мумтоз мьянма ва европача мусиқий анъаналар ургани-либ, ижодий ри-вожлантирилаётир.

Театри. М.да театр томошалари азал-дан диний маросим ва халқ байрамла-рининг таркибий қисми булган. Халқ сайиллари ва интермедия шакл-лари диний удумлар ва меҳнат жараён-ларидан келиб чиққан. Театр ҳақидаги дастлабки маълумот 11-а.га оид. Ўша даврда қўшиқ ва раке иштирокидаги мусиқий интермедия, пантомима урф булган. Дабдабали диний томошаларга аста-секин ҳажвий саҳналар киритила бошлаган. 15-а.да эртак ва диний ри-воятларни жонлантирувчи «нибаткинг» (мистерия), 16-а.да қўғирчоқ театри, 18-а. охирида сарой театри пайдо будди, янги жанр — «пьяза» шаклланди. Халқ театрида сақна, парда ва декорациялар булмас, томошабинлар бордон устида ёки ерда утиришар, зодагонлар томо-шани тепаликдан куришар эди. Актёр-ларнинг либосларига алоҳида эътибор берилар: қирол, мулозим, роҳиб ва б.ларнинг кийими рисоладагидек були-ши шарт эди. Театрга Хитой ва Хинди-стон санъатинингтаъсири кучли булган. 19-а. охирида Янгонда биринчи доимий театр биноси қурилди. М. мустақиллик-ка эришгач, барча йирик шаҳарларда кўчма театрлар, қишлоқ жойларда ҳаваскор халқ театрлари ташкил этил-ди. Актёрлар давлат мусиқа ва драма мактабларида тайёрланади.
Киноси. 1918 й.да суратхона эгаси У Он Маун «Бёрма филм компания» фир-масини ташкил этиб, «Муҳаббат ва шароб» фильмини суратга олди (1920). 20-й.ларда Янгонда бир неча киноком-паниялар вужудга келди, улар Будда ривоятлари мавзуидаги картиналар, мелодрама ва комедиялар, саргузашт фильмлар чикардилар. 1932 й.да биринчи овозли фильм — «Пул сотилмайди» (реж. Д. Натшин) суратга олинди. 2-жа-ҳон урушидан олдинги фильмларда ин-глиз мустамлакачиларига қарши кураш руҳи яқкрл акс этди. 2-жаҳон уруши ва япон оккупацияси давридаги вайрона-гарчилик, мустақилликнинг дастлабки йилларидаги ички қуролли можаролар оқибатида кино и.ч. яхши ривож топ-мади. 60-й.ларда хусусий киностудиялар маҳсулотида кўнгилочар фильмлар ус-тунлик қилди. 1966 й.да давлат кино-компанияси «Севикли диёр» бадиий фильмини яратди. Кейинги йилларда экранга чикарилган ленталар орасида «Замонанинг зайли» (реж. Маун Мо Мьин), «Юрак тилга кирди» (реж. Ту Кха), «Муҳаббат чаманзори» (реж. Ей Ван Маун Жи), «Сен б-н фахрланаман» (реж. У Пхо Хан), «Башорат» (реж. Пан Та Тин) каби бадиий фильмлар эъти-борга сазовор. М.да йилига 30 дан зиёд бадиий фильм ишлаб чиқарилади.

мэйдзи исин
МЭЙДЗИ ИСИН (японча — янгила-ниш,Мэйдзи реставрацияси — Япониядаги инқилоб (1867—68). Току-гава хонадонига мансуб сёгунлар ҳоки-миятини ағдариб ташлаган ва импера-торлар ҳокимиятини тиклаган. Ҳокими-ят тепасига ижтимоий-иқтисодий исло-ҳотлар ўтказиш йўлини тутган Муцухито бошчилигидаги ҳукумат келган. МЭН — АҚШнинг шим.-шарқий қис-мидаги штат, Атлантика океани соҳили шим.да. Янги Англияда, Канада чегара-сига яқин. Майд. 86,1 минг км2. Аҳолиси 1,3 млн. киши (2002), шунинг 45% дан ортиғи шаҳарларда яшайди. Маъмурий маркази — Огаста ш.; энг йирик шахри ва порти — Портленд. М. ҳудудининг аксари қисми Аппалачи тоғлари б-н банд (энг баланд жойи 1291 м). Иклими сернам, муьтадил иклим. Янв.нинг ўртача т-раси —9°, июлники 19°. Йиллик ёғин 1000 мм. Штат ҳудудининг ярмидан купи ўрмон б-н қопланган. Гидроэнергияга бой даре ва кўл кўп. Қ.х. ривожланган. Қ.х.нинг етакчи тармоғи — чорвачилик. М. картошка етиштиришда АҚШда ол-динги ўринларда. Ёғоч тайёрлаш, ёғоч-созлик, целлюлоза-қоғоз саноати муҳим аҳамиятга эга. Кўн-пойабзал, тикувчи-лик, тўқимачилик, кемасозлик ривожланган. Тўқимачилик ва пойабзал тикиш машиналари ишлаб чиқарилади. Соҳил қисмида балиқ консервалаш корхонала-ри бор.
МЭН ҚЎЛТИҒИ - Атлантика океа-нидаги қўлтиқ, АҚШ ва Канаданинг шарқий қирғоклаРиДа- Шим.-шарқда Янги Шотландия ва жан.-ғарбда Кейп-Код я.о.лари б-н чегараланган. Майд. 95 минг км2. Чуқ. 227 м. Шим.-шарқида Фанди қўлтиғи бўлиб, бу ерда сув кўта-рилиши 18 м гача (дунёда энг юқори). Асосий портлари: Бостон ва Портленд (АҚШ), Сент-Жон (Канада). МЭР (франц. maire — катта, бошлиқ) — АКД1, Буюк Британия, Франция ва бошка бир неча давлатлар муниципа-литетларида олий мансабдор шахе. Одатда, М.ни муниципалитетнинг ўзи, баъзи ҳолларда — бевосита аҳоли сай-лайди, айрим мамлакатларда М. мар-казий ҳукумат томонидан лавозимга тайинланади ёки тасдиқланади. М. муниципалитет вакили бўлади, унинг мажлисларида раислик қилади. М. ма-ҳаллий бюджет тайёрланиши ва ижро-си учун жавоб беради, бир қанча муниципал лавозимларга одамларни тайинлайди, девон ишини йўналтириб туради. Буюк Британияда ва АҚШнинг айрим шахарларида М., асосан, вакил-лик ва раислик вазифаларини бажара-ди. Россия Федерациясида М лавози-ми 1991 й.да Москва ва б. айрим ша-ҳарларда жорий қилинди.

МЭРИЛЕНД — АҚШнинг Атлантика океани соҳилидаги штат. Майд. 27,1 минг км2. Аҳолиси 5,4 млн. киши (2002), шундан шаҳар ақолиси 81%. Маъмурий маркази — Аннаполис ш., энг йирик шаҳри ва порти — Балтимор.
М. Чесапик қўлтиғининг ҳар икки со-ҳилида. Шарқий қисмида соҳилбўйи пасттекислиги, марказида Пидмонт платоси (энг баланд жойи 400 м), ғар-бий қисмида Аппалачи тоғлари (энг баланд жойи 1024 м) бор. Иклими мўътадил юмшоқ, сернам иқлим. Янв. нинг ўртача т-раси 2—3°, июлники 25— 27°. Йиллик ёғин 1000 мм. Тоғ ён бағир-лари ўрмонлар б-н қопланган. Хўжали-гининг етакчи тармоғи — саноат. Хом ашёнинг аксари қисми четдан келти-рилади. К°Ра металлургия саноати ривожланган. Машинасозлик (жумладан, кемасозлик), радиоэлектроника, авиаракета, кимё, нефтни қайта ишлаш, озиқ-овқат, тикувчилик саноати корхо-налари бор. Йирик металл конструкци-ялар ишлаб чиқарилади. Қ.х. товар маҳ-сулотининг ярмидан ортиғини чорвачилик беради. Қорамол, чўчқа, парранда боқилади. Штатнинг ғарбий қисмида тамаки етиштирилади. Денгиздан балиқ овланади. М. орқали Атлантика океани соҳилини Вашингтон шахри б-н бог-ловчи муҳим йўллар ўтган. МЮЗИКЛ (инг. musical — мусиқали) — асосан, комедия характеридаги му-сиқали саҳна асари. Замонавий эстрада, маиший мусиқа, рақс, драма ва операнинг айрим ифода воситаларидан фойдаланилади. 19-а.нинг 2-ярмида АҚШда юзага келган (Бикнелнинг «Ғамгин муттаҳам» спектакли, 1866). Айниқса, 20-а.да кенг ривож топди. Рожерснинг «Оклахома» (1943), Лоу-нинг «Менинг гўзал маликам» (1956), Бернстайннинг «Вестсайд воқеаси» (1957), Германнинг «Хелло, Долли!» (1964) М.лари бутун дунёга машҳур бўлди. Улар жаз мусика хусусиятлари, ривожланган хореографик саҳналар, кескин драматик ривожи б-н ажралиб туради. М.лар Узбекистан театрларида ҳам қўйилган («Ламанчлик киши», М.Ли; «Сердаромад жой», А. Берлин; «Менинг гўзал маликам», Ф.Лоу ва б.). Ўзбекистонда М., асосан, Болалар те-атри саҳнасида ривожланган. В. Милов («Мусиқа мамлакатидаги саргузашт-лар», «Али бобо ва 40 қароқчи», «Бўғирсоқ», «Аждаҳо ва най»), А. Эр-гашев («Тегирмон устида офтоб ярқи-лайди», «Илон-қиролича», «Қор мали-каси»), А. Икромов («Морозко», «Андерсен эртаклари» ва б.), А. Мансуров («Синдбаднинг саргузаштлари») каби-лар М. яратганлар.

МЮЗИК-ХОЛЛ (инг. music-hall — му-сикали зал, концерт зали) — эстрада театри тури. 19-а. Англияда Лондон таверна (ошхона)ларида юзага келган. Да-стлаб ҳаваскор мусиқачилар томонидан ижро этилган эски халқ қўшикларидан таркиб топиб, кейинроқ М.-х.га профессионал санъаткорлар жалб этилган (1848 й. Ч. Мортон ташкил этган Canterburry Hall). Унда қисқа пьеса, қўшиқ, рақслар ижро этилган, кўзбўя-мачи, муқаллидлар томоша кўрсатган. Кейинчалик Европа ва Америка мам-лакатларида, 1880-й.лардан фақат томоша муассасаси сифатида кенг ривож топган. М.-х. дастурлари турли жанрларга оид кичик томошалардан иборат бўлиб, мусиқали-эстрада концерти ёки муай-ян сюжетга асосланган мусиқали эстрада спектаклларини ташкил қилади.
Ўзбекистонда илк М.-х. дастури «Бандунг руҳи» номи б-н 1958 й.да Тош-кентда бўлиб ўтган 1-Осиё, Африка ва Лотин Америкаси ёзувчилари анжума-нида кўрсатилган (реж.лар А. Қобулов ва А. Иконников, дирижёр — А. Двос-кин, солистлар — Ботир ва Луиза Зо-кировлар, К. Жалилова ва б.). 1973—78 й.ларда Тошкент М.-х.и фаолият кўрсатган (бадиий раҳбари ва бош ре-ж.и — Ботир Зокиров). МЮЛЛЕР Карл Александер (1927) -швейцариялик физик. Илмий ишлари фазавий ўтишларга оид. Юкрри т-рали ўта ўтказувчанлик ҳодисасини тажри-бада аниклаган. Нобель мукофоти лау-реати (1987; Й. Г. Беднорц б-н ҳамкор-ликда).
МЮЛЛЕР Пауль (1899-1965) -швейцариялик кимёгар. Асосий илмий ишлари ўсимликларни кимёвий воси-талар б-н ҳимоя қилишга оид. Нобель мукофоти лауреати (1948). МЮНХЕН — Германиядаги шаҳар, Альп тоғлари этагида, Изар дарёси бўйида. Бавария ерининг маъмурий маркази. Аҳолиси 1,2 млн. киши (1999). Транспорт йўлларининг йирик тугуни. Аэропорти халқаро аҳамиятга эга. Мам-лакатнинг муҳим саноат, савдо-молия, илмий ва маданий марказларидан. Электротехника, радиоэлектроника, оптика-механика, умумий ва транспорт машинасозлиги (жумладан, автомобил-созлик, локомотивсозлик ва само-лётсозлик), ҳарбий, кимё, трикотаж, полиграфия, озиқ-овқат саноати кор-хоналари мавжуд. Метрополитен курил-ган. Максимилиан номидаги ун-т, ФА, Нафис санъат академияси, Бавария миллий музейи, этнография музейи, картиналар галереяси, глиптотека (ҳай-калтарошлик санъати музейи) ва б. бор. М. ўрнида 8-а.да қишлоқ бўлган. 1158

Мюнхен шаҳри. Театинеркирхе черкови.
й.дан шахар ҳуқуқини олган. 13-а.дан 1871 й.гача Бавария пойтахти. Германия империяси тузилгач (1871), шаҳар Бавария б-н биргаликда унинг тарки-бига кирган. Меъморий ёдгорликлар-дан 13—19-а.ларда қурилган бинолар сакданган. М. да мунтазам равишда халқаро ярмаркалар ўтказилиб турила-ди. 1972 й.да М.да 20-Олимпия ўйин-лари бўлиб ўтган.
МЮНХЕН БИТИМИ - Буюк Британия бош вазири Н. Чемберлен, Франция бош вазири Э. Даладье, Германия-нинг фашист диктатори А. Гитлер ва Италиянинг фашист диктатори Б. Муссолини томонидан 1938 й. 29—30 сент. да имзоланган битим. Судет вилояти-ни Чехословакиядан ажратиб олиб Гер-манияга беришни, шунингдек, Венгрия ва Польша ҳукуматларининг Че-хословакияга нисбатан бўлган ҳудудий даъволарини қондиришни назарда тут-ган. Бу битим 2-жаҳон урушининг очи-лишига имконият яратди. МЮНХЕН УНИВЕРСИТЕТИ, Людвиг Максимилиан номидаги Мюнхен университети — Гер-маниянинг қад. ва йирик ун-тларидан бири. 1472 й.да Ингольштадт ш.да таш-кил этилган. 19-а. бошларида Ландсхут ш.га кўчирилган. 1826 й.дан Мюнхен ш.да. Ҳуқуқ, сиёсий иқтисод, мат., физика, кимё, фармацевтика, биол., геол., тиббиёт, ветеринария, ўрмон хўжалиги, фалсафа ва б. соҳалар бўйи-ча мутахассислар тайёрлайди. 60 минг-дан ортиқ талаба таълим олади. Кутуб-хонаси (1472 й.ташкил этилган)да 1 млн.дан ортиқ асар сакланади.

МЮНЦ Марионелла Владиславовна (1922.4.6 - Тошкент - 1995.13.2) -санъатшунос, бадиий танқидчи. Ўзбе-кистонда хизмат кўрсатган санъат ар-боби (1970). Ўрта Осиё ун-тининг санъ-атшунослик бўлимини тугатган (1948). М.нинг илмий ишлари Узбекистан бадиий ҳаётини ёритишга, узбек миллий санъатининг шаклланиши ва ривожи-га багишланган. Унинг асарларида Р. Ахмедов, М. Содиқов, Н. Карахан ва б. рассомлар ижоди атрофлича ёритилган. Ас: Рахим Ахмедов, М., 1976; Николай Карахан, Т., 1978; Марат Садыков, Т., 1988.
МЮНЦЕР (Munzer, Muntzer) Томас (тахм. 1490, Штольберг, Гарц — 1525.27.5, Мюльхаузен яқинида, Тюрингия) — Реформация даврида деҳ-қон-плебейлар оммаси етакчиси ва Германияда 1524—26 й.лардаги Деҳ-қонлар уруши раҳбари. Ҳокимиятни зўрлик б-н ағдариб ташлаш, уни халқ қўлига топшириш ва одил жамият ўрнатиш ғояларини диний шаклда тар-ғиб қилган. Тюрингия — Саксонияда Дех,қонлар урушининг ягона маркази-ни тузишга уринган, лекин 1525 й. 15 майда унинг отряди Франкенхаузен ш. ёнида тор-мор этилиб, М. асир тушган ва қатл этилган.
МЮОНИЙ — мусбат заряди мюон т+ ва электрон е~дан ташкил топган зар-ра. Қисқача т+ е~ ёки Ми б-н белгила-нади. 1957 й.да Л. Д. Ландау ва А. Салом М. мавжудлигини фараз тарзида айтиш-ган. М. тузилиши водород атоми тузи-лишига ўхшаш, бунда протон ўрнида т+бўлади. М. т+нинг моддада тормоз-ланишидан ҳосил бўлади, бу вақтда m+ атом электрон қобиғидаги электронлар б-н қўшилиб, мусбат ион хрсил қила-ди. Мае, ц++Хе—>|х+е~+Хе+. Яшаш дав-ри т=2,2'10~6 с; (i+ ва е~ лар хусусий магнит моментларига эга. Уларнинг спинлари бир-бирига параллел ёки антипараллел бўлиб, энергияла-ри~2-10~5аВ га фарқ қилади ва шу ту-файли қўшилишда 4463,16 Мгц часто-тали электромагнит тўлқин чиқаради. М.ни водороднинг енгил изотопи деб қараб, атомар водороднинг ҳар хил моддалар б-н кимёвий реакцияси тез-лигини аниклаш мумкин. МЮОНЛАР (ц,+— мезонлар) — спини
-j  га тенг бўлган турғунмас элементар
зарралар; яшаш даври 2,2-10"6c, масса-си электрон массасидан тахм. 207 марта ортиқ. Мусбат зарядланган ц+ ва манфий зарядланган ц~ М. мавжуд. Улар бир-бирига нисбатан зарра ва антизарра хисоб-ланади. М. лептонлар синфига киради, яъни электромагнит ва кучеиз ўзаро таъ-

сирларда қатнашади, кучли ўзаро таъ-сирларда эса қатнашмайди. М. биринчи марта космик нурларпА америка физик-лари К. Андерсон ва С. Неддермейерлар томонидан кузатилган (1936).
Космик нурларда ва зарядланган зарралар тезлаткичларида (юқори энергия-ли) М., асосан я-мезон (пионлар) ҳамда К-мезонларнинг парчаланиши-дан хрсил бўлади, п ва К-мезонлар эса ўзаро кучли таъсирлашувчи зарралар (адронлар) тўқнашганида, мае, про-тонлар р ядро б-н таъсирлашганида юзага келади. Шунингдек, М. мезонлар-нинг электромагнит парчаланишида ҳам ҳосил бўлади.
М.нинг бирор муҳитдан ўтувчанлик қобилияти адронлар, электронлар у-квантларга нисбатан анча юқори. Шу-нинг учун улар Ер атмосферасидан ўтиб-гина қолмай, Ернинг ўзига ҳам анчаги-на киради. Тажрибалар 1012—1013 эВ энер-гияли космик нурларнинг бир неча км чуқурликкача ўтишини кўрсатди. МЮРАТ (Murat) Иоахим (1767.25.3, Лабастид — Фортюньер, \оз. Лабастид — Мюра, Ло — 1815.13.10, Пиццо, Калабрия) — Наполеон / нинг сафдо-ши ва куёви (1800 й.дан), Франция маршали (1804), Неаполь қироли (1808 й.дан). Наполеон урушларининг барча-сида иштирок этган. МЮРДАЛЬ (Myrdal) Гуннар (1898.6.12, Густафс, -1987.17.5, Стокгольм) — швед иқтисодчиси, сиёсатчи ва халқаро арбоб. Жаҳон иқтисодиёти тадқиқоти ин-тининг асосчиси ва ди-ректори, БМТ нинг Европа учун Иқти-содий комиссияси Бош котиби (1947— 57). Стокгольм ун-тида халқаро иқтисо-дий муносабатлар проф. (1961 й.дан).
Иқтисодий тахдилга кутиладиган ва амалдаги ўзгарувчанликлар атамалари-ни киритди ҳамда уларнинг иқтисодий мувозанатнинг вужудга келишига таъ-сирини кўрсатди. «Америка дилемма-си: негрлар муаммоси ва замонавий демократия» (1944), «Урушдан кейин-ги оптимизмга карши огохлантириш» (1944), «Иқтисодий назария ва паст ривожланган минтақалар» (1956), «Осиё драмаси: халқлар қашшоклиги-нинг тадқиқоти» (1968), «Оқимга қар-ши: иқтисодиёт бўйича танқидий очерклар» (1973) асарларида мураккаб математик-иқтисодий назарияларнинг яратилишини танқид қилди, иқтисо-дий мувозанатлар муаммоларини, паст ривожланган мамлакатларга иқтисодий ёрдам кўрсатишнинг шу мамлакатлар учун салбий оқибатларини тадқиқ этди. М. пул назарияси, иқтисодий тебра-нишлар, иқтисодий, ижтимоий ва ин-ституционал ҳодисаларнинг ўзаро ало-

МЮССЕ
қадорликларини тахлилига бағишлан-ган асарлар ёзган. Нобель мукофоти лауреата (1974; Ф. Хайек б-н бирга-ликда).
Ас: Мировая экономика. Проблемы и перспективы. Пер. с англ. М., 1958; Современные проблемы «третьего мира». М., 1972.
МЮССЕ (Musset) Альфред де (1810.11.12 - Париж - 1857.2.5) -француз ёзувчиси. Франция академия-си аъзоси (1852 й.дан). Илк шеърий тўплами «Испан ва итальян киссала-ри» (183О)да романтик мактаб дастури — адабиётни ҳаётга яқинлаштириш, ёрқин манзара ва сюжетлар, кучли эҳтирослар б-н йўғрилган қахрамонлар образини яратиш ўз ифодасини топган. Севги ва рашк, хиёнат ва жазо бу тўпламга кирган достонлар мундари-жасини ташкил этади. «Дудоқ ва жом» драматик достонида у озодликни куй-лаб, ўзининг диний ҳурфикрлилиги-ни намойиш этган. М.нинг ёлғизлик ғам-аламлари акс этган «Тунлар» тур-кум достонлари (1835—37) жаҳон романтик лирикасининг шоҳ намунала-ридан ҳисобланади.
М.нинг илк пьесалари насрий йўл б-н ёзилган («Венеция туни», 1830; «Андреа дель Сарто», 1833; «Ишқ б-н ҳазиллашиб бўлмайди», 1834). Маш-ҳур пьесаларидан бири «Лоренцаччо» (1834)да муҳим ижтимоий-сиёсий ғоялар олға сурилган.
М. ижодининг чўққиси «Аср фарзан-дининг тазарруси» (1836) романидир. Асарда Июль инқилобидан кейин та-рих саҳнасига келган ёш авлоднинг умумлашма образи тасвир этилган. Ушбу роман жиддий муаммоларнинг кўтарганлиги ва руҳий таҳлилнинг те-ранлиги б-н М.нинг бошқа асарлари-дан кескин ажралади.
М. ижодида Шарқ шеърияти таъси-ри ва Шарқ халқлари ҳаётидан олин-ган воқеалар тасвири муҳим ўрин эгал-лайди.
МЯО (мео, ўзларини хмонг деб аташа-ди) — Жан. Хитой, Шим. Вьетнам, Лаос, Мьянма ва Таиланддаги халқ. Умумий сони 8,53 млн. киши, жумладан, Хи-тойда 7,65 млн. киши (1990-й.лар ўрта-лари). Мяо-яо тил гурухига мансуб тил-да сўзлашади. Анъанавий диний эътикрд-ларга риоя қиладилар. Деҳқончилик (шоли), тўқувчилик б-н шуғулланади. МЯО-ЯО ТИЛЛАРИ - Шарқий Осиё-даги қариндош тилларнинг кам ўрга-нилган гуруҳи; бошқа тил гуру\лари ёки оилалари б-н муносабатлари аниқ эмас. Эҳтимол, М.-я.т. алоҳида тил оиласини ташкил қилади. Сўзлашувчи-лар миқдори Хитойда 7 млн.дан, Вьет-намда 1 млн.дан ортиқ кишини таш-

кил этади. Асосий тарқалиш минтақа-си — Хитойнинг маркази ва жануби; қисман Вьетнам, Лаос, Таиланд ва Мьянма (кейинги давлатдаги сўзла-шувчиларни асосан кўчиб келган аҳоли ташкил этади). М.-я.т.да мяо, яо, шэ, гэлао халқдари сўзлашади, деб ҳисоб-ланса-да, бу исботини топмаган.
М.-я.т. бўғинли (силлабик) тилларга мансуб; морфемалар ва содда сўзлар бир бўғинлидир. Сўзларнинг гапдаги грамматик муносабатлари сўз тартиби ва ёрдамчи сўзлар орқали ифодалана-ди. Баъзи ҳолларда мяо ва яо тиллари-даги сўз тартиби ўзаро фарқланади.
М.-я.т. яқингача ҳам ўз ёзувига эга бўлмаган. 20-а. бошларида миссионер С. Поллард мяо тилининг бир лаҳжаси учун белгилари бирон-бир алифбога асосланмаган, оддий геометрик шакл-ларга ўхшаш махсус ёзув яратган. Ҳоз. пайтда Хитойдаги мяо ва яо ҳамда Вьет-намдаги мяо тиллари лотин алифбоси асосидаги ёзувга эга. МЎЙДИНОВ Аҳмаджон Раззоқович (1955.15.4, Учқўрғон тумани) — Узбекистан Республикаси халқ ўқитувчи-си (1995). Наманган пед. ин-тини ту-гатган (1977). 1977 й.дан Учқўрғон ту-манидаги 38-гимназияда мат. ўқитув-чиси. Педагогик фаолияти давомида замон талабига мое мат. хонасини жи-ҳозлаган.
МЎЙИНҚУМ — Қозоғистон жан.даги Чуй ва Талас дарёлари қуйи оқимида-ги қумли чўл. Унинг жан.-ғарбида Қир-ғизистон ва Қоратоғ тизмалари кўта-рилган. Шаркдан ғарбга 540 км, шим.-дан жан.га 150 км.га чўзилган. Умумий майд. 4 млн.га. Ер юзаси жан.-шарқцан (700 м) шим.-ғарб томон (110 м) па-сайиб боради. Тектоник жиҳатдан Чуй синеклизасида жойлашган. Қумнинг қалинлиги 20—40 м, остида бўр ва па-леогеннинг денгиз ётқизиклари мавжуд. Қумлар эоцен даври қумтошларининг емирилиши ва Чуй дарёси олиб келган аллювиал ётқизиқларнинг шамоллар таъсирида уйилиши ва қайта ётқизи-лиши натижасида таркиб топган ва ҳоз. рельеф шакллари (марзали, дўнг ва б.) вужудга келган. Марзали қум шакллари (бал. 10 м гача) кўпроқ тарқалган, улар орасида кичик кўллар учрайди. Иқлими мўътадил-континентал. Янв.-нинг ўртача т-раси —8°, минимал т-ра —49° га етади. Июлники 22—30°. Энг юқори т-ра 38—40°. Ёғин миқдори ғар-бий ва марказий қисмларида 250 мм, шаркида 300 мм. Грунт сувлари сатҳи 5—25 м пастда, баъзи жойларда булоқ сифатида ер юзасига чиқади. Ўсимлик-лардан, қум рельефининг мураккабли-ги ва грунт сувларининг жойлашишига

қараб, оқ ва кора саксовуллар, жуз-ғун, қуёнсуяк, астрагал, чалов, терес-кен, шувоқ, юлғун, чингил, ранг, шўра, қамиш, буғдойиқ ўсади. Чўл ўсимликларининг турли-туманлиги са-бабли яйловларнинг маҳсулдорлиги юқори. М. яйлов сифатида фойдалани-лади, саксовул тайёрланади. Грунт сувлари ер юзасига яқин ерларда қисман деҳқончилик қилинади. МЎЙЛОВЛИ БАЛИҚЛАР (Barbus) -карпсимонлар оиласига мансуб балиқ-лар уруғи. Дарё ва кўлларда яшайди ёки ўткинчи балиқлар. Оғзи ёнида икки жуфт мўйлови, орқа сузгичида тишча-лари, баъзан силлиқ тикани бўлади. Кўпчилик турлари Африка ва Осиёнинг тропик, Европанинг илиқ сувларида яшайди.    Орол    мўйловли    балиғи
Мўйловли балиқ.
(B.brachycephalus)HHHr уз. 1 м гача, ваз-ни 20 кг гача. 5—6 й.да вояга етади. Увил-дириқ ташлаш учун май—июль ойла-рида Амударё ва Сирдарёга ўтади. 540,7 минг тагача тухум қўяди. Увилдириқла-ри йирик, пелагик (сувда қалқиб тура-ди). Орол денгизида, асосан, моллюс-калар б-н озиқданади. М.б. овланади. Ҳозир сони кескин камайиб кетган. МЎЙЛОВЛИ КИТЛАР - қ. Тишсиз китлар.
МЎЙЛОВОЁҚЛИЛАР (Cirri pedia) -қисқичбақасимонлар синфига мансуб туркум (бошқа система бўйича кенжа синф). Сув остидаги турли нарсалар, кўпинча ҳаракатланувчи ҳайвонлар та-насига ёпишиб яшайди. Юмшоқ тана-си алоҳида япроқлардан иборат чиға-ноқб-н қопланган. Бундай «уйча» ичи-даги М. қорин қисми тепага қараган бўлади. Мўйловга ўхшаш кўкрак оёқлар уйчанинг очиладиган «томча»сидан чиқарилиб, елпиғич сингари ёйилади. М. мўйловоёқлари ёрдамида сувдан майда фильтратларни тутиб озиқдана-ди. Айрим турлари (мае, саккулина) текинхўр бўлиб, ўноёкли қисқичбақа-симонлар танасида паразитлик қилади.
Мўйловоёк,-ли қисқичба-қасимонлар-нинг ташқи кўриниши.
МЎЙНОҚ

Ўртоқ ҳаёт кечириш таъсирида М.нинг кўп органлари (кўзлари, антенналари, бош ва қорин бўлимлари) ўзгарган ёки редукцияга учраган. Кўпчилик М. гермафродит. 1000 дан ортиқтури маълум. Денгизларда ҳар хил чуқурликда ҳаёт кечиради. М.дан денгиз ёнғоқчалари (балануслар) ва денгиз ўрдакчалари (Lepas) деярли барча денгизларда уч-райди. Денгиз ёнғоқчалари кемаларнинг сув остки қисмларига ёпишиб олиб, йил сайин кўпайиб бориши туфайли кема оғирлигини ошириб, унинг тез-лигининг пасайишига сабаб бўлади. МЎЙНА — мўйнали ҳайвонлар териси. Сувсар, оқ сичқон, сассиқкўзан, ти-йин, тулки, товушқон, норка, қундуз, ондатра, нутрия, суғур, юмронқозиқ ва б. М.си қадрланади. М.нинг қишки ва бақорги хиллари бўлади. Сифати жуни ва терисига караб белгиланади. Жунининг асосий хоссалари: узунли-ги, қалинлиги, йўғонлиги, эластикли-ги (майинлиги), ранги, ялтироклиги, пишиқлиги; терисининг қалинлиги, пухталиги, тиғизлиги, ўлчами, вазни, иссиқ ўтказувчанлиги ва б. М. териси ҳамда жунининг хоссалари ҳайвон ти-рик вақтида, шунингдек, шилиб олин-ганидан кейин ҳам ўзгариши мумкин. Ҳайвоннинг тирик вақтидаги ўзгариш-лар икдим, йил фасли, яшаш муҳити, озикдар ва организмнинг физиологик қолатига боғлиқ. Мавсумий ўзгариш-ларга қараб, 1, 11, III, баъзан IV нав-ларига бўлинади. Кишки М. I, кеч куз-гиси II, эрта кузгиси ва баҳоргиси III қамда IV навларга ўтади.
Терини дастлабки ишлаш ёғидан то-залаш, эни-бўйини тортиб тўғрилаш ва қуритиш, ошлаш ёки махсус реактив-лар б-н ишлаб консервалашдан иборат. Кўп қўлланиладиган консервалаш усу-ли ҳеч қандай кимёвий модда ишлатмай, терини қуритишдир. Бунда терилар ра-маларга ёки ёғочларга тортиб қуритила-ди. Қуриган тери намлиги 16—18% бўли-ши керак. Қалин терилар ошланади, кейин қуритилади. Терини ҳашарот (куя ва терихўр)лардан сақлаш учун тери ҳамда бинога хлорофоснинг 1% ли эритмаси (1 м2 га 60—100 мл) сепилади. М. сифати ҳайвонни сўйиш, терини шилиш, дастлабки ишлов бериш ва уни саклаш режимига ҳам боғлиқ. МЎЙНА САНОАТИ — енгил саноат-нинг мўйнали ҳайвонлар ва қўй тери-сини қайта ишлайдиган ва турли мўйна ҳамда пўстин маҳсулотлари ишлаб чи-қариладиган тармоғи. Ўзбекистонда қадимдан мўйнадўзлик б-н шуғуллана-диган якка ҳунармандлар тулки, бўри, бўрсиқ, қуён, сувсар терилари ва ош-ланган қўй терисидан пўстин, телпак ва б. буюмлар тикканлар.

19-а.нинг охири-га қадар Ўзбекис-тонда мўйна тери-ларига оддий, хо-наки усулда, асо-сан, кимёвий моддалар қўлла-нилмай, ўсимлик бўёқлари, маҳал-лий ошловчи моддалар б-н ишлов берилган. 20-а.нинг 20-й.лар бошидан ҳунармандлар ар-телларга бирлашти-рилди. Тошкент кўн-мўйна ва Бу-хоро қоракўл тери з-длари М. с. даги йирик корхоналар-дир. Тошкент кўн-мўйна з-ди 1956 й. чарм-галантерия буюмлари к-ти но-ми б-н ташкил қи-линган. Аёллар ва болалар пальтоси, бош кийимлар, астари мўйна, авраси газлама бўлган буюмлар ишлаб чиқа-ради. Бу з-д Самарқанд тери хом ашёси з-дидан қамда республика гўшт к-тла-ридан келтириладиган хом ашёдан фой-даланади. Бухоро қоракўл з-дида қоракўл териларига ишлов берилади. 1996 й.дан Наманганда сунъий мўйна фабрикаси (Ўзбекистон-Германия қўшма корхонаси) ишга туширилди. Кейинчалик мўйнали кийим-кечак маҳ-сулотлари ишлаб чиқарадиган кўплаб цехлар ва қўшма, кичик корхоналар ишга туширилди. Ўзбекистон қоракўл териларининг кўпгина навлари жаҳон андозаларига мое ва халқаро бозорда юқори баҳоланади. «Ўзбек қоракўли» компанияси таркибидаги хўжаликлар ва корхоналар қоракўл тери етиштириш, уни ошлаш, қоракўлдан тикилган турли кийим-бошлар и.ч. ва сотиш б-н шу-ғулланади. Ўзбекистонда 2002 й.да 685 минг (2000 й.да 743,5 минг) дона қоракўл тери тайёрланди. Ҳар йили 50 мингдан ортиқ тери экспорт қилинади.
Республикада мўйнали ҳайвонлар — ондатра, нутрия, қундуз каби мўйна-ли ҳайвонларни саноат усулида боқиш — даррандачилик йўлга қўйилган. Улар-дан олинган мўйналардан устки ва бош кийимлар тикилади. МЎЙНАЛИ ҲАЙВОНЛАР - териси дан мўйна олинадиган ёввойи ва қўлда боқиладиган сут эмизувчи ҳайвонлар. М.ҳ.нинг ҳар хил туркумга мансуб 100 дан ортиқ тури бор. Йиртқичлар тур-кумидан сувсарлар оиласига мансуб

Мўйнали ҳайвонлар: / — сувсар; 2 — тулки; 3 — қундуз; 4 — қора кузан; 5 — нутрия; 6 — шимол (қутб) тулкиси; 7 — ондатра; 8 — сув қундузи.
ҳайвонлар: сувсар Сибирь, Узоқ Шарқ ва Шим. Уралда, денгиз қундузи Камчатка, Курил, Командар о.лари ва Ши-молий Калифорния қирғокларида тар-қалган. Айрим ноёб М.ҳ. (йўлбарс, қоп-лон, оқ айиқ, барс, қизил бўри ва б.) қизил китобга киритилгани сабабли уларни овлаш тақикланади. Сифатли мўйна олиш учун М.ҳ. куз ёки қишда овланади. Кўпчилик М.ҳ. (тулки, аме-рика норкаси, сувсар, нутрия ва б.) турлари катакларда кўпайтириб боқи-лади (қ. Даррандачилик). МЎЙНАЧИЛИК — чорвачиликнинг мўпнали ҳайвонлар етиштирш б-н шу-ғулланувчи соҳаси (қ. Даррандачилик). МЎЙНОҚ — Қорақалпоғистон Респуб-ликаси Мўйноқтуманидаги шаҳар (1963 й. 27 июлдан). Туман маркази. Қорақал-поғистоннинг энг шим. шаҳри. Орол денгизининг суви чекинмасдан аввал денгизнинг жан.-ғарбий соқилида жой-лашган эди. Нукус ш.дан 180 км шим-.да, яқин т.й. станцияси — Қўнғирот (100 км). Янв.нинг ўртача т-раси —7,4°, июлники 26,3°. Кучли шамоллар бўлиб туради. Аҳолиси 13,6 минг киши (2000). Ўтмишда шаҳар саноатида ҳунарманд-чилик асосий ўрин тутган. Консерва к-ти, пахта тозалаш, нон з-длари, бос-махона, маданий ва маиший хизмат шохобчалари, умумий таълим мактаб-лари, саноат транспорт касб-ҳунар кол-

лежи, бизнес мактаби, кутубхона, клуб, маданият ва истироҳат боғи, стадион, чўмилиш хавзаси, касалхона бор. Орол денгизининг М.дан узоклашиши, мураккаб экологик ҳолат шаҳар қури-лишига, саноатнинг ривожи ва мада-ний ҳаётига ўз таъсирини ўтказди. МЎЙНОҚ ТУМАНИ - Қорақалпоғи-стон Республикасининг шим.даги туман. 1931 й. 19 сент.да ташкил этилган. Амударё дельтаси, Орол денгизининг жан.даги ҳудудларни эгаллайди. Қораў-зак, Чимбой, Бўзатов туманлари, Кр-зоғистон Республикасининг Оқтўба, Қизилўрда вилоятлари б-н чегарадош. Майд. 37,94 минг км2. Аҳолиси 28,8 минг киши (2003). Туманда 5 овул фукаро-лари йиғини (Бўзатов, Мадали, Тикў-зак, Учсой, Қозоқдарё), 1 шаҳар (Мўйноқ) бор. Маркази — Мўйноқ ш. Т а б и а т и . Туман ҳудудининг акса-ри қисми Орол денгизининг қуриган туби (Оролқум) ва Амударё дельтаси-даги куллардан иборат. Туманнинг хўжа-лик ва маданий маркази — Мўйноқ ш. Кейинги йилларда дельтадаги илгари сув босиб ётган айрим ерлар ўзлашти-рилиб, экинлар экилмокда. Қурилиш материалларидан тош, қум, гил бор. Иклими кескин континентал. Янв.нинг ўртача т-раси —7,4°, июлники эса 26,3°. Вегетация даври 213 кун. Йиллик ўрта-ча ёгин 105 мм, асосан, баҳор ва қишда ёғади. Туманда Судочье, Кавсир, Зо-киркўл, Сарикўл, Шегекда ва бир кан-ча майда кўллар бор. Амударёнинг Оролга қуйилиш қисми ҳам шу туман
тон
о Кордом

ҳудудида. Тупроклари ботқоқ-ўтлоқи, аллювиал қайир тупроғи. 148,3 минг га ер ўтлоқ ва яйлов (асосан, қамишзор). Ёввойи ўсимликлардан қамиш, қўға, чий, туранғил, терак, жийда, юлғун, буғдойиқ, янтоқ ва б. ўсади. М. т. Ўзбе-кистондаги ҳайвонот дунёсига бой ту-манлардан. Балиқнинг 30 дан ортиқ тури бор (зоғорабалиқ, оқмарқа, чўртан, лаққа, таран, олабуга, судак, тўрта, бурге, бақра, пилмай, амур ба-лиғи, ялпоқбурун, чавоқ, илонбош ва б.) Ондатра айниқса, катта аҳамиятга эга. Қушларнинг 80 дан зиёд тури (ўрдак, ғоз, қирғовул, оққушлар, бир-қозон, қўтон, қоравой, чағалай, чу-ралай ва б.), сут эмизувчилардан қобон, бўри, чиябўри, бўрсиқ, қуён-лар бор.
Аҳолиси кўп миллатли. Қорақал-поқ, ўзбек, қозоқ, рус, украин, татар, корейс, ва б. миллат вакиллари яшай-ди. Ахрлининг ўртача зичлиги 1 км2 га 1 кишидан кўпроқ.
МЎЙНОК ТУМАНИ
ШАРТЛИ БЕЖИЛАР
© Туман марказн
п Бошка ахали пункт-
0 лари
1. Буэятов тумани
2. Чнмбой тумани
3. Кораўзак тумаки
Мб 1.2 000 000
Хўжалиги. Туманда балиқчилик ва чорвачилик хўжаликлари мавжуд. Са-ноат корхоналари Амударё дельтасида-ги Мўйноқ, Учсой, Қозоқдарё, Пўрли-тов, қисман Қўнғиротда жойлашган. Умумий экин майд. 1323 га. Шундан 938 га ғалла (асосан, буғдой, шоли), 80 га картошка, сабзавот ва полиз, 305 га майдони ем-хашак экинлари б-н банд (2003). Туман жамоа ва шахсий хўжа-ликларида 9,6 минг қорамол, 750 га яқин от бор (2003). Даррандачилик (ондатра, тулки, сувсар) б-н ҳам шуғул-ланилади. Туманнинг асосий транспорта сув транспор-тидир. Ҳаво ва автомобиль транспорти-дан фойдаланилади. Қўнғирот — Бейнов т.й. туманни Қозо-ғистон ва РФ б-н боғлайди. Тумандаги 13 дан зиёд умумий таълим мактабида 5770 ўқувчи таълим олади, Мўй-ноқ саноат транспорт касб-ҳунар коллежи (507 ўқув-чи), Мўйноқ бизнес мактаби (145 ўқувчи) фаолият кўрсатади (2003). 40 га яқин кутубхона, 20 га яқин клуб бор. 20 дан зиёд тиббий му-ассасада 40 врач ишламокда.

МЎЙНОҚГОВ — Қорақалпоғистоннинг шим.даги баландлик. Бал. 86 м. Орол ден-гизи қуриб бораётганлиги туфайли Мўйноқ я.о. ўз қиёфасини йўқотиб қурукликка айланган денгиз туби б-н туташиб кетди. М. атрофидаги текислик-дан кескин кўтарилиб туради. Ён бағир-лари жуда тик, чинксимон жарликдан иборат. Баландликнинг юзаси бирмун-ча текис, кам парчаланган, дўнг, кўчиб юрувчи ва жан.-шарқида фитоген (бута олди) қумликлар мавжуд. Барханлар денгизнинг қуриган қисмидан шамол олиб чиққан қум эвазига вужудга кел-ган. Баландликнинг асосида палеоген гиллари, плиоценнинг мергелли гилла-ри, ҳамда қумтош қатлами ётади. Чўл қумли тупрокларда қандим, оқсаксовул, ўтлардан ранг, қўнғирбош ва б. эфемер-лар ўсади. Ареал тарзда тарқалган бўз қўнғир тупроқларда кейреук, боялич, бурган устувор. Яйлов сифатида фойдаланилади. Ўртача маҳсулдорлиги гекта-рига 2—3 ц.
МЎЙТАН, мўйтин — ўзбек, бош-қирд ва қорақалпоқ халк/1ари тарки-бидаги қабила, уруғ номи. Қадимдан Орол денгизи бўйларида яшаб, деҳ-қончилик ва балиқчилик б-н шуғуллан-ган. 19-а. ўрталарида қорақалпоқ М.ла-ри 276 хўжалик бўлиб, Хива хонлигига 265 тилла солиқтўлаган, 54 навкар, 162 қазувчи берганлар. Узбек М.ларининг кўпчилиги 19-а.нинг охири ва 20-а.нинг бошларида Зарафшоннинг ўрта оқимида яшаган. 1920 й.да Самарқанд вилояти-да М.лардан 7 мингга яқин киши рўйхатга олинган. Иштихон, Нурота, Булунғур туманларида, озроқ қисми Кармана атрофларида ҳамда Қашқа-дарёнинг қуйи оқимларида яшаган. Зарафшон водийсида яшовчи М.лар-нинг бир қисми ўтроқ ўзбекларга ара-лашиб, ўз уруғ номларини унутганлар. Ад.: Материалы Всероссийской переписи, вып. 5, ч. 1, Т., 1923; Материалы по районированию Средней Азии, кн. 1. ч. 1. Бухара — Т.,  1926.
МЎЙҚАЛАМ, қи л қал ам — рангтас-вир ва графикада, шунингдек, калли-графияда бўёқни мато, қоғоз ва б. асосга суртишда ишлатиладиган асбоб. Рас-сомнинг асосий иш қуроли. Ҳайвонлар-нинг жунидан думалоқ, ясси, ўткир учли қилиб тайёрланади. Мойбўёқ рас-сомлигида дағалроқ жундан (думалоқ ёки ясси шаклли), елим рассомлигида узунроқ қилдан, акварель, темпера ва графикада майин (олмахон, бўрсиқ, қумсичқон) жундан (думалоқ, ўткир учли) тайёрланган М.лар ишлатилади. Ўта майин ва эгилувчан хусусиятли (колонок тукидан тайёрланган) М.ни барча бўёклар б-н ишлаганда қўллаш мумкин.
МЎМИНОБОД

МЎЛА — қад. ва ўрта аср шаҳар, қалъа, кўшк ва қўрғонларнинг деворларига қурилган таянч иншоот. М.лар, асосан, деворларни мустаҳкамлаш учун бино қилиниб, улардан мудофаа мақсадида ҳам фойдаланилган (яна қ. Бурж). МЎЛАЛИ БОТИҒИ - Қизилқумдаги ботиқ. Навоий вилоятининг Томди ту-манида, Тахтатов ва Етимтоғ тизмала-рининг жан. этакларида жойлашган. Жан.ғарбдан шим.-шарққа йўналган. Уз. 38—42 км, эни 10—30 км. Энг чуқур жойининг мутлақбал. 150 м. Ўртача чуқ. 35—40 м. Қадимда бир неча марта ден-гиз босган, неоген давридан бошлаб М.б. қоз. шаклини ола бошлаган. Учлам-чи ва тўртламчи давр чўкинди жинс-лари кум, гил ва қумтошлардан ибо-рат. Ботиқнинг жан. қисмида текис, кўзанакли дўнг, марзали қум шаклла-ри таркиб топган. Илгари М.б.дан туз қазиб олинган. Иқлими кескин конти-нентал. Янв.нинг ўртача т-раси —2,5°, июлники 27—29°. Йиллик ёғин 100— ПО мм. М.б.да шўрхок, шўртоб, тақир, қумли, тоғларга яқин жойларда эса шағалли тупроклар учрайди. Қумли ер-ларда илоқ, оқ саксовул, қандим, астрагал, шувоқ, эфемерлар, шўрхок кум-ликларда қора саксовул, қорабароқ, сарсазан, баъзан, юлғун, шоҳилак тар-қалган. Ёввойи ҳайвонлардан бўри, тулки, калтакесак, илон, юмронқозиқ, қўшоёқ, қумсичқон ва б. яшайди. М.б.да қишда ва ёзда қоракўл қўйлар, йилқи боқилади. Яйловларнинг маҳсулдорли-ги гектарига 0,5—1 ц. МЎЛДАТОВ — Ички Тяньшандаги тоғ тизмаси. Қирғизистонда, Сўнкўлдан жан.да. Ғарбдан шарққа чўзилган. Кўкўмерен, Сўнкўл ва Норин дарё-лари оралиғида. Уз. 150 км. Энг баланд жойи 4100 м. Асосан, оҳактошдан ту-зилган. Ён бағирларининг қуйи қисми тоғ дашт ўсимликлари б-н қопланган, ундан юқорида қорақарағай, арча ва б. ўсади.
МЎЛЖАР (мўғулча бўлжар — учра-шув жойи ва вақти) — 1) ҳарбий қисмларнинг келишувига биноан уч-рашув жойи, манзили ва вақти; 2) жанговар ҳаракатлар вақтида аскар-лар томонидан қазиладиган чуқур, окоп. Мерганлар М. ичида жойлашиб, душманни камондан ёки ўт очиш қуролларидан нишонга олган; 3) қалъа, қўрғон сингари истеҳкомлар-нинг гирд-атрофида қазиладиган хан-дақ (яна қ. Бўлжар). МЎЛТОН — Покистондаги шаҳар. Пан-жоб вилоятида, Чиноб дарёси яқинида. Аҳолиси 1,2 млн. киши (1998). Мамла-катнинг муҳим саноат маркази ва транспорт йўллари тугуни. Тўқимачилик (асо-

сан, ип газлама) саноати ривожланган. Кимё, ойна-шиша, озиқ-овқат саноати корхоналари, иссиқлик электр ст-яси бор. М.га Сун газ конидан қувур орқали газ келтирилади.
М. — бадиий ҳунармандчилик (кошин ва керамика, гилам, чарм буюмлари тайёрлаш)нинг қад. маркази. Меъморий ёДгорликлардан Шоҳ Юсуф Гардизи (1150-52), Рукни Аълам (1320-24), Шамси Табризи (1780) мақбаралари сакланган. Шаҳар мил. ав. 4-а.да барпо этилган. Мил. ав. 326 й.да Александр Ма-кедониялик босиб олган. 713 й.да араб-лар эгаллаган. 8-а.да мустақил ҳоким-лик маркази. 10-а.да Қарматлар давла-тининг энг катта шаҳри бўлган. 11-а.да Маҳмуд Ғазнавий қўл остига ўтган. 12-а.да Ғурийлар давлатига қўшилган, 1228 й.дан Деҳли султонлиги таркибида. 1398 й.дан Амир Темур, 1527 й.да Бобур қўшинлари эгаллаган ва 1752 й.гача Бо-бурийлар салтанати таркибида бўлган. 1818 й.да секхдар давлатига қўшилган. 1947 й.дан Покистон таркибида. МЎЛТОНИ — қ. Лўлилар. МЎМАТАЛОҚ, цианоз, кўкариш — шикастланиш натижасида тери ва шиллиқпарданинг кўкариши. Веналар-да қон димланиши сабабли қон айла-ниши бузилганда қондаги кислород-нинг камайиб кетишидан юзага кела-ди. Бадан лат еганда ҳам терида М. ку-затилади, бунда латта ҳўллаб босиш яхши наф беради.
МЎМИН (араб. — эътиқод қилувчи, динга ишонувчи) — илк ислом даври-да Мадина жамоси (қ. Умма) аъзоси. Шаръий амалларни тўкис бажарувчи шахе эса муслим деб аталган. М. ва муслим луғавий жиҳатдан бир-биридан тафовут қилинган. Кейинчалик улар бир мазмунда тушуниладиган бўлган. Қуръ-онда М. сўзи Аллоҳнинг сифати ва дин-дор эътиқодининг ички, ахлоқий то-монини акс эттирувчи алоҳида тушун-ча сифатида қўлланилган. М. — оддий халқ тилида ювош, мулойим одам де-ган маънони ҳам билдиради. МЎМИН МИРЗО, Муҳаммад Мўмин Мирзо (1486—1497) — те-мурий шаҳзода. Бадиуззамонттт ўғли. Ҳусайн Бойқаро невараси. Ақлли, зий-рак ва жасоратли бўлган. 11 ёшида Ас-трободда отаси ўрнида ҳоким. М. М. амакиси Музаффар Ҳусайн Мирзо Ас-трободни ундан тортиб олмоқ ниятида қўшин б-н келаётганини отаси юбор-ган мактуб орқали билгач, шошилинч равишда жангга ҳозирланиб, шаҳар ташқарисига чиқиб жанг қилган. Ле-кин, кучлар тенг бўлмагани туфайли М.М. асирга олиниб, Ҳиротгажўнатил-ган ва Ихтиёриддин қалъасига қамаб

қўйилган. Ҳусайн Бойқаронинг хоти-ни Хадича бегим ўғли Музаффар Мир-зонинг тахтни эгаллашида асосий ғов деб М.М.ни биларди. У вазир Низомул-мулк б-н келишиб, Ҳусайн Бойқаро-нинг қаттиқ мастлигидан фойдаланиб, М.М.ни зудлик б-н қатл қилиш ҳақидаги фармонга муҳр бостириб олган.
МЎМИНА ХОТУН МАҚБАРАСИ -Нахичеван (Озарбайжон)даги меъморий ёдгорлик (1186). Осиё давлатидаги ильдегизлар отабеги Муҳаммад Жаҳон Паҳлавон рафиқасига атаб курдирган. Меъмори Ажамип. Тарҳи айлана, 10 қиррали, минора шаклида, диаметри 14 м га яқин, бал. 25 м. Ташқи кулоҳий гумбази (10 қиррали) сақланмаган. Фахриддин Розий мақбараси, Қалдир-ғочбий мақбараси гумбазларига хос ус-лубда қурилган. Махрбатли шакл му-таносиблиги ва меъморий безаги сер-ҳашамлиги б-н ажралиб туради. Девор
М ў м и н а хотун мак,-бараси.
қирралари ва шарафаси, ясси равоқ-лари ҳандасий ва ислимий нақшлар, куфий ёзуви, феруза кошин ва сирлан-маган ғиштлар б-н безатилган. Равоқ-лар тепасидаги айлана ёзувда қурилган йили ва меъмор номи сакланган. Ер-тўла марказига таянч устуни ўрнатил-ган бўлиб, равоқлари ўзаро бир-бири б-н боғланган. 2 сағана бирин-кетин жойлашган. М.х.м.нинг безак ва нис-бат гўзаллиги, маҳобатли шакли Нахичеван меъморлик мактабида яратил-ган ўзига хос хусусиятдир. МЎМИНОБОД — жез даври мозоркўр-ғони (мил. ав. 2-минг йилликнинг 2-ярми). Самарқанд вилоятиУргут тумани Мўминобод қишлоғи яқинида жойлашган. 1964 й. археолог Д.Н.Лев, 1966 й. Узбекистан ФА Тарих ва археология ин-ти отряди (А.А.Асқаров) тадқиқот иш-лари олиб борган. Аёллар кўмилган 5 кабр очилган. Қабрда маййитлар ўнг ёни б-н, боши ғарбга қараб эгилган ҳолда кўмил-ган. Мозордан бой дафн ашёлари — геометрик нақшлар ўйилган ганчкор хум

идиш, тилла ва жез сирғалар, усти тил-ла ва кумуш б-н қопланган билагузук, жун ип қолдиқлари сакланган мунчоқ-лар_, узук, ойналар ва б. топилган. МЎМИНОВ Абдураҳмон Абдуқодиро-
вич оШ.и^, Тошкент) - МеТО-тон Республикаси халқ ўқитувчиси (2001). Ўзбекистон жисмоний тарбия ин-тини тугатган (1971). 1968—2001 й.лар-да Миробод туманидаги 328-мактабда жисмоний тарбия ўқитувчиси. МЎМИНОВ Акбар Нишонович (1935.5.12, Андижон) — раққос, ба-летмейстер-реж. Ўзбекистонда хизмат кўрсатган санъат арбоби (1974). Тошкент хореография билим юртини (1955), Москва театр санъати ин-тини (1965) тугатган. Узбекистан ашула ва рақс ансамблида (1965—68), Ўзбек давлат филармонияси ва эстрадасида (1968— 69), Самарқанд опера ва балет театри-да (1969—75), «Шодлик» ансамблида бош балетмейстер (1976—78). 1978—97 й.лар Тошкент маданият ин-тида педагог, 1997 й.дан Тошкент миллий раке ва хореография олий мактабида ўқитув-чи, 2001 й.дан «ўзбек рақси» кафедра-си мудири. «Франческо да Римини» (П. Чайковский), «Самарканд афсонаси» (Г. Мушель), «Гулсанам» (М. Юсупов), «Севги таронаси» (Ф. Баҳор) каби ба-летларни, «Зафар» (Ҳ. Раҳимов), «Ой-жамол» (И. Ҳамроев), «Тоҳир ва Зуҳ-ра» (Т. Жалилов, Б. Бровцин), «Но-дирабегим» (X. Султонов) сингари мусиқали драма спектаклларнинг рақс-ларини саҳналаштирган. М. йирик саҳ-на асарларидан ташкари оммавий ва якка рақс саҳналарини яратган («Жон Ўзбекистон» рақс-сюита, «Йигитлар рақси», «Наврўз», «Дугонажоним», «Муножот», «Келдиму», «Чўпонлар», «Теримчи қиз», «Ҳилола» ва б.). МЎМИНОВ Акром Иброҳимович (1937.20.5, Самарканд—2001.1.11, Тошкент) — оториноларинголог олим, Ўзбекистонда хизмат кўрсатган фан арбоби (1980). Тиббиёт фанлари д-ри (1972), проф. (1973). И. М. Мўминовнннт ўғли. ТошТИни тугатгач (1960), Сам-ТИ оториноларингология клиникасида ординатор (1960—62), ассистент (1965— 67). 1967 й.дан СамТИ, 1970 й. дан ТошТИ қулоқ, томоқ, ва бурун касал-ликлари кафедрасида доцент, проф. (1975). СамТИ даволаш ф-тида декан ўринбосари (1967—70), ТошТИда интернатура ишлари бўйича декан (1971), даволаш ва санитария-гигиена ф-ти қулоқ, томоқ, бурун касалликлари ка-федраси мудири (1975—90), Бухоро тиббиёт ин-ти ректори (1990—95) ва кафедра мудири, СамТИ ректори (1995— 2000). М. қулоқ, томоқ аъзолари экопа-

тологияси, карлик ва эшитиш қобили-ятининг сусайиши муаммолари устида тадқиқот олиб борди, шу аъзолар ка-салликларида магнитотерапия қўллаш-ни тавсия этади. Тиббиёт ин-ти талаба-
ўзбекча дарелик ва қўлланмалар муал-лифи.
МЎМИНОВ Вафо Арабович (1927. 12.12, Шофиркон тумани — 1989.11.9, Бухоро) — физик олим, Узбекистон-да хизмат кўрсатган фан арбоби (1977), физика-мат, фанлари д-ри (1979), проф. (1981). СамДУни тугатган (1948). Сам-ДУда (1948—50), Фарғона педагогика ин-тида (1951—57) педагог. Узбекистан ФА Ядро физикаси ин-тида илмий ходим (1957—69), директор ўринбосари (1969—79), Бухоро педагогика ин-ти ректори (1979—86) ва умумий физика кафедраси мудири (1986—89). Илмий ишлари, асосан, ядро физикасига оид. Унинг рахбарлигида Узбекистан ФА Ядро физикаси ин-тидаги У-150 циклотрон базасида тезлаштирилган заряд-ли зарралар дастаси ёрдамида модда-ларнинг элемент таркибини тахлил қилиш учун ноёб илмий ускуналар ва услублар комплекси яратилди ва катта ҳажмдаги таҳлилий тадқиқотлар олиб борилди. Беруний номидаги Узбекистан Давлат мукофоти лауреати (1981). МЎМИНОВ Иброҳим Мўминович (1908.7.9, ҳоз. Шофиркон тумани Тез-гузар қишлоғи — 1974.22.7, Тошкент) — файласуф олим, жамоат арбоби, Узбекистан ФА акад. (1956), Узбекис-тонда хизмат кўрсатган фан арбоби (1959), фалсафа фанлари д-ри (1950), проф. (1950). Бухоро билим юртида ўқиган (1925—27). Самарканд Педака-демиясининг ижтимоий-иктисодий ф-тини тугатган (1931), шу ерда ўқи-тувчи бўлиб ишлади. Педакадемия Узбекистон ун-тига айлантирилгач, филол., кейинчалик тарих ф-ти дека-ни, кафедра мудири (1933—55). 1955— 56 й.ларда Узбекистон ФА Тарих ва археология ин-ти директори. 1956 й.дан академиянинг вице-президенти. Аи ни вақтда Узбекистон ФА Фалсафа ва ҳуқук ин-ти директори (1958—59), Узбекистон «Билим» жамияти бошка-руви раиси (1958 й.дан), Узбек совет энциклопедиясининг биринчи бош муҳаррири (1968 й.дан).
М.нинг илмий фаолиятига шўролар мустабид тузуми ўз таъсирини кўр-сатган бўлса-да, бироқ, унинг тадқи-қотлари марказида Шарқ, хусусан, Марказий Осиё халкдарининг ижтимо-ий-фалсафий қамда илмий-табиий фикрлари муаммолари турганлиги на-тижасида, аллома фалсафанинг ўта сиё-

сийлашувини, уни
ҳукмрон  мафкура
хизматига   тамоми-
ла    бўйсундириш
хуружларини    чет-
лаб   ўшш имкони-
ятига  эга  бўлди. У
Навоийдан  тортиб,
Аҳмад Донишгача
бўлган йирик мута-
факкирлар ижодини
тахлил килди. Ай-
ниқса,  Бедил ижодини чукур ўрганиб,
унинг меросини тушунишни анча ен-
гиллаштирди. М.нинг «АмирТемурнинг
Урта Осиё тарихида тутган ўрни ва
роли» асари (1968), умуман Амир Те-
мур шахеини илмий ўрганиш ташаб-
буси б-н чиқиши олимнинг илмий жа-
сорат ва юксак ватанпарварлик фази-
латининг ёрқин ифодаси бўлди. М. Ғарб
фалсафасини, рус мутафаккирлари
ижодини ҳам ўрганди. Гегель диалек-
тикасининг рационал мағзини кўрса-
тиб берди.
М. Узбекистонда илм-фаннинг йирик ташкилотчиси. У, айникса, ижтимоий фанларни ривожлантиришга — янги тадқиқот муассасаларини ташкил этиш, илмий кадрлар тайёрлашга катта ҳисса қўшди, унинг раҳбарлигида турли фан соҳалари бўйича йирик асар-лар нашр этилди. М. Узбекистонда фалсафа мактабига асос солди.
Беруний номидаги Узбекистон Давлат мукофоти лауреати (1967).
Тошкентдаги кўчалардан бирига, Узбекистон ФА Фалсафа ва ҳуқуқ ин-тига, Бухоро ва Шофиркон ш.ла-ридаги кўчалар, мактаблар, Шофиркон туманидаги ширкат хўжалигига М. номи берилган. М. вафотидан сўнг «Буюк хизматлари учун» ордени б-н мукофотланган (2003).
Ас: Танланган асарлар, 3 ж.ли, Т., 1969— 72; Выдающиеся мыслители Средней Азии, М., 1963; Амир Темурнинг Ўрта Осиё тарихида тутган ўрни ва роли, Т., 1968; Мирзо Бедил, Т., 1974; Ўзбекистондаги табиий-ил-мий ва ижтимоий-фалсафий тафаккур тари-хидан лавхалар, Т., 1999.
Ад.: Садыков А.С, И.М. Мўминов [библиография], Т., 1968; Воспоминания о И. М. Муминове, Т., 1978; Академик Ибро-ҳим Мўминов |мақолалар ва хотиралар], Т., 1993; Ш ер м у ҳа м м е до в С, Крмусий олим, Т., 1998.
МЎМИНОВ Рамизулла Абдуллаевич (1941.24.10, Тошкент вилояти Қибрай тумани) — физик олим, Узбекистон ФА акад. (2000), физика-мат, фанлари д-ри (1979), проф. (1990). ТошДУ ни тугатган (1963). Узбекистон ФА Физика-техника и-тида илмий ходим (1970— 71), директор ўринбосари (1971—76), махсус конструкторлик бюроси директори (1984—88), етакчи илмий ходим

(2002 й.дан). Узбе-кистон Республика-си Вазирлар Маҳка-масида бўлим бош-лиғи (1991—92), Узбекистан Респуб-ликаси фан ва техника давлат қўми-тасининг Давлат илмий-техника ах-борот фонди дирек-тори (1996-2002).
Илмий ишлари қаттиқ жисмлар физи-каси, яримўтказгичлар ва диэлектрик-лар физикаси ва шулар асосида асбоб-ускуналар яратишга оид. У қаттиқжисм-ларда ташқи таъсирлар — кучли импульс магнит майдони, ультратовуш тўлқинлари каби таъсирлар ёрдамида бутунлай янгича физик жараёнлар кел-тириб чиқариш усулларини биринчи бўлиб ривожлантирди. Унинг изланиш-лари натижалари асосида ядро нурла-рини ўлчовчи — яримўтказгич детек-торлари, лазерлар, қуёш нурини электр энергиясига айлантирувчи асбоб-уску-наларни ишлаб чиқариш йўлга қўйил-ди. Бу асбоб-ускуналар, фазо ва сув ости кемаларида, термоядро синтези қурил-малари ва б.да кенг қўлланиляпти. Бе-руний номидаги Ўзбекистон Давлат му-кофоти лауреата (1992). МЎМИНОВ Теша Ҳусаинович (1949.25.11, Бухоро) — Ўзбекистон халқ артисти (1992). Тошкент театр ва рассомлик санъати ин-тини тугатган (1970). 1968 й.дан ҳоз. Ўзбек миллий академик драма театри актёри. 1993— 96 й.лар Маданият ишлари вазири-нинг ўринбосари. «Ажал минораси» (А. Дюма)даги Орсиний М.нинг саҳна-да яратган илк йирик образидир. Театр саҳнасида Девона (М. Карим, «Ой ту-тилган тунда»), Ғофир (Ҳамза, «Бой ила хизматчи»), Йўлчи (Ойбек, «Қут-|луғ қон»), Кориолон (У. Шекспир, «Кориолон»), Қор одам (Т.Ю-нус, «Қор одам»), Ш а й т о н
Теша Мўми-нов Соқибқи-рон Темур ро-лида («Соҳиб-қирон Амир Темур»).

(С.Имомов, «Шайтон ва фаришта»), Шоҳ Маъмун (Ҳ.Расул, «Пири Кои-нот»), Шпигелберг, Гримм (Ф. Шиллер, «Кароқчилар»), Пири зиндоний (М. Шайхзода, «Мирзо Улуғбек»), Турдивой (Уйғун, И.Султон, «Алишер Навоий»), Соҳибқирон (А.Орипов, «Соҳибқирон Амир Темур»), Жўра Азим («Бир қадам йўл») каби роллари б-н танилди. Улкан эҳтирос, пурвиқор ҳаракатлар, баланд ва сержило нутқ М. ижрочилик санъа-тининг етакчи хусусиятларидан. М. ки-нода (Комил, «Келинлар қўзғалони» да; Нурмуҳаммад, Қушбеги «Ўтган кун-лар»да; раис, «Ёлғиз ёдгорим»да ва б.), видео ва телевизион фильмларда (Йўлчи, «Қутлуғ қон»да; Салтабадиль, «Қиролнинг дилхуши»да; Шерзод Самандаров, «Hyp борки, соя бор»да ва б.) ҳам кўплаб образлар яратган. Бир қанча фильм дубляжида қатнашган. Ҳамза номидаги Узбекистан Давлат му-кофоти лауреати (1989). МЎМИНОВ Толиб Мусаевич (1943.11.1, Самарқанд ш.) — физик олим, Узбекистан ФА акад. (2000), физика-мате-мат. фанлари д-ри (1979), проф. (1981). СамДУ ни тугатган (1965), СамДУ ва Бирлашган ядро тадқиқотлари ин-ти (Дубна ш.) да илмий ходим (1965—79). ТошДУдалаб. мудири (1979—81), Ама-лий физика и.т. ин-ти директори (1981 — 87; 1995 й.дан), СамДУ ректори (1992— 95). Илмий ишлари фундаментал ва амалий ядро физи-касига оид. Унинг бевосита раҳбарли-гида эксперементал ядро физикаси учун бир неча ноёб илмий қурилмалар (СБ—50 бетатрони, МТ—22С микротро-ни, ЭГ—2 ионлар тезлаткичи, ИБМ кучли ион дастаси инжектори ва б.) яратилди. Яратилган қурилмалар ёрдамида атом ядросининг хоссалари, тезлаштирилган электронлар дастасининг газ муҳитидан ўтиши, юқори энергияли гамма-квантлар дастасининг ўта кичик бурчакларга сочи-лиши ва радиоэкологияга оид изланиш-лар ўтказди. Беруний номидаги Узбе-кистон Давлат мукофоти лауреати (1977).
МЎМИНОВ Турди Муродович (1948.5.3, Қарши тумани) — Узбекистан Республикаси халқ ўқитувчиси (1998). Қарши пед. ин-тининг ўзбек тили ва адабиёти ф-тини тугатган (1971). 1971 й.дан Касби тумани халқ таълими ҳузу-рида ташкил этилган етакчилар тайёр-лаш курсида ўқитувчи, 1979 й.дан Кар-

ши туманидаги 12-мактабда ўзбек тили ва адабиёти ўқитувчиси. М. дарсда ёш-ларга ватан туйғусини, миллий қадри-ятлар ва мафкурани сингдиришда янги услубларни қўллайди. МЎМИНОВ Қобул (1952.10.2, Косон тумани Сариқ қишлоғи) — уста чилан-гар, Ўзбекистон Каҳрамони (2001). Меҳ-нат фаолиятини 1968 й.да «Муборак» давлат наслчилик з-дида тракторчи ёр-дамчиси бўлиб ишлашдан бошлаган. 1969 й.дан Муборак — Тошкент газ қувурла-ри бошқармасида қувур ётқизувчи, 1972 й.дан Муборак газни қайта ишлаш заво-Змда технологик қурилмаларни таъмир-лаш бўйича чилан-гар, тажриба, таъ-мирлаш ва механика цехида темирчи уста, темирчилик устахонаси бошлиғи. И. ч. учун зарур бўлган, хориждан валютага олиб кели-надиган айрим де-талларни корхона-нинг ўзида тайёр-лаш, муддатини ўтаган деталларга иш-лов бериш йўли б-н улардан қайта фойдаланиш муддатини бир неча баро-барга узайтириш, шу йўл б-н нодир ва рангли металларни тежаш усули ташаб-бускори. l-чақириқ Узбекистан Республикаси Олий Мажлиси депутати. «Дўстлик» ордени б-н мукофотланган (1994).
МЎМИНОВ Кодир (1947.14.10, Тошкент) — раққос, балетмейстер. Узбе-кистон халқ артисти (1997). Узбек хореография билим юртини (1969), Москва театр санъати ин-тини (1979) тугатган. 1969—70 й.лар Навоий театрида раққос-балерон, 1971—75 й.лар «Шод-лик» ансамблида яккахон-раққос, 1979—89 й.лар бадиий раҳбар, бош балетмейстер, 1994 й.дан Узбекистон давлат ашула ва рақс ансамблида бадиий раҳбар, бош балетмейстер. М. раке усули ва тасвирий воситаларининг аниклиги, ижро этилаётган рақс маз-мунини томошабинга осонлик б-н ет-каза билиш қобилияти б-н ажралиб туради. Раққос сифатида «Чўпон», «Ан-дижонча», «Лаган», «Сўнмас довю-рак», «Хоразмча», «Дашнобод», «Ба-лиқчи ва балиқча», «Дўстлик», «Тоҳир ва Зуҳра» (Д. Жабборова б-н) каби рақсларни ижро этган. «Сайил», «Кат-та ўйин», «Соқийномаи савти калон», «Қашқарчаи мўғулчаи дугоҳ», «Узбекистон ватаним менинг», «Зарафшон воҳаси рақслари», «Бухоро нақшлари» каби рақс-сюиталар, «Дилхирож», «Гулла-яшна ҳур Узбекистон», «Зило-

ла», «Норим-норим», «Андижон пол-каси», «Бахтиёр ёшлигим» ва б. рақсларни саҳналаштирган. М. ҳакида «Марди-майдон» (1990) фильми су-ратга олинган.
МЎМИНОВА Шаҳноза (1949.21.8, Тошкент) — кулол, замонавий кулол-лик санъатининг таниқли намояндаси. Ўзбекистон БА акад. (1990). Тошкент театр ва рассомлик санъати ин-тини тугатган (1974). Тошкент политехника ин-ти (1974—95) ва Республика рассомлик билим юрти (1995—98) да даре берган, айни вақтда, Тошкент керамика з-ди ижодий гуруҳида ишлаган; 1996 й.дан Республика болалар ижо-диёти марказида студия раҳбари. М. ижоди композиция ва нафис ранг ко-лоритини нозик ҳис эта олиши б-н диққатга сазовор; чинни композиция-лари, мўъжаз шаклли асарлари мил-
лий оҳангларни замонавий талқин этиш маҳорати б-н ажралиб туради: «Кўза» (1975), «Воҳа» (1995), «Шарқ аёллари», «Учрашув» (1997), «Тонг» (1999) ва б. 1974 й.дан республика ва хорижий мамлакатлардаги йирик кўргазмаларда фаол иширок этади (жумладан, АКД], Туркия, Германия ва б.да шахеий кўргазмалари муваққи-ятли ўтказилган).
МЎМИНОВА Ҳалима Абдуллаевна (1950.20.12, Бўстонлиқтумани) — Ўзбе-кистон Республикаси халқ ўқитувчиси (1998). Тошкент пед. ин-тини тугатган (1974). 1972— 77 й.ларда Чирчиқ ш.даги 2-мактабда, 1977—82 й.ларда 16-мак-табда, 1982 й.дан 21-мактабда бошлан-ғич синф ўқитувчиси. МУНДИ — сопол кўза тури; огзи тор, қорни кенг шаклда, дастасиз булади. Суюклик солиб қўйишда фойдала-нилган.
МЎЪЖИЗА (араб. — ожиз қолдирув-чи) — диний таълимотга кўра, од-дий инсонлар қилишдан ожиз, пай-ғамбарларгагина худо тарафидан бе-рилиши      мумкин        бўлган    хислат,

худонинг хоҳиши б-нгина амалга оша-диган ҳодиса. Кучма маънода — уму-ман ҳар хил одатдан ташкари, киши-ни ҳайрон қолдирувчи ҳодиса, иш ёки на^са.
МУЪТАДИЛ ИҚИИМ - Қуёш зенит-гача кўтарилмайдиган мўътадил мин-тақа иклими. М. и. 3 тоифа: мўътадил денгиз, мўътадил континентал ва мўътадил муссон иқлимларига були-нади. Мўътадил денгиз иклимида йил давомида хаво серёғин, қиши нисба-тан илиқ бўлади. Ёзи эса жазирама, ҳаво т-расининг йиллик амплитуда-си унчалик катта бўлмайди (10° — 15° атрофида). Бунга Ғарбий Европа иқлими мисол бўлиши мумкин. Мўътадил континентал иқлимда қишлари совуқ, ёзлари иссиқ, т-ра-нинг йиллик амплитудаси 40° атрофида, ёғин миқдори жуда кам бўла-ди. Бунга денгиздан йироқ ерларнинг иқлими киради. Мўътадил муссон иқлимида қишлари совуқ, қор кам ёғади ва ёзлари у қадар жазирама ис-сиқ бўлмасдан, ёғин микдори нисба-тан кўп бўлади. Т-ранинг йиллик амплитудаси етарлича катта (t<30°). Бунга Шим. Хитой ва Узоқ Шарқ иклими мисол бўла олади. МЎЪТАДИЛ МИНТАҚА - географик қобиқнинг энг катта зонал бўлиниш-ларидан бири. Ернинг 40° ва 65° шим. кенгликлари б-н 42° ва 58° жан. кенг-ликлари орасида жойлашган географик минтақалар. Иклими аниқ мавсу-мий, континенталлиги катта, қиши қаттиқ совуқ. М.м.да қурук.пикда тайга, аралаш ўрмонлар, кенг баргли ўрмонлар, мўътадил минтақа ўрмон-ли даштлари, даштлари, чала чўлла-ри ва чўллари ландшафт зоналари мавжуд.
МЎҒУЛ ЁЗУВИ — уйғур алифбоси асосида яратилган ёзув (қ. Уйғур ёзуви). М.ё.нинг дастлабки ёдгорликлари 13-а.га мансуб: Чингизхон тошидаги ёзув (1225), элхон Арғуннинг мактуби (1289). Ёзувнинг йўналиши юқоридан пастга, қаторлар чапдан ўнгга қараб ўқилган. Белгилари полифоник хусуси-ятга эга, яъни бир белги бир неча то-вушни ифодалаган. Баъзи белгилар, сўздаги ўрнига қараб, 2 ёки 3 хил шакл-га эга бўлган. Алифбо 20 та асосий ва 8 та қўшимча ҳарфлардан иборат. Улар-нинг ҳаммаси уйғур алифбосидаги 14 та асосий белгининг ҳосилалари ҳисобланади. М.ё. ўзининг пайдо бўлган давридан бошлаб, ундаги белгиларнинг полифоник хусусияти туфайли, барча мўғул қабилалари учун умумий ёзувга айланиб, 16— 17-а.лар оралиғида унга

айрим ўзгаришлар киритилган. М.ё. Бурятия (Россия Федерацияси)да 1931 й.ғача, Монголияда 1945 й.гача (рус алифбосига ўтилгунча) қўлланган. МЎҒУЛ ОТИ — жайдари от зоти. Унинг келиб чиқиши қадим замонларга бо-риб тақалади. Айниқса, 12-а. охирига келиб, мўғуллар давлатининг пайдо бўлиши ва мўғуллар истилоси даврла-рида йилқичиликка эътибор кучайган, М.о. зоти кўплаб урчитиладиган ва от-лиқ қўшиннинг асосий ҳаракат воси-таси бўлган. Улар чўл ва чала чўл ша-роитига мослашган.
М.о. бўйи паст, жуссаси кичик бўлишига қарамай, ишчанлик қоби-лияти юқори (пойга синовида 25 км масофани 42 минутда босиб ўтган). М.о. нинг қарчиғай бал. 127—130 см, танасинингуз. 134—135 см, кўкракай-ланаси 154—160 см, почасининг ай-ланаси 17—18 см, бўйни қисқа, ёли ва дум и қалин ва узун. М.о. дан салт минишда, юк ташишда, сут ва гўшт етиштиришда фойдаланилади. М. о. йил давомида яйловда уюр-уюр ҳолда боқилади. Улар бошқа от зотларидан танасида қатлам-қатлам ёғ тўплаши, терисининг жунли бўлиши, шу боис совуққа, қишда ва ёзги қурғоқчилик-да бўладиган ем-хашак танқислигига чидамли бўлиши  б-н ажралиб туради.
13-а. бошларида мўғулларнинг Ўрта Осиёга қилган босқинларида бу ҳудудда қадимдан мавжуд маданий от зотларига М.оларининг қисман таъсири ўтган.
МЎҒУЛ ТИЛЛАРИ — мўғул ха-лкдари тиллари гуруҳи. Умумий сўзла-шувчилар сони тахм. 7 млн. кишидан иборат. Ушбу тиллар гуруҳини олтой тилларитэ. қўшиш мумкинлиги ҳақида фаразлар ҳам бор. М.т. қачонлардир (16—17-а.ларгача) ягона тил бўлган мўғул тили лаҳжаларининг ривожлани-ши натижасидир. Улар қуйидагича тас-нифланади: асосий М.т. — ҳоз. монгол тили, бур-ят тили, қалмох, тили; маргинал (чекка) М.т. — Афғонис-тондаги моғол, Хитойнинг шим.-шар-қидаги дағур, Гансу ва Цинхай вилоят-ларидаги монғор, дунсян, баоан тиллари. Асосий М.т. учун 13-а.дан 20-а. бошларигача (қалмоқтили учун — 17-а. ўртасигача) ягона қад. ёзувли мўғул тили қўлланиб келган. Маргинал М.т.га эро-ний тил ва лаҳжалар, хитой ва тибет тиллари кучли таъсир кўрсатган. Асосий М.т. фонологик жиҳатдан сингармо-низмга асосланган, грамматик қурили-шига кўра эса суффиксал-агглютинатив тил ҳисобланади. МЎҒУЛ ЧОЙИ - қ. Бадан. МЎҒУЛИСТОН — Чиғатой улуситт парчаланиши (1348) натижасида таш-

кил топган давлат. Унга Қашқар, Ет-тисув ўлкаси ва Или воҳаси қараган. Мўғул ҳукмдорлари ва мулкдорлари ўртасида босиб олинган мамлакатлар-нинг халкларига 2 хил қараш мавжуд бўлиб, уларнинг бир хили маҳаллий зодагонлар, савдогарлар б-н яқинла-шиш, хунармандчилик, деҳқончилик-ни ривожлантириш, ислом ва мусул-мон маданиятига ҳомийлик қилиш та-рафдори бўлса (Ўқтой қоон, Мункэ қоон, Чиғатой улуси ҳукмдорларидан Муборакшоҳ, Бароқхон, Кепакхон ва б.), яна бир бошқа гуруҳ ўтроқлик ва шаҳар ҳаётига тамоман қарши бўлиб, кўчманчилик анъаналарига содиқ эди-лар. Улар шаҳарларни тамоман бузиб ташлаш (чунки, шаҳарлар мустаҳкам қалъаларга таяниб, мўғулларга қарши кураш марказига айланиб қолади, деб ҳисоблардилар), экинзорлар ва боғ-роғларни ўтловларга айлантириш та-рафдорлари (Хайду, Дурра Темур, Бу-зан ва б.) эдилар.
Чиғатой хонларидан Муборакшоҳ ва Бароқхон қўл остидаги қабилалар б-н Еттисувдан Мовароуннаҳрга кўчиб ке-ладилар. Муборакшоҳ Оҳангарон воҳа-сига, Бароқхон эса Чағониёнга келиб ўрнашади. Бу ҳол Чиғатой улусининг иккига бўлиниб кетишига сабаб бўлди. Шу вақтдан бошлаб, улуснинг шар-қий ва шим.-шарқий қисмида қолган турк ва мўғул қабилалари ўзларини мўғуллар, мамлакатни эса М. деб атай бошладилар. Мовароуннаҳрга кўчиб кетган қабилалар эса чиғатойлар номи б-н машҳур бўлди. Мўғуллар Моваро-уннаҳрга кўчиб кетган қабилаларни қораунас (дурагай), улар эса мўғул-ларни жете (қароқчи, талончи) деб атардилар. 1348 й.да чиғатой наслидан бўлган Туғлуқ Темур М. хони қилиб кўтарилди. Туғлуқ Темур вафотидан (1363) сўнг, Амир Қамариддин ҳоки-миятни қўлга олди. Қамариддиннинг ҳукмронлик йилларида М.га Чиғатой улусининг ғарбий қисмида ўз ҳукмрон-лигини ўрнатган Амир Темур 7 марта (1371, 1375, 1376, 1377, 1383, 1388, 1389) қўшин тортган. Қамариддин Темур қўшинларининг таъқиби остида бир қисм навкари б-н шим.га қочиб кетди. Тахтга Хизрхўжа ўтирди. Хизр-хўжа Темурнинг Эрон ва Ироқ юриш-ларида банд бўлганлигидан фойдала-ниб, М.да тартиб ўрнатиш ва марка-зий ҳукуматни мустақкамлашга муваф-фақ бўлди, кейинчалик (1397) у б-н қариндош бўлиб (Темурга қизи Туман оғани берган), ўз мамлакатининг мус-тақиллигини сақлаб қолди. Хизрхўжа вафотидан сўнг унинг ўғли Шамъи Жақон ҳокимиятни қўлга олди (1399).

1408 й. Шамъи Жаҳон вафот этгач, тахтга укаси Муҳаммадхон кўтарилди. Му-ҳаммадхон даврида Мовароуннаҳр қўшинлари Қашқарни эгаллаганлар (1416). Муҳаммадхондан кейин тахтга ўтирган Шамъи Жаҳоннинг ўғли Нақши Жаҳон Хитой ва Темурийлар салтанати ўртасидаги ўзаро муносабат-ларни яхшилаш йўли б-н М. бирлиги-ни сақлаб қолмоқчи бўлди. Лекин, у 1418 й. бошларида Шералининг ўғли Вайсхон томонидан ўлдирилди. Вайс-хон ҳукмронлиги йилларида мулкдор-лар орасида кураш янада кучайди. Мулкдорларнинг бир гуруҳи Вайсхон, яна бир гуруҳи Муҳаммадхоннинг ўғли Шермуҳаммадхон атрофида уюшган эди. Бу курашда Вайсхон ва унинг тараф-дорларининг қўли баланд келди. Шер-мухаммадхон Самарқандга қочиб кетди ва 1421 й. .У^ул^екнингёрдами б-нҳоки-миятни Вайсхондан тортиб олди. Лекин орадан 3—4 й. ўтгач, у Улуғбек ҳукума-тига бўйсунмай қўйди. Натижада 1425 й. Улуғбек катта қўшин б-н М.га юриш қилиб, ҳокимиятни Вайсхонга топшир-ди. Ана шу йили Қашқар М.дан ажра-тилиб, Самарқандга бўйсундирилди. Вайсхон вафотидан сўнг унинг 2 ўғли: Юнусхон ва Эсонбуқо ўртасидаги тож-тахт учун курашда Эсонбуқо ғолиб чиқ-ди. Юнусхон Самарқандга қочиб кетди. Эсонбуқо М.даги тарқоқликка барҳам берди, унинг чегараларини мустаҳкам-лади. Эсонбуқо вафот этгач, Юнусхон темурий Абу Саъид ёрдами б-н тахтга ўтирди. Абу Саъид вафотидан сўнг, Темурийлар салтанатида бошланиб кетган ички низолардан фойдаланиб, ҳатто Мовароуннаҳрнинг ички ишларига ҳам аралашиб турди ва Андижон ҳокими Умаршайх Мирзони (Бобурнинг отаси) куёв қилиб Сайрам, Тошкент ва Ўш ви-лоятини ўзига бўйсундириб олди. Юнус-хон вафотидан сўнг, хон қилиб кўта-рилган Султон Маҳмудхон фақат номи-гагина М.нинг олий ҳукмдори ҳисоб-ланарди. Аслида эса бу вақтда мамлакат майда-майда қисмларга бўлиниб кетган эди. Mac: Оқсув, Қорашаҳар ваТурфон-да Султон Аҳмадхон, Чу ва Қўзибоши-да қозоқ султонлари, Еттисувда Муҳам-мад қирғиз мустақил ҳукмдор эдилар. М. хонлари: ТуғлуқТемур (1348—63), Қамариддин (1363—90), Хизрхўжа (1390-99), Шамъи Жаҳон (1399— 1408), Муқаммадхон (1408—16), На-қши Жақон (1416—18), Вайсхон (1418—21, 1425—28), Шермуҳаммадхон (1421-25), Эсонбуқо (1428-62), Юнусхон (1462 — 87), Маҳмудхон (1487-1508), Сайидхон (1504-32).

МЎҒУЛЛАР ДАВЛАТИ - 13-а.нинг 1-ярмида Чингизхон ва унинг ворислари-нинг истилочилик урушлари натижа-сида барпо этилган давлат. 1206 й. ба-ҳорда Мўғулистондаги турли тоифа қабилалар сардорларининг қурултойида Темучин хон этиб тайинланган ва унга «Чингизхон» («Улуғ хон») деб ном бе-рилган, ташкил этилган давлат «Якка монгол улус» деб аталган. Чингизхон ҳокимиятни мустаҳкамлаш йўлида бир қанча ислоҳотлар ўтказган. Жумладан, минг оилани бир маъмурий бирликка бўлишга асосланган ва ҳарбий тус бе-рилган янги маъмурий тузум жорий этилган. Унга кўра, Чингизхонга тобе бўлганлар жами 95 та «минг оила» бир-лигига бўлиб чиқилган ва буларнинг ҳар бирига уруш даврида Чингизхонга садоқат б-н хизмат кўрсатган кишилар бошлиқ қилиб тайинланган. Лекин амалда айрим мингликлар бир неча минг оиладан иборат ҳам бўлган. Мин-гликларни ташкил этишда имкон бо-рича бир тоифадаги қардош авлодлар-ни ва қабилаларни бир-биридан ажрат-масликка эътибор берилган. Мазкур «минг оила»лар, ўз навбатида, ғарбий «ўнг қанот» ва шарқий «сўл қанот», марказий ва тоғликлар каби 4 қисмга бўлинган. \ар бир минг оила юзликка ва ўнликка бўлинган. Аҳолини рўйхат-га олиш ишлари амалга оширилган. 15 ёшдан 70 ёшгача бўлган эркаклар ҳар-бий хизматга яроқли деб топилган. Қўшинда қаттиқ тартиб ўрнатилган, қонунбузарлар учун қаттиқ жазо, қонун устуворлигини \имоя қилганларга эса ҳурмат билдирилиб, мукофот белги-ланган. Савдо йўллари, авваламбор Буюк ипак йўлининг хавфсизлигини таъминлаб, ундан тўла фойдаланишга эътибор берилган. Бу тадбирлар Чингизхон ҳокимиятини мустаҳкамлашда ижобий самара берган.
Чингизхон мўғуллардан кўп сонли яхши қуролланган, қаттиқ интизомга асосланган ва уюшган қўшин тузади. 13-а. муаллифи Жувайнийнинг ёзишича, осойишталик даврида чорвачилик б-н машғул бўлган барча мўғул аҳолиси муқораба эълон қилиниши б-н тезда ўн, юз, минг, ўн минг жангчи — туман бўлинмаларидан иборат мунтазам қўшинга айлантириларди. Ҳар бир жангчи ҳарбий юриш вақтида ўзита зарур бўладиган қурол-яроғ, турли ан-жомлар ва от-уловларини олдиндан тайёрлаб қўйишга мажбур бўлган. Қўшин юзбоши, мингбоши, туманбо-шилар томонидан бошқарилган. Туман бўлинмаларига, одатда, шаҳзодалар қўмондонлик қилган. Асосий қўшин-дан ташқари, Чингизхон ихтиёрида

ҳарбий зодагонлардан тузилган махсус гвардия («кешик») ҳам ташкил этила-ди. Бу гвардия фақат фавқулодца содир бўладиган хавф-хатарга қарши ташла-нарди. Давлат маъмуриятини марказ-лаштириш мақсадида Чингизхон Қо-рақурум қалъасини ўз империясининг пойтахтига айлантиради. Хат-саводга мутлақо эга бўлмаган, маданияти ни-ҳоятда тубан мўғуллар давлат бошқа-рув ишларида уйғурлардан ҳамда му-сулмон савдогарларидан фойдаланди-лар. Чингизхон ва нўёнларининг мас-лаҳатчилари, мирзолари ва баъзи бир мулк маъмурлари, асосан, уйғурлардан бўлган. Mac, Шарқий уйғурлар хони Идиқут (Саодатбек) хоннинг яқин дўсти ва маслаҳатчиси эди. Ташатун исмли уйғур эса давлат муҳрдори ла-возимини ҳамда шаҳзодаларни хат-саводга ўргатувчи устод вазифасини ба-жарган. Чингизхон тарқоқ жангари мўғул уруғларини бирлаштиргач, тажо-вузкорликсиёсатини юргизди (қ. Мўғул-лар истилоси). Забт этилган ўлка ва ви-лоятларни Чингизхон 1224 й.да ўғил-лари ва набираларига тақсимлаб берди. Жан. Сибирь, Дашти Қипчоқ, Волга бўйи, Хоразм ва Дарбандгача бўлган ўлка Чингизхоннинг тўнғич ўғли Жўжи-га (унинг вафотидан кейин эса, наби-раси Ботуга мерос бўлган) топширил-ди, Шарқий Туркистон, Еттисув ва Мо-вароуннаҳрга унинг 2-ўғли Чиғатой эга бўлди. Чингизхон ўз ватани Мўғулис-тонни, шунингдек, Хитойни 3-ўғли ва вориси Ўқтойга берди. Кенжа ўғли Ту-луга эса Хуросон, Эрон ва Ҳиндистон тегди. Шундай қилиб, мўғуллар босиб олинган вилоятларни улусларга тақсим-лаб бошқаришга киришади.
Чингизхоннинг набираси Мункэ ҳукмронлиги даврида (1251—59) М.д. таркибига Мўғулистон, Шим. Хитой, Корея, тангутларнинг Си-Ся подшо-лиги, Марказий ва Ўрта Осиё, Закавказье, Эрон, Афғонистон ва Русь ер-ларининг аксарияти кирган. Бироқ, М.д.да ички бирлик йўқ эди, у турли тилларда сўзлашувчи кўплаб халқлар-ни зўрлик б-н бирлаштирган эди, бу халклар турли ижтимоий-иқтисодий ва маданий тараққиёт босқичида бўлиб, уларнинг кўпчилиги тараққиёт даража-сига кўра мўғуллардан анча устун эди-лар. Мункэ ўлимидан сўнг М.д. парча-ланиб кета бошлаган. Ундан дастлаб Боту (1236—55 й.лар ҳукмронлик қил-ган) ва Хулоку (1256—65 й.лар ҳукм-ронлик қилган) улуслари ажралиб чи-қиб, мўғуллар сулоласи ҳукмронлиги остида мустақил давлатлар тузганлар (Олтин Ўрда, Ҳулокуийлар давлати). Бу давлатлар М.д. ишларига аралашмаган-

лар ва ўз навбатида, бошқаларнинг ҳам уларнинг ишларига аралашишига йўл қўймаганлар. Мункэнинг ўрнига тахт-га чиққан укаси Хубилай (1260—94 й.лар ҳукмронлик қилган) даврида мўғуллар Хитойнинг бутун ҳудудини босиб олишган. Хубилай ва унинг ворислари салтанати Юань деб атала бошлаган. 1368 й. Хитойдаги халқ қўзғолони на-тижасида мўғуллар у ердан қувилган-лар. Куликово жангиц&ч сўнг мўғуллар-нинг Русдаги ҳукмронлигига дарз кет-ган. 14-а.нинг 2-ярмида Эрон, Закавказье ва Ўрта Осиёда мўғуллар ҳукмронлиги тугатилган. 14-а.нинг сўнгги чорагида М.д. барҳам топган. 15-а.да Эсенхон (1440—55 й.ларда хонлик қилган) ва Даянхон (1479—1543 й.ларда хонлик қилган) каби ҳукмдорлар бирлашиб М.д.ни тиклашга ҳаракат қилдилар. Аммо бу ҳаракатлар натижа бермади. Даянхоннинг ўлимидан кейин мамлакат Жан. Монголия ва Шим. Монголияга бўлиниб кетди. Шим. Монголия ҳам, ўз навбатида, Ғарбий ва Шарқий қисмларга ажралди. 16-а.да Монголиянинг 3 қисмида жами 200 ҳокимлик (князлик) мавжуд эди.
Абдулаҳад Хўжаев, Абдулаҳад Муҳаммаджонов.
МЎҒУЛЛАР ИСТИЛОСИ - Чингизхон бошчилигидаги мўғулларнинг Осиё ва Шарқий Европага қилган босқинчилик юришлари (13-а.). Мўғул нўёнлари ҳар-бий ташкилот тузиб, кўп халкларни бос-қинчилик урушига тортдилар. Улар қўшинининг асосий кучи — кўчманчи-лардан иборат кўп сонли ва жуда ҳара-катчан отлиқ аскарлар эди. Улар босқ-инчилик урушларида босиб олган мам-лакатларининг ҳарбий кучи ва техника ютуқларидан ҳам фойдаланганлар. Қўшин бирлашган қўмондонликка эга бўлиб, қаттиқ интизом ва яхши қурол-ланганлиги ҳамда ўзининг жанговар си-фатлари б-н қўшни мамлакат қўшинла-рида,н устун турар эди. Осиё ва Шарқий Европанинг жуда кўп мамлакатларида-ги ички низолар ва раҳбар табақанинг хоинлиги мўғулларнинг осонлик б-н ғалабага эришишига қўл келди.
М.и. Чингизхон Ъошшқмўғуллар дав-латининг ташкил топишидан бошла-ниб, 13-а. охирига қадар давом этган. 1207—11 й.ларда Сибирь ва Шарқий Туркистон халқлари (бурят, ёқут, ойрот, қирғиз ва уйғурлар) бўйсундирил-ди. Тангут давлати (Си-Ся)га қарши бир қанча юришлар қилинди (1227 й. бутун-лай вайрон қилинди). 1211 й. Чжурчжэн давлати (Шим. Хитой)га ҳужум бошлан-ди, 90 га яқин шаҳарни вайрон қилиб, 1215 й. Пекинни босиб олдилар. 1217 й. Хуанхе дарёсининг шим. даги ерларнинг ҳаммаси мўғуллар қўлига ўтди.

Мўғулларнинг Мовароуннаҳрни исти-ло қилиши. Ўтрор воқеаси ва ундан кейин Чингизхон элчиси Ибн Кафрож Буғронинг ўлдирилиши, Мовароун-наҳрга Чингизхоннинг бостириб кири-ши учун баҳона бўлди. Бу юришда Чингизхон дастлаб Шарқий Туркистон ва Еттисувни забт этди. Чингизхоннинг Мовароуннаҳрга босқини аввалдан пух-та тайёргарлик кўриб режалаштирил-ган эди. Чингизхон Ғарбга ҳарбий юри-шини бошламасданоқ ўз душманининг куч-қудрати ва урушга тайёргарлиги тўғрисида савдогарлар орқали тўплаган маълумотларини синчиклаб ўрганиб, Хоразмшоҳлар давлатинмнг ички аҳво-лидан тўла воқиф эди. Хоразмшохлар давлати кўп сонли туркий қўшин ва яхши қуролланган кўнгиллилар лаш-кари қамда етарли озиқ-овқат захира-сига эга эди. Афсуски, хоразмшоҳ б-н саркардалар ўртасида мавжуд ихтилоф-лар аввал бошданоқ бундай устунлик-дан фойдаланишга имкон бермади. Кенгашда фикрлар бўлиниб кетди. Хо-размнинг машҳур фақиҳи, муфтий Шаҳобиддин Хивақий барча қўшин (400 минг аскар)ни Сирдарё бўйига тўплаб, узоқ йўл сафарида толиқиб келаётган мўғулларни қарши олиш, душманга ҳали ўзини ўнглаб олмаси-дан туриб, бор куч б-н катта жангда тўсатдан зарба бериш тўғрисида бир-дан-бир тўғри фикр баён қилади. Бирок. Муҳаммад хоразмшоҳга бундай фикр маъқул бўлмайди. Чунки, у ўзи-нинг олий лашкарбошиларидан бўлган қипчоқ лашкарбошиларга тамоман ишончсизлик б-н қарар эди. Шунинг учун ҳам у катта қўшинни бир жойга тўплашдан ва улар фурсатдан фойда-ланиб уни тахтдан ағдариб ташлашла-ридан қўрқар эди. Аскарий кучини қалъа ва истеҳкомларга бўлиб юбориб, айрим шаҳарларни мўғулларга қарши қўйиш б-н душманга зарба бермоқчи бўлди. Хоразмшоҳ мўғулларнинг асосий зарбаси Мовароуннаҳрнинг Зарафшон водийсига қаратилса керак деган фикр б-н Самарқанд ва Бухоро ш.ларини мустаҳкамлашни буюрди. Самарқанд-нинг ташқи деворини қайта қуриш мақсадида шаҳар аҳолисидан ҳатто бир йил ичида 3 марта хирож ҳам йиғиб олинади. Барча кўрилган чора-тадбир-ларга қарамасдан хоразмшох. ҳужумга тайёр эмас эди. 1219 й.нинг кузида Чингизхон хоразмшоҳ салтанатига қар-ши юриш бошлади. Жами аскари 200 мингга яқин бўлган мўғулларга уйғур хони Идиқут ва Олмалиқ ҳукмдори Сиғноқ тегинлар ҳам ўзларининг \ар-бий кучлари б-н қўшилган эди. Чин-

гизхон Ўтрор ш. яқинида, Мовароун-наҳр ва Хоразмни қисқа муддат ичида забт этиш учун қўшинини 4 қисмга бўлади. Унинг бир қисмини ўғиллари Чиғатой ва Ўқтой бошчилигида Ўтрор-ни қамал қилиш ва уни эгаллаш учун қолдирди. Иккинчи қисмга Жўжи бош-лиқ этилиб, Сирдарё этаги томон юбо-рилади ва унга Сиғноқ, Ўзган, Бар-чинлиғкент, Жанд, Янгикент ва б. ша-ҳарларни босиб олишни буюради. 5 минг кишилик учинчи қўшинни Олоқ нўён \амда Сукету-чэрби қўмондонли-гида Банокат ва Хўжанд ш.лари томон юборади. Чингизхоннинг ўзи асосий кучлари б-н Қизилқум орқали Бухоро томон лашкар тортади. Инолчиқ раҳбар-

лигида ўтрорликлар шахарни мудофаа қилиб 5 ой давомида ўз қўлларида уш-лаб турадилар. Ниҳоят мўғуллар шаҳар-ни эгаллашга муваффақ бўлади. Аҳоли-ни шаҳардан ташқарига ҳайдаб чиқа-радилар ва қатл этадилар, шаҳарни эса талайдилар (яна қ. Ўтрор мудофааси). Шу аснода Бухорога йўналган Чингизхоннинг асосий кучлари йўлда Зарнуқ ва Hyp қалъаларини ишғол қиладилар. 1220 й. фев.да Чингизхон Бухорога етиб боради (қ. Бухоро мудофааси). Мўғуллар Бухорони вайрон қилгандан кейин Самарқандга йўл олди. Чингизхон Бу-хородан ҳайдаб келтирган асирлардан ташқари ўғиллари Чиғатой ва Ўқтой-ларнинг Ўтрордан олиб келган банди-

ларини ҳам Самарқанд қамалига сафар-бар этади (қ. Самарканд мудофааси), Муҳаммад хоразмшоҳ Субутой баҳодир ва Жебе нўён бош бўлган мўғул қўши-нининг таъқибидан қочиб, Каспий денгизининг жан.даги ороллардан би-рида паноқ топади ва сал вақт ўтмай ғарибликда зотилжам касали б-н ва-фот этади. Бу даврда мўғулларнинг Жўжи бошлиқ аскарий қисмлари Сирдарё этакларида босқинчилик қилмоқда эди. Жўжи шаҳарни жангсиз таслим бўлишини талаб қилиб, Сиғноққа элчи сифатида юборган Ҳасанхожа исмли савдогарни сиғнокликлар ўлдирадилар. Бундан дарғазаб бўлган Жўжи шаҳарга х^жум бошлайди. Босқинчилар шаҳар-
МЎҒУЛЛАР ИСТИЛОСИ (13-а)
600
0
600
1200 км

60°

100°
Чмнгмзхан (Т|мучии), унинг ўгилларя •а сармдалараншг прашлар»
Чингазин 1224 йаагача эгаыагаи цмар Чангазхоа нрасаарананг юрншлар» Квванга юркшларнанг кўнаяяшяар»
Myfy« аста/гачаларанаиг 13-аср аккаича армада эгаллаган ерлара
Қўшна даалатларнаяг чагаралара Руснанг Олтан Ўрдага то6« (;лгаи  Мугуллар  aaipoH цнягаи шаҳарла

Мўгулларга ^арши ча^ашларнаиг *  энг муқам учо^лара
X Асосаа жаиглар (улгш жо«»р
Кр.-Кра«о>

Рацачлар (алан курсатидгаи:
1 Тмтон Ордана
2 Мумддас Рам шперааса
ЗЧ»и
4 Латан ампармса
5 Наква имларама
6 Кшшкая

МЎҒУЛЛАР   ИСТИЛОСИ
ни талаб, аҳолисини битта қолдирмай қиради. Бу воқеадан даҳшатга тушган Ўзган ш. аҳолиси мўғулларга жангсиз таслим бўлади, аммо, Барчинлиғкент-ни олишда яна куч ишлатадилар. 1220 й. Жандга ҳужум бошлайдилар. Жанд ноиби Қутлуғхон шахарни ташлаб Хо-размга қочади. Босқинчилар Жандни қаршиликсиз эгаллаб, уни талайдилар. Аҳолисининг қуролланган қисми қатл этилиб, шаҳар вайрон қилинади. Бу вақтда Олоқ нўён, Сукету чэрби ва Тўғай каби мўғул сарҳанглари 5 минг қўшин б-н Банокат ва Хўжанд ш.лари устига юради. Банокат ҳимоячилари қиличдан ўтказилиб, қолганлари қул-ликка маҳкум этилади. Шақар забт этилгач, навбат Хўжандга келади. Асли насаби турк бўлган Темур Маликнинг шахсий қахрамонлиги б-н хўжандлик-лар мўғулларга кутилмаган қаршилик кўрсатадилар. Жувайний ва Рашидуд-динларнинг асарларида Хўжанд қама-лида 20 минг мўғул ва 50 минг асир қатнашганлиги айтилган. Бироқ, ҳимо-ячиларнинг кучи тенг бўлмаганлиги-дан Темур Малик шаҳарни ташлаб чи-қиб кетишга мажбур бўлади. 1220 й.нинг ёзида Мовароуннаҳр жан.да шу вақтгача босиб олинмаган шахарларни забт этишга Чингизхоннинг шахсан ўзи киришади. Аввал у Насафга бостириб киради. Шаҳарликлар даҳшатга тушиб шаҳар дарвозаларини очиб берадилар. У Термизга аскар тортади. Термизнинг ноиби Фахриддин Хабаш қаттиқ қар-шилик кўрсатади. Термиз ш. ва аҳоли-си ҳам мўғулларга қаршилик кўрсат-ган бошқа шаҳарлар фожиасини боши-дан кечирди. Сирдарё ҳавзаси, Зараф-шон ва Қашқадарё воҳалари, Амударё ўрта оқимининг ўнг соҳили вилоятла-ри забт этилгач, Чингизхон асосий кучни хоразмшохлар давлатининг мар-кази Гурганжга ташлайди. Бу ҳарбий кучни Чингизхоннинг ўғиллари Жўжи, Чиғатой ва Ўқтойлар бошқаради (қ. Урганч мудофааси). Хоразмшохлар дав-лати босиб олингач, мўғул жангари-лари ўз кучини йирик савдо ва мада-ният марказлари бўлмиш Балх, Ҳирот, Марв ва Ғазна каби шаҳарларга йўнал-тиради. Аммо бу ерда улар Жалолиддин Мангубердинннт қаттиқ қаршилигига учрайди. Мўғул қўшинининг атоқли жангчилари Жалолиддинга қарши тура олмайдилар. Мўғулларнинг Парвон даштидаги мағлубиятидан кейин (қ. Парвон жанги) Чингизхон ҳарбий ҳара-катларни шахсан ўзи бошқаради. Чингизхон Ғазнага лашкар тортади. Жалолиддин эса урушсиз Синд (Ҳинд) да-рёси соҳилларига чекинади. Дарё бўйи-да 1221 й.нинг нояб.да икки ўртада

қаттиқ жанг бўлади. Мўғулларнинг гти-стирмага қўйган 10 минг нафарли са-раланган лашкари жанг оқибатини ҳал қилади (қ. Синд дарёси бўйидаги жанг). Рақибининг жасоратига қойил қолган Чингизхон уни таъқиб қилиш фикри-дан қайтади. 1225 й.га келиб, мўғул қўшинларининг асосий қисми Мўғули-стонга қайтиб кетди. Жебе нўён ва Су-бутой баҳодир қўмондонлигидаги мўғул қўшини ғарбда урушни давом эттиради ва Шим. Эрон орқали Закавказьега бостириб кирди. Грузия ва Озарбайжон-нинг бир қисмини вайрон қилди. Каспий денгизи соҳили бўйлаб ҳаракат қилиб, аланлар ерига бостириб кирди ва уларни тор-мор келтирди (1222). 1223 й. 31 майда Калка жангида мўғуллар бирлашган рус-қипчоқ қўшинини ен-гиб, уни Днепр дарёси этагигача қувиб, кейин Ўрта Волгага чекинди. Бироқ, Волга-Кама Булғориясида мағлубиятга учраб, Мўғулистонга қайтиб кетди (1224). Бу мўғул отлиқ аскарларининг келгусида ғарбга қилинадиган юришла-ри олдидан олиб борган разведкаси эди. Чингизхон вафот этгач (1227), Ўқтойни Улуғ хон (қоон) деб кўтар-ган қурултой (1229) дан сўнг М.и. 2 йўналишда олиб борилди. Шарқца Шим. Хитой тўла босиб олинди (1231—34) ва Корея б-н уруш бошланди (1231— 32). Мўғуллар бир қанча йирик юриш-лар (1236, 1254, 1255, 1259) дан сўнг 1273 й. Кореянинг каттагина қисмини босиб олишга муваффақбўлган. 1229 й. Субутой баҳодир 30 минг кишилик қўшини б-н Ёйиқ дарёси бўйига чиқ-ди. Жўжи улусининг ҳукмдори Боту-хон қўшини б-н биргаликда Каспий бўйи даштларидан саксин ва қипчоқ-ларни сиқиб чиқаришга эришди. 1232 й. мўғул қўшинларининг Волга-Кама Булғориясига ёриб киришга уриниш-лари бекор кетди. Жўжи улусининг куч-лари б-н ғарбга қилинган ҳужум қам натижа бермади. 1235 й. қурултой чақи-рилиб, унда бошқа улуслар ҳарбий куч-ларини Ботуга ёрдамга юборишга қарор қилинди. 14 мўғул хони иштирок этиб қўшиннинг умумий сони 150 мингга етди. 1236 й. кузида мўғул қўшинлари яна Волга-Кама Булғориясига қужум қилиб, уни вайрон қилди. Улар 1237 й.нинг баҳори ва ёзида аланлар, қип-чоқлар ва Ўрта Волгабўйи халклари б-н урушни давом эттириб, кузда Шим.-Шарқий Русга юриш қилиш мақсадида ҳоз. Воронеж атрофига тўпланди. 1237 й. қишнинг бошларида Боту Рязань князлигига ҳужум қидди, 6 кунлик қамалдан сўнг Рязань таслим бўлди. 1238 й. Коломна остонасида Владимир князлиги аскарларини  тор-мор

қилди. Мўғул қўшинлари Коломна ва Москвани вайрон қилиш б-н бирга 1238 й. фев. ойи мобайнида 14 рус шахрини (Ростов, Углич, Ярославль, Кострома, Кашин, Кснятин, Городец, Галич-Мер-ский, Переяславль-Залесский, Юрьев, Дмитров, Волок-Ламский, Тверь, Тор-жок)ни босиб олди. 1240 й. кузида Жан. Русга юриш бошланди. Декабрнинг охир-ларида Киев, Владимир-Волинский, Галич ва б. шаҳарлар босиб олинди.
1241 й. баҳорида мўғул қўшинлари рус ҳамда Шарқий Европанинг бошқа халқлари кўрсатган қаҳрамонона қар-шилигига қарамай, Ғарбга томон ил-гарилади. Боту қўшинининг асосий қисми Карпат довонлари орқали Вен-грияга кириб борди ва қирол Бела IV нинг 60 минглик қўшинини тор-мор келтирди. Венгрия пойтахти — Пешт ш. ишғол этилиб, вайрон қилинди, мамлакатнинг кўп қисми харобага ай-лантирилди. Баъзи мўғул отрядлари Шарқий Чехиягача кириб борди, Бирок қирол Вацлав I томонидан қаттиқ қаршиликка учраб орқага қайтди. 1241 й. охирларида Боту ўз қўшинининг Австрия ва Хорватия орқали Адриатика денгизи томон бошлади. 1242 й. соҳил-да жойлашган қалъаларни забт эта ол-маган Боту Босния, Сербия ва Болгария бўйлаб орқага қайтган. Шундай қилиб мўғулларнинг Марказий Евро-пага қилган ҳужуми тугади.
М.и. Ғарбда — Кичик Осиё ва Яқин Шаркда узоқ муддатга чўзидди. Мўғул-лар Закавказьени босиб олгач, Кўния султонлигинк тор-мор келтирди. 1256 й.да Ҳулоку Эрон ва Месопотамияни, 1258 й. эса Араб халифалигининг пойтахти — Бағдодни бўйсундирди. Мўғуллар Сури-яни ишғол қилиб, Мисрга қарши ҳужумга тайёрлана бошладилар. Бироқ, 1260 й. Миср султони қўшинлари б-н бўлган жангда мағлубиятга учраганлар. М.и. Ғарбда шунинг б-н тугади.
13-а.нинг 2-ярмида мўғуллар Шарқ ва Жан.-Шарқ мамлакатларини забт қилишга киришди. Мўғул қўшинлари Жан. Сун империясига чегарадош Дали давлати (1252—53) ва Тибет (1253)ни босиб олди. 1258 й. мўғул қўшинлари ҳар томондан Жан. Хитойга бостириб кирди, бироқ Мун/сэнинг тўсатдан вафот этганлиги туфайли Жан. Сун им-периясини забт этиш кечикди. 1267— 79 й.дагина Жан. Хитой янги Улуғ хон — Хубилай томонидан ишғол қилинди. 1281 й. Японияни босиб олиш мақса-дида 1000 кема, 100 минг кишилик Кўшин жўнатилган. Аммо, мазкур флот тўфонда қолиб ғарқ бўлган. Мўғуллар ўзларининг Жан.-Шарқий Осиёга қил-ган юришларида Хитой армияси ва фло-

тидан фойдаланган бўлсалар-да, муваф-фақиятга эриша олмаганлар. Мўғул-хи-той қўшинлари бир неча юришлар (1277 и. 2 марта ва 1282, 1287 й.ларда) дан сўнг Бирмани ишғол қилди, бироқ тезда (1291) у ердан ҳайдаб чиқарилди. Мўғул-хитой қўшинлари ва флоти бир неча марта Вьетнамга ҳужум қилиб (1257, 1258, 1284, 1285, 1287-88), уни бўйсундира олмади. Тьямпу давлати (Ҳиндихитойнинг жан.-шарқида) ҳам ўз мустақиллигини мўғуллардан ҳимоя қила олди. М.и. 1300 й. Бирмага қилин-ган янги юришдан сўнг тугади.
М.и. даврида тарихий ва маданий ёдгорликлар вахшийларча яксон қи-линди. М.и. ва ҳукмронлиги даврида мағлуб ва мазлум бўлган халқларнинг ягона ҳалокати шу бўлдики, улар душ-манга қарши барча ички низоларни четга суриб, биргаликда курашнинг за-рурлигини англаб етмадилар.
Манба: Раши д-ад-дин , Сборник летописей, т. 1-3, М.-Л., 1952-1956.
Ад.: Бартольд В. В., Туркестан в эпоху монгольского нашествия, Сочинения, т. 1, М., 1963; Владимирцов Б. Я., Общественный строй монголов, Л., 1934; История Монгольской Народной Республики, М., 1954; Чулууны Далай, Монголия в XIII—XIV веках, перевод с монгольского, М., 1983; Семёнов В. Ф., Ўрта асрлар та-рихи, [русчадан таржима], Т., 1973.
Абдулаҳад Муҳаммаджонов, Шодмонқул   Пиримқулов.

МЎҒУЛТОҒ — Қурама тизмасининг жан.-ғарбидаги тоғ. Узбекистан ва То-жикистон чегарасида жойлашган. Жан.-ғарбдан шим.-шарққа йўналган. Қурама тизмасининг ғарбий тармоқ-лари бўлмиш Олтинтопган ва Қора-мозор тизмаларидан Мирзаработ бели б-н ажралган. Жан.-ғарбий этаклари Сирдарё водийсига туташади. Уз. 85 км чамасида. Энг баланд жойи 1624 м (Музбек тоғи), жан.-ғарбда Катта Супа тоғи (бал. 1277 м гача) мавжуд. Тоғ кучли парчаланган, яланғоч, қояли ён бағирларида ёзда қуриб қоладиган чуқур сой кўп. Улар нура-ган жинс парчалари б-н қопланган. Этаклари кенг пролювиал шлейфлар б-н банд. Геологик тузилишида қуйи силур даврининг гранитли, филитли сланецлари, қумтошлари, шунинг-дек, юқори девон қуйи карбон давр-ларининг оҳактошлари ва мармар тошлари иштирок этган.
М.да Мозорбел, Чингилди, Дахчал довонлари бор. Йилига 200—250 мм ёғин тушади. 1200 м баландликкача бўз тупроқларда эфемерлар (ранг, қўнғир-бош), ундан юқорида ювилган жигар-ранг тупроқларда турли ўтли буғдой-иқзорлар сийрак ҳолда учрайди. Тоғ этагида Каттаайри, Чоруҳдайра қиш-локлари жойлашган.

МЎҒУЛЧА — Шашмақомяаги ҳар бир мақомнинг ашула бўлимида 2-гуруҳни ташкил этувчи асосий шўъбалардан бири. Улар савт шўъбалари каби 5 чо-рак такт ўлчовидаги доира усулида ижро этилади:
М.лар жами 4 та бўлиб, Бузрук мақо-мида — М.и Бузрук, Навода — М.и Наво, Дугохда — М.и Дугоҳ, Сегоада — М.и Сегоҳдеб аталади. М.лар, асо-сан, Шашмақомдаги 1-гуруҳ шўъба-ларининг бош мавзуи — Сарахборлар-га ҳамоҳанг бўлиб, уларнинг М. доира усулига туширилган вариантлари-дир. М. шўъбаси Талқинча, Қашқарча, Соқийнома ва Уфардан иборат ўз шо-хобчаларига эга. Улар бир-биридан, асосан, усул ва суръати б-н фаркла-нади ҳамда М. шўъбалари номи б-н қўшиб аталади (мае, Талқинчаи М.и Бузрук, Қашқарчаи М.и Наво, Со-қийномаи М.и Дугоҳ ва ҳ.к.). М.лар-нинг Қашқарча, Соқийнома ва Уфар қисмлари рақс б-н ҳам ижро этили-ши мумкин. М.и Дугоҳ ва унинг тур-кумланиш хусусиятларидан композитор М. Тожиев ўзининг 9-симфонияси (1979) да унумли фойдаланган.

Н — ўзбек кирилл алифбосининг ўн бешинчи ҳарфи; тил олди, бурун, со-нор, портловчи, жарангли ундош то-вушни ифодалайди. Сўз боши (най, новда, нон), ўртаси (анор, ғунча, қанот) ва охири (боғбон, ўтин, тугун) да кела олади. Н. товуши айрим сўзлар-да, сўз бирикмалари орасида б товуши олдидан талаффуз қилинганда, м то-вушига айланади (танба > тамба, ман-ба > мамба, сунбула > сумбула, ўн беш > ўм беш), лекин бу ҳодиса имлода акс этмайди. Н товуши соф ўзбекча сўзлар-да сўз бошида учрамайди. Н ҳарфи г ҳарфи б-н бирга, н+г тарзида тил орқа, бурун, портловчи, жарангли ундош товушни ифодалайди; бу товуш сўз ўртаси (сингил, денгиз, тингла) ва охири (онг, тенг, дўнг) дагина ке-лади.
Н ҳарфи Авесто, Урхун-Енисей, суғд, туркий (уйғур) ёзувларида, шу-нингдек, араб ва лотин алифболари асосидаги ўзбек ёзувида ўзига хос кўринишларга эга. Булар қуйидаги жад-валда кўрсатилди.
	Ёзув тури
	Белей
	Сана

	Авесто
	V
	Мил. as. 6 — 4 - а

	Урхун - Енисей ёзув и
	
	5 -  Н - а

	Туркий (уйгур) ёзув
	•'- J*.
	8 - 13 ■ а

	Суад ёзуви
	-4
	Мил. ав. 1 - минг и. охири — 13 - а

	Араб ёзуви
	о
	13 - а - 1929 п.

	Лотин ёзуви
	N
	1929 - 1939 п.

	Кирилл ёзуви
	Н
	1940 - 199S п.

	Лотин ёзуви
	N
	1995 й. дан


НАБАТЕЯ ПОДШОЛИГИ - Иорда ния ҳудудида қадимда мавжуд бўлган давлат (мил. ав. 3-а. охири — 2-а. боши — мил. 106). Мил. ав. 6-а. бошида Эдем р-нига араб қабилаларидан набатейлар келиб ўрнашган. Улар хақида илк марта Библияца. қайд этилган. Мил. ав. 3-а. охири — 2-а. бошларида пойтахти Петра ш. бўлган Н.п. вужудга келган, у пто-лемейлар сулоласи бошқарган Миср-нинг таъсир доирасига кирган. Н.п.нинг 1-подшоси — Харитат I (мил. ав. 169 й.дан шохлик қилган). 87 (ёки 85) й.да

Харитат III (мил. ав. 87—62) Дамашқ-ни бўйсундирган. Мил. ав. 60-й.лар охи-ридан Н.п. Рим вассали. Н.п.нинграв-нак, топган даври Харитат IV даврига (мил. 9—40) тўгри келади. Н. п.нинг сўнгги подшоси Раббил II (71 — 106) бўлган. 106 й. Рим императори Траян Н.п.ни тугатиб, унинг ҳудудини Рим-нинг Арабистон провинциясига айлан-тирган. Набатеяликлардан ҳозир фа-кат оз сонли ёзма ёдгорликлар сакла-ниб қолган.
НАБЕРЕЖНИЕ ЧЕЛНИ - Татарис-тон Республикасидаги шаҳар (1930 й.дан, 1982—88 й.ларда Брежнев ш.). Кама дарёсидаги пристань. Яқин т.й. станцияси — Круглое Поле (17 км). Аҳолиси 520,3 минг киши (1998). Ил-гари ёғочсозлик, тўқимачилик ва озиқ-овқат саноати маркази эди. 1970 й.да Кама автомобиль з-дининг қури-лиши муносабати б-н тез ривожланди. Озиқ-овқат, ёгочсозлик саноати кор-хоналари мавжуд, қурилиш матери-аллари ишлаб чиқарилади. Қуйи Кама ГЭС бор. Политехника, педагогика ин-тлари, қўғирчоқ театри ишлаб турибди.
«НАБИ», набидлар — 1890—1905 й.ларда Парижда ижод қилган рассом-лар гуруҳи; П. Серюзье, М. Дени, К. Руссель, П. Боннар, Э. Вюйяр, А. Ма-йоль ва б. П. Гоген ва Понт-Авене мак-таби таъсирида бўлган «Н.»лар «модерн» услубининг ўзига хос турини яратдилар. Уларнинг ижодига адабий символизмга яқинлик, рангнинг ҳукм-ронлиги, шаклнинг умумлашма беза-ги, майин мусиқий ритм, француз санъати, япон гравюраси ва итальян примитивини услублаштириш хос. Серюзье, Дени, Руссель асарларига ди-ний мистик кайфият хос бўлса, Боннар, Вюйяр ва б.нинг асарлари нозик лирик образ курилиши б-н ажралиб ту-ради. «Н.» лар ма\обатли рангтасвир, графика, амалий безак санъатига му-рожаат қилдилар (гилам, витраж, мебель учун эскизлар). НАБИЕВ Вали Набиевич (1916.31.1 — Ғиждувон тумани — 1999.7.3) — 2-жаҳон уруши қатнашчиси, гвардиячи старшина. 16-гвардиячи отлиқ аскарлар дивизиясининг 60-гвардиячи Черни-

гов отлиқ аскарлар полки, 2-эскад-рон взвод командирининг ёрдамчиси. 1936—38 й.ларда армия сафида, Ҳасан кўли ёнидаги жангда қатнашган. 1943 й. 18 сент.да Днепр дарёсини бирин-чилардан бўлиб кечиб ўтишдаги жа-сорати учун Қаҳрамон унвони берил-ган (1944 й. 15 янв.). Урушдан кейин Ғиждувон ш.да яшаган. Ғиждувон ту-манида к-з раиси, к-злараро маиший хизмат кўрсатиш комбинатининг бошлиғи лавозимларида ишлаган. 2001 й. 9 майда Ғиждувон туман маркази-даги Хотира майдонида бюсти ўрна-тилган, кўчалардан бирига Н. номи берилган.
Ц*2 Щ
НАБИЕВ Жўрабек (1941.10.2, Тожи-кистоннинг Ғулакандоз қишлоғи) — хонанда (лирик тенор), бастакор, актёр. Тожикистон халқ артисти (1980). Ле-нинобод (ҳоз. Хўжанд) пед. ин-тини ту-гатган (1963). Хўжанд давлат му-сиқали комедия те-атрида яккахон хонанда (1962—96), директор (1996—98). Тошкент консерва-ториясининг проф. (2000 й.дан). Фар-ғона-Тошкент ҳофизлик мактаби-нинг намояндаси бўлиб, Бухоро мақом ижрочилик услу-бини ҳам мукаммал ўзлаштирган. Ни-ҳоятда кенг репертуаридан мақом йўллари, бастакор ашулалари, катта ашулалар, узбек, тожик ва б. халклар қўшиқлари урин олган: «Насруллойи», «Самарқанд Ушшоғи», «Тошкент Ироқи», «Мўғулчаи Дугоҳ», «Феруз I-II», «Бебокча» ва б. Унинг муаллифлик қўшиқларидан «Караб қўй», «Унутмас-ман», «Сен туғилган кун», «Курбон бўлсайдим», «Эл дегай афсонадир» ва б. ўзининг ҳалқчиллиги, мазмундорли-ги, мусиқий ифодавийлиги б-н ажра-либ туради. Мусиқий театр сақнасида Озар («Тугалланмаган қўшиқ»), Содир-хон («Уйғониш») каби образлар ярат-ган. Осиё, Европа, Америка мамлакат-ларида гастролда бўлган. «Мелодия» граммёзув фирмасининг «Олтин диск» мукофотига сазовор бўлган (1990).
НАБИС

223
НАБИЕВ Малик (1916.5.1, Тошкент) — рассом, педагог, Узбекистан БА акад. (1997), Узбекистан халқ рассоми (1992). Ўзбекистонда хизмат кўрсатган санъат арбоби (1968). Тошкент рассом-лик билим юртида таълим олган (1933— 37), Тошкент пед. ин-тини тугатган (1962). Тошкент рассомлик билим юртида (1938—58), 1958 й.дан Тошкент педагогика ин-ти-нинг бадиий графика ф-тида ўқи-тувчи, рангтасвир кафедраси мудири (1963-88), 1973 й.дан ҳоз. Тошкент педагогика ун-ти проф. Н., асосан, портрет ва тарихий жанрларда ижод қилади. Тарихий мав-зудаги асарларига ғоя ва мавзунинг равшанлиги, кураш, қарама-қарши-ликларда тўқнашган томонлар ҳолати-ни аниқ белгиланиши, давр руҳини аниқ тасвирлаш каби хусусиятлар хос бўлса, портретларида замондош шахс-лар табиий ҳолатда, самимий тасвир-ланади: «Дўстим портрети» (1933), «Қўзғолон бостирилди» (1940), «Маке-донияликларга қарши Спитамен қўзғо-лони» (1960), «Абу Райҳон Беруний» (1950, 1972), «Бобур» (1962), «Халқ артисти Ҳасанов» (1970), «Ўқитувчи М. Ғоипова» (1977), «Амир Темур» (1994) портретлари ва б. Рисолалар ва услу-бий қўлланмалар муаллифи. «Буюк хиз-матлари учун» ордени б-н мукофот-ланган (2000).
Ас.: Бошланғич синфларда раем чизиш методикаси, Т., 1965; Раем чизишни ўрга-тиш методикаси, Т., 1971; Рангшунослик, Т.,  1995.

НАБИЕВ Малик Набиевич (1913.18.1 — Тошкент — 1992.10.1) — кимёгар олим. Узбекистан ФА акад. (1956), Узбе-кистонда хизмат кўрсатган фан ва техника арбоби (1963), техника фанлари д-ри (1955), проф. (1956). Иваново кимё-технология ин-тини тугатган (1935). Донбассдаги Горловка ўғит з-ди-да ишлаган (1940). Чирчиқ электр кимё к-тида бош муҳандис (1940— 43), Чирчиқ шаҳар партия қўмитаси котиби (1943—44), Ўзбекистон Рес-публикаси Давлат План комиссияси раисининг биринчи ўринбосари (1944— 47), Республика Министрлар Совети бошқармаси бошлиғи (1948), Чирчиқ электр кимё к-ти бош муҳандиси (1948—51). Узбекистан ФА кимё ин-тида лаб. (бўлим) мудири (1951—86), бош илмий ходим (1986 й.дан), Узбе-кистон ФА кимё-технология фанлари бўлими акад.-котиби (1952—56, 1966— 86). Асосий илмий ишлари янги минерал ўғитлар турларини олиш, ўғитлар сифатини яхшилаш, мураккаб ўғитлар-дан рационал фойдаланишга оид. Н.нинг қовушоқланиб (ёпишиб) крл-майдиган аммиак селитраси олиш усу-ли Чирчиқ электр кимё к-тида ва б. корхоналарда амалиётда қўлланди. Н. ўз шогирдлари б-н биргаликда аммоний-лаштирилган суперфосфат олиш усу-лини ишлаб чиқди ва уни Қўқон, Жам-бул, Самарканд ҳамда Чоржўй кимё з-дларида амалга оширди. Фосфат хом ашёсини нитрат кислота б-н парчалаб, қаттиқ ва суюк, мураккаб ўғитлар (СУМ-I, СУМ-П, СУМ-П1, СУМ-IV, СУМ-V) ни и.ч. технологиясига асос солди, чигит таркибидаги мой модда-ларинп к>пайтиришга таъсир этувчи «ЦАКС» де-фолиантини ихтиро қилди. Беруний но-мидаги Узбекистан Давлат мукофоти лауреати (1968).
М. Набиев. Амир Темурнинг Тўх-тамуш устидан ғалабаси (1994).

Ас: Азотнокиелотная переработка фосфатов, Т., 1957; Аммонизорованный суперфосфат из фосфоритов Каратау, Т., 1960; Калийные соли Тюбегатана, Т., 1965; Конде-сированные фосфаты и удобрения на их основе (Б. М. Беглов, А. Т. Здукос б-н хамкорликда), Т.,  1974.
Ад.: А х м е р о в Қ. Узбекистан кимёгарла-ри, Т.,  1974.
НАБИЕВ Рашид Набиевич (1912, Самарканд — 1985.10.6, Тошкент) — та-рихчи олим, Узбекистан ФА мухбир аъзоси (1952), тарих фанлари д-ри (1967). Самарканд пед. техникуми (1927—30) ва Фарғона пед. ин-ти (1930—33) да ўқиган. Узбекистон ФА Тарих ва археология ин-ти директори (1947—52), бўлим мудири (1956—62), ФА Ижтимоий фанлар бўлими мудири (1952—56). 1962 й.дан Узбекистон ФА Шарқшунослик ин-тида катта илмий ходим. Илмий фаоли-яти Урта Осиёнинг ўрта асрлар тарихи-ни ўрганишга бағишланган. Узбекистон тарихига оид бир қанча ўқув қўлланма-лар, дареликлар муаллифи.
Ас: XIV аерда Ўрта Осие'да сарбадорлар қўзғолони, Т., 1942; Из истории Кокандс-кого ханства (феодальное хозяйство Худояр-хана), Т., 1973; Ташкентское восстание 1847 г. и его социально-экаономические предпосылки, Т.,  1966.
НАБИЙ (араб, кўплиги — анбиё, ило-ҳий хабар келтирувчи) — қ. Пайғамбар. НАБИРА, не вара — биринчи ва учинчи бўғин авлодлар ўртасидаги қариндошлик муносабатларини ифода-лайдиган атама. Ота-онага ўғил ёки қизнинг фарзанди (бобога, бувага нис-батан) Н. бўлади; ўғилнинг боласи ўғил Н., қизнинг боласи қиз Н., қиз Н.нинг эри Н. куёв, ўғил Н.нинг хотини Н. келин деб аталади.
НАБИС (Nabis) (? - мил. ав. 192) -Спарта ҳукмдори (тирани) (мил. ав. 207—192). Еврипонтийлар шоҳ хонадо-нига мансуб бўлган. Бир қанча қатъий тадбирларни амалга оширган: бир кием мулкдорларни қувғин қилган, айрим-ларини қатл этган; йирик ер эгалари-нинг ерларини мусодара қилиб, граж-данлик таркибига киритилган ерсиз спартиатлар ва илотларга бўлиб берган. Н. даврида Спарта қўшини кучайган, Аргос босиб олиниб, у ерда ҳам шу ислоҳотлар ўтказилган. Бутун Пелопоннес бўйича туб ислоҳотлар ўтказилиши хавфи Н.га карши Ахей иттифоқинмнг уруш бошлашига сабаб бўлган. Иттифоқ-чиларга ёрдамга Рим армияси хам етиб келган. 195 й. тузилган сулҳга кўра, Н. ҳокимияти фақат Спарта ҳудуди б-н чеклаб қўйилган. Н.нинг кайтадан уруш қилиши унинг \ам қуруқликда, ҳам денгизда мағлубиятга учраши б-н туга-ган. Н. хоинона ўлдирилиб, Спарта Ахей иттифоқига қўшиб олинган.
224

НАБОКОВ
НАБОКОВ Владимир Владимирович [асл номи; тахаллуси Сирин; 1899.10(22).4, Петербург - 1977.2.7, Швейцария] — рус ёзувчиси. Инглиз тили ва маданиятига ихлосманд бой дворян оиласида дунёга келган. Бир неча Европа тилла-рини мукаммал билган Н. 1914—17 й.ларда отасининг маблағи ҳисобига илк шеърий тўп-ламларини чоп эт-ган. 1919 й.да Анг-лияга бориб, Кем-бриж ун-тида таҳ-
сил кўради, 1922 й. эса Берлинга кўчиб ўтади. Н. шу ерда рус муҳожирлари-нинг «Руль» газ.да, шунингдек, «За-монавий битиклар» жур. (Париж)да Сирин (жаннат қуши) тахаллуси остида шеър ва ҳикояларини эълон қилади. «Машенька» (1926) романи ва ундан кейинги «Чорбанинг қайтиши» (1928) лирик новеллалари, машҳур шахмат-чининг ҳаёт фожиасига бағишланган «Лужин ҳимояси» (1930) қиссаси ва б. асарлари Н.га шуҳрат келтиради. Н. рус тилида 9 роман («Қирол, дама, валет», «Истеъдод» ва б.), бир қанча пьеса («Ўлим», «Воқеа», «Вальснинг кашф этилиши» ва б.), ҳикоя ва шеърлар ёзган. Унинг ижодий услубида мистификация, турли-туман ўйинлар, хаё-лот ва алаҳсирашлар, пародиялар, ку-тилмаган сюжет қурилмалари устувор-лик қилади. Н. 1940 й.да АҚШга кўчиб бориб, асосан, инглиз тилида ижод эт-ган. «Себастиан Найтнинг чинакам хаёти», «Ада», «Нурсиз олов», «Лолита», «Ёрқин нарсалар»,«Арлекинларга бир қара!» сингари романлари, «Евгений Онегин»нинг таржимаси ва Пушкин асарига ёзган 3 жилдли изохлари Н. адабий меросининг асосий қисми-ни ташкил этади.
Ас: Машенька, Защита Лужина. Приглашение на казнь. Другие берега, М., 1988; Лолита, М., 1989.
НАБОНИД — Бобилнинг сўнгги под-шоси (мил. ав. 556—539 йларда ҳукмрон-лик қилган). Оромийларлан. Н. Эрон б-н курашиш учун Ғарбий Осиёнинг барча оромий қабилаларини ягона давлатга бирлаштиришга ҳаракат қилган. Арабис-тондаги Тайму ва б. вилоятларни тобе эттириш учун 10 йил курашган, ўғли Валтасарни Бобил ноиби қилиб тайин-лаган. Диний ислоҳотлар ўтказган, Ой маъбуди Синага ҳомийлик қилган. 539 й. кузида Бобил форслар томонидан босиб олинган. Н. асир олинган.

НАБОПАЛАСАР, Н абу-ап л ау цур — Янги Бобил подшохлиги ва халдей шохлари сулоласи асосчиси (мил. ав. 626—605 й.ларда ҳукмронлик қилган). 626 й. бобилликларни Оссурияга қар-ши қўзғолони раҳбари. Бобил 729 й.дан Оссурия қўл остида эди. Н. 626 й. охи-рида — Бобил, 620 й. — Урук, 615 й. — Ниппур ш.ларини эгаллаган. 614 й. Мидия подшоси Киаксар б-н иттифоқ туз-ган ва у б-н биргаликда Оссурия усти-дан 609 й. узил-кесил ғалаба қозонган. НАВ — селекция натижасида яратил-ган, муайян морфологик, физиологик ва хўжалик белги ҳамда хусусиятлари турғун ва наслдан ўтиб борадиган, бир турга мансуб ўсимликлар мажмуи; ма-даний ўсимликлар учун энг кичик тас-ниф бирлиги. Ўсимликларнинг жайда-ри (маҳаллий) ва селекция йўли б-н етиштирилган Н.лари бўлади. Жай дари (маҳаллий) Н. маълум бир жойда экин етиштиришда узок, давом этган ялпи танлаш натижасида юзага келади (қ. Халк, селекцияси). Селекция Н.и и.т. муассасаларида ўсимликлар селек-циясининг турли илмий усулларини қўллаб олинади. Танлаш йўли б-н Н. ичида биологик барқарорлик (ўсимлик-ларнинг бир типда бўлиши) юзага кел-тирилади. Ўзидан чангланувчи ўсимлик-ларда Н. ўзидан чангланиш йўли б-н (гомозигот линия, қ. Гомозиготапик), чет-дан чангланадиган экинларда четдан чангланиш б-н ва биринчи авлод гете-розигот дурагайларида ҳар йили дура-гайлаб туриш йўли б-н сакланиб бора-ди (гетерозигот линия, қ. Гетерозиго-талик). Селекция йўли б-н чиқарилган Н. ўз сифатларини бир канча авлодлар давомида саклаб боради. Бироқи.ч. жа-раёнида ирсий ўзгарувчанлик туфайли салбий мутациялар пайдо бўлиши, механик ва биол. ифлосланиш, ўсим-ликларнинг касалликларга чидами па-сайиб қолиши ва б. натижасида Н. хусусиятлари аста-секин ўзгариб боради. Энгяхши Н.дан фойдаланиш қ.х. экин-лари ҳосилдорлигини ошириш ва маҳ-сулот сифатини яхшилашнинг самара-ли усулларидан биридир. Бунинг учун элита уруғлари керак бўлади, бундай уруғларни уруғчилик хўжаликлари етиш-тириб беради. Ўсимликлар Н.ларининг ҳақиқийлиги нав назорати ёрдамида аникланади. Эски Н. янгилари б-н ал-маштириб турилади, яъни нав алмашти-риш ишлари олиб борилади. Ўзбекистон-да и.т. муассасаларида яратилган барча экинлар Н.лари Давлат нав синовидан ўтказилиб, энг яхшилари и.ч.га жорий этиш учун ажратиб олинади. Ҳар йили экиш учун тавсия этиладиган Н.лар рўйхати республика Қишлоқ ва сув хўжа-

лиги вазирлигининг Қишлоқ хўжалиги экинлари навларини синаш Давлат ко-миссияси томонидан Ўзбекистон Рес-публикаси ҳудудида экиш учун тавсия этилган қишлоқ хужалиги экинлари давлат реестрида эълон қилинади.
Ад.: Узбекистан Республикаси ҳудудида экиш учун тавсия этилган қишлоқ хўжалиги экинлари таърифи, Т., 2001.
НАВ АЛМАШТИРИШ - экилаётган экинлар навларини ҳосилдорлиги ҳамда бошқа қимматли хўжалик бел-гилари устун бўлган янги навлар б-н алмаштириш. Янги навлар Давлат нав синаш комиссияси томонидан аввалги навларга қараганда ҳосилдорлиги, ҳосилнинг ёки қайта ишланган мақсу-лотнинг сифати, машина ишлови ва йиғиштиришга мослиги, ноқулай ша-роитга, касаллик ва зараркунандалар-га чидамлилиги кўрсаткичлари бўйича устун бўлгандагина алмаштирилади.
Ҳар бир Н.а. даври экин турларини такомиллаштиришда янги сифат бос-қичи ҳисобланади. Ўзбекистонда эки-ладиган 105 дан ортиқ ғалла, дон, мой-ли, техника, ем-хашак, сабзавот, по-лиз, картошка, мевали, манзарали, ўрмон ва б. экинлар турлари бўйича янги чиқарилган, тикланган, чет мам-лакатлардан келтирилган ўсимликлар Н.а. ишлари илмий ва ташкилий асос-га қўйилган ва Қишлоқхўжалиги экинлари навларини синаш Давлат комиссияси томонидан олиб борилади.
Республикада асосий экинлардан бири бўлган ғўза бўйича 20-а.нинг 20-й.лари-дан бошлаб 8 марта Н.а. утказилди. На-тижада алмаштирилган навлар ҳосилдор-лик, тола микдори ва сифати, тола чи-қиши ва тола узунлиги, касаллик ва за-раркунандаларга чидамлилик бўйича узлуксиз устунликни таъминлади. Ўзбе-кистонда Н.а. даврларида жами 170 га яқин ғўза навлари районлаштирилди.
Ўзбекистонда 1937—92 й.лар давомида буғдой бўйича 7 марта нав алмаш-тирилди. Натижада янги аср бошига ке-либ дон мустақиллигига эришилди.
Зопир Зиятов.
НАВ НАЗОРАТИ — навнинг хақиқий-лигини белгилаш хамда уруғлик экин-ларининг нав тозалигини аниқлаш. Уруғлик экинларини апробация қилиш ва апробациянинг тўғрилигини экил-ган уруғлик тўпларидан олинган наму-наларни грунт нав тахлили усулида тек-шириш йўли б-н амалга оширилади. Н.н.да уруғлик фонди қужжатлари рўйхатга олинади ва расмийлаштири-лади, уруғчиликдаги уруғлик экинлар нав софлигини сақлашга қаратилган барча қоидаларга риоя қилинади. Экил-ган уруғлик фонди грунт нав тахлили
НАВБАҲОР  ТУМАНИ

225
1926 й.дан, республика уруғлик пахта ст-яларида эса 1935 й.дан ўтказилади. Навнинг хақиқийлигини белгилашда ўсимликларнинг морфологик белгилари навнинг расмий белгилари б-н солиш-тирилади. Навнинг софлигини аниклаш бўйича ўтказиладиган апробация ва грунт тахдиллари ҳар бир экин ёки бир гуруҳ экинлар бўйича махсус услубият-лар асосида амалга оширилади.
Расмийлаштирилган элита уруғлари-нинг нав софлиги элита-уруғчилик хўжаликларида ўтказиладиган элита синови тажрибаларида биринчи репродукция бўйича қушимча равишда на-зорат қилинади. Селекция муассасала-рининг давлат нав синовига топши-ришга мўлжалланган янги навлари нав софлиги Республика «Ўздавуруғназо-рат» маркази уруғчилик ва уруғшунос-лик ст-ясида аникланади.
Патент б-н ҳимоя қилинадиган нав-ларнинг нав софлигини таъминлаш ори-гинаторлар зиммасида, уларнинг Н.н.ни Узбекистан Республикаси Қишлоқхўжа-лиги экинлари навларини синаш давлат комиссияси амалга оширади.
Зойир Зиятов.
НАВ СИНАШ, нав синови — қ.х. экинларининг янги навлари ва дура-гайларини стандарт навларга қиёсан бир хил шароитларда ҳар томонлама ўрганиш ва баҳолаш, қ.х.да етишти-ришга ярок^лилигини текшириш (қ. Давлат нав синаш тармоғи). НАВАНДАК, Н а в а н д — ўрта асрда-ги Чағониён шаҳарларидан бири (5—6— 18-а.лар). Баъзи олимлар фикрича, «Н.» атамаси «нав» ва «хандақ»дан олиниб «янги хандақ» маъносини англатган. «Н.» номи «наванд» («чопарлар») сўзи-нинг кичрайтирилган шакли деб қарашлар ҳам бор (Ш. Камолиддинов). 12-а.да Балхдаги маҳаллалардан ва Самарканд дарвозаларидан бири «Наванд» деб аталган. 15-а. охирида темуриплар даврида Н.да зарбхона бўлган, бу ерда «Наванд» деб битилган маҳаллий мис тангачалар чиқарилган. Сурхондарё ви-лоятидаги Узун ш.дан 3 км шим.-шарқ-да жойлашган Кофирқалъа (ёки Нован-дактепа) шаҳар харобаси ўрнида бўлган деб ҳисобланади. Шаҳар хандақ (кенг-лиги 50 м) б-н ўралган мустаҳкам арк, шаҳристон (450x450 м) ва катта ра-боддан ташкил топган.
Ад.: Камалиддинов Ш. С, Историческая география Южного Согда и Тохарис-тана по арабоязычным источникам IX—начала XIII вв., Т., 1996. НАВАРРА — ўрта асрларда Пиренеи я.о.да пойтахти Памплона бўлган қирол-лик (905—1512). Илк тарихи кам ўрга-нилган. 9-а. ўрталарида Н. фафлиги араб-

лар ва франклар ўртасидаги кураш на-тижасида мустақилликка эришган. Н.нинг 1-қироли Санчо Гарсия (905— 925 й.лар ҳукмронлик қилган) бўлган. Санчо III Буюк даврида (1000—1035) Н. ўз ҳудудига Леон, Кастилия, Арагон, шунингдек, Испания ва Франциядаги басклар ерларини қўшиб олган. Санчо III нинг ворислари даврида Н. ўзининг аввалги ҳудудининг деярли ҳаммасидан ажралган. 1076—1134 й.ларда Н. Арагон-га тобе бўлган. 1234—84 ва 1328—1512 йларда Н.даги қироллик тахтини француз графлари, 1285—1328 й.ларда француз қироллари эгаллашган. Н. иқгисодий қолоқ давлат ҳисобланган. 1512 й. Н.ни Фердинанд Арагонский босиб олган, натижада Н. Испанияга қўшиб юборил-ган. Қуйи Н. эса 1589 й.гача расман мус-тақил қироллик бўлган, шундан сўнг (Н. қироли Генрих Наваррский Франция тахтига Генрих IV номи б-н чиққач) Франция таркибига қўшилган. НАВАХО (ўзларини дене деб аташади) — АҚШдаги атапасклар гуруҳига ман-суб индейс халқи. 170 минг киши (1987). Диндорлари — христианлар; синкре-тик (аралаш) культ издошлари ҳам бор. НАВБАҲОР — оташпарастларнинг қад. бутхонаси. Балхнинг жан. тарафида ша-ҳар ёнида жойлашган. Ибн ал-Фақиҳ-нинг ёзишича, Н.да оташпарастларнинг жуда катта маъбудаси бўлган ва унга сиғиниш учун теварак-атрофдан жуда кўп киши келиб турган. Н. кўп марта бузилиб, яна тикланиб турган. У биринчи марта Араб халифалиги даврида вайрон қилинган. НАВБАҲОР — Наманган вилояти Поп туманидаги шаҳарча (1979 й. 15 дек.-дан). 1972 й.да, Наманган — Қўқон автомагистрали ёнида, чўлда, қум бар-ханлари орасида вужудга келган. Туман марказидан 25 км, вилоят марказидан 75 км. Наманган — Андижон т.й.даги ст-я. Аҳолиси 2 минг киши (2003). Н.да умумий таълим мактаби, тўлиқсиз мак-таб, баликчилик акциядорлик жамия-ти, фуқаролар йиғини биноси, 5 тиб-бий пункт, врачлик амбулаторияси, савдо, маданий, маиший хизмат кўрса-тиш шохобчалари бор. НАВБАҲОР — Фарғона вилояти Фур-қат туманидаги қишлоқ. Туман маркази. Т.й. станцияси — Яйпан. Н.данФарғо-нагача 105 км. Аҳолиси 3,1 минг киши-дан зиёд (2003). Сух сойидан сув олади. Н.да туман ташкилот ва идоралари, «Ишонч» ип-йигирув корхонаси, 2 умумий таълим мактаби, ихтисослаштирил-ган лицей, маданият уйи, марказий стадион, савдо, маданий ва маиший хизмат кўрсатиш шохобчалари мавжуд. Н. оркали Тошкент—Андижон т.й. ва Хужанд—Қўқон автомагистрали утган.

НАВБАҲОР БЕНТОНИТ ГИЛ КОНИ
— Навоий вилояти Навбаҳор тумани-да, Жан. Нурота тизмасининг жан.-ғар-бий ён бағрида. К,алқонота қишлоғидан 12 км шимолда жойлашган. Кон 1998 й.да А. У. Мирзаев ва X. Чиниқуловлар томонидан очилган ва разведка қилин-ган. Тасдиқланган захираси 7142,6 минг т. Бентонит гилларининг саноатбоп го-ризонтлари эоцен кесмасида жойлашган ва субкенглик бўйлаб 3 км масофа-га чўзилган асимметрик синклиналь бурманинг канотларини ташкил этади. Конда гилнинг 3 тури: ишқорий ва ишкррий-ер бентонитлари ҳамда кар-бонатли полигорскитлар мавжуд. Уларнинг умумий қалинлиги 7—13 м.
Ишқорий бентонитлар кулранг, яшилроқ кулранг, ёғсимон. Сувда се-кин, аммо кучли шишади. Минерал таркиби, асосан, монтмориллонитдан иборат. Гилда қўшимча сифатида гидрослюда, кварц ва темир гидроксид-лари учрайди.
Ишқорий-ер бентонитлари оч кулранг, ёғсимон. Сувда юпқа пластинка-ларга тез ажралади, лекин, кам шишади. Жинс ҳосил қилувчи минерал-лари монтмориллонит ва гидрослю-дадан иборат. Қўшимчалар сифатида палигорскит, кварц ва темир гидро-ксидлари учрайди.
Карбонатли палигорскит гиллари оч кулранг, деярли оқ. Чиғаноқсимон си-нишга эга, сувда парчаланмайди. Па-лигорскит-монтмориллонит-кальцитли полиминерал таркибига эга.
Бентонитлар нефть ва газ конлари-ни қидириш ва разведка қилишдаги бурғилаш ишларида енгил ювувчи су-юклик сифатида, палигорскит гиллари эса туз ва иссиқлик агрессиясига чидамли суюкликлар тайёрлашда иш-латилмокда. Бир тонна бентонит гили-дан 12—14 м3 ювувчи суюклик тайёр-лаш мумкин. Пахта ёғи, вино ва мева шарбатларини тозалашда адсорбент сифатида фойдаланилмокда. Ишқорий бентонитларни совун, лок-бўёқ, керамзит, дори препаратлари ва косметика воситалари и.ч.да, ичимлик суви, техник ва саноат окрва сувларини тозалашда ишлатиш мумкин. Н.б.г.к. қулай иқтисодий-географик шароитга эга. Гил очиқ усулда қазиб олинмокда. НАВБАҲОР ТУМАНИ - Навоий ви-лоятидаги туман. Вилоятнинг жан.-шарқида жойлашган. 1980 й. 12 мартда ташкил этилган. 1988 й.да Навоий ту-манига қўшиб юборилган. 1992 й.да яна алоҳида туман сифатида қайта тузил-ган. Н.т. шаркда Самарканд вилоятининг Пахтачи тумани, ғарбда вилоятнинг Конимех тумани ва Бухоро вилояти, шим.да вилоятнинг Нурота ва Кони-

ШАРТЛИ БЕЛГИЛАР ф Туман марказлари О  Бошқа аҳоли пунктлари
Конимех тумани 2. Самарканд вилояти \      1 : 900 000
Навбаҳор туманининг бошланиши.
мех туман яйлов ерлари, жан.да Наво-ий туманлари б-н чегарадош. Майд. 1,57 минг км2. Аҳолиси 86,5 минг киши (2003). Туманда 7 қишлоқ фуқаролари йиғини (Арабсарой, Бешработ, Гигант, Олчин, Туркистон, Янгийўл, Янги-қўрғон) бор. Маркази — Бешработ қишлоғи.
Табиати. Н.т. Зарафшон дарёси-нинг шим.-шарқий қирғоғи бўйлаб Қо-ратов ва Зарафшон дарёси оралиғида жойлашган. Туман шим.дан Нуротатоғ-лари б-н ўралган. Н.т. ҳудудининг кўп қисми чўл, рельефи нотекис: чуқурлик ва тепаликлар алмашиниб боради. Бал. 500—800 м. Иқлими кескин континен-тал. Ёзи қуруқ, иссиқ, қиши қуруқ, со-вуқ. Йиллик ўртача т-ра 14—15°. Энг паст т-ра —13° (янв., фев.да), энг юқори т-ра 42° (июнь, авг.да). Йиллик ёғин 250—300 мм. Вегетация даври 212 кун. Тупроқдари лёсс, бўз, қўнғир, шўртоб тупроклар. Ёввойи ўсимликлар-дан янтоқ, шувоқ, исириқ, қамиш, зарпечак ва б. усади. Туман хўжаликла-ри сувни Зарафшон дарёсидан чиққан Ўнг қирғоқ канали, Конимех. Човли, Арабсарой ариқларидан олади.
Аҳолиси, асосан, ўзбеклар (93%), шунингдек, рус, тожик, қорақалпоқ, қозоқ, татар ва б. миллат вакиллари ҳам яшайди. Аҳолининг ўртача зичлиги 1 км2 га 55 киши.
Хўжалиги асосан, қ.х.га ихти-сослашган. Пахтачилик, ғаллачилик, полизчилик, сабзавотчилик, боғдор-чилик, чорвачилик, пиллачилик б-н

шуғулланилади. Картошка, кунжут, мош, зиғир ҳам экилади. Токзорлар бор. Қоракўл қўйла-ри боқилади.
Туманда «Бентонит» Ўзбекистон-Америка қўшма корхонаси, 22 ки-чик ва хусусий кор-хона, 126 хусусий фирма, 11 акция-дорлик, 8 масъулияти чекланган жами-ят, 4 ассоциация, 1 ширкат корхонаси, 8 давлат, 32 хўжалик ҳисобидаги ташкилотлар, 12 қурилиш, 2 савдо корхонаси, деҳқон бозори мавжуд (2003). Қ.х.нинг етакчи тармоклари пахтачилик ва ғаллачилик. Туманда 22,4 минг га ер майдони экинзор ва дарахтзор-лар б-н банд. 10 минг га ерга пахта, 8 минг га ерга ғалла, қолган қисмига полиз, сабзавот, ем-хашак ва б. экин-лар экилади. Н.т.да 14 ширкат хўжали-ги, 7 фермер хўжаликлар уюшмаси, 1000 га яқин фермер, 100 дан зиёд деҳқон хўжаликлари фаолият кўрсат-мокда (1 ширкат хўжалиги қоракўл қўйлари боқишга, 29 фермер хўжали-ги чорвачиликка ихтисослашган).
Туман ширкат ва шахсий хўжаликла-рида 33 минг қорамол, 60 минг қўй ва эчки. 412 от боқилади (2003). Н.т.да 255 км автомобиль йўллари мавжуд. Шулар-дан 108 км давлат аҳамиятидаги йўллар. Туман ҳудудидан Тошкент—Учқудуқт.й. (21 км масофада), Навбаҳор—Нурота, Навоий — Учқудуқ, Навоий —Бухоро йўналишларида автобуслар қатнайди.
2002/2003 ўқув йилида туманда 28 уму-мий таълим, 5 таянч, 2 бошланғич мак-табларида 23 мингга яқин ўқувчи таълим олди, шунингдек, 1 спорт мактаби (754 ўқувчи), маънавият ва қўшимча таълим маркази (960 ўрин), «Истикдол» касб-ҳунар коллежи (750 ўрин), «Учтут» нафис санъат лицейи фаолият кўрсатмоқда.
Н      И
Марказий маданият уйи, 5 қиш-лоқ маданият уйи, 3 қишлоқ клуби, «Навбаҳор тарона-си» ашула ва рақс халқ ансамбли, марказий кутубхона (112352 нусха ки-тоб), унинг 24 та тармоғи ва туман болалар кутубхона-си. 2 жамоатчилик, «Нафосат», «Оила» клублари ишлаб ту-рибди.  Марказий

Учтут қишлоғидаги қадимги тут дарахти.
касалхона (2895 ўрин), 6 қишлоқ врач-лик амбулаторияси, 8 қишлоқ врачлик пункти, 1 поликлиника, дорихоналар ва б. тиббий муассасаларида 104 врач ва 584 ўрта тиббий ходим ишлайди.
Туман ҳудудида мил. ав. 5-а. — мил. 4-а.ларга оид археологик ёдгорликлар мажмуи (Қалқонота қишлоғи ёнида), Учтут қишлоғи яқинидаги чақмоқтош конлари (ашель, мустье ва юқори палеолит даврига оид тош қуроллари то-пилган), Сармишсой, Қораунгурсой, Биронсой дараларидаги қоятош сурат-лари (мил. ав. 7-а. — мил. 3-а.лар, ай-римлари мил.нинг 1 — 10 а.лари) ва б. бор. 1982 й. 1 апр.дан «Навбаҳор тонги» туман газ. нашр этилади (адади 1500). Зулхумор Абдиева, Қаҳрамон Ражабов. НАВИГАЦИЯ (лот. navigo — кемада су-заман) — 1) кемаларда сузиш, учиш аппаратларида учиш; кемаларни (ден-гиз Н.си), учиш аппаратлари — самолёт, вертолёт ва б.ни (ҳаво Н.си), кос-мик аппаратлар — космик кемаларни (космик Н.) бошкаришнинг назарий асослари ва амалий усулларини ишлаб чиқиш б-н шуғулланадиган фан. Асо-сий вазифалари: энг хавфсиз ва қулай йўлни (курени) танлаш; Н. асбоблари ёрдамида харакат йўналиши ва ўтган йўлни аниқлаш; аппаратларни бошқа-риш учун энг қулай харитафафик про-екцияларни ўрганиш ва танлаш; Н. ма-салаларини аналитик ва график усуллар-да ечиш; аппаратнинг танланган йўлдан оғишига сабаб бўладиган ташқи омил-ларни ҳисобга олиш; сунъий йўлдошлар ва Ердаги нишонлар ёрдамида аппарат ўрнини аникдаш ҳамда бу маълумотлар-нинг аниклигини текшириш. Н.нинг вазифалари геодезия, харитаграфия, гидрография, океанология ва метеорология усулларидан фойдаланиб ҳал этилади.
Денгиз Н.си кадимдан маълум. Кемаларни бошқаришнинг оддий усуллари

қад. Шарқ халқларига маълум бўлган. Кема курсини магнит мили ёрдамида аниқлаш усули топилгач (11-а.), тенг бурчакли тўфи цилиндрик проекциялаш усулини қўллаб харита тузилгач (16-а.), механик лаг (кеманинг ўтган йўлини аниқлайдиган асбоб) кашф қилингач (19-а.), ҳозирги Н.га асос солинди. 19-а. охири —20-а. бошларида физика фани-нинг тараққий этиши натижасида кема-ларни бошқаришнинг электр Н. ва радиотехника асбоблари яратилди. Л. Эйлер, М. В. Ломоносов ва б. олимлар Н. ма-салаларини ишлаб чиқишда катта роль ўйнадилар. А. С. Попов радиони ихтиро қилгандан сўнг Н. тараққиётининг янги босқичи шаклланди. Н.да импульсли, импульс-фазали ва фазали радионавигация тизимлари ёки секторли радиома-яклардан фойдаланилди. Очиқденгизда-ги Н. учун глобал радионавигация тизимлари ишлаб чиқидди. Бу мақсадда навигация сунъий йўлдошлари тизимидан фойдаланиш анча самарали.
Фаннинг ривожланиши ва техника-нинг такомиллашиши натижасида Н. маълумотларини олиш, ишлаб чиқиш ва бевосита бошқариш тизимига узатиш ишларини автоматлаштиришга имкон туғилди; 2) маҳаллий иклим шарт-ша-роитларни ҳисобга олган ҳолда, денгиз, дарё ва б. сув ҳавзаларида кемачиликка имкон берадиган мавсум. НАВКАР, ну кар (мўғулча нохор — дўст, ўртоқ) — 1) мўғул хонлари, нўён ҳузурида хизмат қилувчи олий табақа-ли йигитлар. Н.лар — қуролланган эр-кин кишилар бўлиб, нўёнларга ўз их-тиёрлари б-н хизмат қилишган ва улар-нинг қарамоғида бўлишган. Уруш пай-тида Н. авваламбор жангчи, тинчлик пайтида эса қўриқчи ва «уй кишиси», хонадонга яқин киши бўлган. Н.лар хизматлари эвазига даставвал уй-жой, озиқ-овқат, кийим-кечак ва қурол-яроғ, кейинчалик эса \арбий ўлжанинг бир қисми, инъом этилган ер мулки ва қароллар б-н такдирланганлар, бу эса уларни йирик зодагонларнинг вас-салларига айланишларига имкон бер-ган. Хизмат пиллапоясида ўз истеъдо-дини намойиш этган кўпгина Н.лар кейинчалик турли ҳарбий бўлинма ва қисмларга қўмондон бўлганлар; 2) Амир Темур ва темурийлар даврида Н. атамаси — «хизматкор», «аскар», «қў-шин» маъноларида қўлланилган; 3) Усмонли пгурк империяси 14—17-а.ларда Н. «танқўриқчи, хизматкор»; 4) Сафа-вийлар давлатица Н. — ҳарбий-маъму-рий мансабдорга тобе ҳарбий хизмат-чи, аскар; 5) Хива хонлигида Н. — «лашкар»ни англатган; 6) Бухоро хон-лигияй Н. хизмати учун давлат томони-дан белгиланган маош б-н таъминлан-

ган ва мажбурий ҳарбий хизматни ўта-ган. Ҳарбий ҳаракатлардан бўш пайтлар-да Н. соқчилик вазифасини бажарган. НАВКАТ-ҚУРАЙШ — ўрта асрларда-ги Кеш вилоятига қарашли шаҳар. Кеш-дан Насафта. борадиган йўлда, ҳоз. Қа-маши туманидаги Қавчин қишлоғи ўрнида жойлашган. Хожа Аҳрор мулк-ларига оид вақф ҳужжатларида (15— 16-а.лар) қайд этиб ўтилган. Н.-Қ. Ол-тинтепа шаҳар харобаси ўрнида бўлган деб ҳисобланади. В. В. Бартольдшшг фикрича, Н.-Қ.даги «Қурайш» сўзи исломнинг дастлабки даврларида бу ерда арабларнинг Қурайш қабиласи яшаганлигига ишора. Қурайшлар Қу-тайба ибн Муслим қўшинининг кўпчи-лик қисмини ташкил этган. Қашқада-рёда ҳоз. яшайдиган араблар шуларнинг авлодлари бўлиши эҳтимолдан холи эмас. Суғдийча Навкат — «Янги қалъа» ёки «Янги қишлоқ» демакдир. НАВМИТАН — Кушон подшолиги дав-ри (1—4-а.лар)да вужудга келган қад. қалъа харобаси. Бухородан 15 км жан.да, Н. қишлоғи яқинида жойлашган. Қад. Рудизар (Шаҳруд) каналининг қурилиши муносабати б-н Н. обод бўлган. 16-а.да Н.да Жўйбор хожапари ўзларига хос ҳашаматли мақбаралар, сағаналар бино қилганлар. Бухоронинг қад. ва ўрта аср тарихини ўрганишда Н. мухим аҳамиятга эга. НАВНИ РАЙОНЛАШТИРИШ - қ.х экинларининг юқори маҳсулдор, маҳ-сулот сифати ва б. кўрсаткичлари бўйи-ча қимматли янги навлари ва дурагай-ларини танлаб олиш ва муайян табиий зоналардаги хўжаликларда экиш (жой-лаштириш). Қишлоқ хўжалиги экинла-ри навларини р-нлаштириш Ўзбекис-тонда 1934 й.да жорий этилган. Район-лаштириш учун қимматли хўжалик бел-гиларига ва маҳсулдорлигига кўра, муайян зонада илгари р-нлаштирилган навга қараганда устун турадиган янги нав тасдикланади. Н.р. (1996 й. 29 авг.да қабул қилинган Ўзбекистон Респуб-ликасининг «Уруғчилик тўғрисида»ги қонунига кўра, республика ҳудудида экиш учун тавсия этилган қишлоқ хўжалиги экинлари Давлат реестрига киритиш)да амалдаги қонунларга кўра дастлаб маҳаллий ёки хорижий селекция муассасаларида яратилган янги навлар давлат синовини ўтказиш учун Республика қишлоқ хўжалиги экинлари навларини синаш Давлат комис-сиясига топширилади. Бунда оригина-тор (навнинг эгаси) томонидан навни синаш, р-нлаштириш, ҳимоя ҳужжа-ти (патент) олиш учун ариза, синов даврида тегишли миқдордаги оригинал уруғлик (кўчат) б-н таъминлаш ҳақида кафолат хати, навнинг таърифи, селек-

ция муассасасида ўтказилган уч йил-лик синов натижалари, маҳсулотнинг сифати ҳақида маълумотлар, навнинг рангли фотосурати такдим этилади.
Н.р. учун хўжалик жиҳатидан фойда-лилиги бўйича синовлар қуйидаги тав-сифларни аниқлаши керак: ҳосилдор-лик, касаллик ва зараркунандаларга чидамлилик, ташқи муҳит шароитлари-га (совуққа, қурғоқчиликка чидамлилик) таъсирчанлик, тезпишарлик, оли-надиган маҳсулот сифати ва б. Таклиф этиладиган янги нав реестрда рўйхатга олинган (илгари р-нлаштирилган) нав-лардан бир ёки икки муҳим хўжалик ва биологик тавсифига кўра яхшироқ бўли-ши, қолганлари бўйича улар даражаси-да бўлиши ёки улардан унча паст бўлмаслиги керак. Синовлар камида икки йил давомида ўтказилади, кўп йиллик экинлар тўғрисида эса улар камида икки йил давомида тўлиқ ҳосил бергандан кейин (қ. Нав синаш) р-нлаштириш ҳақида эксперт комиссияси ху-лосаси қабул қилинади. Н.р. уни кўпай-тириш, уруғлик ва кўчатларни Ўзбеки-стон Республикаси ҳудудига киритиш ва реализация қилиш ҳуқуқини бера-ди, шунингдек, бу навлар экилган май-донларда апробация ўтказилиши ва уларнинг уруғлик сифатини тасдиқлов-чи мувофиқлик сертификати берилиши учун ҳам ҳуқуқий асос бўлади.
Н.р. тартиби ҳамда навларни жой-лаштириш режаларини Республика ҳукумати қабул қилади. Уни республика Вазирлар Маҳкамасининг махсус рухсатисиз бузиш, ўзгартириш мум-кин эмас.
Зойир Зиятов.
НАВО (форс. — куй, оҳанг) — Ўн икки мақом тизими ҳамда Шашмақом тарки-бидаги учинчи мақом. Шашмақомдаги Н.нинг чолғу қисмлари Таснифи Н., Таржеи Н., Гардуни Н., Нағмаи Орази Н., Мухаммаси Н., Мухаммаси Баёт, Мухаммаси Ҳусайний, Сақили Н. деб аталади. Улар муайян куй мавзулари ва дойра усуллари негизида яратилган. Н.нинг ашула бўлими 2 гуруҳ шўъба-ларга бўлинади. Биринчи — Сарахбори Н. (2 таронаси б-н), Талқини Баёт (та-ронаси б-н), Насри Баёт (2 таронаси б-н), Орази Н. (3 таронаси б-н), Ҳусай-ний Н. деб номланувчи шўъбалар ҳамда Уфари Баёт (Супориши б-н) қисмлари-дан ташкил топади. Улар навбатма-на-вбат туркум тарзида турли доира усул-ларида айтилади. Иккинчи гуруҳ шўъба-лар — Савти Н., Мўғулчаи Н. ва Муста-зоди Н. деб юритилади. Уларнинг ҳар бири Талқинча, Қашқарча, Соқийнома ва Уфар каби шохобчалардан тузил-ган. Н. шўъбалар шакли анча мураккаб бўлиб, даромад, миёнхат, дунаср, авж ва    туширим     тузилмаларидан   таш-

кил топади. Н.нинг шўъбаларида, асо-сан, Ораз ва Бает намудларидан авж сифатида фойдаланилган.
Н. мақомининг кўп ашула (мае, Бает шўъбалари асосида яратилган Бает — 1, 2, 3, 4, 5) ва чолғу (сурнай, танбур, дутор) йўллари мавжуд. Р. Глиэр, Т. Содиқов («Лайли ва Мажнун» опе-раси), А. Козловский («Улуғбек» опе-раси ва б.), М. Бурҳонов («Алишер Навоийга қасида»), М. Ашрафий («Ди-лором» операси), М. Маҳмудов («Наво» симфонияси) ва б. композиторлар Н. йўлларидан унумли фойдаланишган. Н. атамаси ва шу номли мумтоз мусика асарлари тожик, туркман, уйғур, эрон, озарбайжон, араб, турк халқлари мусика меросида кенг ўрин олган.
Равшан Юнусов.
НАВО (нова) — ярим ей шаклида-ги безак тури; шифт б-н девор орали-ғидаги қайрилма эгик шаклли ҳошия безак. Миллий меъморликда бинолар-нинг ички ва ташқи қисмини безаш-да ишлатилади. Замонавий бинолар-нинг ташқи қисмида том б-н девор оралиғида бўртиб чиқиб (деворга оқиб тушадиган сувни тўсиб) туради ва би-нога салобатли кўриниш беради. Н. бе-заги ганч, ёғоч, мармар ва б.дан тай-ёрланиши мумкин. Уста Ширин Му-родовнинг ганчли ажойиб Н. намуна-лари Тошкент ш.даги кўпгина бинолар (Навоий театри, Тошкент куранти ва б.)ни безаб турибди. Халқусталаридан Т. Арслонқулов, М. Усмонов, Ш. Ға-фуров, Ж. Ҳакимов, С. Норқўзиев, О. Файзуллаев ва б. нақшли ганч, ёғоч Н.ларни кенг қўллаган. НАВОБ — Бобурийлар салтанати ви-лоят ҳокими. 18-а.нинг 1-ярмида сал-танат инқирозга юз тутгач, Бенгалия, Аркот, Ауд ва б.нинг Н.лари мустақил ҳоким бўлиб қолганлар. 18-а.нинг 2-яр-мида инглиз мустамлакачилари Н.ларни ўзларига бўйсундирганлар ва шун-дан кейин Н.ларни тайинлаш, вази-фасидан четлатиш улар ихтиёрида бўлган.
НАВОИЙ — Қ. Алишер Навоий. НАВОИЙ — Навоий вилоятидаги ша-ҳар (1958 й.дан). Вилоятнинг маъмурий, иқтисодий ва маданий маркази. Ўзбе-кистоннинг жан.-ғарбида, Зарафшон дарёси водийсида, вилоятнинг шар-қий чеккасида, 347 м баландликда. Т.й. станцияси. Автотранспорт йўлларининг муҳим тугуни, Тошкентдан 509 км. Иклими континентал, йиллик ўртача т-ра 15,Г, июлники 28,3°, янв. ники 0,4°. Майд. 60 км2. Н. таркибида Кармана тумани бор. Аҳолиси 145,5 минг киши (2003; 1995 й.—112,7 минг; 1974 й.—80 минг;   1960 й.—20 минг киши).

Н. Зарафшон во-
дийсидаги тез ўса-ётган, ёш индустриал шақар, буюк узбек шоири Али-шер Навоий номига қўйилган. Зарафшон дарёсининг якинлиги, йирик қ.х. ҳудуднинг маркази-да жойлашганлиги, транспорт б-н яхши таъминланганлиги шаҳарнинг тез ўсиш
омили бўлди. Н. Ўрта Осиёда йирик электр энергия ва кимё саноати марка-зига айланди. Н.да 136 акциядорлик жа-мияти, 334 давлат корхонаси, 1103 ху-сусий корхона бор. Шаҳарда 21 йирик саноат корхонаси мавжуд. Вилоят сано-ат корхоналари ялпи махсулотининг кўп қисми Н.да ишлаб чиқарилади. Шахар саноат тармокларида электр қуввати, минерал ўғитлар, ип ҳамда ипак газла-малар ишлаб чиқарилмоқда. «Навоий-азот» и. ч. бирлашмаси, электр-кимё з-ди, Навоий кончилик-металлургия, ун, нон, к-тлари, Навоий иссиклик электр станцияси, «Кизилқумцемент» корхонаси, пахта тозалаш, машинасозлик, сут, ипак қурти з-длари, «Синтепон» корхонаси, озиқ-овқат ва махаллий саноат муассасалари бор. Саноат, транспорт ва қ.х. техникасини таъмирлайдиган 6;n;i-лар, маиший хизмат кўрсатиш к-ти ҳам-да ҳунармандчилик тармоқлари ишлаб турибди. Шаҳарда хорижий мамлакат-лар б-н хамкорлик-да қурилган 18 дан ортиқ қўшма корхо-налар фаолият кўрсатмокда. Шу-лардан «Агама», «Зериспарк» корхоналари самарали ишламокда. Шаҳар орқали Учқудуқ, Бухоро, Нукус ш. ларига борувчи т.й. ўтган. Н.да 20 га яқин йўналишда автомобиль транспорта қатнайди. Халқ-аро аэропорти Н.ни Тошкент орқали Республика вилоят-лари ва 20 дан ор-тиқ хорижий давлат-лар б-н ўзаро алоқа-лар ўрнатишда хизмат қилади. Шаҳар

Навоий вилоят ҳокимияти биноси.
ҳудудида (қад. Карманадя) Мир Сайд Баҳром мақбараси (11-а.), Қосим Шайх хонақоси (16-а.) ва б. меъморий ёдгор-ликлар мавжуд.
Н. йирик илм-маънавият ва маърифат марказларидан. Бу ерда 2 олий ўқув юрти (Навоий давлат педагогика ин-ти, Навоий давлат кончилик ин-ти), академик лицей, 25 умумий таълим макта-би, 3 Мехрибонлик уйи (шундан 2 таси оилавий), 6 коллеж, 3 махсус интер-нат-мактаби (шундан 1 таси ногирон-лар учун), бизнес мактаби, 2 музей (вилоят ўлкашунослик музейи, унинг Қо-симшайх Азизон мажмуаси филиали, 2 маданият саройи, маданият ва истиро-ҳат боғлари, Ёш томошабинлар театри, 8 жамоат кутубхонаси, стадион, сузиш \авзаси, 10 касалхона, 5 поликлини-
НАВОИЙ   ВИЛОЯТИ

Навоий шаҳри. Фарҳод ҳай кали.
ка, шошилинч тиббий ёрдам кўрсатиш маркази, 7 тиббий диспансер фаолият кўрсатади. 1958—60 й.ларда шаҳар яго-на бош план асосида иссиқ иқлим, миллий анъаналарни ҳисобга олган ҳолда қурилган. Меъмор ва қурувчилар-дан бир гуруҳи давлат мукофотларига сазовор булишган. Шаҳар кўкаламзор-лаштирилган, фаввора ва сузиш ҳавза-лари кўп. Алишер Навоий таваллуди-нинг 560-йиллиги муносабати б-н Н.да Навоий ҳайкали ўрнатилди (2001).
Зулхумор Абдиева, Рамазон Эгамов. «НАВОИЙ», Навоий юбилейи — юқори сифатли мева берадиган серҳо-сил ўрик нави. Боғдорчилик, узумчи-лик ва виночилик и.т. ин-тининг Самарканд филиалида Арзами, Гулунги навларини чатиштириб яратилган (К. В. Васильев ва Л. А. Протасевич). Дарахти кучли усади. Шох-шаббаларининг қалинлиги ўртача, тупига яхши шакл бериш мумкин, бал. 7,5—9 м гача, кен-глиги 7 м гача боради. Қисман ўзидан ва четдан чангланади. Меваси июнь охири — июль бошларида пишади. Меваси йирик, думалоқ, тилларанг-са-риқ ва қизғиш. Пўсти силлиқ, қалин. Эти оч сариқ, қаттиқ.
Кўчати ўтқазилгач, 4-йили ҳосилга киради, 15—17 ёшида тупидан 200 кг гача мева олинади. Меваси янгилигида ейилади, консерва қилинади ва қоқи солинади. Узоқжойларга юборишга чи-дамли.
Тошкент, Жиззах, Сирдарё, Фарғо-
на, Самарканд, Бухоро, Қашқадарё ва
Сурхондарё вилоятлари учун р-нлаш-
тирилган.
~~*х*.
Навоий ўрик нави.

НАВОИЙ ВИЛОЯТ ЎЛКАШУНОС-ЛИК МУЗЕЙИ — маданий-маърифий муассаса; 1992 й.да Навоий ш.да таш-кил этилган. Музейнинг археология, этнография, нумизматика, табиат, тасви-рий санъат ва саноат бўлимлари бор. Музейда Навоий вилояти ҳудудидан то-пилган археологик ёдгорликлар, вилоят табиати, санъати, саноати (Навоий кон металлургия к-ти, «Қизилқумцемент», «Навоийазот» и.ч. бирлашмаси, Навоий ГРЭС каби саноат корхоналари тарихи ва фаолияти, уларнинг маҳсулотларидан намуналар) акс эттирилган. 2500 дан ор-тиқ ҳужжатлар ва экспонатлар, вилоят табиати, ҳайвонот ва ўсимликлар дунё-си, сув ҳавзалари, чўл табиатига хос та-5иий бойликлардан намуналар намо-йиш этилади. Музей фонди (Нурота, За-рафшон, Хатирчи, Кармана, Конимех ва б. бўлимлари б-н бирга) 35 мингдан зиёд (2003), шунингдек, илм-фан, тиб-биёт, спорт каби ижтимоий соҳаларни ёритувчи материаллар тўпланган. НАВОИЙ ВИЛОЯТИ - ЎзР таркиби-даги вилоят. 1982 й. 20 апр.да Бухоро ва қисман Самарканд вилоятлари ҳудуд-ларидан ташкил этилган. 1988 й.да маъ-мурий бирлик сифатида тугатилиб 1992 й. бошида қайтатикланди. Шим. ва шим.-шаркдан Қозоғистон, жан.-шарқдан Жиззах, Самарканд, жан.дан Қашкада-рё, жан.-ғарбдан Бухоро вилоятлари б-н чегарадош. Майд. 111,0 минг км2. Аҳолиси 802,3 минг кишига яқин (2003). Н.в. таркибида 8 қишлок тумани (Конимех, Навбаҳор, Навоий, Нурота, Томди, Учқудук, Хатирчи, Қизилтепа, 5 шаҳар (Зарафшон, Қизилтепа, Навоий, Нурота, Учқудуқ), 8 шаҳарча (Конимех, Лангар, Маликработ, Мурун-тов, Тинчлик, Шалқар, Янгиработ, Ғозғон) ва 53 қишлок фукаролари йи-ғини бор (2003). Маркази — Навоий ш. Табиати. Н.в.нинг ҳудуди табиий ша-роитига кўра, 3 қисмга бўлинади: вило-ятнинг шим.-ғарбий қисмини Қизил-қум чўли эгаллаган — бу ерда берк бо-тиклар (Карақота, Мўлали, Мингбу-лок), эол қумли те-кисликлар ва кол-дик тоғлар (Овмин-затоғ, Етимтоғ, Бў-кантов, Томдитов ва ҳ.к.) бор; жан.-шарқий қисмини Нурота тоғ тизма-ларининг ғарбий қисми паст ва ўртача баландлик-лардаги тоғлар (Қо-ратоғ, Октоғ ва б.) ҳамда    тоғлараро

ботиқлар (Нурота ботиғи ва б.) эгаллаган; Зарафшон дарёси воҳасининг ўрта қисмида вилоятнинг пахтачилик зонаси ўрнашган.
Н.в.даги тоғлар, асосан, силур, девон, тошкўмир, бур, палеоген, неоген даврлари жинсларидан тузилган. Текислик ва қумликлар тўртламчи геологик даврдаги комплекс табиий омил-лар таъсирида узгарган. Мурунтовда олтин, Овминзатоғ шим.да графит то-пилган. Вилоятда вольфрам, фосфорит-лар, кварц қуми, цемент, оҳактошнинг захиралари мавжуд. Н.в.да минерал шифобахш, шўр ва ер ости чукур сув захиралари аниқланган. Чунончи, Том-дибулок, Қарақота, Чингилди атроф-ларидан топилган сувлардан хужалик-да кенг фойдаланилмокда. Вилоят сейс-мик жиҳатдан 7 балли зилзила зонаси-га киради. Қизилкум чўли туфайли иклими кескин континентал чўл иқли-ми: ёзи узоқ, ҚУРУҚ. иссик, июлда ўртача т-ра 27,2—29,6°, кумда офтобда т-ра 60—70° гача кўтарилади. Янв.да ўртача т-ра — 1,9° дан —0,6° гача. Чўл ва яйловларда, воҳаларда иқлим ўрта-ча. Ёғин, асосан, ба\ор ва қишда ёғади. Йиллик ёғин 125—282 мм. Вегетация даври 177—212 кун. Н.в.нинг асосий сув манбаи — Зарафшон дарёси. Зарафшон-дан Конимех канали чикарилган. Н.в.ни сув б-н таъминлашда Куйимозор, Тўдакўл сув омборлари, Конимех ка-налининг аҳамияти катта. Вилоятнинг шим. ва ғарбий катта кисми Кучма кум барханлари, унда-бунда учрайдиган гилли чўллардан иборат. Астрагал, шу-вок, шўра, исирик, камиш, зарпечак, саксовул, юлғун, ва б. чўл ўсимликла-ри усади. Чул тупрокдарида чиринди кам, оҳак, гипс, эрувчи тузлар куп. Чул усимликлари, айникса, шура, шувок кабилар коракўл қўйлари ва б. моллар учун озука булади. Букантовда ва Минг-булоқ ботиғида кобон, бури, чиябури, тулки, узун думли мушук, чул мушу-
Навоий шаҳрининг марказий кўчаси.

Навоий кон-металлургия комбинати бош-қаруви биноси.
ги, бошқа ерларда малла юмронқозиқ, каламуш, сичқон, суғур, сассиқкўзан, жайран, калтакесак, турли хил илон-лар, тошбақа, қушлардан тувалоқ, қорабовур, олабовур, қирғовуллар, қарға, ҳакка, мусича, чумчуқ учрайди.
Қизилқум чўлида пастак кўҳна тоғ-лар, Мингбулоқ ботиғи, шунингдек, Қа-рақота ҳавзаси, шўрхок текисликлар ва пастликлар, қатор қум тепалари алоҳи-да манзара кашф этган. Яйловларда чор-ва боқилади. Саксовул, қандим, черкез, сингрен, оқпечак, селин, эфемер ва шўралар чорва моллари учун озуқа.
Аҳолисининг кўпчилигини ўзбеклар (63,3%) ташкил этади. Шунингдек, рус (13,5%), қозоқ (11,5%), татар (2,6%), украин (1,4%), қорақалпоқ (1,4%), то-жик (1,3%), озарбайжон (0,9%), белорус (0,2%) ва б. миллат вакиллари яшайди. 1 км2 га ўртача 7 киши тўғри келади. Шаҳарликлар — 319,7 минг кишига яқин, қишлоқ аҳолиси — 482,6 минг кишидан зиёд (2003).
Хўжалиги. Саноатининг етакчи тармоқлари энергетика, кончилик (олтин ва б. металлар қазиб олиш), металлургия, кимё, қурилиш материал-лари, пахта тозалаш, озиқ-овқат са-ноати корхоналаридан иборат. Йирик корхоналари: Навоий кон-металлургия к-ти, Навоий иссиклик электр станцияси, «Навоийазот» и. ч. бир-лашмаси, «Қизилқумцемент», «Элек-тркимё», «Нуротамармар» корхоналари, маҳаллий саноат концерни. Тўкма кон чиқиндиларидан олтин ажратиб олувчи «Зарафшон-Ньюмонт»
Зарафшон шаҳрининг умумий кўриниши.

ўзбек-америка қўшма корхонаси сама-рали фаолият кўрсатяпти. Улардан таш-қари «Агама», «Зериспарк», «Бентонит» ва б. қўшма корхоналар ишлаб ту-рибди. Жами 20 дан ортиқ қўшма кор-хона бор. 730 га яқин кичик корхона, 30 ширкат корхонаси, 10 мингдан зиёд кичик ва ўрта бизнес субъектлари фаолият кўрсатмокда. Кичик корхоналар-дан «Иттифоқ», «Навоий» (қурилиш материаллари ишлаб чиқаради), «Эдэм» корхоналарининг ҳиссаси сал-моқлидир.
Экспорт қилинадиган маҳсулотлар-нинг аксари қисмини пахта толаси, аммиак селитраси, кимёвий тола, сульфат аммоний, ортоаминофенол ташкил қилади. Четдан халқ истеъмоли моллари, кальций карбид, каустик сода, ти-омочевина, тикув ускуналари, тиббий техника, юк ва енгил автомобиллар, автобуслар ва уларга эҳтиёт қисмлар, хўжалик ускуналари келтирилади.
Қишлоқ хўжалигининг асосий тар-мокдари — пахтачилик, ғаллачилик; шунингдек, боғдорчилик, токчилик, сабзавотчилик, пиллачилик, чорвачи-лик маҳсулотлари етиштириш б-н ҳам шуғулланилади. Чорвачилиги кўп тар-мокли. 228 минг донадан зиёд қоракўл териси тайёрланади (2003). Н.в. қоракўл тери тайёрлаш бўйича республикада 1-ўринда туради. Қ.х.да фойдаланила-диган ерлар майдони 9266,2 минг га, ҳайдаладиган ер майд. 111,1 минг га, яйловлар 9137,5 минг га (2003). Барча экин майд. 112,6 минг га, шу жумла-дан, пахта 39,4 минг га, дон экинлари 42,0 минг га, картошка, сабзавот, по-лиз экинлари 1,4 минг га ерга экилади. Ернинг мелиоратив ҳолатини яхшилаш мақсадида 2,6 минг км коллектор дренаж тармоқлари, 138 зах қочириш қудуғи қурилган. Н.в.да деҳқончилик майдонлари Аму-Бухоро машина кана-ли Навоий, Ўртачўл, Аму, Сумбул, Майна тармоклари ҳамда Зарафшон да-рёсидан сув оладиган Тосс, Шовот, Човли, Ўнг ва Чап қирғоқ, Навкар, Конимех каналлари орқали сув б-н таъминланади. 32 йирик сув чикариш электр насос ст-ялари ишлаб турибди. Н.в.да 75 ширкат, 4 минг фермер хўжа-ликлари мавжуд.
Вилоят жамоа ва хусусий хўжаликла-рида 200,0 минг қорамол (шу жум-ладан, 96,4 минг сигир), 1458 минг қўй ва эчки, 723 минг парранда бор (2003).

Транспорти. Т.й.ларнингузунли-ги — 390,7 км, автомобиль йўлларники
· 4,1 минг км (шу жумладан, қаттиқ
қопламалиси — 3,3 минг км). Тошкент
· Бухоро — Туркманобод, Тошкент-
Учқудуқ — Нукус йўналишларидаги т.
й. линиялари вилоят ҳудудидан ўтади.
Навоий, Зарафшон, Учқудуқ ш.лари-
да замонавий   аэропортлар бор. Ҳаво
йўллари Навоий ш.ни Тошкент оркали
республика вилоятлари ва 20 дан ор-
тиқ хорижий давлатлар б-н боғлайди.         \
Маданий-маориф, соғлиқни сақлаш ва , спорт. 2002/2003 ўқув йилида вилоятда ! 376 умумий таълим мактаби бўлиб, | 201,3 минг ўқувчи, 5 гимназияда 6,4 { мингга яқин ўқувчи, 2 академик ли- : цейда 1040 ўқувчи, 11 мусиқа ва 19 j спорт мактабида 16795 ўқувчи таълим олди. Н.в.да 2 олий ўқув юрти (Навоий давлат пед. института, Навоий давлат кончилик ин-ти) бор. Бу олий ўқув юртларида 7,7 минг талаба таълим ола-ди (2003). Вилоят шаҳар ва туманлари-да 1998—2003 й.ларда 18 коллеж ва академик лицейлар бинолари ишга ту-ширилди. Улар замонавий ўқув қурол-лари ва техника б-н жиҳозланди. Вилоятда 23 касб-ҳунар коллежида 16,03 минг талаба ўқийди.
Навоий ўлкашунослик музейи, унинг Қосим Шайх мажмуаси филиали ва ви-лоятдаги 7 та бўлими, 253 жамоат ку-тубхонаси (1893 минг нусха асар), 105 дан зиёд клуб, 7 маданият саройи, 429 бадиий хаваскорлик жамоалари бор. Н.в.да Ёш томошабинлар театри фаолият кўрсатади.
Вилоятда 5 маданият ва истироҳат боғи, кўплаб фавворали кўкалам-зор хиёбонлар мавжуд. Зарафшон ва Навоий ш.ларида меҳнаткашларнинг хордиқ чиқариши учун сунъий кўллар барпо қилинган. Бир қанча туманларда боғлар яратилган. Халқ ҳунармандчи-лиги ҳам ривожланган.
Соғлиқни саклаш. Н.в.да 3223 ўрин-ли (10 минг кишига 45,3 ўрин), 40 касалхона муассасаси, 1567 врач, 7,013 минг ўрта маълумотли тиббий ходим ишлаб турибди. 85 аёллар консультаци-яси, 93 қишлоқ врачлик пункта, 116 фельдшер-акушерлик пункти, 16 қиш-лоқ участка касалхонаси бор. 18 поликлиника, 3 амбулаторияда ихтисослаш-тирилган даволаш марказлари ташкил этилган. Вилоятда 4 профилакторий фаолият кўрсатади.
Спорт. Н.в. спортчилари спортнинг кўплаб турлари бўйича нуфузли мусо-бақаларда иштирок этмокдалар (кураш, волейбол, футбол, теннис, бокс ва б.). Вилоятдан спортнинг сузиш, нафис гимнастика, оғир атлетика, армест-
НАВОИЙ   ИССИҚЛИК  ЭЛЕКТР  СТАНЦИЯСИ

Навоий шаҳри ёнидаги Қосим Шайх хо-нақоҳи (XVI-a).
линг, пауэрлифтинг турлари бўйича мамлакат ва Осиё чемпионлари етишиб чиққан. Марказий стадион, туманлар-да 13 стадион, 14 сузиш ҳавзаси, спорт мажмуи, 190 спорт заллари, 1287 спорт майдончалари, 18 теннис корти мав-жуд. Н.в.да 19 болалар ва ўсмирлар мак-табида 15 мингдан зиёд ўқувчи таълим олади, спорт секцияларига 68 мингга яқин ёшлар жалб этилган (2003).
Адабиёти. Навоий заминида қад.дан машҳур алломалар, шоир ва файласуф-лар, адиб ва мухаддислар, моқир хат-тот ва таржимонлар яшаб ўтган. Карми-ний тахаллуси б-н ижод қилган бир неча ўнлаб ижодкорларнинг номлари маълум. Шулардан Абу Абдуллоҳ Муҳаммад ибн Завъ ал Карминий, Абу Ҳамид Аҳмад ибн Лайс ал Карминий (996 й.в.э.), Ал Мунтасир ибн Муҳаммад ал Карминий ва б. Имом Абу Абдуллоҳ Муҳаммад ибн Завъ ал-Карминий Қуръонга тафсир битиши б-н бирга араб, форс шеърия-ти назариясини ишлаб чиққан, илк марта араб, форс, турк мақолларини қиёсий ўрганган. Нажмиддин Абулвафо
Навоий вилоят ёнидаги қадимий қрятошлар-га туширилган расмлар (мил. ав. 3-а).

ал-Бўзжандий (9-а.), Забеҳо ас-Са-марқандий (16-а.) Карманада туғилиб бошқа шаҳарларда ижод этганлар. Шу-нингдек, шоирлар Шайх Паҳлавон Муҳаммад Ғолиб (18-а.), Мавлоно Дилкаш Танбурий (19—20-а. бошлари), Шайх Кўрий Му-ҳаммад Ҳасан (1823 — 1921) ва б. шу юрт фарзандларидир. 20-а.да Н.в.дан чиққан ижодкорлар Бухоро, Самарканд ва Тошкент шаҳар-лари адабий муҳитида шаклландилар. Карманалик шоир Саъдулла Маҳмудов-нинг илк китоби 1939 й.да нашр этилган. Шундан кейин Душан Файзий, Тошпўлат Ҳамид, Ёдгор Бахши, Рай-булла Саломов, кейинчалик Ойдин Ҳожиева, Сулаймон Раҳмон, Ғаффор Ҳотамов, Ҳосият Бобомуродова, Одил Ҳотамов, Амир Пўлкан ўғли, Ашура-ли Жўраев, Маруса Ҳосилова, Назира Йўлдошевалар адабиёт майдонига ки-риб келишди. Файласуф олим Наим Ғойибов Аҳмад Дониш меросидан «Наводир ал-вақоеъ»дан лавҳалар тар-жима қилди. 1990-й.лар бошларидан Азиз Саидов, Ҳалима Аҳмедова, Фах-риддин Низомов, Вафо Файзуллаев, Барно Эшпўлатов, Бектемир Пирнафа-сов, Сурайё Зоирова, Фарҳод Арзиев сингари ёш шоирлар фаол ижод қил-моқдалар. Айни пайтда қозоқ ва тожик тилида ёзаётган ижодкорлар сафига рус тилида асарлар яратаётган ёш адиблар ҳам қўшилди. Ибодулла Жаҳонгиров озарбайжон ёзувчиси Анорнинг «Ок, кўрфаз» қиссасини таржима қилди.
Н.в.да Узбекистан ижодий уюшма-лари (ёзувчилар, рассомлар, меъмор-лар, журналистлар ва б.)нинг   вилоят ташкилотлари    фаолият кўрсатмокда.
Матбуоти, радио ва те-левидениеси. Н.в.да 2 газ. («Дўстлик байроғи», «Знамя дружбы»), 9 туман газ., 1 шаҳар газ. чиқади. Вило-ятда, шунингдек, 22 тар-моқ ва тижорат газ., 2 журнал нашр этилади.
Н.в.да дастлабки радио-эшиттиришлар 1982 й.да бошланган. 1982 й.дан вило-ятда телестудия ташкил эти-либ телекўрсатувлар берила бошлади. Вилоятда шунингдек, «Қизилқум» (2002 й.дан) нодавлат телеканали кўрсатувлар олиб боради.

Меъморий ёдгорликлар. Н.вда кад. давр, илк ва ўрта асрларда қурилган 10 дан зиёд меъморий ёдгорликлар бор. Шулардан қад. Карманалаги Мирсаид Баҳром мақбараси (11-а.), Қосим Шайх меъморий мажмуаси (16-а.), Катта Гумбаз мас-жиди (17—18-а.лар), Қизилтепа тумани Ванғози қишлоғидаги Тошмачит (16— 19-а.лар), Нурота туманидаги Абдулла-хон банди (16-а.), Бухоро — Навоий йўлидаги Работи Малик карвонсарой ва сардобаси (11-а.) машҳур. Вилоятда 30 га яқин археология ёдгорликлари мав-жуд. Айниқса, Навбаҳор тумани Учтут қишлоғидаги шахта (неолит даври), Нурота тумани ҳудудидаги Қоратоғда ўйиб ёзилган қоятош ёзувлари (мил. ав. 3-а.) ва б. тарихчилар диққатидадир.
Қаҳрамон Ражабов, Зулхумор Абдиева, Барно Эшпўлатов.
НАВОИЙ ИССИКЛИК ЭЛЕКТР СТАНЦИЯСИ - Ўзбекистондаги йи-рик иссиклик электр станцияси. «Ўзбекэнергия» давлат-акциядорлик компанияси таркибида шўъба корхона. Навоий ш.нинг Кармана тумани ҳуду-дида жойлашган. 1960—81 й.ларда қурилган. Биринчи агрегати 1962 й. фев.да ишга туширилган. Электр ст-ясининг асосий ускуналари очиқ ҳаво-да ўрнатилган. Асосий ёқилғи тури — таркибида олтингугурт бўлган табиий газ ҳисобланади, эҳтиёт ёқилғиси си-фатида эса мазутдан фойдаланилади.
Ст-яда ўрнатилган қувватлари 1250 МВт бўлган 11 та турбоагрегат (6 та блок), 8 буғ қозони бор. Буғ крзонлари 540° иссикликда ва 130 атм. босимида-ги буғни ишлаб беради. Сувни Зараф-шон дарёсидан олади.
Н.и.э.с. Ўзбекистоннинг ғарбий-жан. ҳудудларини электр энергияси б-н таъ-минлайдиган асосий манбадир. Мазкур
Навоий иссиклик электр станциясининг уму-мий кўриниши.

НАВОИЙ   КОН-МЕТАЛЛУРГИЯ КОМБИНАТИ
ст-я Қизилқумдаги тоғ-кон ва газ сано-ати корхоналарига, Навоий «Электрки-мёзаводи», «Қизилқумцемент» корхона-сига, Аму-Бухоро, Қарши магистрал каналларидаги насос ст-яларига, Бухо-ро, Самарканд, Каттақўрғон ш.лари истеъмолчиларига электр энергияси беради. Шунингдек, Навоий ш.даги кор-хоналарни ва коммунал-маиший эҳти-ёжларни иссиқ сув б-н таъминлайди. Электр ст-яси кучланиши 220 минг вольтли электр узатиш линиялари б-н Урганч ш.даги тақсимлаш курилмаси орқали Тахиатош иссиклик электр ст-ясига, Каттақўрғон, Самарқанд ш.ларидаги тақсимлаш қурилмалари ор-қали Ўрта Осиё Бирлашган энергетика тизими («Энергия» бирлашган диспет-черлик маркази)га уланган. 2002 й.да 5931,5 млн. кВт-с электр энергияси ишлаб чикарилди, истеъмолчиларга 3042 минг Гкал иссиклик етказиб беридди. НАВОИЙ КОН-МЕТАЛЛУРГИЯ КОМБИНАТИ (Навоий КМК) - «Қи-зилқумнодирметаллолтин» давлат кон-церни таркибидаги йирик саноат кор-хонаси. 1958 й.даташкил топган. К-тда уран, олтин, кумуш, қурилиш мате-риаллари, мармар маҳсулотлари, фос-форитлар қазиб олинади. Бундан таш-қари, сульфат кислота, заргарлик, трикотаж ва тўқимачилик буюмлари, ма-шинасозлик ва маиший техника ишлаб чиқарилади. Қидирув-разведка ишлари, маъданни қазиб олиш ва уни қайта иш-лашдан бошлаб то уран оксиди ва чала оксиди, соф (999,9) олтин олишгача бўлган тугалланган жараённи амалга оширувчи саноат корхонаси ҳисобла-нади.
К-т таркибида республиканинг 5 та вилоятида жойлашган 5 та кон бош-қармаси ва улар негизида қурилган Навоий, Учқудуқ, Зарафшон,  Нуробод
Мурунтов конидан олтин рудалари қазиб олиш.

ш.лари, Зафар-обод, Красногорск шаҳарчалари ҳамда бошқа саноат, ма-даний-маиший объектлар бор.
Шимолий конбо-
шқармаси (Учқудуқ
ш.)- 1958 й.да бар-
по этилган. Учқудуқ
кони негизида уран
маъданини очиқ ва
ер ости усулида, ер
остида танлаб эрит-
мага ўтказиш усули
да қазиб олиш ва
қайта ишлаш; «Кўкпатас» конининг тар
кибида олтин бўлган маъданларини
казиб олиш ва қайта ишлаш корхона-
нинг асосий фаолият йўналишини таш-
кил этади; Марказий кон бошқармаси
(Зарафшон ш.) — Мурунтов ноёб ол
тин конини ўзлаштириш учун 1964 й.да
барпо этилган. 1967 й.нинг март ойидан
бошлаб очиқ усулда кон ишларини олиб
боради; Жанубий кон бошкармаси (Ну
робод ш.) — Собирсой уран конини
ўзлаштириш мақсадида 1964 й.нинг янв.
ойида ташкил этилган (уран қазиб
олиш; Зармитон ва Маржонбулоқ кон-
ларидаги таркибида олтин бўлган маъ-
данларни қазиб олиш; мармар қазиб
олиш ва ундан силликланган, пардоз-
лаш тахтачаларини и.ч.; турли диаметр-
га эга бўлган поливинилхлорид ва по
лиэтилен қувурларни ва бошкалар и.ч.).
5-кон бошкармаси (Зафаробод ш.) —
Бухоро вилояти ҳудудида жойлашган.
1971Й.НИНГ фев.ида Букиной уран кон-
лари гуруҳини саноат усулида ўзлашти-
риш учун Ленинобод кон-кимё комби-
натининг бўлинмаси сифатида ташкил
этилган. 1993 й.да Навоий КМК тарки-
бига унинг таркибий бўлинмаси хуқуқи
б-н кирган (ер остида танлаб эритмага
ўтказиш усулида уран қазиб олинади);
2-кон бошкармаси
(Красногорск ша-
ҳарчаси) — Тош-
кент вилоятининг
Паркент тумани
ҳудудида жойлаш
ган. 1954 й.да Човли
уран
конини
ўзлаштириш учун кон қазиш корхонаси сифатида ташкил этилган. 1995 й.дан эса Навоий КМК таркибида (пардозловчи габбро тошини саноат усулида қазиб олиш; фосфорит хом ашёсини қайта

Комбинатнинг 2-гидрометаллургия заводи.
ишлаш); «Навоий машинасозлик заводи» ишлаб чиқариш бирлашмаси — 1963 й.нинг окт.да к-т бўлинмалари-нинг иш фаолиятини таъминлаш учун таъмирлаш базаси сифатида ташкил этилган; Заргарлик заводи (Зарафшон ш.) — 1992 й.да Узбекистан — Америка қўшма корхонаси сифатида ташкил қилинган. 1996 й.дан к-т бўлин-маси (заргарлик буюмларини ясаш); «Агама» давлат трикотаж фирмаси — 1990 й.да халқ истеъмоли молларини и.ч. ва сотиш бўйича қўшма корхона сифатида ташкил этилган. 1997 й.дан бошлаб устки трикотаж буюмлари и.ч.га ихтисослашган, Навоий КМКнинг шўъба корхонаси; Зарафшон қурилиш бошкармаси — 1967 й.да ташкил топган. 7 қурилиш-монтаж бошкармаси, темир-бетон буюмлари з-ди, механизациялаштирилган иш-лар бошқармаси, и.ч.-технологик-бутлаш бошқармаларини ўз ичига олади, саноат ва фуқаролик қурили-шини амалга оширади, автомобиль ва т. й.лари қурилишини олиб боради; Кизилқум фосфорит мажмуаси — маъдан казиб олиш ва фосфорит уни-ни и.ч. бўйича корхонанинг 1-навба-ти 1998 й.да ишга туширилди. 2001 й.нинг авг. ойидан куйдирилган фосфорит концентратини ишлаб чиқара-ди ва уни Самарканд кимё з-ди ҳамда Олмалиқ «Аммофос» акциядорлик жамиятига етказиб беради.
Узбекистан мустакилликка эришга-нидан сўнг мамлакатда олтин ва уран казиб олиш саноатининг ривожланиши-да янги тарихий боскич бошланди. Бу давр мобайнида Навоий КМКда Учқу-дукда олтин ажратиб олиш мажмуаси, 3-гидрометаллургия з-ди ва Кўкпатас қамда Давғизтовда олтин конларининг қурилиши ниҳоясига етказилди ва улар ишга туширилди, «Зарафшон-Ньюмонт» қўшма корхонаси барпо қилинди, эмульсияли портловчи моддалар ишлаб чиқарувчи з-д қурилди.

Комбинатда иш.мм чиқарилган олтин ёмби-лар.
Таркибида олтин мавжуд бўлган маъ-данларни қазиб олиш ва қайта ишлаш бўйича Навоий КМК кўп йиллар мо-байнида юқори техник-иқтисодий кўрсаткичлар б-н барқарор ишлаб кел-моқда. Мамлакат мустақиллиги йилла-рида олтин и.ч. 1,5 баравар кўпайди. Ишлаб турган корхоналарни техник қайта жиҳозлаш, янги навбатларни куриш, шунингдек, олтин и.ч. самара-дорлигини сезиларли даражада ошириш имконини берувчи энг янги илмий-тех-ник тадқиқотлар жорий этилди.
К-т Ўзбекистондаги йирик илмий марказлар ва муассасалар, ўқув юрт-лари, жаҳондаги кончилик ва рангли металлургия саноатидаги энг йирик компаниялар б-н ҳамкорлик қилади. Машҳур фирмалар б-н узок, муддатли мустаҳкам алоқалар ўрнатган. Навоий КМК «Дўстлик» ордени б-н мукофот-ланган (2000). К-т директори Н. И. Ку-черский ва экскаватор машинисти А. И. Панинта Узбекистан Қаҳрамони унво-ни берилган, кўпгина ходимлар меҳ-натдаги ютуклари учун Узбекистан Рес-публикасининг орден ва медаллари б-н мукофотланган.
Ад.: Кучерский Н. И., Флагман индустрии независимого Узбекистана, Т., 1997; Кучерский Н. И. и др., Навоийский горно-металлургический комбинат: история создания и развития, Т., 2002.
Николай Кучерский.
навоий кончилик института
— кон-металлургия соҳалари бўйича мутахассислар тайёрлайдиган давлат олий ўқув юрти. Навоий ш.да жойлаш-ган. Ин-т 1995 й.да «Қизилқумнодир-металлолтин» давлат концерни котила ташкил этилган. Ин-т таркибида кончилик, кимё-металлургия, энергомеханика, Зарафшон умумтехника (За-рафшон ш.да) ва Олмалик, кон-металлургия (Олмалиқ ш.да) ф-тлари ва 21 кафедра мавжуд бўлиб, 10 таълим йўналиши бўйича бакалаврлар (2 кас-

бий таълим; менежмент; электроэнергетика; металлургия; машинасозлик технологияси, машинасозлик и.ч. жи-ҳозлари ва уларни автоматлаштириш; кимёвий технология; кончилик иши; автоматлаштириш ва бошқарув; кон электромеханикаси) ва 5 мутахассис-лик бўйича магистрлар (рангли ва но-дир металлар металлургияси; фойдали казилмаларни ер ости усулида казиб олиш; фойдали қазилма конларини очиқ усулда қазиб олиш; фойдали казилмаларни бойитиш; касб-ҳу-нар фанларини ўқитиш методикаси) тайёрланади. Ин-т қошида интернат лицейи фаолият кўрсатади. 2002/2003 ўқув йили ин-тда 2,5 мингга яқин талаба ўқиди; 7 фан д-ри ва проф., 44 фан номзоди ва доцент ишлади. Ин-т олим-лари хорижий мамлакатларнинг нуфуз-ли олий ўқув юртлари б-н ўқув жа-раёнини такомиллаштириш ва и.т. иш-ларини ҳамкорликда олиб бориш бўйи-ча алоқалар ўрнатган. НАВОИЙ КУТУБХОНАСИ - қ. Ўзбе-кистон миллий кутубхонаси. НАВОИЙ МАҚБАРАСИ - Ҳирот (Афғонистон)даги меъморий ёдгорлик. Шаҳар ташқарисидаги Мусалло мар-казида, Инжил аригининг жан. қирғоғи яқинида жойлашган гумбаз-ли оддий бино. Гавҳаршодбегим мақ-барасига қиёслаб ҳиротлик савдогар ҳожи Ғуломҳайдар Мухтарзода қур-дирган (1947). Тарҳининг ташқариси 10x10 м, ичкариси 6x6 м. Девор қалинлиги 1 м. Анъанавий майда чор-си ғишт (18x18x5 см) ганчхок лойи-да терилган. Ички безагида ганчкори нақш ва ироқисимон безак қўллан-ган. Тарзлари равоқли, тобадонли, жан. равоқ — очиқ эшик вазифасини ўтайди. Гумбаз ости гардишининг 4 томонида дарча бор. Мақбара безаксиз, хона ўртасида кичик даҳма қора мармар (182x41—35,6x4 см) б-н қопланган, унда настаълиқ хатида «Ҳазрат Амир Кабир Низомиддин Алишер Навоий Ҳиравий. Таваллуди 844, вафоти 906 ҳиж-рий, Донишпарвар вазир» деган сўзлар битилган. Мазкур қабртош Кобулдан кел-тириб ўрнатилган (1967). Н.м.ни ва унинг атрофидаги масжид, мақбараларни қайта қуриш ўзбек меъморлари томонидан лойиҳалаштирил мокда. НАВОИЙ ПЕДАГОГИКА ИНСТИ-ТУТИ — педагог кадрлар тайёрлайдиган давлат олий ўқув юрти. Узбекистан Республикаси Президента Фар-монига асосан 1992 й. 15 мартда Тош-кент пед. ин-тининг Навоий филиали (1983 й. асоо солинган) негизида Навоий ш.да ташкил этилган. Ин-тда 7 ф-т (физика-мат., бошланғич таълим методикаси ва мусиқа, табиатшунос-

лик, жисмоний тарбия, узбек филол.-си, тарих, хорижий тиллар), 25 кафедра, 10 дан ортиқ ўқув ва илмий лаб. бор. Кутубхонасида 100 мингдан ортиқ асар сакланади (2003). Ин-т қошида ихтисос-лашган академик лицей мавжуд. Ин-тда 16 таълим йўналиши (бошланғич таълим ва спорт тарбиявий иш, жисмоний тарбия ва жисмоний маданият, мат.-инфор-матика, узбек тили ва адабиёти, тарих, қозоқ тили ва адабиёти, рус тили ва адабиёти, инглиз тили ва адабиёти, геогр. ва иқтисодий билим асослари, биол., кимё ва экология, физика-астрономия, миллий истиклол ғояси, ҳуқуқ ва маъ-навият асослари, мактабгача таълим ва болалар спорти, мусиқий таълим, тас-вирий санъат ва мухандислик графика-си) бўйича бакалаврлар, информатика, узбек тили, тарих мутахассисликлари бўйича магистрлар, ижтимоий фалсафа ихтисослиги бўйича аспирантурада илмий педагогик кадрлар тайёрланади. 2002/2003 ўқув йили ин-тда 5200 талаба таълим олди; 355 ўқитувчи, жумладан, 18 фан д-ри ва проф., 60 фан номзоди ва доцент ишлади. Ин-т фаолияти Р. Раҳ-монов, У. Т. Турниёзов, Т.Г.Гулбоев, П. Мусаев, Г. Т. Темиров, О. Файзиев, М. Олтинов, Б. Ф. Избосаров, К. С. Холи-қов, Ш. Ж. Муҳаммадиев, А. Зайнидди-нова, Р. А. Рўзиев, М. Фармонова каби проф.-ўқитувчилар номи б-н боғлиқ. 2003 й.гача ин-тда 9,5 мингга яқин мутахас-сис тайёрланди. 1985 й.дан «Лайли» ашула ва раке ансамбли фаолият кўрса-тиб  келмокда.
НАВОИЙ ТЕАТРИ, Алищер Навоий номидагидавлат академик катта театри — опера ва балет санъати соҳасидаги Ўзбекистон-нинг асосий театри. Унинг ташкил то-пиши Муҳиддин Қориёқубовнинг Ўзбек давлат концерт-этнографик ансамбли б-н боғлиқ. Мазкур ансамбль 1929 й. Қориёқубов ва Тамарахоним саъй-ҳара-кати б-н Узбек давлат мусиқали теат-рига айлантирилган. «Ҳалима», «Фар-ҳод ва Ширин» спектакллари халқ чолғулари жўрлигида ижро этилган. 30-й.ларда «Ичкарида», «Лайли ва Маж-нун», «Пўртана» спектаклларида халқ чолғу асбобларига симфоник оркестр со-злари қўшилиб, узбек операсининг яра-тилишига замин тайёрланган. Қозоғис-тонлик композитор Е. Брусиловскийнинг «ЭрТарғин» (1937) ва Озарбайжон ком-позитори М. Магомаевнинг «Наргиз» (1938) операларининг саҳналаштирили-ши ҳам труппани опера санъатини ўзлаштиришида муҳим роль ўйнади. 1939 й. 11 июнда биринчи узбек опе-раси «Бўрон» (С. Василенко ва М. Аш-рафий мусиқаси, К. Яшин либреттоси) намойиш қилинди. 1939 й. 20 июнда театр Узбек давлат опера ва балет теат-

рига айлантирилди. Театр жамоаси «Бўрон»да эришган ютуғини Р. Глиэр ва Т. Содиқовнинг «Лайли ва Маж-нун» операси б-н мустаҳкамлади. 1941 й. Фарғона канали қурувчиларига ба-ғишланган «Улуғ канал» (С. Василенко ва М. Ашрафий ) операси (1940) саҳ-налаштирилди. «Улуғбек» (А. Козловский), «Маҳмуд Торобий» (О. Чишко) опералари уруш йиллари яратилди. Опера б-н бир каторда узбек балети ҳам ети-либ борди. 1933 й.да «Пахта» (Н. Росла-вец) балети саҳналаштирилди, бирок, муваффақиятсиз чиқци. Дастлабки му-ваффақият Ф. Талнинг «Шохида» (1939) балетидан бошланди. У ни А. Томский, М. Турғунбоева ва Уста Олим Комилов-лар саҳналаштирдилар. Кейинчалик «Гу-ландом» (Е. Брусиловский), «Оқ билак» (С. Василенко) балетлари қўйилди. Жа-ҳон мумтоз репертуаридан «Кармен» (Ж. Бизе), «Карға моткаси» (П. Чайковский) каби опералар б-н бирга «Боқчасарой
Навоий театри асосий залининг умумий кўриниши.

фаввораси» (Б. Асафьев), «Коппелия» (Л. Делиб) балетлари саҳналаштирил-ди.
Театр жамоаси 1947 й. янги бинога кўчиб ўтди ва 1948 й. Тошкент рус опера театри б-н бир-лашиб, Алишер Навоий номини олди Р. Глиэр ва Т. Содиқовнинг «Гул-сара», Т. Жалилов ва Б. Бровциннинг «Тоҳир ва Зуҳра» опералари, М. Леви-евнинг «Сухайл ва Меҳри», Г. Мушел-нинг «Раққоса» балетлари янги бино саҳнасида намойиш этилди. Илк бор узбек тилида П. Чайковскийнинг «Евгений Онегин» операси, Л. Минкус-нинг «Дон Кихот», Р. Глиэрнинг «Кизил гул» балетлари 40-й.ларнинг охи-рида саҳна юзини кўрди. 50—60-й.лар театр фаолиятида кескин бурилиш ясалди, театр янги опера хонандалари ва балет артистлари б-н тўлдирилди. Унга 1959 й.да «Академик», 1966 й.да «Катта театр» унвонлари берилди. 1950—60 ва кейинги йилларда саҳна-лаштирилган асарларнинг аксарияти томошабинларга эстетик завқ бағиш-лай оладиган миллий услуб ва ифода-вий воситалар, оҳанг ва шакллар б-н бойитилди, халқ мусиқаси интонаци-яларидан ижодий фойдаланилди. «Ди-лором», «Шоир қалби» (М. Ашрафий), «Зайнаб ва Омон» (Т. Содиқов, Б. Зей-дман, Ю. Ражабий, Д. Зокиров), «Май-саранинг иши» (С. Юдаков), «Ҳамза» (С. Бобоев), «Сўгд элининг крплони»

(Икр. Акбаров), «Петр I» (П. Петров), «Оловли фаришта» (С. Прокофьев), «Порги ва Бесс» (Ж. Гершвин) каби опералар, «Орзу» (Икр. Акбаров), «Олтин калитча» (Б. Зейдман), «Севги тумори» (М. Ашрафий), «Қирқ қиз» (А. Фейгин), «Спартак» (А. Хачатурян), «Кармен-сюита» (Ж. Бизе — Р. Шчедрин), «Икки дил достони» (О. Меликов), «Маскарад» (В. Лапутин), «Етти гўзал» (Қ. Кораев) син-гари балетлар, шунингдек, мумтоз ком-позиторлардан Л. Делиб, М. Мусоргский,
A.
Бородин, Н. Римский-Корсаков,   П.
Чайковский, Ж. Верди, А. Ацан, Ш. Гуно,
B.
Моцарт, Ж. Пуччини  ва б.нинг асар-
лари б-н театр мавқеи кўтарилди. Ижро-
чилик санъати ҳам шу йиллар кжсалди,
оркестр маҳорати, хор, кордебалет ма-
данияти ўсди, опера реж.лари, балетмей
стер, хормейстер ва дирижёрлар санъа-
тида катта ютукларга эришилди.
Театр жамоаси Россия, Ҳиндистон, Германия, Сингапур, Малайзия, Япония, Таиланд каби ўнлаб мамлакатларда бир неча бор гастролда бўлган. Ўз навба-тида Н. т. саҳнасида Америка, Европа ва Осиё мамлакатларининг етакчи яккахон хонанда, балет усталари ва дирижёрлар ўз санъатларини намойиш қилди.
Мустақиллик йилларида театр риво-жини юксак даражага кўтариш, миллий опера ва балет спектакллари яратишга жиддий эътибор берилди. 1991—2003 й.лар мобайнида «Маликаи айёр» (С.Жа-лил), «Умар Хайём», «Ахмад ал-Фарғо-ний» (М. Бафоев), «Тахтга йўл» (Н. Зокиров), «Амир Темур» (Г. Гендель), «Буюк Темур» (А. Икромов) опералари, «Шоирона миниатюралар» (У. Мусаев), «Насриддиннинг қилмишлари» (С. Юдаков), «Минг бир кеча» (Ф. Амиров) каби балетлар саҳналаштирилди. Театр репертуаридан ўнлаб мумтоз опера ва балет асарлари ҳам ўрин олди. Театрда турли йилларда М. Ашрафий, Б. Иноятов, Ф. Шамсиддинов, Н. Гольдман, X. Шамсид-динов, Ғ. Тўлаганов, А. Абдуқаюмов, Д. Аб-дураҳмонова сингари дирижёрлар, 3. К,о-булов, М. Тожизода, М. Муҳамедов, Э. . Юнгвальд— Хилькевич, А. Миролимбо-ева, Ф. Сафаров каби реж.лар, Тамара-хоним, М. Турғунбоева, В. Губская, Г. Измайлова, Е. Барановский, П. Йоркин, М. Макарьянц, И. Юсупов ва б. балетмей-стерлар, М. Мусаев, Р. Брим, М. Гвоздиков ва б. рассомлар, М. Қориёқубов, \.Носирова, Б. Мирзаев, К. Зокиров, Ғ. Абдураҳмонов, А. Азимов, Н. Аҳмедова, С. Крбулова, С. Ярашев, В. Гринченко, Р. Лаут, С. Беньяминов, М. Довидов, Ж. Низомхўжаев, Э. Йўлдошев, И. Жалилов, Б. Қориева, 3. Давлетмуродова, В. Васильев, И. Кистанов каби санъат-корлар ижод килишган. К- Муҳидди-нов, М. Раззокова, Р. Латипов, Г. Ҳам-роева,   Ўзбекистонда  хизмат  кўрсатган
НАВОИЙ   ТУМАНИ

Дилором» операсидан кўриниш.
Тўмарис»
балетидан
саҳна.
артистлар О. Александрова, Г. Азизо-ва, Д. Ёқубова, В. Геллертов, А. Шал-беркин, Н. Шилова, Т. Муҳамедова, Н. Ҳасанова ва б. театрнинг ҳоз. кундаги етакчи опера ва балет ижрочиларидир. Театрнинг бош дирижёри — Ф. Ёқуб-жонов, бош балетмейстери — И. Юсупов, бош хормейстери — С. Шодмонов, бош рассом — 3. Ботиров, бадиий раҳ-бар — А. Эргашев. Ҳоз. репертуарида 50 га яқин спектакль мавжуд.
Театр биноси 1947 й.да куриб битка-зилган (меъмор А. Шчусев лойиҳаси асосида). Бино безагида Т. Арслонқулов, А. Болтаев, Қ. Жалилов, С. Норқўзиев, «Оққуш» балетидан саҳна.

Уста Ширин Муро-дов, Жалил ва Болта Жўраевлар (Давлат мукофоти, 1948) ва б. қатнашган. Бино тарзи ва интерьери-ни безашда миллий меъморлик анъана-ларидан фойдала-нилган. Деворларида Ч. Аҳмаров (Давлат — мукофоти, 1948) нинг А. Навоий асарларига ишлаган миниатюралари акс этган.  Бино тарз-
лари пешайвон шаклида равоклар (3 олд, 2 ён томонларидаги равоклар 9 та) като-ридан иборат. Фойе, томоша зали, саҳ-на ва б. 3 қаватга жойлашган. Безаклари-да Бухоро меъморлик мактабининг ганч-кори безаклари; тошкентлик усталарнинг намоён ва равоқлари, гулдаста безаклари; хивалик усталарнинг ганчко-ри, мармар, нақш, ёғоч ўймакорлиги-даги ўзига хос услублари; самарқандлик усталарнинг бўртма, муқарнасли жози-бадор лавҳалари, фарғоналик усталарнинг ўсимликсимон безаклари; термиз-лик усталарнинг унутилиб кетган майда давра ва жингалак тасвирли ўймаси ян-гидан жонлантирилган. Бинонинг паст-ки залидаги деворий расмларда мусиқа, рақс шеърият ва рассомликни ифода-ловчи мажозий образлар (гўзал аёллар) тасвирланган. Ў. Тансиқбоев, М. Аринин, К. Чепраков ва б. бино фойеларида қўшимча деворий расмлар ишлаганлар. Томоша зали 760 ўринли.
Мамажон Раҳмонов, Ирина Коптелова. НАВОИЙ ТУМАНИ - Навоий вилоя-шыдаги туман (1926—58 й.ларда Кармана, 1962 й.дан ҳоз. номда. 1980 й.да Н.т. дан Навбаҳор тумани ажралиб чиққан. 1988 й.да қайта қўшилган, 1992 й.да яна ажралган). 1999 й.да Кармана ш. Навоий ш. таркибига қўшилганлиги муносабати б-н, туман маркази Ма-ликработ шаҳарчасига кўчирилди. Н.т. Зарафшон дарёсининг чап соҳилида жойлашган. Шим.дан Нав-баҳор тумани, ғарбдан Қи-зилтепа тумани, шаркдан Самарканд вилоятининг Пахтачи тумани, жан.дан Қашқадарё вилояти б-н чегарадош. Майд. 0,95 минг км2. Аҳолиси 69,5 минг киши (2003). Туманда 6 қишлоқ фуқаролар йиғини (Дўрмон, Жалойир, Нар-пай, Уйрат, Янгиариқ, Ҳазора), 1 шаҳарча (Ма-ликработ) бор.

Т а б и а т и . Туман ҳудуди Зарафшон воҳасида жойлашган. Жан. ҳудудлари адирларга туташиб кетади. Иклими кес-кин континентал, ёзи иссиқ, қиши со-вуқ. Янв.нинг ўртача т-раси 0,4°, июль ойининг ўртача т-раси 28,9°. Туман ҳуду-дидан Зарафшон дарёси оқиб ўтади (65 км масофада). Тупрокдари, асосан, ма-данийлашган ўтлоки, оддий бўз тупроқ-лар. Табиий ўсимликлардан жийда, шу-воқ, оқ ва қора саксовул, жузғун, черкез, қуёнсуяк, сегин, илоқ, янтоқ, cap-сазан, етмак, жингил, тол, қамиш, юлғун, ёввойи жийда ва б. бор. Ёввойи ҳайвонлардан тулки, юмронқозиқ, тур-ли хил калтакесаклар, ўргимчаклар, қўшоёқ, типратикан, илонлар, қушлар-дан лойхўрак, ўрдак, хўжасавдогар, чум-чуқ, майна, қарға кабилар учрайди.
Аҳолиси, асосан, ўзбеклар (99,7%); шунингдек, тожик, рус, татар, қозоқ ва б. миллат вакиллари ҳам яшайди. Аҳолининг ўртача зичлиги 1 км2га 73 киши.
Хўжалиги. Туман асосан, қ.х. га их-тисослашган. Халқ хўжалигида банд бўлган 25,1 минг аҳолининг асосий қисми қ.х.да ишлайди. Маликработ ша-ҳарчасида мева-сабзавот консервалаш цехи (қуввати 3 млн. т шартли банка) мавжуд. Н.т.да 740 га яқин кичик, 55 қўшма, 10 ширкат корхоналари, пар-рандачилик ф-каси фаолият кўрсат-моқца. Туман ер фонди 94,9 минг га, шундан 22,5 минг га ер суғорилади, 16,7 минг га экинзор, 27,7 минг га қ.х.да фойдаланмайдиган ерлар, 469 га боғ, 390 га токзор, 264 га тутзорлар, 735 га бўз ерлар, 45 минг га яйлов, 2 минг га томорка ерлари, 762 га боғ ва сабзавотчилик уюшмалари ерлари, 720 га мелиоратив ерлар мавжуд. Н.т.да 8 ширкат хўжалиги, 2 агрофирма, 2 та фермер уюшмаси бор. 8,9 минг га ерга пахта, 6,6 минг га ерга бошокли дон, 195 га ерга сабзавот ва полиз экинлари экилади. Экинзорларини суғориш учун сув, асосан, Зарафшон дарёсидан ма-гистрал каналлар ва насос курилмала-ри ёрдамида олинади. Туман жамоа ва хусусий хўжаликларида 23,7 минг кора-мол, 46,1 минг қўй ва эчки боқилади. Туманда ўрмон хўжалиги бор. Қоракўл-чилик, ипакчилик б-н ҳам шуғуллани-лади. Асосий транспорт воситаси — автомобиль транспорти. Автомобиль йўлларининг уз. 600 км дан зиёд (шундан 98 км республика аҳамиятига мо-лик). Жами автомобиль йўлларининг 215 км асфальт б-н қопланган. Навоий — Учқудуқ т.й. туман ҳудудини 11 км масофада кесиб ўтади. Н.т.да Навоий шаҳар аэропорти жойлашган.

НАВОИЙ   ЦЕМЕНТ  ЗАВОДИ
НАВОИЙ ТУМАНИ
1 : 1 200 000
ШАРТЛИ БЕЛГИЛАР 0 Туман марказлари О Вошка аҳоли пунктлари
Тумандаги 24 умумий таълим макта-бида 17169 ўқувчи таълим олади, 6 қишлоқ маданият уйи, 1 марказий, 24 тармоқ, 1 болалар кутубхонаси (китоб фонди 242139 нусха) фаолият кўрсат-моқда. Марказий касалхона (295 ўрин), 13 амбулатория-поликлиника, 8 дори-хона ва б. тиббий муассасаларда 125 врач, 517 ўрта тиббий ходим ишлайди (ҳар 10 минг аҳолига 16,1 врач, 69,9 тиббий хамшира, 9,3 даволаниш жойи тўғри келади). 1931 й.дан «Навоий ово-зи» газ. чоп этилади (адади 710 нусха). НАВОИЙ ЦЕМЕНТ ЗАВОДИ - қ.«^и-зшщумцемент» акциядорлик жамияти. НАВОИЙ «ЭЛЕКТРКИМЁ ЗАВОДИ» АКЦИЯДОРЛИК ЖАМИЯТИ Узбеки стондаги энг йирик кимё к-тларидан бири. «Ўзкимёсаноат» давлат-акциядор-лик компанияси таркибида. Ўсимликлар-ни ҳимоя қилиш кимёвий воситалари (гербицидлар, инсектоакарицидлар, зоо-цидлар, ўсишни бошқарувчи моддалар), ацетилен қуруми, активлаштирилган кумир, оддий суперфосфат, сирка кис-лотаси, А, В маркали этилацетат, метил-ацетат, суюқ шиша, халқ истеъмол мол-лари — ош тузи, йодланган ош тузи ва б. маҳсулотлар ишлаб чиқаради.
Корхона 1971 й. Навоий кимё ком-бинати таркибидан Навоий электр-кимё комбинати дирекцияси сифати-да ажралиб чиқди. 1972 й. корхонани
Навоий «Электркимё заводи»нинг умумий кўриниши.

кенгайтириш учун Навоий туманида 935 га ер ажратил-ди ва унинг 1- нав-батини лойиҳалаш-тириш ишлари бошланди. Дастлаб хлорорганик модда-лар и.ч.га мўлжал-ланган. 1976 й.дан корхона ўсимлик-ларни кимёвий ҳимоя қилиш воси-таларини ишлаб чиқаришга ихтисос-лашди. 1976—80 й.да унинг биринчи навбати қурилди. 1980 й.да биринчи маҳсулот — которой гер-бициди ишлаб чиқарилди. К-т 1981 й.дан Навоий «Электрокимё заводи» деб ном-ланди, 1994 й.дан ёпиқ турдаги акция-дорлик жамияти, 1996 й.дан Навоий «Электркимёзаводи» акциядорлик жамияти — Ўзбекистон-Панама қўшма корхонаси. Таъсисчиси: Узбекистон Рес-публикаси Давлат мулки қўмитаси.
Корхона республикадаги ўсимликлар-ни ҳимоя қилувчи кимёвий воситалар-ни тайёрловчи ягона корхонадир. Корхона фаолияти Узбекистон Республика-си қ.х. нинг кимёвий воситаларга бўлган эҳтиёжини қондиришга қаратилган. 1996 й. дек. ойида Франциянинг «Спейшим» фирмаси б-н ҳамкорликда йиллик қув-вати 10 минг т бўлган фозалон и.ч. ли-нияси ишга туширилди, мевали экин-лардаги ўсимлик бити, кана, Колорадо кўнғизи ва б. зараркунандаларни йўқо-тишда қўлланиладиган фозалон инсек-тоакаридцидини и.ч. йўлга қўйидди.
2000—2002 й. давомида четдан олиб ке-линган хом ашёлардан 30 турдаги ўсим-ликларни    ҳимоя қилувчи кимё воси-талари ишлаб чиқа-рилди.
Корхона кўп йил-лардан буён Швей-цариянинг «Син-гента», «Далстон», Германиянинг «Лурги», Япония-нинг «Сумитомо»,

Хитойнинг Хунан экспорт-импорт кор-порацияси, «Делян», Буюк Британия-нинг «Дау Агросаинс» фирма ва ком-паниялари б-н ҳамкорлик қилади.
Рихсивой Ёқубов.
«НАВОИЙАЗОТ» АКЦИЯДОРЛИК ЖАМИЯТИ — Ўзбекистондаги йирик кимё саноати корхонаси. «Ўзкимёсано-ат» давлат-акциядорлик компанияси таркибида. Навоий ш.да жойлашган. Корхонада ишлаб чиқариладиган асо-сий маҳсулот турлари: минерал ўғит-лар, нитрон толаси, сирка кислотаси, тиомочевина, хлор ва хлор маҳсулот-лари, каустик сода. Бундан ташқари, 70 дан ортиқ турдаги маҳсулотлар, органик ва ноорганик кимёвий маҳсу-лотлар ишлаб чиқарилади. Минерал ўғитлар, турли хил органик синтез маҳсулотлари ва акрил толаси (нитрон) и. ч. мақсадларида табиий газни қайта ишлашга ихтисослашган корхона си-фатида қурилган. Табиий газ, ҳаво, каустик сода, ош тузи ва б. асосий и.ч. учун хом ашё бўлиб хизмат қилади.
3-д 1964 й.да Навоий кимё комбинати номи б-н ишга туширилди. Шу йили кучсиз азот кислотаси и.ч. бўйи-ча корхонада 1-агрегат фойдаланишга топширилди. 1965 й.дан аммиак корхона тўлиқ ҳажмда ишлашга ўтди.
Хом ашёдан комплекс фойдаланиш натижасида корхонада нитрон — «сунъ-ий жун» толаси ишлаб чикарувчи з-д курилиб, 1971 й.да илк маҳсулот олин-ди. Шундан бери тўқимачилик, енгил ва б. саноат учун ўта муҳим ҳисобланган «сунъий жун» ишлаб чикарилади. 1965— 75 й.ларда аммиак ва минерал ўғитлар и.ч.нинг 1—2—3-навбатлари ишга туширилди. 2001 й.да Германиянинг «Лурги
«Навоийазот» комбинатининг умумий кўри-ниши.
НАВРЎЗ

Хемниц ГмБХ» фирмасининг иштиро-кида қурилган ва энг замонавий уску-налар б-н жиҳозланган хлор, ўювчи сода, хлор кислотаси ва натрий гипо-хлорит и.ч. йўлга қўйилди. Бирлашмада хлорни қайта ишлаб поливинилхлорид-га айлантирган ҳолда каустик сода и.ч. бўйича 2-навбат цехини қуриш лойиҳа-си устида иш олиб борилмокда.
«Н.» а.ж. маҳсулотлари Россия, Эрон, Тожикистон, Украина, Буюк Британия, Нидерландия, Қозоғистон, Қир-ғизистон, АҚШ, Болгария давлатлари-га экспорт қилинади. Навоий кимё комбината 1975 й.да «Навоийазот» и.ч. бир-лашмасига, 2002 й.да «Навоийазот» очиқ акциядорлик жамиятига айлан-тирилди. Корхонада 11 мингга яқин муҳандис-техник ходимлар ва ишчилар меҳнат қилади (2003).
Рихсивой Ёқубов.
НАВОИЙ-УЧҚУДУҚ АВТОМАГИСТРАЛИ — Узбекистан Республикаси-даги халқаро аҳамиятли йўл. 1968—75 й.да қурилган. Зарафшон воҳасида қиш-лоқ хўжалиги (асосан, чорвачилик, қоракўлчилик) ва саноатни ривожлан-тириш — узоқяйловларга ем-хашак та-шиш, қазилма бойликларга бой бўлган конлардан қазиб олинаётган хом ашё-ни Навоий кон-металлургия комбина-тига қайта ишлаш учун тўхтовсиз та-шиб келтириш ва б. мақсадларда бунёд этилган. Йўл Навоий ва Бухоро вило-ятлари ҳудудидан ўтган бўлиб, Учқу-дуқ ва Зарафшон шаҳарларини Навоий, Бухоро, Самарканд, Тошкент ва б. шаҳарлар б-н узвий боғлайди.
Европа— Осиё трансконтинентал автомагистрали қурилиши б-н истиқбол-да йўлнинг Учқудуқдан Қозоғистон че-гарасидаги Кўкаёзгача бўлган 190 км узунликдаги қисми таъмирланиб, қайта қурилади ва Кўкаёздан Қизилўрда ш.га-ча бўлган автомобиль йўли қурилиши тугаллангач, йўл Қизилўрда ш.да Чимкент — Самара автомагистралига кўши-лади.
Йўлнинг умумий уз. 291 км. Шундан 111 км асфальбетон, 180 км қора қоп-ламали. Йўлдаги транспорт ҳаракати-нинг қатнов жадаллиги Навоийда сут-касига 6530, Зарафшонда 2627, Учқу-дуқда 485 автомобилга тенг (2003).
Тоҳиржон Мирзаев.
НАВОИЙ-УЧҚУДУҚ-НУКУС ТЕ-МИР ЙЎЛИ - Навоий, Бухоро, Хо-разм вилоятлари ва Қорақалпоғистон Республикаси ҳудудларидан ўтувчи темир йўл. 1994—2001 й.да қурилган. Йўлнинг умумий уз. 700 км га яқин. Навоий, Учқудуқ, Мискин, Тўрткўл ш.ларидан ўтиб, Нукусгача етказилган.
Илгари Қорақалпоғистон Республикаси ва Хоразм вилояти Ўзбекистон-

нинг бошқа ҳудудлари б-н Туркманис-тон ҳудудидан ўтадиган Туркманобод (Чоржўй) — Урганч темир йўли орқа-ли боғланган эди. Н.—У— Н. т.й. қури-лиши юк ва йўловчилар ташиш масо-фасини 450 км га ва қатнов муддати-ни 6—7 соатга қисқартириб, мамлакат иқтисодиётига ҳар йили 19 млн. АҚШ долларига яқин маблағни тежаш им-кониятини беради. Темир йўл минерал ресурсларга ғоят бой минтақани ўзлаш-тиришда муҳим аҳамиятга эга. Темир йўл орқали йўловчилар, халқ хўжали-ги юклари, минерал ўғитлар, қурилиш материаллари ва б. юклар ташилади.
Тоҳиржон Мирзаев.
НАВРОЦКИЙ Евгений Львович (1886, Киев —1921.1.2, Тошкент) — селекционер олим, Ўзбекистонда ўрта то-лали ғўзанинг дастлабки селекция нав-ларини яратган. Андижон тажриба да-ласи селекционери (1912—20). Руссель ва Триумф америка ғўза навларидан кўп марта танлаш усули б-н Навроцкий [(0100), 1913] ва Навроцкий зафа-ри (Триумф Навроцкого, 0251), 1915] навларини чиқарди. Н. яратган ғўза нав-лари пахтачиликнинг ривожланишида катта роль ўйнади ва 20-а.нинг 20-й.ла-ридан Ўрта Осиё ва Қозоғистонда экил-ган асосий навлар бўлди.
Н.нинг асосий илмий ишлари ғўза навларини яратиш ва синаш масала-ларига бағишланган. НАВРЎЗ — қ. Ўн икки мақом. НАВРЎЗ (форс. — янги кун) — шам-сия (қуёш) йил ҳисобида йилнинг би-ринчи куни (қ. Календарь); Ўрта Осиё ва Шарқмамлакатларида яшовчи халқ-ларнинг қад. анъанавий байрами. Баҳор-ги тенг кунликка (21 ёки 22 март), яъни Қуёшнинг Ҳамал буржига киришига тўғри келади. Н. деҳқончилик ишлари-
Хивада «Нав-рўз» байрами шодиёнаси.

ни бошлаш байрами ҳам ҳисобланади. Н. байрамида оммавий халқ сайиллари уюштирилган, янги унган кўкатлардан тансиқ таомлар пиширилган, баъзи экинларни экиш бошланган. Дастлаб, Н. байрамини ўтказиш ўтроқ деҳқон-ларда раем бўлган, кейинчалик улар орқали ярим ўтроқ ва кўчманчи тур-кий халқларнинг ҳам урф-одатларига айланган. Асрлар утиши б-н турли халқ-ларда Н. байрамини ўтказиш маросим-лари уларнинг турмуш тарзига, маф-курасига мослашган.
Тарихий манбаларга кўра, Н.ни бай-рам қилиш ахоманийлар давридан бошланган ва Ўрта Осиё, Эрон, Афғонис-тон халқларида энг катта байрамлар-дан бири ҳисобланган. Бу ўлкаларга ислом дини киритилганидан кейин Н. байрами ман қилинган, аммо халқ ўз севган байрамини нишонлашда давом этган. Ўрта Осиё ва Эрон халклари араб халифалиги ҳукмронлигидан қутулган давр (9—10-а.)дан бошлаб, Н. байрамини ўтказиш яна расмий туе олган.
Қад. пахлавий китоблардаги маълу-мотларга асосланиб, Абулқосим Фир-давсий ўзининг «Шоҳнома» асарида Н. байрамининг пайдо бўлишини афсо-навий шоҳ Жамшид номи б-н боғлай-ди. Н. байрами ҳақидаги маълумотлар Абу Райҳон Берунийнмт «Қадимги халклардан қолган ёдгорликлар» ва б. асарларида, Умар Хайёмнинг «Нав-рўзнома» асарида учрайди. Маҳмуд Кошғарийнинг «Девону луғотит-турк» асарида Н.га бағишланган халқ қўшиқ-лари келтирилган. Ўрта осиёлик тарих-чи олим Абу Бакр ал-Наршахий (899— 959) ўзининг «Бухоро тарихи» асарида Н. куни Сиёвуш кабри бошида одам-лар хўроз сўйишларини ва бунга уч минг йилдан ортиқроқ вақт ўтганини

ёзган («Бухоро тарихи», Т., 1966). Ўрта Осиё ҳудудида Н. байрами нишонлан-ганлиги тўғрисида бошқа манбаларда ҳам маълумотлар бор. Ҳоз. Ўзбекистон ҳудудида яшаган халклар ҳам бу кунни янги йилнинг бошланиши деб қувонч б-н кутиб олганлар. Бир неча кун ил-гари тайёргарлик ишлари бошланган. Буғдойни ундиришга қўйилган ва унинг майсасидан сумалак тайёрлан-ган, кўкат чучвара, ялпиз сомса каби таомлар пиширилган, отчопар, улоқ, кураш сингари халқ ўйинлари, сайил-лар ўтказилган, баҳор ҳақида қўшиқ-лар куйланган. Н.нинг биринчи куни қишлоқ жойларида болалар тўп-тўп бўлиб хонадонлар эшиги олдида Н.га бағишланган қўшиқ айтишган. Хонадон эгаси уларни совға-салом ва егуликлар б-н сийлаган. Болалар егуликларнинг бир қисмини қишлокдаги бева-бечо-раларга улашишган. Бу удум ҳозир ҳам Самарканд ва Жиззах вилоятларининг айрим қишлоқларида сақланган. Н. янги йил байрамигина бўлиб қолмай, меҳ-нат байрами ҳам \исобланган.
Келтирилган маълумотлардан кўриниб турибдики, Ўрта Осиёда ҳам Н. байрами ислом дини қабул килинмасдан анча илгари раем бўлган. Лекин, собиқ совет тузуми даврида (20-а. 80-й.лар уртала-ридан) асоссиз равишда Н. диний бай-рам ва маросимлар қаторида ман килин-ди. Узбекистан ва Ўрта Осиёдаги бошқа мамлакатлар мустақилликка эришгач, бошқа кадриятлар каторида Н. байрами яна тикланди. Ҳозир Ўзбекистонда ҳам Н. умумхалқ байрамларидан бири сифа-тида нишонланади, 21 март дам олиш куни деб эълон қилинган. Ҳар йили шу куни республиканинг барча вилоятлари-даги хиёбон ва маидонларда байрам са-йиллари ташкил қилинади, кониертлар берилади. Бир неча кун мобайнида ма-ҳаллаларда Н.га багишланган тадбирлар ўтказилади, сумалак, ҳалим ва б. тансиқ таомлар пиширилади. Н. кунлари ҳоким-ликлар, маҳаллаларнинг фаоллари, хайр-эҳсон ташкилотлари — мехрибон-лик уйлари болалари, уруш ва меҳнат фахрийлари, ёлғиз кексалар ҳузурига ташриф буюриб, уларни қутлаб, совға-саломлар улашади.
Ад.: Узбекистан юксалиш йўлида, Т., 2001; Қорабоев У., Ўзбек халқ байрамлари, Т., 2002.
Шавкат Миролимов.
НАВРЎЗ (1922 й. гача Янгиобод) — Сирдарё вилояти Мирзаобод тумани-даги қишлоқ, туман маркази. 1980 й.да ташкил этилган. Вилоят маркази ва яқин т.й. станцияси Гулистонгача 12 км. Аҳолиси 1200 киши (1998). Н.да туман ҳокимияти биноси, деҳқон бозори,

корхоналар, савдо, маданий ва маиший хизмат курсатиш шохобчалари, умумий таълим мактаби, иктидорли болалар лицейи, стадион, теннис корти, тиш даволаш поликлиникаси, тез тиббий ёрдам пункти ва б. муассасалар бор. НАВРЎЗ, Д у р а г а й 2826 — кечпишар ўрик нави. Боғдорчилик, узумчилик ва виночилик и.т. ин-тининг Самарканд филиалида дурагайлаш (кечки Самарканд х Рухи Жуванон х Ёшлик) йўли б-н чиқарилган (К. В. Васильев, Л. А. Протасевич). Дарахти ғуж ўсади. Кеч гуллайди. Меваси йирик (40 г гача), юмалоқ-овал, сиртининг ярмидан кўпроқ кисми тўқ қизил, пусти юпқа, хушбуй, ширин ва бир оз нордон, тар-кибида 13% қанд, 0,84% кислота бор.
Наврўз ў р и к нави.
Данаги йирик,' мағизи ширин. Июлнинг бош-ларида пиша бошлайди.
Кучати экилгандан  кейин 5-йили
ҳосилга киради, тупидан 120 кг гача
мева беради. Совуққа чидамли, шамолга
бардошли, пишиб етилган меваларнинг
бир қисми шохларида туршакланиб
қолади. Ўзбекистоннинг жан.-ғарбий
вилоятларида устирилади.
«НАВРЎЗ» — ресторан мажмуи. Узбе
кистан миллий боғи ҳудудида жойлаш-
ган замонавий меъморий иншоот. 1991
й.да ишга тушган. Лойиҳасини Ўзбекис-
тон   савдо   биноларини     лойиҳалаш
ин-ти (Узгипроторг) тайёрлаган (меъ-
морлар: Р. Ёқубов, В. Островерхое, Н.
Баторин). «Н.» 2 қаватли, 1-қаватида
«Бахт уйи», «Қишки боғ» деб аталган
маданий ҳордиқ чиқариш маскани,
қаҳвахона (40 ўринли), бар (100 ўрин-
ли) ва турли хизмат кўрсатиш хонала-
ри мавжуд. 2-қаватда 3 та зал ёнма-ён
жойлашган. Заруратга қараб заллар
уртасидаги кўчма
деворли         тўсик-
лар    олиниб катта
зал  (1000 ўринли)
ҳосил   килиш мум-
кин.  «Усто» бир-
лашмаси   усталари
Маҳмуд   Қосимов,
Маҳмуд Абдураҳ-
монов,      Равшан
Ниёзовлар   миллий
услубда ганч ўйма-
корлигида
дид
б-н   безаган    мах-сус     (олий      мар-

табали меҳмонлар учун) «Зиёфатхона» ҳам мавжуд. Меъморий жиҳатдан «Н.» куркам замонавий кўринишга эга, анъ-анавий халк санъати б-н уйғунлашган. Мармар зинапоялар маҳобат б-н бино ичкарисига йўллайди. Атрофидаги фав-воралар мажмуи, кўкаламзорлашти-рилган майдон бинони янада тантана-вор кўрсатади.
НАВРЎЗ АҲМАДХОН - қ. Бароқхон.
НАВРЎЗГУЛ (Primula) — наврўзгул-
дошлар оиласига мансуб кўп йиллик
ўсимликлар туркуми. Ер юзида 500 дан
ортиқ, Ўзбекистонда 10 тури учрайди.
Доривор Н.нинг
бўйи 15—30 см.
,
Илдиз       олди
(йЙк^
барглари тухум-
Ш^''
симон,      чети
1
Наврузгул.
тўмтоқ арраси-мон, бандли, қа нотч ал и. Тўпгули соябон-симон. Гули йирик, сариқ. Меваси — кўп уруғ-ли, кўнғир, кўсакча. Барги таркибида С ви-тамини, каротин, сапонин ва б. бирикмалар бор. Илдизи ва илдизпоясининг қайнат-маси бронхит касаллигида балғам кўчи-рувчи дори сифатида, баргининг дам-ламаси авитаминозда қўлланади. Н.нинг Ўзбекистондаги турлари манзаралидир. НАВРЎЗГУЛДОШЛАР (Primulaceae) -туташ тожбаргли икки уруғпаллали, бир ва кўп йиллик ўсимликлар оиласи. По-яси ярим бута, яхши ривожланмаган, бўғиз баргли. Барглари оддий, тукли. Гуллари тўғри, икки жинсли, меваси кўсак. 23 туркумга мансуб 1000 га яқин тури бор. Мае, наврузгул, цикламен, седмичник ва б. учрайди. Баъзилари ман-зарали (мае, цикламен, наврузгул ва б.). Ҳашаротлар ёрдамида чангланади.
Наврўз ресторани.
НАГОЯ

НАВРУЗОВА Ишпика Сибагадуловна (1949.15.5, Удмуртия Республикаси)— Ўзбекистон Республикаси халқ ўқитув-чиси (1995). Удмуртия пед. ин-тини ту-гатган (1973). 1974 й.дан Пскент тума-нидаги 16-, 1985—99 й.ларда 17-мак-табда рус тили ўқитувчиси. Н. дарслар-ни 200 дан ортиқ кўргазмали қурол, янги педагогик технология асосида олиб борган, ўқувчилар билимини рейтинг асосида баҳолаган. НАВТАКА, Н а вто қа — қад. Суғд ви-лояти. Номи эхтимол суғдчада «янги ток,», «янги иншоот» ёки «яқинда қурилган»ни билдиради. Н. Александр (Искандар)нинг Ўрта Осиёга қилган юриши (мил.ав. 329—327 й.лар) даври ҳақидаги ёзма манбаларда учрайди. Н.да-ги қалъалардан бирида Доро III нинг қотили Бесс асир олинган. Мил. ав. 328 й.да Александрнинг қўшини Н.да қиш-ни утказган. Айрим олимларнинг фик-рича, Н. Қаршидан 10 км шим.-ғарбда-ги Ерқўрғон ш. харобаси ўрнида бўлган. Бироқ Н.нинг ҳоз. Қашқадарё вилояти-нинг шарқий қисмида жойлашган де-йишга кўпроқ асослар бор.
Ad:. Ртвеладзе Э., Великий шелковый путь, Т.,  1999.
НАВУХОДОНОСОР II - Бобил под-шоси (мил. ав. 605—562). 605 й. Сурия ва Фаластин ҳудудини босиб олган, 598 й. Шим. Арабистонга юриш қилган. 597 й., сўнгра 587 й. (бошқа маълумотлар-га кўра, 586 й.) қўзғолон кўтарган Қуддус ш.ни вайрон қилган. Яҳудия (Иудея) подшолигини тугатган ва Яҳудиянинг аксарият аҳолисини асир қилиб олиб кетган. Унинг даврида маш-ҳур «Бобил минораси» ва осма боғлар бунёд этилган.
НАВЧА, д у м р о в — ўтмишда бойлар-га ёлланиб ишлайдиган ўспирин йи-гитлар. 19-а. охири —20-а. бошларидаЗа-рафшон ва Қашқадарё воҳаларида кенг тарқалган. Н. деҳқончилик б-н боғлиқ ҳар хил ишларни: ер ҳайдаш, экин экиш, экинни ўриб-йиғиб олиш, ян-чиш, ариқ-зовурларни қазиш, гўнг чиқариш ва б.ни бажарган. Н.ни бой хўжаликлар кўпинча чоракорларга ёрдамчи қилиб олганлар. Н. 9 ойга, яъни баҳорда қўш чиқариш вақти (март— апр.)дан то кузгача, ерни шудгор қил-гунга (окт — нояб.) қадар бўлган давр-га ёлланган. Н. оладиган ҳақини хўжа-йин б-н олдиндан келишиб олган. Иш \ақи қ. х.дан олинадиган маҳсулот б-н тўланган. Н. донли экинлардан (арпа, буғдой, жўхори ва б.) тахм. '/5— '/6ҳис-садан 7,2 қиссагача ҳақ олган. Агар Н. чоракорга ёрдамчи бўлиб ишласа, унинг иш ҳақи олинадиган ҳосилнинг '/20—'/25ҳиссасигачатўғри келган. Меҳ-

нат ҳақидан ташқари хўжайин Н.ни овқат ҳамда кийим-бош б-н таъмин-лаши керак бўлган. НАГАЛАР — Ҳиндистондаги халклар гуруҳи (ао, сема, ангама ва б.). Нагаленд штатининг асосий аҳолиси. Манипур ва Ассом штатлари, шунингдек, Мьянма (100 минг кишидан кўп)нинг қўшни р-нларида яшайдилар. Умумий сони 2 млн. 150 минг киши (2000). Нага тилида сўзлашади. Диндорларининг бир қисми христиан (асосан, баптист) лар, крлганлари анъанавий линий эътикрд-ларга риоя қиладилар. Ҳиндистон ҳуку-мати 1957 й. Н.ни Ассом штати тарки-бидан чиқариб, уни Туэнсанга — «нага тоғлари» деб номланувчи марказга бўйсунувчи ҳудудга айлантиришга қарор қилди, 1963 й. эса Нагаленд («Нагалар мамлакати») штати барпо этилди. НАГАЛЕНД — Ҳиндистоннинг шим.-шарқий қисмидаги штат. Мьянма б-н чегарадош. Маъмурий маркази — Ко-хима ш. Майд. 16,5 минг км2. Аҳолиси 1,9 млн. киши (2001). Н. 1963 й.да Ассом штатининг нагалар яшайдиган қисмларидан тузилган. Аҳолисининг 67% христиан динига эътиқод қилади. Н. Ассом—Мьянма тогларида (энг баланд жойи 3824 м, Паткай тоғи) жойлашган. Иклими субэкваториал, мус-сонли иклим. 1000 м баландликкача доим яшил тропик ва муссонли ўрмон-лар, ундан юқориси игна баргли ўрмонлар б-н қрпланган. Тоғ тепалари яйловлардан иборат.
Н. — аграр штат. Хўжалигининг етак-чи тармоғи — деққончилик. Аҳолининг 85% қ.х.да банд. Тоғлар оралиғидаги тор водийларда шоли экилади, шунингдек, буғдой, маккажўхори ва дуккаклилар ҳам етиштирилади. Ўрмон хўжалиги ривожланган. Озиқ-овқат (қанд-шакар) саноати корхоналари, қоғоз, фанер, цемент з-длари, ГЭС ишлаб турибди. АЭС қурилмоқца. Ҳунармандчиликда газлама тўқилади. Кохима ва Лумани ш.ларида ун-т бор. Юк ва йўловчилар т.й. ва ҳаво йўллари орқали ташилади. НАГАНО — Япониядаги шаҳар, Хонсю о.нинг марказий қисмида, Тикума дар-ёси водийсида. Нагано префектурасининг маъмурий маркази. Аҳолиси 360,1 минг киши (2000). Транспорт йўллари тугуни. К,.х. (боғдорчилик, гулчилик, сут чорва-чилиги) р-нининг муҳим савдо маркази. Машинасозлик, озиқ-овқат, ёғочсоз-лик саноати корхоналари мавжуд. Му-сиқа асбоблари ишлаб чикарилади. Ун-т бор. Буддизмнинг (Дзенкодзи ибодатхо-наси) қад. марказларидан. НАГАРЖУНА (тахм. 2-а.) — қад. ҳинд файласуфи, буддизмнинг мадхьямика мактаби асосчиси. Ўзининг фалсафаси-

ни \ақиқий буддизмнинг «ўртача йўли» деб атади. Асосий асари: «Мадхьями-ка-карика» ёки «Мадхьямика-сутра». НАГАСАКИ — Япониядаги шаҳар, Кюсю о.нинг ғарбида, Нагасаки қўлтиғи сохилида жойлашган. Нагасаки префектурасининг маъмурий маркази. Аҳолиси 423,2 минг киши (2000). Йирик порт. Япониянинг жан. сувларидаги балиқов-лаш базаси. Кемасозлик ва кема таъмир-лашнинг йирик маркази. Машинасозлик, озиқ-овқат, металлургия, тўқимачилик, нефть кимёси, ёғоч тилиш саноатлари ривожланган. Ун-т, савдо-саноат музейи, қад. санъат ва б. музейлар бор. Шаҳар 12-а.дан маълум. 16— 17-а.ларда Н.да пор-тугаллар факторияси бўлган. 2-жаҳон уру-ши охирида, 1945 й. 9 авг.да шаҳарга таш-ланган атом бомбаси натижасида шаҳар-нинг 'Дқисми вайрон бўлган, 75 мингдан ортиқ киши ҳалок бўлган ва яраланган.
Нагасаки шаҳри. Тинчлик монументи. Н. эркин режа асосида курилган. Меъ-морий ёдгорликларидан 16—19-а.лар-да қурилган Сува ибодатхонаси, будда ибодатхоналари ансамбллари, кўприк-лар, католиклар черковлари сакланган. 1945 й. 9 авг.даги вайронагарчиликлар-дан кейин қайта қурилган бинолар қаторида Тинчлик боғи (халқаро ма-даният маркази биноси б-н) ва монументи қурилган.
НАГОЯ — Япониядаги шаҳар. Хонсю о.да, Исе қўлтиғи соҳилида. Айти префектурасининг маъмурий маркази. Ахрлиси 2,17 млн. киши (2000). Мам-лакатнинг йирик (Токио ва Осакадан кейин 3-ўринда) саноат, молия, транспорт, савдо ва маданий маркази. Асосий портлардан бири (йиллик юк ор-тиб-тушириш ПО млн. т дан ортиқ, Япония ташқи савдо юк айланмаси-нинг ]/2 қисми). Н. — 27 шаҳарни (энг йириклари Тоёта, Окадзаки, Итино-мия, Сето) ўз ичига олган агломерация маркази. Машинасозликнинг тур-ли соҳалари (жумладан, электротехника, радиоэлектроника,  кемасозлик,

НАГПУР
Нагоя шаҳрининг марказий кўчаларидан бири.
автомобилсозлик, аниқ приборсозлик ва б.), қора ва рангли металлургия, нефть кимёси ривожланган. Тўқимачи-лик (жун ва сунъий газламалар и.ч.), озиқ-овқат, полиграфия, фарфор-керамика саноати корхоналари мавжуд. Ун-т, ботаника боғи, музейлар, метрополитен бор. Меъморий ёдгорлик-лардан Ацута ибодатхонаси (мил. бош-ларида қурилган), қаср (1612), Тофу-кудзи ибодатхонаси (735) сакланган. НАГПУР — Ҳиндистоннинг марказий қисмидаги шаҳар. Маҳараштра штати-да, Наг дарёси бўйида. Аҳолиси 1,96 млн. киши (2001); асосан ҳинди, ма-ратҳи тилида сўзлашади. Муҳим савдо-транспорт тугуни. Мумбай — Калькутта т. й. ва автомагистралининг деярли ўртасида жойлашган. Ип газлама сано-атининг йирик маркази. Озиқ-овқат, керамика, ойна-шиша, полиграфия саноатлари ривожланган. Совиткичлар и.ч., шина з-длари мавжуд. Ҳунарманд-чиликда олтин ва кумуш ипли мато-лар тўқилади. Ун-т, археология музейи, и.т. муассасалари, шаҳар атрофида апельсин боғлари бор, пахта экилади. Н. яқинидан марганец қазиб олинади. Шаҳарга 18-а. бошларида асос солин-ган. 18-а.нинг 30-й.ларидан Маратҳсул-тонлиги таркибидаги Бхонсле давлати пойтахти бўлган. 1853 й. Британия Ҳин-дистони таркибига қўшилди ва Марказий провинцияларнинг маъмурий марказига айланди. 1950—56 й.ларда Мадьхя-Прадеш штатининг маъмурий маркази бўлган.
НАДЦОФ (араб. — тарамоқ, титмоқ) — ўрта асрларда пахта ёки жун титув-чи, саваловчи киши. Ўрта Осиёнинг йирик шаҳарларида алоҳида маҳалла-ларда яшаган. Уларнинг меҳнати, асосан, калавачилик — ип йигирувчилар-га пахтани чигитдан ажратиб, савалаб беришдан иборат бўлган. Н.лар шаҳар аҳолисининг энг камбағал табақаси

ҳисобланиб, босқ-инчилик зулмига қарши қўзғолон-ларда асосий куч-ни ташкил этган. Mac, Самарқандда мўғуллар зулмига қарши кўтарилган Сарбадорлар қўзғо-лонига Н.лар ма-ҳалласининг оқсо-қоли Абу Бакр Ку-луип (Калавий) Наддоф бошчилик қилган.
НАДЕЖДИН Борис Борисович (1905.4.5, Смоленск ш. — 1961.7.3, Тошкент) — композитор ва педагог. Ўзбекистонда хизмат кўрсатган санъат арбоби (1950). Москва консерватория-сини тугатгач (1936), Тошкент консер-ваториясида (1937 й.дан), Ҳамза но-мидаги мусика билим юртида (1941 — 45) ўқитувчи. Ўзбекистонда профессионал композиторлик таълими ривожига, мусика мактаблари педаго-гик (фортепиано) репертуари шаклла-нишига катта ҳисса қўшган. Ижодида ўзбек халқ куйларига кенг таянган ва ижобий қўллаган. Бастакорлар Т. Жа-лилов б-н ҳамкорликда «Асрлар» (1943) ва «Алпомиш (1949), Ю. Ража-бий б-н «Фарҳод ва Ширин» (1944) мусиқали драмаларини яратган. Шу-нингдек, симфоник оркестр учун «Симфониетта», «Сегоҳ», «Пахта» (Ю. Ражабий б-н), «Болаларга», «Вальс», овоз ва чолғулар оркестри учун «Абду-раҳмонбеги», «Эй, Ватан»; болалар учун фортепиано пьесалари ва қўшиқ-лар яратди. Тошкентдаги 5-болалар мусика мактабига Н. номи берилган. Шо-гирдлари орасида С. Бобоев, Б. Гиенко, Сайфи Жалил, Т. Қурбонов, С. Ҳайит-боевлар бор.
НАДИМ (араб. — дуст, улфат) — му-сулмон давлатларида, Ўрта Осиё хон-ликларида хонлар, подшолар, амалдор-ларнинг энг яқин хизматкори, махрами ва маслаҳатчиси. Базмларда ишти-рок этган кишилар хам бир-бирларига нисбатан Н. ҳисобланган. НАДИМИЙ (тахаллуси; асл номи Бол-таниёз Қурбонниёз ўғли) (? — Хива — 1938) — шоир, хаттот. Акаси Муҳам-мад Ёқуб Ҳаррот Девондан ҳуснихат қоидаларини ўрганган. Н. умрининг охиригача Хивадаги идораларда турли лавозимларда ишлаган. Шарқ шоирла-рининг асарларини мутолаа қилиб, уларнинг таъсирида шеърлар ёзган. 1908 й.да кўчирган мукаммал девонида узбек мумтоз шеъриятининг турли жанр-

ларида ёзилган асарлар бор. Шеърлари-да инсоний муҳаббатни улуғлайди, ки-шиларни олий фазилатлар эгаси бўлиш-га чақиради. Н. китобат қилган Абдул-воҳид ибн ал-Муфтийнинг «Ажойиб ул-қисас» асари таржимаси (1907, инв. № 874), замондош шоирлардан Шино-сий девони (1908, инв. №1145), Таби-бийнинг 2 девони (1909, инв. №927, 1910, инв. № 257) ва ўзи таржима қил-ган «Вомиқ ва Узро» достони (1910, инв. № 2057) ва ўзининг 3 девони Ўзбе-кистон ФА Шарқшунослик ин-ти Қўлёзмалар фондида (№ 901, 902, 906) сакданмокда. Н. асарлари баёзлардаҳам учрайди (Узбекистан ФА Шаркшунос-лик ин-ти Қўлёзмалар фонди, инв. инв. № 6771, 6939, 6969). НАДИР (араб. — назир) — зенитга ди-аметрал қарама-қарши вертикал чи-зиқнинг уфкдан пастда осмон гумбази б-н кесишган нуқтаси. НАДР МУҲАММАДХОН, Нодир Му\аммадхон ибн Динму-ҳаммадхон ибн Жонибек султон (1592 — тахм. 1651) — аш-тархонийлардан бўлган Бухоро хони (1642—45). Балхҳокими (1606-42). Н.М. даврида мамлакатда ички низолар ку-чайиб, ҳатто фарзандлари (12 та ўғли) ҳам унга буйсунмай қўйган. Бунга унинг ўта такаббурлиги, мол-мулкка ўчлиги, қайсарлиги сабаб бўлган. Бу эса аҳоли-нинг умумий норозилигини келтириб чиқарган. Бундан ташқари, шим.дан кўчманчилар мамлакат ҳудудига ҳужум қилиб уни талон-торож этмокда эди-лар. Н.М. уларга қарши ўғли Абдула-зизни юборади. Бироқ Н.М.дан норози амирлар ҳарбий сафар чоғида Абдула-зизни хон деб эълон қиладилар. Бундан хабар топган Н. М. Балхга кетишга мажбур бўлган ва бобурийлардан Шоҳ Жаҳонцан ёрдам беришни сўраган. Шоҳ Жаҳон икки ўғли (Муродбахш ва Аврангзеб)ни катта кўшин б-н Балхга жўнатиб, уларга вилоятни босиб олишни топширади. Бобурийларнинг ниятидан воқиф бўлган Н. М. уларга қарши чиқиб, Маймана йўлида жанг-да енгилади ва Эронга шоҳ Аббос II (1642—67) паноҳига қочади ва у ерда 2,5 йилча крлиб кетади. Бобурийлар Балх вилоятини 2 й. ғорат қилишган. Муттасил жанглар, мамлакатдаги очарчилик, қаттиқ қиш ҳиндистон-лик аскарларга салбий таъсир қилган. Шоҳ Жаҳон аскарларини Ҳиндистон-га чақириб олишга мажбур бўлади. Балхни эса Эрондан таклиф этилган Н.М.га топширади. Бу Н.М.нинг ўғил-ларини яна ташвишга солиб, уларни бирлашишга мажбур қилган. Абдула-зизхон укаси Субҳонқулини Балхга
НАЖМИДЦИНОВ

ноиб этиб тайинлайди (1651). Н. М. тахт-дан воз кечиб Маккага, ҳаж сафарига кетишга мажбур бўлади ва йўлда вафот этади. Мадина яқинидаги акаси Имомқ-улихон қабри ёнига дафн этилган. Му-ҳаммад Юсуф Муншийнинг ёзишича, Н. М.нинг юк ортилган 600 туяси, 8000 ажойиб тулпор отлари, 80 минг қоракўл кўйи бўлган. Н. М.нинг хазинасида фа-ранги бархат матоларга тўла бир неча сандиқлар сақланган. Махмуд ибн Вали Н. М фармони б-н машҳур асари — «Баҳр ул асрор» («Сирлар денгизи»)ни ёзган. НАЖАФ, ан-Нажаф — Ироқнинг жан. қисмидаги шаҳар, Фурот дарёси-нинг ўнг соҳилида. Нажаф му\офаза-сининг маъмурий маркази. Аҳолиси 310 минг кишидан зиёд (1990-й.лар ўрталари). Н. — Макка ва Мадинага бо-риладиган йўл ёқасидаги савдо-транс-порт маркази. Шаҳарга 8-а. ўрталарида асос солинган. 11-а.да девор б-н ўрал-ган. Н. — шиаларнинг муқаддас ша-\арларидан. Н.да халифа Али масжид-мақбараси (Аббосийлар даврида қурилган) бор.
НАЖАФОВ Сулаймон Наримон ўғли (1937.25.7, Озарбайжон Республика-си Ақдам тумани — 1993.25.10, Жиз-зах) - театр рассоми, Ўзбекистонда хизмат кўрсатган санъат арбоби (1989). Боку ш.даги рассомлик билим юртини (1968) ва Тошкент театр ва рассомлик санъати ин-тини тугат-ган (1976). 1976 й.дан Юнус Ражабий номидаги Жиззах вилоят мусиқали драма театрида, 1991 й.дан Жиззах вилоят қўғирчоқ театрида рассом. Н. ижоди адабий асардаги миллий ва ба-диий ғоянинг тасвирий образини саҳ-на безакларида яратишга қодирлиги б-н диққатга сазовор. Жиззах театри-нинг «Холисхон» (1978), «Зўраки та-биб» (1978), «Ойгул ва Бахтиёр» (1979), «Келинлар қўзғолони» (1979), «Ватан ишқи» (1981), «Хонума хо-ним» (1982), «Катта ўғил» (1984), «Қасам ва виждон» (1988) каби, Жиззах қўғирчоқ театрининг «Темирбой-нинг саргузаштлари» ва б. спектакл-лари шулар жумласидан. НАЖД — Саудия Арабистонидаги вилоят. 5—6-а. ўрталарида арабларнинг кинда қабиласи қўл остида бўлган. 7— 9-а.ларда Араб халифалиги, кейинча-лик Арабистон я.о.да мавжуд бўлган давлатлар таркибида. 18-а.да ваҳҳобий-лар ҳаракати маркази бўлган. Улар бу ерда Н. амирлигини тузганлар (18-а. охи-ри —20-а. боши, танаффуслар б-н). Би-ринчи жаҳон урушипяя сўнг Н. амирли-ги Шим. ва Марказий Арабистонни бирлаштириш   курашига   рахнамолик

қилган, натижада Ҳижоз, Нажд ва бирлашган вилоятлар давлати (1932 й.дан Саудия Арабистони) пайдо бўлган.
НАЖДАК (туркийча) — майда ва юпқа донадор кристаллардан иборат тоғ жин-си. Бокситларнинг метаморфизмга уч-рашидан ҳрсил бўлади. Н. таркибидаги корунд бошқа минераллар (магнетит, хлорит, гематит, кварц ва мўрт слю-далар ва ҳ.к.) б-н бирикиб кетган. Таркибида 60% гача корунд бўлган Н. та-биий абразив материалларга киради. Н.нинг қаттиқлиги минералогик шкала бўйича 7—8. Ранги қора, қорамтир кулранг, тўқяшил. Н. кўпинча мармар-ларда линза, шток, уюм, томирлар шаклида, баъзан эса габбро, норит, гранитларда ва бу жинслар контактида ксенолитлар кўринишида мавжуд. Ўзбе-кистонда кўп жойларда (Нурота тоғла-ри, Молгузар ва б.) учрайди. НАЖМИ СОНИЙ (Иккинчи Нажм) (лакаби; асл исм-шарифи Амир Наж-миддин Ёр Аҳмад Исфаҳоний) (? — 1512.12.10, Ғиждувон) — Эрон шоҳи Исмоил I Сафавийнинг энг машҳур сар-кардаси. «Н.С.» лақабини 7-а. охирида-ги араб саркардаси номидан олган. 1512 й. Бобур Мовароуннаҳр тахтини қайта-риб олиш учун курашаётганда унинг илтимосига кўра, Исмоил I қизилбош-лиларнинг катта қўшинига (12 минг ас-кар) Н.С.ни қўмондон қилиб ёрдамга жўнатган. Бобур Н.С. қўшини б-н Қар-шини қамал қилиб, 3-куни уни эгал-лаган, қизилбошлилар шаҳар аҳолиси-ни қатлиом қилишган. Н.С. ҳеч қандай қаршиликка учрамай Бухоро томон юриб Ғиждувонни қамал қилган. Бу ерда тўсатдан шайбонийлар қўшинининг шиддатли ҳужумига дуч келиб, тор-мор қилинган. Н.С. жангда ҳалок бўлган. Кўп сонли қизилбошлилар қўшинидан оз қисмигина юртига қайтиб кетган. Бобур б-н Исмоил I иттифоқи барҳам топган. Бобур яна Кобул мулкига қайтиб кетишга мажбур бўлган. НАЖМИДДИН ан-НАСАФИЙ ас-СА-МАРҚАНДИЙ - қ. Насафий, Абу Хафс Нажмиддин Умар ибн Муҳаммад. НАЖМИДДИН КУБРО - қ. Кубро. НАЖМИДДИН КУБРО МАҚБАРАСИ — Кўҳна Урганчдагн меъморий ёдгор-лик (14-а. 20—30-й.лари). Суфийликда-ги кубравнйлик оқимининг асосчиси, шоир, олим ва шайх Нажмиддин Кубро номи б-н боғлиқ. Мақбара 3 хона (Нажмиддин Кубро сағанаси жойлаш-ган катта хона, бир неча қабрлари бўлган кичик хона ва зиёратхона)дан иборат. Миёнсарой ва хоналар гумбаз томли, ўзаро бир-бири б-н боғланган.

Нажмиддин Кубро хонақоҳи-^ нинг пештоқ безаги.
Бош тарзи чуқур равоқли, пештоқ-гум-базли, кошинкори нақш б-н ҳошия-ланган, ёзувларида қурилган йили сақ-ланган, Пештоқ юқориси муқарнасли шарафа б-н якунланган. Пештоқ де-ворлари ва сағана оқ, кўк, ҳаво ранг ва жигарранг кошин б-н қопланган. Ёғоч ўймакорлигида ишланган эшигига ислимий нақш туширилган. Катта хо-нанинг ички гумбаз ости бағали қал-қонсимон, 16 қиррали, 4 бурчаги тоқу равоқли, ганчкори муқарнаслар б-н безатилган. Хона ўртасидаги сағана ўзи-га хос миллий услубда ишланган. Бу кейинчалик Хоразм меъморий ёдгор-ликларида намуна сифатида кенг қўлланилган. Н.К.м.да Хоразм меъмор-лигида мусаввир ва кошинпазлар то-монидан эришилган барча ютуқлар намоён бўлган.
НАЖМИДЦИНОВ Муҳиддин ҳожи (1888 — Андижон — 1964) — халқ со-зандаси (дутор, танбур) ва хонандаси. Бобоси Шамсиддин ва отаси Нажмиддин ҳофизлардан дутор ва танбур ча-лишни ҳамда Фарғона — Тошкент маком йўлларини ўрганган. Тожи Мубта-лодан «Уззол», «Илғор», «Ажам Ше-розий», «Насруллойи», «Наврўзи ажам» йўлларини ўзлаштирган. Айниқ-са, «Курд», «Чўли курд», «Сайқал» ва б. куйларни дуторда маҳорат б-н ижро этган. 1924 й. Н. Андижонда Ҳамза таш-кил қилган миллий мусиқа тўгарагида мусиқа раҳбари бўлган. Ўзбек давлат концерт-этнографик труппаси (1926— 28), Ҳамза театри (1929—30)да созан-да. Самарканд вилоят мусиқали драма театри (1930—31) ҳамда 1931 й.дан Қўқон темирйўлчилар театрида мусиқа раҳбари. В. Успенский ва И. Акбаров

НАЖМИДДИНОВ
1931 й.дан Н.дан бир қанча йирик куй ва ашулалар ёзиб олишган. НАЖМИДДИНОВ Турсун Хўжаевич (1901.15.12 — Тошкент —1972.14.3) — инфекционист олим, Ўзбекистонда хизмат кўрсатган фан ва техника арбо-би (1944), тиббиёт фанлари д-ри (1944), проф. (1944). Ўрта Осиё ун-ти тиббиёт ф-тини тугатгач (1928), шу ун-т тропик касалликлар кафедраси ор-динатори, ассистенти, доценти (1928— 32), ТошТИ инфекцион ва тропик касалликлар кафедраси мудири (1953— 70), 1971 й.дан илмий консультант. Асо-сий илмий ишлари безгак, бруцеллёз, гельминтоз, лейшманиоз, ришта, ўлат, тиф ва паратиф ҳамда эпидемик гепатит касалликларининг келиб чиқиш са-баблари, уларнинг олдини олиш ва да-волашга оид. Тошкент ш.даги олим яша-ган куча, 2-ТошТИ инфекцион ва тропик касалликлар кафедраси Н. номи б-н аталади.
Ас: Краткое руководство по внутренним и тропическим болезням, Т., 1939; Клиника затяжной малярии в Средней Азии, Т., 1943; Лечения малярии синтетическими препаратами, Т., 1950.
НАЖМИДДИНОВ Шокир (1903.15.1 -Тошкент — 1990.19.10) — актёр, суфлёр. Узбекистан халқ артиста (1970). Ижодини 1918 й. ҳаваскор актёр сифа-тида бошлаган. 1919—22, 1924—27, 1934—57 й.лар Ҳамза театрида актёр, 1957—75 й.лар суфлёр. Бухоро ва Тошкент маданий оқартув муассасаларида ишлаган. Н. эпизодик роллар устаси
Шокир Нажмиддинов  Мамат ролида («Холисхон»).
бўлиб, унинг ижоди кучли психологик драматизми б-н ажралиб туради. Сулай-мон, Асқар (У. Ҳожибеков, «Аршин мол олон»), Каримбахши, Арслон (Фит-рат, «Ҳинд ихтилочилари», «Арслон»), Ортиқбой (Ғ. Зафарий, «Ҳалима»), Ишчи (У. Исмоилов, «Рустам»), Род-риго (У. Шекспир, «Ҳамлет»), Юсуф-жон (К. Яшин, «Холисхон»), Домла (Ойбек, «Қутлуғ қон») ва б. унинг саҳ-нада яратган образларидан намунала-ридир.

НАЖМИДДИНОВ Ҳайдар (1850-1922) — ўймакор наққош, Фарғо-на ўймакорлик мактаби асосчиси. Отаси уста Нажмиддиндан ҳунар ўрганган. 1890 й.дан Қўқонда ўйма нақшли эшиклар ва безаклар яратган; биноларнинг шарафа, муқарнас-ларини яратишга, мусиқа асбобла-рини бадиий безашга моҳирлиги б-н шуҳрат қозонган. «Паранг» («устаси паранг») лақабини олган. Ижо-дида паргари нақш (30 дан ортиқ тури) дан фойдаланган; у безаган кўп қиррали курси, лавҳ, қутича-лар жозибадорлиги б-н ажралиб туради. Кўплаб шогирдлар тайёрлаган. «НАЖОТ» — жадидлар газетаси. Тур-кистондаги ўзбек жадид матбуотининг нодир нашрларидан бири. Россияда-ги 1917 й. фев. инқилобидан сўнг Тур-кистон ўлкасида ўрнатилган муваққат ҳукумат томонидан нашр этилган. Жами 20 сони чиққан. Муҳаррири Му-навварқори бўлган. «Н» фев. инқилоби туфайли барҳам топган мустабид чор тузумини кескин танқид қилган, фев. инқилобига хайрихохдик билдирган, Туркистон халқларини, қайси мил-латга мансубликдан қатъи назар, жипслашишга, синфий айирмага бор-масликка, мустақил давлат барпо қилишга даъват этган. «Н.»да даврнинг кўзга кўринган қаламкашларидан Ка-мий (шоир), Маҳмудхўжа Беҳбудий, Холмуҳаммад Охундий, Мирмулла Шермуҳамедов, Мирмуҳсин Шерму-ҳамедов, Абдулла Авлоний, Тўлаган Хўжамиёров (Тавалло), Лазиз Азиз-зода, Абдулла Қодирий, Шокиржон Раҳимий, Рауф Музаффаров ва б. ҳам-корлик қилганлар.
Ад.: Зиё Сайд, Узбек вақтли матбуоти тарихига материаллар (1870—1927); Танлан-ган асарлар, Т., 1974; Пидаев Т., Матбу-от — миллат чироғи, Т., 1999.
НАЗАЛИЗАЦИЯ — (франц. nasalisation лот. nasus — бурун), бурунланиш — нутқ товушлари (асосан унлилар)-нинг юмшоқ танглай пасайиши ва ўпкадан чиқаётган ҳаво оқимининг айни бир пайтда ҳам оғиз, ҳам бурун-дан чиқишидан иборат артикуляцияси. Оғиз ва бурун резонаторларининг айни бир пайтда қўзғалиши натижасида то-вуш алоҳида тембрга эга бўлади. Н. фо-немаларнинг фарқланувчи белгиси бўла олиши мумкин; фонемалар Н.си, бош-қача айтганда, бурунланган фонемалар кўпроқ француз, поляк, португал, ҳинд тилларида учрайди. Mac, a —a, e —а ва б.

НАЗАРБЕК ЗИЛЗИЛАСИ - 1980 й 10 дек.да Тошкент ш.нинг ғарбидаги Назарбек қишлоғида рўй берган. Зил-зила кучи 12 балли MSK—64 шкаласи бўйича 8 баллга тенг. Рихтер шкаласи бўйича магнитудаси М=5,4 бўлди. Зил-зила натижасида аксарияти хом гишт ва пахсадан қурилган уйлар шикаст-ланган. Тошкент ш.нинг Назарбекка туташ қисмидаги иморатларда ҳам кўплаб ёриқлар пайдо бўлган, айрим деворлар қулаган ва ҳ.к. Бир-икки йил давомида зилзиланинг кўп марта қай-та силкиниши (афтершоклар) куза-тилган.
НАЗАРИЯ — билимнинг бирор соҳа-сига оид асосий ғоялар тизими; во-қелик қонуниятлари ва ундаги му\им алоқалар ҳақида бир бутун тасаввур берадиган билим шакли. Н. борлиқ-нинг муайян соҳасига оид бўлган таж-рибалардан умумлаштирилган маълу-мотлар асосида келиб чиқади. Илмий билишда Н.нинг асосий вазифаси тажрибалар берган далилларни изоҳ-лаш, шу б-н бирга, нарса ва ҳодиса-ларнинг моҳиятига чуқурроқ кириб бориш, юзага келадиган янги нарса ва ҳодисаларни олдиндан кўра олиш-
дан иборат. Ҳар қандай Н. илмий би-лишнинг натижаси сифатидаги билиш шакли бўлса-да, лекин уни тугаллан-ган, ўзгармас, мутлақ билим деб кара-маслик керак. Н. билиш жараёнидабиз тўплаган билимларнинг натижасиги-на эмас, балки янги билимлар ҳосил қилиш йўлидаги бошланғич асосдир. Н. ҳамма вақт амалиёт б-н узвий бог-лик бўлади ва шундагина у ҳаракат ва ривожланишнинг қуролига айла-нади. Н.нинг бошланғич шакли гипо-тезалмр. Амалиётда гипотезанинг тўғри, ҳақиқат эканлиги исботланса, шу асосда янги Н. юзага келиши мумкин. Илмий билиш жараёнида киши-ларнинг илмий Н.лар б-н қуроллан-ганлиги унга илмий олдиндан кўриш — илмий башорат қилиш имконияти-ни беради. Бу эса, ўз навбатида, янги қонуният ва янги Н.ларнинг шакл-ланишига олиб келади. НАЗАРМАТ (Назармат Эгамназаров; 1917.7.11, Тожикистон, Хўжанд, Нов қишлоғи) — шоир, журналист. Ўзбе-кистонда хизмат кўрсатган маданият ходими (1967). Самарканд ун-тини тугат-ган (1941). 2-жаҳон уруши кдтнашчиси. «Қизил Ўзбекистон» (1947—54), «Тошкент ҳақиқати» газ. таҳририятида адабий ходим, бўлим мудири (1954—85). Ижо-дий фаолияти 30-й.лар охирида бош-ланган. «Ёшлик завқи» (1941), «Ватан

ишқи» (1949), «Яшил далалар» (1955), «Сир бўйи — нур бўйи» (1959), «Тоғ-даги гулханлар» (1962), «Най садоси» (1965), «Баҳор қўшиғи» (1968), «Шаҳ-римиз болалари» (1970), «Мангу олов» (1972) шеърий тўпламлари муаллифи. Кўплаб шеърлари қўшиқ бўлган. «Юракдаги ўқ» достони (1965) ва «Сай-ёд жасорати» қиссаси (1973) 2-жаҳон уруши мавзуида. Абулқосим Фирдав-сий, Хисрав Деқлавий, Абдураҳмон Жомий, Бедил, Мирзо Турсунзода, Миршакар ва б. шоирларнинг асарла-рини ўзбек тилига таржима қилган. Ад.: Назармат, Т., 2003.
НАЗАРОВ Анорқул Мамадович (1950.5.6, Бўка тумани) — композитор, Узбекистан Республикаси санъат арбоби (1995). Тошкент консерватори-ясини тугатган (1973). Навоий театри-да созанда (1968—85), Узтелерадиоком-панияси қошидаги Эстрада-симфоник оркестрининг бош дирижёри ва бади-ий раҳбари (1989—96), «Ўзбекнаво» бирлашмасининг бош директори (1996—2001). Ижодида қўшиқ асосий ўрин тутади («Дўлана», «Аразлама», «Мен нечун севаман Ўзбекистонни», «Ўзбекистон муштарак», «Озод элнинг ўғлиман» ва б.). Шунингдек, кино ва телефильмлар, театр спектакллари, цирк томошалари учун мусиқалар ва б. асарлар ёзган. Абдулла Қодирий но-мидаги Ўзбекистон Давлат мукофоти лауреати (1997).
НАЗАРОВ Бахтиёр (1945.17.9, Тошкент) — адабиётшунос олим. Узбекистан ФА акад. (2000), филол. фанлари д-ри (1984), проф. (1994). ТошДЎни тугатган (1966). Узбекистан ФА Тил ва адабиёт ин-тида илмий ходим, ил-мий котиб (1969— 72; 1979-83), ди-ректор(1986—90), бўлим мудири (1996 й.дан). Узбе-кистон ФА Бош илмий котиби ўринбосари (1973— 79), вице-президент вазифасини бажарувчи (1999— 2000). Узбекистан Республикаси Пре-зиденти давлат маслаҳатчиси (1990— 92), Олий ва ўрта махсус таълим вазирининг биринчи ўринбосари (1992—94), айни вақтда «Узбек тили ва адабиёти» жур.нинг бош муҳарри-ри (1986-94).
Н.нинг илмий ишлари 20-а. узбек адабиёти тараққиёти, хусусан, танқид-чилик ва адабиётшунослик методоло-гияси муаммолари, адабиёт назарияси

ва адабий алоқа масалаларига бағиш-ланган. Тадқиқотларида Фитрат, Ой-бек, Ғафур Ғулом, Абдулла Қаҳҳор, Абдулла Орипов маҳорати ўрганилган. Ойбекнинг 20 жилдли Мукаммал асарлар тўпламини нашрга тайёрлашда кат-нашган. Миллий истиклол ғояси б-н су-ғорилган, янги типдаги дарсликлар (ўрта мактабнинг 9, 11-синфлари учун «Узбек адабиёти», олий мактаб учун «XX аср узбек адабиёти тарихи»)нинг муаллифларидан   бири.
Ас: Бу сеҳрли дунё, Т., 1980; Ҳаётийлик — безавол мезон, Т., 1985.
НАЗАРОВ Бахтиёр Муҳаммаджонович (1942.2.5, Наманган вилояти Нанай қишлоғи) — кино рассоми; Узбекистан Республикаси санъат арбоби (2000). Беньков номидаги Республика рассом-лик билим юрти (1965) ва Москва кино санъати ин-ти (1971)ни тугатган. «Ўзбекфильм» киностудиясида бош рассом (1983—90); айни бир пайтда Тошкент театр ва рассомлик санъати ин-тида театр ва кино декорацияси кафедраси мудири (1983—90). Н. «Сени кутамиз, йигит» (1971), «Шум бола» (1976), «Олтин мўйна» (1980), «Хаёт мазмуни» (1985), «Шариф — Маъриф» (1992), «Шаршара сеҳри» (ижрочи продюссер, 2003) ва б. бадиий фильм-лар, театр спектакллари учун саҳна бе-заклари яратди. Н. хорижий мамлакат-лар фильмларига ҳам декорациялар яратган: «Буюк Пётр» (АҚШ, 1983), «Шахризоданинг сўнгги эртаги» (1983— 84), «Уч қиролнинг уруши» (Маро-каш-Италия-Испания, 1989), «О, му-ҳаббат» (Ҳиндистон, 2001) ва б. Н., шунингдек, дастгоҳ рангтасвирида \ам ижод қилади: «Олим Хўжаев» (1973), «Лутфихоним Саримсоқова» (1974), «Малик Қаюмов» (1977) каби портрет-лар; «Узбекистан ёшлари», «Ҳиндис-тон аёллари», «Келинчак», «Она» каби туркум асарлари ва б. НАЗАРОВ Зойир (1941.22.12, Ромитан тумани) — Узбекистон Республикаси халқ ўқитувчиси (1997). Бухоро пед. ин-тининг физика-мат, ф-тини тугатган (1965). 1965 й.дан Бухоро вилояти Ромитан туманидаги 21-мактаб, 1974 й.дан 26-мактаб мат. ўқитувчиси. Н. мат. дарси самарадорлигини яхшилашда турли услубларни ишлаб чиққан. НАЗАРОВ Мавлон Худойберганович (1910.15.6, Чимкент вилояти Туркис-тон тумани — 2000.31.3, Тошкент) — тарихчи олим. Узбекистонда хизмат кўрсатган фан арбоби (1970). Тарих фанлари д-ри (1963), проф. (1965). СамДУ ни тугатган (1936). Комсомол

(1941—44) ва партия (1944—52) иш-ларида. ТошДУ (1952—64) ва Тошкент политехника ин-ти (1964—92)да кафедра мудири. ТошТУнинг Узбекистон халклари тарихи кафедрасида маслаҳат-чи проф. (1992-93). НАЗАРОВ Тўйчи (1896, Фарғона тумани Каптархона кишлог-и — 1974.18.8, Фарғона тумани Қалача қишлоғи) — 2-жаҳон уруши қатнашчиси. 1-Украина фронти, 4-танк армияси, 17-меха-низациялашган бригада, 2-мотоўқчи батальони ўқчиси. 1945 й. 24 янв.да Польшанинг Кёбен ш. р-нида Одер дарёсини кечиб ўтиш ва ўнг соҳилни эгаллашдаги жасорати учун 1945 й. 13 апр.да Қаҳрамон унвонига сазовор бўлган. Фронтдан қайтиб келгач, қ.х. ишларида ишлаган. Водил қишлоғида ҳайкал ўрнатилган. НАЗАРОВ Қурбон (1909.1.1 — Қўқон — 1989.10.9) — актёр, реж. Узбекистонда хизмат кўрсатган санъат арбоби (1964). Самарканд қишлоқ хўжалиги технику-мида (1924—26), Москва Бадиий академик театри студиясида таълим олган (1930—32). Ижодий фаолиятини Самарканд «Кўк кўйлак» театрида актёр сифа-тида бошлаган (1926). 1932—73 й.лар Қўқон театрида актёр, реж. И. ижодига ўткир характерли образлар яқин бўлиб, саҳнада Солиҳбой (Ҳамза, «Бой ила хиз-матчи»), Бобохон (С. Абдулла; Т. Жали-лов, «Тоҳир ва Зухра»), Хусрав (Хур-шид; В. Успенский, «Фар\од ва Ширин»), Ҳусайн Бойқаро (Уйғун, И. Сул-тон, «Алишер Навоий») каби бир қанча ёрқин роллар ўйнаган. Реж. сифатида «Маликаи Турандот» (К.Гоцци), «Гул-сара» (К. Яшин, М. Муҳамедов; Т. Жали-лов), «Аршин мол олон» (У. Ҳожибеков), «Навбаҳор», «Парвона» (Уйғун), «Олтин девор» (Э.Воҳидов) ва б. асарларни саҳналаштирган. «Тоҳир ва Зуҳра», «Фу-рқат», «Улуғбек юлдузи» ва б. фильмларда суратга тушган.
НАЗАРОВА Норбие (1945, Пастдар-ғом тумани) — Узбекистон Республикаси халқ ўқитувчиси (1995). Самарканд ун-тини тугатган (1973). 1965 й.дан Каттақўрғон туманидаги 1-, Пастдар-ғом туманидаги 49-, 1967 й.дан 53-мак-табда бошланғич синф ўқитувчиси. НАЗАРОВА Тамара (1925.24.12 - Тошкент — 1998.24.2) — Узбекистон халқ артисти (1969). Москва узбек опера сту-диясини тугатган (1946). Узбек давлат филармониясининг узбек ашула ва раке ансамблида яккахон (1940—42), Муқимий театрида (1942—55 ва 1960— 71), Наманган театрида (1955—59) актриса. Уруш йиллари Узбекистон санъат усталари сафида фронт концерт бри-гадаларида қатнашган. Н. ижросида но-зик лиризм самимийлик б-н уйғунла-

шиб кетади. Моҳин, Зуҳра (С. Абдулла; Т. Жалилов, «Тоқир ва Зуҳра»), Нозноз (М. Урдубодий; С. Рустамов, «Беш сўмлик келин»), Наталка (Н. Котляревский; Н. Лисенко, «Полтавалик Наталка»), Ро-ҳатой (К. Яшин; X. Тўхтасинов, «Офтоб-хон»), Қаддирғоч, Нурхон (К. Яшин; Т. Жалилов, «Алпомиш», «Нурхон»), Ширин (А. Навоий; Ю. Ражабий, «Фар-ҳод ва Ширин»), Сунбул (Ҳ. Ғулом; М. Левиев, «Ажаб савдолар») каби ролла-ри б-н шухрат қозонган. Н. кинода (Гули, «Алишер Навоий»; Фотима, «Сен етим эмассан» ва б.) ҳам суратга тушган. НАЗАРХОН КАНАЛИ — Қорақалпоғи-стондаги канал. Қипчоқ қишлоғидан шим.да Амударёнинг ўнг қирғоғидан сув олади. Уз. 40 км дан ортиқ. Амударёнинг ўнг томонидан унга параллел йўналиш-даоқади. Канал 1928—29-й.да қазилган, дастлаб 17 км бўлган. 1937—38 й.да реконструкция килинган. Н.к. Нукус ту-манини сув б-н таъминлайди. НАЗЗОМ (тахаллуси; асл исми Ибро-ҳим бин Сайёр бин Хоний) (?, Балх — тахм. 845) — араб файласуфи. Басрада таълим олган. Кўп асарлар ёзган, лекин улар бизгача етиб келмаган. Унинг баъ-зи фалсафий фикрлари б-н Абу Ман-сур ал-Бағдодий, Шаҳристоний, Азад-Дин ал-Ижий, Насриддин Тусий ва б.нинг асарлари орқали танишиш мум-кин. У юнон фалсафасини яхши билган. Эрон ва Ҳиндистон диний ва фалсафий таълимотларидан хабордор бўлган. Н. Шарқнинг йирик мутафаккири, муъта-зилийлар тарафдори бўлиб, ўз фалсафий мактаби — наззомийликни яратган. У эркин фикрни ёқлаб чиққан, анъана-вий исломнинг баъзи қоидалари б-н келиша олмаган, диний хурофотларга, тақдир тўғрисидаги ақидага қарши чиқ-қан. Н. Аллоҳни ваҳдати вужуд таъли-моти асосида талқин қилган. Унинг фикрича, дунёдаги ўзгаришлар моддий зарраларнинг чексиз ҳаракати натижа-сида содир бўлади, моддий дунёдаги

жараёнларга худо аралашмайди. Н. бар-ча масалаларни акл ёрдамида ҳал қилиш тарафдори бўлган.
НАЗИР АКБАРОБОДИЙ (тахаллуси; асл исм-шарифи Сайид Вали Муҳам-мад, 1735, Де\ли — 1830, Агра) — ҳинд шоири. Урду тилида ижод қилган илк халқ шоири. У шеъриятга оддий меҳнаткаш образини олиб кирган. Дос-тон, ғазал, рубоий, маснавий, қасида ҳамда ҳажвий шеърлар ёзган. Ижодида дунё ва ахли дунё мавзуси катта ўрин эгаллайди. Н.А. табиат манзаралари, турли халқ сайиллари, ҳиндулар, му-сулмонларнинг байрамларини юксак бадиий маҳорат б-н, жонли тарзда баён қилган. «Одамнома», «Банжарнома», «Оқибат», «Ёмғир мавсуми манзараси», «Кашшоқлик», «Бахти қаро шаҳар» каби асарлари машҳур.
Н.А. шарқ адабиётида кенг тарқалган Фарҳод ва Ширин, Лайли ва Мажнун сюжетлари б-н бир қаторда қад. ҳинд адабиётидаги (Рам ва Сита, Нала ва Дамаянтий), шунингдек, панжоб оғза-ки ижодидаги образларга (Ҳийр ва Ранжҳа) ҳам мурожаат қилган. НАЗИРА (араб.) — Шарқ адабиётидаги анъанавий усуллардан бири; ўтган ёки замондош адиб асарига ўхшатма та-риқасида ёзилган асар. Н.ни мумтоз шо-ирлар татаббу деб ҳам юритишган. Навоий ўз «Хамса»сининг Низомий «Панж ганжи»га татаббу деб атайди. Истеъдодли назирагўй адиблар маълум бир асарга ижодий ёндашиб, шу асар мавзуини бойитиш ва ривожлантириш, янги муаммо ва ғоявий мотивларни кута-риш, янги образ ва характерлар яратиш-ни мақсад қилган. Ўтмиш шоирларининг яхши асарларига Н. ёзиш узбек адабиётида ҳам учрайди. Ҳабибий, Собир Абдулла, Чархий ва б. шоирлар Н.лар битганлар.
НАЗИРОВ Набижон Назирович (1931. 9.6, Ўш — 1987.6.7, Тошкент) — физиолог, радиобиолог олим, Ўзбекис-тонда хизмат кўрсатган фан арбоби (1981). ВАСХНИЛ мухбир аъзоси (1970), проф. (1969). ТощДУ ни тугатган (1953). Ўзбекистон ФА Ўсимликлар генетика-си ва физиологияси ин-тида илмий ходим (1956—60). 1961 й.дан Узбекистан ФА Ўсимликлар экспериментал биоло-гияси ин-тининг ўсимликлар радиаци-он биол. лаб. мудири. Н. биринчилардан бўлиб ионловчи радиациянинг ғўзага таъсирини тадқиқ қидди. У хўжалик бел-гилари жиҳатидан қимматли бўлган 20 дан ортиқ ўрта толали ва ингичка тола-ли ғўзанинг янги линиялари ва навла-ри (тезпишар ва серҳосил АН-Каттақўр-ғон, вилтга чидамли АН-401, барги та-биий равишда тўкиладиган АН-402 ва б.) ни яратди.

Ас: Действие радиации на физиологические и биохимические процессы у хлопчатника, Т., 1969; Радиочувствительность хлопчатника и генетический эффект ионизирующей радиации, Т., 1970; Наука и хлопок, Т.,  1977.
НАЗЛА — қ. Глаукома. НАЗМ (араб. — тузум, тартиб; тизма шеър) — к,. Шеьрият. НАЗР (араб. — сўз бериш, ваъда қилиш) — ислом крнуншунослигида бирор савобли ишни бажаришга ахд килиш ёки муайян нарсани дин йўли-да ҳадя қилиш ҳақида диндорнинг ўз-ўзига ваъдаси. Исломда Н.га ташвщот йўқ. Ammo, Н. қилган одам уни бажа-риши шарт ҳисобланади. Агар бажар-маса бир вожиб амални тарк этган ҳисобланиб, оғир гуноҳкор бўлади. Кейинчалик халқўртасида Н. сўзи \айр-садақа, эҳсон қилиш маъноларида ҳам ишлатила бошлаган (мае, маежид, мозор ёки тиланчига Н. бериш каби). Исломга кўра, Н. имкони бор киши учун вожиб. Моддий ёки жисмоний жиҳатдан бажаришга қодир бўлмаган одам Н. қилмаслиги лозим. НАЗРАНЬ — РФдаги шаҳар (1967 й.дан), Ингушия Республикаси пойтах-ти. Ростов-Дон—Боку т.й. линияси йўна-лишидаги т.й. станцияси, Грозний ш.дан 91 км ғарбда жойлашган. Ахрлиси 76,4 минг киши (1998). Электр асбоблар, ун з-длари, трикотаж ф-каси бор. НАЗРУЛ ИСЛОМ (1899-1976) - бен-гал шоири. Илк шеърларини Ҳофиз асарлари таъсирида ёзган. «Исёнкор» достони (1922), «Оловли уд» (1922), «Заҳарли най» (1924), «Фалокат нағма-лари» (1924), «Булбул» (1928) шеърий тўпламлари, «Камбағалнинг изтироб-лари» ҳикоялар тўплами (1924) ва «Туман» романи (1924) мавжуд. Уларда инсонпарварлик ва ватанпарварлик ғоялари илгари сурилган. 30-й.ларнинг бошларида касаллиги туфайли адабий фаолияти тўхтаб қолган. Унинг «Инсон» шеърий тўплами узбек тилида нашр этилган (1981). Э. Воҳидов Н. И. ҳаёти ва ижодига бағишлаб «Руқлар исёни» достонини ёзган (1978). НАЗРУЛЛАЕВ Алишер Ибодуллаевич (1953.24.9, Ғиждувон) — уста кулол, Ғиждувон кулоллик мактабининг 7-ав-лод вакили. Ўзбекистон халқ устаси (2002), Узбекистан Бадиий академия-си акад. (2003). Самарканд меъморлик — қурилиш ин-тини тугатган (1975). Ҳунарни отаси уста Ибодулла Назрул-лаевдан ўрганган. Н. ижодида Ғиждувон кулоллик мактаби анъаналарини ривож-лантирган; у яратган сопол буюмлар (товоқ, лаган, коса, кўза, қўшқулоқ ва б.) қўрғошин тусли сирланиши б-н аж-ралиб   туради. Нақш замини тўқ  жи-

гарранг, шакллар буюм юзасида асимметрик эркин жойлаштирилади; «Думи бургут» «мурғи сафед», «гули товус» каби нақш мужассамотлари қуш, ўсимлик, гул нақшларининг но-зик уйгунлаштирилган шаклида намо-ён бўлади. Америка, Европа, Осиё қитъаларидаги маданий марказларда-ги нуфузли танлов, кўргазмаларда фаол иштирок этади. Н. ишларидан намуна-лар республика ва хорижий мамлакат-лардаги музей, тўплам, хусусий кол-лекциялардан ўрин олган. «Дўстлик» ордени б-н мукофотланган (1996). НАЗРУЛЛАЕВ Ибодулла (1927, Ғиж-дувон) — уста кулол, Ғиждувон ку-лоллик мактабининг 6-авлод вакили. Ғиждувон кулоллик анъаналарини ри-вожлантирган. Ғиждувонлик уста Усмон Умаровдан ҳунар ўрганган. Н. яратган буюмлар (коса, лаган, пиёла ва б.) бе-заги нафис ранглар уйғунлиги ва жи-лоси, мужассамотлар ечими ҳамда жо-зибаси б-н ажралиб туради, анъана-вий ислимий, ҳандасий нақшларни кенг қўллаган. Н. ижодида реал мужассамотлар б-н бир қаторда афсонавий қуш тасвирлари \ам ўз аксини топган. Айниқса, устанинг товус тасвири ту-ширилган (товоқи-лабгардон каби) ла-ганлари машҳур; қошия нақшларда анъанавий тўлқинсимон ўсимлик нов-далари тасвири, ҳандасий нақшларни кенг қўллайди.
НАЗРУЛЛАЕВ Лутфулла (1903.15.7, Бу-хоро — 1962.27.12, Тошкент) — театр актёри. Узбекистан халқ артисти (1945). *■»,_     Москва   узбек
i драма студияси-да ўқиган (1924
I —27). Дастлаб Бухоро   театри-
I да       ишлаган
1(1921 -24). 1927й.дан  Ҳам-
г   1 Лутфулла Назрул-Лч» лаев Ҳусайн  Бой-қаро ролида («Али-шер   Навоий»).

за театрида ишлаган. Холмат («Бой ила хизматчи»), Ҳусайн Бойқаро («Алишер Навоий»), Дадавой («Навбаҳор»), Ра-ҳимжон («Шоҳи сўзана»), Полоний («Гамлет»), Егор («Егор Буличёв ва бошқалар»), Эстеван («Қўзибулоқ қиш-логи»), Горностаев («Любовь Яровая») каби ранг-баранг ва тўлақонли саҳна-вий образлар яратиб, узбек актёрлик мактабининг шаклланишига муносиб ҳисса қўшди. Н. узбек театрида бирин-чи бўлиб, Ҳусайн Бойқаро сиймосини бутун мураккаблиги б-н гавдалантир-ган. «Алишер Навоий» фильмида эса Уста Жалолиддин образини яратди. Қан-дай роль уйнамасин, Н. овози, юз ифо-далари, тана ҳаракатларидан унумли фой-даланиб, Уз қаҳрамонларининг аввалам-бор инсоний моҳиятини, феъл-атвори-ни, кайфиятини ифода қилишга интилган. У, айниқса, кулгили ва ҳаж-вий образлар устаси бўлган. НАЗРУЛЛАЕВ Нурилла (1870 - Самарканд — 1939) — самарқандлик ёғоч ўймакори. Отаси уста Назрулладан ҳунар ўрганган. Н. меҳнат фаолиятида ислимий ва паргари усулларини, чока пардоз, пахпардозларни унумли қўлла-ган; уйма нақшлар устаси сифатида шуҳ-рат қозонган. У безаган эшик, дарвоза-лар кўркамлиги, жозибали нақшлари б-н диққатга сазовор. НАИМ САЙД, Саидов Наим (1902, Қўқон - 1939.2.6, Тошкент) -журналист ва таржимон. Қўқондаги Мадраса, «янги усул» ва «Намуна» мак-табларида таҳсил кўргач, Москвага бо-риб, дастлаб ишчилар ф-ти (1923—24), сўнгра давлат журналистика ин-ти (1925—28)да ўқиган: Тошкентга қайт-гач, «Қизил Ўзбекистон» (1928—30) газ. муҳаррири ўринбосари, сўнг «Янги Фарғона» газ. масъул муҳаррири (Кўқон, 1930—31), Ўздавнашр бош му-ҳаррири (1931 — 33) булиб ишлаган. Н.С. таржимонлик фаолиятида узбек тилига русча сўз ва атамаларни олиб кириш ва ўзбек тилининг шу асосда руслаштирилишига қарши она тилининг софлиги учун курашган. Айни пайтда у араб ёзувидан лотин ёзувига ўтиш жараёнида халқ оммаси саводсиз бўлиб қолмаслиги учун «Катталар учун алифбо», «Саводсизлар учун алифбо», «Чала саводлилар учун алифбо», «Кўрлар учун алифбо» (1929—30), «Саводсизлар учун ўқиш китоби» (1936) сингари ўқув қўлланмаларини яратган. 20—30-й.лар ўзбек матбуотида фаол иштирок этган. Н.С. «Миллий иттиҳод» ташкилотига аъзо бўлганлик ва ёшлар ўртасида миллатчилик кайфиятини тар-қатганликда айбланиб ҳибсга олинган (1938.30.1) ва қамоқхонада вафот этган.

НАЙМОВ Ҳаёт (1912.21.3 — Бухоро — 1995.14.2) — актёр, реж. Узбекистан халқ артисти (1967). Бухоро мусиқа билим юртини тугатган (1930). Бухоро театрида созанда (1930—41), актёр (1941—78), реж. ёрдамчиси (1978—86). Н. купроқ ҳажвий актёр сифатида та-нилиб, узбек халқ масхарабозлик те-атрининг ижрочилик анъаналарини давом эттирган. Ранг-баранг сатирик ва драматик образлар яратиб, саҳна санъ-атида узига хос ижро услуби б-н из қол-дирди. Қози ( Ҳ а м з а , «Майсара-нинг иши»), Вали (У. Ҳожибеков, «Аршин мол о л о н » ) ,
Ҳаёт Наймов Одил Мирзо ролида («Куёв омо-нати»).
Шмага (А. Островский, «Айбсиз айбдор-лар»), Мансур (Уйғун, И. Султон, «Алишер Навоий»), Заргаров (А. Қахдор, «Оғриқ тишлар»), Мирзакаримбой (Ой-бек, «Қутлуғ қон»), Хршим лаббай (С. Ғани; Ф. Солиев, «Туй»), Тошболта (Ҳ.Ғулом; М. Левиев, «Тошболта ошиқ»), Мулла Башир (С. Жамол, «Гули сиёҳ») каби образлар б-н элга танилди. НАЙ — пуфлаб чалинадиган мусиқа асбоби. Шарқ мамлакатлари, хусусан Ўрта Осиёда кенг тарқалган. Н. бўйла-масига ва ёнламасига ушлаб чалинади; ёнламасига ушлаб чалинадиган Н.лар тури етакчи хисобланади. Н.нинг энг кад. тури чупон Н.дир. Тайёрланиш ма-териалига кура турлича номланади: га-ров Н., ёғоч Н., мис Н. ва ҳ.к. Мазкур найларнинг диаметри 20—30 мм ва уз. 450—520 мм бўлади. Н. каналининг бир учи (юқориси) тиқин б-н берки-тилади. Ана шу юқорисига яқин ён томонида пуфланадиган тешиги ҳамда унинг   пастроғида 6 та чалгич-
Най.
бармоқ тешиклари бўлади. Бу тешик-лар бармоклар б-н тўла ёки ярим бер-китиш ва пуфлаш кучини ўзгартириш натижасида 2,5 октава диапазонидаги товушқатор ҳосил қилиш мумкин. Бармоқ б-н беркитиладиган те-шикларнинг қарама-қарши томонида товушлар мувозанатини саклашга ёр-

дам берадиган 2 ёки 3 та тешик ҳам бўлади. Анъанавий узбек ва тожик чо-лғу ансамбллари таркибида Н. етакчи созлардандир. Куй бошланадиган пар-дага боғлиқ ҳолда Н.га мослаб бошқа асбоблар созланган. Шунинг учун най-даги бармоқ-чалғич тешикчалар берки-тилиш сонига қараб миллий созанда-лар орасида «беш қўл», «тўрт қўл», «уч қўл» деб номланувчи созлаш турлари қўлланган. Ҳозирда Н. асбобининг ўрни якканавоз ва жўрнавоз соз сифатида янада кенгайди, ундан халқ чолғу ансамбллари ва оркестрларида фойдала-нишнинг янгича усуллари юзага келди. НАИЗА — 1) санчиш ёки ирғитиш учун мўлжалланган ов ва жанг қуроли. Палеолит даврида пайдо бўлган. Илк Н. 1,5 дан 5 м гача узунликдаги ёгочдан учи ўткир қилиб ясалган. Дастлаб Н. учига ўткир тош, кейинчалик суяк санчқи маҳкам-ланган. Жез даврида Н. санчқиси метал-лдан ясалган. Қўлланилишига қараб Н.нинг узунлиги турлича бўлган: ирғи-тиладиган Н.лар калта, пиёда аскарлар Н.си ўртача, отлиқ аскарлар Н.си узун бўлган. 19-а.да милтиқ учига санчқиси-мон (учлик) ва пичоқсимон (тактик) Н.лар ўрнатилган. Н. жахрн халкларининг деярли ҳаммасида кенг тарқалган; 2) ен-гил атлетикада қўлланиладиган асбоб. НАЙЗА (амалий санъатда) — нақш тури; наққошликда учи ўткир ов ва жанг қуроли (найза)нинг услублаш-тирилган шаклининг такрорланишидан ҳосил бўлади. Сопол ва металл буюм-лар безак мужассамотида кенг қўлла-нади, ҳошия нақшлар орасига ишлана-ди. Н. барг (ўсимлик баргига ўхшаш), Н. бўйин (ости бўғим-бўғим Н. шаклида), Н. гул (ўртада тик чизиқ, юқори ва қу-йида икки томонга қарата чиқарилган шохлари, ёнларида новдалари бўлади-ган), Н. мадоҳил (тут дарахтининг кай-чи барги каби учли) каби хиллари бор. НАЙЗАБАРГ (Sagittaria) —булдуруқўт-дошларга мансуб кўп йиллик илдизпо-яли ўтлар туркуми. Ўзбекистонда уч япроқли Н. (S.trifolia) ўсади. Барглари илдиз бўғзидан 60—100 см гача усади, найзаси-мон, учи ўткир, банди узун. Гуллари оқ, по-янинг учида од-дий ёки шохлан-ган шода ҳоли-да, асосан 3 ҳалқа бўлиб жойлашган. Июнь-сен.гача гуллаб мева-лайди. Меваси ён- Уч япроқли ғоқча.  Илдизпоясидан       найзабарг.

туганакли новдалар усади. Туганаги ва уруғидан кўпаяди. Бир тупи 10 мингта-гача уруғ тугади. Уруғлари шамол ва сув орқали тарқалади. 18—26° ҳароратда униб чиқади. Ўрта Осиёда тарқалган. Шолипояларга катта зарар етказади. Асосан, суғориш ва ташландиқ ариқ ва каналлар бўйларида ўсади.
Кураш чорал ари : уруғликни то-залаш, экинни сийракроқ экиш; гер-бицидлар пуркаш.
НАЙЗАБОЗЛИК — қўл жанги турла-ридан бири; рақибни найза санчиб маҳв қилиш. Н. жанг қилишнинг қад. усулла-ридан бири бўлиб, найза пайдо бўли-ши б-н вужудга келган. Н.да ҳимоя во-ситаси сифатида қалқон ва совутдан фойдаланилган. 19-а.нинг ўрталаридан бошлаб, милтиққа найза ўрнатилгач, Н. зарур бўлгандагина қўлланилган. НАИЛОН (инг. nylon) — полимидлар-дан олинадиган сунъий тола. Ювувчи моддалар ва ишқаланиш таъсирига чидайди. Табиий ипакдан мустаҳкам (қ. Полиамид толалар). НАЙМАН, найманлар — ўзбек, қорақалпоқ, қозоқ, қирғиз, нўғой ва олтой халклари таркибига кирган кабила уюшмаси. Рус этнографи А.Д.Гре-бенкиннинг 19-а. 70-й.ларида берган маълумотига кўра, узбек Н. Зарафшон водийси (63 та қишлоғида), Фарғона водийси, Хоразм воҳаси, Қорақалпоғи-стон, Қашқадарё ва Сурхондарёнинг Термиз туманида кўнғиротлар б-н бир-га яшаб келишган. Кейинчалик дастлаб Афғонистоннинг Балх вилоятига, сўнгра Зарафшон водийсига кўчиб кетишган.
Ўзбек Н.лари 19-а. охирида 3 та йи-рик уруққа бўлинган: қўштамғали, са-дирбеги, увахтамғали. Булардан таш-қари, Н.да бир қанча уруғ бўлимла-ри ҳам мавжуд бўлган: агран, айрон-чи, бадир, бия, боғанали, болтали, букалай, бурунсов, жагалбойли, жо-стовон, жилонли (илонли), жумалоқ бош, олти ота, олти ўғил, оқ тунли, сегиз урув (саккиз уруғ), сари-най-ман, туртул (тўрт ўғил), тўрттамға-ли, ургуч, украш, чангали, чўмичли, ғозоёқли, қорагадой, қорасирак, қар-ғали, қилтамғали, култамғали ва б. Нарпай туманидаги Н.: пўлатчи, улус, зарман, кичкилдик, оснайман. Аччи-ли найман, каттаки, найман, тўрғоқ найман, уйшун найманларга қам бўлинган.
Ўзбек Н. авлодларини бошқа қавм-лар таркибидан ҳам учратиш мумкин. Mac, ўзбек-саройларининг энг йирик тўрт уруғидан бири найман- сарой деб номланган. Шунингдек, қипчоқсарой-да чоркуса найман, қўштамғали сарой ва қўнғирот саройда ҳам Н. тармоғи бор. Ҳаттоки ўзбек кенагаслари ва жузлари

таркибида ҳам Н. шохобчаси учрайди. Бу ҳолат ўзбек қавмларининг этноге-нези муштараклигидан, ўзаро этноге-нетик ва этномаданий алоқалардан да-лолат беради.
Н. Қозоғистон, Қирғизистон, Тожи-кистон, Бошқирдистон, Татаристон ва Мўғулистон ҳудудларида ҳам яшаганлар.
Н.ларнинг келиб чиқиши мунозара-ли. Бир гуруҳ олимлар (И.Н.Березин, В.В.Бартольд, Б.Я.Владимирцов ва б.) Н.нинг этногенезини мўғуллар б-н боғ-лайдилар. Улар «найман» сўзининг эти-мологиясини (мўғулча «саккиз», «саккиз қабила») ўз фикрларига далил қилиб кўрсатадилар. Иккинчи бир гуру\ эса (Н. А. Аристов, Х.Ховорст, С.А. Аманжолов ва б.) эса Н.ни турк деб ҳисоблайдилар. Қад. Шарқ қўлёзмала-рида ҳамда Урхун ёзувларида «саккиз ўғуз» қабиласи иттифоқи тилга олина-ди. Улар яшаган ерларни 10-а. ўртала-рида киданлар ишғол этганлар. Саккиз ўғузлар киданлар томонидан тобе этилади, киданлар уларни Н. деб атай бошлаганлар. Демак, Н. аслида туркий халқлардан бўлганлар. Н. 8-а. ўрталари-да Байкал кўлининг жан.да яшаганлар. 9-а. ўрталарида улар Урхун дарё-сининг юқори қисмидан то Тарим ва Қора Иртишгача бўлган ерларни эгал-лайдилар. Кейинчалик Н. эгаллаб тур-ган ерларнинг чегараси Хонбой ва Олтой тоғларигача етган. Улар шарқца, ке-райитлар, шим.да қирғизлар, ғарбда қанғлилар, жан.да эса уйғурлар б-н че-гарадош бўлганлар. 12-а.нингўрталари-да Н. кучайиб, Марказий Осиёда ўз ҳукмронликларини ўрнатдилар. Н. дав-лати 13-а. бошигача, яъни мўғуллар ис-тилосига қадар мавжуд бўлган. Н.ларнинг охирги хони — Таянхоннинг пой-тахти Жаршизнаур деган (Қорақурум-га яқин) жойда жойлашган.
1204 й.да Н.нинг катта бир қисми мўғулларга тобе бўлади. Мўғулларга итоат этмаган Н. эса Балхаш кўлининг ғарбидаги чўлларда, жан.да Олакўл бўйларигача бўлган ерларда, Сирдарё бўйларида, Улуғтоғ ҳамда Ишим дарё-си бўйларида яшаганлар. Сирдарё бўйларидаги Н.нинг катта қисми кейинчалик Хоразмга ва Мовароуннаҳр-га кўчиб келиб ўрнашганлар. Улар аста-секин ўтроқлашиб, ерлик халқларга аралашиб кетганлар.
Қозоғистон чўлларида кўчиб юрган Н.нинг бир қисми Шайбонийхониинг Мовароуннаҳрга қилган юришларида фаол қатнашган. 15-а.нинг охири — 16-а.нинг бошларида улар ҳоз. Ўзбеки-стон ҳудудларига кўчиб ўрнашган. Н.нинг Дашти Қипчоқда қолган кис-ми эса қозоқ, қорақалпоқ ва нўғойлар
НАЙЧА

таркибига кирган. Н.нинг деярли кўпчилиги 13-а. бошларигача христиан динида бўлган. Уларнинг бир қисми эса қора киданлар таъсирида будда дини-ни ҳам қабул қилганлар. Аммо Н. эъти-қодида ибтидоий динларнинг, хусусан шаманизм қолдиклари кучли бўлган. 13— 14-а.лар давомида Н.лар исломди-нини қабул қилганлар.
Ўзбек Н.нинг кўпчилик қисми Зараф-шон водийсида (Пастдарғом ва Нарпай туманларида) ўтроқ ҳолда яшаб, кўпин-ча деҳқончилик б-н машғул эди. Улар томли (пахса, чўпкори) уйларда яша-ганлар. Ўтроқ Н.нинг бойлари чорвачи-лик б-н ҳам шуғулланганлар. Жом чўли, Ўртачўл, Зирабулоқ тоғида яшовчи Н.нинг асосий машғулоти чорвачилик ҳисобланган. Булар кўпинча қоракўл қўйлари, тоғ ва тоғ бағирларида яша-ганлари эса жайдари қўйлар, қорамол, туя ва от саклаганлар. Чорвадор Н. ўтов-ларда яшаганлар. 19-а.нинг охири — 20-а.нинг бошларида ўзбек Н. ҳам бошқа қабилалар каби ўтроқ ўзбеклар таркибига сингиб, мазкур халқнинг шаклла-нишида фаол қатнашганлар.
Лй.:Рашид ад-д и н ., Сборник летописей, т. 1., вып. 1., М. -Л., 1962; Норбоев Н., Узбек элининг қабила ва уруғлари ҳақида, Т., 1997.
Очил Бўриев.
НАЙМАН АДИРЛАРИ - Фарғона ви-лоятидаги адирлар. Фаргона водийсида, Каркидон сув омборининг шим. ғарби, Қораадир тоғларининг жан.-ғарбида жойлашган. Бал. 725—750 м, юқори пли-оцен-қуйи тўртламчи даврнинг алевролит, конгломерат, гил, қумтошларидан тузилган. Адирлар ўртача парчаланган. Жан.дан бошланувчи сой ўзанлари улар-ни бир неча жойда кесиб ўтган. Ювил-ган тўқ бўз тупрокларда эфемерлар, эфе-мероидлар, шувоқ кенг тарқалган. Яй-лов чорвачилигида фойдаланилади. НАИМАНСОЙ — Фарғона вилоятида-ги сой. Сўх сойининг Сариқўрғон гид-ротугунидан бошланади. Дастлаб шим.-ғарбий йўналишида 12—15 км масофа-да адирларни кесиб ўтади. 40 км дан сўнг тармоқларга бўлиниб кетади Унинг Ўртақўрғон, Каламуш, Қумбос-ти, Бекобод, Тўрасой, Шайхназар каби ўнлаб тармоғи бор. Сойда куз ва қишда сув кам бўлади, баҳор ва ёз пайтлари-да бу сойга кўп сув ташланади. Н. Ўзбе-кистон ва Данғара туманларидаги хўжа-ликлар ерини сув б-н таъминлайди. НАИПАЧОҚ — ёғочдан ясалган пуф-лаб чалинадиган созларда товуш ҳосил қилувчи юпқа пластинка. Илгари қамишдан тайёрланганлиги учун қамиш тил деб аталган. Ҳозир бошқа

материаллардан ҳам тайёрланади. Якка (кларнет, саксофон каби созларда) ва жуфт (сурнай, гобой, фагот каби созларда) турлари бор. НАЙПОЯ - со-ябонгулдошларга мансуб йирик ўтлар туркуми. 70 дан ор-тиқ тури маълум. Асосан, Шарқий яримшарнинг мўътадил минтақа-сида таркалган. Ўзбе-кистонда    гулпар
тури кўп усади. Гулширага бой. Кўпчи-лик турларининг поя ва баргларини ейиш мумкин, баъзилари чорва молла-ри учун озуқа. Терини куйдириш хусу-сияти бор.
НАЙРАНГБОЗЛИК - миллий узбек цирк санъати тури; қ. Иллюзионизм. НАЙРОБИ - Кения пойтахти, 1700 м баландликдаги ясситоғликда жойлашган. Иқлими экваториал, муссонли иклим. Июль ойининг ўртача т-раси 15°, мартники 18,7°. Йиллик ёғин ўртача 930 мм. Аҳолиси 2,07 млн. киши (1998). Н. маъмурий жиҳатдан провинцияга тенг-лаштирилган пойтахт округини ташкил қилади.
Шаҳарга 1899 й.да Момбаса — Ки-суму т.й.нинг қурилиши натижасида асос солинган. Кейинроқ инглизлар-нинг ҳарбий базаси бўлган. 1963 й.дан мустақил Кения пойтахти. Н. — т.й. ва шоссе йўллар тугун и. Аэропорти халқ-

Найроби шаҳрининг марказий қисми.
аро аҳамиятга эга. Мамлакатнинг муҳим савдо-саноат маркази. Озиқ-овқат, кўн-пойабзал, тўқимачилик, металлсозлик, кимё, қоғоз, ойна-шиша, цемент са-ноати корхоналари мавжуд. Миллий ун-т, миллий музей, Сорсби бадиий га-лереяси, миллий театр, кутубхона, тад-қиқот марказлари бор. Шаҳар тўғри бур-чакли режа асосида, бинолар европача усулда қурилган. Туризм ривожланган. НАЙТИШЛИЛАР (Tubulidentata) -йўлдошли сут эмизувчилар туркуми. Уз. 1—1,5 м, думи 45—60 см, вазни 80 кг дан ортиқ. Тумшуғининг учи найга ўхшаш чўзиқ. Олдинги оёқлари 4, кейинги оёқлари 5 бармоқли бўлиб, туёқсимон тирнокдари бор. Тирнокла-ри ёрдамида термитлар инини бузади ёки ер ковлайди. Тили узун, чувалчанг-симон. Тишлари ўзаро қўшилиб ўсган дентин найчалардан иборат (номи шун-дан олинган); тиш эмали ва илдизи бўлмайди; тиши доимо ўсиб туради. Ку-рак ва йиртқич тишлари ривожланма-ган. Н.га фақат 1 тур — Африка най-тишлиси (Orycteropus afer) киради. Аф-риканинг Саҳрои Кабирдан жануброқ-да жойлашган барча ҳудудларида тарқалган. Тунда фаол \аёт кечиради. Уз. 3 м гача ин қазиб, 1 йилда 1 бола туға-ди. Асосан, термитлар ва чумолилар 6-н озикланади. Териси ва гўшти учун ов-ланади. Кўпчилик ҳудудларда сони кес-кин камайиб бормокда. НАИЧА — 1) чакка (соч)га тақилади-ган аёллар тақинчоғи; босма усулида гуллар б-н безатилган юпқа металл яп-роқча ўрами (най шакли)дан иборат; ўрта қисмига феруза кўзли йирик ду-малоқ мунчоқ ўрнатилган, Н.нинг 2 чети феруза кўзлар қатори б-н ҳошия-ланган; атрофи ва ўртасидан шокила (маржон, япроқча, баъзан танга)лар осилган. Н.дан чаккадаги соч толала-рини қистириб қўйиш учун фойдала-

нилади;2) зар-гарликда соч-попукка. тақила-диган кумушдан ясалган найси-мон   бўлак;   Н.
L

^ юзаси босма ис-
В лимий нақшлар
■ б-н безатилган,
В юқори қисми
jB қуббали, қубба
jJJ атрофи эмаль
ёки
феруза
Найча (19-а., Бу-
кўзлар б-н ўрал-
Х°Р°)-
ган; қуйи қисми
кенгайиб бориб 4 та бўлак (паррак)га аж-ралади. Н. орасидан ўрилган (эшилган) қора иплар (соч) тутами ўтказилади; 3) чакка ва бошга тақиладиган тақинчоқ-ларнинг пат, укпар ўрнатиш учун килин-ган қисмлари ҳам Н. деб аталади. НАЛБАНДЯН Микаэл Лазаревич [1829.2(14). 11, Ростов-Дон тумани — 1866.31.3.(12.4), Камишин ш.] — арман ёзувчиси, файласуф. Янги арман адабий тилининг асосчиларидан бири. 1855—58 й.лар Москва ун-тининг тиб-биёт ф-тида таҳсил олган, сўнг шу ерда арман тилида нашр этиладиган «Юси-сапайл» («Шимол ёғдуси») жур.да иш-лаган (1858—60). «Колокол» ва «Современник» жур.ларининг таъсирида ин-қилобий демократизм томонига ўтган. Н. 1860—62 й.ларда Туркия, Ҳиндис-тон ва Ғарбий Европа мамлакатларига саёҳати давомида А. И. Герцен ва Н. П. Огарёвлар б-н танишган. Кейинроқ «Мегу» («Асалари») жур. қошида яши-рин инқилобий ташкилот тузган, жа-миятни кескин танқид этувчи асарла-ри учун қамоққа олинган ва кейинча-лик сургунда вафот этган. Н. фалсафа, иқтисод, пед., тилшунослик б-н шу-ғулланган, Фейербах ва Чернишевский фикрларини ривожлантирган. Н. фалса-фаси арман халқи ижтимоий тафакку-ри ривожида муҳим босқич ҳисоблана-ди. Асосий публицистик асари «Деҳ-қончилик ҳақ йўл» (1862). «Бировга сўз, бошқага келин» (1858), «Кундалик» (1858—60) романлари б-н арман тан-қидий реализмига асос солган. Адабий-эстетик қарашлари «Арман ёзуви ҳақида сўз» (1854—55), «Танқид» (1858) асар-ларида ўз ифодасини топган. НАЛИВКИН Владимир Петрович (1852.15.7, Калуга - 1918.20.1, Тош-кент) — тарихчи, шарқшунос, лингвист ва педагог. 1873 й. артиллерия би-лим юртини тугатгач, Туркистонда хизмат қилган, Хива ва Қўқон юриш-ларида қатнашган. Қисқа муддат На-манганда ҳарбий бошлиқнинг ёрдам-чиси бўлиб ишлаган. Ерли аҳолининг

тили, турмуши ва урф-одатларини яқиндан ўрганиш учун Нанай қишло-ғидан ер сотиб олиб, оиласи б-н шу ерда бир неча йил яшаган. Ўзбек, то-жик, араб тилларини пухта ўрганган. Н. Туркистон ўлкасида очилган бирин-чи рус-тузем мактабининг дастлабки ўқитувчиларидан бўлган, Тошкент ўқитувчилар семинариясида маҳаллий тиллардан дарс берган (1890 й.гача). 1890—95 й.ларда Сирдарё, Фарғона ва Самарқанд губернаторининг ёрдамчи-си бўлган. II Давлат думасининг депу-татлигига сайланган. 1917 й.да Мувақ-қат ҳукуматнинг Туркистон қўмита-сига раислик қилган, меньшевиклар-ни ёклаган. У Туркистон ўлкасининг тарихи, этнографияси, ислом мадани-ятига доир кўплаб асарлар ёзган, ўзбек («сарт»), форс тиллари бўйича қўллан-малар яратган, «сартча» (ўзб.)-русча, русча-«сартча» (ўзб.), русча-форсча луғатлартузган. Акад. В. В. Бартольднинт таърифича, Н. «руслар орасида ўзбек тили ва турмушини энг яхши билган» олим эди. Унинг хотини М. В. Налив-кина б-н бирга ёзилган «Фарғонадаги ўтроқ аҳоли аёлларининг турмушига доир очерклар» ҳамда «Қўқон хон-лигининг қисқача тарихи» асарлари шарқшунос олимлар томонидан юқори баҳоланган. Кейинги асар 1899 й.да Парижда француз тилида А.Дозон тар-жимасида босилган. Большевиклар Таъ-сис мажлисини тарқатиб юбориб, зўра-вонлик б-н ҳокимиятни босиб олган-дан кейин Н. бўлажак қатағонлар ва ваҳ-шийликларни олдиндан кўра олган. У 1918 й. 20 янв.да Тошкентда большевиклар тузумига норозилик сифатида хотинининг қабри устида ўзини отиб ўлдирган.
Ас: Русско-сартовский и сартовско-рус-ский словарь, с приложением краткой грамматики по наречиям Наманганского уезда, сост. В. Наливкин и М. Наливкина, Казань, 1884; Азбука для русско-мусульманских школ оседлого населения Туркестанского края, изд., 2, испр, Т., 1986; Сартовская хрестоматия для Туркестанской учительской семинарии, Т., 1896; Руководство к практическому изучению сартовского языка, Самарканд, 1898.
Орпшқбой Абдуллаев.
НАЛИВКИН Дмитрий Васильевич [1889.13(25).8, Петербург, - 1982.3.3, Санкт-Петербург] — рус геологи ва палеонтологи, акад. (1946), Туркмани-стон ФА фахрий аъзоси (1951), Меҳ-нат Қаҳрамони (1963).
Илмий ишлари стратиграфия, палеонтология, палеозой палеогеография-си, регионал геол., Урал, Ўрта Осиё, Шаркий Европа платформаси фойдали қазилмаларини излаб топишга бағиш-ланган. Н. — фациялар ҳақидаги таъли-

мотга асос солувчилардан бири. Геологик хариталар тузишда катнашган.
Ас: Очерки геологии Туркестана, М.. 1926; Учение о фациях, 3 изд., т. 1—2, М.— Л., 1955—56; Брахиоподы верхнего и среднего девона Туркестана, М. — Л., 1930; Ураганы, бури и смерчи, Л., 1969.
НАЛЬЧИК ш. (1921 й.дан) - Кабарда-Балкария пойтахти. Катта Кавказнинг шим. этакларида, Нальчик дарёси бўйида жойлашган. Т.й. станцияси. Аҳолиси 235,7 минг киши (1998). Н. Кабарда-Балкария саноат маҳсулотининг 50%ини беради. Машинасозлик («Севкавэлектрод», «Телемеханика» корхоналари, электровакуум, ярим-ўтказгичли приборлар, станок-созлик ва б. з-длари), рангли металлсоз-лик, кимё озиқ-овқат, енгил саноатла-ри ривожланган. Баланд тоғ геофизика илмий тадқиқот ин-ти, 3 олий ўқув юрти (шу жумладан, Кабарда-Балкария ун-ти), 2 театр, ўлкашунослик, тасвирий санъат музейлари, филармония фаоли-ят кўрсатади. Бальнеологик ва тоғ-иқли-мий курорти бор (Н.дан 3 км нарида, Долинскда 500—550 м баландликда жойлашган). Н. Шим. Кавказдаги туризм ва альпинизм марказларидан бири. Н. 1817— 18 й.ларда русларнинг ҳарбий истеҳко-ми сифатида вужудга келган. НАМ СИҒИМИ, тупроқ нам сиги ми — тупроқнинг намни тутиш хусусиятини тавсифловчи катталик; тупроқ массаси ёки қуруқ тупроқ ҳаж-мига нисбатан фоизлардаги намлик микдори ёки сув қатламининг мм лар-даги баландлигида ифодаланади. Туп-роқнинг гранулометрик таркиби ва ту-зилишига, ундаги гумус таркибига бог-лик. Н.с.нингасосийтурлари тўла Н.с. (тупроқнинг барча говаклари сув б-н тўлганда) тупроқ сингдира оладиган сув микдори; капилляр Н.с.— грунт сувлари сатҳи устидаги тупроқ қатла-ми сув ва тупроқ зарралари ўртасидаги молекуляр тортишиш кучлари таъсирида тутиб турадиган энг кўп сув микдори. Меъёрий (чегарадаги) дала Н.с. (барча гравитацион сув оқиб кет-гандан сўнг тупроқ тутиб қоладиган сув микдори, ўсимликлар учун асосий намлик манбаи). Меъёрий дала ва капилляр Н.с. қ.х. экинлари оптимал су-ғориш режимини ҳамда мелиорация учун зарур сув нормаларини ҳисоблаб чиқишда катта аҳамиятга эга. Меъёрий дала Н.с. 1 м қалинликдаги гилли туп-роқ учун, одатда, тупроқ массасига нисбатан 25%, оғир ўртача қумоклик-да 19%, енгил қумокликда 16%, қум-лоқда 13% ва қумликда 10% атрофида бўлади (яна қ. Ўсимликнинг сув резкими). Собиржон Азимбоев.

НАМ ТЎПЛАШ — қор ва ёмғир сувла-рини тўплаш, оқиб кетишига йўл қўймаслик йўли б-н тупроқца нам йи-ғишга қаратилган агротехникавий тад-бир. Тупроқнинг 1,5—2 м қатламида экинлар келгуси йил баҳорда ёки ёз-нинг бошланишида фойдаланиши мум-кин бўлган сув захирасини яратиш учун ўтказилади. Н.т. намгарчилик етишмай-диган ва ўзгариб турадиган минтақа-ларда муҳим аҳамиятга эга. Ўрта Осиё худудида Н. т., асосан, тоғ олди р-нлар-да олиб борилади. Н.т. бошқа агротехникавий тадбирлар (эрта шудгорлаш, кузги ёки қишки сув бериш ва ҳ.к.) б-н қўшиб олиб борилганда яхши са-мара беради. Н.т. га куздан хрзирлик кўрилади, жойнинг рельефи, тупроқ ҳолати ва ҳ.к.ни ҳисобга олган ҳолда олдиндан тайёрланган технология ха-ритасига мувофиқ олиб борилади. НАМАКОБ СУВЛАР — 1) лиман, шўр кўллар, сунъий ҳавзалар, шунингдек, ер ости сувларининг юқори даражада минераллашган табиий сувлари. Улар ер ости гидросферасида кенг тарқал-ган. Н.с. ҳароратига қараб совуқ (20° дан паст); илиқ (20—35°), иссиқ (35—42°) ва жуда иссиқ сувларга бўлинади (қ. Ер ости намакоблари).
НАМАНГАН — Наманган вилоятидаги шаҳар. Вилоятнинг маъмурий, иқтисо-дий ва маданий маркази. Аҳоли сони бўйича Фарғона водийсида олдинги ўринда. Ўзбекистоннинг йирик индустриал шаҳарларидан бири. Фарғона во-дийсининг шим.да, Шим. Фарғона ка-нали б-н Намангансой кесишган ерда, 450 м баландликда жойлашган. Майд. 83,3 км2. Июлнинг ўртача т-раси 26,3°, янв.ники —2,3°. Аҳолиси 395,8 минг киши (2003).
Фарғона водийсининг қад. пойтахти Ахсикат (Ахсикент) 1620 й.даги қаттиқ зилзила натижасида вайрон бўлганли-ги сабабли, унинг аҳолиси ҳоз. Наманган ш. ҳудудига кўчиб ўтган. Н. туз кони («Намак кон») яқинида вужудга келган бўлиб, шаҳар номи ўрта асрларга оид тарихий қужжатларда биринчи марта тилга олинади. Заҳириддин Бобур ўзи-нинг «Бобурнома» (16-а.) асарида Н. қишлоғи ҳақида гапириб ўтган. В. П. Наливкиннинг («Қўқон хонлигининг қисқача тарихи», Қозон, 1886) ёзиши-ча, Н. 1643 й.га мансуб вақф ҳужжатла-ридаучрайди. 18-а.да Н. Қўқон хонлигига тобе бўлган. Бироқ вилоятни бошқарув-чи бек қароргоҳи сифатида ўз аҳамияти-ни саклаб қолган. У фақат шаҳар аҳоли-сигина эмас, балки атрофдаги туманлар аҳолисига хам хизмат қилувчи ҳунарман-дчилик маркази бўлган. Деҳқонлар Н. бо-зорларида ип ва газламалар, мис идиш-лар, заргарлик буюмлари ва меҳнат

қуролларини сотиб олишган. Шаҳарда меъморлик сезилар-ли даражада тарақ-қий этган.
Хўжа Амин мақба-раси (17-а.), Мулла Қирғиз мадрасаси (1911-12) ва Ота Валихон тўра мас-жиди (20-а.) каби меъморий ёдгор-ликлари ҳозир ҳам мавжуд. 1817—22 й.ларда Н. аҳолиси кучи б-н катта Янгиариқ канали қазилиб, сув таъминоти яхшиланди. 1842—45 й.ларда шаҳар баланд девор б-н ўраб олин-ган. 1813—14 й.ларда Н.га келган рус офицери Ф. Назаров бу ерда шаҳар ҳоки-мининг девор б-н ўралган саройида анча катта гарнизон борлигини аниқлаган. Қўқон хонлиги ҳукмронлигининг сўнгги кунларигача Н. бек қароргоҳи бўлиб келди. Туркистон генерал-губер-наторлиги таркибида Фарғона маъмурий вилояти тузилгач, Н. унингуезд ша-ҳарларидан бирига айланди. 1894—95 й.ларда уезд муассасалари учун давлат бинолари қуридци. 20-а.нинг бошлари-да Н. Ўрта Осиёнинг «эски» ва «янги» қисмлардан иборат типик шаҳрига айланди. 1912 й.да шаҳарга Қўқон томо-нидан т.й. ўтказилди. 1914 й. з-длар сони 17 тага етди. Бундан ташқари, 2 ёғ з-ди ҳам қурилди. Шаҳардаги ҳар минг ки-шидан 22 таси саноат ишчиси бўлган. 1916 й.да Н.да Николай II нинг марди-корликка олиши ҳақидаги фармонига қарши меҳнаткашларнинг чиқиши бўлди (қ. Мардикорлик). Большевиклар-нинг босқинчилик уруши даврида Н.да-ги корхоналарнинг карийб 80%ида иш тўхтаб қодди. Урушдан кейин саноат корхоналари тикланиб, ривожлана бош-лади. Мотор таъмир-лаш, сут-ёғ, кон-серва, ғишт, пахта тозалаш з-длари, нон к-ти, электр ст-яси ва бир қанча майда маҳаллий саноат корхоналари ишга туширилди. Вилоятда пахтачи-лик, пиллачилик ва қ.х.нинг бошқа тар-моқлари ривож-ланиши шаҳарда кенг истеъмол буюмлари ва озиқ-ов-қат маҳсулотлари саноатининг ри-вожланишига сабаб

Наманган шаҳридаги «Жаҳон» бозори.
бўлди. Шу даврда шаҳарда 3 электр ст-я, вино ва пиво з-длари, йигирув-тўқув ф-каси, таъмирлаш-механика ус-тахонаси қурилди. Саноатнинг ялпи маҳ-сулоти йилдан-йилга ортиб борди. 2-жа-ҳон уруши йилларида шаҳарда пойаб-зал ф-каси, тикувчилик корхонаси, гўшт к-ти, маҳаллий ва кооператив саноат корхоналари ишга туширилди. Урушдан кейин енгил, озиқ-овқат, оғир, кимё, металлсозлик, электротехника ва кури-лиш саноатлари ривожланди. Шаҳарни электр энергия б-н тўла таъминлаш мақ-садида 1946 й. Намангансойда 2-ГЭС курилди. 1949 й.да марказий экскаватор ст-яси ташкил этилиб, бу ерда турли хил экскаватор, скрепер, бульдозер каби қ.х. машиналари таъмирланди. Ўрта Осиёда ягона электротехника з-ди (саноатда ва рўзғорда ишлатиладиган) электр исит-кич асбоблари ишлаб чикара бошлади.
Н. республиканинг енгил ва озиқ-овқат саноатлари марказларидан бирига айланди. Бу ерда Ўзбекистоннинг тўқимачилик маҳсулотларининг 15%ини ишлаб чиқарувчи йирик тўқи-мачилик корхоналари курилди.
Шаҳарда 36 қўшма корхона мавжуд. Шулардан,   Узбекистан—Япония

«Пахлавон» спорт мажмуи.
«Силк Роад», Ўзбекистон—Швейцария «Нестле», Узбекистан — Туркия «Ас-нам-Текстиль» ва б. қўшма корхоналар-нинг хиссаси салмоклидир. «Атлас», «Но-тўқимачи», «Намангангўштсутсаноат», «Наманганэкстрактёғ», «Наманганме-бель», «Намангандонмаҳсулот», «Меҳ-маш», «Карбонам», корхоналари фао-лият кўрсатмоқда. Шаҳарда 400 дан зиёд кичик ва ўрта бизнес субъектлари бор. Мустақиллик йилларида шахар буту нлай ўзгариб кетди. Илгариги тор кўчалар ўрнида кенг ва равон йўллар бунёд этилди. «Бобуршоҳ», «Дўстлик», «Марғилон», «Оромгоҳ», «Уйчи» куча-лари тубдан қайта таъмирланди. Н. азал-дан ўзининг ҳунармандчилиги б-н ном қозонган. Шаҳарнинг турли бурчакла-рида кичик бозорчалар бўлиб, ҳунар-мандлар, савдогарлар, деҳқонлар ўз маҳсулотларини ана шу бозорчаларда сотишган. Кейинги 10 й. ичида бу бо-зорлар ўрнида «Чорсу», «Дўстлик», «Тахтакўприк», «Шоҳбекат», «Жаҳон» сингари замонавий бозорлар қад кўтар-ди. Шаҳар марказида Амир Темур, Бо-бур хиёбонлари, «Тинчлик» майдони, Машраб номидаги боғ бунёд этилди. Бобур боғи ҳудудида «Хотира» майдони барпо қилинди. Бобуршоҳ кўчасида академик лицейнинг ўқув биноси ва ётоқхонаси, Дўстлик кўчасида транс-порт-алоқа коллежининг биноси қуриб фойдаланишга топширилди. Санъат, маданият, тиббиёт, саноат коллежларининг бинолари тубдан қайта таъмирланди ва жиҳрзланди. Шаҳар   марказида  тез  тиббий   ёрдам
Наманган шаҳри Давлатобод тумани ҳоки-мияти биноси.

кўрсатиш маркази, эндокринология, «Она ва бола» марказлари, кўпгина ма-ҳаллаларда амбулаториялар ишга туши-рилди. Аксарият маҳаллаларда гузарлар қурилди. Шаҳарда 21 автотранспорт ва 7 алоқа корхонаси, 48 йирик курилиш корхоналари мавжуд. Транспорт воситалари қатнайдиган кўчаларининг уз. 1010 км. Троллейбус қатнови йўлга қўйилгаи. Аэропорт бор. Вилоят туманларига анто-буслар қатнайди. Шаҳарга «Ўздунробита», «Камалак — ТВ» ва «ДЭУ Юнител» қўшма корхоналари хизмат курсатмокда. Н.да 38 йирик савдо корхонаси ва кўпгина савдо ва маиший хизмат кўрса-тиш шохобчалари мавжуд. Н. республи-канинг фан ва маданият марказларидан бири. Шахарда ун-т, 2 ин-т, 10 коллеж, 2 касб-ҳунар мактаби, 2 академик лицей, иктисодиёт лицейи, 51 умумий таълим мактаби, 53 мактабгача тарбия му-ассасаси бор. 2002/2003 ўқув йилида ун-т ва ин-тларда 11129, ўрта махсус ўқув юртларида 10630 талаба, касб-ҳунар мактабларида 498, лицейларда 1608, умумий таълим мактабларида 76801 ўқув-чи таълим олди. Шаҳарда 2 театр, бола-лар қўғирчоқ театри, 27 жамоат кутуб-хонаси, 5 клуб, 4 маданият ва истироҳат боғи, 2 маданият саройи, 6 маданият уйи, 5 музей, 2 болалар мусиқа мактаби мавжуд (2003). 5 спорт мактаби, бир канча стадион ва сузиш ҳавзалари, «Пахлавон», «Динамо» спорт мажмуалари, «Дўстлик» теннис майдонлари, отчопар бор. 67 касалхона, 2 туғруқхона, 15 поликлиника, 6 аёллар консультацияси, тиббий диспансер, 4 шаҳар врачлик пункти, санаторий-профилакторийлар аҳолига хизмат курсатмокда.
Муродулла Ҳайдаров. НАМАНГАН АДИРЛАРИ - Наманган вилоятидаги адирлар. Наманган шаҳри-дан шим.да, жан.-ғарбий йўналишда жойлашган. Уз. 35—40 км, эни 8—10 км. Адирлар плиоцен — қуйи тўртламчи даврнинг қўнғир алевролитларидан ту-зилган, уларга кичик қатлам ҳолда гравелит ва конгломератлар аралашган. Н.а. меридианал йўналишда оқадиган сой (Чортоқсой, Поччаотасой, Наманган-сой, Косонсой ва б.)лар ўзани б-н бўлинган. Чеккалари атрофидаги текис-ликларга    секин-аста    қўшилиб   кет-

Наманган шаҳар алоқа-транспорт касб-ҳунар коллежи.
ган. Бир оз тикроқ ён бағирларида туб жинслар юзаси очилиб крлган. Тупрок,-лари ювилган, дағал скелетли, юпқа-роқ, гумус миқдори 0,5—1,0%. Оддий бўз тупрокларда ранг, қўнғирбош, эфе-мероидлар кенг тарқалган. Яйлов чор-вачилигида фойдаланилади. Кейинги вақтларда адирли ерлар ўзлаштирили-ши муносабати б-н тупроқларнинг шўрланиши, эрозия, ён бағирларининг ўпирилиши каби жараёнларнинг ри-вожланиши кузатилмокда. НАМАНГАН «АСНАМ ТЕКСТИЛ» ҚЎШМА КОРХОНАСИ - Ўзбекистон — Туркия қўшма тўқимачилик корхонаси. Масъулияти чекланган жамият мақомига эга. Таъсисчилари: «Ўзбекен-гилсаноат» давлат-акциядорлик компа-нияси, «Енгилсаноатинвестхомашё» акциядорлик жамияти ва Туркиянинг «Астоп» фирмаси. Корхона қурилиши 1992 й. июлида имзоланган шартнома-га асосан бошланиб, 1994—2001 й.лар-да қурилди ва и.ч. қувватларидан фой-даланиш 2001 й. апр.дан бошланди.
Низом жамғармаси 6,99 млн. АҚШ доллари. Шундан Ўзбекистон томони-нинг улуши 42% (2,93 млн. доллар), хо-рижий ҳамкорлар улуши 58% (4,06 млн. доллар). Н. «А.Т.» Қ.К.НИНГ йиллик лойиҳа қуввати 3600 т пахта калава ип и.ч. Корхона пахта толасидан тайёр газламалар, трикотаж ва тикувчилик маҳсулотлари ишлаб чиқаради. Йигирув, тўқув, пар-дозлаш мажмуасига эга. НАМАНГАН «АТЛАС» АКЦИЯДОРЛИК ЖАМИЯТИ - Ўзбекистондаги йирик тўқимачилик корхонаси. «Узбек ипаги» уюшмасининг «Шойи» акциядорлик компанияси таркибида. Корхона, асосан, табиий ипак, соф ипакдан тайёрланган миллий хонатлас, тандаси соф ипак ва арқоғи пахта ипли адрас ва беқасам газламалари ҳамда соф ипакдан қадимги миниатюралар тасвирлари б-н гиламлар ишлаб чиқаради. Жамият таркибида пиллакашлик, бўёқчилик, тўқувчилик корхоналари бор.
1925 й.да маҳаллий ҳунарманд, тўқув-чи косибларни бирлаштирган «Янги ривожия» артели ташкил этилган. 1962 й.да   корхона Наманган шойи тўқиш
НАМАНГАН   ВИЛОЯТИ

Наманган «Атлас» корхонаси маҳсулотла-ридан намуналар.
ф-касига айлантирилди. 1971 й.да Наманган абрли шойи тўқимачилик к-ти, 1994 й.дан ҳоз. номда. 1973 й.ларда 202 т ипак ишлаб чиқарадиган пиллакаш-лик корхонаси, 1976—80 й.да 7,2 млн. м миллий газлама и.ч. қувватига эга бўлган бўёқчилик ва тўқувчилик кор-хоналари ишга туширилди. 1994 й.да к-т давлат тасарруфидан чиқарилди ва акциядорлик жамиятига айлантирилди.
1998 й.да пиллани қайта ишлаш жа-раёнида чиққан чиқиндилардан ипак тайёрлашга ихтисослашган «Силк Роад» Ўзбекистон—Япония қўшма корхонаси ишга туширилди. 2002 й.да пахта ипи ишлаб чиқарадиган «Чан-На-Текс» Ўзбекистон—Хитой қўшма корхонаси қуриб битказилди. 2003 й.да эса Жанубий Кореянинг «Ай-Ди-Зи» корпорациясининг замонавий пил-лакашлик автоматлари ўрнатилиб, корхона қувватлари оширилди. Маҳ-сулотлари хорижга экспорт қили-нади.
Корхонада 1,6 млн. м тайёр газлама (шундан 956 минг м ипак газлама, 645 минг м ип газлама), 65 т табиий ипак тайёрланди (2002). Корхонада 3000 га яқин ишчи-мухандис ходим-лар ишлайди.
НАМАНГАН ВИЛОЯТ ЎЛКАШУ-НОСЛИК МУЗЕЙИ - маданий-маъ-рифий муассаса. Наманган ш.да жой-лашган. 1920 й.да ўлкани ўрганиш мақ-садида ташкил этилган. Дастлаб (ша-ҳар тарихига оид ашёлар намойиш қилинган) «Халклар музейи» сифа-тида фаолият кўрсатган. 1941 й.дан хрзирги мақомига эга. Музейнинг табиат, тарих, санъат, маънавият ва ус-лубият, адабиёт ва қўлёзмалар ҳамда хазина бўлимлари бор. Музейда ўлка табиати, моддий маънавий маданияти тарихини ўзида акс эт-тирган 60 мингдан зиёд экспонат-лар   (жумладан,     археологик топил-

малар, амалий санъат намуналари, санъат асарлари ва б.) мавжуд. Музей таркибига «Хотира ва қадрлаш уйи», Бобораҳим Машраб уй-музейи, вилоят-нинг шаҳар ва ту-манларидаги бошқа жамоатчилик му-зейлари кирган. Музейнинг асосий би-носи 1986 й.да замонавий лойиҳа асосида қурилган. НАМАНГАН ВИЛОЯТИ - ЎзР тар-кибидаги вилоят. 1941 й. 11 мартда ташкил этилган (1960 й. 25 янв.да Анди-жон ва Фарғона вилоятлари таркибига қўшиб юборилган. 1967 й. 18 дек.да кай-та ташкил этилди). Н.в. республиканинг шарқида, Фарғона водийсининг шим.-ғарбий қисмида, Тяньшан тоғ тизмаси тармоклари — Қурама ва Чатқол тоғ-ларининг ён бағрида жойлашган. Шим. ва шим.-шаркдан Қирғизистон Респуб-ликасининг Жалолобод вилояти, жан.-шарқцан Андижон, жан.дан Фарғона, шим. ва шим.-ғарбдан Тошкент вилояти ва Тожикистоннинг Суғд вилояти б-н чегарадош. Майд. 7,44 минг км2. Аҳолиси 1982,7 минг киши (2002). Н.в.да 11 қишлоқ тумани (Косонсой, Мингбулоқ, Наманган, Норин, Поп, Тўрақўрғон, Уйчи, Учқўрғон, Чортоқ, Чует, Янгиқўрғон), 8 шаҳар (Наманган, Косонсой, Поп, Тўрақўрғон, Уч-қўрғон, Чортоқ, Чует, Ҳаққулобод), 11 шаҳарча (Жомашўй, Тошбулоқ, Навба-ҳор, Олтинкон, Уйғурсой, Чоркесар, Халқобод, Уйчи, Ўнҳаят, Янгиқўрғон, Оқтош), 99 қишлоқ фуқаролари йиғи-ни бор. Маркази — Наманган ш.
Табиати. Вилоят қудудининг асосий қисми Сирдарёнинг ўнг соҳилида, кенг Фарғона водийсида жойлашган. Ер юза-си, асосан, текислик бўлиб, шим.да қатор тепаликлар ва Чатқол ҳамда Қу-рама тоғлари б-н ўралган. Баландлиги 350—800 м. Тоғ ва адирлар, тор водий-лар, воҳалар тўртламчи геологик давр-нинг катта-кичик дарёлари ва ирмоқ-ларнинг фаолиятидан ҳосил бўлган. Вилоят ҳудуди геологик фаол зонада жойлашган ва 8 баллгача-зилзилалар бўлиб туради. Кенг майдонни эгаллаб ётган ва деҳқончи-лик объекти бўл-ган Қорақалпоқ чўли неоген даври-

Наманган вилоятига кириш йўли.
да пайдо бўлган. Фойдали қазилмалар-дан Чодак олтин кони, тоғ кварци, сур-ма, мис, нефть, гипс, оҳактош ва б. қурилиш материаллари, шифобахш минерал сувлар (Чортоқда) топилган. Чуст-Поп ер ости сувининг иссиқлиги 50° (1300 м дан чиқади). Сув таркиби-да йод ва бром бор. Чодаксойдан (450 м чуқурликдан) 23° иссикликдаги во-дород-сульфидли сув чиқади. Чортоқ, Шаҳанд, Косонсой, Учқўрғон сувла-ри ўзининг минералланиш даражаси ва характери бўйича машҳур Мацеста, Чакрак, Тал сувларидан қолишмайди. Ер ости сувлари тоғ, адир, тоғ олди ботиқларида ва ёйилмаларда йирик тошли, шағалли ва қумли қатламларда жойлашган. Сирдарёга яқин зоналарда ер ости (сизот) сувлари мавжуд. Икли-ми кескин континентал. Ёзи узок,, ис-сиқ, қиши қисқа, нисбатан совуқ. Йил-лик ўртача т-ра 13°. Янв.да т-ра —25° гача пасаяди, июнда 35—45° га етади. Вегетация даври 229 кун. Вилоятнинг турли қисмларида ёғин микдори турлича. Наманганда ўртача йиллик ёғин миқ-дори 230 мм, ғарбида 90—190 мм, шар-кий туманларида 300—400 мм, тоғ этак-ларида 600 мм. Ёғиннинг энг кўп кис-ми баҳор ва кузда ёғади. Дарёлари ёғин-дан, тоғлардаги қор ва музликлардан сув олади. Н.в.да 16 даре ва сой, кўплаб мавсумий сойлар мавжуд. Энг катта да-рёси — Сирдарё. У Норин ва Кррадарё-нинг қўшилишидан ҳосил бўлади. Норин ва Сирдарёга Чатқол тоғларидан оқиб тушадиган Поччаотасой, Чорток,-сой, Чустсой, Олмоссой, Чодаксой, Ғовасой, Косонсой, Намангансой каби серсув тоғ дарёлари    куйилади.    Ко-
Наманган шаҳар аэропорти.

Наманган вилояти стандартлаштириш, метрология ва сертификатлаштириш маркази.
сонсой, Чортоқ, Эскиер сув омборла-ри, Охунбобоев, Шим. Фарғона, Катта Наманган каналлари қурилган. Баҳор ва ёз бошларида содир бўладиган сел ҳоди-саларидан сакланиш учун сел омбор-лари барпо қилинган. Тупроклари про-лювиал, ўтлоқ, ўтлоқи-ботқоқ, оч тус-ли бўз, айрим жойларда шўрхок, оч тусли қўнғир, жигарранг. Адирлар қум-тош, мергель, лёсс ва чағиртошлар б-н қопланган. Баҳорда эфемер ўсимликлар ўсади, чорва моллари боқилади. Текис-лик қисмларида бўз, кўнғир тупроқлар, қадимдан деҳқончилик қилиб келинга-нидан табиий ҳолати ўзгарган ва унум-дорлиги оширилган. Косонсойда типик ва қорамтир бўз тупроқ, Наманган, Уч-қўрғон, Чуст туманларида оч бўз туп-роқ тарқалган. Текислик қисмининг экин экилмайдиган ерларида шўра, шувоқ, лола, отқулоқ, Сирдарё бўйла-рида бетага, астрагал ва б. ўсади. Тоғ-ларда арчазорлар, ёввойи олча, олма ва ёнғоқзорлар учрайди. Тоғларнинг баланд қисми субальп ўтлоклари — ёзги яйлов-лардан иборат. Н.в.да деярли ўрмон йўқ. Наманган мевали ўрмон кўчатзори ва Наманган ўрмон кўчатзори мавжуд. Чўл ва адирлар ўзлаштирилиб юборилган-дан бўри, тулки, қобон, юмронқозиқ кам учрайди. Тоғларда тоғ такаси, суғур бор. Адирларда каламуш, дала сичқо-ни, эчкемар, типратикан, чўл тошба-қаси, турли хил илон ва калтакесак кўп. Қушлардан бургут, каклик ва б. бор. Қо-рабовур, ёввойи ўрдак ва б. овланади. Даре, сой ва б. сув ҳавзаларида ҳар хил балиқ яшайди, ондатра кенг тарқалган. Вилоят маданият саройи.

Поччаотасой, Ғова-
сойда қундуз ҳам учрайди. Н.в. худуди-нинг интенсив ўзлаштирилиши оқибатида судралиб юрувчилар, қуш-лар, сут эмизувчи-лар, баликларнинг кўп турлари кама-йиб бормокда.
Аҳолининг асо-сий қисмини узбек-лар (87,8%) ташкил этади, шунингдек, тожик (9,0%), киргиз (1,0%), рус (0,8%), татар, украин, озарбайжон, яҳудий, белорус, арман, қозоқ ва б. миллат вакиллари ҳам (жами 89 миллат) яшайди. Аҳоли зичлиги ўрта-ча 1 км2 га 266 киши. Қишлоқ аҳолиси 1238,9 минг киши, шаҳарликлар 743,8 минг киши (2002).
Хўжалиги. Н.в. республика и.ч. ва мада-ний тараққиётида етакчи ўринлардан бирини эгаллайди. Вилоят саноатининг асосий тармоқлари: машинасозлик, электротехника, кимё, пахта тозалаш, озиқ-овқат саноатлари. Н.в.да 170 дан зиёд саноат корхоналари мавжуд. Энг йирик саноат корхоналаридан — машинасозлик, автомобилларни тузатиш, ғишт, ёғ-экстракция, пахта тозалаш, озиқ-овқат (вино з-ди, пиво к-ти, «Наманган салқин ичимликлари», «Роҳат», «Наманганконсерва», «Ширинлик», «Косонсойконсерва» корхоналари), кимё, «Электротерм» и.ч. бирлашмаси-нинг етакчи корхонаси, ипак газлама-лар к-ти, бадиий буюмлар ф-каси ва ҳ.к. 3402 кичик, 249 ширкат, 76 қўшма кор-хона фаолият кўрсатмоқца. Шулар ора-сида: «Наврўз» Ўзбекистон—Канада, «Шоҳи Сўзана», «Нестле-Ўзбекистон», «Шамс ЛТД», «Hyp», «Оҳангар», «Чуст пичоғи», «Наманганшина», «Косонсой-Текмен», «Попфен», «Силк-Роад», «Касмир Дери», «Наманганқоғоз», «Янис IV», Узбекистан— Россия «Кем-тош», «Шифо» корхоналари, Ўзбекис-тон—Хитой «Чанна-Текстиль» қўшма корхонаси, Узбекистан—Туркия «Ко-сонсойтекстиль» ва б. бор.
Қишлоқ хўжалиги. Вилоят қ.х.нинг асосий тармоғи — пахтачилик. Н.в. мамлакатда етиштирилаётган пах-танинг 8—9% ини беради. Ғаллакорлик, полизчилик, токчилик, сабзавотчилик, ипакчилик ва чорвачилик ривожлан-ган. Текисликдаги суғориладиган ту-манларда чорвачилик, асосан, кора-мол, тоғ олдиларидаги табиий ўтлоқ-ларда қўй ва эчки (жумладан, майин жунли) боқилади. Қ.х.да фойдаланила-диган ерлар майдони 548,1 минг га,

Наманган шаҳри. Амир Темур кўчасидаги «Фаввора»нинг тунги кўриниши.
шундан ҳайдаладиган ерлар 219,8 минг га, яйловлар 287,9 минг га, боғ ва кўп йиллик дарахтзорлар 31,2 минг га, ток-зорлар 8,7 минг га ни ташкил қилади. Дон экинлари 80,4 минг га, пахта 109,5 минг га, картошка 1,3 минг га, сабза-вот 3,5 минг га, полиз экинлари 1 минг га, озука экинлари 14,4 минг га май-донни эгаллайди, 7760 га ўрмонзор, 3 минг га тутзор бор (2001). Ернинг ме-лиоратив ҳолатини яхшилаш мақсади-да 4 минг км коллектор дренаж тар-моклари қурилган. Вилоятнинг хамма туманларида суғориладиган майдоннинг асосий қисмида пахта ва дон экинлари экилади. Н.в.да 134 ширкат хўжалиги, 94,8 минг дехдон хўжалиги, 3,5 минг фермер хўжалиги бор. Жамоа ва хусу-сий хўжаликларда 667,1 минг қорамол (шундан 261,4 минги сигир), 899,3 минг куй ва эчки, 5,8 минг от мавжуд, пар-рандачилик б-н қам шуғулланилади.
Транспорти. Т.й.ларнинг уз. 138 км. Автомобиль йўллари уз. 1,7 минг км (шу жумладан, қаттиққопламалиси 1,6 минг км). Троллейбус линияси уз. 80 км. Наманган б-н Тўрақўрғон ш.лари оралиғида ҳам троллейбус қатнови йўлга қўйилган. Андижон—Кўқон, Наманган—Учқўрғон ўртасида поездлар қатнайди. Наманган—Тошкент, Наманган— Марғилон—Фарғона, Наманган— Андижон, Наманган—Қўқон—Самар-
Наманган отчопари.

қанд йўналишида автобуслар қатнови йўлга қўйилган. Фарғона водийсини республика пойтахти б-н боғловчи Тошкент — Ўш автомобиль йўлининг Камчиқ довонида уз. 358 ва 891 м дан иборат бўлган иккита тоннель қурилиб фойдаланишга топширилди. Н.в. ҳаво транспортининг ривожланиши 1941 й.да аэродром қуриш б-н бошланди. 1984 й.да замонавий ҳаво лайнерлари-га хизмат қилувчи учиш ва қўниш май-дони ишга туширилди. Ўрта Осиё дав-латларидаги шаҳарлар, шунингдек, РФнинг Москва, Санкт-Петербург, Екатеринбург, Уфа, Симферополь, Новосибирск, Магадан, Норильск, Якутск, Красноярск, Мирний каби шаҳарлари ва Украина пойтахти Киев ш. б-н мунтазам алоқа йўлга қўйилди.
Маданий-маориф, соғлиқни сақлаш ва спорт. 2000/2001 ўқув йилида вилоят-да 671 умумий таълим мактаби (493,4 минг ўқувчи), 19 та лицей, 6 махсус мактаб-интернат, 2 та академик лицей (1350 ўқувчи), 43 касб-ҳунар коллежи (31 мингга яқин ўқувчи) фаолият кўрсатди.
Вилоятдаги 3 та олий ўқув юрти (Наманган ун-ти, Наманган мухандислик-педагогика ва Наманган муҳандислик-иктисодиёт ин-тлари)да 11 мингдан зиёд талаба таълим олди (2001). 1999—2001 й.лар мобайнида барча қулайликларга эга бўлган жами 28 касб-ҳунар коллежи (18 минг 875 ўқувчига мўлжалланган), ҳамда 2 академик лицей (1500 ўрин) бунёд этилди. Улар замонавий ўқув қуроллари ва техника б-н жиҳозланди. Вилоят ўқув-чилари Республика миқёсида ўтказила-диган фан олимпиадаларида мунтазам қатнашмоқдалар. Халқаро АКСЕЛС тан-ловида ғолиб чиқиб хорижий давлатлар-да таҳсил олиб қайтаётган ўқувчилар сони ҳам ортиб бормокда. АҚШнинг ўқувчилар ўртасида ўтказилган АКСЕЛС танловида Н.в.дан 40 ўқувчи иштирок этди. Вилоятда 2 та (Наманган ўлкашу-нослик ва Поп археологик) музей, 1 марказий, 409 жамоат кутубхонаси (1 млн. нусхадан ортиқ асар), 162 мадани-ят уйи, 8 маданият ва истироҳат боғи, 5 театр (шу жумладан, Алишер Навоий номидаги вилоят мусиқали драма теат-ри) бор. Вилоят театр саҳналарида Ўзбе-кистон халқ артистлари Р. Ҳамроев, М. Азизова, С Раҳмонов, М. Мансуров, М. Убайдуллаев, X. Охунова, Ў. Нуралиев, К. Раҳимовлар; Ўзбекистонда хизмат кўрсатган артистлар: М. Дадабоев, А. Рахимов, А. Тожибоева, М. Исомиддинов, Т. Сайдуллаевлар самарали ижод қилди-лар (2001 й. да театр биноси реконструкция қилинди).

Халқ ҳунарманд-
чилиги айниқса,
Наманган ва Чует
ш.ларида қадимдан
ривожланган. Чуст-
да пичоқ, идиш-то-
воқ, қ.х. қуроллари
ишлаб чиқарилади,
дўппидўзлик, каш-
тачилик б-н шуғул-
ланилади, халатлар
учун беқасам ва ат
лас газламалар тў-
қилади. Чуст бади-
ий буюмлар ф-каси
бор.
Р
Соғлиқни сақлаш. Н.в. да 11 650 ўринли 115 касалхона, 250 дан ортиқ дорихона, Республика шоши-линч тиббий ёрдам марказининг фи-лиали, кунига 30 минг беморни қабул қилиш қувватига эга бўлган 256 амбулатория-поликлиника муассасаси ишлаб турибди. Н.в.да ўтган 10 йил мобайнида 104 қишлоқ шифокорлик пунктлари барпо этилди, 41 қишлоқ шифокорлик амбулаторияси ва фельд-шер-акушерлик пунктлари қишлоқ шифокорлик пунктларига айлантирил-ди. Шу даврда 1505 ўринли касалхона, бир сменада 43,7 минг беморни қабул қилувчи поликлиникалар қуриб бит-казилди, шошилинч тиббий ёрдам мар-кази, вилоят кўп тармоқли касалхона-си, вилоят кардиология маркази, ўсма касалликлар, Наманган шаҳар оналар ва болалар физиотерапевтик, юқумли касалликлар касалхоналари фойдаланишга топширилди. Улар замонавий тиббиёт аппаратлари, асбоб-ускуналар б-н жиҳозланди. Наманганда Семашко номидаги республика физиотерапевтик илмий тадқиқот ин-ти, республика аку-шерлик ва гинекология илмий тадқи-қот ин-ти ҳамда республика Саломат-лик ин-тларининг вилоят филиаллари, неврология, эндокринология ва урология марказлари фаолият кўрсатмоқца.
Вилоятда оналик ва бола-ликни му\офаза қилиш бўйича «Сомом авлод» дастури асосида 2000 й.дан бош-лаб «Дельфин»,
Наманган шаҳри. «Конституция хиё-бони»нинг тунги кўриниши.

Давлатобод туман идаги «Дўстлик» теннис мажмуи.
«Виктор» ва б. замонавий аппаратлар б-н жиҳозланган «Она ва бола» скрининг маркази ишлаб турибди. 6 санаторий (жумладан, «Чортоқ», «Гулшан», «Косонсой»), Кўксарой дам олиш зо-наси мавжуд.
Спорт. Вилоятдан спортнинг футбол, баскетбол, волейбол, сув поло-си, чим устида хоккей, мини футбол, қўл тўпи, шахмат турлари бўйича спортчилар мамлакат мусобақаларида муваффақиятли иштирок этиб келмоқ-далар. Н.в.да «Навбахрр» марказий ста-диони, шунингдек, 28 стадион, «Паҳ-лавон», «Динамо», «Алпомиш», «Соғ-лом авлод» спорт мажмуалари, 22 су-зиш ҳавзаси, 54 теннис корти, 1 велотрек, 2 отчопар, 473 спорт зали, 305 отиш тири, 571 баскетбол, 1754 волейбол, 375 қўл тўпи, 422 кичик ва 563 катта футбол майдон ва майдончалари бор. 590 мингдан зиёд киши жисмо-ний тарбия ва спорт б-н шуғулланади. Уларнинг 260 минг нафаридан ортиги ўсмирлар. Наманган довругини ошир-ган ва анъанага айланган «Универсиа-да-2000» тадбири катта умумхалқ бай-рами сифатида кенг нишонланди. Шахмат,   чарм    тўп   буйича    Осиё,    жа-

Ўзбекистон—Япония «Силк-Роад» қўшма корхонаси йигирув цехида.
ҳон чемпионатлари, саралаш мусоба-қалари, теннисчиларнинг «Буюк ипак йўли», «Сателлит», «Фьючерс» каби турларининг ўтказилиши Наманганни дунёга яна ҳам кенгроқ танитди. Наманган ш.нинг Давлатобод туманида-ги «Навбаҳор» стадиони, «Дўстлик» теннис мажмуаси, «Ёшлик» сузиш ҳав-заси, Наманган ш.даги «Пахлавон», «Алпомиш», «Динамо» спорт мажмуа-лари, Тўрақўрғон туманидаги «Кураш» мажмуаси каби спорт иншоотларида халқаро мавқедаги спорт мусобақала-ри ўтказиб турилади. Н.в.да 15 халқаро тоифадаги спорт устаси, 900 дан ор-тиқ спорт устаси, 2400 спорт устали-гига номзод, 5000 дан зиёд 1-тоифадаги спортчи тайёрланди. Вилоятнинг 200 дан ортиқ спортчиси Узбекистан миллий терма жамоалари аъзоларидир. Н.в.дан 2000 й.да бокс бўйича республика чемпиони, стол тенниси, шахмат ва б. спорт турлари бўйича халқаро мусобақа совриндорлари етишиб чиқ-ди. Наманганда ўтказилган 18 ёшгача бўлган ёшлар ўртасида белбоғли кураш-
Наманган шаҳридаги Ал-Хоразмий номида-ги 7-мактаб биноси.

чиларнинг 5-Халкаро биринчилигида Қирғизистон, Қозоғистон, Туркманис-тон. Арманистон, Грузия, Украина, Белоруссия, Россия, Ҳиндистон ва Туркия спортчилари иштирок этди. «Умид ниҳоллари», «Баркамол авлод», «Универсиада» мусобақаларида ўқувчи-талабалар фаоллиги тобора ошиб бор-мокда. 2000 й.ги Универсиадада Н.в. спортчилари биринчи ўринни олишди. 2001 й. «Баркамол авлод» мусобақала-рида Фарғонада 2-ўринни, 2002 й. Фар-ғонада ўтказилган «Умид ниҳоллари» мусобақаларида фахрий учинчи уринни эгаллади. «Алпомиш», «Барчиной» тестларига 500 мингга яқин ўқувчи, 30 мингга яқин талаба, ишчи-хизматчи жалб қилинди. Катталикда республика-да 2-ўринда турган (36 минг ўринлик) «Навбаҳор» стадиони негизида махсус футбол мактаби, «Олимпия захирала-ри» спорт мактабида баскетбол, волейбол, қўл тўпи бўйича спортчилар тай-ёрланмокда. Наманганда «Гулбаҳор» аёл-лар футбол жамоаси фаолияти равнақ топаяпти. Тошбулокдик ёш каратэчи-ўқувчи Достон Турғунов АҚШда «Атланта кубоги» соврини мусобақаларида иштирок этиб, биринчиликни қўлга киритиб, олтин медаль б-н қайтди. Стол тенниси бўйича Севара Крдирова 1999 й.да Швецияда ўтган жаҳон ёшлар чем-пионатида жаҳон чемпиони бўдди. Шахмат бўйича Осиё чемпионатида Ольга Сон 16 ёшгача бўлган ўсмирлар ўртаси-да Осиё чемпиони, ёзги биатлондан Му-ҳаббат Кандакова Европа очиқ чемпио-нати ғолиби, эркин кураш бўйича Рустам Мамажонов Осиё кубогини, шахмат бўйича халқаро гроссмейстер Саидали Йўлдошев Хитойда ўтган Осиё чемпионати ғолиблигини, бокс бўйича Тўлашбой Дониёров халқаро мусобака-лар ғолиблигини, ака-ука Бахтиёр ва Шуҳрат Бозоровлар кураш бўйича Ўзбе-кистоннинг бир неча бор мутлақ ғолиб-лигини ва халкаро турнирлар ғолиблари унвонини, ака-ука Жўра ва Муталли Мамажоновлар каратэ бўйича АҚШ ва Венгрияда ўтган халқаро турнирлар ғолиблигини қўлга киритдилар.
Адабиёти. Наманган қадимдан халқ оғзаки ижодининг деярли барча жанр-ларига бой ўлкадир. Шу диёрда яратил-ган ва кенг тарқалган оғзаки ижод на-муналарини халқ қўшиқчилари, эртак-чилари ҳоз. кунгача сакдаб келганлар. Улардан ёзиб олинган қўшиқлар, тер-малар, асотирлар, ривоятлар ва эртак-лар бир қанча тўпламларга киритилган. Янгиқўрғон, Чортоқ, Учқўрғон, Норин, Наманган ва б. туманларда халқ достон-чилик мактаблари давом этган. Учқўр-ғонлик достончилардан 20-а.нинг 20-

й.ларидаёқ «Ёзи б-н Зебо» достони ёзиб олиниб, кейинчалик нашр қилинган.
Ёзма адабиёт Наманганда кўҳна аср-лардан бошлаб ривожланиб келди. Бу ўлка ўз ижодий услуби, овози ва сози-га эга бўлган бир қанча истеъдод эга-ларининг ватанидир. Қад. Ахсикент ш.да 11 — 12-а.ларда сўз санъатининг бир қанча йирик намояндалари камол топ-дилар. Маркази Ахсикент бўлган Наманган адабий муҳити шаклланиб та-раққий эта боради. Абу Рашид-Аҳмад Ахсикатий, Абул Вафо Ахсикатийлар ўз даврининг етук адиб ва олимлари эди. Йирик истеъдод эгаси Асириддин Ахсикатий малик уш-шуаро ва амири шуаро унвонларига сазовор бўлди. Узбек мумтоз адабиётининг намоянда-си Бобораҳим Машраб шу ўлкада воя-га етди. 18-а. охири — 19-а. 1-ярмидаги адабиётнинг кўзга кўринган вакилла-ри малик уш-шуаро Фазлий ҳамда Но-дир, Ғозий, Мажзуб, Мунший, Мух-лис, Махзун ва б. узбек адабиёти хази-насига салмоқли ҳисса қўшдилар. 19-а.нинг 2-ярмида Нодим, Шавқий, Ибрат, Ҳайрат, Хилватий ва б. шоир-лардан иборат ижодкорлар гуруҳи Наманганда эътиборли бир адабий муҳит-ни вужудга келтирди. Бу муҳитда ижодий камолотга эришган Мухаммадша-риф Сўфизода Ўзбекистон сўз санъаткорлари орасида биринчи бўлиб халқ шоири фахрий унвонини олди. Исҳоқхон Ибрат ва Муҳаммадшариф Суфизода 20-а. бошларида жадидчилик, миллий уйғониш ҳаракатининг етук ва-киллари сифатида фаолият курсатди-лар. Улар уз шеърларида халқни ғафлат ва қолокликдан чиқариш, миллат он-гини уйготиш учун илм-маърифат за-рурлигини ташвиқ қилдилар. Шоир Рафиқ Мўмин 20-а. 20-й.лар шеърия-тида эрк ва ҳақиқат куйчиси бўлиб та-нилди. Беназир истеъдод эгаси Усмон Носир узбек адабиётининг йирик на-мояндаларидан эди. Зафар Диёр бола-ларнинг севимли шоири булиб қолди. Йулдош Шамшаров, Парда Турсун узбек насри тараққиётида уз уринла-рига эга бўлдилар. Чустий, Шўхий ўз шеърлари б-н эл орасида танилди.
20-а.нинг 2-ярмидаги Наманган адабий муҳити ижодкорларга бой бўлди. Жонрид Абдуллахонов, Турғун Пўлат, Нуриддин Бобохўжаев, Ҳусниддин Шарипов, Ҳабиб Саъдулла, Дадахон Нурий, Эрмуҳаммад Нурматов, Абду-ғани Абдувалиев, Аҳмад Турсун, Зиё-вуддин Мансуров ва б. турли жанрдаги асарлари б-н танилдилар. Шоир Ҳабиб Саъдуллага Ўзбекистон халқ шоири фахрий унвони берилди. Наманган адабий муҳити умумўзбек адабиётининг

Тўрақўрғон туманидаги Ибрат музейл.
ажралмас, таркибий қисми сифатида ривож топмокда.
Н.в.да Узбекистан ижодий уюшма-лари (ёзувчилар, рассомлар, меъмор-лар, журналистлар ва б.)нинг вилоят ташкилотлари фаолият кўрсатмоқда.
Матбуот, радио ва телевидениеси. Н.в.да 2 вилоят газ. («Наманган ҳақиқати», «Наманганская правда»), 11 туман газ., шаҳар газ.лари чиқади. Ви-лоятда, шунингдек, тармоқ газ.лари ва журналлар нашр этилади.
Н.в.да дастлабки радиоэшиттиришлар 1932 й.да бошланган. 1990 й.дан вило-ятда телестудия ташкил этилиб теле-кўрсатувлар берила бошлади. 2000 й. да янги телемарказ қурилиб фойдаланишга топширидди. Телемарказ Германия «Сименс» фирмасининг замонавий телеви-деоаппаратураси б-н жиҳозланди.
Меъморлик ва археологик ёдгорлик-лари. Вилоятда 85 археологик, 15 га яқин меъморий ёдгорлик бўлиб, шу-лардан кдц. шаҳар ва истеҳкомлар қол-диқлари: Ахсикент (мил. ав. 3—2-а.лар.), Мунчоқтепа (жез даври), Ойритом, Муғтепа (антик давр) ва б.; меъморий ёдгорликлардан: Жоме масжиди (18-а.), Чодак мадраса-масжиди (18-а.), Шайх Исҳоқ Эшон (19-а.), Ота Вали-хон тўра (20-а.), Ҳаққулобод (1903) масжидлари, Юсупхон Эшон (18-а.), Мавлоно Лутфулло Чустий (1913) меъморий мажмуалари, Ғойиб Назар (1892), Мулла Қирғиз (1911 — 12) мад-расалари, Хўжа Амин (17-а.), Бой Ха-мадоний (19-а.), Мавлоно Намангоний (1907) мақбаралари, Юсуфбой Ҳожи уйи (20-а. бошлари) ва б. машҳур.
Муродулла Ҳайдаров.
НАМАНГАН ЗИЛЗИЛАСИ - Наман-ганда рўй берган зилзила. 1927 й. 12 авг.да содир бўлган. Зилзила магниту-даси Рихтер шкаласи бўйича М-6, зилзила кучи 12 баллик MSK-64 шкаласи бўйича 8 балл бўлган. Н.з. гипоцентри 14 км чуқурликда, эпицентри эса Фар-ғона шим.даги флексура-ёрилмасида

жойлашган. Зилзила вақтида кўпгина уйлар шикастлан-ган. Ўша йили 19 авг.да зилзиланинг энг кучли афтершо-ки 7 балл куч б-н такрорланди. Унинг магнитудаси М-5,7, чуқурлиги Н-20 км. Яна бир неча ой да-вомида зилзиланинг кўплаб афтер-шоклари рўй берди. НАМАНГАН «КАРБОНАМ» АКЦИЯ-ДОРЛИК ЖАМИЯТИ - «Ўзкимёса-ноат» давлат-акциядорлик компания-си таркибидаги корхона. Асосий и.ч. маҳсулотлари: техник, тозаланган кар-боксилметилцеллюлоза, бургилаш ре-агенти, шунингдек, халқ истеъмоли моллари, гулқоғоз елими ва б. ишлаб чикаради. Наманган кимё заводи номи б-н 1942 й.да нефтни қайта ишлаш са-ноати учун карбоксилметилцеллюло-за и.ч. мақсадида ташкил этилган. 1983 й.да з-дда тозаланган карбоксилметил-целлюлоза и.ч. бўйича янги цех очил-ди. 1991 й.гачаз-д собиқ Иттифоқтар-кибига кирувчи республикаларнинг нефть-газ саноати эҳтиёжларини таъ-минловчи ушбу турдаги маҳсулотлар-нинг асосий ишлаб чиқарувчиси эди. Корхона 1997 й.дан «Карбонам» очиқ турдаги акциядорлик жамияти. 3-д техник ва тозаланган карбоксилметилцел-люлоза и.ч.га ихтисослашган Марка-зий Осиёда ягона корхона. Фаргона фуран бирикмалари з-дида ишлаб чи-қариладиган целлюлоза асосий хом ашё ҳисобланади. Корхона маҳсулот-ларининг 30% ички бозорга, қолган қисми экспортга чикарилади. Асосий истеъмолчилари — нефтни қайта ишлаш ва лок-бўёқ саноати корхоналари. Н. «К.» А.Ж. йилига 13 минг т техник ва 2,6 минг т тозаланган карбоксил-метилцеллюлоза и.ч. қувватига эга. НАМАНГАН «МЕХМАШ» АКЦИЯДОРЛИК ЖАМИЯТИ — «Ўзмашсано-ат» уюшмаси таркибидаги и.ч. корхо-наси. Асосан, ностандарт қурилмалар, сув қувурлари зулфинлари, махсус тех-нологик ускуналар, қ.х. техникаларига эҳтиёт қисмлар, металлконструкциялар ва халқ истеъмол моллари, гилам тўқиш дастгохлари, сейфлар ва б. маҳ-сулотлар ишлаб чикарилади. 1974 й.да «Наманган механизация ва автомат-лаштириш воситалари машинасозлик заводи» номи б-н ишга туширилган, 1982 й.да илғор технологик ускуналар

б-н қайта жиҳозланган корхона қуриб битказилди. 1991й.га қадар харбий са-ноат ускуналари и.ч.га ихтисослашти-рилган. 1995 й. дан ҳоз. номда. Корхона-да бир йилда 50 дан ортиқ турдаги маҳсулотлар тайёрланади. НАМАНГАН МУХАНДИСЛИК-ИҚ-ТИСОДИЁТ ИНСТИТУТИ - муҳан-дис ва иқтисодчи мутахассислар тай-ёрлайдиган олий ўқув юрти. Тошкент тўқимачилик ва енгил саноат ин-ти Наманган филиали негизида 1992 й. ташкил этилган. Ин-т таркибида 5 ф-т (иқтисод, молия, механика, технология ва сиртқи) бор. Ин-тда 17 та кафедра, иқтидорли талабалар интерна-ти, лицейи, иқтисодий таълим ҳуду-дий (регионал) маркази ва унинг қошида ихтисослашган спорт бўлими, илмий ва халқаро алоқалар, маънави-кят бўлимлари ва иқтидорли талабалар б-н ишлаш, ахборотлар технологияла-ри ва масофавий ўқитиш маркази, мультимедиа синфлари, тайёрлов курс-лари, марказий кутубхона ва шохобча кутубхоналар (80 минг нусха), 4 та илмий лаб., «Лочин» спорт-согломлаш-тириш клуби, «Зиё» кичик босмахона-си мавжуд. Ин-тда дарсликлар, рисола ва услубий қўлланмалар чоп этилади.
Ин-тда 9 та йўналиш бўйича бака-лаврлар тайёрланади, магистратура ва аспирантура мавжуд. Ин-тда 120 проф,-ўқитувчи, жумладан 7 фан д-ри ва проф., 61 фан номзоди, доцентлар ишлайди (2003).
Ин-т 2 мутахассислик (менежмент ва тўқимачилик хом ашёсини дастлабки ишлаш мутахассисликлари) бўйича аспирантура оркали олий малакали илмий ва илмий-педагогик кадрлар тай-ёрлайди.
Магистратурада узлуксиз таълим ти-зимининг юқори малакали магистрла-рини тайёрлаш учун 6 та мутахассислик гурухлари ташкил қилинган. Ин-т олимлари Москва тўқимачилик акаде-мияси ва Санкт-Петербург технология ва дизайн ин-ти, АҚШ халқаро ривож-ланиш агентлиги «Евроазия» жамғарма-си ва Халқаро меҳрибонлик корпуси б-н ҳамкорлик қилиб келади. Ин-тда ўтказилган и.т. ишлари натижасида 10 дан ортиқ ихтиро қилинди ва уларнинг аксарияти и.ч.га жорий этилди. Ин-тда 2002/2003 ўқув йилида 2300 дан ортиқ талаба таълим олди.
НАМАНГАН МУХАНДИСЛИК-ПЕ-ДАГОГИКА ИНСТИТУТИ - муҳан-дис-педагоглар, муҳандислар, иқтисод-чи-педагог ва иқтисодчилар тайёрлай-диган олий ўқув юрти. Саноат, транспорт, қурилиш, машинасозлик, озиқ-овқат ва кимёвий технология, қишлоқ хўжалигини механизациялаш, ахборотлар технологияси, электро-

НАМАНГАН   НЕФТЬ   КОНИ
энергетика, менежмент, бухгалтерия хисоби ва аудит қамда молия йўналиш-лари бўйича мутахассислар тайёрланади. Тошкент политехника ин-тининг Наманган филиали негизида Наманган са-ноат-технология ин-ти номи б-н таш-кил этилган (1991). 1998 й.дан ҳоз. номда. Ин-т касб-ҳунар коллежлари учун му-ҳандис-педагоглар тайёрлаш бўйича та-янч олий ўқув юрти хисобланади. Ин-т таркибида 7 ф-т (механика, машинасоз-лик, технология, қурилиш, информатика, иқтисодиёт, малака ошириш), 27 кафедра, тадбиркорлик ва бизнес мак-таби, академик лицей, ахборот техно-логиялари ва масофавий таълим бўли-ми, спорт-соғломлаштириш мажмуала-ри ҳамда бир қанча касб ва тил ўрга-тувчи курслар фаолият кўрсатади. Ин-тда бакалавриатнинг 17 таълим йўна-лиши ва магистратуранинг 11 мутахас-сислиги бўйича кадрлар тайёрланади.
Ин-т олимлари долзарб йўналишлар-да, жумладан, озиқ-овқат ресурслари-ни ривожлантириш, янги қурилиш ма-териаллари яратиш, бино ва иншоотлар-нинг зилзилабардошлигини ошириш, халқ хўжалигида қуёш энергиясидан фойдаланиш, қ.х. экинлари ҳосилдорли-гини ошириш каби мавзуларда назарий ва амалий ахамиятга молик и.т. ишлари олиб боради. Бир қанча илмий ишлан-малар и.ч. га жорий этилган.
Ин-тда 230 дан ортиқ проф.-ўқитув-чи, жумладан, 15 фан д-ри, проф., ПО дан ортиқ фан номзоди, доцентлар иш-лайди (2003). Ин-тда аспирантура, магистратура, ўқув-илмий кутубхона (ПО мингдан ортиқ асар) мавжуд. Ин-т бир катор ривожланган хорижий мамлакат-лар (АҚШ, Германия, Голландия, Жа-нубий Корея, Франция) б-н ҳамкорлик алоқалари ўрнатган. Ин-т ташкил топ-гандан бери 10 мингдан ортиқ мутахас-сис тайёрланди. Ин-тда 2002/2003 ўқув йилида 4100 талаба таълим олди. НАМАНГАН НЕФТЬ КОНИ - Наманган ш.нинг шим.-шарқида, Наманган антиклиналь бурмасида жойлашган. Наманган структураси дастлаб 1933 й.да ўрганилган. Кейинги йилларда ўтказил-ган тадқиқотлар натижасига асосланиб чуқур бурғи қудуғи қазилди. Палеоген ётқизиқларининг доломитлашган оҳак-тошлардан тузилган туркистон қатлам-ларидаги 5-горизонтда нефть борлиги тасдиқланди. Умумий қалинлиги 10 м, самарали қалинлиги 3—4 м, ўртача ғоваклиги 10%, ўтказувчанлиги 30— 100 миллидарсигача. Горизонтнинг ўртача чуқурлиги 3630 м, уз. 5,4 км, эни 3,6 км. Бошланғич қатлам босими 600 атмосфера, газ омили 180 м3/т.
Нефтнинг зичлиги 0,856 г/см3. Тар-кибидаги олтингугурт 0,30%, кокс

3,4%, парафин 5,0%, қатронлар 8% ни ташкил этади. Қатлам ҳарорати 87°, енгил фракциялар чиқиши 100°да 3%, 200° гача 23% ва 300° гача 41%. Нефтда-ги йўлдош газ зичлиги 0,955 (азот миқ-дори 3,0% гача ва метан 63,9%). Кат-лам сувларининг зичлиги 1,060 г/см3, минераллашганлиги 4708 мг/экв. НАМАНГАН «НОТЎҚИМАЧИ» АК-ЦИЯДОРЛИК ЖАМИЯТИ - «Узбек енгилсаноат» давлат-акциядорлик ком-панияси таркибидаги саноат корхона-си. 1932 й.да «Беш йиллик» артели номи б-н ташкил этилган. 1941—43 й.да фронт учун шинель ва мовутлар ишлаб чика-рилган. 1965 й.дан корхона йигирув-тўқув нотўқима мато ф-касига, 1982 й.да Балиқчи нотўқима мато ф-каси ишга туширилгач, нотўқима мато и.ч. бирлаш-масига айлантирилди. 1994 й.дан ҳоз. номда. 1995 й.да сунъий мўйна и.ч. тех-нологияси   ўзлаштирилди.
Корхонада, асосан, маҳсулот ўраш учун нотўқима мато, пахтали ватин ва сунъий мўйна ишлаб чиқарилади. 2002 й.да 16,5 млн. м2 нотўқима матолар тайёрланди.
НАМАНГАН ТЕАТРИ, Алишер Навоий номидаги давлат му-сиқали драма театри — даст-лабки театрлардан бири. 1931 й. 15 июн-да «Интилиш» (А. Султонов) спектакли б-н очилган. Профессионал театр жамоасининг асосини маҳаллий мак-таб ва техникумларнинг ўқитувчилари, ҳаваскорлик драма тўгараги қатнашчи-лари ташкил этган. Труппанинг бади-ий рахбари ва театр ташкилотчиси Раз-зоқ Ҳамроев (Н. Розиқий б-н) бўлган. С. Отахонов, Б. Эминов, А. Тошбоев, А. Тўрахонов, X. Шарипов, Н. Исҳо-қов, кейинроқ М. Азизова, Т. Жаъфа-рова, С. Раҳмонов, М. Дадабоев, Т. Со-диқов ва б. театрнинг дастлабки ижод-корларидир. 30-й.лар театр учун саҳна санъатини эгаллаш йўлидаги ўзига хос мактаб йиллари бўлди. Бу даврда са\-налаштирилган «Ҳужум» (В. Ян, Чўлпон), «Маликаи Турандот» (К. Гоцци), «Ҳалима» (Ғ. Зафарий) каби спек-такллар бадиий йўналишига кўра кўпроқ ташвиқот харак-терида эди. 30-й.ларнинг ўрта-ларида жамоанинг ижодий фаолиятида маълум бурилиш ясалди. А. Турдиев, Р. Ҳамро-евнинг актёрлар б-н ижодий ҳамкорлиги самарали натижа берди ва «Гулсара», «Номус ва муҳаббат» (К. Яшин), «Рустам» (У. Исмоилов), «Отсиз» (А. Мажидий), «Макр ва му-ҳаббат» (Ф. Шиллер), «Бой ила хизматчи» (Ҳамза) каби

спектакллар яратилди. Актёрлар образ яратишда қолип ва бир хилликни бартараф этиб, аста-секин қаҳрамон-лар ички дунёсини очиш санъати, ин-сон хусусиятларини тасвирлаш маҳо-ратини эгаллаб бордилар.
1936 й. театр илк бор Тошкентга гас-тролга келади, «Фарҳод ва Ширин», «Лайли ва Мажнун», «Рустам», «Аршин мол олон» каби спектакллари пойтахт томошабинлари томонидан ижобий баҳоланди.
2-жаҳон уруши йиллари театр ижодий труппаси «Қурбон Умаров», «Фронт бўйлаб буйруқ», «Бургутнинг парвози», украин театри актёрлари б-н хамкорликда Гулак-Артёмовскийнинг «Запорожьелик Дунай ортида» номли ҳажвий операсини саҳналаштирдилар.
Урушдан кейинги йиллар театр репер-туари кенгайди. Ижодий кўтаринкилик, репертуар мустақиллигига эришишга актёрлик махрратини ўстиришга интилиш сезилди. Айникса, 50-й.ларнинг 2-ярмида А. Хачатуров бош реж. этиб тай-инлангач, жамоада узлуксиз иш олиб борилиб, оригинал репертуар, спектакль саҳналаштиришда ифодавийликнинг янги қирраларини излаш, саҳна безак-ларини янгилаш устуворлик қилди. Ай-нан шу даврда узбек драматургияси б-н театрнинг узаро боғланиш жараёни ку-чайди. «Юрак сирлари» (Б. Раҳмонов), «Оғриқ тишлар» (А. Қаҳҳор), «Чин му-ҳаббат» (О. Ёқубов), «Хуррият» (Уйғун), «Туғма доғ» (С. Қрриев) каби спектакл-ларда давр муаммолари, халқ ҳаёти ва унинг меҳнатини аниқ тасвирлашга интилиш асосий вазифага айланди. 1957 й. Тошкентга булган гастролида театр ма-даниятининг анча юксалганлиги, репер-туарнинг жанр жиҳатидан ўсганлиги, актёрлик ансамблининг яхлитлиги кузга ташланди. Театр ривожига ўша даврда М. Азизова, О. Тожибоева, Т. Назарова, М. Убайдуллаев кабилар муносиб ҳисса қўшдилар.
Наманган театри: «Алломанинг қисмати» ва «Машраб» спектаклларидан кўриниш.
НАМАНГАН   ТУМАНИ

Наманган тумани дарвозаси. экинзорлар суғорилади. Ёввойи ҳайвон-лардан чиябўри, қуён ва б., қушлар-дан ёввойи ўрдак, ёввойи каптар, ола-қанот, қалдирғоч, чумчуқ, лайлак, бойўғли ва б. учрайди.
Аҳо л и с и нинг аксари қисми ўзбек-лар (98,6%), шунингдек, тожик, киргиз, рус, татар ва б. миллат вакиллари ҳам яшайди. 1км2 га ўртача 683 киши тўғри келади. Шаҳарликлар 13,7 минг киши, қишлоқ аҳолиси 157,2 минг киши (2003).
Хўжалиги. Туман хўжалиги асо-сан, қ.х.га ихтисослашган. Саноат, транспорт, алоқа корхоналари ҳам фа-олият кўрсатади. Пахтачилик, боғдор-чилик, сабзавотчилик, ғаллачилик, чорвачилик б-н шуғулланилади. «Ми-ришкор» қўшма корхонаси, пахта то-залаш з-ди, кичик ва хусусий корхона-лар, акциядорлик жамиятлари ишлаб турибди. Қ.х.нинг етакчи тармоғи — пахтачилик. Туманда 13 хўжаликда пахта етиштирилади, ипакчилик б-н шуғул-ланувчи ва сабзавот етиштирувчи ширкат хўжаликлари хам бор. 315 фермер хўжалиги 3730 га ер майдони-да фаолият кўрсатади. Шулардан 114 таси пахтачилик, 35 таси ғаллачилик, 47 таси сабзавотчилик, 78 таси боғ-дорчилик, 41 таси чорвачилик б-н  шу-
«Каса Маре» спектаклидан кўриниш.
1963 й. театр мусиқали драма ва комедия театрига айлантирилгач, театрнинг ўзига хос репертуарини шакллантириш ҳаракатлари натижаси ўлароқ «Тошбол-та ошиқ» (Ҳ. Ғулом; М. Левиев), «Нур-хон», «Гулсара» (К. Яшин; Т. Жалилов). «Алпомиш», «Тохир ва Зухра» (С. Аб-дулла), «Гули сиёҳ» (С. Жамол), «Ҳали-ма» (Ғ. Зафарий, Т. Тула), «Лайли ва Мажнун» (Ш. Хуршид) каби мусиқали драмалар театр репертуаридан урин олди. Мусиқали драмалар б-н бир каторда «Ўликлар кечирмайди» (Ў. Умарбеков), «Уфқ» (С. Аҳмад), «Каса Маре» (И. Дру-цэ) сингари драматик спектакллар ҳам қўйилди. Кейинроқ «Юсуф ва Зулайҳо» (Ҳ. Саъдулла; Д. Соаткулов), «Ўн учин-чи раис» (О. Абдуллин), «Ёввойи фа-ришта» (А. Коломийц), «Темир хотин» (Ш. Бошбеков) каби ижтимоий мавзу-даги асарлар муваффақият б-н саҳна-лаштирилди. Шу даврда театрда ижод қилган Ҳ. Охунова, М. Исомиддиновлар-нинг хизматлари катта бўлди.
Мустақилликдан кейин театр фао-лиятида янги давр бошланди. 90-й.ларнинг ўрталарида театрни Карим Йўлдошев бошқарди. Мустақил репертуар танлаш, мавзу ва жанр диапазо-нининг кенгайиши кўзга ташланди. Бу даврда театр спектакллари ватан та-рихи ёритилган, замонавий мавзу акс этган асарлар ҳамда жаҳон классика-сидан иборат бўлди: «Машраб» (А. Турсун), «Ёр истаб» (Ҳ. Шарипов), «Кашмир қўшиғи», «Алпомишнинг ўқ-ёйи» (А. Жаббор), «Усмон Носир қаерда?» (А. Аъзамов), «Кирол Лир-нинг набиралари» (У. Шекспир, А. Пушкин, М. Булгаков) ва б. театрнинг сўнгги йиллардаги энг яхши спектакл-ларидир.
Узбекистан халқ артистлари М. Убай-дуллаев, У. Нуралиев; О. Тожибоева, К. Расулова, М. Раҳмонов, В. Сайдалиев каби Ўзбекистонда хизмат кўрсатган ар-тистлар, шунингдек, С. Саримсоқова, С. Омонов, М. Ниёзов, М. Фахриддинова, X. Мадраҳимова, У. Мирзаев, А. Тожи-

боев, А. Каримова, М. Абдуллаева ва б. актёрлар театрнинг ҳозирги кундаги етакчи ижодкорла-ридир.
Муҳаббат Тўлахўжаева.
НАМАНГАН ТУМАНИ — Наманган вилоятидат туман. 1926 й. 29 сент.да ташкил этилган. Шаркдан Уйчи, Норин, шим.дан Ко-сонсой, Янгикўрғон, Чортоқ, ғарбдан Тўрақўрғон, жан.дан Мингбулоқ, Ан-дижон вилоятининг Балиқчи туманла-ри б-н чегарадош. Майд. 0,25 минг км2. Аҳолиси 170,9 минг клшига яқин (2003). Н.т.да 1 шаҳарча (Тошбулоқ), 12 қиш-лоқ фуқаролари йиғини (Боғишамол, Иброҳим Раҳматов, Ирвадон, Мириш-кор, Охунбобоев, Тепақўрғон, Хон-обод, Шўрқишлоқ, Узбекистан, Қум-қўрғон, Ғалча, Ғирвон) бор (2003). Маркази — Тошбулоқ шаҳарчаси.
Табиати. Н.т. ер юзаси текислик, адир ва дўнгликлардан иборат бўлиб, ўзлаштирилган дашт зонасига киради. Тўртламчи геологик даврнинг оқизиқ жинслари (лёсс, лой, қум, шағал)дан ташкил топган. Жан.га томон қия (бал. 400—450). Туманда ер ости суви кўп. Қурилиш материалларидан оҳактош, ғишт тайёрланадиган тупроқлар бор.
Иқлими қуруқ субтропик, ёзи қуруқ, иссиқ, қиши қисқа, совуқ ва сернам. Ёғин-сочин кам (300—350 мм), буғла-ниш катта. Янв.нинг ўртача т-раси — Г, —3° июлники 26,3°. Вегетация дав-ри 236 кун. Об-ҳаво шароити субтропик мевалар (анжир, анор ва б.) етиш-тириш учун қулай. Сой кўп, водийла-ри тош-шағал б-н қопланган. Тупроқ-лари адирларда типик ва оч бўз туп-роқ, адирлар ора-сида суғориладиган ўтлоқи, ботқоқ-ўтлоқи ва ботқоқ тупроқлар тарқал-ган. Туманнинг шим.дан Шимолий Фарғона канали, жан.дан Сирдарё оқиб ўтади. Катта Наманган канали, Янгиариқ, Наман-гансой, Гирвонсой, Ирвадонсой, Ко-сонсой каби сув манбаларидан

НАМАНГАН УНИВЕРСИТЕТИ
Тошбулоқ теннис корти мажмуаси. ғулланади. Ушбу фермер хужаликлари-да 2316 киши ишлайди (2003).
2001/2002 ўқув йилида 42 умумий таълим мактабида 43 минг ўқувчи, 3 та қ.х., саноат ва махсус иқтисодий коллеж, махсус иқтисодий лицейларда 1700 дан ортиқ ўқувчи таълим олди. Болалар мусиқа мактаби бор. Туман маданият саройи қошида ашула ва рақс ансамбли, «Бўстон» фольклор этно-график ансамбли фаолият кўрсатмоқ-да. Тумандаги «Ёш техниклар» маска-ни жамоаси барча танловларда ғолиб чиққан. Туманда марказий кутубхона, унинг 35 та филиали, маданият саройи ва 12 та маданият уйлари мавжуд.
Марказий стадион (15 минг ўрин), ёпиқ теннис корти, 14 футбол, 17 баскетбол, 21 қўл тўпи, 85 волейбол май-дони ва майдончалари, 30 спорт залла-ри ишлаб турибди. Жисмоний тарбия ва спорт б-н 42 мингдан зиёд киши мун-тазам шуғулланмокда. Спорт секцияла-ри ва тўгаракларида 20 мингга яқин спортчи иштирок этмокда. Н.т.да туман марказий касалхонаси, юкумли касал-ликлар, 5 қишлоқ, 2 хусусий касалхо-налар (630 ўрин) мавжуд. 1 ихтисослаш-ган марказий поликлиника, 1 тиш да-волаш поликлиникаси, 14 қишлоқ врач-лик пункти, 30 фельдшер-акушерлик пункти, 15 дорихона бор. Тумандаги барча тиббий муассасаларда 170 врач, 883 ўрта тиббий ходим ишлайди. 1962 й. 10 июндан «Истиклол» туман газ. чикали (адади 5 минг).
Муродуляа Ҳайдаров.
Наманган туманидаги «Шарқ гўзали» ўқув маркази.

НАМАНГАН УНИВЕРСИТЕТИ, Наманган давлат университети — илмий ва педагог кадрлар таиерлайдиган олий ўқув юрти. Узбекистан Республикаси Президента фармонига асосан 1992 й. 15 мартда Наманган пед. ин-ти (1942 й.да асос солинган) негизида ташкил этилган. Ун-тда 12 ф-т (мат., физика-техника, хорижий тиллар, кимё-биол., санъатшунослик, инглиз филол.си, пед., иқтисод-геогр., жисмоний тарбия, узбек филол.си, тарих, юриспруденция), ўқув, илмий, маънавият, маркетинг хизмати, мониторинг бўли-ми, маънавият, ахборот ва тахдил, тил ўргатиш, демократик жамият қуриш назарияси ва амалиёти маркази, соци-ологик тадқиқотлар лаб., 38 кафедра, бир канча илмий лаб. ва ўқув марказ-лари, бизнес мактаби, академик лицей бор; кутубхоналарида 500 мингдан зиёд асар сақланади (2003). Ун-т 25 йўналиш (мат., амалий мат., физика, касб таълими, кимё, биол., амалий санъат, чизмачилик ва тасвирий санъ-ат, мусиқа, инглиз тили, немис тили, француз тили, славян филол.си, бош-ланғич таълим ва тарбиявий ишлар ме-тодикаси, пед. ва психология, жисмоний тарбия, иқтисод, геогр., узбек филол.си, тарих, ҳуқуқшунослик, мил-лий истиқлол ғояси, ҳуқуқ ва маънавият асослари, бошланғич таълим ва спорт тарбиявий иш, ижтимо-ий-маданий фаолият) бўйича бака-лаврлар, 16 ихтисослик (физика, мат., тарих, геогр., рус тили, узбек тили, немис тили, инглиз тили, кимё, меҳ-нат таълими, ҳуқуқшунос-педагог, тар-моқлар иқтисодиёти, бошланғич таълим, физика ўқитиш методикаси, амалий мат., узбек адабиёти) буйича магистрлар тайёрлайди. Ун-тда аспирантура, докторантура фаолият кўрса-тади. 2002/2003 ўқув йили ун-тда 5 мингга яқин талаба таълим олди, 350 дан ортиқ ўқитувчи, жумладан, 20 фан д-ри ва проф., 140 фан номзоди ва доцент ишлади. Ун-т бир канча хорижий давлатларнинг нуфузли ун-т, ин-тла-ри ҳамда халқаро ташкилотлар б-н ҳамкорлик қилади. Ун-т фаолияти Т. Файзуллаев, А. Аъза-мов, М. Маматов, Н. Раҳимов, А. Абду-раҳмонов, Ш. Аб-дуллаев, И. Абдул-лаев ва б. проф.-ўқитувчилар номи б-н боғлиқ. Ун-тда турли йўналишларда и.т. ишлари олиб борилади. 2003 й.га-

ча ун-т 27 мингдан ортиқ мутахассис тайёрлади.
«НАМАНГАН ҲАҚИҚАТИ» - Наманган ВИЛОЯТ ҲОКИМЛИГИНИНГ ИЖТИМОИЙ-
сиёсий газ. Наманган ш.да узбек тили-да ҳафтада 2 марта чиқади. Дастлаб «Ишчилар қалқони» (1918—19), «Эр-кинлик» (1919—21), «Зарбдор» (1921-36), «Сталин ҳақиқати» (1936—48) номларидачиққан. 1958 й.дан \оз. ном-да. Газ.да турли даврларда Лутфулла Олимий, Турғун Пўлат, Ҳусниддин Шарипов, Ҳабиб Саъдулла, Ҳамид Ну-рий каби ўткир қалам сохибалари фаолият кўрсатишган. «Н. ҳ.»да узоқ йил-лар самарали меҳнат қилган Иброҳим Юсупов, Фазлиддин Мирзаев, Эрма-мат Нурматов, Ҳамидахон Мамажоно-ва, Абдуфаттоҳ Ражабов, Ғуломжон Акбаровлар Ўзбекистонда хизмат кўрсатган маданият ходими, Республи-када хизмат кўрсатган журналист фах-рий унвонларига сазовор бўлишган.
«Н. ҳ.» вилоят хаётининг кўзгуси си-фатида умумиқтисодиёт, саноат, қиш-лоқ хўжалиги, таълим ва б. сохаларда-ги янгилик ва ўзгаришларни, жисмоний тарбия ва спорт масаласини кенг ва муфассал ёритади. «Тадбиркор» ном-ли иловаси ҳам бор. Газ. адади 5100 (2003).
«НАМАНГАНМАШ» АКЦИЯДОР-ЛИК ЖАМИЯТИ - «Ўзмашсаноат» уюшмаси таркибидаги йирик корхона. 1962 й.да Наманган машинасозлик з-ди номи б-н бунёд этилган. Корхона, асосан, нефть ва газ саноатида, коммунал хўжалигида ишлатиладиган сурилувчи шпинделли эгилувчан клинли пўлат, титан, чўян зулфинлар, сурилмайдиган шпинделли, параллел чуян зулфинлар, коррозиябардош мембранали клапанлар, юқори бо-симда ишлайдиган вентиллар ишлаб чикаради.
1967 й.да трубопроводли задвижка-лар и.ч. ўзлаштирилди. 1973 й.дан бош-лаб ДУ-150, ДУ-200 титан задвижка-лар тайёрлаш йўлга қўйилди ва 1980 й.га келиб уларнинг номенклатураси 15 хилга етказилди. И.ч. ҳажмлари кўпай-иб, қўшимча иш жойлари яратилди ҳамда маҳсулотларни экспорт қилиш йўлга қўйилди. Задвижкаларнинг янги турларини ўзлаштириш ва чўян ҳамда пўлат қуйма технологияларни жорий қилиш мақсадида янги қуюв цехи қуриб ишга туширилди.
Ўзбекистон мустақилликка эришган-дан сўнг корхонада республика э\ти-ёжлари учун зарур ҳисобланган бир неча турдаги импорт ўрнини босувчи ма\сулотлар тайёрлана бошлади. Бунинг учун, металл юзасига полиэтилен қои-лаш   ва қуюв цехида пўлат чиқинди-

ларни эритиб маҳсулотлар қуйиш тех-нологиялари ўрнатилди. Натижада кор-хонада ишлаб чиқарилган мембранали клапанлар, чўян ва пўлат қуйма зул-финлар ички ва ташқи бозорда сотил-моқда. Маҳсулотлар (пайвандланган, қуйма пўлат зулфинлар), асосан, Белоруссия, Крзоғистон ва Россия дав-латларига экспорт қилинади. «НАМАНГАНСКАЯ ПРАВДА» («Наманган ҳақиқати») — Наманган вилоят ҳокимлигининг ижтимоий-сиёсий га-зетаси. Наманган ш.да рус тилида ҳаф-тада 1 марта чиқади. Дастлаб «Известия Наманганского Совдепа» («Наманган де-путатлари кенгаши хабарлари», 1917— 20), «Рабочий путь» («Ишчи йўли», 1920-21), «Ударник» («Зарбдор», 1934— 45), «За коммунизм», («Коммунизм учун», 1941—58) номлари б-н нашр этилган. 1958 й.дан ҳоз. номда. Газ.да ижтимоий-сиёсий, маънавий-маданий ҳамда бозор ислоҳотларига оид тахли-лий мақолалар кенг ёритилади. Шунин-гдек, ундаги махсус рубрикаларда санъ-ат ва адабиёт ҳақидаги хабарлар, ижод-корларнинг асарлари мунтазам чоп этиб борилади. Адади 1000 га яқин (2003). НАМАНГАНСОЙ — Наманган вилоя-тидаги сой. Чатқол тоғларининг қорли чўққиларидан бошланувчи Поччаотасой-дан Заркент қишлоғи ёнида сув олади. Адирлар ва адирлар орасидаги текислик-ларни кесиб ўтади. Уз. 48 км. Қор ва ём-ғир сувидан тўйинади. Йиллик сув сар-фининг 60% баҳор ва.ёз ойларига тўғри келади. Янгиқўрғон ва Наманган туман-лари экин майдонларини суғоради. «НАМАНГАНТЕКСТИЛЬ» АКЦИЯ-ДОРЛИК ЖАМИЯТИ - «Ўзбекенгил-саноат» давлат-акциядорлик компани-яси таркибидаги йирик тўқимачилик корхонаси. Корхонада, асосан, пахта толасидан калава ип, сур (хом) ва тай-ёр газламалар, нотўқима матолар ҳамда харидорлар буюртмаси асосида тикув-чилик маҳсулотлари тайёрланади.
Корхона 1967 й.да Наманган шойи ва костюмбоп газламалар к-ти номи б-н ишга туширилган. 1974 й.да ЎзССР 50 йиллиги номидаги «Наманган шойи ишлаб чиқариш» бирлашмаси деб ном-ланди. 1994 й.да бирлашма очиқтурда-ги акциядорлик жамиятига айланти-рилди. 1998 й.дан ҳоз. номда. «Н.» а. ж. вискоза, лавсан толалар ва уларнинг аралашма толаларидан кўйлакбоп, плашбоп газламалар, сунъий ип газламалар и.ч.га ихтисослашди. Четдан сунъий толаларни харид қилиш имко-ниятлари чекланганлиги сабабли к-тда 1997 й.дан бошлаб пахта толасидан маҳсулот и.ч. йўлга қўйилди. Корхона таркибида йилига 6,3 минг т калава ип

и.ч. қувватига эга бўлган 1-ва 2-йиги-рув ф-калари, йилига 28,1 млн. м сур ва 28,5 млн.м тайёр газлама и.ч. қувва-тига эга бўлган тўқув ф-каси, гул бо-сиш-пардозлаш ф-каси, Ҳаққулобод ш.даги тикув ф-каси бор. 1997 й.да Гер-маниянинг «Тручлер», «Гроссенхай-нер», «CSM» фирмаларининг замона-вий технологиялари б-н жиҳозланган 2-йигирув ф-каси ишга туширилди ва жаҳон бозорида рақобатбардош ип газламалар тайёрлана бошлади. Жанубий Корея ва Туркия давлатларига пахта калава ип экспорт қилади. Акциядорлик жамиятида 5 мингга яқин ишчи-хизматчилар меҳнат қилмоқда.
2002 й.да 6 минг т калава, 22 млн. м сур газлама, 21,9 млн. м тайёр газламалар, 320 минг м нотўқима матолар ишлаб чикарилди. НАМАТ - қ. Кигиз. НАМДИНЬ — Вьетнамнинг шим. қис-мидаги шаҳар, Хонгха дарёси дельтаси-даги порт. Хонамнинь провинциясининг маъмурий маркази. Аҳолиси 172 минг кишидан зиёд (1990-й.лар ўрталари). Транспорт йўллари тугуни. Тўқимачилик саноати (ип газлама ва ипак газлама и.ч.) ривожланган. Озиқ-овқат, ойна-шиша саноати корхоналари бор. НАМИБ — Африканинг жан.-ғарбий соҳилларидаги чўл. Атлантика океани соҳили бўйлаб, шим.да Намиб ш. яқинидан жан.да Олифантс дарёси қуй-илиш жойигача 2100 км га чўзилган. Эни 50—130 км. Ер юзаси текислик бўлиб, материк ичкарисига зинапоя-симон кўтарилиб борган (1000—1200 м). Шарқий ва шим. қисми қумли, жан. тошлокличўл. Иклимига қирғоқбўйлаб ўтган совуқ Бенгела о^цлшнинг таъси-ри бор. Энг илиқ ойнинг ўртача т-раси 17—19°, энг салқин ойники 12—13°. Йиллик ёғин кам бўлса-да (10—100 мм), лекин ҳавонинг намлиги юқори. Н.ни Кунане ва Оранж дарёлари кесиб ўтган. Ўсимликлари сийрак. Грунт сувлари ер юзасига яқин жойларда баъ-зи ксерофит ўсимликлар, акация, алоэ ва б. ўсади. Олмос, уран конлари бор. Миллий боглар ташкил этилган. НАМИБИЯ (Namibia), Намибия Республикаси (Republic of Namibia) — Африканинг жан.-ғарбий қисмида жойлашган давлат. Майд. 825,4 минг км2. Аҳолиси 1,8 млн. киши (2002). Пойтахти — Виндхук ш. Маъмурий жи-ҳатдан  13 туман (district)ra бўлинади.
Давлат тузуми. Н. — республика. Амал-даги конституцияси 1990 й. 9 фев.да қабул қилинган, унга кейинчалик ту-затишлар киритилган. Давлат бошлиғи — президент (1990 й.дан Сэм Нуйома). Конституцияга биноан у умумий тўғри

овоз бериш йўли б-н 5 й. муддатга сай-ланади, яна бир муддатга қайта сайда-ниши мумкин. Аммо конституцияга 1998 й.да киритилган тузатишга мувофиқ Сэм Нуйома учун президент лавозими-да бўлиш муддатини чеклаш бекор қилинди. Конун чиқарувчи ҳокимият — икки палатали парламент (Миллий ассамблея ва Миллий кенгаш). Ижроия ҳокимиятни президент ва ҳукумат амал-га оширади. Президент бош вазир ва ҳукумат аъзоларини тайинлайди.
Табиати. Н.нинг қирғоқ чизиғи те-кис. Ер юзасининг аксари қисми бал. 900—1500 м ясситоғлик бўлиб, дарё водийлари ва тектоник ботиклар мав-жуд. Энг баланд жойи 2600 м (Бранд-берг тоғи). Ясситоғликнинг шарқий ва шим. чеккалари қия, ғарбий чеккаси эса соҳил бўйи текислиги — Намиб чўлига тик тушган. Н.нинг маркази ва жан.даги кенг букилма қуйи кембрий ётқизиқлари б-н тўлган. Фойдали қазилмалардан мис, германий, қўрғо-шин-ванадий, марганец, қалай, вольфрам конлари бор. Олтин, кумуш, уран рудалари, олтингугурт, рух, соҳилдан ва денгизнинг соҳилга яқин қисмидан олмос хдм қазиб олинади.
Иклими тропик, жуда қуруқ. Энг иссиқ ойи — янв.нинг ўртача т-раси 18—27°, энг салқин ойи — июлники 12—16°. Йиллик ёғин соҳилда 10—15 мм, шим.-шарқида 500 — 700 мм. Кўпгина дарёларида фақат ёмғир ёққан вақтда сув оқади. Йирик дарёлари: Оранж, Замбези ва Кунене. Н. ҳудуди-нинг кўп қисмида тропик чўл ва қиз-ғиш қўнғир тупроқ. Намиб чўлида ўсим-лик жуда сийрак. Ясситогликлар ксерофит бутазорлар б-н қопланган. Ба-ландроқ жойлар чала чўл ва чўл саваннасидан иборат. Ҳайвонлардан эндемик кемирувчилар, ҳашаротхўрлар, найтиш яшайди. Виверралар, кийик, сиртлон учрайди. Ҳайвонларнингайрим турлари фақат миллий боғлар ва қўриқ-

хоналарда сақланиб қолган, миллий боғларнинг энг каттаси — Этоша миллий боғи.
Аҳолиси. Н. туб жой аҳолисининг ак-сари қисми банту тиллари оиласига ман-суб элатлардан иборат. Готтентот, тоғ-лик дамара ва бушменлар ҳам яшайди. Европаликлар аҳолининг 7%ни ташкил этади. Расмий тили - инглиз тили. Ахрли-нинг 90% христианлар, қолган қисми маҳаллий анъанавий динларга эътиқод қилади. Шахар аҳолиси 25%. Йирик ша-ҳарлари: Виндхук, Уолфиш-Бей, Цумеб, Китмансхуп, Очиваронго.
Тарихи. Қадим замонларда Н. ҳуду-дида овчилик ва ёввойи дарахт мева-ларини териш б-н шуғулланувчи бушменлар, кўчманчи чорвачилик б-н шуғулланувчи готтентотлар ҳамда тоғ-лик дамаралар яшаган. Тахм. 16-а.дан Н. ҳудудига бантулар (гереро, амбо, каванго, йейе, тсвана ва б.) кириб кела бошлади. Герероларнинг асосий машғулоти чорвачилик бўлган. 18-а. охирларида уларни деҳқончилик ва чорвачилик б-н шуғулланувчи амбо-лар жан.га суриб юборди. Намалар б-н тоғлик дамаралар (готтентотлар-нинг бир гуруҳи) эса мамлакат жан.да ўрнашиб олди. 19-а. бошларида Кап мустамлакасидан кўчиб келган орлам-лар кўпгина гереро қабилаларини ўзларига бўйсундириб олди. Ҳоз. Н. со-\илига дастлаб 1484 й.да португал денгизчилари келиб тушганлар, шун-дан сўнг бир неча асргача европаликлар бу ерлар б-н деярли қизиқмаган-лар. Фақат 1802 й.дан инглизлар Оранж дарёсидан шим.роқда ўзларининг даст-Виндхук шаҳри кўчаларида.

лабки миссияларини туздилар. 1878 й.да Буюк Британия Окаханжада қалъа қуриб, Уолфиш-Бей атрофини ўз мул-ки деб эълон қилди. 1884 й.да Германия Н. ҳудудини Германия Жан.-Ғар-бий Африкаси (ЖҒА) номи б-н ўзи-нинг протекторатига айлантирди. Мус-тамлакачилар ўз ҳукмронлигини ўрнатишда африкалик қабила бошлиқ-ларининг ўзаро адоватидан фойдалан-дилар. Готтентот, мбандеру ва коуа қабилалари мустамлакачиларга энг кўп қаршилик кўрсатдилар. 1 -жаҳон уруши даври (1914—18)да ЖҒАни Жанубий Африка Иттифоқи (ЖАИ) босиб олди. Урушдан кейин у Миллатлар Лигаси ихтиёридаги мандатлар таркибига ки-ритилди. 1920 й.да ЖҒАни бошқариш мандати ЖАИга берилди. Шу вақтдан ЖАИдаги ирқий тартиблар ЖҒАга ҳам жорий бўлди. 1925 й.да ЖҒАда Қонун чиқарувчи ассамблея тузилиб, депутат-ликка фақат оқ танлилар сайланди. 2-жаҳон уруши (1939—45)дан кейин бар-ча мандат ҳудудлари БМТнинг халқаро васийлиги таркибига киритилишига қарамай, ЖАИ (1961 й.дан - ЖАР) ЖҒАни БМТ васийлигига беришдан бош тортиб келди. 1949 й.да эса бу ҳудуд-ни ЖАРнинг вилояти деб эълон қилди. 1946 й.дан ЖҒА масаласи БМТнинг турли органларида муҳокама қилиниб, ЖАРнинг ЖҒАга нисбатан мустамла-качилик сиёсати қораланди.
1966 й.да Бош Ассамблея қабул қил-ган резолюцияда ЖҒА халқининг ўз тақдирини ўзи ҳал қилиш ва мустақил-ликка бўлган ҳуқуқлари қайд қилин-ди, ЖҒАни бошқариш учун ЖАРга бе-рилган мандат бекор қилиниб, бундан кейин бу ҳудудни бошқариш БМТга юклатилди. 1967 й.да ЖҒАни бошқа-риш учун БМТнинг махсус Кенгаши тузилди ва комиссар тайинланди (аммо 1990 й.гача Н.ни ЖАР бошқарди). 1968 й.да БМТ Бош Ассамблеяси ЖҒА халқ-ининг истагини ҳисобга олиб, ЖҒА но-мини Н. деб аташ тўғрисида қарор қабул қилди ва БМТга аъзо давлатларни намибиялик ватанпарварларга ёрдам бе-ришга даъват этди.
1960 й.да тузилган СВАПО , (Жан.-Ғарбий Африка халқ I ташкилоти) туб жой аҳоли-
· нинг миллий озодлик ҳарака-
· тига бошчилик қилди. 70-
й.ларнинг охирларидан бу
ташкилотнинг фаоллиги ку-
чайди. У Н.га дарҳол муста-
қиллик берилишини  ва де-
мократик халқ ҳукумати тузи-
лишини талаб қилди. Ниҳоят,
1990 й. 21 мартда Н. мустақил

деб эълон қилинди ва Н. Республикаси деб юритила бошлади. Н. — 1990 й.дан БМТ ва Африка Бирлиги ташкилоти аъзоси. 1991 й. 25 дек.да ЎзР суверени-тетини тан олган. Миллий байрами — 21 март — Мустақиллик эълон қилин-тан кун (1990).
Сиёсий партиялари, касаба уюшмала-ри. Жан.-Ғарбий Африка халқ ташкилоти (СВАПО), партия, 1960 й.да асос солинган; Турихалле демократик аль-янси, партия, 1977 й.да тузилган; Де-мократлар конгресси, партия, 1999 й.да ташкил этилган; Бирлашган демократик фронт, 1989 й.да тузилиб, 1993 й.да партияга айлантирилган. Н. ишчилари миллий иттифоқи касаба уюшма бир-лашмаси, 1971 й.да тузилган.
Хўжалиги. Н. кончилик саноати ривож-ланган аграр мамлакат. Кончилик саноати Н. иктисодиётининг негизидир. Ялпи ички маҳсулотда кончилик саноати 21,6%, қ.х. ва балиқчилик 15,4%, қайта ишлаш саноати 6,2%ни ташкил этади. 20-а.нинг 90-й.ларида ҳар йили салкам 800 минг карат олмос, 1600 кг олтин, 90 т дан зиёд кумуш, 72 минг т рух, 33 минг т мис, 35 минг т қўрғошин, шунингдек, кўп миқдорда уран рудалари, калай, марганец, вольфрам, ванадий, олтин-гугурт қазиб олинди. Рангли металлургия корхоналари қурилган. Йилига ўрта-ча 1 млрд. кВт-соат электр энергия хрсил қилинади. Виндхук, Цумеб ва Уолфиш-Бейда йирик иссиклик электр ст-ялари бор. Кунене дарёсида 320 МВт кувватга эга бўлган ГЭС қурилган.
Кончиликка боғлиқбўлмаган и.ч. саноати унчалик яхши ривожланмаган. Четдан келтирилган қисмлардан машина ва ускуналар йиғадиган з-длар, ёғоч-созлик корхоналари, балиқ уни ва консервалари ишлаб чиқариладиган з-длар, тюлень ёғини қайта ишлайди-ган ф-ка, озиқ-овқат, енгил саноат корхоналари мавжуд.
К-х.да механизациялашган йирик товар фермер (асосан, чорвачилик) хўжаликлари устун. Қоракўлчилик асосий ўринни эгаллайди. Қорамол хам боқилади. Мамлакат ҳудудининг 46% ўтлоқ ва яйловлар б-н банд. Ерларнинг атиги 1% сунъий суғоришсиз экин экишга яроқли. Буғдой, маккажўхори, тариқ, супурги, сабзавот етиштирила-ди. Денгиз бўйи аҳолиси балиқчилик б-н   шуғулланади.
Темир йўллар уз. 2,4 минг км, автомобиль йўллари уз. 41,9 минг км, шун-дан қаттиқ қопламали йўллар — 4,5 минг км. Денгиз портлари: Уолфиш-Бей, Людериц. Виндхук яқинида халқ-аро аэропорт бор. Ўз маҳсулотининг экспорт қилинади. Саноат ва ис-

Намибия лсллари.
теъмол товарларига бўлган эҳтиёжнинг 80% импорт ҳисобига қондирилади. Четга минерал хом ашё (олмос, уран, турли металлар), чорвачилик маҳсулот-лари (гўшт, гўшт консервалари, балиқ) чиқаради. Четдан машина ва асбоб-ус-куна, кенг истеъмол моллари, қури-лиш материаллари келтиради. Ташқи савдодаги асосий мижозлари: ЖАР, Буюк Британия, АҚШ. Пул бирлиги — Н. доллари.
Замонавий тиббиёт ва маориф тизим-лари эндигина йўлга қўйила бошлади. Виндхукда Техника коллежи бор. Ил-мий муассасалари: Виндхукда Илмий жамият, Меъморлик ин-ти, Уолфиш-Бейда Экология тадқиқоти департамен-ти, Виндхукда қ.х. департаменти. Виндхукда халқ кутубхонаси, Архив ва унинг кутубхонаси, Давлат музейи, Свакоп-мунд ва Людериц ш.да музей бор.
Матбуоти, радиоэшиттириши ва те-лекўрсатуви. Н.да нашр этиладиган асосий газ. ва жур.лар: «Альгемайне цай-тунг» («Умумий газета», немис тилида чиқадиган кундалик кечки газ., 1915 й.дан), «Намиб тайме» («Намиб вақ-ти», инглиз, немис, африкаанс ва пор-тугал тилларида ҳафтада 2 марта чика-диган газ., 1958 й.дан), «Намибиан» («Намибиялик», инглиз тилида чика-диган газ., 1985 й.дан), «Нью ира» («Янги давр», инглиз тилида ҳафтада 2 марта чиқадиган ҳукумат газ.), «Репуб-ликейн» («Республикачи», африкаанс, инглиз ва немис тилларида чиқадиган кундалик газ., 1977 й.дан), «Намибия тудей» [«Бугунги Намибия», икки ҳаф-тада 1 марта Луанда (Ангола)да чика-диган жур., 1977 й.дан], «СВАПО ин-формейшн буллетин» («СВАПО ахбо-рот бюллетени», ойига 1 марта чикали). Н. ахборот агентлиги (НАМПА) 1987 й.да ташкил этилган. Н. радио-эшиттириш корпорацияси, радио-эшиттириш ва телекўрсатув маҳкама-си, 1979 й.да тузилган.

Халқ санъати. Н. ҳудудидан қад. қоя расмлари топилган. Улар маъдан бўёқ-лар б-н ёки ўйма усулда бажарилган. Бир неча минг йиллар аввал бушменлар ва уларнинг аждодлари чизган бу расмлар-да хилма-хил ҳаётий воқеалар (ов ва жанг манзаралари, диний маросимлар, афсона қаҳрамонларининг ишлари) тасвирланган. 1907 й.да Брандберг тоғи яқинидаги Маак ғоридан топилган қоя нақши жаҳонга машҳур бўлиб, мил. ав. 2-минг йилликнинг ўрталарига мансуб-лиги аникланди ва у «Оқ аёл» деб ном-ланди. Н.да анъанавий турар жойлар ибтидоий (доира шаклидаги деворлари ўт, шох-шабба, ҳайвон терилари б-н ёпилган) чайлалардан иборат. Чайла ўртасига устун қўйилиб, томи похол б-н ёпилади. Н.да бадиий хунарманд-чилик (кулолчилик, каштачилик), металлдан қурол, зеб-зийнат (тақинчоқ ва ҳ.к.) ясаш кенг тарқалган. НАМЛИК — хаводаги сув буғлари ва физик жисмлар таркибидаги сув миқ-дори; об-ҳаво ва иқлимни, жисмлар-нингхоссаларини белгилайдиган омил-лардан бири. Н. ҳавонинг сув буғлари-га, жисмларнинг сувга қанчалик тўйин-ганлигига, уларнинг табиатига, зичлигига ёки ғоваклигига, ички ва ташқи сиртлари ўлчамларига боғлиқ. Одатда, Н. жиемнинг дастлабки оғир-лигига (оғирлик бўйича Н.) ёки ҳаж-мига (ҳажмий Н.) нисбатан фоизлар-да белгиланган сув микдори б-н ифо-даланади. Уни материалнинг қуруқ қис-ми массаси бирлигига нисбатан олинган сув микдори б-н ҳам ифода-лаш мумкин. Материаллар (мае, пахта, тахта), мақсулотлар (дон ва б.) нинг Н. даражасини белгилаб қўйишнинг халқ хўжалигида аҳамияти катта. Кўп жисмлар (мае, дон, цемент) маълум Н.дагина мўлжал-ланган мақсад учун ярайди. Одам, жони-вор ва ўсимликлар-нинг ҳаёти ҳам маълум даражадаги Н. ва муҳитнинг нисбий намлигига боғлиқ (яна қ. Ҳаво намлиги). Н. микдори махсус асбоб — намлик ўлча-гич б-н ўлчанади. НАМЛИК АЙЛА-НИШИ (Ерда) - к, Сув айланиши. НАМЛИК ЎЛЧА-ГИЧ — газлар, су-юкликлар ва қаттиқ жисмлар (шу жум-ладан, сочилувчан

жисмлар, мае, тупроқ, қум) намли-гини ўлчайдиган асбоб. Гигроскопик, электр-кимёвий, гигрометрик ва психометрик хиллари бор. Гигроскопик Н. ў.нинг иши материаллар ва моддалар-нинг атроф муҳитдаги намлик (сув буг-лари) ни ўзига ютиш хоссасига асос-ланган. У газлар ва суюкликларнинг намлигин ўлчашда ишлатилади. Электр-кимёвий Н.ў. жисмлардан электр токи утказилганда унда кимёвий реакция юз бериб, намлик миқцорини ўзгартириш-га асосланган. У б-н ҳам газлар ва суюкликларнинг намлиги ўлчанади. Гигрометрик Н. ў.нинг иши намлик миқ-дорига қараб ёғсизлантирилган соч то-ласининг ўз узунлигини ўзгартириши хоссасига асосланган. У газларнинг намлигини ўлчаш учун ишлатилади. Психрометрик Н. ў.нинг иши икки термометр (бири қуруқ, иккинчисининг устига ҳўлланган мато ўралган) нинг кўрсатишлар фарқини ўлчашга асосланган. Бу ҳам газлар учун мўлжалланган. М. ў. ларнинг сиғимли, кондуктометрик ва ядровий магнит резонанс ҳодисаси-га асосланган турлари ҳам бор. Булар су-юкликлар ва қаттиқ жисмлар намлигини ўлчаш учун мўлжалланади. НАМОЁН (форс. — кўриниш, манза-ра) — нақш мужассамоти; атрофи ҳошия нақш (кўпинча занжира, рута) б-н ўралган безак, тасвир ва б.дан иборат. Амалий безак санъатида вокелик (чаманзор, боғу бўстон, дарё, гул, барглар ва б.)нинг шартли умумлашма тасвирий образини ўзида акс эттиради. Асосан, Ўрта Осиё наққошлигига хос бўлиб, мустақил нақш мужассамоти-нинг энг мураккаб тури. Н. яратишда уста наққошлар гириҳ ва ислимий нақшлардан моҳирона фойдаланади,
«Қўқон намоёни» (чапда; С. Норқўзиев). «Ислимий намоён» (И. Маҳмудов).

Н.ни узоқ ва яқиндан кўринишини қисобга олади. Нақшнинг банд ва та-нобларини даражаларга ажратиб, би-ринчи даражали нақш чизикларига ало-ҳида аҳамият беради. Н.да гириҳ асосий, ўсимликсимон нақш тўлдирув-чи ўрин тутади ва у асосий нақш (ги-ри\)ни босиб ўтмайди. Фақат гирихдан тузилган Н.да ҳам асосий ва тўлдирув-чи нақшлар бўлади, яъни йирик ги-риҳлар ичига майдалари чизилади. Ўзбекистон ҳудудидаги ҳар бир воҳада Н. бир-биридан фарқ қилувчи ўзига хос безак услубига эга: Хива наққошлигида Н. бандлари бир-бири б-н ўзаро четан каби боғланади, барглар кам ишлати-лади, мужассамот ривожланиш хусуси-ятига эга, унда ҳаракат, мавж кўпроқ кўзга ташланади; Тошкент нақкршли-гида Н.лар ўсимлик гулларининг кўпли-ги б-н ажралиб туради; Фарғона Н.ла-рида табиатдаги гул, барг, мевалар ва б. тўғридан-тўрри табиий шакдда тасвир-ланади. Замонавий меъморликда, бино-лар безакларида, мустақил амалий безак санъати асарларида Н.лар ранг-ба-ранг: меҳроби Н., чорси Н., серафтор Н., мажнунтол Н. ва б. Жумладан, На-воий театри биноси безакларида Н.нинг ажойиб намуналарини кўриш мумкин. НАМОЗ (форс.) — ислом кўрсатмала-ри бўйича бажариладиган махсус ибо-дат тури; исломдаги 5 рукндан бири. Н. мусулмонларга меърож кечаси (қ. Исро ва меърож) фарз қилинган биринчи ибо-датдир. Бир кеча-кундузда 5 маҳал (бом-дод, пешин, аср, шом, хуфтон) Н. ўқиш фарз ҳисобланади. Н. ўқиш «Аллоҳу ак-бар» деб такбир айтиш б-н бошланиб, сано, Қуръон оятларидан тиловат қилишдасбех. ва дуолар ўқиш, рукуъ, сажда, тиз чўкиб ўтириш, салом бериш-ларни ўз ичига олади. Н.нинг бир неча турлари мавжуд. Мае, фарз, вожиб, сун-нат, нафл, ишроқ, таҳажжуд, қазо, шукри вузу, жаноза ва б. қўшимча Н.лар борки, уларни адо этиш мусулмон ки-шининг ихтиёрий ибодати саналади. Фарз, вожиб, суннат Н.лари эса адо эти-лиши шаръан талаб этилувчи Н.лар си-расига киради.
Н. ўқиш учун намозхоннинг бадан ва кийимлари ҳамда ўқиш жойи пок бўли-ши шарт. Н. қиблага — Маккадаги Кяьба ибодатхонасига қараб ўқилади. Уни ўқишда махсус тўшама — жойнамозагм фойдаланиш одатга айланган. Н.ни киши бир ўзи ёки жамоа бўлиб ўқиши мумкин, лекин жума кунидаги жума Н.ини масжидда жамоа б-н ўқиш тавсия эти-лади. Жамоа бўлиб Н. ўқиганда намоз-хонлар қатор туради, улардан бири (имом) имомликка ўтади. Н. пайти-да гапириш, ейиш, ичиш, кулиш, йиғ-лаш,   йўталиш,   турли  ҳаракатлар

қилиш ва б. мумкин эмас. Касал ва но-гиронлар Н.ни ўзларига қулай ҳолатда ўқийдилар.
Исломдаги мазхаблар кўрсатмалари-да Н. ўқиш қоидаларининг бир-биридан фарқ қиладиган жиҳатлари бор. Ўзбекистонда Н., асосан, ҳанафийлик мазҳабига мувофиқ ўқилади. НАМОЗ ПИРИМҚУЛ ЎҒЛИ (тахм. 1877, Каттақўрғон, Утарчи қишлоғи — 1907) — Самарқандда миллий зулм ва қақсизликка қарши кўтарилган оммавий халқ харакати бошлиғи. Барвақт етим қолиб амакисиникида яшайди. Кейин Самарқандга келиб, хат-саводини чи-қаради. Рус подшосига маҳаллий маъмур-лар кирдикорларидан шикоят қилиб, бир неча бор хат ёзади. Натижа чиқма-гач, халқнинг норозилик ҳаракатига бошчилик қилди. Н.П.ў. подшо амалдор-лари, бой-бадавлат кишилар мол-мул-кини тортиб олиб камбағалларга, бева-бечораларга улашган. Шунинг учун у юқори табақалар, мустамлакачилар ора-сида «Намоз ўғри», халқ ўртасида эса «Намоз ботир» деб ном қозонган. Намоз бошчилигидаги гуруҳ 1905 й. 29 окт.да қўлга тушиб, Самарқанд қамоқхонаси-га қамалади. 1906 й. 2 фев.да Намоз қамокдона остидан 42 қулоч узунликда лаҳим қазиб, 60 нафар сафдоши б-н қочишга муваффақ бўлади. Намоз 3 йил давомида маҳаллий маъмурларга қарши харакатга бошчилик қилди. Қўзғолончи-лар, асосан, Самарканд, Каттақўрғон ту-манларида ҳаракат қилганлар (1904—07). Ўз тўдасидан чиққан хоин томонидан ўлдирилган. Н. П. ў.нинг ишлари халқ ўртасида достон бўлиб кетган. Халқ бах-шиси Нурмон Абдувой ўғли «Намоз» достонини яратган.
Наим Норқулов.
НАМОЗГОҲТЕПА — энеолит ва жез даврига оид қишлоқ харобаси. Жан. Турк-манистоннинг Копетдоғ этакларида жой-лашган, майд. 70 га. 1949—52 й.ларда проф. Б. А. Куфтин бошчилигидаги архе-ологлар гуруҳи қазишмалар олиб бор-ган ва бутун Ўрта Осиё энеолит ва жез даврига тегишли археологик даврий си-стемаси ишлаб чиқилган. 1950-й.ларнинг ўрталаридан бошлаб ёдгорликни кенг кўламда ўрганиш иши б-н В. М. Массой бошчилигидаги Санкт-Петербург архе-ологлар гурухи шуғулланиб келган. Н.да маданий қатламнинг қалинлиги жойлар-да 34 м гача боради. Н. маданий қатлам-лари 6 та хронологик босқичларга (На-мозгоҳ 1—6) бўлинган. Улардан Намоз-гоҳ 1—3 энеолит даврига, Намозгоҳ 4—6 эса жез даврига оиддир. Намозгоҳ — 1 (илк энеолит) даврида аҳоли хом ғиштдан курилган бир хонали уйлар-да яшаган. Намозгоҳ — 2 (ўрта энеолит) даврига   келиб,    уй-жой   қури-

лишида кўп хонали уйлар пайдо бўла-ди, бу давр қишлокларининг атрофида мудофаа деворлари қад кўтара бошла-ган. Кўп хонали уйлар орасида дойра шаклида оташгохлар қурилган. Намозгоҳ — 3 даврига келиб (сўнгги энеолит), қишлокларнинг ҳудуди анча кенгаяди, уй-жой мажмуалари қошида \овлилар пайдо бўлган, ҳовлиларни бирлаштирув-чи тор кўчалар расмийлашади, кўчалар эса қишлоқ марказига жойлашган очиқ майдонга туташади.
Энеолит даврининг меҳнат қуролла-ри, асосан, тошдан, суякдан ва қис-ман мисдан ишланган. Сопол и.ч.да ҳали кулоллик чархи кашф этилмаган, сопол идишлар қўлда ясалган. Мае, Намозгоҳ — 1 даври идишларига қора минерал ранг б-н геометрик нақш бе-рилган. Намозгоҳ — 2 босқичи сопол идишларининг шакли ва уларнинг сир-тига туширилган нақшлар содда ва кўп жиҳатдан Намозгоҳ — 1 сополларидан кам фарқ қилса-да, аммо Намозгоҳ — 1 даврининг «монохром» нақшлари ўрнида Намозгоҳ — 2 даврининг «полихром» нақшли сополлар ясала бош-лаган. Намозгоҳ — 3 даврига келиб, ав-валги содда қилиб ишланган геометрик нақшли сополлар ўрнини мурак-каб, жимжимадор нозик гулли сополлар эгаллайди. Сополларга «гилам гулли нақш» деб юритилган безак бе-рилган. Ҳайвон ва паррандаларнингсу-ратларини тушириш одати янада кенг туе олади. Бу эса уруғдошлик жамоа-сининг диний тасаввурларини «тотем-лар» кўринишида намоён бўлишидан гувохлик беради. Энеолит даври хўжа-лигининг асосини суғорма деҳқончи-лик ва хонаки чорвачилик ташкил эт-ган. Намозгох, — 2 давридан бошлаб сунъий сув омборлари қуриш бошла-нади. Намозго\ — 4 даври мажмуалари Н.да илк жез даврининг бошланиши-дан гувохлик беради. Деҳқончилик ва хонаки чорвачилик хўжалиги, \унар-мандчиликнинг турли соҳалари кенг ривожланади. Намозгоҳ — 4 даврининг сўнгги босқичида кулоллик чархи кашф этилади. Натижада сопол и.ч. соҳасида шундай сезиларли ўзгариш-лар юз берадики, оқибатда Ўрта Осиё-нинг жан. р-нлари ўз тараққиёти б-н кўп жиҳатдан Қад. Шарқ маданиятига яқинлашиб қолади. Сопол и.ч.да бико-ник шаклдаги идишлар., қадаҳ ва ваза-симон идишлар пайдо бўлади. Идиш-ларнинг сиртига дарахтлар, эчки ва қушларнинг суратини солиш кенг туе олади. Идишларга «гилам гулли нақш» солиш давом этади. Шу б-н бирга На-мозгоҳ — 4 даврининг сўнгги босқи-чида тиниқ рангли гулсиз сополлар кўпаяди.  Меъморликда монументал

иншоотлар қуриш кузатилади. Намоз-гоқ — 5 босқичида жез даврининг гул-лаган палласи бўлиб, ҳар соҳада ри-вожланишнинг кжсак даражаси кузатилади. Сопол и.ч. корхоналарининг маҳсулоти тўла-тўкис товар характери-ни олади. Сопол идишларнинг тури ва хили кўпаяди. Сополларнинг мутлақак-сарияти нақшсиз ишлаб чиқарилади. Меъморликда монументал иншоотлар қуриш кенг туе олади. Том маънодаги илк шаҳар шаклланади. Намозгох. — 5 даврида юз берган ижтимоий, иқтисо-дий ва маданий ўзгаришлар Намозгоҳ — 6 даврида янада кенгроқ ва чуқур-роқ давом этади. Н.да сўнгги давр кат-ламлари кам учратилди. Бунинг боиси, айнан шу даврдан эътиборан метропо-лиялардаги ша\ар хаёти янги минта-қаларга кўчади (мае, Мурғоб воқаси ва Қад. Бақтрияга).
Ад.: Массой В. М., Средняя Азия и Древний Восток, М.—Л., 1964.
Аҳмадали Асқаров.
НАМОЗШОМГУЛ (Mirabilis L.) - на мозшомгулдошлар оиласига мансуб кўп йиллик ва бир йиллик ўсимликлар тур-куми; экма гул тури. Ватани — тропик Америка. Ўзбекистонда 2 хил тури уч-райди. Ҳидсиз Н. (М. jalopa L.), хушбўй Н. (М. odorata L.). Бир йиллик манзарали ўсимлик сифатида экилади. Бўйи 40— 80 см, сершох, тукли. Илдизи урчуқси-мон, йўғон. Барги узун бандли, туби юмалоқёки юраксимон, учи ўткир. Гул-лари қизил, сариқ, оқ. Гулқўрғони шин-
Намозшомгул.
гилсимон тўпгул. Июлдан совуқтушгун-ча гуллаб уруғлайди. Гуллари кундузи ёпилиб, кечқурун очилади. НАМПХО — КХДРнинг ғарбий қис-мидаги шаҳар. Маъмурий жиҳатдан провинцияга тенглаштирилган. Ахолией 400 минг киши (1990-й.лар ўртала-ри). Транспорт йўлларининг муҳим ту-гуни. Сариқденгизбўйидаги порт, Пхеньян аванпорти. Рангли металлургия саноатининг йирик маркази. Машина-созлик, электромеханика, ойна-шиша, тўқимачилик саноати корхоналари бор. Қурилиш материаллари ишлаб чикари-лади. Балиқ овланади.

НАМСАРАЕВ Хода Намсараевич (1889.27.4, Кижинча қишлоғи, ҳоз. Бу-рятиянинг Хорин аймоғи — 1959.28.7, Улан-Удэ) — бурят ёзувчиси. Бурят ада-биётининг асосчиларидан. Ижоди 1919 й.дан бошланган («Қоронғулик» пье-саси). «Оракул Дамби» (1920), «Хўжа-йин ва батрак» (1930) ҳикояларида бурят халқининг ҳаёти акс этган. «Цирем-пил» қиссаси ва «Шундай бўлган...» ҳикоялар тўплами бурят адабиётида яратилган энг яхши асарлардан бири. Халқ оғзаки материаллари асосида «Аламжа Мэргэн» (1936), «Согаадай сэ-сэн», «Харалтуур хаан» асарларини ёзган. «Тонгда» романи (1950) муалли-фи. Урушдан сўнг Н.нинг «Танланган асарлар» (1948), «Танланган шеърлар» (1949) ва 5 жилдли асарлар тўплами нашр қилинган (1957—59). НАМУД (форс. — кўриниш, намоён бўлиш) — маком ашула йўлларида му-айян шўъбанинг бошқа шўъбаларда ишлатиладиган куй тузилмаси. Ҳар бир Н. шўъбанинг бош куй жумлаларидан олиниб, шу ва б. маком қисмларида авж сифатида фойдаланиши мумкин. Н.лар фойдаланиладиган шўъба таркибидаги куй ва дойра усулига мослаб олинади ҳамда мақомларнинг муҳим шаклланти-рувчи воситаси саналади. Шашмақомда Н.лар сони ўндан ортиқ бўлиб, Сарах-бор, Талқин ва Наср шўъбалари асосида юзага келган. Улар Уззол, Ушшоқ, Мухайяри Чоргоҳ, Баёт, Наво, Ораз, Дугоҳ, Сегоҳ, Насруллойи ва б. Н.лари-дир. Булардан Уззол Н.и — Бузрук ва Рост мақомлари, Ушшоқ Н.и — Бузрук, Рост макрмлари, Мухайяри Чоргоҳ Н.и. — Бузрук, Рост, Сегоҳ ва Ироқ мақом-лари, Наво Н.и ва Ораз Н.и — Наво ва Сегоҳ мақомлари, Сегоҳ Н.и — Рост ва Сегоҳ мақомлари, Насруллойи Н.и — Бузрук ва Сегоҳ мақомларининг шўъба-ларида авж ўрнида ишлатилади. Н.лар-дан бастакорларнинг йирик шаклдаги куй ва ашулаларида қам кенг фойдала-нилган. Асарларда ўрнига қараб муайян Н.нинг куй-оҳанглари, вазни ва ҳажми бўйича турлича кўринишлари ишлати-лиши мумкин. Мақом, шунингдек, мумтоз ашула ва чолг-у йўлларида ўхшаш услубда фойдаланадиган бошка махсус куй тузил маларидан Зебо пари ва Турк авжлари Н.лар қаторида ўрин тутади.
Ад.: Ражабов  И.,  Мақомлар масаласига дойр, Т., 1963.
НАМУДЛИҒ — Илоқдаги Шаҳар харо-баси (6—11-а.лар). Н. Ангрен ш. яқини-да, Оҳангарон дарёсининг ўнг соҳилида жойлашган. 1966—67 й.ларда ўрганил-ган. Н.нинг майд. 70 га,' 5 бурчакли қалъа ва кенг шаҳристондан иборат бўлиб, даре ва унинг ирмоклари б-н мудофааланган. 3—4-а.ларда мудофаа деворлари б-н ўралмаган турар жойлар

пайдо бўлган. Бу даврда тирнаб учбур-чак нақшлар солинган, қизил охраси-мон бўёклар б-н йўл-йўл чизиклар ту-ширилган ва ҳайвон шаклидаги тутқич-ли сопол идишлардан фойдаланилган. 5—6-а.ларда Н. шаҳарга айланган. 9—10-а.ларга келиб кумуш ва б. рангли метал-ларни қайта ишловчи ҳунармандлик корхоналари ривожланиши б-н шаҳар гуллаб яшнаган. Н.да металл эритиш ва кулолчилик печи, каолин ва буёк, модда сакланадиган жойлар топилган. Н.даги идишлар қўлда ва кулолчилик чархида ясалган. Ундан шиша, сопол идишлар, ҳар хил тангалар топилган. Уларга охра ва ангоб б-н жило бериш раем бўлган Шаҳар 11-а.да инқирозга учраган. НАНА СОҲИБ (асл исми Нана Говинд Данду Пант) (тахм. 1824—?) — 1857—59 й.лардаги Ҳиндистон халқ қўзғолони раҳ-барларидан бири. Инглиз Ост-Индия компаниясининг нафақасида бўлган маратх пешвоси (ҳокими) Бажи Рао II нинг асранди ўғли. Пешво вафоти (1851) дан сўнг компания Н. С.га нафақа тўлаш-дан бош тортгани сабабли у халқ қўзғо-лонига қўшилган. 1857 й.да ўзини пешво деб эълон қилган, Канпур ш. ва ви-лоятида ўз ҳокимиятини жорий қилган. Мустамлакачиларга қарши йирик жанг-ларда қатнашган. Кейинчалик қўзғолон-нинг бошқа мулкдор раҳбарлари синга-ри халқ урушини чеклашга ҳаракат қил-ган. 1857 й. ўртасида Канпур яқинидаги мағлубиятдан сўнг Н. С. Ауд вилоятига чекинган ва қўзғолоннинг асосий мар-казлари тор-мор қилинганидан сўнг Шим. Ҳиндистоннинг чангалзорларига бекинган. Кейинги тақцири маълум эмас. Ад.: Народное восстание в Индии 1857— 1859, М., 1957; Новая история Индии, М., 1961.
НАНАИ ТИЛИ — тунгус- манжур тил-лариаан бири. Россия Федерациясининг Хабаровск ва Приморье ўлкалари ва қисман Хитойда тарқалган. Сўзлашувчи-ларнинг умумий сони 8 мингдан ортиқ. 3 лаҳжага бўлинади: амур (уссури), ку-рурми, сунгари. Амур лахжасининг най-хин шеваси адабий Н.т.га асос бўлган. Н.т. фонетикаси унлиларнинг кўплиги, синтаксиси эса содда гапларнинг қўшма гапларга нисбатан кўп қўлланиши ҳамда аникланмиш — аникловчи мослашуви-нинг   йўклиги б-н ажралиб туради.
Россия Федерациясидаги Н.т. учун 1931 й.да лотин графикаси асосида, 1963. й.да рус графикаси асосида ёзув яратилган.
НАНАЙЛАР (ўзларини нани деб ата-шади; эски номи — гольдлар) — асо-сан, Россия Федерациясининг Хабаровск ва Приморье ўлкаларида яшов-чи халқ. Россиядаги умумий сони 10,5 минг киши (1990-й.лар ўрталари). Хи-

тойда 2 минг кишига яқин Н. яшайди. Нанай тилида сўзлашади. Диндорлари расман православлар, анъанавий эъти-қодлар сакланган.
Нанду.
НАНДУЛАР, америка туя куш-лари (Rheiformes) — кўкрак тожсу-яксиз қушлар туркуми. Оёклари уч бар-мокли, қанотлари ривожланган, лекин Н. учолмайди. Патлари ғовак, яхши югу-ради ва сузади. 1 оила 2 тури: оддий нанду (баландлиги 170 см гача, оғир-лиги 25 кг гача) ва дарвин нандуси, яъни узун ту м шу қл и нанду маъ-лум. Жан. Америка пампаслари ва ярим чўл ҳудудларида тарқалган. П ол и га м. Туда бўлиб яшайди. Тўдасида 3— 8 та модаси битта уяга 30 та ёки ундан кўпроқ тухум қўйиб, уни 35—40 кун босади, жўжаларини нар-лари эргаштириб олиб юради. Н. ўсим-лик барглари, новдалари ва майда умуртқасиз хайвонлар б-н озикланади. Гўшти ва пати учун кўп овланиши, ту-хумлари йиғиб олиниши туфайли сони камайиб кетган. Асосан, чекка ҳудудлар-да сакланиб қолган. Дарвин нандуси Халқаро Қизил китобга киритилган. НАНИЗМ — (nanismus; юн. nanos — пакана) — қ. Паканалик. НАНКИН (хитойча Наньцзин — жан. пойтахт) — Хитойнинг шарқий қисмидаги шаҳар. Цзянсу провинция-сининг маъмурий маркази. Аҳолиси 5,3 млн. киши (1998). Янцзи дарёси қуйи оқимидаги муҳим транспорт йўллари тугуни. Аэропорт бор. Денгиз кемалари Нанкин шаҳри. Даре соҳилида.

кира оладиган порт. Мамлакатнинг йи-рик иқтисодий, илмий ва маданий марказларидан. Станоксозлик, электр ва радио аппаратуралари и.ч., автомо-билсозлик ва қ.х. машинасозлиги, металлургия, кимё, цемент, тўқимачи-лик, озиқ-овқат саноати корхоналари, иссиклик электр ст-яси мавжуд. Қури-лиш материаллари ишлаб чиқарилади. Ҳунармандчилик ривожланган. Н.да Хитой ФАнинг филиали, тупроқшу-нослик ва география ин-тлари, ун-т ва б. олий ўқув юртлари, кутубхона, му-зейлар, ботаника ва ҳайвонот боғла-ри, расадхона бор.
Н.га мил. ав. 472 й.да асос солинган. Турли даврларда шаҳар номи ҳар хил аталган. 1368—1421 й.ларда мамлакат пойтахти. 1421 — 1911 й.ларда Цзяннань нойиблигининг маркази. 1853—64 й.ларда Тайпинлар давлати пойтахти. 1911 — 12 й.ларда Сун Ятсен бошлиқ Хитой Республикаси ҳукуматининг қароргохи. 1912 й.дан Цзянсу провини-циясининг маъмурий маркази. Маъмурий ва тарихий ёдгорликлардан «Император шаҳри» (14—15-а.лар), шахар девори (уз. 34 км), ибодатхоналар, мак,-баралар сакланган.
НАНСЕН (Nansen) Фритьоф (1861.10.10 — Кристиания (ҳоз. Осло) яқинида — 1930.13.5) — норвег сайёҳи, океанограф, жамоат арбоби. 1880—82 й.ларда Кристиания ун-тида ўқиган. 1897 й.дан ўша ун-тда зоология проф., Петербург ФА фахрий аъзоси (1898). 1888 й.да биринчи бўлиб чанғида Грен-ландиянинг жан. қисмини кесиб ўтиб, унинг ички р-нлари бутунлай муз б-н қопланганлигини аниклади. 1893 й. мах-сус қурилган «Фрам» кемасида Шим. қутбни забт этиш мақсадида йўлга чи-қади ва Шпицберген о.гача етиб бор-ди. 1895 й.да Н. экспедиция қатнашчи-си Ф. Я. Иогансен б-н «Фрам»ни тарк этиб, и.т. ўтказиш учун қутб томон юрди, лекин 86°14' ш.к.дан орқага қай-тишга мажбур бўлди.
«Фрам»да океанографик, метеороло-гик кузатувлар олиб борилди, Шим. Муз океани саёз эмаслиги аниклан-ди, сузиб юрган музлар ҳаракатига Ернинг суткалик айланиши таъсири кашф қилинди. Н. 1902 й.да Кристиа-нияда Марказий океанографик лаб. ташкил этди. 1913 й.да Шим. Муз океани қирғоғи бўйлаб

сузиб, Енисей дарёси қуйилиш жойи-гача етиб борди, ундан Шарқий Си-бирнинг жан. қисми ва Узоқ Шарққа са-ёҳатқилди. 1914—18 й.ларда Миллатлар лигасининг ҳарбий асирлар масаласи бўйича Бош комис-сари бўлган. Н. но-мига Арктика ва Антарктикада бир қан-ча объектлар қўйилган. Инсонпарвар-лик фаолияти учун Н.га Нобель Тинч-лик мукофоти берилган (1922). НАНСИ — Франциянинг шим.-шар-кий қисмидаги шаҳар. Мёрт ва Мозель департаментининг маъмурий маркази. Мёрт дарёси ва Марна—Рейн канали бўйидаги порт. Ахрлиси 106 минг киши (1999).
Н. — Лотарингия саноат р-нининг иқтисодий маркази. Транспорт йўллари тугуни. Электротехника, транспорт машинасозлиги, пойабзал, тикувчилик, полиграфия, озиқ-овқат саноати корхоналари бор. Шиша ва чиннидан ба-диий буюмлар ишлаб чиқарилади. Ун-тлар, ин-тлар, консерватория, на-фис санъат музейи бор. Шаҳар четида темир рудаси конлари ва металлургия з-ди мавжуд. Н. 16-а.дан маълум. 13—18-а.ларда Лотарингия герцогларининг қарорго\и бўлган. Меъморий ёдгорликлардан собор (1703—42), черков (15-а.), Герцог саройи (16-а.) ва б. сакланган, НАНТ — Франциянинг ғарбий қисми-даги шаҳар. Атлантика Луараси департаментининг маъмурий маркази. Аҳоли-си 277,7 минг киши (1999). Транспорт йўллари тугуни. Луара дарёси бўйидаги порт (йилига 20 млн. т дан ортиқ юк ортиб-туширилади): четдан нефть, фосфорит, ўрмон махсулотлари ва б. кел-тирилади; нефть маҳсулотлари, маши-налар, ғалла, ун, ўғитлар четга чиқа-рилади. Металлургия, машинасозлик, хусусан, кемасозлик ва самолётсозлик ривожланган. Кимё, қоғоз, нефтни қай-та ишлаш, озиқ-овқат саноати корхоналари мавжуд. Ун-т, нафис санъат, халқ ва Бретани санъати музейлари мавжуд. Меъморий ёдгорликлардан 12—19-а.ларда қурилган бинолар сакланган. НАНТ — ўртапишар сабзи нави. Бутун-иттифоқ сабзавот экинлари селекция-си ва уруғчилиги и.т. ин-тида якка тан-лаш усули б-н чиқарилган (1943). Узбе-кистонда 1946 й.дан р-нлаштирилган. Барги яшил, кам тукли. Сабзиси шакли цилиндрсимон, учи тўмтоқ, уз. 15—16 см, диаметри 3,0—4,0 см, юзаси те-кис, бир донаси 60—120 г. Эти тиниқ,

қизғиш тўк, сариқ, серсув, ширин, майин, ўзаги ингичка. Таркибида қанд 5,9%, қуруқ модда микдори 11,9%, каротин 72 мг %. Ҳосили уруғи униб чиққанидан кейин 80—90 кунда ети-лади. Ҳосилдорлиги 110—120 ц/га. Ян-гилигида истеъмол қилинади, консерва тайёрланади. Ўзбекистоннинг барча ви-лоятларида экилади. НАНЬНИН — Хитойнинг жан. қисми-даги шаҳар. Гуанси-Чжуан мухтор р-ни-нинг маъмурий, муҳим саноат, илмий ва маданий маркази. Аҳолиси 2,8 млн. киши (1998). Транспорт йўллари тугу-ни. Юцзян дарёси бўйидаги порт. Қ.х. райони ва қ.х. маҳсулотларини тақсим-лаш марказларидан. Металлургия, ма-шинасозлик, енгил, озиқ-овқат сано-ати корхоналари, ун-т, тиббиёт ва қ.х. институтлари бор.
НАНЬЧАН — Хитойнинг шарқий қис-мидаги шаҳар, Ганьцзян дарёси буйи-да. Цзянси провинциясининг маъмурий маркази. Аҳолиси 4,1 млн. киши (1998). Поянху кўли системасидаги сув йўлла-ри тугуни. Йирик қ.х. районининг маркази. Асосий саноат тармоғи — тўқима-чилик (хусусан, ип газлама саноати). Станоклар, автомобиль ва қ.х. машина-лари и.ч. корхоналари, целлюлоза-қоғоз, фарфор-керамика, озиқ-овқат саноати корхоналари, ун-т бор. НАПОЛЕОН I, Наполеон Бонапарт (1769.15.8, Аяччо ш., Корсика о. — 1821.5.5, Муқаддас Елена о.) — француз давлат арбоби ва саркардаси, Франция Республикасининг биринчи консули (1799—1804), Франция импе-ратори (1804—14 ва 1815). 10 ёшида Франциянинг Отен коллежига кирган, сўнг ўша 1779 й.да Бриенн ҳарбий ўқув юртига кўчирилган. 1784 й. мазкур ўқув юртини муваффақиятли тамомлаб, Париж ҳарбий мактабига (1784—85) ўтган. 1785 й. подпоручик унвонида армия хизматини бошлаган. Махсус, уму-мий илмий, фалсафий, сиёсий, бади-ий адабиётни ўқиб ўрганган. Илғор француз маърифатпарварлари руҳида тарбияланган H.I 1789 й. Буюк француз инқилобини илиқ кутиб олган. 1792 й. Якобинчилар клубига аъзо бўлган. У Париж ш. гарнизони қўмондони ва 1796 й.да Италияда ҳаракат қилаётган француз армиясининг бош қўмондони этиб тайинланган. Италия компаниясида H.I ўзини буюк саркарда эканлигини на-моён қилган. Ғолиб сифатида Парижга кириб келган H.I Мисрга харбий юриш қилиш ҳақидаги қарорини Директория-дан ўтказган. Лекин, ўз хоҳиши б-н у Мисрни ташлаб, 1799 й. окт.да Парижга қайтиб келган ва 9—10 нояб.да давлат тўнтариши ўтказиб, консуллкк режи-мини жорий этган ва амалда бутун

ҳокимиятни       уз
қулига олган. У ин-
қилоб қўлга кирит-
ган    демократик
ютуқларни бекорга
чиқарган.  Аммо,
иқтисодий  соҳада
инқилоб самарала-
рини,  шу жумла-
дан, мулкни қайта
тақсимлаш тадби-
рини ҳимоя қил-
ган, саноат ва савдонинг ривожлани-
шига катта эътибор берган.  1800 й.
француз банкига асос солган.
1802 й. H.I ўзини умрбод консул этиб тайинланишига эришган. 1804 й.да эса император деб эълон қилинган. Янги буржуа монархиясини мустаҳкамлаш мақсадида Н. I 1-хотини Жозефина б-н никоҳни бузган ва 1810 й. Австрия императори Франц I нинг қизи Мария Луизага уйланган. Буюк давлатлар иттифоқига қарши олиб борган зафар-ли урушлари, Маренго (1800), Аустерлиц (1805), Иена (1806)даги ажойиб галабалари, империя ҳудудини тез суръатда кенгайиши, H.I ни амалда бутун Ғарбда (Англиядан ташқари) ва Марказий Европада хукмдорга айлани-ши унинг шон-шуҳратини янада ошир-ган. 1812 й.да Россияга қарши юриши-даги мағлубиятидан сўнг H.I ўзини ўнглай олмади, унинг «буюк армияси» тор-мор қилинди, Европада H.I зул-мига қарши халқ-озодлик ҳаракатлари кўтарилди. H.I га қарши иттифоқчилар-нинг ҳарбий уюшмалари вужудга кел-ди. Сўнгги урушларда H.I нинг мағлу-биятга учраши, иттифоқчи қўшинлар-нинг Парижга кириб келиши (1814 й. 31 март), уни тахтдан воз кечишга маж-бур қилди (1814 й. 31 март). Ғолиб ит-тифоқчилар H.I нинг император унво-нини сақлаб қолиб, Эльба о.ни унинг ихтиёрига бердилар.
H.I нинг Францияга қайтадан кириб келиши (1815 й. 1 март) ва «юз кун» деб аталмиш даврда (1815 й. 20 март — 22 июнь) уни 2-маротаба тахтни бош-қариши мамлакатда Н. I ни қўллаб-қув-ватлайдиган ижтимоий кучлар ҳали ҳам мавжудлигидан дарак берарди. Аммо Ватерлоо жангида у иттифокчилар армияси томонидан тор-мор қилинди ва 1815 й. 22 июнда батамом тахтдан воз кечди. Муқаддас Елена о.га сургун қилинган H.I 6 йилдан сўнг инглизлар асирлигида вафот этган. 1840 й. унинг хоки Парижга Ногиронлар уйига кучи-риб келтирилган.
H.I хдрбий қўшинларни касбий (профессионал) армияга айлантирди. Европада энг илғор ҳисобланган француз

қуролли кучларини яратиш, уларни ҳарбий санъатга ўргатишга, стратегия ва тактикани такомиллаштиришга за-мин яратди. У душманни тор-мор этиш-нинг асосий йўли унга қарши қатъий жанг қилишдан иборат деб ҳисоблар-ди. H.I стратегик ташаббуснинг роли ва аҳамиятига алоҳида урғу берган.
H.I нинг саркардалик маҳорати жа-ҳон ҳарбий санъатига чуқур таъсир кўрсатган.
Ad.: Манфред А. 3., Наполеон Бонапарт, М., 1971; Тарле Е., Нашествие Наполеона на Россию. 1812 год, М., 1938; Тарле Е. В., Наполеон, М., 1957; Левицкий Н. А., Полководческое искусство Наполеона, М, 1938.
Темур Ғиёсов.
НАПОЛЕОН III, Луи Наполеон Бонапарт (1808—73) — Франция императори (1852—70). Наполеон /нинг жияни. Н. III Швейцария, Италия ва б. мамлакатларда қувғинликда ҳаёт кечир-ган (1848). 1836 ва 1840 й.ларда Фран-цияда ҳокимиятни қўлга олишга ури-ниб кўрган. 1840 й.да Гам калъасига бир умр қамоққа ҳукм қилинган. 1846 й. Буюк Британияга қочган. 1848 й. фев. инқилобидан сўнг Францияга қайтиб келган ҳамда йирик сармоядорларнинг диктаторлик режимига интилишидан фойдаланиб, 1848 й. 10 дек.да республика президенти қилиб сайланган. 1851 й. 2 дек.да инқилобга қарши давлат тўнтариши қилиб, қонун чиқарувчи мажлисни тарқатиб юборгач, бутун ҳокимият президент қўлига ўтган. Н.III номи б-н император деб эълон қилин-ган (1852 й. 2 дек.). Франция Н.Ш ҳукмронлиги даврида Қрим урушида, Австрия-Италия-Франция уруши (1859) да, Ҳиндихитой (1858-62), Сурия (1860—61), Мексика (1862—67) ва б. мамлакатларга қилинган интервен-цияларда қатнашган. Франция-Пруссия уруши (Седан жанги)да пруссларга асир тушган (1870.2.9.) Париждаги 1870 й. сент. инқилоби натижасида тахтдан агдарилган. Умрининг охиригача Анг-лияда яшаган.
НАПОЛЕОН УРУШЛАРИ - Наполеон / консуллиги (1790—1804) ва импе-раторлиги (1804—14, 1815) даврида Франция олиб борган урушлар. Н.у. босқинчилик характерида бўлган. Франция Наполеон ҳарбий диктатураси ўрнатилган вақтда (1799) 1789—99 й.ларда тузилган 2-антифранцуз коалиция (Россия, Буюк Британия, Австрия, Туркия, Неаполь қироллиги ва б.) б-н уруш ҳолатида эди. 1800 й. Россия иттифоқчилар б-н келиша олмай коалициядан чиққан. Натижада 2-коа-лиция расман ўз фаолиятини тугатган. Фақат Буюк Британия урушни давом

эттирган. 1805 й. 3-антифранцуз коали-цияси (Буюк Британия, Австрия, Швеция, Россия) ташкил топган. Шу йили инглиз флоти адмирал Нельсон раҳ-барлигида бирлашган испан-француз флотини тор-мор қилган. Бироқ Наполеон қурукликда катта муваффақиятга эришган. У Аустерлиц яқинидаги жанг-да (1805 й. 2 дек.) Россия-Австрия қўшинларини оғир талафотга учратди. Австрия Франция б-н сулҳ тузишга мажбур бўлган (1805 й. 26 дек.). Россия ва Буюк Британия, Пруссия б-н Швеция қўшилиб 4-антифранцуз коали-цияси вужудга келган (1806 й. сент.). 1806 й. окт.да Пруссия француз қўшин-лари томонидан босиб олинган. 1807 й. июнда Наполеон I Фридланд остона-сида рус қўшинларини енгган. 1809 й. Буюк Британия б-н яна иттифоқ туз-ган (5-антифранцуз коалицияси) Австрия қушинларини тор-мор келтир-ган. Наполеон империясига хал қи-лувчи зарба Россияда берилган. М. И. Кутузов қўмондонлигида рус армияси-нинг кураши натижасида Наполеон-нинг «Буюк армияси» мағлуб бўлган. Россиядан чекинаётган французларга қарши Европа мамлакатларида озодлик уруши бошланиб кетган. 1813 й. фев.да Пруссия Россия б-н иттифоқтузган. Бу иттифоқ 6-антифранцуз коалиция (Россия, Буюк Британия, Пруссия, Швеция, Австрия ва б.)нинг ташкил топишига асос бўлган. Шу йили Лейпциг жангида Германия озод қилинди. 1814 й. март охирида иттифоқчилар армияси Парижни ишғол қилган. Апрел-да Наполеон 1 тахтдан воз кечишга мажбур бўлган (6 апр.) ва у Эльба о.га сургун қилинган. 1815 й. 1 мартда Наполеон I 1000 кишилик отряд б-н орол-дан чиқиб Парижга юриш қилган ва 20 мартда қайта тахтга ўтирган. Лекин, Европа давлатлари уни тан олмаганлар. 25 мартда Россия, Буюк Британия, Австрия, Пруссия ўртасида Наполеон Франциясига қарши иттифоқ (7-анти-француз коалицияси) тузилган. 18 июнда Наполеон армияси Ватерлоо жангида инглиз-прусс қўшинлари томонидан тор-мор келтирилган. 22 июнда Наполеон тахтдан воз кечган. 1815 й. 20 нояб.да иттифоқчилар б-н Франция ўртасида Париж сулҳ шартномаси им-золаниб, унга кўра Бурбонлар ҳокими-яти яна қайта тикланган.
Шодмонқул Пиримқулов. HAPA — Япониядаги шаҳар, Хонсю о.нинг жан.да. Нара префектурасининг маъмурий маркази. Аҳолиси 366,1 минг киши (2000). Шаҳар-музей, халқаро аҳамиятдаги туризм маркази. Станок-созлик, электротехника, озиқ-овқат,

еғочсозлик, трикотаж саноати корхо-налари мавжуд. Бадиий буюмлар, ёғоч ўйинчоклар ишлаб чиқарилади. Ун-т, бадиий, миллий музейлар бор. Н. — Япониянинг қад. шахарларидан. Мам-лакатнинг 710—784 й.лардаги бирин-чи пойтахти. Меъморий ёдгорликлар-дан (7—8-а.ларга оид) ёғочдан қурил-ган монастир мажмуалари, ибодатхо-налар ва б. сақланган. НАРАМСИН (Нарам-Суэн) - Аккад подшоҳи (мил. ав. тахм. 2236—2200). Сар-гоннинг набираси. Ўзини худо деб эълон қилиб, мустабид ҳокимият ўрнатган. Н.нинг Ғарбий Эрондаги луллубейлар қабиласи устига юриши шарафига ўрнатилган стела — Аккад санъати ёдгорлигидир (Луврда сакланади). Н. даврида гутийлар (кутийлар)нинг Ак-кадга босқини бошланган. НАРАЯН Притхви (1723—75) — Непал қироли (1769 й.дан). Ғарбий Не-палда 1742—69 й.лар мобайнида Горк-хва князлигини идора этган. 1743—69 й.ларда Катманду водийсидаги Канти-пур, Б\антапур, Ламитаур, Банспур ерларини, сўнгра Кират, Моранг ҳамда Шим. Непалга қарашли Илам ерларини ўзига бўйсундирган. 1769 й. пойтахт-ни Катманду ш.га кўчирган ва у ерда ягона Непал қироллигига асос солган. НАРВА — Эстониядаги шаҳар. Нарва дарёсининг чап соҳилида, унинг Фин қўлтиғига қуйилиш жойидан 14 км узоқликда. Т.й. станцияси. Аҳолиси 83 минг киши (1990-й.лар ўрталари). Ша-ҳар саноатининг асосий тармоклари — энергетика, тўқимачилик, қурилиш материаллари ишлаб чиқариш. Н. яқинида маҳаллий сланецда ишлайди-ган Болтиқ бўйи ГРЭС, Эстония ГРЭС ишлаб турибди. ГЭС бор. Йирик ип газ-лама корхонаси — Кренгольм мануфак-тураси, ёғочсозлик, машинасозлик, металлсозлик, озиқ-овқат ва б. саноат корхоналари фаолият кўрсатади. Н. кўприк орқали Ивангород (Ленинград вилояти) б-н боғланган. Политехникум, тарих музейи мавжуд. Шаҳар илк бор 1171 й.ги Новгород солномасида Ругодив номи б-н тилга олинган. Дания, Швеция Ливон ордени тасарру-фида бўлган. 1704 й.да рус қўшинлари томонидан ишғол қилинди. 1919 й.дан Н. Эстония таркибида. Шаҳарда тари-хий меъморий ёдгорликлардан: қаср (13—15-а.лар), шаҳар истеҳкомлари (14-а.), ратуша (17-а.) сақланган. НАРВАЛ (Monodon monoceros) — дельфинлар оиласига мансуб денгиз сут эмизувчиси. Шу уруғнинг ягона тури. Уз. 6,1 м, вазни 1 — 1,5 т гача. Боши юмалоқ. Терисининг ранги оқиш, қрра доғлари бор. Эркаклари, баъзан урғо-

чиларининг юқори жағи чап томонида 3 м гача узунликда битта тиши ривож-ланади (шунинг учун баъзан «бир шох-ли» деб аталади). Бу тиши ёрдамида зарур бўлганида музни тешиши мум-кин. Тишлари бўлмайди. Арктикада яшайди. Баъзан Янги Ер, Франц-Иосиф ери ва Чукот денгизида ҳам уч-райди. Бошоёкли моллюскалар ва ба-ликлар б-н озикланади. Россия Қизил китобига киритилган. НАРГИС Датт (асл исми Фотима Ра-шид) (1929.1.6. - 1981.3.5) - ҳинд актрисаси. Кембриж ун-тини тугатган. 6 ёшида «Ҳақиқат излаб» фильмида Бэби Рани ролида суратга тушган. 1942 й. суратга олинган «Такдир» фильми-даги Шама Н.нинг биринчи йирик роли бўлди. 1949—56 й.лар оралиғида Раж Капур б-н 15 та фильм («Дайди», «Жаноб 420», «Ёмғирлар мавсуми» ва б.) ишлашди. У, шунингдек, «Она Ҳиндистон», «Олов», «Ромео ва Жу-льетта», «Барсаат», «Уч денгиз оша са-ёхат», «Анхоне» каби фильмларда бир-бирига ўхшамаган турфа образлар га-лереясини яратди. Айниқса, унинг «Она Ҳиндистон» фильмидаги Радҳа образи актриса ижодида алоҳида ўрин тутади. «Тун ва кун» у суратга тушган сўнгги фильмдир. 1972 й. Тошкентда ўтказил-ган Осиё ва Африка мамлакатлари ки-нофестивалининг катнашчиси. НАРГИС, нарцисс (Narcissus L.) — чучмомадошлар оиласига мансуб ўтлар туркуми. Пиёзбоши куп йиллик. Барги наштарсимон. Гули, одатда, сариқ ёки оқ, якка ёки гулбанд учида бир нечта-дан жойлашган. Гулкўрғони цилиндр-симон найли, қўнғироқсимон ёки ко-сачасимон тожли. Меваси этли кўсакча. Кўпинча, Ўрта денгиз р-нларида уса-диган 30 га яқин (бошқа маълумотга кўра 60 тача) тури бор. Ўзбекистонда 2 та тури учрайди: N. pseudonarcissus L. — сохта ёки сариқ Н., гулқўрғон барг-лари оқ. Бачки (сохта) тожи сариқ, чин тожбаргларига нисбатан анча қисқа. N. poeticus L. — нафис ёки оқ Н. Ҳар ик-кала тури кўп йиллик, пиёзли, манзарали усим-лик ҳисобланиб, апр. ойида гул-лайди. Баъзи тур-ларининг гулла-рида хушбўй эфир мойи, пиёзбоши-да алкалоидлар мавжуд.
Нафис наргис: /— пояси; 2 — ғунчаси; 3 — гули.
НАРИМОНОВ

НАРЕКАЦИ — кечпишар хўраки узум нави. Арманистон узумчилик, виночи-лик ва мевачилик и.т. ин-тида Эчкиэмар ва Паркент навларини чатиштириб яра-тилган. Ғужуми йирик, чўзиқ, тўқ би-нафша  ранг.   Пусти  калин,   эти   сер-
Нарекаци узум нави.
сув, мазаси хушхўр. Ҳосил-дорлиги 165— 190 ц/га. Касал-лик ва зарарку-нандаларга чи-
дами, совуққа бардоши паст. Янгили-гида истеъмол этилади, қишда узоқ сақ-лашга чидамли.
НАРЗАН — карбонат ангидридли, сульфат гидрокарбонатли, кальций-магний-натрийли минерал сув. Юрак-томир системалари, меъда-ичак йўллари ка-салликларида, моддалар алмашинуви бу-зилганда ва б. касалликларда фойдала-нилади. Кавказ (мае, Кисловодск)да, Қримда ва б. жойларда чиқади. НАРЗИҚУЛОВ Ҳошим (1900 - Самарканд — 1963.9.1) — актёр, реж. Узбекистан халқ артисти (1939). Насим Ҳоши-мовнчнт отаси. Ижодий фаолиятини 1918 й.да Абдулла Бад-рий раҳбарлигида-ги «Самарканд» му-сулмон труппасида бошлаган. 1927—30 й.лар «Кўк кўйлак» театрида, 1930 й.дан Ҳамид Олимжон номидаги Самарканд давлат узбек драма театрида актёр, труппа бош-лиғи, реж. 1944—48 й.лар Самарканд вилоят маданият бошкармасининг бош-лиғи, 1948—57 й.лар Маданият ишлари вазирлигида театр бўйича масъул ходим бўлиб ишлаган. Миркомилбой (А. Бадрий, «Шўринг қурсин, Миркомилбой!»), Муслим (F. Зафарий, «Ҳалима»), Иброҳим (К. Яшин, М. Муҳамедов, «Ич-карида»), Хусрав (Хуршид, «Фарҳод ва Ширин»), Хон Бобохон, Қоработир (С. Абдулла, «Тохир ва Зухра»), Султонбек (У. Ҳожибеков, «Аршин мол олон») сингари образлари б-н узбек театри санъ-атига муносиб ҳисса кўшди. «Аршин мол олон», «Фарҳод ва Ширин», «Пўртана» (С. Абдулла), «Ғунчалар» (3. Фатхуллин) каби спектаклларни сахналаштирган.

НАРЗУЛЛАЕВ Нормурод (тахаллуси Нарзий) (1934.7.7, Касби тумани) — Узбекистан халқ шоири (2000). Узбеки-стонда хизмат курсатган маданият ходи-ми (1984). Охунбобоев номидаги Кдрши пед.   билим   юрти   (1948), Самарканд педагогика ин-тининг тил ва    адабиёт ф-тини   тугатган   (1956).     Узбекистан Ёзувчилар уюшмаси раисининг биринчи ўринбосари (1974), шу уюшмада котиб (1976—81),      «Ёш гвардия» нашриёти-да  бош  муҳаррир (1981), «Камалак» нашриёт-матбаа бирлашмасининг бош      муҳаррири (1991—96), шу нашриёт директори (1996—97). Узбекистан Республикаси ёшлари «Камолот» жамғармасининг «Янги аср авлоди» нашриёт-матбаа мар-казида бош муқаррир (1997 й.дан).
Ижодий фаолияти 1954 й.дан бошлан-ган. Илк шеърий тўплами — «Суюнчи» (1965). Н. «Зарафшон зарлари» (1970), «Уфкларда кўзларим» (1973), «Лаҳза ва ларза» (1973), «Ёғду» (1974), «Нигоҳ-лар» (1976), «Севги сеҳри» (1981), «Ях-шилик деб яшайман» (1987), «Аник вақт» (1989), «Қалбим қатралари» (1994), «Оқ фариштам, оппоқ фариш-там» (1995) ва б. шеърий тўпламлар муаллифи. «Амир Темур ҳақида қўшиқ» асари тарихий мавзуга бағишланган.
Н.нинг болаларга атаб ёзган «Ватан сени эркалаб» (1966), «Шамол ушла-ган бола» (1985), «Бош майдон» (1990) асарлари болалар дунёси, уларнинг бег-убор олами ҳакида. Н. асарларида за-мон ва макон бирлиги, дунё ва давр тушунчаси улуғланади, юксак фуқаро-лик, самимият, бурчга садоқат, ватанга муҳаббат, жонажон ўлка табиатига мафтункорлик туйғулари етакчи ўрин-ни эгаллайди. Н.нинг кўп шеърлари Кўшиққа айланган. «Шуҳрат» медали б-н мукофотланган (1998).
Ас: Сайланма [2 ж.ли], 1981—85; Юрт иш-қида ёнаман, Т., 1996; Бола кўзи билан кўринг дунёни, Т., 1998; Халқим, сен билан қалбим, Т., 2000.
НАРЗУЛЛОЕВ Ахмат Имидович (1956.15.3, Сурхондарё вилояти Денов тумани) — муҳандис-технолог, Узбе-кистон Қаҳрамони (2003). Тошкент политехника ин-тини тугатган (1979). Меҳнат фаолиятини 1979 й.дан Сари-осиё туманидаги Шарғун ғишт з-дида катта усталикдан бошлаган. 1981—86 й.ларда шу з-д директори, Денов экс-периментал и.ч. корхонаси директор ўринбосари (1986—90), 1991 й.дан Денов туманидаги чорвачиликка ихтисос-лашган «Лочин» фермер хўжалиги бош-

лиғи. Яйловлари 100 гектар булган фермер хўжалигида 2000—2003 й.ларда корамоллар сони 1100 бошдан 1800 бошга етказилди. Гўшт ва сут етишти-ришда катта муваф-фақиятларга эри-шилди. Шунингдек, хўжаликда замона-вий технология б-н жиҳозланган мол-хоналар, сутни қайта ишловчи кичик з-длар қуридди. 2000 й.да рентабеллик да-ражаси 63%ни, 2003 й.да 175%ни таш-кил этди. Н. ташаббуси ва кўмаги б-н ҳудудда болалар спорти мажмуалари, за-монавий врачлик пунктлари ва кичик корхоналар қурилиши, кам таъминлан-ган оилаларга моддий ёрдам каби хайр-ли ишлар амалга оширидди. «Меҳнат шуҳ-рати» ордени б-н мукофотланган (2001). НАРИГИ ДУНЁ - қ. Охирапг. НАРИМ ТИЗМАСИ — Олтойнинг жан.даги тоғ тизмаси (Қозоғистоннинг Шарқий Козоғистон вилояти). Уз. 120 км. Энг баланд жойи 2533 м. Палеозой кумтошлари, конгломерат, сланец, туфлардан таркиб топган бўлиб, улар-ни гранит интрузиялари ёриб чиккан-Тик шим. ён бағрида 1300 м баландлик-кача қайин, ундан юқорида тилоғоч, дарё водийлари бўйлаб корақарағай-оккарағай-кедр ўрмонлари ўсади. Жан. ён бағир бетага-чалов ва ўтлоқ дашт-лар, буталар б-н копланган. 1800 м дан юқорида сийрак субальп ўрмонлари, альп ўтлоклари учрайди. НАРИМОНОВ Ҳамидулла (1910.1.1 -Тошкент — 1982.6.4) — Узбекистан халқ артисти (1967). Москва узбек драма сту-диясини тугатган (1930). Бухоро театрида, 1933 й.дан Ҳамза театрида ишлаган. Н. ижодига нуроний, табаррук, халкҳур-матини козонган кишилар образи якин булиб, актёр уларни ёркин, ҳа-ётий ва ишонарли яратишга интилган. Асосий роллари: те-атрда — ижро этган Яичница (Н. Гоголь, «Уйланиш»), Мада-минбек, Нурбобо (И. Султан, «Бургут-
нинг парвози», «Номаълум киши»), Холмат (Ҳамза, «Бой ила хизматчи»), Хотам, Чўли бобо (Уйғун, «Қотил», «Ибн Сино»), Шокир (Ойбек, «Қутлуғ қон»), Шайхулислом (М. Шайхзода, «Мирзо Улуғбек»); кинода — Ҳасанали («Утган кунлар»), Ёкуб ота («Узгалар ташвишида») ва б.

НАРКОБИЗНЕС

=»-^ Дарёлар     
 Каналлар
3     Насос станциялари Ы    Гидроузеллар
НАРКОБИЗНЕС (юн. пагке бизнес) -наркотик моддаларни олиш ва сотиш б-н шуғулланадиган жиноий уюшма фаолияти. Н.дан катта фойда кўраёт-ган турли гуруҳ ва шахслар фаолияти халқаро конвенциялар, алоҳида мам-лакатларнинг қонунлари б-н ман этил-ган. Шунга қарамай 20-а. охири ва 21-а. бошида бундай фаолият авж олди.
Н. келтириб чиқараётган глобал оқибатлар инсониятга хавф сола бош-лади. Шу боис БМТ доирасидаги ҳамда турли минтақавий учрашувларда Н.га қарши курашда халқаро жамоатчилик куч-ғайратини бирлаштириш таъкид-лаб келинади. Яна қ. Гиёҳвандлик воси-талари.
НАРКОЗ (юн. narkosis — карахтлик) — сунъий йўл б-н (баъзи кимёвий мод-далар ва б. омиллар таъсирида) ҳосил қилинадиган чуқур уйқу ҳолати, бунда киши ҳеч нарсани сезмайди, ихтиё-рий хдракат қила олмайди, эс-\уши бутунлай ёки қисман йўқолади. Тибби-ётда хирургик операция вақтида оғриқ-сизлантириш (анестезия) мақсадида қўлланади. Америкалик хирург Уоррен биринчи бор эфир Н.и б-н операция қилган (1846). Дастлаб Н. учун фақат эфир ва хлороформцзм фойдаланиб ке-линган. Киме фанининг ривожланиши туфайли Н. хрлатини пайдо қиладиган турли хил моддалар кашф этилди.
Н.ни вужудга келтирадиган наркотик моддаларнинг бемор организмига юбо-рилиш усулига қараб ингаляцион (на-фас йўллари орқали), ноингаляцион (нафас йўлларидан бошқа йўллар б-н) ва комбинацией Н. (наркотик моддалар икки ва ундан кўп усул б-н юбо-рилганда) фарқ қилинади. Ингаляцион Н.да эфир, флюотан, циклопропан ва б. моддаларнинг буғи хидла-тилади, бунда махсус аппаратлардан фойдаланилади. Наркотик моддаларни кислород б-н аралаштириб юбориш нафас йўлларини ҳар хил асоратлар-дан сақлайди. Венага юбориб пайдо қилинадиган Н.да, асосан, уйқу дори-лари — барбитурат кислота ҳосилала-ри ишлатилади. Бу усулнинг афзаллиги шундаки, бемор тез ухлаб қолиб, ҳеч нимани сезмайди. Суяк ичига, тўғри ичакка, тери остига, мускул орасига қилинадиган Н. камдан-кам қўлланади.
Кўпинча вена Н.и б-н ингаляцион Н. биргаликда амалга оширилади. Бунда Н. бериш наркотик моддаларни венага юборишдан бошланади, бемор ухлаб қолгач, ингаляцион Н. беришга ўтилади. Н. вақтида нафасни вақтинча тўхтатиб турадиган дори-дармонлар ва нафас олишни бажарадиган махсус Н. аппаратларининг қўлланилиши Н. бе-

раётган врач — наркотизатор (анесте-зиолог)га бемор организмининг барча функцияларини идора этиш имкони-ятини беради. Шу туфайли ўпка, юрак, йирик томирлар ва бош мияни бема-лол операция қилиш мумкин. Турли кимёвий моддалар юбориб пайдо қилинадиган Н.дан ташқари махсус кўрсатма б-н электронаркоз қўл-ланади.
НАРКОМАНИЯ (narcomania; юн. narke — карахтлик ва мания) — к,. Гиёҳвандлик. НАРКОТИК МОДДАЛАР, нарко-тиклар — қ. Гиёҳвандлик воситалари. НАРКОТИК ЎСИМЛИКЛАР - тарки-бида одамнинг марказий нерв систе-масига таъсир кўрсатадиган ҳар хил синфга кирувчи органик моддалар (алкалоид, эфир мойи, органик кислота-лар, гликозидлар, сапонин ва б.) мав-жуд ўсимликлар. Кўпчилик Н.ў.дан олинадиган моддалар тиббиёт ва вете-ринарияда даволаш ва оғриқсизланти-ришда ишлатилади. Таъсир қилувчи моддалари, асосан, алкалоидлар. Кўпчилик Н.ў. заҳарли ва улардан олинадиган препаратларнинг кўп кабул қилиниши гиёҳвандликка олиб келади. Н.ў.нинг кўпчилиги юксак ўсимлик-ларга киради. Кўп турлари Жан. Америка тропикларида, Шим. Америка ва Марказий Осиёда учрайди. Уларнинг айримлари доривор экинлар сифатида экиб ўстирилади (афюнли кўкнор, ҳинд нашаси, махорка, тамаки, хин дарахти, кока бутаси), айримлари за-ҳарли ўсимликлар бўлиб, ёввойи ҳолда ўсади (бангидевона, афсонак, марал-қулоқ, шувоқнинг баъзи турлари). Яна қ. Гиёҳвандлик воситалари.
Холима Отабоева.
«НАРОДНОЕ СЛОВО» — ижтимоий-сиёсий газета (қ. «Халқ сўзи») НАРПАЙ ДОСТОНЧИЛИК МАКТА-БИ — репертуар бирлиги, устоз-шо-гирд муносабатлари,    ижро   усуллари б-н бошқа бахшилардан ажралиб тур-ган достончилар гуруҳи. Н.д.м. Эрназар шоир,  Ражаб шо-ир, Тўхтамиш, Аб-духолиқ, Ислом Назар ўғли, Нурмон Аб-дувой ўғли,  Зоҳир Қўчқор ўғли,  Зиё-дулла      Исломов каби  бахшиларни ўзида бирлаштир-ган. Бу мактаб ва-киллари   Нарпай, Каттақўрғон, Жом, Когон,  Муборак, Карши атрофлари-да машҳур бўлган-

лар. Улардан «Орзигул», «Соҳибқирон», «Эрали ва Шерали», «Кунтуғмиш», «Тоҳир ва Зуҳра», «Алпомиш», «Ҳасан-хон», «Зулфизар билан Авазхон», «Гу-лихиромон», «Хирмондали» каби дос-тонлар ёзиб олинган. Уларнинг акса-рияти нашр этилган.
Анъанавий репертуарнинг чуқур халқчиллиги ва замонавийлиги Н. д. м. нинг ўзига хос хусусиятларидан хисоб-ланади. Бу мактаб вакиллари халқ дос-тонларининг демократик асосларини янада кенгайтирдилар. Шунга кўра, Н.д.м. вакилларидан ёзиб олинган дос-тонларда Ойтўра, Холёр, Қинғир чол, Доно чўпон, Ҳамро боғбон, Уста Олим, Умар, Қулмалойик каби кенг меҳнат-кашлар оммасининг турли табақалари-га оид хилма-хил образлар яратилган. Бошқа мактабларнинг вакилларида бу хил образлар (Кайқубод, Жанжалкал, камбағал чол, ўтинчи ва б.) анъана-вийлиги б-н ажралиб туради.
Ад.: Мирзаев Т., Халқ бахшиларининг эпик репертуари, Т., 1979.
НАРПАЙ КАНАЛИ - Зарафшон во-дийсидаги қад. ва йирик каналлардан бири. Қорадарё(Зарафшон тармоғи)дан тўғонсиз сув олади. Сув ўтказиш имко-нияти 70 м3/с. Суғориш майд. 42,2 минг га; Самарқанд вилоятининг Нарпай туманида 18,6 минг га, Пахтачи тума-нида 17,9 минг га, Каттақўрғон туманида 4 минг га, ундан қуйироқда 1,7 минг га ерларни сугоради. Канал трас-саси дарёга параллел ҳолда Зарафшон тизмасининг ғарбий тармоклари этак-лари бўйлаб ўтган. 370 шохобчаси бор. 1929 й.гача унинг уз. 30 км, сув ўтка-зиш имконияти 8—10 м3/с бўлган. 1929—32 й.лардаги реконструкцияда узайтирилди, сув ўтказиш имконияти 48 м3/с етказилди. Ортиқча сувни таш-лаб юборадиган 4 шохобча қурилди. 1950 й.да Н.к. Каттақўрғон сув омбо-рита уланди. Қайта реконструкция қилингандан кейин сув ўтказиш имконияти 70 м3/с га етди.
НАРПАЙ КАНАЛИ 1:1 150 000
НАРХ

НАРПАЙ ТУМАНИ - Самарқанд ви-лоятидаги туман. 1926 й. 29 сент.да таш-кил этилган. Вилоятнинг жан.да жой-лашган. Шарқ ва ғарбдан вилоятнинг Каттақўрғон, Пахтачи, шим.дан На-воий вилоятининг Хатирчи тумани, жан.дан Нуробод тумани, Қашқадарё вилояти б-н чегарадош. Майд. 0,44 минг км2. Аҳолиси 152 минг киши (2003). Ту-манда 1 шаҳар (Оқтош), 1 шаҳарча (Мирбозор), 9 қишлоқ фуқаролар йи-ғини (Исломшоир, Косагарон, Олти-ўғил, Чақар, Янгиработ, Янгиқўрғон, Қадим, Қоракўл, Қорасийрак) бор. Маркази — Оқтош ш.
Табиати. Туман ҳудудининг жан.-ғарби Қарноб чўли, марказий қисми ва шим.-шарқида Зиёвуддин-Зирабулоқ тоғлари, тоғ ораларидаги сойлик ва ботиқлардан иборат.
Ер юзаси, асосан, учламчи давр чўкинди жинсларидан ташкил топган. Бу ер неоген давригача денгиз бўлган. Неоген давридаги альп орогенетик жа-раёни таъсирида водий қуруқликка айланган. Иклими кескин континентал. Ёзи жазирама иссиқ ва қуруқ, қиши совуқ. Йиллик ўртача т-ра янв.да — 1,9°, июлники 27,2°. Энг юқори т-ра 44°, энг паст т-ра —35°. Вегетация дав-ри 200 кун. Йиллик ёғин микдори 200 мм. Ёғиннинг кўп қисми баҳор ва қиш-да тушади. Шим. чегараси бўйлаб За-рафшон дарёси оқиб ўтади. Сой ва жил-ғалар ёзда қуриб қолади. Кдц. Нарпай капали туман ҳудудидан ўтган. Тупроқ-лари суғориладиган бўз тупроқ, баъзи жойларда шўрланган тупрокдар, тоғ этаги қия текисликларида оч бўз туп-роқ, асл бўз тупроқлар учрайди. Ёввойи ўсимликлардан пашмакшўра, оқшўра, буғдойиқ, қамиш, рўвак, шўражриқ, кампирсоч, итгунафша, юлғун ва б. ўсади. Ёввойи ҳайвонлардан бўри, тулки, қуён, чиябўри, жайра, жайран ва б. учрайди. Қушлардан сўфитўрғай, лой-хўрак, чуғурчиқ., зарғалдоқ, қирғовул; судралувчилардан геккон калтакесаги, тошбақа, сариқ илон, эчкемар; кеми-рувчилардан кўрсичқон, кичик қўшоёқ, қумсичқон, типратикан, ка-ламуш ва б. бор.
НАРПАЙ ТУМАНИ 1:400 000

Аҳолиси, асосан, ўзбеклар; қозоқ., рус, татар ва б. миллат вакиллари ҳам яшайди. Аҳолининг ўртача зичлиги 1 км2 345 киши (2003).
Хўжалиги. Туман хўжалигининг асосий тармоклари — пахтачилик, ғал-лачилик, чорвачилик, ипакчилик, саб-завотчилик. 5364 деҳқон хўжалиги мав-жуд. Туманда «Зирабулоқпахта», «Оқтошдон», Зирабулоқ тажриба-си-нов з-ди, «Оқтошнон», «Саломатлик» корхоналари, 10 қишлоқ қурилиш к-ти, Зирабулоқ магистрал газ йўлла-ридан фойдаланиш бошқармаси, Нар-пай ва Зирабулоқ МТП акциядорлик жамиятлари, 2 автотранспорт корхона-си, Оқтош ва Мирбозор деҳқон бозор-лари, савдо, маданий ва маиший хиз-мат кўрсатиш шохобчалари бор. Уму-мий экин майд. 21962 га, шу жумла-дан, суғориладигани 20640 га. 1322 га лалмикор ерлар, 802 га боғлар, 779 ток-зорлар, 515 га тутзорлар б-н банд. Туман ҳудудидан республика аҳамияти-даги автомобиль йўли, т.й. (Зирабулоқ т.й. станцияси) ўтган.
Маиший хизмат ва касб-ҳунар коллежи, 68 умумий таълим мактаби, 47 жамоат кутубхонаси, 26 маданият уйи, Мирбозор халқ музейи, 560 ўринли марказий касалхона, 3 поликлиника, 15 қишлоқ врачлик пункти, 2 қишлоқ врачлик амбулаторияси, 39 фельдшер-акушерлик пункти, шошилинч тиббий ёрдам кўрсатиш маркази фаолият кўрсатади. 1932 й.дан «Пахтакор ово-зи» туман газ. чиқади. НАРХ, баҳо — товар қийматининг пулдаги шакли; бозор иқтисодиётида амал қилувчи иқтисодий дастак. Иқти-содий тафаккур тарихидаги айрим қарашларда Н.ни қийматнинг меҳнат назариясига асосланиб талқин қилиш-ган, унга қийматнинг пулдаги ифода-си деб қаралган. 21-а. бошларидаги на-зариялар Н.ни пулнинг миқдорий на-зарияси асосида изохлаб, Н.га харажатлар, товарнинг нафлилиги ва рақобат таъсир этишини эътироф этади. Н.ни қиймат белгилайди, аммо у аниқ бир қийматдан юқори ёки паст бўлиши мумкин, бу эса бозордаги муайян то-варга бўлган талаб ва таклифт боғ-лиқ. Н. фақат қийматни эмас, балки талаб ва таклиф, шунингдек, товарнинг ижтимоий фойдалилиги, сифати ва б. товарлар ўрнини боса олиши, му-омаладаги пулнинг харид қобилиятига ҳам боғлиқ. Бинобарин, Н. қийматдан микдоран фаркланади. Маҳсулот тан-нархи ҳар қандай Н.нинг асоси бўлиб, маҳсулотнинг ҳаётий цикли давомида унинг Н.идаги ўзгаришларга катта таъсир кўрсатади. Н. микдори харажатлар-

га ва товар сифатига тўғри мутаносиб-ликда, ракрбатнинг шиддатига эса тес-кари мутаносибликда туради. Бозор иқтисодиётида Н. бир нечта вазифалар-ни бажаради: 1)ҳисоб-китоб ва ўлчов вазифаси —Н. воситасида қилинган харажатлар, олинган нати-жанинг пулдаги микдори аникланади. Харажатлар ишлатилган ресурслар миқ-дорини унинг Н.ига кўпайтириш op-кали ҳисобланади; 2)рағбатланти-риш вазифаси — Н. нинг ўзгариши и.ч. ҳажмини ўзгартиради. Талаб Н.га нисбатан тескари мутаносибликка эга. Н. пасайса талаб рағбатлантирилади, аксинча, Н. ошса (бошқа шарт-шароит ўзгармаган такдирда) таклиф рағбат олади. Н.даги ўзгариш ишлаб чиқарув-чилар ва истеъмолчиларга иштиёқ ба-ғишлайди; 3)рақобат воситаси вазифаси — Н. рақибни бозордан си-қиб чиқариш ва бозорда ўз мавқеини мустаҳкамлаш учун ишлатилади. Рақо-батчилар Н.ни ўзгартириб туриш, уни шароитга қараб турлича белгилаш ор-қали ўзаро беллашадилар. Н. рақобат-лашувнинг иқтисодий воситаси ҳисоб-ланади; 4) иқтисодиётни тар-тиблаш вазифаси — Н. бозор меха-низмидаги асосий иқтисодий дастак ёки восита. Н. ўзгаришига қараб нима-ни ва қанча и.ч. кераклиги аникланади. Муайян товарлар Н.ининг ошиши уларни кўплаб и.ч. кераклигини бил-диради, аксинча, Н.нинг пасайиши товар и.ч.ни камайиши ёки умуман тўхтатилиши лозимлигини англатади. Н.га қараб бозори касод товарлардан воз кечилиб, бозори чаққон товарлар-ни и.ч.га ўтилади. Бу эса ресурсларнинг бир соҳадан иккинчисига оқиб ўтиши-га, эски со\а қисқариб, янги соханинг тез ривожланишига олиб келади. Н. ре-сурсларни қайта тақсимлаш орқали иқтисодиётни тартиблайди.
Иқтисодиётнинг турли тармоқлари-да товарлар ва хизматлар олди-сотди-сида қулланилиши Н. тизимини ярата-ди. Миллий иқтисодиёт ҳолатини ҳисоблашда жорий ва қиёсий Н.лар қўлланилади. Жорий Н.лар амал-даги Н.лар бўлиб, улар ёрдамида йил давомидаги и.ч. натижалари ҳисоблана-ди. Қиёсий Н.ларда маълум йил асос қилиб олиниб, и.ч.нинг натижалари шу Н.да ҳисобланади ва бошқа йиллар б-н таққосланади. Жорий Н.лар инфляция туфайли ўзгариши ва реал иқтисодий натижани кўрсатмаслиги сабабли ялпи миллий маҳсулот, миллий даромад, реал иш ҳақи ва ш. к. кўрсаткичлар динами-каси қиёсий Н.ларда ҳисобланади.
Н. қайси бозорда амал қилиши, ким-га мўлжалланганлиги ва қайси мақсад-

НАРХ ИНДЕКСИ
ни кўзлашига қараб бир неча турларга бўлинади.
Эркин бозор Н.и (мувозанатли Н.) — эркин бозорда сотувчилар ва ха-ридорлар кўпчилик бўлганидан улар-дан ҳеч бири ўзи хохлаган нархни ўрна-толмайди. Бу ерда талаб-таклиф нис-батига қараб эркин савдолашув Н.и, яъни мувозанатли Н. юзага келади; монопол Н. — монопол бозорда со-тувчи ёки харидор озчилик ёхуд танҳо бўлганида улар хохлаган Н. ўрнатилади. Бу бозорга зўрлаб киритиладиган Н. бўлиб, одатдаги Н.лардан юқори бўла-ди ва монопол фойда олишга хизмат қилади; Улгуржи Н. — товар ишлаб чикарувчилар савдо фирмаларига то-варларни бир йўла кўтарасига сотишида қўлланади. Товар биржалари ва савдо уйларида хам улгуржи Н.лар қўллана-ди; шартнома Н.лари — сотувчи ва харидорларнинг розилиги б-н белгила-надиган ва ўзаро тузиладиган шартно-мада кўрсатиладиган Н. Бундай Н., одатда, шартнома муддати амал қила-диган даврда ўзгармайди. Кўпроқ мил-лий ва халқаро бозорларда қўлланади. Чакана Н. — товарлар бевосита ис-теъмолчиларга яккалаб сотилган чогда қўлланади ва микдори улгуржи Н.дан юқори бўлади; Прейскурант Н. — харидор учун билдиргич ёки маълумот-нома Н. бўлиб хизмат қилади ва ҳақиқий Н. прейскурантлар (кўрсаткич-лар)да эълон қилинган Н. атрофида бўлишини англатади; Д отация-ланган Н. — давлат бюджеты ҳисо-бидан махсус арзонлаштирилган, бозор Н.идан пастроқ қилиб белгиланган Н., Н.даги фарқ бюджет беради-ган дотация б-н қопланади. Бу Н.ни ўтиш даврида турган мамлакатларда давлат аҳолини ижтимоий ҳимоялаш учун қўллайди; Демпинг Н. — бозорда ўз мавқеини мустаҳамлаш ва ра-қибларни сиқиб чиқаришда қўллана-диган махсус пасайтирилган Н., халқ-аро бозорларда кўпроқ қўлланади.
Бозор кўламига кўра, Н.лар худудий (минтақавий), миллий ва халқаро бозор Н.лар и га бўлинади. Ҳудудий Н. — фақат маълум ҳудудий бозорга хос бўлиб, у шу ҳудуд доирасидаги омил-лар таъсирида ҳосил бўлади. М и л л и й бозор Н.и — бир мамлакат доираси-да амал қилувчи ва уларнинг хусусия-тини акс эттирувчи Н.лардир. Халқ-аро Н. — муайян товарга кетган бай-налминал харажатларни, товарнинг на-флилиги жиҳатидан жаҳон стандарти талабига мое келиш даражасини ва ха-лкаро бозордаги талаб ва таклиф нис-батини ҳисобга олади.
Н.лар фарқининг микдорий ифода-си Н. диапазони дейилади. Н. диапазо-

ни Н.лар оралиғининг пулдаги ифода-сидир. Н. диапазони қуйи, ўрта ва юқори Н.ларни ўз ичига олади. Бу диапазон қанчалик катта бўлса, товар муомаласи шунчалик тез юз беради, талаб б-н Н. ўзаро боғланади. Иқтисо-диёт бир-бирига боғлиқ ва ягона бўлга-нидан турли товарлар ва хизматлар Н.лари бир-бирини юзага чикаради, тўлдиради ва ўзаро таъсир кўрсатади. Уларнинг ҳар бири ўзи б-н боғлиқ ке-йинги маҳсулот харажатларини шакл-лантиради. Кўпгина соҳаларда ишлати-ладиган энг муҳим иқтисодий ресур-лар (металл, нефть, кумир, газ, ёғоч, буғдой, пахта каби товарлар) Н.ининг ўзгариши бозордаги жами Н.лар нис-батига таъсир кўрсатади.
Аҳмаджон Ўлмасов.
НАРХ ИНДЕКСИ — муайян давр да-вомида нархларнинг нисбий ўзгариш-лари кўтарилиши ёки пасайиши, ди-намикаси кўрсаткичи. Н.и. якка ва йиғ-ма Н.и.га бўлинади. Якка Н.и. куза-тиладиган (ҳисобот) йилдаги муайян товар нархининг базис даврдаги нарх-га нисбатига, й и ғ м а Н.и. ҳисобот даврида амалдаги нархларда сотилган товарлар гуруҳи қийматининг базис дав-ри нархларидаги қиймати нисбатига тенг ва фоизларда ҳисобланади.
Айрим мамлакатларда, мае, Буюк Британияда товарлар ва хизматларнинг чакана нархлари индекси тахм. 130 мингдан ортиқ турли товарлар нархлари асосида Марказий статистика бю-роси томонидан ҳисоблаб чиқилади ва ҳар ойда эълон қилинади. НАРХ ПАРИТЕТИ — бир товар нархининг бошқа товар нархига нисбати. Н.п. бир товарнинг бошка товарга қан-дай микдорда тенглашувини, бир то-варни сотишдан тушган пулга қанча бошқа товар берилишини билдиради. Н.п. ўзгариши бозор ҳолатига боглиқ бўлганида унга талаб-таклиф нисбати, харажатлар, нарх б-н рақобатлашув таъсир этади. Давлат нархнинг ортиши ёки пасайишини чеклаб қўйганда бу бозор ҳолатидан келиб чиқмаганлиги сабабли Н.п.да сунъий силжиш рўй беради. Н.п. ўзгаришига инфляция таъсир этади. Иқтисодиёт учун энг мақбу-ли Н.п.нинг бозор ҳолатига қараб ўзга-ришидир, чунки бу талаб-таклифнинг ўзгаришини, бозор нимани талаб қили-шини, нимани и.ч. нафли бўлишини билдиради.
НАРХ ШАКЛЛАНИШИ - товарлар ва хизматларга белгиланган яарснинг бир қатор омиллар таъсирида юзага кели-ши жараёни. Умумий маънода — Н.ш.га давлат органлари (солиқ, кредит ва иқтисодий сиёсатнинг бошқа кўри-

нишлари орқали) ҳамда иқтисодий фа-олият субъектларининг ўзлари таъсир кўрсатади. Тор маънода — фирмалар-нинг ўз нарх стратегиясини ишлаб чиқиши. Н.ш.нинг 3 асосий — эркин, маъмурий ва аралаш типлари мавжуд. Э р к и н Н.ш. талаб ва таклиф асосида юзага келади. Барча товарлар ва хизматлар нархларининг бевосита маъмурий белгиланиши маъмурий, эркин ва маъмурий Н.ш.нинг турли нисбат-ларда қўлланилиши аралаш Н.ш.деб юритилади. Н.ш. жараёни товар ишлаб чиқарувчи фирмадан бошланиб, бозор нархи ўрнатилгач, тугалланади.
Н.ш.нинг бозор реал шароитига асос-ланган 5 асосий қоидаси мавжуд; харажатларни қоплаш қоидаси — нарх даражаси товарлар сотилганда фирманинг товарларни и.ч. ва сотиш харажатлари тўла қопланиб, тадбир-корга минимал фойдани таъминлаши керак. Агар бу қоида амал қилмаса, фирма зарар кўради ёки тадбиркор хеч бир даромад олмай ўз ишини тўхтата-ди. Харажатларни қоплаш зарурати нархнинг энг қуйи чегарасини белги-лайди ва нархнинг бундан паст бўли-ши иқтисодиёт учун мақбул эмас; фойдани максималлаштириш қоидаси — нарх ўртача харажатлар-дан юқори қилиб белгиланиши, товар шу нарх б-н сотилганда иқтисодий фойда олиниши керак. Фирма ўз товарига нарх қўйганда фойдани максималлаш-тиришни мўлжаллайди. Фойдани мак-сималлаштирувчи нарх, одатда, моно-поллашган бозорда амал қилади; ра-қобатда енгиш қоидаси —белгиланган нарх даражаси харидорларни ўзига оғдириб, рақибни бозордан си-қиб чиқариш имконини бериши зарур. Бунинг учун оддий товарлар нархи вак,-тинча паст белгиланади, фойда кама-яди, лекин йўқотилган фойда рақобат-да енгиш учун хизмат қилади. Мазкур қоида нуфузли товарлар нархини юқорироқ белгиланишини билдиради, чунки уларнинг харидорлари пулдор табақа ҳисобланади; пешқадамлик қоидаси — турдош (ўринбосар), яъни бир хил эҳтиёжни қондирувчи товарлар нархи пешқадам фирма бел-гилаган нархга биноан шаклланади. Бошқа фирмалар нархни пешқадам нархини мўлжалга олиб унга яқин қилиб белгилайди. Бу қоида одатда олигополия бозорида амал қилади. Бундай бозорда фирмалар озчилик бўлиб нарх-ларни бир-бирига яқин белгилаган ҳолда, асосан, сифат ва сервис б-н рақобатлашади.
Нарх қуйи ва юқори чегара оралиғи-да шаклланади. Агар қуйи чегарани харажатларни қоплаш зарурати белгила-

са, юқори чегарани истеъмолчилар-нингхарид қобилияти белгилайди. Нарх юқори чегарадан чиқиб кетса харидор-ларнинг пули етмай, товарлар сотил-майди, қуйи чегарадан паст бўлса фир-малар зарарга учраб, ёпилиб кетади. Н.ш.нинг энг муҳим талаби унинг бо-зор шароитига мосланиши ва ўзгарув-чан бўлишидир. Нарх белгилашга дав-латнинг аралашуви бозор қоидаларига зид. Шу сабабли давлат бозор нархла-рини эркинлаштириб, бозор қоидаси-дан ташқарида юзага келадиган моно-пол нархларни чегаралаб туради.
Аҳмаджон Ўлмасов.
НАРХ-ФРАНКО — товарни харидорга ташиб етказиб бериш сарфларини ҳам ўз ичига олган улгуржи нарх. У одатда-ги нархдан транспорт сарфларининг киритилганлиги б-н фарқланади. Товарни сотувчи ташиб етказиш манзили — темир йўл ст-яси, кемалар порти, ом-бор ёки давлат чегараси бўлиши мум-кин. Манзилнинг узоқ-яқинлигига, то-варнинг ортиб-тушириб берилишига қараб Н.-ф. ҳар хил бўлади. Н.-ф. хари-дор учун қулай бўлиб, транспортни таш-кил этиш муаммоларидан озод қилади.
Халқаро савдода Н.-ф.нинг СИФ, ФАС, ФОБ сингари тижорат шартла-ри бор. СИФ (инг. Cost, Issurance, Freight — қиймат, суғурта, фрахт) — товарнинг сотилиш нархига товар қий-мати, суғурта ва манзилгача транспорт харажатлари \ам киради; ФАС (Free Alongside Ship — кема бўйлаб эркин) — сотувчи ўз товари учун кема ёллай-ди, товарини кемагача ўзи ҳисобидан етказиб ва ортиб беради; ФОБ (Free on Board — кемада эркин) — кемани ха-ридор ёллайди, сотувчи ўз товари учун кемага юклаш даврига қадар жавобгар бўлиб, товар нархи бевосита товар қий-мати ва уни юклашгача бўлган харажат-лардан таги кил топади (яна қ. Франко). НАРШАХ, Н а р ж а к, — Бухоро вило-яти Вобкент туманидаги қад. қишлоқ. Илк ўрта асрларда Н.да катта ҳисор (қўрғон) бўлган.
Муқанна қўзюлониттг марказларидан бири шу қишлокда жойлашган. 776 й. апр.да Муқанна тарафдорлари б-н Бухоро амири Ҳусайн ибн Маоз лашкари ўртасида Н.да катта жанг бўлади. Халифа Махдийнинг вазири Жаброил ибн Яқё арабларга ёрдамга келиб, Н.ни қамал қилади. Тўрт ойлик жангларда Ҳосим Аҳмад бошчилигидаги Муқанна тарафдорлари бўлган оқ кийимликлар ғалаба қозоништан. Бирок, араблар ҳийла йўли б-н Н.ни эгаллаб, қўзғолон раҳ-барларини хоинларча ўлдиришади. Бу пайтда Н.нинг ҳокими бўлган аёл киши (эрининг номи Шараф бўлиб, у Абу

Муслимнпнг лашкарбошиси бўлган)ни ҳам Жаброил ўлдиртирган.
Н.дан машҳур тарихчи олим Нарша-хий чиққан. Н. ҳақида Абу Саъд ас-Самъонийнинг «Китоб ал-ансоб» аса-рида ҳам муҳим маълумотлар мавжуд (12-а.). Ҳоз. Н. Нарчоқтепа номи б-н машҳур.
Ад.: Наршахий, Бухоро тарихи. Т., 1966; Камалиддинов Ш., «Китоб ал-ан-саб» Абу Саъда Абдалкарима ибн Муҳамма-да ае-Самъани как источник по истории и истории культуры Средней Азии, Т., 1993.
НАРШАХИЙ, Абу Бакр Муҳам-мад ибн Жаъфар ибн Зака-риййа ал-Хаттоб ибн Шарик ан-Наршахий (899—959) — тарихчи олим. Бухоронинг Наршах қишло-ғида туғилган. Таржимаи ҳолига оид маълумотлар кам. Сомонийлар сарой-ида котиблик қилган. Н. 943—944 й.лар-да «Бухоро тарихи» («Таҳқиқи вилояти Бухоро») номли асарини араб тилида ёзиб, уни сомонийлар амири Нуҳ ибн Наср (ҳукмронлик даври: 943—954)га бағишлаган. Н.нинг ўғли Абу Бакр Мансур ва невараси ҳадисшунос олим Абу Рафи ал-Ала ибн Мансур ибн Муҳаммад ибн Жаъфар асарни араб тилида давом эттиришиб, Мансур ибн Нуҳ (ҳукмронлик даври: 997—999), яъни сўнгги сомонийлар давригача тўлдиришган. Насафийнинг «Китоб ал-қанд» («Самарқандия») ва Абу Саъд ас-Самъоний (1113— 1167)нинг «Китоб ал-ансоб» асарларида Н. ҳақида маълумотлар мавжуд. Н. ўз туғилган қишлоғида вафот этган. Асарнинг асл нусхаси биз-гача етиб келмаган. 1128 й. қувалик Абу Наср Аҳмад ибн Муҳаммад ал-Қуба-вий асарни форс тилига қисқартириб таржима қилган. 1178—79 й.ларда асар 2-марта қисқартирилган. Таржимонлар қисқартириш б-н бирга уни янги маълумотлар б-н маълум маънода тўлдир-ганлар. «Бухоро тарихи» 36 бобдан ибо-рат бўлиб, асосан, Бухоро воҳасининг тарихига бағишланган. Ки-тобнинг бир неча боби Бухоронинг барпо этилиши, қад. номлари, қад. подшох,-ларига бағишланган. Асарнинг махсус бир боби Бухоро атрофидаги Кармана, Hyp, Тавоис, Искажкат, Шарғ, Зандана, Вардона, Афшона, Баркат, Роми-тан, Варахша, Байканд (Пойкенд), Фороб ва б.
«Тарихи Наршахий»
китобининг биринчи беги
(Янги Бухоро, 1904). «Бухоро
тарихи» китобининг биринчи
бети (Тошкент, 1966).

шаҳар ва қишлокларнинг тасвирига ба-ғишланган. Унда бу жойларнинг тарихи, ахрлиси ва унинг машғулоти, фа-олияти ҳамда ташқи шаҳарлар б-н му-носабатлари ҳикоя қилинади. Бухоро аҳолисининг ижтимоий, сиёсий, иқти-содий ва маданий ҳаётида содир бўлган муҳим тарихий воқеалар баён қилина-ди. Китобда Ўрта Осиёда араб халифа-лиги ҳукмронлигининг ўрнатилиши, ислом динининг ёйилиши ва Бухоронинг араблар томонидан тақсимлаб олиниши ҳамда халифаликка қарши курашлар, айниқса, Муқанна, Абу Муслим ва б. бошчилигидаги халқ қўзғолон-лари батафсил ҳикоя қилинади. «Бухоро тарихи»да 9-а.да Ўрта Осиёнинг араб халифалигидан ажралиб чиқиши, Мо-вароуннаҳр ва Хуросонда сомонийлар давлатининг барпо бўлиши ва сомонийлар даврида Бухоронинг иқтисодий ва маданий ҳаёти тасвирланган. Асарда Бухоронинг тарихий топографиясига оид маълумотлар бўлиб, унда Бухоро ш.нинг дарвозалари, ички ва ташқи де-ворларининг қурилиши ҳам арк ва шаҳ-ристоннинг бино қилиниши ҳикоя қилинади. Асар фақат Бухоро тарихи-нигина эмас, балки бутун Ўрта Осиё тарихини ўрганишда ҳамда нодир ман-бадир. «Бухоро тарихи» Париж (1892)да француз, Бухоро (1904) ва Теҳрон (1939)да форс, Тошкент (1897)да рус, Кембриж (1954)да инглиз, Тошкент (1966, 1993)да узбек тилида, Душанба (1979)да тожик тилида нашр этилган.
Ас: Бухоро тарихи, Т.,  1966.
Ад.: Камал и дд и нов Ш. С «Китоб ал-ансаб» Абу Са'да Абдалкарима ибн Муҳам-мада ас-Сам'ани как источник по истории и истории культур Средней Азии, Т., 1993; Нажмуддин ан-Насафий, Самарқан-дия, Т., 2001.
НАРЬЯН-МАР —РФ Архангельск ви-лоятидаги шаҳар (1935 й.дан), Ненец-лар мухтор округи маркази. Денгиз ва даре порти ва Печоранинг ўнг соҳили-даги пристань. Баренц денгизидан ПО

км узокдикда. Аҳолиси 187 минг киши (1998). Тахта тилиш ва мой з-длари, Печора балиқ, гўшт к-тлари, ўрта махсус билим юртлари, ўлкашунослик музейи бор. 1933 й.да саноат корхоналари қури-лиши муносабати б-н вужудга келган. НАСА (Аэронавтика ва космик фазони тадқиқ қилиш миллий бошқармаси) — АҚШ ҳукуматига қарашли муассаса. Аэронавтика бўйича миллий бошқарма номи б-н 1915 й. ташкил қилинган, 1958 й.дан ҳоз. номи б-н аталган. Космик учишлар дастурини ишлаб чикиш, космик кемалар (КК) яратиш, уларни за-рур асбоблар б-н жихрзлаш ва б. ама-лий ишлар ҳамда назарий и.т. ишлари б-н шуғулланади. И.т. ишлари, асосан, хусусий фирмалар томонидан ҳамда НАСА и. т. марказлари, шу жумладан, реактив двигателлар лаб. ва космик нур-ланишларнинг КК га ва инсонга таъ-сирини ўрганиш лаб. да бажарилади. Назарий ишлар олий ўқув юртлари ҳамда бошқа шу сохадаги и.т. муассаса-лари б-н ҳамкорликда олиб борилади. НАСАБ (араб. — крн-қариндошлик) — бир ота-бободан тарқалган авлод; уму-ман авлод-аждод, наел (яна к,. Авлод). НАСАВИЙ (тўлиқ исми Абул\асан Али ибн Аҳмад ан-Насавий) (?, Наса ш. — тахм. 1030) — ўрта осиёлик математик. Аввал бувайҳий султонлари, сўнгра Маҳмуд Ғазнавий саройида хизмат қил-ган. У «Ҳинд арифметикаси хақида етар-лича маълумот» («Ал-муҳиъ фил-ҳисоб ал-ҳинд») номли асар ҳамда Менелей ва Архимед асарларига шархлар ёзган. Н.нинг асари бутун сонлар, ўнли каср-лар устида амалларга, олтмишли каср-ларга бағишланган тўртта мақоладан иборат. Асардаги тақрибий квадрат ва куб илдиз чиқариш қоидалари, айниқ-са, диққатга сазовордир. Бу қоидалар ҳоз. белгилашларда қуйидагича:
НАСАВИЙ, Шиҳобиддин Му-ҳаммад ан-Насавий (? —1249) — тарихчи, Ашхобод яқинидаги Хуран-диз қалъаси ҳокими (1219—21). Н 1220—24 й.ларда мўғуллар истилосига қарши кураш олиб борган. 1224 й.дан Жалолиддин Мангубердиннт шахеий котиби бўлган, унинг ҳарбий юриш-ларида катнашган. 1241 й. араб тилида «Сийрат ас-султон Жалолиддин Ман-губерди» («Султон Жалолиддин Ман-губердининг ҳаёти тафсилоти») номли асар муаллифи. Асарда Мовароун-

нахрни босиб олиниши б-н боғлиқ во-қеалар баён этилган. Яқин ва Ўрта Шарқ мамлакатларининг ижтимоий-сиёсий аҳволи тўғрисида қимматли маълумот-лар бор. Асар 13-а. охирларида форс ти-лига таржима қилиниб, Теҳронда, унинг арабча нусхаси Париж, Қоҳирада, рус-ча таржимаси Бокуда ва узбек тилида Тошкентда (1999) нашр этилган.
Ас: Шаҳобиддин Муҳаммад ан-Насавий, Султон Жалолиддин Мангубер-ди ҳаёти тафсилоти, Т., 1999.
НАСАИЙ, Абу Абдурраҳмон Аҳмад ибн Али ибн Шуайб ибн Али ибн Синон ибн Баҳр ал-Хуросоний (827, Насо/ Нисо ш. — 915) — муҳаддис, энг ишончли 6 та ҳадис тўпламидан бири («Сунани Нисоий»)нинг муаллифи. 15 ёшида Хижоз, Ироқ, Шом, Миср ва б. мамлакатларга бориб диний фанларни пухта ўзлаштиради. Дамашқда умавий-ларга ён босмагани сабабли тазйиқ ос-тида қолади. Бир ривоятга кўра, Мак-када, бошқасига кўра, Байтил-Мақдис (Қуддус)да вафот этади. «Ас-Сунан ал-кубро» («Катта сунан») тўплами унинг шоҳ асари ҳисобланади. Бундан таш-қари, «ас-Сунан ас-суғро» («Кичкина сунан») ёки «ал-Мужтабо» («Сайлан-ма»), «ал-Хасоис» («Хусусиятлар»), «Фазоил ас-сахрба» («Сахрбаларнинг фазилатлари»), «ал-Маносик» («Маро-симлар») ва б. китобларни ҳам ёзиб крлдирган.
НАСАФ, Н а х ш а б — Қарши воҳаси-да, Қашқадарёнинг қуйи оқими бўйла-рида жойлашган ўрта аср шаҳри ва ви-лояти номи. Н. шаҳри Карши ш.дан 8 км шим.-ғарбдаги Шуллуктепа шаҳар харобаси ўрнида бўлган. 7—8-а.ларда Н.да от тасвири, G — белгиси ва тур-кий чеҳра ҳоким расми туширилган мис тангалар зарб қилинган. 8-а.нинг 2-ярмидан бу тангалар фельс деб аталган. Араблар истилосидан сўнг Н. ви-лоятнинг маъмурий маркази бўлган. Н. ўрта асрларда 3 қисмдан — арк, шаҳ-ристон ва рабоддан ташкил топган, мудофаа девори б-н ўралган, 4 та дар-возаси — Бухоро, Самарқанд, Кеш ва Губдин дарвозалари бўлган. 10-а.да арк харобага айланиб, ҳаёт кенг рабодда давом этган. Ҳоким уйи ва қамоқхона дарё бўйидаги Ра'с ал қантара — кўприк боши деган ерда жойлашган, жоме маежиди рабодда, Губдин дар-возаси олдида бўлган, шаҳар бозор б-н ҳоким уйи оралиғида жойлашган. 14-а.да Н. Қарши номини олган.
Ад.: Камалиддинов Ш. С, Историческая география Южного Согда и Тохаристана по арабоязычным источникам IX — начала XIII вв., Т., 1996.

НАСАФИЙ, Абу ал-Мутиъ (? - Насаф — 930) — шоир. Хаети ва ижодига оид маълумот кам. Араб тилида ижод калган. Бизгача «ал-Луълуийёт фи-л-маво-из» («Мавъизалар дурдоналари») аса-ригина етиб келган. Асар ибратомуз ҳикоятлар, панд-насиҳат, ахлоқ мавзуи-даги шеърлар, қикматлардан иборат. Уларда тўғрилик, ҳалоллик, ростгўй-лик, яхшилик, илмга интилиш ғояла-ри улуғланган. Бу асар бадиий адабиёт-да дидактик йўналишнинг шакллани-шида, ахлоқий-сиёсий йўналишдаги «Сиёсатнома» (Низомулмулк), «Қобус-нома», «Қутадғу билиг», «Хибат ул-ҳақойиқ», «Қиссаи Рабғузий» каби асар-ларнинг яратилишида муҳим роль ўйна-ган. Уни Маъмуд ибн Ҳасан ибн К,ози Ораж «Майамин ут-таржуман ва мунис ул-инсон» («Таржимон саодати ва ин-сон дўсти») номи б-н форс тилига таржима қилган (1935). 1868 й.да форсий-дан ўзбекчага «Мунис ул-инсон» («Ин-сонлар дўсти») номида ўгирилган нус-халари Санкт-Петербургдаги Россия миллий кутубхонасида сакланади.
Ад.: Равшанов   П., Адабий сақифалар, Т.,  1985.
НАСАФИЙ, Абу Ҳафс Нажмид-дин Умар ибн Муҳаммад (1069—1142) — тарихчи, фақиқ, тил-шунос, муҳаддис, муфассир олим. Унинг мусулмон қонуншунослигига дойр «ал-Манзумат ан-Насафия фил-хилофиёт» («Келишмовчиликлар бора-сида Насафийнинг назмий асари»), «Ақоид ан-Насафий» («Насафий ақоиди»), шариат қонунлари ва Қуръ-они карим шарҳига доир «ал-Йавоқит фил-мавоқит» («Кулай вақтлар хусуси-да ёқутлар»), 3 китобдан иборат (100 босма табоқ ҳажмида) «Тайсир фит-тафсир» («Тафсир этишдаги қулайлик-лар»), шунингдек, тасаввуфга доир «Рисомайи Нажмия» китоби бизгача етиб келган бўлиб, улар етарли тадқиқ этилмаган. Мусулмон оламида Абу Ҳафс Насафий асарларига қизиқиш қадимдан катта бўлган. Унинг «ал-Манзумат ун-Насафия» асарига замондоши Алоуддин Абулмужоҳид Муҳаммад Са-марқандий (вафоти 1157 й.) «Хасрул масоил ва касруд-далойил» («Масалалар-нинг чеклангани ва далиллар касри») деб номланган тафсир битган. Соҳибқирон Амир Темур даври олимларидан Саъдуд-дин Масъуд ибн Умар Тафтазоний (вафоти 1390) Н. асарларига «Шарҳи акрй-ид ун-Насафия» номли тафсир ёзган. Н.нинг «ал-Канд фий зикри уламои Самарканд» [«Самарканд уламолари хоти-расига доир қанд(дек ширин) китоб »] номли асари, асосан, самарқандлик

машҳур кишилар ҳаёти ва фаолияти \амда улар ривоят қилган ҳадисларга бағишланган. Унда Мовароуннаҳр та-рихи, топонимикаси ҳамда Ислом та-рихига дойр муҳим маълумотлар мав-жуд. Асарга киритилган машҳур шахс-лар таржимаи ҳоли араб алифбоси тар-тибида жойлаштирилган бўлиб, унинг бизгача етиб келган қўлёзма нусхаси-нинг «хо»дан «коф» \арфларигача бўлган қисмигина сақланиб қолган. Шундай бўлса-да, бу асар мустақил юртимиз ўтмишига дойр бўлак манба-ларда учрамайдиган маълумотларга эга эканлиги боисидан ниҳоятда муҳимдир. «Ўзбекистон миллий энциклопеди-яси» давлат илмий нашриёти Н.нинг ушбу асарининг қисқартирилган ҳол-даги ўзбекча таржимасини «Самар-қандия» номи остида чоп этган (2001). НАСАФИЙ, Абул Баракот Аб-дуллоҳ ибн А\мад ибн Маҳ-муд ан-Насафий (? —1310, Бағ-дод) — муфассир, муҳаддис, фиқхшу-нос. Устози Муҳаммад ибн Абдусаттор ал-Кардарий бўлган. Н. фиқҳга дойр кўплаб асарлар ёзган. Олимнинг «Канз уд-дақоиқ» («Дақиқ масалалар хази-наси») асари айниқса машҳур. Унда мусулмон ҳуқуқшунослиги асослари, ханафийлик ва шофиъийлик мазҳаб-ларининг ўзига хос қиёсий жиҳатла-ри акс этган. Бу рисола Насруллоҳ ибн Муҳаммад ибн Жаммод ал-Ирди Кер-моний томонидан форс тилига таржи-ма қилинган. Н.нинг «Мадорик ат-тан-зил ва ҳақойиқ ат-таъвил» («Нозил қилинган Қуръон маънолари ва таф-сир қилиш ҳақиқатлари») тафсир ки-тоби ҳам машҳур. Ун и таълиф этишда имом Замахшарийнинг «Кашшоф» тафсиридан фойдаланган. Н. тафсири ҳозиргача уламолар ва илми толиблар ўртасида шуҳрат топиб келмокда ва ун-дан ислом ўқув юртларида қўлланма сифатида фойдаланилмоқда. Н. ҳаёти-нинг сўнгги йилларида Бағдодда му-даррислик қилган. Н. асарлари Ўзбе-кистон ФА Шарқшунослик ин-тининг қўлёзмалар фондида, бошқа китоб ха-зиналарида сакланмоқда. НАСАФИЙ АЗИЗИДЦИН (тахаллуси; тўлиқ номи Азизиддин ибн Му-ҳаммад Насафий) (?, Насаф — 1263, Язд, Абаркўҳ) — шоир, тасав-вуф фалсафасининг йирик вакили. Шайх Кубро таълимоти ва Муҳйиддин ибн Арабий тариқатини ўзаро боғла-ган кубравия машойихларидан бири. Дастлаб Насаф, сўнг Бухоро мадраса-ларида таълим олган. Асосан, фалсафа ва ҳикматни ўрганган, тиб илмида ҳам юксак маҳоратга эга бўлган. Н. А. 1243— 51 й.лар Хуросонда етук орифлардан бўлмиш Саъдидцин Ҳамавий (Ҳамуйа,
18—А-5017

1191 —1252) б-н танишиши натижа-сида тасаввуф йўлига кирган. Эл-хонийлар Бухорога ҳужум қилганда (1272), у ердан Баҳробод (Хуросон)га кетган, Исфаҳон ва Шероз сафари-дан сўнг Язднинг Абаркўҳида маскан тутган.
Н. А. форс тилида ижод қилган. «Ин-сони комил» асари Н. А. рисолалари-нинг мажмуаси ҳам деб юритилади. 1 муқаддима ва турли мавзуларга бағиш-ланган 22 рисоладан иборат. Ундаги ри-солаларнинг купи «Манозил ус-сойи-рин» («Йўловчилар қўналғаси»)нинг баъзи нусхаларида учрайди. Ушбу асар 556 саҳифа бўлиб, ирфон ва ҳикматлар-га оид нозик тушунчалардан баҳс юри-тади. Ирфон ва ҳикмат масалалари ва асоси ҳақида яна «Бает ут-танзил» ном-ли кичик ва мухтасар китоби ҳам бор. Н.А. нинг билдиришича, унинг фикр ва ақидалари фақат «Мақсад ул-ақсо» («Сўнгги мақсад») асарида ифодалан-ган. Асар 8 фасл, 8 боб ва 1 хотимадан иборат. Шунингдек, Н. А.нинг «Зубдат ул-ҳақойиқ» («Ҳақиқатлар қаймоғи»), «Усул ва фуруъ» («Илдизлар ва бутоқ-лар»), «Мабдаъ ва маъод» [«Асл макон ва (унга) қайтиш»], «Мифтоҳ ул-асрор» («Сирлар калити»), «Нафси инсоний», «Вахдати вужуд» ва б. китоблари чет элларда чоп этилган. Олам ва одам бир-лиги таълимоти Н.А. асарларининг мо-ҳиятини ташкил этади.
Н. А. ижоди араб, инглиз, немис, француз, турк, ҳинд, рус олимлари томонидан тадқиқ этилган. Қўлёзма нус-халари Вена, Лейден, Лондон, Калькутта, Душанба, Истанбул, Санкт-Петербург, Теҳрон ш.лари кутубхоналари-да, Ўзбекистон ФА Шарқшунослик ин-ти қўлёзмалар фондида сакланади. «Зубдат ул-ҳақойиқ» асари Н. Комилов томонидан узбек тилига таржима қилинган.
Ад.: Муҳаммад Носир, Насаф ва Кеш алломалари, Т., 2001.
Ҳабиб Абдуназар.
НАСАФИЙ НУРМУҲАММАД (тўлиқ номи Муҳаммад Амин ибн Нурмуҳаммад Насафий) (18-а., Қарши) — тазкиранавис. Тазкирачи-ликда Навоий анъаналарини давом эт-тирган. Н.Н.дан бизгача «Мазҳар ул-му-саннифин» («Адиблар баёнида», 1759) асаригина етиб келган. Асар тарихий во-қеалар баёнидан иборат бўлиб, унда тазкирага хос хусусиятлар мужассам. «Мазҳар ул-мусаннифин»да Бухоро амирлиги ҳудудларида кечган тарихий воқеаларнинг баёни б-н бирга бухо-ролик, самарқандлик, қаршилик шоир, олим, адиблар ҳақида ҳам сўзла-ниб,   уларнинг   касб-кори,     шахси-

яти, бадиий ижод соҳасидаги иқтидо-ри ҳақида қайдлар келтирилади. Ундаги маълумотлар 18-а. адабий муҳитини чуқурроқ ўрганишга ёрдам беради. Му-аллиф, айниқса, косиб-ҳунармандлар табақасига мансуб — пўстиндўз, корд-rap, қоғозфуруш, тиргар (ўқ ясовчи) шоирлар ҳақида сўз юритади, уларнинг шеърлар ижод қилишдаги қобилиятла-рини ҳам муносиб баҳолайди.
Ад.\ Муҳаммад Носир, Насаф ва Кеш алломалари, Т., 2001.
НАСИМИЙ (тахаллуси; асл исми — Али, лақаби — Имодиддин) (1370, Шемаҳи —1471, Ҳалаб) — озарбайжон мумтоз шоири. Форс, араб тиллари ва адабиётини чуқур ўрганган. Мантиқ, риёзиёт, табиат ва астрономия фанла-рини ўзлаштирган. Мансур Ҳалложга кучли эътиқод қўйган, ўзини унинг шогирди ҳисоблаганидан илк шеърла-рини Ҳусайний тахаллуси б-н ёзган. 14-а.да Озарбайжонда тасаввуфдан ўсиб чиққан ҳуруфийлар оқими кенг ёйи-либ, унда инсон омили муҳим ўрин тутади: инсон, унинг эрки улуғлана-ди; инсонга илоҳий қувватнинг зуҳури ва тажассуми сифатида қаралади. Ҳуру-фийлар тариқатининг асосчиси, шоир ва мутафаккир Фазлуллоҳ Наимий 1394 й. Ширвонга келади ва Н. б-н учраша-ди. Унинг ҳуруфийлик қарашлари ёш шоирга кучли таъсир қилади ва уни қабул этиб, Фазлуллоҳни ўзига мур-шид билади. Наимийга ҳамоҳанг На-симий тахаллусини олади. Илғор фикр-ли кишилар таъқиб остига олиниб, Наимий Мироншоҳ томонидан қатл қилингач, ҳам ўзини қутқариш, ҳам ҳуруфийлик ғояларини кенг ёйиш мақ-садида Н. Озарбайжондан чиқиб кета-ди. У Бағдод, Онадўли, Токат, Бурса ва б. жойларда яшайди, ниҳоят Ҳалаб-да қарор топади. Миср султони Муай-яддин Н.ни даҳрийликда айблаб, ти-риклайин терисини шилдиради.
Н. илк бор озарбайжон тилвда ижод қилгани, озарбайжон адабий тилини халқ жонли сўзлашув тилига яқинлаш-тиргани б-н озарбайжон адабиёти та-рихида алоҳида ўрин тутади. У, Ҳасан ўғли ва Қози Бурҳониддиндан кейин, озарбайжон тилида яратилган шеъри-ятнинг устодларидандир. Н. форс тилида ҳам асарлар ёзган, унинг форсий ижоди Эронда алоҳида тўплам ҳолида нашр этилган.
Н. ўзининг исёнкор ва ҳассос шеър-лари б-н дунёнинг кўпгина мамлакат-ларида машҳур. Ўз фикр-ўйлари, туйғу-кечинмаларини халқона содда услубда баён қилган. Н. шеърлари бир қарашда оддий, содда бўлиб кўринса-да, лекин мазмунан чуқур ва бадиий юксак. У кўпроқ диний-тасаввуфий мавзуларни

қаламга олиб, ўзи мансуб ҳуруфийлик ғояларини улуғлаган. Н. озарбайжон ада-биёти тарихида мардлик, жасорат, қақрамонлик тимсоли сифатида шуҳ-рат қозонган. Лутфий, Алишер Наво-ий, Машраб ва б. ўзбек шоирлари унинг шахси ва ижодига эҳтиром б-н қараш-ган. «Насойим ул-муҳаббат»д,а у туркий машойихлар қаторида зикр этилади. Қўлёзмалари Туркия, Ироқ, Сурия, Миср, Эронда ҳамда Париж, Лондон, Кембриж, Оксфорд, Санкт-Петербург, Боку, Тошкент ва б. шаҳарлардаги ку-тубхоналарда сакданади. Девони нашр қилинган (1844, 1881,  1929).
Ас: Асарлар, Т., 1977.
Ад.:Ариф М., История азербайджанской литературы, Баку, 1971; Орасли Ҳ., Имодидцин Насимий (ҳаёти ва ижоди), Т.,  1973.
Эргаш Очилов.
НАСИРОВ Дўсжон Сипатдинович (1927.3.1, Мўйноқ тумани — 1992.20.12, Нукус) — қорақалпоқ тил-шуноси. Қорақалпоғистонда хизмат кўрсатган фан арбоби (1977), филол. фанлари д-ри (1976). Қорақалпоғистон пед. ин-тини тугатган (1949), шу ин-тда проректор ва кафедра мудири (1955—59), Узбекистан ФА Қорақал-поғистон филиали Иқтисодиёт ва ма-даният ин-тида бўлим бошлиғи (1954— 55), Тарих, тил ва адабиёт ин-ти ди-ректори ўринбосари, сектор мудири, директор (1959—91), Қорақалпоқ ун-тида кафедра мудири (1991—92). Н.нинг тадқиқотлари қорақалпоқ тили тарихи ва диалектологиясига бағишланган. У «Қорақалпоқча-русча луғат» (1958), «Русча-қорақалпоқча луғат» (1967), «Қорақалпоқ тилининг диалектологик луғати» (1983), «Қорақалпоқ тили» (1985), «Математик терминларнинг русча-кррақалпоқча луғати» (1992) ва б.ни тузишда иштирок этган.
Ac: Қорақалпоқ тилида кўплик катего-рияси, Нукус, 1961; Қорақалпоқ тилида кўмакчи феъл, Нукус, 1964; Қорақалпоқ умумхалқсўзлашув тилининг шаклланиши ва унинг диалектал тизими, Нукус, 1976.
НАСЛ (араб.) —1) бир популяцияга мансуб индивидларнинг бевосита ав-лоди; 2) маълум белги-хусусиятларга эга, бир турга мансуб ўсимликлар ва бир зотга мансуб ҳайвонлар гуруҳи. Фи-зиологик, биологик вояга етган ҳай-вонот ёки ўсимлик оламидаги индивид-лар ўзидан Н. қолдиради. Н. авлод да-вомчиси ҳисобланади. (қ. Наслчилик). НАСЛ АЛМАШИНИШИ - организм-ларнинг ҳаётий циклида улар авлоди (насли, ҳаётий гурух/три)нинг қону-ний алмашиниб туриши.

Ҳайвонларда Н.а. бирламчи ва икки-ламчи бўлади. Бир ҳужайралиларга хос бўлган бирламчи Н.а.дажинсий генерация жинссиз кўпаядиган ҳужайра (агамета)лар б-н алмашиниб туради. Мае, фораминифераларда алмашиниб турадиган наел жинсий ва жинссиз индивидлар, яъни гамонт ва агамонт-лардан иборат. Гаметалар ҳосил бўли-шидан олдин мейоз рўй бергани учун жинсий авлод ва гаметалар гаплоид, зигота ва агамонтлар диплоид бўлади. Қуёшлилар ва айрим хивчинлиларда мейоз гаметалар ҳосил бўлиши б-н боғлиқ бўлгани туфайли, фақат жинсий ҳужайралар гаплоид бўлади. Худди шунга ўхшаш хусусиятлар кўп ҳужай-ралилар учун ҳам хос. Иккиламчи Н. а. гетерогония ва метагенез шаклда боради. Гетерогония нормал жинсий кўпайишнинг партеногенез б-н, метагенез эса жинсий ва жинссиз кўпа-йишнинг галланиб туришидан иборат. Гетерогония сўрғичлилар, айрим тўга-рак чувалчанглар, бошайлангичлилар, бўғимоёкдилар; метагенез крбикдилар ва бўшлиқичлилар учун хос. Бўшлиқич-лиларнинг жинсий насли эркин яшов-чи медузалар, жинссиз насли эса ўтроқ полиплардан иборат.
Ўсимликларда Н. а. гаплоид жинсий, яъни гаметофит ва диплоид жинссиз, яъни спорофит насли б-н алмашиниб туришидир. Гаметофит (гаметалар ҳосил қилувчи бўғин) бир жинсли (айрим қўнғир сувўтлар, ҳар хил спорали папоротниклар, плаунлар, уруғли ўсимликлар) ёки икки жинсли (сфагнум, тенг спорали папоротниклар, плаунлар) бўлади. Спорофитнинг спо-рангийларида метоз орқали гаплоид споралар ҳосил бўлади. Споралардан яна жинсий бўғин гаметофит ўсиб чи-қади. Изоморф Н. а.да гаметофит ва спорофит бир хил (яшил, қўнғир ва кўпчилик қизил сувўтларда), гетеро-морф Н. а.да гаметофит ва спорофит ҳар хил (юксак ўсимликларда) тузил-ган. Сувўтларда Н. а.нинг иккала хили ҳам учрайди. Шундай қилиб, изоморф Н. а.да ҳар бир ўсимлик тури икки хил (гаметофит икки жинсли бўлганида) ёки уч хил (гаметофит айрим жинсли бўлганида) алоҳида яшовчи индивид-лардан иборат (айрим яшил, қўнғир ва кўпчилик қизил сувўтлар). Гетероморф Н. а.да гаметофит ва спорофит муста -қил ривожланади (ламинария, тенг спорали папоротниклар, плаунлар, қирқбўғимлар) ёки улардан бири ик-кинчиси ҳисобига ривожланади (йўсинлар, уруғли ўсимликлар). Гетероморф Н. а.да, одатда, бир бўғин (кўпинча спорофит) иккинчисидан

устунлик қилади. Юксак ўсимликлар-да гаметофит линияси бўйича эволюция фақат йўсинларда кузатилади. Уларда спорофит кўсакча куринишида урғочи гаметофитнинг учки қисмида ҳосил бўлади. Қолган барча юксак ўсимликлар эволюцияси спорофит линияси бўйича давом этган. Уларда спорофит барг ва пояли ўсимлик бўлиб, яхши ривожланган. Гаметофит эса ки-чик, қисқа умр кўрадиган алоҳида ўсимтадан (тенг спорали папоротниклар, плаунлар, қирқбўғимлар) ёки спорофит хисобидан ривожланадиган микроскопик ҳосиладан иборат (ҳар хил спорали папоротниклар, плаунлар, очиқ уруғлилар, гулли ўсимликлар). НАСЛ УЧУН ҒАМХЎРЛИК - қайвон ларнинг ўз наслини яшаб крлиши ва ривожланишини таъминлаш учун энг қулай шароит яратишидан иборат фа-олияти. Оддий ҳолда Н.у.ғ. пана жой танлаш ва озиқ тўплашдир. Mac, айрим пардақанотлилар фалажланган \ашарот танасига тухум қўяди. Ҳаша-рот тухумдан чиққан личинка учун озиқ бўлади. Н.у.ғ.нинг нисбатан му-каммал шакли наслни пассив ва актив парвариш қилишдан иборат. Биринчи ҳолда она ёки ота организм тухумлари ёки ёш наслини терисидаги махсус чу-қурчалари, тери бурмалари, халтала-рида олиб юради. Н.у.ғ.нинг бу шакли айрим игнатерилилар, қисқичбақаси-монлар, моллюскалар, чаёнлар, ўргим-чаклар, баликлар (денгиз отчаси, игна балиқ), сувда ва қурукликда яшовчи-лар (доя қурбақа, пипа), тубан сут эми-зувчилар (ехидна, халталилар) учун хос. Актив Н.у.ғ.да вояга етган организм-лар пана жой қуради; болаларини озиқ-лантиради, иситади, ҳимоя қилади ва парваришлайди. Кўпчилик қушларнинг модаси йиртқич ҳайвонни турли йўллар б-н алдаб, болалари ва тухумлари тур-ган жойдан узоқроққа олиб кетишга ҳаракат қилади. Туёкли ҳайвонлар по-даси ёш ҳайвонларни ўраб олиб, улар-ни йиртқичлардан ҳимоя қилади. Эволюция жараёнида Н.у.ғ. наслнинг яшаб қолиш имкониятини оширади; ортиқ-ча серпуштликка барҳам беради. НАСЛЧИЛИК — қ.х. ҳайвонлари зот-ларини такомиллаштиришга қаратил-ган ташкилий-зоотехник тадбирлар мажмуи. Инсоният ҳайвонларни хона-килаштирган даврлардан бери давом этиб келади. Н.нинг асосий вазифаси мавжуд қ.х. ҳайвонлари, паррандалари, асалари, баликлар ва ипак қурти зот-ларини муттасил такомиллаштириш, маҳсулдорлигини ошириш, наслдорлик сифатларини яхшилаш, янги типлар, зот гурухлари, линиялари, оилалари,
«НАСОЙИМ ул-МУҲАББАТ»

зотлари, кросслари, партеноклонлари-ни яратишдан иборат.
Н. ишлари Н. заводлари, Н. хўжалик-лари, Н. фермалари ва оддий хўжалик-ларда олиб борилади. Н. ишида қўлла-ниладиган асосий усул урчитиш учун энг яхши эркак ва урғочи ҳайвонлар-ни танлаш ва уларни саралаш (жуфт-лаш)дир. Ўзбекистонда «Наслэлита» ил-мий-и.ч. бирлашмаси қорамол, ноқо-ракўл қўйлар, йилқи, эчки, асалари; Қоракўлчилик ва чўл экологияси ин-ти ва «Ўзбек қоракўли» компанияси қоракўл қўйлари ва туя (бир ўркачли ёки икки ўркачли)лар; «Ўзбалиқ» кор-порацияси ва Аквакультура и.т. ин-ти балиқ зотининг зоғора балиқ, ўтхўр ба-ликларнинг зотлари бўлган карп, дўнг пешона, оқ амур; «Ўзбек ипаги» уюш-маси ва Ипакчилик и.т. институти 20 тадан зиёд ипак қурти зотлари, Узбекистан паррандачилик илмий маркази парранда зотларини такомиллаштириш бўйича илмий тажрибалар ҳамда Н. ишларини олиб боради. «Наслхизмат» республика наслчилик уюшмаси Н. ишлари бўйича барча хизматларни му-вофиқлаштиради. Давлат наслчилик корхонаси хўжаликлардаги қорамол зотларини такомиллаштиришда қатнаша-ди ва уларни энг яхши маҳсулдор бу-қалар авлодларининг сифат бўйича ба-\оланган уруғлари б-н таъминлайди.
Республикада Н. ишларига Қишлоқ ва сув хўжлиги вазирлигининг Чорва-чиликда наслчилик ишлари бош давлат инспекцияси раҳбарлик қилади. Ўзбекистон Республикаси Н. ишларига оид ҳар қандай муносабатлар 1995 й. 21 дек.да қабул қилинган Узбекистан Республикасининг «Наслчилик тўғри-сида» қонуни б-н тартибга солинади.
Изатулла Эшматов.
НАСЛЧИЛИК ЗАВОДИ - қ. Давлат наслчилик заводи.
НАСЛЧИЛИК КИТОБИ, наслдор ҳайвонлар давлат китоби — зот стандартларига мое келадиган насл-ли молларни рўйхатга олиш китоби. Н.к.да хўжаликларда урчитилаётган ҳайвонлар зотларидаги энг машҳур эркак ва урғочи ҳайвонларнинг келиб чиқиши ва маҳсулдорлик кўрсаткичла-ри ҳақидаги маълумотлар қайд қилиб борилади. Н.к. зотларни такомиллаштиришда муҳим аҳамиятга эга. Дунёда биринчи марта Н.к. Англиядаги йўртоқи отларнинг синов натижалари бўйича 1751 й.да нашр этилган. 1793 й.да нашр этилган китобда 1690 й.дан бошлаб йўртоқи соф зотли отларнинг генеалогик маълумотлари тўпланган. Кейинчалик қорамол зотлари: 1822 й.да шортгорн ва гернсей;  1838 й.да

жерсей; 1845 й.да герефорд; 1862 й.да абердин-ангусс ва галловей зотлари бўйича Н.к. лари чоп этилган. Россия-да 1834 й.да салт минилувчи соф зот ва 1839 й.да орлов зоти бўйича, 1903— 08 й.ларда Курск, Харьков ва Шимо-лий қ. х. жамиятларининг Н.к. ташкил этилган. 1924 й.да ярославь, 1926 й.да қизил горбат, 1927 й.да холмогор си-гир зотлари тўғрисидаги китоблар чоп этилган.
Ўзбекистонда Н.к. биринчи марта 1941 й.да Н.А.Тетерин ва П.П.Есютинлар томонидан «Ўрта Осиёнинг зотли отла-ри» бўйича 1-жилд, шунингдек, 1950 ва 1960- й.ларда П. К. Трофимов ва В. А. Шчекинлар томонидан «Крра-байир зотлари» китобининг 2- ва 3-жилдлари, 1982 й.да К.А. Лихов, Н. Т. Горшков ва Т.Д.Сабдушевлар томонидан «Кррабайир зотлари»нинг 4-жилди тайёрланиб, нашр этилган. Кррамолчи-ликда 1958 й.да А.А. Атбашьян томонидан «Бушуев зот гуруҳи» давлат Н. к.нинг 1-жилди тузилган бўлиб, унда 60 буқа ва 240 сигир, 1982 й.да А. М. Мустафаев томонидан «Бушуев зотлари» давлат наслчилик китобининг 2-жилди тузилиб, бунда 45 бука ва 568 сигир ҳақидаги маълумотлар берилган. Қўйчиликда 1949 й.да «Ҳисор қўй зотлари»нинг 2-жилди ва 1980 й.да «Қоракўл қўй зотлари»-нинг 11 жилди нашр этилган.
Китобда кайд этилган маълумотлар-дан и. ч.да кенг микесда фойдаланиш мумкин. Ушбу китоб республикада урчитилаётган наслдор қорамол, от, туя, қўй ва эчкиларни рўйхатга олиш, улар-нинг маҳсулдорлик кўрсаткичларини таҳлил қилиб, хўжалик юритувчи субъектлар ўртасида кенг тарғиб қилиш имконини беради.
Изатулла Эшматов.
НАСЛЧИЛИК ХЎЖАЛИГИ - чорва ҳайвонлари ва паррандаларнинг маъ-лум бир зотига мансуб молларни урчитиш б-н шуғулланадиган хўжалик. Н.х. етакчи наслчилик з-ди б-н ҳамкор-ликда ягона селекцион дастур асосида маълум бир зотдаги молларни етишти-риб кўпайтиради, уларнинг тип ва ти-зимларини такомиллаштиради. Наслчилик ишини олиб боришнинг асосий усули наслчилик з-дларидаги каби соф зотли урчитиш бўлиб, зотдаги тизим ва оилаларни такомиллаштириб, пода-да дурагай моллар бўлса, уларни қон сингдириш усули б-н чатиштиради. Наслчилик з-дларидан ва чет давлат-лардан келтирилган наелли молларни кўпайтириб, ўз репродуктив моллари-ни маълум йўналишда зооветеринария қоидалари асосида парвариш қилади.

Шунингдек, ўз подасини тўлдиришдан ташқари оддий наслчилик фермалари-га, наслчилик репродукторларига ва деҳқон (фермер) хўжаликларига насл-ли моллар етказиб беради. Хўжаликда моллар ва паррандалар ҳар йили бо-нитировкадан ўтказилади, наслдор ҳай-вонларни давлат китобига ёзишга ке-ракли ҳужжатларни расмийлаштиради.
Н.х. белгиланган тартибда қар беш йилда бир марта Қишлоқ ва сув хўжа-лиги вазирлигининг Чорвачиликда наслчилик ишлари бош давлат инспекцияси томонидан давлат аттестацияси-дан ўтказилади. Н.х.нинг фаолиятига баҳо беришда хўжаликда олиб бори-лаётган наслчилик ишларининг аҳво-лига, чорва моллари бош сонига, маҳ-сулдорлигига ҳамда уларнинг соғлом-лигига алоҳида аҳамият берилади.
Ўзбекистонда Н.х.нинг бир неча то-ифадаги тармоклари ташкил этилган. Улар наслчилик з-длари, Н.х.лари ва наслчилик фермаларидир. 2003 й.да Н.х. тоифасида жами 357 та хўжалик ишла-ди. Барча тоифадаги Н.х.ларининг 44 тасини наслчилик з-длари, 66 тасини Н.х.лари ва 247 тасини наслчилик фермалари ташкил этди. Кррамолчиликда 16 з-д, 24 хўжалик ва 212 наслчилик фермаси, қоракўлчиликда 18 з-д, 13 хўжалик ва 3 ферма, думбали қўйчи-ликда 2 з-д, 3 хўжалик ва 14 ферма, эчкичиликда 1 та з-д, 2 та хўжалик ва 4 та ферма, йилқичиликда 3 та з-д, 1 та хўжалик ва 11 та ферма, туячиликда 2 та ферма, паррандачиликда 1 та з-д, 1 та I-тартибли ва 1 та И-тартибли репродуктор хўжалиги, балиқчиликда 1 та з-д, чўчқачиликда 2 та хўжалик, асал-аричиликда 2 та хўжалик, 2 та ферма ва тут ипак қурти бўйича 3 та наслчилик ст-яси ва 15 та наслчилик з-ди мавжуд (2003) (яна қ. Давлат наслчилик заводи).
Изатулла Эшматов.
«НАСОЙИМ ул-МУҲАББАТ» («Севгй шабадалари») — Алишер Навоий асари. 1495—96 й.ларда Абдураҳмон Жомий-нинг «Нафоҳат ул-унс» асари таъсири-да ёзилган. Жомий асарига танқидий қараган Навоий «бурунғи замондағи машойихдин барчасининг зикрин қил-майдурлар ва ўз муосирларининг кўпи-ни, ўзларин ҳам битмайдурлар» дер экан, асарда Жомий, Лутфий, Ашраф Муфлисий, Шайх Санъон, Носир Хис-рав, Насимий ва шулар қатори Аҳмад Яссавий, Сулаймон Боқирғоний каби «турк машойихлари» ҳақида маълумот беради. Навоий асарда илова қилинган шахсларнинг фақат суфиёна қарашла-ринигина ёритмасдан, адабиёт ва жа-миятдаги ўрнини белгилашга ҳам катта эътибор берган. «Н. ул-м.» Навоийнинг

дидактик қарашлари, таржимонлик ва тадқиқотчилик фаолияти ҳамда эстетик қарашларини ўрганиш учун муҳим-дир. «Н. ул-м.»нинг баъзи нусхалари Узбекистан ФА Шарқшунослик ин-ти қўлёзмалар фондида сакланади (инв. № 3415, 857 3420, 8514, 1825). НАСОРО (араб. — насроний сўзининг кўплиги; масиҳийлар, христианлар) — Қуръонда Исо пайғамбарга эргашган диндорларнинг аталиши. Ривоятларга кўра, Исо Масиҳ Носира номли шаҳар-да туғилган бўлиб, уни Носирий деб атар эдилар. Унга эргашган кмшини эса насроний деб юрита бошлаганлар. Н. Исо Масиҳни илоҳийлаштиргани учун ис-лом дини нукт^аи назарида ширк аҳли-дан ҳисобланадилар. Зеро исломда Аллоҳ таолога ҳеч бир нарсани тенглаштириш, ҳатто ўхшатиш мумкин эмас. Н. эса Исо Масиҳни муқаддас учликнинг бири деб унга эътиқод қилади. Шунинг учун ҳам Қуръоннинг кўп оятларида Н. тилга оли-нади ва Муҳаммад (сав)ни эътироф этишга даъват қилинади. НАСОС — суюқликни босим остида сўриш ва ҳайдаш, газларни сиқиш ёки сийраклантириш, сочилувчи жисмлар-ни сўриш ва ҳайдаш учун ишлатилади-ган қурилма (гидравлик ёки пневматик машина, аппарат ёки асбоб). Суюкдик-ларни босимсиз ҳаракатлантириш учун мўлжалланган қурилмалар сув кўта-риш машиналари деб аталади. Н.нинг асосий параметри — маълум вақт ичида (вақт бирлигида) ҳайдала-диган сув, газ ёки ҳаво миқдори. Баъ-зан Н.лар учун босим (Р ва Я), истеъ-мол қуввати N ва ф. и. к. ҳам муҳим.
Қадимда ҳам Н. яратишга уринилган. Mac, қадимги Ўрта Осиё ҳудудида чархпалаклар ёрдамида сув чиқариш-ган. Юнон механиги Ктесибий ўт ўчи-риш учун мўлжалланган биринчи Н.ни ихтиро қилган. 18-а. бошларига қадар, асосан, сув кўтариш машиналари иш-латилган. Буғ машинаси яратилгандан сўнг уларнинг ўрнини аста-секин Н. эгаллай бошлади. 18-а. охирларида поршенли Н. таррақиёти жадаллашди. 19-а. ўрталарида поршенли буг Н.лари кенг ишлатила бошлади. Шу даврда паррак-ли Н. хам пайдо бўдди. 20-а. 20—30-йил-ларидан бошлаб, баъзи соҳаларда поршенли Н. ўрнига марказдан қочма, ро-торли Н.лар ишлатила бошлади.
Н. тараққиётининг иккинчи йўналиши айланувчи (роторли) Н. яратилишидан бошланади. 17-а. боши-да яратилган икки роторли Н. ҳозирги тишли ғилдиракли Н.га ўхшайди. Кей-инчалик роторли Н.нинг бошқа хил-лари пайдо бўлди. Немис муҳандиси С. Хинс 1920 й. марказдан қочма қурил-ма деб аталган биринчи сўрувчи уюр-ма Н.ни таклиф қидди.

Суюкликни ҳайдашда марказдан қоч-ма кучдан фойдаланиш ғоясини 15-а.да Леонардо да Винчи илгари сурган. 17-а. бошида француз муҳандиси Бланкано сув чиқарадиган оддий марказдан қоч-ма Н.ни ясаган. Иссиқлик двигатели ва электр двигатели пайдо бўлгандан сўнг марказдан қочма Н. кенгроқ қўллани-ла бошлади. 19-а. охири ва 20-а. бошла-рида парракли ва бурилма куракли Н.лар яратилди.
Суюкликни босим остида ҳайдашнинг учинчи йўиалиши — Н.-аппаратлар яра-тишдан иборат бўлади. Юнонистонда қиздирилган ҳаво ёки сув буғи ёрдамида идишдаги сувни сиқиб чиқарадиган қурилма яратилган. Сувни ҳайдашда си-қилган хаводан фойдаланиш ғояси 20-а.да амалга оширилган. Н.-аппаратлар-нинг хилларидан бири — сув оқимли Н.; уни инглиз олими Д. Томпсон 1852 й.да таклиф қилган. У сув ва ҳавони сўриш учун ишлатилган. Кейинчалик сувли эжектор, буг-сувли эжектор ва б. тарзидаги Н.лар яратилди, қудуқлардан сув чиқарадиган гидропневматик сув чи-қаргич таклиф килинди. 20-а. бошлари-да магнит-гидродинамик Н.ларнинг яратилиши Н.-аппратларни такомил-лаштириш йўналишларидан бирига ай-ланди. Атом энергетикасининг тараққи-ёти муносабати билан 20-а. 50—60-й.ла-ридагина бундай Н.лар кенг қўлланила бошлади.
Н., асосан, парракли, уюрма ва ҳаж-мий хилларга, булар эса яна бир неча турларгабўлинади. Парракли Н. двигатели ғилдиракни айлантирганда пар-раклари суюқлик оқимига таъсир қила-ди ва уни ҳаракатлантиради. Парракли Н.нинг марказдан қочма, диагонал ва ўқавий(ўқ бўйлаб ҳайдайдиган) хилла-ри бор. Булар суюкликни сўриш хусу-сиятига эга бўлмагани учун уларни юр-гизиб юборишда сўриш трубаси ва ғил-диракка суюқлик қуйилади. Парракли Н. 1 — 2500 м сув устунига тент босим керак бўлган жойларда ишлатилади. Ф. и. к. — 90 — 92%. Уюрма Н.да двигатель энергияси уюрма ҳосил қилади; уюрма суюкликни илаштириб, ҳаракатла-нишга мажбур қилади. Уюрма Н. қовушоқлиги кам суюқликларни ҳай-даш учун қуввати бир неча кВт дан ошмайдиган стационар ва кўчма қурилмаларда ишлатилади. Босими парракли Н.га қараганда 2—10 марта ортиқ, ф.и.к. - 25 - 50%.

Ҳажмий Н.да суюқлик Н.нинг берк бўшлиғидан қувурларга поршень (плунжер), шестерня, винт, кулачок ва б. таъсирида ўтказилади. Н.га кираёт-ган ва ундан чиқаётган суюқликнинг солиштирма энергиялари фарқи босим дейилади. Ҳажмий Н.нинг поршенли (плунжерли), мембранали, роторли ва б. хиллари бор. Прошенли Н.да суюқ-лик иш камералари ҳажмининг ўзга-риши ҳисобига ҳаракатланади. Роторли Н. шестерняли, пластинкали ва б. хилларга бўлинади. • Н.лар сув таъминоти тизимларида, нефть чиқариш, нефть махсулотлари ва газларни ҳайдашда, кема ва гидропресс қурилмаларида, автомобилларда, бино-ларни шамоллатишда ҳамда техниканинг бошқа соҳаларида кенг қўлланилади. НАСОС (лот. Antlia) — осмон гумбази-нинг Жан. ярим шаридаги юлдуз тур-куми. Энг ёруғ юлдузлари 4,0 визуал юлдуз катталигида. Фев.да яхши куза-тилади. Жан. ва марказий ҳудудларда кўринади.
НАСОС СТАНЦИЯСИ - суюкликлар-ни юқорига кўтариш учун мўлжаллан-ган бино; насос агрегати ва қувурлар-дан иборат иншоот. Н. с.га бошкариш аппаратлари, электр Н. еда эса тақсим-лаш қурилмалари, пасайтириш под-станциялари, йиғиш-сўриш ва босим коллекторлари, қўшимча жиҳозлар (асосий насосларни ишга туширадиган вакуум-насослар, ёнғинга қарши жи-ҳозлар, мой хўжалиги ва б.) киради. Насос агрегати сўриш қувури, насос, двигатель, узатиш механизми, тескари клапанли босим трубопрово-ди ва зулфиндан иборат бўлади. Ме-лиоратив (суғориш) Н. с.нинг қўзғалмас ва сузувчи хиллари бор. Су-зувчи Н. еда насос ва куч қурилмала-ри понтон ёки баржаларга ўрнатилади. Кема қатнайдиган йирик каналларни сув б-н таъминлаш, сув омборларини сув б-н тўлдириш, суғориш иншоот-лари ва б. учун йирик Н. с. қўлланилади.
Қарши магистрал каналидаги 7-кўтарма насос станцияси.
НАСР ибн АЛИ

Водопровод Н.с. сувни манбадан сув таъминоти жойига кўтарувчи ва ундан водопровод иншоотларига ёки резервуарга ҳамда тозаланган сувни водопровод тармоғига узатувчи кўтариш ст-яларидан иборат. Канализация Н.с. панжарали ва майдалагичли резервуар, машина зали (насосхона) ва б.дан иборат. Бундай Н.с. ер устига ва ер остига ўрнатилади. Халқ хўжалиги-да Н. с.нинг аҳамияти катта. Айниқса, баланд жойларга сув чиқаришда Н. с. жуда қўл келади.
НАСОС-ФОРСУНКА — форсунка б-н бирлаштирилган бир плунжерли юкрри босим қурилмаси. Дизель двигатели ци-линдрларининг қисилишидан аланга-ланадиган камерасига ёнилғи пуркаш учун ишлатилади.
НАСР (араб. — кўмак, зафар), проза — адабий тур; вазн ва кофия сингари шеъриятга хос унсурларга эга бўлма-ган ёзма нутқ маҳсули. Европа халқла-ри адабиётида бўлганидек, Шарқ халқ-лари адабиётида ҳам Н. ёзма нутқ шак-ли сифатида шеъриятга нисбатан кеч-рок пайдо бўлган. 5—8-а.ларга оид Урхун-Енисей ёдгорликларини туркий халқлар адабиётидаги Н.нинг энг кад. намуналари, деб ҳисоблаш мумкин. Шеъриятнинг ривожланиши «Қутадғу билиг» (Юсуф Хос Ҳожиб) ва «Ҳибат ул-ҳақойиқ» (Аҳмад Югнакий) каби достонларнинг яратилиши б-н бирга 10—12-а.ларда Абдулмуайяд ва Абуа-ли Балхийларнинг «Шоҳнома», Абдул-муайд Балхийнинг «Гершаспнома», Ҳомидиддин Балхийнинг «Макрмати Ҳомидий», Саидаддин Муҳаммад Ав-фий Бухорийнинг «Жавоме ул-ҳикоёт ва лавомеъ ур-ривоёт» («Ҳикоялар тўплами ва ривоятлар ёлқини») сингари насрий асарлари вужудга келди. 14-а. бошларида Рабғузийнинг «Қиса-си Рабғузий», Навоийнинг «Маҳбуб ул-қулуб» сингари насрий асарлари, ай-ниқса, «Бобурнома»нинг яратилиши б-н узбек адабиётида миллий Н.нинг асосий қирралари нурланиб кетди. Аммо шунга қарамай, ҳоз. тушунчада-ги Н.нинг тараққиёти бевосита 20-а. б-н — замонавий адабиётнинг шаклла-ниш ва ривожланиш даври б-н боғлиқ. Худди шу даврда том маънодаги узбек бадиий Н.и яратилди ва у адабий тур сифатида ўз шохобчаларига эга бўлди. 20-а. бошларида вақтли матбуотнинг пайдо бўлиши, газ. ва жур. саҳифала-рида Чўлпоннинг «Қурбони жаҳолат», «Дўхтир Муҳаммадёр», Қодирийнинг «Жувонбоз», «Улоқда» сингари ҳикоя-ларининг яратилиши, Ҳамзанинг «Янги саодат», С. Айнийнинг «Бухоро жаллодлари», «Одина» қиссалари, Қо-дирийнинг «Ўтган кунлар» романининг

эълон қилиниши б-н замонавий реа-листик ўзбек Н.и узил-кесил шакллан-ди. Бу Н. мумтоз ўзбек адабиётидаги Н.дан даставвал ижобий ва салбий қаҳрамонлар образи, сюжет ва компо-зицияси, бадиий конфликтга эгалиги, ҳаётий ёки афсонавий-фантастик во-қеаларни муайян бадиий тил ва услуб-да тасвирлаб берганлиги ҳамда бадиий қонуниятларга тўла риоя этиб ёзилган-лиги б-н фарқланади.
Агар насрий нутқ янги пайдо бўлга-нида, шеърий нутқ сингари, жимжима-дор ва баландпарвоз бўлган бўлса, 20-а.нинг 1-чорагига келиб, ортиқча ҳашам-лардан холи бўла бошлади, реалистик тасвирнинг қонун-қоидаларига тобора бўйсуниб борди. Н.га жонли тил хусуси-ятлари, прозаизм (маиший турмуш бел-гилари), диалектизм (шевачилик) унсур-лари кириб келди. Бадиий соддалик, та-биийлик, реал ҳаётга яқинлашиш май-ли Н.нинг асосий мезонларига айланди. Шу б-н бирга ёзувчилар Н.нинг бадиий нутқ кўриниши эканлигини ҳам унут-мадилар. Улар хусусий ижодий услубла-ри ва ёзилаётган асар характеридан келиб чиққан ҳолда зарур ритм (оҳанг)ни танлаб, тасвир воситаларидан самарали фойдаландилар ва фойдаланмоқдалар.
Бадиий адабиёт сўз санъатидир. Сўз Н.да ҳам асосий тасвир материали бўлиб хизмат қилади. Аммо у, шеъриятдаги сўздан фаркли ўлароқ, китобхоннинг диққат-эътиборини ўзига қаратмайди. Аниқроқ айтганда, сўз Н.да характер-лар яратувчи, роман ёки ҳикоядаги бадиий оламни ташкил этувчи воқеалар, ҳаракатлар ва б.нинг, яъни асар сюже-тининг бадиий мужассамланишига ёр-дам беради; сўз Н.да тасвир воситаси-дир. Агар шоир (муаллиф) сўзи устувор-лик қилгани ва персонаж сўзи ҳам шоир (муаллиф) сўзи б-н уйғун бўлгани учун шеърият монологик ҳодиса ҳисобланса, Н. диалогик ҳодисадир. У ўзига ранг-ба-ранг, ҳатто бир-бирига мувофиқ бўлма-ган овозларни «йиғиб» олади. Бадиий Н.да носир (муаллиф), ҳикоянавис ва персонажларнинг овозлари ўзаро мурак-каб алоқага киришиб, сўзга сермаъно-лик, серйўналишлик хусусиятларини бағишлайди. Н., шеърият сингари, реал воқеликка ўзгача тус бериб, ўзига хос бадиий оламни яратади.
Н. адабий тур сифатида турли шохоб-чалардан ташкил топади. Бу шохобчалар жанр деб аталади ва куйидагича тасниф-ланади: очерк, ҳикоя, қисса, роман, эпопея. Бу жанрларнинг ҳар бири, ўз нав-батида, янги-янги кўринишларга бўли-нади. Мае, тарихий роман, биофафик роман, психологик роман, саргузашт роман, илмий-фантастик роман ва б.

Н. б-н назм ёки шеъриятнинг ўзаро бир-бирига яқин шакллари ҳам мавжуд. Агар лирик проза ёки лирик Н., шу-нингдек, насрий шеър Н.нинг шеъриятга хос лирик туйғу ва оҳанглар усту-ворлик қилган кўринишлари бўлса, сочма, сарбаст шеър ёки эркин шеър шеъриятнинг Н.га хос белгиларига эга шаклларидир. Агар Қодирий, Чўлпон ёки Ойбек романларида лирик ҳарорат ва нафосат ёғдулари жилва бериб тур-са, Абдулла Қахдор, Шукур Холмирза-ев ҳикояларида шафқатсиз реализм ун-сурлари кўзга яққол ташланиб туради. Тоғай Мурод романлари услубида эса ритмик Н. белгилари устувордир. Ҳоз. ўзбек Н. ҳар томонлама бадиий юксак-ликка эришган ва жаҳон Н.ининг энг яхши тажрибалари ва анъаналари б-н бойиган.
Наим Каримов.
НАСР — 1) Шашмакрм мажмуасидаги мақомларнинг ашула бўлими. Н. ҳар бир мақомда мушкилот бўлимидан ке-йин жойлашган бўлиб, ўз навбатида, шўъба-ларнинг 2 катта гурухидан ташкил топади. Биринчи гуруҳ Сарахбор, Талқ-ин, Наср (уз тароналари б-н) ҳам-да якунловчи Уфар қисмини (Супо-риши б-н), иккинчиси эса, асосан, Савт ва Мўғулча ва шўъбаларини ўз ичига қам-раб олади; 2) Шашмакрм мажмуасидаги мақомларнинг ашула бўлимида 1-гу-руҳни ташкил этувчи шўъбалардан бири. Н. Сарахбор ва Талқин шуъбаларидан кейин келиб, сўнгра Уфарга уланади. Шашмақомда Н. йўлида басталанган жами 14 намуна мавжуд. Улар Бузрук макрмида — Н.и Уззол, Насруллойи, Ростда — Н.и Ушшоқ, Наврўзи Сабо, Наво мақомида — Н.и Бает, Орази Наво, Хусайнийи Наво, Дугохда — Н.и Чоргоҳ, Орази Дугоҳ, Ҳусайнийи Дугоҳ, Сегоҳ мақомида — Н.и Сегоҳ, Наврўзи Хоро, Наврўзи Ажам, Ироқда — Мухайяри Ироқ деб номланади. Н. йўлида басталанган асарлар Хоразм ма-қомлари, Фарғона—Тошкент мақом туркумларида ҳам асосий ўринлардан бирини эгаллайди. Ўтмишда Н. ашула йўлларини муфассал ижро этувчи ҳофизларни «насрчи» деб юритилган. Равшан Юнусов.
НАСР ибн АЛИ, Наср (? - 1012) -Мовароуннаҳр иликхони (999—1012). Қорахонийларти. Бухорони эгаллаш б-н Мовароуннахрнинг босиб олини-шини ниҳоясига етказган (999 й. окт.). Сомонийлар амири Абдулмалик ибн Нуҳ ва унинг қариндош-уруғларини асир қилиб, Ўзгандаги зиндонга ташланган. Шу тариқа қудратли бўлган сомонийлар сулоласи қулаган. 1000—1005 й.ларда илик   Н.   ибн   А.   сомонийлар   ҳоки-

миятини тиклашга ҳаракат қилган Мун-тасирга қарши курашган ва ғалаба қил-ган. 1000 й. Маҳмуд Ғазнавий Н. ибн А. б-н ўз ерлари ўртасидаги чегараларни белгилаш тўғрисида битим тузган, унга кўра, Амударё асосий чегара қилиб белгиланган. Натижада сомонийлар дав-лати ўрнида иккита янги давлат таш-кил топган: биринчиси — Қашқардан Амударёгача чўзилган, Шарқий Тур-кистоннинг бир қисмини, Еттисув, Шош, Фарғона ва қад. Суғд ҳудудини ўз ичига олган қорахонийлар; иккин-чиси — Шим. Ҳиндистон чегарасидан тортиб Каспий денгизининг жан. қир-ғоқларигача чўзилган, ҳоз. Афғонистон ва Шим.-Шарқий Эрон вилоятларини ўз ичига олган Ғазнавийлар давлати.
Бироқ Н. ибн А. Хуросонни босиб олиш ниятидан бутунлай воз кечмаган-ди. 1006 ва 1008 й.ларда қорахонийлар Хуросонга икки марта юриш қилган-лар. 1006 й.даги юриш чоғида Маҳмуд Ғазнавий Ҳиндистонда эди. Қорахоний қўшинлари Балх, Тус ва Нишопурни босиб олганлар. Бироқ Ма\муд Ҳиндис-тондан қайтиб келиб, уларни қувиб юборган. 1008 й.даги Балх яқинидаги жангда Маҳмуд қўшинида 500 та фил бор эди. Н. ибн А. кушини тор-мор эти-либ, қорахонийларнинг Амударёнинг жан.даги ҳудудларини эгаллаш йўли-даги ҳаракатлари шу тарзда тўхтатил-ган. Н. ибн А. нихрятда жасур ва довю-рак, имон, эътиқодли шахс бўлиб, у ҳақда кўплаб ривоятлар тўқилган. Жа-мол Қаршийнит ёзишича, Н. ибн А. буюк номдор хоқон, жуда кўп фази-латлар соҳиби бўлган ва ҳижрий 402 й. (1011 — 12)да Ўзганда вафот этиб ўша ерда дафн этилган.
Ад.: Бартольд В.В., Сочинения, т.2(1), М., 1963; Материалы по истории Средней и Центральной Азии X — XIX вв., Т., 1988; Самарканд тарихи, 1-ж., Т., 1971.
НАСР ибн АҲМАД, Н а с р I ибн Асад Сомоний (тахм. 848 — 893) — сомонийлар сулоласи бошлиғи, Самарканд ҳокими (865—892). Н. ибн А. Норин да-рёси бўйидаги Ҳайлам қишлоғида ту-ғилган. 874 и. Хуросон ҳукмдори Му-ҳаммад ибн Тоқирнинг укаси Ҳусайн ибн Тоҳир Бухорога бостириб келган. Бухоро халқи зулмга қарши қўзғолон кўтарган ва Н. ибн А. ҳузурига элчилар жўнатиб, сомонийлар хонадонидан бир кишини Бухорога хрким қилиб юбо-ришни сўраган. Н. ибн А. уз укаси Ис-моил Comohuuww Бухорога ноиб қилиб юборган. Шундан сўнг Н. ибн А. ўзини бутун Мовароуннахр бошлиғи деб бил-ган ва кумуш дирҳамлар зарб килдир-ган (илгари дирҳам тангалар зарб қилишга фақат тоҳирийларнмнг ҳуқуқи бор эди). Исмоил бўлса, акасига итоат

этмай қўйган ва улар ўртасида 888 й. тўқнашув бўлиб Н. ибн А. қўшинлари бутунлай тор-мор келтирилган. НАСР ибн АҲМАД, Н а с р II Ибн Исмоил Сомоний (тахм. 906—943) — Сомонийлар давлати ҳукмдори (914— 943). Давлатни 8 ёшли Н. ибн А. номи-дан вазир Жайҳоний бошқарган. Бу даврда сомонийлар сулоласи ичида тахт учун курашлар кучайган. Н. ибн А. тахт-га ўтириши б-н амакиси Исҳоқ қўзғо-лон кўтарган. Хартангда Н. ибн А. ва Исҳоқ қўшинлари ўртасида жанг бўлиб ўтган. Жангда Исҳоқ қўшини енгилган. Хуросон ва Нишопурда сомонийларга қарши шиалар қўзғолонлари бўлиб ўтган. Шиалар тарғиботи шу қадар авж олганки, хатто Н. ибн А.нинг ўзи ҳам шиа мазҳабини қабул қилишга маж-бур бўлган. Бундан норози бўлган сун-ний руҳонийлар турк гвардияси ёрда-мида Н. ибн А.га қарши фитна уюшти-ришган. Бундан хабар топган Н. ибн А. фитнани фош этиб, ўз ўғли Нуҳ фой-дасига тахтдан воз кечган. НАСР ибн САЙЁР ал-Лайсий ибн Лайс ибн Рофеъ ибн Робиъа ибн Журай ибн Ауф ибн Амир (тахм. 666—748) — маш-ҳур араб саркардаси, Хуросон волийси (738—748). Арабларнинг мударий қаби-ласидан. 728—29 й.ларда Самарқанд но-иби, сўнгра Балх ва бутун Хуросон нои-би. Кутайба ибн Муслимпинг Мовароун-наҳрга қилган юришларида иштирок этган. Табаришшнг ёзишича, Хуросон Н. ибн С даврида ниҳоятда равнақ топган. Н. ибн С Мовароуннаҳрни узил-кесил араблар қўл остига ўтишига катта ҳисса қўшган. Ўрта Осиёда Ҳорис ибн Сурайж ҳаракатини бостириш учун 738—739 й.ларда Самарканд, Чоч, Фороб ва Фар-ғонага бир неча бор юриш қилган. Н. ибн С. Мовароуннахрда ўз мавқеини мус-таҳкамлаш учун молия ислоҳотини ўтка-зади, шунингдек, исломни янги қабул қилган кишилар жизя солиғидан озод қилинадилар, барча мусулмонлар ҳуқуқ жиҳатдан тенглаштирилганлар. Ер эгаси, эътиқодидан қатъи назар, хирож тўла-ши шарт қилиб қўйилган. Н. ибн С ма-ҳаллий зодагонлар (деҳқонлар) ёрдами-да мамлакатни итоатда тутиб туришга интилган. Шу мақсадда у халифалик то-монига ўтган йирик деҳқонларнинг аввалги имтиёзларини тиклайди, бухор-ҳудо/янинг қизига уйланади. Аммо шун-га қарамай мамлакатдаги халқ озодлик ҳаракатларига барҳам бера олмайди. Абу Муслим б-н бўлган бир неча жангда мағ-лубиятга учрагач, (қ. Абу Муслим ҳарака-ти), Ироққа йўл олган. Исфаҳон рус-тоқларидан бири Сава (Сават, Савах)да вафот этган.
Манбалар: История ат-Табари, Т.,  1987; Абу Са'ид Гардизи, Зайн ал-ахбар, Т., 1991.

НАСРИДЦИН АФАНДИ - қ. Афанди. НАСРИДДИНБЕК, Насриддин хон (1850, Қўқон —1876 й.дан сўнг, Тошкент), — Қўқон хони (1875 й. июль—окт.). Андижон хркими (1865— 75). Худоёрхоннинг катта ўғли. «Пўлат-хон» қўзғолони даврида Абдурахмон оф-тобачи бошлиқ бир неча амалдорлар томонидан отасига қарши уюштирил-ган фитнада қатнашган ва Тошкентга қочиб кетган Худоёрхон ўрнига хон қилиб кўтарилган. К.П. Кауфман 1875 й. 22 сент.да Н.ни Марғилонда оғир шарт-лар битилган шартномага имзо чекишга мажбур қилади. Унга кўра, Н. ўзини Россия вассали деб тан олган. Сирда-рёнинг ўнг соҳилидаги ерлар Наманган ва Чует ш.лари б-н бирга Россия ихтиёрига ўтиши ва 2 млн. рубл миқ-дорида контрибуция (товон) тўлани-ши лозим бўлган. Мазкур битимдан норози бўлган халқ қўзғолон кўтарган ва 9 окт.да қўзғолончилар Қўқонни эгал-лашган. Н. Хўжанд орқали Тошкентга келган. Н. Андижонда муҳташам Мадраса ва жоме маежиди қурдирган.
Ад.: Мирзаолим Мушриф, Қўқон хонлиги тарихи, Т., 1995; Бобобеков Ҳ.Н., Қўқон тарихи, Т., 1996. НАСРИДДИНОВ Латиф (1918 - Тошкент — 1943) — 20-а. ўзбек рангтас-вирчи рассомларидан. Тошкент рассом-лик билим юртида таълим олган (1934— 38). Натюрморт, портрет жанрида ижод қилган. Ижодини портретлар яратиш б-н бошлаган. Рассом асарларида шахслар ўйчан ҳолатда тасвирланган («Ота пор-трети», 1938 ва б.), бўёқ қатлами қалин ишлатилган хамда пухта ва пишиқ ётқ-изилган, тасвир шакли ва ранг-лар жо-зибали ва ифодали бўлиши воситасида бадиий образлар яратишга эришган («Она» портрета, 1940; «Автопортрет», 1942 ва б.). Натюрмортлар, лавҳалар, «Лайли ва Мажнун учрашуви», «Лайли изтироби», «Мажнун саҳрода», «Мажнун ўлими» каби композициялар ярат-ган. Асарлари Ўзбе-кистон давлат санъат музейида сақланади. НАСРИДДИНОВА Гулихон (1949.10.7, Тожикистон Республикасининг Кўлоб ш.) — Ўзбекистон Республикаси халқ ўқитувчиси (1997). Термиз пед. ин-ти-нинг четтиллар ф-тини тугатган (1971). 1971 й.дан Узун туманидаги 4-мактаб-да, 1997 й.дан 4-ихтисослаштирилган интернат мактабида инглиз тили ўқитувчиси. Н. ҳар бир дарсни пухта, жонли, техник воситалар ва тест си-новлари асосида ташкил этади. У иш фаолияти давомида давлат таълим стан-дартларини жорий этиш мақсадида но-анъанавий даре усуллари (семинар-даре, конференция-даре, савол-жавоб, экскурсия-дарс)дан фойдаланади.
НАСРУЛЛОЙИ

НАСРИДДИНОВА Ёдгор Содиқовна (1920.26.12, Қўқон) — давлат ва жа-моат арбоби. Тошкент темир йўл транс-порти ин-тини тугатган (1941). Тошкент темир йўл бекатида муҳандис (1941 — 42). Комсомол ва партия органларида раҳбар лавозимларда (1942—52). Узбекистан қурилиш материаллари саноа-ти вазири (1952—55), Республика Ми-нистрлар Совети раиси ўринбосари (1955—59), Узбекистан Олий Совети Президумининг раиси (1959—70), Ит-тифоқ Олий Совети Миллатлар Совети раиси (1970—74), СССР Қури-лиш материаллари саноати вазири ўринбосари (1974—78). 1978 й. дек.дан нафақада.
НАСРИДДИНШОҲ (1831-1896.1.5, Теҳрон) — Эрон шоҳи (1848—96). Қо-жарлар сулоласидан. Унингдаврида Бо-бийлар қўзғолонлари шафқатсизлик б-н бостирилган. Н. даврида Европа мам-лакатларининг Эрондаги сиёсий тазйиқи кучайган. Н. чет эл (инглиз ва рус) сармоядорларига телеграф, банк, йўл ва б. концессияларкни берган. 1892 й.да Англиядан давлатни асоратга со-ладиган катта карз олган. Чет эл та-маки концессиясига қарши кўтарил-ган ҳаракатни жазолагани учун мах-фий террористик ташкилот вакили Мирзо Ризо Кермоний томонидан ўлдирилган.
НАСРИЙ ШЕЪР — лирик кечинмалар-нинг сочма бадиий нутқ шаклидаги ифодаси. Н.ш.да характернингтараққи-ёти кўрсатилмай, унинг оний ҳолати тасвирланади. Муаллиф нутқининг ҳис-туйғуга бойлиги, индивидуал эмоцио-нал бўёқнинг устунлиги, нутқнинг маъ-лум ритмик қонуниятига мослиги, ни-ҳрят, ўзига хос интонацияга эгалиги, паузанинг кўплиги Н.ш.нинг муҳим ху-сусиятидир. Унда баъзан алоҳида сўз бир ёки бир неча гапга тенг келади. Кўп ҳол-ларда ran ёки сўзлар сўроқ, ундов оҳан-гига эга бўлади. Н.ш. баъзан лирик наср деб юритилади. Опбек, Усмон Носир, Миртемир ва б. ижодида Н.ш.нинг яхши намуналари бор. НАСРОНИЙЛИК (араб.) - қ. Христи-анлик.
НАСРУЛЛАХОН (1806.1.6 - Бухоро 1860.21.9) — Бухоро амири (1826 — 1860), манғитларлан. Амир Ҳайдарнинг ўғли. Отасининг ҳукмронлиги даврида Қаршида ҳокимлик қилган. Амир Хай-дар вафотидан сўнг ҳокимият учун ку-рашларда акалари амир Ҳусайн (1797— 1826) ва амир Умар (1826й. в.э.)ни ора-дан кўтариб, Бухоро тахтига ўтиради (1826).

Н. ўз ҳукмронлиги даврида ислом шариати кўрсатмаларига қатъий амал қилган. Н. жасур ва довюрак киши бўлганлиги боис унга «баҳодир», «бо-тир» унвонлари берилган. Н. давлат ҳокимиятини мустаҳкамлаш мақсади-да уруғ ва қавм бошлиқлари бўлган кўплаб амалдорларни қуйи табақалар-дан чиққан ёш ва ғайратли кишилар б-н алмаштирди. 1837 й.да ҳарбий со-қада ислоҳотлар ўтказиб, ўз қўшини-нинг жанговар ҳолатини яхшилади. Ҳар бири 800 кишидан иборат 50 та сарбозлар бўлуклари ва 250 киши-лик тўпчилар гуруҳи ташкил қи-линган. Мунтазам пиёда қўшини-нинг сони 40000 кишидан ортиқ бўлган.
Н. Хива ва Қўқон хонликларини Бухоро атрофида бирлаштиришга урин-ган. Мамлакатнинг ҳудудий яхлитли-гини тиклаш учун Қўқон хонлари томонидан тортиб олинган Хўжанд, Ура-тепа, Тошкент, Жиззах ва Зоминни Бухоро амирлигига қайтарди (1840—42). Фарғона водийси уламоларининг тала-би б-н Қўқонга юриш қилиб, хонлик ҳудудини эгаллаган (1842). Бироқ у Қўқон хони Муҳаммад Алихотш қатл қилиш б-н чекланмасдан, унинг она-си — машҳур шоира Нодирабетмнп ҳам ўлдиртиради. Н. томонидан Қўқон-га Иброҳим парвоначи манғитнинг ноиб қилиб қолдирилиши салбий оқибатларга олиб келган. Ноиб маҳал-лий аҳолига зулм ўтказиб, соликларни кўпайтирди. Натижада тез орада Қўқон қўлдан кетади. Н. Марвни ҳам Бухорога бўйсиндиради (1843). Шунингдек, Н. қўшини 20 й.да олиб борган 32 та ҳар-бий юришидан сўнг Шахрисабзни узил-кесил эгаллаган (1856). Шаҳрисабз мар-казий ҳокимиятга бўйсунгач, у сулҳ рамзи сифатида маҳаллий ҳукмдор Искандар Валлома (валинеъма)нинг синглиси   Кенагасхонимга уйланди.
Н. ҳукмронлик қилган йиллар Туркис-тон минтақасида Россия-Англия ман-фаатлари ўзаро тўқнашган давр ҳисоб-ланади.
Н. томонидан ва унинг даврида Бу-хорода Қози Ҳасанхўжа, Олимжонбой, Эшони Пир, Мирзо Убайд, Модори-хон, Исмоилхўжа (1829) Алий Чўбин, Мирзо Абдулғаффор, Тожиддин мад-расалари (1860) қурилди, Халифа Ху-дойдод меъморий мажмуасининг қу-рилиши якунланди (1855). Бу пайтда тарихчи Муҳаммад Миролим Бухорий «Фатҳномаи султоний» («Султон фатҳ-номаси») асарини ёзган. Кейинчалик машҳур аллома бўлиб етишган ёш

Аҳмад Дониш Н. назарига тушиб, са-ройга хизматга олинган. Н. Бухорода дафн этилган.
Ад.: Трактат Ахмад Дониша «История ман-гытской династии». Душанбе, 1967; Мирза Абдал'азим Сами. Тарихи салатин-и мангитиййа. М., 1962; Узбекистан тарихи: давлат ва жамият тараққиёти, 1-қисм,  Т., 2000.
НАСРУЛЛО ҚЎШБЕГИ (19-а. ўрта лари — 1918, Кармана) — манғитлар даврида нуфузли сарой арбоби, қўшбеги. Амир Абдулаҳад, ҳукмронли-ги даврида аввал Шаҳрисабз ҳокими, сўнгра саройда хизмат қилган. Бухорода 1910 й. январь воқеалариаан кей-ин Останақул қўшбеги ўрнига қўшбе-ги ( бош вазир) қилиб тайинланган. Саид Олимхон қукмронлиги даврида Н.қ. мамлакатда амирдан кейинги нуфузли шахе сифатида мамлакатнинг асосий ишлари б-н шуғулланган. Рус тилини яхши билгани учун амир но-мидан Россия империясининг Бухо-родаги сиёсий агенти б-н бевосита мулоқотлар ўтказган, бир неча марта Россияга борган.
Н.қ. Бухородаги жадидчилик ҳарака-тига хайрихохлик б-н қараган. Амир Олимхон томонидан Бухорода ислоҳот-лар ўтказиш тўғрисидаги фармон қабул қилинишида муҳим роль ўйнаган (1917 й. 7 апр.). Лекин Бухорода 1917й. апрель намойишидан кейин Олимхон Н.қ.ни жадидларни қўллаб-қувватлаганликда айблайди ва уни лавозимидан олиб таш-лаб, ўрнига мутаассиб Низомиддин Урганжийни қўшбеги қилиб тайинла-ди(1917й. 15апр.). Н.қ. Карманага жўна-тилади ва маҳбусликда сақланади. У Колесов воқеасидан кейин амир Олим-хоннинг фармонига биноан, 17 киши-лик оиласи ва бутун қариндош-уруғла-ри б-н бирга ўддирилган.
Ад.\ Айний С, Бухоро инқилоби тарихи учун материаллар, М., 1926; Фитрат, Амир Олимхоннинг ҳукмронлик даври, Т-, 1992; Хўжаев Ф., Бухоро инқилобининг тарихигаматериаллар, Т., 1997; Муҳаммад Али Балжувоний, Тарихи нофеий (Фойдали тарих), Т., 2001.
Қаҳрамон Ражабов.
НАСРУЛЛОЙИ - ўтмишда (16-а.) яшаб ижод этган машҳур бастакорнинг исми (тахаллуси)га нисбат бериб атал-ган мусиқий асарлар номи. Шашмақом-да Бузрук мақоми Мушкилот бўлими-да «Муҳаммаси Н.» номи б-н асосий чолғу қисмларидан бири сифатида ўрин олган. Ушбу мақомнинг ашула бўли-мида Н. наср йўлида яратилган шўъба-лардан биридир. У ўзининг куй қиёфаси жиҳатидан Бузрукнинг бош-қа шўъбаларидан бирмунча фарққила-ди.   Ички тузилиши   бўйича    Н.   чол-

ғу муқадимма, даромад, миенхат, ду-наср, Турк авжи, туширим куй жум-лаларидан ташкил топган. Н. шўъбаси ўзидан сўнг келадиган 3 Таронага эга. Н.нинг бош куй мавзуи бошқа шўъбаларда намуд сифатида ишла-тилади.
Хоразм мақомларида ҳам Бузрук ма-қоми айтиш йўлидан ўрин олган бўлиб, наср шўъбаси услубида яратил-ган намуналардан. Тошкент — Фарғо-на мақом йўллари қаторида Н. 5 қисм-ли чолғу куйлар туркуми сифатида маъ-лум. Унинг қисмлари ҳар хил вазн ва доира усулларига туширилган бўлиб, иккинчиси (чапандоз)нинг ашула йўли ҳам мавжуд.
НАССАУ, Н а с с о — Багама Оролла-ри пойтахти, Нью-Провиденс о.нинг шим. сохилида. Иклими тропик иклим; янв.нинг ўртача т-раси 21°, июлники 28°. Йилига ўртача 1150 мм ёғин ёғади. Аҳолиси 172 минг киши (1990-й.лар ўрталари). Атлантика океани соҳилида-ги порт; четга денгиз булути, сизаль, цитрус мевалар чиқарилади. Аэропор-ти халқаро аҳамиятга эга. Халқаро миқ-ёсдаги молиявий марказ (250 дан ор-тиқ банк муассасалари бор). Иклим курорти. Туризм ривожланган. Ахрли-нинг катта қисми сайёхларга хизмат кўрсатиш б-н банд. Озиқ-овқат, нефтни
Нассау шаҳрининг соҳил қисми.
қайта ишлаш саноати корхоналари, кема верфи мавжуд. Шаҳарга 1656 й.да асос солинган ва Чарльзтаун деб атал-ган. 1694 й.да испанлар томонидан вай-рон қилинган. 1696 й.да қайта қурилиб, Н. деб номланган. Н. — мамлакатнинг маданий маркази. Кутубхона, музей, коллежлар бор. Меъморий ёдгорликлар-дан Монтегю ва Финкасл фортлари, собор сакланган.
НАСТАРИН, сирень (Syringo) — зайтундошлар оиласига мансуб барги тўкиладиган бута ёки дарахтлар туркуми; манзарали ўсимлик.   30 тури бор,

асосан, Евросиёда тарқалган. Жуда кўп мамлакатларда эки-лади. Ўзбекистонда оддий Н. (S. vulgaris), форс Н. (S. persica), хитой Н. (S. chi-enensis) ва б. ўсти-рилади. Барги, асосан, оддий,   яхлит,
Настарин.
баъзан кесик ёки патсимон қирқилган. Гули майда, ранги оқ, пушти, қизил. Икки жинсли, хушбўй, тўпгули рўвак-симон, барг ёзиши б-н бир вақтда гул-лайди. Маданий навлари гултўплами уз. 25—30 см гача боради. Тез усади. Апр.—май (жан. р-нларда), май—июнь (шим. р-нлар)да гуллайди. Меваси икки уяли кўсак. Уруғидан, пархиш усули б-н ва қаламчасидан кўпайтирилади. Н.нинг турли-туман навлари яратил-ган. Ўзбекистон ФА Ботаника боғида Н.нинг доривор ва манзарали дурагай-лари, интродукция қилинган навлари яратилган. Форс Н. Тошкентда 2 марта (бахрр ва кузда) гуллайди. Гулидан тай-ёрланадиган экстракт парфюмерия-косметика саноатида, ёғочи дурадгорликда ишлатилади.
НАСТАЪЛИҚ — хаттотлик услуби, араб мумтоз хат услубларидан бири. 14-а.да шаклланган, назарий асосчиси Мир Али Табризий. Бу хат насх ва таълщ хат услублари асосида яратилган бўлиб, ҳар-фларнинг 5/6 қисми эгри ва 1/6 қисми тўғри чизиқлар асосида ёзилади. Дастлаб мўътабар қўлёзмаларни, асосан, бади-ий адабиёт намуналарини кучирищда ва алоҳида қитъаларни битишда фойдала-нилган. Кейинчалик бу ёзув китобат санъатидан насх ва сулс ёзувларини си-қиб чиқаради. Ўрта Осиё, Эрон, Озар-байжон, Афғонистон ва Ҳиндистонда кенг таркалган. Жаъфар Бойсункурий, Азҳар Табризий, Султонали Машхадий ва унинг шогирдлари Н.да ижод қилган. Айниқса, Мир Али Ҳаравийнннг Н.ни Мовароуннаҳрда тарқалишида хизмати катта. Дарвиш Муҳаммад («Фавоид ул-ху-тут»), Мунис Хоразмий («Саводи таъ-лим»), Муҳаммад Азим («Миръоти таъ-лим») асарларида Н. хатининг асосла-рини ўрганиш баён этилган. НАСТИЯ (юн. nastos — зич, таранг) — ўсимлик барглари, гулбарглари ва б. қисмларининг ташқи омиллар (ёруғ-лик, ҳарорат ва б.) таъсирида ҳаракат қилиши. Н. ҳужайраларнинг нотекис

ўсиши еки улардаги таранглик ҳолати-
нинг турлича ўзгариши натижасида
содир бўлади. Эпинастияда ўсим-
ликнинг учки қисми тез усади (мае,
куртак ёки ғунча очганда), гипона-
стияда эса пастки қисми тез усади
(мае, гуллаш тугагандан кейин гул
қопламининг туташиб кетиши). Таъсир
этадиган омилларга кўра, фотонас-
тия (ёруғлик таъсирида), термона
ст и я (ҳарорат ўзгарганда), никти-
настия (кун б-н тун алмашганда),
сейсмонастия (механик таъсир ёки
тебраниш таъсирида), хемонастия
(баъзи моддалар таъсирида) фарқ
қилинади. Ўсимликларнинг ҳашаротлар
ёрдамида четдан чангланишида, гулни
ноқулай шароитдан қимоя қилишда ва
б. хрлларда Н.нинг аҳамияти катта.
НАСТУРАН (юн. nastos — зичлашган
ва лот. uranium — уран), уран смо-
лали руда — содда оксидлар син-
фига мансуб минерал. Уранитнинг кри-
сталлокимёвий аналоги. Массив ва
колломорф агрегатлар. Таркибида ўз-
гарувчан микдорда UO3 (20—55%) ва
UO2 (25—60%) бўлади. Қушимча сифа
тида радиоген қурғошин, Са, баъзан но-
дир-ер элементлари, шунингдек, сув
учрайди. Н.нинг кристаллик структура-
си, одатда, уранинитга мое келади. Ран
ги қора, смоласимон ялтироқ, шаффоф
эмас. Қаттиқлиги минералогик шкала
буйича 4—6; зичлиги UO2 ва UO3 нис-
батига қараб, 4500 дан 9000 кг/м3 гача
ўзгариб туради. Электромагнит хоссасига
эга. Ниҳоятда кучли радиоактив. U нинг
энг куп тарқалган минерали. Мураккаб
гдиротермал типли конларда Sn ва W
минераллари, шунингдек, кобальт, ни
кель, темир арсенидлари б-н, мис,
қўрғошин, висмут, кумуш ва б.нинг
сульфидлари б-н бирга ҳосил бўлади.
Уран-темир рудали конларда гематит,
магнетит ва б. билан бирга учрайди.
Чукинди типли конларда, конгломерат-
ларда эса кора уран деб аталувчи ку-
кунсимон, тупроқли агрегатларда ҳам
маълум. Уран ва радийнинг асосий са-
ноат минералларидан бири.
НАСТУРЦИЯ, ка
пу ц и н (Тгора-
eolum) — настур-
циядошлар оиласи
га мансуб бир ёки
куп йиллик усим-
ликлар туркуми.
Купинча Жан. Аме-
рикада, асосан,
Анд тоғларида
ўрмон ва чакалак-
зорларда 80 га яқин
тури усади. Новда-
лари серсув,  сер-
Настурция.
НАТРИЙ

шох. Барги қалқонсимон, панжасимон кесик, бандли. Гули якка, йирик, қизил, сариқ ёки олов ранг, икки жинсли. Меваси бир уруғли, уч палла-га ажралади. Манзарали ўсимлик сифа-тида ўстирилади.
НАСХ (араб. — бекор қилиш) — Қуръ-он оятларидан айримларининг қироа-ти ва ёзувини ўзгаришсиз саклаган ҳолда, уларни фақат амалдан крлди-риш, татбиқ этмаслик. Шу каби оят — «мансух» (бекор қилинувчи), уни бекор қилувчи оят — «носих» деб аталади. Ислом тарихига кўра, Қуръон оятлари яхлит эмас, балки вақт-вақти б-н, зарурат ва эҳтиёжга кўра, 23 й. мобай-нида нозил қилинган. Бу аснода шари-атнинг айрим ҳукмлари оят ва хддис-лар кўрсатмаси б-н янгиланиб турган. Шунинг учун баъзи оятлар мазмуни бир-бирига зид туюлади. Бундай вақтда улардан қайси бири кейин нозил қилинган бўлса, ўшаниси носих, оддин нозил қилингани эса, мансухдир. НАСХ — хаттотлик услуби, араб ёзу-видаги мумтоз хат услубларидан бири. 10-а.да куфий ёзуви заминида яратилган, ихтирочиси Ибн Муқла. Куфий ёзувини китобат санъатидан бутунлай сиқиб чи-қаргани учун шу ном б-н аталган (Н. сўзи «ўчириш», «бекор қилиш» деган маъно-ни англатади). Ҳарфларнинг 4/6 қисми эгри ва 2/6 қисми тўғри чизиклар асо-сида ёзилади. Мумтоз хат услубларида бўлганидек бу хат услубида «алиф» (I), «дол» (j) ва «лом» (j) ҳарфларининг тур-раси йўқ, «то» (i) ва баъзан «лом» ҳар-фида агар ундан кейин «жим» (Е), «мим» (f), «хр» ҳарфлари келса, турра бўлади; «ҳо» ҳарфи (j.) *. кўринишида ёзилади. Асосан қуръон, ҳадис, тафсир кўчириш-да қўлланилган, кейинчалик илмий ва бадиий асарлар ҳам шу ёзувда битилган. Турли хат услублари ихтиро қилинганига қарамай, Н. хати бугунги кунда ҳам турли мамлакатлар матбуотида кенг қўлла-нилмокда.
НАТАНС (Nathans) Даниел (1928.30.10, Уилмингтон ш.) — аме-рикалик генетик, тиббиёт д-ри (1954 й.дан). Деловэр штати ун-тини тугат-ган (1950). 1972 й.дан Жон Гопкисн ун-ти тиббиёт ф-ти микробиология бўлими директори. Илмий ишлари мо-лекуляр биологияга оид. Рестрикцион энзимлар (ферментлар) кашф этган ва уларни молекуляр генетикада қўллаган. Нобель мукофоти лауреати (1978, X. Смит б-н ҳамкорликда). НАТО (NATO — инг. North Atlantic Treaty Organization — Шимолий Атлантика шартномаси ташкилоти сўзла-рининг қисқартмаси) — қ. Шимолий Атлантика шартномаси ташкилоти.

НАТРИЙ (араб, натрун, юн. nitron — табиий сода; лот. natrium), Na — Менделеев даврий системасининг 1 гуру-ҳига мансуб кимёвий элемент. Ишкр-рий металл. Тартиб раками 11, ат. м. 22,9898. Битта табиий изотопи 23Na бор. Сунъий радиоактив изотопларидан 23Na ва 24Na муҳим. Н.нинг табиий бирик-малари — ош тузи NaCl, сода Na2CO3 қадимдан маълум. Металл ҳолидаги Н.ни 1807 й.да инглиз олими Г. Дэви ўювчи натрийни электролизлаб ажра-тиб олган. Масса жиҳатдан Ер пўсти-нинг 2,64% ини ташкил қилади. Қуёш атмосфераси ва юлдузлараро фазода Н. борлиги аниқланган. Денгиз сувида 1,5-1016 т Н. бор. Н. табиатда фақат би-рикма (тузлар) ҳолида учрайди. Улардан энг муҳимлари: натрий хлорид, яъни ош тузи (тош туз, галит) NaCl, натрий сульфат (мирабилит, глаубер тузи) Na2SO410H2O, натрий нитрат (чили селитраси) NaNO3, натрий сульфат (тенардит) Na2SO4, трона NaH(CO3)2, натрий алюминий гексафторид (криолит) 3NaF-AlF3, натрий тетраборат (бура — тинкал) №2В4О710Н2Оваб. Бун-дан ташқари, Н. Са, Sr, Ba, Mg, A1 ва нодир-ер элементлари б-н биргаликда кўпгина табиий силикатлар таркибига киради. Н. ўсимликлар (бўйимодарон, денгиз ўти) таркибида ҳам бор. Одам ва ҳайвонлар организмида бирикмалар ҳолида бўлади. Mac, H. ионлари одам қони плазмасида 0,320%, суякда 0,6%, мускул тўқимасида 0,6—1,5% ни ташкил килади. Организмда сарф қилин-ган Н. ўрнини тўлдириш учун киши суткасига 4—5 г ош тузи истеъмол қилиши лозим. Н. конлари ер юзида кенг тарқалган. Ўзбекистонда Сурхон-дарё вилоятида ва Қорақалпоғистонда катта ош тузи конлари бор.
Н. — кумуш каби оқ, юмшоқ металл; пичоқб-н осон кесилади. Зичлиги 0,968 г/см3 (20° да), суюқланиш т-раси 97,83°, қайнаш т-раси 882,9°. Кимёвий жиҳатдан жуда фаол. Ҳавода осон ок-сидланади. Сув б-н шиддатли реакция-га киришиб (реакция баъзан портлаш б-н боради), натрий гидроксид NaOH ва Н2 ҳосил қилади. Водород, кислород, галогенлар, олтингугурт, углерод ва б. б-н реакцияга кириша олади. Н. суюқ аммиакда яхши эрийди. Кўпгина металлар б-н қотишмалар беради.
Н. ош тузи NaCl ни электролизлаб олинади. Н. жуда фаол металл бўлгани учун керосинда сакланиши керак. Уни кавшарлаб бекитилган идиш ёки мах-сус цистернада ташиш мумкин. Н.ни ишлатишда махсус коржома, қўлқоп кийиб, кўзойнак тақиш лозим. Иш

жойи ёнғинга қарши воситалар б-н жиҳозланиши зарур. Н. бор жойда ёнғинни сув б-н ўчириш мумкин эмас, акс ҳолда портлаш юз беради.
Н. (ўзи ёки қотишмаси) авиация дви-гателларида, ядро реакторларида, махсус ёриткичларда, металлургияда (қай-тарувчи сифатида ва қотишмалар олишда) ва тетраэтилқўрғошин олиш-да, бирикмалари тиббиётда касаллик-ларни даволашда, қ.х.да ўғит сифатида ишлатилади.
Натрий бирикмалари. Натрий бикарбонат, ичимлик сода — NaHCO3 рангсиз моноклин панжара-ли кристалл модда, зичлиги 2,16—2,22 г/см3. Киздирилганда 50° даёқ ўзидан карбонат ангидрид СО2 ни чиқара бош-лайди. 100—150° да бутунлай парчала-ниб, натрий карбонат Na2CO3 га айла-нади. Сувда 20° да 8,8%, 60° да 14,1% эрийди. Натрий карбонатга СО2 таъсир эттириб олинади. Озиқ-овқат саноати-да, тиббиётда ва ўт ўчирувчи модда сифатида ишлатилади (қ. Сода).
Натрий бромид, NaBr — бромид кислота (НВг)нинг натрийли тузи. Рангсиз гигроскопик кристалл модда, зичлиги 3,20 г/см3, суюқланиш т-раси 747°, кайнаш т-раси 1390°. Сувда яхши эрийди, 30° дан паст т-рада NaBr-2H2O ҳолида кристалланади. NaOH эритма-си Вг таъсир эттириб олинади. Оптик материал сифатида, тиббиётда ва фо-тографияда ишлатилади.
Натрий йодид, Nal — рангсиз кристалл модда, зичлиги 3,665 г/см3, суюқланиш т-раси 662°, кайнаш т-раси 1307°. Ёруғликда хаводаги кислород б-н оксидланиб, эркин йод ажратиб сарғаяди. Сувда 20° да 64,1%, 100° да 75,1% эрийди. Сув б-н кристаллогид-ратлар ҳосил қилади: Nal-5H2O, NaI-2H2O. Метил ва этил спиртида, ацетонда эрийди. Fe3lH б-н NaCO3 ўрта-сидаги алмашиш реакцияси асосида олинади. Тиббиётда йод препарати сифатида қўлланади.
Натрий силикатлар — силикат кислоталарнинг натрийли тузлари, натрий метасиликат (Na2SiO3), натрий ортосиликат (Na4SiO4), натрий пиро-силикат (Na6Si07), натрий бисиликат (Na2SiO5), натрий трисиликат (Na2Si3O7). Сувда эриганда қуюқ коллоид эритма ҳосил қилади. Натрий ме-тасиликатнинг 1, 5, 6, 8 ва 9 молекула сувли, натрий пиросиликатнинг 3,5 ва 11 молекула сувли кислоталлогидрат-лари мавжуд.
Натрий метасиликат шиша-симон аморф модда. Зичлиги 2,614 г/см3, суюкланиш т-раси 1089°. Натрий  ортосиликатнинг 2 та моди-

фикацияси бор, бир турдан иккинчи турга айланиш т-раси 960°; суюкланиш т-раси 1118° (парчаланади). Натрий пиросиликат ўткир қиррали плас-тинкасимон кристалл модда. Зичлиги 2,96 г/см3, суюкланиш т-раси 1115°. Натрий бисиликат ромб панжа-рали кристалл модда. Зичлиги 2,496 г/см3, суюкланиш т-раси 874°. Натрий трисиликат моноклин панжарали кристалл модда. Зичлиги 2,467 г/см3, суюкланиш т-раси 700°. Н.с. тегишли таркибли шишаларни кристаллаш йўли б-н олинади. Шиша, алюмосиликат катализаторлар, цеолитлар, шунинг-дек, суюқ шиша и.ч.да қўлланади.
Натрий тиосульфат (натрий гипосульфит), Na2S2O32H2O — ранг-сиз, ялтироқ кристалл модда, зичлиги 2,119 г/см3. Сувсиз Na2S2O3 ок, порошок, очиқ ҳавода фақат бир неча кун барқарор. Нам ҳавода тез оксидланади. Спиртда эримайди. 100 г сувда 20° да 70,2 г эрийди. Сувдаги эритмаси ҳаво-дан кислород ютади . Олтингугуртни натрий сульфатнинг иссиқ эритма-сида эритиб: Na2SO3+S=Na2S2O3; натрий гидросульфидни натрий би-сульфитга таъсир эттириб: 2NaHS + 4NaHSO3 = 3Na2S2O3+ ЗН2О ва б. усулларда олинади. Фотографияда, тўқимачиликда, кўнчиликда, тиббиё-тда, шунингдек, аналитик кимёда реактив сифатида ишлатилади.
Натрий фосфатлар — мета-, орто- ва пирофосфат кислоталарнинг натрий тузлари. Ортофосфат кислота уч хил фосфат ҳосил қилади, мае, мононатрий фосфат (NaH2PO4), динатрий фосфат (Na2HPO4); тринатрий фосфат (Na3PO4). Агар NaH2PO4 қиздирилса, ўзидан сув чиқариб натри й гидропирофос-фат (Na2H2P2O7) га, янада кучлироқ қиздирилса, полимер модда — натрий гексаметафосфат (NaPO3)6 га айланади. Агар Na2HPO4 қиздирил-са, натрий пирофосфат (Na4P2O7) ҳосил бўлади. Н.ф. сувни юмшатишда, рудаларни бойитишда, тўқимачилик, кўн, озиқ-овқат саноатларида, фотографияда, электролизда ва б. сохалар-да қўлланади.
НАТРИЙ ГИДРОКСИД (ўювчи натрий, каустик сода), NaOH — рангсиз кристалл модда. Суюкланиш т-раси 323°, қайнаш т-раси 1403°, зичлиги 2,02 г/см3. Сувда яхши эрийди, эриш вактида иссиклик ажратиб чиқа-ради. Гигроскопик. Сувдаги эритмаси кучли ишқор. Сувсиз NaOH 61,8° дан юқорида кристалланади. Ҳаводаги намни тортади, шу сабабдан ёйилиб кетади ва

натрий карбонатга айланади. Н.г. натрий метали ва натрий гидритни эритади.
Ош тузининг сувдаги эритмаси (на-макоб)ни электролиз қилиб ҳосил қили-нади. Сунъий ипак, совун ва б. кимёвий моддалар и.ч.да, тўқимачилик ва б. са-ноат тармокларида ишлатилади. Кўпги-на органик бирикмалар, чарм ва қоғоз-ларни емиради. Терига тегса куйдиради. НАТРИЙ КАРБОНАТ - кальцийлан-ган сода, карбонат кислотанинг нат-рийли тузи Na2CO3. Куб панжарали кри-сталлардан иборат рангсиз гигроскопик модда. Суюкланиш т-раси 858°, зичлиги 2,5326 г/см3Л Сувда 0° да 6,54%, 20° да 17,69%, 100° да 31,29% эрийди. Сувда эриганда иссиклик ажралиб чиқади. Сувли эритмада 32° да йирик тиниқ Na2CO310H2O, 32° ва 34,8° орасида Na2CO3H2O, 34,8° дан юқорида Na2CO3H2O кўринишида кристалланади. Н.к. очиқ ҳавода сакланса, СО2 ни ютиб уюшиб қолади. Тўқимачилик, қоғоз, шиша, нефть саноатида, совун и.ч.да ва б. соҳаларда қўлланади. НАТРИЙ ЛАМПА — газ разрядли ёруғ-лик манбаи. Натрий (Na) буғларида электр разряди юз берганда оптик ди-апазондаги нурланиш (ёруғлик) пай-до бўлади. Паст босимли ва юқори бо-симли турлари бор. Паст босимлиси натрий буғлари ва инерт газлар аралаш-маси тўлдирилган шиша найчадан иборат. Бундай лампа сариқ нур сочга-ни учун умумий ёритишда ишлатил-майди. Ундан автомобиль йўлларини ёритиш, шаҳар кўчаларини беза-тиш учун фойдала-нилади.
Юқори  босимли натрий      лампа:
1
— разряд трубка;
2
—    шишадан
қилинган ташқи
колба; 3— сочувчи
қоплама; 4 — ба
рий газ юткич; 5 —
цоколь.
Юқори босимли Н.л.нинг найчаси натрий буғларида юқори (1200° дан юқори) т-рагача электр разрядига чидайдиган поликристалл (мае, А12О3)дан тайёрла-нади. Найчадаги ҳаво сўриб олинга-нидан сўнг унга натрий, гелий ва инерт газ тўлдири-лади. Бундай лампа нафис олтин ранг ёруғлик сочгани учун ички ва ташқи ёритиш тармокларида ишлатилади. Н.л. электр тармогига ишга тушириш-рост-лаш аппаратлари орқали уланади. НАТРИЙ СУЛЬФАТ — сульфат кислотанинг натрийли тузи. Na2SO4, рангсиз    модда,    аччиқроқ;    суюкланиш

т-раси 32,4°, сувда оз эрийди (100° да масса жиҳатдан 29,7%). Табиатда тенардит ва мирабилит минерали кўрини-шида учрайди. Кўпчилик тузлар (мае, Li2SO4, K2SO4) б-н қаттиқ эритма ва б. сульфатлар б-н қўш тузлар ҳосил қила-ди. Буларнинг айримлари Na2SO4-MgSO4- 4Н2О (астраханит), Na2SO4 (глауберит), Na2SO4-2K2SO4 (глазерит), 2Na2SO4 Na2CO3 (беркеит) табиатда учрайди. Н. с. шиша, сульфатли целлюлоза и.ч.да, тўқимачилик саноатида, совун ва чарм и. ч.да, рангли металлур-гияда, тиббиётда (сурги сифатида) ва ветеринарияда ишлатилади. НАТРИИ ХЛОРИД, ош тузи, NaCl — хлорид кислотанинг натрийли тузи. Куб панжарали кристаллардан иборат рангсиз модда. Суюкланиш т-раси 801°, қайнаш т-раси 1413°, зичлиги 2,161 г/см3. Сувда яхши эрийди. NaOH, HC1, MgCl2, СаС12 ва б. иштирокида Н.х.нинг сувда эрувчанлиги жуда камаяди. Тоза Н.х.нинг гигроскопиклиги оз, аммо ара-лашмалар (мае, магний тузлари) иштирокида унинг гифоскопиклиги жуда ортади. Табиатда галит (тош туз) ҳоли-да, денгиз ва шўр кўл сувлари таркиби-да бўлади. Озиқ-овқат ва б. саноат соҳа-ларида, қ.х.да, рўзғорда кўплаб ишлатилади. Ундан ўювчи натрий, хлор, сода, натрий сульфат олишда фойдаланилади. НАТРИЙЛИ СЕЛИТРА, натрий нитрат, NaNO3 — нитрат кислотанинг натрийли тузи; азотли ўғитлараан. Сувда яхши эрийдиган рангсиз кристалл модда. Чили селитраси деб ҳам аталади. (Чилидаги табиий конлардан олинади). Саноатда азот оксидни ишкррга ютти-риб, реакция вақтида ҳосил бўладиган натрий нитратни нитрат кислота б-н оксидлаб олинади. Таркибида 16—16,5% N бор, гигроскопик, сакланганда бир оз муштланади, қуруқ ҳолида яхши со-чилади. Н.с. физиологик ишқорий ўғит, шунинг учун у, кўпинча, оҳакланмаган нордон чимли-подзолли тупрокларда ишлатилади. Ўрта Осиёнинг карбонатли тупрокларида, айниқса, шўрланган тупрокларда Н.с.ни ишлатиш тавсия этил-майди. Ўзбекистонда Н.с. Чирчиқ«Элек-тркимёсаноат» акциядорлик жамияти, Навоий «Электркимёзаводи» акциядорлик жамияти, Фарғона «Азот» и.ч. бир-лашмасида ишлаб чиқарилади. НАТРОЛИТ (натрий ва юн. lithos -тош) — цеолитлар гуруҳига мансуб минерал. Кимёвий таркиби Na2 Al2 Si2 О8-2Н2О, баъзан Na ўрнида К ва Са бўлиши мумкин. Кристаллокимёвий структураси типи бўйича каркасли алю-мосиликатларга киради. Ромбик ва тет-рагонал сингонияларда кристалланади. Кристаллари, асосан, ингичка игнаси-мон, шунингдек, радиал-нурсимон, толасимон. Донали зич уюмлардан ибо-

рат. Одатда рангсиз, кулранг ёки сар-ғимтир, қизғиш. Шишасимон ялтироқ ёки садафсимон. Қаттиқлиги минера-логик шкала бўйича 5—5,5; зичлиги 2,2
-
2,5 г/см3.
Сув, NH3, CO2, H2S ва б. моддалар-ни ўзига сингдира олади. Саноатда пер-мутитлар (сунъий алюмосиликатлар) тайёрлашда ишлатилади. Н. қайноқ сув-ли эритмаларнинг вулкан жинсларида-ги бўшлиқ ва ёриқларда цеолит, кальцит, кварц, хлорит б-н бирга чўкиши-дан ҳосил бўлади. Ўзбекистонда Қура-ма тоғларида (айниқса, Оқтепа, Калмоққир, Қўрғошинкон ва б.), шу-нингдек, Белтовда (Қизилқум) маълум. НАТГА (Natta) Жулио (1903.26.2, Империя ш., Италия — 1979.1.5, Милан)
—
италиялик органик кимёгар. Орга
ник бирикмаларнинг полимерланиш
жараёнларини ўрганиш ва синтетик ка-
учуклар и.ч.га катта ҳисса қўшган. Тар-
тибли тузилишга эга бўлган полимер-
лар синфини аниклаган. К. Циглер ка-
тализатори деб номланган металлорга-
ник катализаторлар иштирокида ванил
мономерларнинг стереоспецифик по-
лимерланишни кашф қилган. Бу усул-
ни қўллаш полипропилен, полибутен
ва ш.к. кўпчилик каучукларни саноат
миқёсида и.ч.га имкон берди. Нобель
мукофоти лауреата (1963).
НАТУРА (лот. natura — табиат) — 1)
инсон характери мижози, ахлоқи; 2)
пул ўрнига тўланган мол, маҳсулот (қ.
Айирбошлаш); 3) (тасвирий   санъ-
атда) рассом томонидан тасвирлаш
учун  танланган  воқеликдаги  реал
объектлар (табиат кўриниши, одам,
хайвон, буюм ва ҳ.к.). Н. танлаш, куза-
тиш ҳамда унинг талқинида ижодкор-
нинг ғоявий-эстетик қарашлари, мақ-
сади намоён бўлади. Реалистик тасвирий
санъат асосларини эгаллашда Н. асосий
манба ҳисобланади. Н.ни кузатиш, унинг
тузилиши ва расмини чизиш орқали рас-
сом, ҳайкалтарош, меъмор ҳаётни чу-
қурроқ англаб, дунёвий билимлари кен-
гайиб, фазовий тасаввури ортиб боради.
Н.дан ижодкор бевосита хаётий чизги-
лар ишлаши, уларнинг этюд, эскизла-
ри — хомаки расмлар (кўпинча манзара,
портрет, натюрморт ва мавзули ком-
позициялар) яратиши мумкин.
НАТУРАЛ АЙИРБОШЛАШ - айир-
бошлашнинг илк тури (яна қ. Бартер).
НАТУРАЛ ЛОГАРИФМ -    асосини
Непер сони е = 2,71828 ... ташкил қила-
диган логарифм. N сонининг натурал
логарифми lnTV деб белгиланади.
НАТУРАЛ СОНЛАР — оддий хисоб-
лашда қўлланиладиган бутун мусбат
сонлар: 1, 2, 3 .... Алоҳида-алоҳида нар-
саларни ҳисоблаш заруриятидан келиб
чиққан (қ. Сон).

НАТУРАЛ ХЎЖАЛИК — ўз эҳтиёжла-рини ўзи яратган ма\сулот ва хизматлар б-н қондирадиган хўжалик. Н.х. қўл меҳ-натига асосланади, меҳнат унумдорли-ги паст бўлган кўҳна меҳнат қуроллари ишлатилади. Н.х.нинг кенгайиши янги ресурсларни жалб этиш, мае, янги ер-ларни очиб, экин майдонларини кен-гайтириш, моллар сонини кўпайтириш, ишловчилар сонини ошириш орқали амалга оширилади.
Н.х. шароитидаги иқтисодий муноса-батлар ҳам содда бўлади, улар узок, вақт, ҳатто асрлар давомида, ҳеч бир ўзгариш-сиз сакланиб қолади. Mac, Ўрта Осиёда ерларни оғзаки келишув асосида ижа-рага бериш, ижара ҳақини ҳосилнинг бир қисмидан олиш, ҳосилдан кафсан тарқатиш каби муносабатлар узоқ сақ-ланган. Н.х.нинг энг муҳим белгиси унинг бозордан ажралган бўлишидир.
Бу хўжалиқда пул муносабати бўлмай-ди, яратилган маҳсулотни хўжаликнинг ўзи хонаки қайта ишлайди. Мае, натурал чорвадор хўжалигида жундан мато-лар, гилам, палос ва кигизлар, тери-дан эса оёқ кийимлари, пўстин тайёр-ланади. Н.х. ибтидоий давр ва ўрта аср-ларда ривож топган. Товар хўжалигига асосланган бозор муносабатларига ўтил-гач, у ўз аҳамиятини йўқотади.
Товар-пул муносабатларининг ри-вожланиши Н.х. миқёсини қисқартира-ди, сўнгра амалда тўлиқ сиқиб чиқа-ради. Лекин унинг айрим унсурлари жаҳон иқтисодиётида сакланиб келмоқ-да. Иқтисодий ривожланган мамлакат-ларда унинг аҳамияти катта эмас Аҳоли турмуш даражаси паст, илмий-техни-ка потенциали юқори бўлмаган, иж-тимоий-иқтисодий муносабатлар ри-вожланмаган мамлакатларда Н.х. озиқ-овқат маҳсулотлари и.ч., уй-жой қури-лиши, ҳунармандчилик ва б.да ҳам муайян роль ўйнаб келмокда.
Н.х.нинг айрим кўринишлари 21-а. бошларида ҳам Осиёнинг тоғли ҳудуд-ларида, Африка ва Лотин Америкаси-нинг (Амазонка) ўрмонзор ва чакалак-зорларида овчилик ва теримчилик б-н шуғулланадиган қабилаларда сақланиб қолган.
НАТУРАЛИЗМ (франц. naturalizme, лот. naturalis — табиий) — 19-а.нинг охир-ги чорагида Европа ва АҚШ адабиёти ва санъатида юзага келган оқим ва ижодий метод; реал борлиқни объектив, аниқ ва ҳиссиз акс эттиришга интилган. Н. табиий фанларда эришил-ган му\им муваффақиятлар таъсирида юзага келган. Асосий тасвир объекти — инсон, унинг табиий ва физиологик ҳаёт тарзи; табиат ва атроф муҳитни унинг маиший ва моддий муҳити деб билган. Бу эса, ўз навбатида, бадиий

имкониятлари чекланган бадиий мада-ният тараққиётини таъминлади: Фран-цияда Э.Мане, Э. Дега, А.Тулуз-Лотрек; Бельгияда К. Менье, П.Полюс; Герма-нияда М. Либерман, X. Бартельс, К. Коль-виц; Италияда веризм вакили В.Вела ва б. Тасвирий санъатда Н. борлиқ-ни ғоявий мазмунсиз, бадиий умумлаш-ма ва танлашлардан ҳоли, ташки жи-\атдан айнан ҳаётий акс эттиради. Лўнда, юзаки тасвирлаш, иккинчи даражали ба-тафеиллик, оддий кўчириш 1820—30 й.лардаёқ намоён бўдди (айниқса, француз рассомлари П.Делорош, О. Берне ва б.), академик тасвирлаш б-н осонгина қўшилиб салон санъатининг кўплаб тур-ларини юзага келтирди. 19-а. ўрталари-дан Н. тарихий, диний ва мажозий жанр-лардаги анъанавий кўтаринкилик ту-шунчалари қасддан «пасайтириб» маиший далилларда изоқланган жўнгина ҳаётга келтирилиши ўзига хос воқеа бўлди.
Адабиётда Н. инсон характерини илмий (экспериментал) ўрганишни мақсад қилиб қўйди. Адабий-бадиий асарга «инсоний қужжат» деб қаралди. Н. дастлаб Францияда пайдо бўлди. Француз адиби Эмиль Золя ўзининг «Экспериментал роман» (1880), «Натуралист романчилар», «Театрда натурализм», «Драматургларимиз» (1881) асарларида Н.ни ижодий метод сифа-тида асослаб берди, Э. Золя атрофида натуралисток мактаб вужудга келди (Г. Мопассан, П. Алексис, А. Доде ва б.). Ж. Шанфлёри, Л.Э.Дюранчи, Г.Флобер, ака-ука Э. ва Ж. Гонкурлар, П. Амп (Франция), А.Хольд (Германия) ва б. ҳам Н. назариясини ривож-лантиришга катта ҳисса қўшдилар.
Натуралистларнинг айрим тасвир принципларига, инсонни ахлоқий жи-ҳатдан яланғоч ҳолатда кўрсатишлари-га, тасвир объектини танлашга эҳти-ёж йўқлиги хусусидаги қарашларига танқидий муносабатлар билдирилган. Айни чоғда, ушбу оқимнинг дунё ада-бий-назарий тафаккури тарихидаги мавжуд воқелик экани тан олинган; мавзу доирасининг кенглиги, янгича тасвир усуллари, шахе ва оломон му-носабатларини ўрганганлари ижобий ҳодиса сифатида баҳоланган.
Француз адабий муҳитида пайдо бўлган Н. таъсири, маълум вақт ўтгач, бошқа мамлакатларда ҳам сезилган. Жумладан, Н.нинг Германияда А. Хольц, Г. Гауптман, Англияда Ж.Мур, ЖТиссинг, АҚШда С.Крейн, Ф.Нор-рис, Х.Гарленд каби намояндалари бор эди. Гарчанд Россия адабий мухитида «натурализм» атамаси бевосита қўллан-маган бўлса ҳам, бу оқим таъсири Д.Е. Мамин-Сибиряк, П. Д. Боборикин ижо-дида сезилади. Н.га хос айрим унсур-

лар бошқа ижодий методлар асосида ёзилган турли бадиий асарларда ҳам учраши мумкин.
НАТУРАЛИЗМ — табиат бутун мав-жудотни изохлашнинг ягона ва универсал тамойили деб ҳисоблайдиган фал-сафий йўналиш. У «табиат» тушунча-сига руҳ ва руҳий нарсаларни ҳам ки-ритади (стоицизм, Эпикур, Ж.Бруно, Гёте, романтизм, 19-а.даги биологик дунёқараш, ҳаёт фалсафаси). И.Кант фикрича, Н. ҳамма содир бўлаётган нарсаларни табиат б-н боғлаш ва ун-дан келтириб чиқаришдир. Ахлоқца Н. табиат қонунларига мое келувчи ўз шахеий интилишларини ривожланти-ришга асосланган ҳаёт тарзи. Бунга ахлоқ тушунчасини табиий крбилият-лар, шуурлар, интилишлар, манфаат-лар кураши орқали фалсафий тушун-тиришга ҳаракат қилиш хам киради (киниклар, стоиклар, Ж.Руссо, О.Конт, К.Маркс, Ф.Ницше). Социологияда Н. — жамият тараққиёти турли табиий омил-ларга — иклим шароитлари, географик муҳит, одамларнинг биологик ва ирқ-ий хусусиятларига боғлиқ деб тушун-тирувчи назарияларга мансуб. Н. 17— 18-а.лар маърифатчиларининг етакчи тамойилларидан бири («табиий ин-сон», табиий жамият, табиий ахлоқ, табиий ҳукуқ концепциялари ва ҳ.к.). Диний дунёқарашда Н. — пантеистик ғояларнинг намоён бўлишидир, яъни худо б-н табиатни бир деб билиш, ху-дони табиатга сингдириб юбориш, худо б-н моддий олам ўртасига ҳеч қандай тўсиқ қўймаслик {Форобий, Ибн Сино, Бедил, Ж.Бруно, Б. Спиноза). НАТУРФАЛСАФА — табиат фалсафаси; табиатни бир бутун тизим сифати-да, асосан, жонли мушоҳада негизида ёки табиатшуносликдан узлаштирилган билимлар орқали талқин этиш ва ту-шунтириш, унинг умумий манзараси-ни тасвирлаш борасидаги фалсафий уринишлар мажмуаси. Юнон натурфай-ласуфлари — Фалес, Анаксимандр, Анак-симен, апполониялик Диоген, Гераклит Н.нинг асосчилари бўлганлар. Улар барча мавжуд нарсалар келиб чиқиши-нинг ягона табиий асосини топишга уриндилар. Н.нинг кейинги ривожи Аристотель мактаби ва стоиклар фао-лияти б-н боғлиқбўлди. Н. («philosophia naturalis») тушунчаси илк бор Сенекаля. учрайди. Н. билан табиатшунослик ўрта-сидаги чегара ва унинг фалсафасидаги ўрни тарихан ўзгариб турган. Аслида, Н. фалсафа илмининг илк тарихий шак-ли сифатида намоён бўдди. Юнон натур файласуфлари илм-фан тарихида жуда муҳим саналган кўпгина қа-рашларни, жумладан,     атомистик

қарашларни илгари сурдилар. Кейин-чалик, Н. одатда, физика ёки физиология, яъни табиат тўғрисидаги таъли-мот деб аталди. Фалсафа худо тўғриси-даги таълимот б-н яқинлашган ўрта аерларда Н. фалсафа соҳасидан узоқ-лашди. Н.нинг айрим унсурлари насро-ний, мусулмон ва яҳудий динларининг оламни худо томонидан яратилиши тўғрисидаги таышмотларига мослашти-рилди. Натижада, Н., кўпинча, хаёл-парастлик шаклидаги натурсафсатага айланди. Бироқ, ўрта аерларда табиат -шуносликнинг ривожи б-н боғлиқ тарзда Н. ҳам ривожланди. Бу ҳол Ғар-бда схоластика ривожининг сўнгги бо-сқичи даври (Фома Аквинский, Буюк Альберт ижоди)да, Шаркда эса ундан анча олдинроқ — Хоразмий, Форобий, Беруний, Ибн Сино ва б. фаолиятида кузатилади.
Уйғониш даври фалсафасида табиатга нисбатан қизиқишнинг ортиб бориши б-н Н.нинг янги намояндалари (Ж. Бруно, Б. Телезио, Ж. Кампанелла, Ж. Кардано, Парацельс, Ф. Патрици) юзага келди. Уйғониш даври Н.си, асосан, пантеизм ва гилозоизм негизида ривожланди, кўп ҳолларда эса ҳаёлпа-растлик тусини олди. Табиатни ўрга-нишнинг таҳлилий усуллари устувор бўлган 17—18-а.ларда Н. ортга чекин-ди. Бироқ, Н. немис мумтоз фалсафасида фалсафий йўналишлардан бири сифатида янгидан олға сурилди (Кант, Шеллинг, Окен, Гегель, Шопенгауэр, Гёте, Карус). Табиатшуносликнинг ул-кан ютуқлари ва идеалистик Н.нинг унутила бориши 20-а.да Н.ни аввал материализм томонга оғдирган бўлса, сўнг уни бутунлай барҳам топтирди. 19-а.нинг охири ва 20-а. бошларида Н.нинг янги турдаги щаклларини кайтадан яратишга уринишлар (Оствальд, Рей-нке, Дриш, Паладьи, Н.Гартман) юз берди.
НАТУФ МАДАНИЯТИ - Фаластин ва Суриядаги мезолит даври маданияти (мил. ав. 10—8-минг йиллик). Вади ан-Натуф водийси номидан олинган. Н.м.га оид горлар, манзилгохлар ва қабрлар тадқиқ этилган. Н.м. кишила-ри овчилик, балиқ овлаш, теримчилик б-н шуғулланганлар. НАТУФ ЛАР — мезолит даври одамла-ри; гавда тузилишига кўра, ҳинд-ўрта денгиз ирқига яқин бўлиб, негроид ирқининг айрим белгилари бўлган. Натуф маданияти ёдгорликларидан то-пилган склетлар бўйича аниқланган. НАТЮРМОРТ (франц. nature morte — жонсиз табиат) — тасвирий санъат жанри. Инсоннинг атрофини ўраб тур-

ган реал маиший мухитда жойлашган ва композиция жиҳатидан яхлит гуруҳ-ни ташкил қилган нарсалар тасвирла-нади; шунингдек, шу жанрда яратил-ган рассомлик асари ҳам Н. деб аталади. Асосан, дастгохли рассомлик (рангтас-вир ва графика)ла, қисман ҳайкалтарош-лик (асосан, рельеф)ца ишланади. Н.да «жонсиз буюмлар» (мае, уй-рўзғор бу-юмлари, қурол-аслаҳалар ва б.)дан таш-қари, табиатдан ажратиб олинган ва буюм, нарсаларга айлантирилган жонли табиат нарсалари (столдаги балиқ, вазадаги гул ва б.) ҳам тасвирланади. Асосий мавзуни тўлдириш учун баъзан Н.га одамлар, ҳайвонлар, кушларни ҳам киритиш мумкин. Маиший асосидан ажратиб олинган майда нарсаларнинг муҳимлиги бошқа жанрларга нисбатан Н.да намоён  бўлади.
Н.да тасвирланаётган (мустақил акс эттирилаётган ёки картиналарда асар мазмунини бойитадиган ва тўлдира-диган) буюмлар ўз эгасининг феъл-атворини, қизиқишини ёритишга ёки буюмларнинг шакли, ранги, факту-раси, тузилишидаги ритмик, динамик ва статик ҳолатларини кўрсатишга қаратилган.
Н. Қад. Мисрда деворга ишланган фрескаларда, эллинизм даври мозаи-каларида, Хитойда («қуш ва гуллар», 7-а.дан) композиция бўлаги сифатида маълум бўлган; Европада 16-а. охири — 17-а. бошларидан мустақил аҳамиятга эга бўлди, кенг тарқала бошлади, энг тараққий этган даври 17-а.га тўғри ке-лади, 18-а.дан «Н.» атамаси қўлланила бошлади.Итальян рассоми М. Kapaea-жо ва унинг издошлари (караважизм) Н.нинг кенг тарқалишида муҳим роль ўйнади: гул ва мевалар, денгиз инъо-ми — балиқ, қисқичбақалар севимли мавзуга айланди. Голландия (В.К.Хеда, П.Клас ва б.), Фландрия (Ф.Снейдерс, Я. Фейт ва б.), Испания (Ф.Сурбаран ва б.), Франция (Ж.Б.Шарден ва б.) ва б.да юксак тараққиётга эришди. П. Сезанн, А. Матисс, Ж. Брак ва б. Н.га кўпроқ эътиборни қаратганлар. 20-а.да Н. реалистик анъаналарини Мексика-да Д. Ривера, Д. Сикейрос, Италияда Р. Гуттузолар давом эттирди. Россияда Н. 18-а.да пайдо булди, кузни алдайди-ган «худди ўзига ўхшаш» (алдамчи) расмлар ишлашдан (Г.Н.Теплов, П.Г.Богомолов ва б.) шаклланиб бор-ди, 19-а. 1-ярмида ҳаққонийликка, борлиқни ўзидан гўзаллик топишга ҳаракат қилинди (М.А.Врубель, К.Коровин, И.Э.Грабарь ва б.), шакл, фактура ва безакдорлик борасидаги ютук,-ларга эришилди (П. Кузнецов, П.П.Кончаловский, А.Куприн ва б.).
НАУТИЛУСЛАР

Узбекистан тасвирий санъатида Н. унсурлари қад. давр санъатида (мае, Афросиёб деворий расмларида — ваза-даги мевалар), миниатюра санъатида (мае, Камолиддин Беҳзоднинг Шайбо-нийхон портретида тасвирланган буюм-лар — сиёҳдон, қамчи) учрайди. Н.нинг ҳақиқий шаклланиши ва ривожланиши 20-а.нинг 30—50-й.ларига тўғри келади. Айни шу даврда рассомларнинг ижо-дида Н.нинг дастлабки намуналари пай-до бўдди: Л.Насриддинов («Нонли Н.»), Ш. Ҳасанова («Хитой чинниси б-н иш-ланган Н.») ва б.; М. Курзин, В. Рождественский, В. Уфимцев, Н. Кашина, 3. Ковалевская, О. Татевосян, С. Абдулла-ев, В. Фадеев, Ю. Елизаров ва б. Н. ярат-дилар. 60—80-й.ларда Л. Салимжонова, Ю. Талдикин, Р. Чориев, В. Бурмакин, Е. Мельниковлар ижодида Н. кенг ўрин тутади. Рассомлар Р. Аҳмедов, А. Икром-жонов, М. Нуриддинов ва б. Н.да сама-рали ижод қилиб, Н.нинг тараққиёти-ни таъминладилар.
Неъмат Абдуллаев.
НАУМОВ Сергей Николаевич (1874.6.7, Калуга - 1933.11.12, Тош-кент) — кимёгар. Туркистон ун-ти проф. (1920 й.дан). 1920—24 й.да шу ун-т тиб-биёт бўлими декани, лаб. мудири (1924—25), органик кимё кафедраси мудири (1925 й.дан). Н.нинг нафтенлар соҳасидаги и.т. ишлари катта аҳамият-га эга. Н. томонидан синтез қилинган 1,4-диметилгексаметилен янги модда сифатида тан олинган. У хинон ва то-лухинондибромидлар тузилишини, хоссаларини ўрганиш соҳасида чуқур изланишлар олиб борди, 2,3-циклогек-сандион 1,4-дикарбон эфирининг тузилишини топди. Мазкур модда ҳоси-лаларидан хиноксалин, монооксим, диоксим, моногридразон, бипиразо-лон, озазон ва б.ни синтез қилди. Унинг илмий кузатишлари натижалари ўла-роқ изомерланиш реакцияларига анча аниклик киритилди, турли эфир мод-далари синтези амалга оширилди. Н.нинг Ўрта Осиё тоғларида учрайди-ган табиий селитрани синтез соҳасида қўллаш борасидаги ишлари амалий аҳамият касб этади.
Ўзбекистонда кимё фанининг ривожланиши, миллий кадрлар тайёрлаш, янги йўналишдаги илмий ва илмий-услубий ишларнинг йўлга қўйилиши-да Н.нинг хизматлари катта. Унинг шогирдлари орасида СЮ.Юнусов, О.С. Содиқов, \.Рустамов, К.С. Аҳмедов каби машҳур кимёгарлар бор. ЎзМУ-нинг кимё ф-ти проф. С.Н.Наумов номи б-н аталади.
НАУРУ (Nauru), Науру Респуб-ликаси (Republik of Nauru) — Тинч океаннинг жан.-ғарбий қисмидаги На-

уру о.да жойлашган давлат. Майд. 21 км2. Аҳолиси 12,3 минг киши (2002), Рас-мий пойтахти йўқ. Ҳукумат қароргоҳи Мененг округида, ҳукумат биноси ва парламент — Ярен округида. Маъмурий жиҳатдан 8 округ (district)ra бўлинади.
Н. — Буюк Британия Ҳамдўстлиги таркибидаги республика. 1968 й.ги конституция амал қилади. Давлат ва ҳуку-мат бошлиги — президент. У парламент аъзолари орасидан 3 й. муддатга сайла-нади. Қонун чиқарувчи ҳокимиятни аҳоли томонидан 3 й. муддатга сайла-надиган ва 18 аъзодан иборат парламент, ижроия ҳокимиятни ҳукумат амалга оширади; унинг вазирлари парламент аъзоларидан бўлади.
Науру о. тектоник ҳаракат натижаси-да сув остида кўтарилган атолл бўлиб, унда ҳалқасимон маржон қоялари кўтармалари сакланган. Ер юзаси — плато (энг баланд жойи 65 м). Плато-нинг четларидаги камбар (эни 200 м гача) соҳил — террасасимон. Иклими иссиқ; ойлик ўртача т-ра 28°, йиллик ёғин 2500 мм. Доимий оқар сувлари йўқ. Ичимлик сув четдан келтирилади. Ўсимлиги қаттиқ баргли дарахт ва бу-талардан иборат. Денгиз қушлари ва ҳашарот кўп.
Аҳолисининг 60% маҳаллий науру (по-линезиялик)лар, қолган қисми — Оке-аниянинг бошқа оролларидан келганлар, хитойлар, филиппинлар ва европалик-лар. Расмий тиллари — науру ва инглиз тиллари. Диндорларнинг 60% — протестант, қолганлари — католик ва б.
Оролга европаликлардан биринчи бўлиб 1798 й.да инглиз денгизчиси Ж. Ферн келган, 1830-й.лардан савдогар-лар, марварид қидирувчилар кўчиб кела бошлаган. 1888 й.да Германия оролни босиб олиб, уни ўзининг Маршалл о.лари протекторатига қўшди. 1898 й.да Н.да бой фосфорит кони то-пилди. 1914 й.да оролни Австралия қўшинлари эгаллади. 1919 й.да Н. Мил-латлар Лигасининг мандатли ҳудуди сифатида Буюк Британия, Австралия ва

Янги Зеландияга биргаликда бошқа-риш учун беридди. 1942 й.да Н.ни япон-лар босиб олди. 1947 й.да БМТ нинг васийлигидаги Науру ороли яна Буюк Британия, Австралия, Янги Зеландия бошқарувига ўтди. 1940—50 й.ларда мамлакатда мустақиллик ҳаракати ку-чайди. 1951 й.да қабила бошликлари кенгаши (1927 й. тузилган) асосида Н. маҳаллий бошқарув кенгаши ташкил этилди. 1966 й.да тузилган Қонун чи-қарувчи ва Ижроия кенгашлари маҳал-лий бошқарув соҳасида ҳақиқий ҳуқуқлар олди. Ниҳоят, 1968 й.да Н. мустақил давлат — Н. Республикаси деб эълон қилинди. Н. — 1999 й.дан БМТ аъзоси. Миллий байрами — 31 янв. — Мустақиллик куни (1968).
Н.да ягона партия — Н. демократик партияси мавжуд, у 1987 й.да тузилган. Мамлакат касаба уюшма бирлашмаси Н. ишчи ташкилоти деб аталади (1974 й.да асос солинган).
Иқтисодиётининг асосини фосфорит қазиб олиш ва экспорт қилиш ташкил этади (йилига 2 млн. тонна). Тропик ўсимликлар, асосан, кокос пальмаси ўстирилади, сабзовот ва мевалар ҳам етиштирилади. Балиқ овлаш ва ҳунар-мандчилик ривожланган. Четга, асосан, фосфорит ва копра чиқарилади, четдан озиқ-овқат, қурилиш материалла-ри, машина ва кон ускуналари, ёнил-ғи, уй-рўзғор асбоблари келтирилади. Соҳил бўйлаб 19 км тош йўл қурилган. Фосфорит кони б-н порт оралиғидаги т.й. узунлиги — 6 км. Ташқи савдодаги мижозлари: Австралия, Япония, Янги Зеландия. Пул бирлиги — Австралия доллари.
Н. мактабларида 2200 киши таълим олади. 1000 га яқин киши чет элларда ўқийди. Хукуматга қарашли «Буллетин» газ. инглиз ва науру тилларида ҳафтада 1 марта чиқади. Н. радиоэшиттириш хизмати (1968 й.дан) ва Н. телевиде-ниеси (1991 й.дан) ишлайди. НАУТИЛУСЛАР (Nautilus) - бошоёқ-ли моллюскалар синфининг битта тур-куми. Танаси кўп камерали, спиралга ўхшаб ўралган чиғаноқ ичида жойлашган. Чиғаноқ диаметри 15—23 см, ваз-ни 1,8 кг гача. Энг қадимги моллюскалар, ҳозиргача фақат бир неча тури яшаб қолган. Чиғаноқ оғзидан Н.нинг боши ва кўп сонли пайпаслагичлари чиқиб туради. Бошқа бошоёқли мол-люскаларга нисбатан соддароқ тузилган. Ҳинд океани шарқида ва Тинч океан ғарбида 100—750 м чуқурликда яшайди. Ўлимтик ва ҳолсизланган қис-қичбақа ҳамда баликдар б-н озиклана-ди. Урғочилари 10 та гача йирик тухум қўяди.

НАУТОФОН
НАУТОФОН (юн. nautes — денгизчи ва фон) — маёқларга ўрнатиладиган мем-бранали электр-акустик аппарат, товуш тарқатгич. Туман ва булутли пайтларда ёки ёғингарчилик вақтида товуш сиг-наллари тарқатади. Н. тарқатган товуш 15 денгиз милясцта эшитилади. Кема-ларни бошқаришда йўл кўрсатувчи восита сифатида қўлланилади. НАФАС, нафас олиш — организм-га кислород кириб, ундан карбонат ангидрид (СО2) чиқиб кетиши, шунинг-дек, ҳужайра ва тўқималарда кислород ёрдамида кечадиган органик моддалар-нинг оксидланиш-қайтарилиш реакци-ялари натижасида организм ҳаёт фаоли-яти учун зарур бўлган энергия ажралиб чиқишидан иборат жараёнлар мажмуи.
Бир ҳужайрали жониворлар ва тубан ўсимликлар Н. олишидаги газ алмаши-нуви ҳужайралар сирти орқали, юксак ўсимликларда бутун танадаги ҳужайра-лараро қобиқ орқали диффузия йўли б-н содир бўлади. Тузилишининг мурак-каблашиши ва тана ҳажмининг катта-лашиб бориши б-н Н. олиш вазифала-рини ўтовчи махсус тузилма ёки аъзо-лар ҳамда қон айланиш системаси ри-вожлана боради, бу системада О2 ва СО2 ни боғлаш ва ташиш хусусиятига эга бўлган қон ва лимфа айланиб юради.
Ҳашаротларда ҳаво найчалари — тра-хеялар, баликларда — жабралар Н. аъзо-лари ҳисобланади. Қуруклик ва сувда яшайдиган ҳайвонлар ўпка б-н бирга тери орқали ҳам нафас олади. Умурт-қали ҳайвонлар ва одамда ташқи Н. маҳ-сус нафас аъзоларида, тўқима нафаси эса тўқима ва ҳужайралардаги оксид-ланиш-қайтарилиш реакцияларида амалга ошади.
Балик^ар, сувда ва қуруқликда яшов-чиларда оғиз туби мускулларининг ҳаракати туфайли жабра ва ўпкага ҳаво киради. Қушлар, сут эмизувчилар ва одамда нерв системасини уйғунлаш-тирадиган Н. мускуллари (асосан, диафрагма ва қовурғалараро мускуллар)-нинг биртекис қисқариши ташқи Н.ни таъминлайди. Бу мускуллар қисқарганда кўкрак қафасининг ҳажми катталашиб, ўпка кенгаяди, бунда атмосфера боси-ми ўпка ичидаги босимдан фарқ қила-ди ва ўпкага ҳаво киради (нафас олиш — инспирация). Н. чиқариш (э с к -пирация) пассив (нафас олиш фа-засида чўзилган кўкрак қафасининг пучайиши ҳисобига) ва фаол (баъзи мускулларнинг қисқариши йўли б-н) амалга оширилади. Бир гал нафас олишда ўпкага кирадиган ҳаво микдо-ри Н. ҳажми деб аталади.
Сут эмизувчилар ва одамда газ алма-шинуви, асосан, ўпка альвеолаларида

содир бўлади ва қонга О2 нинг фақат 2%и тери орқали тушади. Ўпка орқали бир дақиқада ўтувчи ҳаво микдори — минутлик нафас ҳажми (МНҲ) деб юритилади. Одам тинч турганда бу кўрсаткич 5—8 л/мин, жисмоний иш қилганда эса 100 л/мин ва ундан ор-тиқроқ чиқиши мумкин. Альвеоляр ҳаво ва веноз қон (ўпка капиллярла-ридаги) орасидаги газ алмашинуви О2 (60—70 мм симоб уст.) ва СО2 (7 мм симоб уст.) парциал босимларнинг ҳар хиллиги туфайли альвеола-капилляр мембрана (одамда мембрананинг уму-мий юзаси қарийб 90 м2) орқали амалга ошади, О2 қонда гемоглобин моле-куласига боғланиб ташилади. Етиб бор-ган жойида О2 тўқимага ўтади, бу жа-раён артериал кон (100 мм симоб уст.) ва тўқималардаги (0—40 мм симоб уст.) номутаносиб парциал босим ҳисобига юз беради. СО2 ҳам тўқима-даги қонга ва қондан альвеолаларга парциал босимнинг ўзгаришлари ҳисо-бига утади: тўқималарда 60 мм атро-фида, веноздаги қонда — 47 мм, аль-веолаларда 25 мм симоб уст. СО2нинг 80%и қонга ишқорий металлар (бикарбонат), кам қисми эса гемоглобин б-н бириккан ҳолда (карбгемолобин) бўла-ди. Газ алмашинувининг жадаллиги Н. коэффициенти б-н таърифланади. Ҳай-вонлар ва одамларда бош мия пўстлоғи, буйрак, юрак тўқималарининг О2 га эҳтиёжи катта.
Н. марказий нерв системаси томо-нидан идора этилади. Н. олиш мускулларининг рефлектор қисқаришини таъ-минловчи ҳаракат нервларининг ядро-лари орка мия кулранг моддасининг оддинги шохларида жойлашган. Н. олиш ва чиқиришнинг биртекис ишлашини, узунчоқ мияда жойлашган Н. маркази (НМ) таъминлайди. Миянинг «Вароли кўприги»да пневмотоксик марказ мав-жуд бўлиб, у НМ б-н бирга Н. жара-ёнини бошқаради. Н. назоратида қон-даги СО2 миқдорининг аҳамияти катта, бу микдорнинг ошиши мускуллар қисқаришини кучайтиради ва МНҲни оширади, натижада организмдан ор-тиқча СО2 чиқарилади. Уйқу артерия-ларида рецепторлар мавжуд бўлиб, улар қоннинг кимёвий таркибини назорат қилиб боради ва НМга қондаги О2 ҳамда СО2 микдорининг ўзгариши тўғрисида ахборот беради. Узунчоқ миянинг сиртқи қисмида жойлашган хе-морецепторлар орқа мия суюклигидаги СО2 микдорининг ўзгаришини сезади. Н. назорати нафақат О2 ва СО2 парциал босимини меъёрда ушлаб туришга, балки бу кўрсаткичлар узгаришининг ол-дини олишга ҳам қаратилган.

Ўсимликларнинг ҳамма аъзо, тўқима ва ҳужайралари Н. олади. Н. олиш жадаллиги ўсимликнинг турли қисмида турлича. Энг юқори Н. ёш, тез ўсувчан аъзо ва тўқималарга хос. Бутун ўсимлик-да энг аввал репродуктив аъзолари, кейин барглари, пояси ва иддизлари Н. олади. Ёруғликни сезувчи тоғ ўсимлик-ларида Н. олиш жараёни юқори, соябон-дошлиларда эса аксинча. ташқи муҳит ҳарорати ошиши б-н Н. олиш кучайиб боради, ҳарорат ҳар 10°га ошганда 2—3 маротаба кўпаяди. Аммо маълум бир энг юқори нуқтага етгач, Н. сусайиб, 45— 50°да тўхтайди. Паст ҳароратда ўсимлик-ларнинг Н. олиши кескин камаяди, ле-кин қишлайдиган ўсимлик аъзоларида Н. қисман сақланиб қолади. Ўсимлик-ларга механик ва кимёвий омиллар б-н таъсир кўрсатилиши натижасида ҳам Н. кучаяди. Ўсимликлар ўсган сари Н. олиш жадаллиги ўзгариб боради. Қуруқ уруг-лар жуда паст Н. олади, уруғлар униб чиққач ва кейинчалик ниҳол ўсиши давомида уларнинг Н. олиши бир неча минг маротабагача ошади. Ўсимликлар-нинг фаол ўсиш босқичи тугаши б-н тўқималарининг Н. олиши сусаяди, бу ҳужайра протоплазмасидаги қариш жа-раёнлари б-н боғлиқ. Уруғлар ва мева-лар пишиши б-н Н. тезлиги камаяди. НАФАС ОРГАНЛАРИ - организм б-н ташқи муҳит (сув ёки ҳаво) ўртасида газ алмашинуви учун ихтисослашган органлар. Ҳайвонларда тана қоплағичи ёки ичаги деворининг ботиб кириши ёки бўртиб чиқиши туфайли вужудга келган. Кўпчилик умуртқасиз ҳайвонлар (ғовактанлилар, бўшлиқичлилар, чувал-чанглар, тубан қисқичбақасимонлар, игнатерилилар)да Н.о. бўлмайди. Умурт-қалилар орасида тери орқали нафас олиш кам ҳаракатланадиган ва майда ҳайвонлар — айрим балиқлар, сувда ва қурукликда яшовчилар учун хос. Н.о. дастлаб чувалчангларда жабралар шак-лида пайдо бўлган. Кислород танқис бўлган, оқмайдиган лойқа сувларда яшайдиган айрим баликларда атмосфера ҳавоси б-н нафас оладиган органлар — ўпкалар, лабиринт аппарат ривожлан-ган. Орқа ичакнинг айрим қисмлари орқали содир бўладиган газ алмашинуви ичак орқали нафас олиш дейилади (айрим лаққасимон ва б. баликлар).
Қурукликда яшайдиган ҳайвонлар-нинг асосий Н.о. трахеялар ёки ўпка-лар ҳисобланади. Онтогенезда Н.о. ўзга-риши мумкин. Мае, кўпчилик баликлар эмбрионлари дастлаб тана юзаси орқали нафас олади; кейинроқ уларда сариқлик халтасида сариклик нафас олиш системаси ёки сузгичлар (анал, орқа, дум) нафас олиш системаси пай-

до бўлади. Кейинчалик личинкаларда ташқи жабралар, сўнгра жабра аппарата ривожланади. Амниотлар эмбри-онида нафас олиш вазифасини даст-лаб сариклик халтаси, кейинроқ аллан-тоис бажаради.
Одамда Н.о. ҳаво ўтказувчи йўллар (бурун бўшлиғи, ҳиқилдоқ, кекирдак ва бронхлар) ҳамда ўпкадан иборат. НАФАС ҚИСИШИ, ҳансираш -нафас олиш тезлиги, чуқурлиги ва ма-ромининг бузилиши, одатда, ҳаво етишмаслиги б-н кечади. Физиологик ва патологик хиллари тафовут қилинади.
Физиологик Н.қ. жисмоний иш қилаётганда организмнинг кислород эҳтиёжи ошиши натижасида пайдо бўлади. Нафаснинг чуқурлашуви ватез-лашуви туфайли организмга ўпка ор-қали кирадиган кислород миқдори Н.қла 2—3 баробар кўпаяди. Айни вақт-да орган измдан нафас б-н ортиқча карбонат ангидрид гази ҳам чиқирилади. Ҳаводаги кислород миқдори одатдаги-дан анча кам бўладиган баландликка кўтарилганда, ташқи муҳит т-раси ош-ганда ва ш. к. ҳолларда Н.қ. рўй беради. Одам ўз қхтиёрига кўра, яъни онгли равишда нафаснинг тезлиги ва чуқур-лигини ўзгартириши мумкин.
Патологик Н.қ- айрим касаллик ҳолатларида юз беради. Марказий Н.қ. нафаснинг идора қилиниши бузилганда (қ. Нафас) ёки бош миядаги нафас маркази заҳарланганда, организм, мае, ухлатадиган дорилар ёки наркотик моддалардан заҳарланганда содир бўлади. Ўпкага алоқадор Н.қ. кўкрак қафаси шикастланганда, ўпка кучли заҳарланганда (ўпка яллиғланиши, сил, бронхиол астма, ўпка эмфиземаси ва б.) кузатилади. Н.қ.нинг бу тури нафас чуқурлиги ва тезлигининг бузилиши, аксари нафас чиқаришнинг қийинлашиши, тери ва шиллиқ қават-ларининг кўкариб кетиши (қ. Цианоз), бўйин веналарининг бўртиб чиқиши, юз кўкариши б-н ўтиши мумкин. Ўпка-дан бўладиган Н.қ. ҳатто озгина жисмоний ҳаракат қилганда ҳам кучаяди. Юракка алоқадор Н.қ. юрак камчили-гида рўй беради, бунда тери кўкариб кетиши, оёқ-қўллар совуқ қотиши мумкин. Жисмоний иш қилганда бун-дай Н.қ. кескин камаяди. Одатда, бўғи-либ қолишгача олиб келадиган Н.қ. бронхиал астма ва юрак астмасида кузатилади. Н.қ. авж олганда беморнинг кўкрагини қисиб турган кийимини ечиш, нафас олишини енгиллатиш учун ўрнига ўтказиб қўйиш, у ётган хона деразасини очиб, зудлик б-н тез ёрдам чақириш керак. Ўпкага боғлиқ ҳолда Н.қ. б-н кечадиган касалликлар-


Нафис олма нави.
нинг олдини олишда организмни мун-тазам чиниқтириш, жисмоний машқ-лар ва нафас гимнастикаси б-н шуғул-ланиш, нафас йўлларининг юқумли ва аллергик касалликларини ўз вақтида даволатиш, тўғри овқатланиш, семи-ришга йўл қўймаслик лозим. НАФАҚА — муҳтож одамларга давлат, корхона, муассаса ва айрим шахслар томонидан бериладиган ёрдам пули. Узбекистан Республикасида меҳнат стажига кўра бериладиган пенсиядан фарқли ҳолда Н. давлат томонидан, асосан, болаликдан ногирон, ёлғиз қария ва ёлғиз ногиронларга, меҳнат-га вақтинчалик қобилиятсизларга, ҳомиладор ва туққан аёлларга, 3 ёшга-ча бўлган болалари тарбияси б-н банд бўлган аёлларга, ишеизларга, кам таъ-минланган ва кўп болали оилаларга ва б. берилади (қ. Ижтимоий нафақа). НАФИС — қишки, эрта ҳосилга кирадиган олма нави. Р.Р.Шредер номида-ги Боғдорчилик, узумчилик ва вино-чилик и.т. ин-тида маданий навларнинг эркин чангланишидан олинган уруғдан ўстирилган ўсимликлардан танлаб чи-қарилган (1963, М.М.Мирзаев, O.K. Афанасьев, А.Ҳамрохўжаев). Дарахти кенг пирамидасимон, кучли ўсади, шох-шаббаси сийрак, навдалари тўқ жигарранг. Гуллари йирик, пуштиранг. Апр.да гуллайди (10—14 кун). Голден Делишес, Пармен, Жонатан каби нав-лардан яхши чанг-ланади. Меваси йирик (160—180 г), силлиқ, қизил, са-риқ, эти оқ, ширин, мулойим, ҳар | йили ҳосил қилади. Меваси окт. бошла-рида териб олинади. Кучли ўсадиган пайвандтагларда 5—6-йили, пакана пайвандтагларда 3-йили ҳосилга киради. Бактерияли ва ви-русли касалликларга чидамсиз. Ўзбе-кистоннинг барча мевачилик зоналари-да и.ч. синовлари учун р-нлаштирилган. НАФИСИЙ Саид (1895.8.6 - Теҳрон — 1966.13.11) — Эрон олими, ёзувчи-си ва жамоат арбоби. Теҳрон ун-ти проф. (1934), Эрон Фарҳангистони (Тил ва адабиёт академияси) аъзоси (1935 й.дан). Теҳрон, Берн ва Парижда ўқиган. Ижоди 20-й.лардан бошланган. Эрон, Марказий Осиё, Ҳиндистон халклари адабиёти, маданияти ва тарихи маса-лаларига, шунингдек, рус ва Ғарбий Европа адабиётларига оид тадқиқотлар қилган. Н. «Абу Абдуллоҳ Жаъфар ибн Муҳаммад Рудакий Самарқандийнинг ҳаёти ва ижоди» номли 3 жилдли монография  (1931—40),  «Фарангис»

(1931) романи, «Қожарлар тарихи», «Баҳрайн тарихи» (1955) ҳамда «Ҳозир-ги Эроннинг ижтимоий-сиёсий тарихи» (1959) каби асарлар муаллифи. «Байҳақий тарихи» (1—3-жилдлар, 1940—53)ни, Хондамирнинг «Дастур ул-вузаро» асарини нашр эттирган. «Но-диршоҳ ҳақида охирги ёдгор» (1926) пьесаси тарихий мавзуда. Ҳофиз Ше-розий, Фаридиддин Аттор, Ибн Сино ва б. ҳақида бир қанча насрий асарлар ёзган, форс тилининг изошли луғати (1930, 5-жилд) ва французча-форсча луғат (1931—32) тузган. Н. шеъриятида замонавий турмушдаги воқеа-ҳодиса-лар ўз аксини топган. Насрий асарла-рида ғарб адабиётининг сезиларли таъ-сири бор.
Ас: Жаннатнинг ярим йўлида, Т., 1974.
НАФЛИЛИК — моддий ва маънавий неъматлар, товарларнинг ўз хусусият-ларига кўра, эҳтиёжларни қондириш хоссаси; товарлар ва хизматларни ис-теъмол қилишдан ҳар бир шахс ола-диган муайян қониқиш. Иқтисодий назариянинг асосий тушунчаларидан бири. Н. даражаси — субъектив тушун-ча, у шахенинг манфаати, у ёки бу неъматга интилишига боғлиқ. Неъмат-ларнинг инсон учун муҳимлиги ва аҳамияти уларнинг инсон учун нафли-лигига — улар қондирадиган эҳтиёж-ларнинг эҳтиёжлар тартибидаги ўрни-га, даражаси ва аҳамиятига боғлиқ. Ҳар қандай неъматларнинг Н. даражаси унинг табиий хоссаларига, сифатига боғлиқ. Маҳсулот нафлилиги ўсиши учун унинг табиий ва сунъий яратил-ган хоссалари сифатини яхшилаш лозим. Mac, буюмнинг сифати яхшила-ниб хизмат қилиш муддати 2 марта ортса, унинг нафлилиги 2 марта ор-тиб, олдингисига нисбатан 2 марта кўпроқ эҳтиёжни қондиради. Шунинг учун хам иқтисодий ўсишнинг муҳим омили маҳсулот сифати ва унинг Н. даражасини оширишдир. Айрим товар-лардан қониқиш якка қониқишдир, аммо товарларни истеъмол этишда умумий қониқиш ҳам пайдо бўлади. Умумий Н. — истеъмол қилинади-ган бойликларнинг барча таркибий қисмлари бўйича нафлилигидир. Умумий Н. товарлар гуруҳига дахлдор ва кишилар талабини тез ўзгартиради. Умуман, товарлар хилма-хил бўлганда Н. пасайишга мойил бўлади. Товарларнинг наф келтириш хусусияти — истеъмол этиш жараёнида истеъмолчи-да қониқиш ҳосил эта олиши, яъни харидорнинг индивидуал дидига қараб эҳтиёжни қондира олишидир. Товар-нинг наф келтириши қанчалик юқори

бўлса, шунчалик нархнинг қийматдан узилиши ҳам юз беради. Аммо бундай ҳол кам учрайди, чунки товарлар ғоят кўп бўлганидан айрим товарлар нафли-лиги ўта юқори бўлмайди, ўринбосар товарлардаги Н. уни тутиб туради.
Нархнинг товар нафлилигига монанд ошиб бориши чексиз эмас. Чунки наф келтириш меъёрининг ҳам энг охирги чегараси бўлади. Шу чегарадан ўтгач, товарнинг нафлиги пасая боради. Шун-дан сўнг, харид этилган ва истеъмол қилинган товар нафлиги пасаяди. Чунки, харид нархининг чекланганлиги туфайли харидор ўз қўлидаги пулига юксак қониқиш ҳосил қиладиган то-варларни олади. Бу Н.нинг юқори нуқ-таси (максимизацияси) дейилади.
Бозор шароитида истеъмол танлови-нинг асосий чегаралари товарнинг нар-хи ва истеъмолчининг даромади ҳисоб-ланади. Шу сабабли, нафақат товарнинг нафлилиги, балки Н.нинг мазкур товар нархи б-н нисбати ҳам аҳамиятга эга. Бундай нисбат чамаланган (ҳисоб-га олинган) меъёрий Н. дейилади. Жа-мият ривожланишида моддий ва маъ-навий неъматларнинг Н. жуда муҳим масала бўлганидан иқтисодий тафак-кур тарихида объектив ва субъектив нуқтаи назарларда турадиган бир қан-ча Н. назариялари пайдо бўлди. Н. му-аммосига сиёсий иқтисоддаги австрия мактаби вакиллари Э. Бём-Баверк, Ф. Визер, К. Менгер, шунингдек, Г.Госсен ва б. катта эътибор берганлар. Уларнинг фикрича, кишилар неъматларни Н.га эга бўлгани учунгина қадрлайдилар, истеъмолчи назарида қадрли бўлган нарсагина қадр-қимматга эгадир. Кишилар муайян товарларни қадрлаган-ларида унинг фақат объектив Н.ни ёки субъектив Н.ни (уни истеъмол этиш-дан олинадиган қониқишни, нафни) ҳисобга олиш б-н чекланмасдан, унинг меҳнат натижаси эканлиги, ижтимоий меҳнатнинг мужассам эканлигини, яъни муайян ижтимоий қийматга эга эканлигини ҳам ҳисобга оладилар, то-варни объектив Н. ва ижтимоий қиймат бирлигидан иборат маҳсулот сифатида кадрлайдилар. Неъматнинг суъектив қадр-қиммати унинг объектив қадр-қимматининг, объектив Н.и ва ижтимоий қиймати бирлигининг инсоний эҳтиёж, фаровонлик нуқтаи назаридан қадрланадиган субъектив аҳамиятидир (яна қ. Меъёрий нафлилик назарияси).
Ад.: Самуэльсон П.А., Нордха-усс   В.Д.,     Экономика, М., 2000.
Эрлис Алицулое.
НАФЛИЛИК НАЗАРИЯСИ - турли неъматлар нафлилигининг моҳияти, мазмуни ва аҳамияти тўғрисидаги таъ-лимот (қ. Нафлилик).

НАФОСАТ — гўзаллик тури. Нарса ва ҳодисаларнинг ташқи кўриниши (шак-ли, ранги)даги алоҳида мукаммаллик-ни, мутаносибликни ифодалайди (мае, спортчи қиз ёки йигитнинг қадди-қомати, турфа гулларнинг ранг-баранг-лиги). Кишиларнинг муомаласи, нутқи, акли, кийинишига нисбатан Н. тушун-часи уларнинг назокатли, нозик дид-ли эканлигидан дарак беради. Н. бади-ий адабиётда воқеликдаги табиатан нафис нарса ва ҳодисаларнинг инъи-коси сифатида ифодаланса, санъатда, нимани акс эттиришидан қатъи назар, акс эттириш услубининг ниҳоятда нозик ифодалилигида, ижро усулининг алоҳида нафислигида юзага чиқади. Ҳақиқий Н.ни сохта, ясама нафислик-дан ажрата билиш лозим. Юксак инсоний фазилатларни, халқчил ғоя, ижтимоий мазмунга эга бўлган ва табиат гўзаллигини акс эттирган Н.гина ҳақиқий ҳисобланади. НАФРАТ — муайян шахсга ёки кишилар гуруҳига, ғояга ёки амалий фао-лиятга нисбатан қаттиқ ғазаб ва жир-каниш туйғуси. Муҳаббатттт зидди. Аклли, тўғри, ҳалол, пок ва виждон-ли инсон нопок, ўғри, порахўр, му-нофиқ, ахлоқан бузуқ кишилардан ва уларнинг ишларидан ҳазар қилади, уларга Н. б-н қарайди. Қуръон ва ҳадис-ларда нопок, имонсиз, туҳматчи ва ғийбатчи кишилар ҳам Н.га лойиқ эканлиги таъкидланади. НАФТАЛИН (юн. naphtha — нефть), С|0Н8 — ароматик углеводород; конден-сатланган 2 та бензол ҳалқасидан ту-зилган. Рангсиз, ўзига хос \идли плас-тинкасимон кристалл. Мол. м. 128,2, су-юкланиш т-раси 80,3°, қайнаш т-раси 218°. Заҳарли, зичлиги 1025 кг/м3. Сув-да оз, спирт, эфир, бензолда яхши эрийди. Тошкўмир чирки (дёготи)дан олинади. Н. кўпгина органик ярим маҳ-сулотлар, бўягичлар (нафтоллар, наф-тиламинлар ва уларнинг сульфокис-
Нафталин.
лоталари), пластификаторлар, суюл-тиргичлар, сирт фаол моддалар ва б. олишда бошланғич маҳсулот ҳисобла-нади. Н.нинг яқин гомологларидан — метилнафталинлар ўсимликларнинг ўсиш регуляторлари сифатида, поли-метилнафталин инсектицид сифатида, Н.нинг сульфокислота тузлари эмулъга-торлар сифатида ишлатилади.

НАФТАНДОЗ (араб. — нафт, нефть, форс. — андоз, отмоқ) — нефтни ён-дириб отиш қуроли. Ўрта Осиё худуди-даги кўплаб шаҳар харобаларидан ар-хеологик конуссимон идишлар (симоб кўзача) топишган. Уларнинг аксария-ти нақш, безаксиз. В.Л.Вяткин Афро-сиёб шаҳар харобасидан устига «фатҳ»
—
ғалаба деб ёзилган шундай идиш
топган. Ўрта асрлардаги қўшинлар тар-
кибида махсус Н.лар қисми мавжуд
бўлган. Тарихий манбаларда Н. истилоҳи
16-а.дан сўнг учрамайди.
НАФТЕНЛАР (юн. naphtha — нефть) -
циклопентан ва циклогексан катори-
нинг тўйинган алициклик углеводород-
лари, шунингдек, молекуласида 2 та-
дан 5 тагача қалқаси бўлган мураккаб
би- ва полициклик углеводородлар. Уму-
мий формуласи СпН2п. Тўйинган угле-
водородлардан молекуласидаги углерод
атомларининг циклик (ҳалқа ҳосил
қилиб) жойланиши б-н фарқ қилади.
Асосий манбаи — нефть. Нефтда, цик
ли (ҳалқаси)да 5 ва 6 та углерод атом
бўлиб, табиатда бирмунча кўп тарқал-
ган Н. бор. Циклида 6 та углерод атоми
бўладиган Н. — гексаметиленлар (цик
логексан ва унинг гомологлари) муҳим.
Улар нефтни ҳайдаш йўли б-н олинади.
Каталитик крекинг жараёнида арома
тик ёки тўйинмаган углеводородларга
айланади. Н., мотор ёнилғиларининг
таркибий қисми ҳисобланади.
НАФТОЛЛАР, оксинафтал инлар
—
нафталин ҳосилалари. Мол. м. 144,16.
Таркибида 1 та гидроксил (ОН) гуруҳ
бўлиб, унинг жойланишига қараб а-
ва р-нафтолларга бўлинади. Кимёвий
хоссаларига кўра, фенолларга яқин ту
ради.  Нафталинсульфокислоталарни
ишқорлар б-н суюклантириб олинади.
Асосан, азо-бўёклар ва органик ярим
маҳсулотлар олишда ишлатилади.
НАХ-ДОҒИСТОН ТИЛЛАРИ - кав-
каз (ибери-кавказ) тилларининг бир
тармоғи. Чеченистон, Ингушия, Доғис-
тон республикаларида,  Озарбайжон,
Грузия, Туркиянинг айрим ҳудудлари-
да тарқалган 29 та тилни ўз ичига ола
ди. Сўзлашувчиларнинг умумий сони
2,5 млн. кишига етади. Н.-Д.т. ўз навба-
тида 5 ёки 6 гуруҳга бўлинади. Улар
нинг асосийлари: нах тиллари (чечен,
ингуш,  бацби),  авар-анд тиллари
(авар, ботлих, годобери, ахвах, кара-
тай, тинда чамали, анд), лак-дарғин
тиллари (лак, дарғин), цез тиллари
(цез, бежтин, гунзиб, хваршин), лаз-
гин тиллари (лазгин, табасаран, агул,
рутул, цахур, арчин, удин, хиналуг).    I
Фонетикаси  унлилар  тизимининг     '
мўътадил ривожланиши (3—10) ва ун-    !
дошлар тизимининг    мураккаблиги    |
(35—40) б-н ажралиб туради. Айрим    |
НАХИЧЕВАН

тилларда унлилар миқдори 15—20 та-гача етади. Унлилар чўзиқлик бўйича фаркланмайди. Бир қатор тилларда бурун, бўғиз ва умлаутли унлилар мав-жуд. Морфологияси агглютинатив ху-сусиятга эга. Аффиксация, ўзаклар так-рори асосий грамматик воситалардан ҳисобланади. Суффиксал сўз ясалиши префиксал усулга Караганда кенг қўлла-нади. От ва феъл морфологияси ривож-ланган. Келишиклар миқдори анча кўп. Синтаксиси ва ундаги синтактик ҳолат-лар туркий тиллардагига анча яқин. Ушбу тилларнинг луғат таркиби, асо-сан, уларда қадимдан қўлланиб келган сўзлар ва улардан ясалган лексемалар-дан иборат. Уларда туркий, араб, форс тилларидан ўзлашган, рус тилидан ки-риб келган сўзлар ҳам анчагина.
Н.-Д.т.дан чечен, ингуш, авар, лак, дарғин, лазгин, табасаран тиллари 1921 й.гача араб графикаси асосидаги, 1921—38 й.ларда лотин графикаси асосидаги ёзувга эга бўлган; 1938 й.дан эса рус графикаси асосидаги ёзувдан фой-даланиб келинмоқда. Бу гуруҳдаги бош-қа тиллар ўз ёзувларига эга эмас. НАХИЧЕВАН, Нахичеван Мух-тор Республикаси — Озарбайжон Республикаси таркибидаги мухтор республика. Закавказьенинг жан.да жой-лашган. Араке дарёси бўйлаб Туркия, Эрон б-н чегарадош. Майд. 5,5 минг км2. Аҳолиси 306 минг киши. Пойтахти — Нахичеван ш. Маъмурий жиҳатдан 6 туман, 4 шаҳар ва 6 шаҳарчага бўлинади.
Давлат тузуми. Н. — мухтор республика. Қонун чиқарувчи ҳокимияти Олий мажлис (парламент), ижрочи ҳокимиятни вазирлар кенгаши (ҳуку-мат) амалга оширади.
Табиати. Н. Закавказье тоғлигининг жан.-шарқий қисмини эгаллайди. Шим. да Даралагез тизмаси, шаркда Занге-зур тизмаси (энг баланд жойи — Ка-питжик тоғи, 3904 м). Араке дарёси бўйлаб жан. ва жан.-ғарбий қисми те-кислик. Фойдали қизилмалари: молибден ва полиметалл рудалари, тош- туз, қурилиш материаллари ва б. Минерал сувли булоклар бор. Иклими кескин континентал, қуруқ. Янв.нинг ўртача т-раси 3—14°, июлники 25—28° (тог чўққиларида 5°). Ййлликёғин 190—600 мм ва ундан ортиқ. Араке дарёси ва унинг ирмоқлари суғоришда катта аҳамиятга эга. Тупроқлари кулранг, ўтлоқи кулранг, шўртоб, шўр, кулранг-қўнғир ва б. Ҳайвонот дунёси хилма-хил: муфлон, қоплон, айиқ, тўнғиз, тулки, малла товушкрн ва турли қуш-лар бор. Бодомли курорти, Дардоғ, Гўмир, Вайхир, Батабат шифобахш булоқлари, Нагажир оромгоҳи бор.
19-А-5017

Аҳолиси, асосан, озарбайжонлар; руслар, курдлар ва б. ҳам яшайди. Ша-ҳарликлар 33,2%. Асосий шаҳарлари: Нахичеван, Ордубад, Жулфа.
Тарихи. Ҳоз. Нахичеван ҳудудида яша-ган қад. қабилалардан неолит даврига оид моддий маданият ёдгорликлари сакланган. Н. мил. ав. 8—7-а.ларда Мана ва Мидия давлатлари, мил. ав. 6-а.дан Ахоманийлар давлати, кейинчалик Ат-ропатена давлати таркибида бўлган. Мил. бошларида Н. Ғарб б-н Шарқўрта-сида муҳим савдо манзили ҳисоблан-ган. 3-а.да Эрон, 7-а.да араблар истило килган, 9—10-а.ларда сожийлар ва са-лорийлар, 11 -а.да салжуқийлар қўл ос-тида бўлган. 13— 14-а.ларда мўғуллар ва Амир Темур қўшинлари Н.ни забт эт-ган. 15-а.да Крра қўюнли ва Оқ қўюн-ли давлатлари, 16—17-а.ларда Сафа-вийлар давлати таркибида. 16—18-а.лар-да Туркия ва Эрон босқинидан анча вайрон бўлган. 18-а. охирида мустақил Нахичеван хонлиги вужудга келди. 1828 й.ги Туркманчай сулхига биноан, Нахичеван хонлиги Россия таркибига ки-ритилган. 20-а. бошларида ўлкада деҳ-қонларнинг зулмга қарши ҳаракати авж олди. 1917—19 й.ларда турклар, инглиз-лар, мусовотчилар ҳукмронлик қилди. 1920 й. 28 июдда шўро ҳокимияти ўрна-тилди. 1923 й. фев.да Озарбайжон таркибида Нахичеван мухтор ўлкаси ташкил этидди. 1924 й. 9 фев.дан Н. мухтор шўро республикаси, 1990 й. нояб.дан Н. Мухтор Республикаси деб аталади.
Хўжалиги енгил ва озиқ-овқат саноа-тига, техника экинлари етиштиришга, узумчилик ва чорвачиликка ихтисос-лашган. Кончилик саноати (Парагачай молибден, Гумушли қўрғошин-рух, Нахичеван туз конлари) ривожланган. Машинасозлик ва металл ишлаш (Н. электротехника з-ди, Шахбуз авторемонт з-ди ва б.), ёғочсозлик, бинокор-лик материаллари корхоналари бор. Ордубад пиллакашлик ва шойи тўқиш саноат мажмуаси, Нахичеван тикув ф-каси, трикотаж, пойабзал, мебель корхоналари енгил саноатнинг асоси-дир. Озиқ-овқат саноатининг вино, минерал сув, консерва ва сут махсулотла-ри и.ч. тармокдари ривожланган.
Қ.х. суғориладиган деҳқончиликка асосланган. Донли экинлар, пахта, та-маки, узум, сабзавот-полиз экинлари, пилла етиштирилади. Боғдорчилик ривожланган. Чорвачилигида қорамол, қўй, эчки боқилади. Йирик ва маҳсулдор бал-бас қўй зоти шу ерда кўпайтирилади.
Маданияти. Н.даги умумий таълим мактаблари ва ҳунар-техника билим юртлари учун ўқитувчилар Нахичеван ш.даги Пед. ин-тида тайёрланади. Озар-

байжон ФА нинг Н. илмий маркази, Озарбайжон фан-техника ахбороти ин-тининг бўлими, Шахбуз туманида Шемаха астрофизика расадхонасининг астрономия экспедицияси илмий иш-лар олиб боради. Н.да 239 оммавий ку-тубхона, 236 клуб муассасаси, 187 кинотеатр, мусиқали драма театри, 4 давлат музейи бор. Маҳаллий радио озарбайжон, рус ва б. тилларда эшиттириш олиб боради. Нахичеван ш.да телемар-каз бор.
Н. адабиёти озарбайжон адабиёти б-н бирга ривожланиб келмокда. 19-а. охири — 20-а. бошларида Ж. Мамадқу-лизода, Ҳусайн Жовид, Мамед Таги Сидги, Э. Султонов, Али Қули Гамку-сар каби ёзувчилар яшаб ижод қилди-лар. 20—30-й.ларда Э. Абасов, М. Но-сирли, М. Жафаров, М. Акпер, А. Co-дик, каби ёзувчилар республика ҳаёти-ни тасвирловчи асарлар, 2-жаҳон уруши йилларида М. Тарвердиев, Н. На-гиев, А. Матодун, И. Сафарли ватан-парварликка даъват этувчи асарлар ёзишди. Замонавий шоирлардан Г. Азим, А. Маҳмуд, К. Огаева, В. Касу-мова, прозачилардан Г. Рози, Г. Ибро-ҳимов, драматурглардан А. Юсифли, А. Аббосқулиев ва б. машҳур.
Н. ҳудудида мил. ав. 2-минг йиллик-нинг охири — 1-минг йилликка оид маҳобатли иншоотлар, хайвонларнинг жез, сопол ва тош ҳайкаллари, ўрта аср Нахичеван меъморлик мактабига хос миноралар, Нахичеван, Жуга, Қо-рабоғлардаги мақбаралар, Ордубадда-ги турар жойлар (16—19-а.лар) сакла-ниб қолган. Кейинги йилларда Н.да куркам уй-жой бинолари, жамоат ва саноат иншоотлари қурилди, меъмо-рий ёдгорликлар таъмирланди. Озарбайжон реалистик рассомчилигининг асос-чиларидан бири Б.Ш.Кенгарли (19-а. охири — 20-а. боши) Н.да яшаб, ижод қилди. Энг кўп тарқалган тасвирий-ама-лий санъат турлари: тўқувчилик, ги-ламчилик, маржон ва мунчоқли каш-тачилик, қўлда гул солиб тўқиш, мис-гарлик, ёғоч ўймакорлиги ва б.

НАХИЧЕВАН
Мусиқада халқ қўшиқ ва рақслари (меҳнат, турмуш, маросим, қаҳрамон-лик, тарихий ва б.) қад. анъаналарга эга. Давра бўлиб ижро этиладиган қўшиқ-рақс (мае, қад. ялла)лар жўшқинлиги ва турли-туманлиги б-н ажралиб туради. Мусиқа асбоблари: сур-най, баламан, ноғора, тулум ва б. 19-а. охирида Нахичеванда ҳаваскорлик труппаси ташкил этилди. Н.да профессионал театрни барпо этишда ёзувчи Ж. Мамадқулизода, реж. Г. Араблинский (Халафов) катта хизмат қилди. 1923 й. давлат драма театри ташкил этилди (1962 й.дан Ж. Мамадқулизода номида-ги мусиқали драма театри). Унинг ре-пертуаридан М.Ф.Охундов, С Вурғун, Ш. Қурбонов, М. Носирли ва жаҳон мумтоз драматургия асарлари ўрин ол-ган. Артистлардан Э. Ахвердиев, И. Ҳам-заев, М. Қулиев, И. Мусаев машҳур. НАХИЧЕВАН — Озарбайжондаги ша-ҳар. Нахичеван Мухтор Республикаси пойтахти. Нахичеванчайнинг (Аракс ир-моғи) ўнг соҳилида. Т.й. станцияси. Автомобиль йўллари тугуни, аэропорт бор. Аҳолиси 61,7 минг киши (1990-й.лар ўрталари). Озиқ-овқат ва енгил саноат корхоналари, электротехника, радиотехника з-длари, мебель ф-каси бор, қури-лиш материаллари ишлаб чиқарилади, тош тузи қазиб олинади. Университет, Озарбайжон ФАнинг илмий маркази, театр, тарих, адабиёт музейлари, сурат-лар галереяси мавжуд. Н. мил. ав. 6-а.лар-да вужудга келган. 11-а.да Салжуқийлар давлати маркази, 12-а.да Элдегизилар давлати пойтахти, 1828 й.дан Россия империяси, 1923 й.дан Озарбайжон тар-кибида, 1924 й. 9 фев.дан Нахичеван Мухтор Республикаси пойтахти. Шаҳар-да Озарбайжон меъморлиги ёдгорликла-ридан Юсуф Ибн Қусайир ва Мўмина хотун макбаралари (12-а.) сакланган.
Нахичеван шаҳри. Юсуф ибн  Қусайир мақ-бараси.

НАХОДКА — РФ Приморье ўлкасидаги шаҳар (1950 й.дан). Япон денгизининг Находка қўлтиқчасидаги порт. Узоқ Ша-рқнинг йирик транспорт ва балик, ов-лаш марказларидан бири. Яқин т.й. станцияси — Тихоокеанская. Ахолией 160,5 минг киши (1998). Узок, Шарқ кема механика, кема таъмирлаш, темир-бетон буюмлари з-длари, балиқ к-ти, тунука банка (идиш) ф-каси бор. Денгизчилик, мусика билим юртлари, Приморье давлат музейи филиали мавжуд. Н. якинида Восточний порти жойлашган. НАХШАБ - қ. Насаф. НАХШАБИЙ Абу Туроб (? - 850, Қар-ши) — тасаввуф шайхларидан бири. Пири муршид даражасига эришган. У тасаввуфнинг муҳим шартларидан бири бўлган нафс ва кибрни жиловлашнинг инсон ҳаётидаги аҳамиятини кўрсатган. Алишер Навоий ўзининг «Лисон ут-тайр» достонида Н. номини эҳтиром б-н тилга олган.
НАША (Cannabis) — нашадошлар оила-сига мансуб бир йиллик ўт ўсимлик-лар туркуми; йигириладиганлуб тола-ли, мойли экин. Ватани — Марказий Осиё. Толаси ва мойи учун мил. ав. 1-минг йилликдан экиб келинган. Бир-бирига жуда яқин 3 тури бор: мада-ний ёки экма Н. (C.sativa) — тола олиш учун Россия, Белоруссия, Украина, Ғарбий Европа мамлакатларида, Ҳиндистонда экилади, ёввойи ҳолда Монголия, Афғонистон, Ҳиндистон, Покистон, Хитойда ўсади; ҳинд Н.си (C.indica) — Эрон, Туркия, Сурия ва б. мамлакатларда уруғидан қуюқ мой, барги ва пояси чекиладиган наша (наркотик маҳсулот — гашиш) ва урғочи тўпгулидан марихуана олиш учун етиш-тирилади, ёввойи ҳолда Ўрта Осиё, Покистон, Афғонистон, ва б. мамлакатларда усади; ёввойи Н. (C.ruderalis) — Ўрта Осиё, Ғарбий Сибирь, Волгабўйида баҳори экинлар орасида, партов ерларда бегона ўт си-фатида кўп усади.
Маданий Н.нинг илдизи ўқ илдиз. 1,5—2,0 м чуқурликка кириб боради. Пояси 1—5 м гача етади, диаметри 10— 30 мм, 7—8 бўғинли, нисбатан иссиқ-севар, намсевар ўсимлик. Навига қараб вегетация даври 65—160 кун. Икки уйли (эркак ва урғочи ўсимликка бўли-нади), четдан чангланади. Барглари панжасимон, яшил, бандлари қизғ-иш-бинафшаранг. Гултўплами шингил, урғочи ўсимликларида ғуж, барг қўлтиқларида, эркак ўсимликларида эса ён шохларининг учларида жойла-шади. Гуллаш даври 15—25 кун давом этиб, эркак ўсимлик гуллари урғочи ўсимлик гулларидан 4—7 кундан     ке-

Наша: 1 — экма нашанинг ур-ғочи ва 2 —эркак ўсимлик-лари.
йин очилади. Меваси икки паллали, бир уруғли ёнғоқча, юзаси силлиқ, диаметри 2—5 мм. 1000 дона уруғи вазни 10—26 г. Уруғи 1—2° да униб чиқади, 8—10° да майсаланади, —5, —6° со-вуққа чидайди, 19—25° да яхши ри-вожланади. Шоналаш-гуллаш даврида сувни куп талаб қилади. Эркак ўсим-ликлари эрта етилади. Толаси поя пўстлоғида жойлашади, дағал, йўғон, аммо жуда пишиқ, нам ўтказмайди. По-ясида 27% гача тола булиб, ундан да-ғал газламалар, қоп-қанор, арқон тай-ёрланади. Уруғида 30—35% мой, 18— 23% оқсил мавжуд. Мойи қандолатчи-ликда, консерва, қайта ишлаш, лок-бўёқ саноатида, совун тайёрлаш-да ишлатилади. Кунжараси молларга берилади. Тола олиш учун ёппасига қаторлаб, уруғ олиш учун кенг қатор-лаб экилади. Толаси учун гуллаш даврида урилади. Сувда ивитилиб, кури-тилади ва толаси ажратиб олинади. Ўрта Осиёда кадимдан наркотик модда бе-радиган ҳинд Н.си чилим чекишда иш-латилган.
Ад:. Ёрматова Д., Ўсимликшунослик, Т., 2000; Виноградов Б.И..,Атаба-еваХ.,Дементьев А. А., Растениеводство (практикум),   Т., 1987.
Ҳалима Отабоева.
НАШАВАНДЛИК — наша чекиш на-тижасида вужудга келган бангилик. НАШАГУЛ (Rubbeckia laciniata L), қийиқбарг   нашагул   — мурак-кабгулдошлар оиласига мансуб кўп йиллик ўтсимон манзарали ўсимлик. Ватани — Америка. Бўйи 1—2,5 м. Пояси тик ўсади,  пастдаги япроқлари патсимон, юқоридагилари уч бурчак-ли. Гуллари сариқ ва тўқ кизил. Тўпгу-ли саватча, йирик (7—12 см), шарси-мон, кўп гулли, узун бандли, шохла-ри учида биттадан ўрнашган. Саватча- . нинг    четига    ўрнашган    гуллари| тилсимон, жинссиз, ўртадагилари эса? найчали,    икки жинсли. Меваси 5—6 j мм, 4 қиррали донча, учида кокили бор.
НАЯРИТ

Уруғи понасимон, чўзиқ. Н. уруғлари-дан ҳамда бачкисидан кўпайтирилади. Июлдан то кеч кузгача гуллайди. Ўзбе-кистонда паркларга, майсазор ва гул-зорларга экилади.
НАШАДОШЛАР (Cannabaceae) -
икки уруғпаллали ўсимликлар оиласи.
Кўпинча, мўътадил иклимли р-нларда
тарқалган тик пояли ёки илашиб ўсув-
чи ўтлардан иборат. Гули кўримсиз, бир
жинсли, каллаксимон, тупгулла'рга йи-
ғилган; эркак тўпгуллари кўп гулли,
рўваксимон, урғочи тўпгуллари кам гул
ли, каллаксимон. Икки туркуми,(н,аша
ва хмель), 3 тури бор.
НАШАТИР СПИРТ- қ. Новшадил
спирт.
ч
НАШВАТИ — халқ селекцияси. йўли б-н етиштирилган нок (олмурут) нав-лари гуруҳи. Қишки Н., кузги оқ Н., чиллаки Н., ёзги Н. каби навлар шу гуруҳга оид. Ўзбекистонда Н.нинг му-рут, олмурут деб аталадиган ёввойи тури — Коржинский ноки (P. korshinskyi Litv.) тоғ этаклари ва ён бағирларида, сойларда ўсади. Меваси думалоқ ёки ноксимон-чўзиқ. Ўзбекистонда қадим-дан экиб келинади. Маданий Н. навла-ри кўчатлари ёввойи нок уруғларидан етиштирилган паивандтагларга пайванд кдииб етиштирилади. 4—6-йили ҳосилга киради. Дарахти бал. 8—12 м. Бошка нок навларига қараганда эрта гуллайди. Меваси навйга қараб июнь охиридан окт. бошларигача бўлган даврда пиша-ди, огирлиги 120—250 г (баъзан 500— 700 г), кўпчилиги сарғиш-кўкиш, ай-римлари  рангдор,  усти  мойсимон
Нашвати:   / — кузги нашвати, 2 — кишки нашвати навлари.
ғуборли, силлиқ. Эти оч сариқ ёки кўкиш-оқ, куврак, сувли, нордон-ширин, уруғи йирик; кечпишар-лари март—апр.гача сакланади. Акад. Р. Р. Шредер номидаги Боғдорчилик, узумчилик ва виночилик и.т. ин-тида Н. нинг Қишки Н. 2, кузги Қизил Н. навлари чиқарилган ва р-нлашти-рилган.
НАШРИЁТ - қ. Ноширлик. НАШРИЁТ ИШИ - қ. Ноширлик.

НАШРИЁТ-ҲИСОБ ТАБОҒИ - бос
ма нашр ҳажми ўлчов бирлиги. Унга муаллифлик табоғига ҳисобланган асо-сий матн ҳажми б-н бирга муаллифга ҳақ тўланмайдиган барча матн (нашри-ёт томонидан ёзилган сўз боши, рукн-сарлавҳа, рукнрақам, зарварақ, сарва-рақ ёзувлари ва б.), график материал-ларнинг ҳажми ҳам киради. Н-ҳ.т. нашриётдаги ҳисоб-китоб ишларида, муҳаррир, техник муҳаррир, мусахдиҳ ва б. ходимлар меҳнатини ҳисоблашда қўлланади (яна қ. Босма табок).'-. НАШТАР — чақувчи пардақанотлилар урғочиси заҳар сочувчи органининг санчувчи қисми. Ҳимоя ва 'ҳужум қилиш органи. Тинч ҳолатда Н. қорин бўлимининг охирги бўғими ичида жой-лашади; зарур бўлганда ташқарига чи-қарилади. Н. заҳар ишлаб чиқарадиган безлар б-н боғланган. Н.нинг остки ва устки тарновсимон паллалари ўртаси-да най ҳосил бўлади. Заҳарли суюқлик ана шу най орқали ўлжа ёки душман танасига оқиб боради. Асаларилар Н.и қирраларида майда илмоқчалар бўла-ди. Асалари йирик ҳайвонларни чаққа-нидан сўнг Н.ни чиқариб ололмасдан ҳалок бўлади. Чаёнлар Н. и захар суюқ-лиги оқиб ўтадиган игнасимон найдан иборат бўлиб, орқа қориннинг охирги бўғимида жойлашган. «НАШТАР» — сатирик киножурнал. 1966 й.да «Ўзбекфильм» қошида Сами Абду-қаҳҳор, Анатолий Қобуловлар ташаббу-си б-н ташкил этилган. Кундалик ҳаётда учрайдиган ижтимоий иллатларга қар-ши сатира, юмор ёрдамида курашиш «Н.»нинг асосий вазифасидир. Ҳар бир киножурнал бадиий, ҳужжатли, баъзан мультипликация йўли б-н суратга оли-нади. Киножурнални халққа манзур қилишда таниқли ёзувчилар (С. Аҳмад, И. Раҳим, С. Абдуқаҳхрр ва б.), театр ва кино актёрлари (F. Аъзамов, Ҳ. Умаров, Б. Ихтиёров, К. Жалилова ва б.)нинг хиз-матлари катта. 1998 й.дан «Н.» «Узбек-кино» давлат акциядорлик компанияси кршидаги Республика «Видеомарказ» таркибига ўтказилди. «Н.»да турли йил-ларда Ғани Шермуҳамедов, Ўлмас Умар-беков, Сами Абдуқахдор, Анатолий Қо-булов каби таникли ижодкорлар бадиий раҳбар, реж., бош муҳаррир сифатида фаолият кўрсатдилар. Ҳоз. кунда А. Юсупов, С. Азларов (бош муҳаррир), Э. Хуш-вақтов, М. Абзалов, Э. Хачатуров, Қ. Ха-санов, С Бобоев, Ф. Давлетшин, И. Эр-гашев ва б. «Н.»нинг асосий ташкилот-чилари. Актёрлардан Клара Жалилова, Диас Раҳматов, Равшан Солиҳов, Ва-лижон Шамшиев, Зебо Наврузова ка-билар фаол иштирок этишади. «Н.» йи-лига 4 марта чиқарилади (2003).

НАЪМАТАК (Rosa) — раънодошлар оиласига мансуб буталар туркуми. Бўйи 3 м ча. Барги ток, патсимон мураккаб, пояда кетма-кет жойлашади. Гули хушбўй, ранги ҳар хил, якка ёки 2—3 тадан ўрнашган. Меваси ширали, шак-ли ва ранги ҳар хил, гул ўрнидаги сохта мева ичида тукли, бир уруғли ёнғоқча-лар жойлашган. Н. турлари бир-биридан мевасининг шакли, катта-кичиклиги, ранги, новда пўстлоғининг ранги ҳамда новдадаги тиканларнинг оз-кўплиги ва жойланишига қараб фарқланади. Н. ўрмонларда ариқ ёқаларида, буталар орасида, тоғ ён бағирларида ўсади. Гули чиройли турлари боғлар-да, хиёбон-ларда ва кў-чаларда ўс-тирилади.
Ўзбекистонда      Г~    *^V   , Н.нинг     10       -*»^ х< дан     ортиқ тури учрайди.
Наъматак.
Итбурун наъматак (R. canina) мевасида 4—6%, баъзан 18% ча С, R2, К, Р вита-минлари, 18 мг%ча каротин, 18% ча қанд, 2% ча лимон кислота, ошловчи ва б. моддалар бўлиб, тиббиётда авита-минознинг олдини олиш ва даволашда қўлланади. Н.нинг манзарали турлари — атиргуллардан олинадиган хушбўй эфир мойи (атиргул мойи), асосан, парфюме-рияда, ундан тайёрланадиган атиргул суви (Aqua Rosae) фармацевтикада до-риларнинг ҳиди ва мазасини яхшилаш учун ишлатилади.
НАЪТ (араб. — мақтов, таъриф) — мумтоз адабиётнинг анъанавий тарки-бий қисмларидан бири. Одатда, катта шеърий-эпик асар (достон)лар, баъзан илмий асарлар бош қисмида ҳамд ва муножотпан кейин келади. Н., асосан, пайғамбар (лар) шаънига айтиладиган мақтовдан иборат бўлиб, кўпгина мумтоз шеърий асарларда учрайди. НАЯРИТ — Мексиканинг ғарбий қис-мидаги штат, Тинч океан соҳилида. Майд. 27,6 минг км2. Ахрлиси 919,7 минг киши (2000). Маъмурий маркази — Те-пик ш. Ғарбий Сьерра-Мадре тизмала-ри (бал. 2300 м) тор соҳилбўйи текис-лигини Мексика ясситоғлигидан аж-ратиб туради. Иклими ёзи сернам, тропик иклим. Йиллик ёғин 1000 мм. Тоғ ораларида ёгин микдори 200—300 мм. Асосий дарёлари: Сан-Педро, Рио-Гранде-де-Сантьяго ва б. Текисликлар-да доим яшил ўрмонлар, тоғ этакла-рида барг тўкувчи, баландроқда игна баргли дарахтлар ўсади. Хўжалигининг

асосини қ.х. ташкил этади. Асосий экинлари: тамаки, ер ёнғоқ, шакарқа-миш, тропик мевалар. Озиқ-овқат, тўқимачилик, кўн-пойабзал саноати ривожланган.
НАҚАРОТ — қўшиқнутг ҳар баидидан сўнг мунтазам равишда такрорланиб ту-рувчи қисми. Н.нинг шеърий матни, одат-да, тўртлик ёки байтдан ташкил топиб, тугал бадиий образни ифодалайди. Н. му-сиқа асарининг иккинчи куй даврияси, ихчам ва содда шаклли намуналарда эса куйнинг иккинчи жумласи сифатида гав-даланади. Қўшиқва мадқияларда Н. бошқа қисмлардан мусиқий вазн, услуб ва ижро суръати б-н фаркланиши мумкин. Хоржа-моаларига мўлжаллаб яратилган қўшиқ-ларда Н. қисми, одатда, ялпи хор томо-нидан ижро этилади. Айрим халқ қўшиқ ва яллаларида Н. асосий куйни бутунли-гича такрорлайди ва бандлардан такрорий шеър матни туфайли ажратилади. Кўшиқ, ашула, сувора, мақомларнинг шўьба ва тароналарида, шунингдек, ўзбек бастакор-лик ижодиётига мансуб асарларда Н.нинг ҳар хил вокал ва чолғу йўллари мавжуд (мае, Бозгўй).
НАҚИБ, нақибхўжа (араб. — бошлиқ, сардор, қабила бошлиғи, доҳий) — Хива хонлигидаги ҳарбий мансабдор. Саййидлар ва хўжалар учун юқори фах-рий унвон. Н. ўзларини Муҳаммад пай-ғамбарнинг авлодларидан деб ҳисоблай-диган саййидлар жамоалари раҳбарла-рининг лавозими. Ҳукмрон доиралар Н. орқали саййидлар жамоалари б-н муо-мала қилганлар. Н.лик лавозими авлод-дан авлодга ўтган. Н. хоннинг энг яқин маслаҳатчиларидан бўлиб, сафарларда унга ҳамро\ бўлган. Расмий қабул ма-росимларда Н. хоннинг сўл томонида 1-ўринда ўтирган. Хон Н.ларга таянган. Н.ларнинг ўз навкарлари бўлиб, ҳамма ҳарбий сафарларда қатнашган. Н.ларнинг вазифаси уруш сафари вақтида қўшин тузиш, уни қуроллантириш ва жойлаштириш маҳоратига эга бўлган, одд ва орқадаги, ўнг ва сўл қанотдаги марказ ва пистирмадаги аскар ҳолидан хабардор бўлган, ўз вазифасига лойиқ бўлмаган кишини маълум вазифани ба-жаришга қўймаган. Хива хонлигида уруш сафарлари вақтида Н. шу вазифа-ларни бажарган. Хон «сайлов»и вақти-да Н. иштирок этган. Н.лар хазинадан таъминланиб турилган. НАҚЛ (араб.) — а) халқ томонидан тўқилган ва авлоддан авлодга ўтиб ке-лаётган оғзаки қикоя, ривоят, қисса; б) ҳикоя қилиш, баён қилиш; в) мақол маъносида. Мае, Яхшилик қил, дарёга ташла; балиқ билур, балиқ билмаса, холиқбилур. «Накл» сўзидан келиб чиқ-қан ноқил, нақлчи шакллари ҳикоя қилувчи шахс маъносини англатади.

НАҚР, н а қр а (араб. — зарб, тақилла-тиш) — ўтмиш мусиқа рисолаларида қўлланилган усул зарблари бирлиги. Ритм ўлчовлари араб алифбосидаги Т ва Н ҳарфлари воситасида ифодалан-ган. Мае, тан (икки Н.дан тузилган узун бўғин), танан [бир қисқа (та) ва бир узун (нан) бўғин] ва қ.к. Сафиуд-дин ал-Урмавий, Маҳмуд аш-Шеро-зий, Абдурақмон Жомий, Зайнуло-биддин ал-Ҳусайний рисолаларида Н.лар масаласига хам махсус тўхтаб ўтилган.
НАҚШ (араб. — тасвир, гул) — қисм (тақсим)лари муайян тартибда бир ма-ромда такрорланишидан ҳосил бўла-диган ҳандасий шакллар, ўсимлик, қуш, ҳайвон ва б.нинг услублаштирил-ган тасвирларидан таркиб топган бе-зак (гул). Турли нарсалар (ашёлар, қурол, мато, мебель, китоб ва т.к.), меъморий иншоотлар (ҳам ички, ҳам ташқи безаклар), нафис санъат (асо-сан, амалий санъат) асарларида кенг қўлланади, айрим халкларда, шунингдек, одам танасини безаш (татуировка, безаш)га мўлжалланади. Нарсанинг сиртини безаётган Н. унингтузилиши-ни юзага чиқаради ва унинг бадиий сифатини оширади. Н. ё мавҳум шакл-лардан тузилади, ё аниқ мавзулардан услублаштирилади. Ишланаётган хом ашёсига кўра, Н. ишлашнинг турли-туман услуб ва усуллари мавжуд: ўйма (ганч, ёғоч, мис, тош, мармар ва б.), бўяма (қоғоз, мато, ганч, ёғоч, сопол ва б.), чок ёрдамида тикма (каштадўз-лик, зардўзлик ва б.), зарб қилиб, қуйиб (заргарлик, мискарлик ва б.), тўқима (гиламчилик, тўқимачилик ва б.), қадама (инкрустация, панжарасоз-лик ва б.) ва б.
Н.нинг пайдо бўлиши ҳақида аниқ маълумотлар йўқ. Н. тарихи инсоният-нинг бадиий маданияти каби қади-мийдир. Археологик материаллар Н.нинг жаҳондаги барча халқларда қадимдан мавжуд бўлганлигини кўрса-тади. Металл, сопол буюм, идиш, қуроллар палеолит, неолит даврлари-да оддий ҳандасий шакллар қаторида ўсимликсимон Н.лар б-н ҳам безатил-ган. Н. турли ўлкалар, турли халкларда географик муҳит, ўсимлик ва ҳайво-нот дунёси, маданияти таъсирида тур-лича ривож топган. Мае, Шимол ўлкалари Н.ларида арча, чорвадорларда мол шохи, дехдонларда узум барги ва ғужуми, ўтроқ аҳолида гул, анор, бо-дом, қалампир тасвирлари кўп учрайди. Европада турли даврларда хукмрон бўлган    бадиий    услублар     (барокко,

готика, классицизм ва б.) Н.га ҳам ўз таъсирини кўрсатган. Уйғониш даври-да, айниқса, юксак жозибадорликка эришган. 19-а.нинг охиридан бошлаб шу даврда вужудга келган турли оким-лар Н.ни атайин кам ишлатди, хатто ундан бутунлай воз кечишгача борди.
Н. санъати Ўрта Осиё маданияти та-рихида жуда қад. бўлиб, ўзига хос на-муналари б-н ажралиб туради. Археологик топилмалар Н.нинг хилма-хил ва ранг-баранг намуналаридан дарак беради. Меъморий ёдгорликларда Н. нинг анча мукаммал, ўзига хос ва юксак санъаткорлик б-н яратилган нус-халарини учратиш мумкин. Халқ амалий санъатининг ҳар бир турида (хусу-сан, каштадўзлик, гиламчилик, ўймакор-лик, ганчкорлик, наққошлик каби) Н.нинг шаклий имкониятлари нақадар кенг ва бой эканлиги яққол кузатила-ди. Ўрта Осиёда Н.лар кенг тарқалган бўлиб, улар, асосан, 2 турга бўлина-ди: ҳандасий шакл ва чизиқлардан ибо-рат энг мураккаб Н. тури — гириҳ, кенг тарқалган ўсимликсимон Н. — ислимий. Хар бир Н. нинг ўз қонун-қоидалари бор: тақсим ва бўлаклар аниқ ўлчамда, уйғун бўлиши, ранглар дид б-н танланган, ўзаро мутаносиб бўлиши лозим. Бу наққош устадан кат-та махррат, малака талаб қилади. Ўрта Осиёда энг қад. Н. намуналар, асосан, меъморий иншоотларда сақланган; Н. нинг ажойиб намуналари ганч, ёғоч ва тошни ўйиб, баъзан бўяб ишланган.
8— 13-а.ларда тасвирий санъат ривож-ланмади, халқ амалий безак санъати
Князь Романов еаройи деворига ишланган нақшлан лавҳа (19-а. охири, Тошкент).

Қўқон жоме масжидининг шифт ва устун ша-рафасидаги нақшнингбир қисми (19-а. боши).
Н. ҳисобига кенг тараққий этди, нақ-қошлик жадал ривожланди. Бино, буюм, идиш, кийим, қуроллар акса-рият Н. б-н безатилди; масжид, Мадраса, мақбараларни хашамдор қилиш-да Н. муқим ўрин эгаллади. Шу даврда меъморликда ғиштни турлича қалаб Н. \осил қилиш санъати юксак даражага кўтарилди. Биноларнинг ёғин тушмай-диган жойлари ганч ва ёғоч ўймакор-лиги, бўяма Н.лар б-н безатилди. Жум-ладан, меъморий ёдгорликлардан Ўзгандаги мақбаралар (интерьер, де-вор, пештоқ, равоқлар) ғиштин на-фис нақшланган. 14—15-а.ларда ко-шинкорий Н.лар яратилди (Кўҳна Урганчдаги Тўрабекхоним кўшки, Са-марқанддаги Шоҳизинда ансамбли, Дилкушо кўшки — Ишратхона ва б.). Хива, Бухоро, Қўқон хонликлари даврида халқ усталари санъати айниқ-са шаҳарларда ўсди, Н., наққошлик қам янада ривожланди. Худоёрхон ўрда-си (Хива), Ситораи Моҳи Хоса (Бухоро), Тошҳовли (Хива) ва б. бинолар моҳир усталар томонидан нафис Н.лар б-н безатилди. Бу эса Ўрта Осиёда Н.нинг ўзига хос услублари вужудга келганлигини кўрсатади.
Бухоро Н.и энг мураккаб, мукам-мал ва жозибадор бўлиб, кўп асрлик ижодий меҳнат анъаналари самараси-дир; Н. безак бўлиш б-н бирга бино-корликнинг ажралмас қисмига айлан-ган. Жуда мураккаб гириҳлар пухта ўлчам б-н ишланган, гул Н.лари ўзига хослиги б-н (гул Н.да ваза, коса, гул-донлар услублаштирилиб, уларда гул буталари акс эттирилган, япроқ, ме-валар тасвирлари бир маромда бери-

лишига алоҳида эътибори б-н) ажралиб туради. Хива Н.и (юлдузлар ҳосил қилув-чи гириҳлар орасида ўсим-ликсимон гулларни маҳорат б-н жойлаштирилиши, барг шаклидаги безакларнинг кўплиги, ўсимликсимон тасвирлар зич, кўп ва тур-ли-туманлиги б-н машҳур. Фарғона Н.и Марғилон, Хўжанд, Қўқон, Фаргона, Наманган ва б. шаҳарларда вужудга келган услублардан иборат. Меъморий ёдгорлик-лар (Қўқондаги Модарихон дахмаси ва Дахмаи шоҳон), 19-а.да яратилган Н.ларда содда ранг-баранглик (са-риқ, қизил, яшил, қора, оқ, кўк, пуштиранг), Н. қисмларининг анча жўнли-ги кўзга ташланади. Фарғона Н.ининг ўзига хос жиҳатлари: бино деворлари-га меҳроби намоёнлар ишланиб, улар ҳошия Н. б-н бир-биридан ажратила-ди, ҳошиялар орасига гириҳ, қолган қисмларга ўсимликсимон гуллар иш-ланади. Уларда Бухоро, Хива Н.лари-нинг таъсири сезилади. 19-а. охири — 20-а. бошларидаги Н.лардаевропа Н.ла-рининг \ам таъсири бор.
Ўрта Осиё, жумладан, Узбекистан ҳудудида яратилган рўзғор буюмлари, асбоб ва қуроллар, уй ва иншоотларни Н. (безак)сиз тасаввур қилиш қийин. Ўрта Осиёда ишланган безакли буюм-лар, матолар халқаро бозорларда ҳам қадрланган. Турли ўлкалар б-н маданий-иқтисодий алоқалар Н. нинг ривожига ҳам сезиларли таъсир кўрсатган.
20-а. бошқа соҳалар қаторида амалий санъат анъаналарининг янги ривож-ланиш даври бўлди. 30-й.лардан йирик жамоат ва маъмурий бинолар қурили-ши ривожланди, бадиий буюмлар и.ч. йўлга қўйилди. Алишер Навоий теат-ри, Муқимий театри, Ўзбекистон та-рихи музейи, Халқлар дўстлиги са-ройи, Темурийлар тарихи давлат музейи, «Хотира» майдони, Имом Бу-хорий ёдгорлик мажмуаси, Олий Мажлис, Ўзбек миллий драма театри, Узбекистан консерваторияси бинола-рининг турли техника, усуллар б-н ишланган Н.лар ҳисобига куркам қилингани қад. анъаналарнинг тиклан-ганлиги, янги мазмун б-н бойиб бо-раётганлигига ёрқин далилдир. Халқ усталари Уста Ширин, Ю. Мусаев, Т. Арслонкулов, Қ. Жалилов, Ш. Ғафу-ров, С. Хўжаев, Н. Иброҳимов, М. Қосимов, У. Зуфаров, Қ. Ҳайдаров, У. Аҳмедов, О. Полвонов, Т. Тўхтахўжа-ев, О. Қосимжонов, Ж. Ҳакимов, Ё. Ра-

Нақш билан безатилган қутича (20-а. ўрта-лари, Тошкент).
уфов, А. Болтаев, ака-ука Ж. ва Б. Жалиловлар, С. Худойберганов, Ҳ. Ра-ҳимов ва б. яратган асарлар 20-а. ўзбек миллий наққошлигининг ёрқин наму-наларига айланди.
Кулоллик, зардўзлик, каштадўзлик, гиламчилик, заргарлик, кандакорлик ва б. соҳаларда Н. б-н безатилган ба-диий буюмлар турмушга файз кири-тади. Усталар янги усулларни қўллаб, янги мазмун б-н бойитилаётган Н.лар яратмоқда. Бу жараёнда наққошлардан М. Тўраев, А. Илҳомов, С Маҳмудов, Қ. Шоисломов, Ҳ. Нуралиев, А. Асқаров, О. Файзуллаев, С. Шукуров ва б. йи-рик усталар шогирдлари б-н қатнаш-дилар. Улар яратган безакларда «кун-дал», «меҳроби», «бодом», «бута», «чоргул», «шобарг», «ойгул», «занжи-ра» Н. турлари кўп учрайди. Ушбулар-дан кўринадики, Узбекистан муста-қиллигидан кейин барча санъатлар қаторида амалий санъат турлари, шу-лардан Н., наққошлик, ёғоч ва ганч ўймакорлиги ҳам жадал ривожланмоқ-да, уларда қад. унутилаётган анъана-лар қайта тикланаётгани, Н. турлари кенгаётгани ва ислимий Н.нинг бир неча турлари уйғунлашаётгани куза-тилади. Наққошлар ҳам 1995 й.дан Тошкент ш.да ЮНЕСКО ташкил эт-ган халқ ҳунармандлиги ярмаркаси, Париж ш.да ўтказилган Амир Темур-нинг 660 йиллиги тантаналари кўргаз-маси ва б.да қатнашиб касбий махр-ратларини намойиш этдилар.
Ад.: Народное декоративное искусство Узбекистана, Альбом, М., 1955; Ремпель Л. И., Архитектурный орнамент Узбекистана, Т., 1967; Рауфов Ё. Наққошлик, Т., 1973; Зоҳидов П., Меъмор олами, Т., 1996; Ўзбекистон санъати, Т., 2001.
Пўлат Зоҳидов.
НАҚШ — 1) Шарқ халклари мусиқага хос безак номларидан бири; 2) Ўн икки мақом тизими таркибида учрайдиган мусиқий шакллардан бири. Хўжа Аб-дулқодир Мароғий (14-а.)нинг Сафи-уддин ал-Урмавий (13-а.) асарига ёз-ган шарҳида Н. 14 хил мусиқий жанр

ва шакллар қаторида келтирилган. Наж-миддин Кавкабийнмт ёзишича, Н. му-раккаб шаклдаги икки байтни қамраб оладиган кичик ҳажмдаги асар сифа-тида таърифлаган. Н.лар фаръ, турк-зарб, фохтазарб каби қад. дойра усуллари асосида басталаган. «Ғиёс ул-лу-ғат» (19-а.)га кўра Н. шакли хуросон-лик бадиҳагўй бахшилар ижоди б-н боғлиқ қолда юзага келган. Ўтмишда Устод Шодий, Абдураҳмон Жомий, Алишер Навоий, Кавкабий, Феруз ва б.нинг Н.лари машҳур бўлган. Шашма-қом таркибидан ўрин олган Н.лар биз-гача умумий (тарона) номи етиб келган. Шу жумладан, Насри Баёт Таро-наси, Насри Ушшоқ Таронаси, Сегоҳ Таронаси каби ашула йўлларида Н. хусусиятлари намоён бўлади. Хоразм мақомлари айтим йўлларидаги Н. эса ўз номи б-н юритилади.
Равшан Юнусов.
НАҚШБАНДИЯ — тасаввуф тариқат-ларидан бири. Баҳоуддин Нақшбанд асос солган. Н. хожагон тариқати негизида пайдо бўлиб, Юсуф Ҳамадоний, Аб-духолиқ Ғиждувоний, А\мад Яссавий қарашларини омухта этди, уларга янги руҳбериб ривожлантирди. 15—18-а.лар-да савдо ва ҳунармандчилик б-н шу-ғулланадиган шаҳар аҳолиси \амда кўчманчи чорвадор аҳоли орасига кенг ёйилди. Н. таълимотининг асосида «кўнгил худода бўлсин-у, қўл иш б-н банд бўлсин» («дил ба ёру, даст ба кор») шиори ётади. Н. да пиру мурид-лик қоидалари хийла осонлаштирил-ган, сиртдан туриб эътиқод қўйиш, имон мустаҳкамлиги, Ҳақтаолога сид-қидилдан итоат этиш, ихлос ва маъ-навий камолот асосий ўрин эгаллайди. Расм-русумлар, одатларни кўр-кўрона адо этиш, риё, сохта диндорлик қора-ланади. Ахлоқий поклик, қаноатли, сабрли бўлиш, ихтиёрий фақирлик б-н Аллоҳга интилиш юксак фазилат ҳисоб-ланади. Н.да одамнинг қадри мансаби, бойлиги б-н эмас, маънавий комил-лиги б-н ўлчанади. Н.да ҳунар, касб эгаллаб, ўз меҳнати б-н ҳалол луқма еб яшаш талаб қилинади, тиланчилик, дарбадарлик б-н кун кечириш суфий учун иснод саналади. Қул, хизматкор сақлаш, ўзганинг меҳнатидан фойда-ланиш \ам ман этилади. Н.нинг юқори-даги шиори таркидунёчиликка, текин-хўрликка қарши қаратилган. Н.да ман-манлик, суфий, шайхман деб кери-лиш, шовқин-сурон кўтариб зикру самоъ б-н одамлар диққатини ўзига қаратиш қораланади. Н.да асосий талаб — қалбни дунё ғуборларидан тоза-лаш, ўз нафси б-н курашиб рухда ча-роғонлик топиш, қалбда Аллоҳ ном-

ларини нақшлаб бориш усуллари ишлаб чиқилган. Зикри хуфия (яширин зикр ту-шиш) шунга хизмат қилган. «Ташқари-дан халқб-н, ичкаридан Ҳақб-н бўлиш», ҳар бир нафасни Худо ёди б-н чиқариш, қадамни савоб ишлар, эзгу амаллар сари қўйиш, юрт кезиб, азиз-авлиёлар қаб-рини зиёрат қилиш, ғофилларни ҳушёр этиш, ҳар қандай ҳолатда қалб огохли-гига эришиш — Н.нинг асосий маънавий тарбия усули ҳисобланган.
Н.да пир ва мурид орасидаги маънавий орифона суҳбатга катта эътибор қилинган. Н.га кўра, суҳбат — анжуман ичра бўлиш, билмаганни билиб олиш, юксалиш, кароматлар сиру асрори, ило-ҳиёт олами нурларидан бахрамандлик бўлса, бунинг акси — хилват эса киши-ни билимдан, маърифатдан маҳрум қилади. Н.да ўзини ўзи назорат қилиб бориш, олган билимларини дилда мус-таҳкамлаш, умрнинг ҳар бир дамини савоб ишга, ҳар бир нафсни маънавий камолот учун сарфлаш лозим дейилади. «Вуқифи замоний» (муайян вақтда тўхтаб ўзини текшириш), «вуқуфи ададий» (ишларини сарҳисоб қилиб текшириш), «вуқуфи қалбий» (қалб амаллари қандай бўлаётганлигини тўхтаб, текшириб бориш) каби шиорлар («қудсий сўзлар») ҳам ана шу назорат усулига киради. Н., шу тариқа, тасаввуфни ислом шариати ва пайғамбар суннати б-н янада мустаҳ-камроқ боғлади. «Урватул вусқо», яъни барча ишда пайғамбар сўзлари ва ишла-рига суяниш Н. шиорларидан бирига ай-ланди. Н. да суфийлик истеъдодига ҳам эътибор берилган, яъни баъзи кишилар-нинг мен фалон силсиладанман, насл-насабим фалон-фалончиларга бориб та-қалади, деган гапларига қарши Баҳоуд-дин Нақшбанд «ran силсилада эмас», ran Аллоҳнинг жазбасида» деб айтади. Жаз-ба бўлмаса, суфийликда мақоматларга кўтарилиш қийин.
Н. Баҳоуддин Нақшбанд ҳаётлигидаёқ кенг шуҳрат қозонди. Н.ни назарий жи-ҳатдан ишлаб чиқишда Муҳаммад Пор-со, Алоуддин Аттор хизматлари катта бўлди. Бу тариқатга фақатгина оддий халқ эмас, балки Бухоро ва Самарканд уламолари, Амир Темур авлоди-дан бўлган шоҳ ва шаҳзодалар кира бошладилар. 15-а.даёқ Н. Эрон, Афғо-нистон, Миср, Ҳижоз, Шим. Кавказ, Туркияга тарқала бошлади. Айниқса, «ҳазрати Эшон» унвонига мушарраф бўлган Хожа Ахрор валий — Носирид-дин Убайдуллоҳ фаолияти туфайли Н.нинг обрў-эътибори яна ҳам ошди. Баҳоуддин Нақшбанд замонида ман-сабдор шахслар, шоху амирлардан узоқ туриш лозим дейилган бўлса, Хожа Аҳрор валий даврида Н. сиёсий доира-ларга кириб борди. Н. 16-а.да Ҳиндис-

тонга тарқалди. Бунда Бобо валий, Хожа Боқибиллоҳ (1563—1603), Ахмад Сирҳиндий (1564—1624) фаолияти яхши самара берган. Айниқса, Аҳмад Сирҳиндий у ерда суннийлик йўнали-шини мустаҳкамлаш учун Н.дан унум-ли фойдаланган. Н.ни Туркияда ёйи-лишида Мулла Абдуллоҳ Симавий (1490 й.в.э.), Аҳмад Бухорий ва б. шахс-ларнинг хизмати бор. Н. 16—17-а.ларда Миср ва Ҳижоз (Арабистон)га кириб боради. Эроннинг Нишопур, Исфаҳон, Язд шаҳарларига тарқалиб, шулар ор-қали Фаластин, Ироқ, Иорданияда кўплаб тарафдорларга эга бўлган. Ҳин-дистон орқали у Индонезия, Малайзия, Цейлонга тарқалди. Кейинги аср-ларда Россия, Босния ва б. Европа мам-лакатларига ёйилган. Ҳозирда АҚШ, Канада, Австрияда Н. марказлари, хо-нақолари, жамғармалари бор.
Н. тариқатининг умуминсоний ғоялар, маънавий камолот, ботиний покликни тарғиб этиши унинг дунёда кенг тарқалишига олиб келди. Унинг мух^ислари бир неча миллион киши-ни ташкил этади.
Ад.: Алишер Навоий, Тула асарлар тўплами, 17-ж., Т., 2002; Абул Муқсин Муҳаммад Боқир ибн Муҳаммал Али, Баҳоуддин Балогардон, Т., 1993; Идрис шоҳ, Нақшбандий тариқати, Т., 1993; Комилов Н., Тасаввуф. Биринчи китоб, Т., 1996; Наврузова Г., Нақшбан-дия тасаввуфий таълимоти ва баркамол ин-сон тарбияси, Т., 2002.
Нажмиддин Комилов.
НАҚШИ РУСТАМ - Шероз (Эрон) дан 50 км, қад. Истаҳр ш. (Тахти Жам-шид) яқинида жойлашган Ҳусайнкў\ қояларидаги ахоманийлар сулоласи под-шоҳларининг мақбаралари ҳамда ки-тобалари. Н. Р. Эрон саркардаси — со-сонийларщм Яздигард III армияси бош қўмондони Рустам (636 й. араблар б-н бўлган жангда ҳалок бўлган) номига қўйилган. Н.Р. Доро I, Артаксеркс I ва Доро II ларнинг Кўҳи Раҳмат бағрига кавлаб жойлаштирилган мақбаралари-дан иборат. Доро I мақбараси тўртбур-чак шаклида, зардуштийлик анъанаси асосида яратилган бўлиб, энг қад. ёд-горликдир (қ. Доро қабри китобалари). Мақбарадан пастда, чап томонидаги рельефда сосонийлар подшоси Шопур нинг Рим императори Валериан усти-дан ғалабаси (мил. 260 й.) ва Валери-аннинг от миниб турган Шопур I оёғига тиз чўкиб, бош эгиб тургани тасвирланган. Рельеф остидаги ёзувда форсларнинг Закавказьега юриши ифо-даланган (мил. 262 й.). Мақбараларнинг қаршисида бурж — Зардушт каъбаси жойлашган. Унинг томи катта ҳажмда-
Нақши Рустам. Доро I нинг мақбараси (мил. ав. 5-а.).
ги ясси тош плиталар б-н ёпилиб, де-ворларида дераза ўрнида очиқ жойлар қолдирилган. Эрон, Кавказ ва Ўрта Осиё аҳолиси уйларига ўхшатиб қурилган буржнинг деворларига пахлавий, парфян ва юнон ёзувларида Сосонийлар даалати таркибига кирган мамлакатлар, бу зиёратгоҳга келтирилган ҳадялар рўйхати берилган. Н.Р. манзаралари ва китобалари ахоманийлар ва сосонийлар босиб олган мамлакатлар ва халклар тарихи, этнографияси ва маданиятини ўрганишда муҳим манбадир.
Ҳамиджон Ҳамидов.
НАҚҚОШ (араб.) — нақш устаси; бе-зак, гул яратувчи уста. Амалий санъат-нинг барча соҳаларидаги усталарга нақш нусхалари (ахта, андозалар) тай-ёрлаб беради; гул босувчи усталар учун нақш қолипларини тайёрлаб берувчи усталарга ҳам нақш мужассамотини чизиб беради. (Наққошлик). НАҚҚОШЛИК, нақшкорлик — амалий санъатнинг қад. соҳаси; нақш яратиш касби. Наққош уста қоғозга ёки матога нақш мужассамотини ёки нақш тақсимини чизиб олади (айниқса, гириҳ ва ислимий каби мураккаб нақшларда), ахта, андоза тайёрлайди. Амалий санъат усталари 2 хил усулда безак яратадилар: наққошлар тайёрла-ган ахта, андоза ёрдамида ҳамда нақш (гул) тўғридан-тўғри безаш жараёни-даусталар тасаввурининг маҳсули си-фатида яратилади. Н.да нақш, безак-ни малакали наққош усталар чизиб берадилар, бундай нақшларни меъморлик, гиламчилик, каштадўз-лик, кандакорлик ва б. даги нақш мужассамотларида    бирдай    учратиш

мумкин. Нақш яратиш устадан дид, маҳоратдан ташқари қунт, узоқ машқ-малака талаб қилади. Наққошлар ўтмишда халқ усталарининг энг билим-дон, истеъдодли қисмини ташкил эт-ган, улар устодларда таълим олган, тур-ли фанлар (адабиёт, мусиқа, тарих, кимё, математика)ни яхши билган.
Ўрта Осиё ҳудудидаги меъморий ёд-горликлар, археологик қазилмалар Н.нинг бу ерда қадимдан ривожланган-лигини кўрсатади. Амалий безак санъ-ати турлари (кулоллик, мискарлик, заргарлик, гиламчилик, каштадўзлик, кандакорлик ва б.) ҳамда меъморлик-нинг тараққиёти Н.нинг ҳам ривожи-ни тақозо этди. Қўйқирилганқалъа, Тупроққалъа, Кўҳна Урганч, қад. Тер-миз, Айритом, Болаликтепа, Варахша, Афросиёб ва б. жойлардан топилган турли хил услубдаги нақш намунала-рининг жозибадорлиги аждодларнинг юксак маданиятидан дарак беради. Н., айниқса, ўрта асрларда (9—12, 14—15, 18—19-а.лар)да кенг тарқалди. Кито-бат санъатиаа қўлёзмаларни мўъжаз асарлар б-н безашда Н., мусаввирлик асосий ўрин тутади; меъморликда на-қшларни қўллаш, айниқса, тараққий этиб, ўз қонун-қоидалари ҳамда услуб-лари, ўзига хос ранглар уйғунлигига ва мустақил мужассамотларига эга бўлган.
Ўзбекистоннинг турли вилоятларида-ги меъморий ёдгорликлар, идиш, буюм, меҳнат қуролларидаги нақшларда уму-мийлик кўзга ташланса-да, Бухоро, Хива, Фарғона, Тошкент ва б. жойларда шу ерларнинг ўзига хос нақш услубла-ри вужудга келган. Н. авлоддан-авлодга ўтган, шогирдлар устозларидан ўрганган нақш намуналарини истеъдодлари дара-жасида бойитиб борганлар, Н.ни ри-вожлантирганлар. Ўзбекистон ҳудуди (турли минтақалари)да ўзига хос бўлган Н. мактаблари шаклланган. Шунга кўра, Хоразм, Бухоро, Самарқанд, Фарғона водийси, Тошкент Н. и айрим ўзига хос хусусиятлари б-н бир-биридан фаркла-нади. 20-а. ўрталаридан Н. безак мужассамотларига тасвирлар (меъморий оби-далар, кишилар портретлари ва б.) ҳам киритила бошланди. Жумладан, канда-кори буюмлар безагида меъморий оби-далар, чинни буюмлар безагида эса атоқ-ли кишиларнинг портретлари ва б. ўз ифодасини топди.
20-а. 90-й.ларидан Н. усталари ижодий марказ ва уюшмаларга бирлашган ҳолда ижод қилмоқца. «Усто» «Мусаввир», «Ҳунарманд» усталари ижоди диққатга сазовор. Н. кенг тараққий этган бўлиб, усталар янги қурилаётган иншоотларда ҳамда   маданий ёдгорликларнинг таъ-

мирида фаол иштирок этмоқда. Бево-сита уларнинг иштирокида «Оқсарой» қароргоҳи, Олий Мажлис биноси, Те-мурийлар тарихи давлат музейи, «Тур-кистон» концерт зали, Узбекистан кон-серваторияси бинолари безалган. Уста наққошлардан М. Тўраев, А. Илҳомов, С Маҳмудов, Қ. Шоисломов, Ҳ. Нура-лиев, С. Шукуров ва б. Н. ривожига кат-та \исса қўшдилар. Н. буюмлари б-н усталар хориж кўргазмаларида қам фаол қатнашади.
Малакали наққош усталар қадимдан уста-шогирд усулида тайёрланган. Ҳоз. кунда ҳам шу усулда наққош усталар тайёрлаш сақланган, шунингдек, мах-сус билим юртлари, коллежларда, ба-диий марказларда Н. бўйича ҳам мута-хассислар тайёрланади.
Пўлат Зоҳидов.
НАҒМА, нағам (араб. — куй) — 1) Шарқ мусиқа илмида мусиқа товуши; тон. Муайян баландликда садоланиб ту-риши б-н табиатдаги бошқа товушлар-дан фарқ қилади. Шарқолимлари Н.ни 2 хил турга бўлишган: қавлий (инсон томоғидан чиқадиган) Н. ва феълий (му-сиқа чолғуларидан ҳосил қилинадиган) Н. Куй, қўшиқ ва ашулалар ритм б-н Н.лар уюшмасидан таркиб топади. Н.лар қўшилишидан бўъд, жинс, жам, мақом пардалари ва, ниҳоят, яхлит куй — му-сиқа асарлари ҳосил этилади. Ўрта аср мусиқа рисолаларида ёзилишича, то-вушлар бир-бири б-н мақсадга мувофиқ равишда маълум вақт оралиғида кўшил-гандагина Н. деб ҳисобланади. Ўтмишда Н.лар юнонча ва арабча иборалар б-н ифодаланган. Арабча атамалари асомий нағамот («Асмоъ ун-нағам») дейилган; 2) оҳанг, куй. Н. сўзига айрим қўшимча сўзлар боғланиб, турли мусиқа ибора-лари ҳосил этилади. Mac, H. боши — достон ва б. кўп қисмли асарларнинг чолғу муқадцимаси, ўтмишда сарой му-сиқачиларининг бошлиғи; Н.гар, Н. зан, Н. чи ёки Н. навоз — созанда; Н.и Орази Наво Шашмақом Наво мақоми-нинг чолғу қисмларидан бири; Н. кор ёки Н. соз — бастакор; Н. пардоз ёки Н. capo — созанда, хонанда. Хоразмда гар-мон чолғуси Н. деб ҳам аталади. НАҲАЁН, Шайх Зоид бин Сул-тон Ол Наҳаён (1916, Жаҳили) — Бирлашган Араб Амирликлари давлат арбоби. Абу-Дабида линий таълим олган. 1946—66 й.ларда Абу-Даби амир-лигидаги Ал-Айн ш. хркими, 1966 й. авг.дан Абу-Даби амири, 1969—71 й.ларда Форс қўлтиғидаги араб амирликлар федерацияси (1971 й. 2 дек.дан мустақил БАА давлати) президента, 1971 й. дек.дан БАА президента, 1976 й.дан айни вақтда БАА мудофаа олий кенга-ши ва қуролли кучлар бош қўмондони.

НАҲАНГ
НАҲАНГ — улкан сув ҳайвонлари (акула, кит, тимсоҳ ва б.)нинг умумий номи.
НАҲВ (араб.) — қ. Синтаксис. НГУЕН ЧАЙ (Nguyen Trai) (1380— 1442) —Вьетнам миллий қаҳрамони, шоир. 1418—27 й.ларда Ле Лон б-н бир-галикда мамлакатни истило этган (1407) Хитой қўшинларига қарши кўтарилган қуролли курашга раҳбарлик қилган. Сохта айблов асосида қатл этил-ган. Вьетнам сўзлашув тилидаги шеъ-рият асосчиси.
НГУЕНЛАР — Марказий ва Жан. Вьет-намдаги ҳукмрон уруғ (1558—1802), император сулоласи (1802—1945). 1884 й.дан Франция протекторатлигида бўлган. НДОЛА — Замбиянинг шим.-ғарбий қисмидаги шаҳар. Коппербелт провин-циясининг маъмурий маркази. Аҳоли-си 380 минг киши (1990-й.лар ўрта-лари). Т.й. тугуни. Мис минтақасининг савдо маркази. Доруссалом —Ндола нефть қувурининг сўнгги пункти. Мам-лакат рангли металлургия саноатининг асосий маркази. Нефтни қайта ишлаш, кимё, тайёр қисмлардан автомобиль йиғиш, шина з-длари, озиқ-овқат, металлсозлик, цемент, мебель саноа-ти корхоналари, иссиклик электр ст-яси бор. Шахарга 1902 й.да асос со-линган.
НЕАНДЕРТАЛЛАР — қад. қазилма одамлар, палеоантропларнинг бир гу-руҳи. Н. скелет қолдиклари (бош мия қутиси, қовурғаларнинг бўлаклари, елка ҳамда сон суяклари ва б.). 1856 й.да Неандерталь водийсида (ГФР нинг Дюссельдорф ш. яқинида; номи шун-дан олинган), шунингдек, Осиё, Ўрта Осиё (қ. Тешиктош одами) ва Африка-да топилган. Н. бўйи унча баланд бўлма-ган (160 см га яқин), мияси йирик (1700 см3), лекин ҳозирги одамларни-
Неандертал (олд ва ёндан кўриниши). М.М.Герасимов ишлаган. 1948 й.
кига нисбатан содда тузилган, кўзи-нинг устида қалин бўртиғи бўлган. Н. бундан 200—35 минг йил аввал — вьюрм музлиги даврида Ғарбий Евро-пада, одатда, ғорларда яшаб, йирик ҳайвонларни овлашган, қуроллар ясашган (Мустье маданияти). Олов ёқишни ва ундан фойдаланишни би-лишган, тўда бўлиб яшашган.
Ад.: Алексеев   В.    П.,   Становление человека, М.,  1984.

НЕАПОЛЬ, Скифлар Неаполи (мил. ав. 3-а. — мил. 3-а.) — Қримдаги скифлар давлати пойтахти. Ҳоз. Симферополь ш. яқинида харобалари: ис-теҳкомлар, турар жойлар ва хўжалик иншоотлари, мақбара, тасвир туши-рилган тош дахмалар ва б. сакланган. НЕАПОЛЬ — Италиянинг жан. қисми-даги шаҳар. Неаполь қўлтиғи соҳили-да, Везувий вулкани этагида жойлаш-ган. Кампания вилояти ва Неаполь про-винциясининг маъмурий маркази. Мамлакат жан.даги муҳим иқтисодий ва маданий марказ. Аҳолисининг сони бўйича мамлакатда 3-ўринда (2001 й.да 993,3 минг киши), атрофидаги шаҳар-лар б-н биргаликда Катта Неаполь аг-
НЕАПОЛЬ

 г"Т!ланда кўрсатилган:
1 Кастель Нуово музейи
2 Кастел_ь-дель-Ово музейи
3 Миллий музей
1:250 000
ломерациясини ташкил этади. Транспорт йўлларининг йирик тугуни, денгиз порти (йилига 15 млн.т юк ортиб-тушири-лади). Аэропорти халқаро аҳамиятга эга. Катта Н. — йирик саноат маркази: нефтни кайта ишлаш, нефть кимёси, металлургия, машинасозликнинг турли соҳалари (жумладан, кемасозлик, при-борсозлик, станоксозлик, самолётсоз-лик, автомобилсозлик), электротехника ва радиоэлектроника саноатлари ривож-ланган. Озиқ-овқат, тўқимачилик, қоғоз, цемент саноати корхоналари мавжуд. Н. — халқаро туризм марказларидан бўлганлиги сабаб-ли, аҳолининг кўп қисми хизмат кўрсатиш соҳасида банд. Н.даун-т, вулканология ст-яси, расадхона, опера ва драма театрлари, миллий музей, ба-диий галерея, ботаника боғи, денгиз аквариуми бор.

Н.— қадимда юнонлар қишлоғи бўлган. Мил. ав. 327—326 й.ларда Рим империяси эгаллаган. Н. — Италиянинт қад. юнон маданият марказларидан бири бўлган. 1193 й.да Сицилия қирол-лигига қўшиб олинган, 1266 й.дан унинг пойтахти. 1282—1442 ва 1501— 04 й.ларда Неаполь қироллиги пойтахти. 1860 й.дан Бирлашган Италия қироллиги таркибида. Меъморий ёдгор-ликлардан илк христиан катакомбала-ри (2—5-а.лар), қасрлар (12—15-а.лар), готика черкови (13-а.), собор (13—20-а.лар), саройлар, монастирь ва б. сакланган. Ҳарбий денгиз базаси. НЕАПОЛЬ УНИВЕРСИТЕТИ - Ита лиянинг қад. ун-тларидан бири. 1224 й. Неаполь ш.да Сицилия қироллигининг давлат ун-ти сифатида ташкил этилган. Тиббиёт, мат., физика, табиий фанлар, фармакология, муҳандислик, меъмор-лик, агрономия, ветеринария, ҳуқуқ, иқтисодиёт, филол., фалсафа ва б. сохд-лар бўйича мутахассислар тайёрлайди. 100 мингдан ортиқталаба таълим олади. Кутубхонаси (1615 й. ташкил этилган)да 1 млн.га яқин асар сакланади. НЕАПОЛЬ ҚИРОЛЛИГИ - 1) Апен нин я.о.нинг жан. кисмида 1282 й.дан (расман 1302 й.дан) 1504 й.гача (1442— 58 й.ларда танаффуслар б-н) мавжуд бўлган давлат. Сицилия кироллиги пар-чаланиши муносабати б-н барпо этилган. 1504 й. Испания таркибига кирган; 2) 1806—15 й.ларда Францияга қарам давлат, Франциядан мустақил бўлган Италия ҳудудидаги иккала Сицилия қироллиги б-н бирлашган. Қироллик француз қўшинлари томонидан босиб олингач, Н.қ.да Наполеон 1 нинг гене-рали Жозеф Бонапарт (1806—08) ва Мюрат (1808—15) ҳукмронлик қилган. 1815 й. ҳокимият неаполлик Бурбонлар қўлига ўтган.
НЕАРХ (Neapxos) (? — мил. ав. тахм. 312) — Александрнмнг флот саркарда-си. 334 й.дан Ликия ва Памфилия ҳоки-ми. 325 й. Н. бошчилигидаги юнон фло-
Неаполь шаҳрининг со\ил қисми.

ти илк маротаба Ҳиндистондан Ме-сопотамияга сузиб ўтган. Унинг саёҳа-ти баёнида Ҳиндистон, Форс қўлти-ғининг табиати ва аҳолиси ҳақида маъ-лумотлар бор бўлиб, улардан Арриан ва Страбон кенг фойдаланганлар. НЕБИТДОҒ — Туркманистоннинг ғарбидаги гумбазсимон қирлар. Катта Болхон тизмасидан жан.-ғарбда. Н. қадимда денгиз суви б-н қопланган Кўлкор ёки Бобохўжа шўрхогидан орол кўринишида кўтарилиб турган. Мутлақбал. 39 м. Н. учламчи давр (нео-ген)нинг юмшоқ қизил жинсларидан таркиб топган. Н. атрофида нефть кон-лари бор.
НЕБИТДОҒ — Туркманистондаги ша-\ар (1946 й.дан, 2000 й.дан Болхоно-бод), Болхон вилояти маркази. Катта Болхон тизмаси этакларида жойлаш-ган. Туркманбоши — Мари йўналиши-даги т.й. станцияси. Аҳолиси 89,1 минг киши (1990-й.лар ўрталари). Н. 1933 й.да нефть-газ қазиб олиш муноса-бати б-н вужудга келган (номи шун-дан: нефтли тоғ), нефть-газли р-н маркази. Механика, йод з-длари ва б., ги-ламчилик корхоналари, ГРЭС, ўлка-шунослик музейи бор. НЕБИТДОҒ НЕФТЬ КОНИ - Турк манистоннинг ғарбидаги кон, Туркманбоши ш.дан 165 км шарқда, Небит-доғ қирларида жойлашган. Дастлабки қудуқ 1889 й. қазилган ва бир суткада 10 т нефть олинган. 1926 й. разведка ишлари такрорланган. 1933 й.дан мун-тазам нефть олиш бошланган. Небит-доғ брахиантиклиналь бурмаси кенглик бўйлаб 30 км га чўзилган, эни 10—12 км. Структуранинг қанотларида жинс-ларнинг ётиш бурчаги 10° дан 25° гача. Бурма дизъюнктив бузилишлар нати-жасида мураккаблашган. Йирик узил-маларнинг асосий зонаси структуранинг ўқи бўйлаб ўтган. Шу жойларда қанотларнинг 200—250 м га пасайиши кузатилади. Саноат аҳамиятига молик нефть-газли горизонтлар ақчағил (би-тумли қумтош, қумли гиллар) ва ап-шерон (қумтош, алевролит, гил) ярус-ларида ва қизил қатламлар (гил, қум-тош) мажмуида жойлашган. Асосий захира қизил қатламларда (қалинлиги 2000 м гача) аникланган. Қумтош пач-калар гил қатламчалари б-н ажралган. Пачкаларга бурғиланган қудуқлар юқори дебитли (80—100 т/сутка). Ақча-ғил ярусида маҳсулдорлик кам. Апше-рон ярусида нефтли 1-горизонтда уюм линза кўринишида (дастлабки дебити 40—50 т/сутка). Нефть оз парафинли, зичлиги 0,850—0,900 г/см3. Н.н.к. Турк-манистонда кўп вақтлар йирик кон ҳисобланган.

НЕБРАСКА — АҚШнинг марказий қисмидаги штат. Миссури дарёси ҳав-засида. Майд. 200,3 минг км2. Аҳолиси 1,7 млн. киши (2002), шундан 66% ша-ҳарларда яшайди. Маъмурий маркази — Линкольн ш.; энг йирик шаҳри ва саноат маркази — Омаха. Штат қудуди-нинг катта қисми Буюк текисликлар-да, ғарбий чеккасида Қояли тоғларнинг тармоқлари (энг баланд жойи 1654 м) бор. Иқлими мўътадил континентал иқлим. Янв.нинг ўртача т-раси —5°, июлники 24°. Йиллик ёғин 500—700 мм. Йирик дарёлари — Миссури ва Платт. Тоғ ён бағирларида ўрмонлар бор. Н. — аграр-индустриал штат. Қ.х. товар маҳсулотининг ярмидан кўпроғини чорвачилик беради. Чорвачилик, асо-сан, гўшт етиштиришга ихтисослаш-ган. Н.нинг шарқий қисмида деҳқон-чилик нисбатан ривожланган. Асосий экинлари: маккажўхори ва буғдой. Тез-тез қурғоқчилик бўлиб туради. Штат-нинг ғарбий қисмидаги даре водийси-да суғориб деҳқончилик қилинади. Озиқ-овқат саноати ривожланган. Ранг-ли металлургия ва қ.х. машинасозлиги корхоналари бор. Н.да озрок, нефть қазиб олинади.
НЕВА (финча neva — ботқоқлик) — РФ Ленинград вилоятидаги даре. Уз. 74 км, эни 1300 м гача, ҳавзасининг майд. (Ладога, Онега кўллари ва б.нинг хавзаси б-н бирга) 281 минг км2. Н. ҳавзасининг ўзи 5000 км2. Ладога кўлидан бошланиб, Болтиқ денгизи Фин қўлтиғининг Нева қўлтиқчасига қуйилади. Ўртача йиллик сув сарфи даре қуйилиш жойида 2530 м3/сек. Жан.-ғарбий ва ғарбий шамол-лар Фин қўлтиғи ва Н.нинг қуйи оқими-дан сувни ҳайдайди, натижада сув сат-ҳи кўтарилади ва айрим вактларда Санкт-Петербургда сув тошади. Дек.да музлаб, апр. охири — май бошларида муздан бўшайди. Ирмоқлари: ўнгдан — Охта; чапдан — Ижора, Тосна, М га. Н.да кема қатнайди: Н. Волга—Болтиқ сув йўлининг бир қисми ҳисобланади. Н.нинг дельтасидаги 42 та оролда Санкт-Петербург ш. жойлашган. НЕВА ЖАНГИ — князь Александр Ярославич бошчилигидаги рус қўшин-лари томонидан Биргер Ярл кўмондон-лиги остидаги швед отрядини Нева да-рёсининг бўйида тор-мор қилиниши (1240.15.7). Мўғулларнинг Русга истило-си шароитида рус-швед чегараси хав-фсизлигини таъминлаган. Саркардалик маҳорати ва жасурлиги учун князь Александр «Невский» деб атала бошлаган. НЕВАДА — АКД1нинг ғарбий қисми-даги штат. Майд. 286,3 минг км2. Ахолией-2,2 млн. киши (2002), шунинг 88% шаҳарларда яшайди. Маъмурий марка-

зи — Карсон-Сити ш. Йирик шаҳарла-ри: Лас-Вегас ва Рино. Штат худуди-нинг аксари қисми Катта ҳавзада. Ғар-бида Сьерра-Невада тизмасининг тар-моқлари жойлашган. Иклими континентал, қуруқ иқлим. Янв.нинг ўртача т-раси —Г, июлники 23°. Йиллик ёғин 150—250 мм. Дарёлари камсув. Чала чўл ва чўл ўсимликлари ўсади. Н.да ахрли сийрак. Иқтисодий жиҳатдан ҳам нисбатан кам тараққий этган штат. Кон саноати ривожланган. Н.да олтин, ку-муш, вольфрам, темир, марганец, полиметалл рудалари қазиб олинади. Рангли металлургия, полиграфия, озик,-овкат саноати корхоналари бор. Колорадо дарёсига катта ГЭС қурилган. К-х.да яйлов чорвачилиги етакчи ўрин-да. Корамол, қўй боқилади. Буғдой, саб-завот, беда ва б. экинлар экилади. Н. ҳудудининг бир қисми ҳарбий полигон. Рино ш.да Невада ун-ти бор. Тури-стлар кўп келади.
НЕВАР ТИЛИ, не вар и — тибет-бирма тилларинит шарқий ҳимолай гуруҳчасига мансуб тил. Баъзи жиҳат-лари б-н айрим туркий, мўғул ва ман-жур тилларига яқин туради. Непалда, асосан неварлар яшайдиган Катманду водийсида, шунингдек, қисман Ҳин-дистон ва Бутанда тарқалган. Унда 1 млн.га яқин киши сўзлашади. Н.т. 4 та лаҳжага эга: уларнинг 3 таси Непалнинг марказий қисмидаги Катманду, Бҳак-тапур, Лалитпур ш.ларида ва тўртин-чиси Непалнинг шарқий қисмида тар-қалган. Фонетикаси учун бўғиз ундош-лари, бурунлашган унлилар хос. Мор-фологик тузилиши агглютинатив, ўзак ва аффиксал морфемалари асосан бир бўғинлидир. Феъллар 5 хил тусланиш шаклига эга. Луғат бойлигининг 75 фо-изи неварча; санскрит ва тибет тилла-ридан ўзлашган сўзлар хам анчагина. Н.т. 14—18-а.ларда Непалнинг рас-мий тили бўлган, бирок, 18-а. охирида ҳам расмий, ҳам адабий доирада унинг ўрнини непал тили эгаллаган. 20-а.да сўзлашув шаклларидан, асосан, Катманду лахжаси асосида адабий Н.т. кай-та тирила бошлади. Невар ёзуви 9-а.да браҳми асосида шаклланган, хрзирга-ча чекланган ҳолда амалда. Ҳоз. Н.т. 18-а. охиридан деванагари ёзувидан фой-даланиб келади.
НЕВАРЛАР — Непалдаги халқ (900 минг киши, 1990-й.лар ўрталари), бир қисми Ҳиндистонда (10 минг киши) яшайди. Невари тилида сўзлашади. Дини — ҳиндуизм ва буддизм; анъана-вий диний эътиқодлар ҳам мавжуд. НЕВЕРОВ А. (тахаллуси; асл исм-ша-рифи Александр Сергеевич Скобелев) [1886. 12(24).12, Ставрополь уезди, Новиковка қишлоғи — 1923.24.12,

Москва) — рус ёзувчиси. Қишлоқ мак-табларида ўқитувчилик қилган. Деҳ-қончилик \аётидан олинган илк ҳико-яси 1906 й.да нашр этилган. 1917 й.га-ча бўлган ижодида, асосан, ярим оч, ярим яланғоч хрлда яшаган деҳқонлар ва қишлоқ зиёлилари ҳаёти тасвирлан-ган. Ўтган асрнинг 20-й.лари бошларида Волга бўйларида авж олган очлик Н.ни ризқ-рўз ахтариб Ўрта Осиёга келишга мажбур этган. Шу давр таассуротлари Н.нинг қатор ҳикоялари ва «Тошкент
—
нон шаҳри», «Ғозу оққушлар» (1923)
каби қиссаларида ўз ифодасини топ-
ган.  Мишка Додоновнинг меҳридарё
кишилар туфайли омон қолиши тас-
вирига бағишланган «Тошкент — нон
шаҳри» қиссаси Н. ижодида алоҳида
ўрин эгаллайди. Қисса ўзбек тилига тар-
жима қилинган ва шу асар асосида ки
норежиссёр Ш. Аббосов айни номда ки
нофильм яратган.
НЕВИННОМИСК - РФ  Ставрополь ўлкасидаги шаҳар (1939 й.дан, унгача Невинномисская Станицаси). Кубань дарёси бўйида. Т.й. тугуни. Аҳолиси 133 минг киши (1998). Азот и.ч. корхона-си, жунга дастлабки ишлов бериш ф-каси, шина ремонти, буғқозон-меха-ника, автомобиль ремонти, электромеханика,  мой экстракция, сут, ки-мёвий уй-рўзғор буюмлари,    электр ўлчагич асбоблари з-длари, ун, пар-рандачилик к-тлари, ГРЭС бор. Ставрополь политехника ин-тининг уму-мий техника ф-ти, ўлкашунослик му-зейи фаолият кўрсатади. Н. ёнида Не-винномиск канали бошланади. НЕВР...,  невро...,    нейро   (юн. neuron — томир, нерв) — қўшма сўзлар бўлаги. Нерв системасига алоқадорлик-ни билдиради; мае, неврология, невропатология, нейрохирургия. НЕВРАЛГИЯ (невр...  ва algos — оғриқ)
—
нерв толалари бўйлаб тарқаладиган
кучли оғриқ; нерв вақт-вақти б-н сан-
чиб, зирқираб ёки тортишиб оғрийди.
Уч шохли нерв, қуймич нерви, қовур-
ғалараро нерв Н.си кўпроқучрайди. Ин-
фекцион касалликлар, интоксикация,
шикастланишлар, модцалар алмашину-
вининг бузилиши, атеросклероз, орга-
низмнинг совқотиши, касбга алоқадор
зарарлар сабаб бўлади. Н. қайси соҳа нер-
вида бўлса, ўша соха нервининг пояси,
қобиғи таъсирланади, нерв пояси ши-
шади, атрофидаги мускуллар тортиша-
ди (мае, уч шохли нерв Н.сида юз мус-
куллари тортишиши), баъзан нервда
структур ўзгаришлар кузатилади.
Н. хуружида оғриётган жойда тери оқариши ёки қизариши, терлаш, кўз ёшланиши ёки сўлак оқиши, баъзан тошмалар пайдо бўлиши мумкин.

Дав о Н.нинг келиб чиқиш саба-бига боғлиқ. Оғриқ қолдирувчи, яллиғ-ланишига қарши, умумий қувватга киргизувчи дорилар, физиотерапия, санаторий ва курортларда даволаниш буюрилади.
НЕВРАСТЕНИЯ (невр... ва юн. astheneia — дармонсизлик), астеник невроз, асаб толиқиши, асаб ожизлиги — нерв системасинннг узоқ вақт ўта тол и киши, яъни руҳий изтироб натижасида келиб чикадиган касаллик, неврозларнинг бир тури Н.га интоксикация (кўпинча алкоголдан), инфекция, ўта толиқиш, тўйиб овқат-ланмаслик, бош мия шикастланиши, шунингдек, тез-тез асабга тегадиган ва дармонни қуритадиган вазиятлар, ке-часи кам ухлаш ва б. сабаб бўлади. Н.да, асосан, астения синдромига хос ало-матлар юзага келади. Бунда бемор сал-бий таъсиротларга осон берилувчан, серзарда, жаҳлдор, тез чарчайдиган бўлиб қолади, мадори қурийди, ётга-нида тез ухлаб қолиб, салгина шов-қинга уйғониб кетади. Бош мия катта ярим шарлари пўстлоғи фаолиятининг бузилиши туфайли олий нерв фаолия-тида қўзғалиш ва тормозланиш жара-ёнларининг муносабатлари бузилиб, аввал биринчиси, кейинроқ иккинчи-си устунлик қилади. Н. аломатлари ҳам ана шундай келиб чиқади, дастлаб бемор таъсирчан, жаҳлдор, безовта, ке-йинчалик чарчаган, бўшанг, ҳорғин, уйқучан, кайфияти бузуқ, хотираси пасайган аҳволгатушади. Ҳиссиёт ожизлиги, сезгиларнинг ошиши, тери се-зувчанлигининг оғриқли даражагача ортиши, бетоқатлик, шу вақтнинг ўзи-да руҳий ва жисмоний толиқиш, диқ-қат ва хотиранинг пасайиши кузатилади. Н.га хос аломатлардан бири уй-қунинг бузилиши ва тез-тез бош оғриб туришидир. Уйқу жуда юзаки бўлиб, аксарият ҳолларда бетўхтов давом этиб, туш кўриш б-н кечади. Кундузи эса уйқу босади, бемор уйқудан турганида кучли чарчаган, ҳорғин бўлади. Н.да кўп учрайдиган белгилар — бу турли-туман сомато-вегетатив ва неврологик бузилишлардир. Бунга иштаҳанинг бузилиши, оғиз қуриши, кекириш, кўнгил айниши, ич дам бўлиши, қаб-зият, кўп терлаш, томир уриши ва ар-териал босимнинг ўзгарувчанлиги, кўз қовоклари ва бармоқларнинг титраб туриши (тремор), пай рефлекслари-нинг кучайиши, жинсий фаолият су-сайиши ва ҳ.к. киради. Бу аломатлар беморнинг умумий аҳволи яхшилани-ши б-н тезда ўтиб кетади. Н.да меҳнат қилиш ва дам олишни тўғри уюшти-

риш, спорт б-н шуғулланиш, сайр қилиш, сув муолажаларидан фойдала-ниш, витаминли овқатлар истеъмол қилиш, оилада, ишда тинч ва хотир-жам бўлиш беморнинг тезда соғайиб кетишига олиб келади. НЕВРИНОМА (невр... ва юн. ота -ўсма), шваннома — нерв пояси пардаларидан (Шванн пардаларидан) ривожланадиган хавфеиз ўсма. Н. оёк,-қўл, шунингдек, бўйин, юз, меъда, тери ва б. периферик нерв толалари бўйлаб ўсади. Эшитув нерви Н.си экстрацереб-рал мия ўсмасининг энг кўп учрайдиган хил и, бунда қулокда шовқин, карлик, бош айланиши, нистагм ва б. кузатилади. Хирургик усулда даволанади. НЕВРИТ (невр... ва юн. itis — яллиғла-ниш) — периферик нервларнинг ял-лиғланиши, бунга инфекцион касалликлар, тана тўқималарига шикает етиши, моддалар алмашинувининг бузилиши, нервнинг қон б-н таъминла-нишидаги етишмовчиликлар (мае, атеросклерозла) ва б. сабаб бўлади. Ял-лиғланган нервлар атрофида оғриқ, мускуллар атрофияеш ёки фалажи, дармонсизлик, сезувчанликнинг бузилиши, ҳаракатнинг чекланиши кузатилади. Юз, эшитиш, билак, тирсак ва ора-лиқ нервлар Н.и кўп учрайди. Юз нерви Н.и, одатда, совуқ қотиш, ўрта қулоқнинг яллиғланиши б-н боғлиқ бўлиб, бунда мимика мускуллари фа-лажланади; кўз юмилмайди,оғиз бур-чаги қийшаяди ваҳ. к. Эшитиш нерви Н.ида ўрта қулоқда аста-секин шо-вқин пайдо бўлиши б-н бирга кун-дан-кун қулоқ оғирлашиб бораверади. Билак, тирсак оралиқ нервлар Н.и умумий интоксикация, ял-лиғланиш, жароҳат ва шикастлар оқибатида келиб чиқади.
Бунда қўл панжаси, бармоқларни яхши қимирлата олмаслик, сезувчанликнинг ўзгариши, мускуллар атро-фияси кузатилади.
Даво касалликнинг келиб чиқиш са-бабларига боғлиқ; бемор қанчалик эрта даволанса, шунчалик тез тузалиб кетади.
НЕВРОЗЛАР (невр... асабийлик -узоқ давом этган руҳий изтироблар натижасида нерв системаси фаолиятининг бузилишидан келиб чикадиган асабий-руҳий касалликлар; ўза-ро яқин функционал руҳий касалликлар (неврастения, истерия, психастения), эмоционал ёки ақлий жиҳатдан толиқиш натижасида, кўпин-ча инфекцион ва б. касалликлар таъси-рида юзага келади. Н. анча кенг тарқал-ган касаллик бўлиб, асосан, нерв системаси туғма ёки ҳаётда орттирилган

заиф кишиларда кузатилади. Н.да мар-казий нерв системасида ҳам, ички аъзоларда ҳам жиддий органик ўзга-ришлар бўлмаса-да, бош мияда кеча-диган асосий жараёнлар — қўзғалиш ва тормозланиш жараёнларининг ўз-аро муносабатлари бузилади. Н.да пси-хозлардан фарқли ўлароқ, беморлар ўз касалликларига нисбатан танқидий муносабатда бўладилар. Н.нинг, асо-сан, 3 та — истерия, неврастения ва психастения (миядан кетмайдиган ҳолатлар) тури фарқланади. Айрим «аъзолар неврози» (юрак, меъда, ўпка) ҳоз. вақтда Н.нинг алоҳида тури эмас, балки унинг сомато-вегетатив белгилари деб ҳисобланади. Н. кўп уч-райди ва йилдан-йилга кўпайиб бориш қонунига эга. Н.дан неврозга ўхшаш қолатларни ажратмоқ зарур, бу белгилари жиҳатдан Н.га айнан ўхшаб кетса-да, бироқ улар руҳий изтироб-лар оқибатида эмас, балки бошқа хасталик, мае, хафақон, мия қон то-мирлари атеросклерози., шизофрени-янинг бошланғич белгиси сифатида намоён бўлади. Н.нинг айрим турлари келиб чиқишида киши шахеининг ка-саллик олди хусусиятлари (преморбид) катта аҳамиятга эга. Шунингдек, олий нерв фаолияти ожизроқ кишилар шун-дай фаолияти кучли кишиларга нисбатан Н.га кўпроқ мойил бўладилар. Бундан ташқари, биринчи сигнал сис-темаси юқорироқ бўлган кишиларда — истерия, иккинчи сигнал системаси кучлироқ бўлганларда эса миядан кетмайдиган ҳолатлар неврози кўпроқ уч-раши исботланган. Булар аралаш невротик ҳолатлар кўринишида ҳам намоён бўлиши мумкин. Н.ни даволашда пси-хоген омилларни бартараф этиш зарур. Дори-дармонлар б-н бирга психотерапия ҳам муҳим аҳамиятга эга. НЕВРОЛОГИЯ (невр... ва ...логия) — одам ва ҳайвонлар нерв системасининг тузилиши ҳамда норма ва патологик ҳолатлардаги функциялари, унинг филогенеза ва онтогенез» қонуниятлари тўғрисидаги тиббий-биологик фан. Н.нинг бўлимлари — нерв системасининг анатомияеп, гистологиясч, эм-бриологияш, нейрофизиологияси, патофизиология, шунингдек, невропатология, болалар невропатологияси, неврогигиена ва б.
Қад. дунё тиббиёти нейроморфоло-гиядан элементар маълумотларга эга бўлган. 16-а.да А. Везалий нерв систе-масини ўрганишда морфофункционал йўналишни бошлаб берди. 19-а.да нерв системасини микроскопик ўрганишга асос солинади, бу эса нейроннч таъ-рифлашга имкон берди. Гистология,

тасвирий анатомия б-н бирга нейрофизиология ҳам ривожланиб борди; ҳайвонлар миясининг айрим қисмла-рини ажратиб олиб ўрганишга кири-шилди. Бош ва орқа мияда ҳаракат ва сезги функцияларини белгиловчи мах-сус марказлар борлиги аникланди. 19-а.нинг 2-ярмида бош мия васкуляри-зацияси, нерв системасининг филоге-нези ва онтогенезини ўрганишда бир-мунча муваффақиятларга эришилди. 19—20-а.ларда И. М. Сеченов, Н. Е. Введенский, Ч. Шерринтонлар ўтказган фи-зиологик тадқиқотлар чет элда Н.нинг ривожланишида муҳим аҳамият касб этди. И. П. Павловнинг олий нерв фаолияти ҳақидаги таълимоти, миянинг тузилиши ва функциясининг шаклла-нишида эволюцион-генетик крнуният-нинг очилиши ва б. 20-а.да Н.нинг му-ҳим ютукларидан бўлди.
Миячанинг адаптацион-трофик функ-цияси ҳақидаги концепциянинг тако-миллаштирилиши, симпатик нерв системасининг мускул қисқаришига таъ-сир этишини тажрибада аникланиши, интерорецепция масалаларининг, бош мия пўстлоғи б-н ички аъзолар ўзаро муносабатининг ўрганилиши ва б. Н.нинг ривожланишига катта таъсир кўрсатди.
Н. муаммолари Ўзбекистондаги тиб-биёт ин-тларининг неврология кафед-раларида ўрганилади.
Ад.: Мажидов Н. М., Неврологические воззрения Абу Али ибн Сины, Т., 1980; Мажидов Н. М.,Трошин В. Д., Профилактическая неврология: 1—4 т., Т., 1995—98.
НЕВРОМА (невр.. ва юн. ota (лот.) — ўсма) — нерв тўқимасидан ривожла-надиган хавфеиз ўсмаларнинг умумий номи. Атрофидаги тўқималардан ажра-либ турадиган бўлакчали қаттиқ тугун-лардан иборат. Ганглионеврома, неври-нома, нейрофибраматоз ва б. киради. Баъзан Н. хавфли хилига ўтиши ҳам мумкин. Ретроперитониал бўшлиқ, кўкрак оралиғининг орқа қисми, бўйин ва буйрак усти безида учрайди. Хирурги к усулда даволанади. НЕВРОПАТОЛОГИЯ (невр... ва патология) — неврологиянинг клиник бўлими; нерв касалликларининг сабаб-лари, аломатлари ва кечишини ўрга-нади; уларни аниқлаш, даволаш ва олдини олиш усулларини ишлаб чиқа-ди. Н. 19-а.нинг охирида терапиядан мустақил фан сифатида ажралиб чиқ-ди. Қад. юнон, миер манбаларида нерв системаси касалликлари (эпилепсия, фалаж ва б.) ҳақида, қад. Хитой тиб-биёт рисолаларида бош, бел-думғаза

оғриганда игна санчиб даволаш тўғри-сида маълумотлар бор. Бу соҳадаги дастлабки илмий изланишлар 20-й.лар-да минтақамизда кенг тарқалган энцефалит, менингоэнцефалит, қуту-риш касалликларига қарши эмлашдан сўнг пайдо бўладиган нерв касалликлари, полирадикулоневрит ва б. хас-таликларни ўрганишга бағишланди. 40—50-й.ларда вирусли нейроинфек-циялар устида тадқиқотлар олиб бо-рилди. Нейроревматизм ва нейротон-зилляр касалликлар таснифи яратил-ди (А. Р. Раҳимжонов); сурункали леп-томенингит касаллиги ҳар томонлама ўрганилди ва уни даволаш йўл-йўриқ-лари таклиф этилди (Н. М. Мажидов). Болалар ревматизмида ирсий омил-лар роли ўрганилди (Ш. Ш. Шоман-суров, О. Т. Мажидова ва б.). Гемор-рагик инсультни хирургик усулда даволаш йўллари ишлаб чиқилди (М. Ҳ. Қориев).
Ҳоз. марказий ва периферик нерв системаси жароҳатлари ва уларнинг асоратлари, мия кон томирлари касалликлари (инсульт, аневризма ва б.), тугма касалликлар (орка мия чурраси ва б.), шунингдек, бир неча нерв касалликлари устида тадқиқотлар давом эттирилмоқда.
Н. системаси касалликларини аник,-лашда реография, эхоэнцефалография, компьютер томографияси, магнит-резонанс томографияси каби замонавий усуллардан фойдаланилади.
Нерв системаси касалликларини да-волашнинг хирургик усулларини нейрохирургия ишлаб чиқади, психик ка-салликларни психиатрия ўрганади. Н. нерв системасининг тузилиши ва функ-циясини ўрганадиган неврология б-н узвий богланган. Замонавий дори-дармонлар ва даво усуллари нерв системаси касалликларини муваффақиятли даволаш имконини бермокда.
Ад.: Мажидов Н. М., Абду\акимов Ф. Т., Умумий невропатологиядан амалий машғулотлар учун қўлланма, Т., 1961; Мажидов Н. М., Умумий невропатология, Т.,   1973.
НЕГАТИВ (лот. negativus — манфий, салбий) — 1) оқ-қора ёки рангли қисм-лари объектнинг аслига қарама-қарши бўлган фототасвир. Н.да оқ жойлар қорамтир, қора жойлар оқиш бўлиб кўринади. Рангли Н.датасвирни суратга олинаётган объектнинг қўшимча ранги б-н, мае, яшил ранг қизил б-н, зангори ранг сариқ ва б. б-н берилади; 2) тескари тасвирли фото- ёки киноплёнка, фотопластинка; Н.ни махсус эритмада очилтириб, мустаҳкамлаб, ювиб, қуритиб, Н. тасвир ҳосил қили-

НЕГАТИВИЗМ
нади. Н. махсус эритмада ишлаб, позитив тасвир, яъни очилтирилган тўғри тасвир олинади.
НЕГАТИВИЗМ — олий нерв фаолия-тининг бузилиши белгиларидан бири. Бунда бемор ўринсиз равишда ташқи таъсиротларга қаршилик кўрсатади. Пассив ва актив Н. фарқ қилинади. Пассив Н.да бемор талаб қилинаёт-ган ҳаракатни ўжарлик б-н бажармай-ди. Актив Н.да киши талаб қилинаёт-ган ҳаракатнинг аксини қилади. Н. ак-сарият шизофрениянннг кататоник шак-лида кузатилади. Баъзи болалар ва ўсмирларда нотўғри тартиб оқибатида юзага келадиган Н.ни патологик Н.дан фарқ қила билиш керак. НЕГИЗ — сўзнинг шаклини ҳосил қилиш учун асос бўлиб хизмат қила-диган тил бирлиги; сўзнинг «ўзак + ясовчи қўшимча» шаклидаги қисми (иш — ўзак, -чи — сўз ясовчи қўшим-ча, демак: ишчи — негиз), ундан ке-йин қўшиладиган қўшимчалар сўзнинг грамматик шаклини ҳосил қилади. Н.нинг ҳосил бўлиши янги луғавий бирлик б-н алоқадор. Ўзбек тилида қўшимчалар ўзакдан кейин қўшилади-ган хусусиятга эга бўлганлигидан, Н. асосан «ўзак + ясовчи қўшимча» шак-лида бўлади, лекин бошқа тиллардан кирган олд қўшимчалар мавжудлиги ва бу қўшимчаларнинг сўз ясовчиларга мансублиги Н.нинг «олд қўшимча + ўзак» (бадавлат), шунингдек, «олд қўшимча + ўзак + ясовчи» (нотинч) шакллари ҳам борлигини кўрсатади. Демак, Н. морфемаларнинг қўшилиши-дан ҳосил бўлади, яъни қўшимча ор-қали ўзакдан Н. яратилади ёки бир Н.дан бошқа Н. ҳосил қилинади (мае, темирчилик сўзида темир + чи = бир-ламчи Н., темирчи + лик иккиламчи Н. Н. ва ясама сўз тушунчалари ўзаро алоқадор, лекин бошқа-бошқа ҳодиса-лардир. Баъзи адабиётларда асос, ўзак-негиз терминлари ҳам Н. сўзининг си-ноними сифатида қўлланади.
Неьмат Маҳкамов.
НЕГРИ МИССИЯСИ (1820) - Эрон-даги рус элчихонасининг катта масла-ҳатчиси А. Ф. Негри (1784—1854) раҳ-барлигида савдо шартномаси тузиш учун Бухорога юборилган миссия. Тар-киби полковник Е.К. Мейендорф, палеонтолог X. Г. Пандер, зоолог ва ботаник Э. А. Эверсман, топографлар Валь-ховский ва Тимофеев, таржимон Яковлев ва б.дан иборат бўлган. Н. м. бирор аниқ битимнинг имзоланишига эриша олмаган бўлса-да, келажакда Бухоро б-н Россия ўртасидаги алоқаларнинг тикланишига, савдо-сотиқнинг йўлга қўйилишига ҳамда ҳар икки давлат

дипломатик муносабатларида илиқ ва-зиятнинг вужудга келишига сабаб бўлди.Улар жосуслик характеридаги маълумотларни ҳам тўплашган. Н. м. аъзоларидан Е. К. Мейендорф ва Э. А. Эверсман ана шу сафар хотиралари асосида материалларга бой бир неча китоб ёзиб қолдирганлар. НЕГРИЛЛ ИРҚИ (Марказий Африка ирқи) — катта экваториал (негр-авст-ралоид) ирқига мансуб. Паст бўйлик, сержунлик, узун бурун, юпқа лаблик уларга хос. Экваториал Африканинг тропик ўрмонларида тарқалган. НЕГРИТОСЛАР (испанча negritos) Осиё пигмейларн, Жан.-Шарқий Осиё-даги бир қанча пакана негроид этник гуруҳлар (андаманлар, семанглар, аэ/яалар)нинг номи. Меланезия ирқига мансуб.
НЕГРЛАР (испанча negro — қора) — негроид ирқ вакиллари номи. Мусулмон Шарқи мамлакатларида занжилар деб ҳам аталади. Ҳозирда Американинг қора танли аҳолиси бу терминни ҳақорат деб билмокда ва ўзларини афро-америка-ликлар деб аташмоқда. НЕГРОИД ИРҚ — Катта экваториал (негр-австралоид) ирққа киради. Тана-сининг қоралиги, жингалак сочлиги, бурнининг кенглиги, лабларининг қалинлиги, прогнатизм (жағ суяклари-нинг олдинга туртиб чиқиши) хосдир. Африкада, Саҳрои Кабирнинг жан.да тарқалган. «Н.и.» термини баъзан экваториал ирқининг синоними сифатида қўлланилади.
НЕГРОС — Филиппин архипелагининг марказий қисмидаги орол. Майд. 12,7 минг км2. Рельефи, асосан, тоғли. Энг баланд жойи 2460 м (Канлаон вулка-ни). Ғарбий ва шим.-ғарбий қисмида вулкан тупроқли унумдор текисликлар бор. Иклими субэкваториал, муссонли иқлим. Тоғлар доим яшил тропик ўрмонлар б-н қопланган, текисликларда саванналар учрайди. Шакарқамиш, шоли, маккажўхори экилади. Мис ру-даси конлари бор. Н.да Баколод, Дума-гете, Сан-Карлос ш.лари жойлашган. НЕГРУЛЬ Александр Михайлович (1900.25.12, Полтава — 1971.25.7, Москва) — узум генетикаси ва селекцияси соҳасидаги олим, қ.х. фанлари д-ри (1938), проф. (1940). РСФСРда хизмат кўрсатган фан арбоби (1965). Одесса қ.х. ин-тини тугатган (1925). 1926—44 й.лар-да Одесса виночилик ст-ясида, Узум-чилик ва виночилик и. т. ин-тида (Тбилиси ш.), Бутуниттифоқ ўсимликшу-нослик ин-тида (Санкт-Петербург ш.) узум селекцияси бўлими бошлиғи. 1944 й.дан Москва қишлоқ хўжалиги ака-демияси виночилик ва субтропик экин-

лар кафедраси мудири. Н. токнинг гене-алогик таснифини тузди. Ўрта Осиёда хўраки узумчиликни ривожлантиришга катта ҳисса кўшди, токнинг 16 янги на-вини яратди (М. С. Журавель б-н ҳамкор-ликда). Бу навлар Ўзбекистонда ва қўшни давлатларда катта майдонларга экилади (Гўзал қора, ВИР мускати, Жўраузум, Эртаги ВИР, Тарное, Ўзбекистон мускати, Октябрьсий, Победа ва б.). ВАСХ-НИЛ узумчилик секциясининг раиси, Италия узумчилик ва виночилик акаде-миясининг мухбир аъзоси бўлган. НЕЕЛЬ (Neel) Луи Эжен Феликс (1904.22.11, Лион - 1970) - француз физиги, Франция ФА аъзоси (1953 й.дан). Страсбург (1937 й.дан) ва Гренобль (1945 й.дан) ун-тлари проф. Ядро тадқиқотлари маркази директори (1956—71), Гренобль политехника ин-ти президенти (1971 й.дан). Илмий ишлари магнетизм назариясига оид. Ху-сусан, антиферромагнетикларнинг мавжудлиги тўғрисидаги фаразни айтди (Л. Д. Ландаутн мустақил тарзда; 1932), ферромагнетизм назариясини ишлаб чикди қамда ферритларнинг кучли магнетизм хусусиятига эга эканлигини ту-шунтириб берди, ўта парамагнетизм ҳодисасини кашф этди. Н. антиферромагнетикларнинг маълум т-радан юқори т-рада ўзига хос магнит хусусиятлари-ни йўқотишни топди. Бу т-ра унинг номи б-н аталади (қ. Неель нуқтаси). Нобель мукофоти лауреати (1970). НЕЕЛЬ НУҚТАСИ, Кюри анти-феррмагнит нуқтаси — антиферромагнетик жиемнинг ўзига хос магнит хусусиятларини йўқотиб, парамагнетик ҳолатга ўтиш т-раси (TN). Анти-ферромагнит жисмларнинг магнит ва б. физик хоссалари т-рага боғлиқ равишда ўзгаради. Магнит киритувчанлик т-ра ортиши б-н ортиб боради ва маълум т-радан, яъни Н.н.дан юқори т-рада ан-тиферромагнетикнинг магнит тузилиши бузилади ва жисм парамагнит бўлиб қолади. Антиферромагнетикларнинг но-магнит хоссалари (иссиклик ўтказувчан-лиги, иссикликдан кенгайиш коэффициента, электр ўтказувчанлигининг т-ра коэффициенти ва б.) нинг бузилиши энг юқори қийматга етади. Турли антиферромагнетик моддалар учун Н. н. турлича бўлиб, мутлақ нолдан 1000 К гача етади. Mac, FeCO3 учун Н.н. 57 К, CrSr учун эса 725 К. TN т-рани аниқла-ган Л. Неель номи б-н аталади. НЕЙРО..., невро... (юн. neuron — нерв) — қўшма сўзлар бўлаги; нерв системасига алоқадорликни билдира-ди (мае, нейрохирургия). НЕЙРОГЛИЯ, глия — нерв туқима-сининг ҳужайра элементлари; нерв

ҳужайраси {нейрон), ўсимталари ва мия капиллярлари оралиғини тўлдириб ту-ради. Н.да макроглия ва микроглия ҳужайралари тафовут қилинади. Макроглия эктодермами ривожланади; эпендима глияси, астроцитлар ва оли-гоглиядан иборат. Эпендима ҳужайра-лари бир-бирига зич тақалиб туради-ган юмалоқ шаклга эга; улар бош мия қоринчаси ва орқа миянинг марказий канали оралиқ қисмини тўлдириб, механик, таянч ва трофик вазифасини ўтайди. Астроглия — юлдузсимон қужайралар ўз ўсимталари б-н чигал-лашиб, мия поясини ҳосил қилади. Унинг асосий элементи гемато-энце-фалик барьер бўлиб, сув-туз алмаши-нувини назорат қилади. Олигоглия ҳужайралари майда, калта ўсиқчалари бор, нейрон ва аксонлар танасини ўраб туради, аксон миелин қобиғининг ҳосил бўлишида иштирок этади, ней-ронларга моддалар ташилишини таъ-минлайди. М и крогл и я ҳужайралари ўсиқчалари ҳам майда ҳужайралар бўлиб, мезенхимадан ривожланади; фагоцитоз, шунингдек, нерв система-сила \имоя вазифасини бажаради. НЕЙРОГОРМОНЛАР (нейро... ва гор-монлар), нейросекретлар — ней-росекреция ҳужайралари ишлаб чиқара-диган биологик фаол моддалар. Н. нерв учларида медиаторларяан ҳосил бўлади, бироқ гормонлар каби, қон ёки тўқима суюқлигига ўтади. Кимёвий таркибига кўра, кўпчилик Н. пептидлар (вазопрес-син, кортиколбрин ва б.), баъзилари катехоламинлардир. Сут эмизувчиларда Н. манбаи бош миядаги гипотаюмуснинг нейросекретор ҳужайралари хисоблана-ди. Н. баъзи эндокрин безларнинг (қ. Ри-лизинг гормонлар) ҳужайралари фаолия-тини бошқаради, шунингдек, бошқа аъзолар ҳужайраларига хам таъсир этади (қ. Нейросекреция). Пептид Н. биосин-тези нейрон танасидаги эндоплазматик тўрда содир бўлади.
НЕЙРО-ГУМОРАЛ РЕГУЛЯЦИЯ (нейро... ва лот. humor — суюқлик) — одам ва юқори ривожланган ҳайвон-лар организмининг аъзо, тўқималари фаоллиги ва физиологик жараёнлари-ни нерв системаси ва гуморал омиллар (кон, лимфа ва тўқима суюклиги-даги биологик фаол моддалар) таъси-рида бошқарилиши. Н.-г.р. системаси организмнинг ўзгарувчан муҳит шаро-итида нормал ишлашини таъминлаб беради.
Нерв регуляцияси филогенетик нуқ-таи назардан гуморал регуляцият нис-батан анча ёш. Тубан организмларда алоҳида ҳужайралар ва аъзоларнинг ўзаро алоқасини алмашинув жараён-

ларида ишлаб чиқариладиган кимёвий моддалар (метаболитлар) амалга оши-ради. Эволюция давомида тўқима, аъзоларнинг мураккаблашиши ва диффе-ренциялашиши натижасида янги гуморал омиллар {медиаторлар, гормонлар ва цитокинлар) ҳосил бўлди ва гуморал система нерв системаси б-н ўзаро боғланиб борди, натижада, Н.-г.р. системаси вужудга келди. Бунда нерв системаси биологик фаол моддаларнинг синтез қилинишига таъсир этади (мае, гипоталамус-гипофиз гормонларининг ҳосил бўлишига таъсир кўрсатади, бу омиллар қалқонсимон без, жинсий ва буйрак усти безларини фаоллаштира-ди). Ўз навбатида гуморал омиллар нерв системасига икки хил таъсир кўрсата-ди: 1) рефлектор, яъни қон, лимфа ва тўқима суюқликларидаги биологик фаол омиллар нерв системасининг интерорецепторларини «қитиқлайди»; 2) бевосита таъсир, бунда биологик фаол моддалар тўғридан-тўғри нерв ҳужайраларига таъсир кўрсатади (мае, алмашинув жараёнида ҳосил бўлади-ган СО2 бош миянинг нафас олиш системасига таъсир кўрсатиб, уни фаол-лаштиради).
Ад.: Мажидов Н. М., Трошин В. Д., Профилактическая неврология, 1—4 т.. Т., 1995-98.
НЕЙРОДЕРМИТ (нейро... ва юн. derma — тери) — терининг нерв-аллергик ка-саллиги. Қаттиқ қичишиш, тугунчали тошмалар — папулалар тошиши, зарар-ланган соҳа терисининг қалин торти-ши б-н кечади. Н.га, асосан, нерв системасининг функционал ўзгаришлари, ирсий омиллари, меъда-ичак касал-ликлари, ички секреция безлари фао-лияти ҳамда моддалар алмашинувининг бузилиши ва ҳ. к. сабаб бўлади. Н.нинг чекланган, диффуз (тарқоқ) ва атипик шакллари бор.
Чекланган Н.да терининг маълум бир соҳаси қаттиқ қичишади. Зарарла-ниш ўчоги бўйиннинг орқа ва ён кис-ми, жинсий аъзолар, думбалар ораси-даги бурмалар ва катта бўғимларнинг букувчи юзасида бўлади. Қичишиш ку-чайганда терида майда тугунчалар пайдо бўлиб, юзаси кепакли тангачалар б-н қопланади. Кейинчалик тугунчалар бир-бири б-н қўшилиб, каттагинажой-ни эгаллаши мумкин. Тошмалар оч пушти, қўнғир тусда, ясси ва юмалок, шаклда бўлади. Тери аста-секин калин тортиб зичлашади. Ўткир яллиғланган ўчоқларда шилинишлар кузатилади. Ҳадеб қашлана бериш натижасида чиқ-қан қон қотиб, қора қўтир бўлади. Ка-саллик узоқ давом этади.
Диффуз Н.да, асосан, юз, бўйин, қўл ва оёқ букилмалари, жинсий аъзо-

лар ва соннинг ички юзаси зарарлана-ди. Дастлаб оч пушти рангли тугунчалар пайдо бўлади ва инфильтратланади. Тери қуруқ, усти майда кепакли тангачалар б-н қопланади. Тананинг табиий бурмаларида ёриклар юзага келади.
Терининг кучли қичишиши, тошмалар тошиши, нерв системаси фаолия-тининг бузилиши ва б. Н.га хос белги-лардир. Кучли қичишиш бемор уйқу-сининг бузилишига, невротик ҳолатга олиб келади. Касаллик кўпинча фаслга боғлиқ, у, асосан, қишда зўрайиб, ёзда ремиссия хрлатида бўлади. Н. бронхиол астма, вазомотор ринит ва б. аллергик касалликлар б-н бирга кечиши мумкин. Экссудатли Н. ҳам бор, бунда тошмалар намланиб туради, улар тушиб кет-гач, ўрни анчагача   қизариб туради.
Битами нлар, гормонлар, тинчланти-радиган дорилар, мазь ва б., шунингдек, физиотерапевтик муолажалар бу-юрилади.
НЕЙРОЛЕПТИК МОДДАЛАР - қ. Психотроп моддалар. НЕЙРОЛИНГВИСТИКА (лот neuron -нерв ва lingua — тил) — психология фани соҳаси, афазиянинг психолингви-стик жиҳатларини ўрганади. Н.нинг фан сифатида вужудга келиши, бир томон-дан, нейропсихологиянинг, иккинчи томондан, лингвистика ва психолингви-стиканиж ривожланиши б-н боғлан-гандир. Ҳоз. замон нейропсихологияси-да Н. сўзлашга миянинг системали функцияси сифатида, афазияга эса си-стеманинг бузилиши сифатида карай-ди. Н.нинг ривожланиши психолог А. Р. Лурия (1902—77) ва унинг шогирдла-рининг илмий ишлари б-н боғлиқдир. НЕЙРОН, неврон (нейро... ) нерв қужайраси, Нерв системасининг асосий структура-вий ва функционал бирлиги, калта дендрит-лар ва узун ак-сондан иборат (схема). Ҳайвон хужайрасига хос организмлардан
Нейрон. Схематик тасвири: / — ден-дритлар; 2 — ҳужайра танаси; 3 — аксончаси; 4 — аксон; 5— миелин парда; 6 — Шванн ҳужайрасининг ядроси; 7 — Ран-вье сиқмаси; 8 — эффектор нерв охирлари.

ташқари,Н. цитоплазма (нейроплазма)-сида нейрофибриллалар (тигроид мод-да) бўлади. Сезувчи, кўшувчи ва эффектор Н. фарқ қилинади. Н. нерв им-пульсларини рецепторлардан марказий нерв системасига (сезувчи Н.), марказий нерв системасидан ижрочи аъзо-ларга (ҳаракатланувчи Н.) ўтка-зади, бошқа бир қанча нерв ҳужайра-ларини ўзаро бириктиради (қўшув-ч и Н.) Н.лар ўзаро ва ижрочи аъзолар ҳужайралари б-н синапслар орқали алоқада бўлади. Бош мия катта ярим шарлари пўстлоғи, мияча, марказий нерв системасининг бошқа баъзи бўлимлари нейрони мураккаб тузилган. Н.лар ўлчами ва сони турли ҳайвонлар ва одамда турлича.
НЕЙРОПСИХОЛОГИЯ - психология соҳаси; психик жараёнларнинг бевоси-та мия фаолияти б-н боғлиқ жиҳатла-рини ва бош миянинг алоҳида систе-малари б-н алоқасини ўрганади. Даст-лаб неврология бўлими сифатида ривож-ланган.
НЕЙРОСЕКРЕЦИЯ (нейро... ва лот. secretio — ажратма) — айрим нерв ҳужайралари (нейросекреторлар)нинг физиологик фаол моддалар — нейро-гормонлар ишлаб чиқариши ва уни қон ёки тўқима суюқлигига ажратиши; одам ва умуртқали ҳайвонларда Н. функци-ясини, асосан, гипоталамус бажаради. Нерв импульсларининг кимёвий ўтка-зувчи омиллар (медиаторлар)ни ишлаб чикарувчи оддий нерв ҳужайраларидан фарқли ўлароқ, нейросекретор ҳужай-ралар цитоплазмасида нейрогормонлар синтез қилинади. Бу гормон нерв хужай-раларининг аксонларидан гемолимфа, қон, тўқима ва орқа мия суюклигига ажралиб, марказий нерв системаси, вис-церал аъзолар (жумладан, эндокрин безлар) фаолиятига таъсир кўрсатади. Тубан умуртқасиз ҳайвонларда нейросекретор ҳужайралар нерв системасида тарқоқжойлашган. Филогенезда нейросекретор ҳужайралар нейросекретор марказларга тўплана бошлайди. Умурт-қалиларда бу ҳужайралар оралиқ миянинг гипоталамик зонасида жойлашган. Нейросекретор ҳужайраларни классик нейронлар назорат қилади. Ўз навбати-да нейросекретор ҳужайралар, оддий нейронлар каби таъсир потенциалини генерация қилади, импульс аксонлар-дан уларнинг учларигача боради ва унинг таъсирида нейрогормон атроф муҳитга ажралади.
НЕЙРОФИЗИОЛОГИЯ - физиоло-гиянинг бир бўлими. Нерв системаси рефлектор принципда ишлаши ҳақида-ги тасаввур 17-а.да француз физиологи Р. Декарт, 18-а.да чех физиологи Й.

Прохаска томонидан илгари сурилган. Бироқ Н. фан сифатида 19-а.нинг 1-яр-мидан, нерв системаси тажриба усул-лари б-н ўрганила бошлангандан сўнг шаклланди. 19-а. бошларида Шотландия анатоми ва физиологи Ч. Белл (1811) ҳамда француз физиологи Ф. Мажанди (1822) бир-биридан бехабар орка миянинг орқа илдизи кесилгандан сўнг сезги, олдингиси кесилгандан кейин ҳаракат йўқолишини аниклади. Шун-дан сўнг у ёки бу функция нерв системасининг каерида жойлашганлигини аниклаш учун миянинг турли тузилма-ларини кесиш, кейинчалик уларга сунъий йўл б-н таъсир этиш усулидан кенг фойдаланилди. И. М. Сеченов (1863) томонидан марказий тормозланиш, яъни нерв системасининг маълум мар-кази таъсирланишидан унинг фаол қолати — қўзғалишини эмас, балки сўнишини вужудга келтирадиган ҳоди-санинг кашф этилиши Н. ривожида муҳим босқич бўлди. Марказий нерв системаси функциясини ўрганишда Н. Е. Введенский, В. М. Бехтерев, инглиз физиологи Ч. Шеррингтон ва б.нинг ҳиссаси катта. Юрак-томир фаолияти ва нафасни бошкаришда бош мия со-пининг ролини рус олимлари Ф. В. Овсянников, Н. А. Миславский, шу-нингдек, француз физиологи П. Флу-ранс, мияча ролини Италия олими Л. Лючиани аник/тган. Бош мия ярим шарлари пўстлоғи функциясини экс-периментал текширишни И. П. Павлов бошлаб берди, шу б-н бирга пўстлоқ-да содир бўладиган нерв жараёнлари-ни объектив қайд қилиш имкониятла-рини кўрсатди (қ. Олий нерв фаолияти). Рус физиологи А. А. Ухтомский Н.га доминанта принципи ҳақидаги тушун-чани киритди. Биоэлектр потенциалла-рини қайд қилиш методининг кашф этилиши ва ишлаб чиқилиши туфайли Н.да нерв ҳужайралари фаолиятини ва қўзғалиш ҳамда тормозланиш табиати-ни ўрганиш масалалари илгари су-рилди.
Ҳоз. Н. олдида нерв системасининг интегратив фаолиятини ўрганиш масалалари турибди. Бу нерв системасини кесиш ва турли қисмларини олиб таш-лаш, унинг электр потенциалларини ички ва сиртқи электродлар ёрдамида синаш, нерв структурасига электр ва т-ра таъсир эттириш ва б. методларга асосланган. Мия сопи ретикуляр фор-мациясининг активлаштирувчи ҳамда тормозловчи таъсирини кашф этиш ва батафсил аниклаш, соматик ва висце-раль функцияларни бирлаштириб ту-радиган олий марказлардан бири бўлган мия лимбик системасининг тав-сиф этилиши,  нерв ҳамда эндокрин

системанинг бошкарилиш механизми гипоталамусаапшмни аниклаш ва б. кашфиётлар Н.нинг ютукларидандир. Нерв системаси фаолиятининг ҳужай-ра механизмини муфассал ўрганишда микроэлектрод техника хдмда электрон микроскопия яхши натижа бер-моқда. Микроэлектродларни нейрон ичига киритиб, турли типдаги нейрон-ларда қўзғалиш ва тормозланиш қан-дай пайдо бўлиши, бу жараёнларнинг ҳужайра ичидаги механизми қай тарз-далиги, бир ҳужайра активлиги бош-қасига қандай ўтиши тўғрисида маъ-лумотлар олинган. Нерв системаси ус-тида олиб бориладиган эксперимент-лар асосида баъзи нейрон ва нерв турларининг моделини ясаш ривож-ланмокда. Замонавий Н. нейрокибер-нетика, нейрокимё, нейробионика (қ. Бионика) каби фанлар б-н чамбарчас боғланган.
Ад.: Бабский Е. Б. ва б., Одам физиоло-гияси, Т., 1972; Мажидов Н. М., Тро-шин В. Д., Профилактическая неврология, 1-4 т., Т., 1995-98.
НЕЙРОХИРУРГИЯ - хирургияншг бир бўлими. Нерв системаси касаллик-лари ва жароҳатларини хирургик йўл б-н даволаш методларини ўрганади ва амалда қўллайди. Н. нейроонкология, нейротравматология, нейроангиоло-гия, марказий нерв системасининг туғ-ма нуқсонлари ва инфекцион-яллиғ-ланиш жараёнида крладиган асоратлар хирургияси, стеретоксик Н., эпилепсия ва кучли оғриқ хирургияси каби бўлимлардан иборат. Бош ва орқа мия-ни операция қилиш юзасидан олиб бо-рилган кўп йиллик изланиш ва ури-нишлар туфайли 20-а. бошларида Н. мустақил фан сифатида шаклланди. Физиология, неврология, рентгенология, патоморфология, биокимё, анестезиология, терапия ва б. фан ютуқла-ри Н.нинг ривожланишига имкон берди. Н. Н. Бурденко Москвада, А. Л. Поленов Ленинградда, А. И. Арутюнов Киевда Н. ин-тини ташкил этишда рақ-барлик қилдилар (ҳоз. ин-т шу олим-лар номи б-н аталади). Кейинчалик бошқа шаҳарлардаги клиникаларда ҳам Н. бўлимлари очилди.
Дастлаб Ўзбекистонда Н. бўлими Травматология ва ортопедия и. т. ин-ти, 1963 й. Самарканд вилоят касалхо-наси (1950) (С. Д. Мадиёров, А. М. Ма-мадалиев) таркибида ташкил қилин-ди. 1968 й.дан республиканинг барча вилоят касалхоналарида, жумладан, Тошкентда Онкология ва радиология и.т. ин-тида Н. бўлими (М. Ҳ. Крриев) фао-лият кўрсата бошлади. 1969 и. 17-ша-ҳар касалхонасида (А. С. Мирсодиқов), Андижон вилоят касалхонасида (М Д.
НЕЙТРОН   БОМБА

Дўстмуродов) Н. бўлимлари ташкил топди. Кейинчалик бу бўлимлар тиб-биёт ин-тларида ташкил қилинган. Н. кафедралари ва курсларнинг ўқув ба-заси бўлиб қолди. Нейрохирургик ёрдамни режали равишда бажариш мақсадида 1983 й. Республика Нейрохирургия маркази очилди, кейинчалик у Республика и. т. марказига айлан-тирилди (1997).
Республикада Н. фани ривожланиши-да М. М. Максудов, М. Ҳ. Қориев, А. С. Мирсодиқов, С. А. Мадиёров, М. Д. Дўстмуродов, А. М. Мамадалиев ва б.нинг муносиб хизматлари бор. 1975 й.дан Республиканинг барча тиббиёт ин-тларида юқори курс талабаларига Н. фани ўқитила бошланди. Республиканинг шаҳар ва вилоят мутахассислар-ни тайёрлаш, асосан, нейрохирургия илмий марказида, тиббиёт ин-тлари-нинг нейрохирургия кафедралари ва курсларида олиб борилади.
Ихтисослашган нейрохирургик мар-казлар ташкил этилиши бош мия ўсма-лари, марказий нерв системасининг туғма нуқсонлари ва яллиғланиш ка-салликларини даволашда яхши нати-жаларга эришишга, Н.да мия ва орка мия томирлари хирургияси (нейроан-гиология), стереотаксис каби янги бўлимлар ташкил этишга имкон бер-ди. Н.даги ҳоз. муҳим йўналишлардан бири бош мияда кон айланиши ва ми-яда энергия алмашинуви физиология-си ва патологиясини ўрганишдир. Опе-ратив техниканинг ривожланиши (электрохирургиянинг татбиқ этилиши ҳамда калла ичи босимини пасайти-ришга ёрдам берадиган турли препарат ва методларнинг қўлланилиши), диагностика усулларининг такомилла-шиши, шунингдек, Н. амалиётида оғриқсизлантириш ва реанимация ме-тодларининг жорий этилиши Н.да му-ҳим аҳамият касб этди. Ҳоз. томирлар-ни операция қилиш усули ҳам муваф-фақиятли қўлланилмоқца.
Н. соҳасида физика, электроника, кибернетика, радиология ва б. табиий фанларнинг ютуқларидан фойдалани-лиши эндиликда глиал ўсмалар, калла суяги ва миянинг оғир шикастлари, эпилепсияни даволаш имконини бера-ди. Марказий нерв системасининг му-раккаб функцияларини ўрганиш соҳа-сидаги Н. ютуқлари невропатология, психиатрия, нейрофизиология, психология каби фанларни бойитмокда.
Ад.: Сосин И. И., Кариев М. X., Физиотерапия в хирургии,травматологии и нейрохирургии, Т., 1994; Мирсодиқов А. С, Мирсодиқов Д. А., Болалар нейрохирур-гияси, Т., 2002.

НЕЙТРАЛИТЕТ — қ. Бетарафлик. НЕЙТРАЛЛАШ, нейтралланиш реакцияси, нейтрализация — кислота хоссасига эга бўлган моддалар-нинг асос хоссасига эга бўлган модда-лар б-н ўзаро таъсир этишиши натижа-сида иккала бирикманинг ўзига хос ху-сусиятларини йўқотиши. Н. реакцияси кимё саноатида, баъзи корхоналар чи-қиндиларини қайта ишлашда, лаб. амалиётида, хусусан, кимёвий анализда қўлланади (қ. Кислота ва асослар). НЕЙТРИНО (итал. neutrino — нейтрон-ча) — электр заряди нолга, спини 1/2 га ва тинч ҳолатдаги массаси нолга яқин бўлган элементар зарра (v). Леп-тонлар гуруҳига киради. Электрон Н.си (ve) ва мюон Н.си (v^) номлари б-н ҳам ишлатилади. Н. ҳар икки кўриниш-нинг ўзига хос антинейтриноси бор
(электронники   v_ ,  мюонники   v^ ).
Электрон ва мюон зарралар бир-бири-дан квант сонлари (лептон зарядлари) Le ва L б-н фарқ қилади, яъни L = + 1, L=b. Н. ўзаро кучли таъсирда ҳам, электромагнит ўзаро таъсирда ҳам қат-нашмайди ва фақат ўзаро кучсиз таъсирда иштирок этади. Шунинг учун Н.ни бевосита кузатиш қийин. Қувват-ли атом реакторлари ва тезлаткичлар қурилганидан сўнггина, Н.нинг ўта интенсив оқимини олиш ва уни кузатиш имкони туғилди.
Н. массаси жуда кичик, лекин ўтув-чанлик қобилияти катта. 1930 й.да В. Паули бета-емирилиш жараёнини ўрга-нишда жуда кичик массали ва спини яримга тенг бўлган нейтрал зарра бор-лигини тахмин қилган эди. Лекин 1932 й.да Ж. Чэдвик нейтронни кашф қил-ганидан сўнг, Э. Ферми бета-емирилиш жараёнида иштирок этадиган бу зар-рани «Н.» деб аташни таклиф этди.
Н. ва антинейтрино учун қуйидаги реакциялар ўринли:
/> —> и + е* + v;     v + р —> п + е+;
е~ + р -» п + v;     v + п —> р + ег. Булардан ташқари, кўпгина элементар зарраларнинг емирилишида ҳам Н. пай-до бўлиши мумкин.
В. Паули тахмин қилган зарра 25 й.дан сўнг кузатилди ва фанда янги — Н. физикаси, Н. астрономияси каби соҳа-лар пайдо бўлди. Аниқланишича, Ер-нинг ҳар бир килограмм массасида уз-луксиз равишда секундига 7330 та антинейтрино чиқади. Бу Н.ларнинг ман-баи Ердаги радиоактив моддалардир. Қуёш, юлдузлардаги термоядро реак-циясининг маҳсулотлари Коинотдаги Н. (антинейтрино) манбаи ҳисобланади. Тажрибалар натижасида Н. массаси


т  <
200  эВ ( 2500 электРон массаси)
экани маълум бўлди. Н.нинг магнит моменти жуда ҳам кичик m(v)=10~7 цв, бу ерда цБ — Бор магнетони. Антинейтрино Н.нинг антизарраси бўлганидан унинг магнит моменти ц(у) дан ишо-раси б-н фарққилади. Ҳоз. вақтда Куёш Н.си, юқори энергияли космик Н.ни қайд қилиш ва текшириш янада кенг амалга оширилмоқда. НЕЙТРОН (инг. neitron, лот. neuter — униси ҳам, буниси \ам эмас) — тинч ҳолатдаги массаси 1,67- 10~24 г, спини 1/2, радиуси 1,23 • 10^23 см, магнит моменти 1,913 ядро магнетонига тенг бўлган электр жиҳатдан нейтрал (электр заряди нолга тенг) элементар зарра; атом ядросининг таркибий қис-ми. Протон каби Н. ҳам нуклон деб юритилади. Барионлар гуруҳига киради. Н.ни Ж. Чедвик кашф этган (1932). Эр-кин ҳолда Н. узок, вақт яшай олмайди: ўртача яшаш даври т= 16 мин. Н.нинг ярим парчаланиш даври 11,7 мин., шу вақт давомида у протон, электрон ва антинейтринога айланади.
1956 й.да Н.нинг антизарраси — антинейтрон топилди. Унинг массаси Н. массасига тенг, магнит моменти эса қарама-қарши ишорали, яъни мусбат. Антинейтрон радиоактив бўлиб, у антипротон, позитрон ва нейтринога пар-чаланади. Н. марказида қандайдир за-рядли «ўзак» мавжуд. Бу ўзак атрофида қарама-қарши зарядли айланувчи қат-лам бор, лекин бир бутун хрлда Н. электр нейтрал заррадир. Н. энергия-сига кўра ультрасовуқ (10~7 эВ гача), жуда совуқ (10~7—10~4 эВ), совуқ (1(Н— 5-10-3 эВ), иссиқ (510 3—0,5 эВ), резонанс (0,5—10 4 эВ), оралиқ (104—105 эВ), тез (105—108эВ), юқори энергияли (108— 10|0 эВ) ва релятивистик (4-Ю10 эВ) бўлади. Энергияси 105 эВ гача бўлганлари секин Н. дейилади.
Н.лар фаннинг турли соҳаларида кенг қўлланилади. Н.лар ҳам бошқа радиоактив нурлар сингари организмга биологик таъсир кўрсатади. Н. хусусиятла-ридан тиббиётда (мае, нейтронотера-пия), геологияда (нейтрон каротаж ва б.) кенг фойдаланилади. Махсус усул-лар (мае, радиоактивацион усул) ёрда-мида Н.ни аниклаб, моддаларнинг тар-киби ўрганилади.
НЕЙТРОН БОМБА — кичик қувват-ли термоядро заряди б-н таъминлан-ган қурол. Оммавий қирғин қуроллари жумласига киради. Н. б.да асосий даст-лабки модда дейтерий ва тритий ара-лашмаси ҳисобланади. Парчаланиш ва синтез ядро реакцияси (бир неча ўн млн. °С қизиш) натижасида тез нейт-

рон оқимлари вужудга келади. Ана шу нейтрон оқимлари шикастловчи таъ-сир кўрсатади. Н. б. фақат одамларни оммавий қириш учун мўлжалланади, бино ва иншоотларга, танкларга зиён етказмайди. Чет элларда (мае, АҚШ да) 20-а. 70-й.ларида яратилиб, синов-дан ўтказилган, амалда қўлланилмаган (қ. Ядро қуроллари).
НЕЙТРОН ФИЗИКАСИ - физиканинг нейтронлар хоссалари (массаси, радиоактив емирилиши, магнит хоссалари ва ҳ. к.) ва улар б-н боғлиқ бўлган турли жараёнларни ўрганадиган бўлими. Н. ф. нейтрон кашф қилингандан сўнг (1932) унинг хоссаларини ўрганиш асосида вужудга келди ва ривожланди. Совуқ ва иссиқ нейтронлар б-н ўтказилган таж-рибаларда уларнинг тўлқин хусусиятла-ри намоён бўлиб, кўпгина оптик ҳоди-салар кашф қилинди. Бундай нейтронлар хоссалари оптика усуллари ва асбоб-лари ёрдамида ўрганилади. Иссиқ нейтроннинг моддада ютилиши катта бўлганидан уларнинг ҳар хил модцалар б-н ўзаро таъсири натижасида эластик сочилиш ҳодисаси ва радиацион тутув (п, у) каби экзотермик реакциялар ке-тиши мумкин. Нейтронлар таъсирида яд-роларнинг, айниқса, оғир ядроларнинг бўлиниши ва бўлинишнинг занжирли реакцияси каби муҳим ядро реакцияла-ри вужудга келади. Бундай реакциялар-нинг кетиши ҳам нейтронлар энергия-сига боғлиқ. Ана шундай богланишлар характерини ва улардан фойдаланиш йўлларини (мае, ядро техникасида) Н. ф. ўрганади ва аниклайди.
Юқори энергияли нейтронларнинг модда атомлари б-н ўзаро таъсири ядро реакцияларига олиб келади. Бу жараён-лар мураккаб бўлиб, уларни ўрганиш-да махсус асбоб ва усуллар зарур. Ўта юқори энергияли (релятивистик) нейтронлар космик нурлар таркибига ки-радиган зарралардан ҳисобланади. Бундай неитронларни (уларнинг оқимини) аниклаш, ўрганиш ва катта энергияли бошқа зарраларга таққослашга, ней-тронларнинг янгидан-янги характери-стикалари (квант сонлари, ўлчаш усуллари, тузилиши ва б.)ни билишга им-кон беради. Бу ишлар ҳам Н. ф.да қара-ладиган муҳим масалалардан биридир.
Тадқиқот ишларини бажаришда нейтрон манбалари б-н бир қаторда ўлчаш усуллари, қурилма ва асбоблари (спек-трометрлар, индикаторлар, фильтрлар, монохроматорлар ва б.)ни ишлаб чи-қиш б-н боғлиқ бўлган турли масала-ларни ҳал этиш ҳам Н. ф.даги асосий масалалар ҳисобланади. НЕЙТРОН ЮЛДУЗЛАР - катта мас-сали  юлдузлар эволюциясида содир

бўлиши мумкин бўлган охирги бос-қичлардан бири. Н. ю. моддаси, асосан, нейтрондан ва қисман электрон, протон ва огир ядролардан ташкил топ-ган. Н. ю.нинг коинотда бўлиши мум-кинлигини биринчи марта Л. Д. Ландау айтган (1932). 1934 й. эса америкалик астрономлар У. Бааде ва Ф. Цвикки Н. ю. ўта янги юлдузларнинг чақнашла-рида хреил бўлиши мумкин, деб тах-мин қилдилар.
Юлдузлар эволюцияси назариясида кўрсатилишича, катта юлдузларнинг ядро «ёнилғиси» тугагач, уларнинг мар-казий қисмларида фалокатли суратда тез юз берадиган гравитацион сиқилиш (гравитацион коллапс) кузатилади. Коллапс пайтида модда зичлиги шу қадар кўп ортадики, бунда нейтронлар протонларга нисбатан турғунроқ бўлиб қолади. Бундай шароитда протонлар ва тургун атом ядролари нейтронларга ва кўп нейтронли атом ядроларига айла-нади. Ушбу жараён р > 10ю г/см3 модда зичлигида содир бўлади. Н. ю.га хос р > 1012 г/см3 зичлик ва Т< 10ю К т-рада Н. ю. моддаси нейтрон газдангина ибо-рат бўлади. Бундай Н.ю.нинг массаси Қуёш массасига тенг, яъни 2 ■ 1(Р г, радиуси R~ 20 км, зичлиги р = 2 • 1014 г/см3, босими 1024— 1025 Па, минимал айланиш даври 10~3 сек.
Н.с.нинг ўртача зичлиги модданинг ядро зичлигига тенг ёки ундан ҳам катта бўлади, шу сабабли, Н.ю.нинг тузи-лиш хусусиятлари, асосан, ядро кучла-рига боғлиқ. Н.ю. учун гравитацион энергия (~1053 эрг) ҳам характерли. Бу икки омил Н. ю.нинг ички тузилишини ўрга-нишда катта аҳамиятга эга. 1967 й.да ай-рим Н. ю. (пульсарлар) кашф этилди. НЕЙТРОНОГРАФИЯ (нейтрон ва ...графия) — нейтронларнинг сочили-ши асосида молекула, суюклик ва кристалларнинг тузилишини ўрганиш усули. Кристалларнинг атом ва магнит тузилиши тўғрисидаги маълумотлар нейтронлар дифракциясини кузатиш-дан, молекула ва кристаллдаги атом-ларнинг иссиқлик тебранишлари ҳақидаги маълумотлар эса нейтронларнинг сочилишини кузатишдан олина-ди. Нейтронлар электр зарядсиз зарра бўлганлиги туфайли уларнинг модда-ларда сочилиши рентген нурлари ва электронларга нисбатан бошқачароқ бўлади. Магнитланувчи моддалар Н.сини махсус бўлим — магнит Н.си ўрганади. Баъзи ҳолларда Н. рентгенография ва б. усулларга нисбатан са-маралироқ натижа беради. Mac, H. йўли б-н енгил ва оғир элемент-лардан ташкил топган кристаллар-даги водород   ва    б.    енгил    элемент

атомларининг ўрнини бевосита лаш мумкин. Н. соҳасига оид дастлабки ишлар (1946—48) Э. Ферми номи б-н боғлиқ бўлиб, унинг асосий йўналиш-лари америкалик олимлар Э. Уоллан ва К. Шалл томонидан ёритилган (1948).
Н.да асосий восита ядро реакторлари деворларидан махсус тирқиш орқали чиқарилган иссиклик нейтронлари (се-кин нейтронлар) дастасидир. Даста рўпарасига текшириладиган нишон — модда қўйилади. Нишондан сочилган нейтронлар махсус ҳисоблагичлар ёрдамида қайд қилинади. Ядро реакторлари энергия спектри 0,06 эВ соҳасида мак-симумга эга иссиклик нейтронлари ман-баи ҳисобланади. Ушбу энергияга мое де Бройль тўлқин уз. А. ~ 1А конденсир-ланган моддалардаги атомлараро масо-фалар б-н қиёсланади. Нейтронлар бу моддадаги атомларнинг ўзаро жойлаши-шини дифракция ёрдамида тадқиқ қилишга имкон беради. Иссиклик нейтронлари энергиясининг атомларнинг иссиклик тебранишлари энергияси б-н қиёсланиши модданинг динамик хоссаларини ўрганишга имкон беради. Нейтроннинг атомларнинг магнит момент-лари б-н ўзаро таъсирлаша оладиган магнит моменти мавжудлиги атомларнинг катталигини, жойлашишини ва магнит моментларнинг ўзаро йўнали-шини тадқиқ қилишга имкон беради.
Сочувчи модда (нишон) сифатида поликристалл ва монокристаллар иш-латилади. Н. ёрдамида водородли бирик-малар (хусусан, ош тузи, органик би-рикмалар), тартиб рақамлари бир-би-ридан кескин фарқ қилувчи элемент-лар бирикмалари (PbS, ThO2, WO2 ва ҳ. к.), тартиб рақамлари бир-бирига яқин элементлар бирикмалари (ҒеСО,, Ni3Mn ва ҳ. к.), бир элементнинг маъ-лум изотопларидан тузилган бирикма-лар ва б. кўпгина мураккаб бирикма-ларнинг тузилиши ўрганилади. Бирик-малар тузилишини ўрганиш учун структура Н.си мавжуд. Суюқ моддалар-ни таҳлил қилишда қам Н. жуда қўл келади. Бунда таҳлил қилинадиган модда солинган идиш деворларидан нейтронлар деярли сусаймасдан ўтади ва рентген нурларига нисбатан 103 — 104 марта кам ютилади. Тажрибаларнинг кенг т-ра (1 дан 1500 К гача) ва босим оралигида олиб борилиши ва б. омил-лар Н. усулининг бошка усуллардан аф-заллигини кўрсатади. НЕЙТРОФИЛЛАР (лот. neuter - у ҳам, бу ҳам эмас ва юн. phileo — сева-ман) — умуртқали ҳайвонлар ва одам қони лейкоцитларининг бир хили. Н. протоплазмаси рангеиз ёки оч пушти, қизғиш-бинафша рангда, донадор.

Ўртача катталиги 9—12 мкм. Н. етилиб боришига қараб қуйидагиларга ажра-тилади: миелоцитлар, ёш Н., таёқча ўзакли Н. ва сегмент ўзакли Н. Н. про-миелоцитлардан етилишига қараб ўзга-риб боради, асосий ўзгаришлар ўзаги-да кузатилади: дастлаб ўзакда ботиқ ҳосил бўлади, кейин ўзак букилган таёқчани эслатади, сўнгра орасида ин-гичка кўприкчалари бор сегментларга (3 тадан 5 тагача) бўлинади. Н. фагоцитоз қилиш ва гуморал омиллар и.ч. ху-сусиятига эга, шунинг учун микрофаг-лар гуруҳига киритилган. Катта ёшли одамларда таёқча ўзакли Н. 1—6% ни, сегмент ўзакли Н. 47—72% ни ташкил қилади. Соғлом одам қонида ёш Н. уч-рамайди. Ҳар хил патологияларда сегмент ўзакли Н.нинг сегментланмаган Н.га нисбати ўзгаради. Мае, бу кўрсат-кич камайса, Н.нинг чап томонга сил-жиши (кўпгина яллиғланиш жараёнла-ри, лейкоцитозда), кўрсаткич кўпайса, ўнг томонга силжиши, лейкопения кузатилади (оғир кечувчи анемияда). Ҳар хил касалликларда Н.нинг хажми, про-топлазмаси ва донадорлиги ўзгариши мумкин. Қрнда Н. миқдорининг кўпа-йиши нейтрофиллёз деб аталади. НЕКРАСОВ Николай Алексеевич [1821.28.11 (10.12), Подольск губерня-си, Немиров-Винницкий уезди — 1877.27.12 (1878.8.1), Петербург] - рус шоири. Ярославль гимназиясида таъ-лим олган (1832—37), Петербург ун-тида эркин тингловчи бўлган (1839— 40). «Орзулар ва садолар» (1840) ном-ли илк шеърлар китоби танқидчилар томонидан такдидий шеърлардан ибо-раттўпламсифатидабахрланган. Н. 1841 й.да «Литературная газета» ва «Отечественные записки» журнали б-н ҳам-корлик қилиб, уларда ҳикоя ва қисса-лардан ташқари танқидий мақолалар ҳам эълон қилган. Н.нинг «Ватан», «Йўлда» (1845) шеърлари ва «Аёз» дос-тони (1863) да бойлар ва камбағал деҳ-қонлар ҳаёти акс этган.
В. Г. Белинский ва унинг маслакдош дўстлари Н. дунёқарашида халқпарвар-лик қарашларининг пайдо бўлишида муҳим роль ўйнади. Бу ҳол Н.нинг «Современник» жур. ношири ва муҳар-рири бўлган вақтда (1847—66), айниқ-са, ёрқин намоён бўлиб, мазкур жур. инқилобий-демократик тафаккур мин-барига айланди. Н.нинг шу даврда ярат-ган шеърларида халқнинг оғир турму-ши манзаралари, зиёлиларнинг руқий қаётидаги чарчокдик оҳанглари ўз ифо-дасини топди. «Шеърлар» тўплами нашр қилинган (1856). Қишлоқ мавзуидаги «Ўй», «Калистрат» шеърлари, «Деҳқон болалари» (1861), «Газламафурушлар»

(1861) достонлари-да шоирнинг рус деҳқонига муҳабба-ти акс этган.
Н. ҳаётининг сўнгги ўн йили «Отечественные записки» жур. б-н боғлиқ. Н. шу даврда «Русияда ким яхши яшайди» (1866—76) достони
устида ишлади, декабристлар ва улар-нинг хотинлари тўғрисида достонлар езди («Бобо», 1870, «Рус аёллари», 1871—72). Н.нинг сўнгги шеърларида дўст-ёрларининг оламдан ўтиши, рус жамиятидаги таназзул ва ўзининг оғир хасталикка йўлиққанлиги б-н боғлиқ мунгли оҳанглар устуворлик қилади. Ammo шу б-н бирга унинг айрим шеърларида Россиянинг келажагига умид туйғулари ҳам йўқ эмас.
Н. ижодида рус озодлик ҳаракатининг В. Г. Белинский, А. И. Герцен номлари б-н боғлиқ инқилобий-демократик босқичи ўз тажассумини топди. Халқнинг мушкул аҳволи, унинг ҳам ижтимоий тузум, ҳам шафқатсиз мулкдорлар томонидан эзилиб, кадди дол бўлгани тас-вири Н.нинг бутун ижоди оша «кизил ип» бўлиб ўтади. Унинг лирик қаҳрамо-ни халқнинг аянчли аҳволда турмуш ке-чираётганини кўриб изтироб чекади, бу халқни бахт-саодат манзилларига олиб боришга, миллий тараққиёт довонлари сари етаклашга ожизлик килишини се-зиб, янада эзилади. Лирик қаҳрамон ке-чинмаларидаги ана шу ожизлик оҳанги шоирнинг хасталиги оғирлашган сайин тобора кучайиб борган.
Н. рус мумтоз шеъриятининг бошқа буюк намояндаларидан биринчи нав-батда халқчиллиги, ижодида халқнинг умумлашган образи устуворлик кили-ши б-н фарқланади. У халқ деганда даставвал мулкдорлар зулми туфайли хор-зор яшаётган мужикларни назар-да тутади, улар ҳаётининг нохуш ман-зараларини тасвирлайди. Аммо шу б-н бирга 19-а. ўрталарида шакллана бош-лаган илғор рус зиёлиларининг ижтимоий қарашларини ҳам асарларига сингдиришга, бу зиёлиларни шу халқ-нинг камчил, аммо пешқадам қисми эканлигини кўрсатишга уринади.
Совет даврида Н. ижодида, бир то-мондан, 19-а.даги рус жамияти ҳаёти-даги салбий тамойиллар —«турмуш прозаси» тасвири устуворлик қилгани, иккинчи томондан, декабристлар ва улар хотинларининг образи катта мехр б-н яратилгани учун шоир ҳаёти ва ижодий фаолиятини ўрганишга алоҳи-

да эътибор берилди. Айни пайтда на-фақат рус, балки қардош халқлар шеъ-риятида ҳам Н. анъаналарининг давом эттирилиши ва ривожлантирилиши талаб этилди. Узбек шоирлари шундай шароитда Н. ижодига хос фақат бир фазилат — халкчилликдан ибрат олиш-га харакат қилдилар. Н. асарларининг узбек тилига асосий таржимони Мир-темир шу масалада рус шоири анъа-наларини ривожлантириб, узбек шеъриятининг миллий ўзига хослигини таъминлашга улкан \исса қўшди.
Н. асарлари узбек тилига Миртемир, Зулфия ва б. шоирлар томонидан тар-жима қилинган.
Ас: Асарлар [2 ж.лик], Т., 1971.
Ад.: Жданов В. В., Жизнь Некрасова, М.,  1981.
Иаим Каримов.
НЕКРОБАКТЕРИОЗ, некроба-циллёз — уй ҳайвонлари ва кўпгина ёввойи ҳайвонларда учрайдиган юқум-ли касаллик. Касалликни Bacterium necrophorum бактерияси қўзғатади. Бактерия ташқи муҳитга чидамсиз, қуёш нури таъсирида тез ўлади. Н. б-н кўпроқ қўй, сигир, от, товуқ (аксарият жўжа-лар) касалланиб, одамга хам юқиши мумкин. Касаллик манбаи — касал ҳай-вонлар. Бактерия нафас йўли ва шикаст-ланган тери ёки шиллиқ пардалар орқа-ли организмни заҳарлайди, натижада тўқималарда моддалар алмашинуви бу-зилади ва майда кон томирларида тромб-лар, ички органларда эса метастазалар пайдо бўлади. Касаллик катта ёшдаги \ай-вонларда сурункали, ёшларида эса шид-датли ўтади. Кўпинча туёқоралиғи, туёқ-нинг юмшоқ қисмлари, қўзиларнинг лаблари, бурун қанотлари, оғиз шиллиқ пардалари шишиб, яра бўлади. Кейин-чалик шу жойларда қон аралаш йиринг-ли суюклик тўпланиб, тўқималар ирий-ди. Касал ҳайвон озади, ўлади.
Касаллик эпизоотологик ва клиник маълумотларга асосланиб, бактериоло-гик текшириш б-н аниқланади.
Олдини олиш: ҳайвонларни бо-қишда ветеринария-санитария қрида-ларига риоя қилиш; уларни тўлақонли озуқалар б-н таъминлаш; молларни ботқоқланган яйловларда боқмаслик. Касал ҳайвонлар ажратиб олинади ва даволанади, тузалиши қийин бўлган-лари сўйилади. Зарарланган орган ва тўқималар йўқотилади. Гўштини чек-ловларсиз истеъмол қилиш мумкин.
Даволаш: зарарланган жойлар хи-рургик йўл б-н даволанади, антибио-тиклар, сульфаниламидлар, касаллик-нинг бошланиш даврида калий перман-ганатнинг 3% ли спиртли эритмаси қўлланади. Касаллик тарқалган хўжа-ликда карантин эълон қилинади.

НЕКРОБИОЗ (юн. nekros — улик ва biosis — ҳаёт) — ҳужайра ва тўқима-ларда улар нобуд булишидан олдин юз берадиган ўзгаришлар. Н. моддалар ал-машинувининг бузилиши б-н боғлиқ ҳолда ҳужайрада ёғ ва ёки б. моддалар-нинг айнишига олиб келиши ва аксин-ча, бўлиши мумкин (қ. Дистрофия). Ҳужайра ядросидаги ўзгаришлар (ка-риопикноз, кариорексис, кариолизис), цитоплазмалар ёпишқоқлигининг бузилиши Н.нинг асосий белгиларидан-дир. Касаллик қўзғатадиган омиллар-нинг узоқ вақт таъсир этиши ва орга-низмдаги нохуш ҳолатлар дистрофик ўзгаришларнинг некроз б-н тугаллани-шига олиб келади.
НЕКРОЗ (юн. nekrosis — ўлиш) — 1) тирик организмдаги ҳужайра, тўқима, бутун аъзо ёки унинг бир қисми нобуд бўлиши. Кимёвий ёки физик таъсир-лар (ҳарорат, электр токи, кучли кислота ёки ишқорлар, нур энергияси ва б.), шикастланиш, токсинлар (бакте-риал инфекцияларда) сабаб бўлади. Кўпчилик ҳолларда ма\аллий қон ай-ланишининг (тромб, эмболия, инфаркт, гангрена), шунингдек, тўқималар ин-нервациясининг бузилиши Н. учун қулай шароит туғдиради. Н.да ўзига хос ўзгаришлар ҳужайралар (ядро ва цитоплазма буришиб қолади) ва ҳужайралар-аро моддада кузатилади. Н. атрофи аж-ралиб тушади (ҳужайра ядроси ва ци-топлазмаси бужмаяди) ёки йиринглаб ирийди; ҳужайра кемтиги ўрнида чан-дик пайдо бўлади. Н.нинг қуруқ ёки коагуляцион (ўлган ҳужайра қурийди), ҳўл ёки колликвацион (нобуд бўлган ҳужайра ирийди) хили ажратилади. Организмнинг бирор ерида Н. вужудга келиши унинг умумий ҳолатига нохуш таъсир кўрсатади. Тана юзасидаги тўқи-малар Н.га учраб ириганда, аксари уларда патоген микроблар кўпаяди. Шунинг учун ириган тўқималар жарроҳлик йўли б-н олиб ташлана-ди; 2)ўсимликларда — тўқима ёки органлар айрим қисмларининг нобуд бўлиши. Н. пайдо бўлишига ноқулай физик, механик (музлаш, куйиш, шикастланиш ва б.) ва кимёвий таъсирот-лар (ўсимликларни пуркалган ёки чан-гитилган препаратлардан куйиши) ёки микроорганизмлар б-н касалланиш (барглардаги бактериал ва замбуруғли доғлар ва б.) сабаб бўлади. Н. маҳаллий, шунингдек, ўсимликнинг умумий касал-ланишидан пайдо бўлиши мумкин. Мае, ғўза баргларидаги Н.ни патоген замбу-руғ (макроспориоз ва вилт) ёки бакте-риялар (гоммоз) вужудга келтиради. НЕКРОПОЛЬ (юн. nekros — улик, polls — шахар) — қад. кабристон. Бу атама

антик ва илк ўрта асрлар давридаги қабристонларга тааллукли. Н.лар шак-ли, тузилиши, кўмиш одати, ижтимо-ий-этник буюмлари б-н бир-биридан ажралиб туради. Н.лар тошдан ва туп-роқдан кўтармали ёки кўтармасиз қилиб қурилган. Улар ер ости ва ер усти мақбараларга ажралади. Н.лар катакомба, ўра шаклида бўлиб, тош, ёғоч ёки ғишт б-н ўралган. Сағана, муғхона, эҳром ва мақбаралар тошдан, пишиқ ёки хом ғиштдан ишланган. Н.га мур-далар куйдирилиб ёки ўз ҳолича кўмил-ган. Мурдани куйдирмасдан кўмишнинг турли хиллари бўлиб, мурдалар қай ҳолатда ётқизилиши қўшиб кўмилади-ган асбобларга кўра, бир-биридан ажралиб туради. Куйдириб кўмишда мурдани куидиргандаги кулни қабргатўкиб ёки бирон идишга солиб, баъзан, ҳар хил буюмлар қўшиб кўмилган. НЕКТАР (юн. nektar) — қ. Гулшира. НЕКТАРХЎРЛАР (Nektariniidae) -сайроқи чумчуқсимонлар оиласи. Уз. 9,5—25 см. Тумшуғи узун, ингичка, кўпинча пастга эгилган, нарининг пат-лари модасига нисбатан чиройли, ял-тироқ. 8 уруғи, 104—115 тури субтропик ва тропик минтақалар (Африка, Жан. Осиё, Шим.-Шарқий Австралия) да тарқалган. Ўсимлик гуллаган даврда озиқ қидириб кўчиб юради. Бута ва да-рахтларда яшайди, тоғларда 4000 м гача баландликда тарқалган. Кўпчилик тур-лари чиройли сайрайди. Уясини дарахт-лар шохининг учига қуради. 1—3 та ту-хум қўяди. Ҳашаротлар, нектар ва ме-валар б-н озикланади. Нектарни дарахт шохига ёки гулга қўниб олиб сўради. Колибрлар қанот қоқиб бир жойда уча туриб, нектар сўради. Н. ўсимликларни чанглатишда иштирок этади. 1 тури Халқаро Қизил китобга киритилган. НЕЛЬСОН (Nelson) Горацио (1758. 29.9, Бёрнем-Торп, Норфолк графли-ги — 1805.21.10, Трафальгар бурни яқинида, Испания) — инглиз флоти саркардаси, инглиз вице-адмирали (1801), виконт (1801). Француз ва ис-пан флотларига қарши курашда қатор ғалабаларга эришган, шу жумладан, Абикур ва Трафальгар ёнида (шу жанг-да оғир яраланиб қалок бўлган). Н. ма-неврли тактика усули қўллаш ва қатъий ҳаракат қилиш тарафдори бўлган. Н.нинг флот саркардаси сифатидаги фаолияти маълум даражада Буюк Британиянинг денгиздаги қудратини ошишига имкон берган. Лондонда дафн этилган. НЕЛЬСОН ҒЎЗАСИ (Gossypiutn nelsonii Frux.) — ёввойи ғўза тури. Би-ринчи марта 1974 й.да америкалик олим П. Фриксел таърифлаб берган. Австралиянинг шим.-ғарбий қисмида,

Нельсон   ғўзаси:
/ — поянинг бир қисми;   2 — кўса-ги; 3 — чаноғи.
тог массивининг шим. томонидаги қоялар бағрида тарқалган. Н.ғ. бўйи 2 м гача етадиган, қалин туклар б-н қоп-ланган тик ўсувчи бута. Барглари ду-малоқ тухумсимон шаклда, учи тўмтоқ, баъзан барг бўлаклари зўрға сезилади. Барг шира безлари йирик, қизил. Гул-лари ўртача катталикда, барг қўлтиғи-да ёки ҳосил шохларида тўпгул кўри-нишида бўлади. Гулбарглари пушти, асосида аниқ кўринадиган тўқ қизил доғлар бор. Очилмайдиган майда гул-лари ҳам учрайди. Гулёнбаргчалари жуда майда, қиличсимон шаклда, тук-ли, тўкилиб кетмайди. Кўсаклари 3—5 чаноқли, тухумсимон, учи текис, сир-ти қора смолали жуда кўп безчалар б-н қопланган. Чигитлари конуссимон, устида 5 мм ча туклари бор. Бу тур ғўза тезпишарлиги ва ҳосилдорлиги б-н ажралиб туради. Биологик хусусиятла-ри етарли ўрганилмаган. НЕМАН (литовча Нямунас) — Белоруссия, Литвадаги дарё (қисман РФнинг Калининград вилояти ҳуду-дидан оқади). Уз. 937 км, ҳавзасининг майд. 98200 км2. Минск қирларининг жан.дан бошланади. Болтиқ денгизи-нинг Куршский қўлтиғига дельта ҳосил қилиб қуйилади. Н. қуйи қис-мида икки тармоққа бўлинади: Русне (асосий) ва Гилия. Н. ҳавзасида кичик кўллар кўл. Крр, қуйи қисмида ёмғир сувларидан тўйинади. Ўртача сув сар-фи 678 м3/сек. Дек.да музлайди. Март охирида, айрим вақтда фев. ёки апр,-да муздан бўшайди. Асосий ирмокла-ри: ўнгдан — Березина, Мяркис, Нярис, Нявежис, Дубиса, Юра, Ми-ния; чапдан — Шчара, Шяшупе. Бир-штонасдан қуйилиш жойигача мунта-зам равишда кема қатнайди. Ёғоч оқизилади. Н.да Каунас, Гродно, Друскининкай, Алитус, Пренай, Бир-штонас, Юрбаркас каби шаҳарлар жойлашган.
НЕМАТОДАЛАР (Nematoda) - бир-ламчи тана бўшлиқли чувалчанглар типига мансуб чувалчанглар синфи (қ. Тўгарак чувалчанглар).

НЕМАТОДИРОЗЛАР — кавш кайта-рувчи ҳайвонларда учрайдиган гельминтоз касалликлар. Ҳайвонларнинг ингичка ичакларида паразитлик қилув-чи Nematodirus авлодига мансуб нема-тодалар қўзғатади. Асосан, ёш моллар (қўзилар) касалланади. Касаллик, асосан, яйловларда алиментар йўл б-н юқади. Н. қурғоқ, кескин ўзгарувчан иқлимли, тупроқда мис ва кобальт етишмайдиган, лекин бор ва молибден ортиқча бўлган хрлларда муайян ҳудуд-ларда учрайди. Ҳайвон организмида гижжа 21—26 кун давомида жинсий ети-лади, 5 ойгача паразитлик қилади ва ташқи муҳитга кўплаб миқдорда тухум чиқариб туради. Касал ҳайвонлар ҳол-сизланади, ориқлаб, ичи кетади, кўп сув ичади, нафас олиши тезлашади.
Даволаш: нилверм, нафтамон, па-накур, фарантел берилади.
Олдини олиш: ҳайвонларни ма-даний ўтлоқларда боқиш, минерал қўшимчалар қўшилган тўйимли озуқа-лар бериш.
НЕМАТОДОЗЛАР — одам ва ҳайвон-ларда юмалоқ гижжалар — нематодалар қўзғатадиган инвазион касалликлар (гельминтозлар). Паразитлар барча тур-даги умуртқалилар организмининг кўпгина аъзо ва тўқималарини (аксари-ят овқат ҳазм қилиш аъзоларини) ши-кастлайди. Ҳайвонлар нобуд бўлади ёки маҳсулдорлиги камаяди, бу б-н Н. чор-вачиликка катта зиён келтиради. Қулай иқлим шароити (ҳарорат, намлик, ора-лиқ хўжайин бўлиши, чорва молларини сақлаш қоидаларига риоя этмаслик, шунингдек, уларни даволаш ва профилактика қилиш тузук йўлга қўйилмаган-лиги) Н. ривожланишига имкон беради. Катталарга нисбатан болалар кўпроқ касалланади ва уларда касаллик оғир кечади. Одам, паразитнинг етук тухум-лари меъда-ичак йўлига ёки личинкала-ри терига тушганда зарарланади. Н.нинг қуйидаги турлари фаркланади: аскаридоз, анкилостомидоз, энтеробиоз, три-хоцефалёз, трихинеллёз ва б.
Бошқа гельминтозларга ўхшаш Н. ҳам, асосан, озодаликка эътибор бер-маслик оқибатида келиб чиқади. НЕМЕРТИНАЛАР (Nemertini) - де-ярли барча турлари денгизларда яшай-диган умуртқасиз ҳайвонлар типи. Гав-даси билатериал симметрияли, чувал-чангсимон, киприкли эпителий б-н қопланган. Тана бўшлиғи бўлмайди; ички органлари оралиғи паренхимадан иборат. Танаси ясси. Қон айланиш сис-темаси яхши ривожланган, туташ. Нафас системаси йўқ. Нерв системаси бош мия ва 3 та бўйлама нерв поясидан иборат. Бошининг олдинги учида хар-

тумчаси бор. Хартумча оғиз ёнидаги махсус чуқурчага тортиб олиниши мум-кин. Овқат ҳазм қилиш системаси оғиз тешигидан бошланиб, анал тешиги б-н тугайди. Айрим жинсли, тухум қўйиб кўпаяди. Тухумдан пилидий ли-чинкаси чиқади. Жинссиз фрагментация йўли б-н ҳам кўпайиши мумкин. Деярли барча Н. йиртқич; бўғимоёкли-лар, моллюскалар ва балиқлар б-н озиқланади. Айрим вакиллари паразит ёки комменсал. Бу типга битта — не-мертиналар синфи киради. 800 га яқин тури маълум. 30 тури чучук сувларда ва 10 тури қурук/шкда тарқалган. Уз. 0,5 мм дан 30 метргача ва ундан ҳам кўпроқ (60 м гача). Кенглиги 9 мм гача. НЕМЕТ (Nemeth) Дьюла (1890.2.11, Карцаг) — венгер шарқшунос-туркшу-носи. Венгрия ФА мухбир аъзоси (1922), акад. (1935), филол. фанлари д-ри (1916), Будапешт ун-тининг проф. (1916—64), Болгария ФА ва ГДР ФА мухбир аъзоси (1954; 1955), Лондонда-ги қироллик Осиё жамиятининг фах-рий аъзоси (1955). Туркия, Қрим, Кавказ (қумуқлар) ва Волга бўйи халқла-ри (чувашлар)нинг тиллари, фолькло-ри, адабиёти ва этнографиясини ўрганиш бўйича катта тадқиқотлар олиб борган. Руний ёзув ёдгорликлари-ни шарҳлашдаги хизматлари б-н турк-шунослик фанига муносиб ҳисса қўшди. У венгер руний ёзувларининг 16 бел-гиси туркий руний ёзувларининг те-гишли белгиларига жуда яқинлигини, Талас водийсидаги туркий ёзув ёдно-малари б-н қарийб ўхшашлигини аниқ-лади. Шунингдек, Н. Урхун ёзувларининг ўқилишига ҳам тузатишлар кирит-ган. Унинг «Усмоний турк грамматика-си» асари турк тили бўйича муҳим қўлланмадир. Бу китоб 1962 й.да инглиз тилида ҳам нашр этилган. Н.нинг туркий лаҳжалар бўйича кўп йиллик тек-ширишларининг якунлари йирик асари — «Видин турклари»да берилган. НЕМИРОВИЧ-ДАНЧЕНКО Владимир Иванович [1858.11 (23).12, Озур-гети, Грузия — 1943.25.4, Москва] — реж., педагог, театр танқидчиси, ёзув-чи, драматург. Рус театри ислоҳотчи-ларидан. 1898 й. К. С. Станиславский б-н Москва Бадиий театри (ҳоз. МХАТ) ни ташкил этган. Труппанинг ижодий ва ташкилий ишларини ҳам ўзлари амалга оширганлар. «Репертуар раҳба-ри» сифатида Чехов ва М. Горький но-мидаги театрларни ҳам ҳамкорликда ишлашга жалб этган. Реж. сифатида ак-тёрлар б-н ишлашга алоҳида эътибор қаратган. Актёр кечинмаларининг кучи ва таъсирчанлигини сиполик, вазмин-лик б-н етказишга эришишга ҳаракат

қилган. «Ака-ука Карамазовлар», «Як-шанба», «Юлий Цезарь», «Анна Каренина», «Душманлар», «Уч опа-сингил-лар» каби спектакллари катта шуҳрат қозонган. 20—30-й.лар театр қиёфаси анъанаси ва юксак маҳоратини сақлаб қолиш мақсадида эҳтиёткорлик, удда-буронлик б-н маъмурий ва репертуар сиёсатини олиб борди. 1919 й. Мусиқа-ли студия (1941 й.дан Станиславский ва Немирович-Данченко номидаги мусиқали театр)ни ташкил этди. «Янги иш», «Олтин» каби пьесалар, «Эски уй», «Саҳна ортидаги драма» сингари романлар ҳамда қиссадар ёзган. НЕМИС ДАВЛАТ ОПЕРАСИ (Die Deutsche Staatsoper) — Берлиндаги опера театри. 1742 й.да очилган (1918 й.гача Қирол опера театри). Миллий опера санъати ривожланишида муҳим роль ўйнаган; репертуаридан итадьян ва француз композиторлари б-н бирга Л. Бетховен, К. М. Вебер, Л. Шпор, Р. Вагнер, Р. Штраус ва б. немис композиторлари асарлари асосий урин олган. Театрда Европанинг энг машҳур дири-жёрлари (В. Фуртвенглер, О. Клемперер, Р. Штраус, Г. Караян ва б.) фаолият кўрсатган. Ҳозир театр немис операси-нинг энг яхши анъаналарини ривож-лантирмокда ва чет эл мумтоз ва за-монавий композиторларининг операла-рини ташвиқ қилмоқда. Н.д.о. биноси 2-жаҳон уруши даврида қисман бузилган. Қайта тиклангач, 1955 й.да очилган. НЕМИС ОРДЕНИ — к. Тевтон ордени. НЕМИС ТИЛИ — ҳинд-европа тиллари оиласидаги герман тиллари гуруҳига мансуб тил. ГФР, Австрия Республи-каси, Швейцария Конфедерацияси (қисман), Люксембург Герцоглиги (қисман), Бельгия Қироллигининг рас-мийтили. Россия Федерациясида, Шим. ва Жан. Американинг бир канча мам-лакатларида ҳам тарқалган. Сўзлашув-чиларнинг умумий сони 110 млн. ки-шидан ортиқрокдир. Н. т. франк, сакс, туринг, алеманн, бавар сингари ғар-бий герман кабилалари шевалари асо-сида таркиб топган ва қуйи немис, ўрта немис ва жан. немис лаҳжаларига, ҳар бир лаҳжа гуруҳи эса ғарбий ва шар-қий гуруҳчаларга ажралади. Н. т.нингта-раққиёт тарихида миллий тилгача бўлган (16-а.гача) ва миллий тил (18-а.дан) даврлари фаркланади; 16—17-а.лар ўтиш даври ҳисобланади. Ҳоз. ада-бий тил меъёрларининг шаклланиши асосан 18-а. охирида тугалланиб, бу даврда грамматик тизим ва имло бар-қарорлашган.
Ҳоз. Н. т. фонологик тизимида монофтонг ва дифтонглар 45 фоизни ташкил этади (16 унли фонема ва 3 дифтонг); ундошлар тизими 18 ундош фо-

нема ва 2 қоришиқ товушдан иборат. Барча фонемалар ҳосил бўлиш ўрни, усули ва талаффузи жиҳатидан ўзаро фаркданади, муайян ўзига хосликлар-га эга. Грамматик қурилиши аналитик-синтетик хусусият б-н ажралиб туради. Мае, отларда жинс ва келишик шакл-лари, асосан, аналитик тарзда, сон категорияси эса синтетик тарзда ифо-даланади. Бу ҳолат бошқа сўз туркум-ларидаги шакллар ифодасида ҳам ку-затилади. Гапнинг асосий тури феъл марказли ran. Ясама, қўшма феъллар-дан ифодаланган кесим қисмларининг ran таркибида дистант ҳолатда қўлла-ниши Н. т.нинг алоқида хусусияти ҳисобланади.
Сўз ясаш воситалари тизими яхши ривожланган; сўз қўшиш б-н от (асосан, термин) ясалиши кенг қўллана-ди. Луғат таркибида асл немисча сўзлар қатори лотин, француз, итальян, ин-глиз ва б. тиллардан ўзлашган сўзлар ҳам кўплаб учрайди. Ёзуви лотин гра-фикасига асосланган.
Адабий Н. т.нинг Австрия ва Швей-цариядаги вариантлари Германиядаги вариантидан адабий тилдан турлича фойдаланиш ва унинг лаҳжалар ҳамда сўзлашув тилига муносабати нуқтаи назаридан ўзаро фаркданади. НЕМИСЛАР (ўзларини дойче деб атай-дилар) — халқ, Германиянинг асосий аҳолиси (74,6 млн. кишидан ортиқ). Умумий сони 86 млн. киши (1990-й.лар ўрталари), жумладан, Россия Федера-циясида 843 минг киши, Қозоғистон-да 958 минг киши (1990-й.лар ўртала-ри). Немис тилида сўзлашади. Диндор-лари — протестантлар (асосан, люте-ранлар) ва католиклар.
Немис халқининг этник асосини мил. 1-минг йиллик ўрталарида Рейн ва Одер дарёлари оралиғида яшаган қад. герман қабилалари: франклар, сакслар, баварлар, алеманнлар, тюринглар, тев-тонлар, кимврлар қабилалари иттифоқ-лари ташкил этган. Бу иттифоқ намо-
Немислар: анъанавий к и й и м д а ( Ю қ о р и Бавария).

Анъанавий турар жой.
яндалари 10-а. га келиб ўзларини — «тев-тонлар» деб атай бошлаганлар. Н. 9-а.да элат бўлиб шаклланган. Немис халқи-нинг шаклланиши жараёнида (12—13-а.лар) ғарбий славян (полаб) ва Бол-тиқбўйи қабилалари (прусслар ва улар-га қардош литва қабилалари) ҳам қат-нашган. 1871 й.да Пруссия етакчилигида Германиянинг сиёсий ва иктисодий бир-лашуви немис миллатининг шакллани-шини, асосан, ниҳоясига етказган. Н.нинг аксарияти юксак ривожланган саноат ва хизмат кўрсатиш соҳасида банд. НЕНЕЦ ТИЛИ — Россия Федерация-сининг шимолида яшовчи ненецлар-нинг тили; самоди тшгларияан бири. Кола ярим о.дан Енисей дарёсининг ўнг қирғоғигача бўлган тундра зонаси-да ва Пур дарёси ҳавзасидаги тайга зо-насида тарқалган; 25 мингдан ортиқ киши сўзлашади. Тегишли равишда 2 та: тундра ва ўрмон лаҳжаларига бўли-нади. Н.т. фонетик жиҳатдан бошқа самоди тилларидан сезиларли фарқ қила-ди; синтаксиси эса содда гапларнинг кўплиги б-н ажралиб туради. Луғат таркибида овчилик, буғучилик, балиқчи-ликка оид сўзлар анчагина. Адабий Н.т. тундра лақжаси асосида шаклланган.
Н.т. 1932 й.дан лотин графикаси асо-сидаги, 1937 й.дан эса рус графикаси асосидаги ёзувдан фойдаланади. НЕНЕЦЛАР (ўзларини хасова деб ата-шади; эски номлари — самоедлар, юраклар) — Архангельск ва Тюмень вилоятлари, Красноярск ўлкаси (РФ)да яшовчи халқ. Умумий сони 34 минг киши (1990-й.лар ўрталари). Ненец тилида сўзлашади. Диндорлари — право-славлар, бир қисми анъанавий диний эътиқодларга сиғинади. НЕНЕЦЛАР МУХТОР ОКРУГИ (1977 и. 7 окт.дан) — РФ Архангельск тар-кибидаги мухтор округ. Шим. иктисодий р-нга киради. 1929 й. 15 июлда мил-лий округ сифатида ташкил этилган. России Европа қисмининг чекка шим. -ғарбида жойлашган. Ҳудудининг асосий қисми Шим. Қутбий дойра орка-сида. Оқ, Баренц, Печора ва Кара ден-гизларига туташ. Колгуев ва Вайгач оролларини ўз ичига олади. Майд. 176,7 минг км2. Аҳолиси 46,6 минг киши (1998). Рус, ненец, комилар   яшайди.

1 км2 га 0,3 киши тўғри келади. Шаҳар аҳолиси 59,4%. Округда 1 шаҳар ва 2 шаҳарча бор. Пойтахти — Нарьян-Мар ш.
Ер юзаси асосан, текислик, бир неча паст тоғлар (кряжлар), Тиман кряжи ва Пай-Хой тизмаси (бал. 467 м гача) бор. Большеземельск ва Малоземелыж тундралари ботқокдашган. Иқлими суб-арктика иқлими, ёзи салқин, қиши узоқ ва совуқ. Янв.нинг ўртача т-раси —12° дан (жан.-ғарбда) —22° гача (шим.-шаркда), июлники 6° дан (шим. да) 13° гача (жан.да). Йиллик ёғин 350 мм гача. Тўнгиб ётган ер кўп. Вегетация даври 72—110 кун. Энг катта дарёси — Печора. Асосан, глейли тундра ва глейли-торфли, жан.-ғарбда глейли-подзол тупроқлар тарқалган. Ҳудуди-нинг У4 қисми тундра зонасида. Даре водийларида толзорлар бор. Даре кай-ирлари ва Печора дельтаси ўтлоқ. Ҳуду-дининг кўп қисми бугу учун яйлов. Оқ тулки, оқ сичқон, қушлардан тундра каклиги, ғоз, ўрдаклар яшайди. Даре ва денгизлар балиққа бой.
Саноати ёғоч тилиш, балиқ консер-ва, гўшт-сут корхоналаридан иборат. Нефть, газ, торф, қурилиш материал-лари конлари мавжуд. Буғучилик б-н шу-ғулланилади, денгиздан балиқ овлана-ди. Бурка тикиш, совға буюмлари и.ч. анъанавий каебкорлик ҳисобланади. Йирик корхоналари: «Печоралес», ба-лиқчилик к-ти, Нарьян-Мар ёғ з-ди ва гўшт к-ти. Бош саноат маркази — Нарьян-Мар ш. Қ.х.да сут чорвачилиги етакчи ўринда. Картошка, сабзавот, турнепс экилади. Мўйнали ҳайвонлар ов-ланади. Печора дарёсида кема катнайди. Денгиз портлари: Нарьян-Мар, Амдер-ма. Юклар, асосан, автомобиль транс-портида ташилади.
НЕО... (юн. neos — янги) — қўшма сўзларнинг биринчи қисми бўлиб, ик-кинчи қисмнинг янги, янгича ёки бир қадар ўзгарганлигини билдиради (мае, неолит, неологизм, неореализм). НЕОАНТРОПЛАР (нео ... ва юн anthropos — одам) — қазилма (крома-ньонлар) ва ҳоз. замон кишилари номи. НЕОВИТАЛИЗМ (нео... ва витализм ) — биол.даги идеалистик оқим, витализм шаклларидан бири. 19-а.нинг 2-ярмида «эски» витализм ўрнида пайдо бўлган. Н.нинг асосчиси X. Дришнинг кўрсатишича, организмнинг яхлит ва гармоник ривожланишини материядан юқори турадиган динамик омил, яъни «энтелехия» белгилаб беради. Ота-она учун хос бўлган белгиларнинг наелга ўтиши ва олий нерв фаолияти ана шу энтелехия б-н боғлиқ. Мослашгашшк-нинг нисбийлиги тўғрисидаги Ч. Дарвин таълимотига қарама-қарши ўлароқ,

Х.Дриш мослашганликни абсолютлаш-тиради ва уни энтелехия бошқариб ту-ришини тан олади. Н.нинг бошқа тараф-дорлари фикрича, физиологик жараён-лар ва организмлар ривожланишининг асосини «доминанта», «ҳаёт энергияси», «куч майдони» каби моддий бўлмаган «ташкиллаштирувчи» омиллар ташкил этади. Пировардида Н. теология б-н яқин-лашиб, биол. фанининг ривожланиши-га монеълик қилади. НЕОГЕГЕЛЧИЛИК (нео... ва гегелчи-лик) — фалсафий оким. 19-а.охири ва 20-а. бошларида Германияда шаклла-ниб, кейин бошқа мамлакатларга тар-қалган. Неогегелчилар Гегель таълимо-тини янгича изохлаб, шу асосда бир бутун дунёқарашни яратишга уринди-лар. Н. марказида тарих ва маданият, давлат, ҳуқуқ фалсафаси масалалари ётади; диалектик метод тафовутларнинг эклектик синтези, қарама-қаршилик-ларни муросага келтирувчи омил сифа-тида талқин этилади. Н. турли мамла-катларда турлича шаклда намоён бўлди. Н.нинг намояндалари: Ж. X. Стирлинг, Э. Керд, Ф. Брэдли, Б. Бозанкет, Ж. Э. Мак-Таггарт, Р. Коллингвуд (Буюк Британия), Г. Болланд (Нидерландия), Б. Кроче, Ж. Жентиле (Италия), В. Диль-тей, Р. Кронер (Германия), И. А. Ильин (Россия), Ж. Валь, А. Кожев (Франция). Халқаро «Гегельчилар иттифоқи» тузилиб (1930; маркази Нидерландия), Гаагада (1930), Берлинда (1931), Римда (1934) конгресслари бўлган. 1930- й.лар ўртасида мустақил фалсафий оқим сифатида барҳам топди. 2-жаҳон урушидан кейин «Гегелчилар иттифоқи»ни қайта тиклашга уриниш-лар ҳеч қандай самара бермади. Аммо Н.нинг баъзи ғоялари ҳоз. замон фай-ласуфларининг қарашларида баъзан кўзга ташланиб туради. НЕОГЕН СИСТЕМАСИ (ДАВРИ), неоген (нео... ва юн. genos — тутилиш, ёш) — Ернинг геологик тарихида охир-гидан олдинги даврда ётқизилган тоғ жинслари қатлами. Н.с.(д.) кайнозой гуруҳи (эраси)га мансуб бўлиб, палеоген системаси (даври)дан кейин ва ан-тропоген системаси (даври)дан олдин туради. Изотоп солнома бўйича Н.с.(д.) 25 млн. йил мукаддам бошланган ва 21,75 млн. йилдавом этган. 1833 й. Ита-лияда инглиз геологи Ч. Лайель томо-нидан 2 бўлим — миоцен (қуйи) ва плиоцен (юқори)га бўлинган. Дастлаб учламчи системанинг юқори бўлими сифатида ажратилган. Н.с.(д.) номи 1853 й. австриялик геолог М. Гёрнесс томонидан таклиф қилинган.
Н.с.(д.) ҳамма жойда миоцен ва плиоцен мажмуасига ажратилади. Миоцен

денгиз ва гипсли ётқизикдаридан, плиоцен эса гил қум ётқизиқларидан ибо-рат. Апеннин ва Болқон я.о.ларида пли-оценда кўплаб вулкан қатламлари уч-райди. Қора ва Каспий денгизлари ўрнида палеоген охирида Дунё океа-нидан ажралиб қолган ҳавза мавжуд бўлган. Плиоцен бошида Кора ва Азов денгизлари ўрнида Понт, кейинроқ Киммерий кўли бўлган, Каспий ден-гизи эса кичикроқ ҳавза кўринишида қолган. Плиоцен охирида катта денгиз трансгрессияси бўлиб, у океан б-н ту-ташди. Кавказда плиоценнинг калин вулканик қатламлари вужудга келди. Ўрта денгиз серҳаракат ўлкасида Альп, Карпат, Болқон, Атлас, Апеннин, Ки-чик Осиё, Кавказ, Помир, Ҳимолай каби баланд тоғларнинг ҳосил бўлиши якунланди. Жан.-Ғарбий Осиёда ботиқ-ларда, асосан, континентал ётқизиклар тўпланди. Тинч океан чеккаларида йи-рик бурмаланиш ўлкалари ҳосил бўлди.
Н.с.(д.)нинг денгиз ётқизиқлари Тинч океаннинг бутун чеккалари бўйлаб тарқалган, улар қалин чўкин-ди-вулканоген қатламларидан иборат. Унинг каттагина қатламлари Марказий Америкадаги оролларда ҳам мавжуд. 1968 й.дан чуқур бурғилаш асосида денгиз ва океан тубининг неоген ётқизиқ-лари ўрганила бошланди. Тоғларнинг ўсиши тоғлараро ва чекка ботиқлар-нинг қосил бўлиши б-н бирга кечди. Ботиқларнинг букилиши жадаллашиб улар ювилган жинслар б-н тўлдирил-ди. Ер пўсти ҳаракати натижасида чўкиндй қатламлар сиқилиб бурмалан-ди. Ёриклар бўйлаб ер юзасига чиққан магма лава қатламлари кўринишида вулкан конусларини ҳосил қилган (Апеннин, Кичик Осиё, Болқон я.о.ла-ри, Кавказ). Н.с.(д.) охирида ички ден-гизлар (Қора, Каспий, Мармар, Тир-рен ва б.)нинг чуқур ботикдари вужудга келди. Улар тубининг тузилиши океан-ларникига ўхшаш. Индонезияда кейин-чалик оролларга айланган сув ости гря-далари кўтарилди, чуқур сув ости нов-лари ва сойликлар ҳосил бўлди.
Тинч океан чеккаларида материклар соҳилида тоғ системалари (Кордильера, Анд, Камчатка, Япония, Филиппин, Янги Гвинея) вужудга келди. Марказий Осиёдаги тоғлар ҳам шу даврда қосил бўлди. Айни вақтда Африка ва Осиёда ёриклар бўйлаб Ер пўстининг чуқур рифт ботиқлари ва уларни ўраб турган кўтарилмалар шакл-ланди. Ёриклар бўйлаб силжиш зилзи-ла ва вулканизмни кучайтирди. Н.с.(д.) ётқизиқларининг қалинлиги тоғ олди ва тоғ оралиғи ботикларида бир неча км га етади. Қурғоқчил ўлкаларда гипс,

калий ва б. тузларнинг калин катлам-лари вужудга келган. Антарктидада муз-ликлар Н.с.(д.) бошида, шим. ўлкалар-да эса неоген охирида ҳосил бўлган. КаД-бурмаланиш ўлкаларида вертикал тек-тоник харакатларнинг неогенда фаол-лашиши «эпиплатформали орогенез» номини олган.
Органик дунёси. Неоген даври ўсимликларининг кўпгина туркум ва турлари ҳозиргача сакданиб келмокда. Шим. ярим шарда иклим неоген бошида ҳоз. даврга нисбатан анча илик, ва сернамроқ бўлган.
Сибирда кенг баргли ўрмонлар, Fap-бий Европанинг нисбатан шим. кенг-ликларида пальма, дафна ва б. дарахт-лар ўсган. Ўрта Осиё ва Қозоғистон те-кисликларида ҳоз.га ўхшашроқдашт ва чўл ўсимликлари Н.с.(д.) бошларида ҳам мавжуд бўлган.
Неоген бошларида Европа ҳудудида қурукликдаги фауна кескин янгилан-ган: халталилар, қад. вахший ҳайвон-лар ўлиб битган. Улар ўрнида ҳоз. ҳам яшаб келаётган ҳайвонларнинг аждод-лари пайдо бўлган. Шим. ва Шарқий Африкада континентал ётқизиқлар орасидан маймун скелетларининг айрим суяклари топилган.
Ҳашарот ва кемирувчиларнинг янги туркумлари пайдо бўлди. Шим. Америка сут эмизувчилари бошқалардан холи ривожланди. Неоген ўрталарида Европа ва Осиёнинг кенг ҳудудларида дашт-га хос ҳайвонлар тарқалди. Неоген охирида ҳозиргача тропик минтақаларда яшаб келаётган кўпгина ҳайвон туркумлари Европада йўқолиб кетди. Жан. Америка Н.с.(д.)да кўп вақт алоқида материк бўлганлиги учун у ерда Шим. ярим шарда учрамайдиган ўзига хос фауна (халталилар, туёкдилар, кеми-рувчилар ва ясси бурун маймунлар) ривожланди. Фақат плиоцен ўрталари-да Шим. Америкадан кўплаб ҳайвон-лар жан.га томон силжиди. Австралия палеоген бошидан алох.ида бўлиб, у ерда йирик халталилар яшаган.
Н.с.(д.)нинг денгиз фаунасида плас-тинкажабралилар ва қориноёкли мол-люскалар, фораминифералар кўп ва хилма хил бўлган. Уларнинг кўплари қозирда ҳам яшаб келмокда. Форами-нифера ва остракодалар муҳим стра-тиграфик аҳамиятга эга.
Неоген қатламлари б-н кўпгина фой-дали қазилма конлари боғлиқ. Чўкин-ди фойдали қазилмалардан энг муҳи-ми Яқин ва Ўрта Шарқ, Фарғона, Калифорния, Карпатолди ва б. жойлар-даги tof олди букилмаларида нефть ва газдир. Неоген ётқизикларида қўнғир кумир ва лигнит ҳам кўп учрайди. Ол-тингугурт, туз (Ўрта Осиё), титан,

қалай, рутил, цирконийнинг сочма конлари бор. Симоб, қўрғошин, pyx, сурма ва б. элементлар кони интрузив ва эффузив жинслар б-н боғлиқ. Оке-анларда нефть ва газ қум-гилли шель-фларда (Мексика қўлтиғи, Ўрта ден-гиз, Беринг денгизи ва б.) учрайди. Австралия шим.-шарқидаги шельфда маҳсулдор қатлам миоцен рифига ман-суб. Темир-марганецли конкрециялари ҳам истиқболли.
Ад.: Хаин В. Е., Ронов А. Б., Балуховский А. Н., Неогеновые литоло-гические формации континентов, 1979.
НЕОДАРВИНИЗМ (нео... ва дарвинизм) — генетика ривожланишининг илк босқичида вужудга келган ва не-мис олими А. Вейсман асос солган эво-люцион концепция. Н.нинг асосида унинг таълимоти ётади. Вейсман ва унинг шогирдлари Дарвинннт табиий танланиш эволюциянинг асосий оми-ли эканлиги тўғрисидаги таълимотини ҳимоя қилиб, дарвинизм б-н ламаркизм-ни бирлаштириш ҳақидаги \ар қандай уринишларга қатъиян қарши чиқиш-ган. Улар ламаркизм принципларига қарши чиқиб, пассив адаптация орган-ларнинг машқ қилиши натижасида ке-либ чиқиши мумкин эмаслигини баён қилишган. Орттирилган (туғма булма-ган) белгиларнинг наслдан-наслга утиши ҳақидаги Ламарк таълимотининг нотўғри эканлигини исбот қилишган. Мантиқан бу тўғри фикрлар Вейсман-нинг «Муртак плазмасининг мустақил-лиги» гипотезасида ўз ифодасини топ-ган. Гипотезага кўра, ҳар бир организм соматик (тана) ва муртак плазмасидан ташкил топган. Соматик плазма ташки муҳит таъсирида ўзгариши мумкин, аммо муҳит муртак плазмасига таъсир этмайди ва у келгуси авлодга турғун ҳолда ўтади. Вейсман муртак плазмаси фақат ташқи муҳитдан эмас, балки уни ҳимоя қилиб турган тана плазмасидан ҳам мустақил бўлади, деган хато ғояни илгари сурган. Шунга қарамай, унинг муртак плазмаси (ядро)нинг ирсиятда-ги роли тўғрисидаги фикрлари кейин-чалик тасдиқланди. НЕОДИМ (нео... ва юн. didymos — эги-зак; лот. Neodymium), Nd—Менделеев даврий системасининг III гуруҳига мансуб кимёвий элемент. Тартиб раками 60, ат. м. 144,24. 5 та баркарор изото-пи - l42Nd(27,07%), l43Nd (12,17%), M5Nd(8,3%),'46Nd(17,22%), l48Nd(5,78%) ва 2 та радиоактив изотопи — 144Nd(23,78%, Т|/25-1015й.), 15ONd(5,67% Т1/22-1015 й.) мавжуд. Ер пустила масса жиҳатидан 2,5-10^3%, денгиз сувлари-да 9,2-10~6 мг/л Н. бор. Табиатда монацит, бестнезит (20% гача Nd2O3) ва

лопарит минераллари кўринишида учрайди. Лантаноидлар гуруҳига киради. 1885 й.да австриялик кимёгар К. Ауэр кашф қилган. Оч кулранг металл. Зич-лиги 7,0 г/см3. Қайнаш т-раси 3027°, суюкланиш т-раси 1016°, оксидланиш даражаси +3, +4, гоҳо +2. Тузларининг аксариси қизғиш-бинафша рангли. Н. бирикмалари рангли, бадиий ва оптик шишалар, лазер материаллар, чинни и.ч.да, чуян, пулат ва б. кртишмаларга легирловчи қушимча сифатида қулла-нади.
НЕОИМПРЕССИОНИЗМ (нео... ва импрессионизм) — 19-а. 2-ярмида Европа тасвирий санъати (рангтасвир) да юзага келган оқим. Дастлаб Франция (1885)да пайдо булган. 19-а. охири —20-а. бошларида Бельгия, Италия ва б. мам-лакатларга тарқалган. Н. намояндалари (Ж. Сера, П. Синьяк ва б.) импрессио-низмнннг субъектив анъаналарини ри-вожлантирдилар, оптика соҳасидаги замонавий кашфиётларни қўллаган ҳолда уни илмий асослашга уриндилар: мураккаб ранг тусланишларини бос-қичма-босқич соф рангларга ажратиш усуллари (бўёқларни тўртбурчак ёки думалоқ нуқталар шаклидаги ранг сурт-малари тарзида юзага — холстга ёнма-ён жойлаштириш)га услубий хусусият-лар бахш этиб, янги мураккаб ранг тусланишларини ҳосил қилишга ҳара-кат қилдилар. Н. асарлари мозаикани эслатади, бадиий образни ҳаётий во-қеаларга қарама-қарши қўйиб, ҳаётий лавҳаларнинг жонли тасвиридан воз кечдилар, натижада асарлар ҳаётий аниклик ва нафисликдан маҳрум бўлди. Н.нинг ранг борасидаги изланишлари кейинги давр санъати (жумладан, фо-вмзлг)нинг шаклланишида ўз ифодасини топди. Н. услубини рангтасвирнинг ҳажмли — фазовий ечими б-н уйғун-лаштиришга уринишларни Бельгия (Т. ван Рейселберге) ва Италия (Ж. Сеган-тини) рангтасвирида кўриш мумкин. 19-а. охирида Шарқ мамлакатларига ҳам бу оқим белгилари кириб келган. Ўзбекистонда Ў. Тансиқбоевнинг илк ижодида («Карвон», 1920), А. Мирсоа-тов асарларида бу хусусиятлар кўзга ташланади.
НЕОКАНТЧИЛИК — фалсафий оқим. 19-а.нинг 2-ярми —20-а. бошида, асо-сан Германияда вужудга келган. Кант фалсафасини тиклашга, уни қайта ишлашга уринади. Н. вакиллари Кант-нинг «нарса ўзида» деган тушунчаси-ни рад этиб, билишнинг априор (таж-рибадан холи) эканлигини исботла-моқчи бўлишган. Улар дунёни билиш фақат аниқ фанларнинг вазифаси, фал-сафанинг вазифаси эса илмий билиш-

нинг услубий ва мантиқий асосларини ишлаб чиқишдан иборат деб ҳисоблай-ди. Неокантчилар тушунчани воқелик-дан ажратиб қўяди ва уни ўз-ўзидан ривожланувчи тафаккур маҳсули деб тушунтиради. Неокантчиларнинг ижти-моий-сиёсий қарашлари хилма-хил бўлиб, улар, асосан, ислоҳотлар васиё-сий ёнбосишларни тарғиб қилувчи сиё-сий гуруҳлар мавқеини ифодалар эди. Кейинчалик Н. физиологик (Г. Гельм-гольц, Ф.А.Ланге), психологик (Л. Нельсон), танқидий реализм (А. Риль), Марбург мактаби, Баден мактаби, фикционализм (X. Файхингер), француз неокритицизми (Ш. Ренувье) каби бир қанча йўналишларни бирлаштир-ди. Н. этикаси асосида борлиқ ва унинг заруриятини қарама-қарши қўйиш ётади.
НЕОКЕЙНСЧИЛИК - иқтисодиёт ни тартибга солиш бўйича назария, кейнсчиликнннг 2-жаҳон урушидан сўнг юзага келган, тарихий шароитга мос-лашган шакли. Н.нинг таникли вакиллари — Р. Харрод, Н. Калдор, Ж. Робинсон, Е. Домар, А. Хансен. Н. 20-а.нинг 50- й.лари бошида жаҳондаги иқтисо-дий инқироз, илмий-техника инқило-би, мустамлакачиликнинг емирилиши таъсирида шаклланди. Янги тарихий шароитда иқтисодий ўсиш суръатлари анча пасайди, инқирозлар даври тез-тез такрорланадиган бўлиб қолди. Бу шароитларда назария ва иқтисодий сиёсат Ж. М. Кейнс ғоялари б-н чегара-ланиши мумкин эмас эди. Н. асосий эътиборни кенгайтирилган такрор и.ч. нинг микдорий боғланишларига қарат-ди. Иқтисодий ўсиш муаммоларига дав-латнинг энг муҳим иқтисодий сиёсати сифатида қараладиган бўлди. Н.га кўра, капиталистик (бозор) иқтисодиёт янги шароитда иктисодий мувозанатни сти-хияли тартибга солиш механизмини йўқотади ва уни давлат томонидан до-имий ва бевосита тартибга солиш за-рурати юзага келади. Шу сабабли иқти-содиётни давлат томонидан тартибга солишнинг асосий муаммолари ҳам ўзгариб, инқирозга қарши тартибга солишнинг бандлик назариясидан иқтисодий усиш назариясига катта эътибор берилди.
Н. методологиясида такрор и.ч. муаммоларига макроиқтисодий, халқ хўжа-лиги нуқтаи назаридан ёндошув мавжуд. Унда миллий даромад, умумий иж-тимоий маҳсулот, умумий талаб ва так-лиф, умумий инвестиция ва б. категориялардан фойдаланилади, улар такрор и.ч. жараёнининг баъзи бир энг умумий миқдорий боғланишларини тахлил қилишга имкон беради. Ж. М.
НЕОКЛАССИЦИЗМ

311
Кейнснинг такрор и.ч., шунингдек, мультипликатор назарияси тўлдирила-ди. Н. акселератор назариясини илгари сурди. Иккала назарияни бирлаштириш натижасида такрор и.ч.нинг кенгайи-шини ижтимоий-иқтисодий жараён сифатида эмас, балки техника-иқтисо-дий жараён деб тушунтирилади. Н. тарафдорлари кенгайтирилган такрор и.ч.нинг ўзига хос формулаларини яратдилар ва уни иқтисодий ўсиш мо-деллари, деб атадилар. Е. Домар ва Р. Харрод томонидан ишлаб чиқилган иқтисодий ўсиш моделида (Харрод— Домар модели) иқтисодиётни мўъта-дил суръатларда ўсиши динамик бар-қарорликнинг асосий шарти сифатида қаралади. Динамик барқарорлик ва до-имий ўсишга эришиш автоматик ра-вишда бўлмаслиги, балки давлатнинг иқтисодиётда фаол иштироки туфай-ли рўй бериши мумкинлиги таъкидла-нади. Даромад ўсишини таъминлашда инвестицияларнинг роли, и.ч. кувват-ларининг оширилиши муҳим, яъни иқтисодий ўсиш бандликка ёрдам бе-ради. Н. таълимоти чуқур инқирозлар, уруш ва урушдан кейинги даврлар учун самарали бўлди. 20-а.нинг 70-й.ларидан бошлаб Н. таълимотига нисбатан давлатнинг иқтисодиётга аралашуви бўйи-ча неолиберализм ғоялари олдинги ўринга чикди.
Абдухалил Раззоқов.
НЕОКЛАССИК ИКТИСОДИЙ НАЗА-РИЯ — иқтисодий назарияда маржи-нализм ғоялари анъаналарини давом эт-тирган етакчи йўналиш. Бу назариянинг энг машқур вакиллари А. Маршалл (Буюк Британия), Л. Вальрас (Швейцария), Ж. Кларк (АКД1), К. Виксель (Швеция), А. Парето (Италия), П. Са-муэльсон, К. Эрроу (АКД1) ва б. Ҳозир жақондаги иқтисодчиларнинг аксари-ят қисми Н. и. н. тарафдорларидир. Мазкур назария маржиналистик та-мойиллар асосида шаклланиб, 20-а. дан Н. и. н. деб номланди.
Н. и. н.да рақобатли бозорда товар-лар, хизматлар нархининг шакллани-шини ва и.ч. омилларини ўрганиш учун энг сўнгги — меъёрий катталиклар — меъёрий нафлилик ва меъёрий унум-дорлик, меъёрий тушумлар, меъёрий харажатлар ва б. тахлиллари қўллани-лади. И. ч. омиллари ва товарларнинг бозор нархи уларнинг камёблиги б-н боғ-лиқ. Н. и. н. нуқтаи назарига кура, меъёрий миқдорлар кишилар ўзларининг иқтисодий фаолиятида қабул қила-диган қарорларида ҳал қилувчи ўрин-ни эгаллайди. Н. и. н.нинг асосий гояси мукаммал рақобат мувозанатли иқти-содиётни   яратади   деган     қарашдан

иборат. Шунингдек, бу назарияда иқти-содиёт тавсифига микроиқтисодий ёндашувлар устунлик қилади. Д. Рикар-до ва К. Маркс даврида катта муноза-ра-ихтилофларга сабаб бўлган даромад-ларни тақсимлаш назарияси масаласида неоклассиклар уни жуда тинч ва жўн йўл б-н ҳал этадилар: ҳар қандай и.ч. омили эгаси бу омилнинг меъёрий унумдорлигига, яъни қўшимча ёллан-ган ишчи ишлаб чиқарган ёки капи-талнинг қўшимча бирлиги яратган маҳ-сулотга тенг даромад олади. Н. и. н. хар қандай бозорни талаб ва таклиф эгри чизиқлари ёрдамида таҳлил қилади. Талаб ва таклиф эгри чизиклари кеси-шадиган нуқта неъматларнинг мувозанатли нархини ва мувозанатли микдо-рини кўрсатиб беради.
А. Маршалл 1890 й.да ёзилган «Иқти-содиёт тамойиллари» асарида «сиёсий иқтисод» тушунчасидан воз кечди ва «economics» тушунчасини қўллади. Бу тушунчанинг юзага келиши иқтисоди-ётни сиёсатдан халос қилиш б-н баро-бар воқеа эди. Чунки давлатнинг иқти-содиётга аралашувчи ҳамма вақт ҳам самарали бўлавермаган. 1902 й.дан бошлаб «Экономикс» курси Кембриж ун-тида ўқитила бошланди. Янги йўналиш тарафдорлари эркин рақобат ва бозор ғоясини яна жонлантирдилар, бозор иқтисодиёти шароитида давлатнинг ролини кескин чеклаш кераклигини кўрсатиб беришди. Н. и. н.ларнинг бир қанча мактаблари мавжуд: Австрия мактаби, Лозанна (математик) мак-таби, Кембриж (инглиз) мактаби, Америка мактаби. Кейинги даврда (П. Самуэльсон) «неоклассик синтез» концеп-цияси хам пайдо бўлди. «Неоклассик синтез» бу аслида ҳозирги неокейнсчилик ва неолиберал гояларни илк неоклассик карашлар б-н бирлаштириб, уйғунлашти-рилишидир.
Ҳоз. даврда, айниқса, ривожланган мам-лакатларда Н. и. н. иктисодиёт фанининг амалда барча муаммоларига нисбатан қўлланилади.
/Id: Раззоқов А. ваб., Иқтисодийтаъли-мотлар тарихи, Т., 2002.
Абдухалил Раззоқов.
НЕОКЛАССИЦИЗМ - 19-а. 2-ярми -20-а.лар санъатида антик санъат, Уй-ғониш даври санъати ва классицизм-нинг мумтоз анъаналарига таянган ижтимоий йўналиш ва ғоявий мазмун жиҳатидан турлича бўлган оқимларни ифодаловчи атама. Н. (ўтмиш санъатга мурожаат этиш дастури сифатида) жонли борлиққа қандайдир «абадий» эстетик қадриятларни қарама-қарши қўйишга интилиш заминида пайдо бўлган (рассом X. Маре,  А. Фейербах,

ҳайкалтарош А. Хильдебранд ва б.). «Н.» атамаси 17-а. — 18-а. 1-ярмидаги класси-цизмдан фарклаш мақсадида 18-а. 2-ярми —19-а. 1-чорагидаги классицизмга нисбатан ҳам қўлланади. Н., айниқса, меъ-морлик ва тасвирий санъатда кенг тар-қалди, шунингдек, адабиёт ва мусиқа тараққиётига \ам таъсир кўрсатган.
Меъморликда 20-а. бошларида модерннинг ўта ҳашамдор ва ноаниқ курилмаларига акс таъсир сифатида ёрқин намоён бўлди (О. Перре — Франция; П. Беренс — Германия; О. Вагнер — Австрия ва б.). 30-й.ларда Италия ва Германия меъморлигида дабдабали иншоотлар қурилишида кенг қўллан-ди. 50-й.лардан, асосан, АҚШ расмий иншоотларида ривожланди (Э. Стоун, Г. Гроппиус, Ф. Жонсон ва б.), Россия (И. Жолтовский, И. Фомин ва б.) меъ-морлари ижодида намоён бўлди.
Тасвирий санъатда «Н.» атамаси кенг қамровли бўлиб, турли бади-ий оқимларга нисбатан қўлланади, классик образнинг ички уйғунлигини замонавий ҳаётдаги номутаносиблик-ка қарама-қарши қўйиш хоҳиши куч-ли ифодаланади. Н.нинг ҳайратга со-лувчи айрим нуқталари прерафаэлит-лар (19-а. ўрталари) ижодида сезилади. Яхлит ҳодиса сифатида немис неоиде-ализми (1870-й. охири)нинг назарий қарашлари ва амалиётида намоён бўлди; имперессионизмдан таъсирла-ниш кўринишларидан бири сифатида кенгтарқалди. 19-а. охири —20-а. бошларида сўнгги академик анъаналар б-н антик санъат дастурларини уйғунлаш-тирган Н. модерн услуби б-н яқинлаш-ган. Ҳайкалтарошлар А. Майоль, Э. А. Бурдель (Франция), Г. Вигеланн (Норвегия), К. Миллес (Швеция), С. Т. Коненков, А. Т. Матвеев, С.Д. Меркуров (Россия) ва б., рассомлар Ф. Ходлер (Швейцария), П. Тови де Шаванн, М. Дени (Франция), В. А. Серов, А. Е. Яковлев (Россия) ва б. ижодида инсонпар-варлик асослари сакданди. 20—30-й.лар тасвирий санъатида баъзи оқимлар (футуризм, кубизм ва б.)га жавоб тарзида пайдо бўлган оқим ва йўналишларнинг ҳам Н.га алоқадорлиги кузатилади. Ўз навбатида Н. хам Германия, АҚШ ва б. мамлакатлар санъати оқимларига таъсир кўрсатган.
М усик, ада 20-а.да мусиқий романтизм ва, айниқса, экспрессионизм ус-лубларига акс таъсир сифатида ривож топган. Илк классик ҳамда ундан ол-дин бўлган баъзи услублар (мае, ба-рокко)нинг мусиқий хусусиятларини тиклашга асосланган. Н. асарлари по-лифоник воситаларнинг ривожланган-лиги, мусиқа шакли мантиқий қоида-

ларига асосланганлиги, бадиий образ-лар объектив рухда яратилганлиги б-н ажралиб туради. Йирик вакиллари: И. Стравинский, П. Хиндемит, Б.Барток, А. Казелла, О. Респиги, А. Лютославс-кий ва б. Ўзбекистонда Н.га Ф. Янов-Яновский, Т. Қурбонов ва б. мурожаат қилган.
НЕОКОНФУЦИЙЧИЛИК (нео... ва конфуцийчилик) — Сун династияси ҳукмронлиги даврида (10—13-а.лар) Хитой фалсафасида пайдо бўлган оқим-лардан бири. Илк конфуцийчиликдан, асосан, унинг ахлоқий-сиёсий ғояси-дан фаркли ўлароқ, Н.да онтология, натурфалсафа ва космогония масалала-ри муайян ўрин эгаллайди. Н. вакиллари янги ғоя ва тушунчаларни, хусусан, и-ли (бурч ва қонун) син-мин (табиат ва такдир) каби тушунчаларни ишлаб чикдилар. 10—11-а.да яшаб, ижод этган Сун-фу, Ху-Юан ва Ши Цзе Н. асосчи-лари ҳисобланади. Н.да 6 та асосий концепция — буюк чегара, принцип (ли-крнун), моддий куч, инсон табиати, нарсалар табиатини англаш, инсонпар-варлик муҳим ўрин тутади. Н. Мин династияси даврида (1368—1644) янада ривожланди, унга оид китоблар нашр қилинди. Н. 20-а.нинг 30-й.ларидаЧэн-Чжу мактаби ғоялари Фэн Юлан фал-сафий карашларининг шаклланишида асосий манба бўлди. Н. Япония, Корея ва Вьетнамда ҳам катта таъсирга эга бўлган. Н. 1949 й.да ХХР барпо этилгач, барҳам топди.
НЕОЛАМАРКИЗМ {нео... ва ламаркизм) — Ламарк таълимотининг айрим ҳолатларига асосланган ҳар хил идео-логик эволюцион концепциялар йи-ғиндиси. Н. эволюцион таълимот ри-вожланишининг Дарвинягш кейинги босқичида пайдо бўлган. Дарвин наза-риясининг айрим аспектларини тан олган неоламаркистлар табиий танла-нишнинг ижодий ролини инкор қилишган. Н.да 3 асосий йўналиш мав-жуд. Ортоламаркизм— органик олам эволюцияси Дарвин уқтиргани-дек табиий танланиш асосида эмас, балки организмларнинг азалдан белги-ланган ички кучлари иштирокида амалга ошиши. Мазмун моҳияти б-н бу йўналиш Э. Коп, Г. Осборн, Л. С. Берглар илгари сурган автогенез кон-цепциясидан бошка нарса эмас. Ме-ханоламаркизм— организмларнинг азалдан белгиланган ички кучлар асосида ташқи муҳитнинг ўзгаришига жавобан мақсадга мувофиқ структура ва функцияларини ўзгартириши. Ме-ханоламаркистлар адаптив модифика-цияларни эволюцион ян-ги хрсила ва   улар      наслдан-наслга ўтади деб

кўрсатишади. Психоламаркизм — эволюция сабабини организмларнинг онгли хатти-ҳаракатлари орқали тушун-тиришга уриниш. Н. қандай йўналиш-да бўлмасин, у ривожланишни мақсад-га мувофиклигини эътироф этиб, табиий танланишнинг ижодий ролини инкор қилади.
НЕОЛИТ (нео... ва юн. lithos — тош) — янги тош даври, тош даврининг сўнгги босқичи. Осиё ва Европа мин-тақаларида қайд этилган ва қазиб ўрга-нилган. Н. даври осори атиқаларининг аксарияти мил. ав. 6—3-минг йиллик-лар б-н саналади. Тош давринчт бу янги босқичи қарийб 3 минг йил да-вом этган. Н. даврида одамзоднинг тур-муш тарзи ва иқтисодий ҳаётида бир қатор йирик туб ўзгаришлар содир бўлади. Овчилик ва теримчилик каби табиатга боқим ҳаётий машғулотлар негизида ибтидоий деҳқончилик ва хонаки чорвачилик юзага келиб, ки-шилик тарихида илк бор дастлабки ишлаб чиқарувчи хўжаликларга асос солинди. Н. одамининг хўжалик ҳаёти-даги тараққиёт тақозоси б-н сополдан идиш-товоклар ясалиб илк кулоллик, суяк ва хайвон шохларидан дук, игна, бигиз ва урчуқ тошлар ҳамда оддиигина ёғоч дастгохлари ясалиб, ип йигириш, балиқ ови тўрларини тўқиш ва хонаки тўқимачилик юзага келади. Чакмоктош-лардан турли хил майда ва йирик мах-сус (ўқ ёй ва найза пайконлари, парма, пона, арра, болта, ўроқ, ўроқранда) қурол ва асбоблар ясалиб, тош қурол-лар ясаш услубияти такомиллашди. Тош қуроллардан кенг фойдаланилди. Тош болталарни пармалаб дастага ўрнатиш, силлиқлаб тиғини чиқариш, синган со-пол идишларни чегалаш, мунчоқ ва турли тошлардан ясалган маржонларни ипга ўтказиб шодалаш учун пармалаш каби техник усуллар кашф этилди. Тош болта, пона, ўроқ, ўрокранда, арра, чоп-қилар каби хўжалик қуроллари восита-сида деҳқончиликдан ташқари, синчко-ри чайла ва кулбалар каби турар жойлар барпо этилиб, қайиклар ясалади. Н. одамининг меҳнат фаолиятидаги ўзгариш-лар, хўжалик \аётида юзага келган их-тиролар туфайли бу тарихий боскич, фанда «Н. инқилоби» деб аталди. Бу бос-қич давомида она уруғдошлиги тизим-лари камол топди. Ибтидоий деҳқончи-лик ва чорвачиликка асос солинди, кулоллик ва тўқимачилик каби касб-ҳунар-лар кашф этилиб, ота уруғдошлигига ўтиш учун замин яратилди.
Бироқ, табиий географик шароит-ларнинг тақозоси б-н Н. кабилалари-нинг турмуш тарзи турли минтақалар-да ҳар хил кечди. Шу боисдан хар хил

ҳудудда ўзига хос Н. даврининг турли хил маданияти шаклланди. Ибтидоий деққончилик ва хонаки чорвачиликка асосланган маданий хаёт Яқин Шарқ мамлакатлари (Миср, Ирок, ва Эрон) ҳудудларида мил. ав. 6—4-минг йиллик-лардаёқ қад. деҳқончилик ўлкаларида тош тишли қадама ўроқ, тош ҳовонча ва суякдан ясалган кертма кетмонча-лардан фойдаланилиб, арпа, жайдари ^уғдой, тариқ, ловия ва шоли каби бо-' шокди ўсимликлар маданийлаштирил-ди, гувалалардан уйлар бино қилиниб, аввал қўлда, сўнгра қўл чархида гул-дор сопол идишлар ва аёл ҳайкалча-лари ясалди.
Мил. ав. 6—3-минг йилликларда Ўрта Осиёда истиқомат қилган қабила ва жамоалар 2 йўналишда ривож топди. Мае, унинг жан.-ғарбий ҳудудларида Н. даври жамоалари илк деҳқончилик ва хонаки чорвачилик (эчки, қўй ва қорамол) б-н шуғулланган бўлсалар, унинг шим. ва шим.-шарқий ҳудудла-рида эса бу даврда одамлар овчилик ва балиқ овлаш б-н кун кечирадилар.
Н. даврининг ўтрок, илк қишлоқ ха-робалари дастлаб Туркманистоннинг Копетдоғ этакларида топилган. Бундай ёдгорликлар Жойтун маданияти номи б-н аталган. Қадама тишли ўроқ, пи-чоқ, суякдан ясалган игна, бигиз ҳамда турли рангли тасвирлар туши-рилган сопол идиш бўлаклари топилган. Бу илк зироаткор қишлокда 150-180 нафар деҳқончилик, чорвачилик ва қисман овчилик б-н кун кечирган ўтроққишлоқжамоаси яшаган. Хўжалик-да аёллар, айниқса, оналарнинг мавқеи кучли бўлган. Чунки, бу даврда она уруғ-дошлиги муносабатлари кенгайиб, ун-дан кичик жуфт оилалар ажралиб чиқа бошлаган тарихий босқич қарор топган.
Ўрта Осиёнинг жан. \удудларида ўтроқ деҳқончилик ва чорвачилик қарор топиб, ишлаб чиқарувчи хўжа-лик шаклланаётган замонда, унинг шим. ва шарқий қисмида жойлашган кенг даштликлар ва тоғликларда овчи ва балиқчи, овчи ва термачи қабила-лари яшардилар. Мил. ав. 5—3 минг йилликларда Амударё, Сирдарё ва Зараф-шон хавзалари ва улардан шим.да яшаган овчи-балиқчи қабилаларнинг турар жой крлдиклари дастлаб қад. Хоразм
Неолит. Жонбос 4 маконидаги чайла.

ерларида топиб ўрганилди. Бу ёдгорлик-лар фанда Калтаминор маданияти но-мини олган. Жонбос 4 ёдгорлигидан ул-кан чайла қолдиклари кавлаб очилган. Унингмайд. 300 кв.м гатенг. Унда 100— 120 нафарли уруғ жамоасининг балиқ-чи-овчилари истиқомат қилган. Қайд этилган ёғоч ва қамиш қолдиқларига қараганда чайла кўп устунли, япалоқ-роқ шаклда бўлиб, томи қамиш б-н ёпилган. Унда битта катта ва унинг ат-рофида 20 дан ортиқ майдароқ ўчоқ ўринлари қайд этилган. Ўчокдар гир-дидан ва чайладан балиқ, тўнғиз, жай-ран, буғу, қуш суяклари, тухум пўчоқ-лари ҳамда тош қуроллар, сопол пар-чалари топилган.
Калтаминор маданиятига мансуб ёдгорликлар Зарафшон водийсининг қуйи оқимидан ҳам топиб ўрганилган. Дарвозащрликлар чапласи номи б-н юри-тилган бу ёдгорликдаги чайла тўғри бур-чакли тўртбурчак шакдда қурилган. Саҳ-нининг уз. 11,6 м, кенглиги 7 м, майд. 81,5 кв.м га тенг. Унда 30—35 нафардан иборат овчи ва балиқчилар жамоаси ис-тиқомат қилган. Чайла ташқарисида бир қанча ўчоқ ўринлари қайд қилиниб, ундан чақмоқтош қуроллар (ўқ-ёй пай-конлари, ўроқ, ранда, кескич, қирғич, тешгич, сўзан, парма ва болта), сопол идиш бўлаклари, балиқ, парранда ва ёввойи ҳайвон суяклари топилади.
Деҳқончилик ва чорвачилик хўжа-ликлари хамда ўтроқ ҳаёт б-н боғлиқ турли хилдаги касб-ҳунарларнинг кен-гайиб бориши оқибатида чақмоқтошга бўлган талаб ошади. Шу боисдан тоғ ва тоғ олди ҳудудларида яшовчи қабила-лар жамоасида тоғлардан юқори сифат-ли хом ашё конларини излаб топиш ва улардан чақмоқтош қазиб олувчи кон-чилар гуруҳи пайдо бўлади. Хом ашё, даставвал тоғ юзасига чиқиб қолган тош харсангларидан синдириб олин-ган, сўнгра қазиб чиқарилган. Бунинг учун ўра ва лағмлар кавланиб, конлар барпо этилган. Бундай шахтали Н. дав-ри конларидан бири Навоий вилояти-нинг Учтут қишлоғи яқинида топиб текширилган (мил. ав. 5—3-минг йил-ликларга мансубдир.). Ўрта Осиёда, хусусан, Ўзбекистон ҳудудида бундан 5—7 минг йил муқаддам илк бор кон саноатига асос солингани маълум бўлди. Н. даври шахталари Англия, Франция, Кения, Швеция, Германия ва Белоруссия каби ҳудудларида хам ўрганилган. Н. даврининг охирида одам-лар металлдан, дастлаб мисдан ҳар хил тақинчоқлар, буюм ва қуроллар иш-лашни ўрганиб оладилар.
Ад:. Асқаров А., Узбекистан тарихи, Т., 1994; Массой   В.   М.,   Поселение Джей-

тун, Л., 1971; Гулямов Я. Г., Исламов У., Аскаров А., Первобытная культура и возникновение орошаемого земледелия в низовьях Зарафшана, Т., 1966; Толстов СП., Қадимги Хоразм мадания-тини излаб, Т., 1964.
Абдулаҳад Муҳаммаджонов.
НЕОЛОГИЗМЛАР (юн. neos — янги, logos — сўз) — жамият тараққиёти, ҳаётнинг талаб-эҳтиёжи б-н пайдо бўлган янги нарса ва тушунчаларни ифодаловчи сўзлар. Н.нинг янгилиги дастлаб пайдо бўлган вақтлардагина се-зилиб туради: вақт ўтгач, улар «янги-лик» хусусиятини йўқотиб, одатда, фаол сўзлар қаторига ўтади. Mac, ўзбек тили учун бир қанча йил давомида янги ҳисобланган маркетинг, қайта қуриш, рейтинг, тендер сўзлари ҳозирги кунда умумистеъмолдаги сўзларга айланмоқ-да. Тилдаги умумий Н. б-н бир қаторда индивидуал-услубий ёки окказионал Н. ҳам мавжуд. Бундай Н. муаллифлар то-монидан маълум бир контекстда услу-бий талаб асосида яратилади.
Н. илмий асарларда шу услубга хос термин сифатида аташ (номинатив) вазифасини бажаради. Бадиий асарларда, одатда, услубий вазифани бажаради. Н.нинг пайдо бўлиш йўллари хилма-хил бўлиб, улар тилнинг мавжуд луғавий таркиби ва грамматик қонун-қоидалари асосида янги сўз ясаш йўли, шунингдек, мавжуд сўзнинг луғавий маъноларидан бири-ни янги маънода қўллаш йўли б-н ва бошқа тилдан сўз қабул қилиш орқа-ли ҳосил қилинади. НЕОН (нео..., лот. Neon), Ne — Менделеев даврий системасининг 0 гуруҳ элементи, инерт газларга мансуб. Тар-тиб рақами 10, ат.м. 20,179. 1 м3 ҳаво-да16 см3 га яқин Н. бўлади. Учта барқа-рор изотопи; 20Ne(90,92%), 2lNe (0,257%), 22Ne (8,82%) бор. Сунъий йўл б-н жуда қисқа муддат (Т'/2<200 сек.) мавжуд бўладиган радиоктив изотоп-лари ҳам олинган. 1898 й.да инглиз олимлари У. Рамзей ва М. Траверс топтан. Газ ҳолатдаги Н.нинг зичлиги 0,90035 г/л (273 К, 0,1 МПа), суюкла-ниш т-раси — 248,6°; қайнаш т-раси — 245,9° (273 К, 0,1 МПа). Суюқҳолат-даги Н.нинг зичлиги 1240кг/м3. Н., одатда, кимёвий реакцияларга кириш-майди. Лекин унинг Ne-6H2O таркиб-ли гидрати, молекуляр боғланган би-рикмалари ҳосил қилинган. Н. саноат-да суюқ ҳаводан ажратиб олинади. Ра-диотехникада, электрон асбобларда, вакуум техникасида ишлатилади. НЕОН ЛАМПА — электр разрядининг паст босимли неон газида нурлани-шига   асосланган    газ-разрядли ёруғ-

лик манбаи. Н.л. 2 электрод (анод ва қиэ-дирилмайдиган, шиша баллонга кавшар-ланган катод)дан иборат бўлиб, баллон ичига неон (Ne) ёки неон газининг гелий ёки аргон газлари б-н аралашмаси тулдирилади. Бу турда Н. л.да газ босими 25 —40 ГПа га яқин бўлади. Одатда, аргон гази разряди ёндирувчи кучланиш-ни камайтириш учун киритилади. Аммо бу ҳолда шуъланинг ёрқинлиги хам па-саяди. Н. л. ёруғлиги бинафша-қизил ран-гда кўринади. Ёруғликнинг бошқа ранг-ларда (сариқ, кўк, яшил ва б.) бўлиши учун баллоннинг ички деворига люми-нофорлар ёпиштирилади.
Н.л. ўзгарувчан ва ўзгармас токда ишлайди. Фақат у ток кучини 0,20—30 мА гача тушириб чегаралаб берадиган тўғрилагич резисторлар б-н кетма-кет уланиб электр занжирига қўшилади. Н. л.да электр разряд ёниши учун кучла-ниш 60—150 В, қуввати 0,01—3 Вт, шуъла ёрқинлиги 50—600 кЖ/м2 бўли-ши керак. Н. л.лардан сигнализация ва ёритиш тизимларида, назорат-ўлчов аппаратларида, шунингдек, тасвирни маълум масофада туриб қабул қилув-чи ва узатувчи асбоблар (телевидение) да кенг фойдаланилади. НЕОПИФАГОРЕИЗМ (нео... ва пифагореизм) — мил. ав. 1-а — мил. 3-а. юнон фалсафасидаги оқим. Н. намояндалари: Нигидий Фигул, Аполлоний Тианский ва б. Улар Пифагорнинг математик символизм методларини қайта жонланти-риб, ўз қарашларида ягона—кўп, монада—диада, айнанлик—тафовут, жуфт—тоқ, нуқта—чизиқ—текислик-жисм тушунчаларига асосланиб фикр юритдилар. Платонизмтн фаркли ўла-роқ, барча нарсанинг ибтидоси ақл (нус) эмас, балки монада—диада деб ҳисоблар эдилар. Кейинги даврда Н. фал-сафада мустақил оқим сифатида ўз мав-қеини йўқотди, унинг айрим жиҳатла-ри неоплатонизмца. ўз аксини топди. НЕОПЛАТОНИЗМ (нео... ва платонизм) — юнон фалсафасидаги оқим. 3— 6-а.ларда пайдо бўлган. Н. намояндалари Плотин, Порфирий, Прокл. Н. вакил-лари Платоннтг моддий дунё ғоялар дунёсининг сояси эканлиги тўғрисида-ги фикрини яна хам диний шаклда баён этдилар. Н.нинг асосий мазмуни Платон триадаси — «ягона», «ақл» (нус), «жон» диалектикасини ишлаб чиқиш-дан иборат. Унга кўра, борлиқнинг асосида худо, қандайдир билиш ва тушун-тириб бериш мумкин бўлмаган бош-ланғич моҳият ётади. Энг олий моҳият — худо эманация йўли б-н аввал дунё-вий аклни, кейин дунёвий ру\ни яра-тади, ундан кейин — сўнгги босқичда идрок қилинадиган моддий дунёни

яратади. Неоплатончилар фикрича, инсоннинг яшашидан мақсад — руҳни танадан, гунохлардан халос этиб, яна худога яқинлашишдан, унинг шарофа-тига эришишдан иборат. Инсоннинг гуноҳга ботиб қолганлигини асослаш-га уриниш, инсон фикрининг эркин-лиги ва мустақиллигига ишонмаслик — Н.да учрайдиган асосий белгилар деб ҳисоблашади. Н.ислом фалсафасига хам муайян таъсир кўрсатган. Сухравардий ва Ғазолий қарашларида, тасаввуф таъ-лимотида Н.нинг баъзи белгиларини учратиш мумкин.
НЕОПОЗИТИВИЗМ (нео... ва позитивизм) — 20-а. фалсафасидаги асосий йўналишлардан бири. Позитивизмнинг ҳоз.замон шакли Н.га Вена тўгараги қатнашчилари М. Шлик, Р. Карнап, О. Нейрат асос солган. Н.нинг Англияда тарқалишида Б. Рассел, Л. Витгенштейн ва б. катта ўрин тутган. Н.нинг асосий ғоялари эмпиризм ва феноменализмта (Ж. Беркли, Д.Юм) бориб тақалади.
Фалсафанинг дунёқараш масалала-рини назарий билиш воситаси сифа-тидаги имкониятларини рад этиб, фан-ни фалсафага қарши қўяди. Билимни (ёки илмий, фалсафий, оғзаки тилни) мантиқий ёки лингвистик таҳлил қилиш услубини ишлаб чиқишни мақ-сад қилиб олган. Н. ғоялари Вена тўга-раги фаолиятида ўз ифодасини топди, унинг асосида мантиқий позитивизм вужудга келди. Н.ни фан фалсафаси (Ч. Моррис, П. Брижмен), Швепиядаги Упсала мактаби ва б. йўналишларнинг вакиллари қўллаб-қувватладилар. 1950-й.ларда лингвистик фалсафа катта ну-фузга эга булди. Фаннинг услубий ма-салаларини ишлаб чиқишни даъво қилиб, амалда уларни ҳал эта олмади. Н. намояндалари ҳоз. формал мантиқ, семиотика ва фан мантиғи ривожида муайян роль ўйнади. НЕОРЕАЛИЗМ (нео... ва реализм) — 1) 20-а.нинг 40-й.лари ўртасидан 50-й.лар ўртасигача италия к и носи да мавжуд бўлган оқим. Демократик мил-лий санъат учун кураш жараёнида тар-киб топган. Ижтимоий адолат ва оддий инсоннинг қадр-қиммати ғояларини ҳимоя қилди. Ҳаётий фактлар асосида қурилган фильмлар аксарият номута-хассис ижрочилар иштирокида яратил-ди. Н.нинг бадиий манифеста Р.Россе-линининг «Рим — очиқ шаҳар»и (1945) фильмидир. Ч. Дзаваттини, Л. Висконти, В. Де Сика, Ж. де Сантис, П. Жер-ми кабилар Н.нинг кино санъатидаги асосий вакилларидир. Н. Италия кине-матографияси ва б. мамлакатларнинг илғор киноси ривожига катта таъсир кўрсатди; 2)  адабиётда Н. ёзувчи-

лари ижоди демократик йўналиши, озодлик идеаллари ва ижтимоий адо-латга инсоний ишончи б-н ажралиб туради. Қаршилик кўрсатиш \аракати, фашизмга қарши кураш мавзуи В. Пра-толинининг лирик эсдаликларида, Р. Вигано, И. Кальвино романларида, Ж. Бассани ва б.нинг қиссаларида ҳаққоний акс эттирилган. Н. намояндалари ижодида ўткир ижтимоий ма-салаларга бағишланган асарлар ҳам бор: В. Пратолинининг «Камбағал севиш-ганлар қиссаси» (1947) хамда «Метел-ло» романи (1954); К. Леви очерклари; Э. де Филиппонинг «Неаполь — миллионер» комедияси (1945); П. П. Пазолини шеърияти ва б.; 3) Италия тас-вирий санъати (1940—50 й.лар)-даги йўналиш; Италия киноси, адабиё-ти ва театридаги оқим ва айни бир вақтдаги йўналишлардан ном олган. 2-жаҳон уруши йиллари Қаршилик кўрсатиш ҳаракати натижасида умум демократик анъаналарнинг тиклани-ши, 19—20-а.лар Европа санъатидаги турли оқимлар (жумладан, романтизм ва экспрессионизм)нинг бадиий усул-ларини ижодий қўллашлар Н.нинг шаклланишига омил бўлди. Неореа-лист-рассомлар (Р. Гуттузо, Г. Мукки, А. Пиццинато ва б.) воқеликни, унинг барча қарама-қаршиликлар кескинли-гини санъатда янги руҳий қадриятлар ва янги қаҳрамонлар — меҳнат аҳли, унинг ҳаётий қатьияти ва ички қудра-ти б-н ҳаққоний акс эттиришга интил-дилар. Н. га яқин анъаналар урушдан кейинги демократик тасвирий санъатда ва б. мамлакатлар (мае, Францияда Б. Таслицкий, А. Фужерон ва б.)да ҳам намоён бўлди.
НЕОРЕАЛИЗМ (нео... ва реализм) — 20-а. инглиз фалсафасидаги қукмрон оқим. Кембриж ш.да 1903 й.да инглиз файласуфи Ж. Мур (1873—1958) асос солган. Н. неогегелчиликка, айрим фалсафий масалаларни спекулятив ишлаб чиқишга қарши қаратилган бўлиб, унинг вакиллари бу масалаларни ман-тиқий тахлил воситаси б-н, яъни та-биатшунослик услуби б-н ҳал қилиш-га уринадилар. Фалсафа тизим сифати-да рад этилади. Фалсафий қизиқишла-ри марказида мантиқ, билиш назарияси, биол. ва физика турган. Ж. Мурдан ташқари, Н.нинг вакиллари С. Александер, инглиз файласуфи Ч. Д. Броуд (1887—?), С. Л. Морган, Б. Рассел, инглиз-америка файласуфи А. Н. Уайтхед (1861 — 1947) ва б.дир. Неоре-алистлар иккинчи гуруҳининг раҳба-ри инглиз файласуфи А. Айер (1910— 89) бўлиб, неопозитивизмга яқин туради.

НЕОСХОЛАСТИКА — ўрта аср схола-стикасини тиклашга уринувчи католицизм фалсафасидаги турли оқимлар мажмуи. 19-а. бошида пайдо бўлган, охиридан эса кенг ёйилди, неотомизм Н.нинг асосий оқимига айланди. Ис-панияда (20-а. ўртасидан Германияда ҳам) испан илоҳиётчиси Ф. Суарес (1548—1617) таълимоти асосида ри-вожланди. Н.нинг бир канча мактабла-ри томизмни энг янги фалсафий оқим-лар б-н бирлаштиришга уринмокда. НЕОТЕКТОНИКА (нео... ва тектоника), энг янги тектоника — тек-тониканинг Ернинг ҳоз. рельефи асосий қиёфасини шакллантирган турли структуралар, Ер пусти ривожланиш-нинг тарихи ва тектоник ҳаракатлари-ни ўрганувчи бўлими. Бу жараёнлар Ер пусти тузилишида янги структура шаклларини вужудга келтириб, қадим-да пайдо бўлган структураларни фаол-лаштирган. 1937 й. рус олими С. С. Шульц биринчи марта «энг янги тектоника» истилоҳини таклиф этди. У Тяньшан тоғлари ҳоз. рельефининг вужудга келишини энг янги тектоника жараёнлари б-н изохлади. 1948 й.да гео-логлар Н.ни геологиянинг мустақил бўлими қилиб ажратишни таклиф қил-дилар. 1950 й.да олимлар тектоник ҳа-ракатлар кучайган давр (неоген-антро-поген даври)ни Ер пусти ривожлани-шининг мустақил энг янги тектоник босқичига ажратдилар. Ер пусти турли структура элементлари —материк платформалари, орогенез зонала-ри, ҳоз. геосинклиналь областлар, таф-рогенезда энг янги тектоник ҳаракатлар фаоллигининг кучайиши бир вақтда кеч-маган (кечки олигоцен, неоген, антро-поген). Бу энг янги тектоник босқичнинг қуйи чегараси масаласи бўйича олимлар ўртасида баҳсга сабаб булди.
Н.да тектоник жараёнларни урганиш-да турли методлар (тарихий-геологик, тектоник ва геоморфологик, геофизик, тарихий-археологик, биогеографик) ва б.дан фойдаланилади. Н.га дойр турли регионларнинг ҳар хил масштабдаги хариталари нашр қилинган.
Н.нинг назарий масалаларини ишлаб чиқиш амалий вазифалар — мухандис-лик иншоотлари (тўғон, порт ва б.) лойиҳалаш ва қуриш, сув таъминоти, нефть ва газ қувурларини ётқизиш, кон-ларни қидириш, зилзилаларни башо-рат қилиш б-н чамбарчас боғлиқ. НЕОТОМИЗМ — католицизмдаги энг нуфузли фалсафий мактаб. Фома Ак-винскийнинг 1879 й.да Рим папаси Лев XIII томонидан ягона чин фалсафа деб эълон қилинган таълимотига асослан-ган. Н. томизм тараққиётининг ҳоз. за-

мон босқичидир. Италия, Испания, Франция, Бельгия, Германия, АҚШ, Лотин Америкаси мамлакатларида тар-қалган. Намояндалари: Э. Жильсон, Ж. Маритен, М. Грабман ва б. Асосий мар-кази — Лувен ун-ти ҳузуридаги Олий фалсафа ин-ти (1888 й. Д. Мерсье асос солган).
НЕОТРОПИК ОБЛАСТЬ - қуруклик-даги флора ва зоогеография области; ўсимликлар Н.о.и. б-н ҳайвонлар Н.о. ининг чегараси бир-биридан бир оз фарқ қилади.
Неотропик флора области. Н е о -тропик ўсимликлар дунёси — қурукликдаги асосий ботаник-географик р-нлардан бири. Янги Дунёнинг материк қисмини, шим.да Қуйи Ка-лифорниядан ва Мексика тоғлигининг жан. қисмидан то жан.да 40°ж.к.гача бўлган жойларни ҳамда Марказий Аме-рикага ёндош оролларни ўз ичига ол-ган. Иклими тропик, 25° ж.к.дан жан.да субтропик ва мўътадил иқлим. Ўсим-лик дунёси бой ва хилма-хил, аксари қисми мезофил ўрмон ўсимликлари-дан иборат. Ўсимликлар орасида асосий ўринни пантропик ўсимлик оила-лари (сутламадошлар, лаврдошлар, тоғбекатдошлар, тутдошлар, пальма-дошлар ва б.), шунингдек, неотропик туркум вакилларидан космополит ўсимлик оилалари (қоқидошлар, буғ-дойдошлар, бурчокдошлар, ялпиздош-лар ва б.) эгаллаган. Эндемик ўсимлик оилалари кам, лекин уларнинг бир кис-ми (кактусдошлар ва б.) ўсимликлар-нингтаркиби ваумумий манзараси учун жуда тавсифли. Нисбатан турғун муҳит шароитида Н.о.нинг бошқа областлар флораси б-н алоқаси ва флоранинг Н.о. доирасида дифференциацияланиши неотропик флоранинг узок, вақт ажрал-ган ҳолда ривожланганлигини кўрсата-ди. Н.о.нинг тропик Африка ва Шим. ярим шарнинг баланд тоғ флоралари б-н ўхшашлик белгилари жуда кўп.
Н.о. бир неча кичик областларга бўли-нади. Кариб кичик области — Мексиканинг чекка қисмлари, Марказий Америка, Антил ороллари ҳамда Колумбия ва Венесуэла қиргоқлари яқинидаги оролларни ўз ичига олади. Ўсимликлари пальмадошлар, бурчокдошлар, лаврдошлар ва б. турларга бой; дарахтсимон папоротниклар ва сагов-никлар кўп. Кичик областнинг шим.да қарағайдошларнинг баъзи вакиллари учрайди. Эндемик ўсимликлар кўп. Ориноко саванна кичик облает и да бурчокдошлар, йирик буғ-дойдошлар ва б. кўп. Эндемиклар эса меъёридаучрайди. Амазонка гилея кичик области Амазонка дарёси ҳавзасидаги кенг гилея ўрмонларини ўз

ичига олади (Анд тоғларининг шар-қий этаклари б-н Атлантика океани оралиғи, 6—10° ш.к.дан 10—15° ж.к.га-ча). Ўсимликларга жуда бой; шароит-нинг бир хил бўлишига қарамай ўсим-ликлари ихтисослашган. Эндемик паль-малар, бурчокдошлар, сутламадошлар, маренадошлар, эпифитлардан орхиде-ядошлар, бромели ва ароид турлари кўп. Бразилия кичик области (қуруқ иқлимли сийрак ўрмонлар ва са-ванналар кичик области) — Бразилия ясси тоғлигини ва 30° ж.к.дан бошлаб шим.даги майдонларни эгаллаган. Бом-бакслар, пальмалар, сутламадошлар, кактусларнинг ўзига хос турлари учрайди. Бразилия кампос (саванна)ла-рида дарахтсимон ўсимликлардан таш-қари, буғдойдошлар, қоқидошлар, бурчокдошлар, ялпиздошлар ва б. тур-кумларнинг турлари таркалган.Брази-лиянинг жан. да тропик ва субтропик доимий яшил дарахт ва буталар араукария б-н биргаликда учрайди. Ла-Плата пампа кичик области — Анд тоғлари б-н Атлантика океани оралиғи (30° ж.к.дан жан.даги текис-лик даштлар). Ўзига хос буғдойдошлар, қоқидошлар, итузумдошлар ва б. усади. Эски Дунёдан келтирилган ўсимлик турлари ҳам анчагина бор. Анд кичик области — Жан. Америка ма-теригининг тоғлиқ қисми, Колумбия-дан Чилининг ўрта қисмигача бўлган ерлар. Мезофиль ўрмонлар, доимий яшил лавр ўрмонлари, баланд тоғ ўсимлик формациялари ва чўлларни ўз ичига олади. Эндемик турлар ва тур-кумлар кўп. Тинч океандаги ороллар (Галапагос ва Хуан-Фернандес) флораси узига хос хусусиятга эга.
Неотропик зоогеография области. Жан. Америка материгини, Марказий Американинг куп қисми (шим.да Мексика тоғлигигача), Хуан-Фернандес, Галапагос, Оловли Ер ороллари, Фоль-кленд, Катта ва Кичик Антил ороллари ва Багама оролларидан иборат. Н.о. характерли белгилари б-н бошка об-ластлардан фарқ қилади, чунки Жан. Америка палеоген ва неоген даврларида бошка материклардан ажралган эди. Н.о. фаунаси турларга бой. Сут эмизувчи-лардан чала тишлилар туркуми (зирҳ-лилар, ялқовлар, чумолихўрлар); ке-мирувчилардан гажак думли жайралар, денгиз чўчқалари, агутилар, шиншил-лалар ва б. эндемик турлар куп учрайди. Ток, туёкдилардан тапирларнинг бир канча турлари, буғуларнинг бир неча уруғлари (мазамалар, пуду) ва лама-лар тарқалган. Халталилар кичик син-фига кирувчилардан плавунлар, опос-сумлар ва эндемик ценолестлар оила-

си; йиртқичлардан итсимонлар ва енот-симонлар оиласининг бир неча тури, айиқнинг бир тури, ягуар, оцелот, пума ва майда мушукларнинг бир қан-ча тури, приматлардан кенг бурунли маймунлар учрайди. Қон сўрувчи куршапаклар бор. Дарёларда ламантин ва даре дельфинлари яшайди. Қушла-ри жуда хилма-хил, нанду туяқуши, тинаму, колибри, тутилар, чумчук,-симонлар, гоацин, кондор, гарпия, ту-канлар бор. Н.о.да қушларнинг 20 дан ортик, эндемик тури мавжуд. Уларнинг айримлари Голарктика областиал хам учрайди. Судралиб юрувчилардан кай-манлар, тимсохлар, ҳар хил тошбақа-лар, илонлар, калтакесаклар бор. Сув-да ва қурукликда яшовчилардан оёқсиз-лар, думсизлар (пипа қурбақаси ва б.) кўпроқ тарқалган. Баликдардан икки хил нафас олувчи лепидосирен, улкан арапайма, йиртқич пиранья ва б. жуда кўп. Ҳашаротлардан чумолилар ва барг кемирувчилар учрайди. Ранг-баранг қанотли катта капалаклар яшайди. Ўргимчаклардан улкан қушҳўр бор.
Н.о. Гвиана-Бразилия, Патагония-Анд (ёки Чили-Патагония) ва Антил кичик областларига бўлинади. Н.о. фаунаси анча вакт ажралган ҳолда тарақ-қий қилганлигига қарамай қўшни зоогеография областлари таъсирида таркиб топган, чунки узоқ ўтмиш геологик даврларда Австралия, шунингдек, Эфиопия областлари ва ундан кейинрок, бошка областлар б-н алоқада бўлган. Баъзи олимларнинг фикрича, халталилар бўр даврида Австралияга Антарктида оркали Жан. Америкадан ўтган. Ёриқ тишлиларнинг тенреклар б-н ўхшашлиги, шунингдек, ламантин ва икки хил нафас олувчи баликдарнинг мавжудлиги Н.о.нинг кадимда Эфиопия области ва Мадагаскар б-н алокада бўлганлигини кўрсатади. Н.о.дан уй \ай-вонлари ҳам келиб чиққан: сут эмизув-чилардан лама ва денгиз чўчқаси, қуш-лардан мушкли ўрдак, умуртқасизлар-дан кошениль шулар жумласидандир. НЕОФАШИЗМ — ҳоз. ўнг, тажовуз-кор \аракатларни англатувчи тушунча. 2-жаҳон урушидан кейин тарқатиб юборилган фашист ташкилотлари (қ. Фашизм)нннг сиёсий ва ғоявий издош-лари фаолиятини ифодалайди. Неофашист гурухлари ва партиялари терро-ристик диктатурага интилади. Бу йўлда улар сиёсий манфаатлари мое тушган ҳукмрон доиралар б-н яқин алоқада бўлади. Н. ашаддий шовинизм, ирқчи-лик ва жаҳолатпарастлик ғояларига суянади. Ҳоз. даврда бундай кайфият-даги гуруҳлар турли мамлакатларда пайдо бўлмокда. Улар \ар хил қўпорув-чилик ишлари б-н демократик жара-

ёнларга халақит бермоқда. Mac, Анг-лияда «Миллий фронт», Голландия, Бельгия, Скандинавия мамлакатлари, АҚШ, Россия ва б. давлатларда неофашист гурухлари ва ташкилотлари фао-лияти намоён бўлиб турибди. Улар тур-ли шиорлар ва мақсадлар остида гоҳ ошкора, го\ яширин тусда ҳаракат олиб бормокда. Н. халқаро кескинлик, милитаризм ва қуролланиш пойгаси та-рафдоридир. Чунки бундай шароит улар кўзлаётган мақсадларига эришиш учун қулай вазиятни юзага келтиради. НЕОФРЕЙДИЗМ — ҳоз. замондаги, айниқса, америка фалсафаси ва пси-хологиясидаги оқим. 1930-й.лар охири-да психоанализни америка социологик ва этнографик назариялари б-н бир-лаштириш жараёнида пайдо бўлди. Асосий вакиллари: К. Хорни, X. С. Салливан, Э. Фромм. Шахслараро му-носабатлардаги ички психологик жара-ёнларнинг муҳим томонини четлаб, Н. психологик нормаларни шахснинг ижтимоий муҳитга мослашуви сифати-да изохлайди. 3. Фрейднинг либидо ва сублимация ҳақидаги таълимотини Н. четга суриб қўяди ва ё умуман ғайри-шуурийлик ролини инкор этади ёки унда ижтимоий ва психик структуралар ўртасидаги боғловчи ҳалқани кўради. НЕПАЛ (Nepal), Непал Қиролли-ги (Nepal Adhirajya) — Жан. Осиёда, Ҳимолай тоғининг марказий қисмида жойлашган давлат. Майд. 140,8 минг км2. Ахолией 25,87 млн. киши (2002). Пой-тахти — Катманду ш. Маъмурий жи-ҳатдан 14 зона (zone)ra, зоналар туман (districtXnapra бўлинади.
Давлат тузуми. Н. — конституцияли монархия. 1990 й. 9 нояб.да қирол то-монидан эълон қилинган конституция амал қилади. Давлат бошлиғи — қирол (2001 й.дан Гьянендра Бир Бикрам Шоҳ Дев). Қонун чиқарувчи ҳокими-ятни қирол ва икки палатали парламент (Вакиллар палатаси ва Миллий кенгаш), ижроия хркимиятни қирол ва бош вазир бошчилигидаги Вазирлар Кенгаши (ҳукумат) амалга оширади.
Табиати. Н. ҳудудининг аксар қисми-ни Ҳимолай тоғлари эгаллайди. Шим,-ғарбдан жан.-шарққа томон 2 тоғ тиз-маси чўзилган. Н.нинг шим. ва шарқий чегараларида Жомолунгма (Эверест, Ер юзидаги энг баланд чўққи, 8848 м) ва Канченжанга (8585 м) тоғлари жойлашган. Олдинги тизмалар анча паст (Маҳабҳарата, 2959 м гача, Сивалик, 2277 м гача). Тоғлар оралиғида кўпги-на водий ва ҳавзалар бор. Уларнинг энг каттаси — Катманду водийси. Жан.да Ҳинд-Гангтекислигининг шим. чекка-си ётади.

Иклими баланд минтақага хос субэкваториал муссонли. Жан.да янв.нинг ўртача т-раси 15°, сойликларда 0—10°, 4 минг м дан юқорида йилнинг кўп вақтида т-ра манфий. Июлнинг т-раси жан.да 30°, сойликларда 20°, 4,5—5 минг м баландликларда 10°. Жан. тоғ этаклари ва ён бағирларида йилига 2000 мм дан ортиқ, сойликларда 1500 мм дан кам ёғин тушади.
Дарёлари жўшқин, катта гидроэнергия захирасига эга. Йирик дарёлари: Карнили, Гандак, Коси, Багҳмати. Ҳимолай этаклари ва жан. ён бағирла-рида муссон иклимли ўрмонлар, бот-қокликларда чангалзорлар, қияликлар-нинг ўрта қисмида доим яшил ўрмон-лар, 3 минг м дан юқорида игна барг-ли ўрмонлар, 4 минг м дан юқорида чангалзорлар, субальп ва альп ўтлоқ-лари бор. Ҳайвонот дунёси бой ва хил-ма-хил. Чангалзорларда фил, йўлбарс, леопард, каркидон, тўнғиз, турли май-мунлар, қушлардан тўтиқуш, товус учрайди. Заҳарли илон кўп. Тоғларда ҳимолай айиғи, қор қоплони, архар ва ёввойи эчкилар яшайди. Лантанг, Са-гарматҳа, Читауэн миллий боғлари бор.
Аҳолиси ҳинд ва тибет-хитой тили оиласининг 60 тил ва шевасида сўзла-шади (шундан 14 таси ўз ёзувига эга). Асосий халқи непаллар (52,3%) мам-лакатнинг маркази ва жан.-ғарбида яшайди. Майтхиллар, бхожпурлар, та-манглар, тхарулар, неварлар ҳам бор. Давлат тили — непал тили. Аҳолининг 90% га яқини ҳиндуиликка эътиқод қилади, 7,5% будда, 2% га яқини ис-лом динида. 10%га яқин ақоли шаҳар-ларда истиқомат қилади. Йирик шаҳар-лари: Катманду, Биратнагар, Патан, Бхактапур.
Тарихи. Мил. ав. 1-минг йилликнинг ўрталарида тоғ этакларидаги чангалзорларда видех, шакья, малла, личчҳав-ларнинг қабила бирлашмалари яшаган. Мезолит даврида тоғ водийларига негр-австралоид ва монголоид қабилалари (невар, кирати ва б. халкларнинг аж-додлари) келиб ўрнашган. Милоднинг дастлабки асрларида Н. (Катманду) водийсида Невар давлати пайдо бўлган. У ҳинд маданияти таъсирида ривож-ланган, Тибет ва Хитой б-н алоқа ўрнатган. 15-а.да Невар бир неча май-да давлатлар (Бҳадгаон, Патан, Катманду, Жумла, Палпа ва б.)га бўлин-ган. Н.нинг шарқий қисмида бирлаш-ган кирати ва лимбу қабилалари жойлашган эди. Ҳиндистондан Н.га кўплаб ҳинд-орий аҳолисининг кўчиб келиши (12-а.) ва уларнинг маҳаллий магар, гурунг ва б. қабилалар б-н аралашиб кетиши натижасида кхас-кура (ҳоз. Не-

пал) тилида сўзлашувчи кхас халқи шакллана бошлади. 15—16-а.лардакхас-лар Н. ҳудудида энг йирик этник гу-руҳга айланди. 16—17-а.ларда кхас-ма-гарларнинг Гуркҳ давлати кучайди. Унинг ҳукмдори Рам Шоҳ (1605—32 й.лар ҳукмронлик қилган) ҳокимият-ни марказлаштириш мақсадида бир неча маъмурий ислоҳлар ўтказган, қонунлар тўпламини мукаммаллаштир-ган. Нараян Притҳви даври (1742—69)да Гуркҳ давлатига қўшни давлатлар қўшиб олиниб, марказлашган Н. давлати пайдо бўлди.
18-а. охирига келиб, Н. ҳудуди ғарбда Кашмир, шарқда Секкимгача кенгай-ди. 18-а.нинг 2-ярмидан Н.га Англия-нинг Ост-Индия компанияси хавф сола бошлади. 1814 й. компания гуркҳ-ларни инглиз чегара постларига ҳужум қилишда айблаб, Н.га уруш эълон қил-ди. Н. қўшинлари инглизларнинг \ар-бий кучларига қарши тура олмади. 1816 й. Н. Англия б-н асоратли шартномага имзо чекди. Шартномага кўра, Катман-дуда Англиянинг резиденти бўлишига рухсат этилди; мамлакатнинг ташқи сиёсати бутунлай инглизлар назорати остига ўтди. 1846 й.да компания Рана уруғи бошлиғи Жанг Бахрдирга давлат тўнтариши ўтказиб, ҳокимиятни эгал-лашда ёрдам берди. КИР°Л номигагина давлат бошлиғи бўлиб қолди. Рана уру-ғидан чиққан ҳокимлар ташқи сиёсат-да инглизлар кўрсатмасига мувофиқ иш кўрдилар. Н.нинг ташқи давлатлардан ажратиб қўйилганлиги, мамлакат бой-ликлари чет элга олиб кетилиши, мамлакатнинг географик ва иқтисодий жиҳатдан ажралганлиги ишлаб чиқа-рувчи кучларнинг ривожланишига тўсқинлик қилди.
2-жаҳон урушидан сўнг Осиё мам-лакатларидаги миллий озодлик кура-шининг муваффақиятлари ва мустам-лакачилик сиёсатининг инқирози Н. халқига қарамликдан қутулиш учун қулай имконият яратди. Ҳиндистонда-ги непаллик сиёсий муҳожирларнинг фаолияти кучайди. Калькуттада Н. миллий конгресси партиясига асос штили (1947). Рана ҳукмронлигига қарши бирлашган фронт тузилди ва унинг ҳаракати натижасида Рана ҳукмронли-

Непал герби.
гитугатилди (1951). 1951 й. 18фев.дабош вазир мансабининг наслдан наслга утиши бекор қилинди. Н.нинг муваққат кон-ституциясида партия ва ташкилотлар тузиш ҳуқуқи, умумий сайлов ҳуқуқи эълон қилинди. 1959 й. парламентсайло-вида Н. конгресси партияси ғалаба қозон-ди. Бу ҳукумат ер ислоҳоти ўтказиш, маъмурий аппаратни ва суд ишларини қайта ташкил этиш, мехнаткашлар аҳво-лини яхшилашга ваъда қилди, лекин уларни амалга ошира олмади.
Ижтимоий ва иқтисодий низолар кескинлашган шароитда қирол Маҳен-дра Бир Бикрам Шоҳ Дев (1955—72 й.лар Н. қироли бўлган) парламент ва ҳукумат аъзоларини тарқатиб, бутун ҳокимиятни ўз қўлига олди (1960 й. 15 дек.). Барча сиёсий партия ва таш-килотларнинг фаолияти тақикланди. Янги конституция (1962)га мувофиқ, Н.да панчаятлар — маҳаллий ва мар-казий ҳокимият (Миллий панчаят) ижроия органлари тартиби ўрнатилди. Ҳукумат назоратидаги деҳқонлар, иш-чилар, ёшлар, хотин-қизлар, болалар ташкилотлари тузилди. Балоғатга етма-ганларни никохдан ўтказиш, турли меҳнат мажбурияти, мажбурий меҳнат шакллари тақиқланди, каста (табақа) тизими бекор қилинди. Н. — 1955 й.дан Қўшилмаслик ҳаракати, 1956 й.дан БМТ аъзоси. Н. қироллиги 1992 й. 2 янв.да ЎзР суверенитетини тан олган. Миллий байрами — 28 дек. — қирол туғилган кун (1945).
Сиёсий партиялари, касаба уюшмала-ри. 1961 й. 5 янв.да қирол фармони б-н мамлакатдаги барча сиёсий партиялар тақикданган эди. 1979 й. 2 майда куп партияли тизимга қайтиш масаласи юза-сидан миллий референдум ўтказилди. 1990 й. 11 апр.да сиёсий партияларнинг ошкора фаолиятига ижозат берилди. Асо-сий партия ва касаба уюшмалари: Миллий демократик партия, 1990 й. майда асос солинган; Н. конгресси партияси, 1947 й.да тузилган, 1960 й. дек.да тақиқ-ланган, 1990 й. апр.дан яна ошкора фа-олиятбошлаган; Н. коммунистик парти-

яси, 1991 й.да тузилган. Н.нинг барча касаба уюшмалари 1990 й. 11 апр.дан ошкора фаолият кўрсата бошлади.
Хўжалиги. Н. — аграр мамлакат. Ялпи ички маҳсулотда қ.х.нинг улуши 60%, саноат ва қурилишнинг улуши 14%. Иқтисодий фаол аҳолининг 92% аграр соҳада банд.
Қишлоқ хўжал и гининг асосий махсулоти — шоли. Н.да шакарқамиш, жут, чой, тамаки, ер ёнғоқ, хантал, буғдой, маккажўхори, соя, цитрус мевалар, арпа, жавдар, картошка, кора бущой, tof шолиси, беда, зираворлар хам етиштирилади. Уларнинг баъзила-ри 4 минг м баландликда экилади. Н. шим.да қўтос, цзо (қўтос б-н сигир-нинг дурагайи), қўй, эчки, ўрта ва жан. қисмида зебусимон сигир ва буйвол боқилади. Қорамолдан, асосан, улов сифатида фойдаланилади. Тоғ ўрмон-ларида ёғоч тайёрланади.
Саноати аксарият кичик ва ярим кустар корхоналардан иборат. Уларда қ.х. маҳсулотлари қайта ишланиб, озиқ-овқат ва кенг истеъмол моллари иш-лаб чиқарилади. Бирганж, Биратнагарда қанд-шакар, Жанакпурда тамаки, шоли оқлаш ва б. озиқ-овқат корхона-лари, жут ва ип газлама ф-калари бор. Ёғочсозлик, қоғоз, кимё, чарм пойаб-зал, ғишт-черепица и.ч., темирчилик корхоналари мавжуд. Ҳунармандчилик ривожланган. Фойдали қазилмалар — кўмир, олтин, оҳактош, темир руда, сланец, мис, қўрғошин, слюда, магнезит, тальк, охра конлари топилган бўлса ҳам, деярли ўзлаштирилмаган. Улардан оз микдорда кустар усудда қазиб оли-нади. Йилига ўртача 740 млн. кВт-соат электр энергия ҳосил қилинади.
Транспорти сует тараққий этган. Автомобиль ва от-улов йўллари уз. — 7007 км, тор изли т.й. узунлиги — 104 км; 42 км.лик осма йўл бор. Ҳиндис-тон, Бангладеш, Мьянма, Покистон, Таиланд б-н авиация қатнови йўлга қўйилган.
Н. четдан машина-ускуналар, нефть маҳсулотлари, саноат моллари, авто-мобиллар, уларнинг эҳтиёт қисмлари, станоклар, электр асбоблари, қурилиш материаллари олади. Четга гилам, жут ва ип газламадан тайерланган буюмлар, шоли, хом тери, мойли экинлар маҳ-сулоти, доривор ўтлар, зираворлар, бадиий ҳунармандчилик буюмлари чи-қаради. Ташқи савдодаги асосий мижоз-лари: Ҳиндистон (товар айланмасининг 30% дан кўпроғи), Германия, Япония, Хитой, АҚШ, Швейцария, Бельгия, Сингапур. Чет эл сайёхлиги ва альпинизм ривожланган. Пул бирлиги — не-пал рупияси.

Непал   байроғи.
Маорифи, илмий ва маданий-маъри-фий муассасалари. 1950-й.ларнинг бо-шида мамлакат а\олисининг 96% са-водсиз эди. 2000 й. арафасида аҳоли-нинг саводхонлик даражаси 40% га етди. Н.да ўрта таълим умумий, касб-ҳунар ва санскрит мактабларига бўлинади. Қ.Х., техника, ўрмоншунослик, кончил и к мактаблари, тиббиёт ва пед. би-лим юртлари бор. Энг йирик илмий ва ўқув маркази — Трибҳуван номидаги ун-т бўлиб, унинг хузурида 11 коллеж (Миллий коллеж, Тричандра коллежи, савдо-сотиқ, ҳуқуқ, санскрит коллежи ва б.) ташкил этилган. Н. Қироллик академияси адабиётшунослик, тилшу-нослик, санъатшунослик, маданият, Н. тарихига оид китоблар, дареликлар, луғатлар нашр этади. Катмандуда Миллий кутубхона, Трибҳуван номидаги ун-т кутубхонаси, Марказий кутубхона, Н. Миллий музейи бор.
Матбуоти, радиоэшиттириши, теле-кўрсатуви. Н.да 400 дан кўпроқ газ. ва жур. нашр этилади. Энг муҳимлари: «Аваж» («Овоз», непал тилида чиқа-диган ҳафталик газ.), «Арати» («Чирок», непал тилида чиқадиган ҳафта-лик газ., 1966 й.дан), «Арпан», («Фи-дойилик», непал тилида чиқадиган ҳафтанома, 1964 й.дан), «Горкхапатра» («Гуркхлар газетаси», непал тилида чиқадиган кундалик газ., 1954 й.дан), «Коммонер» («Оддий инсон», инглиз тилида чиқадиган кундалик газ., 1954 й.дан), «Мазерленд» («Ватан», инглиз тилида чиқадиган кундалик газ., 1957 й.дан), «Непали» («Непаллик», ҳинд тилида чиқадиган кундалик газ., 1958 й.дан), «Райзнинг Непал» («Тиклана-ётган Непал», инглиз тилида чиқади-ган кундалик ҳукумат газ., 1965 й.дан) «Самикша» («Танқид», непал тилида чиқадиган ҳафталик газ., 1958 й.дан). Раштрия Самачар Самити — РСС миллий ахборот агентлиги 1962 й. да тузилган. Н. радиоси 1951 й.дан, Н. теле-видениеси  1986 й.дан ишлайди.
Адабиёти. Н. адабиёти санскрит, непал ва невар тилларида. Кдд. адабий ёдгорликлар — эпиграфика (мил. 1-минг йилликнинг ўрталари), вашша-вали, маҳатмья — «Сваямбҳу пурана» (10-а.), «Непали маҳатмья» (11 — 15-а.лар) санскрит тилида яратилган. 15-а.дан бошлаб дунёвий адабиёт юза-га келди. Поэзияда стути жанри (худо

Лалитпур шаҳридаги Маҳендранатҳ паго-даси.
ва қирол оиласи шаънига тўқилган мад\иялар) асосий ўринни эгаллади, ишқий лирика ривожланди. 18-а.гача «Маҳабҳарата», «Рамаяна» ва пураналар-дан драмалар учун сюжетлар олинди.
19-а.да непал тилининг давлат тили-га айланиши б-н непал адабиёти яра-тила бошлади. Басанта, Индирас, Яду-натҳ, Рагхунатҳ, Б. Кесари каби шоир-лар анъанавий сюжет (Кришна ҳаёти та-рихи ва б.)дан фойдаландилар. Бханубхакта Ачаря ижоди шеъриятда янги босқич бўлди. 19-а. бошида насрий асарлар ҳам ёзила бошлади (Матсьенд-ранатҳа тўғрисида ривоят» ва б.). 1888 й. маърифатпарвар Мотирам Бҳатта Н.да биринчи ойнома — «Гуркҳа Бҳарат жи-ван»га асос солди. 20-а.да шоир Дх. Ко-ирала биринчи бўлиб оддий инсон мав-зуига мурожаат қилди. Н. адабиёти ҳинд чҳаявадаси (романтизми) ва инглиз романтикаси таъсирида ривожланди. Г. Майнали, П. Шалишер, Б. Бҳикшу, К. Малла, Б. Тивари, М. Коирала, Б. П. Коирала, Готҳале ва б.нинг ўрта ва қуйи табақа аҳоли хаёти тасвирланган ҳико-ялари босилиб чиқди. Рудрараж Пан-дейнинг «Рупмати», «Севги», «Гуноҳи-ни ювиш», Рамирасаднинг «Тақдир гар-диши» романларида маънавий камолот-га етиш ғояси акс эттирилган. 30-й.ларда драматург Б. Сама ўз пьесалари («Мен», «Севгига бағишланган»)да ёш болалар никоҳи ва хотин-қизлар хуқуқсизлиги-га қарши чиқди. 1951 й. Рана сулоласи-нинг ағдарилиши Н. адабиётида ҳам ўз аксини топди. 50-й.лар шеъриятида бар-

ча ирқ ҳамда халкдар ўртасида тинчлик ва биродарлик ғоялари куйланди.
Невар тилидаги адабиёт 14-а. охири-дан бошлаб ривожланди. 15-а.да тари-хий воқеаномалар, афсона ва ривоят-ларга бой ваншаваллар яратилди. Невар тилига санскрит, форс ва араб тилидаги асарлар, «Минг бир кеча» ва б. таржима қилинди. Ёзувчи Ништҳананд Бажрачаря (1858—1935) диний асар — «Аъло донишмандлик»ни санскритча-дан таржима қилди (1909) ва Будда хаётига оид «Чексиз уфклар» насрий асарини езди. 1925 й. асос солинган «Буддҳа дҳарма патрика» жур. невар адабиётининг ривожланишига туртки берди. 1951 й.га келиб, Рана сулоласи ағдарилгач, невар адабиёти кенг ри-вожланиш имкониятига эга бўлди. Чет элларга кетган кўпгина адиблар ватан-га кайтди. 1951 й. «Невар тили жамия-ти» тузилди, у невар тилида асарлар нашр этди. Сударшан Срамарен, Сатя-моҳан Жўши, Ҳемлал Жўшилар тари-хий драмалар яратдилар. Ишварананда Шрестҳачаря «Кўзгу», «Совуқ қон» романларида шаҳар ўрта табақасининг оғир ҳаётини тасвирлади. Шоирлардан Д. Шрестха, К. Чандра, Кхвабилу ва б. ватанпарварлик руҳида шеърлар ёзди.
Меъморлиги ва тасвирий санъати. Қад. Н.да Катманду яқинида Бодхнат\ ва Сваямбхунатҳ ибодатхоналари (икко-ви ҳам мил. ав. 3-а.га мансуб) катта тош-лардан ярим гумбазли, минорали қилиб қурилган. 15—18-а.да барпо этил-ган ибодатхоналар ҳиндларнинг жим-жимадор галереяли, гумбазли эҳром-лари (Патандаги Кришна-Мандир, 15—17-а.лар)ни ҳам, хитойларнинг рангдор ёғоч ўймакорли пагода (Бҳак-тапурдаги «55 деразали сарой», 1697; Ньятапол эҳроми, 1700—08) ларини ҳам эслатади. 19-а. охиридан форс ва араб, 20-а. бошларида Европа неоклассик меъморлиги таъсири сезила бошлади. 1950 й.дан Катманду, Жанакпур ва б. шаҳарларда замонавий бинолар қурила бошлади.
Ўрта аср Н. ҳайкалтарошлиги Ҳин-дистоннинг Гупталар сулоласи ҳукм-ронлиги давридаги санъати ва Гандҳа-ра санъати, рассомчилиги эса (11 — 14-а.лардаги қўлёзмалардаги миниатюра-лар) Шим.-Шарқий Ҳиндистон рассомчилиги б-н яқин. 16—17-а.лар санъати раджпут (Ҳиндистон), шунин-гдек, бобурийлар миниатюра мактаби б-н боғланган. 15—18-а.ларда матога солинган расмлар (тибетча «тан-ка» санами тоифасида) кенг тарқалди. 20-а. рассомчилиги «Бенгалия Уйгониш дав-ри» ҳамда Европа реалистик рассомчилиги таъсирида ривожланди.

Тоғга чиқувчи экспедиция юк ташувчилари.
Н.да қадимдан ёғоч ва суяк ўймакор-лиги, бамбукдан сават тўқиш, кулол-чилик, жун ва шойи газламалар, ги-ламлар тўқиш, олтин ва кумуш такин-чоклар ясаш урф бўлган.
Театри ва мусиқаси. Қадимдан театр-ларда халқ томошалари — нритя (нач)лар кўрсатилган. Ҳар бир халқнинт рамзий маънодаги рақс томошалари бўлган: деви нритя, г\ату нритя (худо-лар ва афсонавий қахрамонлар ҳаёти) ва бара масе (никоҳ, хрсил байрамла-ри ва б.). 15—18-а.лардаги халқ рақс томошалари 20-а.да ҳоз. шаклини олди. «Маҳакали», «Харисиддҳа», «Пачали», «Канкешвари», «Гҳантешвари» каби халқ томошалари тез-тез кўрсатилган. Бҳактапур ш.даги Суварна Малла са-ройида «Нав Дурга», «Маҳалакшми» ва б. томошалар қўйилган. 3 соат давом этган томошада актёр 8—10 ибора ай-тиб, хор жўрлигида шу сўзларнинг маъносини ўйин б-н очиб берган. Тур-ли халқ томошалари таъсирида Н. мум-тоз театр жанри — гитинатя (хореог-рафик спектакль) пайдо бўлди.
20-а. 40-й.ларида бир пардали драма ривожланди. Драматургиянинг ривожланишига карамай, доимий драматик театр бўлмаган, қаваскорлик труппалари томошпар кўрсатар эди. 1973 й. охири-да мусиқали рақс \аваскорлар жамоаси мажозий гитинатя «Ҳимоя»ни қўйди. Унда худолар ва афсонавий қаҳрамон-лар б-н бир қаторда замонавий қаҳра-монлар хам иштирок этади. 70-й.ларда бу жамоа профессионал труппага ай-лантирилди. Кейинли йилларда муал-лифлар воқеликни тасвирлай бошлади-лар. Н. радиоси хузуридаги ярим ҳавас-кор театр жамоаси замонавий спектак-ллар кўрсатади. 1973 й.да профессионал мусиқа жамоаси ташкил этилди. Қирол-лик академияси ҳузурида мусикд, халқ рақс ва ашула бўлими бор. Замонавий композиторлар орасида Шива Шанкар, Ната Кажа ва б. машҳур.
НЕПТУНИЗМ

НЕПАЛ ТИЛИ, не палий, най пали, горкҳалий, кхаскура — ҳинд-европа тиллари оиласининг ҳинд-орий тиллари гуруҳига мансуб, асосан, Непал Қироллигида, қисман Хинди-стон шимоли ва Бутанда тарқалган тил. Сўзлашувчиларнинг умумий миқцори 10 млн. кишидан ортиқроқдир. Тузи-лиши жиҳатидан ҳиндий ва шарқий ҳинд-орий тиллари (мае, бенгал тили) ўртасидадир. Диалектал томон-дан марказий (Катманду водийси), ғарбий, шарқий ва тоғ этаклари лаҳ-жаларига бўлинади. Оғзаки тилга қўшни тибет-бирма тиллари, хусусан, невари тили сезиларли таъсир курсат-ган. Адабий тили Катманду шеваси асо-сида шаклланмокда, шу сабабли ёзма нутқда оғзаки тил унсурлари кўплаб учрайди. Н.т.даги ҳоз. адабиёт 19-а.дан яратила бошлаган; амалда деванагари ёзувидан фойдаланилади. НЕПАЛЛАР (кхаслар, ўзларини — непали деб аташади) — 1) халқ, Непал-нинг асосий аҳолиси (11,3 млн. киши, 1990-й.лар ўрталари). 2,1 млн. киши Ҳиндистонда яшайди. Непал тилида сўзлашади. Диндорлари — ҳиндуизмга эътиқод қилади. Антропологик жихат-дан монголоид ва европеоид ирклари-га бўлинадилар. Н.нинг шаклланиши-да кхаси (гуркҳ) қабилалари иттифо-қига кирган халқлар етакчи роль ўйна-ган. Деҳқончилик (шоли), чорвачилик, ҳунармандчилик б-н шуғулланадилар. НЕПЕР (Napier) Жон (1550, Мерчис-тон-Касл, Эдинбург яқинида — 1617.4.4) — логарифмларни кашф қил-ган шотланд математиги. Эдинбург ун-тида ўқиган. «Логарифмларнинг ажойиб жадвали тавсифи» (1614) иши-да Н. логарифмларга таъриф берган, уларнинг хоссалари ва қўлланилиши-ни тушунтирган. «Логарифмларнинг ажойиб жадвалини тузиш» (1619) ишида 1614 й.даги «... тавсифи»да баён
Непаллар. Анъанавий қишлоқ кўриниши.

этилган логарифм назарияси ва ўнли логарифмлар ғояси баён қилинган.
Н.га сферик учбурчакларни лога-рифмлаш учун бир қатор қулай ечиш формулалари ҳам тааллуқли. НЕПЕР, Hn, Np — логарифмик нис-бий катталик (иккита бир хил номли физик катталиклар нисбатининг нату-рал логарифми) бирлиги; Ж. Непер номи б-н аталган. Ғ2/Ғ=е~2,1\% бўлган-да 1 Hn=ln (F2/FJ, бунда, F2 ва Fl — физик катталик (кучланиш, ток кучи, босим ва б.) қийматлари; е — натурал логарифм асоси. Электро-техникада 1Нп=0,868 бел = 8,68 дБ.
НЕПЕР СОНИ    (есони)   -    (l + i)"
ифоданинг п чексизга интиладиган лимита, e = lim(l + i)" =2,718281828459045...,
натурал логарифмнинг асоси. Ш. Эрмит (1873) Н.с. трансцендент сон эканли-гини исботлаган. Н.с. Ж. Непер номига қўйилган.
НЕПЕСОВ Ғойиб Непесович (1907, Тошҳовуз вилояти Кўҳна Урганч тума-ни, Туркманистон — 1976, Нукус) — тарихчи олим, Туркманистон ФА акад. (1951), Ўзбекистонда хизмат кўрсатган фан арбоби (1968), Қорақалпоғистон АССРда хизмат кўрсатган фан ва техника арбоби (1966), тарих фанлари док-тори, проф. (1950). Ашхобод педагогика ин-тини тугатган (1939). Тошҳовуз Ўқитувчилар ин-ти директори (1942— 47), Туркманистон ФА тарих, археология ва этнография ин-ти илмий ходи-ми (1953—59), Ашхобод педагогика ин-ти кафедра мудири (1962—65), Кр-рақалпоқ педагогика ин-ти кафедра мудири (1966—70). Илмий ишлари Хоразм воҳаси ва Кррақалпоғистоннинг 20-а. 1-ярмидаги тарихига бағишланган. НЕПОМНИН Владимир Яковлевич (1906.9.1, Днепропетровск — 1978, Тошкент) — тарихчи олим. Ўзбекис-тонда хизмат кўрсатган фан арбоби (1970), тарих фанлари д-ри (1962), проф. (1963). Ўрта Осиё ун-ти ҳу-қуқшунослик фа-кул ьтетида (1934— 36), партия ишла-рида (1937-45) ишлаган. «Правда Востока» газ. муҳар-рири (1946—48), Узбекистан ФА Тарих ва археология ин-ти директори (1948-51), директор    ўринбосари

(1951—57), ТошДУ кафедра мудири (1965—70). Илмий ишлари Ўзбекистон-нинг 20-а. 1-ярми тарихига бағишланган. НЕПТУН — Рим мифологиясида даст-лаб булоқ ва дарёлар худоси, кейин юнонлар худоси Посейдон б-н айнан-лаштирилиб денгизлар худоси сифатида сиғинилган. Римда Фламиния циркида Н.га бағишланган ибодатхона қурилган. Н. кўчма маънода — денгиз стихияси. НЕПТУН — Қуёш системасида Қуёш-дан узоқлиги бўйича 8-сайёра. Кўзга кўринмайди, белгиси if ёки Т. Француз астрономи У. Леверьенинг математик ҳисоблари асосида 1846 й. немис астрономи И. Галле кашф этган. Қуёш-дан ўртача узоклиги 30,071 астрономик бирлик (4498,6 млн. км). Орбитасининг эксцентриситети 0,008, орбита текис-лиги эклиптика б-н Г46' бурчак таш-кил этади. Қуёш атрофидаги айланиш даври 164,788 й., ўз ўқи атрофида 16 соатда айланиб чиқади. Н.нинг экваториал радиуси 24750 км, массаси Ер массасининг 17,25 бараварига тенг. Н. моддасининг ўртача зичлиги бошқа гигант-сайёраларники каби 1,71 г/см3 га тенг. Экваторда оғирлик кучи тезла-ниши 15м/с2, Н. сиртида иккинчи кос-миктезлик 25 км/с. Н. атмосфераси во-дороднинг метан б-н бир оз аралаш-масидан иборат молекулаларидан таш-кил топган. Н. ташки қатламининг т-раси 200° атрофида. Оддий кўз б-н Н.ни кузатиб бўлмайди. Телескопда бурчак диаметри тахм. 2,5" бўлган яшил диск бўлиб кўринади. Н.нинг 8 та та-биий йўлдоши бўлиб, улардан 2 таси катта — Нерида ва Тритон бор.
Н.нинг кашф этилиши астрономия-нинг катта ютуқларидан биридир. Уран кашф этилгандан икки йил ўтгандан кейин, 1783 й. рус астрономи А. Н. Лек-сель (1740—84) унинг ҳаракатини ўрга-ниб, Ураннинг ҳисобланган йўлдан мунтазам равишда оғишини аниқлади, бу оғиш 8-номаълум сайёранинг таъ-сири эканлигини айтган. Бу гипотеза-ни француз физиги Д. Ф. Араго қўллаб-қувватлаган. Ж. К. Адаме ва У. Леверье-лар бир-биридан мустақил ҳолда унинг ўрнини мустақил ишлаб чиққан. НЕПТУНИЗМ (лот. Neptunus — рим мифологиясидаги денгиз ва сув худоси Нептун номидан) — геол. фанида 18-а. охири ва 19-а. бошида кенг ўрин олган концепция. Бунга кўра, барча тоғ жинслари (жумладан, отқинди жинс-лар ҳам) Ер юзини бутунлай қоплаган дастлабки Дунё океани сувида ва бутун олам тўфони сувида чўкиши натижа-сида пайдо бўлган деган тасаввур ҳукм-рон эди. Н. асосчиси — немис олими А. Г. Вернер. Бу концепция геология фан

сифатида шаклланаётган, лекин тўфон (оламни сув босиши) ҳақидаги ривоят таъсиридаги вақтда вужудга келган. Н.нинг энг танилган тарафдорлари (Германияда — А. Г. Вернер, Франция-да — А. Делюк, Букж Британияда — Р. Кирван) плутонистларнинг интрузив тоғ жинслари магманинг совиб крти-шидан пайдо бўлади, деган тўғри фикр-ларини инкор этдилар. Улар тоғ жинс-ларининг бир жойда қатламланиб ётиш таркибини барча материкларга ҳам хос деб тушунтиришди. Тоғ жинсларини 2 гуруҳга бўлишди: «дастлаб вужудга келган» Дунё океани сувида кимёвий кри-сталланиш йўли б-н вужудга келган жинслар (гранит, гнейслар, кристал-ли сланецлар ва б. отқинди ва мета-морфик жинслар) ва улар устида ётув-чи «флецли» ёки қатламли жинслар (оҳактош, тошкўмир, гипс, тош тузи ва б.). Бу жинслар нептунистлар томо-нидан тўфон давридаги «механик» ёт-қизиқлар деб қаралди. Тектоник хара-катлар тан олинмади. Вулкан жинслари Ер пустила оз тарқалган ва улар Ер пўстида кўмирнинг ёнишидан \осил бўлади деб каралди. 19-а.нинг 20-й.ла-ридан отқинди жинсларнинг магмадан вулкан отилиши йўли б-н келиб чиқи-ши тўғрисидаги таълимотни кўпчилик эътироф этгандан кейин Н. ўз аҳамия-тини йўқотди.
НЕПТУНИЙ (Нептун планетаси но-мидан олинган; лот. Neptunium), Np — сунъий радиоактив кимёвий элемент; актиноидлар оиласига мансуб. Тартиб раками 93, масса сонлари 227—241 га тенг бўлган 15 та изотопи маълум. Энг барқарор изотопи 237Np (T|/2=21,14-10(l й., а-нурланувчи), ат.м. 237,0482. Америка олимлари Э. Макмилан ва Ф. Эй-блсон топган (1940). Н. боғланувчан, кумуш рангли юмшоқ металл, зичли-ги 20,45 г/см3, суюкланиш т-раси 640°, қайнаш т-раси 4082°. Н.нинг 237Np изотопи 23(iPu и.ч.да бошланғич материал ҳисобланади.
НЕРВ, нервлар (юн. neuron — тола, ип), асаб — мураккаб анатомик ту-зилма. Бош мия, орқа мия ва нерв ту-гунларини гавданинг бошқа аъзо ва тўқималари б-н боғлайди; асосан, нерв толалари тутам идан иборат. Бу толалар бириктирувчи тўқималар пардаси б-н қопланган. Одам ва умуртқали ҳайвон-ларда бош миядан боги мия нервлари, орқа миядан эса орқа мия нервлари чикади. Бир нечта Н.лар нерв чигали-ни ҳосил қилиши мумкин. Марказга интилувчи ёки сезувчи ва марказдан қочувчи ёки ҳаракатланувчи Н. толалар фарқ қилинади. Марказга интилувчи толалар орқали мияга импульслар

йўналади, марказдан крчувчи толалар эса скелет мускулларига импульслар ўтказади; ички аъзоларга вегетатив (симпатик ва парасимпатик) толалар келади. Маълум соҳаларда сезувчи Н. толалари юзага (тери ости ва шиллиқ пардаларга) чиқади. Н. толаларининг чиқиш жойини аник, билиш игна сан-чиб даволашаа муҳим ақамиятга эга. Н.лар зарарланганда сезувчанлик бу-зилади ёки оғриқ пайдо бўлади, ши-кастланган Н. толалари борадиган мус-куллар фалажланади. Тўқималарда мод-далар алмашинувини бошқариб тура-диган трофик импульслар Н. оркали ўтади. Шу сабабдан Н. шикастланганда ёки касалланганда терида яра пайдо бўлади, бўғимлар деформацияланади. НЕРВ ИМПУЛЬСИ - нерв толалари бўйлаб тарқаладиган қўзғалиш тўлқин-лари. Нерв ҳужайралари (нейронлар) қўзғалганда пайдо бўлади. Сигналлар-ни сезувчи периферик нерв учлари (ре-цепторлари)дан марказий нерв систе-масига ва ундан ижрочи аъзолар (мус-куллар ва безлар)га ўтказиб беради. Н.и. асосида электр кимёвий реакциялар ётади. Импульс ўтказиш тезлиги 0,5 дан 120 м/сек. гача. Н.и. нейрондан нейронга синапслар орқали ўтади. НЕРВ КАСАЛЛИКЛАРИ, асаб ка-салликлари — нерв системам ка-салликлари. Марказий ва периферик нерв системасининг бирор сабабга кўра умуман ёки қисман шикастланиши натижасида келиб чикади. Н.к. органик ва функционал бўлади. Органик Н.к. заминида марказий ва периферик нерв системасининг анатомик структур ўзга-ришлари ётади. Бунга инфекцион ка-салликлар, интоксикация, шикастла-нишлар, ўсмалар, томир касалликла-ри ва б. сабаб бўлади. Бош ёки орка миянинг турли қисмлари зарарланиши б-н кечадиган органик Н.к.да периферик нерв системасида фалаж, тири-шиш, гиперкинезлар, рефлекслар издан чиқиши, сезувчанлик, оғриқ ва б. сезгиларнинг бузилиши кузатилади. Функционал Н.к.да нерв системасида айтарли анатомик ўзгаришлар бўлмайди, бунга неврозлар киради. Нерв системасининг ирсий касалликлари (миопатия, миотония ва б.) алоҳида гуруҳни ташкил этади. Н.к.ни неврология ва невропатология фани ўрганади. Н.к.дан неврозлар, инсульт, энцефалит, менингит, полиомиелит, неврит, радикулит, эпилепсия ва б. учрайди. НЕРВ МАРКАЗИ — нерв ҳужайрала-ри (нейронлар) мажмуи. Одам, умурт-қали хайвонлар ва айрим умурткасиз-лар организмининг бирор функцияси-ни бошкариш, рефлекс ҳосил бўлиши-

да қатнашади. Оддий Н.м. ганглий ҳосил қилувчи бир неча нейрондан тузилган. Юксак даражадаги ҳайвонлар ва одам-да Н.м. марказий нерв системаси тарки-бига кириб, бир неча минг, баъзан бир неча млн. нейронлардан ташкил топган. Организмнинг кўпчилик функци-ялари марказий нерв системасининг турли қисмларида жойлашган бир қан-ча Н.м. томонидан бошкарилади (мае, кўриш системасининг Н.м. оралиқмия, ўрта мия катта ярим шарлари пўстло-ғида жойлашган). Сезги аъзолари ёки бошқа Н.м.дан нерв импульси тарзшш келаётган маълумотлар қар бир нерв марказининг кириш канали орқали ўтади. Бу маълумотларни Н.м.нингней-ронлари анализ ва синтез қилиб, уларга тегишли жавоб кайтаради. Н.м. тарки-бига ритмни бошкарадиган нейронлар хам кириши мумкин. Улар нерв им-пульеларини вақт-вақти б-н бошқариш хусусиятига эга. Н.м. фаолиятинингасо-сий моҳияти доминантлар принципи-га асосланган.
НЕРВ ОХИРЛАРИ, терминаллар — нерв ҳужайраларининг ўсиқчалари (аксонлар) охиридаги тузилма; ўсик,-чаларнинг тўқималар, мускуллар, без-лар, қон томир деворлари ёки бошқа бир нейронга келиб туташиш — синап-тик контакт ҳосил қилиш жойи; таъ-сиротни қабул қилиш ва узатиш вази-фасини бажаради. Сезувчан ёки рецептор Н.о. — рецепторлар ва эффектор Н.о. ажратилади. Рецепторлар организмда-ги ҳамма аъзо ва тўқималарда бўлиб, ташқи ёки ички муҳит таъсиротлари-ни қабул қилади. Эффектор Н.о. қўзға-лишни нерв толаларидан, шу толалар борадиган туқимага, шунингдек, бош-қа нерв ҳужайраларига ўтказиб беради. Н.о. функциясига, контакт х.оси.1 қилиш муҳитига қараб тугмачасимон, ҳалқасимон, пластинкасимон, тугун-симон бўлиши мумкин. НЕРВ РЕГУЛЯЦИЯ - нерв системасининг ҳужайра, тўқима, аъзоларга улар фаолиятини организм эҳтиёжи ҳамда ташқи муҳит ўзгаришига муво-фиқ ҳолда уйғунлаштирувчи таъсири. Кўп ҳужайрали организмлар ўз ҳаётий жараёнлари (ўсиш, ривожланиш, таш-қи омиллардан таъсирланиш ва \.к.)да бир бутунлигини намоён этади. Буни бир нечта бошқарувчи механизмлар, айниқса, қайвонларда муҳим аҳамият-га эга бўлган Н.р. таъминлайди. Н.р. натижасида ҳужайра, аъзолар фаолия-ти тўхташи, кучайиши, секинлашиши. функционал ва биокимёвий ҳолати. тузилиш хусусиятлари ўзгариши мумкин. Нерв системаси йўқ кўп ҳужайра-лилар (ўсимлик, ҳайвон эмбриони ва

булутлар)да функциялар ҳужайралар-нинг ўзаро таъсири (ионли, метаболи-тик ва б.) орқали тартибга солинади. Бир ҳужайра фаолияти бошқа ҳужай-рада ҳосил бўлган моддалар алмаши-нуви маҳсулоти б-н бошқарилади (қ. Гуморал регуляция). Бирон-бир ҳужайра мембранасида вужудга келган қўзғалиш баъзан ҳужайрадан ҳужайрага ўтиши мумкин. Шу тариқа ҳайвонларнинг эволюция жараёнида, асосан, 2 хил уй-ғунлаштирувчи механизм — Н.р. ва гор-монал регуляция пайдо бўлган. Шунга кўра, 2 хил модда — гормонлар ва ме-диаторлар ажратилади. Гормон бутун организмга қон б-н тарқалгани сабаб-ли гормонал регуляция кенг доирада секин, Н.р. эса тор доирада тез амалга оширилиши мумкин. Н.р. тез тарқалув-чи нерв импульси таъсирида нерв учида ҳужайраларга тўғридан-тўғри медиатор-лар ўтиши туфайли содир бўлади. Н.р. б-н гормонал регуляция ўртасида кес-кин чегара йўқ, чунки баъзи нерв учи актив моддаларни қонга ажратади (қ. Нейросекреция). Н.р. тезлиги ва қандай доирада ўтиши ҳаракатни бошқариш-да катта аҳамиятга эга, шунинг учун такомиллашган локомоцияли орга-низмлар нерв системаси яхши ри-вожланган. Эволюция жараёнида Н.р. юқори даражада тузилган ҳайвонларда етакчи бошқариш механизмига айла-ниб, фақат ҳаракатланишни эмас, балки организмнинг бошқа ҳамма систе-маларини ҳам қамраб олган. НЕРВ СИСТЕМАСИ — одам ва ҳайвон-лар организмида барча аъзолар фаолия-тини бир-бирига боғлаган ҳодда ҳаётий муҳим функцияларни бажарадиган ҳамда организмни ташқи муҳит б-н боғлайди-ган система. Ҳайвонлар организмининг эволюция жараёнида ва организмлар б-н ташқи муҳит ўртасидаги мураккаб муносабатларнинг шаклланишида Н.с. ҳал қилувчи аҳамиятга эга.
Н.с. асосини нерв ҳужайралари таш-кил қилади. Ҳар бир ҳужайра ўзидан чиққан калта шохчалар (дендрит), бит-та узун тола (аксон) б-н бирга нейрон деб аталади. Н.с, асосан, нейронлар тўпламидан иборат. Н.с. филогенез ва онтогенезда гавданинг ташқи қавати — эктодермадан ривожланади. Организм-ларнинг тарихий ривожланиш жараёнида Н.с.нинг тузилиши мураккабла-шиб, нерв ҳужайраларининг ҳажми ва турлари оша борган, нейронлар структураси ва айрим нерв ҳужайрала-ри ўртасидаги ўзаро муносабатлар, шу б-н бирга Н.с.нинг функцияси ҳам шаклланган. Н.с.га хос иккинчи тўқи-ма — нейроглия пайдо бўлган (у таянч ва трофик функцияларни бажаради).

Н.с. нинг ривожланиши даврида мар-казий нерв системаси ва периферик нерв системаси вужудга келади.
Н.с. шартли равишда икки қисмга бўлинади. Улардан бири организмнинг одам ихтиёрига бўйсинмайдиган аъзо-ларига бориб, уларни нерв б-н таъмин-лайдиган вегетатив нерв системасидкр. Иккинчи қисм одам ихтиёрига бўйси-ниб, скелет мускулларига ва ҳаракатда иштирок этадиган айрим аъзоларга бо-ради.
Н.с. қўзғалиш тўлқини — импульс -ларни нерв толалари орқали тез ўтка-зилишини таъминлайди. Нерв импульс-лари бир лаҳзада рўй беради ва турли аъзолардан мияга ёки миядан аъзоларга боради. Н.с. ҳаракат функциясини, овқат ҳазм қилиш, нафас олиш ва б. системалар фаолиятини, кон айлани-шини ва б. жараёнларни бошқаради.
Н.с. тузилмалари таъсиротни сезади, таъсиротлар энергиясини нерв қўзға-лиши энергиясига айлантиради, бу энергия нерв импульслари шаклида нерв толаларидан ўтади. Н.с. мураккаб-лашган сайин ва унда махсус рецептор (сезувчи) ҳужайралар ихтисослашган сайин Н.с. функциялари тобора турли-туман бўлиб қолган.
Н.с. рефлекс йўли б-н ишлайди. Орга-низмда ташки ва ички мухит таъсирот-ларини сезадиган рецепторлар бор. Нор-мал шароитда организмга ташқи муҳит турли-туман ва доимий таъсир курса-тиши туфайли рецепторларда импульс -лар вужудга келади, булар афферент нерв толалари орқали марказий Н.с.га ўтади; ўзгартирилган импульслар эса марказий Н.с.дан эфферент нерв толалари оркали ишчи аъзолар (мускуллар, безлар ва ҳ.к.)га келиб, уларни ишга солади ёки ишлаш тезлигини ўзгарти-ради. Н.с.нинг фаолияти қўзғалиш ва тормозланиш жараёнларига асосланган.
Бутун организм каби Н.с.да ҳам моддалар алмашиниб туради. Бу биокимё-вий жараён натижасида энергия ҳосил бўлади. Нерв толалари ишлаганда энер-гияни жуда кам сарф қилади, нервлар-нинг амалда чарчамай, барқарор иш-лашига сабаб шу. Нерв ҳужайралари-нинг таналарида энергия нисбатан купроқ сарфланади ва моддалар тезроқ алмашинади. Шунинг учун озиқ моддалар ва кислород камчилиги миянинг кулранг моддасига кучли таъсир кўрса-тади. Н.с.нинг фаолиятида бир нейрон-дан иккинчи нейронга ёки бошқа ҳужайрага импульс утишида физиоло-гик фаол моддалар — медиаторлар му-ҳим роль ўйнайди.
Н.с.нинг ишлашида биотоклар (био-электр потенциаллари) муҳим аҳамият касб этади. Улар қўзғалиш жараёнининг

характерли белгиси бўлиб, нерв им-пульсларининг утишида катта аҳамият-га эга. Н.с. биотокларини сезгир асбоб-лар ёрдамида қайд қилиш Н.с. физиоло-гиясини ўрганишда асосий усуллардан биридир, баъзан одамдаги Н.с. касаллик-ларини аниқлашда ҳам бу усул қўлла-нади.
И. П. Павлов нерв системасининг типлари (ҳайвонлар ва одам олий нерв фаолиятининг индивидуал хусусиятла-ри) ҳақидаги тушунчани физиология-га киритган. Қўзғалиш ва тормозланиш жараёнларининг кучи мувозанатлан-ганлиги, ҳаракатчанлиги каби 3 та асосий функционал хоссани назарда ту-тиб, Н.с.нинг одам ва ҳайвонлар учун умумий бўлган қуйидаги типлари аниқ-ланган: 1)жуда жонсарак тип-да қўзғалиш ва тормозланиш жараён-лари кучли, аммо мувозанатлашмаган (қўзғалиш тормозланишдан устун) бўлади; 2) жуда серҳаракат типда нерв жараёнлари жуда кучли, мувозанатлашган ва яхши ҳаракатчан (тез алмашинадиган) булади; 3) жуда ювош типда нерв жараёнлари кучли, мувозанатлашган, лекин ҳаракат-чанлиги камроқ (секин алмашинадиган) булади; 4) нимжон типда нерв жараёнлари сует, бош мия пўстлоғи-дан нерв ҳужайраларининг иш қрби-лияти паст бўлади. И.П. Павлов Н.с.нинг типлари б-н одамларнинг 4 хил темпераменти (мизож) ўрта-сида ўхшашлик борлигини аникдади. Жонсарактипхолерик темперамент-га, серҳаракат тип сангвиник тем-пераментга, ювош тип флегматик темпераментга, нимжон тип меланхолик   темпераментга мое келади.
Ли.: А ҳ м е д о в Н., Содиқова Н., Нормал анатомия, нормал физиология, Т., 2003.
Носир Аҳмедов.
НЕРВ ТОЛАЛАРИ — нерв ҳужайрала-рининг ўсиқчалари. Марказий нерв системасидан аъзо ва тўқималарга ҳамда аъзо ва тўқималардан уларни иннервация қиладиган марказга импульс ўтказади. Н.т. нервлар таркибига кириб, сезувчан ва ҳаракатланувчан нерв охирларини ҳосил қилади. Неврология ҳужайраларидан ҳосил бўлган пардаларнинг тузилишига қараб мие-линли ва миелинсиз Н.т. бўлади. Н.т. пардаси трофик ва ҳимоя ролини ўйнайди, нерв импульеларини алоҳи-да-алоҳида ўтказиш учун шароит яра-тади. Нерв қўзғалишининг Н.т. бўйлаб тарқалиш тезлиги толаларнинг йўғон-ингичкалигига, миелинли парданинг ривожланганлик даражасига, шунинг-дек, унинг микроструктураси ва био-кимёвий хусусиятларига боғлиқ.

НЕРВ   ТРОФИКАСИ
НЕРВ ТРОФИКАСИ - нерв система-си (асосан, вегетатив нерв системаси)-нинг аъзо ва тўқималардаги моддалар алмашиниш жараёнини бошқариб ту-риши.
НЕРВ ТЎҚИМАСИ — нерв система-сининг асосий тўқимаси. Организмда таъсиротни қабул қилиб, қўзғалишни ўтказиб беради. Организмнинг тарихий тараққиёти жараёнида Н.т. элементла-ри тез қўзғалиб, нерв импульсларини дарҳол ўтказиб бериш хусусиятига эга бўлди. Н.т.даги нерв ҳужайралари (ней-ронпар) унинг тузилиш ва функционал жиқатдан асосий элементларидир. НЕРВИЗМ — одам ва юқори даража-да тузилган ҳайвонлар организмидаги барча функциялар ва физиологик жараёнларни бошқарувчи бош омил — нерв системаси деган ғояга асосланган йўналиш. Н. терминини фанга И. П. Павлов киритди (1883), С. П. Боткин, И. М. Сеченов ва унинг издошлари асар-ларида Н. ғоясига асос солинди. Асосий Н. И. П. Павловнинг олий нерв системаси, шартсиз рефлекслар ва шартли рефлекслар қақидаги таълимотидир. Ҳоз. нейро-гуморал регуляция ҳақидаги ту-шунчага кўра, организмдаги физиологик жараёнларни бошқаришда нафа-қат нерв системаси, балки гормонал-гуморал омиллар ҳам иштирок этади. НЕРЕИДА — Нептун сайёрасининг йўлдоши. Диаметри 340 км, сайёрадан ўртача узок^иги 5,57 млн. км. Орбита эксцентриситети 0,75. 1949 й.да амери-калик астроном Ж. П. Койпер кашф этган. Сайёра атрофини 360 суткада бир марта тўла айланиб чиқади. НЕРЕИДАЛАР (Nereidae) - кўп қил-ли ҳалқали чувалчанглар синфининг оиласи. 450 га яқин тури маълум. Уз. 90 см гача. Барча денгизларда, айниқса, тропик сувларда кенг тарқалган. Соҳил яқинида лойли жойларда яшайди. Ай-рим турлари Малайзия ороллари тропик ўрмонларининг тўшалмасида уч-райди. Полифаг. Вояга етганларининг кўзи, паратодиялари катталашади, су-зишга ёрдамлашадиган қиллар пайдо бўлиб, гетеронереид шаклга айланади. Кўпайиш даврида ичи тухумларга тўлган Н. сув юзаси-га қалқиб чиқади. Бунда ҳайвонлар-нинг ташқи кўри-ниши кескин ўзгар-ган бўлади. Ана шу пайтда маҳаллий ахрли уларни йиғиб олиб, истеъмол қилади.
Нереида.

НЕРЕИДАЛАР — юнон мифологияси-да денгиз нимфаларп, Нерейншт 50 та қизи, уларнинг номлари денгизнинг ўзгарувчанлиги, чуқурлиги, шиддатли-лиги ва инжиқлилигини кўрсатади. Юнонлар эътиқодига кўра, Н., кема ҳалокати пайтида денгизчиларга ёрдам беради.
НЕРЕЙ — юнон мифологиясида денгиз худоси. Денгиз туби осойишталиги тимсоли ҳисобланган. НЕРИТ ЁТҚИЗИКДАРИ (юн. nerites -денгиз моллюскаси) — саёз жойлар-даги денгиз ва океан туби чўкиндила-ри. Материк саё'злигица сув қуйи қат-ламининг яхши аэрацияланиши шаро-итида қосил бўлади. Н.ё. турли типга мансуб чўкиндилар (майда тош, шагал, чиғаноклар, оолитли ва форами-ниферали қумлар ва алевритлар), гил-ли балчиқ, органоген, кам хрлларда хе-моген чўкиндилардан иборат. Умуман бу чўкиндилар сув тўлқини таъсирида сараланади, ўзаро кескин фарқ қила-ди. Улар орасида сув тубида яшовчи организмлар қолдиғи кўп. НЕРНСТ (Nernst) Вальтер Герман (1864.25.6, Бризен, Польша — 1941.18.11, Оберцибелле, Германия) — немис физиги ва физик-кимёгари. Гёт-тинген (1891) ва Берлин (1905) ун-тлари проф., Берлин ун-ти қоши-даги физика ин-ти директори (1924— 33). Қаттиқ ўтказгичларда т-ра градиента ҳамда ўтказгичда тик магнит майдо-ни мавжуд бўлганда электр майдони ҳосил бўлиши ҳодисасини очган (Нернст эффекти). Бир-бирига аралаш-майдиган ёки қисман аралашадиган икки модда эритмаси орасида эрувчан учинчи модда концентрациялари нис-бати ўзгармас катталик бўлишини аниқ-лаган (Нернст тақсимот қонуни, 1890), термодинамиканинг учинчи бош крну-нини тушунтириб берган (1906). Жойи-га қараб концентрацияси ўзгарувчи эритмаларда электр юритувчи кучлар назарияси, металларнинг электролитик эритиш назарияси, электрод потенци-аллари назарияси ва б.ни ривожлантир-ган. Чўғланма лампани ихтиро қилган (бу лампа унинг номи б-н аталади). Нобель мукофоти лауреати (1920). НЕРОН (Nero) Клавдий Цезарь (37-68) — Рим императори (54—68); Юлий-клавдийлар сулоласидан. Бағри-тош, такаббур, маишатбоз бўлган. 59 й. Октавий га онасини ўлдиришни, 62 й. эса хотинини ўддиришни буюрган. 64 й. Римнинг катта қисмига ўт қўйган, бунда уни қўли борлигида шубҳа қилишмаслиги учун Рим христианла-рини таъқиб эта бошлаган. Кейинча-лик   шаҳарни   тиклаш    учун провин-

циялар аҳолисидан олинадиган солиқ-ларни кескин оширган. Бу Н.га карши норозиликни кучайишига сабаб бўлган. Н. қатағон сиёсати ва аҳоли мол-мул-кини мусодара қилиш б-н Рим жами-ятининг турли қатламларини ўзига қар-ши қилиб қўйган. Халқ кўзғолон кўта-ришидан хавфсираб, Римдан қочган ва ўзини ўзи ўлдирган. НЕРПАЛАР (Pusa) — тюленсимонлар оиласи уруғи. Баъзан оддий тюленлар оиласига киритилади. Гавдасининг уз. 1,5 м гача, вазни 100 кг гача. 3 та тури бор. Ҳалқали Н. Атлантика ва Тинч оке-анининг мўътадил ва совуқ сувларида ҳамда Шим. Муз океанида тарқалган. Балиқлар ва қисқичбақасимонлар б-н озикланади. Муз устида болалайди. Баъ-
Нерпа.
зан катта тўда ҳосил қилади. Чеклан-ган миқдорда овланади. Каспий Н.си, яъни Каспий тюлени каспий денгизи-да, байкал Н.си Байкал кўлида яшайди. Каспий ва Байкал Н.ининг сони камайиб кетганлиги туфайли уларни овлаш чекланган. Финляндиянинг Сайма кўлида учрайдиган сайма нарпаси Халқаро табиатни муҳофаза қилиш ит-тифоқи Қизил китобига киритилган. НЕРУ Жавоҳарлал (1889.14.11, Оллоҳо-бод — 1964.27.5, Дехли) — Ҳиндистон давлат, сиёсий ва жамоат арбоби. Мил-лий озодлик курашида М.К. Гандиншп сафдоши, Ҳиндистон Миллий Конгрес-си (ҲМК) раҳбарларидан бири. Мустам-лака даврида (1947 й.гача) таъқиб қилин-ган. 10 й.дан ортиқ умри қамоқда ўтган. Тарихда «Янги Ҳиндистон бунёдкори» номи б-н машҳур. Н. 1947 й. 15 авгдаДеҳ-лидаги машҳур Нал Қалъада Ҳиндистон миллий мустақилликни қўлга киритган-лигини эълон қилган. Ҳиндистон Рес-публикаси бош вазири ва ташки ишлар вазири (1947 й.дан). Н. раҳбарлигида Ҳин-дистон халқ хўжалиги, фан ва мадани-ятнинг ривожида катта муваффақиятлар-га эришган. Н. Ҳиндистоннинг ташқи сиёсати асосларини яратди, халкаро чи-гал масалаларни ҳал этишда жонбоз-лик кўрсатди. Унинг мустамлакачи-лик, иркчилликка карши изчил кура-ши, ёппасига қуролланишга чек қўйиш, халклар ўртасида тенглик, дўстлик, ҳамкорлик сиёсати халқаро майдонда Ҳиндистон   нуфузини ошир-

ди. Н. қўшилмаслик сиёсатини яратди. 1947 й.да ҳарбий блокларга қўшилма-ган мамлакат бирги-на Ҳиндистон ҳисобланган бўлса, ҳоз. қўшилмаслик ҳаракатида 120 дан ортиқ Осиё, Африка, Лотин Америка-си ва Европа мамла-катлари иштирок этмоқда.
Н. 1955 ва 1961 й.да қизи Индира Ганди б-н Ўзбекистонга ташриф бую-риб, ўзбек халқининг турмуши, ҳаёти, тарихи б-н яқиндан танишган. Н. «Ҳин-дистоннинг кашф этилиши» асарида юртдошимиз Бобур ва унинг набираем Акбар ҳақида бундай дейди: «Бобур дилбар шахс, Уйғониш даврининг типик ҳукмдори, мард ва тадбиркор одам бўлган, у санъатни, адабиётни севар-ди, ҳаётдан ҳузур қилишни яхши кўрарди. Унинг набираси Акбар яна ҳам дилбарроқ бўлиб, кўп яхши фазилат-ларга эга бўлган».
НЕРУ Мотилал (1861.6.5, Агра -1931.6.2, Лакҳнау) — Ҳиндистон мил-лий озодлик ҳаракати арбобларидан. Нагпур, Оллоҳобод коллежларида таъ-лим олган, адвокат. Жавоҳарлал Не-рунинг отаси. Бирлашган вилоятлар қонун чиқариш кенгаши аъзоси (1909, 1915), шаҳар Кенгаши аъзоси, Ҳин-дистон Миллий Конгресси (ҲМК) партиясининг раиси (1919 ва 1928). 1922 й. Конгрессдан чиққан, сваражи-стлар (мустақилчилар) партиясининг асосчиларидан бири (1923) ва унинг раҳбари. Бу партия инглиз мустамла-качиларининг ҳокимияти б-н ҳамкор-лик қилишни ва улар ҳукмдорлигида Ҳиндистонга автономия ҳуқуқини бе-рилишини талаб қилган. 1925 й. яна ҲМК партиясига қайтиб, раҳбарлик лавозимларида ишлаган. 1928 й. Ҳин-дистонга доминион-ички ишларни ўзи идора қилиш қуқуқини беришни талаб қилган Конституция лойиҳаси-нинг муаллифи (кейинчалик бу Конституция «Неру конституцияси» номи б-н машҳур бўлди).
Ад.: А нто н о ва К. А., Бонгард-Левин Г. М., Котовский Г. Г., История Индии, 1979; Горе в А., Зимя-нин    В., Неру, М., 1980.
НЕРУДА (Neruda) Пабло (тахаллуси; асл исм-шарифи Нефтали Рикардо Рейес Басуальто) (1904.12.7, Парраль ш. - 1973.23.9, Сантьяго) — Чили шоири, дипломат. Сантьяго ун-тида таълим олган. Чили Сенатининг аъзоси   ва  дипломат   сифатида  кўп мам-

лакатларда бўлган. «Ўлмайдиган одам-нинг хатарли қадами» (1926) тўпла-мида шеърнинг анъанавий ўлчамла-ри ва крфияларидан воз кечиб, ички кечинмаларни сюрреализмга яқин тил ва образлар б-н ифодалаган. «Яшаш жойи — Ер» (1933, 2 жилд), «Юракдаги Испания» тўпламларига кирган асарларида инсоният озодли-ги учун кураш гоялари акс этган. Н. 1941—44 й.лар марксизм б-н қизиқа-ди, Чили коммунистик партиясига аъзо бўлади. Шу йилларда Чили пре-зидентини «АҚШ қўғирчоғи» деб ҳақорат қилганлиқда айбланиб, ҳуку-мат томонидан таъқиб остига олина-ди. Н. Мексикага кетади ва у ерда 340 шеърдан иборат монументал асари «Умумжаҳон қўшиғи» (195О)ни ёзади. Асарда Лотин Америкасининг ўтми-ши ва бугуни марксистик нуқтаи на-зардан талқин этилган. Китоб Чили-да тақиқланган, коммунистлар уни яширин тарқатишга уринганлар. Illo-ирнинг 1950—60 й.лар ижоди Н. фикр доирасининг кенгайганидан, поэтик маҳоратининг янада такомиллашгани-дан далолат беради: «Севги ҳақида 100 сонет», «Чили тошлари» (1960), «Ди-ний маросим қўшиқлари» (1961), «Қиёмат» (1963) шеърий тўпламлари, «Қора орол мемориали» автобиогра-фик достони (1—5-ж.лар, 1964) ва б. Тошкентда бўлган. Нобель мукофоти лауреати (1971).
НЕСМЕЯНОВ Александр Николаевич [1899.28.8(9.9) — Москва — 1980.17.1] — рус органик кимёгари, СССР ФА акад. (1943), президенти (1951—61). Асосий тадқиқотлари ме-таллорганик бирикмалар кимёсига бағишланган. 1929 й.да симоборганик бирикмаларни диазоусул ёрдамида синтезлашни таклиф этди. Бу усул кейинчалик Sn, Pb, Ti, Sb, Bi каби металлорганик бирикмаларга ҳам қўлланилди (Несмеянов реакцияси). Mg, Zn, Cf, Al, Те, Sn, Pb, Sb, Bi каби металлорганик бирикмаларни симоборганик бирикмалардан синтез-лаб олишнинг осон ва қулай усулини ишлаб чикди. Хлорон, бромон ва та-риарилоксон бирикмаларини бирин-чи бўлиб синтез қилди; металлотро-пия ҳодисасини кашф этди.
Ас: Избр. труды в 4-х т., 1—4, М, 1959; Химия ферроцена, 1969; Исследования в области органической химии, М.,  1971.
НЕСТЕРОВ СИРТМОҒИ («улик сирт-моқ») — самолётни бошкаришда ба-жариладиган олий учиш (пилотаж) шакли — вертикал текисликдаги берк эгри чизиқ. Уни биринчи марта рус си-новчи учувчиси П. Н. Нестеров 1913 й.

Нестеров сиртмоғи.
Юқори нуқтасида ўнг бочка шакли ҳосил қилинган сиргмоқ.
27 авг.да амалга оширган. Н.с. ни В. П. Чкалов 1933 й. такрорлаган ва ўзи ҳам бир неча учиш шаклларини ишлаб чиққан.
«НЕСТЛЕ» (Nestle — немис тилининг Швейцария шевасида «жажжи уя») — Швейцариядаги озиқ-овқат маҳсулотла-ри ишлаб чиқарувчи компания. Жаҳон-даги энг йирик компаниялардан бири.
Швейцариялик фармацевт Генри Нестли 1866 й.да она сути етишмасли-ги оқибатида гўдаклар ўлимининг ол-дини олиш мақсадида сут, буғдой уни ва шакарнинг турли нисбатларда ара-лаштириб она сути ўрнини босадиган «Нестле сут уни»ни яратди ва уни и.ч.ни йўлга қўйди.
«Н.», асосан, турли сут маҳсулотла-ри, сут аралашмалари, минерал сув-лар, алкоголсиз ичимликлар, болалар озиқ-овқатлари, кофе, консерваланган ва парҳез маҳсулот ишлаб чиқаради ва сотади. Компания ишлаб чикарадиган озиқ-овқат маҳсулотларининг тури 8 мингдан ортиқ.
Компаниянинг 70 га яқин давлатлар-да 500 дан ортик, корхоналари бор. Компания кўпгина мамлакатлардаги парфюмерия, косметика ва фармацевтика саноати корхоналари акциялари-нинг ҳам эгасидир. Даромади ҳажми жиҳатидан Европада 8-, дунёда 31-ўринни эгаллайди.
2001 й.да умумий савдо ҳажми 84,7 млрд. Швейцария франкини ташкил этди. Жами ишчи-хизматчилари сони — 230 минг киши.
«Н.» Ўзбекистонда 1996 й.дан фао-лият кўрсатади. Тошкентда ўз вако-латхонасини очган. 1998 й. Наманган «Нафосат» акциядорлик жамияти (со-биқ Наманган сут заводи)нинг 34,9% акциясини 287 минг АҚШ долларига сотиб олди. 1999 й.да эса ушбу корхо-на негизида «Ўзбекистон-Нестле» корхонаси тузилди. Компания 2002 й. фев.да қиймати 30 млн. АҚШ долла-ри бўлган Наманган болалар озиқ-овқати з-дини ишга туширди. 3-д узоқ сақланадиган сут ва йогурт, турли хилдаги сут қоришмалари ишлаб чиқаради. 2002 й.да йилига 22 млн.литр маъданли ичимлик сувини и.ч. йўлга қўйилди. НЕТТО (итал. netto — соф) — маҳсу-лотнинг ўров-идишсиз соф оғирлиги; товарнинг ташламалар кирмаган соф нархи, харажатлар айириб ташланган-

дан кейинги соф даромад. Хўжалик амалиётида Н. активларининг (компания капиталининг номоддий активлар ва қарз мажбуриятлари б-н биргалик-даги) бозор нархларидаги қиймати.
Н. - даромад (ҳамма чиқимлар чеги-рилганидан кейин қоладиган даромад), Н. - фойда (соф фойда), Н. - фоиз (со-лик/iap чегириб ташланганидан кейинги фоиз тўловлари) каби шакл-лари бор.
НЕУСТОЙКА (рус.) — фуқаролик ҳуқуқида мажбуриятларнинг бажарили-шини таъминлаш усулларидан бири; қарздор мажбуриятни бажармаган ёки лозим даражада бажармаган тақдирда кредиторга тўлаши шарт бўлган пул суммаси. Ўзбекистон Республикасининг ФК бўйича, Н. тўлаш ҳақидаги талаб юзасидан кредитор ўзига етказилган зарарни исботлашга мажбур эмас. Н. б-н фақат ҳақиқий талаб таъминланади. Агар қарздор мажбурият бажарилмаганлиги ёки лозим даражада бажарилмаганлиги учун жавобгар бўлмаса, кредитор Н. тўлашни талаб қилишга ҳакли эмас. Н. жарима ёки пеня шаклида бўлади. Н. тўғрисидаги келишув ёзма шаклда ту-зилади. Н. тўлаш тарафларнинг кели-шувида назарда тутилган ёки тутилма-ганлигидан қатъи назар, кредитор қонунда белгиланган Н. (қонуний Н.)ни тўлашни талаб қилишга ҳақли. Қонуний Н.нинг микдори, агар қонун тақикла-маса, тарафларнинг келишуви б-н кўпайтирилиши мумкин. НЕФ (франц. nef, лот. navis — кема) — меъморликда интерьернинг узун, йўлаксимон хонаси, бир ёки икки ён томонлари узунасига қатор устун ёки колонналгф б-н тўсилган қисми. Ибо-датхоналарнинг катта-кичиклиги улар-даги Н.ларнинг сони б-н белгиланган. Равоқсимон шаклдаги Н.лар 3 ёки 5 қисмга бўлинади. Ўртадаги қисми ба-зиликанинт асосий хонаси ҳисобланган. НЕФЕЛИН (франц. nepheline, юн. nephele — будут) — каркасли силикат-лар кичик синфига мансуб минерал. Кимёвий таркиби KNa3 [AlSiO4]4. Қўшимчалари Са, Mg, гоҳо Fe, Be, Cl, H2O, Ga. Гексагонал сингонияда крис-талланади. Зич донадор агрегатлар, кам ҳолларда қисқа призматик кристаллар шаклида бўлади. Қаттиклиги 5,5—6; зич-лиги 2600 кг/м3. Уланиш юзаси ному-каммал. Ялтироқлиги ёғсимон. Кўпинча рангсиз, пушти, кулранг ёки яшилроқ. Кислотада осон парчаланади. Н.— иш-қорли отқинди жинсларнинг асосий ми-нерали. Алюминий, силикагел олишда (йўлакай сода ҳам олинади) хом ашё. Гиперген шароитларда гидрослюда, монтмориллонит, галлуазитга, латерит-

ли нурашда эса гиббситга айланади. Н.нинг конлари РФ (Кола я.о., Урал), Ўрта Осиёда Қулжуқтов (Қизилқумда), Олмалиқ яқинида ва Олай тоғларида, Гренландия, ГФР, Кения ва б. жойлар-да бор. Н. ойна ва керамика и.ч.да ва ўғит сифатида фойдаланилади. НЕФЕЛИНЛИ СИЕНИТ - магматик ишқорли тўлиқ кристалли тоғ жинси; ишқорли дала шпати (65—70%), нефелин (тахм. 20%), биотит ва ишқорли амфиболлар ва пироксенлар, шунинг-дек, рангли металлар ва камёб-ер эле-ментларидан иборат.
Н.с.нинг бир нечта хили мавжуд: х и -бинит — пегматоид структурали яшилроқ-кулранг йирик донадор; м и -я с к и т — сланецсимон биотитли; м а -риуполит — альбитга бой; луяв-рит — яшилроқ-қора, трахитоидли текстураси аниқ ифодаланган; с а й б а -рит — меланократли ва б. Конлари Ўрта Осиё, РФ (Кола я.о., Сибирь), Украина (Мариуполь), Норвегия (Осло), Жан. Гренландия, Канада, Жан. Африка, Мадагаскар о. ва б. жойларда бор. Н.с. алюминий олиш учун руда, ойнасозлик хом ашёси. Н.с. б-н апатит, графит, криолит конлари, камёб-ер элементлари ва б. боғлиқ. НЕФЕРТИТИ (қад. мисрча — соҳибжа-мол келмоқда) — мил. ав. 14-а. бошида-ги Миср маликаси (подшоси), Аменхотеп IV нинг хотини. Эри ўтказган ди-ний ислоҳот-ларда иштирок этганлиги тах-мин килинади; унинг исми ислоҳотлардан сўнг Нефер — Неферу — Атон («Атон-нинг гўзаллар гўзали») деб ўзгартирилган. 1912 й. Амар-нада Н.нинг ҳайкалтарош
Нефертити ( бў-
ялган оҳактош).
уста Тутмес томонидан нафис ишлан-ган ҳайкаллари топил ган (Қоҳира ва Берлин музейларида сакланади). НЕФРИДИЙЛАР (юн. nephros — буй-рак) — умуртқасиз хайвонларнинг айи-риш органи; осморегуляция, моддалар алмашинуви маҳсулотларини, баъзан жинсий маҳсулотларни организмдан чиқариш функциясини бажаради. Н. кўп

марта тармокланган эпителий найча-ларидан ёки найчалар системасидан, тубан кўп тукли ҳалқалиларда эса ҳар бир бўғимда бир жуфтдан жойлашган метанефридийлардан иборат. Ҳар бир метанефридий найининг воронкага ўхшаш кенгайган учи тана бўшлиғида жойлашган. Най бурилиб, навбатдаги бўғимга ўтади ва тери юзасига очила-ди. Н. сони 1 дан бир неча 100 тагача бўлиши мумкин. Бирмунча соддатузил-ган протонефридийларнинг танаси ичида жойлашган қисми ёпиқ солено-цитлардан иборат. Метанефридийлар-да соленоцитлар бўлмайди. НЕФРИТ (юн. nephros — буйрак; Н.нинг майда тошлари буйрак шаклида бўлганлигидан қадимда ўша тошлар буйракни даволаш хусусиятига эга деб ишонганлар, номи шундан) (геология да) — минерал, тремолит-акти-нолит қаторидаги амфиболларнинг микротолали тури, Са2 (Mg, Fe), [Si4Ou]2(OH, F)2. Жуда ингичка тола-лари чигаллашиб кетган агрегат қоли-да учрайди. Н.нинг қовушқрклиги ва қаттиқлиги чигал толали агрегатлари микроструктураси б-н боғлиқ. Ранги (сутранг-оқ, оч яшилдан яшил ва қўнғир яшилгача) Cr3,Fe2+ ва Ni2+ apa-лашмаларига боғлиқ. Н. кам қолларда кулранг, тутунранг, оқ ёки қора ранг-да учрайди. Қаттикдиги 5,5—6,5. Зич-лиги 2900—3000 кг/м3. Яхши силлиқ-ланади. Н.дан жуда қад. даврдан қурол. безак тош, декоратив бадиий буюмлар ясашда фойдаланилган. Амир Темур сағанасига ўрнатилган тош ҳам Н.даи ишланган. Н. Хитой, Ҳиндистон, Мьянма каби мамлакатлар маданий та-рихида муҳим ўринни эгаллайди — император ва юқори мартабали тўралар-нинг ажралиб туриш белгиси ҳисоблан-ган. Кимматбаҳо заргарлик тошларидан бири. Табиатда серпентенит, пироксен-ли ва амфиболли кристаллик сланец-лар ва б.нинг метаморфизмланишидан ҳосил бўлади. Н., асосан, аллювиа.1 ётқизиқлардан майда тош ва харсаж-тош кўринишида ажратиб олинади. Йирик конлари Ёркенд, Хотан дарёлари ҳавзасида, Байкал кўли яқинида, Янги Зеландия о.да ва б. жойларда топилган НЕФРИТ (юн. nephros — буйрак) буйрак тузилмаларининг яллиғланииш б-н кечадиган касалликлар гуруҳи. H.ia гломерулонефриш, пиелонефрит, тубуло-интерстициал, ирсий, нефротик синдром ва б. киради. Н. ривожланишига бир қанча патоген микроорганизмлар (бак терия, вируслар), организмнинг сон қотиши, иммун етишмовчиликлар ва б. сабаб бўлади. Н., асосан, иммун система б-н боғлиқ касаллик. Касалликниш
т

ривожланиш механизмига кура, иммун-бирикмали ва аутоиммун Н. тафовут қилинади. Биринча ҳолда, антиген-антитело бирикмаси қонда ҳосил бўлиб, бошқа аъзо ва тўқималар б-н бир қатор-да буйракда ҳам йиғилади ва уни ши-кастлайди. Аутоиммуи Н.да эса буйракда тузилма элементларига қарши ауто-антителолар ҳосил бўлади, улар ушбу элементларга бирикиб яллиғланишни юзага келтиради. Н. кечишига кўра, ўткир, ўртача ўткир, хавфли, тез ривож-ланувчи ва сурункали хилларга ажрати-лади. Ўткир Н. кўпинча йилнинг совуқ фаслларида учраб, шиш, қон босими-нинг ошиши, пешоб миқдорининг ка-майиши, унда оқсил, эритроцитлар уч-раши каби клиник аломатлар б-н кеча-ди. Ўртача ўткир, хавфли ва тез ривож-ланувчи Н. нисбатан кам учрайди, касалликнинг бу турларида леталлик жуда юқори. Сурункали Н. вакт-вақти б-н зўрайиб туради ва касалликнинг ҳамма белгилари намоён бўлиши б-н кечади.
Д а в о с и . Парҳез, пешоб ҳайдовчи, иммун тикловчи ва б. дори-дармонлар буюрилади. Организмдаги инфекция ўчоклари аниқланиб, даволанади. Ай-рим оғирроқ ҳолларда «сунъий буйрак» аппаратидан фойдаланилади. Буйрак фа-олиятини тиклаш иложи бўлмаганда бе-морга соглом буйрак кўчириб ўтказила-ди (қ. Трансплантация). Сурункали Н. б-н оғриган беморлар доимий врач назора-тида бўлиши учун рўйхатга олинади. Н.нинг оддини олишда организмни чи-ниқтириш, стрептококкли тонзиллит, фарингит каби ўткир юқумли касаллик-ларни ўз вақтида аниқлаб даволаш, узоқ вақт совуқца қолмаслик лозим. НЕФРОЗ — қ. Нефротик синдром. НЕФРОЛОГИЯ (юн. nephros — буйрак ва logos —фан) — тиббиётнинг бир бўлими; буйракнинг тузилиши ва фа-олияти, касалликлари: буйракнинг туғ-ма касалликлари (буйрак гипоплазия-си, буйрак аплазияси ва б.), ирсий касалликлари (тубулопатиялар, оилавий ирсий нефрит ва ҳ.к.), орттирилган касалликлари {гломерулонефрит, пиелонефрит, нефролитиаз ва б.) нинг юзага келиш сабаб ва механизмларини, улар-нинг олдини олиш ва даволаш чора-тадбирларини ўрганади.
Н. фан сифатида 20-а.нинг 50—60-й.ларида ажралиб чиқди. Унинг фан сифатида ривожланишида буйрак ультра тузилишини урганищдаги, буйрак фа-олиятини экспериментал текшириш-лардаги ютуқлар, экспериментал ва клиник иммунологиядаги янгиликлар-нинг аҳамияти катта. Н.га гломеруло-нефритни ўрганган инглиз Р.Брайт асос солган (1927).

Охирги 30 й. ичида кўпгина буйрак касалликларининг табиати аниқланди, янги иммунтикловчи дорилар ишлаб чиқарилди, ирсий ва туғма касаллик-лар аникданди, сунъий буйрак ва буйрак трансплантацияси қўлланила бош-ланди. Н. масалаларини клиницистлар, морфолог, физиолог, уролог ва б. му-тахассислар ҳамкорликда ўрганади. Н. урология ва трансплантацион хирургия б-н чамбарчас боғланган.
Ҳоз. Ўзбекистонда барча тиббиёт ин-тларида Н. фан сифатида ўқитилади ва шу ин-тлар таркибида Н. бўлимлари фаолият кўрсатади. Тошкентда ва б. йирик шаҳарларда Н. марказлари бор. НЕФРОН (юн. nephros — буйрак) — буйрак қилнайчалари; умуртқали ҳай-вонлар ва одам буйрагининг асосий структуравий-функционал бўлаги (эле-менти). Буйрак коптокчаси ва ундан тармоқланиб чиқувчи буйрак каналча-ларидан тузилган. Н.лар сийдик ҳосил бўлиш жараёнида қондан моддалар ал-машинуви маҳсулотларини чиқариб ташлайди; бирламчи сийдик таркиби-дан сувнинг қонга қайта сўрилишини таъминлайди; оқсил, сув-туз, ишқо-рий-кислотали муҳитни идора қилади, қон таркибини бошқаради. Ҳар бир буйракда тахм. 1 млн. Н. бўлади. НЕФРОПАТИЯ (юн. nephros — буйрак, pathos — касаллик) — буйракнинг тур-ли морфологик ва функционал касал-ликларини англатувчи умумий тушун-ча. Н.га нефритлар (гломерулонефрит, пиелонефрит, тубулоинтерстициал, ирсий ва б.), буйрак аномалиялари (буйракнинг артерия ва веналари нук,-сонлари, буйрак аплазияси, қўшимча буйрак, буйрак гипоплазияси, фесто-нияси ва б.), буйрак поликистози, пионефроз (буйракнинг йирингли-дест-руктив яллиғланиши), буйрак сили, раки, буйрак эхинококкози, буйрак амилоидози, буйракнинг ўткир ва сурункали етишмовчилиги, нефротик синдром, нефроптоз, нефролитиаз, нефросклероз ва б. касалликлар кира-ди. Н. ривожланишига баъзи юқумли касалликлар (ангина, нафас система-сининг ўткир яллиғланиш касалликлари, айрим вируслар), организмнинг совқотиши, қандли диабет, тиреоидит, амилоидоз, маълум бир гуруҳ дорилар-нинг нохуш таъсири, иммун система-даги етишмовчиликлар ва б. омиллар сабаб бўлади.
НЕФРОПТОЗ (юн. nephros — буйрак, ptosis — қулаш, тушиб кетиш) — гав-данинг ҳолатини ўзгартирганда буйракнинг ўз физиологик ҳаракатланишидан ортиқ силжиши б-н кечадиган патоло-гик ҳолат. Кўпроқ аёлларда учрайди.

Н.нинг ривожланишида буйракнинг боғловчи аппаратидаги ўзгаришларга олиб келувчи омиллар (юқумли касалликлар, озиш) ва қорин олдинги де-вори тонусининг сусайиши (хрмила-дорлик ва б. сабабли) аҳамиятга эга. Н.нинг юзага келишига шикастланиш-лар ҳам сабаб бўлиши мумкин. Белгилари: белда оғриқ бўлиб, ҳаракат вақ-тида кучаяди, баъзан оғриқ қоринга ўтиши, буйрак санчиғи бошланиши мумкин. Ўнг ёки чап ёнбош соҳасида буйрак қўлга уннайди. Буйрак ва унинг томирларидаги ўзгаришлар веноз қон-нинг турғунлиги ва аъзо гипоксиясига олиб келади. Бу, ўз навбатида, буйрак паренхимасида уростоз ва инфекция ривожланишига сабаб бўлади. Гемо- ва уродинамиканинг бузилиши туфайли пиелонефрит ва вазоренал гипертония ривожланади. Пиелонефрит буйрак ат-рофида тортмалар ҳосил бўлишига олиб келади (фиксацияланган Н.). Н.ни аниқлаш учун, асосан, тасвирий ва контрастли урография қилинади.
Давос и : спазмолитик, оғриқ қол-дирувчи, яллиғланишга қарши дорилар ва иссиқ ванналар тавсия қилина-ди. Шу б-н бирга бемор оёғини кўта-риб ётиши ва буйрак белбоғини тақиб юриши мақсадга мувофиқ. Бунда Н.нинг зўрайиши ва асоратларининг олди олинади. Беморга қорин олдинги девори мускулларини мустаҳкамлайдиган мах-сус гимнастика машклари тўплами буюрилади. Н.ни ўз вактида даволаш бемор меҳнат қобилиятининг тўлиқ тик-ланишига олиб келади. Н. оғирлашганда (пиелонефрит, везоренал гипертония, гидронефротик ўзгаришлар) нефропек-сия ўтказиш тавсия этилади. НЕФРОСКЛЕРОЗ (юн. nephnos — буйрак, sklerosis — зичлашиш) — буйрак-ни бириктирувчи тўқима қоплаб кети-ши натижасида унинг қаттикдашиши ва «буришиб» қолиши. Гипертония, пиелонефрит, буйрак сили, гломерулонефрит, буйрак-тош касаллиги (нефролитиаз) ва б.да кузатилади. Н.да, асосан, буйракнинг майда артериялари (арте-риолалари) шикастланади, улар буришиб қолиб парчаланади, натижада буйрак эпителийси нобуд бўлади. Асосан, тузсиз парҳез ва касаллик аломатлари-га қараб дори-дармонлар буюрилади. НЕФРОТИК СИНДРОМ, нефроз-протеинурия, гипопротеинемия (асосан, гипоальбуминемия), шиш, гипер-липемия ва гиповолемия б-н таъриф-ланадиган симптомлар мажмуи. Н.с. буйракнинг бирламчи (гломерулонефрит, буйрак амилоидози, ҳомиладор-лик нефропатияси, коллагенли нефро-патия) ва иккиламчи (қандли диабет,

Тўғри ҳайдаш (атмосфера босимида)
Нефтдан ёнилғи ва мойлар олиниши.
қон касалликлари, хавфли ўсмалар, аллергия, захм ва б.) касалликларида юзага келади. Бу синдром асосида организм иммун реактивлигининг бузили-ши ётади, бунда буйрак коптокча то-мирчалари девори шикастланади, на-тижада оқсил йўқотилади, унинг қон зардобидаги микдори камаяди, бу, ўз навбатида, қон плазмаси онкотик бо-симини камайтиради, пировардида су-юқлик қондан тўқималарга ўтади ва шиш пайдо бўлади.
Н.с. алоҳида ёки гематурия ва гипертония б-н бирга учраши мумкин. Шу б-н бирга тўлиқ ва тўлиқ бўлмаган (шишсиз), секин-аста (бир неча ой) ва рецидив кўринишида кечадиган, «гормон сезгир» ва «гормон резистент» Н.с. турлари тафовут қилинади. Н.с.нинг туғма тури ҳам мавжуд. Касаллик ауто-сом-рециссив йўл б-н ўтади, тез ри-вожланади ва кўп ҳолларда буйрак етишмовчилиги ривожланиши натижа-сида ўлим б-н тугайди.
Н.с.ни даволаш уни келтириб чиқар-ган сабаблари ва турига караб белги-ланади. Н.с. ўз вақгида аниқланиб, тўғри даволанмаса сурункали буйрак етишмовчилиги пайдо бўлиши мумкин. НЕФТЕДОЛЛАРЛАР (инг. petrodollars) — нефть экспорт қиладиган мамлакат-лар нефтни четга сотганларида АҚШ долларида оладиган пул воситалари. Н. 20-а.нинг 70-й.лари ўрталаридан нефть нархларининг тез кўтарилиши оқиба-тида пайдо бўлди. Нефть қазиб олувчи мамлакатлар инглиз-америка нефть корпорациялари б-н курашиш натижа-сида нефть қазиб олиш устидан ўз на-зорати даражасини оширди ва нефтдан олинадиган даромадларда ўз хиссаси-ни оширишга, нефтнинг жаҳон нарх-ларини кескин кўтаришга эришдилар. 1970-й.лар ўрталари —80-й.лар боши-да нефть қазиб чиқарувчи мамлакат-ларнинг даромадлари катта миқёсга етди. Нефть экспорт қилувчи мамлакатлар ташкилоти — (ОПЕК)га кирув-чи мамлакатларнинг ташқи даромади 300 млрд. доллардан ошиб кетди.
ОПЕК аъзоларининг кўпчилиги да-ромадларини миллий иқтисодиётни юксалтириш, таълим, соғлиқни сақ-лашни ривожлантиришга сарфладилар, айримлари бўш турган пул маблағла-рини Ғарб мамлакатлари банкларига қўйдилар ва шу тариқа бу маблағлар «Н.» номини олди.
Н. ривожланган мамлакатлар иқтисо-диётини молиялаштиришнинг қўшим-ча манбаига айланди, тўлов балансы тақчиллигини қоплашда фойдаланил-ди. Чет эллардаги қўйилмалардан Н. эгалари булган мамлакатлар катта да-

ромад кура бошлади. Мае, Форс қўлтиғи мамлакатларининг 1980-й.лар-да чет эллардаги қўйилмаларидан ол-ган даромадлари бу мамлакатлар экспорт тушумларининг'Д қисмини таш-кил этди. Нефть қазиб олувчи мамлакатларнинг чет эл банкларидаги қўйилмалари ҳажми ҳамон катта бўлиб қолмокда. Mac, 1994 й.лар ўрталарида Қувайтнинг чет эллардаги хусусий қўйилмалари 120 млрд. доллар, БАА-ники 23 млрд. доллар, Катарники 14 млрд. доллар бўлган.
Қодиржон Юсупов.
НЕФТЕКАМСК — РФ Бошқирдистон-даги шаҳар (1963 й.дан). Кама дарёси бўйида. Т.й. станцияси. Аҳолиси 117 минг киши (1998). Нефть қазиб олина-ди (Арлан нефть кони). Автосамосвал, «Башсельхозмаш», темир-бетон буюм-лар, сут ва пиво з-длари, гўшт, сунъ-ий кўн к-тлари бор, ўрмон ва ўрмон кимёси саноатлари ривожланган. Нефть техникуми, театр, ўлкашунослик му-зейи мавжуд. Н. Арлан нефть конининг ўзлаштирилиши муносабати б-н вужуд-га келган.
НЕФТНИ ҚАЙТА ИШЛАШ -нефтдан нефть маҳсулотлари (бензин, керосин, дизель ёнилғиси, мазут, мой, битум, гудрон, парафин ва б.) олишда қўлланадиган технологик усуллар маж-муи. Н.қ.и.да аввал нефть таркибидаги сув, туз ва механик аралашмалардан тозаланади, кейин уни стабиллашти-риш, юқори ҳароратда буғлатиб ҳайдаш, дистиллятларни тозалаш, қўшимчалар қўшиш ва б. бажарилади. Нефтни ҳай-даш усули мил. ав. маълум эди. Бу усул нефтдан дори-дармон тайёрлаш мақса-дида қўлланган. Қад. юнон табиби Кассий Феликс ва Абу Али ибн Сино нефтни ҳайдашга оид тажрибалар ўтка-зишган. Хоразм географи Бакрон (13-а.) Боку нефти-ни ҳайдаш ҳақида биринчи бўлиб эсла-тиб ўтади. 18-а.га ке-либ нефть конлари-ни қидириш ва ўрга-ниш муносабати б-н нефтни ҳайдаш-га катта эътибор бе-рилди. Нефтни ҳай-даш лаб. қуридди. 1823 й.да ака-ука Дубининлар Моздок ш. яқинида даврий ишлайдиган нефтни ҳайдаш       з-дини

қурдилар. Улар кубга қуйилган 40 че-лак нефтдан 16 челак ҳайдалган нефть олганлар. Шу тариқа нефтни ҳайдаш з-длари тараққий эта бошлади.
Сув ва тузларни йўқотиш. Нефть таркибида, одатда, минераллаш-ган бурғи суви, сувли 1 м3 нефтда 30-50 г гача туз бўлади. Уларни йўқотиш учун Н.қ.и. з-дларида электр ёрдамида тузеизлантириш қурилмалари ишлати-лади. Нефтга деэмульгатор қўшилиб, чучук сув б-н ювилади. Ҳосил бўлган эмульсияни 100—140° гача қиздирила-ди ва узлуксиз ишлайдиган электр де-гидраторига узатилади. Юкрри кучла-нишли электр майдони, деэмульгатор ва қиздириш таъсирида эмульсия тез-да парчаланади, сув ва унда эриган тузлар чукади ва чикариб ташланади. Сув ва тузлардан тозаланган нефть таркибида 0,2% гача сув ва 0,5 мг/л гача хлоридлар (тузлар) крлади.
Нефтни стабиллаш . Нефть таркибида углеводородларнинг бутанпро-панли, қисман пентанли фракцияла-ри булади. Нефтни ташиш ва саклашда энг зарур углеводородларнинг йўқоли-шини камайтириш, нефтни ҳайдаш қурилмасига келаётган нефть буглари босимини бир хил тутиб туриш учун бу фракциялар кетказилади. Бу иш сув-сизлантириш ва тузеизлантириш курилмалари б-н бирга қурилган комплекс ёки махсус қурилмаларда бажарилади. Стабиллаш натижасида ажра-тиб олинган пропанбутан фракциям нефть-кимё саноати учун муҳим хом ашё ҳисобланади.
Нефть идишга қуйилиб қиздирилган-да, унинг ҳарорати кўтарилади ва бир

қисми ҳатто 30—40° даёқ буғланиб ҳавога кўтарила бошлайди. Нисбатан паст т-раларда буғланган углеводород-лар нефтнинг енгил қисми (фракция-си), идишда қолган углеводородлар нефтнинг оғирроқ қисми ҳисобланади. Буғланган нефть совитилса, у яна суюқ хрлатга ўтади. Нефтни буғлатиб, кейин буғланган углеводородларни су-юқликка айлантириш жараёни нефтни тўғри қайдаш деб, олинган маҳсулот дистиллят деб аталади.
Нефтни ҳайдаш. Одатда нефтдан қуйидага т-ралар оралиғида қайнаб буғланадиган дистиллятлар олинади: бензин 28—180°, лигроин 110—230°, керосин 120—315°; газойил 230—330°; соляр 280—380°; мой 320—500°.
Нефтни қайта ишлаб ёнилғи ва мой-лар олишда уни тўғри ҳайдаш бирлам-чи ва асосий жараён ҳисобланади (схема). Тўғри ҳайдаш печь қувурларида ҳаракатда бўлган нефтни қаттиқ қиз-дириб буғлатиш, буғни ректификация устуни (колоннаси)да фракцияларга бўлиш йўли б-н амалга оширилади. Қувурли печларда нефть 330—350° гача қиздирилиб, кейин ректификация ус-тунининг ўрта қисмига юборилади. Нефтнинг суюқ қолдиқлари устуннинг деворларидан пастга сизиб тушади, енгил углеводород буғлари эса устуннинг тепа қисмига қараб интилади ва ректификация тарелкаларига урилиб, конденсатга (суюқликка) айлана-ди. Тарелкалар устуннинг ҳар хил ба-ландликларида жойлашган бўлиб, пас-тки тарелкаларда оғир углеводородлар, юқорироқдаги тарелкаларда енгилроқ углеводородлар конденсатга айланади.
Нефтни тўғри ҳайдашда ректификация устунларидаги босим атмосфера босими-га тенг бўлади. Ректификация устунининг тагида йиғилган мазут крекинг қурил-маларида қайта ҳайдалиши ёки ёқилғи мазути сифатида ишлатилиши мумкин. Мазутларнинг иккиламчи қайта ишла-ниши вакуум қурилмаларида бажарила-ди. Вакуум устунларининг юқори қис-мидан соляр фракиялари конденсатла-ри, қуйироқда мой фракциялари, устуннинг пастки қисмида эса гудрон ёки ярим гудрон йиғилади.
Нефтни тозалаш. Нефть маҳсу-лотларининг сифатини яхшилаш максадида олинган дистиллятлар тозала-нади. Дистиллятларни олтингугурт, азот, кислород ва тўйинмаган угле-водородлардан тозалаш учун гидро-тозалаш жараёни қўлланади. Гидрото-залаш 350—420° да ва 1,7—40 МПа босимда катализатор ёрдамида амалга оширилади. Гидротозалаш, асо-сан, дизель    ёнилғиси    ва   мой дис-

тиллятларини олтингугуртдан тозалаш-да ва айрим дистиллятларни иккиламчи жараёнга тайёрлашда ишлатилади.
Ёнилги дистиллятларидаги кислород ва олтингугуртли бирикмаларни йўқо-тишда ишқор б-н тозалаш усули ҳам қўлланади. Бу жараёнда тозаланаётган маҳсулотга ишқор ва сув қўшилиб, ҳосил бўлган бирикмани маҳсулотдан ажратиб олинади.
Ёнилги ва мой дистиллятларининг совуқ пайтда қотиб қолмаслигини таъ-минлаш мақсадида улар парафин-сизлантирилади. Бунда тез қуюқ/гаша-диган парафин углеводород дистиллят-лардан ажратиб олинади.
Нефтни тўгри ҳайдалганда ажралиб чиққан бензин, керосин ва дизель ёнил-ғиси фракцияларининг жами улуши нефть ҳажмининг 40—50%идан ошмай-ди. Ёнилғиларни ажратиб олиш улуши-ни ошириш ва уларнинг сифат даража-сини янада кўтариш мақсадида нефтни кимёвий қайта ишлаш, яъни иккиламчи жараёнлар қўлланади. Улар орасида крекинг жараёни — углеводородларни парчалаш жараёни кенг тарқалган. Бен-зинларнинг детонацияга тург-унлигини ошириш мақсадида углеводородларни алкиллаш ва изомерлаш жараенлари ҳам қўлланиши мумкин.
Нефть маҳсулотларининг сифатини
яхшилаш учун қўшимчалар қўшилади.
Эҳсон Умаров.
НЕФТНИ ҚАЙТА ИШЛАШ СА-НОАТИ — оғир саноат тармоғи, нефтни кайта ишлаш ҳамда нефть маҳсу-лотлари и.ч.ни қамрайди. Нефтдан тур-ли маҳсулотлар олиш қадимдан маъ-лум бўлса-да нефть конларини қидириш, ундан саноат усулида қим-матбаҳо маҳсулотлар олиш 19-а.нинг 1-ярмида пайдо бўлди. Ўзбекистонда Н.қ.и.с.нинг тўнғич корхонаси Ван-новск (ҳоз. Олтиариқ) нефть з-ди 1904 й.да ишга туширилган.
2-жаҳон урушидан кейинги йиллар-да Ўзбекистонда янги нефть конлари очилиши б-н Н.қ.и.с. жадал суръатлар б-н ривожланди, техника даражаси ва и.ч. кўлами ўсди. 1959 й.да Фарғона нефтни қайта ишлаш заводининг 1-нав-бати ишга туширилди. Кўкдумалоқ нефть-газ кони очилганидан кейин Франциянинг ТЕКНЕП фирмаси б-н ҳамкорликда Бухоро вилоятининг Қо-ровулбозор туманида Бухоро нефтни қайта ишлаш заводи 1996 й.да қуриб битказилди. 1997 й.да юқори сифатли сурков мойлари и.ч. га ихтисослашган Ўзбекистон—АҚШ «Ўз-Тексако» қўшма корхонаси ташкил этилди. 2000 й.да Фарғона нефтни қайта ишлаш з-ди тўлиқ   таъмирланди. Мазкур з-д сур-

ков мойлари ва ёнилғи и.ч.га ихтисослашган, и.ч. бўйича 30 дан ортиқ тех-нологик қурилмага эга, Олтиариқ нефть з-ди эса ёнилғи йўналишида.
Нефтни қайта ишлаш з-дларида юқори октанли бензин (шу жумладан, Б-92 авиабензини), дизель ёнилғиси, кокс, парафин, мотор мойларига қўшилмалар, енгил автомашиналар учун мотор ва сурков мойлари (компрессор, турбина, ур-чуқ мойлари), керосин, битум, мазут каби 50 турдан ортиқ нефть махсулот-лари ишлаб чиқарилади. Янги маҳсулот турлари и.ч.ни ўзлаштириш дастурига мувофиқ янги технологиялар ўзлашти-рилмоқда. Кейинги йилларда мамлака-тимизда нефть (газ конденсата б-н бир-га) казиб олиш ҳажми кескин оширил-ди. Н.қ.и.с. АҚШ, Япония, Германия, Италия ва Буюк Британияда, айниқса, ривожланган (яна қ. Ёқилғи саноати, Нефть саноати).
Абдураҳим Ортиқов.
НЕФТНИ ҲАЙДАШ - қ. Нефтни щита ишлаш.
НЕФТЬ (туркча neft, форс, нефт), қорамой — суюқ ёнувчи қазилма бойлик, органик бирикмаларнинг, асо-сан, углеводородларнинг мураккаб ара-лашмасидан иборат модда. Ер юзасидан, асосан, 1,2—2,0 км чукурликдаги ер ости гумбазларининг ғовак ёки серёриқ тоғ жинслари (қум, қумтош, оҳактошлар)-да жойлашган. Чиқарилаётган Н., асосан, бурғиланган қудуклардан олинади.
Н. ўта муҳим ёнилғи-энергия манбаи бўлиб, бензин, керосин ёнилғиси, мазут, мойлаш материаллари ва битум-лар олишда асосий хом ашё сифатида ишлатилади.
Н. кора ёки қўнғир, баъзан оч малла рангли бўлиб, ўзига хос ҳиди бор. Зичлиги 750—970 кг/м3. Зичлиги 20° да
850
кг/м3 дан паст бўлган Н.лар енгил,
851
—885 кг/м3 — ўртача оғирликдаги ва
885 кг/м3 дан юқорилари оғир Н. ҳисоб-
ланади. Қайнаш т-раси 28° дан юкрри.
Қотиш т-раси —60°дан —26° гача, 50°
даги крвушоклиги 1,2—55 мм2/с, со-
лиштирма иссиқлик сиғими  1,7—2,1
кЖ/(кг.К), ёниш иссиклиги 43,7—46,2
МЖ/кг га тенг. Чақнаш ҳарорати 35—
120°. Органик эритувчиларда эрийди,
сувда эримайди, лекин сув б-н турғун
эмульсия хрсил қилади.
Н. таркибида парафин, нафтен ва аро-матик углеводородлар бўлади, углерод 82—87%, водород —11,5—14,5%, олтингугурт 0,1—5,5%ни ташкил этади. Бундан ташқари, ванадий, никель, кальций, магний, темир, алюминий, кремний, натрий каби 20 дан ортиқ элементлар, 5% гача ҳар хил аралаш-малар —нафтен кислоталар, асфальт-смола моддалар, меркаптанлар, водо-

род сульфид, тиофен ва тиофанлар, дисульфидлар, пиридин, пиперидин ва б. мавжуд. Н. таркибидаги олтингугурт микдорига қараб кам олтингугуртли (0,6% гача), олтингугуртли (0,6—1,8%) ва кўп олтингугуртли (1,8%дан ортиқ) синфларга бўлинади.
Баъзи олимлар Н.ни табиатдаги ки-мёвий ўзгаришлар натижасида ҳосил бўлган деб ҳисоблаганлар. Бу ҳакда 2 қарама-қарши фикр — анорганик ва органик гипотезалар мавжуд. Анорганик гипотеза асосчиси француз кимё-гари М. Бертло (1866) Н. ер каърида карбонат кислотанинг ишкррий метал-ларга таъсири натижасида, шунга ўхшаш, Д. И. Менделеев (1877) ер қаърига синиш зоналари орқали туш-ган сувнинг углеродли металл (карбид) ларга таъсири натижасида ҳосил бўлган, деган фикрни билдирганлар.
20-а. бошларида эса Н. ҳосил бўлиши-нинг органик гипотезаси ривожланти-рилди ва чўкинди жинслардаги сапропель (органик балчиқ) б-н Н. узвий ало-қада деб топилди. Бу гипотезага кўра, Н. кўл ва денгиз остида чўкинди жинс-лар б-н бирга чўкадиган ҳар хил йирик ҳайвонлар (қад. ихтиозаврлар, китлар ва кашалотлар)дан тортиб планктонларгача бўлган жониворлар ва ўсимлик қолдиқ-ларидан ҳосил бўлган. Денгиз ва кўл тубида йиғилган органик модданинг бир қисми денгиз жониворларига озиқ бўлса, бир қисми сувда эриган кислород б-н оксидланиб йўқолган ва органик модданинг жуда оз (2—3% гача) микдори денгиз тубида лойқага арала-шиб, унга қорамтир туе берган. Лойка ичида органик модда кислородсиз му-ҳитда анаэроб бактериялар таъсирида ўзгарган. Чўкинди жинслар таркибидаги сапропелнинг бир неча млн. йиллар давомида ўзгариб Н. ҳосил бўлиши лаб. синовларида амалий жиҳатдан ўрганил-ган. Бунда Ер пўстининг 1200—1500 м чуқурлигидаги органик моддаларнинг мураккаб молекулалари парчаланиб, газеимон, суюқ ва қаттиқ углеводород-лар ажралиб чиқиши мумкин. Ундан \ам чуқурроқ (3000—4000 м)да жараён янада тезлашиб, Н. ҳосил бўлишининг бош фазасини вужудга келтирган ва углево-дородлар максимал микдорда ажралиб чиққан.
Н.ли қатламлар Ер пусти тарихининг ҳамма даврларига мансуб қаватларида учрайди, аммо энг кўп захираси девон, юра, бур ва тўртламчи давр ётқизиқ-ларида жойлашган. Н.ли қатламлар майд. 1000 км2, қалинлиги 100 м гача етиб, бир конда бир неча Н.ли катлам мавжуд бўлиши мумкин.
Н. жуда кддимдан ишлатиб келинган. Яқин Шаркда жойлашган қад. давлат-

ларда аҳоли Н. ва битумдан фойдалан-ганлиги ҳақида маълумотлар сакланиб қолган. Жумладан, тарихий манбалар-да Сурия ва Ироқцан оқиб утадиган Фурот дарёсининг соҳилларида мил.-дан 4—6 минг йил аввал, икки даре оралиғига жойлашган Шумер давлати (ҳоз. Ироқ)да, Бобилда, Қад. Мисрда юнон ва римликлар идишлар ясашда, ҳайкалларни безашда, сарой ва йўл қурилишларида, жасадларни бальзам-лаш ва мумиёлашда Н. ишлатганлик-лари қайд этилган. Н. куйган жойни, шиш, ревматизм ва тери касалликла-рини даволашда ишлатилган. Юнон табиби Гиппократ Н. б-н тайёрланган дорилар таркибини, италиялик маш-ҳур сайёх. Марко Поло (1254—1324) Кавказда «ер мойи» борлигини, ундан ёнилғи сифатида фойдаланиш ва туя-ларни даволашда ишлатиш мумкинли-гини ёзиб қолдирганлар. Кдц. шарқда Н.дан ҳарбий мақсадларда ҳам фойда-ланганлар. Шунингдек, мил. ав. 331 й. Н.дан Генуя (Италия) кўчаларини ёри-тишда фойдаланганликлари маълум.
Н. чиқариш қадим замонлардан маълум. Мил. ав. Киссияда Н. қудуклар-дан чиқарилган. Мидия, Бобил ва Су-рияда Н. очиқ сув ҳавзалари юзидан йиғиб олинган. Ўша даврда ерни бур-ғиламасдан ер ёки сув юзасидаги, қудукдардаги тайёр Н.ни йиғиб ол-ганлар. 15-а.да Италияда Н.ли қумтош ва оҳактошларни қиздириб ва сиқиб Н. олинган. 1868 й.да Қўқон хонлиги-да кўлдан ариқларда оқиб чиқадиган сув юзасидан Н. йиғиб олинган; бу-нинг учун ариқларга остидан сув ўта-диган, юзида эса Н. йиғиладиган тўсиқ қилинган. 17-а.да Бокуда қудуқ-лардан Н. чиқарилган. Бундай қудуқ-ларнинг чуқ. 27 м гача бўлиб, девор-лари тошлар ёки ёғочлар б-н мустаҳ-камланган.
Ўзбекистонда Н. чиқариш 1876 й.дан бошланган. Фарғонанинг Қамишбоши қишлоғида тадбиркор Д. П. Петров то-монидан 19-а.нинг 80-й.лари бошида 25 метргача бурғиланган 2 та қудуқнинг ҳар биридан кунига 10 пуд (160 кг) гача Н. чиқарилган.
19-а.нинг 60-й.ларидан Н. бурғи қудуқ-лари орқали чиқарила бошлади. 1865 й.да АҚШда биринчи марта Н. механик усул-да (насос ёрдамида) чиқарилган. Бу усул 1874—95 й.ларда Грузия, Боку ва Гроз-нийдаги конларда ҳам жорий этилган. Н.ни бурғи кудуклари орқали чиқариш усули, асосан, 20-а.нинг 30-й.ларига келиб анча такомиллашди.
Н. чиқариш учун Н. атрофида жойлашган сув ёки газ босимини ошириш усули б-н қатлам ғовакларидаги Н.

қудуқ забойига йиғилади. Сув босими, одатда, бошланғич Н. захирасининг 50—80% ини, газ эса атиги 20— 50%ини сиқиб чиқаради. Одатда, та-шқаридан берилаётган сув қазиб чи-қарилаётган Н.нинг ўрнини тўла эгал-лай олмаганлигидан босим камайиб кетади. Натижада Н.нинг фаввора бўлиб табиий отилиши тугайди. Шун-дан кейин Н. компрессор ёрдамида чикарилади.
Н.ни компрессор б-н чиқариш-да қудуққа Н. гази ёки ҳаво ҳайдалади; улар Н.га аралашиб, зичлигини камай-тиради, натижада Н. ва газ аралашма-сининг сатҳи кудуқ юзасигача кўтари-либ, Н.нинг фаввора бўлиб отилиши давом этади. Н. қудуклардан Н. насоси ёрдамида ҳам чиқарилади.
Қатлам босимининг пасая бориши натижасида қудуқ дебитининг тушиши Н. чиқаришнинг иқтисодий кўрсаткич-ларини ёмонлаштиради. Н. конларини ишга тушириш назарияси, айниқса, ер ости гидрогазодинамикасининг ривож-ланиши натижасида Н. чикаришнинг янги усуллари ишлаб чиқилди. Булар-да Н. қатламларига сув ёки газ ҳайдаш йўли б-н қатлам босимини бутун эксплуатация мобайнида деярли бирдай ушлаб туриш мумкин.
Ад.: Акрамходжаев А. М., Генезис нефти и газа, М., 1967; Геология и методы изучения нефтегазононости древних дельт: М., 1986.
Эҳсон Умаров.
НЕФТЬ ВА ГАЗ КОНЛАРИ ГЕОЛО-ГИЯСИ ВА РАЗВЕДКАСИ ИНСТИ-ТУТИ — Тошкентдаги йирик и.т. мар-кази. 1959 й. Узбекистан ФА Геология ва геофизика ин-тининг нефть геоло-гияси ва геокимёси бўлими ҳамда Бу-туниттифоқ Нефть геологияси ва раз-ведкаси и.т. институтининг филиали асосида ташкил этилган. 1969 й.дан Узбекистан Геология вазирлиги (1991 й.дан Геология ва минерал ресурелар давлат қўмитаси) таркибида бўлган. 1995 й.дан «Ўзбекнефтгаз» миллий холдинг компанияси котила.
Ин-тдаги барча и.т. ишлари, асосан, 23 лаб. ва секторни бирлаштирган 6 та булим: регионал геол. ва тектоника, нефть ва газ конлари геол.си, геофизика, нефть ва газ геокимёси, нефть ва газли чўкинди жинслар формация-си, нефть ва газ конларини пармалаш бўлимларида олиб борилади. Булардан ташқари, ин-т қошида методика-таж-риба партияси ҳам мавжуд бўлиб, чу-қур ва ўта чуқур нефть конларини бур-ғилаш техникаси ва технологияси ус-тида иш олиб боради. Нефть-газ угле-водородларининг    пайдо   бўлиши ва

тарқалиш қонуниятлари ҳам ўрганила-ди. 1970—71 й.ларда СССРда биринчи бўлиб табиий шароитларда нефть ва газ углеводородларининг пайдо бўлиши крнуниятлари тажрибавий модели иш-лаб чиқилди. Ин-т олимлари томони-дан нефть ва газ конлари истиқболига бағишланган фундаментал асарлар, тавсияномалар яратилди. Хорижий ин-весторларга Ўзбекистондаги нефть-газ захираларини илмий асослаб бериш ишлари амалга оширилмоқда.
Ин-тни ташкил қилишда ва унинг илмий йўналишларини белгилашда олимлардан О. М. Акрамхўжаев, А. Г. Бобоев, О. А. Рижков, Ш. Д. Давлатов, И.С.Старобинец, А. К. Каримов, У. Ж. Мамажонов, А. К. Раҳимов ва б. сал-мокли қисса қўшганлар. Ин-тда 120 га яқин илмий ходим фаолият кўрсатади (2003). Шулардан 1 акад., 9 фан д-ри, 4 проф., 22 фан номзоди, улар ораси-да Ўзбекистонда хизмат кўрсатган нефтчи (А. Р. Хўжаев), Ўзбекистонда хизмат кўрсатган геолог, Давлат муко-фоти лауреати (А. Т. Иброҳимов), фах-рий ихтирочи (А. В. Киршин, 3. С. Иб-роҳимов), биринчи кон кашфиётчиси (А. Ш. Иброҳимов) унвонларига эга бўлганлар бор. Ин-т ходимларидан Ў. Ж. Мамажонов, М. К. Туробовлар бурғилаш-да ишлатиладиган янги (КО-4) эритма-ни кашф этишдаги хизматлари учун Беруний номидаги Республика Давлат мукофоти лауреати бўлдилар (1970). НЕФТЬ ГАЗЛАРИ - нефть б-н бирга чиқадиган углеводород газлари, шу-нингдек, нефтни қайта ишлаш пайти-да ҳосил бўладиган газлар. 1 м3 ҳажм-даги Н. г. таркибида 100—150 г бензин фракциялари бўлади. Ёниш иссиклиги 29-38 МЖ/м3 (7000-9000 ккал/м3). Н.г. нинг алоҳида хусусиятларидан бири — таркибида метандан ташқари этан, пропан, бутан ва оғир углеводородлар буғларининг мавжудлигидир. Аксари Н.г.да қўшимчалар сифатида водород сульфид ва ёнмайдиган компонентлар (азот, углерод (У1)-оксид, аргон ва гелий) учрайди (яна қ. Газлар). НЕФТЬ КИМЁСИ — кимё фанининг бир бўлими, нефть ва табиий газ ком-понентларининг таркиби, тузилиши, хоссалари ва кимёвий ўзгаришларини, шунингдек, уларни қайта ишлаш жа-раёнларини ўрганади. Н.к. соҳасидаги илк тадқиқотлар 19-а.нинг охирги чо-рагида (тахм. 1880 й.) бошланган бўлиб, бу вақтга келиб дунё миқёсида нефть қудуқдаридан йилига 4—5 млн.т нефть чиқарилган. Нефтни термик кре-кинглаш пайтида ажралиб чиқадиган газлардан синтез йўли б-н олинган изопропил   спирт   (1920,    АҚШ)

Н.к.нинг саноат микёсидаги биринчи маҳсулоти эди. 1950—1960 й.ларда тош-кўмирга нисбатан нефть-газ хом ашё-ларидан органик синтезда кўпроқ фой-даланиш Н.к.нинг кимёвий-илмий тад-қиқотлардан мустақил йўналиш сифатида ажралиб чиқишига сабаб бўлди. Н.к.нинг бош масаласи — нефть ва табиий газ компонентларини (асосан, углеводородлар, турли ёнилғилар, сурков мойлари, мономерлар, эритувчи-лар, сирт фаол моддалар ва б. олишда қўлланиладиган катта миқдордаги органик маҳсулотлар) қайта ишлаш жараёнларини ўрганиш ва самарали усулларини топишдан иборат. Шу мақ-садда Н.к. нефть углеводларининг таркиби, тузилиши, хоссалари, углеводородлар аралашмалари ва нефть тарки-бидаги гетероатом бирикмаларнинг ўзгаришини текширади. Н.к. муаммолар-ни ечишда органик ва физик кимё, мат., иссиклик техникаси, кибернетика ва б. фанларнинг усуллари ҳамда ютукларидан комплекс фойдаланади. НЕФТЬ КИМЁСИ САНОАТИ - оғир саноатнинг нефть ва табиий ёнувчи газларни кайта ишлаш маҳсулотлари-дан, асосан, сунъий материаллар ҳамда буюмлар ишлаб чиқарадиган тармоғи. Н.к.с. корхоналарида сунъий каучук, асосий органик синтез маҳсулотлари (этилен, пропилен, полиэтилен, сирт-актив моддалар, бензол, бутадиен, ювиш воситалари, баъзи минерал ўғит-лар), қоракуя, резина буюмлар (авто-покришкалар, резина-техника буюмла-ри ва кенг халқ истеъмоли моллари), асбест-техника буюмлари ишлаб чиқа-рилади.
Нефтни қайта ишлашнинг крекинг ва пиролиз каби янги усуллари жорий эти-лиши Н.к.с.нинг вужудга келишига замин яратди. АҚШда крекинг газидан изопирил спирт (1918), алифатик кимёвий маҳсулотлар (1920), винилхло-рид ва б. и.ч. ўзлаштирилди. Ўзбекис-тонда Тошкент резина-техника з-дида (1944), Ангрен резина-техника акция-дорлик жамиятида (1975) синтетик ва табиий каучук, техник углероддан резина маҳсулотлари, автомобиль шина-лари, шамоллатиш шлемлари, калиш ва б. махсулотлар, Шўртан газ-кимё мажмуасидз. табиий газдан полиэтилен плёнкалари ишлаб чиқарилади.
Н.к.с.нинг тараққиёти нефтни қайта ишлаш миқёсининг кенгайиши ва та-комиллашиши б-н бевосита боғлиқ (қ. Газ саноати, Нефть саноати, Нефтни  ишлаш саноати).
Абдураҳим Ортиқов.

НЕФТЬ КОНЛАРИ - Ер пўстида маъ-лум тектоник структурада жойлашган ва уни чиқариб олиш иқтисодий жи-ҳатдан фойдали ҳисобланган нефть уюмлари. Н.к. антиклиналь бурмаларда ва тектоник узилган моноструктурали табиий тутқичларда жойлашган.
Н.к.ни тавсифловчи асосий пара-метрлар: кон майдонининг геологик тузилиши, локал структуранинг асосий структураларга нисбатан жойлашиши, турли структурали паланлар мавжудли-ги, маҳсулдор горизонтлар, уюмлар тури, углеводородларнинг фазавий хрлати, захиралари, уларнинг майдон бўйлаб зичлиги ва б. Н.к. бир неча структурали қаватларни бирлаштириши мумкин. Уюмлар турига қараб конлар бир қатламли ёки кўп қатламли бўла-ди. Конда нефтнинг фазавий микдори-га қараб нефть, нефть-газ, газ-нефть, газ-конденсат-нефть конларига бўлинади. Ўзаро яқин жойлашган бир неча йирик нефть-газ конлари ҳавзаларни ташкил қилади.
Н.к. табиатда, асосан, чўкинди жинс-лардан ҳосил бўлганлиги сабабли бир ёки бир неча маҳсулдор қатламдан ту-зилади. Н.к. захиралари умумий (геологик) ва олиниши мумкин бўлган (саноат) захираларига бўлинади.
Нефть ва газ уюмлари тузилишига кўра, катламли гумбаз уюми (говакли жинсларда), қатламсиз гумбаз уюми (ғовак ёки дарзли жинсларда) ва стра-тиграфик чегараланган гуруҳларга бўлинади.
Н.к. Ер юзининг барча китъалари-да, континентал шельфда учрайди. Жумладан, Мексика қўлтиғи нефть-газли ҳавзаси, Шим. денгиз, Каспий, Кора ва Ўрта денгизлар ва б. сув хав-залари тубидаги жинсларда мавжуд. Нефть ва газ конлари протерозой эра-сидан тўртламчи давргача бўлган қат-ламлар орасида жойлашган. Хорижда 19-а.да Апшерон я.о., Грозний ш. яқинида, Краснодар ўлкаси, Челикен я. о. ва б. жойларда топилган. Кейин-роқ Туркманистон, Қозоғистон, Украина, АҚШ, Нигерия, Яқин Шарқ мамлакатларида ҳам Н.к. ишга туши-рилди.
Ўзбекистон Республикаси ҳудудида нефть ва газлилиги аниқданган 5 реги-онда (Бухоро—Хива, Устюрт, Сурхон-дарё, Ҳисор жан.-ғарби ва Фарғона) нефть ва газни қидириш бўйича регио-нал ишлар олиб борилмокда. Натижада 450 дан ортиқ суюқ ва газсимон углеводород йиғилмалари аниқланган бўлиб, улар 155 конда мужассамлашган.
Ҳоз.гача маълум бўлган конларда углеводород захираси миқдори бўйича

	Дунёдаги нефть қазиб олувчи
	асосий мамлакатлар
	

	Мамлакат
	2001 йилда қазиб олинган нефть, млн.т
	Максимал қазиб олинган нефть
	Қудукдар-нинг ўртача маҳсулдорли-ги, т/сут
	Аҳоли жон бошига йиллик қазиб олиш, т/сут

	
	
	млн.т
	йил
	
	

	Саудия Арабистони
	403,2
	495
	1980
	708
	20,6

	Россия
	317,6
	569
	1988
	8,35
	2,18

	АҚШ
	291,2
	474
	1970
	1,43
	1,08

	Эрон
	178,4
	300
	1974
	436
	2,79

	Хитой
	162,8
	162,8
	2000
	6,17
	0,13

	Норвегия
	160,8
	160,8
	2000
	727
	36,5

	Мексика
	152,5
	171
	1998
	140
	1,66

	Венесуэла
	152,0
	193
	1970
	26,7
	6,44

	Ироқ
	134,1
	168
	1979
	218
	6,10

	Буюк Британия
	126,9
	137
	1999
	239
	2,16

	Бирлашган Араб Амирликлари
	109
	123
	1992
	137
	43,6

	Канада
	100,0
	119
	1998
	5,38
	3,32

	Нигерия
	99,6
	112
	1974
	91,8
	11,7

	Кувайт
	80,7
	151
	1975
	280
	36,7

	Ливия
	70,4
	159
	1970
	131
	13,0

	Индонезия
	69,0
	84
	1977
	21,1
	0,32


Конлардан нефть чиқариш. биринчи ўринда (74,3%) кичик, иккин-чи ўринда ўрта (14,4%), учинчи ўринда йирик (10%) ва тўртинчи ўринда (1,3%) уникал конлар туради. Углеводород кон-ларининг 66% Бухоро—Хива, 17,5% Фарғона, 7% Сурхондарё, 5,7% Ҳисор жан-ғарби ва 3,2% Устюрт регионлари-да жойлашган. Маҳсулдорликнинг стра-тиграфик диапазони палеозойдан (Устюрт региони) неоген (Фаргона региони) ётқизиқлари оралиғини қамраб ол-ган. Фарғона регионида қидирув ишлари жадал олиб борилди. Дастлабки кон (Чи-мён) 1900 й.да очилган. 1980-й.ларнинг бошигача Фарғона региони нефть қазиб олиш, захираларни ошириш суръати бўйича Ўзбекистонда етакчи ўринда эди.

Фарғонадаги нефть конларини ўрганиш ва ўзлаш-тиришда ўзбекис-тонлик олимлардан О.М. Акрамхўжаев, П. К.Азимов, О. С. Вялов, М. С. Сайда-лиева, А. Ҳ. Ҳожи-матов ва б. салмоқ-ли ҳисса қўшдилар. 1985 й.дан бошлаб суюқ углеводород-ларни чиқариб олиш бўйича Бухоро—Хива региони Фаргона регионидан ўзиб, Ўзбекистон-да етакчи ўринни эгаллади. Бу регионда нефть, газ ва конденсат захираларини оширишда Н. X. Алимухамедов, Т. Л. Бо-божонов, А. В. Вахрбов, А. Г. Иброхимов. В. А. Кулагин ва б. бир қанча олим ва и.ч. мутахассисларининг ҳиссаси бор.
Ўзбекистонда саноат аҳамиятига эга бўлган 86 та нефть кони очилган, улар-дан 36 таси нефть конлари, 24 таси нефть-газ ва газ-нефть конлари ва 26 таси нефть-газконденсат конлари тои-фасига киритилган ва ҳоз. нефть 63 кон-дан чиқариб олинмокда. Ҳоз. нефть қазиб олиш суръатида разведка қилинган нефть захираси республика эҳтиёжини 30 й.дан ортиқроқ муддатга таъминлай-ди. 14 та нефть конида разведка ишлари

олиб борилмоқда ва уларнинг жами захираси 185 млн. т ни ташкил этади.
Узбекистан регионлари бўйича нефт-нинг башоратли ресурслари нотекис так,-симланиб, уларнинг асосий кисми Фаргона (74,8%) ва Сурхондарё (10,5%) регионларида мужассамланган. Фарғона регионида нефтнинг башорат қилинган ресурслари, асосан, палеоген ва неоген ётқизикларида баҳоланган.
Бухоро—Хива регионида нефтнинг башорат қилинган ресурслари юқори юранинг карбонат ётқизиқлари ва қуйи бўрнинг терриген ётқизиклари б-н бог-лик. Ўртача ва нисбатан йирик нефть конларининг очилиши Сурхондарё мегасинклиналининг туз ости ётқизиқ-ларида кутилмокда. Устюрт региони Каспий олди синеклизаси б-н таққос-ланганда геологик тузилишдаги ўхшаш-ликлар аникланиб, бу регионда палеозой ётқизиқларининг нефтлилигини баҳолаш имконини берди.
Ўзбекистонда нефть қазиб олиш узок, йиллик соҳа бўлишига қарамасдан шўролар режими даврида ўз эҳтиёжи-ни қоплай олмаганлиги сабабли ҳар йили 6,0 млн. т нефть четдан олиб ке-линар эди. Мустақиллик йилларида Ўзбекистонда нефть қазиб олиш суръати динамик тарзда ўсиб бормоқда (1999 й.да 8,2 млн. т) ва суюқ ёқилғига бўлган эҳтиёж тўла қопланмоқца. НЕФТЬ САНОАТИ — оғир саноат со-ҳаси. Нефть ва газ конларини қидириш, кон қудуқлари қазиш, нефть ва нефть б-н аралаш чиқадиган газни қазиб олиш, нефть газини қайта ишлаш, нефтни қувурлар орқали жўнатишни ўз ичига олади. Н.с. нефть қудуқларини механик усулда қазишга ўтилган давр-дан (АҚШ, 1859) ривожлана бошла-ди, деб ҳисобланади. Россияда 1-нефть қудуғи Кубанда 1864 й.да қазилган. Н.с. Канадада 1862 й.дан, Венесуэлада 1917 й.дан, Эронда 1908 й.дан пайдо бўлган.
Ўзбекистонда дастлабки нефть кони 1904 й.да очилган (Фаргона водийсида-ги Чимён нефть конида 278 м чуқурлик-дан суткасига 130 т нефть олинган). Ўша йили Ванновск (ҳоз. Олтиариқ) т.й. ст-ясида нефтни кайта ишлаш з-ди ишга туширилди. Ўзбекистонда нефть саноа-тининг пайдо бўлиши шу санадан бош-ланади. Кейинроқ Фаргона ботиғида Ёрқўтон, Селрохс конлари ҳам очилди, Чимён-Ванновск нефть қувури қурил-ди, нефтни қайта ишлаш з-ди кенгай-тиридди. Шу даврда рус ва чет эл капитали нефть қазиб олиш, уни кайта ишлаш, нефть маҳсулотларини сотишни тўла ўз назоратига олди. «Санто» — Ўрта Осиё нефть савдоси ширкати ташкил этилди. 1913 й.да жами 13 минг т нефть

қазиб олинди. Октябрь тўнтаришидан кейин нефть конлари ва нефтни қайта ишлаш корхоналари национализация қилиниб, нефть конларини излаш, ишга тушириш ҳам шўролар ҳокимияти их-тиёрига ўтказидди. Ўзбекистонга бошқа республикалардан, айниқса, Россиядан кўплаб мутахассислар кела бошлади. Қўқон ш.да «Ўзбекнефть» (1924), Тер-миз ш.да «Термизнефть» (1936) трест-лари ташкил қилинди. Қўқон нефть тех-никуми (1935) очилди. Урушгача бўлган даврда Сурхондарё вилоятида ҳам нефть конлари очилди ва ишга туширилди (1935; Учқизил, Хавдаг). 1940 й.да мам-лакатда нефть олинадиган конлар сони 11 тага етказилди.
1941—45 й.ларда янги нефть конлари (Фарғона водийсида Жан. Оламушук, Полвонтош, Андижон) очилди ва тез фурсатда ишга туширилди. Олтиариқ з-ди кенгайтирилди. Ўша даврда респуб-ликада нефть саноатининг инфратузйл-маси ҳам вужудга келди. 1941 й.да 196 минг т, 1945 й.да 478 минг т нефть қазиб олинди, 50-й.лардан нефть конларида телемеханизация воситалари қўлланил-ди, турбинали бурғилаш жорий қилина бошлади. 1959 й.да Фарғона водийси ва Сурхондарё вилоятидаги 9 нефть кони-нинг ўзидан 1460 минг т дан зиёд нефть олинди. Уша даврда Бухоро-Хива ҳудуд-ларида топилган нефть конлари ишга туширилди, уларнинг негизида нефть ва газ қазиб олиш бошқармаси ташкил этидди. 70-й.лар бошидан айрим нефть конларидаги захираларнинг тугаши на-тижасида нефть қазиб олиш камайди. Янги нефть конларини топиш учун чу-қур қудуклар қазиш ўзлаштирилди. Во-рухда 5200 м, Ғумхонада 5670 м, Чуст-Попда 5805 м, Мингбулоқда 6006 м ўта чу кур нефть қудуклари бурғиланди.
1985 й.да Бухоро-Хива провинцияси-да яхши таркибли, нефть-газ конден-сатли Кўкдумалоқ кони очилди.
Узбекистан Республикаси мустакил-ликка эришганидан сўнг Н.с.ни ривож-лантириш масаласи муҳим ишга айлан-ди. 1992 й. 23. дек.да нефть ва газ саноа-ти ҳамда у б-н боғлиқ барча корхона, ташкилот, муассасалар ягона бошка-рувга бирлаштирилиб, «Ўзбекнефтгаз» миллий корпорациям ташкил этилди. 1993 й. Фарғона ботиғининг ўта чуқур қатламларидан (Мингбулоқ тузилмаси-дан) нефть отилиб чикди (қидирув-бурғилаш ишлари давом этмоқда). Республика нефть саноати халқ хўжали-гининг нефтга бўлган талабини тўлиқ қондириш имкониятларига эга. Айниқ-са, Кўкдумалоқ кони жадал суръатлар б-н ишга туширилди. 1995 й.да Ўзбе-кистонда 7 млн. т га яқин нефть ва конденсат қазиб олинди. 1991—2003 й.лар-

да Ўзбекистонда нефть ва газ конденса-тини олиш 2,8 марта ошди (1990 й.да 2,81 млн. т; 1997 й.да 7,9 млн. т) ва 1995 й.да нефть импортини тугатиб, республика-нинг нефть мустақиллигини таъминлашга имкон яратди. 2001 й.нинг янв.га келиб Ўзбекистонда 59 кондан нефть олинди, 17 та кон ишлатишга тайёрланган ва кон-сервацияда. 13 та кон қидирув ҳолатида. Нефть қазиб олиш ва конларни излаб-текшириш бўйича Ўзбекистон — Малайзия қўшма корхонаси (Ўз-Малойл) (1994) ташкил этилди. Узбекистан нефть мустақиллигига эришгач, четдан нефть ва нефть маҳсулотлари ташиб келтириш-га зарурат крлмади. 2000 й.да Ўзбекистон Н.с.да газ конденсата б-н бирга 7,53 млн. т нефть қазиб олинди.
Нефть-кимё саноатининг ривожла-ниши туфайли ҳоз. замон иқтисодиё-тида нефтнинг аҳамияти ортиб бормоқ-да. Жаҳонда Н.с. АҚШ, Россия, Буюк Британия, Саудия Арабистони, Эрон, Қувайт, Венесуэла, Хитой ва б. мамла-катларда ривожланган.
Абдураҳим Ортщов.
НЕФТЬ СУВЛАРИ, нефть конларидаги сувлар — нефтли гори-зонтлардаги ер ости сувлари; нефть ва унда эриган газ б-н бевосита алоқада бўлади. Нефть қатламларида ва нефть уюмларига нисбатан жойлашишига қараб қуйидаги Н.с. фарқ қилинади: чекка (контурли) сувлар — нефть уюмидан қуйида жойлашган; остки (тўшак) сувлар— қал-қиб турган нефть уюмининг тагида жойлашган; устки сувлар— нефтли кат-ламининг устида жойлашган; боғ-ланган сувлар — ғоваклар юзаси-ни ўраб олувчи нефть катламида майда капилляр найчаларни тўлдирувчи сув; сунъий киритилган сув — нефть уюмларини чиқариб олишда бо-симни зарур даражада саклаб туриш учун киритилади. Н.с.нинг геокимёвий таркиби маҳсулдор горизонт ва уюм таркибининг литологик хусусиятлари б-н боғлиқ. Нефть уюмларининг чекка Н.с.да органик кислоталар, бензол, фенол, оғир карбонсувларнинг кон-центрацияси юқори бўлади. Газ уюм-ларидаги сувларда, одатда, органик қўшимчалар кам. Кўпинча Н.с.нинг таркиби катта майдонларда деярли ўзгармайди. Нефть уюмлари б-н бевосита туташган сувлар (чекка ва остки)-нинг минераллашуви (200 г/л гача ва ундан зиёд), газга тўйинганлиги, метан ва бензол, аммонийнинг микдори ўзига хос хусусиятларга эга. Гидрокар-бонат-натрийли Н.с. эса кам (10 г/л гача) минераллашган. Н.с.ни ўрганиш нефтни қидириш, разведка қилиш ва кондан чикариб олишда аҳамияти катта.

Кўпинча Н.с. шифобахш минерал сув сифатида ёки ундан йод, бром, бор, радий, барий, стронций ва б. олишда фойдаланилади. Нефть б-н бирга чиқа-диган Н.с. қаттиқ ноорганик тузлар ҳосил килиши сабабли нефть қазиб олишни мураккаблаштиради. Бунинг олдини олиш учун Н.с. тузсизлантирилади ёки нефть сувсизлантирилади. НЕФТЬ ЭКСПОРТ ҚИЛУВЧИ МАМ-ЛАКАТЛАР ТАШКИЛОТИ, ОПЕК (Organization of Petroleum Exporting Countres, OPEC) — нефть казиб. олишни ва аъзо мамлакатларнинг нефть экспорта сиёсатини мувофиклаштирувчи ҳамда аъзо мамлакатлар манфаатлари-ни ҳимоя қиладиган халқаро товар ташкилоти. Ташкилот расман 1960 й.да Венесуэла ташаббуси б-н Бағдод кон-ференциясида ташкил этилган. Низо-ми Каракас (Венесуэла)да 1961 й.да қабул қилинган ва кейинчалик кўпги-на ўзгартиришлар киритилган. Эрон, Ироқ, Кувайт, Ливия муассис мамлакатлар ҳисобланади. Аъзо мамлакатлар Жазоир, Венесуэла, Габон, Индонезия, Ироқ, Эрон, Ливия, Катар, Кувайт, Нигерия, БАА, Саудия Арабистони, Эквадор (2003).
20-а.нинг 80-й.лари 2-ярмида бу таш-килотга кирмайдиган мамлакатлар ва Саудия Арабистонидан нефть таклифи-нинг ўсиши натижасида ОПЕКнинг таъсири кескин пасайди. Ҳоз. халқаро иқтисодий муносабатларда таъсир до-ираси ҳамон кучли. Ташкилотнинголий органи — йилига 2 марта чақирилади-ган конференция бўлиб, унда ишти-рокчи мамлакатлар и.ч. стратегияси ва нархлар кўриб чиқилади ва тасдикла-нади. Идораси Австрияда жойлашган. НЕФУД — Арабистон я.о.даги бир неча қум чўллари. Саудия Арабистони ҳудудида. Энг йириклари: Катта Нефуд, Кичик Нефуд ва Нефуд-Даҳи.
Катта Н ефуд Арабистон я.о.нинг шим. қисмида жойлашган. Майд. 670 минг км2. Уз. 500 км, эни 300 км гача. Бал. 600—1000 м ли платода жойлашган бўлиб, қум тепалар ва тошлоклар-дан иборат. Қуруқ ўзан кўп. Иқлими тропик, кескин континентал иклим. Янв.нинг ўртача т-раси 10° дан юкрри (баъзан —11° гача пасаяди), июлники 30° (максимал т-ра 54°). Йиллик ёғин 100 мм. Кучли шамоллар эсади. Ўсим-ликлари сийрак. Сиртлон, чиябўри, ке-мирувчилар, калтакесаклар яшайди. Чекка қисмида қудуқ ва воҳалар бор, кўчманчи чорвачилик ривожланган (қўй, туя боқилади). Кичик Нефуд (Да\но) Арабистон я.о.нинг марказий қисмидаги чўл, Катта Нефуд б-н Руб ул-Холи чўллари оралиғида. Уз. 1200 км, эни 20—70 км. Ўртача бал. 450 м.

Қум уюмлари кўчиб юради. Ўсимлиги жуда сийрак. Нефуд-Да\и Арабис-тон я. о.нинг марказий қисмида. Уз. 500 км, эни 100 км гача. Ўсимлиги жуда сийрак, қум уюмлари кўчиб юради. НЕЪМАТЛАР — кишиларнинг кун-далик ҳаётий эҳтиёжларини қонди-ришга, уларга наф беришга қодир бўлган жами нарсалар. Н. истеъмол Н.лари (кишиларнинг бевосита эҳти-ёжларини қондиради), ресурслар (истеъмол Н.лари и.ч. учун зарур Н.)га; ўз тузилмасига кўра, хусусий ва иж-тимоий Н.га бўлинади. Хусусий Н. якка истеъмол этиладиган, ижтимо-ий Н. бутун жамият фойдаланиши мумкин бўлган, истеъмолда чеклаш бўлмаган Н.дир (қ. Моддип фаровон-лик). Н. истеъмолга очиклиги жиҳати-дан меъёрий (истеъмолчиларнинг да-ромадлари ўсишига қараб истеъмол қилиниши, талаб ортиб борадиган Н.) ва чекланган (ноёблиги ёки миқ-дори чекланганлиги сабабли и.ч. ва тақсимлаш зарур бўлган Н.)га бўли-нади. Чекланган Н.га талаб уларнинг микдоридан анча ортиқ бўлгани учун ҳам улар нархга эга бўлади. Ҳаво, қуёш нури кабиларни истисно қилганда амалда барча Н. чекланган Н. сираси-га киради.
НЕЪМАТОВ Сойибжон Содиқович (1941. 16.4, Андижон) — кимёгар олим. Узбекистан ФА акад. (1994), техника фанлари д-ри (1980), проф. (1984), Тошкент политехника ин-тини тугат-ган (1965). Тошкент автомобиль йулла-ри ин-тида кафедра мудири (1972— 78), Ўзбекистон Олий ва ўрта мах-сус таълим вазири ўринбосари (1978— 85), Тошкент политехника ин-ти «Композицией ма-териаллар» и.т. бўлими мудири (1985-89), «Композит» илмий-техника маркази бош ди-ректори (1990—92), «Фан ва тараққиёт» илмий-технология комплекси раиси (1992 й.дан). Асосий илмий ишлари қаттиқ жисмлар механокимёси, мод-даларнинг радиоактивлик, магнит май-дони, электр қуввати таъсирида иш-қаланишини камайтириш, тебраниш қувватини ютиш, энергия ва моддий ресурсларни тежашга имкон берадиган технологияларни кашф этишга оид. Унинг раҳбарлигида полимер мате-риаллар ва саноат чиқиндилари асоси-да самарали антифрикцион, ейилиш-га ва емиришга бардошли, тебранишга чидамли композицион материаллар

олиниб, машинасозлик, қурилиш, қ.х. ва б. соҳаларда қўлланган. «Меҳнат шуҳ-рати» ордени б-н мукофотланган (2000).
Ас: Адгезионные и прочностные свойства полимерных материалов и покрытий на их основе, Т., 1979; Основы создания полимерных композитов, ФРГ, США, Япония, Т., 1986; Композиционные материалы на основе неорганических и органических веществ, Т., 1994. НЕЪМАТОВА Адолат (1949.6.3, Олти-ариқ тумани) — Узбекистан Респуб-ликаси халқ ўқитувчиси (1995). Фарғо-на пед. ин-тини тугатган (1970). 1971 й.дан Олтиариқ тумани, Шаҳрихон, Тошкент ш. мактабларида узбек тили ва адабиёти, чет тили ўқитувчиси. 1984 й.дан Мирзо Улуғбек туманидаги 223-мактабнинг бошлангич синф ўқитув-чиси. Иш фаолияти давомида ўзини моҳир педогог сифатида намоён этди. 1994/95 ўқув йилида 1 й.да икки синф дастурини (1—2-синфлар) ўқитиш та-шаббуси б-н чиқиб, уни ўзи амалга оширди. Биринчилардан бўлиб «Одоб-нома» синов-тажриба дарении олиб борди. 1—4-синфлар учун «Одоб сабок,-лари» даре режаси ва дастури, «Одоб-нома» дарелиги ва методик қўлланма-си муаллифларидан бири. НЕЪМАТОВА Назокат(1922.21.3 - Бу-хоро — 2002.31.1) — Узбекистан халк, артисти (1950). Саҳна фаолиятини Бухо-ро ёш томошабинлар театрида бошла-ган (1938). 1941 й.дан Бухоро вилоят му-сикали драма ва комедия театрида. Ёким-ли ширадор овози (драматик сопрано) драма б-н бир қаторда мусиқали драма-ларда ҳам ранг-баранг лирик қахрамон-лар образини яратиш имконини берган. Гулнор (Ш.Саъдулла, халқ мусиқаси, «Ёрилтош»), Лайли (Хуршид; Т. Соди-қов, Р. Глиэр, «Лайли ва Мажнун»), Зуҳра (С. Абдулла; Т. Жалилов, «Тоҳир ва Зухра»), Ширин (К. Яшин; Ю. Ража-бий, Б. Надеждин, «Фарҳод ва Ширин»), Санам (А. Бобожон; К. Отаниёзов, «Азиз ва Санам»), Сонни (Б. Гарги; М. Ашра-фий, «Мирза Иззат Ҳиндистонда») каби бош қаҳрамонлар сиймосини гавдалан-тирган. Драмаларда Жамила («Бой ила хизматчи»), Гули («Али-шер Наво-ий»), Катерина («Момо-қалдироқ») "^J. сингари об-
разлар ярат-
ШМ?Л*&
ган.
Назокат Неъ-матова Зуҳра ролида(«Тоҳир ва Зухра»).

НЖАМЕНА — Чад пойтахти. Шари дарёсининг ўнг соҳилида, унга Логоне дарёси қуйилишида жойлашган. Шари-Багирми префектурасининг маъмурий маркази. Иклими экваториал, муссон-ли иклим. Янв. нинг ўртача т-раси 24°, июлники 27,7°. Йилига 648 мм ёғин ёғади. Аҳолиси 530,1 минг киши (1990-й.лар ўрталари). Транспорт йўллари ту-гуни. Аэропорти халқаро аҳамиятга эга. Шаҳарга 1900 й.да Франциянинг Марказий Африкадаги ҳудудларининг маъмурий маркази сифатида асос солин-ган ва командир Лами номи б-н 1973 й.гача Форт-Лами деб аталган. 1920—
Нжамена шаҳри. Миллий музей.
58 й.ларда Франциянинг Чад мустам-лакасининг маъмурий маркази. 1958 й.дан Чад мухтор Республикаси, 1960 й.дан мустақил Чад давлати пойтахти. Н.да президент қароргоҳи, Миллий мажлис, ҳукумат муассасалари ва б. жойлашган. Мамлакатнинг муҳим иқти-содий, савдо-молия ва маданий маркази. Озиқ-овқат ва енгил саноат кор-хоналари мавжуд. Қурилиш материал-лари ишлаб чиқарилади. Пахта, чорва б-н савдо қилинади. Ун-т, миллий музей бор. Меъморий ёдгорликлардан Катта маежид, собор ва б. сакланган. НИАГАРА ШАРШАРАСИ - Шим Аме-рикадаги шаршара, Эри ва Онтарио кўлларини бирлаштириб турувчи Ниагара дарёсида. Бундан 8—9 минг йил оддин доломитли оҳактош ва гилли сла-нецлардан тузилган жарликда ҳосил бўлган. Н.ш. орол б-н 2 қисмга (чап то-монда — Канада ҳудудидагисининг кенг-лиги 800 м, бал. 48 м, ўнг томонда — АҚШ ҳудудидагисининг кенглиги 300 м, бал. 51 м) бўлинган. Йирик ГЭС курил-ган. Н.ш. ёнидан, Канада тарафида, кема қатнайдиган канал казилган. Туристлар кўп келади (333-б.даги раемга қ.). НИАМЕЙ — Нигер пойтахти. Мамлакатнинг муҳим сиёсий, иқтисодий ва маданий маркази. Ниамей департаменти-нинг маъмурий маркази. Нигер дарёси
НИГЕР

Ниагара  шаршараси.
соҳилида, 163 м баландликда жойлаш-ган. Иқлими субэкваториал иклим, ўрта-ча йиллик т-ра 25°. Йилига 350 мм ёғин ёғади. Аҳолиси 627 минг киши (1999).
19-а. охирларида Н. ўрнида қишлоқ бўлган. 1926 й.да Нигер француз мус-тамлакасининг маъмурий маркази Зин-дер ш.дан Н.га кўчирилган. 1960 й. ав-густдан Нигер Республикаси пойтахти.
Муҳим транспорт йўллари тугуни, Нигер дарёсидаги пристань. Аэропор-ти халқаро аҳамиятга эга. Қ.х. райони-нинг савдо маркази. Тўқимачилик ф-каси, озиқ-овқат саноати корхонала-ри мавжуд. Қурилиш материаллари, мебель, қ.х. анжомлари ишлаб чиқа-рилади. Ҳунармандчилик ривожланган
Ниамей шаҳридаги замонавий бино ва ма-қаллий чайла уйлар.

(кулолчилик буюмлари, тери, кумуш, олтин ва ёғочдан турли буюмлар тайёр-ланади). Иссиклик электр ст-яси ишлаб турибди. Президент саройи, меҳ-монхоналар, ун-т (1973), Соғлиқни сақлаш миллий мактаби, Геол. ва кон-чилик ишлари бўйича бюро, тропик ўрмончилик техника маркази, қ.х. ин-ти каби илмий муассасалар, миллий музей бор.
НИВАЛ ИҚЛИМ — крр эриб ва буғ-ланиб улгурмайдиган иқлим. Абадий қор қатлами ҳосил бўлиб, музлик бош-ланишига сабаб бўлади. Қор иқли-ми ҳам дейилади.
НИВАЛ МИНТАҚА, мангу қорлар минтақаси — тоғлардаги энг юқори табиий баландлик минтақаси; одатда, қор чизиғидан юқорида жойлашган бўлади. Қутбий ва ундан қуйироқдаги ўлкаларда денгиз сатҳига қадар ёйил-ган. Қор бўронлари ва қор кўчкилари сабабли ҳамда муз тилларининг янада қуйироққа силжишидан Н.м. элементла-ри қор чизиғидан \ам пастроққа туши-ши мумкин. Марказий Осиёдаги тоғлар-нинг чўл зонасида Н.м. чегараси энг юқори (айрим жойларда 6500 м дан баланд )дан ўтади. Н.м. ландшафти учун қор уюмлари ва музликлар, қоя ва қурум-лар хос. Совукдан физик нураш жараён-лари жадал кечади. Органик ҳаёти яхши ривож топмаган. Ўсимлик қоплами (мох, лишайник ва баъзи юксак ўсимликлар) жуда сийрак, ҳайвонлар кам учрайди; фақат қуш ва ҳашаротларнинг айрим турлари муқим яшайди. НИВЕЛИР (франц. niveler — тўғрила-моқ, бараварламоқ) — геодезик асбоб. Ердаги икки нуқта баландликлари фар-қи (нисбий баландлиги) ни горизон-тал визир нури б-н, шу нуқталарга тик ўрнатиладиган Н. рейкалар ёрдамида аниклайди. Тузилиши бўйича улар икки тур — визир нури цилиндрик адилак (сув тарози) ёрдамида горизонтал ҳолатга келтириладиган Н.га ва визир нури ўз-ўзидан горизонтал ҳолатга ке-ладиган (компенсаторли) Н.га бўлина-ди. Биринчи турдаги Н.нинг асосий қисмлари — қараш трубаси ва унинг ён қисмига ўрнатилган цилиндрик адилак; иккинчи турдаги Н.да — қараш трубаси ва унинг ички қисмида жойлашган оптик призмали компенсатор ҳисобланади. Компенсатор механик маятник бўлиб, унинг оптик призма-си металл ёки синтетик икки толали ингичка ипда осиб қўйилган бўлади. У 15' (минут) гача қия бўлган визир нур-ни автоматик равишда горизонтал ҳолатга келтириб беради. Аниклиги бўйича Н. аниклиги юкрри (1 км масо-фага нивелирлаш аниклиги 0,5—1,0

мм), аниқ (2—3 мм) ва техник (10 мм) Н.га бўлинади. Н.лар асосий геодезик ва топографик ишларда, барча турдаги қурилиш ишларида, ноёб бинолар ва мураккаб иншоотларнинг чўкиши ҳодисаларини кузатишда, Ер қобиғи вертикал ҳаракатини ўрганишда ва б. мақсадларда кенг қўлланади. НИВЕЛИРЛАШ — геодезик ўлчаш-нинг бир тури; ер нуқталари баландликлари фарқи (нисбий баландлиги) аникланиб, улар орқали ушбу нуқта-ларни қабул қилинган бошланғич сатҳ-дан ҳисобланадиган баландликлари топилади. Ўзбекистон ҳудудида бажа-риладиган асосий геодезик-топографик ишларда нуқталар баландлигини Кронштадт (Санкт-Петербург) футштоги-нинг ноль чизиғи (штрихи)га нисбатан ҳисоблаш қабул қилинган (қ. Мутлақ баландлик). Н.ни бажариш услубига қараб геометрик Н., тригонометрик Н., физик (гидростатик, барометрик ва аэро) Н. ва стереофотограмметрик Н. турларига бўлинади. Геометрик Н. горизонтал визир нур, тригонометрик Н. эса кия визир нур ёрдамида бажарила-ди. Стереофотограмметрик Н. бир жой-нинг иккита қўш аэросуратларини мах-сус оптик асбоб (мае, стереоскоп)да кузатиб ҳосил қилинадиган жой рель-ефи моделида ўлчаб бажарилади. Геометрик Н. нисбатан содда ва аниклиги юқори бўлиб, амалда жуда кенг қўлла-нади; тригонометрик Н. эса аниқлиги нисбатан паст, у тоғли ҳудудларда қўл-ланади. Катта ҳудудларнинг топофафик хариталарини тузишда стереофотограмметрик Н. асосий ҳисобланади. НИВХЛАР (ўзларини — нивх деб ата-шади; эски номлари — гиляклар) — Россия Федерациясидаги халқ, Амур дарёси қуйи оқими бўйлари (Хабаровск ўлкаси) ва Сахалин о.нинг туб аҳоли-си. 4,6 минг киши (1990-й.лар ўртала-ри). Нивх тилида сўзлашади. Диндорла-ри — православлар; анъанавий диний эътикрдлар мавжуд. НИГЕР — Ғарбий Африкадаги даре, Гвинея, Мали, Нигер ва Нигерия ҳудудларидан оқади. Уз. 4160 км, ҳав-засининг майд. 2092 минг км2. Каттали-ги жиҳатидан Африкада Нил ва Конго дарёларидан кейин 3-ўринда туради. Леон-Либерия қирларидан Жолиба номи б-н бошланиб, юқори қисмида тоғлар орасидаги тор водийлардан, сўнгра Судан текисликларидан оқади. Текисликда кўплаб тармоқ ва ўзанлар-га бўлинади, Томбукту ш. яқинида улар яна ягона ўзанга бирлашади. Қуйи оқимида кенг водийдан оқиб, дельта ҳосил қилиб (майд. 24 минг км2) Атлантика океанининг Гвинея қўлтиғига қуйилади. Йирик ирмоқлари: ўнгдан —

Бани, Мило, чапдан — Сокото, Каду-на, Бенуэ. Июнь— окт.да, қуйи оқими-да фев.—апр.да серсув булади. Даре ёзги муссон ёмғирларидан сув олади. Йиллик ўртача сув сарфи 9300 м3/сек. (максимал 35 минг м3/сек). Даре йилига 300 км3 сув, 67 млн. т лойқа келтиради. Айрим қис-мида кема қатнайди, ГЭС курилган. Ба-лиқ овланади. Н. соҳилида Куруса, Бамако, Томбукту, Ниамей, Жобба, Порт-Харкорт ш.лари жойлашган. НИГЕР (Niger), Нигер Республи-каси (Republique du Niger) —Ғарбий Африкадаги давлат. Майд. 1267 минг км2. Аҳолиси 10,63 млн. киши (2002). Пой-тахти — Ниамей ш. Маъмурий жиҳат-дан 7 департаментга, улар округларга, округлар коммуналарга бўлинади.
Давлат тузуми. Н. — республика. Амалдаги конституциям 1999 й. 18 июлдаги референдумда маъқулланган. Конституцияга биноан, давлат бош-лиғи — президент. Қонун чиқарувчи қокимиятни Миллий мажлис (бир па-латали парламент), ижроия ҳокимият-ни президент бошчилигидаги ҳукумат амалга оширади.
Табиати. Н. ҳудудининг кўп қисми Саҳрои Кабирда, бал. 200—500 м гача бўлган плато. Энг баланд жойи 2022 м (Аир платосида, Идукальн-Тагес тоғи), жан.-ғарби Нигер дарёсининг ўрта оқимидаги водий. Н.да олтин, уран, қалай рудалари, вольфрам, ниобий, темир, кўмир, фосфорит, платина кон-лари бор. Чад кули сойлигида ош тузи қатламлари топилган. Н.нинг шим. ва шим.-шарқида иклим чўл тропик, жан. ва жан.-ғарбида субэкваториалдир. Энг салқин ойлари — дек., янв.да ўртача т-ра 20—24°, энг иссиқ ойи — майда 32— 34°. Ўртача ёғин шим. ва шим.-шаркда 100 мм дан кам, жан. ва жан.-ғарбда 600—800 мм. Жан.-ғарбида мамлакатда-ги йирикдарё— Нигер оқибўтади. Жан. ва жан.-ғарбида акация, баобаб, дум-пальма, қовун дарахти ва б. усади. Шим. саванна ва чўл ўсимликларидан иборат. Ёввойи хайвонлардан шер, фил, буйвол, жирафа, кийик, чиябўри, сирт-

лонлар бор. «Дубль-Be» («W») миллий боғи ташкил этилган.
Аҳолиси. Н.да аҳолининг 50% га яқинини хауса элати ташкил этади. Сонгай ва жерма, кануру ва тубу, туарег, фульба ва б. ҳам яшайди. Аҳоли-нинг тахм. 90% и ислом динига, бир қисми христиан динига, қолганлари эса маҳаллий анъанавий динларга эъти-қод қилади. Расмий тил — француз тили. Асосий шаҳарлари: Ниамей, Ага-дес, Зиндер,  Маради, Тахва.
Тарихи. Н. ҳудудида қадимдан аҳоли яшаб келган. Аир тоғлиги, Тенер чўли, Агадес ш.даги археологик қазишмалар-да неолит даврига мансуб ашёлар топилган. Қад. одамлар ёввойи мевалар-ни териб кун кечирганлар, овчилик ва чорвачилик б-н шуғулланганлар. Мил. 1-а.да Сахрои Кабирнинг жан.га рим-ликлар кириб келган. Араб ва барбар савдогарлари келиши б-н ислом дини тарқалган. 7—19-а.ларда Н.нинг айрим қисмлари ўрта аср Ғарбий Судан дав-латлари — Сонгай ва Канем таркиби-да бўлган. 18-а. урталарида Нигер дарёсининг соҳиллари туареглар қул ости-га утган. 19-а.да Н. ҳудудида европалик-ларнинг бир неча экспедицияси бўлган. 1898 й.дан французлар Н.ни мустам-лака қилишга киришдилар. 1901 й. Н. Франция Ғарбий Африкаси (ФҒА)га кирувчи Юқори Сенегал таркибига қўшиб олинди. 1922 й.дан Н. ФҒАнинг алоҳида маъмурий бирлиги қилиб аж-ратилди. Мустамлакачилар мажбурий меҳнаттартиботини жорий қидцилар. Н. халқи мустамлакачиларга қарши қўзғо-лонлар кўтарди (1905,1906—14, 1914— 17). Мустамлакачиларга қарши кураш 1-ва 2-жаҳон урушлари ўртасидаги давр-да ҳам давом этди.
2-жаҳон урушидан кейин миллий озодлик ҳаракати бошланди. 1946 й. Нигер тараққийпарвар партияси (НТП) тузилди. 1947 й. Франциянинг «денгиз орти ҳудуди» мақомини олди. 1951 й. НТПнинг сўл қаноти Жибо Бакари раҳ-барлигида партиядан ажралиб чиқиб, Н. демократик иттифоқини тузди. Унинг номи 1958 й. Саваба (Озодлик) деб ўзгартирилди. 1957 й. Ж. Бакари Н. ҳуку-мат кенгашининг бош вазири этиб сай-ланди. 1958 й. 28 сент.да Франциянинг янги конституцияси лойиҳаси ҳақида-ги референдумда Саваба Н.га мустақил-лик берилишини талаб қидди. 1958 й. 18 дек.да Н. Франция Ҳамжамияти тарки-бида ўзини ўзи бошқарувчи республика деб эълон қилинди. 1959 й.да Н. Рес-публикасининг биринчи конституция-Си қабул қилинди. 1960 й. 3 авг.да Н. мустақил республика деб эълон қилин-ди ва у Ҳамжамиятдан чикди.  1960 й.

Нигер герби.
нояб.да Миллий мажлис янги консти-туцияни кабул килди ва НТП раҳбари А. Диорини республиканинг биринчи президенти этиб сайлади. Н.да бир партияли тизим карор топди. Барча жа-моат ташкилотлари НТП назорати ос-тига ўтди. 1961 й.да Франция б-н сиё-сий, иқтисодий ва ҳарбий ҳамкорлик ҳақида битим имзоланди. Франция Н.нинг ташқи савдоси, молияси, му-дофааси, маориф тизими устидан на-зоратни сақлаб қолди. Ижтимоий-иқти-содий сохаларда халқнинг аҳволи яхши-ланмади, омманинг норозилиги кучай-ди. 1974 й. 15 апр.да, 1996 й. 27 янв.да содир бўлган ҳарбий тўнтаришлар ҳам аҳолининг аҳволини яхшилашга олиб келмади. Ниҳоят, 1999 й. 9 апр.даги ҳарбий тўнтариш натижасида мамлакат президенти Иброҳим Барре Майнассар ўддирилди, Миллий мажлис ва ҳукумат тарқатиб юборидди, 1966 й. конституци-янинг амал қилиши тўхтатиб қўйилди. 1999 й. 11 апр.да тасдикланган Миллий яраш кенгаши майор Довуд Малам Ван-кени давлат ва ҳукумат бошлиғи этиб тайинлади. 1999 й. 18 июлдаги референдумда янги конституция маъқулланди. 1999 й. 24 нояб.даги сайловда Мамаду Танжа президент этиб сайланди.
Н. — 1960 й.дан БМТ аъзоси. Миллий байрами — 18 дек. — Республика эълон қилинган кун (1958).
Сиёсий партиялари ва касаба уюш-малари. Тараққиёт жамияти миллий ҳаракати — Нассара, 1988 й. 2 авг.да ташкил этилган; Демократик ва соци-ал конвент, 1991 й.да тузилган; Демократик тикланиш учун мустақил миллий иттифоқ, 1996 й.да ташкил этилган; Миллий иттифоқ ва тараққиёт партияси — Салама; Демократик ва тараққийпарвар ватанпарварлар итти-фоқи партияси. Н. меҳнаткашлари касаба уюшмалари бирлашмаси, 1960 й.да асос солинган.
Хўжалиги. Н. — аграр мамлакат. Мус-тамлакачилик ҳукмронлиги даврида иқтисодиёт, асосан, ер ёнғоқ етишти-ришга ихтисослашган эди. 1960-й.лардан хужаликни давлат томонидан тартибга солиш кучайди, давлат ва аралаш кор-хоналар мавқеи мустаҳкамланди. Ялпи ички маҳсулотда саноатнинг улуши 12%, қ. х. улуши 37,5% ни ташкил этади.

Нигер байроғи.
Қишлоқ хўжалиги энг қолоқ тармоқ қисобланади. Аҳолининг 80% дан кўпроғи шу соҳада банд. Товар маҳсу-лотининг асосий қисмини майда анъ-анавий ярим натурал деҳқон хўжалик-лари беради. Ниамей ва унинг атро-фида йирик механизациялашган хўжаликлар ташкил топа бошлади. Де-ҳқонларнинг ўзаро ёрдам уюшмалари ташкил этилди. Ер ёнғоқ, пахта, шоли етиштирувчи кооперативлар пайдо бўлди. Қ. х. учун яроқли 15 млн. гектар ердан (мамлакат ҳудудининг 12% га яқини) 42% ҳайдаладиган ва бўз ер-лар, 53% яйлов, 4% ўрмон. Деҳқончи-лик мамлакат жан. ва жан.-ғарбида ри-вожланган. Атиги 12 минг га майдон суғорилади, бу жойларда ирригация иншоотлари барпо этилган. Асосий озиқ-овқат экинлари: тариқ, ньебе, маниок, шунингдек, буғдой, маккажўхо-ри, шакарқамиш, батат ва б. Н.да кўчманчи ва ярим кўчманчи чорвачи-лик устун. Кррамол, қўй, эчки, туя, от ва эшак боқилади. Саванналар қов-жирашининг олдини олиш ва яйлов-ларни сақлаб қолиш учун янги ўрмон-лар барпо этилган. Нигер ва Комадугу-Йобе дарёларида, Чад кўлида балиқ овланади.
Саноати. Н.да уран, қалай, гипс, ош тузи, сода қазиб олинади. И. ч. саноати маҳсулотининг 3/4 қисмини озиқ-овқат корхоналари беради. Мара-ди, Магариа ва Матамейдаги ёғ з-дла-ри 130 минг т ер ёнғоқни қайта иш-лайди. Зиндерда ер ёнғоқ тозалайдиган 3 та з-д, ун-ёрма корхонаси, Ниамей-да сут з-ди ва совиткичли кушхона, Тиллабери ва Ниамейда шоли оклаш ф-калари, Ниамей ва Марадида пиво з-длари бор. Тўқимачилик ф-каси, 5 та пахта тозалаш корхонаси, кўнчилик з-ди мавжуд. Бинокорлик материаллари (цемент, сопол тахтачалар), кимё маҳ-сулотлари (совун, упа-элик ва дори-дармон) ишлаб чиқарилади. Автомашина кузови ва тиркамалари йиғилади, мебель ва майда қ. х. анжомлари ва б. ишлаб чиқарилади. Каштачилик, кўнчилик, кулолчилик ички бозорда муҳим ўрин олади. Йилига ўртача 168 млн. кВт-соат электр энергия ҳосил қилинади. Мамлакат эҳтиёжи учун за-рур электр энергиянинг 50% Нигери-ядан олинади.

Н.да т. й. йўқ. Автомобиль йўллари уз. 19 минг км, шундан 3 минг км асфальт -. ланган. Нигер дарёсида кемалар катнай-ди. Ниамей ва Агадесда халқаро аэропорт бор. Четга уран экстрактлари, ти-рик мол ва чорвачилик маҳсулотлари, арахис ёғи, пахта, сабзавот чиқаради, четдан нефть маҳсулотлари, дон, транспорт воситалари ва асбоб-ускуна-лар келтиради. Ташқи савдодаги асосий мижозлари: Франция, Италия, Германия, Япония, Нигерия, Жазоир. Пул бирлиги — Африка франки.
Тиббий хизмати. Н.да 3500 га яқин ўринли 300 дан ортиқ даволаш муас-сасаси, 140 врач хизмат кўрсатади. Соғ-лиқни сақлаш ва ижтимоий ишлар ва-зирлиги соғлиқни саклашнинг марка-зий органи ҳисобланади.
Маорифи, маданий-маърифий ва ил-мий муассасалари. Мамлакат аҳолиси-нинг 90% саводсиз. Мактаб ёшидаги болаларнинг 21% ўқишга жалб этилган. Н. маориф тизими француз тизи-ми таъсирида ташкил топди. 6—7 ёшдан бошлаб болалар бошланғич мактабда 6 й. ўқийди. Ўрта мактаб — 7 й.лик. Дав-латга қарашли бошланғич мактаблар-дан ташқари хусусий мактаблар ҳам бор. Ўқитувчилар нормал (пед.) би-лим юртларида 4 й. мобайнида тайёр-ланади, 4 й.лик ва 1 й.лик пед. курс-лари ҳам бор. Марадидаги техника ли-цейи, Агадесдаги кончилик билим юрти ҳунар-техника таълими беради. Зиндерда фельдшер ва санитарлар тай-ёрловчи миллий мактаб, Ниамейда со-ғлиқни саклаш мактаби, фуқаро авиа-цияси ва метеорология мактаби бор. Олий ўқув юртлари: Ниамей ун-ти, миллий маъмурий коллеж. Ун-т ҳузу-рида Мат. тадқиқот ин-ти, Ижтимоий фанлар тадқиқот маркази, Геол. тад-қиқотлари бюроси ишлайди. Бундан та-шқари, Африка Бирлиги Ташкилоти-
Хаусалар яшайдиган қишлоқ.

нинг тилшунослик, тарих ва оғзаки анъаналар тадқиқот маркази, агрономия тадқиқотлари миллий ин-ти, ветеринария лаб. ва б. мавжуд.
Матбуоти, радиоэшиттириши ва те-лекўрсатуви. Н.да нашр этиладиган газ. ва жур.лар: «Сахел» (француз тилида чиқадиган кундалик ҳукумат газ., 1960 й.дан), «Сахел эбдо» (француз тилида чиқадиган ҳукумат ҳафтаномаси, 1961 й.дан), «Журнал офисьел де ла Репюб-лик дю Нижер» («Нигер Республика-сининг расмий газетаси», француз тилида 2 ҳафтада бир марта чиқадиган ҳукумат хабарномаси, 1933 й.дан), «Нижерама» (ҳар чоракда чиқадиган жур.). Н. матбуот агентлиги миллий ах-борот агентлиги бўлиб, 1987 й.да ташкил этилган. «Сахел овози» радио ст-яси ҳамда Н. радиоэшиттириш ва теле-кўрсатув ҳукумат хизмати мавжуд.
Меъморлиги ва бадиий ҳунармандчи-лиги. Нигер дарёси юқори оқимида яшовчи ўтроқ халкларнинг яшаш жойи гуваладан тўртбурчак қилиб қурилган ясси томли уйлардан иборат. Мамлакат жан.-ғарбида похол кулбалар, шарқида эса гувала ва тошдан курилиб томи ха-шак б-н ёпилган уйлар кўп. Дон омбор-лари дойра шаклида гуваладан 3 м гача баландликда курилиб, тепасидан туйнук крлдирилади. Кўчманчи аҳоли (туарег-лар, фульбелар) тери б-н ёпилган чо-дирларда яшайди. Шаҳар меъморлиги — суданча услубнинг бир тури. Турар жой ва масжидлар сомонлой (банко)дан курилади. Зиндер, Тахуа ва б. жойларда-ги турар жойлар тўғри бурчакли режа-да, пальма устунлардан гумбазли қилиб ёки икки нишабли қамиш томли килиб тикланади. Пештоқига ўзига хос қаба-риқ нақшлар солинади. Ниамей ва б. шаҳарларда европача замонавий уй-жой ва маъмурий бинолар қурилган.
Мамлакат пойтахти ва унинг атрофи-да, хауса элати истиқомат қиладиган вилоятларда босма рангдор нақш солин-ган чарм буюмлар — халталар, эгар-жабдуқлар, шиппаклар, идишлар, ҳатто маржонлар ясалади. Ҳамма жой-да темирчилик, заргарлик, тўқувчилик тарқалган. Бронза ва кумушдан қадама нақш солинган пичоқлар, кумуш би-лагузуклар ва шокилалар, от юганла-ри тайёрланади. Кулолчилик буюмла-ри орасида ботиқ нақшли идишлар аж-ралиб туради. Рангдор (қизил, оқ, зан-гори) газламалар, қовоқ пўстидан ясалган идишлар ишлаб чиқарилади.
Театри. Мусулмон байрамлари кун-ларида саёқ қизиқчилар қишлокларда ёғоч қўғирчоқларни ўйнатиб, масхара-бозлик қилишлари қадимдан давом этиб келади. 20-а.нинг 50-й.ларида таш-

кил этилган маданият марказларида кичик театр труппалари ишлай бошла-ди. Ниамейдаги маданият марказининг директори Дандоби Махаман Н.нинг дастлабки драматургларидандир. Унинг «Эчкининг саргузаштлари» ва «Кабрин Кабра афсонаси» каби пьесаларини мамлакатнинг жуда кўп ҳаваскорлик жамоалари саҳналаштирган. 1964 й.дан буен ҳар йили ўтказиладиган ёшлар ҳаф-тасида мамлакатнинг барча вилоятла-ридан келган драма ва фольклор труппалари мусобақалашишади.
Киноси. Н. мустақилликка эришгани-дан кейин кино и. ч. ривожлана бошла-ди. 1962 й.да «Тўй» деб аталган биринчи фильм дунёга келди (реж. М. Алассан). Ушбу реж.нинг «Ганжанинг ўлими» де-ган мультфильм и 1966 й. Дакарда ўтка-зилган Жаҳон африкалик негрлар санъ-ат ва маданият фестивалида соврин олди. Шундан кейин «Товламачининг қайти-ши», «Мен — нефман», «Кабаскабо», «Учрашув», «Қора булутлар», «Зиёрат-чи», «Сехргар», «Хотин, вилла, машина, пул» каби фильмлар яратилди. НИГЕРИЯ (Nigeria), Нигерия Ф е -дератив Республикаси (Federal Republic of Nigeria) — Ғарбий Афри-када Гвинея қўлтиғи соҳилида жойлаш-ган давлат. Майд. 923,8 минг км2. Аҳоли-си 129,93 млн. киши (2002). Пойтахти — Абужа ш. Маъмурий жиҳатдан 36 штат (state) ва пойтахт округига бўлинади.
Давлат тузуми. Н. — федератив республика. Амалдаги конституцияси 1999 й. 29 майда қабул қилинган. Буюк Британия бошчилигидаги Ҳамдўстликка. аъзо. Давлат бошлиғи президент (1999 й.дан Олусегун Обасанжо). У умумий тўғри ва яширин овоз бериш йўли б-н 4 й. муддатга сайланади ва яна бир марта сайланиши мумкин. Қонун чиқарув-чи ҳокимиятни Миллий ассамблея (икки палатали парламент), ижроия ҳокимиятни президент ва ҳукумат амал-га оширади.
Табиати. Соҳили кам парчаланган камбар пасттекисликдан иборат. Ер юзаси шим.га томон баландлашиб бо-ради. Йоруба, Уди, Жос платолари (энг баланд жойи 1735 м) бор. Платолардан жан.да Нигер ва Бенуэ дарё водийлари жойлашган. Шарқий қисмининг рель-ефи тоғлик, айрим чўққиларининг бал. 2000 м дан ортиқ. Н. \удуди тектоник жиҳатдан Африка платформаси тарки-бига киради. Заминининг метаморфик жинслари мамлакат майдонининг 50% ни ташкил этган. Улар таркибида то-кембрий гнейслари, магматит, амфиболит, кварцит ва сланецлар учрайди. Соҳил яқинидаги ботиқлар денгиз ва континент чўкиндилари б-н тўлган.

Н.нинг Атлантика океани соҳилида нефть ва газ конлари бор. Тошкўмир, лигнит ва қўнғир кумир, ниобий (колумбит), калай, вольфрам, молибден, темир, боксит, марганец, асбест, қўрғошин, pyx ва уран рудаси конлари топилган. Мамлакатнинг шим.-ғарби-да олтин конлари ҳам бор.
Иқлими экваториал муссонли иклим. Шим.да дек.дан мартгача қуруқ шамол-лар эсиб туради. Баҳорда деярли ҳамма жойда ёмғир ёғади. Йиллик ёғин 500— 4000 мм. Ички минтақаларда энг иссиқ ой (апр. ёки май)нинг ўртача т-раси 25— 33°, энг салқин ой (дек. ёки янв.)ники 20—27°. Йирикдарёлари: Нигер ва унинг ирмоклари ҳамда Комадугу-Йобе. Ни-герда кема қатнайди. Чад кўлига қуйи-ладиган дарёлари қурғоқчил мавсумда жуда саёзланиб крлади. Тупроклари қизил-сариқ, латерит, қизил латерит, қизил-қўнғир, қора тусли ва аллювиал тупроклар. Ўсимликларининг аксари тропик ўрмон ва саванналардан иборат. Соҳили камбар мангра ўрмонлари б-н қопланган. Дарахтларни кўплаб қирқиш натижасида табиий Урмонлар, асосан, қўрикхоналарда сакланиб қолган. Ҳай-вонот дунёси бой: фил, каркидон, крп-лон, чиябўри, ёввойи мушук, кийик, жирафа ва б. яшайди.
Аҳрлиси. Н.да турли тилларда сузла-шувчи 200 га яқин халқ бор. Гвинея тилларида сўзлашувчи халқлар — йоруба, игбо, ижо ва нупелар кўпчилик-ни ташкил этади. Н.да хауса тилида сўзлашувчи халкдар анчагина. Канури, фульбе халклари қам яшайди. Шарқий бантоид тилларида сўзлашувчи халқ-лардан ибибио ва тивлар бор. Шаҳар аҳолиси — 35,2%. Аҳолисининг ярмига яқини ислом динига, қолган қисми христиан ва маҳаллий анъанавий дин-ларга эътиқод қилади. Расмий тиллари — инглиз ва француз тили. Йирик ша-ҳарлари: Лагос, Ибадан, Огбомо-шо, Кано, Иво, Кадуна, Порт-Хар-корт, Илорин, За-рия, Онича ва б.
Тарихи. Ҳозирги Н. худудида дастлабки аҳоли манзилгоҳ-лари палеолит дав-рида вужудга келган. Мил. ав. 4—3-минг йилликдаёқ бу жой-ларда силликланган ва сайқалланган тош болталар ва сопол идишлар ясалгани маълум. 1-мингйил-ликда моддий маданият       нисбатан

юқори даражада бўлган. Мил. 8—10-а.лар-да Н. ҳудудида хауса халқининг шаҳар-давлатлари (Кано, Кацина, Зария ва б.) вужудга келган. Бенин қироллиги ўша даврдаги энг йирик давлатлардан бири бўлган. 13-а.да ҳозирги Н. ҳудудига фульбе қабилалари келиб, улар тезда хаусалар б-н аралашиб кетган.
Н. қудудига европаликлардан дастлаб португаллар келган (1472). 1553 й.да Н. сохдлларига денгиз тарафдан инглизлар кириб борди. Европалик мустамлакачи-лар «қора танлиларни ов қилиб», Н. ха-лкларининг табиий тараққиёт жараёни-ни сусайтирди. 1849 й. Бенинда инглиз консуллиги пайдо булди. 1861 й.да инглизлар Лагосни эгалладилар. 1870-й.лар охирида мустамлакачилар Нигер дарё-си ҳавзасида катта ҳудудга урнашиб ол-дилар. 1885 й.да «Ойл-риверс протекто-рати» (1893 й.дан Нигер соҳили протектората*) тузилди. 1906 й.да унинг тар-кибига Лагос ҳам қушиб олинди, шундан сўнг «Жан. Нигерия мустамла-каси ва протекторати» деб атала бош-лади. 1914 й. 1 янв.дан ҳозирги Н. ҳудуди «Нигерия мустамлакаси ва протекторати» номини олди. 20-а. бошидан инглизлар Н.дан арзон минерал ва қ. х. хом ашёлари манбаи сифатида фойдалана бошладилар. Мустамлакачи маъмурлар-нинг жабр-зулми ва бедодлигига қар-ши тез-тез ғалаёнлар бўлиб турди.
1-жаҳон уруши (1914—18) дан сўнг Н.да дастлабки ижтимоий-сиёсий таш-килотлар пайдо бўла бошлади. 1920 й.да Ғарбий Африка Миллий конгресси-нинг Нигерия бўлими ташкил этилди. 1922 й.да Н.да биринчи сиёсий партия — Миллий демократик партия тузилди. 20-й.лар охири — 30-й.лар бошида янги оммавий ташкилотлар вужудга келди. 2-жаҳон уруши даври (1939—45) да четдан товар келтириш кескин ка-майди, натижада маҳаллий саноатнинг

Нигерия герби.
ўсишига шароит туғилди. Тери ошлаш, ип газлама тўқиш, мева ва сабзавотни қайта ишлаш корхоналари вужудга кел-ди. Маҳаллий тадбиркорлар Н.га ўз ички ишларини ўзи бошқариш ҳуқуқи ва сиёсий мустақиллик берилишини талаб қила бошлади. 1944 й. авг.да даст-лабки Умумнигерия сиёсий партияси — Нигерия ва Камерун Миллий кен-гаши (1962 й.дан Нигерия фуқаролари Миллий кенгаши) тузилди. 1940-й.лар бошида Н.да касаба уюшмалари вужудга кела бошлади. 1945 й.да ҳали яхши уюшмаган ишчиларнинг биринчи иш ташлаши бўлиб ўтди. 1950—51 й.ларда яна янги партиялар тузилди. 1958 й. окт.да Лондонда бўлган конституцион конференцияда Н.нинг барча жойла-ридан келган вакиллар Н.га мустақил-лик беришни Буюк Британиядан талаб қилдилар. 1960 й. Н.га Британия Ҳамдўстлиги таркибида мустақиллик берилди. Шу йили Н. БМТга қабул қилинди. 1963 й. 1 окт.дан Н. федератив республика деб эълон қилинди.
1964 й. 30 дек.да федерал парламент-га сайлов ўтказилиб, янги ҳукумат тузилди. Аммо ҳукумат аҳолининг турмуш даражасини ошириш ҳақидаги ваъда-ларини бажармай, миллий манфаат-ларга зид сиёсат юритганлиги илғор кучларнинг норозилик кайфиятини қўзғатди. 1966 й. 15 янв.да ҳарбий тўнта-риш бўлиб, федерал ҳарбий ҳукумат тузилди. 1966 й. 29 июлда яна ҳарбий тўнтариш бўлди. Янги ҳукумат федератив идора усулини дарҳол тиклади. Аммо, шундан кейин ҳам кетма-кет ҳарбий тўнтаришлар содир бўлиб, мам-лакатнинг ижтимоий-сиёсий ва икти-содий тараққиётига салбий таъсир қил-ди. Ниҳоят, 1999 й. 20 фев. куни парламент сайлови ва ўша йил 27 фев.да президент сайлови бўлди. Ҳарбийлар ҳокимиятни янги сайланган президент Олусегун Обасанжога топширдилар.
Миллий байрами — 1 окт. — Муста-қиллик куни (1960). Н. ЎзР суверените-тини 1992 й. 11 мартда тан олди ва ўша йил 28 авг.да дипломатия муносабат-лари ўрнатди.
Сиёсий партия ва касаба уюшмалари. Демократия учун иттифоқ партияси, 1998 й.да ташкил этилган; Умумхалқ

партияси, 1998 й.да тузилган; Халқ де-мократик партияси, 1998 й.да асос со-линган. Н. меҳнат конгресси, мамлакат-нинг ягона марказий касаба уюшма ташкил оти, 42 тармоқ касаба уюшмасини бирлаштирган, 1978 й.да тузилган.
Хужалиги. Н. — йирик саноат салоҳи-ятига эга бўлган афар мамлакат. Ялпи ички маҳсулот ва ташки савдо қажми жиҳатидан Африкада 2-ўринда (ЖАРдан кейин) туради. Ялпи ички маҳсулотнинг ярми саноатда, тахм. 30% қ. х. ва хизмат кўрсатиш соҳасида ишлаб чикарилади. Н. дунёда нефть экспорт қилувчи 10 та йирик мамлакат жумласига киради, нефть қазиб олиш соҳасида Африкада биринчи ўринни эгаллайди.
Қишлоқ хўжалиги —мамлакат иқтисодиётининг асоси, иқтисодий фаол аҳоли ярмидан кўпроғининг ти-рикчилик манбаи. Энг оммавий деҳ-қончилик шакли жамоа деҳқончилиги-дир. Мамлакатдаги 8 млн.га яқин фермер хўжалиги қ. х. маҳсулотининг 90% ни беради. Ҳайдаладиган ерларнинг анчагина қисмида озиқ-овқат экинла-ри, асосан, илдизмевали ва донли экинлар етиштирилади. Деҳқончилик-да дуккакли экинлар, шакарқамиш, сабзавот ва ҳўл мевалар муҳим ўрин олади. Экспорт учун мойли пальма, какао, ер ёнғоқ, каучукли ўсимлик, пахта етиштирилади.
Чорвачилик, асосан, шим.да ва қуруқ саванналар минтақасида ривож-ланган. Қорамол, қўй ва эчки боқила-ди. Шим.да йилқичилик, жан.да чўчқа-чилик ва ҳамма минтақаларда парран-дачилик б-н шуғулланилади. Дарёлар-да, Чад кўли ва Гвинея қўлтиғи сувларида қимматбаҳо балиқ турлари кўп булса-да, балиқ овлаш унчалик ри-вожланмаган. Балиқчилик маҳсулотла-ри мамлакат аҳолиси эҳтиёжларини қондира олмайди. Ўрмон хўжалигидаги асосий ёғоч захиралари Нигер дарёси этакларида ва жан.-шарқий денгиз со-ҳилида жойлашган.Дарахтзорлар 23 минг км2 ни ташкил этади. Ўрмонлар тартиб-сиз кесилиши натижасида қимматбаҳо ёғоч олинадиган дарахтлар камайиб кет-ди. Мамлакатда ўрмон хўжалигини тик-лаш тадбирлари ишлаб чиқилди, ёғоч экспорт қилиш тақикланди.
Саноатида кончиликасосий ўрин-ни эгаллайди. Нефть ва табиий газ, шунингдек, қалай ва ниобий рудала-ри, тошкумир, темир рудаси ва б. баъ-зи турдаги фойдали казилмалар — Н. кончилик саноатининг асосий хом ашё негизи. Озроқ микдорда вольфрам, тантал, торий, циркон, уран, олтин, полиметалл рудалар ва б.лар ҳам қазиб олинади. Хилма-хил нометалл казил-

Нигерия байроғи.
малар орасида оҳактош, каолин, қури-лишбоп қум, шағал бор. Маҳаллий темир руда, тошкўмир, оҳактош ва утга чидамли гилмоя негизида металлурги-яни ривожлантиришга киришилди. Жумладан, 2000 й. охирида Ажаокутда Тропик Африкадаги энг йирик металлургия к-тининг биринчи навбати қуриб битиказилди. Нефтни қайта ишлаш з-длари, «Пежо», «Фольксваген», «Фиат» ва б. автомобиль з-дларининг йиғув линиялари бор. Йилига 9—10 млрд. кВт-соат электр энергия ҳосил қилина-ди. Нигер дарёси буйидаги Каинжи ва Жебба ГЭСлари, мамлакат жан.даги йирик шаҳарларда жойлашган иссиклик электр марказлари электр энергетика-нинг асосини ташкил қилади.
И.ч. саноати тузилмасида озиқ-овқат ва енгил саноат тармоклари етакчи роль уйнайди. Н.да 95 та тўқимачилик ф-каси, озиқ-овқат корхоналари бор. Об-жувоз з-дларида пальма, ер ёнғоқ ва чигит ёғи ишлаб чикарилади. Тамаки, мева-консерва, гўшт-сут, қанд-шакар и.ч. корхоналари, тегирмонлар мавжуд. Ёғочсозлик саноати Сапелдаги йирик ёғоч тилиш-фанер и.ч. к-тидан, Эпа-даги к-т ва б. 400 майда ёғоч тилиш корхоналаридан иборат. Н.нинг йирик шаҳарларида мебель ф-калари, гугурт ва целлюлоза-қоғоз корхоналари бар-по этилди. Мамлакат жан.даги Нкала-гу, Порт-Харкорт, Абеокут, Калабар, Эмен ш.ларида цемент, асбест-цемент тахталар ва қувурлар и.ч. заводлари жойлашган. Лагос машинасозлик ва металл ишлаш тармокларининг йирик марказидир. Халқ ҳунармандчилиги ривожланган.
Транспорти. Автомобиль ва т.й. транспорти етакчи ўринда. Ташилади-ган юкларнинг 80% дан кўпроғи улар-нинг ҳиссасига тўғри келади. Т.й.лар уз. — 3,5 минг км, автомобиль йўллари — 124 минг км. Ғарбий (Лагос—Кано) ва Шарқий (Порт-Харкорт—Кадуна) т.й. магистраллари денгиз соҳилини мам-лакатнинг ичкари туманлари б-н ту-таштиради. Нефть қувурлари уз. — 3000 км. Асосий сув йўли — Нигер дарёси ва унинг ирмоқлари бўлиб, уларда де-ярли йил бўйи кемалар қатнайди. Ички сув йўлларининг уз. — 7,4 минг км. Асосий денгиз портлари: Лагос (Апапа ва Тин-Кан-Айленде),  Порт-Харкорт,
22-А-5017

Лагос — Нтсрияда йирик шаҳарлардан бири.
Бонни, Форкадос, Буруту, Варри. Ҳаво транспорти 2-жаҳон урушидан кейин ривожлана бошлади. Лагос, Кано ва Илоринда халқаро аэропортлар бор.
Ташқи савдоси. Четга, асосан, нефть, какао, каучук, пальма ёнғоғи мағзи, хом тери чиқарилади. Четдан машина ва асбоб-ускуна, истеъмол молла-ри, озиқ-овқат ва б. келтирилади. Савдо-сотиқдаги асосий мижозлари: Буюк-Бри-тания, АҚШ, Франция, Германия, Япония, Бразилия. Пул бирлиги — найра.
Тиббий хизмати. Давлатга қарашли тиббий муассасалар б-н бирга аралаш ва хусусий шифохоналар ҳам бор. Федерал соғлиқни саклаш вазирлиги мамлакат микёсида оммавий профилактика тад-бирларини ўтказиш, мутахассислар тай-ёрлаш, тиббиётдаги ҳуқуқий қонун-қоидаларга риоя этилиши учун масъул. Даволаш ва касалликларнинг олдини олиш муассасаларига штатларнинг со-ғлиқни саклаш вазирликлари бевосита рахбарлик қилади. Врачлар Ибадан, Лагос, Ифе, Энугу, Бенин-Сити, Зария-даги тиббиёт мактабларида тайёрланади. Тиббий ҳамширалар, доялар, тиш врач-лари ва техниклари тайёрланадиган ўнлаб мактаблар бор. Лагос, Кадун, Ибадан, Узуаколи шларида тиббиёт и.т. мар-казлари мавжуд. Лагосда Жаҳон соғлиқ-ни саклаш ташкилотининг безгакка қар-ши кураш халқаро маркази ишлайди.
Маорифи, илмий ва маданий-маъри-фий муассасалари. Н. мустақилликка эришганидан кейин маорифни ривож-лантиришга эътибор берила бошлади. Катта ёшдаги аҳоли саводсизлигини тугатиш    мақсадида   қисқа   муддатли

курслар очилди. 1976 й.да 6 ёшдан 12 ёшгача бўлган болалар учун мажбурий 6 й.лик бошланғич таълим жорий этил-ди. Ўқиш маҳаллий ва инглиз тиллари-да олиб борилади. Ўрта маълумот 5 й.лик. Хусусий ўрта мактаблар ҳам бор. 2—5 й.лик ҳунар-техника мактабларида ма-лакали ишчилар, 4 й.лик политехникум ва технология коллежларида эса ўрта техник ходимлар тайёрланади. 29 ун-т бор. Зария, Лагос, Ибадан, Ифе, Нсук-ка ун-тлари энг йирик олий ўқув юрт-лари ҳисобланади. Ўкиш — бепул. Кўпги-на ун-тларнинг сиртқи бўлимлари бор. Н. педагогика тадқиқотлари кенгаши, ун-тларнинг педагогика ф-тлари, ин-тлари ва тадқиқот марказлари, оширил-ган даражадаги баъзи пед. коллежлари маориф ва пед. фанлари сохасида и. т. ишлари б-н шуғулланади.
Илмий муассасалари: Лагосдаги Н. фанлар академияси (1977 й.да ташкил этилган), Тиббиёт и. т. кенгаши (1974), Миллий океанография ва денгиз тад-қиқотлари ин-ти (1975), Ибадандаги Н. ижтимоий ва иқтисодий тадқиқотлар ин-ти (1950), Федерал ўрмончилик маркази (1954), Тропик ўсимликлар байналмилал ин-ти (1975), Ошодида-ги Федерал саноат тадқиқотлари ин-ти (1955), Бенин-Ситидаги пальма ёғи ин-ти (1939), Моордаги Федерал қ. х. тадқиқотлари маркази (1910), Вомда-ги Федерал ветеринария маркази (1924), Самарудаги қ.х. тадқиқотлари ин-ти (1924) ва б.
Йирик кутубхоналари: Ибадан, Лагос ун-тларининг кутубхоналари, Ифе, Лагос, Бенин-Сити, Жос, Илорин ва б. шаҳарлардаги кутубхоналар, Н. Миллий кутубхонаси.
Матбуоти, радиоэшиттириши ва те-лекўрсатуви. Н. матбуоти — Тропик Африкадаги дастлабки ва энг ривож-ланган матбуот. Инглиз ва маҳаллий тилларда 20 дан кўпроқ газ. ва 10 ҳаф-танома нашр этилади.Кўп нусхада чи-қадиган энг нуфузли газ.лар: «Гарди-ан» («Посбон», инглиз тилида чиқади-ган кундалик газ., 1982 й.дан), «Дей-ли скетч» («Кундалик баён» инглиз тилида чиқадиган кундалик газ., 1964 й.дан), «Дейли тайме» («Кундузги вақт», инглиз тилида чиқадиган кундалик газ., 1925 й.дан), «Ирохин йо-руба («Йоруба халқи янгиликлари», йо-руба тилида чиқадиган газ., 1945 й.дан), «Найжириан обсервер» («Нигерия кузатувчиси», инглиз тилида чи-қадиган кундалик газ., 1968 й.дан), «Найжириан трибюн» («Нигерия мин-бари», инглиз тилида чиқадиган кундалик газ., 1949 й.дан), «Нэшнл кон-корд» («Миллий тотувлик», кундалик

газ., 1980 й.дан), «Нью найжириан» («Янги нигериялик», инглиз тилида чикадиган кундалик ҳукумат газ., 1965 й.дан). Н. ахборот агентлиги (НАН), ҳукумат ахборот агентлиги, 1978 й.да ташкил этилган. Ҳукуматга қарашли Н. федерал радиокорпорацияси 1978 й.да тузилган. Н. телекўрсатув хизматига 1976 й.да ҳукумат томонидан асос солинган. 8 штатда штат ҳукуматлари қарамоғи-даги радио ва телемарказлар бор.
Адабиёти халқ оғзаки ижодиёти б-н узвий боғланган. Йоруба, ибо, хауса тилларида адабий анъаналар вужудга келган. Замонавий Н. адибларининг кўпчилиги инглиз тилида ёзади. 19-а. охири ва 20-а. бошларида публицистика шаклланди. 20-а. 20—40-й.ларида ва-танпарварлик шеърияти (Н. Азикиёве, Д. Осадебей) юзага келди. 30-й.ларга келиб, драматургия пайдо бўлди ва христиан черковлари фаолияти б-н боғланган библия мавзуида пьесалар яратилди. 30—40-й.ларда Н.нинг баъзи шаҳарлари (Онича)да китоб бозорлари пайдо бўлди. С. Эквензининг ижтимоий муаммоларга бағишланган «Шаҳар одамлари» (1954) романи ва А. Тутуо-ланинг йоруба фольклори мотивлари асосидаги «Майхўр» (1952), «Руҳлар ўрмонидаги ҳаётим» каби асарлари Н. прозасида янги босқич бўлди. Т. Алуко-нинг «Қариндошлар» (1968) романи-да инсонпарварлик ғоялари ўз аксини топди. О. Эгбунанинг «Уйланиш маса-ласи» романида замонавий ахлоқнинг анъанавий урф-одатлар б-н тўқнашу-ви муаммоси кўтарилган. Ёш адиблар-дан Ч. Ачебенинг «Емириш вақти келди», «Нотинч ҳаёт», «Худонинг ўқёйи» асарлари Н. прозасининг ривожланиш йўлини кўп жиҳатдан белгилаб берди. 70—80-й.лардаги драматургия ва шеъ-рият ижтимоий мазмун б-н бойиди, уларда янги замон нишоналари ўз аксини топа бошлади (В. Шойинканинг «Иданре» поэмаси, «Ўрмон рақси», «Йўл» пьесалари, К. Окигбонинг «Ос-мон дарвозаси», «Лабиринтлар» шеърий китоблари ва б.). 90-й.ларда янги истеъ-додли қалам соҳиблари адабиётга ки-риб келди. «Блэк Орфью» ва «Окике» каби адабий жур.лар нашр қилинади.
Меъморлиги ва тасвирий санъати. Халқ меъморлиги табиий иклим ша-роитига мослашган. Жан., жан.-шарқ, жан.-ғарбдаги тропик ўрмонларда уй-лар тўғри тўртбурчакли шаклда ёғоч, лой, тўқима новдадан қурилади, томи икки нишабли қилиб, похол ва пальма барглари б-н ёпилади. Марказий Н.да бинолар айлана шаклида девори лойдан, томи похол, шох-шаббадан конус шаклида ишланади. Саванна ва

чала чўлларда уйлар лойдан тўғри бур-чакли қилиб, томи ясси қилиб қури-лади. 13— 15-а.ларда шаҳарлар режа асо-сида қурилди. 14-а.да шим.да ислом дини тарқалгач, масжидлар баргго қилинди. 2-жаҳон урушидан кейин Европа меъморлигининг таъсири кучай-ди. Бинолар ҳайкал, нақшлар б-н кўпроқ безатидди. Н. мустақилликка эришгач, бетон ва металлдан қурилган иморат-лар қуёш тўсқичли, пешайвонли ва пан-жарали қилиб миллий услубда қурила бошлади (Ибадан ун-ти бинолари, Ка-дунадаги Олий суд биноси ва б.). Му-ҳандис ва меъморлар Европада, шунин-гдек, Лагосдаги технология коллежи-нинг, Нсукка ва Зария ун-тларининг меъморлик ф-тларида тайёрланади.
Н. шим.да топилган Нок маданияти маҳсули бўлган гўзал ҳайкалтарошлик ва ўймакорлик асарлари мил. ав. 1-минг йилликка мансуб деб ҳисобланади. Мил. бошларида Ифе ва Бенин санъатининг илк намуналари — сопол ва бронза ҳайкаллар ишлангани маълум. Н. халқ-лари ёғочдан санамлар, аждодлар, ча-вандозлар, болали аёллар ҳайкалчала-рини қадимдан ясаб келганлар. Н.да янги тасвирий санъатни ривожланти-ришда А. Онаболу, О. Идах, Ф. Идехен, Ф. Идубор, Б. Энвонву каби ҳайкалта-рош ва рассомлар салмоқли хизмат қилди, уларнинг асарларида маҳаллий анъаналар давом эттирилгани ва замо-навий Европа санъати ютуқлари ижо-дий ўзлаштирилгани кўзга ташланади. Рассомлар орасида Д. Нвоко, Ю. Грил-ло, Ж. Аколо, А. Эконг, А. Ласекан ва б. шуҳрат қозонган.
Бадиий ҳунармандчилик ривожлан-ган. Яхлит ёғочдан одам ва ҳайвон қиёфаси тасвирланган, гўзал нақш со-линиб, манзаралар ўйиб ишланган рўзғор анжомлари, ғаройиб шаклдаги сопол, шиша ва чарм идишлар, зар-гарлик буюмлари тайёрланади. Бида ой-насозлари нақшли идишлар, Кано зар-гарлари олтин ва кумуш безаклар, на-қшли билагузуклар ясайдилар. Бенин-
Нигериялик чорвадорлар.

Ситида бронза қуймалар ва фил суяги ўймакорлиги анъаналари сак^паниб қол-ган. Ниқоб (маросимларда, карнавал-ларда тақилади), ўйма нақшли курси-лар тайёрлаш, матолар тўқиш, кашта-чилик, наққошлик санъати ривож топ-ган. Новда, похол ва қамишдан сават ҳамда бордон тўқиш, ёғочдан елпиғич, қовоқ пўстлоғидан турли гулдор идиш ва қошиқлар ясаш кенг тарқалган.
Мусиқаси. Н. мусиқий маданияти-нинг хилма-хиллиги бу ердаги халқ анъаналарининг хусусиятлари б-н боғ-лиқ. Профессонал мусиқа санъати ўрта асрларда таркиб топган. Қабила кек-салари раҳбарлигида ёшлар маросим рақслари ва қўшиқларини, созандалик сирларини ўрганар эди. Араб сайёҳла-рининг гувохлик беришича, ўрта аср ҳукмдорлари саройларида созанда, хо-нанда ва раққосаларни сақлаганлар.
19-а.да мустамлакачилик сиёсати ва христиан даъваткорларининг фаолия-ти оқибатида бир қанча маҳаллий дин-лар б-н бирга диний мусиқа ҳам йўқ бўлиб кетди. Европа мусиқасининг таъсири кучайди. Н. чолғу асбоблари орасида барабан энг кўп тарқалганидир. Елкага осиладиган нақш ва ҳайкалча-лар б-н безатилган бир мембранали, қўлтиқ остига осиладиган икки мембранали барабанлар, нгедегву деб ата-ладиган чанг мавжуд. Араблар орқали най, қўшнай, дойра, уд, цитра, алгант каби чолғу асбоблари кириб келган.
Мустақилликка эришилганидан сўнг профессионал мусиқа маданияти ривож-ланди. Н.да ўзига хос композиторлар мактаби вужудга келди. А. Юба, Ф. Со-ванде, С. Акпабот, А. Банколе, А. Фибе-резима ва б. композиторлар машҳур. Фольклор анъаналаридаги спектаклларда халқ қўшиклари ва мусиқаси янграйди. Юбанинг «Ўрмон парилари», «Абику» ва «Алатангана» рақс драмалари бунга мисол бўла олади. Т. Ойелана «Адуфе», «Қондаги сехр» спектаклларига мусиқа ёзди. Н.нинг дастлабки операси — «Ору-коро» Фиберезима қаламига мансуб.
Театри. Н.да яшовчи халқпар анъа-навий театр томошаларининг асосини маиший ва маросим рақслари ташкил этади. Қишлоқлардаги байрам ва тан-танали айёмларда миллий либос ва ниқоб кийиб юришган, афсонавий мазмундаги ўйинлар ўтказиб келинган. Уларда табиат кучларини ифодаловчи илоҳлар, аждодларнинг арвоҳлари, афсона қаҳрамонлари иштирок этган. 19-а. ўрталарида шу асосда замонавий театр шакллана бошлади. Йоруба теат-рининг асосчиларидан бири, шоир ва қўшиқчи Хуберт Огунде 1944—45 й.лар-да сайёр театр жамосини ташкил этиб,

унинг учун насиҳат ва тарғибот руҳи-даги пьесаларини ёзди. Мустақиллик йилларида бу труппа профессионал сайёр жамоага айланди. Драматург ва реж. Дуро Ладипнинг 60-й.ларда туз-ган театр труппаси кейинчалик «Миллий театр» номини олди. Ҳаваскорлик драма театрларида эса Европа драма-тургияси ва саҳна техникасидан фой-даланила бошлади. Бир қанча штатларда янги жамоалар тузилган.
Киноси. 1945—47 й.ларда бир неча ҳужжатли ленталар суратга олинди. 1960-й.лар бошида реж. Ш. Олушола телевидение учун бир қанча адабий асар-ларни ва театр спектаклларини экран-лаштирди. Шундан кейин яратилган ҳужжатли фильмларнинг айримлари Тошкентдаги халқаро фестивалларда намойиш этидци. Биринчи тўла метраж-ли фильми «Икки киши ва эчки» (1966) дир. «Шаху Гарбай» (1971), «Икки тақ-дир» (1972), «Лорай бобо» (1973), «Ову-Арусун» (1974), «Қора маъбуда» (1977), «Айе» (1979), «Пул ҳукмронлиги» (1981), «Озодлик учун» (1981) ва б. бадиий фильмлар яратилди. Мамлакатда 200 га яқин кинотеатр бор. Йилига 6—8 бадиий фильм ишлаб чиқарилади. НИГЕР-КОНГО ТИЛЛАРИ - нигер-кордофан тиллари макрооиласига мансуб тил оиласи. Африканинг Саҳрои Кабир жан.роғидаги катта ҳудудда (Марказий Судан, Шарқий ва Жан. Африканинг баъзи минтақалари бун-дан мустасно) кенг тарқалган. Умуман, бу тилларда 300 млн. дан ортиқ киши сўзлашади. Сон-саноқсиз катта-кичик тиллардан иборат. Н.-к.т. америкалик тилшунос Ж. Гринберг таснифи бўйи-ча 6 та кичик оилага бўлинади: 1) ғар-бий атлантика тиллари; 2) манде тил-лари; 3) гур (вольта) тиллари; 4) ква (гвинея) тиллари; 5) бенуэ-конго тиллари; 6) адамауа-шарқий (адамауа-убанги) тиллари (оилачалар ғарбдан шарққа қараб саналган). Бошқа олим-ларнинг фикрича, бу тасниф шартли, тахм. хусусиятга эга, чунки ғарбий атлантика ва манде тиллари оилачалари бошқаларидан сезиларли фаркутанади; аксинча, ква тиллари бенуа-конго тил-ларига жуда яқин туради. Н.-к. т.дан акан, бамана, волоф, занде, игбо, йоруба, лингала, малинке, ньянжа, рунди, санго, суахили, фула, шона, эве кабилар 2,5 млн.дан 20 млн.гача сўзлашувчиси бўлган тиллардир. Н.-к.т.нинг баъзи хусусиятлари ва ёзувла-ри ҳақида қ. Нигер-кордофан тиллари. НИГЕР-КОРДОФАН ТИЛЛАРИ (кон-го-кордофан тиллари) — африка тиллари макрооиласи. Америка тилшуно-си Ж. Гринберг таснифига кура, 2 оила-

га бўлинади: нигер-конго тиллари ва кордофан тиллари. Нигер-конго тиллари Ғарбий ва Жан. Африканинг катта қисмида, кордофан тиллари эса Судан-нинг шарқидаги ва Кордофан тоғли ўлкасидаги кичкина ҳудудда тарқалган. Ушбу тил оилаларининг генетик бир-лиги бир қанча луғавий ўхшашлик ва морфологик мосликлар асосидагина исботланган бўлса-да, аслида улар лу-ғавий, морфологик, синтактик жиҳат-лардан фаркланиб туради. Нигер-конго тиллари ўз навбатида 6 та кичик оилага бўлинса (қ. Нигер-конго тиллари), кордофан тиллари 5 гуруҳга бўли-нади ва 30 дан ортиқ тилни ўз ичига олади (кордофан тиллари жуда кам ўрганилган). Н.-к. т.да сўзлашувчилар тахм. 350 млн. кишидан ортиқроқдир. Бу тилларнинг кўпчилиги ёзувга эга эмас. Бир канчаси Европа мустамла-касигача мослаштирилган араб ёзув-ларидан фойдаланиб келган. Баъзила-ри эса (акан, волоф ва б.) лотин алифбосига қўшимча ҳарф ва белги-лар қўшган ҳолда ўз ёзувларига эга бўлганлар.
НИГИЛИЗМ (лот. nihil — ҳеч нима) — мавжуд ижтимоий ҳаёт шакли ва ахлоқий нормаларни, маданий мерос ҳамда идеалларни инкор этиш. Ижти-моий-тарихий тараққиёт инқирозга учраган даврларда айниқса кенг ёйил-ди. Н. терминини биринчи марта немис файласуфи Ф. Г. Якоби (1743—1819) қўллаган. Россияда бу термин И. С. Тур-геневнинг «Оталар ва болалар» (1862) романи нашр этилганидан кейин кенг тарқалди. 19-а.нинг 2-ярмида крепост-нойлик анъаналарини ва динни инкор этган разночиншестидесятникларнинг радикал оқими вакиллари нигилист-лар деб аталган. Кейинчалик Н. тер-мини инқилобий мафкура ва демок-ратик ҳаракатни таҳқирлаш учун иш-латилган.
НИГРОСПОРОЗ — маккажўхори сўта-лари ва ғўза кўсаклари касаллиги. Nigrospora oruzae, N. spaerica (маккажў-хори сўталарида), N. gossypii (ғўза кўсакларида) чала замбуруғлари қўзға-тади. Касалланган органларда қора доғ-лар ҳосил қилади. Кучли зарарланган сўталар ривожланмайди, зўғатаси ўрта-сидан ёрилиб кетади. Зарарланган сўта-лардаги маккажўхори донининг унув-чанлиги пасаяди. Зарарланган уруғлик майсаси кўпинча униб чиқиши б-н нобуд бўлади. Н.га чалинган кўсакнинг барча ёки баъзи чанокдари тўлиқ очил-майди. Касалланган тола қора-қизғиш рангга киради. Н.га қарши ўсимликлар-нинг бошқа замбуруғли касалликларига қарши кураш чоралари қўлланилади.

НИДЕРЛАНД МАКТАБИ - 15-16-а.лар мусиқасидаги ижодий йўналиш, Уйғониш даврининг етакчи компози-торлик мактаби. Нидерландия (тарихий вилоят) илғор мусиқа маданияти юк-сак профессионализм, бадиий ютуқлар ва халқ анъаналари заминида шаклла-ниб, Ғарбий Европа мамлакатларига тарқалган. Н.м. вокал-хор полифония та-раққиётини белгилаб берди ва унинг умумий асос ва усул (имитация, му-раккаб контрапункт ва б.)ларини иш-лаб берган. Етук намояндалари: Г.Дю-фаи, Й.Окегем, Я.Обрехт, Жоскен Депре, Лассо. Н.м. ижодкорлари диний ва дунёвий мусиқа (месса, мотет, мадригал, полифоник қўшиқлар), 16-а.да мураккаб чолғу пьесалар ҳам яратди-лар. А капелла хор мессалари Н.м.нинг улкан ютуғи бўлди. Н.м. ишлаб чиққан кўп овозлилик қонунлари ва янги ифо-да воситалари композиторлик мусика-нинг кейинги тараққиётини таъминла-ди; услуб сифатида Европа мусиқа санъатида черков вокал-хор жанрлари ва уларда ифода топган диний дунёқа-рашининг кўп асрлик ҳукмронлигини якунлади. Н.м. кўп бадиий хусусиятла-ри мусиқанинг кейинги ривожи (полифония, гомофония, додекафония)-да ўз аҳамиятини сақлаб қолди. НИДЕРЛАНД САНЪАТИ - Нидер ландия ҳудуди (ҳоз. Бельгия, Голландия, Люксембург ва қисман Франция-нинг шимоли-шарқи)да ўрта асрларда мавжуд бўлган ягона бадиий мактаб; 14-а.дан то Нидерландия инқилоби ғала-баси (16-а.) га қадар бўлган даврда бу ерларда Ғарбий Европа Ўрта асрлар ва Уйғониш даври санъати шаклланган. Нидерландия ҳудудида Каролинглар даврида базилика типидаги черковлар, баъзан марказий капеллалар қурилган, 11 —13-а.ларда роман услуби ривожлан-ган. Дастлабки турар жой бинолари пайдо бўлган; қаср ва бозор майдонла-ри атрофида айлана тархли ратуша, гильдия уйлари ва устахоналари бўлган шаҳарлар қад кўтарди, шаҳарнинг ми-норали деворлари, кўприклари мустаҳ-кам қилиб қурилди. Маас водийси меъ-морлигида роман ва готика услублари уйғунлашган. Шим. Нидерландияда ғиштли готика кенг тарқалган, бино-лардаги ҳашаматли безаклар бинонинг маҳобатли шаклига бўйсундирилган. Н.с.да ҳайкалтарошлик ва рангтасвир-да ютукларга эришилди. 11-а.дан миниатюра (Ставло «Инжил»и, 1093—97), бадиий бронза буюмлар тайёрлаш, зар-гарлик санъати, 13—15-а.ларда готика ҳайкалтарошлиги («Момо Ҳаво», Льеж-даги Сен-Жан черковида), монумен-тал («Хочга михлаш», Утрехтдаги Синт-Питерскерк черковида) ва даст-

t*.
Робер Кампен. «Камин ёнида ўтирган мадонна».
гохли (рассомлар Ж.Малуэль, А. Бель-шоз, М.Брудерлам) рангтасвир ривож-ланган; ҳайкалтарош К. де Верве, ми-ниатюрачи рассомлардан ака-ука Лим-бурглар машҳур бўлган. 15-а.дан Н.с. Шим. Европа санъатида етакчи ўрин тутди, инсон ва табиатга янгича муно-сабатлар шаклланди, инсон ва табиат орасидаги уйғунликни акс эттириш шу даврларда яратилган асарларга бетак-рор руҳ бахш этди. Жумладан, Я. ван Эйк асарларида кундалик ҳаёт ранг-баранглиги ва кўтаринки рухи уз ифо-дасини топди, ранг ва нур ало\ида пластик куч ва ифодалилик кашф этиб, Европа рангтасвирининг кейинги ри-вожида муҳим роль ўйнади, рассом-нинг узи Шим. Европа Уйгониш даври санъати асосчисига айланди.
15—16-а.лар Нидерландия Уйғониш даврида алтар картиналари, портрет-лар, миниатюраларда рассомлар (Р.Кампен, Я. ван Эйк, Рогир ван дер Вейден, Х.ван дер Гус, Х.Босх ва б.) дунёвий ҳаётни ҳаққоний акс эттир-дилар. 16-а. 2-ярмида дунёвий рангтас-вирнинг портрет (А.Мор, Д.Якобус), манзара (И.Патинир), маиший жанр (Лука Лейденский, П.Брейгель Катта) турлари тараққий этди. Н.с. амалий бе-зак санъатида мужассамоти куп шакл-ли шпалерлар и.ч., заргарлик санъати, сопол буюмлар тайёрлаш, кашта-чилик, 16-а.дан бадиий тур туқиш кж-сак даражага кўтарилди.
Нидерландия буржуа инқилоби ғала-басидан сунг Н.с. икки мустақил —
НИДЕРЛАНДИЯ

Голландия ва Фламанд мактабларига ажралди ва ўзига хос тарзда ривожлан-ди ва талқин қилинди. НИДЕРЛАНД ТИЛИ, гол ланд тили — ҳинд-европа тиллари оиласи-даги герман тиллари гуруҳига мансуб, Нидерландия, Бельгия, Вест-Индияда, қисман АҚШда тарқалган. Нидерландия Қироллигининг расмий тили, Бельгия қироллигининг расмий тилларидан бири (француз тили б-н бирга). Н. Т.да 20 млн.дан ортиқ киши сўзлашади.
Н. т. ўрта асрларда салик франклари қабилавий лаҳжаларининг фриз ва сак-сон қабилавий лаҳжалари б-н ўзаро таъсирлашуви жараёнида шаклланган. Ўз тарихида 3 ривожланиш босқичини ўтган: қад. нидерланд (9—11-а.лар), ўрта нидерланд (12—15-а.лар) ва янги ни-дерланд (16-а.дан бошлаб; бу давр ҳоз. нидерланд тилига ўтиш босқичидир).
1650 й.да шим. нидерландлар тили «голланд тили» деб аталган. 19-а.да Нидерландия Қироллиги вужудга келгач, «нидерланд тили» термини баркарор-лашиб қолади. Ягона адабий тил меъё-рий асослари, тил тараққиёти марка-зининг шимолга кўчиши муносабати б-н 17-а.да вужудга келади. Адабий тил-нинг оғзаки ва ёзма кўринишларида, шунингдек, шим. ва жан. вариантлари-да фонетик ва грамматик сатҳларда, лексикада муайян ҳудудий фарқлар мавжуд.
Н.т. диалектал жиҳатдан шим.-мар-казий, шим.-ғарбий, жан.-марказий, жан.-ғарбий, шим.-шарқий, жан.-шар-қий лаҳжа гурухларига эга. Фонетика-си жарангсиз портловчи ундошларнинг мавжудлиги, дифтонгларга бойлиги, урғунинг, асосан, ўзакка тушиши б-н ажралиб туради. Тил хусусиятларига ва грамматик қурилишига кўра, Н.т. аналитик типдаги тиллардандир. Кўп жи-қатдан немис тилига жуда яқин, ле-кин сифатларнинг турланмаслиги, гап-даги сўз таркибининг ўзига хослиги жихатдан фаркланади. Н.т. ёзуви лотин графикасига асосланган.
Ад.: Лингвистический энциклопедический словарь, М.,  1990.
НИДЕРЛАНДИЯ — ўрта асрларда Ев-ропанинг шим.-рарбида жойлашган тарихий вилоят (ҳоз. Бельгия, Нидерландия, Люксембург, Шим.-Шарқий Франциянинг бир қисми). 17 вилоят (жан. вилоятлар — Фландрия, Брабант, Люксембург, Артуа, Геннегау ва б.; шим. вилоятлар — Голландия, Зеландия, Фрисландия ва б.)дан таркиб топ-ган. 15-а. охиридан габсбургларга (1556 й.дан — испан габсбургларига) тегиш-ли бўлган; Нидерландия ищилоби Н.да бўлиб ўтган.

НИДЕРЛАНДИЯ (Niderland), Ни
дерландия
Қироллиги
(Koninkrijk der Nederlanden) (норасмий
номи — Голландия) — Ғарбий Евро-
пада, Шим. денгиз соҳилида жойлаш
ган давлат. Майд. 41,5 минг км2. Ахоли
ей 16 млн. киши (2002). Пойтахти —
Амстердам ш. Ҳукумат қароргоҳи Гаа
га ш.да. Маъмурий жиҳатдан 12 про
винция (provincie)ra бўлинади. Нидер
ландия Антил о.лари, Аруба о. Н. мул-
ки ҳисобланади.
Давлат тузуми. Н. — конституцияли монархия. Амалдаги конституцияси 1983 й.да қабул қилинган. Давлат бош-лиғи — қирол (қиролича) (1980 й.дан В.А.Беатрикс хоним). Унинг ҳузурида-ги Давлат кенгаши аъзолари қирол то-монидан тайинланади. Қонун чиқарув-чи ҳокимиятни қирол ва икки палата-ли Бош штатлар (парламент), ижроия ҳокимиятни қирол б-н ҳукумат амалга оширади.
Табиати. Н. Ўрта Европа текислиги-нинг ғарбий қисмида жойлашган. Шим. дан саёз қўлтиқ ва бухталар ўраб туради. Соқили 56 м гача баландликдаги дўнгликлардан иборат, тошқиндан сақ-ланиш учун тўғон ва дамбалар қурил-ган. Ер юзаси, асосан, паеттекислик. Н. ҳудудининг 40% денгиз сатҳидан паст-да, факат 2% 50 м дан юқори. Энг баланд жойи 321 м. Н.нинг паеттекислик қисмлари доим денгиз суви босиш хав-фи остида. 1282 й.ги кучли сув тошқи-ни натижасида Зейдер-Зе қўлтиғи ҳосил бўлган. 33 км ли дамба қурил-гач, Зейдер-Зенинг жан. қисми чучук сувли берк кўлга айланган. Н.нинг шар-қи моренали тепалик; шим. кум ва гил-ли денгиз ва даре ётқизиқларидан, шарқи музлик ётқизиқларидан, дарё дельталари эса аллювиал ётқизиқлар-дан тузилган. Кумир, нефть ва газ, торф, ош тузи, каолин конлари бор.
Иклим — денгиз иклими, қиши юм-шоқ, ёзи илиқ. Атлантика океанидан йил бўйи шамол эсади. Янв.нинг ўрта-ча т-раси 1—3°, июлники 16—17°. Йил-лик ёғин 650—750 мм. Тез-тез туман тушади. Қаттиқ совуклар аҳён-аҳёнда бўлади. Кор кам, ёмғир кўпроқ ёғади. Дарёлар йил бўйи серсув; йириклари: Рейн, Маас, Шельда. Соҳил тупроғи унумдор, дарё водийлариники аллю-виал-ўтлоқи тупроқ. Н.нинг шим. ва шарқида, асосан, чимли подзол, ай-рим жойларида ботқоқланган тупроқ. Н. ҳудудининг 70% маданий ландшафт, 8% ўрмон. Қумли жойлари бутали ве-реекзор (арчагул), дарёлар соҳили тол-зор. Ҳайвонот дунёси жуда камбағал. Ёввойи қуён, тийин, сувсар, сассиқ-кўзан, елик яшайди. Н.да қушларнинг

180 тури бор. Дарё дельталаридаги су-зувчи қушлар қишлайдиган жойлар қўриқланади. Велюзом, Кеннемер дўнгликлари, Хоге-Велюве миллий боғлари ва 8 та қўриқхонаси бор.
Аҳолисининг аксарияти голландлар. Йирик этник гурухлардан фламандлар, фризлар бор. Немислар, яҳудийлар, индонезлар ва б. ҳам яшайди. Диндор аҳолининг 50% га яқини католик, 37% протестант. Расмий тил — нидерланд (голланд) тили. Н. дунёда аҳолиси энг зич жойлашган мамлакатлардан. Аҳоли-сининг 89% шаҳарларда яшайди. Йирик шаҳарлари: Амстердам, Роттердам, Гаага, Утрехт.
Тарихи. Н. ҳудудида одамлар неолит давридан яшайди; мил. ав. 1-минг йил-ликнинг 2-ярмида бу ерда кельт каби-лалари яшаган. 1-а. бошида бу қабила-ларни германлар сиқиб чиқарган. Мил. ав. 1-а.да Н. ҳудудининг бир қисмини римликлар босиб олган. Мил. 3—4-а.ларда Н. ҳудудига франклар ва сакс-лар ҳамда фризлар келиб ўрнашдилар. Франклар давлати тузилгач (5-а.), Н. ҳудуди унинг таркибига, 843 й.ги Верден шартномасига биноан, «Мукаддас Рим империяси» таркибига кирди. 10— 11-а.ларда Н. ҳудудида бир неча муста-қил ер-мулклар (Фландрия, Голландия, Геддерн, Зеландия, Утрехт граф-ликлари ва ҳ.к.) ташкил топди. 12-а.дан шаҳар ривожлана бошлади. 15-а.нинг2-чорагигача Н.да феодал тарқоқлик ҳукм сурди. 1433 й.да Голландияни, сўнгра Н.нинг бошка князликларини Бургундия герцоглари босиб олдилар (қ. Нидерландия тарихий вилояти). Карл V империяси парчалангач, Н. (1556 й.дан кейин) Испанияга карам бўлиб қолди. 16-а. Н. инқилоби натижасида мамлакат испанлар зулмидан озод бўлди ва Бирлашган вилоятлар респуб-ликаси тузилди. 17-а.да савдо ва ден-гизчилик ривожланиши натижасида Н.
4   шк. у
шимолий
$0

Нидерландия герби.
Европанинг ривожланган давлатлари-дан бирига айланиб, Осиё, Америка, Африкада янги ер-мулкларни қўлга киритди, Индонезия, Гвиана, Кичик Антил о.ларини ва Кап вилоятини ўзи-га қарам қилиб олди. 1795—1813 й.лар-да Голландия қироллиги Франция тар-кибига кирди. 1815 й.да Бельгия б-н бирлашиб, Н. қироллиги ташкил этил-ди. 1830 й. инқилоб натижасида Бельгия Н.дан ажралиб чиқди.
1848 й.да Н. конституцияси қабул қилинди. 1840—70 й.ларда саноат тез ўсди. 1860 й.дан давлат т.й. қуришни ўз қўлига олди. 1876 й.да Амстердам — Шим. денгиз, 1882 й.да Роттердам — Шим. денгиз каналлари қурилди. Роттердам Германия учун транзит портга айланди. 1861 й.да биринчи касаба уюшмаси ташкил топди. Н.да 19-а.нинг сўнгги чорагида саноатлашув жараёни, асосан, ни\оясига етди. Саноатнинг етакчи тармоқлари (кемасозлик, тўқи-мачилик ва озиқ-овқат саноати) модернизация қилинди. Нефть монопо-лиялари тузилди. Қ.х.да экстенсив деҳ-қончилик ва чорвачиликдан замонавий и.ч.га ўтилди. Янги т.й.лар қурилди.
l-жаҳон уруши (1914—18)да Н. ўзи-нинг бетарафлигини маълум қилди. 1917 й. иқтисодий қамал натижасида Н.да и.ч. ва савдо сусайиб кетди. 1918 й. баҳордан денгизда кема қатнови ҳам тўхтади. 1925—29 й.ларда Н.да саноатнинг янги тармоклари (радиоаппарат-лар и.ч., нефтни қайта ишлаш) вужуд-га келди. Жаҳон иқтисодий бўҳрони даври (1929—33)да Н.да саноат маҳсу-лоти и.ч., экспорт ва импорт 2 бара-вар камайди.
2-жаҳон уруши бошланиши б-н Н. бетарафлик эълон қилди. 1940 й. 10 майда фашистлар Германияси тўсатдан бостириб кирди ва 14 майда Н. таслим бўлди. Қиролича Вильгельмина ва хуку-мат Буюк Британияга кўчиб кетди. Н.ни нацистлар идора қила бошлади. 1944 й. сент. — 1945 й. мартда Иттифоқчи дав-латлар қўшинлари Н.нингжан.ни, 1945 й. апр.да шарқини озод қилдилар. 1945 й. май ойи бошларида Германия қурол-

ли кучларининг Н.даги қисмлари таслим бўлди. 1948 й.га келиб, Н да и.ч. урушдан аввалги даражага етди. Четга сармоя чиқариш кескин кўпайди. И.ч. нинг концентрациялашуви тезлашди. 1950-й.ларда миллий озодлик ҳарака-ти кучайиши натижасида Н. мустамла-каларидан маҳрум бўлди. Н. — 1945 й.дан БМТ аъзоси. Миллий байрами — 30 апр. (Қиролича куни). Н. 1991 й. 31 дек.да ЎзР суверенитетини тан олди ва 1992 й. 10 июлда дипломатия муноса-батлари ўрнатди.
Асосий сиёсий партиялари, касаба уюшмалари. Давлат ислоҳот партияси, 1918 й.да тузилган; Марказ демократ-лари, 1993 й.да ташкил этилган; Де-мократлар-66, 1966 й.да асос солин-ган; «Сўл кўкатпарварлар», 1991 й.да тузилган; Озодлик ва демократия учун халқ партияси, 1948 й.да ташкил этилган; Меҳнат партияси, 1946 й.да тузилган; Ислоҳотчи сиёсий федерация, 1975 й.да асос солинган; Ислоҳот сиёсий иттифоқи, 1948 й.да тузилган; Социалистик партия, 1972 й.да ташкил этилган; Иттифоқ 55+, 1994 й.да ташкил этилган; Христиан-демократик даъват, 1976 й.да асос солинган; Кек-салар умумий уюшмаси, 1994 й.да тузилган. Н. касаба уюшмалари федера-цияси, 1976 й.да ташкил этилган; Касаба уюшмалари христиан миллий уюшмаси, 1909 й.да тузилган.
Хўжалиги. Н. — юқори даражада ривожланган индустриал аграр мамлакат. Ялпи ички маҳсулотда саноат улуши 24,4%, қ.х. улуши 4,3%. Н. муҳим денгиз ва курукликдаги транспорт йўлла-ри кесишган ерда жойлашган.
Саноати нинг техника даражаси юқори, малакали ишчи кучи б-н таъ-минланган. Табиий газ Н.нинг асосий кон бойлигидир. Нефть, тошкўмир ҳам қазиб чиқарилади. И.ч. саноатининг етакчи тармоклари — кемасозлик, қора ва рангли металлургия, металлсозлик ва машинасозлик, кимё, нефтни қай-та ишлаш ва нефть кимёси, электротехника, радиоэлектроника, озиқ-ов-қат, тўқимачилик. Авиасозик ва авто-мобилсозлик ҳам ривожланган. Рангли металлургия саноатида алюминий, рух ва калай эритилади. Амстердам, Роттердам, Утрехт, Харлем ва б. шаҳарлар-да умумий машинасозлик, Роттердам, Схидам, Дордрехт, Амстердамда йирик кемасозлик, Борн ва Эйндховенда ав-томобилсозлик, Роттердам, Амстердам ва Флиссинген атрофларида нефтни қайта ишлаш корхоналари бор. Пластмасса, ўғит ҳамда синтетик тола учун хом ашё ишлаб чикарилади. Газ ва ош тузи хом ашё базасида кимё саноати

. ривожланган. Фармацевтика саноати, лок, бўёқ ва бўёвчи моддалар и.ч. жуда тараққий қилган. Хенгело ш.да катта туз з-ди бор. Н.нинг кад. саноати — олмос-га сайқал бериш, асосан, Амстердам ш.да жойлашган. Озиқ-овқат саноати маҳсулотининг 1/3 қисмини гўшт-сут корхоналари беради. Мева-сабзавот консервалари, пиво, какао, шоколад и.ч. ривожланган. Тўқимачилик саноатида, асосан, ип газлама ва сунъий ипакдан шойи ишлаб чиқарилади. Йи-лига ўртача 74 млрд. кВт-соат электр энергияси ҳосил қилинади.
Қишлоқ хўжалиги кўп миқдор-да товар маҳсулот ишлаб чиқариб, мамлакат экспорт қийматининг 1/4 семики беради. Қ.х.да фойдаланишга ярокди ерлар (2,2 млн. га)нинг 60% ўтлоқ, 35% ҳайдалади, 3% боғ, полиз ва гулчилик хўжаликлари. Н. — четга энг кўп сут маҳсулотлари, тухум, пар-ранда гўшти, гўшт консервалари, чўчқа гўшти чиқарувчи мамлакатлардан. Қ.х. маҳсулотлари қийматининг 2/3 қисмига яқинини чорвачилик ва паррандачилик беради. Боғдорчилик, сабзавотчилик ва гулчилик деҳқончиликдан олинадиган маҳсулот қийматининг 60% ни беради. Н. — иссиқхоналарда етиштирилган сабзавот, мева ва узумни экспорт қилишда дунёда 1-ўринда. Н. кўп миқ-дорда картошка экспорт қилади. Бун-дан ташқари, қанд лавлаги, донли экинлардан буғдой, арпа, сули экила-ди. Йилига 2 млрд. донадан кўпроқлола пиёзи етиштирилади. Балиқ овланади.
Транспорти. Савдо флотининг тоннажи жиҳатидан Европа Иттифоқи мамлакатлари орасида 3-ўринда тура-ди. Юк айланмаси бўйича дунёда энг катта портлардан бири — Роттердам порти йилиги 280 млн. тонна юк ўтка-зади. Мамлакат ичкарисида ташилади-ган юкларнинг 80% автомобиль транс-портига, 17,1% сув транспортига, 2,9% т.й. транспортига тўғри келади. Т.й. уз. — 2850 км, автомобиль йўллари уз. — 118,2 минг км. КЛМ авиакомпанияси йўловчилар ташиш бўйича дунёда 7-ўринни эгаллайди. Амстердамда халқа-ро аэропорт бор.
Н. четдан пўлат, транспорт восита-лари, кимёвий маҳсулотлар, минерал ёқилғи сотиб олади. Четга тайёр буюм-лар, озиқ-овқат маҳсулотлари, рўзғор-

боп электр асбоб-ускуна ва ашёлар чиқаради. Н., асосан, Европа мамла-катлари б-н савдо-сотиқ қилади. Чет эл сайёхлиги ривожланган (йилига 3 млн. сайёҳ келиб-кетади). Асосий мижози бўлган ГФР га импортнинг салкам 33% ва экспортнинг 22% тўғри келади. Пул бирлиги — гульден.
Тиббий хизмати, маорифи, маданий-маърифий ва илмий муассасалари. Аҳолига юқори даражали тиббий хиз-мат кўрсатилади. Давлат касалхонала-ри б-н бир қаторда хусусий шифохо-налар ҳам мавжуд. Врачлар ун-тлар ҳузуридаги 8 та тиббиёт ф-тида тайёр-ланади.
1950 й.дан мамлакатда 8 й.лик бе-пул мажбурий таълим тўғрисидаги қрнун кучга кирган. 7 ёшдан 12 ёшгача бўлган болалар 6 й.лик мактабга қат-найдилар. Ўрта мактаблар икки турда: ун-тга кириш ҳуқуқини берадиган 6 й.лик гимназия, атениум (реал ўрта мактаб) ва лицейлардир. Умумий ўрта таълим мактаблари таркибига кичик, оралиқ ва юқори ўрта мактаблар кира-ди. Н.даги бошланғич ва ўрта мактаб-ларнинг фақат 30% давлат қарамоғида. Бошланғич мактаб негизида ҳунар ва ўрта махсус таълим тизими ташкил этилган. Уларда ўқиш муддати бир неча ойдан 5 й.гача.
Н.да тўлиқ олий маълумот берадиган 9 та ун-т, 3 та техника ун-ти, ун-т даражасидаги 4 та коллеж, шу жумла-дан, Вагенингендаги олий қ.х. мактаби бор. Давлат ун-тлари: Лейден (1575 й.да асос солинган), Утрехт (1636), Гронин-ген (1614), Амстердам (1877), Роттердам ун-тлари ва б. Давлатга қарашли ва хусусий илмий муассасалар мавжуд. Ун-тлар ҳузуридаги ин-тлар, Амалий тадкикрт марказий ташкилотининг ин-тлари, Н. қироллик фанлар академия-си ва вазирликларнинг, Н. фундамен-тал тадқиқотларни ривожлантириш ташкилотининг ин-тлари, Ядро энер-гияси марказий кенгаши, Халқаро му-носабатлар ин-ти ва б. мавжуд.
Йирик кутубхоналари: Амстердам, Лейден ун-тларининг кутубхоналари, Гаагадаги Қироллик кутубхонаси ва б. Амстердамда Давлат музейи (1808 й.да асос солинган), Ван Гог миллий музейи (1972), Рембрандт уй-музейи (1907), Қироллик тропик ин-тининг музейи, Гаагада муниципал музей, Қироллик рассомчилик маскани (1820), Почта музейи (1929), Лейденда Миллий этнография музейи (1837), Миллий геол. ва минералогия музейи бор.
Матбуоти, радиоэшиттириши ва те-лекўрсатуви. Энг йирик газ. ва жур.ла-ри: «Алхемейн дахблад» («Кундалик

умумий газета», 1946 й.дан), «Бин-ненхоф» («Ички ҳовли», оқшом газ., 1945 й.дан), «Гаагсе курант» («Гаага газетаси», 1883 й.дан), «Телеграф» (кундалик газ., 1893 й.дан), «Трау» («Садокат», кундалик газ., 1943 й.дан), «Фолкск- *-•' рант» («Халқ газетаси», кундалик газ., 1920 й.дан), «Фрай Недерланд» («Эркин Нидерландия», ҳафталик газ., 1940 й.дан), «Фрайе фолк» («Озод халқ», кундалик газ., 1900 й.дан), «Фрайхейд эн демокра-ти» («Озодлик ва демократия», хафта-лик газ., 1949 й.дан), «Хруне амстер-даммер» («Кўкатпарвар амстердамлик», ҳафталик газ., 1877 й.дан), «Демократ» (ойлик жур.), «Политик эн кюль-тюр» («Сиёсат ва маданият», ойлик жур., 1940 й.дан). Алхемейн Недерландс Персбюро — АНП, Н. ахборот агентли-ги, 1943 й.да тузилган. Голландия газ.-лари ноширларининг кооператив уюш-маси. Н. радиоэшиттириш корпорация-си радиоэшиттириш ва телекўрсатув ташкилоти бўлиб, ҳукумат назоратида ишлайди, 1969 й.да ташкил этилган.
Адабиёти. Голланд тилидаги энг қад. адабий ёдгорлик 9-а.да дунёга келган. Нидерланд ва немис адабиётида Г. ван Фельдекс (1140—1200) сарой эпосини яратиб шуҳрат қозонди. «Рейнард ҳақида қўшиқ» деб аталган халқ досто-ни халқчил шеърият ва драматургия-нинг ривожланишига зўр таъсир ўтказ-ди. 13-а.да диний адабиёт ривожланди. Н. адабиетининг йирик намояндаси Эразм Роттердамскийнинг «Бемаъни-лик мадхи» ҳажвий асари (1509) Уй-ғониш даври руҳида ёзилган. 17-а. Н. ма-даниятида «олтин аср» бўлди. Бу давр-да турли окимларга мансуб адиблар иж-тимоий ва ахлоқ-одоб масалаларига оид асарлар яратдилар, гуманистик, демок-ратик ғоялар ривожланди. Шоир ва драматург Й. ван ден Вондел (1587— 1679)нинг «Мария Стюарт», «Люцифер» трагедиялари жаҳон адабиетининг нодир асарларидан бўлиб қолди. 18-а. адабиётида миллий-демократик анъа-налар сусайди. 19-а.да яшаб, ижод қил-ган адиблар — А. Старинг, Э.Й.Потги-тер, Н.Бетс ва б. голланд мустамлакачи-лигини танқид қилдилар ва умуман, ўткир ижтимоий муаммоларни кўтариб чикдилар. 19-а. 2-ярми ва 20-а. бошлари-да адабиётда социалистик гоялар хукм-

Амстердам шаҳридаги канал.
ронлик қидди. 30-й.ларда «Форум» жур. атрофида уюшган адиблар фашизмга қарши курашдилар. 50-й.ларда Л. Фро-ман, П.Роденко, Люсеберт, Р.Камперт, ХЛампо Европа адабиёти оқимида бор-ди. 80—90-й.ларда В.Рюислинк, X. Хе-ресм, Ж. Гамелинк, Я. Кремер ва б. реа-листик тамойилларни кучайтирди.
Меъморлиги ва тасвирий санъати. Қад. Н. ҳудудида неолит даврининг сопол идишлари, тошдан қурилган мегали-тик иншоотлари, мил. ав. 1-минг йил-ликка мансуб кельт манзилгохлари, мил. 1—3-а.лар қад. Рим биноларининг қолдиқлари, германларнинг металл, заргарлик буюмлари сақланган. Ўрта аср меъморлиги намуналари Амстердам, Гаага ва б. шаҳарларда мавжуд (шаҳар деворлари, сарой, қалъа, уйлар). Мамлакатда тупроқнинг ботқоклиги, тош танқислиги биноларнинг ғишт ва ёғоч-дан қурилишига сабаб бўлган.
16— 17-а.лар тасвирий санъатида тур-муш манзаралари, натюрморт, портрет жанри ривожланди (яна қ. Нидерланд санъати). 17-а. ўрталарида класси-цизмнинг голланд бадиий мактаби ри-вож топди (биноларнинг содда ва қулай бўлишига кўпроқ эътибор берилди). 17-а. 2-ярмида француз классицизмининг бой сарой ва парк меъморлиги таъси-ри кучайди. Жамоат, савдо ва и.ч. би-нолари (ратуша, биржа, савдо раста-лари ва б.) қурилди (меъморлар Я. ван Кампен, П. Пост, ака-ука Ф. ва Ю.Вингбонс ва б.). 17-а.да ҳайкалта-рошлик унчалик ривожланмади (бино-лар ҳайкал б-н камдан-кам безатилди, портрет ҳайкаллар жуда кам ишланди). Рассомлик ва графика эса кенг ривож топди. Реалистик рассомлик юксалиб, бутун Европа тасвирий санъатига са-марали таъсир ўтказди. Голланд рассом-лари, одатда, бирор жанрга ихтисос-лашган. Портрет (Ф.Халс), деҳқонлар ҳаёти (А. ван Остаде) ва шаҳар ҳаёти

(Я. Стен, Г. Терборх ва б.), ифодали маиший жанр, манзара (Я. Порселлис, Я. ван Рёйсдал) ва б. жанрларда қим-матли асарлар яратилди. Рембрандт, Ф. Хале, К. Фабрициус каби буюк рассом-ларнинг ижодида демократик кайфи-ятлар моҳирона ифодаланди.
19-а.да шаҳарларда аҳоли тиғизлаш-ди, ихчам, тежамкор меъморлик шакл-ларига эътибор кучайди. Тасвирий санъ-атда оддий меҳнаткаш кишилар ҳаёти-га аҳамият берилди. 2-жаҳон урушидан сўнг Амстердам, Гаага, Роттердам ва б. шаҳарларда биноларнинг оқилона жой-лашишига эришилди, миллий романтик тамойиллар б-н суғорилган функционализм етакчи оқим бўлиб қолди. 19-а. 2-ярмида Гаага ранг тасвир мактаби, 20-а.да голланд ҳайкалтарошлик мактаби шаклланди. Ҳоз. замон Н. тасвирий санъатида турли модернистик окимлар ёйилган, аммо демократик тамойиллар ҳам (Чарли Тороп, X. Шабо, П. Алма ижодида) сезилиб туради.
Мусиқаси. Н.нинг мусиқа мадания-тига дойр дастлабки маълумотлар илк ўрта асрларга мансуб. 12-а.дан рицар-лик лирикаси ривож топди. 14-а.да менестреллар деб аталган саёқ созанда ва хонандалар халқ қўшиқчилигини профессионал санъат даражасига кўтардилар. Байрам, ярмарка, турли мусобақаларда мусиқа асбоблари жўрлигида ашула ва рақслар ижро этиш одат тусига кирди. 15—16-а.ларда му-сика санъати, айниқса, юксалди. Ху-сусан, Уйғониш даврида вужудга кел-ган Нидерланд мактаби Европанинг композиторлик ижодиётига таъсир ўтказа бошлади. 17-а.да мусиқа ас-бобларини и.ч. ҳам ривожланди. 17-а. охирларидан Н.да инглиз, француз, итальян мусиқалари таъсири ошди, комик опералар саҳнага қўйидди. К. Хакуартнинг «Ишқ тантанаси» (1678) классицизм услубидаги биринчи голланд     операсидир.    Шу йилларда му-
Амстердам шаҳридаги гуллар дўкони.

сиқа жамиятлари ташкил этилди. 19-а.нинг 1-ярмидан миллий-демократик мусиқа маданияти ривож топа бошлади. Амстердам консерваторияси (1884), Н. мусиқачилари қироллик жамияти (1875), Миллий опера (1916—23), Н. компози-торлари жамияти (1911) ва б. ташкилот-лар мамлакатда мусиқа маданияти ри-вожида муҳим аҳамиятга эга бўдди. Амс-тердамда 1948 й.дан ёзги мусиқа фести-валлари ўтказиб турилади. Мамлакатда бир неча опера ва балет театрлари, 12 симфоник оркестр, 7 консерватория (баъзиларида Шарқ мусиқаси ўрганила-ди), 3 мусиқа лицейи, Амстердам, Лейден ва Утрехт ун-тларида мусиқа тарихи ва назарияси ф-тлари бор. Композитор-лардан Г.Ландре, С.Бессем, К. ван Ба-рен, дирижёрлардан П. Хюппертс, Б.Хайтинк, мусиқа ижрочиларидан К.де Грот, Л.Понсе, Г.Леонхардт, Т.Олоф, Т.Байле ва б. машҳур.
Балети ўрта асрлардан вужудга кела бошлаган, байрам ва карнавалларда рақслар кўп ижро этилган. 1959 й.да Амстердам балет труппаси тузилган. Унинг С.Гаскелл труппаси (1954) б-н қўши-лиши (1961) туфайли Н. миллий балети ташкил топган. Гаагада 1961 й.дан Н. раке театри ишлайди. 1945 й.дан болаларучун спектакллар қўядиган «Скапино» труппаси ишлаб турибди. О.де Хае, Я.Фли-ер, И.Сандерс Н. операсини ривожлан-тиришга катта ҳисса қўшди.
Театри. 12-а. охиридан бошлаб драма-тик асарлар саҳналаштирила бошлади. 14-а.да адабиёт ва театр шинавандала-ри жамияти тузилди. 1638 й.да Амстердам ш. театрига асос солинди. Кўплаб сайёр труппалар мамлакат бўйлаб то-мошалар кўрсатарди. 1870 й.да тузилган «Нидерланд театр уюшмаси» миллий театр санъати ривожига катта ҳисса қўшди. Н.да ҳаваскорлик театрлари кенг тарқалган. Театрларда У. Шекспир, Ф. Шиллер, Ф. Достоевский, Н. Гоголь, А. Чехов, М.Горький асарлари кўрсатил-ган. Кейинги йилларда маҳаллий муал-лифлардан Я. Стал, С.Нотебом, Я. ван дер Мерве ва б.ларнинг асарлари кўплаб саҳналаштирилди. Арнем, Роттердам ш.ларида театрлар мавжуд. Замонавий саҳна усталари орасида А. ван Далсюм, К. ван Дейк, Э. ван Линген, В. Фос маш-хур. Амстердамда Театр музейи бор.
Киноси. 1898 й.дан хужжатли, 1910 й.дан бадиий фильмлар ишлаб чиқа-рилган. 1927 й. Амстердамда кино санъ-атини тарғиб қилувчи «Фильмлига» кино клуби ташкил қилинди. Унинг таркибига кирган кино ходимлари «Улик сув» (реж. Г.Рюттен) ва б. фильм-ларни яратдилар. Фашистлар оккупа-цияси йилларида экранларда, асосан,

немис фильмлари намойиш қилинди. Мамлакат фашистлардан озод қилин-гандан кейин Қаршилик ҳаракати тўғрисида кўплаб ҳужжатли фильмлар суратга олинди (реж. Р.Хорнекер, Ж.Ферну, О. ван Нейенхоф ва б.), бадиий фильмлар яратиш кенг йўлга қўйилди. Кейинги йилларда «Амстердам, сув шаҳри» (реж. М.Хас) илмий-оммабоп фильми, «Сув овози» (реж. Б.Ханстра), «Касбдошлар, шовқин қилманг» (реж. Ф.Радемакерс), «Турк меваси» (реж. П.Ферхувен) каби бадиий фильмлар чиқарилди. Кинематография кадрлари Амстердам кино ин-ти ва кино академиясида тайёрланади.
Узбекистан — Н. муносабатлари. ЎзР Президенти И.Каримовнинг 1993 й. Н.га қилган ташрифи икки томонлама муносабатларни ривожлантиришга не-гиз яратди. Ташриф чоғида «Ўзбекис-тон Республикаси б-н Нидерландия Қироллиги ўртасидаги иқтисодий ҳам-корлик тўғрисида қўшма баённома» имзоланди. 1996 й. Тошкентда «Инвес-тицияларни рағбатлантириш ва ўзаро ҳимоя қилиш ҳақида» битим тузилди.
ЎзР б-н Н. ўртасидаги товар айлан-маси 1999 й.да 139,6 млн. АҚШ долла-рини, шу жумладан, экспорт 98,1 млн. долларни, импорт эса — 41,5 млн. дол-ларни ташкил қилди. ЎзРда голланд сармояси иштирокидаги 10 корхона рўйхатга олинган, шундан 7 тасида голланд сармояси 100%ни ташкил эта-ди. ЎзР Ташқи иқтисодий алоқалар агентлиги ҳузурида Н.нинг 7 фирмаси ўз ваколатхонасини очган. НИДЕРЛАНДИЯ ИНҚИЛОБИ (1566—1609) — Нидерландия тарихий вилоятида содир бўлган инқилоб. Кальвинизм байроғи остида ўтган ва испан-лар ҳукмронлигини батамом тугатиш ва феодалларнинг зўравонлигига қар-ши қаратилган. Консерватив рухдаги бюргерлар оппозициядаги дворянлар (Вильгельм Оранский раҳбарлигида) б-н иттифоқ тузиб испанлар асоратига қарши чиққанлар. Асосий воқеалар: 1566 й.даги Иконаларга қарши қўзғо-лон, 1572 й. шим. вилоятларда кўтарил-ган оммавий қўзғолон, 1576 й. жан. ви-лоятлардаги қўзғолон, Утрехт унияси (иттифоқи) ни барпо этилиши (1579). Шим. вилоятларни испанлар ҳукмрон-лигидан озод бўлиши (ҳоз. Нидерландия давлати ҳудуди) ва Бирлашган вилоят-лар республикаси барпо этилиши б-н якунланган (жан. вилоятларни 1585 й.га келиб Испания кайта босиб олган). НИДЕРЛАНДИЯ ҚИРОЛЛИГИ -1814—15 й.ларда Вена конгресси томо-нидан Нидерландия ва Бельгия тарки-бида тузилган давлат. Қирол Вильгельм
НИЁЗОВ

I ҳукмронлиги остида бўлган. Н.қ.да амалда Нидерландия гегемонлиги ўрна-тилиб, Бельгия вилоятларининг иқти-содий ва сиёсий манфаатлари камси-тилган. 1830 й.ги Бельгия инқилоби Бельгияни ажралиб чиқиши ва Н.қ.ни парчаланишига олиб келган. НИДЕРЛАНДИЯ ҚИРОЛЛИК ФАН-ЛАР АКАДЕМИЯСИ, Нидерландия фан ва санъат қироллик академияси — Нидерландиянинг олий илмий муассасаси. 1808 й. Амстердам ш.да фан, адабиёт ва санъат қирол-лик ин-ти номи б-н ташкил этилган. 1938 й.дан ҳоз. номда. Мат. ва табиий фанлар қамда филол., адабиёт, тарих ва фалса-фа бўлимлари мавжуд. 180 дан ортиқ ҳақиқий ва 50 хорижий аъзоси бор. НИЁЗ МУҲАММАД ҲЎҚАНДИЙ, Мулло Ниёз Муҳаммад Ҳўқандий Ниё-зий бин Мулло Ашур Муҳаммад (тахм. 1802/03—1878 й.дан сўнг) — қўқонлик тарихчи, шоир. 1860 й. Н.М.Ҳ. Қаноат-шоҳ бошлиқ Қўқон қўшинларининг Пишпак, Уч Олмати ва Узун Оғочга, 1861—62 й.ларда эса Туркистон атро-фига қилган юришида иштирок этган. Шундан сўнг ҳарбий хизматдан кетиб, Қўқонда ўз маҳалласида тинч меҳнат б-н банд бўлган. «Тарихи жадидаи Тош-канд» муаллифи Муҳаммад Солиҳхў-жа Тошкандий уни атторлик моллари б-н савдо қилувчи савдогар деб атай-ди. «Ниёзий»тахаллуси б-н шеърлар битган. Н.М.Ҳ. «Тарихи Шохрухий» аса-рини Худоёрхон топшириғига кўра ёзган (1871—72). Асар Шоҳрухбий давридан бошлаб 1872 й.гача Қўқон хонлигида содир бўлган сиёсий, иқтисодий, мада-ний ўзгаришларни қамраб олган.Айниқ-са, муаллифнинг ўзи иштирок этган воқеалар баёни илмий жиҳатдан қиммат-ли. Асар Қўқон хонлиги тарихини ўрга-нишда муҳим   манба ҳисобланади.
Ад.: Бобобеков Ҳ., Қўқон тарихи, Т., 1996; Бейсембиев Т.К., «Та'рихи Шах-рухи» как исторический источник, Алма-Ата, 1987.
НИЁЗБЕКҚАЛЪА — Чирчиқ дарёси-нинг ўнг қирғоғидаги қалъа харобаси. Тошкент ва унинг атрофини сув б-н таъминловчи қад. ирригация иншооти — Бўзсувни душмандан ҳимоя қилиш учун қурилган. Н.ни 1935 й.да В.Д.Жуков текширган, лекин археологик қазиш ўтказилмаган. Қалъа тўғри тўртбурчак шаклида бўлиб, 2 м баланд-ликдаги кўтарма хандақ б-н ўралган. Н.нинг устки қисмидан Қўқон хонлиги (19-а.) даврига оид материаллар топилди. Генерал М.Г.Черняев бошчи-лигидаги подшо қўшинлари Тошкент ш.ни қамал қилган пайт (1865)да ха-робага айлантирилган.

НИЁЗЖОНХЎЖА(18-а. 2-ярми — 19-а. бошлари, Хива) — хоразмлик ма-қомчи-хонанда, созанда ва бастакор. 19-а. бошларида Бухорога бориб, Шашмақомнинг ашула ва чолғу йўлларини ўрганган, уларнинг Хо-размда кенг тарқалишида муҳим роль ўйнаган. Хоразм Бузрук мақомидаги Сақили Ниёзжонхўжа ва б. бир қанча куйлар муаллифи. Н.нинг ишини шо-гирдлари (Маҳсумжон Қози, Уста Муҳаммаджон Сандуқий, Комил Хо-размий, Аҳмаджон Табибий ва б.) да-вом эттириб, Хоразм мақомларига янги куй ва ашула йўлларини ки-ритган.
НИЁЗИЙ (тахаллуси; исми Отаниёз Хўжаниёз ўғли, 1844 — Шовот тумани — 1928) — шоир, бастакор. К. Отаниё-зовнинг отаси. Хивадаги Арабхон мад-расасида ўқиган. Араб, форс тиллари-ни ўрганган, аруз илмини пухта эгал-лаган. Хивадаги Абдуллахон мадрасаси-да мударрислик қилган (1920). Мумтоз шеъриятнинг турли жанрларида ижод қилган. Шеърларидан 3063 байтли девон тузган. Уларда халқ ҳаётининг турли томонлари акс этган. Н. Хоразм ма-қомлари учун чизиқли нота тизимини яратишда Комил Хоразмийта яқиндан ёрдам берган. Ўзи ҳам бир қанча куйлар яратган. Ҳасан Жабарутийнинг «Ажойиб ул-осор» («Ажойиб ёдгорлик-лар») асарининг 7—9-дафтарларини араб тилидан форсчага таржима қил-ган (1907). Н.нинг адабий меросидан намуналар турли мажмуа ва баёзларга кирган, улар Узбекистан ФА Шарқшу-нослик ин-тида сакланади (инв. №120, 121, 192).
НИЁЗИЙ Муҳаммад Ниёз Абдулғо-фурбек (19-а.) — уйғур тарихчиси, шоир, таржимон ва хаттот. 1851 й. уму-мий тарихга бағишланган «Қисас ул-ғаройиб» асарини туркий тилда ёзган. Асар муқаддима, хотима ва 3 қисмдан иборат. Асарнинг 1-қисмида Чингизхон давригача бўлган воқеалар баёни; 2-қисмида Чингизхон ва унинг авлодла-ри, Ҳумоюнгача бўлган бобурийлар тарихи баёни; 3-қисмда дастлабки 2 қис-мда зикр қилинган муҳим воқеалар тафсилоти ёритилган. Асарга муаллифнинг шеърлари ҳам киритилган. Шар-қий Туркистонда кўчирилган бир нус-хаси Россия ФА Шарқшунослик ин-тининг Санкт-Петербург бўлимида сақ-ланмоқда (инв. № 106). Н. Мирза Муҳаммад Ҳайдарнинг «Тарихи Раши-дий» асарини форсчадан уйғурчага таржима қилган (1837). Таржимага насрий, шеърий бош сўз ва хотима киритилган. Таржиманинг муаллиф қўлёзмалари

Россия ФА Шарқшунослик ин-тининг Санкт-Петербург бўлимида сакланмоқ-да (инв. № 120, №121, №192). Н. форс тилидан кўпгина шеърларни уйғур ти-лига таржима қилган. НИЁЗМАТОВ Ибодулла Абдуллаевич (1942.17.10, Хива тумани-2003. 20.9, Урганч) — реж., Ўзбекистонда хиз-мат кўрсатган санъат арбоби (1980). Тошкент театр ва рассомлик санъа-ти ин-тини тугатган (1970). 1971 й.дан Хоразм мусикали драма театрида иш-лайди. Н. саҳналаштирган спектакл-лар чуқур психологик талқини, дра-матик тўқнашувларнинг ўткирлиги, воқеалар ривожи ва б. б-н диққатга сазовор. «Абу Райҳон Беруний» (Уй-ғун), «Бировнинг ташвиши» (Ў. Ҳошимов), «Монсерро» (Э. Роблес), «Ибн Сино» (А. Шаломаев), «Нур-хон» (К. Яшин ва Т. Жалилов), «Аж-додлар қиличи» (Э. Самандаров), «Лайли ва Мажнун» (Хуршид), «Мар-варид таққан аёл», «Феруз» (К.Аваз, О. Иброҳимов) ва б. спектаклларни саҳналаштирган.
НИЁЗОВ Амин Эрматович (1903.1.11, Фарғона вилояти, Марғилон тумани — 1973.26.12, Тошкент) — давлат ва сиё-сат арбоби. Ўзбекистонда хизмат кўрсат-ган бинокор (1973). 1920—30 йилларда совет органларида ишлади. Москвада-ги Саноат академиясида ўқиди (1930— 34). 1940 й. Узбекистан КП МК қури-лиш бўлими мудири. 1940—46 й.ларда республика Молия халқ комиссари, 1946—47 й.ларда Узбекистан Мини-стрлар Совети раиси ўринбосари. 1947— 50 й.ларда Ўзбекистон Олий Совети Президиуми раиси, 1950—55 й.ларда Узбекистан КП МК биринчи котиби. Узбекистан Коммунал хўжалик ми-нистри, Министрлар Совети Газ ва коммунал хўжалик Бош бошқармаси-нинг бошлиғи (1956—60). НИЁЗОВ Баҳодир Бобоевич (1959.15.8, Бешкент) — уста кулол, кулоллар сулоласининг вакили, Ўзбекистон халқ устаси (2003). Ҳунарни ота-бобосидан ўрганган. П. Беньков номидаги Республика рассомлик билим юртини тугатган (1984). Қарши санъат билим юртида бадиий безаш бўлими бошлиғи (1984—97). 1997 й.дан Қашқадарё вилояти «Ҳунарманд» уюшмаси раҳба-ри. Н. қад. кулоллик мактабларидан бири — Касби кулоллик мактабини тиклаш ва ривожлантиришга катта ҳисса қўшди; анъанавий уй-рўзғор буюмлари (хум, кўза, офтоба, тунча ва б.)ни ўзига хос усулда яратади, бинолар безаги учун сопол, терра-котадан самарали фойдаланади.

НИЁЗОВ Муҳаммад Иброҳимович (1908, Чимкент — 1980, Тошкент) — кимёгар олим, Ўзбекистонда хизмат кўрсатган фан арбоби (1968), проф. (1964). Ўрта Осиё ун-тини тугатгач (1934), шу ун-тда декан ва проректор (1934—40), Ўзбекис-тон Маориф вазири ўринбосари (1940— 46), Тошкент политехника ин-ти рек-тори (1947—63), кимё технологиям жа-раёнлари ва қурилмалари кафедраси мудири (1953—80). Шу кафедра қошида полимерлар муаммолари лаб.ни ташкил килган. Асосий илмий ишлари адсорбция, дистиллаш, экстракция, куритиш ва б. жараёнларни интенсивлаш масала-ларига оид.
НИЖНЕВАРТОВСК - РФ Ханти-Манси мухтор округидаги шаҳар (1972 й.дан). Обь дарёсидаги порт. Т.й. стан-цияси. Аҳолиси 235,7 минг киши (1998). Нефть қазиб олинади. Нефть-газни қай-та ишлаш, ўрмон, қурилиш материал-лари, озиқ-овқат саноати ривожлан-ган, ўлкашунослик музейи бор. НИЖНИЙ НОВГОРОД (1932-90 й.ларда Горький) — РФдаги шаҳар, Нижний Новгород вилояти маркази. Ока дарёсининг Волгага қуйилиш жойида. Йирик даре порти, т.й. тугуни. Ахолией 1367,6 минг киши (1998). Машина-созлик ва металлсозликнинг (автомо-билсозлик, станоксозлик, «Металлист» ва б. ишлаб чикариш бирлашмалари, «Красное Сормово», дизелсозлик, авиасозлик, алока аппаратураси, телевизор ва б. з-длар) йирик маркази. Кора ва рангли металлургия, кимё ва нефть кимёси, кимё-фармацевтика, ёғочсоз-лик, қурилиш материаллари, озиқ-ов-қат, енгил саноат корхоналари бор. 1985 й.дан метрополитен ишлаб туриб-ди. 9 олий ўқув юрти (шу жумладан, ун-т), 5 театр, бадиий, М.Горький, Н.А.Добролюбов музейлари, тарихий-меъморий қўриқхона бор. Шаҳарга 1221 й.да асос солинган. 1341—92 й.ларда Нижний Новгород-Суздаль
Нижний Новгород шаҳри.

князлигининг пойтахти. 1611 — 12 й.ларда Н.Н.да К.М.Минин ва князь Д.М.Пожарскийнинг халқ лашкари тузилган. Н.Н. 1719 й.дан губерня маркази. 19—20-а. бошларида Н.Н. улгуржи буғдой савдосининг муҳим савдо-мо-лия маркази. Шаҳарда подшо Россия-си давридан деярли ҳар йили ярмарка ўтказилиб келинмоқда. Меъморий ёд-горликлардан Кремль (16—17-а.лар), Благовешченск монастири (17-а.), Пе-чёра монастири (17-а.), Смоленская (17-а. охири) ва Рождественская чер-ковлари сакланган. НИЖНИЙ НОВГОРОД ВИЛОЯТИ -РФ таркибидаги вилоят. 1929 й. 14 янв. да ташкил этилган (1932 й.гача Нижний Новгород ўлкаси, 1936 й.гача Горький ўлкаси, 1990 й.гача Горький вилояти). Россия Европа қисмининг марказида, Волганинг ҳар иккала со-ҳилида жойлашган. Волга-Вятка иқти-содий р-нига киради. Майд. 76,9 минг км2. Аҳолиси 3657,0 минг киши (2000). Шаҳар аҳолиси 78,2%. 1 км2 га 48,1 киши тўғри келади. Вилоят аҳолиси-нинг аксари қисми руслар (94,7%), шунингдек, татар (1,6%) мордва (1,0%), украин (0,9%), чуваш (0,3%) ва б. яшайди. 48 маъмурий туман, 26 шаҳар, 71 шаҳарча бор. Маркази — Нижний Новгород. Н.Н.в. Шарқий Европа текислигининг марказий қис-мида жойлашган. Асосан, ўрмонли ўр-қир даштдан иборат. Волга дарёси вилоят ҳудудини ўрмонли Чап соҳил (Заволжье) паеттекислиги ва Ўнг соҳил баландлигига бўлади. Рельефнинг карст шакллари ривожланган. Қурилиш материаллари, торф, фосфоритлар, темир рудалари конлари бор.
Иқлими мўътадил континентал. Янв.нинг ўртача т-раси —12°, июлни-ки 19°. Йиллик ёғин миқцори 500 мм. Вегетация даври 165—175 кун. Асосий дарёлари: Волга ва унинг ирмоклари. Горький сув ҳавзаси, кўллар (асосан, Заволжьеда) бор. Н.Н.в. жан. тайга, ара-

лаш ва кенг баргли ўрмонлар минта-қасида жойлашган. Тупроклари асосан, чимли подзол ва подзоллашган тупроқ-лар. Вилоят ҳудудининг 40% га яқин майдони ўрмон. Ясси сувайирғич ва па-стқамликларда ботқоклик кўп. Ёввойи ҳайвонлардан бўри, тулки, қўнғир айиқ, силовсин, бўрсиқ, чипор юмрон-қозиқ, олахуржун ва б. бор. Лось қўриқ-ланади. Вилоят худудида Кержен қўриқ-хонаси мавжуд. Саноатнинг асосий тар-моқлари: машинасозлик ва металлсоз-лик (автомобиллар, даре ва денгиз кемалари, самолётлар, автомобиль ва кема двигателлари, станоклар, прибор ва асбоблар, кимё, енгил, озиқ-овқат саноати учун жиҳозлар, телевизорлар ишлаб чиқарилади), кимё ва нефть кимёси (органик синтез маҳсулотлари, пластмасса ва синтетик смолалар, органик шиша, бўёқ, лок, заҳарли кимё-вий препарат ва б.), ўрмон ва целлюлоза қоғоз, нефтни қайта ишлаш саноати корхоналари ишлаб турибди. Бадиий ҳунармандчилик буюмлари ҳам ишлаб чиқарилади. К-хнинг етакчи тар-моғи — чорвачилик. Корамол (сут-гўштли зотлари), буғу, парранда, чўчқа боқилади. Буғдой, қанд лавлаги, сабза-вот (шу жумладан, пиёз), жавдар, арпа, сули, гречиха, картошка, ем-хашак экинлари экилади. Т.й. бор. Волга, Ока, Ветлуга ва Сура дарёларида кема кат-найди. Асосий даре порти — Нижний Новгород. 10 олий ўқув юрти, 5 театр, 9 музей мавжуд.
НИЖНИЙ ТАГИЛ - РФ Свердловск вилоятидаги шаҳар (1917 й.дан). Ўрта Урал тоғларининг шарқий ён бағрида, Тагил дарёси (Обь ҳавзаси) бўйида. Т.й. тугуни. Аҳолиси 399,6 минг киши (1998). Қора металлургия (металлургия к-ти ва б.), машинасозлик, вагонсозлик, шунингдек, кимё ва кокс-кимё саноат-лари («Уралхимпласт» и.ч. бирлашма-си) ривожланган, ҳарбий техника ишлаб чиқарилади. Мис рудаси қазиб олинади. Педагогика ин-ти, 2 театр, ўлкашунослик, тасвирий санъат ва б. музейлар бор. Н.Т.га 1722 й.да асос солинган. Ўша ерда кончилик ривожла-ниши б-н вужудга келган. НИЗАК ТАРХОН, Абул Хайёж (? —706) — Кўҳистондаги Бодхиз ш.нинг меросий ҳокими (7-а. ўртаси). Балхдаги Навбаҳор ибодатхонасининг бош коҳи-ни Бармакни (қ. Бармакийлар) ўлдир-гач (652), Балх ва Тохаристоннинг амалдаги ҳокими. Маҳаллий ҳокимлар-нинг араб босқинчиларига қарши ку-рашига раҳбарлик килган. Балхдан жан. даги Дара-и Газ водийсидаги тоғ тепа-сида қурилган тош қалъа (Барбар ёхуд Фараздаз) Н.т. томонидан арабларга

қарши мудофаа мақсадида бунёд этил-ган. 701 й. Н.т. Суғд подшоси Тархун-нинг чақириғига кўра, Термизга, Ха-лифаликдан ажралиб чиққан Собит ибн Қутба ва Мусо ибн Абдуллоҳга ёрдам бериш учун келган. 706 й. Қутайба ибн Муслим б-н сулҳ битими имзолагач, арабларнинг Мовароуннаҳр шаҳарла-рига қилган ҳарбий юришларида қат-нашган. Бироқ арабларнинг муваффа-қиятларидан хавфсираб, уларга қарши курашга отланган. Н.т. Балх сипоҳбади, Марваруд шоҳи Базам, Толиқон шоҳи Сахрек (Сухроб ?), Форёб шоҳи Тур-сул ва Жузжон шоҳи ал-Жузжонийга нома йўллаб, уларни курашга даъват этган ва розилигини олган. Хулм йўла-ги (тор дара)да бўлган жангда Қутайба ғолиб чиққач, Н.т. Бағлон яқинидаги Фанж Жоҳ булоғи бўйига чекинган. Қутайба унга қарши укаси Абдураҳмон-ни илғор қилиб жўнатган, Н.т. тоғдаги ал-Курза қалъасига жойлашиб мустаҳ-кам истеҳком барпо этган. Қалъага фа-қат биргина тор сўқмоқ йўл орқали чиқилган. Қутайба қалъани 2 ой қамал қилган. Қалъадагиларнинг озиқ-овқат захираси тугаган, кишилар орасида чечак касали тарқалган. Қутайба Н.т. олдига элчисини юбориб унга омон-лик, дахлсизлик бериш ҳақида ёлғон ваъда қилган. Бунга ишонган Н.т. қалъ-адан чиқиб келганда уни ҳибсга олган ва 700 та сафдоши б-н қатл эттирган.
Ад.: История ат-Табарий, Т., 1987; Ка-мал иддинов Ш. С, Историческая география Южного Согда и Тохаристана по арабо-язычным источникам IX — начала XIII вв., Т.,  1996.
НИЗОМИДЦИН АҲМАД ҲИРОТИЙ
(1549—94) — ҳинд тарихчиси. Акбар даврида юқори ҳарбий лавозимларни эгаллаган, 1585 й. Гужаротда бахши (ар-миянинг бош интенданти), 1593 й.дан давлат бахшиси. «Табақоти Акбарий» номли катта асар муаллифи (1593 й. ёзиб тугатилган), унда 30 га яқин турли манбалардан фойдаланилган. Асарда бобурий подшоҳ Акбар ҳукмронлиги тарихи б-н бир қаторда Ғазни, Ғур, Дехли султонлари, Баҳманийлар дав-лати, Гужарот султонлиги, Малва, Бенгалия, Синд, Кашмир ва Ҳиндис-тондаги бошка мусулмон давлатлари тарихи баён этилган НИЗОМИДЦИН ШОМИЙ (? - тахм. 1412) — тарихчи олим. Ўрта Осиё ҳамда Яқин ва Ўрта Шарқ халкларининг 14-а.даги ҳаётига оид маълумотларни ёзиб қолдирган. Адабиётларда Шомий нис-баси б-н машҳур бўлса-да, баъзан Шанби Ғозоний нисбаси б-н қам уч-райди (Шом, Шанб ёки Шанби Ғозон — Табриз яқинидаги мавзе). Н.Ш.нинг

ҳаёти ва тарихнавислик фаолияти ҳақида тўлиқ маълумот йўқ. Илмий ада-биётда мавжуд бўлган жуда оз маълумот эса унинг Амир Темур фармони б-н ёзилган асари «Зафарнома»аан олинган. Н.Ш.нинг «Зафарнома» асари аник, манбалар ва муаллиф ўз кўзи б-н кўрган воқеалар асосида ёзилган. Ад.: Н изомидди н Шоми й , Зафарнома..,  1996.
НИЗОМИЙ АРУЗИЙ ибн Самар-кандий (11-а.нинг 90-й.лари — Самар-қанд — 1160) — адиб, адабиётшунос олим. Котиб, шоир, мунажжим, табиб сифатида ҳам танилган. Арузни пухта эгаллагани учун Арузий номи б-н ҳам машҳур бўлган. 1111 й.да Шарқ мамла-катлари бўйлаб саёҳат қилган. Балх, Ҳирот, Туе, Нишопур ш.ларини кезиб, Афғонистоннинг Ғур ва Бомиён вило-ятларида шансабийлар сулоласида 45 й. хизмат қилган. Бизгача «Мажмаъ ун-наводир» («Нодирлар мажмуаси») ёки «Чаҳор мақола» («Тўрт мақола», 1156— 57) деб номланган асаригина етиб келган. Асар муқаддима ва 4 мақоладан иборат. Муқаддимада китобнинг ёзи-лиш сабаблари, мақсади айтилган. Асо-сий қисмидаги мақолаларда дабирлик илмининг моҳияти ва етук дабир си-фатлари; шеър илмининг моҳияти ва шоирнинг салоҳияти; илми нужумнинг моҳияти ва мунажжимнинг билими, тиббиёт илмининг моҳияти, табиблик, табибнинг вазифалари ҳақида фикр юритилган. Ҳар бир мақола муаллиф томонидан илгари сурилган ғоя ва фикрларни акс эттирувчи 10—12 ҳикоят б-н зийнатланган. Н. А. ҳар бир касбга таъриф берганда, шу касб эга-сининг маънавий қиёфаси ва билими қандай бўлиши лозимлигини уқтира-ди. Айниқса, китобдаги иккинчи ма-қола — «Шеър илмининг моҳияти, шоир салоқияти»да ижодкор бурчи, масъулияти, унинг ўзига талабчан, ҳамиша изланишда, ўрганишда бўли-ши, ёш ижодкорларга ғамхўрлик қили-ши кераклиги айтилган. Бадиий асарда шакл ва мазмун бирлиги, шеъриятнинг инсон тафаккурига таъсири, бадиий-эстетик, таълим-тарбиявий аҳамияти, унинг инсон камолотига, эстетик ди-дига таъсири борасида ҳам қимматли фикрлар бор. Асар Ўрта Осиё ва Хуро-сон халқлари илм-фани, маданияти, ёзувчи-шоирлар ҳаёти ва ижодини ўрга-нишда муҳим манбадир. «Мажмаъ ун-наводир»нинг дунё қўлёзма хазинала-рида 12 та қўлёзма ва бир неча тошбос-ма нусхалари мавжуд. Истанбул нусха-си энг мўътабар нусха ҳисобланади. Инглиз олими Эдуард Браун худди шу нусхани инглиз тилига таржима қилган

(1899). Эрон олими М. Муиннинг тан-қидий матни асосида асарни С. Баевс-кий ва 3. Ворожейкина рус тилига (1963), асл форсий нусхадан М. Ҳаса-ний ўзбекчага (1985) қисқартириб таржима қилганлар.
Ас: Нодир ҳикоялар, Т., 1985.
Ад.: Бертельс Е.Э., Избранные труды, т. 1, История персидско-таджикской литературы, М, 1960 Абдулл аев И., Ҳик-матуллаев Ҳ., Самарқандлик олимлар, Т., 1969.
Бегали Қосимов.
НИЗОМИЙ ГАНЖАВИИ (тахаллуси; асл исм-шарифи Абумуҳаммад Илёс ибн Юсуф ибн Закий Муайяд) (1141
· Ганжа ш., Озарбайжон — 1209.12.3)

· озарбайжон шоири ва маърифатпар-
вари.  Ота-боболари  Эроннинг  Қум
ш.дан бўлиб, онаси (Ганжа атрофида-
ги қишлоқлардаги) курд саркардала-
ридан бирининг қизи бўлган.
Қуръонни ёд олган. Фиқҳ, тарих, геогр., фалсафа, мантиқ ва адабдан таъ-лим олиб, уларнинг ҳар бирида устод даражасига етишган. Табиий фанлар, хусусан, табобат ва илми нужум (аст-рономия)ни ҳам яхши билган. Замона-вий илмлардан ташқари, юнон фалса-фаси ва адабиёти, эроний халкларнинг исломдан олдинги сўз санъати, хали-фалик даври илмий-адабий асарлари, яҳудий ва насроний халклари тарихи, Кавказ халкларининг ўтмишидан етар-ли маълумотга эга бўлган. У етук математик сифатида ҳам эътироф этилган.
12-а.да Хуросон ва Мовароуннаҳр-нинг кўплаб шаҳарлари, жумладан, Ганжада ҳам жавонмардлик ёки ахий-лик б-н машҳур \аракат кенг ёйилган. Ҳаракат аъзолари, асосан, косиб ва ҳунармандлардан иборат бўлиб, улар золим ҳукмдор ва амалдорларга қарши курашган, кенг халқ оммасининг ман-фаатларини ҳимоя қилган. Эзгулик, адолат, инсоф, мурувват, лутфу карам-ни шиор қилиб олган бу тоифа илму маърифатга катта аҳамият берган. Н.Г. бу ҳаракат кридаларини ҳурмат қилган ва уларга мойил бўлган. Н.Г. шахсия-ти, дунёқараши ва ижтимоий ақида-лари шу ташкилот гоялари, косиб ва ҳунармандлар таъсирида камол топган. Н.Г. ўз асарларини ўша замондаги шоҳ ва шаҳзодаларга бағишлаган, лекин сарой шоири бўлишни истамаган, бу ҳакдаги таклифни рад этган.
Н. Г.нинг 20 минг байтдан иборат шеърий девони бўлган. Шоирнинг лирик шеърлари турли баёз ва тўплам-лардан таркиб топиб, жамланган. Лекин ундан айрим парчалар: 16 қасида, 192 ғазал, 5 қитъа, 68 рубоий ва 17 байт сақланиб қолган, холос.
Асосий асари «Хамса»: 1. «Маҳзан ул-асрор» («Сирлар хазинаси»,  1173 ёки

1180)да муқаддима ва хотимадан таш-қари 20 мақола бўлиб, ҳар мақола-га оид 20 ҳикоя мавжуд. Асарда шоир яшаган давр-нинг муҳим ижти-моий-сиёсий ва ах-лоқий-таълимий масалалари акс эт-ган. Кейинчалик бу асарга жавобан форсий ва туркий ада-биётларда 40 дан ортиқ достонлар (На-воий, «Ҳайрат ул-аброр») яратилган. 2. «Хусрав ва Ширин» (1181) севги ва са-доқат мавзуида; 3. «Лайли ва Мажнун» достони (1188) араб ривоятлари асо-сида яратилган; 4. «Ҳафт пайкар» достони (1196) Бахром Гўр ва унинг номи б-н боғлиқ воқеаларга асосланган. Асар \икоя ичида ҳикоя тарзида ёзилган бўлиб, уларда инсон тарбияси, хулқ-атвори б-н боғлиқ ғоялар илгари су-рилган. Ҳикояларида халқ эртаклари таъсири сезилиб туради; 5. «Искандар-нома» достони (1190—1200) да Н.Г. ўзининг одил ва маърифатли шоҳ, ко-мил инсон, идеал жамият ҳақидаги орзуларини Искандар образи ва хаё-лий тасвирлар орқали ифодалаган. «Хамса» Шарқ халқлари адабиётлари ривожига катта таъсир этган. 13-а.дан бошлаб бир қанча шоирлар (Амир Хусрав Дехдавий, Навоий, Жомий ва б.) «Хамса» ёзганлар.
Навоийдан тортиб барча ўзбек шо-ирлари Н.Г.ни ўзларига устоз деб би-
Шириннинг Хусрав чодирига келиши. Бухо-ро, 1648,   «Хамса».

лишган. Навоий «Насойим ул-муҳаб-бат»да уни шайхлар қаторида зикр этган. 14-а. ўрталарида Қутб Хоразмий «Хусрав ва Ширин» достонини туркий тилга таржима қилган. Ҳайдар Хоразмий шоирнинг «Махзан ул-асрор» аса-рига жавобан «Гулшан ул-асрор» достонини битган. Огаҳий «Ҳафт пайкар»-ни насрий таржима қилган.
«Низомий шеъриятидан» тўплами Шоислом Шомуҳамедов таржимасида чоп этилган (1983). Унда шоир касида-лари, ғазаллари, қитъалари, рубоий-лари ва ҳикматларидан намуналар, шунингдек, «Махзан ул-асрор» ва «Ҳафт пайкар» достонларидан парча-лар мавжуд. Тошкент пед. ин-тига Низомий номи берилган (1947). Асарлари асосида кинофильм ва балетлар, тас-вирий полотнолар яратилган.
Ас: Низомий Ганжавий, Гулдаста,Т., 1947; Низомий шеъриятидан, Т., 1983; Инжулар уммони, Т., 1989.
Ад.: Бе рте лье Е. Э., Избранные труды, Низами и Фузули, М., 1962; Эркинов С, Ғанихонов М., Низомий Ганжавий, Т., 1992; Ҳомидий Ҳ., Кўҳна Шарқ дарғала-ри, Т., 1999; Абдураҳмон Жомий, Ба-ҳористон, Т., 1997; Алишер Навоий, Насойим ул-муҳаббат, 17-ж., Т., 2001.
Эргаш Очилов.
НИЗОМИЙ ХЎҚАНДИЙ (тахаллуси; асл исм-шарифи Низомиддин Муҳам-мадаминхўжа ўғли) (17-а. охири — 18-а. боши) — шоир. Бухорода таҳсил кўрган. Н.Х.дан фалсафий мазмундаги «Мажмуат ул-мақосид» («Мақсадлар мажмуаси») номли китоб, 300 га яқин ғазал ва мухаммаслардан иборат шеър-лар тўплами қолган. Унинг айрим шеър-лари тошбосма усулда босилган баёз-ларда ҳам учрайди. Н.Х. асарларида ўз замонидаги иллатларга нафрат кўзи б-н қарайди, инсоний туйғуларни, му-ҳаббат ва садоқатни улуглайди. Шеър-лари равон, содда тидда ёзилган.
Ад.: Қаюмов А., Қўқон адабий муҳити, Т., 1961.
НИЗОМОВА Раъно Ҳошимовна (1935.25.12, Қўқон) — раққоса, балетмейстер, педагог. Узбекистан халқ ар-тисти (1974). Тошкент хореография би-лим юртини мумтоз рақс бўлимини (1954), Тошкент маданият ин-тининг реж.лик бўлимини (1982) тугатган. 1954—57 й. Навоий театрида, 1957—78 й.лар «Баҳор» ансамблида етакчи рақ-қоса (айни вақтда 1956 й.дан репетитор-балетмейстер ва бадиий раҳбар ўринбосари). «Наргиз» болалар ашула ва рақс ансамблининг ташкилотчиси (1978), бадиий раҳбари ва балетмейстер (1989 й.гача). 1980 й.дан Тошкент маданият ин-тининг хореография бўли-мида ўқитувчи (1992 й.дан проф.).

Раъно Низомова («Помирча рақс
Навоий театрининг «Оққуш кўли», «Уйқудаги гўзал», «Етти гўзал», «Эс-меральда», «Жизель» ва б. спектаклла-рида балет партияларини ижро этган. Н.нинг ижоди серқирра бўлиб, Фар-ғона, Бухоро, Хоразм услубидаги узбек мумтоз, халқ замонавий рақсларини, қардош ва хорижий халқлар рақсини бир маромда маҳорат б-н ижро этган. Н. репертуаридан «Баҳор» ансамблида «Пилла», «Жонон», «Роҳат», «Тана-вор», «Фарғона рубоийси», «Аста қиёлаб ўтди», «Ўйна Раъно», «Бухороча рақс», «Тоғли Бадахшон рақси», «Зав-қим келур», «Шўх қиз», «Ўйнасин» каби ҳамда афғон, ҳинд, покистон, поляк ва б. халклар рақслари ўрин ол-ган. Балетмейстер сифатида «Лолалар», «Ёшлик вальси», «Соқийномаи Баёт», «Дилхирож», «Ўзбекистон қизлари», «Духтари зебо» ва б. рақсларни саҳна-лаштирган. Австрия, Чехословакия, Индонезия, Япония, Ҳиндистон, Покистон, Канада, Миср ва б. мамлакат-ларда гастролда бўлган.
Ас: Ҳаваскорлик болалар ва рақс ансамбл-ларини ташкил қилиш ва уларнинг фаолия-ти (ҳамкорликда), Т.,  1985.
НИЗОМУЛМУЛК (1017, Туе - 1092, Наҳованд) — Салжуқийлар давлати ар-боби Абу Али ал-Ҳасан ибн Али ибн Исҳоқ ат-Тусийнинг унвони, «Низо-мулмулк», яъни мулкнинг низоми, тартиби номи б-н шуҳрат қозонган. Нишопур ва Марвда ўқиб, вояга ет-гач, Балхга бориб, Али ибн Шодон хизматига киради. Кейинчалик у До-вуд ибн Микоилга дабир бўлади.Сал-жуқийлар шоҳи Алп Арслон саройида вазирлик мансабигача кўтарилади. 1072 й. Алп Арслон ўлдирилгач, унинг ўғли, 17 ёшлик Маликшоҳ (1072—92 й.лар) саройида Н. вазирлик қилиб, қарийб давлатнинг ҳамма ишларини ўзи олиб борган. Маликшох. уни ўз ҳомийси — отабек деб атаган. Н. мамлакатда йирик

мулкдорлар ва қабила бошлиқларининг айирмачилик (сепаратистах) ҳаракат-ларига қарши курашиб, давлатни бош-қариш ишларини марказлаштириш сиёсатини ўтказган. 1067 й. Бағдодда «Низомиййа» ақоид ва ҳуқуқ мадраса-сини қурдиради. 1091 й. «Сиёсатнома» («Сияр ул-мулук») асарини ёзади. Унда давлат бошқарувига алоқадор қарийб ҳамма қоида ва қонунлар, усул ва во-ситалар, қози ва қозихона ишлари, қўшин ва сарбозлар, хизматчи ва шах-сий сарбозлар масалалари, саройдаги соқчилару посбонлар вазифалари, уларнинг маошлари, почта ва айғоқ-чилик (разведка) ишлари, уларнинг моддий жиҳатлари, ҳатто шоҳнинг оилавий ишлари, солиқ ва ҳирож, за-кот ва вақф масалалари ҳам ўрин ол-ган. Асарнинг асосий ғояси шундан иборатки, вазир Н. шоҳ ва ҳокимлар-ни адлу инсофга, сулҳ ва мурувватга, давлатни оқилона бошқариб, қатъий қоида ва тартиб ўрнатишга, амалдор-ларни виждонли, пок, ҳалол ва иймон-ли бўлишга, мамлакат ободонлиги, унинг аҳли фаровонлиги, тинчлик ва тотувлигини таъминлаш учун ҳаракат қилишга даъват қилади. Н. Бағдод сафари йўлида ёлланган қотил тиғидан ҳалок бўлади.
Ад.: Низомулмулк, Сиёсатнома ёки Сияр ул-мулук, Т., 1997.
НИЗОМХЎЖАЕВ Жамол (1921.15. 12 -Тошкент — 1992.26.9) — опера хонан-даси (баритон), Узбекистан халқ артиста (1964). Москва Ўзбек опера сту-диясида таълим олган (1938—39), Тошкент консерваториясини тугатган (1950). Навоий театрида солист (1939— 83), шунингдек, Тошкент маданий-оқартув билим юртида ўқитувчи (1961— 87). Н. мусиқали драмаларда Қодир (Яшин, М.Муҳамедов; Р.Глиэр, «Гул-сара») ва б., узбек операларида Нав-фал (Р. Глиэр ва Т. Содиқов, «Лайли ва Мажнун»), Бўрон (С. Василенко ва М.Ашрафий, «Бўрон»), Фарҳод (В. Успенский ва Г.Мушель, «Фарҳод ва Ши-
Жамол Низом-хўжаев Ҳожи дарға ролида («Майсара-нинг иши»).

рин»), Ниёзматбек, Ардашер (М. Аш-рафий, «Шоир қалби», «Дилором»), шунингдек, мумтоз операларда Эска-мильо (Ж. Бизе, «Кармен»), Томский (П. Чайковский, «Қарға моткаси»), Грязной (Н. Римский-Корсаков «Шоҳ қайлиғи») каби партияларни ижро эт-ган. Опера ижрочилигида миллий ашу-ла ижро услубини уйғунлаштиришга интилган. Ўзбек халқ ашулалари («Лай-лодин ортиқсан», «Қошлари қаламлар» ва б.), мақом йўллари («Дугоҳ», «Дугоҳ таронаси», «Ушшоқ» каби) ва замона-вий қушиклар («Ватанга меҳр», «Illy тонг ҳамдам», «Ассалом» ва ҳ.к.) Н. ижодида муҳим ўрин тутади. НИЗОМШОҲЛАР - Шим.-Ғарбий Декандаги Ахмаднагар давлатини бош-қарган султонлар сулоласи (1490—1633). Асосчиси — Малик Аҳмад Баҳрий, баҳ-манийлар лашкарбошиси. У ўзини мус-тақил деб эълон қилиб низомшоҳ ун-вонини қабул қилган. Бурҳон 1 (1509— 53) даврида Н. ниҳоятда кучайган, бо-бурийлар б-н кураш олиб борганлар. Акбар Н.дан Берар вилоятини тортиб олган. 1633 й. сўнгги низомшоҳ Ҳусайн-шоҳ III (1630—33) бобурийларга асир тушган ва улар 1636 й. Аҳмаднагарни ўз давлатларига қўшиб олганлар. НИИГАТА — Япониядаги шаҳар. Хонсю о.нинг ғарбий соҳилида, Синано да-рёси қуйилишида. Ниигата префектура-сининг маъмурий маркази. Аҳолиси 501,3 минг киши (2000). Йирик денгиз порти (йилига 20 млн. т юк ортиб-туширила-ди). Нефть қазиб олиш ва уни қайта ишлаш ҳамда нефть кимёси маркази. Металлургия, электроника ва транспорт машинасозлиги, тўқимачилик (ипак ва сунъий матолар и.ч.), тахта тилиш, қоғоз, цемент саноати корхоналари, иссиклик электр ст-яси, ун-т бор. НИКАРАГУА — Марказий Америкада-ги энг катта кўл, Никарагуа давлати ҳудудида. Майд. 8430 км3, уз. 160 км, эни 70 км гача. Энг чуқур жойи 70 м. Текто-ник ботикда, денгиз сатҳидан 32 м ба-ландликда жойлашган. Сув сатҳи йил давомида ўзгариб туради. Тинитапа дарё-си орқали Манагуа кўли б-н боғланган. Н. суви Сан-Хуан дарёси орқали Кариб денгизига оқади (қадимда Н. қўлтиқ бўлган деб ҳам тах-мин қилинади, чун-ки денгиз фаунаси сакланган). Қирғоқ-лари пасттекислик. Кўлнинг ғарбий қисмида Ометепе вулкани (1556 м) бор. Кема қатнайди, балиқ овланади.

НИКАРАГУА (Nicaragua), Никарагуа Республикаси (Republika de Nicaragua) — Марказий Америкадаги давлат. Майд. 129,494 минг км2. Аҳоли-си 5 млн. киши (2002). Пойтахти — Манагуа ш. Маъмурий жиҳатдан 15 департамент (departamento) ва 2 мухтор регионга бўлинади.
Давлат тузуми. Н. — республика. Амал-даги конституцияси 1987 й. 9 янв.да кабул қилинган, унга 1995 ва 2000 й.ларда ту-затишлар киритилган. Давлат бошлиғи — президент (2002 й.дан Энрике Болань-ос Гейер). У тўғри ва яширин овоз бе-риш йўли б-н 5 й. муддатга сайланади, кетма-кет иккинчи муддатга сайланиши мумкин эмас. Қонун чиқарувчи ҳокими-ятни Миллий ассамблея (бир палатали парламент), ижроия ҳокимиятни президент амалга оширади.
Табиати. Кариб денгизи қирғоғидаги энсиз (130 км гача) аллювиал пасттекислик Москито соҳили деб аталади. Мамлакат шим. ва марказидаги ясси тоғликни дарёлар кесиб ўтади (Кордильера-Исабелья тогининг энг баланд чўққиси 2438 м). Ғарби ва жан.да тек-тоник ботиқ, вулканлар, кўллар бор. Йирик кўллари — Никарагуа ва Манагуа. Зилзила бўлиб туради. Олтин, кумуш, никель, симоб, мис, қўрғо-шин-рух, кумир, нефть конлари бор. Иклими тропик, пассатли, доимий нам. Ойлик ўртача температура 25—28°, тоғ-ларда 16—18°, йиллик ёғин 2000—4000 мм дан 6500 мм гача. Дарёлари шар-шарали, серсув, энг катта дарёси — Рио-Гранде. Мамлакат ҳудудининг 50% дан кўпроғи ўрмон, ички ҳудудларида саванна кўп. Н.да буғу, маймун, тапир, пекар, чумолихўр, шунингдек, жуда кўп кемирувчилар, куршапалаклар, қушлар, судралувчилар учрайди. Воль-кан-Масая, Саслая миллий боглари бор.
Аҳолисининг 87,7% га яқини ника-рагуанлар. Колган қисми самбо, мулат-лар, тоғли жойларда москито (индейс)
Никарагуа кўли.

Никарагуа герби.
лар. Испан-индейс метислари латино деб аталади. Расмий тили — испан тили. Кўпчилик аҳоли католик, бир қисми протестант. Шаҳар аҳолиси 61%. Йирик шаҳарлари: Манагуа, Леон, Матагаль-па, Гранда.
Тарихи. Кадимда Н. ҳудудида чибча, ацтек, толтек каби индейс қабилала-ри яшаган. Мамлакат кабилалардан би-рининг бошлиғи Никарао номи б-н аталган. Н.га 1502 й. 16 сент.да европа-ликлардан биринчи бўлиб X. Колумб борган. 1524 й.да испанлар уни мустам-лака қилиб олдилар. 1573 й.да Гватемала генерал-капитанлиги таркибига ки-ритилди. Маҳаллий аҳолининг кўпчи-лиги қириб ташланди, бир қисми қул қилинди. Испан конкистадорлари ва уларнинг авлодлари — креоллар мамлакат ерларининг кўп қисмини эгал-ладилар. Плантацияларда ишлатиш учун Африкадан қул негрлар келтирил-ди. 19-а. охирига келиб, Н.да Либерал ва Консерватив партиялар пайдо бўдди. 1821 й. 15 сент.да Н. мустақилликка эришди. 1824 й. қуддорлик бекор қилин-ди. Н. 1822 й. Мексика империяси, 1823—38 й.ларда Марказий Америка қўшма провинциялари таркибида бўлди. 1855 й. Н.ни АҚШ қўшинлари босиб олди. 1856 й. америкалик У. Уокер ўзини Н. президенти деб эълон қилди, аммо Гватемала, Сальвадор ва Гонду-раснинг бирлашган қўшинлари Уокер-ни Н.дан ҳайдаб юборди. Бу курашда фаол катнашган Т. Мартинес 1857—67 й.лар Н. президенти бўлди. Шундан ке-

йин ҳокимият гоҳ консерваторлар, гоҳ либераллар қўлига ўтди. Х.С. Селая бош-лиқ либералларнинг миллий сиёсати-ни ёқтирмаган АҚШ қўшинлари 1911 й. интервенция уюштириб, Н. ҳукума-тини ағдариб ташлади ва мамлакатни оккупация қилиб олди (1912—33). 1927 й. А. С. Сандино бошчилигида миллий озодлик кураши кучайиб, ватанпарвар-лар ғалабаси б-н тугади. Аммо миллий гвардия қўмондони А. Сомоса хиёнат йўлига кириб, А. Сандино жонига қасд қилди ва 1936 й.да давлат тўнтариши уюштирди. Мамлакатда Сомоса хона-донининг ҳарбий-сиёсий истибдоди ҳукмрон бўлиб олди. 60-й.лар бошида мамлакатда кенг халқ ҳаракати бошланди. 1961 й. Сандиночилар миллий озодлик фронти тузилди, у Сомоса режимини ағдариш учун курашда етак-чи сиёсий ва ҳарбий кучга айланди. 1974 й. тузилган Озодлик демократик итти-фоқи мамлакатнинг етакчи мухолифат партияларини бирлаштирди, 1978 й. Кенг мухолифат фронти тузилди. Сомоса диктатураси бутунлай яккаланиб қолди. Ўша йил авг.да бутун мамлакатда халқ қўзғолони бошланди ва 1979 й. 19 июдда халқ инқилоби ғалаба қозон-ди, А. Сомоса диктатураси ағдариб ташланди. Бутун ҳокимият Миллий тикла-ниш ҳукумати қўлига ўтди. 1984 й. 4 нояб.-да эркин ялпи сайлов ўтказилди. Сандиночилар миллий озодлик фронтининг номзоди Д. Ортега президент этиб сай-ланди. 2001 й. 4 нояб.даги сайловда ғала-ба қозонган президент Э.Б. Гейер Либерал конституциячилар партиясининг раҳбаридир. Н. — 1945 й.дан БМТ аъзо-си. Миллий байрам — 15 сент. — Мус-тақиллик куни (1821).
Сиёсий партиялари, касаба уюшмала-ри. Н. социалистик партияси, 1939 й. асос солинган, 1944 й. 3 июлда ташкилий жиҳатдан расмийлаштирилган; Муста -қил либерал партия, 1944 й. ташкил этилган; Н. социал христиан партияси, 1957 й. тузилган; Сандиночилар миллий озодлик фронти партияси, 1961 й. ташкил этилган; Либерал конституциячилар партияси, 1967 й. тузилган; Миллий бирлик мустақил либерал партияси, 1988 й. тузилган; Н. консерватив партияси, 1922 й. Консерватив демократик партия б-н Социал-консерватив партиянинг қўшилиши натижасида ву-жудга келган; Сандиночилар янгиланиш ҳаракати, 1995 й. майда тузилган. Н.да 5 та касаба уюшмаси бор, уларнинг йи-риклари: Мехнаткашлар миллий фронти, 1979 й.да асос солинган; Қ.х. маҳ-наткашлари уюшмаси, 1979 й.да тузилган; Н. меҳнаткашлари касаба уюшма маркази, 1962 й. ташкил этилган.

Никарагуа байроги.
Хўжалиги. Н. — аграр мамлакат, са-ноати сует ривожланган. Мамлакатда қимматбаҳо қизил дарахт, кедр, кеб-рачо, каучукли дарахтлар кўп. Фойда-ли қазилмаларни кавлаб олиш яхши йўлга қўйилмаган. Ялпи ички маҳсулот-да қ.х. улуши — 30,8%, саноатнинг улу-ши — 17,5%.
Қишлоқ хўжалиги мамлакат иқтисодиётининг асосини ташкил эта-ди, унда пахта, кофе, шакарқамиш етиштирилади. Шоли, кунжут, ловия, маккажўхори, банан, тамаки, какао ҳам экилади. Яйлов чорвачилигида қорамол, чўчқа боқилади. Иқтисодий фаол аҳолининг 47% қ.х.да банд. Со-ҳил аҳолиси балиқ ва денгиз жонивор-ларини овлаш б-н шуғулланади.
Саноати. Олтин, кумуш, мис, қўрғошин-рух рудалари, нефть қазиб олинади. Озиқ-овқат ва енгил (асосан, тўқимачилик ва пойабзал) саноат — қайта ишлаш саноатининг етакчи тармоклари ҳисобланади. Кушхоналар, қанд-шакар, пахта тозалаш корхонала-ри, кўнчилик з-длари, металлсозлик, кимё, фармацевтика, цемент, қоғоз, ёғочсозлик тармокларининг майда кор-хоналари бор. Манагуа яқинида нефть маҳсулотлари з-ди қурилган. Йилига ўртача 1,07 млрд. кВт-соат электр энергия ҳосил қилинади. Асосий саноат мар-казлари — Манагуа, Леон, Масая. Т.й. узунлиги — 403 км, автомобиль йўллари — 14,4 минг км. Денгиз порт-лари — Коринто, Блуфилдс, Сан-Хуан-дель-Сур. Н. четга пахта толаси, чигит, кофе, гўшт, қанд-шакар, ёғоч, минерал хом ашё чиқаради. Четдан машина ва асбоб-ускуна, тайёр буюм-лар, хом ашё ва б.ни сотиб олади. Сав-до-сотиқдаги асосий ҳамкорлари: АҚШ, Марказий Америка мамлакат-лари, Германия, Япония, Канада, Испания, Мексика, Италия. Пул бир-лиги — олтин кордоба (оро).
Тиббий хизмати, маорифи, илмий ва маданий-маърифий муассасалари. Дав-латга қарашли тиббий муассасалар б-н бир қаторда хусусий шифохоналар ҳам мавжуд. Врачлар Леондаги Н. Миллий мухтор ун-тининг тиббиёт ф-тида ва Манагуадаги тиббиёт коллежида тай-ёрланади. Н. маорифи А. Сомоса ҳукм-ронлиги даврида инқироз ҳолатида эди. 1978—79 й.ларда мамлакат аҳолисининг 70%, қишлоқ аҳолисининг 90% савод-
НИКЕЛЛИ   ҚОТИШМАЛАР

сиз бўлган. 1979 й.дан ялпи мажбурий умумий бошланғич таълим жорий этила бошлади. Ўрта таълим [ўрта мактабда 5 (3+2) ёки 6 (3+3) йиллик] бепул бўлди. Олий ўқув юртлари: Леондаги Н. Мил-лий мухтор ун-ти (1812 й.да асос со-линган), Манагуадаги Марказий Америка ун-тининг Н. бўлими (1961), Манагуадаги ун-т (1976). Илмий муасса-салари: Н. тиллар академияси (1928), Геогр. ва тарих академияси (1934), Миллий фалсафа академияси (1964), Геол. маҳкамаси, Қ.х. ин-ти (ҳаммаси Манагуада). Манагуада Марказий ку-тубхона, Леонда ун-т марказий кутуб-хонаси ва Муниципал кутубхона, Манагуада Марказий музей (1896), Ма-сая ш.да «Тендери» музейи ва б. бор.
Матбуоти, радиоэшитгириши ва теле-кўрсатуви. Йирик газ. ва жур.лари : «Баррикада» (кундалик газ., 1979 й.дан), «Бри-гадиста» (ойига 2 марта чиқадиган газ., 1981 й.дан), «Гасета» (кундалик расмий газ., 1912 й.дан), «Нуэво диарио» («Янги газета», кундалик газ., 1980 й.дан), «Пренса» («Матбуот», кундалик газ., 1926 й.дан), «Сентроамерикано» («Марказий америкалик», кундалик кечки газ., 1917 й.дан), «Подер сандиниста» («Сандино-чилар ҳокимияти», ҳафталик жур., 1980 й.дан) ва б. Ахенсиа Никарагуэнсе де Но-тисиас — АНН ҳукумат ахборот агент-лиги 1979 й. тузилган. «Телкор» давлат алоқа корпорацияси, Н. радиоси ҳукумат радио ст-яси (1979) ва Миллий телевидение тизими (1979) мавжуд.
Адабиёти испанлар Марказий Аме-рикага келгандан кейин 16-а. 2-ярми-дан испан тилида вужудга келиб, ри-вожлана бошлади. Фернандес де Овье-до-и-Вальдеснинг «Никарагуа тарихи» (16-а. охири)ни биринчи адабий ёдгор-лик деб ҳисоблайдилар. 18-а. охирлари-да М. Ларрайнага ва Р.Ф. Осехо илмий-оммабоп асарлар ва сиёсий макрлалар б-н майдонга чикди. Испаниянинг Аме-Никарагуа табиати манзараси.
V
L

рикадаги мустамлакалари мустақилли-ги учун уруш (1810—26) мамлакатда адабиётни ривожлантиришга туртки бўдди. Шу уруш қатнашчиси Ф. Кинь-онес Сунсиннинг қўшиқлар ва ҳажвия-лардан иборат «Шеърлар» тўплами ада-биётда романтизмга асос бўлди. 19-а. охи-ригача давом этган мазкур оқим А. Арагон, Л. А. Вилья, К. Диас каби адибларни вояга етказди. 19-а. охири прозасида кос-тумбризм қарор тодди. Бу оқим Испания ва Лотин Америкаси мамлакатлари адабиёти ва тасвирий санъатида халқ турмушини реал акс эттиришга инти-лиш тамойилини ифодалар эди (Г. Гусман романлари, X. Д. Гамес, А. Ф. Бала-ньос очерклари). Р. Дарио поэзияда мо-дернизмга асос солди. Шоирнинг «Ло-жувард», «Ҳаёт ва умид қўшиқлари» ва б. тўпламларига киритилган асарлари ватанпарварлик туйғуларини куйлайди. 20-а. бошларида С. Аргуэльо, X. Олива-рес, X. Сальгадо, С. Сакас, С. де ла Сельва шеърлари, Э. Роблето романлари шуҳрат қозонди. 30-й.лардан кейин кўпгина шоир ва ёзувчилар таъқ-ибга учради. Сомоса режими агдарил-гач, адабиёт гуркираб ривожланди. Ж. Белли, Э. Ильескас, К. Перес Алонсо, Э. Гутьеррес, Фанор Тельес, X. Валье-Кастильо каби шоирлар озодликни мадҳ этувчи шеърлар яратишди. Адиб-лардан Л.А. Кабралес, Б.Моралес, С. Рамирес асарлари шуҳрат қозонди.
Меъморлиги ва тасвирий санъати. Н.даги қад. индейс маданияти Мексика, Колумбия, Панама маданиятлари таъсирида бўлган. Қоялардаги тасвир-лар, бўртма тош устунлар, тош ҳайкал ва ҳайкалчалар, сопол гулдон ва б. сақ-ланиб қолган. Мустамлака даврида бир қаватли, қалин деворли уйлар (ҳовли-си б-н), тўғри, тор кўчалар ва майдон-лардан иборат шаҳарлар барпо этил-ган. 17—19-а.ларда қурилган черковлар-да барокко (Леондаги собор, 1747— 1825), сўнг классицизм (Гранададаги Сан-Франциско черкови, 1862) услу-бига хос нақшлар б-н безатилган. 20-а.да Манагуа ш.да замонавий меъмор-лик услубида қурилган иморат-лар пайдо бўлди (меъмор П. Дамбах ва б.). Кейинги аср-ларда тасвирий санъат равнақ топ-ди. Замонавий уста-лардан рассом А. Алонсо Рочи, ўймакор X. Амадор Лира, гравюрачи С. _л^_:__2_       Бараоналар машҳур.

Халқ амалий санъатининг ёғоч ўйма-корлиги, кулолчилик, каштачилик каби турлари оммалашган. Манагуа ш.да нафис санъат мактаби мавжуд. НИКАРАГУАНЛАР - халқ, Никара-гуанинг асосий аҳолиси (3,5 млн. киши). Умумий сони 3,6 млн. киши (1990-й.лар ўрталари). Асосан, метислар ва креол-лар. Испан тилида сўзлашади. Диндор-лари — асосан, католиклар, бир кис-ми — протестантлар. НИКЕЛИН, қизил никель колчедан и — арсенидлар синфига ман-суб минерал. Кимёвий таркиби NiAs. Аралашма сифатида Со, Fe, Sb, S ва б. бўлади. Гексагонал сингонияли кри-сталлари кам учрайди, кўпинча дона-дор яхлит ёки таёқчасимон массалар ҳосил қилади. Ранги оч қизил, метал-лсимон ялтироқ. Қаттиқлиги минера-логик шкала бўйича 5,5—6,0. Зичлиги 7600—7800 кг/м3. Электр токини яхши ўтказади. Н. магматик ва гидротермал мис-никель-кумуш ва уран-висмутли рудаларда учрайди. Ер юзасидаги кат-лам шароитларида осонгина иккилам-чи минерал аннабергитга айланади. Германия, РФ, АҚШ, Канада ва б. мамлакатларда учрайди. Каттароқуюм-лари тўпланган жойда никель олиш учун муҳим руда ҳисобланади. НИКЕЛЛАШ — металл буюмлар сир-тига никель қоплаш. Одатда, никель 1 — 2 мкм дан 40—50 мкм гача қалинлик-да қопланади. Электролит, кимёвий ва контакт усуллари бор. Энг кўп тарқал-гани электролит усули (қ. Гальванотехника). Бунда учта асосий компо-нентдан иборат электролитлар: буюм сиртида электрсизланувчи ионлар ман-баи ҳосил қилиш учун сульфат кисло-тали никель (70—280 г/л); катод катла-мида кислота катламини ростлаш учун борат кислота (30 г/л); анодларнинг нормал эришини осонлаштирувчи ош тузи (5—15 г/л) дан фойдаланилади. Кимёвий усулда натрий гипофосфатдан фойдаланилади. Электролит усулида Н. қийин бўлган сиртлар шу усулда никел-ланади. Контакт усулида 40 г/л борат кислота қўшилган никель хлориддан фойдаланилади. Вақт ўтиши б-н никел-ланган буюмлар сирти хиралашиб крла-ди. Шунинг учун, кўпинча, никель кат-лами устига хром қатлами ҳам қопла-нади (қ. Хромлаш). Н.дан тиббиёт асбоб-лари, автомобиль, велосипед ва б. машина қисмларини безаш ёки корро-зиядан саклашда фойдаланилади. НИКЕЛЛИ ҚОТИШМАЛАР - асоси-ни никель ташкил қиладиган қотишма-лар. Н. қ. босим остида яхши ишланади ва станокларда осон кесилади. 19-а. охи-ридан бошлаб пластиклиги, электр ўтказувчанлиги юқори бўлган мис-ни-кель қотишмалари кенг ишлатила бош-

лади. Магнит жиҳатдан юмшоқ мате-риалларга тегишли Ni (40—85%) нинг темир б-н ферромагнит қотишмалари техникада катта роль ўйнайди. Техник никель, кремнийли никель, хромель, алюмель, нихром, пермаллой каби Н.қ. кўп ишлатилади.
Техник никель — суюлтирилган тоза никелга оз микдорда магний, марганец ва кремний қўшилиб, ара-лашмалардан тозалаб олинади. Корро-зиябардош, атмосфера таъсирига тур-ғун қотишма. У кимё ва озиқ-овқат са-ноатида, электротехникада, аниқ механика асбоблари ясашда ишлатилади. Кремнийли никель — техник тоза никелдан марганец, мис, олтин-гугурт, углерод ва фосфор аралашма-ларини яхшилаб тозалаб олинади. У ра-диолампалар, электр-вакуум асбоблари ясашда қўлланилади. Хромель — никелнинг асосан хром б-н қотишма-си ва алюмель — никелнинг асосан алюминий б-н қотишмаси; термо-электр юритувчи кучи юқори. Шунинг учун улардан 1000° гача т-рани ўлчай-диган термопаралар ясалади. Пермаллой — никелнинг асосан темир б-н қотишмаси; магнит ўтказувчанлиги юқори, кучсиз майдонларда ҳам осон магнитланиш ва магнитсизланиш хос-сасига эга материал; у электротехника аппаратларининг қисмларини ясашда ишлатилади. Механик хоссаларининг яхшилиги, кимёвий таркибига қараб физик-кимёвий хоссаларининг турли-ча бўлиши туфайли Н.қ. техниканинг турли соҳаларида кенг қўлланилади. НИКЕЛЬ (нем. Nikel, лот. Niccolum), Ni — Менделеев даврий системасининг VIII гуруҳига мансуб кимёвий элемент. Тартиб раками 28, ат.м. 58,69. Табиий Н. 5 та барқарор изотоп 58Ni (67,88%), 60Ni (26,23%), 61Ni (1,19%), 62Ni (3,66%) ва MNi (1,04%) аралашмасидан иборат. Энг узоқ мавжуд бўлувчи сунъий радиоактив изотопи — 59Ni (Т1/2 = 105 йил). Н.ни дастлаб 1751 й.да швед кимёгари А. Кронстедт кашф қилган ва ном қўйган. «Н.» номи купферникель ми-нерали — Kupfernickel (NiAs) номи-дан олинган (нем. Kupfer — мис. Nickel — жин). Бу минерал кўриниши б-н мис рудаларига ўхшаб кончиларни кўп чал-гитгани учун шундай ном олган. Не-мис кимёгари И. Рихтер 1804 й. анча тоза Н. олишга муваффақ бўлган.
19-а.нинг 80-й.ларига қадар Н.дан фақат заргарликда ва танга пуллар тай-ёрлашда фойдаланилган. Янги Каледо-нияда ва Канадада Н. рудаларига бой конлар очилиб, пўлатга Н. қўшилганида пўлатнинг хоссалари яхшиланиши аникланганидан кейин Н. ишлаб чика-риш саноати кенг ривож топди. Масса

жиҳатидан Ер пўстининг 8103%ини ташкил қилади. Н. табиатда пентлан-дит (Fe, Ni)9S8, миллерит NiS, никелин NiAs, хлоантин NiAs2, геродорфит NiAsS, ульманит NiAsSb номли минераллар ҳолида ва б. металларнинг сульфидларига аралаш-ган ҳолда учрайди. Н.нинг 50 дан ор-тиқ минерали маълум. Н. ишлаб чиқа-ришда, асосан, унинг сульфидли ми-нераллари, сульфидли мис-никель ру-далари, гарниерит минерали (магний ва Н.нинг ўзгарувчан таркибли сили-катлари) ҳамда магнитли колчедан катта аҳамиятга эга.
Н.— кумуш каби оқ, яхши яссила-нувчан ялтироқ металл. Бирикмалардан ажратиб олинган кукун ҳолидаги Н.нинг туей қорамтир. Н.нинг 2 та мо-дификацияси маълум: гексагонал пан-жарали ҳолда кристалланадиган а-Н. ва куб панжарали р-Н. а-Н. 250—300° да Р-Н. га айланади. Н. 0°дан 1200° га қадар, асосан, р-Н. шаклида бўлади. Н.нинг суюкланиш т-раси 1455°, қайнаш т-раси 2900°, зичлиги 8,9 г/см1. Н. худди темир ва кобальт сингари ферромагнит моддалар жумласига киради. Н. кимёвий хоссалари жиҳатдан темир ва ко-бальтга, мис х.амда асл металларга ўхшайди. Валентлиги 2 ва 3 Н.нинг жуда кўп комплекс бирикмалари маълум.
Саноатда бошқа металлар б-н қотиш-малар ҳолида ишлатилади. Мис, темир, хром ва б. элементларнинг никелли қотишмалари коррозияга чидамли юқори механик, магнит, электр хосса-ларга эга. Шунинг учун Н. кртишмалари атом реакторлари қуришда ишлатилади. Н.нинг талайгина миқцори ишқорли аккумуляторлар, коррозияга чидамли қопламалар, қувурлар учун кетади. Кимё саноатида кимёвий қурилмалар ва ката-лизаторлар тайёрлашда ишлатилади.
Н. организм учун зарур микроэлемент-лардан ҳисобланади. Ўсимлик таркибида 5,010"5%, қурукликдаги ҳайвонлар орга-низмида l,0-10"6%, денгиз ҳайвонлари организмида 1,6104% Н. бўлади. Н. аргиназа ферметини фаоллаштиради ва ок-сидланиш жараёнига таъсир кўрсатади.
Никель бирикмалари. Никель галоген-лар б-н бирикиб, асосан, дигалогенид-лар ҳосил қилади.
Никель дифторид, NiF2 — яшил-сарғиш тетрагонал панжарали кристаллар. Суюқланиш т-раси 1452°, зичлиги 4,72 г/см3. Сувда оз эрийди. NiO, NiCl2 ёки никелнинг бошқа би-рикмаларига фтор таъсир эттириб олинади. Кимёвий реакцияларда катализатор, ток манбаларида катод, лазер ма-териалларнинг компоненти сифатида қўлланади.

Никель трифторид, NiF3 — KHF2 эритмасини электролиз қилиш-да пушти рангли қолдиқ кўринишида ҳосил бўлади. Кучли оксидловчи, сувда парчаланиб, ундан кислород ажратиб чиқаради.
Никель дихлорид NiCl2 — яшил рангли тригонал панжарали кристаллар. Суюкланиш т-раси 1009°, зичлиги 3,54 г/см3. Сувда яхши эрийди. Никел-лашда, никель кукуни олишда, катализатор сифатида, шунингдек, термосез-гир бўёклар тайёрлашда ишлатилади.
Никель дибромид, NiBr2 — сарғиш-жигарранг тригонал панжарали кристаллар. Суюкланиш т-раси 963°, зичлиги 5,45 г/см3; гигроскопик, сувда, спиртда яхши эрийди. Сувли эрит-маларидан яшил рангли гексагидрат NiBr2-6H2O ҳолида ажралиб чиқади.
Никель дийодит, Nil2 — пўлат каби кулранг ёки қора рангли, тригонал панжарали кристаллар. Суюкланиш т-раси 797°, зичлиги 5,83 г/см3, гигроскопик, сувда, спиртда яхши эрийди. Гексагидрат Nil2 6Н2О кўк-яшил рангли кристалл модда. Никель бромид ва никель дийодит катализаторлар ва тер-мосезгир бўёқлар олишда қўлланади.
Никель оксидларидан никель монооксид, NiO тўғрисидагина ишончли маълумотлар бор. Олиниш усули ва ҳолатига қараб NiO оч-яшил-дан тўқ яшил ранггача ўзгаради. а- ва Р-шакллари мавжуд. Кучсиз асос хосса-га эга, сувда эримайди. 2 валентли никель тузларини 1000—1100° да қиздириш ёки никелни кислородли муҳитда ёки ҳавода қиздириш йўли б-н олинади.
Никель карбонат, NiCO3 — яшил (зичлиги 4,39 г/см3) ёки сариқ (зичлиги 4,6 г/см3) рангли кристаллар. 300°дан юқорида парчаланади. Керамика ва шиша и.ч.да пигмент сифатида қўлланади.
Никель н и трат, Ni (NO3)2 — куб сингонияли яшил кристаллар. Кизди-рилганда аввал 200—250° да Ni (NO2)2 гача, сўнгра 300—350° да NiO гача парчаланади. Никелли катализаторлар олишда, металларни никеллашда, рангли керамика и.ч.да ишлатилади.
Никель сульфат, NiSO4— ромб панжарали оч сариқ рангли кристалл модда. Зичлиги 3,65 г/см3, сувда яхши эрийди. Ҳаводан нам ютиб аста-секин яшил тусга киради. Сувдаги эритмала-ридан ромб панжарали зумрад тусли гўзал кристалл туз — Н. купороси NiSO4 7Н2О ҳолида ажралиб чиқади. Тоза никель олишда, гальвано-техникада, металларни никеллашда ишлатилади.
Н. олтингугурт б-н NiS, NiS2, Ni2S2, Ni3S4,  Ni6S5,  Ni7S6 каби сульфидлар

ҳосил қилади. Н.-сульфидлари табиатда миллерит у — NiS. хизлевудит Ni3S2, годлевскит Ni7S6, полидимит Ni3S4, во-эсит NiS2, пентландит Ni5 x Fe4+vS8 (0<х<0,5) кўринишида учрайди. Пентландит, миллеритли рудалар никель и.ч.да хом ашё, NiS, Ni3S2 — гидрогенизация ва дегидрогенизация катали-заторлари, NiS2 — органик синтезда катализатор сифатида қўлланади. Н. углерод (П)-оксид СО2 б-н учувчан суюқ бирикма — никель тетракарбо-нил Ni(CO4) ҳосил қилади. Бу модда қиздирилганда Н. ажралиб чиқаради. Н. рудаларидан Н. ажратиб олиш усулла-ридан бири ана шу модданинг ҳосил бўлишига асосланган.
Ад.: Перельман Ф.М., Зворыкин А.Я., Кобальт ва никель, М., 1975; Худяков И.Ф., Тихонов А.И., Деев В . И ., Металлургия меди, никеля и кобальта, т.2, 2 изд., М,  1977.
Темиржон Отақўзиев.
НИКЕЛЬ РУДАЛАРИ - таркибидаги никелни саноат миқёсида ажратиб олиш иқтисодий фойдали бўлган та-биий минерал ҳосилалар. Н.р.нинг сульфидли-мис ва силикатли турлари бўлади. Ҳоз. таркибида никель бўл-ган 100 дан ортиқ минерал маълум. Сульфидли-мис Н.р.га, асосан, пирротин, пентландит, халькопирит ва магнетит, иккинчи даражали ва камёб-ларига пирит, хромит, кубанит, миллерит, полидимит, платиноид мине-раллар ва б. киради. Бу руда конлари-нинг аксари қисми токембрий крис-талли қалқонлар ва қад. платформаларга мансуб магматик ҳосилаларга тегишли. Яхлит ва хол-хол рудалар қатлам ва то-мирсимон тана, линза ва томир кўри-нишида жойлашган. Қалинлиги 50 м гача, баъзан 300 м гача. Сульфидли ру-даларда никелнинг микдори 0,3 дан 4% гача бўлади. Рудадан никель ва мисдан ташқари бир қанча бошқа элементлар \ам ажратиб олинади. Конлари РФ (Норильск, Печенга), Канада, Австралия ва Жан. Африкада бор. Силикатли Н.р. ультрабазитлар нураш пўстининг бўш гилсимон ҳрсилаларидан иборат. Улар-да Ni 4% гача ва ундан юқори бўлади. Асосий минераллари: гарниерит, нон-тронит, непуит, ревдинскит, керолит, серпентин, гидрогетит, гётит, асболан, гидрохлорит. Силикатли рудалар орасида темирли, магнезияли, кремнийли, гил-тупрокли турлари мавжуд. Конлари Греция, Туркия, РФ (Норильск ва Тува-да), Украина ва б. жойларда бор. Ўзбе-кистонда Тошқазиган (Қулжуқтов) ко-нида мавжуд.
НИКЕЯ ИМПЕРИЯСИ - Константинополь салибчилар томонидан босиб олингач, Кичик Осиёда вужудга келган

давлат. Византия империясидан 1204 й. охири — 1205 й. бошларида ажралиб чиққан учта грек марказларидан бири (Н.и. Эпир подшолиги ва Трапезунд империяси). Пойтахти — Никея (ҳоз. Изник). 1261 й. Н.и. императори Кон-стантинополни эгаллаб пойтахтини шу ерга кўчирган. Натижада Византия империяси қайта тикланган. НИКИТИН Афанасий (? - 1472) - рус сайёхи, тверлик савдогар. 1466 й. Тверь ш.дан чиқиб жан.га кетаётган карвон-лар б-н бирга Волга дарёси ва Каспий денгизи орқали Дарбандга, Шемаха хон-лиги орқали Бокуга етиб келган. Сунгра Эрон орқали юриб 1469 й. Хўрмуз ш.га, ундан Арабистон денгизини сузиб утиб Ҳиндистонга етиб борган ва ўша ерда карийб 3 йил яшаган. Ватанига қайтиш-да Африка соҳилида (Сомали), Арабистон я.о.да (Маскат) бўлган. Сўнгра яна Эрон шаҳарлари орқали юриб Трабзон ш.га етиб боради. Қора денгизни сузиб ўтиб, 1472 й. Кафа (Феодосия) ш.га, ундан Киевга етиб борган. Тверга қай-тишда ватанига етмасдан ўша йили кузда Смоленск ш. яқинида вафот эт-ган. Саёҳат давомида Н. Ҳиндистоннинг ижтимоий тузуми, давлатни бошқа-риш, хўжалик ҳаёти, дини, халқининг урф-одати, қисман табиати ҳақида хил-ма-хил маълумотлар тўплади. Ҳиндис-тон ва Эронда барча кўрган-кузат-ганлари ҳақидаги хотираларини, шу-нингдек, Шри Ланка, Хитой ва б. мамлакатлар ҳақида бошқалардан эшитганларини «Уч денгиз оша» кун-далик дафтарига ёзиб қолдирган. Ун-даги аниқ фактик материаллар Ҳиндис-тоннинг ўша даврдаги ижтимоий ҳаёти ҳақида муҳим манбадир. Тверь ш.да 1955 й.да Н.га хайкал қўйилган.
Ад.:  Виташевский   М.Н.,    Странствия Афанасия Никитина, М.,  1972.
НИКОЛАЕВ Александр Васильевич — қ. Уста Мўмин.
НИКОЛАЕВ Александр Иванович (1922.22.11, Рязань вилояти — 1994.26.11 — Тошкент) — иммунолог олим, Узбекистан ФАнинг мухбир аъзо-си (1979). Ўзбекистонда хизмат кўрсат-ган фан арбоби (1967), тиббиёт фанла-ри д-ри (1962), проф. (1964). 2-жаҳон уруши катнашчиси, ТошТИни тугатгач (1949), шу ин-т биокимё кафедрасида катта лаборант (1949—50), Ҳарбий ака-демиянинг махсус курси ўқувчиси (1950—52), ТошТИ, сўнгра фармацевтика ин-тида ўқитувчи (1952—58), Узбекистан онкология ва радиология и.т. институти директори ўринбосари (1958—68), ТошТИ нинг илмий иш-лар бўйича проректори (1968—75), 1975 й.дан Ўрта Осиё (ҳоз. Тошкент) педи-

атрия тиббиёт ин-ти биокимё кафед-раси мудири. Илмий ишлари умумий иммунология, аутоиммунопатология ва биокимё масалаларига оид.
Ас: Иммунные реакции при химиотерапии, Т., 1969; Методы определения аутоан-тител и их сравнительная оценка, Т., 1971 (ҳамкорликда); Экспериментальные и клинические аспекты аутоиммунопатологии, Т., 1974.
НИКОЛАЕВ — Украинадаги шақар, Николаев вилояти маркази (1937 й.дан). Қора денгизнинг Буг қўлтиқчаси чап соҳилида. Жан. Буг ва Ингул дарёлари-нинг қўшилган жойида. Денгиз ва даре порти. Т.й. тугуни. Аэропорта бор. Ахолией 508 минг киши (1997). Н. Украина-нинг жан.даги муҳим саноат ва мада-ният марказларидан бири. Етакчи саноат тармоғи — машинасозлик (хусу-сан, кемасозлик). Енгил, озиқ-овқат, қурилиш материаллари, мебель сано-атлари ривожланган. Глинозём з-ди ишлаб турибди. 2 олий ўқув юрти, 3 театр, филармония, телемарказ, ўлка-шунослик, бадиий, кемасозлик ва флот музейлари мавжуд. Н. 1784 й.да истеҳ-ком сифатида вужудга келган. Шаҳар 2-жаҳон уруши йилларида вайрон қилинган. 1946—50 й.ларда тўла тик-ланди. Н.да классицизм усулида қурил-ган денгизчилар гимназияси ва казар-малар (18-а.), Никола черкови, Офи-церлар мажмуи, расадхона (19-а.) би-нолари сакланган.
НИКОЛАЕВ ВИЛОЯТИ - Украина таркибидаги вилоят. 1937 й. 22 сент.да ташкил этилган. Майд. 24,6 минг км2. Аҳолиси 1322,1 минг киши (1997). Асосан, украинлар. Шунингдек, рус ва б. миллат вакиллари ҳам яшайди. 19 туман, 6 шаҳар, 19 шаҳарча бор. Маркази — Николаев ш.
Рельефи текислик; шим.дан жан.га (Кора денгизга) пасая боради. Ҳудуди-нинг кўп қисми Кора денгиз бўйи паст-текислигига киради. Фойдали қазилма-лари: гранит, гнейс, охдктош, мергель, гил, каолин, шағал, қум, қўнғир кўмир. Иқлими мўътадил континентал. Июл-нинг ўртача т-раси 27°, янв.ники —4, —5°. Йиллик ёғин микдори 300—350 мм, шим.да 450 мм. Вегетация даври 210 кун. Асосий дарёлари: Жан. Буг, Ингул, Ингулец. Тупроклари шим.да оддий қоратупроқ, жан.да қоратупроқ ва тўқ каштан тупроклар. Табиий дашт ўсим-ликлари фақат жарлар ён бағирларида-гина сакланиб қолган. Вилоят ҳудуди-нинг 2% ўрмон. Тулки, бури, малла то-вушқон, олахуржун, юмронқозиқ, куш-лардан бедана, қирғовул, ёввойи ўрдак ва ғозлар, балиқчи, дашт дала тўрғай-лари бор. Денгиз ва дарёларда балиқ кўп.
23-А-5017

НИКОЛАЙ I
Саноатининг етакчи тармоқлари: ма-шинасозлик ва металлсозлик, қисман кемасозлик. Дизель, гидроаппаратура, мураккаб энергетика асбоб ускуналари, металл конструкциялар ишлаб чиқари-лади. «Дормашина» (Николаев) з-ди скрепер, бульдозер, асфальт ётқизув-чи машина ва йўл машиналари ишлаб чиқаради. Озиқ-овқат саноати ривож-ланган. Енгил саноатнинг энг йирик корхоналари: трикотаж, парфюмерия-шиша к-тлари, тикувчилик ф-кала-ри, пойабзал ф-каси, уйсозлик к-ти, девор блоклари, ғишт, черепица, оҳак-тош з-длари бор.
Қ.х. механизациялашган, кўп тармоқ-ли. Ғалла, сабзавот-полиз, картошка, техника, ем-хашак экинлари экилади, токзорлар, боғ ва мевазорлар, яйлов ва пичанзорлар бор. Балиқчилик ва ба-лиқ овлаш б-н шуғулланилади. Асала-ричилик ривожланган. Чорвачиликнинг етакчи тармоғи — гўшт-сут етиштириш. Қорамол, чўчқа, қўй боқилади. Т.Й., автомобиль йўллари зич. Денгиз транс-порти муҳим аҳамиятга эга. Порти — Николаев. 5 олий ўқув юрти, 2 музей, 3 театр, кутубхоналар бор. НИКОЛАЙ I (Николай Павлович Романов) (1796.25.6, Царское Село, ҳоз. Пушкин ш. — 1855.18.2, Петербург) — Россия императори (1825—55). Павел I нинг 3-ўғли. Декабристлар қўзғолони-ни бостирган (1825). Н. I даврида мар-казлашган давлат бюрократик аппара-ти кучайтирилган, 3-бўлим (инқило-бий ҳаракатга қарши курашиш учун сиёсий полиция) барпо этилган; Россия империяси қонунлар мажмуаси тузилган, янги цензура уставлари жо-рий қилинган (1826, 1828). 1837 й. Рос-сияда биринчи марта Царское Селода т.й. ҳаракати очилган. Н. 1 ички сиёса-тининг асосий мақсади — самодержа-вие-крепостнойлик тузумининг мустаҳ-камлигини саклаш эди. 1830—31 й.лар-даги Польша қўзғолони; 1848—49 й.лардаги Венгрия инқилобини қонга ботирган. Муқаддас иттифоқнинг та-мойилларига қайтиши Н. I ташки си-ёсатининг муҳим томони бўлган. Н. 1. даврида Россия Кавказ (1817—64), Россия—Эрон (1826—28), Россия—Туркия (1828-29), Қрим (1853-56) урушла-рини олиб борган. Хива хонлигини бо-сиб олиш мақсадида Перовский экс-педициясини жўнатган. НИКОЛАЙ II (Николай Александрович Романов) (1868.6. 5, Царское Село, хоз. Пушкин ш. — 1918. 17.6, Екатеринбург) — Россиянинг сўнгги императори (1894—1917), император Александр   III   нинг  катта

ўғли. Н. II даврида мамлакат саноат-иқтисодий жиҳатдан тез суръатларда ривожланган. Россия Япония б-н бўлган уруш (1904—05)да мағлубиятга учраган, бу эса Россияда 1905—07 й.лар инқилобига сабаб бўлган. Инқилоб даврида (1905 й. 17 окт.) Манифест кабул қилинган. Унга кўра, мамлакатда сиёсий партиялар тузилишига ва Давлат думаси таъсис этилишига рухсат этилган; Столипин аграр ислоҳоти амалга оширила бошланган. 1907 й. Россия Антанта аъзоси бўлган ва унинг томо-нида туриб Биринчи жаҳон урушиаа кат-нашган. 1915 й. авг.дан олий бош қўмон-дон. Туркистон ва Россиянинг бошқа минтақаларидан фронт ва фронт орти-даги мудофаа иншоотларини қуриш учун кишиларни сафарбар қилиш тўғрисидаги (1916 й. 25 июнь) фармо-ни Туркистонда оммавий қўзғолонлар кўтарилишига олиб келган. 1917 й. фев. инқилоби жараёнида тахтдан воз кеч-ган [2(25) март]. Оиласи б-н бирга Ека-теринбургда Ленин кўрсатмаси б-н большевикларнинг Урал область Сове-ти қарори асосида отиб ташланган. НИКОЛАЙ КУЗАЛИК (Nicolaus Cusanus), ҳақиқий исми Николай Кребс (Krebs) (1401, Мозелдаги Куза деган жой — 1464.11.8, Тоди, Умбрия вилояти) — немис файласуфи, ило-ҳиётчи, олим, диний-сиёсий арбоб. Рим папаси Пий II (1405—64)нинг яқин маслаҳатчиси, кардинал (1448). Неоплатонизм диалектикаси ва немис мистикаси (Экхарт) ғоясидан келиб чиқиб, мутлақ қарама-қаршиликлар-нинг мослиги (чексиз «максимум» б-н чексиз «минимум»нинг айнанлиги) деган таълимотни ривожлантирган. Унингча, инсон билими «билмаслик би-лими» («илмий билмаслик»)дир; у мут-лақга жо бўлган ҳақиқатга чексиз яқин-лашишдан иборат бўлиб, «тахминлар» («фаразлар») ёрдамида рўёбга чиқади. Мат. рисолалар муаллифи, Коперник-нинг космология ҳақидаги таълимоти-га (Ер ҳам, бошқа самовий жисмлар каби, Коинотнинг маркази бўла олмай-ди) ва тажрибага асосланган табиатшу-носликка йўл очганлардан бири. НИКОЛЬ (Nicolle) Шарль Жюль Анри (1866.21.9, Руан - 1936.28.2, Тунис) — француз микробиологи. Де Франс коллежи проф. (1932 й.дан). 1903 й.дан Тунисдаги Пастер ин-ти д-ри. Илмий ишлари, асосан, инфекцион касаллик-лар (тери ва висцераль лейшманиоз, токсоплазмоз, трахома, скарлатина, грипп, Ўрта денгиз иситмаси ва б.)нинг қўзғатувчиларини ўрганишга ҳамда махсус вакцина ва зардоблар тайёрлаш

усулларини ишлаб чиқишга бағишлан-ган. Тошмали терлама (тиф)нинг қўзға-тувчиси кийим бити эканлигини таж-рибада исботлаб берган (1909). Нобель мукофоти лауреати (1928). НИКОМАРОВ Наум Давидович (1904.6.1, Боку - 1974.27.11, Москва) — Узбекистан халқартисти (1950). Боку театр техникумини (1920), Москва мар-казий театр санъати техникумини (1924), Дикция ва декламация ин-тини (1925) тугатган. Турли йилларда Боку, Самара театрларида, 1946 й.дан Тошкент рус драма театрида ишла-ган. Кутузов («Фельдмаршал Кутузов»), Сатин ( «Тубанликда»), Мистер Дулитл, Генри Хиггинс («Пигмалион»), Монтанел л и
Н. Д. Никомаров Егор Буличёв ро-лида («Егор Буличёв ва бошқа-лар»).
(«Сўна»), Уриэль Акоста («Уриэль Акоста»), Егор Буличёв («Егор Буличёв ва бошқалар»), Фамусов («Аклли-лик балоси») каби роллари б-н танил-ди. Са\навий жозиба, жўшқинлик, ўткир ифодавий воситалар топа билиш унинг ижодига хосдир. НИКОПОЛЬ (1782 й.гача Никитине се-лоси) — Украинанинг Днепропетровск вилоятидаги шаҳар. Днепр дарёсига курилган Каховка сув омбори сохилида. Даре порти. Т.й. станцияси. Аҳолиси 161 минг киши (1990-й.лар ўрталари). Марганец рудалари қазиб олиш маркази. Қора металлургия (Никополь жанубий қувур- металлургия, феррокртишмала-ри з-длари), машинасозлик (кран қури-лиш ва б. заводлар), қурилиш матери-аллари и.ч., енгил, озиқ-овқат саноати корхоналари мавжуд. Н.да Днепропетровск металлургия ин-тининг умумий техника ф-ти, ўрта махсус ўқув юртла-ри, ўлкашунослик музейи бор. НИКОПОЛЬ ЖАНГИ - Болгария нинг Никополь ш. яқинидаги жанг (1396.25.9). Султан Боязид / бошчили-гидаги турк армияси (тахм. 200 минг аскар) б-н венгер қироли Сигизмунд қўмондонлигидаги салибчилар қўши-ни (тахм. 70 минг аскар; французлар, итальянлар, инглизлар, испанлар, чех-лар ва б.) ўртасида бўлган. Салибчи-ларнинг мағлубияти б-н тугаган. Бу ғалаба натижасида Туркия Болкрн я.о.даги ҳукмронлик мавқеини мустаҳ.-камлаб олган.
никоҳ

1 Президент саройи
2 Кипр музейи
3 Отатурк майдони
4 Салимия масжиди (Собиқ
Ае-София собори)
5 Маҳмуд II турк халқ кугубхонаси
6 Бедестон бозор ансамбли
7 Сан-Касьян черкови
8 Панагия Хрисоланьотиса чсркови
9 Фанеромени халқ хутубхонаси
10 Фанеромени черкови
11 Умария масжиди
12 Архиепископ саройи
Л_Л.Венеция исиҳкомлари(16 а.) |3 Пан-Киприан гимназияси
НИКОСИЯ, Лефкосия — Кипр пой-тахти. Мамлакатнинг муҳим иқтисодий ва маданий маркази. Оролнинг деярли қоқ марказида, Месаория текислиги-да жойлашган. Иклими субтропик, ўрта денгиз иклими. Янв.нинг ўртача т-раси 10°, июлники 28°. Йилига ўртача 360 мм ёғин ёғади. Шаҳар ўрмонсиз дашт зонадаги яшил воҳа кўринишига эга. Ақолиси 270,8 минг киши (1999, ша-ҳар атрофи б-н).
Шаҳарга тахм. мил. ав. 7-а.да асос со-линган ва дастлаб Ледра, кейинроқ Левкотеон деб аталган. Мил. ав. 58 й.да шаҳарни римликлар босиб олган ва Рим империяси, кейинроқ Византия таркибига кирган. 1192—1489 й.ларда Кипр салбчилари қироллиги пойтахти. 1570 й.да Усмонли турклар тасарруфига ўтган. 1960 й.дан Кипр Республикаси пойтахти.
Н. — транспорт йўллари тугуни. Аэро-порти халқаро ахамиятга эга Тўқима-чилик, тамаки, озиқ-овқат, кўн-пойаб-зал, ёғочсозлик, металлсозлик саноати корхоналари мавжуд. Ҳунармандчилик (кулолчилик) ривожланган. Туризм маркази. Археология музейи, Кипр тарихи ва маданияти музейи, Султон Маҳмуд Никосия шаҳри. Архиепископ саройи.
II турк кутубхонаси, картиналар галерея-си, олий ўқув юртла-ри, театр бор. Қалъа девори б-н ўралган шаҳар марказида меъморий ёдгорлик-лардан Аё София готика собори (ҳоз. Салимия масжиди), черковлар, Умария масжиди, архиепископ саройи, Бедис-тон ёпиқ бозори ва б. саклантан. Венеция қалъасидан ташқари-да кўплаб замонавий бинолар қурилган. HHKOTHH,C|0H14N2 — алкалоид, ўзига хос ҳидли, мойсимон, учувчан, ранг-сиз суюклик. Қайнаш т-раси 247°, ҳаво таъсирида қўнғир тусга киради. Сувда ва органик эритувчиларда яхши эрий-ди, кучли асос. Тамаки ва баъзи бошқа ўсимликлар таркибида бўлади. Илк бор Европага тамакини француз дипломан-ти Ж. Нико (шу сабабли ўсимлик Nicotiana tabacum, алкалоиди nicotine деб номланган) олиб келган (1560). Н. 1828 й.да ўсимликдан ажратиб олин-ган, 1904 й.да эса швейцариялик ким-ёгар А. Пикте синтез йўли б-н олган. Н. кучли заҳар, унинг бир неча томчи-си (200 г тамакидаги 100—200 мг миқ-дори) кишини ўлдириши мумкин. Одам Н.дан заҳарланганда кўнгли ай-нийди, кусади, ичи кетади, нерв сис-темаси, нафас ва юрак фаолиятининг бузилиши каби салбий оқибатлар ке-либ чиқади. Н. сульфатнинг 40%ли сув-даги эритмаси ва тамакининг сувдаги экстракти қ.х.да инсектицид сифатида қўлланади. Саноатда Н.дан никотин кислота олинади.
НИКОТИН КИСЛОТАСИ, пиридин 3-карбон кислота — сувда оз эрийдиган рангсиз кристалл. В витамин гуруҳига мансуб, суюкланиш т-раси 236—237°. Организмда кенг тарқалган.  Сут, балиқ, сабзавот- лаР- мевалар, ачитқи,  буғдой кепаги, гўшт,  айниқса, жигар ва буй- ракда кўп. Н.к. амиди — никотинамид (қ. Витаминлар) кофер-ментлар — никотинами-дадениндинуклеотид (НАД) ва никотинамид-адениндинуклеотид-фосфат (НАДФ) таркибига киради. Н.к. нинг организмдаги аҳамияти

меъда-ичак йўллари эпидермаси ва эпителийсини ҳамда нерв системаси функциясини нормал ҳолатда тутиб ту-ришдан иборат. Кишининг Н.к.га бўлган бир кеча-кундуздаги эҳтиёжи 20—30 мг. Н.к. етишмаса, пеллагра келиб чиқади. Н.к. пеллаградан ташкари, меъда-ичак касалликлари, атеросклероз ва б. касалликларни даволашда хам ишла-тилади. Саноатда никотинни оксидлаб олинади.
НИКОҲ — икки жинс вакилларининг ўзаро розилиги асосида тузилган итти-фоқ. Н. огманинг вужудга келишида бир-дан-бир асос бўлгани боис у фақат ахлоқ нормалари б-н эмас, балки мах-сус қонун ҳужжатлари б-н тартибга со-линади. Ижтимоий муносабат сифатида Н. турли жамият ва тузумларда тур-лича кўринишда бўлган. Н.ни қайд қилиш тартиби, Н. ёшига қўйиладиган талаблар турли мамлакатларда бир-би-ридан фарқ қилади. Бир қатор мамлакатларда Н. фуқаровий-ҳуқуқий битим ҳисобланиб, уни расмийлаштириш тартиби оила крнунчилиги б-н эмас, фу-қаро қонунчилиги б-н белгиланади. Францияда Н. ёши аёллар учун 15, эр-каклар учун 18, Италияда тегишлича 14 ва 16, ГФРда эса 16 ва 21, АҚШда (турли штатларида турлича) 14—18 ва 15—21 ёш қилиб белгиланган. Н.дан ўтишда бўлажак эр-хотиннинг мол-мулки тўғрисидаги масала катта аҳами-ятга эга. Бунингучун Н. шартномалари тузил ад и.
Узбекистан Республикаси Конститу-циясининг 63-моддасида таъкидлани-шича, Н. томонларнинг ихтиёрий розилиги ва тенг хукуклигига асосланади. Н. масалалари ЎзРнинг Оила кодекси-да (1998 қабул қилиниб, ўша йили 1 сент.дан амалга киритилган) ўз ифода-сини топган. Амалдаги оила қонунчи-лиги Н.нинг тузилиши тартибига, уни давлатнинг тегишли органлари томони-дан расмийлаштирилишига алоҳида эътибор беради. Ўзбекистон Республикаси ОКнинг 13-моддасига биноан, Н. фуқаролик ҳолати далолатномаларини қайд этиш органларида тузилади. Шун-дай Н.гина ҳуқуқ ва мажбуриятни вужудга келтиради. Диний расм-русумлар-га биноан тузилган Н. юридик кучга эга эмас. Шунингдек, сохта Н., яъни эр-хотин ёки улардан бирининг оила қуриш мақсадини кўзламай тузган Н.и ҳам ҳақиқий эмас деб топилади. Н.ту-зишнинг ихтиёрийлиги ва Н. ёши Н.дан ўтишнинг асосий шартлари ҳисоблана-ди. Н.тузишга мажбур қилиш тақикла-нади. Н. ёши Ўзбекистонда эркаклар учун 18, аёллар учун 17 ёш этиб белгиланган. Узрли сабаблар бўлганида, ало-ҳида   ҳолларда   никохланувчиларнинг

НИКОҲ  ТЎЙИ
илтимосига кўра, Н. давлат рўйхатидан ўтказиладиган жойдаги туман, шаҳар қокими Н. ёшини кўпи б-н 1 йилга ка-майтириши мумкин. Лоақал биттаси рўйхатга олинган бошқа Н.да турган шахслар ўртасида, насл-насаб шажара-си бўйича тўғри туташган қариндошлар ўртасида, фарзандликка олувчилар б-н фарзандликка олинганлар ўртасида, лоақал биттасининг руҳияти бузилиши (руҳий касаллиги ёки акли заифлиги) сабабли суд томонидан муомалага лаё-қатсиз деб топилган шахслар ўртасида Н. тузишга йўл қўйилмайди. Никохла-нувчи шахсларни тиббий кўрикдан ўтка-зиш шарт қилиб қўйилган. Унга кўра, никоҳланувчи шахслар давлат соғлиқ-ни саклаш тизими муассасаларида бе-пул тиббий кўрикдан ўтадилар. Белги-ланган шартларнинг бузилиши суд томонидан Н.ни ҳақиқий эмас деб топиш учун асос бўлиши мумкин.
Н. эр-хотиндан бирининг ўлими ёки ўлган деб эълон қилиниши оқибатида тугатилади. Эр-хотин ҳаётлигида Н. ни-кохдан ажралиш йўли б-н бекор қили-ниши мумкин.
НИКОҲ ТЎЙИ — келин ва куёвнинг никоҳини жамоатчиликка маълум қилиш тантанаси. Бу маросим даврлар ўтиши б-н қисман ўзгариб борган ва ҳар бир этник гуруҳда ўзига хос хусу-сиятлари б-н ўзаро фарқ қилган. Ўзбек халқининг қад. Н.т. тизимида бир қан-ча маросимлар мавжуд: совчилик, унаштириш, уй кўрар (қиз кўрар), фотиҳа тўйи, тўй юбориш, қиз оши (қизлар мажлиси), никоҳ ўқитиш, келин тушди, келин салом, чарлар, қуда чақириқ каби маросимлар ва улар б-н боғлиқ урф-одатлар. Уларнинг аксари-яти ҳозиргача сақланиб, амал қили-ниб келинади. Н.т. куни ёки бир кун олдин қиз томонга тўйнинг ошини пишириб ёки хомлигича юборилади. Қиз хонадонида жамоага ош тортила-ди. Баъзан куёвникида ҳам ош берила-ди. Тўй куни ёки бир кун олдин қиз-нинг отасиникида никоҳ маросими ўтказилади. Куёв яқин жўраси, тоғаси б-н бўлажак келин хонадонига борган. Имом куёвга эр-хотинлик бурчи ва ҳуқуқларини тушунтиргач, қизнинг янгаси орқали рухсатини олиб кейин «Хутбаи никоҳ» (никоҳ ҳақидаги дуо) ўқиган. Қад. ўзбекчилик удумига кўра, нико\ тўйи тантаналари куёвникида ўтказилади. Тўй оқшоми куёв жўрала-ри б-н, карнай-сурнай, чилдирма-ю ноғоралар садолари остида шўх ўйин-кулги ва завкли қийқириқлар б-н ке-линникига келади. Улар чимилдиқ тор-тилган хонада, ноз-неъматлар тўла дас-турхон атрофида сийланадилар. Суюқ овқат, ош ейилиб бўлингач, куёв жўра-

ларидан бири келин томондан куёв сарпосини «сотиб олади». Куёвни қиб-ла тарафга қаратиб унга қизнинг онаси тайёрлаган чопон, салла кийгизилади. Куёв жўралар муборакбод этгач, сур-най хониши остида куёвни қизнинг онаси, хола-аммалари б-н кўришгани олиб келишади. Она ва бувининг оқфо-тиҳаси, эзгу дуоларини олиб куёв ўз жўралари б-н уйига қайтади. Келинга оқ либосини кийдириб, отаси, буваси ва тоға, амаки каби яқин қариндошлар б-н хайрлашгани олиб чиқадилар. Келин янгалари, дугоналари даврасида отасининг олдига келиб таъзим ила бер-ган нону тузига розилик сўрайди. Отаси қизининг пешонасидан ўпиб, елкаси-дан қучиб розилигини билдиради, бахт тилайди. Қиз онаси олдига бориб «она-жон, берган оқ сутингизга раҳмат» деб бағрига сингиб рози-ризолик сўрайди. Келин машинага чиқмасидан аввал ота унга оқ фотиҳа беради, бахт тилайди. Иштирокчиларнинг ҳаммаси дуога қўл очиб унга жўр бўладилар. Энг қадим ода-тимизга мувофиқ келин куёвнинг уйига қадар ёр-ёр б-н кузатиб кўйилади. Бу одатлар ҳар вилоятда, қишлокларда ўзи-га хос тарзда ўтказилади.
Ўзбекистон Республикасида Н.т.ла-рида миллийликни саклаган ҳолда даб-дабабозликка берилмай, исрофгарчи-ликсиз, ихчам ўтказишга қаратилган ҳукумат қарорлари қабул қилинган. НИКОҲНИ БЕКОР ҚИЛИШ, ажралиш — эр-хотиннинг тириклик чоғи-да никоҳнинг бузилиши. Ўзбекистонда ОК ажралишнинг асосига қараб, уни амалга ошириш тартибини белгилаган. Крнунчиликка кўра, никоҳдан судда ва маъмурий тартибда, яъни фуқаролик ҳолати далолатномаларини ёзиш (ФҲДЁ) органида ажратилади. Ажралиш эр-хотиндан бирининг ёки ҳар иккисининг берган аризасига кура амалга оширилади. Агар эр-хотин алоҳида яшаса, даъво жавобгар эр ёки хотин турган жойдаги судда қўзғатилади, ту-рар жойи номаълум бўлса, ариза жавобгар охирги яшаб турган жойдаги суд-га топширилади. Ажралиш ишлари очиқ суд мажлисида кўрилади. Ажралиш тўғрисидаги иш эр-хотиннинг аризасига мувофиқ, зарур ҳолларда, суднинг ажримига асосан ёпиқ суд мажлисида кўрилиши ҳам мумкин. Суд ишнинг кўрилишини кейинга қолдириб, эр-хо-тинга ярашиш учун 6 ойга муҳлат тай-инлашга ҳакли. Суд эр-хотинни яраш-тириш мақсадида, зарур ҳолларда, аж-рим нусхаларини улар яшайдиган жойдаги хотин-қизлар қўмиталарига, ўзини ўзи бошқариш органи, маҳалла оқсо-қоллари кенгашига, улар ҳузуридаги яраштириш комиссияларига муҳокама

қилиш ва яраштириш учун юбориши мумкин. Аниқ ҳолатларни ҳисобга олган ҳолда суд, эр-хотиннинг ёки улардан бирининг аризасига кўра, уларнинг яраши-ши учун берилган муҳлатни ўзгартиришга ва бу муҳлат ўтгунга қадар ишни кўриш-га ҳакли. Судлар ажралишнинг ҳақиқий сабабларини аниқлаб, ўзининг бутун фаолиятини оилани саклаб қолишга ва уни мустаҳкамлашга, оналик ва болалик манфаатларйни ҳимоя қилишга қаратил-ган чора-тадбирларни кўриши лозим.
Қуйидаги ҳолларда Н.б.қ. суд тарти-бида кўрилади: эр-хотиндан бири н.б.қ.га рози бўлмаса; ўртада вояга ет-маган умумий болалар бўлиб, уларни кимда қолдириш ва таъминоти учун алимент ундириш юзасидан низо бўлса, эр-хотин ўртасида меҳнатга лаёқатсиз, муҳтож эр ёки хотинга алимент ундириш ва унинг миқдори ҳақидаги маса-ла туғилса; биргаликда умумий мулкни бўлиш бўйича низо бўлса.
Вояга етмаган болалари бўлмаган эр-хотин н.б.қ.га ўзаро рози бўлсалар, улар никоҳдан фуқаролик ҳолати далолатномаларини ёзиш (ФҲДЁ) органида ажратилади. Шунингдек, агар эр-хотиндан бири: суд томонидан бедарак йўқолган; руҳияти бузилиши (руҳий касаллиги ёки акли заифлиги) сабабли муомалага лаёкатсиз деб топилган бўлса; содир қилган жинояти учун 3 йилдан кам бўлмаган муддатга озодлик-дан маҳрум қилинган бўлса, ўртада вояга етмаган фарзандлари борлигидан қатъи назар, эр-хотиндан бирининг аризасига кўра, ФҲДЁ органида никоҳ бекор қилинади.
НИКСОН (Nixon) Ричард Милхауз (1913.9.1, Йорба-Линда, Калифорния штати - 1994.22.4) - АҚШнинг 37-президенти (1969—74). Республикачилар партиясидан. 1953—61 й.ларда вице-президент. 1973 й. Н. ҳукумати Вьетнамда ҳарбий ҳаракатларни тўхтатиш ва тинч-лик ўрнатиш ҳақидаги шартномани имзолашга мажбур бўлган. 1972 й.дан олий даражадаги Совет—Америка учра-шувларида қатнашган. «Уотергейт иши» деган ғайриқонуний ҳаракатларда иш-тироки учун айбланиш хавфи борлиги муносабати б-н истеъфога чиққан. НИКУЛИН Юрий Владимирович (1921.18.12, Смоленск вилояти — 1997.21.8, Москва) — рус цирк артис-ти, киноактёр. Цирк санъатида маш-ҳур масхарабоз (клоун) сифатида та-нилган. 1982 й.дан Цветной бульварда-ги Москва циркининг бош реж.и ва ди-ректори. Кинода 1958 й.дан суратга тушган: «Кавказ асираси», «Бриллиант-ли қўл», «Операция Ы ва Шурикнинг бошқа саргузаштлари», «Дарахтлар кат-

та бўлганида», «Қароқчи чоллар», «Чучело» каби фильмларда комик роллар б-н бир қаторда драматик образларни ҳам бирдай маҳорат б-н ижро этган. У кинода яратган образлари орқали комик актёр сифатида шуҳрат қозонган. НИЛ (ҳоз. мисрликлар тилида — Ал-Баҳр; лот. Nilus, юн. Ntilos) — Афри-кадаги даре, Руанда, Танзания, Уганда, Судан, Миср ҳудудларидан оқади. Дунёда энг узун, уз. 6671 км, ҳавзаси-нинг майд. 2870 минг км2. Дарёнинг бош ирмоғи Шарқий Африкадаги Вирунга тоғларидан Катера номи б-н бошланиб, Виктория кўлига келиб қуйилади. Дарё мазкур кўлдан Виктория-Нил номи б-н оқиб чиқади. Сўнг Кьога ва Альберт кўлларидан ўтгач, дастлаб Альберт-Нил, сўнгра Баҳр ул-Жабал деб аталади. Яс-ситоғ чегарасида кўплаб остона ва шар-шаралар (Мерчисон ва б.) ҳосил қил-ган. Судан текислигида водийси бот-қоқланган, бу қисмида дарё жуда се-кин оқади. Сувининг катта қисми буғланишга сарф бўлади. Н. чапдан Баҳр ул-Ғазал ва Баҳр ул-Араб дарёлари б-н қўшилгач, Оқ Нил (Баҳр ул-Абъ-яз) деб аталади ва Хартум ш.гача чала чўл ва чўл зонасидан оқади. Ўнгдан Асва, Сабат, Кўк Нил (Баҳр ул-Азрақ), Атбара каби ўнлаб ирмоқпар қўшилган жойдан Н. номини олган. Кейинги 3000 км ли масофада, яъни Н. Ўрта денгизга қуйилгунча унга биронта ҳам ирмоқ келиб қўшилмайди. Ўрта денгизга майд. 24 минг км2 га .тенг дельта ҳосил қилиб қуйилади. Дельтасида катта ва кичик жуда кўп тармоқларга бўлинган кўллар мавжуд. Дарё сувининг бир қисми Иб-роҳимия канали ва Юсуф тармоғи ор-қали Биркат-Карун кўлига қуйилади. Н.дан чикарилган Исмоилия канали Сувайш канали соҳилидаги аҳоли пун-ктларини, Маҳмудия канали Исканда-рия ш.ни чучук сув б-н таъминлайди.
Н.нинг сув режими мавсумларга қараб кескин ўзгариб туради. Асвон ш. ёнида ўртача сув сарфи 2600 м3/сек. (максимали 15000 м3/сек., минимали 400—500 м3/сек.), қуйилиш жойида 2900 м3/сек. Н.нинг экватор қисмида-ги ҳавзасида ёз ва қиш мавсумларида, Миср ва Суданнинг марказий ва шим. ҳудудларида ёз — куз ойларида суви кўпаяди. Дарёнинг куйи ок,имида айни жазирама езда сув кўпаяди. Тўлинсув даврининг чўққиси сент. ойига тўғри келади. Ўртача йиллик оқим 73,1 км3. Баланд Асвон тўғони қурилгунга қадар дарё қуйи оқимига йилига 62 млн. м3 лойқа келтирган. Н. суви оқимини тар-тибга солиб туриш мақсадида Асвон, Баланд Асвон тўғонлари, Асвон, Наг-Ҳаммади,  Ул-Файюм,  Оуэн-Фолс

Нил дарёсининг Асвон тўғони яқииидаги қисми.
ГЭСлари қурилган. Дарёнинг қуйилиш жойидан Асвон тўғонигача ва ўрта қисмларида кема қатнайди. Н. ва унинг ирмоқларида кема қатнайдиган қисми-нинг жами уз. 32 минг км. Н. суви ба-лиққа бой. Дарё бўйида Қоҳира, Ис-кандария, Хартум ва б. шаҳарлар жой-лашган. Н. водийси суғориладиган деҳ-қончилик асосида юзага келган қад. цивилизация марказларидан бири бўлган. Лҳмад аа-Фартний бошчилигида аббосий халифа ал-Мутаваккилнинг буйруғи б-н 861 й.да Н. сувининг сатҳ-ини ўлчайдиган иншоот қурилган. Бу қурилма дастлаб «Миқёси жадид» (Миқёс ан-Нил), кейинчалик Нило-метр деб аталган ва ҳозирга қадар Сайё-лат ул-Род мавзеси (Равзо о.)да сакла-ниб қолган.
НИЛ— кўк бўёқ модда. Мол. м. 262,27, 390—392° да суюқланиб парчаланади. Сув ва спиртда эримайди, анилинда эрийди. Н. жуда қадимдан маълум. Н.ли ўсимлик-лар (индигофера ва б.)дан, саноатда эса анилин ёки изатинни синтез қилиб оли-нади. Н. қайтарилгандаунинглейко-ҳоси-ласи — «оқ Н.» ҳосил бўлади. Н. газлама-ларни бўяшда ишлатилади. Унинг ҳоси-лалари, айниқса, тетраброминдиго ва аналоглари, мае, тиоиндигоид бўёклар катта аҳамиятга эга.
НИЛОМЕТР — Аҳмад ал-Фарғоний бошчилигида аббосий халифа ал-Мутаваккилнинг амри б-н 861 й.да Қоҳи-ра ш. яқинидаги Равзо о.да Нил дарёси сув сатҳини ўлчаш мақсадида қурил-ган иншоот. Баъзи Шарқ муаллифлари асарларида «Миқёс ан-Нил», деб аталади. Н. мурабба шаклидаги қудуқ кўри-нишида бўлиб, Нил дарёси б-н учта ер ости сув йўллари орқали туташган. Қудуқ уртасида оқ мармар б-н қоплан-ган (бал. 10 м чамасида) саккиз қир-рали устун ўрнатилган. Устунда сув сат-ҳини ўлчашга имкон берадиган йирик даражот бўлиб, у майда даражотга бўлинган. Йирик даражот араб тирсак бирлиги (тахм. 54 см)га, майдалари эса унинг 1/24 қисми (қирот)га, яъни 2,25 см га тенг. Кузатувчи сув сатҳи ҳақида

ҳисоб олиш учун айланма зинапоядан тушиб чиққан. Н. дарё сув сатҳини катта аниқликда ўлчашга имкон берган. Жаҳон Метеорология Ташкилотига аъзо бўлган барча давлатларда сув ҳав-залари (дарёлар, кўллар, сув омборла-ри, ҳатто денгиз ва океанлар)нинг сув сатхлари ҳам шу принципда ўлчанади. НИЛОТ ТИЛЛАРИ — Африка шарқи-даги шарқий судан тиллари; Нил - Саҳ-рои Кабир тиллари макрооиласининг шари-нил тиллари оиласига мансуб. Судан, Уганда, Кения, Танзанияда, шунингдек, Конго ва Эфиопиянинг айрим ҳудудларида тарқалган. Сўзла-шувчиларнинг умумий сони 20 млн. ки-шидан ортади. Н. т.нинг ўзаро қарин-дошлиги уларнинг фонетик тузилиши ва асосий луғат таркиби (50 фоизга-ча), кишилик, сўроқ ва кўрсатиш ол-мошлари; отларнинг кўплик шакли каби тил ҳодисаларини ўрганиш жа-раёнида аникланган.
Мавжуд таснифларга кўра, Н.т. ғар-бий, шарқий ва жан. зоналарга бўли-нади; ғарбий Н.т. —3 гуруҳчага бўлина-ди ва 20 дан ортиқ тилни қамраб ола-ди; шарқий Н.т. —2 гуруҳчага бўлина-ди ва 12—14 та тилни ўз ичига олади; жанубий Н. т. —3 гуруҳчага бўлинади ва 10 дан ортиқ тилни қамраб олади. Шар-қий ва жан. зоналарга мансуб Н.т. ти-пологик жиҳатдан ва ўзаро қариндош-лик муносабатларига кўра бир-бирига яқин туради, ғарбий Н. т. эса бир нечта фонетик ва грамматик хусусиятлари б-н улардан фарқ қилади. 1920—50 й.ларда Н. т. учун лотин графикаси асосида алифболар яратиш йўлида даст-лабки уринишлар бўлган, бироқ бу жараён ниҳоясига етмаган. НИЛОТЛАР — Шарқий Африкадаги халқлар гуруҳи (динка, нуэр, жан. луо, бари, лотуко, мисаи, нанди, покот ва б.). 19 млн. киши (1990-й.ларўрталари). Нилот тилларида сўзлашади. Диндор-лари анъанавий диний эътиқодларга сиғинадилар, бир қисми сунний му-сулмонлар, христианлар ҳам бор. НИЛ-САҲРОИ КАБИР ТИЛЛАРИ — Африка тиллари макрооиласи. Н.-С.К.т.нинг генетик яқинлиги ҳақидаги фараз америкалик олим Ж. Гринберггатегишли. Бу тиллар, асосан, Марказий ва Шарқий Африкада Tap-калган (энг ғарбий чегараси Нигер дарёсининг ўрта оқими). Н.-С.К. т.да 30 млн. дан ортик, киши сўзлашади; ушбу тиллар ғарбдан шарққа йўналган 6 оилага бўлинади: 1) сонгаи-зарма; 2) Саҳрои Кабир; 3) маба; 4) фур; 5) шари-нил; 6) кома.
Н.-С.К.т. ичида шари-нил оиласи алоҳида ўринга эга, чунки бу оила ўз навбатида шарқий судан, марказий су-

НИЛУФАР
дан, кунама, берта каби тармокларга, тармоқлар эса гуруҳларга бўлинади. Умуман, Н.-С.К.т.га мансуб 50 дан ор-тиқ тил ўз грамматик қурилиши ва луғат таркибига кўра ўзаро кескин фа-ркланади, чунки бу тилларга қўшни тиллар (айниқса, хом-сом тиллари) кучли таъсир кўрсатган. Олимлар бу тилларни 160 дан ортиқ луғавий ўхшашликлар, шунингдек, 30 дан ор-тиқ морфологик кўрсаткичларнинг ўза-ро мувофиқлиги асосида генетик жи-ҳатдан бир деб ҳисоблаган бўлсалар-да, бундай ўхшашлик ва мосликлар Н.-С.К.т. макрооиласидаги ҳамма тил-ларда ҳам мавжуд эмас. НИЛУФАР (Nelumbo) — нилуфардош-ларга мансуб сувда ўсадиган кўп йил-лик ўсимликлар туркуми. Иккала ярим шарнинг мўътадил минтақаларида ва тропикларда 2 тури — гули пушти ёнғоқчали Н. (N.nicifera) ва сариқ Н. (W.lutea) ўсади. Барги йирик, қалқон-симон, банди узун, сув бетида қалқиб туради ёки сувдан юқори кўтарилиб ўсади. Гули якка, йирик, икки жинс-ли, диаметри 16 см гача боради, оқ ёки пушти, хушбўй, барги устида очилади.
Нилуфар.
Меваси конуссимон, кўп ёнғоқчали, сув остида етилади. Н. уругидан ёки илдизпоясидан кўпаяди. Униб чиққа-нидан кейин 3-йили гуллайди. Ҳиндис-тон ва Хитойда пушти Н. кадимдан муқаддас ўсимлик ҳисобланади. Н.нинг маданий шакллари кўп. Н.нинг пояси, баргларида витамин С ва каучук, банди ва новдаларида заҳарли модда — нелюмбин бор.
«НИЛУФАР» — Осиё ва Африка мам-лакатлари ёзувчилари ассоциацияси-нинг йиллик халкаро мукофоти. 1967 й.дан бошлаб адабиёт соҳасида эриш-ган ютуклари, шунингдек, Осиё ва Африка мамлакатлари ёзувчилари ҳарака-тини ривожлантиришдаги хизматлари учун мазкур мамлакатлар ёзувчилари-га берилади. Ўзбекистонда Зулфия, К. Яшин ва С. Азимов «Н.» халкаро мукофоти б-н такдирланган. «НИЛУФАР» («Lotus») — Осиё ва Африка мамлакатлари ёзувчилари ассоци-ациясининг 3 ойда 1 марта нашр эти-лувчи адабий-ижтимоий журнали. 1968

й. Қоҳирада, 1979 й.дан Байрутда, 1983 й.дан Тунисда инглиз, араб ва француз тилларида нашр этилади. 6-сонига қадар «Африка-Осиё адабиётлари» деб номланган. Бош муҳаррири Файз Ахмад Аббос (1979 й.дан). НИЛФИЯ, нимфея (Nymphaea) — нилфиядошларга мансуб сув ўсимлик-лари. Куп йиллик илдизли, барглари этли, узун бандли, юраксимон, сув бетида сузиб юради. Гули якка, йирик, гулбанди узун, косачабарги яшил, гул-барги ҳар хил рангли. Меваси шарси-мон, этли, куп уруғли. Бутун ер юзида 40 дан ортиқ тури бор. Ўзбекистонда Амударё ҳавзасида учрайди. НИМКОРЛИК (форс- тож. — ярим ва иш) — хусусий эгаликда булган ерни ижарага олиб фойдаланиш шакли. Н.да кам ерли ёки от-улови етишмайдиган деҳқон олган ҳосилининг ярмини бе-риш шарти б-н ерга экин эккан. Н.да ер эгаси деҳқонга от-улов, уруғлик бер-ган, айрим ҳолларда унинг оиласига иш вақтида яшаш учун турар жой ҳам ажратган. Хўжалик йили тугагач, ҳосил-нинг ярмини деҳқон, қолган ярмини эса ер эгаси узаро тенг булиб олган. Н. Ўрта Осиёда 20-а.нинг 20-й.ларига қадар мавжуд булган.
1921—29 й.лардаги Ўрта Осиё ва Крзо-ғистонда ўтказилган ер-сув ислоҳотлари натижасида Н. барҳам топди (қ. Ўрта Осиёда ер-сув иаоҳоти). НИМРАНГ, Ш е р б а н д и , Ангури кал он — уртача кечпишар, хураки мах.аллий узум нави. Ўзбекистон ва То-жикистонда куп тарқалган. Қозоғистон, Қирғизистон, Қрим, Доғистон ва б. жойларда ҳам экилади. Тупи кучли усади. Барги уртача (14—17 см), сал тўга-рак ёки 5 бўлакли, кам кертикли, чет-лари юқорига қайрилган. Гули бир жинсли (функционал урғочи). Узум боши йирик (бўйи 20—22 см, эни 12— 15 см), вазни 550—600 г (баъзан 1 — 1,5 кг гача), кенг конуссимон ёки чўзиқ.

Ғужумлари йирик, асосан, думалоқ, кунгай томони қизғиш, ширин ва сал нордон, карсиллайди. Таркибида 22-25% қанд, 5—6% кислота бор. Сент. бош-ларида тўлиқ пишади. Чангловчи нанлар (Пушти Тоифи, Паркати, Саперави ва б.) б-н аралаш экиб, новдалари узун кесилиб (тупида 300—400 куртак), яхши парвариш қилинса гектаридан 250—300 ц ҳосил беради. Узоқ жойларга жўна-тишга, сақлашга чидамли. НИМФА (юн. nymphe — личинка, ке-лин, қиз) — ғумбак даврига эга бўлма-ган бўғимоёклиларнинг вояга етиши-дан олдинги даври. Каналар ва чала ўзгариш б-н ривожланадиган ҳашарот-лар (сувараклар, чигирткалар, саратон-лар, қандалалар ва б.) учун хос. Н. таш-қи кўриниши б-н вояга етган ҳайвон (имаго)га ўхшаб кетади, лекин жин-сий органлари ва қанотлари (қанотли ҳашаротларда) ривожланмаган бўлади. Н. бир неча марта пуст ташлагандан сўнг вояга етади.
НИМФАЛАР — юнон мифологиясида тоглар, ўрмонлар, денгизлар, булоклар-да яшовчи табиат маъбудалари. Зевс-нинг қизлари ҳисобланиб, Артемида ёки Диониснинг ҳамрохлари деб тасав-вур этилган ва кўпгина маҳаллий дин-ларда уларга эътиқод қилинган. Н.га бағишлаб ғорларга, булоқларга, денгиз қирғоқларига қурбонликлар келтирил-ган. Н. ҳайкалтарошлик ва рассомлик санъатида такрор-такрор тасвирланган. НИМФАЛИДЛАР (Mymphalidae) -кундузги капалаклар туркуми. Қанот-лари ёзилганда 25—80 мм, устки гомони чиройли нақшиндор. Қуртлари-нинг танасида пихлари ва кутикуляр ўсимталари бўлади. 2 мингга яқин тури маълум. Турлари тропик ва субтропик минтақаларда айниқса хилма-хил. Ка-палаклари яхши учади; айрим турлари миграция килади. Ёш қуртлари ўргим-чак тўрига ўхшаш учларида ғуж бўлиб яшайди. Ўтлар, баъзан дарахтлар барги б-н озиқланади; кўпчилиги бирон ўсимлик турига ихтисослашган олиго-фаглар. Ғумбаги танасида ялтироқдоғ-лар бор; бошини пастга осилтириб бирон нарсага ёпишиб олади. Ёш капа-лаклик ёки қуртлик даврида қишлай-ди. Н. орасида садафдорлар, тасмалилар, шашкалилар, қичитқон ўт капалакла-ри, турли рангли капалаклар, мотам-саро капалаклар, адмирал, геликонид-лар ва б. кўпчиликка таниш. НИМЧА — хотин-қизларнинг енгсиз ва ёқасиз калта устки кийими; кўйлак устидан кийилади. Бичими турлича — олди очиқ (учбурчак шаклда чуқур ўйилган), тугмачали, авра-астарли, баъзан икки ёнида чўнтаклар қилин-ган. Авраси бахмал,  парча, кимхоб.
НИОБИЙ

Зардўзи нимча (1970-й., Бухоро).
шойи ва б. матолардан, астари ип ма-толардан тайёрланади; духобадан ёқали ва ёқасиз қилиб, баъзан орасига юпқа пахта солиб қавиб пахтали Н.лар ҳам тайёрланади. Кашта тикиб безатилган (зардўзи Н., ироқи Н. ва б.) турлари ҳозирда ҳам кенг тарқалган. Н. қизлар-нинг сепига кирган. НИМШОҲИ, н и м ш о й и (форс, ним — ярим) — ярми ип ва ярми ипак (тенг нисбатдаги) иплардан тўқилган мато тури; яна қ. Шойи.
 I
 I
 I     Қўриқчи
 "     ниначи
НИНАЧИЛАР (Odonata) — ҳашарот-лар туркуми. Гавдасининг уз. 1,4—120 мм, қанотлари 90 мм гача. Фасеткали кўзлари ҳаракатчан, бошининг катта қисмини эгаллайди. Мўйловлари калта, кўзга зўрға кўринади. Қанотлари калин тўрланган. Дорзовентрал (орқадан қорин томонга йўналган) қанот мускуллари-нинг, эркакларида иккиламчи қўши-лиш органининг бўлиши б-н бошқа ҳашаротлардан фарқ қилади. 4500 га яқин (бошқа маълумотларга кўра, 3000 дан ортиқ) тури бор. Арктика ва қур-ғоқчилик ҳудудларидан ташқари ҳамма жойларда тарқалган. Асосан, тропик ҳудудларда, сув ҳавзалари яқинида уч-райди. Йиртқич вояга етган Н. ҳашарот-лар б-н озиқланади. Ўлжасини ҳавода тутади. Йирик Н. личинкаси итбаликлар ва баликлар чавоқларига ҳужум қили-ши мумкин. Ярим ўзгариш орқали ри-вожланади. Ҳавода уругланади. Тухумла-рини сув тубига ёки сувдаги ўсимлик-ларга қўяди. Личинкалари йиртқич, оғиз органлари ўлжасини тутувчи орган — ниқобга айланган. Махсус ташқи жабралар (дум жабралари) ёки орқа ичак ўсимталари (ректал жабралар) ердамида нафас олади. 3 та кенжа туркум: тенг қанотлилар, ҳар хил қанотли-лар, аралаш қа-нотлиларга бўлинади. Ке-йинги туркумга олдинги икки туркумининг ҳам   белгилари-

ни мужассамлаштирган, тропик ҳудуд-ларда тарқалган битта уруғ киради. Ўзбекистон ҳудудида Н.нинг ўнлаб турлари тарқалган. Тоғли ҳудудларда Ўрта Осиё учун эндемик, йирик Н. корду-легастер; воҳалар ва тоғ олди худудла-рида шайнли ниначилар кўп учрайди. Н. қанотли қашаротлар, уларнинг личинкаси эса қон сўрувчи ҳашаротлар-нинг сувдаги личинкалари б-н озиқ-ланади. Н.нинг личинкалари баликлар учун озиқ.
НИНЕВИЯ (Ninua, Ninn) — қад. Ос-суриядаги шаҳар (ҳоз. Ироқдаги Мосул ш. яқинида). Мил. ав. тахм. 5-минг йил-ликда асос солинган. Мил. ав. 3-минг йилликдан миххат хужжатларида қайд этилган. Савдо йўллари кесишган ерда жойлашгани учун Олд Осиёнинг тари-хида муҳим роль ўйнаган. Мил. ав. 9-а.дан оссурий шоҳлари қароргоҳи. Н.нинг юксалиши ва равнақ топиши, уни Оссурия давлати ва «жаҳон»нинг пойтахтига айланиши мил. ав. 8—7-а.ларга оиддир (Синахериб ва унинг ворислари даврида). Н.нинг шим. қис-мида Синахерибнинг «жан.-ғарбий са-ройи» ва ички қисми деворлари ҳар-бий, ов ва маиший сақналарни акс эттирган жуда кўплаб барельефлар б-н безатилган. Ашшурбанипалнинг ҳаша-матли «шим. саройи» жойлашган. Аш-шурбанипал саройида давлат архиви ва подшох. кутубхонаси бўлган. Кутубхо-
Ниневия. Шаҳарни оссурияликлар томонидан вайрон қилиниши (подшоҳ Ашшурбанипал саройидаги манзара, мил. ав. 669 — тахм. 635).

нала 20 мингдан зиёд «китоб» — миххат сопол жадвалчалар бўлган. Н.нинг жан. қисмида Иштар маъбудасининг марказий саждагох.и — Эмишмиш ибо-датхонаси (мил. ав. 3-минг йилликдан бошлаб қайд этилган) ва подшоҳ Асархаддон саройи қурилган. Мил. ав. 612 й. Н. Янги Бобил подшоси Набо-паласар ва Мидия подшоси — Киак-сар томонидан ер б-н яксон қилинган. Римликлар Н. ўрнида Claudia Ninus ҳарбий колонияси (манзилгоҳи)ни барпо этганлар. Н. харобалари Куюн-жик шаҳар харобасида ўтказилган ар-хеологик қазишмалар натижасида аниқланган.
НИНСЯ-ХУЭЙ МУХТОР РАЙОНИ -Хитой таркибидаги маъмурий бирлик, мамлакатнинг шимолида. Майд. 60,4 минг км2. Аҳолиси 5,38 млн. киши (1998); 1/3 қисми дунган (хуэй)лар. Маъмурий ва иқтисодий маркази — Иньчуан ш. Хўжа-лигининг етакчи тармоғи — деҳқончи-лик. Шоли, бугдой, тариқ, гаолян, пахта, мойли экинлар экилади. Чорвачилик-да, асосан, қўй ва қорамол боқилади. Радиотехника, электроника, металлургия, тўқимачилик ва озиқ-овқат саноа-ти корхоналари бор. Иньчуан ш. яқини-дан тошкўмир ва ош тузи қазиб олина-ди. Хуанхэ дарёсида кема қатнайди. НИОБАТЛАР — ниобат кислота туз-лари. Н. жумласига мета — MeNbO3 ва орто — Me3Nb04, пиро — Me4Nb207 ва полиниобатлар Me2OnNb2O5 киради. Бу ерда Me — бир валентли катион, п=2н-1,2. 2, 3, 4 валентли металларнинг Н. и ҳам маълум. Ранги қора, баъзан сариқ, қизғиш ва қўнғир-қора. Ишурий ва ишқорий-ер металларнинг Н. и иссиққа чидамли моддалар. Улар юқори т-рада суюкланади (мае, NaNbO31417° да, KNbO3 1039° да суюқланади). Н.нинг табиий бирикмалари (таркиби-да ниобий бўлган мураккаб минерал-лар) кўпинча пегматитлар ва гранит-ларда дала шпатлари (асосан, альбит) б-н бирга учрайди. Н. гуруҳига ильме-норутил, пирохлор, эшинит каби ми-нераллар ҳам киради. Ишқорий метал-лар ва баъзи металларнинг Н.и сувда оз эрийди. Кўпчилик металларнинг Н.и сегнетоэлектрик ва пьезоэлектрик хос-саларни намоён қилади. Шунинг учун улардан керамик сегнетоконденсатор-лар ва пьезоэлектр кучайтиргичлар тайёрланади.
НИОБИЙ (Niobium), Nb — Менделеев даврий системасининг.У гуруҳига ман-суб кимёвий элемент. Тартиб рақами 41, ат. м. 92,9064. Битта табиий изотопи 93Nb бор. Н.нинг сунъий радиоактив изотоп-ларидан 95Nb(Tl/2=35 кун) радиоактив индикатор сифатида ишлатилади.

Н.ни илк бор инглиз олими Ч.Хат-чет 1801 й.да кашф қилиб, «Колумбии» деб атаган; кейинчалик унга юнон аф-сонасидаги қаҳрамон баҳодир Тантал-нинг қизи маъбуда Ниобея номи бе-рилган, чунки Н.нинг хоссалари тан-талга ўхшайди. Металл ҳолидаги соф Н. 1907 й.да олинган. Атом радиуси 0,145 нм, ион радиуси (қавсларда координацией сон келтирилган) Nb2+ 0,085 нм (6), Nb3+0,086 нм (6), Nb4+ 0,082 нм (8), Nb5+ 0,062 нм (4), 0,078 нм (6), 0,083 нм (7), 0,088 нм (8). Оскидланиш даражаси +5, баъзан +4, +3, +2 ва +1.
Н. Ер пўстининг масса жиҳатидан 2-10^3% ини ташкил этади. Минерал-лари сийрак учрайди. Улар 2 гуруҳга бўлинади: бири —танталниобатлар, яъни танталат ва ниобат кислоталар-нинг тузлари, иккинчиси — титан-тан-тал-ниобатлар, яъни таркибида титан, тантал ва Н. бўлган мураккаб минерал-лар. Н и о б и т (ёки колумбит) номли минераллар Fe(NbO,)2 биринчи гуруҳ-га мансуб, унинг таркибида Ғе(ТаО3)2 оз миқдорда бўлади. Л о парит Me(NbO3) +Me(TiO3) (бу ерда Me— Na, Са, Се, Sr бўлиши мумкин) ик-кинчи гуруҳга киради. Табиатда Н. тантал, титан, нодир-ер элементлари, уран, торий ва цирконий б-н бирга учрайди. Ниобит ва лопаритдан ташқа-ри, пирохлор номли минерал ҳам ама-лий аҳамиятга эга. Н.нинг йирик кон-лари Африкада, Канада ва Норвегия-да, Кола я.о.да бор.
Н. — кулранг металл, зичлиги 8,57 г/см3; суюкланиш т-раси 2477°, қай-наш т-раси 4760° атрофида. Н. корро-зияга чидамли, кимёвий жиҳатдан жуда баркарор элемент. Кислоталарда, ҳатто зар сувида ҳам эримайди. Лекин суюқ-лантирилган ишқорларда (ҳаво кисло-роди иштирокида) эрийди; натижада ниобатлар хрсил бўлади. Кўпчилик ме-таллар б-н қотишмалар беради. Нитрат кислота б-н фторид кислота аралаш-масида эриб, комплекс фторидлар ҳосил қилади. Юқори т-рада металлмас-лар б-н реакцияга киришади. 200° дан юқорида ҳавода оксидланиб, Н. оксид-ларини беради. Н. монооксид, NbO кулранг ялтироқ кукун, суюкланиш т-раси 1945°. Н. (У1)-оксид, NbO2 — қора рангли кристалл, суюкланиш т-раси 1917°, зичлиги 5,98 г/см3. Ҳавода қиз-дирилса NbO5 га айланади. Н. (V)-ok-сид, NbOs рангсиз кристалл, суюкланиш т-раси 1510°, зичлиги 4,55 г/см3. Н. пўлатни микролегирлашда, корро-зияга чидамли, оловбардош юқори си-фатли пўлат олишда қўлланади. НИОБИЙ РУДАЛАРИ - таркибидаги ниобий бирикмалари ва концентраци-яси микдори саноатда фойдаланиш

учун техник имконият етарли ва иқти-содий жихатдан самарали бўлган таби-ий минерал хрсилалар. Н.р. таркибида муайян микдорда тантал бўлади. Нио-бийнинг асосий руда минераллари: пирохлор, колумбит, фергусонит, эв-ксенит, лопарит. Руданинг генетик ти-пига қараб, шунингдек, таркибида фтор, цирконий, камёб-ер элементлари, уран, торий, литий ва б. минераллар мавжуд. Н.р. конлари пайдо бўли-шига қараб ишқорий ва субишқорий жинслар б-н боғлиқ эндоген ва карбо-натитлар ҳамда колумбитли гранитлар-даги чизиқли ва майдонли нураш пўстига мансуб, шунингдек аллювиал, делювиал-аллювиал, кўл ва флювиал-гляциал сочмали экзоген конларга бўлинади. Дунё бўйича жами ниобий захираларининг 2/3 қисми пирохлор-ли карбонатит конларига тўғри келади. Булардан эиг йириклари Бразилия, Канада ва б. мамлакатларда. Барча кон-лардан руда очиқ усулда казиб олина-ди. Н.р. таркибида Nb2O, миқцори урта-ча 0,2—0,6%; бой конларда 1% ва энг куп микдори 4% га етади. НИОБИЙ ҚОТИШМАЛАРИ - ниобий б-н бошқа элементларни аралаштириб олинадиган, юқори (1000° дан юқори) т-рага чидамли материаллар. Ванадий, цирконий, вольфрам, молибден ва графит б-н легирлаб тайёрланган Н. қ. энг си-фатли ҳисобланади (қ. Легирлаш). Mac, ВН-3 маркали қотишма таркиби: молибден (Мо) — 4,0 — 5,2 %, цирконий (Zr) — 0,8 — 2,0%, углерод (С) — 0,08 — 0,16% ва қолгани ниобий. Н. қ. ваку-ум-ёйли, электрон-нурли ва плазма печларда олинади. Н.қ. босим остида яхши ишланади, пайвандланади; улар-дан поковкалар, листлар, қувурлар тай-ёрланади. Н. қ. моторсозлик, самолётсоз-лик ва ракетасозликда конструкцион материал сифатида ишлатилади. НИППУР (ҳоз. Ниффер ёкиНуф-фар , Ироқдаги Бағдод ва Басра ш.лари орасида) — қад. Шумер шаҳарлари-дан бири, унинг бош диний маркази (мил. ав. 3-минг йиллик боши — 2-минг йиллик бошлари). Мил. ав. 3-минг йил-ликда Н.да шумерийларнинг махаллий маъбудлари — «тогликлар» (Энлиль бошчилигида) ва Эриду — «денгиз» (Энки бошчилигида) маъбудларини бирлаштирган бир саждагоҳи (пантеон) қурилган. Мил. ав. 18-а.да Н. Бобил томонидан босиб олинган. Шу муноса-бат б-н Н. диний марказ сифатидаги ролини Бобилга берган. Бобилнинг бош маъбуди Мардук, олий маъбуд Бела номини олган Энлиль деб эътироф этила бошланган.
Н. диний марказ сифатида Шумер шаҳар-давлатлари ҳаётида катта роль

ўйнаган. Н. коҳинлари тан олмаган би-ронта ҳам подшо Шумерда тан олин-маган. Н. ибодатхонасида кутубхона бар-по этилган бўлиб (мил. ав. 3-минг йиллик), унда тарих, геогр., астрономия, ботаника, зоол., филология ва б. фан-ларга оид шумерийларнинг рисолала-ри илоҳиёт, мунажжимлик-се\ргарлик-ка (уларнинг кўпчилиги мил. ав. 1-минг йилликда Ашшурнасирпал ва Ашшур-банипал кутубхонаси олимлари томонидан қайта кўчирилган) оид асарлар б-н бирга сакланган. Мил. ав. 2-минг йиллик бошида кутубхона Элам исти-лочиси Кудур-мабук томонидан ёк,иб юборилган. Мил. ав. 2— 1-минг йиллик-ларда Н. Бобилнинг «эркин шаҳри» сифатида ички мухторият ҳуқуқига эга бўлган. Ахоманийлар даврида (мил. ав. 5-а.) Н.да Мурашу савдо-судхўрлик уйи мавжуд бўлган (унда катта архив ҳуж-жатлари сакланган). Сўнгра Н. кимсасиз шаҳарга айланиб, сосонийлар даврида некрополь бўлган Н.да казишма ишлари 19-а.дан олиб борилади; Энлиль (Экур) ибодатхонаси, мактаб, кутубхона (80 хонадан иборат, 80 мингга яқин мих-хат ҳужжатлари, шундан 23 мингги ку-тубхонанинг энг қад. даврига оид), ху-сусий уй-жойлар ва б. топилган. НИРВАНА (санскритча, айнан -сулиш) — буддизм ва жайнизмнмт асосий тушунчаси. Инсон интилишининг олий ҳолатини, мақсадини ифодалай-ди. Буддизмда Н. — инсон ички дунёси-нинг мукаммаллиги, орзу-истакларсм яшаш ҳисси, қаноат, тарки дунёчилик каби руҳий ҳолатлар. Буддизм тараққиё-ти жараёнида этик-психологик Н. гу-шунчасига уни мутлақ деган тасаввур ҳам қушилди. Жайнизмда Н. — материя кишанидан, туғилиш ва ўлишга ҳеч қандай алоқаси бўлмаган ташвишла-ридан озод жоннинг мукаммал ҳолати. НИРЕНБЕРГ (Nirenberg) Маршалл Уоррен (1927.10.4, Нью-Йорк) - аме-рикалик биокимёгар. АҚШ миллий ФА (1967) ва Америка санъат ва фан ака-демияси (1966) аъзоси. Мичиган ун-ти (1952—57), Артритлар ва моддалар ал-машинуви касалликлари ин-ти (1957— 62) илмий ходими, 1962 й.дан Лингов юрак касалликлари миллий ин-ти био-кимё генетикаси лаб. мудири. Асосий ишлари генетик коднинг мазмунини очиб беришга бағишланган. У полиури-дил кислота полифенилаланинни синтез қилиш учун матрица булиб хизмат қилишини исботлаб берди. Нобель му-кофоти лауреати (1968, Р. Холли ва X. Г. Корана б-н ҳамкорликда). НИСБАТ, икки сон нисбати — биринчи сонни иккинчисига булишдан ҳосил булган булинма. Каср сонларнинг
i

Н.ини бутун сонлар Н.и б-н алмашти-риш мумкин,  мае,     -j : у = -^ = 5 : 6.
Иккита бир жинсли микдор (кесма, бурчак, юз ва б.)нинг нисбати деб, уларнинг сонли ўлчовлари тушунила-ди. Иккита кесма узунлигининг нисбати рационал сон бўлса, улар ўлчовдош, иррационал бўлса ўлчовдош бўлмаган кесмалар дейилади. Бун-дай тушунчалар юз, бурчак ва б. учун ҳам тааллукли.
НИСБАТДОР МАСЖИДИ - Самар қанддаги меъморий ёдгорлик (1901). Аб-дуқодир Боқиев бошчилигида қурил-ган. Ака-ука Зайниддин ва Шамсиддин Ғафуровлар (ғишт терувчи), уста Саъ-дулла (ганчкор), уста Маҳмуд (нақ-қош)лар катнашган. Эски маежид ўрни-да пишиқ ғиштдан қурилган хонақоҳ ва унга жан. томондан туташган кенг айвондан иборат. Айвон қаршисида унча баланд бўлмаган қиррали минора жойлашган. Н.м. баланд супа устига қурилган. Хонақоқнинг шарқий тарзи 3 равоқли, ўрта қисмидагисининг 2 ёни гулдастали. Равоқларнинг ҳар бирида эшик, тепасида тобадони бор. Тобадо-ни ганчкори панжарали, гириҳ нақш-лар қирма услубида ишланган. Айвони ўзига хос, 2 эшикли, шипи нозик ганчкори безакда қизил ва кўк бўёқлар б-н пардозланган. Ғарбий айвон деворида-ги меҳроб ва унинг ён томонларидаги намоёнлар ҳашамдор кўринишда, меҳ-роб токчасида муқарнаснинг ироқи услуби қўлланилган. Айвон ўртасидаги устун бошаси мадоҳил нақшли, тана-сига эгри-бугри йўлли нақшлар ишланган. Хонакох, безаги содда, меҳроб бе-загида ўйма нақшлар сақланган. Ай-вондаги ўймакори эшикка ишланган накшлар орасида бино қурилган сана ёзилган. Н.м. халқ усталари томонидан ижодий ҳамкорликда яратилган ноёб меъморий ёдгорлик ҳисобланади.
Ад.: Зоҳидов П., Самаркандская школа зодчих XIX — начало XX века, Т., 1965.
НИСБИЙ БАЛАНДЛИК - Ер юзаси-даги икки нукта орасидаги тик баланд-лик, у мутлақ баландликлар орасидаги фаркқа тенг. Мае, тог чўкқиси б-н яқин жойлашган водий туби орасидаги тик баландлик ёки даре икки қиргоғининг бир-биридан баландлиги. НИСБИЙ НАМЛИК - атмосферада-ги сув буғининг ҳакиқий парциал бо-симинп шу т-радаги унинг максимал парциал босимига нисбатининг фоиз-ларда олинган қиймати (/=е/Е-100% га тенг). Мае., 20° т-рада тўйинган буғ босими 23,4 гПа га тенг. Агар тўйинма-ган буғ босими 11,7 гПа ни ташкил

этеа, у ҳолда Н.н.
йидаги мисолда /=50 фоиз. Бунда /— нисбий намлик, е — ҳаводаги сув бу-гининг микдори, Е — ҳавонинг тўйи-ниши учун зарур бўлган сув буги микдори. Мутлак КУРУҚ ҳавода Н.н. нолга тенг, тўйинган ҳавода эса 100% бўла-ди. Н.н. — бирор ҳавонинг мутлак ёки солиштирма намлигининг шу т-радаги тўйинган ҳолати учун мутлак ёки солиштирма намлигига нисбати деб ҳам қаралиши мумкин.
НИСБИЙ УЗИЛИШ КУЧИ -ўсимлик экинларидан олинадиган толанинг пи-шиқлиги кўрсаткичларидан бири, то-лани узиш учун сарфланадиган ўртача узилиш кучи (гк ёки Н)нинг тола чи-зиқли зичлиги (текс)га нисбати (к. Узилиш кучи).
НИСБИЙ ҲАРАКАТ — моддий нуқта-нинг шартли равишда кўзғалмас деб олинган асосий саноқ системага нисбатан кўчиб бораётган ҳаракатдаги санок системага нисбатан ҳаракати. Инерциал саноқ системага нисбатан маъ-лум тезланиш б-н ҳаракатланаётган ҳар қандай саноқ системаси ноинерциал санок, системани ташкил этади. Координата ўқларининг бошланиши нуқта О, да бўлган шартли равишда кўзғал-мас деб қабул килинган инерциал санок системаси St ва унга нисбатан тезланиш б-н ҳаракатланаётган, координата ўқларининг бошланиши нуқта О да бўлган ноинерциал саноқ системаси S га нисбатан бирор моддий нуқта М харакатланаётир, дейлик (раемга к-)-Қўзғалмас нуқта О, дан ҳаракатланув-чи нуқта О га ўтказилган радиус-вектор     RQ   бўлиб,  моддий  нуқтанинг
қўзғалмас санок системадаги ўрнини R ва ҳаракатдаги саноқ системасидаги ўрнини эса   ~у радиус векторлари ифо-
далайди. Бу векторлар исталган вақтда ўзаро қуйидагича боғланган бўлади:
(1)
R = R,, + f.
R
Нисбий ҳаракат.
Умумий ҳолда саноқ система S нинг St га нисбтан ҳаракати мураккаб бўлиб, уни илгариланма ва айланма ҳаракат-ларнинг йигиндисидан иборат, деб қараш мумкин. Агар Sсаноқ системаси St га нисбатан илгариланма ҳаракатла-наётган бўлса, моддий нуқтанинг мут-лақтезлигини ва мутлақ тезлани-шини (1) фор-муладан қуйида-гича ифодалаш мумкин:

dR _ dRu  , dr
"at
аг + ж ва
(2)
d2R = d2Ro dt2        dt2
Бу тенгликлардаги биринчи қадлар мое равишда S санок системаси О нуқта-сининг мутлак тезлиги ва мутлақ тез-ланишидан иборат бўлиб, уларни кўчирма тезлик ва кўчирма тезланиш деб аталади. Илгариланма ҳаракатда бу катталиклар санок системаси S нинг ҳамма нуқталари учун бир хил қиймат-га эга. Иккинчи хадлар эса мое равишда нисбий тезлик ва нисбий тизланиш-дан иборат. Умумий холла моддий нукта нисбий ҳаракатининг тенгламаси ку-йидаги кўринишга эга
ташс = F — mao+ mak.
бунда ак — ноинерциал саноқ системаси S нинг О нуқта атрофида айланиши натижасида вужудга келувчи тезланиш; уни кориолис тезланиши деб аталади.
Агар санок системаси S илгариланма ҳаракатда бўлса, кориолис тезланиш нолга тенг бўлади; илгариланма ҳаракат инерциал бўлса, кўчирма тезланиш ҳам нолга тенг бўлади. Шу са-бабли, Ньютоннинг иккинчи конуни мутлақ қўзғалмас ва инерциал координата системаларига нисбатан бир хил ёзилади. Агар қўзғалувчан координата системаси инерциал бўлса, Ньютон иккинчи қонунининг ифодасида кориолис ва кўчирма инерция кучлари бўлади. Координата системаси илгариланма ҳаракатда бўлса, кориолис ва инерция кучлари бўлмайди. НИСБИЙ ҲАҚИҚАТ - қ. Ҳақиқат. НИСБИЙЛИК НАЗАРИЯСИ - фазо ва вақтнинг хар кандай физик жараён учун ўринли бўлган хусусиятлари ҳақидаги ҳоз. замон физика таълимоти. А. Эйнштейн яратган Н. н. 2 киемдан: махсус Н.н. ва умумий Н.н.дан иборат бўлиб, махсус Н. н. 1905 й.да, умумий Н.н. 1916 й.да ниҳоясига етказилган.
Фазо ва вақт ҳакидаги тушунчалар турли даврда турлича бўлган. Классик физикада вактнинг фазо б-н материя-га ҳеч кандай даҳли йўк. Фазо ва вақт ҳакидаги классик механика таълимо-тини Галилей нисбийлик принципи асо-сида математик равишда ифодалаш мумкин. Фазонинг аник нуктасида аниқ вақтда рўй берувчи ҳодисани воқеа дейилади. Бирор воқеанинг S инерциал системадаги координаталари х', ў, z!, вақти t'ea S инерциал системадаги координаталари х, у, z, вақти / бўла-ди, дейлик. Шунингдек, S саноқ система координата ўклар S санок система ўқларига мое равишда параллел

/° /z'
бўлиб, х ва х? ўклар ўзаро устма-уст ту-шади, дейлик. У саноқ система У санок системага нисбатан х ўқининг мус-бат йўналиши бўйича г)0 тезлик б-н тўғри чизиқли текис ҳаракатланади (расмга к,.). Бу саноқ системаларнинг координата бошлари устма-уст тушган-да, бу системаларга нисбатан тинч ҳолатда жойлаштирилган соатларнинг кўрсатишлари t=f=O деб танлаб олина-ди. Воқеа содир бўлган нуқтанинг У ва У системаларига нисбатан ўрнини аниқловчи координаталар орасида қу-йидаги боғланиш мавжуд:
x=xf+\t; y=y'; z=z'; t=t'. (1) Галилей алмаштиришлари деб аталувчи бу формулалар бирор инерциал саноқ системанинг фазодаги ўрни маълум бўлса, иккинчи инерциал санок, системага нисбатан унинг ҳолатини аниқлаш-га имкон беради. (1) га асосан, икки воқеа орасидаги масофа ва ўтган вакт ҳамма инерциал системаларда бир хил-дир. х(лО ўқи бўйича харакатланувчи зар-ранинг У ва У системалардаги v' б-н х> тезликлари (1) га мувофиқ
бўлади. Бу формула классик механика-даги тез л и к л арн и қўшув қону-нини ифодалайди. (1) га мувофиқ, ҳаракат тезланиши барча инерциал системаларда бир хилдир, яъни
dv _ dv'.    _ fl/
рч
Классик механикада жисм массаси ҳаракатга боғлиқ бўлмай, тинч ҳолат-да массаси қандай бўлса, ҳаракатлан-ганда ҳам худди ўшандай бўлади. Массаси т ва тезлиги х> бўлган жисмга Ғ куч таъсир қилса, Ньютоннинг иккинчи қонунига мувофиқ:
(4)
UI
бўлади. Бу ифода классик механиканинг ҳаракат тенгламасидир. Механик ҳоди-салар барча инерциал саноқ системаларда бир хил рўй беради, демак, ҳаракат тенгламасининг ёзилиш шакли барча инерциал саноқ системаларда бир хилдир. Бу хусусият Галилей алмаштириш-ларига нисбатан Ньютон ҳаракат тенгламасининг инвариантлиги дейилади.
Н.н.га кўра, физик жараёнларда фазо ва вақт хусусиятлари узаро боғлиқдир. Фазо ва вақтнинг узаро боғланиши ҳаракат туфайлидир. Жисм турли ҳара-катда экан, фазо ва вакт хусусиятлари ҳам турличадир.  Махсус  Н.н. учун 2

принцип (асосий қонун) замин ҳисоб-ланади: биринчиси нисбийлик принципы, иккинчиси ёруғлик тезлигининг доимийлигидир. Нисбийлик принципи-га асосан, физик қонуниятларни ифо-даловчи математик тенгламалар бир хил кўринишга эга, яъни улар турли инерциал саноқ ситемаларга нисбатан инвариантдир. Иккинчи принципни қуйидагича ифодалаш мумкин: ёруғ-ликнинг бўшлиқдаги тезлиги барча инерциал саноқ системаларда бир хил қийматга эга бўлиб, ёруғлик манбаи-нинг ҳаракатига боғлиқ эмас.
Икки инерциал системанинг бири-дан иккинчисига ўтишда координаталар ва вақт орасидаги боғланиш махсус. Н. н.да қуйидагича ифодаланади:
x + vt
; у = у:
(5)
Z' = Z\t' =
бу ерда, с— ёруғликнинг бўшлиқдаги тезлиги (с=3- 108м/с). S ва У санок, системаларга оид координата ва вақтлар-нинг ўзаро боғланишини ифодаловчи (5) ифодалар биринчи марта X. А. Ло-рентц томонидан келтириб чикарил-ганлиги учун Лорентц алмаштиришлари деб аталади.
Турли системаларда вақтнинг ўтиши (соат юриши) ҳам турличадир. Мае, У нинг бирор ўзгармас нуқтасида юз берган икки воқеа орасидаги ўтган вақт t0 ва S да ўша икки воқеа орасида ўтган вақт / дейилса,
Р =
(6)
бўлади, яъни бирор системанинг ўзгар-мас нуқгасида рўй берувчи жараён вақти т0 энг кичик қийматга эгадир, демак, у энг қисқа вақт бўлади, аммо бу система-га нисбатан ҳаракатланувчи бошқа системаларда эса шу жараён вакти т кўпроқ қийматга эгадир. Демак, S да рўй берувчи жараённинг давом этиш вакти т0 га қараганда унинг S даги давом этиш вакти х кўпроқ бўлади.

Маълумки, \ар қандай жисмнинг вақт ўтиши б-н фазодаги ҳаракати тез-лик, импульс, энергия ва б. физик кат-таликлар б-н характерланади. Н.н.га мувофиқ, жисмнинг массаси, импуль-си ва энергияси унинг ҳаракат тезлиги орқали қуйидагича ифодаланади:
Р=
(7)
^— mv\
(8)
(9)
бу ерда т0 — жисмнинг тинч ҳолатда-ги массаси (тинчлик массаси), т — жисмнинг-и тезлик б-н ҳаракатланиш-даги массаси, с — ёруғликнинг бўшлиқцаги тезлиги р — жисм импульси, Е— жисмнинг тўла энергияси. (7) дан куриниб турибдики, тезлик ўзгариши б-н масса ҳам ўзгаради. Жисмнинг ҳаракат тезлиги d ёруғлик тезлиги с га нисбатан жуда кичик булгандагина жисм массасини узгармас ҳисоблаш мумкин.
Ammo v тезлик с га яқинлашиб бор-ган сари (7) формулага асосан, жисм массаси чексиз катта қийматга инти-лади. Бундан кўринадики, бирор куч таъсирида жисм тезлигини узлуксиз ра-вишда катталаштира бориб, унга ёруғ-лик тезлигига тенг бўлган тезлик бе-риш учун чексиз катта иш бажариш керак. Демак, тинч ҳолатдаги массаси нолдан фарқли бўлган ҳар қандай жисм ҳеч қачон ёруғлик тезлигига тенг тез-ликка эга бўла олмайди. (8) ва (9) фор- ■ мулалардан фойдаланиб жисмнинг тўла энергияси ва импульси орасидаги қуйидаги боғланишни олиш мумкин:
(10)
~2         2   2
2   4
Е     =р   С    + ГПдС   .
Бирор инерциал саноқ системага нисбатан ҳаракатланаётган жисмнинг тезлиги, импульси ва кинетик энергияси бошка инерциал санок, системага ўтиш-да ўзгаради. Лекин (10) дан кўриниб турибдики, жисмнинг тинч ҳолатдаги массаси ва ёруғлик тезлиги ҳамма инерциал санок, системаларда бир хил бўлган-лиги учун, Е?—р2с2 хам барча инерциал саноқ системаларда бир хил қийматга эга, яъни инвариант катталикдир.
Тинчлик массаси т0 ва тезлиги v бўлган заррага таъсир қилувчи куч Ғ бўлса, Н.н.га мувофиқ, бу зарранинг ҳаракат тенгламаси қуйидагича ёзилади:
НИСОРИЙ

(11)
ғ =
Н.н.га асосланган динамика учун асо-сий қонун шу тенгламада ифодаланган.
Гравитация, фазо ва вақт ҳақидаги ҳоз. замон физик назарияси, асосан, А. Эйнштейн томонидан яратилди ва у у мумий Н.н. номини олди. Умумий Н.н.нинг яратилишида эквивалентлик принципы асос бўлиб хизмат қилди.
Н.н.дан келиб чиқувчи хулосалар жуда кўп текширишлар, кузатишлар ва таж-рибалар асосида тасдикланган. Ҳозирги кунгача Н.н.нинг камчиликлари мавжуд-лигини кўрсатувчи бирор далил ёки таж-риба натижалари маълум эмас.
Ад.\ Эйнштейн А., Сборник научных трудов, т.т. 1—4, М., 1965—67; Бекжо-нов Р., Эйнштейн ва нисбийлик назарияси, Т., 1978.
НИСБИЙЛИК ПРИНЦИПИ - ҳар
қандай инерциал саноқ системалари-да бир хил шароитларда барча физик ҳодисалар айнан бир хилда содир бўли-ши ҳақидаги асосий қонун. Mac, ик-кита К ва к' инерциал саноқ систе-маси берилган бўлиб, уларнинг мое ке-лувчи ўклари ўзаро параллел ва х, х' ўқлари эса устма-уст тушади, дейлик. К санок, системаси шартли равишда тинч ҳолатда К системага нисбатан х ўқининг мусбат йўналиши бўйича ўзгармас u0 тезлик б-н ҳаракатланади, деб олайлик. Моддий нуқта К саноқ системага нисбатан маълум қонуният бўйича ҳаракатланаётган бўлиб, унинг К ва К саноқ системаларга нисбатан фазодаги ўрни, мое равишда f ва ? радиус векторлари орқали ифодалан-са, қуйидаги муносабат ўринли:
Бу тенгликни вақт бўйича дифферен-циаллаб моддий нуқта тезлигининг К системадаги қиймати о унинг К' системага нисбатан аникланган с қий-матидан vg га фарқ қилишини кўриш мумкин:
v = v' + v .
о
Одатда а — моддий нуқта ҳаракатининг мутлақ тезлиги о' — нисбий тезлиги деб
аталади. Охирги муносабатни вақт бўйи-ча дифференциаллаб, моддий нуқта ҳаракатининг А" ва А7 инерциал саноқ системаларидаги а ва а' тезланишлари бир хил қийматга эга эканлиги ҳақида-ги хулосага келиш мумкин.

Классик механикага асосан, берилган жисм массаси ҳамма инерциал санок системаларда бир хил қийматга эга ва жиемнинг физик ҳолатига боғлиқ эмас, яъни т=т'. Демак, Ньютоннинг иккинчи қонуни ҳам барча инерциал саноқ системаларда бир хил кўриниш-да ёзилади ва бир хил мазмунга эга, де-ган хулосага келиш мумкин. Бу хулоса Галилей нисбийлик принципи деб аталади. Кузатишлар натижасида тўпланган маъ-лумотлар, фақат механик ҳодисалар эмас, балки ҳар қандай ҳодисалар ва уларни ифодаловчи табиат қонунлари ҳамма инерциал саноқ системаларда бир хилда содир бўлишини кўрсатади.
1887 й.да А. Майкельсон ёруғликнинг бўшлиқцаги тезлиги ёруғлик манбаининг ҳаракатидан қатъи назар, барча инерциал саноқ системаларда бир хил қиймат-га эга эканлигини тажрибада исботлади. Физиканинг асосий қонунларидан бўлган электродинамика қонунларини ифодаловчи Максвелл тенгламалари ҳам барча инерциал санок, системаларда бир хил кўринишга эга. Максвелл тенгла-малари Галилей алмаштиришларига инвариант эмас экан. А. Эйнштейн Галилей алмаштиришларини универсал ха-рактерга эга эмаслигини, бундай ҳол-ларда фазо б-н вақт орасида ўзаро боғланишлар мавжудлигини эътиборга олувчи Лорентц алмаштиришлариагш фойдаланиш зарур эканлигини кўрсат-ди. Ёруғлик нурининг бўшлиқдаги тезлиги барча инерциал санок, системаларда бир хил қийматга эга бўлиб, ёруғлик манбаининг ҳаракатига боғлиқ эмасли-ги ва Н. п. асосида Эйнштейн нисбий-ликнинг махсус назариясини яратган.
Ад.: Эйнштейн А., Сбор. науч. трудов, т.т. 1—4, М., 1967; Бекжонов Р., Эйнштейн ва нисбийлик назарияси, Т., 1978.
НИСО — антик ва ўрта аср шаҳар ха-робаси; кад. Парфия давлатининг пой-тахти (мил. ав. 3—мил. 3-а.лар). Ашхо-боддан 18 км шим.-гарбда жойлашган. Н. иккита тепалик (Янги Нисо, майд. 18 га ва Эски Нисо, майд. 14 га)дан иборат. 1946—60 й.ларда Н.да проф. М. Е. Массон томонидан археологик казиш-малар олиб борилган. Натижада жуда бой ва хилма-хил археологик матери-аллар топилган. Улар орасидаги сопол-га битилган ёзувлардан бирида Эски Нисо тепалиги қадимда Михридаткирт деб аталгани маълум бўлди. Янги Нисо тепалиги эса антик даврда Парфия под-шолигининг пойтахти бўлган. Н.дан ибодатхона қолдиғи, сопол ҳайкалли ҳашаматли зал, подшо хазинаси ва монументал уй-жой қолдиклари очил-ган. Хоналардан бири тўртбурчакли санъат кошонаси бўлиб, у эллинизм анъаналари асосида қурилган. Мил. ав.

Кўҳна Нисо. Ро-догуна ҳайкали. Мармар (мил. ав. 2-а.).
3— 1 -а.ларга оид бу залдан Парфия мада-ниятига оид мармар ҳай-кал, фил суя-гига жило бе-риб ишлан-ган қада\ (ри-тон)лар ва б. буюмлар топилган. Н.да-ги хўжалик архивидан Парфия подшолигининг мил. ав. 1-а.га оид иқтисодий ва маъмурий тузумини жаҳонга маълум қилувчи сопол парча-ларига битилган 200 та хужжат, шу-нингдек, ҳарбий қуроллар ва безак буюмлар, терракота ва металдан ишлан-ган майда ҳайкалчалар, турли жиҳоз ва б. топилган. Ўрта аерларда Н. Хуросон-нинг муҳим маркази бўлган.
Ад.: Труды ЮТАКЭ, том 1-2, 4, 6. Ашхабад, 1949—58; Ко шел е н ко Г. А., Культура Парфии, М., 1966; Пугаченкова Г. А.,   Искусство Туркменистана, М., 1967.
НИСО ЖАНГИ (1221 й.) - Жало-лиддин Мангубердининг мўғулларга қар-ши дастлабки зафарли жангларидан бири. Чингизхон, Мухаммад Хоразм шоҳнинг фарзандлари Урганчдан чекинишганидан дарак топгач, Хуро-соннинг шим. чегараларига мўғуллар-нинг кузатувчи қўшинларини жойлаш-тиришга фармон берган. Нисо ш.нинг теварак-атрофида 700 отликдан иборат мўғул аскари турган эди. Жалолиддин Қорақумдан ўтиб 300 отлиқ аскари б-н тўсатдан мўғулларга шиддат б-н ҳужум қилган. Мўғуллар саросимага тушиб қурол-яроғ ва озиқ-овқатларини таш-лаб қочганлар, улардан озгинаси қуту-либ қолган. Насавий бу жангни мўғул-лар б-н бўлган урушдаги мусулмонлар-нинг дастлабки ғалабаси деб атайди. Н.ж.даги ғалаба туфайли Жалолиддин ва унинг сафдошлари ҳориган отлари-ни алмаштириб, эсон-омон Нишопур-га етиб олишга муваффақ бўлишган. НИСОРИЙ (тахаллуси; асл исм-шари-фи Ҳасанхожа Подшоҳожа ўғли) (1516 — Бухоро — 1597) — шоир, тазкира-навис. Таникли шоир ва давлат арбоби Хожа (Подшоҳожа)нинг ўғли. Бухоро мадрасаларида ўқиган. Риёзиёт, ҳанда-са, тиббиёт, мусиқа илмларини пухта эгаллаган, отасидан аруз сирларини ўрганган. Шеърлар машққилган. Отаси Балхда   шайхулисломлик  пайтида

НИСТАГМ
(1533—43) Н. шу шаҳардаги Камолид-дин Қўноқ мадрасасида ҳандаса илми-дан даре берган. Бухорога қайтгач, 1545—50 й.ларда Абдулазизхон, 1550— 66 й.да Миёнкол ҳокимлари ҳузурида садрлик вазифасини бажарган. Сўнг Бухорода умрининг охиригача мактаб-дорлик қилган, бадиий ижод б-н маш-ғул бўлган. «Малик уш-шуаро» унво-нига мушарраф бўлган. Н. туркий ва форсийдаги шеърларидан девон тузга-ни маълум, лекин девон ҳали топил-маган. Фақат 16-а.да яратилган бир кан-ча асарлар орқали унинг бир неча ғазал, рубоийлари, «Баҳориёт» қаси-даси ҳамда «Музаккири аҳбоб» (1566) тазкираси етиб келган.
«Музаккири ахбоб» Давлатшоҳ Самар-қандийнмнт «Тазкират уш-шуаро» ва Навоийнинг «Мажолис ун-нафоис» асарларидан кейинги учинчи тазкира деб ҳисобланади ва бу асар Макрла, 4 боб ва Хотимадан иборат. Макала қисми те-мурийлар ва шайбонийлар ҳамда бобу-рийлардан етишиб чиққан шоирларга бағишланган. 4 боби Мовароуннахр, Ху-росон, Шарқий Туркистон, Туркия, Озарбайжон ва Ҳиндистонда яшаган шо-ирлар ижоди ҳақида. Хотима қисмида эса муаллифнинг шеър ёзган ота-боболари ва яқин қариндош-уруғлари тўғрисида сўз юритилган. Асарда жами 288 шоир ва адиб ҳақида маълумот берилган. Асар адабиёт назарияси, хусусан, шеърият ма-салалари ҳақида, 16-а. Мовароуннаҳр, Хуросон ва Ҳиндистон каби ўлкалар ада-биёти, маданияти, тарихи ва ижтимоий тафаккури ҳақида маълумотлар олишда муҳим манба бўла олади.
Асарнинг дунё қўлёзма хазиналари-да 14 нусхаси мавжуд. Узбек тилига Исмоил Бекжон таржима қилган (1993). Қўлёзма нусхалари Ўзбекистон ФА Шарқшунослик ин-ти қўлёзмалар фон-дида сақланади (инв. №4282, 1438, 4374, 7760).
Ас: Музаккири а\6об, Т., 1993.
Ад.: Исмоил Бекжон, «Музаккири аҳбоб» тазкираси ва унинг муаллифи ҳақида, Т.,  1993.
Бегали Косимое.
НИСТАГМ (юн. nistagmos — мудроқ) — кўз соққасининг беихтиёр кетма-кет (тез-тез ва сует) ритмик ҳаракат қили-ши. Кўз соққасининг харакатига қараб горизонтал, вертикал, диагонал, ара-лаш ва айланма Н. фарқ қилинади. Н. кўпинча икки, баъзан бир кўзда бўла-ди. Соғлом кишилар, мае, кўз олди-дан тез ўтаётган нарсани кузатганда танани тез у ёқ бу ёққа бурганда, қулоққа иссиқ ёки совуқ сув қуйганда Н. пайдо бўлиши физиологик ҳолат. Кўз мускули фалажи, лабиринтит, истерия, интоксикация, марказий нерв сис-

темаси ва мия касалликлари, шунинг-дек, туғилганидан бошлаб хира кўра-диганларда патологик Н. кузатилади. Ноқулай шароитда ишлайдиганларда (кон ишчилари) кўпроқ касбга алоқа-дор Н. пайдо бўлиши мумкин.
Давоси Н.га сабаб бўлган касаллик-ни даволашдан иборат. Н. касбга ало-қадор бўлса, бемор бошқа ишга утка-зил ади.
НИТР..., НИТРО... (юн. nitron — та-биий сода; селитра) — қўшма сўзлар-нинг биринчи қисми; шундай қўшма сўзларнинг азотга, азот кислоталари тузларига алоқадор эканлигини билди-ради (мае, нитратлар, нитрат кислота, нитробензол).
НИТРАГИН — бактериал ўғит, тар-кибида туганак бактериялари бор. 1 г қуруқ препаратда 50 млн. гача бактерия бўлади. Н. таркибидаги туганак бак-териялар атм. азотин тўплаб, у ни ўсим-ликлар ўзлаштирадиган бирикмаларга айлантиради. Н. илдизларда тугунаклар сонини кўпайтириб, тупроқни азот б-н бойитади, бўлажак экинлар ҳосилини оширади ва сифатини яхшилайди. Н. донли, дуккакли экинлар ва дуккакли ўтларни етиштиришда қўлланилади. Н. қуруқ хонада 0—10° да сакланади. НИТРАМИНЛАР, N-нитроамин-лар — молекуласидаги NO2 гуруқи органик радикалларга азот атомлари орқали боғланган органик бирикмалар. Н. бирламчи RNHNO2 ва иккиламчи RR'NNO2бўлиши мумкин (бу ерда R,R' — алкил ёки арил радикаллари). Аро-матик Н., одатда, қаттиқ моддалар, алифатик Н. суюклик ёки суюкланиши қийин қаттиқ моддалардир. Бирламчи алифатик Н. кислоталар таъсирида спирт ва азот (1)-оксид NO га айлана-ди, иккиламчиси эса кислоталар таъ-сирига чидамли, аммо концентрланган H2SO4 таъсирида альдегидлар ва нитрит кислотагача парчаланади. Кўпчи-лик бирламчи Н. ишқорлар б-н туз ҳосил қилади. Қуйи Н. ниҳоятда порт-ловчи. Н. гербицидлар, ўстирувчи мод-да, антисептик, физиологик фаол модда ва портловчи моддалар сифатида иш-латилади (мае, тринитрофенилметил-нитрамин — тетрил, циклотриметилен-тринитрамин — гексоген, циклотетра-метилентетранитрамин — октоген). НИТРАТ КИСЛОТА, HNO3 - кучли бир асосли кислота. Сувсизи беқарор суюклик. Мол.м. 63,016. Сувсиз Н.к.нинг суюкланиш т-раси — 41,59°,кайнаш т-раси 84°, зичлиги 1,513 г/см3. Н.к. сув б-н исталган нисбатда аралашади. Сувсиз Н.к. (98—100%ли) хона ҳароратида тутаб парчаланади, бунда ҳосил бўлган NO2 дан ҳаво сариқ тусга киради. Н.к. қайнатилганида ҳам парчаланади:

4HNO3-^2H2O+4NO2T+O2T. Амалда зичлиги 1,44 г/см3 бўлган 63— 65% ли концентрланган кислота иш-латилади. Н.к. — кучли оксидловчи. Шу сабабли металларга таъсир эттирилган-да водород ажралиб чиқмайди. Н. к. ме-таллмасларни ҳам оксидлайди. Концентрланган Н.к. металлар ва металлмас-лар б-н реакцияга киришганида, ал-батта азот (1У)-оксид ажралиб чиқади. Н.к.да олтин, платина, иридий, радий ва рутенийдан бошка барча металлар эрийди. Н.к.га хлорид кислота қўшил-са,зар суви ҳосил бўлади. Н.к.нинг барча тузлари сувда яхши эрийди. Н.к. са-ноатда аммиакни ҳаво кислороди б-н оксидлаб олинади. Азотли ва мураккаб ўғитлар (аммиак селитраси, калийли ва кальцийли селитралар, нитрофоска) и.ч.да, олишда, металлургияда ва б. мақсадларда кенг қўлланади. Концентрланган Н.к. портловчи моддалар, сульфат ва фосфат кислоталар, ароматик нитробирикмалар, бўягичлар олишда ишлатилади. Н.к. буғи нафасга тегса за-ҳарлайди, терини куйдиради. Концентрланган Н.к. органик моддаларга текканда портлайди ва ёнғин чиқади. НИТРАТЛАР, металл нитратла-ри — нитрат кислота HNO3 тузлари. Рангсиз кристаллар; оддий шароитда барқарор. Юқори т-рада кислород аж-ратиб чиқариб парчаланади. Н. парча-ланганида таркибидаги металлнинг фаоллигига қараб турлича мақсулотлар ҳосил бўлади. Мае, ишқорий ва иш-қорий-ер металларнинг Н.и парчалан-ганида нитритлар ҳосил бўлади ва кислород ажралиб чиқади; оғир металларнинг Н.и парчаланганида металл ок-сиди, азот (1У)-оксид ва кислород ҳосил бўлади (баъзан эркин металл ажралиб чиқади), мае:
2KNO3^2KNO2+O2; 2Cu(NO3)2^2CuO+4NO2+O2;
2AgNO3-»2Ag+2NO2+O2. Аммоний нитрат NH4NO3, калий нитрат KNO3, кальций нитрат Ca(NO3)2 селитралар деб аталади. Н. нитрат кислотани металлар, оксидлар, гидр-оксидлар ва баъзи тузларга таъсир этти-риб олинади. Турли саноат соҳаларида, қ.х.да ўғит сифатида, портловчи моддалар и.ч.да, бўёқчиликда тезоб сифатида қўлланади. Н. заҳарли. Одам ўпкасида шиш пайдо қилади, кўнгилни беҳузур қилади, йўталтиради, ўткир юрак-томир етишмовчилиги ва б.га сабаб бўлади. НИТРАТЛАШТИРУВЧИ БАКТЕРИЯ-ЛАР — аммиак ва аммоний тузларини нитрат кислота тузлари — нитратларга айлантирувчи бактериялар. Н. б. нитрат-лашув жараёнига сабаб бўлади. Ажра-

либ чиққан энергияни Н.б. органик моддалар синтези учун ишлатади. Н.б. тупроқда ва сув ҳавзаларида яшайди. Улар ишқорий ёки нейтрал муҳитли, яхши аэрацияли тупрокдарда ривож-ланади. Шунинг учун нитратлашув жа-раёни яхши ишлов берилган тупроқ-ларда жадалроқ кечади. Н.б. муҳитнинг органик моддаларига жуда сезгир ав-тотроф организмларщлр. Рус микробиологи С. Н. Виноградский 1890 й.да аммиакни нитритгача оксидлаб, ҳужай-ра синтези учун энергия олувчи (қ. Хемосинтез) ва нитритларни нитратлар-гача оксидловчи Н.б.ни ажратиб олган. НИТРАТЛАШУВ (лот. nitrum — азот ва facio — бажараман), нитрификация — аммоний тузларининг микро-биологик йўл б-н нитратларга айланиш жараёни. Нитратлар ўсимликларнинг азот б-н озикданишидаги асосий шакл-дир. Бу жараён тупроқ ва сув ҳавзала-рида кечади. Азотнинг табиатда доира-вий айланиши учун муҳим аҳамиятга эга. Н.да аммонийлашувжараёнидабош-ланган азотли органик бирикмаларнинг минераллашуви ниҳоясига етади. Н. нитратлаштирувчи бактериялар таъси-рида рўй беради. Н. жараёни 2 босқич-дан иборат. Биринчи босқич Nitrosomonos бактериясининг NH3 ни
нитритгача оксидлаши: NH4+1/4O2—>
-> NO2~+2H++H2O. Иккинчи босқичда нитрат бактериялари (Nitrobacter) нит-ритни нитратгача оксидлайди: NO~2+
 '/i О
 Х,осил бўлган нит-
ратларни ўсимликлар яхши ўзлашти-ради. Н. жараёни фақат сувда эрувчан органик моддаларнинг бўлишига боғ-лиқ. Н. жараёнига аэрация, тупроқнинг кимёвий таркиби ва реакцияси (муҳи-ти), ҳарорати катта таъсир кўрсатади. Нитрификаторларнинг ривожланиши учун тупрок, реакцияси рН 5—8 бўлга-ни маъқул. Тупроқ нами мўътадил (уму-мий сув сиғимининг 40—70% и миқ-дорида), муҳити яхши (нейтрал ёки кучсиз ишқорий), т-раси 28 — 30° бўлиб, шўрланмаган бўлади. Н. жараёни шундай тез кечадики, ҳатто тупроқ-даги минераллашган азотнинг асосий қисми нитрат шаклида қолади. Бунда нитрат кислота ўсимликни фақат азот б-н таъминлаб қолмасдан, балки қи-йин эрийдиган минерал тузлар (кальций фосфат)ни осон эрийдиган ҳолат-га ўтказишга ва ўзлаштирувчанлигини оширишга катта таъсир қилади. Лекин нитратлар ўзининг яхши эрувчанлиги туфайли тупроқнинг пастки қатламла-рига тушиб ва ювилиб кетади. Етарли аэрация бўлмаганда улар яна денит-

ратлаштирувчи бактериялар ёрдамида молекуляр азотгача қайтарилиши мум-кин, бу эса тупрок, азотининг сезилар-ли даражада йўқолишига олиб келади (қ. Денитрификация). Жадал Н.да азот йўқолишини камайтириш учун туп-роққа органик ўғитлар солиш керак. НИТРАТЛИ ЎҒИТЛАР - таркибида нитрат шаклидаги азоти бор ўғитлар (қ. Азотли ўғитлар).
НИТРИДЛАР — азотнинг электр мус-бат элементлар, асосан, металлар б-н хрсил қилган бирикмалари. Кўпинча Н. деганда таркибида азот ва бирор металл бўлган бирикмалар тушунилади. Н. тузилиши ва хоссасига кўра 3 гуруҳга бўлинади: ион боғли, ковалент богли ва металл боғли Н. (ёки металлсимон Н.). Ишқорий ва ишкррий-ер металлар-нинг нитридлари, мае, K3N, CaN2, мис ва рух нитридлари ион боғли Н.га киради. В, Al, Si, Ga, Ge каби элементларнинг нитридлари (BN. A1N, SiN4, GaN, GeN4) ковалент богли Н.га киради. Булар кимёвий таъ-сирларга чидамли, қийин суюқланади-ган ва термик баркарор моддалардир. Металл боғли Н. азотнинг баъзи элементлар б-н бирикишидан ҳосил бўлади. Mac, TiN, Cr2N, TaN, Ta2N ва ҳ.к. W2N, Ti3N, Mn4N ўта қаттиқ, мўрт, қийин суюкланадиган бирикмалар. Н. тех-никанинг турли соҳаларида, жумладан, яримўтказгичлар и.ч.да кенг қўлланади. НИТРИЛЛАР — органик радикаллар б-н боғланган битта ёки бир неча циан гуруҳи —C=N ни сақловчи органик бирикмалар. Н. изонитриллар +
R — N = С  изомерларидир. Н. номи,
одатда, карбон кислоталарининг номи-дан келтириб чиқарилади, бунга ми-сол қилиб ацетонитрил CH3CN ни сир-ка кислота нитрили, адиподинитрил NC(CH2)4CN ни адипин кислота ди-нитрили деб аталишини кўрсатиш мум-кин. Н.ни цианид кислота ҳосилалари сифатида ҳам қаралади (СН2= CHCH2CN — аллилцианид ва ҳ. к.).
Н. — рангсиз суюқлик ёки қаттиқ моддалардир. Сувда оз, кўпгина органик эритувчиларда яхши эрийди, элек-трофиллар ва нуклеофиллар б-н таъ-сирлашади, металлар тузлари б-н ком-плекслар ҳосил қилади, апротон му-ҳитда галогенводородлар б-н ҳам таъсирлашади, спиртлар ва тиоллар б-н имидоэфирлар ёки тиомидатлар тузларини беради. Карбон кислоталар б-н қиздирилган Н. имидларга айлана-ди, аммиак б-н ёки бирламчи ёки ик-киламчи аминлар б-н амидинлар беради, гидроксиламин амидоксим, гид-разон эса амидазон ҳосил қилади. Н.

магнийорганик бирикмалар б-н бири-киб, магний алмашган кетиминларга, улар эса гидролизланиб (кислотали муҳитда) кетонларга айланади. Н. фос-форнинг галогенли бирикмалари б-н фосфазобирикмалар (иминофосфоран-лар) беради. Риттер реакцияси орқали Н.га олефинлар ёки уларнинг функционал ҳосилаларини таъсир эттириш йўли б-н амидлар олиш мумкин. Н.дан тетразоллар, пиридин хреилалари, три-азинлар, иминонитриллар, занжирли кетонлар, аминобирикмалар, альдегид ва б. бирикмалар олинади.
Н. амидларни дегидратлаш, цианид кислота тузларини алкиллаш, углево-дородларни аммонолиз қилиш, спирт-ларга аммиак таъсир эттириш ёки бош-қа йўллар б-н олинади.
Н. эритмалар, радикал-занжир реак-циялар инициаторлари сифатида, сунъий толалар олишда хом ашё, плас-тификаторлар, дори-дармон ва пести-цидлар и.ч.да қўлланади. НИТРИТЛАР — нитрит кислота тузлари. Ишқорий металлар ва аммоний Н.и кўпроқ, ишқорий-ер металлар, қўргошин ва кумуш Н.и нисбатан кам-роқ ишлатилади. Калий, натрий, барий Н.и сувда яхши эрийди, кумуш, симоб, мис Н.и эса оз эрийди. Н.нинг аксарияти спирт, эфир ва б. органик эритувчиларда жуда оз эрийдиган термик бекарор бирикмалар. Фақат иш-қорий металларнинг Н.и парчаланмай суюкланади, қолганлари 25—300° да парчаланади. Н.нинг ажралиш жараёни мураккаб бўлиб, параллел ва кет-ма-кет реакцияларни ўз ичига олади. Асосий газеимон ажралиш маҳсулот-лари — NO, NO2, N2 ва О2, қаттиқ моддалар сифатида металл оксиди ёки элементар металл бўлади. Нейтрал му-ҳитда Н. азот (Н)-оксид NO гача кай-тарилади, кислотали муҳитда эса нит-ратларгача оксидланади. Органик гало-генидлар б-н реакцияга киришиб органик Н. RONO қамда нитроби-рикмалар ҳосил қилади. Саноатда нит-розо газини (NO+NO2 аралашмаси) ишқорий металлар карбонатлари ёки гидроксидлари эритмаларига юттириш (абсорбциялаш) йўли б-н олинади. Бошқа металларнинг Н.и NaNO2 га металларнинг тузларини таъсир этти-риб алмашиниш реакцияси ёрдамида ёки шу металлар нитратларини қайта-риш йўли б-н олинади. Азо бўягичлар синтезида, капролактам и.ч.да, озиқ-овқат консервантлари ўрнида, резина и.ч.да, тўқимачилик ва металлни қай-та ишлаш саноатида оксидловчи ва кайтарувчи, амилнитрит C5HnONO ва б. тиббиётда қон томирни кенгайтирув-чи модда сифатида ишлатилади.

НИТРОАММОФОСКА
НИТРОАММОФОСКА - таркибида азот, фосфор, калий бўлган мураккаб донадор ўғит. Унда сувда эрувчан шакл-даги 12—18% N, 18—20% дан Р2О5 ва К2О бор. Н.ни нитрат ва фосфор кис-лоталарини аммиак ёрдамида нейтрал-лаб ёки апатитни нитрат кислота б-н парчалаб ва эритмани калий хлорид б-н аралаштириб олинади. К,.х. экинла-рининг эҳтиёжига қараб N:P:K нисба-ти ўзгариши мумкин. Н. истиқболли концентрланган ўғитдир. Барча тупроқ типларида асосий, экиш олдидан ва озиқлантириш ўғити сифатида турли қ.х. экинларига қўлланилади. Н. битум шимдирилган қоғоз қопларга солиниб, қуруқ биноларда сакланади. НИТРОАНИЛИНЛАР - органик би рикмалар. Мол.м. 138,12; сариқрангли кристалл моддалар. Иссик, сувда, эта-нолда, диэтилэфирда, бензол, ацетон, хлороформда яхши эрийди. Ароматик аминлар ва нитробирикмаларнинг хос-саларини намоён қилади. Кучли анор-ганик кислоталар б-н тузлар беради.
2- ва 3- Н. ишқорлар б-н бирга қиз-дирилганда таркибидаги NH2 гуруҳи NH, кўринишида ажралиб чиқиб, те-гишли нитрофенолларга айланади. Нит-роланганда ди- ва полинитроанилин-лар ҳосил бўлади. Булардан 2,4- динит-роанилин (мол.м. 183,12, суюқланиш т-раси 187—188°, зичлиги 1,615 г/см3) ва 2, 4, 6- тринитроанилин (мол.м. 229,12, суюкланиш т-раси 188—189°, зичлиги 1,762 г/см3) аҳамиятли ҳисобланади. Мононитроанилинлар (азоаминлар) — оч ва тўқ сариқ, қизил рангли бўягич-лар олишда, оқартирувчи модда, пигмент ва коррозия ингибитори сифатида қўлланади. 2, 4-динитроанилин дис-перс азобўягичлар, пигментлар и.ч.да, органик синтезда ва б.да ишлатилади. Н. заҳарли. Кўз шиллиқ пардаси ва те-рига кучли таъсир қилади, терида пиг-ментланиш ва экземага олиб келади, юрак-томир ва марказий нерв систе-масига, жигар фаолиятига салбий таъсир қилади, қондаги гемоглобинни метгемоглобинга айлантиради. НИТРОБЕНЗОЛ, C6H5NO2 - сарғиш-яшил мойсимон суюклик, аччиқ бо-дом ҳиди келади. Мол.м. 123,11. Суюқ-ланиш т-раси 5,85°, қайнаш т-раси 211°, зичлиги 1,2037 г/см3. Кимёвий хоссаларига кўра, ароматик нитроби-рикмаларнинг яққол вакили. Сувда оз эрийди, диэтил эфир, бензол б-н ҳар қандай нисбатда аралашади, бошқа органик эритувчиларда яхши эрийди. Саноатда Н. бензолни концентрланган HNO3 ва H2SO4 аралашмаси б-н узлук-сиз нитролаш йўли б-н олинади. Анилин, таркибида азот тутган ароматик

бирикмалар (мае, бензидин, хинолин, азобензол) и.ч.да хом ашё, целлюлоза эфирлари учун эритувчи, органик буя-гичлар ва б. олишда бошланғич маҳсу-лот сифатида қўлланади. Н. заҳарли. Тери оркали шимилади, марказий нерв сис-темасига кучли таъсир қилади, моддалар алмашинувини издан чиқаради, қондаги гемоглобинни оксидлаб, метгемоглобинга айлантиради. НИТРОБИРИКМАЛАР (С-нитроби-рикмалар) — молекуласида углерод ато-ми б-н тўғридан-тўфи боғланган битта еки бир неча нитрогуруҳ (NO2) сакловчи органик моддалар. Азотли ва кислород-ли нитробирикмалар ҳам мавжуд.
Нитрогуруҳ 2 та тўйинган резонанс структураларининг орали қ ҳолати ту-зилишига эгалиги б-н тавсифланади:

Бир дона бўлса-да, а-Н-атомини сакловчи Н. умумий мезомер анионга эга икки таутомер шаклда мавжуд бўла олади.
Оддий нитроалканлар рангеиз суюқ-ликлар, ароматик Н. эса оч-сариқрангли, қайнаш т-раси юқори бўлган су-юқликлар ёки қаттиқ моддалардир. Улар ўзига хос ҳидга эга, сувда эрийди, буғ б-н ҳайдалади.
Нитрогуруҳ кучли электронакцептор хусусиятга эга бўлиб, манфий зарядни делокаллайди. Ароматик бирикмалар-да индукцион ва мезомер эффекти ту-файли электрон зичликнинг тарқали-шига таъсир этади. Бунда орто- ва пара-ҳолатларда локалланган мусбат заряд-нинг маълум бир қисмини ядро ўзига олади. Органик бирикмаларга нитрогу-руҳ киритилганда уларнинг нуклеофиль реагентларга нисбатан реакцион хусу-сияти ошади, электрофиль реагентлар б-н реакциясини эса кийинлаштиради. Бу Н.ни органик синтезда кенг қўллаш-га, реакцияларни бошқаришга ва ке-ракли йўналишда давом эттиришга имкон беради. Н.дан тегишли тузлар, алкиллаш маҳсулотлари, карбонил бирикмалари, гидроксам кислоталари, органик кислоталар, гидроксиламин, олефинлар, нитренлар, аминобирик-малар, эфирлар, нитрол кислоталари ва б. олинади. Полинитробирикмалар портловчи моддалар тайёрлашда, ракета ёнилгиси компоненти сифатида эритувчилар, биологик фаол бирикмалар, нефтн и депарафинлашда, инсектицид ва гербицидлар и.ч.да қўлланади.

НИТРОГЛИЦЕРИН,  глицерин
тринитрат,
тринитрин,
O2NOCH(CH2ONO2)2 — глицерин ва нитрат кислотанинг мураккаб эфири. Мол. м. 227,14; рангеиз ёпишқоқсуюклик, зичлиги 1,591 г/см3 (25° да), қотиш т-раси 13,2°. Бензинда, сувда эримай-ди, ацетон, эфир ва бензолда яхши эрийди. Глицеринни нитрат ва сульфат кислота аралашмасида этерификация-лаб олинади. Н.ни илк бор 1846 й.да италиялик олим А. Собреро синтез қил-ган. 19-а.нинг 60—70-й.ларида А. Нобель (қ. Нобеллар) таклифига биноан, саноат миқёсида и.ч. йўлга қўйилган. Н. жуда кучли портловчи модда. Тутунсиз порох, шунингдек, динамит и.ч.да қўлланади. Тиббиётда спиртдаги 1% ли эритмаси ва таблеткаси ишлатилади. Асосан, бош, юрак ва гавданинг юқори қисми терисидаги кон томирларни кен-гайтиради. Юрак ва мия томирлари спазмида буюрилади. НИТРОЗОБИРИКМАЛАР (С - нит-розобирикмалар) — молекуласида углерод атомлари орқали боғланган бир ёки бир нечта нитрозогуруҳ —N=0 тутган органик моддалар. Н., одатда, мономер ва димерларнинг мувозанат ҳолатидаги аралашмаси кўринишида мавжуд бўлади.

Мономер Н.ни номлашда асос бирик-малар номига «нитрозо» қўшимчаси қўшилади. Н.нинг аксариси димер кўринишидаги ҳолатда бўлади, аммо органик қолдиққа электронакцептор ўринбосарлар киритилиши мономерлар пайдо бўлишига олиб келади. Димер Н.да транс-изомерлар цис-изомерлар-га нисбатан барқарорроқ. Эритмаларда ёки қиздирилганда димер Н. диссоци-ацияга учрайди. Мономер Н. — газлар ёки ҳаворанг ёки яшил рангли суюқ-ликлар, сувда яхши эрийди. Димер Н. — рангеиз кристаллар, қутбли эритув-чиларда яхши эрийди. Н. бирламчи аминларни Каро кислотаси таъсирида ёки гидрооксиламинларни органик перкислоталар б-н оксидлаш усулида
НИЦШЕ

олинади. Гетероциклик бирикмалар, аминокислоталар ва б. синтезида, бўя-гичлар, доривор препаратлар, эласто-мерлар, иссиққа чидамли каучуклар и.ч.да қўлланади. Баъзи Н. мутаген ва канцероген фаол моддалар, тери ка-салликларини пайдо қилади. НИТРОЗОЛАШ — органик бирикмалар молекулаларига нитрозогуруқ — NO бириктириш. Н. электрофиль ва радикал механизмлар бўйича амалга ошиши мумкин. Н. реакцияларида фаол зарра-чалар, нитрозоний катиони NO+ ва ра-дикали NO иштирок этади. Асосий электрофиль нитрозоловчи агентлар — нитрит кислота HNO2, нитрозилсульфат кислота ONOSO3H, нитрозилгалогенид-лар (мае, NOC1), азот оксидлари (NO, N2O3, N2O4), алкил- ёки ацилнитрит-лар, 3-нитрозокарбазол, нитрозоний тузлари (асосан, NOBF4). Радикал механизм бўйича Н.да, одатда, азот оксидлари, NOC1, алкилнитритлар, баъ-зан N - нитрозоаминлар қўлланади. Н. препаратив синтезларда, мае, транс-формациялашда > СН2—> >СО, —> >С = =NOH->>CHNO2, доривор моддалар, каучуклар учун мономерлар олишда ва б.да кенг қўлланади. НИТРОЛАШ — органик моддаларга нитрат ва сульфат кислоталар аралаш-маси таъсир эттириб, нитромаҳсулот-лар ҳосил килиш реакцияси. Порт-ловчи моддалар, бўёқлар ва б. маҳсу-лотлар олишда кенг қўлланади. Н.да хавфеизлик техникасининг барча қридаларига риоя қилиш керак. НИТРОЛОКЛАР — нитроцеллюлоза асосида олинадиган локлар. Таркибида табиий ва сунъий смолалар, пластифи-каторлар, эритувчилар ва б. бўлади. Металл ва ёғоч буюмлар, тери ва б.ни бўяшда, эмал бўёқлар (нитроэмал-лар) тайёрлашда қўлланади. Н.ни иш-латишда ёнгин хавфеизлиги қоидала-рига қатъий риоя килиш керак. НИТРОМЕТАН, CH3NO2 — аччиқ бо-дом қиди келадиган рангеиз суюклик. Мол.м. 61,042. Суюқланиш т-раси — 28,55°, кайнаш т-раси 108,8°, зичлиги 1,1371 г/см3. Сувда оз эрийди, азеатроп аралашма ҳосил қилади; органик эри-тувчиларда (алифатик углеводородлар-дан ташқари) яхши эрийди. Кимёвий хоссаларига кўра, Н. — алифатик угле-водородларнинг яққол вакили. Саноат-да қуйи алканларни (мае, пропан) 50— 70% ли HNO3 б-н 400—700° да кимёвий реакторда деструктив нитролаш нули б-н олинади. Н. — эфирцеллюлоза локлари ва смолалари учун эритувчи, дизель ёни-лғиларига қўшимча, бир компонентли ракета ёнилғиси. Заҳарли. Марказий нерв системасини кучли заҳарлайди.

НИТРОН — полиакрилонитрилдан олинадиган сунъий тола. Чет мамлакат-ларда орлон, акрилан (АҚШ), кашми-лон (Япония), куртель (Англия), дра-лон, вольпрюла (ГДР), анилана (ПХР) деган номлар б-н аталади. Н. механик жиҳатдан мустаҳкам (узилишга пишиқ-лиги 35—45 кг/мм2), иссиққа анча чидамли. Ҳар хил техник буюмлар ва газ-ламалар тайёрлашда ишлатилади. НИТРОФОС, нитрофосфат — таркибида азот, фосфор бўлган мурак-каб минерал ўғит. Унда ўрта ҳисобда 20% дан N ва Р2О5бўлади. Олдин апатит кон-центратини ёки фосфоритларни нитрат кислота б-н, шунингдек, нитрат кис-лотанинг сульфат ёки фосфат кислота б-н аралашмаси ёрдамида парчалаб, кейин аммиак ёки б. асослар б-н ней-траллаб олинади. Преципитат, аммиак-ли селитра ва гипедан ёки преципитат, аммофос ва аммиакли селитрадан ибо-рат донача (гранула)лар ҳолида ишлаб чикарилади. Донадорлиги бир хил, яхши эланади. Н. калийли ўғит ишлатилиши талаб қилинмайдиган тупрокларга со-линади. У ҳамма экинлар учун асосий ва экишдаги ўгит сифатида қўлланади. НИТРОФОСКА — таркибида азот, фосфор, калий бўлган мураккаб минерал ўғит. Унда 12% дан азот, фосфор ва калий бор. Н. фосфор хом ашёси (апа-титлар ёки фосфоритлар)ни нитрат кислота б-н парчалаб, унга калий хлорид қўшиб донадорлаш ва қуритиш йўли б-н ишлаб чиқарилади. Ғўзага самара-дорлиги оддий ўғит аралашмаси сама-радорлигигаяқин. Озиқлантиришда 50— 70 кг/га (азот бўйича) меъёрларда со-линади. Н. ёпиқ биноларда қоғоз ва полиэтилен крпларда сакланади. НИТРОЦЕЛЛЮЛОЗА, целлюлоза нитрати — целлюлоза (клетчатка) ва нитрат кислоталарнинг мураккаб эфир-лари. Умумий формуласи [С6Н7О2(ОН)3 x(ONO2)Jn. Зичлашмаган, оқ ёки сарғиш толасимон масса. Н. энг тўнгич полимер материал, уни илк бор француз кимёга-ри А. Браконно 1882 й.да олган. Зичлиги 1,58—1,65 г/см1, сувда эримайди. Н.нинг қандай мақсадда қўлланиши таркибидаги азот микдорига қараб белгиланади. Амал-да қуйидаги турлари қўлланади (қавсда азот миқдори берилган): коллоксилин (10,7—12,2%), приоксилин №2 (12,2— 12,5%) ва пироксилин №1 (13,0—13,5%). Коллоксилин целлулоид, пластмасса, фототасма, нитролок, нитроелим ва нит-роэмал и.ч.да, пироксилинлар тутунсиз порох, динамит ва б. портловчи моддалар тайёрлашда қўлланади. НИХРОМ (никель ва хром) — никель оловбардош қотишмалари гуруҳининг умумий номи. Таркибида 65—80% никель (Ni), 15—35% хром   (Gr), 1—20% темир

(Fe), 0,5—2% марганец (Мп) ва алюминий (3,5% гача), кремний (1,5% гача), углерод, олтингугурт аралашмалари бўлади. Таркибида Fe микдорй 20% дан ортиқбўлган Н. ферронихром деб аталади. У пастроқ т-рага чидайди. Н.нинг оловбардошлиги жуда юкрри (1250° гача), солиштирма электр қаршилиги ҳам анчагина юкрри (1,05—1,4 мком.м). Қаршилик элементлари, юкрри т-рали шароитда ишлайдиган деталлар, баъзан, реостатлар тайёрлашда ишлатилади (яна қ. Никелли қотишмалар). НИЦЦА — Франциянинг жан. қисми-даги шаҳар, Ўрта денгиз бўйидаги порт. Ницца тарихий вилояти ва Сохилбўйи Альпи департаментининг маъмурий мар-кази. Аҳолиси 345,9 минг киши (1999). Транспорт йўллари тугуни. Аэропорти халқаро аҳамиятга эга. Мовий қирғоқда-ги муҳим курорт марказларидан. Киши илиқ, қуёшли (янв.нинг ўртача т-раси 7°), ёзи иссиқ (июлнинг ўртача т-раси 22°). Йилига 1000 мм ёғин ёғади. Аҳоли-сининг катта қисми хизмат кўрсатиш соҳасида банд. Озиқ-овқат, тўқимачилик, тикувчилик, парфюмерия, мебель, электротехника ва б. саноат корхоналари мав-жуд. Эсдалик буюмлари (сувенирлар) тайёрланади. Шаҳар чеккасида гулчилик ва мевачилик ривожланган. Н.да ун-т, турли музейлар бор. Меъморий ёдгорлик-лардан 17—18-а.ларга оид собор, черков, саройлар сакланган. НИЦШЕ (Nietzsche) Фридрих (1844.15.10, Реккен, Лютцен яқинида, Саксония — 1900.25.8, Веймар) — не-мис файласуфи, ҳаёт фалсафаси намо-яндаси. Протестант руҳонийси оиласи-да туғилди, тақводорлик муҳитида ўсди. Гимназиядаги дўстлари уни «ибодатхо-надаги 12 ёшли Исо»га ўхшатиб, «мит-ти пастор» деб аташган. Н. Инжилдан пар-чаларни ва черков қўшиқларини таъсир-чан ижро этган. 10 ёшидан шеърлар ҳам ёза бошлаган. Бонн ва Лейпциг ш.лари-датаълим олди (1864—68). Базель ун-ти-нинг проф. (1869—78). Касаллиги туфай-ли ун-тдаги ишини ташлаб кетишга маж-бур бўлди. 1871 й.дан Н.нинг саломат-лиги ёмонлашиб, қаттиқ бош огриғига учрайди. 1888 й.да фалаж бўлиб қолади, кўп ўтмай акли заифлаша бошлайди. Синглиси Элизабет Фёрстер-Ницше унга ўлимига қадар меҳрибонлик кўрса-тади, вафотидан сўнг эса Н.нинг ижо-дий мероси ҳақида қайғуради. Н. касал-манд, одамларга қўшилиша олмайди-ган, ноқулай инсон эди. У ўзи хаёлан яратган идеал инсон тимсолига буткул берилиб, танх,оликда яшашни афзал кўрарди. 1872 й. Н.нинг «Мусиқа руҳи-дан фожианинг туғилиши» деб атал-ган 1-китоби босилиб чикди. Бунда у борлиқнинг 2 асосини — бир томон-

НИШ
дан, «ҳаетиилик», «маишат» ва «фо-жиавийлик»ни ва 2-томондан, «му-шоҳадавийлик», «мантиқийлик», «бир томонлама интеллекту алл и к»-ни ўзаро қарама-қарши қўйган. Бу китобни замондош-лари ғайриилмий асар сифатида рад этишди. Н. 1873—76 йлардаёзилган «Бе-маврид мулоҳазалар»ида Д. Ф. Штраус ва тарихийлик тарафдорларини кескин танқид қилиб, айни вақтда файласуф-лардан Шопенгауэр ва Рихард Вагнер-ни улуғлайди. Бироқ кўп ўтмай, Н.нинг Вагнердан ихлоси қайтади. Н.нинг маш-ҳур асари «Зардушт таваллоси: ҳамма учун ва ҳеч кимга аталмаган китоб»дир (1 қисми — 1883, 1-тўлиқ нашри 1892 й.дачиққан). Ўзининг бу асарини Н. «ин-соният қўлидаги китоблар ичида энг те-рани», деб ҳисоблаган. Н. ўзини инсони-ят имкониятлари чегарасидан ташқари-га чиққан онгни ўзида мужассамлаштир-ган Зардушт б-н тенглаштирган. Н. «Ҳокимиятга интилиш» китобини ўзи-нинг асосий дастурий асарига айланти-ришни ўйлаган эди. Лекин Н. уни тайёр-лаш жараёнида туғилган бир қанча фик-рлар ва ҳикматли сўзларнигина ёзиб қол-дирди. Китобни Э. Фёрстер-Ницше ва П. Гаст такомил"ига етказиб, 1906 й.дагина нашр этишга муваффақ бўлдилар.
Н. фалсафасига Шопенгауэрнинг во-люнтаристик метафизикаси ва Дарвин-нинг яшаш учун кураш қонуни катта таъсир кўрсатди. Бу таълимотларга асос-ланган Н. барча сохта, чиркин, ҳаётга душман бўлган нарсаларни йўққилишга тайёртурувчи янги инсон идеалини яра-тишга интилди. Унинг фалсафаси яқин-лашиб келаётган фалсафий нигилизм ўрнини эгаллаши лозим эди. Н. христи-анликка қарши курашди ва «қуллик ах-лоқи»ни христианликнинг маҳсули деб баҳолади. У буржуазияга қарши эди, бу синф ахлоқини сохта ахлоқ деб билли. Н.чиликнинг метафизик ғояси «барча мавжудотлар, шу жумладан, инсон он-гида қам хркимиятга интилиш шакли намоён бўлади, ҳеч қандай мутлак, қаёт йўқ, ҳамма нарса мангу қайтарилишга маҳкум» деган фикрда мужассамлашган. Н. фалсафага «хркимиятга интилиш» ғоясидан ташқари, «барча қадриятлар-ни қайта баҳолаш», «одамларнинг янги наели», «идеал инсон» тушунчаларини киритди.
Н. янги услубий шаклларни топган танқидчи ва шоир, афоризмлар устаси эди. Н. фалсафасининг софистика шакли уни тушинишни қийинлаштиради.

Ундан кейин яшаган файласуфларнинг уқтиришича, Н. фалсафасида узил-ке-сил ҳақиқат, эътиқод деб қабул қилиш мумкин бўлган қоидалар йўқ.
Асосий асарлари: «Тарихнинг қаёт учун фойдаси ва зарари тўғрисида» (1874), «Шопенгауэр мураббий сифатида» (1874), «Рихард Вагнер Байрет-да» (1875—76), «Эркин тафаккур со-ҳиблари учун қўлланма» (1876—78), «Тонг яллиғи» (1881), «Қувноқ билим» (1882), «Ёвуз донишмандлик: ҳикмат-лар ва доно сўзлар» (1882—85), «Ах-лоқнинг МОХ.ИЯТИ» (1887).
Ад.:1алеви Д., Жизнь Фридриха Ницше, М., 1991; Цвейг С, Вчерашный мир, М., 1991.
Сайда Жўраева.
НИШ — Сербиядаги шаҳар, Нишава дарёсинингЖан. Моравияга қуйилиши яқинида. Аҳолиси 176 минг киши (1990-й.лар ўрталари). Транспорт йўллари-нинг муҳим тугуни. Машинасозлик (ху-сусан, радиоэлектроника), озиқ-ов-қат, тўқимачилик, кимё саноати кор-хоналари мавжуд. Ун-т, музейлар бор. Н.дан 10 км жан.-шаркда Нишка-Баня бальнеологик курорти жойлашган ва қад. Византия шаҳри — Медиана харо-балари сакланган. Меъморий ёдгорлик-лардан 4—5-а.ларда қурилган рим қалъ-аси, базилика қолдиқлари, 15—18-а.ларга оид бинолар сақланган. НИШ, ўсиш нуқтаси — ўсимлик-лар новдаси ва илдизининг учки ко-нуссимон қисми. Янги ҳужайралар ҳосил қилувчи тўқима (меристема)дан иборат. Бирламчи тўқима ва органлар-нинг шаклланишини, уларнинг ўсиши-ни таъминлайди.
НИШБОШСОЙ - Тошкент вилояти-даги сой. Қурама тизмасининг шим. ён бағридан, 3550 м баландликдаги унча катта бўлмаган қорликдан бошланади. Уз. 30 км, ҳавзасининг майд. 180 км2. Юқори оқими — Қашқасой, ўрта оқими Лаш-караксой б-н қўшилгунга қадар Лояк-сой деб аталади. Юқори ва ўрта оқимида чуқур, ён бағирлари тик водийда оқади. Қуйи оқимида 2—3 кўҳна қайири (терраса) бор. Қор ва ёмғир сувларидан тўйи-нади. Ўртача йиллик сув сарфи 2,55 м3/ сек. Суви кўпайганда (март—июнь) сув сарфи 3,52 м3/сек.дан 8,66 м3/сек. гача ўзгариб туради. Умумий уз. 141 км бўлган 75 та ирмоғи бор. Энг йириклари: Кичик Қашқасой, Тўрткўл, Парак, Теракли, Бешсандиқ ва б.
НИШОЛДА — ширинлик тури. Тайёр-лаш усули: сирли идишга шакар ва сув солиб қайнатиб, қиём тайёрланади ва совитилади. Етмак (беҳ) ўсимлигининг илдизи тозаланади ва майдалаб сувда қайнатилади. Етмак қайнаб чиққандан сўнг, сувни докадан ўтказиб, мис қозон (ё сирли кострюлька)га солиб бир оз

совитилади, бунинг устига тухумнш оқи қўшилади ва чилчўп б-н аралаш тирилади. Ҳосил бўлган оқ кўпикка оз-оздан қиём қуйилади ва чилчўп уриш узоқдавом эттирилади. Таъмини яхши-лаш мақсадида қиёмга лимон кислота ва ванилин қўшилади. Н.да кристаллаш-ган шакарнинг қумоқлашуви ва қиём-нинг кўпикдан ажралмаслиги Н. тайёр бўлганини кўрсатади. Тайёр бўлган Н.нинг ранги оппоқ бўлиб, махсус ёғоч куракчани ботирганда чўзилиб чиқади. НИШОН — ўқ отиш учун мўлжалга олинадиган табиий ёки сунъий белги. Ҳарбий машқларда, спорт машқлари-да турли Н.лардан фойдаланилади. Н.нинг доиравий, кўчма радиолокаци-он, автомобиль кузовига ўрнатилади-ган, шаклдор, Н. - самолёт, денгизда сузувчи ва муаллақ турувчи артиллерия шчити ва б. хиллари бўлади. Турли мудофаа иншоотлари (окоп, блиндаж ва б.) дан ҳам Н. сифатида фойдала-ниш мумкин. Ҳаводаги отиш машқла-рида Н. - парашютларни сим б-н само-лётга боғлаб қўйилади. НИШОН (тиббиётда) — одамнинг бирор ташқи аъзоси нуқсони (мае, тиртиқ лаб, бўри жағ, қулоқдаги ор-тиқ, ортиқча бармоқ ва б.); яна қ. Ма-йиб-мажруҳлик.
НИШОН ТУМАНИ - Қашқадарё ви-лоятидяти туман. 1975 й. 6 мартда таш-кил этилган. Жан.да Туркманистон, шим.да вилоятнинг Қарши, шаркда Ғу-зор, ғарбда Касби туманлари б-н чега-радош. Майд. 2,1 минг км2. Ахолией 112,5 минг киши (2003). Н.т.да 2 шаҳар (Тал-лимаржон ва Янги Нишон), 1 шаҳар-ча (Нуристон), 8 қишлоқ фуқаролар йиғини (Балхияк, Нишон, Наврўз, Ойдин, Оқолтин, Пахтазор, Қиркду-лоч, Ширинобод) бор. Туман маркази — Янги Нишон ш.
Т а б и а т и . Туман ҳудуди Қашқадарё воҳасининг жан.да, Қарши чўлида жойлашган. Ҳудудининг асосий қисми чўл, қир ҳамда адирлардан иборат. Бу ерда Нишон, Гулбодом, Ғовур, Кап-тарли, Ойдин каби чўл ва яйловлар мавжуд. Иқлими кескин континентал. Йиллик ўртача т-ра 14,8°. Янв.нинг ўртача т-раси 0,2°, энг паст т-ра —15°, июлники 28,8°, энг юқори т-ра 45°. Вегетация даври 230 кун. Окт. ойининг охирлари ва нояб. ойининг бошлари-дан ҳаво совийди ва намгарчилик бошланади. Йиллик ёғин 180—220 мм. Туман ҳудудидан Қарши магистрал ка-нали ўтган. Таллимаржон сув омбори бор. Тупроғи асосан, бўз тупроқ.
Аҳолиси, асосан, ўзбеклар, шу-нингдек, рус, татар, тожик, туркман, қозоқ, қорақалпоқ, корейс ва б. мил-лат вакиллари ҳам яшайди. Аҳоли зич-лиги 1 км2 га 53 киши.
НИШОПУР   ТОҒЛАРИ

НИШОН ТУМАНИ
ШДРТЛИ БЕЛГИЛАР
Ф Туман маркази
о Вошқа аҳоли пунктлари
1:750 000
Хўжалиги. Н.т. хўжаликлари пах-тачилик, ғаллачилик, сабзавотчилик, полизчилик, чорвачиликка ихтисос-лашган. Туманда 377 кичик ва хусусий корхона, 52 акциядорлик жамияти, Таллимаржон ГРЭС қурилиш бошқар-маси, Таллимаржон иссиқлик электр ст-яси шўъба корхонаси мавжуд. Н.т.да 3 ширкат, 1967 фермер хўжалиги фао-лият кўрсатмокда. 47196 га ер майдони суғорилади, шу жумладан, 24553 га пахта, 18640 га ғалла, 596,6 га сабзавот ва полиз, 1637 га ем-хашак экинлари б-н банд. Туман ширкат ва шахеий хўжалик-ларида 22 минг қорамол, 42,1 минг қўй ва эчки боқилади. Туман марказини хўжаликлар б-н боғлайдиган йўллар ас-фальтланган. Туман ҳудудини Катта Узбекистан тракти ва т.й. кесиб ўтган. Нишон—Қарши (25 км) ва б. йўналиш-ларда автобуслар қатнови йўлга қўйил-ган. Н.т.да 33 умумий таълим мактаби, агроиқтисодиёт коллежи, 3 касб-ҳунар мактаби, 21 кутубхона, маданият уйла-ри, стадион бор. Касалхона, фельдшер-акушерлик пунктлари, қишлоқ врачлик пунктлари ва б. тиббий муассасаларда 156 врач ва 640 ўрта тиббий ходим иш-лайди. 1975 й.дан «Нишон тонги» туман газ. чиқади (адади 960). НИШОН ЧЎЛИ - Қашқадарё вилоя-тининг жан.-ғарбий қисмида (Қарши чўлининг жан.да)ги чўл. Ер юзаси те-кислик ва қирлар (Қорақир, бал. 500 м гача, Дўлталитоғ, бал. 510 м гача, Алоуддинтоғ, бал. 485 м гача) дан ибо-рат. Қирлар вақтинча сув оқувчи сой ва жарликлар б-н парчаланган. Қора-қирнинг сой ва жарлар б-н зич ва чу-
24-А-5017

қур кесилган шарқий қисми «Саксон-дара» деб аталади. Текислик қисмида та-қирлар ҳам учрайди. Чўлнинг текислик қисми тўртламчи давр, қирлар эса бўр ва палеоген даврлари тоғ жинсларидан тузилган. Иқлими кескин континентал. НИШОНОВ Бобожон (1930, Фарғона вилояти Риштон қишлоғи) — кулол, Ўзбекистон халқ рассоми (1973). Отаси уста Нишонбой Зоировдан ҳунар ўрган-ган. 1941 й.дан «Янги ҳаёт» артелида кулол, рассом, 1970 — 90 й.лардан Риштон бадиий кулоллик буюмлари з-дида рассом. Н. Риштон кулоллиги мактаби-ни ривожлантирди, нақш мужассамо-тини янги мавзу ва нақшлар б-н бо-йитди, анъанавий буюмларни маҳорат б-н безади. Н. ишлаган, сирлаб безаган сопол идишлар ва бадиий буюмлар халқаро кўргазмаларда намойиш қилин-ган; Н. яратган айрим бадиий буюмлар республика музейларида сакланади. НИШОНОВ Рафиқ Нишонович (1926.15.1, Бўстонлиқ тумани) — сиё-сат ва жамоат арбоби. 1951 й.дан туман партия комитети котиби, Тошкент ш. партия комитети бўлим мудири, Тошкент ш. ижроия қўмитаси раиси. Узбекистан КП МК котиби (1963—70). 1970 й.дан Шри Ланка Республикаси ва Мальдив Республикасида СССРнинг Фавқулодда ва мухтор элчиси, СССРнинг Иорданиядаги элчиси. Узбекистан ССР Ташки ишлар вазири (1985—86). Узбекистан Олий Совети Президиуми раиси (1986—88). Узбекистан КП МК 1-котиби (1988—89), СССР Олий Совети Миллатлар Советининг раиси (1989— 91). Н. республикага раҳбарлик қил-ган йилларда     қатъиятсизлиги,    узоқ-

ни кўра билмагани туфайли Марказ-нинг Ўзбекистонга нисбатан ғаразли сиёсати ва қатағонлари давом этди, иж-тимоий-иқтисодий ҳаёт оғирлашди, миллатлараро адоватлар кучайди, рес-публиканинг маъмурий-ҳудудий тузи-лиши бўйича волюнтаристик қарорлар қабул қилинди.
НИШОНОВ Ҳаким Кабирович (1917.5.12, Андижон) — созанда, бас-такор. Узбекистон халқ артиста (1989). Тошкент консерваториясини тугатган (1957). Андижон болалар театрида актёр (1933—36), Узбек давлат филар-мониясида созанда (1936—39), Узбек ашула ва раке ансамбли (1957—59), «Шодлик» ансамбли (1971—76) бадиий раҳбари, директор ўринбосари (1976—79), Қибрай тумани Дўрмон қишлоғи «Дўстлик тароналари» халқ ашула ва рақс ансамбли бадиий раҳ-бари (1959 й.дан). «Ирода» (С. Жўра ва В. Саъдулла), «Қаҳрамон» (И. Ахмедов) мусиқали драмалар, айрим ком-позиторлар б-н ҳамкорликда симфо-ник поэма ва сюиталар, шунингдек, хор ва қўшиқлар муаллифи. НИШОПУР — Эроннинг шим.-шар-қий қисмидаги шаҳар, Хуросон осто-нида. Аҳолиси 160 минг киши (1998). Транспорт йўллари тугуни. Суғорма деҳқончилик қилинадиган р-н (пахта, мойли экинлар; боғлар, токчилик; чор-вачилик) маркази. Озиқ-овқат ва кўн саноати корхоналари бор. Шаҳар яқинидан феруза қазиб олинади. Ша-ҳарга 3-а. ўрталарида асос солинган. Шаҳар номини сосонийлар шоҳи Шо-пур 1 (ёки Шопур II) номи б-н боғ-лайдилар. Шаҳарни 7-а. ўрталарида араблар эгаллаган. 9-а.да Тоҳирийлар давлати, 10-а.да Сомонийлар давлати-нингХуросон ноиблиги пойтахти. Н. 9— 12-а.ларда Урта Шарқнинг муҳим иқти-содий марказларидан эди. 1153 й.да ўғузлар, 1221 й.да мўғуллар томонидан вайрон қилинган, аҳолиси деярли қириб ташланган. 14—15-а.ларда шаҳар қайта тикланди, бироқ иқтисодий аҳамияти пасайиб борди. 1722 й.да аф-ғонлар томонидан вайрон қилинган. Н.да форс шоири Умар Хайём ва Фа-ридуддин Аттор яшаб, ижод қилган ва ўша ерга дафн этилган. НИШОПУР ТОҒЛАРИ - Эроннинг шим.-шарқий қисмидаги тоғлар, Турк-манистон—Хуросон тоғларининг жан. тармоғи. Шим.-ғарбдан жан.-шарққа тахм. 350 км га чўзилган. Уртача бал. 3000 м. Энг баланд жойи 3314 м (Кенг-зошк чўққиси). Кенг ясси водийлар, ботиқлар б-н ажралиб турган бир неча тизмадан иборат. Н. т. Гўргон—Машҳад

нишотий
ботиқлари орқали Копетдоғдан ажрал-ган. Тоғлар чўкинди ва метаморфик жинслардан, порфирит ва гранитлар-дан тузилган. Иссиқ сувли булоқлар, феруза конлари бор. Тоғ этаклари чўл, ён бағирлари чала чўл, юқори қисми тоғ даштларидан иборат. НИШОТИЙ Муҳаммадниёз (18-а., Хоразм) — шоир. Хива мадрасаларида ўқиган. Хоразм хонлигида сиёсий аҳвол оғирлиги туфайли Н. Бухорога келган, ғариблик ва муҳтожликда яшаган. Ада-бий мероси «Ҳусну Дил» достони, «Қушлар мунозараси» манзумаси ҳамда 1500 мисра шеър — 38 ғазал, 14 му-хаммас, 1 қасида ва мусаддасдан иборат. Лирикаси дунёвий муҳаббат мав-зуида. Унда шоир ўз кечинмалари, за-мона хақидаги фикр-мулоҳазаларини ифодалаган, вафо, садоқат, гўзаллик ва нафосатни куйлаган. «Қушлар муно-зараси»да 14 хил қушнинг ўзаро баҳсу мунозаралари орқали ўша даврдаги ижтимоий тузумга хос иллатлар, жа-хрлат, мансабпарастлик ва б. мажозий шаклда танқид қилинган, мехнат ахди-нинг камтарлиги улуғланган. «Ҳусну Дил» достони (1779) — шоир ижоди-нинг чўққиси. У Шарқ халқлари ора-сида маш\ур сюжет асосида назмда яратилган. Достон 15584 мисра, 62 боб-дан иборат. Анъанавий кириш (1—5-боблар)дан сўнг шоир ўзи хақида, дос-тоннинг ёзилиш сабаблари, сўз ва унинг қудрати, хамсанавислар (Низо-мий, Хусрав Дехлавий, Абдураҳмон Жомий, Алишер Навоий ва б.) ҳақида фикр юритган. Асосий қисм 11-бобдан бошланади ва асар хотима б-н якунла-нади. Етакчи мавзуи — севги. У Ҳусн ва Дилнинг мураккаб саргузаштларида ўз аксини топган. Ақл, Ишқ, Вафо, Меҳр, Номус, Ҳиммат, Сабр, Рақиб каби образларда кишилардаги муайян хусу-сиятлар ифодаланган. Достон Ҳусн ва Дилнинг тўй тантанаси, яъни эзгулик-нинг смонлик устидан ғалабаси б-н тугайди. Аеарда Ватанни севиш, халқ-парварлик, маърифат ва адолат, мард-лик, севги-садоқат, яхши хулқ-одоб каби ғоялар илгари сурилган.
Достон қўлёзма нусхалари Узбекистан ФА Шарқшунослик ин-ти (инв. №1198, 7013, 1997, 1666, 1027), Сам-ДУ (инв. №21828) қўлёзма фондлари-да сакданади.
Ас: Танланган асарлар, Т., 1960; Ҳусн ва Дил, Лирика, Т., 1967.
Ад.: Абдуллаев В., Хоксор ва Нишотий, Самарқанд, 1960; Ўзбек адабиёти тари-хи |5 ж.ли], 3-ж., Т., 1978.
НИШХЎРД — \айвонларга берилган ем-хашак қолдиғи, чиқит. Ҳайонлар концентрат озуқалардан (ёрма ҳолдаги

дон ва дон чиқиндилари, кепак, кун-жара ва шротлардан), одатда, Н. қол-дирмайди. Н. кўк ўтлар, силос, сенаж, пичан, похол ва тўпонлардан қолади. Бундай озуқалардан чиқадиган Н. миқ-дорини уларга ишлов бериб едиришга тайёрлаш (ивитиш, буғлаш, майдалаш, минерал қўшимчалар аралаштириш ва б.) йўли б-н камайтириш мумкин. Н.ни камайтиришнинг яна бир йўли ттичан-лардан донадор озуқалар ва брикетлар тайёрлашдир. Брикет б-н боқилган қора-молларда Н. чиқариш 4% дан ошмайди. НИҚОБ — маскарад, карнавал қат-нашчисининг ўзини танитмаслик учун юзига киядиган (кўз ўрни очиқбўлган), баъзан одам башарасини, хдйвон ёки афсонавий махдуқ бошини тасвирлай-диган махсус крплама. Ҳоз. Н.лар мағ-зи сохта, пластмасса, резина ва б. ма-териаллардан ясалади. Н. кад. замонларда ов қилинган ҳайвон ва қушларнинг та-биий каллалари, пўстаклари ва патла-ридан ясалган. Одам тимсолларини кўрсатишда -калла суяклари ишлатил-ган. Кейинчалик улар ўлган кишини эслаш ва аждодлар ру\ига сиғиниш б-н боғлиқ маросимларда қўлланувчи шартли тасвирлар б-н алмаштирилган. Юнон ва Рим театрида, Шарк, мамла-катлари ва қад. Хоразм, Бақтрия, Пар-кона (Даван), Сўғдиёна давлатларида-ги анъанавий шаклдаги театрларда Н.дан кенг фойдаланилган. Афросиёб, Холчаён, Ойхоним, Тупроққалъа каби қад. шаҳарлардан топилган Н. тасвир-лари шундан далолатдир. Археологик қазишлар натижасида Афросиёбдан (1 -а.) қўлида Н. ушлаб турган тўрт актёр-нинг тасвири, Тупроққалъадан (3-а.) масхарабоз Н.и топилган. У рта асрлар-да Н. масхарабозлар театрида кенг қўлланилган. Хоразм масхарабозлари «Хатарли ўйин» деган туркум томоша-ларида шу кунгача Н.дан фойдаланиб келадилар. Мамлакатнинг бошка жой-ларида Н. дор масхарабозлари томоша-ларида учрайди. Ҳиндистон, Хитой, Япония ва б.нинг замонавий театрла-рида Н. ўрнига кўпинча ниқобсимон
Кўршапалак кўринишидаги илоҳий ниқрб
(мил. 1-минг йиллик; чапда)  ва қадимги
ниқоб (Хоразм, 3-а.).

гримлардан фойдаланилади. Шунинг-дек, бу мамлакатлар ва баъзи Африка халклари томошаларида от, шер, аж-дарқо ва б. ҳайвон ҳамда афсонавий мавжудотлар ифодаланган Н. либослар кенг тарқалган (яна қ. Маска).
Муҳсин Қодиров.
НИҚОВЛАШ, маскировка — ҳар-бий ишда — ўз қўшинларини душман разведкаси кузатувидан яшириш, душманни чалғитиш учун қўлланила-диган тадбирлар мажмуи. Ҳақиқий объектларни яшириш (паналаш), сохта объектлар қуриш, чалғитма ҳаракатлар қилиш, радиотехника воситалари б-н ёлғондакам шовқинлар тарқатиш, Н. тўрлари қўллаш, сохта хабарлар тарқа-тиш, бошқарув пунктларининг ўрнини тез-тез ўзгэртириб туриш ва б. тадбирлар орқали амалга оширилади. Н.даги асосий воситалар: ниқобловчи кийим-бош, бўёқлар, ўсимликлар, ёруғлик, тутун, шовқинлар, тўрлар ва б. НИҒМАТОВ Юсупжон Қўчқорович (1940.1.1, Тошкент ш.) — Узбекистан Республикаси халк, ўқитувчиси (1996). Тошкент пед. ин-тини тугатган (1963). 1967 й.дан Собир Раҳимов туманидаги 11-, 1968 й.дан Шайхонтоҳур туманидаги 169-, 1974—99 йларда Собир Рахимов туманидаги 243-мактабда кимё ўқитувчиси. Педагоги к фаолияти даво-мида кимё бўйича ихтисослашган синфлар ташкил этиш \амда даре си-фати ва самарадорлигини оширишда ибратли ишларни амалга оширди. НИҲОВАНД — қ. Ўн икки мақом. НИҲОЛ — экилган уруғдан тупрок, юзасига униб чиққан ўсимлик. НОБЕЛИЙ (Nobelium), No -■ Менделеев даврий системасининг III гуру\и-га мансуб сунъий кимёвий элемент; актиноидларта киради. Тартиб рақами 102. Барқарор изотоплари йўқ. Масса сонлари 251—259 бўлган 9 та изотопи маълум. Энг узок, мавжуд бўлувчи изотопи —259No (T|/2=l соат). Оксидланиш даражеи +2, +3; ион радиуси No2+ учун 0,11 нм. Огирлик микдорида олинмаган, хоссалари 10 та атомидан фойдаланиб ўрганилган. Стокгольмда (Швеция) ха-лкаро олимлар гуру\и 1957 й.да Н. ато-ми олинганлигини эълон қилди ва уни А. Нобель (қ. Нобеллар) номи б-н аташ-ни тавсия этди. Н.нинг масса сони 252— 256 бўлган изотоплари 1963—67 й.лар-да Дубна ш.да Г. Н. Флеров бошчилиги-да олимлар томонидан олинди. НОБЕЛЛАР — швед ихтирочилари ва саноатчилари. Э м Мануэль Нобель (1801.24.3 - 1872.3.9) - сув ости ми-налари ихтирочиси. 1842—59 й.ларда Петербург (Россия)да яшаган, у ерда механика з-дига асос солган. Альф-

ред Бернхард Нобель (1833. 21.10 — 1896.10.12) — динамит ихти-рочиси. Эм Мануэль Нобельнинг ўғли. 1867 й.да динамит тайёрлашга Ан-глиядан патент олган. Динамит ишлаб чиқарадиган корхона эгаси. Кўп мам-лакатларда динамит ишлаб чиқариш ф-калари қурган. Лондон Қироллик жа-мияти ва Швеция ФА аъзоси. Нобель мукофотлари таъсис қилиш ҳақида ва-сият қилган. Людвиг Нобель (1831.27.7 - 1888.12.4) - корхона эгаси, станоклар конструктори. Эммануэль Н.нинг ўғли. Петербургдаги отаси асос солган корхонани «Людвиг Нобель» номли йирик машинасозлик з-дига ай-лантирган. 1871 й. ака-укалари Роберт ва Альфредлар б-н биргаликда Боку (Озар-байжон) да нефть саноати корхонаси (1879 й.дан «Ака-ука Нобеллар ҳамкор-лиги»)га асос солган. Эммануэль Нобель (1859.22.6 - 1932.31.5) - Людвиг Н.нинг ўғли. Петербургда «Ака-ука Нобеллар ҳамкорлиги»ни, «Людвиг Нобель» жамияти ва б. корхоналарни бош-қарган (1888—1917). НОБЕЛЬ МУКОФОТЛАРИ - ҳар j йили буюк ишлар учун бериладиган ' халқаро мукофот. Таъсис этувчиси А. Б. Нобелнинг (к,. Нобеллар) васиятига кўра, ундан кейин қолган маблағ асо-сида Нобель жамғармаси ташкил этилди; шу жамғармага ҳар йили ке-либ тушадиган даромад 5 қисмга тенг бўлиниб, ирқи, миллати, жинси ва динидан қатъи назар, физика, кимё, i физиология ёки тиббиёт соҳасидаги кашфиётлар, бадиий асарлар, халқ-лар дўстлиги ва тинчликни мустаҳ-камлаш йўлида кўрсатилган фаолият учун берилади (1968 й.да Швеция дав-лат банки ўзининг 300 йиллиги му-носабати б-н иқтисод фанлари соҳа-сидаги ютуқлар учун бериладиган қўшимча Нобель мукофотини таъсис этган).
Н. м. Альфред Нобель тасвири туши-рилган олтин медаль, диплом ва миқ-дори Нобель жамғармасидаги даромадга боғлиқ (одатда, 30 мингдан 70 минг долларгача) бўлган маблағдан иборат. Альфред    Нобелнинг васиятига кўра, Н. м.ни бериш вазифаси Стокгольмда-ги  Қироллик ФА га (физика,  кимё, иқтисод фанлари бўйича), Стокгольм-даги Қироллик тиббиёт-жаррохлик ин-тига (физиология ёки тиббиёт бўйича) ва Стокгольмдаги Швеция академия-1     сига (бадиий асарлар бўйича) топши-рилган.  Тинчликни мустаҳкамлаш 4     йўлида кўрсатилган фаолият учун 1     Н.м.ни Норвегия парламентининг Но-•      бель комитети аъзолари беради. Тинч-лик мукофотидан ташқари ҳамма му-

кофотлар фақат индивидуал тарзда берилади. Вафот этганларга Н.м. берил-майди. Н.м.ни топшириш тантанаси Стокгольм ва Ослода Альфред Нобель вафот этган кун (10 декабрь) да ўткази-лади. Биринчи мукофот 1901 й. топши-рилган. Нобель мукофотини 1901—2003 й.да 565 киши олган. НОБИЛЕ (Nobile) Умберто (1885— 1978) — итальян дирижабль конструктори ва саёхатчиси. Р. Амундсен экспе-дициясида ўзи қурган «Норвегия» ди-рижаблида иштирок этган (1926), «Италия» дирижаблида Шим. қутбга қилинган экспедициясига раҳбарлик қилган. Н. 1932—36 й.ларда СССРда ишлаб, дирижаблсозликка ўз ҳиссаси-ни қўшган.
НОБИЛИТЕТ (лот. nobilitas — юқори табақа, оқсуяк) — Рим республикаси-да мил. ав. 3-а. бошига келиб, патри-цийлар б-н плебейлар ўртасидаги кураш натижасида шаклланган ҳукмрон та-бақа. Н. давлатнинг олий мансаблари-ни эгаллаш ҳуқуқига эга эди. Н. арис-тократик республиканинг сиёсат анъ-аналарини сакловчилари ҳисобланган, лекин унинг орасидан сиёсий мухолиф-лар ҳам чиққан. Императорлар даврида эски Н.га мансублик илгаригидек аҳамият касб этмаган. Кенг маънода (қад. муаллифларда) Н. — «халқ», «қора халқ»нинг зидди бўлган «юқори табака», «оқсуяк».
НОВ — 1) канал, жар, сой ва йўллар устидан сув ўтказиш мақсадида қури-ладиган махсус гидротехник иншоот (энсиз, қия сунъий канал, ариқча). Илгари чархпалакда чикарилган сув Н. орқали экинзорларга юборилган. Н. Ўзбекистон ҳудудида қад.дан қўлланиб келинган. Асосан, ёғоч ва тошдан иш-ланган (қ. Жўйи Арзиз). Ёғоч оқизиш нови ёғочларни битталаб ва кўплаб оқизиш, гидроиншоотдан ўтказиш учун мўлжалланади. Балиқ ўтка-з и ш нови тўсиқсиз ва қарши оқим-ли бўлади. Тегирмон тоши ва ГЭС тур-биналарини айлантириш, молларга сув бериш ва б. мақсадларда ишлатилади-ган Н.лар ҳам бор (яна қ. Акведук); 2) океанлар остидаги кўпинча узун чўзил-ган чуқур ботиқлар. Мае, Мариана нови, Ява нови ва б. НОВАДОН АРИҒИ - Самарканд ш.нинг энг қад. сув манбаларидан бири. Шаҳар ҳудудини шим.дан жан-.га кесиб ўтувчи Н.а. булоқ сувидан ҳосил бўлган. Абу Тоҳирхожанинг «Самария» асарида «Самар каздирган булоқ» сифатида қайд этилган. Ман-баларда кўрсатилишича, Н.а.дан чи-қарилган махсус ариқ орқали мил. ав. 5—4-а.ларда Афросиё'бга сув олиб келинган. Илк ўрта асрларда Н.а. «Чо-

кардиза» номи б-н машҳур бўлган. Ундан сув шаҳарга Жўйи Арзиз орка-ли олиб ўтилган. Эҳтимол шу туфай-ли бу сув манбаи — Новадон, яъни «Новали» номини олган. НОВАЛИСОЙ — Тошкент вилояти Бўстонлиқ туманидаги сой. Писком дарёсининг ўнг ирмоғи. Чорвоқ сув омборида сув сатҳи кўтарилган баҳор-ёз ойларида Н. бевосита сув омборига қуйилади. Угом тизмасининг жан.-ғар-бий ён бағирларидаги булоқлардан бошланиб, жан.-ғарбий йўналишда оқади. Уз. 17 км, сув тўплаш майд. 99,4 км2. Бешта кичик ирмоқларнинг қўши-лишидан ҳосил бўлади. Ирмокларнинг энг йириги Яхаксой (11 км). Н. ёмғир ва кўпроқ қор сувларидан тўйинади. Ўртача йиллик сув сарфи 2,85 м-'/сек. Оқимининг 65—70% март—июнь ойла-рига тўғри келади. Энг катта сўв сарфи май ойида кузатилади (6,32 м3/сек). Тўлинсув даврини ҳисобга олмаганда, суви доим тиниқ.
НОВАЯ ЗЕМЛЯ — Шим. Муз океани-даги архипелаг. Баренц ва Караденгиз-лари орасида, РФ Архангельск вилояти таркибида. Маточкин Шар бўғози (эни 2—3 км) ажратиб турадиган 2 катта орол — Шим. ва Жан. ороллардан ва бир канча майда ороллардан таркиб топган. Жан.-ғарбдан шим.-шарққа тахм. 1000 км чўзилган. Майд. 83 минг км2 дан зиёд. Н.З. Урал-Пайхой бурма-ли областининг шим. давоми ҳисобла-нади. Палеозой даврининг ётқизиқла-ридан таркиб топган. Музлик, делювий, денгиз, торф-ботқоқ ётқизиқлари кенг тарқалган. Энг баланд жойи 1547 м. Ҳамма жойда кўп йиллик тўнгиб ётган музлоқ ерлар бор. Иқлими денгиз арк-тика иқлими, совуқ. Киши узок, ва со-вуқ (—40° гача), кучли шамол (тезли-ги 40—50 м/сек) ва бўронлар бўлади. Авг.нинг ўртача т-раси шим.да 2,5°дан жан.да 6,5°гача. Йилига 300—600 мм ёғин тушади. Музнинг қалинлиги 300 м дан ортиқ. Оролларнинг бир қисми тундра зонасида. Кўп жойлар ботқоқ. Йўсин-лишайник ўсади. Сут эмизувчи-лардан қутб тулкиси, лемминг, шимол буғуси, оқ айиқ; денгизларда нерпа, денгиз қуёни, Гренландия тюлени, морж, белуха, треска, сельдь бор. Езда қушлар учиб келади. НОВАЯ СИБИРЬ ОРОЛЛАРИ - Лап-тевлар ва Шарқий Сибирь денгизлари орасидаги архипелаг. Саха (Якутия) таркибида. Майд. 38 минг км2 га яқин. Новая Сибирь ёки Анжу (29 минг км2), Ляхов (6,1 минг км2), Де-Лонг о.лари-дан иборат. Ороллар мезозой бурмала-нишида пайдо бўлган ва асосан, палеозой оҳактошлари, мезозой сланец-

новвос
лари, қумтошлари ва отқинди жинс-лардан таркиб топган. Тўртламчи давр аллювиал, кўл-аллювиал, денгиз ва музлик ётқизиқлари кенг тарқалган. Рельефи, асосан, аккумулятив текис-лик, ўртача бал. 60—80 м. Энг баланд жойи 374 м (Котельний о.даги Мала-катин-Тас тоғи).
Н.с.о. иклими нисбатан континен-тал Арктика совуқ иклими. Қиш 7—8 ой давом этади, қор қоплами 9 ой эри-май туради. Янв. нинг ўртача т-раси —28°дан —ЗГгача, июлники 1—3°. Йил-лик ёғин 132 мм гача. Ер ости (қазил-ма) музликлари кенг тарқалган.
Тундра ландшафти асосий ўрин ту-тади. Шимол буғуси, бўри, қутб тул-киси, оқ айиқ, оқ каклик, лемминг учрайди. Денгизларда моржлар, қояли қирғоқларда «қушлар бозори» бор. НОВВОС - 2-3 ёшли буқача. Н. 6-8 ойлигида жинсий етилади. Зотли Н.лар 16—18 ойлигида сигирларни қочириш-га к^йилади. Хўжаликларда улғайган Н.лардан 6—8 йил сигирларни қочи-ришда фойдаланилади. Н.ларнинг ак-сарият қисми гўшт етиштириш учун боқилади. Н.лар жадал усулда боқил-ганда 15 ойликдан 18 ойликкача ҳар куни бир кг дан эт олади, экстенсив усулда парваришланганда кунлик ўсиш даражаси паст бўлади. Н.лар тирик ваз-ни 420—450 кг га етганда сўйилади ва гўшт чиқими 58—60% гача боради. НОВВОТ — шакар қиёмидан тайёр-ланадиган ялтироқ, қаттиқ, рангсиз ёки сарғиш тусли ширинлик. Йирик қанд кристалларидан иборат. Яқин ва Ўрта Шарқ мамлакатларида кенг тар-қалган. Таркибида 99,75% сахароза (шакар моддаси) бор. Намлиги 1% дан ошмайди.
Н. олиш технологияси: қозонга 2 улуш шакар ва 1 улуш сув (мае, 10 кг шакарга 5 л сув) солиб, милтилла-тиб қайнатиш йўли б-н шарбат ҳосил қилинади. Шарбатни яхшилаб аралаш-тириб, кўпик ҳосил бўлгунча қайна-тилади, кўпикни олиб ташлаб, қайна-тиш тўхтатилади. Шарбатга тухум (80— 100 кг шакарга 1 л сувга чақилган 1 тухум) қўшилади. Шарбатни яна кай-натиб, кўпиги олиб турилади. Сўнгра махсус қозонга 3—4 қатор оқ ип па-раллел тортилади. Ипларнинг учини бирлаштириб, елим б-н ёпиштириб қўйилади. Бошқа қозонда қайнаб тур-ган шарбат ип тортилган қозонга қуйи-лади, 1 соатча тургандан кейин шарбат сиртида парда ҳосил бўлади. Қо-зонни махсус қопқоқ б-н ёпиб, уч сут-ка шу қолича қолдирилади. Бу даврда иплар атрофида кристаллар ҳосил бўлиб, ўса бошлайди. Уч суткадан ке-

йин қопқоқни очиб, қозонда қолган шарбат бошқа идишга қуйиб олинади. Ундан қандолат маҳсулотлари тайёр-лашда фойдаланилади. Қозон тагига ёпишиб қолган Н. ҳам истеъмол қили-нади. Кристаллар ёпишган ипларни қозондан олиб, столда қуритилади. Н. шу ипи б-н сотишга чиқарилади. Бу Н. дури дейилади (65% ча дур чиқади). Н.ни кундалик ширинлик сифатида истеъмол қилиш мумкин.
Ад.: Рустамов А., Восточные сладости и другие сахаристые кондитерские изделия, Т., 1965.
Ҳожиакбар Муслимое.
НОВГАРЗОН ДОВОНИ - Оҳангарон ва Фарғона водийларини туташтириб турувчи довон. Қурама тизмасининг сувайирғич қисмида, 2200 м баланд-ликда. Новгарзонсой водийсида. Довон-нинг икки томонидаги ён бағирлари арча б-н қопланган. НОВГАРЗОНСОЙ — Тошкент вилоя-ти Оҳангарон туманидаги сой. Оҳанга-рон дарёсининг чап ирмоғи. Қурама тизмасининг шим.-ғарбий ён бағридаги (2800 м) бир қанча майда булоклардан бошланади. Умумий уз. 55 км бўлган 35 дан ортиқ ирмоғи бор. Юқори оқимида водийси чуқур, ён бағирлари тик. Ўрта ва қуйи оқимида водийси кенг, 2—3 та кўҳна қайири (терраса) бор. Қор, ёмғир ва булоқ сувларидан тўйинади. Ўртача йиллик сув сарфи 1 м3/сек, фев.— март ойларидан 3—5,5 м3/сек. НОВГОРОД — РФдаги шаҳар. Новгород вилояти маркази. Волхов дарёсининг ҳар иккала соҳилида, Ильмень кўлидан 6 км. Москва — Санкт-Петербург автомагистралида. Т.й. тугуни. Пристань. Аҳолиси 232,4 минг киши (1998). Шаҳар дастлаб 859 й.га мансуб Новгород I йилномасида тилга олинган. Шар-қий Европанинг муҳим савдо йўли ўтган ерда жойлашгани учун йирик савдо марказларидан ҳисобланган. 10-а.да ҳунармандчилик ривожланган. Н. 1136—1478 й.ларда Новгород феодал
Новгород. София собори.

республикасининг маркази. Н.га мўғуллар истилоси даврида шикает ет-маган, шунинг учун миллий маданий бойликлар яхши сақланган. Москва князи Иван III 1478 й. Н.ни Москва княз-лигига кўшиб олди. 1727—1927 й.ларда Новгород губернясининг маъмурий маркази. 2-жаҳон уруши даврида ша-\ар жиддий зарар кўрди. Шаҳарнинг кўпчилик з-д ва ф-калари урушдан кейин қурилган. Саноати: машинасоз-лик ва металлсозлик (шу жумладан, радиоэлектроника саноати), кимё, ёғочсозлик, озиқ-овқат, енгил сано-ат. Қурилиш материаллари ишлаб чиқарилади.
Шаҳар ҳудудида қад. ёдгорликлардан: София собори (1045—50) ва б. собор-лар ва черковлар сакланиб қолган. Ар-хеологик қазишмалар натижасида ша-ҳар қурилиши қолдиклари, ёғоч қрп-ланган кўчалар, моддий маданият бу-юмлари, береста ёрлиқлари топилди. 3 олий ўқув юрти (шу жумладан, ун-т), театр, тарихий-меъморий музей-қўриқ-хонаси бор.
НОВГОРОД ВИЛОЯТИ - РФ тарки-бидаги вилоят. 1944 й. 5 июлда ташкил этилган. Россия Европа қисмининг шим.-ғарбида жойлашган. Шим.-Ғар-бий иқтисодий р-н таркибида. Майд. 55,3 минг км2. Ахолией 728,7 минг киши (2000), асосан руслар, шунингдек, ук-раин, белорус ва б. миллат вакиллари яшайди. Шаҳар аҳолиси 71,2%. 21 маъмурий туман, 10 шаҳар, 22 шаҳарча бор. Маркази— Новгород ш.
Н.в. рельефига кўра, текислик (ғар-бий) ва баланд (шарқий) қисмларга бўлинади. Ғарбий қисми Ильмень бўйи пасттекислиги б-н банд. Жан.-шарқида Валдай қирлари (энг баланд жойи — Рижоха тоғи, 299 м) жойлашган. Иклими мўътадил континентал. Қиши юм-шоқ, қорли. Янв.нинг ўртача т-раси — 7°, июлники 16°. Ёзи мўътадил иссиқ. Йиллик ёғин 800 мм гача. Вегетация даври 120—130 кун. Йирик дарёлари: Мета, Ловать, Полисть, Шелонь. Ильмень кўлидан Волхов дарёси бошланиб Ладога кулига қуйилади. Кўл кўп. Туп-роқлари, асосан, чимли-подзол, шим,-ғарбида ботқоқланган тупроклар. Вилоят ҳудудининг 50% ўрмон, 7% ўтлоқ, 11% торфли ботқоқзор. Ёввойи ҳайвон-лардан лось, тулки, қундуз, норка, сас-сиқкўзан, сувсар, тийин, қуён, бўри бор. Дарё ва кўлларда балиқ тури кўп.
Машинасозлик ва металлсозлик (рангли телевизорлар, видеомагнито-фонлар, телевизион системалар, оптик приборлар, ёғочсозлик станоклари, автоматлаштириш воситалари ва б.), ўрмон, ёғочсозлик ва целлюлоза-қоғоз

(мебель, қоғоз, фанера ва б.), озиқ-овқат (сут-гўшт, консерва, кондитер), кимё (минерал ўғитлар, метанол ва б.), енгил (шу жумладан, зиғирга ишлов бериш) саноатлари, халқ ҳунарманд-чилиги — каштачилик («Крестец строчка» ф-каси) ривожланган. Вилоятнинг, энг йирик корхоналари: «Акрон», «Квант», «Планета», «Старт», «Волна», «Спектр», (ҳаммаси Новгород ш.да); Боровичидаги ўтга чидамли қурилиш материаллари к-ти, Старая Руссадаги «Староруссприбор» авиаремонт з-дла-ри. Қ.х.да зиғирчилик ва гўшт-сут чор-вачилиги асосий ўринда. Буғдой, жав-дар, сули, толали зиғир, картошка, сабзавот, ем-хашак экинлари экилади. Кррамол, қўй, чўчқа, парранда боқи-лади. 1149 км т.й., 6 минг км га яқин автомобиль йўли, 700 км сув йўли бор. Волхов, Мета дарёлари ва Ильмень, Валдай кўлларида кема қатнайди. 2 олий ўқув юрти, жамоат кутубхонала-ри, 7 музей, драма театри фаолият кўрсатмокда. Вилоят ҳудудида Старая Русса бальнеобалчиқ курорти, санато-рийлар бор.
НОВГОРОД РЕСПУБЛИКАСИ -Руснинг шим.-ғарби ва шим.да 1136— 1478 й.ларда мавжуд бўлган давлат. Пойтахти — Новгород. Хўжалик асоси-ни деҳқончилик ва чорвачилик ташкил қилган. Овчилик, асаларичилик, балиқ-чилик кенг тарқалган. Ҳунармандчилик деҳқончилик б-н биргаликда олиб бо-рилган. Бошқарув органлари — бояр-лар кенгаши, епископ (сўнгра архиепископ), посадник (шаҳар бошлиғи), мингбошиларни сайлайдиган вече бўлган. Князлар вече б-н келишилган ҳолда таклиф этилган ва улар асосан лашкарбошилик қилишган. Н.р.да ша-ҳар аҳолисининг 80 га яқин норози-лик чиқишлари, жумладан, қўзғолон-лари бўлган. 13—15 а.ларда шведлар ва Ливон ордени агрессиясини муваффа-қиятли қайтарган. Иван III ҳарбий юришлари натижасида Русь давлатига қўшиб олинган.
НОВДА (cormus) — юксак ўсимлик-лар — дарахт ва буталарнинг асосий органларидан бири. Поя, ундаги барг ва куртаклардан иборат. Н. илдиз сис-темаси б-н биргаликда қирққулоклар, қирқбўғимлар, плаунлар, очиқ уруғли ва ёпиқ уруғли ўсимликларнинг тана-сини ташкил қилиб, новдали ўсимлик-лар (кормофитлар) деб номланади. Бир йиллик ўсимликлар Н.си фақат бир мавсум, кўп йилликлари эса ҳар хил яшайди ва ҳар йили куртаклардан янги Н. ўсиб чиқади. Ортотроп (тик ўсади-ган) ва, баъзан плагиотроп (ётиқ ўса-диган) Н.лар фарқ қилинади. Кўпчи-

лик ўсимликларда
Н. ёки   унинг   бир
қисми    кўриниши
ўзгариб   (метамор-
фозга    учраб) ти-
канга    (дўланада),
туганакка       (кар-
тошкада),   гажакка
(токда)
айлан-
ган.
НОВЕЛЛА (итал.
novella)  —  наср-
нинг кичик жанри,
ҳикоянинг      бир
тури. Дастлаб қисса
ҳажмидаги асарлар ҳам Н. деб аталган.
Н. ҳикоядан сюжет ва композицияси-
нинг қатъийлиги, тавсифийлиги ва
психологик тасвирдан холилиги, воқе-
аларнинг ғалати ва ҳайратомузлиги,
рамзий унсурларнинг мавжудлиги ва б.
б-н ажралиб туради. Жаҳон адабиёти
классиклари Г. Мопассан, А. П. Чехов,
Э. Хемингуэй, немис новеллачилари Л.
Тик, Г. фон Клейст ва б. Н.нинг яхши
намуналарини яратганлар.
Узбек адабиётида А. Қаҳҳорнинг «Майиз емаган хотин», «Думли одам» сингари ҳикоялари ҳажвий Н. жанр та-лабларига кўпроқ жавоб беради. НОВИКОВ Василий Корнеевич (1907.28.8, Россия Федерациясининг Калинин вилояти Пено тумани Наумо-во қишлоғи — 1981.20.1, Тошкент) — 2-жаҳон уруши катнашчиси, подполковник. 1941 й. июлдан фронтда. 2-Ук-раина фронтининг 4-гвардиячи арми-яси, 438-танкка қарши қирувчи артиллерия полки командири. 1944 й. 17 фев.да Черкасси вилоятининг Ли-сянка туманидаги Журжинци қишлоғи атрофида қуршаб олинган душман группировкаси б-н бўлган қўл жанги-да жасорат кўрсатган. 1945 й. 24 мартда Қаҳрамон унвони берилган.
Тошкентдаги Ҳарбийлар қабристони-даги Каҳрамонлар хиёбонига дафн этилган. Жасорат кўрсатган жойда ёдгорлик белгиси қўйилган. НОВИ-САД — Сербиянинг шим. қис-мидаги шаҳар. Дунай дарёси бўйида. Воеводина мухтор ўлкасининг маъмурий маркази. Аҳолиси 179,6 минг киши (2000). Транспорт йўлларининг муҳим тугуни. Юк ортиб-тушириш ҳажми бўйича мамлакатда Белграддан кейин 2-ўриндаги даре порти. Н.-С. — йирик саноат шаҳри. Машинасозлик, кимё, фармацевтика, кўн-тери, озиқ-овқат саноати корхоналари мавжуд. Мамла-катдаги муҳим қ.х. районининг маркази. Ун-т, музей, картиналар галерея-си, курорт бор. Шаҳарда қ.х. ярмарка-лари ўтказилади. 14—18-а.ларда қурил-ган меъморий бинолар сақтганган.

Новодевичий монастири.
НОВОДЕВИЧИЙ МОНАСТИРИ -
қад. рус меъморий ёдгорлиги. Аёллар монастири. Смоленскнинг олиниши шарафига князь Василий III томони-дан бунёд этилган (1524). Дастлаб Мос-квани жан.дан ҳимоя қилиш вазифаси-ни ўтайдиган қалъа сифатида курилган. 16—17-а.ларда аёллар монастири вази-фасини ўтаган. Н.м. турли даврларда қурилган кунгурадор деворлар (17-а. охири), ҳашаматли собор (1524—25), ошхона, маликалар палатаси, ибодат-хона (17-а.нинг 80-й.лари) ва кўп по-ғонали куркам қўнғироқхона минора-си (1689—90) ва б.дан иборат. Уларнинг қурилиш усули ва меъморий безакла-рида 17-а. рус меъморлигининг ўзига хос томонлари ёрқин акс этган. 1922—34 й.лардан музей ҳудудининг бир қисми рус маданиятининг таникли арбобла-ри, давлат, жамоат ва ҳарбий арбобла-ри ва б. дафн этилган Новодевичий каб-ристонига туташ. 1994 й. бошларида аёллар монастири тикланган. НОВОКАИН (Novocainum) — рангеиз ва хидсиз кристалл. Сувда ва спиртда яхши эрийди. Н. маҳаллий оғриқсизлан-тиришда, новокаин блокадасидз. ва б. да қўлланади. Н. қонга юборилганда орга-низмга умумий таъсир кўрсатади: аце-тилхолин ҳосил бўлишини камайтира-ди, вегетатив ганглийларга блокадалов-чи таъсир кўрсатади, силлиқ мускул-лар спазмини камайтиради, шунингдек, юрак мускули, бош мия пўстлоғининг ҳаракат соҳалари қўзғалувчанлигини сусайтиради.
Организмда Н. парааминобензой кислота ва диэтиламиноэтанол ҳосил қилиб гидролизланади. Унинг 5—10% ли эритмаси физиотерапевтик (электрофорез) даволашда ишлатилади. Кўпгина антибиотиклар (мае, пени-циллин)ни эритишда ҳам қўлланади.

НОВОКАИН БЛОКАДАСИ - перифе рик нерв системаси элементларига новокаин эритмаси (0,25% ли) таъсир эттириб даволаш усули. Новокаиннинг нерв ҳужайрасига оғриқсизлантиради-ган ва хиёл қўзғатадиган таъсир кўрса-тиш хусусиятига асосланган. А. В. Вишневский таклиф этган (1929). Нормал шароитда ва турли патологик ҳолатлар-да нерв системасинпнг организмда мод-далар алмашинуви \амда ҳужайра ва тўқималар ҳаёт фаолиятини мунтазам тартибга солиб турувчи таъсири Н.б. усулига асос қилиб олинган. Н.б.нинт бир неча тури бор. Суяк синганида, турли жароҳатларда Н.б. оғриқсизлан-тиришнинг энг самарали усули ҳисоб-ланади. Бел, бўйин, думғаза блокада-си, шунингдек, ғилоф (оёқ-қўлларга) ва қисқа блокада (патологик ўчоққа яқин нервларга) қўлланади. Бунда новокаин қовурғалараро нерв толаяарига таъсир этиб, оғриқ импульслари ўти-шини тўхтатади. Суяк синганда, баъзи бир томир ва нерв касалликларида оёқ-қўл суяги яқинида жойлашган нервларга (ғилоф блокада), қовурғалар синганда, кўкрак қафаси жароҳатланган-да бўйиндан ўтадиган нервларга, ба-чадон яллиғланганда эса думғаза суягидан ўтадиган нервларга, шунингдек, невралгия, миалгия, миозитпарла шприц б-н новокаин эритмаси юбо-риб блокада қилинади. НОВОКУЗНЕЦК (1622-1931 й.ларда Кузнецк-Сибирский, 1932—1961 й.ларда Сталинск-Кузнецк) — РФ Кемерово вилоятидаги шаҳар. Томь дар-ёсининг ҳар иккала соҳилида. Т.й. ту-гуни. Аҳолиси 564 минг киши (1998). Н. 1617 й.да қалъа сифатида вужудга келган. РФнинг металлургия марказ-ларидан бири. 1917 й.гача кичик савдо ва ҳунармандчилик маркази бўлган. Саноати 1929 й. Кузнецк металлургия к-тининг қурилиши муносабати б-н ривожланди. Асосий корхоналари: Кузнецк, Ғарбий Сибирь металлургия к-тлари. Феррокртишмалар, алюминий з-длари ва б. ишлаб турибди. Машина-созлик ва металлсозлик ривожланган. Кимё-фармацевтика и.ч. бирлашмаси, енгил, озиқ-овқат саноати мавжуд. Тошкўмир қазиб олинади. 2 олий ўқув юрти, 2 театр, 4 музей (шу жумладан, ўлкашунослик, тасвирий санъат му-зейлари) бор.
НОВОРОССИЙСК - РФ Краснодар ўлкасидаги шаҳар. Қора денгизнинг музламайдиган Цемесская қўлтиқчаси-даги порт. Т.й. станцияси. Аҳолиси 204,3 минг киши (1998). Н.га 1838 й.да асос солинган. 1973 й. Нсент.да Кахрамон шаҳар фахрий унвони берилган.

Н. цемент саноатининг йирик маркази, шунингдек, машинасозлик ва металлсозлик, ёғочсозлик, озиқ-овқат саноатлари ривожланган. Давлат ден-гизчилик академияси, тарихий-ўлка-шунослик музейи бор. Аник, машинасозлик саноати корхоналари мавжуд. НОВОРОССИЯ — Кора денгизнинг Шим. соҳилларини 18-а.нинг 2- ярми-дан 1917 й.гача бўлган расмий номи. Туркия б-н имзоланган бир қанча би-тимларга (1739, 1774, 1791, 1812), асо-сан, 18-а.да Россияга қўшиб олинган. «Н.» атамаси янги ҳудудни хўжалик жиҳатдан Россия томонидан ўзлашти-рилиши натижасида келиб чиққан. Россия ҳукумати бу ерларга украин ва рус-ларни кўчириб келтира бошлаган, ко-лонистлар орасида кўплаб немис ва греклар ҳам бўлган. Ҳукумат зўр бериб Н. ерларини нафақат подшо амалдор-ларига, балки кўчиб келиш шарти б-н «хар қандай паст даражадаги» шахслар-га ҳам тарқата бошлаган. Ўлка ҳаётида деҳқончилик ва чорвачилик катта ўрин тутган. 18-а.да Н.да Екатеринослав, Николаев, Херсон, Одесса каби ша-қарлар барпо этилган; 1838 й. 12 сент.-да Новороссийск ш.га асос солинган. НОВОСИБИРСК (1903-25 й.ларда Новониколаевск) — РФ даги шаҳар, Новосибирск вилояти маркази, Обь дарёсидаги пристань. Обь дар-ёсининг ҳар иккала соҳилида. Н. яқини-га Новосибирск ГЭС қурилган ва Новосибирск сув омбори бунёд этилган. Сибирнинг йирик транспорт тугуни. Аҳолиси 1399,4 минг киши (1998). Шаҳар 1893 й.да посёлка сифатида вужудга келган. Шаҳар саноатида машинасозлик ва металлургия (ялпи саноат маҳсулотининг 65%ни беради) асосий ўринни эгаллайди («Сибэлектротяж-маш», «Сибсельмаш», станоксозлик з-длари бор). Қора ва рангли металлургия, кимё ва фармацевтика, енгил, озиқ-овқат саноатлари, қурилиш ма-териаллари и. ч. ривожланган. ГЭС, метрополитен (1985 й.дан) бор. Россия ФАнинг Сибирь бўлими, 13 олий ўқув юрти (шу жумладан, 2 ун-т, консерватория), 6 театр (шу жумладан, опера ва балет театри) фаолият кўрсатади. Суратлар галерея-си, ўлкашунослик, геол., зоол., Сибирь халклари тари-хи ва маданияти музейлари мавжуд. НОВОСИБИРСК ВИЛОЯТИ - РФ таркибидаги вилоят. 1937 й. 28 сент.да ташкил    этилган.

Ғарбий Сибирнинг жан.-шарқида жойлашган. Ғарбий Сибирь иқтисодий р-ни таркибида. Майд. 178,2 минг км2. Ахолией 2744,0 минг киши (2000), асосан, рус-лар, шунингдек, немис, украин, татар ва б. миллат вакиллари ҳам яшайди. 30 маъмурий туман, 14 шаҳар ва 18 шаҳар-ча бор. Маркази — Новосибирск ш.
Н.в. асосан, Обь ва Иртиш дарёлари оралиғида жойлашган. Васюганье те-кислигининг жан. қисмини, Бараба паеттекислигини эгаллайди, шаркда Салаир кряжига туташган. Ер юзаси текислик, бал. 150—200 м, вилоятнинг фақат шарқий қисмида бал. 300—350 м бўлган Салаир кряжининг этаклари бор (энг баланд жойи 498 м). Фойдали казилмалари: табиий газ, нефть, тош-кўмир, торф, олтин. Иклими кескин континентал. Янв.нинг ўртача т-раси жан.да —16° гача, шим.да —20° гача. Ии-лига 300—350 мм ёғин тушади. Вегетация даври шим.да 146, жан.да 160 кун. Асосий дарёси — Обь. Обь дарёсида Новосибирск сув омбори ва ГЭС бор. Кўл кўп. Н.в. қудудининг 28% ботқоқ-лик. Тупроқлари подзол, сур тусли, ва ўрмон, қоратупроклар. Катта майдон-ни асосан, игна баргли ўрмонлар эгаллайди. Ёввойи ҳайвонлардан шимол буғуси, лось, силовсин, елик, росомаха, қундуз, бўри, тулки, қуён, оқ товушқон, ғоз, ўрдак, кўлларда ондатра, сув каламуши бор.
Саноатининг асосий тармоклари: машинасозлик ва металлни қайта ишлаш (станоксозлик — «Тяжстанокгидро-пресс», «Станоксиб» корхоналари, «Сиблитмаш» з-ди; авиасозлик — авиация и.ч. бирлашмаси, приборсозлик ва радиоэлектроника саноати — «Электросигнал» з-ди, Коминтерн номидаги з-д, алока, шу жумладан, космик алока воситалари; «Комета», Вега», «Луч» и. ч. бирлашмалари, яримўтказгич при-борлар и.ч., электровакуум, радиодетал-лар, конденсатор з-длари; «Восток» илмий и.ч. бирлашмаси, прибор созлаш з-ди, «Север», «Химконцентрат» и.ч. бирлашмалари — атом энергетикаси учун аппаратура ва асбоб-ускуналар, ёқилғи
Новосибирск. Опера ва балет театри.
НОДАВЛАТ   СЕКТОРИ

ли эритмаси. Рангсиз, ўткир ҳидли, учув-чан суюклик. Аммиак б-н сувнинг ўзаро таъсири натижасида ҳосил бўлади:
NH, + Н,О <z> NH.OH
:NH4 +OH"
энергетика мосламалари; энергетика ва электротехника машина ва асбоб-уску-налари и.ч. — «Электроафегат», «Элсиб» корхоналари, қ.х. машинасозлиги — «Сибсельмаш» и.ч. бирлашмаси; тўқи-мачилик саноат учун асбоб-ускуналар — «Сибтекстильмаш» з-ди), кора («Но-восибпрокат» корхонаси) ва рангли (Новосибирск қалайи к-ти, Новосибирск электрод з-ди) металлургия. Қу-рилиш материаллари и.ч. (цемент ва асбоцемент маҳсулотлари), кимё, ўрмон ва ёғочсозлик, енгил (тикувчилик, ип-газлама — «Новосибирск ип газлама к-ти»; —трикотаж «Сибирь» корхонаси; кўн-пойабзал: «Коре», «Кожгалантерея» корхоналари), озиқ-овқат саноатлари ривожланган. Новосибирск ГЭС, Бара-ба ГРЭС мавжуд. Бош саноат шаҳарлари: Новосибирск, Бердск, Искитим.
Н.в. — Сибирнинг муҳим қ.х. райони. Қ.х. дон-чорвачилик йўналишига эга. Ғал-лачилик, озуқа, техника экинлари, картошка, сабзавот экилади. Сут-гўшт чор-вачилиги, паррандачилик ривожланган. Обь дарёсида кемалар катнайди. Ав-тойўллар зичлиги 51 км/минг км2 (1997). Карачи (Карачи кўли) курорти бор. НОВУС, наус — зардуштийларнинг остодон (оссуарий)ларини саклаш учун лой, тош, ғиштдан қилинган иншоот. Зардуштийларда ўликларни ерга кўмиш, сувга ташлаш, ўтда ёқиш ман қилинган. Ўликларни қоялар, қумлар устига ташлаб, дахмаларга қўйиб, йиртқич ҳайвон ва қушларга едирган-лар, суягини остодон ёки хум ва хум-чаларга солиб, Н.да саклаганлар. Н.лар 1,5 м кенгликдаги узун охур.Тлаклида тўрт   девор   б-н ўралган, усти гумбаз
Новус. Панжакент некрополидаги новуслар.
б-н пастак қилиб, тўрт бурчакли бино шаклида ёпилган. Баъзи ҳолларда Н.лар одамлар яшайдиган уйларнинг девор-лари орасида ёки ҳовлида жойлашган. Н.лар Хоразмда (мил. ав. 1-минг йил-ликнинг ўрталарига оид), Самарқанд атрофида (мил. 13-а.га оид) топилган. Ўрта Осиё ва Крзоғистоннинг бошқа р-нларида ҳам Н.лар учрайди. НОВШАДИЛ — қ. Аммоний хлорид. НОВШАДИЛ СПИРТ, нашатир спирт   — аммиакнинг сувдаги 3—10%

Тиббиётда, асосан, 10% ли аммиак эритмаси ишлатилади. Ҳушдан кетган-ларга ҳидлатилади (бурун-ҳалқум шил-лиқ пардаси нервларига таъсир этиб, марказий нерв системасини қўзғатади), алкоголдан заҳарланганларни қусти-риш учун ярим стакан сувга 5 томчи томизиб ичирилади. Териси ёғли юзни артиш, юз ва қўл терисини юмшатиш учун 0,5% ли эритмаси қўлланади. Мик-робларга қарши таъсирга эга бўлгани сабабли Н.с.дан баъзан хирургия ама-лиётида ҳам фойдаланилади. НОГИРОНЛИК, инвалидлик — касаллик, шикастланиш, майиб-маж-руҳлик, бахтсиз ҳодисалар туфайли бутунлай ёки маълум муддат меҳнат қобилиятини йўқотиш. Жисмоний ёки аклий нуқсонлари борлиги сабабли ижтимоий ёрдам ва ҳимояга муҳтож шахс ногирон ҳисобланади. Ўзбекис-тонда Н. Тиббий меҳнат экспертиза комиссияси (ТМЭК) томонидан бел-гиланади. Н. меҳнат қобилиятини йўқо-тиш даражасига қараб 3 гуруҳга бўли-ниб, вақтинча (6—12 ой) ёки муддат -сиз қилиб тайинланади. 1-гуруҳ Н.га меҳнат қобилиятини бутунлай йўқот-ган ваб.нинг доимий парвариши, ёрда-ми, назоратига муҳтож бўлган шахс-лар; 2-гуруҳ Н.га меҳнат қобилиятини бутунлай йўқотган, лекин бошқалар-нинг доимий парваришига муҳтож бўлмаган, шунингдек, меҳнат туридан қатъи назар, унда узоқ муддат ишлай олмайдиган шахслар; 3-гуруҳ Н.га меҳ-нат қобилияти сезиларли даражада па-сайган шахслар киради. Ногиронлар давлат нафақаси б-н таъминланади, зарур бўлганда даволанади, уларга про-тезлар берилади, ишга, махсус мактаб-ларга жойлаштириш учун шароит яра-тилади. Ногиронларни тиббий, ижтимоий ва касбий реабилитация қилиш орқали фаол ҳаётга, меҳнатга жалб қилиш долзарб масала ҳисобланади.
ЎзР қонунчилигида Н.нинг қуйида-ги сабаблари назарда тутилади: умумий касалликлар (иш б-н боғлиқ бўлмаган) оқибатидаги Н.; турмушдаги бахтсиз ҳодисалар натижасида шикастланиш оқибатида юз берган Н.; и.ч.даги жа-роҳатлар ва касб касаллигига дучор бўлиш натижасидаги Н.; касб касаллигига чалиниш туфайли юз берган Н.; Ўзбекистонни ҳимоя қилиш ёки бош-қача тарзда ҳарбий бурчни бажариш пайтида рўй берган Н.; \арбий бурчни бажариш б-н боғлиқ бўлмаган ҳарбий

хизматни ўташ давридаги Н. Бу бора-даги тартиб-қоидалар ЎзР Вазирлар Маҳкамасининг 1994 й. 24 нояб.даги 317-сон қарори б-н тасдик^анган «Тиб-бий-меҳнат экспертиза комиссиялари тўғрисида низом»да кўрсатиб ўтилган.
Ўзбекистон Республикаси Вазирлар Маҳкамаси 1995 й. 11 нояб.да «ЎзРнинг ногиронларни реабилитация қилиш борасидаги чора-тадбирлари Давлат дастури тўғрисида» қарор қабул қилди. Мазкур қарорнинг ижроси ногиронларни реабилитация қилиш марказла-ри системаси (Ногиронларни тиббий-ижтимоий ва касб бўйича реабилитация қилиш миллий маркази, Таянч-ҳаракат системаси касалликларида ногиронлар реабилитация маркази ва 10 та умумий типдаги ҳудудий реабилитация марказлари) ташкил этилди. Булар жойлардаги ТМЭКлар б-н ҳам-корликда ногиронларни тиббий-ижти-моий реабилитация қилиш чора-тад-бирларини амалга оширади.
Ад.: Ўзбекистон Республикасида имтиёз-ли пенсия таъминоти тўғрисида [норматив ҳужжатлар тўплами], Т., 1994; Узбекистан Республикасининг Давлат пенсия таъминоти тўғрисидаги қонунга шар\лар, Т., 1996.
Носир Муҳаммаджонов, Йўлдош Турсунов.
НОДАВЛАТ СЕКТОРИ - миллий иқтисодиётнинг давлат тасарруфида бўлмаган соҳалари. Н.с. Ғарб мамлакат-ларида приват, яъни хусусий сектор деб юритилади. Ўзбекистонда хусусий кор-хоналар, қўшма корхоналар, ширкат-лар, кооперативлар, хўжалик уюшма-лари, акциядорлик жамиятлари, фермер ва деҳқон хўжаликлари Н.с.га ки-ритилган. У хусусий мулкнинг устуворлиги б-н ажралиб туради ва унинг миллий иқтисодиётдаги ҳисса-си турли мамлакатларда турлича. Н.с. корхоналари, биринчидан, ўзаро бо-зор алоқалари ўрнатса, иккинчидан, давлат сектори б-н боғланиб, турли ресурслар ва хизматларни сотиб олади. Н.с. хўжаликнинг ҳамма жабҳаларида мавжуд бўлиб, савдо-сотиқ, хизмат кўрсатиш, қ.х., транспорт, қурилиш, истеъмол буюмлари и.ч.да етакчилик қилади, аммо базавий тармоқларда унинг ҳиссаси нисбатан кичик. Н.с. иқтисодиётнинг эркин, давлат арала-шувидан холи соҳаси сифатида бозор қоидаларига биноан ривожланади. Бу ерда и.ч. стратегиясини бозордаги та-лаб ва таклиф нисбати белгилаб бера-ди. Н.с.да даромадлар эркин тақсимла-ниб ўзлаштирилади. Н.с. ўз товарлари-ни давлат буюртмаларига биноан (бозор нархини ҳисобга олиб), давлат секторига сотади, давлат секторидан эса керакли товар ва хизматларни ке-

нодим
лишилган нархда сотиб олади. Н.с. эр-кин бўлганидан унга иқтисодий фао-лиятни хилма-хиллиги хос. Н.с.нинг иқтисодиётдаги ҳиссаси шу сектор кор-хоналарида жамғариш юз бериб, даро-мадлар инвестицияга йўналтирилиши натижасида и.ч.нинг кенгайиши ва дав-лат мулкининг хусусийлаштирилиши туфайли корхоналарнинг Н.с.га ўтиши йўли б-н ўсади. Бу ҳисса 4 кўрсаткичга биноан аниқланади: ялпи ички маҳсу-лот (ЯИМ), ишловчилар сони, капитал маблағлар ва асосий капитал (фонд) микдори кўрсаткичлари. Булар орасида асосийси — Н.с.нинг ЯИМ дага ҳиссаси ҳисобланади. Ўзбекистон иқтисодиётида Н.с. ҳиссаси 2000 й.да ялпи ички маҳсулотнинг 70,2% ни, банд бўлганлар сонининг 76% ни, кор-хоналар сони бўйича, 87,7% ни таш-кил этди (1995 й.да тегишлича 67,0, 63,9, 78,3%).
Аҳмаджон Ўлмасов.
НОДИМ Намангоний (тахаллуси; асл исм-шарифи Сулаймонхўжа Улуғхўжа ўғли) (1844 — Наманган —1910) — шоир. Саидқулибек мадрасасида таҳсил кўрган. Араб, форс тилларини ўрган-ган. Қўқон ва Тошкентда бўлган, фан-техника янгиликла-ри, рус маданияти. адабий ва маданий доиралари       б-н яқиндан танишган. Бухоро, Самарканд (1899),     Туркия, Миср, Арабистон (1902—03)га саёҳат қилган. Навоийдан ўрганган, ғазалла-рига тахмис, нази-
ралар ёзган. Муқимий, Муҳйи, Фур-қат, Завқий, Муҳаййир, Шавқий каби шоирлар б-н яқин дўст бўлиб, ижодий ҳамкорлик қилган, улар шеърларига мухаммаслар боғлаган. Мумтоз шеъри-ятнинг барча жанрларида, туркий ва форсийда ижод қилган. Ғазалларида инсон гўзаллиги, муҳаббат ва вафо, аёллар эркини куйлаган («Соғиндим мен, соғиндингми?», «Мактуби муҳаб-бат услуб» ва б.), она-Ватан табиати, унинг гўзаллигини тараннум этган, халқ ҳаётини реалистик акс эттирган, ижтимоий иллатларни фош этган, маъ-рифатпарварлик ғояларини илгари сур-ган («Баҳор айёми келди», «Давр жав-ридин...», «Баёни дар сафари Тошканд» ва б.). «Шикояти пахта» шеърида қиш-лоқ меҳнаткашларининг ачинарли ҳаётини тасвирлаган.
Ҳажвий асарларида мактанчоқ, мута-каббир бойлар, чор амалдорлари тан-қид қилинган («Дар мазаммати замона»,

«Дар шикояти қози» каби). Юмористик асарлар ёзган («Без-гак» ва б.).
Н. нинг шеърла-ри «Туркистон ви-лоятининг газе-яш»да босилган. Ўзи тузган «Баёзи Нодим»нинг му-каммал нусхаси Ўзбекистон ФА Шарқшунослик ин-тида сақланади (инв. №4179).
Ас: Танланган шеърлар, Т., 1964.
Ад.: Каримов F. К., Узбек адабиёти та-рихи, 3-китоб, Т., 1987; Қайюмов П., Тазкираи Қайюмий, 2-дафтар, Т., 1998.
Бегали Қосимов.
НОДИР ДЕВОНБЕГИ МАДРАСАСИ -Бухородаги меъморий ёдгорлик. Бухоро хони Имомқулихоннчнг вазири Нодир девонбеги (Нодир мирзо Тоғай ибн Сул-тон) қурдирган (1622—23). Н.д.м. Лаби-ҳовуз ансамблинит шарқий қисмида жойлашган. Дастлаб карвонсарой сифа-тида қурилган, хоннинг қарори б-н мад-расага айлантирилган. Унда мадрасалар-га хос айвон, масжид ва катта дарсхона йўқ, ҳовли атрофи 4 томондан 2 қават-ли кичик ҳужралар б-н ўралган. Ҳужра-ларга ўймакори усулида безатилган эшиклар, эшиклар тепасидаги тобадон-га панжаралар ўрнатилган. Ҳовлига пи-шик ғишт ётқизилган. Бош тарзи май-донга қараган. Олд томонида ҳовуз бор. Пештоғи ўзига хос маҳобатли ва серҳа-шамдир. Ундаги ўсимликсимон нақшлар орасида куёшга интилаётган афсонавий хумо куши ва буғунинг ўтлаб юрган тас-вири кошинкори безаклари ёрқин бўёқларда акс эттирилган. Ҳошиялари-Мадраса пештоғи.

Нодир      девонбеги       мадрасаси   ҳовлиси (Бухоро).
га, китобасига арабий ёзувлар битилган. Устунгўшаси бурамасимон. Пештоғининг 2 ён қанотидаги 2 қаватли 3 тадан чуқур равоқли пешайвон алоқида зеб бериб пардозланган. Бурчакларидаги 2 гулдас-та равокдардаги накшлар б-н ўзаро уй-ғунлашган. Мадраса тарҳи 52x49 м, ҳовли 34 хЗО м. Н.д.м. бир неча марта таъмир-ланиб, гумбаз, равоқ ва деворларидаги намлик йўқотилиб, бузилиб кетган ҳуж-ралари қайта тикланди. Самарканд ва Бухоро усталарининг саъй-ҳаракатлари б-н бош тарзи кайта жилоланди. НОДИР ДЕВОНБЕГИ МАДРАСАСИ — Самарканддаги меъморий ёдгорлик (1630—31). Нодир девонбеги маблағига қурилган. Хожа Аҳрор хонакохи ёнида жойлашганлигидан баъзан халк орасида Хожа Аҳрор мадрасаси ҳамда қуёш ва шерлар тасвири туширилгани учун кичик Шердор Мадраса номи б-н ҳам юритилади. Н.д.м. бир қаватли, ҳов-лисининг 2 томонида айвон, ҳужралар, масжид ва дарсхона жойлашган. Бош тарзидаги пештоқ айвон безакларига ўзаро уйғунлаштириб феруза, яшил ва сариқ рангларда майда ва жимжима-дор нақшлар б-н нафис безатилган. Гумбаз ости тоқи ва багаллари безаги-да устанинг ижодий эркинлиги кўзга ташланади. А. Ҳаққулов бошчилигида таъмирланган (1980). НОДИР ДЕВОНБЕГИ ХОНАҚОҲИ -Бухородаги меъморий ёдгорлик. Бухоро хони Имомқулихоннпнт вазири Нодир девонбеги (Нодир мирзо Тоғай ибн Султон) қурдирган (1620—21). Лабиҳо-вуз ансамблидатм ҳовуз б-н бирга бунёд этилган. Пештоғи ҳашаматли, равоғи-нинг қаноси анча баланд, улуғвор, айрим ерларида кошинларнинг парча-лари сакланиб колган. 2 томонидаги таги қиррали гулдаста-мезаналар олд кўринишига салобат беради. Хонақоҳ-нинг 2 ёнидан ҳам ҳужраларга кирила-диган эшиклари бўлган. Деворлари бир неча бор таъмирлангани (1914—16 й.лар-да Бухоронинг охирги амири Сайид Олимхон томонидан таъмирланган) дан асл кўриниши ўзгарган. Н.д.х. сим-метриктарқли (27,5Х25 м), киравериш-

Нодир девонбеги хонақоҳининг олд кўрини-
ши.
да айвон, хонақоҳ (11,2 xll,2 м) ва унинг ён томонларида 2 қаватли дар-вишлар ётоғи бўлган. Гулдасталар ичи-даги айлана зина б-н бино тепасига чиқилади. Хонақоҳ улкан гумбазли, деворларига тахмонлар ишланган. Ун-даги серҳашам нақшлар сакланмаган. Пештоқ равоғидаги 3 тобадонни ганч-кори панжаралар безаган. Н.д.х.нингҳоз. кўриниши ўзгариб муҳташам, салобат-ли, куркам иншоотга айлантирилган. НОДИР МЕТАЛЛАР, сийрак ме-таллар — қ. Нодир элементлар. НОДИР МЕТАЛЛАРНИНГ ҚО-ТИШМАЛАРИ — нодир элементлар б-н бошқа элементларни қўшиб су-юқлантириш натижасида ҳосил бўла-диган қотишмалар. Н.м.қ. учун умумий хоссалар — иссиқбардошлик, корро-зиябардошлик, оловбардошлик ва б. Энг кўп ишлатиладиган Н.м.қ. жум-ласига ванадий қотишмалари, вольфрам қотишмалари, молибден қотишма-лари, ниобий қотишмалари, рений қотишмалари, тантал қотишмалари, цирконий қотишмалари ва б. киради. Бу қотишмалар машинасозлик, ас-бобсозлик, ракетасозлик ва саноат-нинг кўпгина бошқа тармоқларида ишлатилади.
НОДИР ЭЛЕМЕНТЛАР, сийрак элементлар — ер қатламида жуда кам учрайдиган элементларнинг шарт-ли номи. Улар 45 га яқин металлдан иборат. Чунончи: литий (Li), рубидий (Rb), цезий (Cs), бериллий (Be), радий (Ra), галлий (Ga), индий (In), таллий (TI), германий (Ge), ванадий (V), ниобий (Nb), тантал (Та), селен (Se), теллур (Те), полоний (Ро), молибден (Мо), вольфрам (W), рений (Re), скандий (Sc), иттрий (Y), лантан (La) ва 14 лантаноид, актиний (Ас), торий (Тп), протактиний (Ра), уран (U) ва инерт газлар. Н.э. нисбатан янги ёки нисбатан кам ўзлаштирил-ган элементлардир. Н.э. нинг аксариси Ер пустила   оз,   баъзилари   кўп   уч-

райди, ҳатто уларнинг Ер пўстидаги микдори турмуш-да ва техникада энг кўп қўлланадиган элементларни-кидан анча ортиқ эканлиги маълум. Мае, бир вақтлар «нодир» ҳисобланган титан . элементининг Ер пўстидаги микдори табиатдаги углерод, азот каби элементларники-дан анча ортикдир. Барча Н.э. Ер пўстининг масса жиҳати-дан 0,2%ини ташкил қила-ди. Тоғ жинсининг 1 т сида ўртача 65 г литий, 46 г церий, 150 г ванадий, 220 г цирконий бўлади. Н.э. кўпинча, Ер пустида 2 та, 3 та, 4 та элемент б-н бирга учрайди. Мае, 1 гуруҳга мансуб Li, Rb, Cs III гуруҳга оид Se, Y каби нодир-ер элементлари б-н, IV гуруҳ-га оид Ge Zr б-н, V гуруҳга оид Nb Та б-н, IV гуруҳ элементи — Мо эса W б-н биргаликда учрайди.
Ўрта Осиёдаги Н.э.нинг деярли бар-часи таркиби мураккаб рудаларда учрайди. Ангрен конидан қазиб олинади-ган кумир таркибида галлий, германий, ванадий, молибден, рений элементлари мавжуд. Олмалиқдаги Қалмоққир металл конидаги рудалар таркибида эса молибден, рений каби Н.э. учрайди. Бу элементлар жуда оз миқдорда булганлиги сабабли уларни бойитиш ва ажратиб олишнинг сама-рали усуллари ва технологиялари ҳозирча ишлаб чиқилмаган. «Қизил-қумнодирметаллолтин» концернига қарашли ҳудудларда уран ва б. актиноид элементлар бор. Айни вақтда саноат миқёсида фақат уран бирикмалари ажратиб олинади. Н.э.дан халқ хўжалиги-да муҳим аҳамиятга эга бўлган қотиш-малар олишда, оптик асбоблар ва б. ясашда кенг фойдаланилади.
Ад.\ Далимов Т. Н., Шаякубов Т. Ш., Троцкий В. И. ва б., Геология и полезные ископаемые республики Узбекистан, Т., 1998;Букин В. И., Ичумнов М. С, Сафонов В. В., Переработка производственных отходов и вторичных ресурсов, со-держащых редкие, благородные и цветные металлы, М., 2002.
Омонулла Хўжаев.
НОДИРА (тахаллуси; исми Мохларой-им) (1792, Андижон —1842, Қўқон) — шоира, маърифатпарвар ва давлат арбоби. «Комила» ва «Макнуна» тахал-луслари б-н ҳам шеърлар ёзган. Отаси Андижон қокими Раҳмонқулбий — минг қабиласидан, Фарғона ҳукмдори Олимхоннинг тоғаси.
Олимхон укаси Умархонга Марғилон ҳокимлигини беради ва уни 1807 й.да Н.га уйлантиради. Н.шу хонадонда

шеър езишни машқ қилади, шоира Увайсий б-н танишади, уни муаллима сифатида саройга таклиф этади. Н.нинг турмуш йўлдоши Амир Умархон ҳам Амирий тахаллусида ижод қилган.
1822 й.да Умархон вафот этиб, унинг ўғли, 14 ёшли Муҳаммад Алихон (Маъ-далихон) тахтга кўтарилди. Лекин дав-латни, асосан, Н.нинг ўзи идора қил-ди. У маданият ва санъатни ривожлан-тиришга интилди. Н.нинг замондоши қози Абдунаби Хотифнинг тамомлан-май қолган воқеабанд достонида Н.нинг ҳаёти ва ижтимоий фаолияти ишонарли далиллар б-н кўрсатиб бе-рилган: «Асар ёзишдан мақсадим Н.нинг оқила, фаҳмли, илм ва сўзнинг қадрига етадиган донишманд аёл экан-лигини кўрсатишдир... Умархон вафо-тидан сўнг бу иффат садафининг ин-жуси кунларни хасрату фироқ б-н шу тариқа ўтишини ношукурлик деб бил-ди. У гулистондек Чаҳорчаман боғига бориб, Фарғона, Тошкент, Хўжанд, Андижон ва б. шаҳарлардан фозиллар, олимлар, хаттотлар, наққошларни ўз хизматига чақиртириб келди». Н. бир неча китобларни кўчиртирди ва шоир-ларни янги-янги асарлар ёзишга таш-виққилди. Шоира девонларнинг чирой-ли ёзилиши, муқовасининг безатили-шини ўзи шахсан кўздан кечириб тур-ган. У яхши ишлаган котибларга тилла калам, кумуш қаламдон бериб, уларни «Заррин қалам»лик мансабига кўтарган.
Н. бозор ва расталар, маежид ва мадрасалар, карвонсаройлар қурили-шига эътибор берган. Гўристони ка-лондаги Мадрасаи Чалпак, Тақагар-лик растасидаги Мох^аройим мадра-сасини бино эттирган. Бухоро амири Насрулло 1842 й.да Қўқонга бости-риб кириб, Маъдалихонни, укаси Султон Маҳмудхонни, 14 яшар ўғли Муҳаммад Аминхонни ва Н.ни фожи-али равишда ўлдиради.
Н.нинг адабий мероси ўз ғоявий-ба-диий аҳамияти нуқтаи назаридан мум-тоз шеъриятнинг гўзал намуналаридан-дир. Унинг тула бўлмаган узбекча де-вони Узбекистан ФА Шарқшунослик ин-ти фондида сацланади (инв.№ 4132). Девонга Н.нинг 109 (ёки 1704 мисра) газали киритилган. Н.нинг узи ёзган де-бочада таржимаи ҳолига оид баъзи му-ҳим маълумотлар берилган. 19-а.дакўчи-рилган, ҳоз. Узбекистан ФА Тарих му-зейи архивида сақланаётган девонда Н.нинг «Комила» тахаллуси б-н ёзган 19 (328 мисра) ғазали борлиги аникланган. 1962 й.да Наманганда шоиранинг мукам-мал девони топилди. Узбекистан ФА Алишер Навоий номидаги давлат ада-биёт музейида сакланаётган (инв. № 313) бу девон шоиранинг меросини

тўлиқ қамраб олган, дейиш мумкин. Бунда шоира ёзган дебоча мукаммал берилган. Девонда шоиранинг «Ноди-ра» тахаллуси б-н ёзган 180 шеъри жамланган (шулардан 136 таси узбек тилида, 44 таси тожик тилида). Жумла-дан, 11 мухаммас, 2 мусаддас, 1 му-самман, 1 таржиъбанд, 1 таркиббанд ва 1 фироқнома ҳам бор. Узбекистан ФА Шарқшунослик ин-ти фондида Н.нинг «Макнуна» тахаллуси б-н ёзил-ган, 333 ғазалдан иборат бир девони мавжуд (инв. № 7766). Бугунги кунда биз Н.нинг узбек ва форс-тожик тил-ларида яратган 10 минг мисрага яқин лирик меросига эгамиз.
Н. шеъриятининг асосини лирика ташкил этади. Н. муҳаббат, садоқат ва вафо куйчисидир. У гўзаллик ва садо-қатни, Шарқ хотин-қизларининг дард-аламлари, оҳу фиғонларини куйлади. Шоира ўзини ишқ ойнаси деб атар экан, бу ойнада инсоннинг ҳаётга умид б-н қараши, эзгу истаклари ва орзуси акс этган. У муҳаббат Аллоҳ томони-дан инсонлар қалбига солинган мангу ёғду эканлигини куйлади:
Муҳаббатсиз киши одам эмасдур, Гар одамсан, муҳаббат ихтиёр эт!
Н.нинг муҳаббат тушунчаси чуқур ижтимоий мазмун касб этади. Муҳаб-бат шахсий туйғулар доирасидан юқори кўтарилиб, одамийликни чуқур идрок қилиш воситасига айлантирилади. Н. инсоннинг энг юксак фазилати вафо-дорликда деб билади. Шоиранинг форс-тожик тилидаги м е б о ш радифли газа-лида вафо мавзуи кенг доирада калам-га олинади.
Шоира ҳиммат, сабр, қаноат, номус, ҳаё каби хислатларни маърифат, яъни Худо васлига эришишни яқинлашти-рувчи манзиллар сифатида қайд этади, одам ана шу шарафли хислатларни ўз руҳига мукаммал сингдириб оли-ши ва уни собиткадамлик б-н кўнгил ганжинасида асрамоғини образли қилиб тасвирлайди. Одамзод шу сифат-лардан махрум бўлар экан, у риё йўлига кириб кетади.
Н. ўз ижодида дунёвийлик б-н бир қаторда тасаввуфнинг нақшбандия йўналишига асосланган бир бутунлик оркали инсоннинг жамият ва табиат-га муносабатини ҳам, илоҳий муҳаб-бат йўлидаги руҳий дунёсини ҳам жуда гўзал ва жонли мисраларда ифодалаб беради. Н. шеърларида ислом руҳи, та-саввуф таълими ва ҳаёт фалсафасини чуқур идрок этган ҳолда ҳаётга ҳамма вақт умидбахш нигоҳ б-н қарайди ва ундан яхшилик уруғини қидиради. Н. саройда яшаса ҳам, ўзини маънавий жиҳатдан бахтиёр ҳисоблай олмас эди.

Нодира (Рассом Ш. Ҳасанова асари, 1947).
Шунинг учун ҳам у ғазалларидан би-рида: «Мени салтанат маснадида кўриб, гумон этманг айшу фарогат б-н»,   дейди.
Н. олимлар, шоирлар, айниқса, шо-ираларни ўз ҳимоясига олган. Шоира ўз девонларининг «ҳамнишин олима афифалар, фозила ҳамсуҳбат шарифа-ларнинг маслаҳатлари ва ташаббусла-рига кўра жамлангани»ни ўзбекча де-вонига ёзган сўзбошисида қайд этиб ўтади.
Н. мумтоз шеъриятнинг мавжуд ҳамма жанрларида қалам тебратди. Унинг ўзбекча ва форсийча-тожикча газаллари арузнинг турли вазнларида 5, 7, 9, 13, ҳатто 18 байтли ҳажмда яратилган. Шоира ғазалларининг асо-сий қисми 7—9 байтлидир. Н. мумтоз адабиёт анъаналарини қунт ва ихлос б-н давом эттирган. Навоий, Фузулий, Бедил ғазалларига мухаммаслар боғла-ган. Н. ўз ғазалларида кўпроқ «мукар-рар» (сўзнинг такрорланиб келиши) ва «қўш мукаррар» усулларидан фойда-ланган. Асарларида талмеҳ, мажоз, таш-беҳ, истиора, тазод, тадриж, ташхис, интоқ каби бадиий воситалар маҳорат б-н қўлланган.
Н. форс-тожик тилида ҳам гўзал, таъсирчан шеърлар ёзган. Улар ҳам мазмун ва бадиий маҳорат жиҳатдан ўзбек тилидаги ғазалларидек юксак даража-да ёзилган бўлиб, шоира ижодини яна ҳам кенг ва тўлароқ ўрганишда муҳим роль ўйнайди.
Н. ижодига бўлган қизиқиш шоира қаётлик давридаёқ бошланган. Машҳур шоира Дилшод (1800—1905) Н.га мах-

сус ғазаллар бағишлаб, уни «илм-адаб i ва назм осмонининг юлдузи, ушшоқ-лари ғазалхони, шакар сочувчи булбул» деб таърифлайди. Н. ғазалларига жуда ' кўп шоирлар назиралар ёзганлар, мухаммас боғлаганлар. Ўзбек адабиётида ва саҳнада Н.нинг бадиий образи яра-тилди. Ҳ. Раззоқовнинг «Нодира», Ту-роб Тўланинг «Нодирабегим» мусиқа-ли драмалари саҳналаштирилди. Комил Ёрматов ва М. Мелькумовларнинг сце-нарийси асосида «Нодирабегим» филь-ми яратилди. Шоира асарлари рус ва б. чет тилларга таржима қилинган. Fa-заллари ўзбек мақомлари ва халқ куй-ларига солинган. Ўзбекистоннинг ша-ҳар ва қишлоқларида кўплаб кўчалар, кинотеатр, мактаб ва кутубхоналар Н. номи б-н юритилади.
Ас: Шеърлар, Т., 1958; Девон, Т., 1963; Асарлар (2 ж.ли), 1-ж., Т., 1968; 2-ж., 1-2-китоб, Т., 1971; Девон (форс-тожик тилидаги ғазаллар), Душанба, 1967; Увайсий ва Нодира, Т.,  1994.
Ад.: Жалолов Т., Узбек шоиралари, 1-китоб, 2-нашр, Т., 1970; Абдуллаев В., Узбек адабиёти тарихи, 2-китоб, 1967; Қа-юмов А., Қўқон адабий муҳити, Т., 1961; Қодирова М., Давр Нодираси (Нодира-нинг ҳаёт ва ижод йўли), Т., 1991; Маъна-вият юлдузлари, Т., 2001.
Маҳбуба Қодирова.
НОДИР-ЕР ЭЛЕМЕНТЛАРИ,   с и й -
рак-ер элементлари —Менделеев даврий системасининг 111 гуруҳи-да жойлашган кимёвий элементлар: иттрий Y, лантан La ва 14 та лантано-идлар. Баъзан скандий Sc ни ҳам шу элементлар жумласига киритилади. Н.-ер э. табиатда ўзаро бирга учрайди, кимёвий хоссалари ҳам ўхшаш. Кумуш каби оқ, ҳаво кислороди таъсирида оксид парда ҳосил қилганлиги сабаб-ли қораяди. 2 гуруҳчага бўлинади: церий гуруҳчаси (La, Ce, Pr, Nd, Sm, Eu) ва иттрий гуруҳчаси (Y, Gd, Tb, Dy, Ho, Er,Tm, Yb, Lu). НОДИРОВ Бозорбой (1937.7.4, Нукус) — қорақалпоқ хонандаси (драма-тик тенор). Кррақалпоғистон (1977) ва Узбекистан (1982) халқ артисти. Куч-ли ва жарангдор овоз соҳиби. Нукус санъат бил им юртида ўқитувчи (1969 й.дан), Бердақ номидаги мусиқали драма ва комедия театрида яккахон хо-нанда (1975—93). Опера саҳнасида Онегин (П. Чайковский, «Онегин»), Але-ко («Алеко», С.Рахманинов), Жосус («Ажиниёз», Н.Муҳаммаддинов) каби ролларни ижро этган. Концерт репер-туаридан қорақалпоқ халқ («Жети аси-рим», «Гулзар», «Тарлан», «Ниго-рим» ва б.) ва бастакорлар («Элим бор», «Жигирма бесте», «Халқим», «Туган жерге», К. Абдуллаев ва б.) қўшикдари ўрин олган. Бердақ номи-

даги Қорақалпоғистон Давлат мукофо-ти лауреати (1987).
НОДИРОВ Турди (1936.5.10, Тошкент) — кинореж.-оператор. Ўзбекистонда хизмат кўрсатган санъат арбоби (1973). Москва кинематография ин-тини тугат-ган (1959). «Ўзбекфильм»да оператор (1959—61), Узбекистан илмий-оммабоп ва ҳужжатли фильмлар киностудияси-да реж.-оператор (1961—86), директор (1976—86). 1989—2002 й.лар «Узбекистан видеомаркази» да реж.-оператор, 2002 й.дан Узбекистан кино арбоблари бирлашмаси раисининг биринчи ўрин-босари. Ижодий фаолиятини 1959 й. «Маҳаллада дув-дув ran» фильмига опе-раторлик қилишдан бошлаган. «Занго-ри олов кишилари» ҳужжатли фильми (1960) Н.нинг ҳужжатли кинодаги биринчи ишидир. У ўз ижоди давомида 130 дан ортиқ илмий-оммабоп ва ҳужжат-ли фильмлар яратди («Салом, баҳор», «Олтин тўй», «Тожихон билан учра-шув», «Аския», «Регистон», «Ўн уч қал-дирғоч», «Канадада саккиз кун», «Олтин Бенгалия», «Халқ ўйинлари» ва б.). Операторга хос кузатувчанлик, воқе-ликка ижодий ёндашув, ҳозиржавоб-лик, лавҳадаги ҳар бир эпизодни тез илғаб олиш, суратга олиш жараёнида импровизация б-н ишлаш Н, ижодига хосдир. Ҳамза номидаги Узбекистон Давлат мукофоти лауреати (1975). НОДИР-УЗЛАТ, Маҳжур, Ша-риф (тахаллуслари; исми Мухаммад Шариф) (1743 — ҳоз. Косонсой тума-ни — ?, тахм. Қўқон) — шоир ва хат-тот. Косонда ўқиб, савод чиқарган, котиблик қилган. Сўнг Қўқонга келган ва шу ерда яшаб крлган. Нодира уни ўз паноҳига олиб, саройда хаттот этиб тайинлаган. Н.-У. туркий ва форсийда ижод қилган, ғазал, маснавий, рубо-ий, мувашшах, таржиъбанд, таърих, ўлан жанрларида 13 минг мисрадан кўпроқ шеърлар хамда «Ҳафт гулшан» достонини (1824—25) ёзган. Лирикаси, асосан, ишқий-фалсафий шеърлардан иборат. Халқ оғзаки ижоди б-н ёзма ада-биёт алоқалари унинг ўланларида ёрқин акс этган. Девон тузган. «Ҳафт гулшан» достони Нодирага бағишлан-ган. Асар 5842 мисра — қамд, наът, чаҳор ёр таърифи, шоир ахволи ва дос-тоннинг ёзилиш сабаблари баёни (ки-риш) хамда 7 мустақил шеърий ҳико-ядан иборат. Асарда малика Нодира-нинг мамлакат ободончилиги ва илм-фан ривожига қўшган ҳиссаси, унинг юксак инсоний фазилатлари акс этти-рилган. Шунингдек, бахтли ҳаёт ва одил шоҳ ғоялари илгари сурилган. Достонда бош мавзу — севги, садоқат тасвири биринчи ўринда туради. «Ҳафт

гулшан» ҳамда Девоннинг қўлёзма ва тошбосма нусхалари Қўқон адабиёт музейи (инв. № 1462, 88), Узбекистон ФА Шарқшунослик ин-ти (инв. №1801, 10114) фондида сақланади.
Ас: Ҳафт гулшан, Т., 1961.
Ад.: Қаюмов А., Қўқон адабий муҳити, Т., 1961; Узбек адабиёти тарихи. [5 ж.ли], 4-ж., 1978; Ғафуржонова Т., Нодир ва унинг «Ҳафт гулшан» достони, Т., 1982.
НОДИРШОҲ Афшор (1688.22.10, Де-регёз — 1747.20.6, Хабушон) — Эрон шоқи (1736—47), кизилбошлиларнит афшор қавмидан бўлган. Хуросонда ҳар-бий қўмондон сифатида ўз фаолиятини бошлаган. 1726 й.да сафавийлар шоҳи Тахмасп II (ҳукмронлик даври: 1722— 32)нинг ҳарбий хизматига ўтиб, Маш-ҳаддан афғонларни қувиб чиқарган. Ҳиротдаги афғонларнинг абдал ва Ху-росондаги туркман қабилаларига қар-ши курашда ғолиб келган (1729). Эрон-ни босиб олиш учун уруш бошлаган Усмонли турк султонлигига қарши са-марали кураши Н.нинг нуфузини оширган (1730—31). Тахмасп II ни тахт-дан ағдариб, унинг ўғли Аббос III ни шоҳ, ўзини эса унга ҳомий (регент) деб эълон қилган (1732). Турклар б-н уруш тугагач, Эрон шоҳи бўлган (1736). Н. Сафавийлар давлати ўрнида Эрон-да марказлашган йирик давлатга асос-ланган империя ташкил қилган. Қўшни давлатларга қарши талончилик юриш-лари ўтказиб, Арманистон, Озарбай-жон, Грузия, Доғистон, Афғонистон, Белужистон, Урта Осиёнинг катта кис-ми, Шим. Ҳиндистонни босиб олган. Бухоро хонлигига қарши унинг юри-ши дастлаб муваффақиятсиз тугайди. Н.нинг катта ўғли Ризоқули мирза 1200 кишилик лашкари б-н Амударёдан ўтиб, Қаршини қамал қилган. Мухаммад Ҳакимбий оталиқ ва Бухоро хони Абулфайзхон шаҳар ичида туриб душ-манга қарши курашганлар. Бухоролик-ларнинг иттифоқчиси Хива хони Эл-барс (ҳукмронлик даври: 1728—1740) катта қўшин б-н етиб келгач, Ризоқу-ли мирза шошилинч сулҳ тузади ва ор-қага қайтади (1736). Бироқ Н.нинг ўзи катта қўшинга бош бўлгач, Балхни эгаллаб, Бухоро устига юриш қилга-нида уни Муҳаммад Ҳакимбий ва ўғли Муҳаммад Рахим қўллаб-қувватлайди (1740). Бухоро устидан сиёсий ҳокими-ят ўрнатилгач, у Хива хонлигига қар-ши юриш қилади. Хонқани эгаллаш пайтида Хива хони Элбарс ўлдирил-ган (1740). Н. ҳукмронлигига қарши Хива ва Бухорода бир неча марта қўзғо-лонлар кўтарилган. Эронда \ам ички низолар ва сарой фитналари кучаяди. Н. Хуросон ноиби, ўзининг жияни

Алиқулихон томонидан Машҳадда ўлди-рилган. Алиқулихон ўзини Одилшоҳ номи б-н шоқдеб эълон қилган. Н.нинг ўлими б-н Эрон давлатининг марказ-лаштириш жараёни тўхтаб қолган.
Ад.:   Мирза   Абдал'азим   Сами, Тарихи салатин-и мангитиййа, М., 1962.
Қаҳрамон Ражабов.
НОДИРШОҲ Муҳаммад (1883.9.4 — 1933.8.9) — Афғонистон подшоси (1929—33); 1973 й.гача Афғонистонда ҳукмронлик қилган сулола асосчиси. Афғонистоннинг мустақиллик уруши-да (1919) муқим роль ўйнаган (қ. Инг-лиз-афғон урушлари). 1919—24 й.ларда ҳарбий вазир, 1924—26 й.ларда Па-рижда элчи; 1926 й. истеъфога чиқиб Францияда яшаган. 1929 й. ватанига қайтиб Бачаи Сақога қарши курашга бошчилик қилган. 1929 й. окт.да Афғо-нистон подшоси (қироли) деб эълон қилинган. Суиқасд натижасида ўлди-рилган.
НОЕВКЛИД ГЕОМЕТРИЯЛАР - Евклид геометриясидан фарқли бўлган барча геометриялар. Мае, Лобачевский геометрияси, Риман геометрияси, Мин-ковский геометрияси ва қ. к. Текислик-да 9 та, фазода эса 27 та геометрия мав-жуд.
НОЗЕМАЛАР (Nosema) — микроспо-ридиялар типига мансуб бир ҳужайра-лилар уруғи. 120 га яқин тури бор. Ҳай-вон тўқималари, органлари ёки орга-низмини зарарлайди. Типик тури ипак қурти ноземаси споранти 2 ядроли спора ҳосил қилади. Тут ипак қуртида пеб-рина (қорасон) касаллиги пайдо қилиб, қуртларнинг ялпи қирилиб ке-тишига сабаб бўлади. Асалари ноземаси асаларида ичбуруғ пайдо қилади; арилар оиласининг ёппасига қирилиб кетишига сабаб бўлади. Одам ҳам нозематоз б-н зарарланиши ва ҳалок бўлиши мумкин.
НОЗИГАРДОН (форс. — бўйин беза-ги) — заргарлик буюми; аёлларнинг бўйинга тақадиган тақинчоғи. Н. мар-казий турунж, унинг 2 ёнидан 2 та дан 4 та мурабба шаклли, 1 тадан учбурчак шаклли япроқчаларнинг ўзаро 5—6 қаторли занжирлар б-н бир маромда маълум ораликда бирикишидан ҳосил бўлади; япроқчаларнинг ён томонла-рига балиқ ва б. шаклли шокилалар осилади. Турунж ва япроқчалар бир томонлама сиркори усулида ишланиб, ўсимликсимон нақшлар б-н безати-лади, баъзан кўзлар қадалади. Марка-зий турунжга бир-бирига қараб турган қанотларини ёзаётган икки қуш шак-ли ўрнатилади. Самарқандлик усталар ясаган Н. енгил кўринишга эга; турунж ва япроқчалар панжарали (тўрсимон)

нозикниҳол
Нозигардон (19-а., Бухоро).
усулда ясалиб, зиғираклар, баъзан фе-руза кўзлар б-н зийнатланган. НОЗИКНИҲОЛ, космос, космея (Cosmos) — мураккабгуллилар оила-сига мансуб бир ёки кўп йиллик ўтлар туркуми, экма гул тури. 25 тача тури Америкада учрайди. Бўйи 1 м ча, по-яси шохланган, барги қўш патсимон қирқилган; тўпгули узун гулбандли са-ватча, гуллари оқ, пушти, қизил, икки жинсли. Меваси тез тўкиладиган пис-тача. Уруғлари март—апр. бошларида очиқ ерга экилади. Ўзбекистонда Мек-сикадан олиб келинган бир йиллик қўшпатли H.(C.bipinnatus Cav.) ва са-риқ гулли Н. (С. sulphureus) манзарали ўсимлик сифатида баҳорда экилади. Гулзорларда ўстирилади, гулдасталар ясаш учун ишлатилади. НОЗИЛ, Нозил Хўжандий (та-халлуси; исм-шарифи Авазмуҳаммад ибни Ҳожимуҳаммад) (1788, Хўжанд — 1876, Қўқон) — шоир. Дастлабки маълумотни Хўжандца олгач, умрининг охиригача Қўқонда яшаган. Ўзбек ва тожик тилларида ижод қилган. Асарла-рининг мавзуи бой ва ранг-баранг. Хаж-вий асарлари Махмур ҳажвиясига ҳамо-ҳанг. Ҳажвий шеърларини «Ҳашвиёт-нома» китобига жамлаган. Асар 3297 мисра —100 ҳажвий шеър: 49 мухам-мас, 33 ғазал, 12 мусаддас, 3 рубоий, 1 мураббадан иборат. Шуларнинг 91 таси ўзбек тилида. Уларда амалдорлар, мак-кор шахслар, такаббур бойлар, майхўр-лик ва бангилик танқид қилинган.
Н. халқ мақоллари ва ҳикматли сўзларни тўплаб, тўртликлар яратган ва уларни «Зарбулмасал» деб номлаган. Асар узбек ва тожик тилларида. 3000 ирсолул масал рубоийни ўз ичига ол-ган. Унда одамийлик, меҳр-муҳаббат улуғланган, камчилик ва нуқсонлар танқид қилинган. Асардаги ҳикматли сўз ва мақолларнинг кўпчилиги Гул-

ханийда учрамайди. Н. асарлари қўлёзмалари Ўзбекистон ФА Шарқшу-нослик ин-тида (инв. №12080), Тожи-кистон ФА Шарқшунослик ин-тида (инв. №1033) сақланади.
Ад.\ Шодиев   Э.,   Алишер Навоий ва Хўжанд шоирлари, Т., 1981.
НОЗИМ Мулла Билол (1825, Ғулжа — 1899, Ёркент) — уйғур шоири. Ғулжа мадрасасида ўқиган. Хаттотлик қилган. Араб, форс тилларини яхши билган. ■ 1851 й. «Ғазалиёт»девонинитузган. Ман-жур-хитой босқинчиларига қарши 1864—67 й.лардаги Или қўзғолонига бағишланган «Китоби ғазот дар мулки Чин» («Чин империясидаги урушлар ҳақида китоб», 1876) тарихий достони-да уйғур халкининг миллий қаҳрамони Содир Полвон жасоратини мадҳ этган. Халқ ҳикояси асосида ёзилган «Чонг мўза Юсуфхон» («Чўққи кулоҳли Юсуф-хон», 1881) достони ва «Нозугум» (1882) қиссасида адолат ва эркин-лик, кишиларнинг бахт-саодат ва ёрқин келажак йўлидаги кураши акс этган. НОЗИМ ҲИКМАТ PAH (Nazim Hikmet Ran) (1902.20.1, Салоники - 1963.3.4, Москва) — турк шоири ва жамоат ар-боби. Турк шеъриятига янги ритм ва эр-кин шеър жанрини олиб кирган. Ҳар-бий-денгиз билим юртида ўқиган. «Қирқ ҳаромилар асири» шеъри (1920) Туркия-нинг мустамлакачилик кишанларига ту-шаётганига қарши ёзилгани учун инг-лизлар ва султон саройи томонидан таъ-киб этилган. Н. Ҳ. Р. шу йили инглизлар забт этган Истанбулни тарк этиб, Ана-толияга кўчиб ўтади. Ғарб давлатлари-нинг мустамлакачилик сиёсатига қарши кураш ғоялари таъсирида Москвага ке-либ (1922), Шарқ халклари меҳнаткаш-лари коммунистик ун-тида ўқийди. Ва-танига қайтгач (1924), адабий фаолият б-н шуғулланади. 1927 й. коммунистлар ва уларга маслакдош кишиларнинг кув-ғин қилиниши б-н Н. Ҳ. Р яна шўролар мамлакатига келади. Шоирнинг «Қуёш ичганлар қўшиғи» номли дастлабки шеъ-рий тўплами Бокуда чоп этилади (1928). Н. Ҳ. Р. будаврда В. В. Маяковскийэстети-каси таъсирида интим туйғулар тасви-ридан онгли равишда қочиб, минбар шеърият намуналарини яратади. Шу йили Туркияга қайтиб, газета таҳрири-ятида ишлайди, Н. Ҳ. Р. шу йилларда «835 сатр» (1929), «Варан-3» (1930), «Сасини йўқотган шаҳар» (1931) шеърий тўплам-лари, «Жиоконда ва Си-Я-у» (1929) романи, «Бенержи ўзини нега ўлдирди?» (1932) шеърий романи, «Бош чаноғи» (1932), «Унутилган одам» (1935) пьеса-ларини ёзиб, нафақат Туркия, балки ер юзида рўй бераётган мухим воқеаларга муносабат билдиришга уринади.

Н. Ҳ. Р. умрининг аксар қисмини қув-ғинда ўтказган ва жами 17 й. қамоқца яшаган. Шу даврда у 20-а.нинг ўзига хос поэтик тарихи
—
«Инсон манзара-
лари» (1941) эпо-
пеяси,  «Турмадан
хатлар»    шеърий
туркуми, «Бир сев-
ги афсонаси» (1965) ҳамда «Юсуф ва Зулайҳо» пьесаларини яратган.
1950 й. жаҳон жамоатчилиги Н. Ҳ. Р.нинг озод этилишига эришди. У яна шўролар мамлакатига кўчиб келиб (1951), адабий ва ижтимоий фаолият б-н шуғулланади. «Туркияда» (1952), «Анойи» (1955), «Бекат» (1958), «Тар-тюф-59» (1959), «Дамокл қиличи» (хо-тини С. Тулякова б-н ҳамкорликда, 1960) сингари пьесалар, шеър ва дос-тонлар ёзади.
Ўзбекистонда Н. Ҳ. Р. ижодига қизи-қиш 1928 й.даёқ бошланган. Ғафур Ғу-лом, Шайхзода, Миртемир ва б. Н. Ҳ. Р.нинг кўплаб асарларини узбек тили-га таржима қилган. «Туркия ҳақида ҳикоя» пьесаси ҳоз. Узбек миллий академик драма театрида, «Бир севги афсонаси» пьесаси асосидаги балет эса Навоий номидаги давлат академик кат-та театрида саҳналаштирилган.
Н. Ҳ. Р. Осиё ва Африка мамлакатла-ри ёзувчилари ҳаракатининг қатнаш-чиси, Жаҳон Тинчлик Кенгаши бюро-си (1951) ва ҳайъати (1959) аъзоси, Халқаро тинчлик мукофоти совриндо-ри (1950).
Ас: Шеърлар, Поэма, Пьеса, Т., 1953; Бир севги афсонаси, Т., 1955; 65 шеър, Т., 1962; Сурур [роман], Т., 1966; Инсон манзарала-ри, Т., 1982; Қон гапирмас [роман], Ошиқ булут [эртаклар], Т.,  1987.
Ад.: Бабаев   А.,   Назым Хикмет, М., 1957; Фиш  Р., Назым Хикмет, М„ 1968. Наим Каримов.
НОЗИМАХОНИМ (1870 - Тошкент
—
1924) — шоира. Узбек аёллари ора-
сидан чиққан биринчи журналист-
публицист.   Татар, араб ва форс тил
ларини ўрганган. Оренбург ва Қозон-
да чиқиб турган матбуотни мунтазам
кузатиб борган. Европа адабиёти ва
маданияти б-н таниш, эркпарварлик
ғояларидан баҳраманд бўлган. Ўзбек
ва форс мумтоз адабиётини, айниқ-
са,   Саъдий,   \офиз   асарларини
ўқиган.
Шеър ва мақолалари 1900 й.дан матбуотда босилган. 20 ёшларида шоира «бешёғочлик Нозимахоним» номи б-н машҳур бўлган. Тараққиёт,
нок

381
маърифат ва маданиятни ташвиқ этув-чи шеър ва манзумалари, жаҳолат, бидъат-хурофотни фош этувчи асарла-ри, замонасидаги ижтимоий тенгсиз-лик ва авж олган миллий истибдоддан кескин норозилик баён қилинган ўткир ҳажвий шеърлари «Шуҳрат», «Садойи Туркистон», «Тараққий» каби газ.ларда мунтазам чиқиб турган. Шоира меҳнат-каш халқнинг миллий озодлик ҳара-катини қўллаб-қувватлаган, хотин-қиз-ларнинг жамиятдаги роли ва ўрни ҳақида асарлар ёзган, жаҳолат ва зулм поймол этган узбек аёлининг миллий, инсоний ҳақ-ҳуқукларини талаб қилиб чиққан («Инсонга қанча эрк даркор?», «Илм ва маориф борасида бир-икки сўз», «Хотинлар ҳуқуқига оид» ва б.).
Н. шеърияти 1905—17 й.лар узбек адабиётининг етакчи тамойилларини аниклашда, 20-й.лар узбек шеърияти-нинг характерли хусусиятларини бел-гилашда муҳим аҳамиятга эга.
Ад.: Қосимов Б., Миллий уйғониш, Т., 2002.
НОЗИР (араб. — назоратчи) — 1) қилинаётган ҳаракатнинг тўғрилигини, қонун, қарор ва низомларнинг бажар-рилишини назорат қиладиган мансаб-дор шахе, инспектор; 2) Туркистонда 20-а. бошларига қадар меросни саклов-чи ҳомий; 3) БХСР ва ХХСРда вазир-ликни бошқарувчи масъул шахс — ва-зир. Н.лар киритилган ҳукумат Нозир-лар шўроси деб аталган ва у олий иж-роия қўмитаси саналган; 4) баъзи араб мамлакатлари (мае, Миср)да вилоят бошлиғи.
НОИНИЙ Бокияйи (16-а.нинг 2-ярми — 17-а.) — ўртаосиёлик созанда, шоир ва мусиқашунос. Ўрта Осиё ва Шим. Ҳиндистонда яшаган. Кавкабий Бухо-рийнинг издоши. Форс тилида битил-ган шеърий девон, фалсафий рисола ва «Замзамайи вахдат» («Муштарак на-волари») мусиқа рисоласи Ўзбекистон ФА Шарқшунослик ин-тида сакдана-ди (инв. №10266/11, тахм. 1654). Рисола дебоча, муқаддима, 6 боб ва хулоса-дан иборат. Унда мусулмон Шарқ ма-даниятида ривож топган Ўн икки ма-қом тизими (6 овоза, 24 шўъба, 48 гўша) ва ҳинд мумтоз мусиқа парда ту-зилмалари (6 рага, 30 рагини ва б.), мусиқа жанрлари (дубайт, пешрав, кор, амал, шунингдек, гита, ханд, хайал, фарси ва б.), мақом ва рагаларнинг мазмун доираси, ижро этиш шароит-лари (муайян вақти) масалалари ёри-тилган. Мазкур рисолада, айниқса, му-аллифнинг Ўрта Осиё ва Шим. Хинди-стон минтақалари мусиқа анъаналари-нинг ўзаро муносабатлари (яқинлиги) масаласига эътибори аҳамиятлидир.

НОИН-УЛА — ҳун зодагонлари қаб-ристони (мил. ав. 1-а. — мил. 1-а. боши). Шим. Мўғулистондаги Ноин-Ула тоғи-да (Улан Батордан 130 км шим.да) жойлашган. 1924—25 й.ларда археолог П. К. Козлов, кейинчалик МХР Фан-лар комитети томонидан қазишма иш-лари олиб борилган. Қабристонда 200 дан ортиқ квадрат шаклдаги катта мо-зорқўрғонлар (бал. 2 м гача) бор. Мо-зорқўрғонлардан ҳунлар даври мадани-ятини акс эттирувчи бой топилмалар чиққан. Бу даврда ҳун зодагонлари Хи-тойдаги Хань сулоласи б-н яқин мада-ний ва қариндошлик алоқаларида бўлганлар. Мозорқўрғонлардаги қабр-лар ходалардан ишланган. Қабрлардан ҳунларга тегишли қурол-яроғ, рўзғор ашёлари, кийим-кечак, санъат буюм-лари б-н бирга хитойликларга оид кўплаб жез, нефрит, усти локланган ёғоч буюмлар ва катта миқдорда ипак матолар топилган. Н.-У. дан чиққан юксак бадиий қимматга эга бўлган жун матолар, айниқса, диққатга сазовор; улар Бақтрия, Парфия, Кичик Осиё-дан келтирилган бўлиб, Шарқ б-н Ғарб ўртасида бу даврда Буюк ипак йўли ор-қали олиб борилган қизғин савдо ало-қалари натижасида ҳунларда пайдо бўлган.
НОЙИБ, н о и б (араб. — ўринбосар, ёрдамчи) — ўрта асрларда мусулмон давлатларида тобе ўлка ёки вилоят ҳокими. Н.лар, одатда, олий ҳукмдор-нинг ўринбосари ҳисобланган. 1) Ол-тин Ўрдада Н. хоннинг йирик вилоят-ларидаги ёрдамчиси (мае, Хоразмда). 2) Муҳаммад Хоразмшоҳ тўнғич фар-занди Жалолиддин Мангубердита Ғазни, Бомиён, Ғур, Буст, Такинобод, Замин Давор қамда қўшни Ҳинд ерларини бошқаришга берган. Бироқ, Жалолид-динни Урганчдан узоқлаштирмаслик мақсадида Қузбар Маликни номи зикр этилган мамлакатларга шаҳзоданинг Н.и этиб жўнатган. 3) Амир Темур сал-танатида соҳибқироннинг фарзандла-ри, неваралари, яқин сафдошлари тур-ли ўлка ва вилоятларга Н. этиб тайин-ланган. Н. унга ишониб топширилган ҳудуднинг сиёсий, иқтисодий, ижтимоий ҳолати учун масъул ҳисобланган. 4) Озарбайжонда Окт. тўнтаришидан (1917) олдинги маҳаллалар (магаллар) бошлиғи. 5) Туркия султонлигида қози ва мулла ўринбосари. 6) 20-а.да Н. ата-маси Эрон ва Афгонистонда турли ҳар-бий унвонларни англатган (мае, «ной-ебе аввал» — катта лейтенант, «нойебе сарҳанг» — подполковник).
 ад-дин Мухаммад ан-Насави, Жизнеописание султана Джалал ад-Дина Манкбурны, Баку, 1973.

НОК (Pyrus) — раъногулдошлар оила-сига мансуб барг тўкувчи дарахтлар ёки буталар туркуми, мевали дарахт. Евро-сиёнинг мўътадил ва субтропик мин-тақалари (Шарқий ва Кичик Осиё, Кавказ, Жан. Европа)да 60 га яқин тури учрайди. Ўрта Осиё, Россиянинг жану-би, Узоқ Шарқ, Украина, Белоруссия, Болтиқбўйи, Молдавияда 40 га яқин тури усади. Н. қадимий маданий ўсим-лик. Дастлаб Эрон ва Арманистонда маданийлаштирилган деган тахминлар бор. Европа мамлакатлари, Америка-нинг мўътадил иклимли ҳудудлари (ай-ниқса, АҚШ)да, Африка, Австралия, Жан. Шарқий Осиёда кўп экилади. Дунё бўйича уруғли мевалилар ичида (экил-ган майдони жиҳатидан олмадан ке-йин) 2-ўринда туради. Хитой, Италия, АҚШ, Испания, Туркияда нокзорлар кўп. Н.нинг маданий навлари оддий Н. ёки ўрмон Н.и (P. communis), қор Н. (Р. nivalis), Буасье Н. и (P. boissieriana), Коржинский Н.и (P. korshinskyi), қумокди ёки кечки Н. (P. serotina), yc-сурия Н.и (P. ussuriensis) ва б. турларга мансуб. Н.нинг оддий ёки урмон Н. тури кенг тарқалган. Ўзбекистонда Коржинский ноки мурут, олмурут (Р. Korshinskyi Litv.); туркман ноки (Р. turcmanica Maleg.) тоғ ён бағирларида ёввойи қолда усади. Н. дарахти 50—300 йилгача яшайди, буйи 15—20 м га ета-ди; шох-шаббаси ихчам, пирамида шаклида. Н. ёруғсевар, қурғоқчиликка ва совуққа уртача чидамли. Н. қумли, шўрланган ерлардан бошқа ҳамма жой-да яхши усади. Илдизи кам тармокли ўқ илдиз, асосий қисми тупроқнинг 20—80 см қатламида жойлашади. Барг-лари тухумсимон, туксиз, яшил, ял-тироқ, чети арра тишли. Гуллари оқ, баъзан пушти ёки кизил. Меваси турли шаклда, вазни 25—300 г, баъзан 500— 700 г, ранги сариқ, яшил, пушти, зар-ғалдоқ ва б. Меваси янгилигида ейила-ди, қоқи, жем, компот, мураббо қили-нади. Таркибида ўртача 80% сув, 10,4% канд, 0,3% органик кислоталар, 0,03% ошловчи моддалар, 2,6% клетчатка, 0,4% азотли моддалар, В, С витамин-лари, А провитамини бор. Асалшира-ли дарахт, айрим турлари ёғочидан мусиқа асбоблари ясалади.
Н. пайвандлаш йули б-н кўпайтири-лади; пайвандтаг ёввойи Н. ёки беҳи уруғларини ўстириб тайёрланади. Нокзорлар икки йиллик кўчатлардан бар-по этилади. Кучли пайвандтагга улан-ганлари 8x6 (7—6x4—2,5) м, пакана пайвандтагга уланганлари эса 6x4 м, 3,5x2,5 м схемада экилади. Купчилик Н. навлари қўшимча чангланишни та-

НОКАУТ
Нок: / — гулли шохчаси; 2 — нок навлари-дан Любимица Клаппа; 3 — Совға; 4 — Ку-лала; 5 — мева кесими; 6 — Тошкент ноки.
лаб этади. Шу сабабли чангловчи нав-лар аралаш экилади. Кўчати ўтқазил-гач, 5—6-йили ҳосилга киради, 20— 25-йилда тўлиқ ҳосил беради. Навига, парвариш қилинишига қараб ҳосилдор-лиги  100—250 ц/га.
Кузда ёки эрта баҳорда органик ва минерал ўғитлар б-н ўғитланади, ўсув даврида озиқлантирилади, суғорилади, қатор ва туп оралари культивация қилинади.
Асосий навлари: жаҳон бўйича Н.нинг 5 мингдан ортиқ навлари бор. Р. Р. Шредер номидаги Боғдорчилик, узумчилик ва виночилик и.т. ин-тида 20-а.нинг 50-й.ларидан бошлаб кўпги-на Н. навлари чиқарилган ва Ўзбекис-тонда 40 га яқин маҳаллий ва селекция навлари р-нлаштирилган. Саноат боғдорчилигида ёзги (Вильяме, Любимица Клаппа ва б.), кузги (Раъно, Бере-Боск, Зуҳра, Совға, Лесная красавица ва б.), қишки (Кулала, Ди-лафрўз, Кюре, Тошкент ноки, Оливье де Серр ва б.) навлари экилади.
Зар а р ку н а н д ал ар и : нок ва олма қурти, нок бити, нок канаси ва б. Касалл иклари — калмараз, ун-шудринг, чириш ва б.
Ад.: Сорта плодовых, субтропических, орехоплодовых культур и ягод, Т., 1968; Рибаков А. А., Остроухова С. А., Узбекистан мевачилиги, Т., 1967; Помология Узбекистана, Т.,  1983,
Султан Холназаров.
НОКАУТ (инг. knock — зарба, out — чет-латиш) — рақибининг берган зарбаси туфайли боксчининг бош айланиши, гарангсираш, баъзан ҳушини йўқотиш ҳолати. Н. ҳолатига тушган спортчи жан-гни давом эттира олмайди. Бокс учра-шуви давомида рақиблардан бирининг олган жароҳатидан қрн кетиши тўхта-

маса, ҳакам тиббиёт хо-димлари хулосасига кўра, унга нисбатан «техник Н.» эълон қилиши ва учрашувни тухтатиши мумкин. Жангни Н. б-н ютказ-ган боксчига, одатда, камида 3 ойгача мусо-бақаларда қатнашишга рухсат этшшайди. НОКДАУН (инг. knock — зарба, down — қула-тиш) — боксда рақи-бининг кучли зарбаси-дан боксчининг га-рангсиб, ўз ҳаракатла-рини бошқара олмай қолиши ва бир неча сония жангни давом эттиришга қодир эмаслиги. Бунда боксчи 10 сек. ичида (ҳакам «тўққиз»-гача санаганда) учрашувни давом эт-тириш ҳолатига кела олмаса, унинг ра-қиби нокаут б-н ғалаба қилган \исоб-ланади.
НОКТЮРН (франц. nocturne — тунги) — 1) 18-а. Европада, асосан, пуфлама ёки торли ва пуфлама созлар ансамбл-лари учун кечки очиқҳавода ижро эти-ладиган сюита шаклидаги кичик пье-салар туркуми (мае, В. Моцарт, Й. Гайдн асарлари); 2) 19-а.дан куйчан, лирик характердаги, кўпинча тун об-рази ва сокинлиги б-н йўғрилган му-сиқа асари. Секин ёки уртача суръатда бўлиб, ўрта қисми жонлироқ. Н.нинг илк намунаси фортепиано учун Ж. Филд (Англия) томонидан яратилган, Ф. Шопен ижодида етук бадиий ривож топган. Н. айрим чолғулар, шунингдек, ансамбль (А. Бородиннинг 2-торли квартетидаги Н.), оркестр (мае, К. Де-бюссининг Н.лари) учун ҳам ёзилган. Н. баъзан вокал мусиқада ҳам учрайди (Ж. Россини, М. Глинка ва б.). Узбекистан композиторларидан А. Козлов-скийнинг «Лола» Фаргона сюитасида, Г. Мушелнинг «Кашмир афсонаси» ба-летидаги Н.; X. Изомов, Б. Зейдман, С. Вареласларнинг фортепиано пьеса-лари, И. Акбаров, М. Юсуповларнинг вокал асарларидан Н. ва унинг хусуси-ятларидаги лавҳалар ўрин олган. НОЛА — мусиқа безакларицан бири. Ашула айтганда сўзнинг бир бўғинида овозни тебратиб чўзиш. Кўпроқ лирик куйлар ижросида қўлланилади. НОМ (мантиқда) — тил ифодаси. Предмет (атоқли Н.) ёки бир гуруҳ пред-метлар (умумий Н.)ни англатади. Бунда предмет кенг маънода тушунилади. Атоқ-ли Н.лар айрим предметларнинг Н.лари (мае, «Бобур», «Ўтган кунлар» муалли-фи) ҳамда бир гуруҳ предметларнинг умумлашган Н.ларига (мае, «инсони-

ят») бўлинади. Гурухлар Н.ини умумий Н. (мае, «инсон»)дан фарклаш лозим. Содда ёки элементар Н.лар ва мураккаб Н.лар бўлади. Содда Н.лар бошқа Н.лар-дан ёки тилнинг бошқа маъноли ифо-даларидан тузилмайди. Мураккаб Н.лар эса маъно касб этувчи қисмлардан ту-зилган бўлади («инсоният» — содда Н. бўлса, «хрзирги инсоният» мураккаб Н.). Формаллашган тилларда атоқли Н.ларнинг аналоги константадир; предметларнинг атоқли Н.ларига индивид константалар, гурухларнинт атоқли Н.ларига гуруҳ константалар мое бўла-ди. Н.лар ва улар б-н боғлиқ бўлган муносабатлар (аввало Н. б-н у ифода этадиган предмет уртасидаги муноса-бат)ни мантиқий семантика ўрганади. НОМА (форс. — хат, мактуб) — 1) хат, мактуб, фармон, ёзилган нарса; 2) ада-бий жанр; узбек ва форс мумтоз адаби-ётларида яратилган, реал ёки хаёлий-тўқима шахсга асосан шеърий мактуб тарзида ёзилган бадиий асар тури. Фах-риддин Гургоний (11-а.), Авҳадий (1274—1338), Хожа Имод Кирмоний (14-а.)лар форс адабиётида Н. жанрига асос солиб, уни ривожлантирганлар. Узбек мумтоз адабиётида Н. жанрининг пайдо бўлиши Хоразмий номи б-н боғлиқ. Унинг «Муҳаббатнома» асари (1353—54) ошиқнинг маъшуқага йўллаган ғазал шаклидаги 10 та ишқий мактубидан иборат. Кейинчалик Хоразмийнинг «Му-ҳаббатнома»си таъсирида яратилган Хўжандийнинг «Латофатнома», Сайид Аҳмаднинт «Таашшуқнома», Юсуф Ами-рийнниг «Даҳнома» асарларида ҳам Н. жанри анъаналарига риоя қилинган: уларнинг барчаси бир хил вазнда, мас-навий шаклида ёзилган; барчаси хам 10 номадан иборат. «Муҳаббатнома», «Латофатнома», «Таашшуқнома» асарларида Н.лар ошиқ тилидан ёзилган булса, «Даҳнома»даги Н.лар ҳам ошиқ, ҳам маъшуқа номидан йўлланган. Алишер Навоий ва Зокиржон Фурқатнинг ўз дўстлари ва устозларига ёзган шеърий мактубларини ҳам кенг маънода Н. жанрига киритиш мумкин; 3) бирор тари-хий шахе ёки асар қахрамонининг сар-гузаштлари, сафар таассуротлари, ички кечинмалари назм ёки насрда баён этил-ган ҳар қандай (бадиий, илмий, мемуар ва б.) асар тури. Мае, Бобурнинг «Бо-бурнома», Муқимийнинг «Саёҳатнома», Шайхзоданинг «Тошкентнома» асарлари; 4) мазмунан мураккаб, йирик эпик асар; достон. Мае, Фирдавсийнинг «Шоҳнома», Низомийнинг «Искандар-нома», Муҳаммад Солихнинг «Шайбо-нийнома» асарлари. НОМА (юн. nime — тарқалувчи), «сувли рак» — гангрена тарзида кечадиган   касаллик;   атрофидаги
НОМИНАЦИЯ

тўқималарга тез тарқалади. Кўпинча юз-нинг юмшоқ тўқималари, орқа тешик атрофи, камдан-кам ҳолларда бўйин, қўл-оёқ бармоклари териси касаллана-ди. Одатда, оғир юқумли касалликлар-ни бошидан кечирган нимжон, дар-монсиз болаларда, баъзан катталарда ҳам учрайди. Н.да касалланган соҳа шиллиқ қаватида кўкимтир-қизил доғ бўлади. Жараён юмшоқ тўқиманинг \аммасига жуда тез шикает етказади. Бе-морнинг умумий аҳволи оғирлашади, қарорати кўтарилади ва ҳ.к. Н.нинг ҳеч бир ракка ўхшаш аломатлари йўқ, фа-қат тўқималар нобуд бўлишига кўра, уни «сувли рак» деб аташади; одатда, Н. ҳўл гангрена деб ҳам юритилади. НОМЗОДЛИК МИНИМУМИ, ном-зодлик имтиҳонлари (ЎзРда)— олий ўқув юртлари ва и.т. муассасала-рида номзодлик диссертациясини химоя қилишдан олдин аспирант ва тадқиқот-чилар томонидан топшириладиган им-тиҳонлар. Фалсафа ва миллий истиклол ғояси ҳамда демократик жамият қуриш-нинг назарий асослари, чет тили, компьютер ва ҳисоблаш техникаси, диссертация мавзусига мувофиқ келадиган мутахассислик фанидан топширилади. Ижтимоий-гуманитар йўналишда диссертация ёкламоқчи бўлганлар буларга қўшимча равишда мустақиллик маф-кураси ва демократик жамият куриш-нинг иқтисодий, ижтимоий-сиёсий, маънавий негизлари ҳамда илмий асослари фанидан ҳам Н.м. топширадилар.
Фалсафа ва миллий истиклол ғояси ҳамда демократик жамият куришнинг назарий асослари фанидан имтиҳон топширувчилар олий мактабларда ўқитиладиган классик фалсафа курс-ларидан ташқари, замонавий фалсафий оқим ҳамда йўналишларнинг моҳияти акс этган адабиётлар б-н танишишла-ри ва шу асосда Н.м.га тайёргарлик кўришлари керак. Бу имтиҳон савол-ларига фалсафа ва демократик жамият қуришнинг назарий асослари фанлари дастурлари таянч бўлиб хизмат қилади. Номзодлик имтиҳони мазмуни тегишли олий мактаб ёки и.т. муассасаси фалсафа кафедраси томонидан белгилана-ди ва шу кафедра томонидан тайёрлан-ган махсус дастур асосида ўтказилади.
Чет тили бўйича олинадиган номзодлик имтихрнида даъвогардан мутахас-сислигига дойр ва бирор ижтимоий-сиёсий мавзудаги матнни луғатсиз ўқиш, қайта сўзлаб бериш, чет тилида ўқил-ган матн юзасидан суҳбатлашиш қамда мутахассисликка оид мавзуда суҳбат-лаша олиш талаб этилади. Имтиҳон қажми тегишли  кафедра ёки сектор

томонидан даъвогарнинг мутахассисли-гига қараб белгиланади.
Инсон интеллектуал фаолиятида компьютер техникасининг тобора кат-та ўрин тутиб бораётганлиги илмий даража даъвогарларининг компьютер-ни эгаллашларини шарт қилиб қўйди. Шунинг учун ҳам кейинги вақтларда компьютер ва ҳисоблаш техникаси фанидан Н.м. киритилди. Бу имтиҳон-да компьютер ва ҳисоблаш техникаси ишлаш тамойилларининг назарий жи-ҳатлари ҳамда амалий кўникмалари, аспирант ёки тадқиқотчининг ўз мута-хассислиги бўйича изланишлар олиб боришида компьютердан фойдалана олиш малакаси текширилади. Даъвогар-лардан компьютердан фойдаланиш-нинг назарий қоидаларидан ташқари амалий малакага эга бўлиш ҳам талаб этилади. Бу фандан олинадиган имти-ҳон мазмуни ҳам тегишли кафедра ёки сектор мутахассислари томонидан белгиланади ва муайян дастур шаклига келтирилиб, аспирант ва тадқиқотчи-ларга етказилади.
Мустакиллик мафкураси ва демократик жамият қуришнинг иқтисодий, ижтимоий-сиёсий, маънавий негизлари ҳамда илмий асослари фанидан Н.м. топширишда ижтимоий-гуманитар фан-лар йўналишида диссертация ёзаётган аспирант ва тадқиқотчилардан мамла-катимизда амалга оширилаётган исло-ҳотларнинг ижтимоий, иқтисодий, си-ёсий, маънавий ва мафкуравий асосла-рини пухта билиб олиш талаб этилади.
Номзодлик имтиҳонлари топширил-ган кундан эътиборан 5 й. мобайнида кучга эга бўлади. Агар диссертация ҳимоя кенгаши томонидан қабул қилиб олинган вақтда номзодлик имтиҳонла-ридан бирортасининг топширилгани-га 5 й.дан ошиб кетган бўлса, у қайта топширилиши лозим.
Аспирантурага кириш вақтида Н.м. топширишни истаган шахслар кириш имтиҳонларидан озод қилинадилар. Ху-сусий йўсинда Н.м. топширган киши-лар қабул комиссияси қарори б-н тегишли фанлардан кириш имтиҳонлари-дан озод қилинадилар ва уларга Н.м.да олган баҳолари қўйиб берилади.
Аспирантурада сиртдан ўқиётган шахсларга Н.м.лари топшириш ҳамда диссертация юзасидан тадқиқотлар олиб бориш учун хар йили иш ҳақи сақланган ҳолда бир ойлик қўшимча таътил берилади.
НОМИНАЛ ИШ ҲАҚИ - пул шак-лидаги иш хаки; ишчи ва хизматлар-нинг соат, кун, ҳафта, ой давомида ўз меҳнати эвазига оладиган даромади хисобланади. Товарлар нархлари ва хиз-матлар кўрсатиш ҳақига боғлиқ бўлма-

ган иш ҳақи даражасини ифодалайди. Унингреал иш ҳақилт фарқи ҳам шун-да (қ. Ишҳақи).
НОМИНАЛ ҚИЙМАТ, номинал (лот. nominalis — ном и ёзилган) — пул белгилари, банкнотлар ва қимматли қоғозларнинг устига ёзиб қўйилган қиймати, нархи. Қимматли қоғозлар курси Н.қ.дан четга чиқиши мумкин. НОМИНАЛИЗМ (лот. nomen — исм, ном) — ўрта аср схоластик фалсафа-сидаги йўналиш. Реализмта қарама-қар-ши равишда Н. оламда факат якка нар-салар, предметлар мавжуд, умумий тушунчалар (универсалийлар) эса фа-цат нарсаларнинг номларидангина ибо-рат деб, ёки инсон ақл-идрокида бўла-диган соф тафаккур ҳосилалари (кон-цептлар, муътадил Н.нинг «концептуализм» номи шундан) деб ҳисоблайди. Вакиллари: И. Росцелин, Дуне Скот, У. Оккам. Н. 11 —12-а.ларда пайдо бўлди, айниқса, 14—15-а.ларда ривожланди. НОМИНАЦИЯ (лот. nominatio — ном-лаш, ном қўйиш, аташ) (тилшу-носликда) — номлаш хусусиятига эга бўлган, яъни нолисоний борлиқун-сурларига ном бериш ва уларни ажра-тиб кўрсатиш, улар ҳақида тегишли ту-шунчаларни шакллантириш учун хизмат қиладиган тил бирликлари — сўзлар, сўз бирикмалари, фразеоло-гизмлар ва гапларни хреил қилиш. Н. жараёнининг натижаси \исобланган маъноли тил бирлиги хам айни шу термин орқали ифодаланади. Айрим олим-лар Н. терминини тилшуносликнинг номлаш жараёнлари таркибини ўрга-нувчи бўлимини билдириш учун ҳам қўллайдилар.
Н.да 3 жиҳат фаркланади: номланув-чи объект, номловчи субъект, танлаб олинадиган тил унсурлари. Алоҳида ту-шунча, предмет, белги («гўзаллик», «китоб», «айтмоқ», «яшил»), муайян белгилари бўлган предмет («яшил да-рахт») ёки бутун бир воқеа-ҳодиса («Ба-ҳор!», «Қушлар учди») кабилар Н.нинг объекти бўлиши мумкин. Шу жиҳатдан Н. луғавий ва пропозитив (сўз бирик-маси ва ran шаклидаги) Н.га бўлинади. Н. жараёнида номлаш учун асос сифа-тида танлаб олинадиган белги(лар) номнинг ички шаклини ташкил этади. Демак, айни бир объект ўзининг турли белгилари асосида турлича номланиши мумкин (мае, «болалар стулчаси» — мўлжалланганлик; «катта стул» — ҳажм, шакл белгиси). Номнинг ташқи шакли номлаш жараёнида танлаб олинадиган лексик-грамматик воситалар б-н белгиланади. Шу сабабли ички шакл жиха-тидан бир хил бўлган номлар ўзлари-нинг ташқи шакли б-н фаркланадилар («нуроний» — «кекса одам» — «чол»).

... номия
Н.ни вазифа ва келиб чиқиш жиҳа-тидан текшириш уни азалий, аввалдан мавжуд бўлган (ёки ҳоз. тилда туб деб қараладиган) Н. ва ясама (маъно ва сўз ясалишига кўра) Н. деб иккига ажра-тишга асос беради. Аввалдан мавжуд бўлган ёки бирламчи Н. жараёнла-ри — ҳоз. тилларда жуда кам учрайди-ган ҳодиса: тилнинг номинатив бой-лиги, асосан, ўзлашмалар ёки икки-ламчи Н. ҳисобига — Н. жараёнида олдиндан мавжуд бўлган бирликлар-нинг фонетик шаклидан янги ифода-ланаётган нарсанинг номи сифатида фойдаланиш ҳисобига бойиб бормоқ-да. Бирламчи Н. натижалари муайян тил вакиллари томонидан азалий, дастлаб-ки ном тарзида идрок қилинади (мае, сув, тоғ, ичмоқ, қора каби). Бундай Н.ларнинг ясама эканлиги фақат эти-мологик ёки тарихий таҳлил орқали-гина аникланиши мумкин. Иккиламчи Н. натижалари эса морфологик тарки-би ёки маъносига кўра, ясама ном сифатида идрок қилинади. Тилда тасви-рий воситалар, перифраза ва идиома-ларнинг ҳосил бўлиши иккиламчи Н.нинг алоҳида ҳолатидир.
Тилнинг ички ривожланиш қонуни-ятларига мое келадиган ва муайян тил вакиллари эҳтиёжларига жавоб бера оладиган Н.лар, одатда, умумистеъмол-даги луғат таркибидан ўрин олади. Ле-кин махсус терминологик тушунчалар учун яратиладиган ёки тор ижтимоий гуруҳлар доирасида (жаргонлар), шу-нингдек, алоҳида муаллиф томонидан сўз қўллашда пайдо бўладиган Н.лар ҳақида бундай деб бўлмайди.
Абдуваҳоб Мадвалиев.
... НОМИЯ (юн. nomos — қонун) — ўзлашма қўшма сўзларнинг иккинчи қисми бўлиб, муайян фанни, қараш-лар (ёки қоидалар) тизимини англа-тади (мае, астрономия, агрономия). НОМИҚ КАМОЛ (тахаллуси; асл исми Меҳмед, 1840.21.12, Тақиртоғ — 1888.2.12, Сакиз ороли) — турк ёзув-чиси, публицист ва давлат арбоби. Турк драматургиясини ривожлантириб, ро-манчиликка асос солган ёзувчилардан бири. «Янги усмонлилар» жамиятининг аъзоси (1865). «Фикр тасвири» газ.ни ташкил этган. Абдулҳамид II ҳукмрон-лиги даврида Н. К. Мидилли оролига сургун қилинган. Сургунда «Жалолид-дин Хоразмшох» пьесасини ёзган. Асар-да бош қахрамон Жалолиддин Ман-губердининг мўғул босқинчиларига қарши мардона кураши мисолида ҳур-риятпарварлик фикрлари олға сурил-ган. Пьеса султон Абдулҳамид II га мақбул келиб, Н. К.ни Родоси (1884), Сакиз   ( 1887) о. ларига     ҳоким  этиб

тайинлаган. Асарларида ватанпарварлик, миллатпарварлик, ҳуррият, маърифат-парварлик, тенглик ғоялари акс этган. Шахс эрки, ватан манфаатини доим би-ринчи ўринга қўйган. Романтик рухда-ги асарларида ҳамиша адолат тантана-си тасвирланган. «Бечора бола» (1873), «Акифбей» (1874), «Гулниҳол» (1875), «Жалолиддин Хоразмшоҳ» (1875) пье-салари, «Интибах» (1876), «Жазмий» (1880) романлари, шеърлари, публи-цистик мақолалари, усмонийлар тари-хига бағишланган илмий асарлари (Усмонли тарихи, 1971—74; Буюк Ис-лом тарихи, 1975) Н.К.ни даврининг энг машҳур адиби сифатида танитди. Унинг шеърлари тўплам ҳолида 1941 й. С. Н. Эрғун томонидан эълон қилинган. «Жалолиддин Хоразмшоҳ» пьесаси ўзбек тилига таржима қилиниб (таржи-мон Хуршид Даврон), телевидение ор-қали намойиш этилган. НОМЛАР (юн. nomos — мамлакат, ви-лоят, округ) — Қад. Мисрдаги маъму-рий округ (мисрча — «сепат»). Миср давлати ягона ирригация тизимини бар-no этиш ва ишлаши учун зарур бўлган сиёсий бирлашмалар — Н.дан ташкил топган эди. Ҳар бир Н.нинг аниқ бел-гиланган чегараси, сиёсий ва диний маркази, қўшини, герби ва ҳомий ху-долари бўлган. Н.нинг маъмурий аппа-рати номархга бўйсунган. Подшоҳлар-дан Снофру ва Неусерра (IV ва V суло-лалар) ибодатхоналарида 97 та Қад. под-шолик (мил. ав. 28—23 а.лар) Н.ининг рўйхати келтирилган. НОМОГЕНЕЗ (юн. nomos — қонун ва ... генез) — тирик табиатнинг тарихий ривожланишини ички программалаш-тирилганлиги тўғрисидаги эволюцион концепция. 1922 й. рус физиологи Л. С. Берг томонидан илгари сурилган. Н. мақсадга мувофиқлик (мосланиш)нинг объективлиги ва нисбийлигини инкор этиб, тирикликнинг олдиндан мақсадга мувофиқлигини тан олади. Олимнинг фикрича, мақсадга мувофиқлик протоплазма оқсилларининг стереокимё-вий хусусиятларига боғлиқ. Бошқача қилиб айтганда, эволюция — олдиндан кўрсатилган белгиларнинг ривож-ланишидан иборат. Ана шу асосда онто-ва филогенез жараёнлари ягона қону-ният асосида амалга ошади, яъни эволюция Н. бўлиб, қонуниятлар эволю-циясидан иборат, деган хулоса чиқа-рилган. Бундан ташқари, Берг ирсият географик муҳит таъсирида бир вақт-нинг ўзида жуда кўп индивидларда намоён бўладиган муайян қонуният асосида бориши ва йўналтирилганли-ги тўғрисидаги тушунчани илгари су-ради.   Берг  кўрсатишича,  тур    ҳосил

бўлиши кескин сакраш орқали бориши мумкин (қ. Мутационизм). У конвергенция ва параллелизм тушунчаларидан фойдаланиб, таксонларнинг полифилик йўл б-н келиб чиққанлигини асослашга уринди. Органик дунёнинг хилма-хилли-гини дивергенция нуктаи назардан ту-шунтирувчи Дарвин таълимотига кара-ма-қарши равишда Берг ҳаётнинг азал-дан хилма-хиллигини кўрсатади. Ана шу тушунчалар асосида Берг автоном ортогенез, яъни ташқи муҳитга боғлиқ бўлмаган, морфофизиологик тузилиш-ни мукаммаллаштиришга қаратилган, тириклик учун хос бўлган қандайдир куч тўғрисидаги ғояни илгари сурди. Н. та-рафдорлари дарвин таълимотини эволю-цияда тасодифларни абсолютлаштириш (тихогенез) дан иборат ғоя сифатида танқид қилишади. Н. ғоялари бошдан охиригача дарвинизмта қарши қаратил-ган, эволюция сабаблари ва қрнуният-ларини янгидан тушунтиришга муваф-фақиятсиз уринишлардан бири ҳисоб-ланади. Аслида Н.да Берггача ҳам илгари сурилган ғоялар акс этган. Бергнинт хизмати ана шу ғояларни умумлашти-риб, системага солиш б-н бирга эволюцион таълимотда ечилмаган муаммолар-га, хусусан, эволюцион жараённинг йўналтирилганлиги масаласига эътибор-ни жалб қилинганлигидан иборат. Ҳоз. замон биол.да Бергнинг мазмунан теле-ологик ғоясидан бир қанча макроэво-люцион жараёнларни антидарвинизм нуқтаи назаридан тушунтиришда баъзан фойдаланилади (яна қ. Автогенез, Ортогенез, Телеология, Преформизм). НОМОГРАММА (юн. nomos — қонун ва ... грамма) — турли миқдорлар ора-сидаги функционал боғлиқликни ифо-далайдиган чизма. Н.нинг текисланган нуқталардан тузилган, тўрли, транспарант ва кўп шкалали ва б. хилларга бўла-ди. Мае, логарифмик линейка икки шкалали Н. ҳисобланади. Турли муҳан-дислик ҳисоблашлари ва тенгламалар-ни ечишда қўлланади (қ. Номография). НОМОГРАФИЯ (юн. nomos - қонун ва ... графия) — номограмма тузишга оид математик назария. Мае, йўниш станоклари кескичининг параметрла-ри a, j, ау орасидаги tg ау = tg a sin j боғланишни ифодаловчи чизма номограмма ҳисобланади (раем). Агар а ва j параметрларнинг қиймати берилган бўлса, четки шкалалардаги уларга мое нуқталар тўғри чизиқ б-н туташтири-лади. Бу тўғри чизиқ ўртадаги шкалани кесган нуқтадан ау қиймати топилади. Мае, а=7,5°, j=4° бўлса, номограмма-га мувофиқ ау=6,2°. Шу номограмма-нинг ўзидан а ва ау (ёки j ва ау)нинг берилган қиймати бўйича j ни (мое
нон

хрлда а ни) топиш учун ҳам фойдала-ниш мумкин. Мат., физика ва техни-канинг турли соҳаларида кўп шкалали ва б. мураккаб Н. усуллари қўлланади. НОМОЗОВА Замира Хушвақтовна (1958.31.5, Хатирчи тумани) — Узбекистан Республикаси халқ ўқитувчиси (1995). Тошкент пед. ин-тининг кимё-биол. ф-тини тугатган (1980). 1980—2001 й.ларда Хатирчи туманидаги 24-мактаб-да кимё ўқитувчиси. Ўқувчиларга би-лим беришда ноанъанавий даре усул-ларини қўллади.
НОМУНТАЗАМ ҚЎШИНЛАР, л а ш -карл ар — барқарор уюшмага эга бўлмаган аскарий қисмлар. Н.қ. тузи-лиши, хизматни ўташи, кийим-кеча-ги (униформаси) жиҳатдан мунтазам қўшинлардан фаркланади. Ўрта асрлар-да Н.қ. \арбий юришга чиққан армия-нинг асосини ташкил қилган. Мунтазам қўшин мавжуд бўлсада, унинг миқ-дори Н.қ.га нисбатан озчиликни ташкил этган. Ҳарбий юришлар бошланишидан аввал ҳукмдор ўз қўл остидаги ҳудудларга қўшин тўплаш учун \арбий нозирлар (тавочилар)ни жўнатган. Қўшин тўплаш ҳақидаги мах-сус буйруқ (тунқал)га биноан вилоят ҳокимлари, туман ва шаҳар беклари, қалъа, қўрғон доруғалари, олий бош қўмондон томонидан тузилган рўйхат-га мувофиқ ўз аскарлари, зарур от-уло-ви, қурол-яроғи, озиқ-овқати, ем-ха-шаги б-н олдиндан белгилаб қўйилган тўпланиш ўрнига ўз вақтида кечикмас-дан етиб келиши шарт ҳисобланган.
Бухоро амирлигида ҳарбий кучлар мунтазам қўшин (навкария) ҳамда Н.қ. (қора черик)дан иборат бўлган. Н.қ. амир фармонининг жарчи томонидан бозорларда эълон қилинишидан сўнг йиғилган. Хизматга чақирилган Н.қ. жангчилари қурол-яроқ ўрнида баъзан бел, кетмон, панжшаха б-н қуроллан-ган. Эхтиёж бўлмаган пайтларда Н.қ.га уйларига қайтишга рухсат берилган.
25—А-5017

Россияда (17—20-а.лар) Н.қ. аксарият казаклардан ташкил этилган. 20-а.нинг бошларида Туркистондаги отлиқ дивизион, Доғистондаги отлиқ полк ҳам Россиянине Н.қ.и таркибига кирган. 17—20-а.ларда Австралия, Афғонистон ва Эронда ҳам Н.қ. мавжуд эди. Бирин-чи жаҳон урушидан кейин Н.қ. барча давлатларда тугатилган. НОМУС, ор, орият — 1) киши-нинг ўз обрўсини улуғлаш ва ардоқ-лаш туйғуси; кишининг қадр-қимма-тига, ўз хатти-ҳаракатлари олдидаги ахлоқий масъулиятига бўлган қараш-ларни ифодаловчи тушунча. Асосан, индивидуал маънода ишлатилади. Хи-жолат тортиш, уялиш туйғусини, бун-дан ташқари, ҳазар қилиш, ор қилиш маъноларини ҳам билдиради; 2) бошқа шахсларга нисбатан шарм-ҳаё б-н му-носабатда бўлишга ундовчи ҳис. НОМУСГАТЕГИШ - зўрлик ишлатиб, қўрқитиб ёки жабрланувчининг ожизли-гидан фойдаланиб, жинсий алоқа қилиш. Ушбу жиноятнинг жабрланувчиси фа-қат аёл киши, номусга тегишнинг субъекта эса аёлнинг хоҳиши, эркига қарши у б-н жинсий алоқага киришган эркак ҳисобланади. Кўпинча жиноятнинг мотиви жинсий эхтиёжни қондиришдан иборат бўлади. Аммо суд амалиётида жиноят содир этишнинг мотиви сифа-тида ўч олиш, аёлни шарманда қилиш, оилани ҳақорат килиш, аёл кишини эрга тегишга мажбур қилиш ва ҳ.к. ҳам учраб туради. Н.т. вақтида айбдор жисмоний ва руҳий зўрлик ишлатиши мумкин. Н.т. жи-ноятини содир этишдаги қўрқитиш жабрланувчининг қаршилигини енгиш мақсадида унга ёки унга яқин кишилар-га нисбатан ишлатиладиган турли хил руҳий таъсирларни англатади. Жабрланувчининг ожизлигидан фойдаланиш дейилганда жабрланувчининг ўзига нисбатан содир этилаётган ҳаракатларнинг хусусияти ва моҳиятини англай олмас-лиги ёхуд содир этилаётган ҳаракатлар-нинг хусусиятини англаса-да, айбдорга қаршилик кўрсатиш имкониятига эга бўлмаган шахе б-н жинсий алоқа қили-ши тушунилади.
Ўзбекистон Республикасининг ЖК бўйича, Н. т. аёлларнинг жинсий эркин-лиги ва жинсий дахлеизлигига қаратил-ган энг оғир тажовузлардан биридир. Вояга етган аёлларнинг жинсий эркин-лиги, 16 ёшга тўлмаган аёл жинсидаги шахсларнинг жинсий дахлеизлигини таъминловчи ижтимоий муносабатлар жиноят қонуни б-н муҳофаза қилина-ди. Н.т. жиноятини содир этган шахс учун белгиланган жазонинг энг оз муд-дати 3 йилдан 7 йилгача озодликдан маҳрум қилишдир. Жавобгарлик ўта оғирлаштирувчи ҳолатларда содир этил-

ган деб топилса, айбдорга 15 йилдан 20 йилгача озодликдан махрум қилиш жа-зоси тайинланади (Ўзбекистон Республикасининг ЖК,  118-модда).
Мирзаюсуф Рустамбоев. НО МУ ХЁН (1946.6.8, Кимхэ ш.) -Корея Республикаси давлат арбоби. 1971 й.дан ҳарбий хизматда. 1978 й.дан хусусий адвокатлик б-н шуғулланган. 1985 й.дан Пусан халқдемократик кен-гаши ижтимоий ташкилот раиси, 1987 й.дан Демократик конституцияни қабул қилиш фуқаролик ҳаракати Пусан бўлими ижроия раиси, 1991 й.дан Демократик партия спикери, 1993 й.дан партия юқори кенгаши аъзоси, 1995 й.дан вице-президенти. 1997 й.дан Янги сиёсат учун миллий конгресси партияси вице-президенти, 2000 й.дан Денгиз ва баликчилик ишлари вази-ри, 2001 й.дан Янги миллениум демократик партияси юқори кенгаши аъзоси, сўнг доимий маслаҳатчиси. 2003 й. 25 фев.дан Корея Республикаси президенти.
НОН — қадим-қадимдан улуғланиб, инсоннинг кундалик истеъмолида му-қаддас, азиз ҳисобланган неъмат. Турли таомларга қўшиб ёки ўзи ейилади. Археологик маълумотларга кўра, бо-шокли ўсимликлар донларини пиши-риб истеъмол қилиш мил.дан 10—15 минг йил муқаддам бошланган деб тахмин қилинади. Бу даврларда олов кашф қилинган бўлиб, донни пи-шириб ейишга имконият туғилган. Дастлаб, бошоқ чўғда думбул қилиниб, сўнг бошоқ ичида қовурилиб, пишган дон уқаланиб, истеъмол қилинган. Н.га «Авесто»ця деярли бир боб бағишлан-ган, деҳқончиликнинг энг қимматбаҳо маҳсули сифатида таърифланган.
Ёрғучоқ пайдо бўлиши б-н донни тош орасида майдалаб ёрма ҳолатида истеъмол қилиш ўрнига ғалладан ун тайёр-лаш ва хамир қориб, қизитилган тош устида ёки қўрга кўмиб Н. пиширишга ўтилди. Хамиртуруш кашф этилиши ҳамда ўчоқ, тандир, това ва б. Н. пи-шириш воситаларининг яратилиши ва такомили б-н тортилган ундан Н. тай-ёрлаш янги, ҳоз. замонга қадар давом этиб келаётган босқичга кўтарилди. Энг муҳими, хамиртуруш б-н кўпчитилган хамирдан пиширилган Н. иссиқликда ва ўз буғида пишади, пишган Н.да жуда кўп майда ғоваклар ҳосил бўлади. Н.нинг ғовакдор бўлиши унинг орга-низмда \азм бўлишини осонлаштира-ди. Буғдой унидан тайёрланадиган Н.нинг кимёвий таркибида, асосан, 30—35% оқсил, 60—70% углеводлар, клетчатка,    витаминлар    В , В,, РР,

НОН   САНОАТИ
10
Нон: 1,2 — Самарқанд совға нонлари; 3, 5 ширмойи; 8, 9 — Хоразм нони ва патири; 10-гул нон, оддий ва туй нони).
минерал тузлар, шунингдек, темир, кальций, фосфор ва б. модцалар бор.
Йирик шаҳарларнинг пайдо бўлиши, саноатнинг тараққий қилиши Н. иш-лаб чиқаришни кенг кўламда ташкил этишни тақозо этди. Натижада Н. маҳ-сулотлари ишлаб чиқарувчи корхона-лар — з-длар, к-тлар яратилди, улар-нинг технологик жараёнлари юзага келди, нон саноати пайдо бўлди. Ҳоз. пайтда ҳар бир мамлакатда аҳолининг тарихий маънавияти негизида пайдо бўлган Н. маҳсулотларининг турли хил-лари ишлаб чиқарилади.
Ўзбекистонда (умуман, Ўрта Осиё-нинг ўтроқ аҳолиси ўртасида) Н. пи-шириш (ёпиш) усулининг ҳар хил тур-лари мавжуд бўлган. Шунга кўра, тан-дир Н., това Н., газ-печь Н.и ва б., ун тортилган ғаллага қараб буғдой Н.и, арпа Н.и, маккажўхори ва оқ жўхори Н.и ва б. турларга бўлинади.
Узбек пазандачилигида тайёрлаш тех-нологиясига караб оби Н., гижда Н., патир Н., ширмой Н. турларидан ибо-рат (баъзан лочира Н. ҳам алоҳида технологик турга киритилади; қ. Лочира). Оби Н. (форс.-тож. — сувли нон деган маънони билдиради) тайёрлашда, асо-сан, хамир буғдой уни, хамиртуруш ва туз қўшиб оширилади. Оби Н.да хамир-нинг нисбатан бўшроқ бўлиши, зува-ланинг кичиклиги (200 г атрофида) характерлидир. Гижда усулидаҳам хамир буғдой уни, хамиртуруш ва туз қўшиб оширилади, сўнгра узоқ ийла-нади. Гиждада хамир қаттиқроқ бўлади ва Н. қалин қилиб ясалади (қ. Гижда).
Тандирга ёпишда ҳар бир Н. оркасига намакоб сепилади. Тандирдаги чўғ ўртага

6, 7 — Самарканд нонлари; 4 — Фарғона -14— Тошкент нонлари (патир, гўштли нон,
уюлиб, устига кул (ёки темир қопқоқ) ёпилади. Н. тандирга яхши ёпишгач, Н. юзига сув севаланади ва чўғ очилади (баъзан нам сочиқб-н елпилади). Пиш-ган Н. куракчаб-н олинади. П атир Н. хамири хамиртуруш ва туз солинган сув (сут)га ун солиб кррилади ва оширилади. Хамир ошгач, ёйилиб юзасига сариёғ, кўй ёғи, маргарин, жизза, қийма, тўғралган майда пиёз солиб ўралади ва зувала узи-либ патир Н. ясалади, сўнг тандирга ёпилади (қ. Патир). Ширмой Н. (баъзи жой-ларда ширмон, ширмол деб аталади; форс-тож. «сутли нон» демакдир) хами-рини тайёрлаш мураккаб; дастлаб мах-сус усулда олинган нўхат ва арпабодиён қайнатмасига бир микдор буғдой уни се-пиб хамирпайгир қорилади. Пайгир 5—6 соатдан сўнг етилади. Уни хамиртуруш сифатида ишлатиб бугдой унидан сутга қориб хамир тайёрланади. Хамир мушт-лаб етилтирилади (қ. Ширмой).
Н. энг олий меҳмондўстлик ва муқад-даслик рамзи бўлганлиги, асрлар да-
Нон саноати корхоналарида тайёрланади-ган нон намуналари.

вомида нонвойлар маҳоратининг ўси-ши ва технологик усулларнинг тако-миллашуви натижасида оби, гижда, патир ва ширмой Н.нинг ўнлаб хилла-ри яратилган. Ўзбекистоннинг турли вилоятларида ўзига хос хилма-хил Н.лар тайёрланади: Тошкент ш.да ўзига хос обинон, жайдари Н., седа-нали Н., Тошкент патири, юлдузча патир, гижда патир, гўштли патир, гўштли Н., ёгли патир, жиззали патир, пиёзли патир каби Н.лар ёпилади. Чирчиқ воҳаси қишлоқла-р и д а ертандир ва ерўчоқларда тайёр-ланадиган уй. Н.лари, обинон, ёнғоқ мағизли Н., лочира Н. лар мазаси, тўйимлилиги б-н ажралиб туради. Шунингдек, хоразмликларнинг саватдек-саватдек (дойра кенглиги 0,4—0,5 м) нони ва патири, гўштли нони, обинонга ўхшаш чурраги, қорақалпоқларнинг нонлари ҳам ўзига хос шакл ва таъмга эга. Фарғона водийсида тайёр-ланадиган Н. номлари: оби Н.; оби жимжима; уй Н., кулча Н., жиззали Н., гўштли Н., ёғли Н., чап-чап Н., гижда Н., оддий патир, ёғли патир, қашқар патир, ёгсиз патир, қатлама патир, тўй патири, лўлда патир, қўша-лоқ ширмой, пайванд, оби хол олча гули, ширмой кулча, ширмон патир, кунгирали ширмой, кунжутли бозор Н.и, седанали бозор Н.и, байрам бе-закли Н.и ва б.
Бухоро, Самарқанд, Сур-хондарё ва Қашқадарё воҳа-сида (Шаҳрисабз, Китоб) тайёр-ланадиган Н. номлари: оби, яққафо, гахсаки, нони заргарон, хиндуги, фатири қашқари, ширмоли ду-жуфт, тафтон, тафтори ду без, нони та-роқи, осиёий, пўлодий, жаззаин, кул-чаи равғанин, оби жимжима, турфон, нони хаман, кулободи, забони гов, сохта ширмол, ширмоли седана пайванд, ширмоли оби холи олчагули, нони са-ланг, лаваш, чуррак, давра, совғатин накшин, уй Н.и, қўшалоқ барака кулча, куёв ширмой Н., паркуп Н., кунжутли оби Н., седанали оби Н., кунжутли патир Н. ва б. (яна қ. Нон саноати). Ҳожиакбар Муслимое.
НОН САНОАТИ — озиқ-овқат саноати тармоғи. Ноннинг турли навларини, буханка, булка ва тешиккулча, пар-ҳез, диабетик ва шифобахш нон тур-ларини и.ч.га ихтисослашган. Ўзбекис-тонда новвойлик кадимий тарихга ва бой анъаналарга эга (қ. Нон).
Нон деярли ҳар бир оилада тайёрла-нишига қарамай шахарлар ва йирик қишлоқларда йирик новвойхоналар
НОНИУС

аҳолининг ёпилган нонга бўлган эҳти-ёжларини таъминлашда муҳим мавқе-да турган. Новвойлик касб-ҳунарнинг бир тури сифатида ривожланган. 1929 й.да Самарқанд ва Тошкент ш.да даст-лабки нон пиширадиган саноат корхоналари қурилгач, новвойчилик озик,-овқат саноати тармоғига айланди. Кейинги йилларда Қўқон (1930), Қар-ши (1936), Термиз (1940), Бухоро (1946), Урганч (1955), Наманган (1961) каби йирик шаҳар хамда шаҳарча, туман марказлари, йирик қишлоқларда нон з-длари, новвойхоналар қурилди. Ўзбекистонда Н.с. европача нон хил-ларини ишлаб чиқарадиган нон з-длари ва новвойхоналарни қуриш йўналиши-да ривожланди. 1960—85 й.ларда Тошкент, Жиззах, Нукус, Ангрен каби шаҳарларда катта (100 т/сутка) ва ўрта (30 т/сутка) қувватга эга бўлган 15 та нон з-ди курилиб ишга туширилди. Н.с. корхоналарида миллий нонларни саноат усулида и.ч. имкониятини беради-ган печлар (Брувер-Салихов, Данько-Семёнов печлари) ўрнатилди. Тошкент, Самарқанд ва Фарғона ш.лари-даги нон пишириш корхоналари тубдан қайта қурилди. Замонавий хамир тай-ёрлов агрегатларининг ўрнатилиши, узлуксиз хамир тақсимловчи тизимлар, ун ва ёрдамчи маҳсулотларни (туз, ха-миртуруш сути, шакар, ёғ) идишсиз сақлаш қурилмаларининг барпо этили-ши Н.с.нинг ривожланишига ёрдам берди. Шунингдек, оби нон ишлаб чи-карувчи цехлар йириклаштирилиб, савдо дўконларига эга бўлган янги цехлар қурилди. 1986 й. нон корхоналари-нинг умумий қуввати 1886,7 т/сутка нон маҳсулотларини ташкил этди (миллий нонлар ҳиссаси 18% бўлди). 1987 й. нон корхоналари республика Озиқ-овқат саноати вазирлигидан Дон маҳсулотлари вазирлиги тасарруфига
Тошкент. «Сағбоннон» мажмуи.

ўтказилгач, фирма дўконларига эга бўлган кичик новвойхоналар тизими-ни ташкил этишга устувор аҳамият берилди. Н.с. корхоналарида нон, нон-булка, макарон ва қандолатчилик маҳ-сулотлари ишлаб чикарила бошлади. 1988 й.да мамлакатда 29 та йирик нон з-длари ишлади.
Республика мустақилликка эришга-нидан сўнг, айниқса, шаҳар аҳолиси-ни нон б-н барқарор таъминлаш мақ-садида Н.с. корхоналарини замонавий ускуналар б-н қайта жиҳозлаш, нон турларини кўпайтириш йўналишлари-да муҳим ишлар амалга оширилди. Даҳа ва гузарларда кичик нон корхоналари ишга туширилди. 1995 й.да «Ўздонмаҳсулот» давлат-акциядорлик корпорацияси таркибида 4 нон и.ч. бир-лашмаси (Тошкент, Янгийўл, Фарғо-на, Қарши), 21 нон з-ди ишлади ва бир суткада 1300 т дан зиёд нон маҳ-сулотлари ишлаб чиқарилди. «Ўздонмаҳсулот» тизимида ҳар бири суткада 3 т дан 120 т гача нон и.ч. қув-ватига эга бўлган 200 дан ортиқ нон з-длари ва кичик новвойхоналар фао-лият кўрсатади (2003). Уларда дунёда-ги энг илғор «Винклер» (Германия) ва «Экмасан» (Туркия) каби фирма-ларнинг замонавий жиҳозлари ўрна-тилган. Ҳоз. «Тансиқ нон» (Тошкент), «Бухоро нон», «Самарканд нон», «Нукус нон», «Ризқ» (Андижон), «Қар-ши нон» акциядорлик жамиятлари тизимдаги йирик нон з-длари ҳисоб-ланади. Нон и.ч. корхоналари фақат-гина йирик шаҳарларда эмас, балки қишлоқ жойларида ҳам ривожланган. Айни пайтда «Ўзбекбирлашув» акциядорлик компанияси таркибида 844 та нон и.ч. цехлари, 3 мингга якин тан-дир (новвойхона) ва кичик корхона-лар бор. Улар томонидан бир йилда 160 минг т нон маҳсулотлари тайёрланди (2002). Узбекистан Н.с. корхоналарида 300 хилдан кўпроқ нон ишлаб чиқарилади.

Жаҳонда Италия, Германия, Тур-кия, АҚШ, Хитой ва б. мамлакатларда Н.с. ривожланган. Киши бошига ўрта-ча йиллик нон истеъмол қилиш кўрсат-кичлари Италия, Дания, Германияда 70—82 кг ни, Буюк Британия ва Фран-цияда 42—45 кг ни ташкил этади (2002). Ғофир Мирзаев.
НОН СИНДИРИШ - никоҳ тўйи ма-росимларидан. Ўрта Осиё халклари, жумладан, ўзбеклар ўртасида кенг тар-қалган. Н.с. отанинг совчи юборган оилага қизини узатишга рози эканли-ги, ваъданинг қатъий ва муқаддасли-гини, шунингдек, куёв-келин, қуда оилалар аҳил бўлишига билдирилган истакни ифодалайди. Н.с. одати айрим маҳаллий тафовутларга эга. Чунончи, Фарғона водийсидаги ўзбекларда Н.с. қизнинг отаси рози бўлгач, бажарила-ди: совчилар келтирган дастурхон очи-либ, нони синдирилади, сўнг тўй ма-салалари аникланади. Илгари Сурхон-дарё водийсида Н.с. қалин миқдорини белгилашдан сўнг ўтказилган — нон тенг иккига бўлиниб, келин ва куёв-нинг қариндошларига тақсимланган.
Н.с.нинг қай даражада ўтказилиши куёв ва келин томоннинг иқтисодий аҳволига боғлиқ бўлган. Илгари Н.с. б-н фотиҳа тўйи алоҳида маросим тарзида уюштирилган бўлса, кейинги йилларда Н.с. ихчамлаштирилиб, қўшилиб ҳам ўтказилмоқда. Н.с.да унаштирилган қиз йигит томонига ва йигит эса қизнинг яқин қариндош-уруғларига ҳурмат юза-сидан кўринмасликка ҳаракат қилади. НОНИУС [португалиялик ихтирочи П. Нуниш (P. Nunes) номидан] — оптик-механик ўлчаш асбобларидаги ёрдамчи (қўшимча) шкала. Асосий шкала бўлинмалари улушларини ҳисоблаш учун хизмат қилади. Н.нинг чизикли, бурчакли, спиралсимон ва трансвер-саль хиллари бор. Баъзан верньер (француз математиги П. Верньер номидан) деб ҳам аталади. ФТЛ—2 печида қолипли нон тайёрлаш цехи.

НОНПАРЕЛЬ
НОНПАРЕЛЬ (франц. nonparelille — беқиёс) — ўлчами (кегли) 6 пункт (2,25 мм) бўлган босмахона шрифти. Ихчам нашрлар (луғатлар, митти маълумотно-малар ва б.), газеталар учун мўлжал-ланган. Мае, «Узбекистан миллий эн-циклопедияси» даги макрлалаларнинг библиографиялари ва расмлар тагида-ги ёзувлар Н. б-н терилган. НОНТРОНИТ (Франциядаги Нонтрон ш. номидан) — смектитлар (монтмориллонит) гуруҳининг қатламли сили-катлар кичик синфига мансуб минерал, (Fe, Mg)2[Si4Ol0] (OH)2nH2O. Tap-киби барқарор эмас. Изоморф аралаш-малар сифатида Al, Mg, Ni, Co, Си, Zn мавжуд. Моноклин сингонияда кристалланади. Тупроксимон ва зич (опал кўринишида) агрегатлар ҳолида учрайди, ушлаб кўрилганда ёғсимон. Ранги яшилсимон-сариқ, қўнғирдан тўқ яшилгача. Синиши чиғаноқсимон. Қаттиклиги минералогик шкала бўйи-ча 2, зичлиги 1700—1900 кг/м3. Сорб-цион хусусиятга эга, сувда кўпчийди. Н. — турли ўта асосли отқинди ва ме-таморфик тоғ жинсларидаги таркиби-да темир бўлган силикатларнинг нура-шидан ҳосил бўлган типик гиперген минерал. Никель рудаси таркибига ки-ради. Қозоғистон, РФ, Куба, Франция, Австралия ва б. жойларда конлари бор. НООСФЕРА (юн. noos — акл-идрок ва sphaira — шар) — биосферанннг инсон ақл-идроки ҳукмронлик қиладиган янги хрлати. Н.да инсон биосфера ривожла-нишини белгилаб берадиган асосий омил ҳисобланади. Н. тушунчасини 1927 й.да француз олимлари Э. Лерун ва П. Теетяр де Шарден фанга киритишган бўлиб, улар Н.ни биосфера устидан ҳукмронлик қилувчи, ерни ўраб олган акл-идрок кавати деб карашган. В. И. Вер-нандский 20-а.нинг 30—90- й.ларида Н. тўгрисидаги материалистик тушунчани илгари сурди. Унинг фикрича, жамият-нинг ўзаро муносабатлари натижасида пайдо бўлган биосферанинг сифат жи-ҳатидан янги, инсон манфаати йўлида қайта ташкил этилган эволюцион хрла-тидир. Тиббиёт қонуниятларининг та-факкур ва жамиятнинг ижтимоий-икти-содий қонуниятлари б-н уйғунлашиб кетиши Н. учун хос хусусият ҳисобла-нади. Н.нинг айрим таркибий-функци-онал элементлари жамият ривожлани-шининг ҳоз. давридаёқ юзага келмоқда. Ривожланишнинг умумбашарий муам-моларини ҳал қилиш мақсадида инсон-лар куч-қудрати бирлашиб борган сари биосферанинг Н.га айланиши ҳам ку-чайиб боради.
НОР — бир ўркачли (дромедар) эркак туянинг ўзбек тилидаги номи (қ. Туя).

НОРАДРЕНАЛИН, норэпинеф рин, артеренол, аминоэта-нол-пирокатехин — буйрак усти бези мия моддаси гормони; нерв сис-темаси медиатори (қ. Медиаторлар). Кимёвий тузилишига кўра, катехола-минларга мансуб. Н. адреналин аналоги ва организмда унинг ўтмишдоши ҳисобланади. У, асосан, симпатик нерв системасининг (қ. Вегетатив нерв сис-темаси) адренергик нейронларидан ажралади ва медиатор вазифасини ўтайди. Н.нинг қондаги миқдори нерв системаси ҳолатининг (тонуси ва ре-активлиги) кўрсаткичи бўлиши мум-кин. Н. тиббиёт амалиётида қон бо-сими пасайганда, шок, қон йўқотиш б-н боғлиқ ҳолатларда қўлланади. Н. синтез йўли б-н олинади. НОРАЗТЕПА — археологик ёдгорлик, истеҳкомсиз қишлоқ (10—13, 15-а.). Тошкент ш.нинг шим. қисмида (Чуқур-сойда) жойлашган. 1969 й. Узбекистан ФА Тарих ва археология ин-ти археологик экспедицияси қазиш ишлари ўтказган. Қишлоқ бал. 5 м, эни 80 м лик тепаликдан иборат. Қазишмалар натижасида қишлоқ 10-а.да вужудга кел-ганлиги ва девор б-н ўралганлиги аниқ-ланди. 11-а.да катта ёнғин бўлишига қарамай, 13-а. бошига қадар унда ҳаёт бўлган. Бинкат атрофидаги бошқа қишлоклар сингари Н. ҳам шаҳар сав-до йўли устида барпо этилган ва шаҳар атрофидаги обод ерлардан бири санал-ган. 15-а.да қишлоқ харобалари ўрнида ҳаёт қисман қайта тикланган. НОРАК — Тожикистондаги дарё. Вахш-нинг ўнг ирмоғи. Уз. 20 км, сув тўплаш майд. 88,6 км2, ҳавзасининг ўртача бал. 1500 м. Ўртача йиллик сув сарфи 1 м3/сек. чамасида. Н. асосан, мавсумий қор ва ёмгир сувларидан тўйинади. Апр.—май ойларида суви кўпаяди. Н. дарёсининг Вахшга қуйилиш жойида Норак сув омбори тўғони қурилган. НОРАК — Тожикистондаги шаҳар. 1960 й.да Ўрта Осиёнинг энг йирик электр ст-яси — Норак ГЭСнинг қурила бошлаши муноса-бати б-н 3 та кичик қишлоқ (Дисабур, Тутқовул ва Лангар) ўрнида вужудга келган. Н.Душан-бадан 68 км жан.-шарқда, Вахш дарёсининг ўнг сохилида, Душан-ба — Кўлоб автомобиль йўлининг чап томонида жойлашган.   Аҳолиси   21

минг кишига яқин (1990-й.лар ўртала-ри). Шаҳарда темир-бетон, нон з-дла-ри, тикувчилик, металлсозлик корхо-налари, стадион, кутубхона мавжуд. НОРАК ГЭС — Тожикистондаги энг йирик гидротехника иншоотларидан бири, Вахш дарёсида, Норак ш. яқини-даги Пулитангин дарасида 1961 й.дан курила бошлаган. ГЭСнинг лойиҳа қув-вати 2700 МВт (300 МВтли 9 агрегат-дан иборат). 2 та агрегати 1972 й.да, охирги агрегати 1979 й.да ишга туши-рилган. ГЭС йилига 11,2 млрд. кВт-соат электр энергияси ишлаб чикаради. То-жикистон жан.даги саноат мажмуала-рини энергия б-н таъминлайди.
ГЭС сув омбори, тўғон ва электр ст-ясида'н иборат. ГЭС тўғони бал. 310 м дан ортиқ (жаҳонда энг баланд тўғон). Бу тўғон ўртача 645 м3/сек сув ўтказа-диган ускуналар б-н жиҳозланган. ГЭС 275 м сув босими остида ишлайди. Электр энергияси 500 ва 220 кВ куч-ланишли электр узатиш тармокдари орқали Ўрта Осиё «Энергия» бирлаш-ган энергетика тизимига уланган. НОРАК СУВ ОМБОРИ - Ўрта Осиё даги йирик гидротехника иншооти. Тожикистон Республикаси ҳудудида, Вахш дарёсида Норак ГЭС тўғони қури-лиши натижасида вужудга келган. 1972 й.дан сув тўлдирила бошланган. Энергетика-ирригация мақсадларидаги гид-роузелнинг таркибий қисми ҳисобла-нади. Майд. 98 км2, ҳажми 10,5 км!, уз. 70 км, энг кенг жойи 1 км, ўртача чуқ. 107 м, сув омбори сатҳи 53 м чамасида ўзгариб туради. Н.с.о. дарё режимини мавсумий тартибга солади. Дашт ва чўлларни ўзлаштириш ҳамда 1 млн. га яқин ерни суғориш имконини берган. НОРБЕК БАХШИ (тахаллуси; асл исм-шарифи Қурбонназаров Абдулла) (1949.9.2, Хива) — Узбекистан Республикаси халқ бахшиси (2000), Хоразм достончилик мактабининг йирик ваки-ли. Хива ш.даги «Достон» фольклор-
Норак ГЭСнинг умумий кўриниши.

этнографик ансамблининг бадиий раҳ-бари, Озарбайжон бахшилар уюшма-си аъзоси (1989). Бола Бахшшшнг ўғли ва шогирди, санъаткорлик сирларини яна Комилжон Отаниёзовцгм ўрган-ган. Илк ижро этган қўшиғи — «Ошиқ Ғариб ва Шоҳсанам» достонидан «Она, мен Ғариб, мен Ғариб». Унинг репер-туарида «Ошиқ Ғариб ва Шохсанам», «Ошиқ Маҳмуд», «Бозиргон», «Хир-мондали», «Авазхон», «Кампир», «Қирқ минг», «Сафар кўса» ва б. бор. Узбекистан, Қозоғистон, Доғистон, Закавказье бахшилари кўрик-танловла-ри ғолиби. Республика миқёсида ўтка-зилган қатор анжуманлар, Наврўз, Му-стақиллик байрамлари, Хива шақри-нинг 2500 йиллик юбилейи (1997), Жа-лолиддин Мангубердининг 800 йиллик юбилейи (1999) ва б.нинг фаол ишти-рокчиси.
НОРБЕКОВ Комилбек (1880-Тош-кент—1943) — ўзбек маърифатпарва-ри. Тошкентнинг маърифатли бойла-ридан Муҳаммадаминбекнинг ўғли. Укаси Каримбек (1882—1970) б-н бирга чарм и.ч.ни йўлга қўйган. Австрия ва Германия фирмалари б-н тери-чарм савдо алоқасини ўрнатган. Тарақ-қийпарвар дўстлари Мунавварқори Аб-дурашидхонов, Абдулла Авлоний, Убайдулла Хўжаев (Асадуллахўжаев), Низомиддин Хўжаев, Орифхўжабой Ҳожинов б-н бирга «Имдодия» («Ҳай-рия») жамияти (1909), «Турон» жами-яти ва шу номли труппани ташкил этган (1914). 1909—11 й.ларда 35 ўқувчига мўлжалланган усули жадид мактабини қуриб берган ва ўқувчиларни иқтисо-дий таъминлаган. 1917—18 й.лардаги очарчилик даврида аҳолига 600 пуддан ортиқ ғалла тарқатиб, халқни очлик азобидан қутқарган. Файзулла Хўжаев-ни амир айғоқчилари таъқибидан сақ-лаб қолган, унинг амирга қарши кура-шида моддий ёрдам берган. 1919—24 й.ларда «Миллий иттиҳод» ташкилоти-нинг аъзоси. 1930 ва 1935 й.ларда сиё-сий идора (ГПУ) томонидан қатағон қилинган. 1989 й.да оқланган. НОРБОЕВА Ойдин Абдулҳақовна (1944.1.2, Тошкент) — Узбекистан халқ артисти (1978). Тошкент театр ва рассомлик санъати ин-тини тугатган (1964). 1964—90 й.лар Ҳамза театрида, 1990—94 й.лар «Илхрм» театрида актриса. «Қонли сароб» (С. Азимов) спек-таклидаги Ақиқа унинг саҳнадаги илк образи. Н. ижодига чуқур психологик талқин, тиниқ ва равон нутқ, қаҳра-монларини романтик ва ёрқин бўёқ-ларда нозиклик б-н ифодалаш хос. Асо-скй роллари: Асал (Ч. Айтматов, «Сарв-қомат дилбарим»), Унсин, Нури (Ой-бек,    «Қутлуғ    қон»),    Корделия,

Ойдин Норбоева Маша ролида («Тирик мурда»).
Дездемона (У. Шекспир, «Қирол Лир», «Отелло»), Умида (А. Қаҳҳор, «Аяжон-ларим»), Сайёра (Уйғун, «Абу Райҳон Беруний»), Герда (Е.Шварц, «Қор ма-ликаси»), Анвара (Ў. Умарбеков, «Қи-ёмат қарз»), Камола (Р. Тагор, «Ганг дарёсининг қизи»), Маша (Л. Толстой, «Тирик мурда»), Мария Стюарт (Ф. Шиллер, «Мария Стюарт»), Антигона (Софокл, «Антигона»), Шакунтала (Калидаса, «Йўқолган узук»), Милли (А. Фугорт, «Бу ерда одамлар яшайди»), Н. «Ўзбекфильм» ва «Тожикфильм» ки-ноларида ҳам ўзига хос образлар ярат-ди (Сурайё, «Сурайё»; Нодия, «26-отилмасин»; Замира, «Фидойи»; Хади-ча, «Қалбингда қуёш»; Малоҳат, «Сен-га интиламан»; Тахмина, «Рустам ҳақида достон», «Рустам ва Суҳроб»; Хайри, «Юрак амри билан» ва б.). Ви-деофильмларда ҳам суратга тушган (Ха-дичабегим, «Бобур» ва б.). НОРБОЕВА Сапаргул (1946.20.1, Ян-гиариқ тумани) — Ўзбекистон Респуб-ликаси халқўқитувчиси (1995). Хоразм пед. ин-тини тугатган (1967). 1967 й.дан Янгиариқ тумани Алишер Навоий но-мидаги мактабда, 1968 й.дан Питнак ш.даги 1-мактабда бошланғич синф ўқитувчиси.
НОРБЎТАБИЙ, Норбўтахон (тахм. 1749—1798) — Қўқон хони (тахм. 1763—1798). Абдулкаримбийнкнг набира-си, Абдурақмонхоннинг ўғли. 14 ёши-дан тахтга чиққан. Наманган беклари-нинг сепаратизмини бостирган. Қўзғо-лон кўтарган Хўжанд бегини енгиб, шаҳарни ўзига бўйсундирган. Аммо Ура-тепа номигагина Бухорога тобе бўлиб қолган. Н. ҳукмронлигининг сўнгги йил-ларида акаси Ҳожибек Ўратепа ва Қу-рама хркимлари ёрдамида исён кўтар-моқчи бўлган. У Тўрақўрғон ва Анди-жонни маскан тутган. Н. Андижонга қўшин тортиб, акаси б-н сулҳ тузган.
Н. вафот этган йил (1798) Эрдона-хон мақбараси яқинидаги Мадраса қурилиши нихрясига етган (қ. Норбў-табий мадрасаси). Н. даврида Фарғона водийсини бирлаштириш жараёни ту-гаган, иқтисодиёт тикланган, мўл-

кўлчилик, арзончилик бўлган. Бу эса Фарғонага чекка туман ва вилоятлар-дан кўплаб аҳолини кўчиб келишига замин яратган. Қўқон водийнинг ма-даний-иқтисодий марказига айланган. НОРБЎТАБИЙ МАДРАСАСИ -Қўқондаги меъморий ёдгорлик (18-а. охири). Қўқон хони Норбўтабий хукм-ронлиги даврида қурилган. Халқ ораси-да Мадрасаи Мир номи б-н ҳам юри-тилади. Н.м. чорсу майдони яқинида қурилган. Бир қаватли, ҳовлили, тўғри тўртбурчак тарҳли (52x72 м), 4 бурча-гига минора-гулдасталар ишланган. Ҳовли (38x38 м) атрофига қатор ра-воқли хужралар жойлашган. Пештоғи шим.га қараган. Миёнсаройнинг 2 та-рафида пештоқ бўйлаб туташган гум-базли масжид ва 12 та деразали (панжа-ралар ўрнатилган) дарсхона мавжуд. Н.м. пишиқ ғиштдан қурилган. Хоналар ичи ганчсувоқ қилинган. Масжиднинг гум-баз ости шарафаси ва мехробининг юл-дузсимон безаклари серҳашам кўрина-ди. Эшиклари гириҳ нақшлар б-н беза-тилган, ички қисмида эса ўймакори ислимий нақш қўлланилган. Н.м.нинг ташқи кўриниши Бухоро меъморлик мактаби услубига хосдир.
Ад.:Азимов И., Фарғона водийсининг архитектура ёдгорликлари, Т.,  1986.
НОРВЕГ ТИЛИ — ҳинд-европа тилла-ри оиласидаги герман тиллари гуруҳи-нинг скандинав тиллари шохобчасига мансуб тил. Норвегияда, шунингдек, АҚШ ва Канадада тарқалган; Норвегия Қироллигининг расмий тили. 5 млн. дан ортиқроқ киши сўзлашади. Н.т. лаҳ-жалари ғарбий ва шарқий гурухларга бўлинади. Н.т. тарихи 2 даврга: қад. Н.т. (9-а.дан 1525 й.гача) ва янги Н.т. (1525 й.дан) даврларига бўлинади.
1380 й.дан Норвегия Данияга тобе бўлиб қолиши муносабати б-н бу ҳудуд-да ёзма дан (дат) тили кенг тарқалади ва 16-а.да расмий тил мақомини ола-ди. 19-а. бошларида Норвегияда 2 та адабий тил вужудга келди: риксмол (дан-норвег адабий тили) ва ланс-мол (19-а. ўрталарида норвег тилшу-носи И. Осен томонидан адабий тил-нинг қад. шаклидан сунъий яратилган). 1929 й.да риксмол ва лансмол расмий равишда букмол ва нюнорск (янги норвег) атамалари б-н алмашти-рилган. Ҳар иккала адабий тил бир қатор фонетик жиҳатлари б-н ўзаро фарқла-нади, улардан букмол нисбатан кенгроқ қўлланади. Адабий Н. т.нинг шакллани-ши ва такомиллашувида 1907, 1917, 1938 йларда имло соҳасида ўтказилган исло-ҳотларнинг   алоҳида ўрни бор.
Н.т. нинг қад. ёзуви руник ёзув асо-сида бўлган, замонавий ёзуви эса ло-тин алифбоси асосида яратилган.

НОРВЕГИЯ (Norge), Норвегия Қироллиги (Kongeriget Norge) — Шим. Европадаги давлат. Скандинавия я. о.нинг ғарбий ва шим. қисмида. Майд. 387 минг км2. Аҳолиси 4,5 млн. киши (2002). Пойтахти — Осло ш. Маъмурий жиҳатдан 19 фюльке (вилоят)га, жум-ладан, фюлькега тенглаштирилган Осло ш.га бўлинади. Шпицберген архипелаги, Медвежий, Ян Мейен ва Буве о.лари ҳам Н.га карайди.
Давлат тузуми. Н. — конституцияли монархия. 1814 й. 17 майда қабул қилин-ган Н. Қироллиги конституцияси амал қилади, унга кейинчалик тузатишлар киритилган. Давлат бошлиғи — қирол (1991 й. 21 янв.дан Харальд V). Қонун чиқарувчи ҳокимиятни икки палатали (юқори палатаси лагтинг, қуйи пала-таси одельстинг) парламент — стортинг амалга оширади. Ижрочи ҳокимият қирол қўлида бўлиб, у Давлат кенга-ши (ҳукумат)ни тайинлайди.
Табиати. Н. — тоғли ўлка. Ҳудуди-нинг қарийб 2/3 қисми денгиз сатҳи-дан 500 м дан баланд; денгиз соҳили-дагина пасттекислик бор. Ғарбий қир-ғоғида тик ён бағирли тор қўлтиқ (фьорд) кўп. Йирик ороллари — Ло-фотен, Вестеролен, Сенья, Магерё ва б. Ҳудудининг катта қисмини Скандинавия тоғлари ишғол қилади (энг баланд жойи Гальхёпигген тоғи — 2470 м). Фойдали қазилмалари: темир, никель, мис, титан, уран, молибден, кобальт ва кумуш рудалари. Шим. ден-гизнинг қурукликка яқин саёз қисми-да нефть ва газ конлари бор. Иклими мўътадил, шим. чеккасида субарктика, соҳилида океан иклими. Янв.нинг ўрта-ча т-раси шим.да —2—4°, жан.да 2°. Ёзи салқин, тез-тез ёмғир ёғади. Йиллик ёғин 1000—3000 мм. Музликларнинг умумий майдони 3000 км2 га яқинни ташкил этади. Йирик дарёлари — Глом-ма, Логен (Гудбрансдаль), Логен (Ну-медаль). Катта гидроэнергия салоҳия-тига эга бўлган бу дарёлар қор, ёмғир ва музликлардан тўйинади. Энг катта кўли — Мьёса. Асосий тупроғи — юпқа тундра тупроғи, жан.да тоғ подзол туп-роғи учрайди. Мамлакат ҳудудининг 27% ўрмон. Ёввойи ҳайвонлардан тулки, силовсин, росомаха, сувсар, лось, буғу, қуён, тийин, лемминг ва б. бор. Денгиз соҳилида гала-гала қушлар, денгизларда турли балиқ ва тюлень кўп.
Аҳолисининг 97% норвеглар. Саам-лар, квенлар, шведлар, данлар, не-мислар ва б. ҳам яшайди. Расмий тил — норвег тили. Расмий дин — люте-ранлик. Шаҳар аҳолиси 50%. Йирик шаҳарлари — Осло, Берген, Тронхейм ва б.

Тарихи. Н. ҳудудида одам музлик дав-ридан кейинги асрлардан бери яшайди. Мил. ав. 1-минг йиллик ўрталарида саам ва герман қабилалари яшаган. Норвегларнинг ҳаёти азалдан денгиз б-н боғлиқ: мамлакатнинг номи ҳам «норвег» — «шимолий йўл», «денгиз йўли» маъносини билдиради. 872 й. би-ринчи норвег қироли тахтга ўтирди. 8— 11-а.ларда моҳир денгизчи бўлган норвег викинглари Исландияга, Гренландия соҳиллари ва Шим. Атлантикадаги оролларга етиб бориб, уларни мустам-лакага айлантирдилар. 11-а.да христи-анлик жорий этилди, марказлашган монархия қарор топди. 14-а. ўрталарида тарқалган вабо мамлакат хўжалигини, ижтимоий ва сиёсий хаётни издан чи-қарди, аста-секин мустақиллик барбод бўлишига олиб борди. 1319 й. Швеция, 1380 й. Дания б-н иттифоқ тузди. 1397 й. Кальмар иттифоқига кўра, Н. Дани-яга тобе бўлиб қолди, 1537 й. Дания-нинг вилоятига айланди.
1805—14 й.лардаги Англия-Дания уруши ва ҳосилсизлик Н.ни ҳалокат ёқасига келтириб қўйди, ўн минглаб киши очликдан ўлди. 1814 й. Киль сулҳ шартномасига кўра, Н. шведлар мулки бўлиб қолди. Бундан норози бўлган норвег халқи мустақиллик учун кураш бошлади. Ўша йил 17 майда биринчи парламент (таъсис мажлиси) чақири-либ, конституция қабул қилинди ва қирол сайланди. Швеция-Н. иттифоқи 1905 й.гача амал қилди, Н. ички мус-такилликдан фойдаланди. 1905 й. 7 июн-да стортинг Швеция-Н. иттифоқини бекор қилди.
l-жаҳон урушида Н. бетарафлик эълон қилди. 2-жаҳон уруши бошлани-ши б-ноқ Н. бетараф эканини билдир-ган бўлса ҳам, 1940 й.да гитлерчилар Германияси унга бостириб кирди, Н. ҳукумати Лондонга кўчди. 1942 й. фа-шистлар Н.да В. Квислинг бошчилиги-да сотқин ҳукумат тузди. Мамлакатда Қаршилик кўрсатиш ҳаракати авж олди. 1945 й. 8 майда Н. озодликка эришди. Урушдан кейинги йилларда мамлакат иқтисодиётини қайта тиклаш ва ривож-лантиришга киришилди. 1945 й.дан БМТ аъзоси. ЎзР б-н дипломатия му-носабатларини 1992 й. 10 июнда ўрнат-ган. Миллий байрами — 17 май — Конституция куни (1814).
Сиёсий партиялари, касаба уюшмала-ри. Н. ишчи партияси, 1887 й. асос со-линган; Марказ партияси, 1920 й. ташкил этилган; Тараққиёт партияси, 1973 й. тузилган; Венстре, либерал партия, 1884 й. асос солинган; Социалистик сўл партия, 1975 й. ташкил этилган; Христиан халк, партияси, 1933 й. тузилган;

Норвегия герби.
Хейре, консерватив партия, 1884 й. асос солинган. Н. касаба уюшмалари марка-зий бирлашмаси, 1899 й. ташкил этилган. Халкаро эркин касаба уюшмалари конфедерацияси ва Европа касаба уюшмалари конфедерациясига киради.
Хужалиги. Н. — ривожланган индуст-риал-аграр мамлакат. Ялпи ички маҳсу-лотда саноатнинг улуши 28,6%, қ.х. улу-ши 2,9%. Денгиз кема қатнови, балиқ овлаш, ташки савдонинг роли катга.
Саноат нинг етакчи тармоқлари: электр металлургия, электр кимё, цел-люлоза-қоғоз, балиқ саноати, асосан ташки бозор учун ишлайди. Ички бо-зорга хизмат қиладиган тармоқлар ора-сида озиқ-овқат ва енгил саноат б-н бирга машинасозлик ва металлсозлик дуруст тараққий этган. Кончиликда темир ва титан рудаси, кумир, нефть ва газ қазиб олиш катта урин тутади. Электр энергиянинг 99% ГЭСларда ҳосил қилинади (йилига ўртача 122 млрд. кВт-соат). Қора ва рангли металлургия, кемасозлик, электротехника, радиотехника ва ёғочсозлик саноати кўпроқ ривожланган. Ахрли жон боши-га электр энергияси, целлюлоза-қоғоз маҳсулотлари, ферроқотишма, алюминий и.ч. ва кемасозликда Н. дунёда ол-динги ўринларда туради.
Қишлоқ хўжалиги. Мамлакатнинг табиий шароити қ.х. учун жуда ноқулай. Тоғ-тош кўплигидан Н. ҳуду-дининг 3% га яқини \айдалади. Қ.Х., асосан, гўшт-сут чорвачилигига ихти-сослашган. Деҳқончилигида ем-хашак экинлари, бир оз миқдорда ғалла (сули ва арпа), картошка экилади. Чорвачи-ликда йилқи, қорамол, қўй, чўчқа, парранда боқилади. К-х. мамлакатнинг озиқ-овқатга бўлган э\тиёжини қонди-ра олмайди. Мўйна ҳайвонотчилиги, балиқчилик ривожланган, ўрмонларда кўп миқдорда ёғоч тайёрланади.
Ички юклар ва ташқи савдо маҳсу-лотларининг аксарияти денгиз кемала-рида ташилади. Денгиз савдо флотининг тоннажи 38,3 млн. тонна дедвейт. Йирик портлари: Осло, Берген, Ставан-гер. Т.й. узунлиги — 4 минг км, автомобиль йўллари 89,7 минг км. Асосий аэропортлари — Форнебу (Осло), Сула

(Ставангер) ва Будё. Четга нефть ва табиий газ, кемасозлик, целлюлоза-қоғоз ва кимё саноати маҳсулотлари, қора ва рангли металлар, балиқ маҳ-сулотлари чиқаради. Четдан машина, минерал хом ашё, автомобиллар ола-ди. Ташқи савдодаги асосий ҳамкорла-ри: Буюк Британия, Швеция, ГФР, Нидерландия. Пул бирлиги — крона.
Тиббий хизмати. Н.да соғлиқни сақ-лаш юқори даражада ташкил этилган. Тиббий хизмат қийматининг 80% иж-тимоий суғурта ҳисобидан қопланади. Врачлар ун-тларнинг тиббиёт ф-тлари-да тайёрланади. Санкт-Олафс-Килле, Саннефьорд, Ларвик, Ханке бальнео-логик курортлари, ғарбий соҳилида Берген денгиз бўйи иклимий шифохо-наси бор.
Маорифи, илмий ва маданий-маъри-фий муассасалари. Дастлабки мактаб-лар 12-а. бошларида очилган. 1848 й. 7 ёшдан 13—14 ёшгача бўлган болалар учун мажбурий таълим жорий этилди, 1968 й. 16 ёшгача етказилди. Ҳоз. таълим тизими мактабгача тарбия муассасалари, 6 й.лик кичик ва 3 й.лик юқори мажбурий мактаблар, ўрта умумий таълим мактаби — гимназиялар, ҳунар-техникала ўрта махсус ўқув юртлари-ни ўз ичига олади. Осло, Берген, Тронхейм, Тромсёдаги ун-тлар, 10 та ин-т олий таълим беради.
Мамлакатдаги и.т.ларни Фан ва техника давлат қўмитаси ҳамда и.т.лар маслаҳат кенгаши мувофиклаштиради. Н. фан ва адабиёт академияси (1857), 300 дан ортиқ илмий тадқиқот ин-ти, саноат ва савдо фирмаларининг 300 лаб., 40 га яқин илмий жамият ва б. бор. Бундан ташқари, Осло ун-тида 90, Тронхейм ун-тида 50 и.т. института ва лаб. иш олиб боради. Ун-тлар ҳузурида йирик кутубхоналар ва Осло ш. кутуб-хонаси, Н. халқ музейи (1894), ун-т миллий осори атиқалар музейи, Мил-лий галерея, Амалий санъат музейи, Зоол. музейи ва б. бор. Норвег викинг-ларининг кемалари, Т.Хейердалнинг «Кон-Тики» соли музейда сақланаётир.
Матбуоти, радиоэшиттириши ва те-лекўрсатуви. Энг йирик газ. ва жур.ла-ри: «Адрессеависен» («Манзилли газета», кундалик газ., 1767 й.дан), «Ар-бейдербладет» («Ишчилар газетаси», кундалик газ.,  1884 й.дан), «Бергене

арбейдерблад» («Берген ишчилар газетаси», кундалик газ., 1927 й.дан), «Вердене ганг» («Ҳаракатдаги дунё», кундалик газ., 1945 й.дан), «Ворт ланд» («Бизнинг мамлакат», кундалик газ., 1945 й.дан), «Дагбладет» («Кундалик газета», 1969 й.дан), «Моргенбладет» («Тонгги газета», кундалик газ., 1819 й.дан), «Нашунен» («Миллат», кундалик газ., 1896 й.дан), «Норгес индуст-ри» («Норвегия саноати», 2 ҳафтада чи-қадиган жур., 1920 й.дан), «Фремовер» («Олға», кундалик газ., 1903 й.дан), «Харстад тиденде» («Харстад газетаси», кундалик газ., 1887 й.дан), «Актуэльт перспектив» («Долзарб истиқбол», жур., 1963 й.дан), «Фри фагбевегельсе» («Эр-кин касаба ҳаракати», 2 ҳафтада чиқа-диган жур., 1906 й.дан) ва б. Норвегия телеграф бюроси (НТБ) — норвег газ.ларининг акциядорлик жамияти, 1867 й.да тузилган. Н. давлат радиоэшит-тириш маҳкамаси (1933 й.да асос со-линган) мамлакатдаги радиоэшитириш ва телекўрсатувларни назорат қилади. Адабиёти. Қад. норвег адабиёти ёдгор-ликлари деярли сақланиб қолмаган. Оғзаки халқ афсоналари ва қаҳрамон-лик қўшиқлари ёзма адабиётнинг илк манбалари бўлган. «Тушдаги шарпа» достони ва «Қирол кўзгуси» айтишуви (диалоги) 13-а.га оид адабий намуна-лардир. 14—15-а.ларда баллада пайдо бўлди. Дания ҳукмронлиги даврида адабиёт тушкунликка учради, дан тили кўп вақт Н.нинг адабий тили бўлиб турди. 18-а.да миллий туйғу кучай-иши б-н норвег адабиёти юксала бор-ди, драматургия ва лирика ривож топ-ди. Норвег ва дан маданиятларининг атоқли намояндала-ри — Скандинавия театрининг ижодко-ри — Л.Хольберг ва шоир К.Туллин шу даврда фаолият кўрсатди. 1772 й. Ко-пенгагенда норвег адабиётини тиклаш мақсадида «Норвег жамияти» тузилди. Шу йили Ю.Н.Брун биринчи миллий драма ва Н. мадҳия-сини яратди, К.Фа-стинг, К. Фриман миллий ватанпар-варлик руҳидаги шеърларини езди.

19-а. 1-ярмида тарих ва фольклорга қизиқиш кучайди, П.К.Асбьёрнсен ва Й.Э.Му норвег халқ эртакларини йи-ғиб нашр этдилар, халқ қўшиклари ва балладаларини ёзиб олишга киришил-ди. Драматургия ва лирика ривожланди. 50-й.ларнинг 2-ярмида реализм хусуси-ятлари пайдо бўлди (Б.М.Бьёрнсоннинг «Баджахл Сегурд» драматик трилогия-си, Я.К.Коллетнинг «Амтманн қизлари» романи ва б.). 70—90-й.ларда танқидий реализм устунликка эришиб, норвег адабиётини жаҳон даражасига кўтарди. (Г.Ибсен, Б.М.Бьёрнсон, Ю.Ли, А.Хь-елланн ижоди).
20-а. бошларида Ю.Бойер, У.Дуун, С.Унсет каби ёзувчилар адабиётга кириб келдилар. С.Хёль, А.Омре, А.Сандему-се, Т.Весос, Ю.Борген инсон рухияти-ни теран акс эттирдилар. 2-жахрн уру-ши йилларида Н. ёзувчилари фашизмга қарши курашда қатнашдилар, 300 га яқин яширин газ. чикариб турилди. Уруш-дан кейин яратилган кўпгина асарлар Қаршил-ик кўрсатиш ҳаракатига бағиш-ланди. 70—90-йилларда ижод қилган шо-ирлар Р.Якобсен, Я.Брюхейм, А.Андерсен атроф дунё чигалликларини тасвир-ладилар. Г.Люнде, Э.Ховардсхолм ва б. жамият иллатларини танқид қилдилар.
Меъморлиги. Ўрта аерларда Н.да ёгоч меъморлиги ривож топди, қўш синчли черков («ставкирка»)ларнинг ўзига хос тоифаси вужудга келди (Урнес ва Бор-

гуннадаги черковлар). 12—16-а.лардаги ғиштли иморатларда роман ва готика меъморлигининг таъсири сезилади. Бер-гендаги 16-а. 2-ярми ва 17-а.га мансуб Розенкранц минорасида Уйғониш дав-ри, Сер-Фрундаги 18-а.га оид черковда барокко ва рококо, Тронхеймдаги 19-а.га мансуб қирол қароргоҳида классицизм меъморлиги унсурларидан фойдаланил-ди. 19-а. меъморлигида эклектизм (Бюг-дё я.о.даги Оскарсхолль қасри, меъмор Ю.Небелонг), 20-а. бошларида функционализм (Ослодаги «Скансен» рестора-ни, меъмор Л.Баккер) усуллари устун-лик қилди. Кейинги ўн йилликларда Ослодаги ратуша (меъморлар А.Арнеберг ва М.Поульсон), «Викинг» меҳмонхона-си (меъмор К. Кнутсен), Ҳукумат уйи (меъмор Э.Викше), Ховикаддендаги музей (меъморлар И.Эйквар, С.Энгеб-ретсен) бинолари қурилишида ўзига хос миллий меъморий шакллар пайдо бўлди. Маҳаллий халқ меъморлиги анъанала-рига мурожаат қилиниб, меҳмонхона, хусусий виллалар, ҳовлили кошона уй-лар курила  бошланди.
Тасвирий санъати.   Неолит   ва   жез даврларида қояларга ишланган расмлар
Норвегия табиати кўриниши.

Н. ҳудудидаги энг қад. санъат ёдгорлик-ларидир. 8-а. охирида ўрта аср санъати (ёғоч, фил суяги ўймакорлиги ва ҳ.к.) таркиб топган. 13—14-а.ларда готика услубидаги тасвирий санъат ривожлан-ди. Ҳақиқий норвег санъати 19-а.да юзага келди. Атоқли рассом Ю.Даль гўзал манзаралар чизди, А.Тидеманн, Х.Гуде, Ф.Коллетт, Х.Баккер халқ ҳаётини тасвирладилар. 20-а. 1-ярмида монументал-безак санъатининг роли кучайди. Ҳайкалтарошлардан Р. Лунне, Г. Янсон машҳур бўлди. 20-а.нинг 2-ярмида абстракционизм ва турли модерн оқимлари вужудга келди. Амалий санъат (металл буюмлар, жимжимадор ёғоч анжомлар ясаш, газлама, тўр тўқиш, каштачилик, кулоллик) халқ орасида кенг  тарқалган.
Мусиқаси қадимда юзага келган. Ўзига хос норвег халқ қўшиқлари (қаҳрамон-лик ва муҳаббат қўшиқлари, қисса-қўшиклар, чўпон ва балиқчи қўшикла-ри), рақслар (халлинг, спрингтар ва б.), чолғу куйлари (люарслотт ва б.) кенг ёйилган. Азалий чолғу асбоблари — бук-кехорн (эчки шохи), приллар (буқа шохи), селье (найнинг бир тури), хар-тингфеле (ғижжакнинг бир тури) ва б. 16-а.да сайёр бахши (зингмейстер)лар, моҳир скрипкачилар, органчилар бўлган. 18-а. охири — 19-а. бошларида Ф.Грот, АФлинтенберг, Ф.Фогель, Л.М.Линне-ман каби композитор, дирижёр ва му-сиқа назариётчилари ижод қилган. 1850— 60 й.ларда Х.Хьерульф, У.Булль, Р.Нур-дрок ва б. миллий мусиқа мактабини яратдилар. Э.Григ ижоди ва ижтимоий фа-олияти мусиқа маданияти юксалишига катта таъсир қилди. Композитор Ф. У. Вален замонавий норвег мусиқасига асос солди. 20-а. ўрталарида Х.Северуд, К.Эг-ге, Э.Твейт, Л.Йенсен, А.Янсон, Л.Нильсен каби композиторлар ижод қиддилар. Ослода Норвегия операси (балет труппаси б-н), Осло ва Бергенда консерватория, Тронхеймда Олий му-сиқа мактаби ва б. бор.
Театри. Миллий театр фаолияти диний ва маиший удумларни саҳналаштириш-дан бошланган. 18-а. ўрталарида Кристи-ания (ҳоз. Осло) ва Бергенда ҳаваскор театр труппалари тузилди. 1780 й. до-имий театр очил-ди. 1899 й. Кристиа-нияда барпо этил-ган Миллий театр-да Г.Ибсен, Б. М. Бьёрнсон, У. Шекспир, Ф.Шиллер, Б.Шоу   асарлари

қўйилди. 19-а. охири — 20-а. бошларида Кристиания, Берген, Тронхейм, Ста-вангерда янги театрлар барпо этилди. Х.Крог, Н.Григ ва б. ёзувчиларнинг пье-салари саҳналаштирилди. 2-жаҳон уру-ши (1939—45) даврида Н. театрлари ин-қирозга учради. Мамлакат озод этилгач, театрларда жаҳон ва миллий мумтоз дра-матургиясининг асарлари кўрсатилди. Ослода актёр ва реж.лар тайёрлайдиган Давлат театр мактаби (1953) бор.
Киноси. 1908 й.дан кинофильмлар чикарила бошланди. 20-й.ларда чет эл фильмларига таклидий фильмлар яра-тилган бўлса, 30-й.ларда ўткир ижтимоий ва тарбиявий мавзуларга мурожаат этилди («Саёқ», «Торрес Снер-тевольд», реж. Т.Ибсен). 40—60-й.лар-да Қаршилик кўрсатиш х,аракатига бағишланган фильмлар — «Яшашни хохлаймиз» (реж. У. Дальгар), «Қочоқ-лар» (реж. Т. Сан не), «Тўққиз ҳаёт» (реж. А.Скоуэн) Н. киносининг катта ютуғи бўлди. Кейинги йилларда реж.лардан Н.Мюллер, Н. Кристенсен, Т.Вибе-Мюллер ва б. риёкорона ахлоқни фош этувчи фильмлар яратишди. Н.да ҳуж-жатли, илмий оммабоп (реж. П.Хест, А.Берг, Т.Хейердал) ва мультипликация (реж. И. Каприно) киноси ҳам ривожланган.
НОРВЕГИЯ ДЕНГИЗИ - Шим. Муз океанининг чекка денгизи. Скандинавия я.о. б-н Шетленд, Фарер, Ирландия, Ян-Майен, Медвежий о.лари ора-лиғида. Атлантика океанидан сув ости тизмаси ажратиб туради. Майд. 1340 минг км2. Энг чуқур жойи 3970 м. Илиқ оқим ўтганлигидан қишда музламайди. Сувининг т-раси фев.да 8—12°. Шўрлиги 34—35,2°/оо- Сув кўтарилиши ҳар ярим суткада такрорланади (бал. 3,3 м гача). Балиққа бой. Асосий портлари: Тронхейм, Тромсё, Нарвик. НОРВЕГЛАР — халқ, Норвегиянинг асосий аҳолиси (4,15 млн. киши). Уму-мий сони 5 млн. киши (1990-й.ларўрта-лари). Норвег тилида сўзлашади. Дин-дорлари — асосан, лютеранлар, като-ликлар ҳам бор.
НОРДЕНШЕЛЬД АРХИПЕЛАГИ -Кара денгизининг жан.-шарқий қис-мидаги ороллар (РФ). Ғарбдан шарққа 93 км чўзилган. 5 гуруҳга бўлинган 90 оролдан таркиб топган. Энг шим. ва энг йирик ороли Рус о.ли бўлиб, уз. 38 км, эни 14 км. Ороллар, асосан, отқинди жинслардан таркиб топган. Н. а. 20-а.нинг 30-й.лари ўрганилган. Н. а. швед қутбшуноси Н. А. Норденшельд (1832— 1901) номи б-н аталган. НОРДИЗМ (нем. Nord — шимол) -иркчилик кўринишларидан бири. Н. ғай-риилмий назария бўлиб, унинг асоси-

да шим. (норд) ёки «арий» ирқи инсо-ниятнинг бошқа ирқларидан устун эканлиги ҳақидаги даъво ётади. Н. асос-чилари француз социологлари Ж.А.Го-бино ва Ж.В.Лапуж ҳисобланади. Н. маддохлари шим. ва «герман» ирклари-ни тенг қўйган, герман ирқини «олий» ирқ ҳисоблаб, цивилизациянинг бар-ча ютуқлари учун инсоният «олий» ирқдан миннатдор бўлиши керак, деб даъво қилган. Германия фашизми на-зариётчилари Н.ни ўз расмий мафку-расига айлантирган эди. НОРДКАП — Норвегиянинг шим.-шарқий чеккасидаги бурун, Магерё о.да (71 ° 10' ш.к. ва 25°47' шқ.у.); қир-ғоклари тик қоялардан иборат, бал. 300 м дан зиёд. Н. — Европанинг энг маш-ҳур чекка шим. бурунларидан. НОРДОН ЁМҒИРЛАР - таркибида олтингугурт водороди, карбонат ангид-риди бўлган ёмғирлар. Йирик металл-созлик, кимё корхоналари, иссиқлик электр станцияларидан ҳавога кўтарил-ган тутун ва б. газлар ҳаводаги нам б-н қўшилиб ҳосил бўлади. Жониворлар, тупроқ, ўсимликларга зарар келтиради. НОРДОН TOF ЖИНСЛАРИ - тарки бида кремнезём жуда юқори (64—78%) бўлган магматик тоғ жинслари. Бу жинслардаги ортиқ даражада бўлган кремнезём кристалли кварц кўриниши-да ажралиб туради ёки эффузив тоғ жинсларида асосий массадаги вулкан шишаси таркибига киради. Асосий ми-нераллари: кварц (20—30%), ишқорли дала шпати (25—35%), нордон плагиоклаз (20—30%), рангли минераллар (5—15%) ва б. Н.т.ж.ни келиб чиқи-шига қараб плутоник ёки вулканик синфга ажратадилар (яна қ. Магматик тоғ жинслари).
НОРЖИГИТОВ Абдуҳаким (1936.16.1, Даштобод ш.) — Узбекистан Респуб-ликаси халқ ўқитувчиси (1995). Тош-кент пед. ин-тини тугатган (1965). 1965— 77 й.ларда Даштобод ш.даги 25-мактаб-да физика ўқитувчиси, директор ўрин-босари, директор. 1977 й.дан Тошкент ирригация ва қ.х.ни механизациялаш муҳандислари ин-тининг Янгиер фи-лиалида тайёрлов бўлими мудири, 1979 й.дан Зомин тумани 2- мактаблараро ўқув и.ч. к-ти директори, 1989—2002 й.ларда Зомин туманидаги 39-мактаб-да ўқитувчи. Иш фаолияти давомида замон талаби даражасидаги физика ва агрофизика кабинетлар, физика-мат, чуқур ўрганиладиган синфлар ташкил этди, табакалаштирилган тест усули-ни қўллади ва оммалаштирди. НОРИЛЬСК — РФнинг Красноярск ўлкасидаги шаҳар (1953 й.дан). Дунёда энг шим. шаҳарлардан бири (Шим. Қут-

бий дойра орқасида жойлашган). Т.й. станцияси (т.й. орқали Енисейдаги Дудинка порти б-н богланган). Ахрлиси 151,2 минг киши (1998). 1935 й.да кон-чилик-металлургия к-ти қурилиши муносабати б-н вужудга келган. Рангли металлургия маркази. Никель, кобальт, мис ва б. рудалар қазиб олинади ва қай-та ишланади; тошкўмир қазиб олинади. Металлсозлик ва қурилиш матери-аллари саноати корхоналари ишлаб турибди. Мессояха-Норильск газ қуву-ри ўтказилган. Чекка Шимол қ.х. ил-мий тадқиқот ин-ти, театр, суратлар галереяси бор.
НОРИМ-НОРИМ (форс. — анор сўзи-дан) — Хоразмда кенг тарқалган куй ва анъанавий эркаклар рақси. Халқбай-рамлари ва турли томошаларда халқ чолғу ансамбли жўрлигида ижро эти-лади, кўпинча қайроқ ҳам жўр бўлади. Ижрочилар (2—4 эркак) қарама-қар-ши туриб рақсга тушади. Рақс икки қисмдан иборат. Биринчиси тантанавор тарзда тўрт чоракли (4/4) усулда ижро этилади, асосан, қўллар рўбарў ҳолда тутилиб, юқоридан пастга, пастдан юқорига ҳаракат қилади. Иккинчиси шўх ва илдам уфар (6/8) усулида оёқ ва бутун гавда ҳаракати б-н ижро этилади. Н.-н. ва уфарисининг ашула ва-риантлари мавжуд. Ўзбек бастакор ва композиторлари ўз асарлари (мае, С.Юдаковнинг «Хоразмча байрамона юриш» увертюраси ва б.)да Н.-н. куй ва усулларидан фойдаланганлар. НОРИН — Узбекистан ва Қирғизис-тондаги дарё. Марказий Тяньшандан бошланади. Уз. 807 км, ҳавзасининг майд. 59,9 минг км2. Дарё Норин ш.дан 44 км шаркда Катта Норин ва Кичик Норин дарёларининг қўшилишидан ҳосил бўлади. Норин ш.дан 21 км оқиб ўтгач, унга ўнг томондан Ўнарча дарё-си, сўнгра Сўнкўлдан чиқиб келади-ган Кўкжерти дарёси қуйилади. Шун-дан сўнг, энг йирик чап ирмоқлари-дан Отбоши дарёси, ундан нарироқца Олабуға дарёси келиб қуйилади. Тўғузтўрў сойлигига оқиб чиққач, Н. да-рёсига чап томондан анча йирик Кўкий-рим дарёси, 32 км оқиб боргач, Кўкўме-рен дарёси қўшилади. Узунахмат ва Қо-расув дарёлари қўшилгач, дарё Фаргона водийсига чиқади. Шу ердан бошлаб унинг суви қисман суғоришга олинади. Наманган ш. яқинидаги Балиқчи қишлоғи ёнида Н. Қорадарё б-н қўшилиб Сирда-рёни ҳосил қилади. Н. юқори оқимида кенг водийда, Ахала дарёсининг қуйи-лиш жойига қадар чуқур ва тор водийда жуда тез оқади. Норин ш.дан бошлаб дарё водийсида икки ёқлама қайир ҳосил бўлган. Узунахмат дарёси қуйилиш жо-

йига яқин дарё водийси тобора тора-йиб, қояли дарага айланади ва Учқўр-ғон ш.дан ўтгач, кенгайиб, конусси-мон ёйилмадан ока бошлайди. Н.нинг ўртача кўп йиллик сув сарфи (Норин ш. яқинида) 87,5 м3/сек, ўртача оқим модули 8,24 м3/сек. Дарёсининг энг катта максимал сув сарфи 1936 й. 20 майда 772 м3/сек, минимал ўртача ой-лик сув сарфи 10,2 м3/сек. (1938 й. янв.) бўлган. Н. қор-музлик сувларидан тўйи-нади. Катта Фаргона, Катта Андижон, Шим. Фарғона, Катта Наманган канал-лари шу дарёдан сув олади. Н. жуда катта энергия захираларига эга. Дарёда Уч-қўргон ГЭС, Тўқтақул ГЭС қурилган. Н. бўйида Норин, Тошкўмир, Учқўр-ғон ш.лари жойлашган. НОРИН — Кирғизистоннинг Норин вилоятиаат шахар (1927 й.дан), вилоят маркази. Норин сойлигида, Норин дарёси (Сирдарё ҳавзаси) бўйида, бал. 2000 м дан ортиқ бўлган Оламушук тизмаси этакларида; Рибачье т.й. стан-циясидан 180 км жанубда. Автомобиль йўллари тугуни. Аҳолиси 44,5 минг киши (1990-й.лар ўрталари).
Кашқардан Чуй водийсига ўтадиган савдо йўли устида истеҳком пункти сифатида вужудга келган. Механика з-ди, тикувчилик ф-каси, гўшт к-ти, педагогика ва тиббиёт билим юртла-ри, Тяньшан мусиқали драма театри бор. Шаҳар 1867 й.да бунёд этилган. НОРИН — миллий таом. Тайёрлаш усу-ли: қўй, от ёки мол гўшти (баъзан, қази) қозондаги совуқ сувга солиб, кейин милдиратиб (янги мол ёки от гўшти 1 — 1,5 соат, сур от гўшти 2 соат) қайнатилади. Сўнгра совитилиб сомон-ча шаклида майда тўғралади. Ошхамир юпқа 0,8—1 мм қилиб ёйилиб 10x10 см, 10x5 см ли шапалоқлар кесилади. Хамир гўшт шўрвасида пишириб олинади ва бир оз совитилгач, ҳар бир ша-палоқ бетига доғланган пахта ёги (ёки қази ёғи) суртилиб, лаганларга устма-уст тахланади. Сўнг шапалоқ хамир пилта қилиб (3,5—4 см) кесилиб, майда қилиб тўғралади. Тўғралган гўшт хамир б-н аралаштирилади. Бундай Н. қуруқ Н. деб аталиб, тақсимчаларга солиб, юзига зирапиёз ва 1—2 паррак қази қўйиб, яхна таом сифатида дас-турхонгатортилади. Н. хамир пишириш-дан аввал олиб қўйилган гўшт шўрва-си ҳамда пиёз қўшиб қам истеъмол қилинади (хўл Н.). Бундай Н. косалар-да дастурхонга тортилади. Н. энг қади-мий таомлардан ҳисобланиб, ўтмишда чорвадор қабилалар ўртасида кенг тарқалган.
Ад.\  Маҳмудов К., Ўзбек тансиқ таом-лари, Т.,  1989.

НОРИН   ВИЛОЯТИ

НОРИН ТУМАНИ 1:400 000
НОРИН ВИЛОЯТИ - Қирғизистон Республикаси таркибидаги вилоят. 1970 й. 11 дек.да ташкил этилган (1939—62 й.ларда Тяньшан вилояти). Жан.-шарқ-да ва жан.да Хитой б-н чегарадош. Майд. 47,3 минг км2. А\олиси 259,9 минг киши (1990-й.лар ўрталари), асосан, қирғиз-лар, шунингдек, рус, узбек, татар, украин ва б. миллат вакиллари ҳам яшайди. Шаҳар ахрлиси 21%. 6 маъму-рий туман, 1 шаҳар, 2 шақарча бор. Маркази — Норин ш.
Н.в. Ички Тяньшанда жойлашган. Ғарбдан шарққа баландлаша боради. Жан.-шарқида Кдқшалтов (энг баланд жойи 5982 м), жан.-ғарбда Фарғона тизмаси (4692 м), шим.-ғарбда Суса-миртовнинг шарқий қисми (4048 м), Жумғолтов тизмаси (3947 м), шим-шарқда Терскай-Олатов тизмасининг ғарбий қисми ва Етим тизмаси чўзил-ган. Вилоятнинг ички қисмини Жома-тов (4718 м), Отбоши (4786), Норин-тов, Мўлдатов тизмалари ва б. қисман ясси сиртлар эгаллаган. Йирик сойлик-лар ва водийлар: шим.да Қўчқор, Жум-ғол, марказида Норин, Отбоши, жан.да Оқсой, Чатиркўл, ғарбида Тўғузтўрў, уларнинг туби 1000—1200 м дан 3800 м гача баландликда.
Иқдими кескин континентал. Қиши қаттиқ совуқ, ёзи нисбатан салқин. Янв.нингўртачат-раси—10,1° (Қўчқор-да) дан —27,7° гача (Оқсой водийсида). Июлники 21° дан (Қазарман) 9° гача (Оқсой водийси). Н.в.да ҳавонинг ўрта-ча суткалик т-ра амплитудаси катта. Вилоят ҳудудининг кўп қисмида йил-лик ёғин 200—300 мм. Айрим водий-ларда қишда деярли қор ёғмайди. Вегетация даври 130 кун. Энг йирик муз-ликлар Қақшалтов тизмасида.
Дарёлари Норин (70%), Тарим (20%), Чуй ҳавзаларига мансуб. Норин дарёсининг муҳим ирмоқлари: ўнгда Кичик Норин, Кўкўмерен; чапда От-Норин дарёси.

боши, Олабуға. Кўпчилик дарёлари музлик-қор сувла-ридан тўйинади. Дарёлари гидроэнергия ресурсларига бой. Норин дарёси ирмоқларидан, асосан, суғоришда фойдаланилади. Чуй дарёсида Ўртатўқай сув омбори қурилган. Йирик кўллари: чучук сувли Сўнкўл ва оқмас шўр сув-ли Чатиркўл. Тоғ-дашт ва чалачўл ўсим-ликлари (тоғ водийларида шувоқ ва бошокдилар) ўсади. Тоғ ён бағирла-рининг юқори қисмлари субальп ва альп утлоқлари б-н қопланган. Баланд тоғ тундраси, шарқида совуқ баланд тоғ чўли мавжуд. Наъматак, зирк, учқат, водийларида терак ва қоратол, тоғ ён бағирларида тяньшан қорақарағайи, арча ўсади. Н.в.да архар, тоғ эчкиси, барс, сувсар, бўри, тулки, кулранг су-ғур яшайди. Иқтисодиётида қ.х. асосий ўринда. Н.в. — чорвачилик р-ни. Рес-публикадаги қўйларнинг 1/4 қисми, эчки, қорамол, йилқи, қўтос боқила-ди. Н.в. ҳудудида олтин, тоштуз, қури-лиш материаллари конлари бор. Қ.х. хом ашёсини қайта ишлаш (гўшт к-тлари, мой-сир з-длари, тегирмонлар), кенг истеъмол моллари ва қурилиш материаллари и.ч. корхоналари, механика з-ди (Норинда), «Оргтехника» прибор з-ди ишлаб турибди. Автомобиль транспорта ривожланган. Асосий йўллари: Рибачье—Норин—Тўруғарт, Норин— Қазарман. Кутубхоналар, театр, Қир-ғизистон Чорвачилик ва ветеринария илмий тадқиқот ин-тининг чорвачилик бўйича Тяньшан тажриба ст-яси жойлашган.
НОРИН СОЙЛИГИ — Ички Тянь-шандаги сойлик (Қирғизистонда). Норин дарёсининг ўрта оқимида. 1300— 3000 м баландликда. Уз. 300 км, эни 50 км гача. Норин дарёси ўнг со-ҳили ўр-қирли ер-лардан иборат. Иқлими кескин континентал. Қиши совуқ, деярли қор ёғмайди, ёзи салқин. Янв. нинг ўртача т-раси — 15°, —18°, июлники 15—17°. Йил-лик ёғин 200—300 мм. Тупроғи оч-қўнғир тупроқ. Шўра-шувоқ ва бо-шоқлилар ўсади.

НОРИН ТУМАНИ — Наманган вилоя-/иининг жан.-шарқий қисмида жойлашган туман. 1926 й. 29 сент.да ташкил этилган. 1962—1973 й.ларда ва 1988—89 й.ларда Учқўрғон тумани тар-кибида бўлган. Н.т. ғарбдан вилоятнинг Наманган ва Уйчи, шим.дан Учқўрғон туманлари, жан. ва шаркдан Андижон вилоятининг Балиқчи ва Избоскан туманлари б-н чегарадош. Майд. 207,1 км2. Ахрлиси 118,3 минг киши (2003). Н.т.да 1 шаҳар (Ҳаққулобод) ва 8 қишлоқ фуқаролар йиғини (Марғзор, Норин-капа, Пахтақишлоқ, Тошлоқ, Туда, Усмон Юсупов, Учтепа, Хўжаобод) бор (2003). Маркази — Ҳаққулобод ш. Табиати. Н.т. вилоятнинг шарқий қисмида, Фарғона тизмасининг этак-ларида жойлашган, ғарбий чегаралари бўйлаб Қорадарё ўтади. Рельефи паст-баланд текисликдан иборат (бал. 600— 800 м). Тоғ этаклари палеоген даври-нинг гил, оҳактош, мергель жинсла-ридан таркиб топган. Норин ҳавзаси ёппасига конгломератдан иборат. Қо-радарё ҳавзасида конгломерат уступи ўнлаб метр қалинликда қоплаб ётган лёсс катта майдонда текислик \осил қилган. Нориннинг қайир текислиги Учқўрғон қишлоғидан бошлаб 2—3 км га кенгаяди; бу ерда қумоқ ҳамда қум-лоқ жинслар кенг тарқалган. Туман ҳудудининг шим.дан жан.га томон Катта Андижон канали кесиб ўтади (туман ҳудудида уз. 13,5 км). Туманнинг жан.-ғарбий томонидан Қорадарёнинг эски ўзанидан ўтадиган Қолгандарё барча сизот сувларни йиғиб Қорадарё-га қўшилади. Туттроғи жан. қисмида бот-қоқ-торфли, шим.да б,ўз тупроқ. Норин Қорадарёга қўшиладиган ерда ўтлоқ-ли, ботқоқ-ўтлоқи тупроқлар учрайди. Иқлими қуруқ континентал. Ёзи ис-сиқ, қиши совуқ. Янв.нинг ўртача т-раси —6°, июлники 27°. Йилликёғин 190—215 мм. Вегетация даври 233 кун. Туман ҳудуди ҳайдаладиган ерлардан иборат. Ёввойи ўсимликлардан фақат даре бўйларида, канал, зовур четлари-дагина қамиш, ажриқ, ялпиз, қирқ-бўғин, қўйпечак, қизилмия, бурган, ғумай, янтоқ, шўра, отқулоқ, шувоқ, ёввойи жийда, момоқаймоқ, самбит,

юлғун ва б. усади. Ёввойи хайвонлар жуда кам қолган. Илонлар, сув ҳавзаларида ондатра, шунингдек, тулки, куён, калта-кесак, юмронқозиқ, баликлардан сазан, лаққа, чўртан ва б. бор. Қушлардан ёввойи ўрдак, лойхўрак, қалдирғоч, бул-бул, чумчуқ, чуғурчиқ, мусича, ҳакка, қарға, сўфитўрғай, синчалак, карқуноқ, қумри, лайлак ва б.  учрайди.
Аҳолиси, асосан, ўзбеклар; шунингдек, тожик, қирғиз, рус, татар, ко-рейс ва б. ҳам яшайди. Аҳолининг ўрта-ча зичлиги 1 км2 га 571 киши (2003).
Хўжалиги. Туман хўжалиги, асосан, қ.х.га ихтисослашган. Саноат, транспорт, алоқа корхоналари бор. Ширкат хўжаликлари пахтачилик, ғал-лачилик, боғдорчилик, сабзавотчилик, чорвачилик ва пиллачилик б-н шуғул-ланади. Туманда 2 (Ўзбек-Литва «Клай-на Текстиль» ва «Ҳаққулобод ПИК») қўшма корхонаси, кичик ва хусусий корхоналар, «Норинтола» акциядорлик жамияти ва б. мавжуд (2003). Қ.х.нинг етакчи тармоғи — пахтачилик. Қ.х.да суғориладиган ерлар 13 минг га, экин-зорлар 12 минг га дан зиёд. Шу жумла-дан, 6,7 минг га ерга пахта, 4,6 минг га ерга буғдой, 563 га ерга ем-хашак,
Норин туманидаги Узбек—Литва «Клайна Текстиль» қўшма корхонаси цехи.

80 га ерга сабзавот, 30 га ерга картошка ва б. экинлар экилади (2003). Н.т.да 9 ширкат хўжалиги, 2 фермер хўжалик-лар уюшмаси, 245 фермер хўжалиги фаолият кўрсатмокда. Туман ширкат ва шахсий хўжаликларида 19,9 минг қора-мол, 19,3 минг қўй, 44,2 минг пар-ранда боқилади (2003). 2002/2003 ўқув йилида 44 умумий таълим мактаби бўлиб, 28,0 минг ўқувчи таълим олди, 4 касб-ҳунар коллежи ва иқтидорли болалар лицейида 1530 ўқувчи ўқиди. 37 кутубхона, маданият саройи, 11 қишлоқ маданият уйлари, музей, «Гул-даста» халқ ансамбли, «Хўрозча» халқ қўғирчоқ театри ҳамда халқ дорбозлар гуруҳи фаолият кўрсатмокда.
Н.т.да марказий касалхона ва 21 та даволаш ва тиббиёт муассасасида 231 врач, 1210 ўрта тиббий ходим ишлай-ди. Туманда ҳар 10 минг аҳолига 19,7 та врач, 103,2 ўрта тиббий ходим тўғри келади (2003). 1931 й.дан «Норин ово-зи» туман газ. чикади (адади 5000).
Муродулла Ҳайдаров.
НОРИНЖОН БОБО МАЖМУАСИ -Қорақалпоғистон (Элликқалъа тума-ни)даги меъморий ёдгорлик (10—18-а.лар). Мажмуа қад. қалъа ўрнидаги қаб-ристон маркази — Норинжон бобо мақбараси атрофида турли даврларда зиёратхона, шарқий мақбара (14-а.), хонақоҳ айвон, қаландархона (18-а.) ва б. қўшимча хоналар қуриб барпо этилган. Норинжон бобо ҳақидаги аниқ маълумотлар сакланмаган. Мақбарада-ги қабртошга «Бу оқил, обид, Аллоҳ йўлида доимий рўзадор, Аллоҳ каро-матини ерда пайдо этувчи, Муҳаммад ибн Мусо ибн Довуд Абу Абдуллоҳ ан-Норинжоний қабридур. Аллоҳнинг унга ва унинг дўстларига раҳмати бўлсин, ҳижрий 712 й.в.э.» — деб ёзилган.Ун-даги гириҳ нақшлар Термизий мақба-расидаги қабртошга ўхшашдир.
Дастлаб мурабба тарқли пештоқсиз мақбара қурилган (10-а.), зиёратхона ва унинг ёнидаги гўрхона (14-а.) том-лари гумбазли қилиб бирлаштирилиб олдига пештоқ ва чиллахона ишлан-ган. Шаркдан хо-нақоҳ ва айвон бунёд этилиб мақ-баранинг шарқий эшиги ўрнига меҳ-роб қурилган. Пеш-тоқининг шарқий бурчагида кичик минора, ёнида қа-ландархона қу-рилган.     1981—83

Норинжон бобо  мақбараси.
й.ларда илмий ўрганилган. Мустақил-ликдан кейин қайта тикланди. НОРИНОВА Мавлуда Ҳакимовна (1949.15.4, Янгиқўрғон тумани) — Узбекистан Республикаси халқ ўқитув-чиси (1995). Андижон пед. ин-тини ту-гатган (1972). 1972 й.дан Янгиқўрғон туманидаги 54-мактабда ўқитувчи, 1973 й.дан 81-мактабда ўқув бўлим мудири, 1984—2000 й.ларда Чортоқ туманидаги 27-мактабда директор. Иш фаолия-ти давомида ноанъанавий дарс усул-ларини қўллаган, педагогик-психоло-гик тадқиқот материалларини амали-ётга тўлиқ жорий қилишга эришган. НОРИНТОВ — Ички Тяньшандаги тоғ тизмаси. Қирғизистонда, Отбоши дарё водийси б-н Норин дарёси водийси орасида кенглик бўйича 145 км га чўзилган. У ғарбда Отбоши дарёси ор-қали Қоратов ва Бойбичатовдан, шарқ-да Жалджар (Отбошининг ирмоғи) дарёси орқали Барколдой тоғидан ажра-либ туради. Н.нинг жан.да Отбоши, шим.да Нура ва Жетимтов жойлашган. Н. баланд тоғ ҳисобланиб айрим чўққи-лари 4500 м дан зиёд. Тизманинг ўқ қисми оҳактош ва метаморфик сланец, гранитлардан ташкил топганлиги ту-файли қояли, қиррали бўлиб, кичик музликлар ва доимий қорлар б-н қоп-ланган. Қиши совуқ, давомли, ёзи сал-қин ва қисқа. Янв.нинг ўртача т-раси — 18, —20°, июлники қуйи қисмида 15—17°, энг баланд қисмида 0° атрофида. Йиллик ёғин 200—400 мм. Шим. ён бағри Норин водийсига тик тушган. Жан. ён бағри қия, жарлар б-н ўйил-ган. Асосан, тоғ-ўтлоқ, тоғ-дашт ланд-шафти мавжуд бўлиб, баъзи нам кўпроқ бўлган қисмларида тяньшан қорақарағайи ўсади. Тик ён бағирлари қоя ва қурум тошлардан иборат. НОРКАЛАР — сувсарсимонлар оила-сига мансуб йиртқич сут эмизувчилар. Танаси хипча, чўзиқ, оёқлари калта, бармоқларида сузгич пардалари бор. Юнги калин, ялтироқ, кулранг тусли. 2 тури бор. Европа норкаси Европа ва жан.-ғарбий Сибирда яшайди. Уз. 45 см

Норка.
гача, думи 20 см гача. Ноёб, йўқолиб бораётган тур. Курил о.да ик/шмлаш-тирилган. Америка норкаси Шим. Аме-рикадатарқалган; уз. 54 см гача. Кўпчи-лик мамлакатларда, жумладан, Ўзбе-кистонда иқлимлаштирилган; Европа норкасини аста-секин сиқиб чиқар-мокда. Америка норкаси ўрмонлар яқинидаги музламайдиган дарёлар, кўллар ва ботқоқликлар яқинида уяда яшайди. Полигам. Бўғозлик даври 36— 80 кун, 1—9 та, баъзан 16 тагача бола туғади. Лактацияси 2—2,5 ой. Майда сут эмизувчилар ва балиқлар б-н озикута-нади. Н. мўйнаси учун овланади. Америка норкаси мўйначилик фермаларида боқилади. Селекция орқали Америка норкасининг ҳар хил рангли мўйна бе-радиган зотлари чикарилган. НОРМАЛ ТАҚСИМОТ - эҳтимоллар назариясиаагм муҳим тақсимотлардан бири
дан иборат бўлган тасодифий микдор-лар тақсимоти (а — ихтиёрий қақиқий сон, а>0). Н.т. (1) га бўйсунган % тасодифий миқцорнинг ўрта қиймати а га, дисперсияси а2 га тенг бўлади: М2; = а, Dt, = а2. Н.т. х = а нуқтага нисбатан сим-метрияга эга. Ўзаро боғлиқбўлмаган i;,, i;2, ..., !;„ нинг тақсимоти (жуда кенг шартларда) Н. т.га яқин бўлиши ис-ботланган (қ. Лимит теоремалар). Би-рор тасодифий микдорни катта сонда-ги ўзаро боғлиқмас сабабларнинг на-тижаси деб қараш татбиқларда кўп уч-раганлиги учун Н.т. эҳтимоллар назарияси ва табиатшуносликда катта аҳамиятга эга. Н.т.нинг вужудга кели-шига классик намуналар К. Гаусс (ку-затиш хатолари тақсимоти қонуни) ва Ж. Максвелл (молекулалар тезликлари тақсимоти қонуни) га тегишли. НОРМАЛЬ (лот. normalis — тўғри) — эгри чизиқнинг бирор нуқтасига ўтка-зилган уринмага (ёки сиртнинг уринма текислиги га) тиктўғри чизиқ. Текисликда Ғ(х,у) = 0 тенг-лама б-н берил-ган     (L) те кис
Эфи чизиққа ўтка-зилган нормаль.

эгри чизиқнинг М(х0, у0) нуқтасидаги Нм MN тўғри чизиқдан иборат (раем). Фазовий эгри чизиқнинг ҳар бир нуқ-тасидан чексиз кўп Н.лар ўтади; улар уринмага тик бўлган Н. текисликни ташкил қилади.
НОРМАНДИЯ (Normandie) — Фран-циянинг шим.-ғарбидаги, асосан, Нормандия я. о.даги тарихий вилоят. Кальвадос, Манш, Эр, Денгизбўйи Сена-си, Орн департаментларидан таркиб топган. Майд. 29,9 минг км2. Аҳолиси 3,1 млн. киши (1990-й.лар ўрталари). Икки иқтисодий р-нга — Юқори Н. ва Қуйи Н.га бўлинган. Асосий шаҳарла-ри — Руан, Кан. «Н.» номи ушбу ҳудуд-ни 10-а.нинг 1-ярмидабосиболган нор-маннларцан олинган. 10—13-а. бошида Н. — герцоглик, Англияни Нормандия, босиб олгач (1066 й.) — инглиз ^рол-лари мулки. 1202—04 й.ларда Н.ни Франция қайтариб олган; 1790 й.гача вилоят мақомида бўлган. НОРМАНДИЯ ДЕСАНТ ОПЕРАЦИЯ-СИ — 2-жаҳон уруши давридаги жан-говар операция (1944 й. 6.6 — 24,7). Ик-кинчи фронтнинт очилиши. Англия-Америка экспедицион кучларининг Ла-Манш бўғози орқали Нормандияга туширилиши ва қулай стратегик плац-дармни эгаллашлари. Бу ердан Шим.-Ғарбий Францияда ҳужумкор операция бошлаб юборилган. НОРМАНДИЯ ОРОЛЛАРИ - Ла Манш бўғозидаги бир гуруҳ ороллар, Нормандия соҳиллари яқинида, Буюк Британия таркибида. Майд. 196 км2. Иккита йирик (Гернси ва Жерси) ва бир қанча майда ороллардан иборат. Гранит ва гнейслардан таркиб топган. Энг баланд жойи 148 м. Иқлими мўъта-дил иқлим. Балиқ овлаш, гулчилик, сабзавотчилик ривожланган. Иқлим курортлари бор. Сент-Хелиер порти — йирик молиявий марказ. «НОРМАНДИЯ-НЕМАН» - Июсинчи жаҳон уруши даврида Францияни фа-шистлар оккупациясидан халос қилиш ҳаракати — «Курашаётган Франция» қирувчи авиацияси полкининг номи. 1943—45 й.ларда совет-герман фронти-да ҳаракат қилган. Полк учувчилари не-мисларнинг 280 га яқин самолётини йўқ қилиб, 80 тасини шикастлаганлар. 1944 нояб.да Литвани озод қилишдаги жанг-ларда ва Неман дарёсини кечиб ўтиш-да ўрнак кўрсатганликлари учун полк-ка «Неман» фахрий номи берилган. НОРМАНН НАЗАРИЯСИ - Россия ва б. хорижий тарихшунослигидаги оқим. Унингтарафдорлари норманнлар (варяг-лар) кад. Русдаги давлатга асос солиш-ган деб ҳисоблайдилар. 18-а. 2-чораги-да Г.З.Байер, Г.Ф.Миллер ва б. томо-нидан ишлаб чиқилган. Н.н.ни М.В.Ло-

моносов, Д.И.Иловайский, С.А.Гедеонов ва б. рад этишган. НОРМАННЛАР (скандинавча northman — шимол одами) — Скандинавия я.о.да яшаган ва Европа мамлакатларига бос-қинчилик юришлари (8— 11-а.лар) уюштирган халқлар; Ғарбий Европада шу ном б-н машҳур бўлишган. Сканди-навиянинг ўзида юриш қатнашчилари-ни викинглар, Русда эса варяглар деб аташган.
НОРМАТ ҚИЗИҚ СУЛОЛАСИ -қўқонлик қизиқчилар. 1) Нормат қизиқ (лақаби Мулла, Оғзи катта, 1849 — Қўқон — 1919) — Зокиржон қизиқчининт тўдасида катта қизиқчи-лардан таълим олиб, иш бошлаган. Туда б-н бирга Фарғона водийси бўйлаб ва Шарқий Туркистонда томоша кўрсат-ган. Зокиржон қизиқ вафотидан кейин Қўқонга қайтиб ўз тўдасини тузган. Тўдада унинг раҳбарлигида Рўзи гов, Исмоил хўроз, Лўм-лўм Мамажон (Муҳаммад Кундузов), Азим бола, Боймат қизиқ, Шомат қизиқ каби кул-гу усталари ижод қилишган. Нормат қизиқ уларга ҳам устозлик, \ам кор-фармонлик қилган. Катта қизикларнинг «Ҳожи кампир», «Қаландарлар», «Ат-торлик», «Бола ўқитиш», «Мударрис», «Мамаюсуф», «Кетмон тилаш», «Ёғоч полвон» каби анъанавий комедиялари-ни янги шароитларга мослаб тиклаган, ижро этган. У 360 та қизиқчилик то-мошасини билган ва бир йил давоми-да ҳар куни янги томоша кўрсатиш имкониятига эга бўлган экан.
2) Пўлатжон қизиқ (1907 — Қўқон — 1960) — Нормат қизиқнинг ўғли. Отасининг ва у раҳбарлик қилган қизиқчилар тўдасининг томошаларини кузатган, ўзлаштирган, отаси унинг қизиқчи бўлишига монелик қилишига қарамай ниҳоятда иқтидорли қизиқчи бўлиб етишади. Ҳамид оғиз, Комилқо-ри қизиқ Қулижонов б-н қамкорликда қизиқчилик қилган. 30-й.ларда Аъзам қизиқ тўдасида, уруш йиллари ва кейин Ака Бухор тўдасида фаолият кўрсат-ган. «Афғон табиб», «Улик сотди», «Хам-мол», «Бедана ўйини» каби комедия-ларда ўйнаган, ҳамтўдалари б-н лапар, аския айтишган. Тошкентда (1932, 1937), Москвада (1937) ўтган декада ва кўрикларда қатнашган. «Саодатхон» номли янги оғзаки комедиянинг яра-тилиши ва ижросида Пўлатжон қизиқ-нинг хизмати катта. 3) Жўрахо н ас-кия Пўлатов (1934.10.6, Қўқон)— қизиқчи, аскиячи. Пўлатжон қизиқ-нинг ўғли. Ўзбекистонда хизмат кўрсат-ган артист (1999). Болалигида отаси ва б. қизиқчилар ижодини кузатган, чол-ғулар   (дутор, танбур, рубоб, доира)

чалишни, ашула айтишни ўрганган. «Ма-маюсуф», «Тўн ўғриси», «Саодатхон» каби комедияларни ижро этишда кат-нашган. Кулги санъатида ўз йўли, ўз ус-лубини топишга интилиб, мусиқий қизиқчилик б-н шуғулланган; машҳур ашулачиларга муқаллидлар яратган. Ҳаёт-дан олинган кулгили воқеалар, антиқа воқеа-ҳодисалар асосида кулки-ҳикоя ва латифалар тўқиб томошабинни кулди-риб келган. Қизиқчиликда Муҳиддин қизиқ Дарвешов б-н тортишган. Айниқ-са, мустақилликдан сўнг аския санъатида катта ютукларга эрищди. У анди-жонлик Ҳасанбой Султонов, марғилон-лик Мамасиддиқ Шираев, Ҳошимжон Ҳакимов, қўқонлик Йўлдошхон Носи-ров, Неъматжон Тошматов б-н бирга Наврўз ва Мустақиллик байрамлари то-мошаларида фаол қатнашиб келмокда. Қизиқчи ва аскиячи сифатида сўзнинг мазмунли, тагдор, ўйноқи, жозибадор бўлишига, равон ва дона-дона жаранг-лашига интилади. У шунингдек, Ҳамза номидаги Қўқон мусиқали драма теат-рининг актёри ҳамдир.
Муҳсин Қодиров.
НОРМАТИВ-ҲУҚУҚИЙ ҲУЖЖАТ-
ЛАР — ваколатли давлат органлари ва мансабдор шахсларнинг умуммажбурии кўрсатмаси. Уларда ҳуқуқ нормалари (қонун, кодекс, фармон, қарор, йўриқнома ва б.) ўрнатилади, ўзгар-тирилади ва бекор қилинади. Н.-ҳ.ҳ. Ўзбекистон Республикасида ҳуқуқнинг асосий манбаидир. ЎзРнинг 2000 й. 14 дек.да қабул қилинган «Норматив-ҳуқуқий ҳужжатлар тўғрисида»ги қону-нининг 2-моддасига кўра, «... умуммажбурии давлат кўрсатмалари сифатида қонун ҳужжатлари нормаларини бел-гилаш, ўзгартириш ёки бекор қилиш-га қаратилган расмий ҳужжат Н.-ҳ.ҳ. деб ҳисобланади». Ўзбекистон Республика-си Олий Мажлиси, Ўзбекистон Респуб-ликасининг Президенти, Ўзбекистон Рес-публикаси Вазирлар Маҳкамаси, вазир-ликлар, давлат қўмиталари ва идора-лари, маҳаллий давлат ҳокимияти органлари ва мансабдор шахслар ЎзРда Н.-ҳ.ҳ.ни қабул қилиш ҳукуқига эга. Н,- / ҳ.ҳ. нинг асосий белгилари қуйидаги-лар: ваколатли давлат органи томони-дан умумий қоидаларга асосан чиқа-рилади, аниқ ўрнатилган тартиблар асосида қабул қилинади; Н.-ҳ.ҳ. ни қабул қилиш жараёни ҳуқуқ ижодкор-лиги маҳсули бўлиб ҳисобланади; Н.-ҳ.ҳ. ушбу ҳужжатнинг номидан келиб чиқиб умумий характердаги хулқ-атвор қоидаларини ҳуқуқ нормалари кўрини-шида мужассамлантиради; Н.-ҳ.ҳ. расмий ҳужжат бўлиб, белгиланган шакл

ва реквизитларга эга: расмий номи, ра-қами, ушбу ҳужжатни қабул қилган органнинг номи, қабул қилинган ва кучга кирган вақти, расмий эълон қилинган жойи ва \.к.; Н.-ҳ.ҳ. юридик кучга эга.
Н.-ҳ.ҳ.га қуйидаги асосий талаблар қўйилади: Н.-ҳ.ҳ. лойиҳасини ишлаб чиқаётган орган, қоида тариқасида, лойиҳани тайёрлаш юзасидан комиссия тузади; Н.-ҳ.ҳ. лойиҳаларини тай-ёрлашга манфаатдор давлат органлари, илмий муассасалар ва б. ташкилотлар-нинг вакиллари, айрим фуқаролар жалб этилиши мумкин; Н.-ҳ.ҳ.ни қабул қилувчи орган бир неча давлат органлари, илмий муассасалар ва б. ташки-лотларга айрим фуқароларга муқобил лойиҳалар тайёрлашни топширишга ёки улар б-н шартномалар тузишга, шунингдек, энг яхши лойиҳа учун тан-ловлар эълон қилишга ҳақлидир; ва-зирликлар, давлат қўмиталари ва идо-раларининг Н.-ҳ.ҳ. лойиҳаларини тайёрлаш бўйича ишини мувофиқлашти-риб туриш ЎзР Адлия вазирлиги томонидан амалга оширилади; Н.-ҳ.ҳ.нинг матни лўнда, оддий ва равон тидда баён этилади. Н.-\.х,.да уни амалга оширишнинг ҳуқуқий воситалари, шу жумладан, молиялаштириш манбала-ри, рағбатлантириш, мукофотлаш ва назорат қилиш чора-тадбирлари ва ш.к. кўрсатилиши мумкин.
Н.-қ.\. агар унинг матнида бошқа изоҳ берилмаган бўлса, муддатсиз амал қилади. Н.-ҳ.ҳ. амал қилишининг вақ-тинчалик муддати бутун ҳужжат учун ёки унинг қисмлари учун белгилани-ши мумкин. Н.-ҳ.ҳ.нинг амал қилиши ЎзР фуқаролари ва юридик шахслари-га, шунингдек, ЎзР ҳудудидаги чет эллик юридик шахслар, чет эл фуқа-ролари ва фуқаролиги бўлмаган шахс-ларга татбиқ этилади.
Нурмат Сабуров.
НОРМАТОВ Умарали (1931.3.1, Беш-ариқ тумани) — адабиётшунос олим. Ўзбекистонда хизмат кўрсатган фан арбоби (1981), филол. фанлари д-ри (1978), проф. (1979). Тошкентун-тининг филология ф-тини тугатган (1957). 1962 й.дан ТошДУ (ҳоз. ЎзМУ) филология ф-тининг узбек абадиёти кафедрасида катта ўқитувчи, доцент; кафедра му-дири (1974—2000), кафедра проф. (2001 й.дан). 1957 й.дан адабий-танқидий ва илмий мақолалари б-н адабий жара-ёнда иштирок этиб келади. Н.нинг илмий, адабий-танқидий тадқиқотлари янги узбек адабиёти тарихи, тараққиё-ти масалаларига, унинг ўзига хос анъ-аналари ва новаторлик хусусиятлари-

ни аниқлашга қаратилган. Илмий фао-лиятида реализм масалалари, 20-а. узбек адабиёти, адабий жараён ҳамда адабий танқидчилигининг ўзига хос ху-сусиятлари, шунингдек, Крдирий, Ш. Холмирзаев, П. Қодиров, Ў. Ҳоши-мов ва б. ижодкорларнинг асарлари б-н боғлиқ масалалар муҳим ўрин эгаллай-ди. Н. умумтаълим мактабларининг 5-, 9-, 11-синфлари учун «Узбек адабиёти» дарслик ва мажмуалари, олий ўқув юртлари учун «20-аср узбек адабиёти тарихи» (1999) дарслиги муаллифларидан бири. Ҳамза номидаги Узбекистон Давлат мукофоти лауреати (1989).
Ас: Насримиз уфқлари, Т., 1978; Қалб инқилоби, Т., 1986; Қодирий боги, Т., 1996; Умумбахш тамойиллар, Т., 2000; Қаҳқорни англаш   машаққати, Т., 2000.
НОРРИШ (Norrish) Рональд Жорж Рейфорд (1897.9.1, Кембриж — 1978.7.6 ) — инглиз физик-кимёгари. Кембриж ун-т проф. (1937 й.дан). Асосий илмий ишлари ўта тезкор кимё-вий реакцияларни импульс усуллари б-н тадқиқ қилишга оид. Ёруғлик нури таъсирида кетонларнинг парчаланиши-ни (Норриш реакцияси) топган (1936—38). Ж.Портер б-н ҳамкорликда импульсли фотолизнинг биринчи қурилмасини ясаган (1950). Бензинга тетраэтилқўрғошин қўшилганда перок-сидлар — спонтан ёниш марказлари-нинг қайтарилиши натижасида детона-циянинг йўқолишини аниклаган. Нобель мукофоти лауреати (1967, Ж.Пор-тер ва М. Эйген б-н ҳамкорликда). НОРТ (Nort) Дуглас Сесил (1920.05.11, Кембриж, Массачусета штати) — америкалик иқтисодчи. Сиэтл (1960—83) ва Сент-Луисдаги Вашингтон ун-ти проф. (1983 й.дан). Н. Европа ва АКШ иқтисодий ривожла-нишида институционал омилларнинг аҳамиятини тадқиқ этган. Институционал тузилмаларнинг иқтисодий би-тимлар ва харажатлар тавсифини бел-гилаб беришини, алоҳида хўжалик субъектларининг иқтисодий фаолият-га киришиш имкониятлари ва афзал-ликлари масалаларини асослаб берди. Тарихий ҳодисаларни ўрганишда иқти-содий назария ва микдорий усулларни қўллаш бўйича тадқиқотлари муҳим ўрин тутади. Нобель мукофоти лауреати (1993; Р.Фоуджел б-н биргаликда). НОРТРОП (Northrop) Жон Хоуард (1891.5.6, Йонкерс, Нью-Йорк штати — 1987.27.5) — америкалик биокимё-гар олим. Калифорния университети проф. (1949 й.дан). Илмий ишлари ферментатив реакциялар кинетикаси ва механизми ҳамда ферментлар хоссала-

НОРУДА (НОМЕТАЛЛ)   ФОЙДАЛИ   ҚАЗИЛМАЛАР
рини ўрганишга оид. Илк бор соф кристалл ҳолдаги пепсин энзими (1930), трипсин (1932) ва б.ни, шунингдек, дифтерияга қарши антитоксинни (1941) ажратиб олган. Нобель мукофо-ти лауреати (1946, У.М.Стэнли б-н ҳамкорликда).
НОРУДА (НОМЕТАЛЛ) ФОЙДАЛИ ҚАЗИЛМАЛАР — саноат ва курилиш-да табиий ҳолатда ёки турли хил иш-лов берилгандан кейин фойдаланила-диган, шунингдек, улардан нометалл элементларни ёки уларнинг бирикма-лари ажратиб олинадиган ёнмайдиган қаттиқ тоғ жинслари ёки минераллар. Улардан комплекс фойдаланиш мум-кин. Н.ф.қ. тури юздан зиёд. Қазиб олиш ва улардан фойдаланиш бўйича энг му-ҳим хом ашёлар қаторида туради. Н.ф.қ.нинг ҳозирга қадар системалаш-тирилган ягона таснифи йўқ. Одатда фойдаланиш соҳасига қараб 4 гуруҳга бўладилар: кончилик-кимё ҳом ашёси — апатит, галит, туғма олтингугурт, олтингугурт колчедани, барит, табиий туз ва б. (буларнинг аксариятидан минерал ўғит ишлаб чикарилади); кон-чилик-металлургия хом ашёси — ўтга чидамли материаллар и.ч., флюс си-фатида ишлатилувчи қолиплаш мате-риаллари (гил ва қумлар); қурилиш материаллари — норуда қурилиш ма-териаллари, керамика ва шиша хом ашёси, боғловчи материаллар учун хом ашё, минерал бўёклар, иссиклик ва шовқин ўтказмайдиган материаллар; нометалл руда хом ашёси — техник кристаллар (олмос, пьезокварц, Исландия шпати, мусковит, агат ва б.), қим-матбаҳо ва зебу зийнат буюмлари ясаш-да ишлатиладиган тошлар (заргарлик олмоси, зумрад, ёқут, топаз, малахит, феруза, каҳрабо ва б.); бу тоифага яна, одатда, асбест, тальк, графит, корунд, наждакни хам киритадилар. Техника тараққиёти жараёнида Н.ф.қ. таркибига тобора янги тоғ жинслари ва минераллар қўшилиб бормокда. НОРУДА ҚУРИЛИШ МАТЕРИАЛЛАРИ САНОАТИ — қ. Курилиш материаллари саноати.
НОРФОЛК — АҚШнинг шим.-шар-кий қисмидаги шаҳар. Атлантика океа-ни соҳилида, Виргиния штатида. Аҳолиси 234,4 минг киши (2000). Хэмптон-Роде қўлтиғи соҳилидаги порт. Кемасозлик (жумладан, ҳарбий кема-лар), нефтни кайта ишлаш, тайёр қисмлардан автомобиль йигиш, кимё, озиқ-овқат саноати корхоналари бор. Минерал ўғитлар ишлаб чиқарилади. Ҳарбий денгиз базаси. Шаҳарга 1688 й.да асос солинган.

НОРХЎЖАЕВ Файзулла Хўжаевич (1911.25.11, Чует тумани Қизилтепа қишлоғи — 1983.25.5, Тошкент) — ҳарбий арбоб, генерал-лейтенант (1972). 1927 й.дан армия сафида. Н. Ўрта Осиё бирлашган ҳарбий билим юртини (1931), Бош штаб ҳарбий академияси-ни (1959) тугатган. Хасан кўли ва Хал-хин- Гол дарёси бўйидаги жангларда иштирок этган (1938—39). 2-жаҳон уру-ши йилларида Жан.-Ғарбий, З-Укра-ина ва 1-Белоруссия фронтларида жанг қилган. Урушдан кейин танкка қарши қирувчи артиллерия бригадаси (1946— 52), алоҳида ўқчи бригада, мотоўқчи дивизия артиллерияси қўмондони. Шим. қўшинлар гуруҳининг ракета қўшин-лари ва артиллерияси бошлиғи ўрин-босари (1961—64), Туркистон ҳарбий округи қўшинлари қўмондони ўринбо-сари (1964-73), 1974-82 й.ларда Узбекистан тарих ва маданият ёдгорликла-рини саклаш жамияти республика бошкармаси Президиуми раисининг 1-ўринбосари. Уруш фахрийлари қўми-таси Тошкент шўъбаси раиси (1982 й.дан). Н. «50 йил жанговар сафда» аса-ри (1982) муаллифи. Тошкент кўчала-ридан бири Н. номи б-н аталган.
Ад.:   Ра\мат А., Узбек генераллари. Т., 1965.
НОРХЎЖАЕВ Қодир (1907.15.12, Тошкент) — узбек геодезист олимлари-дан. Ўзбекистонда геодезиянинг ри-вожланишига самарали ҳисса қўшган. Ўзбекистонда хизмат кўрсатган фан ва техника арбоби (1974), техника фан-лари номзоди (1940). 1938 й.дан 1988 й.гача Тошкент темир йўл транспор-ти муҳандислари ин-тида ассистент (1938-44), доцент (1944 й.дан), кафедра мудири (1955 й.дан). Илмий ишлари геодезия тарихига, муқандис-лик геодезиясига, умумий геодезияга оид. Геодезия фани бўйича «Инженер-лик геодезияси» дарс-лиги (1984), ўндан ортиқ услубий қўлланмалар муаллифи.
НОРҚЎЗИЕВ Саидмақмуд (1883 -Қўқон — 1967.27.12) — наққош, бўя-ма нақш устаси; Фарғона наққошлик мактабини яратган. Ҳунарни отаси уста Норқўзи Нурматовдан ўрганган. Отаси ва уста наққош Муҳаммад Соли раҳ-барлигида ишлаган, турар жой, мас-жидларни безашда қатнашган. 1903 й.дан мустақил уста. Қўқон, Андижон (Мамажон мингбошининг уйи), Мар-ғилон, Ўш, Жалолобод (Барот ҳожи уйи, Матқосим масжиди) ва б. жой-ларда шуҳрат қозонган; клуб, чойхо-на, маданият саройларини безаган. Тошкентдаги  Навоий театри биноси-

сини таъмирлашда қатнашган (40—50-й.лар). Н. яратган нақшларида ранглар уйғунли-гига эришган: нақш заминида занго-ри, барги карам (яшил), қизил ранглар, нақшларда ҳамма ранглардан фой-даланган, тилла ҳал ишлатган.
Н. яратган нақш мужассамотлари республика ва халқаро кўргазмаларда намойиш этилган. Н. кўплаб шогирд-лар тайёрлаган. Шулардан ўғли Саид-аҳмад Маҳмудов Ўзбекистон БАака-демиги.
НОСИР — аббосийлартн бўлган халифа (1180—1225). Н. даврида халифалик б-н салжуқийлар, хоразмшоҳлар ўрта-сидаги зиддият янада авж олди. Сал-жуқий султонлар Бағдодда хутба ўқила-ётган вақтда уларнинг ҳам номи қўшиб ўқилиши лозимлигини халифаликдан катъий талаб қилганлар. Н. буни катьи-ян рад этган. Хоразмшо\ Такаш 1194 й. салжуқийларни енггач, ушбу талабни қўйган. Унинг ўғли Муҳаммад хоразм-шоҳҳам отаси изидан борган ва 1217 й. қурол кучи б-н Бағдодни олишга ҳара-кат этган, бирок, юриш муваффақият-сиз тугаган. Жалолиддин Мангуберди ҳам Н.га қарши бўлган. Халифа Н.нингхалқ орасида обрўи паст эди. Халифа сул-тонлардан ўзинигина эмас, балки ва-зирини ҳам иззат-икром қилишлари-ни талаб этган. Н. мусулмон оламида ху-сусий ер мулки йўқ, чунки барча ер-лар «амирал мўминин» (халифа)га тегишли деб эълон қилган. Н. ўз рақиб-лари б-н курашда ҳар қандай восита-дан қайтмаган, унинг айғоқчилари ҳамма ерда изғиб юришарди, ўзи эса кечалари кийимини ўзгартириб Бағдод-ни кезарди. У давлат хазинаси учун янгидан-янги солиқлар, тўловлар ўйлаб топишга моҳир эди. НОСИР Жамол Абдул (1918.15.1, Миср, Асьют вилояти Банн Мур қиш-лоғи — 1970.28.9, Қоҳира) - Миср Араб Республикасининг давлат ва сиё-

сий арбоби, 1939 й. \арбий билим юр-тини, 1942 й. ҳар-бий-штаб коллежи-ни тугатган. 1948— 1949 й.лардаги Араб—Исроил уру-ши иштирокчиси, «Озод зобитлар» ташкилотини тузиб инқилобий ҳара-катга   раҳбарлик
қилган. Н. Инқилобий кенгашнинг ав-вало раис ўринбосари, сўнг раиси, 1952—56 й.ларда Миср Бош вазири ўринбосари, Ички ишлар вазири, Бош вазири бўлган. 1956 й. июнь — 1958 й. фев.да Миср президенти. 1956 й. Миср халқининг инглиз-француз-исроил аг-рессиясига қарши курашига бошчилик кдлган. 1958 й. Н. раҳбарлигида Миср б-н Сурия қўшилиб, Бирлашган Араб Республикаси (БАР) вужудга келди. Н. 1958 й. БАР президенти, 1963 й. Араб социалистик иттифоқининг раиси, 1956 й.дан БАР қуролли кучлари бош қўмондони. 1961 й.да Сурияни БАРдан ажралиб чиқиши Н.нинг умум миллат-парварлик сиёсатига ҳамда 1967 й.да-ги Исроил б-н бўлган «олти кунлик уруш»да Миср армиясининг енгилиши Н.нинг сиёсий мавқеига сезиларли зар-ба берган.
НОСИР ХИСРАВ (тўлиқ исми: Абу-Муъиниддин Носир Хисрав ал-Қубо-диёний) (1004, Қубодиён — 1088, Ба-дахшон) — форс-тожик шоири, мута-факкири. Бошланғич маълумотни ўз қишлоғида олган, кейин Марв ва Балх мадрасаларида таҳсилни давом эттир-ган. Маҳмуд Ғазнавий ва унинг ўғли Масъуд саройида мирзалик қилган, солиқ мақкамасини бошқарган. У 7 йил (1045—52) давомида Эрон, Озарбай-жон, Арманистон, Сурия, Миср, Ара-бистон, Ироқ мамлакатларини кезиб чиқади. Унинг «Сафарнома» асари шу саёҳат натижасида яратилган. Адолат-ли ҳукмдорлар туфайли осойишта ва фаровон шаҳарларни кўрган Н. X. кейинчалик ўз асарлари орқали одил подшоҳ гоясини илгари суради.
Мисрда 3 йил яшаб, фотимийлар тариқатига киради ва исмоилийлар маслагини қабул қилади. Фотимийлар бутун дунёни эгаллашни мақсад қилиб, уни 12 жазира (орол)га бўлган эдилар. Н.Х. Хуросон бўйича жазира бошлиғи — Ҳужжат этиб тайинланади (баъзи шеърларида Ҳужжат тахаллусини хам қўллаган). Кейинчалик, 1052 й.да Балх-га қайтган Н.Х. бу ерда исмоилийлик ғояларини қизғин тарғиб-ташвиқ қила

бошлайди. Бу ҳаракати учун Н.Х. шиа-лик ва кофирликда айбланиб, ўлимга ҳукм қилинади. Шундан сўнг у қолган 25 йиллик умрини Бадахшонда — Ҳаз-рати Саййид қишлоғидаги Юмғон да-расида ўтказади. Унинг даъватлари натижасида бу ерда исмоилийлар жамоа-си вужудга келади. Мақбараси асрлар давомида зиёратгоҳлардан бири бўлиб, маҳаллий аҳоли томонидан «Мозори Шоҳ Носир» деб аталган.
Н.Х. «Сафарнома», «Зод ул-мусофи-рин», «Важҳи дин», «Саодатнома», «Рўшноинома», «Хон ул-ихвон», «Бўстон ул-уқул», «Далил ут-мутахай-йирин», «Жомеъ ул-ҳикматайн», «Ри-сола дар жавоби 99 саволи фалсафи», «Кушойиш ва раҳойиш» каби кўплаб шеърий ва насрий асарлар яратган. У форс-тожик ва араб тилларида икки девон ҳам тузган, лекин араб тилидаги девонининг тақцири ҳозиргача номаъ-лум. Шоирнинг қасида, ғазал, қитъа ва рубоийларини ўз ичига олган, 12 минг мисрадан иборат форсий девони эса Эронда бир неча марта чоп этилган.
Дунёвий илмларни чуқур ўзлаштир-ган Н.Х. ҳур фикрли киши бўлган. Олам ва Одам моҳияти тўғрисида ақл воси-тасида фалсафий фикр юритган. Дунё-нинг номукаммаллиги, инсон табиа-тининг ноқислиги хусусида «Худо б-н мунозара» деган шеър ҳам ёзган. Ижо-ди орқали адолатсиз замон, жоҳил ва манфаатпараст кишиларни танқид қилиб, меҳнаткаш деҳқонни, косибу ҳунармандни, илм соҳибларини улуғ-лаган, инсоний камолотга даъват қил-ган. Унинг ҳур фикрлари ўзидан ке-йинги ижодкорлар, жумладан, Умар Хайёмга кучли таъсир кўрсатган.
Н.Х. асарлари дунёнинг кўплаб тилла-рига таржима қилинган. Бир нечта шеър-лари, «Саодатнома» маснавийсидан пар-чалар ва «Сафарнома» асари М. Муин-зода, Ш. Шомуҳамедов, Ғ. Каримлар томонидан   ўзбек тилига ўгирилган.
Ас: Сафарнома, Т., 2003.
Ад.: Бе рте лье А.Е. [Насир-и Хосрав и исмаилизм, М., 1959; Самарқандий Д., Шоирлар бўстони], Т., 1981.
Эргаш Очилов.
НОСИРОВ Абдулла (1899.6.12 - Тош-кент — 1987) — библиограф, хаттот, манбашунос олим. Дастлаб Кўкалдош мадрасасида мударрис, кейинчалик хаттот ва шоир бўлган бобоси Сирожиддин Махдум Сидқий Хондайлиқий қўлида тахеил кўрган. 1922—40 й.ларда Тошкент шаҳар ва р-н кутубхоналарида, 1940 й.дан эсаҳоз. Навоий номидаги Ўзбеки-стон миллий кутубхонасининг шарқ қўлёзмалари бўлимида ишлаган. 1943 й.дан Ўзбекистон ФА Шарқшунослик ин-ти илмий ходими. Н. Шарқшунослик

ин-тидаги қўлёзма ва босма китоблар бўйича Ўрта Осиё олимлари, шоирла-ри ҳамда ўлка ва шаҳарлар ҳақида биб-лиографик маълумотлар тўплаган, улар-га кўрсаткичлар тузиб, мавзуига кўра, сохаларга тақсимлаб чиққан. Ўрта Осиё халклари маданияти, тарихи ва б.га оид бир канча илмий рисолалар муаллифи.
Ас: Ўрта Осиёлик қирқолим (ҳамкорлик-да), Т., 1962; Али Қушчи, Т., 1964; Ахмад Фарғоний (ҳамкорликла), Т., 1966; Алишер Навоий қўлёзма асарлари каталоги (ҳамкор-ликда), Т.,  1970.
НОСИРОВ Пўлатжон Хайруллаевич (1948.6.1, Ургут ш. - 1999.15.9, Тошкент) — иқтисодчи олим, Узбекистан қишлоқ хужалиги ФА акад. (1992), иқтисод фанлари д-ри (1987), проф. (1991). Тошкент халқ хужалиги ин-тини тугатган (1970). Узбекистон ФА Иқтисодиёт ин-тида илмий ходим (1972—75), илмий котиб, бўлим бош-лиғи, директор ўринбосари (1975— 90), Узбекистон Республикаси Давлат режалаштириш қўмитаси раиси-нинг ўринбосари (1990—92), Узбекистон молия вазирининг 1-ўринбосари (1992—93), Истиқболни белгилаш ва статистика давлат қўмитаси раиси-нинг 1-ўринбосари (1993—94), шу қўмита Бош ҳисоблаш марказининг Бош директори (1994), Узбекистон Республикаси Президенти девонида Бош маслаҳатчи — Тахлил ва ахбо-рот марказининг ра\бари (1994—96), Узбекистон Республикаси Президенти ҳузуридаги Давлат ва жамият қури-лиши академиясида 1-проректор (1996—97), 1998 й.дан Банк ва молия академияси молия кафедраси муди-ри. Илмий ишлари Узбекистонда товар-пул муносабатлари, нархларнинг шаклланиши, режалаштириш ҳам-да маркетинг муаммоларига бағиш-ланган.
НОСИРОВ Темуржон Хайруллаевич (1941.25.7,  Тошкент вилояти Зангиота тумани) — энергетик олим. Узбекистон ФА акад.   (2000).  Техника фанлари   д-ри    (1989), проф.  (1990), Тошкент политехника ин-тини тугатган (1963).    Шу ин-тда доцент, проф. (1963 —95); «Электр стан-циялари» кафедра-сининг      мудири (1980-95),     1995 | й.дан «Узбекистон  I энергомаркази»- | нинг бош директори, ТошТУ энергетика ф-ти проф., «Электроэнергетика» йўналишининг илмий

ра\бари. Илмий ишлари электроэнергетика тизимларнинг турли режимлари тахлили учун назарий умумлаштирил-ган моделлари ва алгоритмларига ҳамда автоматлаштирилган диспетчерлик бош-қаруви тизимларига бағишланган.
Ас: Линейные расчетные модели сетей электрических систем, Т., 1982; Основы теории и расчета установившихся режимов электрических систем, Т., 1985; Установившиеся режимы электроэнергетических систем и их оптимизация, Т., 1999.
НОСИРОВ Убайдулла Насруллаевич (1935.18.2, Жиззах тумани) — зоотехник олим, Узбекистан Республикаси-да хизмат кўрсатган фан арбоби (1995), қ.х. фанлари д-ри (1974), проф. (1979), Узбекистан қишлоқ хўжалиги ФАнинг мухбир аъзоси (1991).
Самарканд қишлоқ хўжалиги ин-тини тугатган (1957). Зомин тума-нининг «Зомин» хўжалигида зоотехник-селекционер (1960—64), Узбекистан чорвачилик и.т. ин-тида илмий ходим (1964—67), лаб. ва бўлим бош-лиғи (1968—82), Республика наслчи-лик маркази директори (1982 — 84), Узбекистан чорвачилик и.т. ин-ти директори (1984—89), «Племэлита» илмий- и.ч. бирлашмасининг бош директори (1989—99). 1999 й.дан Тошкент аграр ун-тининг проф. Илмий ишлари қорамолчиликда гўшт йўналишидаги «селекция, наслчилик хизматини таш-кил этиш, мол гўшти етиштиришнинг назарий ва амалий масалаларига ба-ғишланган. Олий ўқув юртлари учун дарсликлар муаллифи.
Ас: Гўштдор қорамолчилик, Т., 1971; Производство говядины в зонах жаркого климата, Т., 1985; Қорамолчилик, Т., 2001; Фермер бўламан, Т., 2002.
НОСИРОВ Элёр Расулович (1953.22.9, Тошкент) — Узбекистон халқ артисти (2003). Тошкент театр ва рассомлик санъати ин-тини тугатган (1974). 1974— 87 й.лар Ҳамза театрида, 1987 й.дан Аб-рор Ҳидоятов номидаги драма театрида актёр. Шуфтерле (Шиллер, «Қароқ-чилар») саҳнадаги илк образи. Нодир (Э. Воҳидов, «Олтин девор»), Илҳом (У. Умарбеков, «Шошма қуёш»), Раҳма-тилла (Уйғун, «Ибн Сино»), Искан-дар (Навоий, «Искандар»), Отелло (У. Шекспир, «Отелло»), Қориишкамба (С. Айний, «Бухоро»), Меҳмонхўжаев (Р. Бобожон, «Тоға-жиянлар») ва б. рол-ларни ижро этган. Н. телевизион ва ви-деофильмлар, телепостановкаларда ҳам роллар ижро этган («Қиролнинг дил хуши», «Вафодор», «Баҳс», «Бир фо-жиа изидан», «У Ромео эмас», «Сўнгги

ўқ», «Холисхон», «Кўнгил кўчалари», «Нейрон операцияси», «Қирқ тоғора-нинг қирқ ноғораси» ва б.). Н. дубляж санъатининг етакчй актёрларидан. НОСИРОВ Ҳамроқул (1904.2.1, Жиззах тумани — 1978.7.10, Жиззах ш.) — қ. х. ишлаб чиқариш ташкилотчиси, деҳ-қончилик амалиёти новатори, 2 марта Меҳнат Қаҳрамони (1956, 1978). Узбе-кистонда хизмат кўрсатган пахтакор (1966). 1944 й.дан Жиззах туманидаги «Москва» ширкат хўжалигининг (ҳоз. Ҳ. Носиров номидаги жамоа хўжалиги) раиси. Н. раҳбарлигида жамоа хўжали-ги илғор, иқтисодий бақувват пахтакор, чорвадор хўжаликка айланди, пахтадан 40 ц/га дан ошириб ҳосил, соғин сигирларнинг хар биридан 4000 л дан ортиқ сут олинди. Кўплаб турар жойлар, жамоат, маданият-маърифат бинолари, Ҳамид Олимжон музейи, хўжаликнинг «Шон-шухрат» музейи қурилди. Аҳоли газ, ичимлик суви б-н тўла таъминланди. Ширкат хўжалиги марказида Н.нинг бюсти ўрнатилган. НОСИРОВА Муҳтарама (1925.1.7, Қарши) — Узбекистон халқ артисти (1964). 1941 й.дан Мулла Тўйчи Тош-муҳамедов номидаги Қашқадарё вило-ят мусиқали драма театрининг актри-саси. «Ғунчалар» (3. Фатхуллин) спек-таклидаги Нигор Н.нинг саҳнада ярат-ган илк образидир. Н. саҳнавий жозиба, майин ва таъсирли овозга эга бўлгани сабабли мусиқали драмаларда ҳам кат-та муваффақият қозонди: Лайли (Хур-шид; Т. Содикрв, Н. Миронов, «Лайли ва Мажнун»), Ширин (Хуршид; Г. Му-шель, В. Успенский, «Фарҳод ва Ширин»), Зуҳра (С. Абдулла; Т. Жалилов, «То\ир ва Зухра») ва б. Айни чогда драмаларда Жамила, Холисхон (Ҳам-за, «Бой ила хизматчи», «Холисхон»), Гули (Уйғун, И. Султон, «Алишер Навоий»), Ҳур она (А. Орипов, «Жаннат-га йўл»), Қурбонгул (Фитрат, «Абул-файзхон»), Муштипар она (М. Халил, «Сеҳрли узук»), Азиза (А. Шаломаев, «Оқибат»), Она (Ш. Пардаев, «Сўнгги қурбон») каби ролларни ижро этди. «Қадимда бўлган экан» (1995) филь-мида Момо ролини ўйнади. «Шухрат» медали б-н такдирланган (2001). НОСИРОВА Ҳалима (1913.7.12, Қўқон яқинидаги Тоғлиқ қишлоғи — 2003.3.1, Тошкент) — опера хонандаси (лирик-драматик сопрано), ўзбек хонандалик санъатининг йирик намояндаси. Узбекистон халқ артисти (1937). Бокутеатр-техникуми (1924—27), Москва узбек опера студияси (1934—37)да таълим олган. Тошкент консерваториясини тугатган (1977;  1977—82 й.ларда Шарқ

мусиқаси кафедрасида педагог). Мум-тоз опера ҳамда миллий саҳна ижро-чиликанъаналарини Н. Нежданова, Н. Голованов, М. Уйғур, М. Муҳамедов, Т. Жалилов ва б. устозлардан ўзлаш-тирган.
Фаолиятини актриса сифатида 1927 й.дан Узбек давлат намуна сайёр труп-пасида бошлаб, Мария Антоновна (Н. Гоголь, «Ревизор»), Маликаи Турандот (К. Гоцци, «Маликаи Турандот») каби ролларни ижро этган. 1929—39 й.ларда Узбек давлат мусиқали теат-ри, 1939—86 й.ларда Навоий театрининг етакчй яккахон хонандаси. Ноёб, ўзига хос ширали ва кенг диапазон-ли овоз, саҳнавий истеъдодга эга бўлган Н. «Ҳалима» (Ғ. Зафарий), «Аршин мол олон» (У. Хожибеков), «Лайли ва Мажнун» (Хуршид; Т. Содиқов мусиқаси), «Фарқод ва Ширин» (Хуршид; В. Успенский), «Гулсара» (К. Яшин ва М. Муҳамедов; Р. Глиэр) каби мусиқали спектаклларда бош ролларни ижро этиб шуҳрат қозонган.
Н.нинг мусиқали драма театри са\-насида эришган муваффақиятлари узбек опера ижрочилигининг юзага келишига туртки бўлди. 1938 й. Узбек давлат мусиқали театрида сахналашти-рилган Е. Брусиловскийнинг «Эр Тар-ғин» операсидаги Оқжунус образи Н.нинг биринчи опера партияси эди. Н. илк узбек опералари — «Бўрон» (Г. Василенко ва М. Ашрафий, 1939)да Норгул, «Лайли ва Мажнун» (Т. Соди-қов ва Р. Глиэр, 1940)да Лайли каби бош ролларни ижро этган. Кейинчалик у «Улуғбек» (А. Козловский, 1942) опе-расида Син Дун Фан, «Кармен» (Ж. Визе, 1944, узбек тилида)да Кармен, «Тоҳир ва Зухра» (Т. Жалилов ва В. Бровцин, 1949)да Зухра, «Гулсара» (Р. Глиэр ва Т. Содикрв, 1949)да Гулсара каби образлар яратди. Гулсара партия-сида Н. миллий куйлаш санъатини опера ижрочилигига узвий боғлашга му-

Ҳалима Носирова Майсара ролида («Май-саранинг иши»).
ваффақ бўлди. Кейинчалик бу ҳол Н. яратган барча роллар талқинининг асо-сий хусусиятига айланди.
«Майсаранинг иши» (С. Юдаков)да-ги бош қаҳрамон талқинида ўзбек опера саҳнасидаги илк ҳажвий образни яратди. Майсарага хос лирик ва комик ҳолатлар ишонарли намоён бўлди. Н.нинг Зайнаб (Т. Содиқов, Ю. Ража-бий, Д. Зокиров ва Б. Зейдман, «Зайнаб ва Омон»), Саодат (С. Бобоев, «Ҳамза»), Баҳор (М. Юсупов, «Хоразм қўшиғи»), Хадича хола (Я. Сабзанов, «Қайтиш») образлари фаолиятининг сўнгги йиллари маҳсулидир.
Н.нинг концерт репертуаридан ўзбек мумтоз мусиқа мероси намуналари кат-та ўрин олган: «Ушшоқ», «Дугоҳ», «Чоргоҳ», «Самарканд ушшоғи», «Ча-пандози Наво» каби мақом йўллари, «Чаман ичра» ва б. А. Козловский овоз ва симфоник оркестр учун қайта иш-лаган «Ўзганча», «Гулюз ичра», «Фи-ғон» ва, айниқса, «Танавор» ашула-ларнинглирик-драматикжиҳати Н. иж-росида янада теранлашди. «Мен ўзбек қизиман», «Меҳнат аҳли» (Ф. Борухо-ва б-н биргаликда катта ашула йўли-да) ва б. замонавий ашулаларни, «Ўзбек қизи овози» (М. Левиев), «Хуш келиб-сиз» (Сайфи Жалил) сингари компо-зиторларнинг қўшикларини кўтарин-ки рухла тараннум этган. Бошқа халқ-лар (тожик, қозоқ, арман, озарбайжон, хитой, рус, украин каби) қўшиқлари \ам Н. репертуаридан ўрин олган. Осиё, Америка ва Европа мамлакатларида га-стролда бўлган. Давлат мукофотлари (1946,1951, 1968), Ҳамза номидаги Узбекистон Давлат мукофоти лауреати (1971), «Буюк хизматлари учун» орде-ни (2000) б-н мукофотланган.
Ас: Мен ўзбек қизиман, Т., 1968.
/4Л:Саидов А., Ҳалима Носирова, Т., 1974; Хамидова М., Халима Насыро-ва, Т.,  1995.
НОСИРУДДИН АЛ-ҲАНАФИЙ, Н о -
сир  Тўра (19-а. ўрталари, Бухоро —

20-а. бошлари, Кобул) — тарихчи олим, амир Музаф-фарнинг ўғли. Бухоро мад-расаларида таҳсил олган. Бухоро илмий жамияти аъзоси (1921—23). У Бухоро Арки тарихига дойр «Таҳқ-иқоти Арки Бухоро» асари-ни шу жамият ҳамкорлиги-да ёзган. Шунингдек, унинг Бухоро амирлиги тарихига бағишланган «Осори сало-тин» («Султонлардан қол-ган ёдгорликлар»), «Туҳфат уз-зоирин» («Зиёратчиларга туҳфа», 1910 й.да Бухоро тошбосма нашриё-тида чоп этилган), «Ҳоди уз-зоирин» («Зиёратчилар учун кўрсаткич»), «Ку-нуз ал-атқиё» («Тақводорларга аталган хазиналар») каби асарлари мавжуд. Амир Олимхоннинг талаби б-н унинг оила аъзолари ва яқин қариндошлари қаторида (жами 51 киши) Афғонис-тонга юборилган (1923 й. июль). НОСИРХОН ТУРА Сайд Камолхон тўра ўғли (1871, Наманган — 1938.3.9) — Туркистон мухторияти ҳукумати маориф вазири (1917— 18), совет ҳоки-миятига қарши олиб борилган ҳаракат рақбарларидан бири, йирик уламо.
Бухорода, Кобул, Дехли, Бағдод ва Ҳижоз ш.ларида таҳсил олди. Туркис-тонга кайтгач (1912), Наманган шаҳар қозиси бўлган. 1913 й.дан бошлаб, жа-дидчилик ҳаракатида фаол катнашган. «Шурой исломия» ташкилотининг Наманган шўъбаси раҳбари, Наманган ш. Думаси аъзоси (1917). Туркистон ўлка мусулмонлари фавқулодда IV қурул-тойи (1917 й. 26—28 нояб.)ни ўтказиш-да жонбозлик кўрсатди. 1918 й. фев.да мухторият ҳукумати большевиклар то-монидан ағдарилгач, бир йил мобай-нида яширин ҳаёт кечирган. У Косон-сойда «Миллий иттиҳод» ташкилоти ячейкасини ташкил қилган (1919). Совет режими томонидан қамоққа оли-нади, сўнгра Оренбургга сургун қили-нади (1924—29). Сургундан кайтгач, мавжуд тузумга қарши фаол ҳаракат-ни давом эттирди. Қатағон қилинган Н.т. қамокда вафот этади. «Тарихи Туркистон» (15 бўлимдан иборат), «Оренбург мактублари» эсдалиги ва б. асарлари мавжуд.
НОСИРХЎЖАЕВ Собитхон Ҳошимо-вич (1929.28.12, Тошкент) — тарихчи олим. Ўзбекистонда хизмат кўрсатган фан арбоби (1982), тарих фанлари д-ри (1971), проф. (1972). Тошкент юри-дик ин-тинг тугатган (1951). Тошкент политехника ин-тида катта ўқитувчи

(1954—64). Тошкент педагогика ин-тида доцент (1964—71), кафедра мудири (1971—82), демократик жамият қуриш назарияси ва амалиети кафедраси проф. (1989 й.дан). Тошкент вилояти педагогика ин-ти ректори (1983—88). Асарлари Ўзбекистонда тарих, маданият, маъ-рифат, миллий ғоя, истиклол мафку-расига масалаларига бағишланган. «Узбекистон зиёлилари» (узбек ва рус тилларида, Т., 1972), «Сиёсатшунослик фанидан қўлланма» (1992), «Президент Ислом Каримовнинг «Узбекистон XXI аср бўсағасида: хавфсизликка таҳдид, барқарорлик шартлари ва тараққиёт ка-фолатлари» асари миллий ғоя ва маъ-навият асослари, политология фанида фойдаланиш учун қўлланма» (2001), «Маънавият асослари» (2003) ва б. ўқув қўлланмалари муаллифи.
Ас: Сиёсатшунослик луғати, Т., 1993; Социология асослари, Т., 2001.
НОСТРАТИК ТИЛЛАР - тилларнинг тахмин қилинган макрооиласи. Ҳинд-европа, картвел, урал, дравид ва ол-той тиллари оилаларини бирлаштира-ди. Н. т.нинг генетик жиҳатдан қарин-дошлиги уларда генетик жиҳатдан тенг, ўхшаш кўплаб ўзак ва аффиксал мор-фемаларнинг ( 1000 га яқин) мавжуд-лигидир. Ўзак морфемалар қатлами асо-сий луғат таркибидаги ўзаклар бўлиб, тана аъзолари, қариндошлик муноса-батлари, асосий табиат ҳодисалари, ҳайвон ва ўсимликлар номлари, оддий ҳаракат ва жараёнлар, асосий хусуси-ятларни (уларнинг номларини) кам-раб олади. Генетик жихатдан умумий, тенг бўлган хусусиятлар грамматика ва фонетика сохаларида ҳам кузатилади.
Ностратик макрооилага кирувчи тил-лар оилаларининг энг қад. қариндош-лиги ҳақидаги масала ана шу оилалар-ни қиёсий-тарихий ўрганишнинг илк даврида юзага келган. Дастлаб тил оила-лари жуфт-жуфт қилиб қиёсланган. Бир жуфт эмас, балки бир қанча (яъни урал-олтой, ҳинд-европа, сом-хом) тил оилаларининг қариндошлиги ҳақидаги қоидани биринчи марта да-ниялик тилшунос X. Педерсен таъриф-лаб берган.
Мазкур масалалар бўйича фикр-му-лоҳазалар ва материалларни тўплаш ҳамда қад. ностратик тилни, яъни бо-ботилни тиклаш ўтган асрнинг 70-й.ла-рида биринчи марта рус олими В.М.Иллич-Свитич томонидан амалга оширилган.
НОСҚОВОҚ, носдон, носкади — нос солинадиган идиш. Оғзи тиқин б-н бер-китиладиган бўғзи тор, қуйи қисми кенг шаклда бўлади. Қовоқ (сув- қо-воқ)нинг   пўсти   қаттиқ  алоҳида   на-

НОТА
Носқовоқ (20-а. бошлари, Бой-сун).
видан махсус ўстириб тай-ёрланади (баъ-зан қовоқ туга бошлагандан сўнг исталган шаклда қолип ясаб, унга кийгизиб қўйилади ва керакли шакл-
га солинади); банди ўрни (бош қисми)-дан тешилади, ичи қириб тозаланади, ичи 1—2 кун ёғга тўлдириб қўйилади, ёғ қовоқ пўстига шимилгач, ранги жи-гарранг, қизил тусга киради. Шундан сўнг буюм юзаси силлиқланади, ўйма ва бўяма нақшлар б-н безатилади; мис, биринж, кумуш ва б. хом ашёлардан қопқоқ, занжир, белбоғ қилинади, баъзан кўзмунчоқ ва тангачалар оси-лади ҳамда қопқоқ қисмига қимматбаҳо тошлар қадалади. Фарғона водийсида мис, кумуш, мол шохи ва б.дан дума-лоқ ва эллипс шакли (кўпинча обдас-та кўриниши)да ясалган тури носдон деб аталади.
НОТА (лот. nota — белги, огохланти-риш) — қ. Дипломатии нота. НОТА (лот. nota) — 1) мусиқа асарла-рини ёзиб олиш учун қўлланиладиган ёзув белгиси (қ. Нота ёзуви); 2) му-сиқа асари ёзилган варақ, дафтар, ки-тоб ва б.
НОТА АЛМАШИШ — халқаро шарт-номаларнн тузиш шаклларидан бири. Одатда, дипломатик муносабатларни ўрнатиш, дипломатик миссияларни элчихонага айлантириш, бирон-бир шартноманинг айрим қоидаларини аниклаштириш, шартнома амал қили-шини тўхтатиш, мулкни топшириш ва ш.к. масалалар бўйича давлатлар ўрта-сида битимлар тузишда ноталар алма-шинилади. Шартномани ташкил қилув-чи нотанинг айнан бир хил матнини томонлар дастлабки тарзда оғзаки ёки дипломатик ёзишмалар йўли б-н ке-лишиб оладилар.
НОТА ЁЗУВИ, нотация — мусиқа товушларининг баландлиги, узунлиги ва б. хусусиятларини ифодаловчи белги (нота)лардан иборат ёзув усули; му-сиқа асарининг ёзув ифодаси. Н.ё. қадимдан турли халклар мусиқа ама-лиёти ва илмий изланишларнинг ма\-сули сифатида юзага келган (Қад. Миср,

Скрипка калитидаги ноталар ёзуви.

Бобил, Қад. Хитой ва б.). Н.ё.нинг биз-гача етиб келган дастлабки намунала-ри мил. ав. 3-а.да Юнонистонда пайдо бўлиб, ҳарфлар б-н ифодаланганлиги учун ҳарфли Н.ё. дейилган. Бундай Н.ё. нинг маълум турини Ўрта Осиёда Форобий ишлаб чиққан. Ҳарфли Н.ё. товушлар баландлиги ва парда тузил-маларини аниқлашга ёрдам берган. Н.ё.нинг мукаммалашишида кўп мам-лакатларда юзага келган турли табу-латуралар муҳим роль ўйнаган. Ўрта Осиёда Сафиуддин ал-Урмавий (13-а.) томонидан уд чолғу асбоби пардаларига мўлжаллаб яратган 2 хил табулатура-лар маълум бўлган. Улар жадвал шак-лида бўлиб, товушлар баландлиги турли харфлар б-н, давомийлиги эса ра-қамлар (ёки нуқталар) ёрдамида ифо-даланган. 19-а. охирида Хоразмда «танбур чизиғи» деб номланган табу-латура шаклидаги Н.ё. жорий этилган. Ўрта асрларда Европа черков вокал му-сиқасида н е в м а (матн сўзлари усти-га кўйилган оҳанг йўналишини кўрса-тувчи махсус белги)ларга асосланган Н.ё. кенг тарқалди. Товуш баландлиги-ни аниқроқ кўрсатиш учун бу белгилар горизонтал чизиқларга ёзила бошлаган. 11-а.да Гвидо д'Ареццо мазкур Н. ё. турини такомиллаштириб 4 чизикли Н.ё. ни кашф қилган. 16-а. охиридан гомофония услубида генерал-бас усули жорий этилган. Унда бас овози товушлари тагида ёзилган рақамлар муайян аккордларни ифодалаган. Ҳоз. Н.ё. 5 та горизонтал чи-зиклар (нота йўли)га (уларнинг ораси-га, юқориси ёки пастига) ёзиладиган ноталардан ташкил топган. Ноталар то-вушларнинг узун-қисқалигига қараб овал шаклидаги бўш ва қора доирача (бошча)лардан иборат бўлиб, улардан думли ёки думсиз (юқорига ёки паст-га) чизиқчалар тортилиб ёзилади. Ноталар номи 7 та бўлиб, улар муайян калитларица турлича ёзилади. Яна қ. Альтерация, Динамика, Пауза.
Ад.: Акбаров Ил., Музика саводи, Т., 1953; Ражабов И., Макрмлар масалаеига дойр, Т., 1963.
НОТАРИАЛ ХАРАКАТЛАР - нотари ал идоралар (нотариат) томонидан ҳуқуқий ҳаракатларни тасдиқдаш, ша-ҳодатлаш ва \ужжат бериш борасида амалга ошириладиган ишлар. Ўзбекис-тон Республикасида Н.\.ни давлат но-тариал идорасида ишловчи ёки ху-сусий амалиёт б-н шуғулланувчи но-тариуслар амалга оширади. Нота-риуслар бўлмаган ахрли пунктларида фуқаролар йиғинлари-ич ^Ц нинг раислари (оқсоқол-лари), бошқа давлатлар-нинг        ҳудудида      ЎзР
(до)

консуллик муассасаларининг ушбу ҳаракатларни амалга ошириш вакола-ти берилган мансабдор шахслари амалга оширади. ЎзРда Н.ҳ. ва уларни амалга ошириш қоидалари аввало Нотариат тўғрисида Узбекистан Республика-сининг 1996 й. 26 дек.даги қонуни (ўзгартиш ва қўшимчалар 2003 й. 25 апр.да киритилган), шунингдек, ада-га оид Адлия вазирлиги чиқарган қўлланма ҳамда бошқа ҳуқуқий ҳуж-жатлар б-н тартибга солинади. Қонун-га кўра, давлат нотариал идо-раларида ишловчи нотариус-лар: битимпарни, васиятномаларни тасдиқлайди, эр-хотиннинг умумий мол-мулкидаги улушга мулк ҳуқуқи тўғрисидаги гувоҳномаларни беради; мол-мулкни ўзга шахсга ўтказишни та-қиклаб қўяди ва тақиқни бекор қила-ди; меросга бўлган қуқуқ тўғрисида гу-воҳнома беради; мерос мол-мулкнинг қўрикланишига доир чора-тадбирлар кўради; ҳужжатлар нусхаларининг бир тилдан бошқа тилга тўғри таржима қилинганлигини; ҳужжатлардаги имзо-нинг ҳақиқийлигини шақодатлайди; кўчмас мулк очиқ савдода сотиб олин-ганлиги хақида гувоқнома беради; фу-қаронинг тирик эканлиги, муайян жойда эканлиги, фотосуратда акс эт-тирилган шахс эканлигини тасдиклай-ди ва ҳ.к. Хусуси й амалиёт б-н шуғулланувчи нотариуслар мол-мулкни ўзга шахсга ўтказишни тақиклаб қўйиш ва тақиқни бекор қилиш, меросга бўлган ҳуқуқ тўғриси-да гувоҳнома бериш ва мерос мол-мулкни қўриқлаш чора-тадбирларини кўриш ҳаракатларидан бошқа барча Н.ҳ.ни амалга ошириш ҳуқуқига эга. Шаҳарчалар, қишлоқлар ва овуллар фуқаролар йиғинла-рининг раислари (оқсоқол-лари) қуйидаги Н.ҳ.ни амалга оширади: васиятномаларни, ишончнома-ларни тасдиқлайди, автотранспорт во-ситаларини бошқариш ва тасарруф этиш ҳақидаги ишончномалар бундан мустасно; мерос мол-мулкнинг қўриқ-ланишига доир чора-тадбирлар кўра-ди; ҳужжатлар нусхаларининг ва ҳуж-жатлардан олинган кўчирмаларнинг тўғрилигини шаҳодатлайди, маълумот ҳақидаги ҳужжат нусхалари бундан мустасно; ҳужжатлардаги имзонинг \ақиқийлигини шаҳодатлайди. Ўзбе-кистон Республикаси консуллик муассасалари қуйидаги Н.қ. ни амалга оширади: битимлар (шартномалар, васиятномалар, ишончномалар ва ҳ.к.)ни тасдиклайди. ЎзРдаги уй-жойларни бошка шахсга ўтказиш ва га-ровга қўйиш тўғрисидаги шартномалар

бундан мустасно; фуқаронинг тирик эканлиги, фотосуратда акс этган шахе эканлиги ва ш.к.ни тасдиклайди.
Н.\. нотариал идора ёки фукаролар-нинг ўзини ўзи бошқариш органи жой-лашган бинода, фуқаро касаллиги, но-гиронлиги туфайли ёки бошқа сабаб-ларга кўра бора олмайдиган айрим ҳол-ларда мазкур фуқаро турган жойда, касалхонада ёки бошқа жойда амалга оширилиши мумкин. Н.ҳ. ҳақ тўланга-нидан сўнг зарур бўлган барча ҳужжат-лар такдим этилган куни амалга оши-рилади. Узбекистан Республикасида Н.ҳ. давлат тилида олиб борилади. Расмий-лаштирилган ҳужжат матни фуқаролар-нинг талабига биноан, нотариус ёки Н.ҳ. ни амалга оширувчи шахе томонидан рус тилида ёки имкон бўлса, бошқа мақбул тилда берилади.
Шоакбар Шораҳметов. НОТАРИАТ (лот. notarius — мирза, котиб) — юридик аҳамиятга эга бўлган ҳуқуклар ва фактларни тасдиклаш ва-зифаси топширилган ва қонунда назар-да тутилган бошқа нотариал ҳаракат-ларнп бажарувчи органлар тизими. Узбекистан Республикасида давлат ва хусусий амалиёт б-н шуғулланувчи нотариал идоралар Н. тизимини таш-кил этади, улар бўлмаган аҳоли яшай-диган жойларда баъзи нотариал ҳара-катлар фуқаролар йиғинларининг ра-ислари (оқсоқоллар) томонидан амалга оширилади. Нотариал идоралар юридик фактларни белгилайдиган ва фу-қаролик ҳуқуклари тўғрисидаги низо-ларни ҳал қилувчи суд муассасалари-дан фаркланади. Бу идоралар фукаро-лар б-н бевосита учрашиш йўли б-н ёки қонунда кўрсатилган ҳолларда ҳужжат-ларга асосан низосиз ҳуқукларни ва юридик фактларни тасдиклайди.
Ўзбекистон Республикасида Н.нинг ташкил этилиш принциплари ва фао-лияти ЎзРнинг «Нотариат тўғрисида»-ги қонуни (1996 й. 26 дек.), ЎзР Ва-зирлар Маҳкамасининг Н. тўғрисида чиқарган қарорлари ва ЎзР Адлия ва-зирлиги томонидан тасдиқланган «Ўзбекистон Республикаси нотариал идоралари томонидан нотариал ҳара-катларни бажариш тартиби тўғрисида»-ги, «Узбекистан Республикаси давлат нотариал идораларининг нотариусла-ри ва хусусий амалиёт б-н шугулланув-чи нотариусларнинг нотариал ҳаракат-ларни амалга ошириш тартиби тўғри-сида»ги 1997 й. 28 апр.даги қўлланма-си, ЎзР Адлия вазирлиги ҳайъатининг 1997 й. 28 апр.даги қарори б-н тасдиқ-ланган «Узбекистан Республикаси давлат нотариал идораларида хусусий амалиёт б-н шуғулланувчи нотариусларнинг иш юритиш тартиби ҳақида»ги,

«Узбекистан Республикаси шаҳарчалар, қишлоқлар ва овуллар фукаролари йи-гинларининг раислари (оқсоқоллари) томонидан белгиланган нотариал ҳара-катларни амалга ошириш тартиби тўғри-сида»ги қўлланмалари ҳамда бошқа ҳуқуқий ҳужжатларга асосланади. НОТР-ДАМ МАКТАБИ - 12-13-а.ларда Париждаги Биби Марям ибодат-хонасидя фаолият кўрсатган компози-торлар, хонандалар ва мусиқашунос-лар ижодида қарор топган ижодий йўналиш. Йирик вакиллари — Леонин, Перотин, Й. Гарландиа, Кёльнли Франко ва б. Н.-Д.м. вакиллари аввал-ги бир овозли григориан хорали неги-зида кўп овозли мусиқа услубини ри-вожлантирди, вокал мусиқанинг янги (кондукт, мотет каби) жанрларини яратди, бу жанрларда мукаммал асар-ларни ижод қилиб, нота ёзувини ислоҳ қилди (ритмик модус — қолиплар ўрнига мензурали ёзувни кашф этди). НОТТИНГЕМ — Буюк Британиянинг марказий қисмидаги шахар, Ноттингемшир графлигининг маъмурий мар-кази. Трент дарёси бўйида. Аҳолиси 282,4 минг киши (1990-й.лар охири). Транспорт йўлларининг йирик тугуни. Н. — мамлакатнинг енгил саноат мар-кази. Тўқимачилик (хусусан, ип газла-ма), тамаки, кўн-пойабзал, озиқ-ов-қат, фармацевтика саноати корхонала-ри мавжуд. Велосипед ва мотоцикллар ишлаб чиқарилади. Н. якинида кўмир ҳавзаси жойлашган. Ун-т бор. 11 — 19-а.ларда қурилган меъморий ёдгор-ликлар сақланган. Шаҳар 9-а.дан маълум. НОТЎҚИМА МАТЕРИАЛЛАР - йи-гириш ва тўқувчилик усулларини қўлламаган ҳолда толалар ёки иплар-ни турли йўллар б-н бириктириб оли-надиган матолар ва б. тўқимачилик маҳ-сулотлари; тўқимачилик маҳсулотлари-нинг асосий турларидан бири. Н.м. олишнинг физикавий-кимёвий ва механик усуллари бор. Физикавий-кимёвий усулда толалар ёки ип-лар ёпиштирувчи моддалар (мае, елим-лар) б-н бириктирилади, қиздириб прессланади, қоғоз олиш машинала-ридан фойдаланилади. Фильерли усулда йигирув машинаси фильери (тешик-тешик мосламаси)дан чиқаётган синтетик толалар махсус каналлар орқали ўтиб, ҳаво ёрдамида чўзилади, кейин ҳаракатланиб турган транспортёрда матога айланади. Бунда ҳам ёпишқоқ моддадан фойдаланиш мумкин. Булар-дан бошқа усуллар ҳам бор.
Механик усулда матолар холст (дағал толалардан тўқиладиган мато) тикиш, ипларни тикиб бириктириш, жун толаларни наматга ўхшаб босиш ва б. йўллар б-н олинади. Н.м.дан тай-

ерланадиган маҳсулотлар: гиламлар, адёллар, попукли сочиқлар, сунъий чарм, линолеум, клеёнка тайёрланади-ган матолар, фильтр материаллар, техник мовут, иссиклик-товуш изоляция-си материаллари ва б. НОУ-ХАУ (инг. know how — қандай-лигини биламан), и шл а б чиқариш сири — ҳали ҳаммага маълум бўлма-ган ва кенг тарқалмаган янги илмий-техникавий, и. ч.-технологик, бошқа-риш, молиявий-иқтисодий, тижорат-га оид билимлар мажмуи ва уларни амалиётда қўллаш тажрибалари; улар-га танҳо эга бўлиш. У корхона учун ҳам, шахе учун ҳам муайян устунликни таъ-минлайди. Н.-х. турли шаклларда: чиз-малар, схемалар, йўриқномалар, маҳ-сулотлар намуналари, и.ч. технология-си ва уни ташкил этиш, ходимларни тайёрлаш тўғрисидаги маълумотлар ва б. бўлиши мумкин. Одатда, Н.-х.да па-тентланган маҳсулотга тааллуқли маълумотлар эмас, балки ундан фойдала-нишни ташкил этиш ёки уни и.ч. ва ўзлаштириш хусусиятларига дойр махсус ахборот бўлади. Н.-х. махфийлиги б-н ажралиб туради ва тижорат сири ошкор этилмаслигини талаб этади. Н.-х. патентланмайди, шунингучун ҳам Н.-х. бўйича шартномада берилаётган маълумотлар сир сакланиши ва бу шарт бузилган тақдирда кўриладиган зарар-ни қоплаш ҳақида алоҳида банд бўла-ди. Муайян и.ч. жараёнидаги Н.-х. у ёки бу фирманинг мулки ҳисобланади ва шу сабабли олди-сотди қилинади. Одатда, Н.-х. товар сифатида патентлар ва лицензиялар б-н биргаликда сотилади, лекин Н.-х. мустақил сотилиши ҳам мумкин. Н.-х.ни лицензия б-н бирга сотиб олиш (нархи арзон бўлади) и.ч.-ни йўлга қўйишни, и.ч. сирларини тўла-роқ қўлга киритишни, и.ч. ни ишга туширишда сотувчи фирма мутахассис-лари иштирокини осонлаштиради. НОХУН (форс. — тирноқ) — 1) муси-қада — танбур (баъзан, сато) ва дойра чалишда ишлатиладиган мослама. Икки тури мавжуд: танбур Н.и — бўйи бар-моқнинг бир бўғинига тенг тирноқ шаклида (одатда, ўнг қўлнинг кўрсат-кич бармоғига кийилади); дойра Н.и — узунасига кесилган яримта ангиш-вона шаклида бўлиб, бармоққа боғлаб қўйилади. Н., кўпинча, пўлат, жез (баъзан кумуш, мис ва б.)дан ясалади; 2) зиҳдўзлиқда (йўрма жияк тикишда) чап
Танбур ва дойра нохунлари.

қўлнинг кўрсаткич бармоғига кийила-диган ангишвонага ўхшаган асбоб. НОШИРЛИК, нашриёт иши — нашриётлар ташкил этиш, китоблар, газета, журналлар, тасвирий санъат асарлари ва б. босма маҳсулотларини тайёрлаш, нашр қилиш ва уни тарқа-тишга оид соҳа.
Нашриётлар чиқарадиган маҳсулоти-нинг турига қараб — китоб нашриёти, китоб-жур. нашриёти, газета-жур. нашриёти ва б., қандай ўқувчиларга мўлжал-ланганлигига кўра — илмий адабиёт, оммавий адабиёт, болалар адабиёти, ўсмирлар адабиёти нашриётлари ва ҳ.к.га бўлинади; мавзусига кўра — универсал ва муайян соҳага ихтисослаш-ган нашриётлар бор. Универсал нашриётлар (мае, «Узбекистан» нашриёти) барча хил ёки кўп турдаги, ихтисос-лашган нашриётлар (Ибн Сино номи-даги нашриёт ва б.) муайян соҳа бўйи-ча китоблар нашр этади.
Китобчилик иши китоб босиш пайдо бўлишидан бир неча минг йиллар ол-дин мавжуд бўлган. Хусусан, Ўрта Оси-ёда мил. ав. асрлардаёқ китобчилик иш-лари б-н шуғулланганлар. Бу ерда араб-лар истилосига кадар анчагина нодир китоблар яратилган (қ. Китоб). Араб ха-лифалиги даврида ҳам бу иш тараққий этди. Тарихчи, хушнавис, қоғозчи, му-қовасоз, безовчи (ловаҳ) ва ш. к. касб эгалари етишди. Тарихчи-ёзувчилар асарларини илгаригидек ўзлари кўчи-риб ўтирмасдан бу ишни улардан тез ва яхшироқ бажара оладиган мутахас-сисларга топширадиган бўлдилар. Км-тобларни, асосан, қўлда махсус хуш-навислар кўчириб кўпайтирганлар. Шу тариқа хаттотлик санъати (каллиграфия) юзага келди ва такомиллашиб борди. Китоб бетларини турли ўлчам-даги катакларга бўлиш, саҳифалар-нинг четларига ранг-баранг чизиқ-лар, нақшлар чизиш, китоб номини му-қовасига ва зарварақларига олтин ҳал б-н ёзиш китоб безагининг одатдаги ус-лубига айланди. Аҳмад Фарғоний, Абу Наср Форобий, Абу Райҳон Беруний, Абу Али ибн Сино, Алишер Навоий ва б.нинг асарлари фақат мазмун жиҳати-дан эмас, китобат санъати б-н хам нодир қисобланади. Уларнинг кўплари жа-ҳондаги йирик кутубхоналарда қиммат-ли ёдгорликлар сифатида сакланади.
Ўрта Осиёнинг мўғуллар томонидан босиб олиниши (13-а.нинг 1-ярми) бутун маданий қаётда бўлгани каби китоб яратиш ва таркатиш ишларини анча сустлаштирди. Темурийлар ҳукм-ронлиги даврида у яна кжеалди. Айниқ-са, Шоҳрух, Улуғбек даврида адабий фаолиятда, хусусан, китобчилик иш-

ларида катта ўзгаришлар рўй берди. Шоҳрухнинг ўғли Бойсунғур ташаббу-си б-н Ҳиротда катта бир кутубхона-устахона ташкил этилиб, унга уз дав-рининг машҳур котиблари, мукрвасоз-лари, рассом-наққошлари ва б. китоб-соз мутахассислар жалб этилган. Уларга зарур китобларни кўчириб ёзиш ва кўпайтириш вазифаси юкланган эди. Устахонада ҳар бир қўлёзма китоб бир неча мутахассис қўлидан ўтарди. Алишер Навоий ўзбек халқи маънавий ха-зинасини бойитган асарлар ёзиш б-н биргаликда бадиий қўлёзма санъатини янада ривожлантиришга катта ҳисса қўшди. 15-а. ва 16-а.нинг 1-ярмидаги бадиий қўлёзма санъатининг услуб ва анъаналари кейинги йиллардаги каллиграфия санъатининг асосини ташкил этди. Минглаб хаттотлар шу даврнинг усталаридан намуна олдилар, уларга эргашдилар (яна қ. Китобат санъати).
Нашриёт босма маҳсулотлари чиқа-радиган корхона, муассаса сифатида Европада 16-а.да пайдо бўлди. Босма-хоналарнинг йириклашиши, айрим китоблар нашри устида узок, муддат ишлаш, и.ч.ни техника ва маблаг б-н таъминлаш, китоб савдосини ташкил этиш зарурияти махсус касб эгалари — матбаачи-ноширлар пайдо бўлишини тақозо қилди. 19-а.га қадар нашриётлар китобчилик ишининг барча жараёнла-ри (таҳририй иш, босмахона, реклама таркатиш ва б.)ни ўз ичига олган. 19-а. ўрталарида полиграфия саноати ўсиб, янги, кучли техника базасининг вужудга келиши б-н Н.да нашриёт ва полиграфия корхоналарининг ихтисослашиш жараёни бошланди. 19-а. охири — 20-а. бошларида нашриётлар ялписига акци-ядорлик жамиятлари каби ташкилотлар-га айланди, кейинроқ китоб ва газета-жур. нашриётлари трестлари вужудга келди. Россияда ҳам Н. б-н шуғуллана-диган бир қанча фирмалар бўлган.
19-а.нинг 2-ярмида Россиянинг чек-ка ўлкаларида, жумладан, Туркистон-да ҳам Н. юзага кела бошлади. Туркис-тонда китоб нашр этиш б-н дастлаб подшо Россияси статистика қўмитала-ри шуғулланди. Бу қўмиталар Туркис-тон ўлкасига оид турли маълумотлар-ни, кейинчалик туркистоншунос рус олимларининг илмий ишларини нашр қилдирган. 1868 й.дан 1910 й.гача Тур-кистонда нашр этилган китобларнинг асосий қисмини русча китоблар ташкил этган. Туркистонда китоблар нашр этишда Тошкентдаги О.А. Порцев, В. М.Ильин, Самарканддаги Г.И. Дему-ров босмахоналари машҳур бўлган. 1910—17 й.ларда ўзбекча нашр қилин-ган китобларнинг кўплари шу босма-хоналардан чиққан.  1874 й. Хивада

Муҳаммад Раҳимхон II (Феруз) томонидан ташкил этилган босмахона то 1910 й.га қадар китоб нашр этган. Ўлка аҳолиси ўртасида нодир қўлёзма асар-ларни кўплаб нусхаларда нашр этиб тарқатишда, айниқса, Тошкентда «Ғу-ломия», Наманганда «Исхрқия» номи б-н маълум бўлган босмахоналар му-ҳим роль ўйнаган. «Ғуломия»нинг ташкилотчиси Ғулом Ҳасан Орифжонов ўз фаолиятининг дастлабки йилларида ўртаосиёлик буюк мутафаккирларнинг машҳур асарларини нашр этишга эъти-бор берган. «Исҳоқия» босмахонасида унинг ташкилотчиси маърифатпарвар ва рус тилининг илк тарғиботчиларидан Исҳоқхон тўра Жунайдулло Эшонов кўпгина асарларни нашр этган.
20-а.нинг 10-й.ларида Туркистонда китоб нашр эттириш ва омма ўртасида тарқатиш ишлари б-н шуғулланувчи ширкатлар, бирлашмалар, фирмалар пайдо бўлди. «Русская окраина», «Туркестанское товарищество печатного дела», «Маданият», «Мактаб», «Туркис-тон кутубхонаси» Н. ширкатлари шулар жумласидандир. Бу ширкатларга маҳал-лий ахрлининг бадавлат ва маърифатпарвар кишилари, жадидлар, шунингдек, илғор кайфиятдаги рус кишилари, татар зиёлилари уюшган эди.
Окт. тўнтаришидан сўнг босмахоналар мусодара қилиниб, давлат ихтиёрига ўтказилди. 1918 й. Туркистон МИКҳузу-рида Миллий ишлар халқ комиссария-тида ва Матбуот бюросида нашриёт бўлимлари тузилиб, маҳаллий тилда сиёсий адабиётлар нашр этила бошлади. Туркистон АССР Маориф халқ ко-миссарлигининг нашриёт бўлими дарс-ликлар чиқаришга ҳаракат қилди. Шу даврда бошқа турли идоралар хам оз миқдорда босма маҳсулотлар чиқарар-ди. Китоблар Туркистон матбуот мар-казий бошқармаси («Туркцентропе-чать») томонидан бепул тарқатиларди. 1920 й. мартда Туркистон МИК Туркистон давлат нашриёти (Туркдав-нашр) таъсис этиш ҳақида қарор қабул қилди. Бу Ўрта Осиёдаги илк китоб нашриёти бўлиб, унга ўлкадаги барча нашр ишларини бирлаштириш, қоғоз тақсимоти ва босмахона жиҳозларини назорат этиб, раҳбарлик қилиш вази-фалари юкланди. Фуқаролар уруши та-мом бўлиб, ҳарбий интервенция туга-тилгандан кейин барча нашр ишлари янги иқтисодий сиёсатга мувофиқ қай-та қурилди. ХКС нинг 1921 й. 28 нояб,-даги қарори б-н нашрлар пулли бўлиб, китоб савдоси жорий қилинди. Нашриёт ва полиграфия корхоналари хўжа-лик хисобига ўтди. 1923 й.да Туркдав-нашр Ўрта Осиё нашриёти деб атала бошлади. Бу нашриёт 1921 й.дан 1924

й.гача 1184 номда 3 млн.дан ортиқ нус-хада китоб нашр этди. Туркистонда нашриёт ишини йўлга қўйишда И. И. Гейер, Ғулом Ҳасан Орифжонов, Ис-қоқжон Ибрат, Абдураҳмон Сайёҳ Со-диқов, Маҳмудхўжа Бе\будий, Мунав-варқори Абдурашидхонов ва б. салмоқ-ли ҳисса қўшдилар.
Ўрта Осиёда миллий-давлат чегара-ланишидан сўнг (1925) Ўрта Осиё дав-лат нашриёти негизида Узбекистан дав-лат нашриёти — Ўздавнашр (ҳоз. «Узбекистан» нашриёти) ташкил топди. 1925 й. Ўзбекистонда 334 номда 1,5 млн.дан ортиқ тиражда китоб нашр этилди.
30-й.лар нашриёт ишида кескин бу-рилиш даври бўлди. Нашриётлар маҳ-сулотларининг ғоявий-сиёсий йўна-лишда партиявийлик ҳукмронлиги мус-таҳкамланди. Марксизм-ленинизм асарларини ўзбек тилида чиқариш мақ-садида Узбекистан К.П МК ҳузурида Партия нашриёти (Ўзпартнашр) ташкил этилди. 30-й.ларнинг 2-ярмида тегишли халқ комиссарлари ва ташки-лотларининг ихтисослашган тармоқ нашриётлари барпо этилди.
2-жаҳон уруши йилларида нашриётлар фронт ва мамлакат ичкарисидаги эқтиёжга мувофиқ қайта қурилди. Узбе-кистондаги 8 мустақил нашриёт Ўздав-нашрга бирлаштирилиб, матбаа корхо-налари ҳам унинг ихтиёрига берилди. Айрим муассасаларга қарашли нашриётлар ёпилди. Китоблар нашри кескин қисқарди.
Урушдан кейинги йиллар ихтисослашган нашриётларни тиклашга ҳаракат қилинди. 1950 й. «Ўқувпеддавнашр» (хрз. «Ўқитувчи» нашриёти) тикланди; 1957 й. Адабиёт ва санъат нашриёти; 1959 й. Медицина нашриёти; 1960 й. «Ёш гвардия», 1964 й. Нукусда «Қорақалпоғистон» нашриёти, 1968 й.да Тошкентда Ўзбек совет энциклопедияси Бош таҳририяти очилди. Нашриёт ишларига раҳбарлик-ни яхшилаш мақсадида 1963 й. Ўзбекис-тон Министрлар Совета ҳузуридаги мат-буот комитети ташкил этилди (1978 й.дан Узбекистан Нашриёт, полиграфия ва китоб савдоси ишлари давлат коми-тети, кейинчалик Давлат матбуот қўми-таси). Нашриётлар маҳсулотлари комму-нистик мафкурага хизмат қилишга қара-тилди. Шу мақсадда жуда кўп номда ва нусхада марксизм-ленинизм асарлари, ижтимоий-сиёсий адабиётлар нашр этилди. Айни вақтда Алишер Навоий-нинг 15 жилдли асарлари, Ҳамза, Ой-бек, Ғафур Ғулом, Абдулла Қахдор, Комил Яшин, Миртемир каби ёзувчи-ларнинг сайланма асарлари, жаҳон мум-тоз адабиёти намуналари чиқарилди.

Лекин, советлар тузумида Узбекис-тондаги нашриётларнинг моддий-техни-ка базаси ривожланган мамлакатлар да-ражасидан анча орқада эди. Аксарият босмахоналарда ҳамон қўлёзмалар қўрғошин б-н қуюладиган ҳарфларда те-риларди. Босиш усуллари ҳам эскича. Шу сабабли босилган китобларнинг матбаа ижроси сифатсиз эди. Нашриётларда мухаррирлар «сиёсий хатолар» ўтказиб юбормаслик учун мук тушиб қўлёзма-корректураларни қайта-қайта ўқишар-ди, айниқса, диний, тарихий адабиёт-ларга «эҳтиёт» бўлишарди. Мана шу эҳтиёткорлик туфайли Узбекистан ФА «Фан» нашриётида нашр этилган Алишер Навоийнинг академик нашридан (15 жилдли) «илоҳий» ва б. мазмундаги шеърлар олиб ташланди ва ҳ.к. Нашриётларнинг йиллик режалари марказдан қатъий назорат қилинарди. Ижтимоий фанлардан маҳаллий муаллифлар дарс-ликлар ёзишларига имкон қадар йўл бе-рилмасди. Марказда нашр этилган дарс-ликлар, асосан, таржима қилинарди.
20-а.нинг 50-й.лардан кейинги давр-ларида Узбекистонда нашриёт ишини, матбаачиликни йўлга қўйиш ва ривож-лантиришда Жалолхон Азизхонов, Файзулла Юнусов, Воҳид Валиев, Тўлқин Рустамов, Абдулла Уразаев, Азиз Клеблеев, Вали Раҳим, Файзулла Эрғозиев, Мели Жўра, Юнус Юсупов, Насрулло Охундий, Адҳам Акбаров, Зиёд Есенбоев, Абдувосиқ Абду-валиев, Ислом Шоғуломов ва б.нинг хизмати каттадир.
Узбекистон мустақилликка эришгани-дан сўнг Н.да кескин ўзгариш бўлди. Бу борада Узбекистон Республикасининг «Ноширлик фаолияти тўғрисида» қону-ни (1996 й. 30 авг.) ҳуқуқий асос бўлди. Мазкур қонун асосида ноширлар ўз фа-олиятларида, шу жумладан, ноширлик йўналишини, мавзуларини, ихтисосла-шувини, чиқариладиган маҳсулот нус-хасини белгилашда, муаллифни танлаш-да мустақил фаолият юритадиган бўлди. Юридик ва жисмоний шахслар қонун ҳужжатларида белгиланган тартибда давлат рўйхатидан ўтганидан ва лицензия олганидан кейин Н. фаолияти б-н шу-ғулланиш ҳуқуқига эга бўлишди. Нашрга тайёрланган қўлёзмалар ва материаллар-ни цензурадан ўтказиш бекор қилинди. Матбаа маҳсулотини шартнома асосида тарқатиш жорий этилди. Нашриётлар бозор иқтисодиёти талабларидан келиб чиқиб, харидоргир китоблар нашр этиш-га ҳаракат қила бошладилар. Китоб маҳ-сулотлари мазмун-мундарижасини белгилашда уларга тўла эркинлик берилди. Узбек тилига давлат мақоми берилиши муносабати б-н узбек тилидаги китоблар

салмоғи ошди. Амир Темур мавзуи, буюк мутафаккирлар, диний, миллий кадри-ятлар б-н боғлиқ ўнлаб китоблар чиқа-рилди. Болалар адабиёти, илмий адабиётлар нашрига, истиклол, миллий та-факкур ғоялари сингдирилган, шарқо-на одоб-ахлоқ, биродарлик, миллий ғурурни кўтаришга ундайдиган адаби-ётларга, мактаб дарсликлари нашрига алоҳида эътибор берилди. «Узбекистон» нашриётида УзР Президенти И.А.Кари-мовнинг иқтисодий ислоҳотлар, улар-ни амалга ошириш йуллари, мамлакат ижтимоий ва маънавий ҳаётни соглом-лаштириш, миллий қадриятларни тик-лаш, анъаналарни бойитиш ва ш.к.га ба-ғишланган дастуриламал китоблари нашр этилди (яна қ. Китоб).
Китоб ва б. босма махсулотлар нашр этишда нашриёт муаллиф б-н тегишли шартнома — нашриёт шартномасини тузади. Унда муаллиф китоб қўлёзма-сини маълум муддатда топшириш маж-буриятини, нашриёт эса уни нашр этиш, тарқатиш (айрим ҳолларда бу мажбуриятни олмайди) ва муаллифга тегишли ҳақ (гонорар) тўлаш мажбу-риятини олади. Шартномада китобнинг адади, чоп этиш муддати ва б. мажбу-риятлар ҳам кўрсатилади.
Нашриёт фаолияти марказида муҳар-рирлмк туради. Муҳаррир нашриёт чи-қармоқчи бўлган китоб қўлёзмасини да-стлаб ўқиб чиқиб, ўз хулосасини бера-ди: таҳрир учун қабул қилади; камчи-ликларини кўрсатиб қўлёзмани қайта ишлашга муаллифга қайтаради ёки уму-ман тахрирга нолойиқ топади. Муҳаррир кўлёзмани тахрир қилишда ижтимоий-сиёсий, илмий ва адабий нуқтаи назар-дан ёндашади. Бундай ёндашув ундан му-аллифнинг индивидуал услубини сакда-ган ҳолда китобнинг мазмуни ва шак-лини такомиллаштиришга қаратилган муайян билим ва ижодий жараённи та-лаб қилади. Нашриёт мусаҳҳиҳи имло ва б. грамматик хатоларни тузатади. Муҳар-рир тахрир қилинган қўлёзмани матба-ага топширишдан олдин нашриёт рас-соми (бадиий муҳаррир) б-н китобнинг бадиий безаги устида иш олиб боради. Айни вақтда техник мухаррир б-н бир-галикда тегишли шрифтлар белгилана-ди, безаклар жойлаштирилади, қўлёзма ёки терилган матн саҳифаланади ва ҳ.к. Нашриётда тайёрланган қўлёзма нашриёт (буюртмачи) ва босмахона (буюрт-мани бажарувчи) ўртасида тузилган шартнома асосида чоп этиш учун мат-баага топширилади.
Узбекистон Н. ишига раҳбарлик қилиб келган ЎзР Давлат матбуот қўми-таси Узбекистон Республикаси Прези-дентининг «Матбуот ва ахборот соҳа-сида бошқарувни такомиллаштириш

тўғрисида»ги фармони (2002 й. 3 июль)га биноан, Узбекистан матбуот ва ахборот агентлиги этиб қайта таш-кил этилди. Агентлик зиммасига, бош-қа вазифалар қатори, ноширлик ишла-ри ва матбаачиликни кенг миқёсда ри-вожлантиришга кўмаклашиш, амалдаги қонунчиликка риоя этилиши устидан мониторингни амалга ошириш, ношир-лик-матбаачилик фаолиятининг и.ч.-техника базасини ривожлантириш ва ян-гилаш, стандартлаштириш ҳамда серти-фикациялаш соҳасидаги чора-тадбирлар-ни ишлаб чиқиш ва амалга ошириш топширилди. Ўзбекистон матбуот ва ахборот агентлиги бошқарувининг ташки-лий тузилмасида қуйидаги нашриётлар кирган: «Ўзбекистон», «Ўқитувчи», «Ўзбекистон миллий энциклопедияси» Давлат илмий нашриёти, «Чўлпон», «Меҳнат», Ғафур Ғулом номидаги нашри-ёт-матбаа ижодий уйи, «Ижод дунёси» нашриёт уйи, Абдулла Қодирий номидаги халк мероси нашриёти, Ибн Сино номидаги нашриёт, «Ўзбланкнашр». Бу-лардан ташқари, «Шарк» нашриёт-матбаа акциядорлик компанияси Бош таҳририяти, «Камолот» ёшлар ижтимо-ий ҳаракатининг «Янги аср авлоди» наш-риёт-матбаа маркази, Узбекистан ФА нинг «Фан» нашриёти, ЎзР Адлия ва-зирлигининг «Адолат» нашриёти,Ўзбе-кистон Республикаси «Маънавият ва маърифат» кенгашининг «Маънавият» нашриёти, Узбекистан мусулмонлари идорасининг «Мовароуннаҳр» нашриёти, Узбекистан Республикаси Президен-ти ҳузуридаги Давлат ва жамият қури-лиши академиясининг «Академия» нашриёти, ЎзМУ, Тошкент Ислом ун-ти ва б. йирик олий ўқув юртларининг на-шриётлари фаолият кўрсатади, шунинг-дек, хусусий, вилоят^ нашриётлари ҳам Н. б-н шуғулланади. Узбекистан матбуот ва ахборот агентлигида жами 58 нашриёт, 800 дан зиёд йирик ва кичик босма-хона рўйхатдан ўтган (2003). Нашриётлар китоблари, асосан, Тошкент матбаа к-ти, Рангли босма ф-каси, 1-Тошкент босмахонаси, Тошкент китоб-жур-нал ф-каси, «Тезкор» босмахонаси, Янгийўл китоб ф-каси, «Растр» қўшма корхонасида, «Шарқ нашриёт-матбаа акциядорлик компанияси босмахонасида босилади. Нашриётчилар ва матбаачилар ўз сохаларига замонавий ноширчилик, босма усуллар, янги техника жорий қилиб бормокдалар. Босмахоналар ке-йинги даврда технологик жиҳатдан қай-та қурилди. Корхоналар ва ташкилотлар Германия, АҚШ, Швеция, Швейцария, Буюк Британия каби матбаа саноати та-раққий этган мамлакатлар б-н амалий алоқалар ўрнатишган. Ўзбекистонда 2002 й. жами 969 номда 16,5 млн. нусха китоб

чиқарилди. 2002—2003 ўқув йилида жами 519 номда 31,0 млн. нусхада мак-таб дарсликлари чоп этилди. Ўзбекис-тонда Н.ка дойр масалалар, асосан, «Ўзбекистон матбуоти» жур.да ёрити-лади.
/Id.: Мели Жўра, Ноширнома, Т., 1979; Абдувалиев В., Нурли манзил, Т., 1995; Шоғуломов И., Саодат манзиллари, Т., 1996.
Муроджон Аминов, Ўткир Зокиров. НОЯБРЬ (лот. November — тўққиз) — Григорий календарицъ йилнинг 11-ойи, 30 кунлик. Қад. Рим календарида 9-ой (қад. римликларда йил март ойида бош-ланиб, ўн ой бўлган). НОҚИС (тахаллуси; асл исм-шарифи Абдулқодир Муҳаммадшокир ўғли) (1860 — Каттақўрғон — 1929) — ўзбек шоири. Каттақўрғон, Бухоро мадраса-ларида ўқиган. 1895 й.да Каттақўрғонга қайтиб, мадрасада мударрислик қил-ган, деҳқончилик б-н шуғулланган. Саъдий, Жомий, Навоий, Фузулий ва б.га эргашган, улар ғазалларига мухам-маслар боғлаган. Айниқса, Муқимий ижодига эҳтиром б-н қараган, тазмин мухаммаслар ёзган («Догмен», «Кел эртароқ», «Нозаниним» ва б.).
1905 й.дан Н. ижодида ижтимоий маз-мун кучайган. Шеърларида ижтимоий адолатсизликка, нодонликка қарши нафрат ифодаланган. Ғазаллари «Баёзи Маҳдий», «Армуғони Хислат», «Баёзи Мирий», «Баёзи Жўрабек» ва б. баёз-ларга киритилган. Н. қўлёзмалари — «Баёзи Ноқис» Тожикистон ФА Шарқ-шунослик ин-ти (инв. №1005)да, «Де-вони Ноқис» Ўзбекистон ФА Шарқшу-нослик ин-ти (инв. №97)да сакланади. 19-а. охири — 20-а. бошларида Бухорода тузилган тазкираларда Н. ижодига юқори баҳо берилган. Шоир «Лайли ва Маж-нун» сюжети асосида достон ёзганлиги ҳақида маълумот мавжуд. Аммо у ҳали топилмаган. Н.нинг баёзлари ва 6 минг мисрага яқин шеърлари сақданган. Fa-зал ва мухаммаслари ҳофизлар томони-дан куйлаб келинади («Ҳажрингда дар-ду ғам б-н ҳасратда доғман...» ва б.).
Ад.: О р з и б е к о в Р., Абдуқодир Ноқис, XIX аср узбек адабиёти тарихига дойр мате-риаллар, Самарканд, 1985.
HOFOPA (араб, наққора — зарб берув-чи) — урма мусиқа чолғу асбоби. Тузи-лиши турлича; туваксимон косахонаси, асосан, сополдан ясалади. Кийик ёки эчки (айрим жойларда бошқа ҳайвон-лар) териси б-н крпланади. Қадимдан ҳарбий, жарчи ҳамда оммавий маро-сим чолгу асбоби сифатида Шарқ мам-лакатларида маълум бўлган. Ҳозирда ўзбек, тожик, уйғур, арман ва б. халқ созандалари томонидан қўлланилади.

Қўш ноғора.
Ўзбекистонда унинг дўл Н. (йўғон товушли катта Н., тери қопланадиган қисмининг диаметри 60 см), рез Н. (ингичка товушли кичик Н., диаметри 20—30 см), кўс Н. (товуши рез Н.дан йўғонроқ, диаметри 30—40 см) турлари кенг тарқалган. Рез ва кўс Н. иккита чўп б-н, дўл Н. нисбатан йўғон-роқ битта чўп б-н чалинади. Халқ му-сиқа ижрочилигида кўс ва рез Н.дан иборат қўш Н. қўлланилади. Қўш Н. то-вушлари бир-биридан тахм. кварта ин-тервалида фарқ қилади. Бу эса турли шаклдаги безакларга бой усулларни ижро этиш имкониятини яратади. Н.нинг чиндовул (мис ёки б. металлдан ясалган ҳажми катта Н.), таблак (кич-кина Н.) турлари ҳам бўлиб, улар кам тарқалган. Қўш Н. сурнай ва карнайлар б-н қўшилиб анъанавий миллий ан-самблни ташкил этади. Бундай ансам-бллар очиқ жойларда ўтказиладиган то-мошалар, тантаналар, тўй маросимла-ри жарчиси бўлиб, «Шодиёна», «Катта ўйин», уйғурларда ҳайит кечаларида чалинадиган «Ноғора муқом» каби чол-ғу йўлларини ижро этиб келмокда. НОҒОРА БАЗМ — ўтмишда ноғора-чилар, созанда-хонандалар, раққослар иштирокида байрам сайли, тўйларда ўтказилган катта мусиқий кеча, йиғин. НОҒОРА ВА БАЙРОҚ - қадимда тур-кий халқларда ҳокимият белгиси, рам-зи. Н. ва б.ни олган шахе маълум мам-лакатнинг олий ҳукмдори деб танил-ган. Mac, Амир Темур 1370 й. Балхҳрки-ми амир Ҳусайнга қарши қўшин тортиб бораётганда, Термиз яқинидаги Биё қишлоғида маккалик шарифлардан Саййид Барака унга олий ҳркимият, салтанат рамзи катта ноғора — табл ва ялов — байроқ тортиқ қилади. Барок-хон 1423—27 й.ларда Улуғ Муҳаммад устидан ғалаба қилиб, Оқ Ўрдада ҳоки-мият тепасига келгач, Улуғбек унга қимматбаҳо совғалар, шунингдек, Н. ва б. юборганлиги маълум. HOFOPAXOHA (наққорахона) - ўрта асрларда ҳукмдор саройида мусиқа чолғу асбоблари (най, карнай, сурнай, ноғора ва ҳ.к.) сакланадиган ва шу ас-боблар ижрочиларига мўлжалланган махсус жой. Хоразмшоҳлар даврида Н. ўрнида талбхона истилоҳи қўлланиш-да бўлган.
НУКАТ

Ҳарбий ҳаракатлар чоғида Н. олий бош қўмондоннинг баланд ерга ўрна-тилган ҳиргоҳи олдидан жой олган, жангчиларни руҳлантирувчи куйларни тинмай ижро этиб турган. Н.дан эши-тилувчи мусиқа овозининг тиниши муайян даражада мағлубиятдан дарак берган.
Саройларда Н. дарвоза устидаги хо-нага жойлашган. Н.да мавжуд чолғу ас-бобларидан саройда ўтадиган турли тантаналар, байрамлар, халқ томоша-ларида фойдаланилган. Н.даги чолғучи-ларга меҳтар бошчилик қилган. Бу чол-ғучилар репертуарида халқ оғзаки ижо-ди анъаналаридаги профессионал му-сиқа асарлари, шунингдек, сурнай, (нафир), ноғора (нақора, кўс, табл, ко-вурга) ва найларда чалинадиган турфа жанрлардаги оммабоп куйлар алоҳида ўрин эгаллаган. Ҳукмдор Н. созандала-ри хизматидан тез-тез уюштирилиб ту-радиган ов (чорга) пайтида ҳам фой-даланган.
НУАКШОТ — Мавритания пойтахти. Мамлакатнинг иқтисодий ва маданий маркази. Атлантика океани соҳилида. Иқлими тропик чўл иқлими. Янв.да ўртачат-ра 21°, июлда 28°. Йилликёғин 150 мм. Аҳолиси 667 минг киши (1999), асли барбар арабларидан келиб чиққан маврлар.
Н. 17-а.да португал мустамлакачилар-нинг ҳарбий қалъаси ёнида вужудга келган. Кейинрок, французларнинг Мавританияни босиб олишда асосий таянч базаларидан бўлди. 1950 й.да Сенегал дарёсининг кучли тошқини-дан Н. бутунлай вайрон бўлган. 1957 й.да ундан 1 км шим.роқда шу номда янги шаҳар бунёд этилди. 1958 й.да мамла-кат пойтахти Сен-Луидан (Сенегал) Н.га кўчирилди.
Н. — денгиз порти. Аэропорти халқа-ро аҳамиятга эга. Саноати озиқ-овқат, ёғочсозлик, металлсозлик, кичикроқ кемалар қурувчи верфлар, ишқор ф-каси, босмахона, денгиз сувини чучу-тувчи қурилма, майда ҳунармандчилик корхоналари ва устахоналаридан ибо-рат. Ун-т,  Миллий кутубхона, иссиқ-
НУАКШОТ
1 Президент саройи
2 Миллий Мажлис
3 Адлия саройи
4 Техник коллеж ва
лицей
5 Миллий кутубхона
6 Стадион
7 Катта масжид
8 Аэропорт
9 Портендик форти

Нуакшот шаҳри. Марказий госпиталь.
лик электр ст-яси бор. Меъморий би-нолардан Президент саройи, Адлия саройи, Миллий мажлис бинолари қурилган.
НУБИЙ ТИЛИ - Нил-Саҳрои Кабир тиллари макрооиласи таркибидаги шарқий судан тиллари тармоғига мансуб ва Нил водийсида (Миср ва Судан ҳудуди), Кордофан платоси, Дарфур тоғларида, Атбара дарёси зонасида Tap-калган тил; 2 млн. дан ортиқ киши сўзлашади. 6—14-а.ларда кад. Нубия-нинг расмий тили бўлган. Н.т. нил ва тоғ (кордофан, дарфур) лаҳжаларига бўлинади. Н.т. агглютинативтил; қад. Н. т.да суффиксал сўз ясалиши устунлик қилган бўлса, кейинчалик префиксация ривожланган. Қад. Н.т. луғаттарки-бида миср ва грек тилларидан кирган сўзлар кўп бўлган, ҳоз. Н.т.да эса араб-ча ўзлашмалар катта бир қатламни таш-кил этади. Н.т. қадимда (8—11-а.лар) ўзига хос алифболи ёзувга эга бўлган, бироқ ҳозир ўз ёзувига эга эмас. НУБИЙЛАР (ўзларини — нуба деб ата-шади) — Мисрнинг жан.даги (350 минг киши; 1990-й.лар ўрталари) ва Суданнинг шим.даги (2,2 млн. киши) халқ. Нубиянинг туб аҳрлиси. Нубий тилида сўзлашади. Диндорлари — сун-ний мусулмонлар.
НУБИЯ — Нил дарёсининг 1- ва 5- ос-тоналари оралиғидаги водийда, ҳоз. Миср ва Судан ҳудудида жойлашган тарихий вилоят; 7—14-а.ларда нубийларнинг христиан давлати мавжуд бўлган. Пойтахти — Кўҳна Донгола ш. 14-а. охирида араб қабилалари келиб жойлашгач, аҳолиси ислом динига ўтган. НУБИЯ ЧЎЛИ — Африкадаги чўл. Кўп қисми Судан ҳудудида, Нил дарёси б-н Қизил денгиз оралиғида. Ер юзаси пла-тодан иборат бўлиб, шаркдан ғарбга зи-напоясимон пасайиб борган. Шарқида бал. 1000 м, ғарбида 350 м. Энг баланд жойи 1240 м. Қизил денгиз бўйида кам-бар пасттекислик бор. Қирғоқ яқинида

маржон орол кўп. Н.ч.нинг шарқий Фемида Нубия—Арабистон қалқонининг қад. кристалли жинслари, қумтошлар ер юзасига чиқиб қолган. Ғарбий қисмида қумликлар бор. Платони қуруқ ўзанлар — водийлар кесиб ўтган. Ер ости сувла-ри кам. Йиллик ёғин 25 мм га яқин. Ўрта-ча т-ра янв.да 15°, июлда 30°. Ўсимлик-лари сийрак. Ксерофит ғаллагуллилар, тиканли буталар ўсади. Аҳоли булоклар атрофида ящайди, чорвачилик б-н шу-ғулланади. Чўлни т.й. ва автомобиль йўллари кесиб ўтган. НУБИЯ-АРАБИСТОН ҚАЛҚОНИ -Африка платформаси токембрий фун-даментининг шим.-шарқий қисмидаги туртиб чиққан жойи. Қизил денгиз рифтининг Н.-А.қ. ўқ. қисмини кесиб ўтиши туфайли қалқоннинг ғарбий қисми Африка (Нубия чўли)да, шар-қий қисми эса Арабистон я.о.нинг ғар-бий ҳудудида жойлашган. Ёши жиҳат-дан юқори протерозойга мансуб бўлган гнейсларнинг жуда қалин ва муста\кам ўрнашган қатлами ва кварцит ҳамда мармарларнинг бир неча қатларидан тузилган кристаллик ва метаморфик сланецлардан ҳосил бўлган. Жинслар-нинг бу қалин қатлами гранитлар ин-трузияси (бир неча генерация) томо-нидан ёриб чиқилган. Базальтларнинг ёш отқиндилари ҳам мавжуд. НУВАЙРИЙ Шиҳобиддин Аҳмад ибн Абд ал-Ваҳҳоб (1279.6.4 - 1332.17.6, Қоҳира) — араб олими. Мисрда, мам-луклар саройида яшаган. Н. 31 жилддан иборат «Ниҳоят ал-араб фи фунун ал-адаб» («Адабиёт ҳақида арабча етук китоб») номли йирик (9 минг бетдан ошиқ) асар муаллифи. Асарнинг ярми тарихга оид бўлиб, Миср, Олтин Ўрда, мусулмонлар Испанияси (Андалусия) тарихи батафсил баён этилган. Асар бир неча Европа халқлари тилларига тар-жима қилинган.
НУЗХА, н у з ҳа т (араб. — кўнгил очув-чи, лаззатбахш) — қонун туридаги қадимий кўп торли мусиқа чолғуси. НУКАТ — ўрта аср шаҳри. Тошкентдан Тункатга ва Фарғонага борадиган сав-до йўлида жойлашган. Н. 11 —12-а.лар-даги Шарқ йўлномаларида қайд этилган. 9—10-а.ларда катталиги жиҳатидан Илокда Тункатдан кейинги ўринда турган. Н.нинг кейинчалик Улкан Тўйте-па деб аталган шаҳар харобасини 1928 й. М. Е. Массон Тошкент яқинидаги Тўйтепа қишлоғидан топган. Н.нинг маркази тўғри бурчак шаклидаги шаҳ-ристон бўлиб, майд. 18 га. У тўрт дар-возали улкан девор б-н ўралган. Шим. қисмида тўртбурчакли 0,75 га катталик-даги қалъа бўлган. Н.нинг рабоди 100 гадан ортиқ майдонни эгаллаган. Ша-

НУКЛЕАЗАЛАР
ҳарнинг шарқий қисмида ўликлар ос-суарийлар (остодон)да дафн қилинган қабристон жойлашган. Н.дан 8—12-а.ларга оид тангалар, сопол, олтин, мис ва жез идишлар, темир ўроқ, пи-чоқ, шунингдек, чиройли қандил ва мураккаб босма нақшлар б-н безалган идишлар топилган. Топилмаларнинг энг қад.си 6—7-а.ларга оид. 9—10-а.лар-да шаҳар тез ривожланган. Идрисийнинг маълумотига кўра, 12-а.да Тункат та-наззулга учраши муносабати б-н Илоқ давлатининг пойтахтига айланган. 13-а. бошида мўғуллар истилоси натижаси-да харобага айланган. НУКЛЕАЗАЛАР — нуклеин кислота-лар (НК) ни парчалайдиган гидроли-тик ферментлар. Барча биологик объектларда борлиги маълум. Н. фос-фодиэстераза бўлиб, рибонуклеин кис-лотани парчалайдиган рибонуклеаза (РНКаза), дезоксирибонуклеин кислота-ни парчалайдиган дезоксирибонукле-аза (ДНКаза), айримлари ҳар икки нуклеин кислоталар (НК)га нисбатан фаол бўлган (номахсус) Н. деб аталади. Экзонуклеазалар нуклеин кислота мо-лекуласининг бир учини, эндонуклеа-залар полинуклеотид занжирни орала-ридан гидролизлайди. Овқатдаги НКни ҳазм қилишда, организм учун ёт бўлган НКни чиқариб юборишда, ҳужайра-ларда НКнинг синтезланиши ва пар-чаланишини бошқаришда қатнашади. Н.дан НК структурасини тадқиқ қилишда ва баъзи вирусли касаллик-ларни даволашда фойдаланилади. НУКЛЕИН КИСЛОТАЛАР, поли нуклеотидлар — нуклеотидлар қолдиғидан ҳосил бўлган юқори моле-кулали органик бирикмалар. Н.к. тар-кибига қандай углевод — дезоксири-боза ёки рибоза киришига қараб дезоксирибонуклеин кислота (ДНК) ва рибонуклеин кислота (РНК)ларга бўли-нади. Нуклеотидларнинг Н.к.даги кет-ма-кетлиги уларнинг бирламчи структурасини белгилайди. Н.к. барча тирик организмларнинг ҳужайраларида мав-жуд бўлиб, ирсий (генетик) информа-цияни саклаш ва наслдан-наслга ўтка-зишдек энг муҳим функцияни бажа-ради, ҳужайра оқсилларининг бу ин-формацияни воқе қилувчи синтези жараёнига таъсир кўрсатади. Организм-да эркин \олда бўлади, оқсиллар б-н бир комплекс (нуклепротеидлар)ни ташкил этади.
НУКЛЕОЗИДЛАР — таркибида пурин ёки пиримидин асоси ва рибоза ёки дезоксирибоза углеводи бўлган глико-зидлар. Н. нуклеотидларнинг нуклеоти-даза ферменти б-н парчаланишидан келиб чиқади. Барча тирик организм-

лардаги нуклеин кислоталар ва нуклеотидлар таркибида бўлади. Н.нинг номи унинг молекуласига кирадиган асосга караб, мае, аденин бўлса, аденозин, гуанин бўлса, гуанозин ва ҳ.к. деб аталади.
НУКЛЕОПРОТЕИДЛАР - нуклеин кислоталарнинг оқсиллар б-н биргалик-даги комплекси. Н. таркибига кирган нуклеин кислоталарнинг хилига қараб, дез-оксирибонуклеопротеидлар (ДНП) ва рибонуклеопротеидлар (РНП) фаркла-нади. ДНП барча ҳужайралар ядролари-да ва митохондрияларида, шунингдек, сперматозоидларнинг бошчасида бўла-ди. ДНП оқсиллари гистонлар ва прота-минлар кўринишида бўлиб, ДНК икки-тали спирали тарновларида жоилашади, улар ДНК тузилишини мувофиклашти-риб, фаоллигини оширади. Кўпгина ви-руслар, информосомалар РНПдан ташкил топган. Организмда Н.нинг биологик аҳамияти нуклеин кислоталар (НК) нинг функциясига боғлиқ. НУКЛЕОТИДЛАР, нуклеозид-фосфатлар — нуклеозидларнинг фосфорли эфирлари. Н. — нуклеин кислоталар, коферментлар ва б. биологик фаол бирикмаларнинг таркибий қис-мидир. Улар тирик ҳужайрада эркин ҳолда бўлиб, моддалар алмашинувиаа муҳим роль ўйнайди. Н. таркибига углевод (рибоза ёки дезоксирибоза), фосфор кислота ва азот асослари қолдиқ-лари киради. Аденин, гуанин, гипок-сантин, цитозин, урацил ва тиминлар табиатда кенг таркалган пурин ва пиримидин асосли табиий Н.дир. НУКЛЕУС (лот. nucleus — ядро) (ар-хеологияда) — тош қуроллар ясаш учун чақмоқтош ёки бошка тош пар-чаларидан учириб олинадиган тош бўлаги. Н.лардан қирғич ва найзасимон қуроллар ясалган.
НУКЛИДЛАР — бир-биридан ядроси-нинг таркиби б-н (ёки бир хил сондаги нуклонлари б-н ёхуд нуклонлари сони бир хил бўлган ҳолда протон ва нейтронлар сонининг ҳар хиллиги б-н) фарқ қиладиган атомлар. Mac, бирон-бир кимёвий элементнинг изотоплари Н. ҳисобланади. Улар бир-биридан ядроси-даги нейтронлар сони б-н фаркланади. НУКЛОНЛАР, нуклеонлар — атом ядросини ташкил қиладиган зар-ралар — протон ва нейтронларнинг умумий номи. Протон ва нейтрон мас-саси деярли бир-бирига тенг (тр=938,2 МэВ ва тп=939,5 МэВ) бўлгани, протон ва нейтрон спини  ^ бўлиб, ўзаро
кучли таъсирларда бир хил заррадек таъсирлангани учун протон ва нейтрон битта зарра (нуклон)нинг икки электр

хрлати деб қаралади. Н., асосан, учта квант сони — барион заряди (В=1), ажиблик квант сони (^=0) ва изото-
пик спин   (/ = j)   б-н ифодаланади.
Спинлари бирор йўналиш бўйича жойлашган Н. оқими Н.нинг қутблан-ган   дастаси дейилади.
Н.ни қутблашнинг бир неча усули мавжуд. Мае, секин ҳаракатланувчи про-тонларнинг қутбланган дастасини мах-сус ион манбаи ёрдамида олиш; ядро ва электромагнит сочилиш ҳодисаси нати-жасида нуклонларни қутблаш ва ҳ.к.
Н.нинг турли хил сочилиши нуклон спинининг йўналишига ва таъсир қилувчи кучларга боғлиқ. Шунинг учун сочилишигача нишонга тушувчи қутб-ланмаган дастани қутбланган ва қутб-ланмаган Н. оқимидан иборат дейиш мумкин. Нишондан сочилгандан ке-йин эса бу икки компонентнинг ин-тенсивлиги бир-биридан фарқ қилади, демак, Н.нинг қутбланган дастасини ажратиб олиш мумкин бўлади. Радио-тўлқинлар зарраларида ҳам қутбланган дастани ҳосил қилиш мумкин. Бу зар-ралар энергияси ва интенсивлиги чек-ланган (107—10' нуклон/ехтер дан кам) бўлишига қарамай, тез нейтронлар дастасини олишда энг қулай воситадир. Н.нинг қутбланган дастасидан кўпги-на тадқиқот ишларида, ядро кучлари-нинг ўзаро таъсирлашувчи зарралар-нинг спинларига боғликлигини аниқ-лашда фойдаланилади. НУКУАЛОФА — Тонга давлати пойтах-ти, Тонгатапу о.да. Ахрлиси 21 минг ки-шидан зиёд (1990-й.лар ўрталари). Тинч океан соҳилидаги порт; четга копра ва банан чикарилади. Туризм ривожланган. НУКУЗ, некуз, некус — қўнғи-ротлар ҳамда қорақалпокларнинг кена-гас кабилалари таркибидаги уруглари-дан бири. Н. аслида мўғул қабилалари-дан бирининг номи. Мўғуллар истилоси даврида (13-а.) Н.ларнинг бир қисми Дашти Кипчоққа, кейинчалик бошқа ўзбек қабилалари б-н бирга Мо-вароуннаҳрга келиб ўрнашган бўлиш-лари мумкин. Буларнинг кўпчилик қис-ми вақт ўтиши б-н маҳаллий халқлар — ўзбеклар, қорақалпоқларга аралашиб кетган. Рашидуддиннинг «Жоме ат-та-ворих», Абулғозий Баҳодирхоннинг «Шажараи турк» (нугузлар, нўгузлар, нукузлар), рус тадқиқотчиси Н. Хани-ковнинг «Бухоро хонлигининг тавси-фи» (нукуз), Вамберининг «Ўрта Осиё бўйлаб саёҳат» (нўкис, нукус, нукуз) асарида Н.лар қайд этилган. Н.ларнинг жуда оз қисми яқин вақтларгача (асосан, қуйи Қашқадарёда) йирик қаби-лалар таркибида уруғ бўлиб, ўз номла-рини сақлаб келганлар.
НУКУС

Шаҳарнинг йирик автомагистраллар ту-гунида жойлашган-лиги унда кўп тар-моқли саноатининг тез ривожланиши-га сабаб бўлди. Н.— Тошҳовуз, Н. — Ғу-зор автомагистралла-ри халқаро аҳамият-га эга. 345 км ли На-воий — Н. темир йўли., Н. б-н Хўжай-лини боғлайдиган кўприк. 243 км узун-ликдаги Туямўйин — Н., 112 км узунлик-даги Н., Тахтакўпир сув узатиш тармоьута-ри қурилди. Республика саноати умумий маҳсулотининг 20% ни Н. шаҳар саноат корхоналари беради. Шаҳарда 50 дан зиёд саноат корхонаси бор. Металлсозлик, қурилиш материал-лари, озиқ-овқат, енгил, ёғочсозлик ва полиграфия саноати тармоклари мавжуд. Н.да йурилиш материаллари саноати яхши ривожланган, йирик панел-ли уйсозлик ва силикат-бетон з-дла-ри, қурилиш материаллари к-тлари, ғишт, кабель з-длари, мармар и.ч. бўйи-ча Қорақалпоқ—Италия қўшма корхонаси бор. Нон, гўшт, сабзавот-консер-ва, тегирмон ва аралаш ем к-тлари, сут-ёғ, вино-арақ ва пиво-лимонад з-длари, бозорлар ишлаб турибди. Н.да ширинмия доривор ўсимлиги илдизи-ни йиғадиган ва пресслайдиган тиббий корхона мавжуд. Бу корхонанинг маҳ-сулоти АК.Ш, Канада, Япония, шу-нингдек, Европа мамлакатларига экспорт қилинади. Енгил саноат корхона-ларига Ўзбекистонда ягона ўтов-кигиз к-ти, тикув ва трикотаж ф-калари, ма-иший хизмат кўрсатиш к-ти киради. Шаҳарда ўзбек,  қорақалпоқ. ва рус
НУКУС (қорақалпоқча Некие) — Қо-рақалпоғистондаги шаҳар (1932 й.дан). Қорақалпоғистон Республикаси пой-тахти, Республика ҳудудининг марка-зий қисмида, Амударёнинг ўнг соҳи-лида, 109 м баландликда. Жан. ва шарқ-да Кизилқум чўли б-н ўралган, шим,-да Амударё дельтаси б-н туташган. Ўртача т-ра июнда 27°, янв.да —6,9°, максимал т-ра 46°, минимал т-ра —32°. Т.й. станцияси. Н.дан Тошкентгача 1265 км. Кизкетган канали шаҳарни кесиб ўтади. Майд. 200 км2. Аҳолиси 255 минг киши (2001; 1974 й.да 88 минг; 1959 й.да 39 минг; 1939 й.да 10 минг); асо-сан, қорақалпоқлар; қозоқ, ўзбек, рус, корейс, татар ва б. ҳам яшайди.
Ҳоз. Нукус ш. ўрнида 19-а.нинг 60-й.ларида Н. овули мавжуд бўлган. 1870-й.лардан Н.да савдо-сотиқ, ҳунарманд-чилик,   балиқ  овлаш бирмунча ривож-
Нукус шаҳар ҳокимияти биноси. ланди, Амударёнинг сув режимини на-зорат қилувчи гидрологик пост қурилди. Рус мустамлакачилари Н.да 1500 киши-лик гарнизонни жойлаштирди. 1877 й. рус-тузем мактаби очилди. 20-а.нинг бошларида Н. овули Амударёнингўнг со-ҳилидаги энг йирик аҳоли пунктлари-дан бирига айланди. 1930 й. 12 ноябрда Кррақалпоғистон Мухтор Республикаси-нинг марказини Тўрткўл ш.дан Н. ову-лига кўчириш ҳақида қарор қабул қилинди. 1932 й.дан Н.да янги маъму-рий бинолар қурилиши бошланди. 1939 й. Республика маъмурияти Н. шаҳрига кўчиб ўтди.
Нукус шаҳри. Бердақ ҳайкали.

тилларида газета-китоблар босадиган матбаа к-ти, мебель ф-каси бор. Н.дан турли йуналишларда автобуслар қатнай-ди. Н. ҳаво йўллари орқали Ўрта Осиё ва Қозоғистон, Европа мамлакатлари ша-ҳарлари, Москва, Минеральние Води, Киев, Волгоград, Боку, Остона, Кизи-лўрда, Тошкент ва Ўзбекистоннинг бар-ча вилоят марказлари б-н боғланган.
Н. — Қорақалпоғистоннинг илм-фан ва маданият маркази. Н.да Узбекистан ФА, Узбекистан БА ларининг Корақалпоғистон филиаллари, Ўзбе-кистон тери-венерология, онкология, шунингдек, чорвачилик илмий тад-қиқот ин-тларининг филиаллари, педагогика ин-ти, Қорақалпоғистон университети, ўқитувчилар малакаси-ни ошириш  ин-ти ва   б.  олий    ўқув
Нукус ша\ри маркази куриниши.

НУКУС   ПЕДАГОГИКА  ИНСТИТУТИ
Нукус шаҳри. Театр майдони.
юртлари ишлаб турибди. 43 умумий таъ-лим мактаби, бир қанча академик лицей, 2 спорт, 2 мусиқа мактаблари, 18 ўрта махсус билим юрти, клуб, кутуб-хона, спорт мажмуи, маданият саройи мавжуд. Н. телестудияси ўз дастурлари-дан ташқари, Москва, Тошкент, Аш-хобод телекўрсатувларини ҳам олиб кўрсатади. Шаҳарда 5 касалхона, поликлиника, дорихоналар ва консультация пунктлари, тез ёрдам ст-яси бор. Бер-дақ номидаги давлат мусикали драма те-атри, филармония, санъат музейи ва б. музейлар, 5 минг томошабинга мўлжал-ланган амфитеатр, марказий стадион, 57 спорт зали, ботаника боғи мавжуд.
Н. Ўзбекистоннинг ёш ва куркам шаҳарларидан бири. Шаҳар 1936 йилги бош план асосида курила бошлаган эди. 1965 й. янги бош плани бўйича (меъ-мор А. М. Эркабоев ва мухандис Т. 3. Зиёев) Н. кўкаламзорлаштирилган тўғри тўртбурчакли даҳаларга бўлинган.
Ўзбекистоннинг иқтисодий ва ижти-моий тараққиётига қўшаётган муносиб ҳиссаси ва шаҳарнинг 70 йиллиги му-носабати б-н Н. «Дўстлик» ордени б-н мукофотланди (2003 й. 11 сент.). НУКУС ПЕДАГОГИКА ИНСТИТУТИ, Ажиниёз Кўсибой ўғли номидаги Нукус давлат педагогика институти — педагог кадрлар тайёрлайдиган олий ўқув юрти. 1943 й. Қорақалпоғистон давлат ўқитув-чилар ин-ти (1934) негизида Қорақал-поғистон пед. ин-ти номи б-н ташкил этилган. Дастлаб Тўрткўл ва Чимбойда бўлган. 1945 й.дан Нукус ш.да. 1976 й. ин-т Қорақалпоғистон университетига ай-лантирилганлиги муносабати б-н у туга-тилди. 1990 й. ҳоз. номи б-н кайта ташкил этилди. 1993 й.дан Қорақалпоқ шоири Ажиниёз Кўсибой ўғли номи б-н аталган. Институтда 11 ф-т (қорақалпоқ тили ва адабиёти; табиатшунослик; филол.; рус-инглиз филол.си; мусика, тасвирий санъат ва чизмачилик; тарих-геоф.; мат.-информатика; бошланғич таълим методи-каси;мактабгачатарбия; муҳандислик-

пед.; жисмоний тарбия), сиртқи, махсус сиртқи ва магистратура бўлимлари, 35 кафедра, 38 кабинет, 13 лаб., 3 лингафон кабинети, 215 компьютер синфи, ки-чик босмахона,7 интернет тармоғи, 2 электрон кутубхо-на,   замонавий   2
спорт зали,  «Ту-рон» стадиони, 3 кутубхона, 4 қироат-
хона, 4 устахона, ўқув тажриба хўжа-ликлари, соғломлаштириш лагери, «Тўмарис» ва «Зиуар» ансамбллари бор. Кундузги бўлимда 20, сиртқи бўлимда 10, махсус сиртқи бўлимда 5 таълим йўналиши бўйича бакалаврлар ва 3 му-тахассислик бўйича магистрлар тайёр-ланади. 1993 й.дан аспирантура мавжуд. 2002/03 ўқув йили ин-тда 4906 талаба таълим олди, 431 ўқитувчи, жумладан, 1 Ўзбекистон ФАнинг академиги, 17 фан д-ри ва проф., 111 фан номзоди ва доцент ишлади. Турли йўналишлар-да и.т. ишлари олиб борилади. Хорижий давлатлар ва МДҲ мамлакатларининг олий таълим муассасалари б-н илмий-педагогик ҳамкорлик қилади. Ташкил бўлгандан бери ин-т 20 мингдан op-тик, мутахассис тайёрлади (2003). НУКУС ТУМАНИ — Қорақалпоғистон Республикасидаги туман. 1968 й. 25 дек.да ташкил этилган. Ғарбда Хўжай-ли, шим.-ғарбда Амударё орқали Қан-ликўл тумани, шаркда Қораўзак, шим.-шарқда Кегейли, шимолда Бўзатов ту-манлари, жан.-шаркда Амударё тумани б-н чегарадош. Майд. 1,0 минг км2. Ахолией 43,5 минг киши (2001). Туманда 1 ша-ҳарча (Оқманғит), 6 овул фуқаролари йиғини (Арбаши, Бақаншақли, Кердер, Саманбай, Тақиркўл, Қиронтов) бор. Маркази — Оқманғит шаҳарчаси.
Т а б и а т и . Туман ҳудуди Қорақал-поғистоннинг марказида, қуйи Амуда-рёнинг шарқий соҳилидаги пасттекис-ликда жойлашган. Рельефи, асосан, паст-баланд текисликлар, ғарбий қис-ми Амударё ботиғи, шарқий қисми қум дўнглари ва қатор қум тепаларидан иборат. Бал. 100 м. Шим. важан.-ғарбий қисмида ер усти Амударё оқизиб кел-тирган унумдор аллювиал ва эол ётқи-зикларидан тузилган. Асосан, ботқоқ, ўтлоқи-ботқоқ, ўтлоқи-тақир, Амударё бўйларида эса сур-қўнғир ва ўтлоқи-чўл тупроқлар тарқалган. Бу ерларда деҳқончилик ва ўрмон хўжаликларини ривожлантириш учун қулай шароит мавжуд. Туманнинг жан. қисми геологик жиҳатдан Султон Увайс тоғининг давоми ҳисобланади. Лекин, рельефи-

да унинг тоғли хусусияти яхши саклан-маган. Баланд тепаликлар Амударё бўйи-даги кичик аллювиал пасттекисликлар б-н алмашиниб боради. Тепаликларнингэн! баланд жойи 149 м (Бештўбе). Ланд-шафт жиҳатидан туманнинг бу қисми Қоракал-поғистон Қизилқуминингдавомидир. Туман ҳудудида суғориш каналлари, зовур-лар (коллекторлар), турли хил катгалик-даги кўтармалар бор. Қурилиш материал-ларидан тош, шағал, қум ва гил куп. Тумандаги Назархон кўли, Сапоккўл на б. бир неча кичик кўллар хўжалик ахами-ятига эга. Назархон, Чўртонбой, Саман-бой ўрмон хўжаликлари мавжуд (6,5 mhhi га). Туранғил дарахти ёғочи мебель тайё-рлашда ишлатилади. Туман қудудида та-биий комплексни қайта тиклаш ва унинг ресурсларидан оқилона фойдаланиш бўйича ишлар қилинмокда.
Ёввойи ўсимликлардан кўпроқоқсак-совул ўсади. Амударё қайирларида туран-ғил, терак, юлғун, жийда, буғдойиқ, ажриқ, қорабароқ, чий, қамиш, қўға тўқайлари бор. Қирларда оқ шувоқ. шўралар ўсади. Қамишзор ва тўқайларла қобон, чиябўри, қуён, ондатра, бўрсик. қушлардан қирғовул, ўрдак, чағалай. каптар, қўтон, бир қозон, қорабузов (баклан), мўйловли читтак, инуя, деҳқ-ончумчуқ, оқ қанотли қизилиштон, по-пушак, зарғалдоқ, тентакқуш ва б. бор. Судралувчилардан тошбақа, калтакесак-лар, каламуш, сичқон ва б. кемирувчи-лар кўп. Амударё ва кўлларда сазан, бак-pa, лаққа, чўртан, оқ амур ва б. балиқ-лар сероб. Иклими кескин континента. Қишда т-ра кескин пасайиб кетади. Йил-лик ўртача т-ра 11°, янв.да ўртача т-ра —6,9°, июнда 27°, энг паст т-ра —32'. энг юқори т-ра 46°. Вегетация даври 226 кун. Йиллик ёғин 92 мм. Ёғиннинг45'г баҳорда, 27% қишда тушади. Асосий суп тармоғи — Амударё, Бўзатов каналлари Туман ҳудудидан Қизкетган канали ҳам оқиб ўтади.
Аҳолиси, асосан, қорақалпоклар (60,8%), шунингдек, қозоқ (30%), ўзбек (8,7%), рус, туркман, корейс,

татар ва б. миллат вакиллари (0,5%) қам яшайди. 1 км2 га 43,5 киши тўғри кела-ди. Шаҳарликлар 8,3 минг киши (19,1%), қишлоқ ақолиси 35,2 минг киши (80%) (2001).
Хўжалиги. Саноати аҳолига мада-ний-маиший хизмат кўрсатиш корхо-наларидан иборат. Қ.х. Нукус ш. аҳоли-сини қ.х. маҳсулотлари б-н таъминлаш-га ихтисослашган. Қ.х. нинг барча тар-моқлари ривожланган бўлиб, уларнинг асосий йўналиши мевачилик, токчи-лик, полиз ва сабзавотчилик, гўшт ва сут чорвачилиги, паррандачилик, шо-ликорлик, ғаллачилик ва пахтачилик-дан иборат. Туманда бир қанча қўшма корхона (шу жумладан, Исроил-Ўзбе-кистон иссиқхонаси), бошқа саноат корхоналари, кичик, хусусий корхо-налар, акциядорлик жамиятлари мав-жуд. Қ.х. нинг етакчи тармоклари — ғал-лачилик ва пахтачилик. Картошка ва беда ҳам экилади. Тутзор, пичанзор ва яйловлар бор (2003). Туман ширкат ва шахсий хўжаликларида 13,3 минг қора-мол, 7,6 минг қўй ва эчки, 800 от, шунингдек, парранда боқилади.
Асфальтланган автомобиль йўллари-нингуз. 100 км. Нукус—Халқобод— Чим-бой — Тахтакўпир, Нукус — Оқманғит — Крзонкетган — Крзондарё, Нукус — Хўжайли — Қўнғирот — Мўйноқ йўна-лишларда мунтазам автобус қатнови йўлга қўйилган. Туман ҳудудидан т.й. ўтган. Умумий таълим мактаблари, ли-цейлар, касб-ҳунар мактаблари, касб-ҳунар коллежлари фаолият кўрсатади. 2 касалхона ва б. тиббий муассасалари мав-жуд. Н.т.да «Орол», «Алпомиш», «Умид» дам олиш масканлари бор. НУКУС - ТОШҲОВУЗ АВТОМАГИСТРАЛИ — Узбекистан Республикаси ва Туркманистон ҳудудидан ўтган халқ-аро аҳамиятли йўл. 1950—53 й.ларда қурилган. Умумий уз. 152 км. Н.—Т. а. Нукус, Тахиатош, Хўжайли, Кўҳна Ур-ганч ва Тошҳовуз ш.ларини ўзаро боғ-лаб, Узбекистан Республикаси ва Туркманистон ўртасидаги иқтисодий ало-қаларни ривожлантиришда муҳим ўрин тутади. Иўлнинг республикамиз ҳуду-дидаги қисми асфальтбетон бўлиб, уз. 36 км, транспорт ҳаракатининг ўртача суткалик қатнов жадаллиги 3096 авто-мобилга тенг (2002). НУКУС - ҒУЗОР АВТОМАГИСТРАЛИ — Узбекистан Республикасидаги халқаро аҳамиятли автомобиль йўли. 1956—70 й.ларда қурилган. Газлидаги газ конининг очилиши ва Бухоро — Урал газ қувурининг қурилиши учун зарурий юкларни етказиб бериш, Аму-дарёнинг қуйи қисмида жойлашган туманларни иқтисодий ривожланти-риш мақсадида қурилган. Йўл Қашқа-

дарё, Бухоро, Хоразм вилоятлари ва Қорақалпоғистон Республикаси ҳудуди-дан ўтган, Нукус, Беруний, Тўрткўл, Газли, Қарши ва Ғузор ш.ларини ўзаро боғлайди. Н.-Ғ. а. орқали қўшни Турк-манистондан мамлакатимизга кириб келаётган барча халқаро транзит юклар ҳам ташилади. Бугунги кунда Европа мамлакатлари чиқадиган «Астрахон — Оқтўба» автомагистралига боғланиш учун йўлнинг Манғишлоқ вилоятига олиб чиқувчи 407 км узунликдаги қис-ми замонавий андозалар талабида таъ-мирланмокда.
Йўлнинг умумий уз. 770 км. Шундан 408 км асфальтбетон, 362 км қора крп-ламали. Йўлдаги транспорт харакати-нинг ўртача суткалик катнов жадаллиги Нукусда 1670, Хоразмда 1944, Бу-хорода 6289, Қашқадарёда 4945 авто-мобилга тенг (2002). НУЛЛИФИКАЦИЯ (лот. nullificatio -йўқотиш) — бирор ҳужжатни юридик кучдан, қонунийликдан маҳрум этиш. Қимматли қоғозларга ва пул белгиларига нисбатан Н. уларнинг давлат томонидан бекор қилинишини билдиради. Баъзан амалда девальвациям тўғри келади. НУЛЬ (лот. nullus — ҳеч нарса), ноль
—
1) мусбат сонлар б-н манфий сон-
лар чегарасидаги сон. Асосий хоссала-
ри: а) а+0=а; б) я-0=0; в)   икки сон-
нинг кўпайтмаси Н.га тенг бўлиши
учун кўпайтувчилардан камида битта-
си Н.га тенг бўлиши зарур; 2) ўнли
саноқ системасида ёзилган соннинг
бирор хонасида бирликлар олинмага-
нини кўрсатувчи ракам; 3) физика-
да бирор асбоб шкаласининг бўлим-
лари бошланадиган нуқта.
НУМЕА — Янги Каледония (Франция
мулки)нинг маъмурий маркази ва энг
катта шаҳри. Янги Каледония о.нинг
жан.-шарқий соҳилидаги порт. Никель,
хромит ва кобальт эритиш з-длари бор.
Н. порти оркали четга никель, темир
рудалари, копра чиқарилади.
НУМИДИЯ (лот. Numidia) - Шим.
Африкадаги қад. вилоят (ҳоз. Жазоир-
нинг шарқий қисми). Аҳолисини нуми-
дийлар ташкил этган. Мил. ав. 201 й. Н.
нинг бутун ҳудуди ягона Масиниссой
подшохлигига бирлаштирилган. Мил. ав.
46 й. Римнинг Н. Африка провинцияси-
га айлантирилган. Мил. 429/430 й. — ван-
даллар, 533 й.— византияликлар, 7-а.да
—
араблар томонидан босиб олинган.
НУМИЖКАТ — қадимда Бухорога
якин, лекин ундан алохида бир шаҳар
бўлиб, сўнг бу икки шаҳар бир-бирига
қўшилиб кетган. Шунинг учун Бухоро
гоҳо «Н.» деб ҳам аталган. (яна қ. Бухоро)
НУМИЗМАТИКА (лот. numisma — тан-
га) — тангалар ҳақидаги фан; танга-

ларнинг тасвирлари, езувлари, оғир-лиги, кандай металлдан ясалганлиги, пул муомаласидаги даражаси ва танга зарб қилиниш тарихини ўрганади. Н. хронология, моддий маданият, ички ва ташқи савдо тарихи масалаларини тек-ширишга имкон беради, тарих, археология, палеография, санъат тарихи, иқтисод, этнография фанлари учун катта аҳамиятга эга. Н. тушунчасига яна қоғоз пулларни ўрганиш (бонистика) ва медаль, жетон, орден ҳамда нишон-ларни ўрганиш (фалеристика) ҳам ки-ради. Металл пуллар пайдо бўлгунга қадар пул вазифасини ҳар хил товар-лар: ҳайвонлар, тақинчоклар, металл қуроллар ва қуймалар бажарган. Жами-ятнинг иқтисодий ривожланиши, сав-донинг ўсиши пулга бўлган эҳтиёжни келтириб чиқарган. Фақат давлат бош-ликларигина танга чиқариш ҳуқуқига эга бўлган. Биринча металл тангалар мил. ав. 7-а.да Кичик Осиёнинг Лидия давлатида зарб қилинган.
Ўрта Осиёда биринчи тангалар (ку-мушдан) мил. ав. 3-а.да чиқарилган. Унинг юза қисми (аверси)га подшонинг сурати, орқа томони (реверси)га эса ҳар хил худолар, муқаддас ҳайвонлар тас-вири солинган ёки подшоларнинг номи ёзилиб, тамғаси туширилган.
Н. нумизматик коллекциядан фарқ қилади. Тангаларни коллекция килиш 14—15-а.ларда Италияда пайдо бўлган. Илмий Н. фани 18-а.нинг 2-ярмида ве-налик Й. X. Эккель томонидан асос-ланган.
Н. шартли равишда Антик давр, Византия, Шарқ (Осиё ва Африка мамла-катларида, шунингдек, Ўрта Осиё, Кавказ, Қрим, Волга бўйида ўрта асрларда чиқарилган тангаларни ўз ичига олади), Ғарб (Ғарбий Европа ҳамда АҚШ, Канада ва Лотин Америкасида чиқарил-ган тангалар) ва рус Н.сига бўлинади.
Шарқ Н.сига X. Д. Френ асос солган. Ўрта Осиё давлатлари тангаларини ўрганишда рус олимлари П. С. Савельев, В. Т. Тизенгаузен, Е. А. Давидович, О. Н. Смирнова, ўзбекистонлик олим-лардан М. Е. Массой, Ш. Р. Пидаев, Э. В. Ртвеладзе, Т. С. Ерназарова, Е. В. Зей-маль, Б. Д. Кочнев, А. А. Мусакаева, И. Т. Тўхтиев ва б.нинг ҳиссаси катта.
Ад.: Смирнова О. И., Каталог монет с городища Пенджикент, М., 1963; Давидович Е. А., История монетного дела Средней Азии XVII—XVIII вв., Душанбе, 1964; Ерназарова Т. С, Денежное обращение Самарканда по археолого-нумизматическим данным (до нач. IX в.). в сб. «Афресиаб» . вып. 3., Т., 1974; Ртвеладзе Э. В., Пидаев Ш . Р., Каталог древних монет Южного Узбекистана, Т., 1981; Нумизматика Узбекистана, Т., ,1990.

НУНАВУТ
НУНАВУТ — Канададаги маъмурий қудуд. Мамлакатнинг шим.-шарқий қисми ва атрофдаги оролларни ўз ичига олади. Майд. 2,0 млн.км2. Маъмурий маркази — Икалуит ш. Аҳолиси 28,1 минг киши (2002).
Н. 1999 й. 1 апр.да Шим.-Ғарбий ҳудудларнинг бир қисмидан ажратиб олинган ерлардан ташкил этилган. Н. майдони Канада ҳудудининг 25% ни ташкил қилади. Ҳудуднинг 85% ахолией Арктиканинг туб ахрлиси — кана-далик эскимослар, яъни инуитлардан иборат. Уларнинг тилида «нунавут» — «бизнинг ер» деган маънони англатади.
Фойдали қазилма, шу жумладан, разведка қилинмаган конларга бой. Материк саёзлигида нефть ва табиий газ конлари, Баффин Ерида полиметалл рудалар, мис-никель ва темир рудалари, нодир ер элементлари ва ҳ.к. бор. Бироқ транспорт алокаси яхши йўлга қўйилмаганлиги сабабли улардан тўлиқ фойдаланилмайди. Хўжалигида етакчи тармоқ — кончилик, қуруклик ва денгиз ҳайвонларини овлаш; қис-ман балиқ ҳам овланади. Озиқ-овқат (хусусан, консерва қилиш) саноати корхоналари мавжуд. Ҳунармандчилик-да тош ўймакорлиги, ҳайкалтарошлик, графика ривожланган, анъанавий эс-далик буюмлари тайёрланади. Туризм ривожланганлиги сабабли аҳолининг кўп қисми хизмат кўрсатиш соҳасида банд. Н.да 28 турар жой (қишлоқ) бор. Фақат Икалуит (аввалги Фробишер-Бей) шаҳар мақомига эга. НУР (математикада) — қ. Ярим тўғри чизиқ.
НУР — (физикада) ёруғлик ман-баидан ингичка тола тарзида тарқала-диган ёғду; тўлқинли жараён (мае, ёруғлик, товуш, электрон тарқалиши) да тўлқин фронтида тарқалаётган энергия оқими; геометрик оптикада нур-ланиш энергияси, геометрик акусти-када товуш энергияси тарқалади, деб қараладиган чизиқ. Бир жинсли муҳитда тўғри чизиқ ҳолида, оптик хоссалари ўзгарувчан муҳитда эса эгри чизиқ ҳолида тарқалади.
НУР БИЛАН ДАВОЛАШ, н у р т е -рапияси — ионловчи нурлар (альфа, бета, нейтрон, электрон, протон зарралар хамда рентген ва гамма нурлар)дан даво мақсадида фойдала-ниш; ҳар хил ўсмалар ва баъзи яллиғ-ланиш жараёнларини даволашда кенг қўлланади.
Н. б-н д. ионловчи нурларнинг биологик таъсир кўрсатишига асосланган. Бунда нурлар тўқималар б-н ўзаро таъ-сирлашиб, уларда ионланиш ҳамда му-раккаб физик-кимёвий ва биокимёвий

жараёнларни юзага келтириб, нурлан-тирилган тўқималарнинг ҳаёт фаолия-тини издан чиқаради. Ионловчи нурлар хавфли ўсма тўқималарига соғ тўқи-маларга қараганда кўпроқ таъсир қила-ди; ўсмаларни Н. б-н д.да унинг ана шу хусусияти назарда тутилади. Н. б-н д. мустақил ёки даво усуллари б-н бирга олиб борилади. Н. б-н д. хирургик даво усуллари б-н бирга олиб бориладиган бўлса, нур операциядан олдин ёки ке-йин берилади. Ҳоз. кўпчилик мамлакат-ларда онкологик беморларнинг 70% и нур б-н даволанади. Ўсмаларга нур бе-рилганда аввал ҳужайралар бўлиниши ва кўпайиши секинлашади, кейин тўлиқ тўхтайди. Лекин ўсма ҳужайра-ларининг бир қисми доимо тирик қола-ди. Бу жуда хавфли, чунки уларнинг бир қисми — рецидив (қайталанган) ўсмага, бошқаси — метастаз (иккилам-чи) ўсмага айланади. Ҳужайраларнинг омон қолиши, атроф муҳитнинг тур-ли омиллари таъсирида пайдо қилин-ган зарарларни бартараф қиладиган (репарацияловчи) ферментли система б-н таъминланганидадир. Бу система яхши ишласа, шикастланган ҳужайра-нинг фаолияти тўлик, тикланади. Ҳар бир ҳужайранинг умрида нурга нисба-тан юқори ва паст сезгирлик даври бўлади. Агар ионловчи нур ҳужайранинг юқори сезгирлик пайтида таъсир этса, у қаттиқ шикастланади, сезгирлик паст вақтида бўлса, фаолияти унча ўзгармай-ди. Кўпгина тадқиқотларда кўрсатили-шича, ўсма ҳужайрасининг нур б-н за-рарланиш даражаси ундаги кислород микдорига боғлиқ: кислород кўп бўлса, нур таъсири кучли, кам бўлса, аксинча. Шунинг учун кислородга бой ўсма ҳужайралари нобуд бўлади, сийрак бўлса, омон қолади.
Клиник амалиётда Н. б-н д. режаси ўсма пайдо бўлган нормал тўқиманинг нурга сезгирлигига ва ўсма ҳужайрала-рининг морфологик етуклиги даража-сига асосланади: лимфоид тўқимадан ўсиб чиққан саркомалар бириктирув-чи тўқима ўсмаларига нисбатан нурга ўта таъсирчан, ҳазм йўли ўсмалари — нурга чидамли.
Ўсмаларни Н. б-н д.да, асосан, икки нур манбаи: зарядланган зарралар тез-латкичлари (рентген асбоблар, циклик ва чизикли тезлаткичлар) ва сунъий радиоактив моддалар (гамма-мосламалар, радиоактив моддалар)дан фойдаланила-ди. Н. б-н д.нинг организмга ташқи (ди-станцион ва контакт усуллар) ва ичи-дан нур таъсир эттириш (нур чиқарувчи манба бемор организмига киритилади) йўли б-н амалга оширилади. Амалиётда кўпроқ ташқи нурлаш қўлланилади.

Ўсмаларни Н. б-н д.да уларни тўлиқ емириш учун ионловчи нурларнинг катта дозасини қўллашга тўғри кела-ди: бунда нур реакциялари (нурга нисбатан организмнинг маҳаллий ва уму-мий реакциялари) кузатилади, бунда дарҳол врачга мурожаат қилиш зарур. Н. б-н д.нинг самарали бўлиши бемор-нинг врач кўрсатмаларига риоя қили-шига боғлик,.
Наримон Муродхўжаев.
НУР БИЛАН ИСИТИШ - хоналар асосан иссиқлик нурланиши ва баъзан конвекция орқали иситиладиган иситиш тури. Бунда иситиш асбоблари хона шипига, полга, деворларга ўрнатилади. Шу асбоблардан тарқаладиган иссиқлик нури оқими (кўзга кўринмайдиган нурлар) хонани, шу жумладан, хонадаги кишиларни иситади. Н. б-н и.да иссиқ-лик элтгич (ташувчи) сифатида иссиқ сув, буғ, қайноқ сув, электр энергияси ишлатилади. Иситиш асбоблари, кабель (электр б-н иситишда) шип, девор ёки пол ичига жойлаштирилади. Хонадаги кишилар ўзини яхши ҳис қилиши учун шип, девор ёки пол т-раси 25° дан ош-маслиги лозим. Езда Н. б-н и. тизимидан хоналарни сал-қин қилишда ҳам фой-даланилади. Бунингучун иситиш асбоблари орқали совуқ сув қайдалади. НУР КАСАЛЛИГИ - ионловчи нурларнинг организмга таъсир этишида юзага келадиган касаллик (к,. Ионланиш). Н.к. бутун гавда ёки унинг каттагина қисми ташқаридан нурланганда, шу-нингдек, организмга нафас, меъда — ичак йўли ва тери орқали радиоактив моддалар кириши натижасида у ичка-ридан нурланганда, аксарият нурланиш нормал миқдордан ортганда рўй бера-ди. Ионловчи нурларнинг қисқа вақт (бир неча минут, соат) таъсир этиши натижасида пайдо бўладиган ўткир ва камроқ дозадаги нур узок, вақт (бир неча ой ва йиллар) таъсир этганда юзага келадиган сурункали Н.к. фарққили-нади. Бунда, асосан, қон яратувчи аъзо-лар, нерв системаси, меъда-ичак йўли ва б. аъзолар зарарланади. Ионловчи нурлар ишлатилганда махсус ҳимоя материаллар ва кимёвий препаратлар қўллангани учун нур касаллиги, асосан, ядро қуроли портлаганда ёки ядро реактори ва радиоизотоп аппаратлар аварияси натижасида вужудга келади. Организмнинг шикастланиш даражаси (енгил, ўртача, оғир ва жуда оғир), асосан, нур дозасига, шунингдек, организмнинг нурни индивидуал сезувчан-лигига боғлиқ. Н.к.нинг ўткир, ўртача ўткир ва сурункали хили фарқ қили-нади. Қисқа вақт ичида катта дозада нур

таъсир этганда, мае, атом ва термоядро қуроллари портлаганда ўткир Н.к. кузатилади. Одатда, камроқ дозадаги нур узоқ таъсир этганда ўртача ўткир ва сурункали Н.к. рўй беради. Касал-ликнинг бир шакллари организмга радиация таъсир этгач, ойлар ва йиллар ўтгандан кейин пайдо бўлиши б-н ўткир Н.к.дан фарқ қилади. НУР ОПТИКАСИ — ёруғлик нурининг тарқалиш, чегара сиртдан қайтиш ва синиш қонуниятларини ўрганувчи оптика бўлими (қ. Геометрик оптика). НУР САИДБЕК (? -1467) - темурий-лардан Улуғбек ва Абу Сайд мирзолар-нинг нуфузли амирларидан бири. Амир Темур, Шоҳрух ва Улуғбекнинг амирларидан бўлган Шоҳмаликнинг ўғли, машҳур тарихчи, «Шайбонийнома» асари муаллифи Муҳаммад Солиҳнпнг отаси. Билқут қабиласидан. Дастлаб, Н. С. Улуғбек хизматида бўлиб, унинг ўли-мидан сўнг (1449), бошқа чиғатой бек-лари қатори падаркуш Абдуллатифга, сўнгра темурийларнинг янги ҳукмдо-ри Абу Саидга (1451—60 й.ларда ҳукм-ронлик қилган) бўйсунишдан бош тор-тган. Н.С. Бухоронинг Hyp қишлоғи яқинидаги тоғларни маскан тутиб, Самарқанд ва Бухоро атрофларига чоп-қунлар қилиб турган. Уни муросага кел-тириш учун Абу Сайд бир неча марта ўз вакилларини, жумладан Хожа Аҳрор-ни юборган. Бироқ Н. С. уларга бўйсу-нишдан воз кечгач, Самарканд қўшин-лари уни Нурдан қувиб юборган. Н. С. қисқа фурсатдан сўнг Абу Сайд ҳузу-рига бош эгиб келгач, афв қилиниб, туманбоши этиб тайинланган. 1460 й. Н. С. қўшини Хоразм орқали Хуросон-га бостириб кирган Ҳусайн Бойқарога қарши юборилган. Бироқ Сабзавор йўлида у Мовароуннаҳрга қайтиб, Шоҳрухия яқинида Абу Саидга қарши исён кўтарган Муҳаммад Жўгий (Улуғ-бекнинг набираси) б-н қўшилган. Му-хаммад Жўгий кўчманчилар ёрдамида Туркистон, Сайрам, Тошкент ва Шоҳ-рухияни эгаллаб олган эди. 1462 й. гача Н. С. унинг хизматида бўлган. Абу Сайд фақат Хўжа Аҳрорнинг ёрдамидагина Шохруҳияни эгаллаб (1462 й. 5 окт.), исённи бостирган. Афв этилган амир Н. С. Хоразм ҳокими (волийси) этиб тайинланган. Ҳусайн Бойқаро Дашти Қипчокдан Хоразмга бостириб кирган-да Н. С. вилоятни мудофаа этишда кўп хатоликларга йўл қўйган. Натижада тахтдан туширилиб, Ҳиротга чақирти-рилган ва қатл этилган. Муҳаммад Со-лиҳнинг сўзига кўра эса Н. С. бирмунча пайт Марвда яшаган ва Ҳусайн Бой-қаро фармонига кўра шу ерда қатл қилинган.

Ад.: Бартол ьд В. В., Сочинения, т. II (2), М., 1964; Ахмедов Б. А., Истори-ко-географическая литература Средней Азии XIV—XVIII вв. Письменные памятники, Т., 1985.
НУР ТЕЗЛИГИ (астрономияда) — осмон жисми (мае, юлдуз) фазовий тезлигининг кузатувчидан шу жиемга ўтказилган тўғри чизиққа, яъни кўриш нури йўналишига проекцияси. Доплер эффекты бўйича аникданади. Унга кўра, ёруғлик манбаи кузатувчидан узокда-шаётган бўлса, нурланишнинг тўлқин узунлиги узаяди, яқинлашаётган бўлса, қисқаради. Тўлқин узунлигининг ўзга-
риши  ёки фарқи ДА = Xg = Я = Xg^
формула б-н ифодаланади. Бунда с — ёруғлик тезлиги,     Я   — ҳаракатдаги
ёруғлик манбаининг нурланиш тўлқин узунлиги, Хд — қўзғалмас (лаборатория) ёруғлик манбаининг нурланиш тўлқин узунлиги, v— ёритқичнинг ку-затувчига нисбатан тезлиги Н. т.ни аниқ-лаш учун осмон ёритқичидаги нурланиш (ёки ютилиш) тўлқин узунлиги спектри б-н қўзғалмас ёруғлик манбаи тўлқин узунлиги спектрининг ўзаро фарқи раемта олинади ва уларни бир-бирига таққосланади. Шу усулда неча минг юлдузнинг Н.т. аниқланган. Кўпчи-лик юлдузларнинг Н.т. неча ўн км/с, баъзилариники бир неча минг км/с. НУРА, Керегетас, Қарашўқи, Байғўжа — Қозоғистон Республи-касининг Қарағанда ва Окмўла вилоят-ларидаги даре. Қарқарали тоғлари этаги-дан бошланади ва шим., шимоли-ғарбга оқиб бориб Тенгиз кўлига қуйилади. Уз. 978 км, ҳавзасининг майд. 60,8 минг км2. Тўлиб оққан даврларда Н.нинг анчагина суви Мухор тармоғи орқали Ишим дарё-сига қуйилади. Ўртача йиллик сув сарфи қуйилиш жойидан 369 км да 19,5 м'/сек. Асосан, қор сувларидан тўйинади. Бир ойча (асосан, апрель ойида) тўлиб-то-шиб, қолган вақтларда эса жилдираб оқади. Нояб. да музлаб апр.да муздан бўшайди. Н. Қарағанда ва Темиртовни сув б-н таъминлашда муҳим аҳамиятга эга. Н.да сув омборлари қурилган. НУРАЛИ ҚИЗИҚ Нурмат ўғли, Л а и -зонгул (1882— Қўқон —1969) — халқ қизиқчиси, аскиячи, найрангбоз, эр-такчи. Тошкентлик Ориф найранг, қашқарлик Исмоил Ҳожидан найранг ва чиннилар (лаган, тақсимчалар ва б.) б-н томоша кўрсатишни ўрганган. 1909—14 й.ларда Юсуфжон қизиқ б-н аския ва қизиқчиликда тортишган. Асосан, томошаларни якка ўзи кўрсатган. Репертуаридан кулки-ҳикоялар, лоф, накд ва латифалар ўрин олган. Н.қ.нинг

иплар ердамида харакатга келтирувчи Лайзонгул деган қўғирчоғи бўлиб, уни таърифлаб қўшиқ айтган. «Лайзонгул» лақаби шундан. Ўрта Осиё ва Қозоғис-тоннинг кўпгина шаҳарларида томоша-лар кўрсатган, ҳикоялари, таърифла-рини ўзбек, қозоқ, тожик, уйғур тил-ларида олиб борган. Асосан, Фарғона водийси ва Тошкентда ижод этган. Н.қ. тилидан ўнлаб қизиқчилик ва эртак-лар ёзиб олинган, шундан бир қисми 1990 й.да «Луқмони Ҳаким» номи б-н нашр қилинди.
НУРАЛИЕВ Акрамжон Ҳожиқўзиевич (1948.5.6, Андижон тумани) — Ўзбе-кистон Республикаси халқ ўқитувчиси (2001). Андижон пед. ин-тини тугатган (1975). 1967 й.дан Андижон туманида-ги 28-мактабда бошланғич синф ўқитувчиси, 2001 й.дан 52-мактаб ди-ректори. Мактабда фан кабинетларини ташкил этиш ва уларни замонавий ўқув қуроллари б-н жиҳозлашда алоҳида ўрнак кўрсатди.
НУРАЛИЕВ Олтинбек Нуралиевич (1912.28.4, Қозоғистон Республикаси Қизилўрда вилояти Туманариқ қиш-лоғи — 2002.19.8, Тошкент) — пахта-ни қайта ишлаш соҳасидаги олим, Ўзбекистонда хизмат кўрсатган фан ва техника арбоби (1972). Тошкент тўқи-мачилик ин-тини тугатган (1938). Самарканд ва Хоразм вилоятидаги пахта тайёрлаш трестларида бош муҳандис (1938—45), Ўзбекистон Енгил саноат вазирлиги пахта бош бошқармаси бош-лиғи (1945—46), СССР Енгил саноат вазирлиги Пахта тозалаш саноати Мар-казий и.т. ин-ти директори (1946—74), лаб. мудири ва катта илмий ходим (1974—94), айни пайтда Узбекистан пахтачилик вазири ўринбосари (1953— 54), «Хлопковая промышленность» («Пахта саноати») жур. бош муҳарри-ри (1954—74). Н.нинг илмий асарлари ва ихтиролари пахтани, айниқса, машина терими пахтасини қайта ишлаш-нинг янги техника ва илғор техноло-гиясини яратиш (Нуралиев пахта қуритгичи, парракли қуритгич, ОВП ва ЗОВП тола тозалагичлар, панжара-ли аррали ЧХ-3 пахта тозалагич ва б.), пахта тозалаш саноати учун янги техника ва технологияни жорий этиш ма-салаларига бағишланган. «Шуҳрат» медали б-н мукофотланган (1994). НУРАЛИЕВ Ўринбой (1942.25.9, Наманган вилояти Бешкапа қишлоғи) — актёр, хонанда, реж. Узбекистан халқ артисти (1991). Андижон педагогика ин-ти (1970), Тошкент театр ва рассом-лик санъат ин-тини (1979) тугатган. Наманган театрида (1958—60, 1977— 91), Андижон театрида (1961—77) актёр. 1991—92 й.лар Наманган театри,

Ўринбой Нуралиев Ибн Сино ролида («Ибн Сино»).
1992 й.дан Маданият бошқармасига қарашли Халқ ижоди уйи (Наманган) директори. Н. Фарҳод, Мажнун (Хуршид, «Фарҳод ва Ширин», «Лайли ва Мажнун»), Хайдар (К. Яшин, «Нурхон»), Навоий (Уйғун, И. Султон, «Навоий»), Ибн Сино, Умар Хайём (А. Шаломаев, «Ибн Сино», «Умар Хайём»), Зокирхў-жа (Т. Малик, «Сўнгги ўқ») каби мил-лий драматургия асарларида яратган об-разлари б-н узбек театри тарихидан му-носиб ўрин олди. Унинг ижоди кучли драматизми, саҳна ҳаракатларининг аниклиги, образларидаги кўтаринки-лик, жўшқинлик, соддалик, олижа-ноблиги б-н ажралиб туради. Н. хонан-да сифатида «Онагинам», «Сўрамай-сиз», «Сиз яхши одамлар», «Кўча боғи-2», «Баёт-2», «Қуёш» каби қўшиклари б-н танилган. Реж. сифатида «Чимил-диқ» (Э. Хушвақтов) каби спектакл-ларни сақналаштирган. НУРАЛИЕВ Ҳайдарали (1944.10.12, Тошкент) — наққош, Ўзбекистон халқ устаси (1998). П. Беньков номидаги Республика рассомлик билим юртини ту-гатган (1969). 1969—78 й.ларда Тош-кентдаги «Сувенир» ф-касида наққош, бош уста лавозимида ишлади. 1978 й.дан «Усто» бирлашмасида наққош уста. Кўп йиллар давомида устози Ҳаким Жалолов гуруҳи б-н Ўзбекис-тоннинг    кўплаб    маданий,     маъму-
Ҳ. Нуралиев иш устида.

рий бинолари шифт ва деворларига куркам безаклар ишлашда маҳорат кўрсатди. Айниқса, «ислимий» нақшлар ишлашда ютукларга эришди. Темурийлар тарихи давлат му-зейи, Олий Мажлис биноси интерьерла-ри ва б. га ишлаган нақшлари наққош-лик санъати намуна-лари ҳисобланади. НУРАЛИЕВА Муҳаббат (1954.10.5, Сариосиё тумани) — Ўзбекистон Рес-публикаси халқ ўқитувчиси (1995). Ду-шанба пед. ин-тини тугатган (1977). 1973 й.дан Денов туманидаги 41-мактабда, 1976 й.дан 42-мактабда мат. фани ўқитувчиси.
НУРАЛИХОН (18-а.) - Хива хони (1741—47). Абулхайрхон ўғли. Хивалик-лар Эрон шоҳи Нодиршоҳ ноибига қар-ши қўзғолон кўтарадилар, унда Н. кат-та роль ўйнайди. Қўзғолончилар Хива-ни қамал қилиб уни эгаллайдилар. Хива ноиби ўлдирилиб, унинг қўшини қириб ташланган. Тахтга Н. ўтиради. Бундан хабар топган Нодиршоҳ Марв-даги ўғли Насрулло мирзога хат юбо-риб, унга Хоразмга бориб, Эрон ҳук-мронлигини қайта тиклашни буюрган. Н.ни тахтга кўтаришга ёрдам берган Хива амалдорлари Марвга, Насрулло мирзо олдига келиб тавба қиладилар. Хиваликлар илтимосига кўра, Нодир-шоҳ Элбарсхоннинг Хуросонда турган ўғли Абу Муҳаммадни Хивага хон қилиб тайинлайди. Насрулло мирзо ота-сининг буйруғига кўра, оролликлар ва хиваликлардан ёрдамчи лашкар тўплаб, унинг ҳузурига юборади, туркманлар ва ёвмутларни эса Хоразмдан Хуросон-га кўчиртириб юборади.Н. даштга қочиб кетган. 1746 й. эронликлар Н. ни Хива тахтига ўтиришга яна таклиф қилган-лар, бироқ Н. бу таклифда бирор най-ранг бўлса керак деб хавотирланиб Хивага бормаган. Н.га душман қозоқ султони Ботирнинг ўғли Ғойиб Хива тахтига ўтқазилган. НУРАШ — атмосферанинг физик-ки-мёвий, ер ости ва ер усти сувлари ҳамда организмларнинг таъсирида ер юзида-ги тог жинслари ва минералларнинг бузилиш ва емирилиш жараёни. Н.нинг физик, кимёвий ва органик турлари маълум. Содир бўлиш муҳитига кўра, атмосфера ва сув ости Н. фаркланади. Физик Н. т-ранинг кескин ўзгариб туриши  ва тог жинсларининг қуёш

нуридан ҳар хил қизиши сабабли кат-та-кичик бўлакларга бўлинишидир. Бунда нураган тог жинсини ташкил этувчи минералларнинг кимёвий тар-киби деярли ўзгармайди. Тоғ жинсла-рида кўплаб ёрикларнинг бўлиши ва сувнинг музлаб қолиши физик Н.ни тезлаштиради. Сув музлаганда ҳажми кенгайиб, ёриқ деворларининг 1 см2 юзасига таъсир этган кучи 870 кг га етади. Бундай Н. яланг тоғ жинслари-да, баланд тоғларда йилнинг ҳамма фаслида содир бўлади. Натижада чақиқ жинслар уюми ҳосил бўлади. Емирил-ган жинслар заррачаларининг каттали-ги 0,01 мм гача етиши мумкин.
Кимёвий Н.да тоғ жинсларининг кимёвий таркиби ўзгариб ер юзасида барқарор минераллар \осил бўлади. Тоғ жинслари ёрикларидаги эркин кислород, карбонат, сульфат ва органик кис-лоталарга бой бўлган сув оксидланиш ва қайтарилиш редукцияларига сабаб бўлади. Кимёвий Н. натижасида турли тоғ жинслари, гиллар ҳосил бўлади.
Органик (биологик) Н. ўсимлик ва организмларнинг тоғ жинсларига таъсири натижасида содир бўлади. Бунда ер юзасидаги ўсимликлар асосий омиллардан ҳисобланади. Ўсимликлар-нинг илдизи тоғ жинслари орасига ёриб кириб, уларни турли бўлакларга ажра-тади ва дарзларни кенгайтиради. Чири-ган илдизлардан кирган сув тоғ жинс-ларида музлаб, Н. жараёнини тезлаштиради. Ердаги микроорганизмлар гил ва лёсс жинслари орасида кўп микдор-да ғоваклар ҳосил қилиб уларни еми-ради. Н. жараёни натижасида турли чўкинди жинслар ва кўпгина фойдали қазилмалар (каолин, охра, ўтга чидам-ли тупроклар, қум, темир, алюминий, марганец, никель, кобальт, олтин, платина сочмалари ва б.) ҳосил бўлади. НУРАШ КОНЛАРИ - Ер юзасига яқин тоғ жинсларининг нураш катла-мида сув, углекислоталар, кислород ҳамда органик ва ноорганик кислота-лар (кимёвий нураш) таъсирида пар-чаланишидан пайдо бўлган фойдали қазилмалар кони. Н.к. аввалги геологик даврларда шаклланган бўлиб, ҳрз. давр-да эса чуқурликдан ер юзасига чиқа-рилган ва янги термодинамик шаро-итларда барқарор бўлмаган тоғ жинс-лардан ташкил топган. Нураш жара-ёнлари натижасида тог жинслари мураккаб таркибли силикатлардан сод-дароқ таркибли оксид ва гидроксидлар-га ўтади. Янги ҳосил бўладиган бирик-малар эриган ҳолда ер ости сувлари б-н кўтарилиб қайтадан чўкинди ҳосил қилади ва инфильтрацион конларни ташкил этади.  Бу турдаги конларга

уран, мис рудалари, олтингугурт кон-лари киради. Бошқа қийин эрийдиган бирикмалар ер юзаси яқинида йиғилиб қолдиқ конлар деб аталувчи конларни ташкил этади. Бу гуруҳга силикатли никель рудалари, темир, марганец, боксит, магнезит, каолин конлари мансуб. НУРАШ ПЎСТИ — тоғ жинсларининг нураши натижасида ер юзасида ҳосил бўладиган континентал геологик формация. Ўзгарган нураган жинслар ўз жойида қолса, қолдиқ Н.п., туб жинс б-н алоқаси узилмай қандайдир масофагасилжиса кўчирилган Н.п. деб аталади. Баъзи бир геологлар ак-ку мул яти в Н.п. (ювилиб келтирил-ган гил-тупроқ ва қолдиқ Н.п. ўзгарган нураган жинслари)ни ало\ида ажрата-дилар. Ётиш шаклига кўра, Н.п. май-д о н л и (катта ҳудудларда ҳосил бўла-ди, қалинлиги 10 м гача ва ундан ор-тиқ) ва ч и з и қл и бўлади (бир йўна-лишда чўзилиб, тоғ жинслари ёриклари бўйлаб 100—150 м ичкарига кириб боради).
«Н.п.» терминини фанга швейцария-лик геолог А. Гейм киритган (1879). Н.п.нинг ҳосил бўлиши жойнинг икли-ми, тоғ жинсларининг таркиби, гидро-геологик шароити, рельефи, тектоник тузилиши, ҳосил бўлиш вақти ва б. омил-лар б-н боғлиқ. Бунда асосий омил иклим ҳисобланади. Ернинг геологик тарихида бир неча марта (токембрий, юқори палеозой, триас-юра, бўр-палеоген, палео-ген-тўртламчи давр) катта қалинликда Н.п.нинг шаклланиш даври бўлган. Н.п.нинг ҳосил бўлишида дастлаб ишурий, кейин нордон муҳит юзага кела-ди. Ҳар муҳитда ўзига хос минераллар ҳосил бўлади. Натижада Н.п.да пастдан юқорига қараб айрим зоналар (дезинте-фация, дресва, гидрослюда-монтмориллонит ва каолинит минераллари зона-си) пайдо бўлади. Н.п. зоналарининг ҳосил бўлишида жинсларнинг таркиби катта роль ўйнайди. Mac, ёғин-сочин кўп шароитда нордон жинслар нураш натижасида каолинит, гидрослюда, дезинтеграция зоналари, асосли ва ўта асосли жинслардан эса темир, марганец, баъ-зан алюминийнинг сувли, ярим оксид-ли зонаси ҳосил бўлади. Н.п. б-н алюминий, темир, титан, марганец, стронций, никель, галлуазит, оловга чидамли гил, сочма олмос, олтин, платина, қиммат-баҳо тошларнинг конлари боғлиқ. Ўзбе-кистонда Оҳангарон водийси, Зирабу-лоқ-Зиёвуддин тоғлари ён бағирлари ва Марказий Қизилқумда 2 м дан 150 м гача каолин қатламлари ҳосил бўлган. НУРИДДИН (? -1440) - Нўғай Ўрда хони (1426—40). Едигей (Иди-

қу)нинг кичик ўғли. Н. отаси сиёсати-ни давом эттирган, Нўғай Ўрданинг мустақиллигини мустаҳкамлаш йўли-да кўп тадбирларни амалга оширган. Унинг исми кейинчалик мажозий маъ-но касб этган: Н. — Нўғай Ўрдада ва-лиаҳд (мамлакат ғарбий қисмининг ҳарбий бошлиғи).
НУРИДДИН ҒОРИ - Зарафшон тиз-маси сувайирғич қисмига яқин жой (Тожикистоннинг Суғд вилояти Пан-жакент тумани)даги ғор. 2500 м баланд-ликда. Силур даврига мансуб оҳактош-ларда ҳосил бўлган. Оғзи шим.-шарқ томонга очилган, эни 2,5 м, бал. 4 м. Ғорга 5 м кирилгандан сўнг унинг саҳни 40 м гача пасая бориб, шипи эса кўтарилади ва 15 м баландликда ғор торайиб ер юза-сига тирқиш шаклида очилади. Ғор саҳ-нида қалинлиги 0,3 м гача бўлган ғор гиллари, унинг шипи ва деворларида калта сталактитлар ва кальцит минера-лидан ташкил топган қоплама (қалин-лиги 1—3 см) ҳосилалар учрайди.
Н.ғ. Ўрта Осиё шароити учун жуда ноёб ҳисобланади. Чунки, унинг ичида йил бўйи муз ва қор қоплами сакланади. Қор ғорнинг шипидаги тешикдан тушади. Қор сувлари эриб, музга айланади. Қорнинг қалинлиги, тешик остида 5 м гача, қор остидаги музнинг қалинлиги 0,5 м дан зиёд. Ғорнинг умумий уз. 49 м, майд. 125 м2, ҳажми 1000 м3 дан зиёд. НУРИДДИНОВ Акмал Ваҳобович (1959.27.2, Наманган) — рангтасвир устаси; Ўзбекистон БА акад. (1997), Узбекистан халқ рассоми (2003). П. Беньков номидаги Республика рассом-лик билим юрти (1978),Маннон Уйғур номидаги театр ва рассомлик санъати ин-ти (1984)ни тугатган. Н. ижодида эз-гулик ва ёвузлик, ёруғлик ва зулмат тўқнашуви ва бунда эзгулик ва ёруғ-ликнинг тантанаси, маънавий қадри-ятлар тараннум этилади, мустақиллик олиб келган ўзгаришлар, муҳаббат, оилавий бахт-саодат, инсоф ва диёнат ўз аксини топди. Асарлари: «Ҳаёт бош-ланмоқда» учлиги, «Умид булоғи», «Аждодлар назари» (1987); «Кушан қишлоғи», «Тонг», «Кушан афсонаси» (1988); «Оила» (1990); «Дарвиш», «Ша-ҳар тақдири», «Тун ва кун», «Унутил-ган қадриятлар», «Ширин туш» (1992); «Тожмаҳал», «Муҳаббат боғи» (1993); «Ишқ олмаси», «Тун ва кун. Зулмат ва Зиё» (1995); «Жайхун», «Фикр парво-зи» (1996); «Тавҳид» (1997); «Риштон натюрморти», «Илҳом парией» (1998); «Муҳаббат водийси», «Армон» (2000); «Ой устидаги пари» (2001); «Жаннат учлиги», «Она» (2003) ва б.
Н. 1987 й.дан республика ва халқаро кўргазмаларда асарлари б-н иштирок

Акмал Нуриддинов. «Афросиёб келини».
этади. Асарлари республика ва хорижий мамлакатлар (АҚШ, Ҳиндистон, Швейцария ва б.) музейлари ва хусусий тўпламларда сакланади. НУРИДДИНОВ Зуҳриддин Расулевич (1918.18.3-Тошкент-1988.22.11) -тарихчи олим, Ўзбекистонда хизмат кўрсатган фан арбоби (1974). Тарих фанлари д-ри (1966), проф. (1964). 2-жаҳон уруш қатнашчиси (1941—45). ЎзДУнингтарихф-тини тугатгач (1939), Тошкент педагогика ин-тида ўқитув-чи, доцент (1952), умумий тарих ка-федраси проф. (1964), кафедра мудири (1966), шу ин-т ректори (1971—76), 1976 й.дан кафедра мудири, 1982—88 й.ларда проф. маслаҳатчи. Илмий фао-лияти Ғарб мамлакатларининг энг янги тарихи, тарихшунослигига оид. Н. Марказий Осиё ҳудудида биринчи бўлиб Ўзбекистондаги олий ўқув юртлари учун ўзбек тилида «Ғарб мамлакатларининг энг янги тарихи (1917—71)» дарелиги ҳамда «Ғарб мамлакатлари энг янги тарихининг тарихшунослиги (1917—39)» ўқув қўлланмаси муалли-фи. Тошкент ш.даги кўчалардан бири Н. номи б-н аталган (1990). НУРИМОВ Қуронбрй (1949.1.10, Ур-ганч тумани) — Узбекистан Рес-публикаси халқ ўқитувчиси (1999). ТошДУни тугатган (1974). 1974 й.дан Урганч туманидаги 5-мактабда мат. фани ўқитувчиси, 1977 й.дан вилоят ўқитувчилар малакасини ошириш ин-тида кабинет мудири, директор. 1995— 97 й.ларда Хоразм вилоят халқ таъли-ми бошкармасида ишлаган. 1997 й.дан Урганч туманидаги 45-интернат-ли-цейи директори, 2000 й.дан Урганч ш. халқ таълими бўлими мудири. Иш фа-олияти давомида аниқ фанлар бўйича ихтисослашган мактаб ва синфлар ташкил этган, таълим жараёнига янги пе-дагогик технологиялар, илғор иш ус-лубларини жорий қилади.

НУРИСТОН
НУРИСТОН, собиқ Кофиристон — Афғонистоннинг шим.-шарқидаги баланд тоғли вилоят. Аҳолиси, асосан, нуристонилар. 19-а. охирига қадар Н.да мустақил деҳқон жамоалари яшаган; улар араблар, Амир Темур, Акбар, Но-диршоҳ б-н бўлган урушларда ўз мус-тақилликларини сақлаб қолишган. 1896 й. афғон амири Абдураҳмон томонидан буйсундирилган, аҳоли исломга кир-гизилган.
НУРИСТОН — Қашқадарё вилояти Нишон туманидаги шахдрча (1992 й.дан). Яқин т.й. станцияси — Жайрон (6 км). Вилоят маркази (Қарши ш.)га-ча 50 км. Аҳолиси 10,5 минг киши (2003). Жами 35 миллат вакиллари яшайди. Қарши магистрал каналидан сув олади. Маъмурий идоралар, алоқа бўлими, сув тозалаш иншооти, сав-до, маданий ва маиший хизмат кўрса-тиш шохобчалари, 1768 ўринли уму-мий таълим мактаби, маънавият ва маъ-рифат маркази, касалхона, дорихона бор.
НУРИСТОНИЛАР — Афғонистоннинг шим.-шарқидаги қардош қабилалар гу-руҳи (кати, вайгаллар, ашкуни, пра-сун), 150 минг киши (1990-й.лар ўрта-лари); Покистон б-н қўшни р-нларда (10 минг киши) ҳам яшайди. Нуристон тилларида сўзлашади. Диндорлари — сунний мусулмонлар. НУРЛАНИШ — 1) эркин электромагнит майдон ҳосил бўлиш жараёни. Эркин, яъни нурланган электромагнит майдоннинг ўзи қам «Н.» термини б-н аталади; 2) радиодиапазондаги электромагнит тўлқинларнинг ғалаёнлани-ши ва фазода тарқалиши. Бунда ўзга-рувчан ток ёки зарядлар энергияси фазода тарқалаётган электромагнит тўлқинлар энергиясига айланади (қ. Радиотўлқинлар); 3) табиий шароитда тирик организмга инфрақизил, кўри-надиган ва ультрабинафша нурларнинг биологик таъсири. Тирик организм кос-мик нурлар ва ион нурлари б-н \ам нурланади. Даволаш максадида тирик организм ультрабинафша, ультраюкр-ри частотали нурлар б-н сунъий нур-лантирилади. Н.нинг тотал (тўла), ло-кал (қисман), тез (қисқа вақт ичида), хроник (узоқ вақт давомида), ташқи, ички ва б. хиллари мавжуд. Нурларнинг биологик таъсири Н. дозаси, хили, энергияси ва организмнинг физиоло-гик ҳолатига боғлиқ.
Н.дозалари — нурларнинг бирор муҳитга таъсирини белгиловчи микдор-лар. Бир неча турлари мавжуд. Ютил-ган доза — нурланаётган мухитнинг масса бирлигига ютиладиган Н. энер-

гияси; ионлаштирувчи нурлар (рентген 7-нурлар, а - ва р -зарралар, нейтрон-лар, космик нурлар ва ҳ. к.)нинг му-\итда ютилган дозалари радларда ифо-даланади. Нурлантириш дозаси — Н. микдорини ифодалайдиган ва ҳавонинг тонланиши б-н ўлчанадиган миқдор, рентген ва у-нурлари рентген-ларда, бошқа ионлаштирувчи нурлар эсабэрларда ифодаланади. Биологик доза — нурларнинг организмга биологик таъсирини ифодаловчи миқдор; бэр (рентгеннинг биологик эквивален-ти)ларда ўлчанади. Интеграл доза— нурланаётган ҳажм бўйича тўла ютилган ионлаштирувчи нурларнинг уму-мий дозаси; грамм-рентген ёки грамм-радларда ўлчанади. Вақт бирлигидаги Н. доза қуввати дейилади. Баъзи Н. дозаларининг қийматлари: табиий фон (космик нурлар, муҳит ва одамни ўраб олган радиоактивлик)нинг Н. дозаси 0,1 бэр/йил; нур касаллигига олиб кела-диган Н. дозаси — 400 —500 бэр; терапияда қўлланиладиган Н. дозаси 10000 бэр гача (яна қ. Дозиметрах асбоблар, Дозиметрия, Дозиметрия назорати).
НУРЛИ ИССИКЛИК АЛМАШИНУ-ВИ — жисм ички энергиясининг нур-ланиш энергиясига (фотонлар ёки электромагнит тўлқинлар энергиясига) айланиши, нурланиш йўли б-н энер-гиянинг фазога узатилиши ёки жисм-ларга ютилиши. Бошқа турдаги иссиқ-лик алмашинувларидан фарқи шуки, бу ҳодиса иссиқлик алмашинадиган сиртларни ажратиб турувчи моддий муҳитсиз ҳам содир бўлиши мумкин, чунки нур электромагнит нурланиш натижасида тарқалади. Шаффофмас жисм сиртига тушадиган нур энергиясининг бир қисми жисмга ютилади, бир қисми эса ундан кайтади. Т-раси мутлақ нолга тенг бўлмаган ҳар қан-дай жисм қиздирилса, ўзидан энергия (нур) чиқаради. Бир хил т-радаги жисм нур чиқариш қобилиятининг мутлақ қора жисм нур чиқариш қобилиятига нисбати жисмнинг мутлақ қора-лик даражаси дейилади. Барча жисмлар учун мутлақ қоралик даражаси 1 дан кичик. Н. и. а. тизимидаги ҳар қандай жисм нурлар оқимини қайта-ради ва хусусий нурлар оқимини чи-қаради. Жисм сиртидан кетадиган энер-гиянинг умумий микдорига эффек-тив нурланиш оқими дейилади. Жисм ютган энергиянинг бир қисми тизимга хусусий нурланиш сифатида қайтади. Шунинг учун Н. и. а.ни ютилган ва хусусий нурлар оқими айирма-си деб қараш мумкин. Н. и. а. металлур-

гия, ядро энергетикаси, ракета техни-каси, кимё технологияси, қуритиш техникаси, гелиотехника ва б. соҳалар-да қўлланади.
НУРЛИ ТОШ, нур сочувчи тош — амфиболлар гуруқига мансуб минерал (қ. Актинолит). НУРМАНОВ Менглибой (1947.15.6, Чимбойтумани —2001.27.1, Бўзатовту-мани) — Ўзбекистон Республикаси халқ ўқитувчиси (1995). Қорақалпоғис-тон пед. ин-тини тугатган (1967). 1969 й.дан Бўзатов туманидаги мактабларда бошланғич таълим ўқитувчиси, мактаб директори ўринбосари, 1998 й.дан 17-мактаб директори ўринбосари бўлиб ишлаган.
НУРМАТОВ Ҳожиакбар (1944.25.11, Тошкент) — Узбекистан халқ артиста (1989). Тошкент театр ва рассомлик санъати ин-тини тугатган (1968). 1966 й.дан Ҳамза театри (ҳоз. Узбек миллий академик драма театри)да актёр. «Али-шер Навоий» (Уйгун, И. Султон) спек-таклидаги Мўмин Мирзо унинг сақна-
Ҳожиакбар Нурматов Фазлиддин ролида («Бобур»).
даги илк образидир. Подколёсин (Н. Гоголь, «Уйланиш»), Франц Моор (Шиллер, «Қароқчилар»), Ибн Сино (Уй-FyH, «Абу Райҳон Беруний»), Протасов (Л. Толстой, «Тирик мурда»), Но-дир (Э. Воҳидов, «Олтин девор»), Оқ йигит (М. Карим, «Ой тутилган тун-да»), Глостер (Шекспир, «Қирол Лир»), Куёв (У. Назаров, «Ойна»), Содиқ (Ў. Умарбеков, «Қиёмат қарз»), эркак (Ш. Бошбеков, «Такдир эшиги»), Искандарнинг отаси (А. Навоий, «Ис-кандар») ва б. театрдаги энг яхши рол-ларидан. Видеофильмлар: домла («Дом-ла»), майор Солиев («Шайтанат» ва б.) ва кинода ҳам бир қанча роллар ўйна-ган: Равшан («Йигит ва қиз»), Дони
НУРМУҲАМЕДОВ

Исломович («Бир муддатли даҳо»), Маҳмуд («Фаришта олов ичра»), Каримов («Абдуллажон»), Ука («Кички-на табиб»), Алишер («Осмондаги бо-лалар»), Мурод ака («Калиш»), Ака («Нотаниш полвон»), Терговчи («Туҳ-мат») ва б. 2000 га яқин фильм («Иш-даги ишқ», «Оловни бўйсундириш», «Бобби», «Подшоҳ», «Қирол Лир», «Иван Васильевич ўз касбини ўзгарти-ради», «Даллас», «Маҳабҳарата» ва б.) дубляжида қатнашган. НУРМЕТОВ Сотим (1924.15.6, Хива — 1994.4.8, Урганч) — 2-жаҳон уруши қатнашчиси, гвардиячи сержант. 1943 й.дан армия сафида. 51-алоҳида гвардиями сапёрлар батальони (З-Белорус-сия фронти 43-армиянинг 13-гвардия-чи ўқчи корпуси)нинг бўлинма коман-дири. Кенигсберг (ҳоз. Калининград) ш. учун олиб борилган жангларда (1945 й. 7 апр.) жасорат кўрсатган. 1945 й. 19 апр. Қаҳрамон унвонини олган. Уруш-дан сўнг Урганч ш.да хўжалик ишла-рида меҳнат қилган. НУРМОН АБДУВОЙ ЎҒЛИ (1862 -Пайариқ тумани Энамяхши қишлоғи — 1940) — ўзбек халқ достончиси. Деҳ-қон оиласида туғилган. Қирқёшида Аб-духолиқ бахшидан фотиҳа олиб, мус-тақил достончи сифатида эл орасида танилади. У ҳозиржавоб бахши бўлган. 20-а. бошларида Самарканд атрофлари-да чор Россиясининг мустамлакачилик сиёсатига қарши кўтарилган оммавий ҳаракат бошлиғи Намоз Пиримқул ўғли ҳақида достон яратиб, халқ орасида куйлаб юрганлиги учун Каттақўрғон ҳокими томонидан қамоққа олинган (1914). Жисмонан майиб (шол) бўлиб, қамоқдан чиққан Н.А.ў. достон куйлаш-ни канда қилмаган. Уни мухлислари елкаларида кўтариб, достончилик дав-раларига олиб борганлар. У 20 дан ор-тиқ анъанавий достонларни куйлаб келган. Шоирдан «Кунтуғмиш», «Ор-зигул» («Абдулла кофир»), «Намоз» (парчалар) достонлари, «Чигиртка», «Дўмбирам», «От» сингари термалар ёзиб олинган. Унинг термалари «Узбек фольклоридан намуналар» (1935), «Ўзбек фольклори» (1939) тўпламла-рида нашр этилган.
Тўра Мирзаев.
НУРМОНОВ Иброҳим (1936.29.12, Самарқанд вилояти) — актёр, реж. Ўзбекистонда хизмат кўрсатган санъат арбоби (1991). Тошкент давлат театр ва рассомлик санъати ин-тининг актёр-лик бўлимини (1965) ва реж.лик бўли-мини (1982) тугатган. 1965 й.дан Кат-тақўргон театрида ишлайди (1982—85 й.лар театр директори ва бадиий раҳ-

бари, 2000 й.дан бош реж.). Комилов (И. Султон, «Имон»), Соррини (М. Лермонтов, «Испанлар»), Ниёз (И. Султон, «Номаълум киши»), Навоий (И. Махсумов, «Навоий Астрободда»), Ҳуснидцин (Я. Худойқулов, «Суд») каби образлар яратди. У ўз қаҳрамонларини романтик ҳис-туйғулар ва фалсафий мазмун б-н чуқур очишга интилади. Н. саҳналаштирган «Олтин девор» (Э. Во-ҳидов), «Меҳрибонлар» (Ж. Асомидди-нов), «Тобутдан товуш» (А. Қаҳҳор), «Зебуннисо» (Уйғун), «Макр ва муҳаб-бат» (Ф. Шиллер), «Ўзинг учун ўл етим» (Ў. Умарбеков), «Армон» (Я. Худой-қулов) каби спектаклларда ижрочи-лар ансамблининг яхлитлиги таъмин-ланган.
НУРМОНОВ Пиримқул (1911.20.4 -Пайариқ тумани Оққўрғон қишлоғи — 1978.10.12) — 2-жаҳон уруши қатнаш-чиси, гвардиячи катта сержант. 1942 й. июндан фронтда. 178-гвардиячи ўқчи полки (3-Украина фронти 6-армияси 60-гвардиячи ўқчи дивизияси) нинг бўлинма командири. Н. 1943 й. 26 окт.да ўз бўлинмаси б-н биринчилардан бўлиб Запорожье р-нидаги Разумовка қиш-лоғи атрофида Днепр дарёсини кечиб ўтган ва плацдарм учун бўлган жангда алоҳида жасорат кўрсатган. Н.га 1944 й. 22 фев.да Қаҳрамон унвони берилган. Урушдан кейин жамоа хўжалиги, қиш-лоқ совети раиси, бригада бошлиғи бўлиб ишлаган. Ўзи туғилиб ўсган жамоа хўжалигига Н. номи берилган. НУРМУҲАМЕДОВ Бадал (1913.13.2 -Тошкент — 1991.21.6) — актёр, реж. Узбекистан халқ артисти (1990). Тош-кентдаги ишчи-ёшлар театр технику-мини (1935), «Ўзбекфильм» қошидаги киноактёр, кинореж., кинооператор тайёрлов студиясини (1938) тугатган. 1938—41   й.лар   Республика  қўғирчоқ
Бадал   Нурмуҳамедов Ёзувчи ролида («Тошкент нон шаҳри»).

театрида реж., актёр, 1941—48 й.лар Муқимий театрида, 1948—91 й.лар Ёш томошабинлар театрида актёр. Карл бобо («Буратино»), Даврон («Ўқитув-чи»), Мўмин ота («Оқ кема»), Охун-бобоев («Ота юртим оқсоқоли»), Қо-воқвой («Чипполино»), Маҳкам ота («Ўз уйингдасан»), Маҳалла оқсоқрли («Фарзандим жигарбандим») каби ранг-баранг характердаги кишилар об-разини яратиб, миллий театр санъати ривожига муносиб ҳисса қўшди. Саҳ-нада кўп гапирмаса-да, бутун хатти-ҳаракат, кўз қарашлари, юз ифодаси б-н қаҳрамоннинг ички дунёсини очиб бера олиш, ишонарли талқин, сами-мийлик Н. ижодига хос. Бир қанча фильмлар (Нозим, «Тоҳир ва Зуҳра»; домла, «Алишер Навоий» ва б.)да ҳам суратга тушган. Телевидениеда «Оталар сўзи — аклнинг кўзи» кўрсатувининг доимий (1978—91) бошловчиси бўлган. НУРМУҲАМЕДОВ Марат Коптилеувич (1930.6.1, Қорақалпоғистон, Тўрткўл ш. — 1986.21.6, Туркия; Нукусда дафн этилган) — қорақалпоқ адабиётшуно-си. Ўзбекистон ФА акад. (1974). Ўзбе-кистонда (1980) ва Қорақалпоғистонда хизмат кўрсатган фан арбоби (1973). Филол. фанлари д-ри (1965), проф. (1968), Корақалпо-ғистон пед. ин-ти рус тили ва адаби-ёти ф-тини тугатган (1950). Ўзбекистон ФА Қорақалпоғис-тон бўлимининг Иқтисодиёт ва мада-ният ин-тида катта илмий ходим, бўлим мудири, директор ўринбосари (1953—59), Ўзбекистон ФА Қорақал-поғистон бўлими раиси (1959—61). «Амударё» жур. бош муҳаррири (1957— 58), Қорақалпоғистон Ёзувчилар уюш-маси раиси (1958—59). Ўзбекистон ФА Тарих, тилшунослик ва адабиётшунос-лик бўлими акад.-котиби (1966—74, 1979—80). Узбекистан ФА Тил ва ада-биёт ин-ти директори (1974). Узбекистан ФА вице-президенти (1974—79). Қорақалпоғистон Олий Кенгаши Пре-зидиуми раиси ўринбосари (1980—83), Нукус ун-ти ректори (1983—85). Асо-сий илмий ишлари қорақалпоқ про-засининг ривожланиш йўллари мав-зусида. Ўрта мактаблар (9— 10-синф-лар) учун адабиётдан дарслик, ўқув дастурлари тузган. «Корақалпоқлар» (тарихий-этнографик очерк) китоби (Т. А. Жданко, С. К. Камоловлар б-н ҳамкорликда, 1971) муаллифларидан. Беруний номидаги Узбекистан (1983) ҳамда     Бердақ   номидаги   Қорақал-

НУРМУҲАМЕДОВ
поғистон Давлат мукофотлари лауреата (1970).
Ас: Довоенная каракалпакская проза, Нукус, 1959; Қорақалпоқ адабиёти тарихи, Т., 1962; Ҳозирги замон қорақалпоқ прозаси, Т., 1968; О зарождении письменной литературы полуоседлых и кочевых тюркоязычных народов Средней Азии и Казахстана, Т., 1970; Из истории русско-каракалпакских связей, Т., 1974.
НУРМУҲАМЕДОВ Раҳим Муҳамедо-вич (1925.26.4, Янгийўл) — хирург ва геронтолог олим. Ўзбекистонда хизмат кўрсатган фан арбоби (1975), тиббиёт фанлари д-ри (1969), проф. (1970). 2-жаҳон уруши қатнашчиси. ТошТИни тугатгач (1954), шу ин-т хирургия ка-федрасининг клиник ординатори (1954-57), ассистента (1957-58), до-центи (1958—69), педиатрия ф-ти (1969—72), 1972 й.дан даволаш ф-ти умумий хирургия кафедраси мудири, ўқув ишлари бўйича проректор (1971 — 81), Андижон тиббиёт ин-ти ректори (1981—89). Н. Ўзбекистонда геронтология хизмати ташкилотчиси ва раиси. Илмий фаолияти яра касаллиги, жи-гар, ўт пуфаги, чурра касаллиги, турли шикастланишлар, хусусан, бош мия шикастлари, перитонит, ичакдан тўсат-дан ҳеч нарса ўтмай қолиш ҳолатлари, томир патологиясининг хирургияга хос жиҳатларини ўрганиш ва даволаш, шу-нингдек, операция жараёнида оғриқ-сизлантириш муаммоларига оид.
Ас: Некоторые вопросы хирургического лечения больных пожилого и старческого возраста, Т.,  1973.
НУРОБОД — Самарканд вилояти Ну-робод туманидаги шаҳар (1983 й.дан). 1990 й.дан «Нуробод» номи б-н ата-лади. Туман маркази. Яқин т.й. станци-яси — Улус (15 км). Вилоят маркази-дан 75 км. Аҳолиси 8,7 минг кишига яқин (2003). Н. Навоий кон-металлургия к-тига карашли Жан. кон бош-қармаси томонидан 1965—70 й.ларда посёлка сифатида қурилган. Н.да мар-мар з-ди ишлаб турибди. Полиэтилен қувурлар ишлаб чикарилади. 3 умумий таълим мактаби, саноат касб-ҳунар коллежи, Навоий политехника билим юртининг кечки ўқув филиали, кат-талар ва болалар кутубхоналари, «Кон-чилар» маданият саройи, туман мар-казий касалхонаси, 2 тиббиёт санитария қисми, юқумли касалликлар касалхонаси бор. Н. — Улус, Н. — Кетмончи йўналишида автобуслар кат-нови йўлга қуйилган.

Нуробод  шаҳрининг марказий кўчаси.
НУРОБОД — Тошкент вилояти Ангрен шаҳар кенгашига қарашли шаҳар-ча (1984 й.дан). Чатқол тоғининг эта-гида жойлашган. Яқин т.й. станцияси — Оҳангарон (12 км). Майд. 164,3 га. Аҳолиси 6,5 минг киши (2003). Н.да умумий таълим мактаби, алоқа бўли-ми, кутубхона, маданият уйи, дори-хона, маданий, маиший хизмат кўрса-тиш шохобчалари, савдо тармоклари бор. Н. яқинидан Тошкент—Ангрен— Қўқон—Наманган—Андижон—Ўш автомобиль йўли ўтади. НУРОБОД ТУМАНИ - Самарканд вилоятитт туман. 1975 й. 26 нояб.да ташкил этилган. Шим.дан Каттақўрғон, Нарпай, Пахтачи туманлари, ғарбдан Навоий вилояти, шаркдан Самарканд, Пастдарғом туманлари, жан. дан Қаш-қадарё вилояти б-н чегарадош. Майд. 4,79 минг км2. Аҳолиси 98,7 минг киши (2003). Туманда 1 шаҳар (Нуробод), 7 қишлоқ фуқаролар йиғини (Жарқудуқ, Жам, Нурбулоқ, Сазағон, Тим, Тутли, Улус) бор. Маркази — Нуробод ш.
Табиати. Рельефи, асосан, ясси-тоғлик, текислик, адир ва қирлардан иборат бўлиб, шаркдан ғарбга нишаб. Қарноб чўлининг бир қисми туман ҳудудида жойлашган. Иқлими конти-нентал. Йиллик ўртача т-ра 14°, энг юқори   т-ра  43°.   Вегетация даври 180
НУРОБОД ТУМАНИ 1:1 100 000
ШАРТЛИ БЕЛГИЛАР Ф Туман марказлари ° Бошка аҳоли пунктлари
1 Каттақўрғон тумани

кун. Йиллик ёган 275 мм. Ёғиннинг асо-сий қисми қишда ва баҳорда тушади. Шарқидан Эски Анхрр ва Москва ка-наллари, туман марказидан Галабек-Собирсой оқиб ўтади. Қоратепа тоғла-ридан Оқсой, Анжирли, Омондара сой-лари оқиб тушади. Асосан, бўз ва қум тупрокли ерлар. Янтоқ, шувоқ, каррак, оққурай, қўзиқулоқ, читир ва б. ўсади. Бўри, тулки, қуён, жайран; қушлардан чумчуқ, чуғурчиқ, зарғалдоқ, тустовуқ, ўрдак, қарға; судралиб юрувчилардан калтакесак, тошбақа, илон, эчкемар; кемирувчилардан юмронқозиқ, қўшоёқ, кўрсичқон,   каламуш   ва  б. учрайди.
Аҳолиси, асосан, ўзбеклар, шу-нингдек, рус, тожик, татар, украин ва б. миллат вакиллари ҳам яшайди. Аҳоли-нинг ўртача зичлиги 1 км2 га 20 киши. Шаҳар аҳолиси 8,7 минг киши, қиш-лоқ аҳолиси 90,0 минг киши.
Хўжалиги. Туман хўжаликлари асосан, чорвачилик ва деҳқончиликка ихтисослашган. Саноат, транспорт, алоқа корхоналари бор. Ширкат хўжа-ликлари ғаллачилик, сабзавотчилик, полизчилик, мевачилик, токчилик, чорвачилик б-н шуғулланади. Туманда 2 қўшма корхона, 58 кичик корхона, 5 акциядорлик жамияти   мавжуд (2003).
НУРОТА ДАВЛАТ ҚЎРИҚХОНАСИ

Қ.х.нинг етакчи тармоғи ғаллачилик. Қ.х.да суғориладиган ерлар 5627 га, шу жумладан, 2 минг га ерга ғалла, 130 га ерга сабзавот ва полиз экинлари, 30 га ерга кунгабоқар, 155 га ерга беда экилади, 3370 га ер боғдан иборат. Н.т.да 8 ширкат хўжалиги, 520 фермер хўжалиги мавжуд. Туман ширкат ва шахсий хўжаликларида 20,7 минг кора-мол, 280,2 минг қўй ва эчки, 16,7 минг парранда,  1461 от бор (2003).
2002/2003 ўқув йилида 75 умумий таъ-лим мактаби бўлиб, 26 минг ўқувчи таъ-лим олди. Касб-ҳунар коллежи, касб-ҳунар мактаби, мусика ва спорт мак-таблари фаолият кўрсатади. Кутубхона, 52 клуб, 16 маданият уйи, стадион ва спорт майдонлари ишлаб турибди.
10 касалхона, туғруқхона ва б. тиб-бий муассасаларда 120 врач, 624 ўрта тиббий ходим ишлайди (2003). Туман худудида минерал булокли «Нагорний» санаторийси бор. Халқаро ва Самар-қанд— Қарши йўналишидаги поездлар туман ҳудудидан ўтади. НУРОТА — Навоий вилояти Нурота туманиазхк шаҳар (1976 й.дан). Оқтоғ-нинг этагида, 524 м баландликда жой-лашган. Туман маркази. Яқин т.й. стан-цияси — Тинчлик (85 км). Н. вилоят маркази (Навоий ш.)дан 85 км. Ахрли-си 30,1 минг киши (2003).
Н. Ўзбекистоннинг қад. шаҳарлари-дан бири. Шаҳар дастлаб 10-а.да Нар-шахийнинг «Бухоро тарихи» асарида «Hyp» шаклида (шу ердаги машҳур «Hyp» чашмаси номидан) тилга олин-ган. Маҳаллий ривоятларда шаҳарнинг пайдо бўлиши Искандар Макдуний даврига бориб тақалади. Кейинчалик шақар бу ерда яшаб ўтган машҳур Шайх Абулҳасан Нурий (9-а.) шара-фига «Нурота» деб атала бошлаган. Н. устидан Буюк ипак йўлининг бир тар-моғи ўтган. У ўтмишда ҳарбий-страте-гик аҳамиятга эга бўлиб, йирик савдо маркази ҳам \исобланган. «Hyp» қалъ-аси қадимдан Жиззахдан сўнг Бухоро ва Самарқанд воҳасига кириш учун иккинчи дарвозаҳисобланган. Н. (кад. «Hyp») Бухоронинг шим.даги чекка шаҳар бўлиб, маданий ўтроқ аҳоли ва кўчманчи халклар яшайдиган қудуд че-гарасида жойлашган. Ўғуз турклари Н. вохасидан аввал Хуросон, сўнгра Ки-чик Осиё я.о.га бориб ўрнашган ва Салжуқийлар давлатига асос сол-ган (11-а.). Қад. тош йўли орқали Нурга кўплаб карвонлар келиб тўхтаган. Чин-гизхон қўшинлари Бухорога боришда худди ана шу йўлдан (1220 й. янв.) Нурга кириб келган. Шу боис тош йўли «хон йўли» номи б-н ҳам юритилган. Н. Сомонийлар, Абдуллахон даври (16-а.)

ва ундан кейинги даврларда ҳам му-ҳим стратегик ис-теҳком ҳисобланган. Н.нинг улкан бой-лиги унинг мармар конидир. Шаҳарда-ги «Нуротамармар» саноат корхонаси ушбу кон хом ашё-си асосида ишлаяп-ти. Шунингдек, Н.да нон к-ти, ти-кувчилик ф-каси, «Нурбулоқ», «Ну-робод» акциядор-лик жамиятларига карашли корхона-лар, бир неча бозор, савдо дўконла-ри, маданий, маиший хизмат кўрса-тиш шохобчалари бор. 8 умумий таъ-лим мактаби, педагогика, қ.х. касб-ҳунар коллежлари, 7 оммавий кутубхона, клуб, «Чашма» ўлкашунос-лик музейи фаолият кўрсатади (2003). Н.да 2 касалхона, 10 дорихона ва б. тиб-биёт муассасалари мавжуд.
Халқ амалий санъат ва ҳунарманд-чилиги қадимдан ривожланган. Н. ус-талари томонидан тайёрланган ду-радгорлик, темирчилик, чилангарлик, қурувчилик, кулолчилик, мискарлик, каштачилик, заргарлик маҳсулотлари ҳамиша харидоргир   бўлиб  келган.
Н.да антик даврда қурилган Hyp қалъ-аси қолдиклари (уни Искандария, Искандар қалъаси ҳам дейишган), Пиро-ста мудофаа девори қолдиқлари ва қад. коризлар системаси (тахм. мил. ав. 4—3-а.лар), «Чилустун» жоме масжиди (9— 20-а. бошлари), Катта Гумбаз масжиди (1582 — 90 й. лар), «Сайидота», «Окмас-жид», «Баргсўз» масжидлари (19-а. охири — 20-а. бошлари), Судур Бобо ҳаммоми (1928 й.) каби меъморий ва тарихий ёдгорликлар сакланиб қолган. Шаҳарда Мозори Санг Андоз (Пахлавон Аҳмад Замжои), Шои-рис    (Бибиситам   Тагалбос),     Мозо-
Нурота шаҳри-нинг Hyp қалъ-       J аси    устидан кўриниши.

Нурота шаҳридаги «Чилустун» жоме масжиди.
ри бандикушо (Ҳожи Бурҳониддин Жарроҳ), Чилла мозор (Хожа Убайдул-ло Жарроҳ), қад. Hyp чашмаси каби зи-ёратгоҳлар мавжуд.
Қаҳрамон Ражабов, Зулхумор Абдиева. НУРОТА ДАВЛАТ ҚЎРИҚХОНАСИ -Жиззах вилоятининг ғарбий қисми (Фориш тумани)да, Нурота тоғининг шим. ён бағрида жойлашган қўриқхо-на. 1975 й.да ташкил этилган. Майд. 17752 га, шу жумладан, ўрмонлар б-н қопланган 2599 га (2001), денгиз сат-ҳидан 530—2100 м баландликда. Асо-сий вазифаси шу ҳудуднинг ўсимлик ва ҳайвонот оламини муҳофаза қилиш, Халқаро ва Ўзбекистон Қизил китобига киритилган архарнинг Осиё қўйи ту-рига мансуб Северцев қўйи (Кизил-кум қўйи) популяциясини ҳамда ён-ғоқнинг табиий хилма-хиллигини сак,-лашдан иборат.
Қўриқхонада ўсимликларнинг 629 тадан, қушларнинг 195 тадан, ҳайвон-ларнинг 60 тадан ортиқтури бор. Улар-нинг кўпчилиги эндемик (лола турла-ри, анзур пиёзи). Ёнғоқ дарахтлари б-н бирга ёввойи олма, қайрағочлар ўсади. Буталар қоплами, асосан, Тур-кистон дўланаси, қизил, учқат, зирк, ирғай, ёввойи токлардан иборат.

НУРОТА ДОСТОНЧИЛИК МАКТАБИ
Нурота давлат қўриқхонаси.
Қўриқхона ҳудуди табиат манзарала-рига, археологик топилмаларга бойли-ги б-н ҳам ажралиб туради: қоятош (тоғ қўйини овлаш) суратлари, Мажрум-сойдаги танаси йўғонлиги 8,5 м кела-диган шарқ биотаси дарахти (ёши тахм. 1000 йилдан ортиқ) каби ёдгорликла-ри бор. Архарлар сони 500 дан кўггроқ (2003).
Абдушукур Хоназаров.
НУРОТА ДОСТОНЧИЛИК МАКТАБИ — Нурота туманининг шим.дан Қизилқум бўйлаб Қизилтепа, Конимех туманларигача бўлган ҳудудларда ети-шиб чиққан бахшиларни бирлаштир-ган достончилар гуруҳи. Қурбон бахши, Ашур бахши, Исиргап бахши, Бекму-род Жўрабой ўғли, Саидмурод Паноҳ ўғли, Қурбон Наврузов, Турсун Ше-ров, Маъмур Эрматов, Файзи Нажмид-динов каби ўнлаб ижодкорлар шу мак-табга мансуб бўлиб, Нурота, Навоий, Томди, Конимех, Навбаҳор, Ғижду-вон, Шофиркон туманлари аҳолисига хизмат қилганлар. Бу мактабнинг сўнгги талантли вакиллари Саидмурод Паноҳ ўғли ва Бекмурод Жўрабой ўғлидан «Алпомиш», «Одилхон», «Кунтуғмиш» («Холбека»), «Гўрўғлининг Қримга бориши», «Авазхон», «Маликаи айёр» («Гулшанбоғ») каби достонлар ёзиб олинган ва нашр этилган. Бу бахшилар репертуарида бошқа ҳудудларда тар-
Нурота мармар кони.

қалмаган «Сормон-хон»,  «Аҳмадхон», «Чўпон қиз», «Mac-тон кампир» каби достонлар ҳам бўлган. Ammo улар ўз вақти-да ёзиб олинмаган. Бу бахшилар «Гўрўғли» туркуми достонлари-ни       64       достон қилиб куйлаганлар. Шунингдек, бу ҳу-дудлардаги қорақал-поқ ва қозоқ халқла-ри орасида ҳам 20-а. бошларигача из-чил достончилик анъаналари давом эт-ган. Бу анъаналарнинг Н.д.м. вакилла-рига таъсири сезиларли бўлган. Бу таъ-сир репертуар таркибини ўзгартира олиш даражасида бўлмаса-да, кўпгина мотивлар талқини, ижро усулларида яққол кўзга ташланади.
Ас: Одилхон, Т., 1972; Алпомиш [Бекмурод бахши варианта], Т., 1999; Авазхон, Т., 1965; Гулшанбоғ, Т., 1966; Холбека, Т., 1967. Ад.: Мирзаев  Т., Халқ бахшиларининг эпик репертуари, Т., 1979.
Тўра Мирзаев.
НУРОТА МАРМАР КОНИ - Ғозғон шаҳарчаси яқинидаги кон, Навоий ви-лоятининг Нурота ш.дан 3 км ғарбда, Навоий ш.дан 90 км масофада жой-лашган. Кон тоғ этагидаги мармар кат-ламидан иборат. 1972 й.дан қазиб олин-мокда. Мармар ўрта ва йирик кристал-ли, ранги окдан кулранггача. Ажратиб олинадиган мармар блокларида дарз-ликлар йўқ, меъёрида юмшоқ; ҳар 1м3 дан 16—18 м2 дан кўпроқ мармар пли-талари олинади. Н.м.к.нинг захирала-ри 1700 минг м3 миқдорида баҳолан-ган. Н.м.к.дан олинган мармар плита-ларининг сифати ва чиройли ранглари учун Нурота мармари Парижда бўлган халқаро кўргазмада (2000 й.) Катта ол-тин медаль б-н тақдирланди. Н.м.к.да йилига 3,5 минг м3 атрофида (2000 й.) мармар блоклари қазиб олинади. НУРОТА ТОҒЛАРИ — Туркистон тиз-масининг шим.-ғарбий тармоғи. Навоий, Самарқанд ва Жиззах вилоятлари-да. Жан.-шарқда Сангзор дарёсидаги Илонўтти тоғ йўлаги Н.т.ни Молгузар тиз-масидан ажратиб туради. Жан.дан Зараф-шон ботиғи, шимдан Қизилқум чўли б-н чегараланган. Н.т. бир-бирига параллел бўлган иккита тизма-дан иборат.
Шим. тизма Н.т., аниқроғи, Шимолий

Н.т., жанубийси — Жанубий Н.т. деб юритилади. Шимолий Н.т. жан.-шар-кий қисмини Қўйтош тоғлари ишғол қилган. Қўйтош тоғлари шим.-ғарбда Совурбел довонидан жан.-шарқда Сангзор дарёсигача боради. Уз. 70 км, ўртача бал. 1260 м. Шим. Нурота тизмасининг марказий қисми нисбатан баланд, ўрта-ча бал. 1750 м. Энг баланд жойи (Зар-гартоғ) — 2169 м. Бу қисмида Катта Фо-зилмон (2134 м), Қарчиғай (2105 м) каби чўққилар ҳам бор. Шимолий Н.т.нинг шим.-ғарбий қисми унча баланд эмас, ўртача бал. 900—1100 м. Жанубий Н.т. бир қанча меридианал во-дийлар б-н қирқилган; жан.-шарқдан шим.-ғарбга чўзилган Ғубдинтоғ, Қа-роқчитоғ, Оқтоғдан иборат. Оқтоғнинг шим.-ғарбидаги Қоратоғ ҳам жанубий Н.т.га киради. Бу тоғлар бир-биридан Қўшработ, Қўйтош ва Нурота орқали ажралиб туради. Н.т. шимоли-ғарбга то-мон 180 км чўзилган. Ўртача бал. 1000— 1500 м. Палеозойнинг оҳактош, қумтош ва сланецларидан, метаморфик жинс-лардан ташкил топган. Булар орасида от-қинди жинс кўп. Жан. тизмаларнинг пастроқ қисмлари ва ботикларда неоген ва тўртламчи давр ётқизиклари ҳам тарқалган. Тектоник жиҳатдан тизмалар мегантиклиналь структурага эга бўлиб, герцин бурмаланишида ҳосил бўлган ва ҳоз. баландлигида янги тектоник ҳара-катлар натижасида кўтарилган.
Н.т.нинг пастроқ қисмида ёз қуруқ ва иссиқ, қиш у қадар совуқ эмас. Иқлими тоғ ён бағирларида ва юқори қисмларида салқин, ёғин кўпроқ. Йил-лик ўртача т-ра 13,4—14,4°, янв.ники -0,6° —2,3°, июлники 15°—25,4°. Энг юқори т-ра тоғолди ҳудудларда 46°— 47°, энг паст т-ра —29°, —30°. Йиллик ёғин миқцори 251—452 мм, қор қоп-ламининг қалинлиги 15—30 см. Ша-молнинг ўртача тезлиги секундига 2,0— 3,2 м, баъзида 28 м га етади.
Н.т.дан кўплаб дарё ва сойлар (Ос-монсой, Кулбасой, Учмасой, Мажрум-сой, Ухумсой, Сентабсой, Тусунсой, Оқтепасой, Кўксаройсой, Оқчопсой ва б.) бошланади. Уларнинг сув сарфи кам бўлганидан текисликка чиққач, қуриб қолади ёки суғоришга сарфланади. Ба-ҳорда уларда сел ҳодисалари ҳам со-дир бўлади.
Н.т.да, асосан, бўз тупроқлар, 1600— 1700 м баландликларда жигарранг бўз тупроқлар тарқалган. Тоғ этаклари ва 1600 м баландликгача бўлган қисмида эфемер ва эфемероидлар ўсади. Бута ва дарахтлардан бодом, ёнғоқ, наъматак, учқат, дўлана ва б. бор. Баланд қисми-да арчазорлар учрайди. \айвонлардан
НУРОТА ТУМАНИ

Нурота тоғлари.
бўри, тулки, юмронқозиқ, қуён, тоғ эчкиси, бўрсиқ, илонлар, каклик, бул-дуруқ ва б. яшайди. 1975 й.да ташкил этилган Нурота тоғ-ёнғоқзор давлат қўриқхонасида тоғ ландшафти ва у ер-даги ўсимликлар (ёнғоқ, олма, олча, тут), ҳайвонлар (муфлон, қобон, тулки, жайра, каклик, бургут, илонлар) муҳофаза қилинади. Н.т.дан яйлов си-фатида фойдаланилади. Сойлар водий-ларида полизчилик, боғдорчилик қилинади. Ён бағирларида буғдой, арпа ва б. экинлар экилади. НУРОТА ТУМАНИ - Навоий вилоя-тидаги туман. Шим.дан вилоятнинг Томди, ғарбдан Конимех туманлари, Бухоро вилояти, шаркдан Жиззах ви-лояти, жан.дан Навоий, Хатирчи туманлари, Самарканд вилояти б-н чегарадош. Майд. 6,5 минг км2. Ахолией 78 минг киши (2003). 1 шаҳар (Нурота), 7 киш-лоқ фуқаролари йиғини (Нурота, Деҳи-баланд, Сентоб, Қизилча, Чуя,  Гум,
Нурота тоғларининг этаги, Қизилқум билан туташган жойи.

Ғозғон) бор. Туман маркази — Нурота ш.
Н.т. 1926 й. 29 сент.да Нурота уезди (маркази Нурота қишлоғи) ўрни-да ташкил этилган. 1930 й. 17 авпдан Н.т. Самарканд вилояти, 1982 й.дан Навоий вилояти, 1988 й.дан Самарканд вилояти, ва ниҳоят, 1992 й. мартдан яна Навоий вилояти тарки-бида.
Табиати. Н.т. ҳудудининг шим. Айдар шўрхоклари, Қизилқум ва Қо-ратоғ б-н, маркази ва жан. Нурота ва Оқтоғ тизмалари ҳамда улар орасидаги ботикдар б-н банд. Ботиқларда ёз қуруқ ва иссиқ, қиш у қадар совуқ бўлмайди. Баландроқ жойларда ёз салқин, қиш эса совуқбўлиб, узоқдавом этади. Й ил-лик ўртача т-ра 13,4°. Янв.нинг ўртача т-раси —1,0°, энг паст т-ра —29°, июлда 27—28°, баланд жойларда 25— 15°, энг баланд т-ра 43°. Вегетация дав-ри 202 кун. Йиллик ёғин 200—222 мм. Сувлари тоғдан оқиб тушадиган сой-лардан (Оқсой, Фангатсой, Навкатсой, Оқчопсой, Орасой, Гумсой ва б.) ибо-рат бўлиб, маълум ҳавзага қуйилмас-дан, текисликка чиққач, суғоришга сарф бўлади. Лёсс, тош-шағал пролю-виал жинслардан тузилган ботиқлари-да оч бўз тупроқ, бўз тупроқ, оддий бўз тупроқ, юқорироқца тўқ тусли бўз тупроклар учрайди. Ёввойи ўсимлик-лардан эфемерлар, оқ қурай, гулхай-ри ва б. ўсади. Буталардан дўлана, пис-та, ирғай, қоратикан, чий, бодомча, қуёнсуяк, жингил ва б. учрайди. Ёввойи ҳайвонлардан кий-ик, архар, чиябўри, қарсоқ тулки, қо-бон, қуён, сувсар, типратикан, қоп-лон, бўри, силов-син, айиқ, кала-муш, ўрмон сичқо-ни, юмронқозиқ, тошбақа, эчкемар ва илонлар; қушлардан каклик, булдуруқ, қорабовур, бургут, қорақарға, олашақ-шақ, чумчуқ, кир-ғий, лочин, калхат, кўкқарға, бедана,

Нурота мармарни қайта ишлаш Узбекистан— Италия қўшма корхонаси цехи.
мусича, тўрғай ва б. кўп. 1997 й.да «Оқтов» ландшафт қўриқхонаси ташкил этилди (майд.    15,5 минг га).
Аҳолиси, асосан, ўзбеклар (86%), шунингдек, тожик (11%) ва б. миллат вакиллари ҳам (3%) яшайди. 1 км2 га ўртача 12 киши тўғри келади. Шахар аҳолиси 30,1 минг киши, қишлоқ аҳолиси 47,9 минг киши (2003).
Хўжалиги. Республикада салмоқ-ли ўринлардан бирини тумандаги «Ғоз-ғонмармар» акциядорлик жамияти корхонаси эгаллайди. Ундан ташқари, «Ну-ротамармар» и.ч. корхонаси, «Нурота-автойўлмармар», «Нурбулоқ» минерал сув қадоқлаш корхонаси, «Чашма», «Истиқлол» савдо корхоналари, тикув-чилик ф-калари мавжуд. Тумандаги 700 га яқин корхонадан 551 таси кичик фирма, 70 га яқин кичик ва ўрта кор-хона. Шунингдек, 120 га яқин маиший хизмат кўрсатиш шохобчаси, 200 дан зиёд савдо дўкони ишлаб турибди.
Туман қ.х., асосан, чорвачилик ва деҳқончилик (ғаллакорлик)ка ихтисос-лашган. 4 хўжалик қоракўлчилик б-н шуғулланади. 10 ширкат, 500 га яқин деҳқон-фермер хўжалиги мавжуд. Қ.х.да фойдаланиладиган 503 минг га ернинг 3,1 минг га си шартли суғорилади. Лал-микор ерлар 16,3 минг га ни ташкил этади. 1,1 минг га ерга дон, 1,1минг га ерга озука экинлари экилади. 187 га ме-вазор, 125 га токзор, 213 га тутзор б-н банд. Туман ширкат ва шахеий хўжа-ликларида 9,6 мингдан зиёд кррамол, 1,5 мингга яқин от бор. Парранда ҳам боқилади. Туман хўжалигида автотран-
Нурота шаҳридаги ижтимоий-иқтисодий касб-ҳунар коллежи биноси.

Туман маркаэлари Бошқа аҳоли пунктлари
НУРОТА ТУМАНИ 1:750 000
спорт асосий ўринда. Вилоят марка-зига Нурота ш.дан автобуслар мунта-зам қатнайди.
54 умумий таълим мактаби (19,7 минг ўқувчи), касб-ҳунар коллежлар, 19 жа-моат кутубхонаси, 26 клуб, «Чашма» ўлкашунослик музейи, 3 стадион, 26 спорт маидончаси фаолият курсатади.
Туман марказий касалхонаси, бола-лар юқумли касалликлар, 5 қишлоқ участка касалхоналари, 4 қишлоқ врач-лик амбулаторияси, 10 қишлоқ врач-лик пункти, катталар ва болалар по-ликлиникаси ва б. тиббий муассасаларда 152 врач (\ар 10 минг аҳолига 20,6 врач), 594 ўрта тиббий ходим ишлай-ди. Туман ҳудудида, Нурота ш.даги меъ-морий обидалар б-н бирга, Абдулла-хон банди гидротехника иншооти крл-диклари (16-а.) сакланиб қолган.
Қаҳрамон Ражабов, Зулхумор Абдиева. НУРОТА ҚАЛЪАСИ - Нуротадаги қалъа харобаси (тахм. 5—6-а.лар); тоғ-нинг этак қисмида жойлашган. Асли номи Hyp, халқ уни ҳурматлаб, «ота» сўзини қўшиб атайди. Қалъада катта булоқ бор, атрофда ундан бошқа оқар сув йўқ. Сув бошига эгалик қилиб, душман қамалига бардош бериш мак,-садида қадимда булок, устига пахсадан қалъа қурилган. У бир неча марта таъ-Нурота қалъаси.

мирланган. Қалъа-нинг ичида булок, бошига тушиб сув олинадиган махсус йўл бўлган. Қалъа-нинг тепаси баланд қирлик бўлгани учун душманни кузатиш мақсадида қирнинг тепасига мўла (бурж) қу-рилган. Мўла б-н қалъа орасида йў-лак бўлиб, унинг уз. 60 м. Н.қ. кадим-дан муҳим стратеги к қалъа ва савдо манзили бўлган. Н.қ.да, кейинчалик Бухоро амирли-гининг Нурота беги турган. НУРПЕИСОВ Абдужамил Каримович (1924, Оролбўйи, Ушқон қишлоғи) — Қозоғистон халқёзувчиси (1985). 2-жа-ҳон уруши қатнашчиси. М. Горький но-мидаги Адабиёт ин-тини тугатган (1953). «Жулдиз» жур. бош муҳаррири (1954). Биринчи романи — «Курлан-дия»да урушнинг сўнгги кунлари тас-вир этилиб, Ватан ҳимоячилари об-рази яратилган. Н. «Кутилган кун» (1957), «Оқшом» (1960), «Сарсонлик-саргардонлик» (1970) романлари му-аллифи. Сўнгги уч роман кейинчалик «Қон ва тер» трилогиясини ташкил этиб (1974), кўплаб тилларга таржима этилган. Н.нинг очерк, эссе ва танқи-дий мақолалари «Ўйлар» (1974) кито-бидан ўрин олган. Н. А. П. Чехов, А. М. Горький ҳикоялари, испан драматурги А. Кэссонинг «Дарахтлар тик туриб ўлади» ва Нозим Ҳикматнинг «Кўк подшо» асарларини қозоқ тилига таржима қилган. Жамбул номидаги Қо-зоғистон Давлат мукофоти лауреата (1947).
НУРПЕИСОВ Плис Кольгелдиевич (1919, Тахтакўпир — 1945.23.4, Берлин) — 2-жаҳон уруши қатнашчиси, гвардиячи катта лейтенант. 1939 й.дан армия сафи-да. Мелитополь ҳар-бий авиация билим юртини битирган. 1943 й.дан фронтда. 47-гвардиячи ало-ҳида разведка авиация полки (2-Белоруссия фронтининг 4-ҳаво армияси)-нинг кузатувчи-учувчиси; разведка мақсадида душман томонга 100 марта

жанговар парвоз қилган. Жумладан, марта кундузи Берлинга учган. 18 авг.| (вафотидан сўнг) Қаҳрамон унвони берилган. Нукус ун-ти биносига ёдгор-лик лавҳаси ўрнатилган. Тахтакўпир ту-манидаги мактаб ва Хўжайли пед. билим юртига Н. номи берилган. НУРСИМОНЛАР, нурлилар -сохта оёқлилар синфига мансуб бир ҳужайрали ҳайвонлар кенжа синфи (қ. Радиоляриялар).
НУРСОЯ — пластик санъат (тасвирий ва амалий безак санъати, меъморлик, дизайн)нинг ифода воситаларидан бири. Турли ёрқинликдаги рангларёки бир ранг тусларининг ажралишидаги изчилликка асосланади. Н.даги изчил-лик нур ва қоронғи (соя)нинг тарқа-лиши, тасвирланаётган мучит, нарса-ларни ҳажмли нур-ҳаво оғушида ид-рок қилиш имконини беради. Нарса-ларга ёруғлик тушиши натижасида унинг сатҳи ёруғ ва қоронғи (соя) юзаларга ажралади (мае, тўртбурчак шаклдаги буюмларда бу ажралиш кес-кин бўлса, думалоқ ва цилиндрсимон буюмларда бу ажралиш аста-секинлик б-н боради). Натижада бундай буюмларда Н. орасида ярим соя ва соя то-монида қайтган нурлар қисобига ёри-тилган юза — рефлекс мавжуд бўлади. Н. нур йўналиши, нарсаларнинг ҳажм-ли шакл хусусиятлари, сифати ва хаво ҳолатига боғлиқ; у орқали ижодкор (рассом, ҳайкалтарош ва б.) ўз ғоявий эстетик қарашларини ифодалайди, ундан лирик ёки драматик кайфият ҳосил қилишда фойдаланади.
Н. имкониятлари қадимдан қўлла-нилган. Юнон рассомлари (Полигнот, Парраси ва б.) Н. воситасида катта ижодий ютуқларга эришган. Мусулмон Шарқида қадимдан меъморлик, амалий безак санъатида Н. имкониятлари-дан кенг фойдаланилган; ўймакорлик (ганч ва ёғоч), ҳайкалтарошлик (рельеф ва б.)да безакни жозибали бўлиши, таъсирчанлигини оширишда Н. ўйинига асосланилган. Н. ва унинг назарий асос-лари Уйғониш даври усталари (Леонардо да Винчи) томонидан ишлана бош-ланди. Шу даврда Н. рассомлар томонидан бадиий асарнинг ифодалилиги-ни белгиловчи восита сифатида кенг фойдаланилади, имкониятлари янада бойитилади. Бугунги кунда ҳам Н. реа-листик тасвирнинг асосини ташкил этади, психологик асарлар яратишнинг муҳим манбаи ҳисобланади.
Неьмат Абдумаев.
НУРУЛЛАБОЙ САРОЙИ - Хивадаги меъморий ёдгорлик. Асфандиёрхоннинг собиқ расмий қабулхонаси (20-а.). Бу сарой-боғни Хива хони Муҳаммад Ра-
НУСАЙРИЙЛАР

Нуруллабой саройи пештоқи.
ҳимхон II Феруз ўғли Асфандиёрхон учун қурдирган (Нуруллабой деган шахснинг боғи ўрнига қурилгани учун Н.с. деб аталади). Н.с. 9 та катта-кичик хоналар, дарвозахона, сарой, қабул-хона, арзхона, Мадраса, хизматчилар учун турар жой, боғ, гулзорли ҳовли-лардан иборат. Мажмуага (185,6x143,0 м) жан.даги ариқ устига қурилган кўприк орқали дарвозадан кирилади. Дарвозахонанинг далонида бир неча хоналар бор. Сарой тўғри тўртбурчак тарҳли (87,1x65,0 м), 4 ҳовлили, қалъ-абанд девор (бал. — 7,5 м) б-н ўралиб, буржлар ишланган. 3 ҳовлида 2 қават-ли, жан.-ғарбий ҳовлида 1 қаватли хоналар жойлашган. Бош тарзи дарво-заси Мадраса, турар жой ва арзхона б-н ўзаро боғланган. Сарой шим. даги   2 ҳовли       айвонларнинг   томи
Асфандиёрхон қабулхонаси.

иккинчи қават учун ўтиш жойи вази-фасини ўтайди. Катта ҳовли саройнинг шим.-ғарбий қисмини эгаллаган. Ҳов-лида қудуқ бор.
Қабулхона (27,5x32,1 м) саройнинг шим.-шарқида, ўзига хос евро-пача услубда қурилган. Бош тарзи жан.га қаратилган. 1 қаватли, 7 хонаси бор. Олд ва орқа томони айвонли.
Арзхона (82,0x71,0 м) саройнинг шарқида жойлашган. Тарҳи «Г» шакли-да, жан. қисми уч бурчакли, шим. ва ғарбга қаратилган айвонлари мавжуд.
Мадраса бош тарзи шарққа қара-ган. Жан.-шарқий бурчагида 4 устунли 2 қаватли масжид, шим.-ғарбида ай-вон, ҳовли атрофида дарсхона ва ҳуж-ралар жойлашган. Ташқи деворлари ва 4 бурчагидаги гулдасталар пишиқ ғишт ва кошин б-н безатилган.
Боғ саройга тушган бўлиб, баланд қалъабанд девор б-н ўралган, буржлар ишланган. Боғнинг 3 томонида эшик бўлиб, 2 эшик сарой б-н, шарқдагиси арзхона, қабулхона б-н боғланган. Боғ ўртасида 8 қиррали ҳовуз бор.
Н.с.нинг ганчкор деворлари олтин ва кумуш б-н ҳалланган, залнинг «олтин шифти» ниҳоятда куркам, ундаги мурак-каб гирих. нақшлар ўзига хос, ички ва ташқи дарвозалари, эшиклари, айвон устунларидаги нақшлар Хоразм ёғоч ўймакорлигининг юксак намунасидир. Қабулхонадаги баланд эшиклар, катта рангдор ойналар, паркет поллар ва ко-шинкор печлар европа меъморлиги б-н уйғунлашган. Ташқи томони силлиқ ғиштлар ва феруза ранг кошинлар б-н шахмат тахтаси шаклида безатилган. Уни қуришда ганчкор усталар Худойберган ҳожи, уста Нурмат, Рўзимат Машари-пов, ёғоч ўймакорлиги ва уни бўяш ус-талари Бобожон Қаландаров, Ота Шайх, Исмоил Абдуниёзов, ғишт терувчи Қу-рёз Бобожонов ва б. қатнашган.
Н.с. мужассамотида Хоразм миллий уй-жой қурилишининг анъанавий ху-сусияти ўз ифодасини топган.
Ад.: Маньковская Л ., Булатова В., Памятники зодчества Хорезма, Т., 1978.
НУРУЛЛИН Рустам Абдураҳимович (1929.4.1, Наманган) — тарихчи олим, Ўзбекистонда хизмат кўрсатган фан арбоби (1981). Тарих фанлари д-ри (1970), проф. (1975), Узбекистан ФА Тарих ва археология ин-тида катта ил-мий ходим (1959—72), партия тарихи ин-тида директор ўринбосари (1972— 78, 1988—90), жур.да бош муҳаррир (1978—88). Узбекистан ФА Тарих ин-ти етакчи илмий ходими, бўлим бош-лиғи (1990—98). Илмий фаолияти Тур-кистон, Бухоро ва Хоразм Республи-калари тарихи масалаларига оид.

НУРУМОВА Айитжон Ёқубовна (1954.10.9, Тўрткўл тумани) — Ўзбе-кистон Республикаси халқ ўқитувчиси (1996). ТошДУни тугатган (1979). 1973 й.дан Тўрткўл туманидаги 15-мактаб-да тарих ўқитувчиси. Ўқувчиларга Ва-тан тарихи, бой маданий мероси бўйи-ча дарсларда янги педагогик техноло-гиялардан самарали фойдаланади. НУРХАЦИ (1559—1626) — манжур хони. Ойсингоро кавмидан. Мин сулоласи ту-манбошиси Мангу Темурнинг авлоди. Цзяньчжоу жужанлари қабиласи бош-лиғи (1583). Мин империяси вассали; 1589 й. минларга кўрсатган хизмати учун дуду цяньши (генерал) ҳарбий унвони-ни олган. Н. манжур кабилаларини бир-лаштиришга киришган. 30 йиллик уруш ҳаракатларидан сўнг, 1616 й. Н. Хэту-ола (ҳоз. Ляонин вилоятида) ш.ни марказ қилиб хонлик ташкил этиб, ўзини «Йингмин хон» деб эълон қилган. У дав-латига «Дажин» (Улуғ олтин маъноси-да, русча Дацзин) деб ном берган, унинг асосини 8 қисмдан иборат армия ташкил этган. ХаР бир қисмнинг туғи (бай-роғи) бўлиб, уларнинг ранги бир-би-ридан фарқ қилади. Шу туфайли Н.нинг армияси «8 туғли армия» деб номланган. 1618 й.дан Мин империяси б-н уруш олиб борган. 1626 й. Нинъюань ш.га на-вбатдаги ҳужуми вақтида Н. минларнинг генерали Юань Чунгхуан қўшинидан мағлубиятга учраган. Унинг ўрнини 8-ўғли Хунтайжи эгаллаган ва ишини да-вом эттирган. 9-набираси Ойсингоро-Фу-лин (Шизу — 1638—61) даврида ман-журлар Мин сулоласини ағдариб, Ман-журия ва Хитой ҳудуди асосида Чин (Цин) империясини ташкил этган. Н. нинг руҳини шод этмоқ учун унга «Тайзу хуанди» («Сулола асосчиси бўлган хоқон») деб ном берилган. Манбаларда ушбу номни бошқа сулолалардан фарқ қилиш мақсадида «Чин Тайзу» деб аташ қабул қилинган.
Абдулаҳад Хўжаев.
НУРХОН Йўлдошхўжаева (1913-Марғилон — 1929.1.7) — профессионал театр соҳасига кириб келган би-ринчи ўзбек раққосаси. 1928 й.дан М. Қориёқубов раҳбарлигидаги кон-церт-этнографик ансамблида раққоса бўлиб ишлаган. Ансамблнинг Марғи-лонга қилган гастроли вақтида ваҳши-ёна ўлдирилган. Бу фожиага бағишлан-ган «Нурхон» (К. Яшин асари; Т. Жа-лилов мусиқаси) мусиқали драмаси яратилган. Марғилон ш. маданият уйи олдида Н.га ҳайкал ўрнатилган (1968, ҳайкалтарош В. Клебанцов). НУСАЙРИЙЛАР, алавийлар — шиаликцагп фирқалардан бирининг та-рафдорлари. 10-а.да Шим. Сурияда энг

НУСРАТ ФАТЕХ АЛИ
кескин шиалар даврасида пайдо бўлган. Фирқанинг номини Муҳаммад ибн Нусайр ан-Нумайрий (тахм. 883 й. Бас-рада вафот этган) б-н боғлайдилар. Н.нинг асосий ақидаси — Али ибн Абу Толибни илоҳийлаштириш («алавий-лар» номи шундан), унда Худонинг ўзи мужассамланган деб ишонишдан ибо-рат. Уларнинг диний таълимоти ва ис-моилийларнинг қарашларига асослан-ган маросимларига христиан дини ва айрим қад. эътиқодлар таъсир этган. Христианлиқцаги муқаддас учлик каби, Н. ҳам Муҳаммад, Али ва Салмон ал-Форисийни Худонинг уч хил намоён бўлиши деб, уларга эътиқод қилади-лар. Улар Қуёш, Ой ва ёритқичларга сиғинади, эркакларда жоннинг кўчиб юришига ишонади. Н. ҳажни эътироф қилмайди, закотни бошқа мусулмон-лар тушунгандек белгиламайди.
Хукмрон диний оқимлар томонидан асрлар давомида таъқиб қилингани са-бабли Н. ўз эътиқодларини сир тутади, маросимларини кечалари, махфий адо этади. Улар намоз, рўза ва б. ислом маросимларини адо этмайдилар, уларнинг масжидлари йўқ. Н.нинг асосий қисми-ни деҳқонлар ташкил этади. Уларнинг ярмидан купи ҳоз. вақтда Сурияда, тахм. учдан бир қисми Туркияда, қолганла-ри Шим. Ливанда яшайди. НУСРАТ ФАТЕХ АЛИ (Nusrat Fateh Ali Khan; 1948, Файсалобод -1997.16.8, Лондон) — Покистон хонан-даси, 20-а. оммабоп мусиқа мадания-тида шуҳрат қозонган мусиқа намоян-даларидан. Вашингтон ун-ти проф. (1993 й.дан). Машҳур мусиқачилар оиласидан. Панжоб мактаби вакили. Дастлаб, Покистон мумтоз мусиқасининг йирикус-таси сифатида Покистон ва Ҳиндис-тонда «Қаваллининг шаҳаншоҳи» ун-вонига сазовор бўлган. 1970—80 й.лар-да Покистон киностудияларида ишлаб, юзлаб фильмларга овоз берган. 1985 й.дан Европа ва Америка мамлакатла-рида гастродда бўлиб, энг йирик концерт саҳналарида қавалли жанрини тар-ғиб этган; поп-мусиқа, рок-мусиқа юл-дузлари (П. Гэйбриэл, Э. Уэддер, Н. Кеннеди ва б.) б-н ҳамкорлик қилган, 100 дан ортиқальбом чиқарган. Покистон ва Ҳиндистоннинг давлат мукофот-лари б-н тақдирланган. НУСХА — 1) тасвирий санъат-да — муаллифнинг ўзи ёки бирор бошқа рассом томонидан бирор асар-ни такроран яратилган намунаси. Н. ас-лидан ишланиш усули ва ўлчами б-н фарқ қилиши мумкин; бирок, аслининг усули ва композициясини айнан так-рорлаши шарт; 2)  амалий   санъ-

атда — бир хил қилиб ясаш учун тай-ёрланган буюм намунаси, нақш андаза-си (ахта), қолип. Халқ усталари ижодий хаёлоти асосида юзага келади, давр та-қозоси б-н ўзгариб, янгиланиб боради. НУСХА КЎЧИРИШ ҚУРИЛМАСИ -
1) матнларнинг асл нусхалари (ори-
гиналлар) дан нусха (нусхалар) оли-
надиган қурилма. Энг кенг тарқалган-
лари фото, ёруглик, ксеро- (электр-
фото), термо... ва электрон Н.к.қ. Бу-
ларнинг ёрдамида ҳар хил ўлчамли бир
ва бир неча нусхани кўчириш мумкин;
2) машинасозликда   —  металл
кесиш станогининг кескичи ёки заго
товка ҳаракатини автоматик бошқариб
турадиган қурилма. Унда ишланадиган
буюмнинг   шакли андаза, модель, эта
лон ёки чизма ёрдамида берилган буюм
шаклига ўхшаб чиқади. Нусха кўчириш
каллаги, кескич ўрнатиладиган каллак,
ижро механизмидан иборат. Ижро ме-
ханизми б-н кескич орасидаги алоқа
механик, электр, гидравлик ва б. усул-
лар б-н амалга оширилади; 3) мат-
баада — босма қолипларни фотоме
ханик усулда тайёрлайдиган жиҳоз
тури; 4)   кинотехникада   — тас-
вир негатив» ва фонограмма негативи-
дан киноплёнкага позитив нусха кўчи-
радиган қурилма.
НУТАЦИЯ (лот. nutatio — тебратиш) — 1) механикада — қаттиқ жисм-нинг ўз ўқи атрофида айланиши жара-ёнидаги тебранма ҳаракати; у жисм-нинг хусусий айланиш ўқида содир бўлади; жисм қанча тез айланса, унинг нутацион тебраниш частотаси шунча катта, амплитудаси шунча кичик бўла-ди. Н. прецессия б-н бир вақтда юз бе-ради. Н. вақтида жисмнинг хусусий айланиш ўқи б-н прецессия юз беради-ган ўқ орасидаги бурчак ўзгаради; 2) астрономияда — Ер айланиш ўқининг бир оз тебраниши. Ернинг сут-калик айланишига Қуёш ва Ойнинг тортиш кучлари таъсир этади. Ернинг суткалик айланиш ўқи эклиптиката қиялигини ўзгартирмаган ҳолда ўз йўналишини ўзгартириб боради, чун-ки Қуёш ва Ойнинг прецессион кучлари ҳам ўзгариб туради ва Қуёш ҳамда Ой Ер экваторида бўлганида бу кучлар нолга тенг бўлади, оғиши энг катта бўлганида эса максимумга эришади. Ернинг айланиш ўқи Н.сини 1737 й. Ж. Брадлей кашф қилган. Бундай нутацион тебранишлар 18,6 йиллик даврга, яъни Ой орбитаси тугунларининг айланиш даврига тенг. Осмон сферасит қутб ярим ўқлари 9", 21 ҳамда 6", 86 нутацион эллипс чизади. Н.нинг аниқ қийматини 1953 й. америкалик астроном Э. Вулард топган.

НУГКА — Канададаги (Ванкувер о. со-
ҳили) вакашлар гурухига мансуб ин-дейс халқи; бир қисми (маких) АҚШ (Вашингтон штати)да яшайди. Умумий сони 2 минг киши (1990-й.лар ўрталари). Катта монголоид ирқининг америка ирқига мансуб. Н. тили шева-лари: нутка, нитина, маких; шунинг-дек, инглиз тили ҳам кенг тарқалган. Диндорлари — христианлар. НУТРИЯ, сув бобри (Myocastor coypus) — кемирувчилар туркуми, нут-риясимонлар оиласига мансуб ҳайвон. Оиланинг ягона тури. Танасининг уз. 60 см гача, думи 45 см гача, оғирлиги 8 кг гача. Орқа оёқларининг деярли бар-ча бармоқларида сузгич парда бўлади, қулоқтешиги сувда бекилиши мумкин. Жан. Американинг тропик ва субтропик минтақаларида тарқалган. Жан.-ғарбий Европа, Закавказье ва Ўрта Осиё мамлакатлари, жумладан, Ўзбе-кистон жан.да акклимитизация қилин-
Нутрия.
ган. Сувда ва сув бўйида яшайди; яхши сузади ва шўнгийди. Кечаси ва оқшом-лари фаол. Ботқоқ ўсимликлари пояси-дан ин қуради, ин қазиши ҳам мумкин. Бир йилда 2 марта 2—8 та (одат-да, 5 та) кўзи очиқ, юнгли бола туға-ди. Қимматли мўйнаси ва гўшти учун овланади. Мўйначилик фермаларида боқилади. Ҳар хил рангли мўйна бе-рувчи зотлари чиқарилган. НУТТАЛЛИОЗ — тоқ туёк/ш ҳайвон-лар, асосан, отларда учрайдиган про-тозой касаллиги. Қўзғатувчиси эритро-цитларда паразитлик қилувчи бир ҳужайрали Nuttallia equi организмлари. Н.ни каналар тарқатади. Касал ҳайвон-нинг ҳарорати кўтарилади, бўшашади, иштаҳаси йўқолади, шиллиқ пардала-ри сарғаяди. Қонда эритроцитлар сони ва гемоглобин миқдори камаяди. Ка-саллик 2—6 ҳафтагача, баъзан ундан ортиққа чўзилади. Ташҳис клиник бел-гилар ва қонда қўзғатувчининг топи-лишига қараб қўйилади.
Даволаш: флавакридин, пиро-плазмин (акарпин), азидин, сульфант-рол ва б. дори-дармонлар қўлланилади.
Олдини олиш: Н. касаллигини тарқатувчи иксод каналарини йўқотиш. НУТҚ — тилнинг фикр ифодалаш ва алмашиш жараёнларида амал қилиши, тилнинг алоҳида ижтимоий фаолият тури сифатидаги муайян яшаш шакли. Н. деганда унинг оғзаки (овозли) ва
НУТҚ  МАДАНИЯТИ

ёзма равишда намоён бўлишидаги жа-раёнлар, яъни сўзлаш жараёни ва унинг натижаси (хотирада сақланган ёки ёзувда қайд этилган нутқий фикр-лар, асарлар) тушунилади.
Лингвистик назарияда Н. тушунчаси муайян тил жамоасида қабул қилин-ган ифода воситалари тизими ҳисоб-ланган мавҳум тил тушунчасига ҳамда ижтимоий борлиқ (ҳаёт)нинг энг ха-рактерли кўринишларидан бўлган аниқ, бир қадар умумийроқтил тушунчасига қарама-қарши қўйилади. Бошқа одамлар хулқ-атвори ва фаолиятига таъсир кўрсатиш мақсадида уларга ах-борот, хабар етказишга хизмат қила-диган асл Н . (ташқи нутқ), яъни га-пириш, тил белгиларининг эшитиш аъзолари томонидан идрок қилинади-ган (овоз ёзиб олувчи ускуналар ёрда-мида қайд этиладиган ва қайта такрор-ланадиган) артикуляцияси тарзида ёки ушбу белгиларнинг ёзувда шартли акс этиши тарзида юзага чиқади.
Асл нутқ («ташқи нутқ») б-н бир қаторда и ч к и Н. ҳам бор. У сўзловчи онгида билишга ёрдам берадиган тур-ли хил масалаларни муҳокама қилиш ва ҳал этишга қаратилади. Ички Н. ташки Н. асосида, товуш ёки ёзув қўлланмаган \олда, фақат овозли Н.даги сўзлар ҳақидаги аниқ тасав-вурлар б-н кечадиган ак/шй жараён-лар тарзида амалга ошади. Ёзма Н. оғза-ки Н.дан бир қадар шаклланганлиги, сўзларнинг ўта синчковлик б-н тан-лаб олиниши, грамматик жи\атдан аниқ, лекин мураккаб шаклланганлиги, оғзаки Н. учун хос бўлган оҳанг, мимика ва қўл ҳаракатларининг бево-сита қўллана олмаслиги б-н фаркла-нади. Н.нинг монологик (қ. Монолог) ва диалоги к (қ. Диалог) турла-ри мавжуд.
Н. алока-аралашув вазифасидан таш-қари яна бошқа вазифалар, чунончи, поэтик вазифа ҳам бажариши мумкин. Н.нинг алоҳида кўриниши ўқишдир.
Ҳар бир кишининг Н.и. индивидуал, ўзига хос хусусиятларга эга бўлади; ва-ҳолонки, асосий тил унсурлари — луғат таркиби ва грамматик қурилиши якка шахсларгагина тегишли бўлмай, умум-никидир, яъни муайян тил жамоасига умуман тааллуқяи бўлади. Н. киши та-факкури, унинг онги б-н чамбарчас боғ-лиқцир. Н.да кишининг ўй-фикрлари шаклланади ва мавжуд бўлади. Н. туфай-ли ва Н. асосида борлиқни умумлашган ҳолда мавхумий акс эттириш, индиви-дуаллик доирасидан чиқиб, жамоатчи-лик маҳсулига айланадиган мантиқий тушунчавий фикрлаш мумкин бўлади. Н. киши руҳиятининг бошқа жиҳатларини, унинг сезгилари, идроки, хотираси, ўй-хаёллари, ҳиссиёти,  иродаси ва

б.нинг намоён бўлиши ва амал қили-шида, киши онгининг ривожланиши-да хам катта аҳамиятга эга.
Н. қўлланиш соҳасига қараб бади-ий Н., илмий Н., расмий Н. каби шаклларга эга бўлади. Ҳар қандай шакл-да ва ҳар қандай ҳолатда ҳам аниклик, равонлик, соддалик, таъсирчанлик Н.нинг энг муҳим белгилари бўлиб қолиши керак.
Абдуваҳоб Мвдвалиев.
НУТҚ АЪЗОЛАРИ, нутқ аппара-т и — одам организмининг нутқ товуш-лари ҳосил бўлишида қатнашадиган турли кисмлари. Тил, лаб, юмшоқ танглай, ҳиқилдоқ мускуллари ва нафас мускулатурасидан ташкил топган пе-риферик нутқ аппарати фаолиятини бош мия пўстлоғи бошқаради. Актив Н.а.га тил, лаб, юмшоқ танглай, пассив Н.а.га эса тишлар, қаттиқ танглай, бурун бўшлиғи киради. Н.а. 3 қисмдан иборат: 1) нафас йўли — нутқ аппаратининг қуйи қисми; 2) ҳиқил-доқ — нутқ аппаратининг ўрта        қисми;
Нутқ аъзолари: I, II, III — оғиз, томоқ (фа-ринкс) ва бурун бўшликлари; IV — ҳиқил-доқ; / — товуш найчалари; 2 — товуш ҳосил қилишда қатнашмайдиган найчалар; 3 — ке-мирчак; 4 — кичик тил (увула); 5 — юмшоқ танглай ва танглай пардаси; 6 — пастки лаб; 7— устки лаб; 8— тиш; 9— қаттиқ танглай.
3) томоқ, оғиз ва бурун бўшлиқлари — нутқ аппаратининг юқори қисми. Нутқ аппаратининг қуйи қисми (нафас йўли) товуш чиқариш учун асос бўлиб хизмат қилади. Нутқ аппаратининг юқори қисми — бўғиз ва томоқ, оғиз ва бурун бўшликдари му-ҳим Н.а. бўлиб, нутқ товушларининг ранг-баранг турларини ҳосил қилади. НУТҚ МАДАНИЯТИ, нутқ одоби — 1) оғзаки ва ёзма адабий тил меъ-ёрлари (талаффуз, урғу, сўз қўллаш, грамматика, услубшунослик қоидала-ри)ни эгаллаш, шунингдек, турли алоқа-аралашув шароитларида тилнинг тасвирий воситаларидан нутқнинг мак-сад ва мазмунига мое равишда фойда-ланиш маҳорати; 2) тилшуносликнинг тилни маданият қуроли сифатида му-каммаллаштириш мақсадида меъёр-лаштириш (тартибга солиш) муаммо-

ларини ўрганувчи бўлими. Ғарб тилшу-нослигида умумий маънода «тил ма-данияти» термини ҳам қўлланади.
1-маънодаги «Н.м.» тушунчаси адабий тилни ўзлаштиришдаги икки бос-қични қамраб олади: а) нутқнинг тўғрилиги ва б. нутқий маҳорат. Н у -тқнинг тўғрилиги муайян тилда сўзловчилар ва ёзувчилар томонидан «идеал» ёки умум томонидан қабул қилинган ва анъанавий сақланиб ке-лаётган одатлар, ибрат ва намуналар тарзида идрок этиладиган адабий меъ-ёрларга амал қилишдир. Нутқий маҳорат эса нафақат адабий меъёр-ларга амал қилиш, балки ўзаро мавжуд бўлган вариантлардан мазмунан энг тўғри, энг аниқ, услуб ва вазият нуқтаи назаридан энг макбули ва ифо-далисини танлаб олиш маҳоратидир (мае, ака — ока — ако; келяпти — ке-вотти — келопти вариантларидан би-рининг адабий меъёр сифатида танла-ниши). Юксак Н. м. кишининг умумий юксак маданиятини, фикрлаш мадани-ятини, тилга нисбатан онгли мехр-му-ҳаббатини намоён қилади.
Н.м. назариясининг асосий тушунчаси тил меъе'ридир. 2-маънодаги Н.м.нинг асосий вазифаси ижтимоий тил ама-лиётига фаол таъсир кўрсатиш мақса-дида (тилнинг барча сатҳларида) объектив тил меъёрларини уларнинг барқарорлашган шаклларида, зиддият-ларида, вужудга келувчи тамойиллари-да ва б.да ўрганишдир.
Замонавий Н.м. назарий ва амалий фан бўлиб, у тил амалиётига таъсир этиш мақсадида адабий тил тарихи, грамматика, услубшунослик ва б. тил-шунослик булимларининг ютуклари ва хулосаларини умумлаштиради. Н.м. на-зариясида адабий тил миллий тилнинг олий шакли деб эътироф этилади; ба-диий адабиёт тили ўзининг энг яхши намуналари б-н халқнинг маданият соҳасидаги ютуклари ва анъаналарини мустаҳкамлайди ва бойитади.
Н.м. ижтимоий ҳодиса бўлиб, у жа-мият, фан ва техника, маданий ва адабий ҳаёт ривожи б-н чамбарчас бог-лик ҳолда тараққий этади. Жамият аъзо-ларининг маданий савияси ортган сари нутқи ҳам жилоланиб, сайқаллашиб, Н.м. қоидалари ва меъёрларига муво-фиқ ҳолда такомиллашиб боради. Н.м.нинг шаклланиши ва ривожлани-шида адабиёт, санъат, радио, телевидение ва даврий матбуотнинг алоҳида ўрни бор. Айниқса, адабий тилни меъ-ёрлаштириш ва Н.м. назариясини ри-вожлантиришда лексикография, хусу-сан, изох^ли, имло, талаффуз, ўқув ва б. махсус луғатлар муҳим аҳамиятга эга.
15-а.даёқ узбек адабий тилининг Н.м. ва унинг ўзига хос меъёрлари бўлган —

НУФАР
Алишер Навоий ўзининг бутун ҳаётий ва ижодий фаолияти б-н ўз даври Н.м.га, нутқ одобига мислсиз ҳисса қўшган бўлса, кейинги даврда яшаган Бобур, Муҳаммад Солиҳ, Гулханий, Нодира, Огаҳий, Фурқат, Муқимий ва б. шоирларнинг асарлари тилида ҳам ўша давр тили ва Н.м. маълум даража-да акс этган. «Яхши сўз — жон озиғи», «Буғдой нонинг бўлмаса ҳам, буғдой сўзинг бўлсин», «Ўйнаб гапирсанг хам ўйлаб гапир», «Ҳар нени емак — ҳай-воннинг иши, ҳар нени демак — но-доннинг иши» каби мақол ва ҳикмат-ли сўзларнинг пайдо бўлиши ҳам ўзбек халқида Н.м. га аввалдан эътибор куч-ли бўлганидан дарак беради.
Ўтган асрнинг 20-й.ларидан сўнг ўзбек тилининг Н.м. халқ тилига яқин-лаштирилган миллий адабий тил меъ-ёрларига асосланади. Бу меъёрларни шакллантириш ишига олимлар (Отажон Ҳошим, Т. Н. Қориниёзий, С. Иброҳи-мов, Олим Усмон ва б.), адибу шоир-лар (Қодирий, Чўлпон, Авлоний, Фитрат, Ойбек, Ғафур Ғулом, Абдулла Қаҳҳор ва б.) муносиб ҳисса қушдилар.
Нуфар: / — барги; 2 — очилган гули.
Абдуваҳоб Мадвалиев, Йўлдош Солижонов. НУФАР, сариқ нилфия (Nyphar) — нилфиядошлар оиласига мансуб ўсимликлар туркуми, экма гул. Кўп йиллик, илдизпояси йўғон. Барги қалин, юракси-мон, узун бандли, сув юзида сузиб туради. Гули якка (диаметри 4—5 см), сариқ, 10 га яқин (бошқа маъ-лумотларда 25) тури бор. Асосан, Шим. ярим шар-нинг мўътадил зо-насидаги кўлларда 2 тури ўсади. Шун-дан cap и қ Н. (N. luteum) Ўзбекистон сувларида ўсади. Илдизида алкалоидлар (нуфурин), тан-нидлар, крахмал бор. Манзарали ўсим-лик сифатида ўстирилади. НУФУС - қ. Аҳоли. НУЦЕЛЛУС (лот. nucella — ёнғоқча), уруғкуртак мағзи — уруғлиўсим-ликлар уруғкуртагининг марказий кис-ми (ядроси); қирққулоқсимонларнинг мегаспорангийига ўхшайди. Н. ичида мегаспороцит шаклланади ва унинг ядроси 4 та ядро хрсил қилиб бўлинади, натижада 4 та мегаспора ривожланади. Шундан 3 таси нобуд бўлади, биттаси эса урғочи гаметофитга айланади. Баъ-зи гулли ўсимликларнинг 4 ядроли ҳужайраси 2 ядролига айланади ёки бутунлай бўлинмайди, гаметофит эса

битта икки ядроли ҳужайрадан (иккин-чиси ўлади) ёки 4 ядролидан вужудга келади. Уруғда сақланиб қолган Н. п е -риспеам деб аталади. НУШИЧ (Нушип) Бранислав (1864.8.10 - Белград - 1938.19.1) -серб ёзувчиси, драматурги. Сербия ФА акад. (1933). 1915—18 й.ларда муҳожир-ликда яшаган. Ўткир ҳажвий асарлари-да Сербияда сиёсий тутуриқсизликлар-ни, сайловларнинг сохталигини, полиция бюрократизмини қаттиқ қора-лаган («Халқ депутати», 1883; «Протекция», 1888; «Оддий киши», 1899 ва б.). «Рамазон оқшомлари» (1898, ҳикоялар тўплами), «Ташула» (1902) қиссаси шарқ экзотикаси мавзуига ба-ғишланган. Н. «Бир минг тўққиз юз ўн бешинчи йил» (1916) асарида ватан-парварларнинг 1-жаҳон урушига на-фратини ифодалаган. «Мистер доллар» (1932), «Изтироб чеккан оила» (1935), «Доктор» (1936), «Мурда» (1937) ко-медиялари Н. сатирик истеъдодининг янги парвози бўлган. Н. ижоди ҳажвий ва юмористик пафосининг кучлилиги б-н жаҳон адабиётида муҳим ўрин ту-тади ва кўплаб ёзувчилар ижодига са-марали таъсир кўрсатиб келмокда. Асарлари ўзбек тилига таржима қилинган («Таржимаи ҳолим», 1970; «Кикандон машмашалари», 1981 ва б.). НУЭВО-ЛЕОН — Мексиканинг шим.-шарқий қисмидаги штат. Майд. 64,5 минг км2. Аҳолиси 3,8 млн. киши (2000). Маъ-мурий маркази — Монтеррей ш. Штат-нинг ғарбий ва жан. қисмини Мексика тоғлиги, кенг майдонларни платолар эгаллаган. Иқлими тропик, қиши қуруқ иклим. Ўртача ойлик т-ралар 15° дан 28° гача. Йиллик ёғин 300—600 мм.
Н.-Л. — Мексиканинг нисбатан ри-вожланган штатларидан. Саноати етак-чи ўринда (мамлакатда ишлаб чиқари-ладиган саноат маҳсулотининг 15%). Фойдали қазилма конларига бой. Са-ноатининг етакчи тармоғи — қора ва рангли металлургия. Металлсозлик ва кимё саноатлари ҳам ривожланган. Қ.х.да чорвачилик етакчи ўринда. Пахта экилади. Мевачилик ривожланган. Цитрус мевалар плантациялари бор. НУЭР (ўзларини наас деб аташади) — Жан. Судан (1,6 млн. киши, 1990- й.лар ўрталари) ва Эфиопиянинг қўшни ту-манларида (100 минг киши) яшовчи нилотлар гуруҳига мансуб халқ. Того-наас тилида сўзлашади. Анъанавий эътиқодларга амал қилишади. Асосий машғулотлари — яйлов чорвачилиги (зебу, қўй, эчки), деҳқончилик (мак-кажўхори, ловия, ер ёнғоқ, кунжут, тамаки), теримчилик, овчилик, балиқ. овлаш. Ҳунармандчилик соҳалари — темирчилик, кулолчилик, терини қай-та ишлаш, пальма баргларини тўқиш.

НУҚТА — энг кўп қўлланадиган ва энг қад. тиниш белгиларидан бири (•); 11-а.да араб, матнларида ёзув белгиси сифатида пайдо бўлган. 19-а.гача униш вазифаси ва қўлланиши ҳоз. айни тиниш белгисиникидан тамомила фарқ қилган. Ҳоз. ўзбек имлосида Н. қуйида-ги ўринларда қўлланади: 1) дарак гап-лар охирида (Қуёш ҳамма ёқни қиз-дирмоқда); 2) орзу-истак, илтимос, ялиниш, даъват, ундаш, маслаҳат, огоҳлантириш каби мазмунни ифода-ловчи буйруқ гаплар охирида (Бугун эртароқборинг. Бизга овқат келтирсан-гиз. Майли, ўқинг бўлмаса, ҳамма эшитсин); 3) бош ҳарфлар ёки бўғин-лар б-н кўрсатилган шартли қисқарт-малардан сўнг (С. Раҳимов; М. Т. Ойбек; ва ш.к.; ва б.); аббревиатураларда Н. қўйилмайди; 4) рақамлар ёки \арф-лар б-н кўрсатилган нумеративлардан сўнг (1. А. 2. В. каби. Бунда нумеративдан кейин келадиган гаплар мустақилликка эга бўлиши шарт); 5) баъзан саналар рақам б-н ёзилганда, йил, ой, кунлар-ни ўзаро ажратиш учун улар орасига қўйилади (2003 й. 19 окт.); 2000.14.V11I. (2000 й. 14 август)   ва қ.к.
Ад.: Назаров   К., Узбек тили пунктуа-цияси, Т.,  1976.
НУҚТА (математикада) — гео-метриянинг асосий тушунчаларидан бири. Геометрияни изчил баён қилиш-да Н., одатда, бошланғич тушунчалар-дан бири сифатида қабул қилинади. Ҳоз. замон мат.сида ҳар хил фазолар-ни ташкил қиладиган турли элемент-лар Н. деб аталади (мае, и-ўлчовли эвклид фазосида «-та сонлардан ҳосил бўлган тартибланган тўплам Н. деб аталади).
Мат.нинг кўп соҳаларида махсус ном б-н аталадиган Н.лар учрайди. Мае, геометрияда эгри чизиқларнинг асосий нуқталари ўрганилади; қайтиш Н.си, яккаланган Н., эгилиш Н.си, бурчак Н.си.Тўплам назариясида қара-лаётган тўплам хоссаларини тавсиф-ловчи Н. лар текширилади: лимит Н., чегаравий Н., зичлик Н.си, дифференциал тенгламалар ечимларининг махсус Н.лари ва ҳ.к. НУ^ГАВОР — нуқталар асосида яра-тилган нақш.
НУҚТАЛИ ВЕРГУЛ — устма-уст жой-лашган нуқта ва вергулдан ташкил топ-ган, икки унсурли тиниш белгиларидан бири (;). Ўзбекча матнларда 19-а. охирларидан қўллана бошлаган. Ҳоз. узбек имлосида Н.в. қуйидаги ўринлар-да қўлланади: 1) боғловчисиз қўшма ran таркибида маъно жиҳатдан бир-бирига яқин бўлмаган гаплар орасида (Қаландаровнинг таклифи, шубҳасиз,
НУҲ  ибн  ЯЗИД  ал-МАРВАЗИЙ

ўтмайди; унда раиснинг обрўйи туша-ди); 2) гапдаги уюшиқ бўлаклар му-раккаб бўлиб, улар маълум гуруқларга ажратилганда, шу гуруҳлар орасида (Боғимизда шафтоли ва олма; қовун ва тарвузлар пишиб ётибди. Мажлисда та-лаба ва ўқитувчилар; муҳандис ва фаррошлар қатнашишди); 3) ярим қавс б-н ажратилган рақам ёки ҳарфлардан кейинги гаплар охирида (Ҳозирги асо-сий вазифа қуйидагилар: а) даре жад-валини тузиш; б) ўқитувчиларни orox,-лантириш; в) графикка риоя қилиш ва б.); 4) мураккаб (аралаш) қўшма гаплар орасида (Ер кўкармас, эл яшна-мас, бўлмаса кўк томчиси; Қайдан олеин шеърни шоир, бўлмаса илҳомчи-си (А. Тўқай)].
Ад.: Назаров   К., Узбек тили пунктуа-цияси, Т.,  1976.
НУҲ — Қуръонда номи зикр қилин-ган пайғамбарлардан бири. Қуръонга кўра, Аллоҳ Н.ни ўз қавмига пайғам-бар қилиб юборган. Н. ўз қавми ичида узоқ умр кўрди, яъни 950 йил яшади (Анкабут сураси, 14-оят). Утурли илоҳ-ларга, бутларга сиғинган қавмини тўғри йўлга бошлаб, фақат Аллоҳга ибодат қилишга даъват этди. Лекин қавм унинг сўзига кирмади, уни мас-хара қилди. Н.нинг даъватига ҳатто ўзи-нинг хотини ва фарзанди ҳам ишон-мади. Шунда Н. Аллохдан ёрдам бериш-ни, кофирларни жазолашни сўради (Шуаро сураси, 118—119-оятлар). Аллоҳ унинг илтижосини қабул этиб, Н.га кема ясашни ва барча жониворлардан бир жуфтдан олиб кемага жойлашти-ришни буюрди. Кейин осмондан жуда кўп ёмғир ёғдирди, ернинг ҳамма то-монидан ҳам сув чиқартирди. Осмон суви б-н ер суви қўшилиб улкан тўфон пай-до бўлди. Тўфонда барча кофирлар хдлок бўлди, фақат кемадагилар соғ қолдилар. Тўфон бошланишидан олдин Н.нинг фарзандларидан бири кемага чиқмади. Н.нинг оталик меҳри қўзғаб, ўғлини кемага чиқишга ундади. Аллоҳ-га куфр келтирган фарзанд эса отаси-га рад жавоб айтиб имон келтиришдан яна бош тортди ва тоққа чиқиб жон сақламоқчи бўлди, лекин у ҳам ҳало-катга учради (Ҳуд сураси, 45—47-оят-лар). Сув пасайгандан кейин кема Жу-дий тоғи устида тўхтади. Кема тоғ те-пасига келиб тўхтаб, ер тўфон сувини ютиб битиргач, Аллоҳ Н.ни кемадан ерга тушишга буюрди. Н. ва унга имон келтирган кишилар кемадан тушишди. Бу замин Мусил деган юрт эди. Қуръ-онда Н. қиссасини баён қилувчи «Нуҳ» сураси бор.
Ад.: Пайғамбарлар қиссаси, Т., 1993.

НУҲ ибн АСАД (? — 841) — сомоний-лардан бўлган Самарқанд ҳокими (820—841). Тоҳирийларц&н Абдулла ибн Тоҳир б-н бирга халифаликпш муста-қил сиёсат юргазишга интилган, Ис-шахрий ва Ибн Ҳавқалларнннг ёзиши-ча, халифа Муътасим (833—842) бун-дан норози бўлиб Абдулла ибн Тоҳир-га нома юбориб, уни койиган. Абдулла бу хатни Самарқандга жўнатган. Н. ибн А. ўзининг жавобида Мовароуннаҳрда' 300 минг қишлоқ борлигини, ҳар бир қишлоқ битта сарбоз ва битта навкар беришга қодир эканлигини кўрсатиб ўтади. Бу б-н у халифадан қўрқиш ке-рак эмаслиги, чунки фақат Мовароун-нақрнинг ўзигина 600 минг сарбоз ва навкардан иборат қўшин тўплай оли-шини билдирган. Бу даврда кўчманчи туркий қабилалар Шошга кўп ҳужум қилиб турарди. Шош Яҳъё ибн Асад их-тиёрида эди. Унинг илтимосига кўра, Н. ибн А. 840 й. Исфижобнинг туркий қабилаларидан бўлган ҳокимига қар-ши қўшин тортган. Бу уруш Н. ибн А. нинг ғалабаси б-н тугаган. Балозурий-нинг ёзишича, бу вақтда Н. ибн А. экин-зорлар, токзорлар, боғлар, қишлоклар ва шаҳарларни кўчманчиларнинг ҳужу-мидан сақлайдиган катта мустаҳкам девор қуришни буюрган. НУҲибн МАНСУР, амири Рашид (963 — Бухоро — 997) — Сомонийлар давлатининг амири (976—97), амир Мансур ибн Нуҳнпш ўғли. Отасининг вафотидан сўнг тахтга ўтирди (976 й. 26 сент.). Сиёсий ва ҳарбий соҳада ис-лоҳотлар ўтказган. Муҳаммад ибн Аб-дуллоҳ ибн Азиз вазир, Абулҳасан Сим-журий сипоҳсолор (бош қўмондон) бўлди. Сиёсий жараёнларда турк лаш-карбошиларининг мавқеи кучайган. Н.ибн М.нинг лашкарбошиси Фойиқ Работи Малик яқинида бўлган жангда атайлаб енгилган ва қорахонийлар ҳукм-дори Буғрохон (Ҳорун ибн Мусо) Бу-хорони урушсиз ишғол қилган (992). Бироқ, Буғрохон касаллик туфайли Қашқарга қайтиб кетаётганда йўлда вафот этган (992). Н. ибн М. Амул (Чор-жўй)дан қайтиб, Бухорони қайта эгал-лаган. Бу пайтда Сомонийлар давлати-га қарашли Хуросон Абу Али Симжу-рий (Абулҳасан Симжурийнинг ўғли) ва Фойиқ, Ғазна ва Ҳирот вилоятлари Сабуктегин қўлида бўлган.
Н.ибн М. б-н Сабуктегин ўртасида Кеш ва Нахшабда ўзаро учрашув бўлиб, унда Сабуктегин сомонийларни қўллаб-қувватлашга ваъда берган. Гар-дизийнинг ёзишича, Сабуктегиннинг 20 минг кишилик қўшини Абу Али Симжурий (997 й.в.э.) ва Фойиқ ас-карларига Ҳирот атрофида кучли зар-балар берган. Н.ибн М. Бухорога қайт-

ган. Бироқ унинг Сомонийлар давла-тини таназзулдан саклаб қолиш йўли-даги ҳаракатлари ўз натижасини бер-мади. Қорахонийларнинг Бухорога 996 й. қилган ҳужумлари оқибатида Сабуктегин б-н Буғрохоннинг вориси Наср Илоқхон ўртасида Н. ибн М.нинг иш-тирокисиз музокаралар ўтказилиб, со-монийларга Мовароуннаҳрнинг фақат маркази қолдирилади.
Н.ибн М. саройида шоир Дақиций ижод қилган. Машҳур табиб Абу Али ибн Сино 16 ёшида Н.ибн М.ни даво-лаб, ўша даврда Шарқдаги энг бой ку-тубхона саналган Сомонийлар давлатининг кутубхонасида мутолаа қилиш имкониятига эга бўлган.
Ад.: Абу Са'ид Гардизи, Зайн ал-ахбар.,   Т., 1991.
НУҲ ибн НАСР, амири Ҳамид, Абу Муҳаммад (? — Бухоро — 954) — Сомонийлар давлатининг амири (943— 954), амир Наср II ибн Аҳмаднинг ўғли. Отаси 30 й. ҳукмронлик қилгач, тирик-лик пайтида тахтни унга топширган (943 й. 10 апр.). Бухоро крзиси, фиқҳ илмининг билимдони Абулфазл Мар-вазий (946 й.в.э.) унинг вазири бўлган. Н.ибн Н. мамлакатда кенг ёйилган қар-матийлар ҳаракатини бартараф этиш чораларини кўрган. Мовароуннахрдаги бу ҳаракат раҳбари Муҳаммад ибн Аҳмад Нахшабийни Бухорода дорга остирди. Бироқ Сомонийлар давлатининг молиявий а\воли оғирлашганли-ги учун у солиқ ва турли тушумларни кўпайтиришга мажбур бўлган. Мамлакатда исён ва ғалаёнлар кучайган. Нар-шахийнинг ёзишича, ҳатто унинг ама-киси Абу Исҳоқ Иброҳим ибн Аҳмад Ироқдан келиб, Нишопур амири Абу Али Сағоний ёрдамида Бухоро тахтини эгаллаб олган (947 й.). Орадан кўп ўтмай Н.ибн Н. Самарқанддан қайтиб, тахтни қайтариб олгач, марказий ҳокими-ятга қарши исён кўтарган қариндош-уруғларини жазолаган, Марвдаги исён-ларни ҳам бостирган. Аммо у Абу Али-ни аввал Чағониён, сўнгра Хуросонга ҳоким қилиб (652) тайинлашга мажбур бўлган. Сомонийлар давлати инқирози-ни тўхтатишга ҳаракат қилган. Нарша-хий ўзининг «Бухоро тарихи» асари (943—944)ни унга бағишлаган. Оғир ка-салликдан сўнг Бухорода вафот этган.
Ад.: Наршахий, Бухоро тарихи, Т., 1993.
НУҲ ибн ЯЗИД ал-МАРВАЗИЙ Абу
Асома (? — 789/90) — ўртаосиёлик илк қомусий олимлардан бири. Марв ш.нинг крзикалони бўлган; турли фан-ларни пухта эгаллаганлиги туфайли ал-Жоме лақабини олган. У Марвда 4 та

НУҲУФТ
фан: ҳадисшунослик, фиқҳ, араб тили грамматикаси ва шеъриятидан дарс берган. Самъонийнинт ёзишича, у Марвда биринчи бўлиб ҳанафия маз-ҳаби бўйича тўплам (жоме) тузган, Марвда ҳамда Хуросон ва Ироқнинг бошқа шаҳарларида кўплаб шогирдла-ри бўлган.
Ад.: Камолиддинов Ш. С, «Китобал-ансаб» Абу Са'да Абдалкарима ибн Мухам-мада ас-Самъани как источник по истории и истории культуры Средней Азии, Т., 1993.
НУҲУФТ (форс. — яширин, ҳуфия) — Ўн икки мақом тизимидаги шўьба. НЬЮ... (инг. new — янги) — инглизча қўшма сўзлар, асосан топонимларнинг биринчи қисми бўлиб, «янги» маъно-сини билдиради (мае, Нью-Йорк, Нью-Дели).
НЬЮ-БРАНСУЙК - Канаданинг шарқий қисмидаги провинция, Атлантика океани соҳилида, Майд. 72,9 минг км2. Аҳолиси 756,6 минг киши (2002), аксари қисми француз-канадаликлар. Маъмурий маркази — Фредериктон ш. Аҳолисининг катта қисми шаҳарларда яшайди.
И.-Б.нинг ер юзаси қир ва паетте-кислиқдан иборат. Ҳудудининг 75% ўрмон. Фойдали қазилмалардан мис, никель, қўрғошин, рух, кумуш руда-лари конлари бор. Ёғоч тилиш, целлю-лоза-қоғоз саноати ривожланган.
Н.-Б. ҳудудига дастлаб, 1604 й.да французлар бориб ўрнашган. 1794 й.дан Буюк Британия мустамлакаси, 1867 й.дан Канада таркибига кирган. НЬЮ-ЖЕРСИ - АҚШнинг шарқий қисмидаги штат. Майд. 20,16 минг км2. Аҳолиси 8,6 млн. киши (2002), 89% ша-ҳарларда яшайди. Маъмурий маркази — Трентон ш. Йирик шаҳарлари: Ньюарк, Жерси-Сити, Н.-Ж.нинг кўп қисми Атлантика бўйи пасттекислигида, шим. қисми Аппалачи тоғлари этакларида. Иқлими мўътадил, сернам. Янв.нинг ўртача т-раси Гдан —5° гача, июлни-ки 22-24°.
Н.-Ж. — АҚШнинг аҳолиси энг зич ва иқтисодий жиҳатдан ривожланган штатларидан. Ишлаб берувчи саноат етакчи ўринда. Тўқимачилик, рангли металлургия, силикат-керамика, ти-кувчилик корхоналари бор. Боғдорчи-лик ривожланган. Н.-Ж. ҳудуди орқали АҚШнинг йирик шаҳарларини боғлов-чи т.й. ва автомобиль йўллари ўтган. НЬЮ-ЙОРК — АҚШнинг энг катта саноат, молия, савдо-транспорт ҳамда сиёсий ва маданий маркази, дунёдаги энг йирик шаҳарлардан бири. Атлантика океани соҳилида, Гудзон дарёсининг қуйилиш жойида. Шаҳарнинг марказий қисми Манхаттан о.да жойлашган. Иқли-ми мўътадил, сернам икдим; янв.нинг

Нью-Йорк шаҳри. Манхаттан ороли.
ўртача т-раси
Г, июлники
23°.  Йиллик
ёғин 1000 мм.
М а й д о н и
(шаҳарнинг
муниципаль
чегараси до-
ирасида, сув
ҳавзалари-
сиз) 953 км2.
Аҳолиси    8
млн.   киши
(2001).   Н.-
Й.нинг амалда қўшилиб кетган шаҳар-
лар ва шаҳар атрофи б-н бирга майд.
27 минг км2, аҳолиси 19 млн. киши.
Шаҳар аҳолисининг кўпчилиги асли
европалик, осиёлик ва африкаликлар,
хусусан, 15% қоратанлилар,  14% ке-
либ чиқишига кўра итальянлар,  12%
пуэрториканлар ва б.дан иборат. Н.-Й.
5 та шаҳар р-нига бўлинган. Шаҳарни
мэр, муниципаль кенгаш ва ҳисоблар
бошқармаси идора қилади. Мэр аҳоли
томонидан 4 й. га сайланади.
Илк бор Манхаттан о.га 1613 й.да гол-ландлар келиб ўрнашган. Шаҳарга 1625 й.да асос солинган. 1626 й.дан Янги Амстердам деб аталган. 1664 й.да Янги Амстердамни инглизлар босиб олиб, герцог Йоркский шарафига Н.-Й. деб атаганлар. 1785—90 й.ларда Н.-Й. АҚШ-нинг муваққат пойтахти. Шаҳарда БМТ ва б. халқаро ташкилотларнинг штаб-квартираси жойлашган.
Н.-Й. — АҚШда энг катта, дунёда энг йирик денгиз портларидан. Четдан келтириладиган юклар (нефть, тропик ўсимликлар маҳсулоти, хом ашё, саноат буюмлари) четга чикариладиган юклар (саноат буюмлари, озиқ-овқат)-дан 3 марта кўп. Мамлакат ташки савдо айланмасининг 1/4 қисми Н.-Й. орқа-ли ўтади. Шаҳарда фонд биржаси, банк, суғурта жамиятлари, саноат ва б. кор-порацияларининг бошқармалари жойлашган. 3 та катта халқаро аэропорт мавжуд. Тикувчилик ва полиграфия са-ноатлари салмоқли ўрин тутади. Маши-насозлик ва металлсозлик (жумладан, электротехника, тайёр қисмлардан автомобиль йиғиш, авиаракетасозлик, оптика-механика), кимё ҳамда галантерея ва заргарлик буюмлари и.ч. ривожланган. Нефтни қайта ишлаш, рангли металлургия, озиқ-овқат саноати корхоналари бор. Шаҳарнинг айрим қисмларини 60 дан ортиқ кўприк, бир нечта автомобиль туннели (умумий уз.

370 км) ва йўловчилар ташиш паром-лари бирлаштириб туради. 1868 й.дан метрополитен ишлаб турибди.
Н.-Й.да 6 ун-т, 40 дан ортиқ коллеж, ФА ва б. академиялар, ин-тлар, йирик кутубхоналар, музейлар, 70 дан ортиқ театр бинолари, Филармония зали, консерватория, концерт залла-ри ва б. бор.
Н.-Й.да итальянлар, яҳудий, хитой ва б. миллатга мансуб аҳолининг кўча ва кварталлари мавжуд. Шаҳар 19-а. бошидан тўғри бурчакли режа асосида шакллана бошлади. 19-а. ўрталарига келиб, улкан шаҳарга айланди. Энг катта кўчалардан бири — Бродвей (уз. 29 км). 19—20-а.ларда кўп қаватли баланд би-нолар курила бошланди. 20-а. ўртала-рига келиб Н.-Й. уз. 200 км келадиган ва бир-бири б-н туташиб кетган улкан шаҳарлар тўдасига айланди. 17—18-а.ларда қурилган бинолардан ратуша (1803—12), Тринити-Чёрч черкови (1839—46), катта муҳандислик иншо-отларидан Бруклин кўприги (1869—83) ва б. сақланган. Кўп қаватли бинолардан Эмпайр стейт билдинг (102 қават, 1930—31), БМТ штаб-квартираси би-носи (1947—52), Халқаро савдо мар-
Нью-Йорк. Озодлик ҳайкали.

казн (2 та 110 қаватли минора, бал. 412 м; 1971—73; 2001 й. 11 сент. да террор-чилар томонидан портлатилган) ва б. Йирик кўприклари: Жорж Вашингтон ва Веррацано-Норроус. Муҳим ёдгор-ликлари: Озодлик ҳайкали, Вашингтон арки.
НЬЮ-ЙОРК — АҚШнинг шим.-шар-қий қисмидаги штат. Атлантика океа-ни соҳилида (Лонг-Айленд о. ҳам Н.-Й. таркибида), Канада б-н чегарадош. Майд. 127,2 минг км2. Аҳолиси 19,2 млн. киши (2002); 84% шаҳарларда яшайди. Маъмурий маркази — Олбани ш. Йирик шаҳарлари: Нью-Йорк, Буффало, Рочестер, Сиракьюс. Штат ҳудудининг кўп қисмида Аппалачи тоғ тизмалари (энг баланд жойи 1628м) жойлашган. Иклими мўътадил, сернам иқлим. Янв,-нинг ўртача т-раси 0—8°, июлники 20— 23°. Йиллик ёғин 800—1000 мм. Йирик дарёлари: Гудзон, Сан-Лаврентий. Ўрмонлар бор.
Н.-Й. — АҚШнинг иктисодий жиҳат-дан энг ривожланган ва аҳолиси зич штатларидан. Саноат маҳсулоти и.ч. ва савдо айланмаси бўйича АҚШда 1-ўринда. Қ.х.нингетакчи тармоқлари сут чорвачилиги, паррандачилик, сабза-вотчилик, токчилик.
Н.-Й. ҳудудини 17-а. бошида голлан-длар босиб олган. Штатнинг маҳаллий аҳолиси қириб ташланган. 1664 й.да Н.-Й.ни инглизлар эгаллади. 1776 й.да Н.-Й. АҚШни тузишда қатнашган дастлаб-ки 13 штатдан бири бўлган. «НЬЮ-ЙОРК ТАЙМС» («New-York Times» — «Нью-Йорк вақти») — АҚШнинг йирик кундалик газетаси. Нью-Йоркда чоп этилади. 1951 й.да асос солинган. Дастлаб 4 саҳифали нашр кўринишида бўлган. 1997 й. 15 июндан рангли тарзда чоп этила бош-лади. 2000 й. сентябрида «Н.-Й.т.» од-дий иш кунлари 1,1 млн., якшанба кунлари 1,7 млн. нусхада чоп этилган. Йирик монополистик капитал манфа-атларини акс эттиради. АҚШнинг энг нуфузли, маълумот-ахборотларга бой газ.ларидан. Расман мустақил деб ҳисобланса-да, асосан, Демократлар партиясини қўллаб қувватлайди. Париж ва Лима (Перу)да ҳам чоп этилади. НЬЮКАСЛ — Австралиянинг жан.-шарқий қисмидаги шаҳар. Янги Жан. Уэльс штатида. Тасман денгизи соҳи-лидаги порт. Аҳолиси 479,3 минг киши (1999). Австралиядаги йирик кумир ҳав-заси маркази. Қора металлургия, кема-созлик, автомобилсозлик, кимё сано-ати корхоналари, ун-т бор. Н. порти орқали четга кўмир чиқарилади. НЬЮКАСЛ — Буюк Британиядаги шаҳар, Англиянинг шим.-шарқий қис-

мида. Тайн-энд-Уир метрополитен графлигининг маъмурий маркази. Аҳолиси 283,5 минг киши (1990-й.лар охири). Транспорт йўллари тугуни. Тайн дарёсининг Шим. денгизга қуйилиш жойидаги порт. Мамлакатнинг савдо-молия ва саноат марказларидан. Кема-созлик ва кема таъмирлаш, электротехника саноати корхоналари, ун-т, фан ва техника музейлари бор. Меъмо-рий ёдгорликларидан 12—19-а.ларда қурилган ратуша, қаср, собор, темир кўприк ва б. сақланган. НЬЮКОМ (Ньюкомб, Newcomb) Саймон (Симон) (1835.12.3, Уоллис, Янги Шотландия — 1909.11.7 Вашингтон) — америкалик астроном. АҚШ Миллий ФА аъзоси (1869), Лондон қироллик жамияти аъзоси (1877), Петербург ФА фахрий аъзоси (1896). Гарвард ун-тини битирган (1858) Асли канадалик, 1853 й. АҚШ га кўчиб ўтган. Асосий илмий ишлари катта сайёра-лар ҳаракатини ўрганишга, астрономик доимийларни аниқлашга, юлдузлар-нинг аниқ вазиятларини белгилаб бе-рувчи каталоглар тузишга оид. Аберра-цион вақт, нутация ва прецессия дои-мийларининг Н. томонидан топилган сон қийматлари ҳозир ҳам қўлланила-ди. Н. моҳир фан тарғиботчиси ҳам бўлган. Унинг машҳур «Умумий маъ-нодаги астрономия», «Ҳаммабоп астрономия» китоблари нашр қилинган. НЬЮ-МЕКСИКО - АҚШнинг жан-ғарбий қисмидаги штат. Мексика б-н чегарадош. Майд. 314,9 минг км2. Аҳоли-си 1,85 млн. киши (2002), 73% шаҳар-ларда яшайди. Маъмурий маркази — Альбукерке ш. Штатнинг маркази Кр-яли тоғлар (энг баланд жойи 4000 м), ғарби Колородо платоси, жан.-шарқи Льяно-Эстакадо платоси б-н банд. Иклими субтропик, қуруқ иклим. Ўрта-ча т-ра июлда 23°, янв.да Г. Йиллик ёғин 250—500 мм. Энг катта дарёси — Рио-Гранде.
Н.-М. АҚШнинг аҳолиси сийрак штатларидан. Уран рудаси қазиб чиқа-ришда етакчи ўринда. Калий тузлари, нефть, табиий газ, мис, қўрғошин, pyx, олтин, кумуш, ванадий конлари бор. Саноатининг етакчи тармоқлари: рангли металлургия, озиқ-овқат, нефт-ни қайта ишлаш. Атом энергиясини ўрганиш марказлари бор. Қ.ҳ.да яйлов чорвачилиги асосий ўрин тутади. Н.-М. ҳудудини 16-а.да испанлар босиб олган. 1821 й.да Мексика таркибига қўшилган. 1848 й.дан АҚШ босиб олган. 1912 й.дан АҚШнинг 47-штати. «НЬЮМОНТ МАЙНИНГ» (инг. -янги тоғ конлари) — жаҳондаги олтин қазиб чиқарадиган ва сотадиган

йирик корпорация. Марказий бошка-рув идораси АҚШнинг Колорадо штата Денвер ш.да. «Н.М.» 1921 й.да АКД1-нинг Делавер штатида таъсис этилган. Фа-олиятининг дастлабки йилларида фойда-ли қазилмаларни (асосан, никель, мис, кумуш, олтин, кумир ва б.) қидириш, кдзиб олиш ва и.ч. б-н шуғулланган.
20-а.нинг 80-й.ларидан бошлаб корпорация олтин и.ч.га ихтисослашган. 2002 й.да бир йилда олтин и.ч. ҳажми-ни 270 т га, мис и.ч.ни 8 млн. т га ет-казиб, дунёда 1-ўринга чиқиб олди. Корпорация ўз фаолияти давомида и.ч.ни кенгайтиришга, янги конларни қидириб топишга, рудадан ажратиб олинадиган олтин миқдорини кўпай-тиришга, ишлатиладиган техника ва технологияни такомиллаштиришга катта эътибор беради. Натижада 1 унция (31,4 г) олтин и.ч. таннархини жаҳон-даги энг паст миқцорга — 175 долларга пасайтиришга эришди. Корпорация конлари АҚШнинг Шим. Невада ва Калифорния штатлари, Перу, Индонезия, Австралия, Мексикада жойлашган. Ўзбекистонда «Зарафшон—Ньюмонт» қўшма корхонасини ташкил этган.
«Н.М.» ҳар йили жаҳон бозорида 1,4 млрд. АҚШ доллари микдорида олтин сотади. Жами ишчи-хизматчилар сони 10 мингдан зиёд.
НЬЮТОН (Newton) Исаак (1643.4.1, Вулсторп — 1727.31.3, Лондон; Вест-минстерда дафн этилган) — инглиз олими, ҳоз. замон табиатшунослиги асосчиларидан бири. Лондон Қироллик жамияти аъзоси (1672 й.дан) ва унинг президенти (1703 й.дан). Кембриж ун-тини тугатган (1665). Илмий ишлари учун унга лорд унвони берилган (1705).
Н. механика ва астрономиянинг на-зарий асосларини яратди, бутун олам тортишиш қонунини очди, дифференциал ва интеграл ҳисоб асосларини ишлаб чиқди, кўзгули телескопии кашф қилди. У оптикага оид муҳим экспериментал ишлар муаллифи. «Ёруг-лик ва рангларининг янги назарияси» асарида (1672) ёруғликнинг корпуску-ляр тузилиши ҳақидаги гипотезани илгари сурган. Н. «Оптика» асарида (1674) ёруғлик аберрацияси, интерференция, ёругликдаги дисперсия, дифракция, ёруғликнинг қутбланиши ва б. ҳоди-саларни ёритган. У биринчи бўлиб ёруғ-ликнинг тўлқин узунлигини ўлчаган. Н. «Натурал философиянинг математик негизлари» («Негизлар»; 1687) Н.нинг энг мухим илмий асари ҳисобланади. У бу асарида ўзидан илгари ўтган олим-лар (Г.Галилей, Р.Декарт, И.Кеплер, Х.Гюйгенс, Р.Гук, Э. Гатей ва б.) ҳамда ўзи эришган илмий натижаларни умум-

НЬЮТОН
лаштирган ва классик физиканинг асоси бўлган Ер ва осмон механикаси системасини ярат-ган ва осмон жисм-ларининг ҳаракат назариясини ишлаб чиққан; классик механиканинг асо-сий тушунчалари — массаси ва зичли-
гига эквивалент бўлган материя миқ-
дорига; импульсига эквивалент бўлган
ҳаракат микдорига ва кучнинг ҳар хил
турига таъриф берган;
ўзининг 3
машҳур «аксиома ёки ҳаракат қонун-лари»: инерция қонуни (Н.нинг бирин-чи қонуни), таъсир ва акс таъсир кону-ни (учинчи крнуни)ни таърифлаган.
Н. барча сайёра ва кометаларнинг қуёшга, йўлдошларнинг эса сайёралар-га улар орасидаги масофа квадратига тескари бўлган куч б-н тортишишини асослаб берган. У бутун олам тортишиш қонунидан Кеплер қонунлари келиб чи-қишини исботлаган. Н. бу асарида Ой ҳаракатининг ўзига хос хусусиятлари-ни тушунтирган, шунингдек, Ер шак-ли ва унинг ҳаракатига оид хусусият-ларни аниклаган. У гидростатика ва гид-родинамиканинг баъзи масалаларини қайта ишлаб чиққан; муҳит (газ ва су-юқлик)даги жисм ҳаракатини шу му-ҳитнинг аралашиш тезлигига боғлиқ ҳолда текширган.
Н. илгари сурган табиатшунослик масалалари бутунлай янги математик усулларни ишлаб чикишни талаб этар-ди. У дифференциал ва интеграл ҳисоб асосларини ишлаб чиққан, дифференциал ва интеграл ҳисобнинг ўзаро тескари характерга эга эканлигини кашф қилган, чексиз қаторлар соҳасида ян-гилик яратган. Н. ва ундан мустақил ра-вишда Г.Лейбниц томонидан яратилган дифференциал хисоб ва интеграл хисоб мат. тараққиётида янги босқич бўлди. Н. Ньютон биноми формуласини ихтиёрий кўрсаткичга умумлаштирган, ҳисоблаш мат.си соҳасида тенгламаларни тақри-бий ечиш усули ва интерполяция формуласини топган. Унинг алгебра ва геом.га оид бошқа ишлари ҳам муҳим. Н. физика ва кимёнинг кўп соҳаларига катта таъсир кўрсатди. Баъзи оптик ва кимёвий ҳодисаларни тушунтиришда Н. механик моделлардан фойдаланди.
/4А:Вавилов С. И., Исаак Ньютон, М., 1961.
НЬЮТОН — Халқаро бирликлар тизими СИ да куч ва оғирлик ўлчов бирлиги: Н б-н белгиланади. 1 кг массали жисмга 1 м/с2тезланиш бера оладиган кучга тенг. И. Ньютон шарафига қўйилган.

НЬЮТОН БИНОМИ - икки қўши-лувчи йиғиндисининг ихтиёрий бутун мусбат даражасини қўшилувчилар да-ражалари йиғиндиси кўринишда ифо-даловчи формула
= I
к=0
бунда п — бутун мусбат сон, а,Ь — ихтиёрий сонлар. я=2 бўлганда Н.б. (a+b)2=a2+2ab+b2, я=3 бўлса, (a+bf= —аъ+Ъа2Ь+ЪаЬг+1Ў кўринишида бўлади. Н. б.нинг коэффициентлари биномиал коэффициентлар дейилиб,
(*)•
ёки С„
а"~кЬк ҳад коэффициенти
каби белгиланади. (қ. Комбинаторика). Биномиал коэффициентлари арифметик учбурчак ташкил қилади.
т(т—1)
Н.б. формуласи И. Ньютондан анча аввал ҳам маълум бўлган. Mac, Умар Хайём (11 — 12-а.лар), Жамшид Коший (14—15-а.лар) биномиал коэффициент-ларни ҳисоблаш қоидасини билганлар. И. Ньютон эса бином ёйилмасини ихтиёрий кўрсаткич учун умумлаштирган:
Х2+
( 1+*)'"+1+ГОС+
m(m—\){m—2)
Mac,
l+x
=(1+jc)-' —1 = 1— x+x2— x3+...
Н.б. математик анализ, сонлар назария-си, эҳтимоллар назарияси ва б. соҳа-ларда муҳим аҳамиятга эга. НЬЮТОН СУЮҚЛИГИ - И. Ньютон-нинг қовушқоқ ишқаланиш қонунига мувофиқ оқадиган қовушқоқ суюклик. Ламинар оқимда h=P/Q қовушқоклик-ка эга бўлади, бунда, Р — оқиш, сил-жиш тезлиги, Q — ламинар оқим тез-лиги градиенти, h — суюқлик молеку-ляр табиатига боғлиқ физик-кимёвий доимий катталик. Суюқ ҳолатдаги барча молекуляр моддалар, уларнинг ара-лашма ва эритмалари (сув, металл эритмаси, тузлар, шиша ва ҳ.к.) Н. era киради. Р ва Q катталиклари кичик су-юқликлар Н.с бўлмайди, бундай суюқ-ликларга полимерлар эритмаси, юм-шаш т-расидаги шиша ва ҳ.к. киради.

НЬЮТОН ҲАЛКДСИ - шиша плас-тинканинг ясси сиртига тегиб турган ясси-қаварик, линзадан ўтаётган ёруғ-ликнинг қайтиши (синиши) дан ҳосил бўлган интерференцион ҳалқасимон йўллар. Биринчи марта 1675 й.да И. Ньютон кашф қилган. Ҳалқалар диаметри катталашган сари уларнинг зичлиги ортади ва ҳалқалар полосаси кенглиги, яъни икки қўшни ҳалқа орасидаги масофа кичиклашади (1-расм). Н.ҳ. махсус микроскопда кузатилган (3-расм).
Микроскоп столида ясси шиша пластинка жойлашган, унинг устига эгри-лиги кичик қавариқ линза қўйилган. Микроскопда шиша пластинка текисли-гига перпендикуляр йўналишда кузатиш
2-расм. Ёруғлик қайтгандаги Ньютон интерференцион ҳал-қалари.
1-расм. Ньютон ҳалқаси ҳосил қи-лиш учун оптик система схемаси.
3-расм. Ньютон ҳалқасини микроскопда кузатиш.
олиб борилади. Манба L дан чиқаётган ёруғлик шиша пластинка текислигига перпендикуляр тушиши учун ММ шиша пластинкани микроскоп ўқига 45° бур-чак остида қўйилади. Шундай қилиб, интерференцион манзара (2-расм) шу шиша пластинкадан кузатилади. Пластинка Н.ҳ.ни кузатишга халақит бермай-ди, чунки ундан етарли даражада ёруг-лик ўтади. Н.ҳ. сферик ва ясси сиртлар-нинг шаклини тўғрилашни текшириш ва б.да қўлланилади. НЬЮТОННИНГ МЕХАНИКА ҚО-НУНЛАРИ — классик механика асо-сини ташкил қиладиган учта қонун. И. Ньютон томонидан таърифланган (1687). Биринчи қонун — ҳар қандай жисмга ташқи куч таъсир қилмагунча у ўзининг тинч ҳолатини ёки тўғри чи-зиқли текис ҳаракатини саклайди (қ. Инерция қонуни). Иккинчи қонун — ҳаракат миқдори (жисм массаси б-н тезланиши кўпайтмаси) нинг ўзгари-ши жисмга таъсир қилувчи кучга про-порционал, йўналиши эса таъсир эта-
ню

ётган куч йўналишида бўлади. Бу қонуннинг математик ифодаси қуйи-
d ynv)
дагича: 
= Ғ ёки /жо = Ғ, бунда
dt
т — жисм массаси, v  — жисм тезли-
ги, ш — жисм тезланиши, F — таъсир кучи. Учи нч и қонун — икки жис-мнинг ўзаро таъсир кучи бир-бирига тенг, йўналиши эса қарама-қарши бўлади (қ. Таъсир ва акс таъсир қонуни). Н.м.қ. Г.Галилей, X.Гюйгенс, Р./укҳамда И.Ньютоннинг ўзи ўтказган кўплаб кузатишлар, тажрибалар ва назарий тадқиқотлар натижасида пайдо бўлган. Н.м. қ. элементар зарралар ва тезлиги ёруғлик тезлигига яқин моддалар учун ўринли эмас.
НЬЮТОННИНГ ТОРТИШИШ ҚО-НУНИ — қ. Бутун олам тортишиш қонуни.
НЬЮФАУНДЛЕНД - Атлантика оке-анидаги орол. Шим. Американинг ша-рқий қирғоқлари яқинида, Канадага қарашли Ньюфаундленд провинцияси таркибида. Майд. 111 минг км2. Ер юза-си тўлқинсимон текислик. Айрим те-паликларининг бал. 200—300 м, энг баланд жойи 814 м. Кўл ва ботқоклик кўп. Н. материкдан антропоген даврида ажралган. Иқлими мўътадил, денгиз иклими. Янв.нинг ўртача т-раси —4° дан — 10° гача, июлники 10—15°. Йилига 750—1500 мм ёғин ёғади. Н., асосан, игна баргли ўрмонлар б-н қопланган. Гро-Морн ва Терра-Нова миллий бог-лари ташкил этилган. Балиқ овланади, ёғоч тайёрланади. Бош шаҳри — Сент-Жонс. Н. сохилларига дастлаб европалик-лардан 11-а.да норманнлар борганлар. НЬЮФАУНДЛЕНД - Канаданинг шарк,ий қисмидаги провинция. Атлантика океани соҳилида. Ньюфаундленд о. ва Лабрадор я.о.нинг шим.-шарқий қисмида. Майд. 405,2 минг км2. Ахрли-си 513,6 минг киши (2002), 54% ша-ҳарларда яшайди. Маъмурий маркази ва энг катта порти — Сент-Жонс ш. Н.нинг ер юзаси сертепа текислик. Даре ва кўл кўп. Ҳудудининг катта қисми ўрмон, шим. тундра. Хўжалиги экспорт маҳсулот тайёрлашга ихтисослашган. Темир рудаси, қўрғошин, pyx ва мис қазиб олинади. Целлюлоза-қоғоз, нефть кимёси, транспорт машинасозлиги, озиқ-овқат (хусусан, балиқни қайта ишлаш) саноатлари рцвожланган. Қ.х. ёрдамчи а\амиятга эга. Н.га 11-а.да дастлаб норманнлар борган. 1497 й.да у ерда инглиз экспедицияси бўлган. 1713 й.дан Н. Англия мустамлакаси. Маҳал-лий аҳоли (индейс ва эскимослар) жуда кам қолган. 1917 й.дан доминион,

1949 й. мартдан Канада таркибидаги провинция.
НЬЮ-ХЭМПШИР - АҚШнинг шим.-шарқий қисмидаги штат. Янги Англияда, Канада б-н чегарадош. Майд. 24,03 минг км2. Аҳолиси 1,27 млн. киши (2002), 51% шаҳарларда яшайди. Маъмурий маркази — Конкорд ш. Энг катта шаҳри — Манчестер. Н.-Х. майдо-нининг катта қисмида Аппалачи тоғ-лари жойлашган, шим.-шарқида Оқ тоғлар бор. Йирикдарёлари: Мерримак ва Коннектикут. Кўл кўп. Игна баргли ўрмонлар бор.
Машинасозлик, кўн-пойабзал, тўқи-мачилик, целлюлоза-қоғоз, кемасоз-лик саноатлари ривожланган. Иссиклик электр ст-ялари ва ГЭСлар бор. Қ.х. товар маҳсулотининг катта қисмини сут чорвачилиги ва паррандачилик беради. Деҳқончиликда ем-хашак экинлари, сабзавот экилади. Туризм ривожланган.
Штат ҳудудига европаликлар 1623 й.дан бориб урнаша бошлаган. Н.-Х. АҚШни тузишда қатнашган дастлаб-ки 13 штатдан бири. НЬЮ-ХЕМПШИР — гушт ва тухум учун боқиладиган товуқзоти. 20-а. бош-ларида АҚШ (Нью-Хэмпшир штати)-да Ред-айланд товуқ зотидан танлаш йули б-н яратилган. 1935 й.да Америка мукаммаллик стандартига киритилган. Пати тилларанг-сариқ ёки оч жигар-ранг. Товуклари тез етилади. Хўрозла-рининг вазни 3,2—3,5, товуклариники 2,6—2,7  кг,  йилига уртача  180—190
Нью-Хемп-шир товуқ зоти.
тухум қилади. Тухуми вазни 60—62 г, пучоғи сарғимтир-жигарранг. Купгина мамлакатлар (Германия, Голландия, АҚШ)да Н.-х. б-н Леггорн зотини ча-тиштириб, йилига 280—310 дона тухум қиладиган жигарранг патли кросс-лар яратилган (ломанн-браун, хай-лайн ва б.). Узбекистан паррандачилик хужа-ликларида ломанн-браун кросси товуқ-ларинингтухумлари келтирилиб купай-тирилмокда (2003).
НЬЯМВЕЗИ (узларини ваньямвези деб аташади) — Танзаниядаги халқ. Кар-дош сукума ва ньятурулар б-н бирга-ликдаги умумий сони 4,5 млн. киши (1990-й.лар урталари). Анъанавий ди-ний эътиқодларга риоя этишади, сун-

ний мусулмонлар ва христианлар (асосан, католиклар) бор. НЬЯНКОЛЕ (хима) — Угандадаги бангу гуруҳига мансуб халқ. 1,5 млн. киши (1990-й.лар ўрталари), Анъанавий диний эътиқодларга риоя этади-лар, христианлар ҳам бор. НЬЯСА, Малави — Африкадаги кўл. Мозамбик, Танзания ва Малави ҳудуд-ларида. Шарқий Африка ёриклар зона-сидаги тектоник ботиқда, 427 м баланд-ликда жойлашган. Майд. 30,8 минг км2, уз. 580 км, эни 80 км гача, энг чуқур жойи 726 м. Шим. ва шим.-шарқий қир-ғоклари баланд, тик ва қояли, жан. — паст. Кул Шире дарёси орқали Замбези дарёсига оқади. Балиққа бой (230 дан ортиқ тури, купи эндемик), тим-соҳ, каркидон яшайди. Балик, овланади. Кема қатнайди. Кул со\илида Нко-та-Кота, Каронга, Бандаве, Мвая, Мбаиба-Бей, Кобве, Метангула йирик порт ш.лари жойлашган. Кул атрофи миллий боғ таркибида. НЬЯЯ (санскритча — мантиқ) — ҳинд фалсафасидаги 6 ортодоксал (ведалар-ни эътироф этадиган) тизимлардан бири. Ҳинд файласуфи Готама (тахм. мил. ав. 2-а. — мил. 2-а.) асос солган. Н. марказида билиш назарияси ва мантиқ масалалари туради. Мантиқий хулоса чиқаришнинг 5 қисмли усулини иш-лаб чиққан. Н.нинг мантиқий реализ-ми уни вайшешика атомистик таъли-моти б-н яқинлашиб, бирлашишга олиб келган. Буддизм билиш назарияси (мадхьямика)нинг скептицизмига кар-ши чиққан.
НЭШ (Nash) Жон (1928.13.6, Блу-фильд, Ғарбий Виржиния) — амери-калик иқтисодчи. Массачусетс технология ин-ти проф. (1951—59), Прин-стон ун-ти математика ф-ти проф. (1959 й.дан). Н. уйин назарияси ва мувозанат-лик назариясига багишланган ишлари б-н танилган. У умумий уйин назариясига нокооператив уйинлар концепция-сини киритди. Бу концепция рақобат, олигополия, саноатни ташкил этиш назарияси, шунингдк, иқтисодий сиёсат-ни таҳлил қилишнинг макроиқтисодий назариясида кенг қулланилади. Нобель мукофоти лауреати (1994; Ж. Харша-ньи ва Р. Зелтен б-н биргаликда). НЮ (франц. пи — яланғоч) — тасви-рий санъатнинг яланғоч, кўпроқ аёл танасини тасвирловчи жанри. Уйғониш даврида мифология, аллегория (ма-жоз), тарихий ва маиший жанрлар со-ҳасида юзага келган. Жоржоне, Тициан, Коррежо ва б.нинг асарларида ялан-гоч аёл танаси тасвири оркали итал fa-ян инсонпарварларининг аёл гўзаллиги ҳақидаги тасаввурлари ифода этилган. Жанр сифатида 17-а.да шаклланган.

НЮРНБЕРГ
Ню жанридаги асар. А.С. Белолли «Чўмила-ётган аёл» (1870, Тошкент).
П.П.Рубенс асарларида бароккога хос ҳашамдор шакллар, ёш гўзалнинг ҳаётий нафосати акс этган. Веласкес-нинг «Венера кўзгу б-н» (1651) асари-да аёл танаси асосий мавзуга айланса, Рембрандтнинг «Сувга тушаётган аёл» (1655) асарида аёл нозик маиший ҳолатдатасвирланади. Г. Курбе асарларида мифологик асосдан воз кечади, О. Ренуар асарларида яланғоч аёл ман-зара б-н уйғунликда (нур ва ҳавога чўмилаётгандай) тасвирланади. Н. на-муналаридан бири — А.С. Белолли (1820—1881 )нинг «Чўмилаётган аёл» асари (1870) Узбекистан санъат музе-йида сакланади. 20-а. тасвирий санъа-тида Н. ривожи янги ифода воситалари излаш б-н боғлиқ бўлиб (П. Пикассо, А. Модильяни ва б.), бу образлар таъ-сирчанлигини оширди. НЮРНБЕРГ — Германиядаги шаҳар, Бавария ерида. Пегниц дарёси ва Людвиг канали бўйида. Транспорт йўлла-рининг муҳим тугуни. Аҳолиси 486,4 минг киши (1999). Мамлакатнинг йи-рик саноат марказларидан. Аэропорт бор. Майн-Дунай каналидаги порт. Электротехника, станоксозлик, аник, механика, кимё, тўқимачилик, кўн-тери, озиқ-овқат, ёғочсозлик, полигра-

фия саноати ривож-ланган. Амалий техника ва тасвирий санъат академияла-ри, ун-т, и.т. марказ-лари, опера ва драма театрлари, му-зейлар (жумладан, ўйинчоклар музейи) бор. Меъморий ёд-горликлар сакданган. Метрополитен қу-рилган.
Н. қўлёзмаларда 1050 й.дан тилга олинган. 1219 й.дан эркин шаҳар. 14—15-а.ларда ҳунарманд-чилик ва савдонинг йирик маркази. 1806 й.дан Бавария қи-роллиги таркибида. 1945-46 й.ларда Н. да Халқаро ҳарбий трибунал 2-жаҳон урушининг бош ай-бдорлари иши юза-сидан суд жараёни ўтказган.
НЮРНБЕРГ СУД ЖАРАЁНИ - асосий нацист ҳарбий жино-ятчилар устидан ўтказилган суд жараёни. Нюрнберг ш. (Германия)да 1945 й. 20 нояб. — 1946 й. 1 окт.да бўлиб ўтган. Фашистлар Германиясининг олий дав-лат ва ҳарбий арбоблари жавобгарлик-ка тортилган. Н.с.ж.да национал-соци-алистлар партиясининг раҳбар тарки-би ва бу партиянинг сокчи отрядлари (СС), хавфсизлик хизмати (СД), дав-лат махфий полицияси (гестапо) жи-ноятчи деб топилган. 12 киши (Г. Геринг, Э. Кальтенбруннер, А. Йодль ва б.) ўлимга, 7 киши узок, муддатли ёки умрбод қамоқ жазосига ҳукм қилинган. Тарихда 1-марта Н.с.ж.да агрессия ин-сониятга қарши энг оғир жиноят экан-лиги эътироф этилди. Суд жараёнини иттифокчилар томонидан тузилган Ха-лқаро ҳарбий трибунал амалга оширди. НЯНЬХАО (хитойча) — Хитойда йил ҳисоби шаклларидан бири, император хукмронлиги «шиори». Мил. ав. 141 й. охири —140 й. бошидажорий қилинган. Мил. 536 й. йил ҳисобининг бу шакли Кореяда (корейсча — нёнко), 644 й. — Вьетнамда (вьетнамча — намхао), 645 й. — Японияда (японча — нэнго) пай-до бўлган. Н. баъзан бир император хукмронлиги даврида бир неча бор ўзгар-ган, зеро шиорнинг алмаштирилиши салтанатни янада бахтлироқ қилади деб ҳисобланган. Хитойда Н.нинг бот-бот

ўзгариб туриши қад. замонлардан то 17-а.гача давом этган. Японияда бир император даврида шиорларнинг тез-тез ўзга-риб тургани 13—15 ва 19-а.ларда содир бўлган. Хитойдаги Цин сулоласи даврида х.ар бир императорнинг биттадан шиори бўлган. Н., одатда, рамзий маъ-но касб этган, мае, Мин сулоласи им-ператори Чжуди (Тай Цзун) [1402/3— 24]нинг Н.си Юнлэ, яъни Абадий қувонч деб аталган, Японияда Мэдзи (1868—1912) нэнгоси Маърифатли бошкарувни англатган. НЎЁН, нўёнлар (мўғулча нойон, noyan, noyin — жаноб, князь) — ўрта аерларда Мўғулистондаги олий табақа вакиллари. Дастлаб (11-а. — 12-а.нинг 1-ярми) қад. мўғулларнинг аслзода уруғ бошлиқларини англатган, сўнгра (12-а.нинг 2-ярмида) — чўл зодагонлари-ни, уруғчилик тузуми емирилиб мулк-дорлик муносабатлари шаклланаётган даврда ажралиб чиққан аслзодаларни билдирган. Чингизхон империяси таш-кил топгунга қадар Н.лар ўзларига та-аллукли қавмларга бошчилик қилган. Мўғуллар давлатипя (13—14-а.лар) Н. — чингизий шаҳзодалар, туманбошилар, мингбошилар, юзбошилар, умуман бар-ча «оқ суяклар» («цаган ясун»). Н.лар аксарият ҳолларда сечан (чечан), бай-ан, батур каби юқори унвонларга сазо-вор этилган. Этник таркрклик шарои-тида (14—17-а.лар) Н. — марказлашган хон ҳокимиятидан мустақил бўлган мулк ҳокимлари; улар мустақил ташқи сиёсат юргизиб, ўзларига қарам арат-ларни эксплуатация қилишга тўла ҳуқукли бўлганлар. 16—19-а.ларда, асо-сан, антропонимнинг компонентига ай-ланган ва киши номидан кейин келган. Манжурлар ҳукмронлиги даврида (17— 20-а. боши) Н. — турли даража ва рут-бадаги ҳокимлар — сиёсий мустақил-ликдан маҳрум бўлишган, бироқ ўзла-рининг мулқцорлик хуқуқлари ва им-тиёзларини дахлсиз сакдаб қолишган. 1911 — 19 й.ларда Н. яна давлат ҳокими-ятига эга бўлишган. Халқ инқилобининг дастлабки йилларидаёқ Н. ҳокимиятдан четлатилиб, барча табақавий имтиёзлар-дан махрум этилганлар. 1940 й.га келиб Мўғулистонда мулкдорлар синф сифа-тида тугатилиши муносабати б-н Н. та-рих саҳнасидан тушган.
Ҳамидулла Дадабоев.
НЎХАТ (Cicer) — дуккаклилар оила-сига мансуб бир йиллик ўтсимон ўсим-лик туркуми, дуккакли дон экини. 30 дан ортиқ, асосан, кўп йиллик турла-ри Евросиё, Шим. ва Шарқий Афри-када учрайди. Жуда қадимдан бир йиллик маданий тури (C.arietinum) Ҳин-дистон, Италия, Украина жануби, Закавказье, Қозоғистон, Ўрта Осиё, Греция,  Болгария,  Миср,  Жазоир,
НЎҒАЙ ЙЎЛИ

Нўхат:
/ — гуллаган пояси;
2 — дуккаги;
3 — дони.
Туркия ва Эронда экилади. Маданий Н.нинг илдизи —ўқ илдиз (100—150 см). Пояси ўтсимон, тик усади, дағал, қовурғали, сершох, тукли, бал. 30—70 см. Барги мураккаб, тоқ патсимон. Гули икки жинсли, капалаксимон, майда. Ранги оқ, сариқ, сарғиш-яшил, оч-пушти ва кўк. Меваси — дуккак, дук-кагида I—2 та, гоҳо 3 та дон бўлади. 1000 та уруғининг вазни 220—300 г, гоҳида 600 г гача боради. Донининг ранги оқ, пушти, тўқ-сариқ. Н. ғовак, қумоқ, енгил шўрланган тупрокли ер-ларга экилади. Крра, бўз, каштан туп-роқларда мўл ҳосил беради. Н. иссиқ-севар, ёруғсевар, бахрри экин. Бошқа дуккакли экинларга нисбатан қурғоқ-чилик ва шўрга чидамли, уруғи 2—5° ҳароратда униб чиқади, паст ҳарорат-да секин ўсади. Майсаси баҳорги — 6°дан —8°гача қорасовукларга чидай-ди. Н. гуллаш ва меваси шаклланиш даврида иссикликка талабчан. Намлик меъёрдан ортиқ бўлса касалланади, шона ва гули тўкилади. Ўзидан чанг-ланади. Ўсув даври 70—190 кун. Н. до-нидан ёрма, айниқса, ўзбек пазанда-чилигида ҳар хил таомлар, қандолат маҳсулоти тайёрланади, унидан нон ёпилади (буғдой унига Ю—20% қўши-лади), суррогат кофе ишлаб чиқари-лади. Дони таркибида 19—33% оқсил, 4-7% мой, 0,2-4,0% кул, 48-61% азотсиз моддалар, 2—12% клечатка, ви-таминлар хамда аминокислоталар мав-жуд. Н. буғдой ва ғўза учун яхши ўтмиш-дош ҳисобланади. Бир мавсумда бир гектар ерда Н. илдизлари 50—70 кг соф модда ҳисобида азот тўплайди.
Н. Ўзбекистоннинг лалми ерларида 6—8 ц/га, суғориладиган ерларда 22-32 ц/га ҳосил беради. Н. кенг қаторлаб (қатор ораси 45—60 см) ёки ёппасига қаторлаб (қатор ораси 15 см), баъзан сепма усулида экилади. Экиш усулига ва нав биологияси ва морфологиясига қараб 150—200 кг/га уруғ сарфланади. Ўзбекистонда аксарият лалми ерларда экилади. Суғориладиган ерларда қатор ораси 1—2 марта культивация қили-нади. Н. кам суғорилади. Гуллаш даврида сувни кам меъёрда бериш яхши на-тижа беради, тўлиқ пишганда барги

тўкилади, дуккаги деярли чатнамайди, ҳосили дон комбайнларида йиғиб оли-нади.
Ўзбекистонда Зимистоний, Лаззат, Ўзбекистон32, Юддуз навлари экилади.
Касалликлари : аскохитоз ва фу-зариоз; зараркунандалари: Н. донхўри, Н. бити, Н. трипси.
Зулфия Йўлдошева.
НЎХАТГУЛ (Lathyrus odoratus L.) -дуккакдошлар оиласига мансуб бир йиллик сертук ўт. Бўйи 15—60 см. Пояси камшох, бандининг учи жингалак; жингалаклари ёрдамида бошқа ўсим-ликларга илашиб ўсади. Барги узун банд-ли, жуфт япрокли. Гули зигоморф, кат-талиги 2—3 см, ранги оқ, пушти, қизил, ҳиди ўткир, узун гулбандга 1 — 3 тадан ўрнашган. Меваси ингичка (уз. 25—50 мм) сертук дуккак. Ҳар бир дук-кагида 4—6 тадан шарсимон уруғи бор. Апр.дан совуқ тушгунга қадар гуллаб уруғлайди. Асосан, тоғ ён бағирлари, дарё ўзанлари, водийлар, баҳорикор ерларда усади. Иссиқхоналарда ҳам етиштирилади, авг.да экилганда январ-да гуллайди.
НЎХАТТОШ — 1) минералогия-д а — иссиқ булоклар сувидан чўккан оҳак зарраларининг тўпланишидан пайдо бўладиган структурали жинс. Нўхат донасидек, юмалоқ (номи шун-дан). Структура жиҳатидан арагонит-нинг ўзи. Н. марказдан хар томонга ўсиб чиққан бўлади; 2) петрографияда — йирик солитли оҳактош. Озарбай-жонда ва Чехияда (Карлова-Вари) уч-райди.
НЎХАТХЎРАК (форс. -тож. — нўхат ва хўрак — емак) — қуюқтаом. Н.ни тайёр-лаш усули: нўхат бир сутка совуқ сувда ивитилиб 10 соатдан 24 соатгача салқин жойга олиб қўйилади. Сувини бир икки марта янгилаб турилади. Ивитилган нўхат тезроқ бўртиши учун озроқ чой содаси қўшилади. Ивиган нўхат қозонга соли-ниб, уни кўмиб турадиган даражада сув қуйилади, милдиратиб 30—35 мин. қай-натилади, сувини тўкиб, қопқоғини буғ чиқмайдиган қилиб жипс ёпиб, яна 20— 25 мин. дамланади. Юмшаган нўхат қошиқ б-н эзилиб, ликобларга солинади ва бе-тига зирапиёз, туз, қалампир сепилгач, дастурхонга тортилади. НЎХТА — чорвачилик анжоми, от-уловни (от, эшак, хачир) ва қорамол-ларни боғлаш, етаклаш учун қўллани-лади. Махсус Н.лар ҳайвон тури ва бо-шининг шаклига мое ҳолда махсус тас-малар ёки пишиқ хом теридан тайёрланади.
НЎҒАЙ (13-а.нинг 1-ярми — 1300) — Олтин Ўрда туманбошиси, Жўжихон-нинг эвараси. Беркахон қўшини қўмон-дони сифатида Ҳулоку ва унинг во-

рисларига қарши бир қанча юришлар қилган. Жанглардан бирида бир кўзи-дан ажралган. Беркахон вафотидан сўнг Олтин Ўрдада Н.нинг обрў-эътибори тез ортиб борган. Дондан Дунайгача бўлган улкан ҳудуд Н. назорати остида бўлган. 13-а.нинг 70-й.ларидан ўз та-сарруфидаги улусда мустақил сиёсат юргиза бошлаган. Н. Византия импе-ратори Михаил Палеологнинг никоҳ-сиз туғилган қизи — Евфросинияга уй-ланган (1273). 1271, 1277, 1278 й.ларда Н. император Михаилнинг илтимосига кўра, Болгарияга қарши юриш қилади. Кейинги ўн йилликда Н. қўшинлари Болгария, Фракия ва Македония ер-ларини бир неча бор ғорат қилади. Дунай орти давлатлари, хусусан, Тирно-во шохдиги, Браничевский ва Видин князликлари Н.га тобе этилади. 90-й.ларда Сербия қироли Милутин ўзи-ни Н.нинг вассали сифатида тан ола-ди. Н. б-н иттифокда бўлишга рус князликлари, Польша, Венгрия, Болгария, Сербия ҳаракат қилишган. Н. ёрдамида Телебуғахон (Тўлабуғахон) Олтин Ўрда тахтидан туширилиб, ўрнига Тўқта ўтқазилган. Тўқта қудратли туманбоши-дан халос бўлиш мақсадида Н.га қарши ҳарбий ҳаракатлар бошлаган. 1300 й. Дон-нинг ғарбидан оқувчи Кўканлиқ дарёси бўйидаги ҳал килувчи жангда Н. қўши-ни тор-мор келтирилган. Н. асир олиниб, қатл этилган. Н. номи б-н кейинчалик нўғайлар атала бошлаган.
Ад.: Егоров В. Л., Историческая география Золотой Орды в XIV—XVI вв., М., 1983.
Ҳамидулла Дадабоев.
НЎҒАЙ ЙЎЛИ, Нўғай шляхи -13—17-а.ларда кўчманчи халқларнинг рус ерларига қиладиган чопқунлари-нинг асосий йўлларидан бири (Волга-нинг қуйи оқимидан Коломна ва Ря-зангача)нинг 16-а. бошидан эътиборан манбаларда учрайдиган номи. Бу йўлдан қилинадиган чопқунларнинг олдини олиш учун рус ҳукумати Воронеж (1586), 17-а.нинг 30-й.ларида Тамбов, Козлов, Ломов қалъаларини қурдирган. 2
Нўхта. От нўхтаси: / — чакка бог; 2 —
энса (бўйин) боғ; 3 — бурундуқ (тумшуқ)
боғ; 4 — ияк боғи ҳамда ҳалқача ва
илгаклар.

НЎҒАЙ  ТИЛИ
НЎҒАЙ ТИЛИ — туркий тиллар оила-сига мансуб, Россия Федерациясининг Чечен Республикасида, Ставрополь (жумладан, Қорачой-Черкес Республи-каси) ва Краснодар ўлкаларининг бир қатор туманларида тарқалган. Оқнўғ-ай, нўғай, қоранўғай лаҳжаларига бўлинади. 60 мингга яқин киши сўзла-шади. Н. т. фонетик ва грамматик хусу-сиятлари б-н қозок. ва қорақалпоқ тил-ларига ўхшайди, мае. умумтуркий «ч» ва «ш» товушлари Н. т.да «ш» ва «с»га мувофиқ келади (Н. т.даги шиқ ва тас сўзлари бошқа туркий тилларда чиқ ва таш тарзида талаффуз этилади).
Адабий Н.т. 20-а.да шаклланган; унинг таъсирида диалектал фарклар йўқолиб бормоқда. Ёзуви 1924—28 й.ларда араб алифбоси, 1928—38 й.лар-далотин алифбоси асосида бўлган; 1938 й.дан эса рус графикаси асосидаги алифбодан фойдаланилади. НЎҒАЙ ЎРДА, Нўғай хонлиги — Шим. Каспий ва Орол денгизлари бўйидан Тура ва Камагача, Волгадан Иртишгача бўлган ҳудудда ташкил топ-ган кўчманчилар давлати. 14— 15-а. бош-ларида Олтин Ўрдадан ажраб чиқади. Идикунинг ўғли Нуриддин замонида (1426—40) кучайган. Аҳолиси, асосан, манғит ва қўнғиротлардан иборат бўлган. Пойтахти — Саройчик ш. У Қора денгиз бўйларидан Ўрта Осиёга бора-диган савдо йўлидаги йирик шаҳар эди. 16-а.да Н. Ў. Москва ва Қозон бозорла-

рини чорва маҳсулотлари б-н таъмин-лаган. Н. Ў. мурзалар бошқарган улусларга бўлинган. 16-а. 2- ярмида Н. Ў. Катта Нўғай, Кичик Нўғай ва Олтиовул Ўрда-ларига парчаланиб кетган. Н. Ў.да «Иди-ку» («Едигей») достони яратилган.
Ад:. Похлёбки н В. В ., Татары и Русь, ML, 2001.
НЎҒАЙЛАР, нўғай (13-а.даги Олтин Ўрда хони Нўғай номи б-н боғлиқ) — халқ, Россия Федерациясининг Ставрополь ўлкаси, Доғистон, Чеченистон, Ингушистон Республикалари ҳамда Қорачой-Черкасия вилоятларида яшай-дилар (75,2 минг киши, 1990-й.лар ўрталари). Ўзбекистонда жуда озчилик-ни ташкил этади.
Н.нинг қора нўғай (Доғистон), нўғай ёки ачиқулоқ (Ставрополь ўлкаси), оқ нўғай ёки кубань нўғайлари (Қорачой-Черкасия) ва астрахон нўғайлари каби этник гурух^ари мавжуд. Жан. Сибирь (Турон) ўтиш ирқига мансуб. Нўғай тилипА сўзлашадилар. Диндорлари — сунний мусулмонлар. Н. аждодлари Нўғай тасарруфидаги ҳудудларда яша-ган турк-мўғул қабилалари ҳисоблана-ди. Улар Уралдан то Днепргача, жумладан, Шим. Кавказ, Қуйи Волга, Кримда кўчиб юрганлар. Дашти Қип-чоқца қипчоқлар б-н аралашиб туркий тилни қабул қилишган.
Ўтмишдаги анъанавий машғулотла-ри — кўчманчилик ва яйлов чорвачи-

лиги (қўй, эчки, йирик шохли мол), туячилик, отчилик, қисман деҳқончи-лик бўлган. Ҳунармандчиликда мовут тайёрлаш, чарм ва қўй терисини қайта ишлаш, кигиз босиш ва ундан чакмон, этик, бош кийимларни тикиш, айниқ-са, кенг расм бўлган.
Ад.: Гаджиева С. Ш., Материальная культура ногайцев в XIX — нач. XX в., М., 1976; Гаджиева С. Ш ., Очерки семьи и брака у ногайцев в XIX — нач. XX в., М, 1979.
Очил Бўриев.
НЎҒАЙҚЎРҒОН МАҚБАРАСИ - қ.
Хайробод масжид-мақбараси. НЎҒОЕВ Нажиб Нуъмонович (1910, Ульяновск вилояти, Старая Култатка посёлкаси — 1964.6.5, Шахрисабз) — 2-жаҳон уруши қатнашчиси, кичик сержант. 1941 й.дан армия сафида. 1669-танкка қарши қирувчи артиллерия полки (Дашт фронтининг 7-гвардиячи ар-мияси)нинг тўп наводчиги. 1943 й. 5 окт.да Днепропетровск вилоятининг Верхнеднепровск туманидаги Борода-евка қишлоғи атрофидаги жангда душ-маннинг 4 та танкини яксон қилган, 3 миномёт батареяси,, 6 пулемёт нуқта-си ўтини ўчирган, юк ортилган 2 ав-томашинасини юки б-н, 100 га яқин гитлерчини яксон қилган. 1943 й. 26 окт.да Қаҳрамон унвони берилган. Шаҳрисабздаги кўчалардан бирига унинг номи берилган ва бюсти ўрна-тилган.

О— ўзбек кирилл алифбосининг ўн олтинчи ҳарфи. Тил орқа, кенг, лаб-лашмаган (шеваларда бир қадар лаб-лашган) унли фонемани ифодалай-ди. Шунингдек, қипчоқ шеваларида тил орқа а унлисини, рус тилидан ва рус тили орқали ўзлашган байналми-лал сўзларда ў (урғули бўғинда), а ёки кучсиз и (урғусиз бўғинда) унлила-рини ифодалаб келади. Сўзнинг ҳамма ўрнида ишлатилади, лекин охирида О ҳарфи бўлган сўзлар, асосан, ўзлашма сўзлар ҳисобланади: Барно, маъно, фазо. Ҳоз. ўзбек имлосида й харфидан кейин келиб, й+о тарзида ё ҳарфини ташкил этса-да, ўзининг алоҳида ҳолатдаги мазкур хусусиятла-рини сақлаб қолади: ёнғоқ, зиён, дарё.
О ҳарфи Авесто ёзувида, шунингдек, лотин алифбосига асосланган ўзбек ёзувида ўзига хос белги-ифода-ларга эга. Булар қуйидаги жадвалда кўрсатилди.
	Ёзув тур и
	Белги
	Сана

	Авесто
	
	Мил. ав. б — 4 - а

	Урхун - Енисей ёзув и
	—
	5 - 8 - а

	Туркип (уйгур) ёзув
	—
	8 - 13 - а

	Сугд ёзуви
	—
	Мил. ав. 1 - минг й. охири — 13 - а

	Араб ёзуви
	—
	13 - а - 1929 и.

	Лотин ёзуви
	о
	1929 - 1939 п.

	Кирилл ёзуви
	о
	1940 - 1995 в.

	Лотин ёзуви
	о
	1995 п. дан


ОАХАКА — Мексиканинг жан. қисми-даги штат, Тинч океан соҳилида. Майд.95,4 минг км2. Аҳолиси 3,4 млн. киши (2000), асосан, индейслар. Маъ-мурий маркази — Оахака ш. Йирик ша-ҳарлари: Истепек, Матиас-Ромеро, Са-лина-Крус, Треуантепек, Хучитан. Штатнинг катта қисмини Жан. Сьерра-Мадре тоғ системаси (бал. 2500—3400 м) эгаллаган, шарқий қисми — паст-текислик. Иклими тропик, марказий р-нларда мўътадил нам, чеккаларида серёғин. Ўртача ойлик т-ра тогларда 24°дан пасттекисликларда 24—28°. Тоғ-лар аралаш ўрмонлар, қуруқ сойлик-

лар саванналар, жан. ва шарқий қисми доим яшил тропик ўрмонлар б-н крп-ланган.
О. — Мексиканинг иқтисоди нисба-тан кам ривожланган штатларидан. Аҳолининг катта қисми қ.х.да банд. Ананас плантациялари бор. Суғориладиган ерларда тропик кўп йиллик экинлар етиштирилади. Олтин, кумуш, титан конлари топилган. Озиқ-овқат, целлю-лоза-қогоз саноатлари, ҳунармандчилик ривожланган. Тинч океан соҳилида Са-лина-Крус порти жойлашган. ОБАКИ — ўртапишар маҳаллий узум нави. О.нинг тупи ўртача ўсади. Барги йирик. Ўртача кертикли дойра шаклида, терс тарафининг туклари сийрак. Гули қўш жинсли. Узум бошлари йирик (300— 350 г), конуссимон. Шингиллари тиғиз, тухумсимон, серэт, сершира, ранги кизил ёки пушти. Июль охирида пиша бошлайди. Сент. бошларида тўла етилади. Меваси таркибида 20—21% қанд, 6—7% кислота бор. Гектаридан 100—150 ц ҳосил олинади. О.нинг Оқ О. хили ҳам бор. Оқобакининг узум боши ўртача кат-таликда (200—250 г), конуссимон ёки цилиндр — конуссимон, ҳовол. Ғужум-лари тухумсимон, ранги оч-яшил, етил-ганда бир оз сарғаяди. Куртаклари бўрта бошлагандан кейин 173 кунда (Тошкент атрофида) пишиб етилади. Ҳосилдорлиги 150—180 ц/га. Совуққа анча чидамли. Замбуруғли касалликларга чидамсиз. Меваси ейилади, вино тайёрланади. Тошкент, Сирдарё, Наманган вилоят-ларида кўп экилади. ОБАСАНЖО (Obasanjo) Олусегун (1937.5.3, Абеокута ш.) — Нигерия давлат арбоби. Генерал. Абеокутадаги баптистлар мактабини тугатган. Англия ва Ҳиндистондаги ҳарбий ўқув юртла-рида ўқиган. Нигерия армиясида турли лавозимларда ишлаган. 1975—76 й.ларда Нигерия қуролли кучлари бош штаби бошлиғи. 1976—79 й.ларда Нигерия Фе-дератив Республикаси ва федерал қар-бий ҳукумат бошлиғи, Олий ҳарбий кенгаш раиси, қуролли кучлар бош қўмондони. 1979 й. 1 окт.да ҳокимият-ни фуқаро маъмуриятига топширган ва ўз фермасида қ.х. б-н шуғулланган. Айни пайтда сиёсий фаолиятини ҳам давом

эттирган: турли халкаро ташкилотлар ишида фаол қатнашган. Нигерия ҳуку-мати фаолиятини танқид қилганлиги ва унга оппозицияда бўлганлиги учун 1995—98 й.ларда қамоқда бўлган. 1999 й.ги президент сайловида ғалаба қозон-ган ва шу йилдан Нигерия Федератив Республикаси президенти. ОБГАРДОН (форс. — сув ва бўйин) — чумичсимон мис асбоб; туй ҳамда катта йиғинларда катта қозонларга сув қуйиш, олишда, таом пишириш (гу-руч ва сувни ўлчаш)да қўлланади. Мисдан 4—6 л сув сигадиган пақирча кўри-нишида яса-либ, зўғатасига ёғоч даста (40—70 см дан 1—2 м гача узунликда) ўрнатила-ди. Баъзан О. кандакори нақшлар б-н безатилади.
ОБДАСТА (форс. — сув ва даста), о ф -тоба — рўзғор буюми; юз-қўлни ювишда ишлатиладиган идиш. О. бўғзи узун ва тор, қуйи қисми (қорни) кенг, баъзан тубида чамбараги бўлади (Қўқон ва Тошкент О.лари), қопқоқли, узун ва ингичка жўмракли, дастали. Қа-димдан мис ва соподдан ишланган, ке-йинчалик чўяндан тай-ёрлана бош-ланган, ҳозир-да, шунингдек, з-дларда алю-минийдан
Обдаета (Уста Мулла Сиддиқ, 1885, Қўқон).
қуйиб тайёрланади. Мискарлар шаклига кўра, турли хил О. (ўрдак О., товус О., туябўйин О. ва б.) тайёрлаганлар, кан-дакор усталар уларни кандакори усу-лида турли хил нафис нақшлар б-н, баъзан кўзлар қадаб ажойиб бадиий бу-юмлар яратадилар. Зийнатланган О. на-муналари республика музейларида, ху-сусий тўпламларда сақланади. Анди-жон, Наманганда офтоба, Қашқадарё-да ибриқ деб аталади.

ОБДОН
ОБДОН — қ. Овдан. ОБДУЗД (форс, об — сув ва дузд — ўғри, талаш) — ўрта асрларда суғориш тар-моқлари (шоҳариқ, анҳор, канал)дан навбатдан ташқари сувни яширинча боғлаб олиш. Сув манбаларининг этак-ларида жойлашган ерларда суғориш мавсумида шоҳариклардаги сувни қу-йига очиб юбориш ҳам О. ҳисобланган. О.лик, айниқса, Зарафшон водийси-нинг қуйи оқимида Қоракўл ва Олот туманларида кам сувлик мавсумларида тез-тез содир бўлган. Бухоро воҳасида июль ойининг охири ва авг.нинг бошида 5 кун давомида суғориш тармокларига боғлаб олинган сув «Оби талаш», яъни жанжалли сув деб юритилган. Чунки бу даврда сувга бўлган талаб ниҳоятда авж олиб, О.лик кучайган.
Ад.: М уҳам маджонов А., Қуйи Зарафшон водийсининг суғорилиш тарихи (К,а-димги даврдан то XX аср бошларигача), Т., 1972.
ОБЕЛИСК (юн. obeliskos — сих) — меъмориал иншоот тури; ёдгорлик. Юқори (учи)га томон ингичкалашиб борадиган, асосан, тўртбурчаксимон (квадрат тарҳ-ли) қиррали устун. Та-рихий шахе ёки воқеалар хотирасини абадийлаштириш мақсадида ўрнатила-ди. Дастлаб Қад. Мисрда пайдо бўлган, сарой ва ибодатхоналар олдига ёдгорлик сифатида ўрнатилган. Мисрдан олиб кетилган яхлит О.лардан Европада шаҳарсозлик мақсадларида фойдала-нилган. Ўзбекистонда О. 20-а. бошлари-дан курила бошлаган. 1941—45 й.лар урушида ҳалок бўлган жангчиларга атаб Самарканд, Бухоро, Урганч ва б. ша-ҳарларда О.лар ёдгорлик сифатида бунёд этилган. Замонавий меъморлик-да О. монументал санъатнннт кенг тар-қалган тури.
ОБЕРОН — Уран сайёрасининг йўлдо-ши, диаметри 1520 км, сайёрадан ўрта-ча узоклиги 582,6 млн. км. 1787 й. инг-лиз астрономи В. Гершель кашф қил-ган. О.нинг орбита текислиги Ураннинг орбита текислигига деярли перпендикуляр.
ОБЕРТ (Oberth) Герман (1894.25.6, Херманштадт, Трансильвания, Руми-ния — 1989.29.12, Нюрнберг) — не-мис олими, ракета техникаси асосчи-ларидан бири. Мюнхен ун-ти (1913— 14 ва 1919—20), Гёттинген ун-ти (1920—21), Гейдельберг ун-ти (1921 — 23)да ўқиган. Ракета техникасини иш-лаб чиқиш ва ундан фойдаланиш, ху-сусан, уни атмосферани тадқиққилиш-га қўллаш масалалари б-н шугуллан-ган, ракета двигателлари назариясини ишлаб чиққан. Немис ракета техникаси ва космик парвозлар жамияти асос-

чиларидан бири. Шу жамият ракета техникаси ва космонавтика бўйича фун-даментал тадкикртлар учун О. медали-ни таъсис қилган (1951). Жамиятга О. номи берилган (1983). ОБЕРТОН (нем. ober — юқори ва тон) — 1) техникада — асосий тонга нисбатан анча юқори частотали мурак-каб тебранишлар (механик, товуш ва электр тебранишлари)дан ташкил топ-ган тон. О.ни резонатор ёрдамида аж-ратиш мумкин. Ҳар бир даврий жараён (тебраниш)ни, яъни товуш, электр теб-ранишлари ва б.ни оддий тебраниш (О.) ларга ажратиш мумкин. Агар бар-ча О.ларнинг частотаси асосий частота / га яхлит кўпайтмадан иборат бўлса (мае, 2/, 3/, ...), бундай О.лар гар-мониклар дейилади; 2) мусиқа-да — асосий товуш б-н бирга пайдо бўладиган ва унга бошқача туе бера-диган товуш. Бир овоз ёки мусика ас-бобини иккинчисидан ажратишга им-кон беради. О.ларнинг тебранишлар частотаси асосий тоникадан 2, 3, 4 ва 5 марта юқори бўлади. ОБЖАЗ — Қурама тизмасининг шим.-ғарбий қисмидаги довон. 2216 м ба-ландликда, Оҳангарон дарёси чап ир-моғи Обжазсойнинг бошланиш қис-мида жойлашган. Оҳангарон ва Фар-ғона водийларини туташтириб туради. Довондан апр.дан окт.гача чорва мол-ларини ҳайдаб ўтишда фойдаланила-ди.
ОБЖАЗСОЙ — Тошкент вилоятидаги сой. Қурама тизмасининг шим.-ғарбий ён бағридан бошланади. Оҳангарон да-рёсининг чап ирмоғи. Юқори оқимида Сариқтошсой деб аталади. Уз. 24 км, ҳавзасининг майд 140 км2. Сой Обжаз довонидан 3,5 км жан.-ғарбда бир қанча майда булоклардан оқиб тушади. Қор, ёмғир ва булоклардан тўйинади. Ўрта ва қуйи оқимида водийси кенг, ён ба-ғирлари ётиқ. Ўртача йиллик сув сар-фи 0,61 м3/сек., фев.да 2,9 м3/сек. га етади. 20 дан ортиқ майда ирмоғи бор, энг йириги — Қирққизсой. ОБЖУВОЗ (форс, об — сув ва жувоз — ўғир) — шоли окланадиган қурилма. Сув кучи б-н ҳаракатланади. Қуйидаги қисмлардан иборат: ўқ, шу ўққа би-риктириладиган парра, лингкўп, кели, нов. Барча қисмлари қаттиқ ёғочдан тайёрланади. Нов 3 та калин тахтадан ариқча шаклида ясалади. Сув шу нов-дан келади. Новнинг охири парра га (куракчалари бор ғилдиракка) тўғри-лаб қўйилади. Ў қ новнинг 3 томонига кўндаланг ўрнатилади. Ўқнинг 2 учи-даги турум (ёғоч подшипник) турум-донга қўйилади. Кели (охурга ўхша-ган ёғоч идиш) ўқдан 2—3 м нари ўрна-тилади. Унга шоли солиб қўйилади.

Лингкўп (учига тишли чўян мосла-ма ўрнатилган соп) — кўтарилиб-ту-шиб шолини оклайдиган қисм. О. қуйи-дагича ишлайди: новдан келган сув паррага урилиб, ўқни айлантиради. Ўқнинг қиличаклари лингкўпга урила-ди, шунда лингкўп кўтарилиб-тушиб шолини оклайди. Туйилган шолининг қобиғи, тўпони шамол (ёғоч қурилма) ёрдамида тозаланади. О.ни обжувозчи бошқаради. Ҳозир шоли махсус электр машиналарда окланади. О. баъзи жой-ларда (Афғонистон, Ҳиндистон ва б.) ҳозир ҳам ишлатилади. ОБИДА (араб.) — моддий маданият ёдгорликлари (қ. Ёдгорлик). ОБИДИЙ Исмоил Элдинович (1880, Ғулжа — 1941/42, Краснояр ўлкаси) — журналист, жамоат арбоби, ўзбек даврий матбуотининг асосчиларидан бири. Ғулжадаги Россия элчихонаси ходими оиласида туғилган. Отаси вафо-тидан кейин 1890 й.да онаси б-н бирга Қозонга кўчиб келган ва шу ердаги реал билим юртида ўқиган. Инқилобий кайфиятдаги ёшлар гуруҳига мансуб бўлганлиги учун 1900 й.да Бишбек ш.га сургун қилинган. Орадан бир йил ўтгач, Петербургга бориб, ҳайкалтарошлик ва меъморлик билим юртида ўқиган (1901 — 1905). 1905 й. воқеаларида қатнашгани учун 3 й.га Туркистон (Тошкент)га сургун қилинган. О. Тошкентда узбек, татар ва рус маърифатпарварлари ёрдамида 1906 й. бошларида Тошкент жадидла-рининг «Тараққий» газ.ни чиқарган. Унинг муҳаррири О. тошкентлик жадид-лар ўртасида «Исмоил Тараққий» номи б-н машҳур бўлган. О. 1912—17 й.ларда турли жойларда ишлайди. 30-й.ларнинг ўрталарида А.Қодирий б-н яқинлашиб, унинг «Обид кетмон» қиссасини рус тилига таржима қилади.
Ўз олдига фақат чоризмга қарши ку-раш вазифасини қўйган О. Окт. тўнта-ришидан кейин большевиклар фойда-сига хизмат қилади. Шунга қарамай, 1938 й. 13 янв.да эсерлар партиясининг собиқ аъзоси ва япон разведкасининг жосуси сифатида қамоққа олинади ва 1940 й. 9 фев.да Краснояр ўлкасига 5 й.га сургун қилинади.
Наим Каримов.
ОБИДОВ Абдураҳим Обидович (1929.15.10, Тошкент) — микробиолог-иммунолог олим. Узбекистан ФА акад. (2000), Ўбекистонда хизмат кўрсатган врач (1968), тиббиёт фанлари д-ри (1965), проф. (1967). ТошТИни тугатгач (1953), Тошкент вилояти Юқори Чир-чиқ туманидаги тез ёрдам ст-яси бош врачи (1953—54), Узбекистан ФА Ўлка тиббиёт ин-тида катта илмий ходим-докторант (1960—63). Вакцина ва зар-

доблар и.т. институ-ти директори (1963-82), лаб. мудири (1982—83), айни вақтда ТошТИ микробиология ка-федраси мудири. Ўзбекистон Соғ-лиқни саклаш ва-зирлиги Эпидемиология, микробиология  ва  юқумли
касалликлар и.т. институти лаб. мудири (1983 й.дан). Асосий илмий ишлари микроблар генетикаси, вакциналар-нинг инсон организми ҳимоя омилла-рига таъсири, юқумли ичак инфекция-лари экспрес диагностикаси, дисбак-териозларни ўрганишга оид. Турли илонлар ва қорақурт заҳарига қарши зардоблар, шунингдек, стафилококка қарши гамма-глобулин и.ч.га рахбарлик кил га н.
Ас: Генетические рекомбинации и атипичные кишечные болезни, Т., 1971; Ку-рик-кетсиоз в Узбекистане, Т., 1975.
ОБИДОВ    Кобилжон    Ғафурович (1951.20.4, Қўрғонтепа тумани, Хоно-бод қишлоғи) — Узбекистон Қаҳрамо-ни (1998). Андижон пахтачилик ин-ти гидромелиорация ф-тини тугатган (1972). Андижон сув иншоотлари қури-лиш трести 3-қури-лиш-монтаж бош-қармасида    уста, прораб,   ёрдамчи корхоналар бош-қармаси бошлиғи (1972-75),       шу трест и.ч. ва техно-логик жамлашти-риш       бошкарма-сининг бош муҳан-диси,      бошлиғи
(1975—86), Андижон сув қурилиш тре-стининг бошқарувчиси, Андижон сув қурилиш-монтаж и.ч. бирлашмасининг бошлиғи (1987—88). Марҳамат тумани ижроия қўмитасининг раиси, туман партия қўмитасининг 1-котиби, туман ҳокими (1988—92), Андижон ш. ҳоки-ми (1992—93), Андижон вилояти ҳоки-ми (1993—96; 1997й.дан). Узбекистон Республикаси Бош вазирининг 1-ўрин-босари (1996—97).
О. раҳбарлигида вилоятни ижтимоий-иқтисодий ривожлантиришда муҳим ютуқларга эришилди, ғўза ва буғдой етиштиришда янги технологиялар (жумладан, ғўзани плёнка остига экиш) жорий қилинди ва уларнинг ҳосилдорлиги кескин ошди, янги са-ноат корхоналари, спорт иншоотлари барпо этилди, аҳолининг турмуш да-

ражасини кўтариш ва фаровонлигини оширишда мухим ишлар олиб борилди. Андижон вилоятида тўпланган илғор и.ч. тажрибалари мамлакат миқёсида омма-лаштирилди. Ўзбекистон Олий Кенга-ши (1990—94), Ўзбекистон Республикаси Олий Мажлиси депутати (1994 й.дан). «Меҳнат шуҳрати» ордени б-н мукофотланган (1995). ОБИДОВА Муҳаббат Фозиловна (1931.18.10, Тошкент) — кимёгар оли-ма. Узбекистан ФА акад. (2000). Киме фанлари д-ри (1974), проф. (1976). Ўрта Осиё политехника ин-тини тугатган (1954). Узбекистан ФА Киме ин-ти (1957-58) ва По-лимерлар кимёси ин-ти ходими (1959-64), Урта Осиё нефтни кай-та ишлаш саноати ин-тида сектор мудири (1965—67), лаб. мудири (1967 й.дан). Илмий ишлари нефтни қайта ишлаш  ва нефть
кимёси саноатида ишлатиладиган гидрокрекинг катализаторлари синтезига оид. О. раҳбарлигида витаминлар ва ярим маҳсулотлар и. ч.да узок, муддат фаол ишлайдиган гидрогенлаш ката-лизаторларининг турлари олинган. ОБИЗАРАНГ (Дашнободсой) — Сур-хондарё вилояти Сариосиё туманидаги сой, Тўполон дарёсининг чап ирмоғи. Уз. 58 км, сув тўплаш майд. 330 км2. 60 га яқин ирмоғи бор. Ҳисор тизмасининг жан. тармоғи — Қолдирға тоғларининг жан. ён бағирларидаги булоқлардан бош-ланади. О. мавсумий қор ва ёмғир сув-ларидан тўйинади. О.да 1928 й.дан гидрологик кузатишлар йўлга қўйилган. Ўртача йиллик сув сарфи 3,5 м3/сек. О. оқимининг 80—85% март—июнь ойла-рига тўғри келади, апр.—май ойларида ўртача ойлик сув сарфи 25 м3/сек. гача етади. О.да тез-тез сел тошқинлари ҳам кузатилиб, сув сарфи 100 м3/сек. орта-ди. Ёзнинг охири ва кузда қуйи окими-да ўзани қуруқ бўлади. О. суви, асосан, суғоришга сарфланади. ОБИМАШАД АРИҒИ, Обимашҳад ариғи — Самарқанд ш.нинг шим.-шарқий қисмида жойлашган шу ном-даги булокдан бошланган ариқ. Аслида О.а. Сиёб анҳорининг ирмоқларидан бўлиб, Самарқанддан кесиб ўтган Но-вадон, Сиёбча, Жарариқ каби сув ман-балари б-н бир қаторда шаҳарнинг сув таъминоти ва атрофидаги деҳқончилик ва боғдорчилик ерларини суғоришда муҳим аҳамият касб этган. О.а.нинг суви самарқандликлар ўртасида муқаддас

саналган. Ривоятларга кўра, Қусам ибн Аббос ибн Абдулмуталлиб (Муҳаммад пайғамбарнинг амакиваччаси) Оби-машҳад булоғининг ёқасида шаҳид бўлиб, унинг яқинига дафн этилган. Шу боисдан унинг мозори «Машҳад», яъни, шаҳид бўлган ер деб аталган. Ҳар йили Наврўзда шаҳар аҳолиси О.а. со-ҳилларида тўпланиб «Қозон тўлди», «Бой бўлди» ва «Гуноҳ тўкилди» деб аталган турли сайил ва маросимлар ўтказганлар ҳамда унинг суви б-н та-ҳорат олиб ғусл этганлар. Обимашҳад қадимда аслида «Обимаскат» шаклида талаффуз этилиб, у «Катта қишлоқ-нинг суви» (яъни ариғи) номини англатган.
Ад.: Муҳа м маджонов А. Р., Қуйи Зарафшон водийсининг суғорилиш тарихи (Қадимги даврдан то XX аср бошларигача), Т., 1972; Абу Тоҳирхожа, Самария, Т., 1991.
ОБИНОВВОТ, новвот — юқори сифатли, серҳосил, туршакбоп ўрик нави. P.P. Шредер номидаги Боғдорчи-лик, узумчилик ва виночилик и.т. ин-тнинг Самарқанд филиалида Кўрсо-диқ ва Арзами навларини чатиштириб яратилган. (К.В.Васильев, Л.А.Протасе-вич). Дарахти катта, шакл берилса, яна-да яхши ўсади. Кўчати экилгандан кейин 3-йилидан мева бера бошлайди. 5—6 ёшдан тўла ҳосил беради. Июнь ойининг 3-ўн кунлигида пишади. Мева-лари йирик ва ўртача йирик, вазни 35— 40 г, тухумсимон, сариқ, қизил мумғу-бор б-н қопланган. Эти сариқ, данаги-дан осон ажралади. Таркибида 16% қанд, 0,5% кислота бор. О. шамолга бардош-ли, етилиб пишгани тўкилмайди, нов-даларда туриб туршакка айланади. Қу-ритилганда 23—25% баргак, 30—32% туршак тушади. Тоғли ва тоғ этаги мин-тақаларида мўл ҳосил беради. ОБИНОВВОТ — ўртапишар қовун нави. Шакли тухумсимон ёки думалоқ, ўртача катталикда (3—4 кг), фақат дум томони тўрлайди, баъзан тўрсиз бўла-ди. Туси тўқ сариқ, Пўстининг калин-лиги ўртача, эти қалин (5—6,5 см), оқ, юмшоқ, сершира, ширин, таркибида 7,4—9,3% қанд, шунингдек, 4,9—5,6% сахароза бор. Қуруқ моддаси 9,2%. Уруғ-хонаси ўртача, уруғи йирик, сариқ. Уруғи униб чиққандан кейин 70—80
Оби-новвот қовун нави.

кунда пишади. Ҳосилдорлиги 180— 200 ц/га. Узок, муддат сақлашга, узоқ жойларга юборишга яроқсиз. Фар-ғона водийсида, Самарқанд, Бухо-ро, Сурхондарё вилоятларида етиш-тирилади.
ОБИРАҲМАТ ҒОРИ - мустье мада-ниятигл доир қад. манзилгоҳ. Тошкент-дан 100 км шим.-шаркда, Кўксув тиз-маси этагидаги Палтовсойнинг ўнг қирғоғида жойлашган. О.ғ.ни A. P. Му-ҳаммаджонов ва С К. Насриддинов топ-ган (1962). Р. \. Сулаймонов текширган. О.ғ. кенг ёйсимон шаклда бўлиб, эни 20 м дан ортиқ; у қуруқ ва ёруғ, шар-қий чеккасидаги қиядан чучук сувли шалола оқиб тушади. Ғорнинг оғзи жан. томонга қараган. О.ғ.да узок, вақт даво-мида ҳосил бўлган 21 маданий қатлам-нинг умумий қалинлиги  10 м.
Обираҳмат ғори. Тош парракча-лар.
О.г.дан найзасимон қуроллар, нук-леуслар, турли хилдаги тош кесгичлар, понасимон қуроллар, бигизлар топил-ган. Топилмалар Ўрта Осиёда тош дав-рининг энг бой коллекцияларидан би-рини ташкил қилади. ОБИХИНГОВ — Тожикистондаги дарё, Вахш дарёсининг чап ирмоғи. Уз. 196 км, ҳавзасининг майд. 6660 км2. 500 га яқин катта-кичик ирмоғи бор. О. Федченко музлигининг тармоғи — Гарм музлигидан бошланади, ғарбий йўналишда оқиб, Лабитор қишлоғи яқинида Сурхоб б-н қўшилиб, Вахш-ни ҳосил қилади. О. асосан, музликлар-нинг ҳамда мавсумий қор қопламининг эришидан ҳосил бўлган сувлар ҳисо-бига тўйинади. Ўртача йиллик сув сар-фи 225 м3/сек. Жазирама ёз ойларида О.да тўлинсув даври кузатилади. Энг катта сув сарфи 1300 м3/сек. гача етади. Оқимининг асосий қисми (80% га яқини) май—сент. ойларига тўғри ке-лади. Дарёда энг кам сувли давр куз-қишда кузатилади.
ОБИШИР ҒОРЛАРИ - мезолит дав-рига оид ғорлар. Фарғона вилояти ҳуду-дидаги Сўх дарёсининг қад. ўзани Оби-шир сойнинг ўнг қирғоғида жойлаш-

ган. Ўзбекистон ФА Тарих ва археология ин-тининг Фарғона палеолит отряди 5 та ғорни текширган (1966). Оби-шир-1 ва Обишир-5 да қазиш ишлари олиб борган. Уларнинг санаси мил. ав. 8-минг йилликка оид. Обишир-1 нинг эни 25,5 м бўлиб, бал. 12 м. Ғордан тош қадама пичоклар, микропластинкалар, пармалар, бигизлар, қирғичлар, нук-леуслар топилган.
Обишир-5, Обишир-1 дан 200 м ғарб-да. Унинг эни 8 м, бал. 10 м. Ғорда 3 та маданий қатлам мавжуд. Қуйи қатлам антик даврга оид, қалинлиги 1 — 1,20 см. Ундан сўнг қалинлиги 30—40 см лик мезолит даврига тегишли қатлам бошланади, унда тош қуроллар ва ҳай-вон суяклари кўплаб учрайди. Учинчи қатлам ҳам шу даврга тааллукли бўлиб, қалинлиги 3—4 м. Бу ерда тош қурол-лар нисбатан анча кам. Обишир-5 ғори яшаш учун қулай бўлганлигидан унда қадимда одамлар яшаган. ОБКАНД — қадимда ва ўрта асрларда шаҳарни сув б-н таъминлаш мақсади-да қазилган суғориш тармоғи. У шаҳар суви, шаҳар ариғи маъноларини анг-латади. Бухоро ш.нинг Шаҳруд (Шаҳар руди), Тошкентнинг Анҳор канали шу мақсадда қазилган қад. шаҳар суғориш тармокларидир. Шунингдек, О. «Ўпқон» сўзининг синоними бўлиб, сизот сувлар оқимидан ер остида пайдо бўлган табиий чуқурлик, ўра ёки камарни англатган. Булардан ташқари, дарё ёки унинг тармоклари оқими ҳосил этган ўзан ҳам «обканда», яъни «сув қази-ган», «оқим ўйган», сув йўли, яъни ўзан маъносини ҳам англатган. ОБЛЕПИХА — қ. Чаканда. ОБЛИГАЦИЯ (лот. obligatio — маж-бурият) — қийматига нисбатан эга-сига қатъий белгиланган даромад кел-тирувчи қимматли қоғоз, қарзни қай-тариб бериш ва фоиз тўлашни тасдиқ-ловчи мажбуриятнома. Фонд биржаларида сотилади. О. аҳоли, кор-хона ва ташкилотлар қўлидаги пул маблағларини тўплаб, бирор мақсад йўлида сафарбар этиш учун чиқари-лади. О., асосан, давлат, маҳаллий ва корпорация О.ларига бўлинади. Даромад давлат томонидан чиқариладиган О. бўйича ютуқ, компаниялар О.ларига фоиз шаклида тўланади. О. уюшти-рилган савдо орқали (биржаларда) ва эркин жойлаштирилади. О. моддий ёки пул маблағи эвазига кафолатланган ёки кафолатланмаган, яъни О. чиқа-рувчиларнинг чин сўзи ва обрўси б-н таъминланган ёки таъминланмаган бўлиши мумкин. Баъзи О.лар конвер-тирланади (О. эгаси уни бошқа О.га алмаштириб олиш ҳуқукига эга бўла-

ди). О.нинг бозор нархи унинг номи-налидан юқори ёки паст бўлади.
Заём О. илк бора 17-а. бошларида Англияда чиқарилган бўлиб, кейинча-лик жаҳоннинг бир қанча мамлакат-ларида муомалага киритилган. Улар, асосан, давлат ҳамда акциядорлик ком-паниялари томонидан чиқарилиб, ссуда капитали бозорида эркин муомала-да бўлган.
Ўзбекистонда 1996 й.дан Молия ва-зирлиги томонидан юридик шахсларга мўлжалланган давлат қисқа муддатли О.лари муомалага чиқарила бошланди. О.ни сотишдан келиб тушган маблағ-лар давлат бюджети тақчиллигини қоп-лашга йўналтирилади. ОБЛИТЕРАЦИЯ (лот. obliteratio — те-кисланмоқ, битиб қолмоқ) — 1) тиб-биётда — ичи ковак ёки найсимон аъзолар (мае, ички аъзо бўшлиғи, чи-қарув канали йўли, қон ёки лимфа томирлари) тешигининг битиб, бер-килиб қолиши. Бу, кўпинча, яллиғла-ниш ёки ўсмалар туфайли рўй беради, бунда организм фаолиятига путур етади. Тухум йўлларининг тўлиқ О.си бе-морни бепуштликка олиб келади (яна қ. Битов). Шу б-н бирга, айрим касал-ликлар, мае, плевритда, плевра бўшлиғида О. вужудга келиши бемор-нинг соғаятганлигидан далолат беради; қорин пардаси қин ўсиқчасининг О.си ривожланиш меъёрида бораётган-лигини кўрсатади; 2) ботаникада
· ўсимлик тўқималари ва ҳужайрала-
рининг пучайиши. Баъзан ҳужайра ичи-
даги ва ҳужайралараро бўшликларнинг
битиб қолишига олиб келади.
ОБЛИТЕРАЦИЯЛОВЧИ ЭНДАРТЕ-
РИИТ (юн. endon — ичидаги ва арте-
риялар), винивартер   касаллиги
· оёқ артерияларининг яллиғланиши
б-н кечадиган сурункали касаллик. Бун
да томирлар аста-секин торайиб, бора-
бора бутунлай бекилиб қолади, унинг
қон б-н таъминланиши издан чиқади.
Оёқни совуқ олдириш, лат ейиш, мия
шикастланиши, чекиш, интоксика
ция, ҳаяжонланиш, толиқиш, перифе-
рик нервлар касаллиги, турли инфек-
циялар ва б. сабаб бўлади. 20—40 ёшда-
ги эркакларда кўпроқ учрайди. О.э.да
оёқ тез толиқади, томир тортишади,
кейинчалик оқсайдиган бўлиб қолади,
эт увишиши,  парестезиялар,  қаттиқ
оғриқ кузатилади. Тўқималар қон б-н
таъминланишининг бузилишига қараб
касалликнинг 4 даражаси фаркланади.
1-даражада оёқ бармоклари совуқ қота-
ди, увишади, тез толиқади, оёқ тери-
си оқаради, сал узоқроқ юрганда оғриқ
пайдо бўлади. 2-даражада юрганда оёқ
оғрийди, оёқ тирноклари мўрт бўлиб,
ОБРАЗ

тез синади. Оёқ артерияларида пульс сустлашади. 3-даражада бемор 20—30 қадам юрганда оёкда оғриқ зўраяди, оёқ териси оқаради, совуқ бўлади. Оёқ мускуллари атрофияси, кўпинча тро-фик яралар кузатилади. 4-даражада оёкларда доимий оғриқ, шиш пайдо бўлади, трофик яралар, бармоклар ган-гренаси тез ривожланади, касаллик зўрайганда бутун оёқ панжаси гангре-нага учрайди. Касалликнинг кечишига қараб чегараланган ватарқал-ган шакллари тафовут қилинади. Че-киш, ичиш эндартериит кечишини оғирлаштиради, шунинг учун касал-ликни даволашда зарарли одатлардан воз кечиш, физиотерапия ва консер-ватив даво буюрилади. Булар наф бер-маса, операция қилинади (томирлар тикланади ёки оёқ кесиб ташланади). ОБЛОҚУЛ «ҒОЛИБ» (1831/40-1917/ 27) — ургутлик чўпкор, меъмор. Уста-лар мусобақасида ғолиб чиқиб «Ғолиб бува» номини олган ва шу ном б-н маш-\ур бўлган, 300 га яқин шогирдлари бўлган. Ургутда у бошчилигида бир қатор жамоат бинолари қурилган (мае, Ур-гутдаги Жума масжид, Чўбин масжи-ди, Ургутлик эшон масжиди, Чорчи-нор қишлоғидаги Гузни масжиди ва б.). ОБЛОҚУЛОВ Маҳкам (1920.16.4, Ур-гут тумани — 1992.12.2) — кулол; Самарканд кулоллик мактабининг намо-яндаси. Ўзбекистонда хизмат кўрсат-ган санъат арбоби (1977). Ҳунарни ота-сидан ўрганган. 1935 й.дан «Ҳаракат» ва «Иттифоқ» (1937 й.дан) артел-ларида косагар уста. 2-жаҳон уруши қатнашчиси (1942 — 44). Косагар (коса, лаган, товоқ) ҳамда кўзагар (кўза, хум, тандир ясаш) сифатида ургут кулоллигини ривожлантир-ди; анъанавий     шаклдаги    кулоллик
М. Облоқулов. Лаган ва кўза (1970, Ургут).
буюмларида ранг ва бўёклар жилваси (сариқ, яшил ранг ва уларнинг ўнлар-ча туслари)ни яратди. О. яратган кулоллик буюмларидан намуналар Узбекистан ва хорижий мамлакат музей-ларида ва хусусий тўпламларда сакла-нади.

ОБЛОҚУЛОВ Ҳазрат (1928, Ғиждувон тумани Тодон қишлоғи) — уста деҳ-қон, Ўзбекистон Қаҳрамони (2000); Ўзбекистонда хизмат кўрсатган қиш-лоқ хўжалик ходими (1998). Меҳнат фа-олиятини 2-жаҳон уруши йиллари Ғиждувон тумани Тодон қишлоғидаги жамоа хўжалиги аъзолигидан бош-лаган. 1960 й.дан шу тумандаги С. Айний номли жамоа (ҳоз. ширкат) хўжалигида пахта-чилик бригадаси бошлиғи, 1999 й.дан бош пудрат-чи. О. раҳбарлик қилаётган жамоа аъзо-лари пахтачиликда янги агротехноло-гияларни қўллаб, юқори ҳосилдорлик-ка, шартномавий режаларни мунтазам ошириб бажаришга эришди. Кўплаб шогирдлар етиштирган. ОБМЎРИ (форс, об — сув ва мўри — қувур) — қалъа, истеҳком, қўрғон ва шаҳарларни ичимлик суви б-н таъмин-ловчи ер ости сув иншооти. У икки хил — қудукли ва сопол қувурлар ётқизил-ган лаҳим (туннел)ли бўлади. Қудукли О. — қалъа тубида гумбазсимон сувхона бино қилиниб, тубидан қудуқ қазила-ди. Сувхонага зинапоялар орқали туши-лади. Лаҳимли О. сув манбалари (сой ёки дарё тармоғи) қалъа томон қазилган лаҳим бўйлаб тош ёки пишиқ ғиштлар-дан новсимон сув йўли — ариқ ишла-нади ва унга сопол қувурлар ётқизила-ди (мае, Аксикат ш.нинг 10—11-а.ла-рида барпо этилган мўрисининг қувур-лари 40 см ли бўлган). Қувурлардан оқиб келган сувдан фойдаланиш мақсадида қалъа ичида бир нечта сувхона ва улар-га тушиш учун зинали мўрилар ишлаб чиқилади. Иншоотнинг зинали сувхо-наси «Кофир мўри» аникроғи («Коф-хар мўри») деб юритилади (яъни қаср сувхонасига тушиладиган мўри).
Шубҳасиз кориз усулида барпо этилган ер ости сув иншооти О. каби ўрта аернинг мураккаб гидротехникасини яратган муҳандислар қалъа ёки шаҳар аҳолисини, хусусан, унинг мудофаа-чиларини ичимлик суви б-н таъмин-лаб, қамал вақтида уларни сув тан-қислигида қолдирмаслик чора ва тад-бирларини назарда тутганлар ва уларнинг ечимини топа олганлар.
Ад.: Муҳаммаджанов А. Р., Ўзбекис-тоннинг қадимги гидротехника иншоотлари, Т.,  1997.
ОБО (мўғулча) — Қозоғистон, Ўрта ва Марказий Осиёдаги тоғ чўққиларида маҳаллий аҳоли томонидан бунёд этил-

ган тош уюми. Рухларга сажда қилиш жойи.
ОБОДОН — Эроннинг жан.-ғарбий қисмидаги шаҳар. Ҳузистон остонида, Шатт ул-Араб дарёси бўйида, Форс қўлтиғи қирғоғидан 50 км ичкарида. Аҳолиси 206,1 минг киши (1997). Океан кемалари кира оладиган порт. Йи-лига 30 млн.т нефтни қайта ишлаб бе-радиган йирик з-д, нефть-кимё кор-хонаси бор. Нефть конларидан О.га нефть қувурлари ўтказилган. О. орқали четга нефть ва нефть маҳсулотлари чи-қарилади. Нефть ин-ти, халқаро аҳами-ятга эга аэропорт бор. ОБОЙ (рус.) — қ. Гулқоғоз. ОБРАЗ, бадиий образ— воқелик-ни факат санъатга хос усулда ўзлаш-тириб ва ўзгартириб характерловчи эстетик категория. Шунингдек, бадиий асарда ижодий қайта яратилган ҳар қандай воқеа ҳам О. деб юритилади.
О.да объектив англаш б-н субъектив ижодий тафаккур қоришиб кетади. Бадиий О.нинг ўзига хос хусусиятлари реал воқеликка ва фикрлаш жараёни-га бўлган муносабатда аник, намоён бўлади. О. вокеликнинг бадиий инъи-коси сифатида реал мавжуд объектнинг ҳиссий аниқ, тайин замон ва маконда давом этган, моддий тугал, ўзича етук хусусиятларига эга бўлади. Бадиий О.ни реал объект б-н чалкаштирмаслик ке-рак; у шартлилик, рамзийлик хусусия-ти б-н реал воқеликдан фарқ қилади ва асарнинг ички «иллюзияли» олами-ни ташкил қилади. О. воқеликнинг од-дий инъикоси бўлмай, балки уни умум-лаштириб, алоқида, ўткинчи, тасоди-фий ҳодисанинг энг моҳиятли, ўзгар-мас-муқим, адабий жиҳатларини очиб беради. Мавҳум тушунчадан фаркли ра-вишда О. кўргазмалилик хусусиятини намоён этади, у воқеаларни мавқум му-лоҳазалар б-н эмас, балки ҳиссий ях-лит, бир бутун такрорланмас тарзда акс эттиради. О.нинг бадиийлиги мавжуд воқеликни акс эттириш ва уни англаш хусусияти б-н белгиланмайди, балки бадиийлик О.нинг мисли кўрилмаган, янги ўйлаб чиқарилган дунё ярата олиш имкониятида юзага чиқади. О.да объектив мавжуд ва муҳим жиҳатлар б-н бирга, бўлиши мумкин бўлган, мўлжалдаги, хоҳишдаги, яъни турмуш-нинг эмоционал-иродавий томонлари-га муносабат, унинг кўринмас, ички имкониятлари б-н боғлиқ хусусиятлар \ам мухрланган бўлади. Шунингдек, бадиий О.да хаёлот, бўёқ, товуш, сўз ва б.ни ижодий ишлаш йўли б-н санъат асари яратилади.
О. мураккаб тузилиш ва мураккаб кўринишга эга; у борлиқ б-н руҳий дунёнинг бир-бирига ўтишидаги бар-

ча моментларни ўз ичига олади. Бадиий О. воситасида субъективлик б-н объективликнинг, якка ҳолат б-н уму-мийликнинг, идеаллик б-н реаллик-нинг ўзаро мувофиқ муносабатлари ижодий ишлаб чиқилади.
Бадиий асарда О. сўз воситасида юзага чиқарилади. Адабий асарнинг матери-али ашёвий асосдан (бўёклар, мармар, тош ва б.) эмас, балки белгилар тизи-ми, тил, сўз материалидан иборат бўлгани учун ҳам сўз б-н ифодаланган О.да кўргазмалилик томони пластик О.га нисбатан кам акс этади. Шоир ҳатто конкрет-тасвирий сўзлардан фой-даланганда ҳам, предметнинг кўзга кўринадиган қиёфасини эмас, ассоци-атив алоқадаги мазмуний кўриниши-ни яратади.
Бадиий О.нинг муҳим вазифаси унинг \аётдагидек салмоқдорлик, ях-литлик ва жонлиликка эга бўлишидир.
Ад., Храпченко М. Б., Горизонты художественного образа, М., 1982; Адабиёт назарияси [2 ж.ли], Т., 1978; Иззат Сул-тон, Адабиёт назарияси, Т., 1980.
Баҳодир Каримов.
ОБРАЗЦОВ Сергей Владимирович [1901.22.6(5.7) - Москва -1992] -қўғирчоқ театри актёри ва реж. 1920 й.дан эстрадада пародиячи актёр (қўғирчоклар б-н) бўлиб ишлаган. 1931 й.дан Москва марказий қўғирчоқ те-атрини бошқарган, театр назарияси ва услубиятини ишлаб чиққан, актёр ва реж.лар тайёрлаган, репертуарини бо-йитган. «Аловуддин чироғи», «Антиқа концерт», «Мистер Твистер», «Марказий қўғирчоқ театри гапиради ва кўрса-тади», «Шўртан балиқ амри билан» каби спектаклларни саҳналаштирган. Кинода ҳам сценарийчи, ҳам реж. си-фатида «Кинокамера айблайди», «Акл-га сиғмас ҳақиқат», «Кичик дўстлари-миз», «Кимга ҳам керак, бу Васька» сингари фильмларни экранга чиқарди. О. ўз театри б-н 1971 й. Ўзбекистонда гастролда бўлган.
ОБРАЗЦОВА Елена Васильевна (1939.7.7, Санкт-Петербург) — рус хонандаси (меццо-сопрано). Халк, ар-тисти (1976). Ленинград консерватория-сини тугатган (1964). Тўлақонли ва куч-ли овоз, юксак вокал ҳамда драматик маҳорат соҳибаси. 1964 й.дан Катта те-атрнинг етакчи яккахон хонандаси. Опера саҳнасида Марфа («Хованшчи-на», М. Мусоргский), Любаша («Шоҳ қайлиғи», Н. Римский-Корсаков), Кармен («Кармен», Ж. Бизе), Эболи, Азу-чена («Дон Карлос», «Трубадур», Ж. Верди) каби бош партияларни ижро этган. Концерт репертуаридан камер-

вокал асарлари кенг ўрин олган. Европа, Осиё, Америка мамлакатларида гастролда бўлган. П. Чайковский номи-даги (Москва, 1970), Ф. Виньяс номи-даги (Барселона, 1970) ва б. халқаро танловлар голиби. Глинка номидаги Россия Давлат мукофоти б-н тақдир-ланган (1973).
ОБРЕНОВИЧЛАР - Сербиядаги князлар (1815—42, 1858—82), сўнгра қироллар (1882—1903) сулоласи. Асос-чиси — Милош Обренович. 1842 й. мам-лакатдан қувғин қилинган; 1858 й. Сербия тахтига қайта тикланган. О. сулоласи ҳукмдорлари: Милош .(1815—39, 1858-60); Михаил (1839-42, 1860— 68); Милан (1868 — 89, 1882 й.дан қирол); Александр (1889—1903). О.нинг сўнгги вакили — Александр Карагеор-гиевичлар тарафдорлари бўлган зобит-лар гуруҳи томонидан ўлдирилган. ОБРЛИҒ (Арбилах) — Шок, давлатига қарашли ўрта аср шаҳри. Тошкент ви-лоятининг Облик, ст-яси яқинида. Ю. Ф. Буряков томонидан текширилган (1962). Майд. 80 га бўлиб, 8-10-а.лар-да барпо этилган. О. Илоқнинг бошқа шаҳарларига ўхшамайди: арк шаҳрис-тондан ажралмаган; ҳунармандчилик рабодлари қишлоқ ерлари б-н туташиб кетган. Шаҳар иқтисодий ҳаётининг юксалиши 9— 10-а.ларда кон ишлари, айниқса, унга яқин бўлган олтин ва кумуш конларидан кенг фойдаланиш-га боғлиқдир. Лекин, маъдан қазиб олиш 11-а.дан тушкунликка учрайди. 13-а. бошларида шаҳар вайронага ай-ланган. 14-а. охири —15-а.да шаҳарнинг ғарбий қисмида ҳаёт жонланган, ке-йинчалик шаҳар ҳоз. Облиқ қишлоғи томон кенгайган.
ОБРОК — ўрта асрларда Россияда по-мешчиклар томонидан деҳқонлардан пул ва озиқ-овқат кўринишида олина-диган йиллик йиғим. Озиқ-овқат О.и 1861 й. 19 фев.даги Низомга асосан бе-кор қилинган, пул О.и — вақтинча мажбурият асосида ишловчи деҳқон-лар учун 1883 й.гача сақланиб қолган. ОБРУЧЕВ Владимир Афанасьевич (1863. 10.10, ҳоз. Тверь вилояти — 1956, 19. 6, Москва) — рус геологи ва географи, акад. (1929), Петербург кончилик ин-тини тугатган (1886), Томск технология ин-тида (1919—21), Симферополь ун-тида (1918—21) ва Москва кончилик академиясида (1921—29) проф. Аба-дий тўнгликларни ўрганиш комисси-яси раиси (1930—39), ФА Тўнгликшу-нослик ин-ти директори (1939—56), ФА геол.-география бўлимининг ака-демик-котиби (1942—46). О. Сибирь, Марказий ва Ўрта Осиё геол.сини тадқиқ этган. Неоген-тўртламчи давр-да   Ер     пўстининг    вертикал    ҳара-

кати аҳамиятини асослаган. Тяньшан тоғларининг геол. сини атрофлича ўрганган. 1886—88 й.ларда Қорақумда и. т. ишлари олиб борган ва қумли ре-льефларни 4 тур (барханли, эгри-бугри, жўякли ва чўл)га ажратган. Жунғария Олатовида бир қанча нефть, олтин ва б. конларни очган. Илмий ишлари рудали конлар геол.си, геоморфология, геогр.га бағишланган.
О. номига Россия ФА Тўнгликшунос-лик ин-ти, Кяхта ш.да ўлкашунослик музейи, кўпгина географик объектлар, музлик, тоғ, минерал булоқлар, Хи-тойдаги бир қанча тошқотган жинслар ва б. қўйилган. ФА Сибирь геологияси бўйича олиб борилган ишларга В.А.Обручев номидаги мукофот таъсис этган. Ас: Геология Сибири, М., 1935—38; Рудные месторождения, М., 1935; История геологического исследования Сибири, М., 1931—49; По горам и пустыням Азии, М., 1948; Избранные работы по географии Азии, М.,  1951.
Ад.: Мирзаев Э., Владимир Афанасьевич Обручев, Т., 1964.
ОБРЎ — ижтимоий ҳаётнинг турли жабҳаларида (мае, илмий, диний, сиё-сий соҳаларда, жамоада, оилада) би-рон шахенинг билими, тажрибаси, ташкилотчилиги, ахлоқий фазилати ту-файли орттирган, кўпчилик томонидан эътироф этилган таъсири, нуфузи. О. айниқса шахенинг халқи, Ватанига чин садоқат б-н хизмат қилиши туфай-ли ортиб боради. Аксинча, ножўя ҳара-кати, сўзи б-н ишининг тўғри келмас-лиги кишини обрўсизлантиради. ОБСЕРВАТОРИЯ (лот. observator -кузатувчи) — қ. Расадхона. ОБСЕРВАЦИЯ (лот. observatio — куза-тиш, назорат) — карантинга олинган юқумли касалликларга (ўлат, вабо, чинчечак) чалинган беморлар б-н му-лоқотда бўлганлиги сабабли вақтинча алоҳидалаб қўйилган кишилар устидан тиббий кузатув. Зарурат бўлганда О. бошқа юкумли касалликларга ҳам бел-гиланиши мумкин.
О.ни санитария-эпидемиология хиз-мати амалга оширади. О. муддати О. қилиш буюрилган касаллик яширин даврининг энг узоқ муддатига (қ. Инку-бацион давр) боғлиқ.О. қилинадиган кишилар доим врач назоратида бўлади. Ҳар куни уларнинг ҳол-аҳволи сўраб чиқилади, кўздан кечирилади, гавда т-раси ўлчанади, зарур бўлса, тегишли текширувлар ўтказилади, шошилинч

махсус профилактика қилинади, эҳтиёт-дан эмланади ва ҳ.к. Тиббий кузатув-даги кишиларга меҳнатга қобилиятсиз-лик варақаси берилади. О.да транспорт воситалари ва юкларга ишлов бериш (дезинфекция, дезинсекция, дератизация) ҳам кўзда тутилади. ОБСИДИАН (лот. Obsidianus lapis — Обсидий тоши; тошни Эфиопиядан келтирган римлик Обсиус номидан) — шишасимон вулканик тоғ жинси. Ранги кўпинча қора, қизғиш-қорамтир; майда чангсимон гематит заррачалари О. га доғсимон туе беради. Қаттиқлиги 5; зичлиги 2,5—2,6 г/см3. Кимёвий тар-киби ҳар хил, кўпинча липаритга яқин, ҳажмининг 80% атрофида силикат шишаси ва 1% гача сув бор. Нордон липарит ёки липаритдацит лавалари-нинг қотишидан ҳосил бўлади. О. осон силликланади. О.дан тош ва жез давр-ларида камон ўқи ва найза учи, пи-чоклар ясалган, ҳоз. даврда баъзилари безак буюмлар тайёрлашда, асосан, енгил бетонларга бўрттирувчи қўшимча сифатида, йўл қурилишида ва бинолар-ни безашда ишлатилади. О.нинг баъзи турларидан (онгонитлар) литий, цезий, бериллий ва б. ноёб элементлар ажратиб олиш учун фойдаланиш мумкин. ОБУНА (франц. abonner — ёзилмоқ) — даврий нашрлар (газ., жур.) ва те-гишли босма китоблар (кўп жилдли бадиий, илмий, илмий-оммабоп асар-лар) учун олдиндан буюртма тўплаш, уларга ёзилиш. О. маълум маънода нашр маҳсулотлари адади (микдори)нинг қанча бўлишини аввалдан белгилаш имконини беради. Ўзбекистонда даврий нашрларга О. «Матбуоттарқатиш» уюшмаси, почта-алоқа бўлимлари, корхона, муассаса ва олий ўқув юрт-ларидаги жамотчи тарқатувчилар томо-нидан, бошқа босма асарларга О. ки-тоб савдоси б-н шуғулланувчи ташки-лотлар, махсус китоб дўконлари томо-нидан амалга оширилади. ОБУРДОН УСТУНЛАРИ - Зарафшон дарёсининг юқори қисмидаги Обурдон қишлоғидан топилган ёғоч устунлар. 1920 й. этнограф М.С.Андреев томо-нидан топилган. О.у. сомонийлар мада-ниятини акс эттирувчи ноёб ёдгорлик. Зарафшон ўймакорлик усулида ишлан-ган ёғоч ёдгорликларнинг кўпчилиги маҳаллий уста-ўймакорлар томонидан ясалиб, маежид ва иморатларга ишла-тилган. Устунларнинг нақшлари ўсим-лик ва ҳайвонлар суратидан иборат. О.у. Ойбек номидаги Узбекистан халклари тарихи музейида сакланмокда. ОБЧАК СВИТАСИ — Фарғона водий-сининг шим.да неоген ётқизиклари таркибидаги стратиграфик бирлик. Гео-

лог олим М. Н. Грамм томонидан аниқ-ланган. О.с. қизғиш-қўнғир, кизил ва тўқ қўнғир алевритли гил, қумтош ва конгломератлардан таркиб топган. Уму-мий қалинлиги 400 м (Норин) дан 600 м (Варзиқ)гача. Конгломерат ва қум-тошлар таркибидан, асосан, палеозой чўкинди-метаморфик жинсларининг синиқ (донача)лари учрайди. О.с. Мой-лисой свитаси устида ётади, унинг ёши таркибида сакланган чучук сув жони-ворларидан остракода ва гастропода ҳамда сувўт қолдиқлари асосида аниқ-ланган. О.с. стратиграфик аҳамиятга эга. «ОБЩЕСТВЕННЫЕ НАУКИ В УЗБЕКИСТАНЕ» — қ. «Ўзбекистонда ижти-моий фанлар».
ОБЪЕКТ (лот. objectum — нарса) — субъектга қарама-қарши бўлган ҳамда инсоннинг амалий ва билиш фаоли-яти қаратилган объектив реаллик. О. инсон ва унинг онгидан мустақил объектив реаллик бўлиб, уни билаё-тган индивид учун жамият тарихий тараққиёти жараёнида ҳосил қилин-ган фаолият, тил ва илм тарзида на-моён бўлади. О.ни 2 турга: назарий ва эмпирик О.га бўлиш мумкин. Лекин улар фаолиятнинг ҳар хил соҳаси эмас. Баъзида назарий билишнинг предмет-лари (мае, идеал газлар ва б.) О. сифатида реал мавжуд бўлмай, балки О.нинг эмпирик билимда қамраб бўлмайдиган томонларини кўрсатиш усули ҳисобланади. Mac, атомлар, элементар заррачалар каби назарий О.лар онтологик жиҳатдан, асосан, макрожисмлардан фарқ қилмайди: ҳамма ҳолларда ҳам назарий О. ҳақидаги билимдан эмпирик О.лар-ни тушунтириш учун фойдаланилади. Ҳар қандай ҳолатда ҳам эмпирик би-лишдан назарий билиш сари бориш муайян О.дан узоқлашиш эмас, балки О.нинг эмпирик йўл б-н аниқ ан-глаш мумкин бўлмаган ҳақиқий маз-мунини чуқур назарий акс эттириш усулидир.
ОБЪЕКТИВ — оптик асбоб ёки фото-аппаратнинг объектнинг тескари тас-вирини ҳосил қиладиган қисми; бир неча линза ёки кўзгулардан иборат бўлади. Қуйидагиларга бўлинади: 1) кўриш трубаси ва телескоп О.лари; тасвирни кичрайтириб беради; 2) микроскоп О.лари; тасвирни катталашти-риб беради; 3) фотографик ва проек-цион О.лар; ўз тузилиши ва ажра-та олиш қобилиятига қараб, ҳам кичрайтириб, ҳам катталаштириб беради. Муҳим кўрсаткичлари: фокус масофаси (тасвирнинг масштабини ифодалайди), кўриш майдони бур-чаги, нур кириш тирқиши, ёруғлик кучи (нур   кириш   тирқиши   диамет-

рининг фокус масофасига нисбати) ва ажрата олиш крбилияти.
О.лар тузилишига кўра, линзали (рефрактор, диоптриклар), кўзгули (рефлектор, катоптриклар) ва кўзгу-линзали; ажрата олиш хусусиятига кўра, универсал, телеобъектив, ёруғлиги кучли, кенг (тор) бурчакли ва б. хилларга бўлинади. Объектгача масофага кўра, уларни маълум (аниқ) бир масофада жойлашган буюмнинг тасвирини ҳосил қиладиган О. (микроскоп О., проекцион О.); чек-сиз узокликда жойлашган буюмнинг тасвирини ҳосил қиладиган О. (куриш трубаси О.и, телескоп О. ва купчилик фотографик О.лар)га булиш мумкин.
Телескопларда линза ва кўзгу-линзали О.лар қўлланилади. Рефрак-торларца 2 линзали О.лардан, астро-графлараа осмон ёритқичларининг су-рати олинадиган, 3 ва 4 линзали О.лардан фойдаланилади.
Астрономик О.ларга Ер сунъий йўлдошларинн кузатиш системасида қўлланиладиган О.лар (йўлдош каме-ралари) ва атмосферанинг юқори қат-ламларидаги жисмлар (мае, метеор-лар) нинг ҳаракатини суратга олишда ишлатиладиган О.лар ҳам киради. Бу О.лар ўз кўрсаткичлари бўйича бир томондан астрограф О.ларига ўхшаса, иккинчи томондан фотографик О.лар-нинг баъзи турига ўхшайди.
Фотографик (кинога олиш ва репродукциялашда қўлланиладиган) О.лар буюм тасвирини аниқ ҳосил қилиш б-н бошқа О.лардан фарқ қила-дй. Ишлатилишига қараб, улар ҳавас-корлик ва касбга оид фотографияда; кинематографияда қўлланиладиган, телевизион, репродукцион, флюоро-график, астрографик ва б.га бўлинади. Микроскоп О.лари бошқа О.лардан буюмга жуда яқин туриши б-н фарқ қилади. Бундай О.ларнинг энг такомил-лашгани планахромат ва пла-напохроматлардир. Хоссалари жи-ҳатидан фотофафик О.га яқин бўлган спектрал асбоблар О.лари; лазерлар б-н ишлатиладиган О.лар ва б. О.нинг ало-ҳида гуруҳига киради.
Фотоаппарат объективи (чапда); микроскоп объективи схемаси.

ОБЪЕКТИВ ИДЕАЛИЗМ
ОБЪЕКТИВ ИДЕАЛИЗМ- қ.  Идеализм.
ОБЪЕКТИВ РЕАЛЛИК - қ. Материя. ОБЪЕКТИВ ҲАҚИҚАТ - к, Ҳақиқат.
ОБЪЕКТИВИЗМ — дунёқарашдаги, ижтимоий фанлардаги, адабиёт ва санъатдаги йўналиш. Субъективизмнит акси. Воқеликни тўғри билиш ижтимоий ҳодисаларни синфий тахлил этиш-ни рад қилади. Унга кўра, илмийлик партиявийликдан ва синфийликдан холи бўлмоғи лозим; қадриятлар ва мақсадларни ижтимоий-танқидий ба-ҳолашдан, мушохадалашдан сақланиш, фалсафий ва ахлоқий масалалардан, айниқса, партияларнинг хулосаларидан четда туриш йўли б-нгина объектив билимга эга бўлиш мумкин. ОБЬ — РФ ва Ер шаридаги энг йирик дарёлардан бири; Россияда серсувлиги жиҳатидан 3-ўриндаги (Енисей ва Ле-надан кейин) даре. Олтойдаги Бия ва Катунь дарёларининг қўшилишидан ҳосил бўлади ва Ғарбий Сибирь ҳуду-дини жан.дан шим.га кесибўтиб, Кара денгизининг Обь қўлтиғига қуйилади. Уз. 3650 км (Иртиш дарёсининг бош-ланишидан ҳисоблаганда 5410 км), ҳавзасининг майд. 2990 минг км2. Ҳав-засининг асосий қисми (85%) Ғарбий Сибирь текислигида, жан.-шарқий қисми Жан. Сибирь тоғларида жойлаш-ган (Олтой, Кузнецк Олатови, Салаир кряжи ва Тоғли Шория). О. ҳавзасига 150 даре қуйилади. Ҳавзанинг юқори қисми тоғларда жойлашган бўлиб, у ердан Бия ва Катунь ҳамда кўпчилик ирмоклари бошланади.
Томь дарёси қуйилиш жойидан қуй-ирокда О. серсув ва Иртиш дарёсига қўшилгунга қадар тайга зонаси бўйлаб оқади. Бу ерда О. водийсининг эни 30— 50 км ва ундан ортиқ. Чуқ. 4—8 м. Йирик ирмоклари: Томь, Чулим, Кеть, Тим, Вах ва б.
Иртиш дарёси қуйилгандан сўнг О. шимолга бурилади. Водийси кенг, ас-симетрик. Қайири ҳам кенг (40—50 км). О. Перегребное ш.дан қуйироқда 2 ўзанга — Катта Обь ва Кичик Обга бўлинади. Қуйи оқимининг асосий ирмоклари: Казим, Полуй (ўнгда), Шим. Сосьва, Шчучья (чапда). О. Обь қўлти-ғига дельта (майд. 4 минг км2дан ор-тиқ) ҳосил қилиб қуйилади. Асосан, қордан тўйинади. Ўртача йиллик сув сарфи Барнаул ш. яқинида 1470 м3/ сек, Салехард ш. яқинида 12700 м3/ сек. О.нинг юқори оқимида муз 150 кун, қуйи оқимида 220 кун эримай ётади.
О. ҳавзаси ҳар хил табиий ресурслар-га бой. Ғарбий Сибирь нефть, газ ва кўмир захираси бўйича Россияда муҳим

ўрин эгаллайди. РФдаги барча торф за-хирасининг асосий қисми шу ерда. Сув, ўрмон ва б. ресурслар ҳам кўп. О. ва Обь қўлтиғида 50 га яқин балиқ тури уч-райди. О. ҳавзасининг умумий потенциал гидроэнергия ресурси 250 млрд. кВт-с. Новосибирск ГЭС, Бухтарма ГЭС ва Усть-Каменогорск ГЭС ишлаб ту-рибди. О. — Ғарбий Сибирнинг асосий транспорт магистрали. О.нинг бошла-ниш жойидан қуйилиш еригача кема қатнайди. О. хавзасининг асосий порт ва пристанлари: Новосибирск, Томск, Сургут, Лабитнанги, Павлодар, Омск, Тобольск, Тюмень. ОБ-ҲАВО — бирор жой ёки ҳудуд ат-мосферасидаги метеорологик элемент-ларнинг узулуксиз ўзгаришлари маж-муи, атмосферанинг муайян табиий жараёнларга боғлиқҳолати. Бу жараён-лар атмосферада Қуёш энергияси оқими ва Ер юзасининг ўзаро таъси-ридаги физик жараёнлар натижасида содир бўлади. Одатда, О.-ҳ. деганда Ер юзасидаги О.-ҳ. тушунилади. Бироқ авиация, халқ хўжалиги фаолияти ри-вожланиши б-н эркин атмосфера О,-ҳ.си тушунчаси ҳам тобора кенгайиб бормокда. Инсон фаолиятининг барча жабҳалари О.-ҳ. б-н узвий боғлиқ. О.-\. тўхтовсиз ўзгариб туради. Маълум жой-нинг аниқ бир вақтдаги О.-ҳ.си метеорологик элементлар (т-ра, ҳаво намли-ги, булут, ёғин микдори, шамол тез-лиги ва йўналиши, қор бўрони, мома-қалдироқ, туман ва ҳ.к.) б-н тавсифланади. О.-ҳ.да Ернинг ўз ўқи ат-рофидаги ҳаракатига боғлиқ бўлган даврий ўзгариш, шунингдек, асосан, ҳаво оқимларининг алмашинишига боғлиқ бўлган нодаврий кескин ўзга-ришлар содир бўлиб туради. Атмосфе-радаги ҳавонинг горизонтал ҳаракати вертикал харакатидан бир неча марта катта бўлишига қарамай, О.-ҳ.нинг ўзгаришида горизонтал ҳаракат б-н бир вақтда вертикал ҳаракат ҳам катта роль ўйнайди: булутларнинг ҳосил бўлиши ва ёғин-сочин миқдори, дўл ҳосил бўлиши, асосан, ҳавонинг вертикал ҳаракатига боғлиқ. Халқ хўжалигининг қарийб хдмма тармоқларини О.-ҳ.нинг келгусидаги ҳолати қизиқтиради (қ. Об-ҳавони олдиндан айтиш).
Ўрта Осиё ҳудудида йилнинг совуқ даврида мўътадил кенгликлардаги ҳаво фронтларининг Ғарбий тармоғидаги циклоник фаолияти ривожланади, бу эса О.қ.нинг илиқтипини вужудга кел-тиради. Арктикадан чиқадиган (совуқ типидаги О.ҳ.) совуқ ҳаво массалари-нинг бостириб кириши тез-тез такрор-ланиб туради. Арктикадан келадиган совуқ ҳаво массалари кўпинча ҳарорат-

нинг анча пасайиб кетишига сабаб бўлади, жан. р-нларда қор қоплами бўлмасада, совуқ —30, —35° га етади. Бу эса тупроқнинг музлашига ва экин-ларни совуқуриб нобуд бўлишига олиб келади, баҳор охирларида совуқ ҳаво оқимининг бостириб келиши натижасида ҳарорат кескин пасайиб, ернинг устки қатлами музлайди, бу эса униб чиққан экин ниҳоллари ва гуллаётган мевали дарахтлар учун жуда хавфли-дир. Ёғинларнинг энг кўп қисми баҳор (март-апр.)да ёғади.
Йилнинг иссиқ даврида Ўрта Осиё ҳудуди ҳаво қаттиқ исиб ва қуриб ке-тадиган, континентал тропик ҳаво шаклланувчи марказ ҳисобланади. Чек-ка жан. р-нларда кундузги максимал т-ра 45—50° гача етади, ҳавонинг нис-бий намлиги 5% бўлди. О.-ҳ.нинг очиқ, қуруқ ва иссиқ келиши қумли тупроқ-ларнинг қуриб кетишига ва шамолда кўп миқдордаги қизиган чанглар ҳаво-га кўтирилиб, ҳароратнинг янада ор-тишига сабаб бўлади. Копетдоғ тоғ олди р-нларида ва Ғарбий Тяньшанда тез-тез жануб томондан экинларни нобуд қилувчи қуруқ иссиқ шамол гармсел эсади; Амударёнинг юқори қисмида совуқ ҳаво массасининг Турон пастте-кислиги чегарасига бостириб кириши-дан олдин, жануби-ғарбий томондан маҳаллий афғон шамоли эсади. Ҳавонинг нисбий намлиги паст бўлганда юқори ҳароратнинг бевосита таъсири натижасида экинлар сўлийди ва қовжирайди. Суғориладиган майдонларда т-ра юқори бўлган (38—40° дан ошмаган) даврда экинларнинг ривожланиши учун қулай шароит вужудга келади. Атмосфера ҳодисаларини замонавий ас-боб-ускуналар (Ер сунъий йўлдошлари, \исоблаш машиналари, ракеталар, ра-диозондлар, самолётлар ва қ.к.) ёрда-мида ўрганиш, унинг келажак риво-жини аниклайдиган усулларнинг тако-миллашишига олиб келмокда (яна қ. Иқлим, Метеорология, Об-ҳаво хизма-ти, Об-ҳаво хариталари).
Ҳамидулла Абдумаев, Тоҳир Мухторов. ОБ-ҲАВО ХАРИТАЛАРИ - метеорологик ва аэрологик ст-ялардан олинган маълумотлар (сонлар ва шартли белги-лар) ни географик хариталарга кўчи-риб тузиладиган синоптик ва аэрологик хариталар. Ер ярим шари, бутун Ер юзаси учун, шунингдек, кичик р-нлар учун тузилиши мумкин. О.-ҳ. х. об-ҳаво бюроларида кунига бир неча марта ту-зилиб, одатда, кузатишдан олинган маълумотлар асосида ЭҲМ лар ва мах-сус мосламалар ёрдамида тайёрланади. О.-\. х. да коник, меркатор,    сте-

реографик проекциялардан фойдала-нилади. Уларда қуруқлик, денгиз ва б. орографияларнинг муҳим хусусиятла-ри берилади. О.-ҳ. х. комплекс, аэрологик, ёрдамчи хариталарга бўлинади. Улар об-ҳаво хизматида муттасил, та-лабга қараб \ар 3, 6, 12 соатлар ораси-да тузилади. Бу хариталарни таҳлил қилиб, бўлиб ўтган, ҳукм сураётган ва бўлажак об-хаво аникданади. Метеоро-логик маълумотлар асосида тузилган хариталар Ер яқини синоптик О.-ҳ. х.ла-ри, аэрологик кузатиш натижалари ту-ширилган хариталар барик топография ёки аэрологик хариталар дейилади. Комплекс харита синоптик харита бўлиб, унда денгиз юзасига мослаштирилган қаво босими, т-раси ва намлиги, узоқ-ни кўриш масофаси, ҳар хил булутлар, ёғин турлари, атмосфера \одисалари ва ҳ.к. ифодаланади. Комплекс хариталар-дан об-ҳавони ва атмосфера синоптик ҳолатини таҳлил қилишда фойдалани-лади. Аэрологик хариталар атомосфе-ранинг маълум баландликлари учун тузилади. Бу хариталарда шамол тезлиги ва йўналиши, т-ра, намлик ва ҳ.к. бел-гиланади. Аэрологик хариталар, асосан, авиация хизматида катта аҳамиятга эга. Ёрдамчи, комплекс, синоптик хариталарга қўшимча қилиб, айрим метео-рологик элементлар (мае, туманлар, чанг бўронлар, яшин ва чақмоқлар, яхмалаклар, кучли ёғинлар, энг юқори ва энг паст т-ралар, тропопауза баланд-лиги ва б. асосида) тузилади. Кичик р-нлар учун тузиладиган О.-\.х. маҳал-лий ахамиятга эга бўлган кўп сонли ме-теорологик ст-ялар маълумотларидан фойдаланиб тузилади. Авиация хизма-ти учун мўлжалланган О.-ҳ.х. маълум р-н учун уни ҳалқа кўринишида ўраб олган зич метеорология ст-ялари маъ-лумотлари асосида тузилган об-ҳаво ха-ритаси асосида қисқа вақт оралиғи учун тузилади. Авиаметеорология марказла-рида мунтазам равишда махсус прогноз хариталари тайёрланади.
Тоҳир Мухторов.
ОБ-ҲАВО ХИЗМАТИ — халқ хўжали-гини ёки унинг бирор тармоғини, шунингдек, Ватан мудофаасини кун-далик об-ҳаво ва об-ҳаво прогнозларига тегишли маълумотлар б-н таъминлаш вазифасини ўтайдиган ташкилот. Бу ташкилот иши метеорология ва аэрология кузатиш ст-ялари маълумотлари-га асосланади. О.-ҳ. х. барча давлатларда мавжуд. Мае, Узбекистан Республика-си Вазирлар Мақкамаси ҳузуридаги Гидрометеорология бош бошкармаси бу ишларга раҳбарлик қилади (қ. Бош-гидромет). Бевосита об-ҳаво муаммола-

ри б-н гидрометеорология маркази шуғулланади. Бундан ташқари, ҳар бир вилоятда гидрометеорология бошкармаси мавжуд бўлиб, улар зиммасига, бошқа ишлар қатори О.-ҳ. х. ҳам юкла-тилган. Умуман, Жаҳон метеорология ташкилоти ташаббуси б-н 3 та (Москва, Мельбурн, Вашингтон) жаҳон, 34 та регионал ва 185 та миллий метеорология марказлари ташкил этилган. Ана шу 34 та регионал марказлардан бири Тошкентда жойлашган. Жахрн об-ҳаво хизмати тармоғи ҳар куни қурукликда жойлашган 10 000 та метеорологик, 1000 та аэрологик, 7300 та сузувчи ке-малар, даре ва океанларнинг саёз ер-ларини кўрсатувчи 600 та Кучма ни-шонлар, шунингдек, 70000 га яқин қўшимча маълумотларни берадиган ва 3000 та ҳаво кемаларидан ахборот ола-ди. Халқаро келишувга биноан, ҳар бир давлатдаги О.-ҳ. х. қуйидаги ишларни бажаради: барча метеорология кузатиш ст-ялари (қурукликда, денгиз ва тоғ-ларда) бир хил муддатга об-ҳавони кузатиш; аэрология ст-яларида радиозонд, самолёт, аэростат ва учар шарлар ёр-дамида ҳар хил баландликлардаги метеорологик элементлар — ҳаво т-раси, босими ва намлиги, шамол тезлиги ва йўналиши, булутлар ва б.ни бир вақтда кузатиш; метеорологик ва аэрологик кузатиш натижалари ҳар хил узатиш во-ситалари ёрдамида марказий ташкилот ва гидрометеорология марказларига юбориш; гидрометеорология марказла-рида тузилган синоптик ва аэрологик хариталар, вертикал қирқим ва график-лар тахлил қилиниб об-ҳаво хизмати ҳолати, унинг ривожи, бўлажак об-ҳаво шароитлари аникланиб тегишли муас-сасаларга юборилади. ОБ-ҲАВОНИ ОЛДИНДАН АЙТИШ — атмосферада содир бўлаётган жара-ёнлар ривожланиш қонуниятларини ҳисобга олган қолда об-ҳавонинг ке-лажакдаги ҳолати (об-ҳаво прогнози) ҳақида илмий асосда маълумот бериш. О.-ҳ. о. а. муддатлари: ўта қисқа муддатли (12 соатгача), қисқа муддатли (1—2 сутка), ўрта муддатли (3—10 кунгача), узайтирилган ўрта муддатли (1 ойгача), ой, фасл прогнозларига бўлинади. Об-ҳаво прогнози алоҳида жой, ҳудуд, трасса, вилоят ва республика ҳудуди учун берилиши мумкин. О.-ҳ. о. а.да уму-мий ва махсус мақсадлар кўзда тути-лади. Умумий об-ҳаво прогнозида энг му\им метеорологик элементлар (т-ра, босим, будут, ёгин, шамол), шунингдек, туман, чанг ёки қор бўронлари, момақалдироқ, довул, ўсимликларни совуқ уриши, қор кўчкилари, яхмалак ва б. метеорологик ҳодисаларнинг ке-

лажакдаги ўзгаришлари ҳақида маълумотлар берилади. Халқ хўжалиги-нинг турли соҳалари: мае, булутлар-нинг пастки ва юқори чегаралари, Ер сиртида ва юқори баландликларда шамол тезлиги ва йўналиши (авиация учун); ёғин миқдори, ҳаво т-раси, ўсим-ликларни совуқ уриши, қурғоқчилик ва ҳ.к. (қ. х. учун); қор бўрони, кучли жала, узоқни кўриш масофаси (т.й. транспор-ти учун) ва б. учун махсус прогнозлар ҳам тузилади.
Суткали О.-ҳ. о. а. ўтган асрнинг60-й.ла-рида бошланди. 20-а.нинг 30-й.ларида атмосферанинг юқори қатламларини систематик ўрганишга имкон берадиган радиозонднингяратилиши (собиқСССР да), атмосферада жараёнларининг физик қонуниятларини чуқур ўрганиш О.-ҳ. о. а. усулларининг такомиллашишига олиб келди. О.-\. о. а. учун керакли маълумотлар метеорологик ст-ялардан сутка давомида бир неча марта телеграф ёки радио орқали олинади. Об-ҳаво бю-роларида Ер учун синоптик харита ва юқори қатламлар учун барик топография хариталари ва б. тузилади. Шулар ёрдамида Ер шарининг катта ҳудудида об-ҳаво ҳолати тахлил қилиниб, барик си-стемалар, циклонлар, антициклонлар ҳамда ҳаво массалари, атмосфера фрон-тларининг силжиш тезлиги ва йўнали-ши аникланади. Бу маълумотлар ҳамда жойнинг махаллий хусусиятлари (Ер юзаси ландшафти, орографияси ва ҳ.к.) пункт, трасса ёки аник, бир р-н учун О.-ҳ. о. а. га имкон яратади.
Узок, муддатли О.-ҳ. о. а. муаммоси қисқа муддатли прогнозга нисбатан анча мураккаб. Катта миқиёсдаги атмосфера жараёнларининг бир неча кундан бир неча ойгача даврдаги циркуляцияси ўрганилиб, уларнинг алмашиниш крну-ниятлари ва келажакда қандай бўлиши аникланади. Ойлик прогнозда ўртача ойлик т-ра ва ёғинлар миқдорининг кўп йиллик меъёрдан қанча фарқ қилиши ёки ишораси қандай бўлиши ҳақида фикр юритилади ва ой давомида бўла-диган ўзгаришлар ҳақида ахборот берилади. Ўрта Осиё мамлакатлари учун ойлик О.-х.. о. а.ни Тошкентдаги гидрометеорология маркази амалга оширади.
Тоҳир Мухторов.
OB, ов қилиш, шикор — ёввойи ҳайвон ва паррандани овлаш; одамнинг ҳаёт кечириш жараёнидаги қад. меҳнат фаолиятларидан бири. Одамлар дастлаб гуруҳ бўлиб, кейин якка ҳолда ов қилишган. Кадимда тош, найза, ке-йинроқ пичоқ, тўр ва б.дан ов қуроли сифатида фойдаланилган. Камон кашф этилиши овчиликда катта аҳамият касб этган. Осиёдаги кўчманчилар от миниб, исковуч ит ва қуш ёрдамида ов қилган.

OB ИТЛАРИ
Ов. Заҳириддин Му\аммад Бобурнинг «Бо-бурнома» асарига ишланган. «Бобур Али-шанг тоғидаги кийик овида» миниатюраси (16-а.нинг 80-йиллари).
Ҳозир кўпроқ милтиқ, қопқон ва тўр, ит б-н ов қилинади.
Ҳайвон ва паррандалар қурол б-н ов қилинганда итлардан фойдаланилади. Бунда, асосан, мўйнали ва туёкли ҳай-вонлар, ўрмон ва сув паррандалари ов-ланади. Қуролсиз овда мўйнали ҳайвон-лар ва илвасин тутилади. Бунда қопқ-ондан ва тузоқцан фойдаланилади, улар ҳайвонлар ини оғзига, юрадиган йўлига қўйилади. Ит ёрдамида ов қилишда от-лиқ, баъзан пиёда овчи ов итларидан фойдаланади, бунда тез югурадиган този ит ҳайвонни очиқ майдонга «ҳай-даб» беради, овчи б-н ов ити эса уни қувлаб бориб тутади. От ва тез югурадиган този ит ёрдамида ов қилинганда ҳайвон итга олдирилади, бунда ит ҳай-вонни қувиб тутгунча овчи отда етиб боради ва итдан уни айириб олади. Овчи

қушлар б-н ов қилишда ҳайвон-лар, асосан, очиқ майдонларда, бур-гут, лочин, қирғий каби қўлга ўргатил- ган қушлар ёрдами- да тутилади (қ. Кир- кик- Матрап).
 Ов шартли ра- вишда сано'ат,  спорт-ҳаваскорлик  ва илмий мақсад- лардаги овларга  бўлинади. Саноат мақсадидаги овда аҳоли ва саноат эҳтиёжи учун мўй-нали, туёқли ёв-войи ҳайвонлар ва сув қушлари тутилади. Спорт ови дам олишнинг бир ту-ридир. Илмий ов овланадиган ҳай-вонларни, ёввойи ҳайвонлар касал-ликларини, овчи-лик иши ва ўлкани ўрганиш мақсадида илмий муассасалар топшириғи б-н олиб борилади.
Мўйнали ҳайвон-ларнинг 100 дан ортиқ тури, туёкли ёввойи ҳайвонлар-нинг 20 дан зиёд ва овланадиган пар-ранда (қуш)лар-нинг 150 дан кўп тури мавжуд. Овнинг асосий товар маҳ-сулоти — мўйна, қўшимча маҳсулоти — гўшт, ёғ; қимматбахр хом ашёси: тери, пат, пар, жун.
Ўзбекистонда 18 ёшга кирган, овчи-лар уюшмаси аъзоси ва овчилик биле-ти бўлган фуқаролар ов милтиғидан фойдаланиш ҳуқуқига эга. Ҳайвонлар-нинг қимматбаҳо турлари махсус рух-сатнома (лицензия) б-н овланади. Ов тўғрисидаги қонунларга риоя қилиш, ов муддатлари ва усулларини белгилаш ишларини «Ўзбековчибалиқчи» уюшмаси ва овчилик назорати хизмати ба-жаради (қ. Овчилик хўжалиги).
Баҳодир Абдуллаев.
ОВ ИТЛАРИ — овчиликда фойдала-надиган махсус ит зотлари гуруҳи. Ер шарида 100 дан ортиқ О.и. зоти бор. Қимматбаҳо мўйнали ҳайвонлар (олма-хон, сувсар, соболь), асосан, О.и. ёрдамида овланади. О.и. зоти бир неча гуруҳга  бўлинади:  лайкалар   —

ўрмонли жойларда мўйнали ва туёкли ҳайвонлар (ёввойи чўчқа, лось, буғу), шунингдек, ўрмон, ўрмон-дашт зона-ларидаги ёввойи, сувда сузувчи пар-рандаларни овлашда фойдаланилади. Лайкалар овланган ҳайвон ёки парран-даларни қидириб топиб, овчи келгу-нича ушлаб туради. Тез югурар тозилар — ўрмон, ўрмон-дашт зо-наларида қуён, тулки, бўри, чиябўри, силовсин ва туёкли ҳайвонларни овлашда фойдаланилади. Улар, овчи ўлжасини отмагунча, вовуллаб ҳайвон изидан бораверади. Тозилар — қуён, тулки, ўрмон-дашт, дашт ва ярим чўл р-нларида майда туёқли ҳайвонларни овлашда фойдаланилади. Тозилар кат-та, ўзига хос тана тузилишига эга, куч-ли ит, кўзи ўткир, тез югуришга мос-лашган (20 м/сек гача югура олади). Улар ҳайвонларни қувиб ушлаб олади (ёки бўғади). У я итлари (такса, те-рьерлар, фокстерьерлар) — инларида-ги тулки, бўрсиқ, енотсимон итларни овлаш учун фойдаланилади; улар ин-ларидаги ҳайвонларни овчи олдига ҳай-даб чиқаради ёки инида ҳолсизланти-ради. Исковучлар (сеттер, пойнтер-лар ва б.) — ботқоқ, ўрмон, дашт ва сувда сузувчи паррандаларни ҳидлаб топиб писиб ётган жойини овчига бил-диради. Овчининг имоси б-н парран-дани чўчитиб, отишга қулай қилиб беради. Спаниеллар ерда писиб ётган паррандаларни чўчитиб, учиради. Отил-ган паррандаларни топиб, овчига олиб келади. (яна қ. Ит, Итчилик).
Ад.: Пособие по собаководству, 2 изд., М., 1973.
ОВ ҚУШЛАРИ — ёввойи паррандалар-нинг мазали гўшти, қимматбаҳо пар ва патлари, мўйнаси учун овланадиган гуруҳи. Баъзи қушларнинг тухумлари ҳам йиғилади. Қушлар қадимдан ов объекти сифатида сут эмизувчилардан кейинги ўринда турган. Қуш овлари қад. миср фрескалари ва юнон вазаларида тасвирланган. Қуш овлашнинг турли усуллари мавжуд. 9-а.дан қушларни махсус ўргатилган лочинлар ёрдамида овлана бошланган. 10—17-а.ларда эса овнинг бу усулидан фойдаланиш ом-мавий тус олган. Тарихий манбалар-дан ов қилиш учун 17-а.дан илгари Бухорога Россиядан махсус ўргатилган лочинлар олиб келингани маълум. Ўзбе-кистонда қушларнинг 100 дан ортиқ тури спорт, ҳаваскорлик ва анъанавий ов объекти қисобланади. Овланадиган қушлар тоғ, чўл, сув, ўрмон ва б. эко-логик муҳитларда тарқалган. Ер юзида кўпроқ ғозсимонлар, товуқсимонлар, балчиқчисимонлар туркумларининг ва-киллари овланади. Республика, асосан, сузувчи қушлар (ўрдаклар, қашқалдоқ-
ОВНАТАНЯН

лар, балчиқчилар ва б.), каклик, кир-ғовул, бедана ва каптарлар овланади. Шу-нингдек, қарқаралар, булдуруклар, чу-ғурчуқларни овлаш ҳам кузатилган. 19-а. охирида Ер юзида, айниқса, Европада қушларни овлаш ғоят кучайиб кетди, \ар йили бир неча млн. қушлар овланади.
Ўзбекистонда спортчи ва ҳаваскор овчилар ҳар йили сувда сузувчи минг-лаб қушларни овлайди. Уларнинг асо-сий қисмини ўрдаклар ва қашқалдоқ-лар ташкил этади. Овланадиган ҳайвон турлари ресурсларидан барқарор фой-даланиш мақсадида ҳозир 40 га яқин овчилик ва балиқчилик хўжаликлари ташкил этилган. Уларнинг катта щеми сув олди ҳудудларида жойлашган бўлиб, сувда сузувчи кушларни овлаш-га ихтисослашган. Ов қилиш қоидала-ри, муддати ва миқдорини тегишли ташкилотлар назорат қилиб туради. Кейинги йилларда О.қ. яшашига сал-бий таъсир этувчи омилларнинг кўпай-ганлиги инобатга олиниб, уларни яшаш жойларида, миграция ва қиш-лаш даврида муҳофаза қилишни кучай-тириш, ҳуқуқий жиҳатдан такомил-лаштиришни амалга ошириш ҳамда му-воффиқлаштириш мақсадида сувда сузувчи қушларни ўрганиш бўйича халқаро бюро ташкил этилган. Сувда сузувчи қушлар мажмуини, шунинг-дек, айрим турлари муҳофазасини кўзда тутиб, халқаро конвенциялар, битимлар тузилган. Оқбош ўрдак, ола қанот, мармар чуррак, тўхта ва йўрға тувалоклар каби ов қушлари Халқаро ва Ўзбекистон Республикаси Қизил ки-тобларига киритилган.
Элмурод Шерназаров.
ОВАЛЛАР (лот. ovum — тухум) — ясси, қавариқ ёпиқ эгри чизиқлар. Mac, ай-лана, эллипс. Агар О. етарлича силлиқ бўлса, уларнинг эгрилиги максимум ва минимумга эришадиган камида 4 учга эга бўлади (эллипсда тўртта). Овал нуқ-талари орасидаги масофанинг аниқ юқори чегараси унинг диаметри, би-рор йўналишдаги уринмалари орасидаги масофа шу йўналишдаги эни дейилади. Мае, эллипенинг ОАХ йўна-лишдаги эни В[В2 га, OBt йўналишда-ги эни AtA2 га тенг (раемга к,.). Айлана-
Оваллар.

нинг эни ҳамма йўналишда бир хил. Расмда яна бир неча эни ўзгармас О. (Рело учбурчаклари) кўрсатилган. Эни h ўзгармас бўлган О.нинг узунлиги nh га тенг (Барбье теоремаси). Баъзан, О. деганда умуман ўз-ўзини кесмайдиган ёпиқ чизиклар тушунилади. ОВАМБО (амбо) — Намибиядаги банту гурухига мансуб халқ (750 минг киши, 1990-й.лар ўрталари); Анголада ҳам (240 минг киши) яшайди. Диндорлари — хри-стианлар (асосан, лютеранлар). ОВАЦИЯ (лот. ovatio) — Қад. Римда кичик триумф. О.га факат магистрат-ларгина сазовор бўлишган; ғолибни тўла триумф б-н тақдирлаш мумкин бўлмаган чоғдагина О. ўтказилган. У триумфдан камроқ тантанаворлиги б-н фарқ қилган: оддий магистрат кийими-ни кийган саркардалар, бошларига лавр эмас мирта япроқларидан қилинган тожни кийиб Римга жанг аравасида эмас пиёда ёки от минган ҳолда кириб келишлари лозим бўлган. Қурбонлик чоғида буқа эмас, қўй сўйилган. «О.» сўзи лот. ovis — қўйдан ёки ажабланиш туйғуси — О! О!дан келиб чиққан. ОВГА — Шим. Нурота тизмасининг сувайирғичидаги довон. 1699 м баланд-ликда. Нурота ботиғидаги Самбур ва Нурота тизмасининг шим. қисмидаги Кескин қишлоқлари орасида жойлашган. Довондан чорва молларини қайдаб ўтишда фойдаланилади. ОВДАН, обдон (тож. — сувдон) — ер ости ва ёмғир сувларини бир жойга йиғиш учун шаҳарларда қуриладиган иншоот. Ўрта Осиёдаги сардобаларнинт бир тури. Асосан, ўрта аерда Озарбай-жонда кенг тарқалган. Одатда, меъмор-лик мажмуасининг, боғ ёки парклар-нинг бир қисми саналади. Шакли ва ҳажми муайян жойнинг тузилиши, геологик шароити ва рельефига қараб турли хил бўлган. О. сувидан шаҳар аҳолиси турли мақсадларда фойдалан-ган. Кўпинча сув омбори, ҳовуз ҳам О. деб юритилади.
ОВИДИЙ, (Публий Овидий Назон — Publius Ovidius Naso) (мил. ав. 43 — мил. тахм. 18) — Рим шоири. Ижодини ишқий шеърлар б-н бошла-ган («Ишқий элегиялар», мил. 1—2-й.лардан олдин). «Севги санъати», «Севги давоси» достонлари (иккаласи ҳам тахм. мил. ав. 20—мил. 1-й.) дидактик руҳда, уларда Рим ҳаёти лавҳалари ифодаланган. Машҳур «Метаморфоза-лар» мифологик эпоси (15 китобдан иборат, тахм. мил. 1—8-й.лар) — О. ижодининг чўққиси. Ахлоқ хусусидаги дадил фикрлари учун император Август томонидан Томи ш. (ҳоз. Руминия-нинг  Констанца  порти)га  сургун

қилинган ва шу ерда умрининг охири-гача туриб (тахм. 10 й.), «Ғуссали элегиялар» (5 китоб, тахм. мил. 8-й.дан кейин) ва б. асарларини ёзган. «Элегиялар», «Метаморфозалар», «Ғуссали элегиялар»дан намуналар Ойбек таржи-масида ўзбек тилида нашр қилинган. ОВИМБУНДУ (мбунду) — Анголада-ги банту гуру\ига мансуб халқ. 3,7 млн. киши (1990-й.лар ўрталари). Диндорлари — католиклар ва протестантлар; анъанавий диний эътиқодлар ҳам сақ-ланган.
ОВЛОҚ, авлоқ — ёввойи ҳайвон-лар кўп бўлган, ов қилинадиган жой. Қадимда Ўрта Осиёда қулон, жайран, кийик, архар, паррандалар ов қили-надиган жойлар О. дейилган. ОВНАТАНЯН - 17-19-а.ларда яшаб ўтган арман рассомлари сулоласи. Су-лола бошлиғи Овнатан Нагаш (1661 — 1722) — рангтасвир устаси; Эчмиад-зиндаги ибодатхона деворий расмлари-нинг муаллифи. Ўғиллари Акоп (1692-?) ваАру-Арутон (1706/07-?) О. қўлёзма китобларига миниатю-ралар ишлашган, оталари б-н ибодатхона деворий расмларини яратишда иштирокэтишган. Акопнингўғли Овнатан О. (1730—1801, Тбилиси) грузин подшоси Ираклий II нинг сарой рассоми бўлган, шогирдлари б-н Эч-миадзиндаги ибодатхона учун янги деворий расмлар ишлаган ҳамда Инжил-дан олинган мавзуларда асарлар ярат-ган (1782—86); унинг ўғли Мкртум О. (Авнатамов, 1779— Тбилиси — 1845) рангтасвирчи бўлиб, черков учун расмлар ишлаган, арман подшо ва хар-бий саркардалари портретларини ишлаган («Шоҳ Трдат», 1836; Арманис-тон картиналар галереясида); Акоп О. (Яков Авнатамов, 1806, Тбилиси — 1881, Эрон) — рангтасвир устаси, арман тасвирий санъатида портрет жан-рининг асосчиларидан; тасвирий санъ-ат асосларини отасидан ўрганган. Унинг портретлари (Н.Теумян, Е.Гургенбекян ва б.)да арман санъатига хос хусусият-лар — тасвирланувчининг тинч, қотиб қолган ҳолатида кўрсатиш, майда де-талларга эътибор берган ҳолда уларни аниқ тасвирлаш, асар фактурасининг эмалдек силлиқ ва ялтироқ даражада ишланишида билинса, ўзига хос то-монлари нозик руҳий кечинмаларни шоирона ифодали тасвирланиши, ранг тизимининг сипо ва бирмунча оддий-лигида ифодаланади. Агафон ©.(Авнатамов, 1818, Тбилиси — 1893, Петербург) — Мкртум О.нинг ўғли, Петербург БАда ўқиган (1836—43) ва шу ерда ишлаган; Акоп О. портретларидан литографик ишлар, чопқир отларга бағишланган композициялар яратган.

овоз
ОВОЗ — 1) овоз аъзолари ёрдамида чиқариладиган, баландлиги, кучи ва тембри ҳар хил бўлган товуш (одам ва ўпкадан нафас олувчи ҳайвонларда). О. ҳиқилдоқда хрсил бўлади: ўпкадан чи-қаётган ҳаво оқими, бир-бирига тегиб турган О. бойламлари оралиғидан ўтиб уни тебратади, натижада нозиккина О. ҳосил бўлади, сўнгра буни юқори ре-зонаторлар (оғиз бўшлиғи, ҳалқум, бурун ва ёндош бўшлиқлари) кучай-тириб бериб, О. ўзига хос о\анг (тембр) олади. Ўпкадан чиқаётган ҳаво оқими-нинг кучига, жипс турган О. бойлам-ларининг кўрсатаётган қаршилиги ва уларнинг тебраниш амплитудасига қараб, О. кучли ёки кучсиз, шунинг-дек, тебранишининг узунлиги ва час-тотасига қараб баланд ёки паст бўли-ши мумкин.
О. пайдо бўлишида иштирок этади-ган аъзоларнинг ҳаммаси соғлом бўлса, О. енгил ва бемалол эшитилади. Турли касалликлар, хусусан, ҳиқилдоқ, бу-рун-ҳалқум ёки бурун касалликларида О. ўзгаради, баъзан манқа бўлиб қола-ди. Юрак, бронхлар, марказий нерв системаси касалликлари ва юқумли касалликларда ҳам О. ўзгариши мумкин. О. кўпинча, совқотиш, ангина, юқори нафас йўллари яллиғланиши, ларингит, трахеит ва бронхитдан ке-йин ўзгаради. Ҳадеб бақириб гапира-вериш ҳам О. бузилишига сабаб бўлади. Чекиш ва ичкиликка ружу қилиш, шунингдек, тиш йўқлиги ёки ясама тишнинг нотўғри кўйилганлиги ва б. хам О. «сифати»га таъсир этади. Одатда, ёшларда ўтиш даврида бўладиган овоз ўзгаришида алоҳида эҳтиёт чораларига риоя қилиш зарур. О.ни асрашда энг муҳими организмни чиниқтиришдир. О. ўзгарганда, албатта, мутахассис врачга мурожаат этиш лозим; 2) мусиқада — одамнинг аниқ баландлик ва узоқ са-доланишга эга товуши (қ. Хонанда овози); кўп овозли мусиқа асарининг му-айян куй йўли; партитурадан алоҳида кўчириб ёзиладиган хор ёки оркестр гуруқи ижро йўли.
ОВОЗ БОЙЛАМИ — думсиз амфибия-лар, баъзи судралиб юрувчилар, кўпчи-лик сут эмизувчилар ва одамда ҳиқил-доқён деворининг ички юзасидан бур-чак бўлиб чиқадиган иккита бурма. Фиброз-эластик тўқимадан тузилган бўлиб, шиллиқ парда б-н қопланган. Бу ҳақиқий О.б.дир. Баъзи сут эмизувчилар ва одамда ҳақиқий О.б.дан бир оз юқорироқда сохта О.б. ҳам бўлиб, у овоз хрсил бўлишида қатнашмайди.
Одам да ҳақиқий О.б. — мускул тўқимаси ва бириктирувчи тўқимадан тузилган жуфт бойламдир. Товуш ҳрсил

бўлишида қатнашади, шунингдек, нафас йўлларини ёт жисмлар тушиши-дан саклайди.
ОВОЗ БЎҒИЛИШИ - одатдаги овоз-нинг ўзгариши. Овоз бойламларининг шакли ёки ҳаракатининг ўзгариши на-тижасида уларнинг бир меъёрда тор-тилмаслиги сабаб бўлади. Бойламлар-нинг ўткир ва сурункали яллиғлани-шида, полип ва ўсма пайдо бўлганда бойламларни тортадиган мускул фалаж бўлиб қолганда кузатилади. ОВОЗ ОПЕРАТОРИ — кинода фильм-ни суратга олувчи ижодий жамоа аъзо-си. Сценарий муаллифи ва реж.нинг умумий ғоясига мувофиқ фильмни овозлаштиради.Фильм овози безагининг бадиий ва техник сифатига жавоб бера-ди. Овозлар изоҳини тайёрлайди, актёр-лар овозини синаш учун ёзиб олади. Фонотека материалларини танлайди, синхрон овоз ёзиш, мусиқа ва шовқ-инларни ёзиш каби ишларни амалга оширади. Радиоэшиттириш, телевидение ва овоз ёзиб олиш студияларида О. о. магнит фонограммаларини ёзиб олади ва эшиттиради. Овоз реж.и раҳбар-лигида ёзиб олинган фонограммалар-ни монтаж қилади, улардан нусха олади ва эски фонограммаларни таъмир-лайди.
ОВОЗА, овоз — Ўн икки мақом ти-зимидаги пардалар тузилмаси. О.лар 6 та бўлиб, Наврўз, Салмак, Гардония, Гувашт, Моя ва Шаҳноз деб номлан-ган. О.ларнинг кўплари мақомлар бош пардасига нисбатан кварта, квинта баланд пардалардан бошланиб, мусиқа асарларида оғишма натижасида юзага келадиган янги лад-тоналликлар ўрни-ни эгаллаган. О.лар Шашмакрмнинг шаклланишига ҳам таъсир кўрсатган ва уларнинг баъзилари, кейинчалик ма-қом шўъбалари таркибига киритил-ган.
ОВОЗЛИ КИНО — тасвирни кўрсатиш б-н бирга, кинолентанинг овоз йўлига ёзиб олинган нутқ, мусиқа, шовқин ва б. товушлар б-н ҳамоҳанг олиб борила-диган кинематография тури. Кинема-тографнинг дастлабки давриданоқ тасвирни овоз б-н кўрсатишга интилиш-лар бўлган: мусиқа жўрлигидан фой-даланилган (пианино, оркестр ва б.), фильм иштирокчиларининг овози, қўшиқлари ва ш.к.ни тасвирга биноан ижро этувчи актёрлар жалб этилган. 19-а. охири — 20-а. бошларида фильм овоз б-н синхрон равишда қайд этилишига имкон берувчи қурилма яратишга хара-кат қилинган. Бунинг учун Т. Эдисон кинетофони (АҚШ, 1899), Д. Гомон хронефони (Франция, 1901), граммофон пластинкаларидан фойдаланилган.

Аммо синхронликка тасвир ва фото-графияга овоз ёзиш услубини кинолен-тада бирга қўшиб ёзиш ва уни тако-миллаштириш натижасидагина эри-шилди. О.к. тизими 20-а.нинг 20-й.ла-рида юзага келди (АҚШ, Россия, Германияда). Узбекистан киносида О.к. даврини «Қасам» фильми (1937, реж. А. Усольцев) бошлаб берди. ОВОЗСИЗ КИНО — кинематограф-нинг дастлабки ривожланиш даврида-ги номи. О. к. даврида фильмнингтузи-лиш хусусиятлари, ўзига хос эстетик жиҳатлари белгиланди. Бадиий фильм-лар мазмуни ва вокеаларнинг ривож-ланиб бориш ҳолати сўзсиз — фақат тасвир ёрдамида очиб бериларди. Дастлабки ривожланиш давридаги ўзига хослиги унинг актёр ижроси б-н бог-лик, ифода воситалари бўлиб, кадр та-гига воқеани тушунтириб берувчи ёзув-лар ёзиб борилган. Асосий ифода воситалари 20-а.нинг 20-й.ларида кино санъати асослари (кинематографик режалар, суратга олиш ракурслари, монтажнинг алмашиниб туриши, яхлит асар яратиш, унга лойиқ талқин топиш ва б.) га суянган ҳолда ишлаб чиқилди. Биринчи овозсиз фильмлар реж.лари француз ака-ука Люмьерлар (ҳужжат-ли) ва Ж. Мельес (фантастик эртак) жаҳон киносининг бош йўналишини белгилаб берди. О. к.ни француз «аван-гард»лари, немис экспрессионизм ва-киллари, шунингдек, Д. Гриффит, Ч. Чаплин, Р. Флаэрти каби америка кинореж.лари олиб бордилар. А. Нильсен, Б. Китон, М. Линдер, Ч. Чаплин, М. Пикфорд ва б. О. к.нинг етакчи ак-тёрлари бўлди.
Ўзбекистонда О. к. даври 1925—35 й.ларни ўз ичига олади. «Соябон ара-ва», «Равот қашқирлари», «Иккинчи хотин», «Юксалиш» ва б. дастлабки овозсиз фильмлардир. С. Хўжаев, Э.Ҳамроев, Н. Ғаниев, К. Ёрматов, Р. Пирмуҳамедов, Й. Аъзамов, З.Шоки-рова, М.Жаъфарова каби санъаткорлар О. к. даврида миллий кинонинг шакл-ланишида муҳим роль ўйнаганлар. ОВОСКОП (лот. ovum — тухум ва юн. skopeo — қарайман) — тухумнинг си-фати текшириладиган асбоб. У ичига электр лампочка ўрнатилган, тухум шаклидаги тешикли ғилофдан иборат. Тухум шу тешикка ўрнатилиб текши-рилади. Новларга қатор териб қўйилган тухумларни текшириш учун ёритувчи блокли О.-столдан фойдаланилади. Янги, соғлом тухум сариғи унинг мар-казида жойлашган бўлади. Инкубаторда очилтириладиган тухумларни танлаш-да, уларни биологик жихатдан назорат қилишда ҳам О.дан фойдаланилади.
ОВҚАТ ҲАЗМ ҚИЛИШ

ОВРИНГ — Тожикистоннинг тоғлик ҳудудларида тик тоғ ён бағирларидан ўтган тор йўлларнинг илмий адабиёт-да қабул қилинган номи. О. қояларни ўйиб, мустаҳкам қозиклар устига шох-шаббалар тўшаб ишланади. Ўтиб бўлмайдиган жойларга осма кўприклар қурилади. Тик силлиқ қояга баланд зи-напоялар осиб қўйилади. Баъзан қоянинг тепасига катта қозиқлар қоқилади, пишиқ новдалардан эшил-ган арқон ҳалқа шу крзикларга осила-ди. Арқон халқаларнинг пастки учига ғўлалар ётқизилади. Кишилар ана шу ғўлалар устидан юради. О.лар, асосан, пиёда юришга мўлжалланган. Баъзи қисмларида эшак-отларда ўтса ҳам бўлади. О.ларни тепадан тушган сув, тошлар ва қор кўчкилари ишдан чиқа-ради. Шуғнон ва Рушонда О. маржа (марза), парин (паринд), Яғнобда ра-фақ дейилади. Тоғларда катта йўллар қурилиши муносабати б-н О. ўз аҳами-ятини тобора йўқотмокда. ОВУЛЯЦИЯ (лот. orum — тухум) — тухум ҳужайраларининг тухумдондан тана бўшлиғига чиқиши. Урғочи сут эмизувчи ҳайвонларда ва аёлларда О. вақтида етук тухум ҳужайраси бўлган Грааф пуфакчаси ёрилади ва О. даври кечади. О.ни, асосан, гипофиз гормон-лари бошқаради. Ҳомиладорлик бош-ланиши б-н О. тўхтайди (яна қ. Ҳайз). ОВХОНА — Самарқанд вилояти Паст-дарғом туманидаги сой. Зирабулоқ — Зиёвуддин тоғларининг шим. ён бағри-дан бошланади. Уз. 30 км, ҳавзасининг майд. 24,3 км2. Ўртача йиллик сув сарфи 0,28 м3/сек., оқим модули 11,5 л/сек, км2. Сувининг асосий қисми қишнинг 2-ярмида ва эрта баҳорда ўтади. Сойдан 4—5 й.да кучли сел келади. ОВЧИ ҚУШЛАР, овга ўргатил-ган қушлар — йиртқич ҳайвонлар ва паррандаларни овлаш ва ҳаваскор-лик спорти мақсадида фойдаланилади-ган йиртқич қушлар (бургут, лочин, қарчиғай, қирғий). Ўргатилган О.қ. б-н ов қилиш Ўрта Осиёда 10— 17-а.ларда, айниқса, оммавий тус олган. Ҳоз. пайт-да бундай ов Абхазия ва Ажарияда (қир-ғий б-н бедана овлаш), Қирғизистон ва Қозоғистонда (бургут б-н тулки, қуён ва бўри овлаш, қарчиғай б-н ўрдак, ғоз, қирғовул ва қуён овлаш), Туркманис-тонда (балобан б-н ўрдак, тувалоқ, қуён овлаш) сақданиб қолган.
Инидан олинган ёки тўр б-н тутил-ган ёш, полопон йиртқич қушлар ҳур-китилган овни қулатиш ёки қувиб етиш ва овчи етиб келгунга қадар ту-тиб туришга узоқ вақт ўргатилади. Куз ва қиш ойларида тажрибали овчилар бургут б-н 30—40 тагача тулки овлаш-

ган. Йиртқич қушлар сонининг камай-иб кетаётгани туфайли овчи қушлар б-н ов қилиш ҳам камайиб бормоқда. ОВЧИЛИК ХЎЖАЛИГИ (ЎзРда) -мамлакатдаги овчилик майдонларини қўриклаш, тиклаш ва ундан фойдала-ниш б-н шуғулланадиган хўжалик. О.х. ҳукумат қарори б-н ташкил этилади. Ўзбекистонда ов қилинадиган жойлар «Ўзбековчибалиқчи уюшмаси» тасарру-фида. Майд.—708698 га (2003). 40 та О.х.га шартнома асосида бириктириб кўйилган. Тоғли минтақалардаги О.х. лари ихтиёрида 360 минг га майдон бор. Энг йириклари Бахмал-Зомин, Ғова-Олмос, Сангзордон, Қурама, Белдор-сой О.х.лари. Каклик, бедана, улар, қуён, тўнғиз, бўрсиқ ва б. овланади. Чўл-дашт ва сувли ерлардаги О.х.лари дарёлар ва сув омборлари атрофида ташкил этилган: Айдар, Арнасой, Зараф-шон, Оқтепа, Сариқамиш, Сирдарё, Қорақир, Жан. Сурхон, шарқий Арнасой ва б. Умумий майд. 348 минг га дан ортиқ. Бу хўжаликларда яна ҳар хил ба-ликлар ва турли сув кушлари, шунинг-дек, кўчманчи қушлар овланади.
О.х.лари фаолияти хўжалик ҳисоби асосида олиб борилади. Овшунослар ва егерлар хўжалик ишларидан таш кари биотехник тадбирларни амалга ошира-ди: қишда ёввойи ҳайвонлар ва қуш-ларни қўшимча овқатлантириш, сунъ-ий инлар ва уялар қуриш, дарахт ва бута кўчатлари ўтқазиш ва парвариш қилиш ишлари бажарилади. Бир йилда 2 марта ҳайвонлар ва қушларнинг миқ-дори ҳисобга олинади, уларнинг по-пуляциясига зарар етказмасдан овлаш тадбирлари (отиладиган, тутиладиган ҳайвон ва қушлар сони) белгиланади. ОВШУНОСЛИК - ов қилиш ва овчилик хўжалиги, овчилик фаунасини бойитиш ва ундан самарали фойдала-ниш тўғрисидаги фан. 20-а. бошларида мустақил фан сифатида шаклланган.
Ов майдонларини, овланадиган ҳай-вонлар ва қушлар биологиясини ўрга-нади, уларни ҳисобга олиш усуллари-ни, ов қуролларини ишлатиш ва овлаш услубларини ишлаб чиқади, ов товаршунослиги ва овчилик хўжалик-лари иқтисодиёти ва уни ташкил этиш б-н шуғулланади. О.нинг муҳим тадқи-қот усуллари — ҳайвонларни мунтазам кузатиш, табиатда тажрибалар ўтка-зиш, ҳайвон қушларни яшаш жойида тамғалаш, морфофизиологик индика-торлар ёрдамида ҳайвонлар популяци-яси таркибини таҳлил қилиш. О. биология, экология, биоценология,, ботаника, биогеография, иқтисодиёт фанлари б-н узвий алоқада ривожла-нади. Ўзбекистонда О. ка оид ишлар ов-

чилик хўжаликлари, Ўзбекистон ФА ин-тлари давлат қўриқхоналари ва б.да олиб борилади.
Европа ва Шим. Америка мамлакат-ларида О. ривожланган. Овшунослик-нинг энг йирик халқаро форуми 1953 й.да ташкил топган Халкаро биолог-овшунослар конгресси ҳар 2 йилда бир марта йиғилади.
Ад:. Русанов Я., Основы охотоведения, М.,  1986.
ОВҚАТ ҲАЗМ ҚИЛИШ - одам ва ҳай-вонлар организмида овқатнинг механик ва кимёвий қайта ишланиш жа-раёни, бунда озиқ моддалар сўрилиб ҳазм бўлади, парчаланиш маҳсулотла-ри ва ҳазм бўлмай қолган моддалар эса организмдан чиқарилади. О.ҳ.қ. натижа-сида мураккаб кимёвий моддалар организм осон ўзлаштира оладиган оддий моддаларга айланади. О.ҳ.қ.нинг ҳужай-ра ичида ва ҳужайрадан ташқарида со-дир бўладиган хиллари бор. Ҳужайра ичида О.ҳ.қ. (ИМ.Мечников кашф эт-ган) бир ҳужайралилар, айрим тубан кўп ҳужайралилар (ғовактанлилар), юксак кўп ҳужайралиларнинг айрим ҳужайралари {лейкоцитлар, мононук-леар фагоцитлар ва б.) учун хос. Бу жараёнда ҳужайра озиқ моддаларни фаол ютиб, цитоплазма ферментлар ёрдамида О.ҳ.қ. вакуолалари ичида пар-чалайди.
Ҳужайра ташқарисида О.ҳ.қ. одам ва кўпчилик ҳайвонлар учун хос бўлиб, асосан, О.ҳ.қ. системаси бўшлиғида содир бўлади (қ. Овқат ҳазм қилиш системаси). Ҳужайра ташқарисида О.ҳ.қ. мембранада, яъни ичак деворида ва ичак бўшлиғида рўй беради, Мембранада О.ҳ.қ. одамлар, барча умуртқали-лар ва кўпчилик умуртқасизлар учун хос бўлиб, ичак ворсинкалари ҳужай-ралари мембранасида жойлашган ферментлар ёрдамида амалга оширилади (қ. Биологик мембраналар).
Ҳужайрадан ташқари (бўшлиқларда), ҳужайра ичида ва ҳужайра мембранасида (ҳужайра ташқариси б-н \ужайра ичи ўртасидаги чегарада) О.ҳ.қ. фарқ қилинади. Аксарият хдйвонларда 2 хил (ҳужайра ичида ва ҳужайра ташқари-сида) О.ҳ.қ. бир-бирини тўлдиради. Кўпчилик умуртқали ҳайвонлар ва одамда О.ҳ.қ. оғиз бўшлиғидан бошланади. Бу ерда овқат чайналиб майдала-нади, сўлак б-н аралаштирилади ва хўлланиб, озиқ луқмаси \осил бўлади. Асосий О.ҳ.қ. суюкдиклар (сўлак, меъ-да, меъда ости бези ва ичак шираси, сафро) ферментлари таъсирида овқат кимёвий ишланади. Айрим ҳайвонлар-да сўлак таркибидаги ферментлар (одамда амилаза) таъсирида овқат тар-

кибидаги углеводлар парчаланади. Ов-қат ютилиб, томоқ ва қизилўнгач ор-қали меъдага тушади. Меъдада овқат-нинг майдаланиши ва углеводларнинг парчаланиши давом этади; протеоли-тик ферментлар таъсирида оқсиллар-нинг парчаланиши бошланади. Айрим ҳайвонлар ва қушларда озиқ меъда (ош-қозон)га тушишдан олдин жиғилдонда йиғилади. Яхши эзилган ва қисман ҳазм бўлган озиқ ошқозондан оз-оздан ин-гичка ичакка ўтади. Ингичка ичакдаги О.ҳ.қ. жараёнида озиқ модцалар ошқо-зон ости бези ва ичак шираси ҳамда ўт суюклиги иштирокида ҳужайрадан ташқарида, яъни ворсинкалар мембра-насида парчаланиб, ҳазм қилиш ва сўрилиш тугалланади. Йўғон ичакда ингичка ичак ферментлари, йўғон ичак-нинг ўзи ва бактериялар ишлаб чиқа-дадиган ферментлар таъсирида углеводлар бижғийди, оқсиллар чирийди; сув ва унда эриган моддалар қонга шими-либ, ахлат массаси шаклланади. Йўғон ичакда ахлатнинг тўпланиши дефека-цияга олиб келади.
О.ҳ.қ. нейро-гуморал регуляция орқа-ли амалга ошади. О.ҳ.қ.га овқат ейила-диган шароит, овқатнинг кўриниши, миқдори, таркиби ва б. омиллар таъ-сир қилади. О.ҳ.қ. физиологиясини ишлаб чиқишда рус олими Н.П.Павлов ва унинг шогирдлари катта ҳисса қўшган. Ўргимчаклар ва кавш қайтарув-чиларда О.ҳ.қ. ўзига хос хусусиятга эга. ОВҚАТ ҲАЗМ ҚИЛИШ СИСТЕМА-СИ — одам ва ҳайвонлар организмида озиқмоддаларнинг қайта ишланиши ва ҳазм бўлишини таъминлайдиган орган-лар мажмуи. Кўпчилик бир ҳужайрали-лар (мае, амёба)да О.х..қ.с. функция-сини овқат ҳазм қилиш вакуоллари бажаради. Бундан ташқари, айрим бир ҳужайралилар (мае, туфелька)да озиқ кирадиган (оғиз, ҳалқум) ва озиқ қол-диқлари чиқадиган махсус тешикчалар ҳам бўлади. Тубан кўп ҳужайралилар (мае, ғовактанлилар, бўшлиқичлилар, ичаксиз турбеллариялар)да озиқ махсус ҳужайралар ичида ҳазм бўлади. Умуртқасиз ҳайвонлар О.ҳ.қ.с. жуда хилма-хил. Энг оддий тузилган ҳайвон-лар (бўшлиқичлилар, тароқлилар) О.ҳ.қ.с. оғиз тешиги б-н бошланадиган ва шу тешик б-н тамом бўладиган гас-трал бўшлиқдан иборат. Кўпчилик ҳай-вонлар (немертиналар, тўгарак чувал-чанглар, моллюскалар, ҳалқали чувал-чанглар, бўғимоёқлилар)рз- О.ҳ.қ.с. олдин-ги, ўрта ва орқа бўлимлардан ташкил топган бўлиб, оғиз ва анал. тешик ор-қали ташқи муҳит б-н боғланган. Одам ва умуртқали ҳайвонлар О.ҳ.қ.с.нинг тузилиши  озиқланиш хусусияти  ва

шароитига боғлиқ. О.қ.қ.с. найининг ол-динги қисми ихтисослашиб, оғиз бўшлиғи, ҳалқум ва қизилўнгачт ҳосил қилади. Оғиз бўшлиғида жағлар, тиш-лар, шилимшиқ ва сўлак безлари, тил ва б. жойлашади. О.ҳ.қ-С.нингўрта қис-ми ҳисобидан ошқозон, ингичка ичак, жигар, ошқозон ости бези вужудга келади. Овқат ҳазм қилиш найининг ке-йинги қисми йўғон ичак, тўғри ичак ва анал тешикдан иборат. Қизилўнгач, ошқозон, ингичка ичак ва йўғон ичак биргаликда овқат ҳазм қилиш найини ҳосил қилади; унинг девори шилим-шиқ, сероз ва мускул қаватларидан ташкил топган. Эволюция жараёнида ҳайвонлар танасининг йириклашуви туфайли б-н овқат ҳазм қилиш найи шилимшиқ қавати юзаси ҳар хил йўл б-н (ичакнинг узайиб сиртмоқ ҳрсил қилиши, бурмалар пайдо бўлиши, ши-лимшиқ қават ворсинкаларининг ривож-ланиши, эпителийнинг ичак деворига ёки ичак бўшлиғига ботиб кириши ор-қали) кенгайиб борган. Ана шу тариқа жуда кўп сонли майда (ичак девори) ёки йирик (жигар, ошқозон ости) безлар ҳосил бўлган. Овқат ҳазм қилиш найи шилимшиқ қавати остида ҳимоя функ-циясини бажарадиган лимфоид фолли-кулалар жойлашган. О.ҳ.қ.с. қон ва лимфа томирлари б-н таъминланган. О.ҳ.қ.енинг функционал фаолияти му-раккаб нейро-гуморал ва гормонал ме-ханизмлар орқали бошқарилади. Бу жа-раёнда О.ҳ.қ.с.нинг ўз гормонлари асо-сий а\амиятга эга (яна қ. Нейро-гуморал регуляция, Гормонал регуляция). ОВҚАТДАН БЎЛАДИГАН ТОКСИКО-ИНФЕКЦИЯЛАР ВА ИНТОКСИКА-ЦИЯЛАР — патоген микроорганизмлар ёки уларнинг токсинлари тушган озиқ-овқатларни истеъмол қилганда юзага келадиган ўткир касалликлар гуруҳи. Истеъмол махсулотларига турли кимё-вий моддалар, қ.х.да ишлатиладиган ҳар хил ўғитлар, дефолиантлар тушган ов-қат, сув, ҳўл мева, сабзавотлар, қўзи-қориннинг айрим заҳарли турлари бил-май ейилганда рўй берадиган овқатдан заҳарланиш бундан мустасно.
Кўп ҳолларда О.б.т. ва и. зарарланган гўшт, балиқ, тухум, сут маҳсулотлари, сабзавотлардан тайёрланадиган салат-ларни еганда рўй беради. Етарли дара-жада стерилланмасдан тайёрланган кон-сервалар ҳам О.б.т. ва и.га сабаб бўлади.
Озиқ-овқатларга патоген микроорганизмлар турли йўллар б-н тушиши мумкин. Инфекция б-н зарарланган . маҳсулотлардан овқат тайёрлаш, идиш-товоқларни яхшилаб ювмаслик, салат тайёрлаётганда гигиена қоидаларига риоя қилмаслик, озиқ-овқатлар ёки уларнинг хом ашёларини нотўғри сақ-

лаш О.б.т. ва и. юзага келишига имкон беради. Инфекциянинг асосий манбаи касал ёки патоген микроб ташувчи одам, ҳайвон ва қушлар, шунингдек, инфекциянинг механик ташувчилари (пашша, суварак, кемирувчилар ва б.) ҳисобланади.
О.б.т. ва и.ни кўпинча сальмонелла, шигелла, ичак таёқчаси, стафилококк, протея, клостридия, хеликобактериялар ва ҳ.к., қўзғатади. Мае, сутга ҳайвон-лардан, асосан, сил микобактериялари, сальмонеллалар, бруцеллалар, патоген стафилококк ва стрептококклар тушади. Сутни ташиш, қуйиш, қайта ишлаш, махсулот тайёрлаш даврида хизматчилар орасидаги касал ёки микроб ташувчи-лардан ҳам патоген бактериялар тушиши мумкин. Гўштнинг патоген ва шарт-ли-патоген микроблар б-н ифлослани-ши ҳайвон ва қушларнинг касаллани-ши ҳисобига, улар сўйилганда, териси шилинганда, гўшт ма\сулотларини ташиш ва саклаш жараёнларида юзага ке-лиши мумкин. Балиқ таркибида қорин тифи сальмонеллалари, ичбуруғ шигел-лалари, ботулизм қўзғатувчилари ва вабо вибрионлари узоқ вакт сакланиб қола-ди. Мева ва полиз маҳсулотларида, асосан, тупроқнинг патоген микрофлора-си (шигелла, сальмонелла, вабо вибри-они, ичак таёқчаси, ботулизм қўзғатув-чиси, замбуруғлар ва б.)ни учратиш мумкин. Кўпинча гўшт, балиқ, мева ва полиз маҳсулотлари консерваларида ботулизм қўзғатувчиси сакланиб қолади, чунки бу анаэроб микроорганизм бўлга-ни учун консерва ичида уларга оптимал шароит вужудга келади. Тухум таркибида кўпинча сальмонеллалар, замбуруғ-лар, актиномицетлар, стафилококклар учрайди. Нон маҳсулотларида, асосан, патоген замбуруғлар ва бактерияларни топиш мумкин.
Масалликлар ва овқатлар (мае, но-рин, сомса, қийма ва б.) иссиқ жойда сақланганда, уларда микроблар тез кўпаяди. Мае, янги тайёрланган кий-мага бир неча бактерия тушган бўлса, бир кунда улар сони бир неча мингга етади. Шунинг учун, қийма ва б. шунга ўхшаш тез бузиладиган масаллиқлар-ни фақат совуқ жойда (музлаткичлар-да, қишда иситилмайдиган хоналарда) қисқа вақт сақлаш мумкин. Ўта юқори ҳароратда микроорганизмлар нобуд бўлади, шунинг учун овқат пиширган-да қовуриш ёки қайнатиш муддатини камайтирмаслик лозим. О.б.т. ва и.нинг яна бир хили консерваларда учрайди-ган ботулизм қўзғатувчиси бўлиб, за-ҳарланиш аксари термик ишлов бериш қоидаларига тўлиқ амал қилмай тайёрланган консервалар истеъмол қилин-ганда рўй беради. Бу бактериялар қатъ-

ий анаэроблар бўлгани учун консерва ичида тез кўпаяди ва ўта заҳарли 2 хил экзотоксин (нейротоксин ва гемолизин) ишлаб чиқаради. Бу токсинлар марказий нерв системаси, мускуллар ва юрак-томир фаолиятига таъсир этади.
О.б.т. ва и. ўткир гастроэнтерит тар-зида кечади. Токсикоинфекцияларнинг юзага келиши ва ривожланиши меъда-ичак системасига овқат б-н тушган патоген микроорганизмлар миқдори, тури ва организмнинг реактивлигига боғлиқ. Организмнинг заҳарланиш аломатлари организм га микроб тушгани-дан сўнг бир неча соат ўтгач бошлана-ди: бемор ўзини нохуш ҳис қилади, кўнгли айниб, қусади, ичи кетади, корни оғрийди, кўпинча ҳарорати 38— 39° га кўтарилади. Бу белгилар бошлан-ганда зудлик б-н врачга мурожаат килиш лозим.
О.б.т. ва и.нинг олдини олиш учун овқат тайёрлаш ва саклашда санитария-гигиена қоидаларига қатъий амал қилиш, ошхона ва идиш-товоқларни доимо тоза тутиш, механик ташувчи-ларга қарши курашиш лозим.
Ветеринария ва санитария-эпидемиология назорати ходимлари ҳайвонлар-нинг соғлиғини, гўшт ва балиқ, полиз маҳсулотларини лаб. текширувидан ўтка-зилишини доимо назорат қилишлари шарт. Гўшт ва балиқ комбинати, ошхона хизматчилари ва тиббиёт ходимлари бактерия ташувчиларни аниклаш ва уларни даволаш учун мунтазам тиббий кўрикдан ўтиб туришлари керак. Ахрли ўртасида санитария маорифи ишлари олиб бориш О.б.т. ва и.нинг олдини олишда муҳим тадбир ҳисобланади.
Муҳсим Зокиров.
ОВҚАТДАН ЗАҲАРЛАНИШ - мик-роблар б-н зарарланган озиқ-овқат маҳсулотлари истеъмол қилинганда вужудга келадиган касаллик. Аксарият бирдан кўпчилик касалланади, лекин беморлардан соғлом одамга юқмайди. Кўпинча стафилококклар, энтерококк-лар, айрим ичак таёқчалари, протей, цитробактер, иерсиния, клостридия ва б. микроблар сабаб бўлиши мумкин. Қуйидаги 2 \олат О.з. учун умумий ҳисобланади: 1) микроб тушиб кўпай-ган овқат маҳсулотларини истеъмол қилиш оқибати; 2) бемор организми-га микробнинг ўзи ва унинг токсини таъсири. О.з. ёз ойларида кўп учрайди. Катталарга нисбатан болалар, айниқ-са, 3 ойликдан 2 ёшгача бўлган болалар кўпроқ касалланади. Одам кўпроқ уриниб қолган гўшт ва унинг маҳсу-лотлари, сут маҳсулотлари (айниқса, торт ва пирожное), балиқ, товуқ гўштини истеъмол қилганда заҳарла-

ниши мумкин. Стафилококклар сабаб бўлган ҳолларда инфекция манбаи одам ҳисобланади. Ангина ёки турли йиринг-ли касалликлар: сачратқи, чипқон, ҳасмол ва б. йирингли яралар бўлган кишилардан микроб тайёр маҳсулотга ўтиб, тез кўпаяди. Уни билмай истеъмол қилган киши дарҳол заҳарланади. Касалликнинг яширин даври 2—3 со-атдан 3 кунгача. Касаллик тўсатдан кўнгил айниши ва қусиш б-н бошла-нади, ич кетади, қоринда туташ оғриқ бўлади. Қисқа вақт ичида бемор орга-низми сувсизланади, у ҳолсизланиб қолади. Юрак-томир системаси фаоли-яти бузилади. Айниқса, клостридиялар сабабли рўй берадиган заҳарланиш оғир кечади. Касалликкаташҳис қўйиш учун беморнинг қусуқ массаси, меъдани чайилган суви стерилланган банкага йиғилиб лаб.га юборилади. Заҳарла-нишга сабабчи деб гумон қилинган овқат маҳсулотлари ҳам лаб.да текши-рилади. Нажасдан Мюллер муҳити ва тузли эритмага экма олинади. Текши-ришга олинган турли экмалардан бир хил микроб топилиши, ўша касаллик сабабчиси эканидан далолат беради. Касалликнинг 5—6-кунидан бошлаб бемор қони зардоби б-н ажратиб олинган микроб культураси аралаштирилиб агглюцинация реакцияси қўйилади. Реакциянинг 1:40 нисбатда ва ундан юқори суюлтиришда ижобий натижа бериши ушбу микроб касаллик сабабчиси эканидан дарак беради. Овқатдан бўладиган токсикоинфекциялар ва ин-токсикацияларнн О.з.дан фарқ қила билиш керак. Даво касалликнинг даст-лабки аломатлари пайдо бўлганида тез ёрдам сифатида меъдани 2% ли сода ёки нимранг калий перманганат эрит-маси б-н чайиш, ичакни тозалашдан иборат. Регидрон, бектит препарати эритмасини ичириб туриш касаллик оғирлашишининг олдини олади. Оғир-роқ ҳолларда дисоль, ацесоль, трисоль каби суклужклар томир орқали том-чилаб қуйилади. Зарурат бўлганида юрак-томир системаси фаолиятини яхшилайдиган дорилар юборилади. Озиқ-овқат тайёрлаш корхоналари хизматчилари иш жараёнида шахсий ги-гиенага қатъий риоя қилишлари, эми-зикли оналар гўдакни эмизишдан ол-дин қўли ва кўкрагини совунлаб юви-ши керак. Ёз кунлари гўдаклар учун овқат фақат бир марта истеъмол қилишга етарли қилиб тайёрланиши лозим. Овкатга ишлатиладиган идиш-лар аввал ювилиб, сўнгра қайнатили-ши, устига тоза дока ёпиб қўйилиши лозим. Рўзғорда ишлатиладиган тез бу-зиладиган маҳсулотлар совиткичда сак,-

ланиши шарт. Ошпазлар санэпидстанция ходимлари томонидан белгилан-ган муддатларда тиббий кўрик ва лаб. текширувидан ўтиб туришлари керак. Шоносир Шоваҳобов.
ОВҚАТЛАНИШ — организмнинг ҳаёт фаолиятини таъминлаш, саломатлик ва иш қобилиятини сақлаб туриш учун зарур озиқ моддаларни ўзлаштириш жараёни. Киши режим б-н тўғри овқат-ланса, касалликларга камроқ чалиниб, уларни осон енгади. Тўғри О. барвақт қариб қолишнинг олдини олишда ҳам муҳим аҳамиятга эга. Меъда-ичак, юрак-томир касалликлари ва б. касалликлар-да алоҳида тузиладиган рацион ҳамда О. режими даво шартларидан ҳисобла-нади (қ. Парҳез билан даволаш).
Овқат организмнинг уйғун равишда ривожланиши ҳамда бир меъёрда ишлаб туришини таъминлай оладиган бўлиши керак, бунинг учун овқат ра-ционининг микдори ва сифати, киши-нинг касб-кори, ёши, жинсига тегиш-ли эҳтиёжларга монанд келиши лозим. Организмнинг физиологик эҳтиёжла-ри турли шарт-шароитларга боғлиқ. Буларнинг кўпчилиги доимо ўзгариб туради. Шу сабабли ҳаётнинг ҳар бир фурсати учун аниқ тўғри келадиган овқат бўлиши амалда мумкин эмас. Бироқ одамда махсус регулятор (бош-қарув) механизмлар бўлиб, улар маз-кур пайтда ўзига керакли миқдордаги зарур озиқ моддаларни ейилган овқат-дан ажратиб олади ва ўзлаштиради. Лекин организмдаги мослаштирувчи регулятор қобилиятларнинг ҳам маълум чегараси бор; болалар ва кексаларда улар анча чекланган. Бундан ташқари, бир қанча озиқ моддалар, мае, вита-минлар, алмаштириб бўлмайдиган аминокислоталарни (қ. Оқсиллар) одам организми моддалар алмашинуви жараёнида ҳосил қила (синтезлай) ол-майди. Бу моддалар организмга овқат б-н тайёр ҳолда кириб туриши керак, акс ҳолда сифатсиз О. натижасида касалликлар пайдо бўлади.
О. жараёнида организм ҳаёт фаолия-ти учун муҳим озиқ моддалар (оқсил, ёғ, углевод, витаминлар, минерал туз-лар)ни олиб туради. Булар эса ўзлаш-тирилиши жараёнида организмнинг энергияга бўлган эҳтиёжини қондириб боради. Бирор хил озиқ-овқат махсу-лоти организмда ўзлаштирилганида ажралиб чиқадиган энергия микдори шу маҳсулотнинг калориясидир. Турли озиқ моддалар ва энергияга бўлган эҳтиёж одамнинг ёши, жинси ҳамда меҳнат тарзига қараб ҳар хил бўлади. Меҳнат фаолияти характерини ҳисоб-га олган ҳолда овқат рационини тўғри тузиш учун овқатланиш гигиенаси со-

ОВҚАТЛАНИШ
ҳасидаги мутахассис олимлар катта ёшдаги кишиларнинг ҳаммасини 4 гу-руҳга бўлишади. Биринчи гуруҳга жис-моний куч сарф қилмайдиган ёки кам жисмоний куч сарфлаб ишлайдиган кишилар: аклий меҳнат ходимлари, ишда асабига зўр келадиган ходимлар; бошқариш пультларининг ходимлари: диспетчерлар, барча хизматчилар ки-ради. Иккинчи гуруҳга механизация-лаштирилган корхона ходимлари ва жисмоний зўриқмасдан ишловчи ходимлар: ҳамширалар, санитаркалар, сотувчи, алоқачи, тикувчи, автомат-лаштирилган жараёнларда банд ишчи-лар ва б. киради. Учинчи гуруҳга ме\-нат шароитлари қисман механизация-лаштирилган корхоналар ва хизмат кўрсатиш соҳасида анча жисмоний куч сарфлаб ишлайдиган ходимлар, ста-нокчи, тўқувчи, пойабзалчи, метро поезди, автобус, трамвай, троллейбус-ларнинг ҳайдовчилари, умумий овқат-ланиш корхоналари ходимлари (маъ-мурий бошқарма аппаратидан ташқа-ри) ва б. киради. Тўртинчи гуруҳга ярим механизациялаштирилган ёки механи-зациялаштирилмаган корхоналарда ўртача оғир ва оғир меҳнат қиладиган ходимлар: кон ишчилари, шахтёрлар, юк автомобиллари ҳайдовчилари, ме-таллурглар, темирчилар, қ.х. ходимлари ва механизаторлар, ёғоч тайёрлаш-да банд бўлган ишчилар ва б. киради. Овқат рационини тўғри тузиш учун, албатта, озиқ-овқат маҳсулотларининг кимёвий таркибини билиш лозим.
Оқсиллар овқатнинг энг муҳим таркибий қисмидир. Овқатда оқсиллар етишмаса, организм юкумли касаллик-ларга кўпроқ мойил бўлиб қолади, қон яратилиши сусаяди, ўсиб келаётган орга-низмнинг ривожланиши секинлашади, нерв системаси, жигар ва б. аъзолар фа-олияти бузилади, оғир касалликлардан кейин ҳужайраларнинг тикланиши қи-йинлашади, шунингдек, рационда оқсилларнинг ортиқча бўлиши ҳам орга-низмга зиён. Овқатланишнинг Ўзбекис-тонда қабул қилинган физиологик меъ-ёрларида рациондаги умумий калория-ларнинг 14% часи оқсиллар ҳисобига қопланадиган бўлиши тавсия этилган.
Ўсимлик маҳсулотлари — дон, дук-каклилар, картошка ва б. организмни оқсиллар б-н таъминлаб турадиган қимматли ва муҳим манбадир.
Гўшт ва баликда бўладиган азотли эстрактив моддалар овқатланишда жуда муҳим аҳамиятга эга. Гўшт ва балиқ шўрваларида экстрактив моддалар мав-жудлиги кўпроқ ҳазм ширалари ишла-ниб чиқиши ва овқатнинг яхши ҳазм бўлишига ёрдам беради.

Углеводлар. Нормал ҳаёт фаоли-яти учун зарур энергиянинг ярмидан кўпроғини одам организми углеводлар-дан олади. Улар, асосан, ўсимликлар-дан олдинадиган маҳсулотларда бўла-ди. Углеводлар нон, ёрмалар, картош-када крахмал ва қанд ҳолида, қандо-лат маҳсулотлари, ширин меваларда эса қанд ҳолида кўп учрайди. Нерв системаси, мускуллар, юрак, жигар ва б. аъзолар фаолиятида углеводлар муҳим роль ўйнайди.
Ёрмалар, макарон ёки дуккаклилар-дан тайёрланган, картошка ёки сабза-вотлардан пиширилган таом ва гарнир-дан кунига икки маҳал еб туриш, 400— 500 г нон ва 90—100 г атрофида қанд ҳамда ширинликлар истеъмол қилиш катта ёшли одамнинг углеводларга бўлган суткалик эҳтиёжини бемалол крндиради.
Ўсимлик маҳсулотларида организмни энергия б-н таъминлаб турадиган углеводлар б-н бирга озиқ ҳисоблан-майдиган углевод — клетчаткалар ҳам бўлади. Клетчатка тахм. 25% микдорида ўзлаштирилиб, овқат рационида энергия манбаи сифатида амалий аҳамия-ти йўқ. Бироқ у ичакнинг нормал иш-лашига ёрдам беради: ичак деворлари-га таъсир этиб, уларни ҳаракатга кел-тиради — ичак перистальтикасини қўзғатади. Клетчаткаси йўқ овқат ейил-ганда перистальтика сусайиб ич крти-ши мумкин.
Киши ҳар куни сариқ мағиз буғдой нон, жавдар нон, сабзавотлардан та-новул қилиб туриши керак, Ҳўллиги-ча ва хомлигича ейиладиган сабзавот ва мевалар жуда фойдали, шунингдек, уларда пектин моддалар ҳам бор. Бу моддалар углеводлар тоифасидан бўлиб, озиқди қимматга эга. Уларнинг овқат ҳазм бўлишидаги асосий аҳами-яти перистальтикани кучайтириб, ичакнинг яхшироқ бўшалиб туришига ёрдам беришидир.
Ёғлар организмни энергия б-н таъминлаб турадиган тайёр ёнилги мате-риалидир; улар организм томонидан оқсиллар, баъзи минерал тузлар, шунингдек, ёғда эрийдиган витаминлар-нинг нормал ўзлаштирилиб бориши учун ҳам зарур. Овкат рационида ёғлар бўлиши таомнинг мазасини яхшилай-ди ва иштаҳани очади.
Овқат б-н бирга қабул қилинадиган ёғлар организмда қисман ёғ захираси ҳосил қилишга сарфланади. Ёғларга бўлган эҳтиёжнинг қондирилиши ёғнинг тури ва сифатига боғлиқ. Ҳайвон ва ўсим-лик ёғлари бир-бирининг ўрнини боса олади. Овқат рационидаги ёғлар меъёри одамларнинг ёши, меҳнат фаолияти ва иклимий хусусиятларга қараб белгила-

нади. Ўзбекистон аҳолиси учун таклиф этилган овқат меъёрларида калориялар-нинг 30% ини ёғлар ҳисобига қондириш кўзда тутилган. Суткалик овқат рационидаги ёғларни нормалашда ҳар 1000 ккал га 35 г ёғ мўлжалланади.
Овқат рационига кирадиган ёғлар-нинг сифат таркиби маълум аҳамиятга эга. Овқатга ҳар хил ҳайвон, парранда ва балиқлар ёғи, шунингдек, ўсимлик мойи қўшиш фойдали. Кунлик рационда 70—85 г ча ҳайвонлар ёғи (шу-лардан, 40 грамми табиий ҳолда, қол-гани ҳар хил озиқ-овқат, табиий маҳ-сулотлар таркибида) бўлиши лозим. Овқат рациони таркибига баъзи ёғси-мон моддалар — холестерин ва лецитин ҳам киради.
Ҳайвонлар ёғи, тухум сариғи, балиқ тухуми (увилдириқ), мия, жигар, буй-ракларда кўп микдорда бўладиган холестерин организмнинг ҳаёт фаолиятида, хусусан, нерв системаси фаолиятида катта роль ўйнайди. Лецитин таркибида фосфор ва холин борлиги туфайли бу модда холестериннинг биологик антаго-нисти ҳисобланади. Лецитин ўсиб келаётган организмнинг ривожланиши, кон яратилишини стимуллайди, нерв системаси, жигар фаолиятига фойдали таъсир кўрсатади, организмнинг заҳарли моддаларга кўрсатадиган қаршилигини кучайтириб, ёғларнинг сингишини ях-шилайди, атеросклерознинг пайдо бўли-шига тўсқинлик қилади. Гречиха ёрма-си, салат, буғдой кепаги таркибида та-лайгина лецитин бор. Қон ва тўқималарда нормал микдорда суюкдик саклаб туриш учун ош тузи бўлиши шарт, у сийдик ажралиб чиқишига, нерв системаси фаолиятига, қон айланишига таъсир қилади, меъда безларида хлорид кислота ҳосил бўлишида иштирок этади.
Минерал тузлар организмдаги барча тўқималар таркибига киради ва организмнинг ҳаёт фаолияти жараёни-да тўхтовсиз сарфланиб боради. Одам хилма-хил овкатлар истеъмол қилса, организмнинг минерал тузларга бўлган эҳтиёжи тўла-тўкис қондириб борила-ди. Бундай тузлар орасида ош тузи му-ҳим ўрин тутади. Кон ва тўқималарда нормал микдорда суюклик саклаб туриш учун ош тузи бўлиши шарт, у сийдик ажралиб чиқишига, нерв системаси фаолиятига, қон айланишига таъсир қилади, меъда безларида хлорид кислота ҳосил бўлишида иштирок этади.
Суяк скелети одам гавдаси оғирли-гининг тахминан 1/2—1/3 қисмини ташкил этади, суякларнинг 2/3 қисми эса минерал тузлардан ташкил топган. Одам организмида бўладиган жами кальцийнинг 99% суяк тўқимаси таркибига киради: қолган  1% кальций

моддалар алмашинувига тааллуқли хил-ма-хил жараёнларда иштирок этади. Кальций тузлари деярли барча озиқ-овқат маҳсулотларида бор, лекин одам организми уларни ҳамма маҳсулотлар-дан ҳам ўзлаштириб олавермайди. Орга-низмни зарур миқдорда кальций тузлари б-н таъминлаб туриш учун овқат рационига таркибида организмга яхши сингадиган кальций кўп маҳсулотлар: сут ва сут маҳсулотлари, пишлоқ, ту-хум сариғи ва б.ни қўшиш керак.
Фосфор суяк тўқимасининг ҳосил бўлишида иштирок этиш б-н бирга, бу-тун организмнинг ҳаёт фаолиятида ҳам муҳим ўрин тутади. Нерв тўқимаси тар-кибига кўпгина миқдорда фосфор ки-ради, шунинг учун у нерв системаси-нинг нормал ишлаб туришида катта аҳамиятга эга. Деярли барча озиқ-ов-қат маҳсулотларида фосфор тузлари бор, ёнғоқ, нон, ёрмалар, гўшт, мия, жигар, балиқ, тухум, пишлоқ, сутда фосфор кўп.
Магний тузлари юрак-томир систе-масининг нормал ишлаб туришини таъминлайди. Бу тузлар кекса кишилар-га айниқса зарур, чунки организмдан ортиқча миқдор холестеринни чиқариб ташлашга ёрдам беради. Магний тузлари кепакда, жайдар ундан ёпилган нон-да, гречиха, арпа ёрмаларида, денгиз балиғида кўп.
Калий тузлари юрак-томир система-сининг нормал ишлаб туришини таъ-минлашда айниқса муҳим, чунки у сийдик ажралишини кучайтиради. Юрак касалликлари, гипертония ка-саллиги б-н оғриган кишиларга қовоқ, тарвуз, олма, баргак, майиз еб туриш тавсия этилади, чунки улар таркибида талайгина калий тузлари бор.
Организмнинг темир ва мисга бўлган эҳтиёжи жуда кам, суткасига грамм-нинг мингдан бир улушига тўғри ке-лади, лекин бу элементлар кон ярати-лишида муҳим роль ўйнайди; йодга бўлган эҳтиёж ҳам ниҳоятда кам, лекин озиқ-овқат маҳсулотларида йод бўлмаса, қалқонсимон без фаолияти бузилиб, эндемик буқоқ касаллиги ву-жудга келади. Микроэлементларга ки-радиган кобальт тузларининг қон яра-тилишида роли катта; кобальт витамин В|2 таркибига киради. Нўхат, лавлаги, кизил смородина, қулупнайда кобальт тузлари кўп бўлади.
Сув озиқ моддаларнинг организмда сарфланишида энергия ҳосил қилмаса ҳам, лекин сувсиз ҳаёт йўқ. Овқат ра-ционида зарур миқдорда суюклик бўл-са, овқатнинг ҳажми (оғирлиги) ке-ракли даражага етади ва тўйганлик ҳисси вужудга келади. Сувга бўлган сут-калик эҳтиёж гавда оғирлигининг ҳар

1 кг вазнига 35—40 мл ни, яъни тах-минан 2,5 л ни ташкил этади. Шу нор-манинг талайгина қисми (1 л га яқини) озиқ-овқат маҳсулотларида бўлади. Кишининг сувга бўлган эҳтиёжи иқлим шароитларига ва жисмоний ишнинг оғир-енгиллигига боғлиқ.
Витаминлар рационнинг жуда муҳим ва ўрнини босиб бўлмайдиган таркибий кисмидир. Улар организмнинг нормал ҳаёт фаолиятини таъминлаб туради, бошқа озиқ моддаларнинг ўзлаштирилиши жараёнида иштирок этади; организмнинг ташқи муҳитдаги турли зарарли таъсиротларга кўрсата-диган қаршилигини кучайтиради, одамнинг меҳнат қобилиятини ошира-ди (қ. Витаминлар).
Рационда таркиби хилма-хил озиқ-овқат маҳсулотларининг бўлиши ва овқатнинг тўғри пиширилиши вита-минларни сақлаб қолишга имкон беради. Оғир жисмоний меҳнатда, ҳоми-ладорлик даврида, шим. р-нларда яша-ганда витаминларга талаб кучаяди. Бунда витамин препаратлари истеъмол қилиб туриш зарур.
Овқатнинг ҳазм бўлиши маҳсулотлар тури ва овқатнинг нечоғ-ли хилма-хил бўлишига боғлиқ. Ҳай-вон маҳсулотлари яхши ҳазм бўлади, бунда оқсилларнинг ўзлаштирилиши алоҳида аҳамиятга эга. Нон, ёрмалар, сабзавот ва мевалар оқсилларига кара-ганда гўшт, балиқ, тухум ва сут маҳсу-лотларининг оқсиллари яхши ўзлаш-тирилади. Тўғри овқатланишнинг энг муҳим омили овқатнинг хилма-хил бўлишидир. Бир хил овқат кўнгилга уриб, яхши сингмайди. Овқат гўшт, нон ва ёрмалардан иборат бўлса, таркиби-даги оқсилларнинг ўртача 75% ўзлаш-тирилади, агар овқатга сабзавотлар қўшилса, оқсилларнинг ўзлаштирили-ши 85—90% га етади. Масаллиқлар тўғри пишириб майдаланганда озиқ моддалар яхши ҳазм бўлади.
Овқатланиш режими кунига неча маҳал ва қанча вақт оралатиб ов-қатланиш, суткалик рацион калория-ларининг овқатланиш маҳалларига тақ-симланишидан иборат. Кунига 4 маҳал овқатланиш мақсадга мувофиқ, чунки бунда ҳазм йўли бир маромда ишлайди ва ҳазм шираларининг кучи расо бўлиб, овқат батамом қайта ишланади. Доим бир вақтда овқатланганда меъда шира-си бирмунча актив ажралади. Овқатнинг нормал ҳазм бўлишида унинг иссиқ-совуклиги ҳам муҳим аҳамиятга эга.
Кекса кишилар овқати. 60 ва ундан катта ёшдаги кишиларда моддалар алмашинуви жараёни бирмунча сусаяди. Уларда ўрта яшар кишиларда-гига қараганда овқат калориялари ва

қабул қилинадиган оқсиллар, ёғлар ҳамда углеводларга бўлган эҳтиёжнинг ўзгариб қолиши ҳам ана шундан.
Киши қариганда сергўшт шўрвалар, қайлаларни (овқат ҳазм қилиш, юрак-томир, сийдик ажратиш системалари иши учун қулай шароит яратиш ҳамда сув-туз алмашинувини нормаллашти-риш мақсадида), таркибида холестерин кўп масалликлар (тухум сариғи, мия, жигар ва б.) ҳамда қийин эрийдиган ёғлар (қўй ёғи ва б.)ни кам истеъмол қилиши ёки овқатга ишлатмаслиги керак. Зарур миқдордаги ҳайвон оқсил-лари ва ёғларни кўпроқ сут маҳсулот-лари ҳисобига олиб туриш мумкин. Сабзавот ва меваларни хомлигича еб туриш фойдали. Ош тузи миқцорини ҳам чеклаш зарур. Қариганда овқатла-ниш режимини кескин ўзгартирмай, ўз вақтида овқат еб туриш муҳим. Овқат-ни пиширишга ҳам эътибор бериш ло-зим. Қовурилган, дудланган, тузланган ва сиркаланган таомларни кам истеъмол қилиш тавсия этилади.
Ҳомиладор аёл ва эмизик-ли она овқати. Ҳомиладорлик оқсиллар, қисман ёғлар, кальций, фосфорга бўлган эҳтиёж ортади. Ҳоми-ладор аёл бажараётган ишининг харак-терига ва вазнига қараб суткасига 100— 120 г, асосан, осон сингадиган ва тўла қимматли оқсил қабул қилиши, шунинг, тахм. 65 г ҳайвон оқсили бўлиши, сут, творог, пишлоқ, балиқ, гўшт (гўштнинг ёғсиз хилини қайнатиб пи-ширилган ҳолда) истеъмол қилиш ло-зим. Ҳар куни сут ичиб туриш ҳомила-дор аёл организмини зарур миқдордаги оқсил, кальций ва фосфор б-н таъминлаб боради. Ҳомиладор аёл овкати витаминларга ҳам бой бўлиши керак. Улар организми кўпроқ темир моддасига муҳ-тож бўлади. Жигар, тухум сариғи, ош-кўклар, мевалар темирга айниқса бой. Ҳомиладорлик даврида ош тузини ор-тиқча истеъмол қилмаслик, семиришга мойил аёллар эса ёғ, углеводларни кам-роқ истеъмол қилиши зарур.
Эмизикли она ҳомиладорлик даври-дагига қараганда бирмунча кўпроқ ов-қат ейиши, ичиладиган сут миқдори-ни ошириш, тухум, сариёғ, пишлоқ, сабзавот, меваларни кўпроқ еб тури-ши лозим.
Шифобахш-профилактик овқатлар. Кўпгина корхона ва му-ассасаларда шифобахш-профилактик овкатлар бериш жорий этилган. Овкат-ланишнинг бу усули организмни мус-таҳкамлайди, ташқи муҳитнинг нохуш омилларига бўлган қаршилигини оши-ради, моддалар алмашинуви нормалла-шади,   системалар   функцияси яхши-

ланади; и.ч.даги зарарли чиқиндилар-нинг меъда-ичакларда сўрилиши кама-яди, уларнинг организмдан чиқиб ке-тиши кучаяди в \.к. Ана шу мақсадлар-ни кўзда тутиб махсус рацион тузилган. Шифобахш-профилактик овқатлар и.ч. корхоналарининг ошхоналарида ёки маъмурият б-н келишиб, махсус парҳ-ез таомлар ошхоналарида тайёрланади. Шаҳобиддин Баҳриддинов.
ОВҚАТЛАНИШ ГИГИЕНАСИ - гиги-енаншг бир тармоғи, соғлом одамнинг тўфи ва бекаму кўст овқатланиш муам-моларини ўрганадиган фан. Унинг мус-тақил бўлими — диетология беморлар овқатини ўрганади ва парҳез овқатлар таркибини ишлаб чиқади. Гўдаклнк дав-ридаги овқатланишни ўрганиш ҳам О.г.нинг мустақил бўлимидир. О.г. одамнинг овқатланишини жинс, ёш, касб, меҳнат характери, жисмоний зўриқиш, иклим шароити, миллий ва б. хусусият-лари, турли ҳудудлардаги аҳоли овқати-нинг микдори ва сифат томонларига боғлаб ўрганади ва кишиларнинг меҳ-нат шароитига қараб озиқ моддаларга эҳтиёжини белгилаб беради.
И.ч. корхоналарининг жамоалари, мактаблардаги, мактабгача тарбия ёши-даги болалар ва б. муассасаларнинг бо-лалар жамоалари учун рационал овқат ишлаб чиқиш, умумий овқатланиш ва овқат саноати корхоналарида озиқ-ов-қат масалликларини зарарли моддалар қўшилишидан саклашга доир таъсирли санитария назорати усулларини ишлаб чиқиш, овқатдан бўладиган токсикоин-фекциялар ва интоксикацияларттг ол-дини олиш тадбирларини ишлаб чи-қиш, овқат саноати, савдо ва умумий овқатланиш корхоналарини лойиҳалаш, қуриш ва ишга туширишни профилак-тик санитария назоратига олиш, янги саноат товарларининг вақтинча техника шартлари ва давлат андозасига мое ишлаб чиқишда қатнашиш О.г.нинг амалий вазифаларидир.
О.г. ўз тадқиқотларида кимё, микробиология, физиология, стоматология, иклимшунослик ва б. фанларнинг илмий маълумотларига таянади.
ЎзРда О.г. соҳасидаги и.т.ларни республика диетология маркази, ТошТИ-нинг овқатланиш гигиенаси кафедра-лари, шунингдек, санитария-гигиена и.т. институти, лаб.лари ва бўлимлари, дон, гўшт ва сут, консерва ва сабзавот қуритиш, кондитер саноати ва б.нинг назорат тармоклари олиб боради. ОГАЙО — АҚШдаги дарё, Миссисипи дарёсининг чап ирмоғи. Уз. 1580 км, ҳавзасининг майд. 528,1 минг км2. Аппалачи тоғларидан бошланиб, Аппалачи платоси ва Марказий текисликлар-дан оқади. Асосий ирмоклари: Кентук-

ки, Камберленд, Теннеси (чапдан). Ўртача сув сарфи 8000 м3/сек. Қор ва ёмғирдан сув олади. Йилнинг совуқ мавсумида тўлиб оқади, авг.— сент.да саёзланиб крлади. Дарё деярли ҳамма қисмида шлюзланган ва кема катнай-ди (Луисвилл ш. яқинидаги серостона қисмида параллел равишда каналлар қурилган). Йирик ГЭСлар бор. О. соқи-лида Питсбург, Цинциннати, Луисвилл ш.лари жойлашган. ОГАЙО — АҚШнинг шим.-шарқий қисмидаги штат. Эри кўли б-н Огайо дарёси оралиғида. Майд. 107,0 минг км2. Аҳолиси 11,4 млн киши (2002), 75% дан кўпроғи шаҳарларда яшайди. Маъмурий маркази — Колумбус ш., йирик саноат шаҳарлари: Кливленд ва Цинциннати. Штатнинг шарқида Аппалачи платоси (энг баланд жойи 460 м), ғарбида Марказий текисликлар бор. Янв.нинг ўрта-ча т-раси 0" дан —3° гача, июлники 23— 25°. Йиллик ёғин 800—1000 мм.
О. — АҚШнинг аҳолиси зич ва иқти-содий жиҳатдан энг ривожланган штат-ларидан. Тошкўмир (йилига 40 млн. т), туз (5 млн. т), нефть ва табиий газ қазиб олинади. О. чўян ва пулат эритишда АҚШда Пенсильвания штатидан кейин 2-ўринда, электр энергия ҳосил қилиш-да эса 1-ўринда. Қ.х. товар маҳсулотининг 60%ни чорвачилик беради. Экин майдо-ни 5 млн. га. Асосан, маккажўхори, соя, буғдой, сули ва ем-хашак экинлари эки-лади. Мева, узум ва сабзавот етиштири-лади. Эри кўли соҳилидаги портлар орқ-али кўмир жунатилади, темир рудаси келтирилади. О. ҳудудини европаликлар-дан биринчи бўлиб 17-а.да французлар эгаллаган. Париж шартномасига бино-ан, 1763 й.да О. Буюк Британия қўлига ўтди. 1783 й.дан АҚШ таркибида. 1802 й.дан AK.UI штати.
ОГАНЕСОВТачатАмаякович(1922. 1.2, Арманистон, Ленинакан вилояти — 1991.15.5) — рангтасвирчи рассом, Ўзбе-кистонда хизмат курсатган санъат арбо-би (1968). 1933 й.дан Ўзбекистонда. П. Беньков номидаги Республика рассом-лик билим юртини (1947) ва Репин номидаги Ленинград рассомлик, ҳайкал-тарошлик ва меъморлик ин-тини (1953) тугатган. 1954 й.дан Тошкент театр ва рассомлик санъати ин-тида педагог, проф. (1984). О. ижодини замондошлари-нинг портретларини, меҳнат аҳлини улуғловчи, табиат манзараларини таран-нум этувчи полотнолар яратишга бағиш-лаган, инсон характерини очишда мой-бўёқларнинг ранг ва тусларидан моҳи-рона фойдаланади. «Ёзувчи С. Бородин» (1956), «Кончи Мавлонов», «Рассом И. Вальденберг ва Д. Ушаковлар» (1959), «Ҳайкалтарош Макаров» (1960), «Профессор А. Асқаров» (1975) ва б. портрет-

лари, «Пахтакорлар» (1958), «Тоғдаги оқшом» (1958), «Қўшиқ» (1965), «Чўлда» (1981), «Оқолтин» (1982) ва б. асарлари шулар жумласидан.
ОГАРЁВ Николай Платонович [1813.24.11 (6.12), Петербург -1877.31.5 (12.6), Гринвич (Англия)] -рус публицисти, шоири, жамоат ар-боби. 1820 й.дан бошлаб Москвада яшаган. 1825—26 й.ларда олис қарин-доши А.И.Герцен б-н танишган. Декаб-ристлар ҳаракати ва қўзғолонининг бостирилишидан кейин Россияда пай-до бўлган шароит улар дунёкарашининг шаклланишига катта таъсир курсатган. 1831 й.да О. Москвадаги ташқи ишлар архивига ишга ва Москва ун-тига уқишга киради. Аммо орадан бир йил утгач, ун-тни ташлаб, Герцен ва б. мас-лакдошлари б-н бирга француз соци-ал утопистлари таъсирига берилади. 1834 й.да «ҳукуматга қарши тўгарак» йиғилишларида қатнашгани учун ҳибс-га олиниб, 1835 й.да отаси назорати ос-тида яшаш шарти б-н Пенза губерня-сига сургун қилинади. 1838 й.да Кав-казда даволаниш пайтида А.И.Одоевский ва б. сургун қилинган декабристлар б-н танишади. 1840 й.дан бошлаб шеър ёза бошлайди ва шеърлари В. Г. Белинский сингари танқидчилар томонидан илиқ кутиб олинади.
О. 1856 й.да Лондонга кўчиб бориб, Герцен б-н бирга чор ҳокимиятига қар-ши сиёсий фаолият б-н шуғулланади. Улар «Полярная звезда» («Қутб юлду-зи») альманахидан ташкари, «Колокол» («Бонг»), «Голоса из России» («Россиядан садолар») сингари нашр-ларни чиқариш ва таркатиш ишлари-ни йулга қуядилар. О. айни пайтда Ан-глиядаги ёш рус муҳожирлари б-н алоқа ўрнатади, қизғин сиёсий ва ада-бий фаолият б-н шуғулланади.
О. ижодининг дастлабки босқичида романтик шеърият устуворлик қилган. ҳатто муҳаббат ва пейзаж лирикаси-нинг гўзал намуналари яратилган бўлса, кейинчалик публицистик оҳанг-лар биринчи уринга чиққан. Муҳожир-лик лирикаси эса очикдан-очиқ рус инқилобий демократларининг ғоявий курашларига хизмат қилган.
Ас: Стихотворения и поэмы, М., 1961. ОГАҲИЙ (тахаллуси; тулиқ исм-шари-фи Мухдммадризо Эрниёзбек ўғли) (1809.17.12, Хива яқинидаги Қиёт қиш-лоғи — 1874.14.12) — шоир, тарихчи, таржимон. Мироб оиласида туғилган. Хива мадрасаларида таҳсил кўрган. Араб, форс, турк тилларини пухта эгаллаган. Хоразмнинг машҳур шоир ва олимлари, адабиёт мухлисларинингсуҳ-батларида иштирок этган. Шарқ клас-
ОГАҲИЙ

Огаҳий ҳайкали (Қиёт қишлоғи).
сиклари асарлари, айниқса, Навоий ижодини қунт б-н ўрганган. 1829 й.да амакиси ва устози Мунис вафот этгач, Хива хони Оллоқулихон (1825—42) О.ни Муниснинг ўрнига мироб этиб тайинлаган. Шу даврдан эътиборан О. халқ ҳаёти ва сарой ишлари б-н шуғул-ланган. Қизғин ижтимоий-сиёсий меҳ-нат б-н машғул бир пайтда отдан йи-қилиб, оёғи «шакарланг» (шол) бўлиб қолган (1845). 1857 й.дан мироблик ва-зифасидан истеъфо берган. Умрининг охиригача моддий муҳтож, ғамгин, касалманд аҳволда кун кечирган.
О. халқорасида кўпроқ лирик шоир сифатида машҳур. Умрининг охирги йилларида тузган лирик куллиёти — «Таъвиз ул-ошиқин» («Ошиқлар ту-мори», 1872) бизгача тўла етиб кел-ган. Девон анъанавий тартибда тузил-ган, 470 ғазал, 3 мустазод, 89 мухам-мас, 5 мусаддас, 2 мурабба, 4 мусам-ман, 4 таржеъбанд, 7 қитъа, 80 рубоий, 10 туюқ, 1 муламма, 4 чис-тон, 2 муаммо, 4 маснавий, 1 баҳри тавил, 1 муножот, 1 ошиқ ва маъшуқ савол-жавоби, 20 таърих, 19 қасида — жами 18000 мисрадан иборат. Де-вонга «Ашъори форсий» номи б-н О.нинг форс тилидаги 1300 мисра шеъри ҳам киритилган. Девондаги асарлар мазмун-мундарижаси марка-зида ишқ мавзуи туради.
О. ижодининг мавзу доираси кенг. Аммо у қайси мавзуга мурожаат қил-масин, ишқни четлаб ўтолмайди. Ишқ унинг қаламида мавзуни ёритишда, ғояни илгари суришда асосий бадиий восита; шеъриятида ишқ — иймон, эътикрд, ватан, заковат тимсоли каби лирик қаҳрамоннинг ўй-кечинмалари, фаолияти, дунёқарашини ҳаракатлан-тирувчи куч. О. девонида замон ва за-мондошлари тасвири ҳам катта ўрин

эгаллаган. Шоир ўзи яшаб ижод этган мураккаб даврни маҳорат б-н бадиий умумлаштирганда, замон ва унинг аҳлига муносабат билдирганда, бақо берганда, инсонпар-варлик, халқпарвар-лик нуқтаи назари-дан ёндашган. О. жанр имкониятла-рига ижодий ёнда-шиб, уларни тако-миллаштирган: ўзи-гача бўлган 7—8, 10—12 байтли Fa-зал ёзиш тартибини 23 байтгача етказ-ган, мустазод жанрининг қўш орттир-ма мисрали янги шаклини кашф этган:
Эй ёр, санго ушбу жаҳон боғи аро гул бир ошиқи ҳайрон, дийдорига шайдо,
Бир шуйфтадур кокили мушкулинга
сумбул
ҳам ҳоли паришон, ҳам бошида савдо.
Шоир арузнинг жуда кўп баҳрларидан фойдаланган. Унинг ғазаллари «Шашма-қом»нинг ҳамма куйларига тушади, Хо-разм халқ оҳангларига мое келади.
О. «Риёз уд-давла» («Салтанат бог-лари», 1844), «Зубдат ут-таворих» («Тарихлар қаймоғи», 1845 — 46), «Жомеъ ул-воқеоти султоний» («Сул-тонлик воқеаларини жамловчи», 1857), «Гулшани давлат» («Давлат гул-шани», 1865), «Шоҳиди иқбол» («Иқбол гувоҳи», 1872) ва б. тарихий асарларида Оллоқулихон, Раҳимқули-хон (1843—46), Муҳаммад Аминхон (1846 — 55), Сайид Муҳаммадхон (1856—64), Муҳаммад Раҳим II (1864—1910) қукмронлиги даврида Хоразмда яшаган ўзбек, туркман, қорақалпоқ, қозоқ халқларининг та-рихи, маданий ва ижтимоий ҳаёти, Хива хонлигининг бошқа хонликлар б-н муносабати ва б. тарихий воқеа-лар акс этган.
О.нинг юксак инсонпарварлик руҳи б-н суғорилган ғоялари хон ва шоир Ферузнинг сиёсий-маърифий тарбия-сига таъсир қилган. У тарихчи олим сифатида Хива хонларига, йирик тарихий шахсларга бағишлаб қасидалар ёзган. О.нинг «Қасидаи насиҳат» асари Ферузга бағишланган. У ўз насиҳатла-рида салтанатни бошқаришнинг йўл-йўриқларини кўрсатади, мамлакат ва халқни адолат б-н идора этиш йўлла-рини белгилаб беради. Қасида маснавий жанрида ёзилган бўлиб, унда шо-

ирнинг сиёсий-маърифий қарашлари ёрқин акс этган. О. фикрича, ҳар қан-дай давлат бошлиғи ҳокимиятни мус-таҳкамлаш учун барча ижобий фази-латларга эга бўлиши лозим. Подшоҳ ҳимматли, шижоатли, адолатли, ғай-ратли, саховатли, ҳаёли, соф ниятли, маданиятли, ҳамиятли, камбағалпар-вар бўлиши зарур. Ҳукмдор шу фази-латларга эга бўлса, унинг ҳокимияти камол топади, мамлакати фаровон бўлади, деган фикрни илгари суради. О. давлатни бошқаришнинг йўлларини ҳам кўрсатиб ўтган. Шоирнинг фикрича, шоҳ шариат аҳкомларига қаттиқ амал қилмоғи лозим. У айш-ишратдан, фитна ва ғийбатдан, ғафлатдан, ял-қовлиқдан, зулм-разолатдан, чақимчи-ликдан, молпарастликдан узоқ бўли-ши керак. Феруз О.нинг давлатни бош-қариш тўғрисидаги маслаҳатларига қулоқ тутган, унинг ҳикматли байтла-рини мармар тошларга ёздириб, арз-хоналарга қўйдирган, кўп эзгу ишлар-ни амалга оширган. Шу боис ҳам О. тарихий асарлари бадиий наср сифатида ҳамда 19-а. Хоразм воқелигини ҳаққоний акс эттирувчи нодир тарихий ҳужжатлар сифатида қимматлидир. О. «Равзат ус-сафо» (Мирхонд), «Та-рихи жаҳонкушойи Нодирий» (Муҳам-мад Махдий Астрободий), «Бадоеъ ул-вақоеъ» (3. Восифий), «Мифтоҳ ут-то-либин» (Маҳмуд бинни Шайх Али Ғиждувоний), «Табақоти Акбаршоҳий» (Муҳаммад Муқим Ҳиротий), «Тазки-раи Муқимхоний» (Муҳаммад Юсуф Мунший), «Равзат ус-сафойи Носи-рий» (Ризоқулихон Ҳидоят), «Ахлоқи Муҳсиний» (Кошифип), «Қобуснома», «Зубдат ул-ҳикоёт», «Шарҳи далоил ул-ҳайрат» (Муҳаммад Ворис), «Гулистон» (Саъдий), «Юсуф ва Зулайҳо» (Жомий), «Шоҳ ва гадо» (Ҳилолий), «Ҳафт пай-кар» (Низомий) ва б. тарихий-бадиий асарларни форс тилидан ўзбекчага тар-жима қилган. О. «Ҳафт пайкар»ни нас-рий йўл б-н, «Гулистон»ни қисқарти-риб, кенг китобхонларга тушунарли қилиб таржима этган. «Юсуф ва Зу-
Огаҳий уй-музейи олдидаги шоир эккан тут дарахти.
454

ОГБОМОШО
лайҳо» ҳамда «Шоҳ ва гадо» достонла-рини эса байтма-байт таржима қилиб (кириш қисмидан ташқари), аниқ ижо-дий таржима намунасини яратган. «Мифтоҳ ут-толибин» (инв. №8473), «Равзат ус-сафойи Носирий» (Д-125), «Табақоти Акбаршоҳий» (ТНС—106), «Тазкираи Муқимхоний» (ТНС—105), «Фирдавс ул-иқбол» (С—571), «Шоҳи-ди иқбол» (С—572), «Юсуф ва Зу-лайҳо» (ТНС—117), «Таъвиз ул-оши-қин» асарларининг қўлёзма нусхалари Тошкент, Душанба ва Санкт-Петер-бургда сақланади. «Зафарнома» (Али Яз-дий), «Баҳористон», «Саломон ва Иб-сол» (Жомий), «Ҳашт беҳишт» (Хус-рав Дехлавий) асарларининг О. таржи-маси ҳанузгача топилмаган.
«Таъвиз ул-ошиқин» Хивада тошбос-мада нашр этилган (1905—09). Ўзбекис-тонда кўчалар, мактаблар, Хоразм ви-лояти мусиқали драма ва комедия театри, истироҳат боғи ва б. муассаса-ларга О.номи берилган. Қиёт қишло-ғида О. боғи ташкил этилиб, шоирнинг уй-музейи очилган; музей олдида О.га ҳайкал ўрнатилган.
Ас: Таъвиз ул-ошиқин, Т., 1960; Асарлар [6-жилдли], Т., 1971—80; Ишқ аҳлининг ту-мори. Танланган асарлар, Т., 1999.
Ад.: Муниров К,., Огаҳий илмий ва ада-бий фаолияти, Т, 1959; Зоҳидов В., Узбек адабиёти тарихидан, Т., 1961; Мажидий P., Огаҳий лирикаси, Т., 1963; Абдулла-ев В., Узбек адабиёти тарихи, 2-нашр, 2-китоб, Т., 1967; Ўзбек адабиёти тарихи [5 жилдли], 4-ж., Т., 1978; Абдуғафуров А., Муҳаммад Ризо Огаҳий, Т., 1999; Маънави-ят юлдузлари, Т., 2001.
Нусрат Жумаев.
ОГБОМОШО — Нигериянинг ғарбий қисмидаги шаҳар. Ғарбий штатда. Аҳолиси 644 минг киши (1990-й.лар ўрталари). Автомобиль йўллари тугуни. Какао, мойли пальма маҳсулотлари б-н савдо қилинади. Ҳунармандчилик-да ҳар хил газлама тўқилади. Пойабзал ф-каси, ўқитувчилар коллежи бор. ОТЕНРИ (O'Henry) (тахаллуси; асл номи Уильям Сидни Портер) (1862.2.9, Гринсборо яқинида, Шим. Каролина —1910.5.6, Нью-Йорк) — америкалик ёзувчи. Аптекачи, сотувчи, китоб безакчиси, ношир ва б. касблар-да ишлаган; асар, фельетонлар ёзиш-ни машқ қилган (1896 й. гача), қамоқ-далигида (1897—1901) ёзган ҳикояла-рини О. тахаллуси б-н яширин чоп эт-тирган. 1904—10 й.ларда 9 новеллалар тўплами («Ёнаётган шам», «Ғарб қал-би», «Ёқимтой ўғри» ва б.), вафоти-дан кейин яна 7 таси босилиб чиққан. «Кироллар ва карам» (1904) романи саргузашт-юмористик новеллалардан ташкил топган. О. америка ҳикоячи-

лигининг ўзига хос типини яратди. Юморнинг кучлилиги, киноя, қиёс, пародия каби усулларнинг кўп ишла-тилганлиги, энг мухими, муаллифнинг оддий меҳнаткаш — «кичик инсон»га самимий муҳаббати, олижаноблик ва софдилликни мадҳ этиш ва б. О. ҳикоя-ларига оламшумул шуҳрат келтирди («Тўрт миллион», 1909). Асарлари узбек тилига таржима қилинган. Ғ. Ғулом («Менинг ўғригина болам»), А. Қахдор («Анор») ва б. ўзбек ҳикоячилигини О. ижодининг илғор томонлари б-н бойитдилар.
ОГЛАХТИ — Тоштиқ маданиятита мансуб қабристон (мил. ав. 1-а. -мил. 1-а.). Енисей дарёси бўйидаги Оглахти тори этагида жойлашган. 1903 й. А. В. Адрианов, 1969—70 й.ларда Л. Р. Киз-ласов томонидан ўрганилган. Кабрлар устидаги береста устунлар, мўйна, ипак ва жундан тикилган кийимлар, қалпоқ-лар, оёқ кийимлари ва б. яхши сакла-ниб қолган. Қабрларга гипс бўёқли маскалар (ниқоблар) кийдириб мумиё-ланган маййитлар кўмилган. Маййит-лар ёнига идиш-товоқ, шунингдек, кичик ҳажмдаги шамширлар, ханжар-лар, садоқлар, ўқ-ёйлар, жез қозонча-лар ва б. қўйилган.
ОДА (юн. aoide — қўшиқ) — шеърий ва мусиқий жанр. Юнонистонда пайдо бўлиб, тантанавор, кўтаринки рухда яратилган насиҳатомуз хор қўшиғига нисбатан айтилган (Пиндар ва б.). 17-а.дан Европа мусикасида бирор киши шаънига ёки муҳим воқеа муносабати б-н яратилган вокал-чолғу мусиқа аса-ри. Кантатата яқин (Г. Пёрселл, Г. Ф. Гендель, И. С. Бах, Л. Бетховен ва б.) ҳамда чолғу жўрлигидаги қўшиқ (Г. Ф. Телеман, К. Ф. Э. Бах, К. Ф. Глюк ва б.) турлари мавжуд. Хозирда турли шакл-даги тантанавор, гимнга яқин мусиқа асари (И. Стравинский, С. Прокофьев, А. Шёнберг, М. Бурҳонов ва б.). ОДАМ — барча жонзодларнинг энг юқори поғонасида турадиган мавжудот, ижтимоий жараёнлар субъекти. О. иж-тимоий меҳнат асосида шаклланган та-факкур ва нутққа эга бўлиши, меҳнат қуроллари ясаши ва атроф муҳитга фаол таъсир кўрсата олиши б-н бошка тирик мавжудотлардан фарқ қилади. О.ни антропология фани ўрганади.
О.нинг ҳайвонлардан фарқи. Зоология системасига кўра, ҳоз. ақлли одам (Homo sapiens) тури хордалилар типи, сут эмизувчилар синфи, приматлар туркумига киритилади. Бош миясининг йириклиги, тирноқларининг ясси бўлиши, бош бармокларининг бошка бармоқларга қарама-қарши қўйилиши, скелет ва органларнинг тузилиши, она

қорнида ривожланиши, рудимент ва атавистик белгиларнинг ўхшашлигига биноан, одам одамсимон маймунлар оиласига киритилади. Бундан ташқари, одам б-н одамсимон маймунларнинг ка-салликлари ва паразитлари хам ўхшаш.
О. одамсимон маймунлардан оёклари-нинг қўлга нисбатан узунлиги, умурт-қа поғонасида бўйин, кўкрак, бел, ду-мғаза эгиклари ва товон гумбазининг бўлиши, чаноқ суягининг кенгайганли-ги, кўкрак қафасининг олдинги томон-дан яссиланганлиги, оёқ бармокларининг бир қатор жойлашганлиги ва б. морфологик белгилари б-н фарқ қила-ди. Маъноли нутққа эга бўлиши туфай-ли О. бош мия ярим шарлари пўстло-ғининг нутқ б-н боғлиқ қисмлари куч-ли ривожланади; товуш ҳосил қилувчи аппарат О. учун ўзига хос тузилишга эга. Бош скелети мия қисмининг юз қис-мига нисбатан йирик бўлиши, гавда-сида жунларнинг йўқолиб кетиши ҳам О. учун хос белги ҳисобланади.
О.нинг келиб чиқиши ва тарихий ривожланиши тўғрисида турли фикрлар ва назариялар мавжуд. О. б-н боғлиқ қад. ривоятлар ва қад. диний китобларга кўра, Одамато ва Момоҳаво Ер юзидаги даст-лабки одамлар бўлган. Зардуштийлик динида О. табиатнинг бир бўлаги, унда вужудга келган ва яна унга қайтади дей-илади. Ислом динига кўра, худо «ўзи-нинг энг эрка ва эркин бандасини ти-риклик оламига сардор қилиб юборган», яъни О.ни лойдан ўзининг ердаги ўрин-босари (халифаси) сифатида яратиб, унга ўз руҳидан жон ато этган, унга акл-идрокберган.Табииёт фанларининг ривожланиши б-н О. нинг пайдо бўлиши тўғрисида илмий фикрлар пайдо бўла бошлади. Француз олими Ж.Ламарк би-ринчи бўлиб О.нинг пайдо бўлишини умумий тарзда тушунтириб берди. Унинг фикрича, О. дарахтда яшашдан ерда юришга ўтган маймунсимон аждодлар-дан келиб чиққан. Инглиз олими Ч.Дарвин одамнинг пайдо бўлиши муаммоси-ни эволюцион нуктаи назардан талқин қилиб, О. б-н одамсимон маймунлар узоқ умумий аждодга эга эканлигини кўрсатиб берди. Унинг фикрича, антро-погенезда ҳам биологик омиллар, яъни яшаш учун кураш, ирсий ўзгарувчанлик ва табиий танланиш амал қилади. Ле-кин, кўпчилик олимларнинг фикрича, антропогенезда биологик омиллар б-н бир қаторда ижтимоий омиллар (ижтимоий ҳаёт, ижтимоий меҳнат), айниқ-са, унинг сўнгги босқичларида катта аҳамиятга эга бўлган.
Тик юришга ўтиш О. эволюциясида ҳал қилувчи аҳамият касб этади, чун-

ки тик юриш туфайли қўллар таянч вазифасидан озод бўлиб, меҳнат қуроллари ясаб, уни ишлатадиган органга айланган. Меҳнат қуроллари-нинг пайдо бўлиши эса О. тафаккури-ни кенгайтирган, унинг табиатга қарамлигини камайтирган. Меҳнат фаолиятининг ривожланиши б-н ант-ропогенезда биологик омиллар таъси-ри камайиб ижтимоий омиллар аҳами-яти орта борган.
Антропогенезда ижтимоий ҳаёт катта аҳамиятга эга бўлган. О. аждодлари азалдан туда бўлиб яшашган. Қўл меҳ-нат органига айлана бориши б-н улар жамоа бўлиб яшашга ўтишган, яъни биргаликда овга чиқишган, ўзларини ҳимоя қилишган; болаларини тарбия-лашган, уларга ҳунар ўргатишган. Оловнинг кашф қилиниши, овқатни пишириб ейилиши О. жағ суяклари ва чайнаш мускуллари вазнини камайти-риб, жағларнинг ҳаракатланишини осонлаштирган, нутқнинг ривожланиши учун имкон яратган. Маъноли нутқнинг пайдо бўлиши эса О. та-факкурини кенгайтирган; О.лар ўрта-сидаги ўзаро муносабатларнинг тезла-шувига олиб келган. Бу жараёнлар туфайли, бош миянинг вазни, катта ярим шарлар пўстлоқ қисмининг са-тҳи ортган, натижада онг, тафаккур ва нутқ ривожланган. Тахминларга кўра, дастлабки О.лар бундан 1—2 млн. йил илгари, ҳозирги О. бундан 40 минг йил илгари пайдо бўлган.
О. эволюциясининг асосий йўналиш-лари. Мезозой эрасида ҳашаротхўрлар орасидан парапитеклар (маймунсимон ҳайвонлар) ажралиб чиққан. Улардан кейинчалик ярим маймунлар, маймун-лар ва дриопитеклар (дарахтда яшовчи маймунлар) келиб чиққан. Иклим со-виб, ўрмонларнинг сийраклашиб бориши б-н дриопитеклар ерда яшашга ўтишган. О. пайдо бўлишининг 1-бос-қичи маймунсимон ҳайвонларнинг 2 оёкда юришга ўтишидан иборат. Бу босқичда олдинги оёқлар таянч вазифасидан озод бўлиб, қўлга айланган. Худди шу йўл б-н австралопитеклар (жан. маймунлар) келиб чиққан. Улар бундан 3—5 млн. йил илгари Жан. ва Шарқий Африка ҳамда Жан. Осиёда яшаган. Антропогенезнинг 2-босқичи онгли равишда меҳнат қуроли ясашга ўтишдан иборат. Энг қад. одам питекан-троплар (маймун О.лар) бундан 1 млн. йил аввал яшаган. Улар скелети крл-диклари Ява ороли, Африка ва Жан. Европадан топилган. Питекантроплар туда бўлиб, ғорларда яшашган; жуда содда тош қуроллар ясашган; оловдан фойдаланишган. Улардан кейинроқ

яшаган синантроплар (хитой одами) ва неандерталлар тош ва суякдан қурол ясашни билишган, ҳайвон терисини ёпиниб юришган. Уларнинг бош мия-си питекантропларга нисбатан йирик-роқ бўлган. Неандерталлар скелети крл-диклари дастлаб Германиянинг Неан-дертал дарёси яқинидан, кейинчалик Африка, Осиёдан, жумладан, Сурхон-дарё водийсидаги Тешиктош ғоридан топилган. Неандерталлар бундан 150 минг йил аввал тахм. 100 кишидан иборат гуруҳ бўлиб, ғорларда яшашган. Энг сўнгги неандерталлар бундан 28 минг йил илгари ҳозирги О.лар ора-сида яшаган. Улар имо-ишоралар ва оддий сўзлар ёрдамида мулоқот қилиш-ган; тош, суяк ва ёғочдан меҳнат қурол-лари ясашган. Неандерталлар орасида дастлабки меҳнат тақсимоти пайдо бўлган, деб тахмин қилинади.
Ҳоз. одамлар (кроманьонлар)нинг дастлабки вакиллари бундан 30—40 минг йил аввал пайдо бўлган. Улар дастлаб Франция жан.даги Кро-Маньон қиш-лоғидаги ғордан топилган. Кроманьон-лар бўйининг бал. (180 см), мия қутиси ҳажмининг катталиги (160 см3), пешо-насининг кенг ва тик бўлиши, қош усти бўртиғининг бўлмаслиги, иягининг ривожланганлиги б-н синантроп ва пи-текантроплардан фарқ қилади. Улар уруғ ва жамоа бўлиб яшаган; бошпана қуришни, ҳайвонлар терисидан кийим тикишни билишган; нутки ривожланган. Кроманьонлар ҳоз. О.лар б-н бирга аклли О. турига киради.
Аклли О. тури Ер юзида кенг тарқал-ган, лекин бир текис таркалмасдан, популяциялар (ирклар)ни ҳосил қилган. Кроманьонлар даврида меҳнат қуролла-рининг янада такомиллашуви сунъий яшаш мухитининг яратилиши туфайли О. эволюциясида биологик омиллар таъ-сири кескин камайиб, ижтимоий омиллар таъсири кучаяди. Антропогенез жа-раёнида серпуштлик камайиб, жинсий балоғатга етиш секинлашди, болалик даври ва О.нинг умри узайди. Ҳозирги О.нинг пайдо бўлиши б-н табиий тан-ланишнинг тур ҳосил қилиш функция-си ҳам тугади. Лекин О. жисмоний типи-нинг турғунлиги нисбий бўлиб, тур до-ирасида морфология ва функциялар тур-ли йўналишда ўзгариб туради. Агар бу хидцаги ўзгаришлар онтогенезнинг тез-лашуви б-н боғлиқ бўлса, акселерация дейилади. Ҳоз. даврда тиббиёт фанлари-нинг ривожланиши О. организмини клонлаш ва унинг генофондини ўзгар-тириш б-н боғлиқ бўлган ижтимоий ва этник масалаларни ўртага ташламокда.
Анатомо-физиологик хусусиятлари. О. гавдаси хам барча хордалилар сингари

2 томонлама симметрияга эга бўлиб, бош, бўйин, тана, оёқ ва қўлларга бўлинади. Бу бўлимлар ҳам яна тегиш-ли қисмларга ажратилади. Хусусан, бош бўлими мия қутиси ва юзга, тана
—
кўкрак, қорин ва орқага, қўл —
елка, тирсак, билак ва панжага; оёқ
—
сон, тизза, болдир ва панжага бўли-
нади. О. гавдаси бичимида ёш, жинс
ва шахснинг ўзига хос хусусиятлари
намоён бўлади. Mac, эркаклар гавда
си нисбатан йўғон ва йирик, чаноғи
тор, елкаси кенг; аёллар гавдаси, ак-
синча, нозик, калта, чаноғи елкага
нисбатан кенгроқ бўлади. Гавда тузи-
лишининг долхоморф (дароз), брахи-
морф (калта), улар ўртасида мезо-
морф (ўрта бўй), астеник (новча, хип-
ча, озғин), гиперстеник (семиз, па-
кана), нормостеник (нормал) типлари
мавжуд.
О. гавдаси тери б-н қопланган. Тери организмни ҳимоя қилади, айириш ва терморегуляция функциясида ҳам иш-тирок этади. Скелет таянч функция-сини бажаради, организмга шакл бе-риб туради. Суяклар, уларни туташти-риб турувчи пайлар ҳамда мускуллар б-н бирга таянч-ҳаракат системасини ҳосил қилади. О. скелети калла (мия қутиси, юз), тана (умуртқа поғонаси, қовурғалар, тўш), қўл (елка, билак, тирсак, панжа), оёқ (сон, катта ва кичик болдир, оёқ панжаси), елка камари (ўмров, курак) ва оёқ камари (чаноқ) суякларидан иборат. Таянч-ҳаракат системаси таянч, гавдани тик тутиш, ҳаракатланиш ҳамда ҳимоя (мия қутиси, умуртқа поғонаси, кўкрак қафасини ҳосил қилувчи, ча-ноқ суяклари) функциясини бажаради. Калла суяги мия қутиси ва юз бўлимига бўлинади. Мия қутиси пе-шона, иккитадан тепа ва чакка, энса, понасимон ва ғалвирсимон юз суяклари бир жуфтдан юқори жағ ва ёноқ, бурун, куз косаси суякларидан иборат. Юқори ва пастки жағлар тишлар б-н биргаликда оғиз бўшлиғини қосил қилади. Калла суягининг юз қисмида чайнаш мускуллари; кўз, бурун ва оғиз атрофида мимика мускуллари жойлашган. Умуртқа поғонаси 33—34 та умуртқадан иборат бўлиб, бўйин (7 та умуртқа), кўкрак (12), бел (5), думғаза (5), дум (4—5) бўлимлари бор. Думғаза ва дум умуртқалари ўзаро ҳаракатсиз, бошқа умуртқа-лар чала ҳаракатчан қўшилади. Кўкрак умуртқалари, 12 жуфт қовур-ғалар ва тўш суяги кўкрак бўшли-ғини ўраб турадиган кўкрак қафа-сини ҳосил қилади. Кўкрак бўшлиғи пастки томондан   диафрагма   орқали

қорин бўшлиғидан ажралган. Кўкрак қафаси девори ички томондан юпқа плевра парда б-н (қ. Нафас), ўпка ҳам худди шундай плевра б-н қопланган. Кўкрак бўшлиғида юрак, йирик қон томирлари, ўпкалар, уларга келувчи трахея, бронхлар, қизилўнгач жой-лашган. Кўкрак қафаси деворининг олдинги қисмини кўкрак мускуллари қоплаб туради. Кўкракнинг чап ва ўнг томонида сут безлари бўлади. Қовур-ғаларнинг умуртқалар ва тўш суяги б-н ярим ҳаракатчан бирикканлиги ва қовурғалар орасидаги мускулларнинг қисқариши сабабли кўкрак қафаси-нинг кенгайиши ва торайиши нати-жасида нафас олиш содир бўлади. Бел умуртқалари, кейинги қовурғалар ва чаноқ суягининг олдинги учига қориннинг сербар мускуллари бири-кади. Крриннинг олдинги ва ён де-ворлари мускуллардан иборат. Бу мус-куллар ички органларни ушлаб туради ва қорин прессини ҳосил қилди. Қорин бўшлиғини юқоридан диафрагма, пастдан чаноқ суяги чегара-лаб туради. Диафрагма остида жигар ва ўт пуфаги, улардан чапрокда ош-қозон ва талоқ, пастрокда ингичка ичак жойлашган. Ингичка ичакни ўнг, чап ва юқори томондан йўғон ичак (чамбар ичак) ўраб туради. Қорин бўшлиғи деворини ички томондан юпқа қорин пардаси қоплаб олган. Қорин бўшлиғининг орқа томонида, бел умуртқаларининг 2 ёнида бир жуфт буйрак жойлашган. Умуртқа по-ғонасига параллел равишда унинг чап томонидан қорин аортаси, ўнг томо-нидан пастки ковак вена ўтади. Қо-рин бўшлиғининг пастки қисми ча-ноқ бўшлиғига айланган. Унда қовуқ, тўғри ичак ва ички жинсий органлар (аёлларда бачадон, тухумдонлар ва найлар; эркакларда простата бези, уруғдонлар ва уруғ ўтказувчи найлар) жойлашган. О. қўлининг жуда мурак-каб ҳаракатлар қилишга мослашган-лиги бўғимларнинг цилиндрсимон, шарсимон, чиғирсимон ҳаракатчан бирикиши ва уларни ҳаракатга кел-тирадиган мускулларнинг хилма-хил тузилишига боғлиқ.
Эмбрионал ривожланиши. Ота ва она жинсий қужайраларнинг қўшилиши, яъни оталанишдан кейин ҳосил бўлган зигота 2 жинснинг белгиларига эга бўлади. Зигота бўлинишга киришиши б-н эмбрионал ривожланиш бошлана-ди. Уруғланишдан сўнг 6 кун ўтгач, муртак бачадон бўшлиғига ўтиб, унинг шиллиқ пардасига ўрнашиб олади. Эмбрион пардаси ва бачадон деворидан йўлдош шаклланади. Эмбрион киндик

орқали йўлдош б-н туташган бўлади. Йўлдош орқали она организми б-н эмбрион ўртасида моддалар ва газлар алмашинуви содир бўлиб туради. О.нинг она қорнида ривожланиши ўртача 280 кун, яъни 9 ойдан кўпроқ давом этиб, бола туғилиши б-н тугал-ланади. Шу даврнинг дастлабки 8 ҳаф-таси муртаклик (эмбрион) даври, крл-ган қисми хрмила даври дейилади (қ. Ҳомиладорлик). Эмбрионлик даврида муртак пардалари ҳосил бўлади, йўлдош шакллана бошлайди, бўлғув-си ҳомиланинг тўқималари ва орган-лари шаклланади; ҳатто улардан айрим-лари ишлай бошлайди (1-ой охирида эмбрион юраги ишга тушади). Эмбрион бўйи 2 мм га етганида унинг ўқ орга-ни — хордаси ва нерв системасининг асоси бўлган нерв найи юзага келади. Бир вақтнинг ўзида эмбрион варакла-ри хам шаклланиб, эктодермадан нерв системаси, сезги органлари, тери эпи-телийси, огиз бўшлиғи ва орқа ичак эпителийси; мезодермадан юрак, кон томирлари, скелет, мускуллар, айириш ва жинсий органлар; эндодермадан овқат ҳазм қилиш системаси, ҳазм безлари, нафас органлари ҳосил бўлади. Ривожланишнинг 5-ҳафтасидан бош-лаб қўл ва оёқ, 7-ҳафтада бармоқлар шакллана бошлайди, 8-ҳафтада эмбрион ташки кўринишдан О.га ўхшайди; бу даврда унинг бўйи 4 см, оғирлиги 4—5 г бўлади. 9-ҳафтада эмбрион орган-ларининг шаклланиши тугалланади. Шу даврдан бошлаб эмбрионлик даври ту-галланиб, ҳомила даври бошланади. Ҳомила туғилгандан сўнг О. чақалоқ-лик, гўдаклик, болалик, ўспиринлик, етуклик, қарилик, кексалик даврлари-ни ўтади. Болалик даврининг узоқ давом этиши, жинсий балоғатга етиш даврида бўйига ўсишнинг тезлашуви одам индивидуал ривожланишига хос хусусият ҳисобланади. Болалик даврининг О. умрига нисбати 1:5 га тенг бўла-ди. О.да жинсий диморфизм гавданинг умумий ўлчами ва айрим қисмлари пропорциясида (аёлларда чаноқнинг, эркакларда елканинг кенглиги), гавда айрим қисмларининг ривожланиши (аёлларда тери ости ёғ қаватининг, эркакларда скелет ва мускулларнинг яхши ривожланганлиги ҳамда мускул толалари ва ёғ ҳужайраларининг йирик бўлиши)да намоён бўлади.
Ад.: Алексеев В. П., Становление человечества, М., 1984; Мавлонов О., Биология, Т., 2003; Аҳме до в Н., Содиқо-ва Ш., Нормал анатомия, нормал физиология, Т., 2003.
Карим Алматов, Очил Мавлонов, Бахтиёр Тўраев, Муҳсим Валихонов.

ОДАМ ГЕНЕТИКАСИ - генетика фа-нининг бир бўлими; одам ирсиятининг сақланиши, наслдан-наслга ўтиши ва авлодда намоён бўлишини ўрганади. О.г. шартли равишда инсон генетикаси (ан-тропогенетика) ва тиббиёт генетика-сига бўлинади. Антропогенетика одам организми нормал белгиларининг ир-сийлиги ва ўзгарувчанлигини, тиббиёт генетикаси эса унинг ирсий патологи-ясини ўрганади. О.г. 19-а.нинг охирла-ридан ривожлана бошлади. Бу даврда хдли ирсиятни ўрганувчи усуллар кам бўлганлиги сабабли, одам айрим белгиларининг наслдан наслга ўтишини ўрганишда эгизаклар усулидан фойда-ланилади. 20-а.нинг бошларидан одам-нинг популяцион генетикаси ривожлана бошлади. Популяцион генетика маълум бир чегараланган гурух, одам-лардаги географик, этник, табакали ва б. генларнинг турлари ва таркибининг ўзгаришини ўрганади. Бундан ташқа-ри, бу усул ёрдамида одамнинг тур си-фатида эволюцион шаклланиши, улар-нинг сут эмизувчилардан ирсий фарқ-лари, замонавий одам популяциялари-даги ирсий ўзгарувчанликларни ўрганиш мумкин.
20-а.нинг 20—30- й.ларидан бошлаб одамдаги мутациялар ўрганила бошлан-ди. Одам ирсиятини ўрганишда уни хавфли мутациялардан ҳимоя қилиш катта аҳамиятга эга, чунки техника ривожланиши ва кимёвий воситалар кўп ишлатилиши туфайли одам орга-низмига мутаген омиллар таъсири ошиб бормоқда.
20-а.нинг ўрталарига келиб ва ра-диацион генетика ривожланиши б-н О.г.ни ўрганиш яна кучайди. 1956 й. одамда 46 та хромосома (23 жуфт) бор-лиги аникланди, 1959 й.да эса одамнинг биринчи хромосома касаллиги (Даун касаллиги) кашф килинди.
О.г. хромосомадаги ҳар бир гении, уларнинг хромосомада жойлашиши, намоён қиладиган белгиларини ва бу белгилар юзага келишида ирсият ва ташқи муҳитнинг ахамиятини, мута-цияларнинг юзага келиш сабабларини ўрганади. Изланишлар натижасида ирсий хилма-хиллик ёки полиморфизм кашф этилди. Мае, гемоглобиннинг 200 га яқин тури борлиги, фермент-ларнинг турли-туман шакллари ва б. аникланди.
Ирсиятнинг хромосома ва генлари-ни ўрганишда молекуляр биологиянинг бир неча усуллари; цитогенетик, био-кимёвий, иммуногенетик, ген инже-нерияси ва ҳ.к.дан фойдаланилади.
Цитогенетик усуллар одам хромосо-малари сони, уларнинг тузилишини

ўрганиш имконини берди, натижада кўпгина ирсий касалликларни аниклаш мумкин бўлди. Биокимёвий усуллар ёрдамида гендан у назорат қиладиган белгигача бўлган йўл ўрганилиб, ирсий касалликларга ташҳис қўйиш ва уларни даволаш усуллари ишлаб чи-қилди. Иммун жавобнинг ривожланиш механизмлари ўрганилганда бир гуруҳ генлар (марказий гистомослик комп-лекси генлари)нинг аҳамияти жуда кат-та эканлиги аниқланди. Бу система омиллари организмнинг ноёблигини таъминлашда, хужайралараро реакци-яларни амалга оширишда, иммун жа-воб кучини назорат қилишда қатнаша-ди, яъни система донор—трансплантат -ни танлай билишда, янги иммун тик-лаш усулларини ишлаб чиқиш, туғма касалликларни олдиндан аниқлаб олишда аҳамияти катта.
20-а.нинг охирида америка олимла-ри одам генлари картасини тўлиқ ўрга-ниб чиқишга муваффақ бўлишди. Бу кашфиёт эндиликда ген инженерияси методлари ёрдамида ирсий касалликларни даволаш усулларини ишлаб чи-қишга имкон беради. Шу б-н бирга ирсий касалликларни ҳомиладорлик-нинг илк даврларида аниқлаш (пре-натал ташҳис) усуллари ишлаб чиқил-моқда.
Ген инженерияси усуллари ёрдамида бепушт аёлга пробиркаларда чатиш-тирилган ҳомила имплантация қилин-мокда, натижада улар фарзанд кўриш имкониятига эга бўлмоқдалар.
О.г.ни ўрганишдаги билимлар асоси-да ҳоз. кўп мамлакатларда, шу жумла-дан, Ўзбекистонда генетик маслаҳат-хоналар ва генетик скрининг марказ-лари очилиб, уларнинг келажак авлод-нинг соғлом туғилиб, улғайишида аҳамияти ортиб бормоқда. ОДАМ КОНСТИТУЦИЯСИ, тана конституцияси (қомати) — одам организмининг ўзига хос алоҳида мор-фологик ва функционал хусусиятлари мажмуи. Табиий ва ирсий омилларга боғлиқ. О.к. табиат ва маълум бир жа-мият тузуми таъсирида ўзига хос мор-фологик ва физиологик хусусиятларга эга бўлган индивидуал белгилар йиғин-дисидан вужудга келади. Одам қомати ўз авлоди (насли)дан орттирган асосий хусусиятлари заминида ривожланади. О.к.нинг ҳар хил бўлиши наслига, ташқи муҳит таъсирига, ижтимоий ша-роитга, касбига ва иқтисодий аҳволи-га боглиқ. O.K. морфологиктузилишига қараб 3 турга ажратилади: а) кенг ел-кали паст бўйлилар; бундам одамлар-нинг елкалари кенг, гавдалари вазмин, бақувват ва тиқмачокдек, қоринлари

кўкрагига нисбатан катта, тананинг кўндаланг ўлчами бўйича нисбатан узунроқ бўлади; б) узун бўйли, тор кўкраклилар — бўйлари узун, организ-ми заифроқ, вазни енгил, қўл ва оёкла-ри узун, кўкраклари қорин қисмидан катта; в) ўрта бўйлилар — паст ва узун бўйлилар оралигидаги одамлар.
Одамнинг қомати унинг ички аъзо-лари тузилишига ҳам таъсир қилади, жумладан, паст бўйли одамларнинг диафрагмаси юқори, узун бўйлиларда эса ҳамма аъзолар ҳажми кичик ва пастроқ жойлашган бўлади. ОДАМ ЎЛДИРИШ — қасддан бошқа шахсни ҳаётидан маҳрум қилиш. Жи-ноят ҳуқуқида шахсга қарши қаратил-ган энг оғир жиноятлардан бири бўлиб, фуқаролар хаёти хавфсизлигини таъ-минловчи ижтимоий муносабатларга тажовуз ҳисобланади. О.ў. Узбекистан Республикаси ЖК 97-моддасида назар-да тутилган жиноий жавобгарликни келтириб чиқаради. Эҳтиётсизлик ор-қасида О.ў. мустақил жиноят таркиби-ни ташкил қилади (ЖК, 102-модда). О.ў. моддий таркибли жиноятлар сирасига киради. О.ў. айбдорнинг ҳаракати ёки ҳаракатсизлиги туфайли одам ўлган пайтдан бошлаб тугалланган ҳисобла-нади. ЎзР Жиноят кодексида жавобгар-лик белгиланган О.ў. турларини шарт-ли равишда 3 гуруҳга ажратиш мумкин: 1) қонунда назарда тутилган енгиллаш-тирувчи ва оғирлаштирувчи ҳолатлар-сиз О.ў. (10 йилдан 15 йилгача озод-ликдан махрум қилиш б-н жазолана-ди); 2) айбни оғирлаштирувчи ҳолат-ларда О.ў. (икки ёки ундан ортиқ шахсни; хрмиладорлиги айбдорга аён бўлган аёлни; ожиз аҳволда эканлиги айбдорга аён бўлган шахсни; хизмат ёки фуқаролик бурчини бажариши муносабати б-н шахсни ёки унинг қариндошини; бошқа шахсларнинг ҳаёти учун хавфли бўлган усулда; ом-мавий тартибсизликлар жараёнида; ўта шафқатсизлик б-н ўлдириш ва б. — 15 йилдан 20 йилгача озодликдан махрум қилиш ёки ўлим жазоси б-н жазолана-ди); 3) айбни енгиллаштирувчи ҳолат-ларда О.ў. (кучли руҳий ҳаяжонланиш ҳолатида О.ў. — 5 йилгача озодликдан махрум қилиш; онанинг ўз чақалоғи-ни қасддан ўлдириши —3 йилгача озодликдан махрум қилиш; зарурий мудо-фаа чегарасидан четга чиқиб қасддан О.ў. — 3 йилгача ахлоқ тузатиш ишла-ри ёки 3 йилгача озодликдан маҳрум қилиш; эҳтиётсизлик орқасида О.ў. —2 йилгача ахлоқ тузатиш ишлари ёки 3 йилдан 5 йилгача озодликдан маҳрум қилиш б-н жазоланади).
Мирзаюсуф Рустамбоев.

ОДАМАТО — исломга (шунингдек, иудаизм ва христианликка) кўра, Аллоҳ томонидан яратилган ер юзидаги би-ринчи одам ва инсон зотининг отаси. Қуръонга кўра, Аллоқ О.ни лойдан ўзи-нинг ердаги ўринбосари (халифа) си-фатида яратиб, унга ўз руҳидан жон ато этган. О. Абул-башар (инсоният отаси) деб ҳам аталади. Исломда О. бирин-чи пайғамбар ҳисобланади. Аллоҳ О.га барча нарсаларнинг номларини ўргат-ди ва бу б-н уни фаришталардан юқори қўйди, фаришталарга О.га бош эгиб сажда қилишни буюрди. Фақат Иблис сажда қилишдан бош тортди. Иблис та-каббурлиги ва саркашлиги туфайли жаннатдан қувилди. О. жуфти ҳалоли Момоҳаво б-н жаннатда яшаб, уларга барча неъматлардан ейишликка рухсат берилди, фақатгина бир дарахтнинг ме-васидан ейиш тақикланди (Аъроф су-раси, 19—21-оятлар). Иблис О. б-н Мо-моҳавони алдаб, тақиқланган дарахт мевасини едиради. Бунинг жазоси эва-зига улар жаннатдан чиқарилиб, уларнинг авлодлари ерда яшашга ва меҳ-нат қилишга маҳкум этилади. ОДАМСИМОН МАЙМУНЛАР, го-миноидлар, антропоидлар (Hominoidea, Ahthropomorphidae) — тор бурунли маймунлар катта оиласи. Гиббонсимонлар, понгидлар, гоми-нидлар оилаларини ўз ичига олади. Бир қанча белгилари, мае, гавдасининг йирик бўлиши; думи, жағ орти халта-си ва қуймич сўгалининг бўлмаслиги, эшитиш чиғаноғининг тузилиши б-н О.м. мартишкаларга нисбатан одамга кўпроқ ўхшайди. Мияси йирик бўлиб, унда эгатчалар ва пуштачалар ривож-ланган; мия пўстлоғининг сирти кен-гайган. Тишлари одамларникига ўхшаш тузилган. Одамларга ўхшашлик белгилари ички органлари (жигар, буйрак ва б.)нинг тузилиши, аппендикс ўсим-тасининг бўлишида ҳам кўзга ташла-нади. Қон гурухлари (О, А, В ва АВ), қоннинг иммунлик хусусиятлари ва организмда моддалар ҳамда энергия ал-машинуви жараёнлари одамникига ўхшаш. Хусусан, О.м.да сийдик орқа-ли бошқа сут эмизувчилар ва тубан маймунларга ўхшаш аллантоин эмас, балки сийдик кислотаси ажралади. Ана-томик тузилиши ва физиологик хусу-сиятларига кўра шимпанзе ва горилла одамга кўпроқўхшайди. Буни молекул-яр биол.га оид тадқиқотлар ҳам тасдиқ-лайди. Mac, шимпанзе б-н одам ўрта-сидаги генларнинг 91%, мартишка б-н одам ўртасидаги генларнинг 66% ўзаро ўхшаш бўлади. Патологик жараён-лар ва инфекцион касалликлар кечи-шининг ўхшашлиги тиббий ва биоло-

гик тадқиқотларни ўтказишда шимпан-зедан модель сифатида фойдаланишга имкон беради. Хайвонлар орасида фа-қат О.м.да захм ва мохов касаллиги пайдо қилинган. Бўғозлик ва балоғатга етиш даврлари ҳам одамларникига ўхшайди. Жинсий диморфизмнинг куч-ли ривожланганлиги, тана ўлчами, анча мураккаб хулқ-атвори барча О.м. ни бир-бирига яқинлаштиради. ОДАМТОШ — Чатқол тизмасининг сувайирғич қисмидаги довон. Чирчиқ ва Оҳангарон водийларини туташтириб туради. 2696 м баландликда. Довонга жан.-ғарбда Каттасой, жан.-шаркда Ертошсой водийлари бўйлаб чиқила-ди. Довон орқали Чатқол дарёсининг чап ирмоғи Тераклисойдан (Оқбулоқ дарёсининг юқори қисми) Иртош да-рёсига (Оҳангарон дарёсининг ўнг ир-моғи) ўтилади. Довондан июндан окт. гача чорва молларини ҳайдаб ўтишда фойдаланилади.
ОДАМТОШ ГАЗ-КОНДЕНСАТ КОНИ — Қашқадарё вилояти Ғузор туманидаги Одамтош антиклиналь бур-масида жойлашган кон. Одамтош антиклинали жан. -ғарбдан шим.-шарққа йўналган. Қанотлари асимметрик тузил-ган, шим.-ғарбий қаноти тикроқ. Юра даври оҳактошлари бўйича антикли-налнинг уз. 14 км, эни 5,2 км, қалин-лиги 600 м. 1962 й.да конда қидирув қудуқлари бурғиланган. Юра, бўр ва палеоген даврларига мансуб жинслар мавжуд. Юра даври жинслари конти-нентал ва денгиз шароитида ҳосил бўлган терриген жинслар, оҳактош, туз ва ангидритдан иборат, умумий калин-лиги 2000 м дан зиёд. Бўр даври жинслари ҳам континентал ва денгиз шароитида ҳосил бўлган шағалтош, қум-тош алевролит, гил, оҳактошдан тузил-ган. Палеоген даври жинслари кам тарқалган, қалинлиги 100 м.
О.г.-к.к.да саноат аҳамиятига эга бўлган газ уюмлари юқори юра оҳак-тошларининг 15- ва 15-а горизонтла-рида топилган. 15-горизонтдаги газ уюмлари оҳактошларнинг юқори ғовакли қисмида жойлашган. Горизонт-нинг умумий қалинлиги 174—270 м, ғоваклиги 3,15%, ўтказувчанлиги 245 миллидарсигача, газ уюми 1397—1468 м чуқурликда жойлашган бўлиб, уз. 12,2 км, эни 4,4 км. Қатлам босими 17,4 ат. Газнинг зичлиги 0,691—0,782, тарки-би 0,10—0,30% водород сульфид, 0,4— 7,5% карбонат ангидрид, 33,4—87,4% метан ва 1,9—11,4% азотдан иборат. Конденсат қуюклашган суюқ углево-дородлар бўлиб, 1 м3 газ таркибида 12—700 см3 ни ташкил этади. Конден-сатнинг зичлиги 6,9—7,3 г/см3. 15-а горизонт     ўртаси майда, дарз кетган

тўқ кулранг оҳактошлардан иборат бўлиб, 1287— 1210 м чуқурликда жойлашган. Горизонтнинг умумий калин-лиги 129 — 173 м. Ғоваклиги 11,6%. Газ уюмининг уз. 8,7 км, эни 2,4 км, босими 174,4 ат.
ОДАМТОШ СЕРИЯСИ - Жан. Ўзбе-кистондаги юқори бўр даврига мансуб қатламлардаги стратиграфик бирлик. О.М. Акрамхўжаев, М. Эгамбердиев ва Ҳ. Ҳ. Миркамоловлар томонидан 1971 й.да ажратилган. О.с. турон ва коньяк ярусларининг палеонтологик қолдиқ-ларига бой бўлган гилтош, мергель ҳамда оз микдорда гипс, оҳактош ва қумтош қатламларидан ташкил топган. О.с, ўз навбатида, Ғоздаҳана, Чаш-маобозон (қуйи турон), Деҳқонобод, Пачкамар (юқори турон) ва Оқработ (коньяк) маҳаллий свиталарига бўли-нади. Умумий қалинлиги 230—600 м бўлиб, остки нефть-газли маҳсулдор қатламлари учун флюидларни тўсиб турувчи экран вазифасини бажаради. Стратиграфик аҳамиятга эга. ОДАТ (психологияда) — ўрганиш бўлиб қолган ва муайян вазиятда ба-жариш индивид учун эҳтиёжга айлан-ган хатти-ҳаракат. О. стихияли тарзда шаклланиши, муайян тарбия маҳсули бўлиши, характернинг барқарор хусу-сиятига айланиши, автоматизм белги-ларига эга бўлиши мумкин. О.нинг физиологик асоси, малаканикн каби, динамик стереотип, яъни бош мия кат-та ярим шари пўстлоғидаги нерв сис-темасидир. О. фаолиятнинг турли соха-лари (меҳнат, ўқув, спорт ва б.)да ву-жудга келиб, инсон хатти-ҳаракати-нинг барча томонлари (ахлоқи, билиш жараёни, маданий-маиший турмуши ва б.)ни қамраб олади. О. фойдали (мае, эрталабки гимнастика) ва зарарли (мае, чекиш) бўлиши мумкин. Фойдали О. шахенинг ижобий хислатла-ри шаклланишига ёрдам беради. Мае, меҳнат одати меҳнатсеварликни ривож-лантиради. Аксинча, зарарли О.лар салбий хусусиятларни келтириб чиқа-ради. Мае, вақтни беҳуда ўтказишдан дангасалик, ишни охирига етказмас-ликдан иродасизлик О.лари келиб чикали. О. тусини олган хатти-ҳаракатлар кишига мустаҳкам сингиб, унинг та-биатига — фазилати ёки иллатига ай-ланади. Ёшликдан ижобий Оларни тар-киб топтириб, салбий О.ларга қарши курашиш таълим-тарбиянинг муҳим вазифасидир.
ОДАТ ҲУҚУҚИ — жамиятда узоқ вақт амал қилинавериб, унинг аъзолари учун ўрганиш бўлиб кетган ва давлат томонидан рухсат этилган, лекин қонунлаштирилмаган тартиб-қоидалар

(одатлар) мажмуи. О.ҳ. нормалари иж-тимоий нормалардан бири бўлиб (иж-тимоий нормаларга, шунингдек, ҳуқуқий нормалар, ахлоқий, диний нормалар ҳам киради), кишилар ҳаёти-да юзага келадиган ижтимоий муноса-батларнинг аксар қисмини тартибга солади. О.ҳ. ўзининг 2 жиҳати б-н, яъни: халқнинг ҳуқуқий онги, ҳуқуқий маф-кураси б-н чамбарчас боғликлиги; халқ орасида доимий такрорланиб турувчи, аммо ёзилмаган, авлоддан-авлодга ме-рос бўлиб ўтувчи жамиятнинг асл қонун-қоидалари ила ҳамоҳанглиги б-н эътиборлидир. О.ҳ. нормалари иш муомаласи одатлари, маҳаллий одат ва анъаналар шаклида намоён бўлади.
Ҳозирга келиб, О.ҳ. нормалари ҳуқуқнинг алоҳида бир манбаи сифатида эътироф этилмоқда. Чунончи, Ўзбекистон Республикасининг амалда-ги Фуқаролик кодекси бўйича, О.ҳ. нормалари илк бор ҳуқуқнинг манбаи сифатида киритилди. Унга кўра, тад-биркорлик фаолиятининг бирон-бир соҳасида вужудга келган ва кенг қўлла-ниладиган, қонун ҳужжатларида назар-да тутилмаган хулқ-атвор қоидаси, бирон-бир ҳужжатда ёзилганлиги ёки ёзилмаганлигидан қатъи назар, иш муомаласи одати бўлиб ҳисобланади. Фуқаролик қонун ҳужжатларида тегиш-ли нормалар бўлмаган тақдирда, бу муносабатларни тартибга солишда ма-ҳаллий одат ва анъаналар қўлланилади. Шунингдек, Узбекистан Республикасининг амалдаги Оила кодексига кўра, қонун ҳужжатларида оилавий муносабатларни тартибга солишга оид тегиш-ли нормалар бўлмаган тақдирда, Узбекистан Республикасининг қонун ҳуж-жатлари тамойилларига зид бўлмаган маҳаллий урф-одат ва анъаналар қўлла-нилади.
Миродил Баратов.
ОДДИЙ КАСР — сурати махражидан кичик мусбат каср (мае, 4/5). ОДДИЙ МЕҲНАТ — ҳеч қандай мах-сус тайёргарлиги, малакаси, ихтисоси бўлмаган одамнинг меҳнати. Мае, юк ташувчи ва юкни тушириб-ортувчи, фаррош ёки қоровул бажарадиган иш-лар қандайдир тайёргарлик кўришни, муайян малакага, қобилиятга эга бўлишни талаб этмайди. Шунингдек, одамларнинг уй-рўзғор ва уй-хўжалик борасидаги бажарадиган ишлари ҳам О.м.ҳисобланади.
ОДДИЙ ТАКРОР ИШЛАБ ЧИҚА-РИШ — қ. Такрор ишлаб чиқариш. ОДДИЙ ЎҒИТ — таркибида ўсимлик-лар учун асосий озиқ моддалардан бири бўлган ўғит. Бу ном шартли равишда берилган. Чунки О.ў. таркибида асосий
ОДЕССА  ВИЛОЯТИ

озиқ моддалардан ташқари бошқа ара-лашмалар — олтингугурт, магний, кальций ва б. микроэлементлар ҳам бўлиши мумкин. Mac, оддий супер-фосфатда 14—20% фосфор мавжуд, қолгани кальций, олтингугурт ва б. эле-ментлардан иборат. О.ў. азотли, фосфор-ли, калийли ва ҳ.к. бўлади. Қ.х. экин-ларни озиклантириш пайтида зарур озиқ моддалар тўпламини олиш учун уларни кўпинча аралаштириш керак. ОДЕНСЕ — Даниядаги шаҳар ва порт. Фюн оролининг шим. қисмида. Аҳоли-си 145,1 минг киши (2000). О. — мам-лакат кемасозлик саноатининг энг кат-та маркази. Ун-т (1964 й.дан), X. К. Ан-дерсеннинг Музей уйи, бадииёт му-зейи, тарих ва маданият музейи, Фюн қишлоғи-музейи ва ҳ.к. бор. ОДЕССА — Украинанинг Одесса вило-яти маркази. Украинанинг йирик са-ноат, маданият, илмий ва курорт мар-казларидан бири. Қора денгизнинг шим.-ғарбий соҳилидаги порт. Шоссе ва т.й. тугуни. Ахолией 1037 минг киши (1997). Шаҳар 6 туманга бўлинган.
О. ўрнида 15-а.да туркларнинг «Хажи-бей» қалъаси бўлган. Уни руслар эгал-лаб, 1793 й. ўзларининг жан.даги таянч пунктига айлантирган. 1794 й.дан ша-ҳар, 1795 й.дан расмий равишда О.но-мини олди. Шаҳарнинг марказий кис-мида А. Э. Ришелье ҳайкали ва Потёмкин зинаси жойлашган классик бинолар ансамбли бор (1826—41). Классицизм услубида қурилган Воронцов, Потоцкий, Наришкина саройлари, эски биржа, госпиталь, О. атрофи ва унинг чеккаларида — иклимий ва баль-необалчиқ   курортлар   (Аркадия,   Лу-
Потёмкин зинасининг   денгиз томонидан кўриниши.

зановка ва б.) мавжуд. О.да тарихий воқеалар б-н боғлиқ жой кўп. 1941—44 йларда О.ни немис фашистлари эгаллаб турди. Шаҳар 1944 й. 10 апр.да озод килинди. 1965 й. О.га қаҳрамон-шаҳар фахрий унвони бе-рилди.
О.да машинасоз-лик (станоксозлик, юк-транспорт, со-виткич, тиббий, савдо, полиграфия ва б. асбоб-ускуна-
лар, агрегатлар, ҳисоблаш машинала-ри и.ч. ва б.), кимё, нефтни қайта иш-лаш, кимё-фармацевтика, озиқ-овқат, енгил (жут, тўқимачилик ва б.) сано-ат корхоналари бор. Пўлат прокат и.ч. бирлашмаси фаолият кўрсатади.
О. — йирик денгиз порти. Ҳаво ли-ниялари орқали йирик шаҳарлар б-н боғланган. О.да Антарктика кит овлаш флотилияси базаси, 14 олий ўқув юрти (шу жумладан, ун-т, консерватория), Украина ФАнинг Жан. илмий маркази, 7 театр (шу жумладан, опера ва балет театри), археология, бадиий, А. С. Пушкин номидаги, адабий-мемо-риал музейлари, цирк, филармония, консерватория, киностудия бор. ОДЕССА ВИЛОЯТИ — Украинадаги вилоят. 1932 й. 27 фев.да ташкил этил-ган. Украинанинг жан.-ғарбида жойлашган. Майд. 33,3 минг км2. Аҳолиси 2566,8 минг киши (1997), асосан украинлар, шунингдек, рус, болгар, молдаван, яхудий ва б. миллат вакиллари ҳам яшай-ди. 26 туманга бўлинган; 14 шаҳар, 26 шаҳарча бор. Маркази — Одесса ш.
О.в.нинг катта қисми Қора денгиз бўйи пасттекислигида жойлашган. Вилоят шим. қисмида Подолия қирлари-нинг этаклари бор. Фойдали казилма-лари: гранит, гнейс, оҳактош.
Икдими мўътадил континентал. Янв.-нинг ўртача т-раси жан.да —2°, шим.да —5°, июлники шим.-ғарбида 2Г, жан.да 23°. Йиллик ёғин 350—470 мм. Вегетация даври 168—200 кун. Дарёлари Крра денгиз ҳавзасига мансуб. Асосий дарёлари: Дунай, Днестр (Кучурган ирмоғи б-н), Кодима ва Савранка (Жан. Бугнинг ўнг ирмоғи). Дунай дарёсининг дельтаси ва Днестр дарёсининг кўлоб ерлари бот-қокланган. Ёзда қуриб қоладиган кичик даре ҳам кўп. Вилоятнинг йирик дарёлари кема қатновида, суғоришда ва гидроэнергия олишда катта хўжалик аҳами-ятига эга. Денгиз соҳилига якин жойларда чучук ва шўр сувли кўл кўп.

Одесса давлат опера ва балет академик театри биноси.
Тупроғи, асосан, қоратупроқ. Вилоят шим.да ўрмон (дуб, қора қайин, шумтол, жўка) сақланиб қолган. 25 минг га дан ортиқ ўрмон иҳота дарахт-зорлари бор. Кемирувчилардан малла товушқон, олахуржун, юмронқозиқ, қўшоёқ, қушлардан қирон қора учрай-ди. Дарёлари балиққа бой. Ондатра, қирғовул иқлимлаштирилган.
Асосий саноат тармоқлари: машина-созлик ва металлсозлик. Қ.х. машинала-ри (асосан, плуглар), программа б-н бошқариладиган станоклар, технологик ва б. тарозилар, ўзиюрар ва кўтарма кранлар, кино ва электротехника ап-паратураси, совиткичлар, кимё ва полиграфия саноатлари учун жиҳозлар ишлаб чиқарилади. Одесса, Измаил, Килияда кема таъмирлаш з-длари бор. Озиқ-овқат саноатида ялпи саноат маҳ-сулотининг 60% дан ортиғини Одесса беради. Енгил саноат корхоналари (тўқимачилик, жут, мовут, кўн, пойаб-зал, тикувчилик ва б.), аксари Одесса, Татарбунари, Балта, Белгород-Днестровский, Болград ш.ларида жойлашган.
Қурилиш материаллари саноатида темир-бетон буюмлар, цемент, ғишт, черепица, рубероид, девор плиталари, оҳак ва ҳ.к. ишлаб чиқарилади.
Кимё саноати, асосан, четдан кел-тирилган хом ашёда ишлайди ва суперфосфат, линолеум, бўёк,, пластмасса, полиэтилен плёнкалар ишлаб чиқарилади. Целлюлоза-қоғоз, қури-лиш материаллари саноати ҳам ривож-ланган.
Қ.х. ялпи маҳсулотининг 61,8% деҳ-қончиликдан, 38,2% чорвачиликдан оли-нади. Қ.х.да ғаллачилик ва сут-гўшт чор-вачилиги етакчи ўринда. Токчилик ва боғдорчилик ҳам ривожланган. Ғалладан ташқари техника экинлари, картошка, сабзавот ва полиз, ем-хашак экинлари экилади. Қорамол, чўчқа, кўй ва эчки, парранда боқилади. Темир йўл уз. 1039

км, автомобиль йўллари 8,7 минг км. Дунай дарёсида юк ташилади. Аэропорт бор. О.в. ҳудудидан Шебелинка — Одесса магистрал газ қувурининг бир кис-ми ўтади. 16 олий ўқув юрти, 8 и.т. институти, Одесса астрономия расад-хонаси ва б. илмий муассасалар бор. Ом-мавий кутубхоналар, 7 музей, 6 театр, клублар мавжуд. Телестудия фаолият кўрсатади. О.в. ҳудудида бальнеологик, балчиқ б-н даволайдиган ва иклимий курортлар жойлашган. ОДЕССА УНИВЕРСИТЕТИ, ИИ. Мечников номидаги Одесса университети — Украинадаги қад. ун-тлардан бири. Тарихи 1865 й. Одес-сада ташкил этилган Новороссийск ун-тидан бошланади. 1920 й. Новороссийск ун-ти негизида бир қанча олий ўқув юртлари вужудга келди. 1933 й. ун-т кайта тикланиб, О.у. деб атала бошланди. 1945 й. унга рус биолог олими И. М. Мечников номи берилган. Ун-т физика, мат., кимё, биол., геол., геогр., тарих, фи-лол., ҳуқуқ ва б. ихтисосликлар бўйича мутахассислар тайёрлайди. Ун-тда 10 мингдан ортиқ талаба таълим олади. ОДИЛ СУДЛОВ — ҳақиқий ҳолатни аниқлаб, одамлар орасидаги, улар б-н жамият ва давлат ўртасидаги келиш-мовчилик ва низоларни фақат суд то-монидан ҳал этиб берилиши. О.с.ни амалга ошириш борасида суд мустақил, унинг фаолиятига бирон-бир тарзда аралашишга йўл қўйилмайди ва бун-дай аралашув қонунга мувофиқ жавоб-гарликка сабаб бўлади. ЎзРда суд ҳоки-мияти қонун чиқарувчи ва ижро этув-чи ҳокимиятлардан, сиёсий партиялар-дан, бошқа жамоат бирлашмаларидан мустақил ҳолда иш юритади. Ўзбекис-тон Республикасида суд тизими 5 й. муддатга сайланадиган Узбекистан Рес-публикаси Конституциявий суди, Узбекистан Республикаси Олий суди, Узбекистан Республикаси Олий хўжа-лик суди, Қорақалпоғистон Республикаси фуқаролик ва жиноят ишлари бўйича олий судлари, Қорақалпоғис-тон Республикаси хўжалик судидан, шу муддатга тайинланадиган фуқаролик ва жиноят ишлари бўйича вилоят ва Тош-кент ша\ар судлари, фуқаролик ва жиноят ишлари бўйича туманлараро, туман, ша\ар судлари, ҳарбий ва хўжа-лик судларидан иборат.
О.с.ни юритишнинг конституциявий, фуқаролик, хўжалик, жиноий ва маъ-мурий турлари белгиланган. Мустақил-лик шарофати б-н О.с.ни амалга ошириш учун суд ваколатларида туб ўзгариш-лар юз берди. «Суд тўғрисида» алоҳида қонун қабул қилинди (2000 й. 14 дек.), суд ваколатлари халқаро андозаларга мое

келадиган даражада кенгайтирилиб, суд-лар орқали инсон ҳуқукларини ва жа-миятнинг ҳуқуқий негизларини самарали ҳимоя қилишга имкон берадиган шарт-шароитлар яратилмоқда.
Суд ислоҳоти йўсинида О.с.ни амалга оширишнинг бирмунча такомиллашти-рилган процессуал тартиби белгиланди, судья кадрлар танлаш ва жой-жойига қўйиш борасида самарали тизимга асос солинди, суд процесси иштирокчилари-нинг тенглиги қонунда мустаҳкамлаб қўйидди. ЎзР Конституциянинг суд ҳоки-миятига бағишланган қоидалари О.с.ни ташкил этиш, суд органларининг давлат механизмидаги ва жамиятнинг сиёсий тизимдаги роли ва ўрни ҳақидаги масалаларга доир қонунчилик учун не-гиз ҳисобланади. Президент Ислом Каримов уқтирганидек, суд ислоҳотини чуқурлаштириш, ҳокимиятнинг муста-қил ва қарам бўлмаган тармоғи сифати-да бутун О.с. тизимини демократлашти-риш — ҳуқуқий давлатни мустаҳкамлаш-нинг яна бир муҳим йўналишидир. Иж-тимоий турмушнинг демократик ин-ти тариқасида суднинг аҳамияти жиддий равишда оширилиши зарур.
Ғафур Абдумажидов.
ОДИЛОВ Аҳмад Одилович (1928.21.7, Тошкент) — созанда (чанг), педагог. Ўзбекистонда хизмат кўрсатган санъат арбоби (1977). Тошкент консерватори-ясини тугатган (1952). Ўзбек давлат фи-лармонияси халқ чолғу асбоблари ор-кестри созандаси (1943—57), Тошкент мусиқа билим юртида ўқитувчи (1944— 82) ва директор (1957—60). Узбекистан давлат консерваториясида ўқитувчи (1948 й.дан), проф. (1977), чангчилар ансамбли ташкилотчиси ва раҳбари (1971 й.дан). Ижро услуби юқори бади-ий-техник маҳоратига асосланган. Кенг қамровли концерт репертуарида ўзбек халқ куйлари («Гулбаҳор», «Танавор», «Шароф 1—2», «Жазоир», «Курд» ва б.) ва, айниқса, ўзбек ва чет эл компози-торлари асарлари кенг ўрин олган. Чанг учун дарсликлар, қўлланмалар муалли-фи. Осиё ва Европа мамлакатларида га-стролда бўлган.
Ад.: Лутфуллаев А., Аҳмаджон Оди-лов, Т.,  1998.
ОДИЛОВ Собир Раҳимович (1932.1.3, — Тошкент — 2002.18.7) — меъмор, О. ўзбек меъморлиги ва монумен-тал санъатини ривожлантиришга кат-та ҳисса қўшган. Ўзбекистонда хизмат кўрсатган бинокор (1967). Ўрта Осиё политехника ин-тини тугатган (1955). Олмалиқ ш. (1955—61) ва Тошкент вилояти (1962—66) бош меъмори, Тошкент ш. бош меъмо-ри    (1970—84,    1990—91),      «Ўзбек-

давлатқурилиш» қўмитаси раиси ўрин-босари (1975—85; 1990 —91). Узбекистан маданият ёдгорликларини таъмир-лаш и.т. ва лойиҳалаш ин-тида бўлим мудири (1986), директори (1989). Тошкент ш. бош плани ва Андижон, Жиз-зах марказ лойиҳалари (1970, 1980) му-аллифи. О. раҳбарлигида 80 дан ортиқ лойиҳа (майдон, турар жой, ҳайкал ва б.) яратилган.
ОДИЛОВ Ҳасан Пирматович (1960.24.7, Тошкент) — ёғоч ўймакори. Ўзбекис-тон халқустаси (2002). 1982 й.дан «Усто» бирлашмасида ишлаб О. Файзуллаевдан ёгоч ўймакорлиги сирларини ўрганган. 1991 й.дан мустақил уста. Республика ва хорижий кўргазмаларда ўзининг «исли-мий» ва «гириҳ» нақшли ёғоч ўйма-корлиги асарлари б-н қатнашиб келмоқ-да. Тошкентдаги «Тошкент куранти»
Ҳ. П. Оди-лов ишла-ган хонтах-та.
биноси зали, Темурийлар тарихи давлат музейи, Олий Мажлис биноси зали ва б. маъмурий биноларнинг ёғоч ўйма-корлиги безакларини бажарган. Иқти-дорли устанинг Бухорий ёдгорлик маж-муи, Тошкентдаги хотира майдонидаги айвоннинг устун безаклари диққатга сазовор. О.нинг курси ва хонтахталари кўп қиррали, ўзига хос ишлов берил-ганлиги б-н ажралиб туради. ОДИЛХОНОВА Онажон (1953.28.12, Гурлан тумани) — Ўзбекистон Республикаси халқўқитувчиси (1995). Тошкент пед. ин-тини тугатган (1979). 1976 й.дан Янгибозор туманидаги 16-мак-табда ўзбек тили ва адабиёти ўқитув-чиси. О. даре жараёнида таълимнинг илғор ва ноанъанавий усулларидан фойдаланади.
ОДИМЧИЛАР (Geometridae) - капа-лаклар туркумига мансуб ҳашаротлар оиласи. 12 минг тури маълум. Қанотла-ри ёйилганда 14—50 мм. О. капалаги-нинг ранги бўғиқ кулранг, қанотлари катга, хартумчаси ривожланган, эрка-гининг мўйловлари патсимон ёки та-роқсимон. Қуртларининг қорин оёкла-ри 2 та, камдан-кам 3—4 жуфт, ҳара-катланганида дастлаб танасининг ол-динги қисмини илгари суради, сўнгра орқа қисмини тортиб олади (гўё «одим-лагандек» бўлади; номи ҳам шундан).

Одимчилар: a — эркаги; 6 — урғочиси; в — барг билан озик^анаётган қурти; г — ҳара-катдаги ва ҳимоя ҳолатидаги (д) қурти.
Суғорма деҳқончилик минтақаларида кўп учрайди. О. барглар орқасига, пўстлоқ ёриқларига, куртак учига бит-тадан ёки тўп-тўп қилиб тухум қўяди. Қуртининг ривожланиши 1—2 ой да-вом этиб, тупрокда, тўкилган барглар орасида ғумбакка айланади. О. ўсимлик барги, куртаклари ва б. б-н озиқлана-ди. Асосан, бегона ўтлар орасида ва бе-дазорларда ҳаёт кечиради.
Кураш чоралари: бедазорларга фозалон (1,5 кг/га), хлорофоснинг ҳўлланувчи кукуни ёки техник хлорофос (1,5 кг/га), амбушнинг 25%ли эмульгирланувчи кукуни ва б. б-н иш-лов берилади.
«ОДИССЕЯ» (лот. Odessea, Odyssia) — юнон эпик достони. Муаллифлиги Го-мерга нисбат берилади. Мил. ав. тахм. 9— 8-а.ларда пайдо бўлган «Илиада» досто-нидан кейин яратилган. Гекзаметр (му-саддас ўлчови)да ёзилган (12100 мис-ра). «О.» негизида дунёга машҳур шундай фольклор сюжети ётади: узок, дарбадар-ликдан сўнг садоқатли рафиқаси Пенелопа олдига таниб бўлмайдиган ҳолда эри — Одиссей қайтиб келади. Одиссей образида қахрамонлик сифатларидан кўра унинг ақл-заковати, эпчиллиги, тадбиркорлиги устун туради. «О.»да ма-иший картиналар ва эртак унсурлари «Илиада»дагига қараганда кўпроқ. Дос-тон қад. замонлардаёқ юнон халқининг муқаддас ва мўътабар китобига айлан-ган. Кўп тилларга таржима қилинган. Айрим парчалари узбек тилида Мирте-мир таржимасида нашр этилган. ОДОАКР (Odoacer) (тахм. 431 — 493.15.3) — Ғарбий Рим империяси императори армиясидаги ёлланма гер-ман отрядларидан бирининг раҳбари. Германларнинг скирлар кабиласидан. 476 й. 22 ёки 23 авг.да Ғарбий Рим им-периясининг сўнгги императори Ромул Августулни тахтдан ағдарган, ўзини Италия ҳокими деб эълон қилган. 493 й. О. давлати остготлар томонидан забт этилган, О. эса ўлдирилган. ОДОБ (араб. — адаб сўзининг кўпли-ги) — жамиятда эътироф этилган хулқ

нормаси. Шахе маънавий ҳаётининг ташқи жиҳатини ифодалайди ва ўзга-лар б-н муносабат (оила, меҳнат жа-моаси, турли маросимлар)да намоён бўлади. О. негизида ахлоқнинг баъзи тамойил ва меъёрлари, шунингдек, мақсадга мувофикдик ва гўзаллик (эстетика) талаблари ётади. О. кишининг жамоат орасида ўзини қандай тутиши, одамлар б-н қай йўсинда муомала қилиши, ўз турмуши, бўш вақтини қандай ташкил этиши, инсон ташқи қиёфаси қандай бўлиши лозимлигига тегишли қоидалар (мае, шарм-хаё, камтарлик, хушмуомалалик, озодалик сингарилар)ни ўз ичига олади. Инсон-нинг диний эътиқоди унинг О.ли бўлиб камол топишига самарали таъсир кўрсатади. О. таълим-тарбия, амалий тажриба жараёнида шаклланади. ОДОҚ (оёқ   сўзидан) — дарё ва сой-
лар этаги, қуйилиши ери, баъзан ўрта
оқими соҳилларидаги текис пастлик ерлар. О.ларни тошқин вақтида баъзан сув босади, ер ости сувлари юза бўлиб, дарё сувининг сатҳига қараб ўзгариб туради. Тупроғи кўпинча, шўртоб бот-қоқ бўлиб, қамиш, кўға, юлғун, шўра, ажриқ б-н қопланиб ётади. ОДРА, Одер (чех ва полякча Odra; нем. Oder) — Ғарбий Европадаги дарё. Чехиядаги Шарқий Судет тоғларидан бошланади, сўнгра Польша ҳудудидан оқади. О.га Ниса-Лужицка дарёси қўшилган жойдан Грифино ш.гача Польша ва Германия ўртасида чегара вазифасини ўтайди. Болтиқ денгизи-нинг Шчецин қўлтиғига қуйилади. Уз. 891 км, ҳавзасининг майд. 149 минг км2 га яқин. Ниса-Лужицка дарёси қуйил-ган жойдан бошлаб кенг (эни 200 м дан зиёд) ва серсув. Қуйи қисмида 2 тармоққа бўлинган. Қор ва ёмғирдан тўйинади. Қуйилиш жойида сув сарфи ўртача 580 м3/сек, максимали 3000 м3/сек. Денгиз йилига 16 км3 сув келтиради. Баҳорда серсув. Қиш совуқ келган йиллари музлайди. О.нинг қу-йилиш жойидан Козле ш.гача йирик кемалар қатнайди. Эльба ва Висла да-рёлари б-н каналлар орқали туташган. О. бўйида Острава, Ополе, Вроцлав, Шчецин, Франкфурт-Одер ш.лари жойлашган.
ОЁҚ — таянч ва ҳаракат аъзоси. Ҳай-вонларда О.нинг вужудга келиши ва ту-зилиши турлича бўлса ҳам, бажаради-ган вазифаси ўхшаш. Кўп қилли ҳалқа-лиларнинг жуда содда тузилган жуфт оёғи мускулли, калта, лекин серхара-катдир.
Хордали ҳайвонлар оёғи тоқ ва жуфт бўлади. Қурукликда яшайдиган барча умуртқали ҳайвонларда тоқ О. бўлмай-ди, бироқ улар сувда яшашга ўтса, тоқ

О. (сузгич қанотлар) қайта вужудга келиши мумкин (мае, ихтиозаврлар, китлар ва б.да). Тоқ О. туфайли ҳайвон сувда мувозанатини саклайди, олдин-га харакат қилади ва, асосан, ўзини-ўзи бошқаради. Жуфт О. дастлаб балиқ-ларда пайдо бўлган, у сувга шўнғиш ёки кўтарилишни бошқаради ва муво-занатни сақлайди.
Ҳар бир О. мускуллар ёрдамида ҳара-катланувчи ва бир-бири б-н туташган тоғайли ёки суякли скелетдан иборат. Курукликда яшайдиган умуртқали \ай-вонларнинг оёклари 3 бўлимдан ташкил топган; О. камари б-н туташувчи елка (олдинги О.да) ёки сон (орқа О.да), билак (олдинги О.да) ёки бол-дир (орқа О.да) ва панжа (олдинги О.да) ёки пай (орқа О.да).
Эволюция жараёнида жуфт О. кўп ўзгаришларга учраган. Учар калтакесак-
лар, қушлар ва кўршапалакларда учиш-
нинг тараққий этиши туфайли олдинги О. канотга, денгиз калтакесаклари, китсимонлар, куракоёкли сут эмизув-чиларники куракка айланган ва ҳ.к. Баъзан ҳайвонларнинг олдинги оёклари ковлашга (кротда), айримларини-ки ушлашга (маймунларда) мослашган. Функционал ахамияти камайиши са-бабли айрим ҳолларда жуфт О. йўқ бўлиб кетган (мае, илонбаликдарнинг қорин сузгич қаноти, китсимонлар ва сиреналарнинг орка оёклари, оёқсиз амфибиялар ҳамда барча илонларнинг иккала жуфт оёклари ва ҳ.к.).
Одам да О. суяклари ва мускулла-ри гавдани кўтариб туришга ва турли ҳамда мураккаб ҳаракатларни бажа-ришга мослашган. Шунинг учун оёқ рельефининг қўлга нисбатан ўзига хос бўлишида оёқ суяклари, мускуллари ақамиятга эга. О. думба, сон, болдир ва оёқ кафтидан иборат. Думба соҳасининг ҳажми катта, бўртган. Сон ҳажми ўрта-сидан торайиб борган. Тизза қисми ол-динга бўртган, орқа соҳасида тизза ости чуқурчаси жойлашган. Болдир сохаси-нинг орқа қисми мускул ҳисобига бўр-тиб, пастга томон аста камайиб бора-ди. Оёқ кафти кўндаланг жойлашган, пастки юзаси ей шаклида бўлгани учун ҳаракат осонлашади.
Оёқ рельефи ёш, жинс ва одам крма-тига қараб турлича бўлади.
Оёқ панжаси кафт олди, кафт ва бармоклардан ташкил топган. Жуда кўп пишиқ бойламлар ва кўплаб мускуллар пайлари б-н яхлитлашган кафт олди суяклари юқорида бўртиб чиққан гумбаз ҳосил қилади. О. панжаси бой-ламлари ва мускулининг заифлашиши О. панжасининг яссиланишига сабаб бўлади.

ОЁҚДУМЛИЛАР
ОЁҚДУМЛИЛАР, айримдумли-
лар, подуралар (Callembola ёки
Padura) — тубан ёки бирламчи қанот-
сиз ҳашаротларнинг энг катта туркуми.
2 мингдан ортиқ, Ўрта Осиёнинг деҳ-
қончилик минтақаларида эса 50 га
яқин тури маълум. Чўзинчоқ танаси-
нинг уз. 0,2—2 мм. Қорни бўғимларга
бўлинган ёки юмалоқ; оқ, яшил, гу-
нафша, кулранг, кўпинча ола-була доғ-
ли. Усти туклар ёки тангачалар б-н қоп-
ланган. 4—6 бўғимли мўйловлари тур-
ли узунликда; оғиз аппарати — кеми-
рувчи ёки санчиб сўрувчи типда. 3 жуфт
кўкрак оёклари бўлиб, болдир ва пан-
жалари бирлашиб кетган, учида тир-
ноқлари бор. 6 бўғимли қорни 3 ўсимта
— қорин найчаси, таянч ва сакровчи
айридан иборат, сакраб ҳаракатланади
(тупрокда яшовчи кўпгина О. сакровчи
айрилари тараққий этмаган ёки бутун-
лай йўқ); чала ўзгариш б-н ривожла-
нади. Сернам ерларда яшайди. Органик
қолдикдар, бир қанча турлари эса ти-
рик ўсимлик б-н
озиқланади. Қ.х.
экинларига, ай-
ниқса, дуккаклик-
ларга зарар келти-
риши мумкин.
Яшил °^УМЛИ-
Кураш чоралари: уруғликка, парник ва иссиқхоналарга сиртдан таъ-сир қилувчи инсектицидлар (карбофос, кельтан) б-н ишлов бериш. ОЁҚОҒИТМА КЎЛИ — Бухоро вилоя-ти шим.даги Оёқоғитма қишлоғи яқини-даги кўл. Оёқ-оғитма ботиғида. О.к.га Бухоро ва Навоий вилоятлари экин май-донларидан чиқадиган сизот ва оқова сувлардан ҳосил бўлган Шўркўл коллек-тори қуйилади. Сув юзаси майдони ёз ой-ларида 60 км2 гача ортади, шу вақтда чуқ. 10 м дан ортади, кузда сув юзаси майдони кичраяди. Суви шўр. Балиқлар-нинг сазан, дўнгпешона, лаққа каби турлари учрайди. О. атрофи қамишзор, бот-қоқлик, қушларга бой. ОЁҚСИЗ АМФИБИЯЛАР (Apoda, Gymnopkiona) — сувда ҳамда қуруқ-ликда яшовчилар туркуми. Битта чер-вяга оиласи киради; 170 тур ва 37 уруғ-га ажратилади. Африка, Осиё ва Аме-риканинг тропик минтақаларида тар-калган. Уз. 38—100 см. Гавданинг шакли ва тузилиши тупроқни ковлаб ҳаёт ке-чиришга мослашган. Гавдаси чувалчанг-симон, оёқсиз, кўндаланг ҳалқаларга бўлинган. Териси яланғоч, кўп миқдор-да шилимшиқ безлар б-н қопланган. Боши танасидан деярли ажралмаган, кўзлари кучсиз ривожланган бўлиб, думи калта. Ноғора пардаси ва ўрта қулоғи бўлмайди, ҳид билиш ва туйғу органлари яхши ривожланган. Кўпчи-лик турлари нам тупроқларда, дарё ва

кўллар бўйида, айрим турлари сувда яшайди. Гавдасини илонга ўхшаб эгиб ҳаракатланади. Умуртқасиз ҳайвонлар б-н озиқланади. 5 тадан 30 тагача ту-хум қўяди. Бир хилларининг тухумдо-нидан сувда метаморфоз орқали ривож-ланадиган личинкалар чиқади. Бошқа-ларида личинканинг ривожланиши ту-хум ичида тугалланади. Сувда яшовчи турлари тирик туғади. ОЖЕГОВ Сергей Иванович [1900.10(23).9, Твер губернией — 1964.15.12, Москва] — рус тилшунос-луғатшуноси. Ленинград ун-тини тугат-ган (1926). Филол. фанлари д-ри, проф. (1961). СССР ФА Рус тили ин-ти нутқ маданияти сектори мудири (1952—64). Асосий ишлари лексикология, лексикография, социолингвистика, нутк, маданияти ва амалиёти, рус тили тарихи, айрим ёзувчилар тили ва б.га бағишлан-ган. Д.Н. Ушаков таҳрири остидаги 4 жилдли «Рус тилининг изохди луғати» (1935—40) тузувчиларидан бири. О.нинг 1 жилдли «Рус тили луғати» (1949, 20-нашри 1988; Н. Ю. Шведова хаммуаллиф-лигидаги 4-нашри 2000) рус тилининг замонавий лексикасини қамраб олган ва кўплаб русча-миллий луғатлар, жумла-дан, 1983—84 й.ларда нашр этилган 2 жилдли «Русча-ўзбекча луғат» тузишга асос бўлган. О. «Рус тилининг имло лу-ғати» (1956, 5-нашри 1963), «Рус ада-бий талаффузи ва урғу» (1955), «Русча нутқ тўғрилиги асослари» (1962) каби луғат-маълумотномалар муаллифи; «Нутқ маданияти масалалари» нодаврий тўпламининг (1—6-жилдлар, 1955—66) асосчиси ва бош муҳаррири. ОЖЕШКО (Orzeszkowa) Элиза (1841.6.6 - Гроджмлаҳри - 1910.18.5) — поляк адибаси. Йирик ер эгасининг қизи. Варшава пансионида тарбиялан-ган (1852—57). Асарлари 1866 й.дан нашр этила бошлаган. О.нинг илк роман ва қиссалари («Пан Грабе», 1869; «Марта», 1873 ва б.) аёлларнинг инсо-ний қадр-қиммат ва ижтимоий эркин-лик учун курашига бағишланган. О. ижодининг асосий мавзуи эски помеш-чиклик тартибининг инқирози ҳамда буржуазия обрў-эътиборининг юксали-шидир: «Эли Маковер» (1874—75), «Брохвичлар оиласи» (1876) романла-ри ва б. Реалистик ҳикоялар тўплами «Турли-туман давралардан» (1—3-жилдлар, 1879—82), белорус деҳқон-лари ҳаётини акс эттирувчи «Пастлик-лар» (1883), «Дзюрдзи» (1883) ва «Сур-бет» (1888) қиссалари шуҳрат топган. «Неман узра» романи (1887) О. ижодий ютуқларининг умумлашмаси бўлиб, унда таназзулга юз тутаётган шляхта

(поляк дворян)ларга миллий-ватанпар-варлик анъаналарига содиқ меҳнатсе-вар деҳқонлар қарши қўйилган. О. нас-рий асарлари 19-а. поляк реализми чўққиларидан биридир. ОЖИБВЕ (чиппева) - АҚШ (10 минг киши, 1990-й.лар ўрталари) ва Канада (20 минг киши)даги алгонкинлар гуруҳига мансуб индейс халқи- Диндор-лари — асосан католиклар. ОЗАР (тахаллуси; тўлиқ номи Лутф Алибек Оғохон Бегдилий ўғли) (1722— 1780) — шоир ва адабиётшунос. Эрон-нинг Қум, Шероз ва Исфаҳон ш.ла-рида яшаб, форс тилида ижод этган. Замондоши шоир Мир Сайд Али Муш-тоқ таъсирида шеърлар ёзган. «Вола», «Нагҳат» тахаллуслари б-н ҳам асарлар яратган. Шеърлар девони мавжуд. «Юсуф ва Зулайҳо», «Дафтари нўҳ ос-мон» каби достон ва тазкиралар муаллифи. Машҳур асарларидан бири «Оташкада» (1779) 2 китобдан иборат бўлиб, унда 10—18-а.ларда Эрон, Мо-вароуннаҳр ва Ҳиндистонда яшаб ижод этган 842 шоир ҳаёти ва ижоди ҳақида маълумот берилган, уларнинг асарларидан намуналар келтирилган. ОЗАРБАЙЖОН (Азербайжан), Озар-байжон Республикас и (Азербайжан Республикасы), — Закавказьенинг жан.-шарқий қисмида жойлашган дав-лат. Маид. 86,6 минг км2. Аҳолиси 8,2 млн. киши (2003). Пойтахти — Боку ш. Маъмурий жиҳатдан 61 туман, 65 ша-ҳар, 122 шаҳарчага бўлинади. Нахиче-ван Мухтор Республикаси ва Тоғли Қо-рабоғ О. таркибига киради.
Давлат тузуми. О. — республика. Дав-лат бошлиғи — президент (2003 й.окт. дан И. Алиев). Қонун чиқарувчи ҳоки-миятни парламент (Миллий мажлис), ижрочи ҳокимиятни Вазирлар Маҳка-маси амалга оширади.
Табиати. О.нинг асосий қисми Катта Кавказ ва Кичик Кавказ тоғлари жан.-шарқий қисмларида, шунингдек, Толиш тоғлари оралиғида жойлашган. Жан.да Ўрта Араке сойлиги ва унинг шим. тармоғи бор (тоғлар О. ҳудудининг деярли ярмини эгаллайди). Каспий ден-гизи қирғоғи кам парчаланган. Қирғоқ чизиғининг уз. 800 км. Йирик ярим ороллари: Апшерон, Кура қум тили, Сара; қўлтиклари: Апшерон, Қизил-оғоч, Боку қўлтиқчаси; йирик ороллари: Артём, Жилой. Нефть ва газ, те-мир рудаси, алунит, молибден, тош-туз конлари бор. О., асосан, субтропик зонада бўлса ҳам, қуруқ ва нам субтропик иқлимдан тоғ тундраси иқли-мигача бўлган иқлимни учратиш мумкин. Июлнинг ўртача т-раси 25—27°, янв.ники паеттекисликларда 0 дан +3°гача, тоғларда — 10° гача. Энг ис-

Озарбайжон герби.
сиқ т-ра 40—43°, энг совуқ т-ра — 30°. Ёғингарчилик жуда нотекис. Йиллик ёғин — 200 мм дан 1800 мм гача. Йирик дарёси — Кура ва унинг асосий ирмоғи
· Араке. 250 та кўл бор (йириклари Га-
жикобул ва Буюкшўр). Тупроғи — кул-
ранг-ўтлоқ, шўрхок, кулранг-қўнғир,
жигарранг, каштан, тоғ-каштан   ва б.
тупроклар. Ўсимликлари жуда хилма-хил
· 4100 турдан ошади. Пасттекисликларда
чўл ва чала чўл ўсимликлари, кўпроқ
бутазорлар, Кура-Араке паеттекислиги-
нинг шўрхок ерларида шўра, тоғ этак-
ларидаги текисликларда шувоқ ва шу-
воқ-чалов ўсади. Ўрмонзори 1146 минг
га. 2200—2500 м баландликларда субальп
ва альп ўтлоклари бор. Ҳайвонот дунёси
турли-туман: судралиб юрувчилар, ке-
мирувчилар, ёввойи тўнғиз, нутрия,
енотсимон ит, жайран, қоплон, айиқ,
тустовуқ, каклик, ғоз ва ўрдак кабилар.
Каспий денгизи ва Кура даресида балиқ
(лосось, осетр, севрюга, белуга ва б.)
мўл. Закатали, Турианчай, Кизилоғоч,
Ширвон ва б. қўриқхоналар бор.
Аҳолиси, асосан, озарбайжонлар (83%); руслар, лезгинлар, аварлар, курд, толиш, цахур, татлар ва б. ҳам яшайди. Шаҳар аҳолиси 54%. Расмий тили — озарбайжон тили. Йирик ша-ҳарлари: Боку, Сумгаит, Мингечаур, Ганжа, Ленкоран, Нахичеван. Диндор-лари — асосан мусулмонлар.
Тарихи. О.да палеолит давридан аҳоли яшай бошлаган. Қадим замонларда ҳоз. О. ҳудудида яшаган кўпгина қабилалар (каспийлар, кадусийлар, албанлар) тарихий ривожланиш давомида кабила иттифоқларига бирлашиб, кейин-чалик дастлабки давлат тузилмаларига асос бўлди. Мил. ав. 9-а.да Мана под-шохлиги вужудга келди. Хўжалик ва маданият бирмунча ривожланди. Мил. ав. 7-а. охирларида О. ва қўшни мамла-катларда Мидия давлати ташкил топди. Мил. ав. 6-а. да ҳокимият Ахоманийлар қўлига ўтди. Бу давлатни Македония-лик Александр қўшинлари тор-мор эт-гач, Атропатена давлати вужудга келди. Мил. ав. 3—2-а.ларда хоз. О. худуди-нинг катта қисми Албания деб аталди (қ. Кавказ Албанияси).

О.ни босқинчилар кўп марта талади. Аҳолининг уларга қарши кураши, ху-сусан, мил. 5-а. охири — 6-а. бошлари-да Маздакийлар ҳаракатинк юзага кел-тирди. 8-а. бошларида О. Араб халифа-лиги қўл остига ўтди, ислом дини тар-қалди. Бобак қўзғолони, Хуррамийлар ҳаракатида деҳқонлар ва ҳунармандлар қатнашди. 11-а. ўрталарида Салжуқий-лар бошлиқ турк қабилалари (ўғузлар ва б.) бостириб келди. 12-а.да Салжу-қийлар мавқеи пасайиб, Ширвоншоҳ-лар, Касронийлар, Элдегизийлар под-шоҳдиги ривож топиши б-н ҳунарман-дчилик, деҳқончилик, савдо-сотиқ та-раққий этди. Шу даврда етишиб чиққан Маккий ибн Аҳмад, Баҳманёр, Хатиб Табризий, Ҳоқоний, Низомий Ганжа-вий, Маҳастий ва б. жаҳон маданияти равнақига салмокли ҳисса қўшдилар.
13-а.нинг 30-й.ларида О.га мўғуллар, 14-а. охирида Амир Темур қўшинлари бостириб кирди. 14—15-а.ларда Шир-воншохлар подшохлиги кучайди. Қора қўюнлилар ва Оқ қўюнлилар деб атал-ган янги давлатлар вужудга келди. Сав-до-сотиқ авж олди. Сафавийлар давлати (16-а.) даврида О. халқ хўжалиги ва маданиятида юксалиш рўй берди. Шоҳ Аббос I (1587—1629 й.ларда ҳукмрон-лик қилган) О. марказини Эрондаги Исфаҳонга кўчириши оқибатида у Эроннинг чекка вилоятига айланиб қолди. Маҳаллий ҳокимлар ва ажнабий босқинчиларга қарши деҳқонлар қўзғо-лонига халқ қаҳрамони Кўрўғли бош-чилик қилди. 18-а. бошларида Закавказье,  чусусан.  О.ни  қўлга киритиб

Озарбайжон байроғи.
олиш учун Эрон б-н Туркия ўртасида-ги кураш кучайди. 19-а.дан Россия Закавказье ерларини босиб ола бошлади. 1805- 13 ва 1826-28 й.лардаги Рос-сия-Эрон урушлари натижасида ҳоз. О.нинг кўп қисми Россия давлати тар-кибига ўтди. Россия б-н Эрон ўртаси-даги Гулистон шартномасига биноан белгиланган О.нинг жан. чегаралари ҳозиргача амал қилиб келаётир. 1917 й. нояб.да шўро ҳокимияти ўрнатилди. 1918 й. 28 майда О. Республикаси эълон қилинди. 1920 й. 28 апр.да Озарбайжон ССР ташкил бўлди. 1922 й. 12 мартда О. Закавказье Совет Федератив Социали-стик Республикаси (ЗСФСР), сўнгра у тугатилгач (1936), иттифоқдош республика сифатида СССР таркибига кири-тилди. 1991 й. фев.дан О. Республикаси деб номланди. 1991 й. 30 авг.да мамла-кат Олий Кенгаши О. давлат мустақил-лиги тўғрисида Декларация қабул қил-ди. 1988 й. Тоғли Қорабоғ хусусида О. б-н Арманистон ўртасида низо чиқиб, қуролли тўқнашувга айланиб кетди. 1994 й. майдан можаро тўхтатилиб, ма-салани тинч ҳал этиш тўғрисида музо-кара бошланди. О. — 1992 й.дан БМТ аъзоси. ЎзР суверенитетини 1991 й. 19 окт.датан олган ва 1995 й. 2 окт.да дипломатия муносабатлари ўрнатган.

Сиёсий партиялари. Янги Озарбай-жон, Озарбайжон халқ фронти, Мил-лий мустақиллик партияси, Мусовот, Озарбайжон халқ партияси, Озарбайжон деҳқонлар партияси, Тўғри йўл партияси, Озарбайжон социал-демок-ратик партияси ва б.
Хўжалиги. О. — индустриал-аграр мамлакат. Нефть, темир руда, алунит конлари бор; олтингугурт колчедани, барит, кобальт, молибден, маргимуш кабилар саноат асосида қазиб чиқари-лади. Ялпи ички маҳсулотда саноатнинг улуши 54,2%,   қ.х.нинг улуши 26,1%.
Саноати нинг етакчи тармоклари: нефть, газ, кимё, машинасозлик, ме-таллсозлик, бинокорлик материаллари ва электр энергетика. Енгил ва озиқ-овқат саноати ҳам ривожланган. Йили-га ўртача 23,3 млрд. кВт-соат электр энергия хрсил қилинади (асосан, ис-сиклик электр ст-яларида). Нефть Ап-шерон я.о., Кура-Араке пасттекисли-ги ва Каспий денгизидан, газ эса Кр-ратоғ-Дуваний ва Зира-Гўргон туман-ларидаги конлардан қазиб олинади. Нефть ва газ асосида кимё ва нефть кимёси саноати минерал ўғит, олтингугурт кислотаси, каустик сода, синтетик каучук, шина ва б. маҳсулотлар (Сумгаит, Саляни, Нефтечала, Мин-гечаур, Боку) ишлаб чикаради. Машинасозлик ва металлсозлик, асосан, нефть саноати учун машина-қурилма-лар, электр двигателлар, трансформа-торлар, кабель, радиоэлектрон аппа-ратлар, приборлар и.ч.га ихтисослаш-ган. Қ.х. машинасозлиги, кемасозлик, озиқ-овқат саноати учун асбоб-ускуна и.ч. ривожланган (Боку, Ганжа, Мин-гечаур, Хонкенди,  Нахичеван, Куба).
Озарбайжон табиати кўриниши.

Боку шаҳри.
Кора ва рангли металлургия Сумгаитдаги қувур прокати ва алюминий, Ганжадаги алюминий, Бокуда-ги пўлат аркрн з-дларидан ибо-рат. Боку, Ганжа ва Мингечаурда ип газ-лама к-тлари, Шеки ва Хонкендида шойи к-тлари жойлашган. Пахта тоза-лаш, жун газлама ва гилам тўқиш, ти-кувчилик ва трикотаж, ун, вино-коньяк, балиқ саноати корхоналари мавжуд. Қишлоқ хўжалиги нинг асоси — деҳқончилик, унинг ялпи маҳсуло-ти 80% суғориладиган ерларга тўғри келади. Юқори Ширвон, Юқори Кр-рабоғ, Самур-Апшерон каналлари, Жайрон-Батан, Араке сув омборлари барпо этилган. Пахтачилик қ.х.нинг етакчи тармоқларидан бири. Тамаки ва чой ҳам етиштирилади. Ғалла экинла-ридан буғдой, маккажўхори, арпа, шоли, шунингдек, сабзавот экинлари экилади. Богдорчилик ва токчилик ривожланган. Субтропик мевалардан анор, анжир, япон хурмоси, бодом кўплаб етиштирилади. Апшерон я.о.да заъфарон ва зайтун ўсади. Чорвачилик гўшт-жун ва гўшт-сутга ихтисослашган. Кррамол, қўй, эчки, чўчқа, парранда боқилади, пиллачилик б-н шуғулланилади.
Транспорти. Т.й. узунлиги — 2 минг км дан ортиқ, автомобиль йўлла-ри уз. 36,7 минг км, 32 минг км қаттиқ қопламали. Денгиз транспортининг аҳамияти катта. Асосий порти Боку. Боку — Туркманбоши денгиз пароми мавжуд. Кура дарёсида кема катнайди. Боку—Батуми ва Али-Байрамли — Боку нефть қувури, Қоратоғ — Акста-фа, Қоратоғ — Сумгаит газ қувурлари бор. Бокуда метрополитен қурилган. Пул бирлиги — манат.
Тиббий хизмати. Тиббиёт ходимлари О. тиббиёт ин-тида ва 17 та ўрта тиббиёт билим юртида тайёрланади. Маш-ҳур бальнеология курортлари — Нафталан, Истису; иклимий курортлари — Шуша, Мардакян, Билчя, Бузовна ва Апшерон я.о.даги Боку «Саломатлик зонаси».
Маорифи, илмий ва маданий-маъри-фий муассасалари. Ҳоз. О. ҳудудида даст-лабки мактаблар 5-а.да очилган. Араб-лар истилосидан сўнг болалар мактаб ва мадрасаларда ўқитилди. 20-а.дан за-монавий маориф тизими жорий этил-ди. Хунар-техника билим юртлари ва олий ўқув юртлари очилди. О. ун-ти,

нефть ва кимё ин-ти, политехника, пед., тиббиёт ун-ти ва б. бор. И.т.ларни мувофиклаштирувчи О. Фанлар акаде-мияси ишлайди. Кутубхоналари: Республика кутубхонаси, О. ун-ти кутуб-хонаси, ФА кутубхонаси ва б. 38 музей бор, йириклари: О. Тарихи, Санъат, Адабиёт музейлари, Қ.х. музейи ва б.
Матбуоти, радиоэшиттириши ва те-лекўрсатуви. О.да 500 дан ортик, газ. ва жур. рўйхатга олинган. Йирик газ.лари: «Озарбайжон» (озарбайжон тилида), «Вишка» («Минора», рус тилида), «Бакинский рабочий» («Боку ишчиси», рус тилида), «Озодлик», «Мухолифат», «Халқ» (уччаласи озарбайжон тилида). Радиоэшиттириш 1926 й.данделекўр-сатув 1956 й.дан бошланган. Азерин-форм телеграф агентлиги, Асса-Иро-да, Турон, Хабар-сервис хусусий телеграф агентликлари мавжуд.
Адабиёти қад. ва бой. Халқ ижодида достон, бает (тўртлик) қўшиқ, эртак, латифа, мақоллар кенг тарқалган. «Кўрўғли», «Ошиқ Ғариб», «Шоҳ Ис-моил» каби достонларда озарбайжон халқининг юртпарварлик, инсоний-лик ҳис-туйғулари ифодаланган. Халқ достонлари ва термаларининг энг яхши намуналари 16—17-а.ларда Қур-боний, Сариошуқ, Аббосошуқ, Вале-хошуқ каби бахшилар огзидан ёзиб олинган. Миллий санъатнинг ўзига хос тури бўлган ошуклар шеърияти мада-ний ҳаётга кучли таъсир ўтказиб кел-ган. 19—20-а.ларда яшаб ижод қилган ошуклардан Алескер, Гусайн Бозал-ганли, Асад Ризаев, Мирза Байрамов, Шамшир Гожаев кабиларнинг қўшиқ-лари жуда машҳур бўлган.
О. ёзма адабиётининг энг қад. ёдгор-ликлари бизга етиб келмаган, аммо Кавказ Албанияси (ҳоз. О.)да юксак маданият мавжуд бўлганлиги маълум. 11 —12-а. ларда форс тили таъсири ку-чайиши туфайли Хатиб Табризий, Бах,-манёр, Қатрон Табризий, Ҳоқоний, Маҳастий Ганжавий ва б. йирик озарбайжон олим ва шоирлари ўз асарла-рини форс тилида ёздилар. Низомий Ганжавий асарлари — О. шеъриятининг чўққиси бўлди. 13—14-а.ларда Авхадий Мароғий, Зулфиқор Ширвоний, 15— 16-а.ларда Насимий, шоҳ Исмоил Ха-тоий, М. Фузулий, 17—18-а.ларда Соиб Табризий, Масиҳий, Видодий, Воқиф ва б. шоирлар яшаб, ижод қилдилар.
19—20-а.ларда О. адабиётида новелла, достон, драма жанрлари пайдо бўлди. Реалист адиб М. Ф. Охундов, маърифатпарвар шоир Саид Азим Ширвоний, драматург Н. Н. Наримо-нов, новатор ҳажвчи шоир Мирза Алекпер Собир 19-а. озарбайжон ада-

биётини янги асарлар б-н ривожлан-тирдилар. 20-а. ўрталари ва 2-ярмида Су-лаймон Рустам, Расул Ризо, Ж. Жаб-борли, М. Иброҳимов, Самад Вурғун каби истеъдодли адибларнинг асарла-ри бошқа халқлар тилларига таржима қилиниб, кенг тарқалди. О. Ёзувчилар уюшмаси 1932 й.да ташкил қилинган.
Озарбайжон ва узбек халклари кадим-дан адабий алоқада бўлиб келганлар. Низомий асарларининг баъзилари ўрта асрлардаёқ ўзбек тилига таржима қилин-ган. Жумладан, ҚутбХоразмий 14-а.нинг 1-ярмида «Хисрав ва Ширин»ни узбек тилига кўчирган. Навоий Низомий «Хамса»си — «Панж ганж»дан илҳом-ланиб ўзининг беш буюк достонини яратган. Ҳайдар Хоразмий 15-а.да Ни-зомийнинг «Маҳзаи ул-асрор» достонини, Огаҳий 19-а.да «Ҳафт пайкар»ни таржима қилган.
Навоий асарлари ўзи ҳаёт вақтидаёқ О. шоирлари ўртасида машҳур бўлган. Айниқса, Кишварий ва Фузулий На-воийни ўзларининг буюк устозлари деб билганлар. Фузулий «Лайли ва Маж-нун»нинг дебочасида Навоийни Низомий б-н бир қаторга қўяди. Навоий «Мажолис ун-нафоис», «Муҳокамат ул-луғатайн» асарларида Низомий, Хоқоний б-н бирга Шайх Ширвоний, Абу Аббос Сухравардий, Абу Абдул-лоҳ Хоқоний Сўфий, Шайх Табризий, Қосим Анварий сингари озарбайжон шоир ва олимларининг номларини ҳам ҳурмат б-н тилга олади.
Муҳаммад Фузулий асарлари, айниқ-са, унинг «Лайли ва Мажнун» достони 17-а.дан бошлаб Туркистон мадрасала-рида ўқув қўлланмаси вазифасини ўта-ган. Бугина эмас, Фузулий узбек халқи ўртасида энг севимли шоирлардан бири бўлган. Шу туфайли Туркистонда «наво-ийхонлик», «бедилхонлик» мактаблари б-н бирга «фузулийхонлик» уюшмала-рида минглаб кишилар шоир асарлари-ни тахлил қилганлар. Фузулийнинг асарлари Ўзбекистонда бир неча марта бо-силиб чиққан. Низомийнинг «Гулдаста», Фузулийнинг икки жилдли танланган асарлари, М. П. Воқифнинг «Танланган шеърлар», М. Ўрдубодийнинг «Қилич ва қалам» дилогияси, Собирнинг «Хўп-хўпнома», М. Иброҳимовнинг «Қорабоғ қўшиқлари», «Буюк таянч», «Бўрон қуши», М. Дилбозийнинг «Озар қизи», С. Рустамнинг «Танланган шеърлар», И. Гўзаловнинг «Чексиз уфклар» китобла-ри, М. Ҳусейн, А. Валиев, М. Раҳим, У. Саривелли, С. Раҳимов, Қ. Имомверди-ев ва б. озарбайжон шоир, адиб ва дра-матургларнинг асарлари, «Озарбайжон шоирлари» антологияси узбек тилида нашр этилган.
30—А-5017

О. ёзувчиларининг асарларида Ўзбе-кистон мавзуи ҳам акс этган С. Рустам «Қадрдон шаҳар», «Ўзбек қардошим-га», М. Дилбозий «Ўзбек қизига», Ю. Ширвон «Қардош Ўзбекистонда» очерклар туркуми, М. Иброҳимов «Улуғ дўстлик» асарида ўзбек халқи ҳаётини қаламга олади.
Меъморлиги. О. ҳудудида неолит ва жез даврига мансуб қад. меъморий ёдгорлик-лар: дольменлар, кромлехлар, менгир-лар, қалъаларнинг харобалари сақланиб қолган. 5-а.га оид Лекит қишлоғидаги христианларнинг доирасимон ибодат-хонаси, 6-а.га оид Чироғқалъа, 7-а.га оид Мингечаур ибодатхоналар мажму-аси диққатга сазовор. 11—13-а.ларда На-хичеван ва Ширвон-Апшерон меъмор-лик мактаби таркиб топди. Қасрлар ва масжидлар б-н бирга мақбаралар (Юсуф мақбараси, 1162 й. ва Мўмина хотун мақ-бараси, 12-а., меъмори Ажамий) ҳам қурилди. 14—15-а.ларда қуббасимон ва гумбазли иншоотлар расм бўлди, улар гириҳ нақшлар ва тош ўймакорлиги б-н безатилди (Бокудаги Ширвоншоҳ-лар саройи, 15-а., Табриздаги Зангори масжид, 1465). 16—18-а.ларда Карвон-сарой, ҳаммом ва кўприклар қурилди, шаҳарлар ривожланди. Ардабиддаги меъморий мажмуа (меъмор Шайх Баҳовуд-дин), Шекидаги хонлар саройи ва б. шу даврнинг энг машҳур ёдгорликларидир. О.даги масжид, мақбара, Мадраса ва б. иншоотлар қурилиши ҳамда безаклари Ўрта Осиё ва Эрон меъморлиги б-н ўза-ро уйғунлашган. 19-а. 1-ярмида О.даги қурилишда Россия ва Европа меъмор-лигининг таъсири кучайди. 20-а. Боку ва б. шаҳарлар қайта қурилди, янги бино ҳамда иншоотлар барпо этилди. Матбу-от уйи (меъмори С. С. Пэн), «Интурист» меҳмонхонаси (меъмори А. В. Шчусев), Низомий номидаги музей, консерватория (меъморлари С. А. Дадашев ва М. А. Усейнов), М. Азизбеков номидаги театр (меъмори Г. М. Ализода) шулар жум-ласига киради. Мингечаур, Сумгаит, Дашкесан каби янги шаҳарлар қад. кўтарди. О. Меъморлар уюшмаси 1936 й.да тузилган.
Тасвирий санъати. О. ҳудудидан мил. ав. 2—1-минг йилликларга мансуб лой ва тошдан ясалган жониворларнинг ҳайкалчалари (Нахичеван Мухтор Рес-публикасида Култепа қазилмалари) ва сопол буюмлар (Мингечаур қазилма-лари) топилган. Қоялардаги расмларда одамлар, жониворлар, ов ва расм-ру-сум манзаралари (Қобустон, Гямиқоя), жездан ясалган зеб-зийнатлар тасвир-ланган. Ўрта асрларда ҳайкалтарошлик (жез бургутлар, тош ҳайкалчалар ясаш) ривожланган. Араблар истилосидан сўнг

Шуша шаҳри.
нақшли кулолчилик, тош ўймакорли-ги, хаттотлик урф бўлди. Жумладан, 13—16-а.ларда китобларни бадиий бе-заш, Табриз миниатюра мактаби, ги-ламдўзлик санъати юксак даражага кўтарилди. 18-а.да иморат деворларига нақш ва расм солиш (Шекидаги хонлар саройи, Ордубад, Шушадаги ту-рар жойлар) ривожланди. 19-а.да миниатюра рангтасвири деворий расмлар ва портрет мусаввирлигида давом эт-тирилди (Уста Қамбар Қорабоғий, Мирза Қадим Эривоний, Мирмуҳсин Наввоб).
20-а.да тасвирий санъатнинг реали-стик шакллари ривожланди, янги жанрлар (ҳажвий графика, иллюстрация, плакат) пайдо бўлди. А. Азимзода ва Б. Кенгерли О. реалистик санъатига асос солдилар. 1920 й. Бокуда рассом-лик мактаби очилди, муайян мавзуга бағишланган рангтасвир, портрет, пейзаж (манзара), ҳайкалтарошлик, даст-гоҳ графикаси каби жанрлар вужудга кедди. Ганжадаги Низомий ҳайкали (Ф. Абдураҳмонов) диққатга сазовор. Ҳоз. замон рассомларидан Т. Салахов, Т. На-римонбеков, Н. Абдураҳмонов, Э. Ри-зоқулиев, ҳайкалтарошлардан Э. Ҳусай-нова, Э. Шомилов, К. Алекперов асарлари машҳур. О. Рассомлар уюшмаси 1940 й.да тузилган.
Мусиқаси. О. ҳудудидан топилган қоя расмлари (мил. ав. 5—3-минг йилликда яратилган), археологик материаллар бу ерда мусиқанинг жуда ҳам қадимийли-гини кўрсатади. Меҳнат қўшикдари, та-рихий ва лирик қўшикдар, ҳазил қўшиқ-лар кенг таркалган. Қўшикдар кўпинча якка, баъзан гуруҳ бўлиб ижро этилади. Чертиб чалинадиган тор, соз, уд тори, ишқаб чалинадиган камонча, пуфлама тутак, боломон, сурнай, зарб бериб чалинадиган ноғора, қўш ноғора, доира каби мусиқа асбоблари озарбайжон халқининг қад. севимли чолғу асбоблари саналади. Ўрта асрлардаёқ мақомлар тад-қиқ қилинган. О. мақомлари назарияси У. Ҳожибеков томонидан ёзилган («Озарбайжон халқ мусиқаси асослари», 1945

Ганжавий
Ганжа    шаҳридаги    Низомий қабрига ўрнатилган ёдгорлик.
й.да нашр этилган). У. Ҳожибеков Фу-зулий достони асосида «Лайли ва Маж-нун» (1908) операсини, «Аршин мол олон» (1913) комедиясини яратди. 1921 й.да консерватория, 1931 й.да бирин-чи нотали халқ чолғу асбоблари орке-стри ташкил қилинди. 1938 й.да сим-фоник оркестр ташкил топди. 1927 й.да Р. Глиэрнинг «Шоҳсанам» операси саҳ-нага қўйилди. М. Магомаевнинг «Нар-гиз» (1935), У. Ҳожибековнинг «Кўрўғли» (1937) опералари О. мусиқа санъати ривожида муҳим воқеа бўлди. Қ. Қораев, Ж. Ҳожиев, Ф. Амировнинг опера ва симфониялари машҳур. Ш. Мамедова, Булбул, Р. Бейбутов, П. Бул-бул ўғли, М. Магомаев каби хонанда-ларнинг фаолияти диққатга сазовор.
Бокуда У. Ҳожибеков номидаги консерватория, М. Ф. Охундов номидаги опера ва балет театри, Ш. Қурбонов номидаги мусикали комедия театри, Қўшиқ театри, филармония, симфоник оркестр, ашула ва рақс ансамбли иш-лаб турибди. Республика радиоси қоши-да халқ мусиқа асбоблари оркестри бор. Озарбайжонда Давлат мусиқа академия-си, 6 мусиқа билим юрти, 73 мусиқа мактаби мавжуд. У. Ҳожибеков номидаги Озарбайжон санъати илмий тадқи-қот ин-ти (1945) мусиқа ва театр маса-лалари б-н шуғулланади.
Озарбайжон ва узбек халклари му-сиқа соҳасида қадимдан ҳамкорлик қилиб келганлар. Хусусан, Эрон озар-ларига мансуб Абдулқодир Мароғий (1340—1435) деярли бутун ижодий (хо-нанда, созанда ва бастакорлик) ва илмий (мусиқашунослик) фаолиятини Амир Темур, Шохрух Мирзо ва Халил Султон Мирзолар саройида ўтказган.

1950-й.лар охирида ўзбек компози-тори М. Бурхонов жўрсиз хор учун қай-та ишлаган халқ қўшиклари О.да бу турдаги хор мусиқаси тараққиётига туртки бўлди. Мазкур алоқалар муста-қиллик йилларида шаклан ва мазму-нан кенгайиб бормоқда. Навоий номидаги театрда О. Меликовнинг «Икки дил достони», Ф. Амировнинг «Минг бир кеча» балетлари саҳналаштирилган.
Театри. Озарбайжон халқ театр санъати сарчашмалари қад. рақс ва масха-рабозликлардан бошланади. Халқ ора-сида қўғирчоқ томошалари қадимдан ривож топган. 1920 й.да Бирлашган давлат театри ташкил қилинди (ҳоз. М. Азизбеков номидаги Озарбайжон театри). Бу театр 30—40-й.ларда услуби ва жанри жиҳатдан турли-туман бўлган кўпгина спектаклларни томошабинлар-га такдим қилди: М. Иброҳимовнинг «Ҳаёт», С. Вурғуннинг «Фарҳод ва Ширин», А. Островскийнинг «Мома-қалдироқ» ва б. 40-й.ларда Р. Ризонинг «Вафо», 3. Холиднинг «Қасос» асарла-ри саҳналлаштирилди. Республикада рус драма театри, ёш томошабинлар театри, Қўғирчоқ театри (ҳаммаси Бокуда) ва б. театрлар бор. М. Алиев, М. Довудова, С. Руҳулло, А. Искандаров, А. Алекперов, О. Қурбонов каби артист-лар миллий санъат ривожига муносиб ҳисса қўшдилар. 1944 й. Бокуда Озарбайжон театр жамияти тузилган.
Узбек театр санъатининг тараққиётида О. театри ва драматургиясининг таъси-ри катта бўлди. О. театри 1911 й.да Тур-кистон ш.ларида томошалар кўрсатди. М. Ф. Охундовнинг «Ҳожи Қора», «Мусьё Жордан ва Дарвиш Мусталишоҳ», Н. Везировнинг «Ёмғирдан қочиб селга», «Мусибати Фахриддин», А. Ахвердиев-нинг «Таланган уя», «Оға Муҳаммад-шоҳ Қожар» асарлари намойиш этидци. 1916 й.да О. мусиқали театри ҳам гаст-ролга келиб, У. Ҳожибековнинг «Аршин мол олон», «Асли ва Карам», «Лайли ва Мажнун» сингари спектаклларини кўрсатди. Кейинроқ озарбайжон драма-тургларининг «Кўрўғли», «Наргиз», «Севил», «Юлдуз», «Қайнона» сингари қатор асарлари Узбекистан театрлари-да муваффақият б-н саҳналлаштирилди. Ҳ. Носирова, М. Уйғур, М. Қориева, С. Олимов, 3. Крбилов каби театр арбоб-лари Бокуда ўқиб келганлар.
Киноси. Биринчи озарбайжон бади-ий фильми — «Нефть ва миллионлар оламида» 1916 й.да намойиш қилин-ган (реж. Б. Н. Светлов). 1923 й.да О. фотокино бошкармаси ташкил этилиб, 1924 й.дан бадиий фильмлар суратга олина бошлаган. 1945 й. У. Ҳожибеков-нинг «Аршин мол олон» комедияси

экранлаштирилди (1966 й. реж. Т. Таги-зода шу фильмнинг янги вариантини яратди). Тарихий ва ижтимоий мавзу-лардаги «Латиф», «Исмат» (реж. М. Ю. Микаилов) фильмлари яратилди. 1936 й. дастлабки овозли фильмлар — «Ол-мос» (реж. А. Р. Кулиев), «Мовий ден-гиз соҳилида» (реж. Б. В. Барнет, С. Мардонов), «Янги уфқ» (реж. Э. Қули-ев) дунёга келди. 50—70-й.ларда О. ки-нематографияси янги босқичга кўта-рилди. «Ҳаёт имтиҳони» (реж. Ш. Маҳ-мудбеков), «Болаликнинг сўнгги туни» (реж. А. Бобоев), «Юрак-юрак» (реж. Э. Қулиев), «Вахт кадри», (реж. Г. Сеид-бейли) фильмларида инсоннинг ички дунёси, ахлоқ-одоб масалаларини ёри-тишга ҳаракат қилинди. Халқ ўтмиши-ни ёритишга киришган Г. Сеидбейли, Т. Тагизода, Э. Қулиев каби реж.лар кейинги йилларда «Насимий», «Сўнган гулханлар шуъласи», «Бобак», «Асов Кура», «Етти ўғлим менинг» фильм-ларини яратдилар. О. киночилари йи-лига 4—5 бадиий, кўплаб воқеий-ҳуж-жатли ва мультипликация фильмлари ишлаб чиқарадилар. ОЗАРБАЙЖОН ТИЛИ - туркий тил-лар оиласининг ўғуз гуруҳига мансуб тил; асосан, Озарбайжон Республика-си ва Эрон Ислом Республикасида, қисман Арманистон, Грузия, Туркия, Ироқ Республикаларида тарқалган. Сўзлашувчиларнинг умумий сони 14 млн. кишидан ортиқ (жумладан, Озарбайжонда 6 млн.га яқин — 1979 й. маъ-лумотлари). О. т. 4 лаҳжа гуруҳига эга: шарқий (куба, боку, шемаҳи лаҳжала-ри ва муған, ланкаран шевалари); ғар-бий (казах, қорабоғ, ганжа лаҳжала-ри, айрум шеваси); шим. (нуҳин лаҳ-жаси ва закатала-кох шеваси); жан. (на-хичеван, ўрдубод, тавриз лаҳжалари, ереван шеваси). Лаҳжалардаги фарклар, асосан, фонетика ва лексика соҳала-рида кузатилади.
О.т. фонетикасининг бошқа туркий тилларга нисбатан фаркли жиҳатлари: О.т. да 9 унли, 23 ундош товуш бор; бар-ча ўринларда G фонемасининг кенг қўлланиши; асли туркий к/к, ундош-ларининг жаранглиланиши (қон—>ган) ва бўғиз товушига айланиши (қа-чон-»пачан) сўз бошидаги баъзи жа-рангли ундошларнинг жарангсизлани-ши (балчиқ—шалчиг) ва б. Морфо-логияда бир қатор аффиксал кўрсаткич-лар ўзаро фарқланса, синтаксисда боғловчили қўшма гаплар тизими ри-вожланган. Ҳоз. О.т. лексикасининг асо-сий қисмини шу тилнинг ўзига мансуб ва умумтуркий сўзлар ташкил эта-ди; шунингдек, унда араб ва форс тил-ларидан ўзлашган сўзлар ҳам анчагина.
«ОЗОД   ЕВРОПА»

Ёзуви 1929 й.гача араб графикаси асосида, 1929—39 й.ларда лотин графикаси асосида, 1939—90 й.ларда рус графикаси асосида бўлган. 1992 й.дан яна лотин графикаси асосидаги ёзув жорий этилган. Ҳоз. адабий О.т. (Озар-байжон Республикасида) 19-а.нинг ўрталарида боку ва шемаҳи лаҳжалари асосида шакллана бошлаган. ОЗАРБАЙЖОН УНИВЕРСИТЕТИ, М . Э . Р а с ул з о д а номидаги Озарбайжон университети — илмий ва педагог кадрлар тайёрлайди-ган олий ўқув юрти. 1919 й. Боку ш.да очилган. Аввал Боку, 1922 й.дан Озарбайжон ун-ти. 1930 й. тиббиёт, пед., халқ хўжалиги ва б. мустақил олий ўқув юртларига бўлиниб кетди. 1934 й. ун-т сифатида қайта тикланди. Мат., механика, физика, кимё, биол., геол., геогр., тарих, филол., ҳуқуқ, шарқшу-нослик, журналистика бўйича мутахас-сислар тайёрлайди. 13 мингга яқин та-лаба таълим олади. Кутубхонасида 1,5 млн.дан ортиқ асар бор. ОЗАРБАЙЖОН ФАНЛАР АКАДЕМИ-ЯСИ — Озарбайжон Республикасининг олий илмий муассасаси. 1945 й. СССР ФА Озарбайжон филиали асосида таш-кил қилинган. Боку ш.да жойлашган. Академиянинг 6 бўлимида 29 илмий муассаса бўлиб, булар бир қанча и.т. институти, астрофизика расадхонаси, Ботаника боги, Республика қўлёзма фонди, Озарбайжон халқи тарихи му-зейи, Озарбайжон адабиёти музейи, кутубхонаси (1,3 млн.дан ортиқ асар) бор. Нахичеван ва Ганжа ш.ларида илмий марказлари мавжуд. Бир қанча илмий жур., ин-тларнинг асарлари ва б. илмий адабиётлар чиқаради. ОЗАРБАЙЖОНЛАР (ўзларини — озар-байжонлилар, озарилар деб аташади) — халқ, Озарбайжоннинг асосий аҳолиси (5,8 млн. киши, 1990-й.лар ўрталари). Шунингдек, Эрон (10,430 млн. киши). Россия Федерацияси (336 минг киши), Грузия (307 минг киши), Қозоғистон (90 минг киши), Арманис-тон ва б. мамлакатларда ҳам яшайди. Умумий сони 17,2 млн. киши (1990-й.лар ўрталари). Озарбайжон тилица сўзлашади. Диндорлари — асосан, шиа мусулмонлар. О. катта европеоид ирқи-нинг жан. ирқига мансуб. О. этногене-зида кдд. Мана (мил. ав. 1-минг йиллик-нинг 1- ярми), Кавказ Албанияси (мил. ав. 1-минг йилликнинг 2-ярми — мил. 10-а.), Мидия, Атропатена (мил. ав. 4-а. — мил. 7- а.) давлатлари аҳолиси қат-нашган. 7-а.да араблар истилосидан сўнг Адербейгон ёки Озарбайжон но-мини олган. Мил. ав. 1-минг йиллик —

мил. 1-минг йиллик мобайнида келгин-ди эроний ва туркийзабон қабилалар (скифлар, гуннлар, булғорлар, бижа-наклар ва б.) маҳаллий аҳоли б-н ара-лашиб кетганлар. Озарбайжон этник бирлигининг шаклланиши, асосан, 11—13-а.ларда Озарбайжонга янги тур-кий (ўғуз) қабилаларининг кириб ке-лиши натижасида якунланган. О.нинг бир қисми саноатда (айниқса, нефть, газ, асбобсозлик ва б.) ва қ.х.да банд. Қишлоқ аҳолисининг анъанавий маш-ғулоти — деҳқончилик, пахтачилик, боғдорчилик, узумчилик, ипакчилик. ОЗИҚЛАНИШ — қ. Минерал озиқла-ниш.
ОЗИҚ-ОВҚАТ САНОАТИ - халқ хўжалигининг озиқ-овқат маҳсулотла-ри ишлаб чиқарадиган соҳаси. Тармоқ таркибида гўшт-сут, ёғ-мой, балиқ маҳсулотлари, ун-ёрма, макарон, мева-сабзавот консервалари, сут-ёғ, шакар, чой қадокдаш, қандолатчилик, нон, узум ва шампан винолари, спирт, арақ, тамаки, пиво, чанқовбосар ичимликлар, совун ва б. саноат корхо-налари бор.
Узбекистан замонавий озиқ-овқат саноатига эга. Унинг таркибида 3200 дан ортиқ корхоналар бор. Бу соҳа, асосан, маҳаллий хом ашёни қайта ишлашга асосланган. О.-о.с. корхоналарида 200 дан ортиқ маҳсулот тури тайёрланади.
Мамлакат мустақилликка эришгач, О.-о.еда чуқур ташкилий ва иқтисо-дий ислоҳотлар амалга оширилди. Кўпгина саноат корхоналари давлат тасарруфидан чиқарилиб, очиқ тур-даги акциядорлик бирлашмалари ва жамиятларига айлантирилди, илгари тармоқ корхоналарига раҳбарлик қил-ган озиқ-овқат, гўшт-сут, дон маҳсу-лотлари ва б. вазирликлар тугатилиб, «Ўзозиқовқатсаноат» давлат-акциядор-лик концерни (1993 й. 5 май; 1994 й. 26 сент.дан «Озиқ-овқатсаноат» ва «Ёғ-мойтамакисаноат» уюшмалари), «Ўзгўштсаноат» давлат-акциядорлик уюшмаси (1993 й. 6 апр.), «Ўздонмаҳсу-лот» давлат-акциядорлик корпорация-си (1994 й. 22 апр.), «Ўзмевасабзавоту-зумсаноат» давлат-акциядорлик уюшмаси (1994 й. 28 нояб.дан), «Ўзбалиқ» давлат-акциядорлик корпорацияси (1994), Қишлоқ ва сув хўжалиги вазир-лиги таркибидаги «Ўзпаррандасаноат» республика ишлаб чиқариш бирлашма-си (1964), «Ўзбекбирлашув» таркибидаги О.-о.с. корхоналари очиқ турдаги акциядорлик жамиятларига айлантирилди. Ахрли эҳтиёжларини респуб-ликанинг ўзида ишлаб чиқарилган озиқ-овқат маҳсулотлари б-н қонди-риш чоралари   кўрилмоқда. 2002 й.да

О.-о.с. корхоналарида (минг т): гўшт — 147,4, мол ёғи — 1,9, сут маҳсулотла-ри — 216,6, консервалар — 480,6 минг шартли банка, қандолатчилик маҳсу-лотлари — 61,1, ўсимлик мойи — 222,2 нон ва нон-булка маҳсулотлари — 842,8, ун (давлат ресурелари донидан) — 1554,9, қадоқланган чой — 5,3, тамаки — 10,6, хўжалик совуни — 41, қанд-шакар — 217,2, макарон маҳсу-лотлари — 74,6, вино-арақ— 6134 минг дал, пиво — 7853 минг дал, чанқовбо-сар ичимликлар — 12680 минг дал ва б. маҳсулотлар ишлаб чиқарилди.
Тармоқ корхоналарига олий ва ўрта махсус маълумотли муҳандис-техник кадрлар Тошкент кимё-технология ин-ти, Бухоро енгил ва озиқ-овқат са-ноати ин-ти, Тошкент иқтисодиёт ун-ти ва Тошкент техника ун-тида, Самарканд, Янгийўл озиқ-овқат, Тошкент технология коллежларида тайёрланади.
О.-о.с. корхоналарида банд бўлган
ходимлар сони 100 минг киши (2003).
Пўлат Турсунхўжаев.
«ОЗОД ЕВРОПА» /«ОЗОДЛИК» -бир қанча Шарқий Европа мамлакат-лари ҳамда собиқ Совет Иттифоқи рес-публикаларига эшиттиришлар олиб бо-рувчи нотижорий, нодавлат халқаро радиостанция. «Озод Европа» корпорацияси («Free Europe, Inc.») 1949 й.да коммунистик мафкура таъсири остида-ги Шарқий Европа давлатларида рўй бе-раётган воқеалар ҳақидаги хабар ва ре-портажларни эфир орқали бериш мақ-садида ташкил этилган. 1951 й.да айнан шу асосларда Совет Иттифоқи респуб-ликалари учун эшиттиришлар олиб бо-риш мақсадида «Озодлик радиоси ко-митети» («Radio Liberty Comnitee, Inc.») корпорацияси ташкил этилган.
Ҳар иккала радиостанция, асосан, АҚШ Конгресси томонидан Марказий разведка бошқармаси (МРБ) орқали маблағ б-н таъминланиб келинган, айни пайтда бюджетнинг муайян қисми ай-рим шахсларнинг хайрияларидан ибо-рат бўлган. Радиостанциялар фаолияти-ни маблаг б-н таъминлаш ва назорат қилиш бўйича барча мажбуриятлар 1971 й.да Халқаро радиоэшиттиришлар кен-гаши ихтиёрига ўтгач, МРБ ушбу соҳа-даги ўз иштирокини тўхтатади.
Халқаро радиоэшиттиришларга ихти-сослашган мазкур корпорациялар 1975 й. RFE /RL, Inc. («Radio Free Europe» / Radio Liberty, Incorporated) — PCE/PC тарзидабирлаштирилди. «О.Е.»/«О.» pa-диостанцияси 26 тилда эшиттиришлар олиб боради.
Радиоэшиттиришларнинг ҳафталик умумий ҳажми 800 соатни ташкил эта-ди. Мазкур радиостанцияларнинг штаб-квартиралари 1995 й.гача Германия-

ОЗОДБОШ   СВИТАСИ
нинг Мюнхен ш.да бўлган, 1995 й.дан Чехия Республикасининг Прага ш.га кўчирилган. Асосий штаб-квартираси-дан ташқари, жойларда (жумладан, Тошкент ш.да) унинг 24 бюроси фао-лият кўрсатади.
РСЕ/РС, яъни «О.Е.» /«О.»радио-станцияси авваллари коммунистик ту-зумга қарши эшиттиришлар тайёрла-ган бўлса, 1991 й.дан ўз эшиттириш-лари йўналиши ва мазмунини қуйи-дагилардан иборат деб ҳисоблайди: демократик ва бозор муносабатлари со-ҳасидаги ислоҳотларга алоқадор ички ва минтақавий масалалар бўйича ян-гиликлар, тахлилий материаллар бериб бориш; демократик қадриятларни тар-ғиб қилиш орқали фуқаролик жамия-ти асосларини мустаҳкамлашга ёрдам бериш; этник ва линий келишмовчи-ликларни бартараф этишга ҳисса қўшиш ва б. Айни вақтда «О.Е.»/«О.» хабарларида «шов-шув» кетидан кувиб, воқеа-ҳодисаларни бузиб кўрсатиш, бирёкламалик, «тирноқ остидан кир қидириш» ҳолатлари ҳам учраб туради. ОЗОДБОШ СВИТАСИ - Тошкент ш. атрофида учрайдиган қуйи бўр ётқизиқ-лари таркибидаги стратиграфик бирлик. Қоржонтовнинг жан.-ғарбий этакларида жойлашган Озодбош яланглиги номи б-н аталган. Н.Е.Минакова томонидан 1941 й.да ажратилган. О.с. палеозой ба-ландликларининг бузилиши, чала сий-қаланган йирик ва майда шағалларнинг қумли оҳак ва гил б-н цементланиши натижасида хрсил бўлган қизил ранг-ли континентал брекчия ва конгломе-ратлардан ташкил топган. О.с.нинг уму-мий қалинлиги 30—160 м. ОЗОДИЙ Давлатмамед (1700—1760) — туркман шоири ва маърифатпарвари. Маҳтумқулининг отаси. Туркман мум-тоз адабиётининг йирик вакилларидан бири. Аввал эски мактабда, сўнгра Хива мадрасасида ўқиган, араб, форс тил-ларини ўрганган, кейинчалик шу мад-расада мударрислик қилган. У халқ оғзаки ижодини, Шарқ адабиётлари улуғ намояндалари асарларини чуқур ўрганган, улар таъсирида касида, ру-боий, ғазаллар ёзган. 6000 мисрали «Ваъзи Озод» номли йирик илмий ри-сола-достони (1753—54) О. ижодида муҳим ўрин тутади. Асар маснавий усул-да ёзилган бўлиб, 4 бобдан иборат. 1-қисмида мамлакатда тартиб ўрнатиш, 2-қисмида қалъа ва саройлар қуриш, 3-қисмида жамиятда фан ва маориф-нинг ўрни, 4-қисмида камбағаллар ва дарвешлар тўғрисида фикр юритилган. Асарда туркман кабилаларини бирлаш-

тириш, солиқларни камайтириш, ка-наллар ўтказиш,  йўл ва кўприклар қуриш каби масалалар акс этган. ОЗОДЛИКДАН МАҲРУМ ҚИЛИШ -
жиноят содир этишда айбдор бўлган шахсни махсус ажратилган тарбиявий муассасаларда мажбурий равишда жа-миятдан ажратишда ифодаланадиган жазо тури. О.м.қ. асосий ва энг оғир жа-золардан бири ҳисобланади. У маҳ-кумларта нисбатан жиддий чеклашлар қўллаш б-н боғликдир. Маҳкум фақат жамиятдан ажралиб крлмасдан, балки ҳаракатланиш, меҳнат фаолиятини танлаш эркинлигидан ҳам маҳрум бўла-ди, ўз вақтидан фойдаланиш имкони-яти чекланади ва ҳ.к.
О.м.қ.нинг мақсади айбдор (жиноят-чи)ни жамиятдан ажратиш йўли б-н унинг жиноий фаолиятини давом эт-тириш имкониятини йўқотиш, тарби-ялаш, шунингдек, бошқа беқарор фу-қароларга огоҳлантирувчи таъсир кўрсатишдир. ЎзР Жиноят кодекси те-гишли моддаси санкцияси О.м.қ. тўғри-дан-тўғри кўрсатилган ҳоллардагина ушбу жазо чораси қўлланилади.
О.м.қ. Ўзбекистон Республикаси ЖК моддаси б-н белгиланган доирада му-айян муддатга суд томонидан тайинла-нади. О.м.қ. муддати 6 ойдан 20 йилгача белгиланган, бир неча жазоларни қўйиш тартибида эса 25 йилгача белги-ланиши мумкин. Маҳкумлар О.м.қ. жа-зосини турли тарбиявий муассасаларда ўтайдилар, унинг турларини суд ўз ҳук-мида белгилаб беради. Улар манзил ко-лониялар, умумий, қаттиқ ва махсус тартибли колониялар ёки турмалар бўлиши мумкин.
ОЗОКЕРИТ (юн. ozo — ҳид таратаман ва heros — мум), тоғ муми — би-тумлар гуруҳига мансуб минерал. Ки-мёвий таркиби қаттиқ хрлатдаги тўйин-ган углеводородлардан иборат. Ранги оч яшил, сариқ, қўнғирдан қорагача. Юмшоқ, қаттиқ, баъзан мўрт бўлади. О.дан керосин \иди келади. Зичлиги 0,85-0,97 г/см3; 52-85° да эрийди. Тар-кибида 83—85% углерод, 13,5—15% водород ва 2% кислород, азот, олтин-гугурт бор. Юқори парафинли нефть ва оғир газ-конденсатларининг тақсимла-нишидан ҳосил бўлади. О. қатламларда нефть борлигидан дарак беради. Қум ва оҳактошларда 4—16% О. мавжуд. Термоизоляция, бўёқчилик, тиббиёт (озокерит билан даволаш) ва атторлик са-ноатида қўлланади. Асосан, О. қайта ишланиб, ундан церезин олинади. Ўзбекистонда (Фарғона), Украина (Львов вилояти), Туркманистонда (Че-лекен) катта конлари бор.

ОЗОКЕРИТ БИЛАН ДАВОЛАШ -
озокериппш даво мақсадида ишлатиш. Эритилган шифобахш озокерит иссик,-ликни узоқ вақт саклаб туради ва уни аста-секин баданга ўтказади. У оғриқ қолдириш ва сўриб олиш хусусиятига эга; моддалар алмашинуви, кон айла-ниши, тўқималар озикланишини ку-чайтиради. О. б-н д. сурункали касал-ликларда, бўғим, мускуллар шикаст-ланганда, нерв системаси касалликла-ри (радикулит, неврит, ишиас, невралгия)да, овқат ҳазм ҳилиш системаси касалликлари (яра касалли-ги, колит, гастрит)да, эркак ва аёллар жинсий аъзолари яллиғланганда, қулоқ, бурун, томоқ касалликларида қўлла-нади.
ОЗОН (юн. ozon — ҳид тарқатувчи), О3 — кислороднинг аллотропик шак-ли. О. молекуласида 3 та кислород ато-ми бор. О.ни илк бор 1785 й.да гол-ландиялик физик Ван-Марум ҳаво ор-қали электр учқунлари ўтказилганда ўзига хос ҳид пайдо бўлиши ва оксид-ловчи хоссага эга бўлишлигини топган. О.нинг хоссалари кислородники-дан кескин фарқ қилади. Кўк тусли ва одатдаги шароитда портловчи газ. Қай-наш т-раси — 111,8°, суюқланиш т-раси — 192,4°. Кучли оксидловчи ва бекарор модда. Калий йодиднинг нейтрал эритмасига О. таъсир этганида, калий йодид оксидланиб, йод ҳосил бўлади:
O3+2KJ+H2O^J2+O2+2KOH.
Қора тусли қўрғошин сульфид О. таъсирида оксидланиб, оқ тусли қўрғошин сульфатига айланади. О. баъзи бир анор-ганик ва органик моддалар б-н бирик-канда, озонидлар (қ. Пероксидлар) ву-жудга келади. О. ҳосил қилиш учун махсус асбоб — озонатор ишлатилади. О. ҳавода жуда оз миқдорда (1 м3 да 1 м2) бўлади. Ер юзасидан узоклашган сайин О. миқдори ортиб боради ва 20—25 км баландликда максимумга етади. Оксидловчи, дезинфекцияловчи ва бактери-яларни ўлдирувчи хоссаларга эга бўлганлиги учун ичимлик сувини то-залашда, озиқ-овқат саноатида, оксидловчи сифатида ёғ ва қоғозни оқарти-ришда ҳам ишлатилади. О.нинг ҳаво-даги концентрацияси 5—10% дан ош-маслиги керак, чунки О. ис гази СО га нисбатан ҳам захарлидир.
Мезосфера ва стратосферадаги ато-мар кислород (О) молекула ҳолдаги кислород (О2) б-н тўқнашиб, О, ҳосил қилади: О+О2=О3, молекулалар тўлқин уз. 200—300 нм бўлган фотонларни ютади. Бу жуда муҳим. Агар стратосфе-рада О. қатлами бўлмаса, юқори энер-

гияга эга бўлган қисқа тўлқинли фо-тонлар Ер сатҳига етиб қолар, ундаги ўсимлик ва ҳайвонлар бундай юқори энергияли нурга бардош беролмаган бўлар эди. «О. қалқони» Ерда ҳаётни саклаб қолишда муҳим роль ўйнайди. Лекин товушдан тез учадиган самолёт-ларнинг ички ёниш двигателларидан чиқадиган юқори ҳарорат атмосфера-даги кислород б-н азотнинг реакцияга киришишига, азот моноксидининг ҳосил бўлишига ва у О. б-н реакцияга киришиб, «О. қалқони»га салбий таъ-сир этишига олиб келади. Совиткичлар, пурковчи газ балончаларидан чиқади-ган хлорфтометан ҳам худди шундай таъсирга эга. «Озон тешиги» ибораси шулар туфайли келиб чиққан. ОЗОН ТЕШИГИ, озон туйнуги — Ер атмосферасининг озон катламй-даги узилиш; даставвал, 1985 й.да Ан-трактида устида, кейинчалик Австралия томон силжиётгани, 1992 й.да эса Арктика устида кузатилган. О. т. тахмин-ларга кўра, антропоген (инсоният фа-олияти) таъсирлар, шу жумладан, озон қатламини емирувчи хлорли совиткичлар (френон)ни саноат ва турмушда кўплаб миқдорда ишлатиш натижаси-да рўёбга чиққан. Қуёшнинг ультраби-нафша (200—300 нм) нурланиши озон катламида ютилгани учун тирик орга-низмларга хавфли бўлган нурланиш Ер сиртига етиб келмайди. Озон катлами-ни муҳофаза қилиш тўғрисида 1985 й.да Вена конвенцияси, 1987 й.да Монреаль протоколи қабул қилинган. Бу ҳуж-жатларда хлорли совиткичлар ва дезо-дорантлардан воз кечиш зарурлиги қайд этилган.
ОЗОНОСФЕРА — Ер сиртидан 10— 50 км баландликда жойлашган озонли атмосфера қатлами. Озон 20—25 км ба-ландликдаги О.да энг кўп тўпланади (қ. Озон). О.да озоннинг ҳосил бўлиши ва унинг баландлик бўйича тарқалишини фотокимёвий назария тадқиқ қилади. Озон Қуёш радиациясини кучли юта-ди, шунинг учун Қуёш радиациясининг биологик жиҳатдан анча фаол қисми Ер сиртига етиб келмайди. Радиацияни ютиши натижасида О. қатламида т-ра анча кўтарилади. О.даги озонни текши-риш учун ҳар хил баландликда олин-ган хаво намунаси тахлил қилинади,: Ер сиртидаги ёки зонд ва ракеталар ёр-дамида атмосферага олиб чиқилган оптик асбоблар (спектрофотометр ва б.)дан фойдаланилади. О. маълумотлари Қуёш радиациясининг Ер атмосферасида юти-лиш табиатни ўрганишда жуда муҳим. ОЗУҚА БИРЛИГИ — молларга едири-ладиган ем-хашак тўйимлилигини бел-гиловчи ўлчов бирлиги.   О.б.нинг  1кг

қуруқ сули тўйимлигига тенг қилиб олинган. Бошқа ем-хашаклар тўйимли-лиги шунга таққослаб бақоланади. Mac, 1 кг қуруқбеда 0,5; арпа 1,15; 1 кг мак-кажўхори 1,4 О.б.га тенг. Кррамоллар-да ёғ тўпланишига қараб белгиланади-ган бир О.б. тўйимлилиги 150 г ички ёғ тўпланишига ёки 1414 ккал га тенг. Ем-хашак тўйимлилиги баҳоланаётган-да О.б.дан ташқари, унинг таркибида-ги ҳазм бўладиган протеин, кальций, фосфор, каротин ҳамда витаминлар хам назорат қилинади. Амалда ем-хашак тўйимлилиги кўрсатилган махсус жад-валлардан фойдаланилади. АҚШ, Германия, Буюк Британия ва б. мамлакат-ларда озуқа таркибидаги ҳазм бўлади-ган озиқ моддаларга караб бахрланади (яна қ. Ем-хашак тўпимлилиги). ОЗУҚА НОРМАСИ - ҳайвонлар ҳаётини сақлаш ва маҳсулдорлигини ошириш учун зарур озуқа моддалар-нинг кундалик микдори. Чорвачилик маҳсулотларини кўплаб етиштириш ва ем-хашакдан оқилона фойдаланиш молларга бериладиган ем-хашакнинг сифати ва микдорига, ҳайвонларнинг озуқага бўлган талаби ҳамда хўжалик шароитига боғлиқ. Молларга озуқа бел-гиланган норма асосида берилади. Озу-қанинг нормадан ками ҳам, кўпи ҳам ҳайвонларга салбий таъсир этади. Амалда қўлланиш учун тавсия қилинган ҳозирги О.н. ҳайвонларнинг озуқа моддаларга бўлган умумий талаби асосида тузилиб, озуца бирлиги б-н ифодалана-ди; шунингдек, ҳазм бўладиган протеин, кальций, фосфор, каротин, ош тузи нормаларидан ташқари 1985 й.дан бошлаб ҳайвон турига қараб — фер-ментлар, витаминлар, углеводлар, микроэлементлар каби 30 га яқин тур-ли биологик фаол моддалар ва қўшим-чалар кўрсатилади.
Ёғлилиги 4% 1 л сут ҳосил бўлиши учун тахм. 0,5 озуқа бирлиги сарф бўли-ниши инобатга олиб, соғин сигарлар учун О.н. ҳисоблаб чиқилади. О.н. дои-мий бўлмай, шароитга ва ишлаб чиқа-риш режасига қараб -қайта кўриб чи-қилади, лозим бўлса ўзгартирилади. ОЗУҚА РАЦИОНИ — молларга маъ-лум вақт (кун, ой, мавсум)да берди-риладиган ем-хашак. О.р. озуқа нормаси асосида тузилади; бунда хўжаликда мавжуд ем-хашакнинг тури, тўйимли-лиги, чорва молларининг ёши, соғлом-лиги, маҳсулдорлиги, иштаҳаси ва б. индивидуал хусусиятлари эътиборга олинади. О.р. протеин, аминокислота, кальций, фосфор ва ош тузига бой бўлиши керак. О.р. белгилашда ўртача иштаҳали чорва моллари кўзда тутила-

ди. Уларнинг нормал овқат ҳазм қилишни таъминлаш учун рационда ем-хашак нисбати тўғри белгиланиши лозим. О.р. таркибидаги турли озуқа-ларнинг фоизда ифодаланган микдори рацион тузилмасини кўрсатади. О.р., одатда, ҳар ойда янгидан тузилади. ОИДИУМ (лот. oidium; юн. ооп — ту-хум) — токнинг замбуруғли касаллиги, бутун вегетация давомида ток тупининг кўк қисмини зарарлайди (қ. Кул, Раға). ОИЛА — никоҳт ёки туғишганликка асосланган кичик гуруҳ. Унинг аъзола-ри рўзғорининг бирлиги, ўзаро ёрдами ва маънавий масъулияти б-н бир-бирига богланган. О.нинг энг муҳим ижтимо-ий вазифалари — инсон зотини давом эттиришдан, болаларни тарбиялашдан, О. аъзоларининг турмуш шароитини ва бўш вақтини самарали уюштиришдан иборатдир. Оилавий муносабатлар нис-батан мустақил ҳодиса саналса-да, жа-миятдаги мавжуд ижтимоий, иқтисо-дий, мафкуравий муносабатлар б-н бел-гиланади ва улар таъсирида ўзгариб бо-ради. Шунга мувофиқ, ҳар бир жамият ўзгариб мое О. типини, оилавий муно-сабатларни ўрнатади.
О. жамият тарихида азалдан мавжуд бўлмаган. Ибтидоий жамоа тузуми-нинг биринчи босқичида, кишилар тўда-тўда бўлиб яшаётган даврда жинслар орасидаги муносабатлар му-айян тартиб-қоидага эга бўлмай, тўда-даги барча эркаклар ва аёллар бир-бирларига умумий эр-хотин \исоб-ланган. Тарихий тараққиёт жараёни-да жинсий муносабатлар аста-секин муайян тартибга солина бошланди. Дастлаб ота-она б-н фарзандлар, сўнгра ака-ука ва опа-сингиллар орасидаги жинсий муносабатлар тақиқ-ланиб гурухли О. пайдо бўлган. Лекин, бу О.ларда ҳали эр-хотин никоҳи бар-қарор алоҳида хўжаликка эга бўлма-ган. Бу даврда табиий омил ўз вази-фасини тугаллади, яъни жинсий муносабатлар доирасидан қон-қарин-дошлар истисно қилинди, жинсий муносабатлар фақат бир эркак ва бир аёл муносабатига айланди (яна к,. Пат-риархал оила, Полиандрия, Полигамия, Полигиния).
Ижтимоий и.ч. — чорвачилик ва деҳ-қончиликнинг ривожланиши б-н эркаклар меҳнатининг қадри ошди, маҳ-сулот и.ч.да улуши ортди, бинобарин, уларнинг ижтимоий мавқеи ҳам туб-дан ўзгарди. Мавжуд қоида тартиблар — фарзандларнинг онагагина тегишли бўлиши, она мулкига меросхўр сана-лиши эркакларнинг янги мавқеига зид келиб қолди. Натижада ота хуқуқига

асосланган патриархал О. вужудга кел-ди. Шундай қилиб, ҳоз. индивидуал О.нинг ўтмишдоши — моногам О. вужудга келган (к,. Моногамия).
О. халқнинг, жамиятнинг ҳаёти, тур-мушига оид урф-одатларни ўзида синов-дан ўтказади. Яхшиларини ўз бағрида асраб-авайлаб келажак авлодларга етка-зади. О. ўз фарзандларини тарбиялаб, уларга умуминсоний қадриятларни сингдириш б-н уларга бошланғич иж-тимоий йўналиш беради. Ўз фарзандларини катта оқимга — жамиятга қўшиш б-н эса О. жамият йўналиши, иқтисо-диёти, маданияти ва маърифатини ҳам белгилашга ўз таъсирини кўрсатади. Шунинг учун ҳам Шарқца О. қадим-қадимдан муқаддас қўрғон ҳисобланиб келинган. Хусусан, ўзбек О.ларининг серилдизлик, сербутоклик хусусиятла-ри ҳозир ҳам сақланиб турибди. Ўзбек-ларда О.ларнинг муайян турмуш тарзи шаклланиб ҳаётий тажриба орттириб бориши, тежамли ва саришта рўзғор тутиши, фарзандларни одобли, маъна-вий етук бўлиб камол топишида кекса-лар, ота-онанинг роли катта. Узбек О.ла-ри ўзларининг мустаҳкамлиги, саран-жом-саришталиги, болажонлиги, қариндош-қондошлик ришталарини ҳурмат қилиши, мехр-оқибатли ва б. қадриятлари б-н ажралиб туради (қ. Оила тарбияси).
Ўзбекистоннинг давлат мустақилли-ги туфайли халқимизнинг азалий мил-лий урф-одат ва маросимлари қайтадан тиклана бошланди, бу удумлар О.ни му-стаҳкамлашда муҳим ўрин эгаллайди. Ўзбекистон ҳукумати О. масалаларига давлат сиёсати даражасида бажарили-ши лозим бўлган устувор вазифа сифа-тида қарайди. ЎзР Конституциясининг 63-моддасига кура, О. жамиятнинг асо-сий бўғини ҳисобланади, у жамият хдмда давлат томонидан муҳофазада бўлиш ҳуқуқига эга. Оналик ва болаликни му-ҳофаза қилиш бўйича бошқа қонуний ҳужжатлар ҳам қабул қилиниб, амалий тадбирлар белгиланган. Жумладан, «Кам таъминланган оилаларни ижтимоий ҳимоя қилиш чоралари тўғрисида» 1994 й. 22 авг.да фармон чиқарилиб, муҳтож оилаларга моддий ва маънавий ёрдам беришнинг кўлами кенгайтирилди. О.ни жамиятнинг равнақ топилишидаш тут-ган ўрни ва иштирокини янада ошириш, О.ларнинг ҳуқуқий, ижтимоий, иқти-содий, маънавий-ахлоқий манфаатлари-ни ва фаровонлигини яхшилашни давлат томонидан қўллаб-қувватлашни ку-чайтириш ҳамда изчил таъминлаш мақ-садида ЎзР Президента 1998 й.ни «О. йили» деб эълон қилди. Шунга асосан, О. манфаатларини таъминлаш борасида

амалга ошириладиган тадбирлар тўғри-сида давлат дастури ишлаб чиқилди. ЎзР Хотин-қизлар қўмитаси ҳузурида Республика «Оила» илмий-амалий маркази ташкил этилди. Оилавий ҳаёт масалала-рини ҳуқуқий тартибга солишга бағиш-ланган Ўзбекистон Республикасининг Оила кодекси қабул қилинган.
Ад.: Ризоуддин   ибн   Фахриддин, Оила, Т., 1991.
Очия Бурцев, Акмал Саидов. ОИЛА (Familia) — биол. систематика-сида таксономик категория. Тузилиши ва келиб чиқишига кўра, бир-бирига яқин бўлган уруғлар (ўсимликларда туркумлар)ни бирлаштиради. Мушукси-монлар О.си мушуклар, қоплонлар, ге-пардлар уруғини ҳосил қилади. Айрим О.лар жуда кўп, бошқалари озроқ тур-кумларни ўз ичига олади. Mac, қоқидошлар 1000 га яқин, анордош-лар 1 та туркумдан ташкил топган. О.нинг лотинча номи типик уруғнинг лотинча номига idae (зоология ва ви-русологияда) ва асеае (ботаника, микология, бактериологияда) қўшимча-сини қўшиш орқали ҳосил қилинади. Йирик О.лар баъзан кенжа О., триба-лар ва кенжа трибаларга ажратилади. Кенжа О.нинг лотинча номи уруғ номига inae қўшилишидан ҳосил бўлади. Ўзаро яқин О.лар зоологияда туркум-ларга ёки ботаникада тартибларга бир-лаштирилади.
ОИЛА КОДЕКСИ (ОК) - оилавий-ҳуқуқий муносабатларни тартибга со-либ, оила аъзолари (яъни, эр-хотинлар, ота-оналар, болалар, шунингдек, фар-зандликка олувчилар ва фарзандликка олинувчилар ва оиланинг бошқа аъзолари) ўртасидаги шахсий ва мулкий муносабатларни тартибга солувчи ва мустаҳкамловчи қонун ҳужжати. Ҳуқуқнинг алоҳида тармоғи ҳисоблан-ган оила ҳуқуқининг махсус манбаидир. Ўзбекистон Республикасининг амалда-ги ОК Узбекистон Республикаси Олий Мажлисининг 1998 й. 30 апр.даги қаро-ри б-н тасдиқланиб, ушбу йилнинг 1 сент.дан амалга киритилди. Эътиборли-си, ОК мамлакатимизда «Оила йили» деб эълон қилинган йилда қабул қилин-ди. Кодекс 8 бўлим, 30 боб, 238 модда-дан иборат. Амалдаги ОК бир қатор оилавий ҳуқуқий муносабатларни ян-гича ҳал этган. Чунончи, миллий не-гизларга асосланганлиги (қуда-андачи-лик, қариндош-уругчилик, бобо-буви-лар ва набиралар ўртасидаги муносабат-ларнинг янгича талқини), умуминсоний қадриятлар акс этганлиги (никоҳ шарт-номаси ин-тининг киритилиши, ни-коҳланувчи шахсларнинг тиббий кўрик-дан ўтказилиши)   каби ҳоллар.

ОИЛА ПУДРАТИ — меҳнатни ташкил этишнинг ички хўжалик шакли, жа-моа пудрати кўринишларидан бири. Бунда оила пудратчи бўлиб шартнома тузади. Шунингдек, О.п. томойилида қариндошчилик алоқалари бўлмаган кичикроқ жамоалар (5 кишигача) ҳам ишлаши мумкин. Хўжалик б-н О.п. му-носабатлар пудрат шартномаси б-н ке-лишиб олинади. О.п.да ишлаётган жа-моа и.ч. воситаларидан фойдаланади. Улар етиштирган маҳсулот ширкат хўжалиги мулки ҳисобланади. О.п.да ходимлар фақат маҳсулот и.ч. б-н банд бўлади, молиявий ва моддий-техника таъминоти, қурилиш, маҳсулот топши-риш, ижтимоий ва агрозоотехника хиз-мати масалаларини хўжалик раҳбари-яти ҳал этади.
О.п. илгаридан пахтачилик, яйлов чорвачилиги, пиллачилик, мевачилик ва сабзавотчилик, тамакичилик каби қўл меҳнати кўп талаб қилинадиган тар-моклар қўлланиб келинган. Ҳоз. шаро-итда О.п. ишлаб чиқариш жараёнлари механизациялашган соҳаларда ҳам кенг қўлланилмоқда. О.п. жамоа пудрати им-кониятлари б-н бирга ўзига хос хусу-сиятларга эга, мае, меҳнатга ҳақтўлаш-ни соддалаштиради, чунки ҳар бир ҳодимнинг меҳнатда иштироки коэф-фициентини \исобга олишга зарурат қолмайди. О.п. болаларнинг меҳнаттар-биясига ижобий таъсир кўрсатади, шахсий ва ижтимоий и.ч.ни қўшиб олиб бо-риш учун қулай шароит яратади.
Қ.х. корхоналари б-н муносабатлар хўжалик ҳисоби асосида қурилади. О.п.да ишлаётганларга, имкониятига қараб, и.ч. воситалари (ер , техника ва б.)ни узоқ (3 й.дан кам бўлмаган) муддатга ижарага берилади. Ажратил-ган ресурелар доирасида маҳсулот и.ч. бўйича ўзаро келишилган вазифалар белгиланади, иқтисодий санкциялар келишиб олинади. Аник, и.ч. шароити-дан келиб чиқиб, иш ва дам олиш ре-жимини оиланинг ўзи тартибга сола-ди. Оилавий меҳнат характерига ялпи даромадга қараб ҳақ тўлаш кўпроқ тўғри келади, бунда қ.х. корхонаси оила етиштирган маҳсулотни сотиб олади, оила эса, ўз навбатида, маҳсу-лот етиштириш учун сарфланган моддий воситаларга ҳақ тўлайди. Даромад б-н харажатлар ўртасидаги фарқ меҳ-натга ҳақ тўлашга сарфланади. Оила ижара пудратида \ам ишлаши мумкин. Бунда оила ер, техника, чорва ва б. и.ч. воситаларини узок, муддатга ижарага олиб, мустақил хўжалик юрита-ди ва хўжалик даромадидан ўз ҳисса-сини олади.
ой

ОИЛА ТАРБИЯСИ — оилада ота-она, васий ёки катта кишилар томонидан болаларни тарбиялаш. Ёш авлоднинг ҳар томонлама ривожланишида муҳим ўрин тутади. О.т.да доимий тарбиявий таъсирчан куч — оилада руҳий хотир-жамлик, самимий муносабат, ота-она обрўсининг юқори бўлиши, болаларга талаб қўйишда оила катталари ўртаси-даги бирликнинг сақланиши, бола шахсини меҳнатга тарбиялашга алоҳи-да эътибор бериш, болани севиш ва иззатини жойига қўйиш, оилада қатъ-ий режим ва кун тартибини ўрнатиш, боланинг ёш ва шахсий хусусиятлари-нл ҳисобга олиш, боладаги ўзгариш-ларни кузатиб бориш, ундаги муста-қилликка интилиш ва ташаббускорлик сифатларини қўллаб-қувватлаш ва ҳ.к. Оила қанчалик тартибли, унинг аъзо-лари ўртасидаги муносабат самимий бўлса, О.т. ҳам шунчалик муваффақи-ятли бўлади. О.т.да ота-она обрўси, уларнинг кузатувчанлиги, сезгирлиги, ҳозиржавоблиги муҳим тарбиявий аҳамиятга эга. О.т.да тарбия жараёни зерикарли, қуруқ насиҳатгўйликдан иборат бўлиб қолмаслиги лозим. Бола ҳаётининг кўп қисми оилада ўтади. Шу боисдан мавжуд анъаналар, урф-одат-лар, расм-русумлар ва маросимларнинг ижобий таъсирида бола аста-секин ка-мол топиб боради. Анъана ва маросим О.т.нинг қудратли қуролидир. О.т. иж-тимоий тарбия б-н узвий алоқада бўлсагина, кутилган натижаларга эри-шиш мумкин. О.т.да ютукларга эришиш ота-оналарнинг педагогик билимларга эгалиги, О.т. бўйича тажрибалар алма-шиши, ота-оналарни тарбиявий иш-ларга қизғин жалб қилишга ҳам боғ-лиқдир. Ҳар бир ота-она О.т.да ўзлари-нинг бурч ва масъулиятларини чуқур англашлари лозим. Нормал оилавий муҳит, болани китоб ўқишга, меҳнат қилишга ўз вақтида жалб этиш ҳам О.т.нинг муваффақияти гаровидир. Оилада ота ёки онанинг йўқлиги ёки улардан бирининг кетиб қолиши О.т.-га катта зарар етказади. Уларнинг бо-лага берадиган тарбиявий таъсир кучи йўқолади, О.т.даги мувозанат бузила-ди. Бундай шароитда бола қалби қат-тиқ жароҳатланади, у тажанг, сержахл, қўпол, дағал бўлиб қолади, катталар-га ишонмай қўяди, ўқиши пасайиб кетади. О.т.да отанинг обрўси катта аҳамиятга эга. Болаларни баркамол инсон қилиб етиштиришда мактабни оила б-н боғламасдан муваффақиятга эришиб бўлмайди. Шунинг учун О.т.да мактаб ва ота-оналар ўртасидаги таъ-лим-тарбияга оид биргаликдаги ишла-ри катта аҳамиятга эга. Ота-оналарнинг

ўқитувчилар б-н бўлган учрашувларида айтилган фикрлар, айниқса қим-матлидир. Чунки улар ўз фарзандлари тўғрисида кўпроқ нарсаларни билиб оладилар. Шунинг учун бола тарбиясининг туб моҳиятини тушунган ҳар бир ота-она оила б-н мактаб ўртасидаги ҳамкор-ликни мустаҳкамлашга интилади. Бола мактабни тамомлагунга қадар ота-она мактаб б-н яқин алоқа ўрнатиши, фарзандининг дарсларини ўзлаштири-ши, хулқ-атворидан ха-бардор бўлиб туриши, тарбия масалаларида ўқитувчи, синф раҳбари б-н маслаҳатлашиб туриши, боланинг дарсдан сўнг нима б-н машғуллиги ҳақида ўқитувчи ва синф раҳбарини хабардор қилиб туриши лозим. Уз навбатида ўқитувчи ва синф раҳ-бари ҳам боланинг ўқиши, одоби, хул-қи, мактабда ўзини тута билиши ҳақида-ги маълумотларни ота-онага етказиши, зарурат туғилганда пайдо бўлган муам-моларни биргаликда ҳал қилиши зарур. Фарзанди мактабга борган ота-она мактаб жамоасининг аъзоси бўлиб қолиши керак. Ўқитувчи ва синф раҳбари ҳам ўз ўқувчисининг оиласи б-н мустаҳкам ҳам-корликни йўлга қўймоғи лозим. О.т.да ота-оналарнинг маҳалла фаоллари, меҳ-нат фахрийлари б-н ҳамкорликлари ҳам муҳим. О.т. фарзандларнинг ҳар томонлама камол топиши учун қулай шаро-итлар яратилсагина муваффақиятли бўлиши мумкин. О.т.да ҳар бир оила ўзи-га хос хусусиятларни намоён қилади.
Ад.: КаримовИ.А., Баркамол авлод — Узбекистан тараққиётининг пойдевори, Т., 1997; Абдулла Авлоний, Туркий гу-листон ёхуд ахлоқ, Т., 1992; Ғайбуллаев Н. Р. ва б., Педагогика, Т., 1999.
Гулнора Иброҳимова.
ОЙ — Ернинг табиий йўлдоши; Ерга энг яқин осмон жисми, ундан ўртача узоклиги 384400 км. Астрономик бел-гиси О. Ой орбитаси эклиптика текис-лигига ўртача 5°8'43" бурчак остида ётиб, 4°58' дан 5°20' гача ўзгариб тура-ди. Ой Ер атрофида ғарбдан шарққа ҳаракатланиб, бирор юлдузга нисбатан тўла айланиш даври унинг сидерик (ёки юлдуз) даври деб аталади. Бу давр 27,32 ўртача Қуёш суткасига тенг. Ой орби-тасининг эклиптика текислиги б-н кесишиш нуқталари унинг чиқиш ва тушиш тугунлари дейилади. Ой тугун-лари эклиптика бўйлаб Ойнинг ҳара-катига қарама-қарши йўналишда (яъни

1-расм. Ой харитаси. Ой автоматик стан-циялари — «Луна-2» (1), «Луна-9» (2), «Сер-вейер—1» (3), «Луна — 13» (4); космик ке-малар — «Аполлон—11» (5) ва «Аполлон— 12»нинг ой бўлмаси (6) қўнган районлар.
ғарбга томон) силжиб боради ва 18 йилу 7 ой (6793 сутка)да эклиптикани тўла бир марта айланиб чиқади. Ойнинг бирор тугундан чиқиб, яна шу тугунга қайтиб келиши орасида ўтган вақт аж-дар ойи дейилиб, у ўртача 27,21222 сут-кага тенгдир. Қуёш ва Ой тутилишла-рининг даврийлиги шу ой б-н боғлиқ.
Ой ўз орбитаси б-н ўртача 83°20' бурчак ташкил этувчи ўқ атрофида айла-нади. Унинг ўз ўқи атрофида айланиш даври (27,32 сутка) сидерик ой (давр)-га тенг, шу сабабли Ой ҳамма вақт Ерга бир томони б-н «қараб» туради. Бу даврларнинг бир хил бўлиб қол-ганлиги тасодифий эмас. Ернинг тор-тиш кучи Ойнинг ўз ўқи атрофида ай-ланишига таъсир кўрсатиб (секинла-тиб), миллион йиллар давомида уни Ер атрофида айланиш даврига тенг-лаштирилган.
Ой уз ўқи атрофида текис айланга-ни ҳолда Ер атрофида айланиш орби-тасининг турли нуқталарида унинг тез-лиги турлича бўлади, натижада Ердан Караганда Ой бир оз тебраниб ҳаракат-лангандай кўринади. Тебраниш узунла-ма бўйича 7°54', кенглама бўйича 6°50' ни ташкил этади. Бундай тебраниш либрация  дейилади.
Ой шар шаклида бўлиб, радиуси 1737 км, яъни 0,2724 Ернинг экваториал радиусига тенг. Ой сирти майдони 3,8-107 км2ни, ҳажми — 0,0743 = '/49 Ер ҳажмини ташкил этади. Ой сиртидаги нуқталарнинг радиусини ўлчаш учун либрацияга асосланган кучсиз стерео-

ОЙ
2-расм. Ойдаги кратер ва ёрик,.
скопик эффектдан фойдаланилади. Либрацияни ўрганиш Ой эллипсоиди-нинг бош ярим ўклари фарқини аниқ-лашга имкон берди. Ойнинг қутбий ўқи Ерга йўналган экваториал ўқдан 700 м, Ерга томон йўналишга перпендикуляр йўналишдаги экваториал ўқдан эса 400 м кичик. Шундай қилиб, Ернинг тортиш кучи таъсирида Ой шаклида Ерга йўналган қабариклик ҳосил бўлган. Ердан учирилган сунъий йўлдошлар ҳаракат траекторияларини ўрганиш асосида Ой массаси энг аниқ ҳисобланган: у Ер массасидан 81,3 марта кичик, яъни 7,35-1025 г. Ўртача зич-лиги 3,34 г/см3 (0,61 Ер ўртача зичли-ги)га тенг. Оғирлик кучининг тезлани-ши, Ой сатқида Ердагидан 6 марта кичик, яъни 162,3 см/с2 бўлиб, Ой сатҳидан ҳар бир км кўтарилган сари
3-расм. Ойнинг орқа томонидаги ўнқир-чўнқирликлар.

1 0,187 см/с2 га камайиб боради. Ойда биринчи космик тезлик 1680 м/с, ик-кинчи космик тезлик 2375 м/с. Ойнинг тортиш кучи кичик бўлганлиги сабаб-ли, унинг атрофида газ қобиғи ва эр-кин ҳолдаги сув бўлиши мумкин эмас.
Ой сирти бирмунча қора-оқ ранг-да, унинг альбедоси (нурни қайтариш даражаси) 0,073, яъни Қуёшдан ту-шаётган нурларнинг фақат 7,3% ини қайтаради. Ойнинг Ердан ўртача узоқ-ликдаги кўринма юлдуз катталиги 12,7. Тўлин Ой Қуёшга қараганда 465000 марта хира. Ойнинг ўз ўқи атрофида Қуёшга нисбатан бир марта тўла айланиш даври синодик ой дейи-либ, у 29,53059 суткани ташкил эта-ди. Ойнинг бошқа фазаларида эса унинг ёритилиши янада кам. Мае, 7 ва 22 кунлик Ой ёруғлиги тўлин Ой ёруғлигининг 8% ига тенг. Ойнинг ранг кўрсаткичи +1,2. Ой ўз ўқи атрофида Қуёшга нисбатан бир синодик ойда бир марта тўла айланиб чикали. Шунинг учун Ойда бир кундузи ва кечаси салкам 15 сутка давом эта-ди. Ойда атмосфера бўлмаганлиги учун тупроғи т-раси кундузи (Қуёш кўри-нишига нисбатан) +120°, кечаси — 150° гача боради. Радиотўлқинлар ёр-дамида кузатиш шуни кўрсатдики, Ой тупроғи т-расининг бундай ўзгариши фақат сиртқи қатламларга хос бўлиб, бир неча дм чуқурлиқца т-ра деярли ўзгармайди.
«Ой географияси»ни селенография фани ўрганади. Ойнинг мукаммал ха-риталари тузилган. Айниқса, Ойнинг Ердан кўринадиган томони яхши ўрга-нилган, сиртидаги 32000 та турли тоғ, кратер ва денгизларга ном берилган. Бундан ташқари, 200000 га яқин май-да номланмаган тузилмалар Ой хари-тасига туширилган (1-расм). Қувватли телескопларда Ой сиртида катталиги 100 м келадиган тошлар ёки ёриклар-ни кўриш мумкин (2-расм). Оддий кўз б-н Ой дискида «денгизлар» деб ном-ланган катта-катта қора доғлар кўри-нади. Денгизлар четидаги кичик шохоб-чалар «қултиқлар», катта ёруғ доғлар «қитъалар» ва ўртача ёруғликдаги доғ-лар «ботқоқликлар» деб аталади. Бундай номларни 17-а.да яшаган италия-лик астроном Риччоли таклиф қилган. Ойни биринчи марта 1610 й.да Г. Галилей телескопдан кузатган, 1647 й.да Я. Гевелий (Гданьск) биринчи Ой ха-ритасини тузган. Ой денгизлари ўртача сатхдан пастроқ жойлашган, қитъала-ри эса, асосан, тоғли р-нлардир. Куза-тишлар натижасида қитъа ва денгизлар бошқа-бошқа модцалардан ташкил топган, деган хулосага келинди. Ойда-

ги энг катта денгиз «Бўронлар океани» деб аталади. Ой харитасида «Мўл-кўлчи-лик денгизи», «Сокинлик денгизи», «Булутлар денгизи», «Равшанлик денгизи», «Ёмғирлар денгизи», «Москва денгизи», «Орзу денгизи» каби номлар бор.
Ой сирти телескопда бениҳоя ноте-кие, ўнқир-чўнқир бўлиб кўринади (3-расм). Айниқса қитъаларда зич жойлашган ва баъзан «денгизлар»да учрайди-ган айлана ёки эллипс шаклидаги қал-қасимон тоғлар кўп. Диаметрлари бир неча юз м дан бир неча юз км гача келадиган ҳалқасимон тоғларнинг 30000 тадан ортиғи Ой хариталарида акс эт-тирилган.
Баъзи ҳалқасимон тоғлар қорамтир моддалар б-н қопланган. Уларга цирк-лар деб ном берилган. Циркларнинг максимал диаметри 250 км гача етади. Ой шарсимон бўлганлиги сабабли, катта циркларнинг ичи телескопда қаба-риқ булиб кўринади. Ҳалқасимон тоғ-лар орасида, марказий қисмида чудили тепаликлар бўлган тоғлар ажралиб туради. Улар кратерлар деб аталади. Одатда, кратерлар цирклардан кичик бўлади, лекин диаметри 100 км га ета-диганлари ҳам учрайди.
Ойда тизма тоғлар кратерлардан кам-рок, учрайди. Ойдаги тизма тоғларга Ер-даги тоғларнинг номлари берилган. Mac, Ой хариталарида Альп, Карпат, Олтой, Кавказ ва б. тоғлар бор. Ойнинг Жан. қут-би атрофида тоғлар бенихря кўп, балан-ди Лейбниц тоғи — 9 км. Ойнинг бизга кўринмайдиган томонида тоғли жойлар куп, кррамтир текислик ва денгизлар жуда кам. Ой орқа томонининг қитьала-рида диаметри 200—500 км ли катта-катта кратерлар куп. «Зонд-3» ёрдамида олинган 5 млн. км2 га яқин ҳудуд акс эттирилган фотосуратда 484 тадан ортиқ кратер бор (4-расм).
Ой сунъий йўлдошлари ёрдамида Ой-дан келтирилган айрим вулқон жинс-ларининг ёши қарийб 4,5 миллиард йиллиги аникланди. Бу йиллар давоми-да Ойнинг тузилиши, физик табиати, кимёвий таркибида катта ўзгаришлар юз берган. Лекин шулар асосида Ойнинг пайдо булиши ҳақида узил-кесил би-рор фикр айтиш қийин. Ойнинг пайдо бўлиши ва тараққиётини мухим маъ-лумотларга таянган илмий гипотезалар асосида космогония фани тушунтиради.
Ойни тадқиқ қилишнинг янги бос-қичи Ойга сайёралараро автоматик станциялар (САС)ни учиришдан бош-ланди. Ойни «Луна» ва «Зонд» типида-ги САСлар б-н, «Лунар Орбитер», «Сервейер» ва асосан, «Аполлон» дас-тури ёрдамида тадқиққилинди. Ойнинг тўлиқ харитаси ва глобусини ясаш им-
ой йили

4-расм. Ойнинг орқа томони харитаси.
конитуғилди. 1966 й. 31 янв.да учирил-ган СССРнинг «Луна-9» КК 1966 й. 3 фев.да Ойга биринчи марта юмшоқ қўндирилди. Унинг ёрдамида О. пано-рамаси Ерга узатилди. Ой атрофида ай-ланувчи сунъий йўлдош 1966 й. 31 март-да учирилган «Луна-10» ст-яси б-н бошланди. У 1966 й. 3 апрелда Ойнинг биринчи сунъий йўлдошига айланти-рилди. Ойга қўндирилган САСлар Ой тупроғини, унинг кимёвий таркибини ва механик хоссаларини, физик шаро-итини ўрганишга имкон берди. Маъ-лум бўлишича, Ой сиртқи қисмининг зичлиги 1,1 — 1,2 г/см3 бўлиб, 1 кг/см3 нагрузкагача чидайди. 1969 й. 21 июлда Ойга биринчи марта америкалик аст-ронавтлар Н. Армстронг ва Э. Олдрин «Аполлон-11» (АҚШ) космик кемаси ёрдамида учирилди ва Ой сиртига қўндирилди. Кейинги «Аполлон»ларда учирилган 18 та астронавтдан 10 таси О.га қўндирилиб, улар О.да текшириш
5-расм. Америкалик астронавт Ж. Ирвин Ойда (1971 й. июль).


f.
олиб бордилар (5-расм) ва у ердан бир неча юз кг тупроқ, тоғ жинслари, 'кристаллар намуналарини Ерга олиб тушдилар (қ. «Аполлон»). 1970 й. 20 сент.да «Луна-16» ст-яси Ой тупроғини 35 см чуқур-ликкача қазиб, ундан олинган намуналарни Ерга олиб келди. Ой туп-роғи ва жинсларидан на-муналар кейинчалик «Луна-20» ва «Луна-24» автоматик станциялар томонидан ҳам келтириб ўрганилди (қ. «Луна»). Ой сиртининг физик шаро-итлари, тупроқ намунала-ри,шунингдек, СССРнинг «Луноход-1,2 («Луна-17» томонидан Ойга 17.11,1970 ва «Луна-21» томонидан 16.1.1973 й.да элтилган) и.т. лабораториялари томонидан ҳам яхши ўрганилди (қ. «Луноход»). Бу аппаратлар ёрдамида Ойда иссиклик оқими-нинг ўзгариши, магнит майдони, радиация даражаси, Қуёш «шамоли»нинг таркиби ва интенсивлиги ўрганилди.
Ойнинг космик аппаратлар қўндирил-ган хамма жойида Ой сатҳи региолит б-н қопланганлиги аникланди. Региолит — юмшоқ қўнғир рангли тупроқ қатла-ми бўлиб, қалинлиги бир неча м дан бир неча ўн м гача. Региолитнинг баъзи бўлакларида метеорит зарралари топил-ган. Ерга келтирилган намуналар ора-сида икки турли жинсларни учратиш мумкин: вулқон жинслари (лавалар) ва метеоритлар тушганида майдаланган ва эриган жинслар (шиша синикдарини эслатувчи жинслар — брекчия). Вулқон жинсларининг асосий массаси Ердаги базальтларга ўхшайди. Уларда плагиоклаз, пироксен, ильменит, оливин, шпинель, циркон, апатит, металли те-мир ва мис учрайди. Шунингдек, Ой-дан келтирилган намуналарда норит, анортозит, дацит ва калий, фосфорлар борлиги аникланди. Ой тупроғида кремний оксиди (SiO2) 44% га яқинни, те-мир оксиди (ҒеО) — 19,5% ни, алюминий оксиди (А12О3) — 14% ни, титан оксиди (TiO2) — 4% га яқинини ташкил этади. Жинсларнинг барча тур-лари Ой қаърида узоқ вақт давом этган эриш жараёнида ҳосил бўлган. Ой жинслари қатор хоссалари б-н Ерникидан фарқ қилади. Уларда сув ғоят кам, натрий ва учувчи элементлар эса жуда оз микдорда учрайди, баъзи намуналарда титан ва темир жуда кўп.
Маматмуса Мамадазимов.

ОЙ (вақт) — Ойнинг Ер атрофида бир марта айланиши даврига яқин вақт оралиғи; ўлчов бирлиги. Қуйидаги тур-лари фарқ қилинади: 1) синодик О. — Ойнинг кетма-кет келган икки бир хил фазаси орасидаги (О. календарига асос қилиб олинган) вақт, 29 кун 12 соат 44 мин. 2,28 сек.; 2) сидерик О. — Ойнинг юлдузларга нисбатан икки кетма-кет келган бир хил вазияти ора-сида ўтган вақт, 27 кун 7 соат 43 мин. 11,51 сек.; 3) тропик О. — Ойнинг бир хил астрономик узунламалардан утиши орасида ўтган вақт, 27 кун 7 соат 43 мин. 4,68 сек.; 4) аномалистик О. — Ойнинг перигейдан икки марта кетма-кет ўтиши орасидаги вақт, 27 кун 13 соат 18 мин 33,16 сек; 5) аждар О. — Ойнинг кўтарилиш тугунидан икки марта кетма-кет ўтиши орасидаги вақт, 27 кун 5 соат 5 мин. 35,81 сек. Григорий календарика бир йил 12 ойга бўлинади; бунда О.лар 28 (29), 30, 31 кундан иборат бўлади. Қуёш календа-ридаги (қ. Календарь) календарь О. Ой фазаларига боғлиқ бўлмайди. Календарь О. узунлиги ҳам 28—31 кунга тенг бўлади.
ОЙ АВТОМАТИК СТАНЦИЯСИ -Ойни ва космик фазони тадқиқ қилиш-га мўлжалланган космик аппарат (КА). Ойдаги физик шароитни тадқиқ қилиш, Ой сатҳини ўрганиш, Ой жинсларининг кимёвий таркибини аниқдаш, механик хусусиятларини текшириш, т-ра ўзгаришини кузатиб бо-риш, Ойнинг магнит майдони ва ра-диациясини ўрганиш, Ойдаги сейсмик тўлқинларни қайд қилиш аппаратлари ва б. илмий аппаратлар, маълумотлар-ни Ерга узатишга мосланган радиоте-леметрик ва телевизион системалар б-н жиҳозланади. О. а. с. ва ундаги аппаратлар Ойдаги ўзига хос шароит (вакуум, т-ранинг катта диапазонда ўзга-риши ва б.) га чидамли қилиб ясала-ди. Бортидаги аппаратлар электр энер-гиясини қисман Қуёш батареясидан олади. Биринчи О. а. с. «Луна-9» ёрдамида 1966 й. 3 фев.да Ой сатҳига қўнди-рилди (қ. «Луна»). «Луна» (СССР) ва «Сервейер» (АКД11) типидаги бир кан-ча космик аппаратлар Ойга қўндирил-ган. Яна қ. Ой сунъий йўлдошлари, Луноход.
ОЙ ЙИЛИ — Ой календарида асосий бирлик вазифасини ўтайдиган ва синодик ойга таянган вакт оралиги. О. й.да 12 синодик ой бир йилни ташкил этади. Синодик ой 29,5306 сутка, яъни 29 кун 12 соат 44 мин. 3 сек. бўлгани учун бир О. й. 354,36702 кунга тенг. Шу боис, оддий О. й. 354 кундан қилиб олинади. Бироқ 354 кундан ортган қолдиқ (0,36702) уч йилда яна бир суткадан ортгани туфай-

ОЙ   КАЛЕНДАРИ
ли, ўртача уч йилда бир марта О. й. узун-лиги 355 кун қилиб олинади ва у кабиса йили дейилади (қ. Календарь). ОЙ КАЛЕНДАРИ - қ. Календарь. ОЙ СУНЪИЙ ЙЎЛДОШЛАРИ - Ой атрофидаги орбитага чиқарилган кос-мик учиш аппаратлари. О. с. й. орбита-си барча сайёраларнинг йўлдошлари орбитасига ўхшайди. Орбитанинг Ой марказига энг яқин нуқтаси перисе-ление, энг узоқ нуқтаси апоселение дейилади. Биринчи О. с. й. — «Луна-10» 1966 й. 31 мартда учирилган (қ. «Луна»). 1966—69 й.ларда ҳаммаси бўлиб «Луна» (СССР) типида беш-та, «Лунар Орбитер» (АҚШ) типида бешта О. с. й. учиридди. О. с. й. ёрдами-да Ой атрофидаги космик фазо, Ойнинг тортиш майдони ва радиация минтақалари ўрганилди, Ой сатҳи-нинг фотосуратлари олиниб, Ерга узатилди, телевизион камера ёрдами-да Ойни доимо кузатиш имкони ту-
ҒИЛДИ.
ОЙ ТУТИЛИШИ - Ой сатҳига Ер сояси тушганда юз берадиган хрдиса. Бу ҳодиса Қуёш, Ер ва Ойнинг бир-бирларига нисбатан эгаллаган вазият-ларига боғлиқ. Ой Ердаги кузатувчига нисбатан Қуёшга қарама-қарши томон-да (яъни тўлиной пайтига яқин) бўлса — О. т., Қуёш томонда (янги ой пайтига яқин) бўлса, Қуёш тутилиши юз беради. Ой б-н Қуёшнинг кўринма диа-метри тахм. баробар. Ой Ердан энг узоқ-лашганда 29'30", Ерга энг якинлашган-да 33' 30" бурчак остида кўринади. Ер Қуёшдан энг узоқлашганда Қуёш гар-диши ЗГ 20", Қуёшга энг яқинлаш-ганда эса 32' 30" бурчак остида кўри-нади. Демак, Қуёш тутилиши пайтида, тутилиш марказий бўлса, Қуёш дис-кини Ой тўла тўсиб қолиши мумкин. Ой ҳар 29,53 кунда Ер атрофини Қуёш-га нисбатан тўла бир марта айланиб, Қуёш ва қарама-қарши томонда бир мартадан бўлади. Аммо Ойнинг орбита текислиги Ернинг Қуёш атрофида ай-ланиши орбита (эклиптика) текислиги б-н устма-уст тушмай, у б-н 5°, 09' бурчак ташкил этганлиги сабабли, О. т. ҳар ойда юз бермайди. Ойнинг янгиой ва тўлиной фазалари Ерҳамда Қуёшни бирлаштирувчи тўғри чизиқ-дан юқорида ёки пастда содир бўлади. Ой орбитасининг эклиптика текислиги б-н кесишиш нуқталари чиқиш ва тушиш тугунлари дейилади. Икки кетма-кет келган янгиой (ёки тўлиной) орасида ўтган вақт 29,53 кун бўлиб, бу даврда Қуёш эклиптика бўйлаб 29° га силжийди ва Қуёш тугунлардан ўтиш пайтида бир марта, баъзан икки    марта     Қуёш      тутилиши   юз

беради. О. т. юз бермаслиги ҳам мумкин. Қуёш тутилишлари кетма-кет икки марта тутилиш чегараларида рўй берса, О.т. кузатилиши шарт. Демак, тутилиш ҳодисаси гуруқли тарзда рўй беради. Гурухда энг камида битта Қуёш тутилиши, купи б-н учта Қуёш — Ой — Қуёш тутилишлари юз беради. Йилига 4—5 марта Қуёш тутили-ши, 2—3 марта О. т. рўй беради. Қуёш тутилиши ва О. т. кетма-кетлиги 18,6 йиллик давр б-н такрорланиб туради (к,. Сарос). О. т. Ерда Ой кўриниб тур-ган барча нуқталарда кузатилади. Ойнинг тўла тутилиши 2 соатча давом этади.
ОЙ ФАЗАЛАРИ - Ойнинг Ер атрофидаги ҳаракатланиши даврида Қуёш-га нисбатан эгаллайдиган вазиятлари. Ой ўзидан нур чиқармайди, уни Қуёш нури ёки Қуёш нурининг Ердан кайт-ган қисми ёритиши мумкин, шу ту-файли Ойнинг фазода Қуёшга ва Ерга нисбатан қандай ҳолатда туришига кўра, у ердан қараганда турли шакдда кўринади. Ҳар ойда Ой тахм. Ер б-н Қуёш орасидан ўтади ва Ерга ўзининг қоронғи томони б-н туради. Бунга аст-рономикянги ой дейилади. 1—2 кун (сутка) дан сўнг Қуёш ботгач, осмон-нинг ғарбий қисмида Ой ингичка ўроқ шаклида кўринади, бу халқ тилида ҳилол ёхуд янгиой (фан тилида — ви-зуал янгиой) дейилади. Бунда Ойнинг қолган қисмини Ер ўзининг кундузги ярим шаридан қайтган Қуёш нурлари б-н хира кулранг равишда ёритиб туради. 7 кундан кейин Ердан Ойга ва Қуёшга томон йўналишлари орасида-ги бурчак 90° га тенг бўлади, бунда у ярим «кулча» шаклида кўриниб, Ойнинг бу фазаси биринчи чорак дейилади. Тахм. 14—15 кунлик Ой Қуёш-га қарама-қарши туриб, унинг Қуёш б-н ёритилган ярим сфераси тўлали-гича Ерга карайди. Ойнинг бу фазаси тўлиной деб аталади. Бунда Ойни тўла ёруғ дойра шаклида куриш мумкин. Кейинги кунларда Ойнинг ғарбий томони «емирила бориб», 22-суткада фақат қабариқ томони шарққа қараган
 чор|к
Биринчи
6
Охирги ЩА чорак
Ой фазалари.

ярим дойра шаклида кўринади. Буни Ойнинг охирги чорак фазаси дейилади. 29,5 суткадан сўнг Ой яна аст-рономик янгиой фазасида бўлади. Икки кетма-кет келган янгиой орасида ўтган вақт Ойнинг синодик даври дейилиб, у 29,53059 суткага тенг. Синодик ой си-дерик ойга Караганда бир оз ортиқроқ, чунки шу давр орасида Ер ўз орбитасининг    ~ !^2  қисмини утади. Агар
Қуёш Ой орбитаси тугунларининг би-ронтаси яқинида (ундан 16,5° дан ки-чик ей масофада) булганда янгиой ку-затилса, албатта Қуёш тутилади. Бу ҳодиса тулин ой пайтига тўғри келса, унда Ой тутилиши мумкин (қ. Ой тутилиши, Куёш тутилиши). Ой фазала-рининг даврий ўзгариши ой календар-ларининг яратилиши учун асос бўлган (қ. Календарь).
Маматмуса Мамадазимов. ОЙБЕК (тахаллуси; асл исм-шарифи Муса Тошмуҳаммад ўғли; 1905.10.1 — Тошкент — 1968.1.7) — шоир, ёзув-чи, адабиётшунос олим ва жамоат ар-боби. Ўзбекистон халқёзувчиси (1965), Узбекистан ФА академиги (1943). Ҳунарманд-бузчи оиласида туғилган. Дастлаб Оқмасжид маҳалласидаги эски мактабда (1911—17), сўнг Мунавварқо-ри Абдурашидхонов ташкил этган «На-муна» мактабида (1918—21) бошлан-ғич маълумот олади. Шундан кейин Навоий номидаги таълим ва тарбия техникум-интернатида таҳсил олгач (1921—25), Тошкент ун-тининг ижти-моий фанлар ф-тида (1925—27), Ленинград халқ хўжалиги ин-тида (1927—29) ўқийди ва оғир хасталикка чалингани сабабли яна Тошкентга қай-тиб, Тошкент ун-тида укишни тугата-ди (1930).
О. меҳнат фаолиятини талабалик йилларида бошлаб, урта мактаб, техникум ва ишчилар ф-тлари (1925—27) да, Халқ хўжалиги, Қишлоқ хўжалик ва Педагогика ин-тларида тил ва ада-биёт фанларидан даре беради, Тошкент ун-тининг иқтисод ф-тида эса ассистент сифатида хизмат қилади (1930— 35). Айни пайтда Маданий қурилиш илмий тадқиқот ин-ти (1933) ва Фанлар комитети ҳузуридаги Тил ва ада-биёт ин-тида (1934—37) илмий ходим бўлиб ишлайди. 1937 й.да Совет давла-ти қатағон сиёсатининг авж олиши О.нинг «миллатчи» ва «миллий итти-ҳодчилар»га хайрихоҳ киши сифатида ишдан ҳайдалиши ҳамда тазйиққа учрашига сабабчи бўлади. Камбағал оиладан чиққанлиги ва интернатда тар-бияланганлиги туфайли қатағондан
ОИБЕК

Ойбек (1964).
омон қолган О. 1938 й. охиридагина Узбекистан ўқув-педагогика нашри-ётига таржимон-муҳаррир сифатида ишга қабул қилинади. 1941—45 й.лар урушининг бошланиши б-н у яна но-матлуб шахе сифатида қувғинга уч-райди. Узбекистан Фанлар академия-сининг ташкил этилиши б-н акаде-миянинг гуманитар бўлимига (1935— 51), Ҳамид Олимжон вафотидан кейин эса Ёзувчилар уюшмаси ҳайъ-атига раис, «Шарқ юлдузи» жур.га бош муҳаррир (1945—59) этиб та-йинланади; Тил ва адабиёт ин-тининг директори (1950—52) ҳамда «Узбек тили ва адабиёти» жур.нинг бош му-\аррири (1958—68) вазифасини бажа-ради. 50-й.лар аввалида яна қатағон тўлқинининг бошланиши б-н О. инсульт хасталигига учрайди ва узок, да-вом этган хасталик оқибатида вафот этади.
О. адабий фаолиятини шоир сифатида бошлаган. «Чолғу товуши» деган би-ринчи шеъри 1922 й. «Армуғон» жур.да босилган. Бу вақтда у Чўлпон, шунинг-дек, «ёш усмонлилар» шеърияти таъсирида бўлиб, улар руҳидаги шеърла-ридан иборат «Туйғулар» (1926) ва «Кўнгил найлари» (1929) тўпламлари-ни эълон қилган. О дастлабки ижоди-да даврнинг ўткинчи мавзуларига ба-ғишланган сарбаст шеърлар яратган, уларнинг аксарияти «Машъала» (1932) тўпламидан ўрин олган. Кейинчалик шоир лирик туйғу ва кечинмалар тас-вирига катта эътибор бериб, «кўнгил лирикаси» намуналарини яратишга ин-тилди. Унинг бу борадаги изланишла-ри, айниқса, «Евгений Онегин» шеъ-рий романини таржима қилиши (1936) жараенида орттирган тажрибаси туфай-ли ва А. С. Пушкин асарларидаги лиризм таъсирида яхши самаралар берди. О.нинг «Чимён дафтари» туркумига кирган, узбек табиатининг фусункор таровати ва бетакрор рангларини ўзи-га симирган шеърлари нафақат шоир шеърий ижодининг, балки умуман ўзбек лирикасининг шоҳ намуналари-дан бири бўлди. Шоир бу шеърлари б-н узбек шеъриятига ойбекона нафис лиризмни олиб кирди, нозик туйғу ва кечинмаларни тасвирлаш маданияти-ни янада мукаммаллаштирди, лирик шеърият тилини нафосат ёғдулари б-н жилолантириб юборди.
Бир томондан, лирик ҳарорат, ик-кинчи томондан, эпик кўлам О. шеъриятига хос хусусиятлардир. У лирик шеърият б-н бир қаторда достонна-вислик соҳасида ҳам изланишлар олиб бориб, «Дилбар — давр қизи» (1932),

«Ўч» (1933), «Бахтигул ва Соғиндиқ» (1934), «Қаҳрамон қиз» (1936), «Гул-ноз», «Камончи», «Навоий» (1937) син-гари достонларни езди. Шоир бу дос-тонларида ўз даврининг қаҳрамони об-разини яратиш ва шу даврнинг муҳим ижтимоий-маънавий масалаларини кўтариш б-н бирга тарихий ўтмиш мав-зуига ҳам мурожаат этди. О.нинг лиро-эпик шеъриятдаги дастлабки тажриба-лари унинг катта эпик полотноларни яратишга қодир санъаткор эканини на-мойиш этади. «Уч» ва «Навоий» достон-лари эса яқин келажакда яратажак «Қут-луғ қон» ва «Навоий» романлари учун ўзига хос эскиз вазифасини ўтади.
Совет давлатининг адабий-маданий сиёсати натижасида 1937—38 й.ларда ёзувчилар ва уларнинг асарларига вуль-гар социологизм нуқтаи назаридан ён-дашиш тамойили кучайди. О.нинг «Чимён дафтари» туркумига кирган лирик шеърлари буржуа шеърияти намунала-ри, деб баҳоланди. Давлат сиёсати дара-жасига кўтарилган бу ҳаракат оқибати-да, бошқа шоирлар қатори, О. ҳам, «кўнгил шеърияти»га тамомила зид ўла-роқ, «фажданлик шеърияти» деб атал-ган шеърият намуналарини яратишга мажбур бўлди. Шунга қарамай, О.нинг илм-фан ва техникани эгаллашга даъват этувчи ҳамда ватанпарварлик ва меҳнат-севарлик ғоялари б-н суғорилган «Ўзбе-кистон», «Днепрострой», «Фанга юриш», «Раиса», «Қизлар» сингари

ўнлаб шеър ва достонлари 30—40-й.лар узбек шеъриятида муҳим воқеа бўдди.
О. 40-й.лар охири — 50-й.лар бош-ларида «Қизлар» (1947) достонидан ташқари, «Ҳамза» (1948), Покистон таассуротлари асосида «Зафар ва Заҳ-ро» (1950) ва «Ҳақгўйлар» (1952) дос-тонларини яратди. 60-й.ларда шахсга сиғиниш фожиалари фош этилиб, со-биқ совет мамлакатида «хрушчёвча» ҳарорат жилвалари куринганда, О. хасталигига қарамай, яна «соф лирика»-нинг гузал намуналарини такдим этади, Хиросима фожиасига бағишлан-ган «Даврим жароҳати» (1952), «Гули ва Навоий» (1968) достонларини ёзиш б-н бирга Амир Темур ва Бобур ҳақидаги лирик достонларни ёзишга киришади. Шоир узининг бу асарлари б-н 60-й.лар узбек шеъриятида янги бадиий тафаккурнинг бошланиши ва қарор топишига муҳим ҳисса қушади.
О.нинг насрий мероси 5 роман («Қут-луғ қон», «Навоий», «Олтин водийдан шабадалар», «Қуёш қораймас» ва «Улуғ йўл»), 4 қисса («Шонли йўл», «Hyp қидириб», «Болалик хотираларим» ва «Бола Алишер») ҳамда бир қанча ҳикоя ва очерклардан иборат.
О.нинг роман жанридаги дастлабки тажрибаси — «Қутлуғ қон» асари ёзув-чи ҳаётининг энг таҳликали кезлари-да, 1938 й.да, қисқа муддатда ёзилган ва 1940 й.да нашр этилган. Ёзувчининг болалик хотиралари б-н тўйинган бу

асарда ўзбек халқининг 1-жаҳон уру-ши арафасидаги машаққатли ҳаёти қаламга олинган. Бу даврда, бир то-мондан, мустамлакачилик сиёсати, иккинчи томондан, ўлкага кириб кела бошлаган капиталистик муно-сабатлар туфайли меҳнаткашлар ом-маси ғоят қашшоқлашган эди. Шун-дай вақтда сабр косаси тўлган халқ-нинг норозилик намойиши б-н чи-қиши ёки қўзғолон кўтариши табиий эди. Чор ҳокимиятининг Ўрта Осиё аҳолисини мардикорликка олиш тўғрисидаги фармони 1916 й. қўзғо-лонининг гуруллаб ёниши учун бир туртки бўлди. О. романда Йўлчи бош-лик, меҳнаткашлар, Мирзакаримбой бошлиқ бойларнинг ўзаро муносабат-ларини тасвирлаш орқали мазкур қўзғолоннинг келиб чиқиш сабабла-рини бадиий таҳлил этди. Жамият-нинг шу даврдаги қутблашган ҳола-тини таъкидлаб кўрсатиш мақсадида ва совет мафкурасининг талаби б-н бойлар образини, айниқса, Мирзакаримбой образини яратишда қора бўёқлардан кўпроқ фойдаланди. 1937 й. тегирмонидан аранг омон қолган адибнинг романни бусиз нашр эти-ши амри маҳол эди.
О. бу асари б-н А. Крдирий, Чулпон ва С. Айний бошлаб берган тарихий романнавислик анъанасини ривожлан-тириб, уни меҳнаткаш халқ характе-рини ўзида мужассамлантирган Йўлчи, Гулнор каби қаҳрамонларнинг ёрқин образлари б-н бойитди. «Қутлуғ қон» узбек адабиётидаги бадиий жи-ҳатдан энг юксак романлардан би-ридир.
О. шоир, носир, адабиётшунос олим сифатида ҳам Навоий ҳаётига кўп бор мурожаат этган. Унинг 1942 й. 2-жаҳон урушининг қизғин бир пайтида «Навоий» романини ёзиб тугатгани тасо-дифий эмас. Нафақат улуғ шоир, балки 15-а.даги Хуросон ҳаётини ҳам пух-та ўрганган адиб бу асарда Навоий-нинг шоир ва инсон сифатидаги гуманизми — инсонпарварлик моҳи-ятини катта маҳорат б-н гавдаланти-риб берган. О. Навоий образини 15-а. Хуросонида рўй берган муҳим тарихий воқеалар фонида гавдалантирар экан, шу даврда Темурийлар давлати-ни ҳаракатга келтирган, кейинчалик эса уни таназзулга олиб келган куч-лар ва уларнинг ўзаро курашини хаққоний акс эттирган. О. мазкур асари б-н узбек адабиётида тарихий-био-график роман жанрини бошлаб, унинг асосий тамойилларини белгилаб бер-ди. «Навоий» романи кейинчалик узбек

Ойбек ҳайкали (уй-музейида).
адабиётида «Улуғбек хазинаси», «Кўҳна дунё» (О. Ёқубов), «Юлдузли тунлар», «Авлодлар довони» (П. Кр-диров) сингари тарихий-биографик романларнинг майдонга келишига за-мин ҳозирлади.
О.нинг насрий асарлари орасида ўзбек халқининг 2-жаҳон урушидаги жасорати тасвирига бағишланган «Қуёш қораймас» (1943—59) романи алоҳида эътиборга лойиқ. Адиб мазкур романини гарчанд Ғарбий фронт-га қилган сафаридан қайтибоқ ёза бошлаган бўлса-да, уруш тўғрисида-ги даҳшатли ҳақиқатни айтиш иложи бўлмагани учун, уни 50-й.ларда — хасталик пайтида ёзиб тугатди. О. Бек-темир ва унинг икки жанговар дўсти-нинг образини яратиш оркали Совет давлатининг урушга тайёргарликсиз киргани ва саркардаларнинг қўпол хатолари туфайли миллионлаб киши-лар, шу жумладан, узбек жангчила-рининг «тўп еми» бўлаётгани ҳақида-ги ҳақиқатни бадиий мужассамланти-риб берди.
Адиб «Олтин водийдан шабадалар» (1949) романида урушдан кейинги давр қаҳрамони образини, «Қутлуғ қон» романининг давоми сифатида ёзилган «Улуғ йўл» (1967) асарида эса Йулчи ва Гулнорларнинг 20-й.ларда-ги издошлари образини яратишга ин-тилди.
О. қаламига мансуб роман ва қиссалар қайси давр ҳаётидан олинган булмасин, адиб шу давр ҳаётини мукаммал урган-ган, айниқса, тарихий давр ва тарихий шахе хаёти б-н бирламчи манбалар асо-сида яқиндан танишган ёзувчи сифатида намоён булади. О.нинг насрий асар-ларига хос муҳим хусусиятлардан яна

бири шундаки, у асар қаҳрамони ёки тарихий шахени Ватан ва халқ манфаат-лари йўлида курашувчи, меҳнаткаш халқ орзу-армонларининг рўёбга чиқиши йўлида заҳмат чекувчи сиймо сифатида тасвирлайди.
О. озгина бўлса-да, ўз кучини дра-матургияда ҳам синаб кўрди. У уруш й.ларида Чингизхон истилосига қарши кўтарилган халқ ҳаракатларидан бири-га мурожаат этиб, ватандошларида фашизмга қарши кураш майлини рағ-батлантирувчи «Маҳмуд Торобий» опе-раси либреттосини ёзди (1944) ва шу мавзу бўйича драма театрлари учун «Ғалвирчи», рус адиби ва адабиётшу-носи А. Дейч б-н ҳамкорликда эса рус тилида «Халқ қалқони» пьесалари ус-тида ишлади. О. бу асарларида ҳам тарихий жараён қонуниятларини яхши билган, тарихга халқ манфаатлари нуқ-таи назаридан ёндашувчи йирик олим сифатида намоён бўлди.
О. адабий фаолиятининг муҳим қис-мини адабиётшуносликка оид тадқи-қот ва мақрлалар ташкил этади. Ўзбек халқи тарихи ва ўзбек мумтоз адаби-ётининг улкан билимдони О. ўзининг адабий-танқидий фаолиятида адаби-ётимизнинг энг қад. давридан то ўтган асрнинг 60-й.ларига қадар кечган шаклланиш ва тараққиёт йўлига ба-ғишланган кўплаб мақолалар эълон қилди. Бу мақолаларнинг катта бир қисми Алишер Навоий яшаган давр, шоир ҳаёти ва ижодини ўрганишта ба-ғишланган бўлиб, улар кейинчалик О.нинг «Навоий гулшани» мақолалар тўпламини ташкил этди. Бу мақола-лар навоийшуносликнинг ўзбек ада-биётшунослигининг муҳим бир соҳа-си сифатида шаклланиши ва ривож-ланишига ҳисса бўлиб қўшилди. Шу б-н бирга О. Ёзувчилар уюшмаси ва Фанлар академияси гуманитар бўли-мининг раиси сифатида Навоийнинг 500 йиллик юбилейини ташкил этиш ва утказишга раҳбарлик қилди. А. Дейч б-н бирга рус тилида Навоийга ба-ғишланган туркум мақолалар чоп этди (бу мақолалар муаллифларнинг 1968 й.да нашр этилган «Алишер Навоий. Литературно-критический очерк» ки-тобидан урин олган).
Йирик адабиётшунос О. «Абдулла Қодирийнинг ижодий йўли» (1935) мо-нографияси ва б. макрлаларида 20-а. узбек адабиётининг тараққиёти муам-моларини, А. С. Пушкин, Л. Н. Толстой ва А. М. Горький сингари рус адабиёти

намояндаларининг ўзбек ёзувчилари-га таъсири масалаларини юқори ил-мий-назарий савияда ўрганди. Мумтоз ва замонавий узбек адабиёти ютукла-рини қардош халкларга таништириш-да О.нинг рус тилидаги мақолалари айрича аҳамиятга молик.
Серқирра ижод соҳиби О. жаҳон ва рус адабиётининг энг юксак наму-наларини узбек тилига таржима қилиб, Чулпон ва Қодирий асос сол-ган узбек таржима мактабини узи-нинг юксак даражадаги таржимала-ри б-н . бойитди. Узбек китобхони О. таржимаси орқали Рим адабиёти на-муналари, Ж. Б. Мольернинг «Тартюф», А. С. Пушкиннинг «Евгений Онегин», М. Ю. Лермонтовнинг «Маскарад», «Довуд Сосунли» арман эпоси, Г. Гейне, И. А. Крилов, В. Г. Белинский, Э. Верхарн ва б.нинг асар-лари б-н танишди.
О. ўзининг ранг-баранг ижоди ва ул-кан жамоат арбоби сифатидаги фаоли-яти б-н ўзбек халқининг маданий юк-салишига катта ҳисса қўшди. 1980 й.да адиб яшаган уйда О. уй-музейи таш-кил этилган ва унга ҳайкал ўрнатил-ган. Тошкентдаги мактаб, хиёбон ва метро бекатларидан бири О. номи б-н аталган, Термиз давлат ун-ти, Тошкент вилоятидаги жамоа хужалигига О. номи берилган. О. вафотидан кейин «Буюк хизматлари учун» ордени б-н такдир-ланган(2001).
Ас: Мукаммал асарлар тўплами [20-ж.ли], 1-20-ж.лар, Т.,  1975-1985.
Ад.: Бать Л., Кошчанов М., Айбек. Критико-биографический очерк, М., 1966; Ёқубов Ҳ., Адибнинг маҳррати, Т., 1966; Каримов Н., Ойбек, Т., 1985; Каримов Н., Ойбек гулшанида крлган ғунчалар, Т., 1985.
Наим Каримов.
I
ОЙБОЛДОҚ - исирға тури; ой шаклида безаксиз қўлда (дастаки) ясалади ёки қуйма бўлади. Заргар-лар олтин, кумуш, мисдан турли шаклда кўзсиз қилиб тайёрлайди; баъзан ой ўроғи усти (ўртаси)га металл шарча хам ишланади: ой олтин ёки мисдан бўлганда, шарча кумуш-дан, ой кумушдан бўлган-да шарча тилла б-н ҳаллан-ган. Андижонда зулукзира деб аталади.
Ойболта.
ОЙБОЛТА — жанг қуро-ли; дами (тиғи) янги ту-ғилган ойга ўхшаш болта. Ўрта асрларда О. б-н от-лиқ аскарлар қуролланти-рилган.

ОЙГАЙИНГ — Тошкент вилоятидаги тоғ дарёси. Талас Олатови ва Писком тизмаси туташган ердаги (Тўқмоқсол-ди довонидан шим.-шарқда) музлик-лардан Шовурсой номи б-н бошлана-ди. Уз. 76 км, ҳавзасининг майд. 1102 км2. Сув йиғилиш майдонининг ўрта-ча бал. 2998 м.
О. чуқур ва тор водийда оқади. Қа-йир ва биринчи кўҳна қайир (терраса) яхши ривожланган. Қад. музлик-лардан крлган мореналар кўп учрай-ди. Даре ўзани катта-катта харсанг тошлар б-н тўсилганлиги сабабли,ай-рим ерларда шоввалар ҳосил бўлган. Мавсумий қор, қорликлар ва музлик-лардан тўйинади. Июль—сент.да суви кўпаяди (44—46%). Ўртача кўп йил-лик сув сарфи 27,9 м3/сек., ўртача оқим модули 27,2 л/сек, км2. Умумий уз. 206 км дан ортик, 100 та ирмоғи бор. Йириклари: Тасторсой, Оққоп-чиғай, Барқироқсой, Кўксув, Беш-торсой, Чараолмасой. ОЙГАЙИНГ РУДА МАЙДОНИ -Опгайинг дарёсининг ўрта оқимида жойлашган рудали майдон. 1936 й.да топилган. 1942—43 й.ларда вольфрам ва нодир металлар қазиб олинган. О.р.м.-нинг максимал захираларини аниқлаш мақсадида 40-й.лар 2-ярмида қидирув-разведка ишлари олиб борилган. О.р.м. гранит массиви ва палеозой даврига мансуб метаморфик жинслардан таш-кил топган. Майдонда гранит массиви б-н генетик боғланган пегматит, грей-зен, скарн, апогранитлар (альбит ва грейзенлашган гранит) ва апокарбо-натлар (слюда ва флюоритлашган охак-тош) мавжуд. Улар таркибида вольфрам, қалай, фтор, мис, молибден, рух ва б. нодир элементларнинг минерал-лари учрайди. Бу минераллардан нодир
металларнинг хом ашёси сифатида фойдаланилади.
ОЙГУЛ, моҳ — кўп япрокли мойче-чак шаклидаги нақш. О. япроклар со-нига қараб 3 япрокли, 4 япроқли, 5 япроқли О. деб номланади. Наққошлик ва мискарликда ўсимликсимон нақш бўлаги ҳисобланиб, усталар нақш му-жассамотини яратганда, идишлар бе-загида қўлланади. Ойгул и ислимий нақши таноб б-н банднинг мураккаб айланма ҳаракатидир. О.ни наққош-лар бахт-иқбол рамзи сифатида қўллаб келганлар. Бухорода нақши мо-ҳий деб юритилади. ОЙДИН (тахаллуси, асл исм-шарифи Собирова Манзура) (1906.20.11 — Тошкент — 1953.30.5) — ёзувчи, драматург. Хотин-қизлар билим юрти (Ин-прос)да (1919—23) ва Самарқанд пе-дакадемиясида (1927 — 31) ўқиган.

Ўздавнашрда бў-
лим        бошлиғи
(1931),    Ўзбекис-
тон      Ёзувчилар
уюшмасида масъ-
ул котиб (1932—
37). «Ёрқин ҳаёт»
жур.      муҳаррири
ўринбосари
(1938-41), Ўзбе-
кистон     Радио-
қўмитасида ада-
бий  эшиттириш-
лар бўлими масъул муҳаррири (1941—
45), «Узбекистан хотин-кизлари» жур.
бош муҳаррири (1946—53).
Илк шеърлар тўплами — «Тонг қўшиги» (1931) ва «Чечан қўллар» (1932)да ўзбек аёлларининг ҳаётда тут-ган ўрни, қадр-қиммати ва ўзига хос характерини реалистик бўёқларда тас-вирлаган. «Чақалоққа чакмонча» (1939), «Қизларжон» (1943), «Ширин келди» (1944), «Мардлик — мангулик» (1947), «Ҳикоя ва очерклар» (1952), «Ҳикоя-лар» (1954) каби китоблари ўзбек ҳико-ячилигининг энг яхши намуналаридир. О. асарларининг асл моҳиятини бади-ий адабиётнинг азалий муаммоси бўлган яхшилик ва ёмонлик ўртаси-даги кураш ташкил этади. Драма («Ян-гиликка қадам», 1925), айрим санъат арбоблари; М. Турғунбоева, Ҳ. Носи-рова ва б. ҳақида очерклар, адабий-публицистик мақолалар муаллифи. Тошкент кўчаларидан бирига О. номи берилган.
Ас: Шеърлар, Т., 1937; Ҳикоялар, Т., 1967; Ширинга мактуб, Т., 1975; Гулсанам, Т., 1985.
Ад.: Зулфия, Ойдин Собирова [очерк], Т., 1953; Мирзаев С, Ойдин, Адабий портрет, Т.,  1965.
ОЙДЎСТБИЙ (? - 1828) - Хива хон-лигида кўтарилган қорақалпоқлар қўзғо-лони раҳбари, нуфузли бимлардан; қўнғирот қорақалпоклари, кейинчалик бутун қорақалпок/iap сардори. Муҳаммад Амин инок,, Муҳаммад Раҳим I ва Олло-қулихонларнкнг яқин маҳрамларидан бўлган. О.га қўшин тутиш, қорақалпоқ-лар орасидаги жанжалли ишларни ҳал этиш, соликларни йиғиб олиш ҳуқукла-ри берилган. О. пойтахт — Хивага кел-ганда, уни «бийбобо» деб ҳурмат қилиб, турли инъомлар берилган, мамлакатда-ги ички сиёсат ҳақида хонлар у б-н мас-лаҳатлашишар эди. Бироқ Оллоқулихон давридаги бетўхтов урушлар, оғир со-лиқ-мажбуриятларга бардош беролма-ган қорақалпоқлар қўзғолон кўтарган (1827—28). О. унга рақбарлик қилган; қўзғолон бостирилиб, О. қатл этилган.
.

ойим
ОЙИМ — 1) оқсуяк, зодагон аёллар
номига қўшиб ишлатилган ёки унинг
таркибий қисмини ташкил этган сўз
(мае, Ўзбек ойим, Оғоча ойим, Бег
ойим, Эшон ойим, Моҳлар ойим ва
б.); 2) умуман аёл кишига мурожаат
қилганда ҳурматлаш, улуғлаш маъно-
сида унинг номига қўшиб айтилади-
ган сўз (Сожида ойим, Мастура ойим
каби).
ОЙМУРЗАЕВ Жўлмурза (1910, Чим-
бой тумани —1996, Нукус) — шоир ва
драматург, Узбекистан (1981) ва Қо-
рақалпоғистон халқ ёзувчиси (1974).
Ўзбекистонда хиз-
мат кўрсатган санъ-
ат арбоби (1957).
Меҳнат фаолияти-
ни мактабда ўқи-
тувчиликдан бош-
лаган, сўнг газ. ва
жур. таҳририятла-
рида ишлаган, бир
неча йил давомида
Қорақалпоғистон
ёзувчилари уюшма-
сини бошқарган (1944—51; 1958—62).
«Ўзбекхроникалфильм» студиясининг
Қорақалпоғистон филиалида раҳбар,
катта муҳаррир (1968—84).
Ижодий фаолияти 1927 й.дан бош-ланган. «Кураш» (1935), «Биз курашда ғолиб чиқдик» (1938) достонлари янги қорақалпоқ шеъриятининг шакллани-ши ва ривожига сезиларли таъсир кўрсатган. О. «Қаҳрамонона кураш» (1942), «Менинг паҳлавонларим» (1943), «Таскин» (1946), «Шоир сўзи» (1949), «Ёш авлодга» (1951), «Шонли дўстлар» (1954), «Нурли йўлдан» (1955), «Амударё бўйида» (1958), «Одамлар, мен сизларни севаман» (1978) ва б. шеъ-рий ва насрий китоблар муаллифи.
О. драматург сифатида «Бюрократ-лар», «Лейтенант Ешмуратов» (1943), «Ойгул ва Обот» (1946—62), «Бердақ» (1958—77), «Равшан» (1959), «Севик-ли доктор» (1960), «Ҳаёт булоғи» (1967) сингари пьесалар яратган. «Кўмекбой-нинг найранглари» (1958) биринчи қорақалпоқ ҳажвий романи ва «Етим қалби» (1961—67) мемуар қиссаси машҳур. О. рус, европа ва узбек адабиё-тининг намуналарини қорақалпоқ ти-лига таржима қилган. Бердақ номида-ги Қорақалпоғистон Давлат мукофоти лауреата (1968).
Ас: Асарлар [2 ж.ли], Т., 1961—62; Сай-ланма [2 ж.ли], Т., 1980.
ОЙМЯКОН ЯССИТОҒЛИГИ - Саха (Якутия)даги ясситоғлик. Сибирнинг шим.-шарқида, Индигирка дарёси ҳав-засининг юқори қисмида жойлашган. Сунтар-Хаята ва Тас-Кистабит тизма-

лари оралиғида. Рельефи парчаланган. Алоҳида ясситоғлар ва тепаликлардан ташкил топган. Марказига — Оймякон ботиғига (700 м) томон пасайиб бора-ди. Ясситоғликнинг ўртача бал. 800—900 м, энг баланд жойи 1802 м. Асосан, сланец, қумтошлардан иборат, улар орасида гранит интрузиялари учрайди. Иқлими кескин континентал, қиши жуда совуқ, ёзи салқин. Янв.нинг ўрта-ча т-раси —50°, июлники 8°. Оймякон ботиғи Шим. ярим шарнинг совуқ қутби ҳисобланиб, мутлақ паст т-ра —70°гача тушади. Ясситоғликнинг 1200 м баландликкача бўлган қисмида сий-рак ҳолда тилоғоч, пакана кедр, си-бирь қорақарағайи ўсади. Ундан юқори-да тоғ-тундраси мавжуд. ОЙНА — 1) қ. Шиша; 2) кўзгунинт жонли тилдаги аталиши. «ОЙНА» — ўзбек тилидаги тўнғич журнал. 1-сони 1913 й. 20 авгда чиққан. Жур. Самарқандда нашр қилинган, 2 тилда — ўзбек ва форс тилларида чоп этил-ган. «О.» Туркистон жадидларининг раҳномаси — Маҳмудхўжа Беҳбудий то-монидан асосланган ва унинг муҳар-рирлигида фаолият кўрсатган. «О.» ху-сусий жур. бўлиб, 400—600 нусхада тошбосмада чоп қилинган, мухлислар орасида обуна ва чакана савдо йўли б-н тарқалган. «О.» аввалига ҳафтада 1 марта 24 саҳифада, кейинроқ 15 кунда 1 марта 35 саҳифада чиқарилган. Мате-риаллар «Баёни ҳол», «Самарқанд ха-барлари», «Ахбори жаҳон», «Реклама» номли доимий рукнлар остида чоп этилган. «О.»нинг бир қанча хорижий Шарқ мамлакатларида ҳам мухлисла-ри бўлган.
«О.»ни чиқаришда М. Беҳбудийга са-марқандлик иқтидорли қаламкашлар: Саидризо Ализода, Рожий, Ҳожи Му-инлар кўмаклашганлар. Жур.да четдан мактаб, мадраса муаллимлари, элга та-нилган адиблар, илм ахллари ҳамкор-лик қилганлар. М. Беҳбудий ноширлик, муҳаррирлик вазифаларини адо этиш б-н бирга, жур.нинг қарийб ҳар бир со-нида долзарб мавзулардаги сермазмун, сара мақолалар б-н кўриниб турган. М. Беҳбудий ва унинг жадид сафдошлари Туркистоннинг миллий ва диний за-минда тараққий этмоғини кўзлаганлар. Шу боис ўлка тараққиётининг жадид-лар назарда тутган бу икки асосий йўна-лишига дахлдор муаммолар «О.»нинг ҳам диққат марказида турган.
Туркистондаги туб аҳолини замона-вий илму урфондан, маърифатдан баҳ-раманд этиш мақсадида нашр қилин-ган. «О.» жур. асосий диққатни ўлкада-ги миллий таълим тизимини янгилашга йўналтирган. Жур. саҳифаларида чоп қилинган материалларнинг аксарияти

маорифга алоқадор. Жур. жамоатчилик ўртасида \ам диний, ҳам дунёвий илмларни ўргатувчи янги «усули жадид» мактабларини ташвиқ қилди, бундай мактаблар учун дарсликлар, билимдон муаллимлар тайёрлаш ва-зифасини эслатиб турди, миллий ўзликни англаш муаммоларига катта эътибор берди.
Ватанпарварлик, миллатпарварлик ғояларини, бетакрор тарихий маданий меросимизни кенг тарғиб қилиш — «О.»нинг муҳим хусусиятидир. Бу фа-зилатни М. Беҳбудий қаламига мансуб «Туркистон», «Самарқандда Шердор мадрасаси», «Улуғбек расадхонаси», «Сарт сўзи мажҳулдир», «Саёҳат хоти-ралари» ва б. мақолалардан яққол ҳис этиш мумкин. «О.» миллий тилга доир мақолаларида жамоатчиликни миллий тилни тараққий эттиришга, унинг соф-лигини асрашга даъват этиб, «ҳар мил-лат ўз тили ила фахр этар», дея уқтир-ган.
«О.» 1915 й.нинг 15 июнига қадар нашр қилинган. Жами 68 та сони чиқ-қан.
ОЙНАВАНД ЎЙМА — ганч ўймакор-лигида безак тури. Безатиладиган юза-га мустаҳкамланган кўзгу (тошойна) устига ганч қоришмаси қўйиб ва су-ваб, сўнг ўйма усулида ойнаванд за-минли безак ҳосил қилинади. О.ў. усулида безалган хонадаги кўзгу (тошой-на)да ташқаридаги манзара ва атроф-даги майин ўйма ганч нақшлар акси товланиб, янада жозибадор, ўзига хос кўриниш ҳосил қилади. Ганч ўймакор-лигининг бу тури 19-а.да вужудга кел-ган. Бухоролик Уста Ширин Муродов-нинг илк ишларидан бири Бухоро яқинидаги Ситораи Моҳи ЛЪсанинг «Оқ зали» ана шу усулда зийнатланган (1912). Ганч ўймакорлигида О.ў. кенг қўлланилади.
ОЙНАТОШ, санги ойна — текис юзали кўзгусимон тош. Қирғизистон Республикаси Ўш вилояти Боткент ту-манидаги Қорабоғ қишлоғидан 800 м чамаси жан.-шарқда, Туркистон тиз-масининг шим. ён бағрида жойлашган. Унинг яқинидан Яйпан — Шўрсув — Боткент автомобиль йўли ўтади. О. тўғрисидаги ёзма маълумотлар «Бобур-нома»да ҳам келтирилган. Бобур ўз аса-рида шундай ёзади: «...Исфаранингбир нарида жануб сори пушталарнинг орасида бир парча тош тушубдур, «санги ойна» дерлар, узунлиғи тахминан ўн кари бўлғай, баландлиғи, баъзи ери киши бўйи, пастлиғи баъзи ери киши-нинг белига бўлғай, ойнадек ҳар нима мунгакис бўлур». О. ҳақида маҳаллий аҳоли ўртасида турли ривоятлар тўқил-ган. О. палеозой даврининг кремнийли
«ОЙСУЛУВ»

сланецларидан тузилган бўлиб, уз. 18 м, эни 2 м ча. Қиялиги 38—48° бўлган, жан.га қараган яхлит тош. Тошнинг юзаси ойнасимон, текис бўлганлиги-дан унда барча предметларнинг акси аниқ кўринади. О. тектоник узилманинг юзасида ҳосил бўлган. Унинг юзасида-ги «чандиқлар» узилма юзасида бўлган силжишларнинг гувоҳидир. ОЙРОТ ТИЛИ — қ. Олтой тили. ОЙРОТ ХОНЛИГИ (Жунғор хонлиги) — Жунғориядаги ўрта аср давлати (1635—1758). Или водийсида яшаётган ойротларнинг чўрос улуси вакили Бо-тур хунтайжи раҳбарлигида Ёркенд хонлигидан ажралиб чиқиши натижа-сида барпо этилган. Хон ўрдаси Или водийсида жойлашган. О.х. маъмурий жиҳатдан 4 улусга (чўрос, дербет, хўшо-ут ва хўйт) бўлинган. Ҳар бир улуснинг бошлиғи тайжи (хон, князь) ҳисоблан-ган. Тайжилар хонлик ҳукмдори — Хунтайжи (Улуғ хон)га бевосита итоат қил-ган. О.х. 1641 й. Тибетга юриш қилиб, у ердаги ҳокимиятни ағдариб, тахтга будда дини етакчиси Далай-ламани ўтқаз-ди. 1688—90 й.ларда ойрот хони Галдан (1671—97 й.лар ҳукмронлик қилган) Чингизхон салтанатини тиклаш мақса-дида Мўғулистонга юриш қилган. Бун-дан хавотирга тушган Хитойдаги Цин империяси (1644—1911) мўғулларни қўллаб-қувватлаб, О.х.га қарши ўзи ҳам кураш бошлаган. 1695 й. ёзида Ғарбий Мўғулистондаги ҳал қилувчи жангда хи-тойликлар ғалаба қилган ва Мўғулис-тонни эгаллаб олган.
Галдан вафотидан сўнг тахтга ўтир-ган Цеван Рабдан (1697—1727) ва унинг ўғли Галдан Церен даври (1727— 45)да О.х. қайта кучайган. Улар Цин империяси б-н тинчлик алоқаларини ўрнатиш ва ташқи сиёсатдаги фаоллик-ни Ғарб томонга қаратиш ҳамда Ёркенд хонлиги устидан ойротлар ўрнатган на-зоратни кучайтириш сиёсатини олиб борган. Бироқ, Цин империяси Мўғу-листонда ўрнашиб олгач, О.х.га қар-ши кураш бошлаган, жумладан, 1717 ва 1731 й.ларда 2 марта катта қўшин б-н ҳарбий юриш қилган. Аммо, бу юришлар мағлубият б-н тугаган. Ойротлар биринчи марта Олтой томондан, иккинчи марта Тибет томондан айла-ниб ўтиб, Хитой қўшини авангардини орқа тарафдан узиб қўйиш хийласини ишлатиб, кам куч б-н катта армия устидан ғолиб чиқиб Цин империяси ре-жаларини барбод этган. Цин ҳукумати О.х. б-н сулҳ битими тузишга мажбур бўлган  (1741).
18-а. ўрталарида О.х.да ички зидди-ятлар кучайган. Ҳокимият талашувчи кучлар ичида Цин ҳукумати ёрдамида мақсадга эришмоқчи бўлган шахслар

пайдо бўлган. Амурсана Цин сулоласи учун мақбул шахс деб топилган. Аммо, у Цин сулоласининг О.х.ни бутунлай йўқотишга қаратилган махфий режаси-дан бехабар бўлган.
1755 й. баҳорда Цин империяси О.х. га қарши 50 минг кишилик қўшин б-н уруш бошлаган. Қўшин авангардига Амурсана бош бўлган. О.х. йўқ қилин-ган, лекин Амурсанага тахт берилма-ган, у махфий кўрсатма б-н Пекинга чақиртирилган. Алданганини билиб қолган Амурсана ўзини хон деб эълон қилиб, Цин салтанатига қарши кураш бошлаган, бироқ мағлубиятга учраб Россия ҳудудига қочиб ўтиб, мусофир-лиқда вафот этган. О.х.нинг сўнгги хони Даваци Пекинга олиб кетилиб зиндон-га ташланган. Шундай қилиб, О.х. ярим аср давомида Цин империясининг ҳу-жумига қарши туриб, унинг Туркис-тонга бостириб келишига йўл қўйма-ган. О.х. барҳам топгандан кейинги ички ва ташқи вазият Цин империясига Шарқий Туркистрндан нарига ўтишга имкон бермаган. J758 й. Ёркенд хонлиги ҳам йўқ қилинган. Шундан кейин Ойрот ва Ёркенд хонликлари ҳудудида Цин ҳукумати томонидан ҳарбий-маъ-мурий тузум ўрнатилган.
Абдулаҳад Хўжаев.
ОЙРОТЛАР (мўғулча — бирлик, ит-тифоқдош, яқинлик, қўшничилик, ўрмонзорда яшовчилар) — ғарбий мўғуллар таркибига кирган чўрос, дербет, хўшоут ва тарғаут каби 4 улус, яъни қабилалар иттифоқининг умумий номи. О.ни «дербен ойрот» («тўрт ойрот») деб ҳам аташган. Туркий халқлар О.ни «қалмоқ» деб атаган. О.нинг умумий сони ҳақида аниқ маълумот йўқ. О. илк бор 1204 й.га оид манбаларда қайд этилиб, Енисей дарёсининг юқори қисмида яшаган. Кейинчалик (15-а.) Шарқий Туркистоннинг шим. қисми-даги (Жунғория) яйловларига жойлашган. 17-а. бошларигача О.га хўшоутлар сардори (тайжи) етакчилик қилган, кейин ушбу лавозим таркибида турк-лар кўпроқ бўлган чўрос улуси бош-лиғи қўлига ўтган. О.нинг ҳаёти чорва-чиликка асосланган, шу б-н бирга улар овчилик, деҳкрнчилик, ҳунармандчи-лик б-н ҳам шуғулланади. О.нинг ёзуви қад. уйғур ёзувига асосланган. Диндор-лари — Тибет будда динидан, унинг «сариқ дин» (хитойча «хуангжяо») оқимига эътиқод қилади. Шу боис Ти-бетнинг маркази Лхасадаги ибодатхо-нани зиёрат қилиш О. учун ҳаж қилиш б-н тенг бўлган. О. жамиятида мавжуд бўлган қоидалар Чингизхон давридаги қонунлар асосида битилган. «Ойрот-мўғул тузуги»га асосланган.

Манжурлар томонидан Хитойда таш-кил этилган Цин (Чин) империяси (1644—1911)нинг О. давлатини тугати-ши (қ. Ойрот хонлиги), О. учун катта фожиа бўлган. О. ярим аср мобайнида хитойликларга қаршилик кўрсатиб на-фақат давлат тузумидан, балки 600 минг кишидан иборат аҳолисининг 5/6 қисмидан ажралган. О.нинг тирик қол-ган қисми Шарқий Туркистон, Мўғу-листон ва Хитойнинг ғарбий ўлкала-рига тарқатиб юборилган.
Абдулаҳад Хўжаев.
ОЙСТРАХ Давид Фёдорович [1908.17(30). 9, Одесса - 1974.24.10, Амстердам; Москвада дафн этилган] — скрипкачи, педагог, дирижёр; замона-вий рус скрипка ижрочилик мактаби асосчиларидан. Лондон (1959), Бостон, Рим, Берлин (1961) санъат ва мусиқа акаде-миялари фах-рий аъзоси, Кембриж ун-ти проф. (1969). Одесса мусиқа-ли драма ин-тини тугатган (1926). Москва филармонияси якка созандаси (1932—34 ва 1941 й.дан), Москва консерваториясида доцент (1934 й.дан), проф. (1939 й.дан), кафедра му-дири (1950 й.дан). Услубига мукаммал ижро маҳорати, теран мазмун, бадиий-гоявий равшанлик хосдир. Ниҳоятда кенг репертуаридан мумтоз ҳамда замона-вий скрипка асарлари ўрин олган. Чет эл мамлакатлари, хусусан, Ўзбекистонда гастролда бўлган. Бир нечта халқаро тан-ловлар ғолиби (Ленинград, Варшава, 1935; Брюссель 1937). Ўғли — Игорь О. (1931) ҳам машҳур скрипкачи ва дирижёр. Россия халқ артиста (1986). Москва филармонияси якка созандаси (1958 й.дан).
«ОЙСУЛУВ» — ўзбек халқ достони. Эр-гаш Жуманбулбул ўғлидян Ҳ. Зарифов ёзиб олган. Бош кахрамони Ойсулув — Турон мамлакатининг подшоси. Достон чукур ижтимоий-сиёсий мазмунга бой бўлиб, ундахалқнингорзу-умидлари, ватанпар-варлик туйғулари, босқинчиларга қар-ши кураши акс этган. Ойсулув ўз халқи ва юртига содиқ, ватанпарвар, мард, жасур, курашда тенгсиз, душманга аёв-сиз афсонавий қаҳрамон образидир.
Ойсулув Эрон подшоси — босқин-чи Доро лашкарларига қарши қаҳра-монона жанг қилади ва уни тор-мор этади. Ойсулув Ўрта Осиё халқлари аф-соналаридаги қаҳрамон аёл Тўмарис образини эслатади.
480

ОЙТАКА
ОЙТАКА — қорақалпоқларнинг орис ўн тўрт уруғ деб аталган қабила бирик-маси таркибидаги уруғ. 19-а.нинг ўрта-ларида 3 бекликдан иборат бўлган. О.лар Хива хонлигига ҳар йили 37—78 отлиқ навкар, 112 қазувчи бериш мажбурия-тини бажарган.
ОЙТАМҒАЛИ — ўзбек халқининг аўрмон, қипчоқ, қўнғирот, Нурота турк-манлари ва б. йирик қабилалари тар-кибига кирган уруғлардан бири. О. Ўзбе-кистон, Қозоғистон ҳудудида учрайди. О. қирғизлар таркибида ҳам бўлиб «Ой-тама» деб аталади.
ОЙТОШ — дала шпатлари гуруҳига мансуб минерал. Кимёвий таркиби K2OAl2O3-6SiO2. Қаттиклиги 6, зичлиги 2,6 г/см1. Кўпинча ярим шаффоф (ой-дек товланади — номи шундан) кўким-тир О. учрайди. Кристаллари призматик, таблеткасимон донадор агрегатлардан иборат. О. кварц слюда, нодир мине-раллар (топаз, турмалин) б-н бирга (пегматит ёки альп типли томирлари-да) учрайди. Шри Ланка, РФ (Карелия, Урал тоғлари ўрта қисми)да О.нинг сифат турлари бор. О. қимматбаҳо ва безак буюмлар ясашда ишлатилади. ОЙХОНИМ — қад. шаҳар харобаси (мил. ав. 4-а. охири — 2-а.нинг 2-ярми) — Афғонистоннинг шим.-шарқида, Аму-дарёнинг сўл қирғоғида, Кўкча дарёси қуйилиш ерида жойлашган. Юнон-Бақ-трия подшолиги даврида обод бўлган; Александрия Оксиана (П. Бернар) ёки Евкратидия деб аталган. О.даги археоло-гик тадқиқотлар Афғонистондаги француз археологик миссияси (Д. Шлюмбер-же, сўнфа П. Бернар раҳбарлигида) то-монидан (1964—78) олиб борилган.
Бақтрия шаҳарларидан бири бўлган О., эллинизм даврида, юнон колони-стлари томонидан юнон шаҳарсозлиги тамойилларига асосланиб қурилган. О. юқори (қалъа) ва қуйи (шаҳар), шу-нингдек, унинг шим.-шарқий томони-
Ойхоним. Қазишма ишлари олиб борилган ибодатхона харобаси.

Юнон ша\арсозлигига асосланиб қурилган иншоот устунининг тепа қисми.
да жойлашган шаҳар атрофидан иборат. О.нинг дастлабки 2 қисми қалин мудофаа деворлари б-н ўраб олинган. Қуйи шаҳар қисмида сарой, ибодатхона, ёшлар таълим-тарбия оладиган гимназий ёки палестра харобалари очилган; ундан Гермей ва Геракл шаънига битил-ган юнонча маърифий ёзувлар топилган. Шаҳар марказида геройон — шаҳарга асос солган киши ёки унинг фахрий фуқаросининг мақбараси жойлашган. Қалъа яқинидан театр, шаҳарнинг асо-сий кўчаси, уй харобаси топилган. Ша-ҳар атрофидан эса мақбара, ибодатхона ва турар жой қолдикдари чиққан.
О.дан моддий ва бадиий маданият-нинг турли хилдаги кўплаб обидалари, тангалар, юнон эпиграфикаси ёдгор-ликлари, Гераклнинг бронза ҳайкали, ўсмир ҳайкали, ибодатхонага ўрнатил-ган улкан мармар ҳайкалнинг 5 пан-жали оёқ қисми, ибодатхонадан салав-кийлар, юнон-бақтрия, ҳинд-юнон ва ҳинд мис ва олтин тангалари, темир буюмлар, қимматбаҳо тошлар хазина-си топилган.
Ад.: Великий шелковый путь, Т., 1999.
Эдвард Ртвеладзе.
ОЙША (613—678) — Муҳаммаднинг хотини, биринчи халифа Лбу Бакрнкят қизи. Лақаби Сиддиқа, унвони Уммун-мўминун (Мўминлар онаси)дир. Му-ҳаммад (сав) вафотидан кейин О. ха-лифалик ҳокимиятига номзодлар ўрта-сидаги мунозараларда пайгамбарнинг саф-дошлари Талҳа ва Зу-байр томонида туриб, Али тарафдорларига қарши чиққан. О. Му-ҳаммад (сав) умри-нинг охиригача у б-н бирга яшагани туфай-ли жуда кўп ҳадислар-нинг ровийси ҳисоб-ланади. Саҳобалар баъ-зи оилавий муносабат-ларга дойр мураккаб масалаларни ундан сўраб билиб олар эди-

лар. Халифалар — Абу Бакр, Умар ва Усмон замонларида фатволар ҳам берган. О. тафсир, ҳадис, фиқҳни му-каммал билган, араб тили ва ада-биётидан яхши хабардор бўлган. Мадинадаги Бақий қабристонига дафн қилинган.
ОЙШАБИБИ МАҚБАРАСИ - Қозо-ғистон (ҳоз. Тароз ш.)даги меъморий ёдгорлик (11 —12-а.лар). Афсонага кўра, мақбара қорахонийлар сулоласи қукм-дорларидан бирининг бевақт вафот эт-ган севгилиси Ойшабиби шарафига қурилган. О.м. пишиқ ғиштдан мурабба тарҳли (7,23х7,23м). Бурчакларига их-чам ва сербезакли устунлар ишланган. Бош тарзи ўйма сопол бўлакларидан ҳандасий ва ислимий нақшлар ва ара-бий ёзувлар б-н қопланган. Пойдевори (эни 80 см) ганч қоришмасидаги қури-лиш чик,индилари б-н тўлдирилган (де-
Ойшабиби мақбарасиниш пештоқ безаги.
вор қалинлиги 162 см). Мақбаранинг 2 равоғи турли кўринишда. О.м. бизгача анча вайрона ҳолда етиб келган. Унинг тузилиши Исмоил Сомоний ва Мирса-ид Баҳром мақбараларига хосдир. Мақ-бара асосини бадиий безаклар ташкил қилади. Юлдузсимон, хочсимон ва б. шакллардаги нақш бўлаклари уйғунла-шиб гилам шаклида намоён бўлган. Бу О.м.да нафислик, ихчамлик, жозибадор-лик ва миллийликни намоён этган. Мақ-бара Ўрта Осиё меъморлигининг ноёб ёдгорликларидан бири ҳисобланади. ОЙ-ҚУЁШ КАЛЕНДАРИ - қ. Календарь.
ОЙҚУЛОҚ - қ. Жабра. ОКА — РФнинг Европа қисмидаги дарё, Волганинг ўнг ирмоғи. Ўрта Россия қирларининг марказий қисмидан (226 м абсолют баландликдан) бошла-нади. Нижний Новгород ш. ёнида Волга дарёсига қуйилади. Уз. 1500 км, ҳав-засининг майд. 245 минг км2. Бошланиш жойидан Угра дарёси қуйилган жойга қадар О. тор (0,5—1,0 км) ва чуқур (20—80 м) водийда, эгри-бугри ва сер-остона ўзанда оқади. Угра дарёсининг қуйилиш жойидан Мокша дарёсининг қуйилиш жойигача бўлган ўрта оқими-да дарё водийси 0,4 км дан 20—30 км
ОКЕАН

	Океанлар
	Юзаси
	Ҳажми, млн. км3
	Ўртача чуқурлиги, м
	Энт чуқур

	
	млн.км2
	%
	
	
	жойи, м

	Тинч Атлантика Ҳинд Шимолий Муз Дунё океани
	179,68 93,36' 74,92 13,102 361,06
	50
251 21 42 100
	724 3371 292 172 1370
	3984 39261 3897 12052 3795
	11022 8428 7130 5449 11022


1-жадвал.
Океанларнинг асосий морфометрик кўрсаткичлари
га қадар кенгайган. Бу қисмида дарё ўзани жуда ҳам эгри-бугри, кема юри-шини қийинлаштирадиган саёз жой-лар ва остоналар бор. Дарёнинг бу қисмида кемалар қатновини яхшилаш учун иккита шлюз қурилган. Мокша дарёси қуйилган жойдан О.нинг қуйи оқими бошланади. Бу қисмида О. яна-да кенг водийда оқади, эни айрим жойларда 20 км га етади. Қор ва ёмғир сувларидан тўйинади. Ўртача йиллик сув сарфи (этак қисмида ) 1300 м3/ сек. О. суви нояб. охиридан апр. охи-рига қадар музлайди. Муҳим ирмоқ-лари: чапда — Зуша, Мокша. Чека-лин ш. яқинидан қуйилиш жойигача TT2D0 км) кема қатнайди. О. бўйида Орёл, Калуга, Серпухов, Кашира, Рязань, Коломна, Муром, Нижний Новгород ва б. ш.лар жойлашган. ОКАЯМА — Япониядаги шаҳар, Хонсю о.нинг ғарбий қисмида. Окаяма пре-фектурасининг маъмурий маркази. Аҳолиси 626,5 минг киши (2000). Уно аванпорта бор. Т.й. пароми оркали Сикоку о. б-н боғланган. Савдо-тақсимот ва маданий марказ. Электротехника, кемасозлик, тўқимачилик, қоғоз, керамика, озиқ-овқат саноати корхона-лари бор. Ҳунармандчиликда чинни буюмлар и.ч. ривожланган. Ун-т, музей-лар бор.
ОКЕАН, Дунё океани (юн. Okeanos — Ерни айланиб оқадиган азим дарё) — Ернинг материк ва ороллар-ни ўраб турувчи сув қобиғи. Гидросфе-ранинг катта қисми (94%) ни, Ер юзасининг тахм. 70,8% ини эгаллайди. Физик ва кимёвий хусусиятлари хамда сувининг кимёвий таркиби жиҳатидан О. бир бутун, лекин миқдор жиҳати-дан гидрологик ва геокимёвий кўрсат-кичлари хилма-хилдир.
Гидрологик режимининг табиий-географик хусусиятларига кўра, Дунё океани алоҳида океанлар, денгизлар, қўлтиқлар, бухта ва бўғозларга ажра-либ туради. 1650 й.да голланд геогра-фи Б. Варениус Дунё океанини 5 ало-ҳида қисмга: Тинч, Атлантика, Ҳинд, Шим. Муз, Жан. Муз О.ларига бўлди. 1845 й.да Лондон география жамияти ҳам буни тасдиклади. Кейинроқ баъзи олимлар Дунё океанини фақат 3 га ажратадилар: Тинч, Атлантика ва Хинд океанлари. 20-а.нинг 30-й.лари-дан бошлаб Арктика ҳавзаси синчик-лаб текширилгандан кейин, 4 алоҳи-да океан ажратилди: Тинч, Атлантика, Ҳинд ва Шимолий Муз О. Алоҳи-да О.лар ва Дунё океанининг асосий морфометрик кўрсаткичлари 1- жад-валда берилган.

'Бошқа маълумотларга кўра тегишлича — 91, 14, 388, 3332.
2Бошқа маълумотларга кўра тегишлича — 14, 7, 16,7, ИЗО.
Ер шарида О. суви ва қурукликлар-нинг тақсимланиши турлича. Шим. ярим шарда сув сатҳи ер шарининг 61% ини эгаллайди. Бу ерда О. сувлари қурукдикха анча кириб бориб, кўп сон-ли денгиз ва қўлтиқлар ҳосил қилади. Барча ички денгизлар Шим. ярим шарда жойлашган. Жан. ярим шарда сув сатҳи 81% майдонни ташкил этади, лекин денгиз ва қўлтикдар кам. 81° шим. кенг-ликдан шим.да Шимолий Муз океани-да ва жан. кенгликнинг тахм. 56° б-н 65° ўртасида О. суви ер шарини узлук-сиз қатлам шаклида ўраб олган. Сув ёки курукдикнинг кўплигига қараб ер шари океан ярим шари ва материк ярим шарига бўлинади. Океан ярим шарининг қутби Янги Зеландиядан жан.-шаркда, материк ярим шарининг қут-би эса Франциянинг шим.-ғарбида жойлашган. Гидросферанинг бир қисми бўлган О. атмосфера ва Ер пусти б-н узлуксиз ўзаро алоқадор; шунинг учун ҳам О.нинг кўпгина муҳим хусусиятлари атмосфера ва Ер пўстига боғлиқ.
О. иссиқлик ва намнинг жуда катта аккумуляторидир. О. туфайли Ерда т-ра жуда кескин фарқ қилмайди, узоқ-узоқ ўлкаларга намлик етиб боради, нати-жада ҳаёт учун қулай шароит вужудга келади. О. оқсил моддаларга эга бўлган бой озиқ-овқат маҳсулотлари манбаи-дир. О. энергетик, кимёвий ва минерал бойликлар манбаи ҳам бўлиб, уларнинг бир қисмидан (сув кўтарилиш энерги-яси, баъзи кимёвий элементлар, нефть, газ ва б.дан) инсон ҳозирда-ноқ фойдаланмоқца. О. ва унинг ден-гизларидан халқаро алоқалар ўрнатиш-да жуда кадим замонлардан фойдала-нилган. Бу эса янги ерларнинг очили-ши ва маданият марказларидан узок, ҳудудларни ўзлаштириш учун шароит яратди; транспорт воситаларидаги техника тараққиёти бу жараённи янада тезлаштирди. Дунёдаги юк айланиш-нинг 4/5 қисми О. йўллари оркали амал-га оширилади (қ. Денгиз транспорты).

О.нинг инсоният ҳаётидаги роли тез ўсмоқца. Дунё мамлакатлари иктисодиё-тининг турли соҳаларида О.дан фой-даланиш муаммолари (кема қатнови, балиқ овлаш, О. ресурсларидан рацио-нал фойдаланиш, шельфни ўзлашти-риш, континентлараро кабеллар ётқи-зиш, сувни чучуклаштириш, шунинг-дек, денгизларни муҳофаза қилиш ва ифлосланишининг олдини олиш ва б.) оламшумул аҳамиятга эга бўлиб, му-ҳим иқтисодий, сиёсий ва ҳуқуқий масалаларни ҳал қилиш б-н боғлиқ.
Кейинги йилларда О.да олиб борил-ган тадқиқотлар шуни курсатдики, О. тубининг рельефи мураккаблиги жи-ҳатидан материклар усти рельефидан қолишмайди.
Тубининг геологик тузилиши ва рельефи. О. туби майдонининг куп к,ис-ми (73,8%) 3000 м дан 6000 м гача чуқурликда жойлашган. О. тубининг планета миқёсидаги морфоструктура-лари (энг йирик шаклари) Ер пусти айрим қисмларининг тузилиши ва та-рихий ривожланишидаги тафовутларга қараб ажратилади. О. тубини энг йирик рельеф шаклларига қараб 4 қисмга бўлиш мумкин: 1) материкларнинг сув остида қолган чекка қисмлари; 2) Океан каъри; 3) материкларнинг сув остида қолган чекка кисмлари б-н О. қаъри ўрта-сидаги оралиқ зона; 4) океан ўртасида-ги тоғ тизмалари.
О. тубининг материкларга ёндош кисм-ларининг Ер пусти материкларникига ўхшаш бўлиб, материкларнинг сув ос-тидаги чеккаси ҳисобланади ва унда рельеф хусусиятларига қараб шельф, материк ён бағри ва материк этаги фарқ қилинади. Материк этаги б-н чегара-дош О. қаъри уч қатламли: юпқа пўстдан иборат юмшоқ чўкиндили юқори цат-лам (ёки «биринчи» сейсмик қатлам), «иккинчи» (базальт усти қатлами) ва пастки қатлам — базальт қатлами.
Тинч океан чеккаларининг катта қис-мида, Ҳинд океанининг шим.-шарқи-да, шунингдек, Кариб ва Скоша (Ско-тия) денгизларида материкнинг сув остидаги чеккаси б-н О. қаъри ўртаси-да оралиқ зона жойлашган. Бу ерларда

чекка денгиз сойликлари (чуқ. 4000— 5000 м гача), ёйсимон тизилган орол-лар (бундай оролларнинг тепаси сув ус-тида тоғ тизмаларини ҳосил қилган), чуқур новлар рельефнинг асосий шакл-ларидир; О.нинг энг чуқур жойлари ана шу новларда (Мариана нови — 11022 м). Бундай ороллар зонасида зилзила бўлиб, вулканлар отилиб туради.
Океан ўртасидаги сув ости тоғ тиз-малари О. тубининг 4-йирик шаклидир. Барча океанларни у бошидан бу бошга кесиб ўтган сув ости тоғларида рифт водийлари, рифт тизмалари, кўндаланг синиклар, шунингдек, йирик вулкан массивлари учрайди.
О. ту б и чўкин д ил ар и . Кейинги йилларда олиб борилган геологик ва сейсмик тадқиқотлар шуни кўрсатади-ки, ғовак чўкиндиларнинг қалинлиги О.нинг материк яқинидаги зоналарида 2000—3000 м ва ундан ҳам ортиқ бўлса, океан ўртасидаги тоғ тизмаларида, тик тоғ ён бағирларида ва материк ён бағри жарликларида бир неча ўн м ва, ҳатто, ноль м га тенглиги аникланди.
О. туби чўкиндилари орасида терри-ген, биоген (оҳакли ва кремнийли), вулканоген ва аралаш (полиген) чўкиндилар ҳам бўлади, чуқур сув ости қизил гиллари ана шундай аралаш (полиген) чўкиндилардир. Терриген чўкиндилар материкларнинг сув ости-даги чеккаларида, О. қаърининг четла-рида ва чуқур сув новларида учрайди. Оҳакли чўкиндилар О.нинг иссиқ ва мўътадил зоналарида (50° шим. кенг-ликдан 50° жан. кенгликкача) кўпроқ тарқалган; О. қаърида улар форамини-фера ва кокколит-фораминифера ётқи-зиқларидан, саёз жойларда — чиғаноқ ва маржон ётқизиқларидан иборат бўлади. 4500—5000 м дан чуқурда СаСО3 эриган ҳолатда бўлгани учун оҳак чўкиндилар йўқ. Кремнийли чўкинди-лар (радиолярия ва диатом чўкинди-
Океан туби манзараси.

лар) юқори маҳсулли фитопланктон зо-наларига мувофиқ равишда 3 минтақа — иккита қутб ёни ва битта экваториал минтақалар ҳосил қилади. Чуқурсув қизил гили 4500—5000 м ва ундан ҳам чуқур ботикларда бўлади. О.нинг фаол субаэрол вулканизм зоналарига ёндаш-ган қисмларида вулкан чўкиндилари шаклланади. О. тубида карбонатли чўкин-дилар (150 млн. км2), чуқурсув қизил гиллари (ПО млн. км2 дан кўпроқ) ва кремнийли гиллар (60 млн. км2га якин) энг кўп майдонни эгаллаган.
О. тубида эндоген моддалар сув усти вулканлари мавжуд жойлардагина тўпланмай, О. ўртасидаги тоғ тизмала-ри ва йирик синиқдар яқинида ҳам учрайди. Таркибида металлар, баъзи ҳолларда рудалар [(20—40% гача Fe), Mn, Co, Ni, Pb, Zn, Ag, Se, Hg ва б. элементлар] бўлган қатламлар ана шу-лар жумласидандир.
Океан чўкиндилари денгиз чўкинди-ларига нисбатан секинроқ тўпланади. Чуқур сув қизил гиллари 1000 йил ичида 1 мм, оҳакли ва диатомли чўкин-дилар 1000 йилда 1—30 мм гача йиғи-лади. Материк ён бағрининг асосида терриген чў киндилар энг тез тўпла-нади (1000 йилда 100 мм).
Океан чўкиндиларининг асосий қис-ми заррачалар шаклида ёки эриган ҳолда материклардан келади. Чўкинди-ларнинг микдори ва хили иқлим, вертикал, горизонтал ва циркумконтинен-тал зоналликка, шунингдек, тектоник режимга боғлиқ.
Келиб чиқиши ва геологик т а р и х и . О. суви Ер мантияси модда-ларининг дифференциацияси маҳсули-дир. О.даги ботикларнинг пайдо бўли-ши ҳақида турли гипотезалар бор. Чу-қур сув ҳавзаларидан иборат ҳозирги О. камида юра давридан бери мавжуд, чунки О. тубида бундан қад. жинслар топилганича йўқ. Бўр даври ва кайнозой эрасида ҳавзалар янада чуқурлаш-ди ва абиссал чўкиндилар тўпланиб борди. Яқин геологик ўтмишда чекка геосинклиналь ҳавзалар ҳисобига материк четлари ўсиб борган. Геосинклиналь денгизлар ботиқларидаги анча қалин чўкиндилар О.нинг жуда қадимийлиги-дан далолат беради. О. туби йирик рельеф шаклларнинг вужудга келишида Ер пўстининг вертикал ва горизонтал ҳара-катлари муҳим роль ўйнади (қ. Ер).
Сувлари геокимёси. О. суви ўртача 35 г/л концентрацияли тузлар эритмаси-дан иборат. О.да ҳаммаси бўлиб 5-Ю22 г эриган тузлар бор. Бу тузлар таркибида
 ионла-
 Са2
■I"    SO
Na+, Mg2
ри 99% ни ташкил этади. Бошқа кўпги-

на элементлар фоизнинг миллион ва миллиарддан бир неча улушига тенг (2-жадвал).
2-жадвал.
Денгиз сувидаги кимёвий элементлариинг ўртача таркиби
	Элемент
	%
	Элемент
	%

	Н
	10-7
	V
	3-Ю"11

	Не
	5-10-'»
	Zr
	5-Ю"9

	и
	1,5-10-5
	Nb
	МО-'

	Be
	6-10-"
	Mo
	МО-'

	В
	4,6-10-"
	Ag
	3-10-"

	С
	2,8-10-3
	Cd
	M0s

	N
	5-1О-5
	In
	М0-'

	О
	85,8
	Sn
	3-Ю"7

	F
	1,3-10-"
	Sb
	5-10-8

	Ne
	mo-8
	I
	6-10-'

	Na
	1,035
	Cs
	3,7-10-"

	Mg
	0,1297
	Ba
	2-10-'

	Al
	1-10-'
	La
	2,9-10-'°

	Si
	3-10-"
	Ce
	1,3-10-'°

	P
	7-10-'
	Pr
	6-10""

	S
	0,089
	Nd
	2,3-10-"

	Cl
	1,93
	Sm
	4,2-10-"

	к
	0,03
	Eu
	1,1-10-'°

	Ca
	0,04
	Gd
	6-10-"

	Sc
	4-10-'
	Dy
	7,3-10-"

	Ti
	1-10-'
	Ho
	2,2-10-"

	V
	310'
	Er
	6-10"

	Cr
	2-10-'
	Fm
	М0-"

	Mn
	2-10-'
	Yd
	5-10-"

	Fe
	1-10-'
	Lu
	М0-"

	Co
	5-10-8
	W
	МО"8

	Ni
	2-10-'
	Au
	4-10-'°

	Cu
	3-10-'
	Hg
	3-10-'

	Zn
	1-10-'
	Ti
	МО-'

	Ga
	3-10-'
	Pb
	3-Ю"'

	Ge
	6-10-'
	Bi
	210я

	As
	M0-'
	Ra
	МО-'"

	Se
	mo-8
	Ac
	2-Ю-20

	Br
	6,6-10-3
	Th
	МО"'

	Kr
	310s
	Pa
	5-10~'s

	Rb
	210 5
	U
	310 7

	Sr
	8-10-"
	
	


О. тузлари массаси таркиби материклардан келадиган чўкиндиларнинг эриши, атмосфера б-н модда алма-шиш жараёни ва О. туби чўкиндила-ри, шунингдек, денгиз организмлари-нинг ҳаёт фаолияти натижасида тар-тибга солиб турилади. Ti, Mn, Zr ва б. баъзи металларнинг ионлари гидролиз натижасида коагуляцияланади ва гид-рооксидлар шаклида О. тубига чўкади. Денгиз сувининг бир канча микроэле-ментлари — Си, Pb, Mo, Hg, Zn, U, Ag, сийрак ер элементлари ва б. турли хил табиий сорбентлар — органик модда, темир ва марганец гидроок-сидлари, кальций фосфат, силикат-лар б-н адсорбцияланиш йўли орқали чўкади.
О. сувида атмосферадан тушадиган ва океан суви катламларида вужудга келадиган турли хил газлар ҳам эриган ҳолда мавжуд. О.даги ҳаёт фаолиятини белгилаб берадиган О2 ва СО2 айниқса

	Ялпи
	Радиация
	Бугланишга
	Турбулент
	Ичхи

	Кенглик
	радиация
	баланси
	кетадиган
	ИССИКДИК
	иссиқлик ал-

	
	
	
	ИССИҚЛИК
	алмашиниши
	машиниши

	70 - 60 ш.к.
	69
	23
	33
	16
	-26

	60 -50
	68
	29
	39
	16
	- 26

	50 - 40
	90
	51
	53
	14
	- 16

	40 -30
	126
	83
	86
	13
	- 16

	30 -20
	156
	113
	105
	9
	- 1

	20 - 10
	164
	119
	99
	6
	- 14

	10-0
	157
	115
	80
	4
	- 31

	0-10 ж.к.
	160
	115
	84
	4
	-27

	10 -20
	160
	113
	104
	5
	-4

	20 -30
	149
	101
	100
	7
	-5

	30 -40
	128
	82
	80
	9
	-7

	40 -50
	93
	57
	55
	9
	-7

	50 -60
	67
	28
	31
	8
	- 11

	70° ш.к.— 60 ° ш.к.
	127
	82
	74
	8
	0


Иссиқлик баланси асосий таркибий қисмларининг ўртача миқдорлари
мух,им аҳамиятга эга. Бир қанча инерт (кимёвий реакцияларда иштирок эт-майдиган) газлар —N2, Ar, Кг, Хе ҳам бор. Сувнингустки қатламларида (100— 150 м) О2 миқдори энг кўп (7—8 мл/ л); чуқурлашган сари 3,0—0,5 мл/л га тушиб қолади, бир хил жойларда уму-ман О2 йўқ. СО2 эса, аксинча, сувнинг чуқур қатламларида энг кўп бўлади.
Фитопланктоннинг фотосинтетик фаолияти сувнинг устки (100—150 м гача чуқурликда бўлган) қатламлари-даги эриган газларни кислород б-н бойитади, СО2 ни ютади. Организмлар углероддан ташқари Si, Ca, Mg, К, Вг, I, Р, Na, шунингдек, физиологик аҳамиятга эга бўлган V, Zn, Cu, Co, Ni каби бир қанча оғир металларни хам ютади. Организмлар ўлганда бу элемент-ларнинг бир қисми чўкади ва тегишли шароитда тўплана боради. Темир-мар-ганецли конкрецияларда Си, Zn, Ni, Со, Mo, Ag, Ti, Pb ва б. элементлар ҳам Йигилади. Темир-марганецли кон-крецияларнинг умумий миқдорини 10п га тенг деб ҳисоблаш қабул қилинган.
Минерал ва энергетика ресурслари. О. бой минерал ресурслар манбаидир. Улар денгиз сувларида эриган ҳоддаги кимёвий элементлар; денгиз туби та-гидаги ва туби юзасидаги фойдали казилмалардан иборат.
20-а.нинг 70-й.ларигача денгиз сув-ларидан, асосан, ош тузи (йилига 8 млн. т), натрий сульфат, магний хлорид, калий хлорид, бром хлорид олинар эди. Фан-техниканинг кескин ривожлани-ши шароитида денгиз сувларидан хил-ма-хил кимёвий элементлар олиш ис-тиқболлари очилмоқда.
О.дан олинадиган минерал хом ашё умумий қийматининг 90% нефть ва газга тўғри келади. Шельф зонасидаги нефть ва газга бой майдон 13 млн. км2 га тенг (шельф умумий майдонининг '/2 қисми). Тахм. ҳисобга кўра. О. даги нефтнинг геологик захиралари (305 м чуқурликкача) 280 млрд. т, газники — 140 триллион м3. 20-а. 70-й.лар боши-гача нефть ва газ қиргокдан 150 км узокликдаги 100—110 м чуқурликлар-дан олинар эди, Яқин келажакда бу ишларни О.нинг қирғоқдан анча узоқ ва чуқурроқ жойларида амалга ошириш имкони туғилади. 40 га яқин мамлакат денгиз тубидан нефть ва газ чиқариш б-н шуғулланади, 100 га яқин мамлакат денгиз ва О. шельф зоналарида қидирув ишлари олиб бормокда. Денгиз тубидан нефть ва газ чиқаришнинг энг йирик конлари Форс ва Мексика қўлтиқларида жойлашган. Шим. денгиз тубидан ҳам нефть ва газ олинмокда.

Шельф металл рудалари ва нометалл қазилмаларга хам бой. Улар ичида ти-танли минераллар — ильменит ва рутил, шунингдек, циркон ва монацит муҳим аҳамиятга эга; энг йирик кон-лар Австралия (шарқий соҳил)да бўлиб, йилига 1 млн. т титанли минераллар чиқарилади. Бундай сочма конлар Ҳин-дистон, Шри Ланка, Малайзия ва б. мамлакатлар яқинида хам учрайди. Қа-лай (Малайзия, Индонезия, Таиланд, Вьетнам ва Осиёдаги б. мамлакатлар қирғоқлари яқинидаги шельфларда), темир рудаси (Япония, Канададаги Ньюфаундленд), соф олтингугурт (Мексика), кумир (Канада) ва б. қазиб чиқариш муҳим аҳамият касб этмоқда; бир қанча жойларда олтин ва платина (мае, АҚШдаги Аляска ва Калифор-нияда), танталониобат, магнетит, титан-магнетит, хромит, олмос (Африка-нинг жан.-ғарбий қирғоғидаги Намиби-яда) ҳам топилган. Фосфорит конкре-циялари ёткизиклари (Мексика, Перу, Чили, ЖАР ва б.) кенг тарқалган.
О. тубининг кенг майдонларида ўзи-га хос кўп компонентли рудалар — те-мир-марганец конкрециялари ётқизиқ-лари топилган; уларнинг потенциал захиралари бир неча триллион т ҳисоб-ланади; бу рудалар таркибидаги марганец, никель, кобальт захиралари уларнинг қуруқликдаги захираларидан бир неча марта кўп. Баъзи мамлакат-ларда 4 минг м чуқурликдан саноат йўли б-н конкрециялар қазиб чиқариш синаб кўрилмоқда.
Нефть ва газдан бошка энергетика ресурслари ҳам муҳим потенциал аҳамиятга эга. О.дан энергия олиш учун тўлқинлар кучи, сув кўтарилиши ва қайтиши юзага келтирадиган сатҳ та-фовути ёки сув юзаси ва тагидаги т-ра

тафовутидан фойдаланиш мумкин. Сув кўтарилиши энергиясининг қуввати 1 млрд. кВт ҳисобланади. Дастлабки сув кўтарилиши электр ст-яси Франция-нинг Ла-Манш соҳилида, Ране дарёси қуйиладиган жойда қурилди (1967); РФда Кола я.о.нинг шимолида Кислая Губа сув кўтарилиши ва қайтиши б-н ишлайдиган электр ст-яси тажриба та-риқасида қурилди (1968); янада катта-роқ қувватли сув кўтарилиши ва қай-тиши электр ст-ялари қуриш лойиҳа-лари тузилмокда. Канада, АҚШ, Буюк Британияда ҳам бундай ст-ялар лойи-ҳалари ишлаб чиқилмокда. О.нинг тер-мик энергиясидан фойдаланишда тропик ўлкаларда шароит айниқса, қулай. Бу ерларда қирғоқ зонасидаги сувлар-нинг т-раси устки қатламларда 30°, 400—500 м чуқурлиқда эса 8—10°. Би-ринчи гидротермал электр ст-яси Абиджан яқинида (Кот-д'Ивуар)да қуридди. О. оғир водород (дейтрий)нинг асосий манбаидир. Термоядро реакциясини му-ваффақиятли бошқариш масаласи хал қилинса, оғир водород битмас-туганмас энергия манбаига айланади.
Гидрологик режими. О.нинг и с -сиқлик баланси. О. иссиқлик ба-лансининг асосий таркибий қисмлари: радиация баланси (қуёшнинг ялпи ра-диациясидан О.нинг нур қайтариши айирмаси), буғланишга сарфланадиган иссиклик, океан юзаси б-н атмосфера ўртасидаги турбулент иссиклик алмаши-ниши ва оқимларнинг иссиқликни бир жойдан иккинчи жойга олиб кетиши.
Жами радиация юкрри кенгликлар-дан қуйи кенгликларга қараб купая боради ва атмосфера босими юкрри булган жойларда 20° шим. кенглик ва 20° жан. кенгликда максимумга етади, бу нарса тропик ва субэкваториал кенгликларда
3-жадвал.

булут кам бўлишига боғлиқ. Босим баланд жойларда буғланишга ҳам макси-мал иссиқлик сарф бўлади. Турбулент иссиқлик алмашиниш барча кенглик-ларда ҳам бошқалардан кам бўлади. О. суви 30° шим. кенглик б-н 30° жан. кенг-лик орасида иссиқликни ютади ва юқори кенгликларда эса иссиқликни атмосферага беради. Бу фактлар йилнинг совуқ ярмида ўрта ва қутбий кенгликларда иклимни анчагина юмшатиб ту-ради. 3-жадвалда О. иссиклик баланси-нинг таркиби ккал/см2 йилда кенглик минтақалари бўйича берилган
Су в баланс и . О. юзасидан буғла-надиган намлик, ёғин сувлари ва ма-терикдан оқиб тушадиган сувлардан таркиб топади. Ана шу сувларнинг нис-бати турли кенгликларда О. сувининг шўрлик даражасини белгилайди. Мате-риклардан оқиб тушадиган сувлар О.га тушадиган ёғин сувларининг атиги 10% ини ташкил этади. Шим. ярим шарда буғланиш бир йилда 111,9 см; ёғин 116,7 см га, Жан. ярим шарда буғла-ниш 113,0 см, ёғин 91,6 см га тенг. Ўртача ва қутбий кенгликларда музлар-нинг эриши ва сув музлаши ҳам сув балансида муҳим аҳамиятга эга.
4-жадвал. Сув баланси
	
	
	Бир

	Баланс
	Йиллик
	йилдаги

	элементлари
	ҳажми, км3
	қалинлиги,

	
	
	мм

	ЁҒИН
	411000
	1140

	Даре сувлари
	41000
	111

	Бугланиш
	452000
	1251


Температураси. Сувнинг 1 см қалинликдаги устки қатлами О. устига тушадиган қуёш энергиясининг 94% ини ютади. Аралашиш натижасида иссиклик О.нинг барча қатламларига ўта-ди. О. юзасидаги сувларнинг йиллик ўртача  т-раси   17,5°, О. устидаги ҳаво

т-раси эса 14,4° га тенг. Шим. ярим шарда сув т-раси Жан. ярим шардаги-га нисбатан баланд-роқ (материк таъ-сирида). Термик экватор (энг катта т-ралар линияси) экватордан шимол-да жойлашган. Бу ерда ўртача йиллик т-ра 28°, ёпиқ тропик денгизларда эса 32°. Экватордан қутбларга узоклаш-ган сари у қутбий ўлкаларда секин-аста 1,5—1,9° гача пасаяди. Т-ранинг мав-сумий тебранишлари 100—150 м чуқур-ликкача юз беради. Чуқурлашган сари т-ра пасаяди ва туби юзасидаги қатлам-да 0° дан пастга тушади. Пекин бу ҳолат ҳамма ерда ҳам бир хил бўлмайди. О. тубида т-ра юзадан келиб турадиган сув т-расига боғлиқ. О. тубига якин сув т-раси 1,4—1,8°, қутбий областларда эса 0° дан паст бўлади. 7 минг м дан чуқур ботикларда т-ра пасаймасдан, ак-синча, адиабатик жараён таъсирида бир градуснинг ўндан бир улушларигача орта боради.
Ш ў р л и г и. Сув балансининг тарки-бий қисмлари нисбатига қараб шўрлик 0%о дан (йирик дарёлар қуйиладиган жойда) 30—42%о (тропик денгизларда — Қизил денгиз, Форс қўлтиғи, Ўрта денгиз) гача бўлади. Бунга окимлар, муз ҳосил бўлиши ва муз эриши ҳам таъ-сир этади. 5-жадвадда турли хил кенг-ликлардаги О. юзасидаги шўрликнинг ўртача миқцори кўрсатилган.
Шим. ярим шарда Жан. ярим шарда-гига нисбатан шўрлик камроқ: Атлантика океанининг тропик кенгликлари-даги қисмида 37,25%о; қутбий ўлкалар-да шим.да 31,4%0; жан.да 33,93%О; эква-торда 32—34%о. Шўрликнинг мавсумий ўзгариши сувнинг юза қисмида, 100— 150 м чуқурликкача сезилади.
О. сувларининг циркуляция-си. О.нинг 150—200 м чуқурликкача бўлган юза кисмида О. сувлари кўп эса-диган шамоллар таъсирида циркуляция қилади. Сувнинг бу қатламлари тропик ва субтропик кенгликларда антицикло-нал, юқори ва мўътадил кенгликларда циклонал айланма ҳаракат қилади. Пас-сатлараро тескари оким мавсумий харак-терга эга ва фақат Тинч океандагина йил бўйи мавжуд. Муссонли ўлкаларда юза окимлар мавсумий ўзгариб туради. Ҳинд океанининг шим. қисми ва Тинч океаннинг шим.-ғарбий қисми бунинг яққол мисолидир. 150—200 м дан чуқурда    сув  циркуляцияси   О.   суви

қатламлари зичлигининг тафовути ту-файли вужудга келади (қ. Денгиз оқим-лари).
Тўлқинлар. Сув массаларининг горизонтал ва вертикал ҳаракатларидан ташқари О. да шамол, сув кўтарилиши ва қайтиши, зилзилалар натижасида юзага келадиган тўлқин ҳаракатлари ҳам бўлади. Шамол тўлқинлари О.нинг 50— 60 м чуқурликкача бўлган юза қатлам-ларидагина рўй беради; уларнинг бал. 12—13 м ва ундан кўпроқ. Кўпчилик океан тўлқинларининг баландлиги мўътадил кенгликларда 4 м, тропиклар-да — 1,5 м. Сув кўтарилиши тўлқинлари ва Цунами деб аталадиган сейсмик тўлқинлар О. сувининг тубигача етиб боради. Сув кўтарилиши тўлқинлари О.да доимо бўлиб туради. О.да ички тўлқинлар ҳам бўлади. Уларнинг баландлиги бир неча ўн метрга етади.
Сув кўтарилишлари.О. режи-мида сув сатҳининг даврий равишда кўтарилиб-пасайиб туриши — сув кўта-рилишлари ва сув кўтарилиши оқим-лари муҳим роль ўйнайди. Ярим сутка-лик сув кўтарилишлари энг кўп так-рорланади. Очиқ О.да бу тўлқинларнинг бал. 1 м дан ошмайди, лекин, қирғоқ-ларда 3—6 м га етади. Энг катта сув кўтарилишлари океан қўлтиқлари ва чекка денгизлар учун хосдир: Фанди қўлтиғида (Канаданинг Атлантика оке-ани қирғоғи) 18 м га етади. Баъзи ўлка-ларда (Мексика қўлтиғининг ғарбий қисми, Ява денгизи ва б.) сув кўтари-лишлари суткалик бўлиб, 5,9 м га етади (Охота денгизи). Бошқа жойларда аралаш (ярим суткалик ёки суткалик) сув кўтарилишлари 13,2 м га етади (Охота денгизидаги Пенжина қўлтиғи).
О. сувларининг аралашиши. О. сувлари вертикал ва горизонтал йуналищда аралашиб туради. Натижа-да гидрологик ва гидрокимёвий хусу-сиятлари бир қатламдан иккинчи қат-ламга ўтади. Аралашиш молекуляр ва турбулент турларга ажралади. Бунда фрикцион ва конвектив аралашиш юз беради. Фрикцион аралашиш шамол ва сув кўтарилиши шаклида бўлади. Шамол таъсирида сув шамол тўлқинлари етиб борган чуқурликкача аралашади, сув кўтарилиши натижасидаги аралашиш О. тубигача етади.
Сув аралашишининг О. ҳаётидаги роли катта. Аралашиш натижасида қуёш нури юза қатламлардан қуйи қатлам-ларгача ўтади, чуқур қатламлар кисло-родга тўйинади, юза қатламлар тўйим-ли (биоген) моддаларга бойийди. О.ларнинг унча чуқур бўлмаган ва интенсив аралашиб турган жойларида денгиз ҳайвонларини овлаш қулай (Ба-

	Океан юзасидаги
	шўрликнинг ўртача миқдори
	
	
	
	5-жадвал.

	Кенглик
	80°-60° ш.к.
	60°-50°
	50-40
	40-30
	30-20
	20-10
	10-0
	0°—10"
Ж.К.
	10—20
	20—30
	30-40
	40-50
	50-60
	70' т.к., 60" ж.к.

	Шўрлик,
%0
	32,87
	33,03
	33,91
	35,30
	35,71
	34,95
	34,58
	35,16
	35,52
	35,71
	35,25
	34,34
	33,95
	34,89


ренц, Шимолий, Азов денгизлари, Ньюфаундленд ороли яқинида ва б.).
О. сатҳи сув кўтарилиши, шамол-лар, атмосфера босими таъсирида ўзга-риб туради. Атмосфера босими таъсирида О. сатҳининг ўзгариши мавсумий характерга эга. Шамоллар таъсирида баъзан, сув сатҳи жуда баланд кўтари-лади ва О. соҳилларида сув тошқинла-рига олиб келади.
О. сувининг ранги ва шаф-фофлиги унинг ёруғлик нурларини ютиш ва тарқатиш қобилиятига, спек-трал таркибининг ўзгаришига, ёруғлик оқимининг секинлашишига боғлиқ. Очиқ О.да сув ўта шаффоф кўк рангда бўлади. Сув таркибида заррачалар кўп бўлса сув зангори-кўк ёки яшил рангда бўлади (қирғоқ бўйи, баъзи ёпиқ денгизлар). Кўплаб лойқа келтирилади-ган катта дарёлар қуйиладиган жойлар-да сув ранги сарғиш ёки жигарранг тусда бўлади.
Зоналлик. Қуёш энергиясининг О.да тақсимланиши бир хил бўлмай, зоналлик қонунига бўйсунади. Кенглик зоналлиги 150—200 м қалинлиқдаги қатламни ўз ичига олади. Шунга бино-ан, О.да куруқликда бўлганидай қут-бий, қутб ёни, мўътадил, субтропик, тропик ва экваториал минтақалар бор.
Вертикал зоналлик юза, юза таги, оралиқ, чуқур ва О. туби яқинидаги сув массалари шаклида ажралиб туради. Юза сув массаларидан атмосфера б-н актив энергия ва модда алмашиниши рўй беради.
Ўсимлик ва ҳайвонот дунёси. Тирик организмлар О.нинг юзасидан тортиб энг тагигача учрайди. Яшаш жойига қараб сувдаги пелагик организмлар (пассив сузувчилар — планктон ва фаол сузувчилар — нектон) ва О. тубида яшайдиган организмлар (бентос) бўла-ди. Ўсимлик организмларидан бактери-ялар ва баъзи қуйи замбуруғларгина О.нинг ҳамма жойида учрайди. О.даги биологик, кимёвий, геологик жараён-ларда бактериялар катта роль ўйнайди. Улар модда алмашиниши, оксидла-ниш-тикланиш жараёнларида иштирок этади, сувда ва туб чўкиндиларидаги органик моддаларни ўзлаштиради ва ҳ.к. Қолган ўсимлик организмлар О.нинг фотосинтез юзага келадиган ва ёрити-либ турадиган устки қатламларидаги-

на (асосан, 50—100 м чуқурликкача) бўлади. О.да 10 мингга яқин ўсимлик тури бор. Фитопланктон, асосан, диа-том сувўтлар, қивчинсимонлардан пе-ридинея ва кокколитофоридлардан иборат. О. туби ўсимликларига (фито-бентос) диатом, яшил қўнғир ва қизил сувўтлар, шунингдек, гуллайдиган ўтсимон ўсимликларнинг (мае, зосте-ра) бир неча тури киради.
О.нинг ҳайвонот дунёси яна ҳам хил-ма-хилдир. О.да эркин ҳаёт кечирувчи ҳоз. замон ҳайвонларининг синфлари яшайди, кўпчилик синфлар эса фақат О.дагина бор. О. фаунаси 160 мингдан ортиқ турни ўз ичига олади: 15 минг энг содда жониворлар (асосан, радио-ляриялар), 5 минг булутлар, 9 минг ковакичлилар, 7 мингдан ортиқ ҳар хил чувалчанглар, 80 минг моллюска-лар, 20 мингдан ортиқ қисқичбақаси-монлар, 6 минг игнатанлилар ва бош-қа умуртқасизлар (мшанкалар, брахио-подалар, погонофоралар ва б. баъзи бир турлар), 16 минг балиқ тури. Умурт-қали ҳайвонлардан О.да, балиқдардан ташқари, баъзи тошбақалар ва илон-лар (50 тур) ва 100 хилдан ортиқ сут эмизувчилар, асосан, китсимонлар ва куракоёкдилар яшайди. Баъзи кушлар-нинг (пингвинлар, альбатрослар, чай-калар ва б. — 240 тур) ҳаёти доимо О. б-н боғланган.
Тропикларда ҳайвон турлари, ай-ниқса, хилма-хил. О. туби фаунаси саёз маржон рифларида, айниқса, кўп тур-лардан иборат. Чуқурлашган сари ҳаёт камаяди. Энг чукур жойларда (9000— 10000 м ва ундан ҳам қуйида) бактериялар ва бир неча ўн хил умуртқасиз ҳайвонларгина яшайди.
О.нинг турли жойларида ҳаёт ҳар хил тараққий этган. Фитопланктон микдо-ри устки қатламлардаги биоген элемент-лар миқдорига, би-ринчи навбатда азот, фосфор, кремний бирикмаларига боғлиқ. Фитопланк-тонга бой жойларда у б-н озикланадиган зоопланктон ва зоо-планктонни ейдиган нектон ҳам энг кўп.

О. туби организмлари мўътадил ўлка-ларнинг қирғоққа яқин саёз жойларида, айниқса, кўп (О. тубининг 1 км2 майдонида бир неча ўн кг фито ва зоо-бентос мавжуд). Жуда катта чукурлик-лардаги тирик организмлар юза қатлам-лардан чўкадиган ва қирғоқ яқинида-ги саёзликлардан келадиган органик қолдиқлар ҳисобига яшайди. О.нинг турли чуқурликларида ҳаёт шароитла-ри бир хил эмас. Чуқурлашган сари ёруғлик камаяди, т-ра пасаяди, гид-ростатик босим орта боради, озиқ-ов-қат камаяди ва ҳ.к. Буларнинг ҳаммаси О.да вертикал биологик зоналликни вужудга келтиради. О. тубида қуйидаги ҳаёт зоналари мавжуд: литораль (сув кўтарилиши ва қайтиши зонаси), сублитораль (200 м гача), батиаль (2500— 3000 м), абиссаль (6000 м гача), ультраабиссаль ёки хадаль (6000 м дан чукур). О. суви қатламларида, одатда, юза зона ёки эпипелагиаль (150—200 м) оралиқ, ёки мезопелагиаль (750—1000 м) ва чукур сув зоналари ажратилади. Чукур сув зонаси ўз навбатида батипе-лагиаль (2500—3000 м), абиссопелаги-аль (6000 м) ва ультраабиссаль (6000 м дан чукур)га бўлинади. Кўпгина ден-гиз организмлари овланади ва озиқ-овқат ёки техника хом ашёси сифати-да фойдаланилади.
Биологик ресурс лари. О. йирик биологик ресурелар манбаидир. Бутун ду-нёда ишлатиладиган ҳайвон оқсили-нинг 12—15%, ҳайвон ёғларининг 3— 4% и О.дан олинади. Дунёдаги балиқ ва б. жониворлар овининг 4/5 қисми денгиз ва океанларга тўғри келади. Ден-гиздан овланадиган маҳсулотларнинг 90% ини балиқ ташкил этади. 5% турли хил моллюскалардан, 3% қисқич-

бақасимонлардан, 1,5% сув ўсимлик-ларидан иборат. Денгиз сут эмизувчи-лари (китлар, тюленлар ва б.) ҳам ов-ланади. О. биологик ресурсларининг жадал суръатларда ўзлаштирилиши ва қудратли техникадан фойдаланиш бу захираларнинг кескин камайиши ва тикланмасдан қолиш хавфини туғди-ради. О.даги ҳайвонот ва ўсимлик дунё-сидан оқилона фойдаланиш зарурати бу соҳада халқаро ҳамкорлик қилиш, О. ҳайвонларини муҳофаза қилиш ма-саласини кун тартибига қўяди. Энг қимматли денгиз ҳайвонлари ва ўсим-ликларини сунъий равишда қайта-дан кўпайтириш муҳим роль ўйнаши керак.
Халқаро ҳуқуқ режими. О. ҳуқуқ ре-жими инсон фаолиятининг О. б-н бог-лик бўлган 6 та йирик ҳуқуқий регла-ментациясини, яъни О. акваторияпа-ри режими, О.да савдо кемалари қат-нови режими, ҳарбий кемаларнинг сузиб юриши режими, О.да илмий тадқиқотлар олиб бориш режими, О. туби ва ер ости бойликлари, шунинг-дек, О. муҳитини муҳофаза қилиш ҳуқуқий регламентацияларини ўз ичига олади.
О. ҳуқуқ режими халқаро шартнома-лар ва таомиллар, шунингдек, айрим давлатларнинг миллий қонунларида акс этган. О. режимини белгилашда ҳукумат-лараро денгиз консультатив ташкило-ти, БМТнинг Маориф, фан ва мада-ният масалалари б-н шуғулланувчи таш-килоти (ЮНЕСКО) нинг океанофафия комиссияси, БМТнинг миллий юрисдикция доирасидан ташқарида амал қиладиган қўмитаси — денгиз ва оке-анлар остидан тинчлик мақсадларида фойдаланиш қўмитаси, БМТнинг денгиз ҳуқуқи қўмитаси ва б. халқаро ташкилотларнинг роли катта.
О. а кв ато р и я л ар и халқаро ҲУҚУҚИИ режими денгизга чиқиш йўли бўлган ҳар бир давлатнинг ички денгиз сувлари (қ. Ички сувлар), худу-дий сувлар ва очиқ денгиз сувлари ҳуқуқий регламентациясини ўз ичига олади.
Океан қирғоғи.

Савдо кемалари қатнови-нинг халқаро ҳуқуқий режими барча мамлакатлар савдо кемала-рининг тинчлик ва ўзаро манфаатдор-лик асосида эркин сузишига ёрдам бе-риш, денгиз савдо кемалари қатнови хавфсизлигини таъминлаш, йўловчи-лар ва юкларни ташиш, савдо кемалари ва уларнинг экипажлари, йўловчи-лари ва юкларининг ҳуқуқий ҳолатига очиқ денгизда ҳам, чет давлатларга те-гишли сув ва портларда ҳам риоя қилиш учун белгиланади.
Ҳарбий денгиз кемалари-нинг халқаро ҳуқуқий режими барча мамлакатлар ҳарбий кема-ларининг денгизда эркин сузишига кўмаклашиш, хавфсизлигини таъминлаш, денгизда бўладиган ҳар хил хрди-санинг олдини олиш, денгиз ва океан-ларда ҳуқуқий тартиботга бўйсунишга хизмат қилишдан иборат. Бу режим очиқ денгиздаги ҳарбий кемаларга алоҳида қуқуқлар (денгизда ҳуқуқбузарларни таъқиб қилиш, денгиз қароқчилари, қул савдоси ва б. халқаро жиноятларга қарши курашиш каби қуқуқлар) бера-ди.
Илмий тадқиқотлар олиб бориш халқаро ҳуқуқий режими вазифаси О.ни, шунингдек, денгиз акваториясидан атмосфера ва космосни ҳар томонлама тадқиқ этиш учун қулай шароит яратишдан иборат. О. ҳуқуқининг бу соҳаси ривож-ланиб бормоқда. О.ни тадқиқ этиш соҳасида ҳамкорлик тўғрисида тузил-ган битими О. ҳуқуқида алоҳида аҳамиятга эга.
О. муҳитининг халқаро-ҲУҚУҚий муҳофазаси О.дан ҳар қандай мақсадда фойдаланган ҳолда ҳам денгиз муҳитини, экологик му-возанатини саклашдан, унинг ифлос-ланишига (айниқса, радиоактив мод-даларнинг тарқалишига) йўл қўймас-ликдан, шунингдек, флора ва фауна, О. туби ва ер ости бойликлари, О. усти-даги атмосферага ва ш.к. га зарар етка-зилишининг олдини олишдан иборат.
О.да балиқ ва денгиз ҳай-вонлари овлаш ва ўсимлик-лар йиғишни тартибга соладиган халқаро ҳуқуқ О.даги биомассаларнинг ривожланишига зарар етказмасдан иш кўришни белгилайди. О. туби ва ер ости бойликлари халқаро ҳуқуқ режими хоз. денгиз ҳуқуқида кам ишланган соҳа-дир. Денгиздан фойдаланишнинг бу тури 60-й.лар ва 70-й.ларнинг бошида ривожлана бошлади.
Ад.: Шокальский Ю. М., Океанография, 2 изд., Л., 1959; Керрингтон Р., Биография моря, пер. с англ., Л., 1966; И с -

тошин Ю. В., Океанология, Л., 1969; Дитрих Г., Общая океанография, пер. с нем., М., 1962; Океан (Сб. ст.), пер. с англ., М., 1971; Шепард Ф. П., Морская геология, пер. с англ., 2 изд., Л., 1969; Леонтьев О. К., Дно океана, М., 1968; Океан и человечество,  М„  1968.
ОКЕАН ОҚИМЛАРИ - қ. Денгиз оким-лари.
ОКЕАН ПЛАТФОРМАЛАРИ - океан ости Ер пўстининг нисбатан барқарор қисмлари (қ. Талассократон). ОКЕАН ПЛИТАЛАРИ - океан ўрта-лик тизмаси этаги б-н материкларнинг сув остидаги чекка қисмлари оралиғи-даги яхлит жойлар. Улар абиссал текис-ликлар рельефини ишғол қилиб 4,5— 6,0 км, ер ёриклари зонасида эса 6—7 км чуқурликда жойлашган. Абиссал текисликлар плита ичидаги кўтарилма-ларга ва айрим доирасимон ботиклар-га бўлинади. Бундай ботиклар Атлантика океани ўрталиқтизмасининг икки томонида бутун океан бўйлаб занжир-симон тизим ҳосил қилиб жойлашган. Ботиқларни қоплаган чўкиндилар қалинлиги бир неча юз м га етади, асо-сан оҳаксиз балчиклар — радиолярий-ли, диатомли, қизил рангли, чуқур сув гил жинсларидан тузилган.
Унинг остки, қад. қисмида фақат пелагик карбонатлар ҳосил бўлади. Океаннинг текис туби вулкан жинсларидан таркиб топган сув ости тизмаси ҳамда риф оҳактошлари — гийота (гайота)лар б-н банд (айниқса, Тинч океанда). Ботиклар магистрал ёриқлар б-н кесилган (мае, Тинч океаннинг шим. қисмидаги Император ёриғи). ОКЕАН ЧЎКИНДИЛАРИ, океан ётқизиқлари — Океан остидаги Ер пусти устида ётувчи ҳоз. ва кадимги океанлар тубидаги чўкиндилар. (қ. Океан).
ОКЕАН КАЪРИ — Дунё океани туби рельефи ва геологик структурасининг энг асосий элементларидан бири. Дунё океанининг ўртасидаги тизмалардан ташқари абиссал қисмини (қ. Абиссал область) ўз ичига олади. Ер юзаси-нинг энг паст гипсометрик сат\ини (ўртача чуқ. 4 минг м, максимал чуқ. 7 минг м гача) эгаллайди. Майд. 185 млн. км2 дан ортиқ (Дунё океани туби умумий майдонининг 50% дан кўпроқ қисми).
О.қ. рельефи ва тектоник структурасининг энг йирик элементлари — океан ботиклари ва уларни ажратиб тура-диган турли типдаги кўтарилмалардир. Ботиклар О.қ.нинг энг катта қисмини эгаллайди; уларнинг ўртача чуқ. 5 минг м. Ботиклар туби майдонининг 80% и паст-баланд абиссал типдаги рельеф (нисбий чуқ. 500—1000 м), қолган кис-

ми ясси ва қия абиссал текисликлар-дан иборат. Ясси абиссал текисликлар О.қ.нинг 10% дан камроқ юзасини эгал-лаб, одатда, материкларга яқин ботиқ-ларнинг четларида жойлашган. Улар бир-ламчи паст-баланд рельефнинг материк-лардан оқиб келган чўкиндилар б-н кўмилиши натижасида пайдо бўлди. Кия текисликлар ботиқлар четларида ҳам бўлади ва аста-секин материк этаги те-кислигига қўшилиб кетади. Ясси абиссал текисликлар ва абиссал паст-баланд-ликлар орасида алоҳида сув ости тоғла-ри (вулканлар) кўтарилиб туради. Тропик денгизларидаги кўпгина сув ости тоғларининг усти маржон курилмалари-дан иборат (қ. Атоллар).
О.қ.даги тоғлар палахса-палахса ёки гумбазсимон баландликлар бўлиб, бу тизмаларнинг тепалари кўпинча вул-канлардан иборат.
ОКЕАНИЯ — Тинч океаннинг марка-зий ва ғарбий қисмларидаги ороллар тўдаси. 28°25' ш.к. б-н 52°30' ж.к.лар ва 130° шқ. у. б-н 105° ғ.у.лар оралиғида. Ғарбий қисми Австралия ва Малай архипелагига ёндош. О. Австралия б-н бир қитъа ҳисобланади. Оролларнинг умумий майд. 1,26 млн. км2, шунинг 80% Янги Гвинея ва Янги Зеландия о.ларига тўғри келади.
Табиати. О.ни, одатда, 3 қисмга бўла-дилар: Меланезия, Микронезия ва Полинезия. Ороллар сув ости тизмалари ёки марзаларининг тепаларидир. Австрали-яга яқин жойлашган йирик ороллар (Меланезия, Янги Зеландия) эса материк ороллар. Вулкан оролларига Гавайи, Самоа, Маркиз, Жамият, Кук, Тубуаи о.лари, Пасха о. ва б. киради. О.нинг энг баланд нуқтаси (Жая тоғи, 5029 м) Янги Гвинеянинг шим.-ғар-бида жойлашган. Ғарбий Микронезия, Меланезия ва Янги Зеландия о.лари-нинг ер юзаси тоғлик.
Геологик тузилиши. Шаркий Микронезия ва Полинезия о.лари май-да маржон атолларидан иборат. Ғарбий Микронезия ва Меланезия о.лари бур-мали чўкинди свиталар, интрузив ва, айниқса, эффузив жинслардан тузил-ган бўлиб, Тинч океан тубининг ғар-бий чеккасидаги альп геосинклинали-да жойлашган. Бу ороллар мезозой ва кайнозойда бурмаланган улкан тизмаларнинг сув устидаги қисмларидир. Бу ердаги ҳоз. замон вулканизми ва зил-зилалар тоғ ҳосил бўлиш ҳаракатининг давом этаётганлигидан дарак беради. Тинч океан марказий қисмидаги ороллар неоген охири — антропоген бошида ёриклар бўйлаб оқиб чиқ-қан базальтли вулкан тизмаларидир. Гавайи,  Самоа,  Маркиз, Жамият,

Паго-паго шаҳри.
Кук, Тубуаи о.лари, Пасха ва б. майда ороллар вулкан натижасида ҳосил бўлган. Пекин кўпгина вулкан чўққи-лари сув остида бўлиб, улар-нинг усти маржон б-н қоп-ланган. Маршалл, Каролина, Гильберт, Эллис, Токелау, Феникс, Лайн, Туамоту, Науру, Ошен ва б. майда ороллар маржон оролларидир. О.да фойдали қазилмалардан кўпроқ никель, фосфат, нефть, олтин, кумир, мис учрайди.
И қл и м и . О. оролларининг аксари қисми иккала ярим шарнинг тропик иклим минтақасида жойлашган; Австралия ва Осиёга яқин экваториал кенгликлардаги оролларда иклим субэкваториал, 180-меридиандан ғарбда экваториал иклим. Тропик чизиғидан шимол ва жан.да эса субтропик иклим. Янги Зеландиянинг Жан. ороли мўъта-дил минтақада. Энг иссиқ ойнинг ўрта-ча т-раси шим.да 25°(авг.), жан.да 16°(фев.), энг совуқойники шим.да 16° (фев.), жан.да 5° (авг.). Экваториал зо-нада ўртача ойлик т-ра 26—28°. О.да т-ранинг суткалик фарқи кам. Йиллик ёғин пассат шамоллари эсадиган тропик минтақаларда 1000 мм дан кам. Аммо йирик вулкан оролларининг шамолга рўпара ён бағирларида 10 000 мм га етади. О.нинг ғарбий қисмида, экватордан шим.да езда кучли тропик довуллар бўлиб туради. Янги Гвинея ва Янги Зеландиядаги тоғларда музликлар (умумий майд. 1000 км2) бор. Даре ва кўллар О.нинг, асосан, ғарбий қисми-даги тоғли йирик оролларида жойлашган. Энг катта дарёлари: Флай (ИЗО км), Дигул (600 км) — Янги Гвинея-да. О.да майда кўл кўп; энг каттаси — Янги Зеландиядаги Таупо кўли. Вулкан-ли оролларда қайноқ ва шўр сувли кўллар, гейзерлар бор.
Тупроқлари хилма хил. Иссиқва сернам иклимли оролларда қизил-са-риқ латерит, тоғ-латерит, сариқ, қизил ва сариқ-қўнғир тупроқлар учрайди. Вулкан куллари ёғилган жойларда ва янги лавалар устидаги тупроқ жуда унумдор. Ёғин камроқ ерларнинг туп-роғи қизил-қўнғир; серёғин жойлар-нинг тупроғи ботқоқли тупроқ.     v

Ўсимликлари Палеотропик об-ластга мансуб. О. флораси Осиё, Америка ва Антарктида флорасидан шакл-ланган. О.да 3 кичик область ажратила-ди: Малайзия, Гавайи, Янги Зеландия. Малайзия области учун тропик усим-ликлар оилаларининг кўплиги хосдир. Эпиритлар кўп. Гавайи областчасида очиқ уруғлилар, фикуслар йўқ, паль-манинг бир тури бор, орхидея кам, папоротник кўп. Янги Зеландия област-часи мураккабгулдошлар, папоротник ва бошокдошлар турига бой. О.нинг шарқий қисмидаги оролларда эндемик тур (Гавайи о.ларида 90% гача) кўп. Шарққа томон ўсимлик тури, туркум ва оиласи камайиб боради. Янги Гви-неяда 6800 тур, Гавайи о.ларида 1100 тур ўсимлик ўсади.
О. ўсимликлари жуда хилма-хил. Тог-ларнинг сернам ён бағирлари 300—600 м баландликкача бутазор ва саванна, 1000—1800 м баландликкача сернам доим яшил ўрмон. Шамолга тескари тоғ ён бағирларининг этаклари саванна ва чала чўл, юқорироғи ксерофил урмон-лар, бутазор ва саванна, 1500м дан баланд жойларда доим яшил тропик
Меланезлар.

 ~JZ Маржон рифлари

Фижи
Гавайи (АҚШ шгати)

Уларнинг таркиби
Тувалу о-лари

Гавайи о-лари (Мидуэй оролидан ташқари)

Океаниянинг сиёсий бўлиниши
	Мустақил давлатлар ва қарам ороллар номи
	Майдони (минг км2)
	Аҳолиси, минг киши (1999)
	Пойтахти ёки маъмурий маркази

	Америка Самоаси
	0,195
	67,7
	Паго-Паго

	Вануату Республикаси
	12,22
	189,6
	Порт-Вила

	Гуам (АҚШ мулки)
	0,549
	151,7
	Хагатна

	Ириан-Жая(Индонезия провинцияси)
	422
	3506
	Жаяпура

	Кирибати Республикаси
	0,81
	91,9
	Баирики

	Кук ороллари (Янги Зеландия мулки)
	0,237
	20,0
	Аваруа

	Маршалл  Ороллари  Республикаси (АҚШ б-н эркин уюшган)
	0,181
	50,8
	-

	Микронезия Федератив Штатлари (АКШ б-н эркин уюшган)
	0,7
	133,1
	Памшир

	Науру Республикаси
	0,021
	11,8
	-

	Ниуэ (Янги Зеландия мулки)
	0,262
	2,08
	Алофи


	Норфолк (Австралия мулки)
	0,34
	2,21
	Кингстон

	Палау Республикаси (АҚШ б-н эркин уюшган)
	0,508
	18,7
	Корор

	Папуа-Янги Гвинея
	462,8
	4900
	Порт-Морсби

	Питкэрн (Буюк Британия мулки)
	0,035
	0,058
	Адамстаун

	Самоа
	2,8
	179,4
	Апиа

	Соломон Ороллари
	27,6
	466,1
	Хониара

	Токелау (Янги Зеландия)
	10,12
	1,5
	Токелау

	Тонга Қироллиги
	0,748
	102,3
	Нукуалофа

	Тувалу
	0,026
	10,8
	-

	Уоллис ва Футуна ороллари (Франция
мулки)
	0,274
	15,2
	Мата-Уту

	Фижи Ороллари Республикаси
	18,4
	832,4
	Сува

	Франция Полинезияси
	4,2
	249,1
	Папаэте

	Шимолий Мариана Ороллари (АҚШ б-н эркин бирлашган)
	0,457
	69,3
	-

	Янги Зеландия
	270,5
	3700
	Веллингтон

	Янги Каледония
	19,01
	201,8
	Нумеа


ўрмонлар. Маржон оролларда ўсимлик турлари кам. Атолларда панданус, кокос пальмалари, нон дарахти усади. Лагуналар манфа ўрмонлари б-н қоп-ланган. О.нинг табиий ўсимлик қопла-ми инсон томонидан жуда ўзгартириб юборилган. Ўрмонлар қирқилиб план-тациялар барпо қилинган.
Ҳайвонот дунёси. О.нинг кат -та қисми Полинезия фауна областига ва унинг Гавайи кичик областига ман-суб. Янги Зеландия фаунаси мустақил область, Янги Гвинея эса Австралия областининг Папуа областчасига кира-
ди. Сут эмизувчилар деярли учрамай-ди, аммо қуш кўп. Эндемик тур кўп бўлса ҳам реликт ҳайвонлар оз. Янги Гвинеяда сут эмизувчилар (жумладан, тухум қўювчи ва халталилар) нисба-тан кўп. Атолларда ҳайвон турлари жуда кам. О.га қорамол, қўй-эчки, қуён, чўчқа, каламуш, мангуста ва ҳ.к.нинг олиб борилиши унинг фаунасига ни-ҳоятда катта салбий таъсир кўрсатди.
Кашф этилиши ва тадқиқ қилиниш тарихи. 16-а.да О.га европаликлар боргунга қадар океа-ниялик денгизчилар қўшни оролларга

кўчиб бориб ўрнашиш жараёнида Тинч океаннинг жан. қисмида энг яқин сув йўлларини ўзлаштирганлар. Уларнинг тажрибасидан кейинчалик европаликлар маълум даражада фойдаланганлар. О. оролларининг европаликларга маълум бўлиши Ф. Магеллан экспедиция-сидан (1521) бошланди. 16-а. охирла-ригача испан ва португал денгизчи сай-ёҳлари Микронезия, Соломон ва Ме-ланезиядаги бошқа оролларни топдилар. 1642—43 й.ларда А. Тасман экспедицияси Янги Зеландия, Тонга ва Фижи о.ларини тадқиқ қилди. 17-а. охи-ри — 18-а. бошларида инглиз ва француз денгизчи сайёҳлари О.нинг марка-зий ва шарқий қисмидаги оролларга етиб бордилар. Ж. Кук томонидан Туа-моту, Тонга, Янги Гебрид, Янги Каледония, Гавайи о.лари, Кук о.лари ва б. кашф этилди. 19-а.да О.ни тадқиқ қилинишига И. Ф. Крузенштерн, Ю. Ф. Лисянский, Ф. Ф. Беллинсгаузен, М. П. Лазарев, О. Е. Коцебу, Ф. П. Литке ва б. ҳисса қўшдилар. Н. Н. Миклухо-Маклай О.даги Янги Гвинея ва б. ороллар аҳоли-сининг антропология ва этнографияси, хўжалиги тўғрисида муҳим маълумот-лар тўплаган.
Аҳолиси 31 млн. киши (2001, Австралия б-н бирга). О.нинг туб жой аҳолиси 4 йирик гуруҳга бўлинади: па-пуаслар, меланезлар, полинезлар ва микронезлар. О.га европаликлар кела бошлаган вақтда (16-а. боши) у ерда тахм. 3,5 млн. аҳоли яшар эди. Бегуноҳ ўлдириш, четдан олиб борилган юқум-ли касалликлар ва б. натижасида аҳоли кескин камайган. 19-а. охири ва 20-а. бошига келиб аҳоли сони яна тез ўса бошлади.
Этник таркиби. О.да ирқи, тили, тарихи ва маданияти жиҳатидан ўзаро кескин фарқ қилувчи халқлар яшайди. Уларни сон жиҳатидан 2 қисм-га: маҳаллий аҳоли ва кўчиб борган аҳолига бўлиш мумкин. О.нинг маҳал-лий аҳолиси полинезия, меланезия ва микронезия антропологик типларга мансуб. Маҳаллий аҳолининг бир қис-ми малай-полинез тилларида, бошқа қисми папуа тилларида сўзлашади. Папуа тиллари бир неча гуруҳларга бўли-нади. Лекин О. халқларининг тил гу-руҳлари уларнинг мавжуд этник ва маданияти жиҳатидан яқинлигига тўла мувофиқ эмас. Этнографик адабиётлар-да уларни кўпинча тарихи ва маданияти ўхшаш областлар бўйича гуруҳлаш-тирадилар. О.нинг маҳаллий бўлмаган халқлари инглиз-янги зеландиялик, француз (Янги Каледония), америка-лик, япон ва филиппинлик (Гавайи

ОКЕАНИЯ  ТИЛЛАРИ
Папуа - Янги Гвинеядаги қишлоқ.
о.лари), қинд (Фижи о.лари) ва б.дан иборат. Диний жиҳатдан О. аҳолисининг кўпчилиги христиан.
Тарихи. О.нинг энг қад. аҳолиси О.га бундан 20—30 минг йиллар аввал Жан.-Шарқий Осиёдан бориб ўрнаш-ган. Кейинроқ келган қабилаларнинг папуаслар б-н қўшилишидан меланез-лар пайдо бўлган. Микронезия ва По-линезияга аҳоли милоднинг 1-минг йиллигида кўчиб борган. 16-а. бошида О.да яшовчи халқлар жамият тарақ-қиётининг турли босқичларида бўлган. Европаликлар узоқ вақт О.га қизиқ-мадилар. Кўпгина ороллар европалик-ларга 18-а.нинг 2-ярмида маълум бўлди. О. оролларини дастлаб Ғарбий Европа давлатлари, кейинроқ АҚШ эгаллай бошлади. 1-жаҳон уруши (1914—18)дан кейин О.да сиёсий таш-килотлар вужудга келди. 2-жаҳон уруши (1939—45) даврида О. уруш ҳара-катлари майдонига айланди. О.да ри-вожланган давлатларнинг ҳарбий ба-залари кўпайди. Урушдан кейин О. халкларининг мустақиллик учун кура-ши ташкилий туе олди. Кўпгина ороллар мустақил давлатларга айланди. О.нинг сиёсий бўлиниши ҳақида 489-б.даги жадвалга қ.
ОКЕАНИЯ ТИЛЛАРИ - австронез тиляарига мансуб малайзия-полинезия тармоғининг шарқий тармоқчасига ки-рувчи тиллар. О.т. тахм. 450 та бўлиб, уларда 2,5 млн.дан ортиқроқ киши сўзлашади. Океаниянинг Мариана о.ла-ридан, Янги Гвинеядан шарқ томон-роқда жойлашган ҳудудларида тарқал-ган. О.т. шартли равишда 21 гуруҳга, гу-руҳлар эса гуруҳчаларга бўлинади. Кўпчилик О.т.нинг фонологик тарки-би содда; 3 қатор портловчи ундошла-ри: жарангеиз, жарангли ва бурун ун-дошлари мавжуд бўлиб, хреил бўлиш ўрнига қараб 5 га ажратилади. Грамматик жиҳатдан О.т. аналитик тилларга мансуб, ҳар бир сўз туркумининг ўзига хос хусусиятлари бор.
19-а. ва 20-а. бошларида бир неча ўнлаб О.т. учун лотин графикаси асо-сида ёзувлар яратилган, лекин бу тиллар    кўпинча адабий тил сифатида

ривожланмади. О.т.-ни ўрганиш 19-а.да бошланиб, 20-а. 50-й.ларида авж олган бўлса-да, уларнинг кўпчилиги амалда ҳануз тавсиф этил-маган.
ОКЕАНОГРАФИЯ — 1) океанология-нинг синоними; 2)
сув мухитининг физик ва кимёвий хусусиятлари, Дунё океанидаги физик ва кимёвий жараёнлар ва ҳодисаларни, уларнинг атмосфера, қуруқлик ва океан туби б-н ўзаро таъсирини ўрганадиган фан.
ОКЕАНОЛОГИЯ {океан ва ... логия), океанография — Дунё океанидаги физик, кимёвий, геологик ва биологик жараёнларни ўрганадиган фанлар мажмуи. О.нинг асосий амалий мақсади — денгиздаги сув усти ва сув ости кема-лари катновининг хавфеизлигини таъ-минлаш ва самарадорлигини ошириш, океан сувлари ва тубининг биологик-ми-нерал ва энергетика ресуреларидан фойдаланиш; об-ҳавони олдиндан айтиш усулларини мукаммаллаштириш.
О., асосан, кемаларда ва гидрологик ст-яларда ўлчовлар ўтказишга асосла-нади: кемаларда эхолот ёрдамида океан тубининг чуқурлиги ўлчанади; астрономия усулида Ернинг радио йўлдошлари ва махсус навигация йўлдошлари ёрдамида кема турган жой-нинг ўрни аникданади; гидрологик ст-яларда эса сувнинг т-раси ўлчанади; шўрлиги ва кимёвий, оптик хусусият-ларини аниклаш учун турли чуқурлик-дан намуна олинади. Бу фан океан суви юзасидаги ва чуқуридаги оқимларни, тўлқинларни ўлчаш; сув рангини, муз-ларнинг хусусиятини аниклаш, грунт-дан, ҳайвон ва ўсимликлардан намуна олиш усулларидан ҳам фойдаланади. Бир қанча ўлчовлар (денгиз сатҳи, сув кўтарилиши, тўлқинлар, т-ра ва б.) қирғоқ ва орол ст-яларида олиб бори-лади. Дунё океанография каталоги (1973) 200 минг гидрология ст-яси-нинг маълумотларини ўз ичига олади. Океан туби чуқурликларини система-ли равишда ўлчаб туриш йўли б-н тўпланган маълумотлар океан майдо-ни асосий қисмининг 1:10 000 000 масштабли батиметрик хариталарини тузиш имконини бермокда. О. маълу-мотлари навигация хариталари, жад-валлар, қўлланмалар ва лоциялар ту-зишда гидрография хизмати муассаса-лари учун илмий асос бўлиб хизмат қилади.
Океан   физикаси   (физик океанография, денгиз физикаси) гидротер-

модинамика, акустика, океан оптика-си, радиоактивлиги (ядро гидрофизи-каси) ва электромагнит майдонини тадқиқ этишни ўз ичига олади. Океан физикасининг энг йирик муаммоси об-\авони анча вақт олдиндан айтиш имконини берадиган крнуниятни — океан ва атмосфера ўртасидаги ўзаро таъсир қонуниятини аниқлашдан иборат.
Океан кимёси (кимёвий океанография) океан сувларининг гидро-кимёси ва океан туби чўқиндиларининг геокимёсини ўз ичига олади.
Океан геологияси геол., геофизика ва геокимёнинг Дунё океани тагидаги Ер қобиғига тегишли барча бўлимларини ўз ичига олади.
Океан биол огияси тирик орга-низмлар — планктон, нектон, бентос ва микроорганизмларни ўрганиш б-н шуғулланади.
Асосий халқаро океанология ташкил отлари: ЮНЕСКО қарамоғидаги х^куматлараро океанография комиссияси (ХОК), Денгизни ўрганиш халқаро кенгаши ва б. О'КЕЙСИ (O'Kasey) Шон (1880.30.3, Дублин — 1964.18.9, Торки, Англия) — ирланд ёзувчиси ва драматурги. 1926 й.дан Англияда яшаган. Ўтган асрнинг 10—20-й.ларида ирланд халқининг инг-лиз мустамлакачиларига қарши ин-қилобий кураши қатнашчиси. «Ўқчи-нинг сояси» (1923), «Юнона ва товус» (1924), «Омоч ва юлдузлар» (1926) пье-салари ирланд халқининг 20-а. боши-даги миллий озодлик ҳаракати воқеа-ларига бағишланган. Илк асарларининг бадиий услубида реалистик ва романтик тамойиллар ўзаро қўшилиб кетган. «Юлдуз қизармокда» (1940) пьесаси инқилобий ғоялар б-н суғорилган. «Уйимдаги кўзгу» («Таржимаи ҳол», 1 — 6-ж.) эпопеясида (1939—54) қора халқ орасидан чиққан кишининг жаҳон ма-данияти, ижодиёти чўққиларига, иж-тимоий тараққиёт учун курашга қадар босиб ўтган йўлини кўрсатиб берган. «Епископ гулхани» (1995), «Нед ота-нинг ноғоралари» (1958) пьесаларида Ирландия католик руҳонийлари раҳ-барларини хажв қилган. «Учаётган ари» (1937), «Яшил қарға» (1956), «Гулдор қалпоқ остида» (1963) каби мақола-лар ва эсселар тўпламларида О'К. реа-лизмнинг ҳақиқий тарафдори сифатида модернизмга қарши курашиб, реалистик санъат принципларини қўллаб-қувватлаган. Публицистик асарлари тинчлик учун кураш ишига хизмат қилади.
ОККУЛЬТИЗМ (лот. occultus - яши-рин, сирли) — инсонда ва космосда
ОКРУГ

яширин кучлар мавжудлигини эътироф этувчи таълимотларнинг умумий номи. О.га кўра, бу кучларни махсус психик машкутардан ўтган ва ўзини фақат шу йўлга бағишлаганларгина пайқай ола-ди. Фалсафий жиҳатдан гилозоизм ва пантеизм\а яқин. О.нинг ҳодисалар ўртасидаги умумий яширин алоқалар тўғрисидаги ва микрокосм ҳисоблан-ган одам ҳақидаги таълимоти 14—16-а.ларда кузатиш ва тажриба методла-ри (Уйғониш даври итальян натур-фалсафаси ва б.)нинг ривожлани-шида муҳим аҳамиятга эга бўлди. Умуман, О. илмий тафаккурга зид таъ-лимотдир.
ОККУПАЦИЯ, ҳарбий оккупация (лот. occupatio — эгаллаш, босиб олиш) — халқаро ҳуқуқда — уруш олиб бораётган томоннинг курол-ли кучларининг душман ҳудудини вақ-тинча эгаллаб олиши. Ҳарбий О. режи-ми 1907 й.ги 4-Гаага конвенцияси ва «Фуқаро ақолини ҳимоя қилиш тўғрисида»ги Женева конвенцияси (1949) б-н тартибга солинади. Бу ҳуж-жатларда О. қилиб турган ҳокимият ўзи эгаллаган жойларда тартибни саклаши, фуқароларнинг шаъни, оилавий хуқуқ-лари ва ҳаётини қурмат қилиши, мол-мулк, маданий бойликларни яксон қилмаслиги, О. қилинган ҳудуднинг сиёсий такдири тўғрисидаги масалани ҳал этмаслиги ва ш.к. назарда тутилган. О. режимини бузиш халқаро жиноят ҳисобланади, бунда жавобгар бўлган шахслар ҳарбий жиноятчилар деб қара-лади.
ОКЛАДНИКОВ Алексей Павлович [1908.20.9, Константиновшчина (ҳоз. Иркутск вилояти) — 1981.18.11, Москва] — рус археологи, тарихчи ва этнограф. СССР ФА акад. (1968 й.дан). 1966 й.дан ФА Сибирь бўлимининг Тарих, филол. ва фалсафа ин-ти дирек-тори. Тешиктош ғориазм неандерталь одамнинг бош суяги қолдиқларини топган ва ўрганган (1938—39). Сибирь, Ўрта Осиё ва Монголия археологияси, этнографияси соҳасида узоқ вақт и.т. ишлари олиб борган. Монголия ҳуду-дида биринчи бор палеолит даври ёд-горликларини текширган. Ўрта Осиёда тош даврига оид ёдгорликларни қазиш ва илмий тадқиқ қилишда фаол ишти-рок этган. Ўзбекистонда тош даврининг ўрганилишига асос солган.
Ас: Неолит и бронзовый век Прибайкалья, т. 1—3, М— Л., 1950—53; Центральноазиатс-кий очаг первобытного искусства, Новосибирск,  1972.
ОКЛАХОМА - АҚШнинг жан. қисми-даги штат. Майд. 181,1 минг км2. Ахрли-си 3,5 млн. киши (2002), 68% шаҳар-

ларда яшайди. Маъмурий марказий — Охлахома-Сити ш., иқтисодий марка-зи — Талса ш.
Ер юзасининг кўп қисми текислик, ғарби эса плато (энг баланд жой 1516 м). Жан.-шарқида Уошито тоғининг тармоқлари бор (энг баланд жойи 884 м). Иклими субтропик иклим, янв.нинг ўртача т-раси 0—6°, июлники 24—27°. Йиллик ёғин 450—1000 мм. Йирик дарёлари: Арканзас ва Ред-Ривер. Ҳуду-дининг кўп қисми экинзор. Тоғ ён ба-ғирлари ўрмон. Хўжалигининг етакчи тармоғи — кончилик саноати. О.да нефть, табиий газ, рух ва кўмир қазиб олинади. Машинасозлик ва металлсоз-лик ривожланган, кон ва курилиш ус-куналари, металл конструкциялар иш-лаб чиқарилади. Қ.х.да гўшт-сут чорва-чилиги етакчи ўринда. Деҳқончиликда, асосан, буғдой, пахта ва маккажўхори экилади. О.дан бошқа штатларга нефть ва газ қувурлари ўтказилган. ОКЛАХОМА-СИТИ - АҚШнинг жан. қисмидаги шаҳар. Оклахома штатининг маъмурий маркази. Ахрлиси 506,1 минг киши (2000), шаҳар атрофи б-н 1млн. Транспорт йўллари тугуни. Аэропорти халқаро аҳамиятга эга. Қ.х. районининг савдо-молия маркази. Авиация, авто-мобилсозлик, радиоэлектроника (жум-ладан, ЭҲМ ва алоқа воситалари и.ч.) саноатлари ривожланган. Металлсоз-лик, нефть саноати учун жиҳозлар, кимё, нефтни қайта ишлаш, озиқ-ов-қат, полиграфия саноати корхоналари, ун-т бор.
ОКЛЕНД — АҚШнинг ғарбий қисми-даги шаҳар. Калифорния штатида, Сан-Франциско кўлтиғи соҳилидаги порт. Осма кўприк ва паром оркали Сан-Франциско ш. б-н боғланган. Аҳолиси 400 минг киши (2000). О. — транскон-тинентал йўлларнинг сўнгги пункти. Кемасозлик ва кема таъмирлаш, электротехника, металлсозлик, тайёр кисм-лардан автомобиль йиғиш, кимё саноати корхоналари, расадхона, ҳарбий денгиз базаси бор. Шаҳарга 1850 й.да асос солинган.
ОКЛЕНД — Янги Зеландиядаги шаҳар, Шим. оролда, Окленд я.о.ни Шим. орол-нинг асосий қисми б-н боғлаб турувчи бўйинда жойлашган. Аҳолиси 1,1 млн. киши (2000). Тинч океаннинг Хаураки қўлтиғидаги муҳим денгиз порти, йи-лига 16 млн. т юк ортиб-туширилади. Четга жун, гўшт чиқаради. Аэропорти халқаро аҳамиятга эга. Т. й. станцияси. Мамлакатнинг муҳим саноат маркази (мамлакатдаги саноат махсулотининг 1/ 3 кисми ишлаб чиқарилади). Машинасозлик (хусусан, транспорт, қ.х., электротехника машинасозлиги), металлсоз-

лик, кимё, тўқимачилик, кўн-пойабзал, озиқ-овқат саноати корхоналари мавжуд. Ун-т (1882) санъат галереяси, маорий-лар санъати музейи бор. ОКОП (рус. окоп — хандақ, чукур) — ҳарбий ишда — жонли кучлар ва жанговар техникани душман ўтидан пана қиладиган, жанговар марра (позиция) вазифасини угайдиган харбий муҳандислик иншооти. Бобур ва Шай-бонийхон қўшинларида О. «мўлжар» истилоҳи б-н аталади. Тўфанг ва мил-тиқнинг пайдо бўлиши (16-а. 1-ярми) натижасида О.га эҳтиёж сезилди. О.нинг кейинги тараққиёти ўйиқ стволли қуролларнинг пайдо бўлиши б-н боғлиқ(19-а. 2-ярми). Одатда, О. бир киши, бўлим, пулемёт, миномёт, тўп, танк ва б. учун мўлжалланган бўлади. Бир кишилик О. ётган одам кўринмай-диган даражадаги ўлчамда (110—150 см чуқурлик, 150—170 см узунликда) казилади. Бир кишилик О. ўзаро бир-лаштирилиб, бўлинма учун окоп ҳосил қилинади. Бўлим О. лари атрофи туп-роқ б-н шиббаланган чукурлик (траншея), 1—2 кишига мўлжалланган ўқ отиш жойлари, кул пулемёти учун май-донча, шахсий таркиб учун оддийроқ пана жой, ўқ-дорилар қўйиладиган токчалардан иборат бўлади. Миномёт, тўп, танк ва б. учун қурилган О.да ўт очиш майдончаси, экипаж (расчёт) учун пана жой, жанговар техниканинг О.га кириши ва чиқиши учун йўлак ҳамда бруствер (тупрок, кўтарма) бўла-ди. О. барча турдаги жанговар харакат-ларда, айниқса, мудофаада кенг кулла-нилади. О. сингувчи радиацияни анча қайтаради, зарб тўлқинини ва ёруғлик нурининг шикастлаш доирасини ка-майтиради. О.ни қўшинлар ўз кучи ва махсус О. кавлаш машиналари б-н казийди. О.нинг деворлари чим, тахта, шох-шабба ва б. нарсалар б-н маҳкам-ланади. Траншея ва алоқа йўлларининг ҳимоя кувватини ошириш учун баъзан уларнинг усти ёпилади. Тоғли жойларда О. тош ва харсанглардан териб ҳосил қилинади. Ер портлатилиб, чукурлик очилади. Мустаҳкам бўлиши учун тош-лар орасига тупрок,, баъзан кум солинган қоплар жойлаштирилади. Барча хил-даги О. жойнинг табиий кўринишига мослаб ниқобланади. Оммавий қирғин куроллари, кимёвий, биологик (бакте-риологик) куроллар мавжуд бўлган ҳоз. шароитда О. ўз аҳамиятини анча йўқот-ди, лекин ҳозир ҳам шароит тақозоси б-н О.дан фойдаланилади. ОКРУГ (рус. — атроф) — 1) бир канча давлатлар (мае, Исландия, Португа-лия)да маъмурий-ҳудудий бирлик; 2)

Ҳарбий округ; 3) вақтинчалик тузилган ҳудудий бўғин (мае, сайлов округи); 4) муайян органлар ваколати тарқаладиган ҳудуд (мае, суд округи, нотариал О.). ОКС, О кс у с — Амударёнинт юнон, лотин ва ўрта асрлардаги Европа ман-баларида тилга олинган номи. Баъзи олимлар (В. В. Бартольд, Б. Ғофуров) О.ни сув худоси Вахшнинг (Вахш — Охшо) номи десалар, бошқа олимлар (С. П. Толстое, Я. Ғ. Ғуломов, Ҳ. Ҳаса-нов) қад. туркий Ўқуз — «даре» сўзи-нинг фонетик варианти деб ҳисоблай-дилар. ОКСАЛАТ КИСЛОТА, НООС-СООН
—
энг оддий икки асосли карбон кис
лота, рангеиз кристаллар. Суюкданиш
т-раси 189,5° (сувсизиники), 2 моле
кула сувли  кристаллогидратиники
101,5°. Сувда, спиртда эрийди, хлоро-
формда, бензолда эримайди. Заҳарли.
Ўсимликларда кальцийли тузи кўрини-
шида кенг тарқалган. О.к. ва унинг туз-
лари (қ. Оксалатлар) аналитик кимёда
баъзи металларни чўкмага туширувчи
реагент сифатида ҳамда бошқа мақсад-
ларда қўлланади.
ОКСАЛАТЛАР (юн. oxalis — шовул) — шовул кислота НООС—СООН тузлари. Нордон О. (мае, НООС—COOK) ва ўрта О. (мае, NaOOC—COONa) мав-жуд. О. табиатда кенг тарқалган. Кальций оксалат Са(СОО)2 барча ўсимлик-ларнинг ҳужайра ва тўқималарида бўла-ди. Одам ва ҳайвон сийдигида ҳам оз микдорда кальций оксалат минераллар ҳолида учрайди. О. — кристаллар; киз-дирилганда парчаланмасдан суюклана-ди; сувда оз эрийди (ишқорий метал-ларнинг ўрта О.и бундан мустасно). О. аналитик кимёда (аммоний О.и), фо-тографияда, бўёқчиликда ишлатилади. ОКСИ ... (лот. oxygenium — кислород)
—
қўшма сўзлар бўлаги. Бирикма ва
аралашмаларда кислород борлигини
билдиради; мае, оксигемоглобин.
ОКСИГЕМОГЛОБИН (окси... ва гемог
лобин), НЬО2 — молекуляр гемоглобин-
нинг кислород б-н бирикмаси; ўпка-
дан тўқималарга кислород етказиб бе-
ради. Тўқималарда осон парчаланади.
Артериал қоннинг оч кизил ранги О.га
боғлиқ. Бунда гемоглобин таркибига
кирадиган темирнинг валентлиги
ўзгармайди. Иссиқ қонли ҳайвонлар ва
одамда кислороднинг кўпроқ қисми
тўқималарга О. таркибида боради.
ОКСИГЕНОТЕРАПИЯ (окси... ва те
рапия) — қ. Кислород билан даволаш.
ОКСИДИМЕТРИЯ (нем. oxydiren -
оксидлаш ва юн. metreo — ўлчайман),
аниқроғи редокс иметрия   — ок-
сидланиш-қайтарилиш реакцияларига
асосланган миқдорий анализ усуллари

мажмуи (қ. Ҳажмий анализ, Титримет-рик анализ). О. йодометрия, перманга-натометрия, броматометрия, титано-метрия, цериметрия каби бир қанча усулларга бўлинади. О. анорганик ва органик моддаларни анализ қилишда кенг қўлланади.
ОКСИДЛАНИШ, оксидланиш жараёни — тор маънода — турли модцаларнинг кислород б-н бирикиши. Кенгроқ маънода — атомлар ёки ион-лар электронларни тортиб олиши б-н содир бўладиган кимёвий реакция (қ. Оксидланиш-қайтарилиш реакциялари). Энг муҳим оксидловчиларга кислород О2, озон О3, водород пероксид Н2О2, хлор С12, фтор Ғ2, калий перманганат КМпО4 ва б. киради. ОКСИДЛАНИШ ДАРАЖАСИ, оксидланиш сони — оксидланиш реакцияларини талқин қилишда ва-лентлик ўрнида ишлатиладиган тушун-ча. Кимёвий бирикмани батамом ион-ли тузилишга эга деб фараз қилинса, унинг таркибидаги бирор элементнинг шартли заряди шу элементнинг оксидланиш даражаси деб аталади. Элемент-ларнинг О. д.ни аниклашда доим кислороднинг О.д.ни —2, водородники-ни +1 деб қабул қилинади. Металл ион-ларининг О.д. уларнинг зарядига тенг деб олинади. Мае, сув Н2О да водо-роднинг О.Д.+1, кислородники —2 дир. Калий йодид KJ да калийнинг О.д. +1, йодники —1 дир. Эркин элементлар-нинг О.д. О га тенг қабул қилинган. Ҳар қандай молекула таркибидаги барча атомларнинг О.д. йиғиндисй 0 га тенг. Мае, хромат кислотада (Н2СгО4) хром атомининг О.д. (+1)-2+х+(—2)-4=0, бундан х=+6. Шу йўл б-н H2SO4 да SHHHr О.д. +6, КМпО4 да Мп нинг О.д. +7 га тенглигини аниклаш мумкин. Кимёвий бирикмаларда атомларнинг О.д. мусбат (+), манфий (—), 0 ва ҳатто каср сонга тенг бўлиши мумкин. С2Н2 да углерод (С)нинг О.д. — 1 га, KJNi(CN)4]fla никель Ni нинг О.д. 0 га тенг. Кўпчилик ҳолларда молекула таркибидаги атомларнинг О.д. уларнинг ва-лентликларига, яъни айни элемент ҳосил қиладиган ҳақиқий боғланиш-лар сонига тенг бўлмайди. Органик бирикмаларда углероднинг валентлиги 4 га тенг, лекин О.д. турли бирикмаларда турлича. Мае, СН4 да углероднинг О.д. —4 га, СО2 да +4 га, НСОН да 0 га, НСООН да +2 га, С2Н4 да —2 га тенг.
ОКСИДЛАНИШ ЗОНАСИ (геология да) — сульфидли конларнинг ер юзига яқин қисмини ўз ичига олган ва ер ости сувлари сатҳидан юқорида жой-лашган қисми. О.з.да ер юзасидан чу-

қурроқ қатламларга ўтаетган сув ва унда эриган кислород, карбонат ангидрид ва кислоталар таъсирида турли минераллар емирилиб, муайян шароитда паст босим ва т-рага мое янги кристалли ва коллоид бирикмалар ҳосил бўлади. Бу бирикмалар кимёвий таркиби жиҳати-дан емирилаётган минерал ва жинсларга якин бўлиб, кислород ва сув молекула-сининг кўплиги б-н ажралиб туради.
О.з. учун турли гиллар, темир ва мар-ганецнинг кислородли ва сувли бирик-малари турғун ҳисобланади. Мазкур зонада олтингугуртли металл рудалари ҳамда олтингугурт, туз ва тошкўмир конлари тез ўзгаради. Бунда металлар-нинг сульфидли бирикмалари оксид, гидроксид, карбонат, сульфатлар б-н ўрин алмашади. Олтингугурт ўрнида алунит ва гипс уюмлари ҳосил бўла-ди, тош тузи қатламлари бўлган жойда гипс тўпланади. О.з. ер юзасидан грунт сувларигача, одатда, бир неча м дан юзларча м гача бўлган жойни эгаллай-ди. О.з. геологияси ва минералогияси-ни ўрганиш темир ва марганец рудалари, боксит, турли гиллар ва б. фой-дали қазилма бойликларни топиш ва разведка қилишда муҳим аҳамиятга эга. ОКСИДЛАНИШ СОНИ - қ. Оксидланиш даражаси.
ОКСИДЛАНИШЛИ ФОСФОРЛА-НИШ — тирик организмларда органик кислоталар (субстратлар)нинг ок-сидланиши натижасида ҳосил бўлган энергия ҳисобига аденозиндифосфат кислота (АДФ) ва фосфат кислотадан адезонтрифосфат кислотанинг (АТФ) синтезланиш жараёни. Бу кўпинча на-фас олиш занжиридаги фосфорланиш деб ҳам аталади. О.ф. натижасида хужай-рада кўп микдорда энергияга бой мак-роэргик бирикма — АТФ тўпланади. АТФ энергияси кейинчалик ҳужайра-да содир бўладиган барча ҳаётий жа-раёнларни энергия б-н таъминлайди. О.ф.нинг асосий субстратлари Кребс циклила ҳосил бўладиган органик кис-лоталардир. Оксидланиш б-н боғлиқ бўлган фосфорланиш жараёнини рус олими В. А. Энгелгардт кашф этган (1930). Нафас олиш б-н боғлиқ бўлган фосфорланиш жараёни эса рус олим-лари В. А. Белицер ва Е. Т.Цибаковалар томонидан очилган (1939). Кейинчалик А. Ленинжер (АҚШ) бу жараён нафас олиш занжирида электронларнинг кўчирилиши б-н боғлиқ эканлигини кўрсатди. Электронлар нафас олиш зан-жирига қайтарилган никотинамидаде-ниндинуклеотид (НАДН2) ёки нико-тинамидадениндинуклеотидфосфат (НАДФН2) дан келади; кофермент Q оркали кетма-кет равишда потенциа-

ли манфий бўлган бирикмалардан мус-бат потенциалли бирикмаларга кўчи-рилади. Нафас олиш занжири орқали электронларнинг кўчирилиши кисло-роднинг қайтарилиши ва сув молеку-ласининг ҳосил бўлиши б-н тугалла-нади. Бу охирги жараён мураккаб тузи-лишга эга бўлган цитохромоксидаза ферменти ёрдамида амалга оширила-ди. Шундай қилиб, субстратларнинг кислород ёрдамида оксидланиши бир қатор оксидланиш ва фосфорланиш реакциялари б-н боғланган бўлиб, бу реакцияларнинг ҳар бири учун ок-сидланаётган субстратнинг молекуласи-да тўпланган энергия оз-оздан ажралиб туради ва бу энергиядан ҳужайра тўлиқ фойдаланиши учун имконият яратила-ди. Ажралиб чиққан энергиянинг фой-дали энергияга айланиши «фосфорланиш нукталари» деб аталувчи қисмлар-да содир бўлади. АТФнинг ҳосил бўли-ши АТФ синтетаза ферментлари мажмуаси ёрдамида амалга оширилади. Бу реакция қайтар характерга эга бўлиб, тескари реакция, яъни АТФнинг пар-чаланишини ҳам амалга оширади.
О.ф. жараёнини миқдор жиҳатдан ифодаловчи катталик Фан/О коэффи-циенти бўлиб, у АТФ ҳосил қилиш учун сарфланган фосфор атомлари микдорининг митохондрий томонидан ютилган кислород атомлари миқдори-га бўлган нисбатини билдиради. Бу коэффициент катталиги оксидланаётган субстратнинг характерига, ҳужайра-нинг физиологик ҳолатига ва ҳужайра муҳитининг таркибига боғлиқ. Нафас олиш занжиридаги фосфорланишнинг максимал самарадорлиги, яъни Ра„/О қиймати субстрат НАДН2 бўлганида 3 га, сукцинат кислотада — 2 га тенг.
Нафас олиш занжиридаги фосфорланиш жараёнининг молекуляр механизм-лари, яъни оксидланиш реакциялари натижасида ажраладиган энергиянинг АТФ молекулаларида тўпланиш меха-низмлари инглиз олими П. Митгелл томонидан аникланган. Унинг хемиос-мотик назариясига кура, оксидланиш ва фосфорланиш жараёнлари митохондри-янинг ички мембраналарида ҳосил бўла-диган водород ионларининг электроки-мёвий потенциали орқали ўзаро боғла-нади. Нафас олиш занжири бўйлаб электронларнинг кўчирилиши 3 та босқичда (боғланиш нукталарида) энергия ажра-лиши б-н боради. Ажралган энергия ион-ларнинг электрокимёвий градиенти шак-лида (Дцн+) бўлади. Кейинчалик ундан АТФ вужудга келади ёки ҳужайранинг энергия талаб қилувчи эҳтиёжлари учун тўғридан-тўғри фойдаланилади.
Абдукарим Зикирёев.

ОКСИДЛАНИШ-ҚАЙТАРИЛИШ РЕАКЦИЯЛАРИ — электронларнинг атомлардан атомларга бутунлай ёки қисман ўтиши б-н боғлиқ кимёвий реакциялар. Электронлар чиқарилиши оксидланиш, электронлар бирик-тириб олиниши қайтарилиш де-йилади. О.-қ.р. атамалари дастлаб металл оксидларининг ҳосил бўлиш ва парчаланиш реакцияларида қўлланила-ди. Cu+'/2O2=CuO металларнинг оксид-ланишига, CuO+H2=Cu+H2O металл оксидларидан металл ҳосил бўлиши (қайтарилиши)га мисол бўлади.
Атом ёки ионлари реакция жараёни-да электрон бириктириб оладиган мод-далар оксидловчилар, электрон берадиган моддалар эса қайтарув-чилар деб аталади. Оксидловчи реакция вактида оксидланадиган модда-дан электронни тортиб олиб, ўзи қай-тарилади, қайтарувчи эса электронлар йўқотиб, ўзи оксидланади. Mac, Sn2+ б-н Fe3+ ионлари ўртасида сувли эрит-мада қуйидаги реакция юз беради:
Sn2++2Fe3+=Sn3++2Fe2+
Бу ерда Ғе3+ иони оксидловчи, Sn2+ иони қайтарувчидир.
О.-қ. р. жараёнларида эркин энергиянинг ўзгариши гальваник элементлар-да э.ю.к. манбаи вазифасини ўтайди. Mac, Даниел элементида рух анод ро-лини ўйнайди, у оксидланади: Zn=Zn2++2e~, катодда эса мис ионлари қайтарилади: Cu2++2e"=Cu. Бу жа-раёнда ташки электр занжирида электронлар рухдан мисга томон ҳаракат-ланади. Электролизда ҳам анодда электр-кимёв и й оксидланиш, катодда электр-кимёвий қайтарилиш юз беради. Mac, NaCl нинг сувдаги эритмасини (симоб ка-тоди ўрнатилган) электролизлашда хлор б-н натрий амальгамаси ҳосил бўлади: С1—='/2С12+е-, Na++e"=Na.
Ҳар қандай оксидланиш қайтари-лишсиз бўла олмайди, чунки кимёвий реакцияда атомлар оксидланиш дара-жаси (п)нинг йиғиндиси доимийдир. Н2+С12=2НС1 реакциясида п (Н) 0 дан + 1 гача ўзгаради, бинобарин, водород (Н) оксидланади; п(С1) 0 дан — 1 гача ўзгаради, бинобарин, хлор С1 қайта-рилади.
О.-қ. жараёни кенг тарқалган кимёвий реакциялар жумласига киради, унинг табиатда ва техникада аҳамияти катта. Барча турдаги ёқилғиларнинг ёниши, турли металларнинг рудалар-дан ажратиб олиниши О.-қ.р. жараёнига асосланган. Металларнинг коррозияга учраши, кўпгина муҳим кимёвий маҳ-

сулотларнинг ҳосил бўлиши уларнинг оксидланиши туфайлидир. Электр-кимё саноати О.-қ.р.га асосланган. Мис, никель, олтин, рух ва б. эритмалардан электролитик қайтарилиш йўли б-н олинади ёки тозаланади. Кимёвий ток манбалари — аккумуляторлар ва гальваник элементлар О.-қ.р. туфайли иш-лайди ва ҳ.к.
Сайфулло Ҳамроев.
ОКСИДЛАР, табиий оксидлар (юн. oxys — нордон) — элементларнинг кислород б-н табиий кимёвий бирик-малари, минераллар синфи. 300 тача минерални ўз ичига олади. Табиатда энг кўп учрайдиган О.дан бири — сув (водород оксиди). Силикат ангидрид (SiO2) кўпгина тоғ жинслари таркибига киради. Энг кенг тарқалган О. ҳосил қилувчи элементлар: Si, Fe, Mn, Al, камроқ миқцорида — Cu, U. О.нинг аксарияти — ион алоқали бирикмалар, аммо кремнезём (Si), неметалл (As, Se, Те) ва халькофил (Си, Pb, Zn, Sn, Hg, Cd, In, Bi, Sb) элементлар мине-раллари ковалентли алоқалар б-н тав-сифланади. Одатда, О. таркибида гид-роксид ва оксигидратлар (бир пайтда О2~ ва ОН~) бирлашмалари мавжуд. Нормал оксид молекуласи таркибида-ги барча кислород атомлари фақат ўша элемент атомларига бириккан бўлади, лекин ўзаро бирикмайди. Пероксид, супероксид ва озонидлар таркибига кислород атомлари фақат элемент атомларига бирикиб қолмай, бир-бири б-н ҳам бирикади (мае, SnO2 — нормал оксид, ВаО2 — пероксид). Нормал О. элементларнинг кислород б-н бево-сита бирикишидан, элементларнинг гидроксидлари карбонат, нитрат, сульфат ва б. кислородли кислоталар тузла-рининг ажралишидан ҳосил бўлади. ОКСИДЛАР — элементларнинг кислородли бирикмалари. Нормал оксид молекуласи таркибидаги барча кислород атомлари фақат ўша элемент атомларига бириккан бўлади, лекин ўзаро бирикмайди. Пероксид, супероксид ва озонидлар (пероксид ва пероксид бирикмалар) таркибида кислород атомлари факат элемент атомларига бирикиб қолмай, бир-бири б-н ҳам бирикади (мае, SnO2 — нормал оксид, ВаО2 — пероксид). Нормал О. элементларнинг кислород б-н бевоси-та бирикишидан, элементларнинг гидроксидлари карбонат, нитрат, сульфат ва б. кислородли кислоталар тузлари-нинг ажралишидан ҳосил бўлади.
О.нинг номланиши қуйидагича: а) агар элемент кислород б-н фақат 1 та кислородли бирикма ҳосил қилса, у

ОКСИДЛАШ
оксид деб аталади. Мае, А12О3 — алюминий оксид, MgO — магний оксид; б) элементнинг бир неча О.и маълум бўлса, унинг оксидланиш даражаси эътиборга олинади: Си2О мис (^-оксид, СиО — мис (П)-оксид, Сг2О3 — хром (Ш)-оксид, СгО3 — хром (VI)-оксид ва ҳ.к.; в) элементнинг оксиди сув таъсирида кислотага айланса (ёки кислотадан ёхуд унинг тузидан олини-ши мумкин бўлса) айни оксид ўша кислотанинг ангидриди деб аталади: SOj— сульфат ангидрид, SO2 — сульфит ангидрид.
Нормал О. — асосли, кислотали ва амфотер (оралиқ) О. деб, 3 гуруҳга бўлинади. Менделеев даврий система-сида давр ичида чапдан ўнгга утган сари О.нинг хоссалари асослиликдан амфо-терлиликка, сўнгра кислоталикка ай-ланади. Мае, III давр элементлари ок-сидларидан Na2O, MgO асосли О; А12О3
—
амфотер оксид; SiO2, P2O5, SO3 ва
С12О7— кислотали О.дир. Элементнинг
оксидланиш даражаси ортган сари ок-
сидларнинг асослик хоссалари кучеиз-
лана боради:  МпО — асос хоссасига,
Мг>02 — амфотер хоссага, Мп2О7 —
кислота хоссасига эга.
Баъзи О. тузлар ҳосил қилмаганли-гидан уларга индифферент ёки бефарқ О. номи берилган (мае, СО ва NO). Кўпчилик О. табиатда учрайди. Табиат-да энг кўп учрайдиган О. дан бири сув
—
водород оксиддир. Силикат ангид
рид (SiO2) кўпгина тоғ жинслари тар-
кибига киради.
О. турмуш ва техникада кенг қўлла-нади. Мае, сўндирилмаган оҳак СаО
—
қурилишда, NO2, SO2 — нитрат ва
сульфат кислота и.ч.да, баъзи метал-
ларнинг оксидларидан иборат аралаш-
малар эса катализаторлар сифатида
ишлатилади.
ОКСИДЛАШ (нем. Oxydierung) — металл буюмлар сиртини оксидловчи эритмалар ёрдамида кимёвий, электр-кимёвий йўл б-н ҳавода қиздириб кор-розиядан саклаш ёки кўркамлаштириш усули. К имёвий О.нинг кенг тар-қалгани ишқорли ва ишқорсиз О.дир. Ишқорли О.да буюм кайнаб турган натрий ёки калий ишқори эритмаси муқитидан ўтказилади. Ишқорсиз О.да эса буюм фосфат кислота, калий ёки барий нитрат ва марганец фосфат аралашмасида 100° т-рада қиздириб оксидланади. Кимёвий О.да буюм сир-тида 3 |х ча оксид қатлам хреил бўлади. Бу қатлам локланганидан ёки мойлан-ганидан сўнг металл коррозияга бар-дошли бўлади. Бу усуллар пўлат, чўян ва рух буюмларни О.да қўлланади.

Электр-кимёвий О. (анодлаш) ток таъсирида утказилади. Бу усул кимёвий О. га нисбатан яхшироқ нати-жа беради. Мае, 20—60 мин. давомида 30° иситилган 20% ли сульфат кислота (ток кучи 1,5—2,5 а ва кучланиши 10— 20 в) ток б-н О. натижасида буюм сир-тида 20 ц қалинликда оксид парда ҳосил бўлади. Оксидланган буюм сир-ти локланади. Анодлашда оксид қатлам қалинлигини 600 ц гача етказиш мумкин. Бу усул, асосан, алюминий, мис ва б. металл қотишмаларини О.да кулла-нади. Ҳавода О. пўлат буюмларини киз-дириб, сиртини мойлашдан иборат. ОКСВДОРЕДУКТАЗАЛАР (юн. oksido — нордон ва reducto — орқага қайта-раман) — тирик ҳужайралардаги ок-сидланиш-қайтарилиш реакциясини катализлайдиган ферментлар. Ҳамма тирик ҳужайраларда учрайди. Ҳужайра-ни энергия б-н таъминлашда муҳим роль уйнайди. О.нинг энг муҳимлари: дегидрогеназалар (нафас олганда ва фотосинтез жараёнида водород ва элек-тронларни бир моддадан иккинчи мод-дага ўтказади), оксидазалар (уларда О2 оксидловчи), пероксидазалар (оксидловчи — Н2О2), гидролазалар (моддага О2 нинг бир атомини беради), оксиге-назалар (моддага О2 нинг иккала атомини беради).
ОКСИКИСЛОТАЛАР, оксикарбон кислоталар — таркибида ҳам карбоксил (—СООН), ҳам гидроксил (— ОН) гуруҳи бўлган органик бирикма-лар. Ўсимликлар оламида кўп тарқал-ган. Купчилигининг оптик изомерлари бор. Таркибида 1 та карбоксил ва 1 та гидроксил гуруҳи булган оксикислота О.нинг энг оддийси ҳисобланади. Гидроксил гуруҳининг карбоксил гуруҳ бириккан углероддан канча узоклик-даги углерод б-н бирикканлигига қараб а-, р-, у ва 5-О. фарқланади. Мае,

О

О.нинг соддалари қовушоқ суюқлик-лар ёки кристалл моддалар бўлиб, сув-да яхши эрийди. О. спирт ва кислота-ларнинг умумий хоссаларини намоён қилади. О.нинг яна ўзига хос бошқа хоссалари ҳам бор. у ва 5-О. ички эфир-лар — лактонлар хреил қилади. О. усим-лик ва ҳайвон организмларида (мае, сут, олма, лимон кислоталар) учрайди. Ароматик О. дори ва азобўягичлар и.ч.да қўлланади.

ОКСИПРОЛИН (гидроксипролин, 4-гидроксипиролидин -2-карбон кислота) — аминокислота, рангеиз кристалл модда. Мол. м. 131,13. 4 та оптик фаол стереоизомерлари мавжуд. L-О.нинг су-юкланиш т-раси 274°. Сувда, этанолда оз эрийди. Бириктирувчи тўқималарда-ги оқсиллар — коллаген (13% гача), шунингдек, эластин таркибига киради. L-O — алмаштириб бўлмайдиган аминокислота, биосинтез жараёнида пептид занжирга қушилмайди, пролин крлдикларининг ферментатив гидрок-силланишида ҳосил булади. О.нинг организмдаги метаболизм мақсулотла-ри — пиррол -2-карбон ва глутамин кислоталар. Коллаген ва б. оқсиллар-нинг гидролизаторларидан олинади. L-О.ни илк бор 1902 й.да немис оли-ми Э. Фишер желатиндан ажратиб олган.
ОКСИТАН ТИЛИ, провансал тили — роман тиллариаан бири; Жан. Францияда, шунингдек, Италия шим.да тарқалган. Сўзлашувчиларнинг умумий сони 10 млн. кишидан ортиқ. Лахжалари 2 гуруҳга булинади: шим. окситан (лимузин, оверн, прованс-альп) ва урта окситан (лангедок, про-ванс), шу б-н бирга алоҳида гаскон лаҳжаси ҳам мавжуд. О.т. француз ти-лига яқин булса-да, бир қанча фоне-тик ва морфологик жиҳатлари б-н ун-дан фарқ қилади. Адабий тили 11-а.дан мавжуд, 12—13-а.ларда адабиёт тараққи-ёт чўқкисига кўтарилган. Ана шу даврда бир қанча лаҳжаларнинг қўшилишидан умумпровансал адабий тили шакллан-ган. 13-а.да Пированснинг Шим. Фран-цияга қўшиб олиниши О.т. вазифа дои-расининг кескин қисқаришига, унинг бир неча алоҳида лаҳжаларга бўлиниб кетишига олиб келди. Ҳоз. О.т.даги адабиёт чекланган ҳолда, кўпинча оғзаки муомалада қўлланади. Ёзуви лотин гра-фикаси асосида. Кад- ёзув ёдгорликлари 10—11-а.ларда яратилган. ОКСИТОЦИН (Oxytocinum), пито-цин — нейрогипофизиал гормон; гипофиз орқа бўлаги гормонларнцан бири; 9 та аминокислота қолдиғидан тузил-ган циклик пептид. О. тузилиши ва таъ-сирига кўра, бошқа нейрогипофиз гор-мони — вазопрессинга яқин туради. Бир катор табиий аналоглари мавжуд, синтетик йул б-н ҳам олинади. Бачадон (айниқса, ҳомилали бачадон) ва сут безининг силлиқ мускулларини қисқар-тиради. Дард тутиши сусайганда, бача-дондан атоник қон кетганда буюрилади. Ампулаларда 1 мл дан чиқарилади. 8-ОКСИХИНОЛИН (оксин, 8-гидрок-сихинолин) — рангеиз, ўзига хос ҳидли кристалл модда. Мол. м. 145,15,
ОКТЯБРЬ  ТЎНТАРИШИ

суюкланиш т-раси 75—76°, қайнаш т-раси 266,6°. Спирт, ацетон, хлороформ, бензол, кислота ва ишқорларда эрий-ди, сувда ва эфирда эримайди. 40 дан ортиқ кимёвий элементларни (мае, мис, рух, магний ва б.) ажратиш ва аниқлашда, алюминий, рух, ванадий ва ҳ.к. элементларни колориметрик аниклашда қўлланади. Баъзи ҳосилала-ри фунгицидлар ва антисептиклар си-фатида ишлатилади. ОКСФОРД — Буюк Британиядаги шаҳар, Лондон ш.дан шим.-ғарбда, Темза дарёси бўйида жойлашган. Оксфордшир графлигининг маъмурий мар-кази. Аҳолиси 132 минг киши (1999). Полиграфия саноати ривожланган, автомобилсозлик, электротехника кор-хоналари мавжуд. Шахар қўлёзмаларда 912 й.дан тилга олинган. Қад. университет шаҳарларидан (12-а.да ун-т таш-кил этилган). Инглиз готика услубида қурилган ун-т коллежларининг комп-лекси шаҳар қиёфасига алоҳида кўри-ниш беради. 1541 й.дан Англия епис-копининг қароргоҳи. Меъморий ёдгор-лиги кўп. Оксфорд университеты, театр, кутубхона, музей ва б. бор. ОКСФОРД УНИВЕРСИТЕТИ - Буюк Британиянинг йирик ва қад. ун-тлари-дан бири. 12-а.нинг 2-ярмида Оксфорд ш.да ташкил этилган. Ун-тда турли давр-ларда Р.Бэкон, Иоан Дуне Скот, Ж. Уиклиф, Т. Мор, Ж.Локк, А.Смит, Р.Бойль даре берган, Э.Галлей 1703 й.дан ун-т проф. бўлган. Илоҳиёт, ҳуқуқ, тиб-биёт, классик адабиёт, янги ва энг янги тарих, инглиз тили ва адабиёти, ўрта аср ва ҳоз. замон Европа тиллари ва адабиёти, шарқшунослик, физика, мат., биол., қ.х. фанлари, психология, антропология, геогр., санъатшунослик, му-сиқа бўйича мутахассислар тайерлайди. Бир канча ихтисослаштирилган и.т. институт ва лаб.лари, музейлари бор. Асосий кутубхонаси (1602 й. ташкил этилган)да 3 млн.га яқин асар саклана-ди. Ун-тда 14 мингга яқин талаба таъ-лим олади, мингдан ортиқ ўқитувчи ишлайди. Ўқитувчилар орасида Лондон қироллик жамияти аъзолари, Нобель мукофоти лауреатлари бор. ОКТАН СОНИ — карбюраторли инки е'нув двигатели ёнилгиларининг дето-нацияга турғунлигини ифодалайдиган кўрсаткич. Ёнилғининг О.с. эталон ёнилғи аралашмасига таққослаб аниқ-ланади. Эталон ёнилги сифатида изо-октан (2, 2, 4-уч метилпентан) ва гептан аралашмаси қа|>ул қилинган. Изо-октаннинг детонацияга турғунлиги 100, нормал гептанники ноль деб олинган. Эталон ёнилг-и аралашмасидаги изоок-таннинг фоизлардаги микдори синала-

диган ёнилғининг О.с.ни белгилайди. Ёнилгининг О.с. қанча катта бўлса, детонацияга мойиллиги шунча кичик бўлади. Автомобилларда О.с. 66—98 га тенг бензин, сиқиш даражаси юқори бўлган двигателларда О.с. юқори бен-зинлар ишлатилади. ОКТАНЛАР (юн. okto — саккиз), CgH18
—
тўйинган углеводород. Мол. м. 114,22
18   та   изомер   О.   бор.    Н-О.   —
СН3(СН2)6СН3 нинг суюкланиш т-раси
—
56,8°; қайнаш т-раси 125,67°; зич-
лиги 702,5 кг/м3. Нефтда, бензинда
бўлади. О.дан изооктаннинг О. сони
юқори (97) бўлганлиги учун эталон
ёнилғи сифатида ишлатилади. н-октан-
нинг О. сони жуда кичик (17—19).
ОКТАНТ (лот. octans) — осмон сфера-
емнинг Жан. ярим шаридаги юлдуз тур-
куми. Юддуз катталиги 3,8. Ўзбекистон-
да кўринмайди.
ОКТАЭДР (юн. okto — саккиз ва hedra
—
ёқ) — 1) математикада — саккизта
учбурчак б-н чегараланган жисм, сак-
кизёклик. О.нинг 6 та учи, 12 та қир-
раси ва 8 та ёғи бўлади. О. ёклари мун-
тазам учбурчаклардан иборат бўлиб,
ҳар бир учидан 4 тадан қирра чиқади.
Агар О. қирраси а га тенг бўлса, ҳажми
V =
формула б-н хисобланади (қ.
Кўпёклик); 2) кристаллографияда — электролиз ва кимёвий реакциялар натижасида эритма, газ ва қаттиқ жисмлардан ҳосил бўладиган кристал-лар шаклларидан бири (бунда О.дан ташкари диэдр, ромбоэдр, тетраэдр ва б.) шакллар ҳам ҳосил бўлади (қ. Kpuc-талланиш).
ОКТЯБРЬ (octo — саккиз) — Григорий календарида йилнинг 10-ойи (31 кунлик). Қад. Рим календарида йилнинг 8-ойи. ОКТЯБРЬ ТЎНТАРИШИ - Россияда Муваққат ҳукуматнит қурол кучи б-н ағдарилиши ва ҳокимият тепасига большевиклар партиясининг келиши [1917 й. 24-26 окт. (6-8 нояб.)]. Февраль инқилобидан кейин Муваққат ҳуку-матнинг ишчилар ва деҳқонларнинг та-лаблари, миллий масалаларни ҳал қилишдаги сусткашлиги ва катъиятсиз-лиги, Россиянинг урушда иштироки давом этаётганлиги умуммиллий ин-қирозни авж олдирди, марказда экст-ремистик (ўта сўл) партияларнинг, мамлакатнинг чеккаларида эса миллат-чи партияларнинг кучайиши учун ша-роиТ туғдирди. Ҳаммадан ҳам большевиклар фаол ҳаракат қилдилар. Улар Россияда социалистик инқилобни бош-лаймиз, бу жаҳон инқилобининг де-бочаси бўлади, деб бонг урдилар. 1917 й. авг. охири — сент. бошларида боль-

шевиклар Петроград ва Москва Совет-ларида кўпчиликни эгаллади ва қурол-ли тўнтаришга тайёргарлик кўрди. 24 окт.дан 25 окт.га ўтар кечаси (6—7 нояб.) куролланган ишчилар, Петроград гарнизонининг солдатлари ва Болтик, флотининг матрослари Қишки са-ройга бостириб кирди ва Муваққат ҳукумат аъзоларини қамоққа олди. Бу-тун Россия Советларининг 2-съездида большевиклар дастлаб сўл эсерлар б-н ҳамкорликда Муваққат ҳукумат ағда-рилганлигини қўллаб-қувватлаб, Тинч-лик ва Ер тўғрисида декретлар эълон қилдилар. В.И.Ленин бошчилигидаги ҳукумат — Халқ Комиссарлари Совети (ХКС)ни туздилар. Петроград ва Мос-квада Муваққат ҳукуматга содиқ куч-ларнинг қаршилигини шафқатсиз бостириб, Россиянинг муҳим марказий са-ноат шаҳарларида тезлик б-н ҳукмрон-ликни ўрнатдилар. Асосий душман — кадетлар партияси эса қонундан таш-қари деб эълон қилинди, партия йўлбошчилари қамоққа олинди, мат-буот эркинлигига чек қўйилди. Шунга қарамай, Таъсис мажлисига бўлган сайловлар (1917 й. 12 нояб.)да большевиклар фақат 25% овоз олди. 1918 й. 5(18) янв.да Петроградда бўлган Таъсис мажлиси большевикларнинг дўқ-пўписалардан иборат талабларини рад қилгач, улар томонидан ноқонуний ра-вишда тарқатиб юборидди. Бу ҳолат мамлакатнинг парчаланиши ва Россияда фуқаролар уруши (1918—22) кучайишига олиб келди. 1918 й. март ойига келиб Россиянинг анчагина ҳудудида совет ҳокимияти ўрнатилди. «Ҳарбий коммунизм» сиёсатига ўтилиши, қатағон органи — Бутун Россия Фавкулодда ко-миссияси (ВЧК)нинг тузилиши (1917 й. дек.) ва Қизил армиянинг ташкил қилиниши (1918 й. фев.) большевиклар ғалабасини таъминлаб, уларнинг яккапартиявий ҳукмронликни ўрнати-шига имкон берди.
1917 й. кузида Туркистонда ҳокимият-нинг Советлар қўлига ўтиши учун объектив шарт-шароитлар йўқ эди, большевикларнинг омма ўртасида таъсири ҳам оз бўлган. Бу ерда асосий сиёсий кучлар эсерлар ва миллий партиялар эди. Бироқ, О.т. ҳақидаги хабар 27 окт.да Тошкентга етиб келгач, большевиклар ва сўл эсерлар ҳокимиятни зўравонлик йўли б-н эгаллаш учун кураш бошладилар. Тўрт кунлик жанглардан сўнг Тошкентнинг янги шаҳар қисмида совет ҳокимияти ўрнатилди (1917 й. 1 нояб.). Муваққат ҳуку-матнинг Туркистон комитети ағдариб ташланди. Бироқ қуролли тўқнашувда ма-ҳаллий аҳоли деярли иштирок этмади. 1917 й. 15—22 нояб.да бўлган Туркистон

Советларининг З-Ўлка съездила сўл эсер-лар, большевиклар ва максималистлар-дан иборат Туркистон ўлкаси ХКС (раи-си Ф.И.Колесов) тузидди. Ҳукумат тар-кибига туб миллат вакилларидан бирон киши ҳам киритилмаган эди. Ҳокимият-нинг Советлар томонидан босиб олини-шини тараққийпарвар кучлар (Фитрат, Убайдулла Асадуллахўжаев, Мунаввар-кори, Мустафо Чўқай, Шерали Лапин ва б.) кескин қоралашган. Туркистондаги совет ҳокимияти Муваққат хукуматдан мерос қолган ҳарбий кучлар ва б. курол-ли кучларни ўз қўлига тўплаб, Қўқонга ҳужум қидди ва Туркистон мухторияти-ни тугатди (1918 й. фев.). Бироқ Бухорога қилинган босқин (1918 март) мағлуби-ятга учради (қ. Колесов вокеаси).
О.т. 20-а.да Россия ва бутун жаҳон учун кучли таъсир қилди. Дунё сиёсий тартиботида ақл бовар қилмайдиган воқеалар юз берди. Амалга оширилган О.т.ни саклаб қолиш учун большевиклар бутун ижтимоий-сиёсий жараёнлар устидан диктатурани, яъни алоҳида шахсларнинг ҳокимиятини таъминлаб берувчи ҳарбий-сиёсий режимни ўрнатдилар. Бу режим собиқ СССР ҳудудида қатағон сиёсатини амалга оширди. Гарчи О.т. 18—19-а.ларда шаклланган социалистик ғоялар бай-роғи остида амалга оширилган бўлса-да, аслида мақсад қандай қилиб бўлма-син давлатни қўлга олишга қаратилган эди. Большевиклар О.т.дан кейин ол-динги империячилик сиёсатини изчил давом эттирдилар. 20-а.нинг 2-ярмида эса империя чегарасини Ғарбий Евро-пагача етказдилар. Дунёнинг икки қутб-га бўлиниш жараёни бошланди. Бу жа-раён 20-а.нинг 80-й.ларигача давом этди. О.т. инсоният тарихий тараққиё-тини бутунлай тескарига буриб юбор-ди. Жамият тараққиётини таъминлов-чи хусусий мулк, тадбиркорлик, сав-до-сотиқ, эркин ҳаракат, шунингдек, эркин фикр аввалига бир қолипга со-линди, кейинроқ бутунлай тақиқлаб қўйилди. Инсоният яратган, табиат инъом этган ҳамма нарсалар давлат мулкига айлантирилди. Собиқ Иттифоқ ҳудудидаги халкларнинг қадрияти аста-секин йўқотила борилди. Ягона халқ, ягона оила, ягона тил каби сунъий қад-риятлар тиқиштирилди.
Халқни, унинг манфаатларини на-зар-писанд қилмай, аслида халқ иро-дасига қарши амалга оширилган Рос-сиядаги О.т. 20-а.даги давлат терро-ризмини бошлаб берган сиёсий воқеа эди.
Ад:.   Ўзбекистоннинг янги тарихи, 2-ки-тоб [Ўзбекистон совет мустамлакачилиги дав-

рида], Т., 2000; Туркестан в начале XX века: к истории истоков национальной независимости, Т., 2000; История Советской России Санкт-Петербург, 2001; В ер го Н., История советского государства, 1900—1991, М., 2001.
Ҳаҳрамон Ражабов, Сайфиддин Жўраев. ОКУЛЯР (лот. ocularus — кўзга оид) — мураккаб оптик асбоб (кузатиш труба-си, микроскоп, дурбин)нинг кузатув-чи қарайдиган қисми. Битта линза ёки линзалар тизимидан иборат бўлади. Объектив бошқа оптик тизимлар (мае, призма, коллиматор) б-н ҳосил қил-ган тасвир О. ёрдамида кўрилади. Даст-лаб (1609 й.) О.лар астрономик кўриш трубаларида ишлатилган (Галилей О.лари). Кейинчалик нидерланд олими X. Гюйгенс (17-а.) ва инглиз олими Ж. Рамсден (18-а.) икки хил О. кашф қилишган. Улар амалда ҳозиргача иш-латилади. Бундай О.ни объектив б-н бирга ясаб буюмнинг тасвири олинади.
Окуляр. 1-расм. Гюйгенс окуляри.

2-расм. Рамсден окуляри.
19-а. охирларидан, айниқса, ҳарбий оптика ривожланиши муносабати б-н дурбин, перископ ва б.да такомиллаш-тирилган О.лар ишлатилади. О.лар мус-бат ва манфий линзали бўлиши мум-кин. Мусбат линзали О. ўзидан ўта-ётган ёруғлик нури дастасини тўплай-ди (торайтиради), манфий линзали О. нур дастасини сочади (кенгайтира-ди). Г. Галилей О.лари манфий линзали оддий (кузатиш бурчаги кичик), X. Гюйгенс ва Ж. Рамсден О.лари мусбат линзали бўлган (раем). Уларда кузатиш бурчаги катта (кенгрок}лиги учун ҳозир-гача ишлатилади. О.ларнинг асосий оптик хоссаси фокус масофаси (линзанинг бош фокусидан унинг оптик марказига-ча бўлган масофа), одатда, 15—25 мм б-н ифодаланади. О.нинг аниқ кўрсати-ши шу масофага боғлиқ бўлади. ОКУНСИМОНЛАР - қ. Олабуға ба-ликлар.
ОЛ (алдамоқ сўзидан) — ўрта асрлар-да Мовароуннахрда душманни чалғи-

тиш мақсадида қўлланилган ҳийла, тактик усул. Кичик бир қисмни чеки-нишга буюриб, уни таъқиб қилиб, ҳужумга ўтган душманни пистирма исканжасига олинган. О. усулларидан бири тўлғама деб аталган. О.дан Чин-гизхон, Амир Темур ва Абдуллахон II ўз юришларида усталик б-н фойда-ланган.
ОЛАБУТА эшакшўра (Atriplex L.) — шўрадошларга мансуб бир йиллик ўтсимон ёки ярим бута ўсимликлар туркуми. Ўзбекистонда О.нинг м а й д а -гул О. (A.mierantha C.A.Mey.), татар О.си (A.tatarika L.), елпиғичсимон О. (A.flabellum Bgge.) турлари учрайди. Пояси тик, шохланиб ўсади, бўйи 1 м ёки ундан ортиқ. Барглари бандли, унсимон, кумушранг ғубор б-н қоплан-ган, пастдагилари доирасимон шакл-да, юқоридагилари эса узунчоқ — наш-тарсимон. Тўпгули бошоқсимон. Ме-васи — текис юмалоқ халтача. Уруғи ясмиқсимон, қора, ялтироқ, катта-лиги 1 — 1,5 мм. Июлдан сент.гача гул-лайди ва мева тугади. Бир ўсимлик 100 мингга яқин уруғ беради, тўкилган уруғлари баҳорда яна униб чиқади. Бе-гона ўт сифатида йўл ёқасида, экин-зорлар орасида ва ташландиқ ерлар-да усади.
К у р а ш чоралари: алмашлаб экиш, культивация; уруғ-ларни саралаб экиш, герби-цидлардан экиш вақтида
Олабута.
которая, прометрин ёки котофор қўлланилади.
ОЛАБУҒА БАЛИҚЛАР (Perciformes), окунсимонлар — суякли баликлар туркуми. Уз. 1 см дан 5 м гача, вазни граммнинг бир неча улушидан 900 кг гача. Купчилигининг сузгич пуфаги бор. Сузгичлари тиканли, орқа сузгичи 2, қорин сузгичлари 6 ёки камроқ нурли. Тангачалари ктеноидли, баъзан цик-лоидли, улар модификациясидан иборат ёки бўлмайди. 149 оила, 1200 уруғ
Олабуға.
ОЛАПЎЧОҚ

ва 6500 га яқин тури бор. Барча ден-гиз, океан ва чучук сувларда тарқал-ган. О.б. балиқларнинг энг йирик тур-куми, барча маълум турларнинг_ 40%ини уз ичига олади. Барча денгиз-ларнинг соҳил бўйи сувларида ставри-далар, денгиз итчалари, хўкизчалар, серрансимонлар, губанлар; очиқ ден-гизларда тунецлар, елканлилар, кори-фенлар ва б. кенгтарқалган. Евросиё ва Шим. Америка сувларида олабуғалар, Африка ва Жан. Америкада цихлида-лар, Шим. Америкада центдархидлар, Жан. Осиё ва Африкада лабиринтлилар кўп учрайди. Ўзбекистонда О.б.нинг 4 оиласи (бука балиқлар, атеринлар, ола-буғалар, тошбуқалар), 9 уруғи ва 13 тури тарқалган. Оддий олабуға ва оқ ела Аму ва Сирдарёнинг қуйи оқимларида, Орол денгизида яшайди. Кўпчилик О.б. Орол денгизи б-н боғлиқ бўлган. Бир қанча О.б. саноат миқёсида овланади, сунъий сув ҳавзаларида кўпайтирилади. ОЛАЙ ВОДИЙСИ - Қиргизистон-нинг Помир-Олай тоғлари орасидаги ботиқ. Ғарбдан шарққа (Олай ва Орқа Олай тизмалари орасида) 150 км га йўналган. Эни 8—25 км. Майд. 1700 км2 га яқин. Баландлиги ғарбида 2240 м, шарқида 3536 м (Томурун довони). О.в. таги аллювиал ва пролювиал жинслар-дан тузилган, жан.да ва қисман ўрта қисмида моренали паст-баланд қатор тепалар мавжуд. Тоғ яйлови, ғарбида — Қизилсув дарёси бўйларида суғориб деҳқончилик қилинадиган ерлар бор. ОЛАЙ ТИЗМАСИ — Помир-Олай тоғ-лари системасидаги тизма. Қирғизис-тон ва қисман Тожикистонда. Энг баланд жойи 5539 м. Уз. 400 км. Жан.да Фарғона водийси б-н чегараланади. Қум-гилли жинслар ва кристалли сла-нецлардан тузилган. Шим. ён багри қия ва бир неча кўндаланг водийларни ўз ичига олади. Жан. ён бағри Олай во-дийсига тик тушган. Чўққиларида, ай-ниқса, ғарбий қисмида қор ва музлик-лар (568 км2) бор. Тог этакларида чала чўл ўсимликлари ўсади, ён бағирлари қуруқ чалов-бетага даштларидан ибо-рат. 2000—3200 м баландликда ўтлоқ-дашт ўсимликлари ва арча ўрмонлари, ундан юқорида альп ўтлоклари бор. ОЛАКЎЗАН (Vormela peregusna) — сув-сарсимонлар оиласига мансуб йиртқич сут эмизувчи ҳайвон; уруғнинг ягона тури. Гавдасининг уз. 26—35 см, думи 11— 20 см. Танаси хипча ва узун, оёқлари калта, думи бароқ. Ранги қора, сарғиш ола, сарғиш ёки кулранг доғли. Жан.-Шарқий Европа ва Осиёда, асосан, дашт ва чўлларда тарқалган. Қора денгиз яқинидаги чўлларда, Кавказ, Ўрта Осиё, Қозоғистон, Олтой ва Тувада учрайди. 3—8 та бола туғади. Кўрсичқон, сичқон

Олакўзан.
ва б. майда кемирувчилар б-н озиқлана-ди. Қўриқ ерларнинг ўзлаштирилиши туфайли сони кескин камайиб кетган. Узбекистан Қизил китобига киритилган. ОЛАКУЛ — Крзоғистондаги оқмас шўр кўл. Балхаш-Олакўл сойлигининг шар-қида, 343 м баландликда. Майд. 2200 км2. Чуқ. 45 м гача. Янв.дан апр.гача муз б-н қопланади. О.га Эмел дарёси қуй-илади. Балиқ овланади. ОЛАМ УҚИ — осмон сферасинтг мар-казидан ўтувчи ва Ернинг айланиш ўқига параллел деб тасаввур қилинадиган тўғри чизиқ. О. ў. осмон сферасини оламнинг шим. ва жан. қутбларида кесиб ўтади. ОЛАМ ҚУТБЛАРИ — олам ўқи б-н осмон сферасининг кесишган нуқтала-ри. Улар оламнинг шим. ва жан. қутбла-ридир. О. қ.да осмон жисмлари жойлаш-маган, лекин оламнинг шим. қутби яқинида (Г узокликда) қутбюлдузи бор. ОЛАМИЙ РУҲ — неоплатонизм фалса-фасидаги марказий тушунчалардан бири. Ллатоннинг коинотни ҳаракатга келти-рувчи ибтидо бўлган О.р. тўғрисидаги таълимотидан келиб чиққан; идеал (жисмеиз) дунё б-н О.р. яратган хиссий дунё оралиғида туради. О.р. ҳақидаги таъ-лимот Уйгониш даври панпсихизми (итальян неоплатониклари, Ж.Бруно), немис романтизми ва 19-а. идеалистик фалсафаси (Ф.В.Шеллинг, Г.Т.Фехнер, Э.Гартман) томонидан қабул қилинган. ОЛАМНИНГ ГЕЛИОЦЕНТРИК СИСТЕМАСИ — Ер ва Куёш системасидаги бошқа сайёралар Қуёш атрофи-да айланиб туради, деган таълимотга асосланган система; Н.Коперник яратган (к,. Гелиоцентрик система). ОЛАМНИНГ ГЕОЦЕНТРИК СИСТЕМАСИ — оламнинг маркази Ер бўлиб, унинг атрофида бошка барча осмон жисмлари ҳаракатланади, деган қад. дунёқараш. О.г.с. ҳақидаги таълимотни дастлаб Аристотель мил. ав. 4-а.да иш-лаб чиққан. Унинг фикрича, Ер қўзғал-мас Ой, Меркурий, Венера, Куе'ш, Марс, Юпитер ва Сатурнга тегишли еттита осмон б-н ўралган. Саккизинчи осмон қўзғалмас юлдузларга тегишли. Тўққи-зинчи осмонда эса барча осмон сфера-ларини ҳаракатлантирувчи «руҳ» жой-

лашган, деб тушунтиради. Ана шу таълимотни Птолемей (мил. 2-а.) «Алма-гест» асарида қуйидаги 4 фаразга асос-ланиб келтирган: 1) Ер коинотнинг маркази; 2) Ер қўзғалмайди; 3) барча осмон жисмлари Ер атрофида айлана бўйлаб ҳаракатланади; 4) осмон жисмлари текис бир тезликда ҳаракатлана-ди. О.г.с.га асосан барча сайёралар, Ой, Қуёш ва юлдузлар Ер атрофида бир сут-када текис айланиб чиқади, сайёралар эпицикллар бўйлаб, эпициклларнинг маркази эса деферент деб аталган айлана бўйлаб ҳаракатланади. Ой ва Қуёш эса фақат деферентларда ҳаракат қила-ди. О.г.с. таълимоти то 16-а.гача хукм-рон бўлиб келди. 16-а.дан О.г.с. ўрнини гелиоцентрик система эгаллади. ОЛАМУШУК АДИРИ - Фарғона бо-тиғининг жан.-шарқий қисми (Андижон вилояти ҳудуди)да жойлашган адир. Жан. ва жан.-шаркда Ўш-Аравон адирорти ботиғи, ғарбда Аравон — Шаҳрихон ёй-илма конуслари орасида. Ғарбда Андижон адири б-н туташган, шим.да Крра-дарёга яқинлашади. О.а. жан.-ғарбдан шим.-шарққа 15 км масофага чўзилган, эни 300—700 м, энг баланд жойи 919 м. Атрофидаги текисликлардан 300—400 м га кўтарилган, жан.-шарқий ён багри тикроқ.. Ён бағирлари кўплаб қуруқсой-лар ва жарликлар б-н кесилган. Текто-ник жиҳатдан брахиантиклиналь структура. Палеоген, неоген ва тўртламчи давр конгломерати, лойтош, қумтош, қумоқ жинслардан ташкил топган. Улар қуйи ерларда қалин лёссимон жинслар б-н қопланган, рельефи текисроқ. Адирнинг қуйи қисми тўртламчи даврда содир бўлган янги тектоник харакатлар нати-жасида кўтарилган. Иклими қурғоқчил, ёзи иссиқ, йиллик ёғин 20—300 мм. Туп-роғи бўз тупроқ. Ранг, кўнғирбош, шай-тонковуш каби ўсимликлар ўсади. Ёввойи ҳайвонлардан қўшоёқ, бўрсиқ, жайра, тулки, каламуш, калтакесак, илонлар ва б. учрайди. Табиий бойлик-лардан нефть, табиий газ, олтингугурт бор. О.а. ерлари яйлов сифатида ҳам фойдаланилади.
ОЛАПЎЧОҚ — кечпишар қовун нави. Шакли чўзиқ, тухумсимон, йирик, учи ингичка, уз. 28—35 см, оғирлиги 4—6 кг. Дум томони бироз тилим-тилим, уч fo-мони ғадир-будур, тўр б-н қопланган, туей тўқсариқ. Сиртининг гуллари қўша-лоқ, кенг, тўқ яшил доғлари бор. Пусти
Олапўчоқ қовун нави.

ОЛАТОВ  ҚОРАМОЛ  ЗОТИ
қаттиқ, эти тўқ яшил, қалинлиги 5,5—6 см, серсув, ширин. Таркибида 9,8% қанд, шу жумладан, 6,5% сахароза, 11,7% қуруқ модда бор.
О.нинг уруғхонаси унчалик катта эмас, уруғи йирик. Экилган уруғи униб чиққанидан кейин, ҳосили 95—110 кунда пишади. Ҳосилдорлиги 250—300 ц/га. Қишда асрашга ва узоқ жойларга олиб боришга яроқли. Бўз тупроқли унумдор ерларда мўл ҳосил беради. ОЛАТОВ ҚОРАМОЛ ЗОТИ - сут гўшт йўналишидаги қорамол зоти. 20-а.нинг 30—50-й.ларда Қирғизистон ва Қозоғистонда маҳаллий зотли қорамол-ларни швиц ва Кострома зотлари б-н чатиштириш ва олинган дурагайлар маҳсулдор гуруҳларини ўз ичида урчи-тиш орқали яратилган. 1950 й.да янги зот сифатида тасдикланган. Тана тузи-лиши бақувват, боши катта, кўкраги, яғрини кенг, елини косасимон, туей қўнғир. Буқаларининг вазни 850—1000
Олатов сигир зоти.
кг, сигирлариники 450—550 кг. Сигир-лари йилига 3200—4200 кг (айримлари 8—10 минг кг гача) сут беради. Сути-нинг ёғлилиги 3,8—4,0%. Гўштдорлик сифати яхши. Ахта новвослари жадал етиштирилиб, бўрдоқи қилиб боқилган-да 18—20 ойлигида вазни 500—550 кг га боради. Гўшт чиқими 55—62%. Тоғ шароитига яхши мослашган. ОЛАТОҒ, Олатов — кўп йиллик қрр ва музликлари хдмда баландлик мин-тақалари бўлган тоғлар. Баланд тоғлар-да доимий  қорлар оппоқ, яланғоч қоялар эса қорамтир, ўтлоқлар ям-яшил бўлиб кўринади. О. тоғлар номи-ни ҳам билдиради.  Mac, Жунғария Олатови, Орқа Или Олатови, Кунгай Олатов, Терскай Олатов, Талас Олатови, Қирғизистон Олатови, Олатоғ ва б. «Олатоғ» сўзидаги «ола» мўғулча ола («тоғ») сўзидан келиб чиққан деган тахминлар бор.  Бошқа вариантида «ола» арабча «олий» (баланд) сўзидан олинган фикрлар \ам мавжуд. ОЛАЧА — ингичка йўлли мато; одат-да, пахта ипидан (арқоқ ва танда ипи), баъзан ип ва ипак (арқоғи ип, танда-си ипак)дан қўлда тўқилади. Йўл-йўл бўлгани учун О. деб аталган. Танда ипи бўялгани учун 2 томони ҳам бир хил бўлади. Қадимдан Ўрта Осиёда кўплаб

ишлаб чиқарилган. О.дан, асосан,  тўн ва б. тайёрланади.
Олақарға.
ОЛАҚАРҒА (Corvus comix) — чумчуқ-симонлар туркуми, қарғалар оиласига мансуб қуш. Гавдасининг уз. 44—56 см. О.нинг бош, кўкрак, дум ва қанот пат-лари, тумшуғи ва оёклари қора, қолган қисми кулранг. Шарқий Европа, Ғарбий Сибирь, Кавказ, Олд Осиё ва Ўрта Осиёда тарқалган. Узбекистан ҳудуди-да баҳор, куз ва қиш ойларида учрайди. Ўрмон ва ҳиёбон-лардаги дарахт ва бу-таларга уя қуради. 4—5 дона тухум қўяди. Ўсимлик уруғлари, умуртқа-сизлар ва майда умуртқали ҳайвонлар б-н озикланади. Баъзан қушларнинг ту-хуми ва болаларини еб, табиатга зиён келтириши мумкин. ОЛАҲАММА — маҳаллий кечпишар қовун нави. Шакли тухумсимон, уз. 35— 40 см, сирти текис, ялтироқ. Дум то-монида сезилар-сезилмас тўри бор. Туей сариқ. Эти қалин (7—8 см), оқ, саклаш давомида майинлашиб, мазаси янада ширинлашади. Таркибида 10,5—12,5% қанд, шунингдек, 5,8—8,3% сахароза
бор. Уруғхонаси катта эмас. Уруғлари сариқ. Экилиб, униб чиққандан кейин 110—115 кунда ҳосили пишади. Ўртача оғирлиги 8—17 кг. Ҳосилдорлиги 300— 350 ц/га. Яхши сақланади. Узоқ жойларга олиб боришга ярокли. Хоразм вилояти учун р-нлаштирилган. ОЛД ОСИЁ — Осиенинг жан.-ғарбий қисми (қ. Ғарбий Осиё). ОЛД ОСИЁ ТОҒЛИГИ - Осиёнинг ғарбий қисмидаги бир гуруҳ тоғликлар. Узунлиги ғарбдан шарққа қарийб 4000 км, эни 600—1500 км. Умумий майд. 3,5 млн. км2. Таркибида Кичик Осиё, Арманистон ва Эрон тоғликлари бор. Баландлиги марказий қисмида 1000— 2000 м ли ясситоғликлар ва бал. 2000— 4000 м ли чекка тоғликлардан иборат. Иқлими аксари қисмида субтропик, континентал иклим. Ёзи қуруқ ва ис-сиқ (фақат Эрон тоғлигининг шарқий ён бағрида муссон ёмғирлари ёғади), қиши совуқ, баҳори сернам. Ўсимлик-

лари, асосан, бутазорлардан ибораг Ландшафти кўп жойларда қуруқ субтропик, жан.да қуруқ тропик, тоғлар-нинг сернам ён бағирларида нам субтропик ва тропик.
ОЛДИ-СОТДИ (ҳуқуқда) — фука-ролик ҳуқуқий муносабатларида кеж тарқалган шартнома. Унинг асосий ва-зифаси товар-пул алмашинувини амалга оширишдир. О.-с. шартномасига му-вофиқ, 1 тараф—сотувчи 2-тараф—со-тиб олувчига товарни мулк қилиб топ-шириш мажбуриятини олади, 2-тараф (сотиб олувчи) эса товарни қабул қилиш ва унинг ҳақини тўлаш мажбуриятини олади.
О.-с. шартномаси кадим замонлар-дан кишилар ўртасида кенг қўллани-ладиган шартномалар сирасига кира-ди. У тарафларнинг махсус (оғзаки ёки ёзма) келишуви асосида амалга оши-рилади. Товар бу шартноманинг пред-мети ҳисобланади. Товар-ашёлар. кўчар ва кўчмас мол-мулк, қимматлп қоғозлар, мулкий ҳуқуқлар ҳамда ny.i шартнома предмети бўлади. Фуқаро-лар, юридик шахслар ва давлат шартнома субъектлари ҳисобланади. О.-с шартномасининг асосий шартларп: тарафлар, предмет, баҳо, тарафларнинг ҳуқуқ ва мажбуриятлари, Luapi-нома шартларини бузганлик учун тарафларнинг жавобгарлигидир. О.-с. шартномасининг чакана О.-с, маҳсу-лот етказиб бериш, контрактация (қ. Контрактация шартномаси), энергия таъминоти, кўчмас мулкни сотиш каби турлари мавжуд.
Кўпгина давлатларда О.-с. фуқаролик кодекси ва бошқа қонун ҳужжатлари талаблари асосида амалга оширилади. Ички, шунингдек, халқаро бозорда хам турли товарлар О.-с.сига оид операци-яларни мукаммал тартибга солувчн махсус савдо (тижорат) кодекслари мавжуд.
Ўзбекистон Республикаси ФК да О.-с. шартномасининг турли жиҳатла-ри ва унинг шартнома тарафларининг ҳуқуқлари, мажбуриятлари ва жавоб-гарлигини аниқ кўрсатган ҳолда амалга оширилишига оид қонун талаблари катъий белгиланган. Хорижий юридик ва жисмоний шахслар, шунингдек, чет эл давлатлари иштирокида амалга ошириладиган О.-с. операциялари ЎзРнинг чет эл инвестициялари тўғри-сидаги қонунчилиги, ЎзРнинг хорижий давлатлар ва халқаро ташкилот-лар б-н тузган икки томонлама ва кўп томонлама битимлари б-н тартибга солинади.
Сайд Ғуломов, Нурилло Имомов.
оливин

бутен-2
ОЛДРИЖ (Aldridge) Жеймс (1918. 10.7, Уайт-Хилс, Виктория штати, Австралия) — инглиз ёзувчиси ва жамо-ат арбоби. Лондон ун-тида ўқиган. 2-жаҳон уруши даврида жанговар репортаж ва очерклар яратган. «Денгиз бур-гути» (1944), «Дипломат» (1949) каби романлари ва «Ўзга ватан ўғлони» (1962), «Хавфли ўйин» (1966) роман-ларидан иборат дилогия муаллифи. «Чўл уфқи қаҳрамонлари» (1954), «Унинг ўлимини истамайман» (1957), «Сўнгги қувғин» (1961) романларини Шарқ мавзуига бағишлаган. «Янги Миср» (1967) очеркида уйғонаётган мамлакат ҳаётини реалистик манзара-ларда ифодалаган. О.нинг сиёсий руҳ-даги публицистик мақолалари ҳам бор. Бир қанча асарлари ўзбек тилига тар-жима қилинган: «Алвидо, Антиамери-ка» (1973), «Фарзандларга сабоқ» (1966) ва б. 1979 й.да Ўзбекистонда бўлган.
ОЛДРИН Эдвин (1930.20.1) - АҚШ астронавт-учувчиси, Ҳарбий-Ҳаво Кучлари полковниги. АҚШ Ҳарбий академиясини тугатган (1951). АҚШ нинг Аэронавтика ва космик фазони тадқиқ қилиш Миллий бошқармаси астронавтлари гуруҳига қабул қилин-ган. 1966 й. ноябрда «Жемини-12» космик кемасида космосга парвоз қилган; 1969 й. июлда «Аполлон-11» космик кемасида (Н. Армстронг ва М. Коллинз б-н бирга) биринчи марта Ойга тари-хий парвозини амалга оширган. «Аполлон-1 1» космик кемасининг ой бўлма-сида 20 июлда Ойга қўнган ва 21 июлда О. Армстронгдан 20 мин. кейин Ой сатҳига қадам қўйган ва 1,5 соат юр-ган. Ойнинг орқа томонидаги кратер-га О. номи берилган. ОЛЕГ СВЯТОСЛАВИЧ (?-1115) -Қад. Русь князи. Ростов-Суздаль ери, Волинда князлик қилган. Мулкларидан ажралиб (1076) Тмутараканга қочган. Қипчоклар (половецлар) ёрдамида 2 марта Черниговни олган. Хазарлар қўлида тутқунликда, Византияга те-гишли Родос о.да сургунда бўлган. О.С. ни қипчоклар б-н алоқаси рус йилно-мачилари томонидан қораланган. «Игорь полки жангномаси»да Горисла-вич деб аталган.
ОЛЕИН КИСЛОТА (лот. oleum - ёг, мой), СН3(СН2)7СН=СН(СН2)7СООН — бир асосли тўйинмаган ёғ кислота. Мол. м. 282,46, кристалл ҳолдаги 2 та моди-фикацияси (а,Р) бор: а - шаклининг суюкланиш т-раси 13,4°, (3- шаклининг суюкланиш т-раси эса 16,3°. Қайнаш т-раси 225—226°. О.к. — табиатда кенг тар-қалган кислоталардан бири; ҳайвон ва ўсимлик ёғларида триглицерид ҳолида

учрайди. О.к. лок, эмаль, алифмой ва бўёкларнинг асоси бўлиб хизмат қила-ди. Баъзи эфирлари целлюлоза пласти-фикаторлари сифатида ишлатилади. О.к. тузлари совундир.
ОЛЕНЕК — Саха (Якутия)даги даре, бош қисми Красноярск ўлкасида. Уз. 2292 км, ҳавзасининг майд. 220 минг км2. Вилюй платосидан бошланади. Чапдан Бур дарёси қуйилгандан ке-йин Шим. Сибирь пасттекислиги бўйлаб шим.-ғарбга бурилади. Лаптев-лар денгизининг Оленек қўлтиғига қуйилиш жойида дельта (майд. 475 км2, уз 20 км) ҳосил қилган. Йирик ир-моклари: чапдан — Бур, Буолкалах. Қор ва ёмғирдан тўйинади. Куйилиш жойида ўртача сув сарфи 1210 м3/сек. Сент. охири — окт.да музлаб, май— июнда муздан бўшайди. Дарёда ба-лиқ тури куп. О. бўйида Оленёк, Тай-милир, Усть-Оленёк аҳоли пунктлари жойлашган.
ОЛЕУМ (лот. oleum — мой) — 100% ли сульфат кислота H2SO4. 96—98% ли H2SO4 га сульфат ангидрид SO3 ютти-риш йўли б-н олинади. О. таркибида эркин ҳолда бўладиган SO3 миқцори О.нинг қўлланиш мақсадига қараб 18,5—20% гача етади. О.ни сувда эри-тиб, ҳар қандай концентрацияли жуда тоза сульфат кислота олиш мумкин. Бўягичлар, портловчи моддалар ва бошқалар и.ч.да ишлатилади. ОЛЕФИНЛАР (франц. defiant — мой ҳосил қилувчи, лот. oleum — мой ва facio — қиляпман), алкенлар — тўйинмаган углеводородларнинг гомо-логик қатори, умумий формуласи СпН2п. Занжири очиқ бўлиб, битта қўш боглидир. Ациклик бирикмаларга ки-ради. О.нинг энг оддий вакили этилен СН2=СН2 бўлганлигидан улар этилен углеводородлари деб ҳам аталади. Этилен ва унинг яқин гомологлари (пропилен СН2=СН—СН3, бутенлар С4Н8, амиленлар С5Н|0 ва б.) кўпинча алки-ленлар деб юритилади. О. Женева но-менклатурасига мувофиқ тегишли тўйинган углеводородларнинг номига қараб аталади, фақат «ан» қўшимча ўрнига «ен» қўлланилади ва занжирда-ги қўшбоғ ўрни рақамлар б-н кўрсати-лади, мае, этан^этен (этилен), про-пан->пропен (пропилен), бутан—»бу-

Бутендан бошлаб О. қаторида структура изомерияси мавжуд; бундан ташка-

ри, молекуласида қўшбоғ борлигидан О. геометрик изомерлар ҳолида хам бўлиши мумкин (қ. Изомерия).
О. физик хоссасига кўра, тўйинган углеводородлардан кам фарқ қилади. Уларнинг қайнаш т-раси алканларга Караганда анча паст, зичлиги эса бир-мунча юқори. Куйи О. (С2Н4 дан С4Н8 гача) газ, кейингилари С]8Н36 гача су-юклик, ундан юқориси қаттиқ мод-далардир. Барча О. рангеиз, сувда де-ярли эримайди, спиртда оз эрийди, углеводород ва эфирларда яхши эрийди. О.нинг қўшбоғига водород, гало-генлар, водород-галогенидлар, сув осонликча бирикади (бунда мойсимон суюклик ҳосил бўлади; О.нинг номи ҳам шундан олинган). О. осон изомер-ланиб, полимерланиб ва сополимер-ланиб қимматбақо ма\сулотлар ҳосил қилади (қ. Полиолефинлар, Полиэтилен, Полипропилен, Полиизобутилен). Юқори алкилланиш қобилияти О.нинг му\им хоссаси ҳисобланади (қ. Изооктан). О. саноатда, асосан, нефтни қайта ишлаш маҳсулотлари ва табиий газлардан олинади. О.нинг кимёвий реакцияларга киришиш ху-сусияти юқорилиги, арзонлиги ту-файли улардан нефть-кимёвий син-тезда пластмассалар, синтетик кау-чуклар, кимёвий толалар ва б. муҳим саноат маҳсулотлари олишда фойда-ланилади.
ОЛЁКМА — РФнинг Чита ва Амур ви-лоятлари ҳамда Саха (Якутия)даги даре. Ленанинг йирик ўнг ирмоғи. Олекмин-ский Становик тоғларининг шим. ён ба-ғирларидан бошланиб, аввал шим.-шарқ, сўнгра шим.-ғарбга оқиб Олёк-минск ш. яқинида Лена дарёсига қуйи-лади. Уз. 1436 км, ҳавзасининг майд. 210
МИНГ KM2.
О., асосан, ёмғир ва қор сувлари-дан тўйинади. Ўртача сув сарфи 1950 м3/сек. Дарё окт. ўрталаридан май ўрта-ларига қадар муз б-н қопланиб ётади. Асосий ирмоқлари: ўнгда — Тунгир, Нюкжа; чапда — Чара. Енюк ст-яси-дан қуйилиш жойигача кема қатнай-ди. Тунгир ирмоғи қуйилган жойдан ёғоч оқизилади.
ОЛИВИН (лот. oliva — зайтун; номи
зайтунсимон-яшил-хризотил ранги-
дан) — ортосиликатлар кичик синфи-
га мансуб минераллар гуруҳи. Кимё
вий таркиби (Mg)2Fe)2[Si04]. Унда 8—
12 %, баъзан 20 % ҒеО ва 45-50%
MgO бўлади. О. гуруҳига форстерит
Mg2[SiOJ, фаялит Fe2[SiO4], тефроит
Mn2[Si04], кнебелит (Ғе, Mn)2[SiO4],
монтичеллит CaMg[SiOJ, изоморф
қаторли минераллар — гортонолит
(MgFe)2[SiO4J,
пикротефроит
(Mn, Mg)2[SiO4] киради. О. таркибидаги

Mg, Fe, Mn изоморф шаклида Ni, Co, Са, Сг б-н алмашади. Таркибида фаялит молекулали О. табиатда кўпроқ тарқалган (10—30%), марганец қўшил-ган молекулали турлари камроқучрай-ди. Ромб сингонияда кристалланади. Донадор агрегат ва кристаллар ҳоли-да бўлади. Ранги сарғиш-яшил, сариқ, зайтун рангли, шаффоф. Қаттиқпиги 6,5—7; зичлиги 3,2—4,4 г/см3. О. асос-ли ва ўта асосли жинслар (дунит, перидотит, габбро, базальт, пикрит ва б.) ҳосил қилади. У топилган жойда кўпинча никель, хром, темир конла-ри бўлади. О.нинг шаффоф сариқ-яшил тури — забаржад (хризолит ёки перидот) қимматбахр тош ҳисоблана-ди. Форстерит — ўтга чидамли мате-риаллар учун хом ашё. ОЛИВОЛИ — қ. Олча. ОЛИВЬЕ ДЕ СЕРР — қишки нок нави. Ватани — Франция. Ўзбекистон-да 19-а. охиридан экила бошланган. Дарахти ўртача катталикда. Ҳосил шох-лари кўп, барглари ўртача ва майда, ўзидан чангланади. Мевасининг ўртача вазни 150—160 г, баъзан 500—600 г ва ундан ортиқ. Таркибида 13,68% қанд, 23,3% қуруқ модда, 0,31% кислота бор. Беҳи пайвандтагга уланган кўчати 3—4
Оливье де Серр ноки.
йилда, ёввойи нокка пайванд қилин-гани 4—5 йилда ҳосилга киради. 8—10 ёшида тупи ўртача 20—40 кг, 25—30 ёшида 110—120 кг ҳосил беради. Ҳоси-ли сент.-окт. ойларида терилади, фев. ойларигача сакланади. Ўзбекистонда қишки нокларнинг энг ширини ҳисоб-ланади. 1959 й.дан республиканинг барча вилоятлари учун р-нлаштирил-ган.
ОЛИГАРХИЯ (юн. oligarchia — озчилик ҳокимияти) — давлат бошқарув шак-ли; унда сиёсий ва иқтисодий ҳукм-ронлик аристократлар ёки бойларнинг кичик гуруҳи томонидан амалга оши-рилади (мае, молия О.си). «О.» терми-ни дастлаб юнон ёзувчилари (Аристотель, Полибий) асарларида аристократия тугатилиши оқибатида вужудга келадиган давлат тузуми шаклини ифо-далаш учун қўлланилган.

ОЛИГО... (юн. oligos — кам, оз, озги-на) — ўзлашма қўшма сўзларнинг би-ринчи қисми бўлиб, бирор нарсанинг камлигини, оз миқдорда эканлигини билдиради (мае, олигофрения). ОЛИГОКЛАЗ (олиго... ва юн. klasis — синиш, ёрилиш) — натрий-кальций-ли дала шпатлари (плагиоклазлар) гу-руҳига мансуб минералларнинг нордон хили. Таркиби 10—30% анортит ва 70— 90% альбитнинг изоморф аралашма-сидан иборат. Триклин сингонияли. Таркибида 5—25% анортит бўлган тури перистерит (юн. перистера — каптар; мовий рангига кўра) деб аталади. О.— магматик ва метаморфик минерал тур-ларига киради.
ОЛИГОПОЛИЯ (олиго... ва юн. poleo — сотаман) — бозорни ташкил этиш шаклларидан бири. Гуру\ монополия-си, оз сонли йирик корхона (фирма)-ларнинг бозорда ёки бирон-бир хўжа-лик сохасида ҳукмронлиги.
О. учун бозорда бир неча сотувчининг бўлиши хос, аммо умумий бозор сав-доси ҳажмида улардан ҳар бирининг ҳиссаси жуда катта бўлганидан, ҳар бир сотувчи ўзи таклиф этадиган маҳсулот-лар миқдорини ўзгартириши б-н нарх-ларда ҳам ўзгаришлар юз беради.
Фирмаларнинг унча кўп бўлмаслиги яширинча келишишларга қулайлик туғ-диради. Бу эса, ўз навбатида, уларга нар-хларни белгилаш, бозорни бўлиш ёки тақсимлаш ва бошқача йўллар б-н ўзаро рақобатни чеклашда қўл келади. Яширинча келишишнинг бир қатор шакл-лари (картель битими ва б.) бор. Монополия каби О. ҳам номукаммал рақобат кўриниши ҳисобланади. ОЛИГОФРЕНИЯ (олиго... ва phren — акл), ақл и й норасол ик — туғма ёки 3 ёшгача бўлган даврда орттирил-ган руҳий ривожланмай қолиш б-н ке-чадиган касалликлар гуруҳи. Бу ном немис психиатри Э.Крепилин томонидан берилган. О. аёлларга нисбатан эр-каклар орасида кўпроқучрайди. О.нинг енгил — дебиллик, ўртача — им-бециллик ва оғир идиотлик (идиотизм) тури фарқ қилинади. О.нинг сабаблари хилма-хил. Буларга генетик-ирсий омиллар, хромосома-ларнинг бузилиши, ота-она касаллик-лари, айниқса, онанинг ҳомиладорлик вақтидаги касалликлари ва заҳарла-нишлари, боланинг тугилиш даврида-ги шикастланишлари хамда бола туғил-гандан кейин 3 йил ичида ўтказган оғир касалликлари (менингит, энцефалит ва ҳ.к.), миянинг шикастланишлари ва б. киради.
О.нинг асосий белгиси руҳий фао-лиятнинг ҳамма томонлама етишмас-лиги, шахенинг билим ва кўникмала-

рининг етук эмаслиги, тафаккури, фикрлаш крбилиятининг чегараланган-лиги ёки умуман йўқлиги киради. Шахе ривожлана ва камол топа боргани сари унинг фикрлаши абстрактлаша бош-лайди, яъни аниқ нарсалар ва белги-ларга қараб тафаккури бойийди. Мае, дастлаб бир сонни бошқасига қўшиш керак бўлса, бунда болалар конкрет предметларни кўзда тутадилар. Кейин-роқ предметлашган сонлар ўрнига фа-қат қуруқ сонларнинг ўзи қолавериши мумкин бўлиб қолади, яъни ўша конкрет нарсалар, буюмлар (предметлар) мавҳумлашади. Мана шу жараёнга улар тушуниб етмайдилар. Карра жадвални ёдлаб олиб айтиб бериш — конкрет ҳодисадир, конкрет хотира фаолияти-дир. Бироқ бу жадвал ичида айириш, қўшиш, бўлиш каби амалларни бажа-ришда мавҳумлашган фикрлар зарур бўладики, буни бажаришда акли заиф болалар жуда қийналадилар ёки бутун-лай бажара олмайдилар. Фикрларни абстракция қилиш қобилиятининг йўклигини, сўзларнинг маъносига тушуниб етмаслик ҳолатларини ҳам кўриш мумкин. О.да сўз бойлиги, сўзлаш қобилияти, ҳиссиётлар, ҳара-катлар ҳам саёз бўлади. Кўпинча бун-дай беморларда турли хил туғма нуқ-сонлар (аномалиялар) кузатилади. Буларга мускулларнинг заифлиги (парез), бош мия чаноғининг катта ёки кичик-лиги ҳамда қийшиқ бўлиши, кўз, қулоқ, бурун, оғиз бўшлиғи, қўл-оёқ панжалари камчиликлари ёки нуқсон-лари ва б. киради. Каттароқ ёшга етган ақлий норасо беморларда дайдилик, овқатланиш ва жинсий ҳисларнинг ошишига тааллуқли хатти-ҳаракатлар, итоат этмаслик, қайсарлик ёки тажо-вужкорлик белгилари кузатилади. ОЛИГОФРЕНОПЕДАГОГИКА (Олигофрения ва педагогика) — акли заиф болаларни ўқитиш, тарбиялаш, кор-рекциялаш (тузатиш), ижтимоий хаётга жалб этиш масалаларини ўрганувчи дефектология тармоғи. О.нинг асосий вазифаси акли заиф болаларнинг ри-вожланишида коррекцион тарбиянинг моҳиятини очиб бериш, улардаги нуқ-соннинг ривожланишини ва нуқсон-нинг ўзини бартараф этиш йўллари-ни, махсус мактаб ва мактабгача тар-бия муассасаларида акли заиф болалар учун махсус таълим-тарбия ва коррекцион-ривожлантирувчи иш ва методларни ишлаб чиқиш ҳамда тако-миллаштиришдан иборат. О. умумий ва махсус пед., психология, анатомия, физиология, генетика, невропатология, педиатрия, олигофрения клини-каси ютукларига асосланади. 19-а. бош-ларида тиббиёт ва пед.нинг ривожла-

ниши туфайли муайян йўналиш си-фатида вужудга келди. Ўша асрнинг ўрталарида француз врачи ва педагоги Э.Сеген (1812—80) ақли заиф болалар-ни ўқитиш ва тарбиялаш назариясини ишлаб чикди. Айниқса, унинг «Аклий нормал бўлмаган болалар тарбияси, гигиенаси ва ахлоқий давоси» асари (1846) О.да катта ютуқ бўлди. Чет эл-ларда О.нинг шаклланиши Ж.Демор ва О. Декроли (Бельгия), Б.Меннель ва А.Фукс (Германия), А.Бине, Ж. Фи-липи ва И.Бонкур (Франция), В.М.Бехтерев, П.Ф.Лесгафт, Л.С. Ви-готский (Россия) ва б. номи б-н боғ-лиқ. Ўзбекистонда С.Т.Айтметова, К. К.Мамедов, П. М.Пўлатова, М.И.Соа-товалар томонидан О. бўйича ўқув қўлланмаси тайёрланиб нашр этилган. Ўзбекистонда акли заиф болаларни тарбиялаш ва ўқитиш махсус ёрдамчи мактаблараа амалга оширилади. О.да бола ҳис-туйғусини бойитишга, нутқ-ини ривожлантиришга катта аҳамият берилиб, таълим-тарбиявий жараёнда кўргазмали қуроллар ва б. методлардан кенг фойдаланилади. Акли заиф болаларни психологик-педагогик ўрганиш асосида ҳар бир болага индивидуал ёндашилади. Ўзбекистонда олигофрено-педагогларни Тошкент пед. ун-ти ва пед. ин-тларининг дефектология ф-тлари тайёрлайди. О.га оид и.т. ишлари Узбекистан пед. фанлари и.т. ин-тида, Тошкент пед. ун-ти ва айрим пед. ин-тларининг дефектология кафедраларида олиб борилади.
Лола Мўминова.
ОЛИГОЦЕН (олиго... ва kainos — янги) — палеоген системаси (даври)нчит юқори бўлими. 1855 й.да немис геологи Г. Бейрих томонидан ажратилган. Геолог-лар О.ни 2 (баъзи тадқиқотчилар эса 3 та) қисмга бўладилар. Ўзбекистоннинг қамма ҳудудларида О.га мансуб сумсар қатламлари ажратилган. О. ёткизиклари-даги йирик нефть конлари Фарғона ботиғидаги Шўрсув-4, Чўнғара-Ғалча, Шим. Сўх, Чаур-Ёрқўтон, Хонқиз, Ав-вал, Полвонтош, Андижон, Хўжаобод, Бўстон конлари (3-, 4- нефть-газли го-ризонтлар)да учрайди. ОЛИЙ АТТЕСТАЦИЯ КОМИССИЯ-СИ (OAK), Ўзбекистон Респуб-ликаси Вазирлар Мақкамаси қузуридаги Олий аттестация комиссияси — Ўзбекистонда ил-мий ва илмий-педагог ходимларга фан, техника, халқ таълими ва маданият-нинг барча йўналиши бўйича илмий даража ва унвон берувчи давлат орга-ни. Ўзбекистон Республикаси Прези-дентининг «Ўзбекистон Республикаси Вазирлар Маҳкамаси ҳузуридаги Олий

аттестация комиссияси ташкил қилиш тўғрисида»ги фармони (1992 й. 31 март) ҳамда ЎзР Вазирлар Маҳкамасининг «Узбекистан Республикаси Вазирлар Маҳкамаси ҳузуридаги Олий аттестация комиссияси фаолиятини ташкил этиш масалалари» қақидаги қарори (1992 й. 9 сент.) б-н ташкил этилган.
OAK нинг асосий вазифаси олий малакали илмий ва илмий-педагог кад-рларни тайёрлаш ҳамда аттестациядан ўтказиш тизимини такомиллаштириш, олий малакали илмий ва илмий-педагог кадрларни аттестациядан ўтказиш-га раҳбарлик қилиш ҳамда илмий даража ва унвонларга қўйиладиган талаб-ларнинг ягоналиги ва бажарилишини таъминлаш, ихтисослашган кенгашлар иши ва диссертация ишлари сифати-ни, уларнинг илмий ҳамда амалий қий-матини назорат қилиб боришдан ибо-рат. OAK вазирлик ва идораларнинг, Узбекистан Республикаси ФА нинг такдимномаларига биноан, етакчи олий ўқув юртлари ва и.ч. муассасала-рида фан доктори ва фан номзоди илмий даражаларини олиш учун диссер-тациялар ҳимоя қилиш бўйича ихтисослашган кенгашлар тузади, манфа-атдор вазирлик ва идоралар б-н биргаликда илмий-техника ва ижтимо-ий тараққиёт талабларини ҳисобга ол-ган ҳолда, режалаштирилаётган д-рлик ва номзодлик диссертацияларининг мавзуларини шакллантириш ишлари-ни мувофиқлаштиради ҳамда монито-рингини олиб боради, тегишли ихтисослашган кенгашнинг тақдимномаси асосида фан д-ри, фан номзоди илмий даражаларини, профессор, доцент илмий унвонларини беради, бошқа дав-латларнинг илмий даражалари ҳақида-ги дипломларни ўрнатилган тартибда республика дипломларига тенглашти-риш (нострификациялаш)ни амалга оширади, фан д-ри, фан номзоди дип-ломлари ҳамда проф., доцент аттестат-ларини расмийлаштиради, ёкланган диссертация ишларини таҳлил қила-ди ҳамда натижалари диссертация иш-ларида баён этилиб, бажарилган и.т. ҳақида, уларни амалиётга жорий қилиш имконияти тўғрисидаги тегишли тавсиялар б-н биргаликда вазирлик, идораларга ахборотлар юборишни таъ-минлайди.
OAK га олий малакали илмий ва илмий-педагог кадрларни аттестациядан ўтказишни ташкил қилиш юзаси-дан корхона, ташкилот, муассасалар томонидан, уларнинг идоравий бўйсу-нишидан қатъи назар, бажарилиши шарт бўлган буйруқ ва йўриқномалар чиқариш, шунингдек, уларнинг иж-росини назорат қилиш, илмий, илмий-

педагог кадрларни аттестациядан ўтка-зиш масалалари бўйича ихтисослашган кенгаш ва илмий кенгашлар фаолияти устидан давлат назоратини амалга оши-риш, OAK илмий кенгаши ва Раёсати мажлисларида иш тажрибаларини ўрга-ниш ва умумлаштириш мақсадида ихтисослашган кенгашлар раисларининг ҳисоботларини эшитиш, ихтисослашган кенгашларда ишлар сифатсиз олиб борилган ёки диссертация ёклаш юза-сидан белгиланган тартиб қўпол ра-вишда бузилган ҳолларда уларни туга-тишгача бўлган чораларни кўриш, ихтисослашган кенгашлар фаолиятини текшириб туриш, айрим диссертация-ларни назорат экспертизасидан ўтка-зиш учун зарур ҳолларда оппонент ва такризчилар тайинлаш, олий ўқув юртлари, Узбекистан ФА, корхона, му-ассаса ва ташкилотларнинг юқори малакали мутахассисларини жалб қилиш, номзодлик имтиҳонларини ташкил этиш ва уларнинг савияси устидан на-зоратни амалга ошириш, илмий даража ва унвонлар берувчи кенгашлар ишлаб турган ташкилот, муассасалар-дан белгиланган тартибда ҳар йилги ҳ.исоботларни ҳамда республикада илмий ва илмий-педагог кадрлар тайёрлаш, уларни аттестациядан ўтказиш тизимии такомиллаштириш бўйича таклифлар тайёрлаш ва чора-тадбирлар кўриш учун вазирлик қамда идоралар-дан зарур ахборотлар олиб туриш, олий малакали илмий ва илмий-педагог кадрлар аттестацияси тизимини такомиллаштириш, диссертацияларнинг илмий савияси ва амалий қийматини ошириш б-н боғлиқ муаммоларни хал қилиш учун белгиланган тартибда идо-ралараро кенгашлар чақириш, олий малакали илмий ва илмий-педагог кадрларни тайёрлаш ҳамда аттестациядан ўтказиш масалалари бўйича халқ-аро ташкилот, кенгаш, конференция-лар ишида қатнашиш, бошқа мамла-катларнинг тегишли ташкилотлари б-н тажриба алмашишни амалга ошириш, белгиланган тартибда илмий ва илмий-педагог кадрларни илмий даража ва илмий унвонлардан маҳрум қилиш ёки тиклаш ҳуқуқи берилган. OAK МДҲ давлатлари орасида би-ринчи бўлиб замонавий информацион технологиялар асосида диссертацияларнинг электрон экспертизасини ўтка-зиш, шунингдек, диссертацияларни холисона, мустакил, объектив экспертизасини ўтказиш мақсадида уларни тақризчиларга компьютер дастури op-кали тақсимлаш ҳамда чет эл мутахас-сис олимларини электрон почта орка-ли экспертиза ишларига жалб қилиш-ни ташкил этди.

ОЛИЙ   БОШ   ҚЎМОНДОН
OAK раиси, унинг ўринбосари, бош илмий котиб ва OAK илмий кенгаши бошқа аъзоларидан иборат Раёсат ОАК-нинг ижроий раҳбар органи хисобла-нади. Раёсат аъзолари сони ва тарки-бини ЎзР Вазирлар Маҳкамаси тасдиқ-лайди. OAK Илмий кенгаши илмий ижтимоий орган бўлиб, у олий ўқув юртлари, и.т. муассаса ва ташкилотла-ри, вазирлик, идора, Узбекистан ФА-нинг таклифлари асосида фаннинг асо-сий йўналишлари бўйича етакчи олим ва мутахассислардан тузилади. Илмий кенгаш аъзолари сони ва таркиби ҳам ЎзР Вазирлар Маҳкамаси томонидан тасдикданади ва вақти-вақти б-н ян-гиланиб турилади.
OAK таркибида Физика-мат., техника фанлари ва Ер ҳақидаги фанлар, Биол., қ.х., кимё ва тиббиёт фанлари, Гуманитар ва ижтимоий фанлар бўлинмалари, Меъёрий-ахборот були-ми бор. Такдим этилган диссертация-ларни илмий экспертизадан ўтказиш, илмий унвонлар бериш тўғрисидаги тақдимномаларни кўриб чиқиш учун OAK \узурида фан тармок/1ари бўйи-ча халқ хўжалиги ва маданиятнинг етакчи мутахассис олимларидан иборат 14 эксперт кенгаш мавжуд. Улар-нинг таркиби олий ўқув юртлари, и.т. ин-т ва муассасалари, ЎзР ФА, ман-фаатдор вазирлик ва идораларнинг тавсиялари ҳисобга олинган ҳолда бел-гиланади ва кейинчалик кенгашнинг камида 1/3 қисмини янгилаш шарти б-н OAK Раёсати томонидан 3 й. муд-датга тасдик/танади.
OAK га ЎзР Вазирлар Маҳкамаси-нинг қарори б-н тайинланадиган раис бошчилик қилади. У OAK Илмий кенгаши, Раёсати ва хдйъати ишига раҳ-барлик қилади ҳамда OAK га юкла-тилган вазифаларнинг бажарилиши учун шахсан жавоб беради. OAK «Олий Аттестация Комиссияси бюллетени» жур.ни нашр этади.
Муҳсин Муҳиддинов.
ОЛИЙ БОШ ҚЎМОНДОН - мамла-кат қуролли кучларининг олий раҳба-ри. Тинч даврда ҳам, уруш пайтида ҳам қуролли кучлар бошлиғи ҳисобланади. Ўзбекистонда Узбекистан Республика-си Конституциясига мувофиқ (93-мод-да, 16-банди), ЎзР Президенти Узбекистан РеспубликасинингО.б.қ. ҳисоб-.ланади. У қуролли кучларнинг олий қўмондонларини вазифасига тайинлай-ди ва вазифасидан озод қилади, олий ҳарбий унвонлар беради. ОЛИЙ ВА ЎРТА МАХСУС МАКТАБ МУАММОЛАРИ ИНСТИТУТИ -ЎзРда олий ва ўрта махсус таълимни такомиллаштириш ва ривожлантириш-

нинг долзарб муаммоларини ҳал қилув-чи илмий-методик марказ. ЎзР Вазирлар Маҳкамасининг қарори б-н 1995 й. Тошкент ш.да ташкил этилган. ЎзР Олий ва ўрта махсус таълим вазирлиги қарамоғида.
Ин-т ўз фаолиятини Олий ва ўрта махсус таълим вазирлиги раҳбарли-гида Фан ва технологиялар маркази, Узбекистан ФА, таълим муассасала-рига эга бўлган бошқа тармоқ вазирлик ва идоралари, олий таълим муассасалари, илмий муассаса ва и. ч. корхоналари б-н узвий ҳамкорликда амалга оширади. Ин-тда 3 илмий-методик бошқарма (олий таълим нор-мативлари ва стандартлари; ижтимо-ий-иқтисодий тадқиқотлар; малака ошириш, пед. ва ахборот технология-лари), 11 бўлим (касбий илмий-методик таъминоти; магистратуранинг илмий-методик таъминоти; таълим, фан ва и.ч.ни интеграциялаш; иқти-содиёт таълими; маънавият ва маъри-фат; истеъдодли ёшлар б-н ишлаш-нинг илмий-методик таъминоти; ўқув адабиётлари яратишнинг илмий-методик таъминоти; қайта тайёрлаш ва малака оширишнинг илмий-методик таъминоти; педагогик технологиялар ва таълим сифати; таълимда янги ахборот технологияларининг илмий-методик таъминоти; кадрлар тайёрлаш миллий дастурини амалга ошириш мониторинги), 1 сектор (жаҳон таълим тизимларининг қиёсий тахли-ли) бор.
Ин-т жаҳон тажрибаларини инобатга олган ҳолда, олий ва ўрта махсус таълим тизимини такомиллаштиришнинг илмий асосларини ишлаб чиқиш, республика ижтимоий-иқтисодий соҳаси-даги ўзгаришларга, бозор иктисодиёти эҳтиёжлари талабларига тўлиқ жавоб бера оладиган, кўп босқичли таълим муассасаларининг замонавий моделла-рини яратиш, мутахассисларга таълим ва тарбия беришнинг замонавий метод-ларини, янги информацион ва педагогик технологияларни ўқув жараёнига татбиқ этиш, талаба ёшлар дунёқара-шини шакллантириш, ЎзР мустақилли-гини мустаҳкамлаш ғоясига содиқ бўлган ватанпарварларни тарбиялаш, олий ва ўрта махсус ўқув юртларида талаба ёшлар билим даражаларини аниклашнинг тест назорати ва баҳолаш-нинг рейтинг усулини изчил равишда ўқув жараёнига татбиқ этиш ишларини амалга ошириш, касбий таълим тизимини такомиллаштириш, фан ва техника йўналишининг замонавий ҳолати-ни акс эттирувчи оригинал дарсликлар, ўқув қўлланмалари, монография ва маъ-

руза матнларини танлов асосида нашр этишни ташкил қилиш ва б. йўналиш-лар бўйича фаолият юритади.
Ин-тда 1996 й.дан ҳар чоракда «Таълим муаммолари» илмий-методик жур. чоп этилади.
ОЛИЙ ЖАЗО — қ. Ўлим жазоси. ОЛИЙ МАКТАБ — халқ хўжалигининг турли тармоқларида амалий, педагогик ёки илмий фаолият кўрсатиш учун уму-мий ўрта ёхуд ўрта махсус маълумот асосида олий малакали мутахассислар тай-ёрлайдиган олий ўқув юрти. ЮНЕСКО-нинг белгилашига кўра, «О.м.» тушун-часи ўз ичига ун-тлар, ўқув ин-тлари, академиялар, олий билим юртларини камраб олганидек, лицей ва коллежлар таълимини ҳам олади. Бунда О.м.нинг ўз талабаларига кай даражада билим бери-ши ва уларда қандай малакалар шакл-лантириши эмас, балки унинг урта маълумот негизида мутахассис тайёрлаши асос қилиб олинади. Шунинг учун ҳам бир қатор мамлакатларда умумий урта таълимдан кейин мутахассис тайёрлай-диган ҳар қандай ўқув юрти О.м. ҳисоб-ланади. ЎзРда Кадрлар тайёрлаш миллий дастурини рўёбга чиқаришнинг учинчи босқичидан сўнг О.м. урта махсус маълумот негизидагина мутахассис тайёр-лайдиган бўлади.
ОЛИЙ МАТЕМАТИКА - техника, иқтисод, қишлоқ хужалиги ва б. махсус ўқув юртларида ўқитиладиган математика бўлимларидан иборат курс. О.м. курсига, асосан, аналитик геометрия, олий алгебранинг айрим кием лари, дифференциал ҳисоб, интеграл ҳисоб, дифференциал тенгламалар киради. 20-а. 70-й.ларида О.м.га математик статистика, эҳтимоллар наза-рияси, чизиқли дастурлаш ва б. соҳа-лар ҳам қўшилди. Баъзан, мат.нинг ўрта мактаб дастурига киритилмаган қисми О. м. деб тушунилади. Бу нотўғ-ри, чунки ўрта мактаб мат. дастурига мат.нинг кўп соҳалари, жумладан, аналитик геометрия, математик анализ, эҳтимоллар назариясининг маъ-лум қисмлари киритилган (қ. Элемен-тар математика).
ОЛИЙ НЕРВ ФАОЛИЯТИ - ҳайвон ва одам марказий нерв системаси олий булимлари (бош мия ярим шарлари пусти ва пуст ости марказлари)нинг фаолияти; бутун организмнинг ташки муҳит б-н нормал муносабатда булиб туришини таъминлайди. О.н.ф. терми-нини фанга И. П. Павлов киритган. У О.н.ф. ни «психик фаолият» б-н бир маънодаги тушунча деб ҳисоблаган. Павлов айтганидек, психик фаолият-нинг ҳамма шакллари, жумладан, одам тафаккури ва онги О.н.ф. элементла-
ОЛИЙ  ТАЪЛИМ

ридандир. О.н.ф. тўғрисидаги таълимот-ни яратувчилардан бири — Павловнинг ўтмишдоши И. М. Сеченов бўлган. У «Бош мия рефлекслари» деган асарида (1863) психик фаолиятнинг рефлектор табиа-ти тўғрисидаги ғояни ривожлантирган. Юқори даражада ташкил топтан ҳай-вонлар О.н.ф. асосида марказий нерв системасининг юқори қисмлари (юқори даражада тузилган умуртқали ҳайвонларда ва одамда — бош мия катта ярим шарларининг пўстлоғи)да ҳосил бўладиган шартли рефлекслар ҳамда мураккаб шартсиз рефлекслар (инстин-ктлар, эмоциялар), яъни, асосан, пўстлоқ ости нерв қосилалари томони-дан амалга ошириладиган бош мия фаолиятининг шакллари ётади. Шартсиз рефлексларнинг О.н.ф.даги роли шундаки, мазкур рефлекслар асосида ҳамма шартли рефлекслар ҳосил бўлиб-гина қолмай, балки шартли ва шартсиз рефлексларнинг О.н.ф.даги аҳами-яти ҳайвонот оламининг тарихий ри-вожланиш жараёнида ўзгаради. Павлов фикрича, ҳатто юқори даражада ривож-ланган ҳайвонлар (мае, ит, маймун)-нинг О.н.ф., асосан, ҳайвонлар б-н одамда умумий бўлган биринчи сигнал системасининг хилма-хил ва турли-ту-ман шартли рефлекслар йигиндисидан иборат. Нутқнинг аста-секин ривожла-нишига қарамасдан биринчи сигнал сис-темасинмнг шартли рефлекслари бо-лалар ҳаётининг дастлабки йилларида О.н.ф. нинг асосий фондини ташкил қилади; кейинги ўсиш даврларида эса одамнинг О.н.ф. маълум ўринни эгал-лайди. Лекин одамда меҳнат фаолиятининг ижтимоий шакллари ривожла-ниши муносабати б-н иккинчи сигнал-лар пайдо бўлди ва ривожланди. Павлов О.н.ф. нинг қуйидаги асосий қоидаларини ишлаб чиққан: 1) шартли рефлекслар ёки нерв туташишлари-нинг ҳосил бўлиши; 2) шартли рефлекс кучининг қўзғалиш кучига боғ-лиқлиги; 3) шартли қўзғатгичларнинг йиғиндиси; 4) шартли рефлекслар мус-таҳкам бўлмаганлиги учун, шартли қўзғатувчининг кескин кучайиши ёки янги қўзғатувчининг таъсири туфайли тормозланишнинг ўсиши; 5) нерв жа-раёнларининг бош мия пўстлоғида тар-қалиши ва концентрацияланиши на-тижасида унинг айрим қисмлари ўрта-сида алоқанинг вужудга келиши ҳамда шартли рефлексларнинг умумлашиши ва ихтисослашиши; 6) қўзғалиш ва тормозланишнинг пўстлоқ манбалари ўртасидаги қарама-қарши ўзаро муно-сабатни таъминлайдиган нерв жараён-ларининг бир-бири б-н боғлиқ индук-цияси.

О.н.ф. да марказий ҳодиса шартли рефлекслар бўлиб, улар жаҳон нейро-физиологияси ва экспериментал пси-хологиядаги муқим тадқиқот объекти ҳисобланади. Павлов ва унинг ходим-лари белгилаган О.н.ф.нинг асосий фактлари ва изчиллигининг тўғри экан-лиги олимларнинг кўпгина ишларида исботланган. Хусусан, физиолог П. К. Анохин функционал система назари-ясини ишлаб чиқиб, бу назарияни функциялар эволюциясига татбиқ этди, натижада эволюцион жараённинг умумий қонунияти бўлган системоге-нез тушунчасини яратди. ОЛИЙ ТАЪЛИМ — турли олий мак-табларда юқори, олий малакали мута-хассислартайёрлаш. О.т. олий ўқув юрт-лари томонидан халқ хўжалиги, фан ва маданиятнинг турли соҳалари бўйича олий малакали мутахассис бўлишни истаган ва тегишли талабларни бажар-ган ўрта махсус ёки касб-ҳунар таъли-мини олган кишиларга илмий-назарий билим бериш ҳамда муайян кўникма-лар шакллантириш йўли б-н амалга оширилади.
О.т. жараёнида талабага олий маълу-мот берилади. Олий маълумот тушун-часи муайян ихтисослик бўйича мутахассис олдида турган назарий ва ама-лий муаммоларни мустақил ҳал қилиш имконини берадиган даражадаги билим ва малакалар йиғиндисини англатади.
О.т. узоқ тарихга эга бўлиб, у даст-лаб Қад. Шарқ мамлакатларида пайдо бўлган. Миср, Бобил, Хитой сингари мамлакатларда мил.дан бир неча минг йиллар бурун О.т. тизими дунёга кел-ган. Олий босқичдаги мактабларда та-лабалар олимларнинг табиат ва жами-ятнинг ривожланиш қонуниятлари, давлатни бошқариш йўллари ҳақидаги асарларини ўрганар эдилар. Платон (мил. ав. 428—348 й.), Аристотель (мил. ав. 384—322 й.) сингари мутафаккир-лар хар бир шахенинг жисмоний ва аклий имкониятлари 3 босқичли таъ-лимда тўла намоён бўлишини асосла-ганлар. Шунинг учун ҳам Юнонистон ва Қад. Римда озод кишилар ҳамда асл-зодаларнинг фарзандлари учун таълим-нинг учинчи — олий босқичи зарур-лиги тан олинган. Антик О.т.да фалса-фа, филол., мусиқа, нотиклик, тиб-биёт, мат. фанларини ўрганишга алоҳида эътибор қаратилган.
Мусулмон Шарқининг кўп мамла-катларидаги каби Туркистонда ҳам дастлабки О.т. мадрасаларца берилган. Инсоният тарихида мусулмон Ренес-санси деган босқичнинг юзага келиши-да мадрасалар ҳал қилувчи аҳамият касб этган.

Ғарб мамлакатларида 11 —12-а.ларга келиб замонавий маънодаги О.т. тизи-мининг дастлабки кўринишлари вужудга кела бошлади. Уйғониш даврияа мат., механика, астрономия, навигация, тиб-биёт каби соҳалардаги улкан илмий кашфиётлар О.т.нинг мазмуни чуқур-лашуви ҳамда қамрови кенгайишига сабаб бўлди. Фан, техника, маданият ва санъатнинг ривожланишига мутаносиб равишда О.т. ҳам тараққий этиб борди.
Ўзбекистоннинг маҳаллий аҳолиси-га ҳоз. тушунчадаги О.т. Ўрта Осиё жа-дидчилик харакати асосчиси Мунаввар-қори раҳбарлигида 1918 й. 12 майда Тошкентда ташкил этилган Халк, до-рилфунунида берила бошланган. Шўро-лар даврида О.т. тармоғи бир қадар кен-гайган бўлса-да, мақаллий аҳолидан олий маълумотли кадрлар тайёрлаш ус-тувор мавқеда бўлмаган.
Ўзбекистон мустақилликка эришган-дан кейин О.т. тез суръатлар б-н ривож-лана бошлади. ЎзРнинг «Таълим тўғри-сида»ги қонуни (1997)га мувофиқ, О.т. ўрта махсус ёки касб-ҳунар таълими негизига асосланади ҳамда икки — бакалавриат ва магистратура босқичига эга. Кадрлар тайёрлаш миллий дастури-ни рўёбга чиқаришнинг маълум даври-га қадар О.т. ўн бир йиллик умумий ўрта таълим негизида ҳам амалга оширилади. Эътиқод эркинлигига амал қили-надиган ЎзРда дунёвий олий ўқув юрт-лари б-н биргаликда олий динипўқув юр-тлари ҳам бор. Ўзбекистонда О.т. давлат қарамоғидадир. Мамлакатда ун-т О.т.и устувор мақомга эга. Бу тайёрланаётган мутахассисларнинг жаҳон даражасида назарий билим ва амалий тайёргарлик-ка эга бўлиш имконини беради.
О.т. расмий давлат ҳужжатлари асосида амалга оширилади. Бунда таълим-нинг давлат стандартлари, ўқув режа-лари ҳал қилувчи аҳамият касб этади. Уларда ўрганилиши мажбурий ва их-тиёрий бўлган фанлар, ихтисослик курелари, уларнинг ўқитилиш тарти-би, микдори, вақти, назарий ва амалий таълим ўртасидаги нисбат, назарий машғулотлар, ўқув ва и.ч. амали-ётлари, рейтинг даври, таътил, бака-лаврларнинг малакавий битирув ишлари, магистрларнинг диссертаци-яларни ёклаш муддати асосий педаго-гик ҳужжат — ўқув режасида белгилаб берилади. Ўқув режасида ўрганилади-ган фанлар гуманитар ва ижтимоий-иқтисодий, математик ва табиий-ил-мий, умумкасбий, ихтисослик фанла-ри ва таълимнинг қўшимча турлари сингари қисмларга бўлинади. Ўқув ре-жасидаги фанлар мажбурий, махсус, танлов ва факультатив кўринишлари-да олиб борилиши кўзда тутилган.

ОЛИЙ  ЎҚУВ  ЮРТЛАРИ
Талабаларга и.ч.дан ажралмаган ҳолда олий маълумот бериш таълим-нинг сиртқи шакли орқали амалга оширилади (қ. Сиртқи таълим). ЎзРда О.т. тизимида бир қанча ихтисослик бўйича мутахассислар тайёрланади. Кундузги О.т.да ўқиш курс тизимида олиб борилади: талаба барча ўқув маш-ғулотларига қатнашиши мажбурий. Сиртқи О.т.да таълимнинг фан-курс тизими жорий этилган. Бунга кўра, талаба имтиҳон сессиясидагина машғу-лотларга келишга мажбур. Сиртқи О.т.нинг имтиҳон сессиялари ҳар бир ўқув юртининг имкониятига караб, бир йилда икки мартадан ортиқ бўлмаган йўсинда ташкил этилади. Сиртқи О.т. муддати кундузги ўқишдаги тегишли мутахассисликка Караганда ярим ёки бир йил ортиқ давом этади (яна қ. Олий ўқув юртлари).
Крзоқбой Йўлдошев.
ОЛИЙ ЎҚУВ ЮРТЛАРИ - халқ хўжа лиги, фан ва маданиятнинг турли тар-моклари учун малакали мутахассислар, илмий ва педагог кадрлар тайёрлаб бе-ришга йўналтирилган ўқув муассасала-ри. Уларда бўлажак мутахассисларга олий таълим беришдан ташкари, наза-рий ва амалий йўналишдаги илмий ишлар ҳам олиб борилади, олий ва ўрта махсус мактабларнинг проф.-ўқитувчи-лари, тегишли йўналишдаги и.ч. ва ма-даният соҳаларининг мутахассислари малака оширадилар. О.ў.ю.га ун-тлар, тармоқ (техника, тиббиёт, пед., мада-ният, иқтисод ва б.) ин-тлари, олий ҳарбий ёки техника ўқув юртлари, ўқув академиялари, олий мактаблар киради.
О.ў.ю.нинг дастлабки кўринишлари бўлмиш фалсафа мактаблари мил. ав. 5— 3-а.ларда Афина ва Римда вужудга кел-ди. Мусулмон Шарқида эса ислом қабул қилиниб, шиддат б-н ёйилган 10-а.га келиб араб халифалигига қарашли Ироқ, Сурия, Миср мамлакатларида О.ў.ю.нинг Мадраса шакли қарор топ-ди. Мусулмон Ренессансининг юзага чиқишида Мадраса таълими тизими муҳим аҳамиятга эга бўлди.
О.ў.ю. сифатида ун-тлар мусулмон мадрасалари таъсирида Ғарб Ренессансининг бўлғуси ўчокларида анча кейин: 11 —12-а.ларда Италия (Салер-но ва Болонья), Франция (Париж), 12-а. охири — 13-а. бошларида Испания (Саламанка) ва Англияда (Оксфорд) пайдо бўлди. Кейинчалик ун-тлар бошқа мамлакатларда ҳам очила бош-лади. Россияда биринчи олий ўқув юрти 1725 й.да очилган Петербург ФА крши-даги Академия ун-ти эди. 1755 й. М. Ломоносов ташаббуси б-н Москва ун-ти очилди.

Мамлакатимиз ҳудудидаги илк олий ўқув юрти Абу Бакр Муҳаммад Нарша-хийнинг «Бухоро тарихи» асарида ай-тиб ўтилган 937 й.ги ёнгинда зарар кўрган Форжак мадрасаси бўлган. Тур-кистондаги илк О.ў.ю. 2 турга бўлинган. Биринчи тури Мадраса деб аталган ва талабаларга илоҳий (накдий) ва дунё-вий (ақлий) илмлар берилиб, кичик-роқ шаҳарларда, туманларда фаолият кўрсатган. Иккинчи турдаги О.ў.ю.лари олий мадрасалар (мадрасаи аъло) дей-илган. Олий мадрасаларда дарсхоналар ҳам, хужралар сони ҳам кўп бўлган, бу ердаги мударрислар илм ахди томони-дан тан олинган, талабаларга берила-диган вазифалар миқцори кўпроқбўлган. Олий мадрасалар сиёсий ва илмий пой-тахт ҳисобланмиш шаҳарларда фаолият кўрсатган. Уларга ажратилган вақф ер-лар микдори катта бўлган ва улар ша-ҳардаги энг ҳашаматли биноларда жой-лашган. Олий мадрасада берилган санад (диплом) мусулмон оламининг барча жойларида инобатга ўтган. Мадрасалар-даги талабалар ўзлаштириш даражала-рига қараб, таълимнинг қуйи (адно), ўрта (авсат) ва юқори (аъло) босқич-ларини ўтаганлар. Муайян босқични саккиз йилда ўтай олмаган талаба ва-зифадан маҳрум қилинган. О.й.ю.-нинг бу тизими то шўролар бошқаруви қарор топганга қадар давом этди. 1929 й. га келиб, Шўро ҳукумати О.ў.ю.нинг Мадраса турини расмий равишда тақиқ-лаб қуйди (яна қ. Мадраса).
Ўзбекистонда замонавий маънодаги биринчи олий ўқув юрти Туркистон АССР Халқ комиссарлар кенгаши буй-руги б-н 1918 й.нинг 16 мартида ташкил этилган Туркистон хал к, универ-ситетидир. Аммо бу ун-т фақар рус тилида маълумот олган кишиларни ўқитишга йўналтирилган бўлиб, ўлка-нинг ҳақиқий эгаларига олий маълумот бериш кўзда тутилмаган. Миллат-нинг фикрий ривожида замонавий ун-тларнинг ғоят улкан ўрин тутишини англаган Мунавварқори етакчилиги-даги зиёлидар ташаббуси ва саховат-ли кишиларнинг кўмаги б-н 1918 й. 12 майда Халқ дорилфунунининг ташкил этилиши улкан воқеага айланган. Халқ дорилфунуни ташкил этилганда, унинг қошида адабиёт-фалсафа, ижти-моий-иқтисодий, табиий-математик, қ.х., техника сингари 5 ф-т фаолият кўрсатган. Ўлкада ўрта маълумотли ёшлар кам бўлгани учун ҳам Халқ дорилфунуни қошида ўқишга киришга тайёрлайдиган мактаб ва курслар ташкил этилган. 1919 й.дан бошлаб шу мақсадда ишчилар факультет (раб-фак)лари юзага келди.  Халқ дорилфу-

нунининг миллий асосларда мустақил равишда фаолият кўрсатаётганлигидан хавотирга тушган РСФСР Халқ комис-сарлари кенгаши 1920 й. 7 сент.да 2 йилдан ошиқроқ вақтдан буён ишла-ётган дорилфунунни «ташкил этиш» ва уни давлат ун-тига айлантириш ҳақида декрет чиқарди. Бу иш олий ўқув юр-тида маҳаллий мутахассисларнинг кам-роқ бўлиши ва олий таълимнинг ташкил этилишида миллий хусусиятлар ҳисобга олинишига имкон бермаслик учун қилинган эди. Халқ дорилфунуни 1920 й.дан Туркистон давлат ун-ти, 1923 й.дан Ўрта Осиё давлат ун-ти (САГУ), 1960 й.дан Тошкент давлат ун-ти (Тош-ДУ), 2001 й.дан Узбекистон миллий университеты (ЎзМУ) тарзида аталган.
1918 й. 8 нояб.да ташкил этилган Туркистон шарқшунослик институти мамлакатимиздаги иккинчи олий ўқув юртидир (бу ин-т 1924 й.да Ўрта Осиё давлат ун-тининг ф-тига айлантирил-ган). 1919 й.нинг 15 авг.да ташкил этилган Туркистон ўлкаси олий тиббиёт мактаби Ўзбекистондаги учинчи олий ўқув юрти бўлди (мактаб 1919 й. нинг 27 нояб.да Ўрта Осиё давлат ун-тининг тиббиёт ф-тига айлантирилган). 1927 й. Самаркандда очилган Узбекистон Олий пед . ин-ти (1930 й.дан Узбекистон Пед. академияси) мамлакатимиздаги тўртинчи олий ўқув юрти ҳисобланади. 1933 й. шу олий мактаб негизида Узбекистон давлат ун-ти (1960 й.дан Али-шер Навоий номидаги Самарканд университеты) ташкил бўлди.
1929 й. Ўрта Осиё давлат ун-ти негизида бир қатор О.ў.ю. ташкил этилди. Ўрта Осиё қишлоқ хўжалик ин-ти (қ. Тошкент аграр университеты), Ўрта Осиё Пахтачилик ва ирригация политехника ин-ти (қ. Тошкент ырригацыя ва қишлоқ хўжалигини механизациялаш муҳандислари институти), Ўрта Осиё энергетика, Ўрта Осиё геоло-разведка (булар кейинчалик Тошкент техника университетининг ф-тларига айлантирилган) ва Ўрта Осиё қурилиш (қ. Тошкент меъморлик ва курилиш институти) сингари О.ў.ю. ташкил топган. 1931 й. Ўрта Осиё давлат ун-ти асосида То-жикистон Қ.х., Олий пед., Туркмани-стон Зооветеринария ин-тлари, Ўрта Осиё тиббиёт ин-ти, Ўрта Осиё План ин-ти (қ. Тошкент иктисодие'т универ-ситети) ташкил этилди. Ўрта Осиё республикаларидаги 15 олий ўқув юрти ва ўнлаб и.т. муассасалари САГУдан ажралиб чиққан. 20-а.нинг 30—40-а.ла-рида Ўзбекистондаги кўплаб О.ў.ю. Ўрта Осиё миқёсида иш кўрганлиги диққатга сазовордир. Уларда тегишли   соҳалар   бўйича     фақат    мамла-
ОЛИЙ  ҲАРБИЙ   БОЖХОНА  ИНСТИТУТИ

катимизга эмас, балки бутун Ўрта Оси-ёга олий малакали кадрлар етиштириб берилган. Шу тариқа, Ўзбекистон қар-дош мамлакатларни олий маълумотли мутахассислар б-н таъминлаш ва у жой-ларда О.ў.ю. тизимини яратишнинг ўзига хос ўчоғи бўлди.
2-жаҳон урушигача бўлган даврда Ўзбекистонда бир нечта О.ў.ю. ташкил этилди. 1932 й. Ўрта Осиё Темир йўл инженерлари ин-ти (қ. Тошкент темир пул транспорты муҳандислари институты), Самарканд қишлоқ хўжалик институты, Тошкент тўқимачилик ва енгил саноат инстытуты, Ўрта Осиё Совет қурилиши ва ҳуқуқи ин-ти (қ. Тошкент юридик институты), 1935 й. Тошкент пед. ин-ти (қ. Тошкент педагогика универси-тети), 1936 й. Тошкент консерватория-си, 1937 й. Тошкент фармацевтика ин-ститути ташкил топди.
1940/41 ўқув йилида Ўзбекистонда 30 олий ўқув юрти бўлиб, уларда 19061 талаба ўқиган. 2-жаҳон уруши йилла-рида Ўзбекистондаги О.ў.ю. фаолияти издан чиқди. Талабаларнинг асосий қисми фронтга чақирилгани, олий таъ-лимни маблағ б-н таъминлаш ниҳоят-да оғирлашгани учун ҳам О.ў.ю. да ўқийдиганлар миқцори кескин камай-ди. Бунинг салбий оқибатлари уруш-дан кейинги йилларда ҳам яққол се-зилиб турди. Натижада, моддий-техни-ка ҳамда ўқув-илмий базаси ночорла-шиб крлган бир қатор ин-тлар йирик О.ў.ю.га (мае, айрим қуқуқ ва пед. ин-тлари ун-тларга, ўқитувчилар ин-тла-ри пед. ин-тларига) қўшилди.
Мустақиллик арафасида Ўзбекистон-да 41 олий ўқув юрти бўлиб, улардан 3 таси ун-т (ТошДУ, СамДУ ва 1976 й. ташкил этилган Кррақалпоғистон уны-версытети), 15 таси пед. ин-ти, 7 таси техника ин-ти, 3 таси иқтисод ин-ти, 5 таси тиббиёт ин-ти, 4 таси қ.х. ин-ти, 3 таси санъат ин-ти, 1 таси жисмо-ний тарбия ва спорт ин-ти бўлган.
Мустақилликка эришилгач, Ўзбеки-стонда О.ў.ю. тизими миллий асослар-да тубдан қайта қурилди. О.ў.ю. нинг замон талабларига мое, рақобатбардош олий малакали кадрлар тайёрлаш им-конияти яратилишига алоҳида аҳами-ят берилди. Шу мақсадда ун-т тизими кенгайтирилди. 1992 й.га келиб, мам-лакатимиздаги ун-тлар сони 12 тага етди. Мустақилликдан кейин бир қатор янги О.ў.ю.лари ташкил қилинди. 2002 й. Ўзбекистондаги О.ў.ю. сони 61 тани ташкил этди. Шулардан 18 таси ун-т бўлиб, крлганлари ин-тлар, ўқув ака-демиялари, олий мактаблардир. 2001/ 2002 ўқув йили 61 олий ўқув юртида 207,2 минг талаба таълим олди.

ЎзР Конституциясига кўра, ирқи, миллати, жинси, ижтимоий мавқеи, мулки, диний эътиқодидан қатъи на-зар, ҳар бир Ўзбекистон фуқароси О.ў.ю.да ўқиш ҳуқуқига эга. О.ў.ю.да таълим давлат ҳисобидан ва шартнома асосида амалга оширилиши мумкин. О.ў.ю. га 35 ёшгача бўлган ўрта ва ўрта махсус маълумотли кишилар (О.ў.ю.нинг сиртқи бўлимида ёшга қаралмайди) қабул қилинади. О.ў.ю. га кирувчилар танлаган мутахассислиги-га оид фанлар, она тили ва адабиёт, шунингдек, чет тилларидан умумлаш-ган тест топширадилар. Ижодий харак-тердаги О.ў.ю.да (консерватория, санъат, жисмоний тарбия, журналистика) тестдан ташқари ихтисосликдан ҳам имтиҳон топширилади.
О.ў.ю.га ректор бошчилик қилади. Ўқув, илмий ва маънавий-маърифий ишларга раҳбарлик проректорпар томо-нидан амалга оширилади. О.ў.ю. фа-культетлараан ташкил топади. Ф-тларда бир ёки ўзаро боғлиқ бўлган бир неча мутахассисликдан талаба ва аспирант-лар ўқитилади, халқ хўжалигининг те-гишли соҳаларидан мутахассислар ма-лакасини оширади, шунингдек, кафед-раларнинг и.т. фаолиятига раҳбарлик қилади. Ф-тга декан бошчилик қилади.
О.ў.ю. (ф-тлар) фаолиятидаги асосий масалаларни кўриб чиқиш ва ҳал этиш учун ректор (декан) ҳузурида О.ў.ю., ф-тлар Илмый кенгашы ташкил этила-ди. Шунингдек, Олий аттестация ко-мыесыясы томонидан номзодлик ва д-рлик диссертацияси ёқлаш бўйича Ҳимоя кенгашлари ҳам, асосан, О.ў.ю.да ташкил этилади.
О.ў.ю.нинг проф.-ўқитувчилари учун қуйидаги лавозимлар белгиланган: кафедра мудири, проф., доцент, катта ўқитувчи, ўқитувчи, ассистент. Булар танлов йўли б-н ҳар 5 й.да бир сайла-нади. Танлов қарорлари О.ў.ю. кенга-шида яширин овоз бериш йўли б-н қабул қилинади. Айрим йирик О.ў.ю.да доцент, катта ўқитувчи, ўқитувчи ла-возимларига сайлаш ваколати ф-т илмий кенгашига берилган.
О.ў.ю.да ўқув жараёни ЎзР Олий ва ўрта махсус таълим вазирлиги тасдиқ-лаган ўқув режаси ва дастурлар бўйича ташкил этилади.
О.ў.ю.да дарсларга қатнашиш маж-бурий. Ўқув йили якуний баҳолаш б-н тамомланадиган 2 семестрдан иборат. Ўзбекистондаги О.ў.ю.да таълим 2 босқичли бўлиб, камида 4 йиллик ба-калаврыат ва камида 2 йиллик магыс-тратурацгм иборат. Бакалавриат бос-қичида талаба ўқиган асосий курелар-дан давлат аттестациясидан ўтади ва ма-

лакавий битирув иши ёзади. Магистратура босқичида эса магистрлик диссертацияси тайёрлаб, ҳимоя қилади. Шунингдек, мамлакатимизда экстерн (ма-шғулотларга қатнамай, индивидуал тайёргарлик асосида) йўл б-н ўқиш ҳам кўзда тутилган.
О.ў.ю.нинг бакалавриат босқичини битирганларга мутахассислик, магистратура босқичини тугаллаганларга их-тисослик берилади. О.ў.ю.ни битирув-чиларга (кундузги, сиртқилигидан қатьи назар) ихтисоси бўйича бир хил кучга эга ягона намунадаги диплом берилади. Асосий фанларнинг 75% дан ортиғини «аъло» бахрларга ўқиган талабалар им-тиёзли дипломга эга бўладилар.
Қозоқбой Мўлдошев.
ОЛИЙ ҚИСҚИЧБАҚАСИМОНЛАР (Malacostraca) — қисқичбақасимонлар кенжа синфи. Бош, кўкрак ва қорин бўғимларининг сони доимий, қорин оёқлари ривожланган. Бош ва кўкрак бўғимлари қўшилиб, бошкўкракни ҳосил қилади. Бошида бир жуфт фасет-кали кўзлари, узун ва калта мўйловла-ри, 3 жуфт (бир жуфт юқори ва 2 жуфт пастки) жағлари бўлади. Қорин бўғимлари баъзан ўзаро ёки тельсон (дум пластинкаси) б-н қўшилиб кета-ди. Нафас олиш ва қон айланиш систе-маси яхши ривожланган. Ошқозони чай-новчи ва фильтрловчи бўлимлардан иборат; ҳазм бези мураккаб тузилган. Ўзгаришсиз ёки метаморфоз орқали ривожланади. «О.қ.» номи бу ҳайвонлар учун унча мое келмайди. Чунки улар-нинг мураккаб тузилиш белгилари б-н бир қаторда тубан белгилари (мае, икки шохли қорин оёклари) ҳам бўлади. 13 тага яқин туркумга бўлинади. 19,5 минг тури маълум. Жуда кенг тарқалган; асосан, денгиз бентосида яшовчи ва пела-гик ҳайвонлар. Чучук сувларда дарё кис-қичбакалари, сув хўтиклари, ёнлаб су-зарлар тарқалган. Айрим турлари (заҳ-кашлар) паразит ва курукликда яшайди. Озиқ-овқат сифатида саноат миқёсида овланади (креветкалар, лангустлар, омарлар, Камчатка краби). ОЛИЙ ҲАРБИЙ БОЖХОНА ИНСТИТУТИ, Ўзбекистон Республи-каси Давлат божхона қўми-тасининг Олий ҳарбий божхона институти — божхона ти-зимига юқори малакали мутахассислар тайёрлайдиган олий ўқув юрти. Тошкент ш.да жойлашган. 2002 й. 22 майда божхона коллежи, Солиқ ва божхона академиясининг божхона иши ф-ти негизида ташкил этилган. Таркибида божхона иши, қайта тайёрлаш ва ма-лака ошириш ф-тлари хамда 12 кафедра (жанговар, ҳарбий хизмат, жисмо-

ОЛИМ  УСМОН
Олий ҳарбий божхона институти биноси.
ний тайёргарлик ва автомобиль иши; божхона назоратини ташкил этиш; ташқи иқтисодий фаолиятни давлат томонидан бошқариш ва ҳ.к.) бор.
Ин-тда божхона тизимидаги кадрлар-нинг базавий касбий тайёргарлиги оширилади, тизим ходимлари қайта тайёрланади ва малакаси оширилади; божхона иши соҳасида и.т. ишларини ташкил этиш, хорижий мамлакатлар-нинг шу каби ўқув бўлинмалари б-н амалий, услубий алоқалар ўрнатиш, илмий адабиётлар тайёрлаш ва нашр этиш ишлари бажарилади. Ин-тда 2003/2004 ўқув йилида 125 нафар тала-ба ўқиди, 112 нафар проф.-ўқитув-чилар ишлади. Докторлик ва номзод-лик диссертацияларини ҳимоя қи-лиш бўйича ихтисослашган илмий кенгаш мавжуд. Аспирантура бор. Ўқув қўлланмалари, дастурлар, илмий ва методик қўлланмалар нашр этилади.
Муҳаммаджон Ниғматов. ОЛИМ УСМОН (тахаллуси; асл исм-шарифи Усмонов Олим; 1912.31.12, Жа-лолобод — 1989.20.9, Тошкент) — тил-шунос олим, луғатшунос. Узбекистон-да хизмат кўрсатган фан арбоби (1973). Низомий номидаги Педагогика ин-тини тугатган (1940). Узбекистан Давлат нашриётида дастлаб мухар-рир, кейин бўлим мудири (1932—35), ЎзФАН Тил ва адабиёт ин-тида илмий ходим (1935—38), ЎзФАН нашриёти ди-ректори (1938—42), Давлат радиоэшит-тириш қўмитаси раиси ўринбосари (1944—46). Узбекистан ФА Тил ва адабиёт ин-тининг луғат (1946—53), тил тарихи (1958—65), терминология бўлимларига раҳбарлик қилган (1965— 84). Тошкент ун-ти филол. ф-тининг доценти (1954—58). Алишер Навоий-нинг «Муҳокамат ул-луғатайн» асари ҳақида   и.т.лар   олиб борган.   «Узбек

тили грамматикаси (фонетика ва морфология)» (ҳамкор-ликда, 1938), «Узбек тилининг имло луғати»(1940), «Имло луғати» (1949) сингари дарслик ва ўқув қўлланмаларини эълон қилган. 5 жил-дли «Русча-ўзбекча луғат» (1950—55), «Русча-ўзбекча ён луғат» (1956), «Интернационал сўзлар луғати» (1959, 1962), «Қисқача русча-ўзбекча луғат» (1961), «Русча-интер-национал ўзлаштирма сўзлар изохли луғати» (1965, 1972), «Ижтимоий-си-ёсий терминлар луғати» (1976) каби китобларнинг яратилишида иштирок этган.
ОЛИМЖОНОВ Анвар (Алимжонов Ануар) (1930.2.5, Толдиқўрғон вилоя-ти, Қорлиғаш овули) — қозоқ ёзувчи-си. Қозоғистон ун-тини тугатган (1954). 1955 й.дан «Литературная газета», ке-йинроқ «Правда» газ.ларининг Қозо-ғистондаги мухбири, «Қозоқфильм» киностудияси бош муҳаррири (1960— 70), 1971 й.дан Қозоғистон Ёзувчилар уюшмасининг биринчи котиби. Даст-лабки асари «Оқ дўст, қора дўст, са-риқ дўст» 1958 й.да чоп этилган. «Ман-гу томирлар» (1960), «Карвон қуёш то-мон бормоқда» (1963), «Зангори тоғ-лар» (1964), «Ўтрор армуғони» (1966), «Қорашунқор кўприги» (1969), «Жам-шид ойнаси» (1970), «Қурмонғозининг болалик чоғи» (1972), «Рудакий тахти», (1974), «Муаллимнинг қайтиши» (1978) сингари қатор роман ва қисса-лар муаллифи. «Маҳамбет найзаси» (1969) романида қозоқ халқининг ўтмиши, орзу-умидлари тасвирланган. «Дўстлар учрашганда» (1959), «Сувда, қуруқликда эллик минг миль» (1962) каби китобларида О.нинг очерклари ва публицистик мақолалари ўрин ол-ган. Ёзувчининг «Маҳамбет найзаси» романи ҳамда публицистик асарлари ўзбек тилида нашр этилган. Абай номидаги Қозоғистон давлат мукофоти (1967) ва Халқаро Неру мукофоти лауреата (1969).
ОЛИМЖОНОВ Раҳим Олимжонович (1913.10.7 — Тошкент — 1985.17.2) — энтомолог олим, Узбекистан ФА мух-бир аъзоси (1952), биол. фанлари д-ри (1949), проф. (1950). Ўрта Осиё ун-ти-

нинг қ.х. ф-тини тугатган (1934). Ўрта Осиё ўсимликларни ҳимоя қилиш и.т. ин-тида илмий ходим (1935 — 37). Узбекистан ФАнинг Зоология сектори илмий ходими (1939—40). Ботаника ва зоология ин-ти директори ўринбосари (J941-44). УзДУ ректори (1950-55). Узбекистон ФА Зоология ва паразитология ин-ти энтомология лаб. мудири (1956—72), шу ин-т директори (1958— 61), Тошкент қишлоқ хўжалиги ин-ти энтомология кафедраси мудири (1972— 81). Илмий асарлари ғўза, беда ва б. экинлар зараркунандаларини ўрганиш ва уларга қарши кураш чораларига ба-гишланган. Энтомология дарслигини тузган (1977).
Ас: Почвообитающие и припочвенные формы насекомых орошаемых земель Узбекистана. Т., 1972; Формирование вредной энтомофауны хлопчатника и люцерны в Кар-шинской степи, Т., 1974.
ОЛИМЖОНОВ Ҳошимжон (1940.3.5, Андижон вилояти, Қоратепа қишлоғи) — Узбекистон халқ артиста (1987). 1961 й.дан Андижон театрида актёр, реж. ёр-дамчиси. «Оқ нилуфар» спектаклидаги Арияка унинг театрдаги биринчи ро-лидир. У саҳна сирларини Аббос Ба-кировдан ўрганган. Қорахўжа («Ноди-ра»), Ҳожи («Нурхон»), Қосимбек («Бобур»), Ғофир («Бой ила хизматчи»), Худоёрхон («Мехробдан чаён»), Эзоп («Эзоп»), Глостер («Қирол Лир»), Қи-рол Эдуард («Ричард III»), Мафия бошлиғи («Қотил ким?»), Бобохон («Тоҳир ва Зуҳра»), Шоҳжаҳон («Зебун-нисо»), Сулаймон баъзоз («Чўлпон») каби роллар ижро этган. О. бир канча фильмлар («Саратон», «Қуллар» ва б.) ва видеофильмлар («Меҳробдан чаён» ва б.)да ҳам суратга тушган. ОЛИМОВ Сайфи (1901.18.2 - Тошкент — 1984.14.7) — актёр., реж., узбек театри ташкилотчиларидан бири. Узбекистон халқ артисти (1950). Саҳнафа-олиятини 1918 й. Тошкент эски шаҳар халқ маорифи бўлими қошидаги «Эл-тузар» ярим профессионал труппада бошлаган. 1919 й. М. Уйғур раҳбарлиги-даги театр труппасига қабул қилинган. 1925—27 й.лар Боку театр техникуми-да ўқиган. 1927—84 й.лар Ҳамза театрида актёр, 1931—32 й.лар Ишчи-ёш-лар театрида, 1935—37 й.лар Хоразм театрида, 1937—40 й.лар к-з—с-з театрида реж. О. импровизация санъа-тига бой, ҳозиржавоб, характерли роллар устаси, актёрлик санъатининг йи-рик намояндаси сифатида танилган. Яратган образлари миллий бўёқларга бой ва ҳаётийлиги, ифода воситалари-нинг аниқлиги, саҳна техникасининг мукаммаллиги б-н қимматлидир. Табиб
ОЛИМПИАДА  ЎЙИНЛАРИ

(«Туркистон таби-
би»), Мақмудхон,
Қодирқул мингбо-
ши (Ҳамза, «Заҳар-
ли ҳаёт», «Бой ила
хизматчи»), Мил
лер (Ф. Шиллер,
«Макр ва муҳаб-
бат»), Султонбек
(У. Ҳожибеков,
«Аршин
мол
олон»), Исмоил (К. Гоцци, « Маликаи Турандот»), Полоний (У. Шекспир, «Ҳамлет»), Жомий (И. Султон, Уйғун, «Алишер Навоий»), Санжаров («Имон») каби юздан ортиқ роллар ижро этган. Реж. сифатида «Пахта шумғиялари», «Рустам» (У. Исмои-лов), «Ёндирамиз» (К. Яшин), «Уйла-ниш» (Н. Гоголь) каби спектаклларни саҳналаштирган. Кинода (Заргар, «Нас-риддиннинг саргузаштлари»; Тарихчи, «Амирликнинг емирилиши»; Мунаж-жим, «Улуғбек юлдузи» ва б.) ҳам ранг-баранг образлар яратган. ОЛИМОВ Худоёр Олимович (1928.30.5, Тошкент) — психиатр, Ўзбекистонда хизмат кўрсатган фан арбоби (1988), тиббиёт фанлари д-ри (1962), проф. (1963). ТошТИни тугатган (1948). Шу ин-т психиатрия клиникасида ассистент (1954—57), айни вақтда ТошДУ юри-дик ф-тида ўқитувчи. Узбекистан ўлка медицинаси и.т. институтида катта ил-мий ходим (1957—62), Андижон тиббиёт ин-ти психиатрия кафедрасида мудир (1963—65), айни вақтда шу ин-т даволаш ф-тида декан, 1965 йили Тошкент врачлар малакасини ошириш ин-ти ректорининг илмий ишлар бўйича ўринбосари, шу ин-т (1966—73), ТошТИ (1973—97) психиатрия кафед-раси мудири. 1997 й.дан илмий консультант. О. Ўзбекистонда психиатрлар мак-таби ташкилотчиларидан. Илмий фао-лияти шизофрения, инфекцион энцефалит, маниакал-депрессив психоз, қандли диабетда психиканинг айниши ва бу касалликлар клиникаси, қайта-линишининг олдини олиш, даволаш масалаларига оид.
Ас: Рекуррентная шизофрения, Т., 1982; Психические нарушения при сахарном диабете, Т., 1987.
ОЛИМОВ Ҳамиджон (1948.2.12, Охун-бобоев тумани) — Узбекистан Респуб-ликаси халқ ўқитувчиси (1995). Фарғо-на пед. ин-тини тугатган (1972). 1966— 76 й.ларда ва 1994 й.дан Охунбобоев туманидаги 8-мактабда тўгарак раҳба-ри, мат. ўқитувчиси, 1976—94 й.ларда 13-мактабда илмий бўлим мудири ва мат. ўқитувчиси. Иш фаолияти давоми-да ўқувчиларни ихтирочиликка ўргат-

ди, мактабда мат. бўйича намунали фан хонаси ташкил этиб, уни турли ўқув қўлланмалари ва кўргазмали қуроллар б-н бойитди.
ОЛИМП ТОҒИ — Грециядаги энг баланд тоғ массиви. Эгей денгизининг Термаикос кўлтиғи соҳилида. Энг баланд жойи 2917 м. Оҳактош ва сланец-лардан тузилган. Тик ён бағирларида дара кўп. Кенг баргли ва игна баргли ўрмонлар бор. Чўққиларида қишда қор бўлади. Миллий боғ ташкил этилган. Юнон афсоналарида О.т. муқаддас тоғ, худолар макони ҳисобланган. ОЛИМПИАДА (юн. olympias) — 1) иккита олимпиада ўйинлари ўртасида-ги 4 йил муддат (Юнонистонда ва ҳозир); Юнонистонда йил ҳисоблаш бирлиги (милодий 394 й.гача). Милод-дан аввалги 776 й. 1-О. йили ҳисобла-нади; 2) ҳоз. даврнинг энг йирик хал-қаро спорт мусобақалари (қ. Олимпиада ўйинлари); 3) ўқувчилар, талабалар-нинг бирор фан соҳаси бўйича билимларини синаш мусобақаси, кўрик, танлов (мае, мактаб ўқувчила-рининг математика О.си). ОЛИМПИАДА ЎЙИНЛАРИ - 1) Юнонистонда умумюнон байрами ва мусобақалари (2 ғилдиракли аравада тез юриш, бешкураш, муштлашиш мусо-бақалари, санъат конкурси). Мил. ав. 776 й.дан бошлаб милодий 394 й.гача ҳар 4 йилда Олимпия ш.да худо Зевс шара-фига ўтказилган. Ана шу 4 йиллик давр Олимпиада деб аталган. Ўйинлар 5 кун давом этган; 2) Юнонистоннинг О.ў.ни эслатувчи жаҳон спорт мусобакалари. 1896 й. (Олимпиаданинг 1-йили)дан бошлаб ўтказилади. О.ў.ни ўтказиш тар-тиби, қоидалари Олимпия хартиясида белгилаб берилган. Бу хартияни замо-навий олимпия ҳаракати асосчиси, франциялик жамоат арбоби Пьер де Кубертен (1863—1937) ишлаб чиққан. 1894 й. Парижда Халқаро спорт конг-ресси хартияни тасдиклаган (янги та\-рири 1999 й. қабул қилинган). Ўйинлар Халқаро Олимпиада цўмитаси (ХОҚ) томонидан ташкил қилинади. Ўйинлар-да мусобақалар спортнинг фақат олимпия турлари бўйича ўтказилади. Олимпия спорт тури хартияга биноан аниқ-ланиб, у энг кенг тарқалган (ёзги ўйин-ларнинг эркаклар учун спорт тури 4 қитъанинг камида 75 давлатида ва аёл-лар учун эса, 3 қитъанинг камида 40 давлатида тарқалган) бўлиши керак. Дастурга енгил атлетика, гимнастика, сузиш, оғир атлетика, кураш, бокс, қиличбозлик, эшкак эшиш, велосипед спорти, футбол, баскетбол мусобакалари, албатта, киритилади. 1968 й.дан О.ў. ташкилий қўмитаси ХОҚ томо-

нидан тасдикланган маданий дастур тадбирларини ўтказиб келади. Бу тад-бирлар санъат воситасида олимпиаданинг халклар ўртасида тинчлик ва то-тувлик идеалларини тарғиб қилишга қаратилгандир. 1924 й.дан О.ў.нинг қишки қисми мустақил мусобақалар сифатида ўтказилади (қ. Қишки олимпиада).
Олимпиада шиори «Тезроқ, баланд-роқ, кучлироқ» (лот. «Citius, altius, Sortius») 1920 й.дан олимпиада эмбле-масига киради. Олимпиада эмблемаси — кўк, қора, қизил (юқори қатор), сариқ ва яшил (пастки қатор) рангдаги бир-бирига чатишган 5 ҳалқа — олимпиада ҳаракатига бирлашган 5 та қитъа рамзи. Ҳар бир олимпиада, шунингдек, ўз эмблемасига эга: олимпиаданинг 5 ҳал-қаси (ҳалқалар) ва ўйинлар ташкилот-чиси бўлган шаҳар рамзи, ўйинлар ўтка-зилаётган йил, жой ва ҳ.к. Олимпиада байроғи — Олимпиада тимсоли (5 ҳалқа) туширилган оқ мато барча О.ў.да кўтарилади. О.ў.нинг анъанавий атрибута Олимпиада машъаласидир. У Алфей дарёси водийсидаги Кронос тоғ ён бағрида қуёш нурларидан ёндирилиб, ўйинларнинг тантанали очилишига эстафета б-н олиб келинади ва олимпиада стадионидаги махсус меҳробда ўйин-лар   ёпилгунча   (16 кун) ёниб туради.
Олимпиада эмблемаси.
Жаҳон О.ў. (тартиб сони ва ўтказил-ган йили); I — 1896 (Афина), II — 1900 (Париж); III — 1904 (Сент-Луис, АҚШ), IV - 1908 (Лондон), V - 1912 (Стокгольм), VII — 1920 (Антверпен), VIII - 1924 (Париж), IX - 1928 (Амстердам), X — 1932 (Лос-Анжелес, АҚШ), XI - 1936 (Берлин), XIV -
Олимпиада медали. 1896, Афина. 1948 (Лондон), XV — 1952 (Хельсинки), XVI — 1956 (Мельбурн, Австралия), XVII - 1960 (Рим), XVIII - 1964 (Токио), XIX - 1968 (Мехико), XX -1972 (Мюнхен,  ГФР), XXI  -  1976

Олимпиада ўйинлари ғолиблари ва совриндорлари бўлган Узбекистон спортчилари:

давоми
	Йил
	ЎЙИН-
лар
	Фамилияси, исми
	Спорт тури
	Ўрин

	1952
	XV
	Шамрай Галина
	Гимнастика
	1 ва2

	1964
	XVIII
	Диамидов Сергей Бабанина Светлана Устинова Наталья
	Гимнастика Сузиш Сузиш
	2 3 3

	1968
	XIX
	Дуюнова Вера
	Волейбол
	1

	1972
	XX
	Дуюнова Вера Саади Элвира Казаков Рустем
Жармуҳамедов Алжан
	Волейбол Гимнастика Юнон-рум кураши Баскетбол
	1 1
1 1

	1976
	XXI
	Рискиев Руфат Федоров Владимир
	Бокс Футбол
	2 3

	1980
	XXII
	Панфилов Александр Шагаев Эркин Павлова Лариса Ковшов Юрий Ямбулатов Рустам
Бутузова Наталья
Рўзиев Собиржон Горбаткова Нелли Заздравних Валентина
	Велоспорт Сув полоси Волейбол От спорти Стенд ўқ отиши Камондан ўқ отиш Киличбозлик Чим устида хоккей Чим устида хоккей
	2 1 1 1 ва2
2
2 2 3 3





	Йил
	ЎЙИН-
лар
	Фамилияси, исми
	Спорт тури
	Ўрин

	1980
	XXII
	Ахмерова Лайло Хам Алина Зубарева Ольга
	Чим устида хоккей Чим устида хоккей Қўл тўпи
	3 3
1

	1988
	XXIV
	Хадарцев Маҳарбек Фадзаев Арсен Муҳамадёров Ноил Гатауллин Родион Заболотнов Сергей
	Эркин кураш Эркин кураш Оғир атлетика Енгил атлетика Сузиш
	1 1
2 2 3

	1992
	XXV
	Сирцов Сергей Чусовитина Оксана Галиева Роза Шмонина Марина Асрабоев Анатолий Захаревич Валерий
	Оғир атлетика Гимнастика Гимнастика Енгил атлетика Ўқотиш Киличбозлик
	2 1 1 1
2 3

	1994
	XXVII
ҚИШКИ
	Черязова Лина
	Фристайл
	1

	1996
	XXVI
	Багдасаров Армен Тўлаганов Карим
	Дзюдо Бокс
	2 3

	2000
	XXVII
	Абдуллаев Муҳаммадқодир Таймазов Артур Михайлов Сергей Саидов Рустам
	Бокс Эркин кураш Бокс Бокс
	1
2 3 3


Олимпиада машьаласининг ёндирилиши.
(Монреаль, Канада), XXII - 1980 (Москва), XXIII — 1984 (Лос-Анжелес, АҚШ), XXIV - 1988 (Сеул), XXV -1992 (Барселона), XXVI - 1996 (Атланта, АКД1), XXVII - 2000 (Сидней). 1- ва 2-жаҳон урушлари туфайли VI (1916), XII (1940), XIII (1944) О.ў. ўтка-зилмаган.
Узбекистон спортчилари О.ў.да 1952 й.дан буен (1992 й.гача собиқ Иттифоқ ва МДҲ спортчилари жамоаси тарки-

бида, 1996 ва 2000 йларда му-стақил давлат вакиллари сифа-тида) қатнашиб келади. Олимпиада ҳаракатини ривожланти-ришдаги алоҳида хизматлари учун Узбекистон Республика-си Президенти И. А. Каримов ХОҚ томонидан Олимпиада олтин ордени б-н такдирлан-ган (1996).
ОЛИМПИЯ — Элида (Пело-поннеснинг шим.-ғарбий қисми)даги юнонлар шахри; Зевс саждагоҳи (муқаддас Альтис ўрмонзори). О. атро-фида Олимпиада ўйинлари ўтказиш учун қурилган ин-шоотлар (стадион ва б.) жойлашган. О.да Фидий ус-тахонаси жойлашган. О. маъ-мурий мажмуаси мил. ав. 7— 4-а.ларда шаклланган. Мил. 426 й. Рим императори Феодосии II буйруғига кўра ўт қўйилган, бундан аввалроқ у Зевсга сажда қилишни ва Олимпиада ўйинларини мажусийлик белгиси сифатида ман қилган. Қазишмалар натижасида Пе-лопс саждагоҳи, ибодатхоналар харо-балари, жумладан, Гера, Зевс, Худо-лар онаси, 12 хазина, 130 дан зиёд ҳайкаллар, 13 мингга яқин жез буюм-лар, 10 мингга яқин битиклар ва б. топилган О. Жаҳон мероси рўйхатига киритилган.

ОЛИМПИЯ ШОН-ШУҲРАТИ МУЗЕЙИ — Узбекистонда олимпиада ҳаракати ва спорт ютуқларини таргиб қилувчи марказ. 1996 й. 1 сент.да Тош-кентда очилган. Осиё қитъасида бирин-чи ташкил қилинган олимпия музейи. Очилишида Халқаро Олимпиада қўми-/иаси(ХОҚ)нинг Президенти Х.А.Са-маранч иштирок этган. Музейнинг ва-зифаси: олимпия ғояларини тарғиб қилиш б-н бирга республикада жисмо-ний тарбия, спорт, саёҳат ва халқ мил-лий ўйинларини юксалтириш, шу-нингдек, Узбекистон спортчиларининг жаҳон миқёсидаги нуфузини мустаҳ-камлаш ишига кўмаклашиш. Музейда 11 мингдан зиёд экспонатлар: турли бу-юмлар, ашёлар, расмлар, ёрликдар ва мусобақаларнинг ғолибларига берилган кубоклар, медаллар, нишонлар мавжуд. Улар АҚШ, Испания, Швейцария ва б. хорижий давлатлардан олиб келин-ган. Музейнинг 1-қаватида ноёб экспонатлар жойлаштирилган. Президент И. Каримовнинг музейга совғалари ҳам бор. Булар халкаро спортни ривожлан-тиришга қўшган ҳиссаси учун Узбекистон Президентига ХОҚ Президенти топ-ширган Олимпиада олтин ордени, Осиё Олимпиада Кенгашининг Олимпиада олтин орденидир. Шунингдек, бу ерда Халқаро ҳаваскорлар кураш фе-дерациясининг «Олтин маржони», профессионал бокс бўйича 16 карра жаҳон чемпиони А. Григоряннинт чем-
олимхон

Тошкентдаги Олимпия шон-шуҳрати музейи.
пионлик олтин камари, гулчамбари ва медаллари, олимпиада ўйинлари вақти-да тайёрланган турли медаллар ва ни-шонлар бор. Музейнинг 2-қаватида Олимпиада ўйинлари ўтказилган йил-лар хронологик тарзда берилган бўлиб, уларда иштирок этган ўзбекистонлик спортчиларнинг кийимлари, асбоб-анжомлари, суратлари, мукофотлари б-н танишиш мумкин. Ўзбекистон му-стақиллиги йилларида спортчилари-мизнинг жаҳон, Европа биринчилик-лари, Осиё, Марказий Осиё ўйинла-ри, Тошкент ва хорижий мамлакатлар-да ўтказилаётган турли халқаро турнирларда эришган ютуқлари, қўлга киритган совринлари музей экспонат-ларининг асосини ташкил этади. Амал-даги экспозициялар мунтазам янги эк-спонатлар б-н тўлдириб турилади. Музей видиокассетаси тасмаларига энг қизиқарли мусобақалар тасвири ёзил-ган. О.ш.-ш.м.да Ўзбекистонда жисмо-ний тарбия ва спорт тарихига оид ҳуж-жатлар фонди яратилган. Бу ерда муҳим спорт тадбирлари ўтказилиб турилади. ОЛИМХОН (? — 1810) — Қўқон хони (1801 — 10). Минг сулоласидан. Норбў-табийнинт ўғли. Унинг даврида сал-танат \удудини кенгайтириш давом эттирилади. У О\ангарон, Чимкент, Сайрам, Тошкент вилоятининг ҳам-масини, Россияга борувчи карвон йўлларидаги мух.им манзилгоқларни забт этади. У Бухоро амирлигига кар-ши туришга кучи етажагини кўриб хон унвонини қабул қилади, давлати эса Қўқон хонлиги деб атала бошлан-ди. Пойтахт — Қўқоннинг сиёсий а\амияти ошган. О. тоғли тожиклар: қоратегинлар, шўғнонликлар, бадах-шонликлар, эронийлар ва б.дан ибо-рат ёлланма қўшин тузган. Бу қўшин \окимиятни марказлаштириш учун курашда унинг таянчи бўлган. О. даврида Россия б-н 1-марта савдо ало-

қалари ўрнатилган. О. линий со\ада ҳам ўзгаришлар қилишга интил-ган, хусусан, ди-ний унвон \исоб-ланган «эшон»ни бекор қилади, камбағал, бечора-ларга ва қаландар-ларга ер майдонла-ри ва чорва бера-ди, шу б-н уларни ижтимоий-фойдали меҳнатга жалб қилади. Айрим ди-ний арбобларни имтиҳон қилади ва ёлғончилиги фош қилинганларни жазолайди. Уламолар унинг бу хатти-ҳаракатларидан норо-зи бўладилар. Унинг Тошкентдалиги-дан фойдаланиб, фитна уюштиради-лар, у ўлдирилди, деб миш-миш тар-қатадилар. Тахтга унинг укаси Умар-хон ўтқазилади. О. хиёнатни билиб қолиб, қисқа йўл б-н Қўқонга жўнай-ди. Йўлда қўйилган пистирма О.ни отиб ўлдиради.
Ад.: Бобобеков Ҳ., Қўқон тарихи, Т., 1996; Миролим Мушриф, Қўқон хонлиги тарихи, Т., 1995.
Ҳайдарбек Бобобеков.
ОЛИМХОН, Амир Олимхон, Амир Сайд Олимхон (1881, Кармана — 1944.28.4, Кобул) — Бухоро амири (1910—20), манғитлардан. Амир Абду-ла^аднинг ўғли.
Петербургдаги Николаев кадет (паж-лар) корпусида таълим олган (1893— 96). 1898 й. Қарши, сўнгра валиахд сифатида Кармана бекликларига ҳоким бўлган. Отаси вафотидан сўнг, Бухоро тахтига ўтирган (1910 и. 24 дек.).
О. даврида Бухоро амирлигининг Россияга қарамлиги янада кучайди. Тараққийпарвар кучлар, шунингдек, Ёш бухороликлар қаттиқтаъқиб қилин-ди. Биринчи жаҳон уруши даврида Россия императори Николай II уни генерал-лейтенант ҳарбий унвони б-н тақдирлаган ва ўзининг генерал-адъютанти қилиб тайинлаган (1915 й. дек.). Чунки, у Россияга катта миқ-дорда пул б-н ёрдам берган эди. Бу-хорода 1917 п. апрель намойиши, хусусан, Колесов воқеаси (1918 й. март)дан ке-йин у амирлик ҳудудида 3000 киши-ни жадидликда айблаб, ноҳақ қатл қилдирган.
1920 й. авг.да Бухоро босқини натижа-сида амирлик тузуми ағдариб ташлан-ди. Сент. ойининг ўрталарида О. Шарқ-

ий Бухорога бориб, Бухоро халқининг босқинчи қизил армияга қарши олиб борган мустақиллик курашига раҳбар-лик қилишга уринди. О. Ҳисор вилоя-тини ўзига қароргоҳ қилиб, 6 ой даво-мида кизил аскарларга карши кураш-ган. Ҳисорда янги ҳукумат ташкил қилиб, бухороликларнинг қизил аскарларга карши олиб бораётган жанг ҳара-катларини мувофиклаштиришга интил-ган. О. Кўлоб, Ҳисор ва Душанба атро-фида катта микдордаги кучларни бир-лаштиришга муваффақ бўлган. 1920 й. нояб. ойининг ўрталарида унинг кўшин-лари Бойсун, Дарбанд, Шерободни қизил аскарлардан озод қилишди. О. их-тиёрига Фаргонадан ёрдамга юборил-ган 4000 йигит хам Шарқий Бухорога етиб келади. 1921 й. 8 янв.да О. қўшини-нинг миқдори 25000 кишига етган. Ҳисордан Кўлоб вилоятига келган О. бутун қўшинларига Иброҳимбекни Олий бош қўмондон (ўринбосарлар: Шарқий Бухорода — Давлатмандбек ва Ғарбий Бухорода — Мулла Абдулқаҳҳор) қилиб тайинлайди. Бироқ, бир қатор жангларда мағлубиятга учрагач, О. Аму-дарёнинг Чубек кечувидан Афгонистон-га ўтиб кетган (1921 и. 4 март).
О.ни Кобулда Афғонистон амири Омонуллахон қабул қилиб, доимий яшаши учун унга Калъаи Фотуда мах-сус қароргоқ ажратиб беради. У Кобулда яшаса хам Бухородаги озодлик ҳара-катига ғоявий жиҳатдан раҳбарлик қилишда давом этди, кўрбошилар ва уламоларга турли мактублар ва қиммат-баҳо совғалар жўнатиб, уларни курашга илхрмлантирган. О. Кобулда ўзининг эсдаликларини ёзиб тугаллайди. Умри-нинг охирида кўзи ожизланиб қолади, оғир дардга чалинади. Узоқ давом этган хасталикдан сўнг у Калъаи Фотуда вафот этади. Кобул атрофидаги Шаҳи-дони ислом (Ислом шаҳидлари) қаб-ристонига дафн этилган. О.нинг хоти-ралари Парижда француз тилида (1929), кейинчалик Ғарбда форс тилида, Ўзбекистонда ўзбек ва рус тил-ларида (1991), Тожикистонда тожик тилида (1992) алоҳида китоб сифатида чоп қилинган. О. ҳукмронлиги даврида Бухорода Олимхон мадрасаси қурил-ган, Ситораи Моҳи Хоса саройини қуриш якунланган.
Ас: Бухоро халқининг ҳасрати тарихи .Т., 1991.
Ад.: Аи ний С, Бухоро инқилоби тарихи учун материаллар, М., 1926; Фитрат, Амир Олимхоннинг ҳукмронлик даври, Т., 1992; Муҳаммад Али Балжувоний, Тарихи нофеий [фойдали тарих], Т., 2001; Ражабов К,., Бухорога қизил армия бос-қини ва унга қарши кураш, Т., 2002.
Қаҳрамон Ражабов.

ОЛИФ
ОЛИФ — қ. Алифмой. ОЛЛАБЕРГАНОВ Отахон (1947.17.11, Туркманистоннинг Тошҳовуз вилояти, Илёли тумани) — театр рассоми, Ўзбе-кистонда хизмат кўрсатган санъат арбо-би (1981), Узбекистан БА акад. (2003). Тошкент театр ва рассомлик санъати ин-тини тугатган (1974). 1975 й.дан Огаҳий номидаги Хоразм вилоят мусиқали драма ва комедия театрида бош рассом. Илк бор Муқимий театри спектаклларига (Э. Собитовнинг «Ҳижрон», Ф. Мусажо-новнинг «Олифта», 1973) декорациялар яратди. О. эскизларда яратилган бадиий гояни саҳна безакларига тўлиқ кўчириш-га эришади. «Беруний» (Уйғун, 1976), «Нурхон» (К. Яшин, 1977), «Платина» (О. Матжон, 1977), «Майсаранинг иши» (Ҳамза, 1983), «Ягона гувоҳ» (К. Омаров, 1985), «Тобутдан товуш» (А. Қаҳ-ҳор, 1986, Тошкент сатира театрида), «Жалолиддин» (Э. Самандаров, 1987) ва б. спектаклларни бадиий безаган. Шунингдек, О. қад. Хива, Урганч манза-ралари акс эттирилган йирик полотно-лар муаллифи: «Эски шаҳар» туркуми (1977), «Биринчи ўқитувчи» (1978) ва б. «Меҳнат шуҳрати» ордени б-н мукофот-ланган (2000).
ОЛЛАНАЗАРОВ Туреш (1916.11.9, Қўнғирот) — реж., театршунос, драматург, таржимон. Узбекистан халқ ар-тисти (1963). Москвадаги театр санъати ин-ти қорақалпоқ студиясини (1939), Тошкент театр ва рассомлик санъати ин-тини (1951) тугатган. Қо- 1 рақалпоқ театрида ♦? реж. (1939—47), бош реж. (1951 — 59), Ўзбекистон ФА Қорақалпоғис-тон бўлимининг та-рих, тил ва адаби-ёт ин-тида бўлим мудири (1959—66; 1968—74), катта ил-мий ходим (1983 й.дан), Қорақалпоқ маданият вазири (1966—68), Тошкент маданият ин-тида кафедра мудири (1974—83). Ўз ижоди б-н қорақалпоқ миллий театри, режиссураси ва актёр-лик санъатини профессионал даража-га кўтарган. «Майсаранинг иши», «Бой ила хизматчи» (Ҳамза), «Алпомиш» (Н. Довқораев, Ж. Обидов б-н ҳамкор-ликда), «Тенгини топган қиз» (А. Ўте-пов), «Оғриқ тишлар» (А. Қаҳҳор), «Васса Железнова» (М. Горький), «Ўғирланган бахт» (И. Франко), «Тартюф» (Ж. Мольер) каби спектакллари ўткир ифодавийлиги б-н ажралиб туради. «Ошиқ Ғариб» (А. Бегимов б-н     ҳамкорликда),     «Равшан»     (Ж.

Оймирзаев б-н ҳамкорликда), «Айп-берген Мусаев», «Ойдўс бобо» каби драматик асарлар, «Қорақалпоқ театри» (1966), «Санъатимиз қалдирғочла-ри» (1969), «Қорақалпоқ Совет драма-тургияси тарихи масалаларига дойр» (1987) ва б. илмий асарлар муаллифи. ОЛЛОБЕРГАНОВ Раҳмон Оллоберга-нович (1910.1.1 - Хива - 1986.15.11) — бастакор. Ўзбекистонда хизмат кўрсатган санъат арбоби (1968). Тошкент консерваториясини тугатган (1965). Хоразм театрларида созанда, мусиқа раҳбари ва дирижёр (1930—40), Урганч мусиқа мактаби ўқитувчиси (1940—42) ва директори (1944—62 ва 1964 й.дан). 2-жаҳон уруши қатнашчи-си (1942—44). О. «Адолат» (И. Акрамов), «Маърифат қурбонлари» (Э. Раҳим), «Ошиқ Ғариб» (Ю. Юсупов; А. Отажо-нов б-н ҳамкорликда) ва б. пьесаларга, бир қанча инсценировкаларга мусиқа ёзган. «Ёшлигим», «Бир келиб кетинг қишлоғимизга» ва б. қўшиклари омма-вийлашган.
ОЛЛОҚУЛИХОН (тахм. 1794-1842) -Хива хони (1825—42) — Муҳаммад Ра-ҳимхоннинг ўғли. О. даврида зулм, та-лончилик, ўзаро урушлар кучайган. О. Бухоро б-н сулҳ тузилганига қарамай 7 марта Бухоро хонлиги ҳудудига юришлар қилиб қишлоқларни талаб қайтган. Хуросонга 5 марта юриш қил-ган. Қорақалпоқ ва туркманларнинг қўзғолонларини бешафқат бостирган (1828). Россия б-н савдо ва элчилик му-носабатларини (1840—41) ривожлан-тирган. О. даврида Хивада карвонсарой, тим, 111 хона ва бўлмали Тошҳовли саройи (1834—35), Ичан қалъаттт шарқий дарвозасига туташтириб қурил-ган Оллоқулихон мадрасаси, Оқ мас-жид, Саитбой масжиди, Тошҳовуз қалъаси (1835—36) ва б. иншоотлар қурилган. Янги каналлар қаздириб су-ғориладиган ерларни кенгайтирган. Хива ш.нинг ободончилиги учун кўп меҳнат сарф қилган. О. даврида кошин-пазлик (кошинкорлик) санъати юксак чўққига чиққан. Паҳлавон Маҳмуд мақ-бараси ва Кўҳна Арк кошинлар б-н безатилган. Сайид Аловуддин мақбара-си ва б. кўпгина тарихий обидалар таъ-мирланди. Арабхон ва Муҳаммад Амин иноқ мадрасалари қайтадан қурилди. Хива ш.нинг атрофи мудофаа девори б-н ўраб олинган (1842). Ичан қалъа ташқарисида яшаётган аҳолини ҳимоя қилиш мақсадида Дишан қалъа (Таш-қари қалъа) қурилган. Қалъанинг уз. 6250 м бўлиб, шундай улкан қурилиш қўл кучи б-н пахсадан 30 кун давомида қуриб битказилган. Ичан қалъанинг жан.

дарвозасидан Дишан қалъа деворигача бўлган масофа 300—400 м ни ташкил кдчади. О. 1842 й. Чоржўйга юриш қилиб қалъани қамал қилган пайтда оғир ка-салга дучор бўлиб орқага қайтишга мажбур бўлган ва 23 нояб.да вафот эт-ган. Уни ўзи ҳаёт вақтида тайёрлаб қўйган Паҳлавон Маҳмуд мақбарасита дафн этишган.
Ад.: Йўлдошев М., Хива хонлигида феодал ер эгалиги ва давлат тузилиши, Т., 1959; Гулямов Я. Г., Памятники города Хивы, Т., 1941; Худ ой бер ган ов К., Хива — 2500. Хива хонлари шажараси, Хива, 1996.
Севара Сабурова.
ОЛЛОҚУЛИХОН КАРВОНСАРОЙИ ВА ТИМИ — Хивадаги меъморий ёдгор-лик (1832—33). Тўғри тўртбурчак тархли (69,0x58,0 м), бурчакларига гуддаста — миноралар ишланган. Карвонсаройга шим. ва жан.даги пештоқ орқали кири-лади. Унинг кенг ҳовлиси (46,3x42,4 м) ва ҳовли атрофидаги 2 қаватли ҳужра-лар (4,6x2,9 м) бир хил ҳажмда 105 тани ташкил қилади. Ҳужралар ҳовли саҳни-га қаратилган. Бурчакларидаги 8 та ҳуж-ралар (5x5 м) гумбази баланд қилиб ишланган, улар эшик тепасидаги тоба-дон панжаралари орқали ёритилади. Томи балхи гумбазли. Ховлига кирила-диган йўлак 2 томондан пештоқ б-н че-гараланган. Пештоқ қанотлари ичида 2-қаватга олиб чиқиладиган айланма зи-налар бор. Пастдаги хоналарда юк сақ-ланган, юқрридагиларидан меҳмонхона сифатида фойдаланилган.
Карвонсаройнинг ташқи ва ички ту-зилишида ўзига хос томонлар бор. Mac, шу типдаги биноларда ичкарига махсус хоналар орқали айланиб ўтил-са, бу ерда ичкарига юклар б-н 2 гум-
Оллоқулихон тими.

баз остидан тўғри ўтиш мумкин. Ҳовли ўртаси от-аравага мол юклашга қулай-лаштирилган. Тим карвонсаройга нисба-тан кейинроқ қурилган. Карвонсарой-нинг бош тарзи тим қурилиши (1835— 38)да тамоман ўзгартирилган. Пастки қаватда равоқлар асоси мустаҳкамлан-ган, 24 та ҳужранинг 2-қавати бутунлай бузилган ва тим гумбазлари (катта гум-баз диаметри — 9,5 ва 10,7 м, кичик гум-баз диаметри — 6,0 м)ни ўрнатиш учун мослаштирилган. Тим тархи —74x26,5 м, 2 та катта гумбаз (марказида ва ғарби-да), 2 қаторли 12 та майда гумбазлар карвонсарой олдидаги катта гумбазли хонага келиб такалган, худди шундай гумбазли хона тимнинг ғарбида ҳам бор. Тим ичкариси гумбазлардаги туйнуклар орқали ёритилган. Тимда савдо растала-ри жойлашган. Гумбазларни қуришда усталар бинога мое (тўртбурчак, чорси, олти қиррали шаклларда) қурилма асо-сини топа олганлар.
Ад.: Маньковская   Л.,   Булатова В ., Памятники зодчества Хорезма, Т., 1978.
ОЛЛОҚУЛИХОН МАДРАСАСИ - Хи-
вадаги меъморий ёдгорлик (1834—35). Мадраса қурилиши Ичан қалъатшг ях-лит ансамбль бўлиб шаклланиш тарихи б-н боғлиқ. Ўрта Осиё меъморлигида кенг тарқалган қўшмадраса услубида, Олло-қулихон тими, Хўжамбердибий мадра-саси, Полвон дарвоза б-н ўзаро боғлан-ган. О.м. сунъий тепалик (бал. 3 м) устига курилган, шу туфайли қўшни бинолар-дан анча баланд кўринади. Мадраси тўғри тўртбурчак тарҳли (62,45x47,0 м), пеш-тоғи ғарбга қараган. Бош тарзини миён-сарой, маежид ва дарехона ҳамда 2 қаватли ҳужралар эгаллаган. Эшикдаги ёзувда бинонинг курилган санаси сақ-ланган. Ҳовли (34,6x29,4 м) томони ўзига хос, ундаги 2 қаватли қатор ҳужралар Полвон дарвозанинг кичик гумбазлари устига ва қисман тим гумбазлари чеккасига жойлашган. Мас-жид ва дарехона (4,8x4,8 м) тузилиши
Оллоқулихон мадрасаси.

Мадрасанинг пештоқ безаги.
бир хил. Усти ярим айлана шаклидаги пастак гумбаз б-н ёпилган. Деворлари-даги чуқур равоқлар ҳисобига хона кенг кўринади. Айвон (5,5x5,5 м) Мадраса ғарбида жойлашган, меҳроби ганчли муқарнасдан «ироқи» услубида безатил-ган. Ҳужралар (99 та)нинг ҳар бирида биттадан эшик, тобадонига панжара-лар ўрнатилган.
ОЛЛОҚУЛИХОН САРОЙИ - халқ орасида Тошҳовли номи б-н машҳур. ОЛЛОҲ — қ. Аллоҳ. ОЛМА (Malus) — раънодошлар оила-сига мансуб, барг тўкувчи дарахтлар ёки буталар туркуми; уруғли мева да-рахти. Шим. ва жан. ярим шарнинг мўътадил минтақаларида О.нинг 25— 30 тури, жумладан, Ўрта ва Шарқий Осиё, Ўрта Осиё ва Кавказда 10 тури тарқалган. Экиладиган мевали дарахтлар орасида майдони жиҳатидан бирин-чи ўринда туради. Ялпи олма ҳосили бўйича АҚШ (4,8 млн. т), Хитой (22,01 млн. т) олдинги ўринларда туради (1999). Жаҳон бўйича ялпи ҳосили 60,2 млн. т ни ташкил этади (1999). Ўзбеки-стонда —0,4 млн. т. АҚШ, Чили, Хитой, Россия, Эрон, Туркия, Франция, Италия мамлакатларида олмазорлар катта майдонларни эгаллайди. Ўзбекис-тонда 8 тури ёввойи ҳолда учрайди (қ. Ёввойи олма). Дунё бўйича етиштириладиган навлари-нинг асосий қисми хонаки О. (M.domestica) турига ки-ради. Паст бўйли О. (M.pymila) турига киради-ган дусен ва парадизкадан мевачиликда пайвандтаг сифатида фойдаланилади. О. совуққа чидамли, ёруғсевар ва намсевар, тупроқ танла-майди, лекин унумдор туп-рокларда юқори ҳосил бера-ди. О. дарахти бўйи 15 м гача боради. Ўзбекистонда О. апр.

ойида гуллайди. Гули 5 бўлакли, гулто-жибарги оқ, пушти, айримлари кизил. Меваси, навига қараб, июнь— окт.да пишади. Бир дона меваси вазни 15 г дан 400 г гача боради. Таркибида (%) фруктоза 6,5—11,8, сахароза 2,5—5,5, органик (олма ва лимон) кислоталар 0,2— 1,6, витамин С 5—30 мг, пектин, ош-ловчи моддалар ва б. мавжуд. Меваси янгилигида ейилади, қоқи, консерва, мураббо, жем қилинади. О. уруғидан ҳамда пайвандлаш, пархиш қилиш йўли б-н илдиз бачкиларидан кўпай-тирилади. Ҳосилдорлиги 130—300 ц/га. Дарахти 100 йилгача яшайди. Одатда, боғга ўтқазилганидан кейин 4 й. ўтгач, ҳосилга киради. 40—50 й. мўл ҳосил беради. Кўчати кузда ва баҳорда 30—60 см чуқурликда ҳайдалган ерга экилади. Кўчат ўтқазиладиган чуқурга 5—6 кг чириган гўнг, 150 г аммиакли селитра, 200 г суперфосфат тупроққа ара-лаштириб солинади. Кўчатлар 8><8м, 8x6 м, паст бўйли пайвандтагларга улангалари 4x6 м, 3Х5 м, 4x4 м схе-мада экилади. Ёш дарахтлар 8—12 марта, ҳосилга кирганлари 4—6 марта су-ғорилади, туп ва қатор оралари юм-шатиб турилади. Ҳосилга кирган олма-зор гектарига ҳар уч йилда 20—40 т чириган гўнг ва ҳар йили соф ҳолда 120 кг азот, 60—90 кг фосфор, 30 кг калий ҳисобидан ўғитланади. Дарахтлар ҳар йили кузда ва баҳорда буталади (қ. Буташ, Дарахтларга шакл бериш). Ўрта Осиёда экиладиган О. навлари келиб чиқиши бўйича қуйидаги гурухларга бўлинади: халқ селекцияси йўли б-н етиштирилган Ўрта Осиё маҳаллий навлари — оқ олма, қизил олма, Самарканд олма-си, Наманган олмаси, аччиқ олма, қимизак олма, Хоразм олмалари гуруҳи ва б. О.нинг маҳаллий навлари Узбе-кистоннинг тупроқ-иклим шароитига мослашган, иссиққа, совуққа чидамли. Меваси ширин, эртапишар; Ғар-бий Европа, Америка, АҚШ навлари — Розмарин, Мантуанер, Старкримсон, Скарлет, Пармен. Вайн-сеп ва Голден Делишес, Делишес, Жона-тан, Боровинка; Украина нави — Ренет Симеренко; Қрим навлари — кандил, сари синап ( О. нинг бу гуруҳ навлари Ўзбекистонга дастлаб 19-а. 2-ярмидан бошлаб, Ўрта Осиё-ни Россия босиб олгандан кейин, руслар томонидан, сўнгра 20-а.нинг 20-йилларидан бошлаб Узбекистонда-ги и.т. муассасалари тавсияси б-н кел-тирилган). Шредер номидаги Богдорчилик, узумчилик в а виночилик илмий тадқиқот институти селекционерлари етиштирган    янги      навлар —

Олма: / — гул и,Олма навлари: 2 — Ёввойи олма—сариқ Ранетка; 3 — Самарканд эртагиси; 4 — Ок. Розмарин; 5 — мева-нинг кўндаланг кесими; 6 — Апорт.
Самарқанд аълоси; Афросиёби, — ҳосилдор, Тошкент боровинкаси, Меҳмоний, Тилла олма, Нафис ва б. Бу навлар ҳосилдор, меваси маҳаллий шароитга мослашган, кўриниши чи-ройли, мазали; совуққа ва иссиққа чидамли.
Зараркунандалари; олма қур-ти, олма қўнғизи, битлар, олма куяси.
Касалликлари ҳақида: қ. Бакте-риал касалликлар, Вирусли касаллик-лар.
Суятон Холназаров.
ОЛМА КИСЛОТА, оксикаҳрабо
кислота,
НООС—СН(ОН) —
СН2СООН — рангсиз, игнасимон кристалл модда. Мол. м. 134,09. Швед кимё-гари К. Шееле 1785 й.да хом ол-мадан ажратиб олган. О.к. жуда муҳим 2 асосли оксикарбон кислотадир (қ. Ок-сикислоталар). 2та оптик фаол изомер ҳосил қилади; рацемат (оптик нофаол, кайнаш т-раси 130°)шакли \ам мавжуд. Сув ва спиртда яхши эрийди, кайнаш т-раси 100°. Табиатда L - олма кислота учрайди. У равоч, вино, хом олма, узум, зирк ва тамакида бўлади. О.к. тиббиётда сургилар ва бўғилишга қарши препа-ратлар тайёрлашда ишлатилади. ОЛМА ҚУРТИ, олма мевахўри (Carpocapsa pomonella) — уруғли мева-ларнинг зараркунандаси, барг ўровчи капалаклар оиласидан. Олма, беҳи, нок, баъзан ўрик, шафтоли, олхўри меваларига зарар етказади. Меванинг уруғи ва эти б-н озикланади. О.к. капа-лакларининг қанотлари ёзилганида» 18—21 мм, олдинги қанотлари кулранг, канотлари асоси ва учи қорамтир; ке-йинги қанотлари оч қўнғир, оқиш тук-ли. Сўнгги ёшдаги қуртлари 14—20 мм, оч пушти. Ғумбак даврида дарахт пўстлоғи, тўкилган шох-шабба ва бар-

глар остида, туп-роқнинг юза қава-тида, мева омбор-лари деворлари ка-вагида, мева яшик-лари тирқишларида қишлайди. Эрта ба-ҳорда олма гулла-ганда пилладан ка-палак учиб чиқиб, дарахт барги ва гул-ларига тухум қўяди. Тухумлардан 6—8 кундан сўнг қурт-лар чиқиб, мева-ларни зарарлайди. Мавсумда 3—4 марта наел беради.
Кураш чоралари: эрта баҳорда дарахт поясидан эски кўчган пўстлоқ олиб ташланади; илдизи атрофидаги тупроқ яхши юмшатилади; мева сақ-ланадиган омборлар ва яшиклар дезинфекция қилинади; тўкилган мевалар ҳар доим йиғиб олиб турилади; капалаклар ҳар қайси наслининг пайдо бўли-ши даврида дарахтлар инсектицидлар (фозалон, Би-58) ва б. препаратлар б-н ишланади.
ОЛМАЗОР (1963 й.гача — Вревский) — Тошкент вилояти Чиноз туманидаги шахарча (1937 й.дан). Чирчиқдарёсининг ўнг соҳилида. Тошкентдан 50 км жан.-ғарбда. Тошкент — Сирдарё т.йдаги станция. Аҳрлиси 9,1 минг кишидан зиёд (2003). О.да 13 ташкилот ва корхона бор, шулардан, қурилиш материаллари к-ти, ғишт з-ди, мебель ф-каси ва б. фаолият кўрсатади. 2 умумий таълим мактаби, 2 кутубхона, клуб, касалхона, 3 дорихо-на, савдо, маданий ва маиший хизмат кўрсатиш шохобчалари мавжуд. ОЛМАЛИҚ — Тошкент вилоятидаги шаҳар (1951 й.дан). Олмалиқсой бўйи-да, Қурама тоғларининг шим. ён бағ-рида, 600—650 м баландликда. Тошкент ш.дан 60 км жан.-шаркда, Оҳангарон дарёсининг чап соҳилида. Шаҳарнинг шим.-шарқида Қурама тизмаси, шим. ва жан.-шаркда Чатқол тизмалари бор. Яқин т.й. станцияси — Оҳангарон (18 км). Майд. 10,8 км2. Аҳолиси 114,6 минг киши (2000; 1974 й.да 92,3 минг; 1959 й.да 40 минг киши). О.да мис конининг то-пилиши шаҳарнинг тез ўсишига сабаб бўлди. 1954 и. О.да қўрғошин-рух ф-каси ишга туширилди. Қалмоққир конидан мис рудаси очиқ усулда олина бошлади.  О.даги саноат

корхоналарини электр энергияси б-н таъминлаш мақсадида О. ёнида иссиқ-лик электр ст-яси қурилди. 1963 й. мис эритиш з-ди фойдаланишгатопширил-ди. Кон-металлургия к-ти тўла ишга ту-ширилиб маҳсулот бера бошлади. О.даги рангли металл рудалар олтингугурт-га бой. Шу сабабли металлургия к-тида рудадан олтингугурт ажратилади ва «Аммофос» корхонасига юборилади.
О.да Ўрта Осиёда биринчи бўлган уй-рўзғор кимёси з-ди қурилди. О.да республика қ.х.нинг 80% ни фосфорит ўғитлар б-н таъминлаётган «Аммофос» з-ди, «Поёндоз» гилам, «Паллада Восток», «Джефинтернейшнл» Ўзбекис-тон — Покистон қўшма корхоналари, мебель жиҳозлари к-ти, «Олмалик,-ғишт», «Оқтош» корхоналари, «Крвул-ди» олтинли рудани қазиб олиш кони ва б. корхоналар бор. Енгил ва озиқ-овқат саноат ривожланмокда. О.га Тошкент— Ангрен т.й.дан шохобча чика-рилган. Тошкент — О. автомобиль йўли ўтган. Навоий кон-металлургия ин-ти-нинг кон металлургия ф-ти, 23 умумий таълим мактаби, 12 кутубхона, 3 маданият уйи, ўлкашунослик музейи, мусиқа ва санъат мактаблари, 3 стадион, 36 спорт зали, 86 волейбол ва баскетбол майдонлари, 11 гандбол, 18 теннис заллари ва 5 сузиш ҳавзаси бор. Шаҳарда марказлашган ҳудудий тиббий бирлашма, болалар касалхонаси, «Ки-мёгар» касалхонаси, юқумли касалликлар, силга қарши курашиш диспансе-ри, туғруқхона, 10 поликлиника ва б. тиббий муассасалар ишлаб турибди. ОЛМАЛИҚ «АММОФОС» АКЦИЯ-ДОРЛИК ЖАМИЯТИ - Ўзбекистон-даги йирик кимё корхоналаридан бири. «Ўзкимёсаноат» давлат-акциядорлик компанияси таркибида. Азотли ва фос-форли ўғит — аммофос, шунингдек, моноаммонийфосфат, салифос, аммоний сульфат, ёғоч-толали тахталар, полиэтилен плёнкалар ишлаб чиқара-ди. 1969 й. дек.да Олмалиқ кимё з-ди-
Олмалиқ шаҳри. Автовокзал.

нинг илк навбати ишга туширилган ва собиқ Иттифоқда 1-марта экстракци-он фосфат кислота ҳосил қилиш учун хом ашё сифатида Қоратов (Жан.Қо-зоғистон) фосфорити қўлланилган. Корхона 2-навбати 1973 й.да ишга туширилган. 1998 й.дан Қизилқум фосфорит к-тида ишлаб чиқариладиган фосфорит унини қайта ишлайди.
Корхона йилига 338,1 минг т фос-форли ўғитлар, 500 минг т сульфат кислотаси и.ч. кувватига эга. 1992 й.нинг фев. ойидан корхона «Аммофос» и.ч. бирлашмаси деб номланди. 2001 й. дек-.дан, ҳоз. номда ва очиқ турдаги ак-циядорлик жамияти.
Корхонада 2 та аммофос цехи, 3 та экстракцияланган фосфор кислотаси цехи, олтингугурт кислотаси, халқ ис-теъмол моллари и. ч. бўлимлари, қатор ёрдамчи цехлар ва «Турон MS1» Ўзбе-кистон — АҚШ қўшма корхонаси бор.
Корхона махсулотларига ички бозор-да талаб катта ва республиканинг тур-ли минтақаларидаги барча турдаги қишлоқ хўжалиги маҳсулотлари етиш-тириш учун ишлатилади. Бундан таш-қари, МДҲ мамлакатларига, Хитой ва Эронга экспорт қилинади. «ОЛМАЛИҚ КОН-МЕТАЛЛУРГИЯ КОМБИНАТИ» АКЦИЯДОРЛИК ЖАМИЯТИ — Ўзбекистонда рангли металлургия саноатининг йирик корхонаси. К-т 2 мажмуадан — қўрғошин-рух (Қўрғошинкон, Олтинтопган, Сар-доба ва Чалата конлари, қўрғошин-рух бойитиш ф-каси ва рух з-ди) ҳамда мис эритиш мажмуасидан (Қалмоққир кони, мис бойитиш ф-каси, мис з-ди)-дан иборат.
Корхона томонидан Қурама тоғлари-даги полиметалли рудаларнинг бой за-хирасини кенг кўламда ўзлаштириш мақ-садида кон-қурилиш ишлари 1949 й.дан бошланган эди. 1950 й.да қўрғошин кони, 1954 й.да қўрғошин-рух бойитиш ф-каси, 1955 й.да Олтинтопган кони қуриб битказилди. 1961 й.да мис-молиб-ден руда бойитиш ф-каси, 1964 й.да мис
Олмалиқ кон-металлургия комбинатининг маъмурий биноси.

эритиш з-ди, 1970 й.да рух з-ди, 1971 й.да Чалата кони, 1974 й.да Сари-Чека карьери ишга туши-рилди. И.ч. объектла-рини ривожланти-риш 80-й.ларда ҳам фаол давом этти-рилди. 1999 й.дан к-т очиқ акциядорлик жамиятига айланти-рилди.
К-тда қазиб чи-қариладётган ру-далар таркибидан 13 та кимёвий эле-ментларни ажратиб олиб мис ва мис буюмлар, рух, кадмий, олтин, кумуш, қўрғошин, сульфат кислотаси, мис ва молибден концентратлари, селен, теллур, мис ва рух купороси каби маҳсу-лотлар ишлаб чиқарилади. Корхона бўлинмаларини «Сведала» (Швеция), «Вармон» (Германия), «Интегра Гро-ур» (Америка), «Механабр-Инжини-ринг» (Россия) ва б. илғор фирмалар-нинг замонавий асбоб-ускуналари б-н жиҳозлаш ишлари олиб борилмоқда. К-т маҳсулотлари чет мамлакатларга экспорт қилинади.
ОЛМАЛИҚСОЙ — Тошкент вилояти-даги сой. Қурама тизмасининг шим.-ғар-бий ён бағридаги Новнали довонидан 3 км ғарбда (2330 м) бир қанча майда булоклардан бошланади. Олмалик, ш. яқинида ариқларга бўлиниб, Оҳангарон дарёсига етмай тугайди. Уз. 32 км, ҳав-засининг майд. 84 км2. Юқори оқимида сой тор ва нисбатан чуқур, қуйи оқими-да кенг ва ён бағирлари ётиқ водийда оқади. Қор ва ёмгир сувларидан тўйи-нади. Ўртача йиллик сув сарфи 0,28 м3/ сек. Март—апр.да суви кўпаяди. Умумий уз. 20 км га яқин, 8 та ирмоғи бор. ОЛМАОТА (қозоқча — Алматы; 1921 й.гача Верний) — Қозоғистондаги шаҳар. Олмаота вилояти маркази. 1929— 1998 й.ларда   мамлакат пойтахти. Т.й.

Қалмоққир карьери.
ва автомобиль йўллари тугуни, 2 аэропорт бор. Орқа Или Олатови тизмасининг шим. ён бағри этакларида, 650— 950 м баландликда. Янв.нинг ўртача т-раси —8°, июлники 22,9°. Аҳолиси 1129,4 минг киши (1999). 6 тумандан иборат. Шаҳар даставвал 1854 й.да Заилийское ҳарбий истеҳкоми сифатида қозоқлар жойлашган Олмаота қалъаси ёнида қурилди. Кейинчалик бу истеҳком Верний деб аталди. 1867 й.да Туркистон ге-нерал-губернаторлиги таркибида янги ташкил этилган Еттисув вилоятининг марказига айланди. У даврда саноат кор-хоналари бўлмаган, аҳолининг кўпчи-лиги деҳқончилик б-н шуғулланган.
Шаҳарда машинасозлик ва металл-созлик саноати («Поршень», станок-созлик, механика-тажриба, паст вольт-ли аппаратура и.ч.) корхоналари етак-чилик қилади. О.да Қозоғистон енгил саноат корхоналари маҳсулотининг 28% ишлаб чиқарилади. Тўқимачилик ва мўйна, ип-газлама к-тлари, ип-йи-гирув, трикотаж, пойабзал, тикувчи-лик ф-калари фаолият кўрсатади. Озиқ-овқат саноати (гўшт-консерва, ун-ёрма, макарон ф-каси, сут, шампан виноси, мева-консерва, қандолатпаз-лик, чой қадоқлаш, ликёр-арақ, вино,
ЗЗ-А-5017

пиво, ачитқи з-длари) корхоналари маҳаллий хом ашё асосида ишлайди. Электротехника з-ди ҳам фаолият кўрсатади. Қурилиш материаллари, ёғочсозлик, темир-бетон конструкци-ялари ва қурилиш деталлари з-длари бор. О.нинг ёқилғи-энергетика базаси Қарағанда ҳавзасининг кўмири, кумир ва мазут б-н ишлайдиган иссиқлик электр ст-ялари, Катта Олмасой дарё-сидаги ГЭС каскадлари, Или дарёси-даги Қопчиғай ГЭСдир. О.да тижорат банклари, қўшма ва кичик корхона-лар фаолият кўрсатмокда. Қозоғистон ФА, 16 олий ўқув юрти, 13 музей, республика кутубхонаси. театрлар, теле-марказ M;iit/kV4, ULu\ap.un и шққатгаса-зовор бинолар: Абак номплаги қозоқ опера ва балет театри (1941), Ҳукумат уйи (1957), Республика саройи (1970), «Қозоғистон» меҳмонхонаси (1977). О.нинг турар жой мавзелари бир неча марта зилзиладан қаттиқ шикастланган. Охирги зилзилалар 1911 ва 1921 й.лар-да содир бўлди. Шунингдек, сел ҳам вақт-вақти б-н анча зиён етказиб ту-
Олмаота шаҳар ҳокимияти биноси.

ради. Шу боис сел-га қарши иншоот-лар қурилган. О. — йирик туристик ва спорт маркази. Ша-ҳардан жан.да Орқа Или Олатови туристик зонаси ҳамда курортлар бор. О. яқинида «Медео» қишки спорт маж-муи ишлаб турибди. ОЛМАОТА ВИЛОЯТИ — Қозоғис-тоннинг жан.-шар-қидаги вилоят. 1932 й. 10 мартда ташкил қилинган. Майд. 104,7 минг км2. Аҳолиси 1614,8 минг киши (1999). Асосан, қозоқлар. шунингдек, рус, украин, уйғур, корейс ва б. ҳам яшай-ди. 11 маъмурий туман, 4 шаҳар ва 6 шаҳарча бор. Маркази — Олмаота ш. Вилоят жан.да Шим. Тяньшан тоғла-ри, шим.-ғарбда Балхаш кўли ва шим.-шаркда Или дарёси оралиғида жойлаш-ган. Шаркда Хитой б-н чегарадош. О.в. ҳудудининг шим. қисми Жан. Еттисув текислиги ёки Балхаш бўйи текислиги (бал. 300—500 м)дан иборат. Жан. қис-мини Кетмон, Орқа Или Олатови ва Кунгай Олатовнинг шим. этаклари (бал. 5000 м) эгаллаган. О.в. шим. қисмининг иқлими кескин континентал, қиши совуқ (янв.нинг ўртача т-раси —9 дан —10° гача), ёзи иссиқ (июлнинг ўрта-ча т-раси 24°). Йиллик ёғин 100 мм дан (чўдда) 1000 мм гача (тоғларда). Вегетация даври 205—225 кун. Вилоятнинг шим. ва шим.-ғарбида оқар сувлар де-ярли йўқ. Биргина Или дарёси оқади. Жан. тоғ олди қисмларида оқар сувлар кўпроқ. Кўпчилик дарёлар тоғлардан бошланиб Или дарёсигача етиб бор-май, қумларда тугайди ёки суғоррплга сарф бўлади. Тоғларда чучук сувли кичик кўл ва минерал булоқлар кўп. О.в.нинг шим.-ғар-бий қисмида гилли қўнғир тупроқ, бўз тупроқ ва шўрхок-лар, Или дарёси во-дийсида қамиш, саксовул ўсади, тўқайлар учрайди. Тоғларда 600 м дан юқорида шувоқ-ча-лов бетага даштла-ри; 800—1700 м ба-ландликда ўтлоқ, 1500—1700 м да су-бальп   ўтлоқлари

минтақаси бўлиб, игна баргли дарахт-лар ҳам аралаш ўсади. 2800 м дан юқори қисми альп ўтлоқлари ва бутазорлар-дан иборат. Чўлларда қум сичқони, то-вушқон, жайран, елиқ, бўри, тулки, бўрсиқ, Или дарёси дельтасида қобон, ондатра бор. Илон, тошбақа, калтаке-сак, фаланга, қоракурт, тоғларда барс, силовсин учрайди. Балхаш кули ва Или дарёсида балиқ кўп. Орқа Или Олатови ён бағрида Олмаота қўриқхонаси ташкил этилган.
Вилоят иқтисодиётида ривожланган қ.х. ва яйлов чорвачилиги б-н бирга ҳар хил саноат тармоклари бор. Металлсоз-лик ва мураккаб машинасозлик, енгил (тўқимачилик, трикотаж, тикувчилик, кўн-пойабзал ва б.), ёғочсозлик ва қурилиш материаллари и.ч. саноати тармоклари ривожланган. Вилоят энерге-тикаси дарё гидроэнергия ресурслари-га (Қопчиғай ГЭС, Олмаота ГЭСлар каскади) ва Қарағанда ҳавзаси кўми-рига асосланади. Саноат корхоналари-нинг асосий қисми Олмаотада жойлаш-ган. Талғар ш.да кигиз босиш ва тикувчилик ф-калари, спирт з-ди, Бурун-дай шаҳарчасида шакар-қанд ва ғишт з-длари, Қопчиғай ш.да темир-бетон конструкциялар з-ди бор.
О.в.да қисман суғориб ва қисман су-ғормасдан деҳкрнчилик қилинади. Су-ғориладиган ернинг 80% га яқинига экин экилади. Буғдой, арпа, сули, та-риқ, маккажўхори, шоли, ҳар хил дук-каклилар ва ем-хашак экинлари (асосан, беда), сабзавот, техника экинлари экилади. Қанд лавлаги, тамаки, мева, узум етиштирилади. Қорамол, кўй ва эчки, от, парранда боқилади. Тоғ этакларида, Олмаота атрофида қ.х. ша-ҳар аҳолисини маҳсулотлар б-н таъмин-лашга ихтисослашган. Вилоят шим.да яйлов чорвачилиги (гўшт-мой ва гўшт-жун, қўйчилик, туячилик), тоғларнинг жан. қисмида йилқичилик, гўшт ва гўшт-жун (архар-меринос қўйлари бо-қиш) чорвачилиги ривожланган. Балхаш кўли ва Или дарёсида балиқ овла-нади. Муҳим автомобиль йўллари: Олмаота — Каскелен — Бишкек, Олмаота — Талғар — Чилик — Норинкўл, Олмаота — Или — Толдикўрғон. Балхаш кўли ва Или дарёсида кема кат-найди. 16 олий ўқув юрти, театрлар, музейлар бор. Олмаота ёнида туристик базалар, тоғ курортлари, «Медео» спорт мажмуи жойлашган. ОЛМАОТА ЗИЛЗИЛАСИ, Берн и й зилзиласи — 1887 й. 9 июнь маҳал-лий вақт б-н соат 4 дан 35 мин. ўтганда содир бўлган зилзила. Маркази Орка Или Олатовининг шим. қисмида бўлиб, кучи 9—10 баллга етган.Зилзиладан Олмаота ш.даги 3000 га яқин бино бу-

тунлай харобага айланган. 80 га яқин киши халок бўлган. Зилзила эпицент-рал зонасининг уз. 35 км, кенглиги 5 км га етган. Ер юзасида катта ўзгариш-лар бўлган. Рус геологи И.В.Мушкетов маълумотича, зилзила натижасида Орқа Или Олатовининг 1500—2000 м баландликдаги қоялари қулаб, Оқсой, Оқтор дарёлари водийсини тўсиб қўйган. Қулаб тушган баъзи тош бўлак-ларининг оғирлиги 500 т дан ошган. Тоғ ён бағирларида кенглиги 1 м дан ор-тик., узунлиги бир неча км дан иборат ёриклар ҳосил бўлиб, улардан сув оти-либ чиққан. Тоғ қулаши натижасида дарё сувлари тўсилиб, бир қанча овул-ларни сув босган. О.з.нинг ўчоғи 20— 30 км чуқурликда бўлган. Зилзиланинг кучи Тошкент, Урумчи, Аяғуз ва Қаш-қаргача бориб етган. Зилзила вақтида кучли ёмғир ёққан. Зилзила 2 йил да-вомида вақт-вақти б-н қайтарилиб, унинг кучи 6—7 баллга етган. ОЛМАХОН (Gliridae) — кемирувчилар туркумига мансуб сут эмизувчилар оила-сининг бир тури. Гавдасининг уз. 40 см гача (думи б-н). Жан. Осиё, Африка ва Европада тарқалган. Асосан, ўрмонлар-да яшайди. Кўзи ва эшитиш органи яхши ривожланган. Тунда фаол. Дарахт ковак-ларида ёки ўт-ўланлардан тўкдлган ин-ларда яшайди. Мева, уруғ, ҳашарот ва б. б-н озикланади. Сичқонсимон О., боғ О.и, ўрмон О. и,,ёнғоқзор О.и ва пол-
Олмахон.

чок О. учрайди. Ай-рим О.лар териси-дан кийим тикила-ди. Ўрмон О.ининг мўйнаси сарғиш-кулранг. Қишда уй-қуга киради. Йилда 1 марта май ойида 3—6 та бола тугади. О.ларнинг айрим-лари боғдорчилик ва тоғлардаги мева-чиликка зарар кел-тиради.
ОЛМАХОНСИ-МОНЛАР (Sciu-ridae) — кемирувчилар оиласи. Гавдасининг уз. 6—60 см. 25 га яқин уруғи, жумладан, олмахонлар, бурундуқлар, су-ғурлар, ингичка бармокли юмронқозиқ-лар ва б. мавжуд. 230 га яқин тури маъ-лум. Евросиё, Африка, Шим. Америка ва Жан. Американинг шим. қисмида мўътадил, субтропик ва тропик минта-қалардаги ўрмонлар, очиқ текисликлар, тундра ва баланд тоғларда (3800 м ба-ландликкача) тарқалган. Дарахтларда (олмахонлар, бурундуклар), ерда (суғур-лар, юмронқозиқлар) қаёт кечиради. Кўпчилик турлари қишда уйқуга кетади. Асосан, ўсимликлар б-н озиқланади, ай-рим турлари қишга озиқ ғамлайди. Йилда 1—3 марта болалайди. 6 тури Халқаро Қизил китобга, кўк суғур Ўзбекистон Қизил китобига киритилган. ОЛМОС — туғма элементлар гуруҳига мансуб минерал, соф углероднинг кристалл ҳолидаги тури. О. табиатда маъ-лум барча материаллардан қаттиқлиги б-н ажралиб туради ва шунинг учун са-ноатнинг кўп муҳим тармоқларида қўлланади. О. инсониятга мил. ав.дан маълум бўлиб, дастлаб Ҳиндистонда (мил. ав. 8—7-а.лар) топилган. Кўп аср-лар мобайнида О. фақат Осиё региони-дан чиқарилган. Кейинчалик Брази-лияда (18-а.), Россияда (1829 й.), Жан. Африкада (19-а.нинг 60-й.лари) қазиб олина бошлаган ва 1866 й. О. саноати-нинг бошланиши деб ҳисобланади. Шу вақтдан Африка мамлакатлари О. қазиб олинадиган асосий минтақа бўлиб кел-моқца. Бундан ташқари, О. конлари Жан. Америка, Осиё (Ҳиндистон, Индоне-зия)да ҳам бор ва саноат миқёсида О. олинмоқда. 1955 й.дан Россия (Яку-тия)да ҳам кўп О. қазиб чиқарилмоқда. Ўзбекистонда О. сочмаларини топиш бўйича изланишлар олиб борилмоқца. Т а б и и й О. турли шаклларда учрайди. Унинг микроскопик доначаларидан тортиб 100 ва 1000 каратли (1 карат = 0,2 г) ўта йирик кристаллари ҳам мав-

жуд. Кўпинча 0,1—1,0 каратли О. учрайди. 100 каратдан ортиқ йирик кристаллари кам. Жан. Африкада дунёдаги энг йирик О. —3106 каратли «Куллинан» топилган (1905) ва ундан 105 та бриллиант ясалган. О. ўзининг катталиги, шакли, ранги, қўлланишига кўра, 7 категория ва 23 гурухга бўлинади. О. са-ноатида 2 хил — заргарлик ва техник О. фарқ қилинади. Мукаммал шаклли, ўта шаффоф, соф, дарзсиз ва б. нуқсонсиз О. заргарлик ҳамда безак ишларида қўлланади. Сифат ва катталигидан қатъи назар, қолган барча О.лар техник О. Хисобланади. Техник О. кукун, шунинг-дек, кристалл ҳолида бўлиши мумкин. Уларни қирралаб, зарур шаклга (кескич, фильер ва б.) келтирилади. Жахрнда барча қазиб олинадиган О.ларнинг 25% га-часи заргарлик О. ҳисобланади.
Физик хоссалари. Табиий О. кристалл панжарасининг тузилиши куб шаклида. Углероднинг ҳар бир атоми тетраэдр учлари бўйлаб симметрик жойлаш-ган. Кристаллик структурасининг ўзига хослигига кўра, О.нинг идеал (нуқсон-сиз) кристали шаффоф бўлиши керак. Табиатда учрайдиган кристалларда, жуда оз микдорда бўлса ҳам, бошқа аралаш-малар борлиги туфайли кристалл пан-жарада нуқсон бўлади. Энг тоза заргарлик О.нинг 1 см3 ҳажмидаги аралашма-лар микдори 1018 атомни ташкил этади. О.да кремний, алюминий, кальций ва магний бирикмалари кўп учрайди.
О. Моос шкаласи бўйича қаттикдик эта-лони хисобланади (О.нинг қаттиқлиги 10, корундники 9, кварцники 7, каль-цитники 3 ва ҳ.к.). Турли кристаллогра-фик томонлари бўйича О.нинг қаттиқ-лиги турлича (мае, октаэдр томони энг қаттиғи ҳисобланади). О.нинг нормал эластиклик модули 1000 Гн/м2 (10"дин/ см2), ҳажмий сиқилиш модули 600 Гн/ м2 (6х1012 дин/см2). Иссиқлик ўтказиш коэффициенти (т-ра 100 К дан 400 К гача ортиши б-н) 6 дан 0,8 кЖ/м К гача пасаяди. О.нинг уй т-расида иссиклик ўтказувчанлиги кумушникидан юқори. Диамагнит хоссага эга.
О.нинг ранги ва шаффофлиги ҳар хил. Рангсиз, оқ, қаво ранг, яшил, сар-ғиш, жигарранг, қизғиш, тўқ кулранг хиллари учрайди. Кристаллнинг ранги кўпинча бир текис тусда бўлмайди.
О.нинг зичлиги 3,515 г/см3, нур син-дириш кўрсаткичи 2,417, дисперсияси 0,063. Нурнинг тўлиқ қайтиш бурчаги 24°24', айрим намуналари оптик анизотропия хоссасига эга. Ультрабинаф-ша ва ренгтен нурлари, электрон, а. заррача ва нейтронлар таъсирида О.да люминесценция ҳодисаси кузатилади. О.ни нейтронлар б-н нурлантириш натижасида унда барқарор радиоактив-

лик хоссаси пайдо бўлмайди. Бунда О.нинг зичлиги камаяди, кристалл панжараси «бўшашади» ва абразивлик сифати ёмонлашади.
О. кислота ва ҳатто қайноқ ишқор эритмалари таъсирига чидамли, селитра ва сода (t=500°) эритмаларида эрий-ди. О. ҳавода 850—1000° да, кислородца 720—800° да ёнади. Вакуум ёки инерт газда 1400° да О.нинг устки қисмида сезиларли графитланиш бошланади. Т-ра кўтарилиши б-н бу жараён тезла-шади ва 2000° атрофида (15—30 минут ичида) О. графитга тўла айланади. Им-пульсли қиздиришда (3400° да ҳам) О. кристаллари сақланади, лекин 3600° ва ундан юкррида графитга айланади. Шу туфайли О. нормал босим ва 1000° гача т-рада чексиз вакт сакланади.
О. туб ва сочма конлардан казиб оли-нади. О. олинадиган, саноат аҳамиятига эга бўлган ягона туб жинс — қад. шчит ва платформаларда учрайдиган кимбер-литдир. О. кимберлитларда нотекис тақ-симланган. Якка кристаллар, баъзан у кристалларнинг ўсимталари ҳолида учрайдиган О.нинг кимберлитларда пайдо бўлиши ҳақида ягона фикр йўқ. У ҳеч ерда йирик уюмлар ҳосил қилмай-ди. О., асосан (80—85% кисми), сочма конлардан (делювиал, аллювиал, ден-гиз бўйи сочмаларидан) қазиб олина-ди. Бутун дунёда қазиб чиқарилаётган О.нинг 80% и саноатда ишлатилади. 20-а.нинг 30-й.ларигача ЖАР дунёда О. қазиб чиқаришда l-ўринни эгаллаб кел-ган. Кейинчалик О.нинг йирик захира-лари Конго Демократик Республикасида топидди. О. тоғжинси б-н олингач, руда бойитишнинг барча физик ва кимёвий усуллари ёрдамида ажратилади.
Синтетик О., асосан, графит ва углеродли моддалардан сунъий йўл б-н махсус қурилмаларда 1200—1600° да ва 4,5—8 ГПа босим остида Fe, Co, Gr, Mn ёки уларнинг кртишмалари иш-тирокида олинади. Ранги оқдан қорага-ча; шаффофлиги олиниш технология-сига боғлиқ, кўпинча ярим шаффоф ёки хира (тиникмас). Кристалларининг ўлчамлари 1—2 мм гача етиши мумкин; кўпинча 0,1 — 1 мм бўлади.
О.нинг кимёвий таркиби 18-а. охи-рида аниқланиб, бу ҳол турли мамла-катларда сунъий (синтетик) усул б-н О. олиш учун кўпгина уринишлар бош-ланишига сабаб бўлди. 20-а.нинг 50-й.лари ўртасида бир неча мамлакатлар-да деярли бир вақтда О.ни синтез қилишга муваффақ бўлинди. О.ни синтез қилиш усуллари ривожланиши б-н махсус физик хоссаларга эга бўлган (мае, яримўтказгич) синтетик О. олиш ва ундан асбобсозликда кенг фойдала-ниш йўлга қўйилди.
Зикир Исабоев.

ОЛМОС ЭНТОМОЛОГИЯ ҚЎРИҚ-ХОНАСИ — зарарли ҳашаротларни ўрганиш, фойдали ҳашаротларни му-ҳофаза қилиш ва кўпайтириш, уларнинг қ.ҳ.даги аҳамиятини аниқлаш мақсадида ташкил этилган қўриқхо-на. Наманган вилояти Чуст тумани Олмос қишлоғи яқинида жойлашган. Майд. 96 га. 1990 й.да Узбекистан ўсимликларни ҳимоя қилиш ин-ти ва энтомолог олим С. Н. Алимуҳамедов ташаббуси б-н ташкил этилган. Фар-ғона водийсида, умуман, Ўрта Осиё-даги каби, 1970 й.ларга қадар қ.ҳ. экинлари зараркунандаларига қарши кимёвий воситалар қўлланилиши на-тижасида бузилган атроф муҳит эко-логиясини, табиатдаги биологик му-возанатни тиклаш, фойдали ҳашарот-ларни кўпайтириш вазифаларини ба-жаради. Қўриқхона фаолияти ўсимликларни зараркунанда ҳашарот-лардан биологик ҳимоя қилиш усу-лини ишлаб чиқиш ва жорий этиш, фойдали ҳашаротларни сақлаш ва кўпайтириш б-н биофабрикаларда ишлаб чиқарилаётган фойдали ҳаша-ротлар самарадорлигини оширишга ёрдам беради.
Қўрикхоналарда зарарли хашаротлар-ни, шунингдек, улар б-н озиқланади-ган 10 дан ортиқ фойдали хашаротлар-ни тўплаш ва кўпайтириш, кузда экин-зорлардан фойдали ҳашаротларнинг қишлаш учун қўриқхонага ўтиши, қишдан чиққач, уларнинг бутун Фар-ғона водийсига тарқалиши учун шаро-итлар яратилган.
ОЛМОСЎТ (Ranunculus severtrovii) — айиқтовондошларга мансуб кўп йил-лик ўт. Пояси битта, бўйи 25—40 см. Илдизи рўваксимон, юқори қисми йўғонлашган. Ёпирма (тўп) барглари бандли, поядаги барглари бандсиз ёки қисқа бандли, икки-уч карра бўлин-ган. Гуллари тўғри, икки жинсли, гул-қўрғони мураккаб, косабарглари ва
Олмосўт.

тожбарглари одатда бештадан. Чанг-чилари кўп. Тўпмеваси чўзиқёки юма-лоқ-чўзиқ. Мевачалари майда, уз. 7— 7,5 мм, эни 5—6 мм. О. апр.—май, баъзан июнда гуллаб мевалайди. Ўзбекис-тоннинг кўпгина минтақаларида ўсади.
ОЛМОШ — от, сифат, сон ўрнида қўлланувчи мустақил сўз туркуми. О.ларнинг асосий маъноси ва қайси сўз туркуми ўрнида қўлланиши матн-да ойдинлашади. О.ларнинг маъноси ноаниқ ва умумий бўлади. Маъно ва грамматик хусусиятларига кўра, О. умумлашган предмет (О. - от: мен, сен, у, ким, нима, ҳеч ким, \еч нима), умумлашган белги (О. - сифат: бу, шу, ўша, қайси, аллақандай, ҳеч қандай), умумлашган микдор (О. - сон: қанча, неча, шунча, ўшанча) билди-рувчи О.ларга бўлинади. О.лар ноаниқ-лиги, сўз ясалишининг йўқлиги б-н бошқа сўз туркумларидан фаркланади. О.лар маъно ва грамматик хусусиятларига кўра, куйидаги турларга бўли-нади: кишилик О.лари — мен, сен, у, биз, улар бўлиб, шахслар ўрни-да ишлатилади, ўзл и к О. — ўз сўзи-дан иборат бўлиб, предмет маъносини кучайтириб, таъкидлаб кўрсатади; кўрсатиш О. — бу, шу, ўша, у, ана, мана кабилар предмет ва унинг белги-ларини кўрсатади; сўроқ О. — ким? нима? қанча? қандай кабилар предмет, белги ва миқдор ҳақида сўроқни бил-диради; бел ги л аш-жамл аш О. — ҳамма, бари, баъзан, ҳар нима, ҳар қандай кабилар предмет ва унинг бел-гисини умумлаштириб, жамлаб кўрса-тади; бўл ишс изл и к О. — ҳеч ким, ҳеч қандай, ҳеч қанақа, ҳеч қайси кабилар инкор маъносини билдиради; гумон О. — аллаким, алланима, нимадир, кимдир кабилар предмет ва унинг белгиси, миқдорини тахминий билдиради.
ОЛМУРОД СВИТАСИ (Туркманистон-даги Олмурод тоғи номидан) — Валан-жин ярусита мансуб жинслар комплек-си. Россиялик тектонист олим Н. П. Херасков ажратган. О.с. кизил гилтош, доломит, мергель, оҳактош, гипс, кум-тош қатламларидан таркиб топган. Қа-линлиги 60—160 м. Оҳактош ва доломит-ларда пелеципода, амонит, денгиз тип-ратикани ва б. денгиз ҳайвонлари қол-диқлари, гилтошларда эса остракода, фораминифера ва б. қолдиғи учрайди. О.с. Дарвоз тоғларидан Амударё этакларига-ча бўлган ҳудудда тарқалган. Ўзбекистон ҳудудининг баъзи жойларидаги О.с.да ош тузи кони борлиги аникланган. ОЛОВБАРДОШ ҚОТИШМАЛАР -асосини никель, темир ёки темир-ни-кель ташкил қиладиган материаллар.
ОЛОТ  ТУМАНИ

Таркибида 30% гача хром бўлади. О.қ. юқори т-рали ҳаво ёки газ муҳитида коррозия (занглаш)га яхши чидайди. Айрим О.қ. алюминий ёки кремний б-н легирланади (қ. Легирлаш). Қизди-рилганда уларнинг сиртида зич ҳимоя пардаси ҳосил бўлади. Легирловчи эле-ментлар (хром, алюминий ва б.) ок-сидларидан иборат бу пардалар асосий элементларнинг оксидларига нисбатан термодинамик жиҳатдан турғун бўла-ди. Парданинг ҳимоя қилиш хоссаси унинг зичлиги ва асосий металл б-н мустаҳам бирикишига боғлиқ. О.қ., асо-сан, қиздириш элементларининг детал-лари ва каршиликларнинг элементла-рини тайёрлаш учун ишлатилади. ОЛОВБАРДОШЛИК — металларнинг 1000° дан ҳам юқори т-рада ҳаво ёки бошқа газсимон муҳит таъсирида ким-ёвий емирилишга чидамлилик хусусия-ти. Оксидлайдиган атмосферада металл (кртишма) нинг О. хоссаси металл сиртида оксид — куйинди катлами (металл ичида газ диффузиясини қийин-лаштирадиган қатлам) ҳосил бўлиши-га боғлиқ. О. металлнинг кислород юти-ши ҳисобига металлнинг массаси ортиши ёки унинг сиртидан куйинди йўқолиши натижасида массаси камай-иши б-н ифодаланади. О. материални юқори т-рали шароитда ишлатиш мум-кинлигини белгилайдиган муҳим омил қисобланади.
ОЛОВЛИ ЕР — Жан. Американинг жан. чеккасидаги архипелаг. Материкдан Магеллан бўғози орқали ажралган. Fap-бий қисми Чили, шарқий қисми Аргентина таркибида. Майд. 72 минг км2. Оловли Ер ёки Ила-Гранде о. (майд. 48 минг км2) ва жуда кўп майда орол ва крялардан иборат. Горн бурни Жан. Американинг энг жан. нуқтаси. Архи-пелагнинг жан. ва ғарбий қисми тоғ-лик (энг баланд жойи 2469 м), қолган қисми сертепа текислик ва пасттекис-лик. Фьорд, торфли ботқомик кўп. Музликлар бор. Иклими мўътадил, сал-қин океан иклими. Янв.нинг ўртача т-раси 10—11°, июлники 0—2°. Йилига 500 мм дан 2000 мм гача ёғин ёғади. Миллий боғлар ташкил этилган. Ахрли қўйчилик ва балиқ овлаш б-н шуғул-ланади. Нефть ва газ конлари бор. Асосий аҳоли пунктлари: Ушуая ва Порве-нир. О.е.ни европаликлардан дастлаб 1520 й.да Ф. Магеллан айланиб ўтган. У маҳаллий аҳоли ёққан гулханларни кўриб архипелагга шундай ном берган. ОЛОМОУЦ - Чехиянинг Шим. Моравия вилоятидаги шаҳар. Морава да-рёси бўйида. Аҳолиси 225,3 минг киши (2000). Транспорт йўллари тугуни. Ма-шинасозлик, кимё, озиқ-овқат, қури-

лиш материаллари саноати корхонала-ри бор. 11-а.да Морава орқали ўтган қад. савдо йўллари кесишган ерда бунёдга келган. 12—13-а.ларга оид меъморий ёд-горликлари сакланган. 19-а.гача қалъа сифатида маълум эди. Ун-т бор. ОЛОТ — Бухоро вилояти Олот тума-надаги шаҳар (1982 й.дан). Туман марка-зи. Вилоят маркази (Бухоро ш.) дан 70 км. Т. й. станцияси. Бухоро ш. б-н т.й. ва шоссе йўли орқали боғланган. О. марка-зидан Бухоро—Туркманобод халқаро т.й. ва автомобиль йўллари ўтган. Аму-Қоракўл канали шаҳарнинг жан.дан ўта-ди. Аҳолиси 11,5 минг киши (2003).
Олот шаҳридаги супермаркет.
«Олот» атамасининг орлот туркий уруғ (қабила) номидан келиб чиққанлиги тахмин қилинади. Шаҳарда туман ҳоки-мияти биноси, «Олоттекс» қўшма кор-хонаси, асфальт, ғишт, консерва з-дла-ри, Аму-Бухоро канали бошкармаси, кўчма қурилиш механизациялашган ко-лоннаси, МТП, алоқа бўлими, 7 уму-мий таълим, мусиқа мактаблари, қиш-лоқ хўжалик касб-хунар коллежи, касб-ҳунар мактаби, кутубхона, болалар ку-тубхонаси, музей, клуб, маданият уйи, маданият ва истироҳат боғи, марказий касалхона ва б. тиббий муассасалар ҳамда савдо, маданий ва маиший хизмат кўрсатиш шохобчалари бор. ОЛОТ ТУМАНИ — Бухоро вилоятидат туман. 1943 й. 14 фев.да ташкил этилган. 1960 й. Қоракўл туманига қўшилган. 1973 й. 26 дек.да қайта ташкил этилган. 1983 й.дан яна Қоракўл туман и таркибида. 1989й.дан О.т. яна алохида туман мақо-мига эга бўлди. Бухоро вилоятининг жан.-ғарбида жойлашган. Жан., жан.-ш а р қ д а н Қашқадарё вилояти, жан.-ғарбдан    энг
Олот қишлоқ хўжалик касб-ҳунар коллежи.

ОЛОТ ТУМАНИ 1:800 000
катта масофада (75 км) Туркманис-тоннинг Лебап вилояти (Амударё ор-қали), шим.-ғарб ва шим.-шарқтомон-дан Бухоро вилоятининг Жондор, Қо-ракўл, Бухоро, Қоровулбозор туман-лари б-н чегарадош. Майд. 3,22 минг км2. Ахрлиси 77,9 минг киши (2003). Туман-да 1 шаҳар (Олот), 10 қишлоқ фуқаро-лари йиғини (Баҳористон, Гулистон, Де-нов, Жумабозор, Кирлишон, Пахтакор, Сойинқоровул, Толқонсаёт, Чандир, Чорбоғ) бор.  Маркази — Олот ш.
Т а б и а т и . Туман ҳудуди Зарафшон дарёсининг энг қуйи қисмида, Қо-ракўл дельтасидаги текисликда жойлашган. Рельефида кескинлик кам. Фа-қат Денгизкўл районида Денгизкўл ботиғи (160 м) ва Денгизкўл платоси ўртасидаги баландликлар фарқланади (Жиллиқоя — 302 м, Сомонтепа — 280 м). Туманнинг 10% га яқин майдони ўзлаштирилган воҳадан иборат, қолган қисми қумли, гипсли, гилли, шўрхок чўллардир, 100 га яқин қолдиқ кўл бор. Улардан энг катталари — Денгизкўл, Сомонкўл, Қоронғикўл, Шўркўл, Хўжамсаёд, Қарағанжида ва 6. Қоракўл дарёсининг қуйи оқими ва собиқ Мо-хондарё ўзани, асосан, текисликдан иборат. Тупроқлари ўтлоқи бўз, қум-лоқ бўз, тақир бўз тупроклардир, жан.-да шўрхоклар катта майдонни эгаллай-ди. Ер ости сизот сувлари анча яқин. Туман ҳудудида 132 қудукдан фойда-ланилмоқда. Йирик гидротехника ин-шоотлари ва насос станциялари мав-

ОЛТИАРИҚ
Олот алоқа бўлими.
жуд. Туман ҳудуди орқали Аму-Бухоро, Аму-Қоракўл каналлари ўтади. Фойда-ли қазилмалардан Ўртабулоқ ва Олотда табиий газ, қолдиқ кўлларда туз, қури-лиш материаллари захираси катта. Иқли-ми кескин континентал. Янв. нинг ўртача т-раси — 0,4°, энг паст т-ра —24°, июл-нинг ўртача т-раси 29,3°, энг юқори т-ра 46°. Вегетация даври 205 кун. Йиллик ёғин 120—125 мм. Ёввойи ўсимликлар-дан боялич, коврак, янтоқ, шувоқ, сингрен, саксовул, қандим, баҳорда ранг, қўнғирбош, ялтирбош ва б. ўсади. Ёввойи ҳайвонлардан тароқ бармокли қўшоёқ, ингичка бармокли юмронқо-зиқ, малла юмронқозиқ, суғур, сас-сиқкўзан, қумсичқон, қум бўғма ило-ни, чарх илон, чўл мушуги, қушлар-дан тувалоқ, қорабовур, олабовур, қир-ғовуллар ва б. бор. Қумли чўлларнинг типик табиий комплексларини қўриқ-лаш ва бойитиш мақсадида туман ҳуду-дида 1971 й.да Қоракўл қўриқхонаси ташкил этилди. Қўриқхонада 200 га яқин ўсимлик тури (шундан 30 га яқин дарахт ва буталар) бор. Қўриқхонадаги сув ҳавзалари (каналлар, кўллар)да 30 га яқин балиқ тури яшайди. Судралув-чиларнинг 30 хили, қушларнинг 170 тури, сут эмизувчиларнинг 30 га яқин тури бор. Жумладан, қўриқхонада зараф-шон қирғовули, қум қуёни, қобон ва б. кўпайтирилмокда.
Аҳолиси, асосан, ўзбеклар, шу-нингдек, туркман, қозоқ, татар ва б.
Олтиариқ шаҳарчасидаги туман тарихи му-зейи.

миллат вакиллари ҳам яшайди. Аҳоли зичлиги 1 км2 га 24,2 киши (2003). Шаҳар аҳолиси 11,5 минг киши, қиш-лоқ аҳолиси 66,4 минг киши.
Хўжалиги. Туман қ.х. асосан, пахтачи-лик, ғаллачилик ва чорвачиликка ихти-
сослашган. Пиллачилик, сабзавотчилик, полизчилик ҳам ривожланмоқда. Суго-риладиган ерлар 19,5 минг га. Туманда 8 йирик саноат корхонаси мавжуд. Шулар-дан Ўзбекистон — Швейцария—Германия қўшма корхонасида пахта хом ашё-сидан тайёр маҳсулотлар ишлаб чиқарил-мокда. Ҳунармандчилик тармоклари бор. 2 та автохўжалик ишлаб турибди. Ўрмон хўжалиги фаолият кўрсатади. Туманда 14 ширкат хўжалиги, 800 дан ортиқ фер-мерлар хўжалиги мавжуд. «Олот» ширкат хўжалиги қўйчиликка ихтисослаш-тирилган. Туман шахсий ва жамоа хўжа-ликларида 36,9 минг қорамол, 87,9 минг қўй ва эчки, 36,2 минг парранда боқи-лади (2003).
Туман маркази Ўрта Осиё т.й. тармоклари б-н богланган. Бухоро—Олот йўналишида поезд қатнови йўлга қўйилган. Автойўлларнинг уз. 251 км.
2002/2003 ўқув йилида 35 та умумий таълим мактабида 19,7 минг ўқувчи таълим олди. Олот қ.х. коллежи (653 та-лаба), музей, 38 кутубхона, 19 клуб, маданият ва истироҳат боғи бор.
Туманда марказий касалхона, бир неча фельдшер-акушерлик пунктлари ишлаб турибди. Уларда 205 малакали тиббий ходим хизмат қилади. 1998 й.дан «Олот ҳаёти» газ. чоп этилмоқда (адади 1000).
ОЛТИАРИҚ — Фарғона вилояти Ол-тиариқ туманицаги шаҳарча (1980 й.дан). Туман маркази. 470 м баланд-ликда. Вилоят маркази (Фарғона ш.) дан 36 км, яқин т.й. станцияси — Ол-

тиариқ (6 км). Аҳолиси 11 минг киши (2003), асосан, ўзбеклар, шунингдек, тожик, рус, уйғур, татар, озарбайжон ва б. миллат вакиллари хам яшайди. О.дан Марғилон—Қўқон, Водил—Учуй автомагистраллари ўтган. Аҳоли ораси-даги ривоятда шаҳарчанинг қад. номи Лайлакхона ёки Лаклакхона (аҳрли зич жойлашган ер маъносида) бўлган дейи-лади. Олтиариқсой Қапчиғай дарасида 6 қишлоқ (Повулғон, Полосой, Лайлакхона, Янгиқўрғон, Жўра ва Киткон) ариқларига бўлинган. О. номи шундан келиб чиққан ва кейинроқ шаҳарча ва туман номигаўтган. Хонликдаврида (18— 19-а.лар) О. Марғилон вилояти Олтиа-риқ беклигининг маркази бўлган.
О.нинг Буғдойчи маҳалласида ўтмишда хонларнинг Кичик Ўрда деб номланган ёзги қароргоҳи жойлашган (ҳоз. Ўрданинг пахса девори крлдикла-ри сакланган).
Шаҳарчада туман ҳокимияти бино-си, маъмурий идоралар, 50 дан зиёд саноат, транспорт, алока, қурилиш кор-хоналари ва б. муассасалар бор. «Пахта-банк», «Асакабанк», Халқ банки, деқ-қон бозори, 3 умумий таълим мактаби, маданият саройи, 3 жамоат кутубхона-си, туман тарихи музейи, теннис кор-ти, марказий касалхона, савдо, маданий ва маиший хизмат кўрсатиш шохобча-лари фаолият кўрсатади. «Мотамсаро она» ҳайкали ўрнатилган марказий хиё-бон, Мустақиллик майдони мавжуд. «ОЛТИАРИҚ» САНАТОРИЙСИ -бальнеологик курорт. Фарғона вилоя-тининг Олтиариқ туманида, Фарғона ш.дан 50 км, туман марказидан 9 км узокликда. Майд. 33 га, иклими қуруқ, сершамол. Йиллик ўртача т-ра 13°, июл-да 26—28°, янв.нинг ўртача т-раси —2°. 1954 й.да Марказий Фарғона чўли-ни ўзлаштирувчилар учун ичимлик сув қидириб чуқур қудуқ пармаланганида иссиқ минерал сув отилиб чиққан. Шу
Олтиариқ шаҳарчасидаги Мустақиллик майдони.
ОЛТИАРИҚ  ТУМАНИ

жойга ваннахоналар қурилиб, чўлқу-варлар даволанадиган бальнеология касалхонаси ташкил этилган. 1976 й. санаторий қуришга киришилган ва 1979 й. 9 майда санаторий расмий ра-вишда очилиб, уруш ва меҳнат фахрий-ларини даволай бошлаган, кейинчалик таянч-ҳаракат аъзолари, нерв система-си, овқат ҳазм қилиш аъзолари касал-ликлари, қандли диабетнинг инсулинга мухтож бўлмаган хили б-н оғриганлар даволанадиган масканга айлантирилган. Санаторий яхши кўкаламзорлаштирил-ган. «О.с.да 1756 м чуқурликдан 41° ис-сикликдаги тиниқ, чучук, майин минерал сув чиқиб туради. Унинг таркибида литий, калий, нат-рий, магний, кальций, стронций, кобальт, никель, қўрғо-шин, рух, фтор, хлор каби кимёвий эле-ментлар, шунингдек, карбонат-гидрокарбонат, кремний кислотаси ва б. бор.
Минерал сувдан, асосан, ванналар учун, меъдани ювиш, ичакларни ча-йиш, тюбаж, душ (айланма ва кўта-рилма), сув ости массажи қилиш усул-ларидан фойдаланилади. Бундан таш-кари, физиотерапия, даво физкульту-раси, массаж, иссиқ (парафин ва озокерит) б-н даволаш усуллари ҳам қўлланади.
300 ўринга мўлжалланган ётоқ корпу-си, ёзги ва қишки клуб, кутубхона, спорт майдончалари, чойхоналар мавжуд. ОЛТИАРИҚ ТУМАНИ - Фарғона вилоятидаги туман. 1926 й. 29 сент.да ташкил этилган. Жан.дан Фарғона, шим.дан Наманган вилояти, ғарб ва шим.-ғарбдан Риштон, Бувайда ҳамда Бағдод, шим.-шаркдан Охунбобоев, Ёзёвон туманлари ва жан.дан Қирғи-зистоннинг Қадамжой тумани б-н че-гарадош. Майд. 0,63 минг км2. Аҳолиси 166 минг киши (2003). О.т.да 1 шаҳар (Ҳамза), 1 шаҳарча (Олтиариқ), 15 қишлоқ фуқаролари йиғини (Азим-обод, Бурбалиқ, Жўрак, Зилха, Кат-пут, Олтиариқ, Оқбўйра, Повулғон, Полосой, Файзиобод, Янгиараб, Ян-гиқўрғон, Қапчиғай, Қизилтепа, Ғай-рат) бор. Маркази — Олтиариқ ша-ҳарчаси.
Т а б и а т и . Туман ҳудудининг жан. адирлар, сойларнинг ёйилмалари, кум-ли шўрхоклардан иборат. Адирлар ва адир этакларининг бал. 500—700 м. Бу ерлар тоғлардан оқиб тушадиган кўп сойларнинг қад. конгломератларидан — Сўх свитаси комплексларидан таркиб топган (қалинлиги 80—200 м). Адир-ларнинг Марказий Фарғона текислик-ларига қўшилиб кетган қанотлари ёй-илма кўринишида бўлиб, тошли-ша-ғалли, гилли ва қумоқ жинслардан иборат. Уларнинг ҳаммаси антропоген даврининг турли ёшдаги ётқизиқлари-

дир. Шим. қисмининг рельефи кенг те-кислик бўлиб, юзасини қум, гил, ўнлаб м чуқурликда тошли-шағалли жинслар қоплаб ётади. Уларнинг таги-да 400 м калинликда палеоген даврининг карбонатли денгиз чўкиндилари бор. Иклими қуруқ, сершамол, баҳор ва кузда шамол бўлади (тезлиги секун-дига 12—15 м). Йиллик ўртача т-ра 13°, июлда 26—28°, энг юқори т-ра 42°, янв.да ўртача т-ра —2°, энг паст т-ра —23°. Вегетация даври 210 кун. Йиллик ёгин 100—180 мм. Адир ва адир этакларида оч бўз, тўқ бўз, қўнғир бўз, марказий ва шим. қисмида ўтлоқи, ўтлоқи-ботқоқ шўрхок тупроклар тар-қалган. Ёввойи ўсимликлардан адирлар-да шувоқ, баҳорда эфемер ва эфемер-оидлар, марказий ва шим. қисмидаги қумликларда шўра, юлғун, селин, ян-тоқ ва б. ўсади. Ёввойи ҳайвонлардан бўри, қуён, тулки, каламуш, ўқилон, чипорилон, бургут, бойўғли, калхат, қийғир ва б. бор. Туманнинг экин май-донлари Олтиариқсой, Жан. Фарғона, Катта Фарғона, Катта Андижон, Сўх-Шоҳимардон каналларидан сув олади. «Қўрғонтепа», «Кенг кўл» сув омбор-лари қурилган. Чўл қисмида йирик минерал сув ҳавзаси бор.
"лман
Аҳолиси, асосан, ўзбеклар (93,5%), шунингдек, тожйк (4, қирғиз (1,9%), рус, лўли, корейс, ар-ман, немис, чуваш, қозоқ, озар-байжон, украин ва б. миллат вакиллари (1,1%) Ҳам яшайди. 1 км2 га ўртача 263 киши тўғри келади. Шаҳар аҳолиси 22 минг 500 киши (14%), қишлоқаҳо-лиси 143 минг 500 киши (86%; 2003).
Хўжалиги. О.т. вилоятнинг марказий қисмида жой-лашганлиги, муҳим транспорт йўллари-нинг ўтганлиги, иқлим шароити-нинг қулайлиги ту-манда и.ч., деҳқон-чилик ва тадбир-корлик, маданий-маиший соҳалари ва савдо-иқтисо-дий муносабатлари-нинг ривожлани-шига муҳим омил бўлмокда. И.ч.  кор-

хоналари ва турли муассасалар Олтиа-риқ шаҳарчаси, Ҳамза ш., Қапчиғай, Файзиобод қишлоқларида жойлашган. Туманда республикадаги дастлабки корхоналардан ҳисобланган Олтиариқ нефтни қайта ишлаш ва Олтиариқ пахта тозалаш з-длари, шунингдек, «Шо-ҳимардонсой» минерал сув қадоқлаш з-ди, вагонларни буғлаб ювиш корхо-наси, Қапчиғай темир-бетон буюмла-ри з-ди, Файзиобод қурилиш к-тлари (2 та), 2 механизациялашган қурилиш ташкилоти, МТП лари, 2 автокорхо-на, автомобиль йўлларини қуриш, нон маҳсулотлари и.ч. корхоналари ва б. мавжуд.
Тумандаги 1051 хўжалик юритувчи субъектлардан 18 таси акциядорлик жамияти, 15 ширкат хўжалиги, 6 йирик саноат корхоналари, 145 кичик ва ўрта корхоналар, 326 фермер хўжалик-лардир.
Туман ҳудудида республика аҳамия-тига эга бўлган Тошкент—Фарғона \амда маҳаллий Марғилон—Қўқон, Водил—Учуй автомагистраллари ўтган. Қопламали асфальт йўлларининг уму-мий уз. 392 км.
Қишлоқ хўжал игининг етакчи тармоғи — деҳқончилик. Тумандаги 24 минг га суғориладиган ер майдонидан 20,6 минг га ерга экин экилади. О.т.да
ОЛТИАРИҚ ТУМАНИ 1:400 000
Туман мзркази Бошқа аколи пунктлари Бувайда 1умани Фаргона тумани

ОЛТИАРИҚСОЙ
Олтиариқ қишлоқ хўжалик коллежи биноси.
15 ширкат хўжалиги, Қизилтепа фер-мерлар бирлашмаси, туман фермерлар уюшмаси томонидан 7895 га ерга пахта, 8520 га ерга дон экинлари экилади (2002). 534 га ўрмонзор, 1530 га кўп йиллик дарахтзор, шундан 1250 га боғ, 21 га токзор, 250 га тутзор б-н банд.
Туман ширкат ва шахсий хўжаликла-рида 29,8 минг қорамол (шу жумладан, 12,8 минг сигир), 13,9 минг қўй, 32,6 мингдан зиёд парранда боқилади (2003). Пиллачилик б-н ҳам шуғулланилади.
О.т.да 41 умумий таълим мактаби, 9 йиллик таянч мактаби, 3 лицей ва гимназия, 3 касб-ҳунар коллежи фаолият кўрсатади. Таълим муассасаларида 41 мингдан зиёд ўқувчига 3 мингдан зиёд ўқитувчи таълим-тарбия беради. Туман-да 2 болалар ва ўсмирлар спорт мактаби, футбол мактаблари ишлаб туриб-ди. Марказий маданият саройи, «Олти-ариқ тарихи» музейи, қишлоқ музейи, 5 маданият уйи, 26 жамоат кутубхона-си (239838 асар), «Зилола» ашула ва рақс ансамбли фаолият кўрсатади. Туман марказида Хотира майдони, «Мо-тамсаро аёл» монументи мавжуд. О.т.-нинг Қизилтепа мавзесида Республика аҳамиятига молик «Олтиариқ» фахрий-лар санаторийси ва 2 та вилоят аҳамия-тидаги \амда Файзиобод болалар сана-торийларида табиий ер ости минерал суви б-н даволаш йўлга қўйилган. Ушбу минерал сув асосида «Шоҳимардонсой» қадоқлаш корхонаси ташкил этилиб, 2002 й.да ушбу корхона маҳсулоти Швейцарияда ўтказилган Халқаро
Бурбалиқ   қишлоғидаги Дўсти Худо мас-жиди.

кўргазмада Халқаро «Сифат Олтин юл-дузи» медали б-н тақдирланган.
Туманда 6 касал-хона (830 ўрин), 7 поликлиника, 15 қишлоқ врачлик пункти, 27 фельд-шер-акушерлик пункти, диагностика марказлари, са-
ломатлик-шошилинч тез ёрдам марка-зи, силга қарши курашиш диспансери ва б. тиббий муассасалар «Саломатлик» дастури асосида «Абакус», «Уросан», «Филлипс», «Шиллер» лаборатория жи-ҳозлари ва плазмафорез аппаратлари б-н таъминланган. Туманда спортнинг 22 тури бўйича 10 мингдан зиёд спортчи шуғулланади. Стол тенниси, қўл жан-ги, футбол, кураш, велоспорт ривож-ланган. Спортнинг бу турлари бўйича Ўзбекистон, Халқаро мусобақалар сов-риндор ва ғолиблари шу тумандан ети-шиб чиққан. Туманда Қапчиғай ғори (мил. ав. 33—12 минг йилликлар), Зу-раймомо тепалиги (мил. ав. 6-а). Кит-қонқалъа (1—4-а.лар); археологик ман-зилгохлар; Кўктилло бува, Муйка Азиз бува, Умоч бува, Сертут бува, Шоҳ То-либ бува, Хаста хоним, Девона бува, Оқмозор каби зиёратгохлар, Дўсти Худо масжиди (Бурбалиқ, 18—19-а.лар) ва б. тарихий-меъморий ёдгорликлар мавжуд.
1931 й.дан «Давр овози» газ. нашр этилади (адади 3000). ОЛТИАРИҚСОЙ — Фарғона вилояти-даги сой. Шоҳимардонсойнинг чап тар-моғи. Уз. 30 км. Водил қишлоғи ёнида Шоҳимардонсойдан ажралиб чиқиб, ғарбий йўналишда адирлар ортидаги те-кислик бўйлаб оқади. Йўл-йўлакай Чи-мён ва Хонқиз қишлоқларидан бир қанча булоклар суви келиб қўшилади. Ўртача йиллик сув сарфи 1,2 м3/сек. Фарғона ва Олтиариқ туманларининг экин майдонларини суғоради. ОЛТИН (Aurum), Аи — Менделеев даврий системасининг I гуруҳига ман-суб кимёвий элемент. Асл металларцян бири. Тартиб рақами 79, ат. м. 196,9665; ранги сариқ, оғир металл. Табиатда О. 1 та барқарор изотоп l97Au ҳолида уч-райди. О.нинг сунъий радиоактив изо-топларидан |95Аи ва 198Au нинг аҳамия-ти бор. Ер пўстининг массаси жиҳат-дан 4,310—7% ни ташкил қилади.
О. инсонга маълум бўлган дастлабки металлардан. Археологик топилмалар-дан О. буюмларнинг мил.дан 5—4 минг йил илгари ясалгани маълум бўлди. Миср, Месопотамия, Ҳиндистон, Хи-

тойда мил.ав. 3—2 минг йилликларда О. қазиб олинган ва ундан турли буюм ва безаклар ишланган, кейинчалик танга пул зарб қилинган.
О. табиатда кўпинча эркин ҳолда (туғ-ма О.) учрайди. Табиатда учрайдиган бирикмалари жуда оз, улардан муҳими калаверит минерали (АиТе2)дир. Соф О. майда зарра ҳолда кварцга, ҳар хил сульфидли рудаларга, кўпинча қумга аралашган бўлади. РФ да (Урал, Сибирь), Қозоғистон, Ўзбекистон, Қир-ғизистон, АҚШ (Калифорния), Бразилия, Австралия, Канадада, шунингдек, Африка мамлакатларида О. конлари бор. Денгиз ва океан сувларининг 1 м3 да 0,008 г гача, тирик организмларнинг ҳужайраси ва қонида 0,01—0,05 мг/кг гача О. бўлади. Ўзбекистонда О. макка-жўхори дони ва попугида (2—4 г/т) ва Қизилқумда шувоқ ўсимлигида борли-ги аниқланган. Ўзбекистоннинг Олма-лиқ, Зарафшон (Маржонбулоқ), Кизил-кум ҳудудларида олтин ва поликристалл конлари мавжуд.
О. юмшоқ, пластик, чўзилувчан металл (калинлиги 0,0002 мм гача бўлган зарқоғоз тайёрлаш, 1 г ни 3,5 км ли сим қилиб чўзиш мумкин), электр ва иссиқни яхши ўтказади. Зичлиги 19,32 г/см3 (20° да). Суюқланиш т-раси 1064,4°, қайнаш т-раси 2880°. Моос шкаласи бўйича қаттиклиги 2,5. О. юм-шоқ булганлиги учун унинг кумуш ёки мис қўшиб тайёрланган қотишмалари ишлатилади. О. — кимёвий жиҳатдан жуда пассив элемент. Ҳавода ўзгармай-ди. Сульфат кислота, нитрат кислота ва б.да эримайди: фақат зар сувиаа, хлорли сувда ва ишқорий металларнинг цианидлари эритмаларида эрийди. Хлор б-н бирикади. О. ўз бирикмаларидан осон кайтарилади ва комплекс бирик-малар ҳосил қила олади. Симобда эриб, О. амальгамасига айланади. Бирикмалар-да 1 ва 3 валентли бўлади. 3 валентли О. бирикмалари барқарор ҳисобланади.
О. рудалардан бир неча усулда, мае, олтинли қумни сув б-н ювиб, зарра-лар ҳолида ажратиб олинади. О. амальгамация усулида ҳам бойитилади. Унинг калий цианид KCN эритмасида (кислород иштирокида) ва хлорли сувда эришидан О. ажратиб олишда фойда-ланилади (багратион усули). Бунинг учун О.ли қумга калий цианид (ёки натрий цианид NaCN) эритмаси қўшилади. О. б-н калий цианиддан ҳосил бўлган комплекс туз сувда эриб кетади, қум ажралиб қолади. Комплекс тузнинг эритмасига, одатда, рух таъ-сир эттирилади. Рух О.ни чўкмага ту-ширади. Олмалик, кон-металлургия кор-хонасида мис купоросини электролиз қилиш жараёнида ҳосил бўлган тош-
ОЛТИН   БЕШИК

қолдан О. ажратиб олинади. «Зарафшон-Ньюмонт» Ўзбекистон—АҚШ қўшма корхонаси Зарафшон олтин и.ч. ком-плекси чиқиндисидан циан усулида О. ажратиб олишни йўлга қўйган. Бу усул-да ишлатиладиган эритувчилар ниҳо-ятда заҳарли бўлганлиги сабабли Узбекистан олимлари самарали ва инсон саломатлиги учун безарар эритувчилар олиш бўйича илмий изланишлар олиб боришмокда. О.нинг энг кўп ишлатиладиган бирикмаси хлораурат кислота Н[АиС14]4Н2О дир. Бу модда О.ни зар сувида эритиш натижасида ҳосил бўлади. О.нинг AuCl, AuCl3 таркибли хлоридлари, AuO2, Au2O3 таркибли ок-сидлари ва б. бирикмалари маълум. О. валюта сифатида, заргарликда, кимё саноатида, электротехникада, асбоб-созликда, тиббиётда, фотографияда қўлланади.
/4й.:Далимов Т.Н., Шаякубов Т. Ш., Троцкий В.И. и др., Геология и полезные ископаемые Республики Узбекистан, Т., 1998; Парпиев Н.А., Муфтахов А.Ғ., Рахимов Х.Р., Анорганик кимё [3 қисм], Т., 2000-2003.
Нусрат Парпиев.
ОЛТИН, туғма соф олтин —туғ-ма элементлар гуруҳига мансуб минерал. О. табиатда кўпинча эркин ҳодда учрайди, табиий бирикмалари жуда оз, улардан энг мухими калаверит (АиТе2). Кристаллари куб сингонияли, коорди-национ структурали, асосан, кичик ўлчовли (0—1,0 мм) кристаллари учрайди, баъзан 3 см гача бўлган кристаллари ҳам бор. Конларда, асосан, 0,01—4,0 мм заррачали О. бўлади, кат-тароқ тўпламлари (1—5 г ва ундан кўп) ҳам учратилади. Жаҳонда топилган энг катта О. тўпламлари маълум: «Холтерман плитаси» деб ном берилгани (93,3 кг) Австралияда, «Катта учбурчак» (36,04 кг) ва «Тиелгин» (14 кг) Россияда ва б. Асосан, О. майда зарралар ҳолида кварцга ва баъзан, хар хил сульфидли рудалар-га, О. зарралари эса кўпинча қумга ара-лашган бўлади. Ўзбекистон, Қозоғис-тон, Россия (Урал, Сибирь), Африка, Австралия, АҚШ (Калифорния), Кана-дада О. конлари бор. Ғарбий Ўзбекис-тонда О. маккажўхори дони ва попуги-да (2—4 г/т) ва Қизилқумда шувоқ ўсимлигида борлиги аникланган.
О.нинг софлиги (пробаси) ўзгарув-чан бўлиб, кўпинча учрайдиганлари қуйидаги қаторни: 930—900, 820—780, 650—600 ни ташкил этади, жуда кам учрайдиган пробаси 550. Одатда, О.нинг таркибида Ag, Cu, Fe, Mn, Pb, кам микдорда Bi, Sb, Hg, Те, Se, Pt, In ва б. қўшимчалар бўлади. О.нинг зичлиги ғоваклигига боғлиқ бўлиб, 15600 кг/м3

дан 19200 кг/м3 гача ўзгаради, қат-тиқлиги 2—3. Таркибидаги Hg ара-лашмаси О.ни юмшатса, Pt, Sn, Си қўшимчалари қаттиқлигини оширади.
О. табиатда кенг тарқалган бўлиб, отқинди, эффузив, метаморфик, чўкинди тоғ жинсларида учратилади ва олтин рудалари конларини гидротермал жараёнлар натижасида пайдо бўлиши-да иштирок этади. О.нинг сувда эрув-чан бирикмалари (хлоридлари, гидро-сульфидлари ва б.) Ер пўстининг пастки горизонтлари ёки юқори ман-тиядан гидротермалар б-н олиб чиқи-либ, кварц томирларининг аввал шакл-ланган ёриқларида Fe, Cu, Pb, Zn, Bi, As, Sb, Ag сульфидлари ва шу элемент-ларнинг теллуридлари б-н биргаликда кристалланади. Мис колчедани ва қўрғошин-рух сульфид конлари шакл-ланишида О. иштирок этиб, уларнинг орасида юпқа дисперсли доначалар ҳосил қилади. Худди шу тарзда магма-тик генезисли мис-никелли сульфид рудаларда ҳам О.нинг қўшимчалари пайдо бўлади. Гипергенез зоналарда О. қисман қайта чўкиб, сульфид руда та-наларини юқори қисмини қўшимча бойитади. Руда таналарининг кейинча-лик емирилиши б-н юзада жойлашган О. аввал бирга боғланиб турган агре-гатлардан ажралиб ва сув оқимлари б-н чиқарилиб тўпланганда сочма О. конларини ҳосил қилади. Бу жараён мо-байнида О. заррачалари силликланади, электрокимёвий коррозия натижасида уларнинг юзасидаги Ag емирилиши б-н О.нинг пробаси ошадиган қатлам ҳосил бўлади. О. олтин рудали кон-ларни ҳосил қилувчи асосий мине-ралдир.
ОЛТИН БАЛИҚ (Carassius auratus auratus) — товонбалиқ (карас)нинг хонакилаштирилган кенжа тури. Даст-лаб хитой сув ҳавзаларида 7—9-а.ларда товонбалиқнинг сариқ ва қизил му-тантларини узоқ вақт танлаш натижасида етиштирилган. Товонбалиқдан сар-ғиш тилларанг туси, қисқа ва кенг (шарсимонгача) танаси, сузгичлари-нинг тузилиши б-н фарқ қилади. Кўп асрлар давомида олиб борилган селекция ва дурагайлаш натижасида бир-биридан ранги, катта-кичиклиги, гав-даси, боши ва сузгичлари шакли, кўзи-нинг ўлчами ва жойлашган ўрни, бошқа белги-лари       б-н
Олтин балиқ.

фарқ қиладиган юзлаб зотлари яратил-ган. О.б.нинг энг кўп тарқалган зотлари телескоп (кўзлари бўртиб чиққан), шер-бош (бошида ҳар хил ўсимталар бор), вуал дум (думи узун, иккига ажралган, танаси калта), диакин (думи капалакка ўхшаш), комета (думи танасидан 3—4 марта узун) ва б. зотлари кўп боқилади. Одатда, баҳорда 3 мингтагача тухум қўяди. О.б. овқат танламайди. Генетик ва б. экспериментларда фойдаланилади. 35—40 йил яшайди. «ОЛТИН БАЛИҚ» — узбек халк, эртак-ларидан. Эртакдаги сехрли балиқ ибти-доий инсон тушунчаси б-н боғлиқ бўлиб, тотемистик дунёқарашлар асоси-да юзага келган. Қад. одамлар балиқни хам муқаддас билиб, унга сиғинган. Шу боис балиқ эртак қаҳрамонига айланган. «Каландар б-н Самандар», «Соҳибжон б-н Аҳмаджон», «Суҳроб б-н Музроб», «Сеҳрли балиқ» эртаклари «О.б.»нинг вариантларидир. Олтин балиқ мазкур эртакларда бош қахрамонга йўлдош ва кўмакдош булиб, сюжет чизигида мав-жуд эпизодлар ҳаракатини таъминлай-ди, ечимда ҳал қилувчи вазифани ба-жаради. У «О.б.» эртаги ва унинг вари-антларида балиқчининг ўғли томонидан тутилади ва қўйиб юборилади.
Олтин балиқ б-н боғлиқ бўлган эр-таклар Шаркда ва, умуман, жаҳон халқлари оғзаки ижодида кенг тарқал-ган ва шуҳрат топган. Барча эртакларда ҳам сирли балиқ ғалаба, дўстлик, муваффақият тимсоли сифатида акс этади. Олтин балиқ ҳақидаги эртаклар-нинг ёзма адабиётга хам таъсири куч-ли. Мае, А.С.Пушкиннинг «Баликчи ва балиқ ҳақидаги эртак» асари ана шу хил эртаклар асосида яратилган. ОЛТИН БАЛИҚ (лот. Dorado) - ос-мон сферасининг Жан. ярим шаридаги юлдуз туркуми. Энг ёруғ юлдузи 3,3 юлдуз катталигида. Ўзбекистонда кўринмайди.
ОЛТИН БЕШИК - Қўқон хонлиги-ни идора этган минг сулоласининг ке-либ чиқиши ҳақидаги ривоят. Унга кўра, 1512 й. Бобур Самарканддан Фар-ғона орқали Ҳиндистонга қочади, йўлда Бобурнинг хотинларидан бири уғил туғади. Қочоклар гўдакни қаров-сиз ташлаб кетишга мажбур бўлишган. Уни қимматбаҳо зийнат буюмлари қўйилган бешикка ётқизиб, содиқ хиз-маткорлардан бирига қолдирадилар. У Бобурга гўдакнинг тақдири ҳақида хабар бериши керак булган. Бу вақтда мазкур жойда ўзбекларнинг қирқ, қип-чоқ, қирғиз ва минг уруғларининг овуллари бор эди. Ушбу уруғ вакилла-ри болани топиб олиб, унга «О.Б.» деб ном қўйганлар. Бола минг уруғи ову-

лига жойлаштирилган. О.Б. вояга ет-ганда халқ унга ҳар бир уруғдан (қирқ, қипчоқ, қирғиз ва минг) биттадан қизга уйланишга имкон беради. Минг уруғидан бўлган катта хотин унга ёл-ғиз ўғил туғиб беради. Унга Тангриёр деб ном қўядилар, бошқача қилиб Ху-доёр ёки Элоқ Султон деб атай бош-лайдилар. Бобур асарларида О.Б. ҳақида ҳеч нарса демаган, унинг замондошла-ри ҳам уни тилга олмайдилар. Шунинг учун бу ривоятни Қўқон хонлари ўз ша-жараларини Бобур б-н боғлаш ва ўз ҳокимиятларини барқарор этиш мақса-дида тўқишган деб ҳисоблаш мумкин.
Ривоятларга кўра, О.Б. 1545 й. вафот этган. Унинг ўғли Тангриёр кейинча-лик Фарғонанинг ҳукмдори бўлади, лекин хон эмас, балки бий деб атала-ди. Бу ном унинг авлодларидан то Олимхонгача берилган.
Ад.\ Бобобеков Ҳ.Н., Қўқон тарихи, Т.,  1976.
ОЛТИН БОЗОРИ — олтин б-н олди-сотди операцияларини доимий равиш-да амалга оширувчи марказ. Жаҳон О.б. минтакавий бозорлардан таркиб топа-ди. Уларнинг энг йириклари Лондон, Цюрих, Нью-Йорк, Женева, Мельбурн ш.ларида жойлашган. 1919 й.дан буен фаолият кўрсатиб келаётган Лондон О.б.да кун давомида 2 маротаба олтин-нинг махсус нархи (фиксинг)нм белги-лаш тартиби жорий этилган. Лондон бозоридаги нархлар энг қулай ҳисобла-ниб, турли ҳисоб-китоблар учун база вазифасини бажаради ва узок, муддатли шартномаларда нархларни белгилаш учун қўлланади. Цюрих О.б. 1970 й.дан фаолиятни бошлаган бўлиб, 1980-й.лар-га келиб энг йирик марказлардан би-рига айланди, жаҳонда олтинга бўлган талабнинг асосий қисми ушбу бозор орқали қондириладиган бўдди. Ҳоз. пай-тда дунё олтин савдосининг 40% Швей-царияда ўтказилади. Швейцария банк-ларининг афзаллик томонлари шундан иборатки, улар жаҳоннинг барча ҳудуд-ларидаги О.б.ларида жойлашган.
1970 й.да АҚШда олтин демонети-зацияси, яъни 40 й. давомида мавжуд бўлган резидентлар томонидан олтин-ни сотиш ва сотиб олишни тақиқлов-чи шартнома бекор қилиниши б-н О.б. ривожланди. Чунки бу шартнома АҚШ резедентларига хусусий равишда ол-тин қуймаларини сақлаш имконини бермас эди. Олтин савдосининг эркин-лаштирилиши Нью-Йорк ва Чикаго товар биржаларидаги халқаро пул бо-зорини олтин фьючерс шартномала-ри асосида амалиётлар олиб борувчи йирик марказга айлантирди. У марказ-ларда олтин етказиб бериш бўйича

дунёнинг 90% фьючерс шартномала-ри имзоланади.
Халқаро телекомуникациянинг юк-сак даража ривожланиши ҳам махсус компьютер тармоклари орқали олди-сотди шартномаларни тузишга замин яратди. Бундай савдода факатгина ол-тинни етказиб бериш шарти кўрсати-лади, харидор ва сотувчининг каерда жойлашгани аҳамиятли эмас. Олтин ишлаб чиқарувчи мамлакатлар ва хусусий захира эгалари олтин сотувчи-лар ҳисобланса, хусусий фирмалар, заргарлик буюмларини ишлаб чиқарув-чи корхоналар, инвесторлар, тезавра-торлар, Марказий банклар ва махсус фондлар унинг истеъмолчиларидир. Деярли барча мамлакатларнинг Марказий банклари олтинни халқаро захира таркибида сақлайдилар. Жаҳонда турли давлатларнинг олтин захирала-ри ҳажми турлича. Мае, бу кўрсаткич АҚШда 8,1 минг т, Германияда 3,5 минг т, Францияда 3 минг т, Италия-да 2,5 минг т ва Халқаро валюта фон-дида 3,2 минг т га тенг. Бир йил давомида энг кўп олтин ишлаб чиқарувчи давлатлар қаторига ЖАР (394 т), АҚТТТ (335 т), Австралия (285 т), Хитой (183 т), Россия (165 т), Канада (157 т), Перу (134 т) ва Узбекистан (84 т) каби давлатлар киради (2002).
Файзулла Муллажонов. «ОЛТИН ЁРУҚ» — будцавийликка эъти-қод қилган туркий кавмлар орасида маш-ҳур бўлган қад. ёзма ёдгорлик. Асл номи «Суварнапрабхаса» бўлиб, санскрит ти-лидан кад. хитой тилига таржима килин-ган. 10-а.да Бешбалиқ ш.да Сенги Сели Тудунг уни хитой тилидан қад. туркий тилга «О. ё.» номи б-н таржима килган ва эски уйғур-турк ёзувида кўчирган.
Ўнта афсонани ўз ичига олган «О.ё.» 675 саҳифадан иборат. Барча афсона-ларда ҳам буддавийликнинг асосий таъ-лимоти («нажот топиш» таълимоти) биринчи ўринда туради. Мазмуни турлича бўлган афсоналарнинг ҳаммаси-ни бирлаштириб, яхлит асар ҳолига келтирилишининг бош омили ҳам ана шу таълимотдир. Унда акс этган «тўрт олий ҳақиқат» босқичи ҳам Ўрта Осиё халқларининг фалсафий қарашларига мое келади.
«О.ё.»нинг ҳоз. туркийшунослар кўп фойдаланадиган нусхаси 18-а.да кўчи-рилган. Бу қўлёзма Санкт-Петербург-даги Осиё музейида сакданади.
«О.ё.»ни 1910 й. Шарқий Туркистон-нинг Хан-су вилоятидаги Вун-шигу қишлоғидан СЕ.Малое топган. Унинг факсимиле нусхаси В.В.Радлов ва СЕ. Малов томонидан нашр этилган (1913— 17). Немис олими В.Мюллер эса асар-

нинг 1920 сахифасини хитойча асл нусхаси б-н қиёслаган ҳолда чоп эттирган (1913). В.В.Радлов «О.ё.»нинг бир кис-мини немис тилида нашр қилган (1930). Турк олими Рашид Раҳматий Арат «О.ё.»ни транслитерация қилиб, усмонли турк тилига таржима қилиш-ни бошлаган, лекин иш ниҳоясига ет-маган. Яна бир турк олими Чевал қоя юқорида эслатилган факсимиле нашр асосида «О.ё.»ни тўлиқ транслитерация қилиб чоп эттирди (Анқара, 1994).
Насимхон Рахмонов.
ОЛТИН КЕСИМ, гармоник бўлиш, кесмани ўрта ва чет нисбатда бўлиш — геометриянинг кад. масаласи. О.к. атамасини Леонардо да Винчи фанга киритган. Бунда берил-ган АВ кесмани АВ: АС=АС: ВС шартни қаноатлантирадиган АС ва 5Скесмаларга бўлиш талаб килинади. О.к.ни геометрик усулда ясаш расмда тасвирланган (BE 1 АВ, ВЕ= | АВ, ED = ЕВ, АС =
AD). Агар АВ = а, АС = х деб белгилан-са, О. к. а:х=х:(а—х) тенгламанинг мус-
л/5-1 бат илдизи   х = —-— а   дан иборат
кесмани ясашга келади, бунда х = 0,62 а. ср =      Г~      коэффициент Фибоначчи
2   3   5    8 сонларидан тузилган  ~з~'У'ТР iT"
кетма-кетликнинг лимитидир.
f
А
С
В
Олтин кесим чизмаси.
О.к. масаласи Евклид «Негиз-лар»ида учрай-ди, томонлари а ва х бўлган тўғри тўртбур-чак. қадимда ва
ўрта асрларда меъморлик асарларида қўлланилган.
ОЛТИН ПАРИТЕТИ - 1) мамлакат пул бирлигида давлат томонидан бел-гиланган ва қонунда қайд этилган соф олтин миқдори (оғирлиги); 2) турли мамлакатлар пул бирликларининг рас-мий олтин таъминоти микдорига кўра нисбати. Мае, 1 АҚШ долларининг олтин таъминоти 0,818513 г соф олтинга тенгбўлган. 1961 й. СССР да 1 сўмнинг олтин таъминоти 0,987412 г соф олтин деб белгиланган. Натижада 90 тий-ин 1 долларга тенг деб қабул қилинган. 1989 й. 62,5 тийин 1 долларга тенг бўлган.
20-а.нинг 70-й.ларидан бошлаб Ямайка келишувига асосан қоғоз пул-ларнинг О.п. бекор қилинди (қ. Ямайка валюта тизими).

ОЛТИН РУДАЛАРИ — таркибида ол-тин минерали бўлган табиий ҳосила-лар, рудалар. Табиатда 30 дан ортиқ олтинли минераллар маълум. Ундан ташқари, таркибида олтин бўлган бош-қа металлар (мис, никель, қўрғошин, pyx, кумуш, темир, марганец)нинг рудаларидан ҳам олтин олинади. Асо-сий саноат аҳамиятига эга фойдали қазилма туғма олтин бўлса, бошқа бир қанча турли минераллар: кюстелит (таркибида 10—20% Аи), калаверит АиТе2 (40—43% Аи), креннерит (Аи, Ag)Te2 (40% Аи), сильванит (Au,Ag)Te4 (25—27% Аи), петцит Ag3AuTe2 (25% Аи), купроаурид AuCu2, родит Au,Rh, порпецит Au,Pd, ауростибит Au,Sb2, мальдонит Au2Bi, ютенбогардеит Ag3AuS2 ва б. дан ҳам фойдаланилади.
Эндоген, экзоген ва метаморфик О.р. фарқ қилинади. Барча эндоген О.р. гид-ротермал йўл б-н пайдо бўлган, бир тоннасининг таркибида 2—3 г дан бир неча юз г гача олтин бор. Эндоген О.р.-нинг барчаси плитасимон томир мас-сивлар (Россия, Қозоғистон, Канада), эгарсимон томирлар (Шарқий Сибирь, Австралия), қувурсимон томирлар ва штокверкли (Ўзбекистон, АҚШ) ру-далардир.
О.р.нинг таркибига 200 дан ортиқ турли минераллар киради. Олтин-суль-фид-кварц рудалари кенг таркалган (1,5—20% руда минераллари). Мине-ралларнинг асосийси — кварц, турли миқдорда кальцийли ва темирли кар-бонатлар, барит, хлорит, серицит, турмалин. Рудали минералларнинг ус-туворлари пирит, камроқ арсенопирит. Иккинчи даражали минераллар: пирротин, мис, қўрғошин, pyx, висмут, кумуш сульфидлари, темир оксиди, туғма кумуш, баъзан — теллуридлар. Олтиннинг пробаси 700—900. Олтин-кварцли рудалар таркибида камроқ микдорда рудали минераллар ва уму-мий ҳажми ҳам кам бўлади, темир сульфидлари кескин ортади. Ер юза-сига яқин жойлашган олтин-кварцли ва олтин-сульфид-кварцли рудали конлар олтин-кумуш конлари деб ата-лади (Сибирь, Тяньшан, Филиппин ҳамда АҚШ ва Мексикада учрайди). Улар таркибида халцедон, магний кар-бонатлари ва силикатлари, адуляр, диккит, камроқ микдорда флюорит ва рудали минераллардан пирит, марказит, халькопирит, галенит, аргентит, кумуш сульфотузлари, камроқ олтин, кумуш, висмут, қўрғошин телуридла-ри бор.
Сульфид рудалари (20—30% рудали минераллар) кам тарқалган бўлиб, тар-киби оддийроқ: асосан, пирит ва   ар-

сенопирит, 2-даражада мис, қўрғо-шин, висмут сульфидлари (баъзан тел-луридлари) О.р. қатлами ва баъзан қувурсимон таналар ҳосил қилади (Қо-зоғистон, Шарқий Сибирь, Австралия, Бразилия).
Экзоген О.р., асосан, сочма конлар-да, кам ҳолларда олтин сульфидли кон-ларнинг оксидланиш зоналарида учрайди. Бу конларда рудали қатламлар ва оқимлар юмшоқ ва мустаҳкамлан-маган ётқизиқлардан иборат бўлади. Олтин эса, кўпинча юмалокданган ало-ҳида заррачалар ёки тангачалар (ўлча-ми 0,5—4 мм), баъзан кум ва гилларни орасида кварц б-н бирга қотган шакл-ларда учрайди. О.р. таркибида олтиннинг микдори 100—150 мг/м3 дан ўнлаб г/м3 гача, пробаси 800—950 бўлади. Оксидланиш зонасида олтин, асосан, темир ва марганец гидроксидлари, мис, маргимуш, кумуш, карбонатлар, каолинит минераллари б-н ассоциация-лашган ҳолатда йиғилади, таркибида 2—3 дан 10 г/т гача олтин бўлади. О.р. мураккаб шаклли уюмлар, линзалар ҳосил қилади (Қозоғистон, Россия, Доминикана Республикаси).
Метаморфизлашган О.р. олтинли конгломератлар, баъзан гравелитлар қатламлари б-н боғлиқ бўлади. Олтин заррачалари (5—100 мкм) кварцсери-цитхлоритли цементда ёки кварцли шағалдаги ингичка томирчаларда темир ва б. металлар оксиди ва сульфидлари б-н биргаликда жойлашади. Олтиннинг микдори 3—20 г/т, пробаси 900 дан юқори бўлади (ЖАР, Австралия, Бразилия).
Ўзбекистонда О.р. аникланган 600 га яқин кон маълум бўлиб, 144 таси ка-дастрга киритилган, 12 тасида олтин қазиб олиш ишлари олиб борилмоқ-да, 15 таси разведка қилинган, 16 тасида разведка ишлари олиб борилмоқ-да (2001). О.р. конлари асосий геоло-гик-саноат турларидан учтаси: олтин-кварцли (Мурунтов, Зармитан Пирмироб, Ғузоқсой), олтин-сульфид-кварцли (Қизилолмасой, Қўшбулоқ, Балпантов, Маржонбулоқ, Сармич, Булаткон ва б.), олтин-сульфидли (Кўкпатос, Довғизтов, Омонтойтов ва б.) ва 2 та комплексли турлари: ол-тин-кумушли («Юкрривольт», Косма-начи, Ўқетмас, Оқтепа) ва олтин-мис-порфирли (Қалмоққир, Олис ва б.) аж-ратилган. Узбекистан олтиннинг разведка қилиб аникланган захиралари бўйича жаҳондаги энг йирик мамлакатлар орасида 4-ўринда, йиллик қазиб олиш микдори бўйича 9-ўринда туради (2000).
Ад.: Рудные месторождения Узбекистана, Т., 2001.

ОЛТИН САНОАТИ, олтин қазиб чиқариш саноати— кон саноати-нинг туғма ва сочма конлардан олтин қазиб олувчи тармоғи. Олтин қазиш жуда қадим даврдан маълум. Турли мам-лакатларда: Гана (1471), Мексика (1500), Перу, Чили (1532), Бразилия (1577), Россия (Урал, 1745), Канада (Квебек, 1823), АҚШ (Калифорния, 1848; Колорадо, 1858; Аляска, 1890), Австралия (1851), ЖАР (1884) ва б. мамлакатлар ҳудудларида ўрта асрлар-дан бошлаб бой олтин конлари топил-ган ва қазиб олинган. 19-а.нинг охири ва 20-а.нинг бошларида йирик олтин конларининг очилиши ва техниканинг умумий тараққиёти О.с.нинг ривожла-нишига замин яратди. Дунё бўйича 15-а.да 763 т, 17-а.да 914 т, 18-а.да 1890 т, 19-а.да 11616 т олтин олинди.
Ўрта Осиёда, хусусан, ҳоз. Ўзбекис-тон ерларида олтин қазиб олиш ва ундан турли тақинчоклар, заргарлик бу-юмлари, безаклар ясаш мил. ав. 6—5-а.лардаёқ мавжуд бўлганлиги археоло-гик топилмалардан маълум. Тарихда Ўзбекистон ҳудудида 5-а.гача, 5—12- а. ларда ва 17—20-а.ларда олтин қазиб олинган 30 дан ортиқ кўхна олтин конлари бўлгани аникланган. Тугма (эркин учрайдиган) олтин конларини ўзлаш-тиришга қадар олтин, асосан, сочма конларда ибтидоий усулларда — олтин зарралари аралаш қумни қўй териси қопланган ёғоч тоғораларда ювиб, аж-ратиб олинган. Сочма олтин олиш 10— 11-а.ларда Чатқол, Чирчиқ, Норин, Косон, Сўх, Зарафшон, Дарвоз дарё-лари водийларида олиб борилганлиги ҳақида манбаларда маълумотлар бор. Ўрта асрларда олтинли қумларни ювиш б-н бирга мўғуллар босқинига қадар Чатқол — Қурама, Нурота тоғларида, Марказий Қизилқумдаги конлардан туғма олтин қазиб олинган. Мўғуллар босқинидан кейин Ўрта Осиёда кон қазиш ишлари аста-секин инқирозга юз тутди, кўпгина олтин конлари унутилди.
Ўрта Осиёнинг минерал хом ашё ресурсларини ўрганишда 19-а.нинг охирги чорагида жиддий ишлар олиб борилди: ўлканинг барча жойларида тадқиқотлар ўтказилди, геологик хари-талар тузилди, айрим конлар тавсиф-ланди. 1917 й.гача Чирчиқ, Писком ва Чатқол дарёлари водийларида кичик-кичик олтин изловчилар корхоналари олтин олиш б-н шуғулланганлар, 1913—17 й.ларда Обираҳмат дараси (Тошкент вилояти)даги «Николай» олтин конидан фойдаланилган. 1930-й.лар бошида «Ўзбеколтинноёбмет» трести ташкил этилди. Ўша йиллари Оҳанга-

рон, Чирчиқ дарёлари водийларида, Қурама тоғларида олтин изловчилар олтинни қумни ювиш усулида ажратиб олар, йиллик олтин бир неча ўн кг дан ошмас эди. Кейинчалик ўша жойларда рудали олтин конлари топил-ди. 1941—45 й.ларда олтин изловчилик (артель) йўли б-н олтин ажратиб олиш жадал олиб борилди, олинган йиллик олтин микдори қарийиб 50 кг га етди. 1950 й. сочма олтин излаш ишлари тўхтатилди. 1950-й.лардан рудали олтин конларини излаш ва разведка қилиш бўйича олиб борилган фундаментал тадқиқотлар натижасида Қорақўтон, Бичанзор, Пирмироб, Ғўзаксой, сўнгра Қўшбулоқ, Мурунтов, Чорми-тон, Маржонбулоқ, Каулди, Кизилол-малисой, Сармич ва б. руда конлари то-пилди.
1965 й. СССР рангли металлургия вазирлигига бўйсунувчи «Ўзбеколтин» бирлашмаси ва б. олтин қазиб олиш корхоналари ташкил этилди. Қазиб олган флюс рудаларидан Олмалиқ кон-металлургия комбинатининг мис эритиш з-дида олтин ажратиб олиш йўлга қўйилди. 1970 й.да Чодак олтин кони ишга туширилди. Ўша вақт-дан республикада О.с. шаклланди, олтин олиш олдинги йилларга нисба-тан 3 марта кўпайди. 1972 й.Қўшбу-лоқ кони ва Ангрен олтин ажратиш ф-каси лойиҳа қувватларида ишлай бошлади. 1977 й. Каулди, 1980 й. Мар-жонбулоқ олтин қазиб олиш мажму-аси, 1989 й. Зармитан ва Қизилолма-лисой конлари фойдаланишга топши-рилди.
Узбекистан мустақилликка эришиши б-н Узбекистан ҳукумати узоқ йиллар давомида СССРнинг Марказий ҳуку-мати ихтиёрида бўлган олтин қазиб олиш саноатини республика мустакил-лигини мустаҳкамлаш йўлида ривож-лантириш бўйича бир қанча ташкилий чораларни кўрди.
Узбекистан ривожланган кон-қазиб олиш саноати \амда йирик ресурс потенциалига эга бўлиб, 1999 й.дан эътиборан йиллик олтин қазиб чиқа-ришни кескин кўпайтирди. Республика олтин қазиб олиш саноатининг йирик маркази «Қизилқумнодирметалл-олтин» концернининг (1991) бош кор-хонаси — Навоий кон-металлургия ком-бинатияпр. Олтин қазиб олиш бўйича «Зарафшон-Ньюмонт» Узбекистон-АҚШ қўшма корхонаси 1995 й.дан бошлаб самарали фаолият юргизиб кел-мокда. Корхона йилига 10 т дан зиёд олтин ишлаб чикаради.
1995 й. Марказий Қизилқумдаги Амантайтов олтин конини ўзлаштириш

мақсадида Буюк Британиянинг «Оксус Майнинг» компанияси б-н ҳамкорлик-да «Амантайтау Гольфилдз» (АГФ) қўшма корхонаси тузилди. Лойиҳанинг илк босқичи амалга оширилиши б-н кўзда тутилган и.ч. унумдорлигига эри-шилади. Чормитон олтин конини ишга тушириш кўзда тутилаётган «Малтип-лекс Майнинг» (Австралия) компанияси б-н ҳамкорликда Зармитан лойи-ҳаси ҳам ниҳоясига етказилмоқда. Йилига 9 т олтин и.ч. имкониятини бера-диган ушбу лойиҳани амалга ошириш учун сарфланган дастлабки инвестиция ҳажми 69,8 млн. АҚШ долларини ташкил этди (2003).
Тошкент ва Наманган вилоятларида жойлашган конларда олтин казиб чи-қариш ишлари Олмалиқ кон-металлургия комбинатида амалга оширилади. Унинг таркибида Ангрен, Каулди ва Чодак кончилик корхоналари, Ангрен ва Чодак олтин ажратиш фабрикалари фаолият кўрсатади.
Узбекистан олтини асиллик даража-си (пробаси) жиҳатдан жаҳонда олдинги ўринларни эгаллайди. Узбекистан О.еда бир йилда 80 т атрофида олтин ишлаб чикарилади. 1994 й.да Навоий кон-металлургия к-тида олинган олтин ёмбилар Лондон рангли метал-лар биржасининг сертификатини олган (яна қ. Заргарлик саноати, Рангли металлургия).
Нурмуҳаммад Аҳмедое, Юрий Парамонов.
ОЛТИН СТАНДАРТ — мамлакатнинг пул ва валюта муносабатларини олтин-дан пул товари сифатида фойдаланиш асосида ташкил қилиш шакли. О.с. олтин танга, олтин ёмби ва олтин девиз (олтин валюта) турларига бўлинади (қ. Девизлар). Олтин танга стандарт энг барқарор пул тизими бўлиб, инфля-цияни истисно этади, чунки эҳтиёж-дан ортиқ олтин тангалар муомаладан олиниб хазинага айланади. О.с.ни 1821 й.да Англия банки бошлаб берди. Бу тизим ҳуқуқий жиҳатдан 1867 й.да Париж конференциясида давлатлараро битим б-н расмийлаштирилди. Миллий валюта курси олтинга қатъий боғлиқ бўлиб, валютанинг олтин таркиби ор-қали қатъий валюта курси бўйича бир-бири б-н ўзаро мувофиқлаштирилган. Уларнинг олтин паритети валюталар-да расмий белгиланган олтин микдо-ридан келиб чиққан ҳолда аникланиб, валюталар бевосита олтинга айир-бошланар эди. Олтин тангалар чек-ловларсиз муомалада бўлган ва зарб қилинган, қоғоз пул олтин тангаларга эркин алмаштирилган, нархлар олтин-да ҳисобланган. 1-жаҳон уруши даврида

деярли барча мамлакатларда қоғоз пул-ларга олтин алмаштириш тўхтатилди, муомаладаги олтин тангалар муомаладан чикарилди. 20-а.нинг 20-й.ларидан айрим мамлакатларда (хусусан, АҚШ ва Буюк Британияда) олтин ёмби стандарт жорий этилди, бунда банкнотлар 12,5 кг гача бўлган олтин ёмбиларга алмаштирилган, бунинг учун эса банк-ка катта пул микдорини такдим этиш лозим бўлган. Бошқа мамлакатларда кредит пулларини дастлаб олтин ёмби стандарти мамлакатлари валюталарида-ги девизларга сўнгра олтинга алмаштириш тартиби пайдо бўлди ва О.с.нинг бу шакли олтин девиз стандарт номи-ни олди. Бу шаклда бир мамлакат ва-лютаси бошқа мамлакатлар воситасига боғлиқ қилиб қўйилади.
2-жаҳон урушидан кейин Бреттон — Вудс валюта тизими шаклланди (к,. Бреттон— Вудс битими) ва олтин девиз стандарт факат марказий банклар учун сақлаб қолинди. Олтин жаҳон пули сифатида Ямайка шартномаси (1976) имзоланишига қадар муомалада бўлган.
Абдураҳмат Боймуродов. ОЛТИН СУВИ - қ. Зарҳал, Ҳал. ОЛТИН ШОҲ — 1) Босфор бўғози-нинг Европа қирғоклари яқинидаги бухта. Уз. 12,2 км, эни 91 — 122 м, энг чуқур жойи 47 м. Ҳар икки соҳилида Истанбул ш. жойлашган; 2) Буюк Петр қўлтиғидаги (Япон денгизи) бухта. Уз. 7 км. Соҳилларида Владивосток ш. жойлашган.
ОЛТИН ЮГУРТИРИШ - буюмлар сиртига юпқа қатламда (0,01 мкм дан бир неча мкм гача) олтин қоплаш. Бу-юмларнинг коррозияга чидамлилиги-ни, электр ўтказувчанлигини, ялтироқ-лигини ошириш, шунингдек, декора-тив-ҳимоя мақсадларида қилинади. О.ю.да гальваник, катодли пуркаш, юпқа зар қатламини ёпиштириш, контакт-механик усуллар (буюм сиртига олтин кукунини сепиб ишлов бериш, оловда олтин амальгамасини қоплаш ва б.) қўлланади.
ОЛТИН ЎРДА, Жўжи улуси -13-а.нинг 40-й.лари бошида Жўжихон-нинг ўғли Ботухон (1238—1255) томо-нидан асос солинган давлат. 1224 й. Жўжи улуси Хоразм, Шим. Кавказдан иборат эди. 1236—40 й.ларда Ботухоннинг юришлари натижасида Волга булғорла-ри юрти, Дашти Қипчоқ, Қрим, Ғар-бий Сибирь, О.У.га қўшиб олинди. Рус князлари О.У.га карам бўлиб, хирож тўлаб турганлар. Рус манбаларида бу давлат О.У., Шарқ манбаларида Жўжи улуси   деб аталган.  О.У.    маркази   Боту-
ОЛТИНГУГУРТ

хон даврида Қуйи Волгада, Сарой Боту эди. Беркахон (1255—66) даврида Сарой Беркага кўчирилди. О.Ў. олдин мўғул қоонига қарам бўлиб, Ботунинг ини-си Берка даврида мустақилликка эриш-ди. Сарой Боту, Сарой Берка, Урганч, Судак, Қофа (Феодосия), Азоқ сав-до марказлари эди. О.Ў.ни хон бош-қарган. Зарурат туғилганда қурултой чақирилган. Давлат ишлари б-н бек-ларбеги шуғулланган. Девон ишлари-ни вазир бошқарган. Солиқ йиғиш до-руға ихтиёрида бўлган. Зарур пайтлар-да босқоқлар жўнатилган. Яна қуйи-даги мансаб ва амаллар бўлган: алпаут (зодагон), туман, туманбеги, элчи, босқоқ, девон битикчиси, тамғач (бож йиғувчи), тирноқчи (тарози-бон), шусунчи (таъминотчи), юртчи (меъмор), йўл арачи (йўл нозири), тутқовул (қоровул), кўпирчи, кема-чи, ёмчи, овчи.
Қўшинларга туманбеги, нўён (амир), юзбошилар қўмондонлик қилганлар. О.Ў. Жўжининг 14 нафар ўғлининг 13 улусидан иборат эди. Улар ўз улусла-рини мустақил бошқаришга интилган-лар. Мустақиллик ҳаракати Мангу Те-мур (1266—82) вафотидан кейин ку-чайди. Туда Мангу (1282—87), Талабуға (1287—91) хонликлари даврида туманбеги Нўғайнинг нуфузи кўтарилди. 5 йил орадан ўтгач, яна исён кўтарилди. Унга Ўзбекхон (1312—42) барҳам бер-ди. У ва вориси Жонибек (1342—57) даврлари О.Ў. ҳарбий салоҳиятининг энг кучайган даври бўлди. Ҳокимият марказлашди. Улуслар вилоятларга ай-лантирилди, уларни амирлар бошқар-ган; қурултойлар чақирилмай қўйган. Ўзбекхон даврида О.Ў. қуролли кучла-ри 300 мингга етган. Лекин, ички зид-диятлар 1357 й. Жонибекхоннинг ўлди-рилиши б-н яна юзага чикди. Шундан 1380 й.гача 25 марта хон алмашди. 14-а.нинг 60-й.ларида Хоразм мустақил давлат бўлиб ажралиб чикди. Польша ва Литва давлати Днепр дарёси ҳавза-сини босиб олди. Ҳожитархон (Астра-хон) хонлиги ташкил топди. Фақат Тўхтамиш даври (1380—95) га келиб исёнлар тўхтади. 1382 й. у Москвани эгаллаб, ўт қўйди. Мовароуннаҳрга таҳ-дид сола бошлади. Амир Темурнинг 1389, 1391, 1395—96 й.лари Тўхтамиш-га қарши юришлари О.Ў.ни ҳолдан тойдирди. Идиқу О.Ў.ни тиклашга ҳара-кат қилди, натижа бермади. 15-а.нинг 20-й.ларида Сибирь хонлиги, 40-й. Нўғай Ўрда, 1438 й. Қозон хонлиги, 1443 й. Қрим хонлиги, 60-й.ларда Қозоқ хонлиги ташкил топди.  1480 й. Аҳмад Русни

бўйсундиришга уринди. 16-а. бошлари-да О.Ў. қулади.
Ад.: Греков Б.Д., Якубовский А.Ю., Олтин Ўрда ва унинг қулаши, Т., 1964; Сафаргалиев М. Г. Распад Золотой Орды, Саранск, 1960; Ризаэтдин Фахрет-дин, Ханы Золотой Орды, Казань, 1995
Наим Норқулов.
ОЛТИН-ВАЛЮТА ЗАХИРАЛАРИ -мамлакатнинг марказий эмиссия банки ёки хазинасида қуйма (ёмби) ва танга шаклида тўпланган марказлаш-ган олтин резерв фонди. О.-в.з.га ҳуку-мат ва марказий банкларга тегишли бўлган олтин қуймалари ва олтин тан-галар, хорижий банк ҳисоб рақамла-ридаги валюта маблаглари, хорижий мамлакатлар банкнотлари, тангалари ва давлат қимматли қоғозлари, шунингдек, Халқаро валюта фонди (ХВФ)даги резерв позициялари киради.
О.-в.з. мамлакатнинг пул бирлигини мустаҳкамлаш, уни баркарор ушлаб ту-риш, шунингдек, ички валюта бозори-ни зарурий валюта маблағлари б-н таъ-минлаш мақсадида шакллантирилади.
Марказий банк ва бошқа молия ин-тлари томонидан сақланадиган О.-в.з. ҳажми халқаро ва минтақавий валюта-кредит ҳамда молиявий ин-тлар-нинг хорижий банк ҳисоб рақамлари-даги халқаро тўловлар учун мўлжаллан-ган маблағлари ҳисобидан тўлдириб борилади. О.-в.з.ни шакллантиришда эркин муомаладаги, яъни бошқа валю-таларга тўсикларсиз айирбошлаш мум-кин бўлган валюталар ҳам муҳим ўрин тутади. Олтин (қуйма ва танга кўрини-шида) юқори ликвидликка эга бўлган халқаро маблағлар орасида муҳим аҳамиятга эгалигини саклаб келмоқда.
ХВФга аъзо мамлакатлар ўзларининг О.-в.з.га ХВФдан эркин талаб қилиб олиш мумкин бўлган валюта қолдиқ-ларини киритиб боришга алоҳида эътибор беради. Ушбу маблағдан ХВФ капиталига олтиндан берилиши лозим бўлган тўлов квотасини ўтказиб бе-ришда фойдаланилади. 1970 й.дан бошлаб эса ушбу тўлов квотасини ҳар бир давлат учун белгиланган бирор фонд валютасида тўлаш ҳуқуқлари жорий этилди.
О.-в.з. халқаро маблағларининг захи-ра фонди вазифасини бажаради қамда тўлов баланси тақчиллигини қоплаш ва валюта бозорида миллий валюта кур-сини ушлаб туриш мақсадида интервенция қилиш учун фойдаланилади. Унинг оптимал қиймати ташқи ликвидликни, яъни мамлакатнинг хорижий мамлакат-ларга бўлган тўловларини ўз вақтида, узлуксиз таъминлаш учун етарли бўлмоғи лозим. О.-в.з.нинг камайиши

мамлакатнинг валюта сиёсати салбий эканлигидан далолат беради.
Ўзбекистонда сўнгги 5—6 йил даво-мида О.-в.з.нинг ҳажми мамлакатнинг 5 ойлик импорт ҳажмини қоплай олиш даражасида сақланиб келин-моқда. Халқаро тажрибага мувофиқ, мамлакатнинг О.-в.з.нинг ҳажми маз-кур мамлакатнинг 3 ойлик импорт ҳаж-мидан кам бўлмаслиги лозим (яна қ. Валюта резервлари).
Файзулла Муллажонов. ОЛТИНГУГУРТ (Sulfur), S - Менделеев даврий системасининг VI гуруҳи-га мансуб кимёвий элемент. Тартиб раками 16, ат.м. 32,064. Табиий О. 4 та баркарор изотоп 32S, 33S, 34S, 36S дан иборат. Сунъий радиоактив изотопла-ри 3IS, 35S, 37S ҳам олинган. Ер пўсти-нинг масса жиҳатдан 5410~2% ини ташкил қилади. Денгиз сувида 0,08—0,09% О. бор. Табиатда эркин (туғма О.) ва бирикмалар ҳолида учрайди. О.нинг энг муҳим табиий бирикмалари металл сульфидлари, мае, FeS2 — темир колчедан (пирит), ZnS — алдама pyx, PbS
· қўрғошин ялтироғи ёки гленит, Cu2S
· мис ялтироғи ва \.к. О. сульфатлар
ҳолида     (ангидрит     CaSO4     гипс
CaSO4-2H2O, оғир шпат BaSO4, глау-
бер тузи ва қ.к.) ҳам учрайди. Бундан
ташқари, О. кумир, сланец, нефть, та
биий газлар, ҳайвон ва ўсимлик орга-
низмларида органик ва анорганик би
рикмалар хрлида мавжуд. Мае, оқсил-
да 0,8—2,4% О. бор. Туғма О. Мексика,
АҚШ, Италия, Япония, МДҲ мамла-
катларида бир неча аллотропик кўри-
нишларда учрайди. Улардан муҳимла-
ри ромб ва моноклин сингонияли
О.дир. Ромб панжарали О. сариқтусли,
зичлиги 2,07 г/см3 (20°да), суюкланиш
т-раси 112,8°, қайнаш т-раси 445°. Сак-
киз бурчакли ҳалқасимон Sg таркибли
молекулалардан тузилган. Моноклин О.
призма шаклидаги тиниқ кристаллар-
дан иборат, зичлиги 1,96 г/см3, суюк
ланиш т-раси 118,9°.
О. қиздирилса, 112,8° да эриб, сариқ тусли ҳаракатчан суюқликка айланади. 160°да қўнғир тусга кириб, қовушоқ бўлиб қолади. О. металлоидлар жумла-сига киради. У инерт газлар, азот, йод, платина, олтина&н ташқари деярли барча элементлар б-н бирикади. Кис-лородда 250°да, қавода 360° да аланга-ланади. О. бирикмаларда —2, +4 ва +6 валентли. Ишқорий металлар, мис, кумуш ва симоб б-н хона т-расида, қиздирилганда фақат металлар б-н эмас, балки металлмаслар б-н ҳам ре-акцияга киришади. Мае, фтор б-н SF6,

кислород б-н SO2 ҳосил қилади. Унинг водородли бирикмаси — водород сульфид H2S 350°да О. устидан водород ўтка-зиб, шунингдек, SO2 ни қайтариб, H2S ни оксидлаб ҳосил қилинади. О.нинг жуда кўп бирикмалари маълум. О. кон-лардан (туғма О. ҳолида) қазиб олина-ди. Шўртанг газ комплексида шу усул-да гуваласимон (комовая) О. олинади. О.нинг 50%га яқини сульфат кислота, 25% га яқини сульфат целлюлоза, қол-ган қисми резина саноатига, сунъий тола, портловчи моддалар и.ч.га, органик синтез ва тиббиёт эҳтиёжларига сарфланади.
Собиржон Аминов.
ОЛТИНГУГУРТ, туғма олтингу-гурт — туғма элементлар гуруҳига мансуб минерал. Табиатда эркин (туғ-ма О.) ва бирикмалар ҳолида учрайди. О.нинг энг муҳим табиий бирикмалари — металл сульфидлари (мае, FeS2 — темир колчедан (пирит), ZnS — ал-дама pyx, PbS — қўрғошин ялтироғи ёки галенит, Cu2S— мис ялтироғи ва ҳ.к.), сульфатлар ҳолида (ангидрит CaSO4, гипс CaSO4-2H2O, оғир шпат BaSO4, глаубер тузи ва ҳ.к.) ҳам учрайди. Бундан ташқари, О. кумир, сланец, нефть, табиий газлар, ҳайвон ва ўсимлик организмларида органик ва анорганик ҳолида мавжуд (мае, оқсил-да 0,8—2,4% О. бор). О. бир неча алло-тропик кўринишларда бўлади. Энг кўп учрайдиган тури ромбик модификаци-яси (альфа-S), уни секинлик б-н 96— 120°гача қиздирганда моноклиник мо-дификацияси (6eTa-S)ra ўтади. О.нинг ранги сариқ. Қаттиклиги минералогик шкала бўйича 1—2, зичлиги 2,0—2,1 г/см3, суюқланиш т-раси 118,9°. Ромбик О. саккиз бурчакли ҳалқасимон Sg таркибли молекулалардан тузилган. Моноклиник О. призма шаклидаги тиниқ кристаллардан иборат. О.нинг жуда кўп бирикмалари маълум. Мае, водород сульфид (H2S), сульфат кислота (H2SO4), гипосульфит (Na2S2O3) ва ҳ.к. Туғма О. конлари Мексика, АҚШ, Италия, Япония, Россия, Туркманистон-да учрайди. О. конлардан қазиб олинади ва флотация усулида бойитилади, SO2 ни қайтариб, H2S ни оксидлаб ҳам ҳосил қилинади.
ОЛТИНГУГУРТ ГУЛИ — олтингугурт-нинг буғи совитилганда ҳосил бўлади-ган кукуни. Боғдорчиликда дарахтлар, токларнинг вирусли касалликлари, айниқса, рағада сепилади, шунингдек, тиббиётда ишлатилади. ОЛТИНГУГУРТ РУДАЛАРИ - тарки-бидаги соф олтингугурт концентрация-си техник ва иқтисодий жиҳатдан аж-ратиб олиш фойдали бўлган табиий

минерал ҳосилалар. О.р. уни ўз ичига олган тоғ жинсларига қараб ажратила-ди. О.р.ни ташкил қилувчи асосий ми-нераллар: соф олтингугурт, кальцит, доломит, гипс, ангидрит, целестин, кварц, халцедон, опал, гилли мине-раллар, пирит, алунит. Таркибида олтингугурт 25%дан ортиқбўлса бой, 10— 25% — ўртача, 5—10% — камбағал руда ҳисобланади. Бирга учрайдиган фойдали компонентлари (олтингугуртдан ташқари) — оҳактошлар (флотация чиқиндилари тупроқни оҳаклаш учун ишлатилади), целестин, пирит, алунит; зарарлиси — органик моддалар (битумлар), As, Se.
О.р.нинг уюмлари қатламсимон, линзасимон, уясимон бўлади; қалин-лиги бир неча ўн см дан бир неча ўн м гача. О.р. конларининг асосий генетик ва саноат типи — чўкинди қатламлар-нинг инфильтрацион-метасоматик сульфатлари ва туз гумбазларининг кепроклари. О.р.дан ташқари, олтингугурт ва унинг бирикмалари колчедан, мис рудалари чиқиндилари ва б. суль-фидли рудалардан, ёнувчи табиий газ таркибидаги водород сульфид, битум-ли қумтош, олтингугуртли нефть ва б.дан ҳам олинади. Буларнинг барчаси таркибида олтингугурт бўлган хом ашё ҳисобланади.
Рудалардан олтингугурт кон техно-логияси (дунё бўйича олинаётган ол-тингугуртнинг 10—20%) ва геотехнология (90—80%) йўли б-н ажратиб олинади. О.р. конларининг аксари қисми Ироқ, АҚШ, Чили, Мексика, Польша, Украина, РФ, Туркманис-тонда  жойлашган.
Ад.: Геология месторождений самородной серы, М., 1969; Вулканические серные месторождения и некоторые проблемы гидротермального рудообразования, М.,  1971.
ОЛТИНГУГУРТЛИ БЎЯГИЧЛАР -
ароматик бирикмалар, нитро- ёки ами-нобирикмаларни олтингугурт ёки натрий сульфид б-н бирга қиздиришдан ҳосил бўладиган синтетик бўягичлар. О.б., одатда, сувда эримайдиган кўп жинсли қаттиқ моддалардан иборат. Матони бўяшда О.б.ни натрий суль-фиднинг сувдаги эритмаси б-н қайта-риб, лейкобирикмалар ҳосил қилина-ди. Бу моддаларнинг натрийли тузлари сувда эрувчан бўлиб, матога яхши син-гади. Матога сингдирилган лейкобирикмалар хаво кислороди б-н оксидланиб, дастлабки О.б. рангини олади. О.б. са-риқ, жигарранг, кўк, зангори, бинаф-ша ранг, яшил, қора ва б. тусда бўли-ши мумкин. О.б. ювилганда ранги ай-нимайди. Арзон, олиниши оддий бўлга-ни учун кенг қўлланади.

ОЛТИНГУГУРТЛИ ЎҒИТЛАР - таркибида олтингугурти бўлган ва ўғит сифатида ишлатиладиган бирикмалар. Калий, магний, аммоний сульфатлари, фосфогипс ва б., шунингдек, қис-ман олтингугурти бўлган жинслар О.ў. сифатида қўлланилади. Ўсимликлар учун қор-ёмғир, гўнг ва б. органик ўғит-лар олтингугуртнинг яхши манбаи ҳисобланади. О.ў. таркибида олтингугурт кам бўлган шўрхок ва б. ерларда қўлла-нилади; қумоқ кулранг тупрокли ерларда купроқ самара беради. Тупроққа йилига ёгин б-н бирга гектарига 8 кг гача олтингугурт ангидриди (SO3) ту-шади. О.ў. кўпчилик қ.х. экинларига, айниқса, танасида кўп микдорда олтингугурт тутадиган ва уни аксарият ҳолларда камида фосфорга тенг микдорда ўзлаштирадиган бутгулдошлар, дуккакдошлар, кунгабоқар ва картошка учун фойдали. О.ў. билвосита уғит тарзида ҳам ижобий таъсир курсатиши мумкин: тупроқдаги ортиқча ишқорий-ликни камайтиради, нейтраллайди, қийин эрувчи фосфатларнинг узлаш-тирилишини оширади, Са, К, Mg, Fe ларнинг эрувчанлигини кучайтиради. ОЛТИНКОН — Наманган вилояти Поп туманидаги шахарча (1966 й.гача Чодакбош қишлоғи). Туман маркази-(Поп ш.)дан 46 км. Яқин т.й. станция-си — Поп (50 км). Аҳолиси 3,6 минг киши (2003). Асосан, ишчи ва хизмат-чилар. Шаҳарчада мактаб-интернат, қўшма корхона, клуб, кутубхона, ме\-монхона, касалхона, дорихона, тиббий пункт, савдо, маданий ва маиший хиз-мат кўрсатиш шохобчалари бор. ОЛТИНКЎЗЛАР (Chrysopidae) -тўрқанотлилар туркумига мансуб ҳаша-ротлар оиласи. Ўрта Осиё фаунасида 24 тури тарқалган. Ўзбекистонда Ch. carnea Steph., Ch. septempan cfata W., Ch. albolineata L., ва Ch. vittata W. кўп учрайди. Танаси оч яшил, кузлари тил-ларанг, садафеимон ёки камалаксимон товланувчи қанотлари ёйилганда 19— 50 мм. Мўйлови чўткасимон, пешона-си текис. Ингичка дастали оч яшил ту-хумини ўсимликка ёпиштириб қўяди. Личинкаси тигиз, олд ва орқа томони ингичка, кўкрак оёқлари яхши ривож-ланган. Ғумбаги очиқ типда, ранги яшил. О.нинг личинкалари йиртқич ҳаёт кечириб, улар жуда хўра ва ниҳо-
Олтинкўзлар. Вояга етган олтинкўз ва ўсим-лик битини еяётТан личинкаси.
ОЛТИНКЎЛ  ТУМАНИ

ятда ҳаракатчан. Улар полифаг (озуқа тури кўп). Личинкаси 3000 тагача бит, ўргимчаккана ва зараркунанда тунлам тухумларини йўқ қилиши мумкин. Етук ҳашарот фазасида, камдан-кам ғумбак хрлида қишлайди. Қишловдан март охири — апр. бошларида, суткалик ўртача ҳарорат 10—11° бўлганда чиқа-ди. Тухумини ўсимликнинг барги ва б. қисмларига биттадан ёки тўп қилиб қўяди. Урғочиси бир кунда 65, ҳаёти давомида эса 500—750 тагача тухум қўяди. Деҳқонлик минтақаларида яшайдиган О.нинг асосий турлари 4—5 авлод беради. Пахта далалари агробио-ценозида О. ғўза ва б. қ.х. зараркунанда-ларини йўқ қилувчи этномофаглар си-фатида катта аҳамиятга эга. Ўсимликлар-ни зараркунанда ҳашаротлардан химоя қилишда қўллаш учун О.ни лаборатория шароитида, табиий ва сунъий озуқа муҳитида кўпайтириш усули ишлаб чи-қилган (яна қ. Фойдали ҳашаротлар).
Султон Алимуҳамедов.
ОЛТИНКЎЛ — Қорақалпоғистон Рес-публикаси Қўнғирот туманидаги шаҳарча (1969 й.дан). Қўнғирот шаҳар кенгашига карашли. Туман маркази ва яқин т.й. стан-цияси (Қўнғирот)дан 6 км. Аҳолиси 24 минг киши (2000). О.да пахта тозалаш з-ди, 6 умумий таълим мактаби, мада-ният ва истироҳат боғи, автокорхона, маданий, маиший ва савдо хизмати кўрсатиш шохобчалари бор. О.да Қўнғи-рот туман аэропорти жойлашган. ОЛТИНКЎЛ — Андижон вилояти Ол-тинкўл туманиа&п\ қишлоқ. Туман маркази. Вилоят маркази (Андижон ш.)дан 16 км жан.-ғарбда жойлашган. Яқин т.й. станцияси — Андижон (23 км). Аҳоли-си 6,5 минг киши (2001), асосан, ўзбек-лар, шунингдек, қирғиз, тожик, татар, уйғур ва б. миллат вакиллари ҳам яшайди. О.да туман ҳокимияти бино-си, умумий таълим, таянч мактабла-ри, мактаб-интернат, мусиқа ва санъат мактаби, касб-ҳунар коллежлари, марказий кутубхона, маданият уйи, маданият ва   истироҳат    боғи,      ка-
ОЛТИНКЎЛ ТУМАНИ 1:500 000

салхона, поликлиника, дорихона, савдо ва маиший хизмат кўрсатиш шохобчалари бор. ОЛТИНКЎЛ ТУМАНИ — Андижон вилоятидаги туман. 1939 й.да ташкил этилган. 1963 й.да Андижон туманига қўшилган. 1978 й. кайтадан ташкил қилинди. Андижон, Асака, Шаҳрихон ва Балиқчи туман-лари б-н чегарадош. Майд. 0,21 минг км2. Аҳолиси 133,5 минг киши (2003). О.т.-да 8 қишлоқ фуқаролар йиғини (Жа-лабек, Кўмакай, Маслаҳат, Олтинкўл, Оразий, Охунбобоев, Сувюлдуз, Қўштепасарой) бор. Маркази — Ол-тинкўл қишлоги.
Т а б и а т и . О.т. рельефи пасттекислик, қир ва адирлардан иборат. Иклими кес-кин континентал. Июлнинг ўртача т-раси 25—28°, янв.ники — 5—7° атрофида. Ай-рим ҳолларда ёз ойларида т-ра 42—43°, янв.да эса —15, —18° совуқ бўлиши ку-затилади. Вегетация даври 160—180 кун. Йилига ўртача 225 мм ёғин тушади. О.т. жанубида Катта Фарғона канали, шим. томонидан Қорадарё, булардан ташқа-ри, туман ҳудудидан туманлараро Коллектор—Асака ташламаси, Улугнор канали оқиб ўтади. Туман адир кисмининг тупроғи арзиқ, қолган ерларда бўз туп-роқ. Баҳорда адирлар эфемер ўсимлик-лар б-н қопланади. Экин экилмайдиган ерларда шувоқ-шўра ўсади. Ёввойи ҳай-вонлар кам учрайди, судралувчилар, ке-мирувчилар, қушлар бор.
Аҳолиси нинг аксари қисми ўзбек-лар; рус, тожик, уйғур, татар ва б. миллат вакиллари хам бор. 1км2 га 636 киши тўғри келади. Аҳолининг барчаси қиш-лоқда яшайди (2003).
Хўжалиги. Туман хўжалиги қ.х.га ихтисослашган. Пахтачилик, пиллачи-лик, чорвачилик б-н шуғулланилади. Саноати асосан, енгил саноат корхо-наларидир. Пахта толаси, чигит хом ашёси, трикотаж матоси ва махсулот-лари, мебель, оҳак, ғишт ишлаб чиқа-рилади. «Олтин-Дери», «Эталон-Плюс», «Кезар-Тур» қўшма корхо-налари, 992 кичик ва ширкат корхона-лар, 8 ёқилғи куй-иш шохобчалари, 70 дан ортиқ савдо шохобчалари бор. О.т. да  15 ширкат

Олтинкўл саноат касб-ҳунар коллежи би-носи.
хўжалиги, 79 фермер хўжалиги, хусу-сий ферма, 24140 деҳқон хўжалиги мавжуд. Умумий экин майд. 13961 га, чорвачиликнинг асосий тармоқлари ширкат хўжаликларида жойлашган. Туман жамоа ва шахсий хўжаликларида 21,2 минг қорамол (шу жумладан, 8,5 минг сигир), 23,3 минг қўй ва эчки, юзга яқин от бор (2003). 36 умумий таълим, 15 таянч мактабларида 35,4 минг ўқувчи, 3 ихтисослашган интернат-мактабда 875 ўқувчи таълим олади, шунингдек, 2 мусиқа ва санъат мактаби фаолият кўрсатади.т Иқтисодиёт, сано-
«Хотира» хиёбони.
ат, маиший хизмат касб-хунар коллеж-ларида 1807 ўқувчи таълим олмокда. Марказий кутубхона, унинг 22 та тар-моғи (19 қишлоқ кутубхонаси, 3 бола-лар кутубхонаси, китоб фонди 363 минг асар), 7 маданият уйи, маданият ва ис-тироҳат боғи ишлаб турибди. 2 касал-хона (440 ўрин), 4 поликлиника, 28 фельдшер-акушерлик, 18 қишлоқ врач-лик пунктлари, 9 дорихона ва б. тиб-бий муассасаларида 173 врач, 976 ўрта тиббий ходим ишлайди.
1979 й. 1 янв.дан «Олтинкўл» туман газ. нашр қилинади (адади 2442).
ХондЯбоги маҳалла гузари.

ОЛТИНОВА
ОЛТИНОВА Мақсуда Баҳриевна (1951.10.11, Самарқанд) — Ўзбекистон Республикаси халқ ўқитувчиси (1996). Термиз пед. ин-тини тугатган (1974). 1975 й.дан Навоий ш.даги болалар боғ-чаларида тарбиячи, 1980 й.дан 4-мак-табда узбек тили ва адабиёти ўқитув-чиси. Иш фаолиятида ноанъанавий даре усулларидан фойдаланади. ОЛТИНСАРИН Ибрай (1841.20.10 -1889.17.7) — қозоқ ёзувчиси ва маърифатпарвари, миллий бадиий наернинг асосчиларидан. Оренбург ш.даги рус мактабида ўқиган (1850— 57). 1860—69 й.лар Тўрғайдаги рус-қозоқ мактабида ўқитувчи, 1879 й.дан Тўрғай вилоятидаги қозоқ мактаблари инспектори. О.нинг ташаббуси б-н қозоқ болалари учун 7 та бошланғич волость мактаби, 4 та 2 йиллик мак-таб, 1 та ҳунар билим юрти ва қозоқ ўқитувчилари учун мактаб очилган (1883 й. Орск ш.). О. шу мактаблар учун илк дареликлар, мажмуалар («Қирғиз хрестоматияси», 1879) ёзган. «Даре», «Ёз», «Кел болалар, ўқийлик!» синга-ри ватанпарварлик, инсонпарварлик руҳидаги шеърлари, «Қипчоқ Саид-қул», «Бой болалари б-н Ҳусан» син-гари ахлоқ-одобга оид китоблари илк маротаба ана шу мажмуаларга киритил-ган. Қозоқ фольклорига оид бир қанча асар тўплаган ва нашр эттирган («Луқ-мони Ҳаким», «Ёлғоннинг зарари», «Сахий», «Избости бий» балладалари, «Қора ботир», «Кал бола» эртаклари, «Қўбланди» эпоси ва б.).
О. Жан Пьер Беранже, И. А. Крилов, Л. Н. Толстой ва б.нингасарларини қозоқ тилига таржима қилган. Улар қозоқ ти-лидаги биринчи бадиий наср намуна-лари ҳисобланади.
ОЛТИНСОЙ — Навоий вилоятидаги сой. Оқтоғнинг жан. ён багридан бош-ланади. Уз. 44 км, ҳавзасининг майд. 280 км2. Юқори оқимида Лангарсой номи б-н жануби-шарққа оқади. Тарама қиш-лоғидан қуйи қисми О. деб аталади. Чи-лош қишлоғи яқинида Майдонсой б-н бирлашиб, Каттасойни ҳосил қилади. Бош қисмида тор дарадан оқади. Ўрта ва қуйи оқимларида 4 та кўҳна қайири бор. О. қор, ёмғир ва ер ости сувлари-дан тўйинади. Ўртача йиллик сув сарфи 0,22 м3/сек. (Хонақа қишлоғи яқинида), оқим модули 2,1 л/сек.км2. Суви эрта баҳорда кўпаяди. Апр.да сувининг 20— 25%, авг.да 2—3% оқади. Баъзан сойдан сел келади. 1963 й. баҳорида ўтган сел-нинг микдори 600 м3/сек. бўлган. Уму-мий уз. 130 км дан ортиқ ирмоғи бор. О.дан Хатирчи туманидаги хўжаликлар ва қишлоклар сув олади. Сой водийси-да Тарама, Оқтепа, Хонақа, Олтинсой каби қишлоклар жойлашган.

ОЛТИНСОЙ ТУМАНИ - Сурхондарё вилоятияат туман. 1981 й. 23 нояб.да Шўрчи ва Денов тумани қисмларидан тузилган. Вилоятнинг Денов, Бойсун, Шўрчи, Қумқўрғон туманлари б-н че-гарадош. Майд. 0,56 минг км2. Аҳолиси 116,9 минг киши (2003). Туманда 9 қиш-лоқ фуқаролар йиғини (Вахшивор, Ду-ғоба, Миршоди, Олтинсой, Оқарбулоқ, Оқолтин, Хўжасоат, Чеп, Қарлуқ) бор. Туман маркази — Қарлуқ қишлоғи.
Табиати. О.т. Сурхондарёнинг шим. қисмидаги серунум текисликда жойлашган. Ер юзаси шарққа томон па-сайиб боради. Ғарбий чеккалари Кера-готоғ этагига туташиб кетади. Туман марказидан Олтинсой дарёси, шим.дан жан.га томон Ҳазарбоғ канали оқиб ўтади. Рельефи, асосан, текислик ва адирлардан иборат. Бал. 400—700 м.
Иқлими қуруқ, типик субтропик иклим. Йиллик ўртача т-ра 15,9°. Янв.т нинг ўртача т-раси 2,6°. Энг паст т-ра —25°. Июлнинг ўртача т-раси 32—33°. энг юқори т-ра 46°. Йиллик ёғин 240— 260 мм. Вегетация даври 230 кун, Баъзан кучли шамоллар эсади. Тупрокла-ри ўтлоқи-ботқоқ, бўз тупроклар. Ёв-войи ўсимликлардан шувоқ, шўра, янтоқ, бодом, писта, тоғ райҳони, дўлана, ровоч, алқар ва б. ўсади. Ёв-войи ҳайвонлардан бўри, тулки, жай-ран, каламуш, қўшоёқ, юмронқозиқ, кўрсичқон, жайра, тўқайларда тўқай мушуги, қобон, чиябўри, қушлардан майна, сўфитўрғай, каклик, қалдир-ғоч, кўршапалак, ғоз, ўрдак, судралув-чилардан ўқилон, геккон, кўзойнакли илон ва б. бор.
Аҳолиси, асосан, ўзбеклар, то-жик, рус, татар ва б. миллат вакиллари ҳам яшайди. Аҳолининг ўртача зичли-ги 1км2 га 209 киши.
Хўжалиги. Туман хўжалиги асосан қ.х.га ихтисослашган. Саноат, транспорт, алоқа корхоналари бор. Қ.х.да боғдорчилик асосий ўрин тутади. Айниқса, токчилик ривожланган. Пахта, дон экинлари, сабзавот, полиз экинлари ҳам эки-лади. Саноат корхо-наларидан Олтинсой «Шароб» сама-рали ишламоқда. «Шароб» корхона-си 1982 й.да Денов вино-арақ з-ди тар-кибидан ажралиб чиққан. Бир йилда 800 минг деколитр

ОЛТИНСОЙ ТУМАНИ 1:600 000
Ф Туман маркази
о  Бошқа аҳоли пуиктлари
вйно ишлаб чккдрилади. «Портвейн», «Жасорат», «Мускат», «Кагор» навэшри машҳур. О.т.да 2 қўшма корхона, 5 йи-рик саноат .корхонаси, 172 кичик ва хусусий корхона бор.
2003 й.да қ.х.да суғориладиган ерлар 12,4 минг га, шу жумладан, 4,1 минг га ерга пахта, 4,2 минг га ерга дон экинлари, 578 га ерга сабзавот, 90 га ерга полиз экинлари экилади, 852 га боғлар, 5,5 минг га токзорлар б-н банд. О.т.да 16 ширкат хўжалиги, 120 фермер хўжалиги бор.
Туман жамоа ва шахеий хўжаликла-рида 33490 кррамол, 49800 қўй ва эчки, 895 от, 50900 парранда боқилади.
Туманда 61 умумий таълим мактаби (34770 ўқувчи), 4 коллеж (1700 тала-ба), лицей-интернат, мусика мактаблари бор. «Ёрилтош» ҳаваскор қўғир-чоқ театри, «Алпомиш» ширкат хўжа-лигидаги фольклор ансамбли маданий хизмат кўрсатади. Марказий касалхона, катталар ва болалар поликлиникалари,
Олтинсой тумани.
ОЛТИНТОҒ  ПЕГМАТИТ  КОНИ

ишлаб турибди. Стадион, 7 спорт зали, футбол, волейбол, баскетбол, қўл тўпи майдонлари мавжуд 1986 й.дан «Олтин-сой тонги» туман газетаси чиқарилади (адади 900).
ОЛТИНТЕПА — жез даврига оид ша-ҳар харобаси (мил. ав. 3—2 минг йил-лик). Туркманистон жан.даги Меана қишлоғи яқинида жойлашган. 1929 й. А. А. Семенов топган. 1930-й.ларда А. А. Марущенко, 1949 й.дан М. Е. Массой бошчилигидаги экспедиция текширган. О. шим.-шаркдан жан.-ғарбга чўзилган бўлиб, бал. 20 м га етади. О. қад. деҳ-қончилик маданиятига оид ёдгорлик-дир. О.нинг майд. 60 га дан ортиқ. О.нинг атрофи калинлиги 2 м ғишт девор б-н ўралган бўлиб, ичида аҳоли яшайдиган массивлар, кулолчилик ма-ҳалласи бўлган. Кенг ва узун йўллар, бир неча хумдонлар, маҳобатли уй крл-диклари, диний иншоотлар, зиккурат, мозорлар топилган. Бу топилмалар қад. Ўрта Осиёда деҳқончилик б-н шуғул-ланувчи ўтроқ қабилалар ижтимоий-иқтисодий тараққиётини ўрганишда муҳим аҳамиятга эга. ОЛТИНТЕПА — ўрта аср шаҳар харобаси (5—13-а.лар). Қашқадарё вилояти, Қамаши туманидаги Қорабоғ қишлоғи яқинида жойлашган. О. дастлаб ТошДУ-нинг археологик экспедицияси томо-нидан текширилган (1966). 1964 й.дан мунтазам археологик тадқиқотлар олиб борилган. Шаҳар 2 қисмдан: ҳисор ро-лини ўйнаган марказий қисм (2,5 га дан ортиқ) ва рабоддан иборат. О.даги марказий тепаликнинг ҳажми 160x160 м, бал. 13 м га яқинни ташкил қилади. О.нинг умумий майд. 40 га бўлган. Дастлаб О. ўрнида 5—6-а.ларда кичик қишлоқ ёхуд алоҳида турган иншоот жойлашган; у 7—8-а.ларда кенгайган. Асосий тепалик мудофаа девори б-н ўраб олинган, қишлоқни шаҳарга ай-ланиш жараёни кечган. 10-а.да шаҳар ниҳоятда катта бўлган, ҳунармандчи-

лик ривожланган. 13-а. бошида мўғул-лар истилоси натижасида вайрон бўлиб, 13-а.нинг 30-й.ларида шаҳар ҳаёти қайта жонланган. О.дан кўплаб сирланган, турли хилдаги нақшлар, ёзувлар б-н безатилган сопол идишлар (кўза, хум, лаган ва б.), тангалар, ўйма нақш туширилган терракота парчала-ри, ўғирлар, жез кўзгу, кулдон, хай-калчалар ва б. топилган.
Ад.: Лунина  СБ., Города Южного Со-гда в VIII—XII вв., Т., 1984.
ОЛТИНТОПГАН ҚЎРҒОШИН-РУХ КОНИ — Тожикистон Республикаси-нинг Суғд вилояти ҳудудида, Олмалиқ ш.дан 10 км масофада жойлашган полиметалл кони. Кон Қурама тоғининг жан.-ғарбида юқори палеозой даврига мансуб гранодиоритлар б-н юқори девон — қуйи тошкўмир даврларига оид карбонат жинслар оралиғидаги текто-ник бузилишлар зонасида. Рудаланиш-нинг шток ва дайка шаклларидаги гра-нодиорит-порфирлар, гранит-порфир, диабазли порфирларнинг қумтош, оҳактош ва сланец қатламлари б-н ту-ташган чегарасида рудали скарнлар ҳосил бўлган. Асосий руда ҳосил қилув-чи минераллар — галенит, сфалерит, камроқ микдорда пирит, халькопирит, магнетит ва б. иштирок этган. Руда тўпламларининг қалинлиги 10 м, уз. 1 км га етади. Бу минтақада руда қазиб олиш мил. ав. 3—2- минг йилликларда бошланганлиги маълум. Ҳоз. давр тех-нологиялари бўйича кенг миқёсда руда қазиб олиш 1955 й.да Олмалик кон-металлургия комбинаты таркибида ташкил этилган, 1971 й.гача комбинация-лашган (ер ости ва очиқ) усулда иш олиб борилган. О.қ.-р.к.дан қазиб олинган руда Олмалиқ қўрғошин-рух бой-итиш ф-каси ва з-дида қайта ишлан-ган. 1990-й.лардан конда қазиб олиш ишлари тўхтатилган. ОЛТИНТОШ, Олтунтош ал-ҳожиб (асл исми Абу Саъид) (? — 1032) — турк ғуломларидан, кейинчалик ғазнавийлараан Ca-буктегин ва унинг 2 ворисининг
Олтинтепа топилмалари:
/ — сирланган сопол парча-лари (9-а. — 11-а.нинг боши); 2— одам шакли чизилган сопол бўлаги (10-а.).

лашкарбошиси. Сабуктегин давридаёқ у хукмдор гвардиясидаги энг юқори мартаба — «улуғ қожиб» унвонига эга бўлган; Маҳмуд Ғазнавий даврида қора-хонийлар б-н бўлган катта жангда (1008 й. 1 янв.) О. қўшиннинг ўнг қанотига қўмондонлик қилган; 1000—11 й.лар у Ҳирот ноиби сифатида манбаларда қайд этилган. Хоразм забт этилгач (1017), О. хоразмшоҳ унвони б-н ушбу вилоятга ноиб этиб тайинланган, у бу лавозимни вафот этгунига қадар эгаллаб турган. О. чегара вилояти бўлган Хоразмни эҳтиёткорона идора этган ва ўзини қўшни туркий қабилалардан му-ваффақиятли суратда мудофаа қилган, бу б-н у Хоразмдаги ўз ҳокимиятини янада мустаҳкамлаган. Маҳмуд ва Масъ-уд Ғазнавийлар О.нинг бу ҳаракатларига шубҳа б-н қарашган, улар ҳийла б-н О.ни даф этиш йўлига ўтишган. 1032 й. баҳорида О. султон Масъуд топшири-ғига кўра, Алитегита қарши отланган ва Дабусия яқинидаги жангда оғир жа-роҳатланиб вафот этган. Ноиблик унинг ўғли Ҳорунга топширилган, хоразмшоҳ унвони Масъуднинг ўғли Саъидга бе-рилган, Ҳорун мамлакатни фақат шаҳ-зоданинг вакили сифатидагина бош-қараолиши мумкин бўлган. Бироқ 1034 й. авг.да Ҳорун ўзини мустақил деб эълон қилган, аммо келаси йили ғаз-навийлар кўрсатмасига кўра, ўлдирил-ган; унинг биродари ва вориси Исмо-ил Хандон Хоразмни 1041 й.гача идора қилган, сўнгра ғазнавийлар топши-риғига кўра, Жанд ҳокими Шоҳ Малик томонидан қувиб юборилган. Шу б-н О. томонидан асос солинган сулола барҳам топган.
ОЛТИНТОҒ — Марказий Қизилқум-даги қолдиқ тоғлар. Бўкантовнинг жан.-да жойлашган. Жан.-ғарбда Айтимтов б-н туташган. Жан.-ғарбдан шим.-шарққа 10 км га чўзилган. Энг баланд жойи 322 м. Палеозойнинг гранит, гра-нодиорит, сланец, алевролит, кварцит, мармарлашган оҳактош, қумтош, этак-лари эса бўр ва палеоген ва тўртламчи даврнинг қумоқ ва қум жинсларидан тузилган. Шим.-ғарбий ён бағри тик-рок, ва чуқур сойлар б-н ўйилган. Шим.-ғарбида Авлиёсой, жан.-шарқида Меш-тепасой ва Марасой каби қуруқ ўзан-лар бор. Нураш жараёнлари кучли. ОЛТИНТОҒ ПЕГМАТИТ КОНИ -Жан. Бўкантовда, Учқудуқ ш.дан 2 км шим.-шаркда жойлашган. Пегматит то-мирлари токембрий кремнийли сла-нецлари ва Олтинтоғ интрузияси гра-нитлари эндоконтакт зонасида жойлашган. Уларнинг тарқалган майд. 80— 85 км2 ни ташкил этади. Кон қалинлиги 2,0—2,5 м ли 117 та пегматит танаси-

дан иборат. Пегматит томирларида дала шпатининг микдори ўртача 70—75%, кварц 25%. Мусковит ва гранат мине-раллари мавжуд. Кон разведка қилин-ган ва казиб олишга тайёрланган. ОЛТИНХОН ТЎРА, Маҳмуд ибн Сайид Назир ат-Тарозий (тахм. 1894, Авлиё ота, ҳоз. Тароз ш. — 1991.26.6, Макка) — уламо, адиб, тар-жимон. Дастлабки таълимни падари бузрукворидан, сўнгра шайх ибн Ка-мол Носирхон Тура Косонийдан, дав-рининг бошқа етук олимларидан олди. Хужанд, Тошкент, Бухоро мадрасала-рида ўқиди. Араб, форс, турк тиллари-нинг барча лаҳжаларини мукаммал эгаллади, мударрис бўлиб етишди. Шўро тузумининг зиёлиларга, илм ахлларига ўтказган ноҳақ зуғуми са-бабли мамлакатдан чиқиб кетишга мажбур бўлди. 1932 й.дан Кобул ш.да истиқомат қила бошлади. Вир муддат Афғонистон маориф вазирлигида мас-лаҳатчи лавозимига тайинланди. Сўнг Ҳиндистоннинг Бомбай ш.даги мас-жидда имом хатиб бўлиб хизмат қил-ди. 2-жаҳон уруши бошлангандан кей-ин Саудия Арабистонига кўчиб бориб, умрининг охиригача Макка ва Мади-на ш.ларида яшаб ижод этди. О.Т. Мак-кадаги Харами шариф, Мадинадаги Масжид ан-набавийда мударрислик қилиб Қуръон ва ҳадислардан сабоқ берди.
О.Т. тафсир, ҳадис, фикд, адабиёт ва илмнинг бошқа соҳаларига оид 20 дан ортиқ асарлар муаллифи ва гаржимони-дир. У Қуръони каримни ҳоз. замон узбек тилига илк бор таржима қилиб, тафсир езди. Бу китоб Ҳиндистон, Покистон (1976) ва Саудия Арабистонида (1985) чоп этилган. Шунингдек, олим Куръон-нинг айрим сураларини ҳам таржима ва тафсирлари б-н алоҳида ҳолда нашр қил-дирган. Имом Абу Закариё ан-Набавий-нинг пайғамбар ҳадисларига бағишлан-ган «Риёз ус-солиҳийн» («Яхшилар гул-шани») номли 4 жилдли асарини, Имо-ми Аъзамнинг «Фикд ал-акбар» («Асосий шариат қоидалари»), «Ақоид исломия», «Ҳизб ал-Аъзам» каби китобларини араб-чадан узбек тилига ўгирди. Узбек, араб, форс, урду тилларида диний маърифий мазмунда рисолалар, таснифлар, рубо-ийлар езди. О.Т. томонидан ат-Термизий қаламига мансуб «Китоб аш-шамоилу ан-Набавия» асарининг узбек тилига қилинган таржимаси сунгги йилларда Тошкентда араб ва ҳоз. узбек имлосида бир неча марта нашр этидди.
Ас: Риёз ус-солиҳин (Яхшилар гулшани), 1-китоб, Т.,  1991; Китоб ал-ҳаж, Т.,  1993.
Ад.: Жал и лов С, Сайид Маҳмуд Таро-зий — Олтинхон тура, Т., 1997.

ОЛТИНХОНЛАР — фахрий лақаб ёки унвон; чжурчжэнларнинг Хитойдаги Цзинь (хитойча — олтин) сулоласини мугуллар томонидан аталиши. Кейинчалик бу унвонга туматлар князи Олтинхон ва хотогойтлар (Шим.-Ғарбий Монголия) элати князлари эга булишган. ОЛТИОСОР — қ. Жеттиосор. ОЛТМЕН Сидни (1939.8.5, Монреаль)
—
америкалик кимёгар. Колорадо ун-
ти фалсафа д-ри,  Йель ун-ти проф.
(1971). Асосий илмий ишлари нуклеин
кислоталар кимёсига оид. 1970-й.лар-
нинг ўрталарида ичак таёқчасида гай-
риоддий фермент топиб, унга рибонук-
леаза ёки (РНКаза) Р деб ном берган.
Кейинчалик бу ферментнинг нафақат
бактерияларда, балки ҳайвон туқима-
ларида ҳам мавжудлигини аниклаган.
Рибонуклеаза РНК ва оқсил компо-
нентларидан ташкил топганлигини,
уларни ажратиш ва қайта бириктириш
мумкинлигини,  РНК дан ажратиб
олинган оқсил компонентлари фер-
ментатив фаолликка эга эмаслигини
исбот қилди. РНК фрагментлари айни
вақтгача фақат оқсил ферментларга
тааллукли деб ҳисобланган, барча клас-
сик-каталитик хоссаларга эга булган
янги риобизм кашф этди (1983). Но
бель мукофоти лауреати (1989, Р. Чек
б-н \амкорликда).
ОЛТОЙ (туркий ва монгол тилларида алтан — олтин) — Осиёдаги тоғ сис-темаси, РФ, Монголия ва Хитой ҳуду-дида. Шим.-ғарбда Ғарбий Сибирь те-кислиги (81° шқ.у.)дан жан.-шаркда Гоби текисликлари (106° шқ.у.)гача чузилган. Уз. 2000 км. Айрим тизмалар-дан иборат. Баланд чўққилари ғарбий қисмида (Белуха, 4506 м). О. уч қисмга
—
Асл О., Гоби Олтойи ва Монголия
Олтойига бўлинади. Асл О. РФ Олтой
улкаси ва Қозоғистон Республикаси-
нинг Шарқий Қозоғистон вилоятида
жойлашган. У шим.да Ғарбий Сибирь
текислигидан жарлик орқали ажрал-
ган, шарқи ва шим.-шарқи Монголия
Олтойи, Ғарбий Саян тоғларига тута-
шиб кетади. Гоби Олтойи Монголия
Олтойининг давоми. Монголия ҳуду-
дида. Уз. 500 км, бал.  1500—2500 м,
энг баланд жойи 3957 м; тоғ этакла-
рида чўл, юқорироқца дашт усимлик-
лари усади.
О. мураккаб палахсали-бурмали тоғ-лар улкаси. Протерозойдан карбон дав-ригача ҳосил булган терриген, карбонат ва вулканоген жинсларидан тузил-ган. Геологик тузилиши ва геологик ривожланиш тарихига кура, О. ҳудуди-нинг шим.-шарқий қисмини эгаллаган каледон О.ига (Тоғли О.) ва ундан чу-қур ёриклар орқали ажралган герцин

Олтойи — Жан.-Ғарбий О. (Рудали ва Жан. О.)га булинади. О. ҳар хил фойда-ли қазилмаларга бой (Тоғли О.да те-мир рудаси, симоб, олтин, нодир ме-таллар, Рудали Олтойда асл ва рангли металлар бор).
Герцин орогенизида вужудга келган тоғ рельефи мезозойда текисланиб крл-ган. Палеоген охирида яна бир оз кута-рилган, неоген охири — антропоген бошларида кўтарилиш яна кучайган. Кад. ва янги ёриклар буйлаб ер қатламлари палахса-палахса булиб силжиган ва ни-ҳоят, \оз. мураккаб рельефи вужудга келган. Рельеф тузилишида туртламчи давр музликлари ва даре эрозияси кат-та роль уйнаган. Энг баланд тизмалар (3200—4000 м ва ундан баланд) — Ка-тунь, Шим. Чуя, Жан. Чуя тизмалари Асл О.нинг марказий ва шарқий қисм-ларида булиб, рельефи альп типли. Купчилик тизмалар бир-биридан О. учун хос булган тектоник сойликлар (дашт-лар) орқали ажралиб туради.
Иклими континентал. Киши юқори атмосфера босими (Осиё антицикло-ни) таъсирида совуқ ва давомли. Янв.нингўртачат-раси —15°дан (тоғол-диларида) —28°гача, Марказий О.нинг тоғлар орасидаги сойликларида —32° (Чуя даштида мутлақ минимум —60°). Баланд тоғларда ёз қисқа ва салқин; июлнинг уртача т-раси 1000 м баланд-ликда 14 ва 16° дан ошмайди. О. — нам-лик энг куп тупланадиган жой. Сернам ён бағирларида йилига 800—1200 мм гача (айрим жойларда 2000 мм гача), жан.-шарқида 200—300 мм (Чуя «даш-ти»да 100 мм) ёғин тушади. О.да 1000 дан ортиқ музлик бор (умумий майд. 800 км2).
О.да даре куп. Дарёлар қор сувлари
ва ёмғирдан туйинади. Баҳорда тошади.
Энг йирик ва серсув дарёлари: Катунь,
Тоғли Олтой.
олтой

Бухтарма, Бия, Чуя. 3500 дан ортиқ кўл бор (йириклари Телец, Марқакўл).
Ландшафт типлари тоғ дашти, тоғ ўрмон ва баланд тоғ ландшафтларидан иборат. Марказий О.нинг қуруқсойлик-ларида ҳам дашт ўсимликлари ўсади. Тоғ ўрмон ландшафтлари О. ҳудудининг 70% ни эгаллайди. Тоғўрмонлари 1700—2450 м баландликлар орасида усади. О.нинг энг баланд тизмалари баланд тоғ ланд-шафтини ҳосил қилган.
Ад.: Камбалов Н., Природа и природные богатства Алтайского края, Барнаул, 1952; Куминова А. В., Растительный покров Алтая, Новосибирск, 1960; Горный Алтай, Томск,  1971.
ОЛТОЙ, Олтой   Республикаси
—
Россия Федерацияси таркибидаги
республика. Майд. 92,6 минг км2. Ахрли-
си 202,9 минг киши (2002). Пойтахти
—
Горно-Алтайск ш. Маъмурий жиҳат-
дан 9 туман (район),  1 шаҳар, 2 ша-
ҳарчага бўлинади. Республика бошлиғи
лавозими таъсис этилган. Парламенти
Давлат мажлиси — Эл Қурултойи деб
аталади. Ҳукуматга Республика бош-
лиғи раислик қилади.
Табиати. Олтой Республикаси Олтой-нинг баланд тоғли жан. қисмини эгаллайди. Республикада Олтойнинг энг бал. нуқтаси — Белуха тоғи (4506 м) жой-лашган. Тоғ тизмалари (Катунь, Курай, Шим. ва Жан. Чуя) оралиғида чуқур водийлар ёки кенг сойлик («дашт»)лар бор. Иклими кескин континентал. Янв.нинг ўртача т-раси —12° дан —32° гача, июлники 9—18°. Йилликёғин 100 мм дан 1000 мм гача. Дарёлари: Бия ва Катунь. Уларнинг гидроэнергия захи-раси катта. Бия дарёсида ёғоч оқизила-ди. Йирик кўли — Телец (Олтинкўл). Тупроғи қора ва тоғ-подзол тупроқ. Ҳудудининг 25% ўрмон. Ўрмондан юқорида субальп ва альп ўтлоклари бор. Йирик сойликларда тоғ-дашт ёки чала чўл ўсимликлари ўсади. Тоғ эчкиси, қоплон, айиқ, бўри, лось, холдор буғу, кулранг суғур, узун думли юмронқо-зиқ, тийин, соболь; қушлардан турна, карқур, пишчуха, қур, чил, оқ ва тундра каклиги яшайди. Телец кўли атро-фида Олтой ва Катунь қўриқхоналари ташкил этилган. Чемал тоғ-иқлимий курорти машҳур. Телец кўлида туризм ривожланган.
Аҳолиси олтойлар (31%), руслар (60,4%), қозоклар (5,6%), украинлар ва б. Шаҳар аҳолиси 27%.
Тарихи. О. ҳудудида қадимдан одам яшаган. Қуйи ва юқори палеолит давр-ларига оид манзилгоҳлар (Улалинка, У-Кан) топилган. Бу ерлардан ҳуннлар, турк қабилалари, уйғурлар, Энасой қирғизлари, қорахитойлар, мўғуллар

ўтган. 13-а. бошла-рида О. ҳудуди Мўғуллар давлатитэ. тобе бўлган. 1756 й.да олтойлар Россия фуқаролигига олинган. Аҳоли чор-вачилик, овчилик б-н шуғулланган. 1918 й. янв.— март-да шўролар ҳоки-мияти ўрнатилди. Ўша йил июнида оқ гвардиячилар қўлига ўтди. 1920 й. апр.да шўролар ҳокимияти қайта тикланди. 1922 й. 1 июнда РСФСР таркибида Ойрот мух-тор вилояти ташкил этилди. 1948 й. 7 янв.да у Тоғли Олтой мухтор вилояти-га айлантирилди, унинг маркази — Ойрот-Тура ш. эса, Горно-Алтайск деб аталди. 1991 й.да республика мақоми-ни олди ва 1992 й. майдан О. Республикаси деб атала бошлади.
Хўжалиги. Саноатининг муҳим тармоқ-лари: озиқ-овқат, енгил саноат, ўрмон ва ёғочсозлик, кончилик, қурилиш ма-териаллари саноати ва б. Горно-Алтайск ш.да гўшт, ёғ-пишлоқ, сут, тикувчилик, пойабзал корхоналаридан ташкари таж-риба ёғочсозлик к-ти, самовар, темир-бетон буюмлари, автомобиль таъмирлаш з-длари бор. Майск ва Талон шахдрчала-ридаги руда конларида олтин казиб оли-нади. Чемал ГЭС қурилган.
Қ.х.нинг асосий тармоғи — чорвачи-лик. Кўй, эчки, қорамол, олтой отла-ри ва тоғли дашт жойларда қўтос, шо-хидан дори-дармон олинадиган буғу-лар (марал ва холдор буғулар), Чуя водийсида туялар боқилади. Асалари-чилик ривожланган. Тийин, оқ сич-қон, тулки, колонок, соболь, норка каби мўйнабоп жо-ниворлар овланади. Тоғ оралиғи ва даре водийларида деҳқ-ончилик қилинади: сули, арпа, макка-жўхори, кунгабо-қар, ўтлар экилади. Боғдорчилик бир-мунча ривожланган.
Бийск ш. (Олтой ўлкаси)дан Монголия чегарасигача борадиган транспорт магистрали — Чуя тракти (621 км) О. ҳудудидан ўтади.

Белуха тоғи.
Маданияти. 1992/93 ўқув йили республикада 199 умумий таълим макта-би бўлиб, уларда 37 минг бола ўқиди; 5 ўрта махсус ўқув юртида 3,9 минг ўқувчи, пед. ин-тида 3,1 минг талаба таълим олди. 6 илмий тадқиқот ин-ти (жумладан, тарих, олтой тили ва ада-биёти и.т. институтлари), 147 жамоат кутубхонаси, 253 клуб муассасаси, 253 кино қурилма, миллий драма театри, филармония, ўлкашунослик музейи бор. Олтой тилида «Алтайдын чолмо-ны» («Олтой юлдузи», 1922 й.дан) ва рус тилида «Звезда Алтая» газ.лари чиқади. О. радиоси олтой ва рус тилла-рида эшиттириш беради.
Адабиёти. Олтой қабилаларининг хи-той ва жунғар босқинчиларига қарши кураши, бахт-саодат ҳақидаги орзу-умидларини ифодаловчи қаҳрамонлик эпослари, қўшиқ, эртак, афсоналар, мақол, топишмоқлар тўқилган. 19—20-а.ларда М. Ютканаков, Ш. Шунеков, Н. Улагашев каби бахшилар, М.В. Че-валков каби маърифатчилар машҳур

бўлган. 20-а.нинг 20-й.ларида ёзувчи М. В. Мундус-Эдоков («Қайлиқ», «Мозий-да ва ҳозирда» пьесалари), шоир П. А. Чагат-Строев («Доно баҳодир» ва «Қо-рақўрўм» достонлари) ва б. баракали ижод қилдилар. 30—40-й.ларда П. В. Кучияк халқ ҳаётини тасвирлади.
Меъморлиги ва тасвирий санъати. О. ҳудудида мил. ав. 2-минг йилликка оид кўҳна шаҳар харобалари, истеҳкомлар-нинг қолдиклари сакланиб қолган. Қоя-ларда ҳайвон, қушларнинг тасвирла-ри, ов манзараларини учратиш мум-кин. Қад. кўчманчиларнинг мил. ав. 5— 3-а.ларга мансуб кўплаб амалий санъат намуналари топилган. Қад. намат, гул-дор гилам тўқиш, каштачилик анъа-налари ҳамон давом этиб келади. ОЛТОЙ ТИЛИ — туркип тиллараан бири. 1948 й.гача ойрот тили деб атал-ган. РФ Олтой ўлкасининг Тоғли Олтой вилоятида тарқалган, 60 мингга яқин киши сўзлашади. Лаҳжалари 2 гуруҳга бўлинади: жан. (қирғиз-қипчоқ гуруҳи) ва шим. (уйғур гуруҳи). О.т. ун-лилар тизими хусусиятига ва лаб син-гармонизмининг умумий қонунларига кўра қирғиз тилига яқинроқ туради. Ундошлар тизимида ўхшашликлар б-н бирга муайян тафовутлар ҳам бор: қир-ғиз тилидаги сўз бошида келувчи қори-шиқ ж ўрнида О.т.да дъ мое келади; қирғиз тилидан фарқли равишда ун-лилар орасида жарангсиз ундошлар жарангли ундошларга айланади. Феъл-лар тусланганда, шахс кўрсаткичининг редукцияга учраши О.т. морфологияси-нинг асосий хусусиятидир.
Адабий тили жан. лаҳжаларга асос-ланади. Ёзуви 1939 й.дан рус графика-си асосида.
ОЛТОЙ ТИЛЛАРИ — туркий тиллар, мўғул тиллари ва тунгус-манжур тил-ларини уларнинг келиб чиқиши бир деган тахмин асосида бирлаштиради-ган тиллар макрооиласини биддирув-чи шартли термин. Айрим олимлар ушбу макрооилага корейс ва япон тил-ларини ҳам киритганлар. «Олтой» ата-маси ушбу тилларнинг эҳтимолдаги қад. ватанига ишорадир.
Г. Рамстед, Н. Н. Поппе, Е. Д. Поливанов, В. Л. Котвич, М. Рясянен каби туркийшуносларнинг асарларида турли даврларда турлича нуқтаи назардан исботлашга ҳаракат қилинган олтой назариясининг келиб чиқишига қуйи-даги омиллар сабаб бўлган: санаб ўтил-ган тил оилаларидаги анчагина умумий лексика; сўзнинг товуш таркибидаги, фонетик ва морфологик қурилишида-ги ўхшашликлар (сингармонизм ва агглютинация); сўз ясалиши ва синтаксис соҳасидаги  категорияларнинг

структура ва мазмун жиҳатдан бир хил-лиги ёки ўхшашлиги ва б. Шунингдек, деярли барча О.т.да махсус сўроқ юк-ламалари мавжуд, олд қўшимча (пре-фикс)лар қўлланмайди, эгалик катего-рияси тараққий этган, равишдош ва си-фатдошларнинг қўлланиш доираси кенг ва ҳ.к.
Бироқ 20-а. 50-й.ларида тўпланган материалларни ёппасига ўрганишдан шу нарса маълум бўлдики, сонлар, тана аъзолари, йил фаеллари ва сутка бўлак-лари, осмон жисмлари, об-ҳаво ҳоди-салари номлари каби асосий луғавий гуруҳлар соҳасидаги ўхшашликлар фо-изи жуда паст экан. Бу ҳолат олтой бо-ботилининг мавжуд бўлганлигини шуб-ҳа остида қолдиради.
О.т.нинг қариндошлиги ҳақидаги фаразияни, бир томондан, материал-лар етарли бўлмаганлигидан, исботлан-ган деб ҳисоблаб бўлмайди; иккинчи томондан, тавсия этилган кўплаб чо-ғиштиришларнинг ишонарлилиги ту-файли, асоссиз, пуч деб ҳам бўлмайди. Бу масалани чуқур ўрганиш ва узил-кесил ҳал қилиш олтойшуносликнинг долзарб вазифаларидандир. ОЛТОЙ ЎЛКАСИ - РФ таркибидаги ўлка. 1937 й. 28 сент.да ташкил этилган. Ғарбий Сибирнинг жан.да, Обь дарё-си юқори оқими ва унинг ирмоклари
—
Бия ва Катунь ҳавзаларида жойлаш-
ган. Ғарбий Сибирь иқтисодий р-нига
киради. Олтойнит деярли ҳаммасини,
Салаирнинг ғарбий ён бағирларини ва
унга ёндош текислик ҳамда тоғ олди
ҳудудлари — Даштли Олтойни ўз ичи
га олади. Жан.-шаркда МХР ва Хитой
б-н чегарадош. Майд. 169,1 минг км2.
Аҳолиси 2672 минг киши (1998), асо-
сан, руслар (89,5%), шунингдек, не-
мис (4,9%), украин (2,9%) ва б. мил-
лат вакиллари ҳам (2,7%) яшайди.
Шаҳар аҳолиси 52,6%. Маркази — Бар
наул ш.  Бошқа йирик шаҳарлари:
Бийск, Рубцовск. 60 маъмурий туман,
12 шаҳар, 15 шаҳарчага бўлинган.
О.ў. 1917 й.гача Томск губерняси тар-кибида бўлди, 1917 й.дан Олтой губерняси деб аталган, 1925 й.дан Сибирь ўлкаси таркибида (1930 й.да Ғарбий Сибирь ўлкаси қилиб ўзгартирилди). 1991 й. ўлка таркибидан Тоғли Олтой республикаси (1992 й.дан Олтой Рес-публикаси) ажралиб чикди.
Т а б и а т и . Ўлка ҳудуди Обь дарёси томонидан шарқий (Салаир кряжининг tof этаги ва ён бағирлари) ва ғарбий (Кулунди текислиги, Обь бўйи плато-си) қисмларга бўлинади. Жан.-шарқда
—
Олтой тоғлари тармоғи (бал. 2421 м
гача). Тошкўмир, полиметалл рудалар,
Кулунди текислиги кўлларида турли туз
конлари бор.  Иқлими континентал.

Киши совуқ, кам қорли. Янв.нинг ўрта-ча т-раси —19°. Ёзи қисқа, илиқ, июл-нинг ўртачи т-раси 19°. Йилига 250— 350 мм ёғин тушади. Вегетация даври 160—170 кун. Худудининг катта қисми Обь ва унинг ирмоклари — Бия ва Катунь ҳавзаларига мансуб дарёларидан суғорилади, қолган дарёлар Кулунди даштининг оқмас ҳавзасига мансубдир. Йирик кўллари — Кулунди, Кучук. Тупроқлари асосан, қоратупроқ (текис-ликларда). Ўлканинг ғарбий қисмида шўрланган тупроқлар, тоғларда тоғ подзол тупроклар. Ўлка ҳудудининг '/3 қисми ўрмон. Текислик қисмини дашт ва ўрмонли дашт эгаллаган. Дашт ўсим-ликлари деярли қолмаган, кўп ерлар ҳайдаб юборилган. Тоғларнинг энг те-пасида альп ва субальп ўтлоқлари ҳамда тоғ тундраси мавжуд.
Ҳайвонот дунёси. Даштларда кемирувчи кўп, қушлардан дашт тўрғайи ва балчиқчи, тувалоқ, бизғал-доқ, дашт бургути, дарё водийларида сув паррандалари, тоғларда лось, марал, тоғ эчкиси, тоғ қўйи яшайди. О.ў.нинг жан.-шарқий қисмида Олтой қўриқҳонаси бор.
Хўжалиги. Саноатининг асосий тармоклари: машинасозлик ва металл-созлик (трактор, трактор плуглари — «Алтайтрактор» акциядорлик жамияти; қ.х. машиналари — «Алтайсельмаш-хол-динг»; буғ қозонлари; магистрал юк вагонлари — «Алтайвагон» Россия и.ч. нинг '/з қисмини беради; «Алтайди-зель», «Сибэнергомаш» ва б.); кимё ва
Олтой ўлкаси. Тоғларда қиш пайти.
ОЛЧА

нефть-кимёси (шина, сунъий тола, кимё маҳсулотлари ва б. ишлаб чика-риш — «Химволокно», «Барнаулши-на», «Каучуксульфат», кимё реактив-лари з-длари, «Алтайхимпром» и.ч. бир-лашмаси); озиқ-овқат (гўшт, пишлоқ, мой и.ч.), енгил (ип-газлама, трикотаж и.ч.), кончилик (полиметалл ру-далар, олтин, симоб, ош тузи ва глау-бер тузи); ўрмон ва ёғочсозликдир.
Ўлкадаги корхоналар уй-рўзғор тех-никаси: «Обь» ва «Алтай-электрон» кир ювиш машиналари, центрифуга, «Алтай» телевизорлари, электронасослар, «Дружба» бензопилалари, ошхона машиналари ва б. ҳамда маиший кимё то-варлари, мебель, спорт ва туризм б-н шуғулланиш учун маҳсулотлар чиқара-ди. Асосий саноат марказлари: (Барнаул, Бийск, Рубцовск, Новоалтайск, Славянгород, Заринск шаҳарлари).
Қишлоқ хўжалигида ғалла, сут, гўшт етиштирилади. Кунгабоқар, қанд лавлаги ҳамда зиғир экинлари кўп экилади. Мевачилик ривожланган, галла, картошка, сабзавот экилади. Қўйчи-лик, паррандачилик, асаларичилик, мўйначилик тараққий этган. Тоғларда ола кийик ва мараллар боқилади. Бий-скдан Монголияга Чуя тракти ўтган. Ав-тойўллар зичлиги 83 км/минг км2 (1997). Обь дарёсида кема қатнайди. 6 олий ўқув юрти, кутубхоналар, бальнеоло-гик ва иқлимий курортлар бор. ОЛТОЙ ҚЎРИҚХОНАСИ - Олтойнинг шим.-шарқий қисмидаги давлат қўриқ-хонаси. Россиянинг Олтой ўлкасидаги Телец кўли (Олтинкўл) яқинида. Майд. 889 минг га (1999). Тайганинг ўзига хос табиатини ҳамда Жан. Сибирнинг баланд тоғли тундрасини қўрикдаш мақсадида ташкил этилган. Тоғларда баландлик минтақалари кўзга яққол ташланиб ту-ради; оқ қарағай, оқ қарағай-кедр ва кедр-тилоғочли тайга ўрмонли субальп минтақаси б-н алмашинган, ундан юқорироқда эса альп минтақаси (бутали тундра ва альп ўтлоқлари, шағалли-ли-шайникли ва тошлоқ тундра) бошлана-ди. Ҳайвонлардан марал, лось, кабарга, морхўр, елик, қўнғир айиқ, сувсар, бўрсиқ, тийин, бурундуқ, барс; парран-далардан улар, оқ ва тундра какликла-ри, карқур, чил, қур кўп. ОЛТОИЛАР (ўзларини — олтой-кижи деб атайдилар) — Олтой Республикаси-даги халқ (59 минг киши). Россия Феде-рациясида жами 69 минг киши (1990-й.лар ўрталари). Қуйидаги этнографик гурухларга бўлинади: олтой-кижи, те-ленгитлар, телеслар, телеутлар, тубалор-лар, челканлар, кумандинлар. Олтой тилида сўзлашади. Диндорлари — пра-вославлар, бир қисми баптистлар, анъ-анавий диний эътиқодлар сақланган.

ОЛХЎРИ, олу (Prunus) — раънодош-лар оиласига мансуб данакли мева да-рахти ёки бута. 30 дан ортиқ тури маъ-лум. Энг кўп тарқалган тури оддий О. бўлиб, тоғолча б-н ёввойи олхўри (терн)нинг табиий чатишишидан келиб чиққан деб тахмин килинади. Ватани — Кичик Осиё, Кавказ, Шим. Эрон. Ўзбе-кистонга Эрон орқали келтирилган. Ҳозир Ўрта Осиёда дастлаб келтирилган оқ олу, сариқ олу, қора олу ва улар-дан келиб чиққан навлар тарқалган. О. жой танламайди. 2000 га яқин (Ўзбекис-тонда   200  дан ортиқ) нави бор. Ўзбе-
Олхўри: 1 — гуллаган шохчаси; 2 — Исполин олхўриси; 3 — мевасининг кўндаланг ке-сими; 4 — Малинаранг олхўри.
кистонда экилиш майдони жиҳатидан данакли мева дарахтлари орасида ўрик-дан кейин туради. Барглари кетма-кет, гуллари якка ёки 2—3 тадан ўрнашган, оқ ёки кўкиш.
О. меваси думалоқ, тухумсимон, чўзинчоқ, 60—100 г, сариқ, яшил, қизил, кўкимтир-қора; мумғубор б-н қопланган. Таркибида 14—21% қанд, 0,5—1,2% кислота, азотли моддалар ва витаминлар мавжуд. Янгилигида ейи-лади, қоқи, консерва қилинади, шар-батли ичимликлар, жем, мураббо, қиём ва б. маҳсулотлар тайёрланади.
О., асосан, пайвандлаб ҳамда илдиз бачкисидан кўпайтирилади. О. учун энг яхши пайвандтаг тоғолча. Кўчати ўт-қа-зилгач, 4—6-йили ҳосилга киради. Ўзбе-кистонда март-апр.да гуллайди, меваси июннинг иккинчи ярмидан сент. охи-ригача пишади. 20—25 йил яхши ҳосил беради (дарахти 30—50 кг, айримлари 100 кг гача); совуққа чидамли. Парва-риши данакли мева дарахтлариникига ўхшаш. Ўзбекистонда Венгерка, Бертон, Исполин олхўриси, Самарканд қора олу-си, Вашингтон ва б. навлари экилади.
Зараркунандалари: олхўри қурти, олма қурти.
Касалликлари: клястероспори-оз ва б.

Ад.: Помология Узбекистана, Т., 1983; Рибаков А. А., Остроухова С. А., Узбекистан мевачилиги, Т., 1967. ОЛЧА, оливоли (Cerasus) — раъ-нодошлар оиласига мансуб барг тўкув-чи дарахтлар туркуми; мевали дарахт, 150 га яқин тури бор. Асосан, Осиёда, шу жумладан, Ўрта Осиё ва Кавказда 25 га яқин тури усади. Маданий турла-ридан оддий О. (C.vulgaris) кўп тар-қалган. Жуда қадимдан Марказий ва Жан. Европада, Шим. Африка, Шарқ-ий Осиё, Шим. Америкада экилади. Ўзбекистонда О.нинг махалеб О.си ёки камхастак (C.mahaleb), қизилмевали О. ёки чия (тошчия) (С. erythrocarpa Neski.) ёввойи турлари адир ва тоғ ён бағирларида учрайди. Оддий О. дарах-тининг бўйи 6—7 м, совуққа, қурғоқ-чиликка чидамли, унумдор тупроклар-да яхши ўсади ва мўл ҳосил беради, 30— 40 йил (баъзан 100 й.гача) яшайди. Меваси майда, думалоқ, данакли, сув-ли, нордон, оч қизилдан тўқ қизилгача. О. мева бандининг узунлиги б-н бошка данакли мевалардан фарқ қилади. Таркибида 7,3—14,5% қанд, 0,8—2,4% органик кислоталар, 0,15—0,88% ошловчи моддалар, С, В2, В9 витаминлар ва б. мавжуд. Янгилигида ейилади, консервалар, мураббо, жем, вино, қандолат маҳсу-лотлари тайёрланади. Ҳосилдорлиги 100 ц/га. Меваси май— июнда пишиб етила-ди. О. данагидан, иддиз бачкисидан ҳамда пайвандлаб кўпайтирилади. Экилгандан сўнг 3—4-йили ҳосилга киради, 6—7-йили яхши ҳосил беради. О.га қисқа та-нали қилиб, сийрак поғонали шакл бе-рил ади.
Олча:   / — гуллаган шохчаси;    2 — Самарканд олчаси нави; 3 — Любская   15 нави.
Ўзбекистонда О.нинг Гриот, Любская 15, Подбельская, Самарканд, Тургенев-ка, Кора шпанка навлари экилади (2003).
Зараркунандалари: олча арра-каши, олча узунбуруни, битлар, олча пашшаси ва б.
Касалликлари: мева чириши, клястероспориоз, коккомикоз, цитос-пороз ва б.
Ад.: Лейн А. Н., Олча ва гилос, Т., 1962; Рибаков А. А., Остроухова С. А., Узбекистан мевачилиги, Т., 1967.

олчин
ОЛЧИН, а л ч и н — бир қанча турки й халклар таркибига кирган йирик кабила иттифоқи. О.лар қад. туркий халқ-лардан бўлиб, милоднинг бошларида Олтойда ва Иртиш дарёси яқинидаги чўлларда яшаганлар. Кейинчалик (6-а.дан) Турк хоқонлиги, Кимаклар дав-лати, қипчоқлар иттифоқи ва б. тарки-бида бўлган. Мўғуллар давлати парча-ланиши б-н О.лар Нўғай Ўрда ва 16-а. ўрталарида эса қозоқ халқи таркибига кирган. О.ларнинг айрим гуруҳлари бошқирд, Қозон татарлари, Қрим ва Шим. Кавказ нўғайлари ва қорақал-поқлар, кичик бир қисми ўзбеклар таркибида хам бор. 1926 й. маълумот-ларига кўра, Бухоро воҳасида (2525 киши), Кармана атрофида (750 киши) ва Қашқадарёнинг қуйи оқимида (Олчин қишлоғида, 300 киши) яшаганлар. О.лар алимули, байули, жетиуру қабилаларига, буларнинг ҳар бири, ўз навбатида, яна бир қанча уруғларга бўлинган.
ОЛЧИН — узунлик ўлчов бирлиги; аршин ва газ қийматлари (65+112 см)га тенг.
ОЛЬБОРГ — Даниядаги шаҳар, Ютландия я.о.нинг шимолида, Шим. Ютландия амтининг маъмурий маркази. Аҳолиси 119,6 минг киши (2000). Лим-фьорд бўғозидаги порт. Машинасозлик (асосан, кемасозлик ва цемент саноа-ти учун жихрзлар и.ч.) саноати ривож-ланган. Цемент, балиқни қайта ишлаш, тўқимачилик, кимё саноати корхона-лари бор.
ОЛЬГЕРД (Альгирдас, Algirdas) — Литва буюк князи (1345—77). Гедимин угли. Литва буюк князлиги ҳудудини кенгай-тириш учун курашган. Тевтон ордени (1348, 1370), Олтин Ўрда (1363) усти-дан ғалаба қозонган, ғарбий рус ерла-рининг бир қисмини қўшиб олган. Тверь князлигини қўллаб-қувватлаган ва 3 марта (1368, 1370, 1372) Москвага му-ваффақиятсиз юриш қилган. ОЛЬГИН - Кубадаги шаҳар. Ольги н провинциясининг маъмурий маркази. Аҳолиси 245 минг киши (1990-й.лар ўрталари). Автомобиль йўллари тугуни. Ривожланган қ.х. районининг савдо-саноат маркази. Комбайн з-ди, тама-ки, ёғочсозлик, тўқимачилик, кўн-пойабзал саноати корхоналари бор. Резина-техника буюмлари, қурилиш материаллари ишлаб чиқарилади. О.да йирик тиббиёт мажмуаси қурилган. Шаҳарга 1523 й.да асос солинган. ОЛЬМЕК МАДАНИЯТИ — Мексика-нинг Веракрус ва Таваско штатлари ҳудудида қадимда яшаган номаълум индейс халқи маданияти. О.м. мил. ав. 8—4-а.ларда равнақ топган. О.м. номи

бу ҳудудда кейинчалик, мил. 11 — 14-а.ларда яшаган кичик қабилалар гуруҳи (ольмеклар) номи б-н шартли аталган. О.м. иқтисодиёти деҳқончилик ва ба-лиқчиликка асосланган. О.м.ни яратган халқ Америкада илк бор синфий та-раққиёт йўлига ўтган халклардан бири бўлган. Унинг мил. ав. 8—2-а.лардаги маданияти ва санъати Марказий Аме-риканинг қўшни индейс халқлари (майя ва б.) маданиятига катта таъсир кўрсатган. Ольмек ҳайкалтарошлиги-нинг ажойиб обидалари, жумладан, улкан инсон каллалари, кўплаб ҳайкал-лар О.м. аҳолисининг бош маъбуди — ягуарни ифодалайди. Турли диний ин-шоотлар: эҳромлар, супалар ва б. крл-диклари сакланган. Мил. 3-а.да номаълум сабабларга кўра ольмеклар ғойиб бўлишган; эҳтимол, бу йирик этник кўчишлар б-н боғлиқ бўлиши мумкин. ОЛЬСТЕР — Ирландия о.нинг шим.-даги тарихий вилоят. Илк урта асрлар-да мустақил қироллик. 12-а. охирида О. расман инглиз тахтига тобе этилган. 16-а.дан Ирландиянинг вилоятларидан бири. 16—18-а.ларда инглизларга кар-ши қўзғолон маркази. Англия — Ирландия битими (1921) га кура, О.нинг катта қисми (Шим. Ирландия; матбу-отда уни кўпинча О. деб аташади) Буюк Британия қўл остида крлган, қолган қисми Ирландия давлати таркибига кирган (1949 й.дан Ирландия Респуб-ликаси, Ольстер вилояти). ОМ (Ohm) Георг Симон (1787.16.3, Эрланген — 1854.7.7, Мюнхен) — не-мис физиги. Лондон Қироллик жамия-ти аъзоси (1842 й.дан). Эрланген ун-тини тугатган (1806). Нюрнберг (Германия) политехника мактаби (1833 й.дан), Мюнхен ун-ти (1849 й.дан) проф. Ил-мий ишлари электр, оптика, кристаллооптика ҳамда акустикага оид. Электр занжирини кашф қилган. Шу занжир-нинг энг муҳим характеристикаларидан бири — ўтказгичлар қаршилиги экан-лигини кўрсатиб, қаршилик тушунча-сини фанга киритган. Электр токининг асосий қонуни (қ. Ом қонуни)нп яратган. Электр қаршилик бирлиги — Ом унинг номи б-н аталади. ОМ — Халқаро бирликлар тизими СИ даги электр каршилик бирлиги. Ом б-н белгиланади. Ўтказгичдан ўтаётган ўзгармас ток кучи 1 ампер ва унинг учларидаги кучланиш 1 вольт бўлган-да унинг қаршилиги 1 Ом га тенг бўла-ди, яъни 1 Ом=В/А. Г. С. Ом шарафига қўйилган.
ОМ ҚОНУНИ — ўтказгичдан ўтаётган ўзгармас ток кучи / б-н унинг учларидаги потенциаллар фарқи V нинг уз-аро боғликлигини ифодаловчи қонун.

Электр токининг асосий крнунлари-дан бири. Бу қонунни 1826 й.да Г. С. Ом кашф қилган. У қуйидагича ёзилади:
RI=V.
(1)
Ўтказгичнинг геометрик, электр хос-саларига, шунингдек, т-рага боғлиқ пропорционаллик коэффициента R ўтказгичнинг Ом қаршилиги дейила-ди. Бу конунга кўра, ток кучи кучла-нишга тўғри, ўтказгич қаршилигига тескари пропорционал. О. қ.ни ўтказ-гичнинг э. ю. к. манбаи бўлмаган зан-жир қисми учунгина қўллаш мумкин. Э. ю. к. манбаи (аккумулятор, термопара ва б.) мавжуд булса:
RI=V+E,
(2)
бунда Е — занжирнинг берилган қис-мидаги барча манбаларнинг э. ю. к. Берк занжир учун О. қ. куйидаги куринишни олади:
RJ=E,
(3)
бунда Rm=R+Rj — занжирнинг барча ташки қаршилиги R дан ҳамда э. ю. к. манбаи ички каршилиги Л дан иборат қаршилик. О. қ.нинг тармоқланган электр занжири учун умумлашган кўриниши Кирхгоф коидалари б-н ту-шунтирилади.
ОМАХА — АҚШнинг марказий қисми-даги шаҳар, Небраска штатида. Аҳоли-си 390 минг киши (2000). Муҳим т.й. тугуни. Миссури дарёси буйидаги порт. Йирик қ.х. р-нининг савдо маркази. Ғал-ла ва гушт биржалари бор. Йирик озиқ-овқат (ун тортиш, гушт, ёғ к-тлари) саноати маркази. Алоқа воситалари, ЭҲМ, юк машиналари, саноат жиҳозлари, қ.х. машиналари, минерал ўғитлар ишлаб чиқарилади. Рангли металлургия (рух эритиш) ривожланган. Ун-т бор. Шаҳар-га 1804 й.да асос солинган. ОМБОР, омбор бинолари —1) озиқ-овқат, асбоб-анжом, хом ашё, маҳсулотлар, ускуналар, ҳар хил ма-териаллар сакланадиган жой. О.ларнинг усти очиқ, ярим ёпиқ (бостирма), кўп ораликли, куп қаватли, иситиладиган, иситилмайдиган турлари мавжуд. О.лар тош, шағал, цемент, ғишт, ёғоч ва б. материаллардан қурилади; 2) сув тўпланадиган жой, сув ҳавзаси, мае, сув омбори.
ОМБОР ЗАРАРКУНАНДАЛАРИ -дон, чорвачилик маҳсулотлари ва б.ни зарарлайдиган ҳашаротлар, жонивор-лар. Омборлар, элеваторлар, тегирмон-лар, макарон ва кондитер маҳсулотла-ри ф-калари, одамлар яшайдиган би-нолар ва б. жойларда тарқалган; шунингдек, дала ва ғалла хирмонларида ҳам учрайди. О.з.нинг кўпчилиги ҳаша-ротлар синфининг қўнғизлар (қаттиқ-қанотлилар), капалаклар (тангақанот-

лилар) туркумига, шунингдек, ўргим-чаксимонлар синфининг каналар туркумига мансуб. Қушлар ва сут эмизув-чилар синфи вакиллари орасида ҳам О.з. бор. О.з. бутун Ер юзида кенг тар-қалган. О.з. дан омбор узунтумшуқ қўнғизи (митаси), гуруч митаси, ки-чик ун митаси, тўғноғичсимон мўйлов-ли мита, катта ун митаси, суринам ун-хўри, гилам қўнғизи, тўқ қўнғир мита, муғомбир трогодерма, қўнғир терихўр, Мавритания қўнғизи, калта сарғиш унхўр, ветчина терихўри, дон парво-наси, омбор куяси, дон куяси, тегир-мон парвонаси, ун парвонаси, жануб омбор парвонаси, ун канаси, чўзиқ кана, қорамтир кана, оддий тукдор кана ва б. кўп тарқалган бўлиб, катта зарар келтиради. Булардан кичик ун митаси (Tribolium confusum Duv.), тўқ қўнғир мита (Alphitobius laevigatus F.), катта ун митаси (Tenebrio molitor L.), тўғноғичсимон мўйловли мита (Tribolium  castaneum   Herbst.),    калта

мўйловли сарғиш унхўр (Cryptolestes ferrugineus Steph.), қўнғир терихўр (Attagenus simulens Solski.), дон парвонаси (Sphestia elutella Hb.), жануб омбор парвонаси (Plodie interpunctella Hb.), омбор куяси (Tinea granella L.), дон куяси (Sitotroga cerealella Oliv.), чўзиқ кана (Tyrophagug putres centia Ouds.), ун канаси (Acarus siro L.), оддий тукдор кана (Glycyphagus destructor Schrk.) ва б. пахта, чигит, кун-жара, шулха ва б. махсулотларнинг хавф-ли зараркунандаларидир.
О.з. озиқ-овқат маҳсулотлари захира-сини нобуд қилади, доннинг муртаги ва унли қисмини ейди натижада ғалла ва б. узоқ сақланмайди, уларнинг озукалик сифатини бузади, уруғларни шикастлаб, унувчанлигини кескин камайтиради.
Шунингдек, каламуш ва сичқонлар ҳам О.з. ҳисобланади. Улар маҳсулотлар-ни нобуд қилибгина қолмай, балки ин-шоотларни, асбоб-ускуналарни ишдан чиқаради ҳамда турли юқумли касал-ликларни   тарқатади. Зараркунандалар

мустақил равишда ҳамда маҳсулот таши-ладиган идишлар, маҳсулотлар хамда омбор анжомлари ва б. орқали тарқалади.
Кураш чоралари: ҳар йили янги хрсилни қабул қилиш олдидан ва за-руратга кўра, омборлар, бостирмалар, хирмонлар, маҳсулот ташиладиган идишлар ва анжомларни таъмирлаш, йилда икки марта — баҳор (апр,—май) ва ёз охири (июль— авг.)да хлорофос, карбофос ва б. препаратлар б-н ҳам дезинсекциялаш, омбор атрофларини тоза тутиш, ахлатларни ёқиб ташлаш ёки ерга кўмиш керак.
О.з.ни йўқ қилиш учун маҳсулот сақ-ланадиган омборларни бромметил ёки метилхлорид б-н газли дезинсекциялаш
—
фумигация зарур.
Султон Алимуҳамедов.
ОМБУДСМАН (шведча ombudsman — бирон киши манфаатларининг вакили)
—
турли хил маъмурий органлар, баъ-
зи мамлакатларда эса — шунингдек,
хусусий шахслар ва бирлашмаларнинг
Омбор зараркунандалари. /.Гуруч митаси: 1а — дон ичагидаги ғумбаги; 16 — личинкаси; 1в — шикастланган дон. 2. Омбор узунтумшуқ қўнғизи: 2а — дон ичидаги личинкаси; 26 — ғумбаги. 3. Катта ун м итаси : За — личинкаси; 4. Кич и к ун митаси: 4а — личинкаси. 5. Тўғноғичс и мон мўйловли мита. б.Суринам унхўри: 6а — личинкаси. 7. Дон арра-ка ш и : 7а — личинкаси; 76 — шикастланган дон. 8. Мавритания қўнғизи: 8а — шикастланган дон. 9. Калта мўйловли сариқ унхўр.   10. Сарғиш унхўр.

Омбор зараркунандалари. Омбор куяси:/ — капалаги; 1а — қур-ти; 16 — шикастланган ва ўрғимчак ини босган дон. Дон куяси: 2 — капалаги; 2а — дон ичидаги қурти; 26 — куя учиб чиқма-ган ва учиб чиққан дон. Ун парвонаси: 3 — капалаги; За — қурти. Жануб омбор парвонаси: 4 — капалаги; 4а — қурти. Дон парвонаси: 5— капалаги; 5а — қурти. Теги рм он парвонаси: 6 — капалаги; 6а — қурти. Ун канаси: 7— эркаги; 7а — урғочиси. Чўзиқ кана: 8 — эркаги; 8а — урғочиси; 86 — шикастланган чигит.

инсон ҳуқуқларига риоя этишини на-зорат қилиш учун махсус сайлаб (та-йинлаб) қўйиладиган мансабдор шахе. О. назоратни амалга оширади ва п р о -куратурадан фарқли равишда на-фақат қонунийлик, балки шу б-н бир-га самарадорлик, мақсадга мувофиқ-лик, адолатпарварлик нуқтаи назари-дан хам текшириш олиб боради. Бу хилдаги мансабдор шахслар ҳар хил ном б-н аталади: Скандинавия мамла-катларида — О.; Испания ва Колумби-яда — халқ ҳимоячиси; Францияда — воситачи, Руминияда — халқ адвокати ва ш.к. О. турли йуллар б-н сайланиши ёки тайинланиши мумкин. Испанияда у парламент томонидан 5 йилга сайла-нади, Намибияда президент томонидан, Францияда — Вазирлар кенгаши-нинг декрети б-н тайинланади. Акса-рият кўпчилик мамлакатларда ҳар бир фуқаро О.га бевосита мурожаат қилиш-га ҳаклидир. О. камчилик ёки суиистеъ-молларни аниклаб, тегишли орган ёки мансабдор шахсга курсатади ва уларни бартараф этишни таклиф этади. Агар улар О.нинг таклифидан бош тортса, О. суд органлари ёки парламентга мурожаат қилиши мумкин. О. фуқаролар-нинг шикоятлари бўйича, шунингдек, ўз ташаббуси б-н иш олиб боради. Францияда фуқаролар воситачига бевосита эмас, балки ўз сенатор ёки де-путатлари орқали мурожаат қиладилар. Дунёда 1-марта О. лавозими 1709 й. Швеция қироллиги ҳузурида жорий қилинган. Ҳоз. вақтда у жаҳоннинг 110 дан ортиқ мамлакатида мавжуд. О. ин-тини ташкил этилишига қараб 2 турга бўлиш мумкин: парламент томонидан тайинланадиган (сайланадиган) классик типдаги О. ва ижроия ҳокимияти органлари томонидан тайинланадиган О. Классик типдаги О. ҳар қандай ташкилот, корхона, муассаса ва мансабдор шахсларнинг фаолиятини текшириш ҳуқуқига эга. Классик О. катаркта Швеция, Норвегия, Дания, Португалия, Испания ва ш.к. кўпгина мам-лакатлар О.лари киради. Узбекистон О.и ҳам классик О. ҳисобланади. Ижроия ҳокимияти органлари томонидан тайинланадиган О. ҳуқуклари бироз чегараланган. Улар ало-ҳида соҳалар бўйича текшириш хуқукига эга. Mac, касалхоналар, жазони ўташ муассасалари, болалар, ногиронлар ҳуқуқини ҳимоя қилиш, ҳарбий хизмат-чилар, жиноятлардан жабрланганлар, солиқ муассасалари бўйича шуғуллана-диган алоҳида соҳалар О.лари.
О.нинг алоҳида обрў-эътибори ва замонавийлиги унинг демократик ху-сусиятлари б-н тавсифланади. О.лар

давлат органлари тизимидан мустақил-лиги, парламентнинг белгиланган муд-дати давомида ўзгармаслиги, қонунчи-лик ташаббуси ҳуқуқига эгалиги, ўз ҲУҚУҚ ва эркинликларини ҳимоя қилишга муҳтож бўлган барча фуқаро-ларга очиқлиги, шикоят ва мурожаат-ларни тахлил этишда расмиятчиликка йўл қўймаслиги, аҳолига бепул хизмат кўрсатиши б-н ажралиб туради.
Узбекистон Республикасида О. фао-лиятининг \уқуқий асослари «Олий Мажлиснинг Инсон ҳуқуқлари вакили (омбудсман) тўғрисида» ЎзРнинг қону-ни (1997 й. 24 апр.)да белгилаб берил-ган. Мазкур қонунга кўра, Олий Мажлиснинг Инсон ҳуқуқпари бўйича вакили (омбудсман) — мансабдор шахе бўлиб, унга ЎзР да давлат органлари, фуқароларнинг ўзини ўзи бошқариш органлари, корхоналар, муассасалар, ташкилотлар, жамоат бирлашмалари ва мансабдор шахслар томонидан инсон ҳуқукдари тўғрисидаги амалдаги қонун ҳужжатларига риоя этилишининг сама-радорлиги устидан парламент назора-тини таъминлаш ваколатлари берилган. Вакил ўз фаолиятида ЎзР нинг Кон-ституцияси, қонунлари, бошқа қонун ҳужжатларига, ЎзРнинг халқаро шарт-номаларига, шунингдек, халқаро ҳуқуқнинг умум эътироф этган прин-циплари ва нормаларига асосланади. Вакил ўз ваколатларини мустақил ҳамда давлат органлари ва мансабдор шахс-ларга тобе бўлмаган тарзда амалга оширади ва Узбекистон Республикаси Олий Мажлисига ҳисоб беради.
Ад.: Сатторов А., Омбудсман — ҳуқуқ ҳимоячиси, Т., 2000.
Акмал Саидов.
ОМБУР — 1) мих суғуриш, нарсалар-ни қисиб ушлаш, эгиш, қирқиш учун ишлатиладиган икки жағли асбоб. Ясси жағли, думалоқ жағли, ўткир жағли, гажомбур (жағлари бир томонга эгил-ган), нўғайдўз (этикдўзлик ва кавуш-дўзликда ишлатиладиган), қаламгир (те-мирчиликда ишлатиладиган), нов О. (жағининг ўртаси новсимон, тақачилар ишлатади) ва б. хиллари бор. Баъзи ста-нокларда О. станокнинг бир қисми ва-зифасини ўтайди. Турли-туман донали юкларни кўтаришда юк омбури ишла-тилади. Материални (мае, симни) ҳам эгиб, ҳам қирқиб, ҳам қисадиган (мон-тёрлар ишлатадиган) универсал О.лар ҳам бор. Металлургия, металлсозлик, дурадгорлик, темирчилик, заргарлик, монтёрлик ва б. соҳаларда, уй-рўзғорда ишлатилади; 2) электротехникада юқори вольтли линияларда ток кучи ва электр кучланишини ўлчайдиган асбоб. Каллаги ферромагнит ўзакдан иборат. Унда индуктивлик ғалтаги жойлашган.

ОМДУРМАН — Судандаги шаҳар. Оқ Нил дарёси бўйида (унинг Кўк Нилга қўшилиш жойида). Аҳолиси 230 минг киши (1990-й.лар ўрталари). Хартум ва Шим. Хартум ш.лари б-н бирлашиб йирик агломерацияни ташкил этади. Савдо-транспорт маркази (чорва, тери, матолар б-н савдо қилинади). Тўқима-чилик, тери, озиқ-овқат саноати кор-хоналари мавжуд. Ислом ун-ти, Мил-лий театр, Махди Муҳаммад Аҳмад мақбараси бор.
ОМИН (араб., сомийча) — ислом, яҳудий ва христиан динларида диндор-лар ўртасида «қабул этеин», «ижобат бўлсин» маъносида ишлатиладиган сўз. Қуръони каримдаги Фотиҳа сураси ти-ловат қилиб бўлингач, ўқиган ва эшит-ганлар «О.» деб қўйиш лозимлиги хақида ҳадисда айтилган. ОММАБОП МУСИҚА - 1) кенг маъ-нода — энг машҳур мусиқа асарлари; ижрочилар репертуаридан доимий ўрин олган турли жанр ва услуб намуналари (мае, халқ қўшиқ ва куйлари, мумтоз композитор асарлари)дан иборат; 2) тарихий тушунча сифатида — 20-а. ма-даниятида қарор топган мусиқа тури. Ёшлар мусиқаси, поп-мусиқа, рок-му-сиқа, эстрада мусиқаси каби йўналиш-ларни ўз ичига олади. Унинг ривож топишига дастлаб 20-а.да юз берган ижтимоий (мае, урбанизация) ва маъ-навий ҳаёт (диний қарашларга нисба-тан дунёвий мафкура кенг ёйилиши ва б.) ўзгаришлари замин яратган. Нати-жада, ша\ар аҳолисида кескин кўпай-ган бўш вақтини тўлдириш мақсадида мунтазам равишда утказиладиган кунгилочар томоша ва концертлар кенг ривож топган. Олдин шаҳар боғи ва хиёбонлари, ресторан (кабаре, кафешантан) ва б. жойларда, кейинчалик махсус қурилган театр ва саҳна (мае, мюзик-холл, дискотека)ларда фаолият кўрсатган янги бадиий жамоалар ижо-дида О.м.нинг асосий жанр ва шакл-лари қарор топган. О.м.нинг ҳоз. дунё маданиятида кенг ёйилишда, айниқ-са, оммавий ахборот воситалари (радио, телевидение), овоз ёзиш ва тар-қатиш аппаратлари (граммофон, магнитофон ва б.)нинг кашф этилиши катта таъсир ўтказган. О.м. тингловчи-дан мусиқа уқуви, кенг бадиий тажри-ба, баъзида идрок этишда алоҳида аҳамиятни х.ам талаб этмайдиган на-муналардан иборат бўлиб, улар шакл-ларнинг оддийлиги, мусика тилининг байналмилал (универсал) оҳангларга яқинлиги, купроқ рақсбоп усулларга мойиллиги б-н ажралиб туради.
Олимжон Веков.
ОМОН  МАТЖОН

ОММАВИЙ ҚИРҒИН ҚУРОЛЛАРИ
— душманнинг жонли кучларига, қурол-аслаҳаларига, иншоотларига ялпи (оммавий) талафот етказиш учун мўлжалланган жанговар воситалар, қирғин қуроллари. Жанговарлик (талафот етказиш, қиргин қилиш) хусу-сиятларига кўра, бошқа барча жанговар воситалар, қуроллардан самарали-роқҳисобланади. О. қ. қ. жумласига бак-териологик (биологик), кимёвий ва ядровий қуроллар киради. Бу қурол-лар ичида энг катта зиён ва талафот келтирувчиси, ялпи қирадигани, асо-рат қолдирадигани, энг даҳшатлиси ядро қуролидир. О. қ. қ.ни ишлатиш ша-роити, ҳудуди, миқёси деярли чеклан-маган. Ҳозирча О. қ. қ.нинг энг катта захираси икки йирик давлат — АҚШ ва Россия Федерациясида жамланган. Покистон, Эрон, Ҳиндистон, Шим. Корея, Ироқ ва б. баъзи давлатлар О. қ. қ.ни ишлаб чикариш ва захира ҳосил қилиш харакатида. О. қ. қ.дан мудофаа қилиш чора-тадбирлари, умумий ва шахсий \имоя воситалари ишлаб чи-қилган. Баъзи йирик мамлакатлар (АҚШ, Англия, Германия, Россия Федерацияси ва б.)да аҳолини О. қ. қ.дан ҳимоя қилиш учун яхшилаб жи-ҳозланган бомбапаналар мавжуд, фу-қаро мудофааси тизими ташкил қилинган ва вақт-вақти б-н машғулот-лар ўтказиб турилади (қ. Бактериологии қурол, Кимёвий қуроллар, Ядро қуроли).
ОММАВИЙ ҚИРҒИН ҚУРОЛЛАРИ-ДАН МУДОФАА — қўшин, аҳоли ва мамлакат халқ хўжалиги объектларини душманнинг ядро, кимёвий ва бакте-риологик қуроллари таъсиридан ҳимоя қилишда қўлланиладиган чора-тадбир-лар комплекси. Бунда индивидуал ҳимоя воситалари, траншеялар, махсус жиҳоз-ланган пана жойлардан фойдаланила-ди, эпидемияга қарши ва б. тиббий тад-бирлар, дезактивация, дегазация ҳамда умумдавлат мудофаа тадбирлари кўри-лади (қ. Фуқаро мудофааси). ОММАВИЙ ҚЎШИҚ - қўшиқ тури; халқ орасида оммалашувига мўлжал-ланган композитор асари. Кўпинча жа-моавий (хор) тарзда, чолғу жўрлиги-сиз ижро этилади. О.қ. намуналарига банд (банд-нақарот) шакли, ёрқин, эсда қоладиган куйи, айни пайтда, мусиқий ва шеърий баёнининг оддий-лиги, куй ҳажмининг ўрта вокал ре-гистрга асосланганлиги хосдир. Асосан, намойиш, митинг, йирик йиғилиш каби жамоавий тадбирларда ижро этилади. Илк намуналари Буюк Франция инқилоби даврида юзага келган (мае,

«Марсельеза» — ҳозирда Франция Давлат мадҳияси). Инқилобий қў-шиқ, ҳарбийлар (сафда ижро эти-ладиган) қўшиғи, Давлат мадҳияси каби турлари бор. Ўзбекистонда 20-а.нинг 1-чорагида юзага келган (Ҳам-занинг «Биз ишчимиз», «Хой ишчи-лар» ва б.), кейинчалик бастакор (Т. Жалилов, К. Жабборов ва б.) ва композитор (С. Юдаков, М. Бурҳонов)лар ижодида ўрин олган. ОММЕТР (ом ва... метр) — электр қаршилигини ўлчайдиган асбоб. Иши ўзгармас кучланишли ток манбаида ўлчанадиган қаршилик орқали ўтади-ган ток кучини ўлчашга асосланган. Ўлчанадиган қаршилик диапазонига қараб, мегаомметрлар, тераомметрлар, микроомметрларга; магнитоэлектрик ўлчагичли, магнитоэлектрик логометр-ли, электрон О.ларга бўлинади. Катта-лиги 100 ом дан бир неча Мом гача қаршиликларни ўлчаш учун О. ўлчана-диган қаршиликка кетма-кет уланади. Катта қаршиликлар мегаомметр б-н, кичик қаршиликлар микроомметр б-н ўлчанади. ОМНИБУС (лот. omnibus — ҳамма учун)
· кўп ўринли от-арава; жамоат транс-
портининг дастлабки тури; автобуснинг
ўтмишдоши. Нечта йўловчи ташишига
қараб, унга 2, 4, ҳатто 6 от қўшилган.
Дастлаб  (1662 й.)  Парижда пайдо
бўлган, кейинчалик бошқа Европа мам-
лакатларига тарқалган. Шаҳарлар ичида
ва шаҳарлар орасида қатнаган. Ички ё'нув
двигатели пайдо бўлганидан сўнг (1860)
аста-секин ўз аҳамиятини йўқота бор-
ган. Баъзи Европа мамлакатларида 20-а.
бошларигача қўлланилган. Ҳозир О. ўрни-
ни автобус бутунлай эгаллаган.
ОМО... (юн. homos — бир хил, ўхшаш)
· ўзлашма қўшма сўзларнинг бирин-
чи қисми бўлиб, иккинчи қисмдан анг-
лашилган  тушунчанинг  бир  хил,
ўхшаш, тенг бўлишини билдиради.
ОМОЛОН — РФ Магадан вилояти ва
Саха (Якутия)даги дарё. Колиманинг
ўнг ирмоғи. Уз. 1114 км, ҳавзасининг
майд. 113 минг км2. Колима тоғлигидан
бошланиб, Юкагирь ясситоғлигининг
шарқий чеккасидан, қуйи қисмида Ко
лима пасттекислигидан оқиб ўтади. Кор
ва ёмғир сувларидан тўйинади. Окт.да
музлаб, майда муздан бўшайди. Асосий
ирмоқлари: ўнгда  — Молонгда, Олой,
Олойчан; чапда — Кедон. Қуйи оқими-
да ёғоч оқизилади. Шчербаково приста-
нид"ан қуйилиш жойигача (600 км)
кема қатнайди.
ОМОН МАТЖОН (тахаллуси; асл исм-шарифи Матчонов Омон) (1943.14.2, Хоразм вилояти Янгибозор тумани) — Узбекистан халқ шоири (1993).*Самар-қанд ун-тининг филология ф-тини

тугатган (1969). Ғафур Ғулом но-мидаги Адабиёт ва санъат нашриёти-да муҳаррир, бўлим мудири (19 6 9-85), «Ёшлик» жур.да бош муҳаррир (1985-91), Узбекистан Республи-каси Президенти
девонида масъул ходим (1991—94), Ўзбекистон Республикаси Давлат мат-буот қўмитасида раис ўринбосари (1994—99), «Чўлпон» нашриётида директор (1999—2001). 2001 й.дан «Гулхан» жур. бош муҳаррири. Шеър-лари 1965 й.дан бошлаб эълон қили-на бошлаган. Шоирнинг «Карвон қўнғироғи» (1973), «Қуёш соати» (1974), «Ёнаётган дарахт» (1976), «Ярадор чақмоқ» (1977), «Сени яхши кўраман» (1981), «Дарахтлар ва гиёҳ-лар» (1984), «Ўртамизда биргина олма» (1990), «Одамнинг сояси қуёш-га тушди» (1991), «Қуш йўли» (1993), «Иймон ёғдуси» (1994), «Ардахива» (2000), «Хожа Аҳрор зиёратлари» (2002) ва б. шеърий асарларида воқе-ликни нозик ҳис этган ҳолда бадиий ифодалаш, муайян ҳодисадан фавқу-лодда фалсафий хулосалар чиқариш, ўзи туғилиб ўсган муҳит колоритига мое ифодалар топиш тамойили усту-ворлик қилади.
О.М. лирик шеърлар б-н бирга лирик қисса ва драматик достон жанр-ларида ҳам ижод қилиб, Хоразм халқ афсоналарининг ўзига хос бадиий талқини — «Ҳаққуш қичқириғи» (40 афсона, 1979) шеърлар китобини, истиқлол арафасидаги шўролар мам-лакати ҳаётининг зиддиятли манзара-лари ва жароҳатлари тасвирига бағиш-ланган «Гаплашадиган вақтлар» (1986) қиссасини, шунингдек, ўзбек халқининг Хоразмдан чиққан буюк сиймолари ҳақидаги драматик дос-тонлари («Паҳлавон Маҳмуд», 1975; «Беруний», 1977 ва б.) ни яратган. «Минг бир ёғду» (1982) асари Наво-ий «Хамса»си таъсирида ёзилган. О. М. бу асарларида ўтмишда яшаб ижод қилган ўлмас сиймолар ҳаёти ва ҳоз. давр муаммоларини тасвирлаш-да лиро-эпик шеърият имкониятла-ридан маҳорат б-н фойдаланган. Ўзбек шеъриятига Хоразм шевасига хос лек-сик унсурлар ва мусиқий оҳанглар-ни олиб кирган, лирик шеъриятни эпик шеърият    унсурлари б-н бойит-

ОМОН   МУХТОР
ган. Ҳамза номидаги Ўзбекистон Дав-лат мукофоти лауреати (1989).
Ас: Сайланма [2 ж.ли], Т., 1997.
/fd..-Жумабоева Ж., Омон Матжон, Т., 1993.
ОМОН МУХТОР (тахаллуси; асл исм-шарифи Мухторов Омон Сулаймоно-вич) (1941.16.7, Бухоро) — ёзувчи, шоир, драматург. Ўзбекистонда хиз-мат кўрсатган санъат арбоби (1991). ТошДУ журналистика ф-тини тугатган (1964). Узбекистан радиосида (1965— 75), «Ўзбекфильм»да (1975—77), Ғафур Ғулом номидаги Адабиёт ва санъат нашриётида (1977—80), Узбекистан давлат кино қўмитасида (1980—84) тур-ли лавозимларда ишлаган. «Шарқ юл-дузи» жур.да бўлим мудири (1984—89), бош муҳаррир ўринбосари (1989—95), бош муҳаррир (1995 й.дан).
Илк шеърлар тўплами — «Чорлар қуёшли йўллар» (1966). «Оҳанг» (1974), «Ёғду» (1979), «Марварид» (1985), «Шиддат» (1990) шеърий тўпламлар, «Нигоҳ» (1968), «Қушлар ва тушлар» (1971), «Шаҳарлик келинчак» (1973), «Ҳаёт дарвозаси» (1978), «Учқур поез-длар» (1981), «Болаликка саёҳат» (1984), «Вазифа» (1988), «Ўлмаган жим» (1995) ва б. китобларидан жой ол-I.IH \икоя ва қиссаларида замондош-ларимиз ҳаёти, уларнинг қувонч ва из-тироблари фалсафийликка мойил бир тарзда акс эттирилган.
О.М.нинг «Йиллар шамоли» (1976), «Эгилган бош» (1989), «Аёллар мамла-кати ва салтанати», «Ффу» (1997), «Аф-лотун» (1998), «Тўрт томон қибла» три-логияси («Минг бир қиёфа», «Кўзгу ол-дидаги одам», «Тепаликдаги хароба», 2001), «Майдон» (1999), «Ишқ ахли» (2001) каби замонавий ва тарихий мав-зулардаги романлари ўзбек насрининг шаклан ва мазмунан бойишида муҳим ўрин тутади. Улардаги янгича тасвир усуллари, тафаккур тарзи ва роман-ҳан-гома, роман-ривоят жанрларидаги шак-■ лий изланишлар эътиборга лойиқ. «Аёллар мамлакати ва салтанати» романи асосида бадиий фильм ишланган (2001). Пьесалари Хоразм театрида саҳналаш-тирилган («Бош масала» ва б.). «Дўстлик» ордени б-н мукофотланган (1997).
ЛсТўрттомон қибла (трилогия), Т., 2001. ОМОН ПОЛВОН [1856, Наманган ви-лояти Хизробод (Қизил Работ) қишлоғи — 1923.13.6, Наманган] — Фарғона во-дийсида совет режимига қарши ҳаракат-нинг раҳбарларидан бири. 1918 й.гача Қизил Работ қишлоғида ариқ оқсоқоли вазифасини бажарган. 1918 й. бошларида Фарғона водийсида қизил армияга қар-ши қуролли ҳаракат бошлаган 9 ҳарбий қўмондоннинг бири, Мадаминбек ва Шермуҳаммадбекнинг ҳарбий   топши-

риқларини бажариб, 2500—3000 йигит-га раҳбарлик қилган. Дадабой (Тўрақўр-ғон) ва Мақсуд (Уйчи) унинг энг яқин қўрбошилари саналган. 1922 й.да О.П.Норин дарёсидан Чустгача бўлган худудни ўз назоратига олган. 1923 й. май-да қизил аскарлар томонидан қўлга оли-ниб, кейинчалик отиб ташланган.
Ад.: Туркестан в начале XX века: к истории истоков национальной независимости, Т., 2000; Ражабов Қ., Ҳайдаров М., Туркистон тарихи (1917-1924), Т., 2002. ОМОНАТ — мижознинг маълум бир шартлар асосида банкка қўйган пул маб-лағлари. О. га пул маблағларини кирим килиш микдори, уларни сакдаш мудда-ти ва мақсади О.нинг тури шартларидан келиб чиққан ҳолда белгиланади.
Ўзбекистон Республикасида амалда-ги қонунчиликка кўра, О. кимнинг но-мига қабул қилинса, унинг номига О. дафтарчаси расмийлаштирилади. О. номига бошқа шахс маблағ топшириши мумкин, бунда маблаг кимнинг номи-дан топширилган бўлса, ўша шахс О.чи ҳисобланади. О.дан маблағлар О.чининг биринчи талабига кўра, тўлиқ ёки қис-ман берилиши таъминланади. О.чи О.га қўйган маблағидан шахсан ўзи ёки ишончли вакили орқали фойдаланиш ҳуқуқига эга. О.даги маблағлар бир ёки бир неча кишига, шунингдек, давлат-га, алоҳида ташкилот ва корхоналарга васият қилиниши мумкин. О. бўйича да-ромадлар фоиз ёки ютуқ кўринишида тўланади. Фоиз ставкасининг микдори банклар томонидан мустақил равишда белгиланади. Банклар талаб қилиб оли-надиган, муддатли ва жамғарилувчи О. турларига пул маблағларини қабул қиладилар (яна қ. Депозит). ОМОНАТ СЕРТИФИКАТЫ, депозит сертификати — омонат банки ёки бошка кредит муассасасининг пул омонатга қўйилганлигини тасдиқ-ловчи ҳужжати. У пул белгиланган муд-дат ўтиши б-н омонатни ва у бўйича фоизларни талаб қилиб олиш учун асос бўлиб хизмат қилади. 2 турда муомала-га чиқарилади: юридик шахсларга 1 й.гача муддатга бериладиган О.с; жис-моний шахсларга 3 й.гача муддатга бериладиган О.с. О.с.нинг муомалада бўлиш муддати у берилган кундан бош-лаб омонатни талаб қилиб олиш сана-сигача ҳисобланади. ОМОНАТ ШАРТНОМАСИ (ЎзР да) — шартнома турларидан бири. Бунда бир тараф (омонат сақловчи) иккин-чи тараф (саклашга топширувчи) бер-ган ашёни сакдаш ва бу ашёни тўла ҳолда қайтариш мажбуриятини олади. Омонат сақлашдан асосий мақсад ашё-ларнинг бутлигини таъминлашдан, унга ўзга шахслар томонидан зарар ет-казилиши ва ўзлаштириб олинишидан

асрашдан иборат. Шартнома бўйича топширилган мулкнинг сакланиши ва уни албатта бутун ҳолда қайтарилиши назарда тутилади. О.ш. ёзма шаклда бўлади. Ундан ташкари омонат саклашга топширишда бериладиган патта, тилхат, гувоҳнома кабилар ҳам, агар унда омонат сақловчи имзо қўйган бўлса, ёзма шартнома ҳисобига ўтади (ФК, 876-модда).
О.ш. бўйича омонатчи ашёга нисбатан мулк ҳуқуқига, ашёни тасарруф килиш ҳуқуқига эга бўла олмайди, у фақат ашёни саклаб бериши лозим. О.ш.да катна-шувчи тарафлар фукаролар ва юридик шахс ҳисобланган ташкилотлардир. Таш-килотлар ўз устав (низом)ларида назарда тутилган ҳоллардагина омонат саклаш фаолияти б-н шуғулланишлари мумкин. Жисмоний хусусиятлари жиҳатидан омонат сакловчининг ихтиёридаги бинога ёки ҳудудга жойлаштирилиши мумкин бўлган буюмларгина О.ш.нинг предме-ти бўла олади. Шу сабабли кучмас мулк ва хажми улкан объектлар буйича О.ш. тузилиши мумкин эмас. Бундай объект-ни қўрикдаш иши қоровул ва ш.к. б-н меҳнат шартномаси тузиш асосида амал-га оширилади. Сакланиши қонун ҳуж-жатлари б-н тақикланган нарсалар — қорадори, заҳарли моддалар, ҳар хил ўқотар қурол ва ҳ.к. омонат саклаш шар-тномасининг предмети бўлиши мумкин эмас. ФК нинг 878-моддасига мувофиқ, омонат сакловчи ашёни шартномада ке-лишилган муддат давомида саклаши шарт. Агар О.ш.да муддат назарда тутил-маган бўлса, ашё шахс томонидан талаб қилиб олингунча сакланади.
Сотиболди Бобоқулов.
ОМОНАТЛАРНИ ИНДЕКСАЦИЯ-ЛАШ — мамлакатда нархларнинг уму-мий даражаси ўсишига қараб омонат-даги пул микдорининг оширилиши. Бу инфляция туфайли пул бирлиги қадр-қимматининг, яъни харид қобилия-тининг пасайиши б-н боғлиқ. О.и. орк,-али қадрсизланиши натижасида омонатчи кўрган зарар крпланади.
Узбекистан Республикасида 1993 й. 12 нояб.да «сўм-купон»нинг ва яна кейинчалик 1994 й. 1 июлдан унинг ўрни-га сўмнинг муомалага киритилиши натижасида О.и. амалга оширилди. Банк омонатларидаги ва қимматбаҳо қоғоз-ларга инвестиция қилинган пул маб-лағлари 1000 сўм-купонга 1 сўм қилиб қайта ҳисобланган. 1992—95 й.ларда Ўзбекистонда нархлар индексининг 3860 баравар ўсганлигидан келиб чи-қиб, 1996 й.дан бошлаб аҳолининг сўмда ифодаланган омонатларининг харид қобилиятини саклаб қолиш мақ-садида О.и. микдори 4 минг баравар

қилиб белгиланган. Фуқароларнинг омонатларини тўғри ва асосли индек-сациялаш учун пул маблағларини индексация қилиш бўйича республика, вилоят, шаҳар ва туман комиссиялари тузил ган.
ОМОНИМЛАР (омо ... ва юн. опута — ном, исм) — умумий маъно унсурла-рига эга бўлмаган, тасаввурий боғлан-маган, лекин бир хил ёзилиб, бир хил айтиладиган сўзлар; улар орасида се-мантик алоқа бўлмайди. Ана шундай сўзларнинг тилда мавжуд бўлиши ва шунга боғлиқ ҳодисалар омонимия дейилади. О.нинг луғавий ва грамматик кўринишлари фаркланади.
О.нинг тилда пайдо бўлиш сабабла-ри турличадир: авваллари ҳар хил ай-тилиб, бир хил эшитиладиган сўзлар талаффузининг тарихий жараёнда то-вуш алмашиниши ёки талаффуз ўзга-риши натижасида бир-бирига мое ке-либ қолиши; (от — исм, от — ҳайвон; ўт — олов, ўт — ўсимлик) бошқа тил-лардан ўзлашган сўзларнинг талаффуз ва ёзилиш жиҳатидан она тилидаги сўзларга мое келиб қолиши (тур-босқ-ич; тур-хил, нав); тилда мавжуд бўлган кўп маъноли сўз маъноларининг бир-биридан узоқлашиши (дам — нафас; дам — ҳордиқ; дам — босқон) ва б. О. бир ёки бир неча сўз туркуми доира-сида бўлиши мумкин: бир сўз туркуми доирасида омонимик уя ташкил этув-чи, ёзилиши ва талаффузи айнан бир хил бўлган сўзлар тўлиқ ёки мутлақ О. дейилади (чанг — ғубор, тўзон; чанг — чолғу асбоби); фақат айрим шакл-лардагина мое келадиган, бошқа-бош-қа туркумларига мансуб сўзлар ноту-лик О., бошқача айтганда, омо-шакллар дейилади, қўй (ҳайвон) — қўй (феълнинг буйруқ шакли).
О. б-н бир қаторда тилда уларнинг ало\ида турлари сифатида омограф-лар (бир хил ёзиладиган, лекин урғу ва талаффуз б-н фаркланадиган сўзлар: олма—олма, том (уй томи) — том (ки-тоб томи) ва б. ҳамда омофонлар (бир хил талаффуз қилинадиган, лекин ёзилишида фарқ қиладиган сўзлар: етти (сон) — етди (феъл); ёт (бегона) — ёд (хотира) ва б. Омонимиянинг мазкур барча кўринишларига мансуб сўзлар маъноси асосан матн орқали билинади.
О. мумтоз адабиётда тажнис санъа-ти ва туюқ жанрини яратишда, аския пайровларида эса сўз ўйини ва қочи-риқсифатида ишлатилади. Сўз устала-ри, айниқса, шоирлар (Хоразмий, Лут-фий, Навоий, Бобур, Сўфи Оллоёр, Ҳабибий ва б.) поэтик таъсирчанлик-ни оширишда О. дан маҳорат б-н фой-даланганлар. Хоразмийнинг:

Буюнг сарву санубартек, белинг-қил, Вафо қилган кишиларга вафо қил байти ёки Алишер Навоийнинг:
Олмани сунди нигорим — ол, —деди, Олма бирла бу кўнгилни ол, — деди, Сўрдим эрса олмасининг рангини, Не сўрарсан? — олма ранги ол, деди.
туюғи бунинг ёрқин исботидир. Даст-лабки байтда қил сўзи 2 маънода (қилга ўхшаш ингичка; қилмоқ феълнинг ўза-ги) ишлатилган бўлса, туюкда ол сўзи 3 маънода ишлатилган (буйруқ феъли; кўнгил овламоқ; қизил ранг, ол ранг). Абдуваҳоб Мадвапиев, Бозорбой Ўринбоев. ОМОННИСОХОНИМ НАФИСИЙ (1534 — Шарқий Туркистон Макит ту-мани — 1567) — Ёркенд (Якан) хони Абдурашидхон даврида (1533—69) яшаган уйғур мақомшуноси, шоира, хаттот. Ёшлигидан сато ва танбур ча-лишни ўрганган. Абдурашидхоннинг О. Н.га уйланиши унинг ижодий фаоли-ятига кенг йўл очиб берган, натижада мусиқашунос олима, шоира, уста хаттот бўлиб етишиб, хонлик маданияти ривожига катта ҳисса қўшган. О.Н. «На-фисий» тахаллуси б-н шеърлар ёзган ва «Девони Нафисий» номли машҳур шеърлар тўплами, хотин-қизларга на-сиҳат мазмунидаги «Ахлоқи жамила» («Гўзал хулқлар») ва шоирлик, нағма-чилик ва хаттотликка оид «Шуруҳ ул-қулуб» («Қалблар шарҳи») номли асар-лар ёзиб қолдирган. О. Н. Қидирхон Ёркандий б-н «Ўн икки мақом»ни тик-лаш ишига ҳисса қўшган. ОМОНОВА Оминахон Эргашевна (1957.21.8, Андижон тумани) — Узбекистан Республикаси халқ ўқитувчиси (1995). Андижон пед. ин-тини тугатган (1977). 1977 й.дан Андижон ш.даги 27-мактабда тарих ўқитувчиси, 2001 й.дан Андижон қ.х. ин-ти қошидаги Куйган-ёр академик лицейида ҳуқуқшунослик фани ўқитувчиси. Ёш авлодга билим беришда турли методик қўлланмалар-дан фойдаланади. Мактабда фан каби-нети ташкил этиб, замонавий ўқув қуроллари б-н жиҳозлаган. ОМОНОВА Ҳамрохон (1918.20.2, Нав-баҳор тумани — 1996.26.9, Каттақўрғон ш.) — Узбекистан халқ артиста (1981), 1945—96 й.лар А. Мажидий номидаги Каттақўрғон театрида актриса. Асосий роллари: Ойсара, Холча (К.Яшин, «Гул-сара», «Нурхон»), Майсара, Ҳожи она (Ҳамза, «Майсаранинг иши», «Бой ила хизматчи»), Фотима (С.Жамол, «Фоти-ма Сабрий»), Адолат (Уйғун, «Парво-на»), Хосият хола (И.Султон, «Имон»), Бўстон хола (А.Қахлор, «Аяжонларим»), Фармонбиби (С.Аҳмад «Келинлар қўзғолони»), Қумри (Ў. Умарбеков, «Қарғалар учса қарайлик»), Сунбул (Ҳ. Ғулом, «Ажаб савдолар») ва б.

ОМОНУЛЛАХОН (1892.1.6, Кобул -1960.25.4, Цюрих) — Афғонистон ами-ри (1919—29), баракзайлар сулоласи-дан. Амир Ҳабибуллахоннмнт ўғли. Ота-си сарой фитнаси натижасида ўлдирил-гач, тахтга чиққан (1919 й. 21 фев.), Афғонистон мустақил давлат деб эълон қилингандан сўнг (1919 й. 28 фев.), Англия томонидан Учинчи инглиз-аф-ғон уруши бошданган (1919 й. 6 май). Бу урушда афғонлар ғалаба қилиб, Ра-валпиндида тинчлик шартномаси им-золанган (1919 й. 8 авг.). Россия, Тур-кия, Эрон, Германия, Италия ва Францияга фавқулодда миссиялар юбо-риб, бу давлатлар б-н ёш Афғонистон ўртасида дипломатик муносабатлар ўрнатди. О. Ёш афюнлар таъсирида Аф-ғонистонда муҳим ислоҳотлар ўтказган. Абдулқуддусхон Иттимодий бош вазир, Маҳмуд Тарзий ташқи ишлар вазири, генерал Мухаммад Нодирхон (Нодир-шоҳ) ҳарбий вазир бўлди. Афғонистон Конституцияси қабул қилинган (1923). 1927 й. дек. — 1928 й. июнда Ҳиндис-тон, Туркия, Эрон, СССР ва б. мам-лакатларда бўлиб, Ғарб турмушидаги тараққийпарвар анъаналарини Афғо-нистон ҳаётига татбиқ қилишга интил-ган. Бироқ О.нинг ислоҳотлари қаттиқ қаршиликка учради. Бир томондан, мулла Леванай бошчилигидаги жан, қабилаларнинг марказий ҳокимиятга қарши исёнлари кучайган бўлса, ик-кинчи томондан, ҳукумат ичидаги кон-серватив фикрловчи айрим вазирлар (Нодирхон ва б.) мухолифатга қўшилган. 1928—29 й.ларда тожик деҳ-қони Ҳабибулла-Бачаи Саққо раҳбар-лигида шим.да кўтарилган қўзғолон натижасида О. тахтдан воз кечишга мажбур бўлган (1929 й. 14 янв.) ва Қан-даҳорга қочиб кетган.
Афғонистон ташқи ишлар вазири Ғулом Сиддиқхон ва мамлакатнинг СССР даги элчиси Ғулом Набихон Чархий Москвада И.В.Сталин б-н уч-рашгач, О.га ҳарбий ёрдам кўрсатиш ҳақидаги расмий таклиф қондирилади (1929 й. март). В. Примаков бошчилигидаги совет ҳарбий қисмлари Афғо-нистонга киритилган (1929 й. 14 апр. — 31 май). Бироқ 1929 й. май ойининг охирида янги амир — Ҳабибуллахонга қарши курашни тўхтатиб, О. 20 халта тилла (10 млн. олтин тилла) ва б. қим-матбаҳо бойликлар ҳамда қариндош-уруғларни олиб, аввал Ҳиндистон, сўнгра Италияга жўнашган. 1948 й.да Афғонистондаги мавжуд сиёсий ҳоки-миятни тан олгач, унинг фуқаролик ҳуқуқлари тикланди. Жалолобод (Афғ-онистон)да дафн этилган.

ОМОНҚЎТОН   ҒОРИ
Ад:. Назаров X., Социальные движения 20-годов XX века в Афганистане, Душанбе, 1989; Ражабов Қ., Бухорога Қизил армия босқини ва унга қарши кураш, Т., 2002. ОМОНҚЎТОН ҒОРИ - мустье дав-рига оид ғор. Самарқанд вилояти, Ур-гут туманидаги Омонқўтон қишлоғи-дан 2 км шарқ томондаги Булбулзор-сойнинг баланд соҳилида жойлашган. Археолог Д.Н.Лев текширган (1947— 57). 2 та маданий қатлам аниқланган. О.ғ.да яшаган одамларнинг меҳнат қуроллари диорит, кварц ва чақмоқ-тошдан ясалган қирғичлар, тиғи қир-рали қўпол пичоқлар, найзасимон тош қуроллар ва нуклеуслардан иборат (жами 140 та тош қурол топилган). Ғордан кўпдаб ҳайвон (архар, қўнғир айиқ ва б.) суяклари чиққан; суяклар узунасига ёрилган, уларда оловда куй-ганлик излари бор. О.ғ. Ўзбекистондаги энг қад. манзилгохлардан бўлиб, фан учун аҳамияти катта. ОМОТ ТИЛЛАРИ - Жан.-Ғарбий Эфиопияда тарқалган тиллар гуруҳи. Сўзлашувчиларнинг умумий микдори 2 млн. кишига яқин. О.т.нинг генетик мансублиги ҳақидаги фикрлар бир хил эмас: баъзи олимлар уларни кушит тиллари тармоғига мансуб десалар, кўпчилик олимлар О.т. африка-осиё тилларининг алоҳида гуруҳи деб ҳисоб-лайдилар.
О.т.нинг асосий гуруҳчалари: ари-банна, дизимажи, каффа, гимирра-жанжеро, омето (воламо, омето, чара, зайсе ва б. тиллар). О.т. фонологик жи-ҳатдан бошқа кушит тилларига яқин; лабланган ва чуқур тил орқа ундошла-ри мавжуд эмас; отларда жинс ва сон грамматик категориялари барҳам топ-ган, лекин келишик категорияси ри-вожланган; сифат алоҳида сўз туркуми тарзида ажратилмайди. Кўплик сонда-ги кишилик олмошлари; суффикслар ёрдамида сўз ва шакл ясалиши, гапда-ги сўз тартиби кушит тилларидагига ўхшаш, лексикаси бир оз фарқ қилади. О.т. ўз ёзувларига эга эмас. ОМОЧ — улов (от, ҳўкиз) қўшиб ер ҳайдаладиган ёғоч асбоб. Қад. (ҳали трактор ва плуг бўлмаган даврлар)да асосий ер ҳайдаш қуроли ҳисобланган. О., асосан, 3 қисм: тана, қулоқ ва ўқдан иборат бўлган. О. қисмлари қат-тиқ ёғочдан тайёрланади. Тананинг олд томони учли бўлиб, унга тиш (металл тиғ) кийдирилган (шу тиғ б-н ерни ағдариб кетган). Қулоқ — тананинг орқа томонига бириктириладиган ёғоч даста. Қўшчи шу қулокдан ушлаб О.ни йўналтириб борган. Ўқ — тананинг олд томонига, қулоқнинг паст-роғига қоқиладиган чорқирра, яссироқ

Омоч: / — тана; 2 — қулоқ; 3 — ўқ; 4 — тиш (металл тиг).
ёғоч. Ўқ от ёки ҳўкиз бўйинтириғига маҳкамланган. У тана ва қулоқни ол-динга тортиб борган. О. баъзи мамла-катлар (мае, Ҳиндистон, Афғонистон ва б).да ҳозир ҳам ишлатилади. Ўзбе-кистонда ерлар плугаа ҳайдалади. ОМСК — РФ Омск вилоятидаги ша-ҳар, вилоят маркази. Омь дарёси Ир-тишга қуйиладиган ерда. Йирик порт ва т.й. тугуни. Аэропорт бор. Аҳолиси 1159,2 минг киши (1998). О. аҳолиси-нинг сони ва майдони жиҳатдан Си-бирда 2-ўринда туради (Новосибирск-дан кейин). 7 шаҳар тумани бор. Ма-шинасозлик (қ.х. машиналари, электр приборлари ва б.), нефтни қайта иш-лаш ва нефть кимёси (шина, техник резина, пластмасса ва б. маҳсулотлар и.ч.), енгил, озиқ-овқат, ёғочсозлик саноат корхоналари бор. 4 театр, тари-хий ва адабиёт, тасвирий санъат му-зейлари мавжуд. 1716 й.да Сибирни эгаллаш учун таянч пункти сифатида қурилган. 1782 й.гача Омь остроги, 1782—97 й.ларда ва 1804 й.дан шаҳар. Сибирь казак қўшинлари (1808—1917), Ғарбий Сибирь (1824—82) ва Чўл ге-нерал-губернаторликлари (1882—1917) маркази.
ОМСК ВИЛОЯТИ — РФ таркибидаги вилоят. 1934 й.да ташкил этилган. Ғар-бий Сибирь иқтисодий районига кира-ди. Майд. 139,7 минг км2. Аҳолиси 2162,5 минг киши  (2000), асосан, руслар (80,3%),  шунинг-дек, немис (6,3%), украин      (4,9%), қозоқ (3,5%), татар (2,3%) ва б. миллат вакиллари (2,7%) ҳам яшайди. Шаҳар аҳолиси 67,3%. Тар-кибига   32 маъму-рий туман, 6 ша-ҳар, 24 шаҳарча ки-ради.  Маркази — Омск ш. Бошқа йирик шаҳарлари — Исилкўл, Тара.
О.в. Ғарбий Сибирь текислигида Иртиш дарёси ҳавзасида жойлаш-

ган. Ер юзаси қия-тўлқинсимон текис-лик, бал. 100—140 м, жан. қисмида қатор тепа («грива»)лар, шим. қисмида кенг ботқокликлар бор. Иклими континен-тал, мўътадил совуқ. Қиши давомли ва қаттиқ янв.нинг ўртача т-раси —20°. Июлники 20°. Йиллик ёғин 300—400 мм. Вегетация даври 153—162 кун. Дарёла-ри Иртиш ҳавзасига мансуб. Кўл кўп, жан.даги кўллар кўпинча шўр, шим.да — чучук. Улардан энг йириклари — Ик, Тенис, Салтаим, Эбейти. Тупроклари қора тупроқ, подзол, ўтлоқ, кулранг ўрмон, чимли подзол. Ўрмон ва бута-зорлар вилоят ҳудудининг 1/4 қисмини эгаллайди. Қорақарағай, оққарағай, оқ қайин, кедр, тоғ терак ўсади. Айиқ, бўри, тулки, қуён, ондатра, ғоз, ўрдак яшайди, балиқ тури кўп.
Саноатининг муҳим тармоқлари: машинасозлик ва металлсозлик (қ.ҳ. машинасозлиги, моторсозлик, при-борсозлик, электротехника ва радиоэлектроника саноатлари — «Полёт» и.ч. бирлашмаси, «Омск» моторсозлик корхонаси, «Сибкриотехника» ва б.), нефтни қайта ишлаш, кимё ва нефть кимёси (синтетик каучук, техник резина маҳсулотлари, пластмассалар, Омск нефтни қайта ишлаш з-ди, «Омсккаучук» акциядорлик жамияти, техник углерод з-ди; автопокришка-лар — «Омскшина» ва б. корхоналар). Ёғочсозлик корхоналари ишлаб туриб-ди. Йирик саноат марказлари — Омск, Калачинск, Исилкўл, Тара ва б. ша-ҳарлар.
О.в. Сибирнинг йирик қ.х. районла-ридан бири. Ғалла, техник (зиғир) ва озуқа экинлари, картошка ва сабзавот экилади. Сут-гўштчорвачилиги ривож-ланган. Мўйнали ҳайвонлар (олмахон, ондатра ва б.) овланади, даррандачи-лик б-н шуғулланилади. Иртиш дарё-сида кема қатнайди. Нижневартовск —
Омск шаҳрининг умумий кўриниши.

Усть-Балик—Омск нефть қувури ўтка-зилган. Автойўллар зичлиги 53 км/минг км2. 9 олий ўқув юрти, 2 музей, 4 театр, филармония бор. ОНА ТИЛИ — ҳар бир элатнинг, халқ-нинг, миллатнинг ўз тили. О.т. луғат таркиби, асосан, шу тилга мансуб халқнинг турмуши, маданияти ва анъ-аналарини ифодалайдиган сўз ва ту-шунчалардан иборат бўлади. О.т. тарақ-қиёти ҳар бир элат, халқ ва миллатнинг ижтимоий ривожланиши б-н уз-вий боғлиқ (қ. Милдий тип). ОНАЛАР ВА БОЛАЛАР МУҲОФАЗА-СИ — оналар ва болалар саломатлиги-ни сақлаш ва мустаҳкамлаш, соғлом, жисмонан ва аклан баркамол болалар-ни тарбиялашга каратилган давлат ва ижтимоий-тиббий тадбирлар тизими. ЎзРда бу тизим аёллар, ҳомиладорлар ва эмизикли оналар меҳнатини муҳо-фаза қилиш крнунчилиги, оналар ва болаларни ижтимоий-ҳуқуқий ҳимоя қилиш, шунингдек, акушерлик-гине-кология ва педиатрия ёрдамини кўрса-тадиган махсус даволаш-профилактика муассасалари тармокларини яратиш-га асосланган. Мамлакат мустақиллик-ка эришганидан сўнг О. ва б.м.га қаратилган кенг камровли чора-тадбир-лар кўзда тутилган дастурлар ишлаб чи-қилган. 1998 й.дан Тошкентда «Оила» илмий-амалий маркази фаолият кўрса-та бошлади; бу марказда Ўзбекистонда оилани шакллантириш ва демографик ривожлантиришга оид муаммолар юза-сидан и.т. ишлари олиб борилади. Давлат томонидан ёш болали оналар иш соатлари чекланади, уларга тўлиқсиз иш куни, тўлиқсиз иш ҳафтаси, шунингдек, заруриятдан келиб чиқиб ўзларига қулай соатларда ёки уйда ишлаш имкониятлари берилади. Ҳар бир она ва бола соғлиғини кузатиш, уларга малакали тиббий ёрдам кўрса-тиш ҳам давлат зиммасида. Соғлом ав-лодни тарбиялаш мақсадида давлат органлари, ташкилотлари ва муассасалари томонидан мактабгача таълим, мактаб, интернат мактаб, болаларни соғломлаштириш комплекслари каби хилма-хил тармокдар ривожлантирил-моқда.
О. ва б.м. 2 асосий бўлимни: акушер-лик-гинекология (туғишга ёрдам бе-риш) ва болаларга даволаш-профилак-тика ёрдами кўрсатишни ташкил қилишни ўз ичига олади. Акушерлик-гинекология ёрдамини махсус муасса-салар, хусусан, шаҳарда туғруқхоналар, шунингдек, таркибида аёллар масла-ҳатхонаси бўлган туфуқхона комплекслари, касалхоналарнинг акушерлик-гинекология бўлимлари, акушерлик ва

гинекология и.т. институти, тиббиёт ин-тлари акушерлик-гинекология ка-федраси таркибидаги шу соҳа бўлим-лари, аёллар маслаҳатхонаси, поликлиника ва и.ч. корхоналари тиббий-сани-тария қисми қошидаги акушерлик-гинекология кабинетлари амалга оширади. Қишлоқ жойларда аёлларга акушерлик-гинекология ёрдамини ви-лоят, туман касалхоналарининг туғруқ-хона бўлимлари, амбулаторияси, фельдшер-акушерлик пунктлари ва по-ликлиникадаги акушерлик-гинекология кабинетлари кўрсатади.
Аёллар маслаҳатхонаси ўз ҳудудида-ги поликлиника, ҳомиладорларни соғ-ломлаштириш муассасалари, «Она ва бола скрининг» маркази ва перинатал марказлар, тиббий-генетик, шунингдек, «Никоҳ ва оила» маслаҳатхонала-ри, оилавий ва болалар поликлиника-лари, кўп тармокли касалхоналарнинг ихтисослаштирилган бўлимлари б-н уз-вий боғлиқ ҳолда фаолият кўрсатади.
О. ва б.м. тизимида даволаш-профи-лактика ёрдамининг бир нечта бос-қичлари мавжуд: l-босқич — ёшларни жинсий масалаларга тайёрлаш, соғлом оила қуриш, жинсий ҳаёт генетикаси ва жинсий йўл орқали юқадиган ка-салликлардан бохабар этиш бўйича юқори малакали тиббий ёрдам кўрса-тишни «Оила ва никоҳ» илмий масла-ҳатхоналари амалга оширади. 2-босқич
· ҳомилани антинатал муҳофазалаш
комплекс чора-тадбирларини амалга
ошириш аёллар маслаҳатхонаси, туғ-
руқхона комплекслари ва б. фаолияти-
га киради. 3-босқич — туғишни бека-
му-кўст олиб бориш учун ҳомилани ин-
транатал мухрфазалаш — бу туғруқхо-
налар зиммасига юклатилган. 4-босқич

· янги туғилган чақалоқ соғлиғини
ҳимоя этиш, уни эмизиш, умумий
ҳолати, физиологик ривожланишини
назорат қилиш ва б. туғруқхоналарнинг
чақалокдар бўлимида кўздан кечириб
борилади. 5-босқич — мактабгача ёшда-
ги болалар соғлиғини муҳофаза қилиш.
6-босқич — мактаб ёшидаги болалар
соғлиғиги   ҳимоя қилиш. Буларнинг
ҳаммаси ЎзР да йўлга қўйилган ягона
О. ва б.м. тизимида босқичма-босқич
амалга оширилади.  Республикамизда
фаолият кўрсатаётган Акушерлик ва ги
некология институти, Педиатрия и.т.
институти, «Она ва бола» касалхонаси
ва марказлари, шунингдек, шу соҳага
оид қатор даволаш-профилактика му-
ассасаларида О. ва б.м. бўйича илмий
изланишлар олиб борилади.
ОНАНИЗМ    (Библиядаги персонаж
Онан  номидан),    мастурбация —
шаҳвоний  ҳисни  қондириш мақсади-

да жинсий алоқасиз эроген соҳалар ва жинсий аъзоларни сунъий таъсирлаб ёки рухан тасаввурлаш йўли б-н шаҳ-воний ҳисни қўзғатиб оргазм — шаҳ-воний лаззат олиш. О., асосан, бало-ғатга етиш даврида кўпроқ кузатилади ва ҳақиқий жинсий ҳаёт бошланиши б-н барҳам топиши мумкин. Хаддан ташқари тор ички кийим кийилганда х.ам жинсий аъзолар таъсирланади, порнографик фильмлар, суратлар, эро-тик рақслар, ўйинлар, фильмлар, ҳикоялар, туш кўришлар ва шу маз-мундаги китобларни ўқиш, жинсий алоқалар мавзусида сўзлашиш О.га ба-ҳона бўлиши мумкин. О. одат тусига ки-риб қолганда салбий оқибатларга олиб боради. Юқорида келтирилган сабаб-лар бартараф этилса, бу одат аста-се-кин бар\ам топади. Бундан ташқари, ўсмирларда О.нинг ривожланишига ёрдам берадиган касалликлар (экзема, гижжалар, айниқса, острицалар ва қаб-зият)ни йўқотиш ҳам ижобий натижа беради. О. олигоферения, психопатия, шизофрения ва руҳий касалликларда ҳам учраши мумкин.
О.нинг олдини олиш учун ўспирин-лар ҳар куни тоза ҳавода сайр қилиш-лари, бадан тарбия ва фойдали меҳнат б-н шуғулланишлари лозим. ОНГ — психик фаолиятнинг олий шак-ли. У факат инсонга хос феномендир. О., унинг моҳияти масаласи энг қад. муаммолардан бири. О.ни дастлаб ди-ний ва мифологик карашлар доирасида тушунтиришга уринганлар. О.ни линий тушунтириш уни илохий ҳодиса, худо яратган мўъжиза тарзида талкин қилиш-га асосланади. Кўпгина динларда инсон О.и буюк илоҳий ақлнинг намоён бўлиш шакли тарзида тавсифланади. Бундай қарашларнинг илдизи жуда қад. бўлса-да, улар ҳамон ўзининг кўплаб тарафдорларига эга. Кимки олам ва одам яратилганлигини тан олар экан, О. ҳам яратганнинг қудрати деб ҳисоблайди.
О.нинг моҳиятини изоҳлашда 2-йўналиш — бу О. моддий оламни инсон миясида акс этиши деб тушуниш, уни инсон танаси фаолияти б-н боғ-лаб талқин этишдир. Айни вақтда ма-териалистик йўналиш номини олган бундай ёндашувлар доирасида О.нинг моҳиятини бузиб талқин қилиш ҳол-лари ҳам пайдо бўлди. Вульгар материализм деб ном олган оқим намоянда-ларининг фикрича, худди жигар саф-рони ишлаб чиқаргани каби, мия ҳам О.ни ишлаб чиқарар эмиш. Бундай ён-дашув натижасида О. идеал эмас, моддий ҳодиса деган хулоса келиб чиқади. Ваҳоланки, сафрони кўриш мумкин, аммо О.ни кўриб ҳам, ушлаб ҳам

бўлмайди. Аслида О. тарихи инсоннинг инсон бўлиб шакллана бошлаши тарихи б-н боғлиқдир. Инсон ҳам биологик, ҳам ижтимоий мавжудот экан, демак, О. ҳам биологик ва ижтимоий тараққи-ёт маҳсулидир. О. инсоннинг фикр ва ҳислари, сезгилари, тасаввурлари, иро-даси ва карашларидан ташкил топган. Ўз-ўзини англаш, хотира, ирода, нутқ О.нинг асосий жиҳатларидир.
Ҳоз. замон фани О. материянингузоқ давом этган эволюциясининг натижа-си эканлигини тан олади. Материя, та-биат ҳамма вақт мавжуд бўлиб келган, инсон эса моддий дунёнинг нисбатан сўнгги тараққиётининг маҳсулидир. Материя тараққиёти, фикрлай олади-ган инсоннинг пайдо бўлиши учун бир неча миллион йиллар керак бўлган. О. табиат тараққиёти маҳсули, материя-нинг хоссасидир, барча материянинг эмас, балки олий даражада ташкил топган материянинг, яъни инсон мия-сининг маҳсулидир. Лекин О.нинг бўлиши учун миянинг ўзигина булиши етарли эмас. О. инсонни қуршаб турган табиий ва ижтимоий муҳит б-н чамбарчас боғланган ва шу муҳитнинг таъсирида фаолият кўрсата олади.
Ҳоз. замонда мураккаб ижодий жара-ёнларни ҳам амалга оширувчи электрон машиналар яратилган, лекин улар О.нинг ўрнини боса олмайди, чунки О. ўта мураккаб объектив мавжудликдир. Лбдулла Актов.
ОНГСИЗЛИК (психологияда) — онг иштирокисиз содир бўладиган ру-ҳий жараён ва ҳолатлар. О., кўпинча, бадан ҳаракатида, хотира, хаёлда на-моён бўлади. Реал мавжуд, лекин се-зилмайдиган қўзғатгичлар вужудга кел-тирадиган жавоб таъсиротларида, асли онгли пайдо бўлиб, такрорланиши на-тижасида автоматлашиб кетган ҳаракат-ларда ва б. ҳолатларда рўй беради. Mac, одам ўз ўй-хаёлларига чўмган ҳолда уйига қайтади ва ҳар ҳолда йўлдан адашмасдан келади. Агар у бирор хавф-ни сезиб қолса, бу хавфнинг сабаби ва қандайлигини ҳали англамасдан туриб ҳам, ҳимоя ҳаракатини қилади. Бемор психикасида вужудга келадиган алаҳ-лаш, галлюцинация каби патологик ҳодисалар, ухлаш, гипноз вақтида, лунатизм ва ш.к. чоғида юз берадиган психик фаолият ҳам О. ҳолатига кира-ди. 3. Фрейд О.ни соф иррационалис-тик тарзда талқин этади. Унинг фик-рича, онг б-н О. ўртасида муросасиз қарама-қаршилик бор. Инсоннинг бу-тун хатти-ҳаракати ана шу қарама-қар-шилик б-н белгиланади. О.ни одам англашга ва пайқашга журъат этол-майди, у инсондаги азалий майллар масканидир.


Ондатра.
ОНДАТРА, мушк каламуш (Ondatra zibethicus) — дала сичқонла-ри оиласига мансуб кемирувчи; уруғ-нинг ягона тури. Гавдаси 35 см гача, думи 28 см гача, вазни 1,5 кг гача. Қу-руқлик ҳамда сувда яшашга мослаш-ган, қишда музлайдиган сув ҳавзала-рида яшайди. Думи ён томондан ясси-лашган, тангачали, туксиз; орқа оёқла-ридаги сузгич пардаси тўлиқ ривожланмаган. Юнги қалин, қорам-тир қўнғирдан қора ранггача, қисман сув юқтиради. Эркагининг думи асоси-даги бир жуфт мушк безлари урчиш даврида ҳидли ёғсимон оқиш суюклик — мушк ажратади. Ватани — Шим. Америка, у ердан Европа ва Осиёга, жум-ладан, Ўзбе-кистонга кел-тириб иқлим-лаштирилган. Баҳорда бола-лайди, йилига 1—2 марта, жан.да 2—3 марта 5—8 та-дан бола туға-ди. Сув ҳавза-ларининг қирғоқларини кавлаб ёки шох-шаббалардан уя қуради. Овланади ва кўпайтирилади. Узбекистан, Қозо-ғистон, Сибирь ва б. жойларда ондат-рачилик хўжаликлари ташкил этилган. ОНЕГА, Онего — РФ Европа қис-мининг шим.-ғарбидаги кўл. РФнинг Карелия Республикаси, Ленинград ва Вологда вилоятларида. Майд. 9,7 минг км2 (оролларсиз). Ўртача чуқ. 30 м, энг чуқур жойи 127 м, сув ҳажми 292 км3. Кўл ўрни тектоник ҳаракатлар нати-жасида вужудга келган ва кейинчалик тўртламчи давр материк музликлари таъсирида анча ўзгарган. Шим. ва шим.-ғарбий қирғоклари баланд, ўйдим-чу-қур, қояли, жан. қирғоқлари эса, паст ва ясси. О.да 1360 дан ортиқ орол бор (майд. 250 км2). Кўлга 58 дарё қуйилиб ундан Свирь дарёси оқиб чиқади. Суви нояб.да музлаб, майда эрийди. 47 балиқ тури бор. Балиқчилик ривожланган. О. Оқденгиз—Болтиқканали орқали Болтик ва Оқ денгизлари, Волга—Болтиқ сув йўли орқали Волга ҳавзаси б-н боғ-ланган. Кема қатнайди. О.даги Кижи о.да ёғочдан ишланган меъморлик музей-қўриқхонаси бор. О. бўйида Петрозаводск, Кондопога ш.лари жойлашган. ОНИКС (юн. onux — тирноқ), т а с м а -симон ақиқ— минерал, ақиқтж оқ ва қора қатламлари алмашиниб жойлашган йўл-йўл тури. Кўпинча қора тусли халцедонни О. деб атайдилар. О. безак тош сифатида меъморий иншо-отлар қурилишида, шунингдек, заргар-

Имом ал-Бухорий ёдгорлиги пойдеворига ониксдан ишланган безак.
ликда ишлатилади. О.дан бўртма тас-вирли буюм (камея)лар тайёрлашда фойдаланилади, бунда қора қатламлар фон учун, оқ қатламлар эса тасвир учун фойдаланилади.
О'НИЛ (O'Neill) Южин Гладстоун (1888.16.10, Нью-Йорк - 1953.27.11, Бостон) — америка драматурги. Ада-бий фаолиятини 1912 й. шеърлар ёзиш б-н бошлаган. 1914 й.да «Ташналик» ва б. бир пардали пьесалар тўплами чоп этилган. 1916 й.да «Кардиффдан Шарқ томонга» пьесаси саҳналаш-тирилган. Реализм ва экспрессивлик, рамз ва муболаға уйғунлашиб кетган пьесаларида инсон турмушининг зид-диятли томонлари тасвирланган. О'Н.
асарларининг асосий мавзулари: эзгу орзу-умидларнинг кундалик, турмуш ташвишлари б-н фожиали даражада мое келмаслиги («Уфқ ортида», 1920); бойлик тўплашга интилишда ва унга эришиш йўлида одамийлик хислатла-рининг йўқола бориши («Шоир қал-би», 1957); ирқий зиддиятлар («Худо-нинг барча бандасида қанот бор», 1924); авлодлар уртасидаги фожиали низолар («Узун кун тунга уланади», 1956); шахенинг инсонийлик моҳия-тидан узоклашуви («Бойроқ қасрлар», 1939) ва б. Монументал афсонавий ва мажозий трагедиялари бор («Мотам — Электранинг қисмати», 1931; «Муз та-шувчи яқин келмокда», 1946). Нобель мукофоти лауреати (1936). ОНИХИЯ (юн. onyx, onychos — тир-ноқ), онихоз — қўл-оёқ тирнокла-рининг касаллиги; бунда тирноқ плас-тинкасининг ранги узгариб, ранг-ба-ранг доғ ва ҳошиялар пайдо булади, тирноқнинг шакли узгаради, қалинла-шади ёки юпқалашади, юзи ғадир-бу-дир бўлиб қолади, кундалангига ёки узунасига кетган эгатлар вужудга ке-либ, тирноқ жойидан кучади. О. тугма

бўлиши ёки турли сабаблар б-н (мае, тирноқпластинкаси ёки тирноқфалан-гасининг шикастланиши натижасида) келиб чиқиши мумкин. Трихофития, кал яра замбуруғлари, шунингдек, стафилококк ва стрептококклар. О.га са-баб бўлади. Ички аъзолар, нерв систе-масининг турли касалликлари, модда-лар алмашинувинчнг бузилиши, ички секреция безлари касалликларида, шунингдек, тери касалликларидан баъ-зилари (экзема, псориаз ва б.)да ҳам О. кузатилади.
ОНИХОФОРАЛАР (Onychophora), бирламчи трахеялар (Prot-racheata) — умуртқасиз ҳайвонлар типи. Танаси бўғимларга бўлинган (13 тадан 43 тагача), қуртга ўхшаш, уз. 15 см гача, юпқа кутикула б-н қопланган. Бўғим-ларида 1 жуфтдан калта, хитин тир-ноқли содда тузилган оёқлари бор. Боши гавдасидан аниқ ажралмаган, унда оғзи, 1 жуфт узун мўйловлари, улар орасида 1 жуфт кўзлари жойлаш-ган. Гавда бўшлиғи аралаш, бош мия-си 3 бўлимдан иборат, қорин нерв ство-ли 2 та. Нафас олиш органлари — куч-сиз ривожланган трахея найчалари. Қон айланиш системаси туташ эмас, ҳазм қилиш системаси найга ўхшаш. Айи-риш органлари оёклари асосига очи-ладиган найчалардан иборат. Айрим жинсли, кўпчилиги тирик туғади. 1 та синфи — онихофоралар, 70 та тури бор. Жан. ярим шарнинг тропик ва мўъта-дил иқлимли ўрмонлар тўшалмасида яшайди. Йиртқич, оғиз сўрғичлари аж-ратиб чиқарадиган ёпишқоқ шилим-шиқ модда ёрдамида ўлжа тутади. Ил-гари О.га ҳалқали чувалчанглар б-н бўғимоёклиларни боғлаб турадиган оралиқ формалар сифатида қаралган. Ҳозир улар ҳалқали чувалчанглардан ажралиб чиққан ҳайвонларнинг муста-қил типи ҳисобланади. ОНКОЛОГИЯ (юн. onkos — шиш, ўсма ва ... логия) — тиббий-биологик фан; одам, ҳайвон ва ўсимликларда онко-генезни назарий, экспериментал ва клиник жиҳатдан ўрганади ва ўсмалар-ни аник^аш, даволаш ҳамда олдини олиш усулларини ишлаб чиқади. Экспериментал ва клиник О. фарқ қили-нади. О. 20-а.да экспериментал тибби-ёт ютуқлари (ўсма ҳужайраларини кўчириб ўтказиш, кейинчалик эса таш-қаридан таъсир этиб, ҳайвонларда ўсмалар ҳосил қилиш) асосида шакл-ланди. Ўсмалар инсониятга жуда кадим-дан маълум (Гиппократ, К. Гален), унга оид дастлабки ёзма манбалар мил. ав. Миср, Хитой ва Ҳиндистонда топил-ган. О.нинг ривожланишида, айниқса, Гиппократ, Ибн Сино, немис олими Р.

Вирхов, рус олимлари М. А. Новинский, Н. Н. Петров ва б.нинг хизматла-ри катта. Экспериментал О. (М. А. Новинский асарларидан бошланган, 1876) ва назарий О.да ўсма ҳосил қилувчи омил турига қараб 3 асосий йўналиш: вирус О.си (француз олими А. Боррель, 1903, америкалик олим Ф. П. Раус, 1911), кимёвий О. (япон олимлари К. Ямагива ва К. Итикава, 1915) ва радиацион О. (француз олими А. Лакас-сань, 1932) ва б. шаклланди. Рус олими Л. А. Зильбер ўсмаларнинг вирус-генетик назариясини ишлаб чикди. Клиник О.нинг жадал ривожланиши хирургия, радиология, кимётерапия, иммунология-нинг муваффақиятлари б-н боғлиқ. Гиппократ хавфли ўсмалар келиб чиқиши-да ташқи омилларга алоҳида аҳамият берган, бунда у беморга руҳий ва жис-ман сифатларини мужассамлаштирган хрлда, ҳар бирига хос (индивидуал) ён-дошиш кераклигини айтган.
Абу Али ибн Сино «Тиб қонунлари» китобида ўзининг шахсий экспериментал ва клиник тажрибалари б-н бирга ўсмаларнинг келиб чиқиши, белгила-ри, уларни таний олиш ва даволаш усулларини қам баён қилган.
Р. Вирховнинг ҳужайра патологияси назарияси тиббиёт, жумладан, О. та-рихида кескин бурилиш ясади.
Экспериментал О.нинг асосчиси М. А. Новинский дунёда биринчи бўлиб ҳайвонларда хавфли ўсмаларни бири-дан-бирига кўчириб ўтказиб, ўсмалар-нинг экспериментал штаммларини ҳосил қилиш учун йўл очди. Н. Н. Пет-ровнинг назарий ва амалий О.га қўшган ҳиссаси улкан. Унинг «Ўсмалар хақида умумий таълимот» (1910) мо-нографияси О. тарихида шифокор-он-кологларнинг илк дастури бўлиб қол-ди ва ўсмалар ҳақидаги билимларнинг кенг тарқалишига олиб келди.
Ўзбекистонда О. фанининг ривожланиши П. Ф. Боровский, Л. Д. Василенко ва б. олимлар номи б-н боғлиқ. 1931 й.да Тошкентда Узбекистан рентген-радиология ва ўсма и.т. института очилиб, 1940 й.гача фаолият кўрсатиши, 1946 й.да Тошкент врачлар малакасини оши-риш ин-тида О. кафедраси очилиши, 1958 й.да Узбекистан Рентгенология, радиология ва онкология и.т. института ташкил этилиши, республикадаги бар-ча тиббиёт ин-тларида онкология ка-федралари фаолият кўрсата бошлаши О. соҳасида кенг кўламда тадқиқотлар олиб борилишига имкон берди.
Ўзбекистон онкологлари томонидан ўсмалар б-н бирга учрайдиган касал-ликлар, қуёш нурининг ўсма тўқима-ларидаги алмашинувга таъсири (Ж. М.

Абдурасулов, К. Е. Никишин ваб.), ўсма касалликлари эпидемиологияси ва он-кологик ёрдамни ташкил этиш (Н. Қ. Муродхўжаев, К. Г. Бобрина), хавфли ўсмалар иммунологияси масалалари (А. И. Николаев), ўсмаларни рентгеноло-гик (Ж. М. Абдурасулов), ультратовуш (А. А. Фозилов) ва радиоизотоп (Н. Қ. Муродхўжаев) усуллар орқали аниқ-лаш йўллари такомиллаштирилди.
Хавфли ўсмаларнинг экспериментал, кимёвий ва радиацион канцерогенези масалалари, онкологик касалларни операция қилиб даволаш ишлари йўлга қўйилади. Онкология марказида ўсма-ни ультратовуш, электр магнит май-дони (СВЧ, УВЧ), лазер нури ва физик омиллар ёрдамида маҳаллий ҳамда умумий гипертерапия усулларини қўллаган ҳолда комплекс даволашнинг янги усуллари ишлаб чиқилди.
О. фани ҳоз. 3 йўналишда ривожлан-тирилмокда: 1) нормал ҳужайрадан рак ҳужайрага ўтиш механизмини фун-даментал усуллар орқали ечиш; 2) аҳоли ўртасида ушбу касалликка мо-йил бўлган ва клиник белгилари юза-га чикмаган кишиларда ракнн имму-нологик усуллар б-н аниклаш; 3) хавфли ўсмаларни иммунологик усуллар б-н даволашни такомиллаштириш.
Хавфли ўсма кўпинча ўлим б-н ту-гайди. Шунинг учун деярли ҳамма мам-лакатларда унга қарши кураш олиб борилади. Бу ишга Жаҳон соғлиқни сақлаш ташкилоти, Халқаро ракка қар-ши кураш иттифоқи ва агентлиги раҳ-барлик қилади.
Ҳоз. Ўзбекистоннинг йирик шаҳар ва қишлоқларида О. диспансерлари ва марказлари фаолият кўрсатмоқда. ЎзР Соғлиқни сак^аш вазирлиги Онкология маркази, республика ва шаҳар онкология диспансери, шунингдек, тиббиёт ин-тларининг О. кафедраларида О.нинг энг долзарб масалалари устида и.т. ишлари олиб борилади.
Наримон Муродхўжаев. ОНКОЛОГИЯ МАРКАЗИ, Ў з б е -кистон Соғлиқни сақлаш вазирлиги онкология маркази — и.т. муассасаси. 1958 й. Тошкент ш.да Рентгенология, радиология ва онкология и.т. институти номи б-н ташкил этилган. 1966 й.дан Онкология и.т. институти деб аталган. 2001 й.дан ҳоз. ном-да. Замонавий типда қурилган ва 9 та ихтисослашган бўлими, ўсмаларни аниқлаш ва даволаш аппаратлари б-н жиҳозланган хоналари, тажрибалар утказиш учун махсус виварийси бўлган марказда онкология соҳасида кенг қам-ровли фундаментал ва амалий илмий изланишлар олиб борилади ва мазкур

соҳа мутахассислиги бўйича илмий кадрлар тайёрланади. О.м.да меъда-ичак ва суяк ўсмаларини аниқлашда рент-генотомограммани қўллаш, ўпка, ўт пуфаги ва талоқни сканерлаш усули б-н текшириш, ультратовушда деярли бар-ча аъзолардаги ўсмаларни аниқлаш; экспериментал ҳайвонлар бош мияси-да сунъий ўсмалар ҳосил қилиш, хавф-ли ўсмалар пайдо бўлиши, ривожла-ниши ва тарқалишида генлар ролини аниқлаш, онкологик беморларни физик омиллар: юқори ҳарорат, ўта со-вуқ ва лазер билан даволаш усуллари ишлаб чиқилди. Шунингдек, ўлкага хос хавфли ўсмалар, уларнинг дастлабки диагностикаси, олдини олиш, комплекс даволаш ва б. масалалар юзасидан и.т.лар ўтказилади. Диспансер ишлари-ни яхшилаш, фан ютукларини тибби-ёт амалиётига жорий этиш б-н шуғул-ланилади. Жойларда соғлиқни сақлаш органларига онкология бўйича илмий-амалий, ташкилий, консультатив ёр-дам кўрсатилади. Марказда 14 лаб., 7 илмий гуруҳ, илмий тиббиёт ахбороти, патент гурухлари, 315 ўринли клиник касалхона, аспирантура, клиник ординатура, консультатив поликлиника, дорихона, виварий, кутубхона, шунингдек, махсус препаратлар ишлаб чи-қарадиган «Ниҳол» з-ди ва б. бор (2003). 1972 й. О.м.нинг Қорақалпоғистон фи-лиали (Нукус ш.да) очилган.
Марказда 180 дан ортиқ илмий ходим, жумладан, Ўзбекистон ФА 1 акад, 4 та проф., 9 та фан д-ри, 98 дан зиёд фан номзоди ва кўпгина малакали онколог шифокорлар хизмат қилади (2003). Марказда онкология соҳасида олиб борилган тадқиқотлар ва эришил-ган ютуклар Ж. М. Абдурасулов, А. И. Николаев, Н. Қ. Муродхужаев, А. А. Фо-зилов, С. Н. Наврузов, Б. А. Щек, С. Б. Каримова, Р. Р. Романова, В. А. Алижо-нова, М. А. Ғофур-Охунов, М. Д. Жўра-ев, А. В. Хўжаев ва б. фаолияти б-н бе-восита боғлиқ. Марказ ЎзРда онкология муаммолари бўйича илмий ва методик муассаса ҳисобланади. Илмий ишлар нашр этади.
ОНОМАСТИКА (юн. onomastike — номлаш, ном қўйиш санъати) — тил-шуносликнинг ҳар қандай атоқли ном-ларни, уларнинг пайдо бўлиш ва ўзга-риш тарихини ўрганувчи бўлими, шунингдек, барча атоқл"й номлар йиғин-диси. Айрим тадқиқотларда «О.» термини антропонимика маъносида ҳам қўлланган. О. мавжуд ономастик тизим-ларни аниқлаш ва ўрганишни мақсад қилиб қўяди.
О. атоқли номларни олган объектларнинг тоифаларига мувофиқ қуйидаги

бўлимлардан иборат: антропонимика — кишиларнинг атоқли ном-ларини; топонимика — географик объектларнинг атокли номларини; те -онимика — турли диний тасаввур-лар бўйича худолар, маъбудлар, диний-афсонавий шахс ва мавжудотларнинг номларини; зоонимика — ҳайвон-ларга қўйилган (шартли) атоқли номларни; космонимика — фазовий бўшлиқ ҳудудлари, галактикалар, бурж-лар ва б.ларнинг илмий муомалада ва халқ орасида тарқалган номларини; астронимика — айрим осмон жисмлари (планета ва юлдузлар)нинг номларини ўрганади. О.нинг юқорида-гилардан ташқари яна бир қанча бўлимлари бор. О. атокли номларни р е -алионимлар (аввал ёки ҳозир мавжуд бўлган объектларнинг номлари) ва мифонимлар (хаёлий-тўқима объектларнинг номлари)га бўлади.
Атокли номларнинг лисоний хусуси-ятларига қараб О. адабий ва диалектал, одатдаги (амалий) ва поэтик, замона-вий ва тарихий, назарий ва амалий турларга бўлинади.
Назарий О. тил ва нуткдаги, адабий ва диалектал соҳалардаги атокли номларнинг пайдо бўлиши, номинация (номлаш) асослари, ривожланиши, шу жараёндаги турли хил ўзгаришлари, нутқда қўлланиши, муайян ҳудуд ва тилларда тарқалиши ҳамда таркибий тузилишини ўрганади. Бадиий матнлар-даги атокли номларни (поэтик О.) тад-қиқ этиш алоҳида муаммо ҳисобланади. О., шунингдек, тилшуносликнинг қиёсий-тарихий, структур, генетик, ареал, ономастик хариталаштириш ва б. усулларини қўллаган ҳолда, атокли номларнинг фонетик, морфологик, сўз ясалиши, семантик, этимологик ва б. жиҳатларини ўрганади.
Амалий О. хорижий тилларга мансуб номларнинг транскрипцияси ва транс-литерацияси, анъанавий (талаффуз ва ёзилишига кўра), таржима килинади-ган ва қилинмайдиган номларни аниқ-лаш, «бегона» номларни ўз тилда кан-дай ёзиш бўйича йўриқномалар тайёр-лаш, хорижий тиллардан ўзлашган номлардан янги сўзлар ҳосил қилиш б-н, ном бериш ва номларни ўзгарти-риш масалалари б-н шугулланади.
О. тарих, этн., археология, генеалогия, геральдика, матншунослик, ада-биётшунослик, геогр., астрономия, геол., демография каби фанлар б-н ўзаро алоқадордир.
Абдуваҳоб Мадвалиев.
ОНОН — Монголия ва РФнинг Чита вилоятидаги даре. О. Ингода дарёси б-н қўшилгач, Шилка дарёси ҳрсил бўла-

ди. Уз. 1032 км, ҳавзасининг майд. 96,2 минг км2. Хэтнэй тоглигидан бошлана-ди. Асосан, қордан тўйинади. Ўртача сув сарфи этагида 191 м3/сек. Нояб.да муз-лаб, апр.да муздан бўшайди. Асосий ир-моклари: ўнгда — Хурах-Гол, Борзя, Унда, чапда — Агуца, Кира, Ага. Суви суғоришга сарф бўлади ва саноатни таъминлайди.
ОНСАГЕР (Onsager) Ларе (1903.27.11, Кристиания, ҳоз. Осло — 1976.5.10, Корал-Гейблс, Флорида) — америка-лик физик ва физик-кимёгар, АҚШ Миллий ФА аъзоси (1947 й.дан). Трон-хеймдаги Олий техника мактабини ту-гатган (1925), АҚШ га кучиб келгани-дан бошлаб (1928) у ердаги ун-тларда, 1933 й.дан бошлаб Иель ун-тида ишла-ган (1945 й.дан проф). Илмий ишлари электролитлар назарияси, қайтмас жараёнлар назарияси, фазавий ўтиш-лар назарияси, квант суюкликлар ди-намикасига оид. Эритманинг электр ўтказувчанлигини унинг концентрация-си б-н боғловчи тенглама (Онсагер тен-гламаси) ни келтириб чиқарган (1926); кинетик коэффициентларнинг симмет-риклик принципи (Онсагер теорема-си)ни кашф этган (1931). Нобель му-кофоти лауреати (1968). ОНТАРИО — АКШ ва Канададаги кўл, Буюк кўллар таркибида. Майд. 19,5 минг км2. Уз. 310 км, кенглиги 90 км, энг чуқур жойи 236 м. О.га Ниагара дарёси қуйилади ва Шим. Лаврентий дарёси оқиб чиқади. О. АКШ ва Канаданинг ички р-нларини Атлантика океани б-н боғловчи муҳим сув йўли. Уэлленд ка-нали орқали Эри кўли б-н туташган. Дек.дан апрелгача музлайди. О. бўйида Торонто, Гамильтон, Рочестер ш.ла-ри жойлашган.
ОНТАРИО — Канададаги провинция. Майд. 1076,3 минг км2. Аҳолиси 12,1 млн. киши (2002), 82% шахарларда яшайди. Маъмурий маркази ва энг катта шахри — Торонто. О. ҳудудида мамлакат пой-тахти — Оттава ш. жойлашган. О. ҳуду-дининг катта кисми Лаврентий кирла-рида (энг баланд жойи 646 м). Иклими мўътадил иқлим. Янв. нинг ўртача т-раси —6°, —24°; июлники 12—20°. Йиллик ёғин 500—750 мм. Фойдали казилмаларга бой дарёлари катта гидроэнергия захирасига эга. Провинция жан.да Буюк кўллар жойлашган. Мамлакат ўрмон бойлигининг '/4 қисми О.да. О. — Канаданинг иқтисодий жиҳат-дан энг тараққий этган провинцияси, О. мамлакатдаги ишлаб берувчи саноат маҳсулотининг '/2 қисмини ва кон ма\-сулотларининг '/4 қисмини беради. Қ.х. шаҳар аҳолисини озиқ-овқат маҳсулот-лари б-н таъминлашга ихтисослашган.

О. ҳудуди орқали транс-Канада йўлла-ри ўтган. Сан-Лаврентий дарёси орқа-ли Буюк кўлларга кема қатнайди. ОНТОГЕНЕЗ (юн. ontos — борлиқ ва ...генез) — организмнинг индивидуал ривожланиши, унинг шакллана бош-лашидан ҳаётнинг охиригача содир бўладиган кетма-кет ўзгаришлар маж-муи. «О.» терминини немис олими Э. Геккел (1866) фанга киритган. О. уруғ-ланган тухум ҳужайра, яъни зиготадан бошланади. Жинссиз кўпаядиган орга-низмларда янги организм она ҳужай-ранинг бўлинишидан (бир ҳужайрали-ларда), куртакланишдан ёки тугунак, илдизпоя ва б. вегетатив органлардан (вегетатив кўпайишда) вужудга кела-ди. О. организмнинг хусусий ривожланиши давомида рўй берадиган барча морфологик, физиологик ва функционал жараёнларни қамраб оладиган, ўзаро узвий боғланган миқдор ва си-фат ўзгаришлари орқали амалга оша-ди. О. кетма-кет келадиган босқичлар ривожланиш даврларидан иборат. Жин-сий кўпаядиган организмларда бу бос-қичлар муртак (эмбрионал), муртакдан кейинги, яъни постэмбрионал ва ба-лоғатга етиш даврларини ўз ичига ола-ди. О. давомида ривожланаётган организмнинг алоҳида қисмлари ўсади, ихтисослашади ва ўзаро мувофиклаша-ди. 18-а.да О.ни тушунтиришда икки концепция кураш олиб борди. Улардан бири — преформизм О.ни индивидуал ўсишдан иборат деб тушунтирса, ик-кинчиси — эпигенез эса уни струк-турасиз муртакдан бошланадиган янги ҳосиланинг ривожланиш жараёни си-фатида тушунтиради. Замонавий тушун-чаларга биноан, О. бошланаётган ҳужай-рада ирсий ахборот коди ҳолатида организмнинг бундан кейинги ривожланиши программаси жойлашган. О. давомида бу программа ядро б-н цитоплазманинг ўзаро таъсири жараёнида муртакнинг ҳар бир ҳужайрасида, унинг ҳар хил ҳужайралари ва ҳужайра комплекслари ўртасида амалга ошади. Ирсий аппарат махсус оқсил молекулаларининг син-тезини кодлаш орқали морфогенетик жараёнларнинг умумий йўналишини белгилаб беради. Бу жараёнларнинг амалга ошиши озми-кўпми (ирсий бел-гиланган реакция нормаси чегарасида) ташқи муҳит таъсири б-н боғлиқ.
Ҳайвонларда О. жараёнларини бошқаришда нерв ва эндокрин систе-маси муҳим аҳамиятга эга. О. жинсий кўпаядиган кўп ҳужайрали ҳайвонлар-да, айниқса, мураккаб содир бўлади. Улар онтогенезида О.нинг муртаккача (проэмбрионал), муртак (эмбрионал), муртакдан кейинги (постэмбрионал),

вояга етган даврлари бўлади. Проэмбрионал давр жинсий ҳужайраларнинг етилиши (гаметогенез) ва уруғланиш даврини; эмбрионал давр эмбрионнинг тухумдан ёки эмбрион пардадан чиқ-қунгача, постэмбрионал давр жинсий вояга етгунга ўтган даврни, вояга етган давр эса организмнинг етуклик ва кексайган ҳолатини ўз ичига олади. Ҳайвонларда О.нинг 3 типи маълум: 1) личинкалик — тухум пўстидан анча эрта чиққандан сўнг организм личинка ҳолида хаёт кечиради, личинка даври охирида эса метаморфоз юз беради; 2) тухум қўювчи — муртак узок, вақт тухум ичида ривожланади, личинка даври бўлмайди; 3) она қорнида уруғлан-ган тухум — тухум йўлида ривожланади, бундай ҳолатда баъзан муртак б-н она организм ўртасида йўддош орқали боғланиш юз беради. Анъанавий равиш-да О.ни эмбриология ўрганар эди. Эмб-риологиядан ривожланиш биологияси ажралиб чиққандан сўнг эмбриология-нинг вазифаси муртакдан олдинги ва муртак даврини ўрганиш бўлиб қолди. Ўсимликларда О. уруғланган тухум ҳужайранинг ривожланишидан бошланади. Ўсимликларда О.нинг ўзи-га хос хусусиятлари жинссиз (спорофит) ва жинсий (гаметофит) наслнинг алмашинишидан иборат. Спорофит зиготадан, гаметофит — униб чиқаётган спорадан ҳосил бўлади. Гулли ўсимлик-лар ҳаётий циклида спорофит устун-лик қилади, эркак ва урғочи гаметофит эса қисқариб кетади. Вегетатив кўпайишда О. она организм, шу жум-ладан, ихтисослашган органлар (илдиз-мева, тугунак, пиёзбоши ва б.) ҳужай-раларининг бўлинишидан бошланади. Одатда, ўсимликлар О.и эмбрионлик, ювенил (ёшлик), етук, кўпайиш ва қарилик даврларига бўлинади. О. дав-рида ўсимликлар ҳужайралари, тўқи-малари ва органларининг структуравии ва функционал ихтисослашуви юз беради; ўсимликлар турли қисмларининг ўзаро таъсири мураккаблашиб боради; яхлит система сифатида бутун бир организм ёшга оид қайтмас ўзгаришлар пайдо қилади. О.да ўсимликларнинг бир бутунлиги фитогормонлар, шунингдек, ҳар хил органлар, мае, фотосинтез қилувчи орган — барглар б-н сув ва минерал моддаларни шимувчи илдиз ўртасида метаболитлар алмашинуви оркали таъминланади. О. давомида ўсимлик ўсади ва ривожланади. Ўсиш ўсимликнинг бўйига ортиши, яъни миқцорий ўзгариши бўлса, ривожланиш сифат ўзгаришидан иборат. Кўпчи-лик ўсимликлар ёпишиб яшаши туфай-ли улар О.и кўп жиҳатдан ташқи му-

ҳит шароитига боғлиқ. Ўсимликларда муҳитнинг ноқулай омилларига турли хил мосланишлар (тиним \олати, фотопериодизм ва б.) пайдо бўлган. Шу туфайли улар фаолиятининг фаол даври йилнинг энг қулай фаслига тўғри келади.
ОНТОЛОГИЯ (юн. ontos — борлиқ ва ... логия) — фалсафа бўлими, борлиқ ҳақидаги таълимот. Борлиқнинг умумий асослари, принциплари, унинг шакл-лари ва қонуниятларини текширади. «О.» терминини немис файласуфи Р. Гоклениус фанга 1613 й. киритган, X. Вольф (1679—1754) ўз дарелигида қўллаган бўлса-да, дастлаб юнон фай-ласуфлари унинг турли талқинларини баён этганлар. Улар О.ни ҳақиқий бор-лиқни ноҳақиқий мавжудликдан ажра-тиб олувчи борлиқ ҳақидаги таълимот, деб ҳисоблашган. Элея мактаби намо-яндалари ҳиссий дунёнинг алдамчи кўринишини ҳақиқий борлиққа қара-ма-қарши қўйиб, О.ни мангу ўзгармас, ягона, соф борлиқ ҳақидаги таълимот сифатида қўллашган. Милет мактаби вакиллари ва Иония файласуфлари даст-лабки борлиқнинг сифатий талқини ҳақида бош қотиришган. Улардан бор-лиқнинг бошланишида ётувчи бундай асосни Эмпедокл «стихия», Демокрит «атомлар», Анаксимандр «апейрон», Анаксагор «уруғ» деб атаган. Платон ғоялар О.сини, Аристотель эмпиризм О.сини яратди. Ўрта аерлар фалсафа-сида О. илоҳиёт б-н чамбарчас боғла-нади. Шарқ фалсафасида О. кўпроқ ило-ҳий борлиқнинг, худонинг моҳиятини акс эттирувчи таълимот тарзида, шарқ пантеистик фалсафасида ваҳдати мав-жуд ва ваҳдати вужуд кўринишидаги таълимотлар шаклида пайдо бўлган. Фалсафада О. монистик, дуалистик ва плюралистик концепциялар шаклида ҳам учрайди (қ. Материя). Янги давр фалсафасида дуалистик О. намояндаси Р. Декарт бўлган. Ўз фалсафасининг асосига «монада» — «илоҳий атом-лар»ни қўйган В. Г. Лейбниц фалсафаси — плюралистик О.га мансубдир. Бу концепция бўйича оламнинг асосида бир қанча моҳият ётиши мумкин. Шун-дай концепция эмпириокритицизмда ҳам учрайди. Р. Авенариус, Э. Мах бор-лиқнинг асосида сезгилар мажмуи ётади, деб ҳисоблайди. Ҳоз. замон фалсафасида О.нинг мазмуни янада бойи-ган. Бу борлиқ ҳақидаги тасаввурлар-нинг ривожланиши б-н боғлангандир. Маълумки, борлиқни механистик, метафизик ва материалистик талқин этиш-да у моддийлик б-н, актуал мавжуд-лик б-н, реаллик б-н айнанлаштириб қўйилган эди. Борлиқаслида барча нар-

са ва ҳодисаларни,  илгари мавжуд
бўлган, ҳозир мавжуд бўлиб турган ва
келажакда мавжуд бўладиган реаллик-
ларни, моддийлик ва маънавийликни,
модда ва ғояни ҳам ўзига қамраб олади.
Ад.: Фалсафа. Маърузалар матни, Т., 2000.
Бахтиёр Тўраев.
ООЛИТЛАР (юн. oon — тухум ва lithos — тош) — темир, марганецнинг юма-лоқ ва эллипс шаклидаги оксид ва силикат бирикмалари. О. таркибида, одат-да, кальцит, доломит, арагонит, родохрозит, лептохлорит ва б. минерал-лар ҳам бўлади. Майда (микроскопик) зарра ҳолидан нўхат катталигигача ўлчамда учрайди. О.нинг 2—5 мм кат-таликдагилари п и зол итлар деб ата-лади. О.нинг марказий қисмига, кўпин-ча, майда қум зарралари ёки ҳайвон чиғаноклари жойланиб, уларнинг ат-рофида қат-қат О. тўпланган бўлади. О. океан, денгиз ва кайнар булоклар ту-бида вужудга келади. Россияда (Урал ва Керчь я.о.) темирли О. (темир руда-си хили) конлари бор. Ўзбекистонда темирли О. палеоген гил қатламларида то-пилган.
ООМИЦЕТЛАР (Oomycetes) — зам-буруғлар синфи (бошқа маълумотлар-га кўра, кенжа синф). Сувда ва қуруқ-ликда ўсади. Мицелийси ҳужайрасиз; ҳужайра пусти целлюлоза ва глюкан-дан иборат бўлиши б-н бошқа замбу-руғлардан фарқ қилади. Жинссиз зооспора ёки конидия ҳосил қилиш; жин-сий — оогамия орқали кўпаяди. Антеридий кўп ядроли, шарсимон оогонийда 1 ёки бир нечта тухум ҳужайра етилади. Уруғланган тухум ҳужайралар ооспораларга айланади. Улардан баҳорда зооспоралар, муртак зооспорангийли калта ўсиш гифлари ҳосил бўлади. 4 та тартиби (сапролег-нинсимонлар; лептомисимонлар, лаге-нидсимонлар, пероноспоралилар), 350 тури мавжуд. Тубан О. — сапротроф, органик моддаларга бой чучук сувлар-да яшайди. Кўпчилик О. ҳайвонлар мур-даси ва б. органик крлдикларда учрайди, айрим турлари балиқлар ва сувда ҳамда қуруқликда яшовчилар увилди-риқларида, касалланган балиқчалар ва итбаликларда паразитлик қилади. Қу-рукликдаги турлари юксак ўсимликлар-нинг облигат паразити, тўқима ичида яшайди, барг оғизчаларидан фаҳат аго-рангит (конидит) ҳосил қилувчи қис-ми чиқиб туради. Жинсий органлари ва ооспоралари хам эндофит ривожлана-ди. Баъзи О. (мае, переноспора токда кул, фитофтора картошкада чириш) касаллигини пайдо қилади. О. ҳужайра пўстида хитин бўлмайдиган сарғиш-яшил ёки хивчинли сув ўтларидан ке-либ чиққан бўлиши мумкин.

ООФОРИТ (лот. oophoron — тухумдон) — тухумдоннинг яллигланиши. Турли инфекциялардан, кўпинча аборт ва туққандан сўнг кузатилади. Фақат тухумдоннинг яллиғланиши деярли уч-рамайди, у кўпинча Фаллопий найи-нинг яллиғланиши — сальпингит б-н бирга учрайди (яна қ. Сальпингоофорит). ОПАЛ (санскритча упал — қимматбаҳо тош) — таркибида сув сақлайдиган коллоидли кремний оксидидан иборат минерал, глобуляр (шарча) тузилишга эга. SiO2nH2O. Кремнезёмнингглобула-лари, асосан, 150—400 нм ўлчовли, баъзан каттароқ. Аксарият О.да 2—14% сув мавжуд. Одатда, рангеиз, таркиби-даги аралашмаларга кўра, оқ, сариқ, қўнғир ва б. хиллари бўлади. Қаттиьуш-ги 5—6,5, зичлиги 1900—2300 кг/м3. Глобуляр тузилиши б-н опалесценция (нурни тарқатиш) хоссаси боғлиқ. Асли О. кристаллик панжарасида глобуллар тўғри жойлашганлиги учун нур дифрак-цияси натижасида ранг-баранг нур тар-қатади. Тарқаладиган нурларнинг ранги глобулаларнинг диаметрига боғлиқ (d=150—200 нм бўлса ранги бинафша, 400 нм гача — яшил, каттароқ бўлса — кизил). Асл О.нинг рангига караб тур-ларга ажратилади: оқ, қора, арлекин, оловранг, жиразоль. Табиатда О.нинг оддий турлари кўпроқ учрайди (оникс, опалли кахалонг, празопал, гидрофан, гиалит ва б.). О. иссиқ вулканоген сув-лардаги кремнезём чўкиндилари ва ну-раш зонасида сув таъсиридан силикат қатламлар ҳамда карбонат кислотанинг ажралишида кристалланиш натижасида ҳосил бўлади. О.нинг катта уюмлари денгиз ҳавзалари чеккаларида опока, трепел ва диатомит қатламларини ҳосил қилади. Учламчи давр ётқизикларида кўп учрайди. Рангли О. безак тоши сифати-да ҳам ишлатилади. Асл О. — қиммат-баҳо тош. Австралия, Чехия, Мексика, Украина, Қозоғистон ва б. жойларда О.нинг эндоген конлари топилган. Россияда 70-й.лардан асл О.ни синтез қилиш йўлга қўйилган. ОПАРИН Александр Иванович (1894.2.3, Углич ш. — 1980.21.4, Москва) — рус биокимёгари, акад. (1946). Москва ун-ти проф. (1929 й.дан), СССР ФА биокимё ин-ти директори (1946— 1980).
Асосий илмий ишлари Ерда ҳаётнинг пайдо бўлиши, тирик ҳужайраларга ферментларнинг таъсири механизмла-рини аниқлаш ва ўсимликлар хом аш-ёсини қайта ишлаш технологияси каби муаммоларни ҳал қилишга қаратил-ган. Ерда ҳаётнинг пайдо бўлиши б-н боғлиқ бўлган назарияни илгари сур-ган (1922). Бу назарияга кўра, Ерда

ҳаётнинг пайдо бўлиши моддий тузил-ма ривожланишининг қонуний босқи-чи ҳисобланади. Назария ҳозир О.нинг кимёвий назарияси деб юритилади. О. тирик ҳужайралардаги ферментатив реакциялар қайтар характерга эга экан-лигини тушунтириб берди (1935). О.нинг ишлари бир канча биокимёвий жараёнлар, хусусан, нон и. ч., шарбат-лар тайёрлаш, виночилик, чой ва та-маки тайёрлаш технологиясини ишлаб чиқишда катта аҳамиятга эга бўлди.
Ас: Изменение действия энзимов в растительной клетке под влиянием внешних условий, М., 1922; Возникновение жизни на земли, 5 изд., М., 1980.
«ОП-АРТ» (инг. op art — оптик санъ-ат) — оддий ҳандасий шакл ва тасвир-лар б-н томошабинни чалғитиш, ал-дашга қаратилган, 20-а. 60-й.лар юзага келган асарлар, модернизмдаги нео-авангардик оқим. 1960-й.лардан ривож-ланиб, кенг таркалган. Асоси геометрик абстракционизмга бориб тақалади. Асосчиси француз рассоми В. Вазарели (Вашархей), 40-й.ларнинг 2-ярми-да шу санъатнинг дастлабки намуна-ларини яратган. «О.» вакиллари ранг-тасвирларида оддий геометрик шакл-ларнинг кўп маротаба такрорланиши ҳисобига гўё улар ўз ўрнини ва ҳола-тини ўзгартираётганга, ҳаракатга ке-лаётганга ўхшаб кўринишини ва шу ҳолат томошабинда маълум туйғулар уйғотишини асосламоқчи бўладилар.
В. Вазарели. «1 май композицияси» (1960 й.).
Рассомлар ўз асарлари учун шундай шакл ва рангларни танлайдиларки, улар идрок этилганда жимирлаш, эгилиш, юқорига интилиш каби таассуротини уйғотади. «О.»нинг безак имкониятла-ри саноат графикаси, плакат, амалий ва безаш санъатида ўз аксини топди. ОПАСИАКЛАР — қад. Хоразм воҳаси-даги Жангадарё бўйларида яшаган сак қабилалари (мил. ав. 7—2-а.лар). Мил. ав. 7—5-а.ларда О. ярим ўтроқ ҳаёт ке-чириб, деҳқончилик, чорвачилик, ов-чилик ҳамда балиқ овлаш б-н шуғул-ланган. О.нинг қароргоҳлари харобаси-дан кўплаб жез, темир буюмлар, со-пол идишлар ва тош (кварцит) қуроллар топилган. Мил.ав. 4—2-а.ларда О. мада-нияти ўзининг юксак чўққисига чиққан. Бу  даврга   оид     мудофаа    иншоотла-

ри б-н мустаҳкамланган антик шаҳар типидаги йирик ёдгорликлар (Чирик-работ, Бобишмулла ва б.)да олиб бо-рилган текширишлар натижасида О. маданияти ривожланганлиги ва унинг Хоразм антик маданиятига яқинлиги аниқланди (яна қ. Саклар). ОПЕК (Organization of the Petroleum Exporting Counties) — қ. Нефть экспорт қилувчи мамлакатлар ташкилоти. ОПЕРА (лот. opera — меҳнат маҳсули, асар) — мусиқали драматик санъат жанри. О. қоришма (синтетик) жанр бўлиб, ўзида бир нечта санъат турла-рини мужассам этади; унда драматургия, мусиқа, тасвирий санъат ва рақс санъати шакллари яхлит саҳнавий жа-раёнда узвий боғланади. Лекин мусиқа улар орасида етакчи ўрин эгаллайди. О.нинг адабий асоси — либреттодаги воқеалар мусиқий драматургия воси-талари б-н, аввало, вокал мусиқа шакл-ларида гавдалантирилади. Қаҳрамон-ларнинг ҳиссий кечинмалари, асосан, яккахон хонандалар ижросидаги ария, каватина каби тугал мусиқа лавҳала-рида ўз ифодасини топади. О.даги речитатив тугал мусиқа шаклларини ўза-ро боғлаб, мусиқий драматургия жа-раёнида муҳим вазифалар бажаради. Турли вокал ансамбл {дуэт, трио ва б.)ларда қаҳрамонларнинг ўзаро муно-сабатлари, драматик воқеалар ўз акси-ни топади. Хор рўй бераётган воқеалар-нинг изохловчи воситаси вазифасини бажаради, унинг ёрдамида халқ ҳаёти лавҳалари гавдаланади. О.да оркестр ҳам катта ўрин эгаллайди: вокал шакллар-га жўр бўлади, мустақил чолғу қисм {антракт, увертюра, интродукция ва б.)ларда вазиятнинг мазмунини очиб беради, ҳар бир саҳнанинг руҳий ҳола-тини ифодалашга ёрдам беради. О.нинг тузилиши унинг ғоявий мақсадига, сюжет хусусиятларига, мусиқий-ижо-дий мактаб анъаналари ва услубларига ҳамда композиторнинг ижодий тафак-курига боғлиқ.
О. санъатнинг алоҳида тури сифати-да 16-а. охирида Флоренция (Италия)-да юзага келди: Я. Перининг «Дафна» (1598) ва «Эвридика» (1600) асарлари. О. кейинчалик Европанинг бошқа мам-лакатларида тарқалиб, тарихий риво-жи давомида турли хилларига эга бўлди: француз «лириктрагедияси» (Ж.Б. Люл-ли, Ж. Ф. Рамо) ва катта опера (Л. Обер, Ж. Мейербер), итальян О.-сериа — жиддий О. (А.Скарлатти ва Неаполи-тан опера мактаби) ва Буфф-опера (Ж. Перголези, Ж. Паизиелло, Д. Чимаро-за), немис зингшпили (И. Хиллер, В. А. Моцарт ва б.), инглиз баллада О.си (Ж. Пепуш), испан сарсуэла ва тона-

дильяси (В. Гарсиа) ва б. 18-а. Европа композиторлик ижодиётида Шарқ, ху-сусан, ўзбек мавзуларига қизиқиш ку-чайган ва Италияда А. Скарлатти (1706), Н. Порпора (1730), А. Вивальди (1735),
A.
Саккини (1773), А. Сапиенца — угли
(1828), Германияда Г. Гендель (1724)
ва Г. Телеман (1729)лар Амир Темурни
ўз операларида бош қаҳрамон сифати-
да гавдалантиришган. Мазкур қизиқиш
19—20-а.ларда янада кенгайиб бевоси-
та Ўзбекистон б-н боғлиқ асарлар Анг
лия, Арманистон, Белоруссия, Россия
ва б.да кўпайди.  19-а.да романтик О.
ривожтопди (К. М. Вебер, В. Беллини,
Г. Доницетти ва б.), янги миллий О.
мактаблари юзага келди (Россияда —
М.   Глинка  ва  А.  Даргомижский,
Польшада С. Монюшко, Чехияда Б.
Сметана, Венгрияда Ф. Эркель, Укра-
инада С. Гулак-Артемовский, Грузия-
да М. Баланчивадзе ва б.). 20-а.да О.—
оратория (А. Онеггер), О.—кантата (К.
Орф), камер О. (Ф. Пуленк), қўшиқ
О.си (К. Вайль), рок-опера (Э. Л. Уэб-
бер) каби янги турлари юзага келди,
О. жанри модернизм йўналишлари (им
прессионизм — К. Дебюсси, экспрес
сионизм — Р. Штраус, А. Шёнберг, А.
Берг, неоклассицизм — Ф. Бузони, И.
Стравинский ва ҳ. к.) таъсирида ри-
вож топди. К. Монтеверди, Ж. Росси
ни, Ж. Верди, Ж. Пуччини, К. В. Глюк,
B.
А. Моцарт, Р. Вагнер, Л. Керубини,
Ш. Гуно, Ж. Визе, М. Мусоргский, П.
Чайковский, С. Прокофьев, Д. Шоста
кович, Б. Барток, 3. Кодай, Б. Брит
тен, Ж. Гершвин ва б. О. санъати риво-
жига улкан ҳисса қўшишди.
Узбекистонда О. жанри узбек мушкели драмасининг ривожи асосида, шу-нингдек, чет эл мумтоз О.сининг таъсирида юзага келган. 19-а.нингохи-ри—20-а. бошларида Тошкентга бир нечта (грузин — 1894; 1907—15 й.ларда — итальян, татар, рус, озарбайжон) О. труппалари гастролга келган. 1918 й.дан Тошкентда Рус опера театри ўз фаолиятини бошлаган. 1929 й.да М. Қориёқубов ташаббуси б-н Узбек му-сиқали театри ишга тушди. Унинг ре-пертуари, асосан, мусиқали драмалар-дан иборат бўлган. Мазкур театр саҳна-сида ўзбек тилида қўйилган биринчи опералар — «Эр Тарғин» (Е. Брусилов-ский, 1937) ва «Наргиз» (М. Магома-ев, 1938)дир. Узбек опера ва балет труп-паси Ўзбек мусиқали театри заминида юзага келиб, 1939 й. С. Василенко ва М. Ашрафийнинг «Бўрон» О.си б-н ўз фаолиятини бошлаган. Дастлабки узбек опералари узбек ва рус композиторла-рининг ижодий ҳамкорлиги натижасида ҳамда Узбекистонда ижод қилган рус

композиторларининг маҳаллий мавзу-даги ижодида ривож топган (Р. Гли-эр, Т. Содикрв, «Лайли ва Мажнун», 1940; «Гулсара», 1949; А. Козловский, «Улуғбек», 1942). Шу даврда узбек тилида жаҳон мумтоз О. намуналари (Ж. Бизенинг «Кармен», 1944; П. Чайков-скийнинг «Евгений Онегин», 1947 ва б.) ҳам саҳналаштирилди. Кейинчалик узбек композиторларининг афсона-вий-романтик, тарихий, лирик, замо-навий мавзулардаги мустақил О.лари пайдо бўлди: «Дилором», «Шоир кал-би» (М. Ашрафий), «\амза» (С. Бобо-ев), «Хоразм қўшиғи» (М. Юсупов) ва б. Биринчи ўзбек ҳажвий О.си «Май-саранинг иши» (С. Юдаков) бўлиб, бир нечта чет мамлакатлар театрлари-да қуйилган. «Ёрилтош» (С. Бобоев) биринчи узбек болалар О.сидир.
1970—80 й.лари узбек композиторла-ри О. жанрини мавзу жиҳатидан бойи-тишди. Шу давр ичида тарихий — «Ман-гулик» (У. Мусаев), «Фидойилар» (С. Бобоев), замонавий — «Садоқат» (Р. Аб-дуллаев), атоқли шахсларга бағишлан-ган — «Суғд элининг крплони» (И. Акбаров), «Зебуннисо» (Сайфи Жалил), «Алишер Навоий» (М. Бурҳонов), шу-нингдек, камер О.лар — «Соҳилда тўқна-шув» (Н. Зокиров), «Она қалби» (Ҳаб. Раҳимов) ва б. О.лар саҳналаштирилди.
Мустақиллик даври узбек О.ларида жанр талқини, мавзу ва мазмун дои-раси янада кенгайтирилиб, бойитил-ди: жаҳон мумтоз адабиёти (Н. Зоки-ровнинг Шекспир трагедиялари асосида яратилган «Ҳамлет» ва «Макбет» О.-дилогияси), ҳоз. замон ижтимоий муаммолари (Н. Зокировнинг «Мухто-рият» опера-фарси, О. Абдуллаеванинг «Вафо», Ф. Янов-Яновскийнинг «Оркестр» О.лари), тарихий шахслар сий-молари (М. Бафоевнинг «Ал-Фарғо-ний») ва фалсафий мавзулар (И. Ак-баровнинг «Ибтидо хатоси» О.-орато-рияси) О. жанрини кейинги ривожини белгилади. Мазмунни талқин қилиш-да асосий урғу миллий ҳамда умумба-шарий маънавий кадриятларни таран-нум этишга, мураккаб вазият ва психологик ҳолатларни чуқур ифода этишга қаратилди. Бу даврда узбек композиторлари О. асарларида узбек халқ мусиқа мероси ва миллий ижро-чилик анъаналарини замонавий ифода ва техник воситалар б-н узвий боғ-лашга аҳамият бердилар.
Ад.: Пеккер Я., Узбекская опера, М., 1984; М уродова Д., Мустақиллик даври Ўзбекистон композиторлик ижодиёти тўғри-сида, — Мусика ижодиёти масалалари, Т., 2002.
Дилера Муродова, Тўхтасин Ғафурбеков.

ОПЕРАТИВЛИК   САНЪАТИ
ОПЕРАТИВЛИК САНЪАТИ - харбий санъатнннг таркибий қисми; уруш ҳаракатлари майдонларида қуролли кучлар турларининг оператив бирлаш-малари томонидан биргаликда ёки му-стақил операция (амалиёт) ва жанго-вар ҳаракатларни тайёрлаш ва амалга ошириш назарияси ва практикаси ма-салаларини ўз ичига олади. Ҳужум, мудофаа, қўшинларни оператив қайта гуруҳлашни ташкил этиш, уни амалга оширишни ўрганади ва ишлаб чиқади. О.с. стратегия б-н тактика оралиғидаги санъат бўлиб, улар ўртасида боғловчи-лик ролини ўйнайди. ОПЕРАТОР (лот. operatio — ҳаракат) — 1) математикада — икки тўплам X ва Y элементларининг ўзаро мое ке-лиши, яъни X нинг х элементига Y нинг бирор у элементи мое келишини ифодалайдиган математик тушунча. Квант назариясида О. — математик ифода. vj/ ҳолат (ёки тўлқин функция векторининг у, ҳолат (функция) век-торига солиштириш учун хизмат қила-ди. Квант механикада О. б-н муҳим амаллар бажарилади. О.ни қўшиш, кўпайтириш, даражага кўтариш, улар-дан қаторлар тузиш мумкин; 2) ҳисоблаш техникасида — ра-қамли ҳисоблаш машинаси (РҲМ) да ахборотларни қайта ишлашда бирон бир тугал амални бериш учун программа-лаш (дастур тузиш) кўрсатмаси; 3) тех-никада — мураккаб қурилмани (мае, ЭҲМ ни, компьютерни), радиолокаци-он ст-яни, бурғилаш қудуғининг иши-ни бошқариб турадиган мутахассис; 4) кинотехникада — кинофильмларни су-ратга олувчи, телевизион эшиттириш-ларни узатувчи, аппаратда ишловчи мутахассис — кинооператор, телеоператор (қ. Операторлик санъати). ОПЕРАТОРЛАР НАЗАРИЯСИ - ма тематиканинг операторлар ва улар хос-саларини ўрганадиган бўлими.
Е чизикли фазонинг Ғ чизикли фа-зога аксланиши (А).
А(Хх + цу) = ХАх + цАу
хоссага эга бўлса, А аксланиш чизиқ-ли оператор дейилади (бу ерда X , р.— ҳақиқий ёки комплекс сонлар, х, уеЕ). Одатда, чизикли оператор узлуксиз бўлиши ҳам талаб қилинади. Mac., Е ва /'нормалаштирилган фазолар бўлган ҳолда, барча хе Е учун
ШЫ\4
тенгеизликни қаноатлантирувчи К сони мавжуд бўлиши керак. Бу ҳолда А чега-раланган чизикли оператор ҳам дейилади.
О. н.да операторларнинг умумий хос-салари ўрганилиб, бу назария матема-

тика ва унинг татбикларида учрайди-ган дифференциал, интеграл ва б. тенг-ламаларни энг умумий шартларда ечишга асос яратади. ОПЕРАТОРЛИК САНЪАТИ - сурат га олиш услуби оркали фильм мазму-ни ва ғоясини очиб бериш ҳамда ба-диий тасвир яратиш вазифасидан ибо-рат кинематография ва телевидениега хос бўлган бадиий ижод соҳаси. О.с-нинг ривожи кино санъати, тасвирий санъат, театр, драматургия ва б. ривожи б-н чамбарчас боғлиқ. Оператор реж., рассом, фильмнинг бошка ижод-корлари б-н ҳамкорликда кинематог-рафик техника ва замонавий услуб асо-сида фильмнинг тасвирий талқини, суратга олиш жараёнини ишлаб чика-ди. Суратга олинган тасвир сифати оператор маҳоратига боғлиқ; у суратга олиш жараёнида умумий, ўрта, йирик планлардан, ракурс ва ёруглик-нурдан, кинокадр композициясидан мақсадга мувофиқ фойдаланади. О.с.нинг ўзига хослиги шундаки, у экранда нарсалар-нинг нафақат шакл, ранг, ҳажмини, суратга олиш жойининг манзара ва масофасини тўғри, бутун борича тас-вирлаш санъатини кўрсатишга, балки ҳаракат тезлиги, суръати ва йўналиши-га имконият яратади. Хроникал-ҳуж-жатли кино оператори киножурналист вазифасини, илмий-оммабоп ва ўқув киноси яратилишида оператор кўпроқ муаллиф-оператор вазифасини бажара-ди. Ҳар бир фильмнинг постановкачи оператори ва уларга ёрдамчи операторлар бўлади. Ёрдамчи оператор поста-новкачи-оператор топшириғи б-н иш кўради. Биринчи узбек кинооператори Худойберган Девонов ўз фаолиятини 1907—08 й.лар бошлаган. Узбек кино-сининг дастлабки йилларида Ф. Вери-го-Даровский, А. Гинзбург, А. Булинс-кий каби четдан келган мутахассислар фаолият кўрсатган. 30-й.ларнинг бош-ларида узбек операторларидан М. Қаю-мов, О. Турсунов, А. Саидов, М. Крас-нянский ва б. иш бошлаган. Кейинроқ Ўзбекистонга келиб ишлаган украин оператори Д. Демуцкий фаолияти рес-публикамизда О.с.нинг юксалишида алоҳида ўринга эга. У операторлик қил-ган «Насриддин Бухорода», «Тоҳир ва Зуҳра», «Насриддиннинг саргузаштла-ри» каби фильмлар энг яхши миллий кино асарларидир.
50-й.ларда Н. Рядов, А. Панн, П. Ра-сулов, X. Файзиев каби миллий суратга олиш усталари кириб келди. 60—70-й.ларга келиб узбек операторлари фильм мавзуини кенгайтириш учун янги услублар топишда изландилар. Д. Фатхуллин («Нафосат»), Даврон Сали-

мов («Дойра»), Т. Рўзиев («Ёр-ёр»), Ш. Жунайдуллаев («Дилбарим») каби янги кучларнинг келиб қўшилиши фильм-ларнинг тасвир имкониятларини янада кенгайтирди. 70—80-й.лар узбек кино-сида кенг тарқалган жанр ва мавзу хил-ма-хиллиги янгича фикрлайдиган операторлар етишиб чиқишини таъминла-ди. Айниқса, А. Исмоилов («Шиддат»), Ш. Маҳмудов («Ажойиб хаёлпараст»), Т. Қаюмов («Жазирама қуёш остидаги уй»), Э. Аъзамов, Л. Симбирцев («Ота насиҳати»), Д. Абдуллаев («Ватанга хизмат қилиб»), Н. Ғуломов («Суюнчи»), Б. Назаров («Сўз раисга») каби операторларнинг хизматлари алоҳида.
Мустақилликдан сўнг О.с. янада гур-кираб ўсди, имкониятлар кенгайди, жанр ва услуб жихатдан чуқурлашди. Ўзбек операторларининг маҳоратлари намоён бўлишида «Буюк Амир Темур» (Р. Иброҳимов), «Марғиёна» (Ҳ. Ҳаса-нов), «Отамдан қолган далалар» (Р. Га-лиев), «Ёлғиз ёдгорим» (У. Ҳамроев), «Аёллар салтанати» (Ҳ. Файзиев,) «Тил-симой — ғаройиб қизалоқ» (М. Мирза-аҳмедов) каби фильмлар яна бир кат-та «куприк» вазифасини ўтади. Реж. Зул-фиқор Мусоқовнинг «Аскар ҳикояси», «Абдуллажон», «Аяжон», «Мўъжизалар майдони» фильмлари визуал санъат ривожланишида бой «озуқа»дир. Фал-сафий ғоя б-н суғорилган У. Ҳамроев-нинг «Воиз» фильми йирик оператор-лик иши бўдди. М. Қаюмов, Ҳ. Файзиев, А. Исмоилов, Т. Нодиров, Д. Сали-мов, Ш. Маҳмудов, Д. Абдуллаев ва б. республикамизнинг энг таникли операторларидан.
Жўра Тешабоев.
ОПЕРАЦИЯ (тиббиётда) — тўқи-ма ва аъзолардаги касаллик жараёнига хирургнинг аралашуви. Бунда операци-он жароҳат вужудга келтирилади (қо н -ли О.), баъзан махсус механик усул-лар татбиқ этилади (қонсиз О., мае., чиққан суякни солиш, синган суяк бўлакларини бир-бирига тўғрилаб қўйиш). Кўпинча даволаш, баъзан эса диагностика мақсадида (мае, биопсия, пункция, лапаротомия) қилинади.
Режали ва кечиктириб бўлмайдиган (зудлик б-н қилинадиган) О. тафовут қилинади. Режали О.дан олдин бемор синчиклаб текширилади ва О.га тайёр-ланади (мае., меъда яраси, раки, су-рункали аппендицит, катарактада). Касаллик ҳолати беморнинг ҳаётига таҳ-дид қилиб турганда (меъда яраси те-шилганда, чурра қисилиб қолганда, ичак буралганда ва б.) кечиктириб бўлмайдиган О. қилинади.
О. характери жиҳатдан радикал ва паллиатив турларгаажратилади. Ра-

дикал О.да патологик жараён бартараф қилинади (касаллик ўчоғи ва, ҳатто, бутун орган олиб ташланади). Патологик жараён оқибатида келиб чиққан касаллик симптомини бартараф қилиш паллиатив О.нинг вазифасидир. Тиклаш О.лари' алоҳида ўрин тутади (қ. Пластик хирургия).
ОПЕРЕТТА (итал. operetta — кичик опера) — мусиқавий саҳна асари. Драма-тургияси вокал ва чолғу мусиқа, рақс қамда диалогларнинг эстрада санъати элементлари б-н узвий боғланишига асосланган. О.нинг мусиқий жараёни негизи нақаротли қўшиқ ва рақсдан иборат. Ҳар бир тугал саҳнанинг куль-минациясини, одатда, муайян омма-боп рақс ташкил этади (галоп, канкан, вальс, чардаш ва б.)- О.да опера вокал шакл (ария, дуэт, ансамбль, хор каби)лари ҳам қўлланилади, лекин улар бирмунча соддалиги ва оммабоп-лиги б-н ажралиб туради. Бош ғоя баё-ни ва ривожи асосан мусиқа орқали ифодаланиши туфайли О. турли халқ-лар маданйятига хос мусиқали саҳна-вий жанрлар (французча водевиль, немисча ва австрийча зингшпиль ва б.) аломатларини ҳам мужассам этган. Мустақил жанр сифатида О. 19-а. ўрта-ларида Парижда юзага келган (Ж. Оф-фенбахнинг «Орфей дўзахда», 1858). Унинг дастлабки намуналари, асосан, ҳажвий йўналишда бўлган. Кейинча-лик, О.га лирик оҳанглар ҳам кири-тилди. Француз композиторларидан Ш. Лекок, Э. Одран ва Р. Планкетлар О. жанрида ижод қилишган. Оффенбах ижоди таъсирида 19- а. охирларида Ф. Зуппе, И. Штраус (ўғли) ва К. Миллё-кер каби композиторлар томонидан Вена О.си яратилди. А. Салливен ва С. Жонс 19-а. инглиз О.сининг йирик намояндалари эди. 20-а. бошларида вен-гер композиторлари Ф. Легар ва, ай-ниқса, И. Кальман О. ривожига катта ҳисса қўшишди. 1920-й.ларда АҚШда О. таъсирида мюзикл жанри юзага кел-ди. Ўзбекистонда О. жанрининг ривожи 20-й.ларда Рус опера ва балет теат-ри, Самарканд оперетта театри (1938— 40), кейинчалик эса Тошкент оперетта театри (1971 й.дан) фаолияти б-н боғлиқ бўлган. Бу театрларда, асосан, О. нинг мумтоз (И. Штраус, И. Кальман, Ф. Легар), шунингдек, замонавий (А. Журбин, К. Листов ва б.) намуналари қўйилди. 1970 й.дан бошлаб маз-кур санъатга Узбекистан композиторлари ҳам эътибор қаратмоқда (Э. Со-лиҳовнинг рус тилида саҳналаштирил-ган «Хўжа Насриддин», «Ойгул пари совғалари», «Пароль — «Шарқ юлду-зи», А. Эргашевнинг «Миттивой», П.

Ҳолиқовнинг «Кррбобо ва Санта Клаус» каби асарлари).
Ад.: ЮлдашеваС, У истоков классической оперетты, Т., 1976.
ОПИЙ (лот. opium — кўкнор шираси) — қ. Афюн.
ОПИСТОРХОЗ — гижжа касалликла-ри гуруҳига мансуб табиий ўчоқли биогельминтоз. Сурункали кечади ва, асосан, жигар, меъда ости бези ҳамда ўт пуфаги зарарланади. Трематодалар гу-руҳига мансуб 2 хил описторхлар қўзға-тади. Одам ва ҳайвонларда учрайди. Му-шук, ит, чўчқа ва одам паразитларни ташувчи манба бўлиши мумкин. Гижжа тухумлари нажас б-н ташқарига чи-қиб, сувга ва у орқали чиғаноқлар орга-низмига тушади. Орадан 2—10 ой ўтгач личинкалар пайдо бўлиб, иккинчи ора-лиқ хўжайин — балиқларга, улардан одам ёки ҳайвонлар организмига ўта-ди ва 2 йилгача яшайди. Паразитлар хом ёки чала тузланган, дудланган балиқ-ни истеъмол қилганда одамга юқади. О.нинг табиий ўчоқлари Европа ва Жан.-Шарқий Осиёда кўп учрайди. Ёш болаларда ҳам, катталарда ҳам кузати-лади. Денгизчилар, балиқчилар, қ. х. хо-димлари кўпроқ касалланади. Касал-ликнинг яширин даври 2—4 ҳафта. Асо-сий клиник аломатлари: бир оз исит-малаш, хорғинлик, ич бузилиши, терида тошмалар пайдо бўлиши, кам-қонлик, В12 витамини етишмаслиги. Касаллик охирида ўт пуфаги ва ўт йўллари, ўн икки бармоқ ичак ва меъда ости безларининг яллиғланиш аломатлари юзага келади. Диагноз ўн икки бармоқ ичак шираси ва нажас тарки-бида описторхларни лаборатория усу-лида текшириб топишга асосланиб қўйилади.
Празиквантель, хлоксил, битинол каби препаратлар б-н даволанади. Бе-морлар 6 ойгача диспансер назоратида бўлади.
ОПОКА (геологияда) — мустаҳ-кам, кремнийли ғовак чўкинди тоғ жинси. Таркиби, асосан, аморф крем-незёмдан (98% гача — опал) иборат ва гил, қум, глауконит, кварц, дала шпат-лари ва б. қўшилган бўлади. О. дастлаб кремнийли мергел ёки кремнийли гил деб ҳам аталган. Оч ва тўқ кулранг, баъ-зан қорамтир. Зичлиги 1000 кг/м3 чама-сида. Тоза турлари юқори адсорбцион хоссага эга. Денгиз шароитида кимёвий йўл б-н ҳосил бўлади. Асосан, палеоген, қисман юқори бўр ётқизикдарида учрайди. Россиянинг Европа, Шарқий Урал ён бағирларида мавжуд. Қурилиш-да ва адсорбент сифатида ишлатилади. ОПОССУМЛАР (Didelphidae) - хал-тали сут эмизувчилар оиласи. Энг қад.

халталилар. Гавдасининг уз. 7 — 50 см, думи 4—55 см. Думи тутувчи. Орқа оёкларининг олдинги бармоғи йирик, бошқа бармок^ларига қарама-қарши қўйилган. Сут безлари сўрғичлари 5 та-дан 27 тагача. И уруғи, 77 тури маълум. Канаданинг жан.-шарқидан бошлаб Америка қитъасининг 52° жан. кенглик-ларигача тарқалган. Ўрмон, чўл, дашт, тоғларда 4 минг м баландликкача учрайди. Ерда ва дарахтларда, айрим турлари (сув опоссуми) ярим сувда ҳаёт кечиради. Озиқтанламайди. Бир йилда 1—3 марта 4—11 тадан (баъзан 25 та) бола туғади. Айрим турлари мўйнаси ва гўшти учун овланади. Оддий О. лаб. ҳай-вони.
ОППЕНГЕЙМЕР (Oppenheimer) Роберт (1904.22.4, Нью-Йорк — 1967.18.2, Принстон) — америкалик физик. Гарвард ун-тини тугатган (1925), Кембриж ва Гёттинген ун-тларида ҳам ўқиган (1925—27). Лейден ва Цюрихда ишлаган (1928—29), Калифорниядаги ун-т ва технология ин-ти проф. (1929), Принстондаги Фундаментал тадқиқот-лар ин-ти директори (1947 й.дан). Ил-мий ишлари квант механика, космик нурлар физикаси, нисбийлик назария-си, элементар зарралар физикаси, нейтрон юлдузлар назариясига оид. 2-жа-ҳон уруши йиллари (1939—45)да Лос-Аламосдаги ядро лаб.сига раҳбарлик қилган, атом бомбасининг яратилиши-да фаол иштирок этган. Водород бом-басини жорий этишга қаршилик кўрсатгани ва атом энергиясидан фа-кат тинч мақсадларда фойдаланиш та-рафдори бўлганлиги учун 1954 й.да махфий ишлар б-н боғлиқ бўлган бар-ча вазифаларидан четлатилган. ОППОНЕНТ (лот. opponens — эътироз билдирувчи) — 1) баҳсда қарши та-раф; 2) илмий маъруза ёки ҳимоя қилинадиган диссертацияни танқидий тахлил қила оладиган, бахрлай била-диган, маърузачи ёки диссертантга эътироз билдира оладиган шахе. Ўзбе-кистонда фан номзоди илмий даража-сини олиш учун қилинаётган диссертация ҳимоясида камида 2 расмий О. (бири диссертантнинг ихтисослиги бўйича фан д-ри ёки проф., иккинчи-си фан номзоди ёки фаннинг шу соҳа-си бўйича етакчи мутахассис), фан док-тори илмий даражасини олиш учун қилинаётган диссертация ҳимоясида камида 3 расмий О. (улар фан д-ри ёки проф., мумкин қадар диссертант фао-лият юритаётган ташкилотдан бошқа ташкилотлардан) белгиланади. Диссертация ҳимоясида норасмий О.ларнинг сони чекланмайди. Расмий О.лар диссертацияни чуқур ва ҳар томонлама

та\лил этишлари, шу асосда диссерта-циянинг белгиланган талабга қай да-ражада жавоб беришлигини, унинг илмий-назарий ва амалий аҳамиятини баҳолаган ҳолда тақриз тайёрлашлари лозим. Ўз қарашлари б-н О. диссертация ҳимоясида ва унинг илмий кен-гашдаги муҳокамасида қатнашади. ОПТИК АЛОҚА — оптик диапазонда-ги (одатда, 10'3 —10'5 Гц) электромагнит тебраниш (мае, лазер)пар ёрдами-да боғланадиган алоқа. О. а. линиялари тузилиши жиҳатидан радиоалоқа ли-нияларига ўхшайди. Нурланишни моду-ляциялаш учун таъминлаш манбаига ёки генераторнинг оптик резонаторига таъсир қилиб, генерация жараёни бо-шқарилади ёки чиқиш нурланишини маълум қонун бўйича ўзгартирадиган қўшимча ташқи қурилмадан фойдала-нилади. Чиқиш оптик узели ёрдамида нурланиш кам сочилувчи нурга айла-нади ва кириш оптик узелига боради; бу узел уни фото ўзгартиргичнинг фаол сиртига фокуслайди. Фото ўзгартиргич-дан чиққан электр сигналлар информа-цияларни ишлаш узелига келади. Сиг-налларни қабул қилишнинг 2 усули — тўғри детекторлаш ва гетеродин қабул усуллари бор.
Таъсир доирасига кўра, О. а. қуйида-ги асосий турларга бўлинади: таъсир доираси кичик бўлган очиқ ер усти тизимлари (ер сирти атмосфера қатлам-ларидан ўтувчи нурлардан фойдалана-ди); берк ёруғлик каналларидан фой-даланувчи ер усти тизимлари (шаҳар-лараро алоқа боғлаш, АТС, ЭҲМ ора-сида алоқа боғлаш учун); яқин космик алоқа линиялари; узоқ космик алоқа линиялари. Очиқ О. а. линиялари Ер б-н космос орасида алоқа боғлаш восита-си сифатида жуда муҳим. Mac, лазер нури ёрдамида 10s км масофага секун-дига 10s бит тезлик б-н информация узатиш мумкин (бундай масофага мик-ротўлқин техникаси б-н секундига фа-қат 10 бит тезлик б-н узатилади). Ярим-ўтказгичли диод нурлатгичлар, ёруғлик толали кабеллар ва яримўтказгичли қабул қилгичлардан фойдаланиб, бир-биридан 10 км гача масофада минглар-ча телефон каналлари бўлган алоқа магистраллари қуриш мумкин. О. а. си-стемаси магистрал ва ички алоқанинг асосий турларидан бири ҳисобланади. ОПТИК ГИРОСКОП - жиемнинг айланаётганлигини билишга ва унинг бурчак тезлигини аниқлашга имкон берадиган асбоб. Иши лазер нурлари-нинг гироскопиклик хоссаларига асос-ланади (қ. Гироскоп). О. г.нинг датчиги (қ. Датчик) вазифасини халқасимон лазер ўтайди. У умумий ёруглик канали бўйича тор монохроматик ёруғлик дас-

талари тарзида тарқалиб, бир-бирига рўпара ҳаракатланаётган икки ёруғлик тўлқинларини генерациялайди (ҳосил қилади). Ҳалқасимон лазернинг резо-натори битта умумий қаттиқ асосга бириктирилган 3 та (ёки кўпроқ) кўзгу-дан иборат. Бу кўзгулар берк система-ни ҳосил қилади. Ёруғлик дасталари-нинг шу кўзгулардан ўтиши фарқи бўйича гироскопиклик хоссалари на-моён бўлади.
ОПТИК КВАНТ ГЕНЕРАТОР - атом ва молекулаларнинг мажбурий нурла-нишига асосланган нур манбаи; уль-трабинафша, инфрақизил ва кўзга кўринадиган соҳа диапазондаги нурла-нишларни ҳосил қилувчи квант генератор. Квант электроникадаги асосий қурилмалардан бири (қ. Лазер). ОПТИК КУЧ — симметрия ўқига эга бўлган линза ёки линзалар тизимининг ёруғлик нури синдирувчанлик қоби-лиятини ифодалайдиган катталик. Ти-зимнинг фокус масофасига тескари бўлади: ф=л'//=—«//; бунда п' ва п — тизимнинг орқа ва олд томонидаги му-ҳитнинг синдириш кўрсаткичи,/' ва/ — тизимнинг орка ва олд фокус масо-фаси. Шундай қилиб, линзалар тизи-ми (ёки битта линза) ёруғлик нурини қанча кучли синдирса (яъни фокус масофаси қанча кичик бўлса), О.к. шунча катта бўлади. О.к. диоптрияда ўлчанади. У кўз диоптикаси ва кўзой-нак оптикасида кенг қўлланилади. ОПТИК ЛОКАЦИЯ — оптик диапазондаги электр-магнит тўлқинлар ёрдамида узокдаги объектларни топиш, координаталарини ўлчаш, шаклини аниклаш жараёнлари мажмуи. Оптик локаторлар ёрдамида амалга ошири-лади. Уларда зондловчи нурлагич сифатида лазер қўлланилади. Оптик локаторлар радиолокаторларта нисбатан ўлчаш аниқлигини бир неча марта оширишга имкон беради. ОПТИК ПЕЧЬ — бирон бир энергия манбаи (мае, Қуёш, кучли лампочка) нинг нур энергиясини қайтаргичлар воситасида тўплаб, кичикроқ (одатда 1 — 30 мм, йирик печларда 350 мм гача) сиртга фокуслаш орқали юқори (1000—5000°) т-ра ҳосил қиладиган қурилма. Hyp энергияси манбаига кўра, қуёш печлари (гелиоқурилма), сунъий энергия манбалари (лампочкалар, графит қиздиргичлар, ёй лампалар, ксенон лампалар, плазмавий нурлатгич-лар)дан фойдаланиладиган хилларга бўлинади. О.п. таркибига нур тарқатиш манбаи, нур қайтариш қурилмаси, нур оқимини ростлаш қурилмаси ва иш ка-мераси киради. О.п. материалларнинг физик-кимёвий хоссаларини тадқиқ

қилишда, қийин эрийдиган материал-ларни суюқлантириш, пайвандлаш ва кавшарлашда, монокристалларни ўсти-ришда, рангли металларни аралашма-лардан тозалаш (рафинациялаш) ва б. мақсадларда кенг қўлланилади. Яна қ. Гелиотехника.
м
Оптик призма. 1-расм. Спектрал призмадаги нур йўналиши.
в
 бурчакли призма.
ОПТИК ПРИЗМА — ясси сиртлар б-н чегараланган ва шаффоф матери-аллардан ясалган жисм. Бундай сиртга тушган нур жисмдан ўтишида синади. О. п.ларнинг дисперсион (спектрал) ва нур қайтариш хусусиятига эга турлари бор. Спектрал О.п.лар ёруғлик диспер-сиясп ҳодисасига асосланади ва кўпин-ча спектрал қурилмаларда ишлатила-ди. Ёруғликнинг тўла ички қайтиши ҳодисасига асосланган О.п.лар нур йўналишини ўзгартириш учун оптик тизимларда қўлланилади. Спектрал призмадаги нур йўналишлари 1-расмда кўрса-тилган; ВАС — призманинг бош кесими. Агар ВА сиртга турли тўлқин узунлигидаги MN параллел нур дастаси ту-шаётган бўлса, нур ВА ва АС сиртларда синади. Ёруғлик дис-персиясига асо-сан тўлқин узунлиги катта нур дастаси PQ йўналишда, ки-чиги PIQI йўна-лишда чиқади. 2-расмда   нур
қайтариш хусусиятига эга тўғри бурчакли призма кўрсатилган. Бундай О.п. ёрдамида бирламчи нур дастаси б-н 90° ёки 180° ли бурчак ҳосил этадиган кайтган нур дастасини олиш мумкин. ОПТИК СПЕКТРЛАР — ультрабинаф-ша (тўлқин узунлиги 1 < 3800А), кўзга кўринадиган (7600А > 1 > 3800А) ва ин-фрақизил (1 > 7600А) нурлар, яъни 100 дан 0,01 микронгача узунликдаги тўлқинлар соҳасини ўз ичига оладиган спектрлар. Кўпинча, спектр нурланув-чи манба табиатига қараб ажратилади. Шунга асосан, атом ва молекула таш-қи электрон қобиқлари жараёнларида, молекулаларнинг айланма ва тебран-ма ҳаракатида ҳамда қаттиқ ёки суюқ моддани қиздириш ва люминесценция вақтида чиқадиган спектрлар О.с.дир. О.с. туташ (узлуксиз), чизикли ва йўл-йўл хилларга бўлинади. Қиздирилган қаттик. ёки суюқ моддалар туташ О.с.
ОПТИКА

чиқаради; бунда узлуксиз турли (қизил, тўқ сариқ, яшил, кўк, ҳаво ранг, би-нафша) спектрлар пайдо бўлади. Юқори т-рада яраклайдиган газ ва мод-да буғлари чизиқли ва йўл-йўл О.с. чиқаради. Чизикли спектрлар айрим чизиклардан иборат бўлиб, атомларга хос (қ. Атом спектрлари). Йўл-йўл спектрлар молекулалар нурланиши бўлиб, ҳар бир йўл алоҳида чизиқли спектр-лардан иборат.
О.с. нурланиш ва ютилиш спектрла-рида ажралади. Нурлан и ш спект-р и қаттиқ, суюқ, газсимон модданинг юқори т-ра ёки электр разряди таъси-рида ҳосил бўлади. Маълум бир манба-дан чиқаётган туташ спектр бирон му-ҳитдан ўтаётганда ютилиш спектр и содир бўлади. Кирхгоф нурланиш қонунига асосан ҳар қандай жисм спектрли нур чиқарса, шундай спек-трли нурни ютади. О.с.ни ўрганиш физика, астрономия ва техниканинг кўп соҳаларида, айниқса, атом ва молекула спектрлари қонуниятларини аниқ-лашда, уларнинг тузилиш назарияси-ни ишлаб чиқишда катта ўрин тутади. ОПТИК ТАСВИР — бирон бир объектнинг шу объект чиқараётган ёки қай-тараётган ёруғлик нурларига оптик тизим (қ. Оптик тизимлар) таъсир қили-ши натижасида ҳосил бўладиган тасвири. О.т. ҳақиқий ва тасаввурдаги хилларга бўлинади (расмга қ.). Ҳақиқий О.т. учрашуви нурлар дастаси кесиш-
Оптик тасвир.
1.
Линза ҳосил
қиладиган    А      объ
ектнинг ҳақиқий тўн-
тарилган тасвири.
2.
Линза ҳосил қилган
А     объектнинг тасав
вурдаги А тасвири.
ган нуқтада ҳосил бўлади. Бу тасвирни экранда ҳосил қилиш мумкин. Тасаввурдаги О.т.ни экранда ҳосил қилиб бўлмайди, чунки баъзи ҳолларда оптик тизимдан чиққан нурлар учраш-майди. О.т.да объектнинг қиёфаси ва деталлари бир оз бузилиб чиқади. Бун-га аберрация сабаб бўлади. ОПТИК ТЕЛЕГРАФ — ахборотларни семафор алифбоси ёрдамида визуал (кўриб) узатиш системаси. 19-а. 1-яр-мида кенг тарқалган. Биринчи О.т.ни 1794 й. ака-ука французлар К. ва И. Шапп Париж б-н Лилл орасига (225 км) қурган. Қўзғалувчан рейкалардан иборат бўлган узатувчи семафор қурил-ма минорага ўрнатилган. О.т. линияси бир-биридан кўриниб турадиган мино-ралар тизимидан иборат бўлган. Дунё-даги энг узун О.т. линияси Петербург

(Россия)дан Варшава (Польша)гача бўлган (1200 км) линия 1835—54 й.лар-да ишлаб турган. Ҳозир О.т. ўрнига радиотелеграф, фототелеграф (факсимил), электр телефаф алоқа қўлланилади. ОПТИК ТИЗИМЛАР - оптик эле-ментлар (линза, кўзгу, призма, пластинка ва ҳ.к.) мажмуи. Қуйидаги кўрсаткичлар б-н ифодаланади: чизиқ-ли апертура, бурчакли ёки чизиқли кузатиш майдони, оптик катталашти-риш ўлчамлари, тасвирнинг сифатли-лиги, ажрата олиш қобилияти ва ёруғ-лик энергиясини тақсимлай олиши. О.т. ёрдамида буюм тасвири фотопластинка, фотоэлемент ва б.да ҳосил қили-нади ёки ёруғлик манбаидан чиққан нур дастасининг йўналиши, интенсив-лиги ва б. ўзгартирилади.
О.т. кўрсаткичларига тегишли маса-лалар идеал оптик тизим қонунлари ор-қали ҳал қилинади. Тасвирнинг сифат-лилиги ва ажрата олиш қобилиятида эса О. т.нинг қуйидаги нозик хусуси-ятлари ҳам ҳисобга олинади: оптик тизим аберрацияси, дифракцион ҳоди-салар, О.т.нинг нотўғри тайёрланган-лиги ва қ.к. Тасвирнинг сифатлилиги-ни белгилайдиган омиллар сифатида ё кўндаланг тўлқин аберрациянинг қий-мати, ёки частота-контраст характеристика катталиги олинади. О.т. кинотехника, телевидение, фотография, микроскопия, ҳарбий иш ва б. кўп соҳа-ларда қўлланилади. ОПТИК ФАОЛЛИК — баъзи модда-лар (кварц, скипидар, қотишмалар) ва буғнинг ўзидан ёруғлик ўтказаётганда қутбланиш текислигининг айланиши-ни вужудга келтириш хоссаси. Табиий ва сунъий бўлиши мумкин. Оптик фаол моддалар табиий О.ф.ка эга; сунъий О.ф.ни эса ташқи таъсир, мае, ташқи магнит майдони ҳосил қилади. Ёруғ-лик қутбланиш текислигининг ср бур-чакка ўзгариши О.ф.нинг миқдорий характеристикасидир. У муҳитда ёруғ-ликнинг ўтган йўлига ва тўлқин узун-лигига тўғри пропорционал. Бундай боғланиш О.ф. дисперсияси дейилади. О.ф. дисперсияси молекула тузилиши-га, молекулалараро таъсирга, т-ра ҳамда босимга боғлиқ. Суюкдик ва газ-ларда қутбланиш текислигининг ўзга-риш бурчаги ф модда қалинлиги /ҳамда концентрацияси с га тўғри пропорционал: ф="=[а]/с, бунда [а] — солиштирма О.ф. коэффициента дейилади. Кристал-ларда ф бурчак чизиқли ўзгариб қол-масдан, эллипсоид қутбланиш ҳам рўй беради, бу ҳодиса дихроизм дейилади. О.ф. суюклик ва газларнинг мо-лекулалари хоссаларини ифодалайди. Бу хоссаларга асосланиб кўпгина мод-

даларни, айниқса, органик моддалар-ни аниклаш мумкин. Шунинг учун О.ф. усулидан физика, кимё, биология ва б. соҳаларда кенг фойдаланилади. ОПТИК ШИША - ўта шаффоф, кимёвий тургун бир жинсли шиша. Аник, берилган оптик хоссалари — нур синдириш кўрсаткичи (1,47—2,04) ва дисперсия коэффициенти (70—78) сақ-ланган ҳолда тайёрланади. Шу кўрсат-кичларига кура, О.ш. кронларга (кичик синдириш кўрсаткичли ва катта дис-персияли) ёки флинтларга (катта синдириш кўрсаткичли ва кичик диспер-сияли) бўлинади. О.ш. оптик асбоб ва буюмлар (кўзойнак, объектив, микроскоп, бинокль ва б.) тайёрлашда иш-латилади.
ОПТИК ЎЛЧОВ АСБОБЛАРИ - физик катталиклар ўлчанадиган асбоблар. Уларга масофа, чизиқли ва бурчак сил-жишлари ўлчанадиган (мае, оптиметр), т-ра, қуёш радиацияси ўлчана-диган (мае, актинометр), моддалар-нинг таркиби ва концентрацияси ўлча-надиган (калориметр, нефелометр, поляриметр, интерферометр, спектрометр ва б.), фотоэлектр катталиклар ўлчанадиган асбоблар (люксметр, сенситометр, фотометр) киради. ОПТИК ЎҚ, линзанинг оптик ўқи — линзаниит нур синдириш сирт-лари симметрияси ўқи (тўғри чизиғи); сирт марказидан унга тик ҳолда ўтади. Оптик тизимга кирадиган барча лин-заларнинг умумий симметрия ўқи оптик тизимнинг О.ў.и ҳисобланади. ОПТИКА (юн. optike — кўриш ҳақида-ги фан) — физиканинг ёруғликнинг табиатини, ёруғлик ҳодисалари қону-ниятларини, ёруғликб-н моддаларнинг ўзаро таъсирини ўрганадиган бўлими. Ёруғликнинг тўғри чизиқ бўйлаб тар-қалиши қадимда Месопотамия ва қад. Мисрда маълум бўлган ҳамда ундан қурилиш ишларида фойдаланишган. Тасвирнинг кўзгуда ҳосил бўлиши б-н мил. ав. 3-а.да Аристотель, Платон, Ев-клидлар шуғулланишган. О.нинг ривож-ланиши И. Ньютон, Р. Гук, Ф. Гримальди, X. Гюйгенс ва б.нинг ишлари б-н боғлиқ. 11-а.да араб олими Ибн ал-Хай-сам (Альгазен) О. тўғрисида рисола ёзган бўлса-да, ёруғликнинг синиши қонунини ифодалай олмаган. Фақат 1620-й.ларда бу қонунни тажриба йўли б-н голланд олими В. Снеллиус ва Р. Декарт исботлади. 17-а.дан ёруғлик ҳақида корпускуляр ва тўлқин назария-лар пайдо бўла бошлади. Ёруғлик корпускуляр (зарра) назариясининг тар-ғиботчиси X. Гюйгенс эди.
Ёруғликнинг тўлқин табиати ҳақида-ги тасаввурлар М. Ломоносов ва Л. Эй-

лер томонидан ривожлантирилди. 19-а. бошларида инглиз олими Т. Юнг ва О. Френель ишлари ёруғлик тўлқин на-зариясининг узил-кесил ғалабасига олиб келди. О. Френель кристаллооптика ҳодисаларига тўлқин назариясини қўллади. Т. Юнг ёруғлик интерференция-си ҳодисасини кузатди. Бу ҳодиса ёруғ-лик тўлқин табиатига эга эканлигини кўрсатди. О. Френель ёруғлик интерфе-ренцияси асосида ёруғликнинг тўғри чизиқ бўйлаб тарқалишини, турли дифракция хрдисаларини ва б.ни ту-шунтирди. Ёруғликнинг синиши ва қайтишида ёруғликнинг қутбланишини француз олими Э. Малюс кузатди (1808) ва фанга «ёруғликнинг қутбла-ниши» терминини киритди. М. Фара-дей ёруғлик қутбланиш текислигининг магнит майдонда бурилишини кашф қилди (1846) ва электромагнетизм б-н О. орасидаги боғланишни, ток кучи электромагнит бирлигининг электро-статик бирлигига нисбати ёруғлик тез-лигига тенглигини (3-10'°см/с) топди.
Ж. К. Максвелл электромагнит май-дон тушунчасини ривожлантирди, ёруғлик ҳам электромагнит тўлқиндан иборат, деган назарияни яратди. У ёруғ-ликнинг электромагнит назариясига асосланиб, ёруғликнинг ҳатто босими бўлишини айтди ва унинг сон миқдо-рини назарий аниқлади (1873). Унинг назарий текширишлари электромагнит майдоннинг ёруғлик тезлигига тенг тезлик б-н тарқалишини кўрсатди. Ита-льян олими А. Бартоли эса 1876 й.да ёруғлик босимининг термодинамик асосини яратди. 1899 й.да П. Н. Лебедев биринчи бўлиб тажриба йўли б-н ёруғ-лик босимини аниклади. 1888 й. да Г. Герц вакуумда тарқалаётган электромагнит майдоннинг тезлиги ёруғлик тезлигига тенг эканлигини аниклади ва Ж. Максвелл назариясини тажриба йўли б-н тасдиклади.
Ёруғликнинг модцалар б-н таъсир-лашувини 19-а. 90-й.ларида жуда кўп олимлар, жумладан, немис олими Э. Друде, Г. Гельмгольц ва Г. А. Лорентц текширдилар. Лорентц модда ва ёруғ-ликнинг электромагнит назариясини яратди. Шу назария асосида О.даги қатор ҳодисаларни, мае, ёруғликнинг дисперсия ҳодисаси, диэлектрик синг-дирувчанлик е нинг электромагнит тўлқин узунлиги X га боғлиқ бўлиши ва ҳ.к.ни текшириш ва тушунтириш мумкин бўлди.
Классик электрон назария айрим оптик ҳодисаларни тушунтириб бера олмади ва назария натижалари тажриба натижаларига, мае, мутлақ қора жиемнинг иссиклик нурланиши спект-

рида энергия тақсимоти ва б.га мое кел-май қолди. Бундай қийинчиликни бар-тараф қилиш учун М. Планк ёруғликнинг квант назариясини яратди (1900). О.нинг кейинги ривожланиши квант механика назариялари б-н боғлиқ. Фотоэффект ҳодисаси учун Планк назариясини А. Эйнштейн ривожлантириб, ёруғлик кванти — фотон тушунчасини фанга киритди (1905). Ёругликнинг электромагнит назарияси нисбийлик назариясининг яратилишига мое бўлди.
О. шартли равишда геометрик О. ва тўлқин О.сига, физиологик О., ночи-зикли О. ва б. хилларга бўлинади. Г е о -метрик О.да ёруғликнинг қайтиши ва синиши қонунлари асосида, яъни икки муҳит чегарасида ёруғликнинг синиши ва қайтиши натижасида объектларнинг тасвири ҳосил бўлиши-ни тушунтириш мумкин. Унда фотометрия, ёруғлик оқими, ёруғлик кучи, ёритилганлик ва ёруғликни миқцорий ифодаловчи бошқа катталиклар қара-лади. Геометрик О. фотометрия б-н бир-га О. техникаси, яъни оптик асбоблар назарияси ва рационал ёритиш, ёруғ-лик дастасини тақсимлаш ва йўналти-риш таълимотининг илмий асослари б-н ҳам шуғулланади.
Тўлқин О.сида интерференция, дифракция ва ёруғликнинг қутбланиши каби ёрутлик табиати б-н боғлиқ бўлган ҳодисалар ўрганилади. Бу ҳодисалар назарияларининг ривожланиши ёруғ-лик табиатини тўла очиб бериш б-н бирга, ёруғликнинг қайтиши ва синиши қонунларини хам тушунтириб бера олди. Ёруғликнинг модда б-н таъсири туфайли ҳар хил эффектлар — механик (ёруғлик босими, Комптон эффек-ти), хусусий оптик (ёруғликнинг со-чилиши, фотолюминесценция), электр (фотоэлектр ҳодиса), кимёвий (фото-кимё ва фотография эффектлари), шунингдек, ёруғликнинг ютилиши ва сочилиши, иссиклик нурланиши ва б. кузатилади.
Ёруғликнинг ютилиши ва сочилиши ранг ҳақидаги таълимот асосини ташкил қилиб, рассомлик санъатида кенг ишлатилади. Мае, тиниқ бўлма-ган муҳитда ёруғликнинг сочилиши фотолюминесценция учун асос бўлиб хизмат қилади. Люминесценция ҳодиса-си ҳозирги замон газ разряд ва люминесценция ёруғлик манбаларини яра-тиш мақсадида қўлланилади. Бу ёруғ-лик манбалари электр энергияни анча тежайди. Улардан люминисценцияла-нувчи экранлар тайёрлашда фойдала-нилади. Бу экранлар рентгенология, телевидение, ўлчов асбоблари ва ҳарбий техникада ишлатилади.  Фотоэлектр

ҳодисага асосан ўлчов асбоблари, ҳар хил ёруғлик релелари ихтиро қилинди. О. техникаси ва машинасозликда металл ёки объектни назорат қилиш ёруғ-лик интенференцияси ҳодисасига асос-ланган. Ёруғлик дифракцияси ҳодисаси архитектура акустикасида ультраакустик тўлқинларни оптик қайд қилишга имкон беради. Рентген нурларининг молекулалар, айниқса, кристалларда-ги дифракцияси моддалар структура-сини тахлил қилишда муҳим илмий ва амалий аҳамиятга эга.
Физиологик О.да одам кўзининг оптик хусусиятлари, кўз нуқсонлари-ни оптик воситалар (кўзойнаклар, лин-залар ва б.) ёрдамида тўғрилаш, кўз касалликларининг келиб чиқишига кўз оптик хусусиятлари бузилишининг таъсири ва б. масалалар ўрганилади.
О.нинг амалий қўлланиш соҳаси кенг, мае, спектрал тахлил со\асида атом ва молекулаларнинг спектрини текшириш натижасида моддаларнинг тузилишини аниклаш мумкин. Спектрал таҳлил астрономия, геол., биол., тиббиёт, тупроқшунослик, санъатшу-нослик ва криминалистика ишларида; металлургия, машинасозликда, нефть, кимё саноати, енгил саноат, геология-қидирув ишлари ва б. да қўлланилади.
Ўзбекистон ФА таркибида акад. П. Қ. Ҳабибуллаев раҳбарлигида «Иссиклик физикаси» бўлимининг ташкил кили-ниши (1977) республикада О.нинг за-монавий фундаментал йўналишлари бўйича и.т.нинг кенг ривожланишига асос яратди. Жумладан, лазер О.си, мо-лекуляр тизимлар физикаси, конден-сатланган муҳитлар О.си, спектроскопия, тўлқин жараёнлар физикаси ва б.га оид и.т. ишлар бажарилди. Бўлим-да моддалар юқори т-ратуравий син-тези, структураси ва хоссаларини лазер нури б-н бошкаришнинг янги усул-лари ишлаб чиқилди ва уларнинг ме-ханизми, лазер нурининг атомар муҳитлар б-н таъсири ўрганилди (Д. Т. Алимов). 5 — 1000° ва 80 — 2000° т-ра интервалида ишлайдиган пирометр (А. Э. Алиев), инфрақизил жиемнинг нур-ланишини қайд қилишда ишлатилиши мумкин бўлган янги тур приёмник яра-тилди (А. Т. Мамадалимов, А. С. Зоки-рова ва X. Т. Эгамбердиев). Конденсат-ланган муҳитлар оптикаси соҳасида ўта тоза шаффоф муҳитларда лазер нурининг тарқалиши б-н боғлиқ оптик ҳодисалар ўрганилиб, унда янги ҳоди-са — тезкор кенг полосали люминис-ценция топилди. Ночизиғий модуляци-он нур толалар Охи яратилди (М. А. Қосимжонов, Э. А. Зоҳидов ва С. С. Қурбонов).    Лазер    спектроскопияси

соҳасида ночизиғий муҳитларда лазер нурининг аномал оғиши ва ўз-ўзидан фокусланиши ҳодисалари кашф қилин-ди (Т. Усмонов, С. А. Бахромов), тиббиёт-да ва илмий изланишларда кенг қўлла-ниладиган эксимер лазерлар яратилди (Т. У. Арслонбеков). Мунтазам бир жинсли бўлмаган муҳитларда нурлар тартибсиз-лиги ходисаси аникланди (С. С. Абдул-лаев). Шунингдек, ЎзМУ ҳамда СамДУ физика ф-тларида қаттиқ ва суюқ (юм-шоқ) муҳитлар структурасини ҳамда улардаги релаксациявий жараёнларни оптик усуллар б-н ўрганиш соҳасида кенг қўламли тадқиқотлар олиб борилди (Б. М. Носенко, А. А. Айвазова, Ш. О. Ота-жонов, У. В. Валиев — ЎзМУ; А. Қ.Ота-хўжаев, Ф. X. Тухватуллин, Л. М. Соби-ров, А. Жумабоев ва б. — СамДУ).
Ад.: Борн   М., Вольф  Э., Основы оптики [пер. с англ.], М., 1973.
Эргаш Назиров.
ОПТИМЕТР (юн. optos — кўринувчи ва ... метр) — чизиқли ўлчамларни ўлчайдиган асбоб; ричагли-оптик механизм ёрдамида нисбий усулда ўлчай-ди. Механизмда ричагли узатгич сифа-тида тебранма кўзгу, оптик ўзгартир-гич сифатида автоколлимацион (фокус-дан чиққан ёруғлик нурини автоматик тарзда яна фокусга қайтарувчи) найча қўлланилади. Биринчи марта (1837 й.) немис муҳандиси Н. Сакстон ўлчаш ас-бобларида тебранувчи кўзгудан фойда-ланган. 1925 й. Германияда автоколлимацион кузатиш трубаси ва тебранувчи кўзгудан фойдаланиб О. тайёрлан-ган. Кейинчалик бундай асбоб анча такомиллаштирилган. О.нинг вертикал ва горизонтал хиллари бор. Кузатиш трубасида ўлчаш натижаси окуляр ёки проекцион усулда ҳисобга олинади. О. трубасининг шка-ласи 1 мкм ли бўлинмаларга бўлинган, шкала бўйича ўлчаш чега-раси ± 100 мкм. Бўлинмаларнинг қиймати 0,2 мкм, ўлчаш чегараси 25 мкм бўлган О. у л ь-траоптиметр
Оптиметр. Проекцион ҳисоблагичли оптиметр схемаси: / — лампа; 2
· шкала ва индексли
пластина; 3 — экран; 4
· .    проекцияловчи
кўзгу; 5 — қўзгалмас
кўзгу; 6 — тебраниб ту-
рувчи кўзгу; 7 — ўлчаш
стержени.

дейилади. О. калибр, ясси-параллел плиталар ва б.нинг чизиқли ўлчамла-рини ўлчашда ишлатилади. ОПТИМИЗМ (лот. optimus — энг яхши) — дунёда ижобий омил, яхши-лик ҳукмронлик қилади деган тасав-вур. Бу атама мавжуд дунёнинг «энг яхши дунё сифатида» яратилганлиги тўғрисидаги Г. В. Лейбниц таълимотини ифодалаш учун жорий қилинган. Пес-симизмнинг зидди. Ўрта аср Шарқи қамда Европада Уйғониш даври гума-низмининг вакиллари, 18-а. француз маърифатчиларининг дунёқараши О. руҳи б-н суғорилган эди. Улар «аклга мувофиқ» ижтимоий тузумга эришиш мумкин деб ҳисоблаганлар. Умуман О. тарафдорлари узлуксиз тараққиётга ишонадилар, келажакка ишонч б-н қарайдилар. Одамларни ҳаётни севиш-га, инсон ақл-идрокини қадрлашга, илм-маърифатга эришишга даъват қиладилар.
ОПТОЭЛЕКТРОНИКА (оптика ва электроника) — ёруғлик ва электр усулларидан фойдаланиб ахборотлар-ни ишлаш, саклаш хамда узатиш ма-салалари б-н шуғулланиладиган электроника бўлими. Радиоэлектроника ва ҳисоблаш техникасиниш тараққиёт бос-қичи сифатида юзага келди.
О. яримўтказгич ва вакуум электро-никадан оптик звеноси (фотонлар ало-қаси) борлиги б-н фарқ қилади. Фотонлар электр жиҳатдан нейтрал бўлганлигидан оптик алока каналида электр ва магнит майдонлари уйғотил-майди. Бу эса ахборотларни бузмасдан текис узатиш ва қабул қилишни таъ-минлайди. Ахборотлар ёруғлик нури ёрдамида узатилганда алоқа линияси-да электромагнит энергияси тўпланиб қолмайди ва сочилмайди, шунинг учун ахборот кечикмай, бузилмай, ўз вақ-тида етказилади. Оптик тебранишлар частотасининг юкррилиги (10й—1015 Гц) ахборотларнинг кўп ва тез узати-лишини таъминлайди.
О.нинг асосий элементлари — ёруг-лик манбалари (лазерлар, ёруғлик ди-одлари), оптик муҳитлар (фаол ва сует) ҳамда фотоприёмниклар. Бу эле-ментлардан турли нисбатда ва айрим-айрим фойдаланиш мумкин. О. 2 йўна-лиш — оптик (когерент О.) ва электрооптик (оптроника) йўналишда ри-вожланди. Ҳисоблаш техникаси тизимини тузишнинг янги принципи ва усуллари, оптик алоқа, ахборотларни эслаб қолиш ва ишлаш когерент О. б-н боғлиқдир. Оптрониканинг ривож-ланиши ёруғлик манбалари ва фото-приёмниклардан тўғри фойдаланишга асосланган. Оптрон схемалар тузилиши

жиҳатидан яримўтказгичларга нисбатан ихчам ва оддий бўлади. Оптрониканинг асосий элементи — оптрон. У электр ва оптик сигналларни кучайтириш ва ўзгартириш, алмашлаб улаш, моду-циляциялаш ва б.ни бажаради. ОПТРОН — ёруғлик сигналларини кучайтириб ёки ўзгартириб берадиган асбоб. Ёруглик нурлатгичи ва фото қабул қилгичдан иборат. О. элементлари ўзаро оптик, электр ёки аралаш усулда уланади. Ёруғлик нурлатгичида кирувчи электр сигналлар ёруғлик сиг-налларига айланади ва оптик канал орқали фото қабул қилгичга узатилиб, унда электр сигналларига айланади. Нурлатгич сифатида, одатда, ярим ўтказгичли ёруғлик нурлатувчи диод-лардан; оптик каналининг оралиқ му-ҳити сифатида оптик елимлар, шиша-лар, толали ёруғлик ўтказгичлар, ҳаво-дан; фото қабул қилгич сифатида фотодиод, фоторезистор, фототранзистор ва б.дан фойдаланилади. О. радиоэлектроника ва ҳисоблаш техникасида ишлатилади.
ОПЦИОН (нем. option — танлаш, ис-так) — сотувчи ёки харидорга қиммат-ли қоғозлар ёки товарларни муайян муддат давомида белгиланган нархлар-да сотиб олиш ёки сотиш ҳуқуқини берадиган шартнома. Фьючерс О. биржа битишуви турларидан бири бўлиб, то-варни кейинчалик биржада қайта сотиш мақсадида харид қилинади. ОРАЗ (араб. — чеҳра) — 1) Ўн икки мақом тизимидаги шўъба номи. Шаш-макомнинг Наво ва Дугоҳ мақомлари-нинг Наср шўъбаларидан иборат (Ора-зи Наво ва Орази Дугоҳ). Бу шўъбалар асосида О. намуди яратилган; 2) сурнай йўллариааи бири.
ОРАЛИҚ (тиббиётда) — одам дум суягининг учи ва қуймич дўмбоклари оралиғида ётган юмшоқ тўқималар йиғиндиси. Тўғри ичакнинг пастки бўлаги, сийдик чиқариш канали (урет-ра)нинг бошланғич қисми (аёлларда қин ҳам) О.дан ўтади. ОРАЛИҚ ЗОНА, Қатор ороллар зонаси — Ернинг энг йирик глобал морфоструктураларидан бири, мате-рикнинг сув остидаги чети б-н океан қаъри ўртасида жойлашган. Одатда, чекка денгизларнинг ўринлари, қатор ороллар ва чуқур сув новларидан иборат (Тинч океаннинг шим. ва ғарбий чеккалари, Атлантика океанидаги Кариб ва Скоша (Скотия) денгизлари атрофлари, Ҳинд океанининг шим.-шарқий четлари). О.з.нинг рельефи хилма-хил (чуқур сув ости новлари-нинг чуқ. 11 км гача, қатор оролларда-ги баъзи вулкан чўққиларининг бал. 5—

7 км гача), магнит ва гравитация май-донлари бир-биридан кескин фарқ қилади, Ер пусти вертикал ҳаракатла-рининг тезлиги катта ва кескин диф-ференциацияланган. О.з. ҳозирги замон вулканизми, интенсив сейсмик ва тоғ ҳосил бўлиши областига киради. ОРАЛИҚ МИЯ — бош мия сопининг таламус (кўриш дўмбоғи), метаталамус (кўриш дўмбоғи орти соҳаси), гипоталамус (дўмбоқ ости соҳаси), эпитала-мус (дўмбоқ усти соҳаси) ва субтала-мус (таламус ости соҳаси) жойлашган қисми. О.м.да вегетатив нерв система-смнинг марказлари бор. ОРАЛИҚ ХЎЖАЙИН (биология да) — 1) вояга етмаган паразитлар яшайдиган ҳайвон организми. О.х.дан сўнг паразитнинг ривожланиши асосий хўжайинда давом этади, мае, безгак паразити учун одам О.х., безгак чиви-ни асосий хўжайин бўлади. Одам организми (эритроцитлар)да паразит кўп марта бўлиниш орқали кўпаяди. Жи-гар қурти учун сув шиллиғи О.х., сут эмизувчи ҳайвонлар ва одам асосий хўжайин ҳисобланади. Чунки жигар қуртининг личинкаси сув шиллиғи та-насида маълум вақт ривожланади, ле-кин фақат сут эмизувчилар жигари ўт йўлларига ўтгандан кейин вояга етади ва тухум қўйиб кўпая бошлайди. Паразитнинг ривожланиш циклида бир неча О.х. бўлиши ҳам мумкин. Mac, ланцет-симон сўрғичлининг 1-О.х.и қуруқлик-да яшовчи шилликлар, 2-О.х.и чумо-лилар ҳисобланади. Айрим паразитлар (жигар қурти, эхинококк) личинкалик даврида О.х. организмида кўпайиши мумкин. 2) занг замбуруғларининг маълум ривожланиш даври ўтадига ўсим-лик. Бу замбуруғларнинг кўпчилиги О.х.да споралар ҳосил қилиб, ўсимлик-нинг ривожланишига зарар келтиради. ОРАЛИҚ ЭКИНЛАР — алмашлаб экиш тизимидаги асосий экинлар ҳосили йиғиб олингандан кейин экиладиган қўшимча экинлар. Интенсив алмашлаб экишда бир йилда 2 —3 марта ҳосил олиш имконини беради, тупроқни эро-зиядан асрайди. Ўрта Осиёнинг суғор-ма деҳқончилик минтақаларида жав-дар, арпа, сули, нўхат, шабдар, кузги индов, хантал, берсим ва бошқалар О.э. ҳисобланади. О.э. баҳорда кўк озуқа учун ўриб олинади, ўрнига асосий экин та-риқасида маккажўхори, жўхори, су-данўт ва б. экилади. О.э.нинг зичлаш-ган экин, аралаш экин, кўкат ўғит, қўшма экин, кулис экин, иккинчи экин деб аталувчи турлари бор. О.э. ту-файли ҳар га ердан олинадиган маҳсу-лот микдори ортади, тупроқ унумдор-лиги ошади.

Ўзбекистонда О.э.ни етиштириш учун ниҳоятда қулай шароит мавжуд: куз-қиш-эрта баҳор мавсумларида 1000 — 1500° иссикликтушади. О.э. етиштириш учун эса 540 —900° ҳарорат талаб эти-лади. Шу давр ичида О.э. 1 га ерда 300 —600 ц кўк масса ҳосили, бундан таш-қари, 4 —6 тонна қуруқ ҳолдаги илдиз-поя қолдиғи тўплайди. Ўзбекистоннинг суғорма деҳқончилик ерларида О.э.ни экиш ҳисобига 2,7 —3,0 млн. т қўшим-ча озуқа бирлиги етиштириш мумкин. О.э. икки мавсумда — биринчиси авг.-да, иккинчиси окт.да экилади. ОРАН — Жазоирнинг шим.-ғарбий қисмидаги шаҳар. Оран вилоятининг маъмурий маркази. Аҳолиси 650 минг кишидан зиёд (1990-й.лар ўрталари). Йирик транспорт ва савдо-саноат маркази. Порт (четга вино, альфа ўсимли-ги ва бошқа қ. х. хом ашёси чиқаради). Озиқ-овқат, металлсозлик, кимё, ойна-шиша, металлургия, тўқимачи-лик, цемент саноати корхоналари мавжуд. Ҳунармандчилик ривожланган. Ун-т, ислом санъати музейи бор. Ша-ҳарга 10-а.да асос солинган. Меъморий ёдгорликларидан қад. қалъа қолдикла-ри, маежид (18-а.) сакланган. ОРАН ҚАЛЪА, Орен қалъа — Озарбайжондаги ўрта аср шаҳар харо-баси (5 —13-а.лар). Баплақон ш. хароба-си. 1953 й.дан Озарбайжон археологик экспедицияси томонидан қазишма иш-лари олиб борилган. Майд. 36 га. Мудо-фаа деворлари, минорлар, турар жой-лар, ҳаммомлар, хумдонлар ва б. қол-диқлар топилган.
ОРАНГЛАУТЛАР (малайяча orang — laut, айнан — денгиз одами) — Жан.-Шарқий Осиёнинг денгиз кўчманчи-лари, денгиз лўлилари, денгиз халқ-лари (бажао, маукенлар, иллаунлар, обианлар ва б.). Балиқ овлаш ва ден-гизчилик б-н шуғулланадилар. 40 минг кишидан зиёд (1992). Малайя ва б. тил-ларга сўзлашадилар. ОРАНГУТАН-ЛАР (Pongo) — одамсимон маймунлар уруғининг ягона тури (оддий орангутан). Эркаги гавдасинингуз. 1,5 м гача, ваз-ни 200 кг гача, урғочи-

лари кичикроқ. Орқа оёклари калта, ол-динги оёклари жуда узун бўлиб, орқа оёқ кафтигача етади. Мускуллари куч-ли ривожланган, гавдаси сийрак юнг б-н крпланган; елкаси ва бошидаги юнглари узун; соқол ва мўйловлари бор. Боши баланд; юзи кенг; кўзлари бир-бирига яқин жойлашган. Қулоқлари, кўзлари ва бурни кичик. Юқори лаби қалин, тишлари йирик. Суматра ва Калимантан о.нинг ботқоқлашган тропик ўрмонларида яшайди. Дарахтда ҳаёт кечиради, ерга деярли тушмайди. Ке-часи дарахт шохларида тунаш учун уя қуради. Мевалар, қуш болалари ва ту-хумлари б-н озикланади. Урғочиси ва эркаги алоҳида яшайди. Туғилган бо-ласининг вазни 1,5 — 2 кг, онасини 3 —4 йил эмади. О. 30 йилгача яшайди. Ўрмонларнинг кесилиб кетиши ва бра-коньерлар ови туфайли О. сони жуда камайиб кетган.
ОРАНЖ (голланд шаҳзодаси Оранский номидан) — Жан. Африкадаги даре. Лесото, ЖАР ва Намибия ҳудудлари-дан оқиб ўтади. Уз. 1860 км, ҳавзаси-нинг майд. 1020 минг км2. Дракон тоғ-ларининг ғарбий ён бағридан, 1360 м баландликдан бошланиб, Баланд Венд қурғоқчил зонаси ва Кап платосидан оқиб ўтади. Бу ерда даралар ҳосил қил-ган. Атлантика океанига қуйилади. Кур-ғоқчил жойлардан ўтган қисмида ўза-ни езда баъзан қуриб қолади. Юқори ва ўрта оқимида остона ва шаршара-лар бор. Қуйи қисми (97 км) текис-ликдан оқади. Ёғингарчилик мавсуми (нояб. —март)да дарё тўлиб оқади. Йил-лик ўртача сув сарфи 200 м3/сек. Суви лойқа. Океанга йилига 15 км3 сув, 153 млн. т оқизиқ келтиради. Сув сарфи йилдан-йилга ўзгариб туради. Дарёдан суғоришда, шаҳарларни сув б-н таъ-минлашда фойдаланилади. О.да гидроэнергетика иншоотлари қурилган. ОРАНЖЕРЕЯ (франц. orange — апельсин) — муайян жой иклимининг очиқ ҳавосида ривожлана олмайдиган ўсим-ликларни ўстириш ва сақлаш учун мўлжалланган ойнаванд бино, унда за-рур намлик, ҳарорат ва ёруғлик щаро-ити яратилади. Ўзбекистон шароитида кўчатлар, цитрус, резавор мевали ўсимликлар, гуллар ва б.ни қишда ўстириш учун ҳам, кўпинча, О.дан фойдаланилади.
ОРАОНЛАР (ўзларини — курукх деб аташади) — Ҳиндистондаги халқ (2 млн. киши, 1990-й.лар ўрталари). 10 мингдан ортиқ киши Бангладешда яшайди. Дра-видий оиласига мансуб тилда сўзлаша-ди. Диндорларининг аксарияти анъана-вий эътиқодларга риоя этишади, бир қисми — христианлар.
ОРГАН   ВА ТЎҚИМАЛАРНИ  КЎЧИРИБ  ЎТКАЗИШ

ОРАСЛИ Ҳамид Муҳаммадтағи ўғли (1909.23.2, Ганжа - 1983.21.11, Боку) — озарбайжон адабиётшуноси. Озарбай-жон ФА акад. (1968), Ўзбекистонда хиз-мат кўрсатган фан арбоби (1968), фи-лол. фанлари д-ри (1954), проф. (1955). Озарбайжон пед. ин-тининг Тил ва ада-биёт ф-тини тугатган (1931). Озарбайжон ФА Адабиёт ва тил ин-тида бўлим мудири (1938—65), Низомий номидаги Адабиёт музейи директори (1950—68).
О.нинг асосий илмий фаолияти Низомий ва Фузулийларнинг ҳаёти, ижо-дининг ғоявий-бадиий хусусиятлари, Шарқ адабиётида тутган ўринларига бағишланган. О.нинг илмий мероси бир адабиёт доирасида бўлмай, бошқа халқ-лар адабиёти, хусусан, узбек, турк, эрон, араб, туркман, грузин халклари адабиётлари ўртасидаги кўп асрли ало-қалар ҳамда уларнинг ички ривожла-ниш қонуниятларини очиб беришга кўмаклашади. О. Алишер Навоий тавал-лудининг 500 йиллигига тайёргарлик ишлари муносабати б-н 1939 й.да би-ринчи марта Тошкентга келган. Кейин-чалик, 60—70-й.ларда Ўзбекистонда ўтказилган навоийхонлик ва навоийшу-нослик анжуманларида фаол иштирок этиб, Навоий ҳаёти ва ижоди ҳақидаги озарбайжон, узбек ва рус тилларида ёзган мақола ва маърузалари б-н улуг узбек шоири ва мутафаккирининг бой адабий ҳамда илмий меросининг кам ўрганилган муаммоларини илмий асос-ларда ёритиб бериш ва ушбу меросни Кавказ, Яқин Шарқ ва Марказий Осиё мамлакатларида ўрганиш ва тарғиб этишда  фидойилик кўрсатган.
О. халқ оғзаки ижодининг ҳам йирик тадқиқотчиларидан. Унинг «Китоби дадам Қўрқут», «Кўрўғли» достони ҳақидаги тадқиқотлари, «Ашуъ ижо-диёти» монографияси (I960) бошқа туркий халқлар, жумладан, узбек фольклори намуналарини ўрганишда муайян аҳамиятга эга.
Абдуқодир Ҳайитметов. ОРАСОЙ ТЕКИСЛИГИ - Бахилтоғ ва Қоратоғ оралиғи (Навоий ва Бухоро вилоятлари)даги текислик. Баландлиги шарқий қисмида 800 м, ғарбий қисми-да 300—400 м бўлиб, Қизилқум чўлига туташиб кетган. Текислик тўртламчи пролювиал, қисман делювиал ётқизиқ-лардан ташкил топган. Оч бўз тупроқ-ларда шувоқ, эфемер ва эфемероидлар усади. Яйлов сифатида фойдаланилади. ОРАТОРИЯ (лот. oratorium — ибодат-хона) — яккахон хонандалар, хор ва оркестр учун яратилган,одатда, драма-тик сюжетга асосланган йирик мусиқа асари. 16—17-а.ларда Италияда диний мусика жанри сифатида юзага келган.

Опера ва кантата б-н деярлик бир давр (16—17-а.лар)да Италияда шаклланган. Лекин кантатадан йириклиги, муайян сюжетга асосланганлиги, операдан эса драматик ривож урнига баён хусусиятлари етакчилиги б-н ажралиб туради. О.нинг кенг куламли мумтоз намуналарини Г. Гендель яратган. У уз О.лари-да, асосан, Инжил мавзуларига таяниб, халқ ва унинг қаҳрамонларини мадҳ эт-ган. О. Европа композиторлари (И. С. Бах, Й. Гайдн, Г. Берлиоз, Ф. Лист, Р. Шуман, А. Онеггер, П. Дессау, К. Пенде-рецкий, Ю. Шапорин, А. Шнитке ва б.) ижодидан кенг ўрин олган. Марказий Осиё мамлакатларида Қ. Моддобосанов (Қирғизистон), Г. Жубанова (Қозоғис-тон) ва б.нинг О.лари машҳур. Ўзбекис-тонда И. Акбаровнинг «Тошкентнома» ва «Накшбандия, Ф. Янов-Яновскийнинг «Чили», М. Бафоевнинг «Бухоронома», «Ҳажнома» каби- О.лари танилган.
Тўхтасж Ғафурбеков.
ОРБИТА (лот. orbita — йўл, из) — их-тиёрий табиий ёки сунъий космик жисм ҳаракатининг тўла йўли. Хусусан, Қуёш системасининг ҳар бир жисми (сайёралар ва уларнинг йўлдошлари, кометалар, астероидлар, космик аппа-ратлар), юлдузлар ва галактикалар ўз О.лари б-н аниқ фарқланади. Шу мақ-садда фанга О. элементлари тушунчаси киритилган. Космик жисмнинг истал-ган вақтдаги ўрнини ва унинг О.си фазодаги вазиятини тула аниклаш учун О.нинг 6 та элементи кузатишлар ёрда-мида топилади. Мае, ихтиёрий сайёра учун унинг О.си элементлари қуйида-гилар: сайёра О.си текислигининг эк-липтикага қиялиги, О. катта ярим ўқи, О. эксцентриситети, О. перигелий нуқ-тасининг чиқиш тугунидан узоклиги, чиқиш тугунини баҳорги тенгкунлик нуқтасидан узоклиги, сайёранинг перигелий нуқтадан ўтиш пайти. «ОРБИТА» — Ердаги космик алоқа ст-яларининг шартли номи. Телевиде-ниенинг оқ-қора ва рангли дастурла-рини ретрансляция қилиш учун алоқа йўлдошларидан фойдаланилади. Даст-лаб (1967 й.) собиқ СССР Марказий телевидениесининг дастурларини уза-тиш ва ретрансляция қилиш учун космик алоқа тизимида дециметрли тўлқинларда ишлайдиган «Молния-1» сунъий йўлдошидан фойдаланилган. Ҳозир (2003 й.) ишлаб турган космик алока тизими «Молния-О» номи б-н юритилади. «О.» телевизион дастурлар-ни трансляция қилиш б-н бирга бош-қа хил информацияларни икки томон-лама узатиш ва қабул қилиш учун ҳам хизмат қилади. «О.»нинг ердаги марказий   ст-я тармоклари   орқали   уза-

тилган телевизион сигналларини «Молния» алоқа йўлдошлари қабул қилиб, кучайтиради ва яна Ерга уза-тади. Ерда қабул қилинган сигналлар туташтириш линиялари бўйича маҳал-лий телемарказларга келади, у ердан эфирга узатилади. ОРБИТА — қ. Кўз косаси. ОРБИТАЛ СТАНЦИЯ - Ер, бошқа сайёра ва Ой атрофидаги орбитада узок, вақт фаолият кўрсатиш учун мўлжал-ланган бошкариладиган ёки автоматик космик аппарат. О.с.ни орбитага йиғил-ган ҳолатда чиқариш ёки орбитанинг ўзида йиғиш мумкин. О.еда Ер ва космик фазо тадқиқ қилинади, тиббий-биологик, техник экспериментлар ва б. илмий-амалий ишлар утказилади. «Салют» ва «Мир» (Россия), «Скайлэб» (АКШ) ва б. космик аппаратлар О.с. ҳисобланади.
ОРГАН (юн. organon — қурол, асбоб) — дамли клавишли мусиқа чолғу ас-боби. Турли улчамдаги (ёғоч ва металл) трубалар тупламидан, пневматик тизим (ҳаво ҳайдовчи қурилма ва ҳаво ўтказ-гичлар)дан ва бошқариш минбаридан ташкил топган. Бир қанча клавиатура-лари — мануаллари (қўл б-н босиш учун) ва педаллари (оёқ б-н босиш учун) бўлади. 14-а.дан О. Ғарбий Евро-пада аввал черков, кейинчалик дунё-вий чолғу асбоби сифатида кенг тар-қалган. Асосан, якканавоз мусиқа ас-

боби сифатида ишлатилади. Ж. Фрес-кобальди, Ф. Куперен, Г. Пёрселл, Я. Свелинк, И.С.Бах, Ф. Мендельсон, Ф. Лист, М. Регер, С. Франк, 20-а.да Б. Бриттен, П. Хиндемит, О. Мессиан, А. Онеггер ва б.нинг О. учун яратган асар-лари машҳур. Ўзбекистонда О. учун би-ринчи асарларни Г. Мушель ёзган (Сюита, 1947; Орган ва виолончель учун поэма, 1948 ва б.). Узбекистан давлат консерваториясида О. синфи мавжуд. Узбекистан ижрочиларидан Р. Каримова, Т. Левина ва б. танилган. ОРГАН ВА ТЎҚИМАЛАРНИ КЎЧИ-РИБ ЎТҚАЗИШ — қ. Трансплантация.

ОРГАНЕЛЛАЛАР
ОРГАНЕЛЛАЛАР (юн. organon — қурол, асбоб, орган) — энг содда орга-низмлар «органлари»; ҳаракат қилиш ва қисқариш, рецепция, ҳужум қилиш ва ҳимояланиш, овқат ҳазм қилиш, экскреция ва секреция каби турли функ-цияларни бажаради. Кўпинча «О.» тер-мини органоидлар синоним и сифати-да ишлатилади.
ОРГАНИЗМ (лот. organizo — хушби-чим қиламан) — жонсиз материядан бир қанча хусусиятлари б-н фарқ қила-диган тирик мавжудот. Кўпчилик О.лар ҳужайра тузилишига эга. Яхлит О.нинг шаклланиши шундай жараёнки, онтогенез ва филогенеза.^ структуралар (ҳужайралар, тўқималар, органлар) ва функциялар дифференцияси ва интег-рацияси содир бўлади. ОРГАНИЗМЛАР СИСТЕМАСИ - Ер юзида мавжуд бўлган ва қирилиб кет-ган организмлар системаси. Тирик орга-низмларнинг 2 млн.дан ортиқ (баъзи маълумотларга кўра, 2,5—3 млн.га яқин) тури мавжуд. Замонавий систематика турлар ўртасида қариндошлик муносабатларини намоён қиладиган турдан ва кенжа турлардан бошлаб энг юксак таксонлар — синфлар, бўлим-лар (типлар) ва дунёларгача бўлган даражада ишлаб чиқиладиган филоге-нетик, яъни эволюцион системани ту-зишга ҳаракат қилмокда. Аммо 19-а. даёқ айрим олимлар барча бир ҳужайрали-лар ёки ҳатто тубан организмлар (содда ҳайвонлар, сув ўтлари, тубан зам-буруғлар)ни мустақил дунёга ажратиш-ни, айрим микологлар эса замбуруғ-ларга алоҳида дунё сифатида қарашни таклиф этишган. Шунга қарамай, 20-а. ўрталаригача органик олам фақат ўсим-ликлар ва ҳайвонлар дунёсига ажратиб келинди. Фақат 20-а. ўрталарида электрон микроскопия ва молекуляр биоло-гиянинг ривожланиши б-н юксак таксонлар системасини бутунлай янгидан қайта ишлаб чиқиш бошланди.
Ҳоз. тирикликнинг энг йирик бўлим-лари вируслар ва ҳужайрали организмлар ҳисобланади. Ҳужайрали организмлар прокариотлар ва эукариотларга аж-ратилади. Прокариотларга бактериялар ва кўк-яшил сувўтлар киради. Уларнинг ядро мембранаси, микронайчалари, актиномиозин ҳаракат системаси бўлмайди; генлари оперон, РНКси полистрон ҳолида ташкил топган; ри-босомалари жуда майда (70S) бўлади. Прокариотларнинг ҳалқа шаклидаги ягона хромосомаси цитоплазмада эр-кин жойлашган; уларда трансляция ва транскрипция биргаликда боради. Пеп-тидогликанли ҳужайра девори, бакте-риал флагеллинли хивчин ва газли ва-

куола прокариотлар учун хос. Эукариотларга содда ҳайвонлар, сувўтлар (кўк-яшил сувўтлардан ташқари), зам-буруғлар, кўп ҳужайрали ўсимликлар ва ҳайвонлар киради. Улар ядроси мембрана б-н ўралган. Цитоплазмасида микронайчалар ва актиномиозинли ҳаракат системаси бўлади (эндоцитоз, экзоцитоз, амёбасимон ҳаракатланиш ва б. цитоплазматик ҳаракатланишни юзага келтиради). Трансляция ва транскрипция алоҳида боради; РНКси мо-ноцистронли, рибосомалари йирик, хромосомалари кўп чизикди, хромати-ни нуклеосома тарзида; митоз орқали кўпаяди. Эукариотлар ҳужайрасининг нафас олиши митохондрияларда, фотосинтез эса хлоропластларда боради. Эукариотлар хивчини бир хил типда мураккаб тузилган. Уларнинг бир қан-ча органоидлари, мае, митохондрия-лар ва хлоропластларнинг келиб чиқи-ши эндосимбиотик бактериялар б-н боғлиқ бўлиши мумкин.
Прокариотлар ва эукариотлар органик оламнинг 2 та катта дунёси ҳисоб-ланади. Прокариотлар катта дунёси 2 та дунё — эубактериялар ва архебактери-яларга ажратилади. Улар, асосан, липид-лар таркиби бўйича ўзаро фарқ қилади.
Эукариотлар системасига 2 хил ёндо-шув мавжуд. 1-хил ёндошувга кўра, эукариотлар 4 дунёга, хусусан, кўп хужайралилар бир-биридан яхши фарқ қиладиган монофилик 3 дунёга: кўп хужарали ҳайвонлар (Metazoa), юксак кўп ҳужайрали қуруқлик ўсимликлари (Metaphyta)ra ва юксак замбуруглар (Eumycota) ажратилади. Қолган барча эукариотлар (бир ҳужайралилар, коло-ниялилар, айрим кўп ҳужайралилар) битта протистлар (Protista) дунёсига бирлаштирилади. Бошқа хил ёндошувга кўра, барча эукариотлар филогене-тик жиҳатдан ўзаро тенг бўлган жуда кўп дунёга ажратилади. Агар ҳоз. илмий нуқтаи назардан қараладиган бўлса, бу хилдаги ёндошувга кўра, 10—15 та эукариотлар дунёсини ажратиш мумкин. Лекин, айниқса, тубан эукариотлар ўртасидаги қариндошлик муносабатла-рининг ноаникдиги бундай система-ларнинг ишончли бўлишига имкон бермайди. Шундай қилиб, тубан эукариотлар ўртасида чегара мунозарали масала бўлиб қолмокда. Ҳамма учун маъқул келадиган О.с. ҳозиргача ишлаб чиқилмаган. Шунинг учун ҳар хил манбаларда кўрсатиладиган дунё, кенжа дунё ва типлар (бўлимлар) сони ҳам бир хил эмас. Замонавий О.с.га мисол тариқасида А. Л. Тахтажан. Л. Маргелис, Ж. Корлис, С. Карпов, И. М.Мираб-дуллаев ва б.нинг системасини кўрса-

тиш мумкин. Бу муаллифларнинг системаси асосида О.с. қуйидаги кўриниш-га эга бўлади:
1. Катта дунё. Прокариотлар (Prokaryota).
1. Эубактериялар (Eubacteria) дунёси.
2. Архебактериялар (Archaebacteria)
дунёси.
II. Катта дунё. Эукариотлар (Eukaryota).
1.
Протистлар (Protista) дунёси.
2.
Кўп    ҳужайрали    ҳайвонлар
(Metazoa) дунёси.
3. Ҳақиқий замбуруғлар (Eumycota)
дунёси.
4. Юксак   ўсимликлар   (Metaphyta)
дунёси.
у4й.:Кусакин О. Г., Дроздов А. Л., Филема органического мира. Часть 2, Санкт-Петербург, 1998; Маргелис Л., Роль симбиоза в эволюции клетки, М., 1983.
Искандар Мирабдуллаев. ОРГАНИЗМНИ ТИРИЛТИРИШ - қ. Реанимация.
ОРГАНИЗМНИ ЧИНИҚТИРИШ -организмнинг ноқулай иқлим шароит-лари (ҳавонинг паст ва юқори қарора-ти, паст атмосфера босими ва б.) таъ-сирига чидамини ошириш тадбирлари. О.ч.ни болаликдан бошлаш муҳим.
Одам организми ўзгариб турадиган ташки муҳит шароитларига мувофиқ-лашган ҳодца (қ. Адаптация) чиниқиб боради. Бирор омил (совуқ, иссиқ ва б.)нинг мунтазам, кўп марта таъсир этиши ва улар дозасини тобора ошира бориш йўли б-н чиниқтирувчи эффект-га эришилади, чунки шундай шароит-лардагина организмда мослашадиган узгаришлар ривожланади: нейрогумо-рал ва моддалар алмашинуви жараёни такомиллашади, атроф муҳитдаги но-хуш омиллар таъсирига организмнинг умумий қаршилиги ошади. О.ч.га организмнинг муайян физик омиллар таъсирига сезувчанлигини аста-секин па-сайтириш орқали эришилади. Чунон-чи, маълум даражадаги совуқ б-н мунтазам таъсир кўрсатиш, асосан, паст ҳарорат таъсирига, иссиқ б-н таъсир кўрсатиш эса юқори ҳарорат таъсирига чидамликни оширади. Организмнинг совуққа чидами оширилган булса-да, иссиққа ёки паст атмосфера босими ва б.га чидаш бера олмайди. Чиниқтирув-чи муолажалар тўхтатилгандан сунг чиниқиш кучи пасаяди ва, одатда, 1 — 1,5 ойдан кейин бирор хил физик омилга чидамлилик йўқолади.
Организмни совуққа чидамли қилиш-нинг амалда аҳамияти муҳим, чунки совқотиш жуда кўп ҳолларда ўткир респиратор касалликларга сабаб бўлади. Совқотиш даражасини аста-се-
ОРГАНИК   ГЕОКИМЁ

кин ошира бориш йўли б-н организм-ни совуққа чидамли қилинади. Совуққа ўрганган кишилар организмида иссик,-лик ҳосил бўлиши бирмунча жадал боради, бу — терининг қон б-н яхши-роқ таъминланишига имкон беради ва юқумли касалликларга ҳамда совуқ уришига чидамини оширади. Тери му-гуз қаватининг бир оз қалин тортиши ҳисобига ҳам совуқ сезиш пасаяди, натижада терининг иссикликни изоляция қилиш хоссаси кучаяди. Совуққа ўрганмаган кишиларда гавданинг ҳатто озгина қисмининг совқотиши ва уму-мий совқотиш бурун шиллиқ пардаси томирларининг кенгайишига, унинг яллиғланиб, секретор суюкликнинг кўп ажралишига, яъни юқори нафас йўлла-рининг ўткир респиратор касалликла-рига олиб келади. Совуққа чиниққан кишиларда юқори нафас йўллари шил-лиқ пардасида бундай реакция кузатил-майди. Офтоб, ҳаво (қ. Ҳаво ва қуёш ван-налари) ва сувдан оқилона фойдаланиш йўли б-н ҳам организмни совуққа чи-ниқтириш мумкин. Ҳўл сочиқ б-н ар-тиниш, бошдан сув қуйиш, душ кабул қилиш, чўмилиш энг қулай ва таъсир-чан сув муолажаларидан ҳисобланади. Уларни дастлаб уй т-расидаги сувдан бошлаш, сўнгра т-рани аста-секин па-сайтириб, муолажа муддатини ошира бориш лозим.
Атроф муҳит иссиқ бўлганда бундай ҳароратга одатланмаган одам организ-ми иссиклаб кетиши мумкин (қ. Иссиқ уриши). Кўп марта ва узоқ муддат иссиқ таъсир этиши натижасида организмнинг юқори т-ра таъсирига чидами ошади, ғарақ-ғарақ терлаш ва тер таркибининг ўзгариши хисобига организм кўп иссиқ-лик ажрата бошлайди. Юқори т-рага чидамли кишиларда иссиклик ажрали-шининг яхшиланиши туфайли иссиқ иклим шароитида ишлаганда томир ўртача тезликда уриб, меҳнат қобилия-ти пасайиб кетмайди. Организмни паст атмосфера босимига чиниқтириш мақ-садида аксари тоғларга чиқилади.
О.ч. режимини кишининг ёши, индивидуал хусусиятлари ва соғлиғига қараб врач белгилайди. Касаллик бел-гилари пайдо бўлган тақдирда О.ч. вақ-тинча тўхтатилиб, киши соғайгандан сўнг яна давом эттирилади.
Кекса ёшдаги кишиларни чиниқтиришни эҳтиётлик б-н бе-восита врач назоратида ўтказиш лозим. Бу ёшда О.ч.да жисмоний таъсирларга мослашувнинг ёмонлашишини ва му-олажалардан кейин физиологик функ-цияларнинг бирмунча секин тиклани-шини ҳисобга олиш лозим. Бу ёшдаги кишилар учун ҳаво б-н О.ч.нинг ҳар

хил турлари — хоналарда, равонлар-да, дов-дарахтлар соясида ҳаво ванна-лари қабул қилиш, енгил кийимларда аста-секин сайр этишга ўрганиш мақ-садга мувофиқдир. Жисмоний машқ-лардан кейин хўл сочиқ б-н артиниш, бошдан сув қуйиш ёки душга тушиш, езда эса сув ва ҳаво т-раси камида 20— 22° бўлганда чўмилиш лозим.
Болаларни чиниқтириш ёш авлодни соғлом қилиб тарбиялашга имкон берадиган асосий профилактик тадбирдир. Болалар соф ҳаво етишмас-лигига жуда сезувчан бўлади. Узоқ муд-датгача яхши шимоллатилмайдиган хоналарда бўлган болалар ланж, инжиқ бўлади. Уйқуси бузилади, иштаҳаси бўлмайди, боши оғрийди, кўнгли ай-ниб туради, камқонлик рўй беради. Гўдак атроф муҳитнинг физик омил-ларига аста-секин мослашади, чунки унинг муҳофаза реакциялари суст ри-вожланган бўлади. Болани қаётининг биринчи кунларидан бошлаб эҳтиётлик б-н мунтазам чиниқтира бориш, лекин бунда унинг аъзо ва системалари функционал жихатдан ҳали етилмаганлиги-ни ёддан чиқармаслик керак. Гипотрофия, рахит, қайталаб турадиган ёки хроник касалликлардан кучсизланган болалар организми чидамини ошира-диган муолажаларга айниқса муҳтож бўлади. Соф ҳаво ҳар қандай касаллик-ларда самарали таъсир кўрсатади. Ним-жон ва касалманд болаларга, асосан, сует таъсир этадиган сув муолажалари: ҳўл сочиқ б-н артиб туриш, оёғига сув қуйиш тавсия қилинади. Сув т-раси (35—36°) аста-секин пасайтириб бори-лади ва боланинг умумий ҳолати ях-шиланганда соғлом болалар учун тавсия этиладиган даражага етказилади. ОРГАНИЗМНИНГ РЕАКТИВЛИГИ -организмнинг ташқи муҳит таъсирига жавобан ҳаёт фаолиятини ўзгартириб реакция кўрсатиши. Юксак ҳайвонлар-да равшанроқ, нерв системаси оддий тузилган организмларда камроқ били-нади. О.р. организм генотипидан келиб чиқади ва турга хос белги ҳисобланади. И. П. Павлов олий нерв фаолияти ва унинг типларига баҳо беришда «реак-тивлик» терминини татбиқ этган. Клиник тиббиётда беморнинг аҳволига умумий баҳо беришда О.р. термини ишла-тилади. Ички ва юқумли касалликлар клиникасида, мае, пневмония, сил, дизентерия ва б. касалликларнинг реактив (гиперергик) ва кам реактив (аллергик, гипоэргик) шакллари тафовут қилинади. Тез, оғир ўтадиган касаллик-ларни реактив шаклларга, суст, били-нар-билинмас ўтадиган касалликларни эса кам реактив шаклларга киритилган.

Хирургияда жароҳатнинг турлича битиши, сепсис, перитонит ва б. касалликларнинг ҳар хил ўтиши О.р.нинг ўзгаришига боғлиқ. Жароҳатнинг тез битиши, бир талай қизил грануляция пайдо бўлиши, мукаммал эпителий ривожланиши О.р.нинг юксак даража-да эканлигини кўрсатади.
О.р.нинг биологик (турга хос), гуруҳ-ли ва индивидуал турлари бор. Ҳайвон-ларнинг муайян турига хос физиологик ва патологик реактивликнинг энг характерли хусусиятлари биологик реактивликка киритилади. Гуру ҳли реактивлик биологик ре-активлик асосида шаклланади. Индивидуал реактивлик индивид (шахс)нинг конституцияси, жинси, ёши, яшаш шароитига боғлиқ. Бола ўсган сайин О.р. такомиллашиб боради.
Ғоят зарарли омиллар таъсир этган-да патологик реактивлик рўй беради. Мае, ҳомиладорлик токсикоз-ларининг баъзи шаклларида О.р. аллергик типда ўзгаради. Патологик реактивлик кўпгина касалликлар {ревматизм, гипертония касаллиги, бронхиол астма ва б.) патогенезида муҳим роль ўйнайди. ОРГАНИК АРХИТЕКТУРА - 20-а. меъморлигида Европада пайдо бўлган йўналиш, оқим. Иншоот ва бинолар шакли ва тузилиши атроф муҳит б-н уйғунлашган ҳолда табиий материал-лардан бўлиши керак, деган ғояни ил-гари суради (мае, қабулхона, вилла-лар, данғиллама уйлар, шаҳар ташқа-рисидаги меҳмонхоналар). Бу ғоя илк бор 1890 й.да америкалик меъмор Л. Сал-ливен томонидан тарғиб қилинган, кейинчалик шогирди Ф. Райт ижодида назарий ва амалий жиҳатдан ривожлан-тирилган. О.а. таъсирида АҚШ, Италия, Франция, Япония ва Скандинавия мам-лакатларида маҳаллий меъморий мак-таблари вужудга келди. Ф. Райт вафо-тидан сўнг (1959), О.а. 60-й.лар меъ-морлигидаги турли оқилона услублар б-н аралашиб кетди. Унинг янги шакл-ларини ҳосил қилишдаги умумий қоидалар, баъзи бир усуллар ҳоз. замон меъморлиги дизайнида ва бадиий қури-лишларда кенг фойдаланилмокда. ОРГАНИК ГЕОКИМЁ - Ернинг турли геосфераларидаги органик модда-ларни ўрганувчи геокимё фанининг бўлими. О.г. вазифаси органик бирик-маларнинг юзага келиши, шакли ва келгусида улар таркибининг ўзгариши ва тарқалиш қонуниятларини тадқиқ этишдан иборат. О.г., шунингдек, ти-рик организмларнинг казилмалар шак-лига (жумладан, микроорганизмлар иштирокида) ўтишини, бу моддалар пайдо бўлиш шароитлари ва омилла-

рини ҳамда уларни иссиклик, юқори босим ва б. геологик омиллар таъсири остида яна ўзгариб, тоғ жинсларига ва ёнувчи фойдали қазилмаларга айлани-шини ҳам ўрганади. Нефть ва кумир геокимёси мустақил илмий йўналиш сифатида шаклланган. О.г.нинг муҳим бўлими рудали конларни (уран, олтин, симоб, мис, ванадий, германий ва б.) пайдо бўлишида ва Ер пўстидаги бир қанча кимёвий элементларнинг мигра-цияси ва тўпланишида органик мод-далар иштирокини ўрганиш устида иш олиб боради. О.г. космик жисмларнинг органик моддаларини тадқиқ қилувчи органик космокимё б-н узвий боғлиқ. ОРГАНИКДУНЁ, тирик табиат -Ер биосферасида тарқалган тирик мав-жудот — организмлар (мае, микроор-ганизмлар, ўсимликлар, ҳайвон ва одамлар) мажмуи. О.д.нинг алоҳида компонентлари ўзаро ва анорганик табиат б-н мустаҳкам алоқада бўлади. ОРГАНИК КИМЕ — углероднинг бош-қа элементлар б-н органик бирикма-лар ҳосил қилиши ва бу бирикмалар-нинг ўзгариш қонунларини ўрганади-ган фан. Кимётж бир бўлими. О.к. нинг асосий вазифаси — органик бирикма-ларни соф ҳолда олиш ва уларнинг тузилишини аниклаш, реакцияга ки-ришиши, реакциялар механизмини, моддаларнинг кимёвий тузилиши ва хоссалари орасидаги боғланишни ўрга-ниш, шунингдек, улардан амалиётда фойдаланиш йўлларини тадқиққилиш-дан иборат. Органик бирикмалар ин-соннинг Ер мавжуд бўлиши ва унинг амалий фаолиятда ўта муҳим аҳамият-га эга. Тирик организмларни ташкил қиладиган барча асосий компонентлар — оксиллар, нуклеин кислоталар, угле-водлар, ёғлар, витаминлар, гормонлар ва б. — органик бирикмалардир. Деярли барча синтетик ва табиий' толалар, пластмассалар, пестицидлар, бўягичлар, дорилар ва ш.к. ҳам органик бирикма-ларга тааллукли. Ҳоз. вақтда ажойиб хусусиятларни ўзида мужассамлаштир-ган органик бирикмалар йилига 250 мингдан 300 минггача синтез қилина-ди, уларнинг умумий сони эса 10 мил-лиондан ошди. Баъзи органик модда-лар инсонга жуда қадимдан маълум. Мае, кишилар узум шарбати ачиган-да спиртга айланишини, мусаллас очиқ ҳавода турганида сирка кислота ҳосил қилишини билардилар. Ўсимлик мой-лари ва ҳайвон ёглари озиқ-овқат сифатида қадимдан ишлатиб келинади. Совун ва ҳар хил бўёклардан фойдаланиш қадим замонлардан бери маълум. Мае, кишилар узум шарбати ачиган-да спиртга айланишини, мусаллас очиқ

ҳавода турганида сирка кислота ҳосил қилишини билардилар. Ўсимлик мой-лари ва ҳайвон ёглари озиқ-овқат сифатида қадимдан ишлатиб келинади. Совун ва ҳар хил бўёклардан фойдаланиш қадим замонлардан бери маълум. Соф ҳолдаги органик моддаларни даст-лаб 900-й.ларда араб алкимёгарлари ҳосил қилдилар. Пекин органик кимё фан сифатида 19-а.нинг 2-ярмида шаклланди. «О.к.» терминини фанга илк бор 1827 й. да Й. Я. Берцелиус ки-ритди. 1828 й.да немис кимёгари Ф. Вёлер лаб. шароитида мочевинани синтез қилди. Немис олимлари А. Кольбе, Ф. А. Кекуле, шотландиялик кимёгар А. Купер ва б. углеводнинг 4 валентлиги-ни, унинг атомлари ҳалқа ҳосил қилиш хусусиятига эга эканлигини аниклади-лар. Кейинчалик О.к. А. М. Бупыеровнмнг органик бирикмаларнинг тузилиш на-зарияси (1861) асосида ривожланади. Ф. Кекуле бензолнинг замонавий цик-лик формуласини таклиф қилди (1865). Я. X. Вант-Гофф ва француз кимёгари Ж. Ле Бель атомларнинг молекулада фазовий жойлашиш назариясини олға суришди. Электрон ва, айниқса, квант-механика тасаввурларининг ривожла-ниши натижасида кимёвий боғларнинг фазодаги йўналиши, тўйинган ва тўйинмаган бирикмаларнинг хоссалари орасидаги тафовут, бензолнинг аро-матиклиги, органик бирикмалар моле-кулаларидаги атомларнинг ўзаро таъсири тушунтириб берилди. Физик усул-лар ёрдамида органик бирикмаларда кимёвий боғларннг узунлиги, валент бурчаклар катталиги ва геометрик ту-зилишдаги молекулаларнинг бошқа параметрлари топилди. Шу усуллар б-н баъзи мураккаб органик бирикмалар — В12 витамини, пенициллин, хлорофилл, бир қатор оқсиллар, нуклеин кислоталар ва б.нинг кимёвий тузилиши аникланди.
Органик бирикмаларга тавсифли хос-са — углерод атомларининг бир-бири б-н оддий, қўш ёки уч боғ орқали тўғри чизикли, занжирсимон, 1, 2, 3 ва кўп ҳалқали (ядроли) ёки каркасли бирикмалар ҳосил қила олишидир. Бундай бирикмалар асосини очик, занжирли углеводдан ўзга атомларга алмаштири-лиши мумкин. Бу атомлар гетероатом-лар деб аталади (мае, кислород, азот, олтингугурт). Структурасига кўра, органик бирикмалар алифатик бирикмалар (очик, занжирли углеводородлар ва улар ҳосилалари)га, ёпиқ углерод занжирли карбоциклик бирикмалар (алицик-лик бирикмалар, ароматик бирикмалар) ва гетероциклик бирикмаларга бўлинади. Занжирида қўш боғ ёки 3

боғи бўлмаган углеводородлар ва уларнинг ҳосилалари тўйинган бирикмалар, қўшбоғ ёки 3 боғ тутганлари — тўйинмаган бирикмалар ҳисобланади.
Ҳар бир углеводороддаги водород атомларини турли функционал гуруҳ-ларга алмаштириш йўли б-н генетик қатор келтириб чиқариш мумкин, мае, этан — этилхлорид — этанол — сирка альдегиди — сирка кислотаси ва ҳ.к. Бу-лар углеводородлар RH (функционал гуруҳи йўқ), галогеналмашган ҳосила-лар RHal, спиртлар ROH, альдегидлар RCHO, кетонлар R,COR2, карбон кислоталар RCOOH, бирламчи, иккилам-чи ва учламчи аминлар RNH2, R2NH ва RN нитробирикмалар RNO2, тиол-лар (маркептанлар) RSH, сульфидлар R2S ва б. Углерод — углеродли қўшбоғ-лар ҳам функционал гурухлар қатори-га қўшилади.
Бир хил тузилишга эга бўлган ўхшаш функционал гурухли органик бирикмалар углерод занжиридаги — СН2 — гурухлари сони б-н фаркланганда го-мологик қаторлар келиб чиқади.
Молекуласида углерод ва водород атомлари ҳамда органоген атом (Hal, О, N, 8)лардан ташқари углерод б-н боғланган элементлари бўлган бирикмалар элементорганик бирикмалар ҳисобланади.
О.к.нинг ривожланишида рус олим-ларидан В. В. Марковников, Н. Н. Зи-нин, А. Е. Фаворский, С. В. Лебедев, Н. Д. Зелинский, А. Н. Несмеянов ва б.нинг хизматлари катта.
О.к.нинг ривожланишида Узбекистан кимёгарларининг ҳам катта ҳисса-си бор. 20-а.нинг 20-й.ларида Ўрта Осиё ун-ти кимё ф-тида проф. С. Н. Наумов бошчилигида хинон ва толухинон — дибромидлар тузилишини аниклаш устида кузатувлар амалга оширидди (1933). 2, 3-циклогександион 1,4-дикарбон эфири тузилиши ўрганилди. Мазкур модда ҳосилаларидан хиноксалин, мо-ноксалин, диоксим, моногибразон, пи-разолон, бипиразолон, оазонлар олин-ди, шўрсув нефти тадқиқ қилиниб, унинг таркибидаги углеводородлар ва олтингугурт микдори аникланди.
40-й.ларда О. С. Содиқов бошчилигида органик кислоталар, биологик сти-муляторлар, РР витамини, хинозидин ва б. олиш йўлга қўйилди. 50-й.ларда С. Ю. Юнусов Узбекистан ўсимликлари таркибидаги ноёб органик моддаларни ажратиб олиш ва таркибини ўрга-нишга киришди. Ароматик бирикма-ларни алкиллаш ва алциллаш амалга оширилди (И. П. Цукерваник ва б.). Апротон ва протон кислоталар алкиллаш   реакцияларида     катализаторлар

сифатида қўлланди, л-ацетиланизол олиш усули саноатга татбиқ этилди. Ортоциклогексилфенол синтез қилин-ди (проф. А. Р. Абдурасулова). Турли органик бирикмаларни алкиллаш ре-акциялари, гумин кислоталари ҳоси-лалари ўрганилди (проф. А. Б. Қўчқо-ров). А. С. Султонов нефтни қайта иш-лаш соҳаси учун самарали катализатор-лар синтез қилиб амалиётда қўллади. Унинг шогирдлари М. Ф. Обидова б-н проф. А. Абдуқодиров ҳам органик катализ ривожига катта ҳисса қўшдилар.
Металлорганик бирикмалар (проф. 3. М. Минулкин) ва кумир кимёси (проф. Д. Т. Замбрамский) ривожлантирилди. Гумин кислоталарини электролитлар б-н чўктириш орқали фракцияларга ажратиш усули қўлланишга тавсия этилди. Органик бирикмаларни карбо-ниллаш реакциялари тадқиқ қилинди (Ё. Ю. Алиев).
Кейинги 30 й. давомида фосфорор-ганик бирикмалар, физиологик фаол моддалар, элементорганик бирикмалар, комплексонлар ва органоминерал ўғитлар кимёси тез ривожланди. Бу бо-рада А. А. Абдуваҳобов, Ш. И. Солиҳов, С. Искандаров ва б.нинг ишлари таҳ-синга сазовордир.
/1Л:Дьюр М., Дюгерти Р., Теория возмущений молекулярных орбиталей в органической химии, М., 1977; Браун Т., Лемей Г. Ю., Химия в центре наук, т. 1 — 2, М., 1983; П етров А. А. идр., Органическая химия, М., 1985; Искандаров С, Содиқов Б., Органик химия наза-рий асослари, Т.,  1987.
Кудрат Ахмеров.
ОРГАНИК КИСЛОТАЛАР - таркиби-да карбоксил гуруҳ сақловчи органик бирикмалар синфи (қ. Карбон кисло-талар).
ОРГАНИК МОДДА - 1) кимёда -органик бирикма, яъни углероднинг бошқа элементлар б-н бирикишидан ҳосил бўлган бирикма; 2) геология-да — табиий органик бирикмаларнинг мураккаб аралашмаси; тупроқ, ден-гиз ва кўл чўкиндилари, чўкинди тоғ жинслари, шунингдек, ер усти ва ер ости сувлари таркибида бир оз миқ-дорда бўлади. О.м.нинг бош манбаи, асосан, ўсимликлардир. О.м.нинг гумус, сапропель ва липтоболит хилла-ри бор. Чўкинди жинсларда ўрта ҳисобда 15—20 кг/м3 чамасида бўла-ди. Кумир ва ёнувчи сланецларнинг асосий массасини ташкил этади; нефть ва ёнувчи газларнинг манбаи деб ҳисобланади.
ОРГАНИК ШИША — шаффоф пластик материал (қ. Полиметилметакри-лат).

ОРГАНИК ЎҒИТЛАР - таркибида ўсимлик ёки ҳайвон органик бирикма-лари шаклида озиқ моддалари бўлган ўғитлар. О.ў.га кўпгина маҳаллий ўғит-лар, яшил ўғит, шаҳар коммунал хўжа-лиги чиқиндилари (ахлат ва уларнинг компостлари, оқинди сувлар чўкинди-лари, нажас), озиқ-овқат, кўн ва б. саноат тармоқлари чиқиндилари ҳамда сапропель (чўкма лойқа), похол ва б. киради. О.ў. тупрокда биологик жараён-ларни кучайтириб, унинг физик ва кимёвий хоссаларини яхшилайди, озиқ моддалар микдорини оширади, туп-роқнинг муҳим агрономик хусусиятла-рига ҳар томонлама таъсир этади ва тўғри қўлланилганда барча экинлар ҳосилдорлигини кескин оширади. Туп-роқ микроорганизмлари ҳаёт фаолия-ти натижасида О.ў. парчаланганда ўсим-ликлар ўзлаштира оладиган минерал бирикмалар ва чиринди ҳосил бўлади. Mac, тупроққа гўнг орқали ўсимлик-лар учун керакли барча озиқ моддалар (макро- ва микроэлементлар) тушади. Бундай ўғитлар тўлиқ ўғитлар деб ата-лади. О.ў. тупроққа солинган йилида-гина эмас, балки бир неча йил таъсир этади. О.ў. фақат ўсимликлар учун минерал озиқ моддалар манбаи бўлиб қолмасдан, СО2 манбаи ҳамдир. О.ў. тупроқ микроорганизмлари учун энергетик материал ва озиқ манбаи бўлиб хизмат қилади. Бундан ташқари, гўнг ва нажаснинг ўзи микрофлорага бой бўлади. Шунинг учун О.ў.нинг солини-ши тупрокда азот тўпловчи бактерия-лар, аммонификаторлар, нитрифика-торлар ва б. фойдали микроорганизм-лар гурухлари фаолиятини кучайтира-ди. Мае, типик соз тупроқ ерлардаги ғўзага узоқ йиллар давомида гўнг со-линиб турилганда тупроқнинг сув ўтка-зувчанлиги анча яхшиланади. Эгатлар-га биринчи бор сув таралганда тупрок,-нинг бир соатда сув ичиши ўғитлан-маган далада гектарига 117 м3 ни, ҳар йили гўнг солинадиган далада эса 195 м3 ни ташкил этди.
О.ў. гектарига 15—20 т ва ундан ор-тиқ нормада ҳайдаш вақтида асосий ўғит сифатида ишлатилади. Улар ғўза-беда-ғалла алмашлаб экишда бедапоя ҳайдал-гандан кейин 5—6-й.лари солинади. О.ў. ўсимликларни озиқлантиришда минерал ўғитлар б-н биргаликда ҳам қўлла-нилади.
Ад.: Скрябин Ф. А., Навоз в системе удобрений хлопчатника в орошаемых условиях Средней Азии, Т., 1970; Рекомендации по применению удобрений в республиках Средней Азии, Т., 1974; Лигнин асосидаги органик ўғитлар юқори ҳосил омили, Т, 1978.
Эргаш Зиямуҳамедов.

ОРГАНИК-МИНЕРАЛ ЎҒИТЛАР -
таркибида органик моддалар ва минерал бирикмалар бўлган ўғитлар. Гумин кислоталарлан олинади. Таркиби ва номи турлича бўлади. Mac, гумофос, гумофоска, торф-аммиакли ўғитлар, торф-минерал-аммиакли ўғитлар ва б. (қ. Гумин ўғитлар).
ОРГАНОГЕН ТОҒ ЖИНСЛАРИ (юн. organon — органик ва ...генез), био-ген тоғ жинслари — органик қолдиқлардан ёки организмларнинг фаолияти натижасида ҳосил бўлган ми-нераллардан ташкил топтан чўкинди тоғ жинслари. Таркибига кўра, карбо-натли, кремнийли, баъзи фосфатли жинсларга, шунингдек, кўмирга бўли-нади. Карбонатл и О.т.ж. форамини-фера, маржон, мшанка, брахиопода, моллюскалар ва б. организмларнинг чи-ғаноклари, сувўтлардан таркиб топган. Уларга оҳактош, бўр ва б. киради. Кремнийли О.т.ж. диатомит, спон-голит, радиолярит (кремнийли жинс-лар), кокколитофорид ва б.дан иборат. Фосфатли О.т.ж. кам учрайди, уларнинг таркибига турли даврларда йиғил-ган силур брахиоподалари, гуано ва б. киради. Кўмирли О.т.ж. таркибига турли сифатли кумир, ёнувчи сланец-лар киради; бу гуруҳтоғ жинсларининг ҳажми Ер пўстидаги карбонатларга нисбатан жуда кам. Нефть ва қаттиқ битумлар О.т.ж.нинг алоҳида гуруҳи-ни ташкил қилган, фитопланктон уларни ҳосил қилувчи асосий материал бўлган. О.т.ж. қатламларининг қалин-лиги 5—10 см дан бир неча 100 м гача. Таркибига караб ранги ҳар хил, кўпроқ оч кулранг ва оқ. О.т.ж. палеозой, мезозой, кайнозой даврлари чўкинди жинслари орасида учрайди. Узбекистан-да бу жинслар қўрғошин, рух, оҳак-тошлар, кумир, нефть ва газ конлари-да мавжуд.
Ад.: Логвиненко   Н. В., Петрография осадочных пород, М.,  1984.
ОРГАНОГЕНЕЗ (юн. organon — орган ва ... генез) — куп ҳужайралиларда эм-бриогенезнинг охирги босқичи, орган-ларнинг ҳосил бўлиши, шаклланиши ва ихтисослашуви жараёни. О. гастру-ляцияда эктодерма, энтодерма, мезодерма каби ҳомила қаватлари ҳосил бўлишидан бошланади. Эктодермадан нерв системаси, сезги органлари, те-рининг устки қисми ва унинг ҳосила-лари, олдинги ва орқа ичак эпителий-си; энтодермадан ўрта ичак эпителий-си, ҳазм безлари, нафас органлари; мезодермадан таянч ҳаракат системаси, скелет ва мускуллар, юрак, қон ва лимфа томирлари, жинсий ва сийдик органлари ҳосил бўлади.

ОРГАНОИДЛАР
Ўсимликларда «О.» термини, одат-да, асосий органлар (илдиз, поя, барг, гуллар)нинг онтогенез жараёнида ме-ристемадан шаклланиши ва ривожла-нишини ифодалайди. ОРГАНОИДЛАР (юн. organon — орган ва eidos — кўриниш, қиёфа) — ҳужай-ранинг ҳаёт фаолияти давомида унинг махсус функциясининг бажарилиши-ни таъминловчи доимий таркибий қисмлари, яъни ҳужайра органлари. Эукариот ҳужайраларда хромосомалар, митохондрийлар, Гольжи комплекси, эндоплазматик тўр, рибосомалар, мик-ронайчалар, мизосомалар, ҳайвон қужайраларида центриоллар, микро-фибриллар, ўсимликларда пластидалар О. дейилади. Прокариот ҳужайраларда кўпчилик О. бўлмайди.
Бир хужайралиларнинг махсус струк-туравий элементлари, мае, ҳаракатла-ниш функциясини бажарувчи хивчин-лари ва киприклари, овқат ҳазм қилиш ва айириш вазифасини бажарувчи ва-куоллари органеллалар дейилади. Купин-ча «О.» ва «органеллалар» терминлари синоним сифатида қўлланади. ОРГАНОТЕРАПИЯ (орган ва терапия) — беморларни ҳайвонларнинг секреция безларидан, шунингдек, бошка аъзо ва тўқималаридан тайёрланган препарат-лар б-н даволаш. Ички секреция безларидан тайёрланган органопрепаратлар ғоят самарали, чунки уларда организм-нинг энг му\им функцияларига жуда кучли таъсир этадиган гормонлар бор. Бундай органопрепаратларга гипофиз препаратлари (питуитрин, пролактин, адренокортикотроп гормон ва б.), кал-қонсимон без препарати (тиреоидин), қалқонсимон без ёнидаги безчалар препарати (паратиреоидин), меъда ости бези препаратлари (инсулин, липока-ин ва б.), буйрак усти безлари пўстлоқ қаватининг гормонлари (кортизон ва б.), аёл жинсий гормонлари (фолликулин, синэстрол ва б.), эркак жинсий гормонлари (метилтестотерон ва б.) киради (қ. Гормонам препаратлар). Орга-нопрепаратларнинг аксариси хазм ши-ралари таъсирида емирилади, шу-нинг учун улар организмга парэнтерал йўл б-н (тери остига, мускул орасига ёки венага) юборилади. Органопрепа-ратларни врач буюради. ОРДЕН (лот. ordo — қатор, даража) — 1) металл нишон, такдирлаш белги-си, ҳарбий ёки фуқаролик хизматлари учун бериладиган фахрий мукофот. О.нинг такдирлаш белгиси сифатида вужудга келиши рицарлик тарихи б-н боғликдир. Қад.да рицарлар алоҳида кийим бош кийиб, бўйинларига қим-матбахр металлдан ясалган крест тақиб

юришган, бу уларнинг муайян рицарлик ташкилоти (ордени)га тегишлили-гини билдириб турган. «Фалон О. кава-лери» (яъни аъзоси) деган ибора ана шундан келиб чиққан. 14—16-а.ларда сарой амалдорларининг белгилари пай-до бўлди, улар кейинроқ мукофотлар тусини олди (мае, 1348 ёки 1350 й.дан инглизларнинг Боғичлар О.и; 1399 й.дан Бани О.и; 1429 й.дан австрияликлар ва испанларнинг Олтин Жун тери О.и; 1579 й.дан французларнинг муқаддас Руҳ О.и.). Ислом дини тарқалган Тур-кия, Эрон, араб давлатларида подшо-лар буюк хизматлар кўрсатган одамлар-ни бўйнига тақишга мўлжалланган ярим ой шаклидаги нишонлар б-н такдир-лашган. Такдирлаш маросимлари, асо-сан, диний ва миллий байрамларда ўтказилган. Россияда биринчи О.ни Петр I 1698 й. таъсис этган (авлиё апостол Андрей Первозванний О.и.). Октябрь тўнтаришидан кейин подшо О. ва медаллари бекор қилинди. Биринчи совет Қизил Байроқ О.и 1918 й.да РСФСР да таъсис қилинди. Шўролар ҳукумати кейинчалик жуда кўп О., медаль, фахрий ёрликдар таъсис этди. Ленин О.и СССРнинг энг олий О.и ҳисобланган. СССР тарқалиб кетгандан сўнг Ўзбе-кистон мустақил республикалар ичида биринчи бўлиб ўз О. ва медалларини жорий этди ҳамда уларни, шунингдек, турли эсдалик ва коллекция тангалари-ни ўзида и.ч.ни йўлга қўйди (қ. Узбекистан Республикасининг орден ва медаллари); 2) Ғарбий Европада рицарлар-нинг ҳарбий-монахлик ташкилотлари; 3) баъзи махфий жамиятларнинг номи; мае, масонлик О.и. ОРДЕР (лот. ordo — қатор, тартиб) — 1) буйруқ, кўрсатма, фармойиш берув-чи расмий ҳужжат (мае, уй-жойга кўчиб киришга, тергов органларининг тинтув ўтказишга рухсат берувчи буйруғи); 2) бухгалтерияда — пул маблағлари ёки моддий бойликлар б-н операцияларни амалга оширишга оид ҳужжат. ОРДЕР (меъморликда) — меъмо-рий курилмалардаги турли (вертикал ва горизонтал) қисмларнинг ўзаро уйғун-лиги, уларнинг таркибий ва бадиий ус-луби. Вертикал қисми устун (колонна)-дан иборат бўлиб, тана, капитель (боша) ва пойустун, баъзан пьедесталдан таш-кил топади. Горизонтал (тўсин) қисми архитрав, фриз ва карнизни, улар бир-галикда антаблементни ташкил қилади. О.нинг мумтоз тизими Юнонистонда пайдо бўлган. Асосий О.лар юнон қаби-ла ва вилоятларининг номлари б-н до-рий, ионий, коринф О.лари деб атала-ди. О.нинг дастлабки ҳар хил тизимлари Қад. Миср ва Эрон халқ меъморлигида

кўлланилган. Қад. Римда шаклланган мумтоз О.лар тизими жаҳон меъморли-гининг юксалишига катта ҳисса кўшди (қ. Меьморлик ордерлари). ОРДИНАТА (лот. ordinatus — тартиб-ланган) — Декарт координаталар ти-зимив& нуқтанинг иккинчи координа-таси, у харфи б-н белгиланади. ОРДИНАТОР (лот. ordinator — тартиб-га келтирувчи) — даволаш муассаса-ларида бўлим мудири раҳбарлигида беморларни даволайдиган врач. Клини-када (клиник О.) кафедра ассистенти қўл остида ишлайди. ОРДИНАТУРА, клиник ординатура — тиббиёт олий ўқув юртлари, малака ошириш ин-тлари ва и.т. муас-сасаларида врачлар малакасини оши-ришнинг олий формаси. ОРДОВИК СИСТЕМАСИ (ДАВРИ), ордовик (лот. Ordovices — Буюк Британиянинг ҳоз. Уэльс ҳудудида яшаган қад. кельт қабиласи номидан) — палеозой эрасининг пастдан 2-дав-ри. О.с. радиологик метод бўйича ҳрз. даврдан 490±15 млн. йил аввал бош-ланиб, 435±10 млн. йил аввал туга-ган ва тахм. 67 млн. йил давом этган. О.с. дастлаб 1879 й.да инглиз геологи Ч.Лапуорс томонидан Буюк Британия ҳудудида ажратилган. О.с. мустақил давр сифатида факат 1960 й.даХалқ-аро геологик конгреседа қабул қилин-ган. Илгари кўп мамлакатларда уни силур системаси (даври)нинг қуйи бўлими сифатида қўллаганлар. О.с. 3 бўлим (қуйи, ўрта, юқори) ва 6 ярус (тремадок, арениг, лланвирн, ллан-дейль, карадок ва ашгиль) дан иборат. О.с.нинг бўлим ва ярусларга аж-ратишда ҳамма томонидан тан олин-ган бўлиниши ҳозиргача йўқ. О.с. барча қитъаларда ва кўпинча оролларда ажратилган. О.с.нинг бошланиши Ер юзасининг чўкишига тўғри келиб, кўпгина ҳудудлар денгиз суви б-н крпланган. Денгиз трансгрессияси-нинг максимуми ўрта ордовик бўлим-ларида мавжуд бўлган. Юқори О.с. каледон бурмаланиши туфайли денгиз сувлари б-н қопланган майдон-лар камайиб, янги йирик қуруклик-лар вужудга келган. Бу даврда денгиз ҳавзаси икки турли бўлган: биринчи-си тургун платформа структуралари-да тузилган эпиконтинентал денгиз ҳавзаларидан иборат; уларда, асосан, оҳактош, гил, кварцли қум ётқизиқ-лари тарқалган; иккинчиси эса геосинклиналь структураларга хос бўлиб, қум, гил ва граптолитли сланецлар ҳамда сув ости вулкан жинслари кўп. Вулкан жинслари Уэльс, Аппалачи, Қозоғистон, Шим. Тяньшан ва б. геосинклиналь областларида учрайди.
ОРЕНБУРГ  ВИЛОЯТИ

О.с. денгиз ётқизиқларида граптолит, трилобит, бошоёқли моллюскалар, елкаоёқлилар, пелеципода, форами-нифера ва б. умуртқасиз жониворлар қолдиғи учрайди. О.еда денгиз типра-тикани, остракода, мшанкалар, булут-лар мавжуд бўлган ва умуртқалилар пайдо бўла бошлаган. Ўсимликлардан кўк-яшил сувўтлар кўп тарқалган бўлиб, биринчи бор юксак ўсимлик-лар вужудга келган. Кембрий даврида-гидек, бу даврда ҳам бактериялар ни-қоятда кўп эди. Ўрта Осиёда О.с. ётқи-зиклари Шим. ва Жан. Тяньшан, Чат-қол, Туркистон, Зарафшон, Олай, Нурота ва Қизилқумдаги Томдитов, Бўкантов тоғларида маълум. О.с. ётқи-зикларида нефть (АҚШ), ёнувчи сланец (Эстония), фосфоритлар (Ленинград вилояти), ордовик интрузияла-рида олтин ва б. металлар (Қозоғис-тон) учрайди.
ОРДОС — Хитойнинг шим. қисмидаги чўлли плато. Хуанхэ дарёсининг айла-ниб оққан жойида. Майд. 95 минг км2. О.нинг жанубий қисми Лёссли платога туташган. Кўп қисмининг бал. 1100— 1500 м, энг баланд жойи 2535 м. Асо-сан, юра ва бўр даврининг қумтошла-ридан тузилган. Ер юзаси қир ва ботиқ-лардан иборат. Пастқам жойлари шўр кўл, шўрхок ва ботқокликлар б-н банд. О. ҳудудининг ярмига яқинини шамол-да қисман кўчиб юрувчи қум тепалик-лари эгаллаган. Иклими кескин конти-нентал, мўътадил иклим. Янв.нинг ўрта-ча т-раси — 10°, июлники, 23°. Йиллик ёғин 100—400 мм. Ландшафтининг ак-сари қисми чўл, чала чўл ва қуруқ дашт. Бошокли ўт ўсимликлари ўсади. Бута-зорлар бор. Аҳолиси кўчманчи чорвачи-лик б-н ҳаёт кечиради. Тошкўмир, нефть, сода конлари топилган. ОРЕГОН — АҚШнинг шим.-ғарбий қисмидаги штат. Тинч океан соҳилида. Майд. 251,4 минг км2. Аҳолиси 3,5 млн. киши (2002), 70% шаҳарларда яшайди. Маъмурий маркази — Сейлем ш., иқтисодий маркази ва порти — Портленд ш. О. ҳудудига европаликлар 19-а. бошидан бориб ўрнашганлар. 1859 й.да О. штат мақомини олган. О.нинг ғар-бий қисми тоғлик (энг баланд жойи 3427 м), ички қисми плато. Иклими со\ил қисмида мўътадил нам (ёғин 2000мм), плато қисмида қуруқ конти-нентал. Тоғ ён бағирлари игна баргли ўрмон б-н қопланган. О. — ўрмон захи-раси ва ёғоч тайёрлаш бўйича АҚШда етакчи ўринда. Колумбия дарёси ва унинг ирмоклари гидроэнергия захи-расига бой. Саноатининг етакчи тар-моклари: ўрмон хўжалиги ва ёғочсоз-

лик. Озиқ-овқат саноати балиқ, мева ва сутни қайта ишлашга ихтисослаш-ган. Йирик ГЭСлар, алюминий ва никель эритиш з-длари, металлсозлик ва машинасозлик корхоналари бор. Со-ҳил қисми ва дарё водийларида деҳқ-ончилик ва сут чорвачилиги ривож-ланган. Ички ҳудудларда яйлов чорвачилиги ва суғорма деққончилик б-н шуғулланилади. Асосий товар экинла-ри: буғдой, арпа, картошка, ем-хашак ўтлари.
ОРЕНБУРГ (1938-1957 й.ларда Чкалов) — РФнинг Оренбург вилоятида-ги шаҳар. Урал дарёси бўйида. Т.й. тугу-ни. Аҳолиси 529,6 минг киши (1998). Шаҳар саноатида машинасозлик етакчи ўринда — темирчилик, пресслаш асбоб-ускуналари, пармаловчи жиҳоз-лар, паст вольтли аппаратлар, станок ва б. ишлаб чиқарилади; ёқилғи, кимё ва нефть кимёси, енгил (ипак газла-малар, кўн), озиқ-овқат саноати корхоналари мавжуд. 4 олий ўқув юрти, 3 театр, ўлкашунослик, тасвирий санъ-ат музейлари бор. Илк бор 1735 й.да Ўр дарёсининг Ёйиқ (ҳоз. Урал)га қуйилиш жойида вужудга келган (номи шун-дан); 1743 й.дан ҳоз. ўрнида. О. 18-а. ва 19-а.нинг 1-ярмида ҳарбий чегара линиясининг асосий исте\коми; 1744 й.дан О. губерняси, 1782 й.дан Уфа но-иблиги (наместничествоси)нинг маркази, 1796—1801 ва 1865 й.дан губерня маркази. О. казак қўшинларининг ҳар-бий ва маъмурий маркази (1748 й.дан). 1850—81 й.ларда генерал губернатор-лик маркази. Россия империяси б-н Ўрта Осиё хонликлари ўртасида 18— 19-а.ларда савдо ва элчилик алокала-ри, асосан, О. орқали ўтган. Ўрта Осиё-дан О.га савдо ва элчилик карвонлари қатнаб турган (қ. Оренбург савдо Нули). 1900—1906 й.ларда О. — Тошкент т.й. қурилган. 1920—25 й.ларда КиРризис-тон Мухтор Республикаси (ўша вактлар-да руслар Қозоғистонни Киргизия деб атаган) пойтахти. Меъморий ёдгор-ликлардан қалъа дарвозаси крлдикдари (18-а.), карвонсарой (1836—42) сакла-ниб қолган.
ОРЕНБУРГ ВИЛОЯТИ (1938-1957 й.ларда Чкалов вилояти) — РФ тарки-бидаги вилоят. Урал иқтисодий р-нига киради. Майд. 124 минг км2. Аҳолиси 2229,6 минг киши (1998), асосан, руслар (72,3%), шунингдек, татар, укра-ин, қозоқ, мордва, бошқирд, немис, чуваш, белорус ва б. миллат вакиллари ҳам яшайди. Шаҳар аҳолиси 64,1%. Маркази — Оренбург ш. Таркибида 35 маъмурий р-н, 12 шахар, 26 шаҳарча бор. Бошқа йирик шаҳарлари — Орск, Новотроицк.

Оренбург шаҳри. Карвонсарой.
О.в. ҳудудининг кўп қисми Жан. Урал тоғлари этагида. Фойдали қазилмала-ри: нефть, газ, тоштуз, сланец, фосфорит, қўнғир кумир, никель, кобальт, мис колчедани, олтин, асбест, ўтга чидамли гиллар, яшма. Иклими кескин континентал. Янв.нинг ўртача т-раси — 14° дан —19° гача, июлники 19—22°. Йиллик ёғин 300—450 мм. Вегетация даври 180 кунгача. Асосий дарёси — Урал ва унинг ирмоклари: Жан.-шаркда оқмас кўллар бор. О.в., асосан, чўл зонасида жойлашган. Туп-роқлари кора, каштан тупроклар. Ҳар хил ўт-бетага чалов дашт ўсимликла-ри ўсади. Ҳудудининг 4% ўрмон (оқ қайин, қарағай). Тулки, оқ товушқрн, малла товушқон, юмронқозиқ, суғур, ўрдак, ғоз, балиқчи бор. Вилоят ҳуду-дида Оренбург қўриқхонаси ташкил этилган.
Саноатининг асосий тармоклари: ёқилғи, қора ва рангли (никель, мис, хромли бирикмалар) металлургия, машинасозлик ва металлсозлик (кончи-лик, металлургия саноати учун жиҳоз-лар, совитқич асбоб-ускуналар, темир-чилик-пресслаш машиналари, металл кесувчи станоклар, электродвигател-лар, қ.х. машиналари учун эҳтиёт қисмлар ва б. ишлаб чиқарилади), кимё, нефть кимёси, озиқ-овқат (гўшт маҳсулотлари, ун, ёрма, ош тузи, ўсимлик ёғи) саноатлари. Энг йирик корхоналари: «Оренбургнефть», «Орен-бурггазпром», «Оренбургнефтеоргсин-тез», «Оренбургасбест», «Носта» (Но-вотроицк), «Южурал никель» (Орск), Орск енгил металлконструкциялар з-ди, «Орентекс» (Оренбург), Медно-горск мис-олтингугурт к-ти, Гай руда бойитиш к-ти, «Южуралмаш» (Орск), «Гидропресс» станоксозлик з-длари (Оренбург). Газ (Оренбург газ конденсат кони), нефть (Уралолди р-ни), те-мир (Халилов кони), мис (Гай кони) ва никель рудалари (Киембой кони), тош    тузи    (Илецк    кони),       қўнғир
36-А-5017
562

ОРЕНБУРГ  САВДО   ЙЎЛИ
кумир (Тюльган кумир разрези) ва б. казиб олинади. Ириклин ГРЭС ишлаб турибди. Асосий саноат марказлари — Оренбург, Орск, Бузулук, Медно-горск, Новотроицк, Гай, Бугуруслан, Қувондиқ ш.лари. Қ.х.да дон-чорвачи-лик йўналишлари ривожланган. Буғдой, сули, тариқ, мош, кунгабоқар, картошка, сабзавот, озуқа экинлари эки-лади. Қорамол (сут-гўшт зотлари), чўчқа, қўй, эчки, парранда боқилади. Автойўллар зичлиги 101 км/минг км2. 5 олий ўқув юрти, кутубхона ва клуб-лар, касалхоналар бор. Гай бальнеобал-чиқ курорти ишлаб турибди. ОРЕНБУРГ САВДО ЙЎЛИ - Россия б-н Ўрта Осиё ўртасидаги савдо йўли. Россия ҳукумати 18-а.нинг 30-й.ларида Қозоғистон ерларини ўзлаштириш ва Ўрта Осиё б-н савдони ривожлантириш мақсадида Ёйиқ дарёсига қуйи-ладиган Ўр дарёси ёнида ҳарбий қалъа қуришга киришиб, К. Кириллов бошчи-лигида Оренбург экспедициясини таш-кил этди. Экспедицияга ҳарбий қалъа қуриш б-н бирга узбек хонликлари б-н алоқаларни ривожлантириш ҳамда узбек савдогарларига имтиёзлар бериш вази-фалари юклатидди. Оренбург ш. келажак-да Россиянинг Туркистон ўлкаси б-н дипломатик, иқтисодий алоқаларида муҳим ўрин тутиши лозим эди. Ҳукумат кўрсатмасида Тошкент, Хўжанд, Хива, Бухоро б-н алоқани юксак даражага кўтаришга алоҳида аҳамият беридди. Бу-хорога 1-марта савдо карвони юборила-диган бўлди, ўзбекларга Россияда дои-мий яшашга рухсат ҳам берилди.
1735 й. авг.дан Оренбург ш.га пойде-вор қўйилди, унда тошкентлик савдо-гарлар ҳам қатнашган. 1744 й.да Оренбург губерняси ташкил топди. Россия ҳукумати Ўрта Осиёдан инглизларни суриб чиқариш учун хонликлар б-н ҳар қандай йўл б-н бўлса-да дипломатик муносабатларни қўллаб-қувватла-ди, уларнинг элчиларини иззат-ик-ром б-н кутиб одди.
Ташқи ишлар коллегияси 1750 й.да Оренбургга Хива хони Ғойибхон ва-киллари келганлигини билгандан сўнг губернатор Неплюевга элчи орқали хонга табрик ва совға юборишни топ-ширади ва савдони рағбатлантириш, Оренбургга кўплаб савдогарларни юборишни таклиф этади. 1753 й.да Хива ва Бухорога Данило Рукавкин бошчили-гида савдо карвони келади.
О.с.й.нинг узунлиги тахм. 2226 км бўлиб, карвон уни 50—60 кун мобай-нида босиб ўтган.
1757, 1761 ва 1763 й.ларда Хива эл-чилари Оренбург ва Астрахонга келади. Сўнгра элчи ҳар йили апр. ва авг. ойларида Хива маҳсулотларини Астра-

хонга ташиб бериш учун Манғишлоққа рус кемаларини юборишни сўрайди. 1774 й.да Бухоро элчиси Эрназар Мак,-сутов Каспий денгизи атрофларида бе-пул савдо қилишга рухсат олади. Шун-дан сўнг бухороликларга Россия орка-ли Маккага ҳаж сафарига боришга рухсат берилади. О.ей. Россиянинг Ўрта Осиё хонликлари б-н иқтисодий, сиё-сий ва савдо-сотиқ ишларини кучай-тиришда муҳим роль ўйнади.
Назирбой Тожибоев.
ОРЕНБУРГ ЭЧКИ ЗОТИ - тивит йўна-лишидаги эчки зоти. О.э.з. маҳаллий ти-витли эчкиларни узоқ вақт танлаб ча-тиштириш йўли б-н чиқарилган. Тана тузилиши бақувват. Шохлари узун. Сер-калари ўртача 65—70 кг, ургочилари 45— 47 кг келади. Қирқиб олинадиган жун чиқими 0,3—0,4 кг. Жуни тивит (35%, уз. 5—6 см, ингичкалиги 14—16 мкм) ва қил (65%, уз. 7—9 см, ингичкалиги 80— 90 мкм)дан иборат. Тивити қорамтир-кулранг. Оқранглиси кам учрайди. Тараб олинадиган тивит чиқими 0,2—0,3 кг дан
Оренбург эчки зоти.
0,5 кг гача. Тивити бутун дунёга маш-ҳур. Ундан иссиқ Оренбург рўмолла-ри тайёрланади. Согим даврида 90— 120 кг сут беради, ёғлилиги 4,8—5%. 100 та она эчкидан 125 — 140 улоқ олинади. Бу эчки Оренбург, Челябинск вилоятларида, Бошқирдистон-да ва Қозоғистоннинг айрим жойла-рида боқилади.
ОРЕХОВО-ЗУЕВО - РФ Москва ви-лоятидаги шаҳар (1917 й.дан). Клязьма дарёси бўйида. Т.й. тугуни. Ахрлиси 125,3 минг киши (1998). Россия тўқимачилик саноатининг илк марказларидан. Ма-шинасозлик ва металлсозлик корхона-лари, пластмасса и.ч. «Каролит» з-ди мавжуд. Пед. ин-ти, тарих-ўлкашунос-лик музейи, драма театри фаолият кўрсатади. О.-З. 19-а.нинг ўрталарида вужудга келган. 1917 й.дан О.-З. деб ата-ла бошлаган.
ОРЁЛ — РФ Орёл вилоятидаги шаҳар, вилоят маркази. Ока дарёсининг ҳар иккала соҳилида. Т.й. тугуни. Аҳолиси 346,8 минг киши (1998). Машинасоз-ликнинг йирик маркази — автогрей-

дер, автоюклагич, бошқарувчи \исоб машиналари, «Янтарь» соатлари ишлаб чиқарилади, приборсозлик, тўқи-мачилик машинасозлиги ривожланган. Пўлат қуйиш з-ди бор. Енгил, озиқ-овқат ва б. саноат корхоналари мавжуд. 5 олий ўқув юрти, 3 театр, И. С. Тургенев (Орёлда туғилган), И. А. Бунин, Н. С. Лесков, орёллик ёзувчилар, тарих-чи Т. Н. Грановский, композитор В. С. Калинников музейлари, ўлкашунослик музейи, суратлар галереяси, «Орёл ҳужуми операцияси» музей-диорамаси мавжуд. О. 1566 й.да Рус давлати жан. чегарасини ҳимоя қилувчи қалъа си-фатида қурилган. 1778 й.дан Орёл губерняси маркази. 17 а. ўрталаридан галла савдосининг муҳим маркази. О.да 18—19-а.лар тарихий-меъморий ёдгор-ликларидан Николо-Песков ва Михаил Архангел черковлари, «Дворянлар уяси» (ҳоз. шаҳар маданият ва истиро-ҳат боғи ҳудуди) атрофидаги бинолар сакланган.
ОРЁЛ ВИЛОЯТИ — РФ таркибидаги вилоят. 1937 й. 27 сент.да ташкил этил-ган. Марказий иқтисодий районга кира-ди. Майд. 24,7 минг км2. Ахрлиси 898,9 минг киши (2000), асосан, руслар (96,9%), шунингдек, украинлар (1,3%), ва б. миллат вакиллари (1,8 %) ҳам яшай-ди. Шаҳар аҳолиси 63,2%. Маркази — Орёл ш. Таркибига 24 маъмурий туман, 7 шаҳар ва 14 шаҳарча киради. Бошқа йирик шаҳарлари — Ливни, Мценск.
О.в. Ўрта Россия қирларида жойлаш-ган. Даре водийлари ва жар кўп. Фой-дали қазилмалари: оҳактош, доломит, бўр, ҳар хил гиллар, қум, темир руда-си. Иқлими мўътадил континентал. Янв.нинг ўртача т-раси —9°, июлни-ки 18°. Йиллик ёғин 500 мм (энг купи езда ёғади). Вегетация даври 190—200 кун. Асосий дарёси — Ока ва унинг ирмоклари. Сунъий ҳовуз кўп. Тупроғи қоратупроқ, тўқ кулранг ўрмон, чим-ли подзол тупроклар. 10% ҳудуди ўрмон (дуб, заранг). Бўри, тулки, сув кала-муши, юмронқозиқ ва б. яшайди. Вилоят ҳудудида Орёл Полесьеси миллий боғи жойлашган.
Асосий саноат тармоклари: машина-созлик ва металлсозлик. О.в.да авто-грейдерлар, енгил, ойна ва озиқ-ов-қат саноатлари учун асбоб-ускуналар, ҳисоблаш техникаси ва автоматлашти-риш воситалари, приборлар, соатлар ва б. ишлаб чиқарилади. Металлсозлик (пўлат прокати, сим, металл тўри ва б.), енгил (пайпоқ, пойабзал, кийим), озиқ-овқат (сут, гўшт, қанд) саноати корхоналари, Орёл ГЭС бор. Энг йирик корхоналари: «Орёл» пўлат-прокат з-ди, «Орлэкс», «Янтарь» соатсозлик

корхонаси, бошқарувчи ҳисоблаш ма-шиналари з-ди, «Дормашина», «Тек-маш» (Орёл ш.) з-длари; гидравлик машиналар з-ди (Ливни ш.), алюминий з-ди.
Қ.х.да техника экинларини етишти-риш ривожланган, дон-чорвачилик йўналиши ҳам асосий ўрин тутади. Буғ-дой, сули, картошка, сабзавот-полиз, озуқа экинлари экилади, мевачилик ривожланган. Сут-гўшт чорвачилиги, чўчқачилик, гўшт-жун қўйчилиги, паррандачилик тараққий этган. Зотли йилқичилик машҳур. Олий ўқув юрти, кутубхоналар, музей, театр, бор. Ви-лоят ҳудудида И. С. Тургеневнинт Спас-ское-Лутовиново музей усадьбаси жой-лашган.
ОРЖОНИКИДЗЕ Григорий Константинович [1886.12(24).10, Кутаиси губер-няси Шаропанск уезди — 1937.18.2, Москва] — Туркистонда большевикча режимни ўрнатиш иштирокчиси. 1922 й. апр.—майда Туркистонда бўлиб, бу ерда совет режими ва Кизил армияга карши курашаётган миллий кучларни тор-мор қилиш режаларини ишлаб чиққан. О. РКП (б) МК Туркистон бюроси ўрнида Ўрта Осиё бюроси (Средазбюро) тузишнинг ташаббуско-ри (1922 й. май). ВКП (б) МК Сиёсий бюроси аъзоси (1930 й.дан). СССР ни индустрлаштиришда катта куч-ғайрат сарфлаган. Оммавий қатағонлар даврида И. В. Сталин б-н ихтилофга борган ва ўзини отиб ўлдирган.
Ад.: Ражабов Қ., Бухорога Қизил армия босқини ва унга қарши кураш, Т., 2002.
ОРЖОНИКИДЗЕ ЧЎҚҚИСИ - То-
жикистон (Помир)даги тоғ чўққиси. Бал. 6346 м. Сомониён чўққисидан шарқда, Фанлар Академияси тизмаси шарқий тармоғи қиррасида жойлашган. Ён ба-ғирларида қор ва фирн майдонлари бор. Г. К. Оржоникидзе номига қўйилган. Чўққига илк бор 1937 й.да, Помир экс-педицияси иштирокчилари О. Д. Аристов, В. М. Киркоров ва Н. А. Гусаклар чиққан.
«ОРЗИГУЛ» — ўзбек халқ ишқий-ро-мантик достонларидан. Ислом шоир Назар ўғлидан ёзиб олинган. Достон-нинг бош қаҳрамони Орзигул халқнинг энг яхши фазилатларини ўзида мужас-самлаштирган, адолат йўлида кураш олиб борувчи аёл образидир. Орзигул ҳаёти, кураши ўша даврнинг ижтимо-ий масалалари б-н боғлаб талқин қилинади. Орзигул б-н Сувонхон му-ҳаббати барча тўсиқларни енгишга қодир қудратли куч сифатида намоён бўлади. Асарда Орзигул, Сувонхон ва Доно  чўпоннинг  Қорахон  подшо

қўшинлари устидан ғалабаси адолат ва ҳақиқатнинг рўёбга чиқиши, зулмат устидан ёруғлик тантанаси сифатида акс эттирилган.
ОРИЙЛАР — Ҳиндистоннинг кўп минг йиллик тарихида уни биринчи бор истило қилган қабилалар. «Орий» сўзи қад. Эронзабон қабилаларнинг номи бўлиб, «келгинди», «бегона», «бошқа ерлик» маъноларини билдириб, кейинчалик «хўжайин», «аслзода» маъ-носини англатган. Қад. ҳинд манбала-рида О. нинг муқаддас юрти Арьяварта ҳақида зикр қилинади. Эроний ва ҳинд-орий қабилалари аждодларининг кенг уруғчилик алоқалари ёки бирлиги, улар тилининг яқинлиги, грамматик ва асосий луғат бойлиги умумий бўлганли-ги, диний тушунчаларнинг бир экан-лиги, шунингдек урф-одатлари, олов-га топинишнинг ўхшашлиги диққатга сазовор. Қад. ҳиндлар ва эронийлар бир-га яшаб, ҳинд-орий умумийлигини ташкил этганлар. Уларнинг аждодлари аввало Марказий Осиё ва унга қўшни ўлкаларда яшаганлар деган фикр мав-жуд. Бу ҳудудда яшаганларнинг бир гуруҳи Ҳиндистонга, бошқаси эса Ғарбий Осиёга борганлар. Бу жараён мил. ав. 2-минг йилликнинг ўрталарида рўй берган. Баъзи олимлар О.ни Ҳин-дистонга икки йўл орқали, яъни Кавказ ва Марказий Осиё орқали ўтиши мумкинлиГини тахмин қиладилар. Бу жараён бир неча юз йиллар мобайнида рўй берган. Ўша даврда маҳаллий қаби-лалар б-н ҳарбий тўқнашувлар, орий қабилаларнинг ичида ҳам ўзаро низо-лар бўлиб турган. Ҳинд-орийларнинг Ҳиндистонда маҳаллий аҳоли б-н ассимиляция жараёни ва О.нинг Шарққа ҳаракати тезроқ кечган. О. маҳаллий қабилаларнинг ижтимоий, сиёсий ти-зимига маълум даражада ўзгартиришлар киритган, ўз навбатида, ҳиндларнинг диний тушунчалари хам ҳинд-орийларга ўз таъсирини кўрсатган. Аста-секин ҳинд-орий ва маҳаллий қабила ютуқла-рини мужассамлаштирган, Шим. хамда Шарқий Ҳиндистоннинг анчагина аҳолиси учун умумий бўлиб қолган янги маданият вужудга келган.
Ад.: Ғиёсов Т., Қадимги Ҳиндистон тарихи, Т., 2000; Бонгард — Левин Г. М., Ильин Г. Ф., Древняя Индия, М., 1969; Индия в древности, М., 1985.
Темур Ғиёсов.
ОРИНОКО (маҳаллий индейслар ти-лида Оринуку — даре) — Жан. Амери-кадаги даре, Венесуэла ва Колумбияда. Уз. 2730 км, ҳавзасининг майд. 1086 минг км2. Гвиана ясситоғлигидан бошланади ва Атлантика океанига бот-

қокли дельта (майд. 20 минг км2) ҳосил қилиб қуйилади. Юқори оқимида О.дан Касикьяре дарёси ажралиб чиқиб, Ама-зонканинг Риу-Негру ирмоғига қуйи-лади. Мета ирмоғи қуйиладиган жойга-ча серостона, тез оқади. Ўрта оқимида серсув. Дельта қисмида дарё 36 тармоққа ажралган. Ёғингарчилик даври (апр.— сент.)да сув сатҳи 8—15 м гача кўтари-лади. Бу вақтда кемалар Колумбия че-гарасигача бора олади. О. ҳавзасидаги кема йўлларининг умумий уз. 12 минг км. Дарё океанга йилига 915 км3 сув, 45 млн.т оқизиқ келтиради. Қуйи қисми-да йиллик ўртача сув сарфи 29 минг м3/сек. ГЭС лар қурилган. Балиқ тури кўп.
О.нинг қуйилиш жойини 1498 й.да X. Колумб, 1499 й.да А. Охеда ва А. Вес-пуччи экспедицияси, ўрта оқимини испан сайёҳи Диего Ордас тадқиқ қил-ган. 1800 й.да немис олими А. Гумбольдт француз ботаниги Э. Бонплан б-н биргаликда О. бўйлаб саёҳат қилиб, унинг Амазонка системаси б-н туташ эканлигини аникладилар. ОРИНЬЯК МАДАНИЯТИ (археологи-яда) — Ғарбий Европадаги сўнгги палеолит даври маданияти. Франциядаги (Юқори Гаронна департаменти) Ориньяк (Aurignac) ғори номидан олинган. О.м.да тасвирий санъатнинг энг қад. тури ҳайкалтарошлик пайдо бўлган. О.м.нинг илк даврида ёрма техника такомиллашган. Ушбу давр одам-лари ҳоз. замон одами типига (Homo Sapiens) тегишли бўлган. ОРИОН — экваториал юлдуз туркуми. Ригель, Бетельгейзе, Беллатрикс ном-ли энг равшан юлдузлари бор. Уларнинг визуал юлдуз катталиги 1,7; 1,8; 2,0 ва 2,2. О.да катта газ-чанг туманли-ги бўлиб, кўндаланг масофаси тахм. 5,5 парсек. Куз ва қишда кўринади. ОРИОН КАТТА ТУМАНЛИГИ - Га лактикада Қуёш системасига яқин ту-рувчи йирик газ-чанг туманлиги; Ер-дан унгача бўлган масофа тахм. 300 парсек (қ. Туманликлар). ОРИОНИДЛАР — метеор оқими. Ра-дианти Орион юлдуз туркумида жойлашган. Ҳар йили 15 окт.дан 25 окт.га-ча кузатилади. Айниқса, 20—21 окт. ке-часи оддий кўз б-н бир соатда 10—20 тагача «учар юлдуз» — О. оқимини ку-затиш мумкин. О. орбитаси Галлей ко-метасита яқин жойлашган метеор жисмлар туркуми б-н боғланган. Ер Қуёш атрофида айланаётиб, бу туркум б-н икки марта тўқнашади. Галлей орбитаси б-н боғланган иккинчи метеор оқими — Акваридлар. Акваридлар оқими баҳорда кузатилади.

ОРИПОВ
ОРИПОВ Абдулла (1941.21.3 — Каш-қадарё вилояти Косон тумани Некўз қишлоғи) — шоир ва жамоат арбоби. Узбекистан халқ шоири (1990). Узбекистан Қаҳрамони (1998). ТошДУнинг журналистика ф-тини тугатган (1963). «Ёш гвардия» (1963—69), Ғафур Ғулом номидаги Адабиёт ва санъат нашриёт-ларида муҳаррир (1969—74), «Шарқ юлдузи» жур.да адабий ходим, бўлим мудири (1974—76), Ўзбекистон Ёзув-чилар уюшмасида адабий маслаҳатчи (1976—82), масъул котиб (1985—88), Тошкент вилоят бўлимида масъул котиб (1982—83), «Гулхан» жур.да муҳар-рир (1983—85), 1996 й.дан Узбекистан Ёзувчилар уюшмаси раиси, айни вақт-да, Узбекистан Республикаси Муал-лифлик ҳуқуқини ҳимоя қилиш дав-лат агентлиги раиси (1989 й.дан).
О.нинг «Тилла баликча», «Мен нечун севаман Ўзбекистонни» сингари дастлаб-ки шеърлари талабалик йилларида ёзил-ган ва узбек шеъриятига янги, истеъ-додли, ўзига хос овозга эга шоирнинг кириб келаётганидан дарак берган. Кўп утмай, «Митти юлдуз» (1965) ил к шеър-лар тўпламининг нашр этилиши шеъ-рият мухлисларида пайдо бўлган шу да-стлабки тасаввурнинг тўғри эканлигини тасдиклаган. Шундан кейин шоирнинг «Кўзларим йўлингда» (1966), «Онажон» (1969), «Руҳим», «Узбекистан» (1971), «Хотирот», «Юртим шамоли» (1974), «Юзма-юз», «Ҳайрат» (1979), «Нажот қалъаси» (1981), «Йиллар армони» (1983), «\аж дафтари», «Муножот» (1992), «Сайланма» (1996), «Дунё» (1999), «Шоир юраги» (2003) сингари шеърий китоблари нашр этилган.
О. узбек шеъриятига ўтган асрнинг 60-й.ларида собиқ совет жамиятида эса бошлаган янги шабаданинг элчиси сифатида кириб келди. У дастлабки шеърларидан бошлаб миллий шеърият-да янги поэтик тафаккурнинг қарор то-пиши йўлида ижод қилди; турмушда
Абдулла Орипов мухлислар даврасида.

пайдо бўла бошлаган янгича карашлар, кишиларнинг руҳий оламидаги эври-лишлар, фикр ва хатти-ҳаракат эркин-лигига бўлган эҳтиёж О. шеърларининг ғоявий мундарижасини белгилаб бер-ди. О.нинг дастлабки шеърларидаги романтик кайфият аста-секин ўз ўрни-ни фалсафий мушоҳадаларга бўшатиб, шоирнинг ҳаётда рўй бераётган воқеа ва қодисаларга муносабати фаол туе олди. Шу маънода «Тилла балиқча», «Қўриқхона», «Генетика», «Оломонга» каби шеърлар О.нинг лирик шеърият уфкларини \аёт муаммолари тасвири ҳисобига кенгайтириб бораётганидан дарак берди. Худди шу нарса О.нинг достон жанрига мурожаат этиши ва лиро-эпик тасвир имкониятларидан самарали фойдаланишига сабабчи бўлди. О. «Жаннатга йўл» (1978), «Ҳаким ва ажал» (1980), «Ранжком» (1988) каби достонларида маънавият масалаларига алоҳида эътибор бериб, кишиларнинг руҳий оламидаги айрим қусурлар б-н илмий-техник тараққиёт ва тафаккурнинг парвози ўртасидаги зиддиятни очиб ташлади. Умуман, О.нинг шеър ва достонларида олға сурилган маънавий муаммолар муста-қиллик даврида, айниқса, долзарб аҳамият касб этиб, шоирнинг худди шу масалалар тасвирида ўз даврига нисбатан (уларнинг аксари 90-й.ларга кадар ёзилган) ил-ғорлаб кетганини намойиш этди.
О. ижодида, бир томондан, Ғафур Ғулом лирикасига хос фалсафийлик кўзга ташланса, ик-кинчи томондан, Ҳамид Олимжон шеърларига хос му-сиқий равонлик ва бадиий соддалик акс этиб туради.

Мазкур 2 манба О. шеърларида ўзаро ту-ташган ҳолда орифона шеъриятнинг асосий хусусиятларини ифодалаб кела-ди. О.нинг сўнгги йиллар лирикасида туйғу ва кечинмалар тасвири сусайма-ган ҳолда яна бир муҳим фазилат бор. Бу, О. шеърларига лиро-эпик тасвир ун-сурларининг кўплаб кириб келишидир.
О. мустақиллик йилларида адабиёт-нинг ранг-баранг тур ва жанрларида ижод эта бошлади. Шу даврда тарихий адолатнинг тикланиши, ўтмишда яша-ган саркардалар ва алломалар хотира-сининг эъзозланиши О.нинг Амир Те-мурнинг Ўрта Осиё халкдари тарихий тақдирида ўйнаган буюк ролини кўрса-тувчи «Соҳибқирон» шеърий драмаси-ни (1998) ёзишга илҳомлантирди. О. бу асарида қарийб уч аср давомида ҳукм сурган қудратли Темурийлар салтанати-нинг асосчиси ва 15-а.да Шаркда Уй-ғониш даврининг бошланишига ижти-моий-сиёсий, иқтисодий ва маданий шароит яратган Амир Темур образини ёрқин гавдалантириб берди. Мазкур асар республиканинг барча йирик театрла-ри ва қардош мамлакатлар саҳналарида катта муваффақият б-н ўйналди.
О. — Узбекистан Республикаси Дав-лат Мадҳиясининг матнини ёзган (1992). У Наврўз ва Мустақиллик бай-рамларини ўтказиш бўйича ёзилган сценарийларнинг аксарияти муаллифи.
О. Ёзувчилар уюшмаси раиси сифатида Узбекистондаги хоз. адабий жара-ёнга раҳбарлик қилмоқда. Шеърияти Муҳаммад Юсуф каби кўплаб ёш шо-ирлар ижодининг шаклланишига таъ-сир кўрсатган.
Данте «Илоҳий комедия»сининг «Дўзах» қисмини, А. С. Пушкин, Н. А. Некрасов, Т. Г. Шевченко, Л. Украинка, Р. Ҳамзатов, Қ. Қулиев ва М. Бай-жиев асарларини ўзбек тилига маҳорат б-н таржима қилган. Ўз навбатида, унинг асарлари ҳам рус, инглиз, болгар, турк, украин, туркман, озарбай-жон каби кўплаб хорижий тилларга таржима қилинган. 1990 й.дан Узбекистан Олий Кенгаши, 1995 й.дан Узбекистан Олий Мажлиси депутата. О. Калифорния (АКШ) Фан, таълим, са-ноат ва санъат халкаро академиясининг ҳақиқий аъзоси. Сока университети (Япония) проф. «Узбекистан миллий энциклопедияси» Бош таҳрир ҳайъати аъзоси (1997 й.дан). Хамза номидаги (1983) ҳамда Алишер Навоий номидаги (1992) Узбекистон Республикаси Давлат мукофотлари лауреати.
Ас: Танланган асарлар [4-ж.ли], Т., 2001. Ад.: Қўшжонов   М .,   Мели  С, Абдулла Орипов, Т., 2000.
Наим Каримов.
ОРИПОВ

ОРИПОВ Дилшод (1977.20.7, Тош
кент) —    юнон-рум    кураши бўйича
халқаро миқёсдаги спорт устаси (1997),
«Узбекистон ифтихори» (2001). Тош-
кентдаги Республика олимпия ўринбо-
сарлари билим юртини тугатган (1994).
О. Узбекистон  (1995—2002),  Осиё
(1997, Теҳрон) ва жаҳон (2001,  Пат-
ри) чемпиони. Осиё ўйинларида (2002,
Пусан) кумуш медалга сазовор бўлди.
Узбекистон   Ички  ишлар  вазирлиги
академиясида ўқийди (2003).
ОРИПОВ Тохир Фотихович (1945.7.9,
Тошкент) — биофизика ва экология
соҳасидаги олим. Узбекистон ФА акад.
(1995), Биология фанлари д-ри (1988),
проф. (1990). ТошДУни тугатган (1970).
Узбекистон    ФА      Биоорганик    кимё
ин-тида лаб. мудири
(1975    й.дан), Узбе
кистон Олий аттеста
ция комиссияси бош        ?\       "*"
илмий
котиби
.   .
(1992—93), раис му-овини (1993—94), раиси (1995 — 97),« Узбекистон Респуб-1 ликаси Президенти! девонида етакчи| консультант (1994-95). Узбекистон Республикаси Прези-дентининг давлат маслахатчиси (1997), Узбекистон ФА вице-президенти (1997 й.дан). Асосий илмий ишлари оқсил моддаларнинг биомембраналар б-н таъ-сирланиш биоспектроскопиясига оид. О. раҳбарлигида цитотоксинларнинг биологик мембраналар модели б-н таъ-сирланиш механизми, цитотоксин мо-лекулаларнинг шакли, ўлчами, улар-нинг фосфолипидли мембраналарда жойлашиши, липид ва сув фазаларида тақсимланиш қонуниятлари, госсипол ва госсипол модификацияларининг структураси аниқланган. Тионинни ажратиб олиш технологияси ва унинг таъсири муаммолари тадқиқ қилинган. ОРИПОВ Тўйчи (Мирҳосил) (1928, ? Тошкент) — Узбекистон халқ артисти (1979). Тошкент театр ва рассомлик санъати ин-тини тугатган (1953). Қўқон театрида (1953—58), Аброр Ҳидоятов номидаги драма театрида, (1987—94), Ҳамза театрида (ҳоз. Узбек миллий ака-демик драма театрида) (1951—53; 1958—87; 1994 й.дан) актёр. О. драма-тик, фожиавий ва комик роллар, ай-ниқса, ўткир характерли, салбий об-разлар устаси сифатида танилган. Ярат-ган образлари ҳаётий, ифода восита-лари аник, ва ишонарли бўлиб, қаҳрамонларининг ички дунёси, маъ-навий \олати ва характерини тўлиқ очишга интилади. Театрда Лембет (Э.

Тўйчи Орипов Ота ролида («Бир қадам йўл»). Раннет, «Оқпадар»), Йўлчи, Ҳакимбой-вачча (Ойбек, «Қутлуғ қон»), Синтаро (М. Каору, «Уғирланган умр»), Ғойиб (Уйғун, «Қотил»), Салас Ина (Э. Роб-лес, «Монсерра»), Солиҳбой (Ҳамза, «Бой ила хизматчи»), Маҳмуд Ғазнавий (Уйғун, «Абу Райҳон Беруний»), Маҳ-кам (С. Аҳмад, «Келинлар қўзғолони»), Бобобеков (Ш. Холмирзаев, «Қора ка-мар»), Шайбонийхон (П. Қодиров, «Юлдузли тунлар»), ота (У. Азим, «Бир қадам йўл») каби роллар б-н театр санъати ривожига муносиб ҳисса қўшди. Шу-нингдек, видеофильм-лар (Амир Жон-дор, «Улуғбек хазинаси»; Муҳиддин Жабборович, «Гирдоб»; Исхрқ, «Ғулғ-ула»; Санжаров, «Имон»; Мажиддидин, «Навоий»; Қудратхўжа, «Диёнат» ва б.), кинода (Раис, «Абдуллажон»; Мавлон, «Сайёд қўнғироғи»; Ғанибойвачча, «Амирнинг хуфиёна саёҳати»; Йўлдо-шев, «Иккинчи айлана бўйлаб»; Куёв, «Қариб қуюлмаган»; Бобо, «Осмонда-ги болалар» ва б.) ҳам суратга тушган. Ҳамза номидаги Узбекистон Давлат мукофоти лауреата (1989). «Эл-юрт ҳур-мати» ордени б-н мукофотланган (1998). ОРИПОВ Эргаш (1931.2.3, Тошкент вилояти — 1997.17.11, Тошкент) — кимёгар олим. Узбекистонда хизмат кўрсатган фан арбоби (1993), кимё фанлари д-ри (1972), проф. (1974). Урта Осиё ун-тини тугатган (1953). Узбекистон ФА Кимё ин-тида директор муо-вини (1976—82), лаб. мудири (1965—95). О.нинг илмий ишлари табиий минерал сорбентлар ғоваклиги ва сирт кимёсини бошқаришнинг физик-ки-мёвий асослари ҳамда усулларини, сирт-фаол моддалар ва сувда эрувчан полимерлар (полиэлектролитлар) эритмаларида тузилмалар ҳосил бўли-ши ва гидрофоб боғланишига таъсир кўрсатишга оид. Табиий минерал хом ашёлар асосида самарали адсорбентлар,

тўлдиргичлар олиш, тупроқ структура-сини яхшилаш ва кўчма қумларни кимёвий мустаҳкамлашнинг асослари-ни ишлаб чиққан.
Ас: Природные минеральные сорбенты, их активирование и модифицирование, Т., 1970; Активные центры природных минеральных дисперсий, Т.,  1993.
ОРИПОВ Уктам Орипович (1927.3.1, Жиззах ш. — 2001.15.12, Тошкент) — хирург олим, Узбекистон ФА акад. (1974), Узбекистонда хизмат кўрсатган фан арбоби (1967), Узбекистонда хизмат кўрсатган врач (1958), тиббиёт фанлари д-ри (1963), проф. (1964). Сам-ТИни тугатган (1948), шу ин-т факультет хирургияси кафедрасида клиник ординатор (1948—50), ассистент (1950—56), доцент (1956-61), умумий хирургия кафедраси мудири
(1961—64), Узбекистон Соғлиқни сақ-лаш вазирининг биринчи ўринбосари (1964—71). ТошТИ ректори ва ф-т хирургияси кафедраси мудири (1971—84), 1-ТошТИ ф-т ва госпиталь хирургияси кафедраси мудири (1984—97), 1997 й.дан Узбекистон Соғлиқни сақлаш вазирлиги Жигар ва ўт йўллари хирургияси илмий маркази директори. Илмий ишлари мураккаб радиацион жароҳатларнинг кечиш хусусиятлари-ни, организмга радиацион нур таъсир қилганда шикастланган периферик нервнинг ўсишини тезлаштириш, хи-рургик касалликлардаги аутоиммун жа-раёнларнинг ролини ўрганишга, жаро-ҳатланган ўт йўлининг хирургияси, су-рункали гломерулонефритни даволаш усуллари ва хирургиянинг бошқа дол-зарб масалаларига бағишланган. Орган-ларни кўчириб ўтқазиш бўйича мин-тақада ташкил этилган марказ асосчи-си. Урта Осиёда биринчи бўлиб одамда буйракни кўчириб ўтқазган (1972). Беруний номидаги Узбекистон Давлат мукофоти лауреати (1983). «Эл-юрт ҳур-мати» ордени б-н мукофотланган (1998).
Ас: Қорин бўшлиғи органларининг оши-ғич жарроҳлиги, Т., 1991; Умумий хирургия, Т., 1994 (хамкорликда); Техника наложения желчеотводящих анастомозов механическим швом, Т., 1999 (\амкорликда). ОРИПОВ Ҳамидилла Ниғматович (1940.10.10. — Тошкент — 1998.14.3) — кимёгар олим. Узбекистон ФА акад. (1995), кимё фанлари д-ри (1979), проф. (1987). Тошкент политехника ин-тини тугатган (1962). Узбекистон ФА

Ўсимлик моддала-ри кимёси ин-тида лаб. мудири (1983— 85), илмий ишлар бўйича директор ўринбосари (1985— 89), директор (1989-98). Илмий ишлари табиий фаол бирикмалар-ни ўрганиш ва са-марали  синтетик
препаратлар олишга оид. О. раҳбарли-гида дезоксипеганин гидрохлорид, ме-дамин каби доривор препаратлар, гель-минтларга қарши қўлланадиган сама-рали препаратлар — альбендазол, ме-дапек, фенасал ва б.синтез қилинган, бутилкаптакс дефолиантини олиш тех-нологияси ишлаб чиқилган ва амали-ётга жорий этилган. Беруний номидаги Ўзбекистон Республикаси Давлат му-кофоти лауреати (1984). ОРИСАБА, Ситлальтепетль — Мексикадаги ҳаракатдаги вулкан, Мексика тоғлигининг жан.-шарқий чекка-сида. Бал. 5700 м (мамлакатдаги энг баланд чўққи). Андезит ва базальт жинс-лардан тузилган. 1545, 1566, 1630, 1687 й. ларда кучли отилган. Ён бағри 4000 м баландликкача ўрмон, ундан юқорида альп ўтлоклари; 4500 м дан абадий қор қоплами бошланади. ОРИССА (ория халқи номидан) — Ҳиндистоннинг шарқий қисмидаги штат (1947 й.дан). Майд. 156 минг км2. Аҳолиси 36,7 млн. киши, аксари кис-ми ориялар. Маъмурий маркази — Бху-банешвар ш.
Штатнинг катта қисми Декан ясси-тоғлигида (ўртача бал. 200—700 м). Жан.да Шарқий Гаттоғлари (бал. 1000— 1500 м) бор. Шарқи Бенгалия қўлтиғи-гатуташ. Соҳили пасттекислик. Иклими субэкваториал муссонли иклим. Йиллик ўртача т-ра 18—25°. Йиллик ёғин 1500 мм гача. Тоғ ён бағирлари тропик ўрмон-лар, соҳиллари қисман мангра ўрмон-лари б-н қопланган.
О. — саноати ривожланиб бораётган аграр штат. Аҳолисининг катта қисми қ.х.да банд. Ҳайдашга ярокли ерларнинг 57% дан фойдаланилади, шундан 15% суғорилади. Шоли, шунингдек, тариқ, шакарқамиш, жут, бир оз пахта ва б. экинлар экилади. Соҳилга яқин сувлар-дан балиқовланади. Энергетика ресурс-ларидан деярли фойдаланилмайди. Марганец, темир ва хром рудалари қазиб олинади. Қора металлургия ва минерал ўғитлар, алюминий з-длари, кабель ва прокат ишлаб чикарувчи корхоналар, ферромарганец, цемент з-длари бор. Ҳунармандчиликда бади-ий буюмлар и.ч. ривожланган.

Қадимда О. ҳудуди ўрнида Калинга давлати бўлган. 16-а.гача О. турли дав-латлар таркибида бўлиб келди. 1576 й.да О.ни Бобурийлар эгаллаган. 1803 й. да Англиянинг Ост-Индия компанияси босиб олган. 1817—18 й.ларда О. ҳуду-дида инглиз мустамлакачиларига кар-ши катта қўзғолонлар бўлган. ОРИФ ГАРМОН Тошматов (1891.4.3 —Андижон—1944.3.5) — актёр, созан-да (гармончи). Узбекистан халқ артис-ти (1941). Дутор чалишни отаси Тош-мат ҳофиздан, гармон чалишни ама-киси Ҳожи Гармондан ўрганган. 1905 й.дан сайёр труппаларда қизиқчилик ва созандалик қилган. 1918 й. Андижонда Т. Жалилов бошчи-лигидаги «Саноий нафиса» тўгарагига аъзо бўлган. Тур-кистон Ўлка Сайёр сиёсий труппаси (1918-19), Андижон театри (1920— 25), Асака к-з—с-з театри (1926—33)да актёр, Андижонда мусика ансамбли раҳбари (1933—44), О. Г. узбек профессионал театрига халқ театрининг саҳ-на ва мусика анъаналарини сингдири-лишига ҳисса қўшган. У гармонда «Аб-дураҳмонбеги», «Муножот», «Ором», «Андижон полькаси», «Танавор», «Дилхирож» ва б. узбек куйларини, «Насруллойи», «Бает», «Бузрук», «Наво» сингари мақом йўлларини на-фислик б-н ижро этган. У бир канча куйлар муаллифи.
ОРИФЖОНОВ Рихсибой (1926.23.4 -Тошкент — 1979.4.6) — актёр, реж., драматург. Ўзбекистонда хизмат кўрсат-ган санъат арбоби (1964). Тошкент театр ва рассомлик санъати ин-тини ту-гатган (1953). Ҳамза театрида (1941—53; 1956—61), Қўқон театрида (1953—56) актёр. Каттақўрғон театрида (1961—64), Самарқанд театрида (1964—67) бош реж., Сурхондарё театрида бош реж. ва директор (1970—72), Тошкентдаги Муқимий театрида директор (1973— 75), Сирдарё театрида бош реж. (1975— 78), Республика халқ ижоди уйи раҳ-бари (1978—79). Омон (Туйғун, «Баҳо-дир»), Соли писмиқ, Асқар (Уйғун, «Қалтис ҳазил», «Ҳуррият»), Ялангтўш (Н. Сафаров, «Шарқтонги»), Муқимий (С. Абдулла, «Муқимий»), Карл Моор (Ф. Шиллер, «Қароқчилар»), Саттор (Б. Раҳмонов, «Юрак сирлари») каби об-разларни яратган. Реж. сифатида «Она қалби» (М. Бобоев), «Фурқат» (Б. Аве-зов), «Дугоналар» (Ё. Худойқулов), «Қароқчилар» (Ф. Шиллер), «Ажаб сав-

долар» (Ҳ. Ғулом), «Нодира» (Ҳ. Раззо-қов), «Бой ила хизматчи» (Ҳамза) каби 50 дан ортиқ спектакль саҳналаштир-ган. Республика театрларида саҳналаш-тирилган «Башаранг қийшиқ бўлса...». «Турмуш сабоқлари», «Она ҳукми», «Алданган қиз» сингари пьесалар муаллифи.
ОРИФОВ Убай Орифович (1905.15.6, Қўқон — 1976.24.12, Тошкент) — физик олим, давлат ва жамоат арбоби. Узбекистан ФА акад. (1956), Узбекис-тонда хизмат кўрсатган фан ва техника арбоби (1959). Физика-мат, фанлари д-ри (1954), проф. (1956). Ўзбекистон пед. академиясини тугатган (1931). Қўқон пахтачилик ин-тида (1932—34), ЎзДУ да (1935—41) ишлаган. Узбекис-тон ФА Физика-техника ин-ти (1945-56, 1963-67), Ядро физика-си ин-ти директори (1956-62, 1967-69), Узбекистан ФА президенти (1962— 66), Узбекистан ФА Электроника ин-ти директори (1966—76). О.нинг асо-сий илмий ишлари физик электроника, ядровий ва радиацион физика, гелиоэнергетика, пахта хом ашёсига дастлабки ишлов бериш масалаларига багишланган. О. томонидан фанда ҳали номаълум бўлган ҳодисалар: қаттиқ жисмга атом зарралари таъсир этганда рўй берувчи кўплаб мураккаб жараён-лар, иккиламчи ионлар ва электрон-ларнинг ҳар хил гурухларини топиш ва ажратиш, қаттиқ жисмлар сирти-нинг хоссаларини ўзгартириш усулла-ри аникланган ва шу асосда электрон техника, микроэлектроника ва маши-насозлик материалларига ишлов бериш усуллари яратилган. У пахтачилик ва пахта саноатининг тараққиётига ҳамда халқ хўжалигида қуёш энергиясидан фойдаланиш муаммоларига катта эъти-бор берди. О. раҳбарлигидаги тадқиқот-лар натижасида уруғлик ва техник чи-гитни тўла туксизлантириш, уларни саралаш ва тозалаш муаммолари ҳал этилди, қуёш энергиясини электр энергиясига айлантириш ва гелиотехник қурилмалар яратиш бўйича ишлар амалга оширидди. О. ташаббуси б-н 1965 й.дан бошлаб Тошкентда «Гелиотехника» халқаро жур. нашр этила бошланди. Беруний номидаги Узбекистан Давлат мукофоти лауреати (1968). Узбекистан ФА Электроника ин-тига ва Тошкент ш.нинг Юнусобод туманидаги кўчалар-дан бирига унинг номи берилган.

Ас: Взаимодействие атомных частиц с поверхностью металла, Т., 1961; Взаимодействие атомных частиц с поверхностью твердого тела, М,  1968.
ОРИФХОНОВА Муҳаррам Мажидов-на (1911, Чимкент — 1974, Тошкент) — ботаник олима, Узбекистонда хиз-мат кўрсатган фан арбоби (1970), биол. фанлари д-ри (1965), проф. (1968). Тошкент тиббиёт техникумини тамомлаб (1926—31), Марғилон дорихонасида ассистент-фармацевт бўлиб ишлаган. Ўрта Осиё ун-тининг биол. ф-тини ту-гатган (1937). Шу ун-т юксак ўсимлик-лар кафедрасида ассистент (1942—43), доцент (1944—68). Илмий ишлари, асо-сан, Фарғона водийсидаги ўсимликлар қопламини ўрганишга оид. О. чўл яй-ловларини ўзлаштириш масалаларига қаратилган бир қанча илмий экспеди-циялар қатнашчиси.
Ас: Фарғона водийсининг ўсимликлар қоплами, Т., 1967.
ОРИЯ, уткали — Ҳиндистондаги халқ. Орисса штатининг асосий ахолией (32,2 млн. киши, 1990-й.лар ўрта-лари). 50 минг кишига яқини Бангла-дешда яшайди. Ория тилида сўзлаша-ди. Диндорлари ҳиндуизмга эътиқод қилади.
Қад. манбаларда О.лар санскритча одра ва уткала номи б-н тилга олинган. О.лар одра деша (одра халқи мамлака-ти) ёки уткала деша (уткала халқи мам-лакати) деб ҳам аталган. О.лар аждод-лари хоз. Орисса ҳудудида мил. ав. 1-минг йиллиқда пайдо бўлиб, ориплар-нинг Ҳиндистонга тарқалиш даврига тўғри келади. 1956 й.да ўз мустақил штатларига эга. Деҳқончилик, ҳунар-мандчилик б-н шуғулланадилар. ОРИЯ ТИЛИ, одри, уткали — ҳинд-европа тиллари оиласи ҳинд-орий тиллари гуруҳига мансуб. Ҳин-дистоннинг асосий тилларидан бири ва Орисса штатининг расмий тили. Қўшни Андҳра Прадеш, Мадҳья Пар-деш ва Биҳор штатларида ҳам Tap-калган. 25 млн.дан ортиқ киши сўзла-шади. Тузилиши жиҳатидан кўпроқ бенгал тилига ўхшайди. Асосий хусу-сиятларидан бири — сўз охирида қисқа унлиларнинг сақланиши нати-жасида ундош б-н тугаган сўзларнинг жуда озлигидир. Диалектал жиҳатдан О.т. нисбатан бир хил бўлиб, жан.-ғарбда бҳатри лаҳжасигина ажралиб туради. Ёзма ёдгорликлари 11 — 13-а.лардан мавжуд бўлса-да, ҳоз. тил 19-а.нинг 2-ярмидан шаклланган. Қад. браҳми ёзуви асосида шаклланган, ҳарфлар шакли бошқа ҳинд ёзувла-ридан фарқ қиладиган ўз ёзувига эга.

ОРКЕСТР (юн. orchestra — юнон теат-рида саҳнанинг олд майдончаси) — тур-ли мусиқа чолғу асбобларини чалувчи-лардан тузилган ва улар учун яратил-ган асарларни биргаликда ижро этувчи созандалар жамоаси. О. камер ансамбл-дан дирижёр томонидан бошқарилиши ва баъзи партиялар якка созларда эмас, балки созандалар гуруҳи томонидан ижро этилиши б-н фаркланади. Созлар-нингтурлари ва тузилишига кўра, О.лар симфоник оркестр, халқ чолғу асбобла-ри О.и, камер оркестр, пуфламалар оркестры, торли чолғулар О.и, эстрада ор-кестри, жаз оркестри ва б. турларга бўлинади. Узбекистонда О.ларнинг барча турлари мавжуд.
ОРКЕСТРАТОР — электрон мусиқа чолғу асбобларидан бири. Клавиатура ва бошкариш пульти, товуш генератор-лари, модуляторлар, фильтрлар, электрон хотира, динамиклар ва б.дан ибо-рат. Якка ижрочи О. ёрдамида ҳар қай-си куйнинг кўп овозли аранжировка-сини яратиб, уни «йўқ» оркестр (ансамбль) томонидан чалинаётгандай туюлишига эришади. Бунга О.нинг электрон хотирасида сакланаётган 100 дан    ортик, стандарт тайёр усуллар,
Оркестратор.
электрон синтез йўли б-н пайдо бўла-ётган 600 дан ортиқ товуш тембр (тус-)лари имконият яратади. О. 1980-й.лар охирида синтезатор ва ритмбокс му-сика мосламалари негизида яратилган. Ҳозирда Korg, Yamaha, Roland ва б. компаниялар ишлаб чиққан О.лар ҳаваскор мусиқачилар, айниқса, поп-мусиқада кенг жорий этилмокда. ОРКЕСТРЛАШ, чолғулаштириш — мусиқа асарининг муайян оркестр-га мўлжаллаб партитураситл яратиш. Композитор бирор чолғу ёки ансамбль учун яратилган асарни О. жараёнида ундаги куйлар ва жўр бўлувчи овозлар-ни оркестрнинг қайси чолғулари ижро қилишини созларнинг товуш туей (тембри), регистри, диапазони, ифо-давий ва ижровий имкониятларига караб аниклайди. О.да асарнинг асосий ғояси ва бадиий мазмуни, унинг услу-бий хусусиятлари, жанри, оҳанг, гармоник ва ритмик тузилмаларнинг хусусиятлари эътиборга олинади. ОРЛЕАН — Франциянинг марказий қисмидаги шаҳар. Луара дарёси бўйида.

Луара департаментининг маъмурий маркази ва Орлеане тарихий вилояти-нинг бош шақри. Аҳолиси 112 минг киши (1999). Йирик транспорт йўлла-ри тугуни. Қ.х., электротехника маши-насозлиги ривожланган. Озиқ-овқат, тўқимачилик, фармацевтика саноати корхоналари мавжуд. Шаҳар Ценабум номи б-н мил. ав. вужудга келган. Ун-т, Нафис санъат, тарих музейлари бор. 10—18-а.ларда қурилган меъморий би-нолар сакланган.
ОРЛОВ Михаил Александрович (1888, Москва - 1972.4.5, Тошкент) — тупроқшунос олим, Узбекистонда хизмат кўрсатган фан арбоби (1944), проф. (1949). Москва ун-тини тугат-ган (1912). Ўрта Осиё ун-ти тупрок,-шунослик кафедраси доценти (1920— 35), мудири (1935—62). О. раҳбарли-гида ва иштирокида Бухоро, Қашқа-дарё, Сурхондарё вилоятлари, Қорақалпоғистон ва Помирнинг та-биий шароити, тупроқлари ўрганил-ган, 200 дан ортиқ хўжаликнинг туп-роқ харитаси тузилиб, и.ч.га татбиқ этилган. О. Ўрта Осиёдаги қадимдан суғориб келинаётган во\а маданий тупроқ хусусиятларини ўрганиб, уларнинг биринчи таснифини ишлаб чиққан.
Ас: О почвах Памира, Т., 1937; О сероземах и оазисно-культурных почвах, Т., 1937; Новые основы почвенной классификации, Т.,  1947.
ОРНИТОЗ (юн. ornis, ornithos — қуш), пситтакоз — одам ва паррандалар-да учрайдиган юқумли касаллик, ви-руссимон қўзғатувчилар — Chlamidia psittaci хламидиялари қўзғатади. О. исит-ма хамда интерстициал пневмония тар-зида ўтади. Касал паррандалар (тўти, каптар, ўрдак, ғоз, чумчуқ, товуқ ва б.)дан одам ва чорва молларига юкади. О. каптар кўп боқиладиган жойларда айниқса кенг тарқалган. О. ўткир ва су-рункали бўлади. Касаллик 8—9 кун да-вом этади, одатда, 30%ча парранда нобуд бўлади.
Касаллик паррандачилик хўжаликла-ри, ҳайвонот боғлари ва парранда ма-газинларида ишлайдиган кишиларга юқиши мумкин. Касаллик одамларда тўсатдан бошланади. Беморнингдармо-ни қурийди, боши оғрийди, уйқусиз-лик рўй беради, ҳарорати кўтарилади, 18—20 кун иситмалайди.
Олдини олиш: ветеринария-санитария тадбирлари; касалланган пар-рандаларни сўйиш; шахсий гигиена қоидаларига, паррандачилик хўжалик-ларида санитария режимига риоя қилиш.

ОРНИТОЛОГИЯ
ОРНИТОЛОГИЯ (юн. ornithos — қуш ва ... логия) — умуртқалилар зоология-сининг қушларни ўрганадиган бўлими. О. қушларнинг экологияси, биол.си, систематикаси, морфологияси, физио-логияси, биогеографияси, эволюцияси ва амалий ахамиятини ўрганиб, бу маъ-лумотлардан умум биологик ва инсони-ятнинг амалий фаолияти б-н боғлиқ муаммоларни ҳал этишда фойдаланади. «О.» терминини фанга 16-а. охирида ита-льян натуралисти У. Альдрованди кирит-ган. Қушларга бағишланган биринчи асар «Ҳайвонлар тарихи»ни Аристотель (мил. ав. 384—322 й.лар) ёзган; у 170 тур қуш-нинг тузилиши ва ҳаётини тасвирлаб берган. Ўрта асрларда лочинлар ёрдами-да ов қилишга қизиқиш анча кучайган-лиги туфайли германиялик Ф. Гогенш-тауфеннинг «Қушлар б-н овлаш санъа-ти ҳақида» асари дунёга келди. Асар қуш-лар тўғрисидаги билимларни бирмунча кенгайтирди. 16-а.дан бошлаб қушлар-нинг анатомик тузилиши, биологик тас-нифи, ҳаёт тарзига оид маълумотлар тўпланиб боради. Шведтабиатшуноси К. Линней қушлар систематикаси ва фено-логиясини ўрганишга асос солди. 19-а.да айрим ҳудудлар фаунасини ўрганиш, қушларнинг систематикаси, эволюцияси ва Ер юзида тарқалиш қонуниятла-рини ўрганиш соҳасидаги ишлар О.нинг янада ривожланишига олиб келди. 20-а.нинг биринчи ярмидан бошлаб қуш-ларнинг экологик ва этологик хусуси-ятлари, турлараро муносабатлари, миг-рацияси ўргана бошланди. 20-а.нинг биринчи ярмидан тадқиқотларнинг янги экспериментал ва далада ишлаш метод-лари ишлаб чиқилиши туфайли О. соҳа-сидаги тадқиқотлар биосфера ва эколо-гияга оид муаммоларни илмий нуктаи назардан ҳал этишда бошқа фанлар орасида мустаҳкам ўрин эгаллайди. Қушлар-ни ўрганиш борасида халқаро ҳамкор-ликнинг йўлга кўйилиши О.нинг ривож-ланишида муҳим аҳамиятга эга бўлди. 1884 й.да О. сохасидаги и.т.лар ва амалий ишларни мувофиклаштириш мак,-садида Халқаро орнитологлар комитети тузилди. Халқаро, мамлакатлар ва реги-онлар миқёсида конфесслар, конферен-циялар ва семинарлар ташкил этила бошланди. Ҳоз. 200 дан ортиқ орниголо-гик жур.лар қушларнинг ҳаёти ва табиат муҳофазасига оид маълуотларни бериб боради. Туркистон қушлари тўғрисидаги дастлабки маълумотлар 19-а.нинг 1-чо-рагида пайдо бўла бошлаган. Лекин О. соҳасидаги фундаментал тадқиқотлар фақат 20-а.дан бошланди. 20-а.нинг 2-ярмида Ўзбекистонда «Ўзбекистон фау-наси», «Ўзбекистон қушлари» каби йи-рик монографик асарлар, «Қушлар эн-циклопедияси», «Осиёда қушлар мифа-

цияси» ва б. бир қанча йирик тўпламлар нашрдан чиқарилди. Республика орни-тологлари халқаро ташкилотлар ва фонд-лар б-н ҳамкорликда биологик хилма-хилликни сакдаш, биологик ресурслар-ни муҳофаза қилиш ва улардан окдлона фойдаланиш борасида йирик тадқиқот-лар олиб боришмокда. Мамлакатда ор-нитологик тадқиқотлар, асосан, Ўзбе-кистон ФА Зоология ин-тида ва олий ўқув юртлари қошидаги зоология кафед-раларида олиб борилади.
Элмурод Шерназаров.
ОРНИТОХОРИЯ (юн. ornithos — қуш ва ... хория) — ўсимлик уруғи спорала-ри ва б. қисмларнинг қушлар ёрдамида тарқалиши. Зоохория шаклларидан бири. ОРОГЕН (юн. oros — tof ва ... ген) — Ер пўстининг тектоник фаол зонаси — геосинклиналлар ривожланишининг 2-босқичи. Бу босқичда кўтарилишлар бўлиб, тоғлар юзага келган. О. терминини фанга австралиялик геолог Л. Кобер (1921) киритган. Унинг фикрича, О., у кузатган Альп тоғлари сингари симмет-рик тузилишга эга бўлиб, қаттиқ мас-салар орасида жойлашган бўлади ва улар томонидан таъсир қилувчи босим ос-тида юзага келади. Кобер О.ни бир неча зоналар (марказий, туташган ва чекка)га ажратишни таклиф этиб, уларни тав-сифлаб берган. Бурмали тоғлар, геосинклиналь, геосинклиналь системадан О. синоними сифатида фойдаланилади. ОРОГЕНЕЗ, орогенезис (юн. oros — тоғ ва ... генез) — геосинклиналца си-қувчи массалар таъсирида содир бўла-диган фаол тектоник ҳаракатлар нати-жасида юқорига кўтарилиш. О. терминини фанга америкалик геолог Г. Жиль-берт (1890) киритган. Илгари О.дан бурмалар ва тоғликлар пайдо бўлади де-ган фикр мавжуд эди. Олимлар фикрича, О. фақат тоғ пайдо бўлиш ҳодиса-сини билдиради, бурмалар эса тоғ пайдо бўлишига қадар бошқа ҳаракатлар натижасида юзага келади. О. Ўрта Осиёда неоген ва антропоген даврларида кенг миқёсда содир бўлган. Ҳимолай, Тяньшан, Помир ва б. тоғлар О. натижасида пайдо бўлган. ОРОКЛАР (ўзларини ульта — буғули одам деб аташади) — Сахалин о. (Россия )да яшовчи халқ. Умумий сони 180 киши (1990-й.лар ўрталари). Орок ти-лида сўзлашади. Диндорлари — правое -лавлар, анъанавий эътиқодлар саклан-ган. Анъанавий машғулотлари — буғу-чилик, денгиз хайвонлари (нерпа, тю-лень)ни овлаш, балиқ овлаш, қишда эса мўйнали ва тирик ёввойи ҳайвон-ларни  овлаш.
ОРОЛ, от а — 1) ҳамма томондан океан, денгиз, кўл ёки даре суви б-н ўрал-ган,  майдони унча катта бўлмаган

қуруклик. Якка О. ва О.лар гуруҳи — ap-хипелагпар мавжуд. Ҳосил бўлишига кўра, материк, оралиқ зона ва океан О.лари бўлади. Материк О.лари қуруқ-ликнинг чўкиши, ювилиб кетиши, да-рёлар кесиб ўтиши, денгиз қирғоклари яқинига чўкинди жинслар тўпланиши натижасида материкдан ажралиб ҳосил бўлади. Одатда, улар материк саёзлиги-да жойлашади: Гренландия, Калимантан, Мадагаскар ва б. Оралиқзона О.лари ва океан О.лари денгиз тагидан вулкан отилиб чикиши натижасида вулкан жинслари тўпланишидан ва денгиз по-липлари — маржонлар фаолияти туфайли вужудга келади; 2) кўриниши атро-фидаги манзаралардан фарқ қиладиган жойларнинг номи (мае, Оролтепа, Орол денгизи, Кўкорол). Дунёдаги энг йирик архипелаг ва ороллар
	Номи
	Майдони. минг км3

	Тинч океанда
	

	Кати Зонд
	1485

	Калимантан
	

	(Борнео)
	735

	Суматра
	435

	Сулавеси (Целебес)
	179,4

	Янги Гвинея
	809

	Япония
	372,2

	Хонсю
	228 га якин

	Хоккайдо
	78 га якин

	Филиппин
	300 га якин

	Лусон
	105,6

	Минданао
	94,6

	Янги Зеландия
	268,7

	Жанубий орол
	150,5

	Шимолий орол
	115

	Кичик Зонд
	128

	Молукка
	83,7

	Сахалин
	76,4

	Тасмания
	68 га якин

	Тайвань
	36 га якин

	Хайнань
	34

	Атлантика океанида
	

	Британия
	325 га якин

	Буюк Британия
	218

	Ирландия
	84

	Катта Антил
	209

	Куба
	105

	Гаити
	77 га якин


	Ньюфаундленд
	112,3

	Оловли Ер*
	72 га якин

	Ҳинд океанида
	

	Мадагаскар
	590

	Шри Ланка
	65,6

	Шимолий Муз
	

	океанида
	

	Гренландия**
	2176

	Канада Арктика
	

	архипелаги**
	1300

	Баффин Ери
	478

	Виктория
	221

	Элсмир
	212,7

	Исландия
	103 га якин

	Новая Земля
	83,1

	Шпицберген
	62 га якин


* Кисман Тинч океанда Қисман Атлантика океанида.

ОРОЛ ДЕНГИЗИ — Ўрта Осиёдаги энг катта берк шўр кўл. Маъмурий жиҳат-дан О.д.нингярмидан кўпроқжан.-ғар-бий қисми Ўзбекистон (Қорақалпоғис-тон), шим.-шарқий қисми Қозоғис-тон ҳудудида жойлашган. Ўтган асрнинг 60-й.ларигача О.д. майдони ороллари б-н ўртача 68,0 минг км2 ни ташкил этган. Катталиги жи\атидан дунёда тўртинчи (Каспий денгизи, Америка-даги Юқори кўл ва Африкадаги Виктория кўлидан кейин), Евросиё мате-ригида (Каспийдан кейин) иккинчи ўринда эди. Денгиз шим.-шаркдан жан.-ғарбга чўзилган, уз. 428 км, энг кенг жойи 235 км (45° ш.к.) бўлган. Ҳавзасининг майд. 690 минг км2, су-вининг ҳажми 1000 км3, ўртача чуқ. 16,5 м атрофида ўзгариб турган. Ҳавзасининг катталиги учун денгиз деб аталган. О.д. юкрри плиоценда Ер пўстининг эгил-ган еридаги ботикда ҳосил бўлган. Ту-бининг рельефи (ғарбий қисмини қисобга олмаганда) текис. О.д.да жуда кўп ярим орол ва қўлтиклар бўлган. Шим. қирғокларида энг катта қўлтиқ-ларидан Чернишев, Паскевич, Сари-чиғаноқ, Перовский, жан.-шарқий ва шарқий қирғоқларида Тушбас, Ашши-бас, Оқсаға, Сулув ва б., Амударё б-н Сирдарё қуйиладиган жойларида Ажи-бой, Толлиқ, Жилтирбас қўлтиклари, Қулонли ва Мўйноқ йирик ярим ороллари бўлган. О.д.да қадимдан сув сатҳи гоҳ кўтарилиб, гоҳ пасайиб турган. Кейинги геологик даврда Сарика-миш ва Ўзбўй орқали О.д. суви вақт-вақти б-н Каспийга қуйилган, сув сатҳи анча баланд бўлиб, жан.важан.-шарқидаги бир неча минг км2 майдон-ли соҳил сув остида бўлган. О.д. унчалик чуқур эмас. Чуқур жойлари ғарбий қисмида. Қорақалпоғистон Устюрта ёнида   чуқ.   69   м   гача    етган.

Кўлнинг саёз жойлари унинг жан., жан.-шарқий ва шарқий қисмларига тўғри келган.
О.д. қирғокларининг морфологик ту-зилиши жуда мураккаб. Улар бир-би-ридан баъзи хусусиятлари б-н фаркла-нади. Шим. қирғоғи баланд, айрим ер-лари паст, чуқур қўлтиклар бор. Шарқ-ий кирғоғи паст; қумли, жуда кўп майда қўлтиқ ва ороллар бўлган. Жан. қирғоғи Амударё дельтасидан ҳосил бўлган.
Ғарбий қирғоғи кам қирқилган ва Устюрт чинкидан иборат. О.д.да 300 дан ортиқ орол бўлган. Уларнинг 80% ден-гизнингжан.-шарқий қисмида. Энг кат-талари Кўкорол (273 км2), Возрождение (216 км2) ва Борсакелмас (133 км2) эди. Денгизга Амударё б-н Сирдарё қуйи-лади. 60-й.ларгача йилига Амударё О.д. га 38,6 км3, Сирдарё эса 14,5 км3 сув олиб борган. Сув балансида ёғинлар ҳам муҳим ўрин эгаллаган. Денгиз аквато-риясига йилига 82—176 мм ёғин ёғади. Атрофдан денгизга йилига 5,5 км3 ер ости сувлари қўшилиб турган.
Денгиз чўл зонасида жойлашганидан унинг юзасидан ҳар йили 1 м қалин-ликдаги сув буғланади. Бу эса кейинги даврда денгизга дарёлар олиб келган сув, ёғин ва ер ости сувларидан ор-тикдир. Шунинг учун иклимий ўзга-ришлар натижасида О.д. сувининг сат-ҳи йиллар давомида ўзгариб турган. Мае, 1785 й.дан денгизда сув сатҳи кўтарила бошлаган бўлса, 1825 й.дан пасайган, 1835—50 й.ларда яна кўта-рилган, 1862 й. камайган. Кўкорол 1880 й.да ярим оролга айланиб қолган. 1881 й. сув сатҳи пасайган. 1885 й.дан О.д.да сув сатҳи яна кўтарила бошлаган. 1899 й.га келиб Кўкорол я.о. орол бўлиб қолган. 1919 й. денгиз майд. 67300 км2, сув микдори 1087 км3 бўлган бўлса, 1935 й.га келиб майд. 69670 км2, сувнинг микдори 1153 км3 га кўпайди. Кейинги бир ярим аср мобайнида денгиз суви сатҳи анча ўзгарган.
О.д.да сув сатҳининг йил давомида ўзгариб туриши Амударё ва Сирдарё-нинг баҳор-ёз пайтларида тошиши б-н боғлиқ. Баҳорги ёмғирдан ҳам денгиз сатҳи кўтарилади. Суви сатҳининг йил

давомида ўзгариш амплитудаси уртача 25 см га тенг бўлган. Сувининг шўрли-ги ўртача 10— 11 %«. Сувдаги тузларнинг кўп қисмини ош тузи ва сульфатли магний тузи ташкил этган. Кимёвий таркибига кўра, суви Каспий денгизи сувига ўхшаш. О.д. сувининг таркиби-даги туз 11 млрд. т га яқин деб баҳо-ланган. Бу тузлар саноат аҳамиятига эга. Денгиз суви, айниқса, марказий қис-мида жуда тиниқ. Суви, хусусан, қиш-да тиниқ бўлади. Ёз ойларида ҳам 24 м чуқурликкача денгизнинг туби кўрина-ди. Сувининг ранги кўпгина қисмида кўк, қирғокларига яқини кўкимтир тус-да. Амударё б-н Сирдарёнинг қуйилиш жойида суви лойқа. Денгиз дек. ўртала-ридан март охиригача музлайди. Ёзда сувнинг юқори қисмидаги т-раси 27° га етади. Чуқурлик ортиши б-н т-ра тез пасаяди. Ёзда 1 м чуқурликда т-ра 8°га ўзгаради. Денгиз устида ҳавонинг уртача т-раси ёзда 24—26°, қишда —7°, — 13,5°. О.д. сазан, чўртан, сўвъян, судак, оқчавоқ, лаққа, таран (лешч), пилмай
Орол денгизининг космосдан олинган сурати (2002 й.).
1960         1964         1968
1972
1976         1980         1984         1988
1992
-•- Сирдарё        -"- Амударё       -*- Йигинди
Орол денгизига қуйилган дарё сувлари (w, км3) динамикаси.

1996       2000 йиллар

10 1990     1995    2000     2005 йиллар
ва ундан   бўладиган   буғланиш
(шип) ва б. тур баликдарга бой бўлган. Денгизда навигация мавсуми 7 ой да-вом этган. Аральск ва Мўйноқкаби йи-рик портлари фаолият кўрсатган. О.д. атрофида аҳоли кам бўлган. Аҳоли, асо-сан, балиқчилик б-н ва, қисман, чор-вачилик, ондатра урчитиш ва сабзавот-полизчилик б-н шуғулланган. Ўтган асрнинг 90-й.ларигача денгиздан ба-лиқовланган. Аральск ва Мўйноқ ш.ла-ри ва бу шаҳарлар атрофида кўп сонли балиқ овлаш хўжаликлари фаолият кўрсатган, Амударё дельтасида, Аван посёлкасида (Кўкорол о.), Бугун по-сёлкасида (шарқий соҳил), Уяли ва Узунқир оролларида балиқ тузлаш з-длари ишлаб турган.
О.д.ни биринчи марта А. И. Бутаков 1848—49 й.ларда тадқиқ этган ва хари-тага туширган.
О.д. сувининг сатҳи Амударё ва Сир-дарё сувининг режими б-н боғликли-гидан, бу икки даре суви сугоришга қанча кўп сарфланса, денгизда сув шун-ча камая борган. Айниқса, ўтган асрнинг 60-й.ларидан суғориладиган экин майдонларининг кенгайтирилиши на-тижасида денгизга Амударё ва Сирда-рёдан қуйиладиган сув микдори йил-дан-йилга камая борди. Оқибатда денгизда сув сатҳи жадал суръатларда па-сая бошлади.
Орол денгизида сув сатҳи пасайишининг унинг сув юзаси ва сув сиғимига таъсири
	Йиллар
	Сув сатҳи Н, м
	Майдони Ғ, км2
	Сув
СИҒИМИ
W, км3

	1960
	53,40
	68900
	1063

	1976
	48,27
	55700
	730

	1991
	37,70
	35100
	302

	1994
	36,60
	32500
	250

	1997
	36,60
	32500
	250

	2000
	33,22
	23900
	167

	2001
	32,11
	21100
	142

	2002
	30,9
	18100
	119


30-
20 1960    1965     1970     1975    1980    1985
Орол денгизи  сув юзаси майдони динамикаси.

О.д. да сув сатҳининг пасайиши сув баланси элементларининг қийматларига ҳам кескин таъсир кўрсатди: 1911—60 й.ларда денгиз сатҳи ўртача 53,04 м ни ташкил этиб (Болтик, системасида), дарёлар денгизга қуядиган сув микдори 56 км3, денгиз юзасига ёғган атмосфера ёғинлари микдори эса 9,1 км3 га тенг бўлган. Сарфланиш, яъни чиқим эса, асосан, буғланишдан иборат бўлиб, шу даврда ўртача 66,1 км3 ни ташкил этган. Шу давр ичида сув балансида сал-бий фарқ қайд этилган: денгиз ҳар йили 1 км3 дан, 1911—60 й.лар давомида 50 км3 ҳажмдаги сувни йўқотган.
Орол денгизининг турли хисоб даврлари учун сув баланси (км3/йил).

	1911-1960
	56,00
	9,10
	66,10
	-1,00

	1961-1970
	43,30
	8,00
	65,40
	-14,10

	1971-1980
	16,70
	6,30
	55,20
	-32,20

	1981-1990
	3,90
	6,20
	43,70
	-33,60

	1991-1994
	21,00
	4,60
	33,60
	-8,00

	1996-2000
	13,66
	4,27
	22,7
	-4,77


Ҳоз. кунда О.д. 3 бўлакка бўлинган: би-ринчиси — кичик ва саёз шим. қисми (шўрлиги — 8—13г/л); иккинчиси — нисбатан каттароқ майдонга эга бўлган ва саёз шарқий қисми (шўрлиги — 69— 72 г/л); учинчиси — энг чуқур ҳисоб-ланган ғарбий қисми (шўрлиги — 68-69 г/л).
Ад.: Берг Л. С, Аральское море, СПБ,1908; Шульц В. Л., Машрапов Р., Ўрта Осиё гидрографияси, Т., 1969; Рафиков А. А.,Тетю ян Г. Ф., Снижение уровня Аральского моря и изменение природных условий низовьев Амударьи , Т., 1981; Глазове кий А. Ф., Аральский кризис, М., 1990; Акрамов 3., Рафиков А. А., Прошлое, настоящее и будущее Аральского моря, Т., 1990; Хик-матов Б. Ф., Изучение динамики элементов водного баланса и минерализации Аральс-когоморя, Диссертация на соискание академической степени магистра гидрологии, Т., 2003.
Фазлиддин Ҳикматов Даулетбой Айтбоев.

ОРОЛ СВИТАСИ — миоцен даврига мансуб ётқизикдар комплекси. Россия-лик геолог А. Л. Яншин томонидан аж-ратилган. Орол денгизининг ғарбий со-ҳилида. О.с. сарғиш-кулранг қум, кўкимтир гилтош, рангли қумтош ва чиғаноқли қатламлардан таркиб топ-ган. Умумий қалинлиги 90 м га етади. Стратиграфик аҳамиятга эга. ОРОЛ ЧЎЛИ — дунёдаги энг ёш чул. Ўрта Осиёда суғоришнинг тез суръатларда ривожланиши муносабати б-н Орол денгизига қуйилаётган Амударё ва Сирдарё сув хджмининг камайиб бо-риши ва табиий буғланишнинг юқори-лиги туфайли Орол денгизининг 40 минг км2 дан зиёд қисми қурукликка айланиши натижасида 20-а. охирида ву-жудга келган. Қуруклик типик қум-шўрхокли чўл хусусиятига эга. Чўл ер юзаси Орол денгизининг марказий қисмига нишаб текислик бўлиб, унда, асосан, эол рельеф шакллари (дўнг-бархан қумлари, бал. 0,5 — 4м) ва шўрхоклар тарқалган. Чўл дельта, денгиз ва кўл шароитларида ҳосил бўлган қум-шағал, қум, қумоқ, лойлардан ташкил топган. Субтропик кенгликда жойлашган, иклими кескин континен-тал. Йиллик ўртача т-ра 9,6°, янв.ники —7°, июлники 25,7°, йиллик ёғин 88 мм. Грунт сувларининг чуқ. 7—10 м, ми-нераллашуви 30—80 г/л. Чўлда, асосан, тақирсимон қолдиқ шўрхоклар ҳосил бўлган. Ўсимлиги сийрак, эол қум ре-льефи мавжуд ерларда қора саксовул, черкез, юлғун, шўралар, тақирсимон қолдиқ шўрхокли ерларда юлғун, сар-сазан, шўралар тарқалган. Чўлда унинг атрофидаги ҳудудлардан кириб келган ҳайвонлар (асосан, кемирувчи-лар) яшайди. Жан. қисмида саноат аҳамиятига эга бўлган сульфат тузлар, табиий газ каби фойдали қазилма кон-лари очилган.
ОРОЛБОЙ — қорақалпоқларнинг орис ўн тўрт уруғ деб аталган қабила-уруғ гуруҳига/*кирадиган уруғ. О.лар Хива хонлари архиви ҳаракатларида кўрсатилишича, 260 хўжалик ва 3 бий-ликдан иборат бўлиб, хонликка 52 от-лиқ навкар, ҳашар ишларига 156 қазув-чи бериш мажбуриятини бажарган. О.лар Кегейли бўйларига кўчиб келиб, Оролбойёп каналини қазиганлар. Улар-нинг 142865 таноб экинбоп ва яйлов ерлари бўлиб, ҳар йили хонликка 520 тилладан солиқ тўлаганлар. ОРОЛБЎЙИ, Қуйи Амударё -мураккаб табиий географик ҳудуд. Маъ-мурий жиҳатдан Ўзбекистон ва Крзо-ғистон ҳудудларида. Унинг ғарбида Устюрт платоси чинклари, шим.да Катта ва Кичик Бўрсиқ қумликлари, шим,-

шарқида Оролбўйи Қорақуми, шарқ-да Сирдарё дельтаси, жан.-шарқида Қизилқум чўлининг шим. қисми, жан.-да эса Амударёнинг ҳоз. дельтаси жой-лашган. Орол денгизи шим.-шарқий ва жан. қисмларида сув сатҳининг пасай-иши натижасида вужудга келган ҳудуд-лар (Оролқум) мавжуд.
Орол денгизи чўкмаси юқори нео-геннинг охири (плиоцен)да таркиб топ-ган. Геологларнинг фикрича, ўша давр-да Мўйноқ я.о. — Возрождение — Бор-сакелмас ороллари бўйлаб меридианал йўналишда Устюрт чинкининг вужудга келиши бошланган. Орол чўкмаси-ни биринчи марта юқори плиоценда, Каспийнинг Оқчағил трансгрессияси даврида сув босган. Оқчағилнинг кўл-денгиз ётқизиклари (мергель, гил, қум, қумтошлар) О.даги Қўшхонатов ва Белтов баландликларида сақланган. Каспийнинг апшерон трансгрессияси даврида Орол чўкмасини иккинчи марта сув босган, унинг ётқизиқлари (қалин қум-гил) Амударё дельтасида тўртламчи давр ётқизиқлари остида мавжуд. Ўрта тўртламчи даврда Амударё шим. томонга бурилади. 2-минг йилликнинг иккинчи ярмидан Амударё Орол чўкмасига қуйилган ва дарё-нинг ҳоз. ёки Орол дельтаси таркиб топиб, натижада ҳаракатдаги қумлар (барханлар), баъзи жойларда дўнг ва кичик марзали қум шакллари ҳосил бўлиши бошланган. Ўша даврда Амударёнинг Оқчадарё дельтаси вужудга келган. У шим. ва шим.-шаркда Сирда-рёнинг қад. Жанадарё дельтаси б-н бир-лашган. Ҳоз. у ерда қум рельеф шакллари плиоценнинг гил, қумтош, мергель, тог жинсларидан ташкил топган қолдиқ баландликлар (Бузгул — 95 м, Учтаган — 414 м, Жомонтов — 102 м ва б.) бор.
Амударёнинг ҳоз. дельта юзаси дарё-нинг кўплаб эски ва янги ўзанлари б-н мураккаблашган. Дельтада қоддиқ денудацион баландликлар: Белтов (142 м), Қушхонатов (138 м), Қизилжар (118 м), Мўйноқ (86 м) ва б. мавжуд. О.нинг жан. қисмида кишда ҳаво т-раси —7,6, —8,8°, ёзи иссиқ, июлнинг ўрта-ча т-раси 25,9°, 28,3°, йиллик ёғин 75— 120 мм. Охирги йилларда Орол денги-зига қуйиладиган сув миқдори жуда ка-майган, баъзи йиллар езда Тахиатош-дан қуйида сув бутунлай бўлмайди.
Натижада кўплаб кўллар қуриб қол-ди. Тупроқ қопламининг хусусиятлари ҳам ўзгарди, грунт сувларининг сатҳи пасайди, шўрхокзорлар майдони кес-кин кенгайди, чўллашишнинг кучай-иши сабабли тўқайларнинг асосий кис-ми қуриди. Қамишзор, тўқай ўрнида

эндиликда юлгунзорлар, бир йиллик шўралар таркиб топган. Ўсимликларнинг деградацияси кучайиши б-н яйловлар маҳсуддорлиги, ҳайвонлар тури ва сони камайиб кетди. Оқибатда, ушбу ҳудудда бир-бири б-н боғлиқ бўлган геоэколо-гик муаммолар вужудга келди. ОРОЛБЎЙИ ҚОРАҚУМИ - Орол ден-гизининг шим.-шарқида жойлашган ҳудуд. О.қ.нинг мутлақ баландлиги шарқдан (160 м) ғарбга, шунингдек, Орол денгизи ботиғига (53 м) қараб пасайиб боради. Энг баланд жойлари алоҳида турган гилли қолдиқлардан (Жилонқир, 157 м ва б.) иборат. Улар атрофидаги текисликлардан 20—50 м кўтарилиб туради. Қум уюмларининг қалинлиги 10—30 м. О. Қ. ҳудудининг замини бўр, палеоген ва неоген тоғ жинсларидан ташкил топган, асосан, гил-қум ётқизикдари кенг тарқалган. Бу жинслар баъзи жойларда ер юзасига яқин, баъзан чиқиб қолган. Қум мас-сивларининг эни ва узунлиги турлича, мае, Женешкеқум массивининг уз. 100—120 км, эни 10—15 км, Кўлқудуқ-қум уз. 50—60 км, эни 3—15 км. Қум майдонлари ўсимликлар б-н мустахкам-ланган. Массивлари бир-бирларидан бо-тиқлар орқали ажралган, уларнинг туб-лари шўр, шўрхок ва тақирлар б-н банд. Қум рельефи улардан 10—20 м баланд. Иклими типик адир хусусиятига эга. Қишда ҳавонинг ўртача т-раси — 11,7° дан (Казани метеостанцияси) — 13,5° гача (Орол денгизи ст-яси) боради. Июлнинг ўртача т-раси ушбу ст-яларда 26,1°, 26,3°. Қайд этил-ган йиллик мутлақ энг паст т-ра —34°, —36°, энг юқори т-ра 42°. Ёғин миқдо-ри кам (108—124 мм), уларнинг асосий қисми йилнинг илиқ даврига тўғри келади (64—67 мм). Қор қопламининг қалинлиги 10 см атрофида, 77—88 кун сакланади. Грунт сувлари сатҳи ер юза-сига яқин, қумларда ўзига хос сув лин-залари ҳосил бўлади. Ботиқларда грунт сувларининг сатҳи 2—3 м чуқурликда жойлашган. Суви чучук ёки бир оз шўрроқ, яйловларни сув б-н таъмин-лашда фойдаланилади. О.Қ. юзасини чўл-қум тупроклар ва қумликлар эгал-лаган. Қумларда кўпроқ оқ жусан ва яшил шувоқ гурухлари кенг тарқалган. Шўрхок ва шўрланган тупроқларда шўралар ўсади. Ҳудуддаги яйловлардан йил бўйи фойдаланиш мумкин, ўрта-ча маҳсулдорлик гектарига 2,2 центнер. ОРОЛЛАР ЁЙИ — континентдан оке-анга ўтувчи оралиқ зоналардаги ҳоз. геосинклиналь системалари рельефида яққол кўриниб турувчи структуралар. О. ё. бир йўналиш бўйича жойлашган, океан     ва   денгизлар   суви      юзаси-

дан ороллар кўринишида кўтарилган ва чекка денгизлар ўрнини чуқур сув ости новларидан ажратиб турувчи тоғ тиз-маларидир.
О.ё.нинг асоси эни 40—50 км, уз. 1000 км ва ундан ортиқбўлган сув ости тизмаларидан иборат. Тизмалар вулка-ноген қатламлардан тузилган ва сув устида ороллар кўринишида чиқиб туради. О.ё. кўпинча икки параллел қатор тепалардан иборат бўлиб, аксари ташки қатори (чуқур сув ости новига қара-гани) сувнинг тагида жойлашган. Бу ҳолда қатор тепалар чуқ. 3—4,5 км ли бўйлама депрессия б-н ажралган бўла-ди. Ёриклар зонасида кўндаланг деп-рессиялар ҳам бор. О.ё., айниқса, Тинч океаннинг ғарбий чеккасида яхши ривожланган. О.ё. ривожланиши-нинг дастлабки босқичида океан ости Ер пўсти қалинлашади (мае, Мариа-на О.ё.). Сўнгги босқичда йирик ороллар ёки ярим оролларни (мае, Япония о.лари, Камчатка я.о., Янги Гвинея) ҳосил қилади. Бу ерларда Ер пусти тузилишига кура, континентал типига яқин бўлади. О.ё. учун жадал вулканизм, кучли зилзилалар хос. ОРОЛЛАР ЁЙИ ЗОНАСИ - ороллар ёйи, чуқур сув океан новлари ва чекка денгизлар ҳавзаларини ўз ичига олган. Материк Ер пўстидан океан ости Ер пўстига ўтиш зонаси (яна қ. Оралиқ зона).
ОРОЛЛИ, ороллар — Хива хонли-гининг шим. қисмида яшаган ўзбеклар. Амударёдаги оролларда яшаганлар (номлари шундан). Деҳқончилик, ба-лиқ овлаш, қисман овчилик б-н шу-гулланганлар.
ОРОЛПАЙҒАМБАР ҚЎРИҚХОНАСИ — қ. Сурхон давлат қўриқхонаси. ОРОМИЙ ЁЗУВИ — ғарбий сом ёзув-ларидан бири; оромийлар мил. ав. 1-минг йилликнинг бошларида финикий ёзуви асосида шакллантирган кансо-нант ёзув. Оромийлар финикий ёзуви-нинг алифбо таркибини ўзгартирмаган ҳолда (оромий алифбоси ҳам фақат ун-дошларни ифодаловчи 22 ҳарфдан иборат бўлган), унга айрим узгаришлар ки-ритганлар: ҳарфларни ташкил этувчи унсурлар сонини камайтириш ёки ун-сурлар шаклини ўзгартириш орқали жуда кўп ҳарфларнинг шаклларини соддалаштирганлар ва ёзувни тез ёзиш-га мослаштирганлар. О.ё.да сузлар асосан ажратиб ёзилган: дастлабки сўзлар-ни ажратувчи белгилар — бир вертикал чизиқ ёки нуқта қўлланган, кей-инчалик эса сузлар ўртасида бўш жой қолдириш б-н сўзлар ўзаро ажратил-ган. О.ё. да ҳарфлар алоҳида-алоҳида, лигатурасиз (2 ҳарфни бир ҳарф шак-

лига келтирмасдан) ёзилган; ўзига хос хусусиятларидан бири d ва г ҳарфла-ринингфаркланмаслигидир. О.ё. ваоро-мий тили мил. ав. 6—4-а.ларда янги ос-сур ва қад. форс даврларида бутун Ғар-бий Осиёда, ҳатто Миср, Кичик Осиё ва Ҳиндистонда девонхоналарнинг рас-мий ёзуви ва тилига — халқаро алоқа воситасига айланган. О.ё. нафақат мо-нументал тошбитикларда, балки сопол буюмларда (сопол парчаларида) ва па-пирусларда сақланиб қолган. Бу ёзув ғарбий сом ёзувларининг мил. ав. 3—2-а.лардаги кўплаб оромий вариантлари-нинг, сурёний, квадрат шаклли яҳудий, араб, паҳлавий, суғд, уйғур, мўғул ёзувларининг келиб чиқишига асос бўлган. О.ё.даги энг қад. ёзма ёд-горликлар мил. ав. 9—8-а.ларга мансуб. ОРОМИЙЛАР (арамейлар) — Арабис-тон я.о.дан чиққан кўчманчи сомий қабилалар. Мил. ав. 14—11-а.ларда Fap-бий Осиё бўйлаб тарқалганлар. Илк бор мил. ав. 3-минг йиллик ўрталарига оид манбаларда қайд этилган. Оромий тили милоднинг бошларида Ғарбий Осиёнинг асосий оғзаки нутқига айланган. О.нинг авлодлари — ҳоз. оссурийлар (ойсорлар). ОРОМО ТИЛИ — кушит тилларитм. бири. Эфиопиянинг марказий ва шар-қий ҳудудларида ҳамда Шим. Кенияда тарқалган, 8 млн.дан ортиқ киши сўзлашади. Лақжалари шим. (тулама, борана ва б.) ва жан. (бараретта, уата ва б.) гуруҳларга бўлинади. Эфиоп алифбоси асосида ёзуви 1977 й.да жо-рий этилган. О.т.да даврий матбуот чоп этилади, бошланғич мактабларда ўқиш-ўқитиш ишлари амалга ошири-лади, радиоэшиттиришлар олиб бори-лади.
ОРОЧЛАР (ўзларини нани деб аташа-ди) — Россиянинг Хабаровск ўлкаси-даги халқ. Умумий сони 900 кишига яқин (1990-й.лар ўрталари). Олтой оиласи тунгус-манжур гуруҳининг ороч тилида сўзлашади. Диндорлари — пра-вославлар, анъанавий диний эътиқод-лар сакланган. Анъанавий машғулотла-ри — овчилик (денгиз ҳайвонларини овлаш) ва балиқ овлаш; ҳунармандчи-лик (темирчилик, ёғоч, қайин пўстло-ғини қайта ишлаш, чана, чанғи ва қайиқ ясаш кенг тарқалган). ОРСК — РФ Оренбург вилоятидаги шаҳар (1865 й.дан). Жан. Уралда, Ўр да-рёсининг Урал дарёсига қуйилиш жой-ида. Т.й. тугуни. Аҳолиси 274 минг киши (1998). «Южноуралникель» к-ти, Жан. Урал машинасозлик, трактор прицеп-лари з-длари, рангли металлургия, нефть кимёси, озиқ-овқат ва б. саноат корхоналари бор. Пед. ин-ти, ўлкашу-нослик музейи фаолият кўрсатади.

Шаҳар 1735 й.да Россия империяси томонидан жан. ерларни эгаллаш мақ-садида қалъа сифатида қурилган. ОРТЕГА СААВЕДРА (Ortega Saavedra) Даниель (1945 й.) — Никарагуа президента (1985—90), Сандиночилар миллий озодлик фронти (СМОФ) Миллий раҳбарияти ижроия комиссияси координатори (1985 й.дан). СМОФ Миллий раҳбарияти аъзоси (1965 й.дан), Миллий уйғониш ҳукумати Раҳбарлик кенгаши координатори (1981—85). ОРТИКОН (юн. orthos — тўғри ва ekion — тасвир) — ёруғлик сигналларини электр импульсларига айлантириб бе-радиган узатувчи телевизион трубка. Америка муҳандислари А. Роз ва X. Ямс таклиф қилишган (1939). Узатилаётган тасвир О. нишонига, яъни — объект томондан ярим шаффоф электр ўтка-зувчи қатлам (сигнал пластинка) б-н, электрон прожектор томондан майда доначали фотоактив қатлам (мозаик фотокатод) б-н қопланган юпқа шиша пластинкага проекцияланади. Ҳосил бўлган ёруғлик сигнали пластинка зан-жирида видеосигналга айланади. О. ёри-тилганлик етарли бўлмаган шароитда тасвирларни телевидение орқали уза-тишда ишлатилади. Анча такомиллаш-ган О. суперортикон деб аталади. ОРТИТ (юн. orthok — тўғри) — силикатлар синфига мансуб минерал. Кимёвий таркиби Ce2Fe2A10-(OH)[KiO4][Ki2O7]. О.да 6%ча Се2О, мавжуд бўлиб, кўпинча торий, уран, баъзан 8%гача Y2O3 учрайди. Моноклин сингонияли. Қаттиклиги 5,5—6; зичли-ги 4100 кг/м3. Ранги қўнгир, қора, сар-ғиш-қўнғир. Шишасимон ялтироқ. Кристалл шакллари калин призматик устунсимон, баъзан найзасимон. Кўпроқ хол-хол доналар, баъзан яхлит массалар ҳолида бўлади. Радиоактив. Ўзбекистонда гранит, гранит-пегматит, сиенит таркибида акцессор минерал сифатида, нордон интрузив ва эффу-зив жинсларда мавжуд. О. тоғ жинсла-рининг ёшини аниклашда, сийрак ер элементлари (церий, иттрий ва б.)ни олишда қимматбаҳо хом ашё ҳисобла-нади. Синонимлари: алланит, уралор-тит, боденит (эскирганлари: муромо-нит, тринорит).
ОРТИҚОВ Абдураҳмон (1918.15.12, Тошкент) — файласуф олим. Ўзбекис-тонда хизмат кўрсатган фан арбоби (1979), фалсафа фанлари д-ри (1967), проф. (1968). 1945-50 й.ларда Ўрта Осиё ун-тида катта ўқитувчи, айни вақтда «Қизил Ўзбекистон» газ.да бўлим му-дири. Тошкент тўқимачилик ва енгил саноат ин-тида катта ўқитувчи, доцент (1950—56). 1956—2003 й.ларда Тошкент

политехника ин-ти (ТошТУ)да фалсафа кафедраси мудири, проф. Илмий ишлари дин тарихи ва ҳурфикрлилик, ахлоқ, ижтимоий фалсафа мавзулари-га бағишланган. «Шуҳрат» медали б-н мукофотланган (1994). ОРТИҚОВ Исроил (1907, Қўқон -1938.5.10, Тошкент) — жамоат арбоби. Отаси дашнакцутюнлар томонидан ўлди-рилган (1918). Ёшлар ташкилоти идора-ларида фаолият кўрсатган (1928 й.дан). Ўзбекистон комсомоли МК 1-котиби (1931—37). О. ташаббуси б-н Тошкентда зарбдор ёшлар кўриги (1931 й. 12 май) бўлиб, унда йигит-қизлар Ўзбекистон-даги йирик саноат корхоналарини куришда фаол иштирок этишга чақирил-ди. Қувасой цемент к-ти, Тошкент тўқимачилик к-ти, Чирчиқ электрокимё к-ти, Бухоро ва Самарканд ип-йигирув ф-калари, Марғилон шойи тўқиш к-ти ва б. иншоотлар қурилишида ёшлар катта хизмат қилган. О. маориф жабҳасида-ги ёшлар фаолиятини ҳам йўналтириб турган. 1937 й. 14 окт.да хибсга олинган ва унга Ўзбекистон ёшларини миллат-чилик руҳида тарбиялаганлик айби қўйилган. СССР Олий суди харбий кол-легиясининг Тошкентдаги сайёр маж-лиси карори б-н «халқ душмани» сифатида отишга ҳукм қилинган. О. 1956 й. 12 июнда СССР Олий судининг карори б-н тўла окланган.
Ад:. Маҳм удов М., Барҳаёт сиймолар, Т., 1981; Усмонов И., Қатағон қурбон-лари, Т.,  1992.
ОРТО... (юн. orthos — тик, тўғри) — ўзлашма қўшма сўзларнинг биринчи қисми. Бирор нарсанинг тиклигини, тўғрилигини, бирор ҳодисанинг тўғри-дан-тўғри рўй беришини билдиради. ОРТОГЕНЕЗ (юн. orthos — тўғри ва ... генез) — тирик табиатнинг ривожла-ниши ички омиллар б-н боғлиқлиги тўғрисидаги эволюцион таълимот кон-цепцияси. О. тўғрисидаги тасаввур-лар асосида немис зоологи Т. Эймер-нинг қарашлари ётади (1888—97 й.да-ги ишлари). О. таълимотига кура, эволюция табиий танланиш натижасида бўлмасдан, балки ирсий ўзгарувчанлик-нинг муайян йўналишда бориши б-н белгиланади. Тирик системаларда юз берадиган барча ўзгаришлар ташқи муҳитнинг бевосита таъсири натижаси бўлиб, табиат томонидан белгилаб берилган қатъий йўналишлар асосида рўй беради, сўнгра ирсиятга ўтказила-ди. 20-а. га келиб О. тарафдорлари эволюция йўналишини моддий асосга эга бўлмаган ёки бундай асосга эга бўлган, лекин азалдан генетик кодга солинган ички омиллар б-н боғлашга уриниш-мокда. Ортоселекция муҳит таъсири-

нинг йўналтирилганлиги туфайли та-биий танланишни узоқ вақт давомида муайян бир йўналишда бориши б-н О.дан фарқ қилади. О. концепцияси эволюцион жараённи автогенетик са-бабларга боғлаб тушунтиришга уриниш б-н Ч. Дарвин таълимотига қарши ту-ради (қ. Автогенез).
ОРТОГНЕЙС — магматик тоғ жинсла-ри (гранит ва кварцли диоритлар)нинг метаморфизланишидан ҳосил бўлган жинс. О. сланецсимон кристалли ва йўл-йўл структурага эга (қ. Гнейс). ОРТОКЛАЗ (юн. orthos — тўғри ва klasis — синиш, ажралиш) — ишқорли дала шпатлари гуруҳига мансуб жинс ҳосил қилувчи минерал. K[AlSi3O8]. Таркиби-да К2О-16,9%, А12О3-18,4%, SiO2 -64,7%, қаттиқлиги 6,5, зичлиги 2500 —2600 кг/м3. Табиатда кам учрайди. О. кўпинча альбит-анортит минераллари б-н қаттиқ қоришмалар ҳосил қилади. Моноклин системада кристалланади. Кристаллари призматик шаклда. Май-даланганда 90° бурчакли бўлакчаларга бўлинади (номи шундан). Микроклин-дан тўғри синиши б-н фарқ қилади. Ҳар хил рангда (оч пушти, оч кулранг, қиз-ғиш, қўнғир-сариқ ёки оқиш, баъ-зан қизил) бўлади. Баъзи гидротермал ўзгарган зоналарда О.нинг шишасимон шаффоф турлари (адуляр) учрайди. Эффузив жинслардаучрайдиган О.нинг шаффоф тури синидин дейилади. О.нинг шаффоф ва ярим шаффоф турлари иризация (қирра ёки юзаларининг товланиши) хоссасига эга бўлиб, кристаллари мовий нур сочади ва ойтош деб аталади. О.нинг бу турлари заргар-ликда фойдаланилади, бошқалари керамика ва шиша саноатида хом ашё си-фатида ишлатилади. ОРТОПЕДИЯ (орто... ва лот. paideia — парвариш қилиш) — тиббиётнинг бир соҳаси. Туғма нуқсонлар, шикастлар ва турли касалликлар оқибатида таянч ҳаракат аъзолари шакли ва функция-сининг бузилишини аниклаш, даволаш ва олдини олиш йўлларини ўрганади. Ҳоз. О. фанига француз врачи Н. Андри (1658—1742) асос солган. О. узоқтарих-га эга. Умуртқа поғонасининг қийша-йиши, маймо^ик, сон суягининг бўкса бўғимидан чиқиши, синган ва чиққан суякларни солиш ва тўғрилаш усулла-ри Гиппократ асарларидаёқ муфассал баён этилган эди.
Кдд. замон врачлари Асклепий, Гален ва б. хам О.га кўпгина янгилик кирит-дилар. Ўша даврда таклиф қилинган «лордоз» (умуртқа поғонасининг ол-динга қийшайиши), «кифоз» (орқага қийшайиши), «сколиоз» (ёнбошга қий-шайиши) каби терминлар О.да шу кун-

га қадар ўз моҳиятини сақлаб қолди. Ўрта Осиё олимларидан Абу Али ибн Сино, Абдулқосим Абдураҳмон ва б. ўз асарларида силаш усулларини тасвир-ладилар ва синган қўл ёки оёққа гипс боғлов қўйишни амалда татбиқ этди-лар. Француз хирурги А. Паре эса қўл ёки оёқ суякларининг синиши, чиқи-ши, умуртқа поғонасининг қийшайи-ши, туғма маймоклик ва б.нинг келиб чиқиш сабабларини тасвирлади, турли даво усулларини таклиф этди.
18-а. охирларида махсус ортопедик-даволаш муассасалари ташкил топди. Синган қўл-оёқ суягини даволашда Ев-ропада биринчи марта гипс қўлланила бошлади. О.да консерватив даво усул-ларидан редрессация, синган қўл-оёқни чўзиш, гипс боғлов қўйиш, силаш, даво машқлари ва б.дан ҳам кенг фойдаланилади. Антисептика, асептика, наркоз, кейинчалик рентгенографияимт ривож-ланиши б-н О.да остеотомия, остеосин-тез, артропластика, мускул пайларини кўчириб ўтқазиш каби оператив метод-лар ҳам қўлланилади.
1806 й.да рус хирурги Е.О. Мухин харакат аъзолари хирургиясини тасвир-лаб берди. Н. И. Пирогов О. соҳасида илмий асарлар, Н. Эллинский десмургия тўғрисида қўлланма, Н. И. Студен-ский «Ортопедия курси»ни яратди ва ҳ. к. Рус врачи И. В. Рклицкий биринчи бор суякни пардаси остидан арралаб операция қилди. Бу даврда сон ва тизза протезлари такомиллаштирилди. 19-а. охирида В. И.Кузьмин синган ва бит-маган суякларни никель штифтлар б-н бириктириш усулини амалда татбиқ этди. 1900 й.да Петербург Ҳарбий-тиб-биёт академиясида биринчи О. кафед-раси ва клиникаси ташкил этилиб, 1906 й.да ин-тга айлантирилди.
Ўзбекистонда бу соҳа 20-й.ларда ри-вожлана бошлади. 1926 й.да Ўрта Осиё ун-тининг тиббиёт ф-тида суяк сили ва ортопедия доцентлик курси жорий эти-лиши, 1930 й.да физиотерапия ин-тида О. клиникаси очилиши, унинг 1931 й.да Ортопедия, травматология ва суяк сили и.т. институтига айлантирилиши травматология ва ортопедия муаммолари устидаги тадқиқот ишларининг ривож-ланишига имкон берди. 1940 й. ин-т бер-китилди, лекин унинг клиникаси Тош-кент тиббиёт ин-ти таркибида ўз фао-лиятини давом эттираверади.
2-жаҳон уруши йилларида Ўзбекис-тонда кўплаб госпиталлар очилди, яра-дорларни даволаш, уларни ҳаётга, меҳ-натга қайтариш йўлида республикамиз мутахассислари проф. О. Ш. Шокиров, проф. Н. М. Шоматов ва б. катта тажри-ба орттирдилар. Бу Ўзбекистонда суяк

жаррохлиги ва протезлаш соҳаларининг ривожланишига асос бўлди.
Урушдан кейинги йилларда и.т. иш~ лари тобора чуқурлаштириб борилди. Ўзбек олимлари томонидан жароҳат-ларни даволашда суяк пластикаси қилиш (Н. М. Шоматов), шарқтабоба-ти усулларини қўллаш (О. Ш. Шокиров) устида чуқур илмий ишлар олиб борилди. Шу б-н бир қаторда Узбекистан учун жуда муҳим муаммо — бола-ларда туғма мажрухликларнинг олдини олиш ва даволаш масаласига катта эътибор берилди. Н. М. Шоматов бош-чилигидаги олимларнинг ҳаракатлари натижасида Ўзбекистонда болалар ор-топедияси хизмати ташкил топди.
70—80-й.ларда Ўзбекистонда ўлка патологияси деб ҳисобланадиган кенг тарқалган ортопедик касалликларни даволаш устида и.т.лар олиб борилди. Қўл-оёкларнинг куйишдан кейинги шакл ўзгаришларини тери пластикаси ёрдамида даволаш (К. X. Тагиров, Б. М. Миразимов, Р. Ф. Башкинова, С. М. Маннонов), болалар церебрал фалажи (Б. В. Шаварин), суяк синишини (Ў. С. Исломбеков), остеомиелит касаллиги-ни (Ш. Ш. Ҳамроев, Ш. Б. Турғунов) даволаш бўйича қилинган илмий ишлар мамлакатда травматология ва ортопедия фанининг ривожланишида катта роль ўйнади.
ЎзРда ортопедик касалликларни Илизаров усулида даволаш бўйича и.т.лар проф. Б. М. Миразимов номи б-н боғлиқдир. Ҳозир О. масалалари б-н Травматология ва ортопедия и.т. института, шунингдек, барча тиббиёт ин-тла-ридаги ортопедия ва травматология кафедралари шуғулланади.
Шаҳоб Ҳамроев.
ОРТТИРИЛГАН ИММУН ТАНҚИС-ЛИГИ СИНДРОМИ (ОИТС) — рет-ровирус гуруҳига мансуб вирус қўзға-тадиган касаллик; икки даврга бўли-нади: ОИТВ инфекцияси ва бевосита ОИТС (СПИД) даври. ОИТВ инфекцияси даври одам организмида вирус бор, лекин касаллик аломатлари ҳали на-моён бўлмаган давр. Вирус деярли бир вақтда Парижда проф. Люк Монтанье ҳамда АҚШда проф. Галло бошчили-гидаги олимлар томонидан кашф этилган (1983 й.). Бу вирус одамнинг иммунитет тизимига танлаб таъсир кўрсата-ди, айниқса, СД4+ иммун ҳужайрала-рига қирғин келтиради. Вирус одам организмига тушгач, 2—3 кундан сўнг, 25—30% ҳолларда бирламчи инфекция даврига хос аломатлар кузатилиши мумкин. Бу «ўткир сероконверсия син-дроми» деб аталади, бунда ҳарорат кўтарилади, тунда терлаш, бўғимлар ва бош оғриғи, лохаслик, қайт қилиш, ич

кетиши, баданда, айниқса, унинг юқори қисмида тошмалар пайдо бўли-ши мумкин. Бу аломатлар одам орга-низмига тушган вирус таъсирига иммунитет тизими маълум даражада жа-воб қайтариш реакцияси б-н боғлиқ. Лекин бу даврда антителоларни аниқ-лаш натижа бермайди, чунки иммунитет тизимининг жавоби ҳали тўлиқ шаклланмаган бўлади. Касалликнинг бу даври 8—10 й.гача, баъзан ундан ҳам узоқ давом этиши мумкин. Ҳоз. кунда амалиётда ОИТВ инфекцияси ташҳи-сини қўйиш қонда касаллик вирусига қарши пайдо бўлган антителоларни аниқлаш — иммун фермент тахлили (ИФТ) реакциясига асосланган. Даст-лабки антителолар вирус организмга тушгач, 3 ҳафтадан сўнг шакллана бош-ласа ҳам, қўлланадиган диагностикум-лар уларни илғай олмайди. Шу боис, одамга ушбу инфекция илашгани тўғрисида вирус организмга тушгани-дан сўнг 90 кун ўтказиб олинган тек-шириш натижасига қараб хулоса чи-қариш мумкин.
ОИТС ОИТВ инфекциясининг яку-ний даври ҳисобланади. Вирус б-н организм ўртасидаги кураш узоқ давом этиб, вируснинг устунлиги б-н тугай-ди. Шу вақтдан ОИТС даври бошлана-ди. Бу даврда одам организми ҳар қан-дай микробга бардош бериш хусусия-тини йўқотади. Жумладан, нафас, меъ-да-ичак, сийдик йўлларида доимо мавжуд бўлган ва касаллик қўзғата ол-майдиган микроблар ҳам фаоллашиб, турли хасталикларни келтириб чикари-ши мумкин. Уларнинг намоён бўлиши организмда юзага келган ОИТС ҳолати б-н боғлиқ бўлгани учун, ушбу гуруҳ-га кирувчи касалликлар жамланган ҳолда ОИТС б-н боғлиқ (ассоциирлан-ган) инфекциялар деб аталади. Булар бактериал инфекциялар, замбуруғли касалликлар, вируслар қўзғатадиган касалликлар, Капоши саркомаси ва ҳ.к.
Касаллик вируси инфекция юққан одамнинг қонида, эркаклар шаҳвати-да, аёлларнинг жинсий аъзолари чиқин-диларида ва кўкрак сутида бўлади. Шу-нинг учун ОИТВ, асосан, уч хил йўл б-н юқади: қон орқали, жинсий алоқа воситасида ва инфекция юққан онадан ҳомиласига вертикал йўл б-н ўтади.
ОИТС б-н оғриганларнинг кўпчили-гини наркоманлар (гиёхвандлар), фо-ҳишалар, гомо- ва бисексуаллар таш-кил этади. ОИТС организмга жинсий алоқа, парентерал муолажалар (носте-рил игна, шприц ва б. тиббий анжом-лар ишлатилганда), инифицирланган қон ва унинг ўрнини босувчи дорилар-ни қўллаш, аъзо ва тўқималарни кўчи-

риб ўтказиш (трансплантация) вақти-да, шунингдек, вирусни юктириб ол-ган онадан ҳомилага ҳомиладорлик дав-рида, туғиш жараёнида ва гўдак эми-зиладиган бўлса, кўкрак сути б-н юқиб қолиши мумкин.
Ўзбекистонда ОИТВ/ОИТС б-н бог-лиц масалалар Соғлиқни сақлаш вазир-лигининг ОИТВ/ОИТС хизмати томо-нидан амалга оширилади. Республика ОИТВ/ОИТС маркази, Қорақалпоғистон Республикаси ОИТВ/ОИТС маркази, Тошкент шаҳар ва вилоятлар ОИТВ/ ОИТС марказлари ўз худудларида ушбу соҳа фаолияти б-н боғлиқ барча профи-лактик, эпидемиологик, лаб. текширу-ви, даволаш тадбирларини олиб боради. Ҳар бир марказ қошида ўз ихтиёри б-н лаб. текшируви учун келганларни сир сақпаган ҳолда текширадиган аноним хо-налар мавжуд. Мақсадли гуруҳлар-гиёқ-вандлар ва секс ходимлари б-н вирус юқиб қолишининг одцини олиш мақса-дида хуфиёна иш олиб борадиган Ишонч пунктлари (ИП) ҳам ишлайди.
Профилактикаси. Ушбу инфекция кенг тарқалган касалликлардан бири бўлгани учун муҳофаза тадбирлари иж-тимоий ҳаётнинг барча соҳа вакиллари иштирокида олиб борилиши лозим. Ҳар бир йигит-қиз бу инфекциянинг тарқа-лиш йўллари, унинг олдини оладиган тадбирлардан хабардор бўлиши ва ўзи-ни ундан эҳтиёт қилиши керак.
Ад.: Ахтамов М. А., Аҳмедов М. А., СПИД. Т., 1991; В1Ж/-инфекция. Руководство для врачей, Нижный Новгород, 1999. Шоносир Шоваҳобов.
ОРУЖЕЙНАЯ ПАЛАТА (Қурол-аслаҳа палатаси) — Москва Кремлидаги қад. рус музейи. 16-а.да аслаҳахона сифати-да ташкил қилинган; махсус қурилган бинода жойлашган (1844—51, меъмори К. Тон). 16-а. 2-ярми —18-а. бошларида қурол, қимматбаҳо тақинчоқпар, сарой рўзғор буюмлари тайёрлаш, сотиб олиш, сақлаш марказлари тарзида шаклланган. 1960 й.дан Москва Кремли Давлат музейлари таркибида. О.п.да Россия, Ғарбий Европа, Олд Осиёдаги бир қатор мамлакатларда 5—20-а. бошларида яратилган амалий безак санъа-ти намуналари, қурол-аслаҳалар, ўйма нақшли, эмал. қимматбаҳо тошлар ва б. б-н безатилган олтин ва кумуш идиш-лар, тақинчоклар, зар ва дур тикиб безатилган бадиий буюмлар, мато, ҳоким-лик рамзи бўлган нарсалар, серҳашам от абзаллари ва б. сақианади. О.п.да Ўзбе-кистон ҳудудида тайёрланган бадиий ҳунармандлик асарлари намуналари (бахмал, зандоначи каби мато; зарбоф либослар, зардўзи буюмлар, Бухоро амирининг тахти ва б.) ҳам сакланади.

ОРФ (OrfT) Карл (1895.10.7 - Мюнхен — 1982.29.3) — немис композито-ри, педагог, драматург. Мюнхендаги Мусиқа санъати академиясида таълим олган (1913—14). Бавария санъат ака-демияси (1950), Римдаги «Санта-Чечи-лия» академияси (1957) ва б. академи-ялар аъзоси. Зальцбург (Австрия) даги халқаро Мусиқий тарбия ин-ти (ҳоз. О. ин-ти) асосчиси ва биринчи раҳбар-ларидан (1962 й.дан). Замонавий драма театри, мистерия (Ўрта аср диний те-атри) шакллари, марионеткалар, театри, карнавал ва б.нинг ифодавий воситаларидан фойдаланиб, мусиқали спектаклнинг янги турларини яратган (мае, «саҳнавий кантата», «саҳнавий концерт» ва б.). «Кармина Бурана» (1936), «Катулли кармина» (1942), «Афродита триумфи» (1951), «Антигона» (1949), «Шоҳ Эдип» (1959), «Про-метей»(1967) ва б. асарлари машҳур. О. 1930-й.ларда кашф этган болалар му-сиқий тарбия тизими, шунингдек, болалар учун махсус ишлаб чиққан му-сиқа чолғулари ( созшунос К. Закс ҳамда чолғулар устаси К. Мендлер б-н биргаликда) кўпгина мамлакатларда кенг жорий этилган. Германия Миллим мукофоти б-н такдирланган (1979). ОРФОГРАФИЯ (юн. orthos — тўғри ва графия) — тўғри ёзиш ҳақидаги қоида-лар тизими (қ. Имло); 2) тилшунослик-нинг шундай кридалар тизимини ишлаб чиқадиган бўлими. ОРФОЭПИЯ (орто... юн. epos — нутқ, талаффуз) —1) тилшуносликнинг адабий талаффуз меъёрларини ўрга-нувчи бўлими; 2) муайян миллий тилнинг талаффуз меъёрларига мое ҳолда бир хил талаффузни таъмин-ловчи қоидалар тизими ва уларга риоя қилиш. Оғзаки нутқ талаффузининг бир хиллиги, имло (орфография) каби лисоний муомалани енгиллаш-тиради. «О.» тушунчаси кенг ва тор маънода 2 хил тушунилади: кенг маънода — унга фонемаларни қўллаш қоида ва фонема аллофонлари (вари-антлари)ни талаффуз қилиш қоида-лари киритилади; тор маънода — фа-цат фонемаларни қўллаш қоидалари киритилади. О. кўламининг бир хил белгиланмаслигининг сабаби шунда-ки, баъзи олимлар талаффуз меъёр-лари тушунчасига факат товушларни талаффуз қилишни, бошқалари эса урғуни ҳам, баъзан вариантдор грамматик шакллар ҳосил бўлишини ҳам киритадилар.
Тилнинг ички категорияси тарзида-ги орфоэпик меъёр б-н кридалашти-рилган меъёр ўзаро фаркланади. Улар-дан биринчиси айни бир воқеа-ҳоди-

сани ифодалашнинг тилда намоён бўла-диган яширин имкониятлари мавжуд-лиги б-н боғлиқ; бунда меъёр — муай-ян тилнинг аниқ бир сўзловчилар жа-моасида тегишли давр орасида мавжуд бўлиши б-н боғлиқ бир қанча ижтимо-ий омилларнинг амал қилиши натижа-сидир. Иккинчиси эса амалда мавжуд бўлган меъёрнинг турли луғатлар, маъ-лумотномалар ва қўлланмаларда қоида ва кўрсатмалар тарзида шакллантирил-ган аксидир. Қоидалаштиришда қўллаш учун тўфи деб белгиланадиган фактлар танлаб олинади. Қоидалаштирилган меъёр кўпинча амалда мавжуд бўлган меъёрдан орқада қолади.
О. миллий тилнинг шаклланиши б-н бир пайтда, оғзаки нуқтнинг таъсир доираси кенгайган, оммага қаратилган нутқнинг янгича шакллари ривожлан-ган пайтда пайдо бўлади. Орфоэпик меъёрларнинг шаклланиш жараёни турли миллий тилларда турлича кеча-ди. Mac, ҳоз. ўзбек адабий талаффузи меъёрларининг дастлабки илдизлари ўтган асрнинг 20—30-й.ларида вужуд-га келган, бу соҳада бир қанча тадқи-қотлар ўтказилиб, орфоэпик луғатлар нашр этилган бўлса-да, ўзбек талаф-фуз меъёрлари тўлиқ шаклланган деб бўлмайди.
Орфоэпик меъёр муаммоси бир тил бирлигининг бир эмас, икки ёки ундан ортиқ ифодаси бўлган ҳолларда юзага келади. Меъёрда айни пайтда тил тизи-мида мавжуд бўлган ёки мавжуд бўли-ши кўзда тутилган нарса сараланади. Тизим доирасида янги шаклларнинг пайдо бўлиши \амда эскиларини экстра-лингвистик омиллар таъсирида аста-се-кин сиқиб чиқариши натижасида меъёр ўзгариши мумкин. Меъёрнинг ўзгариши (алмашиниши) ҳар бир тарихий давр ти-лида вариантдор меъёрларнинг айни бир пайтда мавжуд бўлиши мумкинлигини инкор этмайди. Вақт ўтиши б-н вари-антлардан бири етакчига айланиб, крл-ганлари камроқ қўлланиб, истеъмолдан чиқиб кетади. Вариантлардан бирининг етакчи деб танланишига унинг тил та-раққиётидаги объектив қонунларга му-вофиқ келиши, кенг тарқалганлиги, мўътабар андозаларга (жамиятнинг би-лимли ва маданиятли вакиллари талаф-фузига) мослиги каби омиллар таъсир кўрсатади. О. ривожида намунали адабий талаффузни тарғиб қилувчи театр, ке-йинчалик радио ва телевидение катта роль ўйнаган. Саҳна нутқи кўпчилик тилларда орфоэпик меъёрларнинг асоси ҳисобланади.
Нутқнинг характерига кўра, адабий талаффузни 2 гуруҳга ажратиш мумкин: тўлиқ талаффуз; қисқарган талаффуз;

маърузачилар, актерлар, дикторлар нутқи тўлиқ талаффузни акс эттира-ди, чунки бунда ҳар бир сўз, унинг морфемалари адабий тил қоидасига мое равишда тўла, аниқ, дона-дона талаффуз қилинади.
Сўзловчи ўз нутқига бепарво қара-ши орқасида, ўз шеваси таъсирида ай-рим фонемалар турли ўзгаришларга дуч келади, сўзнинг баъзи бирликлари қис-қаради. Мае, олиб келди — обкелди; олиб борди — обборди. Бу қисқартган талаффуздир.
Ўзбек адабий тилининг асосий орфоэпик қоидалари унли ва ундош фо-немаларнинг талаффузи, морфологик бирликларнинг айтилиши, сўз бирик-маларининг талаффуз қилиниши каби-ларни ўз ичига олади. Шунга кўра уму-мий орфоэпик меъёрлар белгиланади. Орфоэпик меъёрлар, одатда транс-крипцион белгилар воситаси б-н ифо-даланади.
О. орфография б-н зич боғланган. Бироқ сўзнинг ёки сўз шаклларининг жонли талаффузи ҳамма вақт ҳам уларнинг ёзувдаги ифодасига тенг бўлавермайди. Жумладан, ёзувда бор баъзи товушлар талаффузда сезилмай-ди: бироқ, билан, туҳмаччи, адабиёч-чи каби; ёзувда берилган товушлар талаффузда тушиб қолади: бадбах, аёл-ман, абстрак, Самарқан каби; ёзувда ифодаланган товуш талаффузда бош-қаси б-н алмаштирилади: обод-обот, китоб-китоп, пешвоз-пешвос каби. Талаффуздаги ана шу мураккаб то-монларни ҳисобга олган ҳолда яго-на орфоэпик қоидалар яратиш лозим бўлади.
Абдуваҳоб Мадвалиев, Бозорбой Ўринбоев.
ОРХИТ (юн. orchis — мояк. itis — ял-лиғланиш) — моякнинг яллиғланиши. Кўпинча юқумли касалликлар (грипп, тепки, сил ва б.) асорати сифатида ёки ёрғоққа шикает етиши оқибатида (қ. Жинсий аъзолар) пайдо бўлади. Касал-лик бирдан бошланади: гавда т-раси кўтарилади, мояк қаттиқ оғрийди, кат-талашиб, таранг тортади ва безиллаб туради. Касаллик белгилари пайдо бўли-ши б-н врачга мурожаат этиш ва унинг кўрсатмаларига қатъий амал қилиш 3УРУР, акс ҳолда яллиғланиш жараёни авж олиб мояк функциясига жиддий путур етиши мумкин. Бемор ўринда ётиши ва суспензорий тақиши лозим. Яллиғланиш жараёни тарқалиб, т-ра нормаллашгандан кейин ҳам суспензорий тақиш ёки сиқиб турадиган трусик (плавки) кийиб юриш керак, вақ-тинча жинсий алоқадан ўзни тийиш тавсия этилади.

ОРХУС — Даниядаги шаҳар, Ютландия я.о.нинг шарқида. Орхус амтининг маъмурий маркази. Аҳолиси 217,2 минг киши (2000). Орхус-Бугт қўлтиғидаги порт. Машинасозлик, кимё, тўқимачи-лик, озиқ-овқат саноати корхоналари мавжуд. Ун-т бор. Шаҳар 10-а.дан маъ-лум. Меъморий ёдгорликлардан готика собори ва черков (11 —15-а.лар) сақ-ланган. «Эски шаҳар» қисми очиқ ос-мон остидаги меъморий музей ҳисоб-ланади.
ОРША — Белоруссиянинг Витебск вилоятидаги шаҳар. Днепр дарёси бўйи-да. Йирик т.й. тугуни. Аҳолиси 125,7 минг киши (1998). Зиғир тола к-ти, станоксозлик, асбобсозлик, «Легмаш» ва б. з-длар; қурилиш материаллари, енгил, озиқ-овқат саноати корхоналари бор. О. дастлаб (Рша шаклида) 1067 й.да тилга олинган. 1359 й.дан Литва ва Польша таркибида, 1772 й.дан Россия империяси таркибида бўлган. Ша-ҳарда Богоявление монастири (17-а. бошлари), барокко черкови б-н униат монастири (18 а.) сакланиб қолган. ОРҚА ИЛИ ОЛАТОВИ - Тяньшан системасидаги тоғтизмаси. Қозоғистон, Қирғизистон чегарасида. Уз. 350 км. Энг баланд жойи 4973 м (Талгар чўққиси). Гранит, конгломерат, оҳактош ва сла-нецлардан таркиб топган. Баъзи чўққи-лари музликлар б-н қопланган (484 км2). Шим. ён бағирларидан Или дарёсининг чап ирмоқлари оқиб тушади. Тоғ этак-лари қуруқ даштлардан иборат, баланд-рокда бута, дашт ўсимликлари ўсади, ўтлоқлар ва ўрмонлар (олма, тоғтерак, қорақарағай) мавжуд. Шим. этагида Олмаота ш. жойлашган. ОРҚА МИЯ — одам ва умуртқали ҳай-вонлар марказий нерв системасининг бир қисми, умуртқа поғонаси канали-да жойлашган. Кўпчилик рефлекслар-да иштирок этади. Катта ёшдаги одам-да унинг уз. 41—45 см, оғирлиги 30 г ча. Одамда О.м. 31—33 сегментдан иборат, уларнинг ҳар бирида 2 жуфт нерв илдизи бор: олдинги (ҳаракатлантирув-чи) илдизлар орқали импульслар О.м. ҳужайраларидан периферияга (скелет ва томир мускуллари, ички аъзолар-га) ўтади. Орқа (сезувчи) илдизлар импульеларни тери, мускул, ички аъзолар рецепторларидан О.м.га ўтка-зади. О.м.нинг 2 томонида олдинги ва орқа илдизлар ўзаро бирлашиб, ара-лаш орқа мия нервларинм ҳосил қила-ди. О.м.нинг марказий қисми кулранг моддаси нерв ҳужайраларининг тўпламларидан, периферик қисми — оқ моддаси нерв толаларининг тўплам-ларидан иборат. Нерв толалари О.м. ҳужайраларини бир-бирига, шунинг-

дек, бош мияга боғлаб туради. О.м. кўндалангига кесилганда кулранг мод-даси «капалак» нусха бўлади; унда ол-динги ва орқа шохлар фарқ қилинади. О.м.нинг кўкрак бўлимидаги ва бел бўлимининг юқори қисмидаги ён шох-ларда симпатик нерв системасининг қужайралари бор (қ. Вегетатив нерв системаси), толалар гавданинг ҳамма аъзоларига боради.
О.м. мия пардалар ва орқа мия су-юқлиги б-н ўралган. Унинг оқ модда-сини ташкил этадиган, марказга ин-тилувчи нерв толалари бадандан оғриқ, т-ра ва б. сезги импульслари-ни бош мияга ўтказиб, шу тариқа аъзолар ҳолати, шунингдек, ташқи муҳитдаги аҳвол ҳақида сигнал бериб туради.
ОРҚА МИЯ НЕРВЛАРИ - одамда орқа миядан бошланадиган нервлар. О.м.н. 31 жуфт: 8 жуфт бўйин, 12 жуфт кўкрак, 5 жуфт бел, 5 жуфт думғаза ва 1 жуфт дум нерви. О.м.н. гавда мускул-ларига, терига тарқалади. О.м.н. ва улар-да ҳосил бўлган бўйин, елка, бел, дум-ғаза ва дум нерв толалари, тери, ички аъзолар ва бутун гавда скелет мускул-ларини марказий нерв системаси б-н боғлайди (иннервация). О.м.н. таркиби-да сезувчи ва харакатлантирувчи толалар бўлади. Қўзғалувчанлик аъзоларда, мускулларда ва терида жойлашган нерв охирлари (рецепторлар) орқали сезги-ни қабул қилиб марказий нерв систе-масига, у ердан ҳаракатлантирувчи нервлар орқали ишчи аъзоларга керак-ли жавоб импульсларини етказади. Таъ-сирларни ўтказиш тезлиги ўртача 0,5— 120 м.га тенг, йўғон диаметрли нервларда тезроқ бўлади. ОРҚА МИЯ СУЮҚЛИГИ, ликвор — умуртқали ҳайвонлар ва одамда орқа мия б-н бош мия бўшлиқларини тўлди-риб турадиган суюқлик. Таркибига кўра, лимфата яқин, лекин оқсили кам. Миянинг баъзи касалликларида бу су-юкликнинг босими ва таркиби ўзгара-ди. Шунинг учун уларни аниклашда О.м.с.ни ўрганиш муҳим аҳамиятга эга. ОРҚА МИЯ СЎХТАСИ - захм касал-лигининг учинчи ёки тўртинчи даври-да орқа миянинг орқа илдизи ва орқа устунларида рўй берадиган дегенератив ўзгаришлар. Бунда бемор мувозанати-ни йўқотади, юрганида оёкларини кенг ташлаб, кўзи б-н кузатиб босади, кўзи-ни юмишга тўғри келса, гандираклаб йиқилиб тушиши ҳам мумкин. Сўхта-нинг охирги босқичида бутунлай юра олмай қолади. Бундан ташқари, пай рефлекслари йўқолади, бўғимлар ке-часи қаттиқ оғрийди, кўзнинг кўриш лаёқати сусаяди.

ОРҚА ОЛАЙ ТИЗМАСИ - Помир-нинг шим.даги тоғ тизмаси, Олай во-дийсини жан.дан ўраб туради. Асосан, Қирғизистон ва Тожикистон чегарасида. Уз. 240 км, энг баланд жойи 7134 м. Сланец, оҳактош, қумтош ва конгло-мератлардан таркиб топган. Шим. ён бағри узунроқ. Ён бағирларининг қуйи қисмида тоғ-дашт ва тоғ-ўтлоқ ўсим-ликлари ўсади, баландрокда — абадий қор ва музликлар ётади (1436 км2). О.о.т.даги Қизилорт довони (4280 м) орқали Ўш — Хоруғ автомобиль трак-ти ўтган.
ОРҚАТОҒ —Куньлуннинг марказий қисмидаги тоғ тизмаси, Хитой ҳудудида. Уз. 650 км. Энг баланд жойи 7723 м (Улуғмузтоғ чўққиси, Куньлундаги энг баланд чўққи). Асосан, гранит, гнейс ва қумтошлардан тузилган. Чўққилари ясси, ён бағирлари қия, ҳамма қис-мида қурум тошлар учрайди. Тошлоқ чўллар, кўлли ботиқлар ва водийлар бор. Тоғ тепалари адабий қор ва музликлар б-н қопланган. Шим. ён бағри-да олтин конлари топилган. Тизмани 1884 й.да рус сайёҳи Н. М. Пржевальский тадқиқ этган.
ОСАКА — Япониядаги
шаҳар.
Хонсю о.нингжан. қисмида. Осака пре-фектурасининг маъмурий маркази. Аҳолиси 2,6 млн. киши (2000). О. — кат-талиги ва иқтисодий аҳамияти жиҳат-дан мамлакатда 2-ўринни эгаллайди. Транспорт йўлларининг муҳим тугуни. Ички Япон денгизи соҳилидаги йирик порт (йилига 90 млн. т дан ортиқ юк ортиб-туширилади). Итами аэропорти халқаро аҳамиятга эга.
О. — мамлакатнинг савдо-молия маркази. Фонд, шоли, пахта биржалари, банклар бор. Оғир саноат маркази (жум-ладан, пўлат, прокат, рангли металл
Осака шаҳрининг канал бўйи қисми.

буюмлари ишлаб чиқарилади). Аниқма-шинасозлик, кемачилик, энергетика, приборсозлик ва станоксозлик, тўқима-чилик, кимё-фармацевтика, ёғочсозлик, полиграфия, цемент, ойна-керамика саноати корхоналари мавжуд. 1933 й.да метрополитен қурилган. 13 ун-т ва б. олий ўқув юртлари, нафис санъат музейи ва б. музейлар, планетарий, театрлар, ботаника ва ҳайвонот боғлари бор.
Шаҳар 4—7-а.лардан тилга олинган. Дастлаб Нанива, 15-а.дан О. деб атал-ган. 16-а. охиридан О. мамлакат ҳоки-мининг қароргоҳи ва йирик савдо шаҳ-ри. Ўрта аср меъморий ёдгорликлари-дан ибодатхоналар, қаср ва б. бор. 1970 й.да шаҳарда «ЭКСПО—70» бутун жа-ҳон кўргазмаси бўлиб ўтган. ОСВЕНЦИМ — Польшанинг жан.да, Сола дарёси бўйида жойлашган шаҳар. Аҳолиси 46 минг киши (1990-й.лар ўрталари). Кимё саноати ривожланган. 1940—45 й.ларда О. (нем. Аушвиц) яқинида немис фашистлари концлаге-ри бўлган. О.да 4 млн.дан зиёд киши қирғин қилинган. 1945 й. 27 янв.да Совет армияси томонидан озод этилган. Собиқ концлагерь ҳудудида музей очилган.
ОСЕТИН ТИЛИ — ҳинд-европа тил-лари оиласининг эроний тиллар гуру-ҳига мансуб, асосан Шим. Осетия-Ала-нияда ва Жан. Осетия мухтор вилояти-да, шунингдек, Кабарда-Балкарияда тарқалган тил. 500 мингдан ортиқ киши сўзлашади. 2 асосий лаҳжаси бор: адабий тилга асос бўлган ирон лаҳжаси ва дигор лаҳжаси. Дигор лаҳжаси Шим. Осетиянинг ғарбида, ирон лаҳжаси эса Шим. Осетиянинг қолган ҳудудларида ва Жан. Осетияда қўлланади.
О.т.нинг ўзига хос томони шундаки, у ҳам қад. Европа тиллари, ҳам Кавказ тиллари б-н узоқ йиллар алоқада бўлган. Натижада бошқа эроний тиллардан фаркли равишда унинг фонетикасида портловчи бўғиз ундошлари, морфо-логиясида кўп келишикли агглютина-тив турланиш пайдо бўлган.
Ёзуви 18-а. охиридан мавжуд. 1844 й.да акад. А. Шёгрен кириллица асосида ёзув яратган эди. О.т. 1923—38 й.ларда ло-тин графикасидан фойдаланган. 1938 й.дан ёзуви рус графикаси асосида; жан. осетинлар 1938—54 й.ларда грузин ёзу-видан фойдаланганлар. ОСЕТИНЛАР (ўзларини — ирон, ди-горон деб атайдилар) — Россия Феде-рацияси (402,6 минг киши; Шим. Осетияда 335 минг киши) ва Грузиядаги (164 минг киши; Жан. Осетияда 65 минг киши) халқ. Умумий сони 598 минг киши (1990-й.лар ўрталари). Осетин тилида сўзлашади. Диндорлари — асо-

сан, православлар, сунний мусулмон-лар ҳам бор. Этногенези жиҳатидан форсий халқ ҳисобланади. О.нинг шаклланишида скифлар, сарматлар, аланлар ҳамда Шим. Кавказнинг қад. аҳолиси иштирок этган. Аланлар О.нинг энг яқин аждодлари ҳисобланади. О.нинг аксарияти саноатда банд, шу-нингдек, текисликларда деҳқончилик ва тоғли туманларда чорвачилик (қўйчилик) б-н шуғулланадилар. OCETPCHMOHJIAP(Acipenseridae) -суяк-тоғайли баликлар туркуми (қ. Бак-рабалиқ).
ОСИЁ (юн. Asia, эҳтимол оссурийча асу — шарқ) — Ер шаридаги энг катта қитъа (бутун қуруқлик майдонининг 30% часини эгаллаган). Евросиё мате-ригининг бир қисми.
Умумий маълумот. О. Шим. ярим шар-нинг барча географик минтақаларини ўз ичига олади; Малай архипелаги кис-ман Жан. ярим шарга кириб борган. О.нинг материкдаги энг чекка нуқта-лари: шим.да Челюскин бурни (77°43' ш.к.), жан.да Пиай бурни (26°10' шқ.у.), шарқда Дежнёв бурни (169°40' ғ.у.) ғарбда Бобо бурни (26°10' шқ.у.). О. шим.дан Шимолий Муз океани, ша-ркдан Тинч океан, жан.дан Ҳинд океани, жан.-ғарбдан Атлантика океани денгизлари (Ўрта, Эгей, Мармар, Қора, Азов) ва Каспий денгизи б-н ўралган. Беринг денгизи О.ни Амери-кадан ажратиб туради. Сувайш бўйни О.ни Африка б-н туташтиради. Европа б-н О. чегараси шартли равишда Урал ва Муғожар тоғларининг шарқий эта-гидан, Эмба дарёси, Каспий денгизи, Кума ва Манич дарёлари бўйлаб ўтади.
Майд. 43,4 млн. км2 (Кавказ б-н); шун-дан 8 млн. км2 ярим ороллар (Ямал, Тай-мир, Чукотка, Камчатка, Корея, Ҳин-дихитой, Ҳиндистон, Арабистон, Ки-чик О.), 2 млн. км2 дан ортиғи ороллар-дир (Северная Земля, Новая Сибирь, Врангель, Курил, Сахалин, Япон, Ркжю, Тайвань, Хайнань, Малай архипелаги, Андаман, Шри Ланка, Кипр). О. дунёда мутлақ баландликлари катта фарқ қиладиган қитъадир. Дунёдаги энг баланд чўққи (Ҳимолай тоғларидаги Жомолунгма чўққиси, 8848 м), энг чу-қур ботик^ар — кўл бўлиб қолган бо-тиқлар ҳам (энг чуқур жойи 1620 м бўлган Байкал кўли, денгиз сатхидан 392 м паст бўлган Улик денгиз), очиқ бо-тиклар ҳам (мутлақ белгиси — 154 м бўлган Турфон сойлиги) О.дадир (7-жилд 472-бетдаги Осиё харитасига қ.).
Табиати. Орографиясининг асосий хусусиятлари . О. майдонининг 3/4 қисми тоғлар ва ясситоғ-лардир. Энг баланд тоғлар   Марказий

ва Ўрта О.дадир. Тибет, Тяньшан, По-мир, Ҳимолай, Ҳиндукуш, К°Ра~ қурум ва Ўрта О.да-ги бир қанча тоғ тизмаларининг бал. 7000 м дан ошади. Кичик О.даги, Ар-манистон, Эрон тоғликлари, Ҳин-дихитой я.о., Япон о.лари ва б. орол-лардаги тоғлар ҳам анча баланд. Кенг Ўрта Сибирь ясси-тоғлиги жан.дан Олтой, Ғарбий ва Шарқий Саян тоғ-лари б-н ўралган; ундан шаркда Байкал-бўйи ва Забайкалье тоғлари, Становой ва Алдан тоғликлари жойлашган. РФнинг шим.-шарқида Юқори Яна, Черский тизмалари, Колима тоғлиги, Чукотка ва Камчатка тоғлари бор. Камчаткада, Ша-рқий О. оролларида ва Малай архипела-гида сўнмаган вулканлар бор.
О. майдонининг 1/4 қисми текислик-лардан иборат. Энг йирик текисликла-ри: Ғарбий Сибирь, Турон, Буюк Хи-той, Ҳинд-Ганг, Месопотамия. Тоғлар орасидаги баландроқ текисликлар — Қашқар, Жунғория, Гоби, Цайдам ва Фарғона водийлари.
Р е л ь е ф и . Тоғлар ва текисликлар-нинг асосий хусусиятлари мезозой ва альп тоғ бурмаланишларида таркиб топ-ган. Неоген ва антропоген даврлардаги вертикал ҳаракатлар Марказий О.да, айниқса, кучли бўлган (Помир, Тибет, Ҳимолай тоғлари 4000 м дан кўпроқ кўтарилган, материкнинг шарқий чек-каси 700 м гача чўккан). Копетдоғ, Фа-рғона тизмалари, Тяньшан, Ҳисор-Олай тоғлари ҳам анчагина кўтарилган. Эрозия таъсирида кўпгина қад. ясситоғ-ликлар жуда ўйдим-қир тоғли ўлкаларга айланиб қолган. Ўрта ва Марказий О.да кенг майдонлар лёсс б-н қопланган.
Антропоген даврида шим.-ғарбий О.нинг 60° ш.к.дан шим. қисмини ёппа-сига бир неча бор музлик босган ва қайтган. Ўша замон-ларда тоғларни муз қоплаган. Қорақу-рум, Помир, Тяньшан, Ҳиндукуш, Ҳимолай тоғларида ҳозир ҳам музлик-лар бор. 47° ш.к.гача замин қишин-ёзин музлаб ётади. О. рельефининг таркиб топишида вул-

Чорвоқ сув омбори.
кан ҳодисалари катта роль ўйнаган. Ҳиндистон я.о. ва Ўрта Сибирь қад. вулкан жинслари (трапплар) ер юзасига чиқиб ётади. Шарқий О.даги қатор оролларда, Камчатка я.о., Филиппин, Катта ва Кичик Зонд о.ларида ёш вулкан рельефи шакллари ва замонавий вулканизм ҳодисалари учрайди.
Геологик тузилиши ва фойдали қазил малари. О. протерозой эрасининг охиридан буен бур-маланмаган бир қанча йирик токемб-рий платформаларидан ҳамда бу плат-формалар орасида жойлашган ва қис-ман денгиз тубига кириб кетган бурмали кенг ўлкалардан иборат. То-кембрий платформаларининг энг йи-риклари: шим.да Сибирь платформаси, шарқда Хитой-Корея платформаси ва Жан. Хитой платформаси, жан. ва жан.-ғарбда Ҳиндистон платформаси. Булар О. материгининг қад. қисмларидир. Платформалар ёки платформаларнинг айрим қисмлари орасида палеозой, мезозой ва кайнозой геосинклиналлари-да пайдо бўлган бурмали тоғ минтақа-лари материкларнинг ана шу қад. яд-роларини бир бутун қилиб бирлаштир-ган. О. ғарбий қисмининг геологик тарихида Шарқий Европа платформа-
Хўжапирён қишлоғи. Сурхондарё вилояти.

Тяньшан тоғлари этагидаги қозоқлар ўтови.
си муҳим роль ўйнаган — палеозой охи-рида шу платформанинг шарқий чек-каси бўйлаб Урал ва Марказий Қозо-ғистон бурмали тоғлари кўтарилган, оқибатда Европа б-н О. бир-бирига қўшилиб Евросиё пайдо бўлган.
Герцин бурмали тоғлари Шарқий Европа ва Сибирь платформалари орасида шим.-шарқий ва меридиан йўналишда (Таймир, Урал), Қозоғис-тон, Салаир ва Жан. Олтойда шим.-ғарбий йўналишда, Тяньшан, Мон-голияда, Хитойнинг ғарбий қисмла-рида кенглик бўйлаб (Куньлун, Наньшан), Дунбэйда шим.-шарқий йўналишда чўзилган.
Альп бурмаланиши Альп (Альп-Ҳимолай) бурмали областини ўз ичига олади. Бу ерда мезозой эрасида Те-тис геосинклинали 2 мустақил материк — Ангарида ва Гондванани бир-биридан ажратиб турган. Кавказ, Туркманистон-Хуросон, Паропамиз, Ҳиндукуш, Помир, Ҳисор-Олай, Тавр, Загрос, Макрон, Сулаймон, Ҳимолай тоғлари альп бурмаланиши-да пайдо бўлган.
О.нинг энг шарқий чеккаси ҳоз. за-мон геосинклиналь минтақасидан ибо-рат бўлиб, материкни Тинч океан қаъридан ажратиб туради.
Неоген ва антропогенда О. матери-гида Ер пусти вертикал ва горизонтал йўналишда ҳаракат қилган. Баланд тоғ-яар 1—4 км ва ундан ҳам кўпроқ кўта-рилган (мае, Тибет, Помир), тоглар орасидаги ботиклар ва чекка денгиз-лар (Япон, Охота ва б.) эса ҳийла чўккан.

Шундай қилиб, О. қитъаси қиёсан яқин геологик даврларда шаклланган. Палеозой бошларида Шарқий Европа, Сибирь, Хитой-Корея ва Жан. Хитой платформалари қуруқлик бўлган ёки саёз денгиз тубида ётган. Ҳиндистон платформаси ва Арабистон я.о. плат-формаси Гондвана материгининг тар-кибий қисми бўлиб, улар Тетис геосинклинали парчаланиб кетгандан сўнг Ангаридага қўшилиб, О. материгини ҳосил қилган.
О. фойдали қазилмалари ниҳоятда хилма-хил. Қозоғистон (Қарағанда ҳав-заси ва б.), Сибирь (Канск-Ачинск, Лена, Кузнецк, Минусинск, Тунгуска ҳавзалари), Узок, Шарқ (Сахалин о., Приморье), Хитой, Корея, Ҳиндис-тон, Ўрта О., Вьетнам ва Японияда кумир конлари бор. О.даги Закавказье, Ғарбий Сибирь текислиги, Туркманис-тон, Манғишлоқ я.о., Каспий бўйи паеттекислиги, Сахалин, Форс қўлтиғи соҳили — Саудия Арабистони, Кувайт, Катар, Ироқ, Эрон, БАА нефтга бой р-нлар; Хитой (Ганьсу вилояти), Индонезия (Суматра о.), Хиндистон, Бруней, Япония (Хонсю о.) ва б. баъзи мамлакатларда ҳам нефть қазиб олин-мокда. Ёнувчи газ конлари Ўзбекистон (Газли, Бухоро депрессиясидаги бошка конлар), Ғарбий Сибирь текислиги, Манғишлоқ я.о., Яқин ва Ўрта Шарқ-нинг юқорида тилга олинган мамлакат-ларида жойлашган. Ош тузи конлари Сибирь платформаси, Покистон, Эрон, Каспий бўйи паеттекислиги, Ўрта О.да. Темир рудаси конлари —
Ол1х>й ландшафти.

Ғарбий Осиё қумли чўлларида.
Қозоғистон, Сибирь, Хитой, Шим. Корея, Ҳиндистонда. Ҳиндистон, За-кавказьеда йирик марганец конлари бор. Хром рудаси конлари — Крзоғис-тон шим.-гарби, Туркия, Филиппин, Эронда. Никель — Норильскда, мис рудаси — Қозоғистон (Жезқазған, Қўнғирот ва б.), Сибирь шим., Японияда; полиметалл рудалари — Ўрта О. (Кр-рамозор, Қоратов ва б.), Рудали Олтой, Япония, Шарқий Хитой, Мьянма, Вьетнамда. Боксит — Крзоғистон, Красноярск ўлкаси, Ҳиндистон, Мьянма, Индонезияда; фосфорит — Қозоғистон; қалай — Шарқий Сибирь, Узоқ Шарқ-да. Олтин — Шим.-Шарқий Сибирь, Алдан, Лена дарёси бош томони, Амур-бўйи, Қозоғистоннинг шим., Ўзбекис-тон, Корея я.о., Японияда ва ҳ.к. Ол-мос конлари Якутиянинг ғарбий Фемида ишга туширилган.
Иқлими. Қуруқяик майдонининг кенглиги, тоғ тўсиқлари ва берк бо-тикдарнинг кўплиги, қуёш радиация-си, атмосферадаги ҳаракатлар икдим-нинг хилма-хил бўлишига имкон бер-ган. О.да барча иклим зоналари — тундра икдими зонасидан экваториал ва жан. тропик иклим зоналаригача учрайди. О. кўп қисмининг иклими континентал. Атлантика ҳавоси О.га етганда континентал ҳавога айланади. Тинч океаннинг денгиз ҳавоси О.нинг шарқий чеккаси-га таъсир этади. Шим.дан О.га Арктика ҳавоси бемалол кириб келади. О. жан.да тропик ва экваториал ҳаво массалари \укмрон. Ёзда сув юзасига нисбатан қурукдикнинг тезроқ исиши ва қишда кучлироқ совиши атмосфера ҳаракатла-рида мавсумий ўзгаришларга олиб келади. Қурукдикнинг қишда совиб кети-ши Шим. ва Марказий О.да кўп ойлар давомида аёзли антициклон туришига сабаб бўлади. Энг паст т-ра Шим. ярим шарнинг совуқлик қутби жойлашган

шим.-шарқдадир (Верхоянск, Оймякон), бу ерда айрим ҳолларда совуқ —70° га етади, янв.нинг ўртача т-раси —50° дан хам паст. Езда Ғарбий, Ўрта ва Марказий О.да жазирама ва қуруқ кон-тинентал тропик ҳаво таркиб топади. Езда бутун О. устида, хусусан, жан. қисмида босим паст бўлади. Осиё депрессияси (паст босим) маркази Ҳиндистон я.о.нинг ғарбий қисмидадир. Депрессия-нинг жан. четлари бўйлаб, О.га ёзги муссон кириб келиб, Ҳиндистон я.о., Ҳимолай жан. ва Ҳиндихитой я.о.да кўплаб ёмғир ёғишига сабаб бўлади. Шарқий О. ёзда Тинч океан қутб фрон-ти таъсирида туради. Ёзги муссон кўплаб ёгин олиб келади. Кузда шарқий О. қир-ғоклари яқинида қаттиқ довул — тропик циклон (тайфун) туриб, жала ёғади.
Сибирнинг кўпгина қисмида янв.нинг ўртача т-раси —20°, Верхоянскда —50°, Тинч океаннинг Шим. О. қир-ғоклари яқинида эса —15°, —5°. О. янв. изотермаси Самарканд, Нанкин ва Токиодан ўтади. Тропикларда қишда т-ра 20°—25°. Июлда Ғарбий О. ва Ўрта О. (ўртача т-ра 30° ва ундан баланд), Такламакон ва Тар чўллари айниқса исиб кетади. 20° изотерма 55—60° ш.к. гача етиб бо-ради. Шим. О.да доимий тўнг ер кўп. Экваториал минтакада йилига 2000 мм, Жан. ва Шарқий О.нинг денгиз со-ҳилидаги шамолга рўпара ён бағирлар-да 2000 — 3000 мм (баъзи жойларда 8000-12000 мм) ёғин ёғади. 1861 й. Че-рапунжида 22900 мм ёғин ёққан. Шар-қий Сибирда 350 мм дан кам, Ўрта, Марказий ва Ғарбий О. чўлларида 150— 200 мм, баъзи жойларда 100 мм дан кам ёғин ёғади.
Ички сувлари.О. — азим дарё-лар ўлкаси. Обь (Иртиш б-н), Енисей (Ангара б-н), Лена (Алдан, Вилюй б-н), Яна, Индигирка, Колима Шим. Муз океанига, Анадирь, Амур (Сунгари, Уссури б-н), Хуанхэ, Янцзи, Сиц-зян, Меконг, Менам Тинч океанга, Салуин, Иравади, Браҳмапутра, Ганг, Ҳинд, Шатт ул-Араб Ҳинд океанига қуйилади. О.да кичикроқ дарёлар Азов, Қора, Ўртаденгизларгақуйилади. Кура, Амударё, Сирдарё, Или дарёлари Каспий, Орол денгизлари ва Балхаш кўлига қуйилади. Берк ҳавза дарёларининг бир қисми кўлларга қуйилади, бир қисми қум ёки шўрхокларга сингиб кетади ёки бутунлай суғоришга сарф бўлади (Тарим, Чуй, Ҳилманд).
О.нинг энг йирик кўллари Каспий ва Орол денгизларидир. Ҳозир Орол қуриб, жуда кичрайиб қолган. Байкал, Иссиқкўл, Хубсугул кўллари, Улик денгиз, Ван, Урмия, Телец кўллари тектоник ботиқлардадир. Бир қанча

кўллар тоғларнинг қулашидан (Сарез кўли), карст нати-жасида (Ғарбий Тавр кўллари) пай-до бўлган, шунинг-дек, шўр кўл кўп (Кукунор, Туз ва б.). Дарёларга ГЭС-лар қурилиши на-тижасида йирик сув омборлари вужудга келган: Братск (Ангара), Красноярск (Енисей), Новосибирск (Обь), Бух-тарма (Иртиш), Фарҳод, Қайроққум, Чордара (Сирдарё) сув омборлари ва ҳ.к. Қурғоқчил ўлка-ларда ер ости сувлари катта аҳамиятга эга. Ўрта, Марказий ва Ғарбий Осиёда-ги воҳаларда булоқ, қудуқ ва артезиан сувларидан кенг фойдаланилади.
О.нинг даре ва кўллари муҳим транспорт йўлларидир. Кўпгина дарёлар катта гидроэнергия захирасига эга. РФ, То-жикистон, Япония, Корея ва Хитойда энергиядан, айниқса, кўп фойдаланилади.
Тупроқлари. О.да Ер шаридаги барча тупроқ типлари учрайди. Шим.-дан жан.га томон иссикликнинг орта бориши ва намлик режимининг ўзга-риши б-н тупроқлар ҳам алмашина бо-ради. О.да подзол тупроқ айниқса кўп майдонни эгаллаган. Ғарбий, Марказий ва Ўрта О.да бўз тупроклар, қўнғир ўрмон тупроклари энг кўп майдонни эгаллаган. Субтропик тоғларда ва мўъта-дил минтақанинг жан. қисми, шарқи ва гарбида тог ўрмон кўнғир тупроклари, Тибет тоғлигида баланд чўл тупроклари ва тог ўтлоқи тупроклари асосий туп-роқтипларидир. Хитойнинг чекка жан.-шарқида Япония, Хиндистон, Ҳинди-хитой ва Индонезияда кизил тупроклар асосий ўрин тутади. Водийлар ва дельталарда ўтлоқ ва аллювиал ўтлоқи тупроклар кенг майдонни эгаллаган.
Ўсимликлари. О. икки фитоге-ографик областга — Голарктика области б-н Палеотропик областига киради. Палеотропик флора доимий иссиқ икдим шароитида ривожланган бўлиб, турларга ниҳоятда бой. Голарктика фло-раси муз босишлар, тоғ кўтарилишлари таъсиридан анча камайиб кетган. Шим.-дан жанубга томон иклимнинг узгари-ши б-н ўсимлик типлари ҳам ўзгара бо-ради — бу ерда тундрадан тортиб Жан. ярим шардаги сернам экваториал урмон-лар ва саванналаргача учрайди.
Чекка шим.да тундра зонаси жой-лашган. Тундрада ўрмон йўқ. Тундра буғулар яйлови (лишайникли тундра —

Ҳиндистон филлари.
қишки яйлов, ўтли ва бутали тундра —ёзги яйлов) ҳисобланади. Тундрадан жан.да ўрмонли тундра жойлашган; ўрмонли тундрада тундра б-н бирга сийрак пакана ел ўсадиган ўрмонли жойлар ҳам учрайди. Ундан жан.да ўрмонлар зонаси жойлашган; урмон-лар зонаси аксари тайга урмонларидан иборат; майда баргли ва кенг баргли ўрмонлар (шарқда) камроқ майдонни эгаллаган. Сибирнинг жан.-ғарбий ҳудудларида, Забайкалье ва Монголи-янинг шим. қисмларида, шунингдек, Хитойнинг шим.-шарқида ўрмонли дашт ва дашт ўсимликлари; Козоғис-тоннинг жан.да, Ўрта ва Марказий О.да, шунингдек, Ғарбий О. тоғликла-рида ва Арабистон я.о.да чала чўл ва чўл ўсимликлари ўсади. О.нинг ғарбий қисмларида Ўрта денгиз типидаги ўсимликлар учрайди. Шарқий О.нинг субтропикларида доим яшил ва аралаш муссон ўрмонлари ҳамда саванналар тарқалган, денгиз соҳилидаги шамолга рўпара ён бағирларни доим яшил ўрмонлар қоплаб олган. Тоғларда ўсим-ликлар баландлик минтақаларини ҳосил қилган, тоғ тундраси, тоғ тай-гаси, тоғ ўрмонлари, тоғ даштлари ва чўллари, тоғ субтропик ва тропик ўсимликлари учрайди.
Буюк Ипак йўлидаги карвон.

Улик денгизининг жанубий соҳил1
Ҳайвонот дунёси. О. фаунаси материк фаунасидан иборат. Эндемик ҳайвонлардан ҳинд фили, улкан панда, икки ўркачли туя, Таиланд ғорла-рида жуда кичик кўрсичқон-узунтум-шуқ, Япониянинг жан. соҳиллари якмни-да чангаллари уз. 2 м ли ўргимчак ва б. бор. Кўпгина ҳайвонлари Европа, Шим. Америка ва Африка ҳайвонларига ўхшайди. Арабистон я.о.нинг жануби Африка б-н биргаликда Эфиопия зоо-геофафик областига киради. Фил, кар-кидон, буғу, товуслар ана шу областга хос ҳайвонлардир. Кичик Зонд о.лари Австралия зоогеографик области тарки-бида. Жан. О.нинг бошка р-н- лари Ҳин-дистон-Малай областига киради. О.нинг қолган қисми Голарктика областининг Евросиё қисмига — Палеарктикага ман-суб. Шим. сохиллар, тундра, тайга, дашт, чўл, tof чўллари, Марказий О. тоғлари, Узок, Шаркнинг кенг баргли ва субтропик ўрмонлари, Жан. О. тропик ўрмон-лари зоогеофафик зоналари бор. Кенг майдонларда инсон таъсирида ҳайвонот дунёси ўзгариб, камайиб қолган (Шар-кий Хитой, Ҳиндистон, Ява о., Ғарбий Сибирнинг жан.). Кейинги вақтда амал-га оширилган тадбирлар бир қанча ноёб ҳайвонлар (соболь, сайғоқ, лось ва б.)ни кўпайтириш ва ареалларини тиклашга имкон берди. Ўрта О.да асосан, чўл ҳай-вонлари яшайди. Бу ерда ЮНЕСКОнинг «Кизил китоби»га ёзилган ноёб хайвон-лардан кулон, Бухоро буғуси — хонгул, оқ тирноқли айиқ, мензбир суғури қўрикданади.
Осиё шимолида буғучилик ривожланган.

Географик тад-қиқотлар тарихи.
Қад. замонларда ос-сурийлар, бобил-ликлар, ҳиндлар, хитойлар, миср-ликлар ва б. О. гео-графиясидан озми-кўпми тасаввурга эга бўлганлар. Қад. Миср, Юнонистон —Форс урушлари (мил. ав. 477—449), М акедониял ик Александр юриш-лари (мил.ав. 4-а.), Мисрнинг Ҳиндис-тон б-н денгиз ор-қали савдо ^лиши, Хитой элчиси Чжан Цяннинг Ўрта О.да бўлиши (мил.ав. 2-а.), Ипак йўлининг очилиши, римликларнинг ҳар-бий юришлари на-тижасида О. тўфиси-да маълумотлар тўпланди. Ўрта аср-ларда О. ҳакида ўрта-осиёликлар ва араб-лар (Масъудий, Идрисий, Беруний, Маҳмуд Кошға-рий, Муҳаммад Хо-размий, Ибн Бат-тута ва б.), хитойлар (Сюань-Цзан ва б.),    евро-



	Давлатлар
	Майдони (минг км2)
	Аҳолиси (млн. киши)
	Пойтахти

	Ғарбий Осиё
	4729
	193,0
	

	Арманистон
	30
	3,8
	Ереван

	Баҳрайн
	0,7
	0,72
	Манама

	БАА
	84
	3,3
	Абу-Даби

	Грузия
	70
	5,5
	Тбилиси

	Иордания
	89
	5,2
	Аммон

	Ироқ
	439
	23,6
	Бакдод

	Исроил
	21
	6,4
	Тель-Авив

	Кипр
	9
	0,88
	Никосия

	Кувайт
	18
	2,3
	Кувайт

	Ливан
	10
	4,3
	Байрут

	Озарбайжон
	87
	8,1
	Боку

	Сауяия Арабистони
	2152
	21,1
	Ар-Риёд

	Сурия
	185
	17,1
	Дамашқ

	Туркия
	776
	66,3
	Анқара

	Уммон
	213
	2,4
	Маскат

	Фаластин
	6
	3,3
	Қуддус

	Яман
	529
	18,0
	Адан

	Қатар
	11
	0,59
	Дўҳа

	Марказий ва Жанубий Осиё
	10780
	1505,0
	

	Афғонистон
	653
	26,8
	Кобул

	Бангладеш
	144
	133,5
	Дакка

	Бутан
	47
	0,9
	Тхимпху

	Мальдив Респ.
	0,3
	0,29
	Мале

	Непал
	147
	23,5
	Катманду

	Покистон
	797
	145,0
	Исломобод

	Тожикистон
	143
	6,2
	Душанба

	Туркманистон
	489
	5,5
	Ашхобод

	Шри Ланка
	66
	19,5
	Коломбо

	Эрон
	1635
	66,1
	Теҳрон

	Узбекистан
	448,4
	25,1
	Тошкент

	Қирғизистон
	199
	5,0
	Бишкек

	Қозоғистон
	2720
	14,8
	Остона

	Ҳиндистон
	3291
	1033,0
	Дехли

	Жан.-Шарқий Осиё
	4500
	519,0
	

	Бруней
	6
	0,35
	Бандар-Сери-Бегаван

	Вьетнам
	332
	78,7
	Ханой

	Индонезия
	1907
	206,1
	Жакарта

	Камбоджа
	181
	13,1
	Пномпень

	Лаос
	237
	5,4
	Вьентьян

	Давлатлар
	Майдони
(минг км2)
	Аҳолиси (млн.киши)
	Пойтахти

	Малайзия
	330
	22,7
	Куала-Лумпур

	Мьянма
	677
	47,8
	Янгон

	Сингапур
	0,6
	4,1
	Сингапур

	Таиланд
	514
	62,4
	Бангкок

	Филиппин
	300
	77,2
	Манила

	Шарқий Тимор
	15
	0,77
	Дили

	Шарқий Осиё
	11788
	1503,0
	

	Корея Республикаси
	99,0
	48,8
	Сеул

	КХДР
	121
	22,0
	Пхеньян

	Монголия
	1568,0
	2,4
	Улан-Батор

	Хитой
	9584
	1273,3
	Пекин

	Япония
	378,0
	127,1
	Токио


давоми
да А. И. Бутаков Орол денгизи, Амударё ва Сир-дарё ҳақида асар езди. 19-а. ўртала-ридан турли илмий ташкилотлар ва ҳарбий муассаса-ларда тадқиқот ишлари ривожлана бошлади. О.нинг айрим ўлкалари ҳақида даврий на-шрлар ва моногра-фиялар сони кў-пайди. Россия Геогр. жамияти то-монидан Сибирь, Узоқ Шарқ, Кавказ, Марказий О., Ўрта О.га кўплаб экспедициялар уюштирилди ва бу ўлкалар табиа-ти анча мукаммал 19-а. охири ва 20-а. И. В. Мушке-
Эслатма: Рўйхатга РФнинг Осиё кисми киритилмаган.
паликлар (салиб юришлари, Карпини, Рубрук) анчагина маълумотлар бер-дилар. Хусусан, 10-а. охирида ёзил-ган «Худуд ул олам» асарида О. географияси ўша замонга нисбатан анча тўғри баён этилган. 13-а. охирида венециялик Марко Поло Марказий О.ни кесиб ўтди ва ўз сафарлари ҳақида асар езди. Шим. Муз океанининг О. со-ҳилини руслар ўрганди. 1441—44 й.лар-да Абдураззоқ Самарқандий Ҳирот ш.дан Эрон орқали Ҳиндистонга са-фар қилган ва кўрганларини ёзиб қол-дирган. Рус савдогари Афанасий Никитин ҳам 1466—72 й.ларда Эрондан ўтиб, Ҳиндистонга борди. Португаллар денгиз орқали Ҳиндистонга (1498, Вас-ко да Гама), Японияга (1542) борди-лар, 1520 й. Макаода ўрнашиб қолди-лар. 1521 й. Магеллан Филиппин о.ла-рига етиб борди. Заҳириддин Бобур-нинг «Бобурнома» асарида ҳоз. Ўзбекистон, Афғонистон ва Ҳиндис-тон географияси батафсил ва қизиқар-ли тасвирланган. 1581—82 й.ларда Ермак Сибирга юриш қилди. 1639 й. И. Москвитин Охота денгизига, 1643 й. В. Поярков Амур дарёсига етиб борди. 1649—52 й.ларда Е. Хабаров Амур бўйлаб саёҳат қилди. 1697—99 й.ларда В. Атласов Камчаткани тадқиқ қилди. 17-а.нинг 2-ярмида П. И. Годунов ва С. У. Ремезов Сибирнинг дастлабки хари-таларини туздилар. 1768—74 й.ларда Россия академик экспедицияси Шим. О. ва Кавказни ўрганди. Эверсман (1820—25) ва Г. С. Карелин (1832—42) Ўрта О. текисликларини, А. Ф. Мид-дендорф (1877—78) Фарғона во-дийсини     ўрганди.   1848—63     й.лар-

тадқиқ қилинди.
бошларидаги, хусусан,
тов, Л.С.Бергнинг Ўрта О., В. А. Об-
ручевнинг Сибирь, В. Л. Комаровнинг
Камчатка, А. Н. Краснов ва А. И. Во-
ейковнинг Шарқий ва Жан. О.га дойр
тад-қиқотлари муҳим аҳамиятга эга.
20-а.да тадқиқотлар натижасида О.да бир қанча муҳим кашфиётлар қилинди. О.нинг Арктика кисми табиати мукаммал ўрганилди (Арктикада бир қанча ороллар кашф этилди, Шим.-Шаркий Сибирь, Помирнинг орографик схема-си янгидан тузилди ва ҳ.к.).
Аҳолиси. О.да 3720 млн. аҳоли яшай-ди (2001), бу Ер шари аҳолисининг 60,6%ни ташкил этади.
Антропологик таркиби. Ғар-бий Осиё, Жан., Шарқий ва Жан.-Шарқий О.нинг асосий қисмларида ин-соният тарихининг илк даврларидаёқ одамлар яшаган, куйи палеолит даврида Жан.-Ғарбий Ода эхтимол, ҳоз. типдаги одам (Homo Sapiens) таркиб топган. О.нинг катта қисмида одамлар юқори палеолит ва мезолит давридан яшай бошла-ган. О.дан одамлар Америка, Австралия, Океанияга ўтган. О.да европоид, монголоид, австролоид ирклари келиб чиққан. Аҳолининг кўп қисми 55,4% монголоид иркининг турли гурухларига киради. Ғар-бий О., Шим. Ҳиндистон, Ўрта О. халкла-ри (тожиклар) европоид ирқига мансуб. Бир канча кам сонли халкдар австролоид ирқи вакилларидир. Ғарбий Сибирь паст-текислиги, Жан. Урал, Олтой, Қозоғис-тон, Ўрта О., Шим. Ҳиндистондаги бир қанча халклар (30 млн.га яқин) европо-ид-монголоид аралаш иркига мансуб.

О. аҳолисининг этник таркиби нихр-ятда хилма-хил. Бу ерда кўплаб тил оилалари ва гурухларига мансуб бир неча юз халқ яшайди.
Аҳолисининг жойлашиши. О.да аҳоли нотекис жойлашган. 1 км2 да аҳолининг ўртача зичлиги 87 киши. Япония (1 км2 да 336 киши), Ливан (430 киши), Корея Республикаси (493 киши), Шри Ланка (295 киши), Ҳиндистонда (314 киши) аҳоли зич. Жан. ва Марказий Хитойдаги соҳиллар ва йи-рик дарёларнинг водийлари, Япония-нинг жан. қисмида, Ганг дарёси бўйида ва Браҳмапутра этакларида, Ҳиндистон я.о.нинг шарқий соҳили, Меконг дарёси водийси, Ява о.да 1 км2 га 1000—1500 киши, баъзи жойларда ундан ҳам кўп киши тўғри келади. Шу б-н бир қаторда Марказий О., Шим. ва Ғарбий О.нинг кўп жойларида аҳоли жуда сийрак. Чўлларда (Руб ул-Ҳолий, Дашти Кабир, Такламакон, Гоби) ва Тибет, Ҳимолай, Ҳиндукуш тоғларининг баланд жойларида аҳоли деярли яшамайди.
Демографик таркиби. 2000— 01 й.ларда ҳар 1000 киши ҳисобидан туғилиш 22, ўлим 8, табиий ўсиш 14 нафарни ташкил қилди. Европада эса табиий кўпайиш —1 га, Африкада +24 га, Америкада +13 га, Океанияда +11 га, бутун дунё бўйича эса +13 га тенг. О.да ўртача умр узунлиги эркакларники 65 ва аёлларники 68 ёш. Лекин болалар орасида ўлим анча юқори: ҳар 1000 та болага 55 та тўғри келади (қиёслаш учун: Африкада 88 та, Америкада 25 та, Океанияда 28 та, Европада 9 та). О.да 15 ёшгача бўлган болалар бутун аҳолининг 30%ни, Европада 18%ни, Америкада 28%ни, Африкада 43%ни ташкил этади. 64 ёщдан катта кишилар О.да 6% бўлга-ни ҳолда Европада 15%, Америкада 8%, Африкада 3%, Океанияда 10%дир.
Сиёсий булиниши. Илк цивилизация марказлари қадимда О.да юзага келган. Бу ерда асрлар давомида буюк давлатлар (Бобил, Шумер, Оссурия, Харап-па, Урарту ва б.) ҳамда салтанатлар (Бобурийлар, Усмонлилар) юзага келган ва парчаланиб кетган. 19-а.ларда О. ҳудудидаги бир қанча мамлакатлар ев-ропаликларнинг мустамлакалари бўлган. О. сиёсий харитасида 20-а.да жуда катта ўзгаришлар рўй берди. Мил-лий озодлик кураши оқибатида Монголия (1921), Вьетнам (1945), Корея (1948), шунингдек, Британиянинг со-биқ мустамлакалари мустақилликка эришди (Ҳиндистон, Покистон, Бангладеш, Шри Ланка, Иордания, Мальдив о.лари, Малайзия, Сингапур, Яман, Индонезия, Сурия, Ливан, Лаос, Камбоджа). Фаластиннинг бир

«ОСИЁ»
қисмида Исроил давлати ва Фаластин мухторияти пайдо бўлди. 1971 й. Абу-Даби, Дубай, Шаржа, Ал-Фужайра, Умм ал-Кайвайн, Ажман амирликла-рининг бирлашувидан БАА давлати тузилди. 1991 й.да Россия империяси-нинг парчаланиб кетиши оқибатида Ўрта Осиёда Узбекистан, Туркманис-тон, Қирғизистон, Тожикистон ва Қозоғистон Республикалари мустақил-ликка эришди. О. ҳудудининг 1/4 қис-мидан кўпроғи, унинг шим. қисми РФ таркибида. 2000 й.да Шарқий Тимор давлати ташкил топди.
Ад.: Новоженин И. В., Физическая география, М., 2001; Страны Мира, М., 2001.
«ОСИЁ» — жадидлар газетаси. 1908 й. 9 апр.дан Тошкент ш.да А. Бектемиров муҳаррирлигида нашр этилган. «Хур-шид», «Шуҳрат» газ.лари ишини давом эттириб, маориф соҳасидаги ислоҳот-лар, дунёвий илмларни ўрганиш зарур-лиги, маънавий ва иқтисодий масала-муаммолар тўғрисида ёзилган мақола-лар ва шеърларга кенг ўрин ажратган. А. Иброҳимов, Мунавварқори, А. Ав-лоний ва б. жадид адибларининг макр-лалари эълон қилинган. Жами 5 сони чиққач, чор мустамлакачи маъмурла-ри томонидан ёпилган. ОСИЁ АНТИЦИКЛОНИ, Марка-зий Осиё антициклони, Сибирь антициклони — Осиё ус-тидаги юқори атмосфера таъсирининг мавсумий марказларидан бири. Қиш ойларининг кўп йиллик ўртача хари-таларида Осиё устида жойлашган юқори босимли майдон. О.а. марказида ўртача босим 1030 гПа дан паст бўлмайди. Бу совиган қуруклик устида антициклонларнинг тез-тез шакллани-ши, уларнинг кучайиши ва туриб қоли-шининг статик натижасидир. Бунга маҳаллий топография ва орография-нинг таъсири жуда катта. О.а. уюшган жойда алоҳида антициклон ёки ўркач-ларнинг Тинч океан томон муттасил ҳаракати кузатилади ва юқори босимли субтропик зона жонланиб туради. Езда О.а. ўрнини Ғарбий Осиё термик депрессияси эгаллайди. Осиёнинг материк қисмида О.а. даврида совуқ (ер юзасига яқин қатламларда), сокин, кам булутли, кам қорли об-ҳаво хукмрон-лик қилади. Энг паст т-ра О.а.нинг шим.-шарқида (Верхоянск ш.да) кузатилади. Бунда т-ра —70° гача пасая-ди, янв. ойидаги ўртача т-ра —50°дир. О.а.нинг пастки қатламларида совуқ ҳавонинг чиқиб кетишига Саян, Ол-той ва б. тоғ тизмалари тўсқинлик қила-ди, шунинг учун О.а. стационар турғун антициклондир. Осиёнинг шарқий чек-

каларида, шарқ ва жан.-шарқдан аҳён-аҳёнда денгиз ҳавоси бостириб кели-ши натижасида антициклоннинг мар-казий р-нларига қараганда қиш иссиқ-роқбўлади. О. а.нинг жан.-ғарбий кис-ми Ўрта Осиё ҳудудига таъсир қилиб, бу ерда турғун, очиқ, тинч об-ҳавога сабаб бўлади. Ёзда О.а. Осиё депрессия-сита алмашинади.
ОСИЁ ДЕПРЕССИЯСИ, Жанубий Осиё депрессияси — Осиё устида пайдо бўладиган паст босимли ба-рик майдон. Ёзда Ўрта Осиёнинг жан.-шарқида қуруқ ва иссиқ об-ҳавони юза-га келтирадиган фронтсиз, 2 берк изобара б-н ўралган паст босимли, цик-лонли, циркуляцияси яхши ифодалан-ган куйи тропосферада содир бўлади. О.д. ўртача 2,2—2,5 кун, баъзи вақтлар 5—7 кунгача давом этиши, шу даврда т-ра 40—45° гача кўтарилиши мумкин. О.д. вақтида энг паст т-ра 30°. О.д. қанча кўп кўтарилса ва унинг мавжуд даври кан-ча узоқ бўлса — ёз иссиқ, акс ҳолда салқин келади. Шамол ва чанг-тўзон-лар кўтарилади, узоқни кўриш сезгир-лиги 4—10 км гача камаяди.
О.д. марказидаги босим июль ойида тахм. 995 гПа. Унинг жан. қисми экваториал депрессия, яъни Осиё матери-гининг экваториал қисмида қизиган ва тропик кенгликларга силжиган ҳаво-дан, шим. қисми эса материк устида кўп учрайдиган циклонлардан ташкил топади. О.д. ёз ойларининг ўртача кўп йиллик хариталарида берилади. ОСИЁ ТАРАҚҚИЁТ БАНКИ (ОТБ) -халқаро минтақавий банк. Банкни ту-зиш ҳақидаги битим 15 та давлат ҳуку-матлари томонидан имзоланган бўлиб 1966 й. 22 авг.да кучга кирган. ОТБ тар-кибига аъзо сифатида БМТнинг иқти-содий ва ижтимоий масалалар бўйича Осиё—Тинч океан комиссиясига аъзо бўлган давлатларгина киритилиши мумкин. Ҳозирда банкка 61 мамлакат аъзо. Банк фаолиятининг асосий мақ-сади Осиёдаги ривожланаётган мам-лакатлар иқтисодий тараққиётига ва ташқи савдосига кўмаклашиши, моли-явий, техник ва иқтисодий ёрдам кўрсатиш. Банк хусусий секторни ри-вожлантиришга, минтақавий ҳамкор-лик ва атроф муҳит тозалигини сақ-лашга алоҳида эътибор қаратади. ОТБ томонидан 1968—83 й.да 9,2 млрд. доллар одатдаги кредит ва 4,2 млрд. доллар махсус фонд кредити берилган. ОТБнинг низом жамғармаси — 43,6 млрд. АҚШ долларига тенг. Банкнинг ҳар қандай қарорини хдмкорликда 1/3 овозга эга бўлган АҚШ ва Япония тўхтатиб қўйиши мумкин. Уларнинг ҳар бири низом жамғармасининг  15,9%

микдорида улушга эга. Шунингдек, банк ҳузурида 2 махсус фонд фаолият кўрсатади — Осиё тараққиёт фонди ва Техника ёрдами махсус фонди. Банкка ривожланган давлатларнинг таъсири катта: маблағларнинг 50% уларга те-гишли. Штаб квартираси Манила (Филиппинка. Олий органи — Бошқарув-чилар кенгаши. Япония вакили ҳами-ша банк президенти бўлади.
Ўзбекистон Республикаси 1995 й.да ОТБга аъзо бўлган. Республиканинг ушбу банкдаги квотаси 310,5 млн. АҚШ долларини ташкил этади. \оз. пайтда Ўзбекистонда ОТБ иштирокидаги уму-мий микдори 625,5 млн. АҚШ долларига тенг бўлган 13 та лойиха амалга оширилмоқда.
ОСИЁ ЧИГИРТКАСИ (Locusta migratoria migratoria L.) — чигирткалар-нинг галалашиб яшовчи кенжа тури. Бўйи 35—55 мм, кулранг, сарғиш-яшил ёки яшил; қаноти устида қўнғир холла-ри бор. Личинкалари ёлғиз яшайдиган даврида яшил, сариқ, қора, галалашиб яшайдиган даврида эса кора холли оч сариқ. О.ч. Жанубий Европа, Крзоғис-тон, Ўрта Осиё, Жан. Сибирь, Монголия, Шим.-Ғарбий Хитой, Ҳиндистон, Эрон, Афғонистон ва Шим. Африкада тарқалган. Россиянинг Европа қисми жан.даги даре этаклари, шунингдек, Амударё, Сирдарё дельталаридаги қамишзорларда кўп учрайди. О.ч. деяр-ли ҳамма экинни, айниқса, ғаллани қаттик. зарарлайди (яна қ. Чигиртка). ОСИЁ ЎЙИНЛАРИ - Осиё қитъаси-нинг нуфузли спорт мусобақалари. 4 йилда 1 марта ўтказилади. Осиё Олимпиада кенгаши 1949 й. 13 фев.да асос солган ва мусобақаларни ўтказувчи О.ў. федерациясини ташкил этган. Унинг низоми Олимпиада ўйинлари ғоялари асосида тузилган. Ҳар бир давлат О.ў.нинг қайси турларида иштирок этишини ўзи белгилайди, лекин вакил-лари таркиби ташкилий қўмита ва Осиё Олимпиада кенгаши белгилаган сон-дан ошиб кетмаслиги керак. О.ў. да волейбол, футбол, енгил атлетика, су-зиш каби Олимпиада ўйинлари дасту-рига кирган спорт турлари ҳамда му-айтай, сепак текрав сингари миллий спорт турлари бўйича мусобақалар уюштирилади. О.ў. дастурига бирор миллий спорт турини киритиш учун бу тур қитъанинг камида 6 та давлатида ом-малашган бўлиши ва камида 4 мамла-катдан шу тур бўйича спортчилар иштирок этиши зарур.
Узбекистан спортчилари О.ў.га 1994 й.дан қатнашади. Спортчиларимиз О.ў.нинг 100 дан ортиқ медаллари б-н такдирланишди (2002), улардан 31 таси

олтин медалдир. Байдаркачи Иван Ки-реев (1994) 3 бор, гимнастиками Оксана Чусовитина (2002) ва боксчи Сергей Михайлов (1998, 2002) 2 мартадан О.ў. чемпиони бўлди. Узбекистан футбол терма жамоаси 1994 й.да Хироси-мада қитъа чемпиони унвонини қўлга киритди.
О.ў. қитъа давлатларида миллий спорт турларининг кенг оммалашишига ёр-дам бераяпти. 2006 й.да Дўҳада бўлади-ган О.ў. дастурига узбек кураши мусо-бақалари ҳам киритилди.
Осиё уйинлари
	Санаси
	Ўтказилган жойи

	1951
	Деҳли (Ҳиндистон)

	1954
	Манила (Филиппин)

	1958
	Токио (Япония)

	1962
	Жакарта (Индонезия)

	1966
	Бангкок (Таиланд)

	1970
	Бангкок (Таиланд)

	1974
	Теҳрон (Эрон)

	1978
	Бангкок(Таиланд)

	1982
	Деҳли (Ҳиндистон)

	1986
	Сеул (Жан. Корея)

	1990
	Пекин (Хитой)

	1994
	Хиросима (Япония)

	1998
	Бангкок(Таиланд)

	2002
	Пусан (Жан.Корея)


ОСИЁ- ТИНЧ ОКЕАН ИҚТИСОДИЙ ҲАМКОРЛИГИ — халқаро иқтисодий ташкилот. Осиё-Тинч океаннинг 12 дав-лати — Австралия, Бруней, Индонезия, АҚШ, Канада, Малайзия, Таиланд, Сингапур, Филиппин, Корея Республикаси, Япония, Янги Зеландия ташқи ишлар ва савдо вазирлари-нйнг Канберра ш.да (Австралия) бўлиб ўтган 1-конференциясида асос солин-ган (1989 й. нояб.). Ташкилотнинг асо-сий мақсади Осиё-Тинч океан минта-қасида очиқ ва эркин савдо хамда ин-вестициялар учун шароит яратиб бе-риш, атроф муҳитни муҳофаза қилиш юзасидан куч-ғайратларни мувофиқ-лаштириш. Бунда умуман минтақада, ва, хусусан, ташкилот доирасида интеграция жараёнларига муҳим эъти-бор берилади. О.-Т.о.и.ҳ.да интеграция жараёнлари минтақада саноати ривожланган   давлатлар     учун     2010

й.гача ва ривожланаётган мамлакатлар учун 2020 й.гача очиқ ва эркин савдони таъминлаш ва қўллаб-қувватлашни, О.-Т.о.и.ҳ. ташкилотига аъзо мамлакатлар-нинг изчил суръатда ўсиши, бир текис ривожланиши ва миллий барқарорлигига эришиш учун яқин ҳамкорлик қилиш-ни назарда тутади. Бу баёнот О.-Т.о.и.ҳ. давлат бошликдарининг 1994 й.ги Бо-гор декларацияси номини олган.
Ҳамкорлик ташкилоти ўз фаолияти-ни, асосан, 2 соҳада олиб бормоқца. Биринчидан, халқаро савдони эркин-лаштириш ва миқёсини кенгайтириш мақсадида савдо соҳасида ҳамкорлик қилиш, иккинчидан, Осиё-Тинч океан минтақасининг технологик ривожланиши ва юксак тараққий этган мин-тақавий инфратузилмани (бунда ахбо-рот ва алоқа индустрияси, транспорт, ходимлар тайёрлаш ва б. ҳам назарда тутилади) вужудга келтиришга ҳаракат қилинмокда.
О.-Т.о.и.ҳ. мамлакатлари Узбекистан бозорини бирмунча истиқболли деб би-лади, айни чоғда Узбекистан Осиё-Тинч океан минтақаси мамлакатлари б-н сиёсий-иқтисодий ва илмий-мада-ний ҳамкорликни кучайтиришга инти-лади.
О.-Т.о.и.ҳ. ташкилотининг доимий ишчи органи — Котибият. У 1993 й. таш-кил қилинган. Қароргоҳи Сингапур ш.да.
Сайфиддин Жўраев.
ОСИЁЧА ИШЛАБ ЧИҚАРИШ УСУЛИ — қад. жамият ривожланишининг алоҳида босқичи таснифи. Бу тушунча дастлаб 1859 й.да К. Маркс томонидан киритилган бўлса-да, ўтган асрнинг 20—30- ва 60—80-й.ларида ижтимоий фанда кескин тортишувларга сабаб бўлди, лекин ўзининг узил-кесил ечи-мини топмади.
Икки минг йил олдин пайдо бўлган и.ч.нинг бу усули Мексика, Перу, Шумер, Қад. Хитойда, ҳатто Россияда мавжуд бўлган деган фикрлар ҳам бор. Осиёча иқтисодиётнинг мил. ав. 8—4 а.ларда қад. Спартада, 3—1 а.ларда Мисрда, 6—14 а.да Византия импери-ясида ва, ниҳоят, 1917—1991 й.ларда собиқ Совет Иттифоқида амал қилга-ни маълум.
О.и.ч.у.нинг моҳияти айрим минта-қаларда кишилар фаолиятининг мод-дий шарт-шароитлари ва хусусиятла-ри б-н белгиланади. Бу хусусиятларни 3 йўналишга ажратиш мумкин: катта миқёсларда и.ч.нинг мувофиклаштири-лишини талаб қиладиган ижтимоий меҳнат тақсимоти ва меҳнатини коо-перациялашнинг алоҳида тури мавжуд-лиги; ресурсларнинг (табиий, моддий)

чекланганлиги; меҳнат ресурсларининг керагидан ортиқ даражаси. О.и.ч.у.нинг асосий хусусияти ерга давлат мулкчили-гининг амал қилишидир. Давлатнинг алоҳида хўжалик роли худди ана шун-дан келиб чиқади. Ерга давлат мулкчи-лиги қишлоқ жамоалари тизими б-н қўшилиб кетиб, бу и.ч. усули фаолияти-га кенг йўл очиб беради. Бундай шаро-итда ҳокимиятга алоҳида деҳқон ёки ҳунарманд эмас, жамоанинг демократик ташкилоти рўбарў турадики, улар ўз нав-батида давлат олдида жамоа аъзолари манфаатларини ҳимоя қилади. Бу тип-даги иқтисодиёт ҳокимият ва мулкнинг ягоналигига ва марказлашган хўжалик юритишга асосланади. Шунинг учун уни «ҳокимият — мулк» тизими деб ҳам ата-шади. Давлат тизими устига қурилган и.ч. усули биқикликка, яъни бошқа тизим-лардан алохдда яшашга мойил бўлади.
Бу и.ч. усулида жамоанинг ўрни ало-ҳида. Осиё типидаги жамоа ўзининг мустаҳкамлиги ва монолитлиги б-н аж-ралиб туради.
О.и.ч.у. хўжаликни марказлашган тар-тибда юритишни тақозо этади. Чунки оддий меҳнат кооперациясини катта ҳудудларда кенг миқёсда ташкил этиш (каналлар қазиш, тўғонлар қуриш, табиий офатларга қарши курашиш) за-рур эди. Бундай шароитда алоҳида фу-қароларнинг манфаати, кичик гуруҳ-лар (оила, жамоа, меҳнат жамоаси) манфаатига, уларники катта гуруҳ (та-бақалар, касталар) манфааатларига, кейингиларники эса давлат манфаат-ларига тўла бўйсундирилади. Натижада давлат фуқароларнинг барча ҳатти-ҳаракатлари ва, ҳатто, фикрлаш тарзи устидан ҳам тўлиқ назорат ўрнатади.
О.и.ч.у. қисқа муддатларда мае, 15— 20 й.лар ичида салмокли, айтайлик, йилига 20% гача иқтисодий ўсиш суръ-атларини таъминлашга қодир. Узоқ муддатларда, мае, 50 й. мобайнида эса бу тизим эришилган даражани саклаб қолишга ҳаракат қилиши б-н ҳам тур-ғунликни ва деградацияни келтириб чиқаради.
О.и.ч.у. турли шаклларда амал қилиб келди. У учун тарихий жараённинг эво-люцион йўли характерлидир. Бу тенденция анъаналарнинг кучлилиги б-н му-стаҳкамланган бўлиб, халқнинг диний-ахлоқий ҳаётига асосланади. Маъмурий-буйруқбозлик тизими б-н О.и.ч.ў. ўртасида ўзаро боғликлик бўлиб, унинг муҳим белгиси давлатнинг хўжалик ме-ханизмини бошқаришида намоён бўлди. Собик, СССР да и.ч.нинг барча омил-лари, шу жумладан, ер, ер ости бой-ликлари, сув ресурелари, барча асосий и.ч. фондларининг 90% га яқини дав

латга тегишли бўлиб, улар партократия, совет номенклатурам!, соцолигархия деб номланган бир гуруҳ шахслар томони-дан бошқарилар эди. Бундам бошқариш Ўзбекистонда бир қанча салбий оқибат-ларга олиб келди. Энг аввало иктисодий ҳаёт тараққиётнинг экстенсив омилла-ри ҳисобига шаклланди ва ривожланди. Бунда асосий эътибор техника прогрес-сига эмас, табиий и.ч. кучларига, жум-ладан, табиат ресурсларидан аёвсиз фой-даланишга қаратилди. 70 йил мобайни-да мамлакатда ярим натурал, ярим биқиқ, хом ашё тармокларига асослан-ган хўжалик тури вужудга келди.
Нурислом Тўхлиев.
ОСИЙ (араб. — исён қилувчи, итоат-сиз, гуноҳкор) — диний ақидага кўра, Аллоҳнинг буйруқлари, пайғамбар-нинг суннат ва кўрсатмаларига риоя қилмайдиган, буюрилган вазифалар-ни бажариш ўрнига уларни бутунлай ёки қисман инкор этадиган, шаръан тақикланган ишларни қиладиган шахе. О. бандаларнинг тақцири Аллоҳга ҳаво-ла этилади. Аҳл ас-сунна вал-жамоа ақидасига кўра, О. банда агар куфр ёки ширкка кетмаган бўлса, ҳар қанча катта-кичик гу«о^ларига қарамай му-сулмон-мўмин саналади, яъни кофир бўлиб қолмайди, балки гуноҳкор ҳисобланади. Бошқа баъзи диний оқимларга кўра, О. банда куфрга маҳ-кумдир. О. нинг қилган баъзи гуноҳла-ри учун бу дунёда шаръий жазо бел-гиланган. Мисол учун, ислом мамла-катларида, арақ ичганга дарра урила-ди. О.нинг қилган ҳар бир гуноҳи учун у дунёда алоҳида жазолар белгилан-ган. О. ўз гунохларига чин дилдан тав-ба қилиб, уларни қайта такрорлама-са, кечирилиши таъкидланган. ОСИПОВ ИСЁНИ - Туркистон АССР ҳарбий комиссари К. Осипов бошчи-лигида совет режимига қарши кўтарил-ган исён (1919 й. 18-21 янв.).
1918 й. охирида К. Осипов бошчили-гида советларга қарши фаолият кўрса-тувчи Муваққат комитет тузилган. О.и. 1919 й. 18 янв.да бошланган. 19 янв.га ўтар кечаси К. Осипов буйруғи б-н Туркистон АССР МИ К раиси В. Вотин-цев, Туркистон АССР ХКС раиси В. Фигельский, ЧК (фавқулодда комиссия) раиси И. Фоменко, Тошкент Со-вети раиси Н. Шумилов ва б. комис-сарлар отиб ташланган. Тошкент ш. де-ярли тўлиқ исёнчилар қўлига ўтган. Бироқ, тез орада коммунистлар Қўқон, Самарқанд, Перовскдан қизил аскар отрядларини чақириб, исённи бости-ришган. Исёнчиларга қарши курашга сўл эсер Г. Колузаев раҳбарлик қилган. Бу ҳарбий можароларга Эски шаҳар-даги маҳаллий аҳоли 1917 й. окт.да бўлгани сингари бефарқ қараган, чун-

ки улар К. Осипов аслида ҳокимиятни эгаллаш учун интилаётганини, Туркис-тонда демократик республика ўрнатиш ҳақидаги унинг ваъдалари қуруқ сўз эканлигини тушунганлар. 21 янв.да исён тор-мор қилингач, К. Осипов кичикроқ отряд б-н Фарғона водийсига (Мадамин-бек ҳузурига) борган. У андижонлик Парпи қўрбоши (Парпибек) қарорго-ҳида ҳам бўлиб, Тошкентдан келтир-ган советларнинг пул босиш машина-сида Қўқонқишлоқ (ҳоз. Пахтаобод)да унинг номидан пул чиқариб, халққа тарқатган. Сўнгра Бухоро амирлигига қочиб борган. 1920 й.да у хорижга ўтиб кетган (унинг Ҳиндистонда яшагани ҳақида айрим маълумотлар мавжуд).
Совет режими О.и.ни бостириш ба-ҳонасида совет тузумидан норози бўлган кўплаб кишиларни террор ва қатағон қилган. Партия ва совет идо-раларида тозалашлар ўтказилган.
Ад.: Туркестан в начале XX века: к истории истоков национальной независимости, Т., 2000.
Қаҳрамон Ражабов.
ОСЛО (1624—1924 й.ларда Кристиа-ния) — Норвегия пойтахти. Осло-фьорд соҳилида, 300—400 м баланд-ликда. Иқлими мўътадил. Янв.нинг ўртача т-раси —5° гача, июлники 16°. Йиллик ёғин 677 мм. Аҳолиси 507,4 минг киши (2000).
Шаҳарга 1048 й.да асос солинган. 13-а. охири — 1380 й.ларда Норвегия қиролларининг қароргоҳи. 1572 й.дан Данияга карашли Норвегиянинг маъ-мурий маркази. 1624 й.ги ёнғиндан ке-йин шаҳар эски ўрнидан нарироқда қайта қурилган ва Кристиания деб номланган. 1924 й.дан О. деб атала бошлади. 1814 й.дан мамлакат пойтахти. 1940 й. 9 апр.дан 1945 й. 8 майгача шаҳарни не-мис фашистлари қўшини оккупация қилиб турган.
О. — Норвегиянинг энг катта иқти-содий ва маданий маркази, йирик ден-гиз порти. Порт орқали мамлакат ташқи савдо юкла-рининг 1/3 қисми ўтади. Т.й. тугуни. Аэропорти халқаро аҳамиятга эга. О. ва унинг атрофидаги корхоналар Норве-гияда ишлаб чиқа-рилаётган саноат маҳсулотининг 25%ни беради. Ма-шинасозлик ва ме-таллсозлик саноати

тармоқлари ривожланган. Энергетика ва кема таъмирлаш, электротехника ва радиоэлектроника, металлургия, ёғочсоз-лик, тўқимачилик, полиграфия, озиқ-овқат ва б. саноат корхоналари бор.
Меъморий ёдгорликлардан Қирол саройи, собор, Миллий театр ва ун-т бинолари, ратуша ва б. сақланган. Метрополитен қурилган. Шаҳарда боғ кўп. Ун-т (1811), консерватория, драма ва опера театрлари, Норвегия ФА, му-зейлар, Миллий галерея бор. Богдё я.о.даги музейда Ф. Нансен ва Р. Амун-дсенларнинг «Фрам» кемаси, Т. Хей-ердалнинг «Кон-Тики» соли саклан-моқда. О. чанғи спорти марказларидан. 1952 й.да шаҳарда 6-қишки Олимпиада бўлиб ўтган.
ОСЛО УНИВЕРСИТЕТИ - Норвеги-ядаги биринчи ун-т. 1811 й. ташкил этилган. Илоҳиёт, юриспруденция, тиббиёт, тарих ва фалсафа, мат. ва табиий фанлар, стоматология, ижтимо-ий фанлар бўйича мутахассислар тай-ёрлайди. Таркибида бир қанча ин-т ва илмий жамиятлар бор. Кутубхонасида 2 млн.дан ортиқ асар сақланади. Ун-тда 22 мингдан зиёд талаба таълим ола-ди, мингдан ортиқ ўқитувчи ишлайди. ОСМА ВОДИЙ — бошқа водийга, ден-гиз ёки кўл қирғоғига жарлик ҳосил қилиб тик тушган водий. О.в. сув оқими ёки музликнинг чуқурлатиш эрозияси бошқа водийдаги чуқурлатиш эрозия-сидан ёки кўл ва денгизлардаги тўлқин эрозиясидан секин рўй берганда ҳосил бўлади, шунингдек, эрозия базасининг ёки денгиз ва кўл сув сатҳининг кес-кин ўзгариши, тектоник ҳаракатлар емирилаётган тоғ жинслари литологик таркибининг ҳар хиллиги натижасида ҳам вужудга келади. ОСМА КОНСТРУКЦИЯЛАР - асосий юк кўтарувчи қисмлари қайишқоқ ма-териаллар (арқонлар, кабеллар, трос-лар, занжирлар, мембрана ва б.) дан
Осло шаҳрининг порт қисми.
ОСМИЙЛИ  ИРИДИЙ

иборат бўлган осма тизимлар. Асосий турлари — осма кўприклар, бино ва иншоотларнинг баъзи катта қулочли ёпмалари, канат йўллар, осма қувур-лар ва б. Қурилиш механикасида, кўприксозликда, жарлар устидан йўллар ўтказишда, тоғли жойларда кенг қўлланилади.
ОСМА КЎПРИК — эгилувчан эле-ментлар (кабель, сим, арқон, занжир ва б.)га осилган кўприк. Унинг транспорт катнайдиган ва одамлар юради-
Осма кўприк. Веррацию (АКД1) кўрфазида-ги осма кўприк (1965). Ўртача қулочи 1298 м. i .ш қисмлари бўлади. Фақат одамлар юрадиган О.к.лар кўпроқ қўлланилади. Осма тизимлар, асосан, автомобиль йўлларида, шаҳар кўприкларида, жарлар, кўрфазлар устидан йўл ўтказиш-да ишлатилади.
ОСМАНЛАР (Diptychus) — карпси-монлар оиласига мансуб балиқлар уруғи. 3 тури маълум. Ўрта Осиё тоғла-ридаги сув ҳавзаларида 2 тури (танга-чали ва тангачасиз О.) тарқалган. Тан-гачали О. дарёларда яшайди. Уз. 50 см,
Тангачасиз осман.
вазни 1 кг гача; баҳор ва ёзда урчийди. Тангачасиз О. дарё ва кўлларда яшайди; айниқса, Иссиқкўлда кўп. Уз. 60 см, вазни 3 кг гача. Чирчиқ дарёсининг юқори қисми ва ирмокларида тангачасиз О.учрайди.
ОСМАНОВ Сейтумер Османович (1907.20.12) — биолог олим. Ўзбекис-тонда хизмат кўрсатган фан арбоби. Биол. фанлари д-ри (1969). Симферополь педагогика ин-тини тугатган (1933). Челябинск педагогика ин-ти зоология кафедраси доценти ва муди-ри (1938—40), Севастополь биол. станциясида катта илмий ходим (1940— 41),   2-жаҳон   уруши   қатнашчиси

(1941—44), Қорақалпоғистон педагогика ин-ти зоология кафедраси доценти ва мудири (1944—50), Иқтисодиёт ва маданият ин-тида катта илмий ходим (1950—57), Комплекс илмий та-дқиқот ин-ти баликчилик лаб. мудири (1957—58). Ўзбекистон ФА Қора-қалпоғистон филиали зоология ва паразитология сектори бошлиғи (1958—59), паразитология лаб. мудири (1959 й.дан). Илмий ишлари балиқ-лар паразитлари экологияси, система-тикаси, биол.си ва зоогеографиясига бағишланган.
Ас: Паразиты рыб Узбекистана, Т., 1971.
ОСМАТУЗИ, қанот осма — зий-нат буюми; Хоразм аёлларининг бош-га тақадиган тақинчоғи. Тиллақошдан Хоразм заргарлигига хос безаклари — панжарали қанотларининг айлана нақш-гуллар б-н тўлдириб безатилган-лиги, узун шокилаларининг кўплиги, айниқса, қанотлар келиб туташадиган
Осматузи (19-а., Хоразм).
марказий шаклнинг ўзига хослиги ҳамда укпар, пар ўрнатиладиган най-часи борлиги б-н фарқ қилади. О. чак-ка тақинчоғи — яримтирноқ б-н бирга ансамбль ҳосил қилади. ОСМИЙ (юн. osme — хид; лот. Osmium), Os — Менделеев даврий системаси-нинг VIII гуруҳига мансуб кимёвий элемент. Тартиб рақами 76, ат.м., 190,2. Табиий О. 7 та барқарор изотоп-дан иборат: l84Os(0,018%), l86Os(l,59%), 187Os(l,64%), 188Os(13,3%), 189Os(16,l%), 190Os(26,4%), 192Os(41,l%). О.нинг сунъ-ий радиоактив изотоплари ичида 184Os энг узоқ вақт мавжуд бўлувчи (Т|/2=700 кун). О.ни 1804 й.да С. Теннант плати-нани зар сувида эритишда ортиб қол-ган моддалар таркибидан топган. О.нинг OsO4 таркибли ангидриди ўзи-га хос ўткир ҳидли (хлор ҳидига ўхшай-ди), кукун ҳолидаги О. ҳам шундай ҳидга эга. О. Ер пўстининг масса жиҳа-тидан. 5-10~6%ниташкил қилади. Таби-атда иридий б-н қотишма ҳолида, платина гуруҳи металларининг рудалари-да учрайди. Ўзбекистонда Олмалиқ ва Қизилқум ҳудудларидаги полиметалл рудалари таркибида тарқоқ ҳолда мавжуд.

О. — кўкимтир тусли қаттиқ металл. Металлар ичида энг оғири. Зичлиги 22,6 г/см3 (15°да), суюқланиш т-раси 3027°, қайнаш т-раси 5027°. О. кимёвий хосса-лари жиҳатидан платина гуруҳидаги бошқа металлардан кескин ажралиб туради; у баъзан металлмаслик хосса-ларини ҳам намоён қилади. О. ҳавода қиздирилса, оксидланиб, OsO4 — осмий (УШ)-оксидга айланади.
О.нинг 2,4 ва 8 валентли оксидлари бор. О. оксидлари 600—950° да учувчан. Осмий монооксид ёки осмий (П)-оксид, OsO — қора тусли кукун, сувда ва кислоталарда эримайди, жуда тез оксидланади. Осмий (I V) - о к -сид, OsO2 жигарранг ёки кора кукун модда, сувда ва суюлтирилган кислоталарда эримайди, зичлиги 7,91 г/см3 (22°да), 650° да парчаланади. Ҳавода қиздирилганда осмий (УШ)-оксидга айланади. Осмий (УШ)-оксид ёки осмий ангидрид OsO4 ранг-сиз кристалл модда, зичлиги 4,96 г/ см3 (22°да), суюкланиш т-раси 39,5°, кайнаш т-раси 130°. Заҳарли. Сув, спирт ва эфирда яхши эрийди. Сувдаги эрит-маси осмат кислота H2[OsO4(OH)2] де-йилади. Металл О. кукуни фтор б-н 250° гача қиздирилса, осмий (VIII) - фторид OsF3 га айланади. Қўшимча сифа-тида OsF6 ва OsF4 хдм пайдо бўла-ди. О. хлор атмосферасида қиздирил-са, OsCl4, OsClj, OsCl2 лар вужудга келади.
О. таркибида мис-никелли сульфид рудалари ва мис молибден бўлган ру-далардан платина гуруҳи металлари б-н ажратиб олинади. Уни бошқа металлардан ажратишда OsO4 ҳолидабош-қа идишга ўтказилади. О. қотишмалари аниқ ўлчов асбоблари ўкларини тайёр-лашда, радиотехникада, композицион материаллар олишда, бирикмалари эса катализаторлар сифатида тиббиётда ва фотографияда ишлатилади.
Омонулла Хўжаев.
ОСМИЙЛИ ИРИДИЙ - туғма эле-ментлар синфига мансуб минераллар гуруҳи. Осмий ва иридийнинг табиий қаттиқ қоришмаси. Таркибидаги ком-понентлар микдорига қараб ҳар хил бўлади. Қаттиқ қоришмалар гексагонал ёки кубик сингонияларда кристалла-нади, кристаллар бир неча мкм дан 1 мм гача таблетка ёки пластинка шак-лида бўлади. Металлсимон ялтироқ, магнит хоссаси йўқ. Таркибида Ir кўпроқ бўлса, ранги оқ, Os кўпроқ бўлса, қўнғир-кулранг. Қаттиклиги 5— 7, зичлиги 17600—22400 кг/м3. О.и. маг-матик ёки гидротермал йўл б-н ҳосил бўлади. Ўта асосли тоғ жинсларида туғ-ма платина, хромшпинелидлар, мис

осмон
сульфидлари, баъзан кварц томирла-рида туғма олтин б-н бирга учрайди. Та-биатда сочма ҳолда жуда кам микдор-да (100 мг/м3 гача) бўлади. О.и. мине-раллардан невьянскит энг кўп таркал-ган, сисертскит кам; осмирид, туғма осмий — жуда камёб минераллар. Осмий, иридий ва рутений олишда хом ашё сифатида ишлатилади. ОСМОН, осмон гумбази — Ер устида гумбаз шаклида кўриниб тура-диган фазо (само, фалак, кўк). О. бу-лутсиз кунлари кундузи ҳаво ранг (қуёш нурларининг Ер атмосферасида сочилиши кўпроқ қисқа тўлқин узун-ликларига тўғри келгани учун), кеча-лари қора бўлиб кўринади. Кундузи О.да Қуёшни, баъзан Ойни ва камдан-кам ҳолларда баъзи осмон жисмлари (мае, Зуҳра юлдузи, яъни Венера)ни, кечалари эса бир вақтнинг ўзида 3000 тача юлдуз, сайёралар, Ой, туманлик-ларни, баъзан комета, метеор ва б. осмон жисмларини кўриш мумкин. ОСМОН КООРДИНАТАЛАРИ - осмон сферасида ёритқичларнинг ўрни-ни аниқлаш учун қўлланиладиган бир нечта координаталар системасининг умумий номи (қ. Астрономик координаталар).
ОСМОН МЕХАНИКАСИ - астроно-миянинг Қуёш системасига кирувчи табиий ва сунъий жисмларнинг ҳара-кат назариясини яратиш б-н шуғул-ланувчи бўлими. О. м. асосларини И. Кеплер, И. Ньютон, Л. Эйлер, Ж. Лаг-ранж, П. Лаплас, С. Ньюком, А. Пуанкаре ва б. ишлаб чиқишган. Асосий бўлимлари: 1) Ер сунъий йўлдошла-ри (ЕСЙ) ва б. сайёраларга учирилган космик аппаратлар ҳаракат назария-ларини яратиш; 2) кўп жисм масала-си доирасида Қуёш системасининг ҳар бир табиий жисм учун ҳаракати наза-рияси ва математик қонуниятларини аниқлаш; 3) кузатув маълумотлари асосида осмоннинг ихтиёрий жисми орбитаси элементларини ҳисоблаш усулларини такомиллаштириш; 4) сайёралар ва улар йўлдошларининг тўлқинсимон ҳаракати учун аналитик назариялар ишлаб чиқиш; 5) Қуёш системасидаги асосий табиий жисмларнинг фазовий ўрни ва ҳаракатига оид маълумотларни олдиндан аниқ ҳисоблаб, астрономик йилномалар тузиш.
Бу бўлимлар мое равишда ўз объект-лари тури бўйича алоҳида йўналишлар-га бўлинади. Хусусан, ЕСЙ ҳаракати назариясида унга таъсир этувчи қуйи-даги омиллар бўйича махсус йуналиш-лар мавжуд: 1) Ернинг мураккаб шак-ли ва унда материянинг нотекис тақ-

симоти таъсири; 2) Ой ва Қуёшнинг гравитацион таъсири; 3) Ер атмосфера-си таъсири; 4) Қуёш ва Ой нурларининг ЕСЙга босими; 5) Ердаги кўтарилиш ва пасайиш ҳодисалар таъсири ва б.
Маълумки, 3 ва ундан ортиқ жисмлар масалалари умумий ҳолда аниқ ечимга эга эмас. Шу сабабли, О. м.да махсус кел-тирилган масалалар ўрганилиб, натижа-лари бунга мое системада қўлланилади. Бунда муаммони аниқ ечиш мақсадида айрим физик параметрлар бўйича номаъ-лум функцияларни қаторларга ёйиш усуллари ишлатилади. Мае, Ер ва сайё-раларнинг гравитацион потенциаллари сферик функциялар бўйича қатори, эл-липтик орбита бўйича харакатланувчи осмон жисми координатаси эксцентриситет даражалари бўйича қатори амалда тез-тез учраб туради.
Қуёш системасидаги ҳар бир жисм орбитаси элементлари вақтга боғлиқ функциялардир. Улар эволюциясини ифодаловчи тенгламаларни биринчи бўлиб Л. Эйлер топган. Ҳаракатланувчи жиемга таъсир этувчи куч уз потенци-алига эга булса, унда орбита элементлари учун Лагранж тенгламала ри-дан фойдаланилади. Ушбу потенциал О. м.да пертурбацион функция дейилиб, уни аниқ билиш ва назариясини яратиш жуда муҳим аҳамиятга эга. Бу функция, одатда, маълум қаторлар тарзи-да қўлланилади.
О.м.нинг усуллари, хусусан, янги кометалар ва астероидларни илгари маълум булганларидан фарқлашда ҳам кенг қулланилади, чунки фақат орбита элементлари орқали бу муаммони ҳал этиш қийин масала. Бунда «комета инварианти», Тиссеран мезони, Яко-би интеграли каби тушунчалардан фойдаланилади.
ОСМОН СФЕРАСИ — осмон ёрит-қичларининг вазиятини курсатиб бе-рувчи ҳаёлий ва ихтиёрий радиусли сфера. Ёритқичларнинг ўрнини ва унинг кўринувчи ҳаракатини ўрганиш-да осмон координаталаридан фойдаланилади. О.с.нинг текисликдаги проек-цияси айлана. Кузатувчи О.с. маркази-да туради ва у турган жойининг уз ме-ридиани мавжуд булади. Кузатувчи турган нуқтадаги шоқулнинг йунали-ши вертикал чизиқ (ZZ') деб ата-лади. Вертикал чизиқнинг О.с. б-н ку-затувчининг тепасида (уфқ юқориси-да)кесишган нуқтаси зенит (Z) ва унга диаметрал қарама-қарши томонда ке-сишган нуқтаси надир (Z') дейилади. Z ва Z' нуқталаридан ўтган вертикал чизиққа утказилган катта айлана вертикал айлана ёки вертикал дейилади. Вертикал ўққа перпендикуляр

қилиб ўтказилган катта айлана (SWNE) уфқ текислигидир. Кузатувчи О. с.нинг фақат уфқ текислигидан юқорида жой-лашган ёритқичларни кузата олади.
Осмон ёритқичлари сутка давомида Ер атрофида (олам ўки РР' атрофида) кўринма ҳаракатда бўлади. Олам ўқига ўтказилган перпендикуляр айланалар суткалик паралеллар, уларнинг энг кат-таси эса осмон экватори дейилади. Олам ўқи б-н уфқ текислигининг кесишу-видан ҳосил бўлган бурчак кузатувчи
Осмон сфераси: Ер сиртининг кенгликда-ги нуқтасидан кузатиладиган осмон сфераси:
Z — зенит; Z' — надир; NESW— математик уфқ; N, Е, S, W — шимол, шарқ, жануб ва ғарб нуқталари; Р ва Р' — Шимолий ва Жанубий қутблар; AW A 'E — осмон экватори; — ф географик кенглик. турган жойнинг геофафик кенглигига тенг. Уфқ текислигининг осмон мери-диани (PZSP'Z'N) б-н кесишган нуқ-талари оламнинг қайси қутбига яқин турганлигига қараб шимолий нуқта (N) ёки жанубий нуқта (SP') деб аталади. Шим. важан. нукталарни ўзаро бирлаш-тирувчи NS тўғри чизиқ туш чизиги дейилади. Эклиптика осмон экватори б-н ~23°27' бурчак ташкил этади. Бу текисликлар кесишган нуқталар баҳор-ги ва кузги тенгкунлик нуқталаридир. О.с. сутка давомида шарқдан ғарбга томон юлдуз суткасига тенг давр б-н айланади.
ОСМОНСОЙ — Жиззах вилояти Фо-риш туманидаги сой. Нурота тоғининг шим. ён бағридан бошланиб шим.га оқади. Уз. 24 км, ҳавзасининг майд. 31 км2 . Ўртача йиллик сув сарфи 0,17м3/сек., оқим модули 5,5 л/сек, км2. Баҳорда суви кўпаяди. ОСМОРЕГУЛЯЦИЯ (юн osmos -туртки, босим ва лот. regulo — бошқа-раман) — ҳайвонлар организми ички муҳитидаги осмотик фаол моддалар концентрациясини доимий бир меъёр-да саклаб туришни таъминлайдиган физик ва кимёвий жараёнлар мажмуи. О. кўпчилик ҳайвонлар учун хос. Ҳай-вонларни осмотик босим реакциясига кўра, пойкилосмотик вагомой-осмотик гуруҳларга ажратиш мумкин. Пойкилосмотик ҳайвонлар тана-сида осмотик босим муҳит хусусият-
ОССУАРИЙ

ларига боғлиқ бўлиб, нисбатан кенг чегарада ўзгариши мумкин. Гомойос-мотик ҳайвонлар осмотик жиҳатдан ўзгармас; ташқи муҳит ўзгаришидан қатъи назар улар танасидаги суюқлик босими нисбатан доимий сакланади. Ички муҳит осмотик босими кучига нисбатан ҳайвонлар гиперосмотик ва гипоосмотик бўлади. Ички муҳит суюқ-лигида осмотик фаол моддалар кон-центрацияси гиперосмотик ҳайвонлар (қурукликда ва чучук сувда яшовчилар, тоғайли балиқлар)да ташқи муҳит бо-симига нисбатан юқори, гипоосмотик ҳайвонлар (денгиз суякли баликлари, судралиб юрувчилар ва айрим қисқич-бақасимонлар)да паст, изоосмотик ҳай-вонлар (денгиз моллюскалари, игна-терилилар ва б.)да эса тенг бўлади. О. гиперосмотик ҳайвонларда озиқ б-н туз, сувдан Na+ ва С1~ ионларини ис-теъмол қилиш орқали содир бўлади. Бу жараён жабраларда (моллюскалар, қис-қичбақасимонлар, балиқлар), терида (сувда ва қурукликда яшовчилар), оғиз бўшлиғи ва клоакада (судралиб юрувчилар), анал папиллаларида (чивинлар қуртлари) жойлашган махсус ҳужай-ралар ёрдамида рўй беради. Гавда қоп-лагичи орқали кирадиган сувнинг ор-тиқча қисми айириш органлари (қис-қарувчи вакуолалар, нефридиялар ва буйраклар) орқали чиқариб турилади. Гиперосмотик денгиз ҳайвонларида О. қонда мочевина ва триметилоксиднинг тўпланишига боғлиқ. Гипоосмотик ҳай-вонларда О. денгиз сувини ичиб, ун-дан ортиқча тузларни жабраларда жойлашган махсус ҳужайралар ёки туз аж-ратувчи безлар ёрдамида ажратиб, уни чучуклантириш орқали (судралиб юрувчилар, қушлар) боради. Икки ва-лентли ионлар эса ичак ва буйрак ёрдамида ажратилади. Сут эмизувчилар-нинг буйраклари асосий О. органи ҳисобланади. Ўткинчи баликлар (лосос-симонлар ва б.) ва айрим қисқичбақа-симонлар гипер- ва гипоосматик О.га эга бўлиб, денгиз ва чучук сувда ҳам яшаши мумкин. Кўпчилик умуртқасиз ҳайвонларнинг ҳар хил шўрланган сув-ларда яшаши ҳужайра О.си б-н боғ-лиқ. О. системасининг нам танқисли-гига мослашуви бир қанча механизм-ларни, концентрацией хоссасини оши-риш орқали сувни тежаш (кенгурусимон каламуш), сувсизла-нишга чидамликнинг кескин ошиши (эшак), азотли алмашинувнинг охир-ги маҳсулоти сифатида сийдик кисло-танинг ҳосил бўлиши (судралиб юрувчилар, қушлар), туз ажратадиган бурун безларининг бўлиши (айрим судралиб юрувчилар) ва б. ни ўз ичига

олади. О. рефлекс тарзида амалга ошади. О.да гипофиз, буйрак усти безлари, цал-консимон без ва ошқозон ости безлари ҳамда ҳар хил сенсор органлар ва ҳара-кат системаси катнашади. О. туфайли ҳайвонлар ҳар хил муҳитда яшашга мос-лашган (яна қ. Моддалар алмашинуви). ОСМОС (юн. osmos — туртки, босим) — эритувчининг эритма б-н эритувчи орасига ёки концентрацияси турлича бўлган. 2 эритма орасига қўйилган ярим ўтказгичли парда орқали ўтиши ҳоди-саси. Эритувчи (мае, сув) О. туфайли суюқроқ эритмадан қуюқроқ эритмага ўтади. О. эритмалар концентрацияси орасидаги фарқни йўқотиб, система-ни мувозанат ҳолатига келтиришга интилади. Бу ҳодисани дастлаб 1748 й.да А. Нолле кузатган. Нолле туби мол пу-фаги б-н бекитилган шиша найга канд эритмаси солиб, найнинг пуфакли қисмини сувга ботирганида най ичига пуфак оркали сув кириб, найдаги су-юкдик кўтарила бошлаган. Сувнинг пуфак орқали найга ўтиши маълум босим (осмотик босим) туфайли содир бўла-ди. Суюкдик найда маълум баландлик-ка қадар кўтарилади; найдаги суюклик-нинг гидростатик босими осмотик бо-симга тенглашеа, суюқлик кўтарилиш-дан тўхтайди. Бу баландликнинг катталиги осмотик босимнинг ўлчови бўлиб хизмат қилади. О. ҳажми чеклан-ган суюқликнинг ички томонига йўнал-ган бўлса, эндосмос, ташки томонига йўналган бўлса, экзосмос дейилади.
Ярим ўтказувчи пардаларни полимер материалдан (мае, коллодийдан) ёки ивиқсимон чўкиндилардан (мае, мис ферроцианид Cu2[Fe(CN)6] чўкмаси-дан) тайёрлаш мумкин.
О. полимерларнинг молекуляр тавси-фини аниқлашда, эритмаларни кон-центрациялашда, баъзи бир полимер материаллар олишда, юқори минерал-лашган сувларни тозалашда қўлланади. О. ҳодисаси ўсимлик ва ҳайвон орга-низмларида ниҳоятда катта ахамиятга эга, чунки организмдаги ҳар қайси ҳужайра яримўтказгич вазифасини ба-жара олади. Бир хил осмотик босимга эга бўлган эритмалар изотоник эритмалар дейилади. Агар эритмалар-нинг осмотик босими ички хужайра су-юклигининг осмотик босимидан катта бўлса, гипертоник, кичик бўлса гипотоник эритмалар дейилади. Бир эритма маълум бир турдаги ҳужайра учун гипертоник, бошқаси учун изотоник, учинчиси учун гипотоник бўлиши мумкин. Тиббиётда, одатда, изотоник эритмалар, аммо баъзан гипертоник эритмалар (жароҳатларни боғлов б-н боғлаш-да) хам қўлланилади. Дарахтларда сув хам О. туфайли юқорига кўтарилади.

ОСМОТИК БОСИМ, диффузия босими — суюкликда эриган мод-данинг диффузия ҳаракати туфайли пайдо бўладиган босими. О. б. эритувчи б-н эритма орасига қўйилган ярим ўтказувчи (ўзидан эритувчини ўтказиб, эриган моддани ўтказмайдиган) парда ва осмометр ёрдамида аникланади. О.б. эритмада эриган модцанинг концент-рациясини ўта камайтириш учун эритувчининг эритмага сўрилишини юза-га келтириб чиқаради.
О.б. бир хил бўлган эритмалар изотоник ёки изоосмотик эритмалар, агар бир эритманинг О. б.и бошкасиникига нисбатан юқори бўлса, гипертоник, паст бўлса гипотоник эритма дейилади.
О.б.ни ўлчаш усуллари ва техникаси ҳақидаги таълимот осмометрия деб аталади. Осмометрия, асосан, полимерларнинг молекуляр массасини аниқ-лайди. Ҳайвон, ўсимлик ҳужайралари, микроорганизмлар ва биологик суюқ-ликларнинг О.б.и уларнинг суюқ му-ҳитида эриган моддаларнинг концент-рациясига боғлиқ. О.б. турғунлиги сув-туз алмашинуви б-н таъминланади. Ўсимликлардаги О.б. уларнинг ўсиш щароитига боғлиқ.
ОСОН ЭРИЙДИГАН ҚОТИШМАЛАР — қалайгг нисбатан пастроқ т-ра (тахм. 232°) да эрийдиган қотишмалар. Тар-кибида турлича нисбат ва уйғунликда ушбу элементлар бўлади: Sn (қалай), Bi (висмут), In (индий), Pb (қўрғошин), Cd (кадмий), Zn (pyx), Sb (сурма), Ga (галлий), Hg (симоб) ва б. Кавшарлар, эрувчан сақлагичлар, металл суркама (замазка) лар, қуйма қолиплар ва зич-лагичлар тайёрланадиган материаллар сифатида ишлатилади. ОСПАНОВА Бибираба Рашидовна (1950.15.6, Чимбой тумани) — Узбекистан Республикаси халқ ўқитувчиси (1995). Қорақалпоғистон пед. ин-тини тугатган (1974). 1974 й.дан Нукус ш.да-ги 12-мактабда қорақалпоқ тили ва ада-биёти ўқитувчиси. Дарсда кўргазмали воситалардан, янгича даре бериш усул-ларидан фойдаланади. ОССУАРИЙ, остадон (лот. os — суяк) — зардуштийлик динига мансуб халкларда марҳумнинг суяги солинган сопол, тош ёки ганч идиш, суякдон. Зардуштийларда ўликни ерга дафн этиш ман этилган. Бунда улар «Она ер мукаддас, у барча жонзотнинг боқув-чиси, тупроқнинг таркибини бузмас-лик керак», деган ақидага риоя қилиш-ган. Шунинг учун ҳам хар бир қиш-лоқ, туман, шахарда, тоғ ён бағри ёки баланд тепаликда махсус супалар ясаб, ўликни ўша ерга элтиб бараҳна (ялан-
588

ОССУРИЙЛАР
Оссуарий.
ғоч) тарзда қўйишган. Ўлимтикхўр ҳай-вон ва паррандалар мурда гўштларини еб кетгач, суякларини йиғиштириб олиб, алоҳида жойда асрашган. Баъзи қавмларда улик куйдирилиб, кули йи-ғиштирилиб, эъзозлаб асралган. Жамо-ада аждодлар руҳини авайлаб, ана шу суякларнинг баъзи қисмини, кулни сақлаш мақсадида қопқокли хумга ўхшатиб О. — суякдонлар ясашган. Олар лойдан кулоллар томонидан кесма на-қшли тарзда ясалиб, махсус хумдонлар-да пиширилган. Улар турли ҳажмда бўлган. Бош суяклар сақланадиган О.ларнинг қопқоғи тутқичига марҳум калласининг тасвири туширилган. О. ўта мукаммал ишланган.
Ўрта Осиё халқларида О.га солиб кўмиш одати мил. ав. 1-минг йиллик-нинг 1-ярмида шаклланиб, мил. 8-а.га-ча (исломий дафн русумлари қабул қилингунча) давом этган. Хоразмдан топилган қад. О. ҳайкаллар шаклида бўлиб, ўликларни илоҳийлаштиришни ифодалаган. Ўрта Осиё, Эрон, Фалас-тин, Миср ва б. жойлардан кўплаб О.лар топилган бўлиб, улар ерга ёки новусларда сақланган. Зардуштийлик дини узил-кесил шакллангач, бу удум барҳам топган. Зероки мурдани куйди-риш ҳавони булғаса, ўлик гўштини еган дарранда ёки қушлар дарё, ариқ ва ҳовузлардан сув ичиб, ҳар хил юқум-ли касалликларнинг вужудга келиши-га сабаб бўла бошлайди. Бундан ташқ-ари, оташ (олов) маздопарастларда му-қаддас саналиб, покиза одамни куй-дирмаслиги керак. Натижада ушбу дин уламолари атроф-муҳит, сувнинг тоза-лиги, наслнинг асл бўлишини кўзлаб, ўликни кафанга ўраб, маълум чуқур-ликка кўмиш, захкаш мавзеларда эса, сағаналарда сақлашни жорий қилган-лар; махсус мурдашуй гигиенаси иш-лаб чиқилган. О.лар энг кўҳна удумлар-ни ўрганишга, аждодлар амалий санъ-атининг нозик қирраларини аниклашга кўмаклашади.
Ҳамиджон Ҳомидов.
ОССУРИЙЛАР, айсорлар (ўзлари-ни атураи деб атайдилар) — Яқин Шарқ мамлакатлари, АҚШ ва б. мам-

лакатларда яшайдиган халқ. Умумий сони 350 минг киши (1990-й.лар ўрта-лари), жумладан, Россия Федерация-си (10,6 минг киши), Ироқ (120 минг киши), Эрон (100 минг киши), Тур-кияда (70 минг киши) ва б. Оссурий тилида сўзлашади. Диндорлари — асо-сан, несторианлар.
ОССУРИЯ — Месопотамиянинг шим.да, Дажла дарёси юқори оқими бўйларида қадимда мавжуд бўлган дав-лат (мил. ав. 20—7-а.лар). Ашшур (Ассур) шаҳар-давлати номидан олинган. О. аҳолиси, асосан, сомий-аккад халқла-рига мансуб бўлган. Мил. ав. 18-а. боши-да Ашшур йирик давлатнинг маркази эди. Кейинчалик Бобил, 16—15-а.ларда Митанни давлатлари қўл остига ўтган. Ашшур ҳукмдори Ашшурубаллит I (мил. ав. 15-а. охири — 14-а.боши) Митан-нининг заифлашганидан фойдаланиб, мустақил бўлиб олган ва кучли давлат тузган. У Бобилни ҳам ўзига буйсун-дирган. Унинг набираси Арикденилу биринчи бўлиб «О. подшоҳи» унвони-ни олган. О. Шим. Месопотамиянинг бу-тун ҳудудини ҳамда Бобилга Фурот ва Дажла орқали борадиган дарё йўлини эгаллаб олишга муваффақ бўлган. Шу-нингдек, Аррапха (ҳоз. Киркук) дав-лати ҳам босиб олинган. Мил. ав. 16— 13-а.лар оралиғида бизнинг давримиз-гача етиб келган О. суд қарорлари (оилавий, ер, қарздорлик ҳуқуқига доир ва б.) тузилган. 13-а.дан подшо ҳокимияти б-н зодагонлар ўртасида зиддият кучая бошлаган. 12-а.да О. вақ-тинчалик заифлашган бўлса-да, аммо Тиглатпаласар I даврида (12-а. охири — 11-а. боши) янгидан қудратли давлатга айланган. У Бобил, Шим. Сурия ва Фи-никияда зафарли урушлар олиб бор-ган. Арманистонга тез-тез юришлар қилиб турган. Бироқ Тиглатпаласар 1 ҳукмронлигининг 2-ярмида оромий кабилаларининг Сурия даштидан Шим. Сурия ва Шим. Месопотамияга силжи-ши б-н О. давлати заифлашиб, парча-ланиб кета бошлаган. Зодагонлар б-н кураш нати-жасида О. подшоларининг қароргоҳи имтиёзли Ашшур ш.дан бошқа шаҳар-ларга — дастлаб, Кальху-га (ҳоз. Нимруд ш. хароба-си), 8 — 7-а.ларда бўлса Дур-Шаррукин (Хорсо-бод) ва Ниневия (Куюн-
Оссурия. Жанг аравасини етаклаган оссуриялик жангчи (Телль-Барсипедаги оссуриялик ноибнинг саройидаги де-ворий раем, мил. ав. 9—7-а.лар, Париж, Лувр).

жик) га кўчирилган. 10-а. охири — 9-а.ларда О. подшолари Шим. Месопотамия ва О.нинг шарқидаги тоғли ўлка-ларда ўз ҳокимиятларини тиклашга эришганлар. О. қўшинлари бир неча бор Жан.га — Бобилга, Шим.га — Урар-туга, Шарққа — Мидияга, Ғарбга — Сурияга бостириб кирганлар. 9-а. охи-ридан О.да ижтимоий-сиёсий таназзул бошланган, у урушлар натижасида хо-навайрон бўлган қ.х. районлари б-н боғлиқ эди. Йирик давлатлар ва итти-фоқлар, айниқса, Урарту б-н бўлган курашда О. босиб олган бир қанча ви-лоятлардан ажралган. Мамлакат ичка-рисида содир бўлган фуқаролар уруши натижасида тахтга Тиглатпаласар 111 (745—727) ўтирган. Унинг даврида О. яна босқинчилик сиёсати юргизган. 100 йил мобайнида Ғарбий Осиёнинг бу-тун ҳудуди (Урарту ва баъзи чекка ви-лоятлардан ташкари) босиб олинган. Бу ҳудудлардаги халқ-лар қириб таш-ланмасдан, балки бир р-ндан иккин-чи р-нга кўчирилган; нойибликлар кичик қисмларга бўлиб ташланган ва нойиблар ҳуқуқи чекланган; давлат томонидан таъминланадиган доимий армия тузилган. Тиглатпаласар III, ўғли Салманасар V (727—722), кейинчалик Синахериб (705—680) ҳарбийларга кўпроқ ён босиб, оқсуяклар, коҳин-лар ҳуқуқини чеклаган. 679—672 й.ларда О. Шим.да ва Шаркда киммерийлар, скифлар ва мидияликлар б-н оғир урушлар олиб борган. Мил. ав. 8-а. охи-ридан бошлаб О.га қарши бўлган давлатлар (Бобил, Элам, баъзан Миср, Сурия, Финикия, Фаластин) ва каби-лалар (халдей, араб ва б.) иттифоқи тузилганди. Ашшурбанипал даврида (669—633) бу иттифоққа қарши олиб борилган урушлар натижасида О.да озод деҳқонлар аҳволи оғирлашган, қўшиннинг маънавий-руҳий а\воли ёмонлашган. О.нинг ҳарбий-техника-вий ютукларини 7-а.га келиб бошқа давлатлар ҳам ўзлаштирганлар. Узоқ

муддатли урушдан сўнг Бобил ва Мидия иттифоқи О.ни тор-мор келтирган, унинг асосий шаҳарларини вайрон қилиб, О. давлатини тугатган (605). Уруш даврида О. зодагонлари ёппасига қириб ташланган, қолган аҳоли Месопотамия оромийлари б-н аралашиб кетган. Ад.: Всемирная история, т. 1, М., 1955.
Сойфулло Турсунов.
ОСТВАЛЬД Вильгельм Фридрих (1853.2., Рига - 1932.4.4) - немис физик-кимёгари. Дернт ун-тини тугатган (1875). Рига политехника билим юрти (1881 — 87), Лейпциг ун-ти (1887—96) проф., ун-т қошидаги фи-зик-кимёин-тид-ри (1898—1905), 1906 й.да Лейпциг яқинидаги Гроссботенда «Энергия» лаб.ни ташкил қилган. Фи-зик-кимё асосчиларидан бири. Элект-ролитик диссоциация назарияси пай-до бўлганидан сўнг кислота-асосли катализ назариясини таклиф қилган (1886—87). Бинар электролитлар суюл-тирилган эритмаларининг электр ўтка-зувчанлиги ва реакцияга киришиш қобилиятининг концентрацияга боғ-ликлигини ифодаловчи қонун (Ост-вальднинг суюлтириш қонуни)ни оч-ган (1888). Рангли индикаторлар назариясини олға сурган (1891). Нобель му-кофоти лауреати (1909). ОСТГОТЛАР (Ostgothi), острогот-лар (Ostrogothi), грейтунглар (Greutungi) — герман кабиласи, гот-ларнинт шарқий тармоғи. 3-а.да Қора денгиз бўйидаги даштлар. Днепр б-н Дон оралиғи, қисман Қримга келиб жойлашганлар. 4-а.нинг 2-ярмида Эр-манарих бошчилигида қудратли қаби-ла иттифоқи барпо этишган, бу итти-фоқ О.дан ташқари, бошқа герман, шунингдек, скиф-сармат ва славян қабилаларини бирлаштирган. 375 й. бу иттифоқ гуннлар томонидан тор-мор келтирилган. О.нинг асосий қисми гуннлар б-н бирга ғарбга йўл олиб, Паннонияга жойлашган. 5-а. ўртасида Аттила вафотидан сўнг, О. гуннларга қарши қўзғолон кўтариб уларнингҳук-мронлигидан халос бўлганлар. 493 й. О. Теодорих бошчилигида Италияга юриш килиб Равенна ш.ни эгаллаганлар ва О. кироллигини барпо этганлар. Қироллик таркибига Италия, Сицилия, Альп олди р-нлари, Далмация, 510 й.дан эса Прованс кирган. О.нинг асосий қисми Ўрта ва Шим. Италияга келиб жойлашган. О. Византияга қарши урушда мағлубиятга учраб (552 й.), 60-й. бошига келиб О. қироллиги Византия империясига тобе бўлиб, барҳам топган. ОСТЕО... (юн. osteon — сўяк) — ўзлаш-ма қўшма сўзларнинг биринчи қисми бўлиб, шу сўзларнинг суякка, суяк тўқимасига алоқадорлигини билдиради.

ОСТЕОЛОГИЯ (остео... ва ... логия) — суяклар ҳақидаги таълимот, нормал анатомиянинг бир бўлими. Суяклар-нинг шакли, қайси жойдан бошланиб қайси жойга ёпишувини, функцияси, жинслардаги тафовути, кимёвий тар-кибини текширади. Эмбрионда суяк-ларнинг ривожланиш хусусиятларини, ёшга, ташқи ва ички муҳитга қараб суяклар шаклининг ўзгаришини, шунингдек, суяк тўқимасини, суяк уст пардаси (периост)нинг аҳамиятини ўрганади. Мурдани ёриб текшириш, гистология техникаси ва суякларни микроскопия қилиш, рентгенда текшириш методи амалда қўлланила бош-лагач, О. мустақил фан сифатида ри-вожланди. Умумий, хусусий ва қиёсий О. ҳамда ёш О.си фарқ қилинади. ОСТЕОМА (остео... ва юн. oma — ўсма) — суяк тўқимасидан ҳосил бўладиган хавфсиз ўсма.Кўмикли суякдан тузил-ган ( к ў м и к л и ), қаттиқ суякдан ту-зилган (компакт), суяк пардаси атрофидан чиқадиган (параостал) ва суякнинг бириктирувчи тўқимаси-дан чикадиган (периостал) турла-ри бор.
ОСТЕОМАЛЯЦИЯ {остео... ва юн. malakia — юмшоклик) — одам ва ҳай-вонлар (асосан, қорамоллар)да учрай-диган касаллик. Бунда моддалар ал-машинуви (айниқса, минерал моддалар алмашинуви) бузилиб, кўпроқ суяк тўқимаси зарарланади (суяк юмшаб қолади) ва деформациялана-ди. Касалликда суяк тўқималарида ишқорлик фосфатазалар фаоллиги ошиб, витамин Д метаболитининг ҳосил бўлиши тўхтаб қолади ва бу скелет суякларида қайта қурилиш рўй беришига олиб келади. Аёлларда, ай-ниқса, ҳомиладорлик даврида куза-тилади. Беморга сервитамин овкатлар буюрилади.
Ҳайвонларда озуқа рационида кальций, фосфор тузлари, витамин Д етишмаслиги, офтобдан баҳра олдир-маслик, ёш даврида қочириш О.га са-баб бўлади. Белгилари: ҳайвон бўшаша-ди, кўп ётади, қалтирайди, суяклари юмшаб мўртлашади, чаноқ, оёқ суяклари қийшаяди, тиши қимирлайди, иштаҳаси бўғилади, суяк ва бўғимла-ри оғрийди.
Давоси: витаминларга, минерал моддаларга бой ем-хашак берилади. Рационга суяк уни, фосфорин, монокальций фосфат, бор, ош тузи, балиқ мойи керакли микдорда қўшилади. Ҳайвонга сунъий ультрабинафша нур туширилади. Касалликнинг олдини олиш учун ҳайвонларни тўйимли ва сифатли ем-хашак б-н боқиш керак.

ОСТЕОМИЕЛИТ (остео... ва юн. myeolos — мағиз, кўмик) — кўмикнинг яллиғланиши. Бунда яллиғланиш жара-ёни ҳеч қачон кўмик б-н чекланмай, суякнинг қаттиқ (компакт) қисмига ва пардаси (периост)га тарқалади (қ. Периостит). О. кўпинча, одам скелети ғовак суякларининг бўғимга яқин жойида учрайди. Йиринглатувчи микроблар (стафилококк, стрептококк) кўпинча О.га (носпецифик О.) сабаб бўлади. Микроблар суяк тўқимасига узоқдаги йиринг ўчоғидан, мае, чипқондан, ангинада яллиғланган муртак безлари-дан, янги туғилган болаларда инфекция тушган киндикдан қон оқими б-н (гематоген йўл б-н) келиши мумкин. О. сил, захм касалликлари оқибатида хам пайдо бўлади (специфик О.).
О.нинг ўткир ва сурункали турлари бор. Ўткир гематоген О., одатда, 8—17 ёшда рўй беради. Кўпинча бадан сов-қотгач ёки лат егач, тўсатдан бошлана-ди. Бемор жунжиб, т-раси 39—40° гача кўтарилади, пульси тезлашади, кўз одди қоронғилашади, ухлай олмайди, алаҳ-лайди. Сўнгра яллиғланган суяк оғрий-ди, устидаги тери шишиб, қизаради. Йиринг ёриб чиққанда т-ра пасаяди, беморнинг аҳволи яхшиланади. О. оқиба-тида йирингли артрит ривожланиши, суяк синиши, сепсис пайдо бўлиши мумкин. Қонда лейкоцитлар кўпаяди.
Сурункали О., кўпинча, ўткир О.дан (йиринг ёриб чиққандан кейин) ривожланиб, йиринг чиқадиган тешик ҳосил бўлади. Йиринг бемалол чиқиб турганда т-ра нормал бўлиб, асосан, кечаси ёки об-ҳаво ўзгарганда, жисмо-ний иш вақтида оғриқ сезилади. Йиринг тешиги қисқа вақт беркилиб турганда иситма чиқади, оғриқ кучаяди, яллиғланган суяк устидаги тери бўрта-ди (О.нинг зўриқиши). Сўнгра йиринг тешиги яна очилиб қолади. О.ни врач даволайди.
ОСТЕОХОНДРОЗ (остео... ва юн. chondros — тоғай) — умуртқаларни бирлаштирувчи тоғай-пай қисмининг дегенератив трофик ва функционал ўзгариши натижасида келиб чикадиган касаллик. Одатда, умуртқа поғонаси-нинг бўйиндан ёки белдан пастки, кўкракдан юқори қисмлари зарарланади. Моддалар алмашинувининг бузили-ши, турли шикастланишлар, оғир зўриқишлар ва б. сабаб бўлиши мумкин. Умуртқа поғонасининг фаолияти функционал жиҳатдан фақат боғловчи тоғай-пай аппаратларига эмас, балки ушлаб турувчи тана ва умуртқа мускул-лари, қон ҳамда нерв томирлари, орқа мия пардаларига ҳам боғлиқ. Умуртқа-нинг эгилувчанлиги, эластиклиги,

ҳаракатчанлиги, жисмоний зўриқиш-ларга чидамлилигини умуртқалараро дисклар таъминлайди. Бу дискни крп-лаб турган тоғай ва пай элементлари умуртқаларни бир-бирига боғлаб тура-ди ва бир бутун умуртқа устунини ҳосил қилади. Диск ва унинг атрофи-даги пай-тоғай боғловчи элементлар-даги ўзгаришларга ревматизм, шикаст-ланишлар, иммунитетнинг сусайиши ва ирсий омиллар сабаб бўлиши мум-кин. О. кўпроқ бўйин ва бел дисклари-да учрайди. Дискда кузатиладиган де-генератив ўзгаришлар асосида мурак-каб биокимёвий жараёнлар ётади. Тур-ли шикастланишлар таъсирида дискнинг асосий моддаси деполимеризацияга уч-раб, ҳужайраларни жароҳатлайди ва ўзгартиради. Натижада асосий модда нор-дон мукополисахаридларнинг кўпайи-шига олиб келади, у эса дискнинг тоғай ва пай тўқималарини аста-секин юмша-тиб, фиброз ҳалқаларда ёриқчалар ҳосил қилади ва дискнинг герметик ҳолатини бузади, дистрофик ва дегенератив жараёнлар ривожланади.
О. 2 босқичда ўтади: 1) хондроз дав-ри. Бунда умурткалараро диск ядроси-ни ўраб турган боғловчи фиброз ҳалқа ва б. элементларда ўзгариш бошлана-ди, лекин диск оғриқни сезмаганлиги учун бу даврда беморда клиник белги-лар кузатилмайди; 2) О. даври. Бунда бошланган дегенератив ўзгаришлар диск ва умуртканинг суяк қисмига ўта-ди, чегараланган «беркитувчи» плас-тинкалар йиртилиб, герметиклиги йўқолади; қон томирлар ва нерв тола-лари диск ичига ўтиб, оғриқ беради. Дистрофик жараён диск атрофидаги умуртқа бўғимларида, калта-узун пай-ларда ҳам ривожлана боради ва умурт-қалар орасини торайтириб қўяди, умуртқа «ўтириб» қолади. Касаллик бел-гилари дегенератив дискнинг жойла-шишига боғлиқ. Агар бўйин соҳасида бўлса, шу соҳага алоқадор аъзолар фа-олиятида ўзгаришлар, касалликлар ва синдромлар кузатилади. Бўйин остехон-дрози экстракраниал (ташқи нерв илдизлари синдромлари), интрак-раниал (ички ва ташқи шикастланишлар, қон етишмовчилиги), вер-тебрал (вертебрал етишмовчилик) хиллари бор.
Кўкрак қисмидаги О. белгилари, асо-сан, нерв илдизларининг синдромлари б-н ифодаланади.
Бел умуртқаси остеохондрози кўпроқ учрайди, чунки киши бирор бир меҳ-нат қилганда маълум бир жисмоний куч талаб этади ва бу ўз-ўзидан белни зўриқтиради. Бел О.ининг қуйидаги турлари ажратилади: 1) илдизли — рефлектор синдром (люмбаго, ишиас

ва б.); 2) умуртқа диск чурраси, унда турли компрессион миелопатиялар кузатилади; 3) диск атрофидаги илдиз қон томир ва бўғимлар б-н бирга кузатиладиган синдромлар; 4) чаноқ суяк-лари пайлари ва думғаза б-н бирга уч-райдиган синдромлар (сакроилеит, сакрализация, кокцигодиния).
О.нинг барча хилида оғриқ бўлади, бу касалликнинг қайси босқичда эканли-гига боғлиқ. Даво, асосан, консерватив, оғриқ қолдирувчи дорилар буюрилади. О.нинг диск чурраси стабил фалажни келтириб чиқарса, операция қилинади. Гулчеҳра Дадахонова.
ОСТИНАТО (лот. obstinatus — ўжар, қатъий) — мусиқада муайян куй ёки ритм тузилмасининг кетма-кет, кўп маротаба такрорланиши. ОСТ-ИНДИЯ (инг. East Indies — Шар-кий Ҳиндистон) — Ҳиндистон ҳамда Жан. ва Жан.-Шарқий Осиёдаги баъзи мамлакатлар ҳудудларининг европа-ликлар ўртасидаги эски номи. Вест-Индия терминининг акси сифатида вужудга келган. Ўша вақтларда Амери-канинг Кариб денгизидаги X. Колумб кашф қилган оролларини «Ҳиндистон» деб ҳисоблаган европаликлар шарққа томон саёҳат қилиб, ҳақиқий Ҳиндис-тонни топгач, уни О.-И. деб атадилар. Англия, Голландия ва Франция Ост-Индия компанияларининг мустамлака-чилик фаолиятлари натижасида О.-И. номи узоқ вақт сакланиб келди. ОСТИТ (остео... ва лот. itis — яллиғла-ниш) — суяк тўқимасининг яллиғла-ниши. Одатда, остеомиелит б-н бирга учрайди.
ОСТОНА — Қозоғистондаги шаҳар, Қозоғистон Республикаси пойтахти, Оқмўла вилояти маъмурий маркази. Ишим дарёсининг ўнг соҳилида жой-лашган. Т.й. тугуни. Аэропорт бор. Аҳоли-си 493,6 минг киши (2002). Машина-созлик ва металлни қайта ишлаш (қ.х. машиналари, насос, вагон ремонта, газ аппаратура-си, чўян куйиш ва б. з-длар), озиқ-овқат (гўшт, сут, нон маҳ-сулотлари, пиво з-ди), енгил (чинни з-ди, тикувчилик ф-каси ва б.) саноат-лари ривожланган. Ғишт, темир-бетон материаллари, уй-жой қурилиш қисм-лари, асфальт, керамика маҳсулотлари ишлаб чиқарилади. ТЭЦ ишлаб туриб-

ди. Электр узаткич линиялари О.ни Қарағанда, Павлодар, Петропавловск, Рудний б-н боғлаган.
Шаҳар эски қисмининг кўчалари тўғри бурчак шаклида тузилган. О.да 1960 й.дан катта қурилиш ишлари бошланди. 1961—92 й.лар бош плани бўйича шаҳарнинг жан.-шарқий қис-мидаги бўш ерларда типовой лойиҳа асосида кўп қаватли бинолар қурил-ган, янги турар жой микрорайонла-ри ва жамоат бинолари (Маданият са-ройи, 1960—64, меъморлар О. Крац-клис, Д. Даннеберг, П. Фогель), Ёш-ларуйи (1974, меъморА. Т. Полянский ва б.), «Ишим» меҳмонхонаси, теле-марказ ва б. барпо этилган. О.да 4 олий ўқув юрти, театр, ўлкашунослик ва тасвирий санъат музейлари бор. О. 1830 й.да Оқмўла қалъаси сифатида барпо қилинган. О. Тошкент ва Бухо-родан Россиянинг Европа қисмига борувчи карвонларнинг тўхташ ман-зили ва ўша атрофнинг савдо маркази бўлган. 1961—92 й.ларда Целиноград, 1961 й.гача ва 1992 й.дан 1998 й.гача Оқмўла, 1998 й.дан Остона деб аталган.
ОСТОНАЛАР, остона тошлар -даре ўзанининг кўтарилган саёз жой-лари. Бундай жойларда сув тез окади.
Остона. Марказий кўчаси.

О., одатда, даре қояларни ёки қаттиқ жинсларни кесиб ўтган жойларда ёки ўзанда катга ғўла тош (валун)лар тўпла-ниб қолган ерларда пайдо бўлади. Баъ-зан шаршараларда ҳам О. учрайди. О. этагига ГЭСлар (мае, Днепр остона-сида ДнепроГЭС, Волхов остонасида Волховстрой) қурилади. О. кўпинча кема қатновига ва ёғоч оқизишга хала-қит беради.
ОСТОНАҚУЛ ҚЎШБЕГИ, Остона-қулбий Муҳаммад Шариф Девонбеги ўғли (1860—1923) — манғитлар даврида сарой арбоби, бош закотчи, қўшбеги. Қарши ва Чоржўй вилоятлари ҳокими (1879—86). У Бу-хоро амирлигида қўшбеги — бош вазир (1886 — 1910) бўлгач, амир Абдулаҳад барча давлат ишларини унга топшириб, ўзи Карманада ўтирган. О.қ. амир номи-дан фаолият юритиб, Россия империя-сининг Бухородаги сиёсий агенти б-н муомала қилган. Бир неча марта Россия-га борган.
О.к., амир Музаффар даврида бой бе-рилган Бухоронинг мавқеи тикланиши учун интилган. У Бухорода ароқхўрлик ва ишратбозлик базмларини тақиқла-ган, порахўрликка қарши курашган, раъият фаровонлиги учун интилган. Бухорода 1910 и. январь воқеалари, яъни шиалар ва суннийлар ўртасидаги хун-резликдан фойдаланиб, душманлари уни қўшбегиликдан олиб ташлашга амирни кўндиришган. Абдулаҳад уни Карманага чақирган, Хатирчи ва Зиё-вуддин вилоятларига ҳоким қилиб тай-инлаган (1910). Орадан кўп ўтмай у Карманада зиндонга ташланган. БХСР ту-зилгач, «Авкаф» вақф идорасини бош-қарган.
Ад.: Айний С, Бухоро инқилоби тари-хи учун материаллар, М., 1926; Муҳам-мад Али Балжувоний, Тарихи нофе-ий (Фойдали тарих), Т., 2001.
ОСТРАВА, Моравска-Острава — Чехиядаги шаҳар, Одра дарёси буйи-да, Шим. Моравия вилоятининг маъ-мурий маркази. Аҳолиси 320 минг киши (2000). Транспорт йўлларининг муҳим тугуни. Мамлакатнинг йирик саноат маркази. Кора металлургия, энергетика, оғир машинасозлик, кокс-кимё ва кимё саноати корхоналари бор. Шаҳар яқинидан тошкўмир қазиб олинади. ОСТРИЦАЛАР (Enterobius) — паразит нематодалар уруғи. Урғочиси 12 мм гача, эркаги 5 мм гача. Одам ва при-матлар ичагидаги паразит. Кутикуласи бош қисмида бўртиқ ҳосил қилади. Оғзи 3 та лаб. б-н ўралган. Тухумлари 0,05 мм. Йўғон ичакда ва ингичка ичак-нинг кейинги қисмида паразитлик қилади. Вояга етган урғочилари анал

тешигидан чиқиб, терига тухум қўйгач, ҳалок бўлади. Ифлос қўл ва буюмлар орқали тухумлари одам оғзига туш-ганида О. яна қайтадан ривожланади. 20 та тури маълум. Ўрта Осиёда 1 тури — болалар гижжаси кенг тарқалган. Боғ-ча ва кичик мактаб ёшидаги болаларда кўпроқ учрайди, энтеробиоз касалли-гини пайдо қилади. ОСТРОВСКИЙ Александр Николаевич [1823.31.3 (12.4), Москва- 1886.2 (14).4, Кострома губерняси] — рус драматурги. Дастлаб 1-Москва гимназияси (1835— 40), кейин Москва ун-тининг юридик ф-тида (1840—43) ўқиган. Аммо ўқиш-ни тугатмай, Москвадаги вюкдон суди (1843—45) ва тижорат судида (1845—51) хизмат қилган. Суд муассасаларида иш-лаш О.га ёзилажак пьесалари учун бой материал берган. О.нинг дастлабки «Кам-бағал қарздор» ва «Оилавий бахт манза-раси» комедиялари «Московский городской листок» («Москва шаҳри варана-си») газ.да босилган (1847). О.нинг «Кам-бағал қарздор» пьесаси асосида яратилган «Қўйнидан тўкилса кўнжига» комедияси (1849) Москвадаги театр жа-моатчилигига манзур бўлган. Аммо асар Николай I томонидан тақиқланиб, му-аллиф полиция назорати остига олин-ган. О. қаламига мансуб асарлар жами 47 та бўлиб, улар «Островский театри» де-ган адабий ҳодисани ташкил этган.
О.нинг адабий-эстетик қарашлари В. Г. Белинский асарлари таъсирида шаклланган. 40-й.ларда яшаган бошқа рус ёзувчилари сингари, О. ҳам санъ-аткор ўзига замондош жамиятнинг тур-ли қисмларини махсус ўрганиб, замон-дошлар учун халқ ҳаётининг ҳанузгача тасвир этилган соҳаларини кашф эти-ши лозим, деб ҳисоблаган. 40-й.ларда яшаган рус ёзувчилари ижодидаги ана шу тамойил «физиологик очерк»да, ай-ниқса, ёрқин кўринган. О.нинг дастлабки пьесалари мазкур «физиологик очерклар» услубида ёзилган.
О. ижоди 3 босқичдан иборат. Ижо-дининг l-босқичида драматург Россия-даги ислоҳотларга қадар бўлган ҳаётни тасвир этган бўлса («Оилавий турмуш», 1847; «Қўйнидан тўкилса қўнжига», 1849; «Бечора келин», 1852; «Камба-ғаллик айб эмас», 1853 ва б.), 2-босқ-ичида ислоҳотдан кейинги рус жами-яти ҳаётини акс эттирган («Эски дўстга нима етсин» 1860; «Кечиккан муҳаб-бат», 1873; Бальзаминовлар оиласи ҳақидаги трилогия, 1856—61; «Қутур-ган пуллар», 1869; «Бўрилар ва қўйлар», 1875 ва б.). «Бой келинлар» (1875) пьесаси б-н О. ижодининг 3-бос-қичидаги «ғамгин комедиялар» турку-ми бошланади. Драматург бу даврда «Ҳақиқат яхши-ку, аммо бахт афзал»

(1876), «Юрак тош эмас» (1877), «Сеп-сиз қиз» (1878), «Айбсиз айбдорлар» (1883) сингари асарларини ёзган.
О. пьесалари совет даврида Узбекистан театрларида узбек ва рус тилла-рида намойиш этилган. О.нинг ай-ниқса, «Момақалдироқ», «Сепсиз қиз», «Айбсиз айбдорлар», «Камбағал-лик айб эмас» сингари қатор пьесалари узбек тилига таржима этилиб, узок, йиллар давомида ўзбек саҳналарида ижро этилди.
Ас: Пьесалар, Т., 1956; Собрание сочинений, т. 1-10, М., 1959-60.
Ад.: Филиппов В. А., Великий русский драматург А. Н. Островский, М., 1948; А. Н. Островский в воспоминаниях современников, М., 1996.
Наим Каримов.
ОСТРОВСКИЙ Николай Алексеевич [1904.16(29).9, Ровно вилояти Вилия қишлоғи — 1936.22.12, Москва] — рус ёзувчиси. Черков кршидаги диний мак-табни тугатиб (1913), 9 ёшида меҳнат фаолиятини бошлаган. Дастлаб 2 синф-ли, кейин Олий бошланғич билим юртида ўқиган (1917—19). Сўнг кўнгил-ли сифатида фронтга кетиб, Г. И. Ко-товскийнинг отлиқ бригадаси ва Би-ринчи отлиқ армияда хизмат қилган. 1920 й.да оғир жароҳат олгач, «меҳнат фронти»да ишлаб, комсомол ташки-лотларида фаоллик кўрсатган. 1927 й.да хасталиги оғирлашиб, кўзи ногирон, ўзи эса тўшакбанд бўлиб қолган. Шун-га қарамай, О. адабий фаолият б-н шуғулланиб, дастлаб Котовский бригадаси тўғрисида қисса (1927—28), кейин «Пўлат қандай тобланди» романи-ни ёзади (1932—34). Фуқаролар уруши йилларидаги комсомол ёшлар жасора-тига бағишланган ва муҳаррирлар томонидан қайта ишланган мазкур асар совет адабиётининг улкан ютуғи сифатида баҳоланиб, узоқ даврлар мобай-нида совет ёшлари ҳаётига бағишлан-ган совет даври қаҳрамони образи яратилган асарлар учун андоза бўлиб қол-ган. Романнинг бош қаҳрамони Павел Корчагин образи эса ёшларни совет даври ғоялари руҳида тарбиялашда совет тарғибот ва ташвиқот машинаси учун муҳим воситалардан бирига ай-ланган. Дастлабки романининг катта муваффақият қозонганидан илҳомлан-ган О. яна фукаролар уруши мавзуида «Бўрон болалари» қиссасини ёзган (1934—36) ва публицистик мақолалар эълон қилган. О.нинг ҳар иккала ро-мани узбек тилига таржима қилинган.
Ас: Сочинения, т. 1—3, М., 1969; Пўлат қандай тобланди, Т., 1970; Бўрон болалари, Т.,  1985.
Ад.: Ти м офее в В., Ширяева М., Николай Островский. Критико-биографичес-кий очерк, М.,  1957.

ОСТРОГРАДСКИЙ Михаил Васильевич [1801.12(24)9, Полтава вилояти — 1861.20.12 (1862.1.1), Полтава] — рус математиги, Петербург мат. мактаби асос-чиларидан бири, Петербург ФА акад. (1830). Парижда О. Коши, П. Лаплас, Ж. Фурье қўлида ўқиган (1822—28). Асосий ишлари математик анализ, сонлар на-зарияси, эхтимоллар назарияси ва б. со-ҳаларга оид. У қаттиқ жисм ва суюклик-ларда иссиклик тарқалиши тенгламаси-ни, ҳажм интефалини сирт интеграли-га ўтказувчи формулани келтириб чиқарди (қ. Остроградский формуласи). ОСТРОГРАДСКИЙ ФОРМУЛАСИ -^ҳажм бўйича олинган интегрални шу ҳажм чегараланган Sсирт бўйича олинган интегралга ўтказадиган формула:
Xhcdydz =
 Q + dR  ~3ў~   ~5z
Я Pdydz + Qdzdx + Rdxdy, S
бунда P, Q ва R лар (x, y, z)e V нуқта-нинг функциялари, ўнг томондаги интеграл иккинчи турдаги сирт интег-рали. Бу формулани М. В. Остроградский 1828 й.да топган, унинг л-ўлчовли интеграл учун умумлашмаси 1834 й.да топилган. О.ф. вектор кўринишда қуйидагича ёзилади:
Я Pdivpdz = Я pnds,
V
S
бунда р — майдон вектори, Я ~~ сирт-
га ўтказилган ташқи нормалнинг бир-лик вектори, ds — шу сирт элементи. О.ф. математика ва физиканинг турли соҳаларида кенг қўлланилади. ОСТРОУМОВ Николай Петрович (1846.15.2, Тамбов губерняси — 1930.17.2, Тошкент) — Туркистонда фаолият кўрсатган рус миссионери, шарқшуноси, этнографи. Қозон диний академиясида ўқиган (1866—70). 1877 й.дан Тошкентда яшаган. Халқ билим юрти инспектори, Ўқитувчилар семи-нарияси (1879 й.дан) ва Эрлар классик гимназияси директори (1889). Айни вақтда «Туркестанская туземная газета» («Туркистон вилоятининг газети») мухаррири (1883—1917). Окт. тўнтари-шидан сўнг совет идораларида ишла-ган. Ўлкашуносликка оид кўпгина ил-мий асарлар муаллифи. Ўзбекистон хал-қининг ҳаёти ва турмуш шароитини яхши билган. Айрим асарлари Тошкент ш.га бағишланган: «Тошкентдан Са-марқандгача, 1901; «Тошкент шаҳри-нинг сўнгги Шайхулисломи ва қози-калони ака-ука Ойхўжа ва Ҳакимхўжа-лар», 1915 ва б. Тошкент ҳудудида ар-

хеологик кузатишлар олиб борган (со-биқ Никифоров ерларида, Шоҳни-шинтепа ва б.). Туркистон археология ҳаваскорлари тўгарагининг ташкилот-чиларидан ва фаол аъзоларидан бўлган. О. ташаббуси ва иштирокида А. С. Пушкин, Л. Н. Толстой асарлари дан наму-налар узбек тилига таржима этилган. Маҳтумқули, Муқимий, Фурқат ва б. шоирларнинг асарларини марказии ва маҳаллий матбуотда чоп эттирган. Узбек фольклори намуналари (эртак, макрл ва маталлар)ни тўплаган ва нашр эттирган. Шу б-н бирга О. монархизм ва православ миссионерлиги руҳида тарбияланган бўлиб, Россия империяси таркибида яшаган халклар-ни руслаштириш сиёсати тарафдори бўлган.
ОСТЯКОВА Лариса Александровна (1952.20.5, Чимкент вилояти) — Ўзбе-кистон Республикаси халқ ўқитувчиси (1996). Тошкент пед. ин-тини тугатган (1975). 1975 й.дан Оҳангарон ш.даги 3-, 1993—2002 й.ларда 4- мактабда та-рих ўқитувчиси. Дарсларни илмий асос-ланган, кўргазмали қуроллардан фой-даланган ҳолда олиб борган. ОСЦИЛЛОГРАФ (лот. oscillo — тебра-наман ва ...граф) — икки ёки бир неча катталиклар (параметрлар ва функция-лар; электр катталиклар) орасидаги боғлиқликни кузатишга имкон беради-ган, катталикларнинг вақт бўйича ўзга-риш эгри чизиқларини ўз-ўзидан ёзиб оладиган асбоб. Турли техника масала-ларини ҳал қилишда ишлатилади. О. тасвирланадиган ва текширилаётган жараённинг вақтга боғликлигини ифо-далайдиган эгри чизиқ осциллограмма деб аталади. ОСЦИЛЛЯТОР (лот. oscillare — тебра-ниш), вибратор — механик, электромагнит ва б. тебранишлар ҳосил қиладиган физик тизим. Тизим \ола-тини ифодаловчи катталиклар вақт бўйича даврий ўзгарадиган тизимлар учун О. атамасидан фойдаланилади. Ти-зимни мувозанат ҳолатидан чиқарувчи куч уни мувозанат ҳолатига қайтарув-чи кучга мутаносиб бўлса, бундай О. гармоник (уйғунлашган) О. дейилади. Бунда О. частотаси тизим параметрла-рига боғлиқ бўлиб, гармоник тарзда тебранади. Мае, кичик тебранишлар б-н ҳаракатланаётган маятник гармоник О. ҳисобланади. Электромагнит майдон назариясида О. диполь деб аталади. Бундай О.нинг тўлқин тарқати-ши электродинамика масалаларини ҳал қилишда жуда муҳим. Молекула ва кат-тиқ жиемдаги ионлар, атомлар, ради-каллар ва б.нинг тебраниши ҳам О. деб қараш мумкин.

ОСЬМИНОГЛАР (Octopoda), сак-кизоёқлилар — бош-оёқли мол-люскалар туркуми. Уз. 1 см дан 60 см гача, қўллари б-н бирга 3—5 м гача, вазни 50 кг ва ундан кўпроқ. Гавдаси овал, халтасимон, боши танасидан сал ажралиб туради. Оғзи атрофида сўрғич-лар б-н қопланган 8 та қўли жойлаш-ган. 200 тури маълум. 11 оилага бўли-нади. Деярли барча денгизларда учрай-ди. Урғочиси бир неча минг тухумини сув тубига ёки уяси томига осиб кўяди, баъзан қўлида, аргонавт чиғаноғида олиб юради. Урғочиси тухумларини қўриклайди ва тозалаб туради. Бу давр-да улар ҳеч нарса емасдан жуда озиб кетади ва кўпинча ҳалок бўлади. Инкубация даври бир неча суткадан 1 йил-гача, 2 тури тирик туғади. Сув тубида, сув қаърида ёки планктонда яшайди. Зоопланктон, баликлар, краблар, кре-веткалар, моллюскалар, баъзан чувал-чанглар ва игнатерилилар б-н озикла-нади. Айрим турлари доимо инида яшайди. Кўпчилик О.нинг ўз жойини таниш хусусияти яхши ривожланган; хилма-хил ва мураккаб шартли рефлекслар ҳосил қилади; қўлга осон ўрганади. Тажриба-ларда О. қисқичбақа солинган банка крп-қоғини очишни билган; ғоввос кўлидан баликни бемалол олган. О. гўшти учун саноат миқёсида овланади. Айрим жой-ларда О. сони тез камайиб кетмокда. ОТ — мустақил сўз туркумларидан бири. У бошка туркумлардан бир неча белги — хусусиятлари б-н ажралиб туради. Улар қуйидагилардан иборат: 1) от ясалиш хусусиятига эга: ишчи, суҳ-батдош, пахтакор, боғбон, ошпаз, Мирзачўл; б) сон-микдорни билдириш хусусиятига эга: бола — болалар, даф-тар—дафтарлар; в) эгалик кўрсаткичи-га эга: отам, отанг, отаси — отамиз, отангиз, оталари; г) келишик шакл-лари б-н ўзгаради; мактаб, мактабнинг, мактабни, мактабга, мактабда, мактаб-дан; д) гапда барча ran бўлаклари ва-зифасида келади.
Аник, предметларни ёки предмет си-фатида тасаввур қилинадиган тушунча-ларни ифодалайдиган О.лар маъносига кўра, атокли ва турдош О.ларга бўли-нади. Бир хилдаги предмет ёки ҳодиса-нинг бирини ажратиб кўрсатувчи О.лар атокли О.лар саналади: Рустам, Олим-жон, Жомбой, Марс, Венера, Бойчи-бор кабилар. Бир жинедаги предметлар-нинг умумий номи турдош О.лардир: гул, дарахт, қалам, дафтар каби.
О. туркуми 3 хил грамматик катего-рияга эга: 1) сон категорияси; 2) эгалик категорияси; 3) келишик категорияси.
ОТ

^^ 1-J
О.нинг функционал шакллари мав-жуд бўлиб, улар маълум бир қўшимча грамматик маъно ифодалаш, О.ларнинг категориал шаклларига хос бўлмаган бирор синтактик вазифасига мослашиш учун хизмат қилади. О.га хос функционал шаклнинг ясалишга кўра 3 типи мавжуд: 1) синтетик шакл; 2) аналитик шакл; 3) жуфт ва такрор шакл. О.нинг синтетик функционал шакллари ўз маъно ва вазифаларига кўра қуйи-даги турларга бўлинади: а) кичрайтиш шакли (балиқча, йигитча, келинчак); б) эркалаш шакли (опажон, бўталоқ, қизалоқ); в) ҳурмат шакли (онажон, опажон, дадамлар, акамлар, ойимлар); г) карашлилик шакли (акамники, мак-табники);. д) ўрин белгиси (осмонда-ги, қирдаги, қишлокдаги); е) чегара шакли (уйгача, тоққача, боққача); ж) ўхшатиш шакли (Озоддай — Озод каби, сизлардай — сизлар сингари). О.нинг аналитик шакли кўмакчи ёрдамида хрсил бўлади: қалам б-н (-да), отам учун (-га) каби. О.нинг жуфт шакли умумлаштириш, жамлик маъноларини ифодалайди: қозон-товоқ, қовун-тарвуз. О.нинг такрорий шакли кўплик маъно-сини ифодалайди: қатра-қатра ёш, ом-бор-омбор ғалла.
О.ларнинг ясалиши натижасида яса-ма О.лар пайдо бўлади. Ясама О.лар аффиксация, композиция, аббревиация йўллари б-н ясалади. Аффиксация от ясашдаги энг маҳсулдор усул бўлиб, унинг ёрдамида шахе отлари (бўёқчи, ишчи, мактабдош, заргар, шоликор, саройбон, чорвадор, тилшунос, этикдўз, ошпаз, аравакаш, каптарбоз, китобхон); нарса, қурол отлари (оч-қич, ўсма, тўплам, курак, қиринди, экин, кекирдак, суюнчи, туздон); ўрин, жой отлари (бодомзор, Ўзбекис-тон, қароргоҳ, ишхона, ўтлоқ, Пахта-обод); мав\ум маъноли отлар (яхши-лик, пахтачилик, ишонч, йигилиш, радиолаштириш, одамгарчилик).
Композиция усули б-н О. ясашда қўшма О.лар вужудга келади: билагу-зук, аччиқтош, учбурчак, кунгабоқар, олибсотар, ишлаб чиқариш.
Аббревиация усули б-н О. ясалган-да, қисқартма О.лар ҳосил қилинади: БМТ, СамДУ, ЎзМЭ каби.
О.лар гапда эга, тўлдирувчи, қарат-қичли аникловчи, ҳол вазифаларида келади. Аммо ўрни б-н сифатловчи, изохловчи, кесим ёки атов, вокатив ran бўлиб келиши ҳам мумкин.
Бозорбой Ўринбоев.
ОТ, хонаки от (Equus caballus) — отсимонлар оиласига мансуб тоқ туёқ-ли ўтхўр хайвонлар авлоди. Ўрта Осиё-да ва Европанинг жан.-шарқий қисми-

да хонаки отлар мил. ав. 3-минг йил-ликдан маълум эди. О.лар ёввойи ҳолда Европада, Осиё ва Африкада уюр бўлиб яшаган. Улар 4 кенжа авлодга булинади: ҳакиқий О. (буларга Пржевальский оти, қирилиб кетган тарпанлар ва хонаки О.лар киради), эшаклар, ярим эшаклар (мае., кулон) ва зебралар. Хонаки О.лар эшаклар, зебралар ва кулонлар б-н ча-тиштирилиб, дурагайлар — хачирлар, от-хачир, от-кулон, зебрасимонлар ва кулонсимонлар олинади. Лекин булар, одатда, наел бермайди.
О. куп аерлар мобайнида асосий транспорт воситаси, қ.х.нинг асосий иш хай-вони эди. Шунингдек, армия учун ҳам жуда кўп от талаб қилинарди.
Ҳоз. замондаги О. зотлари бўйи 2,5 м гача, бал. 50 см дан 185 см гача, вазни 60 кг дан 1500 кг гача боради. Улар бошқа қ.х. хайвонларидан тез югуриш-га яхши мослашгани, катта тортиш кучига эгалиги б-н ажралиб туради. Айғирларининг тиши 40 та (12 та ку-рак тиши, 4 та қозиқ тиш, 12 та жағ-олди ва 12 та жағ тиши). Байталида қозиқ тишлар бўлмайди, тишлари сони 36 та. Кулунларнинг сут тишлари 6—9 ойда ўсиб чиқади, 5 ёшга тўлганда сут тишлари доимий тишлар б-н алмаша-ди. Устки ва пастки жағларда қозиқ ва жағ тишлар орасида тишеиз жой (бўшлиқ) бўлиб, отни сувлуқ б-н бош-қариш имкониятини беради. Ошқозони оддий тузилишга эга, ўт халтаси йўқ, териси нинг жунлари нисбатан калта (1— 4 см), тўғри, жингалаклиги кам учрай-ди, пешонасининг гажаги, ёли ва думи киллардан иборат. Баҳорда ва кузда тул-лайди. Туей ҳар хил. Оларда шартли реф-лекслар тез пайдо бўлади. Шунинг учун улар қўлга тез урганади, ишда, спорт-да, циркда улардан фойдаланиш ўнғай. О.лар 25, баъзан 40 ва ундан ортиқ йил яшайди. Ишчи ва соғин О.лардан 15—18, наеддор О.лардан 18—20 йил ва ундан ортик. фойдала-нилади.   Ёш от-
От: / — салт миниладиган асил от зоти; 2 — миниладиган ва аравага қўшиладиган янги қирғиз от зоти; 3 — оғир юк тортадиган рус от зоти; 4 — пони оти.

лар 1,5 ёшида жинсий етилади, лекин
3
— 3,5 ёшгача наел олишга қўйилмай-
ди. 5—6 ёшида усишдан тўхтайди. Бия-
лар 4 ёшга тўлганда биринчи кулун бе
ради. Бўғозлик даври 11 ой (340 кун)га
яқин. Камдан-кам эгизак туғади. Соғин
даври 6—8 ой, баъзан 10 ойга боради,
суткасига 11 — 15 л сут беради. О.лар от-
хонада, отхона—яйловда (баҳордан куз-
гача)   ва яйловда (йил бўйи) боқилади.
Сутидан қимиз тайёрланади. Ўрта Осиё
халқлари қадимдан О.ларни гўшт оли-
надиган ҳайвон сифатида   ҳам боқади.
Наслчилик (янги зотлар етиштириш) от з-дларида, йилқичилик хўжаликлари-да, йирик фермаларда, наслчилик, сунъий уруғлантириш ст-яларида олиб борилади. Янги туғилган тойчоқ «кулун», 2 ёшлиси «той», 3 ёшдагиси «ғўнон» ва
4
ёшлиси «дўнон» деб аталади.
Дунёдаги барча мамлакатларда 250
дан зиёд от зотлари мавжуд. Шундан 50 дан ортиқроғи яқин МДҲ мамла-катларида ва 8 таси Узбекистан худу-дида урчитилади. Ҳоз. замон отлари бир-биридан тана тузилиши ва яқкрл их-тисослашганлиги б-н фарқ қилади. Шулар жумласига эгарлаб салт мини-ладиган отлар (қ. Араби оти, Ахалтака от зоти, Ёвмут оти, Англия асил от зоти ва б.); салт миниладиган, аравага ёки чанага қўшиладиган йўртоқи от зотлари (қ. Дон от зоти, Гуцул оти, Лақай от зоти, Қорабайир от зоти); оғир юкларни тортадиган юкчи отлар (қ. Арденна от зоти, Брабант от зоти, Владимир от зоти ва б.) киради.
Қ.х.да механизациялашнинг ривож-ланиши б-н от боқиладиган кўпчилик мамлакатларда 20-а. ўрталаридан бош-лаб, О.нинг от спорти, туризм, гўшт ва қимиз олиш учун мўлжалланган зотлари етиштирилмокда.

ОТ  ЗАВОДИ
О.ларнинг сифати, иш қобилияти ва узоқ муддат фойдаланиш имконияти уларни боқиш ва асраш шароитига бог-лик. Отхонада О.лар сули, арпа, жав-дар, маккажўхори дони, кунжара ва б. қўшилган терт, дон-дуккаклилар пи-чани, сершира озуқа (сабзи, лавлаги, картошка, силос), аралаш ем-хашак б-н, езда ўтлоқда боқилади. О. озуқа-сига ҳар куни ош тузи қўшиб бериш керак. Кунига 3 маҳал суғорилади. О.ни иппология фани ўрганади (яна қ. Йил-қичилик).
Ад.: Алмазов Б., Бормисиз, тулпорла-рим, Т., 1983.
Абдусаттор Амиров.
ОТ ЗАВОДИ — наслдор ва юқори си-фатли чопқир ва ишчи отлар етишти-риш, мавжуд от зотларини такомил-лаштириш ва янги от зотларини яра-тиш, наслчилик-селекция ишлари б-н шуғулланувчи махсус хўжалик (қ. Йил-қичилик).
ОТ ЙИЛИ — мучал йил ҳисобида ет-тинчи йил номи (қ. Мучал). ОТ КУЧИ — тизимга кирмаган қувват бирлиги; о.к. б-н белгиланади. Ўзбекис-тон ва б. бир қанча мамлакатларда 1 о.к.=735,499 Вт (АҚШ ва Буюк Брита-нияда 1 о.к. = 745,7 Вт). Бу тушунча фанга 18-а.да киритилган. Техниканинг бир қанча соҳаларида (асосан, автомобилсоз-лик ва тракторсозликда) қўлланилади. ОТ СПОРТИ — отда юриш мусобақаси. Асосий турлари: от йўрттириш; конкур-иппик (тўсиқлардан сакраб ўтишнинг юксак тури); уч кураш (манежда юриш), далада синаш (йўдда юриш, стипл-чейз, кросс) ва тўсиқлардан сакраш; пойга, отда ов қилиш, от устида машқ қилиш ва б. Мил. ав. 680 й.дан бошлаб антик Олимпиада ўйинлари дастурига от ара-валарда мусобақалар киритилган эди. Отда юришнинг махсус мактаби 16-а. бошида Италия, Франция, Испания, Австрияда пайдо бўлди. Ўрта Осиё, Закавказье, Шим. Кавказ, шунингдек, казаклар яшайдиган жойлар (Дон, Кубань, Урал, Терек)да қад. замонлардан миллий от ўйинлари ривожланган. Ўзбе-кистон ҳудудида О.с. тахм. 3 минг йил-лик тарихга эга. Улоқ (кўпкари), оло-мон-пойга, «ағдариш», «қиз қувди» халқнинг оммавий миллий О.с. ўйин-лари ҳисобланиб келган.
Ҳоз. замон О.с. 1900 й.дан Олимпиада ўйинларидан жой олган. 1953 й.дан жаҳон ва Европа чемпионатлари ўтка-зилади. О.с. Халқаро федерацияси — FEI (1921 й. тузилган) 100 га яқин мамла-кат миллий федерацияларини бирлаш-тиради. Узбекистан О.с. федерацияси унга 1993 й.дан аъзо.

20-а.нинг 30-й.лари бошида Ўзбекистонда ДОСАРМ (Армияга кўмаклашувчи кўнгилли жамият) ташкил қилинган эди. Унда армиянинг кавалерия қисмлари учун отлиқлар тайёр-ланарди. 1953 й. ДОСАРМ от спорти клуби ДОСААФ (Армия, авиация ва флотга кўмаклашувчи кўнгилли жамият) от спорти клубига ай-лантирилди. Шу йил-дан ўтказила бошла-ган бутуниттифоқ му-собақаларида узбек спорт усталари му-ваффақиятли қатнашган. Александр Киселёв, Жўра Алимов, Владимир Ара-фьев, Роза Багаутдиновадан иборат жа-моа аъзолари ДОСААФ мамлакат кубо-гини қўлга киритдилар (1954). 1960 й.гача О.с. фақат пойтахт Тошкентдаги ягона спорт клуби базасида ривожланган бўлса, кейинги ўн йил оралиғида рес-публикада бир қанча О.с. клублари ва секциялари очилди. Халқаро тоифадаги спорт устаси, Ўзбекистонда хизмат кўрсатган мураббий М. Исмоилов, шунингдек, В. Дворянинов, А. Абдуқоди-ров, Ю. Ковшов, Искандар ва Иброҳим Йўддошев, В. Петров, С. Лисицин, А. Танковлар олимпиада ўйинлари, жаҳон ва Европа чемпионатларида, бошқа халқаро мусобақаларда муваффақиятли иштирок этдилар. 1990 й.гача О.с. бўйи-ча Узбекистан терма жамоаси бу мусо-бақаларда 50 дан ортиқ медални қўлга киритган.
Ўзбекистонда республика О.с. олий маҳорати мактаби, 3 та олимпия захи-ралари мактаби ва 5 та болалар ҳамда ўсмирлар спорт мактаблари фаолият кўрсатади (2003). Ҳар йили О.с. бўйича республика чемпиона™ ўтказилади. 1997 й.дан Ўзбекистон миллий терма жамоаси мустақил равишда халқаро мусоба-қаларда қатнашади. Ўзбекистонликлар жаҳон кубоги мусобақаларида тўсиқлар-дан сакраш бўйича 1-ўринни эгаллади (2003 й., Бишкек ш.), Ғайрат Назаров «Ковум» лақабли отида жаҳон кубоги-ни қўлга киритди (1998, Олмаота), Сергей Шмелев, Искандар Йўлдошев, Александр Мартинов, Анна Лисяк со-вринли ўринларни эгалладилар. ОТ ЎЙИН — цирк санъатининг қад. тури. О.ў. ҳарбий машқлар, чавандоз-ларнинг халқ ўйинлари, мусобақалари («човган», «қиз қувиш», ағдариш», пойга  ва ҳ.к.) дан келиб чиққан. 19-а.

От ўйин.
охири ва 20-а. бошларида узбек цирки тарихига Раҳмоновлар, Хўжаевлар, Зарифовлар сулоласи кириб келди. Улар репертуаридан 1 тадан 6 тагача от ўйна-тиш, эгарланган ва эгарсиз от устида якка ёки кўпчилик бўлиб рақсга ту-шиш, жонглёрлик, муаллақчилик, тур-ли мураккаб машқлар томошалари ўрин олган. Ҳоз. Зарифовлар сулоласи О.ў.и жаҳон ареналарида катта муваф-фақият б-н намойиш этилмоқда. ОТА ВАЛИХОНТЎРА МАСЖИДИ -Намангандаги меъморий ёдгорлик (20-а. бошлари). Меъмор Мулло Кирғиз лойи-ҳаси асосида қурилган. Масжид тўғри тўртбурчак тарх^и (25,6x22,6 м), ўрта-сида хонақоҳ (17,31x23,99 м), унинг уч ёнига 11 та балхи гумбазли ҳужралар жойлашган. Бош тарзи шарқка қараган. Пештоқ дарвозаси гириҳ ва ислимий нақшлар б-н безатилган. Бурчакларига мезанали гулдасталар ишланган. Хонақоҳ ғаровли гумбаз (диаметри 13,9 м) б-н қопланган. Гумбаз оғирлиги пойгумбаз ости деворига сингиб кетган 8 қиррали бурчаклари бўйлаб кўтарилган равоқлар-га тушади. Меъморлар бу услуб б-н бино ичини ортиқча ғиштдан ҳоли этиб, ташки ва ички қисми ғиштлари мутано-сиб терилган, бу бинонинг яхлитлиги-ни таъминлаган. Пойгумбаз сиртидаги дарчалар ўртасида безакли ёзувлар бор. Кошинкори мовий ҳошиялар хона ичини янада кўркамлаштирган. Ғарбий де-ворида чуқур равоқли меҳроб жойлашган. Пештоқ ёнларига 2 тадан 4 та равоқ-ли деразалар ишланган. О.В.м. меъморий кўлами ва қурилма ечими, маҳобатли қиёфаси б-н ўзига хосдир. ОТА ДАРВОЗА — Ичан қалъанинг ғар-бий дарвозаси. Оллоқулихон ҳукмрон-лиги даврида қурилган (1828—29). Шер-муҳаммад ота номи б-н ҳам аталган. Дарвозахона тўғри тўртбурчак тарҳли (17,50x15,40 м),    ичкариси   узун да-

лон бўлиб, усти икки катта гумбаз (ди-аметри — 15,07 м) б-н крпланган. Да-лоннинг 2 томонида бир-бирига ўти-ладиган олди очиқ, гумбазли хоналар дарвозабонлар хонаси вазифасини ўта-ган. Хоналарнинг биридан ҳужрага ўти-лади. Ҳужрадаги айланма зинадан том-га чиқилади. Дарвоза пештоғи баланд бўлиб, икки ён томонини гулдасталар эгаллаган. Пештоқининг равокли дар-чалари гулдасталар қафасаси б-н бир баландликда бўлиб, кунгуралар б-н якунланган. О.д. нинг дастлабки кў-риниши сакланмаган, архив матери-аллари асосида қайта тикланган (1974). 1978 й.дан дўкон учун мослаш-тирилган.
ОТАЖАЛОЛ Носиров (1845, Бухоро — 1928, Самарқанд) — ҳофиз, созанда, бастакор. Дастлабки мусиқа сабокдари-ни онасидан олган, кейинчалик Тилла-бой хрфиздан созандалик ҳамда мақом ижрочилик сирла-рини ўрганган. 1862 й.дан Бухоро амир-лари (Музаффар-хон, Абдулаҳадхон, Олимхон) саройла-рида хонанда ва созанда бўлиб хизмат қилган. 1920—27 й.лар Бухородаги Шарқ мусиқа мак-табида, 1928 йили Самарканд мусиқа ва хореофафия ин-тида узбек ва тожик халқлари мумтоз мусика меросидан даре берган. Шашма-қом йўлларини мукаммал билувчи ма-крмдон устоз, мураккаб усуллар устаси сифатида тан олинган. Хусусан мушки -лот кисмларини тартибга солган, айрим маком шўъбаларини кенгайтирган, Сегоҳ мақомига савтлар басталаган (Савти Жа-лолий). Унинг ижро услуби мақом йўлла-ри усулининг равонлиги, талаффузининг

бурролиги ва овозининг катта таъсир кучига эга эканлиги б-н ажралиб ту-ради. 1923 й. О. Ж. ижросида В. Успенский Бухоро Шашмакрмининг ашула ва чолғу йўлларини тарихда илк бор но-тага ёзиб олиб, 1924 й.да нашр эттир-ган. Домла Ҳалим Ибодов, Ҳожи Абду-лазиз, Левина ҳофиз Бобохонов, Б. Фай-зуллаев ва б. О. Ж. шогирдларидир. ОТАБЕК — 1) Яқин Шарқдаги айрим мамлакатлар давлат бошликларининг унвони (12—13-а.лар); 2) Мамлуклар давридаги Мисрда лашкарбоши; 3) сал-жуқий султонлар валиаҳдлари мураб-бийси. О.нинг оталиқ шакли ҳам бўлган. ОТАБОЕВ Носир Аминжонович (1938.12.8, Фарғона) — реж., Ўзбекис-тон (1983) ва Қорақалпоғистон Рес-публикаси (1999) санъат арбоби. Тош-кент театр ва рассомлик санъати ин-тини тугатган (1965). Ҳамза театри-да реж. (1965—69), Фарғона театрида (1970—86), Сатира театрида (театр таш-килотчиларидан; 1986—88), Муқимий театрида бош реж. (1988—91; 1994—96), реж. (1996—2001). «Оқ кабутар» (Ф. Мусажонов), «Вероналик икки йигит» (У. Шекспир), «Бўрон қуши» (Р. Иш-муродов), «Мирзо Улуғбек» (М. Шайх-зода) ва б. О. саҳналаштирган (Ҳамза театрида) дастлабки спектакллардир. Фарғона театрида «Кумуш туй» (3. Фат-хуллин; Ик. Акбаров), «Яйлов тонги» (Тамкин; С. Ҳайитбоев), «Олтин девор» (Э. Воҳидов), «Завқий» (Қ. Маҳкамов; С. Ҳайитбоев), «Танбур ноласи» (М. Халил; Ҳ. Раҳимов), «Парвоз» (Уйғун), «Бир ўликка бир тирик» (А. Иброҳи-мов), «Инсонликка номзод» (Ў. Умар-беков), «Ўтган кунлар» (А. Қодирий); Муқимий театрида «Гул ва Наврўз» (С. Абдулла; Т. Жалилов), «Мушкул савдо» (М. Бобоев; С. Ҳайитбоев), «Башорат» (Э. Самандар; С. Ҳайитбоев) сингари спектакллар, болалар учун бир қанча мусиқали эртакларни саҳналаштирди. Сатира театри у саҳналаштирган «То-бутдан товуш» (А. Қаҳҳор) спектакли б-н очилган. Кейинроқ «Темир хотин» (Ш. Бошбеков), «Сабил қолди» (Ф. Мусажонов), «Гап эгасини топади» (С. Аҳмад, О. Фармон, Н. Отабоев) каби сатирик комедияларни саҳналлаштирди. 1992 й.дан ҳар йили республикамизда ўтказиладиган Мустақиллик ва Наврўз байрамлари, шаҳар ва шахслар юбилей-лари, театр ва қўшиқ фестивалларини ўтказиш томошаларини саҳналлашти-ришда катта ҳисса қўшиб келмокда. ОТАБОЕВ Қайғисиз Сардорович (1887, Закаспий вилояти Тажан уезди — 1937, Москва) — давлат ва жамоат арбоби. Туркистон АССР Халқ комиссарлари Совети раиси (1920—22). Тошкентдаги

ўқитувчилар семинариясини тугатган. 1917 й.гача Мари ш.да ўқитувчи, банк ходими бўлиб ишлаган. Марв Совети ижроия комитети раиси ўринбосари ва раиси (1917-19). 1920 й.да О. Тошкент-га чақирилди ва Туркистон АССР ҳуку-мати раислигига тайинланди. У шўро-лар даврида «босмачилик» номини олган ҳаракат аслида Туркистон халкла-рининг миллий озодлик қаракати эканлигини тушуниб етган ва уни ҳар-бий куч б-н бостиришга қарши чиқ-қан. Самарқанд вилоятида кизил арми-яга қарши курашаётган Баҳромбек қўрбоши б-н тенг асосларда тинчлик шартномасини имзолагани ва уни қамоққа олмаганлиги сабабли лавози-мидан бўшатилди ва «қайта тарбияла-ниш» учун Москвага юборилди (1922). 1923 й. ёзида БХСР Нозирлар Шўроси раисининг 1-ўринбосари. Ўрта Осиёда миллий-ҳудудий чегараланиш ўтказил-гач, Туркманистон ССР ХКСнинг 1-раиси (1925 й. фев.).
О. Москвада қамоққа олинган (1937 й. 11 июнь) ва «халқ душмани» сифатида отиб ташланган. Кейинчалик окланган. Ашхободда ҳайкали ўрнатилган (1967).
Ад.: Ўзбекистоннинг янги тарихи. 2-китоб [Ўзбекистон совет мустамлакачилиги даврида], Т., 2000; Ўзбегим, Т., 1992.
ОТАБОЕВА Раъно Отамирзаевна (1952.31.10, Косонсой тумани) — Ўзбе-кистон Республикаси халқ ўқитувчиси (1999). Наманган пед. ин-тини тугатган (1982). 1972-93 й.ларда Косонсой ту-манидаги 19-, 1994 й.дан 20-мактабда бошланғич синф ўқитувчиси. Дарсни кўргазмали қуроллар, техника восита-лари ёрдамида ноанъанавий усулда ўтади.
ОТАЖОН ҲОШИМ (тахаллуси; асл
исм-шарифи Ҳошимов Отажон)
(1905—Тошкент — 1938.4.10) — ада-
биётшунос, жамоат арбоби. Рус-тузем
мактабида, сўнгра ўқитувчилар тайёр-
лаш билим юртида ўқиган (1919—21).
Иқтидорли ўқувчи сифатида Москва-
даги Бухарин номидаги ишчилар
ф-тига ўқишга юборилган (1922). Уни
тугатган О. Ҳ. Кизил профессорлар
ин-тининг тайёрлов бўлимига қабул
қилинган (1923). О. Ҳ. мазкур ин-тда
ўқиб юрган кезларида (1924—27)
узбек драма студияси тингловчила-
рига даре берган. Соғлиғи ёмонлаш-
гани боис ин-тни тугатмай, она ва-
танига қайтган О. Ҳ. узбек ёзувчи-
ларининг биринчи адабий уюшмаси
— «Қизил қалам» ташкилотига раҳ-
барлик қилади (1926—29) ва шу давр
адабий     ҳаётида      муҳим
воқеа
бўлган   «Кизил   қалам» мажмуаларини

нашр этади (1-китоб, 1928; 2-китоб, 1929). Ўша кезларда Маориф халқ ко-миссарлиги ҳузуридаги илмий кенгаш-га раис этиб тайинланади. О. Ҳ. ташаб-буси б-н 1927 янв.да Самарқандда Олий педагогика ин-ти (ҳоз. Самарканд дав-лат ун-ти) ташкил этилади. Ўзбекис-тонда «буржуа миллатчилари»га қарши кураш кампанияси бошланганда, республика раҳбарияти О. Ҳ.ни Ленин-граддаги СССР ФА Шарқшунослик ин-тининг аспирантурасига ўқишга юборади (1929). Аспирантурани тугат-ганидан сўнг ин-тнинг илмий котиби қилиб олиб қолинади. 1933 й. декабри-да О. Ҳ. Тошкентга чақириб олиниб, Тил ва адабиёт и.т. институтига директор этиб тайинланади. Шунингдек, у Ёзувчилар уюшмаси танқид ва адаби-ётшунослик шўъбаси раиси (1934 й.дан), янги ташкил этилган Фанлар комитети раиси ўринбосари (1937 й.дан) сифатида ҳам қизғин илмий-ташкилий фаолият б-н шуғулланади. Шу вақтда олимнинг ташаббуси б-н халқ оғзаки ижоди намуналари («Узбек фольклоридан намуналар», 2 жилдли; «Узбек халк, эртаклари», «Алпомиш», «Маликаи айёр» ва б.), узбек мумтоз ва замонавий адабиётига бағишланган илмий асарлар, бир канча терминоло-гик луғатлар нашр этилади. О.Ҳ.нинг адабиётшунос ва жамоат арбоби сифатида фаолияти айни қизиган бир вақт-да — 1937 й. 2 авг.да у «халқ душма-ни» сифатида қамоққа олинади ва кўп ўтмай Тошкентда отиб ташланади.
Наим Каримов.
ОТАЖОНБОЙ МАДРАСАСИ - Хива-даги меъморий ёдгорлик (1884). Мадраса мураккаб тархли (19,9x17,25 м). Пештоғи жан.га қараган. 2 қаноти гул-даста б-н безатилган. Пештоқ орқали гумбазли миёнсаройга кирилади. Кичик ҳовли (5,65*11,0 м) атрофи ҳужралар б-н ўралган. Масжид гумбаз томли, бағали қалқонсимон. Бағали ва жан. девордаги меҳробга муқарнаслар иш-ланган. Ҳужралар балхи гумбазли. 1970— 80 й.ларда таъмирланган. Амалий санъ-ат устахонаси жойлашган. ОТАЖОНОВ Раҳим Каримович (1905.5.5, Фарғона вилояти Чимён қишлоғи — 1996.17.9, Тошкент) — математик олим. Ўзбекистонда хизмат кўрсатган фан арбоби (1975). Фарғона таълим-тарбия техникумини тугатган (1924), шу ерда ўқитувчи (1924—30), Фарғона педагогика ин-ти физ.-мат. ф-ти кечки бўлимини тугатган (1933), шу ин-тда ўқитувчи, декан ва илмий бўлим мудири (1930—39), Тошкент педагогика ин-тида катта ўқитувчи (1939-47), декан (1941-45; 1959-61),

проректор (1945—47), доцент (1947— 59), проф. (1971 й.дан). Илмий ишлари геометрик ясаш усулларига, конструктив геометрия элементларига, дарслар-да геометрия ўқитиш усуллари ва б. га оид. Бир неча дарслик ва қўлланмалар муаллифи.
Ас: Геометрик ясаш методлари, Т., 1958; Факультатив дарсларда геометрия, Т., 1973; Конструктив геометрия элементлари, Т., 1974.
ОТАЖОНОВ Султон (1937.5.11, Хо-разм вилояти Янгиариқ тумани) — кулол, Узбекистан халк, устаси (1999). Таникли сулолавий кулоллар авлоди давомчиларидан. Хоразм кулоллик мак-табининг йирик намояндаларидан. Кулоллик касбини отаси Отажон Мат-ёқубов ва уста Раҳимберди Матчонов-дан ўрганган. У сополдан бодия, коса, лаган ва б. кўплаб идишларнинг ноёб намуналарини яратди; ишларида оқ
С. Отажонов безаган бодиялар.
ангобдан унумли фойдаланади. Бино-ларнинг деворларига сополдан намо-ёнлар ишлаган. Республика ва хориж-даги кўплаб ҳунармандлик, халқ амалий санъати кўргазма ва ярмаркалари-да иштирок этиб келади. Асарлари Республика ҳамда хорижий музей ва коллекциялардан ўрин олган. ОТАЛИҚ — 1) Кавказ халклари, кельтлар, араблар ва б.да бадавлат хо-надон эгалари томонидан фарзандла-рини тарбиялаш учун вассаллар ёки хизматкорларга бериш. Фарзанд маълум ёшга етганда оиласига қайтган; 2) Сал-жуқийлар даври (1038—1194)да султон эътиборини қозонган кишиларга бе-рилган мансуб. О. «ота ўрнига ота» де-ган мазмунга эга бўлиб, унинг вази-фаси шаҳзода ёки хонзодаларни тар-биялаШ ва улар ихтиёридаги улусни балоғатга етгунларига қадар бошқариш-дан иборат бўлган. Тарихда баъзи О.лар ҳокимиятни ўз қўлларига олган ҳоллар ҳам бўлган. Чунончи, Аштархонийлар даврида Балҳца Маҳмудбий оталиқ (18-а. бошлари), Манғитлар даврида Бухо-рода Муҳаммад Раҳим оталиқ (1753— 58) ҳокимиятни эгаллаган.

ОТАМУРОД МАТРИЗА ҚУШБЕГИ МАСЖИДИ — Хивадаги меъморий ёдгорлик (1800). Хон қушбегиси Отамурод Матриза қурдирган. Масжид хонақоҳ, ўнг ва терс айвон ҳамда 2 қўшимча хонадан иборат. Бинога шарқий тарзда-ги пештоқорқали кирилади. Киравериш-да 3 гумбазли хона ва кичик минора бор. Хонанинг шим.-шарқий бурчагини ми-ёнсарой ва 2 қўшимча хона эгаллаган. Жан.даги терс айвондан ҳовлига чиқи-лади. Унинг қаршисидаги ўнг айвон 6 устунли, марказидаги меҳроб муқарнас нақшлар б-н безатилган. Орқасидаги хо-нақоҳ томи текис тўсинлар б-н ёпилган. Тўсинлар 4 устунга таянган. Масжид Хоразм турар жойларига хос услубда қурил-ган. Устунлари оддий, пойустунлари мар-мардан, хонақоҳ ва айвон деворларига намоёнлар ишланган. ОТАМУРОДОВА Орзигул( 1923.5.1, Нукус тумани) — хонанда. Узбекистан халқ артисти (1969). Корақалпоқ дав-лат мусиқали драма ва комедия театри қошида очилган балет курсини тугатган (1944). 1953 й.гача шу театрда актриса сифатида ишлаб, Ойсанам (С. Хўжаниёзов; О. Ҳалимов, Ж. Шо-муродов, «Суйма-ганга суйканма»), Ҳурлийман (Ж. Оймирзаев; О. Ҳалимов, «Бер-дақ»), Шоҳиста (Уйғун; М. Левиев, «Олтин кўл») каби образларни яратди. Бердақ но-мидаги Корақалпоқ давлат филармо-нияси (1959—63), Қорақалпоқ давлат телевидениеси ва радио қўмитаси (1953—59 ва 1967 й.дан) яккахон хо-нандаси. «Эшвой», «Ҳошим полвон», «Ёра ёндим» каби халқ, «Ватаним — жоним онам», «Боғбон қиз», «Бўйла-рингдан» сингари замонавий қўшиқ-лар О. репертуаридан урин олган. ОТАМУРОТ (1999 й.гача Карки) -Туркманистоннинг Лебап вилояти Отамурод туманидаги шаҳар (1925 й.дан). Туман маркази. Амударёнинг чап соҳи-лида. Ўнг соҳилида пристань ва Карки-чи т.й. станцияси (Когон — Душанба т.й. йўналиши) жойлашган. Шаҳар Туркманобод — Отамурот т.й.нинг охирги пункти. О. шоссе йўли орқали Туркманобод ва Амударё орқали Мари, Тажан ш.лари б-н боғланган. Аҳрлиси 30,8 минг киши (1999).
О. 10 а.дан маълум. 1917 й.гача Бухо-ро амирлигининг Карки беклиги маркази, 1943 й. дек.дан 1947 й. янв.гача Туркманистон ССР Карки вилояти

маркази. Шаҳарда пахта тозалаш, кури-лиш материаллари, сут-мой з-длари, гўшт ва нон к-тлари, гилам ф-каси, умумий таълим ва мусиқа мактаблари, пед. билим юрти, маданият уйи, 5 ку-тубхона, тарихий-ўлкашунослик музейи, касалхона, маданий, маиший ва савдо хизмати кўрсатиш шохобчалари бор. ОТАНИЁЗОВ Комилжон (1917.20.7, Шовот тумани Бўйрачи қишлоғи — 1975.5.11, Тошкент; ўз қишлоғига дафн этилган) — хонанда, созанда (тор), актёр ва бастакор. Узбекистан (1949), Туркманистон (1964), Қорақалпоғис-тон (1968) халқ артисти. Ниҳоятда жо-зибали ва кучли овоз соҳиби бўлиб, ҳар бир асар талқинида бадиий етукликка эришган. Достон йўлларини Бола бах-ши Абдуллаевдан, Хоразм мақом ашу-ла йўлларини Матпано Худойберганов-дан ўрганган. Тошкентдаги Ҳамза но-мидаги мусиқа билим юртини тугатган
(1955), Тошкент консерваториясида таълим олган (1955—56). Хоразм театр-ларида хонанда ва актёр сифатида иш-лаб (1936—52), Фарҳод («Фарҳод ва Ширин»), Тохир, Парфи ҳофиз («То-\ир ва Зуҳра»), Қодир («Гулсара»), Дав-рон Ота («Даврон Ота») каби образ-лар яратган. О. Хоразм вилоят театрида ашула ва рақс ансамбли тузиб (1949), концертлар уюштирган. 1957—75 й.лар-да Узбекистан давлат филармонияси-да яккахон хонанда, 1957 й.да филармония қошида Хоразм ашула ва раке ансамбли (ҳоз. «Лазги», 1957—59 ва 1963—68 й.ларда бадиий раҳбари), 1967 й.да Туркманистоннинг Тошҳовуз ви-лояти театрида халқ ансамбли, 1973— 74 й.лар Шовот туманида «Феруз» ан-самблини ташкил этди.
О. 30-й.лардан мураккаб халқ ашула-ларини, достонлардан қўшиқлар айта бошлаган. Хоразм су вора ва макрмла-ри О. ижрочилик фаолиятининг юқори босқичи бўлди. О. Хоразм достон қўшиқ(нома)лари асосида янгича ус-луб яратган. Бастакор сифатида бу ус-лубда ижод қилган «Салом, сенга Хо-размдан», «Муборак», «Ватан», «Ол-қиш», «Темир йўл», «Ўзбекистон», «Хоразм» каби қўшиклари ўзининг ом-мабоплиги ва халқчиллиги б-н ажра-

либ туради. О. А. Степанов б-н ҳамкор-ликда «Азиз ва Санам», «Ошиқ Ғариб», С. Ҳайитбоев б-н «Сўнгги хон» каби му-сиқали драмалар яратди. Осиё мамла-катларида гастролда бўлган.
Ас: Учирдим шунқор қушимни, Т., 1987.
ОТА-ОНАЛАРНИНГ ҲУҚУҚ ВА МАЖБУРИЯТЛАРИ - оила ҳуқуқи соҳаси. Аввало, ота-оналар ўз болала-рига нисбатан тенг ҳуқуқ ва мажбури-ятларга эгадирлар. Бу Узбекистан Рес-публикаси Конституциясининг 46-мод-дасида назарда тутилган хотин-қизлар ва эркакларнинг тенг ҳуқуқлигидан ке-либ чиқади. Бола ҳақида ғамхўрлик қилиш, унга таълим-тарбия бериш ота-она учун фақат ахлоқий қоида бўлиб қолмай, балки конституциявий хуқуқ ва бурчдан ҳам иборат.
О.-о.ҳ. ва м. 2 турга бўлинади: шах-сий ҳуқуқ ва мажбуриятлар; мулкий қуқуқ ва мажбуриятлар. ЎзР оила қону-нига кўра, О.-о.ҳ. ва м.га ўз фарзанд-лари б-н бирга яшаш, уларнинг тар-бияси б-н шуғулланиш, ота-оналик ҳуқукларини мустақил равишда амал-га ошириш, болаларнинг соғлиғи, жисмоний, руҳий, маънавий ва ахло-қий камолоти ҳақида ғамхўрлик килиш, болаларнинг қонун ҳужжатла-рида белгиланган зарур даражада таълим олишини таъминлаш, болаларнинг ҳуқуқ ва манфаатларини ҳимоя қилиш кабилар киради. Оилавий-ҳуқуқий му-носабатларда қонунчилик болалар ман-фаатининг устуворлигини белгилайди. Ота-она ва болалар ўртасида келиш-мовчиликлар мавжуд бўлганда, васий-лик ва ҳомийлик органи болаларнинг ҳуқуқ ва манфаатларини ҳимоя қилиш учун вакил тайинлайди. ОТА-ОНАЛИК ҲУҚУҚИДАН МАҲ-РУМ ҚИЛИШ — оила ҳуқуқи соҳаси. Ўзбекистон Республикаси ОК га кўра, қуйидаги ҳолларда ота-она (ёки улардан бири) ота-оналик ҳуқуқидан махрум қилиниши мумкин: ота-оналик мажбу-риятларини бажаришдан бош тортса, шу жумладан, алимент тўлашдан бўйин тов-ласа; узрсиз сабабларга кўра ўз боласи-ни туғруқхона ёки бошқа даволаш му-ассасасидан, тарбия, аҳолини ижтимо-ий ҳимоялаш муассасаси ва шунга ўхшаш бошқа муассасалардан олишдан бош тортса; ота-оналик ҳуқуқини суи истеъмол қилса, болаларга нисбатан шафқатсиз муомалада бўлса, жумладан, жисмоний куч ишлатса ёки руҳий таъ-сир кўрсатса; муттасил ичкиликбозлик ёки гиёҳвандликка мубтало бўлган бўлса; ўз болаларининг қаёти ёки соғлиғига ёхуд эри (хотини)нинг ҳаёти ёки соғли-ғига қарши қасддан жиноят қилган бўлса.

О.-о.ҳ.м.қ. ота (она)нинг ёки уларнинг ўрнини босувчи шахсларнинг, проку-рорнинг, васийлик ва ҳомийлик орга-нининг, вояга етмаганлар ишлари б-н шуғулланувчи комиссиялар ҳамда бош-қа муассасаларнинг талаби б-н суд тар-тибида амалга оширилади. Болани бо-шқа ота-онага беришнинг имкони бўлмаган тақдирда, бола васийлик ва ҳомийлик органининг қарамоғига олиб борилади. Ота-она қайси болага нисбатан ота-оналик ҳуқуқидан маҳрум қилинган бўлса, шу болага нисбатан бўлган қариндошлик фактига асослан-ган барча ҳуқуқлардан, шу жумладан, ундан таъминот олиш, шунингдек, бо-лали фуқаролар учун қонун хужжала-рида белгиланган имтиёзлар ва нафа-қалар олиш ҳуқуқларидан махрум бўла-ди. Ота-оналик ҳуқуқидан маҳрум қили-ниш ота-онани ўз боласига таъминот бериш мажбуриятидан озод қилмайди. Шоира Йўлдошева.
ОТАР — яйловда қўшиб боқиш ва сақ-лаш учун шакллантирилган қўй подаси. О. учун жинси, ёши, наслдорлик хусу-сиятлари бўйича бир хил зотли қўйлар, совлиқпар эса қочириш муддатларини қисобга олган ҳолда олинади. О.даги моллар сони: майин ва ярим майин жунлилар учун 800—900 она қўй; 4—18 ойлик тўклилар учун 800—1000 бош; она қўйдан ажратилган қўзилар учун 600—800 бош; ярим дағал ва дағал жун-ли она қўйлар учун 900—1000 бош; ахта қўчқор ва қочириладиган қўйлар учун 1000 ва ундан зиёд. Чўл минтақаларда О. сони янада йирикроқ бўлиши ҳам мумкин. Наслчилик фермаларида О.лар-даги қўйлар сони маҳсулот берадиган О.ларга нисбатан 15—20% кичикроқ бўлади. О.ларни 3—4 кишидан иборат чўпонлар гуруҳи боқади. ОТАТУРК (асл исми Мустафо), Му стафо Камол, Камол Пошо (1881, Салоники — 1938.10.11, Истанбул) — Туркия Республикаси асосчиси ва биринчи президенти (1923—38), қарбий саркарда. Туркияда фамилия жорий қилингач, Буюк мил-лат мажлиси томонидан унга О. фами-лияси берилган (1934).
Турли \арбий мактаблар ва Истанбул Бош штаб академиясини (1905) тугатган. Шом (Сурия), Фаластин, Са-лоникида зобит сифатида ҳарбий хиз-матни ўтаган (1905—09). Салоникида унинг сиёсий фаолияти бошланган. Дастлаб, Ёш туркларнит «Иттиҳод ва тараққий» партиясига аъзо бўлган (1908), кейинчалик улардан аста-секин узоқлашган. Италия-Туркия уруши (1911-12), 2-Болқон уруши (1913), 1-жаҳон урушида қатнашган. 1919 й. 19

OTAXOHOB
майда Истанбулдан
Анатолия (Онадў-
ли)га келган. Арзи-
рум ва Сивас кон-
гресслари (1919 й.
июль—сент.)га раҳ-
барлик қилиб, турк
халқини инглиз ва
грек (кейинчалик
арман) босқинчи-
ларига қарши озод-
лик урушига чақир-
ган. Сивас конгрессида у Анатолия ва
Румэли   Мудофаа   ҳуқуқ        жамияти
(Вакиллик   комитета)    раиси    қилиб
сайланган.
О. бошчилигида мамлакатда Камол-чилар инқилоби авж олган. Истанбул инглизлар томонидан ишғол қилин-гач (1920 й. 16 март), барча ватанпар-вар кучлар унинг атрофида тўпланган. Анқарада янги парламент — Туркия Буюк миллат мажлиси (ТБММ) ча-қирилиб, унга Мажлис ва ҳукумат раислигига сайланган (1920 й. 23 апр.). Инглиз ва грек босқинчиларига қар-ши курашда турк армиясининг қўмон-дони. Бироқ, Истанбул ҳукумати О. ва унинг сафдошларини осий деб эълон қилган ва сиртдан ўлим жазо-сига ҳукм этган. Сакариё дарёси бўйи-да босқинчилар устидан қозонилган ғалаба (1921 й. 23 авг. — 13 сент.)дан сўнг унга маршал унвони ва ғозий насаби берилган. 1922 й. охирида турк армияси О. раҳбарлигида тўлиқ ғала-бага эришган.
О. иродали сиёсатчи, моҳир қўмон-дон, кучли нотиқ бўлган. О. ташаббуси б-н Усмонли турк султонлиги тугатил-ди (1922 й. 1 нояб.), Туркия республика деб эълон қилинди (1923 й. 29 окт.), халифалик бекор этилди (1924 й. 3 март). Давлат бошқаруви тубдан ўзгартири-либ, сиёсат, иқтисодиёт, маданият ва ҳарбий соҳада чуқур ислоҳотлар ўтка-зилган. Мамлакат тараққиётининг ус-тувор йўналишларини белгилаб берув-чи 6 та тамойилни ишлаб чиққан. Унинг таълимоти Туркияда отатуркчилик, Ғарбда эса камолизм деб баҳоланган. Туркия Республикасида ислом дини-нинг таъсири камайтирилиб, уни Ғарб намунасидаги дунёвий давлатга айлан-тириш жараёни бошланган.
О. туркий халқлар тарихи, сиёсий ва ҳарбий мавзуга оид кўплаб назарий асарлар муаллифи. Тошкентдаги кўча-лардан бири О. номига қўйилган.
Ад.: Турк халқининг буюк фарзанди Ота-турк, Т., 1998; Қосимов А., Туркия, Т., 1992.
Қаҳрамон Ражабов, Темур Ғиёсов.

OTAXOHOB Очилхон (1926.7.4, Анди-жон вилояти Найнаво қишлоғи) — хонанда, Ўзбекистон халқ ҳофизи (1992). Овози майин ва силлиқ бўлиб, талқинлари ўта нозиклиги б-н ажра-либ туради. Хонандаликни тоғалари Эшонбобохон, Кўкхон ва Афандихон ҳофизлардан ўрганган. 1959 й.дан Ян-гийўл театрида ишлаган. Мумтоз ашу-лалар («Насруллойи», «Талқинчаи Ушшоқ», «Ёлғиз», «Эҳтиёж», «Самар-қанд Ушшоғи» ва б.) айтиш б-н бирга актёр сифатида Илҳом («Юрак сир-лари»), Турсунали («Олтин кўл»), Аскар («Аршин    мол    олон»),    Ҳайдар
(«Нурхон») каби ролларни ҳам ижро этган. 1978—86 й.лар Юнус Ражабий но-мидаги «Мақом» ансамблица ишлади. Унинг репертуаридан Шашмақом шўъбалари, Фарғона — Тошкент ма-қом йўллари («Мўғулчаи Ушшоқ», «Баёт III», «Баёт Уфориси» ва б.), ўзбек мумтоз ашулалари («Фиғон», «Шароб» каби), замонавий бастакорлар асарла-ри («Бир кулиб қўй», «Кутарман», «Вафо»), катта ашулалар («Бир келсун», «Дўстлар», «Кўп эрди», «Адашганман», «Эй, дилбари жононим») ўрин олган. OTAXOHOB Эргаш Исабоевич (1914.11.9, Наманган - 1967.18.11, Тошкент) — терапевт олим, Узбекистан ФА мухбир аъзоси (1960), Ўзбекис-тонда хизмат кўрсатган фан арбоби (1964). Тиббиёт фанлари д-ри (1947), проф. (1947). ТошТИ ни тугатгач (1936), Ҳарбий-Денгиз флотида хизмат қилган (1937—39). ТошТИ госпиталь терапия кафедрасида аспирант, ассистент, доцент, мудир (1939—49), Узбекистан Гематология ва қон қуйиш и.т. институ-тининг директори (1942—44), ТошТИ-да илмий ишлар бўйича проректор (1949—51), педиатрия ва санитария-гигиена ф-тлари ички касалликлар про-педевтикаси кафедраси мудири (1951 — 1967). Илмий ишлари ўлка патология-си, овқат ҳазм қилиш аъзолари ва қон касалликларига оид. Наманган тиббиёт билим юртига О. номи берилган.
Ас: Хронические заболевания кишечника, Т., 1965; Сердечно-сосудистые заболевания и их предупреждения, Т., 1970.

ОТАХЎЖАЕВ Акбар Қосимович
(1926.31.12, Туркистон ш. - 1994.5.9,
Самарканд) — физик олим, Узбекис
тан ФА акад. (1979), физика-мат, фан
лари д-ри (1970), проф. 1971), Ўзбеки-
стонда хизмат кўрсатган фан арбоби
(1977). ЎзДУни ту-
гатган (1948). Са-
марқанд педагогика
ин-тида ўқитувчи
ва директор ўрин-
босари (1948-53),
СамДУ оптика ка
федрасида ассис
тент,
доцент
(1953—59), кафедра
мудири (1959
й.дан), СамДУ
физика ф-ти декани (1970—72). 1972—
87 й.ларда СамДУ ректори. Илмий иш
лари молекуляр оптика ва спектроско-
пияга оид. Суюклик молекулаларининг
релаксация вақгини аниклашнинг спек-
троскопик усулини ихтиро этган. Беру-
ний номидаги Узбекистан Давлат муко-
фоти лауреата (1983).
ОТАШГОҲ, оловхона — оташпара-
стлар сиғинган, доимий олов ёниб ту-
радиган махсус бино. Ҳар бир шаҳар
ва каттароқ қишлокда О.лар бўлган.
Улар қавм раиси томонидан тайинлан-
ган озарбон (оташбон) томонидан
қўриқланиб, назорат қилиб турилган.
Халқ доимий оловдан тутантириқ олиб,
уйларида олов ёққан. Қадимда ҳокими-
ятни қўлга олган ҳар бир подшоҳ ўз
номидан махсус О.лар қурдирган. Доро
О.и, Анушервон О.и, Афросиёб О.и
ёки Митра, Анахита О.и деб номлан-
ган О.лар шу тарзда пайдо бўлган. Пер-
сеполь, Исфаҳон, Язд, Хуросон (Эрон),
Хоразм ва Сурхондарёда кад. О.лар то-
пилган. Доро /замонидан бошлаб О.лар-
ни биноларнинг жан. томон этагига,
аҳоли гавжум яшайдиган шаҳарларнинг
четроғига қуриш раем бўлган.
Ад.: Асқаров  А., Энг қадимий шаҳар, Т., 2001.
ОТАШКАДА — зардуштийлик дини ибодатхонаси. Гуштаспнчиг фармони б-н курила бошланган. О.лар турли та-биий офатлардан муҳофаза қилиш мақ-садида баландликка, тепа устига ёки харсанг тошлардан ясалган 3—4 м лик тагкурсилар устига курилган. Дастлаб О. диний маросим ва ибодатларни бажа-риш маскани бўлган. Аста-секин О.нинг вазифалари ўзгара бориб, сосонийлар даврида жамоа йиғинлари ва б. тадбир-лар ўтказиладиган жойга айланган. Барча харажатлар подшолик томонидан О.га вақф қилинган ер, чорва, боғ-роғлардан олинадиган даромадлар ҳисобига қопланган; О.лар бир неча ҳужра, толор       (зал)лардан     иборат
отит

бўлган. Бино олдида доим олов ёниб ту-радиган О. майдони бунёд этилган. Ис-фаҳон, Язд, Кома (Ҳиндистон) ш.ла-рида энг қад. О.ларнинг харобалари мав-жуд. О.ларда 7 хил мусиқа асбоби жўрли-гида Гохларни ёдлаттирадиган махсус гўшалар бўлган. О.лар диний удум ва маросимларни ўтказадиган манзил бўлиш б-н бирга маънавий, маърифий ишлар маркази ҳисобланган.
Ҳамиджон Ҳомидов.
ОТАШПАРАСТЛИК - к, Зардуштий-лик.
ОТАҚЎЗИ МАДРАСАСИ - Андижон вилояти Пахтаобод туманидаги меъмо-рий ёдгорлик (20-а. бошлари). Мадра-сани маҳаллий бой Отақўзи қурдирган. Қурилишда Уста Қирғизбой ва Мама-жонлар қатнашган. О.м. тарҳи кўп бур-чакли, пештоқ — гумбазли дарвозахо-на, масжид — айвон, 2 қаватли ҳуж-ралардан иборат. Бинонинг умумий кўлами ва тарҳ тузилиши ўзига хос. Ҳовли бўйлаб ҳужралар ва гумбазли дарсхона жойлашган. О.м. қурилишида усталар оддий пишиқ ғиштнинг безак имкониятлари нақадар кенглигини намойиш этганлар. Равокли, мезанали ва қуббали устунгўшалар бинодан бир-мунча баландроқ кўтарилган. Устунгў-шаларга ишлов беришда турли шаклда ғишт териш йўли б-н ўзига хос безак хрсил қилинган. Улар орасидаги девор сиртига юза равоклар ишланган. Мас-жиднинг гул солинган шифти алоҳида бадиий қимматга эга, унда гириҳ ва ислимий нақшлар Қуръон сураларидан олинган ёзувлар б-н ўзаро уйғунлашиб кетган (безагида маҳаллий уста Сайдул-ло қатнашган). Мадраса қурилишида Хоразмча муқарнас, шарафа ва кунгу-ра қўлланган. О.м. Қўқон хонлигининг сўнгги давр меъморий ёдгорлиги ҳисоб-
Отақўзи мадрасаси шифт безаги.

ланади. 1971—75 й.ларда таъмирланиб, ўлкашунослик музейи жойлашган. ОТБОСАР — Қозоғистон Республика-сидаги шаҳар. Жабай дарёси (Ишим ирмоғи) соҳилида. Т.й. тугуни. Аҳолиси 40 минг киши (1990-й.лар ўрталари). Қ.х. хом ашёларини қайта ишлаш маркази. Озиқ-овқат саноати, элеваторлар, темир-бетон конструкциялар з-длари бор. 1846 й.да казаклар станицаси си-фатида барпо этилган. ОТБОСАР ЧИГИРТКА (Dociostaurus kraussi) — ҳақиқий чигирткалар оила-сига мансуб якка яшовчи ҳашарот. Ма-рокаш чигирткасита жуда ўхшаш, аммо унга нисбатан кичикроқ. Эркаги танаси-нинг уз. 15—20 мм, урғочисиники 20— 30 мм. Кулранг доғлари бор. Ургочиси-нинг орқа болдирлари қизил, эркаги-ники сариқ. Ғўза, дон экинлари, бо-шокли ўсимликларга зарар келтиради. Тухум қўйиш учун тупрокдан ясаган кўзачасининг уз. 19—30 мм, калинлиги 5—6 мм. Ўсимликлари сийрак жойларга ёки партов ерларга мавсумда 2—5 марта тухум қўяди. Тухумдан личинкалар, одат-да, март ойининг охири — апр.нинг бошларида чиқади. 20—25 кундан сўнг қанотлари ривожлана бошлайди ва 10— 15 кунда шаклланиб бўлади.
Кураш чоралари: партов ва бўз ерларни ўзлаштириш; инсектицидлар қўллаш.
ОТБОШ ТУМАНЛИГИ - Орион юл-дуз туркуми яқинида от калласи шак-лида кўринадиган туманлик. О.т., асо-сан, чангдан иборат (чанг зарралари-нинг ўлчами =1 мк, ўртача зичлиги =10~22 —10~24 г/см3). Бу туманлик Ерда-ги кузатувчига нисбатан ўзидан нари-да жойлашган юлдузларнинг нурини тўсиб қолгани учун юлдузлар орасида отнинг боши шаклида кузатилади. Га-лактикамизда О. т. сингари туманлик-лар кўп (қ. Туманликлар).
ОТБОШИ - Ички Тянь-шаннинг жан. қисмидаги тоғ тизмаси, Қирғизис-тонда. Ғарб-жан.-ғарбдан шарқ-шим.-шарққа то-мон чўзилган бўлиб, От-боши ботиғини шим.да Чатиркўл сойлигидан ва жан.да Оксой сиртлари-дан ажратиб туради. Уз. 135 км. Энг баланд жойи 4786 м. Метаморфик сланец, оҳактош, қумтош, қис-ман гранит ва сиенитлар-дан таркиб топган. Чўққи-сида музликлар бор (майд. 150 км2). Тоғ-ўтлоқ ва суб-нивал ландшафтлар мав-жуд.

ОТЕЛЬ (франц. hotel) — меҳмонхона-нинг халқаро номи. Дастлаб, 16—17-а.лар Франциядаги катта ҳашаматли уйлар О. дейилган. Кейинчалик шулар-га тақлидан қурила бошлаган шаҳар меҳмонхоналари О. номини олган. ОТЕНИТ, отунит (Франциядаги Отён ш. номидан) — уранли слюдалар гурухига мансуб минерал. Кимёвий тар-киби Ca(UO2)2[POJ28H2O; таркибида 62,7% UO36op. Тетрагонал сингонияда кристалланади. Кристаллари, одатда, юпқа квадрат, таблетка шаклида, слю-дасимон. Тангача шаклли афегатлари ҳам учрайди. Ранги сариқ, баъзан яшилроқ сариқ. Садафсимон ялтироқ. Қаттиклиги 2—2,5. Зичлиги 3,1—3,2 г/см3. Кучли радиоактив. О. гидротермал томирларда, пегматитларда ураннинг турли минерал-лари (айниқса, уранит)нинг юза қисмида рўй берган ўзгаришлар натижасида ҳосил бўлган. О. катта уюмларидан уран рудаси сифатида фойдаланилади. ОТИН —1) мактабхонааа қизлар ўқитувчиси; дин ва шариат билимдо-ни. Кўпинча аёллар ўртасида диний ма-росимлар (мае, мавлуд)га бошчилик қилади; 2) аёлларни ҳурматлаб, улар исмига қўшиб айтиладиган сўз. ОТИТ (юн. otos — қулоқ, itis — яллиғ-ланиш) — қулоқнинг яллиғлани-ши. Ташқи қулоқнинг яллиғланиши ташқи. О., ўрта қулоқнинг яллиғла-ниши ўрта О. ва ички қулоқнинг ял-лиғланиши лабиринтит дейилади.
Ташқи О.га ташқи эшитув йўлига инфекция кириши, шунингдек, қаши-ниб ёки ҳашарот чақиб яраланиши, куйиш, совуқ уриши, шпилька ёки бармоқ б-н қулоқ ковлаш ва х.к. сабаб бўлади.
Ўрта О. кўпинча ёш болаларда уч-раб, бирмунча оғир кечади, қулоқ қат-тиқ оғрийди, ҳарорат кўтарилади, эши-тиш анча пасаяди, мия ва унинг пар-дасига асорат бериши мумкин. Ўрта О.га аксарият юқори нафас йўлларининг яллиғланиши б-н кечадиган инфекци-он касалликлар: грипп, ўткир респиратор касалликлар, қизамиқ, скарлатина ва б. сабаб бўлади. Ўрта О.да врач тав-сияси бўйича компресс қилинади; у оғриқни пасайтиради ва ноғора бўшли-ғидаги яллиғланиш сўрилиб кетишига имкон беради. Ўрта қулоқ яллиғлани-шининг олдини олиш учун организмни чиниқтириш, сервитамин овқатлар ис-теъмол қилиш (қ. Овқатланиш), физкультура ва спорт б-н шуғулланиш ло-зим. Тамаки чекиш ва алкоголга ружу қилиш оқибатида нафас йўлларининг сурункали яллиғланиши кейинчалик ўрта қулоққа ҳам ўтиши мумкин. Ту-мов бўлганда бурунни тўғри қоқа би-

ОТИШ   СПОРТИ
лиш ҳам ўрта О.нинг олдини олишда айниқса муҳим. Ўз вақтида тўғри даво қилинса, бемор бутунлай тузалиб ке-тади, эшитиш қобилияти ўз ҳолига қайтади. Баъзан сўрғичсимон ўсиқ ка-таклари ва улар оралиғидаги тўсиқлар-нинг яллиғланиши (қ. Қулоқ) каби асо-ратлар юзага келиши ёки касаллик су-рункали шаклга ўтиши мумкин.
Сурункали О.да вақт-вақти б-н йи-ринг оқиб туради, эшитиш қобилияти пасаяди. Сурункали О.га хос аломат-лар пайдо бўлиши б-н дарҳол врачга мурожаат этиш лозим. Ўз вақтида даво қилинмаса, менингит, сепсис, ҳатто мия тўқимаси абсцессы каби асоратлар рўй беради. Ўрта қулоқ яллиғланиши-ни мунтазам даволаш зарур, бемор врач-оториноларинголог назорати ос-тида бўлиши лозим. Бу касалликда қулоқ пардасида доимий тешик мав-жудлиги туфайли қулоққа сув кирган-да дард зўраяди. Шунинг учун чўмил-ганда ва бош ювганда пахтани вазелин ёки бошқа суюқ мойга шимдириб, қулоққа тиқиб қўйиш керак. ОТИШ СПОРТИ — спорт тури, ўқ отиш қуроли ва пневматик қурол (ўииқ стволли ва силлиқ стволли қуроллар), шунингдек, камондан отиш. Спорт ата-машунослигида, одатда, ўқ отиш О.с. деб аталади. О.с.да ҳаракатланмайдиган ва ҳаракатланиб турадиган нишонларга қараб милтиқ, пистолет ёки револьвер (тўппонча)дан ўқ узилади. Ҳоз. замон мусобақалари диаметри 162,4 мм ли нишонларга 50 м масофадан 5 соат 15 мин. давомида милтикдан (ётган ҳолда, тик туриб ва тиззалаб) 3 х40 та ўқ узиш; 50 м масофадан 2 соат давомида ўша нишонга милтикдан 60 та ўқ узиш (ётган ҳолда); 1320x70 мм катталикда-ги ҳаракатланиб турадиган нишон — «чопиб кетаётган тўнғиз»га 2 кун мо-байнида 30+30 та ўқ узиш (тик туриб, милтиқни кўтара солиб дарҳол); ўзи ўкланадиган пистолетдан 1600 х450 мм катталикдаги 5 та фигурали нишонга 25 м масофадан 2 кун мобайнида 2x30 та ўқ узиш (тик туриб); бир зарядли пистолетдан 500 мм диаметрли нишонга 50 м масофадан 2 соат 30 мин. давомида 60 та ўқ узиш (тик туриб) машкларини ўз ичига олади. Ўқ отиш бўйича бирин-чи мусобақалар 1824 й. Швейцарияда ўтказилган. Жаҳон чемпионатлари 1897 й.дан (1954 й.дан —4 й.да 1 марта) ўтка-зилади. 1921 й. Халқаро О.с. уюшмаси (УИТ)га асос солинган. О.с. барча Олимпиада ўйинлари (1904, 1928 й.дан таш-кари) дастурига киради.
Ўзбекистонда О.с. кенг тарқалган спорт турларидан бири ҳисобланади. 20-а.нинг   20-й.ларидан оммалаша бош-

лади. Қулай иқлим шароити туфайли бутун йил давомида қуролларнинг барча туридан мерганлар тайёрлаб келин-ган. Отиш тирлари ва полигонлари рес-публиканинг барча вилоятларида бор. 1960—80 й.ларда О.с. республикада, айниқса, кжсалишга эришди. Бу давр-да Ўзбекистон вакиллари Европа ва жаҳон чемпионатларида 100 дан ортиқ медални, шунингдек, Олимпиада ўйинларининг 2 та кумуш медалини қўлга киритди.
Ўзбекистон О.с. федерацияси 1992 й. тузилди ва Халкаро отиш спорти уюш-масига қабул қилинди. 1995 й.дан Осиё отиш спорти конфедерациясига аъзо бўлди. Жаҳон чемпионлари А. Орипов, Е. Кондратьев, С. Лазарева стендга отиш бўйича, А. Кодников, А. Романов ўқ отиш бўйича ва Олимпиада ўйинлари-нинг совриндорлари А. Асрабоев ва Р. Ямбулатов республикадагина эмас, хал-қаро миқёсда танилдилар. Мустақиллик йилларида Д. Мухторов, Ш. Аҳмедов, Э. Осмонов, Н. Репичев, Ю. Шахова, Н. Долбикина, А. Аксенова Осиё ўйин-лари, қитъа чемпионлари, жаҳон ку-боги мусобақаларининг ғолиблари ва совриндорлари бўлдилар. ОТЛАШУВ, субстантивация — транспозициянтг бир тури, бошқа тур-кумга оид сўзларнинг отга кўчиши. Сифат, сон, равиш, сифатдош, ҳара-кат номи отлашади, келишик, эгалик ва кўплик аффиксларини қабул қилиб, от бажарган синтактик вазифани ба-жаради. Отлашган сўз предметнинг бел-гисини ёки бошқа хусусиятларини эмас, балки унинг ўзини билдиради ва от жавоб берадиган сўрокларнинг би-рига жавоб бўлиб келади.
Сифат ва сифатдошлар кўпроқ от хусусиятига эга. Сифат қуйидаги ҳол-ларда отлашади: а) предмет-аниклан-миш тушиб қолганда: Кўр тутганини қўймас, кар эшитганини (кар одам, кўр одам); б) киши ёки ҳайвонларнинг табиий ҳолатини (нуқсон, камчилик-ларини) билдирувчи сифатлар аниқ-ланмишсиз от тарзида қўлланганда: пакана, чўлоқ, маймоқ, малла, кал, семиз. Сифатдошлар отлашганда, от-ларга хос синтактик вазифаларни ба-жаради: Билмаганни сўраб ўрганган олим, орланиб сўрамаган ўзига золим (мақол). Сон абстракт маънода қўллан-са, у кўпинча отга яқин вазифани ба-жаради: Ўннинг ярми беш. Билаги зўр бирни йиқар, билими зўр мингни йи-қар (мақрл).
Ҳаракат номи ҳаракатнинг бажари-лиши ва у б-н боғлиқ бўлган бошқа маъноларни билдирмайди, балки ҳара-кат-ҳолатнинг номини билдиради. Шу

сабабли О.ларга хос грамматик кўрсат-кичларни қабул қилади ва гапда О.ларга хос вазифаларни бажаради: ўтириш-га, кўришим, ейиши, ётишда, кету-вини. Отлашган сўзлар эмоционал — экспрессив ёки кўчма маъно ифодала-ши мумкин: заҳар (одам), тилла (бола), шакар (қиз) каби.
ОТЛИҚ АСКАРЛАР — қад. дунё мам-лакатларида вужудга келган қўшин тури. О.а. пайдо бўлгунга қадар Миср, Хи-той, Ҳиндистон ва ҳ.к. юртларда отлар қўшилган 2 ғилдиракли жанг аравала-ридан фойдаланилган. О.а. алоҳида қўшин тури сифатида илк бор мил. ав. 9-а.да Оссурия армияси таркибида таш-кил этилади ва сўнгра бошқа қулдор-лик давлатларига тарқалади. Мил. ав. 6-а.дан эътиборан ахоманийлар армиясида О.а. қўшиннинг асосий тури бўлиб, қилич ва найза б-н қуролланган оғир О.а. ҳамда камон ва ўқ б-н таъминлан-ган енгил О.а. мавжуд бўлган. Ўрта Осиёда О.а. мил. ав. 1-минг йиллик 1-ярмидан мавжуд бўлиб, саклар, масса-гетлар, суғдийлар, хоразмийлар қуши-нининг асосини ташкил қилган. Пар-фия О.а.и хам деярли шундай қурилиш-га ва қуролланишга эга бўлган.
Юнон давлатларида (Спарта, Афина) О.а.нинг микдори анча камсонли эди. Мил. ав. 4-а. 1-ярмида Фива сар-кардаси Эпаминонд биринчи бўлиб О.а.ни пиёда аскарлар б-н ҳамкорлик-да жангга солган. Мил. ав. 4-а. 2-ярмида Македонияда мунтазам О.а. юзага келади ва мустақил қўшин тури санала-ди. Александр армиясида О.а. яхши тай-ёргарлик кўрган, жанг майдонида эр-кин ҳаракат қилиш қобилиятига эга бўлган зарбдор куч тарзида оғир, ўрта ва енгил турларга бўлинган. Қад. Рим армиясида О.а. қўшимча қўшин тури ҳисобланган.
Ғарбий Европада 11 —12-а.ларда ар-миянинг асосий зарбдор қисмини ри-царлардан тузилган О.а. ташкил қилган. Суворий рицар қилич, оғир найза, қал-қон, дубулға ва зирҳ б-н қуролланган. 12-а.нинг 2-ярмидан жанговар отлар ҳам махсус зирҳ б-н таъминланган.
Қад. Русь давлати (9—10-а.лар) қўши-нида князь дружиналаридан ташкил қилинган О.а.нинг сони пиёда аскар-ларга нисбатан анча кам бўлган.
Турк-мўғул давлатлари армиясининг асосини ташкил этувчи О.а. ўзининг ташкилий ҳамда жанговар крбилияти б-н алоҳида ажралиб турган. Ҳунлар дав-рида О.а.нинг сони 240 мингтага ет-ган. Туркийлар томонидан жаҳон ҳар-бий санъати тарихида биринчи бўлиб суворийлар сафининг жорий қилини-ши (ҳар бир отлиқ аскар орасидаги
ОТОУЛЛА САЙД  ВАҚҚОС  МАҚБАРАСИ

масофа 20 м, жанговар қаторлар сони 10 та) отлиқ қўшиннинг душман ус-тидан тўла устунлигини таъминлаган. Турк хоконлигининт (6—8-а.лар) совут-ли мунтазам О.а.и нафақат текислик-да, шунингдек, тоғлик ҳудудларда ҳам муваффақиятли харакат қилиш қоби-лиятига эга бўлиб, кўп вақтлар даво-мида унга тенг келадиган рақиб топил-маган. Найза б-н жанг қилиш санъати-ни мо\ирона эгаллаган турк отлиқла-ри хитойлик пиёда найзабозлар ва эронлик отлиқ ўқчилар (камонкашлар) б-н бўлган муҳорабаларда, аксар ҳол-ларда, зафар қозонган. Турк суворий-си кўкрак қисмида думалоқ қалқони бўлган зирҳ б-н таъминланган, боши-га темир дубулға кийган, қилич, шох-симон ёй, тўқмок, ва найза б-н курол-ланган. Оғир қуролли О.а. зодагон ҳамда тажрибали жангчилардан ташкил этил-ган жангда ҳал қилувчи роль ўйнаган. Тобе юртларнинг аскарларидан тузил-ган енгил О.а., асосан, разведка \амда айғоқчилик вазифаларини бажарган. Зарур пайтлардагина жангга кирган.
Чингизийлар армиясида енгил қуролли О.а.нинг мавқеи баланд бўлган. Мўғул жангчилари отда юриш, камон, қилич ва арқон б-н муомала қилиш санъатини мукаммал эгаллаган. Улар жанггохда усталик б-н манёвр-харакат қилган, сохта чекиниш, пистирма қўйиш санъати каби тактик амалиёт-ларни мунтазам қўллаган.
Амир Темур армиясининг зарбдор қисмини енгил ва оғир қуроллар б-н куролланган О.а. ташкил этган. Дубул-ға, совут, қилич, ёй, садоқ, қалқон ва найза б-н таъминланган оғир қуролли суворийлар сэра жангчилардан тузил-ган, ғанимнинг асосий зарбасига қар-ши турган, жанг натижаси шуларга боғлиқ бўлган. Ёй, садоқ ва қилич б-н қуролланган енгил О.а., асосан, соқчи-лик ва разведкага мўлжалланган. Ўта зарур чоғдагина ёв б-н жанг қилиш ҳуқуқига эга бўлган.
Европа мамлакатлари армиясида ўт сочиш қуролининг ривожланиши (14-а.) ҳамда пиёдалар ролининг ошиб бо-риши боис (15-а.) О.а.нинг мавқеи се-кин камая боради. 20-а.нинг 50-й.лари ўрталарида оммавий қирғин қуроллари-нинг ривожланиши ва армияларнинг тўлиқ моторлаштирилиши туфайли О.а. қўшин тури сифатида барҳам топди.
Ад.\ Дадабоев Ҳ., Амир Темурнинг ҳарбий маҳорати, Т., 1996.
Ҳамидума Дадабоев.
ОТО... (юн. otos — қулоқ) — ўзлашма қўшма сўзлар бўлаги. Қулоққа алоқа-дорликни билдиради (мае, отосклероз, оториноларингология).

ОТОЛИТЛАР (ото... ва юн. lithos — тош), статолитлар — бир қанча умуртқасизлар ва барча умуртқали ҳай-вонлар мувозанат органларида жойлаш-ган қаттиқ ҳосилалар. Ҳайвонларда О.нинг келиб чиқиши, ўлчами ва тузи-лиши турлича. Одатда, О. ҳужайралар ишлаб чиқарадиган минерал моддалар (кўпинча кальций карбонат) ва органик моддалардан иборат; баъзан ташқи муҳитдан олинади (мае, даре қисқич-бақаларида қум зарралари О. вазифаси-ни бажаради). О. майда доначалар ёки йирик ҳосилалар шаклида бўлиши мум-кин. Умуртқасизларда О. статоцистлар, умуртқалиларда вестибуляр аппарат ичида жойлашган. Гавда ҳолати ўзгар-ганида ёки тезланиш таъсирида О. ўрни-нинг ўзгариши тукли рецептор ҳужай-раларнинг механик қўзғалишига ва ми-яга йўналувчи электр сигналларининг пайдо бўлишига олиб келади. ОТОМИ (Отон худоси аждодлари но-мидан олинган; науа тилида «найза б-н юрувчилар»; ўзларини нион, ниу деб аташади) — Мексиканинг марказий туманларида яшовчи индейс халқи; асосан, тоғли, ярим қуруқликдаги ҳудудларда ацтеклар ва метислар б-н тарқоқ ҳолда яшашади. Отоми тилида сўзлашадилар. Диндорлари католиклар, протестантлар, анъанавий диний эъти-қодлар сакланган.
ОТОРИНОЛАРИНГОЛОГИЯ (ото..., юн. rhis — бурун, larynx — томоқва ...ло-гия), л ар и н го ото р и н о л о г ия (ЛОР) — қулоқ, бурун ва томоқ ҳамда унинг атрофидаги аъзолар касалликла-рини ўрганадиган фан. Эшитув физио-логияси, унинг бузилиши ва шунга алоқадор касалликларни ўрганиш (аудиология), овоз физиологияси, унинг ўзгариши ва бу ўзгаришларни келтириб чиқарган касалликларни ўрганиш (фониатрия), қулоқ оғир бўлиб қолиши, карлик сабабларини ўрганиш (сурдология) ҳам О.га киради. Нормал ва патологик шароит-да ички қулоқ (асосан, лабиринт)нинг бош миянинг турли бўлимлари б-н ало-қасини ўрганадиган соҳа отоневро-логия деб аталади.
О. 19-а. ўрталарида хирургия ва тера-пиядан мустақил соҳа сифатида ажра-либ чиққан. Собиқ Иттифоқда 1922 й.дан О. тиббиёт ин-тларида мустақил фан сифатида ўқитила бошлади, и.т. институтлари ташкил этилди. Ўзбекис-тонда бу соҳадаги тадқиқотлар дастлаб Ўрта Осиё ун-тида проф. С. Ф. Штейн томонидан 1920 й.да ташкил қилин-ган кафедрада олиб борилди. Ўрта қулоқнинг ўткир ва сурункали яллиғ-ланиши, унинг асоратларини аниқлаш,

карликни даволаш усуллари устида тад-қиқотлар ўтказилди (Қ. Ж. Миразизов, А. И. Мўминов, А. Н. Дадамуҳамедов, Ғ. Қ. Иброҳимов, С. А. Ҳасанов, К. А. Хўжаев, А. М.Ҳакимов). Ҳоз. ҳиқиддоқ-нинг ўткир ва сурункали яллиғланиши, хавфли ва хавфсиз ўсма касалликлари-ни аниқлаш, даволаш муаммолари устида тадқиқот ишлари олиб борилмоқ-да. Бундан ташқари, 1-ТошТИнинг О. кафедраси қошида қулоқ ва юқори на-фас йўллари фаолиятини микрохирур-гик усулда тиклаш маркази, 2-ТошТИ-нинг О. кафедраси қошида эшитиш қобилиятини қайта тиклаш маркази ва фониатрия илмий-амалий маркази ташкил этилганлиги бу соҳадаги и.т. ишлари кўламининг кенгайишига олиб кел-ди. Ўзбекистондаги барча тиббиёт ин-тларида О. фан сифатида ўқитилади. Қўчқор Миразизов.
ОТОСКЛЕРОЗ (ото... ва склероз) — қулоқ касаллиги. Бунда ўрта қулоқни ички қулоқ б-н бирлаштириб туради-ган овал дарча соҳасидаги суяк тўқи-маси ўсиб кетади. Натижада товуш теб-ранишларининг эшитув суякчалари сис-темаси орқали ўтиши қийинлашади ёки бутунлай тўхтайди. Деярли ҳамма вақт иккала қулоқ оғрийди, одатда, 16—17 ёшда, баъзан болаликда бошланади, кўпроқ хотин-қизларда учрайди. О.да беморнинг қулоғи аста-секин эшитмай қолади, қулоғи шанғиллайди, бора-бора карликка олиб келади. Касаллик баъзан жуда секин ривожланади. Касбга алока-дор баъзи зарарликлар (шовқин, вибрация ва б.) ҳамда инфекцион касал-ликлар, шунингдек, ҳомиладорлик ва туғиш кўпинча О.ни кучайтиради. Ка-салликка кўпроқ ички секреция безла-ри функциясининг бузилиши, эшитув органининг кучли товуш таъсирида за-рарланиши сабаб бўлади. Касалликнинг бошланғич даврида дори-дармонлар б-н эшитишни бир оз яхшилаш ва қулоқ шанғиллашини пасайтириш мумкин, шунингдек, эшитиш аппаратлари ҳам яхши фойда беради. ОТОСКОПИЯ (ото... ва юн. skopeo — кўраман, кўздан кечираман) — ташқи эшитув йўли ва қулоқ пардасини кўздан кечириш усули. О.да қулоққа ки-ритиладиган махсус воронкалар, пешо-нага тутиладиган рефлектор (ўртаси тешик кўзгу) ва ёруглик манбаидан фойдаланилади. Диагностика мақсади-да муолажалар ва операциялар қилишда қўлланади.
ОТОУЛЛА САЙД ВАҚҚОС МАҚБА-РАСИ — Сурхондарё вилояти Шеро-бод туманидаги меъморий ёдгорлик (11-а.). Макбара лашкарбоши Отоулла эшон Мир Ҳайдар номи б-н боғлан-

ОТРЯД
ган. Бир хонали, кулоҳий гумбазли, бе-заксиз. Хом ғиштдан қурилган. Бош тар-зи жан.-шарққа қараган, чуқур равоқ-ли. Хона бурчакларига ғиштлар кўнда-ланг терилиб, равоқсимон ҳошия ҳосил қилинган. Умумий тарҳи 6,80x6,40 м, ички хона 5,25x4,75 м.
Ад.: Аршавская 3. А., Ртвеладзе Э. В., Хакимов 3. А., Средневековые памятники Сурхандарьи, Т., 1982.
ОТРЯД (рус.) (ҳарбий ишда) —1) жанговар ёки махсус вазифани (разведка, илғор О. ва б.) бажариш учун тузи-ладиган вақтинчалик ёки доимий ҳар-бий тузилма; 2) айрим давлатлар ҳар-бий ҳаво кучларида эскадрилья тарки-бига кирувчи бўлинма; 3) чегара қўшинларида — тактик бирлашма. ОТС Георг Карлович (1920.21.3, Петроград —1975.5.9, Таллин) — эстон хонандаси ва опера яккахони (лирик баритон). Халқ артисти (1960). Таллин консерваториясини тугатган (1951). 1945 й.дан Таллиндаги «Эстония» опера ва балет театрида яккахон хонанда. Опе-раларда Дон Жуан, Фигаро («Дон Жуан», «Фигаронинг уйланиши»), Онегин («Евгений Онегин») каби, оперетталарда Данила («Қувноқ бева»), Тасилло («Марина») ва б. партиялар-ни ижро этган. Концерт репертуаридан классик ва замонавий камер асарлар, қўшиклар ўрин олган. О. майин, ёқим-ли овози хамда оптимистик талқинла-ри б-н шухрат крзонган. «Мистер Икс», «Кола Брюньон» каби фильмларда бош ролларни ижро этган. Чет мамлакатлар-да (жумладан, бир неча бор Тошкент-да ҳам) гастролда бўлган. ОТСИЗ Хоразмшоҳ (тўлиқ исми Отсиз ибн Қутбиддин Муҳаммад ибн Ануштегин) (1097 —1156) — ануште-гинийлар сулоласидан бўлган Хоразм ҳукмдори (1128—56). Отаси вафотидан сўнг тахтга ўтирган, салжуқийлар сул-тони Санжарнинг вассали бўлган. Ле-кин у Хоразм ни мустақил давлатга ай-лантиришга интилган. О. Санжарнинг рухсатисиз аввало Жанд ва Манғиш-лоқни эгаллаб ва Туркистоннинг ич-кари туманларига юриш қилиш б-н ўз ҳокимиятини мустаҳкамлаб олган. Шундан сўнг у ўзини мустақил деб эълон қилган, бирок, 1138 й. Ҳазорасп яқинида Санжар қўшини томонидан мағлубиятга учраб, мамлакатдан қув-ғин қилинган. Санжар ўзининг жияни Сулаймон бин Муҳаммадни хоразмшоҳ этиб тайинлаган, лекин келаси йили О.ни Хоразм аҳолиси чақириб олган, шаҳзода эса қувиб юборилган. 1141 й. майда О. Санжарга тобелик изҳор этиб, умрбод унга садоқат б-н хизмат қилиш-га қасам ичган, лекин бир неча ойдан

сўнг Санжар қорахитойлардан енгил-гач (1141 й. 9 сент.), қасамини бузган. О. ўша йили кузида кучли қўшин б-н Хуросонга юриб Марвни эгаллаб олган; келаси йил баҳорида Нишопурни тобе этган, бироқ Санжар томонидан дарҳол қувиб юборилган. 1143—44 й.ларда Санжар яна Хоразмга юриш қилган, О. кучи озлиги туфайли унга тобелик изҳор қилган. Шундан сўнг бир оз вақт ўтгач, О. 3-марта исён кўтарган ва Санжарнинг элчисини (шоир Адиб Собир) Амударёга ташлаб юборишни амр қилган. 1147 й. нояб.да Санжар 3-марта Хоразмга юриш уюштирган, 2 ойлик қамалдан сўнг Ҳазорасп ш.ни олган ва Гурганжга яқинлашган, 1148 й. июнда султон б-н шахсан учрашув чоғида гарчанд ўзини такаббурона, гер-дайган ҳолда тутган бўлса-да, О. сул-тонга тобелик билдиргач, ўз лавозими-да қолдирилган. 1153 й. Санжар ўғузлар қўлига асир тушиб қолган. О. бу сафар султоннинг содиқ хизматкори ва ҳимоя-чиси сифатида яна Хуросонга юриш қилишга шайланган ва ўзига Амул ш.ни беришни талаб қилган, бироқ рад жа-вобини олган. 1156 й. у Нисога келиб асирликдан қочган Санжарга ўз садо-қатини билдирган, лекин шу йилнинг 30 июлида Ҳабушон (ҳоз. Кучан)да 59 ёшида вафот этган.
Ад.: Бартольд   В.   В.,   Сочинения, т. 11(2), М., 1964.
ОТТАВА — Канаданинг жан.-шарқий қисмидаги дарё. Шим. Лаврентий дарё-сининг чап ирмоғи. Уз. 1120 км, ҳавза-сининг майд. 147 минг км2. Лаврентий қирларидан бошланади. Ўртача сув сар-фи 2000 м3/сек. Дек.дан апрелгача муз-лайди. Қуйилиш жойидан 400 км ма-софада кема қатнайди. Ридо канали ор-қали Онтарио кўли б-н боғ-ланган. Ёғоч оқизилади. ГЭС қурилган. О. бўйида Оттава ш. жой-лашган.
Оттава шаҳри-нинг умумий кўриниши.

ОТТАВА — Канаданинг пойтахти. Мам-лакатнинг жан.-шарқий қисмида, Оттава дарёси ва Ридо канали соҳилла-рида, 72 м баландликда, Онтарио про-винциясида. Иқлими мўътадил конти-нентал иқлим. Янв.нинг ўртача т-раси — 11°, июлники 20,3°. Йиллик ёғин 879 мм. Аҳолиси 1,06 млн. киши (2001), асосан, Европадан кўчиб борган инг-лиз ва французларнинг авлодлари.
О.га 19-а.нинг 20-й.ларида асос солин-ган ва дастлаб Байтаун деб аталган. 1854 й.да шаҳар ҳуқуқини олгач, О. деб атала бошлади. 1858 й.дан Англия мустамла-каси, 1867 й.дан Канада пойтахти.
О. — мамлакатнинг сиёсий, маданий ва иқтисодий маркази. Т.й. ва шоссе йўллар тугуни, дарё порти. Аэропорти халқаро аҳамиятга эга. Целлюлоза-қоғоз, полиграфия, тўқимачилик, кимё, машинасозлик ва металлсозлик, ёғочсозлик, мебель, озиқ-овқат сано-ати корхоналари бор. ЭҲМ, илмий асбоблар ва ҳ.к.лар ишлаб чиқарила-ди. О.да Канада Кироллик илмий жа-мияти, Оттава ва Карлтон ун-тлари, Канада и.т. кенгаши (ФА), илмий му-ассасалар, кутубхоналар, музейлар, Миллий галерея (1880), расадхона, Миллий санъат маркази бор. Шаҳарда боғ ва гулзор кўп.
ОТГОН I (Otto) (912-973) - герман қироли (936 й.дан), «Муқаддас Рим империяси» императори (962 й.дан); саксония сулоласиаан. Шим. ва Ўрта Ита-лияни забт этиб, империяга асос со-лган. Герцогларни тобе этиб, епископ ҳамда аббатларга суянган ҳолда кироллик ҳокимиятини мустаҳкамлаган. Лех жангида (955) венгерларни мағлубиятга учратиб, уларни ғарбга қилган ҳужум-ларини тўхтатган.
ОФЕРТА

ОТХОНА — отлар учун мўлжалланган бино. Махсус от фермалари ва от з-дла-рида қурилади. Наслдор отлар О.сида наел олинадиган биялар, айғирлар, 1,5 ёшгача ва машқ қилдирилаётган 1,5 ёшдан катта тойлар боқилади. Наслдор отлар оғилларда боғламай, тойлар эса оғилларда ёки умумий биноларда сақ-ланади. Наел олинадиган биялар, ай-ғирлар ва машқ қилдирилаётган тойлар учун оғиллар ҳажми 3,5x3,5 м, 1,5 ёшгача бўлган тойлар учун 3x2,5 м дан бўлади. Иш отлари оғилларда боғлаб боқилади. Қулунли биялар ва тойлар оғилларда алоҳида сақланади. Оғиллар ҳажми зотли катта отлар учун 1,75x3 м, майдалари учун эса 1,6x2,85 м қили-нади. Умумий бино (секция)ларда 1 той учун 4,5—7 м2 жой ажратилади.
О.нинг ичи икки қаторли, ўртасида 2—3 м кенгликдаги йўл, йўлнинг икки томонида оғиллар ва умумий бинолар бўлади. Оғиллар б-н умумий бинолар-га охурлар қурилади, водопровод ўтка-зилади. О.да от машқ қилдириладиган, ем-хашак, асбоб-ускуна сақланадиган жойлар, гўнгхона, навбатчи хонаси, айғирлар уруғи текшириладиган хона ва б. қўшимча хоналар бўлади. О. 40— 100 отга мўлжаллаб қурилади. ОТЧОПАР, ипподром — йўртоқи ва чопқир отларни синаш (совитиш) ҳамда от спорти мусобақаларини ўтка-зиш учун мўлжаллаб махсус жиҳозлан-ган жой; бу синов ва мусобақаларни ўтказишни ташкил қилувчи муассаса. О.да отларни йўрттириб чопиш ва пой-га ўтказиш учун мўлжалланган ҳалқа-симон (доира) берк йўлкалар, томо-шабинлар учун мўлжалланган минбар-ли иншоот (асосан, финиш йўлкаси бўйлаб қурилади), ҳакамлар учун мўлжалланган минора (одатда, финиш чизиғи рўпарасига қурилади) бўлади. Йўлкалар ичида турли-туман от спорти мусобақаларини ўтказиш учун мўлжал-ланган майдончалар ва от б-н сакраб ўтиладиган тўсиқ-курилмалар қилина-ди. О.да ёрдамчи ва хўжалик иншоот-лари ва бинолари (ёпиқ манежлар, от-хоналар, от тақалаш устахонаси, ветеринария лазарети, карантин хоналари ва б.) ҳам бўлади.
О.даги йўлкаларнинг пойга ўтказиш, отларни йўрттириб чопиш ва аралаш хиллари бўлади. Пойга ўтказиш йўлка-сида от пойгаси ўтказилади, отларни йўрттириб чопиш йўлкасида отлар йўрттиришга ва юк тортишга синала-ди, аралаш йўлкада ҳам пойгалар ўтка-зилади, ҳам отлар синалади. Йўлкалар, асосан, эллипс шаклида бўлади. Йўлкаларга чим ёки юмшоқ резина қопланиши мумкин. Чимли йўлкалар

чопқир отлар учун, резина қопланган йўлкалар йўртма отлар учун ярайди. Йўлкаларнинг уз. 1600—2000, 2400— 3000 м бўлиши мумкин.
О. дунёнинг деярли барча йирик ша-ҳарларида бор. Баъзи О. ларда тотали-заторлар (отларга пул тикиладиган жойлар) ҳам бўлади. Ўзбекистонда от спорти (улоқ, «қиз қувиш» ва б.) қадимдан ривожланган. Булар кенг адирларда ўтказилади, махсус О.лар қурилмайди. Тошкентда яхши жиҳозлан-ган ва дунё меъёрлари талабларига жа-воб берадиган О. 1976 й. қурилган (меъ-морлар Р. У. Асанов, Э. И. Гусарова). Ун-гача (20-а. бошидан) от пойгаси мусоба-қалари Қўйлиқдаги эски О.да ўтказилган.
ОТҚИНДИ ТОҒ ЖИНСЛАРИ - қ. Магматик тоғ жинслари. ОТҚУЛОҚ (Rumex) — торондошлар оиласига мансуб бир ва кўп йиллик ўсимликлар туркуми. Ўзбекистонда 16 тури мавжуд. Шулардан экма. О., ш о -вул (R.thyrsiflorus Ғеп§егп.),жингалак О. (R. crispus L.), қизғиш О. (R. conglomerates Murr.), Сурия О.ғи (R.syriacus Meisn.), Дробов О.ғи (R.drobovii Korov.) учрайди. Илдизи ўқ илдиз, йўғон, пояси кўп қиррали, бўғимли, юқори қисми камшох. Илдиз олди барглари узун бандли, барг плас-тинкасининг туби ўқсимон (найзаси-мон), учбурчак-тухумсимон ёки кенг наштарсимон, поясидагиси чўзиқ-наш-тарсимон, поя бўғимларида кетма-кет ўрнашган. Гуллари бир жинсли, май-да, тўпгули рўваксимон. Май ойидан сент.гача гуллаб уруғлайди. Меваси 3 қиррали ёнғоқча. О. нам ерларда, ўтлоқ-ларда, тоғ ёнбағирларида ўсади. Тиб-биётда доривор О., майда барг-ли О. ёки шовул ва оддий О.дан фойдаланилади. О. С, В ва б. витамин-ларга бой бўлганлиги сабабли овқатга ишлатилади.
ОУКЕН ҚОНУНИ — қисқа мудцатли ишсизлик даражасининг ўсиши б-н и.ч. ҳажмидаги йўқотишлар ўртасидаги боғ-лиқни ифодалайдиган қонун. Америка-лик иқтисодчи Артур Оукен (1929— 1979) аникланган. Бу қонунга кўра, ялпи миллий маҳсулотнинг йиллик ўсиши 2,5%ни ташкил этганда ишсизлик даражаси амалда доимий бўлиб қолади. Ишсизлик даражасидаги ўзга-ришларга қараб ялпи миллий маҳсу-лот реал ҳажмининг потенциал ҳаж-мига нисбати ўзгаришлари (эластикли-ги) доимий ва тахм. 3% га тенг. Mac., ишсизликнинг 1% га ўсиши реал и.ч. ҳажмида 3% га тенг қисқаришга олиб келади ёки аксинча.
Шу сабабли мамлакатда ишсизлик-ни табиий даражасида саклаш ва тар-

тибга солиб туриш муҳим аҳамиятга эга. Муайян миллий иқтисодиёт барча иш-лашни хоҳловчиларга ва меҳнатга лаё-қатли фуқароларга янги иш жойлари-ни яратиб бера олмас экан, бу иқти-содиёт товар ва хизматлар и.ч. потен-циалини тўлиқ ишга сола олмайди. О.қ. дунёдаги деярли барча мамлакатлар иқтисодиётидаги ишсизлик муаммола-рини тартибга солишда катта аҳамият-га эга.
Муҳаммаджон Ниғматов. ОФАРИНКЕНТ — Зарафшон водийси-нинг ўрта қисмидаги ўрта асрларга оид шаҳар ва туман. Миёнколнинг юқори кис-мини Суғди Хурд (Кичик Суғд) ёки Ним Суғда (Ярим Суғд) тумани эгаллаган бўлиб, темурийлар даврида О. шаҳри унинг маркази эди. «Қандия»да айтили-шича, О. шаҳри Самарканд ҳукмдори Ғурак даврида (8-а.) қурилган. Шайбо-нийлар давридан бу туман О. деб атала бошлаган. У шайбоний султонларидан Искандарга (Абдуллахон II нинг отаси) мулк сифатида берилган. Ҳофиз Таниш ал-Бухорий О.ни Миёнколдаги «иқлими жуда қулай, серсув, очиқ кўнгилли ва тенчликсевар аҳоли яшайдиган энг яхши жойдир», деб таърифлайди. Аштархоний-лар даврида ҳам О. ҳоким, бек ёки қўшин қозисининг қароргоҳи бўлиб хизмат қилган. Кейинчалик О. ўз ўрнини Даҳ-бедга бўшатиб берган. 18-а.нинг 2-ярми ва 19-а.нинг 1-ярмида О. маъмурий жи-ҳатдан Бухоро амирлигининг Самарқанд беклиги таркибига кириб, манбаларда туман ва шаҳар сифатида эслатилади. «О.» атамаси 20-а. бошигача сакданган. Ҳоз. бу жой Самарканд вилоятининг Окдарё тумани тасарруфида бўлиб, Примкент кишлоғи номи б-н маълум. Қад. О. шаҳар харобаси сакланган. ОФЕРТА, офферта (лот. offero — таклиф этаман) — бир шахенинг бош-қа шахсга товар етказиб бериш, бирор-бир хизмат кўрсатиш ва б. учун шарт-нома тузиш истаги ва шартлари ҳақида ёзма ёки оғзаки хабарномаси. Шундай хабар юборган жисмоний ёки юридик шахс офферент, хабарнома олган шахе акцептант деб аталади (қ. Акцепт).
О. қабул қилинган ҳолларда акцептант офферентни ёзма хабардор қила-ди ва томонлар битими расмий кучга киради. О. унда кўрсатилган амал қилиш муддатига эга бўлади. Шу муддат даво-мида акцептант О.ни қабул қилиш ҳуқуқига эга ва бу оферент б-н шарт-нома мажбуриятларини боғлаб олади.
Халқаро савдода О.нинг қатъий ва эр-кин турлари бор. Қ а т ъ и й О. офферент-нинг товарлар партиясини сотиш им-конияти ҳақидаги муддати кўрсатилган

ёзма таклифи эҳтимоли бўлган хари-дорлардан фақат биттасига юборилади ва сотиш шу муддат давомида ўз так-лифига боғланиб қолади (жавоб кута-ди) ва шундай таклифни бошқа хари-дорга қўллай олмайди. Эркин О.да бир вақтнинг ўзида бир товар партия-си бир қанча харидорларга таклиф эти-лади ва жавоб учун муддат белгилан-майди ва шу жихат б-н офферентни мажбуриятлар б-н боғлаб қўймайди. Харидорнинг О.га розилиги ҳақидаги ёзма жавоби битим имзоланганлигини тасдиқлайди.
ОФИОЛИТЛАР (юн. ophis — илон ва lithos — тош) — ўта асосли ва асосли интрузив (дунит, перидодит, пироксе-нит, габбро), эффузив (гибербазитлар) ва чўкинди (аксари чуқур сув ётқизиқ-лари) тог жинсларининг биргаликда уч-райдиган мажмуи. О. тушунчасини фанга дастлаб 1905 й.да швейцариялик олим Г. Штейнман киритган. Бурмаланган об-ластларнинг О. океан ости Ер пўстининг ўтмиш геологик даврда тектоник ҳара-катлар натижасида қитъалар четига ке-либ қолган реликти деб тахмин қили-нади. Одатда, серпентинлашган ультра-базитлар юқори мантиянинг бир қисми, габброидлар — «базальт қатлами», эф-фузив-чўкинди қатламлар эса ҳоз. океан ости Ер пўстининг «биринчи» ва «ик-кинчи» қатламларидан иборат. Бу тартиб-нинг ўзгариши кўпинча тектоник жа-раёнлар б-н боғлиқ бўлиб, ўзига хос геологик формация (серпентинли ме-ланж)ни ташкил этади. О. Ер шарининг бир йўналишдаги бурмали структурала-ри учун хос. О. айрим ҳолларда горизон-тал йўналишда катта масофаларга сил-жиган, баъзан ағдарилган. О.ни тадқиқ этиш офиолитли тоғ жинслари б-н генетик боғлиқ бўлган конлар (хром, никель, платина, олтин, симоб ва б.)ни аниқлаш ва Ер пўстининг ривожлани-шини ўрганишда катта а\амиятга эга. ОФИТЛИ СТРУКТУРА (юн. ophites -илонга ўхшаш) — томирли ва асосли интрузив тоғ жинслари структураси; унда плагиоклазлар йирик чўзиқ кри-сталлар ҳосил қилиб, уларнинг ораси-ни тўқ рангли минераллар (асосан, пироксенлар) тўлдирган бўлади. О.с. кўпинча габбро ва диабазларта хос. О.с-нинг бир-бирига ўзаро ўтиши б-н фарқ қиладиган бир қанча хиллари мавжуд. ОФИУРАЛАР (Ophiuroidea), илон-думлилар — игнатерилилар синфи. Дисксимон, гавдаси 10 см гача, ундан 5 та (баъзан 10 тагача) эгилувчан нурлар тарқалади. Айрим О.нинг нурлари кўп марта шохланади (горгоноцефаллар). Гав-дасининг узунлиги нурлари б-н бирга 0,5 м га етади. Кўпчилик О. синган нур-

ларини регенерация қилиш хусусиятига эга. Тропик денгизларнинг саёз қисмида яшайдиган О. ранги жуда чиройли. 2 туркуми: терили О. (бешнурли ва барча шохланган нурли О.ни ўз ичига ола-ди) ва ҳақиқий О.га ажратилади. 2 мингга яқин тури бор; денгиз ва оке-анлар тубида литоралдан бошлаб 8 км чуқурликкача учрайди. Кўпчилиги айрим жинсли, айрим турлари гермафродит, Жинсий ҳужайраларини сув-га чиқаради, личинкаси офиопле-т е у с . Айрим турлари ўзгариш орқали ривожланади; тухумдан чиққан ёш О. махсус чиқариш халтасида усади. Фитопланктон ва зоопланктон организм-ларни оқимга қарши ёйилиб туради-ган қўллари б-н ушлайди. Баъзан денгиз тубида кўплаб тўпланади; бентофаг баликлар учун озиқ (яна қ. Игнатерилилар).
ОФИЦЕР (нем. Offizier, лот. officiaritis — мансабдор шахе), зобит — қурол-ли кучлар, полиция ва жандармерия-нинг командирлар (бошликлар) тар-кибидаги ҳарбий хизматчи. О. унвони 16-а. охирида дастлаб Францияда, сўнгра Европанинг бошқа давлатлари-да, Россияда — 17-а.нинг 30-й.ларида пайдо бўлган. Ўзбекистон Республика-си Қуролли Кучларида бир қанча О.лик унвонлари мавжуд (қ. Ҳарбийунвонлар). ОФОРТ (франц. eau-forte — азот кис-лотаси) — металлга ишланадиган гравюра тури. Тасвир металл пластина (тах-та)га кислота таъсир эттириш йўли б-н ҳосил қилинади. Кислотага чидам-ли лок б-н крпланган рух ёки мис пластина юзаси махсус игна, мих б-н металл юзагача тирнаб (оддий кислотали мўйқалам б-н чизиб), тасвир чизикла-ри ҳосил қилинади. Сўнг пластинадаги ўйиқлар (босма элементлари) кислота таъсирида яна чуқурлаштирилади. Бу жараённи бир неча маротаба такрор-лаб, керакли даражадаги туслар жил-васини ҳосил қилиш мумкин. Бўёқсур-тилган пластинадан босим таъсирида қоғозга нусха кўчирилади. Бу усул рангли босмада ҳам ишлатилади. Тасвир чи-зикларини кучайтириш имконияти, ўзига хос бадиий-лиги, штрихининг эркинлиги, нурсо-янинг нафислиги, босиш жараёнида юзага келадиган такрорланмас си-фати (бир пластинадан турли хил нусхалар олиш имконияти) б-н О. барча бошқа гравю-ралардан      фарқ

қилади. Дастлабки О. намунаси 16-а.да Германияда (Д.Хопфер ва А.Дюрер то-монидан) яратилган. Француз Ж.Кал-ло, голланд Рембрандт, итальян Г.Ре-ни, Ж.Кастильоне, испан Ф.Гойя, рус И.Шишкин, В.Матэ, В.Серовлар О.да самарали ижод қилдилар. Ўзбекистон-да О.В. Кедрин, А.Ошейко ва б. ижоди б-н бойиди.
ОФОҚХЎЖА (1625, Кумул, Шарқий Туркистон — 1695, Қўқон қишлоғи, Кашқар вилояти) — ислом ва тасав-вуф илмининг йирик тарғиботчилари-дан бири ва Ёркенд хонлигида тахтга ўтирган хўжаларнинг дастлабкиси; Туркистон тасаввуф илмининг раҳнамо-ларидан Маҳдуми Аъзамнинг авлоди. О.нинг исми Ҳидоятулло бўлиб, у халқ орасида ҳурмат белгиси бўлган «Офоқ» («Ёруғ дунё» ёки «Ёруғлик эгаси») — хужа номи б-н машҳурдир. О. ёшлиги-да отаси Муҳаммад Юсуф ибн Эшон Калон б-н турли шаҳарларда юриб би-лим ва тарбия олган. 1638 й.да Каш-қарга келиб, отаси вафотидан сунг бу ердаги оқтоғлик хужаларга бош булган. 1670 й.да Ёркенд хонлигида юз берган ички курашлар натижасида О. Қаш-карни тарк этиб Туркистон шахарла-рида, қалмоқлар (ойротлар) орасида ва Хэши йулагидаги (Хэси-цзоулан) ви-лоятларда диний тарғибот ишлари б-н шуғулланган. 1678 й.да Тибетда 2 йил-га яқин яшаган ва бу ердаги будда дини вакиллари б-н яқин алоқада бўлган. 1680 й. Тибет зодагонлари ёрдамида ойротлар хони б-н танишган. 1681 й.да қалмоклар томонидан Ёркенд хонлиги тахтига ўтқазилган. Унинг жасади Ёғду деб номланган жойдаги ота-бувалари қабри ёнига дафн этилган. Шундан бошлаб ушбу қабристон «Офоқхўжа мозори» деб номланиб, зиёрат маска-нига айланган.
Абдулаҳад Хўжаев.
ОФОҚХЎЖА МАҚБАРАСИ    - Каш қар (Хитой)даги     меъморий ёдгорлик (1664). Мақбара шақарнинг шим.-шар-қий қисмидаги  Қўқон    қишлоғида
Офоқхўжа мақбараси.
ОФТАЛЬМОЛОГИЯ

«Шянгпэйму» (Ипархон мозори)да жойлашган. Отаси манжур истилочи-ларига қарши чиққанлиги учун Ипархон (Офоқхўжанинг эвараси) ака-укалари б-н Пекинга олиб кетил-ган. Ривоятларга кўра, гўзал, ёш Ипархон бетона эл хоқонига итоат қилмай бевақт вафот этган. Жасади Пекиндан олиб келиниб, О.м.га дафн этилган.
Мақбара бал. 27 м, гўрхона (35x27 м) гумбаз томли, бош тарзининг 4 бурча-гида 4 минора — гулдаста (бал. 18 м) бор. Пештоғи девордан сал олдинга чиқариб қурилган. Унинг 2 ёнини устунгўшалар безаган. О.м. деворининг қалинлиги 1 м,
4 томонига дарча ишланган. Мақбарада
5 авлод вакилларидан 72 киши дафн
қилинган. Офоқхўжа ва унинг буваси
Эшон   Калон, отаси Муҳаммад Юсуф
ва б. қабрлардаги сағаналар бир-бирига
яқин бўлган. Сағаналар ҳажми ҳар хил,
унда дафн этилган кишининг мартаба-
си улуғлигига қараб жойлаштирилган.
О.м. таркибида дарвозахона, атрофида
боғ, ҳовлисида 2 ҳовуз, Мадраса, катта
ва кичик масжидлар мавжуд. О.м. бир неча
бор таъмирланган.
Абдулаҳад Хўжаев.
ОФСЕТ БОСМА, офсет (инг. offset) — текис босма усули; бунда бўёқ қолип (форма) дан эластик оралиқ сирт (резина цилиндр)га, ундан қоғозга ёки босма материалга туширилади. О.б. АҚШ да офсет босма машина яратил-гандан сўнг (1905) таклиф қилинган. О.б. қолипи 0,3—0,8 мм қалинликда pyx, алюминий, биметалл (мис, никель) пластинадан фотомеханик усул-да тайёрланади. О.б. қолипларидан негатив ва позитив усулларда нусха кўчи-рилади. Негатив усулда нусха кўчи-ришда металл пластина сиртига хромланган ёруғлик сезгир коллоид қатлами суркалади ва негатив кайта бо-силадиган асл нусха (оригинал) га кўчирилади. Нусха бўёқ б-н крплана-ди, махсус эритмаларда очилтирилади ва ишланади. Позитив усулда нусха кўчиришда диапозитивпар қўлланила-ди. Нусхани очилтириш ва ишлаш на-тижасида босма элементлари анча чу-қурлашади; бу эса босма сифатини оширишга ва қолипдан кўплаб нусха

Офсет босма (схема): / — босма қолип;
2 — резина
цилиндр;
3 — қоғоз.
олишга имкон беради. Қолип биметалл (мис ва никель)дан тайёрланган бўлса, босма элементлари мис сиртда, очиқ қоладиган жойлар (пробеллар) эса никель сиртда хрсил бўлади. О.б. куп ранг-ли нашрлар (плакатлар, бадиий реп-родукциялар, рангли китобчалар, рас-мли жур.лар ва б.), шунингдек, бир хил рангдаги расмли китобларни босишда кенг қўлланилади. О.б. корхонасида ранг бериш, фотоҳарф териш автоматлари, офсет ротациялари, автоматик линия-лар бўлади.
ОФСЕТ БОСМА МАШИНА - босма машинанкнт бир хили; унда босма қолип (форма)даги бўёқ резина ци-линдрга, ундан эса қоғоз (ёки босма материал)га ўтади. (қ. Офсет босма). Асосан, текис босмала қўлланилади. АҚШ да 1905 й. яратилган. Оддий О.б. м. 3 цилиндр: қолип, офсет (резина қопламали) ва босма цилиндрлардан иборат. О.б. м.нинг 1,2 ва кўп бўёқли; листли ва роликли хиллари бор. 2 бўёкли О.б. м.да (расмга қ.) иккита қолип Ф, ва Ф2,2 офсет цилиндри О, ва О2, 2 та бўёқ аппарати К, ва К2, 2 та ҳўлловчи аппарат У! ва У2 ҳамда босиш цилиндри П бор. Қоғоз ўзи тах-ловчи мослама С дан узатилади. Тай-ёр нусхалар транспортёр Т б-н қабул қилувчи стапель ПС га узатилади. О.б.м. афзаллиги: кўп бўёқли на-шрларни тез босиш мумкин, ҳар хил силлиқликдаги қоғозларга ҳам бо-силаверади, босма қолиплари кам ейилади.
Офсет босма машина.
Оддий офсет босма машина схемаси.

ОФТАЛЬМО... (юн. ophthalmos — кўз) — ўзлашма қўшма сўзларнинг бирин-чи қисми бўлиб, шу сўзларнинг кўзга, кўз касалликларига алоқадорлигини билдиради.
ОФТАЛЬМОЛОГИЯ (офтальмо... ва ... логия) — кўзнинг нормал хрлати ва касалликларини ўрганадиган фан. Клиник тиббиётнинг бир бўлими. О. фа-нининг тарихи Ибн Смнодан бошлана-ци. У яратган «Тиб қонунлари» кито-бининг 3-жилди кўз ва кўз касалликларига багишланган. О. 17-а.да муста-қил фан сифатида ривожлана бошлади, кўз типик мухитларининг нур сингди-рувчи хоссалари (диоптрикаси) ҳақидаги тасаввур ўша вақтда вужудга келди, рефракция аномалияларини тушуниш ва уларни кўзойнак б-н ту-затишга шу тариқа асос солинди, кўзнинг тўр пардаси унинг ёруғлик сезувчи қисми эканлиги, катаракта кўз гавҳарининг хира тортишидан иборат-лиги аникланди. 18-а. охирида О. б-н, асосан, хирурглар шуғулланишди. 19-а.нинг 1-ярмида кўзнинг, асосан, таш-қи касалликлари ўрганилди ва операция техникаси ишлаб чиқилди, шу аср-нинг 2-ярмида, офтальмоскоп кашф этилгач, кўз «туби» — тўр пардаси ва кўриш нерви касалликлари чуқурроқ ўрганила бошланди. 19-а. охирида бактериология муваффақиятлари туфайли бир қанча кўз касалликларининг юқум-ли эканлиги аникланди. 20-а.да кўзни текширишнинг нозик усуллари тарақ-қий топди, жумладан, биомикроскопия усуллари (гонископия, тонография ва б.) жорий қилинди. Кўзойнак оптика-си муваффақиятларга эришди.
Ўзбекистонда бу соҳадаги тадқиқот-лар 20-й.ларда Ўрта Осиё ун-ти тиббиёт ф-ти кўз касалликлари кафедра-сида бошланди. Кейинчалик улар рес-публикадаги тиббиёт ин-тларининг кўз касалликлари кафедраларида давом эттирилди. Ўлка касалликлари муаммо-лари, бруцеллёз, лейшманиоз, терла-ма, безгак ва б. умумий касалликларда кўриш аъзосининг ўзгариши масалала-ри (П. Ф. Архангельский, С. А. Попова, Т. Г. Ильина, М. Ҳ. Ҳамидова), Ўзбе-кистонда О. соҳасининг аҳволи ўрга-нилди. Кўриш аъзоларининг и.ч. жара-ёни б-н боғлиқ шикастланишининг ол-дини олиш ва даволаш масалалари ишлаб чиқилди (Т. Ё. Қосимов, М. К. Комилов, X,. К. Ҳожимуҳамедов, Қ. А. Асланова, Т. У. Умарова), мия яллиғ-ланиши — оптохиазмал лептоменин-гитда кўзда содир бўладиган ўзгариш-ларни аниклаш ва янги даво усуллари-

ни топиш (Ҳ. М. Комилов), назла (кўксув, глаукома) оқибатида кўр бўлиб қолишни барвақт аниқлаш, даволаш ва олдини олишга дойр тадқиқотлар ўтка-зилди (А. Ю. Юсупов, М. Ҳ. Ҳамидова, Т. Г. Ильина, К. К. Қодирова ва б.).
О. фани ютуқлари амалиётда жорий этилиши туфайли Ўзбекистонда ўткир эпидемик конъюнктивит эпидемияси, трахома (шилпиқ) бутунлай тугатилди. Кўз қон томири касалликлари, миопия, ғилайлик ва б. касалликлар муам-моларини илмий асосда ҳал қилиш устида илмий ишлар олиб борилмокда (Ҳ. М. Комилов, О. Г. Левченко, Б. О. Зоҳидов, Ф. О. Баҳриддинова, А. А. Юсупов, Р. О. Муҳаммадиев, А. У. Зо-киров, А. Р. Худойбердиев ва б.), кўз микрохирургияси ривожланмоқда, кўзнинг турли касалликларини даволаш учун маҳаллий хом ашёдан тайёр-ланган янги дори-дармонлар қўлланил-моқца (Н. М. Норматова, М. С. Крсимо-ва, М. Ҳ.Каримова ва б). Ҳоз. Ўзбекис-тондаги барча тиббиёт ин-тлари кафедралари ва уларнинг клиникала-ри, шунингдек, республика офтальмология касалхонасида О. соҳасида и.т. ишлари олиб борилмокда.
Ҳолиджон Комилов.
ОФТАЛЬМОСКОПИЯ (офтальмо... ва юн. skopeo — кўраман, текшираман) — кўзнинг ички пардаларини (тубини) текшириш методи. Ўртаси тешик мах-сус кўзгу — офтальмоскоп (ёруғлик нурини кўз ичига йўналтиради), ёруғ-лик манбаи ва лупа (катталаштириб берувчи шиша)дан фойдаланиб қоро-нғи хонада О. қилинади. Офтальмоскоп-ларнинг такомиллаштирилган ва му-раккаброқ моделлари ҳам бор. ОФТОБ УРИШИ — қуёш нурлари тик тушиб турганда бошнинг (айниқса, яланг бошнинг) ўта қизиб кетишидан келиб чиқадиган касаллик ҳолати.
Офтоб урганда мияда қон айлани-ши бузилади; мия пардалари ва мод-дасининг томирлари кенгайиб, қонга тўлиб кетади, мия шишади. О.у. оғир бўлганда майда қон томирлари ёрилиб, миянинг турли бўлимларига ва парда-ларига қон қуйилади, натижада мар-казий нерв системаси турли булимла-рининг функцияси бузилади. О.у. ен-гил бўлганда бош айланади, оғрийди, дармон қурийди, кўз тинади. Оғир О.у.да бемор талвасага тушиб қусади, ҳушдан кетади, териси қизаради, пуль-си ва нафас олиши тезлашади, т-раси кўтарилади. Бундай ҳолларда уни дарҳ-ол касалхонага ётқизиши керак.

Олдини олиш офтобда ишлаган-да ёки юрганда, албатта, бош кийими кийиб олиш лозим. ОФТОБА — қ. Обдаста. ОФТОБАЧИ — Ўрта Осиё хонликла-рида сарой мансаби. Мае, Бухоро хон-лиги (18-а.)да Мирза Баде девоннинг «Мажма ул-арқом» асарида кўрсати-лишича, О. махрам — амир қўл юва-ётган пайтда офтоба (обдаста) тутиб турувчи лавозимли шахе; саройга келган меҳмонларга ҳам О. хизмат қилган.
ОФТОБИ — майиз солиш усули, узум-ни ишлов бермасдан, бевосита офтобда қуритиш. Бу усул узумчиликда тар-қалган бўлиб, асосан, оқ кишмиш ва кора кишмиш узум навлари қуритила-ди. Узум бошлари узиб олингач, хил-ланади ва тахта патнислар; бўйра ёки сомон сувоқ қилинган жойга бир те-кис қилиб ёйилади. Орадан 7—8 кун ўтгач, ғужумларнинг уст қисми сўлиб, бир оз қораяди. Шунда узум бошлар ағдариб қўйилади ва қуригунча шу ҳолда туради. Қуритиш 15—20 кун да-вом этади. Намлиги 18% дан ошмайди-ган қуриган майиз шингил бандлари, хас-чўпларидан тозаланиб, идишларга жойланади.
ОФФЕНБАХ (Offenbach) Жак (асл исми ва фамилияси Якоб Эберши) — (1819.20.6, Кёльн - 1880.4.10, Париж) — француз композитори, француз опереттасининг асосчиси. 1849 й.дан «Комедия Франсез» театрида дирижёр ва композитор. 1855—61 й.ларда ўзи асос солган «Буфф-Пари-зьен», 1872—76 й.лар «Дела Гэте» те-атрларини бошқарган. О. 100 га яқин оперетта ёзиб, мазкур жанр тарихини бошлаб берган. Улардан «Орфей дўзах-да», «Гузал Елена», «Кўк соқол», «Париж ҳаёти», «Перикола», шунингдек, «Гофман эртаклари» номли романтик операси (1880) кўп мамлакатларда саҳ-налаштирилган.
ОХАРУН — илк ўрта асрларда Чағо-ниённинг шим.да жойлашган вилоят (6—10-а.лар). О. ҳокими қўшни Шуман шоҳига тобе бўлгани туфайли тарихий манбаларда бу вилоятлар қўшма ҳолда учрайди. Хитой сайёҳи Сюань Цзаннинг хотираларида Хо-ру-мо деб аталган. О. ҳокими Хи-су уруғига мансуб турк бўлган. 7-а.да бу ерда 2 будда ибодат-хонаси ва 100 га яқин роҳиб бор эди. Хитой тарихий йилномаси «Тан шу» («Тан сулоласининг тарихи»)да О. Ху-лу-йен шаклида қайд этилган. Унга кўра, Хитой маъмурлари томонидан

658—659 й.ларда Ғарбий Турк хокрн-лиги ерларида ўтказилган маъмурий ис-лоҳотдан сўнг Ху-лу-йен мулки Шуман б-н бирлашиб ягона губернатор-ликни ташкил этган. Табарийга кўра, 700 й. араб саркардаси Мухаллаб ибн Абу Суфра Кеш қамалини бўшатиб шошилинч равишда қўшини б-н О.га келган. 705 й. О. ва Шуман шоҳи Ғуш-тасбон кучайиб, Чағониён вилоятига ҳужум қилган, Чағониён шоҳи Тиш араблар б-н иттифоқ тузган. 722—723 й.ларда О. ва Шуман шоҳи Ғурам араблар томонидан туриб Девашти қўзғо-лонини бостиришда қатнашган. Ғурам 700 й.да араблар томонига ўтган «О.ҳокими» бўлиб, шу туфайли Шуман шоҳи Ғуштасбон уни таъқиб этган. Ғуштасбон 709/710 й.да ўлдирил-ган. Шундан сунг Ғурам О. ва Шуман шоҳи булган.
9-а.нинг 1-ярмида О. Тохаристон-нинг алоҳида округи булган. 826—827 й.ларда ундан 32 минг дирҳам миқ-дорда хирож олинган. О. пойтахти Ҳамаварон ш. булган. 10-а.да сомоний-лар даврида О. таназзулга учраган. 10— 12-а.ларда О. номи манбаларда учра-майди.
Ад.: Камал идд и нов Ш.С., Историческая география Южного Согда и Тохарис-тана по арабоязычным источникам IX — начало XIII вв., Т., 1996.
Сайфулло Турсунов.
ОХИРАТ (араб. — охирги кун, дунё-нинг тугаш куни) — диний тушунча. О. ҳақидаги тасаввурлар барча динлар-га хос. Исломдаги О. ҳақидаги тасаввур ва ривоятлар яҳудийлик, христиан-ликдаги тасаввурларга ва баъзи Шарқ халқларининг диний ривоятларига кисман ухшаб кетади, Қуръонда О. кунида осмон ёрилиши, денгизлар то-шиши, инсонларнинг тирилиб ўрнидан туриши, сўроқ қилиниши, гуноҳ ва са-вобнинг ўлчаниши, марҳумларнинг жаннат ё дўзахга жўнатилиши тафси-лотлари ва ш.к. кенг берилган. ОХИРГИ ЗАРУРАТ (ҳу қуқда) — ўзи-нинг ёки бошқа шахснинг ҳаёти, шаъ-ни, қадр-қиммати, ҳуқуқ ва эркинлик-лари ҳамда қонуний манфаатлари, шунингдек, жамият ва давлат манфаатлари хавф-хатар остида қолган ҳол-ларда, тажовуздан ҳимояланиш мақса-дида заруратдан содир этилган ҳаракат-лар. О.з. ҳаракатлари, расман Караганда, жиноий тусда бўлса-да, келаётган хавфни кайтариш учун ноилож содир этилгани ва унинг оқибатлари қайта-рилган хавфга нисбатан озроқ бўлгани сабабли, шахе жавобгарликка тортил-

майди. Агар таҳдид қилаётган хавфни бошқа воситалар б-н қайтариш имко-нияти бўлса, шахе О.з. чегарасидан четга чиққан ҳисобланади. О.з. ҳолати-га баҳо беришда тахдид қилаётган хавф-нинг хусусияти, етказилиши эҳтимол бўлган зиённинг даражаси, хавфнинг юз бериш вақти яқинлиги ва ҳимояла-наётган шахенинг руҳий ҳолати эъти-борга олинади (қ. Зарурий мудофаа). О.з. чоралари чегарасидан чиқиб ҳужум қилувчига ёки ижтимоий хавфли қил-миш содир этган шахсга уни ушлаш вақтида баданига оғир шикает етказил-ганлик ёхуд ҳаётидан маҳрум этганлик учун енгилроқ жазо чоралари тайин-ланади. Жисмоний ёки руҳий мажбур-лаш натижасида бошқаларга зарар ет-казиш ҳолларида ҳам О.з.га оид крида-лар қўлланади (Ўзбекистон Республи-каси ЖК, 38-, 39-, 55-, 101- ва 108-моддалар). Ўзбекистон Олий суди Пленумининг 1990 й. 20 июлдаги каро-рида, агар шахе жисмоний ёки руҳий таъсир этиш, ишдан ёхуд бошқа яшаш манбаидан маҳрум бўлиш хавфи остида расмий жиҳатдан жиноий жазо тайин-лаш мумкин бўлган ҳаракатларни содир этеа, бу ҳаракатларни О.з. ҳолатида бўлган ҳисоблаш ҳақида йўл-йўриқ берилган.
Ғафур Абдумажидов.
ОХОТА ДЕНГИЗИ — Тинч океандаги ярим берк денгиз, Осиё материгининг шарқий соҳили б-н чегарадош. Океан-дан Камчатка я.о., Курил о.лари ва Хоккайдо о. ажратиб туради. Невельский, Татар ва Лаперуз бўғозлари орқа-ли Япон денгизи, Курил бўғози орқа-ли Тинч океан б-н туташган. Майд. 1603 минг км2. Энг чуқур жойи 3521 м. Шим. дан жанубга 2445 км чўзилган, энг кенг жойи 1407 км. Кирғоқлари кам парча-ланган. Шим.-шаркида Шелихов, жан. қисмида Анива, Сахалин ва б. қўлтиқ-лар жойлашган. Денгизга Амур дарёси қуйилади. Сувининг т-раси қишда 1,8— 2°, езда 1,5 дан 15° гача, шўрлиги 32,8— 33,8°/ОО. Балиқ овланади. Асосий порт-лари: Магадан, Охотск, Корсаков, Се-веро-Курильск.
ОХУН, охунд (араб. — ваъзхон, но-тиқ, дин таргиботчиси) — 1) мулла, муаллим, устоз. Хива хонлигидаги кат-та мадрасаларда О.лар сони кўп бўлган, жумладан, Оллоқулихон мадрасасида 7 та О., 2 та муаззин, 2 та фаррош, 1 та сартарош ва мешкобчи хизмат қилган. Мударрис ва О.лар ўзлари таълим бе-раётган Мадраса вақфидан маош олиб туришган, Мадраса уларга ҳужра ҳам ажратган; 2) Хитой мусулмонлари орасида кенг тарқалган ном. Мадраса-

ларда мударрислик (ўқитувчилик) ва маежидларда имомлик қилган шахс-лар ҳурмат юзасидан умумлаштирил-ган ҳолда О. деб номланган. Қашқар аҳолиси орасида ҳам ҳурмат юзасидан бир-бирининг исмига О. сўзини қўшиб айтиш одат бўлган. Шу боис қашқар-ликларни О. деб аташ ўзбеклар орасида ҳам учраб туради. ОХУНБОБОЕВ Йўлдош (1885, Мар-ғилон яқинидаги Жўйбозор қишлоғи — 1943.28.2, Тошкент) — давлат ва жа-моат арбоби. Марғилондаги пахта то-залаш з-дида ишчи (1901—04), Ўзган-да батраклик қилган (1904—14). 1916 й. халқ қўзғолони қатнашчиси. 1917 й. Октябрь тўнтаришидан кейин Марғилон атрофида ташкил қилинган дастлабки қишлоқ шўроси, Марғилон уездидаги «Қўшчи» иттифоқи раиси (1919—21). Узбекистан ССР МИ К раиси (1925— 38), Узбекистан ССР Олий Совети Президиуми раиси (1938—43).
Ад.: Ўзбекистоннинг янги тарихи. 2-китоб [Узбекистан совет мустамлакачилиги даври-да], Т., 2000.
ОХУНБОБОЕВ (1976 й.гача - Сўфи-қишлоқ) — Андижон вилояти Жалол-қудуқ туманидаги шаҳар (1976 й.дан), туман маркази. Яқин т. й. станцияси — Гурунчмозор. Вилоят маркази (Андижон ш.)дан 25 км. О.дан Андижон — Хонобод магистрал йўли ўтган. Аҳоли-си 20,8 минг кишидан зиёд (2003).
О.да. пахта тозалаш, подшипник з-длари, момиқ ф-каси, макка сара-лаш корхонаси, МТП, Андижон-те-леком бўлими, «Жалолқудуқ—Шароб» вино и.ч. корхонаси, 2 та новвойхо-на, Пахтабанк, Ҳамкорбанк, Тадбир-корбанк бўлимлари, деҳқон бозори бор.
5 умумий таълим мактаби, лицей, гимназия, қ.х. касб-ҳунар ва ижтимоий-иктисодий пед. коллежлари, маданият ва истироҳат боғи, Хотира хиёбонида «Мо-
Охунбобоев шаҳридаги ижтимоий-иқтисодий касб-ҳунар коллежи.

тамсаро она» ҳайкали, марказий ку-тубхона, музей, стадион, касалхона, марказий, болалар ва стоматология поликлиникалари, туғруқхона, тиббий тез ёрдам ҳамда санитария эпидемиология марказлари фаолият кўрса-тади.
ОХУНБОБОЕВ НОМИДАГИ КАНАЛ — Наманган вилоятидаги магистрал канали. Уз. 48 км. Сув ўтказиш имкони-яти 70 м3/с. Сирдарёдан тўғонсиз сув олади, сувнинг ўзи оқиб ўтади. Қора-дарёдан сув олувчи Ўроламин, Маҳман ва Эшонбобо каналлари бирлаштири-либ, реконструкция қилингач, 1930 й.да ишга туширилган. Унинг янги бош иншооти Сирдарёнинг Мингбулоқбур-ни яқинида барпо этилган (1964). Канал трассаси бош қисмида Сариқсув коллекторини кесиб ўтади. Мазгил ўза-ни орқали, сўнгра қўриқ ердан оқади. Наманган вилоятининг Тўрақўрғон, Учқўрғон, Поп, Уйчи, Наманган ту-манларидаги 40 минг гектарга яқин ер суғорилади.
ОХУНБОБОЕВ ТУМАНИ (1943 й.гача Марғилон тумани) — Фарғона вилоятидаги туман. 1926 й.да ташкил этилган. Кейинчалик туман ҳудудидан Тошлоқ, Ёзёвон каби янги туманлар ажралиб чиққан. Ғарбдан Олтиариқ, жан. дан Фарғона, шим.дан Ёзёвон, шарқдан Тошлоқ туманлари ва Марғилон ш. б-н чегарадош. Майд. 0,39 минг км2. Ахрли-си 137,3 минг киши (2003). О.т.да 16 та қишлоқ фуқаролари йиғини (Болта-ликўл, Дўрмон, Йўлдошобод, Лангар, Лойсон, Охунбобоев, Пахтакор, Сари-мозор, Солижонобод, Сурхтепа, Хал-қобод, Шаҳартепа, Ўқчи, Корақушчи, Қумтепа, Ғиштмон бор). Маркази — Лангар қишлоғи.
Т а б и а т и . Туман Фарғона водийси-нинг марказида, Ёзёвон чўлида жойлашган. Рельефи кенг текисликдан ибо-рат, шим. томон пасайиб боради; даре ёйилмалари ва уларнинг оралиғидаги пастликлар ҳамда Сирдарёнинг қайир усти террасаси, суви қуриб қолган кўл ботиклари б-н бирга кад. сойларнинг ўзанлари, қум барханлари ва тепалари учрайди. Иклими кескин континентал. Ёзи иссиқроқ, қиши совуқроқ. Баҳор-да ғарбдан шамол эсиб туради. Йиллик ўртача т-ра 13,6°. Июлда ўртача т-ра 27°, энг юқори т-ра 43°, янв.да ўртача т-ра —2,2°, энг паст т-ра —23°. Вегетация даври 220 кун. Йиллик ёғин 110—130 мм. Туман ҳудуди орқали Катта Фарғо-на канали (27 км), Марғилонсой, Жан.    Фарғона    канали   оқиб ўтади.

9 Туман маркази
о   Вошқа аҳоли пунктлари
Туман ҳудуди мураккаб гидрогеологик ўринда жойлашган. Теварак атрофдаги баландликлардан келган сизот сувла-ри ва суғоришдан чиққан оқова сув-лар ер ости сувини кўпайтиради. Сизот суви юза (1—1,5 м). Ер остидаги сувли қатламлардан сув артезиан қудуғи ор-қали чиқариб олинмоқда.
Туман х.удудининг катта қисмини қисман шўрлашган ўтлоқи ва ўтлоқи-ботқоқ тупрокдар, баъзан шўрхок туп-роклар ишғол қилади. Ўтлоқи тупроқ-ларда бутун вегетация даврида намлик етарли бўлади. Жан. қисмида оч бўз, суғориладиган бўз-ўтлоқи, ботқоқ ўтлоқи тупроқлар (чириндиси 2—4%) бор. Ёввойи ўсимликлардан черкез, қандим, селин, юлғун, қум тепалари оралиғидаги текисликларда шўра, лёс-сли-гилли ерларда шувоқ, зовурлар ичида қамиш ўсади. Ёввойи ҳайвонлар-дан қуён, тулки, кемирувчилар ва суд-ралувчилар бор.
Аҳолиси, асосан, ўзбеклар (92,5%) шунингдек, қирғиз (6,5%), татар, то-жик, рус ва б. (1%) яшайди. 1 км2га 352 киши тўғри келади. Қишлоқаҳоли-си 137,3 минг киши (2003).
Хўжалиги. Туман хўжалиги, асосан, қ.х.га ихтисослашган. Ширкат хўжаликлари пахтачилик, ғаллачилик, боғдорчилик, сабзавотчилик, полизчи-лик, ипакчилик, чорвачилик б-н шу-ғулланади. О.т.да 1000 дан ортиқ хўжа-лик юритувчи субъектлар рўйхатга олинган. Шулардан 74 таси йирик кор-хоналар, 942 таси кичик ва ўрта бизнес корхоналари, бундан ташқари, 649 та фермер хўжаликлари, 379 та деҳқон, 218 та боғдорчилик, 31 та чорвачиликка йўналтирилган фермер хўжаликлари бор.

ТумандаЖан. Корея б-н ҳамкорлик-да ташкил этилган «ДЭУ текстам ком-пани» корхонаси, «Фарғона наслли парранда», «Матлу-ботнон», МТП, Қорақушчи механика таъмирлаш, сувни қайта тоза-лаш корхоналари, «Раскар-200», «Ёғду» сингари кичик корхоналар фа-олият кўрсатади.
Қ.х.нинг етакчи тармоғи — пахтачилик. Туманда жами 24,6 минг га ерда деҳқончилик қили-нади, шундан 11 минг га ер майдо-нига дон, 11,02 минг га ер майдонига пахта экилади, 2,6 минг га дан ортиқ майдон полиз, озука экинлари, сабза-вот, боғ ва токзорлар б-н банд. 15 ширкат хўжалиги, йирик бўрдоқичилик корхонаси мавжуд. Ўрмон хўжалиги бор. Туман ширкат ва шахсий хўжаликла-рида 25,8 минг кррамол (шундан 11 мингга яқини сигир), 25,5 мингга якин қўй, 311 от, 176,7 мингга яқин парранда боқилади (2003).
Автотранспорт йўлларининг уз. 266 км. 2002/2003 ўқув йилида 49 умумий таълим мактаби, 2 лицей-интернатда 36,9 мингга яқин ўқувчи таълим олди, шунингдек, 2 коллеж (570 талаба) фа-олият кўрсатади.
Марказий маданият уйи, қишлоклар-да уларнинг 6 та филиали, 25 кутубхо-на, 2 маданият саройи, 2 стадион мавжуд. 3 касалхона (500 ўрин), санитария назорати, «Саломатлик» марказла-ри, 3 поликлиника, 15 қишлоқ врачлик амбулаторияси, 10 дорихона, 4 хусу-сий касалхона ишлаб турибди. Туман-даги барча тиббий муассасаларда 192 врач (ҳар 10 минг аҳолига 15 врач) ишлайди.
«Истиқбол йўли» туман газ. 1943 й.дан чиқади (адади 5 минг). ОХУНДОВ Мирза Фатали [1812.30.6, Шеки (ҳоз. Нуха) - 1878.26.2, Тифлис] — озарбайжон ёзувчиси, маъри-фатпарвари ва файласуф. «Пушкин ўли-мига шарқ достони» (1837) асари А.С.Пушкинга бағишланган. «Пушкин-нинг ўлими Россияда Лермонтовни, Кавказда Охундовни уйғотди» деган ибора шу асардан кейин пайдо бўлган. О.,  асосан, драматургия соҳасида кат-

та ютукларга эриш-ган. 1851 й. «Ҳикоя-ти Мулла Иброҳим Халил кимёгар», «Наботот ҳакими мусье Жордан ва сеҳргар дарвеш Мастали шоҳ ҳико-яти» комедиясини ёзган. «Саргузашти вазири хони Лан-карон» (1851), «Ҳикояти хирси қулдурбосон», «Хожа қора» (1852), «Мурофия вакилларининг ҳикояти» (1856) комедияларида 19-а. 1-ярми озарбайжон халқи ҳаёти акс эт-ган. Шарқ адабиётларида О.ни «Шарқ Мольери», «Озарбайжон генийси» деб аташган. «Адданган юддузлар» киссаси (1857) б-н озарбайжон реалистик нас-рига асос солган. Асарда ижтимоий ту-зум ва ҳоким б-н халқ оммаси ўртасида-ги кСскин қарама-қаршиликлар тасвир-ланган. О. араб алифбосини ислоҳқилиш-га бағишланган «Араб, форс, турк тилларининг ёзувлари учун янги алиф-бо» (1857) асарининг муаллифи. О. фал-сафа ва б. фанларни диндан ажратиш, табиат сирларини ўрганишга, маърифат-ни эгаллашга чақирган. Унинг фалсафий қарашлари «Инглиз файласуфи Юмга жавоб» (1870) асарида ифодаланган. Асар бирмунча ўзгартирилиб, «Ҳиндистон шаҳзодаси Камолуддавланинг Эрон шаҳ-зодаси Жалолуддавлага ёзган хати ва Жа-лолуддавланинг жавоби» фалсафий ри-соласига илова қилинган. ОХУНЖОН ҚИЗИҚ Ҳузуржонов (1903 — Марғилон — 1967) — халқ қизиқ-чиси. Қизиқчиликни Юсуфжон қизиқ Шакаржоновдан ўрганган. Фарғона, Самарканд, Хоразм вилоят театрлари-да, Тошсовет номидаги театр, Ўзбекис-тон филармониясида ишлаган. О.қ. ўзбек анъанавий театрининг асосан кулки-ҳикоя жанрида танилган. Катта қизиқчилардан эшитганларини қайта ишлаб айтиб юрган, лекин аксарият кулки-ҳикояларини ўзи тўқиган. У тур-ли хил воқеаларни бир сюжет ипига тизиб бадиий тўқима ҳосил қилишда, ўхшатиш, сифатлаш ва бўрттириб тас-вирлашда юксак махрратга эга бўлган. «Саводсиз сартарош», «Самолёт», «Су-малак», «Кинначи кампир», «Поезд-даги чиптасиз киши», «Зарарли ичимлик», «Зиёрат», «Граммофон», «Маддоҳлик», «Ашулалар тўплами» каби юзга яқин кулки-қикояларида қаётда учраган қаллоблар, шахсият-парастларни фош этиб келган. 1937, 1951, 1959 й.ларда Москвада бўлиб ўтган   ўзбек       санъати    декадалари-

да қатнашган. «Қўшиклар парвоз эта-ди» ҳужжатли фильмида суратга туш-ган (1959). Умрининг сўнгги йиллари-да Марғилон халқ театрида ишлаган. О.к,, санъатини унинг ўғли Одилжон Охунов б-н Муҳиддин Дарвешовлар давом эттирдилар.
Ад.: К,одиров М., Масхарабоз ва қизиқ-чилар санъати, Т.,  1971.
Муҳсин Қодиров.
ОХУНЖОНОВ Собиржон (1919.10.10, Тошкент) — генерал-лейтенант (1973). Ўзбекистонда хизмат кўрсатган мадани-ят ходими (1982). Узбекистонда хизмат кўрсатган ёшлар мураббийси (1989). 1938 й.дан армия сафида. Ҳарбий пиёдалар билим юртини (1940), ҳарбий академи-яни (1955), Фарғона педагогика ин-тини (1966) тугатган. 2-жахрн уруши даврида Сталинград, Жан.-Ғарбий, 1-Украина фронтларида хизмат қилган. 1946—64 й.ларда Туркистон ҳарбий округида тур-ли лавозимларда ишлаган. Фарғона ви-лояти ҳарбий комиссари (1964—67), Ўзбекистон ҳарбий комиссарининг ўринбосари (1967—71). Ўзбекистон граждан мудофааси бошлиғи ўринбосари, штаб бошлиғи (1971—86). Тошкент ш. уруш ва меҳнат фахрийлари кенгаши ра-иси (1987—91). Узбекистон Республика-си уруш ва мехнат фахрийлари кенгаши раиси ўринбосари (1991—97). ОХУНОВ Жалолиддин Собитович (1932.15.6 — Фарғона — 1996.14.6) — актёр, хонанда (драматик баритон). Узбекистон халқ артисти (1980). 1946— 96 й.лар Фарғона театрида ишлаган. Тоҳир (С.Абдулла, «Тоҳир ва Зухра»), Равшан, Ҳайдар (К. Яшин, Т.Жалилов, «Равшан ва Зулхумор», «Нурхон»), Норбойвачча (Ҳамза, Х.Тўхтасинов, «Паранжи сирлари»), Ниёз (И.Султон, «Номаълум киши»), шақар ҳокими (Н.Гоголь, «Ревизор»), Нурохун (Ж.Машрабий, М.Муртазаев, «Қумри-нинг муроди») ва б. роллари б-н шуҳ-рат қозонган. О. ижодига жасур, мато-натли кишилар образи яқин бўлиб, Жалолиддин Охунов Бобохон ролида («Тоҳир ва Зуҳра», ўртада).

қаҳрамонлари характерный, уларнинг ички кечинмаларини кучли эҳтирос орқали тўлиқ очиб бериш хос. Хонанда сифатида «Баланд тоғлар», «Эй гўзал», «Раққосага», «Барнога ўхшатдим», «Ваъда бердинг», «Сендан бўлак» син-гари қўшиқлари б-н ҳам танилган. ОХУНОВ Қосимжон (1904— Андижон — 1989.17.5) — Узбекистон халқ артисти (1967). Шоира Эътибор Охунованинг ота-си. Андижон ш. маорифи қошидаги му-сиқа дастасида (1922—24) М.Жабборов, Т.Жалилов, Уста Рўзиматхон каби санъ-аткорлардан танбур, дутор бўйича таъ-лим олган. 1924 й.дан Андижон театри актёри. Табиийлик, самимият, майин юмор О. ижодига хос. У, айниқса, оддий меҳнаткаш халқ вакиллари образини маҳорат б-н ижро этган. Табиб (В.Ян, Чўлпон, «Ҳужум»), Рахим ямоқчи, табиб (Ғ.Зафарий, «Ҳалима»), Вали (У.Ҳожибеков, «Аршин мол-олон»), Мулладўст (Ҳамза, «Майсаранинг иши»), Зайд (Хуршид, «Фарҳод ва Ширин») каби роллари б-н танилган. Хонанда сифатида «Дугоҳ», «Баёт-5», «Уш-шоқ» каби қўшикларни ижро этган. ОХУНОВА Турсуной (1937.20.5 - Чи-ноз тумани Эски Тошкент қишлоғи — 1983.21.9) — ўзбек хотин-қизлари ора-сида пахта териш техникасини ўзлаш-тириш ҳаракати ташаббускори, 2 марта Меҳнат Қаҳрамони (1959, 1978), Узбекистонда хизмат кўрсатган қиш-лоқ хўжалиги меха-низатори (1967). Қ.х. механизаторлари курсини битирган-дан кейин слесарь, Пахта МТСда механизатор (1954—60), 1960 й.дан Чиноз туманидаги Киров номидаги жамоа хўжалиги (ҳоз. Т. Охунова номидаги ширкат хўжалиги)да пахта териш маши-наси механик ҳайдовчиси, комплекс механизациялашган пахтачилик бригада бошлиғи бўлиб ишлади. О. бошлиқ бригада пахта етиштиришнинг илғор усулларини қўллаб катта ютуқларга эришди. Шунингдек, у 2 қаторли вертикал шпинделли пахта териш маши-наси конструкциясини такомиллаш-тиришда ва қ. х. га жорий этишда иштирок этди. 60—70-й.ларда О. та-шаббусидан давлатнинг расмий тарғи-бот-ташвиқот ишларида кенг фойдала-нидди. О. бригадаси базасида «илғор таж-риба мактаби», хотин-қизлар учун ме-ханизаторлик ҳунар-техника билим юрти ташкил этилди, турсунойчилар ҳаракати   пахта     етиштирувчи бошқа

республикаларга ҳам кенг ёйилди. Лекин, далаларнинг экологик муҳити ва меха-низациялаш ишларидаги зўриқишлар аёллар организмида зарарли асоратлар қолдириши натижасида кейинчалик хо-тин-қизларнинг пахта териш машина-ларида ишлашига барҳам берилди. Чиноз туманидаги Эски Тошкент қишло-ғида О.нинг бюсти ўрнатилган, музейи бор, ўрта мактаб ва маҳалла унинг номи б-н аталади.
ОХУНОВА Ҳабиба Хўжановна (1943.10.1, Асака ш. - 1994.22.9, Наманган) — хонанда (лирик драматик сопрано). Узбекистон халқ артисти (1975). Андижон (1959—63), Наманган (1963—94) театрларида ишлаган. Кумуш (Д.Файзий, «Зарафшон қизи»), Лайли, Ширин (Хуршид, «Лайли ва Мажнун», «Фарҳод ва Ширин»), Гули (Уйғун, И.Султон, «Али-шер Навоий»), Гулсара (К.Яшин, «Гул-сара»), Гулруҳ (А.Турсун, «Машраб»), Ҳалима (Ғ.Зафарий, «Ҳалима»), Раъно (Ё.Мирзо, «Анвар ила Раъно»), Дездемона, Офелия (У. Шекспир, «Отел-ло», «Ҳамлет»), Барчиной (С.Абдулла, «Алпомиш») каби роллари б-н танил-ди. О. лирик-драматик образларнинг моҳир ижрочиси бўлиб, унинг ижоди қаҳрамоннинг руҳий ҳолатини, алам ва ўкинч ҳислари, изтиробларини то-мошабинга драматик ўртанишларда, чуқур инсоний дард б-н етказиб бери-ши б-н ажралиб туради. Унинг «Алла», «Кўнгил», «Кўрмаган бўлсам сени», «Одоб билан», «Куркам Ватаним», «Най навоси», «Ошнолигинг», «Бар-но йигит», «Сабо билан», «Узинг», «Най деб» сингари қўшиклари, «Уш-шоқ», «Таронаи бает» мақом йўллари эл орасида машҳур. «Гуно\» фильмида она ролини ижро этган. Наманган ш. маданият саройига О. номи берилган. Республикада ўтказиладиган «Алла» танлови унинг номи б-н юритилади.
Ад.: Юсупов.,  Йўлларингнинг ҳилоли бўлай, Т., 2001.
Ҳабиба Охунова Нурхон ролида («Нурхон»).

ОХУР
ОХУР — чорва моллари (қўй, эчки, сигир, от)га ем-хашак (пичан, силос, аралаш озуқа) бериладиган мослама (идиш). Катта-кичиклиги, юза-чуқур-лиги молларнинг сонига, ёшига, ту-рига, боқилиш усулига қараб белгила-нади. Асосан ёғочдан ясалади, баъзан металл, пластмасса, бетондан ҳам қурилиши мумкин. О.нинг бир томон-лама (моллар фақат бир томондан ов-қатланадиган), икки томонлама, уму-мий ва алоқида-алоҳида, муқим (стационар) ва кўчма хиллари бўлади. Йил-қичилик фермарларида деворга осиб қўйиладиган О. хам бўлиши мумкин. За-монавий фермаларда, асосан, автомат охур қўлланади. Паррандачилик фер-мерларида дон-дун ва сув тушиб тури-шига мосланган автомат-О.дан фойда-ланилади.
ОЦЕОЛА (Осеола) (Osceola) (1800— 1838) — индейслар сардори. АҚШ ҳуку-мати томонидан индейс-семинолларни Флоридадан Арканзас штатига кўчи-риш сиёсатига қарши қуролли қарши-лик кўрсатиш (1835—42) раҳбарлари-дан бири. Асирликда вафот этган. ОЧ ҚОЛИШ (тиббиётда) — озиқ моддаларнинг организмга бутунлай ёки етарли кирмай қўйиши ёки тузук ўзлаштирилмаслиги сабабли организм-да рўй берадиган ҳолат; О.қ. сифатсиз овқат истеъмол қилганда ёки организм бирор сабабга кўра овқатни сингдира олмаганда ҳам вужудга келади.
О.қ. табиатда ҳайвонлар орасида фи-зиологик ҳолат хисобланади (улар қиш-ки уйқуга кетганда). Бунда организмда моддалар алмашинуви кескин пасаяди.
Одамда О.қ. патологик ҳодиса бўлиб, овқат емаганда, ейилган овқат ҳазм бўлмаганда (мае, меъда-ичак касал-ликларида) ёки сифатсиз овқат ейил-ганда рўй беради. О.қ. айниқса, бола-лар учун зарарли, бундай болалар жис-моний ва ақлий жиҳатдан тузук ривож-ланмай крлади.
Тўлиқ, мутлақо (абсолют) ва чала (тўйиб овқатлана олмай) О.қ. фарқ қилинади. Бундан ташқари, айрим озиқ моддалар организмга етарли кириб турмаса, жузъий (сифат жиҳатдан) О.қ. деб юритилади. Тўлиқ ва мутлақо (абсолют) О.қ.да организмдаги захира озиқ моддалар (айниқса, ёғ) ҳисобига у бир неча вақт яшаб туради. Одам учун тўлиқ О.қ.нинг чегараси 70 кунгача, бу кишининг ўзига хос жиҳатлари, ёши, жинси ва б.га боғлиқ. Аёллар О.қ.га кўпроқчидамли; болалар ва кек-саларга О.қ. тез таъсир этади.
Ёғ босишни, баъзан моддалар алма-шинувининг бузилишига алоқадор бўлган бошқа касалликлар (подагра,

қандли диабет ва б.), шунингдек, аллергик ва руҳий касалликларни даво-лаш мақсадида тўлиқ ва жузъий О.қ. тат-биқэтилади. Оч қолдириб даволаш курси 2 даврдан иборат: оч қолиш ва тикла-ниш, бу даво усулини касалхона ша-роитида олиб бориш мақсадга мувофиқ. ОЧАМАЙЛИ, ачамайли, оча-мойли, ашамойли — 1) ўзбек-ларнинг дўрмон, кенагас, найман, қўнғи-рот, қурама, юз кабилилари таркибига кирган йирик уруғлардан бири, қозоқ-лар ва қорақалпоқлар таркибида ҳам бор; 2) ўзбек қўнғиротлари ва крра-қалпоқ қўнғиротларига мансуб кабила. Бу кабила қорақалпоқ қўнғиротлари-нинг Шуллук бўлими таркибига кира-ди. О. қабиласи 13 уруғдан ташкил топ-ган. Улар 19-а.нинг ўрталарида 750 га яқин хўжаликдан иборат бўлган. ОЧАМБИТИ - қ. Жағ-жағ. ОЧАРЧИЛИК — иқтисодий таназзул, инқироз ва танглик оқибатида жамият микёсида юзага келадиган кескин озик,-овқат танқислиги. О. ижтимоий ҳодиса бўлиб, урушлар, қурғоқчиликлар, та-биий офатлар, зилзилалар, ҳар хил эко-логик фалокатлар ва б. табиий ҳодиса-лар натижасида муайян мамлакатда оммавий туе олиши мумкин. О. 2 хил: очиқ (мутлақ О.) ва яширин (нисбий О. — тўйиб овқат емаслик, овқатланиш рационида ҳаётий зарур озиқ-овқат тур-ларининг етишмаслиги) кўринишлар-да намоён бўлади. Ҳар икки шаклда ҳам О. оғир оқибатларга — турли юқумли ва руҳий касалликларга, аклий ва жис-моний ривожланиш жараёнларининг издан чиқишига, ногиронларнинг кўпайишига, кўплаб бевақт ўлимга олиб келади.
О. ибтидоий жамоа тузуми даврида ишлаб чиқарувчи кучлар тараққиёти-нинг пастлиги ва инсоннинг табиатга ниҳоятда қарамлиги оқибатида содир бўлган. Жамиятда ишлаб чиқарувчи кучларнинг ривожланиш даражасига қараб бу қарамлик тобора камайиб бор-ди. Собиқ Совет давлатидаги қурғоқ-чилик натижасида 1921—22, 1927, 1931—32 й.ларда содир бўлган даҳшат-ли О. миллионлаб одамларнинг ёсти-ғини қуритди. 2-жаҳон уруши (1939— 45) й.ларида бутун Европа О. комига тортилган эди.
БМТ маълумотларига қараганда 1975 й.да дунёда 500 млн., 1990 й.да салкам 620 млн. ахрли О.ка мубтало бўлган ва 1998 й.да 841 млн.га яқин аҳоли тўйиб овқатланишдан маҳрум бўлди. Қ.х. экинлари ҳосилдорлиги паст ва қолоқ техникага эга бўлган Африка ва Жан.-Шарқий Осиё мамлакатларида миллионлаб аҳоли О.дан қутилган эмас. Жа-

ҳон ҳамжамияти, жумладан, тараққий этган мамлакатлар — АҚШ, Германия, Франция, Япония, Италия, Буюк Британия, Швейцария, Канада ва б. ри-вожланаётган мамлакатларга қ.х. экинлари ҳосилдорлигини оширишда ва табиий офатларни ҳамда фуқаролик урушлари оқибатларини бартараф этишда яқиндан ёрдам бермокда.
Жаҳонда аҳоли сонининг ортиб бо-риши б-н озиқ-овқат муаммоси тобора долзарб муаммога айланади. Мам-лакатларда оқилона демографик сиё-сат, экин майдонларини кенгайтириш, технологияларни мукаммаллаштириш ҳисобига экинлар ҳосилдорлигини ва ялпи ҳосилини муттасил ошириш О. муаммосини бартараф этишда муҳим аҳамиятга эга.
Муҳаммаджон Ииьматов. ОЧЕРК (рус.) — бадиий адабиётнинг эпик тур жанрларидан бири. О. ўзининг ҳозиржавоблиги, ишонарлилиги, ҳақиқий ҳаётда рўй берган воқеаларни ифодалаш, ҳужжатларга асослапганли-ги б-н ажралиб туради. О. бадиий тўқи-мадан унумли фойдалана олмаслиги, қаҳрамонни типиклаштириш ва инди-видуаллаштириш ҳамда асарнинг сюжет ва композицией қурилишини бел-гилашда ёзувчининг ижодий ёндашу-ви бир қадар чекланганлиги б-н эпик турнинг ҳикоя, қисса, роман жанрларидан фарқ қилади. Чунки очеркнавис аниқтарихий шароитда бўлиб ўтган, ўзи кўрган, гувоҳи бўлган воқеани қаламга олади, яратажак қаҳрамони б-н юзма-юз сухбатлашади, унинг ҳаёти ва фао-лиятини аниқ ифодалайди. Шу жиҳат-дан О.да муаллиф ўз қаҳрамонига нис-батан хайрихоҳлигидан келиб чиқиб, унда учрамайдиган сифатларни юкла-майди. О. эркин композиция асосида яратилади. Унда ҳикоя, қисса, роман, драмалардагидек муаллиф «ихтиёридан ташқари» турадиган мустаҳкам компо-зицион марказ бўлавермайди.
О. ҳаётни акс эттириш тамойиллари жиҳатидан лирикага яқин туради. Чунки О. жанрида ҳам муаллиф худди ли-рикадаги сингари ҳаётдан олган таас-суротларини, унга муносабатини, ички кечинмаларини бемалол ифодалаш имконига эга.
Ўзбек адабиёти учун О. жанр сифа-тида янги бўлса ҳам (у, асосан, 20-а.нинг 20—30-й.ларида кириб келган), унинг илдизлари мумтоз адабиётнинг илк намуналаридан озиқланади. Mac, Урхун-Енисей ва Култегин ёдномала-ри, «Бобурнома» асарларида О.га хос ҳужжатлилик сезилади. О. аслида жами-ятдаги ижтимоий муносабатларнинг пайдо бўлиши б-н боғлиқ равишда

ривож топади. Дастлабки пайтда О. жан-рининг шаклланишига Абдулла Қоди-рий, Чўлпон, Ойбек, Ғафур Ғулом, Абдулла Қаҳҳор сингари адиблар, ке-йинроқ Назир Сафаров, Йўлдош Шам-шаров, Ҳабиб Нўъмон, Суннатилло Анорбоев, Расул Раҳмон ва б. катта ҳисса қўшдилар. Ҳоз. ўзбек адабиётида О. тараққиёти Дадахон Нурий, Ёқуб-жон Хўжамбердиев кабиларнинг ном-лари б-н боғлиқ. О. танланган мавзу ва йўналишига кўра, йўл О.лари, муаммоли О.лар, портрет О.лар, суд О. лари каби кўри-нишларга эга. Ҳар қандай О.да қам ёзувчи ҳаётий воқеаларни реал, рост-гўйлик б-н тасвирлаб беришга масъ-улдир. Кейинги йилларда О.жанри \ам мазмунан, ҳам шаклан бир оз че-кинишга юз тутди. Унинг ўрнини эссе жанри кўпроқ эгаллай бошлади (қ. Эссе).
Ад:. Адабий турлар ва жанрлар [3 жилд-ли], 1-ж., 1991; Қўшжонов М., Маъно ва мезон, Т.,  1974.
Йўлдош Солижонов.
«ОЧИЛ ДАСТУРХОН» — сехрли эртак-лардан. Шарқ халқлари орасида кенг тарқалган. «Чол б-н кампир», «Очил, супрам», «Ур, тўқмоқ» — мазкур эр-такнинг вариантлари. Эртак сюжети тил-сим асосига қурилган. Ҳикоя қилинган воқеа-ҳодисалар «йўқдан бор бўлишга» асосланган. Жоду кучига эга бўлган дас-турхон бадиий деталь сифатида коллизия яратади ва сюжет давомида ҳал қилувчи роль ўйнайди. Тилсим восита-лари амал қилганда, дастурхон очилиб, ноз-неъматлар пайдо бўлади. «Ур, тўқмоқ» вариантида эса, қовоқ ичидан тўқмоклар чиқиб, чолнинг рақибини дўппослайди. Эртакда меҳнаткаш халқ оммасининг тўқ ва фаровон ҳаёт ҳақида-ги орзу умидлари акс этган. «О.д.» да тинчлик ва шодлик улуғланиб, эгрилик ва фирибгарлик, зулм ва зўрлик каби ижтимоий иллатлар фош этилади. ОЧИЛБЕК, Очи л дев (тахм. 1883, Самарқанд яқинидаги Қўштамғали қиш-лоғи — 1923.10.5, Китоб атрофидаги Варганза қишлоғи) — Самарқанд вило-ятида совет режимига қарши ҳаракат раҳбарларидан бири. Ўзбекларнинг най-ман уруғидан бўлган. Самарқанд ва Тош-кентдаги жадид мактабларида таҳсил олган. Ғузор беки Сайд Акрам тўра (Бу-хоро амири Олимхоннннг амакиси) хиз-матида бўлиб, ҳарбий ишни ўрганган.
1918 й. охирида у бошчилик қилган гуруҳ Самарқанд вилоятида қизил ас-карларга қарши ҳужум бошлаган. 1921 й.дан Туркистон миллий бирлиги сиё-сий ташкилоти кўрсатмалари асосида иш олиб борган. Валидий унинг қарор-

гоҳида бўлиб, большевикларга қарши курашга ғоявий раҳбарлик қилган (1922). О. бошчилигида 10 та қўрбоши (Каттақўрғонда Қорақулбек, Ургутда Ҳожи Абдулқодир, Жиззах атрофида Маъмур Ниёзбек ва Тўрабек, Матчо беклигида Асрорхон, Нусратшоҳ, Ҳамидбек, Ўратепада Холбўтабек ва б.) ва 4000—5000 йигит фаолият кўрсат-ган. У Самарқанд вилоятидаги бошқа йирик қўрбоши — Баҳромбек (вафоти 1922) б-н ҳамкорликда ҳарбий ҳара-катларда қатнашган. О.нинг ҳужумла-ри оқибатида Самарқанд—Зарафшон ҳудудидан Матчо тоғлари этакларига қадар бўлган жойларда совет хркими-яти ағдарилган. 1923 й. май ойининг бошларида О. ўз гуруҳи б-н Шахрисабз-даги ватанпарварларга ёрдамга борган. Китоб атрофида қизил аскарлар б-н бўлган жангда ҳалок бўлган, унинг омон қолган (130 йигит) дастасига Зиёвуддин бошчилик қилган.
Ад.: Вал иди й , Бўлинганни бўри ер [Хо-тиралар], Т., 1997; Ражабов Қ., Бухорога қизил армия босқини ва унга қарши кураш, Т., 2002.
ОЧИЛОВ Рўзимурод (1926.11.5, Кат-тақўрғон тумани) — Ўзбекистон Рес-публикаси халқўқитувчиси (2002). Тош-кентпед. ин-тини тугатган (1963). 1950— 59 й.ларда Каттақўрғон туманидаги 8-, 23-мактабда жисмоний тарбия, ҳарбий таълим, 1959 й.дан 10-мактабда тарих ўқитувчиси. Дарсни кўргазмали қурол-лар ва техника воситаларидан фойда-ланиб, янги педагогик технологиялар асосида ўтади.
ОЧИҚ АКЦИЯДОРЛИК ЖАМИЯТИ — иштирокчилари ўзларига қарашли акцияларни бошқа акциядорларнинг розилигисиз эркин тасарруф этиши мумкин бўлган акциядорлар жамияти. Бундам акциядорлик жамияти ўзи чи-қарадиган акцияларга қонун ҳужжат-ларида белгилаб қўйиладиган шартлар асосида очиқ обуна ўтказишга ва улар-ни эркин сотишга ҳак^и. О.а.ж.нинг муассислари таркибига кирувчилар-нинг энг кам сони чекланмайди. Ўзбе-кистонда О.а.ж. фаолияти «Акциядорлик жамиятлари ва акциядорларнинг ҳуқуқларини ҳимоя қилиш тўғрисида» ги қонун (1996 й. 26 апр.) б-н тартибга солинади.
ОЧИҚ БОЗОР — товарларнинг бошқа ердан эркин келтирилиб ва чегаралан-маган миқцорда олди-сотди қилиниши. Халқаро бозор ўз табиати билан О.б, унда хамма мамлакатлар қатнаша ола-ди. О.б. хориж моллари учун очиқ бўлган миллий ва давлатлараро (мин-тақавий) бозордир. О.б. бож тўлови б-н ҳимоя қилинмайди, бу ерга товарлар

чекланмай оқиб келади. О.б. айрим то-варларга нисбатан ҳам қўлланилади. Миллий бозор бир товар учун очиқ бўлса, бошқаси учун ёпиқ бўлиши мумкин. О.б.нинг ўзига хос муайян шаро-итлари ҳам бор. Европа Иттифоқи бо-зори унда иштирокчи мамлакатлар учун тўла очиқ, лекин бошқа мамлакатлар учун қисман очиқ (яна қ. Бозор). ОЧИҚ ДЕНГИЗ (халқаро ҳуқуқда) — ҳудудий сув чегарала-ридан ташқарида бўлган, барча давлат-лар эркин фойдаланадиган денгиз саҳ-ни. О.д.дан фойдаланиш халқаро ҳуқуқ режими Женева конвенцияси (1958) ва б. халқаро ҳуқуқ нормалари б-н тартибга солинади. О.д. ҳақидаги конвенция денгиз бўйидаги ва денгизга яқин бўлма-ган барча мамлакатларга: кемаларнинг эркин сузиш, сув ости кабели ва қувур-лар ўтказиш, денгиз устидан учиш, шу-нингдек, балиқ овлаш, океан ости ре-льефини ўрганиш ва и.т.лар олиб бо-риш ҳуқуқини беради. О.д. эркинлиги мутлақ чексиз эмас. Бошқа мамлакат-ларнинг қонуний манфаатлари б-н ҳисоблашмай, ундан турли мақсадларда фойдаланиш ман қилинади (мае, ядро синовлари жараёнида денгиз сувини радиоактив моддалар б-н заҳарлаш, чиқиндилар б-н булғаш ва б.). ОЧИҚ ИҚТИСОДИЁТ - жахрн микё-сида товарлар, хизматлар, капиталлар ■ ва ишчи кучи \аракатида, миллий иқтисодиётлар ўртасида ўзаро тўсқин-ликлар бўлмайдиган иқтисодиёт. О.и. унга тескари бўлган ёпиқ иқтисодиёт-дан айрим белгиларига кўра фарқла-нади: О.и.да жами таклифнинг қўшим-ча элементи — экспорт б-н импорт ўртасидаги фарқни белгилайдиган соф экспорт мавжуд бўлади; очик/ihk ша-роитларида товарлар, хизматлар, пул-лар ва молиявий активлар меҳнат ре-сурслари б-н биргаликда валюта бозо-рини юзага келтиради; бу бозордаги пул қиймати — валюта курси асосий макроиқтисодий параметрга айланади; О.и.да фискал ва пул-кредит сиёсати ёпиқ хўжаликка нисбатан бошқа на-тижаларни юзага келтиради.
О.и.да монетар сиёсат жами талабга таъсир кўрсатиш нуқтаи назаридан мутлақ самарасиз бўлиб қолади. Шу-нинг учун пул таклифини кўпайтириш орқали барча таклифларни рағбатлан-тиришга уриниш «ортиқча» пулларнинг Марказий банкда валютага алмашти-риш учун сотилишига олиб келиши мумкин. Бу эса давлат валюта захира-ларини камайишига олиб келади, лекин умумий талабга таъсир кўрсатмай-ди. Ҳоз. шароитда турли бозорларнинг очиклик даражаси ҳам бир хил эмас.
612

ОЧИҚ  ШАҲАР
Айрим ҳолатларда юқори даражада то-варлар, хизмат бозорлари, кам миқдор-да капиталлар бозори, ундан ҳам кам миқцорда эса меҳнат бозорлари эркин-лаштирилади.
Миллий иқтисодиётларнинг бир-бир-ларига нисбатан ўсиб борувчи очикли-ги иқтисодиётни миллийлашуви жараё-нининг ажралмас, бошланғич қисми-дир. Бу жараёнлар халқаро ме\нат тақ-симотини чуқурлаштириб, маҳсулот ва хизматлар сифатининг ўсишига ва и.ч. харажатларини пасайишга олиб келади. Кўп мамлакатлар О.и.га ўтишда рўй берадиган хавф-хатарлар бўлишини ҳисобга олиб, ташқи иқтисодий алоқа-ларни бошқаришда божхона божлари ставкаларини қайтадан кўриб чиқиш-га, импорт ва экспортга миқдорий кво-талар ва лицензиялар белгилашни та-комиллаштиришга, валюта назорати олиб боришга аҳамият берадилар. Бун-дан ташқари, халқаро даражаларда мамлакатлар ўртасида холисона тақсимот, харажатларни энг кам даражага олиб келиш орқали хўжалик фаолиятини миллийлаштириш бўйича механизмлар-ни топиш ишлари ҳам изланади.
Дилером Тожибоева.
ОЧИҚ ШАҲАР (халқаро ҳуқуқда) — урушаётган томонлар-дан бири ҳимоясиз деб эълон қилган шаҳар. О.ш. ҳарбий ҳаракатлар майдо-ни бўлиши мумкин эмас. О.ш.нинг ҳуқуқий мақоми 1907 й. Гаага конфе-ренциясида қабул қилинган «Қуруқ-ликдаги уруш қонунлари ва одатлари тўғрисида»ги қоидага асосланади. Унга кўра, ҳимояланмаган шахарлар, қиш-локлар, турар жой ёки иморатларга хар қандай усулда ҳужум қилиш ёки бом-балар ташлаш ман этилади. 2-жаҳон уруши (1939—45) вақтида, мае, Париж, Рим О.ш. деб эълон қилинган эди. ОЧЛИК ЭЪЛОН ҚИЛИШ — сиёсий, иқтисодий, ижтимоий норозилик шакл-ларидан бири; норозилик белгиси сифа-тида овқат ейишдан бош тортиш. ОЧОА (Ochoa) Северо (1905.24.9, Лу-арка, Испания — 1993.11.1, Мадрас) — америкалик биокимёгар, АҚШ миллий ФА аъзоси (1957), тиббиёт д-ри. Мадрид ун-тини тугатган (1929). 1940 й.дан АҚШда. Илмий фаолияти нуклеин кислоталар (НК) биокимёси, фотосинтез механизмига оид. О. генетик код-нинг маъносини очиб бериб, НК био-синтези механизмини ўрганган.
Полинуклеотидфосфорилаза фер-ментини ажратиб олиб тадқиқ этган. Нобель мукофоти лауреати (1959, Корн-берг б-н бирга).
ОШ ТУЗИ — қ. Натрий хлорид. ОШ ҚОВОҚ — қовоқдошлар оиласи-га мансуб ўсимлик (қ. Қовоқ).

ОШАНИН Василий Федорович [1844.21.12(1845.2.1), Липецк вилояти Данков тумани — 1917.25.1(7.2), Петроград] — рус энтомологи ва сайёҳи. Москва ун-тини тугатган. 1872—1906 й.ларда Туркистонда ишлаган. 1878 й. Помирга экспедиция уюштириб, Фед-ченко музлигини кашф этган. Асосий илмий ишлари Ўрта Осиё ва Россия-нинг Европа қисми ўрта минтақаси ярим қанотли ва тенг қанотли ҳаша-ротларини ўрганишга бағишланган. Янги турларни кашф қилган, 5 минг-дан кўпроқ турларнинг систематик ва географик каталогини тузган.
Ас: Зоогеографические задачи в Туркестане, Т., 1880; Зоогеографический характер фауны полужесткокрылых Туркестана, СПБ, 1891; Указатель литературы при определении фауны полужесткокрылых, Т., 1916.
ОШАНИН Лев Васильевич (1884.7.3 -Тошкент — 1962.9.1) — антрополог, Ўзбекистонда хизмат кўрсатган фан арбоби (1959). проф. (1935), биология фанлари д-ри, (1939). Ўрта Осиё ун-ти антропология кафедраси муди-ри (1939—60). Ўрта Осиё антропология-си асосларини ишлаб чиққан. О. Ўрта Осиё ҳудудида 2 европеоид антропо-логик тип: закаспий ва икки даре ора-лиғи ирқи (қ. Помир-Фарғона ирқи)ни ажратган, шунингдек, туркманларни скиф-сарматлардан келиб чиққанлиги ҳақидаги гипотезани асослаб берган. ОШЕЙКО Анатолий Кузьмич (1913.14.1, Узоқ Шарқ ўлкасидаги Ли-повци ш. —1987.2.11, Тошкент) — график рассом, Ўзбекистонда хизмат кўрсатган санъат арбоби (1974). Владивосток ш.даги бадиий мактабда ўқиган (1928—30). 2-жаҳон уруши қатнашчиси (1941—45). Туркистон ҳарбий округи сиёсий ишлар бош бошқармасида рас-сом (1946—49), «Узбекистан хотин-киз-лари» жур.да бадиий муҳаррир (1947— 60), Узбекистан давлат нашриётида бош рассом (1960—87). О. ижодида китоб бе-заги ва графика етакчи ўринни эгаллай-ди. «Ёш Ўзбекистон», «Ўзбек халқ шеъ-рияти», «Олтин қишлоқ» (М. Мирша-кар), «Шуъла» (М. Шайхзода) ва б. кито-блар безагида ўзбек халқ амалий безак санъати анъаналаридан ижодий фойда-ланган. Линогравюралари («Қуёш боти-ши. Самарқанд», «Қиров», «Қиш. Ан-ҳор», «Катта энергия» ва б.)да кескин ранглардан моҳирона фойдаланиб, ман-зара, ҳолатлар ифодалилиги ва таъсир-чанлигига эришган. ОШИҚ, ошуг — озарбайжон, арман ва б. халкларда шоир, хонанда ва бас-такор. О.лар санъати қад. туркий ўзон ва арман гусанлар анъаналари негизида 16—17-а.ларда ривож топди. Репертуа-

ридан ишқий, қаҳрамонлик, насиҳат-омуз ва б. қўшиклар, достонлар («Кур-угли», «Асли ва Керем», «Ошиқ Ға-риб» ва б.), О.ларнинг ижодий мусо-бақаларида ижро этиладиган айтишув-лар ўрин олган. Мусиқа услубига баланд пардаларда куйлаш, тор ҳажмдаги оҳанглар, ритмик бадиҳагўйлик, банд-нақарот шакллар хосдир. О.лар мусиқа ижросида соз, тор, кеманча каби му-сиқа чолғуларидан фойдаланади. Тарих-да Саят-Нова, Живани, Шерам, Мис-кин Буржи, Қурбони, Дилгам, Алес-кер, 20-а.да А. Рзаев, М. Байрамов, Григор, Ашот ва б. О.лар танилган. «ОШИҚ ҒАРИБ» — ишқий-романтик достон. Ўрта Осиё ва Яқин Шарқда тур-ли вариант ва версияларда кенг Tap-калган: «Ошиқ Ғариб ва Шоҳсанам», «Ғариб ва Санам», «Ғариб Ошиқ», «Ға-рибжон» каби номлар б-н ҳам машҳур. Дастлабки варианти Озарбайжон ёки Туркияда тахм. 14-а.да яратилган. 17-а. ўрталарида Ўрта Осиёга ёйилган. Шоҳ-аббос ўз вазири б-н бўлғуси фарзанд-ларини унаштириб, қуда бўлишга ваъ-далашади. Аммо вазир вафот этгач, шоҳ ўз ваъдасидан тониб, қизи Шоҳсанам-ни вазир ўғли Ғарибга беришдан бош тортади. Ғариб аразлаб, элдан бош олиб кетади. Шоҳсанам Шо\валадга унаш-тирилади. Ғариб хонанда-бахши сифа-тида тўй устига етиб келади ва халқ ёрдамида ўз севгилисига етади. «О.Ғ.» вариантларида Ўрта Осиё ва Кавказ халклари ўртасидаги ижтимоий-иқти-содий ва сиёсий муносабатлар, ўзаро дўстлик, шунингдек, ишқ-муҳаббат, вафодорлик каби соф инсоний фази-латлар акс этган. Достон илк бор турк тилида Истанбулда (1880), кейин ўзбек тилида Бухорода (1906), Тошкентда (1907), озарбайжон тилида Ганжада (1902) нашр этилган. Йиғма нашри Тошкентда чиққан (1956). ОШИҚЎТ (Chrorophora Neck.) - сут-ламадошлар оиласига мансуб бир йил-лик ўтсимон ўсимликлар туркуми. Ўзбе-кистонда бир неча турлари, хусусан, олмагул О. (Ch. hierosolymitana Spreng.), қийшиқ О. (Ch.obliqua (vahl) A. Juss.) учрайди. Бир уйли, айрим жинсли ўсимлик. Сершох, баргла-ри узун бандли, кенг тухумсимон ёки ромбсимон, четлари ўйма тишчали, уз. 2,5—6 см, эни 1,8—5 см. Тожбарглари кўп, тупгули шингилсимон, сершох, чочоқтупгулли. Чангчи гуллари 5—8 та, гулкоса ва гултожибарглари 5 булакли, уруғчи гуллари 2—6 та, узун гулбандда урнашган. Кусакчаси туклар б-н қоп-ланган. Май— сент. ойларида гуллаб, уруғлайди. Купинча адир ва тоғли мин-тақаларда, экинлар орасида усади.
ОШҲАЛОЛ

ОШКОРАЛИК — демократиянинг за-рур шарти; жамоатчиликка муассасалар, ташкилотлар ва мансабдор шахслар фа-олиятига оид барча маълумот, хабарлар-ни билиш, муҳокама ва назорат этиш учун рўй-рост эълон қилиш. Турли да-ражадаги раҳбарларнинг жамоатчилик б-н эркин мулоқотлари, савол-жавоб-лари ва бунда оммавий ахборот восита-лари имкониятларидан кенг фойдала-ниш, цензурага йўл қўймаслик О.ни таъминлашга ёрдам беради. ОШКОРМАС ФУНКЦИЯ - эрксиз ўзгарувчига нисбатан ечилмаган ҳолда берилган функция. Бир аргументли О. ф.нинг умумий кўриниши:
Ғ(х,у)=0.
(1)
Мае, у3—х=0    тенглама у = \х   О.
ф.ни,      х2+у2—1=0
тенглама
У = yl — х     О. ф. ни аниклайди.   (1)
кўринишдаги тенглама О. ф.ни аниқ-ламаслиги ҳам мумкин, мае, х2+у2+\=0. Агар (лсо, v3) нуқтанинг би-рор атрофида Ғ(х, у) функция ва унинг хусусий ҳосилалари узлуксиз, шунинг-
дек,  Ғ (х0, у„)=0,     Ғ'у   Ғ(хо,уо)±О
бўлса, (1) тенглама уо(хо)=уо шартни қаноатлантирувчи ягона у=у (х) О. ф.ни аниклайди. Бу ҳолда О. ф. ҳосиласи
Ғх[х,У(х)]
формула б-н ҳисобланади. (1) тенглама О. ф.ни аникласа ҳам у элементар функ-циялар б-н ифодаланмаслиги мумкин. Mac, х + 2у + siny = 0. Бундай ҳолларда О. ф.нинг қийматини ҳисоблашда тақ-рибий усуллар қўлланилади. ОШКЎКЛАР — таомларга (кўк ҳоли-ча) қўшиладиган кўкатлар. О.га жамбил, кашнич, петрушка, райҳон, кўк (бар-ра) пиёз, шивит, саримсоқ кўки, сельдерей ҳамда баҳор ойларида ёввойи ўса-диган ялпиз ва б. киради. Улар лаззатли таом тайёрлашда зироварлар каби му-хим аҳамиятга эга. О. таркибида ифори (эфирли) мойлар, турли витаминлар мавжуд. О. қўшилган таомлар хушхўр бўлади, яхши хазм бўлади. Аксарият О. тўғралган ҳолда суюқ ошларга қўшила-ди, шунингдек, уларнинг шохчалари са-латларни безашда ишлатилади. О.дан райҳон, жамбил шўрваларга шохчаси б-н хам солинади. Баъзи О. (мае, укроп, петрушка) бодринг ва помидор тузлашда, сиркалаб консерва қилишда ишлатилади. Соя жойда қуритиб элаки қилинган О. толқонидан қиш фаслида ҳам фойдаланиш мумкин.

Ўзбек пазандалигида отқулоқ, исма-лоқ, ялпиз, жағ-жағ, момақаймоқ беда, анзур пиёзи, семизўт кабилар-нинг янги униб чиққан баргларидан ёг қўшиб (сомса, чучвара ва б.) таомлар тайёрланади.
ОШЛАШ, тери ошлаш — махсус моддалар, эритмалар (қ. Ошловчи моддалар) б-н тери ва мўйнани ишлаш, терининг жунини тўкиш (яланғочлаш). Терини О. б-н одамлар қадимдан шу-ғулланишган. Ибтидоий одамлар кийим ўрнида ҳайвон терисини ёпиниб юриш-ган. Улар аста-секин тери О.ни, унга ки-мёвий ва механик ишлов бериб, ундан чарм тайёрлашни, чармдан пойабзал ва кийим-бош тикишни ўрганиб олишган. Ўрта Осиё шаҳар ва қишлоқларида хам тери О. ҳунари машҳур бўлган, дастлаб-ки тери О. дўконлари 19-а. 2-ярмида пай-до бўлган. 20-а. бошларида артеллар, з-длар ташкил бўла бошлаган. Пекин хусусий тери ошловчилар ҳам сакланиб қолган (улар ҳозир ҳам мавжуд). О. з-дларда чанлар, баркаслар, барабан-ларда амалга оширилади. О. жараёнида жун қириш машинаси, силликлаш ма-шинаси ва б. машина хамда аппаратлар-дан фойдаланилади (яна қ. Кўнчилик, Кўн-пойабзал саноати). ОШЛОВЧИ МОДДАЛАР — тери ва мўйнани ошлашда ишлатиладиган моддалар. О.м. минерал ва органик турлар-га бўлинади. Хром, алюминий, цирконий, титан, кремний, темир бирикма-лари минерал О.м.га киради. Бу би-рикмаларнинг кўпчилиги сульфат кислота тузлари бўлиб, сувли эритмалар ҳолида ишлатилади. Хром бирик-малари тери ва мўйналарнинг барча ту-рини ошлашда кенг қўлланади. Цирконий бирикмалари терини чидамли ва сиртини силлиқ қилади.
Органик. О.м. ҳайвон, сунъий ва синтетик турларга бўлинади. Турли ба-лиқлар ва денгиз ҳайвонларининг юқори тўйинмаган ёғлари ҳайвон О.м.ига мансубдир. Улар замшани ошлашда қўлланади. Ўсимлик О.м.ига кирадиган таннидлар ўсимлик органла-рида бўлади. Турли ўсимликлардан олин-ган таннидларнинг таркиби турлича, улар гидролизланадиган, конденсирла-надиган ва аралаш хилларга бўлинади. Таннидлар эритмасини ҳар қандай тур-даги терини ошлашда ишлатиш мумкин.
Сунъий О.м. юқори молекулали моддалар бўлиб, органик хом ашёлар-ни қайта ишловчи саноат чиқиндила-ридан иборат. Сунъий О.м. ишлатиш осон бўлиши учун концентрланади, баъзида эса тозаланади. Целлюлозани қайта ишлашда ҳосил бўлган сульфит-целлюлоза экстракти сунъий О.м.нинг яқкрл вакилидир.  Бу хил О.м. тери

яримфабрикатига таннидларга Караганда тез сингади.
Синтетик О.м. ёки синтанлар турли органик бирикмалардан олинадиган О.м.дир. Фенол ва унинг хреилалари, ароматик углеводородлар, нафтоллар, сульфонлар, лигносульфон кислота-лар, формалин, мочевина ва б. синтан-ларнинг асосий хом ашёси ҳисоблана-ди. Синтанларнинг ўсимлик О.м. б-н бирга ишлатиладиган хили ҳам бор. Юкрри сифатли синтетик О.м. олини-ши натижасида қимматбаҳо эман да-рахти экстракти и.ч. кескин равишда камайди. О.м.нинг тури кўпайди, хос-салари ва сифати яхшиланди ва тери и.ч. жараёни тезлашди.
Хинон ва формальдегид ҳам ошлаш хоссасига эга бўлган оддий органик бирикмалардир. Улар таннидлар ва хром бирикмалари б-н биргаликда ошлашда ишлатилади. ОШОГБО — Нигериянинг жан.-гар-бий қисмидаги шаҳар, Ошун дарёси бўйида. Аҳолиси 650 минг киши (1990-й.лар ўрталари). Т.й. ва автомобиль йўллари тугуни. Какао, мойли пальма меваси, пахта, тамаки етиштирилади-ган қ.х. районининг йирик маркази. Тамаки ва пахта тозалаш корхоналари бор. Шаҳарга 17-а.да асос солинган. ОШХОНА — сўнгги мезолит даври манзилгоҳи. Шарқий Помирдаги Мир-кансув дарёсининг ўнг ирмоғи ҳавза-сида, Уйсу музлиги (Тожикистон)дан 12 км узоқликда (денгиз сатҳидан 4100 м баландликда) жойлашган. Тош қурол ишлайдиган устахона ва манзилгохдан иборат. 1957 й. В. А. Ранов бошчилиги-даги Тожикистон ФА археологик отряди ўрганган.
О.дан мезолитдан илк неолитга ўтиш даврини камраб олувчи 4 та маданий қатлам очилган. О. материаллари кварц ва чақмоқтош қуролларга архаик палеолит усули б-н ишлов берилганли-гини ва микролитлгф, нуклеуслар пай-до бўлаётганлигини кўрсатади. ОШҚОЗОН - қ. Меъда. ОШХАЛОЛ, ошиқалол, ошалол — Ўрта Осиё халкларида, жумладан, ўзбекларда подачиларга таом бериш одати. Ўтмишда қишлокларда моли кам оилалар ўз молларини (кўпинча қора-молларини) бирлаштириб пода ташкил этганлар. Эрта баҳорда жамоа йиғини-да қишлоқ подасини боқиш учун кам-бағалроқ ва тажрибали бир киши подачи қилиб танланган. Подачи ўз ме\-нати эвазига (мол боши ва катта-ки-чиклигига қараб) \ар ойнинг охирида келишувга кўра, натура (дон) ёки пул олишдан ташқари мол эгаларидан ҳар чоршанба куни битта нон (мол сонига қараб), жума ёки якшанба — бозор

оқшоми кунларида эса пиширилган таом олган. Одатда кечқурун пода кайт-ганда подачининг ўғиллари хонадонма хонадон юриб О. йиққанлар. Мол эга-лари О. сифатида уларга гўжа, айрон ёки нон беришган. Подачи таомларни оила-си б-н тановул қилиб ортганини эса яйловга олиб чиққан. Шу боисдан ҳам подачига бериладиган бу таом О. (яъни, подачининг ҳалол меҳнати учун берил-ган ош, таом), деб аталган. ОЯТ (араб. — илоҳий белги, мўъжиза)
—
Қуръон су/галарининг банди. Исломга
кўра, О. Аллоҳнинг ўз элчиси Муҳам-
мад(сав)га ваҳий  қилиб, бандаларга
қўлланма сифатида юборган фармо-
йиши, мўъжизаси. Қуръоннинг 7-а.га
оид илк нусхаларидаёқ суралар О. лар-
га бўлинган ва ҳар сура доирасида тар-
тиб б-н рақамланган. О.ларнинг айрим-
лари қисқа иборадан, баъзилари бир
неча жумладан ташкил топган. Қуръон
О.ларининг сони 6236 та экани кўпроқ
манбаларда қайд этилган. Айрим О.лар-
дан масжидлар, ислом мамлакатлари-
даги расмий идоралар ва хусусий уй-
ларнинг ички ва ташқи безаги сифа
тида фойдаланилади. Қабртошларга ҳам
О. ёзиш учраб туради. Бир канча О.лар
ва уларнинг қисмларига мўъжизакор,
сехрли куч сифатида қаралиб, улардан
тумор  қилинган;  бундай О.лар оят-ул
ҳафз (ҳимояловчи О.), оят-уш шифо
(шифо О.) деб аталади.
ОЯТУЛЛОҲ (араб. — Аллоҳ мўъжиза-
си) — шиаликда мустақил фатво бе-
риш ҳуқуқига эга бўлган дин олим
(мужтаҳид)ларининг унвони. О. исти-
лоҳи шу маънода  19-а.нинг 2-ярмида
ишлатила бошлаган. 20-а. 40-й.ларидан
эса кенг қўлланилмоқда. О.лар диндор-
лар орасида катта обрўга, шиалик Tap-
калган давлатларда (Эрон, Ироқ) сиё-
сий таъсирга ҳам эга. О. унвони юзлаб
уламоларда бор. Улардан бир нечаси
«Оятуллоҳи узмо» («Буюк О.»), энг
юксак обрўга эга бўлган биттаси «Мар-
жаи тақлид» («Тақлид  қилинадиган
инсон») деб аталади ва у барча шиа-
ларнинг олий раҳнамоси деб танилади
(яна қ. Хумайний).
ОҚАЙИҚ [Ursus (Thalarcfus) maritinus]
—
айиқсимонлар оиласига мансуб сут
эмизувчи; баъзан алоҳида Thalarctos
уруғига ажратилади. Гавдасинингуз. 2—
2,5 м,  баъзан  3  м  гача, баландлиги
(яғринидан)  1,5 м гача, вазни 800 кг
гача. Юнги оқ, баъзан лимон ёки кул-
ранг тусда. Товони ва панжаларининг
ости юнг б-н қопланган. Арктика фау-
насининг типик вакили, сузувчи муз-
ликлар ва Шим. Муз океани сохдлла-
ри яқинида яшайди. Яхши сузади ва
шўнғийди. Асосий озиғи — тюленлар.

Паст ҳароратга яхши мослашган, гав-даси массасининг 40 % ини ёғ ташкил этади. Атроф муҳит ҳарорати —50° гача пасайганида ҳам танасидаги газ алма-шинуви кучаймайди, яъни терморегуляция учун қўшимча энергия сарфла-майди. Март—апр.да урчийди. Урғочи-си 2 йилда 1 марта (дек.—янв.да) 1—3 та кўзи юмуқ бола туғади. Бўғоз урғо-чиси қор остидаги инида қишки уйқу-
Оқ акация. Гулла-ган шохчаси.
га кетади ва фақат март—апр.да бола-лари б-н инидан чиқади ва кезиб ҳаёт кечиради. Болалари 1,5 йилгача онаси-га эргашиб юради. О.а.ни териси ва гўшти учун кўп овланади. 1956 й.дан овлаш ман қилинган. 1976 й.дан халқ-аро муҳофазага олинган, Халқаро ва РФ Қизил китобларига киритилган. ОҚ АКАЦИЯ, сохта акация (Robinia pseudoacacaia L.) — дуккакдош-лар оиласига мансуб дарахт тури. Бўйи 20—30 м. Барги узун бандли, уз. 10—25 см, патсимон мураккаб; хар бир барги 5—12 жуфтгача япроқчали. Гуллари оқ, Х.ИДЛИ, ширали, тўпгули шингилси-мон. Дуккаги туксиз, уз. 5—7 см. Апр.нинг охири — майнинг бошида гуллайди, окт.да мева тугади. Ўрта Осиёда манза-рали (асалли) дарахт сифатида парк ва хиёбонларга эки-лади, қурғоқчилик-ка ва шўрга чидам-ли бўлгани боис тоғ ёнбағирларини ва адирларни ўрмон-лаштириш учун кўпайтирилади. Ёғочи пишиқ. Дурадгорликда ишлатилади. ОҚ ДЕНГИЗ — Шим. Муз океанининг ички денгизи. РФ Европа қисмининг шим. қирғоқларигатуташ. Шим.да Горло бўғози орқали Баренц денгизи б-н боғланган. Майд. 90 минг км2. Ўртача чуқ. 67 м, энг чуқур жойи 350 м. Йи-рик қўлтиқлари: Кандалакша, Онега, Двина, Мезень. Йирик ороллари: Соловки,  Моржовец,   Мудьюга.  О.д.га

Оқденгиз. Гренландия тюленлари.
Шим. Двина, Мезень, Онега, Виг, Умба, Варзуга, Поной дарёлари қуйи-лади. Иклими денгиз қутб иклими б-н континентал мўътадил иклим орасида. Янв.да ҳавонинг ўртача т-раси —9° дан — 13° гача, июлда 8° —15°. Йилликёғин жан.да 529 мм, шим.-шаркда 282 мм. Сувининг т-раси денгиз юзасида езда 6,9° дан 15° гача, қишда марказий қисмида —1,3° дан —1,7° гача ва қўлтиқ-ларда 0,5° дан 0,7° гача. Сувининг шўрли-ги 24 %и гача. О.д. окт.—нояб.дан бошлаб май—июнгача музлаб ётади. Сув кўтари-лиши 10 м гача. Денгиз тубида яшайди-ган 720 тур ҳайвон, 60 турдан ортиқ балиқ, 5 тур денгиз сут эмизувчилари бор. Портлари: Архангельск, Онега, Бе-ломорск, Кандалакша, Кемь, Мезень, Умба. О.д. Оқ денгиз — Болтиқ канали орқали Болтиқ денгизи ва Волга — Болтик сув йўли орқали эса Азов, Каспий ва Кора денгизлар б-н туташган. ОҚ ЖЎХОРИ, қўқон жўхори (Sorghum cernuum) — бошокдошлар оиласига мансуб бир йиллик усимлик. Жўхорининт бир тури. ОҚ ИДИЛ — Бошқирдистон Респуб-ликасидаги даре. Каманинг чап ирмоғи. Уз. 1430 км, ҳавзасининг майд. 142 минг км2. Иремель ш. шарқидан (Жан. Урал) бошланади. Юқори оқимида Жан. Урал тоғлари орасидан, Уфа да-рёси қуйиладиган жойдан қуйирокда текисликда оқади. Асосан, қордан тўйинади. Ўртача йиллик сув сарфи Бирск яқинида 858 м3/сек. Нояб.да музлаб, апр.да муздан бўшайди. Асосий ирмоқлари: ўнгда — Нугуш, Сим, Бир, Танип, Уфа; чапда — Ашкадар, Уршак, Кармасан, Чермасан, База, Сюнь, Дёма. Уфа ш.дан бошлаб кема қатнайди. О.И. бўйида Белорецк, Са-лават, Шимбай, Стерлитамак, Уфа, Бирск ш.лари жойлашган. ОҚ ИЛОН, чипор и л он (Coluber ravergieri) — сувилонсимонлар оиласига мансуб тур. Гавдасинингуз. 1 — 1,5 м. Териси кулранг, баъзан сарғиш, яшил тусда товланади. Калтакесаклар, қушлар ва кемирувчилар б-н озиқла-нади. Кундузи девор ёрикларида, тош-
ОҚ МУШАК  КАСАЛЛИГИ

лар тагида, турли кемирувчилар инида, баъзан одам яшайдиган биноларда яши-риниб ётади, эрталаб ва кечқурун фаол. Урғочиси июнь—июль ойларида 5—20 татухум қўяди. Тухумдан боласи август— сент.да чиқади. О.и. апрель—май ойида пўст ташлайди. Миср, Ўрта Осиё, жум-ладан, Узбекистан, Закавказье, шим.-ғарбий Ҳиндистондатарқалган. Ўзбекис-тонда типик кенжа тури учрайди. Заҳар-сиз, безовта қилинса, тишлайди. ОҚ КАПАЛАКЛАР (Pieridae) - кун-дузги капалаклар оиласи. Ёзилган қанотларининг уз. 8 см гача, кўпинча оқ, сариқ ёки алвон рангли қора дог-лари бор. Қуртлари яшил ёки олачи-пор рангли, танаси қалин ва калта тук-лар б-н қопланган. Ғумбаги ипак бел-бог ёрдамида субстратга ёпишган бўла-ди. 500 га яқин, жумладан, Ўзбекистонда 10 га яқин тури маълум. Қуртлари, асосан, карамдошлар ва бур-чокдошларда ривожланади. Бир қанча турлари (карам, турп, дўлана капалак-лари) ўсимликларга жиддий зиён кел-тиради. Айрим вакиллари ноёб тур си-фатида мухрфаза қилинади. ОҚ КИШМИШ — ўртапишар, ма-йизбоп узум нави. Ватани — Марказий Осиё ва Яқин Шарқ. Унинг Кишмиши Сафед, Бедона майиз, Кишмиш, Сул-тонина (Франция), Томпссон Сидлес-се (АҚШ) номлари бор. Шарқий эко-логик-географик навлар гуруҳига ки-ради. Тупи кучли ўсади. Барги ўртача катталикда, думалоқ, 3—5 бўлакчали, гули икки жинсли.
•f. V
маида лоқ, пўсти
ди. Сент. бошларида тў-лиқ пишади. Таркибида 25—26% қанд, 4—4,5 г/л кислота бор. О. нави қурғоқчиликка чидамли, совуққа чи-дамсиз. Кул, атракиоз, барг ўров-чилардан        зарарланади.      Ҳосилдор-
Оқ кишмиш узум нави.
Узум       бо-ши       ўртача каттал и кда (бўйи 17, эни 10 см),    шак-ли  цилиндр-конуссимон, шингиллари зич.   Ғужуми уруғсиз,      юма-ранги  оч  сариқ, юпқа, карсиллай-

лиги 200—250 ц/га. Узуми янгилигида ейилади, майиз қилинади. Ўзбекистон-нинг барча вилоятларида р-нлаштирил-ган. Самарқанд вилоятида кўп экилади-ОҚ МАСЖИД — Самарканд вилояти Тим қишлоғидаги меъморий ёдгорлик (15-а. 2-ярми — 16-а. бошлари). О.м. пеш-тоқ-равоқли, бир хонали, гумбаз том-ли. Деворлари ганч б-н қопланган (номи ҳам шундан). Бош тарзи пештоқ-ли, равоқли эшик орқали кирилади. Эшик тепасидаги тобадон ганч пан-жара б-н безатилган, унинг тепасига дарча ишланган. Пештоқининг ўнг қаноти текис деворли, чап қанотида томга чиқиладиган зина бор. Икки ён тарзида эшик бўлиб, унинг тепасидаги тобадонлар ҳам ганчкори панжаралар б-н безатилган. Ички хонанинг гумбаз ости бағаллари 16 қиррали, равоқси-мон безакли. Жан.-ғарбий деворига меҳроб ишланган. Умумий тарҳи 14,78x12,41 м, хонақоҳ 7,10x7,10 м, пишик, ғишт (27x27x5—6 см) ганч қоришмасида терилган. ОҚ МАСЖИД — Хивадаги меъморий ёдгорлик (18— 19-а.лар). Уч томони ай-вонли, бир хонали гузар масжиди. Тар-ҳи 25,5х 13,5 м. Хонақоҳ(6,3x6,3 м)нинг гумбази чорси асосга ўрнатилган. Гум-бази ва асоси узокдан оппоқ бўлиб
Ок, масжид (Хива).
кўринади (номи ҳам шундан). Хонақох. ичига ишланган чуқур равоклар ҳисо-бига кенг кўринади. Жан. деворида меҳ-роб бор. Гумбаз ости бағаллари 4 поғо-нали муқарнаслар б-н тўлдирилган. Панжаралар ва 3 эшик гириҳ нақшлар б-н ўзига хос услубда безатилган (нақшлар-ни ота-бола Нурмуҳаммад Одина Қа-ландар ўғли ва Каландар Саидмухаммад ўғли безаган). Ёгочустунлар оддий, фа-қат устунларнинг юқори қисми хотам-кори пиликлардан териб безатилган. О.м. таъмирланган, айвон суфаси тиклан-ган, томи ва деворлари тузатилган.

ОҚ МИТТИ ЮЛДУЗЛАР - айниган газлардан иборат кичик ўлчамли жуда зич қайноқ юлдузлар. Массалари Қуёш массасига яқин, лекин ўлчамлари Қу-ёшга нисбатан тахм. 100 марта кичик бўлади. Шу туфайли О.м.ю.нинг зич-ликлари жуда катта —10* —109 кг/м3. Радиуси бир неча минг км, сиртидаги т-ра 10 минг К. Т-раси ва спектри оқ рангли юлдузларга мое экани қамда ўлчамлари кичиклиги сабабли шу ном б-н аталади. Галактикамиздаги юлдуз-ларнинг 10% га яқини О.м.ю. ташкил қилади. Ушбу физик ҳолат юлдузлар эволюциясининг энг охирги босқичла-ридан биригатўғри келади. О.м.ю. мас-саси юкрридан 1,4 қуёш массаси б-н чегараланганлигини биринчи бўлиб ҳинд астрономи С. Чандрасекар кўрсат-ган. Ҳисоб-китобларга кўра, О.м.ю. нор-мал юлдузларнинг портлаб, ташқи қобиқларининг фазога тарқаб кетиши натижасида вужудга келган. ОҚ МУШАК КАСАЛЛИГИ - чорва моллари, паррандаларда учрайдиган касаллик. Моддалар алмашинувининг бузилиши, миокард-юрак мушаги ва скелет мушакларидаги функционал ҳамда морфологик ўзгаришлари б-н кечади. Кўпроқ бузоклар ва қўзиларда, камроқ чўчқа болаларида, мўйнали ҳайвонларда, жўжалар ва б.да кузати-лади. Озуқа таркибида оқсил, фосфор, микроэлементлар ва витаминлар етиш-маганда, қайвонлар ва паррандалар сурункали бир хил ва тўйимсиз озуқа б-н   озиклантирилганда юзага келади.
Бузоклар ва қўзиларда касалликнинг бошланишида ҳолсизлик, кўп ётиш; скелет мушаклари зарарланганда — ҳаракат мувозанатининг бузилиши, паралич, миокард зарарланганда — юрак уриши ритмининг бузилиши, тахикардия, нафас олишнинг тезлашиши ку-затилади. Касаллик ривож олса, оёклар, кўкракларда, крринда шиш пайдо бўла-ди. Сийдикда шакар, ацетон таналари пайдо бўлади. Касаллик ўткир ва ярим ўткир, баъзан сурункали кечади. Касаллик клиник белгилари пайдо бўлгандан кейин, одатда, 3—7 кун давом этади, айрим ҳолларда касаллик белгилари намоён бўлгандан кейин ҳайвон бир неча соат ичида нобуд бўлади.
Даволаш. Ҳайвонларни яхши ша-роитларда сақлаш ва тўйимли озуқа-лар б-н боқиш. Тери остига натрий селенит тузининг 0,5% эритмаси (1 кг тана массасига 0,1—0,15 мг қуруқ мод-да юборилади), витамин Е берилади. Асорат пайдо бўлса антибиотиклар қўлланилади.
Олдини о л и ш . О.м.к. бўйича но-соғлом хужаликларда х.айвонларни боғ-

лаб боқиш пайтида рационга силос, беда, суяк уни, микроэлементлар қўшилади. Бўғоз молларга (туғишгача 20—30 кун қолганда) ва янги туғил-ган бузоқ ва қўзиларга натрий селенит-ларнинг 0,5% эритмасидан тери ости-га юбориш тавсия этилади. Жўжаларга
I
кг озуқага 1 мг селен қўшиб, 5—7
кун давомида берилади.
Ҳошим Нурмаматов.
ОҚ НИЛ, Баҳр ул-Абъяз (араб, баҳр — дарё, абъяз — оқ) — Нил да-рёсининг чап ирмоғи, Ал-Ғазал дарёси қуйилган жойдан Кўк Нил дарёси қуйиладиган жойгача бўлган қисми-нинг номи. Уз. 957 км. Энг катта ир-моғи (ўнгдан) Сабат (у тўлиб оққан вақтларда кўплаб оқиш рангдаги му-аллақ оқизиқлар келтиради; дарё номи ҳам шундан). Сабат қўшилган жойдан Кўк Нил қуйиладиган жойгача жуда секин оқади. Юқори қисмида йиллик ўртача сув сарфи 453 м3/сек., Хартум ш. ёнида эса 800 м3/сек. Нил сувини тартибга солиш учун Хартум ш.дан 40 км юқоригатўғон қурилган. О.Н.дан су-ғоришда фойдаланилади, балиқ овла-нади. Кема қатнайди. ОҚ ТАНГА — ибтидоий одамлар яша-ган унгур. Туркистон тизма тоғининг Зарафшон дарёси воҳасида жойлашган. 1954—63 й.ларда Тожикистон ФА Та-рих ин-тининг археология отряди (Б. А. Литвинский, В.А.Ранов) текширган. 80 м2 майдон очилиб, турли даврга оид
I1
та маданий қатлам топилган. Булар-
дан энг қад.си мезолит, неолит, энео
лит, жез даври, антик ва ўрта асрларга
оиддир. О.т.дан кўплаб меҳнат ва ов
қуроллари топилган, улар Ўрта Осиё
халкларининг қад. тарихи ва мадания-
тини ўрганишда муҳим аҳамиятга эга.
«ОҚ ТЕРАКМИ, КЎК ТЕРАК?»    -
болалар ўйини. Бу ўйинда иштирокчи-
лар бўйи, кучи ва чаққонлигига қараб
тенг 2 жамоага бўлиниб (ҳар жамоада
10 дан 20 тагача бола қатнашади), 15—
20 м ораликдаги масофада қўл ушла-
шиб сафланиб турадилар. Биринчи жа-
моа сардори 2-жамоадан бирининг оти-
ни айтиб чақиради:
Оқ теракми, кўк терак!
Биздан сизга ким керак?
Сиздан бизга, «фалончи» керак.
Шундан сўнг ўша чақирилган бола югуриб келиб, рақиб жамоа аъзолари-нинг қўл ушлашиб турган ерини кўкра-ги б-н узишга уринади. Агар қўллар уш-ланган жойидан узилиб кетса, рақиб томондаги болалардан хохлаганини ўз жамоасига олиб кетади, узолмаса, ўзи ўша жамоада қолади. Ўйин шу тариқа навбат б-н давом этади. Қайси жамоада ўйинчилар қолмаса, ўша жамоа ют-қазган бўлади.

ОҚ ТОЛ (Salix alba L.) — толдошлар оиласига мансуб манзарали дарахт. Новдалари тўғри, эгилувчан, барги ингичка (1—3 см), узун (5—15 см), чети арра тишли, иккала томони кумуш-ранг туклар б-н қопланган. Кучаласи 3—5 см, барги б-н бир вақтда чиқади. Апр,—майда гуллаб мевалайди. Канал-лар, ариқлар ва ҳовузлар бўйига эки-лади. Новдасидан қаламча қилиб кўпай-тирилади. Бир йиллик новдаларидан сават ва б. анжом тўқилади, 3—4 йил-ликлари эса сўри, ишком қилишда ишлатилади (қ. Тол). ОҚ ТУНЛАР — ёзнинг бошида иккала ярим шарнинг 60° дан наридаги кенгликларида кузатиладиган ёруғ ке-чалар. Оқшом ғира-ширалиги тонг 6-н қўшилиб кетадиган даврда содир бўлади. Оқшом (қош қорайиши) бо-таётган Қуёш гардиши марказий нуқ-таси уфқдан 7° оғгунча (hO = — 7° бўлгунча), эрталабки ғира-ширалик (тонгёришиши) эса чиқаётган Қуёш гардиши марказий нуқтаси уфққа 7° етмасдан бошланади. Астрономик ғира-ширалик hO=—18° гача давом этади. О.т. Шимолий ярим шарнинг 59,5° ш.к. ва Жан. ярим шарнинг 59,5° ж.к. оралигидаги жойларда содир бўла-ди. О.т. давомийлиги жойнинг географик кенглигига боғлиқ, мае, Санкт-Петербургда (Россия) 11 июндан 2 июлгача давом этади ва ҳ.к. ОҚ УЙ (White House) - АҚШ президента қароргоҳи ва идораси (1800 й.дан). Вашингтон ш. марказида жойлашган. Классицизм услубида қурилган (1792— 1829). Президент бошқарадиган AKIII ҳукумати кўпинча «О. у.» деб аталади. ОҚ УЙЛИК — қадимда ва ўрта аср-ларда давлатлараро сиёсий муносабат-ларда сиёсат гарови тариқасида бир давлатдан иккинчи давлатга берилади-ган кишилар. Ўрта Осиё ва б. Шарқ мам-лакатларида бир. ҳукмдор иккинчи бир ҳукмдорга дўстлиги ёхуд тобелиги ис-боти тариқасида ўз томонидан О. у. юбо-рар эди. О. у. сифати-да тобе хукмдорнинг ўғли, биродари ёки мамлакатнинг маш-ҳур кишиларидан бир гурухи юборил-ган. О.у.лар мамла-катда доим назорат остида ва хавфда яшардилар, чунки уларни юборган ҳукмдор ўз ахдини бузса, О. у.лар ўлдирилиши мум-

кин эди. Баъзан ҳукмдорлар ўзларига мухолиф бўлган шаҳзодалар ёхуд зо-дагонларни тантанали суратда О. у. қилиб юбориб, улардан қутулганлар. ОҚЧАВОҚ, елец (Leucicus leuciscus) — карпсимонлар оиласига мансуб ба-лиқ тури. Ўрта Осиёда Балхаш кўлига қуйиладиган Аяғуз дарёсида кўпайти-рилган, Чу ва Сарисув дарёларида ав-валдан яшайди. Уз. 25—30 см гача, оғир-лиги 400 г гача. Тез сузади. Танасининг орқа томони кулранг тусда товланиб
Оқ чавоқ.
туради. Ён томонлари оч ҳаворанг, корни кумушранг. 3 ёшлик даврида урчий-ди. Увилдириғини тошлоқ ва суви ти-ниқ ерларга ташлайди. Турли қашарот-ларнинг қуртлари, сувўтлар, қуруқлик-дан шамол учириб келадиган ҳашаротлар б-н озикланади. Овланади. ОҚ ЧУМОЛИЛАР - қ. Термитлар. ОҚ ШАФТОЛИ — маҳаллий нав. Боғ-дорчилик, узумчилик ва виночилик и.т. ин-тининг Самарканд филиалида ма-ҳаллий оқ шафтолиларнинг катта гу-руҳи ичидан танлаш усулида чикарил-ган (А.С. Череватенко, 1936). Дарахти кучли ўсади. Ўртача шохланади. Гули икки жинсли, пушти, оқ рангда, ўзи-дан чангланади, меваси ўртача 100— 110 г, ранги оқиш-кўкимтир-ялтироқ. Пусти майин тукли, этидан осон аж-ралади. Эти оқ, юмшоқ, ширали, тар-кибида 11 — 13% қанд, 0,52% кислота бор. Кўчати ўтқазилгач, 3-йилдан мун-тазам ҳосил беради. 7—9 ёшида энг кўп (70—90 кг) ҳосил беради. Ҳосилдор-лик даври  12—15 й. Совуққа бардош-
Оқ уй.

ли. Авг.нинг 2—3-ўн кунлигида пишиб етилади, банди бўш. Янгилигида ейи-лади, қоқи солинади, консерва қили-нади.
ОҚ ШЕЪР — силлабик ва силлабик-тоник шеьр тизимиааги мисралари ўза-ро қофияланмаган шеър тури: қофия-сиз шеър. О.ш. шоирга ўз фикри ва хис-сиётини тўлароқ ифодалаш имконини беради ва ундаги ритмик изчиллик эса шеър ғоясига кучли таъсирчанлик ба-ғишлайди. Рус классиклари А.С.Пушкин («Сув парией»), М.Ю. Лермонтов («Калашников ҳақида қўшиқ») ва бош-қалар О.ш.нинг ажойиб намуналари-ни яратганлар. Ўзбек адабиётида Усмон Носир, Абдулла Орипов, Рауф Пар-фи ва б. шоирлар ижодида О. ш. бор. М. Шайхзоданинг «Мирзо Улуғбек» тра-гедияси О.ш.да ёзилган. ОҚ ЎРДА (рус манбаларида Кўк Ўрда) — Олтин Ўрданннг бир қисми. Жўжи-хоннннт ўғли Ботухон ва унинг авлод-лари томонидан идора қилинган; ик-кинчи қисмини Жўжихоннинг бошқа ўғли Ўрдахон (Ўрда-Ичен) бошқарган. Бу ҳолат 13—14-а.лар давомида ўзгар-май келган. Ботухон авлодига номига-гина қарам бўлган Ўрдахон авлодлари кейинчалик, Сасибуқо даврида (1291 — 1310) тўла мустақил бўлиб олганлар. Олтин Ўрда тушунчаси Ботухон дав-ридан бошлаб бутун Жўжи улусига, 14-
а.
бошидан эса О.Ў. га нисбатан қўлла-
нилган. О.Ў. таркибига Сирдарё ҳавза-
сининг катта қисми ва Орол денгизи-
нинг  шим.-шарқидаги   чўллардан
Ишим ва Сарисув дарёларигача ёйил-
ган ҳудудлар кирган. Пойтахти— Сиғ-
ноқ ш. (Ҳоз. Туманариқ т.й. ст-яси
яқинида). 14-а. охирида О.Ў. Амир Те-
мур томонидан забт этилган. 15-а.да О.Ў.
ҳудудида Олтин Ўрданинг давоми си-
фатида янги давлатлар (Kamma Ўрда,
Нўғай Ўрда, Қосимовлар подшолиги
ҳамда Ўзбек, Қрим, Қозон, Сибирь ва
б.
хонликлар) вужудга келган.
ОҚ ЎРИК — эртапишар хўраки маҳал-лий ўрик нави. Дарахти кучли (бал. 7,5 м ўсади. Четдан чангланади (Арза-ми, Кўрсодиқ навлари яхши чангловчи \исобланади). Меваси ўртача катталик-да, тукли, вазни 30—40 г, ранги са-риқ, эти ти-ғиз, майин, серсув, ши-рали. Июнь ойининг 2-ўн кунлигида
Оқ ўрик нави.

пишади. Данаги ўртача, мағзи ширин. Меваси таркибида 11 — 16% қанд, 0,6— 0,7% кислота, 16—20% қуруқ модда бор. Кўчати ўтқазилгандан кейин 5—6-йили ҳосил беради. Тупидан 80—100 кг мева олинади, меваси янгилигида ис-теъмол килинади, қоқи солинади, му-раббо тайёрланади. Совуққа чидамли. Тошкент ва Фарғона вилоятларида кўп экилади.
ОҚ ҚАРАҒАЙ (Abies sibirica) — қара-ғайдошлар оиласига мансуб доим яшил дарахт. Бўйи 30 м ча. Танаси тўқ кул-ранг, силлиқ пўстлокли. Игна баргла-ри юмшоқ, учи тўмтоқ, хушбўй. Гул-лари чангчи ва уруғчилардан иборат. Уруғи қўнғир новдаларда, тухумсимон ғуддада ривожланади. О.қ. асосан, Си-бирда (айниқса, Саян ва Олтойда) ва Россиянинг Европа қисми шим.-шар-қида ўрмон ҳосил қилади. Барги ва ёш новдаларида 3,27% эфир мойи, 0,32% ча С витамини ва б. моддалар бор. Эфир мойи, асосан, борнилацетат (30—60%), борнеол камфен (10—20%), пинен (10%) ваб. бирикмалардан иборат. Борнилацетат ва борнеолдан камфора синтез қилинади. Смоласидан скипидар олинади. Барги ва ёш новдаларидан тай-ёрланган қайнатма С витаминига бой бўлиб, лавша касаллигини даволаш ва олдини олиш учун қўлланилади. ОҚ ҚОН КАСАЛЛИГИ - қ Лейкоз. ОҚ ҚОН ТАНАЧАЛАРИ - к, Лейко-цитлар.
ОҚ ҚЎЮНЛИ, оқ қўюнлилар, оқ қўйли — 1) турк-ўғуз қабилала-рининг Дажла дарёсининг юқори оқими бўйларида 14—15-а.ларда таш-кил топган бирлашмаси; 2) ушбу бир-лашмага раҳбарлик қилган етакчи қабила — боёндурлардан чиққан суло-ла; 3) айнан шу бирлашма томонидан 15-а. бошида барпо этилган давлат. Узун Ҳасан даврида (1453—78) О.қ. ўзлари-нинг асосий душманлари — Крра кўюн-лилар давлатишл тор-мор этганлар (1468). Арманистон, Озарбайжон, араб Ироқи ва Ғарбий Эронни эгаллаб, Таб-риз ш.ни пойтахт қилишган. Узун Ҳасан Усмонли турк салтанати б-н муваффа-қиятсиз урушлар олиб борган. Шунинг-дек, Грузия б-н ҳам урушган (1477). 1489—97 й.ларда солиқ ислоҳоти ўтка-зишга ҳаракат қилинган, лекин у мулк-дорларнинг қаршилигига учрагани са-бабли натижасиз тугаган. 16-а. бошида О.қ. давлати Исмоил /Сафавий бошчи-лигидаги кизилбошлилар томонидан тор-мор этилган; 4) ўзбеклар ва қорақал-поқлар таркибига кирган уруғ номи. О.қ. этноними 20-а. бошларигача ўзбек-қўнғиротлар (қ. Қўнғирот), шунингдек, Зарафшон водийсида яшовчи қорақал-покутр таркибида сакланиб қолган.

ОҚ ҲУН — ғарбий ҳунлар. Ҳунлар дав-латинннг сўнгги даврида шим. ҳунлар ҳукмдори Қут уш қабиласи б-н ғарбга Қанғ давлати томон чекинган. Мазкур давлатнинг хони қудачилик ҳурмати юзасидан Қут-ушга ва унинг одамла-рига ўз ҳудудидан жой берган. Орадан кўп ўтмай ҳунлар Яйпан (Юэпан) хон-лигини ташкил этган. У Уйсун (Усун) хонлигининг шим-ғарбида (ҳоз. Жан. Қозоғистон) жойлашган. Мил. ав. 1-а.нинг ўрталарида О.ҳ.ларнинг бош-лиғи Чжичжи хитойлар б-н бўлган урушда мағлуб бўлиб, у ҳам Қанғ дав-латидан паноҳ топган эди. Қанғ ҳукм-дори ҳунларга ҳоз. Жамбул (Авлиёо-та) вилоятидан жой берган. Яйпан давлати кейинчалик Эфталийлар дав-латига қўшилиб кетган. Хитой манбаларида 448 й. Яйпан давлатидан Хи-тойга элчилар борганлиги, шундан кейин ушбу хонлик Шим. Вэй давлати (386—534) б-н дипломатик алоқа-лар қилиб турганлиги зикр этилган. Хонликнинг аҳолиси 200 мингдан ортиқ бўлган. Туркистонга чекиниб келган хунлар қад. турк тилида «О.\.» яъни «ғарбий ҳун» деб номланган. ОҚАР КЎЛ — бир ёки ундан ортиқ сой (дарё) қуйилиб, сув оқиб чиқиб кета-диган кўл. Мае, Тожикистондаги Искан-даркўлга Ҳисор тоғларидаги музликлар-дан бир неча сой ва дарёлар оқиб туша-ди ва ундан биргина Искандардарё оқиб чиқади. Кўпгина кўллар О.клардир (Байкал, Ладога, Онега, Эри, Сарез, Сари-челак, Кўккўл ва б.). О.к.ларнинг суви, одатда, чучук бўлади (қ. Кўл, Оқмас кўл). ОҚАРТИРИШ — турли ашёлар (ёғоч массаси, тўқимачилик материаллари, кимёвий моддалар)нинг оклик даража-сини кучайтириш (ошириш) учун амал-га ошириладиган технологик жараён ёки жараёнлар мажмуи. Кимёвий ватер-м и к усуллари мавжуд. О.да материал таркибидаги бўёвчи моддалар кеткази-лади ёки емирилади. О.нинг оптик ва фотографик усуллари ҳам бор. Оптик О.да ультрабинафша нурларини ютувчи ва уларни кўк ёки бинафша рангга айлан-тирувчи рангсиз ёки оч рангли органик бирикмалардан фойдаланилади. Бу усул, асосан, табиий ва синтетик толаларни, қогозлар, пластмассаларни О. учун қўлла-нилади. Фотографик О.да оқ-қора ва рангли фото ва киноматериалларга ишлов берилади. Бундай ишловда мах-сус модда таъсирида фото ёки кино-тасвирнинг металл кумуш катлами ок-сидланиб емирилади ва О. жараёни рўй беради. Бу усул фотографик тасвирни равшанлаштириш ва кучайтириш учун қўлланилади.
ОҚБАЙТАЛ ДОВОНИ -  Шарқий Помирдаги довон. Тожикистон Респуб-

ликасида. Бал. 4665 м. Сарикўл ва Музкўл тизмаларини бир-бирига ту-таштирадиган ва Музкўл (Крракўл ҳав-заси) дарёси б-н Жан. Оқбайтал (Оқсув-Мурғоб ҳавзаси) дарёсининг юқори қисмларини ажратиб турадиган сувайирғичда жойлашган. О. орқали Ўш
—
Хоруғ автомобиль тракти ўтади.
ОҚБЕЛ ТОҒЛАРИ — Фарғона ботиғи-
нинг ғарбий  қисмида (Тожикистон
ҳудудида) жойлашган. Ғарбдан шим.-
шарққа 35 км чўзилган, эни 800 м гача.
Энг баланд жойи 954 м. Шим.-шарқий
қисмидаги тепаликлар Қизилжар деб
аталади. Тоғларнинг ён бағри унинг ғар-
бий ва марказий қисмида Қайроққум
сув омбори қирғоғидан тик кўтарилган.
Шим. ён бағри нишаброқ, қуруқ сой-
лар б-н кесилган. Тектоник жиҳатдан
Оқбел брахиантиклиналь бўлиб, янги
тектоник ҳаракатлар таъсирида кўтарил-
моқда. Гил, алевролит, конгломерат,
гипс, тузлар каби тоғ жинсларидан ту-
зилган. Қизилжар деб аталувчи қисми-
да тузларда турли карст рельеф шакл-
лари (воронка, қудуқ, арка, туннель,
ғор, карр) ҳрсил бўлган. Айниқса, карст
воронкалари кенг тарқалган. Иклими
кескин континентал, кўп йиллик ўрта-
ча ёғин микдори  100 мм га яқин. Бўз
тупроклар тарқалган, ўсимлик қопла-
ми сийрак, шувоқ-эфемерлар ўсади.
ОҚБЕШИМ — шаҳар харобаси. Қир-
ғизистондаги Чу водийсида, Тўқмоқ
ш.дан 12 км жан.-ғарбда жойлашган.
1894 й. В. В. Бартольд томонидан очил-
ган. У 10—12-а.лардаги  Қорахонийлар
давлатининг пойтахти  Боласоғун О.
ўрнида бўлган деб тахмин этган. О. шаҳ-
ристон, арк, мустаҳкамланган рабод ва
вилоятни кўчманчилар ҳужумидан му-
дофаа этиш мақсадида қурилган. «Узун
девор» дан таркиб топган. Шаҳар маж-
муасига Кичик О. (шаҳар харобасидан
шим.-ғарбда жойлашган  қалъа) ҳам
кирган.  1938—40 й.ларда О.ни    А. Н.
Бернштам тадқиқ этиб қисман қазиш-
ма ишларини олиб борган.   1953—54
й.ларда Л. Р. Кизласов шаҳристоннинг
маданий қатламида (5—10-а.лар) 4
қурилиш даврини аниклаган. О. рабо-
дида 6—8-а.ларга оид ёдгорликлар ўрга-
нилган. Археологик маълумотларга
кўра, О.даги шаҳар ҳаёти 10-а.га ке-
либ барҳам топди, шунинг учун Бола-
соғун б-н айнан деб ҳисоблаш ноўрин
бўлиб чикди.
ОҚБОШ (Karelinia caspia (Pall.) Less.]
—
мураккабгулдошларга мансуб илдиз-
бачкили кўп йиллик бегона ўт. Пояси
йўғон, сершох, тик усади, бўйи 50—
100 см. Барглари бутун, узунчоқ, банд-
сиз, бир оз этли, пояни чала ўраб ту-
ради. Саватчаси цилиндрсимон, уз. 10—

15 мм, эни 4—8 мм. Гуллари найсимон, пушти-гунафшаранг, тўпгулли саватча. Июнь—сент. ойларида гуллаб уруғлайди. Ниҳоллари апр.—майда униб чиқади. Илдиз бачкиси ва уруғидан кўпаяди. Ўрта Осиёда тарқалган. Далаларда, ғаллазор ва бедапояларда учрайди.
Кураш чоралари: ерни ҳай-даш, экинни вақтида культивация қилиш ва б.
ОҚБУЛОҚ — Тошкент вилоятидаги сой. Чатқол дарёсининг энг йирик ир-моғи. Чатқол тизмасининг сувайирғич қисмидаги (3477 м.) кичик тоғ кули-дан бошланади. Уз. 40 км, ҳавзасининг майд. 818 км2. Юқори оқимида водийси кенгроқ, қуйи оқимида водийси жуда тор, ён бағирлари тик. Қор ва ёмғир-дан тўйинади. Умумий уз. 135 км бўлган 85 та ирмоғи бор. Энг йириклари Тош-кескансой, Қўшмонсой, Саргардон-сой, Қорарчасой.
ОҚБЎЙРА — Фарғона водийсининг жан.-шарқидаги дарё. Кичик Олай тизмасининг сувайирғич қисмидан бошланади. Уз. 70 км. Ҳавзасининг майд. 2676 км2. Ўш ш.дан шим.да тармоклар-га ажралади. Текисликка чиққунча 60 км масофада чуқур дарада оқади. Қор ва муз сувидан тўйинади. Ўртача йиллик сув сарфи 21,1 м3/сек., оқим модули 7,9 л/сек, км2. Июнь — июль ойларида йиллик сувининг 16,6—17,7% оқиб ўтади. О.дан Ўш вилояти туман-лари ва Андижон вилоятининг Хўжао-бод тумани ерлари суғорилади. ОҚДАРЁ — Зарафшон дарёсининг икки йирик тармоғидан бири. Самарканд ш.дан 7 км куйида, Чўпонота те-палиги яқинида, Зарафшон иккига — О. ва Қорадарёга ажралади. Хатирчи қишлоғи ёнида яна бирлашади. О.нинг уз. 131 км, сув сарфи 230 м3/сек. (Самарканд гидроузелида). О.дан йигирма-дан ортиқ ариқ сув олади. Шундан ўнг соҳилида (Қурбонобод уз. 9,6 км, Ян-гикент 34 км ва б.), 9 таси чап соҳилда (Шахоб — 17 км, Ғазара — 26,8 км, Челак — 9 км ва б.). Бу каналлар орқа-ли Пайариқ, Иштихон ва Хатирчи ту-манларидаги хўжаликлар ерлари суғо-рилади.
ОҚЦАРЁ — қаранг Оқсув (термин). ОҚДАРЁ СУВ ОМБОРИ - Самар қанд вилоятида, Зарафшоннинг Оқдарё тармоғи ўрта оқимида Орзикўл қиш-лоғи яқинида барпо этилган гидротехника иншооти. 1989 й.да фойдаланиш-га топширилган. Дарё сувини мавсумий тартибга солади. Тўлиқ ҳажми 131,8 млн.м3, тўғоннинг максимал бал. 20,0 м, сув ўтказиш имконияти 70 м3/с. Самарканд вилоятининг Иштихон ва Навоий вилоятининг Хатирчи туман-

ларидаги экинзорлар сув таъминотини яхшилаш ва янги ерларни ўзлаштириш имкониятини беради. ОҚЦАРЁ ТУМАНИ — Самарканд вилоятидаги туман. 1926 й. 29 сент.даташ-кил этилган. Иштихон, Пастдарғом, Самарканд, Жомбой, Пайарик туман-лари б-н чегарадош. Майд. 0,37 минг км2. Аҳолиси 101,7 минг киши (2000). О.т,-да 2 шаҳарча (Даҳбед, Лойиш), 6 киш-лок фукаролари йиғини (Зарафшон, Примкент, Янгикент, Янгикўрғон, Қоратери, Қурилиш) бор (2000). Мар-кази — Лойиш шахарчаси.
Табиати. Туман \удуди Зарафшон дарёсининг ирмоклари — Кррадарё ва Окдарё водийсида жойлашган. Ернинг устки кисмини дарёлар олиб келган аллювиал ёткизиқлар қоплаган. Релье-фи, асосан, ясси текислик бўлиб, шаркдан ғарбга нишаб. Ер юзасининг бал. 450 м. Зарафшон дарёсининг фао-лияти натижасида кўх.на қайирлар (тер-расалар) ҳосил бўлган. Иклими континентал. Шим., шим.-шарк ва шарқ томондаги тоғлар Арктикадан келувчи совук шамолларни тўсиб туради. Янв.-нинг ўртача т-раси —Г, июлники 27— 28°. Йилига ўртача 200—300 мм ёғин ёгади. Вегетация даври 217 кун. Тупрок-лари қадимдан суғориладиган 1—2% чириндили бўз тупрок. Ёввойи ўсим-ликлардан қамиш, буғдойик, шўраж-рик, кампирсоч, юлғун ва б. усади. Бўри, тулки, куён, чиябўри, жайра, тўкайзорларда киРғовул, лойхўрак, ўрдак, сўфитўрғай, чуғурчиқ, зарғал-доқ; судралувчилардан геккон калтаке-саги, тошбақа, сариқ илон, эчкемар; кемирувчилардан кўрсичкон, кичик Кўшоёқ, қумсичқон, типратикан, юм-ронкозиқ, каламуш ва б. бор.
Аҳолиси, асосан, ўзбеклар; то-жик, рус, татар ва б. миллат вакиллари хям яшайди. Аҳолининг ўртача зичли-ги 1 км2 да 275 киши.
Хўжалиги. Туманда ғишт з-ди, маиший хизмат кўрсатиш к-ти, мева кўчатлари етказиб берувчи хўжалик, бўрдокичилик базаси, курилиш бош-қармаси, консерва з-длари, МТП мав-жуд. Қ.х.нинг барча тармоклари ривож-

ланган. Пахтачилик — етакчи тармоқ. Туманда 18 ширкат, 456 фермер хўжа-лиги мавжуд. Қ.х.да фойдаланиладиган ерларнинг 8501 гектарига пахта, 736 га ерга картошка, 871 га ерга сабзавот, полиз экинлари экилади. 11,6 минг га дан зиёд ер мевазор, 45,7 минг га дан зиёд ер токзор ва тутзорлар б-н банд. Туман хўжаликларида 17,4 минг кора-мол, 12,1 минг қўй ва эчки, 1000 дан зиёд от, 56 минг парранда боқилади.
49 та умумий таълим мактабларида 30350 ўқувчи таълим олади. Мусика, махсус интернат мактаблари, пед., механика, иқтисодиёт коллежлари, касб-ҳунар мактаблари фаолият кўрса-тади. Марказий кутубхона ва унинг тар-моклари, маданият маркази ва мада-ният уйлари, маданият ва истироҳат боғи, стадион мавжуд.
Марказий касалхона (286 ўрин) ва унга қарашли тиббий муассасаларда 170 врач ва 970 ўрта тиббий ходим ишлайди. Туман ҳудудини Катта Зараф-шон магистрал йўли кесиб ўтган.
«Окдарё овози» туман газ. чиқади. ОҚЖАР — мустье даврига оид ман-зилгоҳ. Тожикистондаги Қўрғонтепа ш.дан 22 км жан.-ғарбда жойлашган. О.дан қирғич, сихча, нуклеуслар ва б. тош қуроллар топилган; уларни иш-лаш техникаси ва шаклини О.дан 10 км узоқликдаги Кррабура маконидаги қуролларга ўхшашлиги ҳар иккала қароргохда яшаган ибтидоий одамлар-нинг бир тўдага оид эканлигини курса-тади.
ОҚЖАР НЕФТЬ ВА ГАЗ КОНИ -Бухоро вилояти Қизилтепа туманида-ги кон. 1959—62 й.ларда конда разведка ишлари олиб борилган. 1964 й. нефть ва 1966 и. газ олина бошланди. Кон юра, бўр, палеоген ва неоген даврлари жинсларидан таркиб топган. Нефть ва газ юра — бўр даврлари жинслари ора-сида. Юра даври жинслари кулранг қум-тош, алевролит, гил, ангидрит, мергель ва гилли охактошлардан, бўр даври жинслари эса қўнгир, қизил, кўким-тир, кулранг қумтош, алевролит ва гилдан иборат. Бу жинсларнинг умумий қалинлиги 120—550 м. Палеоген даври жинслари сарғиш оҳактош ва кўк гил қатламларидан тузилган. Умумий қалинлиги 35 м. Горизонтларнинг уз. 840 м гача, эни 330-2000 м, бал. 8-160 м, умумий қалинлиги 7,4—167 м, маҳсулдор қатлам қалинлиги 1,3—47 м; жинсларнинг ғоваклиги 7,25—26%, ўтказувчанлиги 22—913 миллидарси. Газ таркибида 94,6% метан, 3,2% азот, нефть таркибида 1,57% олтингугурт, 0,68% асфальтен, 5,16% парафин бор.

ОҚЖАРСОЙ — Сурхондарё вилояти-даги сой. Қоратоғдарёнинг ирмоғи. Уз. 50 км, ҳавзасининг майд. 38 км2. О. кам-сув. Йиллик уртача сув сарфи 0,60 м3/сек, ўртача оқим модули 15,8 л/сек. км2. Қор, ёмғир сувларидан тўйинади. Март —июнда суви купаяди. ОҚИЗИҚЛАР — даре оқимлари б-н бирга сув омборлари, кул ва денгиз-ларга оқиб келадиган минерал ва органик заррачалар. О. даре узани, жарлик ва сойларнинг оқар сувлар, даре ҳав-заларидаги жинсларнинг ёмғир ва эри-ган қор сувларида ювилишидан хрсил бўлади. Табиий шароитларда О.нинг катта-кичиклиги тоғ дарёларида бир неча ўнлаб см гача бориши мумкин (шағал ва харсанглар). Сувдаги О. миқ-дори унинг лойқалик даражасини бел-гилайди, кг/м3, г/м3, мг/л ва %да улча-нади. Ўрта Осиёнинг текисликларидан оқадиган дарёларида лойкалик даража-си юқори (Амударёда 4,6, Сирдарёда 2 кг/м3 гача). Сувдаги ҳаракатига қараб О. муаллақ (сув ичида сузиб юрувчи) ва сув ости (сув остида ўзан бўйлаб сирғ-алиб силжийдиган) турларга булина-ди. Сувнинг оқим тезлигига қараб сув ости О. муаллақ ҳолатга ўтиши ва ак-синча булиши мумкин. Айниқса, тош-қин ва тулин сув вақтида О. жуда жа-дал ҳосил булади. Маълум вақт ичида (ой, йил) оқимнинг жўшқин кесими орқали ўтувчи О. миқдори дарёнинг қаттиқ оқими (т/ой, т/йил) дей-илади. Ўрта Осиё дарёларининг қаттиқ оқими жуда катта микдорни ташкил этади. Мае, Амударё йилига 300 млн. т гача О. келтиради. О.ни ва қаттиқоқим-ни урганиш гидротехника иншоотлари-ни лойиҳалаштириш, қуриш ва ишла-тишда катта аҳамиятга эга. О. чукиши натижасида сув олиш иншоотларининг хизмат муддати қисқаради, каналлар-нинг сув ўтказиш имконияти ва сув ом-борларининг сиғими камаяди.
Машариф Боқиев.
ОҚИЛОВ Комил Оқилович (1928.5.2, Самарқанд тумани) — тарихчи олим. Ўзбекистонда хизмат курсатган фан арбоби (1989), тарих фанлари д-ри (1987), проф. (1988). Самарканддаги Узбекистан ун-тининг тарих ф-тини тугатган (1949). Узбекистан пед. фанлари и.т. ин-тида катта илмий ходим, булим мудири (1953—57). Ўзбекистон ФА Тарих ин-тида катта илмий ходим (1957—64), бўлим мудири (1964—96), гуруҳ раҳбари (1996—98), етакчи илмий ходим (1998—2000), катта илмий ходим (2000 й.дан). О. нинг илмий фа-олияти Ўзбекистоннинг маданий жа-раёнларига бағишланган. 9,  10-синф-

лар учун «Узбекистан тарихи» дарелик-лари ва «Ўзбекистоннинг янги Тарихи. 2-китоб. Ўзбекистон совет мустамлака-чилари даврида» китобининг муаллиф-ларидан бири. Беруний номидаги Узбе-кистон Давлат мукофоти лауреати (1967).
ОҚИЛОВЛАР — 20-а. Ўзбекистон рақс санъатига улкан ҳисса қўшган санъат-корлар оиласи. Сулола бошлиғи раққос, балетмейстер, ўзбек саҳна рақси асос-чиларидан, Узбекистан халқ артисти (1964) Исохор Оқилов (1914.14.7, Самарқанд — 1988.25.9, Тошкент) — Самарқанддаги Мусиқа ва хореография' ин-тида (1928—29), Узбек давлат му-сикали театри студиясида (1929—32) таълим олган. Катта театрда малака-сини оширган (1953 — 54). 1932—36 й.лар тожик ва яҳудийлар мусиқали театри (Самарқанд, Бухоро)да, 1936 й.дан М. Қориёқубов номидаги Узбек давлат филармониясида ишлаган. «Чар-хи дўзон», «Катта уйин», «Лазги», «Як-кақарс», «Оҳанги кўҳистон» каби рақс-ларни маҳорат б-н ижро этган. Анъ-анавий-мумтоз  («Севги  таронаси»,
Исохор Оқилов («Афғонча» рақс).
«Муножот», «Тантана», «Бухоро юлду-зи» каби), замонавий («Тонг малика-си», «Уч гузал», «Шодиёна» ва б.) рақсларни са\налаштирган. «Шодлик», «Гузал» ансамблларини ташкил этган. Бухоро мумтоз рақси анъаналари, профессионал узбек рақсининг ривож то-пишида унинг хизматлари алоҳида. Кўпгина фильмларга («Мафтунинг-ман», «Амирликнинг емирилиши» ва б.) балетмейстерлик қилган. Ҳамза номидаги Узбекистон Давлат мукофоти лауреати (1977). Г. Измайлова, К- Мир-каримова, Ҳ. Комилова, К. Юсупова, Г. Маваева, Д. Жабборова, Қ. Дўстмуҳа-медова, М. Аҳмедова, Қ. Мўминов ва б. унинг шогирдларидир.

ОҚИЛОНА  ЭҲТИЁЖ
Маргарита Оқилова («Шодиёна» рақси).
Исохор Оқиловнинг рафиқаси Узбекистан халқ артисти (1970) Маргарита Оқилова (1920.20.1, Самарканд) — раққоса. 1932—35 й.лар Душан-бадаги Лохутий номидаги Давлат му-сиқали театрида ишлаб, шу театр студиясини тамомлаган. 1935—36 й.ларда Самарқанддаги тожик ва яҳудийлар мусиқали театрида яккахон. 1936—60 й.ларда Узбек давлат филармониясида ишлаган. «Занг ўйин», «Гулузорим», «Танавор», «Дилхирож», «Бухороча рақс» каби рақсларни ижро этган. 1960—89 й.лар Тошкент тўқимачилар саройи қошидаги халқ рақс ансамбли-да бад. раҳбар.
Вилоят Оқилова (1937.12.10, Самарқанд) — раққоса, балетмейстер. Узбекистан халқ артисти (1989). О. кизи. 1958—94 й.лар филармонияда раққоса, балетмейстер, 1994—96 й.лар «Туркис-тон» саройида, 1996 й.дан Узбекистан хорижий мамлакатлар б-н маданий-маъ-рифий алоқалар жамиятида балетмейстер. «Занг», «Ларзон», «Шодлик», «Хоразм лазгиси», «Тожик гўзали», «Помир рақ-си», «Афғонча», «Дилрабо», «Шодиёна» каби бир қанча рақсларни кўтаринки-лик,      жўшқинлик б-н    ижро    этган.
Вилоят Оқило-ва («Чеҳра» рақеи).

Балетмейстер сифатида «Чорзарб», «Са-мандарий», «Бухоро тўлқини», «Танавор 2», «Афғонча», «Тожикча», «Сур-най лазгиси» каби рақсларни саҳналаш-тирган. Раққоса ижоди лирик жўшқин-лиги, нафис, равон ижроси, оёқ, қўл, бош ва тана ҳаракатларининг умумий оҳангга бўйсуниши, шўхчанлиги, пластик ифодавийликнинг кучлилиги б-н ажралиб туради. «Зарафшон» ансамбли-нинг ташкилотчиларидан. Р. Султонова, Ф. Солиҳова, Р. Абдулхайирова, Н. Оли-мова, Э. Норбоева, X. Ихтиёроваларга ус-тозлик қилган. «Эл-юрт ҳурмати» орде-ни б-н мукофотланган (1998).
Зулайҳо Оқилова (1945.12.3, Тошкент — 2000.30.9, Москва) — рақ-қоса, балетмейстер. О. қизи. Навоий театрида М. Левиевнинг «Суҳайл ва Меҳ-ри», Д'Фальянинг «Севги-сеҳргар» ба-летларини саҳналаштирган. «Шарқми-ниатюралари» (реж. Л. Файзиев) фильмига ҳам балетмейстерлик қилган. Бир қанча ўзбек («Чехра», «Балиқ ва балиқчи», «Тинчликни асранг!») ва жа-ҳон халқлари рақсларини моҳирона ижро этган.
Лола Оқилова (1957.10.6, Тошкент) — раққоса. Ўзбекистонда хизмат кўрсатган артист (1990). О. қизи. «Пари-пари», «Тожик гўзали», «Бахт қуши», «Фарғонача», «Хоразмча», «Учрашув», «Ларзон» ва б. рақслари б-н танилган. О.га бағишланган «Оқиловлар рақсга туша-ди» («Чарху ду зону») ва «Қувонч» (реж. А. Ёқубов, 1980) фильмлари суратга олинган.
Гавҳар Оқилова (1949.27.4, Тошкент) — дирижёр, О. қизи. Ю с у ф Оқилов (1963.28.2, Тошкент) — композитор. О. ўғли.
Моҳина Аширова.
ОҚИЛОНА ЭҲТИЁЖ - ресурслар камёблиги шароитида эҳтиёжларни қондириш усулларидан бири. О.э.да энг кам ресурслар б-н кўпроқ эҳтиеж қон-дирилади (оптимал даража). Кишилар-нинг эҳтиёжи миқдоран муттасил ўсиб боради. Шу сабабли иқтисодиёт ҳам шунга мое ривожланиши керак. Акс ҳолда эҳтиёжлар қондирилмай қолади.
Табиий бойликларни, ресурсларни кўпроқ ишлатиш ҳисобидан эҳтиёжлар-ни қондириш вактинчаликдир, чунки табиий бойликлар, ресурслар тугаб бор-ганидан кишилар уни камроқ сарфлаш йўлини қидиради. Ресурсларни тежовчи технология яратилиб, кенг қўлланилади. Камёб ресурслар б-н эхтиёжларни таъминлаш учун қуйидагиларни амалга ошириш зарур: эхтиёжлар кўп бўлга-нидан уларнинг ҳаммасини бирданига қондириш мумкин эмас, шу боис-дан уларнинг   энг    муҳими     ажратиб

олинади ва и.ч. уларни қондиришга қаратилади (мае, ҳоз. босқичда Узбекистан учун қ.х., нефть маҳсулотлари, айниқса, донга бўлган эҳтиёж энг зарур ҳисобланади ва ресурслар энг ав-вал шуларни қондиришга йўналтирил-ган); ресурслар камёб бўлганидан и.ч-.нинг энг зарур соҳаларига устувор аҳамият берилади. Муқобил зарур маҳ-сулотлардан энг мақбули танлаб олинади. Бир маҳсулот учун ресурс кўпроқ кетса, табиий равишда бошқасига кам-роқ кетади. Шунинг учун ресурслар сар-фининг тежамли усули танланади, шунда шу ресурс бирлиги ҳисобига кўпроқ маҳсулот олинади, эҳтиёжни тўлароқ қондириш мумкин бўлади.
Дилером Тожибоева.
ОҚИМ — 1) сув ва ҳаво массасининг муайян йўналишда \аракатланиши, кўчиши. Ер юзасининг нишаби, босим, бир томонга қараб эсувчи шамоллар, сув т-раси ҳамда шўрлигидаги тафовут ва б. омиллар О.га сабаб бўлиши мумкин. Денгиз, дарё, бўғоз, ер ости суви ва бошқа О.лар бўлади (қ. Денгиз оқим-лари); 2) физикада — нурланиш оқими, нурланиш қуввати — берилган сиртдан вақт бирлиги ичида ўтаётган тўлиқ энергия миқдори; магнит оқими, магнит индукция оқими — бирор сиртдан ўтаётган магнит индукция вектори оқими.
ОҚИМЛИ НАСОС - сув ва ҳавони сўриш учун ишлатиладиган қурилма (қ. Насос).
ОҚИН — қозоқ ва қирғизларнинг ба-диҳагўй шоири, куйчиси. О. анъанавий матнни айнан такрорламай, ижодий ўзгартишлар ҳам киритади. О. лар ижод-кор сифатида жиров ва жирчилардан фарқ қилиб, дўмбира жўрлигида поэтик фольклорнинг барча жанрлари (достон, тўлғов, терма, қўшиқ) наму-наларини ижро этадилар, оилавий ма-росимларда иштирок этадилар, иж-тимоий ҳаётнинг турли масалаларига доир асарлар яратадилар. Жамбул Жа-баев, Тўғалоқ Мўлда, Мойлихўжа, Тўхтағул Сотилғанов каби О.лар халқ орасида машҳур. Узбекларда айрим жойларда (Тошкент ва Сирдарё атроф-ларида) О. атамаси достончи маъноси-да, баъзан сўзамол, чечан кишиларга нисбатан қўлланади (яна қ. Бахши). ОҚИНДИ СУВЛАР - хонадонлар (хўжалик ва ҳожатхоналар), жамоат би-нолари ва корхоналардан ажраладиган чиқинди сувлар ҳамда ёғин сувлари. Аҳоли яшайдиган жойлар ва саноат корхоналаридан канализация тизими орқали оқизиб кетилади. Ёғин сувла-рининг кўп қисми табиий равишда ерга сингиб кетади. Корхоналарнинг О.с.и
ОҚМЎЛА ВИЛОЯТИ

тозалаш иншоотлари орқали тозала-
ниб, кейин канализацияга оқизилиши
лозим.
ОҚИШОҚ — шоли оқлаганда синган
гуруч. Асосан, суюқ овқатларга ишла-
тилади.
ОҚКАРРАК (Onopordon L.) — мурак-
кабгулдошлар оиласига мансуб икки
йиллик бегона ўт. Ўзбекистонда О.нинг
оддий   О. (О. acanthium L.),  ольга
О.ги (О. olgae Rgl.) турлари учрайди.
Пояси сершох, тик усади, бўйи 80—
120 см. Илдизи йўғон, ўқилдиз. Илдиз
бўғзидаги барглари чўзиқ-тухумсимон,
асосий  барглари наматсимон, четлари
тиканли, ар-
ратишли, на-
вбатма-навбат
жойлашган.
Гуллари   тўқ
қизил, сават-
чалари шохча-
ларининг учи-
да 1—3 тадан,
б а н д с и з
тўпгул ҳосил
қилади. Меваси
— кулранг ёки
жигарранг
уруғча. Июнь —
сент.да гуллай-
Оқкарак.
ди ва мевалай-
ди. Уруғидан
кўпаяди. Уруғлари 20—25° хароратда
униб чиқади. Ўрта Осиёда кенг тарқал-
ган. Асосан лалми суғориладиган экин-
лар орасида, ташландиқ ерлар, йўл
ёқалари, ариқ-канал бўйлари, боғ ва
токзорларда учрайди.
Кураш чоралари: ерни чуқур ҳайдаш, ғаллазорларни 2,4=D препа-ратлари б-н дорилаш. ОҚКУЛ — Хоразм вилояти Янгиариқту-манидаги бир гуруҳ кўллар номи (Оқкўл, Газкўл, Шўркўл, Отакўл, Боғотликўл, майд. 4 минг га, ўртача чуқ. 1м, суви шўрроқ. Кўлларнинг туби гил ва қум-тошлардан иборат, сохиллари асосан, ясси. Кўллар коллекторлар орқали бир-лаштирилган, шу сабабли ҳаммасининг сув юзаси бир меъёрда туради. Ташлан-диқ ва сизот сувлар ҳисобига тўйинади. Юзасининг 30—80% қамиш ва қўға б-н қопланган. Чўртон, сазан каби баликлар бор. Ондатра боқилади. Кўллар саёзлашиб бормоқда.
ОҚКЎЛ — кечпишар қовун нави. Щак-ли чўзиқ эллипсимон, уз. 35—40 см, вазни 3—6 кг. Дум томони сал буриш-ган, уч томони текис. Бутун усти ўрта-ча, уч томони сийрак тўр б-н қоплан-ган. Пўсти қаттиқ, эти оч яшил, қалин-лиги 6—8 см. Узилган пайтда қаттиқ, асралганда етилиб, ғоят ширин бўлиб қолади. Уруғлари йирик, сариқ, қовун

Оқкўл қовун нави.
этидан қийин ажралади. Уруғдан униб чиққач, ҳосили 95—105 кунда пишади. Гектаридан 220—250 ц ҳосил олинади. Апр.гача яхши сақланади. Асосан, Фар-ғона вилоятида етиштирилади. ОҚДОВЧИ ГИЛЛАР — моддаларни ютиш (сорбцион) ва тозалаш хусусия-тига эга бўлган тоғ жинслари, фойда-ли қазилмалар. О.г., асосан, монтмориллонит таркибли бентонит гиллари ёки вулканоген - чўкинди кремнийли тоғ жинслари (диатомит, трепел, опока) дан иборат вулканоген жинслар-ниг гидрокимёвий йўл б-н ўзгариши-дан ҳосил бўлади. Активлантирилган, яъни кислоталар қўшилган О.г. (мае, кримсиль, осканит)нинг ютиш ва оклаш хусусияти энг яхши табиий О.г.никидан 3—3,5 марта юқори бўла-ди. О.г. нефть маҳсулотлари, мой ва ҳай-вон ёғлари, сирка, винолар, витамин, антибиотикларни тозалаш, сувни юм-шатиш, газламаларни оқартиришда, шунингдек, упа-элик саноатида ишла-тилади. Минерал таркиби бўйича О.г. бир неча турга бўлинади: бейделлит, бентонит, аттапулгит, палигорскит ва топилган жойи номи б-н аталади: флоридин (АҚШ), монотмориллонит (Франция), гумбрин ва асканит (Гу-рузия), гилоби (Озарбайжон), (Қрим), навбахит (Узбекистан) ва б. ОҚМА — орган ва тўқималардаги па-тологик жараёнлар оқибатида пайдо бўлиб, узоқ вақт битмайдиган тешик яралар, йўллар; тананинг ичкарисида-ги тўқималардан ёки ички аъзодан те-рига (ташки О.) ёки тўқималардан ичак, қин сингари ковак аъзога (ички О.), ё бўлмаса бир аъзодан бошка аъзога, мае, қизилўнгачдан бронхга, қовукдан ичак-ка (аъзолараро О.) очилган бўлади. О. туғма бўлиши ҳам мумкин (мае, кин-дик яраси). Кўпинча йиринг бойлаш ва унинг ёриб чикиши б-н давом этадиган яллиғланиш жараёнлари, мае, остеомиелит, шу жумладан, сил остеомиелити ҳам О. деб аталади. Узок, давом этадиган яллиғланишлар О.нинг битишига тўсқинлик .қилади; О.нинг биттаси би-тиб тузалса, иккинчиси очилади.
Бемор, асосан, операция қилинади. Бирор сабабга кўра операция қилиш мумкин бўлмаса, уйда парвариш қили-нади, бунда О.га қўйиладиган боғлов-

ни алмаштириб туриш, врач буюрган-ларини бажариш лозим. ОҚМАНҒИТ — Қорақалпоғистон Рес-публикаси Нукус туманидаги шахарча (1980 й.дан), туман маркази. Туманнинг шим. қисмида жойлашган. Яқин т.й. стан-цияси — Нукус (18 км). Ахрлиси 8,1 минг киши (2000). О.да умумий таълим мактаблари, клуб, кутубхоналар, касал-хона ва б. даволаш муассасалари, сав-до, маданий ва маиший хизмат кўрса-тиш шохобчалари фаолият кўрсата-ди. О. — Нукус йўналишида автобус катнайди.
ОҚМАС КЎЛ — бир ёки бир неча сой-дарё қуйилса ҳам суви оқиб чиқмай-диган кўл. Бундам кўл суви, асосан, буғланишга сарф бўлади. Мае, Қир-ғизистондаги Иссиқкўлга Туп, Жир-ғалан каби кўплаб дарё ва сойлар қуй-илади. Қозоғистондаги Балхаш кулига Или, Қоратол, Оқсув, Лепси ва б. сувлар қуйилади, лекин, улардан бирон-та ҳам сой оқиб чиқмайди. Каспий, Орол денгизлари \ам аслида О.к.лар-дир. Асосан, қурғоқчил ўлкаларда О.к.ларни суви, одатда, шўр ёки шўртоб бўлади (қ. Оқар кўл). ОҚМИЯ (Vexibia alopecuroides (L.) jakov) — дуккакдошлар оиласига мансуб илдиз бачкили, кўп йиллик карантин бегона ўт. Пояси тик усади, сершох, бўйи 40—80 см. Барглари чўзин-чоқ, четлари яхлит, кумуш-ипаксимон. Гуллари сарғиш шода тўпгулга йиғил-ган. Уруғи ва илдизпояларидан кўпаяди. Бир тупи 600—800 уруғ беради. Уруғла-ри заҳарли. 15—20° хароратда униб чикали. Илдиз бўғзидан илдизпоялар ўсиб чиқиб, 50—60 см дан кўпроқ чуқурга кириб боради. Илдизпоядан кўплаб кур-таклар ҳосил бўлади. Ўрта Осиёда кенг таркалган. Беда, ғўза, ғалла экинлари орасида учрайди. Суғориш шохобчалари бўйлари, дала, йўл ёқалари, боғ, токзорлар, қўриқ ерларда ўсади.
Кураш чоралари: уруғликни тозалаш; ерни 30—35 см чуқурликда хдйдаш; чопиқталаб экинларни моти-галаш; ғалла экинларига 2,4 — Д гер-бициди пуркаш тавсия этилади. ОҚМЎЛА ВИЛОЯТИ - Козоғистон-даги вилоят (1961 й.гача Акмолинск). 1961—92 й.ларда Целиноград, 1992 й.дан Оқмўла вилояти). 1939 й.да таш-кил этилган. Майд. 155,1 минг км2. Аҳолиси 583,3 минг киши (1999), қозрқ, рус, немис, украин, белорус, татар, удмурт, бошқирд, мордва, уй-ғур, корейс ва б. яшайди. 13 туман, 7 шаҳар, 12 шаҳарча бор. Маъмурий маркази — Остона ш.
О.в. Қозоғистон паст тоғларининг шим.-ғарбий қисмини эгаллаган. Ҳуду-

оқолтин
дининг катта қисми тўлқинсимон те-кислик. Мутлақ бал. 300—400 м. Шаркала Ерментов тоғлари (энг баланд жойи — 897 м), жан.-ғарбида Тенгиз-Қурғалжин ботиғи жойлашган. Фойда-ли қазилмалари: олтин, боксит, сурма, мис, тошкўмир, гил, кварц қуми. Икди-ми кескин континентал, қуруқ иқлим. Июлнинг ўртача т-раси 20°, янв.ники — 18°. Йиллик ёғин 300 мм. Энг катта дарёси — Ишим. Кўл кўп. О.в.нинг шим. қисмидаги қоратупроқларда шувоқ-бе-тага ўсади. Даштларда кемирувчилар, туёклилар, йиртқичлар, қушлар яшай-ди. Қурғалжин қўриқхонаси бор.
О.в. Қозоғистондаги муҳим ғаллачи-лик р-нларидан. Хўжалигининг асосий тармоқлари — обикор деҳқончилик ва гўшт-жун чорвачилиги.
Энергетикаси Қарағанда ҳавзасида-ги тошкўмир ва мазутга асосланади. Иссиқлик электр ст-яси ишлаб ту-рибди. Кон қазиш, машинасозлик ва металлсозлик (қ.х. машиналари, насос, вагон таъмирлаш з-длари), озиқ-овқат (ун к-ти, сут з-длари) ва мебель сано-ати тармоклари ривожланган. Қурилиш материаллари (темир-бетон конструк-циялар, ғишт и.ч.) саноати барпо этил-ган. Кўпчилик саноат корхоналари Остонада, шунингдек, Макинскда (поршень халқалари ишлаб чиқарувчи з-д, қ.х. инвентарлари, автомобиль ва тракторлар учун эҳтиёт қисмлар), От-босарда (гўшт к-ти, ремонт-механика з-ди), Алексеевкада, Шўртанди шаҳар-часида (мебель ф-калари) ва туман марказларида (мой з-длари, қурилиш материаллари и.ч. корхоналари) жойлашган.
О.в.нинг қ.х.га ярокди ерлари ора-сида катта қисмини яйловлар эгаллай-ди. Қ.х. йирик ғаллачилик б-н сут-гўшт чорвачилиги, паррандачилик, чўчқа-чилик ва майин жунли қўйчилик, йилқичиликка  ихтисослашган.    Ишим
Оқмўла вилояти. Маданият саройи.

дареси   ва   чучук
кўлларда балиқ ов-
ланади. 4 олий ўқув
юрти, ўлкашўнос-
лик музейи, драма
театри бор.
ОҚОЛТИН - Ан-
дижон      вилояти
Улуғнор туманида-
ги шаҳарча. Туман
маркази. Яқин т.й.
станцияси — Мар-
ғилон (35 км). Вило-
ят маркази (Андижон)гача 65 км. О.   1987
й.да Шахриобод ва Оқолтин қишлоқ-
ларининг бирлаштирилишидан вужудга
келган. Майд. 780 га, 450 м баландлик-
да. Аҳолиси 9 минг киши (2003), асо-
сан, ўзбеклар (99,8%).
Шаҳарчанинг асосий сув манбаси — Катта Андижон канали. О.да туман ҳокимияти биноси, «Оқолтин» ширкат хўжалиги, бир қанча фермер хўжалик-лари, пахта тозалаш з-ди, «Универсал» бозори, Буюк Британиянинг Кордес ЛТД фирмаси б-н ҳамкорликда иш бошлаган тўқимачилик ва тикувчилик-ка ихтисослашган «Улкард» қўшма корхонаси, автокорхона, маиший хиз-мат уйи бор. О. ҳудудидан Марғилон — Сойбўйи — Улуғнор — Мингбулоқ, Штаб — Улуғнор магистрал йўллари ўтган. О. автомобиль йўллари орқали Наманган, Марғилон, Фарғона, Андижон ва б. шаҳарлар б-н боғланган. 3 умумий таълим мактаби, қ.х. касб-ҳунар коллежи, интернат лицейи, интернат-гимна-зияси, болалар мусиқа мактаби, маданият уйи, марказий кутубхона фаолият кўрсатади. «Улуғнор» стадиони, «Улуғ-нор» қишлоқ спорт соғломлаштириш клуби, теннис корти, «Ал Мажиддин» спорт-и.ч. фирмаси, болалар спорт мактаби ишлаб турибди. Марказий касал-хона (170 ўрин), унинг болалар, жар-роҳлик, тез тиббий ёрдам, гинекология, терапия, туғруқхона бўлимлари мавжуд). Поликлиника, 5 дорихона бор.

Оқолтин шаҳарчасига киришдаги дарвоза.
ОҚОЛТИН ТУМАНИ - Сирдарё вило-ятидаги туман. 1971 й. 29 авг.да ташкил этилган. Шим.дан Крзоғистон Республи-каси, шим.-ғарбдан Жиззах вилояти-нинг Мирзачўл, жан.-ғарбдан Дўстлик туманлари, жан.дан вилоятнинг Шароф Рашидов, шим.-шарқ, жан.-шаркдан Мирзаобод ва Меҳнатобод туманлари б-н чегарадош. Майд. 0,57 минг км2. Аҳолиси 51,3 минг киши (2003).
О.т.да 6 қишлоқ фуқаролар йиғини (Андижон, Бўстон, Сардоба, Фарғо-на, Шодлик, Ғалаба) бор (2003). Маркази — Сардоба қишлоғи.
Табиати. Рельефи, асосан, текис-лик бўлиб, Мирзачўл даштидан ибо-рат. Тупроклари турли хил бўз тупроқ. Баъзи хўжаликларда ер ости сувлари юза, бу ерларда шўрхок тупроқлар тарқалган. Шўрланишга қарши очиқ ва ёпиқ коллекторлар қурилган. Ерлар Жан. Мирзачўл канали ва Марказий тармоқ каналидан суғорилади. Иклими кескин континентал. Қиши совуқ. Кучли со-вуқшамоллар эсади. Янв.да т-ра —15°, —20°гача пасаяди. Ёзи иссиқ, июлда ўртача т-ра 30°. Аҳён-аҳёнда гармсел эсади. Гармселга қарши дарахтзорлар барпо қилинмокда. Баҳор серёғин. Март, апр.да йиллик ёғиннинг 70% ёғади. Ёв-войи ўсимликлардан, янтоқ, шувоқ, юлғун,   оқбош,   туяқорин ва б. ўсади.
Оқолтин шаҳарчаси. Навоий шохкўчаси.
ОҚСАРОЙ

ОҚОЛТИН ТУМАН И 1:800 000
® Туман маркази о   Бошқа аҳоли пунктлари 1 Мирзаобод тумани
Ёввойи хайвонлардан бўри, чиябўри, ондатра, қуён, тулки, юмронқозиқ, тошбақа, турли хил илонлар, калтаке-саклар; қушлардан чўл бургути, калхат, бойўғли, гуррак, попишак, сўфитўрғай, булбул, зоғча, тоғ майнаси ва б. бор.
Аҳолиси, асосан, ўзбеклар, шу-нингдек, қозоқ, тожик, рус, татар ва б. миллат вакиллари ҳам яшайди. Ахрли-нинг ўртача зичлиги 1 км2 га 90 киши (2003).
Хўжалиги. Пахтачилик туман хўжалигининг асосий тармоғидир. Ту-манда жами ер майд. 36,9 минг га дан зиёд. Шундан 19,9 минг га ерга пахта, 14,1 минг га ерга донли экинлар, шу-нингдек, сабзавот ва полиз экинлари, беда экилади, мевазор, токзор ва тут-зорлар бор. Кррамол боқилади, пилла етиштирилади. Туманда пахта тозалаш корхонаси, 22 умумий таълим мактаби, 3 коллеж, кутубхоналар, клублар, мар-казий касалхона, поликлиника ва б. тиббий муассасалар мавжуд. ОҚОСТОНА БОБО МАҚБАРАСИ -Сурхондарё вилояти Сариосиё тумани-даги меъморий ёдгорлик (10-а. охири — 11-а. бошлари). Макбара чорси хона-ли (ташқи ўлчами 9x8,7 м, ичкиси 5,65x5,80 м), тарзларига ғиштлар мавж шаклида терилган. Шим.-шаркий тар-зидаги равоқ орқали кирилади. Унинг 2 ёнига ишланган гулдастадан фақат жан. қисмидагиси сакланган. Пойгум-бази ғўласимон, юқориси қубба б-н якунланган. Гумбаз ости бағаллари 8 қиррали, чуқур равоқлар ишланган. 15-а.да жан.-шарқий томондаги дево-ри қайта қурилган. 19-а. охирида уста Худойберди ярим шикастланган гум-базни қайта тиклаган, бинонинг шар-қий томонидан қўшимча кириш хона-сини қурган.
Ад.: Арш авс кая 3. А., Ртвеладзе Э. В., Хакимов 3. А., Средневековые памятники Сурхандарьи, Т., 1982.

ОҚОТА    - Тош-
кентнинг шим.-шаркий чеккасида жойлашган шаҳар харобаси (мил. 5— 6—11-а.лар; қисман 15-а.). 20-а.нинг20-й.ларида қайд этил-ган бўлса-да, би-ринчи археологик тадқиқот ишлари 1940 й. ўтказилган (М. Э. Воронец). О.нинг умумий майд. 600 х 300 м, аркининг бал. 5—6 м. 1960 й. О.дан те-мурийлар даврига оид хазина топилиб, 1040 та мис тан-га Узбекистан халқлари тарихи музей-ига топширилган.
О.нинг негизини илк ўрта асрларда қурилган арк ташкил қилади. У 10— 11-а.ларга келиб қабристонга айлан-ган. О.даги ҳаёт 15-а.да бир оз жон-ланган.
ОҚПАДАР, оқ қилиш — ота-она томонидан ўз боласини фарзандлик-дан маънавий маҳрум этиш. Ўғил ёки қиз жуда қаттиқ гуноҳ (ватанга хоин-лик, қотиллик, бузуклик ва б.), но-жўя хатти-ҳаракат б-н ота-онага но-мус келтирадиган иш қилса, ота-она бундай фарзанддан воз кечган ва ўз қарорини кўпчилик олдида очикдан-очиқ эълон қилган. Оқ қилинган фар-зандлар «оқпадар» деб аталган (акса-рият, фарзандларини оталар (падар-лар) оқ қилганлари учун шундай аталган). Улар меросдан махрум этилган ва уйдан бадарға қилинган, уларга қиз бермаганлар, жамоатга аралаштирма-ганлар. О.лар кўпинча эл-юртдан чи-қиб, мусофирликда яшашга мажбур эди. О. ота-она томонидан фарзандла-рига бериладиган энг олий ахлоқий жазо қисобланади. ОҚПАЛАК — қ. Вертициллёз вилт. ОҚСАРОЙ — Самарқанддаги меъморий ёдгорлик (15-а.). Темурийларнинг сўнгги даҳмаси. О. қўшимча даҳма си-фатида Абу Саид (1449—69) ва Сул-тон Аҳмад Мирзо (1469—94) қукмрон-лиги даврида қурилган. Мақбара пишиқ ғиштдан ганч қоришмасида терилган. О. чортоқ тарх/ш катта хона ва қарама-қарши жойлаштирилган хоналардан иборат. Бош тарзи жан.га қараган. Ўрта-даги миёнсарой тагида сардоба жойлашган. О. қурилишида ўша давр меъморли-гига хос мураккаб усуллар қўлланилган: катта хона гумбази 4 катта равоқ ва ўза-ро кесишган равоқчалар ҳамда тоқилар

Оқсарой (Самарканд). Ички гумбаз кўри-ниши.
ёрдамида ёпилган. Бу қурилмалар ша-рафа ва ганч безаклари б-н пардозлан-ган. Безакларнинг кўп қисми кундал ус-лубида бажарилган. Нафис ишланган оқ, кўк ранглар олтин хал б-н ўзаро уйғунлашиб ажойиб кўриниш касб эт-ган. Нақш шакллари ўзаро такрорлан-маган. Бир равокдаги нақшда бир-би-рига ўхшамайдиган 67 хил безак-гул бўлган. Бинонинг ташқи меъморлиги ни\оясига етказилмаган. Катта хона ташқи гумбази, 8 қиррали пойгумбази тугалланмаган. О. темурийлар даври меъморлигининг ноёб намунаси \исоб-ланади.
ОҚСАРОЙ — Шаҳрисабздаги меъморий ёдгорлик (1380—1404). Амир Темур қурдирган. Шаҳарнинг шим.-шарқида-ги бош майдонда жойлашган. Бир за-монлар муҳташам, хашаматли бўлган бу саройнинг бизгача емирилиб, харо-ба ҳолга келган улкан пештоғи, икки чеккасидаги минораси, сарой пойде-ворининг бир қисмигина сақланган. О.нинг ҳоз. кўриниши \ам салобатли ва гўзалдир. Бу салобатлилик ва гўзал-ликка ғиштларнинг яхлит бўлиб кўри-нишини таъминлаш — олд ва шим. де-вор юзасини сиркор парчинлар б-н бир текисда ишлаш туфайли эришилган. Пештоқ равоғининг эни 22,5 м, бал. 40 м, умумий бал. 50 м дан ошади. Пеш-тоқ минораси ичидаги айланма зина орқали юқорига чиқилган.
Оқсарой (Ша>фисабз).

ОҚСАРОЙ
О.нинг аввалги ҳолати тўғрисида фақат ёзма манбаларга қараб фикр юритиш мумкин. 20 й. давомида қурил-ган бу бино тўғрисида Абдураззоқ Са-марқандий қуйидагича маълумот бера-ди: «Темур ишга яроқли бўлганларнинг ҳаммасини Хоразмдан Мовароуннаҳр-га кўчириш учун буйруқ берди... Хо-размлик усталар баланд ва салобатли сарой қуришди, ҳозир у Оқсарой номи билан машҳур». Кпавихо саройни кўздан кечирганда (1404, 29 авг.) у ҳамон қуриб битказилмаган, баъзи жойлари-нинг кошинли нақшлари тугалланма-ган эди. Шунга қарамай, жуда ҳайрат-ланганлигини, унинг ниҳоятда гўзал-лигини ёзади. Сарой қурилишида хо-размлик усталар қатори, маҳаллий ва б. давлатлардан келган усталар ҳам қат-нашган. Пештоғидаги ёзувлар орасида эронлик Муҳаммад Юсуф Табризий номи 2 марта такрорланган.
Ёзма манбаларга кўра, О. турар жой ва жамоат биноси сифатида қурилиб, хоналар ҳовли атрофида жойлашган. Бобур маълумотларига кўра, ҳовли ўртасида ҳовуз, тўрида гумбазли катта хона — девонхона, ёнларида маслаҳат-чилар учун кичик хона, ҳашаматли равоқли бостирмалар, ички томонида ҳарам ва амирнинг хонаси жойлашган. Девонхона пештоғида арслон ва қуёш тасвири ва Темур давлатининг 3 ҳалқа шаклидаги нишони бўлган. Гумбаз ичи ва ёнларига, бурчаклардаги миноралар-га кошин-ғиштлардан қалқон шаклидаги гириҳ нақшлар ишланган. Бу нақшлар силлиқланган ғишт ва феруза рангли сиркор парчиндан ёзилган ку-фий хатлар замини йўғон кўк белбоққа ўхшаш мужассамотни ташкил этган. О. деворларидаги ранглар жилоси, тари-хий, фалсафий ва диний мавзудаги, куфий, сулс ёзувлари, кошинкори бе-заклар, ислимий, гириҳ нақшлар-нинг ўзаро уйғунлиги бинога ажойиб
Пештоқ безаги.

ва сеҳрли мазмун бағишлаган. Ранглар-нинг ой ёруғида жилоланиб-оқариб кўринишидан бино О. деб номланган.
Саройнинг ўзига хос хусусиятлари-дан бири — том тепасига ишланган ҳрвуздир. Ҳовузга сув Тахтақорача до-вонидан қўрғошин қувурлар орқали оқиб келиб, ундан шаршара ҳосил қилиб пастга туширилган.
1707 й.да Бухоро хони Убайдуллахон О. пештоғи остида тож кийиб, тахтга ўтирганлиги пештоқнинг ўша пайтда бутун эканлигидан дарак беради. 1973— 75 й.ларда археологик тадқиқотлар, 1994—96 й.ларда консервация ишлари олиб борилган.
Ад.: Маньковская Л. Ю., Қашқа-дарё воҳасининг архитектура ёдгорликлари, Т., 1979.
ОҚСАРОЙ — Тошкентдаги замонавий меъморий иншоот; Узбекистан Респуб-ликаси Президентининг қароргоҳи. Би-нонинг меъмори А. Тохтаев. О. Югославия (ҳоз. Сербия ва Черногория)нинг «Энергопроект високоградня Холдинг» компанияси б-н хамкорлиқда 6 ойда бунёд этилган (1999). Майд. 5460 кв. м. Қабулхона (тантанали кириш қисми)да меҳмонлар қабул қилиниб, ўзаро музо-каралар олиб борилади. Мажлислар зали, дам олиш ва хизматчилар хоналари ҳамда қўшимча хоналар мавжуд. Хоналар тур-лича лойиҳалаштирилганига қарамай, ихчам ва бир-бири б-н ҳамоҳангдир. Од-дий геометрик шакллардан ташкил топ-ган бино тарзи жуда ҳашаматли кўрина-ди. Пештоқи майда равоқчали, устун-ли, 2 қаноти галереяли, ўртаси ротонда шаклида. Оппоқ куркам ва маҳобатли кўринишга эга. Сатҳи катта ўлчамдаги тош бўлаклари б-н қопланган. Интерье-ри юқори сифатли материаллар б-н жи-ҳозланган. Қабулхонанинг оқ ва зангори мармарли пол сатҳи ярқираган баланд шипи б-н уйғунлашган. Табиий қури-лиш материалларидан маҳорат б-н сай-қалланган. Атрофи манзарали дарахт, гулзор ва фавворалар б-н безатилиб, кўкат чимлар ётқизилган, шамчироқлар ўрнатилган. ОҚСИЛ КАСАЛ-ЛИГИ, оқсим, яш-чур — асосан, жуфт туёкди ҳайвонлар-да шиддатли ўта-диган юқумли ка-саллик. Ҳайвонлар-нинг оғиз-бурун, туёқ ва елин териси эпителийларида пуфакчалар \осил бўлади. О. одамлар-га ҳам юқиши мумкин. Касалланган

ҳайвонлар сути камаяди, озиб кетади, бола ташлайди: 50—70% ўлади. О.к. Осиё ва Африка мамлакатларида кўп учрай-ди.
Қўзғатувчиси — фильтрланувчи вирус; у 1897 й. Леффлер ва Фрош томо-нидан аникланган. Ҳоз. вақтда иммуно-логик хоссаларига кўра, 7 хили ва кўпгина вариантлари аниқданган. О. хили — 13, С хили — 5, САТ-1—7, CAT-2 хили — 3, САТ-3 хили —4 ва Осиё -1 хили эса 2 вариантда мавжуд. Вируслар ташқи муҳит таъсирига чи-дамли, ажралиб тушган тери эпителийларида 67 кун, ахлат ва сийдикда 39 кун, музлаган гўштда 680 кун, кўлмак сувда 103 кун ўз хусусиятини сақлайди. Совуқ унча таъсир қилмайди, юқори ҳароратда тез ўлади, ўювчи ишқор ва формальдегид кучли таъсир этади.
Касаллик ҳайвондан оғиз, жароҳат-ланган тери ва шилимшиқ пардалар орқали юқади ҳамда 2—3 ойлик бузоқ-лар, қўзилар ва чўчқа болаларида, кўпинча, оғир, эпизоотик ёки панзо-отик кўринишда ўтади.
Вирус организмга тушиб, тери эпи-телийсида ривожланади ва шу жойни яллиғлантиради; кейинчалик қонга ўтиб, септицемия авж олади. Касаллик-нинг типик ва хавфли (атипик) кўри-нишлари бор. Типик кўринишда сўлак ажралиши кучаяди, кавш қайтариш сусаяди ва тана ҳарорати 40,5—41,5°гача кўтарилади. Касалликнинг 2—3 куни оғиз бўшлиғининг шилимшиқ парда-ларида, туёқ оралиғи ва елин териси эпителийсида пуфакчалар вужудга ке-лади. Кейинчалик улар ёрилиб, эрози-ялар пайдо бўлади, ҳайвон оқсайди, туёғи тушиши мумкин. Маститлар, эн-дометритлар ривожланади. Ёш бузоқ-ларда шиддатли гастроэнтерит пайдо бўлиб, кўпинча, ўлим б-н тугайди. Хавфли кўриниш, кўпинча, типик кўринишнинг давоми бўлиб, тузала бошлашнинг  7—10-кунида  бирданига
Оқсарой (Тошкент).

ҳайвон ҳолати оғирлашади, юрак фала-жи натижасида 20—50% ҳайвон ўлади.
Кураш чоралари: оғиз жаро-ҳатлари калий перманганат, фурацил-лин эритмалари б-н чайиб турилади. Туёқ жароҳатлари формалин эритма-си, йод настойкаси ёки калий перман-ганат-стрептоцид аралашмаси, елин жароҳатлари эса антисептик мазлар б-н даволанади.
Олдини олиш: карантин эълон қилинади, фаол ва пассив иммунизация ташкил этилади, касал ҳайвонлар соғломларидан ажратиб даволанади. Молхоналар ҳар куни дезинфекция қилинади. Дезинфекция учун 1% формальдегид эритмаси тавсия этилади. Гўнг биотермик йўл б-н зарарсизлан-тирилади. Шундай хайвонларнинг гўшт ва сут маҳсулотларини қайнатиб истеъ-мол қилиш мумкин. Одамлар О.к. б-н жуда кам касалланади. Уларга О.к. касал ҳайвонлар орқали, хом сут истеъ-мол қилганда юқиши мумкин.
Муҳсин Ҳасанов, Эрмуҳаммад Тошпўлатов.
ОҚСИЛ МИНИМУМИ - организм-да азот мувозанати сақланиши учун овқатда бўлиши зарур оқсилнинг энг кам миқдори. Овқатдаги оқсил О.м.дан камайиб кетганда организмнинг ўз оқсиллари парчаланади. О.м. организмнинг индивидуал хусусиятларига, ёши-га, семизлигига, шунингдек, овқатда-ги углеводлар, ёғлар, витаминлар ва б. сифатига ҳамда миқцорига боғлиқ. Ов-қат рационлари тузиш учун оқсил оптимуми (организм эҳтиёжларини тўла таъминлаш учун зарур оқсил миқ-дори) асос қилиб олинади. Катта ёшли одамга бир суткада ўрта ҳисоб б-н 80— 100 г (оғир жисмоний ишда 150 г) оқсил керак (яна қ. Оцсил, Моддалар алмашинуви).
ОҚСИЛ ПЛАСТИКЛАР - хайвон ёки ўсимлик оқсилларидан тайёрланган пластмассалар. Асосан, сут оқсили (казеин). Маккажўхори дони, ер ёнғоқ ва соя донидаги оқсиллар хом ашё бўлиб хизмат қилади. О.п. таркибида оқсил-дан ташқари, пластификаторлар, бўя-гичлар бўлади. О.п.дан кўпроқ тарқал-гани — галалит, асосан, тугма ва тўқа тайёрлашда ишлатилади. ОҚСИЛЛАР, протеинлар — ҳамма тирик мавжудотлар таркибига киради-ган мураккаб, азот тутувчи органик моддалар. О. тирик материянинг тузи-лишида, шунингдек, унинг ҳаёт фао-лиятида муҳим аҳамиятга эга. Ҳужайра таркибида бир неча минг хил О. мав-жуд бўлиб, уларнинг ҳар бири маълум бир вазифани бажаради. Шунинг учун улар протеинлар (юн. protos — бирин-

чи, энг муҳим) деб аталади. О. ҳужайра қуруқ вазнининг 3/4 қисмини ташкил этади.
Маълумки, \амма организмларнинг О.и, уларнинг ҳар хил биологик фа-оллигидан катъи назар, бир хил 20 та стандарт аминокислотадан ташкил топ-ган бўлиб, бу кислоталар алоҳида ҳеч қандай биологик фаолликка эга эмас. О.нинг бир-биридан кимёвий фарқи, улардаги аминокислоталарнинг кетма-кетлигига боғлиқ. Аминокислоталар оқсил тузилмасининг алифбоси бўлиб, уларни турли тартибда бириктириб, чексиз сондаги кетма-кетликларни, яъни чексиз миқдордаги ҳар хил оқсил-ларни олиш мумкин. Мае, ҳар бир тур организмда бир неча минг хил О. мав-жуд бўлиб, улар турларининг сони 10 млн. атрофида. Математик изланишлар шуни кўрсатадики, 20 та аминокислотадан ҳосил бўлиши мумкин бўлган О. изомерларининг оғирлиги Ер шари оғирлигидан оғирроқ бўлар экан.
О. макромолекулалар бўлиб, уларнинг мол. м.си бир неча мингдан бир неча млн.га тенг. О. молекуласининг қурилиш ашёси сифатида а-аминокислоталар хизмат қилади. а-аминокислотанинг бир углерод атомига (а-углерод атоми) ами-ногуруҳ ва карбоксил гуруҳ бирикади.
О.да 20 та а-аминокислота учрайди, улар бир-биридан R-гуруҳи б-н фарқ қилади, у гидрофил ёки гидрофоб, асосли, кислотали ёки нейтрал бўли-ши мумкин.
О.даги аминокислоталар бир-бири б-н пептид боғлари, яъни амид боғла-ри б-н бириккан, бу боғ бир аминокислота а-карбоксил қолдиғининг ик-кинчи аминокислота а-аминогурухли қолдиғи б-н боғланиши ҳисобига ҳосил бўлади. Шу кўринишда тузилган поли-мерлар пептидлар деб аталади, ди-, три-, тетра- ва қ.к. деб номланган олд қўшимчалар, молекула таркибида-ги аминокислота қолдиклари сонига боғлиқ, мае, дипептидда 2 та қолдиқ, трипептидда — учта қолдиқ ва б. Унча катта бўлмаган аминопептидлардан фарқли ўлароқ, полипептидлар 20 ёки ундан ортиқ (оқсил табиатига кўра, тахм. 50 тадан 2500 тагача) аминокислота қолдиқлари тутади.
О.да кетма-кет жойлашган аминокислота қолдиқлари узун занжирни ёки О.нинг бирламчи тузилмасини ташкил этади. Ўз навбатида, О.нинг хар хил жойида жойлашган аминокислота қол-диқлари таркибидаги кимёвий моддалар ўзаро хар хил боглар б-н боглани-ши натижасида О.нинг мураккаб ик-киламчи, учламчи ва тўртламчи тузил-малари     қосил     бўлади.     Юқори

тузилишдаги тузилмалар физик ва кимёвий омиллар (юкрри \арорат, кислота, ишқор ва б.) таъсирида қуйи тузилишдаги шаклларга қайтади (бу ҳоди-саО. денатурацияси деб аталади), натижада улар ўз биологик фаоллиги-ни йўқотади. Ammo айрим ҳолларда та-шқи таъсир йўқотилса, О. юқори кўри-нишдаги шаклларига қайтади.
О. тузилиши ва вазифалари бўйича хилма-хил. Тузилишига кўра, 2 катта гуруҳга бўлиш мумкин: глобуляр ва фибрилляр. Глобуляр О., асосан, сферик ёки эллипс шаклида бўлиб, улар таркибига бошқа гуруҳ моддалар хам қўшилган (простетик гуруҳ). Mac, гемоглобин глобин ва гемнинг қўшил-масидан ҳосил бўлган, шунинг учун уни яна гемопротеид деб ҳам аташади. Липид тутувчи О. липопротеидлар, углевод тутувчилар — гликопротеидлар, металл тутувчилар — металл протеид-лар дейилади.
Фибрилляр О. — бир ёки бир неча полипептид занжирдан ташкил топган моддалар. Улар узун ип кўри-нишида бўлади. Бириктирувчи тўқима (актин, миозин, коллаген), соч, тери (а-кератин) О.и бунга мисол бўла олади. Фибрилляр О., асосан, қурилиш ашёси ёки ҳимоя вазифасини бажаради.
О.нинг биологик вазифалари бўйича куйидаги таснифи мавжуд: ферментлар (трипсин, рибонуклеаза), ташувчи О. (гемоглобин, зардоб альбумини, миог-лобин), озиқ-овқат ва захира О.и (ту-хум альбумини, сутдаги казеин, фер-ритин), қисқарувчи ва ҳаракат О.и (актин, миозин), тузилма О.и (коллаген, протеогликанлар, креатин), ҳимоя О.и (антителолар, фибриноген, тромбин, илон заҳари, бўғма қўзғатувчисининг токсини), назорат қилувчи О. (инсулин, кортикотропин, ўсиш гормони) ва б.
О.ни ажратиб олиш, улардаги аминокислота қолдикларини аниқлашда кимё ва молекуляр биол. фанларининг усулларидан (диализ, гельфильтрация, электрофорез, хроматография, секве-нация ва б.) фойдаланилади.
Ад.: Л е н инже р А., Основы биохимии, в 3 томах, М., 1985; Уайт А., Хенд-лер С, Смит Э. и др. Основы биохимии, в 3 томах, М., 1981.
Муҳсим Зокиров.
ОҚСИЛЛИ ОЗУҚАЛАР - ўсимликлар ва ҳайвонлар маҳсулотларидан тайёрланган, таркибида протеин кўп бўлган ем-хашак. Кўпчилик моллар учун ем-хашак озуқалар — кўкўт, пичан, дон ва дон чиқитлари, кунжара ва б. про-теиннинг асосий манбаи ҳисобланади. Кўк озуқалар орасида ёш дуккакли

оқсичқон
ўсимликлар ўтида хом протеин, айниқ-са, кўп. Мае, беданинг 1 озуқа бирли-гида 200 г, хашаки дуккакли усимлик-ларнинг 1 озуқа бирлигида 320 г гача хом протеин бор. Шунингдек, уларнинг сифати қам ғоят юқори бўлиб, тез ҳазм бўлишига ёрдам берадиган сувда эрув-чи ва тузда эрувчи оқсиллар, алмаш-тириб бўлмайдиган аминокислоталар кўп. Шунингдек, дуккакли экинлар дони ҳам протеинга бой: нўхат ва вика 1 озуқа бирлиги донида 200 г гача, соя-да 256 г гача протеин бор. Аминокислоталар таркиби бўйича кунжара (1 озука бирлигида 270—340) ва шротлар (300— 370 г) протеинлари ҳам тўла қимматли емиш ҳисобланади. Ҳайвон маҳсулотла-ридан тайёрланган емларда протеин миқдори кўп ва юқори биологик қим-матга эга. Гўшт унининг 1 озуқа бирлигида 570 г, балиқ унининг энг яхши навларида 600 г дан ортиқ, қуруқ қон кукуни 1 озуқа бирлигида 550 г протеин бор. Пиво, нон ва озуқа ачитқилари хам таркибида оқсилнинг кўплиги б-н ажралиб туради. Бундан ташқари, ачит-қи хамиртуруш В гуруҳидаги витамин-лар ва микроэлементлар манбаидир.
Рўзимат Ҳамроқулов.
ОҚСИЧҚОН — сувсарсимонлар оила-сига мансуб сут эмизувчи. Танасининг уз. 32 см гача, думининг уз. 10 см гача. Евросиё ва Шим. Америкада тарқалган. Ўрта Осиёда ҳам учрайди. Зарарли ке-мирувчилар б-н озикланади. Мўйнаси учун овланади.
ОҚСОЙ — Самарқанд вилоятидаги сой. Зарафшон тизмасидаги Қоратепа тоғи-нинг шим. ён бағридан бошланиб, шим.-шарққа оқади. Уз. 26 км, ҳавзасининг майд. 25,6 км2. Бош қисмида Эрикўл деб аталади. Исломтепа яқинида Қорадарёга куйилади. Ўртача йиллик сув сарфи 0,31 м3/сек., оқим модули 12 л/сек, км2. Сув-нинг асосий қисми эрта баҳорда ўтади. Баҳор ва ёз бошларида сойдан сел кела-ди. О. водийсида яйловлар бор. ОҚСОҚОЛ — Марказий Осиё халқла-ри, жумладан, ўзбеклар ўртасида обрў эътиборли, ували-жували ва тадбиркор кишиларга нисбатан ҳурмат юзасидан ишлатиладиган атама. О.лар қадимда уруғ-жамоа бошлиғи ва кейинги давр-ларда нуфузли аъёнлар тоифасига ки-ритилган. Мае, Хива хонлигида О.лар элчиларни қабул қилиш ва б. кўпгина тадбирларда фаол иштирок этишган.
Қишлоқжамоасини ҳам сайлаб қўйи-ладиган О. лар бошқаришган. Йирик шаҳарлар, даҳалар ва маҳалла (гузар-лар) бошликлари ҳам О.лар ҳисоблан-ган. Шунингдек, қишлоқ ҳунарманд-чилик устахоналарига ҳам О.лар раҳ-барлик қилган. Йирик сув тармокларида суғориш-тақсимланишини ариқ-оқсо-

қол назорат қилган. О.лар турли солиқ-лар тўплашга, қ.х. юмушларини бажа-ришга, қашарларни уюштиришга ва тўй-маракаларни ташкил этишга раҳ-барлик қилганлар. Баъзан зарурат ту-ғилганда О. лардан оилавий-маиший масалаларни ҳал этишда ҳам маслаҳат-лар сўралган.
Ҳозир — қишлоқ фуқаролар йиғин-лари ва шаҳарлар маҳалла қўмиталари раислари. Республика, вилоят, туман ва шаҳарларда О.лар кенгашлари фао-лият юритмоқда.
ОҚСОҚОЛОТАСОЙ - Навоий вило-яти Хатирчи туманидаги сой. Крратоғ-нинг жан. ён бағридан бошланувчи Қорамачитсой ва Гумассойларнинг қўшилишидан ҳосил бўлади. Уз. 33 км, ҳавзасининг майд. 20,6 км2. О. жан. ва жан.-ғарбга оқиб, Полвонота қишлоғи яқинида Қаҳрамон каналига қуйилади. Қор, ёмғир ва ер ости сувларидан тўйи-нади. Ўртача йилик сув сарфи 0,03м3/ сек., оқим модули 1,7 л/сек, км2. Ир-моқларининг умумий уз. 50 км, энг йириги Лабиараб (16 км). Баҳорда сел келади. О.дан Хатирчи туманидаги хўжаликлар ерлари суғорилади. ОҚСОҚОТАСОЙ — Тошкент вилоятидаги сой. Чирчиқнинг йирик чап ир-моғи. Чатқол тоғ тизмасининг жан.-ғар-бидан бошланиб, Барраж яқинида Чирчиққа қуйилади. Уз. 48 км, ҳавза-сининг майд. 453 км2. Сув йиғилиш май-донининг ўртача бал. 1840 м. Юқори қисмида тор, чуқур водийдан оқади. Чирчиқ водийси текислигига чиқила-диган қуйи қисмида эса дарё водийси кенгаяди. Энг йирик ирмоқлари: Бел-дорсой ва Нуракотасой. Қор-ёмғир сувларидан тўйинади. Тўлин сув даври апр.—июнда, энг катта сув сарфи эса май ойида кузатилади. Июль — окт.да суви камаяди. Ўртача оқим модули 14л/ сек. км2. Энг кўп сув сарфи 72,1 м3/сек., энг кам сув сарфи 1,1 м3/сек. ОҚСУВ — тоза чучук сув. Ўрта Осиёда кенг тарқалган атама. Кўпроқ турғун, зах сувдан фарқ қилиб, оқар сув маъ-носида ишлатилади. Кўпинча сув ном-лари (гидроним)га айланади. Кўпгина олимлар, жумладан, Н. Г. Маллицкий, «музлик тагидан оқиб чиқадиган сув оқсув дейилади, чунки таркибидаги муз зарралари туфайли музлик суви оқ кўринади», деб ҳисоблайди. В. Л. Вятки н фикрича, тоғ дарёлари Оқсув (ёки Окдарё)дир. Академик В. В. Бартольд-нинг кузатишича, ўз ўзанида оқадиган сув Оқсув ёки Оқдарё, канал қазиб оқизилган сув эса Қорасув ёки Қора-дарё деб юритилади (к,. Кррасув).
А. Н. Кононов О.ни окар сув деб изоҳ-лайди. Оқсув сўзи «Бобурнома»да кўп

учрайди. Умуман, музлик сувлари оқиш кўринганидан шундай ном олган. Суви лойқа дарёлар ҳам О. Окдарё деб юритилади. Шу номдаги дарё жуда кўп. ОҚСУВ — Қашқадарё вилоятидаги сой. Ҳашқадарёиинг ирмоғи. Ҳисор тизмасининг ғарбий ён багридаги музлик-лардан бошланади. Уз. 62 км. Сув йиғи-лиш майд. 845 км2, ўртача бал. 2444 м. О.га чапдан Даҳансой, Обикихона, Ге-лендарё, Работ, Сужар каби ирмоқлар, ўнгдан Шутсой қуйилади. О. Чироқ-чидан 18 км юқорида Қашқадарёга куйилади. Қор-музликлардан сув олади. Ўртача йиллик сув сарфи 12,3 м3/сек. Энг кўп сув сарфи июнь ойига, энг кам сув сарфи дек.—янв.га тўғри келади. Йиллик сувининг 49,2% март—июнда оқиб ўтади. О.нинг ўртача оқим модули 14,6 л/сек, км2. О.дан Китоб, Шаҳ-рисабз, Чироқчи туманларининг экин-зорлари суғорилади. ОҚСЎХТА (Dactylis glomerata L ) - бо-шокдошлар оиласига мансуб кўп йиллик ўт. О.нинг бўйи 100-150 см. По-яси кўп, ҳавол, сер-барг. Илдиз олди барг-лари жуда кўп, ингич-ка ва узун (100 см гача). Тўпгули бир ён-лама рўвак, поянинг учида. Илдизи сершох, узун (100 см гача).
Оқсўхта: илдизи ва поя-си.
О. қор остидаёқ кўка-ра бошлайди, июнда гуллайди, авг. да уруғи пишади ва ер устки қисми қурийди. Ўзбе-кистонда тоғларнинг шим. ён бағирларида, айниқса, дарахт ва бу-талар остида кўп усади. О. энг яхши озуқа-боп ўсимликлардан бири; таркибида 6,2— 24,3% протеин бор. Молларга кўк ҳолида берилади, пичан тай-ёрлашда 19-а. бошларида О. лалмикор ва суғориладиган ерларга экила бошлаган. ОҚТЕПА — Анов маданиятигА оид маконлардан бири (мил. ав. 5-минг йиллик охири — 3-минг йиллик-нинг 2-ярми). Ашхобод ш.дан 3,6 км жан.-ғарбда жойлашган. О. дастлаб бир уруғнинг, кейинчалик йирик оила жамоасининг қароргоҳи ва ки-чик оиланинг қўрғони бўлган. Кейинги даврларга оид хом ғиштдан ишланган уй-жойлар (4 хонали), хўжалик      буюмлари     учун       кичик
оқтош

ҳужралар хамда оила саждагоҳи ва б. то-пилган. О.да яшаган кишилар деҳқон-чилик, узумчилик, чорвачилик б-н шу-ғулланганлар. Улар жез қуроллар ва сир-ли сопол идишлардан фойдаланганлар. ОҚТЕПА — Ўрта Осиёда қад. бинолар қолдиқлари ва археологик маданий қатламлар сакланган тепаликлар номи. Мае, Тошкент ш.нинг ўзида бир қан-ча О.лар мавжуд (қ. Кўкча Оқтепаси, Чилонзор Оқтепаси, Чиғатой Оқтепа-си, Юнусобод Оқтепаси). ОҚТЕПА ГЭС, Йўлдош Охунбо-боев номидаги Оқтепа гид-роэлектр станцияси — Ўзбеки-стонда дастлабки қурилган гидро-электр станция. «Ўзбекэнергия» давлат-акциядорлик компаниясининг «Тошкент ГЭСлари каскади» шўъба корхо-наси таркибида. Чирчиқ — Бўзсув сув трактининг ўрта қисмида жойлашган (Тошкент ш.да).
1935 й. 2 майдан қурила бошлаган. 2-жаҳон уруши бошланиши б-н қурилиш вақтинча тўхтатиб қўйилган. ГЭС қури-лишида Тошкент ш.нинг аҳолиси ҳашар йўли б-н фаол қатнашди. Стан-цияда битта 15 минг кВт ли агрегат ўрнатилган. Тошкент ш. ва Тошкент вилояти истеъмолчиларига электр энергияси етказиб беради. ОҚТЕПАСОЙ — Самарқанд ва Наво-ий вилоятларидаги сой. Нурота тизма-синингжан. ён бағридан бошланади. Уз. 60 км, ҳавзасининг майд. 715 км2. Юқори оқимида Шағалсой номи б-н жан.-шарққа, сўнгра жан.-ғарбга оқади. Ўрта оқимида Пангатсой б-н қўшилиб Қўшработсойни, Ғужумсой б-н қўши-либ О.ни ҳосил қилади. О. Иштихон тумани ҳудудида Оқцарёга қуйилади. Водийсида тор даралар, тик қояли ён бағирлар, кўҳна қайирлар учрайди. Во-дийсининг кенглиги бир неча юз метр-дан 2 км гача.
Сой, асосан, мавсумий қор, ёмғир ва ер ости сувларидан тўйинади. Ўртача йиллик сув сарфи 1,15 м3/сек., оқим модули 1,6 л/сек, км2. Ёз ва кузда суви кескин камайиб кетади. О.нинг 60 дан ортиқ (умумий уз. 150 км) ирмоқлари бор. Йириклари: Пангатсой, Қизилолма-сой, Шоввасой, Ғужумсой ва б. Сой водийсида камёб ҳайвонлар (архар, как-лик, қобон ва б.) ва ўсимликлар учрайди. Сойдан Навоий вилоятининг Нурота, Самарқанд вилоятининг Иштихон туманлари хўжаликлари суғорилади. ОҚТИШЛИЛАР (Crocidura) - ерқа-зарлар оиласига мансуб ҳашаротхўр сут эмизувчилар уруғи. Гавдасининг уз. 4— 15 см (думи 4—10 см), калта юнг, сий-рак ва узунроқ қил б-н қопланган. Тишларининг коронкаси оқ (номи

шундан олинган), юқори жағининг ҳар қайсиси ярмида 3 тадан бир учли тиш-лари бор. 150 га яқин тури Африка, Жан. ва Ўрта Европа, Осиё, жумладан, Ўрта Осиё ва Қозоғистонда тарқалган. Ўзбе-кистонда 2 тури: к и ч и к О . Амударё-нинг қуйи оқими, Зарафшон, Сир-дарё, Фарғона, Сурхондарёда; оқ қоринли О. Сурхондарё водийсида учрайди.
ОҚТОВ (1964—91 й.ларда Шевченко) — Қозоғистон Республикаси Манғиш-лоқ вилоятидаги шаҳар, вилоят мар-кази. Каспий денгизидаги порт. Ман-ғишлоқ я.о.да жойлашган. 1963 й.да, нефть ва газ конининг очилиши муно-сабати б-н бунёд этилган. Ахолией 143,4 минг киши (1999). Озиқ-овқат, енгил саноат корхоналари, АЭС, драма те-атри, ўлкашунослик музейи бор. ОҚТОВ СЕРИЯСИ - Жан. Узбекистан палеоцен ётқизиқларидаги стратиграфик бирлик. О.М. Акрамхўжаев ва М. Эгам-бердиевлар томонидан ажратилган. Оқжар (қуйи палеоцен) ва Бухоро (ўрта ва юқори палеоцен) қатламларини ўз ичига олади. Таркиби такрорланиб кат-ламлашган гипс-ангидрит, ғовак оолит (яхши коллектор хусусиятига эга) ҳамда фораминифера қолдикларига бой доломит ва оҳактошлардан иборат. Остки палеоцен ётқизиқларининг энг катта калинлиги (Сурхондарё ботиқлигида) 150 м гача бўлиб, баъзи жойларда гипс қатлами йўқ, доломит ва оҳактошлар эса кесимда 12—15 м гача қисқарганлиги ку-затилган. Органик қолдикдардан моллюс-калар, микрофаунадан фақат острако-далар учрайди. Юқори палеоцен карбо-нат-сульфатли, карбонат-терриген ва мергель-гилли ётқизиқларидан иборат бўлиб, аниқ ажралган. Қалинлиги 50— 193 м гача. Баъзи жойларда каолинит тар-кибли карбонатсиз, орасида ғурра шак-лида жойлашган фосфорит таналари мавжуд бўлган қалинлиги 18—25 м гил-лар ва 0,7 м гача қалинликда ёнувчи сланец қатламлари учрайди. Юқори палеоцен ётқизикларининг умумий калинлиги 70—210 м. О.с. қатламларининг умумий қалинлиги 40—50 м дан 390 м гача. О.с. катламлари Тожикистон депрессия-си ва Бухоро—Хива областларида ҳам кенг тарқалган. Сурхондарё ҳавзаси О.с. қатламларида 6 коллектор, горизонт ва бир неча нефть конлари мавжуд. О.с. стратиграфик аҳамиятга эга. ОҚТОВ ТИЗМАСИ - Жан. Нурота тоғларидаги тизма. Самарканд ва Навоий вилоятлари ҳудудида жойлашган, жан.-шаркдан шим.-ғарбга 120 км га чўзилган. Шарқда Қароқчитоғтизмаси, ғарбда Қизилқум чўли, шим.да Нурота ботиғи, жан.-ғарбда Қоратоғ тизма-

си б-н чегараланган. Ўртача бал. 1000— 1200 м; шим.-ғарбда 600 м гача пасай-иб, текислик б-н туташади. Энг баланд жойи 2003 м (Тахку чўққиси). Тизма-нинг жан. ён бағри қияроқ, кўплаб дарё ва сойлар б-н кесилган. О.т. бир нечта кичик тоғлар (Бахилтоғ, Пистали, Дул-тали, Оқтош)дан иборат. Герцин бур-маланиши даврида шаклланган антиклиналь структура. Палеозойнинг янги тектоник ҳаракатлар таъсирида кўта-рилган оҳактош, сланец, гранитлари-дан ташкил топган. Иьушми кескин континентал, йиллик ёғин (ғарбий этакларида) 250 мм дан зиёд, шарқий этакларида эса (бал. 720 м) 450 мм дан ортиқ. Тизманинг юқори қисмларида ёғин кўпроқ. О.т.дан Зарафшон дарё-сининг ўнг ирмоқлари (Зарбандсой, Қуруқсой, Андоқсой, Тасмачисой, Майдонсой, Олтинсой ва б.) бошланади. Тизмада кўплаб карст булоқлари мавжуд бўлиб, дарёларнинг тўйиниши-да (айниқса, ёз фаслида) асосий роль ўйнайди. Шим. ён бағридаги сойларда ҳам сув баҳор фаслида бўлади. Тоғ ён бағрида оддий бўз ва тўқ-бўз, тоғ жи-гарранг тупроклар тарқалган. Эфемер ва эфемероид, шувоқ, қўзиқулоқ, оқ каврак, буғдойиқ, типчак, учқат, дўла-на, писта, наъматак, бодом, баланд бўйли дашт ўтлари ўсади. О.т.да дала шпати, гранит, мармар конлари мавжуд. Яйлов сифатида фойдаланилади. ОҚГОМ ҚАБРИСТОНИ - Жан. Фар-ғонадаги Марғилонсойнинг чап қир-ғоғидаги Оқтом ва Дамкўл қишлокла-ри қаршисида жойлашган қад. қабрис-тон (мил. ав. 6—3 а.лар). Жами 65 та мо-зорқўрғон аникланган, улардан 15 таси милоднинг бошларига тааллукли; қол-ган 50 тасининг 31 донаси кавлаб очил-ган. Кавланган мозорқўрғонлар остида 126 та қабр қазиб ўрганилди. Мозорқўр-ғонлар тупроқ ва чақиртошларни қабр устига тўплаб — уюм қилишдан вужудга келган. Улар остидаги ўрта қабрда 1 тадан 8 тагача маййит бошини ғарбга қилиб қўйилган. Чириган ёғоч қолдиқ-ларига кўра, ўралар устига ёғоч тери-либ сўнгра усти ёпилган. Бу давр урф-одати бўйича мархум ўнг томонига сопол идишлар (баъзан махсус токчага), жездан пичоқ, бигиз, пайконлар ҳамда жез, темир ва суякдан ясалган тақин-чоклар, баъзан қўйнинг бирор бўлаги ҳам қўйилган. Маҳаллий а\оли деҳқон-чилик ва чорвачилик б-н шуғулланган. ОҚТОШ — Наманган вилояти Тўра-қўрғон туманидаги шаҳарча (1974 й.дан). Яқин т.й. станцияси — Тўрақўр-ғон. Аҳолиси 6 минг кишига яқин (2003). О.да пахта тозалаш з-ди, гугурт ф-каси, нефть базаси, туман «Деҳқонмаштаъ-

оқтош
минот» акциядорлик жамияти, МТП, қишлоқ қурилиш конструкциялари к-ти, кўчма механизациялашган колонна, «Агрокимётаъминот» акциядорлик жамияти, газ тўлдириш ст-яси, Соҳил-обод ширкат хўжалиги, туманлараро улгуржи чакана савдо-и.ч. акциядорлик базаси, 3 умумий таълим мактаби, их-тисослаштирилган интернат лицейи, 2 қишлоқ врачлик пункти бор. ОҚТОШ — Самарканд вилояти Нар-пай туманидаги шаҳар. Вилоятнинг жан.-ғарбида жойлашган. Туман марка-зи. 1967 й. 31 сент.да ташкил этилган. Т.й. станцияси (Зирабулоқ). Вилоят мар-кази (Самарқанд)дан 133 км ғарбда. Аҳолиси 35 минг кишига яқин (2003), асосан, ўзбеклар, шунингдек, рус, татар, тожик, қозоқ, украин, корейс, яҳудий ва б. миллат вакиллари ҳам яшайди. Шаҳарда 12 умумий таълим мактаби, 2 касб-ҳунар коллежи, 2 ав-токорхона, пахта тозалаш з-ди, «Оқтошдон», «Оқтошнон», «Саломат-
Оқтош шаҳридаги маиший хизмат касб-ҳунар коллежи биноси.
лик» акциядорлик жамиятлари, «За-рафшон» фирмаси, Зирабулоқ тажри-ба-синов з-ди, МТП, Зирабулоқ ма-гистрал газ йўлларидан фойдаланиш бошқармаси, 4 банк, қурилиш қиш-лоқ к-ти, 2 та бозор, 2 клуб, туман марказий маданият уйи, 8 кутубхона, маданият ва истироҳат боғи, марказий касалхона, катталар, болалар, стоматология поликлиникалари, дорихона ва б. савдо, маданий, маиший шохобча-лар бор. «Оқтош-эфир» телестудияси фаолият кўрсатади. ОҚТОШ АГАЛЬМАТОЛИТ-АЛУНИТ КОНИ — Тошкент вилояти Бўстонлиқ туманидаги кон. Ғазалкент ш. яқини-да, Қоржонтовнинг жан. ён бағрида жойлашган. 1923 й.да конда агальматолит, дюмортьерит ва иккиламчи квар-цитларда алунит борлиги аниқланган. О.а.-а.к. тошкўмир даврига мансуб ҳар хил таркибли эффузив жинслар (Ақча свитаси)да топилган. Эффузивлар гум-базсимон букилмалар ҳосил қилган бўлиб, уларда турли йўналишдаги ёриклар мавжуд. Лейкократ гранитлар

эни 50—300 м ли кварц-серицит, кварц ва андалузит-корундли жинслар б-н ўралган. Ақча свитаси (қалинлиги 400— 600 м) даги паст т-рада ҳосил бўлган кварцит зонасида алунит, диаспор, агальматолитларнинг линзасимон, ус-тунсимон таналари жойлашган. Квар-цитлашган зонанинг жан.да дюмортьерит, корундга бой кварц-серицитли жинслар, шим.да каолинитли, диас-пор-каолинит-пирофиллитли, диаспор ва алунитли кварцитлар кенг таркал-ган. Алунитли уюмлар 20—120 м ли изотермик шаклларга эга. Алунитнинг рудадаги умумий миқдори 10—60%. 100—500 м чукурликда алунитли кварцитлар борлиги аникланган. «ОКТОШ» САНАТОРИЙСИ - Тошкент вилояти Бўстонлиқ тумани Оқтош қишлоғидаги тоғ икдимий курорт. Тошкент ш.дан 65 км, Ғазалкент ш.дан 10 км масофада, денгиз сатҳидан 1140 м баландликда жойлашган (Ғарбий Тянь-шан — Қоржонтовнинг пастки қисми). Майд. 8,5 га. Тарихий манбаларга кўра, санаторий ҳудудида дастлаб геологлар яшаб тоғ қидирув ишларини олиб бо-ришган. 1936 й. силга алоқаси бўлмаган нафас аъзолари \амда нерв системаси касалликлари б-н огриган кишилар даволанадиган санаторий ташкил этилган. 1942—45 й.лар санаторий кўкрак қафаси жароҳатланганлар учун ҳарбий госпиталь бўлган. Ҳоз. нафас аъзолари касалликлари, асосан, бронхиал астма б-н оғриган беморлар давола-нади. Санаторий яхши кўкаламзор-лаштирилган, атрофи кенг баргли ўрмонлар   б-н ўралган   (ёнғоқ, писта,
«Оқтош» санаторийси манзараси.

бодом ва б. ўсади). Иқлими мўътадил континентал: қиши юмшоқ, ёзи иссиқ, янв.нинг ўртача т-раси —2°, июлники 35°, нисбий намлик 55%, қуёшли кун-лар давомийлиги йилига 2550 соат. Даволаш омили — кислородга ва ши-фобахш эфир мойларига бой мусаффо тоғ ҳавоси. Тоғ дарёларидан келадиган табиий гидро ионланиш келиб чиқи-ши жиҳатидан носпецифик нафас аъзолари хасталикларига шифобахш таъсир этади. Даволаш комплекси физиотерапия, сунъий ванналар (игнабаргли, тузли), сауна, парафин ва озокерит б-н даволаш, массаж, даво физкультураси, терренкур, мақсадга мувофиқ овқатла-нишдан иборат. Санаторийда шарқ та-бобати — гиёхлар б-н даволашда кенг фойдаланилади. 100 (езда 126) ўринга мўлжалланган ётоқ корпуслари (бир ва икки ўринли), 4 та оилавий коттеж, клуб, кутубхона, спорт майдончалари мавжуд (2003). Болалар ва ота-оналари учун йил бўйи ишлайдиган бўлим ҳам бор (1999 й.дан). Санаторийнинг кириш дарвозаси арк услубида қурилган. ОКТУМШУҚ БУРНИ - Орол денги-зининг гарбий соҳилида, Устюрт пла-тосининг шарқида жойлашган бурун. Оқтумшуқ кўтарилмалар зонаси Кас-сарма антиклиналининг энг баланд жойида тектоник, денудацион ва аб-разион жараёнлар натижасида вужудга келган. Юқори бўр ва эоценнинг кул-ранг, оқ-сариқ оҳактош ва гилларидан ташкил топган. Денгизга анча кириб бориб, денгиз суви юзасидан тик кўта-рилган. Ён бағирларида сурилма изла-ри сакланган. Юзасида жарликлар ва карст бўшликлари бор. Иклими кес-кин континентал. Йилнинг ўртача т-раси 9,2°, янв.ники —8, июлники 26°. Йиллик ёғин микдори 100—122 мм. Тупроғи сур-қўнғир, ўсимлиги сийрак; шувоқ, қирқбўғин, каврак ва б. ўсим-ликлар усади.
ОҚТЎБА — Қозоғистон Республикаси-нинг Оқтўба вилоятидаги шаҳар, вилоят маркази. Республиканинг шим,-гарбида, Илек дарёсининг (Урал тармоғи) чап соқилида, Оренбург — Тошкент т.й. ёкасида. Автомобиль ва ҳаво йўлларининг муҳим тугуни. Ақоли-си 253,1 минг киши (1999). Шаҳар 1869 й. да Оқтўба (Оқтепа) қалъаси сифа-тида вужудга келган. 1891 й.дан шаҳар. Қозоғистоннинг йирик иқтисодий ва маданий маркази. Ферроқотишма ва хром бирикмалари з-длари, маши-насозлик (рентген аппаратлари ва қ.х. машинасозлиги з-длари), енгил ва озиқ-овқат саноатлари корхонала-ри (гўшт ва сут к-тлари, тегир-мон, элеватор, трикотаж,   мебель   ва
оқчил

тикувчилик ф-калари), «Актюбинск-кимёпластмасс» и. ч. бирлашмаси бор. Қурилиш материаллари ҳам ишлаб чи-қарилади. 3 олий ўқув юрти, театр, 2 музей мавжуд.
ОҚГЎБА ВИЛОЯТИ (1992 й.гача Актюбинск вилояти) — Крзоғистон Рес-публикасидаги вилоят. 1932 й. 10 март-да ташкил этилган. Республиканинг ғарбий қисмида. Майд. 300,6 минг км2. Аҳсшиси 718,9 минг киши (1999), асо-сан, қозоқлар, шунингдек, рус, укра-ин, татар ва б. миллат вакиллари ҳам яшайди. Шаҳар аҳолиси 54%. О.в.да 13 маъмурий туман, 7 шаҳар, 4 шаҳарча бор. Маъмурий маркази — Оқтўба ш.
О.в. ғарбда Каспийбўйи пасттекислиги, жан.да Устюрт платоси, жан.-шарқ-да Турон пасттекислиги ва шим.да Урал тоғларининг жан. тармоклари оралиғида. Вилоятнинг катта қисми текислик (бал. 100—200 м); ўрта қисмида Муғожар тоғлари (энг баланд жойи 657 м), ғар-бий қисмида Урал ёни платоси, жан,-шарқда Оролбўйи Қорақуми, Катта ва Кичик Бўрсиқ қумлари, шим.-шарқда Тўрғай платоси бор.
Иклими кескин континентал, ёзи иссиқ ва қуруқ, қиши эса совуқ. Ёзда тез-тез гармсел ва тўзон, қишда эса қор бўронлари бўлиб туради. О.в. шим.-ғар-бида июлнинг ўртача т-раси 22,5°, жан.-шарқида 25°, янв.да шим.-ғарби-да —16° ва жан.-шарқида —15,5°. Йи-лига шим.-ғарбида 300 мм га яқин, маркази ва жан.да 125—200 мм ёғин ёғади. Вегетация даври шим.-ғарбида 175 кун, жан.-шарқида 190 кунгача.
Дарёлари Каспий денгизи ва кичик-роқ кўлларга қуйилади. Йирик дарёлари — Эмба, Уралнинг ирмокларидан — Ўр, Илек, шунингдек, Ирғиз, Уил, Тўрғай ва Сағиз. Аксари дарёлари кам-сув, ёзда қуриб қолади. 150 га яқин, асосан, шўр кўллар бор. Вилоятнинг шим.-ғарбида қоратупроқ ва каштан тупроқлар, ўрта ва шим.-шарқида оч каштан ва бўз тупроқлар тарқалган.
Жан.да шўрхоклар ҳам учрайди. Вилоятнинг шим.-ғарбида хилма-хил дашт ўсимликлари, жан.да эса чала чўл ва чўл ўсимликлари ўсади. Юмронқо-зиқ, қўшоёқ, сичқон каби кемирувчи-лар кўп. Йиртқич ҳайвонлардан бўри, қарсак тулки бор, жайран ва сайғоқ сакланиб қолган.
О.в. да йирик саноат (асосан, кончи-лик, кимё, машинасозлик ва қ.х. маҳ-сулотларини қайта ишловчи) ва қ.х. (лалмикор деҳқончилик ҳамда яйлов қўйчилиги) ривожланган. Вилоят энер-гетикаси асосан Қарағанда кўмирига асосланган. Хромит, мис, никель-кобальт рудалари, титан, олтин, шунингдек, фосфорит (Оқтўба фосфорит ҳав-

заси), нефть ва табиий газ бойликлари кўп. Кончилик, кимё, ферроқотишма ва б. саноат тармоклари ривожланган. Кончилик саноати корхоналари Муғо-жар тоғларидадир, вилоятнинг марка-зий ва жан. қисмида нефть ва газ қазиб олинади. Оқтўба ш.да ферроқотишма, хром бирикмалар, рентген аппарату-раси, қ.х. машинасозлиги, механика, автомобиль таъмирлаш з-длари ва ен-гил ҳамда озиқ-овқат саноати корхоналари, кимё к-ти бор.
Ернинг кўп қисми яйлов ва ўтлоқлар. 1956—58 й.ларда 1,6 млн.га дан ортиқ қўриқ ва бўз ерлар ўзлаштирилиб, ғал-лачилик хўжаликлари барпо этилди. Ғалла, техника экинлари (асосан, кун-габоқар), картошка, сабзавот ва полиз, озуқа экинлари экилади. Қорамол, қўй, эчки, йилқи, туя боқилади. Вилоятнинг шим.-ғарбида лалмикор ғаллачилик (ба-ҳорги буғдой, арпа, тариқ), гўшт-сут чорвачилиги, чўчқачилик ва парранда-чилик ривожланган. Вилоятнинг қур-ғоқчил ҳудудида яйлов чорвачилиги (гўшт-ёғ ва гўшт-жун) ва деҳқончилик б-н шуғулланилади. Шалқар кўлида ба-лиқ овланади. Т.й. узунлиги 1140 км. Асосий т.й.лари: Оренбург—Оқтўба— Тошкент ва Атеров — Қандағач — Орск. Ҳаво йўллари О.ни Москва, Олмаота ва вилоятнинг б. туманлари б-н боғлаб туради. О.т.дан Атеров — Орск нефть қувури ўтади. О.в.да пед. ва тиббиёт ин-тлари, кутубхоналар бор. ОҚТЎҚАЙ ҒОРИ - Қозоғистоннинг Жамбул вилояти, Сарису туманидаги ғор. Оқтўқай қишлоғининг жан. чекка-сида, Чабакти дарёси соҳилида, 850 м баландликда жойлашган. Тошкўмир даврига мансуб оҳактошларда ҳосил бўлган.
Ғорнинг кириш қисми Чабакти дарёси ўзанидан 30 м баландликда, эни 14 м, бал. 0,6 м. Ғор бир хона (зал)дан иборат, уз. 48 м, эни 6—16 м, бал. 3—9 м. Саҳни ичкарига томон кўтарилиб боради, шипи гумбаз шаклида. Ғор охи-ридаги тешик ер юзасига чиқади. Ғор-нинг майд.441 м2, ҳажми 2198 м3. ОҚУВЧАНЛИК (машинасозлик-да) — материалга таъсир этаётган кучнинг қиймати оширилмаган ҳолда унинг деформацияланишида (шакли-ни ўзгартиришда) давом этиши, О. газ-лар, суюқликлар, пластик материал-ларга хос хусусият. О. ҳар қайси материал учун кучланишнинг маълум че-гараси (О.чегараси)даҳосил бўлади. Газ ва суюқликлар учун О. ҳар қандай кучда, қаттиқ пластик материаллар учун юқори кучланишларда намоён бўлади. Агар материал О. хусусиятига эга бўлмаса, унга шартли О. чегара-

си қўйилади (бу намуна узунлигини 0,2% узайтирадиган нагрузка вужудга келти-радиган кучланишга тенг). Металларни қиздириб хамда совуклайин босим б-н ишлашда О. хоссасидан фойдаланилади. ОҚУРУҒ — ўртапишар маҳаллий қовун нави. Шакли йирик (4—7 кг), чўзин-чоқ (уз. 38—48 см), тухумсимон, уч то-мони ингичка, сирти текис, сертўр, туси — оқ-яшил, жимжимали яшил йўллари бор. Пусти қаттиқ, эти қалин
Оқуруғ қовун ншш.
(5,5—6,7 см), оқ, куврак. Таркибида 7,6—11,7% қанд, шу жумладан, 5,5— 8,7% сахароза, 8,6—11,9% қуруқ мод-да бор. Уруғлари йирик, тухумсимон, сариқ. Уруғи кўкариб чиққандан кейин ҳосили 80—88 кунда пишади. Ҳосилдорлиги 250—300 ц/га. Узоқжой-ларга ташишга яроқсиз. Асосан, Тошкент, Сирдарё вилоятларида экилади. ОҚЧА БАЛИҚЛАР (Abramis) - карп-симонлар оиласига мансуб, ярим ўткинчи ва ўтроқ баликлар уруғи. Та-насининг қорин сузгичидан кейинги туртиб чиққан қисми тангачасиз, анал сузгичи узун. 3 тури бор. Евросиё сув ҳавзаларида учрайди. Улар орасида оқ балиқ кенг тарқалган; Ўзбекистонда Амударё, Зарафшон, Сирдарё ва улар-нинг ирмоғида яшайди. Уз. 50 см гача,
Оқча балиқ.
вазни 5 кг гача. Бу тур Оқ денгиз, Болтик,, Баренц ва б. Шим. денгизлар, Қора, Азов, Каспий ва Орол денгиз-лари ҳавзаларида ярим ўткинчи ва ўтроқ формаларни ҳосил қилади. Ғарбий Си-бирнинг айрим кўлларида акклиматизация қилинган. Ярим ўткинчи О.б. 3—4 й.да, ўтроқ О.б. 5—8 й.да вояга етади, апр.—майда 68—390 минггача тухум кўяди. Саноат миқёсида овланади. ОҚЧИЛ — аёлларнинг жинсий аъзо-ларидан ажраладиган чиқинди; қинда доим бўлади (қ. Жинсий аъзолар). Одат-да, жинсий аъзоларнинг тери ёки шил-лиқ қаватларини қизартирмайди. Ҳайз кўришдан олдин, ҳомиладорлик ва чилла даврида, шунингдек, қизлар ба-лоғатга етиш даврида О. кўпроқ ажра-лади, чунки бу вақтда жинсий аъзо-ларга қон кўп қуйилиб, тухумдон функ-

ОҚЧИТИР
цияси кучаяди. Доим озода юрадиган
аёлларда О. ажралиши сезилмайди.
О.нинг ранги, ҳиди ўзгарса (сарғим-
тир-яшил, суюқ ёки қуюқ, қўланса)
ёки одатдагидан кўп ажралса, аёл жин-
сий аъзолари сохасида ачишиш, қичи-
шиш сезади; шу соҳа доим намланиб
туради. Жинсий аъзоларнинг турли ка-
салликлари (мае, вульвовагинит ва б.)
ёки организмнинг умумий касаллик-
лари (мае, сил, камқонлик, қандли
диабет), шунингдек, юрак касаллик-
ларида О. кўп ажралади. Аёлларда қин
девори пастга тушганда, оралиқ йир-
тилганда, шахеий гигиена қоидалари
бузилганда, ҳомиладорликдан caiyia-
ниш воситаларидан ножоиз фойдалан-
ганда ва б. ҳолларда ҳам О. кўп ажрали
ши мумкин. О. келиши ўзгарганда дар-
ҳол мутахассис врачга учрашиш ва
тегишли маслаҳатлар олиш лозим.
ОҚЧИТИР,
қарғатирноқ
(Euclidium syriacum) — бутгулдошлар-га мансуб бир йиллик бегона ўт. Пояси асосидан тарвақайлаган, сершох, қат-тиқ туклар б-н қопланган, бўйи 10— 30 см. Барглари бандли, чўзинчоқ, кет-ма-кет жойлашган, четлари сийрак тишли, тукли. Гуллари оқ ёки оқиш-сариқ, бандсиз, поя учида шода тўпгул ҳосил қилади. Мевабанди йўғон, ме-васи — қўзоқ. Илдизи ўқ илдиз. Май — июлда гуллайди ва мевалайди. Бир тупи 3 мингдан ортиқ уруғ туғади. Уруғидан кўпаяди. Уруғлари 4—18° ҳароратда кўкаради. Март — майда, шунингдек, авг. —окт.да ниҳол бера-ди. Ўрта Оси-ёда тарқал-ган. Беда, су-ғориладиган ва лалми дон экинлари орасида уч-райди.
Оқчитир:  / — пояси; 2 — илдизи.
Кураш чора-лари: гуллагунга-ча ўтоқ қилинади, пичанга экилган беда эрта муддат-ларда, бегона ўт мевалари етилгун-ча ўрилади; ғалла экинларига 2,4=D ти-пидаги гербицидлар пуркалади ва б. ОҚЧЎП СВИТАСИ — Фарғона водий-сининг шим. ва шим.-ғарбий қисмида жойлашган ўрта плиоцен (неоген) қат-ламлари таркибидаги стратиграфик бирлик. М. Н. Грамм (1959—62 й.лар) ажратган. О.с. оч қўнғир, қизғиш ҳамда тўқ қўнғир рангдаги  гилтош,  гилли

алевролит, қумтош хамда конгломерат -лардан таркиб топган. Умумий калин-лиги 400 м дан (Избоскан) 800—1000 м гача (Оқчўп, Супатоғ). Қатламлар ёши айрим денгиз ҳайвонлари (гаст-роподалар, остракодалар) ҳамда субтропик ўсимликлар қолдиқларига қараб аниқланган. О.с.нинг остида бахмалте-па ёки обчак свиталари, юқорисида кепелли свитаси ажратилган. О.с. стратиграфик аҳамиятга эга. ОҚШИЙРОҚ — Тяньшандаги тоғ мас-сиви, Қирғизистонда. Жан.-ғарбдан шим.-шарққа томон чўзилган ва Но-рин дарёси б-н Сарижаз дарёси ҳавза-си ўртасида сувайирғич. Уз. 50 км. 3 па-раллел тизмадан иборат. Энг баланд жойи 5126 м. Метаморфик сланец, оҳактош, гранитлардан таркиб топган. Тяньшандаги муҳим музлик маркази. Умумий майд. 439 км2; 59 музликдан энг каттаси Петров музлиги бўлиб, Норин дарёси шу ердан бошланади. Баланд тоғ-субнивал ва гляциал-нивал ландшафтлар асосий ўрин тутади. ОҚШОҲ (? - 1221) - Муҳаммад Хо-размшоҳнинг ўғли. Хоразмшоҳ ўлими олдидан О. ва бошқа ўғли Ўмоқшоҳак чақириб тахтни Жалолиддин Мангубердига беражагини билдирган. Ака-укалар Гур-ганжни мудофаа этиш учун келишган. Собиқ валиахд Ўзлоқшоҳ тарафдорлари Жалолиддинни тан олмаганлар. Жалолиддин Гурганжни ташлаб кетишга маж-бур бўлган. 3 кундан сўнг мўғулларнинг яқинлашиб келаётганини эшитган Ўзло-қшоҳ ва О.лар ҳам шаҳарни тарк этган-лар. Мўғуллар уларни таъқиб этиб, Ҳабу-шон вилоятидаги Вашта қишлоғида уларга етиб олганлар. Аввалига шаҳзода-лар мўғулларнинг бир тўдасини енгиш-ган, ғалабадан кибрланиб, хавф-хатар-дан огоҳ бўлмай турганларида мўғуллар уларни қуршаб олиб, аскарлари б-н чо-пиб ташлаган. Мўғуллар О. ва Ўзлоқшоҳ-нинг каллаларини найзага илиб мамла-кат бўйлаб кўтариб юришган.
Жувайниининг ёзишича, Узлоқшоҳ ва О. мўғуллар томонидан асир олиниб, 2 кундан сўнг қатл этилган. Рашидуд-динга кўра, мўғуллар уларни шаҳзода эканликларидан бехабар бошқалар қатори чопиб ташлаганлар. ОҚШЎЛАҚ — Қорақалпоғистон Рес-публикаси Қўнғирот туманидаги шаҳар-ча (1992 й.дан). Яқин т.й. станцияси — Қирққиз. Аҳолиси 1 минг киши (2000). О.да умумий таълим мактаби, кутубхо-на, клуб, дорихона, тиббий даволаш муассасалари, савдо, маданий, маиший хизмат кўрсатиш шохобчалари бор. ОҚҚАНОТЛАР, алейродидлар (Aleyrodinea) — тенгқанотлилар тур-кумига мансуб ҳашаротларнинг кенжа туркуми. Танасининг уз.  1,3—1,8 мм.

Вояга етган индивидлари жуда ҳаракат-чан; оқ унсимон ғубор б-н қопланган қанотлари бор. Мўйловлари 3—7 бўғим-ли. Оғиз аппарати сўрувчи типда. Чала ўзгариш б-н ривожланади. О. намсевар ҳашаротлардир, шунинг учун ҳаво ҳароратининг ошиши ва нисбий нам-ликнинг пасайиши уларнинг ривожла-нишига салбий таъсир кўрсатади. Ўзбе-кистонда иссиқхона О. (Trialeurodes vaporarioum Westw.) ва ғўза ёки тама-ки О. (Bemisia tabaciu) нисбатан яқин-да пайдо бўлиб, асосан, иссиқхоналар-даги ўсимликларга зарар келтира бош-лади. Бирок, кейинги йилларда улар очиқ даладаги сабзавот экинларга ҳам кенг тарқалмокда. Суғорма деҳқончи-лик минтақаларда йилига 7—8 авлод беради. О. личинкаси ҳужайра шираси-ни сўриб, ўсимлик ривожига салбий таъсир қилади ва улар ажратган ёпиш-қоқ суюқликда қоракуя замбуруғлари тараққий этиб, ассимиляция жараёни-ни сусайтиради, шу тарика О. икки та-рафлама зарар келтиради.
Оққанотлар: етук ис-сиқхона оққаноти ва баргдаги ҳашаротлар.
Кураш чоралари: актеллик (0,15%), карбофос (0,2%), БИ-58 (0,15%) ва пиретроидлар (прометрин, цимбуш, децис, суми-альфа, ровикурт ва б.) пуркаш; иссиқхоналарда 1—3 ёшдаги личинкаларга карши энтомо-патоген замбуруғ — ашерсония, катта ёшдаги личинкаларга карши эса энкар-зиядан фойдаланиш тавсия этилади.
Шамил Хўжаев.
ОҚҚОВОҚ ГЭСЛАРИ - Ўзбекистон-да қурилган дастлабки гидроэлектр станциялари. Тошкент вилоятидаги Чирчиқ-Бўзсув каналида қурилган. 1-ГЭС 1941 й. нояб.да курила бошлаб, 10,7 минг кВт қувватга эга бўлган 1-навба-ти 1943 й. 7 мартда ишга туширилган. 2,61 минг кВт қувватли 2-навбати 1946 й июлда қурила бошланиб, 1951 й. июлда тугалланган. ГЭСда йилига ўрта ҳисобда 170 млн. кВт-с электр энергия-си ҳосил қилинади. «Ўзбекэнергия» давлат-акциядорлик компаниясининг «Чирчиқ ГЭСлар каскади» шўъба кор-хонаси таркибида. 2-ГЭС 4 км қуйироқ-
ОҚҚЎРҒОН

да, 1943—46 й.ларда қурилган. ГЭС туп-роқ-тўғон, уз. 2833 м бўлган очиқ деривация канали, босим ҳавзаси, станция биноси ва очиқ электр тақсимлаш қурилмасвдан иборат. Станция биносида умумий қуввати 9 минг кВтли 2 та агрегат ўрнатилган. ГЭСда йилига ўрта-ча 65 млн. кВт-с электр энергияси ҳосил қилинади, «Крдрия ГЭСлар каскади» шўъба корхонаси таркибига киради.
Электр станциялар Тошкент вилоя-тининг йирик саноат корхоналарини ва аҳолини электр энергияга бўлган эқти-ёжини қондиришга хизмат қилади. ОҚҚОВУН, Оқ қовун -557 -ўртапишар, сер\осил нав. Шакли чўзиқ — тухумсимон, йирик, уз. 30—35 см, яхши парвариш қилинса 50—60 см гача етади, 6—10 кг. Сирти бир оз ғадир-будур, йирик тўрли. Туси кўкиш-оқ. Пўсти қаттиқ. Этининг қалинлиги ўртача —5—6 см, оқ, сершира, қумоқ-юмшок. карсилдоқ. хушбўй. Таркибида 6,27- -10% қанд, шу жумладан, 5,3—6,5% сахароза, 11,6—14,0% қуруқ модда бор.
Оққовун қовун нави.
Уруғхонаси ўртача, уруғи йирик. Уруғи униб чиққач, 85—100 кундан кейин пишиб етилади. Бўз тупроқли ерларда, айниқса яхши ҳосил беради. Ҳосилдорлиги 250—380 ц/га. Узоқжой-ларга юборишга, қоқи қилишга яроқ-ли. Тошкент вилояти ва Фарғона во-дийси учун р-нлаштирилган. ОҚҚОПЧИҒАЙ — Сурхондарё вилоя-тидаги сой. Сурхондарёнинг ўнг ирмоғи. Ҳисор тизмасининг жан.-шарқий ён бағридан бошланади. Уз. 61 км, хавза-сининг майд. 65,4 км2. Юқори оқимида тор дарасимон водийда оқади. Оққоп-чиғай дарасигача ўзанининг кенглиги 6—8 м, қуйи оқимида 80—150 м гача кенгаяди. Қор, ёмғир сувларидан тўйи-нади. О.га баҳорда вақтинча оқар сой-лар қуйилади. Ўртача йиллик сув сар-фи 4,9 м3/сек.
ОҚҚУЙРУҚ (Saiga totarica) — қувуш-шохлилар оиласига мансуб сут эмизув-чи ҳайвон (қ. Сайғоқ). ОҚҚУРАЙ (Psoralea L.) — дуккакдош-лар оиласига мансуб ўтлар туркуми, кўп йиллик ўсимлик. Ўзбекистонда (Р. drupaceae Bge.) дуккакли О. тури уч-райди. Илдизи йўғон ва узун. Пояси тар-вақайлаб шохланган, уз. 130 см ча. Барг-

Оққурай.
лари оддий, яхлит, юмалоқ ёки уч бўлакли, чети аррасимон, бандли, кет-ма-кет жойлашган. Гули майда, тўпгу-ли шингилсимон, гултожиси бинафша ранг. Гулкосалари қўнғироқсимон, 5 тишли. Меваси бир уруғли дуккак. Дук-каги пахмоқтукли. Пояси, барги ҳамда меваси тук ва майда безакчалар б-н қопланган. Июнь—сент. ойларида гул-,1аб уруғлайди. Доривор ўсимлик ҳисоб-ланади. Илдизи ва мевасида фурокума-ринлар (псорален, изопсорален ва б.), мевасида эфир мойи ва б. мавжуд. Илдизи ва мевасидан олинадиган псорален препарати пес касаллиги (витили-го)ни даволашда ишлатилади. Тоғ ён бағирларида, бахррикор ерларда бего-на ўт сифатида ўсади. Чўл ва адир мин-тақаларига кенг тарқалган. ОҚҚУШ (лот. Cygnus) — осмон сфера-смнинг Шим. ярим шаридаги юлдуз туркуми. Энг ёруғ юлдузлари а (Денеб), у, е ва 8; уларнинг ёруғлиги 1,3; 2,2; 2,5; 2,9 визуал юлдуз ёруғлигига мое кела-ди. О. Сомон йулит жойлашган. Ўзбе-кистонда июль, август ойларида куза-тиш мумкин.
ОҚҚУШЛАР (Cygnus),оққувлар — ғозлар оиласига мансуб йирик қушлар. Бўйни тана узунлигига тенг. Патлари кўпинча оқ рангда. Ўзбекистонда 3 тури учрайди. Вишилдоқ О. — тумшуғидаги қора ғурраси б-н бошқа турлардан аж-ралиб туради. Гавдасининг уз. 180 см,
Оққушлар.

вазни 13 кг. Ғарбий Европадан Тинч океанигача бўлган ҳудудларда уя қура-ди. Бақироқ О. гавдасининг уз. 160 см гача, вазни 12 кг гача. Атлантика оке-анидан Тинч океангача бўлган ҳудудлар-да тарқалган. Кичик О. — гавдасининг уз. 120 см гача, вазни 7 кг гача; асосан, тундрада яшайди; чучук сувли кўл, баъ-зан денгиз қирғокларидаги қамишзор-ларга уя қуради. Кичик О.нинг урғочиси 5—12 та тухум қўйиб, 35—40 кун боса-ди. Нари хам уя қуришда ва болаларини боқишда қатнашади. О. жуда яхши суза-ди ва учади; ўсимликлар, майда сув жо-ниворлари б-н озикланади. Улар чирой-ли бўлганлиги учун ҳайвонот боғларида боқилади. Тутқинликда кўпаяди. Вишил-доқ ва бақироқ О.лар Узбекистан Кизил китобига киритилган. ОҚҚЎРҒОН — кушонлар даврига оид қишлоқ харобаси (мил. ав.1-а. — мил. 4-а.лар). Шеробод ш.дан 8 км жан.-ғарб-да, Хўжақия қишлоғи яқинида жойлашган. О.нинг сакланпо қолган кис-ми тўғри тўртбурчак шаклида, бал. 3— 4 м, майд. 0,6 га. 1973—74 й.ларда Ўзбе-кистон ФА Археология ин-тининг Бақтрия экспедицияси (Ш. Пидаев) то-монидан археологик тадқиқот ишлари олиб борилган. Стратиграфик изланиш-лар давомида ёдгорликнинг маданий қатламлари 6,5 м ни ташкил этиши ва унда 5 та меъморий босқич мавжуд бўлганлиги аниқланган. О.нинг энг сўнгги меъморий босқичи тўлиқ очиб ўрганилган. Бу ерда 5 та алоқида жойлашган уйлар мажмуаси борлиги қайд этилган. Уйлар бир-бирлари б-н катта кўча ва ҳовлилар б-н ажралиб турган. Ҳар бир уй мажмуаси 10 га яқин хо-надондан иборат бўлиб, уларда кичик оилалар истиқомат қилган. Кичик оила-га 2—3 та хона тегишли бўлган. О.да жами 70 тадан ортиқ хоналар очиб ўрганилган. Уйларнинг деворлари 60— 80 см баландлиқца сақланган. Девор-лар квадрат шаклидаги хом ғиштлар-дан ва пахсадан барпо этилган. Кўпги-на хоналарнинг деворлари лой сувоқ устидан окланган. Айрим хоналар лой сувоқ устидан ганч б-н сувалган. Жан. уй мажмуасидаги бир хона ўзининг катта ўлчамлари, деворлари қора ва қизил ранглар б-н безатилганлиги б-н ажралиб туради. Бу хона қишлоқ жа-моаси оқсоқолининг қабул хонаси бўлган деб тахмин қилинади. О.да олиб борилган археологик тадқиқотлар давомида юқори сифатли турли шаклда-ги бежирим сопол идишлар, темирдан ясалган пичоқ, ўроқ, ўқ-ёй нишлари, қошиқлар, турли қимматбахр тошлар-дан ясалган маржонлар, жез кўзгу-лар, шиша маржон   ва   идишлар,   тош

Будда ҳайкалчаси (4-а.). 2 — олтин сирға (13-а.).
ерғучоқ, тегирмонтошлар, урчуклар, фил суягидан ишланган соч тўғноғич-лари, аёл маъбудаларнинг терракота-дан ишланган ҳайкалчалари, от, суво-рий, йўлбарс, шер, эчки, қўй, май-мун, кабутар кабиларнинг ҳайкалчала-ри топилган. Топилмалар орасида турли тарихий даврларга оид тангалар ало-ҳида ўрин эгаллайди. Бу ерда Гелиокл тангаларига таклид қилиб зарб килин-ган тангалар, кушон шоҳлари Вима Такто, Вима Кадфиз, Канишка, Ху-вишка, Васудева, кушон-сосонийлар ва сосон-кушоний тангалари (жами 152 та танга) топилган. Қишлоқ харобасида бунчалик кўп тангаларнинг топилиши, кушонлар даврида товар-пул муносабат-лари жуда юқори тараққий қилганлиги-дан далолат беради. О.да Будда хайкали-нинг топилиши буддавиилик динининг қишлоқ аҳолиси орасига кириб борган-лигидан гувохлик беради. О. аҳолиси, асосан, деҳқончилик ва боғдорчилик б-н шуғулланган. Деҳқончилик б-н бог-лик меҳнат қуроллари қишлоқнинг ўзида тайёрланган. Деҳқончилик Шеробод да-рёсидан канал орқали келтирилган сув-га асосланган. О. қишлоқ жамоаси яша-ган ёдгорлик бўлиб, кушон салтанати-нинг инқирозидан кейин вужудга кел-ган сиёсий, ижтимоий ва иқтисодий сабаблар оқибатида ташлаб кетилган. 13-а.да қишлоқ харобасига бир неча қабр-лар қўйилган. Қабрларнинг биридан ол-тиндан ишланган сирға ва мўғулларга хос бўлган пайкон топилган.
Ад.: Пидаев  Ш. Р., Поселения кушанс-кого времени Северной Бактрии, Т., 1978. Шокиржон Пидаев.
ОҚҚЎРҒОН — Тошкент вилояти Оққўрғон туманидаги шаҳар (1980 й.дан). Туман маркази. Яқин т.й. стан-цияси — Кучлик (16 км). О.дан Тошкент ш.гача 59 км. Аҳолиси 10,8 минг киши (2000), асосан, ўзбеклар, шу-нингдек, рус, қозоқ, тожик, корейс, татар ва б. миллат вакиллари ҳам яшай-ди. О.да туман ҳокимияти биноси, пахта тозалаш з-ди, МТП, нон к-ти, авто-корхона, қурилиш ташкилотлари бор.

Умумий таълим мактаблари, касб-ҳунар коллежи, махсус интернат мактаби, марказий кутубхона, клублар, ўлкашу-нослик музейи фаолият кўрсатади. Су-зиш ҳавзаси, стадион, теннис корти, касалхона, дорихоналар мавжуд. ОҚҚЎРҒОН ТУМАНИ - Тошкент вилоятидат туман. 1935 й. 28 июлдаташ-кил қилинган. Шим. ва шим.-ғарбда Қуйи Чирчиқ тумани, ғарб ва жан.-ғарбда Сирдарё вилояти, шим.-шарқда Ўрта Чирчиқ тумани, жан. ва жан.-шарқда Бўка тумани, шарқда Пискент тумани б-н чегарадош. Майд. 0,40 минг км2. Аҳолиси 86,8 минг киши (2003). Ту-манда 1 шаҳар (Оққўрғон), 1 шаҳарча (Алимкент), 10 қишлоқ фуқаролари йи-ғини (Аччи, Дўстлик, Зарбдор, Зафар, Ойтамғали, Оққўрғон, Тоштўғон, Шоҳ-рухия, Элтамғали, Эркинлик) бор. Туман     маркази — Оққўрғон ш.
Т а б и а т и. Туман ҳудуди Сирдарё ва унинг ирмоғи Оҳангарон дарёси водий-сида жойлашган. Жан.-ғарбидан Сирдарё, шим.-ғарбидан Оҳангарон ва унинг ирмоклари (Қорасув ва б.) оқиб ўтади. Сирдарё бўйларидаги ботқоклашган ер-лар қуритилиб, экинзорга айлантирил-ган. Сирдарёдан шарққа томон ер юзаси баландлаша боради. Дарёлар кўҳна қай-ир (терраса)лар ва жарликлар ҳосил қил-ган. Ўртача бал. 320 м. Шим.-ғарбий то-мони очиқ бўлганидан Арктика ҳаво массаси бемалол кириб келади ва қиш-да т-ра пасайиб кетади. Янв.нинг ўртача т-раси —3,7°, энг паст т-ра —33°, июл-ники 26,5°, энг юқори т-ра 42°. Йиллик ёғин 256 мм. Вегетация даври 200 —212 кун. Тупроғи ер ости суви юза бўлгани-дан кам чириндили аллювиал ўтлоқи тупроқ. Оҳангарон соҳилида (1 —2% чиринди) бўз туп-роқучрайди. Ёввойи ўсимликлардан ту-ранғил, терак, жий-да, тол, қамиш, ян-тоқ, оққурай, туя-кори н ва б. ўсади. Сирдарё ва Оҳанга-рон қайирларида, Хонариқ бўйларида тўқай мушуги, қуён, тулки, чиябўри, юмронқозиқ, ўрдак, ғоз, қирғовул, сув каламуши, сичқон, чумчуқ, лойхўрак, бақа, сувилон ва б. яшайди.
А ҳ о л и с и , асосан, ўзбеклар (80,9%), шунинг-дек, қозоқ (8,3%), рус (2,8%), татар

(1,09%), тожик (1,6%) корейс (1,4%), украин, немис, қирғиз, уйғур, озар-байжон, белорус, туркман, яҳудий ва б. миллат вакиллари (3,1%) ҳам яшайди. Аҳолининг ўртача зичлиги 1км2 га 217 киши.
Хўжалиги. Туманда ўндан ортиқ корхона мавжуд. Йирик корхоналари: Алимкент ва Оққўрғон пахта тозалаш з-длари, «Мафтуна», «Оққўрғон МТП» акциядорлик жамияти. Хусусий фир-малар, 46-автокорхона ишлаб турибди. Пахта ёғи, трикотаж ва тикувчилик буюмлари, озиқ-овқат, сут маҳсулот-лари ишлаб чиқарилади. 6 қурилиш ташкилоти бор. Туман комплекс ривож-ланган қ.х.га эга. 13 ширкат хўжалиги ва 5 хусусийлаштирилган чорвачилик фермаси мавжуд. Қ.х.нинг етакчи тар-моғи — пахтачилик; ғалла, сабзавот ва полиз, беда, озуқа экинлари ҳам экилади. Узум ва мева етиштирилади. Туман хўжаликларида қорамол, қўй ва эчки, парранда, ипак қурти боқилади.
О.т.да   49   умумий таълим мактаби,
1 касб-ҳунар коллежи, махсус интер
нат мактаби, марказий кутубхона ва
унинг 38 та тармоғи (287 мингдан зиёд
китоб),   15  клуб,  музей,   Мангулик
қўрғони бор. 2 стадион, теннис корти,
2 сузиш ҳавзаси, 184 спорт майдонча-
си фаолият кўрсатади. 78 жисмоний
тарбия ва спорт муассасаларида 20
мингдан зиёд киши спорт ва жисмо
ний тарбия б-н шуғулланади. 2 касал
хона, 25 фельдшер-акушерлик пункти,
2 қишлоқ даволаш амбулаторияси, 6
қишлоқ врачлик пункти, 15 дорихона
аҳолига хизмат кўрсатади.
©  Туман маркази О  Бошка аҳоли пунктлари 1  Ўрта Чирчик тумани

О.т.да автомобиль йўлларнинг уму-мий уз. 620 км га тенг бўлиб, улардан мамлакат аҳамиятидагилари 62 км ни ташкил этади. 1935 й. 1 сент.дан «Оққўр-ғон овози» туман газ. чиқарилади. ОҚҚЎРҒОНЧАСОЙ - Самарқанд ви лоятидаги сой. Зарафшон тизмасидаги Чақаликалон тоғининг шим. ён бағри-дан бошланиб, шим.га оқади. Уз. 25 км, ҳавзасининг майд. 23 км2. Юқори оқими-да Кечкелдик, Танжой деб аталади. Дар-ғом каналига етмасдан тугайди. Қор, ёмғир ва булоклардан сув олади. Ўртача йиллик сув сарфи 0,2м3/сек., оқим модули 11 л/сек, км2. Сувининг асосий кис-ми ба\орнинг 2-ярмида оқиб ўтади. О. Ургут тумани ерларини суғоради. ОҒА (туркча) — 1) Усмонли турк империясида яничарлар бошлиғи унво-ни, шунингдек, сарой ходимлари бош-лиғи. Яничарлар корпуси тугатилгач (1826), Туркия армиясидаги кичик ва ўрта зобитлар. Ҳоз. Туркиядаги ер эга-ларига мурожаат қилинганда О. қўшиб ишлатилади, баъзан киши исмининг бир қисми бўлиб ҳам қўлланади; 2) О.нинг «ака» маъноси хам бор (мае, оға-ини — ака-ука); 3) хон саройи ёки бой хонадонидаги канизак, уйғур хо-надонидаги энг кекса аёл о г а ч а де-йилган; 4) ҳарам қўриқчиси (бичил-ган қул) ҳарам оғаси деб аталган; 5) Хоразмда хон саройига арзга келув-чиларни қабул қилувчи киши э ш и к оғаси дейилган; 6) хотиннинг акаси ёки укаси (агар эридан катта бўлса) эр учун, эрнинг акаси ёки укаси (агар хотинидан катта бўлса) хотин учун қайноға ҳисобланади; 7) бу атама Эронда оқо шаклида ишлатилади. ОҒА МИРАК   Исфаҳоний   (16-а.)
—
наққош, мусаввир; Табриз миниатю
ра мактабининг йирик вакили, Камо-
лиддин Беҳзоднтг шогирди. О.М. ярат-
ган мўъжаз асарлар мужассамотининг
уйғунлиги, нафислиги, қисмларининг
нозик ишланиши б-н ажралиб туради.
Асарлари Россия миллий кутубхонаси
(«Икки аждар олишуви»), Лондондаги
Британия музейи («Мажнун ҳайвонлар
орасида») ва б. тўпламларда сакланади.
Низомийнинг «Хамса» асарининг 1520
й.да кўчирилган қўлёзмасига 5 та ҳамда
1539 —43 й.ларда кўчирилган қўлёзма-
сига мўъжаз расмлар ишлаган.
OFA РИЗО (? — 1616) — мусаввир. 16-а. 2-ярми — 17-а. бошларида Машҳадда, Исфаҳонда (шоҳ Аббос саройида, 1585
—
1600) ишлаган. Миниатюра, айниқ-
са,  портретларида мукаммаллик ва
қаётийликка эришган; миниатюра санъ-
атига график усулни олиб кирган. О. Р.
асарлари Честер Битти, Дублин («Шоҳ-
нома»), Париж миллий кутубхоналари-
да ва хусусий тўпламларда сакланади.

ОҒАЖАРИ НЕФТЬ КОНИ - Эронда-ги газ-конденсат ва нефть кони. Жаҳон-даги йирик конлардан бири. Ободан ш.дан 130 км нарида жойлашган. Форс қўлтиғи нефть-газли ҳавза таркибига киради. Кон 1938 й.да очилган, 1945 й.дан ишлатилмокда. Нефтнинг бошланғич за-хиралари 1,3 млрд. т, газники 263 млн. м3 миқдорида баҳоланган. Кон эни 6 км, уз. 60 км бўлган олигоцен-қуйи миоцен даврига мансуб асимметрик антиклиналь бурмада жойлашган. Самарали катлам-лари (қалинлиги 300 м дан ортиқ) ас-мари свитаси ва юқори бўр даври оҳак-тошларидан иборат. Коллектор жинслар юқори ғовакли ва ёриқли. Қатламнинг бошланғич босими 28,2 МПа, т-раси 77°. Нефтнинг зичлиги 850 кг/м\ қовуш-қоклиги 5,7 сПз, таркибида 1,42% S бор. О.н.к.да «National Iranian Oil Company» (N1OC) давлат корхонаси 60 та фавво-ра қудукдан йилига 31 млн. т дан ортиқ нефть олмокда.
ОҒАЛИҚ — Бухоро хонлигидаги ман-сабдор шахе; хон, амир маслаҳатчиси. Шайбонийлар даврида жорий этилган. Хонликдаги 4 беклик (Чоржўй, Қар-ши, Шаҳрисабз ва Китоб) узок, вақт марказий ҳокимиятга бўйсунмай кел-ганлари туфайли хонлик б-н беклик-лар аҳолиси ўртасида воситачилик ро-лини ўйновчи О. мансаби таъсис этилган. Юртнинг энг хурматли, нуфузли оқсоқолларидан халқ йиғинларида О. мансабига тавсия этилган кишига амирлик томонидан махсус ёрлиқ бе-рилган. О. хонлик ва халқ ўртасидаги вакил ҳисобланиб, аҳоли турмушининг барча долзарб масалаларини ечиш ҳуқуқига эга бўлган. Вилоят ва салта-нат миқёсидаги энг муҳим масалалар-да ҳам О.қа мурожаат қилинган. У халқ оммасини амалдорларнинг турли таз-йиқларидан ҳимоя қилган. О.нинг энг асосий вазифаси — халқ б-н бек ва амир ўртасида муросачилик юритиш, фуқаролар кайфиятидан хабардор бўлиш ҳамда содир бўлиши мумкин бўлган турли кўнгилсиз тасодифларни бартараф этишдан иборат эди. ОҒАХОН — исмоилийларнянт низорий-лар фирқаси бошлиғининг унвони. 19-а.нинг 1-ярмидан шу ном б-н аташ одатга айланган. Низорийлар фиркаси-нинг ҳоз. имоми, Али ва Фотиманинг авлоди ҳисобланадиган Карим шо\ О. унвонини олган кишиларнинг тўртин-чисидир. У 1957 й. имоматни қабул қил-ган. Унинг Ҳиндистон ва Кенияда жой-лашган қароргоҳидан таблиғчилар жўнатиб турилади, бу таблиғчилар низорийлар таълимотини (айниқса, Аф-рикада фаоллик кўрсатиб) тарғиб қилиш б-н шуғулланадилар. Ҳоз. вақтда низорийлар жамоаси (баъзи мамлакатларда

уларни ҳўжалар ёки оғахонийлар деб аташади) Осиё ва Африканинг 20 дан ортиқ мамлакатида (хусусан, Афғони-стон шимоли — Бадахшонда) мавжуд. ОҒЗАКИ АНЪАНАДАГИ МУСИҚА, анъанавий мусиқа — мусиқа ижодиётининг асосий турларидан. Қа-димдан одамларнинг ҳаётий эҳтиёжла-рини қондириш жараёни (меҳнат, ма-росим ва б.)да юзага келиб, тарихий ривожи натижасида иккита асосий — халқ мусиқа ижоди (мусиқий фольклор) ва оғзаки анъанада-ги профессионал мусиқа (мумтоз мусиқа, бастакорлик) қатлам-ларига ажратилган. О.а.м. ижодкорлари оммавий бадиий онгнинг хусусиятла-рига изчил таяниб, муайян давр, ус-луб ва б.нинг эстетик қонунлари, ижо-дий қоидаларига қатъиян бўйсунади. Шу нуқтаи назардан О.а.м., аксар ҳол-ларда индивидуал образлар яратишга қаратилган композиторпмк ижодидан фарқ қилади. Ўз табиатига кўра, О.а.м. нота ёзувида «мустахкамланган» муал-лифлик асарлардан эмас, балки оғзаки шаклда, авлоддан авлодга мерос бўлиб ўтган намуналардан иборат бўлади. Маз-кур намуналарнинг бадиий ифодаси турли жараёнлар, ўзига хос йўллар ор-қали гавдаланади. Устозлардан бево-сита эшитиб ўрганган намуналарга шо-гирд созанда-хонандалар ўз қиссалари-ни қўшадилар, ёинки бошқача вариант (йўл)лар яратиб, ижро этадилар. Ўзбек мусиқа меросини халқ мусиқа ижоди (меҳнат ва маросим қўшиклари, ялла, лапар, термалар, ўйин-рақс ва лирик куйлар каби) ҳамда оғзаки анъ-анадаги профессионал мусиқа (мақом, ашула, чолғу йўллари ва б.) жанрлари ташкил этади.
Олимжон Беков.
ОҒЗАКИ ДРАМА, оғзаки драматургия — халқ орасида яратилган, халққа намойиш этиладиган ўйин-то-мошалар тарзидаги алохида фольклор жанри. Жаҳондаги барча халкларнинг ёзма драматургияси О.д.дан бошланган. О.д. халқ анъанавий театри б-н чамбар-час боғланган ҳодда шаклланиб ривож топиб келган. Унинг матни анъанавий фабула ва баъзи барқарор диалоглар асо-сида ижро пайтида тўқилган. Халқ О.д. томошаларининг сюжети, одатда, сод-да бўлиб, асосий эътибор сюжетга эмас, вазиятга, қаҳрамонларнинг хрлатига қаратилган, унда диалог ва ижро пайтида тўқиладиган эпизодлар му\им роль ўйнаган. Айниқса, ҳажвий диалогнинг ишланишига кўп эътибор қилинган. О.д. томошабинларни кулдирибгина қолмас-дан, катта ижтимоий ва тарбиявий ақамиятга ҳам эга бўлган.

ОҒЗАКИ  НУТҚ
Ўзбек халқ О.д.си ўрта асрларда мас-харабозлар ва қўғирчоқбозлар санъати б-н боғлиқҳолда майдонга келиб, катта тараққиёт йўлини босиб ўтган. У профессионал масхарабозлар, муқаллид-лар, қизиқчилар, қўғирчоқбозлар то-монидан бадиҳа йўли б-н тўқилган. О.д. «Танқид», «Муқаллид», «Кулки-ҳикоя», «Қўғирчоқ ўйин» деб аталган пьесалар туркумларини ўз ичига олади. Тематик жиҳатдан О.д. ниҳоятда бой. Унда халқ турмуши, урф-одатлари, меҳнати б-н боғлиқ бўлган воқеалар ҳам ўз аксини топади. О.д. Ўзбекистонда ёзма профессионал драманинг яратилиши ва шакл-ланишида муҳим роль ўйнади. Ҳ. Ҳ. Ниёзий ўз драматургиясида, жумладан, «Туҳматчилар жазоси», «Майсаранинг иши» комедияларида халқ ижодининг бошқа турлари қатори О.д. мотивлари ва тасвирий воситаларидан фойдалан-ган. О.д. анъаналарини машҳур қизиқ-чилар Юсуфжон Шакаржонов, Берди-ёр Диёров, Охунжон Ҳузуржонов, Ҳожи тамтамлар давом эттириб, санъ-ат ривожига муҳим ҳисса қўшдилар.
Европа мамлакатларида ҳам О.д. ме\-нат фаолияти б-н боғлиқ ҳолда шакл-ланган. Унинг асосини йил фасллари-нинг алмашишига ҳамда деҳқончилик ишларига бағишланган ўйинлар таш-кил этади. Mac, Ғарбий Европада қиш-ни кузатиш б-н боғлиқ масленица бай-рамларида қиш ва ёзнинг кураши рам-зий образлар орқали намойиш этилган. Дастлаб Германияда ривожланган бу мавсумий ўйин-томошалар кейинча-лик, 15 —16-а.ларда Италия, Франция ва б. мамлакатларда ҳам тарқалган. Рос-сияда О.д. 17 — 18-а.ларда пайдо бўлган. Европа мамлакатларида таркалган О.д. ҳам шу мамлакатлардаги миллий ёзма драматургия ривожига катта таъсир кўрсатган (яна қ. Драма). ОҒЗАКИ НУТҚ — нутқнинг сўзлашув шакли. О.н. ёзма нуткдан товуш орқали фаркланади. О.н. 2 шаклга эга: монологик нутқ ва диалогик нутқ (қ. Нутқ). ОҒИЗ, оғиз оши — янги туққан сигирнинг дастлабки 3 кунлик сутидан тайёрланадиган таом. Шеваларда д а л а -ма, гел а гай, палла каби ном-лар б-н аталади. О. сути қозонда сут каби суст оловда қайнатилади. О. сути тар-кибида ўртача 25% қуруқ модда бўлиб, 5,4 % ёғ, 15% оқсил, 3,3% сут шакари, 1,3% минерал моддалар, 200 га яқин тўйимли ва биологик фаол моддалар (БФМ) енгил ҳазм бўладиган ҳолатда учрайди. Пиширилганда О. сутининг оқсили ивиб, худди творогга ўхшаб қола-ди, шунда қозонга туз солиб таъми рост-ланади. Айрим жойларда О.га седана ҳам солинади.   Баъзи   жойларда    гуруч

қўшиб пиширилади. Мазали, тўйимли таом О. совитиб истеъмол қилинади. Сигир эгаси сут мўл-кўл бўлишини ният қилиб, О.ни яқин қўни-қўшни ва қариндош-уруғларга тарқатади.
Рўзимат Ҳамроцулов.
ОҒИЗ БЕЗЛАРИ — одам ва ҳайвон-ларда йўли оғиз бўшлиғига очилади-ган безлар (мае, сўлак безлари). Улар овқат ҳазм бўлиши, шунингдек, қон ивишига имкон берадиган ширали, лекин заҳарли секрет ажратади. ОҒИЗ БЎШЛИҒИ — ҳазм йўлининг бошланғич бўлими. Олд ва ён томон-лари лунж б-н, юқоридан юмшоқ ва қаттиқ танглай, пастдан О.б. туби — тил ости мускуллари б-н чегараланган. О.б. орқа томондан тоқ тешик—томоқ орқали ҳалқум бўшлиғига туташади.
Тишлар ва милклар О.б.ни оғиз даҳлизи (оғизга киравериш) б-н асли О.б.га ажратиб туради. Оғиз дахлизи оғиз тешиги орқали ташқи муҳитга туташади. Оғиз юмилганда О.б. тораяди ва уни тил тўлдириб туради. Сўлак безлари О.б. дахлизига очилади. ОҒИЗ БЎШЛИҒИ САНАЦИЯСИ -оғиз касалликларининг олдини олиш ва уларни йўқотишга қаратилган чора-тадбирлар. Булар тишларни даволаш ва пломбалаш (бу кейинчалик тиш чири-ши ва асорати — пульпит ҳамда пери-одонтитнинг олдини олади), тишнинг механик шикастланишига йўл қўймас-лик; тиш-жағ соҳаси ва тиш нуқсонла-рини ўз вақтида бартараф этишдан иборат.
Мактабгача ва мактаб ёшидаги бо-лаларда (йилига 2 марта), касбга ало-қадор зарари бор саноат корхоналари хизматчилари, шунингдек, ҳомиладор-лар, турли хасталиги бўлган беморларда О.б.с. мажбурий тарзда олиб борилади.
О.б.с. атрофидаги тўқималар, оғиз шиллиқ қавати касалликлари кўпгина умумий ўткир ва сурункали касаллик-ларнинг олдини олишда ниҳоятда му-ҳим, чунки чириган ёки касал тишлар сурункали инфекция ўчоғи бўлиб, организмга зарарли таъсир кўрсатади. Шу боис, ҳар бир киши ўзи мустақил равишда оғиз бўшлиғи ва тишларни тўғри парвариш қилиб бориши, уларни тиш чўткаси, паста ёки тиш поро-шоги б-н ювиб, оғизни сув ва зарар-сиз дезинфекцияловчи эритмалар (2% ли сода эритмасидан 1 стакан сувга 1 чой қошиқ ёки борат кислота ва б.) б-н оғизни чайиши, овқатдан сўнг тиш ораларини махсус тиш ковлагич б-н тозалаши лозим. Тиш, милк, тил ка-салликларига хос илк аломатлар пайдо бўлса, дарҳол стоматологга муро-жат қилиш керак (яна қ. Тиш).

ОҒИЗ ЕЛИКИШИ - қ. Нома. ОҒИЗ ОҚАРИШИ - оғиз бўшлиғи шиллиқ пардаси касаллиги. Оғиз, қин, ичак шиллиқ пардасида яшайдиган ачитқи замбуруғлари О.о.га сабаб бўла-ди. Эмадиган болаларда кўпроқ учрайди. Ўсмирлар ва катта кишилар узок, касалланиб озиб кетганда, уларда ҳам кузатилади. Оғиз шиллиқ пардасида сутдай оқ пардачалар пайдо бўлади; булар бир-бирига туташгач, оғиз оқариб қолади. Парда кўчирилса, ўрни қизаради ёки қонайди. О.о.га гумон туғилганда дарҳол врачга мурожаат қилиш зарур, чунки у тарқалиб, ҳал-қум, қизилўнгач ва нафас йўлларига ўтиши мумкин.
Бемор врач назорати остида давола-нади. Витаминотерапия ва витаминли (витамин С) овқатлар яхши наф бе-ради.
ОҒИЗ СУТИ — ҳомиладорликнинг сўнгги ҳафталарида ва туққандан ке-йинги дастлабки 2—3 кунда сут безла-рида ишланиб чиқадиган сут. О.с. оддий (етилган) сутдан юксак даражада тўйим-лилиги ва енгил ҳазм бўлиши, ёғ, оқсил, тузлари кўплиги ва қанди камлиги б-н фарқ қилади. О.с.даги ёг ва тузлар тар-киби янги туғилган бола организмидаги ёғ ва тузлар таркибига ўхшайди. О.с. ви-таминларга бой, унда антителолар ҳам кўп. Бола янги ҳаёт шароитига мослаш-ган сари О.с.нинг таркиби оддий сутни-кига ўхшаб боради.
ОҒИЗ ҲИДЛАНИШИ - айрим касал-ликларнинг белгиси. Кўпинча тиш, милк, бурун-ҳалқум, қизилўнгач, меъ-да ва ўпка касалликларида кузатилади. Баъзан О.ҳ. қандли диабет, нефрит ва ички аъзоларнинг бошқа касалликлари белгиси бўлиши ҳам мумкин. Тиш эликсири ва лосьонлар ёрдамида О.ҳ.ни вақтинча йўқотса бўлади, лекин, ал-батта, мутахассис врачга мурожат этиш лозим.
Од.нинг олдини олиш овқатдан ке-йин оғизни чайиш, тиш ва тиш про-тезларини тозалаб ювиб туриш (қ. Тиш), шунингдек, оғиз бўшлиғини соғлом сақлаш, тиш врачи кўрсатмаларига пухта амал қилиш, меъда-ичак касал-ликларини ўз вақтида даволатишдан иборат.
ОҒИЗАЙЛАНГИЧЛАР (Rotatoria) -бирламчи тана бўшликли чувалчанглар синфи. Халтасимон, баъзан шарсимон гавдаси бош, тана ва дум бўғимлари-дан иборат. Кўп ҳужайрали ҳайвонлар орасида энг кичиги, гавдасининг уз. 0,01 дан 2,5 мм гача. Оғиз олди кип-риклари мураккаб тузилган.оғиз айлан-гич аппаратини ҳрсил қилади. Айрим турларининг бош бўлимида сезгир тук-
ОҒИР  САНОАТ

чалари ва 1—2 та пигмент кўзачалари бўлади. Кўпчилик О. танаси совут б-н ўралган. Ўтроқ О. оёғи учидаги 2 та ўсимтаси ёрдамида субстратга ёпишиб олади. Ичаги тўғри най шаклида; ичак-нинг олдинги қисми чайновчи ошқо-зон — мастаксни ҳосил қилади. Айи-риш органлари — протонефридийлар клоакага очилади. Нерв системаси ҳал-қум усти ганглийи ва ундан қиллар, кўзчалар ва б. органларга кетадиган нервлардан иборат. Айрим жинсли. Жинсий безлар йўли клоакага очилади. Тухим қўяди ёки баъзи вакиллари тирик туғади. Эркаги майда, айрим тур-ларининг эркаги бўлмаслиги туфайли партеногенез кўпаяди. О. систематика-си ва турлари яхши ўрганилмаган. Кенг тарқалган; 2000 га яқин тури бор. Чу-чук сув бентоси ва планктони тарки-бига киради; нам мох ва тупрокда яшайди; айрим турлари денгизларда ва шўр сувли ҳавзаларда учрайди. Бир ҳужайрали сув ўтлари, микроорганизм-лар б-н озикланади, айримлари йирт-қич. Сув ҳавзалари қуриб қолганда кўпчилик О. анабиоз ҳолатига ўтади. Сув қавзаларининг ўз-ўзидан тозаланиши-да ва ёш балиқчаларнинг асосий озиғи сифатида катта аҳамиятга эга. ОҒИЛ, оғилхона — қорамол (си-гир, бузоқ, буқа ва б.)ни боғлаб сақ-лаш ва боқиш учун қурилган бино. Охурлар ва гўнгни ташлайдиган мах-сус туйнуклар б-н жиҳозланади (қ. Молхона).
ОҒИР АТЛЕТИКА — спорт тури, \ар хил вазн тоифаларида оғир нарсалар (штанга, тош) кўтаришда мусобақала-шиш. Оғирликларни кўтариш машкла-ри қад. замонлардан маълум. Расмий мусобақалар эса 1860-й.лардан (бирин-чи марта АК,Шда) ўтказиб келинади. \оз. вақтда штангани икки қўллаб даст ва силтаб кўтариш (1972 й.дан) О.а.нинг асосий машқлари ҳисоблана-ди. Даст кўтаришда спортчи штангани тўхтатмай бир ҳаракат б-н, силтаб кўта-ришда — кетма-кет иккита ҳаракатда — аввал кўкракка олиш, кейин эса юқорига чўзилган қўлларга кўтариш-ни амалга оширади. Оғир атлетикачи-ларни (1977 й.дан) 10 вазн тоифасига (52 кг гача — 110 кг дан юқори) ажра-тадилар. О.а. 1896й.дан Олимпиада ўйин-лари (1900, 1908, 1912 й.дан ташқари) дастурига киради. 1896 й. 1-Европа чемпионата, 1898 й. 1-жаҳон чемпионата бўлиб ўтган. Ўзбекистонда биринчи О.а. тўгараги 1917 й.да Тошкент ш.да очил-ган, у «Тошкент оғир атлетика жамия-ти» деб аталган. Ўзбекистонда О.а.нинг асосчиси Феоктист Гориздро қисобла-нади. Ўзбекистонда О.а федерацияси

1992 й.дан фаолият кўрсатади. У Халқ-аро О.а. федерацияси — IWf га (1993), Осиё О.а. федерациясига (1994) аъзо. Ўзбекистон О.а. федерацияси ҳар йили катталар ва ёшлар ўртасида Ўзбекистон биринчилиги мусобақаларини ўтказади. Андижон, Тошкент вилоятлари, Тошкент ва Самарқанд ш.ларида О.а. кенг оммалашган. О.а. секцияларида 7000 га яқин киши мунтазам шуғулланади. Ха-лқаро тоифадаги спорт усталари Эр-кин Каримов (жаҳон рекордчиси, 1968), Исроил Исоқов, Ноил Мухамадёров (олимпиада ўйинларининг кумуш медали совриндорлари, 1988), Сергей Сирцов (жахрн чемпиони, 1991, Олимпиада ўйинларининг кумуш медали со-вриндори, 1992), Игорь Содиқов (жа-ҳон чемпиони, 1991) ва Ўзбекистонда хизмат кўрсатган спортчи Игорь Хали-лов (ёшлар ўртасида Европа, жаҳон чемпиони, 1992, Осиёнинг 2 карра чемпиони 1997, 2000) Ўзбекистоннинг энг кучли О.а.чиларидир. ОҒИР МАШИНАСОЗЛИК САНОАТИ — машиносозлик саноатининг йирик тармоғи. Металлургия, кон-руда, йирик темирчилик-пресслаш, майдалаш-янчиш, кўтарма-транспорт ускунала-ри, шунингдек, йирик экскаватор, ротор мажмуалари, тепловозлар, элек-тровозлар, т.й. вагонлари, дизеллар ва б. ишлаб чиқарадиган саноат корхона-лари киради (қ. Машинасозлик саноати). ОҒИР САНОАТ — и.ч. воситалари ишлаб чиқарадиган саноат тармокла-ри гуруҳи. О.с. ундирма саноат тармоқ-ларининг барчасини ва ишлов берувчи саноатнинт бир қисмини ўз ичига олади. Унга электроэнергетика, ёқилғи са-ноати, қора ва рангли металлургия, машинасозлик ва металлни қайта иш-лаш, кимё, нефть кимёси, ёғочсозлик, қрғоз-целлюлоза, қурилиш материал-лари саноати ва б. киради. О.с. мамла-катнинг ишлаб чиқарувчи кучларини ривожлантиришда ҳал қилувчи роль ўйнайди, халқ хўжалигини кенгайти-рилган и.ч., техника б-н қуролланти-риш, мамлакат мудофаа қудратини юксалтириш, халқ фаровонлигини ўстиришнинг негизи ҳисобланади.
Ўзбекистонда 20-а.нинг бошларига қадар О.с. корхоналари бўлмаган. 20-а.нинг 20-й.ларидан бошлаб дастлабки қ.х. машинасозлиги, гидроэнергетика, ёқилғи саноати корхоналари қурилди. 2-жаҳон уруши йилларида Ўзбекистон-га 90 та О.с. корхонаси кўчирилиб келтирилди. Уларнинг кўпи машинасоз-лик, асбобсозлик корхоналари эди. Урушдан кейинги йилларда кўпгина йирик корхоналар қурилиши натижа-сида машинасозлик тармоклари кўпай-

ди, сифати ўзгарди. Шунингдек, само-лётсозлик, асбобсозлик, моторсозлик, электроаппарат, электродвигатель, экскаватор, компрессор з-длари қурилди.
Тошкент, Олмалиқ, Чирчиқ, Самарканд, Навоий, Фарғона, Янгийўл, Наманган, Шўрсув ва б. жойлар турли хил кимёвий махсулотлар ишлаб чикаради-ган кимё индустрияси марказига ай-ланди. Бекобод, Чирчиқ, Тошкент ш.лари кора металлургия, Зарафшон, Олмалиқ ш.лари эса рангли металлургия маркази ҳисобланади.
Узбекистан саноатида электр энер-гияси, газ, нефть, кумир, бензин, пўлат, автомобиллар, тракторлар, пахта териш машиналари, электродвига-теллар, трансформаторлар, аккумуля-торлар, кабеллар, экскаваторлар, кўп-рикли кўтаргичлар, йигирув машиналари, самолётлар, олтингугурт кислотаси, минерал ўғитлар, цемент, қурилиш материаллари ва б. ишлаб чи-қарилади. Мамлакат саноатида тармоқ-ларнингтутган ўрни хар хил. Мае, 1995 й.да саноат мақсулотларининг тармоқ-лар бўйича таркибида ёқилғи-энерге-тика мажмуаси 18,3%, металлургия 13,9%, кимё ва нефть кимёси саноати 5,2%, машинасозлик ва металлни қайта ишлаш 8,8%, қурилиш материаллари саноати 4,5%, целлюлоза-қоғоз саноати 1%ни ташкил қилди. Саноат тарак,-қиётида ёқилғи-энергетика мажмуаси-нинг ўрни ало\ида. Унинг таркибига газ, нефть ва нефтни қайта ишлаш, кумир ва энергетика киради. Узбекистан жахрндаги 10 та йирик газ ишлаб чикарувчи мамлакатлар жумласига киради. Республикада қудратли гидро- ва иссиклик электр ст-ялари мавжуд. Металлургия мажмуаси таркиби маъдан хом ашёсини, кора ва рангли метал-ларни қазиб чиқарувчп, бойитувчи ва қайта ишлаб чиқарувчи корхоналардан иборат. Олтин, кумуш, мис, қўрғошин, pyx, вольфрам, молибден, литий, уран, алюминий хом ашёси, нодир ме-таллар ва б. қатор қазилма бойликлар-нинг аникланган захиралари кўп.
Кимё ва машинасозлик мажмуалари саноатнинг муҳим соҳаларидир. Янги иқтисодий шароитда бу тармокларда чуқур структуравий қайта қуришлар амалга оширилди, улар мамлакатнинг иқтисодий мустақиллигини мустаҳкам-лашга йўналтирилган. 2002 й.да Узбекистан О.с. корхоналарида 419,6 минг т кора металлар прокати, 2,7 млн. т кумир, 7,2 млн. т нефть (газ конденса-ти б-н бирга), 59,7 млрд. м3 табиий газ, 49,6 млрд. кВт-соат электр энергия-си, 156 та трансформатор, 31285 дона автомобиль,  954 дона трактор,  822

ОҒИР  СУВ
минг т минерал ўғитлар, 9733 т қоғоз, 3,9 млн. т цемент ишлаб чиқарилди.
Жаҳондаги кўпгина ривожланган ва ривожланаётган мамлакатларда О.с.ни ривожлантиришга катта эътибор берил-ган. 1970-й.лар ўрталарида бутун дунё-да 6499 млрд. кВт-соат электр энергия-си, 2642 млн. т нефть, 1260 млрд. м3 табиий газ, 2505 млн. т кумир, 476 млн. т чўян, 652 млн. т пўлат, 96,6 млн. т минерал ўғитлар ишлаб чиқарилди. Бу кўрсаткичлар 20-а.нинг охирига қадар ҳам ортиб борди.
О.с. ривожланган мамлакатлар иқти-содиётида ғоят муҳим аҳамиятга эга. Айниқса, АҚШ, Буюк Британия, Франция, Германия, Япония, Италия ва б. мамлакатлар саноатида асосий ўринни эгаллайди (яна қ. Газ саноати, Гидроэнергетика, Ёқилғи саноати, Индустриал ўсиш, Иссиқлик энергетикаси, Кумир саноати, Машинасозлик саноати, Нефть саноати, Нефть кимё'си саноати, Рангли металлургия).
Абдураҳим Ортиқов, Равшан Отабоев. ОҒИР СУВ, D2O — водороднинг изо-топи дейтерий (О)нинг кислород б-н бирикмаси. Табиий сув ва атмосфера ёғинларида мавжуд. Мол. м. 20. Музлаш т-раси +0,82°, қайнаш т-раси 101,42°, зичлиги 1,359 г/см3. О.с.ни 1932 й.да Г. Юри ва Э. Осборн кашф этган. Тарки-бида Н2О молекулалари б-н бирга оз микдорда D2O молекулалари ҳам бўлган оддий сув электролиз қилинганда, асо-сан, Н2О молекулалари парчаланади; О.с.нинг нисбий миқдори ортиб бора-ди. D2O молекулаларига бой қолдиқ сувни узок, вақт электролиз қилиш ва фракцион ҳайдаш йўли б-н деярли тоза О.с. олиш мумкин. Америкалик олим-лар Г.Люис, Р. Макрональд ва Ф. Спед-динглар 1933 й.да ана шу йўл б-н деярли 100% D2O молекулаларидан ташкил топган соф О.с. ажратиб олганлар. 165 т сувни электролиз қилиб, 1 кг га яқин D2O олиш мумкин: 1 т сувни электро-лизлаш учун 5—6 минг кВт- соат электр энергияси сарфланади. О.с. кўпгина хос-салари жиҳатдан оддий сувдан фарқ қилади: зичлиги, мол. м., қайнаш ва қотиш т-раси оддий сувникидан юқори. О.с. ядро реакторларида нейтронлар тез-лигини сусайтиришда қўлланади. ОҒИРЛИК, вазн — Ер тортиш кучи майдонида тинч турган жисмнинг унинг эркин тушишига тўсқинлик қиладиган горизонтал таянч (ёки осма) га таъсир кучи. Ньютоннинг иккинчи қонунига кўра (қ. Ньютоннинг механика қонунлари), жисмнинг вазни P=m(g — a) =F(\ — a/g), бунда: т — жисм массаси, g— эркин тушиш тезланиши, а — ташқи кучлар таъсирида жисм

эришган тезланиши, Ғ — тортишиш кучи ва Ернинг суткалик айланиши ту-файли ҳосил бўлувчи кучнинг геометрик йиғиндисидан иборат оғирлик кучи, а =0 бўлганда вазн оғирлик ку-чига тенг, g=a бўлганда вазн нолга тенг бўлади, яъни вазнсизлик ҳолати юзага келади. Вазн — ўзгарувчан катталик, у жойнинг географик кенглигига бог-лик (қутбда у экватордагига Караганда каттароқ қийматга эга бўлади). Жисмнинг экватордаги вазни қутбдаги ваз-нига қараганда 1/288 марта кичик.
Вазн ва масса ҳар хил физик катталик. Вазн жисм характеристикаси бўла олмай-ди. Жисмнинг характеристикаси — бу унинг массасидир. Халқаро бирликлар тизими СИ да вазн оғирлик куч бирли-ги ньютон (Н)да, масса — масса бирли-ги килограмм (кг) да ўлчанади. ОҒИРЛИК КУЧИ - Ер сирти яқини-даги исталган моддий заррага таъсир этувчи куч. О.к. Ер айланишидан вужуд-га келадиган марказдан қочма куч б-н Ер тортиш кучининг тенг таъсир этув-чисига тенг. Марказдан қочма куч Ер экваторида энг катта қийматга эга бўлиб, О. к.нинг 1/288 қисмига тенг. Шу туфайли, Ер сиртидаги О.к. Ернинг шакли ва ўлчамига, жойнинг географик кенглигига боғлиқ. О.к.нинг йўна-лиши Ер сиртидаги жойнинг вертикали ҳисобланади. Бирор кичик майдон-даги (яъни Ер сиртининг бир неча км2 даги) О.к. йўналишларини ўзаро парал-лел деса бўлади; демак, Ер сиртига тик йўналган ва mg га тенг бўлган О. к. бир жинсли куч майдонини ҳосил қилади (т — Ерга тортилаётган зарра массаси, g — О.к. тезланиши). ОҒИРЛИК МАРКАЗИ - қаттиқ жисм б-н мунтазам боғланган нукта; жисм зар-раларига таъсир этувчи оғирлик кучла-рининг тенг таъсир этувчиси шу нукта-дан ўтади. Симметрия маркази мавжуд бўлган бир жинсли жисмлар (дойра, шар, куб ва б.) да О. м. шу симметрия марказида ётади. Бошқа жисмларнинг О.м. турли жойда (мае, тўғри чизиқнинг О.м. ўртасида, параллелограммнинг О.м. диагоналлари кесишган нуқтада, учбур-чакники медианалари кесишган нукта-да ва ҳ.к.) бўлади.
ОҒРИҚ — ўта кучли ёки емирувчи таъ-сирловчиларга жавобан организмда рўй берадиган нохуш физиологик жараён, организмнинг ҳимояланиш реакцияси. О. бутун организм ёки органлар функ-циясининг бузилганлиги ҳақида, ка-саллик тўғрисида огоҳлантиради, уни аниклашга ва тўғри даволашга имкон беради. Шу б-н бирга О. сезги ҳиссий кечинма сифатида кишини эзади, унга ором ва уйқу бермайди, иш қобилия-

тини пасайтиради ва б. О. ҳаддан таш-қари кучли бўлса, шок рўй бериши мумкин. О. кўпроқтаъсирловчининг ку-чига боғлиқ. Агар тери, шиллиқ парда-лари, суяк усти пардаси қаттиқ шикает -ланган бўлса, О. кучли бўлади. Ичак функциясидаги озгина бузилишлар кучли О.қа сабаб бўлиши ёки, аксин-ча, бош мия, буйракнинг жиддий за-рарланишлари оғриқсиз ўтиши мумкин. Оғритувчи таъсиротга жавобан организмда бир қанча ўзгаришлар рўй беради; қон томирлари тораяди, кон бо-сими кўтарилади, қоннинг ивиш хос-саси ошади, қондаги қанд миқдори кўпаяди. Оғриқ бевосита пайдо бўлган жойида (мае, гастритда тўш остида) ёки бу жойдан анча узоқда (мае, сий-дик тоши касаллигида жинсий аъзолар ва човда) сезилиши ва нервлар орка-ли гавданинг муайян соҳаларига тар-қалиши мумкин, буни оғриқ ирради-ацияси дейилади. Ички аъзоларнинг касалликларини аниқлашда оғриқтури ва иррадиация характери назарда ту-тилади. Оғриқ сезгиси бош мия пўстло-ғида шаклланиб, кейин периферияда акс этади. Лўқилловчи, санчувчи, ке-сувчи, ловуллатувчи, симилловчи, тим-даловчи ва б. хил О.лар бўлади. Бош оғриғи, юрак соҳасидаги ва қорин со-ҳасидаги О.лар ҳаётга жиддий хавф соладиган оғриқлардир.
Юрак соҳасидаги О. кўкрак қафаси-нинг чап томонида ёки тўш орқасида бўлади. О. бирдан ёки аста-секин бош-ланади. О. бир лаҳзада ўтиб кетиши ёки анчагина давом этиши мумкин. Кўпроқ юрак ҳамда б. аъзолар касалланганда учрайди. Туш орқасида сиқиб бошлана-диган О. жисмоний зўриққанда ёки тинч ҳолатда ҳам кузатилади, бу стенокар-дияга хос бўлиб, тиббий ёрдам кўрса-тишни талаб этади. Кўкрак қафасининг чап томонидаги О. ревматизмда, шу-нингдек, юрак атрофидаги аъзолар за-рарланганда, камқонликда ва б. касал-ликларда пайдо бўлади. Юрак соҳаси-даги О. кўпинча неврозларда юрак нерв аппаратининг функционал бузилишла-ри, ички секреция безлари фаолияти-нинг ўзгариши, турли интоксикация-ларда (мае, чекиш ёки ичкиликка ружу қилган кишиларда) кузатилади.
О.қа даво қилиш уни юзага келтир-ган сабабчисини бартараф этишдан иборат. О.лардан ўткир қорин оғриғига эътиборсизлик б-н қараб бўлмайди, чунки бу хил О. қорин бўшлиғи орган-ларининг жиддий касалликлари (ўткир аппендицит, меъда ёки ичак ярасининг тешилиши, ичак буралиши, ичакнинг тутилиб қолиши, қорин бўшлиғига кўп қон оқиши,  ўткир  панкреатит ва

ҳ.к.)дан далолат беради. Қоринда О.нинг келиб чиқиш сабабини фақат врач аниклайди ва тегишли даво тайин-лайди. Беморнинг ўзи ёки атрофидаги кишиларнинг О. сабабини билмай туриб, ўз билгича даво қилишга уринишлари бемор аҳволини оғирлаштириб қўйиши мумкин. Болалардаги қорин оғриғини ота-оналар кўпинча «ич бузилиши» деб ўйлашади. Ўз билгича оғриқ қолдирувчи дорилар, сурги ичиш, клизма қилиш қатьий ман этилади. Бу хил муолажалар касалликларни аниқлашда, диагноз қўйишда врачни чалғитиши мумкин. Умуман О.нинг қамма турида ҳам врач-га кўриниб, унинг кўрсатмаларига амал қилиш тавсия этилади. ОҒРИҚ ҚОЛДИРУВЧИ ДОРИЛАР -оғриқ сезгисини йўқотувчи ёки камай-тирувчи дорилар. Буларга кимёвий ту-зилиши ва таъсир механизми турлича дори моддалари киради. О.қ.д.дан нерв системасига таъсир этиб, оғриқни ка-майтирувчи моддалар (анальгетиклар) асосий ўринни эгаллайди. Наркотик анальгетиклар ва нонаркотик анальгетиклар фарқ қилинади. Наркотик анальгетикларга морфин, ва унинг синтетик ўриндошлари (промедол, фентанил ва б.) киради. Наркотик анальгетиклар турли оғриклар, жумла-дан, шикастланиш, куйиш, миокард инфарктида рўй берадиган кучли оғрикларни \ам қолдиради. Морфин марказий нерв системасига таъсир кўрсатиб, эшитув, қўрқув, тактил сезгисини ўткирлаштиради, ўзига хос гал-люцинациялар келтириб чиқаради. Оғриқ б-н кечадиган салбий эмоция-лар (ваҳима, ҳаяжонланиш, ғам-ғусса ва б.)ни сусайтириб, хавфсизлик, ўзи-ни енгил ҳис қилиш, бамайлихотир-лик туйғусини пайдо қилади. Наркотик анальгетиклар такрор-такрор кабул қилинганда одам унга ўрганиб, қўмсай-диган бўлиб, наркоманияга сабаб бўли-ши мумкин. Шунинг учун наркотик анальгетиклар қатъий ҳисобда туради ва улар чекланган ҳолда берилади. Наркотик анальгетикларни врач рухсати-сиз ичиш тақиқланади.
Нонаркотик анальгетикларга кимёвий тузил иши турлича бўлган синтетик моддалар (амидоприн', анальгин, ацетилсалицилат кислота, парацетамол ва б.) киради. Бу хил анальгетиклар-нинг наркотик анальгетикларга кара-ганда оғриқ қолдирувчи таъсири куч-сизроқ бўлиб, асосан, невралгия ту-сидаги оғрикларда, миальгия (мускул-лар яллиғланиши)да, тиш ва бош оғриғида, артралгияда ишлатилади. Нонаркотик анальгетиклар оғриқ қол-дириши   б-н бир қаторда иситма ту-

шишига ҳам (қ. Иситма туширувчи дорилар) ёрдам беради. Кўпчилик Нонаркотик анальгетикларнинг яллиғланиш-га қарши таъсири ҳам бор (қ. Яллиғла-нишга қарши дорилар). Врач рухсатисиз бу дориларни ичмаслик керак.
Анальгетиклар гуруҳига мансуб бўл-маган бир канча дори моддалар ҳам оғриқ қолдириши мумкин. Mac, сил-лиқ мускулларни бўшаштирувчи дорилар — атропин, бангидевона препарат-лари, папаверин, но-шпалар ва б. қон томирлар спазмида ишлатиладиган то-мир кенгайтирувчи дорилар шулар жум-ласидандир.
Врачга кўриниб оғриқ сабаби ва ху-сусиятини билгандан сўнг О.қ.д. ичил-са, яхши наф беради. ОҒРИҚСИЗЛАНТИРИШ - қ. Анестезия.
ОҲАК — қурилиш материали. Оҳактош, бўр ва б. карбонатли жинсларни 900° дан юқори т-рада куйдириб, ишлов бериб
олинади:      СаСО3 <=t СаО + СО2 Т .
Кальций оксид СаО — сўндирилмаган О., кальций гидроксид Са(ОН)2 эса сўндирилган О. деб юритилади (қ. Кальций). О. қадимдан қовушқоқ материал сифатида ишлатиб келинган. Мил. ав. 3000—2500 й.даёқ О.нинг қум ва сув б-н қоришмасидан турли иншоотлар қуришда, тош ва ғиштни бириктириш-да, деворларни сувашда ҳамда бўёқ тай-ёрлашда фойдаланилади.
О. бўлак ва кукун ҳолида ишлаб чи-қарилади. Кимёвий таркибига қараб, ҳавода қотувчи ва гидравлик хилларга бўлинади. Ҳавода қотувчи О., асосан, кальций ва магний оксидларидан иборат. Гидравлик О. таркибида, бундан ташқари, анча микдорда кремний, алюминий ва темир оксид бўла-ди. Ҳавода қотувчи О. қурилиш қориш-малари ва бетоннинг қуруқ ҳавода қотишини, гидравлик О. ҳавода ҳам, сувда ҳам қотишини таъминлайди. О. қурилишда, металлургияда, кимё са-ноатида, қанд, қоғоз, шиша буюмлар, ойна и.ч.да, шунингдек, сувни тоза-лаш ва б. мақсадларда кенг қўлланади. ОҲАКЛИСОЙ — Самарқанд вилояти Самарканд туманидаги сой. Қоратепа тоғининг жан. ён бағридан бошланади. Уз. 37 км. Дарғом каналига қуйилади. Ҳавзасининг майд. 71 км2. Водийсининг эни 1—2 км, тоғдан чикқач, катта ёй-илма ҳосил қилади. Кор, ёмғир ва бу-локлардан тўйинади. Ўртача йиллик сув сарфи 0,95 м3/сек. Оким модули 16 л/ сек. км2. Сувининг асосий қисми (60— 75%) баҳорда оқади. Ирмоқларининг умумий уз. 100 км дан ортиқ. Энг йи-рик ирмоғи — Оқбуврасой. Сой водий-

си жуда хушманзара, Самарканд ш.га яқин бўлганидан у ерда дам олиш уй-лари, даволаш муассасалари, спорт майдонлари барпо қилинган. ОҲАК-ОЛТИНГУГУРТ ҚАЙНАТМА-СИ — акарицид, фунгицид; кальций полисульфиднинг (CaS.Sx) сувдаги 10— 30% ли эритмасидан иборат. Ранги тўк сарикдан оч қизилгача бўлган ўткир водород сульфид ҳидли тиник суюклик. Ўргимчакканаларга ва ўсимликларнинг турли касалликларига карши ишлатилади. Сув, олтингугурт ва оҳакнинг 17:2:1 нисбатдаги (100 л сувга 12 кг олтингугурт кукуни ва 6 кг оҳак ҳисобида) ара-лашмасини 1—2 соат кайнатиш б-н тайёрланади. Тайёр эритманинг арео-метрда аникланган зичлиги Боме бўйи-ча 20° ёки 1,6 г/см3 ни ташкил этиши керак. Ҳаво ўтмайдиган (мае, мойли тўсма пардали) шиша идишларда сак-ланади. Зарур даражадаги кувватга эга бўлган иш суюклиги тайёрлащда эритма-га сув аралаштирилади. Боме бўйича 0,5— 1,0° қувватга эга бўлган эритма б-н ишла-нади. Амадца барча (ток, помидор, олма ва б.) экинлар учун қўллаш мумкин. ОҲАКТОШЛАР — карбонатли чўкин-ди тоғ жинслари. Таркиби 50%дан ор-тиқ кальцитдан ёки организмларнинг скелети колдикларидан, баъзан арагонит минерали (СаСО3)дан иборат. Кўпинча таркибида аутиген, диагене-тик ва эпигенетик минераллар, чакиқ (терриген ва карбонат) зарралар ара-лашмаси учрайди. О.нинг таркибида 4— 17% гача MgO бўлса, доломитли О.; 6 — 21% SiO2+R2O, — мергелли О.; кварц, опал ва халцедон кўшилса — қумтошли ва кремнийлашган О. деб юритилади. Структураси кристалли, органоген-чакикли, чақикли-кристал-ли ва сизиб тўпланган (травертин, оҳакли туф) турлари фарк қилинади. Ранги оқиш, сарғиш, бўзранг. Кўпин-ча оҳактош ичида чиғаноқлар ҳам бўла-ди. Ҳосил бўлишига кўра, органоген, хемоген ёки кимёвий, чақиқ бўлади. Таркибидаги жинс ҳосил килувчи организмларнинг кўплигига кўра, органоген О., фораминиферали, маржонли, сувўтли ва б.; хемоген ва чақиқлари (зарралар)нинг катталигига караб бир неча хилга бўлинади. Метаморфизм на-тижасида О. мармарта айланади. О. энг кўп таркалган чўкинди тоғ жинслари-дан бири, Ернинг турли рельф шакл-ларида иштирок этади. О. барча ёшдаги (токембрийдан тўртламчи давргача) ёт-қизиқларда учрайди. О.нинг физик-механик хоссалари уларнинг структураси ва тузилишига боғлик бўлиб, жуда кенг чегарада ўзгаради, мае, ҳажмий оғирлиги 800 кг/м3 дан (чиға-

ноқтошлар, травертин) 2800 кг/м3 гача (кристалли структурали О.). Чиғаноқ-тошлар ва ғовакли О. нисбатан осон кесилади ҳамда йўнилади, кристалли О. эса, яхши силликланади. О. саноат-да, қ.х. ва қурилишда кенг қўлланила-ди. Қора металлургияда руданинг эри-шини ошириш ва шлак ҳосил қилиш учун қўшиладиган модда (флюс) си-фатида; о\ак ва цемент и.ч.да хом ашё; сода, минерал ўғитлар, шиша, қоғоз и.ч.да, нефть маҳсулотларини тозалаш ва б. жараёнларда қўшимча модда си-фатида ишлатилади. О. муҳим қурилиш материаллари гуруҳини ташкил қила-ди, улардан қопловчи ва безак тош-лар, ҳайкалтарошлик ва меъморликда ишлатиладиган тошлар ва ҳ.к. тайёрла-нади. Ўзбекистонда кўплаб О. қазиб олинадиган конлар, йирик и.ч. бирлаш-ма корхоналари («Ўзсаноатқурилишма-териаллари», «Ўзавтойўл», Навоий ва Олмалиқ кон-металлургия к-тлари ва б.) томонидан ишлатилмокда. ОҲАКТОШЛИ ТУФ, травертин -ғовакли, уяли жинс; қайноқ ёки совуқ булоқ сувларида кальций гидрокарбо-натнинг моно-карбонат шаклида чўки-шидан ҳосил бўлади. Кўпинча ўсимлик илдизлари, баъзан қурукликда ёхуд чу-чук сувда яшовчи гастропода (қорино-ёкли)ларнинг чиғаноғида учрайди. Ҳаж-мий массаси кам (1400 дан 1800 кг/м3 гача). О.т. анча кенг тарқалган. Қурилиш материаллари, безак тоши сифатида, шунингдек, оҳакни куйдиришда ишлатилади.
ОҲАНГ (форс. — товуш, нағма, куй) — мусиқий ифода воситаси сифатида энг кичик куй бўлаги, интонация. О. бир неча товушларнинг мантиқан уланиб бори-шидан ҳосил бўлиб, вокал мусиқада шеърий рукнга мое келади. О.лар бири-киб йирикроқ тузилмалар — куй жум-лаларини ташкил >гади. О. куйнинг бош (энг ўзига хос) тузилмаси ва б. маъно-ларда ҳам, ҳиндларда эса «оҳангит» му-сиқанинг умумий ифодаси сифатида, форсийзабон халкларда «оҳангсоз» — бастакор маъносида ҳам қўлланилади. ОҲАНГАРОН — Тошкент вилояти Оҳангарон туманидаги шаҳар (1962 й.дан). Туман маркази. Қурама тоғининг этагида, Оҳангарон дарёсининг ўнг соҳилида, 525—600 м баландликда. Тошкентдан 68 км. Тошкент—Ангрен т.й.даги станция. Шаҳар ҳудудидан Хўжабаланд, Хонариқ ва б. ариқлар оқиб ўтади. Аҳолиси 34,7 минг киши-дан зиёд (2003).
Шаҳар номи «охднгарон» — «темир-чилар» маъносини англатади. О.нингтез ўсишига унинг яқинидаги Ангрен кўмир кони ва Олмалиқ рангли металл

конларининг очилиши сабаб бўлди. О.да цементли шифер корхонаси, «Сантехлит», «Оҳангарондон» з-длари бор. 8 умумий таълим мактаби (5700 га яқин ўқувчи), болалар спорт мактаби, болалар санъат мусиқа мактаби, 2 касб-ҳунар коллежи, 2 кутубхона, 2-мадани-ят уйи, маданият ва истироҳат боғи, стадион фаолият кўрсатади. 2-жаҳон уруши қурбонларига ёдгорлик ўрнатил-ган. Касалхона, катталар ва болалар по-ликлиникалари, 10 дорихона мавжуд. ОҲАНГАРОН ДАРЁСИ - Тошкент вилоятидаги даре. Чатқол ва Қурама тоғ тизмаларидан оқиб тушадиган сойлар-дан ҳосил бўлади. Уз. 236 км (Оқтош-сойнинг бошланиш еридан), \авзаси-нинг майд. 7710 км2. Човлисой қуйил-ган ердан Турк қишлоғига қадар дарё Оҳангарон платосини кесиб ўтган тор дарадан оқади. Даранинг чуқ. 250 м (да-рёнинг бош қисмида). Яккаарчасой қуй-илган жойида 800 м. Дарё водийси жуда тор. Турк қишлоғига қадар дарёнинг нишаби катта. Шу жойдан водий кес-кин кенгаяди, Облиқ қишлоғи яқини-да унинг кенглиги 700 м, Оҳангарон ш. яқинида 4—5 км. Водий ён бағирлари ётиқ, сойлик ва жарликлар учрайди. Облиқ қишлоғидан қуйида аллювиал кўҳна қайир (террасса)лар мавжуд. Оҳан-гарон ш.дан ўтгач, дарё кенглиги 8 км ли водийда оқа бошлайди. О.д. қор ва ёмғирдан тўйинади. Апр.—июнда суви кўпаяди, энг кўп сув сарфи май ойида, сувининг 51% шу ойларда оқади. Ўрта-ча суви сарфи Турк қишлоғи ёнида 22,8 м3/сек, ўртача йиллик сув сарфи 400 м3/сек. О.д.нинг ирмоғи жуда кўп, йи-риклари: Арашон, Ертошсой, Тошсой, Дукантсой, Қорабайирсой, Оқчасой, Ниёзбоши, Обжазсой, Гушсой.
1962 й.да О.д. нинг қуйи оқимида «Тошкент денгизи» деб ном олган Тошкент сув омбори, 1989 й.да Оҳангарон сув омбори  қурилган. Дарёдан Таначи-буқа ва Ёрдон каналлари чиқарилган. ОҲАНГАРОН СУВ ОМБОРИ - Тош кент вилоятида, Оҳангарон дарёси ўза-нида қурилган гидротехника иншооти. 1989 й.да ишга туширилган. Умумий ҳажми 260 млн. м3, тўғоннинг макси-мал бал. 100 м, сув ўтказиш имкония-ти 480 м3/сек. Оҳан-гарон дарёси суви-ни мавсумий тар-тибга солади. Тошкент вилоятидаги Оҳангарон,   Ўрта Чирчиқ,   Пискент ва Бўка туманлари-даги ерлар суғори-лади.

ОҲАНГАРОН ТУМАНИ (1939 й.гача Қурама тумани) — Тошкент вилояти-даги туман. 1929 й. 29 сент.да ташкил этилган. 1957 й.да Ўрта Чирчиқ ва Тошкент туманлари таркибига қўшилган. 1971 й. 31 авг.да қайта ташкил этилди. Шим.-да Юқори Чирчиқ, Паркент, Бўстон-лиқ туманлари, шарқдан Наманган вилояти, жан.дан Тожикистон Республи-каси, жан.-ғарбдан Пискент тумани ва ғарбдан Ўрта Чирчиқ тумани б-н чега-радош. Майд. 3,19 мингкм2. Аҳолиси 78,1 минг киши (2002). О.т.да 1 шаҳар (Оҳан-гарон), 8 қишлоқ фуқаролари йиғини (Бирлик, Дўстлик, Озодлик, Сусам, Телов, Увак, Қорахитой, Қурама) бор. Маркази — Оҳангарон ш.
Т а б и а т и . Туман ҳудуди жан.-шарқ-да Қурама, шим. ва шим.-гарбда Чат-қол тоғ тизмалари ўртасидаги водийда жойлашган. Бу тоғ тизмалари Камчиқ довонит бирлашади. Тоғлардан тушаёт-ган сойлар ён бағирларини ювиб, адир-лар ҳосил килган.
Фойдали қазилмалардан қўнғир кумир (Ангрен, Обпартак, Чўчқабулоқ, Жига-ристон), мис, рух, молибден, олтин (Қўшбулоқ, Қизилолма, Новгарзон, Ол-тинтопган), флюорит (Гушсой), алунит (Окча, Новгарзон), феруза (Унгурликон, Обжазсой), қурилиш материаллари бор. Ўтга чидамли тупроқ, қум, шағал, охак-тошнинг захиралари катта.
Иқлими континентал, янв.нингўрта-ча т-раси —3°, —5°, июлники 22°—26°. Йиллик ёғин 220—280 мм. Оҳангарон водийсида тезлиги 5—10 м тоғ-водий шамоли эсади. Вегетация даври 180 кун. Туман ҳудудидан Оҳангарон дарёси ва унинг ирмоқлари (Бешкўл, Иртош, Кўксарой, Четсув, Чинор, Қорабоғ, Оқча, Шоввоз, Новгарзон, Гушсой ва б.) оқиб ўтади. Туманнинг шим.-ғарбидаги хўжаликлар Чирчик^ан бошланувчи Ҳамдам ва Паркент каналларидан сув олади. Дарё ка-йирларида ўтлоқи ва ўтлоқи-ботқоқ тупроқ, адирларда типик бўз тупроқ (чириндиси 15—26%), тоғ этакларида тўқ бўз тупроқлар тарқалган. Туман ёввойи ўсимлик ва ҳайвонот дунёсига    бой.     Адирларда   эфемер
Оҳангарон тумани Қорахитой қишлоғидаги умумий таълим мактаби биноси.
**»»
ОҲУЛАР

ва эфемероидлар кўп. Қўнғирбош, ранг, оққурай, қўзиқулоқ ва табобатда иш-латиладиган 8 турдаги тоғ гиё\лари усади. Тоғ этаклари ва ён бағирларида арча, ёнғоқ, писта, тоғолча, дўлана, олма кўп. Қушлардан тустовуқ, сўфитўрғай, чу-ғурчиқ, каклик, каптар, бургут, кал-хат, қарчиғай, зарғалдоқ, булбул, қизи-лиштон, попушак, саъва ва б. бор. Сут эмизувчилардан кўрсичқон, юмрон-қозиқ, сассиқкўзан, сувсар, кийик, архар (тоғ қўйлари), чиябўри, тулки, бўри, қуён, бўрсиқ, типратикан, қобон кўп, баъзан айиқ учрайди. Судралувчи-лардан калтакесаклар, ҳар хил илон, ҳашаротлардан қоракурт ва б. мавжуд.
Аҳолиси, асосан, ўзбеклар, шу-нингдек, тожик, қозоқ, қирғиз, рус, татар, украин ва б. миллат вакиллари яшайди. Аҳолининг ўртача зичлиги 1 км2 га 24 киши. Шаҳар аҳолиси 34,7 минг киши, қишлоқ аҳолиси 43,4 минг (2002).
Хўжалиги. Туман қ.х.га ихтисос-лашган. Саноат, транспорт, алоқа, қурилиш   корхоналари   бор.    Цемент
Тоғ яйлови.

з-ди мамлакатда ишлаб чиқарилади-ган цементнинг 60%ни беради. «Оҳангарондон» з-ди фаолият кўрса-тади. Туманда 4 та қўшма корхона, 165 хусусий фирма, ак-циядорлик, масъу-лияти чекланган жамият ва кичик корхоналар мавжуд. О.т.да 6 ширкат, 3 ёрдамчи, 1 жа-моа, 526 фермер хўжаликлари бор. Қ.х.да ғаллачилик етакчи ўринда, боғ-дорчилик, чорвачилик, полизчилик б-н \ам шуғулланилади. Жами экин майд. 26,04 минг га. Шундан 12,5 минг га ерга бошокли дон, 249 га майдонга полиз экинлари экилади. 1625 га пи-чанзор ва 66,8 минг га ер яйлов. Угом-Чатқол миллий табиат боғига қараш-ли Оқангарон ўрмон хўжалиги бор.
Туман жамоа ва шахсий хўжаликла-рида 25,7 минг қорамол, 98,7 минг қўй ва эчки, 154,8 минг парранда боқила-ди (2003).
О.т.да 53 умумий таълим мактаби (18,2 минг ўқувчи), қ.х. ва иқтисодиёт касб-қунар коллежи (245 ўқувчи), 8 клуб, мусиқа мактаби, 28 кутубхона (333 минг китоб), 42 спорт майдонча-си, 3 ёдгорлик монументи мавжуд.
Марказий касалхона, 14 қишлоқ врачлик пункти, 14 фельдшер-акушер-лик пункти, 3 қишлоқ врачлик амбу-латорияси, 3 дорихона фаолият кўрса-тади.
Туман ҳудудидан Тошкент—Ангрен т.й. ва Тошкент—Қўқон—Ўш—Қашқар халқаро ақамиятга эга бўлган автомобиль йўли ўтган.
Умумий йўллар уз. 205 км бўлиб, бу йўллардан Тошкент—Ангрен, Тошкент—Янгиобод, Ангрен—Бўка, Ангрен — Бекобод, Олмалиқ — Чирчиқ, Охангарон — Олмалиқ, Олмалиқ — Тўйтепа, Оҳангарон — Нуробод, Оҳан-гарон — Тут йўналишлари бўйича ав-тобуслар қатнайди.
Туманда 1932 й.дан «Охангарон» (ав-валги «Қурама ҳақиқати») газ. чиқари-лади.
«ОҲАНГАРОНЦЕМЕНТ» АКЦИЯ-ДОРЛИК ЖАМИЯТИ — қурилиш материаллари ишлаб чиқарадиган йи-рик корхона. «Ўзқурилишматериаллари» акциядорлик компанияси тарки-бида. Турли навли ва маркали цемент (юқори  сифатли  портландцемент,

шлакпортландцемент), шифер, минерал толалар, акустик плиталар, асбест қувурлар ва б. маҳсулотлар ишлаб чи-қаради. Корхона 1957 й. апр. ойидаги ҳукумат қарори б-н 1958 й.дан «Оҳан-гарон цемент з-ди» номи б-н қурила бошлаган. Йиллик қуввати 450 минг т бўлган 1-технологик линия 1961 й. охи-рида ишга туширилди. 1967 й.да 4-тех-нологик линия ҳам ишга туширилди ва корхонанинг цемент бўйича йиллик и.ч. қуввати 1750 минг т цементга ет-казилди. 1963—65 й.ларда шифер ишлаб чиқарадиган 6 та технологик линия ишга туширилди (йиллик қуввати 170 млн. шартли тахта). 1970 й.дан к-т, 1980 й.дан «Оҳангаронцемент» и.ч. бир-лашмаси, 1994 й.дан очиқ акциядорлик жамияти. 2000 й.да 750 минг т цемент, 630 минг т клинкер, 36 минг т минерал маҳсулотлар ишлаб чиқарил-ди. Корхона маҳсулотлари хорижга экспорт қилинади.
Ад: Муратов   М., Цемент Ахангарана, Т., 2001.
ОҲАНГДОШЛИК — турли баландлик-даги мусиқа товушларининг бир вақт-да садоланиб қўшилиши. О. икки (интервал) ва ундан ортиқ (аккорд) то-вушлардан тузилиб, консонанс ёки диссонанс хусусиятига эга бўлади. Кенг маънода — товуш, куйларнинг бир-бирига мое келиши, ўзаро уйғунлиги. ОҲОРЛАШ (тўқимачиликда) — тан-да ипига махсус модда (о\ор) шим-дириш. Оҳор крахмал кислоталар, иш-қорлар, совун, ёғлар, глицерин, антисептик моддалар ва б.дан тайёрла-нади. Асосан жун, пахта, луб толаларидан иигирилган ип охррлана-ди. Анча пишиқ, дағал иплар оҳорлан-майди. Ўзбекистонда илгари о\ор буғ-дой унидан атала кўринишида тайёр-ланган ва латтада сузилган. Тўқиш учун дўконга солинган танда парралари (туклари) гула (тўқимачилик дастго-ҳининг бир қисми)га ва тиғ тишлари-га ёпишиб қолиб, тўқишга халақит берган, ип салга узилаверган. Шу са-бабли, тўқувчи тандага о\ор пуркаб, ип парраларини ётқизиб силлиқлаган. Шу жараён О. деб аталган. Ҳозир О. махсус оҳорлаш машиналарида бажа-рилади. Бунинг учун машинага бир неча танда ипи жойланади. Сўнгра ип оҳорли тоғорага ботирилади. Оҳор шимиб олган ип қуритиш барабанла-ри ёки қуритиш камерасида қурити-лади. Оҳор ип сиртини силлиқлайди, уни пишиқлантиради. Оҳорланган ип-дан тўқилган газлама кўркам, пишиқ чиқади. ОҲУЛАР — қ. Жайран, Ғизоллар.

П — узбек Кирилл алифбосининг ўн еттинчи ҳарфи. Лаб-лаб, портловчи-шовқинли, жарангсиз ундош товушни ифодалайди. Сўзнинг боши (пахта, пода, пайпоқ), ўртаси (тупроқ, оппоқ) ва охирида (қрп, ип, тўп) қўллана олади. Бироқ кўп бўғинли сўзларнинг охирида камроқ учрайди. Пекин талаф-фузда сўз охирида келган б товуши, шунингдек, ўзбек тилига ўзлашган сўзларда учрайдиган ф товуши акса-рият ҳолларда п товушига алмашади (бориб — борип, келиб — келип; ғазаб
· ғазап, фабрика — пабрика, фойда
· пойда каби), лекин бу ҳодисалар
имло (ёзув)да акс этмайди. П Авесто,
Урхун-Енисей, суғд, туркий (уйғур)
ёзувларида,  шунингдек, араб, лотин
алифбоси асосидаги узбек ёзувида ўзига
хос кўринишга эга.  Булар қуйидаги
жадвалда келтирилди.
	Ёзув тури
	Белей
	Сана

	Авесто
	V
	Мил. ае. 6 — 4 - а

	Урхун - Енисей ёзуви
	1
	5 - 8 - а

	Туркип (уйгур) ёзув
	
	8 - 13 - а

	Сугд ёзуви
	и-*
	Мил. ав. 1 - минг п. охири — 13 - а

	Араб ёзуви
	
	13 - а - 1929 й.

	Лотин ёзуви
	р
	1929 - 1939 й.

	Кирилл ёзуви
	п
	1940 - 1995 п.

	Лотин ёзуви
	р
	1995 п. дан


ПААСИКИВИ (Paasikivi) Юхо Кусти (1870.27.11, Тампере — 1956.14.12, Хельсинки) — Финляндия бош вази-ри (1918 ва 1944-46), президента (1946 й.дан). 2-жаҳон урушидан кейин СССР б-н тинчликсевар ташқи сиёсат юрги-зиш йўли («Паасикиви-Кекконен йўли»)ни тутган.
ПАБЛИСТИ (инг. publicity — ошкора-лик, очиклик) — 1) донг чиқариш, фирма, корхонанинг машҳурлиги; 2) фирмалар, товарлар, хизматлар ҳақида оммавий ахборот воситалари оркали бериладиган ахборотлар, уларнинг тақ-димоти. Ўзбекистонда 1990-й.ларнинг бошларидан буен йирик корхоналар, и.ч. фирмалари томонидан амалга оши-риб келинади (қ. Реклама).

ПАВЕ ДЕ КУРТЕЙ (Л) (Pavet de Courteille) (1821 — Париж — 1889) — француз луғатшуноси. Париж олий ўқув юртларида туркий тиллар кафедраси-ни бошқарган. «Бобурнома» (1871—73), «Мерожнома» (1882), «Тазкираи авлиё» (1889) асарларини нашр килган. П.д.К. илмий фаолиятида «Чиғатойча — фран-цузча луғат» алоҳида аҳамиятга эга. Мазкур луғат сўзлиги Алишер Навоий асарлари асосида тузилган. Мисоллар ичида Бобур, Абулғозихон асарлари-дан олинган байт ва парчалар ҳам бор. Луғатда эски ўзбек тилидаги сўзлар французчага ихчам ва лўнда ағдарил-ган, шунингдек, ўзбекларнинг урф-одатларига оид сўзларга кенг изохлар берилган. П.д.К.нинг ушбу луғати эски ўзбек тилини ўрганишда муҳим манба ҳисобланади.
ПАВЕЛ I [1754.20.9(1.10) - Петербург — 1801.12.(24).3] — Россия императо-ри (1796 й.дан), Пётр 111 ва Екатерина II нинг ўғли. Россияда ҳарбий-полици-ячилик режимини, армияда прусс тар-тибларини жорий қилган; дворянлар имтиёзларини чеклаган, ўзбошимча сиёсат юргизган. Дастлаб инқилобий Францияга қарши чиққан, лекин, 1800 й. Наполеон I б-н иттифоқтузган. Гвардиячи зобитлар фитнаси натижа-сида ўлдирилган.
ПАВИАНЛАР (Papio) — мартишкалар
кенжа оиласига мансуб тор бурунли
маймунлар уруғи. Танасининг уз. 75—
80 см, думи 50—60 см, оғирлиги 25 кг
дан ортиқ. Жуни узун, баъзан ёл ҳосил
қилади. Қуймич қадоғи катта, кизил. З—
5 ёшда вояга етади, бўғозлик даври 170
кун, одатда, битта бола туғади. Афри
ка, Арабистон ва Сулавеси оролида
учрайди. Қояларда
пода бўлиб яшайди.
Ўсимликларнинг
илдиз мевалари,
пиёзлари, ҳаша-
ротлар, майда суд-
ралиб юрувчи-
лар ва б. б-н
озиқланади. 5
тури (гамадрил,
бабуин ва б.)
бор. Ерда ҳаёт
кечиради.
^
Павиан.

ПАВИЛЬОН (франц. pavilion, лот. papilio — чодир) — 1) атрофи очиқ, енгил ва ихчам қурилган кўшксимон иморат, шийпон. Табиат б-н ўзаро уй-ғунлаштирилган. Шарқ меъморлигида сарой ва ибодатхоналар қурилишида, Европа сарой парк ансамбллари меъморлигида кенг қўлланилган; 2) Европа саройларининг таркибий қисми: томи алоҳида ёпилган енгил бино. Бун-дай П.лар тарҳи мурабба, кўпқиррали булади; 3) вақтинча ёки доимий фой-даланиш учун қурилган енгил иншо-отлар. Кургазма, кино, фото, савдо П.лари ва ҳ.к.; 4) театрда — интерьер-ни гавдалантирувчи декорация. ПАВЛЕНКО Виктор Владимирович (1932.14.4, Семипалатинск вилояти Кукпекти қишлоғи) — Ўзбекистон халқ артисти (1985). МХАТ қошидаги театр студиясини тугатган (1971). Саҳ-на фаолиятини 1954 й.дан бошлаган. Павлодар, Кустанай, Барнаул, Саратов, Оренбург театрларида, 1971—92 й.лар Горький номидаги Тошкент рус академик драма театрида ишлаган. Отелло, Алтифол (У. Шекспир, «Отел-ло», «Хатолар комедияси»), Кутузов, Сатин (М. Горький, «Қашшоқ қалб қиссаси», «Тубанликда»), Батарцев (А. Гельман, «Имзо»), Лопахин (А. Чехов, «Олчазор»), Авалиани (А. Чхеидзе, «Уч-дан олтигача») каби роллари б-н та-нилган. П. трагик роллар устаси сифа-тида маълум.
ПАВЛОВ
Иван
Петрович
[1849.14(26).9, Рязань - 1936.27.2, Ленинград] — рус физиологи; одам ва ҳайвонлар олий нерв фаолияти таъли-моти асосчиларидан. Россия ФА акад. (1907); Тиббиёт-хирургия (Ҳарбий тиб-биёт) академиясини тугатгач (1879), СП. Боткин лаб.да ишлади. 1890 й.дан Ҳарбий тиббиёт академиясининг проф., аввал фармакология, кейинчалик физиология кафедраси мудири (1896— 1924), айни вақтда Экспериментал тиббиёт ин-тида физиология бўлими бош-лиғи. 1925 й.дан СССР ФА физиология ин-ти директори. П.га и.т. ишлари олиб бориш учун 1921 й. Ленинград яқини-даги Колтуши (хоз. Павлове) қишло-ғида илмий-тажриба ст-яси қуриб бе-

рилган. Илмий из-ланишлари қон ай-ланиши, овқат ҳазм қилиш ва олий нерв системаси фи-зиологиясига оид. Соғлом организм фаолиятини урга-нишга имкон бе-рувчи сурункали экспериментни амалиётга татбиқ этган. Руҳий фаолият асосини бош мия пўстида рўй берадиган моддий физио-логик жараёнлар ташкил этишини шартли рефлекслар усули ёрдамида ис-ботлаган. П.нинг олий нерв фаолияти физиологияси (сигнал системаси, нерв системаси типлари, функциялар лока-лизацияси, катта ярим шарлар иши си-стемали булиши ва б.)га оид тадқиқот-лари физиология, тиббиёт, психология ва педагогиканинг ривожланиши-да катта роль ўйнади. П. шартли рефлексии кашф қилди ва ўрганди. Унинг одам учун хос бўлган олий нерв фаолияти, иккинчи сигнал системаси тўғрисидаги тадқиқотлари амалий аҳамиятга эга. Нобель мукофоти лауреата (1904).
ПАВЛОВА Ольга Николаевна (1895, Марғилон — 1982.16.3, Тошкент) — терапевт олим. Ўзбекистонда хизмат кўрсатган фан арбоби (1950). Тиббиёт фанлари д-ри (1945), проф. (1948). Ўрта Осиё ун-тининг тиббиёт ф-тини тугат-гач (1923), шу ф-т (кейинчалик Тош-ТИ) терапия клиникасининг ордина-тори (1924—26), ассистенти (1927—39), доценти (1939—48), госпиталь терапия ва касб касалликлари кафедраси муди-ри (1946—1966), 1966 й.дан госпиталь терапия клиникаси консультанти. По-мирнинг турли баландликлари ва Кр-рақумнинг субтропик чўллари иқлими шароитида юрак-томир ва қон яратиш системалари климатофизиология усти-да тадқиқот ишлари олиб борган.
Ас: К вопросу сущности псевдогемофилии и её лечение. Т., 1930; К клинике и диагностике острых и подострых алейкемичес-ких миэлозов, Т., 1938; Картина крови в условиях высокогорного климата, Т., 1939.
ПАВЛОГРАД — Украинанинг Днепропетровск вилоятидаги шаҳар. Волчья дарёси (Днепр ҳавзаси) бўйида. Т. й. ту-гуни. Аҳолиси 137,3 минг киши (1990-й.лар ўрталари). Донбасснинг кумир қазиб олувчи ғарбий қисмининг мар-кази. Киме машинасозлиги, металл қуйиш машиналари, электр ёритқич арматуралари, кўн, канопни қайта ишлаш з-длари, уйсозлик к-ти, мебель

ва тикувчилик ф-калари бор. Шаҳар яқинидан кўмир қазиб олинади. Озиқ-овқат саноати корхоналари фаолият кўрсатади. Машинасозлик, тиббиёт билим юртлари, тарихий ўлкашунос-лик музейи бор. П.га 1780 й. асос со-линган.
ПАВЛОДАР — Қозоғистон Республи-касидаги шаҳар (1861 й.дан), Павлодар вилояти маркази. Иртишдаги йирик порт. Т.й. станцияси. Аҳолиси 300,5 минг киши (1999). П.да ишлов бе-рувчи саноат тармоқлари ривожлан-ган. Нефтни қайта ишлаш, алюминий, тракторсозлик, кемасозлик — кема таъ-мирлаш ва б. з-длар бор. Темир-бетон буюмлари к-тлари, иссиқлик электр маркази (ТЭЦ)лари мавжуд, озиқ-ов-қат ва енгил саноатлари катта аҳами-ятга эга. Агросаноат мажмуи ривожлан-ган. П. ёнидан Иртиш — Қарағанда ка-нали ўтган. Йирик аэропорт, 2 олий ўқув юрти, драма театри, ўлкашунос-лик, тасвирий санъат музейлари бор. П.га 1720 й.да асос солинган. ПАВЛОДАР ВИЛОЯТИ - Қозоғис-тондаги вилоят. 1938 й. 15 янв.да ташкил этилган. Майд. 124,8 минг км2. Аҳолиси 854,2 минг киши (1999). Асо-сан, қозоқлар, рус, украин, татар, белорус, молдаван, мордва, чуваш, уд-мурт,бошқирд ва б. миллат вакиллари ҳам яшайди. Маркази — Павлодар ш.
Табиати. П.в. республиканинг шим.-шарқий қисмида, ўрмонли дашт, дашт ва чала чўл зоналарида, Иртиш дарёсининг ўрта оқимида жойлашган. Фойдали қазилмалари: тошкўмир ва қўнғир кўмир, мис ва полиметалл ру-далари, кўлларда ош тузи ва глаубер тузлари бор.
Иқлими кескин континентал. Июл-нинг ўртача т-раси 20°—22°, янв.ники — 19,5°, —17,5°. Йиллик ёг-ин 220—320 мм. Вегетация даври 167—178 кун. Энг йирик дарёси — Иртиш; кўл кўп. П.в.нинг катта қисми тўқ каштан туп-рокли чалов-бетага даштидан иборат.
Даштларда оқ товушқон, юмронқо-зиқ, қўшоёқ, бўри, тулки, латча, тўрғай, бедана, ўрдак, балчиқчи қуш яшайди. Кўлларда балиқ тури кўп.
Хўжалиги. П.в.да йирик саноат, хусусан, энергетика, ёқилғи, металлургия, машинасозлик, кимё саноати, шунингдек, енгил ва озиқ-овқат саноатлари устун туради. Энергетикасини вилоятдаги Экибастуз кўмири, шунингдек, Кузнецк ва Қарағандадан келтирилган кўмир ташкил этади. Кон-чилик вилоят саноатининг асосий тар-моғидир. Кўмир (Экибастуз ва Мойку-бен конлари) ва рангли металлар ҳамда олтин (Майқаин,  Бўзшакўл),

Иртиш дарёси бўйидаги кўллардан туз, Иртиш водийсидан ўтга чидамли гил ва оҳактош қазиб олинади. Деярли бар-ча ишлов берувчи саноат корхоналари Павлодарда жойлашган. Павлодарда алюминий, Ермакда ферроқотишма з-длари ва ГРЭС, Омск—Павлодар-Чимкент нефть қувури ва нефтни қай-та ишлаш з-ди ишлаб турибди.
Қ.х.да ғаллачилик етакчи ўринда, озуқа, техника экинлари, картошка, сабзавот ва полиз экинлари экилади.
Т.й. 574 км, автомобиль йўллари 8000 км дан зиёд. Иртишда мунтазам кема-лар қатнайди. Павлодар ҳаво йўли ор-қали П.в.нинг барча туман марказла-ри ва Қозогистон вилоят марказлари ҳамда бошқа шаҳарлар б-н боғланган. 2 олий ўқув юрти, 3 музей, театр, Му-ялди балчиқ курорти, 3 дам олиш уйи, 5 санаторий бор.
ПАВСАНИЙ (? - мил. ав. тахм. 470) -Спарта саркардаси. Юнон-форс уруииари давридаги Платея яқинидаги жангда ғалаба қозонган (479). Икки марта форс-лар б-н хиёнаткорона яширин музокара олиб боришда шубҳа остига олинган, тахм. 470 й. илотлар қўзғолонини тайёр-лашда айбланган, ибодатхонага яширин-ган ва ўша ерда очликдан ўлган. ПАГАН — мьянмаларнннг биринчи дав-лати (11—13-а.лар). Пойтахти — Паган ш. Ҳоз. Мьянманинг деярли барча ҳудуд-ларини ўз ҳокимиятига бирлаштирган. Анората томонидан асос солинган. 1057 й. Жан. Бирмадаги мои давлатлари бир-лаштирилиши б-н П. Жан.-Шарқий Осиёдаги энг йирик давлатлардан бирига айланган. Давлат дини — буддизм. П. да улкан миқёсда ибодатхоналар қурилиши олиб борилган (5 мингга якин ибодат-хона ва пагода), бу, айниқса, Чанзита ҳукмронлиги даврида (1084—1112) ав-жга чиққан. 13-а.га келиб ички низолар туфайли давлат таназзулга учраган. 1283 й. Каунгсин ёнидаги жангда мьянма қўшинлари мўғуллар томонидан тор-мор этилгач, П. барҳам топган. ПАГАНИНИ (Paganini) Ник коло (1782.27.10, Генуя - 1840.27.5, Ницца) — итальян созандаси (скрипка, гитара) ва композитор. 1797 й.дан бош-лаб Италияда, 1828 й.дан Европанинг кўп мамлакатларида мукаммал маҳр-ратини намойиш қилиб, тарихда энг машҳур виртуозлардан бири сифатида ном крлдирган. П. янги, мураккаб ижро усулларини қўллаб, замонавий скрипка ижрочилиги асосларини яратди, шунингдек, 19-а. пианино ижрочилиги ҳамда чолғулаштириш санъатлари ри-вожига таъсир ўтказди. П. созанда ва композитор сифатида мусиқий романтизм асосчиларидан. Скрипка учун 24 та каприччио, скрипка ва оркестр учун
41-А-5017

1- ва 2- концерт-лари (жами 5 та), шунингдек, сона-талари (айниқса, скрипка ва гитара учун), якка гитара (жами 200 га яқин) ва б. созларга мўл-жалланган пьесала-ри, камер ансамбл-лари, опера, балет ва халқ куйларига яратган вариациялари куйларининг ра-вонлиги ва куйчанлиги, гармоник ри-вожи ўзига хослиги б-н ажралиб тура-ди. 1954 й.дан Генуяда ҳар йили П. но-мидаги халқаро скрипкачилар танлови ўтказилади.
ПАГОДА (португалча pagoda, санкрит-ча — бхачават) — будда мемориал ин-шооти. Буддизмга алоқадор табаррук нарсалар сакланадиган жой. Павильон ёки  минора (баъзан  кўп  қатламли)
Пагода (Япония).
кўринишига эга. Дастлаб, мил.нинг бошларида Хитойда барпо этилган. Корея, Япония, Жан. Шарқий Осиё мамлакатлари меъморлигида кенг тар-калган.
ПАГО-ПАГО — Шарқий Самоанинг (Америка Самоаси) маъмурий марка-зи, Тутуила о.да. Аҳолиси 3 минг киши-дан зиёд (1999). Тинч океан соҳилидаги порт. Озиқ-овқат саноати (балиқ кон-сервалаш) корхоналари бор. Четга копра ва балиқ консервалари чикарилади. ПАГУОШ ҲАРАКАТИ - олимлар-нинг тинчлик, қуролсизланиш, хал-каро хавфсизлик ва илмий қамкорлик учун йўналтирилган ижтимоий ҳа-ракати. Ташаббускорлари (1955): А. Эйнштейн, Ф. Жолио-Кюри, Б. Рассел. П. ҳ. тарафдорларининг 1-конфе-

ренцияси 1957 й.да Пагуош ш.да (Канада) бўлган. Шундан буен, одатга кўра, йил сайин ўтказилади. ПАДАНА ТЕКИСЛИГИ, Падана-Венеция текислиги — Италия-нинг шим. қисмидаги текислик. Альп ва Апеннин тоғлари б-н Адриатика денгизи оралиғида. П.т. усти қалин ден-гиз ва даре жинслари б-н тўлган тек-тоник букилма. Уз. 500 км чамасида, эни 200 км гача. Ер юзаси, асосан, те-кис, баландлиги ғарбида 300—400 м. Текисликнинг марказий қисмидан По дарёси ва унинг ирмоклари оқиб ўтади. Иклими субтропик, айрим_жойларида мўътадил иклим. Янв.нинг ўртача т-раси 0—4°, июлники 22—24°. Йиллик ёғин 600—1000 мм. Тошқинлар бўлиб туради. Ўрмонлар қирқилиб ўрни экинзорга айлантирилган. П.т. — Италиянинг асо-сий саноат ва қ.х. р-ни. Буғдой, макка-жўхори, шоли экилади. Токзорлар ва ме-вали боғлар бор. П.т.да Милан, Турин, Венеция, Болонья ш.лари жойлашган. ПАДАНГ — Индонезиядаги шаҳар, Суматра о.нинг ғарбий соҳилида. Fap-бий Суматра провинциясининг маъмурий маркази. Аҳолиси 721,5 минг киши (1990-й.лар охири). Плантациялар ва кончилик саноати ривожланган р-ннинг савдо-саноат маркази. Цемент з-ди, озиқ-овқат, тўқимачилик, ёғочсозлик саноати корхоналари, кема верфи, ун-т бор. Денгиз порти. ПА-ДЕ-КАЛЕ, Дувр бўғози — Буюк Британия ороли б-н Европанинг материк қисми (Франция қирғоклари) орасидаги бўғоз, Шим. денгиз томони-дан Ла-Манш бўғозига кираверишда. Антропоген даврида қуруқликнинг чўкишидан вужудга келган. Энг камбар жойи (Дувр б-н Кале ш.лари орасида) 32 км, энг чуқур жойи 64 м. Йирик портлари: Дувр, Кале, Дюнкерк. Дувр — Кале, Дувр—Дюнкерк, Дувр—Булонь ўртасида паром катнайди. ПАДУЯ — Италиянинг шим. қисми-даги шаҳар. Падуя вилоятининг маъмурий маркази. Аҳолиси 203,3 минг киши (2001). Транспорт йўлларининг муҳим тугуни, кема катнайдиган канал орқали Адриатика денгизи б-н боғланган. Машинасозликнинг турли соҳалари, кимё, енгил, озиқ-овқат, полиграфия саноати корхоналари мав-жуд. Галилей ишлаган ун-т (1222), ботаника боғи (1545, Европада энг кдц.), музейлар бор. Шаҳар мил. ав. 4-а.дан маълум. Уйғониш даврида П.да рассом-лик санъати ниҳоятда юксалган. 1866 й.да Италия қироллигига қўшилгунга қадар турли давлатлар таркибида бўлган. 12—15-а.ларга оида меъморий ёдгорликлар (черков ва саройлар) сак-

Падуя шаҳри. Сант-Антонио базиликаси.
ланган. П.да ҳар йили халқаро ярмар-калар ўтказилади.
ПАЗАНДАЧИЛИК — хом ўсимлик ва ҳайвон маҳсулотларидан хилма-хил таомлар ва озиқ-овқат маҳсулотлари тайёрлаш маҳорати. Овқатланишни тар-тибга солиш, таомлар хилма-хиллиги-ни таъминлаш, лаззатли таомлар тайёрлаш ва дид б-н дастурхонга тортиш П.нинг асосини ташкил қилади.
Турли халкларнинг миллий П.да шу миллат халқига хос муайян миллий П. таом тури бўлади. Mac, ўзбекларда палов, рус пазандалигида шчи, билини; украинларда боршч, вареники; қозоқ-ларда бешбармоқ шундай таомлардир. Узбек П.да кўпроқ қўй, мол гўштлари ишлатилади; от, товуқ, ўрдак гўштла-ри ўртача меъёрда; илвасин ва балиқ гўштларидан камроқ фойдаланилади; хамир таомлар ҳам кўп тайёрланади (ҳар хил тандир нонлар, сомсалар, суюқ-қуюқ хамир овкатлар). ПАИ — бириктирувчи тўқимадан ибо-рат пишиқ тузилма. Шакли ва узунлиги (лента ёки пластинка) ҳар хил; мускул-лар П. ёрдамида суякларга бирикади. П.нинг пишиқ ёки чўзилувчанлиги, қайишқоклиги у пайдо бўлган бириктирувчи тўқимага боғлиқ. П. шунчалик пишиқки, кўндаланг кесимининг 1 мм2 10 кг, чаноқни бел суягига бирикти-риб турадиган П.лар 350 кг, оёқ таги-даги узун П.лар эса 200 кг ча юк кўтара олади. Болалар пайи жуда нозик ва эги-лувчан бўлиб, ёш улғайган сари ҳатто суякланиб кетади. П.лар, асосан, бўғим олдида жойлашгани учун турли томон-га ҳаракат қилиш имконини беради.
П.ларнинг бир қисми статик функ-циялар (гавдани тик саклаш ва б.)ни бажаришда иштирок этади. Кескин ҳаракат қилганда П.да турли ўзгариш-лар рўй беради, унга бирор шикает етиши натижасида П. ҳаддан ташқари
ПАЙАРИҚ ТУМАНИ

чўзилиб кетганда (қ. Пай чўзилиши), одатда, суяк тўқимаси б-н бирга узи-лади. Кўпроқ болдир ва оёқ панжаси бўғими П.лари, баъзан тизза, тирсак бўғими П.лари шикастланади; бунда шикастланган бўғим қаттиқ оғрийди, шишади, ҳаракат қийинлашади. П. ши-кастланганда дархрл врачга мурожаат қилиш, у келгунча бўғимни бинт б-н сиқиб боғлаб бўғимга ором бериш, уни қимирлатмаслик керак. ПАЙ, ҳисса — фирма, компания, жамият, ширкатнинг умумий капитали-да муайян жисмоний ёки юридик шахс ҳиссасига тўғри келадиган пул бадали суммаси ёки улуш. П. эгаси оладиган да-ромад, дивиденд, шунингдек, компания тугатилганда у оладиган мулк улуши ёки пул маблағлари П. микдорига боғлиқ бўлади. П. бадаллари ширкат ёки компа-ниянинг П. фондини ташкил этади. П. пай гувоҳномасида қайд этилади. ПАЙ ЧЎЗИЛИШИ, дисторсия -бўғимлардаги лайнинг шикастланиши. Бунда пай ёки унинг толалари, баъзан пайнинг суякларга бирикадиган қисми узилади, лекин бўғимдаги суякларга шикает етмайди. Кўпинча бол-дир-оёқ панжаси бўғими пайлари чўзилади. Пайлар чўзилганда қаттиқ оғриқ пайдо бўлади, бемор оқсаб қола-ди; бўғим атрофи шишади, териси кўкаради, бўғимда ҳаракат қийинла-шади. Пайлар узилганда бемор оёғини боса олмайди, бўғимлари шишиб ке-тади, қон қуйилиши мумкин. П.ч.га аҳамият бермай врачга мурожаат қилинмаса, шикает сурункали тус олиб, касаллик узоқ вақт беморни безовта қилиши мумкин. Пай чўзил-ганда, биринчи навбатда, пайи чўзил-ган бўғимни бинт б-н сиқиб боғлаб, оғриқ кучли бўлса, бўғимга ором бериш, уни қимирлатмаслик, зудлик б-н врачга мурожаат қилиш керак. Тўғри даво қилинса, бемор ҳеч қандай асоратсиз тузалиб кетади, акс ҳолда, П.ч. тез-тез такрорланиб туриши мумкин. П.ч.нинг олдини олиш учун (ху-сусан, спортсменларда) мускул систе-маси тонусини бир маромда тутиш, спорт ўйинлари вақтида эластик бинт б-н бўғимни сиқиб боғлаб олиш, мах-сус спорт пойабзали кийиш ёки тизза-банд тақиш тавсия этилади. ПАЙАРИҚ (1991 й.гача Наримоновка посёлкаси) — Самарқанд вилояти Пай-ариқ туманидагн шаҳар (1991 й.дан), туман маркази. Нурота тоғлари ён бағ-рида жойлашган. Ўртача 610 м баланд-ликда.. Яқин т.й. станцияси — Улуғбек (40 км). Вилоят маркази (Самарқанд)-гача —43 км. Аҳолиси 11,5 минг киши (2003).

П. ўрнида 1880-й.ларда Россиядан кўчиб келиб ўрнашиб олганларнинг қишлоғи бўлган ва дастлаб Федоровка, Каталас деб аталган. П. номи туман худу-дидан ўтган «Пай» ариғи номидан олин-ган. П.да туман ҳокимияти биноси, маъ-мурий ва давлат идоралари, и.ч. корхо-налари, автокорхона, МТП, бозор, 3 умумий таълим мактаби, қ.х. касб-ҳунар коллежи, маданият уйи, марказий ку-тубхона, маданият ва истироҳат боғи бор. Марказий касалхона, тез тиббий ёрдам бўлими, поликлиника, 4 дори-хона, оптика дўкони мавжуд. ПАЙАРИҚ ТУМАНИ - Самарканд вилоятиа&тк туман. 1926 й. 29 сент.да ташкил этилган (маркази Челак қишлоғи бўлган). 1953 й. П.т.нинг бир қисмидан Наримонов тумани тузилган. 1959 й.да Наримонов тумани П.т.га қўшилган (маркази Наримонов қишлоғи). 1991 й.да П.т.дан Челак тумани ажралиб чикдан. 2001 й.да яна П.т. б-н Челак туманлари бирлаштирилиб, улар негизида П.т. ташкил қилинди (маркази Пайариқш.). П.т. ўртача 610 м баландликда. Шим.-ғарб-дан вилоятнинг Қўшработ, ғарбдан Иштихон, жан.дан Оқдарё ва Жомбой туманлари, шим.дан Жиззах вилояти-нинг Фориш, шим.-шарқдан Ғалла-орол туманлари б-н чегарадош. Майд. 1,29 минг км2. Ахрлиси 182,9 минг киши (2003). Туманда 2 шаҳар (Пайариқ, Челак), 6 қишлоқ фуқаролари йиғини (Гулистон, Кўкдала, Кўлтўсин, Сано-ат, Чоштепа, Қорасув) бор. Туман маркази — Пайарщ ш.
Т а б и а т и . Туман ҳудуди Нурота тоғ тизмаларининг жан.да жойлашган. Ре-льефи шим.да тоғлар, адирлар, тоғ оралиғи ботиқлари, жан. қисми текис-ликдан иборат. Тупроқлари, асосан, оч бўз тупроқ, тоғ этакларида тўқ бўз туп-роқ, жигарранг ва қўнғир тоғ-ўрмон тупроқлари.
Ёввойи ўсимликлардан шувоқ-шўра аралаш эфемерлар, буғдойиқ ва тоғ-чалачўл ўсимликлари ўсади. Ёввойи ҳайвонлардан бўри, тулки, чиябўри, қуён, жайран, жайра, геккон калтаке-саги, тошбақа, сариқ илон, эчкемар, кўрсичқон, типратикан, каламуш, қушлардан сўфитўрғай, чумчуқ, чуғур-чиқ, зарғалдоқ ва б. учрайди. Иқлими кескин континен-тал. Йиллик ўртача т-ра 13,4°, янв.-нинг ўртача т-раси — 1,2°, июлники 27°. Энг юқори т-ра 45°, энг паст т-ра —28°. Вегетация даври 196 кун. Йиллик ўртача ёғин 312 мм, асосан, қишда ва

баҳорда ёғади. Тоғлардан оқиб ту-шадиган майда сойлар баҳор ойла-рида Сағаноқсойга бориб қуйилади. Жан. текислик қисмидан Зарафшон дарёсининг ирмок^пари — Қорасув ва б. майда сойлар оқиб ўтади. Экин-ларни суғоришда Зарафшон ва б. дарё ҳамда сойлардан фойда-ланилади.
Аҳолиси, асосан, ўзбеклар, шунингдек, туркман, қозоқ, тожик, рус, татар ва б. миллат вакиллари ҳам яшай-ди. Аҳолининг ўртача зичлиги 1 км2га 142 киши.
Имом ал-Бухорий ёдгорлик мажмуи. Бухорий мақбараси.

ПАЙВАНДЛАШ
Қишлок,    хўжалик   касб-ҳунар        коллежи биноси.
Хўжалиги. Туманда пахтачилик б-н бирга дон етиштириш ва чорвачи-лик муҳим тармоқлардан ҳисобланади. Туманда «Балтимор» Россия — Америка қўшма корхонасида консерва, компот, томат маҳсулотлари ишлаб чиқа-рилади. Қурилиш озиқ-овқат саноати корхоналари мавжуд. Пахта тозалаш, ғишт з-длари бор. Кичик, хусусий кор-хоналар фаолият кўрсатади. Туманда ширкат, фермер хўжаликлари мавжуд. Қ.х.да фойдаланиладиган ерларга пахта, дон, картошка, сабзавот ва полиз, ем-хашак экинлари экилади. Мевазор, токзор ва тутзорлар бор.
Туман хўжаликларида қорамол, қўй ва эчки боқилади.
П.т.да 98 умумий таълим мактаби, 2 мусиқа, 3 спорт, 1 футбол мактабла-ри, 2 адабиёт ва тил маркази, Челак саноат-транспорт, Пайариқ, Ал Бухо-рий қ. х. коллежлари мавжуд. Марка-зий кутубхона ва унинг 61 тармоғи, 2 болалар, 1 махсус кутубхона, марка-зий маданият уйи, шаҳар, 24 қишлоқ маданият уйлари, 3 автоклуб, халқ те-атри ишлаб турибди.
Тумандаги марказий касалхона ва унинг Челак, Н.Азизов, Охунбобоев, Навоий, Оққўрғон, Кўлтўсин ҳудудий бўлимлари, 2 тез тиббий ёрдам бўлими (жами 565 даволаш ўрни), 2 поликлиника, 30 қишлоқ врачлик пункти, 47 фельдшер-акушерлик пунктида 284 врач, 1825 ўрта ва кичик тиббий ходим ишлайди. Туман ҳудудидан Самарқанд — Пайариқ — Қўшработ йўллари орқа-ли Навоий, Жиззах вилоятига, Самар-қанд — Челак — Митан орқали Қўшра-боттумани ҳамда Навоий вилояти йўна-лиши бўйича автобуслар қатнайди.
Тумандаги тарихий ва меъморий ёдгорликлар ичида энг йириги Имом ал-Бухорий ёдгорлик мажмуидир (қ. Бухорий ёдгорлик мажмуи). Пайариқ Ш..НИНГ шим. қисмида Тоҳир шайх мақ-бараси ва масжиди бор. Челактепа, Шўртепа, Учтепа, Йигирматепа, Эр-назартепа, Қоровултепа, Мойлитепа, Йўлтепа каби тепаликлар сақланиб қолинган.

ПАЙВАНДЛАШ (техникада) — қаттиқ материаллар (металл, керамика, шиша, ва б.)ни ажралмас қилиб бириктириш усули. П.нинг 60 дан op-тик, усули бор.
Металларни П. қадимдан маълум. 1882 й.гача босим остида П.нинг темирчи-лик усулидан фойдаланилган. Рус их-тирочиси Н. Н. Бенардос биринчи марта металларни кумир электроддан фой-даланиб П. (электр ей) усулини топ-ган, рус муҳандиси Н. Г. Славянов буни такомиллаштириб, кумир электрод ўрнига металл электрод ишлатган. Ацетилен топилганидан кейин француз металлурги Э. Фуше газ пайвандни, америкалик олим Ж. Томсон карши-ликли учма-уч П. (1837), кейинчалик Н. Н. Бенардос нуқтавий контакт П. усулини ихтиро қилди, акад. Е. О. Па-тон (1940) раҳбарлигида электр шлак-ли П. усули ишлаб чиқилди.
П.нинг босим остида ва эритиб П. усуллари бор. Босим остида П.да металл пластик ҳолатга келтириб би-риктирилади; бириктириладиган жой-га ташки куч таъсир эттирилади. Бун-дай П. механик, кимёвий-механик ва электр-механик усулларга бўлинади. Контакт пайванд, нуқтавий П. усуллари ҳам бор.
Пайвандлаш.   1-
раем. Пайвандлаш турлари: / — учма-уч; 2 — устма-уст;
қинли.
Эритиб П.да бирор иссиқлик ман-баи таъсирида буюмнинг пайвандлана-диган жойлари ва пайванд чивиқ (агар у ишлатилса) суюқланиш ҳолатига кел-тирилади. Бу усулнинг кимёвий, электр-кимёвии ва электр еи усуллари
Чўғланма тола Уатод)
Оптик қурилма (пайвандлашни кузатиш учун)
2-расм. Электрон нурли пайвандлаш (ваку-
умда).

бор. Кимёвий усул газ ва термит хил-ларга бўлинади. П. вақтида содир бўла-диган оксидланиш реакцияси чок ме-талларнинг таркибий элементларини куйдиради, натижада металлнинг кимёвий таркиби ўзгаради ва пайванд би-рикманинг механик хоссалари пасая-ди. Шунинг учун П. техникасида эритиб ёпиштириладиган металлдаги фой-дали аралашмаларни куйишдан, унга азот ва кислород киришидан сакдай-диган пайванд бирикмалардан фойда-ланилади. Мае, газ пайвандда буюм-ларнинг пайвандланиш хусусиятини яхшилайдиган ва уларни атрофдаги муҳит таъсиридан саклайдиган флюс ёки махсус қопламалардан фойдалани-лади ва газ ҳимоя усуллари қўллани-лади. Термит усулда деталларнинг бириктириладиган сиртини суюкданти-риб, термит металл б-н яхлит қуйма чок ҳосил қилинади.
Электр-кимёвий усулда П. зо-наси (буюм б-н электрод орасида ёна-диган ей) водород б-н, баъзан, водород ва углерод оксиди аралашмаси б-н ёки азот ва водород аралашмаси б-н ўралади, натижада эритиб ёпиштириладиган металл атрофдаги муҳитнинг кимёвий таъсиридан сакланади. П. зо-насини аргон, гелий ёки карбонат ангидрид гази б-н ҳимоя қилиш усули кенг қўлланилади. Электр ей б-н П.да буюмларнинг пайвандланадиган жойлари электр ёйи б-н эритиб бирик-тирилади. Бу усул эрувчан электродли ва эримайдиган электродли хилларга бўлинади. Бундай П. қўлда ва автоматик тарзда бажарилади. Юқори часто-тали ток ва электрон нур ёрдамида П. усуллари ҳам бор. Сув остида П. (мае, кемаларнинг тагини тузатиш), космос -да П. (мае, космик ст-яларни космос -да монтаж қилиш) усуллари ривож-ланган, юқори вакуум ва вазнсизлик шароитида турли металларни П. усуллари ҳам кенг қўлланилмокда. Лазер нурлари ёрдамида П. усуллари такомил-лаштирилмокда.
ПАЙВАНДЛАШ (қишлоқ хўжа-ли гида) — бир ўсимликка иккинчи ўсимликнинг к,аламчаси ёки куртаги-ни улаш. Пайванд қилинадиган ўсим-лик пайвандтаг, уланадиган пайвандуст дейилади. Мевачиликда П. вегетатив кўпайтиришнинг асосий усули ҳисоб-ланади. П. пайвандланаётган ўсимлик-нинг нав хусусиятини мустаҳкамлаш ва сақлаш; хўжалик кўрсаткичлари паст навларни аъло сифатли, совуққа, зараркунанда ва касалликларга чи-дамли навлар б-н алмаштириш; гулла-ши ва мева тугишини жадаллашти-риш;   ўсимликнинг манзарали   ва  ила-
ПАЙРОВ

шувчи хилларини яратиш каби мақсад-ларда қўлланилади (қ. Куртак пайванд. Искана пайванд).
ПАИВАНДТАГ — пайвандуст пайванд қилинадиган ўсимлик ёки унинг қисм-лари. Пайванд қилинган ўсимлик илдиз системаси мевали дарахт учун асос ва-зифасини ўтайди. Ўрта Осиё, жумладан, Узбекистан шароитида П. сифатида олма учун ёввойи олма, дусен, парадижа уруғ-кўчатидан фойдаланилади. Нок учун ўрмон ва жайдари нок уруғкўчатидан, беҳи ва б .дан, ўрик учун жайдари ўрик, шафтоли учун унинг жайдари хиллари ва бодомдан, гилос ва олча учун улар-нинг барча турлари ва камхастакдан, олхўри учун тоғолчанинг уруғкўчатла-ридан фойдаланилади. ПАЙВАНДУСТ — 1) пайвандтагп ула-надиган қаламча ёки куртак; 2) улан-ган қаламча ёки куртакдан ўсиб чик,-қан ўсимликнинг ер устки қисми. П. навдор, соғлом, ҳосилдор, турли но-қулай шароитларга чидамли ўсимлик-лардан олинади.
ПАЙЗА, пайдза (хитойча-мўғулча) — ёрлиқ. Чингизхон Ясясига биноан жорий этилган, олтин, кумуш, чўян, жез ҳамда ёғоч тахтачаларга битилган, мўғул хонлари томонидан мўғуллар ҳукмронлигига тобе мамлакатларга тай-инланган ноиблар, шунингдек, чопар ва элчиларга, уларнинг лавозимларига қараб бериладиган ёрлиқ, буйруқ. Но-ибларга ҳамда элчиларга бериладиган олтин П.га хоннинг буйруклари ёзил-ган ва улар ноиб ёки элчига чексиз ва-колат ҳуқуқини берган. П. эгаси истаган нарсани талаб қилишга ҳақли бўлган, унинг талаби сўзсиз бажарилган. Мақал-лий ҳукумат вакиллари П. бор маъмур-га от, йўл кўрсатувчи киши, озиқ-ов-қат ва б. хизматларни кўрсатишга масъ-ул бўлганлар. П.нинг даражасига қараб унга қуш ёки ҳайвон расми солинган. Энг олий даражали П. юзига йўлбарс сурати туширилган. Бу турдаги П. ҳукмронлик ва дахлсизлик белгиси бўлиб хизмат қил-ган. П.га эга шахслар таланиш ёки жазо-ланишдан мустасно эдилар. ПАЙЗА, япон тариғи (Echin-ochloa) — бошокдошлар оиласининг курмаклар туркумига мансуб бир йил-лик бошокли дон ва ем-хашак экини. Хиндистон, Хитой, Корея, Японияда қадимдан етиштирилади. Донидан ёрма, спирт олинади, чўчқа ва парран-даларга ем сифатида ишлатилади. Кўк поясидан силос бостирилади ва пичан тайёрланади. 100 кг кўк поясида 12,5 озука бирлиги ва 1,6 кг ҳазм бўлади-ган протеин (100 кг пичанида тегиш-лича 60,5 ва 6,9; донида 92,7 ва 10,5) бор. Чорва моллари учун яхши озуқа.

Намсевар ва даланинг бегона ўтлардан тозалигига талабчан ўсимлик. Кулай шароитда езда 2—4 мартагача ўриб олиш мумкин. Ем-хашак учун кеч ба-ҳорда қаторлаб, оддий усулда (уруғ экиш нормаси 12—15 кг/га), дон учун кенг қаторлаб (уруғ экиш нормаси 5— 6 кг/га) экилади. Кўк озука учун рўвак-ланиш вақтида, дон учун рўваклари са-рғайганда ўрилади. Ҳосилдорлиги кўк поя бўйича 140—400 ц/га, пичан бўйи-ча 20—40 ц/га.
ПАИКАЛ (туркийча. пай — қисм, улуш ва форс-тож. кол — хандақ) — 1) мар-за, ариқ, йўл ва б. б-н ажратилган кат-та экин майдони, суғориладиган даланинг бир қисми; шоликорликда пол; чек. 2) тарихий-этнографик атама. Ёзма ада-биётларда дастлаб Абу Абдуллоҳ Хораз-мийнинг «Мафотиҳ ул улум» («Илмлар калити») асарида сув ўлчов бирлиги тарзида қайд қилинган. 1 П. 10 баста, баста эса эни ва бўйи 1 шаир (тахм. 3 см) бўлган тешикдан бир кеча-кундуз-да ўтадиган сув микдори. Кейинги давр-ларда сатҳ ўлчови сифатида қўлланил-ган. Mac, Қуйи Қашқадарёда 50 таноб ёки 12,5 га ер 1 П. ҳисобланган. Ўрта Осиёнинг бир қанча туманларда чек ерларни ширкат (6—9 деҳқон хўжали-ги) бўлиб ишлаш, ерга жамоа бўлиб эгалик қилиш шакли булган. Бундай П.лар Жан. Ўзбекистонда 20-а.нинг 1-чорагига қадар мавжуд бўлиб келди.
Очил Бўриев.
ПАЙКОН — 1) камон ўқининг учи, ўқ учидаги металл башоқ. П. мезолит, неолит ва жез даврларида чақмоқ тошдан, баъзан, ҳайвон суякларидан ясал-ган. Жездан ясалган П. те-мир давринкт дастлабки даврларида кенг таркалган. Темирдан ясалган П. ми-лоддан аввал қуролла-нишга кириб келган. П. аксар ҳолларда зўғатали қилиб ясалган ва уни сан-чилган бадандан суғуриб олиш амри махрл булган;
2) найзага қадаладиган уч;
3) тикон; 4) мумтоз ада-
биётда П. мажозан киприк маъносини хам ифодалаган.
ПАЙПАСЛАГИЧЛИЛАР (Tentaculata) — денгиз ва чучук сувда яшайдиган умуртқасиз ҳайвонлар типи. Целомик ҳайвонларнинг мустақил гуруҳи ҳисоб-ланади. Ўтроқҳаёт кечиради. Билатерал симметрияли; целомик гавда бўшлиғи унча аниқбўлмаган 3 та сегментга бўли-нади. Оғизолди пайпаслагичлари яхши ривожланган. Ичаги илмоқсимон, анал тешиги орқа томонда оғиз тешиги

яқинида жойлашган. Айириш органла-ри —1—2 жуфт метанефридийлар. Крн айланиш системаси ривожланган. Жин-сий безлари целомда жойлашган. Ли-чинкаси ҳалқали чувалчанглар трохо-фарасига ухшаш. Форонидлар, мшан-калар ва елкаоёқлилар синфларига аж-ратилади. 4,5 мингга яқин тури маълум. Кўпчилигини (4000) мшанкалар таш-кил этади. Катта амалий аҳамиятга эга эмас. Баъзан сув ўтказадиган қувурлар-ни тўсиб қўйиб, катта зарар келтири-ши мумкин.
ПАЙРОВ — аския санъатининг энг ом-мавий шакли, ижро услуби. Унда икки гуруҳ ижрочи келишилган муайян мав-зу бўйича сўз тўқиб, ўзаро тортишади; мавзунинг маънолари охиригача ечили-ши ва ижрочилар мавзу доирасидан таш-қарига чиқмаслиги талаб этилади, бир-бирига жавоб қайтарганларида фикр ривожи сезилиб туриши лозим. Шиддат б-н, мазмунли қочиримли жавоб берган томон ютади, сусткашлик қилган, мавзудан ташқарига чиққан ёки пала-партиш, қўпол жавоб қилган томон ютқазади. Аския ишқибозларининг қиз-ғин қаҳқаҳаси б-н ғолиб келган томон олқишланади. П. мавзулари сон-саноқ-сиз: инсон қаёти, хулқ-атвори, узаро муносабатлар, табиат ва жамият хрди-салари, ҳайвонот ва ўсимлик дунёси, меҳнат турлари, касб-ҳунар, қишлоқ хўжалиги ва саноат кўринишлари, таъ-лим, тиббиёт, илм-фан, санъат ва ада-биёт, бола тарбияси ва б. П. аскиячидан ҳам билим, ҳам бадиҳагўйлик, \ам мо-қир ижрочилик талаб қилади. П. , асо-сан, оғзаки ижод маҳсули. Тажрибали ас-киячилар муайян мавзуларни олдиндан машқ қилиб, пишитиб юрадилар.
П., асосан, Фарғона водийси ва Тош-кентда 18-а.дан тарқалган ва кундан-кунга ривож топиб, оммалашиб бор-моқда. Деҳқон юзбоши, Ғойиб ота Тош-матов, Жўрахон Султанов, Ғанижон Тошматов, Ғуломжон Рўзибоев, Абдул-\ай Қозоқов каби П. ва аския усталари танилган. Уларнинг П.даги тажрибаси, анъаналарини ака-ука Зайнобиддин ва Мадам ин Юсуповлар, Жўрахон Пўла-тов, Мамасиддиқ Шираев, Ҳасанбой Султонов, Йўлдошхон Носиров, Неъматжон Тошматов, Мансуржон Охунов, Муҳиддин қизик Дарвешов ва б. давом эттириб келдилар. П. катта концерт дастурларидан, Ўзбекистон муста-қиллиги ва Наврўз байрамига бағиш-ланган майдон томошаларидан ўрин олиб, энг яхши намуналари радио ва телевидение орқали тарғиб этилмоқда.
Ад.: Муҳаммадиев Р., Аския, Т., 1962; Қодиров М., Томоша санъати ўтмишидан лавҳалар, Т., 1993.
Муҳсин Қодиров.

ПАЙШАНБА
ПАЙШАНБА (форс.) - ҳафтанинг чоршанбадан кейинги, жумадан олдин-ги тўртинчи куни (қ. Ҳафта). ПАЙШАНБА — Самарқанд вилояти Каттақўрғон туманидаги шаҳарча (1989 й.дан). Туман маркази. 450 м баланд-ликда жойлашган. Яқин т.й. станцияси — Каттақўрғон (12 км), Самарқанд ш.гача 90 км. Аҳолиси 19 минг киши-дан зиёд (2001).
П.даги тепаликлари мил. ав. 5—4-а.лардаги оид остадонларнинг топили-ши у ерда қадимда аҳоли яшаганлиги тасдиқлайди. Қулай географик мавқега эга бўлган П. равнақтопиб 18-а. охири-да мудофаа девори б-н ўралган 3 дар-возали шаҳарга айланган. 18—19-а.лар-да П.да тўқимачилик, читгарлик, зар-гарлик, қандолатчилик, кулолчилик, мисгарлик, атторлик, ганчкорлик, те-мирчилик каби ҳунармандчилик тур-лари ривожланган. 1868 й.дан Пайшан-ба волостининг маркази бўлган. П.да 1905—08-й.ларда Россиянинг мустам-лакачилик зулмига қарши Намоз Пи-римқул ўғли бошчилигидаги халқ қурол-ли ҳаракати бўлиб ўтган. Қадимда П.да масжид ва мадрасалар, карвон-сарой-лар фаолият кўрсатган. Булардан Оди-на масжиди (тахм. 17—18-а.лар) улуғ-ворлиги б-н ажралиб турган, уни «Она масжид» деб ҳам аташган. 1791 й. П.да Муҳаммад Аминхўжа Нақиб Мадраса қурдирган, 1902 й.да рус-тузем макта-би биноси (ҳоз. почта) қурилган. П.да туман ҳокимияти биноси, ғишт з-ди, нон к-ти, пилла қабул қилиш корхо-наси бор. Новвойлик, қандолатчилик, тикувчилик, этикдўзлик, тандирчи-лик, баққоллик, дурадгорлик, темир-чилик б-н шутулланувчи кичик корхо-налар мавжуд. 5 умумий таълим мактаби, касб-ҳунар лицейи, болалар спорт, му-сиқа мактаблари, ўсмирлар футбол мактаби фаолият кўрсатади. 3 музей, 4 кутуб-хона, марказий касалхона (400 ўрин), сил касалликлари шифохонаси (40
Пайшанба. Шаҳарча хиёбонидаги Алишер Навоий ҳайкали.

Қаландархона жоме масжиди. ўрин), амбулатория ва поликлиника, катталар ва болалар, стоматология по-ликлиникалари ишлаб турибди. Бир канча маданий, маиший, савдо хизма-ти кўрсатиш шохобчалари, Қаландар-хона жоме масжиди бор. ПАЙҒАМБАР (форс. — хабар келти-рувчи) — иудаизм, христианлик ва исломда худодан ваҳий олган ва уни одамларга етказадиган шахе. Худо б-н унинг бандалари ўртасидаги во-ситачи, худонинг ердаги вакили, эл-чиси ҳисобланади. П.лар келажакни биладиган, диний ва тарихий воқеа-ларни, бирор одамнинг такдирини олдиндан айтиб берадиган шахе си-фатида тасаввур қилинади. Исломга кўра, П. б-н Аллоҳ ўртасида элчилик қилувчи фаришта — Жаброилдир. Баъ-зида Аллоҳ П.га бевосита ваҳий юбо-риши, у б-н гаплашиши ҳам мумкин. П.ларнинг адади Қуръон, ҳадис ва тарихий китобларда қатъий кўрсатилма-ган. Баъзи манбаларда улар 124 мингта дейилган. Қуръонда Одам, Идрис, Нуҳ, Ҳуд, Солиҳ, Иброҳим, Исмо-ил, Исҳоқ, Яъқуб, Юсуф, Лут, Айюб, Зулкифл, Юнус, Мусо, Ҳорун, Шуайб, Илёс, Аляса, Довуд, Сулаймон, Закариё, Яҳё, Исо ва Му-ҳаммад (ас) каби П.ларнинг номи зикр этилган. Акса-рият П.ларнинг номи Таврот ва Ин-жилда ҳам қайд этилган. П.ларнинг биринчиси Одам (ас), охиргиси Му-ҳаммад (ас) санала-ди. Плар ҳар қандай гуноҳлардан пок ҳисобланадилар.
Ад.: Пайғамбарлар қиссаси, Т., 1993; Ҳазрати пайғамбар ҳаёти, Т., 1997.

ПАК Вера Борисовна (1938.13.11, Қўнғирот ш.) — илғор ўқитувчи, Узбекистан Қаҳрамони (2001). Узбекистан Республикасида хизмат кўрсатган халқ таълими ходими (1992). Қорақалпоғис-тон пед. ин-тини тугатган (1961). 1961 — 85 й.ларда Хива ш. даги 3-мактабда кимё-биол. ўқитувчиси, синф-дан ташқари иш-лар ташкилотчиси, Хива ш. халқ маори-фи бўлими меҳнат таълими йўриқчи-си, 1985 й.дан 20-меҳрибонлик уйи директори. П. меҳрибонлик уйида тур-ли миллат вакилларидан иборат 140 нафар ота-она тарбиясидан четда крл-ган ўғил-қизни тарбиялаб, ҳаётда ўз ўрнини топишга ёрдам бериб келмоқ-да. П. меҳрибонлик уйида турли учра-шув ва тадбирлар, болалар жамоаси-нинг кўрик танловлари ва спорт му-собақаларини ўтказиб келади. Меҳри-бонлик уйида 1985 й.дан «Шодлик» ансамбли фаолият кўрсатиб келмоқца. П. раҳбарлик қилиб турган муассаса Ўзбекистондаги намунали меҳрибон-лик уйларидан ҳисобланади. ПАК Николай Семёнович (1922.5.5, Хитой) — рангтасвир устаси, Ўзбекис-тонда хизмат курсатган санъат арбоби (1979). Тошкент театр ва рассомлик санъати ин-тини тугатган (1960). 2-жа-ҳон уруши қатнашчиси (1941—46). 1946 й.дан Ўзбекистонда. 1960 й.дан Тошкент театр ва рассомлик санъати ин-тида педагог, 1981 й.дан доцент, 1989 й.дан проф. П. асарлари ўзбек халқи (жумладан, қишлоқ) ҳаётига, урф-одатларига бағишланган: «Чўпон Со-биров», «Қаҳрамон она», «Сув келди», «Меҳмонда», «Аёл меҳнати» ва б. П., шунингдек, туркум асарлар ҳам ярат-ган: «Вьетнам болалари», «Америка бо-лалари» ва б.
ПАК (инг. pack), пак музи — қутб ҳав-заларидаги кўп йиллик денгиз музи. П. бир текис қалинликдаги (3—5 м) мус-таҳкам муз далаларидан иборат. Кенг муз далалари шаклида, асосан, Арктика ҳавзасида кузатилади. Унинг тўғри номи — кўп йиллик муз. ПАКАНА ҒЎЗА — бўйи паст, тупи их-чам, ҳосил шохлари калта, табиий ҳолда учрайдиган ғўза шакллари ва сунъий яратилган навлари. П.ғ. навла-ри оддий маданий навларни паст бўйли ғўза шакллари б-н чатиштириш, шунингдек, чигит ёки ғўзанинг генера-тив органларига мутагенлар (кимёвий модда, гамма нурлар ва ҳ.к.) таъсир

эттириш натижасида яратилган. П.ғ.нинг бўйи 30—70 см дан ошмайди. Биринчи ҳосил шохи 3—5 бўғимда пай-до бўлади, кўсаклари тез очилади. Барг-лари майда ва сийрак бўлиб, эрта тўки-лади. Илдиз тармоғи яхши ривожлан-маган, минерал ўғит ва сувга талабчан.
Пакана ғўза.
Тупининг ихчамлиги муайян майдон-да кўп туп (300—350—400 минг) крл-дириш имконини беради. Ўзбекистон селекционерлари ғўзанинг сифатли тола берадиган пакана навлари (Калта пояли 1, Қарши 2 ва ҳ.к.)ни яратди-лар. Кейинги вақтда бирмунча кам эки-лади.
Абдумавлон Абдуллаев.
ПАКАНАЛИК, миттилик, нанизм — бўйнинг ҳаддан ташқари паст бўлиши. Асосан, эндокрин система ва ирсий нуқсонлар сабаб бўлади. П. шарт-ли равишда пропорционал ва нопро-порционал П.ка бўлинади.
Пропорционал П.ка гипофизар, ти-реоген, инфантиль (қ. Инфантилизм) ва бош мия касаллиги (энцефалит, исти-сқо) оқибатида келиб чиққан П. киради. Гипофизнинг олдинги бўлаги зарарла-ниши натижасида пайдо бўлган гипофизар П.да акл-хуш нормал бўлса хам, гавда болалар гавдасига ўхшайди, жин-сий безлар ривожланмайди, кўпинча ёғ босади, юзга ажин тушиб, қаримсиқ кўринади. Қалқонсимон безнинг зарар-ланиши оқибатида келиб чикадиган тиреоген П.да суякланиш, моддалар алмашинуви жараёни бузилади, акли паст бўлади. Скелетнинг анча ўзгариши натижасида пайдо бўлган рахитик П. хондродис-тофия (тоғай ҳосил бўлиши-нинг туғма бузилиши)даги П.ка, суяк системаси касаллигидаги П. пропорционал П.га киради. П. белгилари кўрина бошлаши б-н мутахассис врачга муро-жаат қилиш керак.
ПАК ИН НО (адабий тахаллуси — Ноге) (1561.11.8 — Ёнчхон вилояти — 1643.25.1) — корейс шоири. Корейс адабиетидаги каса (достон) ва сижо (уч мисра) каби поэтик жанрларда ижод қилган. Япон босқинчиларига қарши бўлган Имжин озодлик уруши (1592— 98) қатнашчиси. Ватанпарварлик руҳи-

даги «Тинчлик хақида сўз» (1598), «Ке-мадаги ўйлар» (1605), «Ённам ҳақида қўшиқ» (1635) каби достонлар муал-лифи. 1605 й.дан \арбий хизматни таш-лаб, якка, хилватда яшай бошлаган; бу ҳолат унинг табиат манзаралари тас-вирланган энг яхши достонларида («Овлоқ кўча қақида тўртликлар», «Ноге манзили ҳақида қўшиқ», тахм. 1610—11) ўз ифодасини топган. Ханмун (хитой адабий тилининг корейслашган шакли)-да яратилган 7 каса, 68 сижо ва б. шеър-лар «Ногелик ўқитувчининг асарлар тўплами» (1—3-китоблар, 1800 й.да нашр этилган)ни ташкил этади. 1961 й.да Жахрн Тинчлик Кенгаши карори-га мувофиқ шоир таваллудининг 400 йиллиги нишонланган. ПАКОМБО (? - 1867 й. дек.) - Кам-боджада француз мустамлакачилари ва мулкдорларга қарши кўтарилган қўзғо-лон раҳбари; 1866—67 й.ларда юқори чўққисига чиққан. П. ўзини қирол Анг Чаннинг набираси деб эълон қилган. Қўзғолончилар П. раҳбарлигида бир қанча вилоятларни эгаллаганлар. Улар-нинг асосий кучлари 1866 й. француз қўшинлари ва қирол отрядлари томо-нидан тор-мор келтирилган. П. асир олиниб, қатл этилган. ПАКСАС Роландас (1956.10.6, Тель-шяй ш.) — Литва давлат арбоби. Вильнюс қурилиш муҳандислари ин-ти (1979), ҳоз. Санкт-Петербург Фуқаро авиацияси академияси (1984)ни тугат-ган. Дастлаб йўриқчи-учувчи, кейин-чалик Вильнюс ш.даги «Дариюс ва Гирюнас» учувчилар клуби директо-ри, Кўнгилли миллий мудофаа хиз-мати бошлиғи бўлиб ишлаган. 1992— 97 й.ларда «Рестако» қурилиш ком-панияси президенти. 1997 й.дан Вильнюс ш. кенгаши аъзоси, 1999 й. шаҳар мэри. Шу йили Литва бош вазири, Литва Республикаси Президенти мас-лаҳатчиси, Президентнинг махсус топшириқлар бўйича фавқулодда эл-чиси, 2000 й.дан яна Вильнюс ш. мэри ва Литва сейми депутата. 2000 й. нояб. — 2001 й. июнда Литва бош вазири. 2002 й. мартдан янги тузилган Литва либерал-демократлар партияси раиси, 2003 й. 5 янв.дан Литва Республикаси Президенти. ПАКТ (лот. pactum — щартнома, би-тим) — йирик сиёсий аҳамиятга эга халқаро битим; халқаро шартномалар номларидан бири.
ПАК ЧИ ВОН (тахаллуси Ёнам) (1737.5.3 - Сеул - 1805.10.12) - корейс ёзувчиси, крмусий олим. Сирхак (аниқ фанлар) оқимининг йирик на-мояндаси. Табиий фанлар, иқтисоди-ёт, фалсафа, тарих, ҳарбий санъатга

оид асарлар муаллифи. Табиий материалист сифатида гелиоцентрик наза-рияни қўллаб-қувватлаган. Ердан фой-даланишдаги тартибни қайта қуриш лойиҳаларини таклиф этган («Деҳқон-чилик ҳақида рисола», 1799); халқни маърифатли қилишга даъват этган, ле-кин конфуцийчилик тарафдори сифатида мазкур ғояларни амалга ошириш маърифатли подшоҳнинг вазифаси деб ҳисоблайди. П. Ч. В.нинг адабий меро-си корейс адабиетидаги реалистик йўналишнинг ривожланишида муқим роль ўйнаган. Илк ҳажвий новеллала-ри («Пангёнюк ибодатхонасининг но-расмий тарихи» тўплами)да даврнинг ижтимоий муаммолари акс этган. Кўп жилдли «Жэхэй кундалиги» (1—26-ки-тоблар, тахм, 1783) олимнинг 1780 й.да Хитойга қилган саёхати таассу-ротлари асосида ёзилган. Унда «Йўлбарснинг қақшатқич зарбаси» ҳажвий аллегорияси ва «Хо Сен \ақида қисса» утопик асари ўрин олган. Табиат манзаралари тасвирланган ва фалсафий лирикаси ватанга мухаббат руҳи б-н йўғрилган. Адабий-танқидий мақолаларида адабиётнинг ижтимоий-тарбиявий аҳамияти таъкидланган. ПАЛАДЕ (Palade) Жорж Эмиль (1912.19.11, Ясси ш., Руминия) — америкалик биокимёгар (миллати ру-мин). 1946 й.дан АҚШда. Асосий иш-лари хужайраларнинг ультратузилиши-ни электрон-микроскоп остида текши-ришга оид. Илк бор рибосомалар ва митохондрияларпм таърифлаб берди (1953). Нобель мукофоти лауреати (1974, К. Р. Де Дюв ва А. Клод б-н ҳам-корликда).
ПАЛАДИН (сўнгги лот. palatinus — сарой мулозими) — ўрта аср Ғарбий Европа адабиётида Буюк Карл сафдош-ларининг аталиши. Кейинчалик ўз ҳукмдори ёхуд хонимига содиқ бўлган жасур рицарларни П. деб атай бошла-ганлар. Мажозий маънода — кандай-дир ғоя, иш, шахсга чексиз садоқатли бўлган киши.
ПАЛАК (мил. ав. 2-а.нинг 2-ярми) — скифлар подшоси, шоҳ Скилурнинт ўғли. П. Херсонесга қарши ҳаракат қилган скифлар қўшинига ра\барлик қилган. Скифлар Митридат VI томонидан Херсонесга ёрдамга юборилган Диофант қўмондонлиги остидаги Понт армияси-дан мағлубиятга учраган. П. орадан бир оз вақт ўтгач, роксоланлар ёрдамида ик-кинчи бор юриш қилган, лекин, бу гал ҳам скифлар Понтдан қайта ёрдамга келган кўшинлардан енгилганлар. Скифлар подшохлиги Митридат VI га карам-лигини тан олган.

ПАЛАК — қўлда ёки машинада кашта тикиб тайёрланадиган бадиий буюм. Хонани безатиш учун деворга осилади. Ип-газлама (ўтмишда оқ ёки малла бўз)га босма ва б. чокда кашта тикила-ди. Тўлин ойли осмон акс эттирилади-ган нақш мужассамоти осмон, ой ва юл-дузларни ифодаловчи рамзий шакллар (дойра ва юлдузлар)дан иборат. Гуллар-нинг йириклиги ва замини \ам кашта б-н қуюқ қоплаб тикилишига кўра сўза-надан фарқ қилади. Тасвирдаги ой со-нига қараб 6 ойли, 12 ойли ва бошқа П. хиллари мавжуд. П.нинг ранги, жило-си, мужассамоти, бадиийлиги чевар-нинг маҳорати ва дидига боғлиқ.
20-а. 60-й.лардан машина кашта-дўзлиги кенг тарқалиши б-н каштаси машинада тикиб тайёрланган П.лар и.ч. йўлга қўйилди (қ. Попопчилик). Турли хил рангдор матолар и.ч.нинг йўлга қўйилиши кашта заминида мато рангини сақлаб қолишни тақозо этди. Шунинг учун П. ўрнини сўзана эгал-лай бошлади. Тошкент, Фарғона, Сурхондарё ва б. жойларда яратилган П.нинг ажойиб намуналари Узбекистан ва хориж музейларида сақ-ланади.
ПАЛАНА — РФ Камчатка я.о.даги ша-ҳарча, Коряклар мухтор округи мар-кази. Палана дарёси соҳилида, унинг Охота денгизига қуйилиш жойидан 8 км масофада. Ахрлиси 4,1 минг киши (1998). Балиқчилик, ёқилғи ва озиқ-овқат саноати корхоналари, ўлкашу-нослик музейи бор.
Палак (1960-й.лар, Тошкент).

ПАЛАНГА (1917 й.гача расмий номи Паланген) — Литвадаги шаҳар. Ден-гиз соҳилидаги иқлимий-бальнеоло-гик курорт. Болтиқ денгизи бўйида, Клайпеда ш.дан 25 км шим.да, Клайпеда — Шяуляй йўналишидаги Кре-тинга т. й. станциясидан 12 км масофада жойлашган. Аҳолиси 18 минг киши (2001). Ёзи мўътадил илиқ (июл-нинг ўртача т-раси   17° чамасида),
Паланга шаҳри. Каҳрабо музейи.
қиши юмшоқ (янв.нинг ўртача т-раси — 3°), йилига 640 мм ёғин тушади. Каҳрабога ишлов берувчи корхоналар бор. Санаторий, сув-балчиқ б-н да-волаш шифохонаси, дам олиш уйла-ри ва пансионатлар ишлаб турибди. Каҳрабо музейи (19- а. саройида) фа-олият кўрсатади. П. 1161 й.дан маъ-лум.
ПАЛАТИН (Mons Palatinus ёки Palatium) — Қад. Рим бунёд этилган тепаликлардан бири. 2 чўққиси бор — Палатин ва Гермал. Темир даври бо-шидан бу ерда одамлар яшаган; «Квадрат Рим» деб аталмиш девор (мил. ав. 8-а.) харобалари сақланган; у ривоятга кўра, Ромул томонидан қурилган. П.да Юпитер Виктор (мил. ав. 295 й. қурилган), Юпитер Статор (мил. ав. 294), Виктория (мил. ав. 294) ибодатхоналари ва б., шунингдек, республика даври-да — бадавлат пат-рицийлар уйлари сақланган. Импера-торлар даврида П. императорлар са-ройларининг ул-кан ансамблига ай-ланган («Палаций Август», Тиберий, Флавийлар ва Сеп-тимий Север са-ройлари). Ўрта ас-рларда П. тош кони бўлиб хизмат қил-ган. П.даги мунта-зам қазишма ишла-ри 19-а. охиридан бошланган.

ПАЛАУ (Palau), Палау Республи-каси (The Republic of Palau) — Тинч океаннинг ғарбий қисмидаги Каролина ороллари туркумидаги 8 та йирик оролда жойлашган давлат. Баъзан Бе-лау деб талаффуз этилади. Оролларнинг энг каттаси — Бабелтуап о. Майд. 508 км2. Аҳолиси 19,4 минг киши (2002). Маъму-рий-ҳудудий жиҳатдан 16 штат (state)ra бўлинади. Пойтахти — Корор ш.
П. — республика, АКШ б-н «эркин уюшган» давлат. Амалдаги конститу-цияси 1981 й. қабул қилинган. Давлат бошлиғи — президент (2000 й.дан Томас Ременгесау), аҳоли томонидан тўғри овоз бериш йўли б-н 4 й.га сай-ланади. Қонун чиқарувчи ҳокимиятни 2 палатали (сенат ва делегатлар пала-таси) Миллий конгресс (парламент), ижрочи ҳокимиятни президент ва ҳуку-мат амалга оширади. Аҳрлиси — мик-ронезлар. Расмий тил — инглиз ва бе-лау (палау) тиллари. Диндорларнинг аксарияти — католиклар.
Барча йирик ороллари вулкан ҳара-кати натижасида вужудга келган, улар маржон рифлари б-н ўралган. Фосфат конлари бор. Иқлими нам, тропик иқлим. Йиллик ёғин 2250 мм дан 3000— 4500 мм гача, Кусане о. тоғларида 6000 мм. Вулкан оролларида доим яшил ўрмон ва саванналар; маржон оролларида, асосан, кокос пальмаси ва панданус дарахти ўсади. Ҳайвонот дунёси шим. оролларда майда кемирувчилар, калтакесак, илонлар ва жан. оролларда турли қуш ва ҳашаротлардан иборат. Соҳил бўйи сувларида балиқ кўп.
Палау архипелаги оролларида одамлар Океаниядаги бошқа барча оролларга нисбатан илгарироқ, бир неча минг йил аввалдан яшаб келади, деб тахмин қилинади. Бу ерга европаликлардан би-ринчи бўлиб испанлар 1710 й.да кел-ганлар. 1783 й. Англия кемаси ҳалокатга учраши оқибатида оролга келтирилган касалликлар натижасида 50 минг аҳоли-дан 5 минги омон қодди. 1886 й. ҳудуд Испания мустамлакасига айланди, 1889 й.да Германияга сотиб юборилди, 1-жаҳон уруши вақтида японлар босиб олди ва 1944 й.гача уларнинг бошкару-вида бўлди. 1947 й. БМТ карорига кўра, АҚШ бошқарувига ўтди. 1993 й. нояб.даги референдум иштирокчилари АҚШ га ихтиёрий равишда қўшилиш учун овоз берди. 1994 й. 1 окт.дан Палау Республикаси АҚШ б-н «эркин уюш-ма» доирасида мустақилликка эга бўлди. У ўзини ўзи идора қилса ҳам, аммо му-дофаа, молия, ташки ишлар масалала-рини АҚШ бошқаради. П. — 1994 й.дан БМТ аъзоси. Миллий байрами — 1 окт. — Мустақиллик куни (1994).

Палау байроғи.
Вулканлардан ҳосил бўлган унумдор ерларда тапиок, кокос, мева ва сабза-вот етиштирилади, балиқ овланади. Қорамол, чўчқа, эчки боқилади. Бади-ий ҳунармандчилик ривожланган. Кейинги вақтда сайёҳлик иқтисодиёт-да катта аҳамият касб эта бошлади. Ро-ҳатижон қум соҳиллар сайёҳларни кўпроқ жалб этади. Электр энергия 16 минг кВт-соат қувватли электр ст-ясида ҳосил қилинади. Четга кокос ёнғоғи, тунец балиғи сотади, четдан озиқ-ов-қат, машина ва ускуна, ёқилғи олади. АҚШ ва Тинч океан минтақаси мам-лакатлари б-н савдо қилади. Пул бир-лиги — АҚШ доллари.
Сиёсий партиялар йўқ. Матбуоти «Палау газетт» («Палау газетаси», ойда бир марта инглиз тилида чиқадиган ҳукумат газ.) ва «Тиа Палау» («Бу — Палау», инглиз ва мақаллий тилларда чиқадиган газ.)дан иборат. «Палау нэшнл комью-никейшнз корпорейшн» радиоэшитти-риш компанияси ва 2 телемарказ бор. ПАЛАХМОН (форс, араб. — фалло-хун) — тошотар, сопқон. Қадимда ва ўрта асрларда тош ядроларини душман томон ирғитадиган махсус уруш қуро-ли. Манжаниқннт кичиктури. П. акса-рият мудофаа иншоотлари, хусусан, қалъа деворларини бузиш мақсадида қўлланган. Ўт сочиш қуроллари, жум-ладан, тўпнинг қуролланишга кириб келиши П.дан фойдаланишга чек қўйган (яна қ. Катапульта). ПАЛЕАРКТИКА ОБЛАСТИ, Палеар-ктика (юн. palaios — қадимги ва arktros — шимолий) — қуруклик зоогеография области. Европа, Шим. Африка (жумладан, Сахрои Кабир), Арабистон я.о. (жан.даги тоғлиқ қисмидан ташқа-ри), Осиёнинг Ҳинд ва Янцзи дарёла-ри ҳамда Ҳимолай тоғларигача бўлган мўътадил ва совуқ иқлимли ҳудудлар-ни ўз ичига олади. П.о.га Тинч океан-даги Командор, Курил, Сахалин ва Япония о.; Атлантика океанидаг» Исландия, Яшил Бурун, Канар, Мадейра ва Азор о. ҳам киради. Ҳайвонот дунёси Неарктика областиникига ўхшайди. Шунинг учун кўпчилик зоо-географлар П. ва неарктика областла-рини ягона Голарктика областига бир-лаштиришади. П.о. Арктика, Циркум-бореал, Ўрта денгиз бўйи, Марказий Осиё ва Хитой-Ҳимолай кичик област-ларига ажратилади.

ПАЛЕМБАНГ — Индонезиядаги шахар. Жан. Суматра провинциясининг маъму-рий маркази. Муси дарёсининг куйилиш жойидан 86 км юқоридаги порт. Аҳоли-си 1,4 млн. киши (1990-й.лар охири). Аэропорти халқаро аҳамиятга эга. П. — мамлакатда нефть казиб олинадиган асосий р-ннинг маркази. Нефть ва кау-чукни қайта ишлаш, озиқ-овқат, кема-созлик, тўқимачилик, қурилиш мате-риаллари, азот ўғитлари з-ди бор. Четга нефть ва нефть махрулотлари, каучук, кофе ва ҳ.к. чиқарилади. ПАЛЕО... (юн. palaios — қадимги, кўҳна) — ўзлашма қўшма сўзларнинг биринчи қисми; «қадимги», «қадимий-ликка, қадимиятга алоқадор» каби маъ-ноларни билдиради (мае, палеоботаника, палеография).
ПАЛЕОАНТРОПЛАР (палео... ва юн. antropos — одам) — палеолит даври қазилма одамлари (питекантроплар, неандерталлар ва б.). ПАЛЕОАНТРОПОЛОГИЯ (палео... ва антропология) — антропологиянииг кад. казилма одамларнинг (питекантроп, синантроп ва б.) типларини ўрганувчи соҳаси. П. қазилма одамлар ва одамнинг яқин ўтмишдошлари — олий примат-лар суяк қолдиқларини ўрганади. Шу-нингдек, П. қиёсий анатомия ва эмбриология б-н бирга одамнинг келиб чиқиши ва унинг эволюцияси муаммо-ларини аниқлашга хизмат қилади. Шу сабабли П. ҳам антропогенез тўғрисида-ги таълимот таркибига киради. ПАЛЕОБОТАНИКА (палео... ва ботаника), палеофитология — бота-никанинг казилма ўсимликларни ўрга-нувчи соҳаси. П. қазилма ўсимликлар-нинг систематикаси, ташки (морфоло-гик) ва ички (анатомик) тузилиши, Ер юзида тарқалиш қонуниятлари, муҳит б-н ўзаро муносабатлари, ривожланиш тарихи, ўзаро қариндошлиги, ўсимлик қоплами алмашинуви қону-ниятлари каби масалаларни ўрганади. П. маълумотлари систематика, морфология, анатомия, эволюция, филогения, геогр., геол.да назарий масалаларни \ал килишга ёрдам беради.
Одатда, табиий шароитга мослашган ўсимликлар сақланиб қолган, мосла-ша олмаганлари эса йўқ бўлиб кетган. Демак, қазилма ўсимликлар геологик даврлардаги табиат ўзгаришларини билдирувчи метеорологик восита ҳисобланади. Геологик ва стратиграфик қазилма бойликларни қидиришда П. маълумотларидан фойдаланилади, чунки Ер пўстидаги ёқилғиларнинг ҳаммаси (тошкўмир, антроцит ва б.), асосан, ўсимлик қолдикларидан ҳосил бўлган.

Текшириш объектларига кўра, П. қуйидаги мустақил тармокларга бўли-нади: палеопалинология — қазилма ўсимликларнинг чанг ва спо-раларини (кимёвий усулда махсус иш-лангандан сўнг) микроскоп ёрдамида ўрганади; палеокарпология — ўсимликларнинг қазилма уруғи, мева-си, данаги ва мева пўчоқларини ўрга-нади; п ал еокс и л ол огия — ўсим-лик ёғочларининг кўмир ва тошга ай-ланган қолдиқларини махсус (шлифт) тайёрлаб, микроскопда текширади, ихнофитология — ўсимлик бар-ги, шохи, гули ва кўпайиш органининг тоғ жинсларида қолган изини ёки эпи-дермия қолдикларини ўрганади.
П.дан п а л е о м и к о л о г и я ва палеоальгология ёки палео-фикология мустақил фан сифати-да ажралиб чиқади. Планктон қазилма сувўтларни ўрганиш, айниқса, муҳим аҳамиятга эга. Чунки органик дунёнинг бошланғич ривожланиш босқичларини тушунишда қад. бактерия, сувўтларни ўрганиш жуда муҳим.
Ўсимликларнинг қазилма қолдиқла-ри қадимдан олимлар диққатини жалб қилган. Мае, мил. ав. 6—5-а.ларда Ксе-нофан Перос ороли тоғ ётқизиклари-дан «лавр япроклари»ни топганлиги ҳақида ёзган. Аммо ўсимликларнинг қазилма қолдиқлари ва излари анча вақтгача табиат ажойиботи деб тушу-нилган. Аммо улар бир вақтда ўсган ўсимликларнинг қолдиқлари эканли-гини даставвал Леонардо да Винчи (15-а. охири) кўрсатган. П.ни алоҳида фан сифатида ўрганишни француз олими А. Броньяр бошлаб берган. 19-а. охири ва 20-а. бошларида янги кумир конлари-нинг очилиши туфайли кўмир қатлам-ларидаги ўсимлик қолдикларини ўрга-ниш имкони туғилди.
Ўрта Осиёда П. бир қанча кумир кон-лари топилиши муносабати б-н ривож-ланди. Бу ерда, айниқса, юра ва уч-ламчи ҳамда тўртламчи давр қазилма ўсимликлари яхши ўрганилди. Ўзбекис-тон ҳудудида қурукликда ўсган ўсим-ликлар — псилофитлар 360 млн. йил аввал — девон даврида тарқалганлиги аниқланган. Карбон даврида ўсимлик-лар олами бирмунча мураккаблашган; бу даврда қоз. қирқбўғимлар, қирққу-лоқлар ва игнабарглиларнинг қад. аж-додлари яшаган. Бу даврга оид 40 дан ортиқ ўсимлик қолдиклари Бўкантоғ, Зирабулоқ, Ҳисор, Курама, Олой, Нурота, Туркистон ва б. тоғлардан то-пилган. Пермь ва триас давридан 80 га яқин, юра давридан эса 100 дан ортиқ ўсимлик туркуми аниқланган. Ўрта Осиё кўмир конларининг ҳосил бўли-

шида бу ўсимликлар муҳим роль ўйна-ган. Ўрта Осиёда бўр даврига келиб ден-гизнинг қисқариб, қуруқликнинг op-тиши б-н ўсимликлар оламида катта ўзгаришлар рўй берган. Очиқ уруғли ўсимликлардан янги шароитга мосла-ша олмаганлари йўқ бўлиб кетиб, — ёпиқ уруғли ўсимликлар ривожланган. Ўзбекистон ҳудудида бўр даврида пай-до бўлган ўсимликлардан тол, терак, чинор, тут, хурмо, қайрағоч, анжир, чилонжийда ва б. ҳозиргача сақланиб қолган.
Ад.: Криштофович А. Н., Палеоботаника Узбекистана, т. 1—2, Т., 1968—71.
ПАЛЕОВУЛКАНОЛОГИЯ (палео... ва вулканология) — ўтмиш геологик давр-лар вулканик жараёнларини ўрганади-ган фан, геологиянинг тармоғи. Қад. вулканлар ҳосил қилган қурилмалар (лава, пирокласт), уларни таркиби ва жойлашиш қонуниятларини ўрганади. Қад. вулканлар ҳақида маълумот антик давр олимларидан Пифагор, Страбон ва ўрта асрларда Мажиоли, Гук ва б.нинг асарларида учрайди. Қад. вулкан-ларнинг тузилишини урганишда струк-туравий, фациал таҳлил усуллари қўлланилади. Қад. вулканик жинслар таркиби замонавий оптик, кимёвий ва б. усуллар ёрдамида аникланади. П. из-ланишлар кўп амалий муаммоларни ҳал қилишда муҳим омил бўлади, мае, мис, олтин, кумуш ва б. фойдали қазил-маларни излашда.
ПАЛЕОГЕН СИСТЕМАСИ (ДАВРИ) (юн. palaios — қадимги ва genos — ту-ғилиш, ёши) — Ер тарихи кайнозой эратермасининт бошланиш даври. П. с тахм. 65—66 млн. йил муқаддам бошла-ниб, 40—42 млн. йил давом этган. П.с. ётқизиқлари Ер юзида кенг тарқалган бўлиб, Америка, Европа, Шим. Аме-риканинг анчагина қисмини қоплаб ётади.
П.с.да йирик тектоник ҳаракатлар бўлиб ўтган. Шим. ва Жан. Американинг ғарбий қисмида Кордильера ва Анд тоғ-ларининг кўтарилиши давом этган. Уларнинг атрофида (тоғ олди букил-маларида) қалин вулканоген ва терри-ген қатламлари тўпланган. Европа б-н Африка оралиғида, шунингдек, Осиё-нинг жан. қисмида ястаниб ётган йирик геосинклиналь система мавжуд бўлиб, ҳоз. Пиренеи тоғларидан Мьян-магача бўлган ҳудудни эгаллаган. П.с.нинг 2-ярмида бурмаланиш ва тоғ-лар ҳосил бўлган, натижада Ўрта ден-гизнингжан. ва шим. соҳиллари бўйлаб тоғли оролларнинг 2 занжири вужуд-га келган. П.с.да Африканинг шар-кий чеккалари бўйлаб меридианал йўналган  йирик   грабенлар  —  Шар-

қий Африка синиқлар зонаси пайдо бўлган. Узоқ Шарқ ҳудудида Тинч океан геосинклиналь минтақаси ривожланган. Юқоридаги регионлардан ташқари, Кичик Осиё, Болқон я.о., Гренландия, Япония, Камчатка ва б. жойларда вулкан ҳаракатлари бўлганлиги қайд этил-ган. Палеоген трансфессияси Шим. ярим шарнинг кўп жойларида, айниқса, эоцен охирида максимал даражага ет-ган. Бу вактда Шарқий Европа платфор-масининг жан. қисми, Турон ва Ғарбий Сибирь плиталари, Закавказье, Ўрта ва Жан. Европа, Африканинг шим. ва б. жойларни сув босган. Олигоцен бошла-рида бўлган тектоник ҳаракатлар ден-гиз регрессиясига (Ўрта Европа, Кариб денгизи, Мексика қўлтиғи ва б.дан таш-қари) олиб келган. Бу даврда континен-тал иқлим ҳукмрон бўла бошлаган. Геосинклиналь ҳавзаларда флишлар, оли-гоцендан бошлаб денгиз моласслари шаклланган. Ўрта денгиз ҳавзаларида П.с.га хос нуммулит ва лепидоциклин оҳактошлари тўпланган. Платформалар-да карбонатли гил, глауконит ва квар-цли қум, опока, трепел, спонголит, шунингдек, гил ётқизиклари ҳосил бўлган. Олигоцен ҳавзаларида мергель, доломит ва анкерит конкрецияли гиллар кенг тарқалган. Атлантика, Тинч ва Ҳинд океанларининг тубида карбонатли, баъзан терриген гиллар тўпланган. Континентал ётқизиқлар орасида кўмирли чўкинди ва қизил рангли гиллар кўп учрайди.
П.с.нинг қуруқликдаги фаунаси бўр сисшемасиннккдан кескин фарқ қила-ди. П.с. бошларида судралиб юрувчилар (динозаврлар, учувчи калтакесаклар ва денгиз калтакесаклари — ихтиозавр ва плиозаврлар)нинг кўпчилиги қирилиб кетган. Бу даврда ҳоз. амфибиялар яша-ган, суякли балиқлар кўп бўлган. П.с.да сут эмизувчилар кенг тарқалиб, палео-ценда улар ибтидоий ҳолда бўлган, эоцендан бошлаб эса ҳашаротхўрлар, кемирувчилар, приматлар, йиртқич ҳайвонлар, туёқлилар, хартумлилар, китсимонлар ва б. пайдо бўла бошлаган. П.с.да яланғоч уруғлилар ўсган, ёпиқ уруғли ўсимликлар ҳам кўпайган. Палеоцен ва қуйи эоценда ёпиқ уруғ-ли ўсимликлар кенг тарқалган, кейин-чалик йўқолиб кетган.
Ўзбекистонда П.с. ётқизиқлари Фар-ғона, Сурхон ва Зарафшон водийла-ри, Ҳисор, Нурота, Зирабулоқ-Зиёвуд-дин, Зарафшон ва Туркистон тоғ тиз-маларининг этаклари ва ён бағирла-рида, Устюрт ва Қизилқум чўлида кўпгина ҳудудни ишғол қилади. П.с. ёт-қизиклари оолитли доломит, оҳактош, қумтош, гилтош, кварц қумлари, бен-

тонит ҳамда вулканли тоғ жинслари-дан таркиб топган. Ўзбекистоннинг қуруқлик ландшафтида паст бўйли, иг-набаргли, гулли дарахтлар тараққий этган.
П.д. ётқизикларида фойдали қазил-малардан нефть ва газ, қўнғир кўмир, марганец, темир, боксит, фосфорит бор. Ўзбекистонда П.с. ётқизикларидан нефть ва газ, фосфорит, калий, пали-горскит, кварцли қумлар, безак тош-лар, гипс-ангидрид каби қурилиш ма-териаллари ва б. топилган.
П.с. ётқизикларини Ўзбекистонда гео-логлар В. И. Попов, С. X. Миркамолова, О. М. Акрамхўжаев, М. 3. Зокиров, М И. Эгамбердиев ва б. ўрганишган. Стратиг-рафик жиҳатдан П.с. палеоцен, эоцен ва олигоцен бўлимларига, бўлимлар эса ярус, свита, қатламларга бўлинади.
Лд.: А к р а м х о д ж а е в А. М ., Эгамбердиев М. и др., Литология, стратиграфия и нефтегазоносность Южного и Западного Узбекистана, Т., 1971; Фатхуллаев Ғ., Ҳусанов С, Тарихий геология ва палеонтология асослари, Т., 2002.
ПАЛЕОГЕОГРАФИЯ (палео... ва география) — Ер ва Ер пўстининг ўтган геологик замонлардаги табиий географик ҳолатини ўрганадиган фан, тарихий геологиянинг бир қисми. П.нинг асосий вазифаси қад. даврлардаги қуруклик ва денгизларнинг жойлаши-ши, чуқурлиги, сувнинг шўрлиги, сув ости рельефи, ўсимлик ва ҳайвонот дунёси, ер ландшафти, иклими, қуруқ-лик ва денгизларда содир бўлган фи-зик-кимёвий ҳамда табиий-географик жараёнларни тадқиқ қилишдан иборат. П. тоғ жинслари, улардаги органик қол-диқларнинг таркиби, структураси, текстураси, жойланиши ва б.ни батаф-сил ўрганишга асосланади. У фациялар ҳақидаги таълимот, литология, стратиграфия, тектоника, палеонтология, палеоэкология, палеоиклимшунослик, геокимё ва геофизика б-н узвий боғлиқ.
Илк палеонтологик маълумотлар ўрта аср Шарқ олимлари, хусусан, Абу Рай-ҳон Беруний асарларида келтирилган. Бирок, П. яхлит фан сифатида 19-а.нинг ўрталаридан таркиб топа бошлади. Биостратиграфия маълумотлари асосида нисбий геохронологик шкаланинг иш-лаб чиқилиши, фациялар ҳақидаги таъ-лимотнинг вужудга келиши, инглиз геологи Ч. Лайель томонидан актуализм методининг асосланиши, турли палео-географик хариталарнинг тузилиши П.нинг вужудга келишига асос бўлди.
20-а.нинг 30-й.ларидан палеогеогра-фик реконструкциялар фойдали қазил-маларни қидириб топишнинг зарурий асоси бўлиб қолди. Фациялар ҳақидаги

таълимот (У. Твенхофел, Д. В. Налив-кин) такомиллашди. Хилма-хил тад-қиқот усуллари яратилиб, бунинг на-тижасида П.да бир неча йўналишлар пайдо бўлди; улар Ернинг ўтган замон-лардаги табиий-географик шароитла-рини турли томондан ўрганади. П а -леоэкологик йўналиш чўкинди жинслар таркиби ва б. хусусиятлари ҳамда улардаги органик крлдикдарни тадқиқ этади; ўтган геологик даврнинг ҳайвонот ва ўсимлик дунёси, сув ҳав-залари, уларнинг қўшни денгизлар б-н боғлиқлиги, иқлим шароити, шўрлик даражаси ва б. хусусиятларини ўрганади. Палеобиогеографик йўналиш айрим геологик даврлардаги зоогеография ва флора провинцияла-ри ҳамда областларини белгилаб бера-ди. Палеобиогеофафик, литологик-гео-кимёвий ва б. маълумотлар палеоиклим реконструкцияларида фойдаланилади. Терриген-минералогик йўна-лиш муайян таркибли чақиқ чўкинди-ларнинг жойдан-жойга кўчиш йўлла-ри, тўпланиш областлари ва келиб чи-қишини аниқлаш имконини беради. Геокимёвий йўналиш қад. сув ҳавзалари шўрлиги ва физик-кимёвий хусусиятлари ҳамда уларнинг эволюци-ясини ўрганади. Шунингдек, аутиген ми-нераллар Cl, F, В, Br, Ca. Mg, Sr каби элементлар концентрациями, гилли ва карбонатли жинсларда темир оксиди [Ғе(Ғе2О3)]нинг миқдорига асосланиб, қад. даврлар атмосферасининг таркиби-ни аниклайди. Динамик П. қадимги сув ҳавзалари, кўл, дарёлар ҳаракатини ўрга-нади, оқимларни, чўкиндилар тўплан-ган мухит хусусиятларини текширади. 30-й.лардан палеотектоник усул кенг тар-қадди. Бу усул фацияларни ажратиш, қад. ётқизиқлар қалинлиги, формациясини аниклашга асосланган. П.нинг махсус тармоқларидан бири палеовулканологи-ядир. У вулканли областларнинг палео-географик реконструкцияси б-н шуғул-ланади. Палеогеоморфология қад. рель-ефларни ўрганади. 1968 й.дан океанлар тубида бурғилаш ўтказила бошлаши океанлар П.сини тўғридан-тўғри аниклашга имкон берди.
П. ёрдамида Ўзбекистон ҳудудининг кўп қисми мезозой эрасининг келло-вей, Оксфорд, альб, турон, сенон аср-ларида ва эоценда денгиз суви б-н қоп-ланганлиги аниқланди. Бу ерлар, ак-синча, юра даврининг бошлари ва ўрталарида, бўр даврининг неоком, сеноман ва турон асрлари 2-ярмида қуруқлик бўлган. Тошкент атрофи, Қизилқум чўли, Амударё этаклари, Орол денгизи ўрни ва Устюрт плато-сида тарқалган турон асри қумтошла-

ридан топилган динозавр скелетлари ва улкан дарахтларнинг тошга айланган та-налари ҳамда қуйи ва ўрта юра даврла-рида ҳосил бўлган конлар ўша даврлар ботқоқлик, ўрмонлар ва тоғлар б-н ўралган лагуна ва кўллар, саёз дарёлар мавжуд бўлганлигидан далолат беради.
Ад.: Марков К. К., Палеогеография, 2 изд., М„ 1960; Рухин Л. Б., Основы общей палеогеографии, Л., 1962; Геология, палеонтология, палеогеография [Сборник трудов], М., 1973; Попов В. И., Литология кайнозойских моласс Средней Азии, т. 1-3, Т., 1954-56; Бабаев А. Г., Акрам-ходжаев А. М., Палеогеография нефтегазоносных меловых отложений Узбекистана, Т., 1960.
ПАЛЕОГЕН (палео... ва юн. ge — ер) — Шарқий ярим шарнинг, асосан, тропик ҳудудларини ўз ичига олган қуруқ-ликнинг фауна дунёси. Фаунаси қад. Гондвана ҳайвонлари гуруҳига хос: (Гондвананинг Бразилия-Африка қитъ-аси); туяқушлар, 2 хил нафас олувчи балиқлар, тошбақалар, тимсохлар, хар-тумлилар, одамсимон маймунлар, йиртқичлар (йўлбарс, арслон, гепард) ва б. 3 та фауна областига бўлинади.
Эфиопия области Африканинг Саҳрои Кабирдан жан., Арабистон я.о.нинг жан. қисми, Африканинг шар-қидаги оролларни ўз ичига олади. Фаунаси хилма-хил ва бой, эндемик ёки ярим эндемик туркумлар (даманлар, най-тишлилар, африка туякушлари) ва оила-лар (жирафасимонлар, сув айғирлари, китбошлилар, цесаркалар ва б.)га эга.
Мадагаскар фауна области — Мадагаскар, Сейшел, Амирант, Қамар, Маскарен оролларни ўз ичига олади. Илк неогендан бошлаб мустақил ривожланган; ҳайвонот дунёси Африка фаунаси б-н чамбарчас боғлиқ. Айрим қад. ҳайвонларнинг бўлиши бу област-нинг Жан. Осиё ва Жан. Америка б-н боғлиқлигини кўрсатади. Эндемиклари орасида лемурлар, тенреклар ва б. бор. Гекконлар, сцинклар, хамелеонлар кўп учрайди. Туёкдилар ва африка қушла-рининг 20 га яқин оиласи учрамайди.
Ҳинд -Малай области —Жан. Осиё ва Осиё б-н Австралия ўртасидаги о.нинг кўп қисмини ўз ичига олади. Та-рихий жиҳатдан Эфиопия области б-н боғланган (филлар, каркидон, тор бу-рунли ва одамсимон маймунлар, панго-линлар ва б. областда кенг таркалган). Нотогея зоогеография дунёсига ўхшаш-лик белгилари ҳам бор. Турлари ва уруғ-ларининг хилма-хиллигига қарамасдан юқори таксонлар орасида эндемиклари кўп эмас (узунтовонлилар, жун қанот-лилар, тупайялар, гиббонлар). Мазкур областда буйвол, бантенг, чўчқаларнинг хонакилаштириш маркази жойлашган.

ПАЛЕОГРАФИЯ {палео... ва ... графин) — ёзув белгиларининг яратилиши ва уларнинг ривожланишини ўрганувчи тарихий-филологик фан; назарий П. та-рихан ўзгарган ёзув хусусиятларининг крнуниятларини аниклайди; амалий ва тавсифий П. муайян қўлёзманинг қачон ва қаерда яратилганини, уни ёзган ёки кўчирган шахснинг иштирокини хдмда котибларнинг иш \ажмини аниклаш мақсадида котибларнинг ёки айрим қўлёзмаларнинг индивидуал (ўзига хос) жиҳатларини ўрганади.
П. мустақил фан сифатида дипломатика (қад. ҳужжатлар, ёрлиқлар ва қад. ёзма манбаларнинг ҳақиқийлигини аниқловчи соҳа)дан ажралиб чиққан. «П.» терминини биринчи марта фран-циялик монах Бернар де Монфокон қўллаган (1708). П.нинг асосий вази-фаси — санаси кўрсатилган қўлёзма-лар ёзувининг хронологик ва ҳудудий хусусиятларини аниклаш ва тартибга солиш ва шу асосда муайян матнда унинг ёзилиш вақти ва жойи кўрсатил-маган, бу ҳақда билвосита маълумотлар бўлмаган қўлёзмаларнинг ҳам дав-ри ва жойини аниклашдир.
П. ёзув белгиларини, асосан, ҳарф-лар ва уларнинг таркибий унсурлари-ни, сатрусти ҳамда фарқловчи белги-ларни, қисқартириб ёзиш усуллари ва б.ни ўрганади. Вақт ўтиши б-н алма-шиниб ва ўзгариб турган ёзув матери-аллари ва қуроллари ҳам П.нинг урга-ниш объектидир. Асосий ёзув матери-аллари ҳисобланган пальма япроғи, папирус, махсус ишлов берилган тери (пергамент) ва, ниҳоят, қоғоздаги ёзма манбаларни П. урганса, бошқа ёзма ёд-горликларни П.га ёндош бўлган соҳа-лар ўрганади. Мае, тош, ёғоч, сопол, металл ва ш.к.да сақланган ёзувларни эпиграфика, муҳрлардаги ёзувларни сфрагистика, тангалардаги ёзувларни нумизматика ўрганади. Палеограф ўз тадқиқотларида ана шу ёрдамчи фан со-ҳаларидан, шунингдек, П.дан ажралиб чиққан филигранология (қоғоздаги сув белгилари асосида қоғозни ишлаб чи-қарган корхонани ва даврни аниклайди), кодикология (қад. қўлёзма китоб-ларнинг ҳоз. ҳолатини ўрганади), нео-графия (ҳоз. ёзувни, ҳатто машинка ёзу-ви ва матбаа маҳсулотларини ўрганади)дан, матншунослик ва китоб-шуносликдан яхши хабардор бўлиши керак.
П., асосан, тарихий тилшунослик, тарих, адабиётшунослик, санъатшунос-лик эҳтиёжлари учун хизмат қилади, чунки палеографик таҳлил бу фанлар учун манба сифатида тадқиқ этила-ётган қўлёзмани ўрганишда мажбу-рий биринчи босқич ҳисобланади. Па-

леограф тилшунослар манбанинг ке-либ чиқиш вақти ва жойини аниклаш-дан ташқари, муайян қўлёзма китоб-нинг ёзилишида иштирок этган шахе (котиб)ларнинг ишини ёки бир неча қўлёзмани ёзган (кўчирган) айни бир шахенинг ёзув хусусиятларини аниқ-лашга катта эътибор беради, матншу-нослик ёрдамида муаллиф ёки котиб-нинг, бинобарин, дастлабки ёки икки-ламчи қўлёзманинг тил хусусиятларини аниклашга ҳаракат қилади.
Айни пайтда П. бошқа ижтимоий фанларнинг маълумотлари ва методла-ридан фойдаланади: қўлёзманинг тил хусусиятлари асосида унинг санасини белгилаш ва жойини аниклашда тил-шуносликнинг; айни шундай маълу-мотларни ёрликлар ва турли ҳужжат-лардаги турғун иборалар ва сўз бирик-малари асосида аниклашда диплома-тиканинг; матн тарихи бўйича маълумотлардан айни шу мақсадларда фойдаланишда матншуносликнинг; қўлёзмадаги миниатюралар, лавхалар ва б. бадиий безакларнинг хусусиятларини ҳисобга олишда санъатшунослик-нинг методларидан фойдаланилади. 20-а.да аниқ фанларнинг маълумотларидан ҳам фойдаланиш бошланди: сиёҳ ва бўёқларни таҳлил қилишда кимёвий усулларнинг қўлланиши; ўчиб кетган, тирналган, ювилган ёки бўялиб, чапла-шиб қолган матнларни ранг фаркловчи фототасвир оркали аникдашда физика маълумотларидан фойдаланиш ва б.
Баъзи тадқиқотчилар қад. қўлёзмалар-ни ўқий олиш малакасига эга бўлиш, қўлёзмани экспертиза қилиш ва унинг ҳақик,ий ёки сохталигини аниқлаш, ёзма манбаларнинг изохли тўпламлари-ни нашр этиш каби ишларни ҳам П.нинг вазифаси деб ҳисоблайдилар. Ҳолбуки, бундай ишлар матншунослик, манбашунослик, дипломатика каби со-халар доирасида амалга оширилади.
Ўрганилаётган алифболарнинг турига мувофиқ, П. араб П.си, туркий П., ҳинд П.си, хитой П.си, юнон П.си, лотин П.си, славян П.си ва б. турларга бўлинади. Умумий П. тушунчаси ҳозир-ча мавжуд эмас. Ҳоз. фан оддига ҳар қан-дай давр, ҳар қандай материалда ёзил-ган барча турдаги ёзувларнинг умумий қонуниятларини ўрганиши мумкин бўлган умумий П.ни шакллантириш масаласи қўйилган.
Ўзбекистонда ёзма ёдгорликларнинг аксарияти араб ёзувида бўлганлиги сабаб-ли араб П.си бир кадар ривожланган. Бу соҳадаги тадқиқотлар, асосан, Узбекистан ФА Абу Райқон Беруний номидаги Шарқшунослик ин-тида, қисман тегиш-ли музейларда амалга оширилмокда.
Абдуваҳоб Мадвалиев.

ПАЛЕОЗОЙ ЭРАТЕМАСИ (ЭРАСИ),
палеозой (палео... ва юн. zoe—ҳаёт) — Ер геологик тарихининг 3-эраси (қ. Геохронология). Радиологик текшириш-ларга кўра, П.э. 560—570 млн. йил ав-вал бошланиб, 310—320 млн. йил давом этган. 1837 й. инглиз геологи А. Сежвик ажратган. Ҳозир П.э. кембрий, ордовик, силур, девон, тошкў-мир ва пермь даврларига бўлинган.
Юқори токембрий давридан бир оз олдин кучли бурмаланиш натижасида платформа (Шарқий Европа, Сибирь, Хитой-Корея, Жан. Хитой, Шим. Америка, Бразилия, Африка, Ҳиндистон платформалари) ва геосинклиналлар шаклланган. Вақт-вақти б-н платформа-ларни сув босиб, саёз денгизлар пайдо бўлган. Денгиз остида унча калин бўлма-ган турли таркибли чўкиндилар тўплан-ган. Платформаларнинг чеккалари то-мон чўкиндиларнинг қалинлиги ортиб борган. Геосинклиналлар платформалар-га нисбатан серҳаракат бўлган. Уларда кўп миқдорда вулкан ва кремнийли жинслар тўпланган. П.э.да каледон ва герцин бурмаланиши бўлиб ўтган. Шу даврда тоғлар пайдо бўлиб, кўпгина қизғиш моласслар ҳосил бўлган. Герцин бурмаланиши натижасида Марказий Европа, Урал, Аппалачи ва б. тоғ систе-малари қад. кўтарган. Буюк Гондвана қуруклиги Жан. ярим шар платформа-ларини эгаллаган. Шим. ярим шарда П.э.нинг 2-ярмида Сибирь платформа-си ва унга ёндош тоғ тизмаларини ўз ичига олган улкан Ангарида бўлган.
П.э. бошланишида илгари яшамаган қаттиқ скелетли ҳайвонлар (хиолитлар, хиолительминтлар, гастроподалар, бра-хиоподалар ва археоциатлар) пайдо бўлган. Қуйи палеозойда трилобитлар кембрий ва ордовик даври денгиз ҳай-вонларининг кўпчилигини ташкил калган. Улар П.э. охирида қирилиб кетган. Бу даврда елкаоёклилар (брахиопода-лар)нинг турлари кўпайган. Ордовик дав-рига келиб мшанкалар ҳамда стромато-пороидалар пайдо бўлган. Умуртқасиз ҳайвонлардан граптолитлар ва бошоёқ-лилар кўп яшаган. Девон даврида гониа-титлар кенг тарқалган. Юқори П.э.да бир ҳужайрали ҳайвонлардан фораминифе-ралар кўпайган. П.э.да умуртқалилардан баликлар яшаган; кембрий ва ордовик даврида оддий ва жағсиз баликлар куп бўлган. Силур, айниқса, девон даврида икки ёклама нафас олувчи ва чўткақа-нотлилар жуда ривож топган. Чўткақа-нотлилар сувда ва қуруқликда яшовчи (амфибия)лар вужудга келган (улар девон даври охирларида қуруқликка чиқ-қан). Карбон, айниқса, пермь даврида ўтхўр ва йиртқич судралиб юрувчилар яшаган.

П.э.да ўсимликлар тез ривожланган. Кембрий ва ордовикда ўсимликлар, асосан, сувўтлардан иборат бўлган. Силур жинсларида спора крлдиклари сақланган. Қуйи девон даври жинсларида паст бўйли ибтидоий ўсимликлар — псилофитларнинг излари учрайди. Ўрта ва юқори девонда ўсимликлар-нинг турлари кўпайган, дарахтсимон плаунлар, содда тузилган папоротник-лар ўсган ва дастлабки очиқ уруғлилар вужудга келган. Карбон даврида ўсим-ликлар жуда хам ривожланган. Ўрмон-лар ўрнида тошкўмир қатламлари ҳосил бўлган.
Евросиёда П.э.га мансуб платформа ва геосинклиналь ётқизиқлари кўп учрайди. Шарқий Европа ва Сибирь платформалари, асосан, П.э. чўкинди жин-слари комплексидан иборат. Шарқий Европа платформасининг шим.-ғарбий қисмида кембрий даври денгиз гилла-ри ва қумтошлари, ордовик ва силур оҳактошлари тарқалган. Девон ва карбон даврида денгизда ҳосил бўлган жинслар орасида айниқса о\актошлар жуда кўп. Бу жинсларда кумир, нефть, боксит ва ўтга чидамли гил катламла-ри бор. Сибирь платформаси П. э. жин-слари орасида кембрий даври денгиз чўкинди жинслари — оҳактош, доломит, айрим жойларда тоштуз, гипс ва ангидрит кўп. Карбонат-сланец ва қум-тошли гил қатламларидан таркиб топган силур ва девон даври ётқизиқлари кам учрайди. Карбон ва пермь даври жинслари кўмирли қалин қатламлар-дан иборат.
Ўзбекистоннинг деярли ҳамма ерла-рида П.э. жинслари учрайди. Қуйи кембрий жинслари 20—50 м қалинликдаги ванадийли, фосфоритли, кремнийли ва кўмир-кремнийли сланецлардан таркиб топган. Бу жинслар Писком ва Санда-лаш тоғларида тарқалган. Томдитов тоғ-ларида қуйи кембрий жинслари алевролит, қумтош, доломит ва оҳактош қатламларидан иборат. Ўрта кембрий, ордовик ва қуйи силур даври оҳактош, доломит, терриген-вулкан, аргиллит, алевролит, сланец, қумтош ва руда кат-ламларидан тузилган. Юқори силур-қуйи девон даври терригенли оҳактош ва оҳактошлардан, қизғиш вулкан жин-слардан таркиб топган. Ўрта девон ва қуйи триас даврида шағалтош, қумтош, алевролит, аргиллит, охактош, доломит ва вулкан жинсларининг калин катлам-лари ҳосил бўлган.
П.э. жинсларида турли фойдали казилмалар топилган. Урал, Қозоғис-тон, Олтой, Ғарбий Европа ва Шим. Америкадаги бой руда конлари П.э. нинг интрузив жинслари б-н боғлиқ.

П.э. чўкинди жинсларида нефть, тош-кўмир, ёнувчи сланец ва мисли қум-тош, шунингдек, фосфорит, боксит, тоштуз, калий тузи тўпланган.
Ўзбекистон П.э. ётқизикларида мис, қўрғошин, қалай (Олмалиқ), флюорит (Новгарзон), вольфрам (Ингичка), олтин, алунит ва б. бор. П.э. тоғ жинс-ларининг купи қурилиш материали сифатида ишлатилади.
Ад.: Страхов Н. М., Основы исторической геологии, ч. 1—2, М,—Л., 1948; Ах-меджанов М.А. и др., Геологическое строение и состав палеозойского фундамента Узбекистана, т. 1, Т., 1967.
ПАЛЕОИҚДИМШУНОСЛИК (палео... ва иклимшунослик) — Ернинг геологик ва тарихий ўтмиш иклими ҳақидаги таълимот. П. вазифаси Ер тарихи даво-мида содир бўлган иклим шароитла-рини ўрганиш ва уларни Ер шари бўйича тақсимланишини тадқиқот қилишдан иборат. П. палеогеография-нинг муҳим қисми ҳисобланади; у стратиграфия ва палеонтология, геоморфология ва фойдали қазилмалар тўғриси-даги фанлар б-н чамбарчас боғланган. Геологик маълумотлар иқлимшунослик, метеорология, география, геофизика ва астрономиянцнг назарий қоидалари асосида тахлил қилинади ва умумлаш-тирилади. Геологик ўтмиш иқлими хақидаги хулоса аввалги геологик давр табиати ва астрономик крнуниятларга бўйсунувчи Қуёш радиациясининг оқими маълумотларига асосан тузила-ди. Яқин ўтмиш иқлими ҳақидаги хулоса эса географик ландшафт, ўсим-ликларнинг тақсимланиши, дарахтлар-нинг йиллик ҳалқаларининг замонавий хусусиятлари, сакланиб қолган тарихий далиллар ва маданий ёдгорликлар ҳамда кейинги юз йилликдаги инстру-ментал кузатишлар бўйича тузилади.
Қад. иклимнинг геологик индикатор-лари орасида асосий 3 гуруҳ: литоло-гик, палеоботаник ва палеозоологик кўрсаткичлар алоҳида ўрин тутади. Ли-тологик кўрсаткичлар деярли ҳамма жойда тарқалган; ўтмиш даврларда иклим шароитлари қандай бўлганли-ги, нураш хусусияти ва суръати, чўкин-ди жинсларнинг бир-биридан фарқи даражаси миқёси орқали аниқланади. Палеоботаник кўрсаткичлар ўсимлик-ларнинг қазилма қолдиқлари бўлиб, бу қолдиқлар иқлим таъсирини, ўсиш вақти ва жойини акс эттиради. Mac, тропик ўрмонларнинг ҳосил бўлиши иқлимнинг иссиқ ва нам бўлганини, саванна ва ксерофил сийрак ўрмонлар-нинг хрсил бўлиши икдимнинг иссиқ ва қуруқ бўлганини кўрсатади; барг тўкадиган ўрмонларнинг \осил бўли-

ши мўътадил иклим индикатори бўлиб хисобланади. Палеозоологик кўрсаткич-лар организмлар яшаган давр иклими-ни акс эттирадиган қолдиклардан иборат. Қуруқликда яшовчи умуртқалилар девон даврит пайдо бўлган; кайнозой эрасидаги сут эмизувчилар турли иклимга яхши мосланиб, кенг ҳудуд-ларда яшаган.
Қад. иклим палеозой эрасидан бош-лабгина умумий тарзда аниқланган. Т-ра ва намликнинг кўп марта ўзгариб туриши натижасида юқори кенгликлар-да музлик даврлари ва улар орасидаги даврлар алмашиниб турган, қуйи кенг-ликларда эса плювиал ва ксеротермик иклимлар вужудга келган.
П. Ер иқлимининг тарихини ўрганиш орқали фойдали қазилмаларнинг пайдо бўлиши, ўтмиш геологик давридаги ҳайвон ва ўсимликларнинг яшаш ша-роитини кўрсатади ва иқлим ўзгариши-ни олдиндан айтиш имконини беради.
Тоҳир Мухшоров.
ПАЛЕОЛИТ (палео... ва лот. «lithos» — тош) — қад. тош даври. Тош даврини 2 босқичга: П. — кадимги ва неолит — янги тош асрларига бўлиб ўрганиш дастлаб 1865 й. инглиз археологи Ж. Леббок томонидан фанга киритилган. П. қуйи (илк), ўрта ва юқори (сўнгги) қад. тош даврларига бўлинади. П. энг қад. ибтидоии одамларнинг казилма илк зотлари ҳаёт кечирган улкан тарихий замон ҳисобланади. Ўша қад. замонда ер куррасининг икдими, ўсимлик ва ҳай-вонот дунёси биз яшаб турган даврдан мутлақо ўзгача бўлиб, ундан кескин фарқ қилган. П. даврининг ибтидоии одамлари кертилган дағал тош қурол-лардан фойдаланганлар. Улар тош қурол-ларга сайқал бериш ҳамда сопол идиш ясашни ҳали билмаганлар. Асосан, ов-чилик ва термачилик б-н кун кечи-риб, ибтидоии деққончилик ва чор-вачилик каби машғулотларни ҳали кашф этмаганлар.
Ер курраси қитъаларининг турли мин-такаларида ибтидоии одамнинг илк зотлари П.нинг турли босқичларида юзага келган ва бир неча миллион йил даво-мида яшаб, ўзидан маълум даражада моддий излар қолдирган. 20-а.нинг 2-ярмида ўтказилган кенг кўламли архео-логик изланишлар ва казишлар туфай-ли 4 қитъа минтақаларидан илк П. дав-рига мансуб қатор ноёб ёдгорликлар то-пилиб тадқиқ этилди. Тўпланган моддий топилмалар мажмуаси археологик ва антропология жиҳатидан синчиклаб ўрганилиб, энг кад. одам — архантроп-ларнинг яшаган ва тарқалган ҳудудла-ри, даврининг босқичлари борасида жиддий аникликлар киритилиб, фанда

муайян кашфиётлар юзага келди. Авва-ламбор архантроплар илк бор ҳаёт кечирган минтақалар ва таркалган худуд-лар доираси кенгайиб, санаси кадимий-лашди. Кейинги ярим аср давомида то-пилиб, тадқиқ этилган энг қад. қазилма одам суяклари қоадиклари ва дағал тош қуроллардан маълум бўлишича, архантроплар илк П. даврида, асосан, Шаркий ва Марказий Африка, Жан.-Шарқий ва Жан. Осиё ҳамда Ўрта Осиё ва Европа-нинг жан., шунингдек, марказий қисм-ларида истиқомат қилган экан. Улар фанда олдувай, зинжантроп, питекантроп, синантроп ва гейдельберг каби катор номлар б-н юритилса-да, умумий ибо-ра б-н «Хомо хабилис», яъни «ишбилар-мон одам» деб аталади. Африканинг энг кад. одамлари замонамиздан 4,5—4, 3,5— 2 млн. йил мукаддам, Европа архантроп-лари эса 2,5—2 млн. йил б-н 200—150 минг йилликлар оралигидаги даврда хаёт кечирганлар. Осиёнинг иклими, ўсим-лик ва хайвонот дунёси ҳам илк П. даврида энг кад. одамларнинг яшаши учун қулай бўлган. Кейинги 60—70 й. давомида топилиб, ўрганилган кўпдан-кўп моддий қолдикдар (асосан, қазилма одам суяклари ва дағал тош куроллар)га кара-ганда, Осиё архантроплари (питекантроп ва синантроп) ҳаёт кечирган давр 1,5—1 млн. йилдан то 500 минг йилликлар оралиғида кечган.
Ўрта Осиёда яшаган энг кад. одам-лар питекантроп ва синантропларга замондош бўлганлар. Улар тоғ унгур-лари ва ғорлардан бошпана, макон ва манзилгох. сифатида фойдаланишган. Қайроқтош ва чақмоқтошлардан чўқмор, чоппинг ва чоппер каби да-ғал тош қуроллар ясаб, улардан ирғ-итгич, урғич, чопқич, кавлагич ва кес-
Палеолит даври тош қуроллари.

кич сифатида фойдаланганлар. Қўл чўқмори ва чопперлар, даставвал, Фран-циянинг Сент Ашель маконидан топил-гани учун фанда бундай тош қуроллар ашель қуроллари номи б-н юритилади.
Илк П. ёдгорликлари Ўрта Осиёда Фарғона водийсининг Сўх сойи соҳи-лида жойлашган Селунгур юрит, Оҳан-гарон водийсининг Қизилолмасой бўйи-да, Кўлбулоқ манзилгоҳида, Жан. Тожи-кистоннинг Кўлдара ва Жан. Қозоғис-тоннинг Аристанди водийсида топиб ўрганилди. Селунгур ғоридан ибтидоий одамнинг суяк крлдиклари (бош чано-ғининг бўлаги, елка суяги ва ўндан op-тик, тишлари) топилиб, тадқиқ этилди. Бу даврга мансуб Кўлбулоқ манзилго-ҳида энг қад. одам тўдалари қарийб ярим млн. йил давомида деярли узлуксиз яша-гани маълум бўлди. Шу боис ёдгорлик остида 20 м дан ортиқроқ қалинликда маданий қатлам ҳосил бўлган. Қарийб 20 йиллик қазиш (М. Қосимов) жараёнида 30 мингдан ортиқ тош қуроллар (чўқмор, қирғич пичоқсимон кескич ва нуклеуслар), ҳайвон ва парранда суяк-лари ҳамда турли хилдаги ўсимлик қол-диклари қайд этилади. Бу топилмалар, шубҳасиз, илк П. одамининг ниҳоятда сермашаққат ҳаёти, тош қуроллар ясаш усуллари ва хом ашёси, шунингдек, ўша замон табиий ва унга боқим бўлган Кўлбулоқнинг овчи ва термачиларнинг истеъмол қилувчилик хўжалиги ҳақида гувоҳлик беради (қ. Кўлбулоқ манзилгоҳи). Сўзсиз, Селунгур ва Кўлбулоқ ёдгорлик-ларининг археология жиҳатидан қазиб ўрганилиши туфайли Ўрта Осиё энг қад. одамлар яшаган масканлар қаторидан ўрин олди.
Палеолитшунослик тобора янги ноёб ёдгорликлар б-н бойиб, палеоантропо-логик топилмаларни ҳар томонлама синчиклаб чуқур тадқиқ этилиши б-н нафақат архантропларнинг яшаган ва тарқалган ҳудудлари кенгайиб, даври қадимийлаштирилди, балки, уларнинг бевосита авлодлари борасида фанда янги фикр-мулоҳаза ва ғоялар пайдо бўлди. Маълум бўлишича, архантропларнинг авлодлари — палеоантроплар замонамиздан қарийб 500 минг йил муқаддам шаклланиб, 150—140 минг йилликлардан бошлаб 100 минг йил-дан ошиқроқ давр давомида неандер-таллар б-н ёнма-ён яшаган экан. Не-андерталлар эса одамзотнинг бевосита аждоди ҳисобланмаган. Улар маймун-симон жонзотларнинг ривож топмай қуриб қолган бутоғи сифатида талқин этилмоқда.
Ўрта П. даврида об-ҳаво кескин па-сайиб, музликлар даври бошланади. Ҳавонинг совуши оқибатида ва ўсим-

лик дунёси ҳам тубдан ўзгаради. Иссиқ иқлимга мослашган ҳайвонларнинг бир қисми жан. минтақаларга силжиб, қол-гани ҳалок бўлади. Уларнинг ўрнини янги шароитга кўниккан чидамли ма-монтлар, юнгдор каркидонлар, узун шохли бизонлар, қўтослар, буғулар, архарлар ва б. ҳайвонлар эгаллаганлар. Бу даврда овчилик хўжалиги такомил-лашиб одам тўдаларининг тўплари кат-талашган. Тош ва суяклардан турли хилдаги ов қуролларини ясаш такомил-лашган. Йирик ҳайвонларга оммавий ов қилиш туфайли катта тўдаларга уюш-ган қад. одамлар олов ҳосил қилишни кашф этганлар, гулханлар ёқиб, совуқ-дан ва хавф-хатардан сақланишни, гўштни ўтда пишириб истеъмол қилишни билишган. Йирик ҳайвон су-яклари, мамонт тишлари ва куракла-ри ҳамда ходалардан жар, сой ва кўл ёқаларида ярим ертўла кулбалар қуриб, томини ҳайвон терилари б-н ёпиб, саҳ-нига пўстаклар тўшашган. Суяклардан тешгич, бигиз, сўзан ва игналар ясаб, терилардан ёпинчиқлар тикиб кийиш-ган. Ўрта П. даври охирида эса марҳум-ларни дафн этиш маросими пайдо бўлган. Ўрта Осиёда 50 дан ортиқ ўрта тош дав-рининг ёдгорликлари топилиб, ўрганил-ди. Ўзбекистонда улар Тошкент вилоя-тида Обираҳмат, Хўжакент, Палтов, Кўлбулоқ; Самарканд вилоятида Омон-қўтон, Қўтирбулоқ, Зирабулоқ, Хўжа-мазгил; Навоийда Учтут деган жойларда текширилган. Ҳатто Сурхондарёнинг Бойсун туманида Тешиктош унгуридан ўрта П. даврига тегишли 8-9 яшар бола-нинг қабри топилган. Бу, шубҳасиз, фан оламида жиддий кашфиёт эди. Ўрта П. даврида минг йилликлар оша эришил-ган ҳаётий ютуқлар уруғдошлик жамоа-си ва унинг илк маданиятини шаклла-нишига асос бўлган.
Юқори П. мил. ав. 40—35 минг йилликлардан 12—10 минг йилликка қадар давом этиб, музликларнинг охирги (вюрм) босқичида кечди. Бу даврда йирик ҳайвонларни ов қилиш туфайли одам тўдаларининг катта тўпларга бирлашиши; майда туда ичида экзогамия урф-одати муқимлашиб, уруғ жа-моаси (матриархат)нинг қарор топиши; узоқ вақт муттасил пиширилган гўштни истеъмол қилиш ва табиий тан-лов жараёни туфайли одамнинг жис-моний қиёфаси ҳам ўзгарди. Бу даврда ҳоз. замон қиёфадаги аждод — неоантроп, яъни «янги одам» шаклланди. Бундай одамнинг меҳнат қуроллари ва суяк крлдиклари дастлаб 1868 й.да Фран-циянинг Кро-Маньон қояси яқинида топилиб, ўрганилгани учун у тарихда кроманьон номи б-н шуҳрат топди.

Кейинги бир аср давомида Африка, Осиё, Европа, Америка ва Австралия ҳудудларидан кроманьонларнинг юзлаб маконлари, ҳар турли найза ва камон ўқининг тош пайконлари, суяк ва ҳай-вон шохларидан ясалган бигиз, игна, қармоқ, бурғу (парма) ва хилма-хил безакли ашёлар топилган.
Ўрта Осиё, хусусан, Ўзбекистонда юқори П. ёдгорликлари — Кўлбулоқ, Туябўғиз, Сиёбча, Такалисой, Хўжа-мазгил, Аччисой ва Сари Арк каби ўнлаб ярим ертўла турар жой қолдиқ-лари топилиб тадқиқ этилди. Улардан тош қирғичлар, кескичлар, пичоқси-мон тош қуроллар, тош йўнгичлар, суякдан ясалган игна, бигиз, санчқи ҳамда кулон, туя, буғу ва тўнғиз суяк-лари қайд этилади. Сиёбча маконида эса юқори П. одамининг жағи, тишлари ва қўл суякларининг топилиши, айниқ-са, ноёбдир. Шундай қилиб, юқори П. даврининг бошларидаёқ замонавий қиёфадаги одам шаклланиб, у фанда «Хомо сапиенс» — «ақл-идрокли одам» номини олди. Бу даврда иклим шаро-итнинг таъсири оқибатида одамзоднинг ирқи (европеоид, негроид ва монголоид) ҳамда ҳар хил антропологик тур-лари вужудга келади. Бу иркларнинг жамоалари Осиё оркали аввал Австралия, сўнгра эса Беринг бўғози ўрнида жойлашган қуруклик орқали Америка қитъасига томон силжиган бўлсалар, улардан бир қисми Европада ва бошқа бир тури эса Африкада яшаганлар. Юқори П. даврида ўқ-ёй кашф этилиб, тасвирий санъат юзага келган. Кроманьон одамлари истиқомат қилган ғор-ларнинг (Альтамира) шиплари ва де-ворларида рангли бўёклар б-н ов ман-заралари тасвирлари туширилган. Суяк ва тошлардан аёлларнинг ва турли ҳай-вонларнинг ҳайкаллари ясалган. Юқори П.нинг ёдгорликлари фанда Ориньяк, Солютре ва Мадлен маданий номлари б-н 3 босқичга бўлиб тадқиқ этилган.
Ад.: Борисковский П. И., Кишилик-нинг энг қадимги ҳаёти, Т., 1959; Герасимов М. М., Люди каменного века, М., 1964; Семёнов Ю. И., Как возникло человечество, М., 1966; Средняя Азия в эпоху камня и бронзы, М., 1966; Первобытное общество, М., 1975; Асқ аров А., Узбекистан тарихи [Энг қадимги даврлардан эрамизнинг V асригача], Т.,  1994.
Абдулаҳад Муҳаммаджонов.
ПАЛЕОЛОГЛАР — Византия импера-торлари сулоласи (1261—1453). Асосчи-си — Михаил VIII (1259 й.дан Никея императори). Сўнгги императори — Константин XI, унинг жияни Зоя (Софья) Иван III Васильевичга тур-мушга чиққан эди.
ПАЛЕОНТОЛОГИЯ

ПАЛЕОМАГНЕТИЗМ (палео ... ва магнетизм) — тоғ жинслари ўзининг шаклланиш даврида Ер магнит майдо-ни таъсирида магнитланиш хусусияти ва бу магнитланиш (қолдиқ магнитла-ниш)нинг кейинги даврларда саклани-ши. Магнитланишнинг кўлами ва йўна-лиши ер юзасининг мазкур нуқтасида жинснинг ҳосил бўлган вақтидаги, яъни миллион йиллар аввалги магнит майдонига мувофиқ бўлади. П. тог жинсларида сақланиб қолган магнит-ланганликни тадқиқ этиш орқали геомагнит майдони (қ. Ер магнетизми) тадрижини ўрганишга имкон беради. Ҳар бир жинсда маълум микдорда фер-ро- ёки ферромагнит минераллар (магнетит, титаномагнетит, гематит, ильменит, маггемит, пиротин ва б.) до-началари бўлади. Тоғ жинслари шаклланиш шароитига қараб интенсивлик ва барқарорлик (магнитсизлантирувчи таъсирларга чидамлилиги) жиҳатдан турлича магнитланади. П. учун геомагнит майдонида Кюри нуқтасивян юқори т-рада тоғ жинслари совитилаётганда ҳосил бўладиган қолдиқ термомагнит-ланиш (TRM) аҳамиятлидир. TRM, асосан, лава, интрузиялар совиётган-да вужудга келиб, отқинди жинсларга хосдир. К и м ё в и й магнитланиш (CRM) магнит майдонда ферромагнит зарраларининг кўпайишидан ҳосил бўлади. Ёпишқоқ қолдиқ (VRM) магнитланиш жинсга магнит майдони-нинг узоқ вақт таъсири натижасида (термоактивацион ва диффузион жара-ёнлар ҳисобига) юзага келади. О р и -ентацион қолдиқ магнитланиш (DRM) чўкинди жинсларда ҳосил бўлади. Бунда TRM ва CRM га эга бўлган ювилган кристалл жинсларнинг магнитланган доначалари сув ҳавзала-ри ва дарёлар тубида чўкиб, магнит майдонида компас стрелкаси каби ори-ентирланади. Кейин заррачалар чўкин-ди қотаётганда унга цементланиб ёпи-шади ва ўзининг ориентациясини сақ-лаб қолади, бу жинснинг қолдиқ маг-нитланишини белгилайди. Чўкинди жинсларда CRM шаклланиш даврида, шунингдек, кейинроқ ҳосил бўлиши мумкин. Отқинди жинсларда эса CRM ҳамма вақт иккиламчидир, яъни кей-инчалик вужудга келади. VRM хдмиша иккиламчи, бинобарин у аниқёшга эга эмас. Шундай қилиб, TRM ва DRM жинснинг шаклланиш жараёни б-н боғ-лиқ. Агар жинснинг ёши маълум бўлса (қ. Геохронология), магнитланиш вужудга келган вақт ҳам аниқ бўлади — бу геомагнит майдонининг вақт ичида ўзгаришига имкон беради. Тоғ жинсла-рининг бирламчи магнитланганлигини

ўрганиб Ер магнит майдони тарихини, яъни магнит қутбларининг силжиб юришини кузатиш мумкин.
Мунтазам палеомагнит тадқиқотлар турли мамлакатларда 20-а.нинг 50-й.ла-ридан олиб борилмокда. Тадқиқотлар натижасида кейинги 600 млн. йилда геомагнит майдонининг кучланиши деярли ўзгармаган.
ПАЛЕОНТОЛОГИЯ {палео... ва юн. ontos — жонзот ва ... логия) — утмиш геологик даврларда мавжуд бўлган, қазилма қол-диқлари сакланган организмлар, улар-нинг ҳаёт фаолияти ва ориктоценозлар (тошқотган организмлар) ҳақидаги фан. П. 2 йирик бўлим — палеозоология ва палеоботаникадан иборат.
Тошқотган организмлар тўғрисидаги дастлабки маълумотлар антик даврдан табиатшунос олимларга маълум. Бироқ бу тошқотганлар қирилиб кетган орга-низмларнинг қолдиқлари эканлиги ҳақида ҳали аниқ тасаввур юзага келма-ган эди. Табиатшунослардан даниялик Н. Стено ва инглиз Р. Гук ўлиб кетган қай-вонларнинг турлари ҳақида дастлабки фикрларни айтишган. 18-а. ўрталари Рос-сияда М. В. Ломоносов, Францияда Ж. Бюффон ва Жиро-Сулави, Буюк Бри-танияда Ж. Геттон ва б. ғояларининг ри-вожланиши б-н қад. давр жонли табиа-тидаги узлуксиз ўзгаришлар ва ўтмиш-ни билишнинг муҳимлиги ҳақидаги қараш тарафдорлари тобора кўпая бош-лади. Британиялик У. Смит биринчи бўлиб умуртқасиз тошқотган организмлар асосида қатламларнинг нисбий геологик ёшини аниклади ва шу асосда дастлабки геологик харитани тузди (1794).
П. фан сифатида тарихий геол. б-н уз-вий боғлиқ ҳолда вужудга келди. Ҳар 2 фан асосчиси Ж. Кювье ҳисобланади; у коллежда «Қазилмалар тарихи» фани-дан даре берган ва сут эмизувчиларнинг қазилма суякларини чуқур қиёсий-ана-томик ўрганиш натижасида умуртқали-лар П.сини яратган (1808). Кейинроқ француз ботаниги А. Броньярнинг «Қа-зилма ўсимликлар тарихи» нашр этил-гач, палеоботаника вужудга кедди. Ж. Кювье ва А. Броньяр (1811) геол.да тош-қотган организмлар ҳақидаги тасаввур-ларни ривожлантирдилар; уларнинг ҳар иккиси қазилмалар б-н ҳозирги замон организмларини ўзаро боғлаб, ҳалокат-лар назариясини ёқлаб чиқдилар. «П.» терминини 1-марта (1822) француз зоологи А. де Бленвиль ишлатган. Дастлабки эволюцион назария асосчиси бўлган Ж. Б. Ламарк умуртқасизлар П.сини яратган. 19-а. нинг 1-ярмида П.да тур-ларнинг ўзгармаслиги ва уларнинг ҳаётида кетма-кет кескин ўзгаришлар бўлиб туриши   ҳақидаги    ғоя   ҳукмрон

бўлган. Шу б-н бирга, бу умумий қараш-ларни швейцариялик Л. Агассис, анг-лияликА. Сежвик ва франциялик А. Д. Орбиньилар ривожлантирдилар. На-тижада стратиграфик П. шаклланди ва 40-й.ларнинг бошида Ернинг умумий стратиграфик шкаласи ишлаб чиқилди.
19-а.нинг 60-й.ларидан П.да янги босқич вужудга келиб, у табиатшунос-лик фанларининг кейинги ривожига катта таъсир кўрсатган эволюцион на-зариянинг яратилиши (Дарвиннинг «Турларнинг келиб чиқиши» асари, 1859 й.) б-н боғлиқ. 19-а.нинг кўпгина палеонтологлари дарвинист бўлмаса-лар-да, эволюционизм ғояларини П.да тез ёя бошладилар. В. О. Ковалевский ҳоз. эволюцион П.нинг чинакам асосчиси сифатида муҳим ўрин тутади. Унинг умуртқалилар П.си ва австрия-лик геолог Неймайрнинг умуртқасиз-лар П.сига оид асарларидан кейинги-на дарвинизм палеонтологик асосга эга бўлди. Умуртқалилар П.си эволюция-нинг назарий масалаларини ишлаб чиқишда муҳим аҳамиятга эга.
П. биология, цитология, биокимё, биометрия каби фанлар б-н узвий боғ-лиқ бўлиб, қисман уларнинг методла-ридан фойдаланади. У қиёсий анатомия, хайвонлар ва ўсимликлар морфология-си ва систематикаси б-н узвий боғлиқ бўлиб, бу фанлар бир-бирини бойитмоқ-да. Морфологик функционал анализ ва қазилмаларнинг скелетлари структура-си морфогенезини ўрганиш П.ни физиология, эмбриология, биомеханика б-н яқинлаштиради. Қад. организмларни қиёсий-тарихий ўрганиш натижасида П. экология, биогеоценология, биогеогра-фия, гидробиология ва океанология б-н тобора кўпроқбоғланмоқца. Ер тўғри-сидаги фанлар ичида П.нинг аҳамияти тобора ортиб бормокда. Геол. 18—19-а.ларда стратиграфиянинг вужудга ке-лиши б-н Ер ҳақидаги тарихий фанга айланди. Табиий танланиш назарияси, эволюцион жараённинг таназзулсиз ке-чиши ҳақидаги концепциясига таянган эволюцион таълимот П.нинг стратиграфик геол.да қўлланиши муҳим аҳамият-га эга бўлди. Литологик фациал харита-лар тарихий геол.да катта аҳамиятга эга бўлиши б-н бирга, кумир, нефть, газ, боксит, туз, фосфорит ва б. фойдали қазилмаларни қидириб топишда ҳам муҳим воситадир.
А. Д. Архангельский, В. Н. Вебер, А. П. Карпинский ва б. Ўрта Осиёда, жум-ладан, Ўзбекистонда дастлабки палеонтологик тадқиқотлар олиб боришган. Ўзбекистонда П.нинг ривожланиши В. А. Вахрамеев, С. X. Миркамолова, О. И. Сергунькова, Е. А. Репман, К. А. Алимов, Я. X. Иминов, Н. Эшназаров, Р. Абдуллаев ва б. номлари б-н боғлиқ.

ПАЛЕООСИЁ   ТИЛЛАРИ
/(Л.Давиташвили Л. Ш., История эволюционной палеонтологии от Дарвина до на-шых дней, М.—Л., 1948; Си кстел ь Т. А., Худайбердиев Р., О флорах прошлого Средней Азии, «Палеоботаника Узбекистана», т. 1, Т., 1968.
Холдор Чиниқулов.
ПАЛЕООСИЁ ТИЛЛАРИ, п а л е о с и -
бирь тиллари — генетик жиҳатдан ўзаро боғлиқ бўлмаган чукча-камчатка тиллари (чукча, коряк, алютор, керек, ительмен), эскимос-алеут тиллари (эскимос, алеут), енисей тиллари (кет, сим — жонли тиллар; котт, арин, пум-покол, ассан — улик тиллар), юкагир-чуван тиллари (юкагир — жонли, чу-ван — улик) ва алоҳида нивх тилини бирлаштирувчи, шартли белгиланган тил оиласи.
Мазкур тилларнинг муштараклиги, умумийлиги ҳақидаги фаразия 19-а. ўрталарида рус олими Л. И. Шренк то-монидан илгари сурилган. Бу фаразияга мувофик,, тегишли сибирлик элатлар Сибирь туб аҳолисининг авлодларидир. Пекин ушбу фикр П.т.нинг генетик кариндошлигини белгилай олмайди, шу сабабли «П.т.» термини шартли ном си-фатида сакланиб қолган.
П.т.нинг ташқи генетик алоқалари, бир қатор фаразиялар мавжуд бўлса-да, \анузгача аниқланмай қолмоқда. Бу тилларнинг типологик тавсифи турли-ча бўлса ҳам, айрим оилалар ўртасида структур-типологик ўхшашлик белги-лари кузатилади. П.т. агглютинативтил-лардир: баъзиларида суффиксал, баъ-зиларида суффиксал-префиксал агглютинация мавжуд. Лексикада турмушда-ги нарса-буюмларнинг номлари, касб-ҳунар, хўжалик фаолиятини акс эттирувчи сўзлар кўп; рус тилидан ўзлашган сўзлар ҳам анчагина.
П. т. ҳақидаги кўплаб маълумотлар 18-а.да турли олимлар ва миссионер-лар томонидан тўпланган; бу тиллар-ни илмий ўрганиш 19-а.да рус ва гар-бий европалик олимларнинг асарлари б-н бошланган. Ушбу тадқиқотлар ва кейинчалик америкалик, канадалик ва япониялик олимларнинг бу сохадаги изланишлари нафақат тилшунослик учун, балки Евросиё ва Шим. Америка тарихида кадимдан давом этиб келаёт-ган мураккаб этнолингвистик жара-ёнларни тушунтиришга интилаётган бошқа фанлар учун ҳам катта қизиқиш уйғотади.
ПАЛЕООСИЁ ХАЛКЛАРИ - Шим. ва Шим.-Сибирнинг туб жой аҳолиси: чукчалар, коряклар, ительменлар, юкагирлар, нивхлар, кетлар, эскимос -лар ва б. нинг номи.   :

ПАЛЕОТИП TOF ЖИНСЛАРИ (па-лео... ва typos — тур, қиёфа) — икки-ламчи жараёнлар натижасида кучли ўзгарган вулканик тог жинслари. Кай-нотип тоғ жинсларидан фарқ қилади. П.т.ж.нинг ўзгариши таркибидаги вулканик шиша иккиламчи минералларга алмашинуви б-н боғлиқ. Лекин тог жинсларининг ўзгариши уларни ёши-га боғлиқ эмаслиги маълум, мае, Ис-ландиядаги учламчи даврга мансуб ба-зальтлар — П.т.ж., аксинча, қад. палеозой даврига мансуб отқинди вулканик жинслар ўзгармасдан қолган (кайнотип жинслар). П.т.ж. вауларнинг кайнотип турлари алоҳида хоссаларга ва номларга эга, мае, базальтнинг па-леотип хили — базальтли порфирит, долеритники — диабаз; риолит ёки да-цитнинг палеотип тури кварцли порфир деб юритилади. Бирламчи мине-раллар ҳам ўзгаради: альбитланади ёки серицитланади, тўқ рангли минерал-лар хлорит ва эпидот б-н алмашади. Натижада вулканик тог жинсларининг кўриниши ҳам ўзгаради, ялтироғи ке-тади, хиралашади; нордон П.т.ж. пуш-ти рангга, асосли П.т.ж. эса бинафша рангга эга бўлади.
ПАЛЕОТРОПИК ОБЛАСТЬ, П а л е о -тропик ўсимликлар дунёси — Ер шаридаги асосий ботаник-географик бўлинмалардан бири. Эски Дунё материк қисмининг (Австралиядан ташқари) тропик иклимли жойлари-ни, шунингдек, Ҳинд ва Тинч океан-лардаги о.ни ўз ичига олган. Баъзан П.о.га Жан.-Ғарбий Африканинг субтропик қисмини ҳамда Янги Зеландия ва унга ёндош оролларни (Янги Зеландия кичик области) киритилади. П.о. шим.дан Голарктика области б-н чега-раланган.
П.о. ўсимликка бой. Областнинг айрим қисмлари сув ҳавзалари орқали ажрал-ганлиги, иклим шароитларининг турли-туманлиги, тарихий тараққиётининг му-раккаблиги натижасида ўсимликлари кучли ихтисослашган. Флора таркибида умумтропик ўсимлик оилаларидан паль-мадошлар, тутдошлар, сутламадошлар, тоғбекадошлар (маринадошлар) ва б. кўп учрайди. Бу оилалардан анчагина қисми-ни махсус палеотропик туркумлар таш-кил этади. Космополит ўсимлик оилаларидан буғдойдошлар (бошокдошлар), ҳилолдошлар, бурчоқдошлар кўп. П.о. учун диптерокарплар, пандауслар, не-пентеслар, эндемик оилалар ва б. ха-рактерлидир. П.о.да сернам тропик мус-сонли ва саванна ўрмонлари, мангра ча-калакзорлари, чўл ўсимликлари ва б. кенг таркалган.
П.о.ни кичик областларга бўлишнинг кўпчилик томонидан қабул қилинган

ягона принципи йўқ. Баъзилар П.о.ни икки кичик областга — Малезия ва Ҳиндистон-Африка, баъзан 10—15 кичик областга бўладилар. Эндемик ўсим-ликлар, айниқса, Гавайи, Янги Зеландия, Мадагаскар ороллари каби кичик областларда кўпроқ учрайди (яна қ. Флора областлари). ПАЛЕОЦЕН БУЛИМИ (эпохаси), палеоцен — палеоген системаси (даври)нмт қуйи бўлими. 1874 й. Дезор томонидан юқори бўр даври киритил-ган. Дания яруси кейинги тадқиқотлар натижасида (Харденбол ва Бергрен, 1978) П. бўлимининг энг қуйи қисмига ўтказилади. П. кўпгина минтақаларда 2 (юқори ва қуйи) бўлимга ажратилади. Ўзбекистон ҳудудида умумий қабул қилинган яруслар йўқ. Ҳар бир регион учун ўзига хос мажмуа, свита ва қатлар ажратилган. Фарғона ботиғида бухоро қатлами, Сурхондарёда —оқжар ва бухоро қатламлари ажратилган. ПАЛЕОЭКОЛОГИЯ (палео... ва экология) — палеонтология фанининг бўли-ми. Кўҳна геологик даврларда яшаган ҳайвонот ва ўсимликларнинг ўша вақт муҳити б-н ўзаро муносабатини, қири-либ кетган жонзотларнинг ҳаёти ва яшаш шароитларини ўрганади. П. чўкинди ёт-қизиқларини фациал тахлил қилишда муҳим ҳисобланиб, уларнинг литологик таркиби б-н узвий боғлиқдир. П.нинг ривожланишига рус олими, палеонтолог В. О. Ковалевский, бельгиялик олим Л. Долло ва австриялик О. Абель катта ҳисса қўшган. Кдд. организмлар яшаш ша-роитини ўрганишда, асосан, уларнинг скелет қолдикларини ўрганиш (морфо-функционал анализ) усули қўлланила-ди. Қад. ҳайвонлар яшаган шароитларини ўрганиб, П. палеонтология ҳамда геол. учун баъзи фойдали қазилмалар пайдо бўлиши шароитларини аниқлаш ва ўхшаш шароитларда ҳосил бўлган турли фойдали казилмалар конини башо-рат этишда қўлланади. ПАЛЕРМО — Италиядаги шаҳар ва порт. Сицилия вилояти ва Палермо провинциясининг маъмурий маркази. Аҳолиси 652,6 минг киши (2001). Иқти-содий аҳамияти жиҳатидан мамлакат жан.да Неаполдан кейин 2-ўриндаги шаҳар. Тиррен денгизи соҳилидаги порт (четга цитрус мевалар чикарилади). Аэропорти халқаро аҳамиятга эга. Ке-масозлик ва кема таъмирлаш, самолёт-созлик, қ. х. машинасозлиги, кимё, ёғочсозлик, цемент, озиқ-овқат, тўқи-мачилик, пойабзал, пўлат қуйиш, полиграфия, тамаки, электротехника са-ноати корхоналари мавжуд. П. — туризм маркази, кишки курорт. Ҳар йили хал-қаро ярмаркалар ўтказилади. Ун-т
ПАЛИГОРСКИТ

Палермо шаҳри. Гранд Вилла меҳмонхонаеи.
(1777), Нафис санъат академияси, консерватория, расадхона, Миллий галерея, археология, миллий, этнография ва б. музейлар, ботаника боғи, опера ва драма театрлари бор. Шахарга мил. ав. 8-а.да финикияликлар томонидан асос солинган. 14— 16-а.ларга оид меъ-морий ёдгорликлари сакланган. ПАЛЕРМО ТОШИ - Қад. Миср йил-номалари ўйиб битилган диорит плита парчаси (43,5x25 см). Қад. фиръавнлар сулоласигача бўлган вақтдан бошлаб (мил. ав. 4-минг йиллик охири) бир қанча асрларни қамраб олган. Матн V сулола даврида (мил. ав. 25-а.) туши-
Палермо тоши.
рилган. 1877 й.дан Палермо (номи шун-дан) музейида сакланади. П.т. Қад. Миср хронологияси бўйича ўта муҳим манба бўлиб, фиръавнларнинг иқтисодий, қарбий ва линий сиёсати юзасидан қимматли маълумотларни қамраб олган.

ПАЛЕСТРИНА (Ра-lestrina), Жованни Пьер-луижи да Палест-рина (тахм. 1525, Рим яқинидаги Палестрина ш. — 1594.2.2, Рим) — ита-льян композитори, Рим полифоник мактаби асос-чиси, Уйғониш даври му-сикасининг йирик намо-яндаси. 1544—51 й.лари Палестрина ш.даги черков хор капелласида органчи ва капельмейстер, сўнгра Рим капеллаларининг му-сиқа раҳбари. Ижоди асо-сини диний хор асарлари ташкил этади (жами 100 дан ортиқ месса, 180 га яқин мотет, ўнлаб мадригал-лар, магнификатлар ва б.). Кўп овозли вокал мусиканинг мумтоз намуналари-ни яратган. Мусиқа услубига полифония ва гармония воситаларининг ўзаро уйғунлиги, оромбахш куйлар равонли-ги, мушоҳадали ва самимий образлар-нинг ички мувозанати хос. ПАЛИ — ҳинд (ҳинд-орий) тиллариц&н бири; Шри Ланка о.да мавжуд бўлган буддавийлик қонунларининг тили сифа-тида Шри Ланка (Цейлон), Мьянма (Бирма), Таиланд, Лаос, Камбоджа, Вьетнамца қўлланади. Чамаси, қад. ўрта ҳинд лахжаси асосида пайдо бўлиб, кей-инчалик шарқий лахжанинг бир қатор хусусиятларига эга бўлган П.нинг вата-ни — Ҳиндистон; мил. ав. даврдаёқ буддавийлик б-н бирга Шри Ланкага Tap-калган; мил. 1-минг йиллик охири ва 2-минг йиллик бошларида Жан.-Шарқий Осиёдаги бир қанча мамлакатларга тар-қалади. П.да кўплаб диний, фалсафий, илмий, бадиий асарлар (жумладан, жан. буддистларнинг муқаддас китоблари) яратилган. Бу тил Жан.-Шарқий Осиёдаги кўплаб тилларга сезиларли таъсир кўрсатган. Баён усулига кура ва хроно-логик жиқатдан П.нинг 4 кўриниши мавжуд: диний қонунларнинг шеърий қисмлари тили (энг қад.); қонунлар-нинг насрий баён тили (маълум даража-да тартиб ва меъёрга солинган); диний китобларга изоҳ ва тафсирлар тили (яна-да соддалаштирилган); Жан.-Шарқий Осиёдаги янги адабиётлар тили (олдин-ги даврларга нисбатан кўплаб тафовут-лар. ва ўзга тизимдаги тилларнинг таъ-сири сезилади). Бошқа ўрта ва кейинги давр ҳинд тилларидан муайян фонетик, лексик-фамматик жиҳатлари б-н фарқ қилади. Айниқса, лексикаси ўта мурак-каблиги ва, асосан, диний таълимот ғояларини акс эттиришга мўлжалланган-лиги б-н ажралиб туради. Браҳми ёзуви асосида шаклланган қад. ёзувга эга.

ПАЛИАШВИЛИ Захарий Петрович
[1871.4(16).8, Кутаиси - 1933.6.10,
Тбилиси] — грузин композитори, ди
рижёр, педагог, мусиқа жамоат арбо-
би. Грузия халқартисти (1925). Грузин
композиторлик мактаби асосчилари-
дан. Тбилиси му-
сиқа билим юрти
(1895—99)
ва
Москва консерва-торияси (1900— 03)да таълим олган. Грузин филармония жамиятига асос солган (1905). 1919 й.дан Тбилиси консерваторияси проф., директори (1919,1923, 1929 — 32). Грузия халкла-рининг жами 300 га яқин қўшиклари-ни тўплаб, улардан бир қисмини нашр этган (1910). Композиторлик ижодида турли маҳаллий (кахетин, гурий, сван ва б.) мусиқа услублари негизида янги умуммиллий мусиқа тилини ишлаб чиққан. «Абесалом ва Этери» (1910— 18), «Даиси» (1923) опералари б-н грузин мусиқа санъатига муҳим ҳисса қўшган. П., шунингдек, «Грузинча литургия», хор асарлари, романслар му-аллифи. Тбилисидаги Грузин давлат опера ва балет театри, бир неча му-сиқа ўқув муассасаларига П. номи бе-рилган. 1971 й.да П. номидаги Грузия давлат мукофоти таъсис этилган. ПАЛИГОРСКИТ (Уралдаги Палигорск кони номидан), аттапульгит, тоғ териси, тоғ пўкаги, тоғ ёғочи — мортмориллонит гуруҳига мансуб минерал, магнийнинг сувли силикати. Mg^tSinOJ^OHXObD^HjO. Таркибидаги А1 баъзан Fe3+ б-н изо-морф тарзда алмашиши мумкин (фер-ропалигорскитда 6%гача Ғе2О,бўлади). П.да 8% гача Са қўшимчалари бўлади (кальцийпалигорскит). Моноклин ёки ромб сингонияли. Кристаллари струк-тураси чўзиқлентали ёки қат-қат. Ранги оқ, баъзан сарғиш-кулранг. Қаттиқ-лиги 2—2,5, зичлиги 2100—2300 кг/м3. Арид иқлимли жойларда, денгиз ва шўр сувли ҳавзаларда (кўл ва лагуна-лар), қисман нураш қобиқларида маг-незиал силикатлар (мае, серпентин)-дан қосил бўлади. П.нинг қаттиқ ва зич массаси қоплама ва қатламча шакли-да, тарқоқ кристаллари гил минерал-лари, мергель ва охактошлар орасида учрайди. П. нефтни қайта тозалаш, қоғоз саноати, тиббиётда, пармалаш ишлари ва қурилишда кенг қўлланади. Украина, Шим. Кавказда, Ўзбекистон-да (Фарғона, Сурхондарё вилоятлари-да ҳамда Қизилқумда) П. конлари бор.
42-А-5017

ПАЛИНГЕНЕЗ
ПАЛИНГЕНЕЗ (юн. palin — яна, қай-та ва ...генез) — организм эмбриогене-зида такрорланадиган мазкур тур фи-логенезига мое келадиган жараёнлар. «П.» терминини немис олими Э. Гек-кел (1866) биогенетик қонун тамойил-ларида таклиф этган. П.га мисол қилиб (Геккел бўйича) юксак умуртқали-лар эмбрионида улар аждодларини во-яга етган даври учун хос бўлган, ҳоз. тубан хордалилар ва тубан умуртқали-ларда ҳам мавжуд бўлган экто- ва энтодерма, нерв найи, хорда, жабра ёйлари, жабра ёриқлари, айириш органларини келтириш мумкин. П. фи-логенетик ўзгаришларнинг йўналиши тўғрисида хулоса чиқаришга имкон беради. Геккел кўрсатишича, ценогенез (организмнинг эмбрион ёки личинка ривожланадиган махсус муҳитга мос-ланиши) П. изчиллигини бузади. ПАЛИНГЕНЕЗИС, палингенез (юн. palin — қайта, яна ва genesis — келиб чиқиш, туғилиш) — Ернинг чуқур қатламларидаги магматик тоғ жинсларининг қисман ёки тўла эриб магмага айланиш жараёни. «П.» терми-ни фанга финляндиялик геолог Я. Сёдерхольм томонидан киритилган (1907 й.). Геотектоник шароитга қараб П.га учраган тоғ жинсларининг чўкиш ёки қатламларнинг бир-бирининг ос-тига силжиш жараёнлари фарқ қили-нади. Палинген магманинг Ер юзи яқинига кўтарилиши ороген интрузив-лар ва диапир-плутонлар пайдо бўли-шига олиб келади.
ПАЛИНОЛОГИЯ (юн. paline — майин чанг ва ...логия) — ботаниканинг ўсим-лик чанги ва спорасини ўрганадиган тармоғи. «П.» терминини инглиз палео-ботаниклари X. Хайд ва Д. Уильяме (1944) таклиф қилган. Палиномор-фология П.нинг асосий тармоғи бўлиб, спора ва чанг доналарининг шакли, тузилиши ва ривожланишини текширади. П. чанг ва споранинг крби-ғини, морфология ва анатомиясини ўрганади. Палинологик текширишлар цитология, генетика, морфология, физика, кимё ва математика фанлари ютукларига асосланган ҳолда микроскоп, электрон микроскоп ва рентген нурларидан фойдаланиб ўтказилади.
Ер шарининг қобиғини ўрганишда, ундаги қазилма бойликларни қидириш-да, шунингдек, ўсимликлар ва иклим тарихини аниқлашда П. маълумотлари-дан фойдаланилади. ПАЛИТРА (франц. palette) — 1) рас-сом ишлаш жараёнида бўёқларни ара-лаштирадиган мослама (П.да рассом бўёкларни аралаштириб яратаётган аса-ри учун керакли рангни ҳосил қила-

ди); ёғоч, металл, чинни (фаянс)дан юпқа қилиб тўртбурчак ёки овал шак-лида тайёрланади; 2) кўчма маъ-нода — рассомнингрангтасвир (ранг-лар танлаш ва ишлатиш) услуби ҳамда алоҳида рангтасвир асари учун хос бўлган ранглар тўплами. ПАЛЛАВЛАР — Жан. Ҳиндистондаги Шим. Тамилнад ҳудудида қадимда мавжуд бўлган П. давлати (мил. 3—9-а.лар) ни бошқарган сулола. П.нинг 3 сулола-си маълум (3—6-а.лар; 6-а. охири —8-а. ўрталари; 8-а. ўрталари — 9-а.лар). П. Нарасимха I даврида (7-а.) равнақ топ-ган, у Ватапидаги Ғарбий Чалукьялар-ни тор-мор қилган ва Цейлон (ҳоз. Шри Ланка)га зафарли юриш уюштирган. Пойтахти — Канчи ш. бўлган. 893 й. П. давлати Чола давлати томонидан туга-тилган. П. хонадонига мансуб вассал ҳокимлар 10—13-а.ларда ҳам бўлган. ПАЛЛАДА (юнон худоси Афина Пал-лада номи б-н аталган) — астероид (кичик сайёра). Тартиб №2; диаметри 583 км. Немис астрономи Г. Ольберс 1802 й.да кашф этган. Қуёшдан ўртача узоқлиги 2,77 астрономии бирликка ўзгаради. Ўртача юлдуз катталиги 8,0. П.нинг орбита текислиги б-н эклиптика текислиги орасидаги бурчаги (орбита огиши) /=34°48'. ПАЛЛАДИЙ (лот. Palladium), Pd — Менделеев даврий системасининг VIII гуру-ҳига мансуб кимёвий элемент. Тартиб раками 46, ат. м. 106,42. Табиий П. 6 та баркарор изотоп: IO2Pd (1%), l04Pd(ll,4%), 105Pd(22,33%),l06Pd(27,33%), 108Pd(26,46%) ва 110Pd (11,72%) дан ибо-рат. Энг узок, вакт мавжуд бўлувчи сунъ-ий радиактив изотопи IO7Pd (Т]/2=7-106 й.). П.нинг кўпгина изотоплари нисба-тан озроқ миқдорда уран ва плутоний ядроларининг бўлиниши натижасида ҳосил бўлади.
П.ни 1803 й. инглиз олими Воллас-тон тозаланмаган платинадан ажратиб олган ва уни 1802 й.да кашф қилин-ган Паллада планетаси номи б-н ата-ган. П. Ер пўстининг масса жиҳатидан 1 ■ 10 б% ини ташкил этади. Табиатда туғма ёки бошқа ноёб металлар ва кимёвий бирикмалар б-н қотишмалар ҳолида учрайди.
П. платина гурухчасидаги металларнинг энг юмшоғи, энг енгили ва энг болга-ланувчанидир. П. кумуш каби ялтироқ, ташқи кўриниши платинани эслатади. Суюқланиш т-раси 1554°; қайнашт-раси 2940°, зичлиги 12,02 г/см3. П. платина гуруҳчасидаги бошқа металларга караган-да кимёвий жиҳатдан фаол. Зар сувида, нитрат кислотада, концентрланган кай-ноқ сульфат кислотада эрийди. 700° гача қиздирилганда   сирти   оксидланади, уй

т-расида нам хлор ва бром б-н, кизди-рилганда қуруқ фтор, хлор ҳамда олтин-гугурт б-н реакцияга киришади. П. жуда кўп микдорда водород ютиш хусусияти-га эга (1 ҳажм П. 800 ҳажмга яқин водород ютади). П. молекуляр водородни ютиб, кимёвий реакциялар жараёнида уни фоал атом ҳолида ажратиб чиқара-ди. Шу сабабли П.дан водород атоми иш-латиладиган кимё саноатларида кенг фойдаланилади.
П. бирикмаларда, одатда, 2 ва 4 ва-лентли, баъзи ҳолларда 3 валентли. 2 валентли бирикмалари барқарорроқ. П.нинг PdO, Pd2O3, Pd°2 таркибли ок-сидлари маълум. Галогенлар б-н палладий (II) - фторид PdF2, палладий (III) - фторид PdF3, палладий (II) -хлорид PdCl2, палладий (II) - йодид Pdl2 ҳосил қилади. Олтингуруртли би-рикмаларидан палладий (II) - сульфид PdS, палладий (IV) - сульфид PdS^ap мавжуд. П. тузларининг кўпчилиги сув-да яхши эрийди ва эритмаларида куч-ли гидролизланади.
П. сульфидли мис-никель рудалари-дан платина б-н биргаликда, шунингдек, олтин сочилмалари ва рудалари-дан олинади. Олмалиқ ва Навоий кон металлургия корхоналарида П.ни мис ва қимматбаҳо металлар олиш техно-логияси қолдиқларидан ажратиб олинади. П. ва унинг қотишмалари элект-ротехникада, кимё саноатида гидрогенизация ва дегидрогенизация катали-затори сифатида, олтин, платина, родий б-н қотишмалари терморегулятор ва термопаралар тайёрлашда, олтин, кумуш, никель ва б. элементлар б-н қотишмаси заргарликда ва стома-тологияда ишлатилади.
Ад.: Металлургия благородных металлов, М., 1987.
Омонулла Хўжаев.
ПАЛЛАДИО (Palladio) (ҳақиқий фа-милияси ди Пьетро) Андреа (1508.30.11, Падуя (?) - 1580.19.8, Ви-ченца) — итальян меъмори. Сўнгги уй-ғониш даври намояндаси. Қад. ва ренессанс анъаналари асосида шаҳар са-ройлари (Виченцадаги Кьерикати па-лаццоси, 1550), шаҳар ташқарисидаги
Виченцадаги Кьерикати саройи.
ПАЛОС

659
виллалар (Виченца яқинидаги «Ротонда», 1551—67), ибодатхона (Венеция-даги Иль-Реденторе, 1592 й.да тугал-ланган), театрлар (Виченцадаги Олим-пико театри, 1580—85) барпо этиш ус-лубини ишлаб чиққан. Ордер тизимини ижодий қўллаган ҳолда биноларни шақар ёки табиат б-н ўзаро боғлашга эришган. П. ижоди ва унинг «Меъмор-лик ҳақидаги тўрт китоб» трактати (1570) палладиочилик ривожига имкон яратди, 17—18-а.лар Европа меъморли-ги юксалишига катта таъсир кўрсатди. ПАЛЛАЛИ ҒЎЗА, қайчибарг ғўза (Gossypium lobatum Gent) — ёввойи ғўза тури. Геноми Д7, хромосомалар сони 2п=26. 1956 й.да кашф қилинган. П.ғ.нинг ватани — Мексика (Мичоа-кан штати). П.ғ. — ингичка, бўйи 8 м гача етадиган оч яшил дарахт; юқори-га йўналган ўсув шохлари кўп. Хосил шохлари калта; гуллари барг қўлтиғи-дан чиқади. Ғўза юлдузчасимон туклар б-н қопланган. Барглари йирик, оч яшил, қалин тукли. Барг пластинкаси билинар-билинмас 3 бўлакчага (кенг қиррали учбурчак шаклда) бўлинган. Барг шира бези битта, цилиндр шаклида, оч яшил. Ёнбарглари йирик (9 мм гача), тезда ^_. тўкилиб кетади. vfti ^Ш^ Гуллари йирик, ■НИ ^A^^BBlҚўнғироқсимон, ^^^^^И"^щгулбарги оч қизил,
Паллали гўза: / — по-
янинг бир қисми; 2 — кўсаги; 3 — чаноғи.
олча ранг доғла-i ри бор, ташқи томонининг .чети тўқ қизил. Косачаси узун учбурчак тишли. Гулёнбарглари майда, тўкилиб кетмайди. Кўсаклари май-дароқ, 3 чаноқ-ли, ингичка цилиндрсимон, ўткир ко-нуссимон шаклда, сиртида кўзга аниқ ташланадиган безчалари бор. Чигити узунчоқ, 3—4 мм узунликдаги қўнғир туклар б-н қопланган. П.ғ. фотодаврий ўзгаришларга таъсирчан. Ширага чидам-ли. Чигити қаттиқ — тошчигит. Уч бўлма баргли ғўзага пайванд қилинган П.ғ. яхши ривожланиб гуллайди. Мексика ғўзаси-нинг ёввойи шакллари б-н осон чати-шиб, бепушт дурагайлар ҳосил қилади. Абдумавлон Абдуллаев.
ПАЛОВ — миллий таом тури. Пиши-риш усулининг хилма-хиллигига ва ишлатиладиган масаллиғининг турига қараб П.нинг 40 дан ортик, тури бор.

Mac, қовурма П., ивитма П., майизли П., бедана П., казн П., беҳили П., тўғра-ма П., тўй П., қийма П., ва б. П.нинг софаки П. (Самарканд вилояти), корма П. (К^ашқадарё), сузма П. (Хоразм), угра П. (Сурхондарё) ва б. турлари бор. П. тай-ёрлашдаги асосий жараёнлар: а) ёғ доғ-лаш (ёғни қозонга солиб, оқ тутун ҳосил қилгунча қиздириш); б) зирвак пиши-риш; в) гуруч солиш. Гуруч териб тоза-ланиб, илиқ ёки совуқ сувда 3—4 марта ювилади. Гуруч зирвак юзига бир текис қилиб солинади ва сув қуйилади. Гуруч солингач, чўғсиз кучли аланга бериб, қозон юзасини баб-баравар қайнатиш керак, акс ҳолда палов «тирик» бўлиб қолади. Гуруч сувни батамом тортгандан сўнг, гуручни капкир б-н қозоннинг ўртасига гумбаз қилиб ўйиб, дамчўп су-қилади ва дамтовоқ б-н жипс ёпиб 20 мин.ча дамланади.
П.нинг энг кўп тайёрланадиган турлари: қо в у р м а (фарғонача) П. — қўй ёғи эритилади, жиззаси сузиб олина-ди, ёғ доғлангандан сўнг унга гўштдан тозаланган бир бўлак суяк ташлаб юбо-рилади. Суяк қизғиш тусга киргунча қовурилади (бу жараён ошга тус бера-ди). Суяк олиб ташланиб, паррак-пар-рак тўғралган пиёз ташланади. Лўнда-лўнда тўғралган гўшт солиб, қовуриш давом эттирилади. Пиёз қизариб қову-рилгач, қозонга сомонча қилиб тўғрал-ган сабзи солинади, бир оз туз солиб аралаштирилади. Сабзи жигарранг тусга кирганда, ошга солинадиган сувнинг ярми қуйиб қайнатилади. Зирвак 20— 25 мин. милдиратиб қайнатилади. Қо-вурма П. учун 1 кг гуручга 500 г гўшт, 250 г ёғ, 500 г сабзи, 4—5 бош пиёз, бир чой қошиғида зира, зирк, қалам-пир керак; ивитма П. — доғланган ёғда лўнда-лўнда тўғралган гўшт қову-рилади, сўнгра пиёз солинади. Қову-риш пиёз қизаргунча давом этади. Қо-зонга тўғралган сабзи ташланиб, 10— 15 мин. давомида қовурилади, бир оз туз ҳам ташланади ва қозонга сув қуйи-лади. Зирвак тайёрлашга киришишдан олдин гуручни тузли сувда 3—4 марта ювиб, иссиқ сувга ивитиб қўйилади. Ивитма П. учун 1 кг гуручга 150— 200 г нўхат солинади. Нўхат камида 10 соат илгари ивитиб қўйилиши керак.
Араби палое.

П. қадимдан Ўрта Осиёнинг ҳар қан-дай тўй, сайил, байрам ва ме\мон-дорчиликларида тайёрланади. П. тай-ёрлаш ўзбеклар ўртасида, айниқса, эркаклар (йигитлар)га хос фазилат ҳисобланади.
Ад.: Маҳмудов Қ., Узбек тансиқ та-омлари, Т., 1989; Махмудов К., Узбекский плов, Т., 1979.
ПАЛОС, шолча — икки томонлама нақш ҳосил қилиб қўлда ёки машина-да тўқиб тайёрланадиган патсиз гидам. Ип, жун, сунъий толалардан тўқилади. Одатда, ер (пол)га тўшалади. Газлама тўқиш усулида арқоқ ипини 2 хил кўринишда (вертикал тирқишли ва
Шаҳрисабз палоси.
тирқишсиз) маталиши воситасида ба-жарилади. Арқоқ ипини бу усулда маталиши турли (ҳандасий ва ислимий) нақшлар, ифодали тасвирларни аниқ ҳосил қилиш имконини беради. Дунё-да Болгария, Ҳиндистон, Эрон, Руми-ния, Туркия П.лари машҳур. Шарқ мамлакатлари (Ҳиндистон, Эрон ва б.), жумладан, Ўрта Осиё ва Қозоғис-тон ҳудудида П. тайёрлаш қад.дан кенг

тарқалган, ранг-баранг гўзал П.лар яратилган. Рангли асос ёки қалин арқоқ ипи ёрдамида яратилган нақшлар за-минда бир оз бўртиб майин ётади, ёддан тўқилган мужассамотда йўл-йўл қаторлар, йирик зинасимон нақшлар, уруғ тамғаси тасвирлари, ҳайвон шакл-лари кўп учрайди. П. колоритида қизил ранг устун туради. Самарканд, Бухоро, Шаҳрисабз, Хива ва б. жойларда ф-ка-ларда тайёрланади. Сирдарё, Қашқадарё ва б. жойларда қўлда қад. анъанавий ва замонавий усулларни қўллаб П. тўқиш ривожланган.
ПАЛУБА (славянча луба — йўнилган тахта) — кемаларнинг сув ўтказмай-диган горизонтал ёғоч ёпмаси. Юқори ва пастки П.ларга бўлинади. Юқори П. умумий мустаҳкамликни ва кўнда-ланг бикрликни таъминлайди. Пастки П. кемани баландлиги бўйича бир неча қисмга ажратади, унинг мустаҳкамли-гини оширади, турли юк ва тўлқинлар зарбини ўзига қабул қилади. П.да хиз-мат ва турар жой хоналари, механизм ва жиҳозлар жойлашади. Пўлат кема-ларда П. пўлат листлардан қилиниб, бўйлама ва кўндаланг боғловчилар б-н мустаҳкамланади. П.нинг кема бортига тегиб турадиган жойлари узунасига қалин пўлат тўшамадан ясалади. Кема корпусида бир ёки бир неча П. ва платформа бўлади.
ПАЛЬМА, Пальма-де-Мальорка — Испаниядаги шаҳар, Мальорка о. (Балеар о.лари)да. Балеар Ороллари ви-лояти ва Балеарес провинциясининг маъмурий маркази. Аҳолиси 319,1 минг киши (1998). Аэропорта халқаро аҳами-ятга эга. Тўқимачилик, озиқ-овқат, кўн-пойабзал, кемасозлик, ойна-шиша саноати корхоналари, ун-т бор. Гилам ишлаб чиқарилади. Шаҳарга 3-а.да асос солинган. 13—15-а.ларга оид меъморий ёдгорликлари сакланган. П. ва унинг атрофи денгиз иклим курорти. Туризм марказларидан.
ПАЛЬМАДОШЛАР, пальмалар (Palmae ёки Агесасеае) — бир паллали дарахтсимон ўсимликлар оиласи. Тропик ва қисман субтропикларда ўсади-ган 240 тача туркуми, 3400 тача тури маълум. П.нинг кўп турлари Осиёда (Индонезия), Африка ва жан. Амери-када, П.нинг паст бўйли тури эса Ев-ропада тарқалган. Кўпинча шохламай тик ўсади. Танасининг бўйи 60 м ча, диаметри 1 м га етади. Баъзи турлари бутасимон, лианасимон (300 м гача). Барглари патсимон, дарахтсимонлари-да тана учида туда бўлиб, бутасимон-ларида эса ер багирлаб осилиб ётади. Баргларининг уз. ҳатто 15 м ча. П. бир ва икки уйли ўсимлик. Айрим турлари ҳар йили, баъзилари фақат бир марта

Пальма.
гуллаб мева-лайди. Тўпгу-ли йирик, оқ, сарғиш ёки кўкиш, айрим жинсли, баъ-зан қўш жинсли майда гул-лардан иборат. Мевалари — қуруқ ёки этли данак: камроқ резавор-мева-симон, баъзилари майда, бошқалари эса кичик хан-далакдек келади. П. 5—12 ёшида гул-лайди, 30—50 йил яшайди.
П. 2 оилачага бўлинади. Кўпгина П.нинг меваси ейилади. Хом меваси-дан кокос сути олинади. Пусти арчил-ган меваларидан ёғ ва маргарин олиш-да фойдаланилади (мойли пальма). Поя толаларидан жуда пишиқ арқон, барг толаларидан сават, шляпалар тўқила-ди. Поясининг крахмалли ўзагидан саго (саго пальмаси, маврикия пальмаси) олинади. Финикия пальмасиппнт меваси истеъмол қилинади.
П. Кавказнинг Кора денгиз соҳилла-рида, Ғарбий Грузияда, Қримнинг жан. соқилларида, Туркманистоннинг ғар-бий қисмида ва б. ерларда қадимдан манзарали ўсимлик сифатида экилади. П. уруғидан, баъзи турлари пархишлаб кўпайтирилади.
ПАЛЬМЕ (Palme) Улоф (1927.30.1 -Стокгольм — 1986.28.2) — Швеция бош вазири (1969-76 ва 1982 й.дан). 1963 й. дан бир қанча вазирликларни бошқар-ган. Социал-демократик ишчи партия-си раиси (1969 й.дан). Халкаро нодав-лат ташкилоти — «Қуролсизланиш ма-салалари бўйича мустақил комиссия» («П. комиссияси»)га раҳбарлик қилган. Террорчи томонидан ўлдирилган. ПАЛЬМЕРСТОН (Palmerston) Генри Жон Темпл (1784—1865) — виконт, Буюк Британия бош вазири (1855—58 ва 1859 й.дан). Ташки ишлар вазири (1830-34, 1835-41, 1846-51). Ички ислоҳотлар ўтказишга қарши чиққан. Ташқи сиёсатда «Кучлар мувозанати» тарафдори. П. ҳукумати 1857—59 й.лар-да Ҳиндистондаги Сипоҳийлар қўзғоло-ни ва Хитойдаги Тайпин қўзғолонини бостиришда, Қрим уруши (1853—56) ни келтириб чиқаришда қатнашган. ПАЛЬМЕТТА (франц. palmette — пальма барги каби безаш) — мевали да-рахтлар шохларига шакл бериш турла-

ридан бири. Асосан, пакана пайванд-тагларда ўстирилган олма дарахтлари-да қўлланилади (қ. Дарахшларга шакл бериш).
ПАЛЬМЕТТА (франц. palmette) — паль
ма дарахти баргисимон меъморий бе-
зак, нақш тури. П.лар ҳошиялар, девор
безакларида
қўлланилади.
Дастлаб     қад.
Шарқ ва Юно-
нистон, кейин-
чалик  Италия
орн;али  Европа
мамлакатлари
меъморлигида
қўлланган.  П.
нусхалари ама-
лий    санъатда
Пальметта,
турли     идиш,
газлама ва б.ни бадиий безашда фойдаланилади.
ПАЛЬМИРА — Суриянинг шим.-шар-кий қисмидаги қад. шаҳар (ҳоз. Тадмор ш. яқинида). Карвон савдоси ва ҳунар-мандчиликнинг йирик маркази. Мил. 1—3-а.ларда анча ривожланган. Архео-
Пальмира. Бела ибодатхонаси.
логик қазишмалар натижасида антик шаҳарнинг режали қурилган кўчалари, ибодатхона, қабристон, ҳайкаллар, мозаика, нақшлар топилган. ПАЛЬМИТИН КИСЛОТА, гек-садеканкислота.СН (СН2)|4СООН — бир асосли тўйинган карбон кислота, рангсиз кристаллар. Мол. м. 256,43; су-юкланиш т-раси 62,9°, қайнаш т-раси 105°, сувда эримайди, спирт, бензол, ацетонда 20° да оз, 60°да яхши эрийди. Табиатда кенг тарқалган тўйинган ёғ кислота. Барча табиий ёғларда тригли-церид ҳолида учрайди. Пальма мойида 32—40%, соя мойида 6,5%, мол ёғида 25%, чўчқа ёғида 30% П.к. бўлади. П.к. спермацет, асалари муминннг асосий таркибий қисмидир. П.к. тирик орга-низмда кофермент А иштирокида био-синтезланади.
П.к. ёғдан совунланиш реакцияси асосида олинган кислоталар аралашма-

сини ректификациялаб ёки қайта крис-таллаш йўли б-н олинади. П.к. ювувчи воситалар, сурков мойлари ва пласти-фишторлар олишда, тузлари бошка кислота тузлари б-н биргаликда эмульгатор сифатида косметик препаратлар ва хўжа-лик совуни тайерлашда ишлатилади. Баъ-зи эфирлари бўёқ ва синтетик детергент -лар олишда, стеарин кислота б-н биргаликда шам тайерлашда қўлланади (яна қ. Ёғлар, Ўсимлик мойлари). ПАЛЬПАЦИЯ (лот. palpatio — силаш), пайпаслаш — врачнинг беморни текшириш усули; бунда юза тўқима-лар ва чуқур жойлашган аъзоларни мунтазам пайпаслаб, мае, терининг т-раси ва намлиги, баъзи ички аъзо-ларнинг катта-кичиклиги, жойланиши, юзаси кандай эканлиги ва консистен-цияси, томир уриш хусусиятлари, шу-нингдек, П.га нисбатан беморнинг ре-акцияси (мае, оғриқ сезиши) аниқ-ланади. Бимануал (икки қўл ёрдами-да), юзаки (қорин бўшлиғидаги аъзолар касаллигида пайпаслаш), чуқур (тек-ширилаётган аъзони қўл б-н чуқур бо-сиб пайпаслаш) ва б. хиллари бор. Су-яклар, бўғимлар, мускуллар, лимфа ту-гунлари, ўсмалар, юза жойлашган кон томирлар ҳам пайпаслаб текширилади. Ўпка касалликларини (мае, зотил-жам), ҳомиладор аёлларда ҳомиланинг катта-кичиклигини аниқлашда П.дан фойдаланилади. Қориндаги аъзолар: меъ-да, ичак, жигар, талоқ, буйракни тек-ширишда П. усули муқим аҳамиятга касб этади, чунки бунда шу аъзолар ҳақида аниқ фикрга эга бўлинади. ПАМПА, П а м п а с (кечуа индейсла-ри тилида пампа — ўтлоқ) — 1) Жан. Америкадаги, асосан, ўт ўсимликлари ўсадиган баъзи бир текисликларнинг номи. Аслида Аргентина ҳудудининг 29—39° ж.к.лар ораси ва ғарбда Съер-рас-де-Кордова тоғларигача бўлган жойлар П. дейилади. Ер юзаси шарқида ботқоқли пасттекислик. Ғарбидадюна-лар учрайди; жан.-шарқида тоғлар бор (энг баланд жойи 1250 м). Иклими субтропик, ғарбида континенталроқ иқлим. Янв.нинг ўртача т-раси 19—24°, июлники 6—10°. Ииллик ёғин 800—950 мм, ғарбида 300—500 мм. Жан.дан куч-ли шамол (памперос) эсиб туради. Оқар сув кам. Энг йирикдарёси — Парана ва унинг ирмоклари. Тупроғи шарқида қиз-ғиш-қора, ғарбида бўз-жигарранг туп-роқ. Ҳоз. вақтда П.нинг табиий ўсим-ликлари деярли бутунлай йўқ қилиниб, ўрни экинзор (буғдой, маккажўхори) ва яйловга айлантирилган. П. Аргенти-нанинг асосий иқтисодий р-ни.
2) Жан. Америка жан.нинг текислик қисмларида ўсувчи субтропик дашт ўсимликлари.

ПАМПАНГАН, пампанго, к а -пам-панганлар — Филиппиндаги Пампанга вилояти (Лусон о. маркази ва жан.-ғарбий қисми)даги халқ. Уму-мий сони 2 млн. киши (1990-й.лар ўрта-лари). Филиппин тилида сўзлашади. Диндорлари — асосан, католиклар. Анъанавий машғулотлари — суғорма деҳқончилик ва қорамолчилик. Ҳунар-мандчилиги — кулолчилик (Хитой таъ-сирида), темирчилик, каштачилик, тўқимачилик.
ПАМФИЛИЯ — қадимда Кичик Осиё-нинг жан.даги (ҳоз. Туркиянинг жан.) тарихий вилоят. Ахоманийлар давлати (мил.ав. 6-а.дан), Александр (мил.ав. 4-а.нинг 2-ярмидан), Птолемейлар, Са-лавкийлар, Пергам давлатлари тарки-бига кирган; мил.ав. 133 й.дан улар б-н бирга Римга бўйсундирилган. Мил. 43 й. Ликия ва П. Рим провинциясини таш-кил этган.
ПАМФЛЕТ (инг. pamphlet — қўлдаги бир варақ) — бирор сиёсий тузум, ижтимоий воқелик, у ёки бу тўда ҳамда гурухлар фаолиятини, хатти-ҳаракатла-рини фош қилувчи ҳажвий-танқидий публицистик асар. П. бошқа ҳажвий жанрлардан бадиий тўқиманинг озли-ги, аниқ ҳужжатларга, тарихий ҳуж-жатларга асосланиши б-н фарқ қилади. П.да жамиятдаги, турли шахслар ха-рактеридаги нуқсонлар аччиқ киноя, ўткир сарказм воситалари б-н фош эти-лади. П.нинг илк намуналари антик даврда яратилган. П.лар кўпинча кичик хажмдаги асарлар {мақола, очерк ва б. тарзда) бўлган. Кейинчалик катта ҳажм-даги бадиий асарлар ҳам П. усулида яратилди (Ж. Свифт «Гулливернинг саёҳатлари» романи, Б. Брехптннг «Мистер Уининг мартабаси» пьесаси ва б.). П. жанр сифатида Реформация дав-рида шаклланди (М.Лютер, Эразм Роттердамский). 19—20-а.ларда В. Гюго, Э. Золя, Г. Манн, Л. Н. Толстой ва б. П.ла-ри кенг тарқалди. Узбек адабиётида Абдулла Қодирий («Лаҳми кадид», «Са-нампараст тентаклар»), Ғафур Ғулом («Шараф қўлёзмаси»), Абдулла Қаҳҳор («Барон Фон Ринг») П.лари маълум. ПАН... (юн. pan — ҳамма, барча) — ўзлашма қўшма сўзларнинг биринчи қисми. «Бутунжаҳон», «умумжаҳон» сўзларидаги каби муайян воқеа-ҳоди-са, ҳукмронлик ва ш.к.нинг бутун, барча томонларини қамраб олиниши-ни ифодалайди (мае, пандемия, пантеизм).
ПАНА ЖОЙ (ҳарбий ишда) — кишиларни турли заҳарловчи модда-лар, снаряд, авиация бомбаси, атом қуроллари ва ҳ.к.дан муҳофаза қилиш учун мўлжалланган муҳандислик ин-

шооти. П. ж. ёғоч, бетон, темир-бетон ёки тошдан қурилади. Аҳоли яшайди-ган жойларда, одатда, аҳолини муҳо-фаза қилиш учун алоҳида қурилган ёки фуқаро ва саноат биноларининг ертў-лаларида қурилган турли хил П. ж.лар бўлади. Қўшинларнинг шахсий тарки-бини ҳимоя қилиш учун эса взвод, рота, артиллерия ва миномёт батарея-лари, кузатиш ватиббий пунктларучун котлован ёки ер ости П.ж.лар қурила-ди. Котлован типидаги П.ж.ларнинг устига тўкилган тупроқнинг қалинли-ги 150 см ва ундан қалин, ер ости типидаги П. ж. устидаги тупроқнинг қалинлиги 4 м ва ундан қалин бўлиши лозим. Дала шароитидаги П. ж.лар 20— 30 киши ва ундан кўпроққа мўлжал-лаб қурилади (яна қ. Бомбапана). ПАНАМА (Panama), Панама Рес-публикаси (Republica de Panama — Марказий Американинг Панама бўйни-да жойлашган давлат. Шим.дан Кариб денгизи, жан.дан Тинч океан ўраб туради. Майд. 78,2 минг км2. Ахрлиси 2,88 млн. киши (2002). Пойтахти — Панама ш. Маъмурий жиҳатдан 9 вилоят (provincia) ва 5 мухтор индейс резер-вациясига бўлинади.
Давлаттузуми. П. — республика. Амал-даги конституцияси 1972 й.да кабул қилинган, унга 1978 ва 1993 й.ларда тузатишлар киритилган. Давлат бош-лиғи — президент, у умумий тўғри ва яширин овоз бериш йўли 6-н 5 й. муд-датга сайланади ва иккинчи муддатга қайта сайланиш ҳуқуқига эга эмас. Кр-нун чиқарувчи ҳокимиятни Конун чи-қарувчи ассамблея (бир палатали парламент), ижрочи ҳокимиятни президент ва ҳукумат амалга оширади.
Табиати. П. ҳудуди Марказий Американинг энг камбар (48—200 км) қис-мида. Қирғоқлари, асосан, паст. Тинч океан ва Кариб денгизига туташ соҳил-ларида анчагина қўлтиқ бор. Майда орол кўп. П.нинг бутун ҳудуди орқали ғарбдан шарқ томон Кордильера-де-Верагуа, Кордильера-де-Сан-Блас, Серрания-дель-Дарьен тоғ тизмалари чўзилган, мамлакатнинг энг баланд нуқтаси ва ҳаракатдаги вулкани Бару

ПАНАМА
Панама герби.
(бал. 3475 м). Олтин, симоб, темир ва мис рудалар, боксит, бинокорлик ма-териалларининг кичикроқ конлари бор. Тез-тез зилзила бўлиб туради. Иқлими субэкваториал, иссиқ ва сернам. Ўртача йиллик т-ра 25—28°. Ёғин жан. тоғ ён бағирларида 1500 мм дан шим. ён бағирларида 5000 мм гача. Дарёлари қисқа (200 км гача), кема қатнамайди, қурғоқчил мавсумда кўпинча қуриб қолади. Панама бўйни-нинг энг камбар жойида Панама ка-нали қурилган. Қизил-сариқ латерит тупроқларда қимматбаҳо дарахт тур-лари ўсадиган ўрмонлар, жан.-ғарбда-ги жигарранг-қизил тупрокларда са-ванналар учрайди. Ҳайвонот дунёси: зирҳли, ёввойи мушуклар (пума, оцелот), чумолихўр, ялқов, буғу, коата маймуни ва б. Дарьей ва б. миллий бог-лари, ўрмон қўриқхоналари бор.
Аҳолиси, асосан, панамаликлар — метислар (60%), негрлар (15%), индейс-лар (7%). Шаҳарларда ямайкаликлар, хитойлар, америкаликлар ҳам яшайди. Шаҳар аҳолиси 54%. Расмий тил — испан тили. Кўпчилик диндорлар католик, бир қисми протестант. Йирик шаҳарлари — Панама, Колон.
Тарихи. П.ни испанлар мустамлака қилиб олгунга қадар бу ерда куна, гу-Панаматабиати.

айми, чокова ва б. 60 дан ортиқ ин-дейс қабиласи яшаган. П.нидастлаб 16-а.да испан конкистадорлари забт этган. Мустамлакачилар туб аҳолига зулм ўтказган ва кўпчилигини қириб таш-лаб, плантациялар ва конларда ишла-тиш учун Африкадан негр қулларни келтирган. Америкадаги испан мустам-лакаларининг мустақиллиги учун уруш давомида (1810—26) Панама ўзини му-стақил деб (1821) эълон қилди ва С Боливар тузган Буюк Колумбия респуб-ликаси таркибига кирди. 1830 й.да Буюк Колумбия парчалангач, 1831 й.дан Янги Гранада (1886 й.дан Колумбия) республикаси таркибига департамент ҳуқуқида кирди. 1903 й. П. Ко-лумбиядан ажралиб чиқиб, мустақил-лик эълон қилди. Аммо ўша йили 18 нояб. да АҚШ б-н П. ўртасида тузилган шартномага биноан, Панама канали қуриш мўлжалланган ҳудуд АҚШга «абадий фойдаланиш, эгаллаш ва на-зорат қилиш» учун берилиши оқиба-тида П. АҚШга бутунлай қарам бўлиб қолди. Америкаликлар бу ерда ҳарбий база қуриб, ўз қўшинларини жойлаш-тирди. П. халқи кўп йил ўз ерини озод қилиш учун курашди (1958, 1959, 1964 й.лардаги ҳаракатлар). 1968 'й. генерал О. Торрихос Эррера бошчилигидаги миллий гвардия давлат тўнтариши қилиб, иқтисодий мустақилликни му-стаҳкамлаш, сиёсий ҳаётни демокра-тиялаш тадбирларини ўтказди. 1977 й. П. ҳукумати АҚШ б-н тузган икки шартномага кўра, 1903 й.ги шартнома бекор қилинди, 1979 й. 1 окт.дан канал зонаси устидан П. суверенитети тикланди, 2000 й. 1 янв.дан каналнинг ўзи ҳам П. тасарруфига ўтди. П. 1945 й.дан — БМТ аъзоси. ЎзР суверените-тини 1992 й. 2 янв.да тан олди. Миллий байрами —3 нояб. — Мустақил-лик куни (1903).
Сиёсий партиялари, касаба уюшмала-ри. Арнулфиста партияси, 1990 й. тузилган; «Папа Эгоро» ҳаракати, 1991 й. асос солинган; Лейбористлар партияси, 1982 й. ташкил этилган; Либерал республикачилар партияси, 1993 й. тузилган; П.халқ партияси, 1930 й.да асос солинган; Либерал миллий партия, 1979 й. ташкил этилган; Либерал республикачилар миллий ҳаракати, 1981 й. тузилган; Инқилобий демократик партия, 1978 й. асос солинган; Демократик христиан партияси, 1963 й. ташкил этилган. П. меҳнаткашлари конфе-дерацияси, 1956 й. асос солинган; Меҳ-наткашлар миллий кенгаши, 1971 й. тузилган; П. бўйни меҳнаткашлари касаба уюшма маркази, 1971 й. ташкил этилган.

Панама байроги.
Хўжалиги. П. — аграр мамлакат. 20-а.нинг 70-й.ларида П. ҳукумати баъзи ижтимоий-иқтисодий тадбирларни — қ.х. соҳасида, меҳнат қонунчилиги ва солиқ соҳасида ислоҳотлар ўтказди, барча фойдали қазилмаларга эгалик қилиш ва улардан фойдаланиш ҳуқуқини эълон қилди.
Қишлоқ хўжалигида иқтисо-дий фаол аҳолининг 25% банд бўлиб, ялпи ички маҳсулотнинг 15% хрсил қилинади. Янги қ.х. кооперативлари тузилган бўлса ҳам, латифундиялар устун мавқеда турибди. Асосий экспорт экинлари: банан, шакарқамиш, кофе. Ички истеъмол учун шоли, маккажў-хори, картошка, дуккаклилар экила-ди. Гўшт чорвачилиги ва паррандачи-лик ривожланган: қорамол, чўчқа, от, эчки ва хачир боқилади. Ўрмонларда қимматбаҳо тур ёғоч тайёрланади. Ден-гизда қисқичбақа ва балиқ овланади.
Саноати заиф ривожланган бўлиб, ялпи ички маҳсулотнинг 9% ни ташкил этади. Оз миқцорда олтин, мис рудаси, нефть қазиб олинади. И.ч. саноати озиқ-овқат (қанд-шакар, консер-валар, қуритилган ва қуюлтирилган сут, алкоголли ва алкоголсиз ичимлик-лар, балиқ уни, тамаки маҳсулотлари ва б.), ёғочсозлик, кўн-пойабзал, ти-кувчилик, қоғоз, сопол ва цемент са-ноатининг майда корхоналаридан ибо-рат. Лас-Минасда четдан келтирилган ва маҳаллий нефтни қайта ишлайди-ган з-д бор. Ҳунармандчилик ривожланган. Йилига ўртача 2,8 млрд. кВт-соат электр энергия ҳосил қилинади. Асосий саноат марказлари: Панама, Колон, Ната. Панама канали орқали йилига 14 мингтагача кема ўтади. Бу канал рўйхатга олинган кемалар сони ва уларнинг умумий юк ҳажми жихати-дан дунёда l-ўринда, Колон Эркин зонаси эса аҳамияти ва экспорт-импорт операциялари ҳажми жиҳатидан 2-ўринда туради. Асосий денгиз порти ва халкаро аэропорти — Панама, муҳим денгиз порти — Колон. Т.й. узунлиги — 583 км, автомобиль йўллари —10 минг км. Четга банан, нефть маҳсулотлари, қанд-шакар, ёғоч, қисқичбақа ва б. чиқаради, четдан машина ва асбоб-ус-куна, металл буюмлар, хом нефть, кимёвий моллар, озиқ-овқат ва б. ола-

ди. Асосан АҚШ, Венесуэла, Коста-Рика, Канада, Япония, Германия, Италия б-н савдо қилади. Пул бирлиги — бальбоа.
Тиббий хизмати, маорифи, илмий ва маданий-маърифий муассасалари. Врачлар Панама ун-тининг тиббиёт ф-тида тайёр-ланади. 1946 й.дан мажбурий 8 йликтаъ-лим тўғрисидаги қонун амал қилади. Бош-ланғич мактаб шаҳарларда 6 й.лик (7 ёщдан 13 ёшгача), қишлоқ жойларда —3 ва 4 й.лик. Ўрта мактаб 6 й.лик бўлиб, 2 туркум, яъни 3 й.лик ижтимоий фан-лар ва 3 й.лик табииёт-мат. фанлари ли-цейларидан иборат. Ҳунар-техника таъ-лими техника, қ.х., тижорат билим юрт-лари ва бошланғич мактаб ёки ўрта мак-табнинг бир туркуми негизида амалга оширилади. Олий таълим Панама ун-ти (1935 й.да асос солинган) ва Санта-Ма-рия ла Антигуа хусусий католик ун-тида (1965) берилади. Мамлакатдаги и.т.лар Миллий фан кенгаши (1963) томонидан мувофиклаштириб турилади. П. миллий ФА (1942), П. тил академияси, П. тарих академияси (1942), Миллий археология ва тарихий ёдгорликлар академияси (1946), Индейс халклар маданиятини ўрганиш ин-ти (1952), Иктисодий ривож-ланиш ин-ти (1953), Панамерика тарих ва геогр. ин-ти, Панама ун-ти ҳузурида-ги и.т. муассасалари и.тлар олиб боради. П. ун-ти кутубхонаси (1935), Миллий ку-тубхона (1892), П. миллий музейи (1925) ва б. бор.
Матбуоти, радиоэшиттириши, теле-кўрсатуви. П. да бир қанча газ. ва жур.лар нашр этилади. Муқимлари: «Матутино» («Тонгги хабарлар», кун-Панама канали.

далик ҳукумат газ., 1969 й.дан), «Панама —Америка» (кундалик газ., 1989 й.дан), «Пренса» («Матбуот», кундалик газ., 1980 й.дан), «Сигло» («Аср», кундалик газ., 1985 й.дан), «Унидад» («Бир-лик», ойига 2 марта чиқадиган газ., 1973 й.дан), «Критика либре» («Эркин тан-қид», кундалик газ., 1925 й.дан), «Ана-лисис» («Таҳлил», иқтисодиёт ва сиё-сат масалаларини ёритувчи ойлик жур.). Миллий ахборот агентлиги йўқ. П. ра-диоэшиттириш уюшмаси мавжуд. Радио-эшиттириш ва телекўрсатув хусусий бўлиб, тижорат асосида ишлайди.
Адабиёти испан тилида ривожланиб келмокда. Дастлаб Колумбия адабиёти таркибида вужудга келди. 19-а.нинг 2-ярмида ундан ажралиб чиқиб, миллий адабиёт тарзида шакллана бош-лади. М. Аросемена ўзининг «Тарихий хотиралар» ва ўғли X. Аросемена иж-тимоий-иқтисодий, сиёсий ва маи-ший мавзулардаги очерклари б-н унга асос солдилар. 1845 й.да тузилган Ҳаваскор маърифатпарварлар жами-яти П. миллий адабиётини яратишда катта роль ўйнади. Ватанпарварлик руҳида шеърлар ёзган X. Колунхе, Т.М. Фёйё, X. М. Алеман, А.Д. ле Исака каби шоирлар П. адабиётини юқори поғонага кўтардилар. 20-а. бошларида ҳукм сурган модернизм намояндала-ри Д. Эррера, Г. Андреве, Л. А. Сото, Р. Миро ва б. адиблар П. адабиётининг ўзига хослигини ҳимоя қилиш б-н бирга европача услублардан ҳам фой-даландилар.
1-жаҳон урушидан кейин адиблар 2 оқимга бўлиниб кетди. Р. Синан, Р. Ла-уренс каби шоирлар «авангардизм» та-рафдори бўлиб, формализм йўлига ўтди. Д. Кореи, Д. Эррера Севильяно ижтимоий зидциятларни акс эттирди. И. де X. Вальдес ва б. адиблар шаҳар ва қиш-лоқ турмушини ҳаққоний тасвирлади. 2-жаҳон урушидан сўнг ёзувчилар ижо-дида ижтимоий адолатсизликни фош этиш мавзуи муҳим ўрин олди (М. Ри-ера, П. Ривера, X. Франко ва б.). Замо-навий ёзувчилар орасида Д. Моран, А. Менендес Франко каби шоирлар, Э. Чуэс, X. М. Байярд Лерма, X. Беленьо каби прозачилар, драматург X. де X. Мартинес асарлари машхур.
Меъморлиги ва тасвирий санъати. Қад. П. маданияти Мексика, Колумбия ва б. қўшни мамлакатлар маданияти б-н ўза-ро ҳамоҳанг шаклланган. Маҳаллий индейслар маҳобатли иншоотлар қур-маган. Мустамлакачилик даврида Панама, Портобело ш.ларида мудофаа истеҳкомлари, бозор, божхона, омбор-лар б-н бир қаторда ҳашамдор зарҳал ўймакорлик услубидаги черковлар бар-

по этилди. 20-а.да Панама, Колон ш.ларида замонавий Америка меъморлиги руҳида қурилган меъморий мажмуалар-га махаллий анъана унсурлари сингди-рилди (Г. де Ру, И. Галиндо Вальяри-но, О. Мендес Гуардия каби меъмор-ларнинг лойиҳалари).
Тасвирий санъати 16-а.гача индейслар ясаган тош ҳайкаллар, одам ва ҳай-вон сурати туширилган устунлар, ранг-баранг сопол идишлардан иборат бўлган. Мустамлака йилларида замонавий санъат вужудга кела бошлади. Замонавий рассомлардан Р. Льюис, X. М. Ульоа, X. Ф. Аросемена, Ф. Р. Карчери-ни кўрсатиш мумкин. Ҳоз. П. тасвирий санъатида кубизм (С. Одубер), сюрреализм (П. Рунъян) ва б. оқимлар ёйил-ган.
ПАНАМА — Панама Республикаси пойтахти. Аҳолиси 669 минг киши (1990-й.лар охири). Икдими субэкваториал, сернам иклим. Ўртача йиллик т-ра 27°. Йиллик ёғин 1500—2000 мм. Панама каналига Тинч океан томон-дан кираверишдаги денгиз порти. Т.й. ва шоссе йўл орқали Кариб денгизи бўйидаги Колон порти б-н богланган. Аэропорти халқаро аҳамиятга эга. Ша-ҳар 1519 й.да индейсларнинг Панама қишлоғи ёнида испанлар томонидан бунёд этилган. 1903 й.дан мамлакат пойтахти. П. иқтисодиёти каналдаги кема қатновига хизмат кўрсатиш ва порт фаолияти б-н узвий боғлиқ. Тўқимачи-лик, озиқ-овқат, кўн-пойабзал, мебель, цемент саноати корхоналари мавжуд. Эсдалик буюмлари ишлаб чи-қарилади. Панама ун-ти, Панама ака-
Панама шаҳри. Панама каналига қурилган кўприк.

демияси ва б. академиялар, музейлар, опера ва драма театрлари, консерватория ва б. бор. 17—18-а.ларга оид меъ-морий ёдгорликлари сақланган. ПАНАМА БЎЙНИ - Марказий Аме-риканинг Панамадаги энг тор қисми, Шим. Америка ва Жан. Америка мате-рикларини бир-бири б-н бирлаштириб туради. Атлантика океанининг Кариб денгизи ва Тинч океаннинг Панама қўлтиғи ўраб туради. Энг кенг жойи-нинг эни 48 км. Сертепа текислик бўлиб, энг баланд жойи 180 м, сувай-ирғичнинг энг паст жойи 87 м. Тропик ўрмонлар ва саванналар бор. П.б. орқа-ли Панама канали қазилган. ПАНАМАЛИКЛАР — халқ, Панама-нинг асосий аҳолиси (2,23 млн. кишига яқин). Умумий сони 2,3 млн. киши (1990-й.лар ўрталари). Асосан, метислар ва мулатлар. Испан тилида сўзлашади. Дин-дорлари — асосан, католиклар. ПАНАРИЦИЙ (юн. para — яқинида, onychos — тирноқ) — қ. Хасмол. ПАНГАСИНАНЛАР - Филиппин (Пангасинан вилояти, Лусон о.)даги халқ. 1,45 млн. киши (1990-й.лар ўрта-лари). Индонез тил тармоғига мансуб тилда сўзлашади. Диндорлари — асосан, католиклар.
ПАНГЕНЕЗИС (пан... ва ... генез) -наслда олдинги авлодлар белгилари-нинг пайдо бўлиши тўғрисидаги Ч. Дарвин (1868) назарияси. П.га бино-ан, организмнинг ҳамма ҳужайрала-ри ўзидан жуда майда заррачалар — геммулалар ажратиб чиқаради. Гемму-лалар жинсий органларда тўпланиб, жинсий ҳужайраларни ҳрсил қилади. Улар орқали белгилар (жумладан, ян-гидан қосил қилинган) ирсийланади. П. назарияси қад. натур файласуфлар (Демокрит, Гиппократ) тасаввурлари-га ўхшаб кетади. П. орқали Дарвин жинсий ва жинссиз кўпайиш ҳамда регенерацияни тушунтиришга ҳаракат қилди. Ф. Гальтон (1871) ва б. олимлар П. назариясини тажрибада текшириб кўриб, инкор қилишди. Голланд оли-ми X. Де Фризнинг (1889) ҳужайра ичи П.и назариясига биноан, организм хусусиятларини белгиловчи «пан-генлар» ҳужайра ядросида бўлади; фақат ҳужайра тузилишини белгиловчи генларгина цитоплазмага ч и кади.
ПАНГОЛИНЛАР, яшчерлар (Pholi-dota) — йўлдошли сут эмизувчилар туркуми. Филогенетик жиҳатдан қад. ҳашаротхўрларнинг бир тармоғи. П. их-тисослашган гуруҳ, айрим анатомик хусусиятларига кўра, чала тишлиларга яқин. Гавдасининг уз. 30 см дан 88 см гача, думи 35—80 см, оғирлиги 4,5—

27 кг. Гавдаси орқа ва ён томондан йи-рик мугуз тангачалар б-н қрпланган. Тумшуғи узун конуссимон. Оёқлари 5 бармоқли, тирноклари кучли ривож-ланган, ўткир. Тили чувалчангсимон (уз. 25 см гача), ҳашаротларни тутиш учун хизмат қилади. Асосан, чумоли ва термитларни териб ейди. Тишлари бўлмайди. 1 та оила, 1 та уруғ ва 7 та тури маълум. Африка ва Жан.-Шар-кий Осиёда тарқалган. Ўрмон, бутазор ва саванналарда яшайди. Ерда ва да-рахтларда кечаси ҳаёт кечиради, кун-дузи ини ва дарахт ковагида яшири-ниб ётади. Хавф туғилганида шарга ўхшаш юмалоқ бўлиб олади. Йилда 1 марта 1 та, баъзан 2 та бола туғади. Гўшти ва ҳеч қандай асоссиз шифо-бахш ҳисобланадиган мугуз тангача-лари учун овланади. Маҳаллий аҳоли шу тангачалардан қар хил буюмлар ясайди. Айрим турларининг сони жуда камайиб кетган.
ПАНДА, кичик панда (Ailurus fuldens) — енотсимонлар оиласига мансуб сут эмизувчи, уруғнинг ягона тури. Баъзан айиқсимонлар оиласига ёки катта панда б-н бирга пандаси-монлар оиласига киритилади. Гавдаси 51—63 см, думи 28—48 см. Боши дума-лоқ, юз қисми кичик, ранги сарғиш, қорин томони ва оёқлари кррамтир, «юзи» оқиш тусда. Жан.-ғарбий Хитой, Непал, Шим. Мьянма, Шим.-шарқий
Панда.
Ҳиндистонда тарқалган. Тоғ бамбукли ўрмонларда яшайди. Бамбук ниҳоллари, ўтлар, мевалар, баъзан қушлар тухуми ва майда сут эмизувчилар б-н озикла-нади. Йилда 1 марта 1—2 тадан (баъзан 4 тагача) бола туғади. ПАНДЕМИЯ (юн. pandemos — ёлпа-сига, халқаро) — эпидемик касаллик-нинг бир мамлакат, бир неча мамла-кат, қитъа ёки континентда ёппасига тарқалиши. Пандемик тарқалиш ҳаво-томчи йўли б-н юқиб, инкубацион дав-ри қисқа юқумли касалликларга хос. Грипп касаллиги бунга мисол бўла олади.
ПАНДИРОН МАСЖИДИ - Қашқа-дарё вилояти Пандирон қишлоғидаги меъморий ёдгорлик (15—16-а.лар). Масжид тепаликка қурилган. Бош тар-зи чуқур равоқли, пештоқли, пастак гумбазли дарвозахонадан 3 гумбазли

Пандирон масжиди (Қашқадарё).
хонага ўтилади. Хоналар мурабба тарқ-ли (ташқи томони 12,5 х 11,6 м, ички тарҳи 10x10 м). Уч томонига қурил-ган айвонлар сакланмаган. Хоналар-нинг ён томонларида кичик равоқли эшик, тепасига тобадонлар ишлан-ган. Хонақоҳ гумбази (диаметри 4,15 м) қалқонсимон бағалларга та-янган. П. м. пишиқ ғишт(26—27 х 5 см)дан, ганч қоришмасида қурилган. П.м. ўзига хос маҳаллий меъморлик услуби, маҳобати ва нисбати б-н ажралиб туради.
ПАНДУС (франц. pante douce— нишаб, қиялик) — бинонинг эшиги, дарвоза-сига кириладиган нишаб майдонча; баъзан зинапоя вазифасини ўтайди. Ўрта Осиё ҳудудидаги қад. шахар қалъа ва кўшкларга П.лар орқали кўтарил-ган. Тоғлар орасида жойлашган турар жойларга    махсус    П.лар     ишланган
Пандус (Ьухоро арки).
(Самарқанддаги Хўжа Дониёр мақба-расида, Қашқадарё вилояти Ғилон қишлоғида, Нурота тоғ этакларидаги қўрғон ва қалъаларга чиқишда, Сур-хондарёдаги «Бибишой» кўприги, Бу-хоро арки дарвозаси олдидаги П.лар ва б.). Замонавий меъморликда жамо-ат, саноат бинолари, транспорт ин-шоотлари, гараж кабилар қурилиши-да П.дан фойдаланилмоқда.
ПАНЖАРА

ПАНЕВЕЖИС (1917 й.гача расмий номи Поневеж) — Литвадаги шаҳар. Нявежис дарёси (Нямунас ирмоғи) бўйида. Т. й. тугуни. Ахрлиси 132 минг киши (1995 й.)- Ша\арнинг асосий кор-хоналари: кинескоп, кабель, автокомп-
Паневежис шаҳри.
рессор, электротехника, шиша, металл буюмлар, қанд-шакар, аралаш ем з-длари, спирт, гўшт, сут ва зиғир тола к-тлари, мебель ва тикувчилик ф-калари. Драма театри, ўлкашунослик музейи бор. П. 1503 й.дан маълум. ПАНЕЛЬ (нем. Paneel) — 1) қурилиш конструкциясининг з-дда тайёрланади-ган йирик ўлчамли ясси элементи. П. тайёрланаётганда дераза ва эшик ўрин-лари қолдирилади; 2) девор ва б.нинг безак қопламаси (ёғоч, пластмасса, мой-бўёқли ва б.); 3) кўча четида пиё-далар учун асфальт-бетон, тош ва б.дан тўшалган йўлкалар; 4) электр шчитла-ри, бошқарув пультлари, радиотехник қурилмалар, асбоблар ва б.нинг сигнал, назорат, ўлчаш ва б. аппаратлари жой-лаштирилган қисми; 5) ферманинг асосий нагрузкани қабул қиладиган икки қўшни узели орасидаги қисми. ПАНЖ — Амударёнинт юқори қисми. Вахш дарёси қуйилган жойгача шу ном б-н аталади.
ПАНЖА — бшшгузук тури; ранг-баранг (одатда, кўзли ва б.) мунчоклар ёки маржонлар орасига кумуш ва зарҳал-ланган япроқ, ғунча ва б. шакллар те-риб тайёрланади. Ранг жиҳатдан таъсир-чан ва маржонга ўхшаган турли шакл-даги безакли тақинчоқяратилади. П.ни аёллар ва болалар билакларига тақади. Қадимда ва ўрта асрларда ёмон кўздан асраши мақсадида тош ва сополдан қўл (панжа) шаклидаги осилчоклар қилин-ган. 2—3 ёшданқизлар металлдан ясал-ган билагузуклар тақишган.

ПАНЖА ҚАНОТЛИ БАЛИҚЛАР
(Crossopterygii ёки Crossopterygio-morpha) — баликдар инфра синфи (баъ-зан кенжа синфи ёки катта туркуми). Илк девондан маълум, бўр даври охи-рига келиб деярли қирилиб кетган. Ўрта девонда П.қ. б.дан дастлабки қуруқлик-да яшовчи умуртқалилар келиб чиққан. Уз. 7 см дан 5 м гача. Бош қутиси тўлиқ суякланган, юқори жағи бош қутиси б-н боғланган. Тишлари кўп, конуссимон. Чаноқ камари 2 та пластинкага ўхшаш. Жуфт сузгичлари йўғон, мускулли, бир неча панжасимон тармокданган бўғим-лардан иборат; таянч функциясини ба-жаради. 5 та (жумладан, 4 та қазилма) туркуми мавжуд. Чучук сув рипидист-лари сувда ва қуруқликда яшовчшшр-нинг бевосита аждоди ҳисобланади. Целакантасимонлар туркумига ман-суб 1 та тури ҳоз. Ҳинд океани (Африканинг шарқий соҳиллари яқини)да   учрайди.
ПАНЖАКЕНТ, Панжикент — То-жикистоннинг Суғд вилоятидаги ша-ҳар (1953 й. гача шаҳарча). Зарафшон дарёси водийсида, Самарканддан 68 км жан.-шарқда. Аҳолиси 30 минг кишига яқин (1990-й.ларўрталари). Олтин руда к-ти, озиқ-овқат (вино, сут, тамаки-ферментация, консерва з-длари, гўшт, шоли-ун к-тлари) саноати мавжуд. Та-рих-ўлкашунослик музейи, педагогика билим юрти бор. Ҳоз. П. дан 1,5 км жан.-шарқда қад. П. шаҳри харобалари жойлашган. Унинг майд. 13,5 га, шаҳ-ристон, кўҳандиз, рабод ва кабристон-дан иборат. П.ни 1938—40 й.ларда археолог В. Р. Чейлитко текширган. Ша-ҳар харобаларини мунтазам ўрганишни
Панжакент. «Чавандоз эркак ва аёл»

Қадимги Панжакент. Деворий нақшлар (Эрмитаж, Санкт-Петербург).
A.
Ю. Якубовский 1946 й.дан бошлаб бер-
ди,  1953 й.дан текшириш ишларини
А.М.Беленицкий давом эттирди. Шаҳ-
ристондан кўп кўча тармок/три, Хом
ғишт ва пахсадан қурилган 2 қаватли
айвонли турар жой бинолари, хунар-
мандчилик устахоналари ва дўконлар
қолдиғи топилди. Шахристон марказида
5—7-а.ларга оид ибодатхона кўриниши-
да 2 та бино бўлган. Шаҳар деворидан
ғарбда уч қават истеҳком б-н ўралган
кўҳандиз жойлашган. Шаҳардан шарқца
эса 2 қават уйли ҳовлилар (чорбоғлар)
бўлган. Кўх.андизда қамал вақтида яшаш-
га мўлжалланган мустаҳкам минора (дон
жон) ва ҳоким саройи жойлашган. Ар-
хеологик қазишлар жараёнида П.дан бир
неча минг жез ва кумуш танга топилган.
Булардан П.да зарб қилинган суғд тан-
галари алоҳида қимматга эга. Сопол пар-
чаларига суғд тилида ва камдан-кам араб
тилида тушь-сиёхда ёзувлар битилган.
Купчилиги ёнгин пайтида куйиб кетган
сопол ҳайкаллар, ўйиб ишланган ёғоч
шакллар, шунингдек, ҳар хил мазмун-
даги манзаралар тасвири ва нақшгул
солинган ёғоч ғўлалар топилди. Айник,-
са, деворларга ишланган расмларда —
оқсуяклар базмлари, диний маросимлар,
ов, жанглар манзаралари ва мифологик
шакллар тасвирланган. Ша\ар 5—8-а.
ўрталарида равнақ топган, 8-а. 1-чора-
гида шаҳарни араб босқинчилари вай-
рон қилган. 8-а. 2-ярмида П. бутунлай
харобага айланиб, а\оли яшамаган. Қад.
П. асосида    музей-қўриқхона   ташкил
этилган.
Ад:. Бел ени цки й   А. М., Распопова
B.
И., Древний Пенджикент, Душанбе, 1971;
Беленицкий А. М., Монументальное ис
кусство Пенджикента, М.,  1973.
ПАНЖАРА — меъморий бўлак; катак-симон тўқима шакл, тўсиқ. Бинолар-нинг эшик, дарча, туйнук, зинапоя-ларида, айвонларда тўсиқ ва айни пайт-да безак вазифасини ўтайди. Турар жой, боғларда, кўчаларда, уй-рўзғор буюм-ларида, амалий санъат ва ҳунарманд-лик буюмларида ҳам безак сифатида
666

ПАНЖГОҲ
Имом ал-Бухорий ёдгорлик мажмуидаги ганч панжара.
фойдаланилади. П. ёғоч тахтачаларни, ғиштни қалаб, ганч ва металлни қуйиб ва ўйиб, тошни қалаб ва ўйиб ўсимлик-симон, ҳандасий шакл ҳосил қилиб тай-ёрланади. Содда ва мураккаб турлари бор. П. тайёрлаш усули П.нинг хом ашёсига, вазифасига, ўрни, устанинг малакаси ва маҳоратига боғлиқ. П.нинг кенг Tap-калган тури ёғоч П. учун олдин ром тай-ёрланиб, чизма бўйича ҳозирланган тахтачалар унинг ичига қалаб-йиғиб чиқилади (ёғоч бўлакларининг порси қилинган, тиш чиқарилган жойлари бир-бирига болғача б-н уриб жипслаш-тирилади). Бу устадан кўп меҳнат, ма-ҳорат, аниқлик талаб қилади. Тахтани парма ва искана б-н ўйиб ҳам П. тайёр-ланади. Ганч П. ганчнинг энг яхши на-видан қолипга қуйиб ёки тайёр ганч тахтани ўйиб ҳосил қилинади, сўнг пардозланади. Шакли олдин ганчдан ёки ғиштдан қалаб тайёрланиб, устига кошин қопланган П. ҳам бор. Металл П.лар камдан-кам бўлиб, қуйиб ёки мис тахтани ўйиб тайёрланган (ҳозир кўпинча чўяндан қуйилиб тайёрлан-моқца). Замонавий меъморликда металл ва бетон П.лар кенг қўлланади.
Археологик материаллар П. санъати қадимдан мавжудлигини, айниқса,
Ёғоч панжара-тўсиқ (1930-й.лар, Н. Зиёқо-риев).

Шарқ мамлакатларида кенг тарқалган-лигини кўрсатади. Тупроққалъа (3-а.) саройларида ҳам хом ғиштни қалаб, Варахша (8-а.) биноларида ганчни ўйиб ишланган П. қолдиқлари бор, Исмоил Сомоний мақбарасида пишиқ ғиштни қалаб П. ҳосил қилинган. Те-мурийлар даврида жозибадор ишланган П. намуналари яратилган Шоҳи-зинда мажмуаси (14-а.)да маҳорат б-н ишланган ёғоч П. ва б. меъморий ёдгор-ликларда мармардан ишланган П. намуналари сакланган.
Мир Араб, Абдуллахон (16-а. Бухо-ро), Шердор (17-а., Самарқанд) мад-расаларида рангли кошинлардан мозаика П.ларининг ажойиб намуналари, Ситораи Моҳи Хоса мажмуи (1913—14), Хивадаги Тошҳовли, Самарқанддаги Имом ал-Бухорий мажмуи, Тошкент-даги Навоий театри, Узбекистан тари-хи музейи, Навоий номидаги адабиёт музейи, «Кўк гумбаз» кафе ва чойхо-наси, Темурийлар тарихи давлат музейи, «Ўзбекистон» меҳмонхонаси ва б. биноларда П.нинг жозибадор наму-наларини кўриш мумкин. ПАНЖГОҲ (форс. — беш парда, беш поғона) — 1) Ўрта аср Ўн икки маком тизимида муайян шўъба номи; 2) Шашмақом таркибидаги Рост мақоми мушкилот бўлимида «Муҳаммаси П.» номи б-н етиб келган чолғу қисм. Унинг ўзига хос ижод йўлларидан бири Рос-ти П. деб аталади; 3) Хоразм мақомла-рининг бири. Туркумда сўнгги ўрин эгаллаган бўлиб, фақат чолғу қисмлар-дан иборат. Парда тузилиши ҳамда куй мавзулари Рост мақомига туташ бўлга-ни сабабли П. мустақил мақом даража-сида тан олинмаган; 4) уйғур ўн икки муқомларшгм бири. ПАНЖОБ — Жан. Осиёдаги тарихий ва географик вилоят. Ҳинд-Ганг текис-лигининг шим. қисми. Желам, Чиноб, Рави, Биас ва Сатлаж дарёлари (Ҳинд ҳавзаси)дан суғорилади. Жаҳон мадани-ятининг энг қад. марказларидан бири (қ. Xapanna маданияти). П.ни мил. ав. 6-а.да форслар, мил.ав. 4-а.да Александр қўшинлари, милоднинг бошида ку-шонлар босиб олган; 10-а.дан 18-а.нинг 2-ярмигача мусулмон ҳукмдорлари қўлида бўлган. 16-а.да П. ҳудудида сикҳ-лар ҳаракати бошланиб, натижада улар ўз давлати (1765—1849)ни барпо этган-лар. Бу давлат инглиз-сикҳ урушлари (1845—46 ва 1848—49) натижасида инглиз мустамлакачилари томонидан босиб олинган. 1947 й.да П. ҳудуди Ҳин-дистон б-н Покистон ўртасида бўлиб олинган: шарқий П. Ҳиндистон Респуб-ликаси штатига, ғарбий П. Покистон вилоятига айланган.

ПАНЖОБ — Покистоннинг шим.-шар-қий қисмидаги вилоят. Ҳинд дарёси-нинг Чиноб ва б. ирмоқлари ҳавзасида. Майд. 205,3 минг км2. Аҳолиси 72,6 млн. киши (1998). Маъмурий маркази — Лоҳур ш. Ер усти аллювий жинслардан тузилган. Дарёлар ёзги муссон даврида тошиб, ўзанини ўзгартириб туради. Ре-льефи бир оз қия, жарлар бор. Иқли-ми қуруқ тропик иклим. Ўртача т-ра янв.да 13—16°, майники 35°. Йиллик ёғин 150 мм.
П. — мамлакатнинг иқтисодий жиҳат-дан энг ривожланган қисми. Хўжалиги-нинг етакчи тармоги — суғорма деҳ-қончилик. Мамлакат ҳудудининг 1/4 қисми, аҳолисининг ярмидан ортиғи П. ҳиссасига тўғри келади. П. Покистонда етиштирилаётган буғдой, шоли, пахта ва шакарқамишнинг асосий қисмини, саноат маҳсулотининг деярли ярмиси-ни беради. Асосий қ.х. экинлари — буғ-дой, грэм, бажра, шоли, жовар, мак-кажўхори, пахта, шакарқамиш ва мой-ли экинлар. Чорвачилик б-н вилоятнинг шим. ва шим.-ғарбий р-нларида шуғул-ланилади, асосан, қўй, эчки боқилади. Кўмир, сурма, тоштуз, табиий газ, нефть қазиб чиқарилади. Лайалпур ва Мўлтон ш.ларида ип газлама саноати-нинг нисбатан йирик корхоналари жой-лашган. Озиқ-овқат, кўн-тери, маши-насозлик, металлсозлик, кимё, қоғоз, цемент, пахта тозалаш корхоналари бор. Ҳунармандчилиқца металл ва сополдан уй-рўзғор буюмлари, фил суягидан ба-диий буюмлар тайёрланади. ПАНЖОБ — Ҳиндистоннинг шим.-ғарбий қисмидаги штат. Сатлаж дарё-си ҳавзасида. 1956 й.да тузилган. Майд. 50,4 минг км2. Ахрлиси 24,3 млн. киши (2001); панжоби ва ҳинди тилларида сўзлашади. Маъмурий маркази — Чандигарх ш. Ҳинд-Ганг текислигининг шим. қисмида. Дарёлари ёзги муссон даврида тошади. Рельефи бир оз қия, жар кўп. Иқлими тропик иклим, янв.-нинг ўртача т-раси 15°, майники 35° гача. Йиллик ёғин 700 мм гача. Барг тўкувчи, доим яшил ва игна баргли ўрмонлар бор.
П. — хинд маданиятининг қад. марказларидан. Ҳиндистоннинг чегара ви-лояти бўлган П. қадимда ва ўрта аср-ларда қўшни мамлакатлар б-н бўлади-ган савдо ишларида муҳим роль ўйна-ган ва бу мамлакатлар б-н иқтисодий ва маданий алоқаларга эга бўлган (қ. Панжоб тарихий вилоятига).
Иқтисодиётида деҳқончилик етакчи ўринда. Мамлакатнинг бугдой ва ин-гичка толали пахта етиштириладиган асосий қ.х. районларидан. Ишланадиган ерларнинг ярмига яқини суғорилади.
ПАНИПАТ  ЖАНГЛАРИ

Асосий озиқ-овқат экини — буғдой (мамлакатда олинаётган буғдой ҳоси-лининг 1/4 қисми), дуккакли экинлар, арпа, маккажўхори, тариқ, картошка ва шоли. Техника экинларидан пахта, шакарқамиш экилади. Канграда чой плантациялари бор. Чорвачиликда қорамол, қўй ва эчки, туя боқилади. Саноати қ.х. маҳсулотларини қайта ишлашга ихтисослашган. Тўқимачилик (ип газлама, шойи, мовут) корхона-лари, шакар-қанд, цемент, минерал ўғит, оғир сув з-длари, таъмирлаш ус-тахоналари, қоғоз, чой ф-калари ва б. бор. Ҳунармандчиликда гилам, пойаб-зал, ёғоч буюмлар ишлаб чиқарилади. П. орқали Ҳиндистонни Покистон б-н боғловчи асосий транспорт йўллари ўтган. Чандигарҳ ш.да аэропорт бор. Туризм ривожланган. ПАНЖОБИ, панжоб тили — ҳинд (ҳинд-орий) тилларидан бири. Ҳиндис-тондаги Панжоб штатининг расмий тили; шунингдек, Покистоннинг айни номдаги вилоятида тарқалган. Сўзлашув-чиларнинг умумий сони 90 млн. киши-дан ортиқ (Ҳиндистонда 30 млн.га якин, Покистонда 60 млн.дан кўпроқ). Асл П. (шарқий П.) бир қанча лахжа-ларга бўлинади; уларнинг асосийлари: мажҳи (адабий тилга асос бўлган) ва догри (алоҳида хусусиятларга эга бўлиб бормоқда). Унга лингвистик адабиётлар-да «лаҳнда (ленди)» деган умумий ном олган ғарбий панжоб тиллари ва лаҳ-жалари қўшилиб кетади.
Тузилишига кўра, П. ҳиндий ва урду тилларига яқин. Аслида агглютинатив тил бўлган П.да кейинчалик флексия ҳам ривожланган. Лексик, грамматик жиҳатлари ҳиндий тилига ўхшаса-да, фонетик жиҳатдан ундан кескин фарқ қилади. П.да чўзиқ ва қисқа унлилар, ўзига хос ундош товушлар бор; сўз ур-ғуси кучли. Отлар 2 жинс ва 6 кели-шик шакллари б-н ўзгаради. Луғат тар-кибининг тахм. 60%ини қад. ҳинд тилига мансуб сўзлар ташкил этади. Унда араб, форс, туркий ва инглиз тилларидан ўзлашган сўзлар ҳам анчагина.
П.да яратилган дастлабки бадиий асар-лар 12—13-а.ларга тааллуқли бўлса-да, у асосан 16-а.дан ривожланган. П. Ҳин-дистонда ҳиндий тили, Покистонда урду тили таъсирида ривожланмоқда. П. Ҳин-дистонда сикхлар томонидан 16-а.да яратилган гурмукҳи ёзуви ҳамда деванага-ридан, Покистонда араб алифбоси асо-сидаги урду ёзувидан фойдаланади. ПАНЖОБР1ЛАР — Покистон (Панжоб вилояти, 81 млн. киши, 1990-й.лар ўрталари) ва Ҳиндистон (Панжоб шта-ти, 8,9 млн. киши)даги халқ. Умумий сони 90 млн.га яқин киши. Панжоби

тилида сўзлашади. Ҳиндистондаги П., асосан, ҳиндуизмга, Покистондагилар эса, ислом динига (асосан, суннийлар) эътиқод қилади. Панжоб, маданиятнинг энг қад. бешикларидан бири хисобла-нади. Мил.ав. 3-минг йиллиқца бу ҳудуд-да Xapanna маданияти таркалган. П. эт-ник ва тил жиҳатдан Ўрта Осиё ва Эроннинг энг қад аҳолиси б-н қардош. Панжобни босиб олган форслар, юнон-лар, саклар ва парфияликлар, кушон-лар, араблар, туркийлар, мўғуллар П.нинг тарихий этногенезида маълум роль ўйнаган. Бобур Ҳиндистонни забт этгандан сўнг (1526) Панжобга афғон-лар ва ўзбеклар ҳам кўчиб келган. П. халқсифатида 17—18-а.лардашакллан-ган. Асосий машғулоти — деҳқончилик, ҳунармандчилик.
ПАНЖҲИР — илк ўрта асрларда То-харистон вилояти шаҳри (ҳоз. Афғо-нистоннинг Нуристон вилоятидаги Панжшир ш.). 10-а.да П. атрофида бой кумуш кони бўлган. П. шахри тоғ те-пасида жойлашган бўлиб, унинг ёни-дан Андароб ва Косон дарёлари оққан. Бу ерда боғлар кўп бўлса-да, ерлар ҳайдалмаган, ишлов берилмаган. Самъ-онгшнинг маълумотига кўра, уруш вақ-тида П. 10 минг жангчи етказиб бера олган. П.нинг барча аҳолиси П. доки-ми эгалик қилган Кумуш тоғдаги кон-да ишлаганлар. Кондан қазиб чиқарил-ган кумуш маъдани 3 қисмга тақсим-ланган: бир қисмини султон вакили, 2-қисмини уни қазиб олган кончи олган, 3-қисми эса кончилик б-н машғ-ул бўлган маҳаллий аҳолига теккан, улар уни савдогарларга сотишган. Му-қаддасийнинг ёзишича, 10-а.да П.да кўплаб дирҳамлар зарб қилинган. П. зарбхонаси 8-а.нинг 2-ярмида ҳам мав-жуд эди. 10-а.да сомонийлар даврида П.да ҳарбий қароргоҳ жойлашган бўлиб, унинг ўз зарбхонаси бўлган.
Ад.: Камалиддинов Ш. С, Историческая география Южного Согда и Тохариста-на по арабоязычным источникам IX — начала ХШ вв., Т., 1996.
Шамсиддин Камолиддинов. ПАНЗООТИЯ {пан... ва юн. zoon — ҳайвон) — ҳайвонлар ўртасида юқум-ли касалликнинг ғоят тез ва кенг тар-қалиши. П.да юқумли касаллик бир ёки бир неча мамлакатда, бутун қитъада кенг тарқалиб, деярли ҳамма ҳайвон касалланади. Оқсил касаллиги, ўлат ва б. шундай касалликлардан. Бу касаллик-лар тез юқади, инкубация даври қисқа, касал ҳайвон тузалгандан кейин кучли иммунитет ҳосил бўлмайди.
Ижтимоий-иқтисодий омиллар, би-ринчи навбатда, хўжаликларнинг мам-лакат ичида ва ўзаро тез-тез алоқада

бўлиб туриши, шунингдек, мол боқиш шароитининг ўзгариши П. ривожлани-шига маълум даражада сабаб бўлади. П.га қарши муваффақиятли курашиш касалликлар қай даражада ўрганилган-лигига, диагностиканинг самарали усулларига ва профилактиканинг ўзи-га хос воситалари, шунингдек, эпизо-отик тадбирларнинг тўла амалга оши-рилишига боғлиқ.
ПАНИН Анатолий Николаевич (1949.12.3, РФ Тула вилояти Узловс-кий тумани) — кон экскаватори машинисти, Ўзбекистон Қаҳрамони (1995). Меҳнат фа-олиятини 1967 й.да Тула вилояти Новомосковск ш.даги қурилиш бошқар-масида экскаватор машинисти бўлиб ишлашдан бошла-ган. 1970 й.дан На-воий вилояти Уч-қудуқ ш.даги Ши-молий кон бош-қармасига қарашли олтин рудалари очиқ усулда қазиб олинадиган конлар-да экскаватор машинисти ёрдамчиси, экскаватор машинисти, 1983 й.дан шу бошқармага қарашли очиқ усулдаги «Шарқ» конида экскаватор машинист-лари бригадири.
П. олтин рудаларини очиқ усулда қазиб олишда самарали ва илғор таж-рибалардан унумли фойдаланиб, и.ч.-да юксак натижаларга эришди. ПАНИПАТ ЖАНГЛАРИ - Дехлидан тахм. 100 км шим.да жойлашган Па-нипат яланглигида тарихда содир бўлган машхур жанглар. 1) Амир Темур қўшини (92 минг киши) б-н Дехли султони Султон Маҳмудхон қўшини (10 минг отлиқ, 20 минг пиёда аскар ва 120 жанговар фил) ўртасида содир бўлган шиддатли жанг (1398 й. 17 дек.). Қўшин сафи олдида ҳаракатланувчи филларнинг хартумлари бир-бирига боғ-ланган, филлар устига кажавалар ўрна-тилган, уларда бир неча ўқчилар жой-лаштирилган. Филлар қатори ёнидан тўп отувчилар — раъдандозлар ўрин олган. Қўшинлар ўзаро яқинлашган чоғда Амир Темур ўз қароргоҳи Баҳоли дўнглигидан атрофни кузата бошлайди. Жанг дўмби-ра ва ноғоралар овози, карнай-сурнай садоси остида бошланади. Соҳибқирон аскарлари филларга найза санчади, ка-жавада жойлашган мерганларни ўққа тутади. Ярадор бўлган филлар филбон-ларни улоктириб, орқага қочган, бу б-н ҳинд қўшинига катта талафот етказган. Бироқ, шунга қарамай султон қўшини қаршилик кўрсатишни давом  эттирган.    Соҳибқирон     қўши-

ни ғаним аскарларини қуршовга олиб, филларни ўлжа қилган. Султон Маҳ-мудхон озгина отлиқ гуруҳи б-н жанг майдонини тарк этиб, лашкарбошиси Маллухон б-н Деҳлига яширинган, кечаси эса улар шаҳардан қочишган. 18 дек. Деҳлининг бузурглари, саййидла-ри, қозилари, аъёнлари келиб Амир Темурдан шаҳар аҳолиси учун омон-лик тилаганлар. 2) Бобур қўшини (12 минг аскар) б-н Дехли султони Ибро-ҳим Лўдий қўшини (100 минг жангчи ва жанговар филлар) ўртасидаги жанг (1525 й. 21 апр.). Ҳинд қўшини тартиб-сиз тарзда жангни бошлаган. Бобурнинг баранғор ва жувонғори тўлғама усули б-н ғанимнинг орт томонига ўтиб унга кучли зарбалар берган. Иброҳим Лўдий асосий кучлари ва жанговар филлар б-н марказга ҳамла қилган. Шунда Бобур ҳўкизларнинг хом терисидан эшилган арқонлар б-н бир-бирига маҳ-кам боғланган 700 та арава ва улар орасига ўрнатилган туро-қалқонлар паноҳида турган туфакандозларни жан-гга ташлайди. Туфак ва замбарак ўқла-ридан ярадор бўлган филлар чекиниб устларидан филбонларни йиқитиб, пи-ёдаларни янчиб ўтади, ҳиндлар саро-симага тушиб қочишга тушганлар. Султон Иброҳим Лўдий ва тахм. 50 минг ҳинд жангчиси ҳалок бўлган. Бобур Деҳли ва Аграни забт этиб, Шим. Ҳиндистонда Бобурийлар давлатига асос солади. 3) Дехли тахтига даъво-гар Сур сулоласи вакилларининг Хему бошчилигидаги қўшин б-н Акбар қўшини ўртасидаги жанг (1556 й., 5 нояб.). Хему катта каршиликка учра-май Дехли ва Аграни эгаллаган. Акбар вазири Байрамхон б-н Панжобдан келиб Хемуга қарши юриш бошлаган. Панипатдаги жангда Хему асир оли-ниб, қатл этилган. 4) Маратҳа ҳукм-дорларининг бирлашган қўшини б-н афғонлар ҳукмдори Аҳмадшоҳ Дурро-ний қўшини ўртасидаги жанг (1761 й. 14 янв.). Жангда маратҳлар батамом енгилган. Бирок, бу ғалаба Аҳмадшоҳ-га ҳеч қандай наф келтирмайди, чун-ки унинг қўшини орасида норозилик кучайган. Жангчилар маошларини тўланишини ва уйларига кайтишни талаб қилишган. Натижада Аҳмадшоҳ 1761 й. Ҳиндистонни тарк этишга мажбур бўлган.
Манбалар: Г и й а с а д д и н Али, Дневник похода Тимура в Индию. Пер. с персид., предисловие и примечания В.Семёнова, М., 1958; Низомиддин Шомий, Зафарно-ма, Т., 1996; Заҳ ириддин Муҳаммад Бобур,  Бобурнома, Т.,  1960.
Ад.: Дадабоев Ҳ., Амир Темурнингҳар-бий маҳорати, Т., 1996.
Ҳамидулла Дадабоев.

ПАНИСЛОМИЗМ (пан... ва ислом) — 19-а. охирида бутун мусулмон ола-мини мустамлакачиларга қарши кураш-ди бирлаштириш тўғрисидаги ҳаракат-га Россия ва Англия империялари, шу-нингдек. СССР томонидан берилган сунъий ном.
19-а.да Курсавий, Маржоний, Аҳмад Дониш каби йирмк уламолар ва маъри-фатпарварлар ислом динини ислоҳ қилиш фикри б-н чиқиб. муайян дас-турлар тузишган. Уларниш бу фикрла-ри Бухорода айрим мутаассиб >:к|молар-нинг жиддий қаршилигига учраган. Афгон маърифатпарвари, диний ва си-ёсий арбоб Жамолиддин ал-Афғоний 19-а.нинг 70-й.ларидан бошлаб бу қараш-ларни яхлитлаштириб, исломчилик на-зариясига асос солган. Кейинчалик уни ривожлантиришда Муҳаммад Абду, Икром домла, Гаспринский, Фитрат, Беҳбудий, Абдурашид Иброҳимов, Мунав-варқори каби сиймоларнинг муайян даражада хизматлари бўлган.
Фитрат ўзининг «Раҳбари нажот» («Нажот йўли»; 1914) асарида миллат-ни мустамлакачилик зулми ва колок-лик гирдобидан қутқаришда Қуръони каримни мусулмонларнинг раҳбар ва раҳнамоси — нажот дастури (йўли) деб тушунади. Бу муқаддас китоб ва ислом дини ғоялари атрофида миллатни жипслаштиришга  даъват этади.
Исломчилик ғояси Туркистонда мин-тақа жамоатчилиги онгида ислом дини ва жамиятни ислоҳ қилиш, уни янги-лаш, бошқа цивилизацияларнинг илғор илмий, техникавий ва маданий ютукла-ридан фойдаланиш, фан, таълим соҳа-ларини ривожлантириш ғоялари б-н уйғунлашган тарзда  кучайиб борган.
Туркистон ўлкаси генерал-губерна-тори С.М.Духовский «Туркистондаги ислом» (Т., 1899) номли махсус маъ-рузасида Россия империясида яшовчи мусулмонларнинг ижтимоий-сиёсий фаоллиги кучайганлигини эътироф этиб, маъмурларни П.га карши кураш-га чақиради.
Исломчилик ғояси Туркистон мин-тақасида совет режимига карши олиб борилган қуролли курашда маълум роль ўйнаган. Шунингдек, у Туркия, Эрон, Афғонистон ва б. Шарқ мамла-катларида бўлган инқилобларда мусулмон халқларини бирлаштирувчи ғоя сифатида майдонга чиққан. Иккинчи жаҳон урушипгм кейин мустамлакачилик тизимининг емирилишида унинг ҳам ҳиссаси бўлган.
Бироқ исломчилик ғояси вужудга келган    пайтидан    бошлаб Россия ва

Англия ҳукмрон доиралари томонидан панисломизм (улуғ исломчилик) тарзидасохталаштирилган эди. Хусусан, Россия большевикларининг фикрича, бу ғоя бутун ислом халқларини ягона давлат — халифалик тузиш учун кураш-га даъват қилар эмиш.
Совет Россияси ва СССР рахбария-ти П.га қарши курашда худди туркчи-лик ва турончиликка нисбатан бўлга-нидек қатьий чоралар кўрган. Улар П. ва Пантуркизмпп жадидчилик ва бос-мачилик ҳаракатининг асосий мафку-раси  деб ҳисоблашган.
Ад.: Туркестан в начале XX века: к истории истоков национальной независимости, Т., 2000; Фитрат, Нажот йўли, Т., 2001; Гольдциер И., Ислом ҳақида маърузалар, Т., 2001; Ражабов К,., Бухорога қизил армия босқини ва унга қарши кураш, Т., 2002.
ПАНКОВ Михаил Александрович (1902, Қозоғистон Республикаси Қўстанай вилояти — 1975.11.1, Тош-кент) — тупроқшунос олим, Ўзбеки-стонда хизмат кўрсатган фан арбоби (1965), қ.х. фанлари д-ри (1946), проф. (1949), Ўрта Осиё ун-тининг қ.х. ф-тини тугатган. (1929). Тупроқшунослик ва геоботаника ин-тида (1927—37), Узбекистан ФА да илмий ходим (1937—47); Тошкент қишлоқ хўжалиги ин-ти туп-роқшунослик кафедраси мудири (1945—67), 1968 й.дан шу кафедрада проф. Ўрта Осиёнинг кўпгина ҳудудла-рида тупроқлар тадқиқоти ишларига раҳбарлик қилган. Илмий ишлари, асо-сан, тупроқ эрозияси ва шўрланиши ҳамда уларнинг мелиорацияси масала-ларига бағишланган.
Ac: Тупроқшунослик (дарслик), Т., 1963; Мелиоративное почвоведение, Т., 1974.
ПАНКРЕАТИК ШИРА, меъда ости бези шираси — меъда ости безида ишланадиган ҳазм шираси; ишқорий реакцияли рангсиз суюкдик. Таркиби-да оқсил, ёғ ҳамда углеводларни пар-чалайдиган ферментлар, бир неча оқсиллар (асосан, глобулинлар), кре-атинин, мочевина, сийдик кислота, микроэлементлар ва б. бор. Одамда бир суткада 1,5—2 л П.ш. ажралади. ПАНКРЕАТИН (Pancreatinum) - ҳай-вонларнинг меъда ости безларидан оли-надиган ферментли препарат. Ўзига хос хидли сарғиш аморф порошок. Сувда кам эрийди, спирт ва б. эритувчиларда эри-майди. Меъда ширасида хлорид кисло-таси микдори камайганда, панкреатит касаллигида, ҳазм жараёни сусайганда, жигар ва меъда ости бези касалликла-рида, сурункали энтероколитлз. қўлла-нади. Таблетка ҳолида чиқарилади.
ПАНОРАМА  КИНО

ПАНКРЕАТИТ (юн. pankreas — меъда ости бези) — меъда ости безининг ял-лиғланиши. Ўткир ва сурункали бўла-ди. Ўткир П. алкоголизм, ёлчитиб ов-қатланмаслик ёки меъёридан ортиқов-қат ейиш, шунингдек, ўт тоши касал-лиги натижасида пайдо бўлади. П.га меъда ости бези томирларининг зарар-ланиши ёки унга тромблар тиқилиб крлиши, инфекцион касалликлар, ши-кастланишлар ва қорин бўшлиғидаги турли яллиғланишлар сабаб бўлади. Ўткир П.да меъда ости бези шишади; безнинг яллиғланган қисми ирийди ёки тўқималари нобуд бўлади. Касаллик-нинг клиник белгилари, кечиши ва оқибат меъда ости бези зарарланган қисмининг катталиги ва оғир-енгилли-гига боғлиқ. Ўткир П.нинг оғир шак-лида қориннинг юқрри қисми қаттиқ оғрийди ва оғриқ орқага тарқалади; беморнинг кўнгли айниб, қусади, ел келмайди, оғриқ зўрлигидан ҳушдан кетиб қолади, шок, коллапс ҳолатлари ҳам кузатилади. Ўткир П.га хос аломат-лар пайдо бўлганда зудлик б-н тез тиб-бий ёрдамни чақириш, беморни ётқи-зиб қўйиш лозим.
Сурункали П. худди ўткир П.гаўхшаш пайдо бўлади. Кўпинча ўткир П. ўз вақ-тида даволанмаса, касаллик сурункали туе олади. Бунда қорин соҳаси (асосан, юқориси) санчиб оғрийди ва оғриқ чап томонга тарқалади, беморнинг кўнгли айниб қусади, иштаҳаси йўқолади, ичи кетади, ахлати худди лойга ўхшаш бўла-ди. Лаб. текширувларига асосланиб, ху-сусан, меъда ости бези ферменти (амилаза)ни қон ва сийдиқда аниклаб диагноз қўйилади. Сурункали П. қўзиган даврда уни фақат врач даволайди. Касаллик хуружлари орасидаги даврда парҳезга қатъий риоя қилиш талаб эти-лади; углеводли ва ёғли овқатлардан ўзни тийиш, кўпроқ оқсилга бой овқ-атлар ейиш ва врач кўрсатмаси бўйича ферментлар қабул қилиш мумкин.
П.нинг олдини олишда энг муҳими унга сабаб бўладиган омилларни бар-тараф этишдан иборат. ПАНН Александр Михайлович (1914.25.3, Украина, Лозовая ш. — 1993.21.2, Санкт-Петербург) — оператор. Ўзбекистонда хизмат кўрсатган санъат арбоби (1966). Бутуниттифоқ давлат кинематография ин-ти (ВГИК)-ни тугатган (1940). 1946 й.дан «Ўзбек-фильм»да оператор бўлиб ишлаган. «Амударё бўйлаб», «Самарқанд», «Фар-ғона водийси», «Инсоният беш қўли» каби 15 га яқин ҳужжатли, «Стадион-да учрашамиз», «Қутлуғ қон», «Улуғ-бек юлдузи», «Еттинчи ўқ», «Аччиқда-нак», «Эртанги даре», «Етти умид ка-

малаги», «Рингга чақирилади», «Ўзга-лар ташвишида» ва б. бадиий фильм-ларга операторлик қилган. ПАННА ОЛМОС РАЙОНИ - Ҳиндис-тоннинг Мадҳья-Прадеш штатидаги қимматбаҳо тошлар конлари жойлаш-ган минтақа. Умумий майд. 1700 км2. Туб жинсларда жойлашган машҳур Мажга-он ва бир нечта сочма олмос конлари бор. Мажгаон кимберлит конининг майд. 500x350 м бўлиб, 270 м чуқурликгача захиралари 4,5 млн. карат микдорида ба-ҳоланган; бу конда мил. ав. даврларда ҳам олмос қазиб олинганлиги маълум, ҳоз. вақтда йилига 12 минг карат атро-фида олмос қазиб олинади (ўртача 100 т кимберлит жинсларидан 10,7 карат олмос олинади). Бундан ташқари, П.о.р.да турли кимматбахр ва зебу зий-нат буюмлари ясашда ишлатиладиган тошлар (зумрад, аквамарин, сапфир, ёқут, ойтош, аметист, сафсар, гранат, ақиқ) сочма конлардан олинади. Ақиқнинг йирик сочма конлари Гужа-рот, Мақараштра ва Биҳар штатларида жойлашган.
ПАННО (франц. panneau — мато бўла-ги) — 1) атрофи нақш чизиқёки бўртти-риб ишланган қошия б-н чегараланган тасвир, бўртма тасвир, накшли девор бўлаги; 2) махсус жойга мўлжаллаб ишланган рангтасвир асари ёки бўртма тасвир (рельеф). Жумладан, Навоий те-атри фойесидаги Ў. Тансиқбоев, М. Ари-нин, Чепраковлар биргаликда ишлаган Ўзбекистон табиатини акс эттирувчи манзара П. ҳамда Ч. Аҳмаровнинг Навоий достонлари асосида яратган деворий расмлари, Санъатшунослик и.-т. ин-ти деворига ишланган асарлари; 3) нақш мужассамоти (қ. Намоён). ПАННОНИЯ (Pannonia) — 8-а.да бар-по этилган Рим вилояти (провинция-си). Ҳоз. Венгрия ҳудуди-нинг ғарбий қисми, собиқ Югославиянинг шим. кис-ми ва ҳоз. Австриянинг шарқий қисмидан иборат бўлган. П. атамаси иллирий-ларта мансуб паннонлар қабиласи номидан олинган. Римнинг 400 йиллик ҳук-мронлиги натижасида П. жуда романлашган П.га муттасил кўчиб келаётган варварлар ҳисобига қишлоқ аҳолисининг нуфуси ортган ва бу ҳолат вилоят иқти-содиётида қ.х. тармоғи усту-ворлигини таъминлаган. Мил. 2—5-а.ларда чегара ҳудудларида яшовчи қабила-лар (квадлар, маркоманн-

лар, сарматлар, готлар, гуннлар ва б.) б-н бўлган доимий урушлар оқибатида П.даги Рим ҳукмронлиги 5-а. бошига келиб барҳам топган. ПАНОРАМА (пан... ва юн. horama— кўриниш) — тасвирий санъат тури; айлана тархли зал деворига горизон-тал қоплаб ишланган картина. Иллюзия ёрдамида вокеани жонли гавда-лантириш мақсадида картина олдига бутафор ва реал нарсалар (бинолар, жойлар, турли макетлар, кишилар, ҳайвонлар, нарсаларнинг шакллари) жойлаштирилади. П. сунъий ёритиш-га мўлжалланади. Томошабинлар П.ни зал марказидаги махсус майдончадан кўрадилар. Дастлабки П. 18-а. охирида (ирланд рассоми Р.Баркер томони-дан) яратилган, 19-а.дан кенг тар-қалган, батал жанридаги П. омма-лашган.
ПАНОРАМА КИНО — кинофильмлар-ни суратга олиш ва намойиш қилиш усулларидан бири. Кинофильмлар махсус аппаратлар б-н кинога олинади ва жуда катта (бир неча юз м2 юзали) дои-равий экранга туширилади. Кинога олишда бир-бирига нисбатан 48° бурчак остида жойлашган 3 объективли аппарат ишлатилади. Кадрлар 35 мм ли 3 та киноплёнкага олинади (ҳар кайси плён-кага умумий панорама кадрининг 1/3 қисми туширилади). Киноплёнкалар кинога олиш аппаратларида 712,5 мм/с тезлик б-н ҳаракатланади. Фильмлар жуда ботиқ цилиндрик экранли (эни 20—30 м ли) кинотеатрларда 3 та кинопроектор б-н намойиш килинади. Бунда тасвир горизонтал бўйича 150°—170°, вертикал буйича эса 55° бурчак остида ҳосил бўлади (раем).
Панно. «Рассомлик» (Санъатшунослик инсти-тути биноси деворига ишланган).

ПАНПСИХИЗМ
Панорама кино. «Синерама» ва «Кинопанорама» тизимлари бўйича фильмни суратга
олиш ва намойиш қилиш. / — экран орқасидаги радиокарнайлар; 2 — задцаги радиокарнайлар; 3 — товушни тек-шириш; 4 — тасвирни текшириш; 5 — кино қўйиш аппаратлари; 6 — кинога олиш аппа-ратлари; 7 — кинога олиш аппаратининг юқоридан кўриниши; 8 — фонлар; 9 — овоз-ни ёқиб олиш аппарати.
Овоз стереофоник усулда 35 мм ли плёнкага қайд қилинадиган 7 ёки 9 та каналга ёзиб олинади ва эшиттирила-ди. Ҳаракат б-н олинган фильм кадр-лари намойиш килинганда томошабин-лар ўзларини гўё экранда бўлаётган во-қеалар қатнашчисидек сезадилар. Бунда стереоскопик эффект (кинога олинган асосий объектларнинг ёнида жойлашган нарсаларни кўриш таассу-роти) ҳосил бўлади, бу эса фильмни тушунишни осонлаштиради.
Биринчи П.к. тизимини француз ре-жиссёри А. Ганс («Наполеон») 1927 й. яратган. П.к. мураккаблигидан 20-а. 60-й.лар бошидан бошлаб унинг ўрнига кинога олиш ва кўрсатишда бир объек-тивли усулдан ва 70 мм ли стандарт ки-ноплёнкадан фойдаланиладиган тизим қўлланила бошлади. Баъзи шаҳарларда (мае, Москвада) ҳозир ҳам бор (2003). ПАНПСИХИЗМ (пан... ва юн. psyche — руҳ, жон) — табиатни умуман жонли деб ҳисобловчи тасаввур. П.нинг тари-хий шакллари хилма-хил бўлиб, иб-тидоий эътиқод бўлган анимизм ва юнон фалсафасидаги гилозоизмдан тор-тиб то руҳ ва психикани дунёнинг ҳақиқий моҳияти деб талқин этувчи ри-вожланган таълимот (Г.В.Лейбницнинг монада концепцияси, Г.Т.Фехнер, К.Г.Юнг ва б.нинг фалсафий ғоялари)-гача ўз ичига олади.

ПАНСИОНАТ (франц. pensionnat) — дам олиш уйининг бир тури ёки ку-рортда дам олувчилар меҳмонхонаси. Асосан, шаҳар ташқарисида, хушман-зара жойларга қуриладиган бино ва иншоотлар мажмуи. П. хоналари 1 ки-шига, оилавий ва кекса кишиларга мўлжалланганлиги б-н дам олиш уй-ларидан фаркданади. П.да ётоқ корпу-си, ошхона, киноконцерт зали, маъ-мурий, хўжалик ва б. ёрдамчи хоналар бўлади.
ПАНСОД МАСЖИДИ - Шаҳрихон-даги меъморий ёдгорлик (20-а. бошла-ри). Масжид тарҳи тўғри тўртбурчакли (31x12 м). 4 устунли хонақоҳ, жан.дан тақаб қурилган узун айвондан иборат. Хонақоҳ деворига чўққисимон равоқ-лар ишланган, шифтини салобатли шаклдор ёғоч устунлар кўтариб тура-ди, танасига ўйма нақшли гуллар ишланган, каллаги муқарнасли. Шарафа-
Пансод маежиди айвон шифти безаги. нинг ёғоч чизиғи поғонали. Тўсиқлар баландроқ ўрнатилган. П.м. сирти лой-сувокди, ичи ганч сувоқли, изораси тўғри бурчакли безаклар б-н, девори-нинг юқори қисми тўқ яшил парча гулли арақи сарровлар б-н ўралган. Қуръондан суралар битилган, кўк ва яшил рангда гириҳ нақшлар ишланган. Шифтдаги яшил заминда одми ранг-даги юлдузсимон турунжлар кўзга ташланади. Тўсин-ларнинг жимжима-дор ҳошияларига ислимий нақшлар ишланган. П.м.ни маҳаллий усталар қурган, безагини қўқонлик усталар бажарган. П.м. ўзи-нинг ноёб безакла-ри б-н диққатга са-зовор.

ПАНСПЕРМИЯ (пан... ва сперма) — кенг маънода — космик бўшликда ҳаёт-нинг бир жойдан иккинчи жойга утиши тўғрисидаги гипотеза; тор маънода
—
ҳаётнинг Ерга космосдан келиб крл-
ганлиги тўғрисидаги гипотеза. П.ни
немис олими Г.Рихтер (1865) таклиф
этган; швед олими С.Аррениус (1895)
асослаб берган. Бу гипотезага биноан,
Ерга тирик организмлар метеоритлар
ва космик чанг б-н бирга келиб крл-
ган. Бу тахмин айрим микроорганизм-
лар ва улар спорасининг радиация,
кучли вакуум ва ута совукликка жуда
чидамли булишига асосланган. Лекин
ҳозиргача микроорганизмларнинг Ер-
дан ташқарида пайдо бўлиши тўғриси-
да ҳеч қандай далил йўқ (яна қ. Экзо-
биология).
ПАНТЕИЗМ (пан... ва юн. theos — худо)
—
худо б-н табиат бир нарса, улар бир
бутунни ташкил қилади деб ҳисоблов-
чи диний ва фалсафий таълимот. П. ата-
масини Ж. Толанд киритган (1705). Бу
тушунча Шаркда вужудиюн номи б-н
аталади. Пантеистик тамойиллар ўрта
аерлардаги ереслик мистикасида кўзга
ташланган. П. Уйгониш даври натурфал-
сафаси ва Б. Спиноза («худо» ва «таби
ат» тушунчаларини бир нарса деб бил-
ган) ҳамда И.Г.Гердер,  И.  В.Гёте ва
немис классик фалсафасига хос.
ПАНТЕОН (юн. pantheion — ибодатхо-
на) — 1) Қад. Римдаги «барча худолар
ибодатхонаси» (2-а.). П. ярим дойра шак-
лидаги    қиррадор гумбазли (диаметри
43 м дан ошиқ) иншоот. Марказида ин-
терьерни ёритиб турувчи туйнук бор
(диаметри 9 м га яқин). Ички гумбази
ҳовузакларга (катаксимон шаклда)
бўлинган. Кириш томони пештоқли, 16
та коринф устунлари    (8 таси  пештоқ
олдида,  қолгани    ичкарироқда)      бе-
забтуради.  Ўрта   аерларда   П.  черков-
Римдаги пантеон (ички кўриниш).
ПАНЧАТАНТРА

га айланган. Ҳозир миллий музей, унда буюк итальян санъати вакиллари (Рафаэль, Б.Перуцци ва б.) дафн этил-ган; 2) машҳур шахслар мақбараси (Рим ва Париждаги П.лар, Лондонда-ги Вестминстер аббатлиги). ПАНТОГРАФ {пан... ва граф) — 1) бир масштабдаги чизма план ва хариталар-. ни бошқа (одатда, кичик) масштабда ва, аксинча, кўчириб чизадиган асбоб. Турли ўлчам ва конструкцияларда яса-лади. Унинг осма ғилдиракчали ва б. хиллари бўлади. Асл нусха масштаби б-н кўчирилаётган нусха масштаби нисбатини хохлаганча узгаотириш мум-
Осма пантограф.
кин; 2) моторли вагон ёки электровоз томига ўрнатилиб, контакт тармоғи си-мидан ток оладиган қурилма. Пружи-налар ёрдамида контракт тармоғига қисиб турадиган ползун (чанғилар ва контакт қуймалар) дан иборат. П. юқори тезликда сим б-н яхши контакт ҳосил қилишга имкон беради, транспротнинг йўналиши ўзгарганда қайта ўрнатиш-ни талаб қилмайди. ПАНТОМИМА (юн. pantomimos — фа-кат тана ҳаракати б-н ўйновчи актёр, таклид) — саҳна санъати тури. Унда ба-диий образ сўзсиз, мимика, имо-ишо-ра, гавдани ҳар мақомга солиш орқали яратилади. П.Европада Юнонистон ва Римда, Осиёда Хитой, Ҳиндистон, Хо-разм, Бақтрияда мил. ав. 5—4-а.ларда юзага кела бошлаган. Ўрта асрларда П. катта бир санъатга айланиб, кўпгина жанрларда (драма, фожиа, эртак, памфлет каби) қўлланди. Баъзан мусиқа, ашула, ҳатто декламация (суханпардоз-лик) б-н қўшиб олиб борилади. 20-а.да П.да Марсель Марсо машҳур бўлди.
Ўзбек халқи-нинг қад. масха-рабозлик теат-рида ҳам П. санъати катта ўрин эгаллаган. Тақлид деб аталган узбек П.си, хусусан, Амир Темур ва Темур ийлар салтанатида яхши тараққий этган. 19-а. 2-ярми  ва  20-а.
Пантомима. Узбек мими Л. Бобохо-нов.

бошида Бухоро амирлиги ва Хива хонлиги ҳудудида яшовчи масхарабоз-лар, Туркистон ўлкасидаги қизиқчи-лар томонидан яратилган 3 тоифа П.лар раем бўлган: қуш ва ҳайвонлар такди-ди — рамзий П.лар ва ижтимоий ҳаёт воқеаларининг умумлашма инъикоси — ҳажвий П.лар. Совет даврида П.га кам эътибор берилди. Шунга карамай, Хоразм, Фарғона водийсида П. устала-ри ҳамон учрайди. Реж. ва драматург Л. Бобохонов узбек П.сини тиклаш бўйи-ча бирмунча ишлар қилди: бадиий дас-тур тузди, «Қўғирчоқбоз» деган фильм яратди. Сўнгги йилларда П. мавқеини тиклаш бўйича қизиқчи Мирзабек Хол-медов фаолияти эътиборлидир.
Муҳсин Крдиров.
ПАНТУРКИЗМ (пан... ва турк) -туркий халқларни бирлаштириш ғоясига Россия ва Англия империяла-ри, шунингдек, СССР томонидан бе-рилган расмий ном.
Бу ҳаракат илдизлари анча чуқур бўлса ҳам, бироқ у 19-а. охирлари — 20-а. бошларида Усмонли турк султон-лиги ва чор Россиясининг туркий халқ-лар яшайдиган ҳудудларида кенг Tap-калган. Ёш туркларнчт партияси «Ит-тиҳод ва тараққий» бу қарашни ўз ғояси сифатида қабул қилган. Кейин-чалик Туркистондаги жадидчилик ҳара-катининг намояндалари, Ёш бухоролик-лар ва Ёш хиваликлар ҳам уни ўз дастурий қарашлари сифатида эътироф қилишган. Туркистонда подшо Россиясининг зулмига қарши кўтарилган халқ қўзғолонлари, турли норозилик чи-қишларини мустамлакачи маъмурлар П. ва панисломизм оқимлари таъсирида уюштирилган, деб даъво қилишган. Би-ринчи жаҳон уруши даврида Усмонли турк султонлигининг Германия томо-нида туриб урушга кириши Россиянинг расмий доираларида бу ҳаракатга қар-ши компания кучайишига олиб келган. Чоризм маъмурлари Туркистон ва Кав-каздаги миллий озодлик ҳаракатлари-нинг иштирокчиларига П. тамғасини бо-сишган. Хусусан, Россияда Октябрь тўнтаришидан сўнг совет режими ва коммунистик мафкура бу қарашни бу-тунлай сохталаштирган. Россия комму-нистларининг етакчилари ўз нутклари-да туркий халқларни бирлаштириш ғоясини «пантуркизм» қабилида нотўғ-ри талқин қилиб, большевикларни унга қарши барча воситалар б-н кураш олиб боришга тўхтовсиз чақириб турган. ПАНФИЛОВ Иван Васильевич (1892.20.12 Саратов вилояти Петровск ш. — 1941.19.11 Москва остонаси) —

2-жаҳон уруши қатнашчиси, гвардия генерал-майори. Гитлерчилар Германия-си СССРга қарши уруш бошлаши б-н Олмаотада шакллантирилган 316-ўқчи дивизия қўмондони этиб тайин-ланган. П. ўз дивизияси б-н Москва ос-тоналаридаги шиддатли жангларда жа-сорат курсатган. Дивизия таркибида узбек, қозоқ, қирғиз, рус, қорақалпоқ ва б. халкларнинг вакиллари булиб, улар Москвани мардонавор ҳимоя қилишган. П. дивизиясига гвардиячи номи берилиб, 8-гвардиячи дивизияга айлантирилган. П. Москва учун олиб борилган жангларда ҳалок булган. Ўли-мидан сўнг Қаҳрамон унвони берил-ган (1942 й. апр.). П. қўмондонлик қил-ган дивизия унинг номи б-н аталади-ган булган. Россия, Қозоғистон, Қир-ғизистон ва б. мамлакатларда куплаб қишлоқ ва қўрғонлар, мактаб ва хиё-бонлар П. номи б-н аталади. ПАНФИЛОВЧИЛАР - 2-жаҳон уруши даврида Москва мудофаасида жасорат курсатган И.В.Панфилов қўмондонлик қилган 316-ўқчи дивизияси аскарлари. Асосан, Ўрта Осиё халкдари (жумладан, ўзбеклар)дан ташкил топган дивизия 16 нояб.да Волоколамск тош йўли орқали Москвага ёриб ўтмоқчи бўлган фашист-ларнинг бир неча ҳужумларини қайтар-ган. Шу куни Дубосеково разъезди ёни-да турли миллат вакилларидан иборат 28 жангчи 50 та немис фашистлари танки-га қарши жанг қилган. 4 соатлик жангда душманнинг 18 та танки ва кўплаб аскарлари янчиб ташланган, душман Москвага ўта олмаган.
ПАНЧА ШИЛА (ҳиндча — 5 принцип) — қ. Тинч-momye яшашнинг беш принципы.
ПАНЧАТАНТРА (санскритча «Беш ки-тоб») — санскрит ёзма адабиёти ёдгор-лиги. 3—4-а.ларда яратилган. Нисбатан сўнгги вариантлари сакланиб қолган. Донишманд Вишнушарман подшоҳ-нинг жо\ил ўғилларини тарбиялаш учун яратган, деб ҳисобланади. П. ҳайвонлар ҳақидаги масал ва ҳикоятлардан иборат 5 китобни ўз ичига олган, ҳар бир китоб ҳикоя ичида ҳикоя усулида ту-зилган. Асарда ҳайвонлар образида ин-сон қиёфалари намоён бўлади. П. да ҳинд жамияти ҳаёти истиора йўли б-н тас-вирланади, ноҳақлик фош этилади, инсонийлик, яхши хулқлар тарғиб қилинади. Асар диний тусдан холи ва шуниси б-н бошқа қад. ҳинд ёдгорлик-ларидан фарқ қилади.
П. кенг тарқалган бўлиб, жаҳон адабиёти ривожига катта таъсир курсатган. 6-а. ўрталарида паҳлавий, ундан араб тилига таржима қилинган; араб тилига қилинган таржимаси «Калила ва

ПАПА
Димна» номи б-н шуҳрат топган. У 12-а.да форс тилига, 13-а.да эса ўзбекча-га ўгирилган. П. нинг 60 дан зиёд тилда 200 дан ортиқ таржималари маълум.
Нашрлар: Панчатантра, пер. с санскрита и прим. А.Я. Сыркина, М, 1958; Панчатантра (И.Ғафуров таржимаси), Т., 1993.
ПАПА (юн. pappas — ота), Рим па-пас и — католик черкови ва Ватикан давлати бошлиғи. Кардиналлар мажли-си томонидан умрбодга (1389 й.дан кардиналлар орасидан) сайланади (қ. Папалик).
ПАПАЛИК — католик черкови раҳба-
рияти; Рим папаси томонидан бошка-
риладиган линий марказ. П. Рим епис-
коплиги асосида вужудга келган. 5-а.да
Рим епископлари ўзларига «папа» но-
мини қўйиб олиб, Рим императорла-
ридан бошқа епископларнинг ўзлари-
га бўйсуниши тўғрисида фармон олиш-
га муваффақ бўлдилар. 8-а.да Папа ви-
лоятининг тузилиши папалар дунёвий
ҳокимиятиг
а   асос
солди. 2-жаҳон урушидан кейин, ай-ниқса, 60-й.лардан бошлаб П. черков-ни ақидалар, маросимлар, ташкилот-лар ва сиёсат соҳасида ҳозирги даврга мослаштириш йўлига ўтди. ПАПАНИН Иван Дмитриевич (1894.14.11, Севастополь — 1986) — қутб тадқиқотчиси, геогр. фанлари д-ри (1938). Контр-адмирал (1943). Икки марта Қаҳрамон (1937, 1940). 1932—35 й.ларда Арктика илмий ст-яларининг бошлиғи. Россиянинг би-ринчи кўчиб юрувчи «СП— 1» ст-ясига бошчилик қилган (1937—38). Шим. ден-гиз йўли бошқармаси бошлиғи (1939— 46). ФАнинг Денгиз экспедицияси иш-лари бўлими бошлиғи (1951), 1952— 72 й.ларда ФА Ички сувлар биология-си ин-ти директори. Геогр. жамиятининг фахрий аъзоси (1938). Таймир я.о.даги бурун, Антрактидадаги тоғлар, Тинч океандаги сув ости тоғи П. номига қўйилган.
Ас: Жизнь на льдине, М., 1938; Лёд и пламень, М.,  1977.
ПАПИРУС
(Cyperus papyros) — 1) барди-дошларга мансуб кўп йиллик ўт. Гулли новда-лари 5 м гача, А. уч      қирра-
Папирус.

ли, иўғон, пастки қисми тангачасимон барглар б-н қопланган; вегетатив нов-далардаги барглар ингичка, ланцетси-мон. Тўпгули йирик, соябонсимон. Африка тропикларининг даре ва кўл со-ҳилларидаги тинч оқар сувларда усади. Манзарали ўсимлик сифатида ўстири-лади; 2) қадимда ва илк ўрта асрларда П. пояларидан тайёрланган ёзув мате-риали. Шу материалга ёзилган қўлёз-малар ҳам «П.» деб аталган. П. матнла-рини папирология, мисршунослик, семитология фанлари ўрганади.
ПАПОРОТНИКЛАР — қ. Қирққулоқлар. ПАППАТАЧИ ИСИТМАСИ - қ. Ис-
кабтопар иситмаси. ПАПУАС ТИЛЛАРИ - Янги Гвинея о.да ва Тинч океаннинг бошқа бир қан-ча о.ларида тарқалган тил гурухлари ва якка-якка тилларнинг умумлашма шартли номи. Ушбу атама мазкур тил-лар ўртасида генетик ўхшашлик бор ёки йўқлигидан қатъи назар, шу минтака-даги австронез тилларидан фаркланиш учун ишлатилган. Шунинг учун баъзан улар неавстронез (австронез бўлмаган) тиллар деб ҳам аталади. П.т.нинг уму-мий сони 750 дан 1000 гача етади, уларда сўзлашувчиларнинг умумий сони 5 млн. кишига яқин. П.т.нинг генетик қардошлиги ҳақида ишонарли маълумотлар йўқ; уларнинг малай-по-линез (австронез) тиллари ҳамда Австралия тиллари б-н алоқадорлиги тах-мин қилинади.
Дастлабки маълумотлар бўйича П.т. 12 та тил гурухига ажралади. Улардан энг йириклари: Янги Гвинея ҳудудини қамраб олувчи фила (юн. phyle — қабила; австралиялик олим С. Вурм таклиф этган ушбу термин «тиллар макрооиласи» тушунчасига тўғри кела-ди) — 491 тилни камраб олади, бу тил-ларда сўзлашувчилар 4 млн. кишига яқин; Ғарбий Папуа филаси 24 тилни камраб олади, унда 500 мингдан ор-тиқ киши сўзлашади; Сепик-Раму филаси 97 тилни қамраб олади, сўзлашув-чилар 300 минг кишидан ортиқ; Торричелли филаси 47 тилни камраб олади. 120 мингдан ортиқ киши сўзлашади; Шарқий Папуа филаси 28 тилни қам-раб олади, 80 мингдан ор-тиқ киши сўзлашади ва б.
П.т. агглютинатив тил-лардан. Ундош товушлар тизими ривожланган. Морфологик сатхда феъл туркуми мураккаб. От тур-кумида турланиш йўқ. П.т. ўз ёзувига эга эмас, бу

тиллар мактабларда деярли таълим-тар-бия тили ҳисобланмайди. Турли П.т. учун лотин ёзуви асосида алифболар яратиш ишлари бошланган. ПАПУАСЛАР (малайяча papuwa — жингалак) — халклар гуруҳи, Ғарбий Меланезиянинг туб аҳолиси. Янги Гвинея о. ва Тимор о.нинг шарқий қисми туб жой аҳолисининг катта қисмини умумлашган номи (энга, чимбу, хаген, камано, хули ва б.). Умумий сони 4,8 млн. киши (1987). Меланезия ирқига мансуб. Папуас тилларида сўзлашади. Дин-дорлари аждодлар культи, магия ва тотемизмга эътиқод қилади. 19-а. охи-ридан миссионерлар таъсири остида христианлик тарқалган, ҳоз. кўпчилик П. расман уни қабул қилишган. Асосий машғулоти — деҳқончилик, чўчқачи-лик, балиқ овлаш, қисман овчилик. П.ни этнографик жиҳатдан ўрганишга рус тадқиқотчиси Н.Н. Миклухо-Маклай катта ҳисса қўшган. ПАПУА-ЯНГИ ГВИНЕЯ, (Papua New Guinea), Папуа —Янги Гвинея Мустақил давлати (Independent State of Papua New Guinea) — Океа-нияда, Тинч океаннинг жан.-шарқий қисмида жойлашган давлат. Ғарбда Индонезия б-н чегарадош, қолган қисми денгизлар б-н ўралган. П.—Я.Г. таркиби-га Янги Гвинея о.нинг шарқий қисми ва унга ёндош ороллар, Бисмарк архипелаги, Соломон о.ларининг шим. кис-ми, Д'Антркасто о.лари, Луизиада архипелаги, Тробриан о.лари, Муруа о. ва б. 200 га яқин катта -кичик ороллар ки-ради. Умумий майд. 462,8 минг км2. Ахолией 5,172 млн. киши (2002). Пойтахти — Порт-Морсби ш. Маъмурий жиҳатдан 20 вилоят (province)ra бўлинади.
Давлат тузу ми. П.—Я.Г. — парламен-тли монархия, Буюк Британия Ҳамдў-стлиги таркибига киради. Амалдаги конституцияси 1975 и. 16 сент.да қабул қилинган. Давлат бошлиғи — Буюк Британия қироли (қироличаси); ҳуку-матнинг такдимига биноан ва парла-
Папуаслар. Бангу ороли.

ментнинг қарорига мувофиқ тайинла-надиган генерал-губернатор унинг но-мидан иш кўради. Қонун чиқарувчи ҳокимиятни бир палатали Миллий парламент, ижрочи ҳокимиятни бош ва-зир бошчилигидаги Миллий ижроия кенгаш (ҳукумат) амалга оширади.
Табиати ҳақида Янги Гвинея макрла-сига қ.
Аҳолисининг аксарияти папуаслар, меланезлар, шунингдек, европалик-лар, асосан, инглиз-австралияликлар-дан иборат. Расмий тили — инглиз тили. Кўпчилик диндорлари — христианлар, крлганлари маҳаллий анъанавии дин-ларга эътиқод қилади, аммо аҳолининг кўпчилиги папуас тилларида, меланезлар малай-полинез тилида сўзлашади, гуруҳлараро муомалада моту тилидан фойдаланилади. Аҳолининг кўп қисми қишлоқ жойларда, бориш қийин бўлган олис қишлокларда яшайди. Шу сабабли мамлакатда урф-одат ва тил-лар жуда кўп (700 дан ортиқ). Қишлоқ жойларда анъанавии турмуш тарзи сақ-ланиб қолган.
Тарихи. Янги Гвинеяга 16-а.нинг 1-ярмида португал денгизчи сайёхлар кел-ганлар. 1884 й. Янги Гвинея о.нингжан.-шарқий қисми Англия протекторатига айлантирилди ва у Папуа номини одди, 1888 й. Буюк Британия мустамлакаси деб эълон қилинди, 20-а. бошларида Австралия Иттифоқига топширилди. 1920 й. оролнинг Германия протектората бўлган шим.-шарқиг     қисми (Янги  Гвинея

ҳудуди) ҳам, Мил-латлар Иттифоқи-нинг мандатига би-ноан, Австралия Иттифоқи бошқа-рувига олиб берил-ди. 1949 й. Австралия ҳукумати унинг иккала қисмини маъмурий жиҳатдан бирлаштирди ва мамлакат П.—Я.Г. номини одди. 1973 й. П.—Я.Г. ички ўзини ўзи бошқариш ҳуқуқига эга бўлди. 1975 й. 16 сент.да эса мустақил давлат деб эълон қилин-ди. П.—Я.Г. 1975 й.дан БМТ аъзоси. Миллий байрами — 16 сент. — Муста-қиллик куни (1975).
Хўжалиги. Қ.х. ва кончилик саноати иқтисодиётнинг асосини ташкил эта-ди. Ялпи ички маҳсулотда қ.х. улуши 26%, саноатнинг улуши 26,6%. Асосан, кокос пальмаси, каучук, банан, кофе, какао етиштирилади. Ички эҳтиёж учун аҳоли ямс, таро, маниок, маккажўхо-ри, батат, шакарқамиш экади; ёввойи тарзда ўсадиган нон дарахти, сага пальмаси ва б. ўсимликлар мевасини йиғиш-тириб олади. Гўштбоп чорвачилик, ба-лиқ овлаш ривожланган, ёгоч тайёр-ланади. Озиқ-овқат ва ёғочсозлик саноати маҳаллий хом ашё асосида ишлайди. Мис (кўпроқ Соломон о.ла-рида), олтин, кумуш, рух казиб оли-нади. Автомобиль йўллари уз. 20 минг км га яқин. Четга олтин, кофе, мис, копра, ёғоч-тахта, какао чикаради. Чет-дан озиқ-овқат, машина ва ускуна, са-ноат моллари олади. Австралия, Буюк Британия, АҚШ, Япония б-н савдо килади. Пул бирлиги — кина.
Сиёсий партиялари, касаба уюшмалари. Меланез иттифоқи, 1978 й. асос солин-ган; Халқ ҳаракат партияси, 1985 тузил-ган; Халқ илғор партияси, 1970 й.да ташкил этилган; Халқ-демократик харакати, 1985 й. асос солинган; Миллий партия, 1979 й. тузилган; Пангу Пати («Бирлаш-ган П.—Я.Г. партияси»), 1967 й. ташкил этилган; П.—Я.Г. биринчи партияси, 1998 й. асос солинган. П.—Я.Г. касаба уюшмалари конгресси, Халкаро эркин касаба уюшмалари конфедерациясига киради.
Матбуоти, радиоэшиттириши ва те-лекўрсатуви. Газ.лари «Ниугини ниус» («Янги Гвинея янгиликлари», маҳал-лий тилдаги кундалик газ., 1979 й.дан), «Нэшнл» («Миллий», инглиз тилида-ги кундалик газ., 1993 й.дан), «Папуа— Нью-Гини пост-курьер» («Папуа— Янги Гвинея почта курьери», инглиз тилидаги кундалик газ., 1969 й.дан). П.—Я.Г. миллий радиоэшиттириш кор-

порацияси тижорат маҳкамаси бўлиб, 1973 й. асос солинган. ПАПЬЕ-МАШЕ (франц. papier mache —эзилган қоғоз) — қ. Мағзи сохта. ПАР — қушлар патининг бир хили, пат ўзагининг жуда қисқа бўлиши, елпи-ғичининг бўлмаслиги б-н бошқа пат-лардан фарқ қилади. П.нинг ўсиқчала-ри пат ўқп учки қисмида ғуж бўлиб жойлаша и Вояга етган қушларда П. қопловчи . lap остида жойлашган. Айрим қ) in.uip (мае, тасқара) П.и бўйни ва бошида очиқ жойлашган. П., одатда, сувда яшовчи қушлар (ғозси-монлар, эшкак оёклилар)да яхши ривожланган бўлиб, патлар остида бир текис тарқалган (ғозлар, ўрдаклар, лайлаклар, тўтилар ва б.) ёки факат тананинг птерилий ёки аптерилии қис-мида тўпланган бўлади. Айрим қушлар (кўкрак тожеизлар, каптарлар)нинг вояга етган даврида П. бўлмайди. ПАРА — Бразилиянинг шим. қисми-даги штат. Майд. 1253 минг км2. Ахолией 6,1 млн. киши (2000), асосан, ме-тислар (маҳаллий номи — кабоклу). Маъмурий маркази — Белен ш., бош-қа йирик шахри — Сантарен. Штат шарқий Амазонияда жойлашган, шим. ва жан.дан Гвиана тизмалари ва Бразилия ясситоғлиги ўраб туради. Иқли-ми экваториал, нам ва иссиқ иқлим. Ўртача ойлик т-ра 26—28°. Йиллик ёғин 1500—2500 мм. Асосий дарёлари: Амазонка ва унинг ирмоқлари. Нам экваториал ўрмонлар, шим.да саван-налар бор.
П. — мамлакатнинг йирик, бирок, аҳолиси сийрак штатларидан. Иқтисо-диётининг етакчи тармоқлари — ўрмончилик ва қ.х. Ўрмондан бразил ёнғоғи, каучук йиғилади, ёғоч тайёр-ланади. Амазонка ҳавзасида деҳқончи-лик ривожланган. Асосий қ.х. экинла-ри: жут, шоли, маниок, шакарқамиш, какао, банан, ананас, пахта, тамаки. Чорвачиликда қорамол боқилади. Со-ҳилларда балиқ овланади. Саноати ўрмон ва қ.х. хом ашёларини қайта ишлашга ихтисослашган. Кон саноати ривожланган. Темир ва марганец руда-лари, олтин, олмос, tof хрустали, боксит конлари топилган. ПАРА... (юн. para — ёнида, яқинида) — 1) ўзлашма қўшма сўзлар бўлаги, бирор нарсанинг ёнида бўлиш, шунингдек, бирор нарсадан четлашиш, узоқлашишни, ўзгаликни билдиради (мае, парамагнетизм); 2) орто-мета-пара (кимёда).
ПАРАБИОЗ (пара... ва ... биоз) — 1) тирик тўқиманинг қўзғатувчи таъсири-га жавобан кечирадиган даврий ҳола-ти. Нерв (мускул)нинг ўзгарган қисми

таъсирчанлиги пасайиши туфайли бе-риладиган қўзғалиш ритмини ўтказ-майдиган бўлиб қолади. П. ҳақидаги тушунчани рус олими Н. Е. Введенский ишлаб чиққан. П.нинг ривожлани-ши бир неча фазалар орқали ўтади. Провизор, яъни тенглаштириш фазасида нерв (мускул)нинг даврий импульсларни ўтказиш хусусияти ҳар қандай қўзғалиш кучига нисбатан бир хилда пасайган бўлади. Парадокс ал фаза — кучли қўзғалишлар нервнинг ўзгарган қисми орқали ўтказилмайди, кучсиз қўзғалишлар эса мускулларнинг кучли қисқаришига олиб келади. Т о р -мозловчи фаза — нервнинг қўзға-лишни ўтказиш хусусияти бутунлай йўқолади. П. — қайтар ҳодиса, лекин зарарловчи омилнинг кучайиши ҳаётий фаолиятнинг бутунлай издан чиқиши ва ўлимга олиб келиши мумкин. Введенский П.ни турғун, яъни ўзгармас қўзғалишнинг ўзига хос ҳолати, кела-ётган қўзғалишлар тўлқини турғун қўзғалишлар б-н бирга қўшилиб чуқур-лаштириши хамда нерв марказларида қўзғалишни тормозланишга ўтиш модели сифатида қараган. Замонавий ада-биётларда «П.» термини, асосан, экс-тремал ва патологи к вазиятларга нисбатан қўлланади.
2) Бир организмнинг иккинчиси б-н ўзаро таъсирини ўрганиш мақсадида 2 та (баъзан 3 та) ҳайвонни қон айланиш системаси ёки улар терисини тикиб қўйиш орқали сунъий бирлаштириш. Тубан тузилган организмларда (бўшлиқ-ичлилар, чувалчангларда), шунингдек, думли сувда ва қуруқликда яшовчилар-да П.ни амалга ошириш анча осон, ис-сиққонли ҳайвонларда бу жуда мушкул. ПАРАБОЛА (юн. parabole — қиёс, чо-ғиштириш, ўхшатиш) — бадиий адабиётда рамзга мойил киноявий образ. Рамзий ҳикояга, мажозга яқин бўлса-да, улардан фарқ қилади. Баъзан П.ни рамз ва рамзли ҳикоя оралиғида-ги тур деб ҳам юритишади. Рамзийликка яқинлик П.нинг киноявий образ си-фатидаги вазифасини сусайтирмайди. Мазмунни атрофлича кенг ва чуқур ифодалаш имкониятининг мавжудли-ги туфайли П.дан кўп ёзувчилар унум-ли фойдаланганлар: Ф. Кафка «Суд жа-раёни», Э. Хемингуэй «Чол ва денгиз», Гарсиа Маркес «Юз йил танҳоликда», Абэ Кобо «Қумдаги хотин» ва б. Ўзбек ёзувчиларидан А. Мухтор, Ш. Холмир-заев, Н. Эшонқул ва б. ўз асарларида П.дан фойдаланганлар. ПАРАБОЛА (юн. parabole) — 2-тартиб-ли ясси эгри чизиқ; ҳар бир нуқтаси-дан фокус деб аталадиган нуқта ва директриса деб аталадиган тўғри чизик,-

қача масофалари тенг бўлади (раем, а). Фокусдан ўтиб, директрисага тик бўлган FN тўғри чизиқ П.нинг ўқи, ўқ б-н П.нинг кесишиш нуқтаси учи дейилади. П. ўз ўқига нисбатан симметрик чизиқ. О нуқта Декарт ко-ординаталар тизиминиж координата боши, FN эса Ох ўқи қилиб олинса, П.нинг тенгламаси у2=2рх кўриниши-да бўлади, бунда: р — П.нинг парамет-ри. Ўқи Оу га параллел бўлган П. тенгламаси у=ах2+Ьх+с кўринишида, яъни П. квадрат учҳаднинг графиги бўлади (раем, б).

Парабола.
Ҳаво қаршилиги қисобга олинмаса, бошланғич тезлиги вертикал бўлмаган, эркин ҳаракатланаётган жиемнинг тра-екторияси П. чизади. П.ни ўз ўқи атро-фида айлантириб ҳосил қилинган сирт (айланма параболоид) параллел нур-ларни бир нуқтага йиғади ва, аксин-ча, фокусидан тарқалаётган нурлар параболоиддан қайтиб, параллел дас-та ҳосил қилади (раем, в). П.нинг бу хоссасидан прожектор ва автомобиль фаралари ясашда, қуёш энергиясини қўллаш (концентраторлар)да фойдала-нилади.
ПАРАБОЛОИДЛАР — 2-тартибли ёпиқ бўлмаган сиртлар. Декарт коор-динаталар тизимида каноник тенгла-малари
X'
p
= 2z  (эллиптик П.,)
~
^- = 2г  (гиперболик П.,)
кўринишида бўлади (р, q — мусбат сон-лар). Бир параболани иккинчиси бўйи-ча илгарилама ҳаракатлантириб, П. ҳосил қилиш мумкин. Бунинг учун па-раболалар ётган текисликлар ўзаро тик, ўқлари параллел, биринчи парабола-нинг учи иккинчи парабола бўйлаб сирпаниши керак. Бунда параболалар бир томонга йўналган бўлса, эллиптик параболоид, турли томонга йўналган бўлса. гиперболик   па-
Параболоидлар.

раболоид ҳосил бўлади. Эллиптик параболоид текислик б-н кесилса, ке-симда эллипс ва параболалар; гиперболик параболоид кесилса, парабола, гипербола ва ўзаро кесишувчи тўғри чизик,-лар юзага келади. Гиперболик параболо-идни тўғри чизиқни ҳаракатлантириб ҳам ҳосил қилиш мумкин. Унинг бу хоссасидан меъморликда фойдаланилади. ПАРАГАНГЛИЙЛАР (юн. пара... ва ганглий) — умуртқали ҳайвонлар ва одам-нинг эндокрин бези. Асосан, катехол-аминларни ишлаб чиқаради, нерв сис-темасининг хеморецепторлик вазифасини бажарувчи қўшимча органи ҳисобланади. Энг кучли П. буйрак усти бези мағиз моддасидан, бел ва аортада-ги П. секретор хромаффин ҳужайралар, қўшимча ҳужайралар (қоплама типдаги нейроглиялар) ва бириктирувчи тўқи-малардан ташкил топган. Эмбриогенез-да улар симпатик нерв системаси ней-робластлари б-н бирга ҳосил бўлади ва кўчиб ўтади. Бошқа П. — нохромаффин-лар (асосан, парасимпатик нерв системаси тармокланган жойларда), жумла-дан, кўз ичидаги П., ўпка, кўмик, мия пўстлоғидаги П., каротидли П., тана ва қўл-оёқ нервларидаги П. хисобланади. Улар IX ва X жуфт орқа мия нервининг эмбрионал асосларидан ҳосил бўлади.
П. дастлаб тубан умуртқали ҳайвон-ларда пайдо бўлган ва, асосан, рецеп-торлик вазифасини бажарган. Филоге-незда П. аста-секин эндокрин орган сифатида шакллана бошлаган. Умурт-қали ҳайвонларда П. табақалашган: хромаффин ҳужайраларнинг цитоплазма-тик тўрлари таркибида норадреналин (норадреноцитлар) ёки майда фанула-ларда кўп миқдорда адреналин (адре-ноцитлар) бўлади; нохромаффин қужайралар катехоламин бўлмаган полипептид гормонларни синтезлайди деб тахмин қилинади. Айрим П.да (каротидли юрак усти ганглийлари) кислород етишмаслигини сеза оладиган ва унга жавобан секрет ажрата оладиган хусу-сият ривожланган. Кўпчилик П. ҳужай-ра ёки қон томири деворларига ёпишиб туради ёки ўша жойда ҳосил бўлади. П. стреесга қарши организм фаолиятини бир меъёрда ушлаб туриш учун барча системаларни фаоллаштиришдан ибо-рат. Организмда П.нинг ишлаб чиқари-лишини хусусий ва умумий физиоло-гик реакциялар назорат қилиб туради. ПАРАГВАЙ — Жан. Америкадаги даре, Парананинг ўнг ирмоғи, Бразилия ва Парагвай ҳудудларида, айрим қисмла-ри Парагвай, Бразилия ва Аргентина ўртасидаги давлат чегарасидан оқади. Уз. 2500 км, хавзасинингмайд. 1,2 млн. км2. Бразилия ясситоғлигининг шим.-ғар-бий қисмидан бошланиб, жан.га томон

Пантанал ботқокликлари, Гран-Чако пасттекислиги бўйлаб оқади. Дарёнинг кенглиги ўрта оқимида 350—600 м, қуйи оқимида 1000—1500 м, чуқ. 10— 20 м. Ёғингарчилик даврида тошади. Ўртача сув сарфи Асунсьон ш. ёнида 2940 м3/с, қуйилиш жойида 4000 м3/с П. — Парагвайнинг асосий транспорт йўли. Корумба ш.гача кема қатнайди, Асунсьон ш.гача денгиз кемалари кира олади. К. бўйида Асунсьон, Консепсьон ш.лари жойлашган. ПАРАГВАЙ (Paraguay), Парагвай Республикаси (Republika de Paraguay) — Жан. Американинг мар-казий қисмида жойлашган давлат. Майд. 406,8 минг км2. Аҳолиси 5,8 млн. киши (2002). Пойтахти — Асунсьон ш. Маъ-мурий жиқатдан 19 департамент (departamento) ва пойтахт округига бўлинади.
Давлат тузуми. П. — республика. Амалдаги конституцияси 1992 й. 21 июнда қабул қилинган. Давлат ва ҳуку-мат бошлиғи — президент (1999 й.дан Луис Гонсалес Макки), у умумий тўғри овоз бериш йўли б-н 5 й. муддатга сай-ланади. Қонун чиқарувчи ҳокимиятни Миллий конгресс (2 палатали парламент — сенат ва депутатлар палатаси), ижрочи хркимиятни президент бошчи-лигидаги ҳукумат амалга оширади.
Табиати. П. рельефи, асосан, текис-лик. Марказий қисмини Парагвай да-рёси бўйидаги ботқокли пасттекислик, шим.-ғарбини Гран-Чако текислиги-нинг бир қисми, жан.-шарқини Бразилия ясситоғлигининг бир қисми эгал-лайди. Оз микдорда темир, марганец, мис руда конлари бор. Иклими — тропик, иссиқ ик/шм. Ўртача т-ра июлда 17—19°, янв.да 27—29°. Йиллик ёғин ғарбда 700 дан шаркда 2000 мм гача. Йирик дарёлари: Парана, Парагвай ва уларнинг ирмоклари. Тупроги шаркда кизил ферралит, марказда ўтлоқи, ғарб-да жигарранг-қизил тупроқ. Мамлакат ҳудудининг тенг ярми қимматбаҳо да-рахтлар (квебрахо, матэ) ўсадиган ўрмон. П.да тапир, пекар, ягуар, сув чўчқаси, ботқоқ буғуси, пума, зирхли, носух, капибар каби ҳайвонлар, кенг бурунли маймунлар, турли-туман қуш-лар яшайди. Миллий боғлари — Дефен-сорес-дель-Чако, Тинфунке ва б.
Аҳолиси, асосан, парагвайлар (испан келгиндилари б-н индейс аёллари ни-коҳидан вужудга келган метислар). Ин-дейслар, немислар, аргентинлар ҳам яшайди. Расмий тили — испан тили, кўпчилик гуарани индейс тилида сўзла-шади. Диндорларнинг аксарияти — ка-толиклар. Аҳолининг 50,5% шаҳарларда истиқомат қилади. Йирик шаҳарлари: Асунсьон, Вильяррика, Консепсьон.

Парагвай герби.
Тарихи. Европаликлар 1527 й. мам-лакатга келишидан аввал бу ерда гуарани индейслари яшаган. 1535 и. П. Испания мустамлакасига айлантирилди. Маҳаллий аҳоли қириб ташланди, қол-ганлар қул қилинди. 17—18-а.ларда иезуитлар давлати мавжуд бўлди. Испания мустамлакаларининг мустақил-лик йўлидаги уруши натижасида П. 1811 й. мустақилликка эришди ва республика деб эълон қилинди, мамлакатда инқилобий хунта ҳукмронлик қила бошлади. 1842 й.да қуллик бекор қилин-ди. 1844 й.да биринчи конституция қабул этилди. 1864—70 й.ларда П. ҳуду-дининг ярмини Аргентина ва Бразилия босиб олди. Йирик латифундия эга-лари б-н ҳарбийлар Миллий респуб-ликачилар уюшмаси («Колорадо»)га бирлашди. П. 1-жа\он урушида бетараф турди. 2-жаҳон урушида ҳам бетараф-лик эълон қилса-да, Германияга кў-маклашди, урушдан кейин немис ҳар-бий жиноятчиларига бошпана берди. Уруш даврида янги саноат тармоқлари вужудга келди, давлат савдо флоти таш-кил топди. П. 1945 й. фев.да Германия ва Японияга уруш эълон қилди.Урушдан кейин мамлакатда кетма-кет давлат тўнтариши бўлиб турди ва 1954— 89 й.ларда А. Стреснер (1954—89 й.ларда президент) ҳарбий полициячилар дик-татураси ҳукм сурди. 90-й.лардан фу-қаролар \укумати қокимиятни идора кила бошлади. П. — 1945 й.дан БМТ аъзоси. ЎзР б-н 2001 й. авг.да дипломатия муносабатлари ўрнатган. Миллий байрами — 14 май — Мустақиллик куни (1811).
Сиёсий партиялари, касаба уюшмала-ри. Либерал партия, 1961 й. анъанавий либерал партия парчаланганидан кейин тузилган; Либерал-радикал партия, 1961 й. ташкил этилган: Миллий рес-публикачилар уюшмаси — «Колорадо» партияси, 1887 й. асос солинган; П. ком-мунистик партияси, 1928 й. тузилган; Ҳақиқий либерал-радикал партия, 1977 й. ташкил этилган; Инқилобий фебреро партияси, 1951 й. фев.да Фебреро (февралчилар) партияси номи б-н тузилган; Христиан-демократик партия, 1965 й. асос солинган. Меҳнаткашлар    бирлашган    касаба

уюшма маркази, 1980 й. тузилган; П. меҳнаткашлар конфедерацияси, 1951 й. ташкил этилган.
Хужалиги. П. — иқтисодий жиқатдан кам ривожланган аграр мамлакат. Ялпи ички маҳсулотда қишлоқ ва ўрмон хўжалигининг улуши 26,6%, саноат-нинг улуши 17,4%. Хўжаликнинг асосий тармоклари: чорвачилик ва ўрмон-чилик.
Қишлоқ хўжалиги. Мамлакат ҳудудининг чорак қисмидан қ.х.да фой-даланилади, шундан салкам 90% ўтлоқ ва яйлов, 10% экинзор. Яйлов чорва-чилиги гушт етиштиришга ихтисослаш-ган. Қорамол, қўй ва от боқилади. Асосий озиқ-овқат экинлари: маккажўхо-ри, маниок, шоли, буғдой, батат, ша-карқамиш, ловия, цитрус мевалар ва б. Экспорт учун тамаки, чой, пахта, кофе, тунг ёнғоғи, соя етиштирилади. Токзорлар бор. Тропик ёғочлар тайёр-ланади.
Саноати заиф. Етакчи тармоклари: қ.х. хом ашёсини қайта ишлаш, озиқ-овқат саноати (кушхоналар), ёғочсозлик, тўқимачилик, кўн-пойаб-зал, ошловчи кебрачо экстракти, цемент и.ч. ва б. Нефтни қайта ишлаш, ўсимлик мойлари, канд-шакар и.ч. кор-хоналари бор. Йилига ўртача 2,4 млрд. кВт-соат электр энергия ҳосил қили-нади. Туз ва оҳактош қазиб олинади. Хорижий компаниялар ёрдамида нефть ва уран конлари ўрганила бошлади. Мамлакат ташқи савдо юкларининг деярли ҳаммаси  Парана ва  Парагвай
■/         ж.к.

Асунсьон шаҳри.
дарёлари орқали ташилади. Энг катта порти — Асунсьон. Т. й. узунлиги — 1,5 минг км га яқин, автомобиль йўллари уз. 25,7 минг км. П. четга гўшт ва гўшт маҳсулотлари, пахта, нефть ва нефть экстракти, ёғоч, тунг мойи ва б. чиқа-ради, четдан нефть ва нефть маҳсулот-лари, машина ва ускуналар, транспорт воситалари, озиқ-овқат маҳсулотлари ва б. олади. Бразилия, Аргентина, Германия, АҚШ б-н савдо қилади. Пул бирлиги — гуарани.
Маорифи, илмий ва маданий-маъри-фий муассасалари. Маориф тизимида бошланғич мактабнинг 3 й.лик, 5 й.лик, 6 й.лик турлари бор. Ўрта мак-таб (ўқиш муддати 6 й.) иккита 3 й.лик босқичдан иборат. Ҳунар-техника ўқув юртлари бошланғич мактаб ва 1-бос-қич ўрта мактаб негизида ишлайди. П.да 21 олий ўқув юрти бор, йириклари: Асунсьондаги Миллий ун-т (1890 й. асос солинган), «Нуэстра Сеньора де ла Асунсьон» католик ун-ти (1960). Дав-лат илмий муассасалари: Атом энер-гияси миллий комиссияси (1965), Ботаника боғи (1914), Ҳарбий география ин-ти (топография хариталари), Гуарани тили маданияти академияси (1975); хусусий илмий муассасалари: П. илмий жамияти (1921), П. педиатрия ва болалар гигиенаси ин-ти (1928), П. тарихий тадқиқот ин-ти (1937) ва б. Асунсьонда Миллий кутубхона, Нафис санъат ва кад. ёдгорликлар миллий му-зейи, Табиий тарих ва этн. музейи бор.
Матбуоти, радиоэшиттириши ва те-лекўрсатуви. П.да нашр этиладиган асо-сий газ. ва жур.лар: «А Бэ Сэ колор» (кундалик газ., 1967 й.дан), «Аделан-те!» («Олға!», ойлик газ., 1942 й.дан), «Вое де трабахо» («Меҳнат саси», 2 қафтада 1 марта чикадиган жур.), «Диа» («Кун», кундалик газ.), «Нотисиас» («Янгиликлар», 1844 й.дан), «Патриа» («Ватан», кундалик газ., 1946 й.дан), «Перспективас» («Истиқболлар», жур., 1986 й.дан), «Популар» («Халқ газета-си», кундалик газ.), «Прогресо» («Та-раққиёт»), «Пуэбло» («Халқ», ҳафта-нома,   1964 й.дан),  «Ультима ора»

(«Сўнгги соат», кундалик кечки газ., 1977 й.дан). Миллий ахборот агентлиги йўқ. Радио ва телевидение каналлари тижорат асосида ишлайди.
Адабиёти испан ва гуарани тиллари-да. Мустамлака дав-рида ёзма адабиёт деярли бўлмаган, гуарани индейслари-нинг бой оғзаки ижоди ривожланган. Мамлакат мустақилликка эришганидан кейингина П. адабиёти шеъриятдан бошланди. Биринчи романтик шоир Н. М. Талавер (1839—67) ватанпарвар-лик руҳидаги шеърлари б-н адабиёт майдонига чикди, миллий мадҳия ҳам унинг қаламига мансуб. 20-а. бошлари-да маърифатпарварлик ғоялари кенг тарқалди, бу соҳада М. Домингес, С. Баэс каби ёзувчилар, X. Э. О'Лири, М. Ортис Герреро каби шоирларнинг асарлари диққатга сазовор. Шоир X. Корреа миллий драматургияга асос солди («Бахтсизларнинг зорлиги» пье-саси). 20-а. 2-ярмидан бадиий проза рав-нақтопа бошлади. А. Роа Бастоснингўз халқи тақцирини тасвирловчи ҳикоя-лар тўплами ва «Инсон фарзанди» ро-мани (1960) П. адабиётини юқори по-ғонага кўтарди. Ижтимоий низоларни мифологик мотивлар оркали тасвирловчи бу асар жаҳон адабиёти хазина-сига муносиб ҳисса бўлиб қўшилди. Мамлакатда ҳарбий-полиция диктату-раси даврида кўпгина ёзувчилар чет элларда яшаб, ижод қилишга мажбур бўлди. 90-й.лардан П. адабиёти янажон-лана бошлади.
Меъморлиги ва тасвирий санъати. П. аҳолиси қадимдан сомонли хом ғишт, лой ва қамишдан қурилган кулбаларда яшаб келган. Мустамлака даврида барпо этилган мустаҳкам манзилгохларда ёғоч ва хом ғиштдан ибодатхона, устахона, бозор, лашкаргохлар қурилган, уларнинг атрофида индейсларнинг кулбалари жой-лаштирилган. 17—18-а.ларда ҳашаматли черковлар барпо этидди. 1840—65 й.лар-да П. пойтахти — Асунсьон ш. қайта ре-жалаштирилиб, европача услубда қурил-ди. П. мустақилликка эришгач, йирик шаҳарларда сарой ва жамоат бинолари классицизм ва итальян уйғониш даври услубларида тикланди, ғишт ва тошдан 2—3 қаватли турар жойлар курила бошлади. Кейинги йилларда АҚШ ва Бразилия меъморлари иштирокида жамоат мажмуалари, саноат иншоотлари ва уй-жойлар замонавий бинокорлик матери-алларидан қурилди.

П. ҳудудида қад. замонларда яшаган индейс қабилалари овчилик, балиқ ов-лаш, деҳқончилик б-н шуғулланган ва гулдор сопол идишлар ясаш, баданга нақш солиш, каштали кийимлар тикиш санъатини ривожлантирган. Индейс кулбаларида ёшларга нақшинкорлик ва ўймакорлик сирлари ўргатилган.
19-а. ўрталарида рассомлик мактаби вужудга келди, илк махаллий рассомлар (манзарачи С. Риос, портретчи А. Гар-сиа) халқ ҳаётини ва мамлакат табиати-ни акс эттирувчи асарлар яратдилар. 20-а.да рассом П. Альборно, ҳайкалтарош В. Польяроло, фафик X. дела Эррерия ва б. санъаткорлар ижодида мамлакат тарихи, манзаралари ва халқ анъанала-ри ифодалаб берилди. АҚШ ва Европа санъати таъсирида шаклбозлик, авангардизм оқимлари ҳам тарқалди. Ҳунарман-дчиликда бадиий тўр тўқиш, чойшабга гул, куш, жониворлар тасвирини туши-риш, наққошлик, кулоллик, суяк ва ёғоч ўймакорлиги, кумуш ва мис тақинчоқ-лар ясаш санъати ривожланган. Индейсларнинг сопол идишларни қолипаки нақшлаш, қуш патидан турли безаклар ишлаш санъати ҳамон сакланиб қолган.
Мусиқаси. Индейсларнинг мусиқа жанрлари хилма-хил: маросим ва меқ-нат қўшиклари, давра ўйин айтишув-лари, тарихий айтимлар ва ишқий ла-парлар, тароналар ва ҳ.к. Флейта (мим-би), ва ҳуштак турлари, суяк ва ёғоч трубалар, барабан, шақилдоқ каби чол-ғулар оммалашган.. Парагвайликлар мусиқаси бутун Лотин Америкасидаги креол мусиқаси б-н муштарак бўлиши-га қарамай, миллий ўзига хос томон-лари бор (қўшиқ жанрлари — кансьон ва гуарания; чолғу асбоблари — гитара ва арфа). Профессионал мусиқа 19-а.дан ривожлана бошлади. 20-а.да концерт фаолияти урф бўлди. 19-а. охири — 20-а. бошларида дастлабки мусика муассасалари, жамиятлари, уюшмала-ри ташкил этилди. Композиторлар ора-сида Р. Хименес, Э. Хименес, X. А. Фло-
Парагвай деҳқонлари.

pec, X. К, Морено Гонсалесни кўрса-тиш мумкин. Асунсьонда мусиқа билим юрти, хусусий мусиқа мактаблари бор.
Театри. Дастлабки театр томошалари 16-а. ўрталарида кўрсатилди. Мустамла-ка даврида, асосан, диний мазмундаги асарлар саҳналаштирилди. Миллий театр санъати 19-а. ўрталаридан ривожла-на бошлади. 1858 й. Асунсьонда театр биноси қурилди. 20-а.да пойтахтда «Гра-надос», «Насьональ», «Индепендьенте» театрлари, А. Сунье раҳбарлигидаги П. драма ва комедия труппаси ишлади. Шу даврда гуарани театри ҳам ривожланди. X. Корреа б-н бир қаторда Ф. М. Барри-ос, Р. Сентурион Миранда, X. Пла каби драматургларнинг асарлари, Э. Баэс, Э. Рейсофер каби актёрларнинг ижроси то-мошабинларга манзур. ПАРАГВАИЛАР — халқ, Парагвайнинг асосий аҳолиси (4,12 млн. киши). Уму-мий сони 4,5 млн. киши (1990-й.лар ўрталари). Асосан, метислар. Испан тили ва гуарани тилида сўзлашади. Дин-дорлари — католиклар. ПАРАГЕНЕЗИС (пара... ва генезис), минераллар парагенезиси — ҳосил бўлиш шароити умумийлиги б-н ўзаро боғлиқ бўлган ва Ер пўстида қонуниятли бирга учрайдиган минераллар. «П.»терминини 1849 й. И. Брейтга-упт таклиф қилган. «П.» тушунчаси 1920-й.ларда В. И. Вернадский асарла-рида ривожлантирилди.
Парагенетик ассоциация ни шакллантирувчи минераллар минерал хрсил бўлишидаги давомийлиги турли-ча бўлган вақт ичида ва ҳар хил фи-зик-кимёвий ва термодинамик шаро-итларда кечувчи бирорта табиий жара-ённинг ривожланиши натижасида ву-жудга келади. Кўп ҳолларда, минералларнинг биргина парагенетик ассоциациясининг ўзида бирорта ми-нералнинг турли вақтда ҳосил бўлган алоҳида бўлаклари кузатилади. Турли ёшдаги бундай минераллар уларнинг генерацияси дейилади. Кимёвий муҳит, унинг геологик ривожланиши, термодинамик шароитлар ва б. минераллар парагенезиясини белгиловчи муҳим омиллар ҳисобланади. Ўхшаш шароитларда вужудга келган минераллар парагенетик қаторлар ни ҳосил қилади. Булар турли конларда крнуниятли такрорланади. Минералларнинг шундай каторларига магматик тоғ жинслари, пегматитлар, кимбер-литлар, гидротермал руда томирлари, рангли металлар рудаси конлари зона-сидаги минераллар ассоциацияси ми-сол бўлади.
Минераллар парагенезияси минераллар ҳосил бўлишида иштирок этувчи элементлар парагенезиси б-н узвий

боғлиқ. П.ни ўрганиш фойдали қазил-маларни излашда катта амалий аҳами-яти бор, чунки ассоциацияда бир ми-нералнинг учраши йўлдош минерал-нинг борлигидан дарак беради. ПАРАГНЕЙС — Ер пўстида ҳосил бўлган метаморфик тоғ жинси. Чўкинди тоғ жинслари (қумтош ва гилли сланецлар) нинг Ер пўсти чуқур зоналарида мета-морфизмнинг амфиболит фациясида кайта кристалланиши натижасида ҳосил бўлади. Таркиби бошқа характерли минераллар (андалузит, силлиманит, дис-тен, кордиерит, турмалин ва б.) қўшил-ган кварц ва дала шпатларидан иборат; қўшилган минералларга қараб П.нинг хиллари фарқ қилинади. П.да гилтупроқ бир оз кўп бўлади. П. дастлабки материа-лига қараб магматик жинсларнинг ўзга-ришидан ҳосил бўлган ортогнейслащан фарқ қилади (яна қ. Гнейс). ПАРАГОНИТ (юн. парагон — алдов-чи; талькка жуда ўхшаш) — минерал, мусковит гуруҳига мансуб слю-далар. Кимёвий таркиби NaAl2[AlSi3O10] [ОН, F]2. Моноклин сингонияли, юпқа пластинкасимон агрегат тузилишга эга. Қаттиклиги 2—2,5. Зичлиги 2,7—3,0 г/см3. Ташқи кўриниши мусковитдан фарқ қилмайди. Сланецлар орасида уч-райди. АҚШ, РФ (Урал), Швейцария-да топилган. Йирик кристаллари изо-ляторлар тайёрлашда ишлатилади. Ўзбе-кистонда Қоржонтов тизмасидаги оқтош иккиламчи кварцитлари орасида оч-яшил рангдаги майда тангача ва зич агрегат ҳолатда учрайди. Г.да иш-кррлардан Na2O кўпроқ. ПАРАД (франц. — parade, испанча — parade, лот. — раго — тайёрлайман) — 1) расмий байрамлар муносабати б-н қўшинларнинг жанговар техника б-н (қ. Қўшинлар паради), физкультурачи-лар (спортчилар) ва б. жамоаларнинг тантанавор саф тортиб ўтиши; 2) цирк ва театрда — томоша олдидан ёки сўнггида саҳна (арена)га барча қатнаш-чиларнинг умумий чиқиши. ПАРАДИЗКА, райка (Malus pumila var. paradisiaca) — бал. 2 м гача боради-ган бута ёки дарахт; паст бўйли олма тури. Ватани — Закавказье. Олма дарахт-лари учун пакана пайвандтаг сифатида фойдаланилади. Пархиш қилинган нов-далари ва қаламчасидан тез кўпаяди. Унга пайванд қилинган дарахтлар пас-так усади (2,5—4 м), 3—4 йилдан мун-тазам ва мўл ҳосил бера бошлайди. П. тупроқнинг унумдорлигига талабчан, совуққа чидамсиз; ёғочи ва илдизи мўрт. ПАРАДОКС (юн. paradoxos — кутилма-ган, ғалати) — кўпчилик томонидан кабул этилган анъанавий фикр, таж-рибага ўз мазмуни ёки шакли б-н кес-кин зид бўлган, кутилмаган мулоҳаза,

муҳокама. Хар қандай П. «шубҳасиз тўғри» (асослими, асоссизми, бундан қатъи назар) \исобланган у ёки бу фикрни инкор этишдек кўринади. «П.» терминининг ўзи ҳам дастлаб антик фалсафада х,ар қандай ғалати, оригинал фикрни ифодалаш учун ишлатилган.
Мантиқда П.лар формал мантик, қоидаларига риоя қилиб фикр юритиш-да баъзан юзага келади. Мантикда П.лар-ни ҳақиқатдан чекиниш, деб билиш ўринлидир. Шунинг учун антиномия, апория, зиддиятт\ П.нинг синонимла-ри деб ҳисоблаш мумкин. П. бир-бирини истисно кдлувчи икки фикрни баб-ба-равар исбот килиш мумкинлигини бил-диради. Мантикий П.лар, одатда, ман-тиқий асослари тўла аникланмаган на-зарияларда учрайди. Илмий муҳокамада П. пайдо бўлишининг асосий сабаби инсон билиш жараёнининг мураккаб диалектик характерга эгалиги ва бунда шакл ва мазмуннинг ўзаро зиддиятли муносабатда бўлишидадир. П.ларни бар-тараф этишнинг универсал йўли йўқ. Мантиқ ва мат.да айрим П.ларни барта-раф килиш усуллари ишлаб чикилган. ПАРАЗИТАР КАСАЛЛИКЛАР - қ. Ин-вазион касалликлар.
ПАРАЗИТИЗМ (юн. parasitos — те-кинхўр, ҳамтовоқ, паразит ва ismos — касаллик ҳолати) — (биологияда) озикланиш орқали боғланган ва ўзаро моддалар алмашинувига асосланган, генетик жиҳатдан турлича бўлган орга-низмларнинг тарихий шаклланган ассоциацияси. П.да бир организм (паразит) иккинчи организм (хўжайин)дан яшаш муҳити ва озик, манбаи сифатида фойдаланади: иккала организм ҳам ўзаро антагонистик муносабатда бўла-ди. Бундан ташқари, паразит—хўжа-йин муносабатлари организмда имму-нобиологик реакцияларни келтириб чиқаради. Ҳайвонот дунёсининг деяр-ли барча типларида паразитлик б-н ҳаёт кечирувчи турлар мавжуд. Баъзи бир синфлар (сўрғичлилар, тасмасимон-лар), ҳатто типлар (споралилар, мик-роспоридлар, тиканбошлилар) фақат паразит турларни уз ичига олади. Бўғимоёқлилар типида паразитлар ҳашаротлар ва ўргимчаксимонлар син-фи вакиллари орасида кўп учрайди. Умуман Ер юзида мавжуд бўлган ҳай-вонлар турининг 60—65 минги (4—5%) паразит ҳаёт кечиради. «П.» терминининг келиб чиқиши Юнонистонда, Перикл даврида (мил. ав. 5-а.) мавжуд қонунга асосан, кўзга кўринган давлат арбоблари кексалик ёшида давлат қарамоғига ўтишган. Улар учун қурилган махсус пансионлар пара-ситария, у ерда яшовчилар эса па-рас(з)итлар деб аталган.   Рим     импе-

рияси даврида паразит сўзи ўзгалар ҳисобига яшовчи маъносини англатиб, ҳоз. кунгача сақланиб қолган. Бу сўз биол., ветеринария ва тиббиётда ҳам худди шу маънода кириб келган бўлиб, бошқа организм (хўжайин) тўқимала-ри ёки ҳазм қилган озиқ моддалар б-н озиқланадиган, унинг ички органлари ёки тана юзасида вақтинча ёки дои-мий яшайдиган организмни англатади. Рус олими Р. С Шульцнинг фикрича, П.нинг 1- мезони унинг яшаш жойи; 2- озикланиш усули (метаболитик боғ-лиқлиги) ва 3- хўжайин организмига патоген таъсиридан иборат. И. И. Мечников паразитизмни бошқа организм-лар ҳисобига яшовчи ва озиқланувчи жониворлардебтаърифлаган. П. б-н бог-лик ҳодисалар одам ва ҳайвонларда анча батафсил ўрганилган бўлишига кара-май, унинг келиб чиқиши ва шаклла-ниши масалаларининг кўп жиҳатлари ҳозиргача маълум эмас. Бу аввало ҳай-вонлар эволюцияси б-н боғлиқ.
Яшаш жойига кўра, П. ташқи — эк-топаразитизм (паразит хўжайин тана-сининг ташқарисида яшайди) ва ички — эндопаразитизм (паразит хўжайин организми ичида яшайди), яшаш муд-датига кўра, вақтинчалик (паразит ҳаётининг маълум бир қисми паразит-лик б-н ўтади) ва доимий (стационар) (паразитнинг ҳамма ривожланиш бос-қичлари паразитлик б-н ҳаёт кечира-ди) бўлади.
Паразитларни ўрганиш ва уларга қар-ши кураш чораларини ишлаб чиқиш б-н паразитология, гельминтология, микробиология, вирусология ва фитопатология шуғулланади. Эволюция жара-ёнида организмлар ўртасида турли хил биологик, хусусан, индифферент (бе-тараф), симбиоз (ўзаро фойдали), ан-тагонистик (қарама-қарши) муносабат-лар вужудга келган.
Индифферент муносабатдаги организмлар бир хил шароитда ва битта ҳудудда биргаликда яшаб, бир-бирига фойда ёки зиён келтиришмайди (мае, денгиз остида яшовчи актиниялар, ден-гиз юлдузлари, қисқичбақасимонлар).
Симбиоз муносабатда 2 ёки ундан ортиқ организмлар ўзаро манфаатдор-ликда яшайди. Бу муносабатлар асоси-да ижарада яшовчанлик (синойкия) ва озикланиш орқали боғланиш (комменсализм) ётади. Барча паразитлар эволюция жараёнида эркин яшовчи орга-низмлардан, кўпчилик эктопаразитлар эса йиртқичлар озикланиш муддати-нинг аста-секин узайиши натижасида келиб чиққан. Эктопаразитлар, айниқ-са, бўғимоёқлилар орасида кўп учрай-ди. Узок, эволюция жараёнида бўғим-

оёқлилар умуртқали қайвонлар б-н озикланиш туфайли боғланишда бўли-ши орқали аста-секин эктопаразитлар-га айланиб борган. Каналар, пархўрлар, патхўрлар, жунхўрлар, битлар ва бур-галар худди шу йўл б-н вужудга келган. Кўпчилик умуртқасизларнинг умуртқали ҳайвонлар териси, жабра ёриклари ёки бошқа органларига ёпи-шиб ҳаёт кечириши, улар аста-секин ботиб кириб озикланишга утиши туфайли эктопаразитларга айланиб борган. Инфузориялар ва паразит қисқич-бақасимонлар бунга мисол бўлади. Баъ-зи ҳашаротларнинг личинкалари қуруқликдаги умуртқали ҳайвонлар-нинг паразитлари ҳисобланади. Дастлаб бу личинкалар яралардаги нобуд бўлган тўқималар ёки ўлган ҳайвонлар б-н озиқланган. Кейинчалик улар тирик тўқималар б-н озиқланишига мосла-шиб, ҳақиқий паразитларга айланган. Эндопаразитларнинг келиб чиқиши кўп жиҳатдан эктопаразитларнинг эволюцияси б-н бевосита боғлиқ. Терида паразитлик қилувчи инфузорияларнинг бир гуруҳи ва ҳашаротлар личинкалари шу тариқа эндопаразитларга айланган. Рус олими В. А. Догелнинг фикрича, эркин яшовчи умуртқасиз ҳайвонлар-нинг цисталари, тухумлари ёки личинкалари тасодифан овқат ҳазм қилиш органларига тушиб қолиб, у ерда ри-вожланишни давом эттириши натижасида эндопаразитларга айланиб қолган. Кўпчилик бир ҳужайралилар ва нема-тодалар шу йўл б-н келиб чиққан бўли-ши мумкин. Қон паразитлари П.га юк-сак даражада мослашган бўлиб, дастлаб улар ичакда паразитлик қилган, кейинчалик турли йўллар б-н қонга ўтиб, у ерда яшашга мувофиклашган бўлиши мумкин. Паразитларнинг ҳаёт цикли ва тарқалишини ўрганиш уларга қарши кураш ва, айниқса, касаллик-дарнинг олдини олишда жуда муҳим. Бунда паразитлар, паразит ташувчи ва оралиқ хўжайинлар дорилар ёрдамида йўқотилади. Паразит (зараркунанда) ўсимликларга қарши биологик кураш-дан (мае, парда қанотли ҳашаротлар — яйдоқчилардан) кенг фойдаланилади.
Ад.: Абуладзе К. И. и др., Паразитология и инвазионные болезни сельскохозяйственных животных, М., 1990; Акбаев М. Ш. и др., Паразитология и инвазионные болезни животных, М., 2000.
Жалолиддин Азимов, Эркинжон Шакарбоев. ПАРАЗИТОЛОГИЯ (паразит ва ... ло-гия) — паразит организмлар система-тикаси, морфологияси, биол. си ва эко-логияси, паразит ва хўжайин ўртаси-даги ўзаро муносабатларни, одам, ҳай-вон   ва  ўсимликларда   паразитлар

қўзғатадиган касалликларни ва уларга карши кураш усулларини ўрганадиган биол. фанлари комплекси. П. паразитнинг тузилиши, \аёт кечириши, паразит яшашга мослашиши, ривожланиши ва географик тарқалишини ўрганади.
П. муаммолари биол.нинг умумий муаммолари б-н уйғунлашиб кетган. Жумладан, паразитларнинг морфоло-гик ва физиологик мослашиш муам-моларини ўрганиш «тур»ни нозологик жиҳатдан тушуниш учун асос бўлиб ҳисобланади. Амалий жиқатдан П., па-разитар касалликларга қарши кураш-нинг илмий асосларини ишлаб чиқиш орқали одам ва ҳайвонларнинг сало-матлигини саклашга ҳамда ўсимлик-ларни ҳимоя қилишга қаратилган.
Ҳайвонот дунёсига мансуб паразитлар зоопаразитлар, улар пайдо қиладиган касалликлар инвазион касалликлар; ўсимликларга мансуб паразитлар фитопаразитлар, улар келтириб чиқарадиган касалликлар инфекцион касалликлар дейилади. Бинобарин, касалликларни инфекцион ва инвазион деб тасниф-лаш, касаллик қўзғатувчисининг ҳай-вонот ёки ўсимлик дунёсига мансуб-лигига асосланган. Ҳайвонот ва ўсим-лик дунёсига мансуб паразитларни лшк-робиология, эпиззотология, микология, фитопатология каби фанлар ўрганади. Ўсимликлар таркибидан алоҳида гуруҳ вируслар — vira ажратилган. Халқ хўжа-лигидаги аҳамиятига кўра, П. умумий П., тиббиёт П.си, агрономия П.си, ветеринария П.сига ажратилади. Умумий П. шу фаннинг назарий асослари бўлиб, тирик организмларнинг ўзаро муноса-батларини, паразит организмлар сис-тематикаси, паразитар касалликлар па-тогенези, давоси ва олдини олиш тад-бирларини ўрганади. Одамларда касаллик пайдо қилувчи паразитларни тиббиёт П.си, маданий ўсимликларда паразитлик қилувчи гельминтлар ва бўғимоёклиларни агрономия П.си ўрга-нади ва уларга карши кураш чораларини ишлаб чиқади. Қ. х. ҳайвонлари паразитлари ва улар келтириб чикаради-ган касалликларни ўрганадиган хамда қарши кураш усулларини ишлаб чика-диган фан ветеринария П.си деб ата-лади. Ветеринария П.си, ўз навбатида, паразит бир ҳужайралиларни ўргана-диган протозоология, паразит чувал-чангларни ўрганадиган гельминтология, ўргимчаксимонлар ва ҳашаротларни ўрганадиган арахноэнтомология фан-ларига ажратилади.
П. зоология б-н чамбарчас боғлиқ. Паразитлар морфологияси ва система-тикасини билиш инвазион касалликларга диагноз қўйиш учун зарур; улар-

нингбиол.си ва экологиясини ўрганиш эса уйғунлашган кураш чораларини ишлаб чиқишнинг асоси \исобланади. П. эпизоотология ва эпидемиология, физиология, биокимё, фармакология, токсикология, иммунология, патоло-гик анатомия ва б. биол., тиббиёт, ветеринария, қ. х. фанлари б-н ҳам боғ-ланган. Замонавий П. биокимё, иммунология, электрон микроскопия, молеку-ляр биология ва б. фанларнинг текшириш методларидан фойдаланади.
Паразит организмлар тўғрисидаги дастлабки маълумотлар буюк ватандо-шимиз Абу Али ибн Сино асарларида учрайди. Олим «Тиб крнунлари»да аскарида, острица ва ришта каби паразит чувалчанглар пайдо қиладиган ка-салликлар ва уларни даволаш тўғриси-да аник, маълумотлар беради.
П. 19-а.га келиб мустақил фан сифа-тида шакллана бошлади. Бу микроскоп-нинг такомиллашуви, кўплаб микро-скопик паразитларнинг кашф этили-ши ва паразитларнинг \аёт цикллари ўрганилиши б-н боғлиқ. Ўрта Осиёда паразитологияга оид маълумотлар 19-а.нинг 2-ярмида Туркистон ўлкаси бўйлаб саёхат қилган рус натуралист олими А. П. Федченко асарларида учрайди. У Бухоро, Самарканд ва Тош-кентда бўлиб, ҳар хил ҳайвонларнинг паразит чувалчангларини йиғади. Йи-ғилган материалларни Дания ва Германия мутахассислари ёрдамида ишлаш натижасида, уларнинг 24 турга мансуб эканлиги аникланади. 20-а. бошларида Ўзбекистонда П. соҳасидатадқиқотлар-нинг ривожланиши рус олимлари К. И. Скрябин, Е. Н. Павловский, В. А. Догель, Н. В. Баданин, Л. М. Исаев ва б.нинг номи б-н боғлиқ.
Ўзбекистонда П. фани, юқорида таъ-кидлаганимиздек, 4 йўналиш бўйича щаклланиб, назарий ва амалий муам-моларни хал этиб келмоқда: 1) уму-мий П.; 2) тиббиёт П.си; 3) ветеринария П.си; 4) агрономия П.си. Умумий П. бўйича олиб борилган тадқиқотлар М. А. Султонов, Э. И. Ган, С. О. Османов, М. К. Қодирова, Қ. С. Самадов, Ж.
A.
Азимов, Т. К. Қобилов, С. Дадаева,
О. Давронов ва б.нинг ишлари б-н бог-
лик. Тиббиёт П.си сохасидаги тадқиқот-
ларнинг ривожланишига Л. М. Исаев,
B.
М. Содиқов, П. М. Лернер, В. Р. Ле-
мелев, Н. А. Деҳқонхўжаева ва б. ҳисса
қўшган. Ветеринария П.си соҳасида Н.
В. Баданин, Э. X. Эргашев, Н. М. Мат-
чанов, Ш. А. Азимов, Р. X. Хаитов, Б. С.
Салимов, А. О. Орипов, А. Рўзимуро-
дов, М. Аминжонов, Г. С. Пўлатов ва б.
тадқиқот олиб боришган. Агрономия
П.си соҳасидаги тадқиқотларни 20-

а.нинг 30-й.ларида Е. С. Кирьянова бошлаб берган. Кейинчалик фитогель-минтология деб атала бошлаган бу фан-нинг ривожланишида А. Т. Тулага-нов ва шогирдларининг хизматлари катта бўлди. О. Мавлонов, 3. Норбо-ев, Ш. Хуррамов, О. 3. Усмонова, А. И. Землянская, Э. П. Азизова ва б. фито-гельминтологлар олиб борган тадқиқот-лар туфайли энг муҳим қ. х. экинлари фитонематодаларининг таксономик таркиби, биол.си, тарқалиши ўрганил-ди ва уларга қарши кураш чоралари ишлаб чиқилди. П. соҳасидаги тадқи-қотлар Ўзбекистон ФА Зоология и.т. институтида, ФАнинг Қорақалпоғис-тон филиали бўлимларида, Ўзбекистон Ветеринария и.т. институтида, ун-тлар, қ. х. ва тиббиёт ин-тлари кршидаги ка-федраларда олиб борилади.
Ад.: Қулмаматов А., Умуртк,асиз паразит ҳайвонлар, Т.,  1988.
Жалолиддин Азимов, Эркинжон Шакарбоев. ПАРАИБА — Бразилиянинг шим.-шар-кий қисмидаги штат. Майд. 56,6 минг км2. Аҳолиси 3,4 млн. киши (2000). Маъму-рий маркази — Жуан-Песоа. Йирик ша-харлари: Кампина-Гранди, Соза, Сан-та-Рита. Ҳудудининг катта қисмини ўр-қирли плато (бал. 800—1000 м) эгалла-ган. Атлантика океани сохдли бўйлаб камбар пасттекислик ё тади. Иклими суб-экваториал, мавсумий сернам иклим. Ўртача ойлик т-ра 24—28°. Йиллик ёғин плато қисмида 300—500 мм дан, соҳил қисмида 1750 мм гача. Асосий дарёлари
—
Параиба ва Пираньяс.
Иқтисодиётининг асосини қ. х. таш-
кил этади. Деҳқончилик етакчи ўрин-да. Пахта, сизаль, дуккакли экинлар, маккажўхори, маниок, шакарқамиш, шоли, тамаки, банан ва б. экилади. Ёввойи пальма ёнғоғи йиғилади. Ки-чикроқ тўқимачилик, целлюлоза-қоғоз, цемент, кўн-тери, озиқ-овқат корхоналари мавжуд. Слюда, оҳактош, тош тузи олинади. Мис рудаси, ниобий, вольфрам, фосфорит конлари топилган. Денгиз порти — Кабеделу. ПАРАЛЛАКС (юн. parallaxis — оғиш) — фазонинг бирор нуқтаси (мае, ёритқич
—
сайёра, юлдуз маркази)дан Ер орби-
тасининг радиуси кўринадиган бурчак. П.
ёритқич б-н  Ер орасидаги масофани
аниклашга имкон беради. Агар ёритқич-
нинг П.и маълум бўлса, тригонометрик
формулалар ёрдамида унинг Ердан узоқ-
лигини аниклаш мумкин. Суткалик П. —
Ер радиуси б-н осмон ёритқичи кўри-
надиган чизиқ орасидаги бурчак (мае,
Ой учун суткалик П. 57'2"70, Куёш учун
8"80). Йиллик П. — Ер орбитасининг кат
та ярим ўқи б-н осмон ёритқичи кўри-
надиган чизиқ орасидаги бурчак.

ПАРАЛЛАКТИК УЧБУРЧАК - сфе-рик учбурчак. Осмон сферасица меридиан ёйи, вертикал дойра ёйи ва ёрит-қич б-н олам қутбини бирлаштирувчи ёйнинг кесишишидан хреил бўлади. П.у. учларида олам қутби (Р), зенит (Z) ва ёритқич (М) жойлашган (раемга қ.). То-монлари 90° — ф, z ва 90° — 6 ёйдан иборат (z ва 5 — А/ ёриткичнинг зенит -масофаси ва огиш бурча-ги, ф — жой-нинг географик
Параллактик учбурчак.
Параллактик қу-рилма.
кенглиги), бурчаклари — t, 180° — A (t, А — М ёритқичнинг соат бурчаги ва азимути), q — параллактик бурчаги. ПАРАЛЛАКТИК ҚУРИЛМА, эквато риал қурилма — телескопнинг оптик ўқини олам ўқига параллел қилиб ўрнатишда ишлатилади-ган қурилма. Бунда ёритк,-ичларнинг оғиш бурчаги-ни кўрсатувчи белгилар оғиш ўқига перпендикуляр ўтка-зилган доира-га қўйилади. Телескопии олам ўқи атро-фида соат ме-ханизмига ўхшаш механизм айланти-ради. Ҳоз. телескопларнинг кўпчилиги П.қ.ли қилиб ясалади. ПАРАЛЛЕЛ ТЎҒРИ ЧИЗИКЛАР (Евклид геометриясиаа) — бир текислик-да ётиб, лекин кесишмайдиган тўғри чизиклар. Параллел а ва b тўғри чи-зиклар all b кўринишда белгиланади. П.т. ч. қуйидаги хоссаларга эга:
\) а ва b параллел бўлса, b II a бўлади;
2) a 11 b, b 11 с дан all с эканлиги келиб чиқади.
Фазода икки текислик (ёки текис-лик б-н тўғри чизиқ) умумий нуқтага эга бўлмаса, улар параллел дейилади. Текисликнинг Декарт координаталар тизимила Ах+Ву+С=0 ва Atx+ Bty +C, =0 тенгламалар б-н берилган тўғ-ри чизикларнинг параллел бўлиши А:А=В:В=С : С, шарт б-н аникланади. Тенгламалар y=klx+br y=k2x+b2 кўри-нишда бўлса, параллеллик шарти бурчак коэффициентлар тенглигидан иборат: k=kr Лобачевскийгеометриясит П. т. ч. бошкача таърифланади.

ПАРАЛЛЕЛЕПИПЕД
ПАРАЛЛЕЛЕПИПЕД (юн. parallelos — параллел ва epipedon — текислик) — қарама-қарши ёклари ўзаро параллел ва тенг параллелограммлардан иборат олтиёқлик. П.нинг 8 учи, 12 қирраси бўлади. Ён қирралари асос текислиги-га тик бўлган  П.   тўғри, акс ҳолда
Параллелепипед:    а)
оғма параллелепипед; б) тўғри параллелепипед.
оғма П. дейилади (расмга қ.). Тўғри П.нинг ён ёклари тўғри тўртбурчаклар-дан иборат. Асоси тўғри тўртбурчакдан иборат П. тўғри бурчакли П., ёклари квадратлардан иборат П. куб дейилади. П. ҳажми асосининг юзи Sб-н баланд-лиги Якўпайтмасигатенг, яъни V=HS. ПАРАЛЛЕЛИЗМ (адабиётшунос-ликда) — поэтик нутқ усулларидан ватасвир воситаларидан бири. П. бади-ий матннинг ўзаро боғлиқ қисмлари-дан нутқ унсурларининг ўхшаш ёки айнан бир хилда жойлашувини тақозо этади. Унда, одатда, 2 ҳодиса ёнма-ён (параллел) қўйиб тасвирланади. Бу, табиатдан олинган бирор образ б-н инсон ҳаётидан олинган образнинг ўза-ро ўхшашлигини кўрсатиш мисолида, шунингдек, бир-бирига ўхшаш икки образнинг ўзаро зид томонларини қиёслаш шаклида намоён бўлиши мум-кин. Мавзуси ёки мантиқига кўра бир-бирини такрорламайдиган ёки тўлди-радиган 2 ҳодиса ёнма-ён қуйилган ҳоллар ҳам булади. П. дастлаб халқоғза-ки ижодида кенг тарқалиб, сунг бади-ий адабиётда узлаштирилган. Форсий ва туркий адабиётшуносликда П. муто-биқа дейилган. Узбек мумтоз насрида мутобиқанинг етук намуналари куп. ПАРАЛЛЕЛОГРАММ (юн. parallelos — параллел ва gramma — чизиқ) — қара-ма-қарши томонлари параллел булган тўртбурчак. П.нинг қарама-қарши то-""u"m" =а fivniiQi-пари тенг. П.нинг /сусий ҳоли — тдрат, ромб. П. ди-оналлари кесиш-ш   нуқтада тенг
„
ккига булинади,
Параллелограмм.        бу   нуқта   п.нинг
симметрия маркази ҳисобланади (расмга қ.). П.нинг юзи асоси а б-н баландли-ги h купайтмасига тенг. ПАРАЛЛЕЛЬ (юн. parallelos — ёнида борувчи) — 1)географияда — Ер юзасида экваторга параллел ўтказил-ган шартли дойра чизиғи. Харита, гло-бусларда градус тўрининг асосий тар-кибий қисми. П. шарқб-н ғарбни курса-

тади. Экватордан узоқлашган сари П. қисқара боради. Бир П.да ётган барча нуқталарнинг географик кенглиги бир хил бўлади; 2) астрономияда --осмон сферасининг кичик айланаси; текислиги осмон экватори текислиги-га параллел бўлади. Осмон сферасининг олам ўқи атрофида кўринма суткалик айланиши натижасида осмон нуқтала-ри (олам қутбларидан ташқари) ўтган йўллардан иборат; 3) геометрияда — қ. Параллел тўғри чизиқлар. ПАРАМАГНЕТИЗМ {пара... ва магнетизм) — ташқи магнит майдонига ки-ритилган жисмларнинг шу майдон йўналишига мое йўналишда магнитла-ниш хоссаси. Магнит қутби яқинига жойлаштирилган ҳар қандай парамаг-нит жисм шу қутбга тортилади. Ташқи магнит майдони бўлмаган (Н=0) да парамагнетиклар магнитланмайди.
«П.» терминини фанга М. Фарадей киритган (1845). У ферромагнитдан бошка барча моддаларни магнит хос-салари бўйича диамагнит ва парамаг-нит модцаларга ажратган. П. зарралари (атом, молекула, ион, атом ядроси) хусусий магнит моментига эга бўлган жисмлар учунгина хос бўлиб, бу мо-ментлар ташқи майдон бўлмаганда тар-тибсиз, яъни j=0 бўлади. Ташқи майдон бўлганда майдон йўналишида мос-ланади.
Металлда хусусий магнит (спин) моментига ва электр ўтказувчанлик хоссасига эга бўлган электронларнинг мавжудлиги шу металлнинг парамаг-нит хоссасини ифодалайди. Ташқи магнит майдони таъсирида бу электрон-лар магнит моментининг йўналиши майдон йўналиши б-н бир хил бўлади.
Атом ядроси ҳам хусусий магнит моментига эга. Ядро магнит моменти электрон магнит моментидан тахм. 1000 марта кичик. Атом ядросининг парамаг-нит қабулчанлиги электрон қабулчан-лигидан тахм. 106 марта кичик. Пара-магнит модда кучеиз ташқи магнит майдони таъсирида жуда кучеиз, ле-кин жуда паст (мутлақ ноль градусга яқин) т-раларда, шунингдек, ўта юқори ташқи магнит майдони (>105 Э) таъсирида кучли магнитланади. Кучеиз майдонга парамагнит модданинг маг-нитланганлиги j майдон кучланганли-ги ўсиши б-н қуйидаги қонун бўйича ўсади: j=%ff, бунда парамагнит қабул-чанлиги х~ Ю~5 дан 10~3 гача қиймат-ларни олади. Агар майдон кучли бўлса, парамагнит заррачалари магнит мо-ментларининг йўналиши ташқи магнит майдони йўналишидек бўлади (магнит тўйиниши рўй беради). Ўзгармас куч-ланишли майдонда т-ра Т ортиши б-н

магнит қабулчанлик Кюри қонуни бўйича камаяди:
Z=C/T,
бунда С — Кюри доимийси (жиемнинг табиатигабоғлиқбўлади). П. моддалар-нинг кимёвий таркибига ва агрегат ҳолатига ҳам боғлиқ.
Турли моддаларнинг П.ини ўрганиш
атом, ион, молекула, ядроларнинг
магнит моментини, мураккаб молеку-
лаларнинг тузилишини ўрганишда,
материалларнинг структурасини тахлил
қилишда жуда муҳим.
ПАРАМАРИБО — Суринам пойтахти.
Суринам дарёсининг чап соҳилида.
Иқлими субэкваториал, янв.нинг ўрта-
ча т-раси 26°, авг. ники 29°. Йиллик ёғин
2250 мм. Ахолией 213 минг киши (2000).
Т.й. станцияси, автомобиль йўллари
тугуни. Аэропорт бор. Мамлакатнинг
муҳим порти (четга боксит, ёғоч, ша-
кар, ром, шоли, цитрус мевалар чи-
қарилади). Озиқ-овқат ва ёғочсозлик
саноати корхоналари; ун-т, музей, бо
таника боғи бор. Шаҳарга 1640 й.да
индейслар қишлоғи ўрнида француз-
лар томонидан асос солинган. 1975
й.дан мустақил Суринам пойтахти.
ПАРАМАЧ,    анжир
гўмма   —
сомса турларидан бири. П.нинг қатиқ-ли П., оширма П. хиллари бор. Қатиқ-ли П., тайёрлаш усули: 2 дона тухум аталаниб, 1,5 стакан қатиқ, 100 г са-риёғ ёки маргарин, 2 чой қошиқ туз, 1 чой қошиқ чой содаси, 1 кг чамаси ун солиб, юмшоқ хамир қорилади. Ха-мир бир оз тиндириб қўйилади. 20— 30 г ли зувалачалар ясаб, қалинлиги 2—3 мм ли жилдлар ёйилади. Жилдга қийма солиб, ўртаси тангадек очиқ қолдириб, жимжима қилиб тугилади. Товадаги қиздирилган ёғда паст олов-да аввал тўнтариб (очиқ томони б-н), сўнгра ўнглаб қўйилади, пишириш да-вомида П. ичига қошикда 1—2 марта ёғ томизиб турилади (қовуриш учун 0,5 кгёғ керак бўлади). Оширма П. 0,5 л илиқ сутга 1 дона тухум, 2 чой қошиқ туз, 100 г сариёг, 20 г хамиртуруш (дрожжи) солиб юмшоқ хамир қори-лади. Хамир ошгач, қатикди П. синга-ри тугиб пиширилади. ПАРАМЕТР (юн. parametron — ўлчай-диган) — 1) математик формула ва ифодаларда қўлланиладиган катталик. П. қийматлари орқали бирор тўплам элементлари бир-биридан фаркланади. Мае, Декарт координаталар тизими-да (х—а)2+(у—Ь)2=4 тенглама хОу те-кисликда жойлашган, радиуси 2 га тенг айланалар тўпламини аниқлайди. Бу тенгламада х, у — ўзгарувчи координаталар, a, b эса радиуси 2 га тенг
ПАРАПРОКТИТ

айланалар марказини аникловчи П.лар-дир. я=3, Ь=—\ бўлса, маркази (Т) 3,
—
1 нуқтада бўлган айлана тенгламаси,
a, b нинг бошқа қийматларида бошқа
айланалар тенгламаси ҳосил бўлади.
Дифференциал геометрияда чизиқ ва
сиртларни текширишда махсус П. op-
кали ёзилган тенгламалар,   параметрик
тенгламалар қўлланади. Mac, х = lt+x0,
у= mt+y0 тўфи чизиқнинг, х = acost, у
=b sin t, z— kt винт чизиқнинг, х=а cos
ф-cosy, ,y=icos<p-sin\|/, 2=c-sin\|/ эллипсо-
иднинг параметрик тенгламаларидир;
2) техникада — технологик жараён,
ҳодиса, тизим, техник қурилма ва
б.нинг бирор хоссасини ифодалайдиган
катталик. Мае, механик тизимларда
масса, ишқаланиш коэффициенти,
инерция моменти ва ҳ.к.
ПАРАМЕТРИТ(иаро... ва юн. metra —
бачадон) — бачадон атрофидаги ёғ
тўқимаси (клетчатка)нинг яллиғлани-
ши. Йиринг хреил қилувчи микроблар
(асосан, стрептококк, стафилококк,
ичак таёқчаси) қўзғатади. П.га купин-
ча ножўя қилинган аборт, туғруқнинг
норасо кечиши туфайли жинсий аъзо-
ларнинг зарарланиши, баъзан қовуқ
\амда ичакларнинг сурункали касал-
ликлари ва б. сабаб бўлади. П.нингўткир
ва сурункали шакли фарқ қилинади.
П.да гавда ҳарорати кўтарилади, эт
увишиб, қорин пасти оғрийди, бемор
дармонсизланади. Қин орқали текши-
риб инфильтрат пайдо бўлганлигини
аниклаш мумкин. Баъзан инфильтрат
йирингласа, йиринг қовуққа, тўғри
ичак ёки қорин бўшлиғига тешиб ути
ши ҳам мумкин.  Шунинг учун ўткир
П.да дарҳол врачга мурожаат этиш ке-
рак, акс ҳолда йирингли  П. пайдо
булиб, йиринг қўшни аъзо ва тўқима-
ларга, ҳатто қонга ўтиши мумкин.
П.нинг олдини олиш учун асосий аборт, айниқса, яширин абортдан сак,-ланиш, ҳомиладорликни тўхтатиш за-рур бўлса, фақат стационар шароитда амалга ошириш лозим. П.нинг ўткир шаклида бемор ўринда ётиши тавсия этилади, антибиотиклар, яллиғланиш-га қарши дорилар буюрилади; сурун-калисида физиотерапевтик муолажа-лар, курортларда даволаниш мақсадга мувофиқ; йиринглаш ҳолларида хирур-гик усул қўлланади. ПАРАНА (гуарани индейслари тилида
—
катта даре) — Жан. Америкадаги
даре, катталиги бўйича қитъада Ама
зонка дарёсидан кейин 2-ўринда. Бра
зилия ва Аргентина ҳудудларида, қис-
ман Аргентина б-н Парагвай чегара-
сидан оқади. Уз. 4380 км, ҳавзасининг
майд.   2663   минг км2 (Уругвай дарёси
б-н бирга 2970 минг км2). Рио-Гранди

ва Паранаиба дарёларининг қўшили-шидан ҳосил бўлган. Бразилия ясситоғ-лигидан бошланади. П.да остона ва шаршара кўп. Даре Парана лавали пла-тосини кесиб ўтгач, Посадас ш. ёни-дан бошлаб Ла-Плата паеттекислиги-дан оқади. Қуйи қисмида Уругвай дарёси б-н қўшилгач, Атлантика океа-нининг Ла-Плата қўлтиғи (эстуарийси)га куйилади. Ёмғир сувларидан тўйинади. Тўлин сув даври янв.—май ойларига тўғри келади. Қуйи оқимида йиллик ўрта-ча сув сарфи 17,5 минг м3/с, максимали 30 минг м3/с. Даре йилига океанга 552 км3 (Уругвай дарёси б-н бирга 725 км3) сув, 150 млн.т гача оқизиқ келтиради. Посадас ш.гача кема катнайди. Йирик ГЭС ва сув омборлари қурилган. П. буйи-да Посадас, Корриентес, Санта-Фе, Парана, Росарио; Ла-Плата эстуарийси со-ҳилида Буэнос-Айрес ва Монтевидео ш.лари жойлашган.
ПАРАНА — Аргентинанинг шарқий қисмидаги шақар, Энтре-Риос провин-циясининг маъмурий маркази. Аҳоли-си 235,9 минг киши (2001). Парана дарёси бўйидаги порт, денгиз кемала-ри ҳам кира олади. Транспорт йўллари тугуни. Аэропорт бор. Қ.х. районининг савдо маркази. Четга кун-тери, жун, цитрус мевалар, маккажўхори, буғдой чиқарилади. Озиқ-овқат, кўн-пойабзал, цемент, керамика, ёғочсозлик ва ме-таллсозлик саноати корхоналари бор. Транспорт жиҳозлари ишлаб чиқари-лади. Балиқ овланади. Шаҳарга 1730 й.да асос солинган. 1853—63 й.ларда Аргентина пойтахти. Ун-т, расадхона, му-зейлар бор.
ПАРАНА — Бразилиянинг жан. қисми-даги штат. Майд. 199,7 минг км2. Ахрли-си 9,5 млн. киши (2000). Маъмурий маркази — Куритиба ш. Йирик шаҳарлари — Паранагуа, Понта-Гроса, Лондри-на. Ҳудудининг катта қисми пастроқ платодан (бал. 400—900 м) иборат, унинг шарқий қисмини Серраду—Map тизмалари (энг баланд жойи 1889 м) эгаллаган. Икдими тропик, ўртача ой-лик т-ралар 14—19° дан 20-25°гача. Йиллик ёғин 1500—2000 мм.
Иқтисодиётининг етакчи тармоғи — қ.х. Шим. ва шим.-ғарбида кофе план-тациялари мавжуд. Шунингдек, пахта, шакарқамиш экилади, апельсин, ананас етиштирилади. Штат жан.да картошка, маккажўхори, буғдой, арпа экилади. Чорвачилик ривожланган: қорамол, қўй, эчки, чўчқа боқилади. П. — муҳим ўрмончилик р-ни: ёғоч ва целлюлоза-қоғоз саноати ривожланган. Озиқ-овқат, тўқимачилик корхоналари бор. Қурилиш материаллари ишлаб чиқарилади, рангли металл (олтин, ку-

муш, қўрғошин) эритилади. Фойдали қазилмалардан қўрғошин, темир руда-си, тошкўмир қазиб олинади. ПАРАНЖИ (араб, фаражи — кенг кўйлак) — кўпчилик мусулмон аёлла-рининг ёпинчиғи; чачвон б-н бирга ансамбль ҳосил қилган. Аёллар гавда-сини бошидан оёқ яшириб туришга хизмат қилади. Бичими кенг тўн шаклида бўлиб, елкадан пастга томон то-райиб борувчи узун бандаги (енги) этакка яқин жойда бир-бирига чатиб бирлаштирилади. Аёл юзини чачвон тўсиб туради. Авра-астарли килиб ти-килади. Авраси бахмал кимхоб, бано-рас, олача ва б. матолардан тикилиб, четлари кашта тикиб, каштали жияк-лар тутиб беза-тилади, астари чит, сатиндан тайёрланади ҳамда четлари-га зангори, пушти ёки си-дирға шойидан адип қилина-
Паранжи (20-а. боши, Тош-кент—Фарғона минтақаси).
ди. П.нинг икки ёни (чўнтак ўрни)га тик тушган (25 см узунликда) 2 та жияк туташтириб чатилади, жияклар учидан попукчалар чиқарилган, баъзан қўнғи-роқчалар осилган.
П.нинг ўтмишдоши фаражи ҳам эркаклар, ҳам аёлларнинг енгил кенг устки кийими булган. Қад. Мисрда пайдо булган ва б. шарқ мамлакатларига тарқалган. Ўрта Осиёда 16-а.да илм ахлининг устки кийими ҳисобланган. 16-а.дан аёлни бегона кузлардан яши-рувчи ёпинчиғига, узун енглари безак қисмига айланган. П. ёпиниш ислом шариатига мое келган. 20-а.даги ижти-моий ўзгаришлар жараёнида (айниқса, 30-й.лардан бошланган «Ҳужум» ҳара-кати ва б. туфайли) П. деярли урфдан қолган.
ПАРАПРОКТИТ (пара... ва юн. proktos — орқа чиқарув тешиги) — орқа чи-қарув тешиги ёки туғри ичак атрофидаги клетчаткаларнинг йирингли ял-лиғланиши. П. кўпинча орқа чиқарув тешиги атрофининг ёрилиши ёки 6а-eocupuw вақтида даволатмаслик нати-жасида тўғри ичак шиллиқ пардасида пайдо бўлган яранинг асорати сифа-тида вужудга келади. Ёрилган жой ва ярадан тўғри ичак атрофидаги тўқима

(клетчатка)га тўғри ичакда доимо бўла-диган йиринг пайдо қилувчи микроб-лар ўтади. Касаллик ўткир ва сурунка-ли кечади. Ўткир П.да тўғри ичак атрофидаги клетчаткада йирингли бўшлиқ пайдо бўлади; абсцесс, оғир-роқ қолларда флегмона кузатилади. Ка-салликнинг оғир-енгил кечиши яллиғ-ланган соҳанинг юза ёки чуқур бўли-шига боғлиқ. Юза П.да ични бўшатиш вақтида қаттиқ оғриқ бўлади, орқа чи-қарув тешигининг атрофи шишиб, бе-зиллаб туради. Чуқур П.да, айниқса, чаноқбўшлиғидаги клетчатка зарарлан-ган бўлса, аввал оғриқ сезилмайди, яллиғланган соҳа атрофида ўзгариш-ларни врач тўғри ичакни текшириш вақтида аниқлайди. Кейинчалик бемор-нинг умумий аҳволи ёмонлашади, боши оғрийди, т-раси кўтарилади, эти увишади, пульси тезлашади, тили ка-раш бўлади, иштаҳаси йўқолади, касаллик кечиктирилганда сепсис рўй бериши мумкин. Кўпчилик ҳолларда йирингли бўшлиқёрилиб, йирингоқиб тушади (тўкри ичак ёки оралиққа), шу вақтдан бошлаб касаллик сурункали шаклгаўтади. Сурункали П.датўғри ичак атрофидаги клетчаткада узоқ вақт-гача битмайдиган оқма яра пайдо бўла-ди; бу яра тешилганда ундан йиринг б-н бирга ахлат массалари ҳам ажрала-ди. Фақат юза П.да йиринг оқиб тушиб, ўз ҳолича тузалиб, битиб кетиши мумкин. Оқма яралар пайдо бўлганда, одат-да, операция қилинади. Сил б-н бог-лик П. ўткир яллиғланиш белгилари-сиз кечса \ам, оқма яралар пайдо бўла-ди, бунда операциядан ташқари, силга қарши махсус даво қўлланиши лозим. П. б-н оғриган бемор касалхонада да-воланади. Олдини олиш, асооан, проктит, бавосир, орқа чиқарув тешиги соҳасидаги ёриқ ва б. касалликларни ўз вақтида даволатиш, П.га хос дастлаб-ки аломатлар сезилганда дарҳол врач-га мурожаат этишдан иборат. Шахсий гигиенага қатъий амал қилиш, ҳожат-дан кейин орқа чиқарув тешигини илиқ сув б-н ювиш П.нинг олдини олишда муҳим омил ҳисобланади. ПАРАПСИХОЛОГИЯ (пара... ва психология) — психологик тадқиқот соҳаси; фикрни ҳеч қандай воситаларсиз маъ-лум масофага узатиш имконияти тўғри-сидаги маълумотларни ўрганиш б-н шуғулланади. П. психик ҳолатларга та-аллукли тасаввурлар ва фаразларни ўзи-да акс эттиради, лекин уларнинг тал-қини чуқур илмийликка эга эмас. Ғай-ритабиий равишда у ёки бу ҳолат ва ҳодисалар идрок қилиниши тахмин этилади, бироқ инсон томонидан бун-дай   ахборотларни ҳиссий аъзолар ор-

қали қабул қилиниши фанда тасдиқ-ланмаган. П. ўрганадиган ва унга ёндош соҳалар: телепатия — фикр ва ҳис-туй-ғуларни сезги органлари ишига ва ақлий муҳокамага асосланмаган ҳолда ташқи оламдаги объектив воқеалар хақида маълумот олиш; проскопия (ба-шорат қилиш) — келгусидаги ҳодиса-ларни айтиб бериш, психокинез — кишининг теварак-атрофдаги буюмлар-га, уларни жойидан қўзғатишга фик-ран таъсир этиши; парамедицина — бемор қўлини ушлаб туриб ёки фик-ран ишонтириб, ё бўлмаса бошқа ғай-ритабиий усуллар б-н даволаш; хиромантия — қўл кафтига қараб фол очиш, инсон келажаги ва унинг тақ-дири ҳақида башорат қилиш; спиритизм — ўлган одамларнинг рухлари б-н алоқа ўрнатиш, улар б-н мулоқот қилиб туришга даъват қилувчи ғоя.
П. ғаройиб, ноёб ҳодисаларни 19-а. охиридан бошлаб тадқиқ қила бошлади. Аммо телепатия, туш кўриш, ғойиб-дан яққол кўриниш ва ихтиёрсиз ҳара-катларнинг илмий асоси очилмаган бўлса-да, улар гипноз, ўта сезгирлик, инсондаги ноёб хотира, ҳисоблаш қобилиятининг қонуниятларини тушу-нишга ёрдам берди. Лекин ҳозиргача бу хил муаммолар кескин баҳсларга сабаб бўлмоқда. Кўпчилик психологлар бу со-ҳада тажрибаларни давом эттириш мақ-садга мувофиқлигини инкор қилишма-са ҳам парапсихологларнинг илмий асосланмаган даъволари ва шов-шувли фикрларига қарши чиқмоқдалар. П.нинг синоними — психотроника.
Эргаш Ғозиев.
ПАРАСИМПАТИК НЕРВ СИСТЕМА-СИ — вегетатив нерв системасининг бир қисми. П.н.с. ўзи иннервация қила-диган аъзоларга хилма-хил, кўпинча, симпатии нерв системаси таъсирига қарама-қарши таъсир кўрсатади. ПАРАСКАРИДОЗ — от, эшак ва хачир-ларда учрайдиган инвазион касаллик. Ингичка ичак, баъзан ошқозонда пара-зитлик қиладиган Parascaris equorun нематода қўзғатади. Касал ҳайвонларнинг тезаги б-н ифлосланган ем-хашак ва сув орқали юқади. Асосан, ёш моллар ка-салланади, касал ҳайвон йўталади, бур-нидан сув оқади, нафас олиши тезлашади, тана ҳарорати қисқа вакт кўтари-лади, ичи қотади ёки кетади. Камқон-лик (анемия) белгилари кўринади; тойлар ўсиши кечикади ёки тўхтайди.
Даволаш: пиперазин, мебенда-зол, панатур, фарантел ишлатилади.
Олдини олиш: молларни пар-варишлаш, боқишда ветеринария-санитария қоидаларига риоя қилиш; ре-жали дегельминтизация, яйловларни алмаштириш ва б.

ПАРАТИРЕОИД БЕЗЛАР (пара... ва юн. thyreoides — қалқонсимон) — қалқон-симон без олди безлари; одам ва ҳай-вонларнинг ички секреция аъзолари. Улар баъзи сут эмизувчилар (сичкрн, каламуш)да бир жуфт, бошкалари (ит, қуён, туя, эчки)да ва одамда 2 жуфт. П.б. организмда кальций ва фосфор алмашинувини бошқарадиган парати-реоид гормон (паратгормон) ишлаб чи-қаради.
ПАРАТИРЕОИД ГОРМОН, паратгормон — одам ва ҳайвонларнинг қалқонсимон без олди безларида хрсил бўладиган гормон. 1925 й.да канадалик олим Ж. Коллип томонидан буқанинг қалқонсимон безидан ажратиб олинган. Суяклардан қонга кальций чиқишини, буйраклардан кальций ва фосфат аж-ралишини кучайтиради. Кимёвийтаби-атига кўра — полипептид. ПАРАТИФЛАР — одамда сальмонел-лалар қўзғатадиган ўткир инфекцион касалликлар гуруҳи. Пайдо бўлиши, белгилари, давоси, олдини олиш йўллари ич терламата ўхшаш. ПАРАФИЛЯРИОЗ — от ва қорамол-ларда учрайдиган инвазион касаллик. Ҳайвон териси ости клечаткаси ва мускул ўртасидаги бириктирувчи тўқима-ларда паразитлик қиладиган Parafilaria multipapillosa нематода қўзғатади. Қон сўрувчи пашшалар орқали ҳайвонлар-га юқади. Баҳорда ва ёзда кундузги пайтларда ҳайвоннинг бўйин, елка ва кураклари атрофи терисида нўхатдек тугунчалар пайдо бўлади, иссиқ фасл-да улардан қон оқади. Маълум муддат-дан кейин қон тўхтайди, қотади, қора қўтир бўлиб қолади. Даволаш усули етарли ўрганилмаган.
Олдини о л и ш : қон сўрувчи пашшалар инсектицидлар пуркаб йўқ қили-нади.
ПАРАФИН (нем. paraffin, лот. рагшп — оз ва affins — ўхшаш) — тўйинган кат-тик углеводородлар С18 — С,5 аралаш-маси. Мол. м. 300—400. Соф П. рангсиз, ҳидсиз, таъмсиз модда. Қўлга ёғдек уннайди, сувда, спиртда эримайди, кўпгина органик эритувчиларда ва минерал мойларда яхши эрийди. Су-юқланиш т-раси 45—65°, зичлиги 880— 915 кг/м3. П., асосан, депарафиниза-ция усулида кетонлар б-н толуол ара-лашмасидан, мойли нефть дистиллат-ларини мойсизлантириш ва тозалаш йўли б-н, шунингдек, сунъий усулда углерод (И)-оксидни водород б-н қай-тариб олинади. Изоляцион материал сифатида, ёғочни парафинлашда, қоғоз, тўқимачилик, полиграфия, кўн, лок-бўёқ саноатида, электротехника, тиббиётда қўлланади. Юқори ёғ
ПАРВАНОВ

кислоталари, спиртлар, ювувчи ва сирт фаол моддалар олишда ишлатилади (яна қ. Тўйинган углеводородлар). ПАРАФИН БИЛАН ДАВОЛАШ,    -
парафиндан даво мақсадида фойдала-ниш; асосан, аппликация, боғлов, ванна ёки маска ҳолида қўлланади.
П.б-н д.нинг энг кўп тарқалган усуллари: қиздирилган парафин клеёнка тўшалган кюветага қуйилади, у 52—55° гача совигач, кюветадан олиб, гавданинг оғриётган қисмига қўйи-лади, клеёнка ёпиб, устидан адёл ёки кўрпа б-н ўралади; шу қолатда 20— 30 мин. туради; парафин олингач, бе-мор иссиқ адёлга ўралиб, 30—40 мин. дам олади. Даво курси 10—25 марта, кунда ёки кунора қўйилади. Парафин оғриқ қолдириш ва сўриб олиш хос-сасига эга, моддалар алмашинуви, қон айланиши, тўқималар озиқлани-шини кучайтиради, чандиқланишга йўл қўймайди. Бўғимлар, пай қини, бойлам ва мускулларнинг ўткир ва су-рункали касалликларида; шикастлар-да, нерв системасининг оғриқ б-н ке-чадиган касалликлари (радикулит, ишиас, неврит, невралгия)цл, трофик яра, овқат ҳазм қилиш системаси касалликлари (яра касаллиги, колит, га-стрит)да; эркак ва аёллар жинсий аъзолари яллиғланганда; қулоқ, бурун, томоқ касалликлари; айрим тери касалликлари (қуруқ экзема, қизил темиратки)да, шунингдек, космети-када турли нуқсонларни (ажин, чан-дик, ва б.) йўқотиш учун ишлатилади. П. б-н д. фақат врач тавсия этгандаги-на қўлланади.
ПАРАШЮТ (пара... ва франц. chuite — тушиш) —1) юкрридан (мае, самолёт-дан) тушаётган одам ёки юк тезлигини атмосфера қаршилиги ҳисобига камай-тирадиган аппарат. Леонардо да Винчи П. ғоясини илмий асослаб берган. 18-а.да француз Ж. Монгольфье оддий П. б-н минорадан сакраган. Ҳозирги авиация П.ини Россияда биринчи марта Г.Е.Котельников яратган (1911).
П. гумбаз ва осма тизимлардан ибо-рат (раем). Самолётдан сакраш, бориш қийин бўлган жойларга юк ташлаш, ёнғиндан муқофаза хизматчиларини ўрмоннинг ёнаётган жойларига туши-риш; махсус ҳаво-десант қўшинлари ва ҳарбий техникани ташлаш ва б. мақсад-ларда ишлатилади. Шунга кўра, қутқа-рув, қўндирув, тормоз ва спорт П.лари каби хилларга бўлинади. П. пишиқ ма-тодан тайёрланади.
Вертолёт ёки самолётдан сакрашда ишлатиладиган П.лар парашютчи то-монидан тортиш ҳалқасини бевосита тортиш  йўли б-н ёки сакровчининг

Парашют. У. Леонардо да Винчи чизган парашют (1495). 2. Тормоз парашюти.
иштирокисиз очилади. Юк ташлат П.лари одам иштирокисиз очилади. Бунинг учун махсус тизимча бўлиб, бир учи самолётга, иккинчи учи тортиш ҳалқасига маҳкамлаб қўйилади. Парашютчи самолётдан тизимча узун-лигича узоклашиши б-н ҳалқа тортила-ди ва П. гумбази очилади. П. гумбази-нинг юзаси 0,01 дан бир неча минг м2 гача бўлиши мумкин. П.нинг тушиш тезлиги 1—5 м/с; 2) лифт шахтасида бош арқон узилиб кетган ёки тормоз ишламай қолган хрлларда, шунингдек, клет йўл қўйилган тезликдан тез туш-ганда уни ушлаб крлувчи курил ма. ПАРАШЮТ СПОРТИ - авиация спорти тури. П.еда турли учиш аппа-ратларидан (самолёт, вертолёт, планёр, дирижабль, аэростат ва б.) парашют-да сакралади. Замонавий П.с. мусоба-қалари дастурига қуйидагилар киради: 600—1500 м баландликдан радиуси 10 м ли нишон доирасига якка ва гурухли бўлиб сакраб ерга аниқ қўниш; 2000 м баландликдан якка ҳолда сакраб хаво-да акробатик фигуралар комплексини бажариш; 2400 м дан эркин тушиш пайтида эстафета таёқчаларини узатиш ва нишон доирага аниқ қўниш машқи бажариладиган гурухли бўлиб комплекс сакраш; 2400—4000 м баландликдан эркин тушишда муайян фигуралар ясаб гурухли бўлиб акробатик сакраш;
Парашютдан сакраш.

ерга аниққўниш; кичик калибрли мил-тикдан отиш, кросс, сузишни ўз ичига олувчи парашют кўпкураши. Халқ-аро авиация федерациясининг парашют комиссияси — С1Р (1950 й. тузилган)-га 50 дан ортик, мамлакат аъзо. 1951 й.дан жаҳон, 1975 й.дан Европа чем-пионатлари ўтказилади. Ўзбекистонда П.с. 1934 й. вужудга келган. Шу йили Тошкент аэроклуби ўз фаолиятини бошлаган эди. Ўтган давр мобайнида Ўзбекистонда 12000 дан ортик, пара-шютчилар тайёрланди. Тошкент аэро-клубидан ташқари мамлакатда яна 3 та авиация спорт клуби (Андижон, Зараф-шон, Самарканд) бор. Парашютчилар-нинг ҳар йили «Оқ олтин» мусобақа-лари ҳамда фахрийларнинг анъанавий матч учрашувлари ўтказиб турилади. 1993 й. Фарғона ш. парашютчилари Вена (Австрия)да ўтказилган халқаро мусо-бақаларда, Узбекистан терма жамоаси (Т. Азизбекова, Н. Трофимова, С. Рич-
Акробшик фшураларни бажариш.
кова, Т. Гирдюк, Н. Скулкина) парашют кўпкураши бўйича халқаро мусо-бақалар (Волганск ш.)да 3-ўринни эгал-лади. Ўзбекистонлик В.Крестьянников жаҳон, Э. Эскандэров Европа чемпио-ни унвонига сазовор бўлган, А. Фасхут-динов, А. Конишева, Л. Абдурахмонов, В. Коротеева ва б. ўзбекистонлик жаҳон рекордчилари ҳисобланади. ПАРВАНА — ўртапишар хўраки кишмиш узум нави. Арманистон узумчилик, виночилик ва мевачилик и.т. ин-тида Каттақўрғон ва Хишров кишмиши нав-ларини чатиштириб чиқарилган (С.А.Погосян, С.С.Хачатрян, Э.Л.Мартиросян, В.И.Егизарян). Барги ўртача, 5 бўлмали, ости туксиз. Гули 2 жинсли. Узум боши ўртача ва йирик, ўртача тиғиз. Ғужумлари йирик, чўзиқ-тухумсимон, сарғимтир, ғубор б-н қоп-ланган. Куртак очганидан кейин 140— 145 кунда, фаол қарорат йиғиндиси 3290—3345° да пишиб етилади. Тупи ўртача усади. Х,осилдорлиги 160—170 ц/ га ва ундан ортиқ. Касаллик ва зарар-кунандаларга чидамли ўртача, совуққа чидамли паст. Янгилигида истеъмол қилинади, майиз солинади. ПАРВАНОВ Георги (1957.28.6, Сириш-чник ш.) — Болгария давлат арбоби. София ун-тининг тарих ф-тини тугат-ган (1981). Тарих фанлари д-ри. Волга-

ПАРВАРДА
рия Ижтимоий тарих ин-тида илмий ходим, катта илмий ходим (1981—91), Болгария социалистах партияси (БСП) Олий кенгаши аъзоси, БСП Тарих ва сиёсатшунослик тадқиқотлари марка-зи директори (1991—94), «Демократах сўллар» коалициясининг парламентда-ги фракция етакчиси (1997—2001), 2001 й. июнь—нояб.да «Болгария учун» коалиция фракцияси етакчиси. БСП раиси ўринбосари, сўнг раиси (1994— 2001), 2002 й. 22 янв.дан Болгария Рес-публикаси президенти. ПАРВАРДА — ширинлик тури. Тай-ёрлаш усули: шакар, олий нав буғдой уни, ўсимлик ёғи, лимон кислотаси олинади. Қозонга шакар ва сув солиб (шакар микдорига нисбатан сув 30— 40%) қайнатилади, қайнаш 8—10 мин. давом этгач, лимон кислотаси қўши-лади, қайнаш қозондаги масса намли-ги 3—3,5% қолгунча давом эттирила-ди. Пишириш охирида қозондаги қан-долатга чўзиш станокларида ишлов берилади, яъни ёстиқча шаклида ке-силади ва 20—25° ҳароратда унга була-ниб, 18—24 соатга совитилади. Сўнгра махсус қутичаларга солинади. «ПАРВИНАБАНК» — хусусий акция-дорлик-тижорат банки. 1994 й. 10 май-да ташкил топган. Бошқаруви Самар-қанд ш.да жойлашган. Тошкент ва Бу-хоро ш.да филиаллари бор. Мижозлар-га фонд биржасида хизмат кўрсатиш, давлат хазина мажбуриятлари бозори-да дилерлик ва фонд биржасида бро-керлик хизматларини кўрсатиш, қим-матли қоғозларни муомалага чиқариш, давлатлараро пул ўтказиш, кўчириш операциялари ва б. хизматларни амал-га оширади. Банк республикада кичик ва ўрта бизнесни қўллаб-қувватлаш ҳамда ривожлантиришда фаол ишти-рок этмокда. Банкнинг Низом жамғар-маси 1 млрд сўм; захира жамғармаси 230,4 млн сум; берилган кредитлар микдори 4,1 млрд. сўм; кўрилган йил-лик фойда 187,5 млн. сўм; жами актив-лари 16,3 млрд. сўм (2002). ПАРВОН, Ф а р в о н — ўрта асрларда Тохаристон шаҳарларидан бири. Панж-ҳир дарёси водийсида жойлашган. 11 -а.да бу ердан Тохаристоннинг Кобул вилоя-ти б-н чегараси ўтган. 10-а.да сомонийлар даврида П.да катта ва гавжум жоме мас-жиди бўлган. П. зарбхонасида сомонийлар, ғазнавийлар, мўғуллар, ҳулокуий-лар ва темурийлар даврида пул зарб килинган. П. 20-а. бошида ҳам ўзининг кдд. номи б-н аталган, сўнгра Жабал ас-Сирож деб атала бошланган. Жалолиддин Мангубердининг мўғуллар устидан қозонган энг ёрқин ғалабаси П. яқинида бўлган (қ. Парвон жанги).

ПАРВОН ЖАНГИ (1221) - Жалолиддин Мангубердининг мўғул босқинчи-ларига қарши олиб борган жанглари-дан бири. Жалолиддин ўзининг турли қабилалардан ташкил топган қўшини (60—70 минг киши) б-н мўғулларга қарши чиқиб, Парвон яқинида жанг майдонини эгаллаган. У бу ерда туриб даставвал Тохаристондаги Валиён (ёки Валиштон) қалъасини қамал қилаёт-ган мўғул қўшинини тор-мор этган. Чингизхон Жалолиддинга қарши Шики-Хутуху нўён бошчилигида қўшин (30 минг, бошқа манбага кўра, 45 минг киши) жўнатган.
Парвондан бир фарсах (6—7 км) ма-софадаги ерда бўлган жангда мусулмон-ларнинг ўнг қанотига Жалолиддиннинг қайнотаси, қанғлилар қўшини сардо-ри Амин ал-мулк, сўл қанотига Сай-фуддин Ағроқ туркман халажлардан ташкил топган қўшинга бошчилик қилган. Жанг икки кун давом этган, Жувайнийнинг ҳикоя қилишича, Шики-Хутуху нўён иккинчи кунга ўтар кечаси душман мўғулларга мадад куч-лари етиб келибди деб ўйлаши учун ўз қўшинига кигиз ва чопонлар орасига похол солиб ва бош кийим кийгизиб қўриқчи ясашни, уларни қўшимча от-лар устига ўтқазиб, туялар карвони ва аравалар орасига сафлашни амр қил-ган. Дастлабига бу айёрлик иш берган, аммо, Жалолиддин қўшинига далда бе-риб уларни олға бошлаган. Мўғуллар қаттиқ жангдан ҳолдан тойганларида Жалолиддин карнай чалдириб қўши-нига отларга минишга фармон берган ва умумий ҳужумга ўтган, шу б-н жанг тақдири ҳал бўлган. Шики-Хутуху фа-қат озгина жангчилари б-н Чингизхон ҳузурига қайтиб келган.
П.ж. мўғулларнинг бу урушдаги энг катта мағлубияти бўлган. Мўғуллар бо-сиб олган кўпгина шаҳарларда халқ қўзғолон кўтариб мўғул ноибларини ўлдирганлар. Аммо, П.ж.даги ғалаба Жалолиддин учун ҳалокатли оқибат-ларга олиб келган. Жангдан сўнг Жалолиддиннинг лашкарбошилари ўлжа (ажойиб араб оти) устида жанжалла-шиб қолганлар. Жалолиддин уларни тинчита олмаган. Сайфуддин Ағроқ, Аъзам малик ва Музаффар малик уни тарк этганлар. Жалолиддиннинг ёнида фақат Амин ал-мулкгина ўз қанғлила-ри б-н қолган, холос.
Манба: Шихаб ад-дин Мухаммад ан-Насави, Жизнеописание султана Джа-лал ад-дина Манкбурны, Баку 1973.
Ад.: Буниёдов Зиё, Ануштагин Хо-размшо\лар давлати (1097—1231),   Т., 1998.
Фахриддин Ҳасанов.

ПАРВОНАЛАР (Pyralidae) — капалак-лар оиласи. 20 мингга яқин тури маъ-лум. Қанотлари ёйилганда 1—5 см; ол-динги қаноти учбурчак шаклида ёки энсиз узунчоқ, орқа қаноти эса кенг бўлиб, чети калта шокилали. Барча қитъаларнинг, асосан, чўл, қуруқ дашт, чаловзор ва ўтлоқларида тарқалган. Кўпчилигининг қуртлари ўсимлик ичи-да (илдиз, куртак, мева ва б.) ёки ўрал-ган баргларда яшайди. Ҳаммахўр. П.дан ўтлоқ ва поя парвоналари, шунингдек, дуккакли экинларга акация парвонаси, дон ва турли омбордаги маҳсулотларга омбор парвоналари зарар келтиради (қ. Омбор зараркунандалари). ПАРВОНАЧИ — ҳукмдор фармони ва буйруқларини битувчи котиб. 1) Хива хонлигида қози ва иноқдан кейинги олий даражадаги сарой мансабдори. П. мансаби салтанат учун буюк хизматла-ри эвазига хон томонидан инъом тар-зида берилган. П. вафотидан сўнг унинг ўрнига тўғридан-тўғри фарзанди тай-инланган, унга зардўз либослар, ол-тин пичоқ ва тулпор от туҳфа килинган. 2) Бухоро хонлигида П. амирнинг таянчи ҳисобланган олий лавозимлар-дан бири, оталиқ ҳамда девонбегидан кейинги 3-мансабдор шахе. П. амир томонидан чиқарилган ёрликдарни арко-ни давлат ҳамда бекларга тақдим этган, айни чоғда хонликда яшовчи араб-лар иши б-н шуғулланиш учун масъул ҳисобланган. Юқори мансабга тайин-ланган амалдор П. такдим этган фар-монни 3 кун мобайнида ўз салласига қистириб юриши лозим бўлган. Амир қабулхонасида П. учун махсус ўриндиқ бўлган. П. баъзан ҳарбий ҳаракатларда иштирок этиб, муайян қисмларга қўмондонлик қилган. 3) Қўқон хонлигида сарой мансаби. П.лар вилоятни ҳам бошқариш ҳуқуқига эга бўлганлар. Mac, 1844 й. Чуст ҳокими Раҳматуллоҳ П. эди.
Ад.: Семёнов А., Бухарский трактат о чинах и званиях и об обязанностях носителей их в средневековой Бухаре, Советское востоковедение, т.5, 1948; Мирза Бади, Диван. Маджма ал-аркам («Предписания фиска»)(Примеры документации в Бухаре XVIII в.). Факсимиле рукописи. Введение, перевод, примечания и приложения А.Б. Вильдановой, М., 1981; Бейсембиев Т.К., «Та'рихи Шахрухи» как исторический источник, Алма Ата, 1987.
Ҳамидулпа Дадабоев.
ПАРГАРИ (форс, паргар — циркуль) —паргар ёрдамида нақш яратиш усули ҳамда шу усулда яратилган нақш. Нақ-қош уста паргар, чизғич ёрдамида калам б-н нақш мужассамотини чизиб

Паргари усулда безатилган курси (1927, С Хўжаев).
Паргари нақш бўлаги.
яратади. П. усули мураккаб, устадан қунт, кўп меҳнат, ҳандасий шакллар ҳосил қилишда билимдонлик, маҳорат талаб қилади. Безатилаётган сиртнинг хом ашёсига қараб чизиб, бўяб, ўйиб тасвир хрсил қилиб, заминини ўйиб бўртма тасвир (рельеф) қосил қилиб ишланади. Иш жараёнида уста тайёр улги (андоза)дан фойдаланиши ёки бе-затиладиган юзага ўзи чизма чизиб, кейин уни ишлаши мумкин, ишлаган-да турли (искана, нов искана, гурзи, ўйма қаламлар, тишли искана каби) асбоблардан фойдаланади. П. Ўрта Осиё қудуди (жумладан, ўзбек ва тожик ха-лк/1ари)да кенг тарқалган. Панжара, ганч ўймакорлигида, сопол ва чинни идишларни бўяшда кўп қўлланилади-ган айлана нақшлар ҳам П. деб аталади. Меъморий қисмларда П. нақшлар йи-рик бўлиб, одатда, локланмайди; рўзғор буюмлари, уй жиҳозларида ки-чик бўлиб, пардозланади хамда локла-нади. Усталардан Т.Айюбхўжаев, К..Ҳ-айдаров, С.Хўжаев, О.Файзуллаев ва б. ёғоч ўймакорлигида, Уста Ширин, М.Усмонов ва б. ганч ўймакорлигида П. нақшларнинг жозибали намунала-рини яратган.
ПАР ДА — 1) драматик асар, театр спек-таклининг бўлими (акт.). Мавзунинг мураккаблиги ва давомийлигига қараб пьеса ва спектакль 1 П.дан 5 П.гача бўлиши мумкин. Мумтоз драматургия ва ўтмишдаги театрда П.лар кўп бўлган. Замонавий пьесалар ва спектакллар эса, одатда, 2 П.дан иборат. П.лар кўри ниш-ларга (улар баъзан воқеалар, саҳна-лардеб аталади) бўлинади. 1-П.да кў-пинча   экспозияция     ва     воқеанинг

тугуни, сўнгги П.да ечими берилади. Асосий П.ларда воқеалар ривожланиб бориб чўққига кўтирилади ва тугалла-нади. Баъзи саҳна асарларида махсус мукаддима ва якун бўлиб, улар пролог ва эпилог деб аталади; 2) анъанавий театрда мусаввирлар томонидан чизил-ган махсус суратли П.лар бўлиб, томоша олдидан айвон, кўшк ёки тирго-вичларга осиб қўйилган. Ўрта асрларда аёл санъаткорлар ҳарир оқ П.лар ор-тида соз чалган, куйлаган ва рақсга тушган. Қўғирчоқ театрининг «Чодир хаёл» ва «Чодир жамол» турларида то-мошалар 3 томонига П. тортилган ва олди очиқ чодирларда кўрсатилган; 3) театр саҳнаси олдидаги икки томонга сиргалиб очиладиган (баъзан юкрри-га кўтариладиган) бахмал тўсиқлар, саҳнанинг ёнларида ва орасида спектакль мавзусини очувчи рассом томонидан ўйлаб чизилган безаклар ҳам П. деб аталади. Кичик воқеалар авансаҳ-нада ўйналаётганда П. ярим ёки бутун-лай ёпилиши ва яна очилиб асосий вокеалар давом этиши мумкин. Бун-дай П. интермедия П.си дейилади. Те-атрларда ёнғиндан сақловчи (темир ёки асбестдан) П.лар ҳам учрайди; 4) хонани қуёш нури, шамол, ёт кўздан тўсиш ёки безак учун дераза ва эшик-ларга тутиладиган матолар. Тахмон, токча, бурчак ёки хонанинг бирон қисмини тўсиш учун хам қўлланила-ди. Келин-куёв учун солинган жойлар-дан тўсиб турувчи П. чимилдиқ деб аталади. П.лар турли газламалардан тикилади. Ҳоз. кунда «жалюзи» П.лар урф бўлмоқда.
Муҳсин Қодиров.
ПАРДА (мусиқада) — 1) торли (дутор, танбур каби) чолғулар дастасини бўғин-ларга ажратувчи тўсиқлар. Ўтмишда П.лар ичак ёки ипакдан ишланган бўлиб, кейинчалик чўп, металл ёки пластмассадан ясаш йўлга қўйилган. Со-занда қўл бармоқлари б-н торларни маълум П.га босиб тебратганда муайян баландликдаги товуш (тон)ни ҳосил қилади; 2) Шарқ мусиқа назариясида П. атамаси мақом, daemon, дастгоҳ ту-шунчалари б-н маънодош бўлиб, муайян баландликдаги товушларни ҳам ифодалаган. Жумладан, узбек мусиқа-сида ҳар бир мақомнинт бош П.си шу мақом номи б-н аталади (мае, Наво П.си, Рост П.си каби). ПАРДА ТУРСУН (тахаллуси; асл исм-шарифи Турсунов Парда) (1909.7.11, Наманган вилояти Поп тумани Чор-кесар қишлоғи — 1957.28.9, Тошкент) — ёзувчи. Алмаий номидаги ўлка узбек     намуна     иш-мактаби (1923—

27), Тошкент педагогика билим юр-тида (1927—28) ўқиган. «Батрак» газ.-да масъул котиб (1930—31), «Кизил Ўзбекистон» газ.да адабий ходим (1931—34; 1939—40). 1935—36 й.ларда Ўрта Осиё план-иқтисод ин-тида бир-мунча муддат тақсил кўргач, Ўзбекис-тон Марказий Ижроия Қўмитаси раи-си котиби (1937—38), Узбекистан Телеграф агентлиги (1940—45)да адабий ходим ва муҳаррир, партия тарихи ин-тида илмий ходим (1948—50).
П.Т.нинг адабий фаолияти 1929—30 й.ларда кичик-кичик ҳикоялар ёзиш б-н бошланган («Алвасти», 1929; «Зўрлик», 1932 ва б. тўпламлар). П.Т.нинг бу ҳикояларидан кейинчалик унинг «Ҳақ йўл» (1947) автобиографик қиссаси «ўсиб чиққан». П.Т. 1940 й.да ёзилган бу қиссаси устида узоқ вақт ишлаб, уни 1947 й.да нашр этади. Кейинчалик мазкур қиссага сайқал бериш, унда белгиланган қахрамонлар ҳаёти ва жамоалаштириш даври манзараларини тасвирлашда давом этиб, дастлаб «Ўқитувчининг йўли» (1949), кейин эса «Ўқитувчи» романини (1951) ёзади. Тошкент ва Намангандаги бир неча мактаб ва кўчаларга П.Т. номи берил-ган.
Ac: Ўқитувчи |Роман], Т.,  1972.
Ад.: Икромов О., Парда Турсун. Адабий портрет, Т., 1968; Узбек адабиёти тарихи, 3-ж., Т., 1972.
ПАРДА ҲОСИЛ ҚИЛУВЧИ МОДДА-
ЛАР — бирор сиртга сурилганда қисқа вақт ичида юпқа парда қатлам ҳосил қиладиган синтетик ёки табиий модда-лар (одатда, полимерлар ёки олигомер-лар). Бу пардаларнинг муҳим хоссаси шундаки, улар сиртга адгезияланади (ёпишиб туради), қаттиқ, эластик, нам ўтказмайдиган ташки муҳит таъсирига чидамли бўлади. П.ҳ.қ.м. сиртга органик эритувчиларда эритилган эритма-лар ҳолида, сув ёки пластификаторлар-даги дисперсия ҳолида берилади. Парда рангеиз (таркибида пигмент бўлмаса) ёки сарикдан тўқ жигарранггача бўли-ши мумкин. П.ҳ.қ.м. — лок-бўёқ мате-риаллари (алиф, мой, лок, бўёқ)нинг асосидир. П.ҳ.қ.м. табиий (ўсимлик ва ҳайвон елими, зиғир, тунг ва дегидрат-ланган канакунжут мойи, канифолни қайта ишлаш махсулотлари) ва синтетик (алкид, эпоксид, фенол-альдегид, полиэфир ва перхлорвинил смолалар) хилларга бўлинади.
ПАРДАҚАНОТЛИЛАР (Hymenoptera) — ҳашаротлар туркуми. Энг хилма-хил ҳашаротлар туркумларидан бири (ҳар хил маълумотларга биноан 150 минг-дан 300 минг гача тури бор). Кенг тар-қалган. Уз. 0,2 мм дан (трихограммалар

ПАРДОЗ
Пардақанотлилар: / — ялтироқари; 2 — ишчи асалари; 3 — катта шохдум; 4 — яшил арра-каш; 5 — дурадгор ари; 6 — қизғиш қовоға-ри; 7— оддий сарик, ари; 8 — визилдоқ (со-қов) ари; 9 — катта сколия арией; 10 — яй-доқчи; // — кора шохдум; 12 — бомбус ари; 13 — урғочи сариқ чумоли; 13 а — эркаги.
энг майда хашарот) 4—6 см гача (шох-думлилар, тропик арилар, айрим яй-доқчилар). Одатда, 2 жуфт шаффоф пардасимон қанотлари бор. Орқа қанот-лари нисбатан кичик, олдингисига ил-моқчалар орқали бирикади. Чумолилар иккиламчи қанотсиз П.дир. Тубан П.нинг оғиз органлари кемирувчи, юк-сак П.ники — кемирувчи-яловчи ёки сўрувчи (пастки лаби хартумчага айлан-ган). Урғочи П.нинг тухум қўйгичи бор; заҳарли тухум қўйгичи заҳар солувчи наштарга айланган. Тўлиқ ўзгариш ор-қали ривожланади. Эркак П. гаплоид ту-хумлардан, урғочилари уруғланган дип-лоид ёки уруғланмаган тухумлардан ривожланади (к,. Партеногенез). П. нерв системаси бошқа ҳашаротларга нисбатан кучли ривожланган; шартсиз реф-лекслари хилма-хил ва мураккаб (ай-ниқса, жамоа бўлиб яшовчи П.да) бўлиб, наели тўғрисида ғамғўрлик қилади. Кўпчилик П. гулли ўсимликлар-ни чанглатишда иштирок этади. Айрим турлари (арракашлар, шохдумлилар ва б.) ўсимликларга зиён келтиради. Бир қанча паразит турлари (яйдоқчилар)дан зараркунанда ҳашаротларга биологик қарши курашда фойдаланилади.

 ПАРДОЗ — 1)ама-
13 а
 лии санъат (заргар- лик, ганч ва ёғоч  ўймакорлиги, мис- карлик ва б.)да нар-салар сиртига бери-ладиган сўнгги иш-лов, жило; 2) ўймакорликда нақш яратиш усу-ли; ганч ўймакор-лигида 6 та П. — лўла пардоз, пах-пардоз, табақа П., чизма П., чока П. ва қирма П. турлари бор. Содда ва мураккаб П., замин-ли ва заминсиз ўйма турлари ўйма-корлик нақшлари талқинида яққол кўринади. Бундай П. нақшланган юзани жозибадор бўлиши-ни таъминлайди. ПАРДОЗ ҚИЛИШ — қ. Косметика.
ПАРЕЗ (юн. paresis — бўшашиш, заиф-лашиш) — эркин ҳаракатларнинг за-ифлашуви; чала фалаж. Бунда, тананинг фалажланган қисмида ҳаракат бир оз сақланиб қолади. П. сабаблари фалаж-даги каби П. оғир касаллик белгилари-дан бўлгани учун дарҳол врачга муро-жаат қилиш керак. П.ни илк босқичи-да даволанса, жараённи тўхтатиб, фа-лажнинг олдини олиш мумкин. ПАРЕМИОЛОГИЯ (юн. paroimia — ҳик-матли сўз, зарбулмасал ва ... логия) — 1) маълум бир тилдаги авлоддан авлодга оғзаки шаклда кўчиб юрувчи, ихчам ва содда, қисқа ва мазмундор, мантиқий умумлашма сифатида пайдо бўлган ма-қол, матал, афоризм каби ҳикматли ибораларни — паремаларни ўрганади-ган фан соҳаси; 2) муайян тилда мав-жуд бўлган мақол, матал, афоризм каби ҳикматли иборалар — паремалар тизи-ми. Паремалар авлоддан авлодга фақат оғзаки ҳолдагина ўтиб келганлиги, халқ оғзаки ижодининг маҳсули бўлганлиги учун адабиётшуносликнинг ўрганиш объекти ҳисобланади, чунки уларнинг аксарияти кўпинча шеърий шаклга ўхшайди ва уларда ўхшатиш, антитеза, анафора, аллитерация, киноя, пичинг каби бир қанча тасвирий воситалар қўлланади. Шу б-н бирга паремалар сўзлардан тузилиб, маълум бир фикр-ни ифодаловчи гаплардан иборат бўлга-ни учун тилшуносликнинг ҳам ўрганиш объектидир. П. ана шў 2 жиҳатни ўзида бирлаштиради. Паремаларнинг келиб

чиқиши, тарихан ривожланиши ва маъ-но хусусиятларини ўрганувчи П. фразеология б-н чамбарчас боғлиқ. П. тилда мавжуд бўлган турли хил барча ибораларни ўрганади, фразеология эса унинг бир қисми сифатида фақат кўчма маъ-ноли турғун бирикмаларни ўрганади. Шу жиҳатдан улар ўзаро фарқланади. Ўрганиш объектининг бирлиги, яъни бир неча сўздан ташкил топган турғун, барқарор бирикмаларни текшириш П. б-н фразеологиянинг ўхшаш, умумий томони ҳисобланади. Паремаларни тўплаш, ўрганиш Маҳмуд Кошғарий («Девону луғотит турк») ва Гулханий («Зарбулмасал») замонларидан то ҳоз. кунларгача давом этиб келмоқда.
Ад:. Бердиёров Ҳ., Расулов Р., Узбек тилининг паремиологик луғати, Т., 1984.
Абдуваҳоб Мадвалиев.
ПАРЕНХИМА (юн. parenchyma — тўлдириш, тўлдирувчи масса) — 1) ички аъзоларнинг эпителиал ҳужайра-ларидан ташкил топган ва шу аъзоларга хос асосий элементлар (мае, жигар, буйрак, ўпка эпителийси ва б.); 2) ҳай-вонларда ҳақиқий тўқиманинг фило-генетик асоси. Бошланғич ваара-лаш П.га бўлинади; 3) ўсимликларда бир хил ўлчамдаги ҳужайралардан тар-киб топган асосий тўқима; ассимиляция, чиқариш ва б. функцияларни ба-жаради.
ПАРЕТО (Pareto) Вильфредо (1848.15.7, Париж - 1923.20.8, Семи-ньи, Женева яқинида) — итальян иқтисодчиси ва социологи, иқтисодий назариядаги мат. мактаби вакили, маржинализмнинг «Лозанна мактаби» анъаналарининг давомчиси. 1893— 1906 й.ларда Лозанна ун-тида иқтисодис проф. П. сиёсий иқтисод кишиларним эҳтиёжлари б-н уларни қондиришнш чекланган воситалари ўртасидаги м -возанатни белгилайдиган механизм! i ўрганиши керак, бунинг учун матс\' i тик ва статистик таҳлил усулларт .i қўллаш зарур, деб қарайди. Даромад-ларнинг тақсимланиши, фаровонлик-нинг иқтисодий назарияси тўғрисида-ги «Парето қонуни»ни таърифлаб бер-ган. Марксизмга ва инқилобий ҳаракат-ларга душманлик кўзи б-н қараган. Нафликнинг анъанавий микдорий ўлчаш усулларидан воз кечиб, «ижти-моий максимал нафлилик» («Парето оптимуми») тушунчасини киритди. У функционал ёндошув асосида айир-бошлашнинг бирдан-бир сабаби нафлилик (эҳтиёж) деган қоидадан воз кечиб, иқтисодий тизимни бутунлиги-ча изоҳлашга ўтди, талаб ва таклифга иқтисодиётни мувозанатловчи унсур-лар сифатида қаради.
ПАРИЖ

Асосий асарлари 2 жилдли «Сиёсий иқтисод курси» (1896—99), «Сиёсий иқтисод дарслиги» (1906), «Умумий социология бўйича трактат» (1916) ва б. ПАРЕЦКАЯ Марина Ивановна (1946.28.12, Наманган ш.) — Ўзбеки-стон Республикаси халқ ўқитувчиси (1996). СамДУни тугатган (1970). 1970 й.дан Наманган пед. ин-тида, 1977 й.дан Наманган ш.даги 5-, 6-мактабда инглиз тили ўқитувчиси, ўқув бўлими мудири, 1994—2001 й.ларда 6-мактаб-гимназияда инглиз тили ўқитувчиси. Дарсни янги педагогик технологиялар асосида ўтади.
ПАРИ — Шарқ халқлари фольклорла-рида кенг таркалган мифологик образ; маъшуқа тимсолининг идеаллашган шакли; гўзаллик рамзи. Дастлаб «Авес-то»да пайрика  шаклида учрайди.

Ривоятларга кўра, П.лар Кўҳи Қоф тоғи яқинидаги Эрам боғида яшаган-лар, ўз шоҳи ва салтанатига эга бўлиш-ган, уларни ғайритабиий кучлар — дев-лар қўриқлаган. Эртакларда П. ниҳоят-да гўзал, ақлли, донишманд, латофат ва назокат эгаси сифатида таърифлан-ган. У сеҳрли хусусиятларга эга бўлиб, ўрни келганда турли қиёфага кира ола-ди, ўзининг адолатли ҳаракати, тўғри ва аниқ маслаҳатлари б-н қаҳрамон ғалабасига имкон яратади («Ойпари», «Гулиқаҳқаҳпари», «Хуршид б-н Лай-ло», «Одилбек б-н Хуррам» каби). «Гўрўғли» туркуми достонларида П. ва-фодор аёл, дўст, маслаҳатгўй, ақлу фаросатда, жасоратда ва обрўда кўпин-ча эркаклардан ҳам қолишмайдиган, улар б-н бирга жангга кириб, қаҳра-монлик кўрсата оладиган образ сифа-

тида тасвирланган. Фольклор асарларида П.лар хаёти оркали инсон турмушининг идеал манзаралари акс этган. П. образи мумтоз адабиётда хам кўп учрайди (мае, Алишер Навоий ғазалларида).
Ад.: Афзалов М.И., Узбек халк, эртак-лари ҳақида, Т., 1964; Раззоқов Ҳ. ва б., Узбек халқ оғзаки поэтик ижоди. Т., 1980.
ПАРИЖ — Франциянинг пойтахти. Мамлакатнинг энг муҳим иқтисодий, сиёсий ва маданий маркази. Дунёдаги энг катта ва гўзал шаҳарлардан. Иль-де-Франс тарихий вилоятининг бош шаҳри. Сена дарёси со\илида. Икдими юмшоқ, мўътадил, денгиз иқлими. Янв.нинг ўртача т-раси 3,4°, июлники 18,8°. Йиллик ёғин 645 мм. Аҳолиси 2,1 млн. киши (1999). Атрофидаги шаҳар-лар б-н Катта П.ни ташкил этади (аҳолиси 8,7 млн. киши).
ПАРИЖ
1:225 000

Планда кўрсатилган:
1 Монпарнас вокзали   7 Лион аокзали
2 Сен-Лазар вокзали   8 Люксембург саройи
3 Шарқий вокзал         9 Пантеон
4 Пале-Рояль саройи 10 Шимолий вокзал
5 Ногиронлар уйи       11 Нотр-Дам собори
6 Елисей саройи
12 Эйфель минораси

ПАРИЖ
Париж шаҳри. Сите оролининг бир қисми.
Мил. ав. 1-а.да ҳоз. П. ўрнида галлар қабиласи бўлган паризийларнинг Лютеция қишлоғи бор эди; римликлар дав-рида йирик савдо маркази, мил. 3—4-а.ларда Паризия деб аталган (Париж номи шундан олинган). 497 й.дан франк қироллари қароргоҳи. Каролинглар дав-рида — фафлик маркази. 885—886 й.лар-да П. норманнлар қамалига бардош бер-ган. 987 й.дан П. француз қироллиги пой-тахти. 14—15-а.ларда П. бир қанча халқ ҳаракатлари майдонига айланган. Юз йиллик уруш даврида (1337—1453) П. инглизлар томонидан босиб олиниб, 1436 й.гача улар қўлида бўлган. 16-а.да-ги диний урушларда П.нинг сиёсий мавқеи кучайди. 17-а.нинг ўрталарида, айниқса, 18-а.да П. Европанинг мада-ний марказига айланган. Франция— Пруссия уруши (1870—71) даврида П.ни немис қўшинлари босиб олди. 2-жаҳон уруши даврида П. гитлерчиларга қаршилик кўрсатишнинг йирик марказ-ларидан бирига айланди. Шаҳар 1944 й. 19—25 авг.да улардан озод қилинди.

П. мамлакатда ишлаб чиқариладиган саноат маҳсулотининг 1/4 қисмини беради. Саноатнинг етакчи тармокла-ри: машинасозлик (хусусан, автомо-билсозлик, электротехника ва электропика) ва металлсозлик. Самолётсоз-лик, станоксозлик, аниқ механика ва оптика буюмлари и.ч., ҳарбий саноат ҳам салмоқли ўрин эгаллаган. Киме са-ноатида резина, дори-дармон, фото-материаллар ишлаб чиқарилади. П.да тайерланган галантерея ва парфюмерия ҳамда заргарлик буюмлари, тайёр кий-имлар, сафар анжомлари, туристлар учун эсдалик буюмлари дунёга маш-ҳур. Тикувчилик, қоғоз, полиграфия, мебель, озиқ-овқат, қурилиш матери-аллари саноати ривожланган. Туристлар кўп келади.
П. — транспорт йўлларининг йирик тугуни, даре порти. Шаҳардан И то-монга радиал кетган т.й.лар 2 қатор халқа йўл б-н бирлаштирилган. 3 та йирик аэропорт бор. П.да 1900 й.дан метрополитен ишламоқда.
Шаҳар радиал-ҳалқасимон қилиб планлаштирилган. Бир-бирига боғланиб кетган, шаклан ўзига хос ансамбл-лар системаси ша-ҳар қиёфасига ало-ҳида ҳусн бағиш-лайди. Шаҳарнинг қад. маркази Сите о. бўлган. Бу ерда готика       услубида

қурилган Биби Марям ибодатхонаси (Нотр-Дам, 1163—1257), Сент-Шапель бутхонаси (1243—48) каби ёдгорлик-лар сақланган. 16—17-а.ларда П. сало-батли пойтахт қиёфасига кирган. Кўча-лар, майдонлар план асосида қурил-ган. Лувр (1546—19-а. ўрталари), Люксембург саройи (1615—21), Сорбонна ун-ти ва унингчеркови (1629—53), Но-гиронлар уйи (1671—76), Ногиронлар собори (1680—1706), Вогезлар майдони (1606—12), Валь-де-Грас монасти-ри(1645—71) бунёд этилган. 18-а. ва 19-а. бошларида П. марказида улкан май-дон барпо этилди. У Лувр майдонини, Карусель (1806) майдонидаги аркни янги Риволи кўчаси, Тюильри боғи, Елисей майдони, де Голль майдонидаги Зафар дарвозаси (1806—37) б-н бирлаштиради. Шу р-ннинг ғарбида турар жой кварталлари жойлашган. У Булонь ўрмонига бориб тақалади. Да-рёнинг чап соҳилида Пантеон (1758— 90), Бурбонлар саройи (18—19-а.лар), Гранд-Опера театри биноси (1860—75), Эйфель минораси (1889) қад кўтарган. 20-а.да П.да замонавий меъморлик услубида Марс майдони (1908—28), Шайо саройи (1936), 60-й.ларда ва 70-й.ларнинг бошларида ЮНЕСКО биноси ва б. янги мажмуалар бунёд этилди. Сена дарёсига 60 дан зиёд кўприк қурилган.
П.да мамлакатнинг етакчи илмий тадқиқот ин-тлари ва олий ўқув юрт-лари жойлашган. Париж (Сорбонна) ун-ти (13-а.), Франция коллежи, консерватория, кончилик, санъат мактаб-лари, қ.х. ин-ти, Франция ин-ти (тар-кибида 5 академия мавжуд), музейлар (Лувр музейи ва б.), 60 дан зиёд театр (жумладан, «Гранд-Опера», «Комеди Франсез»), концерт заллари, йирик ку-тубхоналар, космосни тадқиқ қилиш
Эйфель минораси.
Лувр майдони.

маркази, телемарказ ва б. бор. Шаҳарда саноат ва савдо бирлашмалари, йирик маҳаллий ва хорижий банклар, давлат маъмурий-бошқарув идоралари, сиё-сий партияларнинг раҳбарлик орган-лари ва ҳ.к. жойлашган. Ҳар йили П.да савдо ярмаркалари ўтказилади. П.да 1900 ва 1924 й.ларда 2- ва 8-олимпиа-да ўйинлари бўлиб ўтган. Шаҳар атро-фида ўрмонлар сақланган. ПАРИЖ КОММУНАСИ (1871 й 18 март — 28 май) — Франция-Пруссия уруши (1870—71)да бонапартчилар ре-жимининг мағлубиятга учраши, 3-рес-публика ҳукуматининг сиёсати Париж халқининг қўзғолон кўтаришига ва А. Тьер раҳбарлигидаги Версалга қочиб кетган ҳукуматни ағдариб ташланишига олиб келган (18 март). 18—28 мартда Миллий гвардия Марказий қўмитаси инқилобий муваққат ҳукумат вазифа-сини бажарган. 28 мартда П.К. эълон қилинган. Ҳукумат 2 фракциядан: «кўпчилик» (асосан, бланкистлар) ва «озчилик» (асосан, прудонистлар)дан иборат эди. П.К. ҳам қонун чиқарувчи, ҳам ижроия органи бўлган. 21 майда версалчилар Парижга кирганлар; 28 майгача коммунарлар баррикадаларда жанг қилишган.. Коммуна версалчилар томонидан бостирилган. ПАРИЖ МИЛЛИЙ КУТУБХОНАСИ — жаҳондаги энг қад. ва йирик кутуб-хоналардан бири; Париж ш.да жойлашган. 1480 й.да Қироллик кутубхонаси сифатида асос солинган; 1795 й.да Конвент томонидан миллий кутубхона деб эълон қилинган. П.м.к.да 12 бўлим ва 5 миллий марказ (библиография, китоб айирбошлаш ва б.) фаолият кўрсатади. Фондида кўп қисми ноёб ва нодир нашрлар бўлган 300 мингдан зиёд қўлёзмалар сакланади, 6 млн. гравюра ва эстамплар, 500 минг номдан ортиқ даврий нашрлар, 800 минг картина-лар, 450 минг медаль ва тангалар ва б. бор. Франция тарихи б-н боғлиқ кўп сонли адабиётлар ва ҳужжатлар, таниқ-ли француз сиёсий арбоблари, олим ва ёзувчилари дастхатларининг нодир тўплами, 19-а. француз энциклопедист-ларининг бой тўпламлари машҳур.
П.м.к. фондидаги Ватан нашрлари 1537 й.дан кутубхона оладиган мамла-кат босма нашрининг мажбурий нусха-си асосида йиғилади, хорижий нашрлар билимларнинг барча соҳалари бўйича (кўп қисми адабиёт, тарих ва санъат бўйича ихтисослашган) умумий хусу-сиятга эга бўлган ишлардан иборат.
П.м.к. 1839 й.дан системали ката-логни мунтазам юритади, 1850 й.дан унинг алоҳида қисмлари босма ката-логлар кўринишида чиқа бошлаган.

Жумладан, 1897 й.дан «Миллий кутубхона босма китобларининг бош каталоги. Муаллифлик туркуми» нашр эти-лади. Муаллифларнинг исми, фамили-яси, улар яшаган саналар, асарлари нашр қилинган тиллари бўйича тузил-ган автоматлаштирилган маълумотлар базасини ишлаб чиққан.
1996 й.да Франсуа Миттеран сайди тузилган, унда 200 мингдан ортиқжилд энциклопедиялар тўплами йиғилган; 1998 й.да аудио-видео ҳамда босма асарлар замонавий электрон сайдга киритилган.
ПАРИЖ УНИВЕРСИТЕТИ, Сор бонна — Франциядаги йирик ўқув ва илмий марказлардан бири. 1215 й. черков мактаби негизида вужудга ке-либ, Европада биринчи дунёвий ун-т ҳисобланган. Дастлаб санъат, ҳуқуқ, илоҳиёт, тиббиёт ф-тлари бўлган. 1257 й. Парижнинг Лотин кварталида Сорбонна деб аталган коллеж ташкил этилган (асосчиси — Р.Де Сорбон номи б-н боғлиқ). 17-а.да Сорбонна коллежи б-н П. у. қўшилиб, уларнинг ҳар икки номи айнан ишлатила бошлади. П. у. ўрта асрларда ва 17-а.га кадар Европада илоҳиёт ва юриспруденция со-ҳасида йирик ўқув юрти ва илмий марказ ҳисобланган. 1793 й. Конвент қаро-рига мувофиқ ун-т ёпилди ва 1806 й.да кайта тикланди. А.Лавуазье, Л.Пастер, П.Кюри, Ж.Б.Перрен, П.Ланжевен каби машҳур олимлар фаолияти П.у. б-н боғлиқ. 1970-й.ларда П.у. кайта ту-зилиб, 13 мустақил ун-т ташкил этил-ди. Ун-т ҳуқуқ ва иқтисодиёт фанлари, табиий фанлар, адабиёт ва ижтимоий фанлар, тиббиёт, фармокология бўйи-ча мутахассислар тайёрлайди. Ун-тда бир канча и.т. ин-тлари, марказлар, олий мактаблар, кутубхоналар мавжуд. Ун-тда 250 мингдан ортиқ талаба таъ-лим олади.
ПАРИТЕТ (лот. paritas — тенглик) — 1) тенглик, тенг ҳуқуқиик, тенг вакил-лик асосларида бирон-бир иқтисодий ҳаракатда иштирок этиш; 2) турли мамлакатлар пул бирликлари ўртасида уларнинг олтин таъминоти ёки муай-ян товарлар ва хизматлар тўплами бўйича харид кучи (крбилияти) нис-батлари. Харид кучи бўйича нисбатлар-да П. валютанинг товар курсини ёки харид қобилиёти П.ни ифодалайди. Мае, Ўзбекистонда 1 кг шакар 500 сўм, АҚШда 0,5 доллар турса, доллар ва сўм П.и шу товар бўйича 1000:1 ни ташкил этади.
ПАРИХОН, пархон (форс. — руҳ ва ўқимоқ) — пари, жин каби кучлар ёр-дамида беморларни касалликлардан халос қилувчи дуохон,  азайимхон,

фолбин; П. баъзи жойларда бахши деб ҳам юритилади. П.лик Марказий Осиё-нинг кўпгина \удудларига қадимдан тарқалган. П. Ўзбекистонда энг кўп ёй-илган ҳомий руҳлардан бирининг об-разларидан бўлиб, у гўзаллик тимсо-лида тасвирланади. П.лик касалликни жин, алвасти ва пари кабиларнинг таъ-сири деб ҳисоблайди. П.нинг асосий да-волаш қуроллари — дойра (чилдирма) ёки камчи, баъзан дутор ёки хивчин-лардан иборат бўлган. П. беморни қоронғи хонага киритиб, ўзи ёдлаган ибораларни такрорлаб касалга теккан деб гумон қилинган жинларга дўқ-пўписа қилган. У дойра (чилдирма) ёки дутор чалиб, камчи б-н бемор танаси-дан жинларни ҳайдашга интилган. Бе-морга теккан парилар учун товуқ, улоқ, қўй, қўзи кабилар қурбонлик қилин-ган. Жониворларнинг қони париларга бағишланган. П. беморнинг руҳига куч-ли таъсир этишга ҳаракат қилган. Жа-ҳоннинг кўпгина халқларида қам П.нинг кўринишлари ва қолдиқлари-ни учратиш мумкин. Илмий билимларнинг ҳоз. тараққиёти уларнинг моҳия-ти-мазмунини холисона очиб бериш-ни кун тартибига қўйди. П.лик шаман-ликнинг Марказий Осиё шароитидаги қолдиғи ҳисобланади.
Ад.: Сне cape в Г. П., Реликты домусуль-манских верований и обрядов у узбеков Хорезма, М., 1969; Басилов В. Н., Шаманство у народов Средней Азии и Казахстана, М.,  1992.
Очил Бурцев.
ПАРИШОНХОТИРЛИК - диққат-нинг беқарорлиги: бошқа нарсаларга чалгишидан иборат психик ҳолат (қ. Диққат).
ПАРК (лот. parricus — охото қилин-ган жой) — !) кишиларнинг дам оли-ши учун барпо этилган боғ (қ. Боғ тузиш санъати, Маданият ва истиро-ҳат боғлари); 2) транспортлар тура-диган ва уларга техник хизмат кўрса-тиладиган махсус жой (мае, трамвай ва троллейбуслар П.и, автобуслар П.и ва б.).
ПАРКЕНТ — Тошкент вилояти Пар-кент туманидаги шаҳар (1984 й.дан). Туман маркази. Яқин т.й. станцияси ва вилоят маркази (Тошкент ш.)дан 47 км. Аҳолиси 45,5 минг кишидан зиёд (2003). Шахар аҳолиси ва хўжаликла-ри Паркентсой ва Паркент каналидан сув олади. П.да 1 қўшма корхона, 22 кичик, 16 корхона, фирмалар, 5 саноат корхонаси, нон з-ди, деҳқон бозори бор. 14 умумий таълим мактаби, мусиқа ва спорт мактаблари, ихтисослашган мактаб, касб-ҳунар мактаблари, марказий    ва     болалар   ку-

Паркент шаҳри. Онхчар па болалар боги.
тубхоналари, маданият уйи, «Кичкин-той» болалар хиёбони, «Оналар ва бо-лалар боғи», маданият ва истироҳат боғи, стадион (10 минг ўрин), марка-зий касалхона, поликлиника, 12 до-рихона, 75 савдо, 145 маиший хизмат кўрсатиш шохобчаси мавжуд. П. — Тош-кент йўналишида автобус қатнайди.
Паркент узум нави.
П. ўрнида дастлаб муқим турар жой-лар мил. ав. 2—1-а.лар чегарасида пай-до бўлган. Шаҳар тўғрисида «Бобурно-ма»да ҳам маълумотлар берилган. ПАРКЕНТ, Паракати, Пушти Паркати — ўртаги маҳаллий хўра-ки узум нави. Халқ селекцияси (Тош-кент вилояти Паркент тумани)да яра-тилган. Шарқий экологик-географик навлар гуруҳига мансуб. Барглари урта-ча ва йирик катталикда, кенг панжа-симон ёки юмалоқ шаклда, четлари қиррали, баъзан қиррасиз. Гули икки жинсли. Узум боши йирик, цилиндр-симон, зичлиги ўртача. Ғужуми йирик, думалоқ-овал шаклда, тўқ-қизил ёки тўқ пушти ранг. Эти сершира, пўстиюпқа, ғубор б-н қоп-ланган. Куртаги ^ кўкарганидан кейин Тошкент вилоятида фаол ҳарорат йиғин-диси 3000—3200°да 135—140 кунда, сент. ўрталарида яхши пи-шиб етилади. Тупи кучли усади, новдала-ри яхши пишади. Ҳосилдорлиги 180— 220 ц/га (ишкомларда 250 ц/гача). Совуққа чидамсизлиги, кул (оидиум) касаллигига мойиллиги б-н ажралиб туради. Янгилигида истеъмол қилинади, мусаллас, десерт ва шам-пан винолари тайёрланади. Қисман майиз солинади. Тошкент вилоятида кўп экилади.

ПАРКЕНТ КАНАЛИ -
Тошкент вилоятида курил ган йирик гидротехника иншооти. Канал ви-лоятнинг Бўстонлиқ, Паркент, Юқори Чирчиқ ва Оҳангарон туманлари тоғ одди ёнбағири ҳудуди-дан ўтган. Чирчиқ дарёси-да қурилган Чирчиқ ГЭС каскади (Ғазалкент гидро-узели) иншоотидан сув ..... олади. Канал н инг 1-навба-ти (69 км) 1975-1983 й.ларда, 2-навбати (14,3 км) 1988—1997 й.ларда қурилган. Унинг лойиҳа уз. 96
ПАРКЕНТ КАНАЛИ 1:500 000

км, фойдаланишга топширилган қис-ми 83,3 км. Каналнинг бош қисми кенглиги 6—7 м, чуқ. 3,6—3,8 м, қуйи қисмида эса тегишлича 2—2,5 ва 2,1 — 2,4 м. Бош қисмида энг кўп сув сарфи 51—57 м3/с, қуйи қисмида 7-10,4 м3/с
Канал трассаси мураккаб рельеф ва геологик шароитларда (тупрокли, қоя ва ярим қоя, йирик тош жинслари) барпо этилган. Ўзаннинг 38,7 км га бетон тўша-ма ётқизилган. Айрим жойларда тупроқ 30—40 м гача чуқурликда қазилган ёки 20 м гача баландликда кўгармалар барпо килинган. Каналда 12 та дюкер, 8 та акведук, 1 та сув тўсиш иншооти, 1 та темир йўл куприги, 86 та сув чиқаргич,
7 та гидропост, 8 та тошқин ташламаси,
8 та сел ташламаси, 9 та селедук, 46 та
канал ости қувури, 21 та автомобиль
куприги ва б.   иншоотлар     курилган.
Йирик дюкерлар жумласига Оқсоқ-
отасой (уз. 204,7 м, сув утказиш имко-
нияти 57м3/с), Улканотчисой (54 м3/с),
Юзуриксой,  Ёйилмасой,  Паркент-
сой, Отчопкансой, Самсараксой ва б.
киради.
Канал Чирчиқ дарёсининг чап во-дийсидаги 30,3 минг га сабзавот, ғалла экинлари, токзор ва боғларни суғо-ришга хизмат қилади.
Зиёмиддин Артукметов.
ПАРКЕНТ ТУМАНИ - Тошкент ви-лоятидаги туман. 1926 й. сент.да таш-кил этилган. Шим., шарқ ва жан.да Бўстонлиқ, Оҳангарон, ғарбдан Юқори Чирчиқ ва жан.-ғарбдан Ўрта Чирчиқ туманлари б-н чегарадош. Майд. 1,08 минг км2. Аҳолиси 115 минг киши (2003). Туманда 1 шаҳар (Паркент), 9 қишлоқ фуқаролари йиғини (Бошқизилсой, Бўстон, Заркент, Номданак, Паркент, Сўқоқ, Ҳисарак, Чанги, Корақалпоқ) бор. Туман маркази — Паркент ш.
Табиати. П.т. Ўрта Тяньшаннинг Чатқол тизмаси ғарбий этакларида жойлашган. Ҳудуди тоғлар б-н уралган. Ер юзаси ғарбдан шарққа баландлашиб боради. Энг баланд жойи —3627,8 м (Қизилнура чўққиси). Рельефи тоғ олди текислиги, адир ва тоғлардан иборат. Иклими тоғ олди ва тоғ иқлимига хос, нисбатан континентал. Текисликларда типик бўз тупроқ, адирларда тўқ бўз тупроқ, тоғ зонасида эса тоғ-ўрмон тупроқлари тарқалган.
Тоғ ён бағирларида горлар мавжуд. Сой ва булоқ кўп. Ҳавонинг йиллик ўртача т-раси 12°. Йиллик ёғин 536 мм. Вегетация даври 180 кун. Чирчиқ дарёсининг чап ирмоклари: Паркентсой, Бошқизил-сой ва Оқсоқотасой П.т.нинг асосий сув манбалари хисобланади. Уларнинг бош-ланиш жойида шаршаралар мавжуд.
ПАРКЕНТ  ТУМАНИ

Ҳисорак қишлоғининг умумий кўриниши.
Туман ҳудудида 70 оилага мансуб 1000 дан зиёд ўсимлик тури қайд этилган. Шундан 200 га яқини доривор ўсимлик-лар. Адирларда эфемер ва эфемероидлар ҳамда кўп йиллик ўсимликлар тарқал-ган. Айниқса, дуккакдошлар, лабгул-дошлар, мураккабгулдошлар оиласига мансуб ўсимлик тури кўп. Тоғ этаклари-ни ўтлоклар, ён бағирларини арчазор-лар қоплаган. Баъзи жойларда ёнгокзор-лар, тог пистаси, наъматак, олча, олма, зирк, дўлана ва б. ўсимликлар учрайди. Дарёларнинг юқори оқими водийлари-да терак, тол, камхастак, жингил, олча каби дарахтлар усади. 2400 м баландлик-дан юқорида жойлашган тоғ чўлида Ўзбекистоннинг «Қизил китобоига ки-ритилган Грей ва Кауфман лолалари, совунилдиз, писком пиёзи учрайди. Ёввойи хдйвонлардан 200 турга яқин қуш, 33 тур сут эмизувчи, 11 тур судра-лувчи, 4 тур балиқ яшайди. Парранда-лардан чумчуқсимонлар ва йиртқич қуш-лар гурухлари мавжуд. Улардан қузғун, пакана бургут, қора калхат Ўзбекистон «Қизил китоб»ига киритилган. Сут эми-зувчилардан бўрсиқ, чўл мушуги, сув-сар, оқсичқон, латча, бўри, қобон, ал-қор, буғулар учрайди. Кемирувчилардан жайра, суғур, юмронқозиқ, ўрмон ол-махони, қуён ва б. бор.

ц П.т. ҳудудида Ўзбекистон Респуб-ликаси ФАга қа-рашли «Қуёш» маж-муаси, Материал-шунослик ин-ти, Сейсмология ин-тининг магнитио-носфера расадхона-си, «Коинот» ил-мий и. ч. бирлашма-сининг «Невич» экспериментал ба-заси, Сўқоқ гид-ромелиоратив ст-яси, тоғ-ўрмон хў-жалиги, Чатқол биосфера қўрикхона-си жойлашган. П.т. ўзининг дам олиш масканлари б-н машҳур. Бу ерда «Сўқоқ», «Кумушкон», «Сумча», «Қи-зилсой» каби мавсумий ва доимий дам олиш уйлари, 10 дан зиёд болалар ёзги оромгохлари ва бир қанча корхоналар чорбоғлари мавжуд. Дам олиш уйлари йил давомида вилоятлар ва хориждан келган 10 мингдан ортиқ кишига хиз-мат кўрсатади.
Аҳолиси, асосан, ўзбеклар (79,3%), шунингдек, тожик (13,8%), қозоқ (4,5%), қирғиз (2%) ва б. миллат вакиллари (0,4%) ҳам яшайди. Аҳоли-нинг ўртача зичлиги 1 км2га 106 киши. Шаҳарликлар 45,5 минг киши, қиш-лоқ аҳолиси 69,5 минг киши (2003).
Хўжалиги. Қ.х. туман и. ч.нинг етакчи соҳаси ҳисобланади; асосан, узумчиликка ихтисослашган. П. т.да 11 ширкат хўжалиги, 530 дан зиёд деҳқон-фермер хўжаликлари, қарийб 5600 якка хўжалик бор. Тумандаги фойдаланиладиган 61640 га ердан 15,4 минг га ер ҳайда-лади, 14,7 минг га ер суғорилади. 46972 га лалмикор ер мавжуд. 8934 га ерга дон, 1162 га ерга сабзавот ва

полиз, 266 га ерга картошка, 3026 га ерга ем-хашак экинлари экилади. Туман жамоа ва шахсий хўжаликларида 30610 қорамол, 67882 қўй ва эчки, 2376 от, парранда боқилади (2003).
Туманда Тошкент тўқимачилик к-тининг Паркент шўъба корхонаси, ғишт з-ди, тикувчилик ф-каси, Пар-кент ва Шампан вино з-длари, «Бону-Голдинг» агрофирмаси, «Заркент» қўшма корхонаси, лимонад цехи, мева консервалаш «БЕР-АРД» хусусий корхонаси фаолият кўрсатади. Бешта кор-хонада экспорт учун маҳсулот чиқари-лади. Хўжаликлар таркибида сутни қай-та ишлаш з-ди, 4 вино пункти, 4 кон-серва цехи ишлаб турибди.
Туманда транспорт қатнови яхши йўлга қўйилган. Автобус-таксимотор са-ройи, 2 автокорхона, МТП, йўл қури-лиш ва сув хўжалиги бошқармаси ва б. ташкилот ва корхоналар бор. Шунингдек, 4 савдо ва тайёрлов корхоналари, нон з-ди, супермаркет, ўнлаб хусусий савдо фирмалари, 172 савдо дўкони, 50 дан зиёд хусусий новвойхона, 392 маиший хизмат қўрсатиш шохобчала-ри мавжуд. П. т.да халқ ҳунармандчи-лиги ҳам ривожланмокда.
Туманда 44 мактаб, лицей, касб-ҳунар, мусиқа, спорт мактаблари ишлаб турибди. Уларда 1880 дан зиёд педагог ва тарбиячи 29,7 мингга яқин ўқувчи ва тарбияланувчиларга таълим-тарбия беради. П. т.да маданият уйи, 25 клуб, 34 кутубхона фаолият кўрсатади. 4 касалхона (345 ўрин), 2 поликлиника (985 ўрин), тиббий пунктлар, ста-
Заркентота зиёратгоҳи.

ПАРКЕНТСОЙ
«Заркент ЛТД» қўшма корхонаси цехи.
дион, 56 спорт майдончаси ва   спорт заллари мавжуд.
1982    й.дан «Паркент тонги» туман газ. чиқади (адади 3000 дан зиёд).
Маҳмуд Тоиров.
ПАРКЕНТСОЙ — Тошкент вилояти Паркент туманидаги сой (юқори оқими-да Кумушконсой деб номланади). Уз. 40 км, ҳавзасининг майд. 198 км2. Қизилну-ра чўққиси (3267 м)нинг шим.-ғарбий ён бағирларидан оқиб тушадиган, уму-мий уз. 112 км бўлган катта-кичик ир-мокларнинг қўшилишидан ҳосил бўла-ди. П. ғарбий йўналишда оқиб, Кррасув каналига қуйилади. Мавсумий қор, ёмғир ва булоқ сувларидан тўйинади. Ўртача йютлик сув сарфи 0,64 м3/сек. Тулинсув даври март-июнь ойларида, оқимининг 75—80% шу даврга тўғри келади. Апр. ойида суви энг кўп бўлади (ўртача 2,5 м3/сек). П. да тез-тез сел тошқини ҳам бўлиб, бу вақтда сув сарфи 108 м3/сек. гача ортади (1967 й. 29 апр.). П.дан Ку-мушкон, Чанги, Ҳисарак қишлокдари ҳамда Паркент ш. ва улар атрофидаги экин майдонлари сув олади. ПАРКЕТ (франц. parquet) — турар жой ва жамоат бинолари полларига қоплаш учун мўлжалланган юпқа тахтача ёки шундай тахтачалардан қилинган пол. Тахтачалар ҳар хил геометрик шакл-ларда терилади (қоқилади). П. пол куркам чиқади, товуш ва иссикликни унча ўтказмайди. Қаттиқ жинсли ёғоч (заранг, эман, қайин, ёнғоқ, қора қа-
Паркет
нақшла-
ри.

йин ва б.) дан тайёрланади. Йигма, шитли ва листли хиллари бор. Йиғма П. узунлиги 150—500 мм, эни 35 —90 мм ва қалинлиги 12—20 мм ли тўғри тўртбурчак планка тахтачалардан ибо-рат. Ҳар бир тахтача четларига ариқча-лар қилинади. Тахтача қоплашда олдин полга сийракроқ қилиб тахталар қоқилиб, устига картон ёки қоғоз тўшалади. Тахтачани шу тўшама устига қўйиб, ёнидаги ариқчасига қиялатиб мих қоқилади, ариқчага тирноқ (эн-сиз юпқа тахтача) тиқилади, тирноқ-нинг ариқчадан чиқиб қолган қисми-ни навбатдаги тахтача ариқчасига ки-ритиб, шу тахтачанинг нариги четида-ги ариқчасига мих қоқилади. Тахтачалар бирин-кетин шу тарзда маҳкамлаб ке-тилаверади. Тахтачаларни ҳар хил нақш ҳосил бўладиган қилиб крқиш мумкин. Шитли П. 5x1,5 м гача ўлчамли шит тарзида тайёрланади. Шитлар сийрак қоқилган тахталар устига мих б-н маҳ-камланади, шитлар орасида ҳосил бўлган тирқишга юпқа тахтачалар ти-қиб ёпиштирилади. Л истл и П. қаттиқ ёғоч-толали плиталар устига юпқа (4— 6 мм ли) тахтачалар ёпиштириб тайёрланади. Агар П.-пол бетон устига қоп-ланадиган бўлса, пол устига олдин рей-калар қўйиб, уларнинг устига сийрак қилиб тахталар қоқилади. П. -тахтачалар ана шу тахталар устига қопланади. П.ни рандалайдиган, пардозлайдиган махсус машиналар бор. Пардозланган П. полга лок суркалади. П.ни ювиб бўлмайди, нам қипиқ, нам латта б-н артилади, одатда, ҳар ойда бир марта махсус. П. мастикаси б-н (мовут латта ёки чутка ёрдамида) пардозлаб тури-лади.
ПАРКИНСОНИЗМ, Паркинсон касаллиги, титроқ фалаж — марказий нерв системасининг сурун-кали касаллиги; атеросклероз, энцефалит, жисмоний шикастланиш ва б.да бош миянинг пуст ости ядролари за-рарланишидан пайдо бўладиган клиник синдром. Инглиз врачи Ж. Паркинсон 1817 йили таърифлаб берган. П.да мус-куллар таранглашади, юз харакатсиз бўлиб, қотиб қолади, бемор майда қадам ташлаб юради, харакатлари чек-ланади, ҳатто кийиниш, тугмаларни қадашда қийналади. Титроқ фалаж кўпроқ қўл панжаларидан бошланади (бемор гўё бармоклари б-н шарчалар ясаётгандек ҳаракат қилади); бемор-нинг боши, оёқлари ҳам титрайди, бемор қимирламай турганда ёки жуда ҳаяжонланганида, одатда, титроқ ку-чаяди, ҳаракатланганида камаяди ва ухлаган пайтида босилади. Бемор буй-руқ б-н осонроқ ҳаракат қилади. Уй

шароитида врач тавсиясига кўра, мус-куллар таранглашувини турли хил машклар ёрдамида бартараф этиш мумкин, бу машкларни яхшиси илиқ сувда қила бошлаган маъқул ( у мускуллар-нинг бўшашувини осонлаштиради). Бун-дай беморларга тинч шароитда қўл, оёқ ва танани машқ қилдириш учун енгил гимнастика б-н шуғулланиш, аниқ ҳаракатлар: мозаикалар йиғиш, болалар кубикларини териш фойдалидир. П.га чалинган беморларни (жуда қийин бўлса ҳам) ўз-ўзига қарашга ва имко-ният доирасида уйдагиларга ёрдам бе-ришга ўргатиб бориш лозим, чунки шулар ҳам жисмоний машқ ҳисоблана-ди. Ҳамма дори воситалари врач кўрсат-масига биноан берилиши лозим. ПАРЛАМЕНТ (франц. parler - гапир-моқ) — демократик давлатларда олий вакиллик ва қонунчилик органининг номи. П. 1-марта 13-а.да Англиядаташ-кил қилинган. Олий вакиллик органла-ри турли мамлакатларда турлича атала-ди. Жумладан, Буюк Британия, Франция, Италия, Канада, Бельгия ва б. давлатларда П.; АК.Ш ва Лотин Америка»! нинг аксарият мамлакатла-рида конгресс, Россия Федерациясида — Федерал Мажлис, Литва, Латвия, Польшада — сейм ва ҳ.к. Ўзбекистонда эса Ўзбекистон Республикаси Олий Маж-лисидмр- П. бир палатали ва икки пала-тали тизим шаклида бўлади. П.ни таш-кил қилиш тартиби, ваколат муддати, ваколат доираси турли мамлакатларда турлича бўлиб, улар Конституция ҳамда қонунларда белгилаб қўйилади. ПАРЛАМЕНТАРИЗМ — давлат ҳоки-мияти тузилиши. Бунда парламент им-тиёзли мавқега эга бўлиб, қонун чи-қарувчи ва ижро этувчи органларнинг функциялари аниқ белгилаб берилади. П.да ҳукумат парламент томонидан тузилади ва унинг олдида жавоб бера-ди. П. тарихи Англияда 1215 й. кабул қилинган «Эркинликнинг Буюк хар-тияси»дан бошланса-да, 16—18-а.лар-даги инқилоблар даврида вужудга кел-ган. Бу даврнинг илғор вакиллари дав-латни оқилона тузиш ва ташкил қилиш учун ҳокимиятни аввало қонун чиқа-рувчи, ижро этувчи ва суд ҳокимияти-га бўлиш кераклигини даъват қилган-лар ва шу йўл б-н мавжуд давлат меха-низми системасида мамлакатда қонун чиқариш ва судловни амалга ошириш устидан ўз назоратини ўрнатишга, ҳатто ҳукуматни ташкил қилишда қат-нашишга муваффақ бўлганлар. Натижа-да П.нинг шаклларидан бири — кон-ституциявий монархия (Англия ва б. мамлакатларда) таъсис қилинган. Иж-тимоий алоқалар тузилиши мураккаб-
ПАРНИК

лаша бориши б-н ижро этувчи хрки-мият (президент, ҳукумат) ваколатла-рининг кучайиш жараёни юз бермокда. ПАРЛАМЕНТЛАРАРО ИТТИФОҚ -
турли давлатларнинг миллий парламент гуруҳларини бирлаштирувчи халқаро (ҳукуматлар қарамоғида бўлмаган) ташкилотлардан бири. 1889 й. тузилган. Асосий вазифалари: парламентлар ўртасидаги шахсий алоқаларни рағбат-лантириш ва халқаро тинчлик ҳамда ҳамкорликни мустаҳкамлаш ишида биргаликда фаолият кўрсатиш учун уларни бирлаштириш. П.и. фаолиятида 110 дан ортиқ давлатларнинг парламент гуру\лари қатнашади. П.и. коти-биятининг қароргоҳи — Женевада. ПАРМА — металл, ёғоч ва б. матери-алдан ясалган буюмларга тешик очиш, чуқурча ўйиш учун ишлатиладиган ке-сувчи асбоб. Иш ва қуйруқ қисмидан иборат. Иш қисмида кесиш элемент-лари жойлашган. Қуйруқ қисми конус ва цилиндр шаклли бўлади. Тузилиши-га кўра, спираль (винтсимон), чуқур тешиклар тешадиган, марказловчи, патсимон тиғли ва б. хиллари бўлади. Металл буюмларга тешик очишда спираль П. кенг қўлланилади (1-расм). Унинг иш қисми кесувчи қирралар, қириндини чиқариб турувчи ариқчалар
Қуйруқ
Кесувчи қисмя
Парма.
Иш қисми Перемичка
1-расм. Спираль (винтсимон) парма.
ва йўналтирувчи лентачалардан иборат. Бундай П.лар углеродли ёки кескир пўлатдан ясалади, баъзан, кесувчи қир-раларга қаттиқ қотишмалардан тайёр-ланган пластина ёпиштирилади. Ёғоч буюмларучун мўлжалланган П.ларнинг кесувчи қисми бошқачароқ тузилган (2-расм). Цилиндрик ва винтсимон хил-ларга бўлинади. Цилиндрик П.нинг марказловчи ва қошикли, винтсимон П.нинг спиралсимон,  шнексимон,
а        б      в         г
д
е
2-расм. Ёғоч буюмлар учун мўлжалланган пар-малар: а — штопор парма; б — чуқур тешиклар очадиган; в — қошиқ парма; г — пероли марказловчи парма; д — шнексимон ва спираль парма; е — тешик кенгайтирувчи парма (раззенковка).

штопор ва б. хиллари бор. Ёғоч учун қўл парма ҳам ишлатилади.
Пармен олма нави.
П.лар механик асбоблар (электр П., электр дрель), пармалаш станоклари, токарлик станоклари, дастаки станок-ларга ўрнатиб ишлатилади. ПАРМА ҚОИДАСИ — муайян электр токка мое келувчи магнит майдон индукция чизиқларининг йўналишини аниқлаш қоида-си. Агар парма-ни (ўнг бурама-ли) ток / йўна-лиши бўйича буралса, у ҳолда парма дастаси-нинг айланиш йўналиши шу * ток ҳосил қил- Парма қоидаси. ган магнит майдон И нинг йўналишини кўрсатади. ПАРМАЛАШ — металл ва ёғоч буюм-ларга тешик очиш, чуқурча ўйиш. П. парма, механик асбоблар (электр парма, электр дрель), пармалаш станоклари, пармалаш автоматлари, токарлик станоклари, дастаки асбоблар ва б.да бажарилади. Лазер нури ёрдамида П. усули хам бор. Бу усулда олмос бу-юмларда, иссиқлик ўтказувчанлиги паст бўлган материаллардан ясалган нарсаларга тешиклар очилади. ПАРМЕН, Қишки Пармен — куз-ги олма нави. Ватани — Англия. Ўзбе-кистонга 19-а.нинг охирларида келти-рилган. 1959 й.да Ўзбекистонда экиш учун тавсия этилган экин навлари дав-лат реестрига киритилган. Дарахти ўрта бўйли — 5,5—6 м, қулай шароитда, унумдор ерда 7,5 м гача етади. Кўчати ўтқазилгач, 4—5-й.да ҳосил беради. 10— 12 ёшида баъзи дарахтлари 200—300 кг ҳосил беради, лекин солкаш. Розмарин, Ренет Шампань навла-ридан яхши чангланади. М е в а с и юмалоқ ёки я п а с қ и чўзиқ, сир-
ти силлиқ, ранги тарам-тарам, қизил-тўқ сариқ, эти сарғимтир, қаттиқ, ваз-ни 80—100 г, баъзан 100—135 г. Тош-кент, Фарғона, Наманган, Жиззах, Самарқанд, Сурхондарё вилоятларида р-нлаштирилган.
ПАРМЕНИД (Parmenides) Элеялик (мил. ав. тахм. 540—480) — юнон фай-ласуфи, Элея мактаби вакили. Анакси-мандр ва пифагорчилар б-н ғоявий яқин бўлган.  Фалсафадан ташқари

қонуншунослик б-н қам шуғулланган. П. фалсафасининг асосида тафаккур б-н сезгиларни ва шунга мувофиқ равиш-да тафаккур ёрдамида билинадиган дунё б-н сезгилар ёрдамида билинадиган дунёни бир-биридан кескин фарқ-лаш ётади. Тафаккур б-н унга мувофиқ келадиган (фикрда акс этган) дунёни «бир бутун», «ягона», абадий ва қўзғал-мас, бир хил, бўлинмас ва тугал деб билган. Борлиқ ва тафаккурнинг айнан-лигини таърифлаб беришга уринди. Гарчи, дунёни ҳиссий билишни инкор этмаган бўлса-да, аммо уни фалсафий ва илмий тушуниш учун фақат ҳисси-ётнинг ўзи етарли эмас деб кўрсатди. П. фикрича, акл-идрок ҳақиқат мезо-нидир. П.га кўра, оламнинг асосида 2 биринчи материя; ёруғ ва фаол олов хамда қоронғи ва пассив масса ётади, олам уларнинг қўшилишидан пайдо бўлган. П.нинг асосий фалсафий асари «Табиат тўғрисида» достонидир. ПАРНИК (рус.) — усти ойнаванд ром-лар ёки шаффоф плёнка б-н ёпилади-ган иншоот. Асосан, карам, бодринг, помидор, гул кўчатлари етиштирила-ди. Сабзавотчиликда П.нинг бир ва икки нишабли; чуқур ва ер устки; оф-тоб, биологик ёқилғи ва техника во-ситалари (сув ҳамда электр) ёрдамида иситиладиган турлари бор. Ўзбекистон-да биологик ёқилги б-н иситиладиган бир нишабли (20 ромли) чуқур ва юза П. кўп ишлатилади. П. қуриладиган ер иссиқ, шамоллардан тўсилган, олд то-мони ғарбга қараган бўлиши керак. П. қуриш учун тепа томони 150 см, таг томони 120 см кенгликда, 60—70 см чуқурлиқда хандақ қазилади. Парник-лар устига ёпиладиган ромларнинг бўйи ва эни 160 х Ю6 см ёки 213 х 107 см бўлиб, улар пишиқ, тез чири-майдиган ёғочдан ясалади. Хандақ че-тига қўйиладиган ёғочлар мис кукуни-нинг 10% эритмасида бўктирилади. Қандай экин экилиши ва фойдаланиш муддатига қараб, П.лар иссиқ, илиқ ва совуқ бўлади. Иссиқ П. 70—80 см чу-қур қилиниб, 50—60 см қалинликда янги гўнг солинади ва қишда фойда-ланилади. Илиқ П. 50—60 см чуқур қилинади, 30—40 см қалинликда гўнг солинади ва эрта баҳорда фойдалани-лади. Совуқ П. 25—30 см чуқур қили-1600-
Парник

ПАРО...
ниб, гўнг солинмайди. П.даги биологик ёқилғининг қалинлиги 10—12 см, пикировка қилинадиган П.даги эса 15—18 см, ердан П. ромигача бўлган оралиқ 8—12 см бўлади. Иссиқхона хўжалигининг ривожланиши ва П.лар-нинг иқтисодий самараси юқори бўлмагани сабабли 20-а.нинг 80-й.ла-ридан бошлаб кўпроқ шахсий томорқа хўжаликларида ишлатилади.
Рафиқа Ғанихўжаева.
ПАРО... (рус. пар — буғ) — қўшма сўзлар бўлаги. Буг кучи б-н ҳаракатла-нувчи нарсага оидликни билдиради, мае, паровоз, пароход. ПАРОВОЗ (паро... ва рус. возить — эл-тиш) — поездларни рельели йўлда тор-тиш учун мўлжалланган ўзиюрар буғ-куч қурилмаси; локомотивттт бир тури. Асосий қисмлари: қозон, буғ машина-си, экипаж ва тендер. Кенг (1524 мм) ва тор (1000,900 ва 750 мм) изда юради-ган, юк ва йўловчи поездларини торта-диган, манёвр мақсадларида фойдалани-ладиган хиллари бор. П.да, асосан, кумир, нефть, ўтин ёқилади. Сув ва ёқилғи захираси тендерда сакланади.
Паровоз. Oia наўғил Е. А. ва М. Е. Чсрспамов-
лар ясаган паровоз модели (1833).
Л сериясидаги паропоз (20-а. 40-йиллар).
Биринчи П.ни Англияда Ж. Стефен-сон 1829 й. ясаган, Россияда П.ни ота ва ўғил Е. А. ва М. Е. Черепановлар 1833—34 й. ясашган. П.ларнинг қувва-ти 4000 о. к.га, тезлиги 130 км/соат га етади. 20-а. ўрталаридан бошлаб П. ўрни-ни тепловоз ва электровоз эгаллай бош-лади.

ПАРОДИЯ (юн. parodia — зид қўшиқ) — адабиёт, театр, мусиқа ва эстрада жанри, кулги санъати, ҳажв ва ҳазил турларидан бири. Ўзига хос ҳаракат тар-зи, шунингдек, бирор услуб, йўналиш, жанр ёки муайян крлипдаги нутқ ва б.га ҳажвий, киноявий ва юмор б-н ёндашиш мақсадини кўзлаб қилинган онгли такдид. Бирор санъаткор ижоди ёки айрим асарнинг услубига таклид қилиш йўли б-н яратилган кулгили асар. Ижтимоий-сиёсий, маиший ҳаёт-даги айрим воқеалар ҳам П.га мавзу бўлиши мумкин. П. комедия санъати-нинг, сатиранинг ўзига хос йўналиши ҳамдир. П. кўпинча бўрттирилган бўла-ди, унда акс эттирилаётган воқеанинг шакли б-н мазмуни бир-бирига зид қилиб кўрсатилади. П. Юнонистон дра-матургияси ва театрида пайдо бўлган. Аристофан «Булутлар» комедиясида Сократ устидан кулган бўлса, «Қурба-қалар»да Еврипид трагедияларини П. қилган. Англияда 17—18-а.ларда П. шак-лидаги бир қатор саҳна асарлари яратилган. Францияда «Комеди Итальенн» ва ярмарка театрларида кўплаб П. то-мошалари юзагакелган. 19-а.нингўрта-ларида Ф. Эрве б-н Ж. Оффенбахнинг П.ли оперетталари шухрат қозонган. 20-а.да П. жанри «қийшиқ ойна», «кўрша-палак» номли махсус театрлар томо-нидан ривожлантирилган. П. циркда, қўғирчоқ театрида ва эстрадада кенг ўрин эгаллаб келади.
Ўзбек анъанавий театрининг репер-туарида муқаллид деб аталувчи П.лар катта ўрин эгаллаб келган. Бунда мас-харабоз ва қизиқчиларнинг аксарияти маҳорат кўрсатган. 20-а.нинг биринчи ярмида Юсуфжон қизиқ, Охунжон қизиқ, Ака Бухор, Бердиёр масхара, Сафар масхара ва б.нинг П.лари маш-ҳур бўлган. Ҳожи там-там (Ҳожиқур-бон Ҳамидов) созанда ва хонандалар-ни П. қилишда маҳорат кўрсатган. Ке-йинги йиллар А. Бакиров, Н. Раҳимов, Ҳ. Умаров, Т. Азизов ва б.ни П. қилиш кучайди. Баъзан спектакль ва кино-фильмдан бутун-бутун саҳналар П. қилинади. П. «Табассум» радиожурна-лида, телевидениенинг кулги дастур-лари, жумладан, телевизион миниатю-ралар театрида кенг қўлланиб келади. Ўзбек цирки ва дорбозлик санъатида Карим Зарифов, Ниёз Нурматов, Акром Юсупов, Муҳаммад чаққон каби ўнлаб қизиқчи ва масхарабозлар ўз то-мошаларида П.га катта ўрин ажратиб келишган.
Ад.: Қодиров М., Масхаробоз ва қизиқ-чилар санъати, Т., 1971; Узбек театри анъа-налари, Т., 1976.
Муҳсин Қодиров.

ПАРОДОНТОЗ (пара... ва юн. odontos — тиш), альвеоляр пиорея — тиш атрофидаги тўқималар (пародонт) нинг сурункали яллиғланиши, альвеоляр ўсимталар (тиш катакчалари) ат-рофияланади ва оқибатда тишлар қимирлаб тушиб кетади. Ўрта ва катта ёшдаги кишилар, баъзан ёшлар, ҳатто болаларда ҳам учрайди. П: пародонт то-мирлари ва нервларининг бузилиши ёки касалланиши натижасида тиш атрофидаги тўқималарнинг қон б-н етар-ли таъминланмаслиги оқибатида ву-жудга келади. Касалланган тишларни олиб ташлагандан кейин қолган тиш-ларга овқат чайнаганда зўр келиши, тишда тош йиғилиши, тишни тўғри парвариш қилмаслик, нотўғри тиш-лаш, ясама тишларни тўғри қўймас-лик, шунингдек, организмнинг уму-мий касалликлари П.га сабаб бўлиши мумкин. П.да тишнинг суяк тўқимаси аста-секин сўрилади, тишлар қимирлаб қолади, баъзан милк яллиғланиб ши-шади, қонайди, оғиздан қўлланса ҳид келади. П.да милкда йирингли пилла ҳосил бўлади. Касалликнинг олди олин-маса, милк яллиғланади (гингивит), кўринишидан соғлом тиш аста-секин кимирлаб тушиб кетади. П. натижасида овкат чайнаш ва \азм қилиш бузилади. Беморга индивидуал ва комплекс даво килинади. П.да стоматолог врач курсат-маларига қатъий риоя килиш керак.
П.нинг олдини олишда кундалик ов-қат тури ва таркиби муҳим аҳамиятга эга; қаттиқ овқатлар милкни табиий массаж қилади ва юмшоқ тиш катлам-ларидан тозалайди. Овқатдан кейин мева ва сабзавотлар (сабзи, олма ва б.) еб туриш фойдали.
ПАРОКСИЗМ (юн. paroxysmos — таъ-сирланиш) — касалликнинг вақт-вақ-^ ти б-н тўсатдан кучайиши; мае, оғриқ-нинг бирдан зўрайиши (стенокардия-да), юракнинг тез ура бошлаши (та-хикардияда), йўтал тутиши (кўкйўталда), иситма тутиши (безгак-да) ва б. П. термини кучли эмоционал ҳолат (яъни ғазаб П.и, умидсизлик П.и)ни ҳам англатади. ПАРОМ — транспорт воситалари (ав-томобиллар, т. й. вагонлари ва б.), кж-лар ва йўловчиларни денгиз ёки дарё-нинг бир қирғоғидаги пунктдан иккин-чи қирғоғидаги пунктга ўтказиб қўйиш учун мўлжалланган сузувчи иншоот (кема, сол ва б.). Қирғоқлардаги пункт-ларнинг мавқеига, ўтказиладиган юк-нинг тури ва микдорига, даре ва ден-гизнинг кенглигига қараб. П. ҳар хил катта-кичикликда бўлади. Қаерда қўлла-нишига кўра, даре, денгиз ва кўл П.ла-рига, харакатланиш усулига кўра, ўзи-
ПАРПИ   ҚЎРБОШИ

юрар ва ўзиюрмас П.ларга бўлинади. Ўзиюрар П. бир ёки бир нечта вагон ва автомобиль палубалари б-н жиҳозлана-ди. Ўзиюрмас П. (сол, қайиқ, баржа, плашкодт ва б.) учун, одатда, бир қир-ғоқдан иккинчи қирғоққа сим арқон тортиб қўйилади. Ҳарбий мақсадларда (қўшин ва қурол-яроғларни сувдан ке-чиб ўтказиш учун) тайёр понтон ва маҳаллий сузиш воситалари (кема, қайиқ, сол)дан фойдаланилади. ПАРОНИМЛАР (пара... ва юн. onyma
—
ном, исм) — талаффузи, эшитили-
ши ва морфем таркиби ўхшаш, лек-
сик маънолари бошқа-бошқа ёки қис-
ман   яқин   бўлган сўзлар. Тилда ана
шундай   сўзларнинг   мавжуд   бўлиш
ҳодисаси пароним и я дейилади. Па-
ронимия муаммоси нуткда П.ни атай-
лаб яқинлаштириш ёки  уларнинг маъ-
носини билмай, фарқламай адаштириб
қўллаш (нутқий хато) натижасида ке-
либ чиқади. П.нинг қўлланиши б-н бор-
лик, бундай масалалар тегишли равишда
нутқ маданияти ва услубшунослик то-
монидан ўрганилади. «П.» терминини
дастлаб Аристотель ясама сўз маъно-
сида таклиф этган.
Рус тилшунослигида кўпинча П. де-ганда бир сўз туркумига мансуб, бир хил ўзакли сўзлар тушунилади [мае, адресат — адресант (олувчи — юборув-чи), представиться — преставиться (ўзи-ни танитмоқ — ўлмоқ)]. Узбек тилшунослигида эса нафақат бир хил ўзакли сўзлар, балки эшитилиши бир-бирига ўхшаш ҳар хил ўзакли сўзлар ҳам П. деб тушунилади (мае, шараф — шароб, афзал — абзал, тариф— таъриф, энлик
—
эллик, соғлиқ — совлиқ).
П.ни қўллашда фаркламаслик, улар-ни адаштириш тил ҳодисаси эмас, балки муайян тил вакилларининг шу тил луғавий меъёрларини етарли даражада эгалламаганлигининг натижасидир. П.ни хато қўллаш, одатда, кам таниш бўлган сўзларда учрайди. Нотаниш сўзларнинг катта қисмини терминлар ташкил этади. Зеро, фан ва техниканинг тез суръатлар б-н ўсиши натижасида муайян тилга (мае, узбек тилига) кир-ган янги сўзлар шу тилда мавжуд бўлган сўзлар б-н талаффуз жиҳатдан яқин ке-либ қолади, оқибатда янги-янги паро-нимик қаторлар пайдо бўлади. Мае, танбур — тамбур, шитоб — штаб, таъриф — тариф, тери — тире ва б. Нуткда ноаникликка йўл қўймаслик учун тил-даги П.ни фарклай билиш, маънолари-ни тўғри англай олиш зарур. Шунда «шараф» ўрнига «шароб», «компания» ўрнига «кампания», «товланмоқ» ўрнига «тобланмоқ», «энлик» ўрнига «эллик» тарзида қўллашларга ўрин қолмайди.

Бадиий адабиётда, публицистикада, оммавий сўзлашувда матннинг, нутқ-нинг ифодавийлиги ва таъсирчанлиги-ни ошириш мақсадида П.дан кенг фойдаланилади. П.ни атайлаб адаштириб қўллаш кулгили ҳолатни келтириб чи-қаради; бундай қўлланишлар сўз ўйи-нида, аскияда, шунингдек, персонаж-ларнинг нутқий хусусиятларини очиб беришда зарур бўлади.
Абдуваҳоб Мадвалиев.
ПАРОПАМИЗ ТОҒЛАРИ - Афғонис-тоннинг шим.-ғарбий қисмидаги тоғ системаси. Шим.-ғарбий этаклари — Бодхиз ва Қорабел қирлари Туркма-нистон ҳудудида. Кенглик бўйлаб ётув-чи тизмалар (Банди Туркистон, Са-федкўҳ ва б.) дан иборат. Уз. 600 км чамасида, эни 250 км гача. Кўп қис-мининг бал. 3000—3500 м; энг баланд жойи 4565 м (Ҳисор тизмасида). Тоғ-лар аксари оҳактош ва сланецлардан, жан. ва шарқида гранит ва гнейслардан тузилган. Шим. этаклари лёсс б-н қоп-ланган. Иқлими субтропик, континен-тал иклим; водийларда т-ра июлда 24— 30°, янв.да 0—8°. Йиллик ёғин 100—350 мм. Ландшафти аксари қисмида тоғ чўли ва даштидан иборат. Сийрак арча ўрмонлари ҳам бор. Ёввойи хдйвонлар-дан тоғ эчкиси ва қўйи, жайран, қулон, кемирувчилар ва судралувчилар яшайди. Аҳолиси тоғларда кўчманчи чорвачилик б-н ҳаёт кечиради. Водийларда боғлар, токзорлар бор. Бугаой ва пахта етиштирилади. ПАРОТИТ (пара... ва юн. otos — қулоқ), т е п к и — кулоқ олди сўлак безининг яллиғланиши. Эпидемик бўлмаган П. ва эпидемик паротит фаркданади. Ў т к и р эпидемик бўлмаган П. кўпроқ катта ёшдаги кишиларда кузатилади ва юқумли касалликлар (тиф, дизентерия ва б.), оғир операциялар, безларнинг зарарланиши, стоматит ва б. оқибатида пайдо бўлади, кўпинча стафилококк-лар қўзғатади. Касаллик бошланишида сўлак безлари шишиб, қаттиқ бўлиб қолади, оғиз қақрайди, пастки жағнинг ҳаракатланиши қийинлашади. Гавда т-раси кўтарилиб, без йўлидан йиринг ажралади. Баъзан юз нерви зарарланиб неврит пайдо бўлиши, без массасининг некрозга учраши, абсцесс вужудга ке-лиши ва б. асоратлар қолиши мумкин. Касаллик, асосан, 10—15 кунда тузала бошлайди ёки қайталаб турадиган су-рункали шаклга ўтади.
Д а в о с и . Шишни қайтарувчи дори-дармонлар, антибиотиклар, парҳез бу-юрилади, абсцесс ҳосил бўлганда операция қилинади.

ПАРОХОД (паро... ва рус. ход — йўл) — буғмашинаси ёки буғ турбинаси хара-катлантирадиган ўзиюрар кема. Йўлов-чи ва юк П.лари бор. Буғ машинаси ўрнатилган биринчи ёғоч П. 1802 й.да Англияда пайдо бўлди. Россияда буғ машинали биринчи П. 1810 й.да қурил-ди. Петербург б-н Кронштадт орасида қатнаган (1915) «Елизавета» П.и дунё-да биринчи денгиз кемаси хисоблан-ган. Ҳозир, асосан, теплоходлардан фойдаланилади (яна қ. Кема). ПАРПАША, парипаша (форс.) — нафис йўлли нимшойи мато; кўкимтир кулранг тусга эга. Танда иплари ок, ипак-дан, арқоғи тўқ кўк рангли ипдан қўл дастгоҳида тўқилган. Тўқиш жараёнида танда иплари орасида махсус қолдирил-ган жойларда ҳосил бўладиган тешик-чалар орқали арқоқ ипини кўриниши ингичка йўллар ҳосил килади. П. Бухо-ро, Самарқанд, Қўқон, Марғилон, Наманган ва б. шойи тўкиш марказларида ишлаб чиқарилган. Бухоролик усталар ип ва ипак ипларини тенг миқдорда иш-латганлар. Ипак кўп ишлатилган П. қим-мат бўлиб, ниҳоятда қадрланган. П.дан, асосан, паранжи тикилган, шунингдек, эркаклар учун тўн ҳам тайёр-ланган.
ПАРПИ ҚЎРБОШИ, Парпи [тахм. 1882, Андижон атрофидаги Қўқонқиш-лоқ (ҳоз. Пахтаобод ш.) —1921.9.4] — Фарғона водийсида совет режимига қарши ҳаракат раҳбарларидан бири. 1918 й. бошларида Фарғона водийсида қизил армияга қарши ҳаракат бош-лаган 9 ҳарбий қўмондоннинг олтин-чиси. Кўқонқишлоқдаги Кизилоёқ қишлоғида қароргоҳи жойлашган. Ўз номидан пул босиб, муомалага чиқар-ган (1919 й. бошидан). Мадаминбек ва кейинчалик Шермуҳаммадбекнинг асосий ўринбосарларидан бири сифа-тида 3600 йигитга рахбарлик қилиб, совет режимига қарши муросасиз ку-раш олиб борган. 1918—20 й.ларда Андижон уезди П.қ. йигитлари назорати остида бўлган. Жангда жасурлиги ва душманга нисбатан шафқатсизлиги боис Парпи ботир номини олган. П.қ. қароргоҳида кўплаб рус офицер-лари, жумладан, К. Осипов ҳам бўлиб, қизил армияга қарши кураш-ганлар (яна қ. Осипов исёни). Қўқон-қишлоқ б-н Бўтақора ўртасидаги Хай-робод қишлоғида қизил аскарлар б-н бўлган жангда уларни мағлубиятга уч-ратган (1920). 1920 й. 24 нояб.да Қўқон-қишлоқда қизил аскарлар б-н бўлган жангда ҳам ғолиб чиққан ва душман-нинг 2 та замбарак, 4 та пулемёт ва кўплаб қурол-аслаҳаларини ўлжа олган.

ПАРПИЕВ
Қизил аскарларнинг 8-отлиқ бригадаси 1921 й. бошларида шиддатли жанглардан сўнг П.қ. йигитларини мағлубиятга уч-ратиб, Қўқонқишлоқ ва Омончўрани эгаллашган. П.қ.нинг 1000 кишилик гу-руҳига Исроил қўрбоши ўз одамлари б-н кўмакка келса ҳам, миқдор жиҳат-дан устун қизил аскарлар Жалолобод ва Учқўрғонда бўлган жангларда ҳам ғолиб чиқишган. 1921 й. апр. да бўлган ана шун-дай тўқнашувларнинг бирида П.қ. оғир ярадор бўлиб, вафот этган.
Ад:. Узбекистаннинг янги тарихи, 2-ки-тоб [Узбекистан совет мустамлакачилиги дав-рида], Т., 2000; Ражабов Қ., Ҳайда-ров М ., Туркистон тарихи (1917—1924), Т., 2002.
ПАРПИЕВ Нусрат Аъзамович (1931.14.9, Тошкент) — кимёгар олим. Узбекистан ФА акад. (1995), кимё фан-лари д-ри (1976), проф. (1981). Ўрта Осиё ун-тини тугатган (1953). Ўзбекис-тон ФА Кимё ин-тида лаб. мудири (1964—76), директор муовини (1965 — 76), Ўрта Осиё нефтни қайта иш-лаш саноати и.т. институти директо-ри (1976—77), Бу-хоро озиқ-овқат ва енгил саноат тех-нологияси ин-ти ректори (1977—89), ТошДУда проректор (1992—94), кафедра мудири (1989 —94). Тошкент Кимё-технология ин-ти ректори (1994—2001), Узбекистан ФА кимё-технология бўлими раиси (1994-2000), 2002 й. дан ЎзМУ анор-ганик кимё кафедраси мудири. Асо-сий илмий ишлари координацион би-рикмалар кимёсига оид. П. раҳбарли-гида рангли ва нодир металларнинг таркибида азот, кислород ва олтингу-гурт бўлган органик моддалар б-н комплекс бирикмалар ҳосил қилишининг илмий асослари ўрганилган, металлар ва уларнинг бирикмаларини ўта соф ҳолда ажратиб олиш усуллари, молибден, рений, вольфрам ва симобни аниқлаш ҳамда соф молибден олиш-нинг термик усули ишлаб чиқилган. Гидразонлар, гидроксам кислоталари ҳосилалари асосида 200 дан ортик, янги координацион бирикмалар синтез қилинган. Илк бор палладий ва кобальт бирикмаларининг шишга карши фаол таъсир этиши аникланган.
Ас: Кристаллохимия комплексов металлов с гидразидами и гидразонами, Т., 1994 (ҳам-корликда); Координацион бирикмалар кимё-си, Т., 1996 (ҳамкорликда); Анорганик кимёнинг назарий асослари, Т., 2000 1—2 қисм (ҳамкорликда).

ПАРРАК — 1) вентилятор, компрессор, насос, турбина ва б.нинг иш щеми; бир ўққа маҳкамланган бир неча куракдан иборат; 2) самолёт, вертолёт ва б. учиш аппаратларининг ҳавода тор-тиш кучи ҳрсил қиладиган қурилма-си; ҳаво винти; пропеллер деб ҳам аталади.
ПАРРАНДАЛАР — қ. Қушлар. ПАРРАНДАХОНА — паррандалар ас-раладиган бино. Паррандаларнинг тури ва ёшига, хўжаликда фойдаланиш йўналишига ҳамда асраш тизимига қараб ҳар хил бўлади. 1 — 120 кунлик-кача бўлган товуқ жўжалари батареяли цехларда (ерда ёки катакларда) асра-лади. Кўпчилик хўжаликларда 1 дан 120 кунликкача бўлган жўжалар битта П.да боқилади. Ўрдак ва курка жўжалари, баъзан, дастлабки 10—20 кунда батареяли цехларда сакланади. Гўшт учун боқиладиган жўжалар (бройлерлар), 1 дан ёки 21 дан 120 кунликкача бўлган курка жўжалари ва 1 дан ёки 10—20 дан 55 кунликкача бўлган ўрдак жўжа-лари махсус П.да ўстирилади. Вояга етган паррандалар ерда, саноат мақса-дида етиштириладиганлари эса ерда ва катакларда боқилади. П. эни 12 ёки 18 м, бўйи 72, 84, 96 ва 108 м қилиб қури-лади. Саноат мақсадида боқиладиган 120—150 минг бош товуққа мўлжаллан-ган 4—6 қаватли ва 80 минг бройлерга мўлжалланган 4 қаватли П.лар бор. ПАРРАНДАЧИЛИК — уй паррандала-рини етиштириш; чорвачияикнинг бир тармоғи. П.нинг асосий маҳсулоти — озиқ-овқатга ишлатиладиган тухум ва гўшт; қўшимча маҳсулоти — парранда пати ва пари. Паррандаларни сўйиш ва уни қайта ишлаш чиқиндиларидан ем уни ишлаб чиқарилади. Парранда гўнги — қимматли органик ўғити. П.да тухум, асосан, тухум йўналишидаги, қисман гўшт-тухум ва гўшт йўналишидаги то-вуқ зотлари ва кроссларидан олинади. Гўшт етиштириш учун гўшт берадиган товуқ, ўрдак, курка, ғоз, цесарка, гўшт каптарлар кўпайтири-лади. Парранда гўшти етиштиришнинг асосий манбаи — брой-лерларни боқишдир. Шунингдек, беданадян парҳез тухум ва гўшт олинади.
П. бундан 4 минг йил муқаддам дастлаб товуқлар хонаки-лаштирилган Ҳин-дистода пайдо бўлган ва кейинчалик бошқа мамлакатларга аста-секин тарқалган. Кейинчалик    пар-

рандаларнинг бошқа турлари ҳам хо-накилаштирилган. 18—19-а.ларда Европа, Осиё ва Америкада уй паррандала-рининг кўпдан-кўп зотлари яратилди.
Ўзбекистонда 1920-й.ларнинг охи-рига қадар парранда, асосан, жайдари ва каммаҳсул товуқ зотлари фақат хо-надонларда боқилган. Республикада П.нинг қ.х. тармоғи тарзида ривожла-ниши 20-а.нинг 20-й.ларига тўғри ке-лади. Биринчи П. фермалари 1929 й. Қўқон ш. ёнидаги ва Самарканд вилоя-тидаги артелларда ташкил этилган. 1930 й. Тошкентда «Ўзпаррандаинкубатор-марказ» тузилди. Ўша йили республикада дастлабки Каттақўрғон инкубатор ст-яси ишга туширилди. Ўзбекистонда П. урушдан кейинги йилларда тез ри-вожланди. 1950 й. республикада 11 та инкубатор ст-яси ишлади. Инкубатор П. ст-ялари к-з ва с-зларда П. фермалари-ни тузишда ёрдам берди. 1959 й. Бухоро инкубатор П. ст-яси негизида республикада 1-Бухоро П. ф-каси ташкил этил-ди. 1960 й.дан эса инкубатор П. ст-ялари 150—180 минг товуқ учун мўлжал-ланган Тошкент, Ўртасарой, Самарканд, Ғаллаорол ва Фарғона П. ф-каларига айлантирилди. 1964 й.да Республика Қишлоқ хўжалиги вазирлиги таркибида «Ўзпаррандасаноат» республика и. ч. бирлашмаси ташкил этилди. 70 дан ортик, П. ф-каси, 12 наелчи-лик хўжалиги, паррандалар касаллик-лари бўйича республика ветеринария лаб. ва б. ташкилотлар иш олиб борди.
1958й.да Узбекистан чорвачилик и.т. ин-тида П. бўлими, 1985 й.да генетика-селекция ст-яси (1994—2003 й.лар-да «Наслпарранда» илмий маркази) ташкил этилди. 1992 й.дан республикада гўшт йўналишида куркачиликни ривожлантириш бўйича Исроилнинг «МАД» фирмаси б-н ҳамкорликда Хо-нобод (1993), Чимён (1992), Риштон,
Паррандачилик фабрикасининг бир қаватли товуқ боқиш катаклари.
ПАРТЕНОКАРПИЯ

Урганч ва Янгийўл (1995) П. ф-калари куркачиликка ихтисослашди. Германия, Белоруссия, Исроил, Голландия, Қо-зоғистондан келтирилган зотли товуқ ва курка тухумларидан жўжа очириш йўлга қўйилди. Республика Вазирлар Маҳка-масининг 1996 й. 29 нояб.даги «Пар-рандачилик хўжаликларини курка гўшти етиштириш учун модернизация қилиш тўғрисида» қарорига кўра, хо-риждан олинган кредитлар ҳисобига куркачиликка ихтисослашган ф-калар сони кўпайди.
2003 й. 4 сент.да Республика Вазирлар Маҳкамасининг «Паррандачиликда мо-нополиядан чикариш ва иктисодий ис-лоҳотларни янада чуқурлаштириш чора-тадбирлари тўғрисида» қарори б-н «Ўзпаррандасаноат» уюшмаси тугатил-ди, унинг таркибига кирган акция-дорлик жамиятлари шаклидаги 25 П. ф-калари тўлиқ хусусийлаштирилди.
Ўзбекистондаги хўжаликларда товуқ (тухум, гўшт йўналишлари), гўшт учун курка, қисман ўрдак, ғоз, парҳез та-омлар учун бедана боқилади. Асосан, товуқнинг оқ леггорн, «Наслпарранда» илмий марказида яратилган икки ти-зимли, маҳаллий шароитларга яхши мослашган, йилига 240—250 донагача тухум қиладиган «Ўзбекистон» кросси етиштирилади.
Интенсив П.нингтехнологикжараён-лари саноат негизида ташкил этилган бўлиб, йил давомида бир маромда тухум ва гўшт и.ч.ни таъминлайди. Пар-рандалар, асосан, қуруқ аралаш емлар б-н боқилади. Аралаш емга бўлган ўртача йиллик эҳтиёжлар (бир бош учун, кг): катакларда боқиладиган тухум беради-ган саноат галалари учун — 50; тухум берадиган зотли галалар учун —54; гўшт олинадиган галалар учун — 65; 2 ойга-ча бўлган бройлер жўжалар учун — 4,7, тухум олишга мўлжалланадиган 5 ой-ликкача бўлган жўжалар учун —11,8.
Жўжалар ўстириладиган Р-15 батарея катаклари.

Ўзбекистонда 2000 й.да 1252,9 млн. дона тухум етиштирилди, 14 млн. пар-ранда боқилди.
Хорижий мамлакатларда П. жуда та-раққий этган. АҚШ, Канада, Буюк Британия ва б. бир катор мамлакатларда йирик механизациялашган корхона-лар барпо этилган.
Жаҳонда 20-а.нинг 80-й.лари охирида 500 млрд. донадан ортиқ тухум (энг куп АКД1, Япония, Франция, Германияда), 150 млн. т гўшт ( АҚШ, Бразилия, Япония, Франция, Италия) ишлаб чиқа-рилди. БМТ маълумотларига кўра, жа-ҳон мамлакатларида 14139 млн. товуқ, 244 млн. курка боқилади (1999). Яна қ. Бедана, Курка, Товук, Ғоз, Цесарка.
Ад.: Разведение, содержание и кормление птицы, Пер. с нем., 1972; Промышленное птицеводство, М., 1985; Азимов С, Паррандачиликда наслчилик ишлари, Т., 1982.
Сайфиддин Азимов.
ПАРСЕК (параллакс ва секунда) — ас-трономияда Куёш системасид&н таш-қаридаги осмон жисмларигача бўлган масофани аниклашда қўлланиладиган ўлчов бирлиги. Қисқача пк (халқаро бирлиги рс) б-н белгиланади. Бир П. 3,26 ёруғлик йилига, 206,265 астроно-мик бирликкаёки 30,857-1012 км гатенг. 1 килопарсек=103 парсек, 1 мегапар-сек =106 парсек. П.да ифодаланган ма-софа йиллик параллаксга тескари миқ-дор ҳисобланади. Mac, 10 пк га тенг масофа 0,1" параллаксга мое келади. ПАРСЕЛЛ (Перселл; Pursell) Эдвард Миле (1912.30.8, Тейлорвилл, Иллинойс штати —1997) — америкалик физик, АҚШ Миллий ФА аъзоси (1951 й.дан). Пердью ун-тини тугат-ган (1953). 1938 й.дан Гарвард ун-тида (1949 й.дан проф.), Массачусетс технология ин-тининг радиолокация лаб.да ишлаган (1940—46). Илмий ишлари радиоспектроскопияга оид. Ф. Блохяан мустақил тарзда ядро, магнит резонанси ҳодисасини кашф қил-ган (1946 й.да). Г. Юэн б-н ҳамкор-ликда нейтрал юлдузлараро водород-нинг космик радионурланиш чика-ришини топган (1951). Нобель мукофоти лауреати (1952; Ф. Блох б-н биргаликда).
ПАРТЕНОГЕНЕЗ (юн. parthenos — бо-киралик, қизлик ва ...генез), бокира кўпайиш — жинсий кўпайиш шакл-ларидан бири, тухум хужайранинг уруғ-ланмасдан ривожланиши. П.нинг аҳамияти ҳар хил жинсларнинг ўзаро учрашуви қийин бўлган шароитда жинсий кўпайишни амалга оширилишидан ва кулай шароитда тур наели индивид-лари сонини тез орттиришдан иборат.

Бундай хрлат наели кўплаб қирилиб кетадиган турлар учун айниқса катта аҳамиятга эга. П. умуртқасиз ҳайвонлар-нинг деярли барча типларида ва кўпчи-лик умуртқалиларда (сут эмизувчилар-дан ташқари) учрайди. Сут эмизувчи-ларнинг партеногенетик эмбриони эмбриогенезнинг илк даврларидаёқ ҳалок бўлади. Тухум фақат П. орқали кўпайганида облигат П., тухум уруғ-ланиб ва уруғланмасдан кўпайиш ху-сусиятига эга бўлганида эса факультатив П. дейилади. Эркаги бўлмайдиган турларнинг фақат П. орқали кўпайиши конста'нт П. деб аталади. Кўпинча П. орқали кўпайиш икки жинсли кўпа-йиш б-н алмашиниб турганида циклик П. рўй беради. Партеногенетик наелнинг генотипи, жинси ва гомозиготалиги П. кўпайишнинг митоз орқали ўтиши ёки ўтмаслиги ҳамда диплоидликнинг қан-дай усулда тикланиши б-н боғлиқ. Наслнинг жинсига биноан, амфи-т о п и я (уруғланмаган тухумдан урғо-чи ва эркак индивидлар ривожланиши), арренотокия (тухумдан фа-қат эркаклари ривожланиши) ёки те-л и т о к и я (тухумдан фақат урғочиларнинг ривожланиши) фарқ қилинади. Педогенез П. шаклларидан бири ҳисобланади. Кўпайишнинг ўзи-га хос шакллари ҳисобланган гиноге-нез ва андрогенез ҳам П.га мисол бўла олади.
Сунъий П.да, одатда, организм ри-вожланишнинг дастлабки даврларидаёқ ҳалок бўлади. Тут ипак қуртининг уруғ-ланмаган тухумларига юқори ва паст ҳарорат таъсир эттириш орқали 90% тухумларнинг партеногенетик ривожла-нишига эришилган (Астауров, 1936). Ана шу омилларнинг кичик микдори тут ипак қуртида митотик П.ни тезлаш-тирган ва фақат эркак гомозигот фор-маларнинг ривожланишига имкон бер-ган. Тут ипак қуртида П. орқали жинсни бошқариш катта амалий ахамиятга эга.
Уруғли ва спорали ўсимликларда констант П. кўпроқучрайди. Икки уйли ўсимликларда П. кўпинча эркак инди-видларнинг учрамаслиги, бир уйли ўсимликларда эса чангчилик гуллар-нинг дегенерацияси, чангларнинг хреил бўлмаслиги ёки абортивлиги б-н боғлиқ. Ўсимликларда сунъий П. ҳар хил кимёвий ва физик омиллар таъсир эттириб хреил қилинган. ПАРТЕНОКАРПИЯ (лот. parlenos — бокиралик, қизлик ва karpos — мева) — ўсимликларда гулнинг уруғланмас-дан мева тугиши. Чангланмасдан мева ҳосил бўлиши вегетатив (автоном) П., уруғчи тумшуқчасига бошқа ўсимлик гули чангини таъсир эттириб мева ҳосил қилиш стимулятив П. дейилади.

ПАРТЕР
Mac, нок уруғчисига олма гул чанги-ни, баклажон уруғчисига помидор гули чангини таъсир эттириб, сунъий сти-мулятив П. пайдо қилиш мумкин. П. на-тижасида ҳосил бўлган мева уруғсиз ёки уруғи муртаксиз бўлади. П. узум, олма, нок, помидор, мандарин ва б. кўпчи-лик ўсимликларда аникланган. Сунъий стимулятив П. механик, кимёвий, ҳаро-рат таъсирида ҳосил қилинади. Парте-нокарпик мева йирик ва ширин бўлга-нидан катга хўжалик аҳамиятига эга. ПАРТЕР (франц. parterre — ер бўйлаб) — 1) театр, кинотеатр ва концерт зал-ларидаги томошабинлар ўтирадиган, саҳнага нисбатан паст жой. П.нинг ей шаклдаги қатор ўриндикди илк наму-налари Қад. Рим театрларида бўлган, П.лар эса дастлаб Италияда (16-а.) пайдо бўлган. Ҳозир П.ларда ўриндиқ-лар тўғри чизиқ бўйлаб жойлаштири-лади. Саҳна ёки экран яхши кўриниши учун П.даги ўриндиклар қатори орқа-га томон баландланиб боради; 2) парк ёки боғларнинг обод қилинган очиқ қисми; майсазори, гулзори, баъзан ҳайкал, фавворалари бўлади. ПАРТИТУРА (итал. partitura — ажра-тиш, тақсимлаш) — оркестр, хор, камер ансамбль ва б. учун мўлжалланган кўп овозли мусиқа асарининг ҳар бир овоз ёки чолғу партиясн кўрсатилган нота ёзуви. Овозларнинг бир вақгда янг-рашидаги ҳаракат йўналишини осон англаш учун унда нота белгилари сатр-ма-сатр, устма-уст ёзилади. П.ни вертикал йўналишда ўқиганда товуш (ак-корд)ларнинг гармоник бирлиги, го-ризонтал (чапдан ўнгга) ўқиганда эса ҳар бир нота йўлидаги куй ривожи ифо-даланади. П.да овозлар муайян тартиб-да, баланд-пастлигига кўра, юқоридан пастга қараб жойлаштирилади. Барча овозлар, одатда, итальянча, немисча (баъзан, французча ва б.) номлар б-н кўрсатилади. Дастлаб хор П.лари (16-а.), кейинчалик чолғу, вокал-чолғу ансамбллар ва оркестр П.лари ривож топган. 19-а.гача дирижёрлар П. б-н бирга дирекционаш ҳам кенг фойдала-нишган. Ҳоз. кўринишдаги П. 19-а. ўрта-ларида, композиторлик ижодиёти ва дирижёрлик санъати ривожи натижаси-да юзага келган.
ПАРТИЯ (лот. partio — бўламан, ажра-таман) — 1) ғоявий жиҳатдан маслак-дош, манфаатлари муштарак бўлган (қ. Сиёсий партиялар), шунингдек, муайян ишни бажариш учун ажратилган киши-лар гуруҳи (мае, қидирув П.си); 2) бир манзилга бир вақтда жўнатилган товар-лар; 3) муайян натижагача ўтказилади-ган ўйин (мае, шахматдаги П.); бир кан-ча ўйинлардаги ўйинчилар таркиби.

ПАРТИЯ (мусиқада) — 1) оркестр, хор, ансамбль ва б. асарларнинг якка созанда ёки якка хонанда ижро этади-ган таркибий қисми. Мусиқий-саҳна-вий асарларда П.лар, одатда, қаҳра-монлар номи б-н қўшиб айтилади (мае, «Лайли ва Мажнун» операсида Қайс П.си); 2) соната шаклидаги асарларнинг асосий мавзулари баён этила-диган бўлаги (мае, бош П., ёрдамчи П.). ПАРТОВ ЕР ДЕҲҚОНЧИЛИК ТИЗИ-МИ — аввал экилиб, сўнгра ташлаб қўйилган ерларда қайта деҳқончилик қилиш; ибтидоий деҳқончилик тизи-ми, хусусий қўриқ ер тизими негизи-да вужудга келган. Чўл минтақасида табиий унумдорлиги юқори бўлган ўзлаштирилган қўриқ ерларда галла, айрим жойларда зиғир ва полиз экин-лари 6—8—10 йил етиштирилган. Бу-нинг оқибатида тупроқнинг табиий унумдорлиги пасайиб, ерларни ўт бос-гани ва экинлар ҳосилдорлиги кама-йиб кетгандан сўнг бу далалар 8—15 йил (ва ҳатто 25—30 йил)гача қаров-сиз ташлаб қўйилган. Унинг ўрнига янги қўриқ ер ўзлаштириб (қўриқ деҳ-қончилик тизими) деҳқончилик юри-тилган. Нисбатан узоқ муддатга ташлаб қўйилган ер табиий ўтлоқзорга айлан-ган, бу эса унинг унумдорлигини қай-та тикланишига олиб келган. Натижа-да ташлаб қўйилган ерлар қайта ўзлаш-тириб, экин экилган. П.е.д.т. Европа ва Осиёнинг чўл тупроқлари мавжуд бўлган бир қанча давлатларида, айниқ-са, Россиянинг қоратупроқ, Ўзбекис-тоннинг чўл ва дашт минтақаларида кенг қўлланилган.
Зиёмиддин Артукметов. ПАРУСИНА (рус. парус — елкан) — зиғир толали ёки ярим зиғир толали қалин ва залвор мато. Йўғон калава ипдан полотно ўрилишда тўқилади (қ. Ўрилиш). Дастлаб, асосан, елканлар тай-ёрлаш учун ишлатилган (номи шундан). Ҳозир техник мақсадларда (елкан, брезент, пойабзал ва б. учун), иш кийим-лари, махсус кийим-бошлар тикиш учун ишлатилади.
ПАРФЕНОН (юн. parthenon, parthenos — бокира қиз) — Акропол (Афина)-даги маъбуда Афина ибодатхонаси, юнон меъморлиги санъатининг улкан ёдгорлиги. Мил. ав. 447—438 й.ларда Иктин ва Калликрат томонидан қурил-ган. Ибодатхонада катта целлалар (ди-ний ҳайкаллар учун хоналар) ва ки-чик хоналар (худди ибодатхона каби «Парфенон» деб номланган) бўлиб, уларда хазиналар саклаш мўлжаллан-ган. Бу хоналар (тарҳи 30,89х96,54 м) дорий колоннадалари б-н ўралган. Ҳашаматли оқ мармарли иншоот Фи-

Парфенон шарафасидаги бўртма.
дий ва юнон ҳайкалтарошлари ишла-ган ҳайкалтарошлик безаклари б-н тўлдирилган. Бино тарзи ҳошияси ме-топларида кентавр, баҳайбат одам, амазонкаларнинг ўзаро кураш саҳна-лари, фронтонлари ҳайкалтарошлик мужассомоти б-н безатилган. П. меъмор-лигида юнон санъатининг буюклиги унинг гуллаган давридаги гармонияси, гўзаллиги, ҳаётийлиги акс эттирилган. 1687 й.да турклар б-н бўлган урушда венецияликлар томонидан вайрон қилинган. 1801—03 й.лар П. ҳайкалла-ри Англияга олиб кетилиб, 1816 й. Британия музейига қўйилган. ПАРФИЯ, Парфия подшолиги — мил. ав. тахм. 250 й.да Каспий денги-зининг жан. ва жан.-шарқий томонида вужудга келган кад. давлат. Мил. ав. 1-а. ўрталарида Месопотамиядан Ҳиндис-тонгача бўлган ҳудудни ўзига бўйсун-дирган. П. мил. 3-а.нинг 20-й.ларигача мавжуд бўлган. Мил. ав. тахм. 250 й. сак-ларнинг кўчманчи парнлар (дахлар) қабиласи Аршак (аршакийлар сулола-си асосчиси) бошчилигида Салавкий-лар давлатидан ажраб чиққан Парфиё-на ёки П. сатрапиясига бостириб кир-ганлар ва П.ни, сўнгра қўшни Гирка-ния вилоятини ишғол этганлар. Салавк II ўз ҳокимиятини қайта тиклаш мақ-садида олиб борган бир неча муваф-фақиятсиз уринишлар (мил. ав. 230— 227)дан сўнг П. да аршакийлар ҳукм-ронлигини тан олишга мажбур бўлган. 209 й. П.ни салавкийлар подшоҳи Ан-тиох III босиб олган. Бироқ Салавкийлар давлатининг заифлашганидан фой-даланиб П. тезда ўз мустақиллигини тиклаган. Парнлар маҳаллий парфян-лар (парфияликлар) б-н аралашиб уларнинг маданияти, тили ва маҳал-лий диний эътиқодларини қабул қилишган. Мил. ав. тахм. 170—138/137 й.ларда П. подшоҳи Митридат I салав-кийларнинг шарқий сатрапиялари ва Юнон-Бақтрия подшолигининг бир қисмини (мил. ав. тахм. 136 й,) босиб

олган. Мил. ав. 1-а. бошида П.нинг қудра-ти янада ортиб, Рим империясининг хавфли рақибига айланган. Мил. ав. 53 й. П. Рим б-н тўқнашиб, Карри жангица. Красе қўмондонлиги остидаги Рим қўши-нини буткул тор-мор этган. Мил. ав. 40-й.да П. Кичик Осиёнинг деярли бутун \удудини, Сурия ва Фаластинни забт этган. Бу Римнинг Шаркдаги ҳукмрон-лигига тахдид солмокда эди. Мил. ав. 39— 37 й.ларда римликлар бу вилоятлар ус-тидан ўз ҳукмронликларини тиклашган. Тез орада П. ички низолар ва кўчманчи аланларнинг ҳужумлари натижасида та-наззулга учрай бошлаган. Бундан фой-даланган римликлар П.нинг ғарбий ви-лоятларини қаттиқ талон-торож қилган. Парфияликлар вақт-вақти б-н римликлар устидан ғалаба қозониб турган бўлса-лар-да, давлатни сиёсий тушкунликдан қутқариб қололмаганлар. Марғиёна, Са-кастон, Гиркания, Элимаида, Форс, Ха-ракена, Хатра ш. амалда мустакил эди-лар. Ташки ва ички низолар мамлакатни ҳолдан тойдирган. 224 й. вассал Форс (Персида) вилояти ҳокими Ардашир (қ. Ардашир I) ҳал қилувчи жангда Арта-бон V ни Ормиздагон текислигида мағ-луб этиб П. давлатини тугатган; П. асос-чиси Ардашир I бўлган. Сосонийлар дав-латит қўшиб юборилган.
Меъморлик, амалий ва безак санъати дастлаб шарқий эллин маданиятининг шохобчаларидан бири сифатида ривож-ланган. Кейинчалик П. таркибига кир-ган маҳаллий халкларнинг бадиий анъ-аналари б-н бойиб тараққий этган. П.нинг шарқий қисмида асоси квадрат шаклидаги ибодатхоналар (Нисо, мил. ав. 2- ва мил. 1-а.лар), айвонли са-ройлар (Кўҳи Хўжа, Эрон, 1-а.) қурил-
Парфия: оҳакдан ишланган 3 маъбуданинг бўртма тасвири (милоднинг бошлари), Баг-дод музейи.

ган, бинолар ғарбдан келтирилган мар-мар ҳайкаллар ва маҳаллий усталар ясал-ган терракота ҳайкаллар б-н безатилган. Кряларда ишланган рельефларда аъён-ларнинг подшога таъзими, қурбонлик маросимлари ва б. акс эттирилган. Ни-содан топилган кумуш, фил суяги, со-пол буюм, идиш, турли безаклардаги тасвирларнинг сюжети юнон афсонала-ри асосида, лекин кишиларнинг қиёфа-лари маҳаллий халкларни эслатади.
П.нинг гарбий қисмида ибодатхона-ларнинг турли-туман типлари мавжуд бўлиб, юнон-рим меъморлигининг кучли таъсири кўзга ташланади, шу б-н бир қаторда айвонли бинолар қурилган. Деворий расмлар, худо ва подшоларнинг ҳайкаллари бино беза-гининг бир қисмига айлантирилган. Суякдан ишланган аёл ҳайкалчалари сақланган.
Ад.: Бокшанин А. Г., Парфия и Рим (ч. 1-2), М., 1960-66; Кошеленко Г.А., Культура Парфии, М., 1966.
ПАРФИЯ ТИЛИ, парфий тили — ҳинд-европа тиллари оиласидаги эроний тиллар гурухига мансуб улик тил. Арша-кийлар сулоласи хукмронлиги даврида (мил. ав. 3-а. —мил 3-а.) Парфия давла-тининг расмий тили (илк даврларда грек ва оромий тиллари б-н бирга). Аршакий-лар давригача тарихий Парфия вилоя-тида ҳамда Каспий денгизининг жан.-шаркида, аршакийлар даврида эса Эрон, Арманистон, Ироқ ва Ўрта Осиёда ҳам тарқалган. 3—6-а.ларда сосонийлар сал-танатида расмий тил пақлавий (ўрта форс тили) бўлганда ҳам қисман қўлла-нишда бўлган ва аста-секин форс тили-га аралашиб сингиб кетган (6-а. охирла-ри). Парфия ёзуви оромий ёзувндан ке-либ чиққан. Қад. ёзма ёдгорликлари — сополакларда сакланиб қолган хўжалик ҳужжатлари мил. ав. 1-а.га мансуб. ПАРФЮМЕРИЯ (франц. parfum — ёқимли ҳид, атир) — тери, соч, ки-йимларни хушбўй қилувчи, шунинг-дек, гигиеник восита сифатида қўлла-надиган маҳсулотлар. Қадимда хушбўй моддалар сифатида фақат табиий маҳ-сулотлар (эфир мойлари, бальзам ва б.) ишлатилган. Органик кимёгтж ривож-ланиши натижасида эфир мойлари ва ҳайвон маҳсулотлари (анбар, мушк ва Х..К.) б-н бир қаторда П. маҳсулотлари тайёрлащда синтетик хушбўй моддалар-дан фойдаланила бошланди.
Атир, упа, атир совун, лаб бўёкла-ри, одеколон, хушбўй сув, шунингдек, тер ва уйдаги нохуш исларни йўқотиш-да қўлланадиган дезодорантлар, тир-ноқ ва соч локлари ҳам П. маҳсулоти-дир (яна қ. Косметика, Парфюмерия-косметика саноати).

ПАРФЮМЕРИЯ-КОСМЕТИКА САНОАТИ — атир совун, эфир мойи, синтетик хушбўй моддалар ишлаб чи-қарадиган саноат тармоғи (қ. Парфюмерия, Косметика).
Шарқ мамлакатларида атир, мушк, сурма, мушк-анбар, упа-элик каби маҳсулотларни тайёрлаш қадимдан йўлга қўйилган. Улардан хотин-қизлар, эркаклар пардоз-андоз ва гигиена во-ситаси тарзида кенг фойдаланганлар. Атторлар бу маҳсулотлар б-н бутун Шарқ мамлакатлари бўйлаб савдо-со-тиқ ишларини олиб боришган.
П.-к. с. саноат тармоғи тарзида 17-а. охирида Францияда, кейинчалик Италия, Буюк Британия ва б. давлатларда пайдо бўлган. Ўзбекистондаги П.-к.с. корхоналарида одеколон (хушбўй сув-лар), совға йиғмалари, упа, тиш по-рошоги, гигиеник ва профилактик тиш пасталари, крем, лосьон, шампунь ва б. косметик маҳсулотлар ишлаб чиқа-рилади. Тармоқдаги энг йирик корхо-на Тошкент парфюмерия-косметика ф-каси 1942 й. кўчириб келтирилган Краснодар парфюмерия ф-каси асосида ташкил қилинган. Ф-ка дастлаб бир хил флаконларда одеколон, қоғоз па-кетларда упа ва тиш порошоги ишлаб чиқарган. Мавжуд цехларнинг реконструкция қилиниши ва янги цехлар қурилиши и.ч. ҳажмини оширишга, юқори навли парфюмерия маҳсулотла-ри, совға йиғмалари ва чиройли қулай қутичаларда буюмлар и.ч.га имкон бер-ди. Корхона 120 номда парфюмерия-косметика маҳсулотлари ишлаб чикар-ди. 1985 й.да ф-ка «Лола» парфюмерия-косметика ф-каси деб номланди.
90-й.лардан бошлаб Ўзбекистонда ўтказилган иқтисодий ислоҳотлар даво-мида П.-к.с.нинг айрим корхоналари хусусийлаштирилди ёки маҳаллий ҳоки-мият органлари тасарруфига ўтказилди. 1997 й. мартда «Лола упа» корхонаси очиқ турдаги акциядорлик жамиятига айлантирилди. 2001 й.дан Тошкент ш.да Россиядаги «Калина» концернининг шўъба корхонаси — «Паллада-Восток» фаолият олиб боради.
Ривожланган мамлакатларда П.-к.с. корхоналари йирик и.ч. қувватларига эга бўлган, ўз маҳсулотларини бутун дунёга сотади. «Эйвон продактс», «Проктер энд Гэмбл» (АКШ), «Оре-аль», «Ланком» (Франция), «Сардли», «Макс Фэктор» (Буюк Британия), «Шварцкоф Хенгел» (Германия), «Адам» (Италия), «Сисэйдо» (Япония) фирмалари айниқса маш\ур. Бу фир-маларда 500 дан зиёд косметика ва 700 дан зиёд парфюмерия маҳсулотлари ишлаб чиқарилади.
Абдураҳим Ортиқов.

ПАРФЯНЛАР
ПАРФЯНЛАР, парфияликлар — элат, мил. ав. 1-минг йиллик ва милод-нинг бошларида Каспий денгизининг жан.-шарқида, ҳоз. Жан. Туркманистон ва Хуросонда яшаганлар (қад. Партава — Парфия вилояти). П. эроний тиллар-дан бирида сўзлашган, асосан, деҳқ-ончилик б-н шуғулланган. Парфияда-ги ирригация иншоотлари мил. ав. 1-минг йиллик бошларидаёқ маълум бўлган. П. Мидия подшолиги таркиби-га кирган (қ. Мидия), сўнгра эса (Кир II даврида) — Ахоманийлар давлати қўл остида бўлган, уларга солиқлар тўлаб, жангчилар (отлиқ камончилар) етка-зиб беришган. Доро I даврида Парфия ва қўшни Гирканияда қўзғолон кўта-рилиб, у ахоманийлар қўшини томо-нидан қийинчилик б-н бостирилган (521 й. 8 март ва 12 июлдаги жанглар). Мил. ав. 4-а.нинг 20-й.ларида П. Алек-

сандр томонидан тобе этилган, сўнгра (мил. ав. 281 й.дан) Салавкийлар давлати таркибига кирган. Мил. ав. тахм. 250 й.да мустақил Парфия подшолиги бар-по этилган, унинг асосий ўзагини П. яшаган ҳудуд ташкил қилган. П.нинг асосий дини — зардуштийлик; Митра ва Нанайя (Анахита) культлари ҳам кенг тарқалган. П. ёзуви оромий алиф-боси асосида вужудга келган. П. дунё-вий адабиет обидаларидан озгинасиги -на форсча қайта ишланган шакдда сақ-ланиб қолган. Парфия тили мил. 3—4-а.ларда сосонийлар даврида ҳам муомалада бўлган; тахм. 6-а.да у форс тили томонидан сиқиб чиқарилган. Қад. П.нинг авлодлари туркман халқи ва Шарқий Эрон (Хуросон)даги форс ха-лқи этногенезида қатнашганлар. ПАРХИШ — ўсимликларни вегетатив йўл б-н кўпайтириш усулларидан бири.

Ток пархиши.
П. қилишда асосий ўсимликнинг бир неча куртакли новдаси (пояси) ерга ётқизилган ҳолда кўмилиб, куртакли учи ер бетига чиқариб қўйилади ва кўмилган қисми илдиз олмагунча асосий ўсимлиқцан ажратилмайди. Илдиз олгандан кейин асосий ўсимликдан ажратилади, шунда у мустақил ҳолда ўсади ва ривожлана бошлайди. Бу усул-дан мевачилик, токчилик, манзарали боғдорчилик ва ўрмончиликда кенг фойдаланилади.

ЎЗМЭ б-ЖИЛДИ МАҚОЛАЛАРИНИНГ АСОСИЙ МУАЛЛИФЛАРИ РЎЙХАТИ"
Биология, тиббиёт ва кимё илмий таҳририяти
Миржўраев Элбек Миркомилова Муҳаббат Муродхўжаев Наримон Мусаев Жўра Муҳаммаджонов Носир Муҳаммадиев Алишер Мўминов Боқижон Нарчаев Жамшид Нишонбоев Кураш Отақўзиев Темиржон Парпиев Нусрат Пратов Ўктам Саидқориев Бердимурод Саматов Шомат Сулаймонов Эргаш Тожиев Комил Толипов Мелис Тўйчиев Сайфулло Тўрабеков Шарифжон Умаров Эҳсон Халилов Мирқобил Хўжаев Омонулла Шакарбоев Эркинжон Шерназаров Элмурод Шоваҳобов Шоносир Шомирзаев Нажиулла Эшбоев Эгамберди Эшова Холниса Қосимов Эркин Қосимова Сталина Қурбонов Шониёз Ҳамраев Аловиддин Ҳамраев Сайфулла Ҳамраев Шаҳоб
Абдуллаев Мағди Азизов Тоҳир Азимов Жалолиддин Акбаров Зоирхўжа Алматов Карим Аминов Собиржон Арифов Саидқосим Ахмеров Қудрат Аҳмедов Носир Бақоев Савриддин Баҳриддинов Шоҳобиддин Баҳромов Саиджалол Бекназаров Жуманазар Ботиров Бешим Валихонов Муҳсим Давлатов Яҳё Дадаев Сайдулла Дадахонова Гулчехра Зарипов Бакриддин Зокиров Муҳсим Зокиров Ўзув Ибодов Комил Ибрагимова Салтанат Исабоев Зикрилла Исмоилов Исроил Каримов Анвар Комилов Ҳолиджон Лаханов Жаббор        , Мавлонов Очил Мажидов Наби Маликов Азим Маърупов Рустам Маҳмудова Дилбар Мирабдуллаев Искандар Миразизов Қўчқор
География, геология ва геофизика илмий таҳририяти
Абдиева Зулхумор
Абдураимов Тоир
Абдуваҳобов Абдураҳим
Абдураҳимов Абдуқаюм
Абдуллабеков Қаҳҳорбек
Абдураҳимова Гулшан
Абдуллаев Олимжон
Абдураҳмонов Ҳусниддин


Ниёзов  Рустам Петросов Юрий Пўлатов Карим Раимжонов Баҳодир | Рафиков Асом| Раҳматов Лазиз Сатторов Абдусамад Саҳибоев Алишер Соатов Низом Тоиров Маҳмуд Умаров Есенгали Фатхуллаев Ғайбулла Халилбеков Алихон Хўжаев Ҳабиб Чиниқулов Холдор Шомирзаев Хадиятулла Эгамов Рамазон Эшпўлатов Барно Юнусалиева Абиба Қодиров Эркин Ғуломов Потиҳкамол Ҳайдаров Муродулла Ҳикматов Беҳзод Ҳикматов Фазлиддин
Абдуғаниев Исомиддин Айтбоев Даулетбой Акрамов Бахшилло Аминов Эркинжон Атамедов Собур Ашуров Салим Аҳмедов Эркин Бадалов Степан Баратов Паттоҳ Баҳриддинов Баҳодир Гасанова Надежда Зокиров Равшан Ибрагимов Рашод Исаҳожиев Бахтиёр Мавлонов Абдулла Мавлонов Наримон Маматқулов Мурод Маннонов Абдураҳим Мансуров Муҳаммаджон Маҳмудов Дилмурод Мелиқулов Абдусаттор Мираслонов Мирисмоил Мирбобоев Отабек Мирзаев Абдураззоқ Назаров Исроил
Иқтисодиёт ва қишлоқ хўжалиги илмий таҳририяти
Жалолов Жамолхон Жўраев Рихсивой Зикирёев Абдукарим Зиямуҳамедов Эргаш Зиятов Зоир Ишмуратова Рисолат Йўлдошев Нуриддин Йўлдошев Сухроб Йўлдошева Зулфия Кучерский Николай Машарипов Реимбой Мирзаев Тоҳиржон Мирзаев Ғофир Муллажонов Файзулла Мусаев Нуриддин Муслимов Ҳожиакбар
Абдуллаев Абдумавлон Абулқосимов Ҳасан Азимбоев Собиржон Азимов Сайфиддин Алимов Олимжон Алимуҳамедов Султон Алиқулов Эрлис Аллақулов Хидирназар Амиров Абдусаттор Артукметов Зиёмиддин Аҳмедов Нурмуҳаммад Боқиев Машариф Ваҳобов Алишер Дўсматов Салимжон Ёрматова Дилором Ёқубов Рисқивой
*Муаллифлар номи «Узбекистан миллий энциклопедияси» Давлат илмий нашриёти илмий таҳририятлари бўйича (фа-қат бир жойда) кўрсатилди.
702

Тарих илмий таҳририяти
Файзиев Жамолиддин Холматов Неъмат Холназаров Султон Хоназаров Абдушукур Шерназаров Элмурод Шодмонов Шерқул Эрмаматов Шоназар Эшматов Изатулла Юсупов Қодиржон Ўлмасов Аҳмаджон Қодиров Ашур Ғанихўжаева Рафиқа Ҳамроқулов Рўзимат Ҳасанов Муҳсин Ҳасанов Рустам Ҳақбердиев Қахрамон
Ниғматов Муҳаммаджон Норматов Баҳодир Носиров Убайдулла Нурмаматов Ҳошим Ортиқов Абдураҳим Отабоев Равшан Отабоева Ҳалима Парамонов Юрий Раззоқов Абдухалил Расулов Мухтор Раҳимова Барно Саидова Зуҳра Салимов Садир Тошпўлатов Эрмуҳаммад Турсунхўжаев Пўлат Тўхлиев Нурислом Умаров Ўктам
Комплекс мақолалар ва педагогика илмий таҳририяти
Позилов Абдуллажон Раҳмонов Равшан Тоиров Собит Усмонов Саидқосим Қувондиқов Эшонқул Ғаниев Элёр Ҳошимов Абдурафиқ Ҳусанбоева Қундузхон
Абдуллаев Йўлдош Бекмирзаев Ислом Бозорбоев Жуманазар Зияев Собир Имомов Эркин Йўлдошев Қозоқбой Мажидов Абдурашид Мирзалиев Санжар Мўминова Лола

Айтбоев Абдухолиқ Асқаров Аҳмадали Бобобеков Ҳайдарбек Бўриев Очил Дадабоев Ҳамидулла Жалилов Омонбек Жуманазаров Худой назар Иргашев Фатхулла Исҳоқов Мирсодиқ Камолиддинов Шамсуддин Каримов Ғулом Лунина Светлана Маврулов Абдухалил Маликов Азим Матбобоев Боқижон Миралимов Шавкат Мирзааҳмедов Жамолиддин Мукминова Розия Муҳаммаджонов Абдулаҳад Нишонов Маъмуржон Норқулов Наим Обидов Бахтиёр Охунжонов Собиржон Пардаев Комил Пидаев Шокиржон

Пиримқулов Шодмонқул Полвонов Неъмат Ражабов Кахрамон Раҳимов Муҳаммаджон Ртвеладзе Эдвард Сабурова Севара Тожибоев Назирбой Турсунов Жовли Турсунов Сайфулло Турғунов Баҳодир
Файзиев Турғун
Файзиев Хуршид Холматов Нормуҳаммад Худойберганов Комилжон Хўжаев Абдулаҳад Шарипова Машҳура Эгамназаров Алиназар Юсупов Шариф Қорабоев Усмон Ғиёсов Бобур Ғиёсов Темур Ҳайдаров Муродилла Ҳасанов Фахриддин Ҳомидов Ҳамиджон
Маданият ва санъат илмий таҳририяти

Тил ва адабиёт илмий таҳририяти
Абдуллаев Неъмат Абдуллаев Рустам Азларов Суннат Аширова Моҳина Баяндиев Тешабой Беков Олимжон Боситхонов Зокиржон Булатов Саидахбор Дадабоев Ҳамид Ёқубхўжаев Анвар Жабборов Аҳмаджон Жўраев Фрунзе Зоҳидов Пўлат Ибодуллаев Фарҳод Каримов Иброҳим Коптелова Ирина Мадраимов Абдумажид Маматраимова Ҳамрохон Маннопов Султонали Матёқубов Ботир Маҳкамова Сайёра Маҳмудов Жўра Мирзамуҳамедова Маҳсура Муродова Дилора Назаров Абдуманнон Островский Владимир Пўлатов Хайрулла Расултоев Жасур

Раҳмонов Абдусафий Раҳмонов Мамажон Рейембаев Шуҳрат Содиқова Нафиса Солиҳова Муҳаббат Султонов Хайрулла Тешабоев Жўра Тошканбоев Пўлат Турсунбоев Сотимбой Турсунов Тошпўлат Тўлахўжаева Муҳаббат Фузаилова Гавҳар Шарипова Машҳура Эгамов Рамазон Юнусов Равшан Юсупова Ҳалима Яҳёев Абдужаббор Ўринов Эсон Қодиров Муҳсин Қодирова Тўлқиной Қосимов Аҳмаджон Қосимов Рифатилла Қурбонов Қалмурза Қўзиев Турсунали Ғафурбеков Тўхтасин Ҳакимов Зафар Ҳ.амидова Марфуа

Абдуазизов Абдузуҳур Абдувалиев Азиз Абдуллаев Ортиқбой Абдуназар Ҳабиб Абдуғафуров Абдурашид Алимбеков Адҳамбек Аминов Муроджон Аҳмедов Сунатилла Баракаев Раҳматулла Бағиров Акиф Давлатова Манзура Давлатпур Олим Деҳқонов Акрам Жабборов Шукур Жалилов Омон Жўмаев Нусрат Жўраев Ашурали Жўраев Маматқул Жўраев Рўзимат Зокиров Ўткир Иброҳимов Мурод Иноғомов Раҳматулла Каримов Баҳодир Каримов Наим Мадвалиев Абдуваҳоб Машарипов Эркин Маҳкамов Неъмат

Мирзаев Ибодулла Мирзаев Тўра Муҳибова Улфатхон Назиров Халилуллохон Неъматов Усмонжон Орзибеков Раҳмонқул Очилов Эргаш Пидаев Тоҳир Пўлатов Исроил Ражабов Дилшод Рашидова Дилдора Раҳмонов Насимхон Саидов Азиз Солижонов Йўлдош Тожибоев Рустам Турсунов Юсуф Тўраев Шерали Умаров Эргаш Шоматов Озод Ўринбоев Бозорбой Қодирова Маҳбуба Косимое Бегали Косимова Адиба Ҳайитметов Абдуқодир Ҳайитов Абдувоҳид Ҳожиев Азим

Физика, математика ва техника илмий таҳририяти
Абдумажидов Ғафур Азимов Абдуқаюм Алиқулов Ҳайдар Аюпов Абдулла Аҳмедов Сирожиддин Баратов Миродил Баратов Рустам Бекмуродов Мансур Бобоқулов Сотволди Давронов Зиёд Жалолов Абдулҳафиз Жўраев Сайфиддин Жўраева Сайда Имомов Нурилла Иноятов Анвар Иноғомжонова Зумрад Йўлдошева Шоира Каримов Иброҳим Комилов Камолжон Комилов Нажмиддин Мамасиддиқов Музаф-фаржон.
Мансуров Абдулазиз Мунавваров Зоҳидилло Мусаев Соат

Мўминов Асрор Назаров Қиём Насриддинов Фатҳиддин Носиров Расул Отахўжаев Фозил Оқюлов Омон Раҳмонов Аъзамжон Раҳмонқулов Ҳожиакбар Рустамбоев Мирзаюсуф Сабуров Нурмат Саидов Акмал Султонов Илҳом Турсунов Ботир Турсунов Йўлдош Тўлаганов Абдужаббор Тўраев Бахтиёр Усмонов Миржалол Шораҳмедов Даврон Шораҳметов Шоакбар Қаҳҳорова Шоира Ғозиев Эргаш Ғуломов Сайд Ҳасанов Аҳаджон Ҳусниддинов Зухриддин

Абдуллаев Фатхулла Абдуназаров Сафар Абдураҳмонов Қаҳҳор Азларов Турсун Алимбоев Эркин Аҳроров Нўьмон Дадажонов Рўзимат Зоиров Эркин Зоҳидов Мансур Илёсов Собит Иноғомов Эргаш Исмоилов Исроил Йўлдошев Назар Комилов Эргаш Латипов Абдусалом Мажидов Сапи Маликов Азимжон Мамадазимов Маматмусо Мирбобоев Воҳид Мирбобоев Миркомил Мирзааҳмедов Мирфозил Миртожиева Каромат Мубораков Ҳамидхон Мухторов Тоҳир Назиров Дилшод Назиров Эргаш

Нармонов Абдуғаффор Нишонбоев Носир Норхўжаев Надим Нуритдинов Салоҳиддин Нўъмонхўжаев Аброр Обиджонов Зо\иджон Орипов Рустам Рашидов Турсунбой Сатторов Исроил Турсунметов Комилжон Тўйчиев Тоҳир Тўраев Назар Шоимқулов Баҳодир Эгамбердиев Одилжон Юсупова Гулнора Қодиров Сарвар Қорабоев Восип Қосимов Эркин Қосимова Гулнора Ғуломов Рустам Ҳайдаров Қудратилла Ҳакимов Рихситилла Ҳамидов Аслам Ҳобилов Ботир Ҳожиметов Ғоибназар

УЗБЕКИСТОН МИЛЛИЙ ЭНЦИКЛОПЕДИЯСИ 6-ЖИЛД
«Узбекистон миллий энциклопедияси» Давлат илмий нашриёти.
Тошкент — 2003. (Тошкент, 700129, Навоий кўчаси, 30-уй)
Узбекистон матбуот ва ахборот агентлиги Тошкент матбаа комбинатида босилди.
З.Т. Исажонов (директор), Д.А. Букреев, Р, Мусаев, К. Т. Мансуров, Ш. Усмонов, Ф. Чанышева, Б. X. Туёкрв, Б. Шарипов, М. Ибодова,

Фотографлар: Б. И. Дьякин, А. Д. Михайлов, В. П. Телегин, Р. 3. Яруллин.
Соҳа харита муаллифлари: А. Бозорбоев, Г. К. Текенова, С. Салоҳиддинова.
Харита чизувчи: М. М. Мирзиев.
УзМЭ 6-жилди 2003 йил 4 июлда теришга берилди. 2003 йил 19 ноябрда босишга рухсат этилди.

